ЎЗБЕКИСТОН
МИЛЛИЙ
ЭНЦИКЛОПЕДИЯСИ
92
Ў-28
БОШ ТАҲРИР ҲАЙЪАТИ АЪЗОЛАРИ
Муроджон АМИНОВ Бўрибой АҲМЕДОВ Ҳалимбой БОБОЕВ Турғунпўлат ДАМИНОВ Тўрабек ДОЛИМОВ Неъматулла ИБРОҲИМОВ Беҳзод ЙЎЛДОШЕВ Наим КАРИМОВ Ҳамидулла КАРОМАТОВ Нажмиддин КОМИЛОВ Жўра МУСАЕВ Элшод НАБИЕВ Абдулла ОРИПОВ Тўхтапўлат РИСҚИЕВ Хайриддин СУЛТОНОВ Нурислом ТЎХЛИЕВ Даврон ШОРАҲМЕДОВ Рустам ШОҒУЛОМОВ Турсунали ҚЎЗИЕВ Саидаҳрор ҒУЛОМОВ Азим ҲОЖИЕВ Зуҳриддин ҲУСНИДДИНОВ
1500100000 358-2001
«Ўзбекистон миллий энциклопедияси» Давлат илмий нашриёти, 2001
ЎЗБЕКИСТОН
МИЛЛИЙ
ЭНЦИКЛОПЕДИЯСИ
2
БЕШИК-ГИДРОФИЗИКА
«Узбекистан миллий энциклопедияси» Давлат илмий нашриёти ТОШКЕНТ
ФАН СОҲАЛАРИ БЎЙИЧА ИЛМИЙ МАСЛАҲАТ КЕНГАШЛАРИ АЪЗОЛАРИ1
Адабиёт. Б.ВАЛИХЎЖАЕВ, Р.ИНОҒОМОВ, Т.МИРЗАЕВ, У.НОРМАТОВ, О.ШАРОФИДДИНОВ. А.ҲАЙИТМЕТОВ, И.ҲАҚҚУЛОВ. Амалий ва тасвирий санъат. Н. АБДУЛЛАЕВ, Б. Ф. ЖАЛОЛОВ, А.А. ҲАКИМОВ. Биология. Ж.АЗИМОВ, О.АШУРМЕТОВ, О.МАВЛОНОВ, Ў.ПРАТОВ, Б.О.ТОШМУҲАМЕДОВ, Ж.Ҳ.ҲАМИДОВ. География, геология ва геофизика. Қ.Н. АБДУЛЛАБЕКОВ, Ш.А.АЗИМОВ, Ҳ.А.АКБАРОВ, З.М.АКРАМОВ, Б.О.БАҲРИДДИНОВ, О.БЎРИЕВ, Ш.С. ЗОКИРОВ, Б.А. ИСАҲОЖИЕВ, Т.МИРЗАЛИЕВ, И.М.МИРХЎЖАЕВ, Р.А.НИЁЗОВ, А.А.РАФИҚОВ, Ф.А.УСМО-НОВ, Т.Ш.ШОЁҚУБОВ, А.А.ҚАЮМОВ, П.Н.ҒУЛОМОВ, И.Ҳ.ҲАМРАБОЕВ. Дин тарихи. А.АЗИМОВ, М.ИМОМНА-ЗАРОВ, А.МАНСУРОВ, А.Қ. МЎМИНОВ, М.ҚОДИРОВ, А.А. ҲАСАНОВ. Жисмоний тарбия ва спорт. А.ИМОМХЎ-ЖАЕВ, М.МУҲИДДИНОВ, Т. С. УСМОНХЎЖАЕВ. Журналистика. X. ДЎСТМУҲАММАД, А. МЕЛИБОЕВ, Т. ПИДАЕВ. Иктисодиёт. С.САЛИМОВ, М.ШАРИФХЎЖАЕВ, Ш.ШОДМОНОВ, А.ЎЛМАСОВ, О.ҲИКМАТОВ. Киме. С.Н. АМИНОВ, М.АСҚАРОВ, Қ. АХМЕРОВ, Ф. ЙЎЛДОШЕВ, А. ЙЎЛЧИБОЕВ, Т. ОТАҚЎЗИЕВ, Н.ПАРПИЕВ, С.ҲАМРОЕВ. Математика. Т.АЗЛАРОВ, А.АЪЗАМОВ, Ш.А.АЮПОВ, Т.ЖЎРАЕВ, Ш.ЁРМУҲАМЕДОВ, С.НУРИТДИ-НОВ, А.ОРТИҚБОЕВ, М.САЛОҲИДДИНОВ, А.САЪДУЛЛАЕВ, Ш.ЭГАМБЕРДИЕВ, Ж.ҲОЖИЕВ. Меъморлик. И.АЗИМОВ, П.Ш.ЗОҲИДОВ, Э.В.РТВЕЛАДЗЕ. Мусика. Р.С.АБДУЛЛАЕВ, А.НАЗАРОВ, Р.ЮНУСОВ, Т.Б.ҒАФУРБЕКОВ. Педагогика. Й.АБДУЛЛАЕВ, Қ.ЙЎЛДОШЕВ, Д.Ш.ШОДИЕВ, К.ҲОШИМОВ. Тарих. А.АСҚАРОВ. Ҳ.ДАДАБОЕВ, Х.ЖУМА-НАЗАРОВ, А. ЗИЁЕВ, Х-ЗИЁЕВ, М.ИСҲОҚОВ, А.Р.МУҲАММАДЖОНОВ, Қ. РАЖАБОВ, А.ЎРИНБОЕВ, Т.ҒИЁСОВ, Х.ҒУЛОМОВ. Театр, кино, цирк, хореография, балет. Т.БАЯНДИЕВ, Ж.ТЕШАБОЕВ, Т.ТУРСУНОВ, М.Х.ҚОДИРОВ. Техника. Ф.АБДУЛЛАЕВ, Э.ЁҚУБОВ, Р.ЗОҲИДОВ, Т.РАШИДОВ, Р.ТОЖИЕВ, Х.ХУДОЙНАЗАРОВ, Т.ШИРИНҚУ-ЛОВ, С.ҚОДИРОВ, Э.ҚОСИМОВ. Тиббиёт. С.АРИФОВ, С.БАҲРОМОВ, И.З.ЗОКИРОВ, Ў.Б.ЗОКИРОВ, К.А.ЗУФАРОВ, Ш.И. КАРИМОВ, Н.М. МАЖИДОВ, Ш.Ш.ШОВАҲОБОВ, Н.Ҳ. ШОМИРЗАЕВ, ЭЙ. ҚОСИМОВ. Тилшунослик. А.АБДУАЗИЗОВ, А.ДАВЛЕТОВ, Н.МАХМУДОВ, М.МИРТОЖИЕВ, А.НУРМОНОВ, Ш.ШОАБДУРАХМОНОВ. Фалсафа. Ў.АБИЛОВ, Ҳ.АЛИҚУЛОВ, A.M.ЖАЛОЛОВ, Қ.Н.НАЗАРОВ, Б.О.ТЎРАЕВ, М.М.ХАЙРУЛЛАЕВ, Ғ.Б.ШОУМАРОВ. Физика. К.МУҚИМОВ, Э.НАЗИРОВ, А.С. НУЪМОНХЎЖАЕВ, Ў.Ҳ.РАСУЛОВ, Н.Й.ТЎРАЕВ, Қ.Ғ.ҒУЛОМОВ. П.Қ.ҲАБИБУЛЛАЕВ. Халқаро муносабатлар ва сиёсатшунослик. Ш.М.АБДУЛЛАЕВ, Р.З.ЖУМАЕВ, В.С.КИМ, М.Ҳ.РАҲМОНҚУЛОВ, А.Х.САИДОВ, И.Қ.ФОЗИЛХЎЖАЕВА, А.М.ҚОСИМОВ. Қишлоқ хўжалиги. Б.Ж.АЗИМОВ, Ш.АКМАЛХОНОВ, Ҳ.БЎРИЕВ, Р.ИКРОМОВ, Н.М.МАҲМУДХЎЖАЕВ, У.НОСИРОВ, А.ОРИПОВ, А.ЭРМАТОВ. Ҳуқуқ. Ғ.А. АБДУМАЖИДОВ, Й.О.ЖЎРАЕВ, А.ИНОЯТОВ, Э.Х.НОРБЎТАЕВ, Ҳ.Р.РАҲМОНҚУЛОВ, А.С.ТУРСУНОВ, А.ТЎЛАГАНОВ, М.М.ФАЙЗИЕВ.
* Бош таҳрир ҳайъати аъзолари рўйхатга киритилмади.

Б
БЕШИК—чақалоқни белаб ва тебратиб ухлатиш учун мўлжалланган йўрға оёқли махсус мослама. Асосан тут, тол ва б. ёғочдан ясалади. Уз. 1—1,05 м, бал. 50 см дан 60 см гача. Б.нинг тузили-ши: тўрттадан саккизта устбози (пом-бози) ва такбози (гирдбози) б-н ўрал-ган; бола ётиши учун такбозилар усти-га юпқа тахтачалар ўрнатилади (унда тувак учун махсус жой ажратилади). Б.нинг икки томонидаги ярим дойра шаклидаги йўрға (оёқ)ларига уз. 1,2 м, эни 8—10 см бўлган эгмоч (қосқон) ўрнатилади, эгмочга даста бириктири-лади. Дастанинг иккала томонига қуб-балар ясалади. Боланинг бош ва оёқла-рини муҳофаза қилиш учун эгмочлар-нинг ичига бошлоғи ва бағалак чўплар ўрнатилади. Б. нақшлар б-н безатилади ёки ранг-баранг бўёклар б-н бўялади, сўнг баъзан лок суртилади. Болани бе-лаш учун ип ёки шойи матодан махсус тикилган абзаллар (қовуз тўшакча, таг-лик кўрпача, ёстиқчалар, қўлбоғлар, говрапўш, чойшаб ва б.) ишлатилади. Б.да ётганда боланинг таги қуруқ, тоза туради; Б.нинг бир маромда тебрани-шига она алласининг ҳамоҳанглиги Б.даги болага яхши таъсир этади, унинг тинч осуда ухлашини, руҳан соғлом яхши ривожланишини таъмин-лайди.
Б. қадимдан узбек, тожик, туркман, қорақалпоқ, қирғиз ва б. шарқ халқла-ри орасида кенг тарқал-ган. Қад. ман-баларда, хусусан «Девону луғотит турк» (11-а.)да тилга олинган. БЕШИК КЕРТИ, бешик кетди, қулоқ тишлаш — болаларни бе-шикдалигидаёқ унаштириб қўйиш одати. Ўтмишда бир-бирига яқин оилаларнинг бирида ўғил, иккинчи-сида қиз туғилса, улар вояга етганла-рида бирга турмуш қуришлари бел-гилаб қўйиларди. Ота-оналар кели-шиб, қизнинг бошини боғлаб қўйиш учун бешик дастасига пичоқ б-н кер-тиб—белги қилиб қўйганлар. Б. к. уруғ-қабилачилик даврининг қолдиғи. Қўшни, уруғ, қабилалар ўзаро дўстликни мустаҳкамлашда Б. к.дан фойдаланганлар. Б. к. қилингаи фар-зандлар вояга етганларида турмуш қуришлари шарт бўлган.
БЕШИК ТЎЙИ-Яқин ва Ўрта Шарқ, Ўрта Осиё халқлари, жумладан ўзбек-лар оиласида тўнғич фарзанд туғили-ши шарафига ўтказиладиган тантана-ли маросим. Бу удум Ўзбекистон вило-ятларида ўзига хос хусусиятлари б-н бир-биридан фарқ қилади.
Бешик чақалоқнинг она қариндош-лари—бобоси, бувиси, тоға ва холала-ри томонидан қилинган. Бешик удуми б-н боғлиқ чақалоққа керакли барча буюмлар тайёрланган. Дастурхонга нон, патир ва анвои ширинликлар тугилган, шунингдек унга яна ўйинчоқлар (қиз бўлса қўғирчоқ) қўшилган.
Кўп ерларда (хусусан Тошкентда) чақалоққа атаб (агар ўғил бўлса) той ҳам ясатилган. Чақалоқнинг ота-она-си, бобоси ва бувисига сарпо ҳам қўйилган. Безатилган бешик, совғалар арава (машина)га юклаб, карнай-сур-най ва чилдирмачилар жўрлигида олиб борилган.
Меҳмонлар кутиб олинганда, ни-ятлари оқ бўлиши, болага бахт ти-лаш рамзи сифатида уларнинг юзла-рига ун суриб қабул қилинган. Шу вақтнинг ўзида бошқа хонада доя буви бошчилигида барча ирим-си-римлар ижро этилиб, чақалоқни бе-шикка белаш маросими (одатда, болани бешикка кўп болали аёл бела-ган) ўтказилган.
Маросим охирида яқин қариндош-лар чақалоқ ҳузурига, юз кўрарга ки-риб совға бериб, бешик устига ширин-лик сочиб бахт тилаб чиқиб кетади-лар.
Бешик.
БЕШИКТЕРВАТАРЛАР (Mantoptera, Mantodea)—ҳашаротлар туряуми. Тана-си йирик ва чўзиқ. Боши танасидан аниқажралиб туради, жуда ҳаракатчан. Бошининг икки ёнида йирик фасетка-ли кўзлари жойлашган. Оғиз органла-ри кемирувчи типда. Олдкўкрак бўғи-ми жуда узун. Олдинги оёқлари йирик ва узун, тутувчи, ички томонида йирик тиканлари бор. Бошқа оёқлари югурувчи. Қанотлари яхши ривожлан-ган, тўрсимон. Олдинги қанотлари нис-батан ингичка ва қалин бўлиб, тинч ҳолатда кенг орқа қанотлари устида ел-пиғичсимон тахланиб туради. Қорни чўзиқ, юмшоқ, 10 бўғимли. Хавф-ха-тар туғилганида ёки ўлжа пойлаётга-нида олдинги оёқлари ва танасининг олдинги қисмини даст кўтариб тебра-ниб туради. Шу сабабдан «бешиктерва-тар» деб аталган. Урғочиси эркагига нисбатан йирикроқ, тухумларини куз-да ўсимликларнинг шохларига, тошлар ёки бошқа нарсалар устига тўп-тўп қилиб махсус тухум халтаси (оотека)га қўяди. Баҳорда тухумдан чиққан ли-чинкалар чала ўзгариш орқали ривож-ланади, 5—8 марта туллаб вояга етади. Йил давомида битта авлоди ривожла-нади. Б. йиртқич, личинкалари майда ҳашаротлар (шира битлари, қандала-лар, пашшалар, жизилдоқлар ва б.), вояга етган даврида чигирткалар, чи-рилдоқлар, ариларни тутиб ейди. Озиқ танқислигида ўз тури индивидларига ҳам ҳужум қилади. Ов қилаётган Б. ўз жойини бошқалардан қўриқлайди. Б. жуда фойдали, лекин уларни ҳар хил ҳашаротлар, қушлар (чуғурчуқ, чум-чуқлар), ўргимчаксимонлар тутиб ейди. Душманлардан сақланиш учун Б.нинг ҳимоя воситалари: мимикрия, ниқоб-ланиш ранги яхши ривожланган. 2000 га яқин тури маълум, асосан тропик ва субтропик минтақаларда тарқалган. Ўрта Осиёда ва хусусан Ўзбекистонда 20 га яқин тури бор. Б. туркуми эмпу-залар (Empusidae) ва асл Б. оилалари-га бўлинади. Патмўйлов эмпуза (Empusa pennicornis) йирик (50—60 мм) ҳаша-рот бўлиб, бошида конуссимон узун ўсимтаси бор, эркагининг мўйлови патсимон, чўл ва тоғ олди минтақала-
«БЕШИНЧИ КОЛОННА»
рида яшил ўтлар орасида учрайди. Асл Б. 5—6 уруғни ўз ичига олади. Ўрта Оси-ёда 3 тури учрайди. Оддий Б. (Mantis religiosa) йирик (50—60 мм), яшил ёки баъзан қўнғир-сарғиш тусда бўлади. Дарахт бешиктерватари (Hierodula temidentata) Ўрта Осиё фаунаси учун эндемик, оддий бешиктерватардан уст-ки қанотида оқ доғи (кўзча) бўлиши б-н фарқ қилади. Дарахт, бута ва ток-зорларда якка-якка бўлиб, яширин ҳаёт кечиради. Кулранг ёки калтақанот бе-шиктерватар (Bolivaria brachyptera) чўл ва қуруқ тоғ олди минтақасида кенг тарқалган. Ўтлар ва буталар орасида 2000 м гача баландликда учрайди. Қу-руқ тошлоқ тоғ ён бағирларида Armene уруғига мансуб энг майда Б., хусусан A. pusilla учрайди.
Бешиктерватарлар.
«БЕШИНЧИ КОЛОННА»-Испания
республикасида 1936—39 й.лардаги уруш даврида генерал Франко агенту-расининг номи. Фашист исёнчиларнинг 4 колоннаси Мадридга ҳужум қилаёт-ган вақтда улар шаҳар ичкарисида бе-шинчи колонна бўлиб жангга кириш-ган, «Б. к.» атамаси шундан келиб чиқ-қан.,2-жаҳон уруши даврида «Б. к.» турли мамлакатлардаги фашистлар агентурасининг шартли номи. БЕШИНЧИ РЕСПУБЛИКА-Фран-цияда де Голль ҳукумати тайёрлаган 1958 й.ги конституция (Бешинчи республика конституцияси) жорий этил-гандан кейинги республика. Б. р. кон-ституциясига мувофиқ, парламент ва-колати чекланиб, республика прези-денти ҳуқуқи кучайтирилган. БЕШКАПАСОЙ — Фарғона вилояти Бешариқ туманидаги сой. Исфара да-рёсининг тармоғи. Исфарадан ажралиб чиқиб шим.га оқади. Уз. 18 км. Суви асо-сан суғоришга сарф бўлади. БЕШКАШТА—палосга қўлда тикила-диган панжара гулчин безаклар. Б. ре-жали бўртма гуллар солинган кашта-ларга ўхшайди. Б., шунингдек илгак б-н ҳам тикилади.
БЕШКЕНТ БОТИҒИ - Қашқадарё вилоятидаги ботиқ. Ғарбдан Бухоро ва Чоржўй тектоник поғоналари ва шарқ-дан Ҳисор тоғининг жан.-ғарбий тар-моклари б-н чегараланган. Жан.-ғарби
Амударё узилмаси, шим.-шарқи Қаш-қадарё синклинали б-н туташган. Уз. 160 км, палеозой заминининг чуқ. 4000— 6000 м. Б. б.нинг жан.-ғарбида (ғарб-дан шарққа) Хўжамбас, Дуғоба антиклиналь зоналари ва шим.-шарқида Аловуддин кўтарилмалари жойлашган. Бурмалар шим.-ғарбга томон пасая боради. Б.б.нинг ғарбидаги мезо-кай-нозой ётқизиқларида бир қанча катта антиклиналь букилмалар (Айзовот, Қа-маши, Шим. Қамаши) ётади. Ҳар қай-сисининг уз. 20—25 км, бал. 200—250 м. Б. б.нинг бир неча антиклиналь букил-маларида газ конлари топилган. БЕШМЎЙЛОВДОРЛАР, тилчаси-м о н л а р (Pentastomida,Lingualida)— паразит умуртқасиз ҳайвонлар синфи. Бўғимоёқлилар типининг хелицерали-лар кенжа типига қўшимча синф си-фатида киритилади. 70 дан ортиқ тури маълум. Асосан тропик мамлакатларда тарқалган. Тана шакли чувалчангсимон ёки тилчасимон, хитин б-н қопланган, бўғимсиз олдинги калта ва бўғимли кейинги узун бўлимлардан иборат. Тана-сининг олдинги бўлимида оғзи, икки жуфт тикансимон ичаклари (яқингача мўйловлар деб аталган) ва узун кейинги бўлимининг охирида чиқариш тешиги бўлади. Ичаги найсимон, на-фас олиш ва қон айланиш органлари бўлмайди. Айрим жинсли. Вояга етган даврида турли судралиб юрувчилар ва сут эмизувчиларнинг ўпкасида ва на-фас йўлларида паразитлик қилади. Кенг тарқалган турларидан бири—бурун Б. (эркагининг уз. 2 см, урғочиси 8—13 см) вояга етган даврида ит, бўри ва тулкиларнинг бурун бўшлиғида паразитлик қилади. Озиқ б-н ўтхўр сут эмизувчилар (кора-мол, қўй, эчки ва б.) ичагига тушган тухумдан чиққан личинкалар ичак атрофидаги лимфа безлари, жигар ва ўпкада паразитлик қилади. Асосий хўжайинлари ора-лиқ хўжайини за-рарлаган органлар-ни еб паразитни юқтиради.
Бешмўйловдорлар.
БЕШНОВ—Ҳисор тоғ тизмасининг тармокдаридан бири. Жан.да ва ғарбда Қизилдарё, шаркда Танхоздарё орали-ғида жойлашган. Узунлиги қарийб 28— 30 км. Энг баланд жойи 3446 м (Чур-
чиқ тоғи). Сувайирғич қисмининг бал. 2600—3000 м. Шим. ён бағри анча тик ва сойлар б-н ўйилган, жан. эса Қи-зилдарё водийсига аста-секин пасайиб боради ва нисбатан камроқ ўйилган.
Б. токембрий ва қуйи палеозойнинг метаморфик сланец ҳамда гилтош кат-ламларидан тузилган. Сувайирғич қис-мида ўткир қиррали, қояли чўққилар (Арратош, Маскара, Чакмонкуйди) бор. Сойларнинг аксарияти булоқлар-дан бошланади. Баҳор ва ёзнинг бирин-чи ярмида тўлиб оқади.
Қуйи ён бағирларининг тупроғи жи-гарранг. Ёнғоқ, дўлана, наъматак, зирк, учқат ўсади. 2200 м дан юқори-да арчазорлар бор. Яйлов минтақаси (субальп ва альп зоналари)да ёввойи сули, мушукқуйруқ, бетага, қоқиўт, бинафша, ёстиқсимон ўсимликлар тар-қалган. Тошқўрғон қишлоғидан шарқ-даги қисми Ҳисор қўриқхонаси худу-дига қарашли. Қолган қисми яйлов си-фатида фойдаланилади. Б. ён бағридан Оққуодинсой, Қоронкўлсой, Сулув-сой, Мирқуруқ, Новтерах ва б. сойлар бошланади.
БЕШОРОЛ ҚЎРИҚҲОНАСИ-Қирғи-зистон Республикаси худудидаги Чат-қол водийсида жойлашган қўриқхона. 1979 й.да ташкил этилган. Майд. 16,7 минг га. Арчазор ва ёнғоқзорлар бор. Мензбир суғури, қор қоплони ва б., қушлардан сапсан, бургут ва б. яшайди. БЕШОТАР—ўқдони (магазини)га беш-та ўқ жойлаштириладиган милтиқ. 1891 й.да рус қуролсози С. И. Мосин ихтиро қилган. 19-а. охирида дунёдаги барча давлатларнинг қўшинлари ўқдонли милтиқлар б-н қайта қуроллантирил-ган. СИ. Мосин Б.га 3 марта ўзгарти-риш киритиб, 1930 й.да уни калибри 7,62 мм ли Б. деб атаган. Нишонга олиш узоклиги 2000 м. Б.да кўрсатилган энг яхши натижа 400 м гача, оптик мос-лама ўрнатилгандан кейинги натижа-си 800 м гача. Ўқ ствол ичидаги бура-ма ўйиқлардан 3 марта айланиб ўтган. Б.да минутига 10—12 та ўқ отиш мум-кин бўлган. 2-жаҳон урушидан кейин пистолет-пулемётлар, карабинлар яра-тилгандан сўнг (қ. Автомат қурол) Б. ўз аҳамиятини йўқотган. БЕШРАБОТ — қишлоқ, Навоий вилояти Навбаҳор туманы маркази (1983 й.дан). Навоий ш.дан 24 км шим.-ғарб-да. Навоий т. й. станциясидан 28 км на-рида. Б.дан Конимех ариғи оқиб ўтади. Аҳолиси 5000 кишига яқин (2000), асосан ўзбеклар ва қорақалпоклар. Ахолией асосан қ. х. (пахтачилик, чорвачи-лик, полизчилик ва сабзавотчилик) б-н шуғулланади. Б.да ғишт з-ди, мармар-га ишлов бериш цехи ишлаб турибди.
БЕҚАСАМ
«Фарзикент» мол бозори, савдо раста-лари, 2 мактаб, катталар ва болалар ка-салхонаси, 2 болалар боғчаси бор. БЕШТОВ—Зирабулоқ паст тоғлари таркибидаги тоғ тизмаси. Самарқанд ви-лоятида. Энг баланд жойи 955 м. Шим. ён бағри Зарафшон водийсига тик туш-ган ва сойлар б-н ўйилган (чуқ. 150 м гача). Жан. ён бағри ётиқроқ ва плато-симон юзага туташиб кетган. Тизманинг ўқ қисми юқори силурнинг оҳактош-ларидан ташкил топган. Сувайирғич қисмида ўткир найзасимон ва яланғоч қоялар кўп. Ён бағрининг ўрта ва қуйи қисмлари тупроқ б-н қопланган. Тоғ этаклари бўр-палеоген ва неоген ётқи-зиклари—конгломерат, оҳактош, гил ва қумдан ташкил топган. Адирсимон баландликлар қумтош ва конгломерат -лардан тузилган. Шим. ён бағрининг қуйи қисмидаги тўқ бўз тупроқларда эфемер-шувоқ гуруҳига мансуб ўсим-ликлар ўсади. Сертош жан. ён бағрида бодомзор кўп. Яйлов сифатида фойда-ланилади.
БЕШТОВ-Шим. Кавказда, Пятигорск ш. яқинидаги беш чўкҳили тоғ. Бал. 1400 м. Трахит ва липаритлардан ташкил топган. Тоғ этаклари ўрмон ва дашт-лардан иборат. Ён бағрида қора қайин, дуб, шумтол ва граб дарахтлари ўсади. БЕШТОРСОЙ (юқори оқимида Жўякторсой) — Тошкент вилояти Бўстонлиқ туманидаги сой. Писком дарёси ҳавзасига мансуб. Ойгаингиинт энг йирик чап ирмоғи. Писком тизма-сининг ғарбий ён бағридан 3500 м ба-ландликдаги музликлардан бошланади. 20 га яқин ирмоғи бор. Б.нинг уз. 21 км, ҳавзасининг майд. 172 км2. Б. ҳавза-сида, 3000—4200 м баландликлар ора-лиғида умумий майд. 6,2 км2 бўлган 12 та музлик бор. Энг йириги—Қизил-тор-4 (уз. 2,4 км, майд. 1,6 км2). Б.нинг ўртача йиллик сув сарфи 5 м3/сек. Йил-лик оқимнинг ўртача 15% музликлар
эриши ҳисобига, қолган қисми эса қор, ёмғир сувларига тўғри келади. Б. ёзда серсув.
БЕШТРАМСОЙ — Навоий вилояти Навоий туманидаги сой. Юқори оқими-да Оқтошсой, ўрта ва қуйи оқимида Шўрғасой деб ҳам аталади. Қоратоғнинг жан. ён бағрида 1100 м баландликдан бошланади. 9 та ирмоғи бор. Уз. 22 км, ҳавзасининг майд. 41 км2. Б. жуда кам-сув. Ёмғир, қор ва булоқ сувларидан тўйинади. Баҳорда суви кўпаяди. Баъ-зан сел оқими кузатилади. Ёзда суви суғоришга сарф бўлади ва Зарафшон дарёсига етмасдан қуриб қолади. БЕШУРУҒ—ўртапишар жайдари қовун нави. Палаги ингичка, шакли калта, тухумсимон (бўйи 16—23 см), оғирли-ги 1,5—2,5 кг, сирти оч яшил, сертўр, сал тилим-тилим. Пўсти қаттиқ, кам эт (3,5—4 см), ширин. Уруғхонаси кат-та, уруғи ўртача, сарғиш. Б. таркибида 12—12,5% қанд бор. Ҳосилдорлиги 180—220 ц/га. Ҳосили уруғи униб чиқ-қандан сўнг 88—95 кунда пишиб ети-лади. Б. Фарғона водийсида кўпроқэки-лади.
БЕШЮЗ, бешжуз — юз қабиласи-га мансуб уруғлардан бири. 19-а.да Зарафшон воҳасида яшаганлар. Бларнинг авлодлари Ўзбекистоннинг Зомин, Ғаллаорол ва Булунғур, Тожикистон-нинг Ўратепа туманларида яшайди. Б.лар шеваси ўзбек тилининг қипчоқ лаҳжасига киради.
БЕШҚАРСАК, қарсак—эркаклар давра ўйин-қўшиғи. Ўзбек ва тожик халқлари орасида кенг тарқалган. Самарканд, Бухоро, Сурхондарё, Қаш-қадарё вилоятларида айниқса машҳур. Б.да қарсак ҳамда қийқириқ овозлар ёрдамида ўйин усули ҳосил қилинади. Баъзи тахминларга кўра, келиб чиқи-ши зардуштийлик маросимларига бо-риб тақалади. Навбат б-н туркум тар-зида ижро этиладиган ўйин ва терма («як қарс», «қўш қарс», «беш қарс» ва ҳ. к.)лардан иборат. Б. ўйини яқин ўтмишда қишлоқ жойлардаги тўй ва сайилларда 2— 3 соат давом этарди. Ҳозир асосан фольк-лор-этнографик ва ҳаваскор ансамбллар (мае,        Ургутдаги
«Бешқарсак» рақси (Жиззах вилояти «Гаш-так» фольклор-этногра-фик ансамбли).
«Бешқарсак» ансамбли) репертуаридан ўрин олган.
Ад.: Кароматов Ф, Ўзбек халқ мусиқа мероси, 2-китоб, Т., 1983.
БЕШҚИЗ— Сурхондарё вилоятидаги тоғлар. Шеробод-Сариқамиш қатор тепа (гряда)лари таркибига киради. Жан.-ғарбда Шеробод дарёси водий-си ва шим.-шарқца Кўксой водийси оралиғида. Уз. 12 км, энг баланд жойи 956 м, чеккаларида 550—600 м гача пасаяди. Жан.-шарқий ён бағирлари анча тикроқ ва камбар, юқори палео-геннинг оҳактошларидан тузилган. Шим.-ғарбий ён бағирлари юқори бўр даврининг қумтош, алевролит, оҳак-тошлари ва гипедан ташкил топган. Палеогеннинг қаттиқ оҳактошлари (бухоро яруси) тик ён бағирлар ҳосил қилган (Қангли тизмаси). Ён бағирлар-ни кесиб ўтган қуруқ сойларда тор да-ралар (Қопчиғай дараси ва б.) мав-жуд. Эрта баҳорда жала ёққан пайт-ларда муваққат оқимлар вужудга келади. Нураш қобиғи бўлган жойларда тўқ бўз тупроқлар таркиб топган, улар асосан дағал механик таркибга эга. Ён бағирларда қўнғирбош, илоқ, эфеме-роидлар, улар б-н бирга тоғ шувоғи, биюрғун, шўра, гулхайри, оққурай ўсади. Баҳор ва кузда яйлов сифатида фойдаланилади.
БЕҚАСАМ, беқасаб—йўл-йўл гул-ли пишиқ мато; танда ипи ипак, арқоғи ипдан тўқилади. Арқоқ ипи танда ипи-дан йўғонроқ бўлгани учун мато юза-сида кўндаланг чизиқлар (ғадир-будур-лик) ҳосил бўлади. Тўқиш жараёнида арқоқ ипи ҳўлланиб турилади. Махсус ишлов бериб кудунглангандан сўнг Б.нинг бир тарафи атласдек силлиқ, бир тарафи товланиб туради. Олдиндан бўялган танда иплари ишлатилиши на-тижасида Б. гули икки томонлама хил-ма-хил ва ранг-баранг бўлади. Ўрта Осиёнинг йирик ипакчилик марказла-рида ишлаб чиқарилган Б.лар қалин-юпқалиги, мато энининг тор-кенгли-ги, ранг хилларининг танланиши, йўл-йўл гулларининг тартиби жиҳатидан бир-биридан фарқ қилган. Бухоро—Самарканд Б.ларининг арқоқ ипи йўғон, мужассамоти маркази оддий бир меъ-ёрда такрорланувчи аниқ кенг (пуш-ти, сариқ, зангори ёки пушти, бинаф-ша, сариқ тусли) йўллардан, қирғоғи эса ҳошия йўллардан иборат. Бундан ташқари, «занжира» гуллар, абр нусха ёки турли квадрат, чизиқча, майда гуллар ва б. тасвирлар қўшиб безатилган. Маҳаллий ёрқин колорити рангларга бой. Б. Бухоро—Самарқанд водийсида олача номи б-н ҳам машҳур.

Фарғона водийси Б.лари юпқа ва майин, чунки арқоқ ипи ингичкароқ; гули, асосан, совуқ феруза-бинаф-ша ранглардан иборат, кўпроқ бўр-кўк тусли ва турли хил яшил рангларнинг бир-бирига майин ўтиши б-н бош-қа Б.лардан ажралиб туради. Баъзи анъ-анавий гуллари («беш кашта», «Бай-рок» )да яшил рангга ёрқин пушти ранг аралаштирилган. Қадимда куёв тўнла-рига ишлатилган Наманган «оқ Б.»и, асосан, оқ, сариқ, яшил тусли қилиб тўқилган. Наманган, Марғилон, Қўқон тўқимачилик ф-каларида Б.нинг оқ, чивиқ, олти катак, мармар ва б. турла-ри ишлаб чиқарилади. Б.дан кийим (тўн, камзул, кўйлак ва б.)лар, кўрпа-ча ва б. тайёрланади.
Сапёра Маҳкамова.
Беқасам.
БЕҲ (Acanthophyllum gypsophiljides)— чиннигулдошлар оиласига мансуб кўп йиллик ўт. Илдизида 10—30% сапонин бор. Б.нинг илдизидан тайёрланган экстракт модда йўтални қолдириб, балғам кўчирадиган ва жароҳатларни битира-диган дори сифатида халқ табобатида, шунингдек, қандолатчилик, бинокор-лик, тўқимачилик саноатида ва халқ хўжалигининг бошқа тармоқларида ишлатилади (қ. Етмак). БЕҲБУДИЙ Маҳмудхўжа (1875,? Самарканд—1919.25.3, Қарши)— драматург, публицист, дин ва жамоат ар-боби, жадидчилик ҳаракати етакчила-ридан бири. Яссавий авлодидан. 18 ёши-дан қозихонада мирзалик қилади, қози, муфти даражасига кўтарилади. Б. . ҳаж сафарида бўлган чоғида Арабис-тон, Миср, Туркияни кезиб чиққан (1899—1900). Саёҳат давомида янги мак-таб (усули жадид) очиш фикри мус-таҳкамланиб борди. Самарканд якини-даги Ҳалвойи қишлоғида Ажзий, Ра-жабаминда Абдулқодир Шакурийлар б-н ҳамкорликда янги мактаб очади. Б.
Қозон ва Уфага бориб (1903-04), у ердаги янги усул мактаблари б-н та-нишади, татар зи-ёлилари б-н алоқа-ни йўлга қўяди. Янги мактаблар учун дарсликлар тузишга киришади. «Рисолаи асбоби савод» («Савод чи-
қариш китоби», 1904), «Рисолаи жуғ-рофияи умроний» («Аҳоли география-сига кириш», 1905), «Мунтахаби жуғ-рофияи умумий» («Қискача умумий география», 1906), «Китобат ул-атфол» («Болалар хати», 1908), «Амалиёти ис-лом» (1908), «Тарихи ислом» (1909) каби китоблар чоп эттиради. Кейинча-лик (1908 й.да) Шакурийнинг Ража-баминдаги мактабини Самарқанддаги ўз ҳовлисига қўчириб келтиради. Б. 1911 й.да «Падаркуш» драмасини ёзди. Бу би-ринчи ўзбек драмаси эди. 3 парда 4 ман-зарали бу асар мазмунан содда бўлиб, ўқимаган, жоҳил ва нодон боланинг ўз отасини ўлдиргани ҳақида эди. Б. бу асар жанрини «миллий фожиа» деб ата-ган. Нашр қилишга чор цензураси йўл қўймайди. «Бородино жанги ва Русия-нинг французлар босқинидан халос бўлишининг 100 йиллик юбилейи са-насига бағишланади» деган важ б-н Тифлис (Тбилиси) цензурасидан ўтка-зади. Драма 1913 й. босилиб чиққан, аммо саҳнага қўйиш учун яна бир йил-ча вақт кетади. Асар Самаркандда 1914 й. 25 янв.да саҳнага қўйилди. Драма халққа кучли таъсир кўрсатади. Абдулла Қо-дирий «Бахтсиз куёв» драмасини шу-нинг таъсирида ёзгани маълум. «Падаркуш» ҳам жанр, ҳам мазмунига кўра янги узбек адабиётини бошлаб берган асар бўлди. Драма Тошкентда 1914 й. 27 фев.да Авлоний томонидан қайта саҳ-налаштирилади. Б. 19ЬЗ й.да «Самарканд» газ.ни чиқаради. Газета узбек ва тожик тилларида, ҳафтада 2 марта чоп этилди. 45-сони чиққач, моддий тан-қислик туфайли нашр тўхтади. Шу йил 20 авгдан у «Ойна» жур. чикара бошла-ди. Ҳафталик, суратли бу жур. асосан ўзбекча бўлиб, шеър, мақола (форсча), эълонлар (русча) ҳам бериб боридди. Жур. Кавказ, Татаристон, Эрон, Афғо-нистон, Ҳиндистон, Туркиягача тарқ-адди. Б. китоб нашрини хам йўлга қўяди. Фитратнинг «Баёноти сайёҳи ҳинди»-сини русчага таржима киддириб бостир-ди (1913). Б. 1914 й. 29 майда иккинчи марта Араб мамлакатларига саёҳатга чиқади. Саёҳати давомида Байрамали, Ашхобод, Красноводск, Кисловодск,
Пятигорск, Железноводск, Ростов, Одесса ш.ларида бўлади, 8 июнда Ис-танбулга келади. Ундан Адрнага утиб, яна Истанбулга қайтади ва 20 июнда Исмоилбек Гаспринский б-н учрашади. Сўнг Қуддус, Байрут, Ёфа, Халил ар-Раҳмон, Порт-Саид, Шом ш.ларида бўлади. Саёҳат хотиралари «Ойна» жур. да босилиб туради. Бу «хотиралар» ҳар жиҳатдан муҳим бўлиб, анъанавий та-рих-мемуар жанрининг 20-а. бошидаги ўзига хос намунаси эди. Муаллиф унда йўл таассуротларига, кишилар б-н уч-рашувларининг ибратли томонларига кенг ўрин беради. Қайси шаҳарга бор-масин, унинг тарихи, обидалари, у ердан чиққан буюк зотлар ҳақида маъ-лумотлар тўплайди. Турли-туман мил-латлар, уларнинг урф-удумлари, тур-муш маданияти б-н қизиқади. Айниқ-са, дин, эътиқод масалаларига катта аҳамият беради.
«Ойна» жур.да миллат ва унинг ҳақ-ҳуқуқига, тарихига, тил ва адабиёт масалаларига, дунё аҳволига доир қизи-қарли мақолалар, баҳслар бериб бо-рилган. Б. миллатнинг тараққийси учун бир неча тил билишни шарт ҳисобла-ди. Жур. нинг биринчи сонидаёқ «Икки эмас, тўрт тил лозим», деган мақола б-н чиқиб, ўзбек, тожик, араб, рус ва ҳатто бирор узоқ хориж (мае, француз) тилини билиш шарт деб ҳисоблади. Айни пайтда тилнинг му-ҳофазаси («Ҳар миллат ўз тили ила фахр этар» —1914, № 35), ўзаро му-носабатлари («Тил масаласи» — 1915, № 11,12) ҳақида муҳим ва зарур ма-қолалар чоп этди. Адабий танқидга катта эътибор берди. Унинг хусусият-ларини белгилашга уринди. Бошқа адабий жанрлар б-н тенгҳуқуқлиги маса-ласини кўтарди («Танқид сараламоқ-дир» — 1914, № 27). Миллат шаънини оёқости қилувчи фикр-қарашларга зарба бериб, Туркистон халқини ўз номи б-н атамоқ лозимлигини талаб қилиб чиқци («Сарт сўзи мажҳулдур» - 1915, № 22,23,25,26).
Б. матбуотимиз тарихида мақолана-вис сифатида алоҳида мавқега эга. Унинг ҳозирча аниқланган мақола-ларининг сони 300 га етади. Улар хилма-хил мавзуда. Илк мақолалари-даёқ коммунистик мафкурани кескин рад этган, «хаёлий», «бу тоифага қўшулмоқ биз, мусулмонлар учун ниҳоятда зарарлик» деб ёзган эди («Хайрул умури авсатуҳо» — «Ишлар-нинг яхшиси ўртачасидир», «Хур-шид» газ. 1906, 6-сон). Ўзликни анг-лашни муҳим билади. «Кабиласи-ни(нг) исмини ва етти отасининг отини билмайдургонларни «қулқ-

«марқуқ» дерлар», деб ёзади («Сарт сўзи мажҳулдур», «Ойна» жур., 1914, № 23). 1917 й.нинг охири 1918 й.нинг бошларида жадидлар қурган илк де-мократик давлатчилик намунаси Тур-кистон мухториятининг тақдири ҳал бўлаётган бир пайтда ўлка халқлари-ни бирликка чақиради.
Б. ижтимоий-сиёсий ишларга қизғин қўшилди. Аслида бу фаолият 1906 й.дан бошланган. Шу йили «Русия мусулмон-лари иттифоқи»нинг Нижний Новгородца ўтказилган қурултойида қатнаш-ган эди. Тошкентда бўлиб ўтган (1917) Туркистон мусулмонларининг қурул-тойида иштирок этиб, нутқ сўзлади. У мусулмонлар орасидаги ҳар қандай их-тилофга қарши чикди. Б. шу қурултой-да ўлка мусулмонлар шўросининг ра-иси этиб сайланди. 1917 й. 26 нояб.да Қўқонда ўлка мусулмонларининг 4-фавқулодда қурултойи иш бошлади. 27 нояб.га ўтар кечаси «Туркистон мух-торияти» эълон қилинди. Унинг ғоявий асосчиларидан бири Б. эди. Мухторият шўролар томонидан ваҳшиёна бости-рилди. Б. май ойининг бошларида Са-марқандга қайтади. У ерда кўп тура ол-май Тошкентга келади. Туркистон шўролар ҳукумати раҳбарлари б-н му-зокара олиб боришга уринади, аммо натижа чиқмайди. 1919 й.нинг эрта ба-ҳорида мамлакатдан чиқиб кетаётгани-да Шаҳрисабзда Инқилобий фавқулод-да комиссия айғоқчилари кўмагида Бу-хоро амирлиги одамлари томонидан қўлга олинади, ҳамроҳлари Муҳаммад-қул ва Мардонқул б-н биргаликда Қар-шида зиндонга ташланади ва қатл қилинади. Бу воқеа Самарқандда бир йилдан кейин маълум бўлади. Фитрат, Чўлпон, Айний ва б. шоирлар Б.га атаб марсиялар ёзганлар.
Ўзбекистонда (Ҳ. Сайд, Н. Авазов, 3. Ахророва), Тожикистонда (Р. Ходизо-да), Германияда (И. Балдауф; Б. Қо-симов б-н ҳамкорликда), АҚШда (Э. Олворт) ва б. мамлакатларда Б. ҳаёти ва ижоди бўйича и. т.лар олиб борила-ди. Тошкент ш.да кўча ва мактабга Б. номи қўйилган.
Ас: Танланган асарлар, Т., 1997.
Ад.: Ал и е в А., Маҳмудхўжа Беҳбудий, Т., 1994; Қосимов Б., Маслакдошлар, Т., 1994.
Бегали Крсимов.
БЕҲЗОД Камолиддии (1455—Ҳирот— 1536)—буюк миниатюрачи мусаввир, Шарқ уйғониш даври етук санъаткори. Ҳирот миниатюра мактаби асосчиси; музаҳҳиблар етакчиси, устози. «Иккин-чи Моний» деган фахрий унвонга са-зовор бўлган. Тарихчилардан Мирзо Муҳаммад Ҳайдар, Дўст Муҳаммад ва
Беҳзод (рассом Темур Саъдуллаев асари, 1978).
Қози Аҳмаднинг маълумотларига кўра, Б.ни Султон Ҳусайннинг китобдори Мирак Наққош ўз тарбиясига олган. Б. мусаввирликни Пир Сайд Ахмад Таб-ризийдан ўрганган, ўз ижодида мусаввир Халил Мирзо Шоҳрухий бадиий услубини давом эттириб, уни ривож-лантирган ва камолга етказган, ёш мусаввир истеъдоди жуда тез шаклланган. Бунда Алишер Навоийнинг мураббий-лик фаолияти ҳам ҳал қилувчи аҳами-ятга эга бўлган. Навоийнинг шахсий ку-тубхонасида ўша даврнинг етук санъ-аткорлари Мирак Наққош, Ҳожи Му-ҳаммад каби мусаввирлар, Ҳофиз Муҳаммад, Зайниддин Маҳмуд, Султон Муҳаммад Hyp каби хаттотлар ижод б-н банд бўлганлар. Б. шу кутубхонада, айниқса, хаттот Султонали Машҳадий ва Ёрий Музаҳҳиб б-н яқин ижодий ҳамкорликда бўлган. Б. ижодининг мавзу доираси, қаҳрамонлари шу ерда—На-воий ва б. санъаткорлар ижоди таъси-рида камол топган.
Б. мусаввир сифатида танилгач, Султон Ҳусайн саройига хизматга чақирил-
ган. 1487 й. Султон Ҳусайн фармони б-н Б. салтанат кутубхонасига раҳбар этиб та-йинланган. Кейинчалик бу жой ўз даври-нинг бадиий академйясига айланади. Уни мутахассислар «Нигорхонайи Беҳюд» ёки «Беҳзод академияси» деб атаганлар (қ. Ҳирот минниатюра моктаби). Мусаввир Ҳиротда Навоий ва Султон Ҳусайн ҳаёт-лик даврида қизғин ижод б-н банд бўдди, кўплаб мўътабар қўлёзмаларни яратишга раҳнамолик қилди, маълум қисмини на-фис расмлар б-н зийнатлашда шахсан иштирок этди, қатор замондошлари-нинг—Навоий, Жомий, Султон Ҳусайн ва б.нинг чехракушой (портрет)ларини яратди, бир гуруҳёшларга рассомлик сир-ларини ўргатди.
1507—10 й.ларда Б. Ҳиротни эгалла-ган Муҳаммад Шайбонийхон хизмати-да бўлди. Бу даврдан бизгача Б. яратган Шайбонийхон портрети етиб келган. 1510 й. Ҳирот ш. сафавийлар қўлига ўта-ди. 1520 й.да Шоҳ Исмоил ёш шаҳзода Таҳмосибга расм ўргатиши учун Б.ни ўз салтанати пойтахти Табриз ш.га так-лиф этади, 1522 й. эса махсус фармон

Султон Ҳусайн Мирзо ҳузурида зиёфат (Саъдийнинг «Бўстон» асарига Беҳзод ишлаган миниатюра).
б-н рассомни ўз кутубхонасидаги ки-тобат ахли (котиб, наққош, музахлиб, жадвалкаш, ҳалкор, заркўб, ложу-вардшўй ва б.)га мутасадди этиб та-йинлайди. 1524 й. Шоҳ Исмоил вафо-тидан кейин Шоҳ Таҳмосиб даврида ҳам Б. катта обру ва эътиборга эга бўлган. Табризда Б. Султон Муҳаммад, Оға Мирак ва Мир Мансур каби му-саввирлар б-н ҳамкорликда ижод қил-ди. Қози Аҳмаднинг маълумотига кўра, Б. ҳаётининг охирида она шахри Ҳирот-га қайтган ва шу ерда вафот этган. Му-
саввирнинг қабри Кўҳи Мухтор (Му-род тоғи; Афганистан худудида)нинг хушманзара жойида.
Ўрта Шаркда 17-а.гача рассомчилик-да асосий тараққиёт йўналишини бел-гилаб берган Б. ижоди унинг замондош-лари томонидан юқори баҳоланган. Б. ўзидан олдинги рассомлар анъаналари-ни давом эттирди ва бойитди. Асарла-рининг тархи мураккаб, эркин ҳара-катларга бой, ёрқин, жозибадор ранг-лардан тузилган бўлиб, улар ўзаро уй-ғун. Табиат жонли, ҳаёт манзаралари
аниқ ва ҳаққоний, ишонарли ва таъ-сирчан тасвирланган. Чизиқлар ниҳо-ятда нозик, ранглар нафис ишланган. Портретларида инсон маънавий қиёфа-си, руҳи, ҳис-туйғулари, хулқ-атвори-ни акс эттиришга аҳамият берган.
Саъдийнинг «Бўстон» асари қўлёзма-си (1478, Дублиндаги Честер Битти ку-тубхонасида) расмлари; Атторнинг «Мантиқ ут-тайр» асари қўлёзмасига (1483, Нью-Йоркдаги Метрополитен музейида) 1487 й. чизилган расмлар; Навоийнинг «Хамса» қўлёзмасига (1485, Оксфорддаги Бодли кутубхона-си ва Манчестердаги Жон Рейландс ку-тубхонасида) ишланган 13 расмнинг «Пайғамбар ўз саҳобалари билан», «Хожа Абдуллоҳ Ансорий дарвишлар билан суҳбатда», «Моний Бахромга Ди-лоромнинг расмини кўрсатмоқда» ва б. миниатюралар Б.га нисбат берилади. Саъдийнинг «Бўстон» асарининг Миср нусхаси (1488, Қоҳирадаги Миллий ку-тубхонада) расмлари (қўлёзмани хат-тот Султонали Машҳадий кўчирган, нақшларни Ёрий Музаҳқиб яратган)—12 расмдан 6 тасида Б. имзоси бор: «Султон Ҳусайн саройида зиёфат» (қўш раем), «Доро ва отбоқарлар», «Мас-жиддаги ба\с», «Олимлар суҳбати», «Зулайҳонинг Юсуфга илтижоси» ном-ли расмлар Б. томонидан яратилган; Шарафуддин Али Яздийнинг «Зафар-нома» асари қўлёзмасининг (1467, АҚШ, Балтимордаги Жон Хопкинс ун-тида) хаттот Шерали кўчирган нус-хасидаги 12 миниатюранинг 8 таси (15-а. 90-й.лари) Б. асаридир. Расмларда рас-мий қабул, жанг лавҳалари, қалъа қамали б-н бир қаторда Самарқандда-ги Бибихоним маежиди қурилишини тасвирловчи қўшалоқ раем ҳам мавжуд; Шарафуддин Али Яздийнинг «Зафар-нома» асарининг хаттот Султон Мухаммед Hyp кўчирган нусхасига (1528, Ҳирот, Теҳрондаги Салтанат кутубхо-насида) Б. расмлар чизган; Низомий-нинг «Хамса» асари нусхасига (1442, Лондондаги Британия музейида) 1493—1535 й.лар давомида ишланган 19 миниатюрадан 3 таси Б. ижоди маҳсу-ли: «Лайли ва Мажнун қабилалари жан-ги», «Суворийлар жанги» ва «Баҳром Гўрнинг аждар билан олишуви». Булар-да «Саварраху ал-абд Беҳзод» деган ёзув бор. Низомийнинг «Хамса» асари нус-хасидаги (1494, Лондондаги Британия музейида) 22 расмдан 7 тасида Б. номи қайд этилган; Амир Хусрав Деҳлавий-нинг «Лайли ва Мажнун» достони қўлёзмасига (1495т Санкт-Петербург-даги Салтиков-Шчедрин номидаги халқ кутубхонасида) Б. «Лайли ва Мажнун мактабда», «Дўстлари ва отаси

Камолиддин Беҳ-зод (16-аср мини-атюраси).
Мажнунга насиҳат қилмоқцалар» ном-ли расмларни чизган; Амир Хусрав Деҳлавийнинг «Лайли ва Мажнун» дос-тонининг Султон Муҳаммад Ҳиравий кўчирган қўлёзмаси (Санкт-Петер-бург)да Б.га нисбат берилган «Мадра-садаги баҳс», «Лайли ва Мажнун мак-табда», «Лайли ва Мажнун саҳрода», «Мажнун Лайлининг ити билан» ва «Мажнуннинг элчиси Лайли ҳузурида» номли миниатюралар бор; Саъдийнинг «Гулистон» асари қўлёзмасининг (1486, Гарварддаги Фогг санъат музейида, собиқ Ротшильд мажмуасидан) хаттот Султонали Машҳадий кўчирган нусха-сига Б. 2 раем ишлаган; Амир Хусрав Дехлавийнинг «Хамса» асари қўлёзма-сидаги (1495, Дублиндаги Честер Бит-ти кутубхонасида) 13 расмнинг 4 та-сида Б. асарларига хос хусусиятлар мав-жуд; «Султон Ҳусайн боғда» қўшалоқ расм (1485—90, Теҳрондаги Гулистон музейи, мураққада); «Чол ва йигит» расми (Нью-Йоркдаги Кеворкян маж-муасида); «Туялар олишуви» расми (Теҳрондаги Гулистон музейида); Султон Ҳусайн портрети (Швециядаги Ф. Мартин мажмуасида); Муҳаммад Шай-бонийхон портрети (Тимкен Бурнет мажмуасида); Абдураҳмон Жомий портрети (Эрондаги Ризо кутубхонасида); «Султон Ҳусайн ва Алишер Навоий» қўшалоқрасм (Санкт-Петербургда). Бу-лардан ташқари, Б. асарлари жаҳрн ку-
Хаварнақ қасри-нинг қурилиши (Низомийнинг «Хамса» асарига Беҳзод ишлаган миниатюра).
тубхоналари, қўлёзма фондлари, му-зейлари ва шахсий мажмуаларда ҳам мавжуд. Устод санъаткор сифатида Б. Ҳирот ва Табризда қатор шогирдлар-ни тарбиялаб етказди. Унинг шогирд-лари Б. анъаналарини бутун Ўрта Шарққа ёйдилар. Б. анъаналари кейин-ги давр рассомлари ижодига ижобий таъсир кўрсатди (қ. Беҳзод миниатюра мактаби).
Б. ижоди ва мероси санъатшунослар, рассомлар томонидан кенг ўрганилади. Б. номини абадийлаштириб, Ўзбекис-тон Президента Ислом Каримовнинг фармони (1997 й. 23 янв.)га биноан Камолиддин Беҳзод номидаги Давлат му-кофоти таъсис этилди; Миллий рас-сомлик ва дизайн институтита Б. номи берилди.
ЎзР Вазирлар Маҳкамасининг қаро-ри (1997 й. 23 дек.)га биноан, Тошкент, Самарканд ш.ларида ва хорижий мам-лакатларда ЮНЕСКО ҳомийлигида Б. таваллудининг 545 й.лиги кенг нишон-ланди (2000 й. нояб.), унинг ва издош-ларининг ижодини ўрганиш, мероси-га оид ашёларни тўплашга ҳамда Тош-
кент ш.да Б. номидаги мемориал боғ барпо этишга киришилди. 2000 й. 23 нояб.да Тошкентда Темурийлар тари-хи давлат музейида Б.га бағишлаб Буюк Британия, Туркия, Ҳиндистон, Озар-байжон, Тожикистон ва Ўзбекистон санъатшунос олимлари иштирокида хал-қаро илмий конференция ўтказилди. Юбилей муносабати б-н Б. ҳаёти ва ижодига бағишланган бир қанча тад-бирлар амалга оширилди. Жумладан, «Камолиддин Беҳзод» ҳужжатли филь-ми яратилди (2 қисмли, 2000).
Ад:. Норқулов Н., Камолиддин Беҳзод, Т., 1964; Алишер Навоий достонларига иш-ланган расмлар (Альбом муаллифи Ҳамид Сулаймон), Т., 1970; Норқулов Н., Ни-зомитдинов И., Миниатюра тарихидан лавҳалар, Т., 1970;Усмонов А., Камолиддин Беҳзод ва унинг наққошлик мактаби, Т., 1977; Камалиддин Бехзад: К 525 летию со дня рождения. Материалы научной конференции, Т., 1984; Ашрафи М. М., Бехзад и развитие бухарской школы 16-в., Душанбе, 1987; Усмонов О., МадраимовА., Камолиддин Беҳзод, Т., 2000; Кўзиев Т., Беҳ-зод ва тамаддун. Т., 2000.
Абдумажид Мадраимов.

БЕҲЗОД МИНИАТЮРА МАКТАБИ-
Шарқ миниатюра санъатида Беҳзод ижоди таъсирида (15-а. охири — 16-а. бошларида) юзага келган ўзига хос йўналиш. Камолиддин Беҳзод асос сол-ган ва унинг шогирдлари, издошла-ри (Крсим Али, Дарвеш Муҳаммад, Му-заффар Али, Ҳожи Муҳаммад, Мир Сайд Али Термизий, Маҳмуд Музаҳ-ҳиб ва б.) томонидан ривожлантирил-ган. Б. м. м. Шарқ тасвирий санъатининг анъанавий хусусиятлари (мужассамот ечими, бадиий услубдаги шартлилик)-ни сақдаган ҳолда уни янги ижодий анъаналар б-н бойитди. Б. м. м. Бухоро, Табриз ва Ҳиндистон миниатюра мак-табларига ҳам самарали таъсир кўрсат-ган. Ҳатто 20-а. бошларида Европада юзага келган импрессионистлар ижо-дида ҳам Б. м. м. таъсирини кўриш мум-кин. Узбек рассомларидан Ч. Аҳмаров, Усто Мўмин (А. Николаев), Ш. Ҳасано-ва, Ж. Умарбеков, Т. Муҳамедов, Т. Саъ-дуллаев, Ш. Муҳаммаджонов ва б. уз ижодларида Б. м. м. анъаналаридан фой-даланган.
БЕҲИ (Cudonia oblonga Mill.)—раъно-дошлар оиласига мансуб мевали дарахт ёки бута. Б.нинг Озарбайжон, Догис-тон, Туркманистон, Эронда ёввойи турлари учрайди, турк тилида айва номи б-н юритилган. Маҳмуд Кошға-рийнинг «Девону луғотит турк» асари-да «авя» шаклида тилга олинган. Б. Кавказ, Ўрта Осиё, Қрим, Украинанинг жан. ҳамда Астрахон вилоятида кенг тарқалган. Ўзбекистондаги Б.зорлар-нинг 80% Фарғона водийсида. Бал. 5—6 м, шох-шаббалари пирамида шаклида, баъзан тарвақайлаб ўсади. Барги од-дий, яшил, чети бутун. Гуллари якка ҳолда, оқ ёки оч пушти, апр.да гул-лайди. Кўчати ўтқазилгач, 3—4 йили ҳосилга киради, 30—40 йил яшайди. Катта ёшдаги дарахтлари ўртача 60— 70 кгҳосил беради. Меваси сент.—окт. ойларида узиб олинади; вазни, навига қараб 150—500 г. Б. мевалари лимон рангда ёки тўқ сариқ, тук б-н қоплан-ган; етилганда туки тўкилиб кетади, хушбўй. Янги узилган меваси кам ис-теъмол қилинади. Б. энтомофил (ҳаша-ротлар б-н чангланадиган) ўсимлик. Б. таркибида 74,7—83,5% сув, 8,5— 15,2% қанд, 0,2—1,5% кислота бор, шунингдек ошловчи моддалар ва тош ҳужайралар бўлади. Меваси дағал бўлиб, узоқ сақлангандан кейин тош ҳужайралар юмшаб қолади. Б.дан му-раббо, компот, мармелад, цукат, қиём, жем тайёрланади, овқатга (кў-пинча паловга босилади) ишлатилади. Б., асосан, пайвандлаб кўпайтирилади, кўчати 6x6 ёки 5x5 м схемада ўтқазила-
ди. Б.нинг кўпчилик навлари нокка пайвандтаг бўла олади; унга уланган нок пакана бўлади. Б. иссиклик ва нам-ликка талабчан. Суғориладиган унум-дор тупроқларда, шунингдек шўри кам ерларда яхши ўсади. Ўсув даврида туп-роқ шароитига қараб 3—8 марта суғо-рилади.
Беҳи: 1—гули; 2—меваси.
Асосий навлари: Нон Б., Қува Б ., Ширин Б., Самарқанд йирик Б., Хоразм олмасимон Б. Н о н Б. —эрта-пишар, хўраки ва консервабоп, дарах-ти ўртача. Меваси йирик 300—400 г, олма шаклида, сариқ. Эти сарғиш, ўртача сувли, сал нордон, хушбўй. Сент.нинг иккинчи ярмида узилади, дек.гача сақланади. 50—70 кг ҳосил беради; Қува Б.—ўртапишар, хўраки, дарахти катта (5—6 м), меваси ўртача (150—200 г), тилимли, олма шаклида, оч сариқ. Эти оқ, тиғиз, ўртача сувли, ширин, хушхўр. Окт. бошларида узилади, янв.гача сақланади. Тупи 150—200 кг ҳосил беради; Ширин Б . —эрта-пишар, хўраки, дарахти ўртача. Меваси 150—180 г, тилимли, ноксимон, эти оч сариқ, серсув, ширин-нордон, ей-ишли. Сент.нинг иккинчи ярмида узилади, узоқ сақланмайди.
Зараркунандалари: олма қур-ти, олма қон бити, нок канаси, дўла-на капалаги ва б.; касалликлари: қора чириш, занг ва б.
Рихсивой Жўраев.
БЕҲИГУЛ (Chaenomeles japonica)— раънодошлар оиласига мансуб бута. Бўйи 1,5—2 м. Барглари тўгарак ёки узунчоқ-тухумсимон. Эрта баҳорда барг чиқармасдан ёки барг чиқари-ши б-н гуллайди. Гуллари кизил, пушти, баъзан оқ рангда тўп бўлиб (2—6 тадан) жойлашади. Ватани—Япония ва Хитой. Ўзбекистонда Б.нинг эрта баҳорда гуллайдиган тури хушманза-ра ўсимлик сифатида истироҳат боғ-ларига экилади.
БЁЛЛЬ (Boll) Генрих (1917.21.12-Кёльн—1985.16.7)—немис ёзувчиси. Ижоди фашизмга қарши ва ижтимо-ий-танқидий мавзуга мойил: «Қаерда эдинг, Одам-ато» (1951), «Бир оғиз ҳам
сўз демай» (1953), «Тўққиз яримдаги бильярд ўйини» (1959), «Хоним ва ат-рофидагилар портрети» (1971) ва б. ро-манлари руҳий таҳлилининг чуқурли-ги, кўтарилган масалаларнинг ўткир ва жиддийлиги, инсонпарварлик руҳи б-н ажралиб туради. «Катарина Блюм-нингйўқолган иффати...» (1974), «Рейн соҳилидаги аёллар» (1985) каби сиё-сий романлар муаллифи. Нобель муко-фоти лауреати (1972). БЁМ-БАВЕРК (Bohm-Bawerk) Эйген (1851.12.2, Брно-1914.27.8, Вена)-австрия иқтисодчиси, сиёсий иктисод-даги австрия мактаби вакили, Инсбрук ва Вена ун-тлари проф. Узок, вакт Австрия молия вазири лавозимида ишлаган. Австрия ФА президенти бўлган. Б. ўзининг «Хўжалик неъматла-рининг назарияси асослари» (1886), «Капитал ва фонда» (1884—89), «Карл Маркс назарияси ва унинг карашла-ри» (1896) каби асарларида иш ҳақи ва қўшимча қиймат назарияси тўғри-сидаги марксистик қарашларнинг но-тўғрилигини кўрсатиб берди. Меъёрий нафлик назарияси ва фойдани таҳлил қилишга ҳаракат қилди (қ. Меъёрий нафлик назарияси).
Б.нинг қарашларига кўра фойда иқтисодий эмас, балки психологик асосларга таянган абадий ҳодиса (категория) бўлиб, мавжуд ва келгуси неъматларнинг субъектив баҳосидаги фарқдан иборат.
БЁМИТ (20-а. немис минералоги И. Бём номидан)—гидрооксидлар кичик гуруҳига мансуб минерал. Кимёвий тар-киби А1ООН. Дуккаксимон шакддаги оч рангли агрегатлар, камдан-кам ҳоллар-да жуда майда кристаллар. Яхши шакл-ланган кристаллари кам. Б. ойнасимон ялтироқ, қатгаклиги 3,5—4; с. of., карийб 3. Кислоталарда эримайди. Б. кўпинча паст т-рали ертомирларда майда кристаллар ҳолида учрайди. Баъзи бокситларнинг асосий минерали. Ўзбекистонда Қизи-лқумдаги тоғларда, Фарғона тизмаси-да учрайди.
БЁРНС Александр (1805-1841, Ко-бул)—Ост-Индия компаниясининг сиёсий вакили. Британия ҳукумати ва Ҳин-дистон генерал-губернаторининг мах-сус топшириғи б-н у Ҳиндистондан Афғонистон, Ўрта Осиё ва Эронга юбо-рилади (1831—33). Б.нинг «саёҳатидан» асосий мақсад Афғонистон, айниқса Туркистонни Англиянинг иқгисодий ва сиёсий таъсирига тортиш, Ҳиндистон шим.да жойлашган мамлакатлар тўғри-сида маълумотлар тўплаш ҳамда Кобул ва Бухоро ҳукмрон доиралари б-н сав-до ва дипломатик алоқалар боғлаш эди. Б. Бухорода бўлган вақтида Туркистон

хонликлари ҳақида, чет давлатлардан Туркистонга келтириладиган ва бу ер-дан четга чиқариладиган моллар, сав-до марказлари ва карвон йуллари туғрисида маълумотлар тўплайди.
Б. Туркистондан рус савдосини си-қиб чиқариш ва Туркистон савдогар-ларини Нижний Новгород ярмаркаси-дан Ҳиндистон савдосига жалб этиш учун Ҳинд дарёсининг урта оқимида Дарағозихон деган жойда савдо ярмар-каси очишни тавсия қилади. Кобулда кўтарилган халқ қўзғолони даврида ўлдирилган. Б. Афғонистон ва Бухорога қилган саёҳати тўғрисида иккита асар («Бухорога саёҳат» ва «Кобул») ёзиб қолдирган.
БЁРНС Роберт (1759.25.1, Эр ш.-1796.21.7, Дамфрис)—шотланд шои-ри. Ўзига хос шеърият яратган, бунда меҳнатни, халқни, эркинликни, бе-ғараз, фидойи севги ва дўстликни улуғлаган. «Шотландлар учун брюс» ватанпарварлик мадҳияси, «Қувноқ гадолар» кантатаси, фуқаролик ва севги тараннум этилган лирик шеър-лар тўплами («Озодлик дарахти», «Жон Арпа дони» ва б.) муаллифи. Б. ўз ижоди б-н чамбарчас боғлиқ бўлган шотланд насрий ва мусиқий фольклор намуналарини тўплаб нашр эт-тирган. Асарлари ўзбек тилига таржи-ма қилинган.
Ac: Қўшиқ ва балладалар, Т., 1971.
БЁРНХЕМ, Бёрнем (Burnham) Жеймс (1905.22.11, Чикаго-1987)-америкалик социолог, бошқарув инқи-лоби назариясининг муаллифларидан бири. Нью-Йорк ун-та проф. (1929—53). Б. фикрича, ҳоз. дунёда ташкилотчилар (олий муҳандислар, маъмурлар ва бош-қарувчилар)дан иборат янги ҳукмрон синф юзага келмоқдаки, у бутун жа-мият манфаатлари йўлида бошқарув ишларини амалга ошира олади. Б. ўз асарларида марксизм ва социализмни танқид қилган.
БЖЕЗИНСКИЙ (Brzezinski) Збигнев (1928.28.3, Варшава)—америкалик социолог, давлат арбоби; 1977—81 й.лар-да АҚШ президента Ж. Картернинг миллий хавфсизлик бўйича ёрдамчиси. 70-й.ларда америка жамиятини постиндустриал жамият кўринишларидан бири бўлган технотрон давр деб атал-ган эрага кириш назариясини илгари сурган. Неоконсерватизм намояндаси. Б. коммунизмни кескин танқид қилиб чиққан.
БЗИБЬ—Ғарбий Кавказдаги дарё. Бош Кавказ тизмасининг жан.-ғарбий ён бағридан бошланиб, Қора денгизга куйилади. Уз. 110 км, ҳавзасининг майд.
1510 км2. Қор ва музликдан, қуйи қис-мида ёмғир сувларидан тўйинади. Ўрта-ча сув сарфи 97 м3/сек. Б. деярли муз-ламайди. Б. водийси бўйлаб Рица кулига автомобиль йўли ўтган. БИ... (лот. bi—икки; bis дан—икки кар-pa, икки марта)—ясама сўзлар тарки-бий қисми; икки қисмдан иборат, икки хоссали маънолари ифодасини англа-тади (мае, биатлон). БИАТЛОН (би... ва юн. athlon—мусо-бақа)—қишки спорт тури, чанғида югу-риш ва маълум марраларга келиб мил-тикдан отиш, яъни икки марта (чанғи пойгаси ва отишда) мусобакалашиш. Б. 17-а. 70-й.ларида Норвегияда пайдо бўдди. 1718 й. Швеция-Норвегия уру-шида жанг майдонида тўлиқ қуроллан-ган Б.чилар бўлган. Ҳалигача Норвеги-янинг Лиллехамер ш. гербида ўқчи-чан-ғичининг тасвири бор. Б. кўп вақтгача «ҳарбийлар спорти» ҳисоблаб келинган. 1948 й.да Халкаро замонавий бешку-раш ва Б. уюшмаси (UIPMB) тузилди, унга 70 дан ортиқ мамлакат аъзо (1991). 1958 й.дан жаҳон чемпионлиги учун мусобақалар ўтказилади, 1960 й.дан қишки олимпия ўйинлари дастурига киритилган. 1984 й.дан (Франция) аёл-лар ўртасида жаҳон чемпионати утка-зил ади.
БИБИ БУВАЙДА МАҚБАРАСИ-Фарғона вилояти Бувайда туманидаги меъморий ёдгорлик (15—16-а.лар). Зи-ёратхона ва икки гўрхонадан иборат, тўғри бурчак тархли (18x8,5 м). Дин арбоби, афсонавий саркарда Шоҳ Жалил онаси (Биби Ҳувайдо) ва хоти-нига атаб қурдирган деб тахмин қили-нади. Пештоқининг икки ёнига гулдас-талар ишланган. Зиёратхона ва гўрхо-на томлари гумбазли. Шарқ томондан зиератхонага тақаб Биби Бувайданинг набираси қабри устига кичик хона қурилган. Мақбара безаксиз, ичкари-си ганч б-н сувалган. Эшиги ўйма ҳан-дасий нақшли. Бино қурилишида пи-шик ғишт (25x25x5 смли) ишлатил-ган.
БИБИ МАРЯМ—Қуръонда тилга олинган тақволи, сиддиқа аёл, Исо (Ийсо) пайғамбарнинг онаси. Мусул-монлар учун у энг мўмина она, жан-натдаги аёлларнинг раҳнамоси. Туркис-тонда Марямга ҳурмат юзасидан «Биби» атамаси қўшиб айтилади. Қуръ-они каримнинг «Марям» деб аталган 19-сурасида у ҳақида ривоятлар келти-рилади. Б. М. христианликдаги Мария-га тўғри келади. Яна қ. Мария. БИБИ МАРЯМ ИБОДАТХОНАСИ (Notre-Dame de Paris) —Париж (Сите ороли)даги француз готикасига хос меъморий ёдгорлик (1163—1257; меъ-
Биби Марям ибодатхонаси.
мори Ж. Б. Лассю ва Э. Вилле-ле-Дюк). Ибодатхона тарҳи 5 нефли, қисқа трансепт (тўсиқ)ли базилика (уз. 130 м, эни 108 м, интерьер бал. 35 м) ҳамда икки минора (бал. 69 м)дан иборат. Меъморий тузилиши готика ус-лубига хос (бош тарзи қисмларга аж-ратилиб, содда безакларда пардозлан-ган), безакларида роман услуби қўл-ланилган (интерьеридаги ёйсимон равоқ-устунлар, аркбутан ва б.), шу-нингдек янги конструктив элемент-лардан фойдаланилган. Бош тарзида-ги витраж ва ҳайкаллари сақланган. Таъмир вақтида бутунлай ўзгартирил-са-да (19-а.), меъморий тузилишида-ги яхлитлик сақланган. Б. М. и. Франция ва б. мамлакатлардаги ибодатхо-налар қурилишига асос бўлган. БИБИ МУШКУЛКУШОД-ўзбеклар ва тожикларнинг афсоналарида ҳаёт-даги турли мушкулларни осон қилув-чи кампир сиймоси. Ривоятларга кўра, Баҳоуддин Нақшбанднинг холаси. Аёл-лар турмушда бирон-бир бахтсизлик-ка учраган кезларида ёки ишлари юришмаганда одатда чоршанба куни Б. М.ни эслаб, унга атаб мажлис қуриш-ган, зиёфат уюштиришган, тиланчи-ларга хайр-садака беришган. БИБИ СЕШАНБА, Сешанба она— узбеклар ва тожикларнинг афсоналарида оилавий бахт, шунингдек ип йигириш ва тикувчилик каби ҳунар-ларнинг ҳомийси, пири. Б. С. шарафига аёллар сешанба кунлари тупланиб, йиғин, маросим ўтказиш, уни кекса, олижаноб кампир сиймосида тасаввур этиб, Б. Сдан оилавий турмушда узла-ри учун саодат, касблари учун ривож беришини тилаб, у тўғридаги ривоят-ларни ёдга олиш, уқиш одати бор.

БИ-БИ-СИ (ВВС)—қ. Бритиш бродка-стинг корпорейшен.
БИБИХОНИМ (асл исми Сарой-мулкхоним) (1341 — 1408) — Амир Темурпкт катта хотини, Чигатой улу-си хони — Ҳозонхоннкнт қизи. Дастлаб амир Ҳазағотшг набираси — Хусайн ибн Мусаллабга (1355), кейин (Ҳусайн қатл этилгач) Амир Темурга никоҳлан-ган (1370). Шу боне Амир Темур «Кура-гон» унвонига мушарраф бўлади. Зо-тан хон авлодига мансуб Сароймулк-хоним ҳарамдаги барча маликалардан улуғ ҳисобланиб, «Катта хоним» ёхуд «Бибихоним» деган унвонга ноил бў-лади..
Тарихий манбаларнинг гувоҳлик беришича, Б. ўз замонасининг юксак идрокли, фаросатли, тадбиркор, мас-лаҳатдон ва етук акл-заковат соҳиба-си, шунингдек, ҳусн-латофат бобида ҳам беназир эди. Б. инсонпарвар, ва-танпарвар, мамлакатнинг сиёсий-иж-тимоий, ик^исодий ва маданий ҳаёти-дан яхшигина хабардор бўлган, салта-нат ишларида доно маслаҳатлари б-н қатнашиб турган аёл эди. Айниқса, илм-маърифатга алохида эътибор бе-рар, толиби илмларга ҳомийлик қилар-ди. Соҳибқирон Амир Темурнинг ҳар-бий юришларида кўпинча ҳамроҳлик қилган. Б. салтанатни бошқаришда ву-жудга келган айрим муаммоларни ҳал қилишда ўзининг оқилона маслаҳатла-ри б-н фаол қатнашган. Амир Темур Б.га ошкора бўйсунмаса-да, бироқ унинг оқилона маслаҳатларига ўзида қандайдир эҳтиёж сезиб турган.
Б. ўз жамғармаси ҳисобидан Самар-қандда улкан Мадраса (қ. Бибихоним мадрасаси) қурдирган.
Б. фарзанд кўрмаган бўлса-да, соҳиб-қирон ўз набиралари — Муҳаммад Султон, Халил Султон, Улуғбек ва б. мир-золарни бевосита зукко Б. тарбиясига топширган эди.
Самарқандда Амир Темур Б.га атаб қурдирган Бибихоним жоме маежиди мавжуд. Б. ҳақида халқ орасида кўплаб ривоятлар сакланиб қолган.
Турғун Файзиев.
БИБИХОНИМ ЖОМЕ МАСЖИДИ-
Самарқанддаги меъморий ёдгорлик (1399—1404). Амир Темурнинг катта хотини Бибихоним (асли Сароймулк хоним) номи б-н боғлиқ. Амир Темур фармони б-н қурилган. Масжидни курган уста ва меъморларнинг номлари но-маълум. Масжид ҳовлисининг саҳни 63,8x76,0 м бўлиб, тўрт томондан ра-воқ ва пештоклар б-н ўралган. Унинг умумий саҳни 167x109 м, бурчаклари-да баланд миноралар бўлган. Зилзила-
лар таъсирида аста-секин емирилиб вайрон бўлган, фақат шим.-ғарбий ми-норанинг пастки қисмигина сақланиб қолган, бал. 18,2 м. Пойдевори харсанг тошдан, деворлари пишиқ ғиштдан ишланган (қалинлиги 4,5 м).
Масжиднинг бир-бири б-н боғлан-ган 6 та меъморий бўлаклари сакла-ниб қолган. Булар ҳовлининг тўрида меҳробли ва баланд пештоқли бино, икки ёнида унинг кичик нусхаси, пойида масжиднинг иккига бўлинган пештоқи ва шим.-ғарб томонда мино-радир. Илгари бу бўлаклар 3 қатор оқ мармар устунли, енгил равоқли бос-тирма-айвонлар б-н бирлашган ва улар тепасида гумбазчалар (400 та) бўлган. Устунлар 480 та (оралиғи 3,5 м) бўлиб, тагкурсили, танаси ўйма нақш, тепа-си калла муқарнаслар б-н безалган (улар тупроқ остига кумилиб кетган, археологик қидирув ишлари натижа-сида устунлар, тагкурсилар ва майда косачалардан иборат муқарнасли устун қоши топилган). Ҳовлининг ҳар икки ёнида ташқи дарвозага эга булган туртта пештокли дарвозахонаси бор. Масжиднинг ҳовли саҳнига мармар тош-тах-тачалар ётқизилган. Ҳовли ўртасида мармар тошдан ясалган улкан лавҳ (Қуръон ўқиладиган махсус курси) булиб, у дастлаб асосий бино ичида турган (1875 й.да катта гумбазнинг қулашидан хавфланиб, ҳовли ўртасига чиқариб қўйилган). Атрофига нафис ҳошиялар чизилган, муқарнаслар, ўсим-ликсимон накш-лар ва ёзувлар б-н безалган лавҳ Амир Темурнинг набираси
Бибихоним жоме маежиди.
Улуғбек фармонига биноан 15-а. урта-ларида ясалган. Унга «Султони азим, олий ҳимматли хоқон, дин-диёнат ҳомийси, Ханафия мазҳабинингпосбо-ни, аслзода султон, ибни султон, ами-ри мўъминин Улуғбек Кўрагон», деб би-тилган.
Масжидга кираверишдаги пештоқ-нинг юқори қисми 1897 й.ги зилзила пай-тида қулаган (қолган қисмининг бал. 33 м, кенглиги 46 м). Пештоқ маҳобатли бўлиб, ўртасида кенглиги 18,8 м ли равоқ бор. Ён томонларидаги миноралар пештоқдан баланд. Пештоқнинг ички томонида кичикроқ (иккинчи) равоқ ўрнашган. Унда ўйма мармар ҳошияли дарвоза бўлган. Унинг усти-даги лавҳада масжиднинг қурилган йили ва Амир Темур шажараси ёзил-ган (1897 й.ги зилзилада катта пештоқ равоғи қулаб тушган). Қўш табақали дарвоза етти хил металл қотишмаси— «ҳафти жуш»дан ясалган (кейинчалик йўқолиб кетган). Пештоқнинг ён қанот-ларида иккита айланма зина бўлган. Зи-надан юқорига—кунгура равоқли май-дончага чиқилиб, ундан минорага ўтилган. Пештоқнинг кенг юзаси жил-вали кошинлар, ранг-баранг, қалқон шаклидаги нақшлар б-н безатилган (ҳозир пештоқнинг кошинлари тушиб кетган. Пештоқнинг сақланиб қолган қисми ёрилиб, девордан ажралиб қол-ган). Масжиднинг асосий (меҳробли) биноси Амир Темур замонасининг меъморий услублари ҳақида тўлиқ тасав-вур беради. Шарафиддин Али Яздий-нинг «Агар осмон гумбази бўлмаганда
БИБИХОНИМ МАДРАСАСИ
15
Бибихоним жоме масжиди (тиклан-ган лойиҳаси).
масжид гумбази оламда ягона бўлар эди», деган муболағаси бежиз эмас. Асо-сий бинонинг олд томонида пештоқ, марказида равоқ ва бурчакларида ик-кита кўп қиррали минора бор. Пештоқ орқасидаги хона оддий, аммо салобат-ли ҳандасий шакллар йиғиндиси (куб-симон призма, хонанинг саккиз қир-рали қисми устига тушган пойгумбаз ва гумбаз)дан иборат. Кубсимон призма бинонинг асосий ҳажми бўлиб, то-монлари 14,6 м га тенг. Унинг устида хона деворлари бўйлаб ўтувчи равоқ-лардан иборат 8 қиррали призма бор. Гумбазнинг доирали асосига пойгумбаз туташтирилган. Пойгумбаз сиртига Қуръон оятлари битилиб, усти феруза кошинлар б-н пардозланган гумбаз б-н беркитилган (қолдиғи кўриниб туриб-ди). Унинг кириш томонлари ҳам бош пештоқ каби ранг-баранг кошинлар б-н қопланган, сопол ғиштчалар ётиқ, сирланган рангли ғиштчалар тик терил-ган. Асосий нақш шакллари тиниқ, ло-жувард ғиштчалардан терилиб, улар-нинг оралиғи зангори ғиштчалар, оқ тошлар б-н тулдирилган. Оддий ҳанда-сий шакллар ва печак каби чирмашиб кетган ёзувлар бино безагининг тарки-бий қисмини ташкил этади. Меҳробли бинонинг баланд миноралари сатҳи 4 бурчакли кичик намоёнларга бўлинган. Ҳандасий шакл ва ислимий нақшлар (турли рангларда) намоёнларни беза-ган. Улар кошинкорлик услубида иш-ланган. Пештоқ деворининг юзаси кес-ма кошин б-н қопланган. Кошинкор безакнинг ҳар бир бўлаги, гулларнинг ўзаклари, косачалари, поялари, гун-чалари ва барглари махсус замин-ко-шинлар парчасидан алоҳида кесиб олинган, сополчалар оралиқ қоддирмай бир-бирига мое жойлаштирилган. Бу кошинлар (айниқса кўк ранглилари) ти-
ниқ шиша каби ялтираб туради. Масжид ёнида-ги икки кичик бино меҳробли хонанинг асо-сан кичик ҳажм-даги такрори бўлсада, на-кшларнинг сод-далиги ва гумбазнинг кунгирадорлиги б-н фарқлана-ди. Масжиднинг ички қисмини пар-дозлашда наққошлик безаклари қаторида зарҳал бўртма нақшлардан кенг фойдаланилган. Масжиддаги кўп қиррали юлдузлар, 3 қаватли хатлар ўйилган лавҳалар жажжи муқарнаслар б-н безалган, ҳошиялар оқ тошдан йўнилган. Тарихнавис Ибн Арабшоҳ-нинг шаҳодат беришича, Жоме масжиди маҳобатидан ҳайратга келган за-мондошлари «Обидаларимиз авлодлар-га бизнинг кимлигимиздан дарак бе-ради», деб ғурур б-н жар солишган экан.
1868 й.да подшо Россияси қўшинла-ри Самарқандни қамал қилганда Б.ж.м. тўп ўқидан вайрон бўлган. Вайрона ҳолда бўлса ҳам масжиднинг меъморий шакллари серҳашамлиги, безаклари-нинг нафислиги б-н киши диққатини жалб қилиб келган. Ундаги ранг-баранг нақшларда ўша давр халқ усталарининг нозик диди ва юксак маҳоратидан дарак беради.
Ўзбекистон мустақилликка эришган-дан сўнг Ўзбекистон Республикаси президенти Ислом Каримов ташаббу-си б-н ўтмишимизнинг бошқа меъморий ёдгорликлари қатори Б.ж.м. ни тик-лашга алоҳида эътибор берилди. Ўзбе-кистон Республикаси Вазирлар маҳка-масининг «Амир Темур таваллудининг 660 йиллигини нишонлаш» ҳақидаги қарори (1994 й. 29 дек.)га биноан меъморий мажмуада таъмир ишлари олиб борилмоқда.
Ад.: Зоҳидов П., Темур даврининг меъморий қаҳкашони, Т., 1996.
Пўлат Зоҳидов.
БИБИХОНИМ МАДРАСАСИ-Амир
Темурнинг катта хотини Бибихоним (Сароймулк хоним) «ўз онаси шара-фи»га (Клавихо) 14-а. охирида Самар-
қандда қурдирган Мадраса. Сайёҳ, олим А. Вамбери таъкидлашича, бу мадраса-да 1000 га яқин талаба ўқиган.
Б. м. Бибихоним жоме маежидининт кириш пештоғи қаршисида жойлаш-ган. Лекин жоме маежидидан олдин қурилган. Сарой тарихчиси Ғиёсиддин Алининг «Амир Темур 1399 й. 10 май-да мадрасада тўхтаб ўтганлиги» ҳақида-ги маълумоти шундан далолат беради. Тарихнавис Фасиҳ Ҳавофий (1375-— 1442) таъкидлашича, Амир Темур жоме масжиди қурилишини келиб кўраркан, меъморий мажмуада мута-носиблик бузилганлиги—Мадраса пеш-тоғи ва айвони жоме маежидга нисба-тан баландроқ ва қияроқ бўлиб қол-ганлиги учун дарғазаб бўлади ва меъ-морлар (Хожа Маҳмуд Довуд ва Муҳаммад Жалд)ни жазолади. Архео-логик қазишлар ҳам шу номутаносиб-ликни тасдиқлайди. Бино пештоғи қан-чалик маҳобатли бўлмасин, унинг қар-шисидаги бинога монанд эмаслиги кўзга ташланиб қолган. Меъморий ус-луб талабига кўра, номақбул тушган Мадраса пештоғи бузиб ташлашга маҳ-кум бўлди. Шунинг учун ҳам кейинги аерларда Мадраса қолдиқлари бузиб ташланди.
Б. м. ёнида унга «қўш» услубда Туман ого хонақоҳи қурилган. Та-рихий манбалар бу хонақоҳ ҳам 1399 й.дан олдин бунёд этилганлиги ҳақида маълумот беради. Чортокли кенг хо-нақоҳ, тепаси баланд гумбаз б-н боғ-ланган. Деворларига манзара нақшин гуллар, серҳашам безаклар ишланган. 4 тарафидаги кенг деразалар—тобадон-лар ва эшиклар орқали хонақоҳ жуда яхши ёритилган. Остидаги тагхона—сар-доба эса кичикроқ бўлиб, деворлари йирик кулранг тоштахталар б-н беза-тилган. Тагхонада бир неча тош тобут-лар сакланган. 1875 й. зилзиласи нати-жасида тагхона гумбазчаси ўпирилиб, пастда тоштобутлар борлиги маълум бўлди. Шу вақгдан бошлаб аҳоли ора-сида бу тобутлардан бири Бибихоним-га тегишли деган овоза таркалди. 1941 й.да ўтказилган археологик тадқиқот-лар гўё бу ривоятни тасдиклагандек бўлди. Шу сабабли яқингача ушбу хо-нақоҳ Бибихоним мақбараси деб юри-тилган.
Кейинги тадқиқотлар бу муаммога аниклик киритди. Бибихоним (Сароймулк хоним) Амир Темур вафотидан кейинги бўҳрон йилларида заҳарлаб ўлдирилган. Бу бинодаги аёл жасади эса мўмиёланган (демак, узоқ жойдан кел-тирилган) ва антрополог аниқлашича, ўрта ёшлардаги, сочлари қора ва жин-галак қандайдир бошқа аёл экан.

БИБИШАК
Бибихоним мадрасаси.
Туман оғо хонақоҳи Амир Темур та-валлудининг 660 йиллиги муносабати б-н 1996 й.да таъмир этилган.
Ад.: Зоҳи дов П., Темур даврининг меъ-морий қаҳкашони. Т., 1996.
Пўлат Зоҳидов.
БИБИШАК («биби» ва «шоҳ» сузлари-дан)—Шарқ, жумладан, узбек аёлла-рининг безак буюми; одатда, аёллар-нинг бош кийими (дурра)га—якка ҳолда пешона ўртасига, жуфт ҳолда икки чаккага, ансамбль ҳолида йирик шаклда пешона ва чаккаларга тақила-ди. Б.нинг «моҳи тилла», «от туёғи» ва б. маҳаллий атамалари бор. Бухоро, Самарканд ва б. жойларда қадимдан урф бўлган. Б. икки учи юқорига қай-рилган ярим ой шаклида бўлиб, ўрта-сига ромб ёки ғунча шакли жойлаш-тирилади ёки баъзан куш гажаксимон кўринишга эга бўлади; қадимда, шу-нингдек марказий ғунча ёнида турган қўшалоқ қуш кўринишидаги шакл ҳам учрайди. Унга тагидан шокилалар қато-ри осилади; юқорисида учта калта ҳалқа занжир ўзаро илмоқ (тўғноғич)га бир-лаштирилади, унинг ёрдамида тақин-
Бибишак.
чоқ бош кийимга мустаҳкамланади. Б. икки хил усулда тайёрланади: юпқа тилла ёки тилла суви югуртирилган ку-муш япроқчага босма усулида ҳанда-сий нақшлар ишланади, кўзлар қада-лади, шунингдек шабака усулида пан-жарали ишланиб, тешиклари феруза кўзлар б-н тўлдирилади. Шокилалар дур, лаъл, шиша ва б. маржон кўзли қилиб ясалади.
БИБЛ (юн., аккадча Губл, қад. яҳудий-ча Гебал; Ливан) — Финикиядаги қад. шаҳар. Мил. ав. А — 2-минг йилликлар-да савдо маркази, Адонис маъбудига сиғиниш жойи. Финикия ва Рим дав-рига оид харобалар сақланиб қолган; ҳоз. Жубайл ш. яқинида ўрта асрларга оид ёдгорликлар бор. БИБЛИОГРАФИЯ (юн. biblion - ки-тоб ва ... графин) — матбуот ҳамда ёзув асарлари ҳақида ахборот тайёрлаш ва бериш ҳамда уларни маълум ижтимо-ий мақсадларда тарғиб қилиш б-н шу-ғулланадиган илмий ва амалий фаоли-ят соҳаси. Б. маҳсулотлари, назарияси, тарихи, фаолиятини ташкил этиш ва услубияти б-н шуғулланадиган фан Б. фани деб аталади. Б. тараққиётини тур-ли хил библиографик маълумотнома адабиётларини тузадиган махсус таш-килотлар (Б. хизмати) тизими таъмин-лайди.
Б. тузиш қад. дунёда пайдо бўлган (жумладан мил. ав. 3-а.да Александрия кутуб-хонасида Каллимах раҳбарлигида тузил-ган библиографик жадвал). «Б.» термини дастлаб китоб кўчириб ёзишни англат-ган, вакт утиши б-н (17-а. ўрталаридан) китоблар баёнини биддиради. Б. тарихи китоб босиш юзага келиши б-н бошлан-ди. Босма асарларнинг барча турлари, қўлёзмалар, ижтимоий илмий аҳамиятга эга бўлган энг янги қўлёзмалар (диссер-тациялар, саклашга топширилган қўлёз-малар) Б.нинг ўрганиш соҳасидир. Техника тараққиёти, микрофильм, овоз ёзиш (грампластинка) ва б.нинг пайдо бўлиши, матн ёзишнинг ўзгариши Б. кўламини кенгайтирмокда. Б. тарақкиётига фан ва маданият ютуқлари, жамиятнинг қироатхонлик талабининг ўсиши катта таъсир этади. Ўз навбатида Б. ҳам илмий, адабий ва техник ижодиётга, нашриёт ва кутубхонашуносликка, китоб савдоси, таълим ва мустакил таълимга таъсир кўрсатади. Б. босма асарларни .аникдаш, саралаш ва изохлаш б-н фан тараққиёти ютукларини жамлашга ва кейинги тадқи-қотларга замин яратади, маданият риво-жига айрим шахе, халқ ёки мамлакат-нинг қўшган ҳиссасини ўзида акс этти-ради; масалани ўрганишга оид зарур тарихий асарларни кўрсатади. Кутубхо-наларда тўпланган ёки янги босмадан
чиққан босма асарларни тарғиб қилиб, Б. алоҳида илмий мухит, сиёсий, фалса-фий ва эстетик қарашларни тарқалиши-га, шунингдек техникавий малакани ошишига таъсир этади. Б. илмий ва техника хабарлари б-н якин алокада. Улар-дан фарқли ўлароқ, илмий назария, ғоя, далиллар ҳакида эмас, балки улар ҳақида-ги босма асарлар тўғрисида маълумотлар бериб, илмий хабар б-н бирга илмий, маърифий ва тарбиявий вазифани бажа-ради.
Кўпгина мамлакатларда, жумладан Ўзб.екистонда ҳам босма асарнинг маж-бурий (контроль) нусхаси жорий қилинган бўлиб, шу асосда босма асар-ни ҳисобга олиш, сўнг китобхонларга мўлжаллаб саралаш йўлга қўйилган. Босма асарларни уларнинг илмий ва ғоявий аҳамияти, шунингдек мазмуни-ни ёритиб гуруҳларга ажратиш муҳим аҳамиятга эга. Босма асарлар турлар (китоблар, даврий нашрлар ва б.), рас-мий белгилар (алфавити, нашр жойи ёки санаси), мазмуни (мавзу, фан ва тармоклар) бўйича гурухланади. Бу босма асарларни гуруҳларга ажратишнинг умумий асосидир, библиографлар ҳар бир алоҳида ҳолларда ўзларининг тармоклар режасини яратади. Босма асарларнинг тавсифномаси муҳим аҳамиятга эга. Унинг асосий қисми тас-вирлаш бўлиб, унга муаллиф фамили-яси, асар сарлавҳаси, сарлавҳачаси, нашр жойи, нашриёт номи, нашр вақ-ти (йили), ҳажми (саҳифа ва безаклар сони), зарур бўлганда адади, нархи ва б. ҳақидаги маълумотлар киради. Тасвир-лаш элементлари, одатда, ўрнатилган қоидалар, шунингдек стандартлар асо-сида белгиланади. Босма асарлар мазмуни тавсифномасининг асосий шаклла-ри — аннотация, реферат, гуруҳ ахборот (обзор).
Ижтимоий вазифасига кўра, давлат Б.си, илмий ёрдамчи Б. ва тавсия Б.си-га; мазмунига кўра, умумий, соҳа ва мавзули Б.га бўлинади. Б.нинг алоҳида турини библиография библиография-си, биобиблиография (шахе Б.си), ва ўлкашунослик Б.си ташкил этади. Бу бўлиниш нисбийдир. Нашр шаклига кўра, библиографик қўлланмалар, библиографик журналлар, бюллетень, газета, китоб ва мақолалар кўрсаткич-лари ва адабиётлар рўйхати кабилар фаркланади.
Туркистонда Б.иши 9 — 15-а.лардаёқ ривожлана бошлаган. Фан ва адабиё-тимизнинг йирик вакиллари (Абу Али ибн Сино, Абу Райҳон Беруний ва б.)нинг асарларида сарой кутубхонала-ри томонидан ўз жамғармаларининг Б. руйхати ва уларни тасниф килиш
БИГИЗ

ишлари олиб борилганлиги ҳақида маъ-лумотлар бор. Жумладан, Беруний «Фиҳ-рист кутуб Муҳаммад ибн Закариё ар-Розий» («Муҳаммад ибн Закариё ар-Ро-зий китобларининг рўйхати») номли Муҳаммад ибн Закариё Розий ижодига оид Б. тузади. Кўрсаткичда Розийнинг 184 асарининг рўйхатини бериш б-н бирга Берунийнинг 1036 й.гача ёзган 113 асарининг рўйхати ҳам келтирилади. Б. қўлланмалари тузиш кейинги даврларда ҳам давом этди: Ибн Абдуллаҳаб Ёқут-нинг «Исмлар луғати ва фанлар мазму-ни» (12-а.); Хожа Халифанинг «Китоб ва фан номларидаги шубханинг барта-раф этилиши» (18-а.) ва б.
Туркистонни Россия босиб олгандан кейин Б. б-н рус библиографлари (Н. В. Дмитровский, В. И. Межов ва б.) шу-ғулланган. 20-а. 20 — 30-й.ларидан Б. ишига жиддий ахамият берила бошлан-ди ва ҳоз. кунда муҳим давлат ишига ай-ланган. 1926 й. дан Узбекистан Респуб-ликаси Китоб палатаси, 1930 й.дан Алишер Навоий номидаги Ўзбекистон Республикаси давлат кутубхонаси Б. бўлимининг ташкил қилиниши узбек миллий Б.сининг ривожланишига за-мин яратди. Узбек тилида тузилган дас-тлабки кўрсаткич С. Долимов ва Ф. Убай-дуллаевнинг «Мукаммал илмий библиография» (1934) асари бўлиб, унда 3 минг китобнинг тавсифи берилган.
Ўзбекистон Республикаси миллий китоб палатаси республика давлат Б.сининг асосий марказидир. ЎзРда Б. иши б-н, шунингдек Ўзбекистон Давлат кутубхонаси, Узбекистан ФА асосий кутубхонаси ва б. кутубхоналар ҳам шу-ғулланади. Б.ишига оид илмий ишлар асосан Абдулла Қодирий номидаги Тошкент давлат маданият ин-тининг «Б.» кафедрасида олиб борилади.
Муса Туропов, Ҳамрохон Маматраимова.
БИБЛИОГРАФИЯШУНОСЛИК -
библиография назарияси, тарихи, ме-тоди ва уни ташкил этиш масалалари-ни ўрганадиган ва ишлаб чиқадиган фан соҳаси. Б. термини дастлаб 18-а.да Ғарбий Европада пайдо бўлган, 20-а. ўрталарига қадар турлича талқин этил-ган, 20-а. 70-й.ларидан аниқ илмий изоҳга эга бўлди. Б.нинг 4 таркибий бўлими мавжуд: назарияси, тарихи, методи,ташкилийбўлими. Б.назарияси библиография мохияти ва ижтимо-ий аҳамиятини белгилайди, методлари-ни такомиллаштиради, унинг таснифи ва атамаларини ишлаб чиқади. Б. тарихи библиографиянинг тадрижий ривожини яхлит ҳолда ва унинг ало-ҳида турлари ва соҳаларини, библио-графлар фаолияти ва ҳ.к. ни ўрганади.

Б. методи библиографик ишда қўлла-ниладиган кридаларни ишлаб чиқади, энг янги метод ва техника воситала-рини библиографик қўлланмалар тузиш ва библиография хизмати кўрса-тишга татбиқ этади. Б.нинг ташкилий бўлими вазифаси мамлакатда библиография хизмати тизимини яра-тиш, режалашни такомиллаштириш, мувофиклаштириш, библиограф меҳ-натини илмий ташкил этишдан иборат. Ўзбекистонда Б. масалалари дастлаб 20—30-й.ларда Е. К. Бетгер асарларида ўз ифодасини топди. Кейинчалик Б.нинг умумий масалалари, таркибий бўлимлари М. М. Туропов, Ш.М. Шам-сиев, Н.П.Ляпустина, Ҳ.Маматраимова ва б.нинг илмий ишларида назарий жиҳатдан ўз аксини топди.
Ҳамрахон Маматраимова.
БИБЛИЯ (юн. Biblia — китоблар) — яҳудийлик ва христианликда муқаддас ҳисобланган диний китоблар ва рисо-лалар мажмуаси. Б. икки асосий қисмга — Қадимги аҳд ва Янги дҳдга бўлинади. «Ахд» сўзи худонинг инсонлар б-н мах-сус алоқасини ифодалайди. Қадимги авд яҳудийликда ҳам, христианликда ҳам муқаддас саналадиган ва энг қад. даврларда яратилган диний адабиётлардан, Янги ахд эса фақат христианлар муқад-дас деб биладиган, улар дини шаклла-нишига алоқадор диний асарлардан иборат. Мазкур динларнинг ақидалари-га биноан, Б.— худонинг каломи, бар-ча инсонларга йўлланган, дунё ва одам-зоднинг пайдо бўлиши ва охират си-рини очиб берувчи муқаддас китоби-дир. Унинг асосий мавзуси — ягона Ҳақнинг фазилатлари ва инсоният б-н муносабати ҳақидадир. Б. мил. ав. 8-а. ва мил. 2-а.лар оралиғида оромий ҳамда юнон тилларида ёзилган. Б. матнлари тадқиқ этилганда шу нарса тасдиқлан-дики, улар қарийб минг йил давомида хилма-хил жойларда яратилган.
Б. энг қад. адабий ёдгорликлардан бири бўлиб, диний панд-насиҳатлар, ақидалар, башоратлар, дуолар, солно-малар, масаллар, ишқий ва фалсафий достонлар, ҳикоят, ривоят ва мактуб-лардан иборат. Б.да, бир ёкдан, одам-зоднинг гуноҳкор бўлиб худо томони-дан рад этилиши, абадий ҳалокатга маҳкум қилиниши тўғрисида ran кет-са, иккинчи ёқдан, худо инсонни қут-қариш учун қандай режалар тузгани ҳақида ҳикоя қилинади. Айниқса, одам-ларга нажот йўлини очган Исо Масиҳ тўғрисида тўлақонли хабар берилади.
Жами 70 китоб (бўлим)ни ўз ичига олган Б. 13-а.да кардинал Стефан Ленг-тон томонидан ҳоз. кўринишга келти-рилган, китобларни шеьрларга бўлиш
ва рақамлаштиришни парижлик мат-баачи Робер Стефан (16-а.) амалга оширган.
Б. жаҳон бўйича кенг тарқалган, аср-лар мобайнида кўпгина халқларнинг ахлоқи, маънавияти, маданияти, ада-биёти, мусиқа ва рангтасвир санъати-га баракали таъсир кўрсатган. У 19-а.га-ча 400 дан зиёд, 20-а. мобайнида эса яна 1400 (жами 1978) тилга тўлиқ ёки қисман ўгирилган. Ўзбек тилида айрим қисмлари 1891, 1913 й.ларда Лейпциг ш.да араб имлосида, 1981, 1983, 1986, 1990 й.ларда Б. ни таржима қилиш ин-ти (Стокгольм) томонидан Кирилл ёзувида чоп этилган. 1992 й.да мазкур ин-т Инжил ва Забурни тўлиқ ҳолда ва Тавротдан «Ибтидо» қисмини бир китобга жамлаб, сўзбоши, луғат, жад-валлар, фихрист, хариталар ҳамда ранг-ли фотосуратлар б-н бирга чоп этган. БИВА — Япониядаги энг катта кўл, Хонсю о.да. Майд. 716 км2, чуқ. 86 м гача. Тоғ оралиғи ботиғида жойлашган. Ғарбий қирғоқлари баланд, шарқи — паст. Кўлдан Йодо дарёси бошланиб Осака қўлтиғига қуйилади. Каналлар орқали Осака ва Киото ш.лари б-н боғ-ланган. Кема қатнайди. Туризм ривож-ланган.
БИВАЛЕНТЛАР (лот. bis — икки марта ва valens, valentis — кучли) — мейозда ядронинг бўлиниши туфайли ҳосил бўлиб, ўзаро чалкашган (конъюгация-ланган) гомологик хромосомалар жуф-ти. Б. хромосомалар орасида ҳосил бўлган Х-симон фигуралар — хиазма-лар хромосомалар комплексини тутиб туради. Ана шу ҳолатда хромосомалар ўртасида ирсий материаллар алмашину-ви рўй беради. Одатда Б. сони хромосо-маларнинг гаплоид сонига тенг бўлади. БИГАРАДИЯ,аччиқ апельсин, пўртахол (Citrus aurantium L.) — тошбақатолдошлар оиласига мансуб доим яшил ўсимлик. Б.нинг ватани — Жан.-Шарқий Осиё. Кавказнинг Қора денгиз бўйида тарқалган. Б.нинг гули йи-рик, оқ, қўш жинсли. Меваси думалоқ, учи бир оз ясси, ўртача оғирлиги 100 — 150 г, қобиғи қалин, ғадир-будур, оч қизил, гоят хушбўи, 10 — 20 паллалик, жигарранг, уруғи кўп. Меваси ейишга ярамайди, мураббо, компот қилинади. Баргидан турли эфир мойлари олинади. Б. уруғи ва қаламчасидан кўпайтирила-ди. Узбекистонда Б. апельсин, лимон ва мандарин каби цитрус ўсимликлар учун пайвандтаг сифатида ишлатилади ёки манзарали дарахт сифатида тувакларда ўстирилади.
БИГИЗ — нина учли металл қурол; си-фатли пўлатдан ясалади; одатда, дас-таси ё'гоч ва пластмассадан қилинади.

БИГИЗТУМШУҚ
Йўғон-ингичкалиги б-н бир-биридан фарқ қилади. Асосан пойабзалдўзлар, ямоқчилар ишлатишади. БИГИЗТУМШУҚ         (Troglodytes
troglodytes) — бигизтумшуқдар оиласи-га мансуб қуш. Энг кичик қушлардан бири, танасининг уз. 9—11 см, қанот-лари ёйилганда 15 — 16 см, оғирлиги 9
—  11 г. Пати қўнғир жигарранг тусда. Думи калта, тумшуғи ингичка, узун ва тўғри, оёклари нисбатан узун ва бақув-ват. Калта думи юқорига тик кўтарилиб туради. Ўзбекистоннинг тоғ олди ҳудудларида уя қуради, учиб ўтиш дав-рида пасттекисликларда ҳам учрайди. БИГНОНИЯДОШЛАР (Bignoniaceae)
—  икки паллали ўсимликлар оиласи. Б.га дарахт, бута, чирмовуқ, баъзан ўтлар киради. Барглари қарама-қарши, баъзан навбатлашиб жойлашган. Гул-лари икки жинсли, йирик, зигоморф, рўваксимон тўпгулларга йиғилган. Ме-васи ҳар хил шаклли кўсакча. 120 тача туркуми ва 800 тача тури маълум. Асосан, тропик ва субтропик мамлакатлар-да ўсади. Узоқ Шарқ ва Марказий Оси-ёда бир қанча тури ёввойи ҳолда ўсади. Катальпа деган турлари манзарали ўсимлик сифатида ўстирилади. Баъзи турларидан қимматбаҳо ёғоч олинади. ВИД (инг. bid — таклиф) — 1) товар, қимматбаҳо қоғозларни муайян нарх-ларда (мае, дилер валютани харид қиладиган ёки қарзга оладиган курс бўйича) сотиб олиш мажбурияти; 2) кимошди савдосида нархга қўйилади-ган устама.
БИДГОШЧ (Bydgoszcz) — Польшада-ги шаҳар. Бидгошч воеводалигининг маъмурий маркази. Висла дарёси бўйи-даги порт. Аҳолиси 380 минг киши (1990). Б. 1346 й.да бунёд этилган. Ўрта acp меъморий едгорликлари сакланиб қолган. Болтиқ денгизи портларига чи-қиладиган муҳим т.й. тугуни. Б. орқали Варшава — Берлин т.й. ўтади. Машина-созлик, ёғочсозлик, озиқ-овқат, кимё, кўн саноати корхоналари мавжуд. Театр ва музейлар бор.
БИДИЁРШУМ (тахаллуси; асл исми Муҳаммад Солиҳ) (?, Қўқон — 1842, Урумчи, Шарқий Туркистон) — ўзбек халқ анъанавий театрининг актёри ва оғзаки пьесалар ижодкори. 18-а. охири-дан 19-а.нинг биринчи ярмигача Қўқон профессионал актёрлар уюшмаси («Ка-сабаи созанда»)нинг корфармони. Қад. ўзбек халқ театри ва актёрлик санъати ривожига катта ҳисса қўшган. Оғзаки пьесалари ва томошаларида кучли иж-тимоий мавзуни кўтариб жамиятнинг айрим иллатларини танқид қилган. «Мударрис», «Ер тақсимлаш», «Чўпон бола» пьесаларида ўткир ҳажв восита-
си б-н меҳнаткаш халқ манфаатини ҳимоя қилган. Б. ҳажвий шеърлар ҳам ёзган. Қўшиқларга мусиқа басталаш, рақсларни саҳналаштириш б-н ҳам шу-ғулланган. Яна қ. Бидиёршум тўдаси. БИДИЁРШУМ ТЎДАСИ - 18-а. охири — 19-а.нинг 1-ярмида Қўқонда ижод қил-ган ўзбек профессионал актёрлар уюшмаси («Касабаи созанда»), корфармони — Бидиёршум. Б.т. Худойберди устоз, Рустам ҳофиз, Боймат ҳофиз, Абдураҳмон пари, Аъзамхон қизиқ, Зокир эшон сингари қизиқчи актёрлар, созанда, ҳофиз, рақ-қослардан иборат бўлиб, улар сарой ол-дидаги майдонда, шаҳар чорсусида ва са-йилгоҳларда томоша кўрсатган. Б.т.нинг репертуари, асосан, ҳажвия, аския, му-сика, ашула ва рақслардан иборат бўлган. Ўзбек актёрлик ҳамда драматик театр санъ-ати эстетикаси, тартиб ва қоидаларини та-комиллаштиришда муҳим роль ўйнаган. Актёрларнинг нутқ талаффузига катта эътибор берилган.
Ад.: Раҳмонов М., Ўзбек театри тари-хи, Т., 1968.
БИДЛ (Beadle) Жорж Уэлс (1903 -1989) — америкалик генетик. Цитология ва генетика, шунингдек метаболизмнинг генетик назорати, ирсиятнинг физик ва кимёвий асослари соҳасида тадқиқотлар олиб борган, генларнинг табиати ва фун-кцияларини ҳар томонлама ўрганган. «Бир ген — бир фермент» концепциясининг муаллифларидан бири (ҳар бир ген фа-кат битта фермент синтезига жавоб бе-ради, 1941). Нобель мукофоти лауреати (1958; Э. Тейтем б-н ҳамкорликда). БИДСТРУП (Bidstrup) Херлуф (1912.10.9, Берлин — 1988.26.12) — да-ниялик карикатурачи рассом. Копенгаген БАда таҳсил кўрган (1931 — 35). Маиший мавзудаги сатирик ва юморис-тик расмлар, 1940 й.дан сиёсий кари-катуралар муаллифи. Туркум расмлари Дания ва чет мамлакатларда (жумла-дан рус тилида) алоҳида альбом тар-зида бир неча марта нашр этилган. Чет мамлакатларга қилган сафарлари асо-сида расмлар туркумини яратган. Жум-ладан, Ўзбекистон (Самарканд ва Бу-хоро ёдгорликлари)га оид варакалар, Тошкент зилзиласига бағишланган расмлари бор.
БИДУН — Бухорони идора қилган бухорхудотпардан бири (7-а.нинг 60 — 70-й.лари). Бухоро арки ва шаҳар атро-фидаги деворларни қайта тиклатган. Ри-воятларга кўра, Б. бинокорнинг номи-ни темир тахтага ўйиб ёздириб, уни сарой дарвозасига қоқиб қўйишни бу-юрган. Яна ўша ривоятга кўра, сарой тез орада қулаб тушган ва уни қайта тиклашга ҳар қанча уринилган бўлса
ҳам, лекин бинони қуриб битказа ол-маганлар. Шундан сўнг Б. олимларни туплаб, уларнинг маслаҳати б-н сарой (коҳ)ни Етти оғайни юлдузи шаклида етти тош устунли қилиб, яна янгидан қурган. Бу сафар сарой биноси мустаҳ-кам ўрнашиб, узоқ вақт туриб қолган. Убайдуллоҳ ибн Зиёд бошлиқ араб қўшинлари Бухорога ҳужум қилиши (673 й.)дан сал олдин вафот этган.
Ад.: Н а р ш ах и й , Бухоро тарихи, Т., 1966.
БИДЪАТ (араб.— янгилик киритмоқ, янгитдан яратмоқ) — номаъқул янгилик; дин ақидаларига хилоф янгилик. Дастлаб халифа Усмон (ҳукмронлик йиллари 644—656)дан норози одамлар, асосан шиалар ва хорижийлар уни Муҳаммад(сав) сўзлари ва амалларига зид янгиликлар киритганликда, Б.да айблаганлар. Кейинроқ ислом дунёси-да диний-ғоявий ихтилофлар ва баҳс-лар авж олган пайтда Б. тушунчаси «но-тўғри ёки хато тасаввур», «янглиш фикр» деган маъноларни касб этди. Б.га нимани киритишнинг аниқ чегараси бўлмаган. Муайян амал бир фиқҳий маз-ҳаб вакиллари томонидан «ножойиз янгилик», яъни ислом аҳкомларига хилоф иш деб баҳоланса, бошқа маз-ҳаб тарафдорлари уни Қуръон ва сун-нага мувофиқ келадиган «ҳақ йўл» деб билганлар. Бу хилдаги баҳслар ҳамон учраб туради. Айтайлик, Имом Аъзам мазҳабига кўра, ота-боболар мозорла-рини зиёрат килиш, оламдан ўтган аж-додлар руҳи покларига дуои фотиҳа савоб иш саналади ва шунга риоя қилиб келинади. Аммо^нбалиямазҳа-бининг ваххобийпик оқими вакиллари буларни асоссиз равишда Б. деб ҳисоб-лайдилар. Шундан фойдаланиб одам-ларни йўлдан урмоқчи, жамиятда бе-қарорлик вужудга келтирмоқчи бўла-дилар.
Б. бемаъни ran, сафсата маънолари-ни ҳам англатган. Адабиётда Б. — хуро-фот, уйдирма маъноларида кенг иш-латилади.
БИЕШУ Мария Лукьяновна (1934.5.5, Молдова, Суворов тумани, Волонти-ровка қишлоғи) — молдова опера хо-нандаси (лирик-драматик сопрано). 1961 й.дан Молдова опера ва балет театри яккахон хонандаси. Репертуаридан Татьяна («Евгений Онегин»), Аида, Тоска, Лиза («Пиковая дама»), Недда («Паяцлар»), Чио-Чио-сан («Мадам Батерфляй») ва б. опера партиялари урин олган. Молдова консерваторияси-нинг проф. (1986 й.дан). «Чио-Чио-сан» партиясининг «энг яхши ижрочиси» халқаро танловининг 1-даражали мукофоти соврйндори (1967, Япония).
БИЗЕРТА

БИЖАНАКЛАР, печенеглар, пацзинаклар — Итил (Волга) ва Ёйиқ (Урал) дарёси бўйлари, Орол денгизи оралиғидаги даштларда ҳамда Каспий денгизининг шарқи ва шим.да мил. 1-минг йилликнинг икжинчи яр-мида яшаган бир қанча туркий қаби-лалар бирлашмаси. Б. қад. Қанғдавлати аҳолиси қанғлиларта мансуб бўлганлар. 8-а.да Ёйиқ ва Итил дарёлари орали-ғида яшовчи қанғли, сармат ва б. қаби-лаларнинг бирлашувидан йирик бижа-нак-қанғли иттифоқи ташкил топган. 9-а. охирларида (889 й.) табиий иқлим шароитининг ғоят оғирлашуви, хусу-сан қурғоқчилик ҳамда қипчоқ ва ўғуз-ларн-инг сиқуви натижасида Б.нинг асосий қисми жан. рус даштларига, Қора денгизнинг шим.даги ерларга кўчиб ўтганлар. Б. Киев Руси ерларига муттасил чопқун уюштириб турганлар. 1010 й.дан кейин Б. қўлларига асир тушган мусулмон уламоси, илоҳиётчи олими орқали и слом динига кирган-лар. 11 — 12-а.ларда Б.дан қорилар, уламолар, фиқҳшунослар чиққан. 1036 й. Киев князи Ярослав Мудрий Б.га қат-тиқ зарба бергач, Б.ларнинг бир кис-ми Венгрияга кўчиб кетган. Б.нинг Ёйкқ-Итил оралиғида қолган қисми кейинчалик Дашти Қипчоқ ўзбеклари таркибига кирган. Б.нинг яна бир кис-ми (8-а.) Амударёнинг қуйи оқимида, бошқа бир қисми ўғузлар таркибига кириб Сирдарёнинг ўрта ва қуйи оқим-ларида кўчманчилик б-н машғул бўлишган. Абдуррашид Бакувий (15-а,)нинг ёзишича, Б. туркий элат бўлиб, шим.да олтинчи иқлимда, сақлаблар (славянлар)га яқин ерда яшаганлар. Улар узун соқолли, узун мўйлабли, кучли ва енгилмас бўлганлар. Улар ҳеч кимга, ҳеч қачон хирож тўлашмаган. Фахриддин Ҳасанов.
БИЖОПУР — Ҳиндистондаги ўрта аср давлати. Унинг асосчиси бахманийлар (қ. Бахманийпар султонлиги) ноиби Юсуф Одилхон бўлиб, у 1489 й. ўзини муста-қил деб зълон қилган ва одилшоҳлар сулоласини бошлаб берган. Шиважи раҳ-барлигидаги маратҳалар қўзғолони ва бобурийлар б-н бўлган урушлар Б.ни за-ифлаштирган. 1686 й. Бобурийлар давлати томонидан бўйсундирилган. БИЖҒИШ, бижғити ш , ачиш, ачитиш, ферментация — мик-роорганизмлар ёки улар ажратадиган ферментлар иштирокида органик мод-даларнинг (асосан, углеводородлар-нинг) парчаланиш жараёни. Бунда биж-ғийдиган маҳсулотнинг бир қисми ок-сидланса, иккинчи қисми қайтарила-ди, натижада энергия ажралади. Б. халқ тилида қайнаш деб ҳам юритилади,
чунки Б. жараёнида ажралиб чиқади-ган карбонат ангидрид пуфакчалари сувнинг қайнашини эслатади. Микро-организмларнинг турига ва хусусияти-га, бу жараённинг ўтиш шароитига қараб, Б.да ҳар хил моддалар ҳосил бўлиши мумкин. Мае, кислородсиз шароитда (облигат анаэроб бактерия-лар иштирокида) мой кислота, ацетон, бутил спирт ва б.; ҳам кислородли, ҳам кислородсиз шароитда (факультатив анаэроб бактериялар иштирокида) спирт, сут кислота, пропион кислота, В|2 витамини; факат кислородли шароитда сирка кислота, ацетон, этил спирт, бутиленгликохоль ва лимон кислота пай-до бўлади. Б. жараёнида мусаллас, бўза, қимиз ва б. ичимликлар ҳосил бўлади. 16-а.да Вант Гельмонт Б. жараёни ферментлар иштирокида, 19-а.нинг 30-й.да эса Каньяр де Латур, Шван ва Кютинглар ,бир ҳужайрали тирик микроорганизм-лар иштирокида рўй беради, деб тушун-тирдилар. Б.ни фақат Луи Пастер илмий асосда тўғри таҳлил қилиб, Б.— микро-организмлардаги моддалар алмашинуви натижаси, деган фикрни исботлади. Мик-роорганизмлар иштирокида органик моддалар (углеводородлар)ни бижғитиб, халқ хўжалигига зарур маҳсулотлар — этил ва бутил спиртлар, сут, мой, пропион кислоталар олинади. Акад. В. Н. Шапошников углеводородларнинг Б. жараёни (механизми)ни эволюцияга боғлаб, қуйидаги схемани ишлаб чикди:
\
c2
Ci
Гомоферментатив сут кислотали Б.
Спирт.II Б.
Мой кислотали Б.
Гетероферментатив сут кнслотали Б.
Пропион кислотали Б.
Эмден-Мейергоф қанддан спирт ҳосил бўлишигача мураккаб биокимёвий жа-раён схемасини қуйидагича баён қи-лади:
канд гексозанинг фосфорли эфирлари
фосфотриозалар |-------фосфоглицерат кислота->2АТФ
У.              пироузум кислота -»+СО,
i                                                                              I
НАДН2
сирка альдегид ------ спирт
Буни қуйидаги умумлаштирилган формула б-н ифодалаш мумкин:
С6Н|2О6=2С2Н5ОН+2СО2+27 ккал.
Қанддан спирт ҳосил бўлишида АТФ ва АДФ асосий энергия манбаи бўлиб хизмат қилади. Спирт, вино, пиво и.ч.-да Saccharomyces cerevisia, Sacch. vini, Sacch. carlsbergens каби турушлар (ачит-қилар) ишлатилади. Сут маҳсулотлари-дан қатиқ, пишлоқ, сметана, творог, кефир тайёрлашда Str. Lactis, Str. diacetilactis. Bact. casei, Bact. acidophilum иштирок этади. Пропион кислота олишда Bact. acidi proponici, Propionibact. shermani микроблари қат-нашади. Саноатда пишлоқ, В12 витамини олишда ҳам бактерияларнинг шу турларидан фойдаланилади. Мой кислота олишда Clostridium butiricum бак-терияси, ацетон, бутил спирт олишда Clostidium acetobutylicum бактерияси, сирка олишда Acetobacter aceti бактерияси, лимон кислота олишда эса Aspergillus niger замбуруғи иштирок этади. Б. жараёнидан фойдаланиб, ром, турли маркадаги винолар, пиво, сут маҳсулотлари, нон ишлаб чиқарилади. Ҳудрат Ахмеров.
ВИЗЕ (Bizet) Жорж (1838.25.10, Париж — 1875.3.6, Буживаль) — француз композитори. Париж консервато-риясини тамомлаган (1857). Оперетта, кантата, хор, камер-вокал ва фортепиано мусиқаси, симфония ва оркестр сюитаси, комик ва лирик опералар ва б. жанрларда ижод қилган. Б. француз мумтоз мусиқаси анъаналари б-н бош-қа халқлар фольклорининг жонли оҳангларини чамбарчас боғлаб, ўзига хос услуб яратган. Шарқ мавзусига ба-ғишланган «Марварид изловчилар» (1863), «Перт гўзали» (1866), араб халқ куйларидан ижодий фойдаланиб ёзил-ган «Жамила» (1872) операси, «Арле-зиан қизи» спектаклига ёзган мусиқа-лари машҳур. Оптимистик фожиа ха-рактерига эга бўлган «Кармен» операси (1974, П. Мериме новелласи асосида) Б. ижодининг ҳамда француз реалистик операсининг чўққисидир. Б. куйларидан фойдаланиб, рус композитори Р. Шчедрин машҳур «Кармен-сюита» балетини (1967, А. Алонсо либ-реттоси) яратган. Б.нинг «Кармен» ва «Марварид изловчилар» опералари Навоий номидаги Катта академик опера ва балет театрида саҳналаштирил-ган.
БИЗЕРТА — Тунис шим.даги шаҳар. Бизерта вилоятининг маъмурий мар-кази. Аҳолиси 95 минг кишидан зиёд. Ўрта денгизга канал б-н туташган Бизерта кўли соҳилидаги йирик порт, т.й.

БИЗНЕС
станцияси. Мамлакатнинг савдо-саноат маркази. Б да дастлаб финикияликлар, сўнгра қад. римликлар, 698 й.дан араб-лар, 1535 — 72 й.ларда испанлар ҳукм-ронлик қилган. 1881 — 1956 й.ларда Франция протектората ва 1963 й.гача йирик ҳарбий-денгиз базаси бўлган. Нефтни қайта ишлаш з-ди, рангли металлургия, цемент, кемасозлик, енгил ва озиқ-овқат саноати корхоналари бор. Ҳунармандчилик (гилам, тўр тўқиш) ривожланган. Б. орқали четга темир ру-даси, қўрғошин, цемент, зайтун мойи ва б. қ.х. маҳсулотлари чиқарилади. БИЗНЕС (инг. business) — даромад кел-тирадиган ёки бошқа наф берадиган хўжалик фаолияти (касб-кор, машғу-лот); фонда олиш мақсадлари кўзлан-ган ва қонунларга хилоф бўлмаган ҳар қандай ташкилий фаолият. Миллий (давлат) қонунлар ва халқаро шартно-малар б-н тартибга солинади; Б. хўжа-лик юритиш кўламига қараб, йирик, ўрта ва кичик турларга бўлинади. И и -р и к Б. ишлаб чиқаришда 500 дан ор-тиқ киши банд бўлган, ўрта Б. эса 20 — 500 киши банд бўлган корхона (фир-ма)лар, кичик Б. 10 — 20 ва ундан кам киши ишлайдиган корхоналарни камрай-ди. Йирик ва ўрта Б.га, асосан, йирик и.ч., кўп сонли товарлар чиқарадиган, меха-низациялашган ҳамда автоматлашган со-ҳалар киради. Кичик Б. қишлоқ хўжали-ги, аҳолига хизмат кўрсатиш соҳаларида кенг тарқалган. Кичик Б. шароитга тез мос-лаша олиши б-н бошқаларидан фаркла-нади ва шу боис у кенг тарқалган. БИЗНЕС ИНКУБАТОР - кичик ва ўрта бизнесни юритиш малакалари бе-риш ва тадбиркорлик маданиятини тар-биялаш б-н шугулланадиган ихтисос-лашган муассаса. Б. и., асосан, хўжа-лик юритувчи субъектларга дастлабки фаолиятида бозор иқгисодиёти бўйича зарур билимларни ўргатиш, бизнес режа тузиш, маблағлар топиш, халқа-рр грантлар олишда кўмаклашиш, тадбиркорлик ғояларини амалий лойиҳа-ларга айлантириш ва жорий этиш, шунингдек кичик ва ўрта корхоналар-га менежмент ва маркетинг хизматла-ри, ташкилий, техникавий, иқтисодий йўсиндаги хизматлар кўрсатиш каби ва-зифаларни бажаради. Б.и. тадбиркорлик малакаларини ривожлантириш ва ма-ҳаллий ишбилармонларни, шу жумла-дан ёшлар, аёллар ва аҳолининг бошқа гуруҳларини халқ хўжалигига жалб этишни кучайтириш муаммоларини ечишга хизмат кўрсатади. Б.и. фаолият турига кўра корхона инкубаторлари, тадбиркорликни қўллаб-қувватлаш марказлари, инновация ва менежмент марказларига бўлинади. Дастлабки Б.
и.лар 20-а.нинг 70 —80 й. лари да АҚШ да пайдо бўлди. Кейинчалик жаҳонда-ги бошқа мамлакатларда ҳам кенг тар-қала бошлади. Ҳоз. пайтда дунё бўйича 2000 дан ортиқ йирик Б.и.лар иш олиб боради. Ўзбекистонда биринчи Б.и. 1995 й.да БМТнинг ЮНИДО ташкилоти ва ЎзР Давлат мулк қўмитасининг ҳамкор-лиқдаги «Ўзбекистонда бизнес инку-баторлар тармоғини шакллантириш ва ривожлантириш» лойиҳаси асосида ташкил этилди. Республикада жами 25 Б.и. мавжуд бўлиб, улар йирик шаҳар-лар ва вилоят марказларида фаолият кўрсатмоқца, бир йидца 5 мингдан зиёд киши ўқитилдан (2001).
Алишер Собиров.
БИЗНЕС РЕЖА — аниқтанланган тадбиркорлик ишининг барча босқичлари тавсифланган ва тахм. ҳисоб-китоб қилинган лойиҳа. Унда аниқ танланган тадбиркорлик ишининг ҳамма томон-лари ўз аксини топади. Б.р. ўз таркиби жиҳатидан лойиҳанинг афзалликлари ва уни амалга оширишдан кутиладиган мо-лиявий натижалар баён этилган якуний хулоса ҳамда асосан 10 бўлимдан ибо-рат асосий қисмга бўлинади. Б.р.да лойиҳа бўйича ишлаб чиқариладиган товар (хизмат)ларнинг тавсифи ҳамда унинг харидоргирлиги ва рақобатбар-дошлигини таъминлайдиган омиллар; бозор ҳажмини баҳолаш асосида сотиш бозори, тадбиркор бозорнинг қайси сег-ментида иш юритиши, савдо ҳажми, товар(хизмат)лар нархи прогнозлари; эҳтимоли бўлган рақобатчилар (улар-нинг маҳсулотлари сифати ва харидоргирлиги, нархи тўғрисида ахборот бе-рилади); маркетинг хизматининг асосий унсурлари (товарнинг қандай йўл б-н сотилиши, товар нархининг шакллани-ши, сотишни рағбатлантириш, рекла-манинг қайси усулларини танлаш ва б.); маҳсулот и.ч. режаси (и.ч. алоқалари, маҳсулот сифатини назорат қилиш, и.ч. харажатлари ва б.); умуман ишни, хо-димлар ишини ташкил этиш; лойиҳа-нинг ташкилий-ҳуқуқий шаклларини белгилайдиган юридик режа; лойиҳа бўйича барча маълумотларни умумлаш-тирадиган ҳамда уларнинг қиймат ифо-далари кўрсатилган молия режаси; лойиҳани молиялаш стратегияси (воси-таларни қаердан ва қандай шаклда олиш, жами қанча пул кераклиги, унинг қаердан олиниши ва харажатлар-нинг қопланиши, инвесторларнинг даромад олиш вақги ва б.) ўз ифодасини топади. Б.р.ни ишлаб чиқишда тадбир-корнинг ўзи («биринчи раҳбар»), фирма (хўжалик)ларнинг мутахассислари иштирок этади, ташқаридан маслаҳат ва тавсиялар олинади. Б.р. экспертлар
кўригидан ўтказилади ва олинган хуло-саларга таяниб Б.р. янада мукаммаллаш-тирилади. Б.р. кредит бериш учун асос бўлиб хизмат қилади.
Шерқул Шодмонов.
«БИЗНЕС-ВЕСТНИК ВОСТОКА»,
«БВВ» («Шарқ бизнес хабарлари») — ишбилармон ва тадбиркорларнинг ҳаф-таликгазетаси. Тошкентда 1991 й. авпдан рус тилида нашр этилади. Узбекистан Рес-публикасининг иқтисодиёти, савдо, молия тизими, корхоналар, ташкилот-лар, фирмалар, шунингдек тижорат со-ҳасида иш юритувчилар фаолиятини ёритади. Асосан, ишбилармонлик, тижорат хабарлари ва кўплаб рекламалар, маслаҳатлар, жумладан, Ўрта Осиё товар бозори ҳақида маълумотлар, Ўрта Осиё давлатларидаги иқтисодий исло-ҳотлар, хусусан, иқтисодиётга оид меъ-ёрий қонун ҳужжатларига шарҳлар бе-ради. Биржа бюллетенлари, маълумот-ларини чоп этади. Шарқ ва Ғарб, узоқ ва яқин хориж мамлакатлари иқтисо-диётининг муҳим қирралари, мамла-катлараро ҳамкорлик муносабатлари, Ўзбекистоннинг энг яхши фирмалари ва ишбилармонлари ҳақида материал-лар беради. «БВВ» Интернет алоқа ти-зимидан фойдаланади. Адади 10 мингдан ортиқ нусха (2001). МДҲ ва Бол-тиқбўйи мамлакатларида ҳам ўз обу-начиларига эга.
БИЗНЕС-ФОНД, Хусусий тадбиркорлик ва кичик бизнесни қўллаб-қувватлаш фонди — ЎзРда хусусий тадбиркорлик ва кичик бизнесни ривожлантиришга кўмакла-шувчи махсус нодавлат тузилмаси, очиқ турдаги акциядорлик жамияти. 1993 и. 21 июлда «Кичик ва ўрта бизнесни ривожлантиришга кўмаклашув-чи фонд» номи б-н ташкил этилди (1995 й. 26 июлда ҳоз. номда қайта ту-зилди). Б.-ф. Қорақалпоғистон, вилоят-лар ва Тошкент ш.да 14 бошқарма, 174 ахборот-консалтинг марказларига эга. Б.-ф. «Акциядор жамиятлар ва акция-дорларнинг ҳуқуқдарини ҳимоя қилиш тўғрисида»ги қонун (25.4.1996)га муво-фиқ иш юритиб, деҳқон (фермер) хўжаликларини ривожлантириш; қ.х. маҳсулотларини қайта ишлаш; маҳал-лий саноатни ривожлантириш; қури-лиш ва қурилиш индустрияси; хизмат кўрсатиш соҳаларини ривожлантириш; туризм каби соҳалардаги ишбилармонлик фаолиятини имтиёзли кредит б-н таъминлайди. Кредитлаш муддати 3 — 10 йил, тўловлар муддатини 2 — 5 йил-гача узайтириш мумкин. Кредит фоиз қўйилмаси 10 — 25%. Б.-ф. капитали ЎзР Давлат мулк қўмитасининг давлат мулкини сотишдан тушган тушумлари-
БИК ҒЎЗАСИ

дан (30%), Бандликка кўмаклашувчи фонд тушумларидан (10%), ЎзР резидент-лари бўлган юридик шахслар ва халқаро молия ташкилотларининг маблағлари ва б. маблағлардан шаклланади.
Анвар Юсупов.
БИЗНИНГ ЭРА — милодий йия ҳисоби 1-йили 1 январидан бошланиб, ҳоз. кунгача давом этаётган давр (қ. Эрапар). БИЗОН — жуфт туёқлилар туркуми-нинг қувушшохлилар оиласи зубрлар уруғига мансуб ёввойи қорамол зоти. Б.нинг ватани — Шим. Америка (кей-инчалик Европага тарқалган). Америка ва Европа Б.ларига булинади. Б. йирик ҳайвон бўлиб, буқаларининг танаси уз. 3 м, бўии 1,8 м, оғирлиги 720 кг га етади. Гавдаси йўғон, елкасида кичик-роқ ўркачи бор. Боши ва танасининг ол-динги қисми қўнғир тусли. Урғочилари нисбатан кичикроқ. Ҳидлов ва эшитув органлари яхши ривожланган. Европа-ликлар келгунича бутун Америка қить-асида, Канаданинг шим.-ғарбий ва мар-казий қисмидан жан.га — Мексиканинг марказий қисмигача бўлган майдонлар-да тарқалган, чўл ва ўрмон-чўл минта-қасида ҳаёт кечирган эди. Куп овлани-ши натижасида 19-а.га келиб деярли қирилиб кетган. Муҳофаза тадбирлари натижасида АҚШ ва Канада қўриқхо-наларидаги Б. сони бир неча ўн мингга етди. Б.ни зубрлар б-н чатиштириб зубр-бизон олинган, яхши гўшт ва тери бе-радиган дурагайлар етиштирилган. Б. АҚШ, Канада (Вуд-Баффало) ва Европа (Аскания-Нова) қўриқхоналарида сақ-ланган.
Бизон.
БИЗҒАЛДОҚ (Tetrax tetrax) — турна-симонлар туркуми тувалоқлар оиласи-га мансуб қуш. Оғирлиги 1 кг гача, кат-талиги товукдек келади. Европа, Осиё ва Шим. Африка даштларида, баъзан қумли чўлларида яшайди, уясини ҳам
Бизғалдоқ.
шу ерларга қуради. Қишлаш учун кузда Ўрта Осиёдан иссиқ мамлакатларга учиб кетади. Қиши унча совуқ бўлмайдиган жан. ўлкаларда яшайди. Б. кўпинча 3 — 5, баъзан 7 — 8 ва, ҳатто, 11 тагача ту-хум қўяди. Тухумини урғочиси босади, эркаги эса жўжалари учирма бўлгунча уларни боқишда қатнашади. Баҳор, куз ва қишда ўтлар, езда эса ҳашаротлар б-н озикланади. Гўшти жуда мазали. Сони камайиб кетганлигидан Б.ни овлаш та-қиқланган. Бир қанча мамлакатларнинг Кизил китобига киритилган. БИЙ — 1) қабиланинг ёки қабилалар иттифоқининг бошлиғи, тўраси; 2) юқори мансабли кишиларни улуғлаш учун ишлатилган сўз ёки уларга бе-рилган унвон; 3) кўчманчи ва ярим кўчманчи туркий халқларнинг уруғ оқсоқолларига берилган унвон. 17 — 19-а.ларда Б.лар йирик ўзбек қабила ва уругларга бошчилик қилиб, фақат марказий ҳукуматга итоат этган; 4) Хива хонлигида отал иқларлан кейин келадиган мансаб. Абулғозий Баҳодир-хон ўз ёнидан Б.ларга тўртта ўрин бер-ган. Б.лар навкарларта саркардалик қилганлар; 5) Бухоро хонлигида хиз-мат поғонасининг 9-мансаби; аморат паноҳ унвони бўлган. Бу унвонни ол-ган шахс уни кейинги мансабларни эгаллаганда ҳам ўзида сақлаб қолган (яна қ. Бек).
БИЙЛАР, тарантуллар (Lucosa) — ўргимчак-бўрилар (Lucosidae) оила-сига мансуб ўргимчаклар уруғи. Танасининг уз. 3,5 см гача. Сизот сувлари юза жойлашган нам тупрокли жойлар (ариқ ва зовурлар бўйи, экин экилган майдонлар чеккаси, даре бўйлари)да 60 см гача чуқурлиқда тик қазилган уяла-рида яшайди. Б. тунги ҳайвон, ўлжа (турли ҳашаротлар) тутгани инидан кечаси чиқади. Ёзда (июнь — июль) ўргимчак ипидан тўқилган пиллага 100 га яқин тухум қўяди. Урғочи Б. пилла-сини ўргимчак безларига ёпиштириб ёки хелицерасида олиб юради. Тухум-дан чиққан бийчаларни ҳам урғочи Б. 2 — 3 кун давомида кўтариб юради. Б. Ўрта Осиё, Крзоғистон, Жан. Европа ва Кавказнинг чўл, чала чўл ва даштларида тарқалган. Ўзбекистонда тар-қалган 5 туридан нортман бийи (L. nortmani) кўп учрайди. L. pulviventris, L. alticeps Самарканд жан.да, L. medra Қарши чўлида, жан. рус бийи (L. singierensis) Чирчиқ ва Фарғона водий-сида тарқалган. Б. заҳарли, аммо одам ва ҳайвонлар учун хавфли эмас. БИЙЛАР СУДИ — шариат ва урф-одатларга таяниб иш кўрадиган суд. Б.с. қозоқ ва қирғиз халкдари тарихига мансуб. Чор Россияси маъмурияти Турки-
стонни босиб олгач, қозилар суди б-н бир қаторда Б.с.ни ҳам жорий этган. Б.с. 3 босқичдан иборат эди: 1) ишни маз-мунан кўриб чиқиб, маслаҳатчиларсиз ҳукм чиқарувчи суд; 2) бийлар чиқар-ган ҳукм устидан шикоятни кўрувчи волость бийларининг йиғини; 3) эъти-борли кишилар 3 йилга сайлаб қўйган бийларнинг фавқулодда йиғини. Б.с. жиноят ишлари юзасидан бир ярим йилгача қамоқ жазоси бериш ва жарима солиш ҳуқуқига эга бўлган. Кўчман-чи аҳоли ўртасида иш олиб борган Б.с. 20-й.лар охирида барҳам топди. БИЙСК — РФ Олтой. ўлкасидаги ша-ҳар (1782 й.дан). Бия дарёси бўйидаги пристань, т.й. станцияси. Б.дан Олтой орқали Монголия чегарас'ига олиб бо-радиган Чуя автомобиль тракта бош-ланади. Аҳолиси 234,5 минг киши (1992). Машинасозлик (қозон, озиқ-овқат са-ноати учун асбоб-ускуналар), енгил са-ноат (тикувчилик, пойабзал, момиқ-пат ф-калари, зигир тола к-ти), озиқ-овқат (гўшт, ёғ-сир к-ти, шакар-қанд, ёғ-экстракт, влтамин з-длари ва б.), ёғочсозлик, кимё саноати корхонала-ри мавжуд. Педагогика ин-ти, ўрта мах-сус ўқув юртлари, мусиқа билим юрти, драма театри, ўлкашунослик музейи бор. Б. 1709 й.да ҳарбий қалъа сифатида вужудга келган.
БИК ҒЎЗАСИ (Gossypium bickii Proch.) — ёввойи ғўза тури. Геноми С4, хромо-сомалари сони 2п=26. Биринчи марта инглиз олими Л. Бейли таърифлаб бер-ган (1910). 1964 й.дан ўрганилмоқда. Шим. Австралиянинг айрим штатларида тарқалган. Б.г. паст бўйли бута, ўсув шохлари кўп, зич тутам-тутам туклар б-н қопланган. Ҳосил шохлари к^лта, 2—3 бўғимли. Пояси ингичка, ер«ба-гирлаб усади. Гуллари майда, найси^ мон, гулбарги оч бинафша рангли, асо-сида тўқ олча ранг қизғиш доғи бор. Кўсаклари майда, узунчоқтухумсимо-н, саёз чуқурчалари бор. 3 — 4 чаиоқлй.
Бик гўзаси: / — поянинг бир қисми; 2— гули; 3— кўсаги; 4— чаноғи.

Ҳар бир чаноғида 2 — 4 тадан майда малла-яшил туклар (уз. 4 мм) б-н қоп-ланган чигити бор.
БИКАНЕР — Ҳиндистоннинг шим.-ғар-бий чеккасидаги шаҳар, Ражастхон шта-тида, Тар чулида. Аҳолиси 415 минг киши (1991). Т.й. тугуни. Савдо маркази. Кимё саноати ривожланган. Кичикроқ электротехника ва механика корхоналари бор. Б. яқинидан фосфор, асбест, гипс оли-нади. Ҳунармандчилик ривожланган: қўлда гилам, жун рўмол тўқилади, ку-лолчилик буюмлари тайёрланади, фил суягидан турли бадиий буюмлар ясала-ди. Б.га 1488 й.да асос солинган. БИКАРБОНАТЛАР - қ. Гидрокарбо-натлар.
БИКВАДРАТ ТЕНГЛАМА (би... ва лот. quadratus — квадрат) — ax4+foc2+c=0 (а=0) кўринишдаги 4-даражали тенг-лама. Б.т. х2=у алмаштириш ёрдамида квадрат тенгламага келтирилади. Б.т. ил-дизлари
-6±Уб2-4ас 2а
формула б-н топилади. БИКОВ Василий Владимирович (1924.19.6, Витебск вилояти) — Белорус халқёзувчиси (1980). «Турналар ни-доси» (1960), «Учинчи ракета» (1962), «Алп қиссаси» (1964), «Уликлар оғриқ-ни билмайди» (1966), «Тонггача омон бўлсак» (1973) повестлари Белоруссия-даги партизанлар ҳаракати ва урушга бағишланган. Буларда ўша давр киши-ларининг қисмати акс этган. Б. «Бахт-сизлик аломати» (1982), «Карьер» (1986), «Туманда» (1987) асарларида яккаланиб крлганлар такдирининг фо-жиавийлиги тўғрисидаги мушоҳадала-рини давом эттиради ва уларга тари-хийлик нуқтаи назаридан янада кенг-роқ кўламда назар ташлайди. БИКОВ Юрий Михайлович (1923, Бу-хоро вилояти Қоракўл қишлоғи — 1945.11.5, Германия, Франкфурт-Одер) — 2-жаҳон уруш қатнашчиси (1944). Сержант, пулемёт ротасининг расчёт командири. Қрим плацдармини кенгайтириш учун «Царёв» ва «Бези-мянная» тепалиги учун бўлган жанг (1943 й.нинг 20 нояб.)да жасорат кўрсатганлиги учун Қаҳрамон унвони берилган (1944). Крракўл туманидаги Б. ўқиган мактаб ва яшаган кўчага унинг номи қўйилган.
БИЛАГУЗУК — аёлларнинг билакка та-қадиган зийнат буюми; кенг таркалган қад. тақинчоклардан. Олтин, кумуш, мис ва б. металлардан қуйиб (қуйма Б.), бол-ғалаб (ёзма ёки ёрма Б.) ишланади, жило берилади, босма, чизма, кандакори усу-лида ислимий, ҳандасий нақшлар б-н
Билагузук.
безатилади, қимматбаҳо тошлар кадала-ди, баъзан безакда ёзув (мае, араб ёзу-ви) ҳам учрайди. Б. ингичка ва кенг (қалин) шаклли бўлиб, тузилишига кўра икки — очиқ (учлари очиқ қолиб туташ-маган) ва берк (яхлит, икки табақали ошиқ-мошикли) тури фаркланади. Узбекистан ҳудудидан топилган археологик қазилмалар Б.нинг жуда қад.лигини кўрсатади, икки найзани ўзаро айланти-риб ишланган очиқ Б. кўгтлаб топилган. Б. учлари ҳайвон (мае, илон, бука, бақа ва б.) боши кўринишида бўлган, даврлар ўтиши б-н у ўзининг дастлабки хусусия-ти (илоҳий маъно)ни йўқотиб, фақат бе-зак вазифасини саклаб қолган. Берк Б. яхлит, икки табақали (очиладиган ёки эги-лувчан ошиқ-мошикли қилиб тайёрлан-ган, ўзаро игнага ўхшаш устун — «калитча» б-н маҳкамланган, «калитча» Б.ка калта занжир б-н бириктирилган) ёки кичик табақа-эшикчали қилиб ишланган. Безаклари соддадан тортиб то му-раккаб нақшли ўта ҳашамдор, баъзан тош ва шиша кўзлар кддалган. Хоразм Б.и куй-ма усулида қуюқ гуллар ҳосил килиб тай-ёрланган, тошкентлик ва бухоролик ус-талар безакда сир (эмал)дан ҳам фойда-ланган. Мунчокли Б. ҳам қадимдан мав-жуд бўлган. 19-а.да турли шаклли Б.лар тайёрланган. Хоразмда яхлит Б., Бухоро — Самарқандда шабака — панжарали Б., Тошкент — Фарғона водийсида қорай-тириб ишланган ўйма нақшли енгил Б. тақиш раем бўлган. Маржонлардан шода қилиб тайёрлангани «пунча» деб аталган, одатда чақалоқ (сўрғичли Б.) ва кузча-лар билагига тақилган.
Б. Тошкент заргарлик з-дида ва халқ амалий санъати усталари томонидан тайёрланади.
Дилера Фахретдинова.
Б И ЛАК — қўлнинг тирсақдан панжага-ча қисми. Юқоридан елка суягининг пагтки қисми ёки тирсак бўғими, паст-дан билак панжа бўғими б-н чегаралан-ган. Б. иккита суяк (тирсак ва билак)дан иборат бўлиб, бўғимлар орқали ўзаро би-риккан. Бу суяклар орқа, олд ва икки ён томондан тирсак, билак-кафт ва бармоқ
бўғимларини букувчи ҳамда ёзувчи мускуллар б-н ўралган. Юзароқ мускуллар елка суягидан, чуқур мускуллар эса Б.даги икки суякнинг ва улар орасидаги парда-нинг олдинги ҳамда орқа томонидан бош-ланади. Тирсак суягининг пастки учи ва Б. суягининг юқори учи юмалоқ бўлган-лиги учун уларнинг иккала учида бура-лувчи иккита бўғим ҳосил бўлади. Шу ту-файли Б. ичкари ва ташқари томонга бу-рилади. Б.да қон томирлар, сезувчи ҳамда ҳаракатлантирувчи нервлар бор. БИЛАКУЗУКЛАР, илонқуйруқ-л а р (Ablepharus) — сцинклар оила-сига мансуб калтакесаклар уруги. 32 тага яқин тури бор. Жан.-Ғарбий Осиё, Европа, Африка, Австралия ва Тинч оке-ани о.ларида тарқалган. Бўйи 11 см га яқин. Ўзбекистонда Осиё Б. (А. brandti), Марказий ва жан. ҳудудларда ч ўл Б. (A. deserti), деярли ҳамма жой-ларда ва Тошкент вилоятининг тогли ҳудудларида олой Б. (A. alaicus) тар-қалган. Б.нинг оёқлари заиф, 2 — 5 бар-мокли. Танаси кўпинча тўқ кулранг, икки ёнида қорамтир йўллари бўлади. Ана шунинг учун билакузуклар деб аталади. Дашт, чўл, тоғ ва ўрмон-ларда яшайди, тез ҳаракат қилади. Калин ўтлар орасида қисқа оёқларини бағрига босиб, илонга ўхшаб юргани учун илонқуйруқ деб ҳам аталади. Б. хавф туғилганида тошлар орасига, ковакларга ёки бошқа ҳайвонлар уяла-рига яширинади. Кўп турлари тухум қўяди. Баланд тоғларда яшайдиган турлари тирик туғади. Б. турли ҳашарот-ларни қириб, фойда келтиради.
Чўл билакузуги.
БИЛГА ХОҚОН (қаған) (асл исми Мўғилон) (684 — 734) — Турк хоқон-лигихоқони (716 — 734). Иккинчи турк хоқонлигининг асосчиси Элтариш (асл исми Қутлуғ, Хитой обидаларида Гу-дулу) хоқоннинг угли, Култегиннмнг акаси. 693 й. Элтариш хоқон вафот эт-гач, туркий халқларнинг удумига кўра тахтга укаси Мўчур, яъни Қапаған хо-қон ўтиради. У жияни Мўғилонни хо-қонликнинг ғарбий ҳудудларида яшов-чи тардушлар ҳукмдори — шади этиб тайинлайди ҳамда унинг зиммасига му-ҳим ҳарбий масалаларни ҳал этиш вазифасини юклайди. 701 и. Мўғилон 16 ёшли иниси Култегин б-н биргаликда Чуй водийсига юриш қилади ва у ер-даги қабилаларни бўйсундиради, Шар-қий Байкалортидаги байирқу қабила-
БИЛИРУБИН

си исёни бостирилади (705 й.). Доно Тўнюқуқнинг қизига уйланган Мўғи-лон 704 й. Ғарбий хоқонлик қўшинла-ри б-н Енисей (Энасой) дарёсининг юқори оқимидаги чик ҳамда аз қаби-лаларини мағлуб этади. Маълум фур-сатдан сўнг у ҳоз. Тува ерларини ҳам қўлга киритади. 716 и. Қапаған хоқон байирқу қабиласи вакиллари томони-дан ўлдирилгач, Мўғилон укаси Кул-тегиннинг саъй-ҳаракатлари туфайли хоқонлик тахтига ўтиради ва Билга хо-қон лақабини олади. Б.х. Култегинни бош қўмондон, Тўнюқуқни эса бош маслаҳатчи этиб тайинлайди. Б.х. Қапа-ған хоқон даврида маълум даражада йўқотилган имкониятларни қайта тик-лашга, туркий қабилалар ўртасидаги ўзаро жанжал ва низоларга чек қўйиш-га, уларни ягона давлат теварагида бир-лаштиришга, ташқи ҳужумларни даф этишга қодир ҳарбий кучларни, қисқа муддатга бўлса-да, барпо этишга эри-шади. Б.х. 734 й. заҳарлаб ўлдирилган.
Ад.: Бернштам А. Н., Социально-экономический строй орхоно-енисейских тюрок в VI - VIII вв., Л., 1946; Бичурин Н. Я. (Иакинф), Собрание сведений о народах, обитавших в Средней Азии в древние времена, т. 1 - 3, М.-Л., 1950 - 1953; Мал о в С. Е., Памятники древнетюркской письменности, М.—Л., 1951;Гумилев Л. Н., Древние тюрки, М., 1967.
Ҳамидулла Дадабоев.
БИЛГА ХОҚОН БИТИКТОШИ   -
мармар битиктош, туркий ёзув ёдгор-лиги. Билга хоқон шарафига қўйилган (735 й.). Улан Батордан 400 км жан.да-ги Қорабалғасун ш.нинг харобалари-дан тахм. 40 км шим.да жойлашган. Бўйи 3 м 45 см, эни 1 м 74 см, калин-лиги 72 см. Б. х. б. 80 сатрдан иборат: 41 сатри тошнинг юз томонига, 15 сатрдан 30 сатр икки ён томонига, 7 сатр орқа томонига, 2 сатр тошнинг тараш-ланган 2 қиррасига ёзилган. Мазкур би-тиктошни Култегин битиктоши б-н бирга 1889 й. рус олими Н. М. Ядрин-цев Мўғулистоннинг Кошо Цайдам во-дийсида Кўкшин Урхун дарёси бўйи-дан топган. Ёдгорлик матни немис, француз, дан, инглиз, рус тилларига таржима қилинган, турк ва узбек тил-ларида тавсиф этилган.
Ад.: Мал о в С. Е., Памятники древнетюркской письменности, М., 1951; Абдураҳ-монов F., Рустамов А., Қадимги тур-кий тил, Т., 1982.
БИЛЕФЕЛЬД (Bielefeld)- Германия-даги шаҳар, Шим. Рейн-Вестфалия ери-да. Аҳолиси 322,1 минг киши (1992). Тевтобург Ўрмонлари тоғлари йўлаги-даги транспорт йўллари тугуни. Тўқи-мачилик маркази (16-а.дан). Машина-созлик, озиқ-овқат, кимё-фармацевти-ка саноати, тикувчилик корхоналари бор. Шаҳар тарихий манбаларда илк бор 1015 й.да қайд этилган. БИЛИВЕРДИН 1лот. bills - ўт (сафро) ва франц. vert (ved) — яшил] — ўт (сафро) пигментларидан бири; яшил кристалл модда, умуртқали ҳайвонлар жи-гари, талоғи ва кўмигининг макрофаг-ларида гемоглобин парчаланишидан вер-доглобин ҳосил бўлади, бу модда парчаланганда эса глобин, темир ва Б. ажралиб чиқади. Б. қайтарилганда билирубин ҳосил бўлади. Умуртқасиз ҳайвон-лар (чувалчанглар, қисқичбақасимон-лар, ҳашаротлар)да ҳам Б. топилган. БИЛИГНОСТ (Bilignostum) — ўт пу-фаги ва ўт йўлларини рентгенда текши-риб, суратини олиш учун ишлатилади-ган контраст модда. Адипинат ва трий-одметааминобензоат кислота ҳосиласи. Оқ кристалл порошок, сувда яхши эрийди. Таркибида йод кўплигига кара-май, унча заҳарли эмас. Организм йод-га ортиқча сезгир бўлганда, жигар фа-олияти издан чиққанда, Базедов касал-лиги авж олганда Б.ни ишлатиш яра-майди.
БИЛИК 1) қад. туркий қавмларда илм, билиш, ҳикматли сўз, доно маслаҳат маъносини англатувчи сўз. Маҳмуд Кошғарийнинг «Девону луғотит турк», Юсуф Хос Ҳожибнинг «Кутад-ғу билиг» асарларида кўп қўлланилган. 2) Чингизхон ҳаёт чоғида айтган ва ёзиб қолдирилган ҳикматли сўзлар мажмуи. Б. мўғул хонлари ўртасида зўр эътиборга эга бўлган ва даре сифатида ўқитилган. Хитойда бир вақтлар даъвогарлардан кимни тахтга ўтқазиш масаласи ўртага қўйилганда, Б.ни қай даражада били-шини синаб кўриш лозим топилган ва Б.ни яхши билганлардан бири тахтга ўтқазилган. Чингизхон Б.ларидан ай-римлари Рашидуддиннинг «Жоме ат-таворих» китобининг иловасида келти-рилган. Б.нинг бизгача етиб келган дастлабки йиғиндиси — «Монгол ун-Ниуча тобчон» («Мўғулларнинг сирли тарихи») 1240 й.да тузилган бўлиб, мулк, оила-никоҳ, жиноят ва жазо, маъмурий ҳамда бошқа ҳуқуқий меъ-
ёрларни ўз ичига
олган.
Билга хоқон битиктоши.
БИЛИМ — кишиларнинг табиат ва жа-мият ҳодисалари ҳақида ҳосил қилган маълумотлари; воқеликнинг инсон та-факкурида акс этиши. Кундалик тасав-вуримизда ниманинг нима эканлигига ишонсак ва бу ишончимиз биз одат-ланган воқеа ва ҳодисаларга (қоидалар-га) зид келмаса бундай ишонч Б. ҳисоб-ланади. Воқелик ҳақидаги билган маъ-лумотларимиз Б. даражасига кўтарили-ши учун қуйидаги шартларни қаноатлантириши лозим: биринчидан, бу маълумотларнинг воқеликка мута-носиблиги; иккинчидан, етарли даражада ишонарли бўлиши; учинчидан, бу маълумотлар далиллар б-н асосланган бўлиши лозим. Учала шарт биргаликда мавжуд маълумотларни Б. даражасига олиб чиқади. Инсон ижтимоий тарақ-қиёт жараёнида билмаслиқдан билиш-га, мавҳум Б.лардан мукаммал ва аниқ Б.лар ҳосил қилиш томон боради. Ки-шининг моддий дунё тўғрисидаги Б.и нисбийдир, у доимо ривожланиб боради. Б. кундалик тажриба, кузатиш ор-қали тўпланади. Б.ларни тадқиқэтувчи таълимот — эпистемологияда перцеп-тив (ҳиссий), ҳаётий — кундалик (соғ-лом акл) ва илмий Б. шакллари ажра-тиб кўрсатилади. Илмий адабиётларда Б.ларнинг илмий ва илмдан ташқари шакллари ҳам фарқ қилинади. Илмдан ташқари Б.ларга маданият, адабиёт, санъат, мифология, дин ва ш.к. соҳа-ларга оид Б.лар киради. Одатдаги фан соҳаларида тадқиқ этиладиган Б.лар экзотерик (кўзга ташланувчан) Б.лар деб аталса, астрология, ва ш.к. соҳа-ларга оид Б.лар эзотерик (пинҳоний) Б.лар дейилади. Экзотерик Б.лар илм-фан қоидаларига зид келмайдиган бўлса, эзотерик Б.лар бундай қоида-ларга зид келиши мумкин.
Бахтиёр Тўраев.
БИЛИНГВИЗМ (би ... ва лот. lingua — тил) — қ. Икки тиллилик. БИЛИРУБИН 1лот. bills - ўт (сафро) ва ruber — кизил], C33H63O4N4 — ўт (сафро)нинг қизил-сарғиш пигменти; мол. м. 584,68. Қўнғир кристалл модда. Гемоглобиннинг парчаланишидан ву-жудгакелади. Асосан жигарда ишланиб, ўт б-н ичакка, қисман қонга ўтиб ту-ради. Биливердиннинг ферментлар таъ-сирида қайтарилиши йўли б-н ҳосил бўлади. Умуртқали ҳайвонлар ва одам-нинг қон зардобида озроқ миқдорда Б. бор. Ўт йўлларида ўт димланиб қолга-нида ва баъзи жигар касалликларида қонда Б. миқдори ортади (сариқлик ку-затилади) ва сийдикда Б. бўлади. Шу-нинг учун қон ва сийдикдаги Б.ни аниқлаш касалликка ташҳис қўйишда муҳим аҳамиятга эга.
24
БИЛИШ НАЗАРИЯСИ
БИЛИШ НАЗАРИЯСИ (гносеология, эпистемология)— фалса-фа бўлими бўлиб, у билиш қонуниятла-ри ва имкониятлари, билимнинг объектив реалликка муносабатини ўрганади, билиш жараёнининг босқичлари ва шаклларини, билишнинг ишончлилиги ва ҳақкрнийлиги шартлари ва мезонла-рини тадқиқ қилади. Б.н. ҳоз. замон фа-нида қўлланиладиган усуллар (тажриба, моделлаштириш, анализ ва синтез ва ҳ.к.)ни умумлаштириб, унинг фалсафий-методологик асоси сифатида намоён бўлади. Билиш жараёнида тажриба ва амалиётнинг катта аҳамияти бор. Бу ерда амалиёт (практика) кенг маънода бўлиб, инсоннинг жамиятга таъсири, табиат ҳодисаларини ўзгартириши, янги нар-салар, жамиятнинг яшаши учун зарурий шарт-шароитлар яратиши тушунилади. Кишиларнинг табиат қонунлари ҳақида-ги билимига асосланган амалий фаоли-ятлари билиш тараққиётини, фан ва техника равнақини белгилайди. Сезги, та-саввур ва тушунчаларимизнинг объек-тивлигини текшириш билиш жараёнининг энг муҳим вазифасидир. Амалиёт — ҳақиқат мезони. Билимлари-мизнинг ҳақиқийлиги амалиёт орқали текширилади, тасдикланади. Билиш жа-раёни жонли мушоҳада (ҳиссий билиш)-дан абстракт (мавҳум) тафаккурга, ун-дан эса амалиётга ўтиш б-н характерла-нади. Жонли мушоҳада, деганда биз сезги, идрок, тасаввур кабиларни, яъни сезги аъзолари орқали ташки оламнинг мияга таъсири натижасида пайдо бўла-диган инъикос шаклларини тушунамиз. Сезги дунёни инъикос этишнинг бош-ланғич шаклидир. Демак, сезги — объектив дунёнинг субъектив инъикоси. У сезги аъзолари орқали дунё ҳодисаларини, буюмларнинг хусусият ва сифатларини айрим-айрим, бир-бири б-н боғланма-ган ҳолда акс эттиради. Идрок қилиш ҳиссий билишнинг мураккаброқ шак-ли бўлиб, у сезги аъзоларига бевосита таъсир кўрсатувчи буюмни яхлит ҳолда акс эттиради. Инсон миясининг умум-лаштирувчи фаолиятига асосланган бу акс эттириш жараёнига кишининг ол-динги тажрибалари, абстракт тафак-курнинг фаолияти ва б. ҳам келиб қўшилади. Шуларга асосланган идрок қилиш нарсаларнинг зарурроқ, чуқур-роқ томонларини аклан (фикран) аж-ратиб олишга ва билишга имкон бера-ди. Мия инсон илгари идрок қилган нарсани ўз хотирасида саклаб қолиш ва уни қайта тиклаш қобилиятига эга. Сезги аъзоларига таъсир кўрсатмаётган буюмнинг ана шундай қайта тиклан-ган қиёфаси тасаввур деб аталади. Инсон ҳиссий билиш босқичида тўхтаб
қолмайди. У мазкур босқич доирасидан чиқиши, буюмларнинг умумий, зарурий ва муҳим хусусиятлари ҳамда му-носабатларини, уларнинг бевосита ҳис-сий мушоҳада килиб бўлмайдиган қону-ний алоқаларини билиб олиши мумкин. Бунга абстракт тафаккур — билишнинг мантиқий босқичи орқали эришилади. Билиш жараёнининг сифат жиҳатдан янги, олий босқичи — мавҳум тафаккур жамиятдан ва тилдан ташқарида бўлмайди. У — амалиётнинг, тарихий тараққиётнинг маҳсули. Тафаккур воқе-ликнинг умумлаштирилган, яъни бил-восита аксидир. Тафаккур ва тил бир-бири б-н чамбарчас боғланган. Тил бўлмас экан — умумлаштириш жараё-ни ҳам бўлмайди. Ҳиссий билиш синга-ри мавҳум тафаккур ҳам муайян шакл-ларда рўй беради. Бу шакллар тушунча, муҳокама ва ақлий хулосалардир. Тушунча нарса ва ҳодисаларнинг умумий ва муҳим томонларини акс эттиради. Mac, «одам» тушунчаси ҳамма инсонларга хос энг асосий белгиларни ўзида мужассам ифода қилади. Муҳокамада буюмларда муайян хусусиятлар мавжудлиги таъкид-ланади ёки инкор қилинади. Тилда му-ҳокамалар ran орқали ифодаланади. Бир ёки бир неча муҳокама воситаси б-н янги муҳокама олиш имконини бера-диган тафаккур шакли ақлий хулоса, деб аталади.
Бундай усул б-н мавжуд билимларга таяниб, янги билимлар ҳосил қилина-ди. 19-а. ва 20-а. бошида билиш тўғри-сидаги таълимотда эмпиризм, эмпириокритицизм, идеализм, иллюзионизм, позитивизм, прагматизм, реализм, сенсуализм, скептицизм каби кўпдан-кўп йўналишлар пайдо бўлди.
Баман Исмоиюв, Бахтиёр Каримов.
БИЛЛИОН (франц. billion) — милли-арднинг ўзи, яъни 109 (1.000.000.000) сони; баъзи мамлакатларда (мае, Гер-манияда) 1012 (1.000.000.000.000) сони Б. деб аталади.
БИЛЛУР, хрусталь — шишанинг алоҳида тури. Таркибида барий оксиди ва қўрғошин оксиди (27%) кўпроқ бўла-ди. Шишага қараганда пишиқроклиги, қалинроқлиги, ёруғлик нурини яхши синдириши б-н ажралиб туради. Б. тур-ли-туман тусларда жилваланади, черт-ганда жарангдор товуш чиқаради. Ун-дан қандиллар, ликопчалар, гулдонлар, канддонлар, турли безак буюмлари яса-лади, биноларни безашда ҳам фойда-ланилади. Олмос б-н ишлов бериб, Б. буюмларда нафис нақшлар ҳосил қилиш, қирралар чиқариш мумкин. Б. буюмлар қирраларига ёруғлик тушган-да ранг-баранг тусда товланиб туради.
Бйллур буюмлар.
БИЛЛУР САРОЙ (Grystal Palace) -Лондондаги иншоот. Муҳандислик санъ-атининг ноёб намунаси. Гайдпаркда Бу-тунжаҳон кўргазмаси очилиши муноса-бати б-н ягона нусхада қурилган. Сарой 4 ой (26.9.1850 - 12.1.1851 )да Жозеф Пэк-стон (олим, боғбон) лойиҳаси асосида уч нефпи базилика услубида йиғма темир бўлаклари ва шишадан ҳашаматли қилиб бунёд этилган. Унинг асосий нефи 563 м, эни 124 м, марказий нефининг бал. 19,5 м ни ташкил қилган. Бино олдиндан тай-ёрланган бўлаклар — темир устунлар (3300 дона), шу устунларни ўзаро бирик-тириб турган темир фермалар ва ойна-ванд темир ромлардан йиғиб барпо қилинган. Бўйлама модул сифатида 7,3 м ўлчам қабул қилинган. Иншооттархда ан-дозавий (стандарт) катакларга бўлинган. Катак асосини 122x25 см ўлчамли андо-залаштирилган шиша плиталар ташкил қилади. Бу плиталар темир ромлар ичига олинган бўлиб, павильон синчларининг орасига шу ромлар териб чиқилган. Фа-қат иншоотнинг усти йиғма ёғоч равоқ-лар б-н ёпилган. Павильон биноси янги техникавий услубда яратилганлиги б-н ҳаммани ҳайратга солган ва қурилиш тех-никасининг истиқболи тимсоли бўлиб қолган. У ўз салобати ва биллурий таас-сурота туфайли Б.с. номини олган. Кўргаз-ма тугагач, Б.с. Сайденхемга олиб кели-ниб, қайта ўрнатилган. 1936 й. ёнғин натижасида вайрон бўлган. БИЛОЛ ибн Рубоҳ Ҳабаший (? - 641, Дамашқ) — ислом тарихидаги биринчи муаззин. Баланд, ширали, таъсирли овоз-га эга бўлган. Асли ҳабашистонлик, Мак-када исломни биринчилардан бўлиб қабул қилган қуллардан. Хўжаси Умайя ибн Ҳалаф исломдан воз кечишни та-лаб этиб унга тоқат қилиб бўлмас азоб-ларни берар эди. Абу Бакр Сиддиқ (ра) Билол (ра)ни Умайядан сотиб олиб,

озодликка чиқарди. Пайғамбар (сав) б-н Мадинага ҳижрат қилган. 622 й. Ма-динада оммавий азон айтиш жорий этил-ганда у биринчи бўлиб баланд овози б-н мусулмонларни намозга чорлаган ва бир неча йил давомида Муҳаммад (сав)га муаззинлик қилган. Пайғамбар (сав) ва-фотидан сўнг Шомда яшаган ва Ҳазрат Ҳусайн (ра) илтимосига кўра бомдод на-мози азонини айтган, деган ривоят бор. Зокир Орипов.
БИЛОН ТАНГА (франц. bilon — пробаси паст кумуш) — номинали тарки-бидаги металл қийматидан ва уни зарб қилиш харажатларидан ортиқ бўлган майда тангалар. Ҳоз. даврда фақат Б.т. зарб этилади.
БИЛОР, Б и л я р — ўрта аср шаҳарла-ридан (10 — 13-а.лар), 12 — 13-а. бош-ларида Волга-Кама Булғориясиннит пой-тахти. Татаристон Республикасидаги Би-лярск қишлоғи яқинида харобалари сақ-ланган. Рус йилномаларида Буюк шаҳар деб қайд қилинган. 1236 й. Б.ни мўғул-лар вайрон қилгандан сўнг ўзини ав-валги иқтисодий аҳамиятини йўқотган. Б. харобаларидан ғиштин бинолар, қаб-ристон, маҳаллий ҳунармандлар ясаган турли буюмлар, шунингдек Эрон, Мо-вароуннаҳр, Олд Осиё, Хитой, Византия, Кавказ ва Русда ишланган кўплаб буюмлар топилган. 1967 й.дан мунтазам археологик казишмалар олиб борилади. БИЛЬ (Biel) — Швейцария шим.-ғар-бидаги шаҳар, Берн кантонида. Аҳоли-си шаҳар атрофи б-н қарийб 85 минг киши. Транспорт йўллари тугуни. Биль кўли соҳилидаги порт. Соатсозлик, зар-гарлик буюмлари и.ч., полиграфия, ма-шинасозлик саноати корхоналари бор. Б. осма йўллар б-н атрофидаги тоғларга богланган. Туризм ривожланган. БИЛЬБАО (Bilbao) — Испания шим.-даги шаҳар. Басклар мамлакатида, Бис-кай провинциясининг маъмурий мар-кази. Нервьон дарёси бўйидаги йирик порт ва т.й. тугуни, халқаро аэропорт бор. Аҳолиси 369 минг киши (1991), шаҳар атрофи б-н бирга 950 мингдан
Биллур сарой.
ортиқ. Мамлакатдаги қора металлургия саноатининг муҳим марказларидан. Б. ат-рофида темир руда-сига бой конлар кўп. Машинасозлик (ке-масозлик), электротехника, кимё (азот ўғитлари, пластмасса), ойна ва тўқимачилик саноатлари ривожланган. Б. орқали четга темир ру-даси, чўян, вино, консерва, машина ва ускуналар чиқарилади; четдан тош-кўмир, нефть маҳсулотлари, ёғоч кел-тирилади. Б.га 1300 й.да асос солинган. Янги шаҳар 19-а. охири ва 20-а. бошла-рида қурилган. Ун-т, олий техника мак-таби, санъат музейи бор. Меъморий ёд-горликлардан 14-а. готика собори, 1890 й.да қурилган ратуша сакланган. БИЛЬРОТ (Billroth)Teoflop (1829.26.4, Берген — 1894.6.2, Аббация) — немис жарроҳи. Ҳоз. замон жарроҳлиги асос-чиларидан бири. У биринчи бўлиб қизил-ўнгач (1872), ҳиқилдоқ (1874), қрвуқ-ни олиб ташлаш операцияларини ўтказган. Меъданинг яра қисмини олиб ташлаш усулларини ишлаб чиққан (1881 - 84).
БИЛЬЯРД, биллиард (франц. billard; bille — шар) — горизонтал юза-сига мовут қопланган тўғри тўртбур-чак стол, шунингдек шу столда ўйна-ладиган ўйин. Б. Ҳиндистон ва Хитой-да келиб чиққан; 16—18-а.да Европа (Франция)да тарқалди. Б. столининг тўрт бурчаги ва икки ёнининг ўртаси тешик бўлиб, тешикларга тўр халтача осилган. Б. ўйинида фил суягидан ёки мастикадан қилинган шар (диаметри 61—61,5 мм) пишиқ ёғочдан ясалган таёқча — кий (узунлиги 140—150 см) б-н уриб тешикка туширилади. Икки ёки тўрт киши та-рафма-тараф бўлиб ўйнайди. Ҳоз. вақтда «американка», «москвача», «пирамида», «снукер» ўйинлари кенг расм бўлган.
Ўзбекистонда 1989 й. Б. спорти феде-рацияси тузилган. Ўзбекистон чемпи-онлиги ва кубоги учун мусобақалар мунтазам ўтказилади. Бу мусобақалар-да Рустам Усмонов бир неча бор ғолиб чиққан. Ўзбекистонлик Дмитрий Хан (марҳум) Венгрияда ўтказилган мусо-бақада жаҳон чемпиони унвонига са-зовор бўлган (1996). Б.чиларимиз 1998 й. Бангкок (Таиланд)да бўлиб ўтган Осиё ўйинларида қатнашишди. БИЛҚИС — Қуръонда тилга олинган Сабо юртининг подшоҳи (маликаси). Инжилда Савро подшоси сифатида баён этилади. Қуръонда Сулаймонпт-ғамбарнинг улуғворлигини таърифлов-чи ҳикоялардан бирида келтирилиши-ча, ҳудҳуд қуши подшога Сабо мамла-катига борганлигини ва у ерда «ҳамма нарса ато этилган» хотин ҳукмронлик қилаётганлигини, аммо бутун халқи б-н шайтонга алданиб, Аллоҳга эмас, Қуёшга сиғинаётганлигини айтади. Су-лаймон шу қуш орқали маликага мак-туб йўллаб, унга бўйсунишни буюради. Б. ўз яқинлари б-н маслаҳатлашиб, Су-лаймонга катта ҳадялар юборади. Аммо Сулаймон маликанинг элчилари олди-да бу ҳадялардан жирканишини айтиб, Сабо юртига қўшин тортишини эълон қилади. Сўнгра малика Сулаймон ҳузу-рига ўзи келади. Сулаймон хизматида бўлган сеҳргар ва жинлар кўз очиб-юмгунча, маликанинг тахтини уни ол-дига олиб келишади. Маликани сарой-га киритишганида, сарой сатҳини «сув тўлқинлари сифатида кўради ва оёқла-рини тўпиғигача очади». Саройнинг қадам босиладиган қисми шаффоф биллурлардан иборатлигини кўради. Аллоҳ ҳамма ишда ёрлақаган Сулай-моннинг бундам улуғворлиги далилла-рига шоҳид бўлган малика ўзининг гум-роҳлигини тан олади ва Аллоҳга имон келтиради (Қуръон, «Намл» су-раси, 22 — 45-оятлар).
Б. ҳақидаги ривоят Ҳабашистон под-шолиги достонлари жумласига кирган «Кабра нагаст» афсонасига жуда ўхшаш-
Бпльярдхонада.

дир. Ундаги маликанинг исми Македа бўлиб, у б-н Сулаймон ўртасидаги ни-коҳдан туғилган фарзанддан Ҳабашис-тон подшолиги сулоласи бошланади. Гарчи Арабистон я.о.даги Сабо давла-тининг тарихий афсонаси тўғрисида ran кетаётган бўлса ҳам, ривоятда Яман во-қелигини акс эттирувчи деярли ҳеч нар-са йўқ. Бу афсона Арабистонда эмас, эҳтимол Эронда вужудга келганга ўхшайди. Ўрта асрларда Яманда Б. ҳақидаги қисса жуда кенг ёйилган эди, 12-а.да ҳукмронлик қилган сулайхидлар сулоласидан бўлган ас-Саййидани та-рихчилар Жажжи Б. деб аташди.
Муҳаммаджон Қодиров. БИМЕТАЛЛИЗМ — қиймат ўлчови (қонунлаштирилгап умумий эквивалент) вазифасини 2 нодир металл — олтин ва кумуш бажарадиган пул тизи-ми ҳамда шу икки металлдан зарб қилинган тангаларнинг мамлакатда му-омалада юриши. Б. 16 — 19-а.ларда Ғар-бий Европада кенг тарқалган эди. Б.нинг 2 шакли мавжуд бўлган. Булар: 1) олтин тангалар б-н кумуш тангаларнинг бир-бирига нисбати бозор қийматига қараб стихияли равишда белгиланади-ган параллел валюта. тизими; 2) икки металл қийматлари ўртасидаги нисбат давлат томонидан белгиланадиган қўш валюта тизими. Б. шароитида қоғоз пул-лар эмиссия муассасалари хоҳиши б-н ё олтинга, ёки кумушга майдаланган, шунинг учун мамлакатнинг валюта за-хираси 2 металлдан иборат бўлган. Қўқон, Бухоро ва Хива хонликларида-ги пул тизими Б.дан ҳам мураккаброқ бўлиб, муомалада 2 эмас, балки 3 металл: олтин («тилла»), кумуш («танга») ва мис («пул») юрган. Уларнинг қий-матлари ўртасидаги нисбат иктисодий ва сиёсий сабаблар туфайли доимо ўзга-риб турган. Бу эса товар-пул муносабат-ларини жуда қийинлаштирган. Зотан Б. ҳам, муомалада 3 металл юриши ҳам пулнинг умумий ягона муқобил сифа-тидаги табиатига зид эди. Тараққий эт-ган мамлакатлар 19-а. охирларига келиб монометаллизм (олтин)га асосланган пул тизимига бирин-кетин ўтдилар. 20-а.нинг 60-й.лар охиридан қоғоз пуллар-нинг олтин таъминоти бекор қилини-ши б-н монометаллизм ҳам ўз аҳамия-тини йўқотди.
БИМОЛЕКУЛЯР РЕАКЦИЯЛАР -кимёвий реакцияларнинг энг кўп уч-райдиган хили, уларнинг оддий тури-да иккита заррача қатнашади, мае: NOJ+NOJ->2NO+J,. Икки молекула ўртасида борадиган оддий (бир бос-қичли) реакциялар ҳам, мураккаб реакцияларнинг таркибий қисми бўлган элементар реакцияларнинг кўпчилиги
ҳам Б. р.га киради. Мураккаб реакцияларнинг таркибий қисми бўлган Б. р.да молекулалар б-н бирга атомлар, ради-каллар ва ионлар ҳам қатнашиши мум-кин, мае, СН3+СН,=С2Н6 (эркин ра-дикаллар рекомбинацияси). БИН (Bean) Алан (1932.15.3. Уилер ш.,) — АҚШ астронавти, Ҳарбий ден-гиз кучларининг истеъфодаги 1-ранг капитани. «Аполлон-12» космик кема-сида парвоз қилиб, Ой сиртига туш-ган (1969, нояб.), «Аполлон»да, «Скай-лэб» одбитал ст-ясида парвоз қилган (1973, июль — сент.). БИН АЛИ Зайнулобидийн (1936.3.9, Ҳаммомсус ш.) — Тунис Республикаси давлат арбоби. Генерал (1979). Туниснинг Марокашдаги ҳарбий атташеси (1974— 77), Тунис миллий хавфеизлиги бош ди-ректори (1977—80). Туниснинг Польша-даги элчиси (1980—84), Тунис миллий хавфеизлиги давлат котиби (1984—85), 1986—87 йларда ички ишлар вазири. 1987 й. окт.дан Тунис бош вазири. 1987 й. 7 нояб.дан Тунис президента. БИНАР МЕТАЛЛАР (бы... ва метам) -икки жинедаги металл ёки кртишмалар (мае, пўлат ва алюминий, титан ва молибден, алюминий ва титан)нинг бири-кишидан ҳосил бўлган материал. Қиммат-баҳо ва ноёб металларни тежаш мақсадида ёки дастлабки металлар хоссасига ўхшаш хоссали материаллар олиш учун ишлати-лади. Икки металлни бир вақгда прокатлаб ёки пресслаб, енгил эрийдиган металлни кийин эрийдиган металл сиртига қуйиб ёки қийин эрийдиган металлни суюкланган енгил эрийдиган металлга ботириб, гальваник усулда, электрик ёки плазмали қиз-дириб лента, сим, лист, пластинка ва б. тарзида ишлаб чикарилади. Икки компонент (металлар ёки металл ва металлмас материал)дан иборат материаллар бинар қотишмалар деб аталади. БИНАР НОМЕНКЛАТУРА (лот. binarius — қўш) — ўсимлик ёки ҳай-воннинг қўш ном — туркум (ҳайвон-ларда уруғ) ва тур номи б-н аталиши. Лотин тилида ўсимлик ва ҳайвонлар-ни қўш ном (Б.н.) б-н аташ қабул қилинган. Mac, Tulipaferganica (фар-ғоналоласи): Tuli pa—туркум, ferganica
—  тур. Қўш ном узбек тилида ҳам қадимдан бор, мае, мирза терак, бақа терак, оқ тол, оқ тут, қора тут, шоҳ тут ва ҳ.к.
БИНАР ҚОТИШМАЛАР - к,  Бинар
металлар.
БИНАУРАЛ ЭФФЕКТ (би... ва лот. auris
—  қулоқ) — товуш қабул қилиш аъзо-си (қулоқ) орқали одам ёки ҳайвонлар-нинг товуш чнққан томонни аниклай олиш қобилияти. Товуш манбага яқин томондаги қулоққа тезроқ эшитилади,
шунинг учун товуш тўлқинининг боси-ми ҳар икки қулоқ каналида фаза ва амплитуда жиҳатдан фарқ қилади. Бу фарқ юксак частотали товуш учун кат-та бўлади. Узун тўлқин (паст частотали) бошни айланиб ўта олгани учун паст частотада иккала қулоққа эшитил-ган товуш амплитудаларининг фарқи кичик бўлади. Амплитудалар фарқи 1 дб дан ортиқ бўлса, товуш манбаи катта амплитуда томонда бўлади. Б. э.дан радиотехника ва кинотехникада фойдала-нилади. Товуш қабул қилгичлар ораси-даги масофани ўзгартириб, Б. э.ни ку-чайтириш мумкин; мае, товуш пелен-гаторларининг иши шунга асосланган. БИНАФША (Viola), гунафша — гу-нафшадошларга мансуб, кўп йиллик ўтсимон ўсимлик, экиладиган гул. Б. Шим. ярим шарнинг ўрта минтақала-рида тарқалган. 500 га яқин тури маъ-лум. Ўзбекистонда 14таёввойи, 3 мада-ний тури ўстирилади. Эрта баҳорда очи-лади. Пояси ер бағирлаб ўсади. Гуллари йирик, тўқ сафсар, оқ, сариқ, ҳаворанг, хушбўй ҳидли. Б. ер танламайди, салқин жойларда, шунингдек қишда берк жой-ларда ҳам ўсади. Асосан, уруғидан, ай-рим турлари илдиз поясини бўлиб экиш б-н кўпайтирилади. Хушбўй Б. (V. odarata)HHHr гули (0,04%) ва барги (0,05%)дан эфир мойи олинади. Б.нинг бу тури Қримда кўп экилади.
Бинафша.
БИНАФШАГУЛ, гунафшагул -безак санъатида қўлланиладиган исли-мий нақш. Наққошлик, каштадўзлик, кулоллик ва б.да кенг ишлатилади. Мае, кулолликда (Тошкентда кўпроқ лаган ўртасига, Риштон, Ғиждувонда ислимий гуллар орасига) қалами ус-лубида чизилиб, шу усулда бўялади. БИНЕ (Binet) Альфред (1857.8.7, Ницца — 1911.18.10, Париж) — француз психологи, тиббиёт ва ҳуқуқд-ри (Париж ун-ти). Б. Францияда очилган би-ринчи экспериментал психология лаб.-нинг асосчиси (Сорбонна, Париж). У қобилият, руҳий ривожланиш, индивидуал психологик тафовутлар соҳала-рида олиб борган тадқиқотлари б-н машҳур. Т. Симон б-н биргаликда илк бор интеллектнинг аклий ривожланиш савиясини ўрганувчи психометрик тест (Бине-Симон ақлий ривожланиш шка-ласи)ни ишлаб чиққан.
БИНОМИАЛ

БИНКАТ — Шош (Чоч) тарихий вило-ятининг марказий шақри (9 — 12-а.лар). Харобаси ҳоз. Тошкентииит эски шаҳар қисмидаги бинолар остида сақланган. 10-а. тарихий маъдумотларига кўра, Б.нинг узунлиги ҳам, кенглиги ҳам 1 фарсахдан бўлиб, кўҳандиз (арк), шаҳристон (ма-дина), ички (рабоди дохил) ва ташқи (рабоди хориж) рабодлардан ташкил топ-ган. Аркнинг мудофаа девори, 2 дарвоза-си бўлиб, улардан бири шаҳристонга, ик-кинчиси ички рабодга олиб чиққан. Арк-да ўрда, зиндон ва жоме масжиди жой-лашган. Шаҳристоннинг ҳам алоҳида девори ва 3 дарвозаси бўлган. Бу ерда ҳунармандлар устахоналари ва савдо дўконлари жойлашган. Ички рабоднинг айрим маълумотларга кўра 8 та, яна бош-қа маълумотларга қараганда, 10 та дарвозаси бўлиб, унда асосан бозорлар жойлашган. Ташқи рабодда 7 та дарвоза бўлиб, пахса, гувала ва хом ғиштдан қурилган уй-жойлар жойлашган. Б. ободонлиги ва баҳаволиги б-н шаркда шухрат қозонган. Шаҳардан кўплаб сув тармоклари ўтган, кўчаларига тош ётқизилган. Ташқи рабодда боғ ва токзорлар кўп бўлган.
Б. Тошкент археологияэкспедицияси(В. А. Булатова, Л. Л. Ртвеладзе, Д. П. Вархо-това, М. И. Филанович) томонидан ўрга-нилган; шаҳарнинг тахм. план-схемаси ишлаб чиқилган. Тадқиқ этилган мада-ний қатламлар асосида шаҳар чегараси белгилапди. Шаҳристон ва арк тахм. ҳоз. Зарқайнар, Навоий кўчалари, Чорсу ва Эски Жува майдонлари ҳамда шу ерда-ги бозор б-н чегарадош Гулбозор тепа-лигини эгаллаган. Арк Регистон ва Жан-гоб (Жанггоҳ) ариқлари оралиғида жойлашган. Топилган турли уй-рўзғор буюм-лари, айниқса нозик дид б-н ишланган бежирим сирланган сопол идишлар Б. кулолларининг юксак маҳоратга эга бўлганликларини кўрсатади. Тарихий манбалар (Макдисий ва б.нинг асарла-ри)да ҳам Б. кулолчилик маҳсулотлари-нинг «тенги йўқ»лиги ҳақида қайд этилган. Шаҳристон ҳудудидан 11 — 12-а.лар-га оид бир неча кулолчилик хумдонла-рининг қолдиқлари топилди. Рабодлар ҳудудида кулолчилик, темирчилик, ши-шасозлик устахоналари ва ғишт хумдон-
лари бўлганлиги аникланди. Б. Шош ви-лоятининг маданий, савдо-ҳунарманд-чилик маркази бўлганлигини қадимда шаҳар атрофида жойлашган қишлоқлар ҳудудида олиб борилган археологик қазишлар ҳам тасдиқлади. Топилмалар ҳар бир қишлоқ аҳолиси алоҳида касб б-н шуғулланганлигини кўрсатди. Б. 10 — 11-а.лардан Тошкент номини олган.
Лд..Мукминова Р. Г., Ўзбекистоннинг ўрта аср шаҳарлари тарихидан лавҳалар, Т., 1973; Буря ков Ю. Ф., Тошкент воҳасининг қадимий карвон йўллари, Т., 1978; М уҳа м -маджонов А., ҚадимгиТошкент, Т., 1988. Абдулаҳад Муҳаммаджанов.
БИННИГ (Binnig) Герд (1947) - не-мис физиги. Илмий ишлари паст т-ра-ларга, сиртқи ҳодисаларга оид. Нобель мукофоти лауреата (растрли туннель микроскопини яратгани учун, 1986, Э. Руск ва Г. Рорер б-н биргаликда). БИНО — кишиларнинг яшаши, билим олиши, ишлаши, ҳордиқ чиқариши учун ҳамда маиший ва и.ч. мақсадла-ри, шунингдек ҳайвон, паррандалар-ни боқиш ва буюмларни сақлаш учун қуриладиган иншоот. Турар жой ва жамоат Б.лари (мактаб, театр, ка-салхона, магазин, ҳаммом ва ҳ.к.) бўлади. Кўпинча, умумий тарзда фу-қаро васаноат Б.лари деб аталади. Б.нинг асосий қисмлари: кўтариб турувчи конструкциялар (пойдевор, устунлар, деворлар), тўсувчи конструкциялар (пар-деворлар, ёпмалар) ва том. Б.лар мўлжалдаги хизмат муддатига қараб, муваққат ва капитал хилларга бўлинади. Б. нимага мўлжалланганига қараб, меъморий жиҳатдан, қаватли-лик жиҳатдан, ишлатиладиган қури-лиш материаллари жиҳатдан ҳар хил турларга (ғиштин, пахса девор, синч-ли, кўп қаватли ва б.) бўлинади. БИНОИЙ (тахаллуси; асл исми Камо-лиддин Али Муҳаммад Сабз) (1453, Ҳирот — 1512, Қарши) — шоир, му-сиқашунос, тарихчи. Форсийда ижод қилган. 1487 й.гача Ҳиротда адабиёт, шеър илми, иншо, мусиқа ва тарих фанларини ўрганган. Навоий унинг «ба-ғоят қобилияти бор»лиги, хатга ишқ
Бннкат топнлмалари. Лаган бўлаги. Шиша идиш. Ўйинчоқ.
пайдо қилгани, мусиқага майл кўргиз-гани ва «хеле ишлар тасииф» қилгани-ни айтган («Мажолис ун-нафоис»). Б. 1487 й.да Табризга кетган, у ерда Хур-рамий, Огаҳий, Мазҳарий, Руҳий, Қози Исолар б-н мулоқотда бўлган. 1491 й. Ҳиротга қайтган, 1495 й.да Самар-қандга келган. Бу ерда 2 қисмдан ибо-рат «Беҳруз ва Баҳром» маснавийсини ёзиб тугатган (1500). Маснавийда ижти-моий-сиёсий, ахлоқий-тарбиявий ма-салалар ифодаланган. Самарқанд ҳоки-ми Султон Али Мирзога бағишлаб «Мажмаъ ул-ғаройиб» қасидасини ёз-ган (1498). Шайбонийхон саройида хизмат қилган, ҳарбий юришларида тарихчи сифатида иштирок этган. Шайбонийхон вафотидан сўнг Б. Қаршига келган (1510). Сафавийлар Мовароуннаҳрга юриш қилиб, бу ерда уюштирган ом-мавий қирғин пайтида ўлдирилган.
«Шайбонийнома» асарида 15-а. ўрта-ларидан 1505 й.гача Мовароуннаҳр ва Дашти Қипчоқда содир бўлган воқеа-лар тасвирланган, «Шаҳаншоҳнома»-сида эса Исмоил Сафавийнинг ҳарбий юришлари, 16-а. бошларидаги Бухоро хонлиги б-н Эрон ўртасидаги муноса-батлар ифодаланган. Шоирнинг 4282 мисрадан иборат шеърий девони, «Фу-туҳоти хоний», «Ҳикояти сафари Би-ноий» китоблари мусиқа илмига доир. Рост мақомида басталанган «Нўҳранг» («Тўққиз ранг») асари илмий ва бади-ий қимматга эга.
Ад.: Бобур 3. М., Бобурнома, Т., 1960; Мирзаев А., Бинаи, Душанбе, 1957.
БИНОКЛЬ (лот. bini — икки, ocularus — кўз) — қ. Дурбин. БИНОКОР — бино, иншоот қурувчи уста, ишчи. Бино ва иншоотларни ло-йиҳаловчи меъмор, қурилиш муҳанди-си ва техниги, монтажчи (қурилишда), умуман қурилишда ишлайдиган мута-хассис ҳам Б. ҳисобланади. БИНОМ (би... ва лот. nomen — ном) — икки алгебраик ифоданинг йиғиндиси
ёки айирмаси. Мае, а+Ь, 8а - -^ ва б.
(қ. Ньютон биномы). БИНОМИАЛ ТАҚСИМОТ - эҳтимол-лар назарияси ва унинг татбиқларида уч-райдиган муҳим тақсимотлардан бири. Бернулли схемасида А. ҳодисанинг ўза-ро боғлик, бўлмаган п та тажрибада рўй бериши сони £ бўлсин, у ҳолда тасо-дифий  миқдор учун  P={C,=k\=Pn(k)=
C\pkq'"h ,(p=P (A), g=l-p, *=0,l,2, ...,
п) бўлади. Pn(k) эҳтимоллик (q+px)" бином ёйилмасида х* олдидаги коэффи-циентга тенг. Я. Бернулли номи б-н атал-ган.

БИНҒОЗИ
БИНҒОЗИ — Ливиядаги шаҳар ва порт, Ўрта денгизнинг Сидра қўлти-ғидаги қояли буруннинг жан. чеккаси-да жойлашган. Аҳолиси 446 минг киши (1988). Халқаро аэропорт бор. Б.ни мил. ав. 446 й.да юнонлар Евхоспердес, рим-ликлар Беренике, ўрта асрларда Бер-ник деб атаган. 1450 й.да араблар эгал-лаб, уни авлиё Сиди бин Ғозий номи б-н Б. деб атай бошлади. 1517 — 1911 й.ларда Б. Усмонли турклар салтанати таркибида бўлди. 1911 й. окт.да Италия қўшинлари эгаллади ва 1942 й.гача Италиянинг Шим. Африкадаги ҳарбий-денгиз базаси бўлиб турди. 2-жаҳон уру-ши даврида шаҳар қаттиқ шикастлан-ди. 1942 й.дан Британиянинг ҳарбий маъмурияти маркази бўлган. 1949 й.да Ливиянинг Киренаика вилоятининг марказига айлантирилди. 1951 й.дек.да Ливия подшолигининг иккинчи пой-тахти деб эълон қилинди. Шундан буен Б. Триполи шаҳри б-н навбатма-навбат икки йилдан тенг ҳуқуқли пойтахт бўлиб турди. Б.да 1969 й. 1 сент.гача подшо қароргоҳи бўлган.
Б.да Триполидаги чет эл ваколатде-налари ва миссияларининг филиаллаг*-ри бор. Б. катталиги ва экспорт ва импорт ҳажми жиҳатидан мамлакатда Триполи ш.дан кейин туради (четга тери хом ашёси, жун чикарилади). Ливиянинг Триполи — Тобрук автомобиль йўлидаги муҳим савдо ва саноат мар-казларидан. Б. денгиз, ҳаво, автомобиль йўллари орқали мамлакатнинг ички р-н-лари ва хорижий мамлакатлар б-н боғ-ланган. Металлургия, электротехника саноати ривожланган. Цемент ва асфальт з-длари бор. Зайтун мойи, мева сувла-ри, консерва ва б. маҳсу/ютлар ишлаб чиқарилади. Денгиздан'будут (денгиз ҳайвони) ва балиқ овланади. Б. яқини-дан туз қазиб олинади. Б.да Ливия ун-ти, коллежлар, илмий, маданий мар-казлар, дам олиш ва туристик мажмуа-лар, музей, кинотеатр, меҳмонхона, ку-тубхоналар бор. Курорт шаҳар. Б.нинг кўҳна қисмида меъморий ёдгорликлар-дан Жоме ул-Кабир масжиди (16-а.) ва б. сақланган.
БИО (Biot) Жан Батист (1774 - 1862) — француз физиги, геодезисти ва аст-рономи. Париж ФА аъзоси (1803), Петербург ФА хорижий фахрий аъзоси (1819). Илмий ишлари ёруғликнинг қутбланиши (унинг номи б-н аталувчи қонун), электр токининг магнит май-дони (Б.-Савар қонуни) ва акустика соҳаларига оид. Б. фан тарихи масала-лари б-н, хусусан И. Ньютон ишлари-ни ўрганиш б-н шуғулланган. Б. экспе-риментал ва математик физика курси дарслиги (1816) муаллифи.
БИО... (юн. bios — ҳаёт) — ясама сўзлар таркибий қисми: 1) ҳаётга оидликни (мае, биогенез); 2) маъносига кўра, биологияга алоқадорликни билдиради (мае, биокатализ).
БИО ҚОНУНИ — табиий оптик фаол-ликка эга бўлган нокристалл модда (су-юқлик ёки эритма) қатламидан ўтаёт-ган, чизиқли қутбланган ёруғлик қутб-ланиш текислигининг айланиш бурчали Ф ни аниқловчи қонун: ф=1а]/с; бунда / — модда қатлами қалинлиги, с — модда концентрацияси, [а) — айланиш до-имийси. Бу қонун 1815 й. Ж. £«отомони-дан топилган; у ф нинг тарқалаётган ёруғ-лик йўлидаги оптик фаол молекулалар сонига мутаносиблигини кўрсатади. БИОАКУСТИКА (био... ва акустика) -биол.нинг ҳайвонлар товушини ва уларнинг товуш оркали бир-бири б-н алоқа боғлашини ўрганадиган бўлими. Б. ҳайвонлар экологияси ва этология-си б-н уларнинг товуш сигналлари чи-қарадиган ҳамда бундай сигналларни қабул қиладиган органларининг физи-ологияси ва морфологияси ҳамда акус-тикаси б-н чамбарчас боғлиқ. Эволю-"ция жараёнида ҳайвонларнинг товуш орқали бир-бири б-н алоқа боғлаш ху-сусияти мураккаблашиб борган, улар танасининг ҳар хил қисмлари ишқа-ланишидан ҳосил бўладиган «механик» товушдан нафас йўлларидаги ҳаво оқимидан («ҳақиқий» товушдан) фой-даланишга ўтган. «Механик» товуш ўргимчаксимонлар, кўпоёқлилар, қис-қичбақасимонлар ва ҳашаротлар учун хос (цикадаларнинг тебранувчи мемб-раналари, қўнғизлар қанотининг пи-риллаши ва б.), 42 оилага мансуб минг-дан ортиқ балиқдарда ҳам шу хилда товуш чиқариш хусусияти бор эканлиги аниқланган. Баликлар сузгич пуфаги, тангачалари, жағлари ва танасининг бошқа қисмлари ёрдамида товуш чи-қаради. Қурукликда яшайдиган умурт-қали ҳайвонлар товуш чиқаришда нафас системаси ва товуш бойламлари-дан фойдаланади. Товуш орқали алоқа боғлаш хусусияти паррандаларда яхши-роқ, сут эмизувчи ва сувда ҳамда қуруқ-ликда яшовчиларда бирмунча камроқ ривожланган. Эволюция мобайнида товуш қабул қилиш системаси ҳам та-комиллашиб борган. Б. катта амалий аҳамиятга эга. Мае, зараркунанда ҳай-вонларни бутунлай қириб юбориш ўринсиз бўлса, улар сунъий товушлар (сигналлар) ёрдамида қочириб юбори-лади, чунончи, аэродромларда парран-далар сунъий товуш ёрдамида қувла-нади, чунки улар авиация ҳалокатига сабаб бўлиши мумкин. Япалоққушлар, кўршапалаклар ва дельфинлар эхоло-
кация системаси бионикапя аҳамиятга эга. Биогидроакустикааан балиқовлаш-нинг янги усулларини ишлаб чиқишда ва денгизда сузишда фойдаланилади. БИОБИБЛИОГРАФИЯ (био... ва библиография), шахеий библиография — библиография тури; босма асарлар ҳақидаги маълумотлар уларнинг муаллифлари биографияси ва шу муаллифга багишланган адабиётлар тўғрисидаги маълумотлар б-н бирга-ликда берилади. Б. луғат ва кўрсаткич-лар шаклида бўлади. Луғатларнинг од-дий (солнома) ва ретроспектив (утмишга оид) хили мавжуд. «Солно-ма»да шу луғат тузилган йилидаги за-мондошлар, шунингдек ўша йили ва-фот этган шахсларга оид маълумотлар ёритилса, ретроспектив луғатлар муҳим даврларни қамраб олади. Кейинги давр-да фан соҳалари бўйича, шунингдек ало-ҳида машҳур фан, жамоат арбоблари, ёзувчиларга багишланган Б. кўрсаткич-лари тузиш тараққий этди. БИОГЕЛЬМИНТЛАР (био... ва гельминтлар) — оралиқ хўжайин ор-қали ривожланадиган паразит чувал-чанглар. Вояга етган даврида дефинитив (охирги) хўжайин (одам ва ҳай-вонлар) да паразитлик қилади. Бу жи-ҳатдан улар оралиқ хўжайинсиз ривожланадиган геогельминтлардан фарқ қилади. Mac, қорамол тасмаси-мон чувалчанги одам ичагида, унинг личинкалари — финналари (пуфакчала-ри) эса мол гўшти (мускуллари)да ри-вожланади. Одам финнали гўштни яхши пиширмай еганда паразитни юқтиради. Турли сўрғичлилар, тасмасимон чувал-чанглар, тиканбошлилар, айрим тўга-рак чувалчанглар Б. ҳисобланади. БИОГЕН АМИНЛАР, протеино-ген аминлар — организмда ҳосил бўладиган азотли органик бирикмалар. Б. а.нинг аксариси — гистамин, серотонин, норадреналин, адреналин, тирамин ва б. биологик фаол модда бўлиб, бош мия пўстлоғида ва унинг остидаги марказларда тормозланиш ва қўзғалиш жараёнларига таъсир этади, томирларни кенгайтириш ёки торайтириш йўли б-н қон босимини ўзгартиради ва организмда бошка ўзга-ришларни келтириб чиқаради. Одам ва ҳайвонлар ичагида чиритувчи микроблар таъсирида ҳосил бўладиган бир қанча Б. а. организм учун заҳарлидир. БИОГЕН ЖИНСЛАР - қ. Органоген тоғ жинслари.
БИОГЕН СТИМУЛЯТОРЛАР, био-логик стимуляторлар — муай-ян шароитда ҳайвонлар ва ўсимликлар тўқималарида ҳосил бўладиган ва биологик фаоллик хусусиятига эга бўлган моддалар. Б.с. туғрисидаги таълимот илк

бор В. П. Филатов (1875—1956) томо-нидан ишлаб чиқилган. Б.с. организм функцияларини тезлаштиради. Б.с.ли препаратлар ўсимликлар (алоэ барги ивитмаси) ва ҳайвонлар тўқималари-дан турли хил омиллар (совитиш, қоронғи жойда сақлаш ва б.) таъсир этиши орқали, шунингдек микрофлора ва микрофауна крлдикларига эга бўлган торфдан ҳамда балчикдан тай-ёрланади. Б.с.дан тиббиётда ҳар хил ка-салликлар (тез битмайдиган яралар, яллиғланиш жараёнлари, кўз касаллик-лари, экзема, суяк синиши, эндомет-ритлар, мастит ва б.) ни даволашда, чорвачиликда ёш молларнинг ўсиши-ни тезлаштириш, пуштини кўпайти-риш ва маҳсулдорлигини оширишда фойдаланилади. Бунда суюқ препаратлар инъекция қилинади ёки ичирила-ди. Имплантация мақсадларида қуруқ препаратлар (ҳайвонлар эмбриони, та-лоғи, жигари ва буйрак усти безидан тайёрланадиган қуруқ биостимулятор-лар), Дорогое антисептик стимулято-ри, йилқилар қон зардоби (СЖК), ҳай-вонларнинг консерва қилинган кони ва унинг экстракти (ДЗК), ацидофил бульон культураси (АБК) ва б. ишла-тилади.
БИОГЕН ЭЛЕМЕНТЛАР- организм-лар таркибида доим бўладиган ва улар-нинг ҳаёт фаолиятида муҳим роль ўйнайдиган кимёвий элементлар. Улар-га аввало кислород, углерод, водород, кальций, азот, калий, фосфор, магний, олтингугурт, хлор, натрий, темир ки-ради. Аналитик кимё ва спектрал анализ муваффақиятлари туфайли организм-лар таркибида жуда оз микдорда бўла-диган элементлар (микроэлементлар) топилмокда ва уларнинг биологик роли аниқланмоқда. Табиий шароитда орга-низмларнинг ҳужайра ва тўқималарида мавжуд бўлган барча кимёвий элементлар муайян физиологик роль ўйнайди. Организмлар таркибидаги элементлар-нинг микдори шу организмлар турининг хусусиятларига, муҳит, овқат таркиби-га (жумладан, ўсимликлар учун — туп-рокдаги тузлар концентрациясига ва эрувчанлигига), организмнинг эколо-гик хусусиятлари ва б.га боғлиқ.
Б. э.дан бирортаси организмда етарли микдорда бўлмаса касаллик рўй беради (биогеокимёвий эндемиялар), мае, сув-да ва овқатда йод етишмаса, одам буқоқ бўлади ёки бор етишмаганда қанд лав-лаги қора доғли бўлиб қолади. БИОГЕНЕЗ (био... ва генез) — органик бирикмаларнинг тирик организмлар ҳосил қилиши. Кенг маънода — Б. барча тирик мавжудотларнинг фақат тирик материядан пайдо бўлишини таъкидлай-
диган ғоянинг эмперик умумлашмаси-дан иборатдир. Бу терминни фанга дас-тлаб 19-а. ўртасида Г. Гексли киритган. Б.ни Гельмгольц, Аррениус ва б. илга-ри сурган. Б. тарафдорлари ердаги даст-лабки тирик мавжудотлар «ёруғлик бо-сими» ёки фазо жисмлари (метеорит-лар) б-н бирга бошқа сайёралардан ке-либ қолган ҳаёт муртакларидан ривожланган деб исботлашга уриниша-ди. Б. ҳаётни абадий деб ҳисоблайди, Ердаги ҳаёт моддаларнинг ривожлани-ши натижасида пайдо бўлганлиги тўғри-сидаги назарияни рад этади. Ҳоз. замон фани Б.нинг нотўгри эканлигини ис-бот қилиб берди, чунки дастлабки тирик мавжудотларнинг абадийлиги ҳақидаги тушунчалар тирик табиатнинг ривожланиши тўғрисидаги тарихий маъ-лумотларга зиддир (яна қ. Абиогенез). БИОГЕНЕТИК ҚОНУН - организм-ларнинг индивидуал тараққиёти (он-тогенези) ва тарихий тараққиёти (фи-логенези) ўртасидаги муносабатларни ифодаловчи тушунчалар мажмуи. Би-ринчи марта Ф. Мюллер (1864) очган, Э. Геккель (1866) томонидан тавсиф-лаб берилган. Б.қ.га мувофиқ тухум ҳужайра уруғланишдан бошлаб ундан етук организм ривожланишига қадар мазкур организм ўз тури тарихий та-раққиётининг асосий босқичларини қисқа такрорлайди, яъни онтогенез филогенезнинг қисқача такрорланиши (рекапитуляцияси)дан иборат. Филогенез Геккель фикрича, онтогенез сўнги-да янги даврларнинг пайдо бўлиши орқали амалга ошади. Пекин онтогенез чексиз узайиши мумкин эмас, шунинг учун онтогенезда такрорланадиган фи-логенетик даврлар аста-секин қисқара боради. Бундам ташкари, онтогенезнинг хамма даврларида яшаш муҳити шаро-итига мослашиш туфайли янги белги-лар пайдо бўлади. Рекапитуляцияни бузадиган бу белгиларни Геккель це-ногенез, ўзгармас (концерватив) бел-гилар ва жараёнларни палингенез деб атаган. Б. қ. эмбриологик далиллардан филогенез жараёнини тушунтиришда фойдаланишга имкон беради. Геккель филогенетик тадқиқотлар учун учлик параллелизми методини, яъни палеонтология, солиштирма анатомия ва эмбриология далилларини солиштириш-ни таклиф этади. Геккель фикрича, онтогенезда филогенетик даврлар бир бутунлигича такрорланади. Кейинги тадқиқотлар ҳар бир организм ценоге-нези жуда кўп бўлишини ва бир бутун филогенетик даврларнинг рекапитуля-цияси мумкин эмаслигини кўрсатди. Фақат айрим белгилар ва жараёнлар рекапитуляция бўлади. А. Н. Северцов
филэмбриогенез концепциясини ишлаб чиқди. Унга биноан организмлар эволюцияси онтогенезнинг ҳар қандай давридаги ирсий ўзгаришлар асосида боради; филогенез онтогенезнинг генетик қаторидан иборат, Б. қ. эса фа-қат онто ва филогенез нисбатларининг айрим томонларини акс эттиради, шунинг учун муайян тур онтогенези эво-люцияда онтогенез сўнгги даврлари-нинг қўшилиши орқали амал қилади. Б. қ. бутун органик дунёга тегишли бўлиб, Дарвиннинг эволюцион наза-риясини исботлаш ва ривожлантириш-да катта аҳамиятга эга. БИОГЕОГРАФИЯ (био... ва география) — тирик организмлар (ўсимлик, ҳайвон-лар, замбуруғлар, микроорганизмлар) жамоаси ва улар компонентлари (тур, уруг, оила ва б.)нинг Ер юзида таркали-ши қонуниятларини ўрганувчи фан. Б. биосфера ҳақидаги фанлардан бўлиб, унга зоогеография ва ботаник география киради. Б.нинг асосий бўлимлари 18-а. охири ва 19-а.нинг 1-ярмида Экваториал Африка, Жан. Америка ва Осиёнинг флора ҳамда фаунасини тадқиқ қилган кўпдан-кўп экспедициялар, шунингдек ўша даврнинг натуралистлари, айниқса А. Гумбольдт, А. Уоллес ва Ф. Склетер ишлари туфайли шакллана бошлаган. Ф. Склетер биринчилар каторида қуруқлик юзасини районлаштиради.
Замонавий Б. организмлар ва биоце-нозлар геогр.си муаммоларини ишлаб чиқади. Mac, ареалогик Б. ҳар хил тур-лар тарқалган ҳудудларни аниқлайди, уларнинг ареал чегарасида тарқалиши-ни ўрганади, ана шулар асосида маълу-мот ва кадастр хариталарини тузади. Ре-гионал Б. флористик ва фаунистик ра-йонлаштириш б-н шуғулланади. Ҳайвон-лар ва ўсимликлар ареалларини солиштириш ҳамда биоталарни ажратиш ва асосий биомларнинг тақсимланиши-ни тавсифлаш асосида комплекс биоге-ографик районлаштириш схемалари яра-тилади. Экологик Б. географик област-лардаги жамоалар биомассаси, биологик маҳсулдорлиги ва улар ҳаётида организм-ларнинг аҳамиятини ўрганади. Тарихий Б. Ернинг ўтмишини жамоалар ва улар-ни ташкил этувчи организмларнинг таркалишига таъсирини текширади.
Б. ўсимлик қоплами ва ҳайвонот дунё-си ресурсларини муҳофаза қилиш ҳамда самарали фойдаланиш, маданий фито-ценозлар яратиш, ҳайвонлар ва ўсим-ликларни иқлимлаштириш ишларини амалга ошириш, касаллик туғдирувчи-лар ва уларни ташувчиларга карши ку-рашнинг назарий асоси ҳисобланади. БИОГЕОКИМЁ — тирик организмлар иштирокида Ер биосферасида кимёвий

элементларнинг айланишини ўрганади-ган фан. Б. тушунчасини фанга рус оли-ми В. И. Вернадский киритган. У тирик модданинг планета миқёсида содир бўладиган геокимёвий жараёнлардаги аҳамиятини кўрсатиб берган. Б.нинг за-монавий муаммолари биоген элемент-лар геокимёвий циклининг миқдорий моделини кашф этиш, тирик орга-низмларда элементларнинг миграция-си ва тўпланиши қонуниятларини очиб бериш, Ер юзини биокимёвий район-лаштириш фойдали қазилмалар ҳосил бўлиши эволюцияси ва емирилишида тирик организмларнинг иштироки, уларнинг биоиндикацияси ва б.дан ибо-рат. Биокимёвий циклларга инсон фао-лияти таъсирини аниклаш, биосфера-нинг ривожланишини башорат қилиш биокимёнинг энг муҳим масалаларидан ҳисобланади. Биокимёвий методлар б-н тупроқ ва унда ўсадиган ўсимликлар хили ҳамда кимёвий таркибига асосла-ниб маъданли элементларнинг микдо-ри ва тарқалиши тўғрисида хулоса чи-қариш мумкин. Акад. В. И. Вернадский ва А. П. Виноградов асос солган бу ме-тодни Ўзбекистонда биринчи марта М. А. Риш, В. И. Ездаков, И. Ҳ. Ҳамробоев, Д. П. Малюга, Р. М. Толиповлар қўлла-ган. Б. методига асосланиб, Томди, Ол-малиқ, Қўйтош ва б. ҳудудларда олтин, мис каби турли металлар тарқалган май-донлар аникланди. Олмалиқ ва Нурота ҳудудларининг эчкимия, зўрча, қумис-парак, дастарбош ўсимликлари ўсган жойларда мис; сутчўп ўсимликлари бор жойларда симоб конлари топилган. Маъданли конлар бор жойда ўсадиган ўсим-ликлар таркибида мазкур элементларнинг микдори бошқа ердаги ўсимлик-лардагига нисбатан кўп бўлади.
Ад.: Абдуллаев X., Биогеохимия асос-лари, Т., 1987.
БИОГЕОКИМЁВИЙ ПРОВИНЦИЯ-
ЛАР — организмлар таркибидаги кимёвий элемент (бирикма)нинг микдорига кўра бир-биридан фарққиладиган област-лар. Б. п.да айрим кимёвий элементнинг кам ёки ортиқ бўлиши оқибатида ўсим-ликлар ва ҳайвон организмларида турли биологик ўзгаришлар рўй беради. Б. п. ки-чик майдонни ёки бутун қитъани ўз ичига олиши мумкин. Б. п.ни Ўзбекистонда биринчи бўлиб М. А. Риш ўрганди (1960). У Узбекистан ҳудудини учта катта Б. п.га ажратган: 1. Автоморф провинция гипс-ли, қумли чўллар ва тог атрофи чала чўлларини ўз ичига олади. Бу провинци-яларнинг тупроғи таркибида микроэлементлар микдори кам бўлади. 2. Гидроморф провинция — қайирлар, катта даре дельталари ва ер ости сувларига яқин қияликларни ўз ичига олади. Унда
марганец, молибден, бор микроэлемент-лари тўпланган, тупрокда органик эле-ментлар микдори етарли бўлади. 3. Тоғ-лик ва интерзонал провинцияларга За-рафшон, Туркистон тизмалари ва уларнинг гарбий тармоклари атрофи кирдци. Айрим жойлардаги тупроклар молибден, ванадий, хром ва б. микроэлементларга бой. Тупрокдаги мис микдорига биноан Ўзбекистон ҳудуди яна 2 катта провин-цияга бўлинади: 1. Мис кам булган провинция — бу ердаги ҳайвонлар кўпинча энзоотик атаксия ва дерматит касаллик-ларига йўлиқади. Ўзбекистонда хроник формадаги бу касалликларни халқ буранг, бўриқ, беланги, белқурти, бойқуш хат-лаган, чўнқайма деб атайди. Бу касаллик кўпинча қўзи ва улокларда учрайди. 2. Мис микдори ўртача бўлган провинция; бу ердаги чорва моллари куп касалланмай-ди. Жойларни Б. п.га бўлиш қ. х.да кимёвий элементлардан рационал фойдала-нишда, зоотехникада ва б. соҳаларда катта аҳамиятга эга.
БИОГЕОЦЕНОЗ (био..., гео... ва юн. koinos — умумий), экосистема — Ер юзининг муайян бир қисми дои-расида шаклланган табиат системала-рининг ўзаро богланган ва бир-бири-ни тақозо этадиган мураккаб мажмуи. Жами Б.нинг органик моддалари ва энергия потенциалини яратувчи яшил ўсимликлар Б.нинг асосий компонента ҳисобланади. Б. табиатдаги энг мураккаб системалардан бири. Автотроф организмлар (фотосинтезловчи яшил ўсимликлар ва хемосинтезловчи микро-организмлар) ҳамда гетеротроф организмлар (ҳайвонлар, замбуруғлар, кўпгина бактериялар, вируслар) Б.нинг тирик компонентларига, атмосфера-нинг Ерга яқин қатлами, ундаги газ ҳамда иссиқлик ресурслари, Қуёш энергияси, тупроқ ва унинг сув-мине-рал ресурслари эса жонсиз компонентларига киради. Б. тараққий этиб ва ўзга-риб туради. Ернинг жами Б.лари мажмуи биосферами ташкил этади.
Б. ўз таркибининг нисбатан тургунли-ги, бир хиллиги б-н ажралиб туради, шу б-н бирга уларнинг инсон фаолияти б-н яратиладиганлари жуда ўзгарувчан. Ҳар бир Б. ягона мураккаб организМни ташкил этади. Шунинг учун унга таъсир этишда Б.нинг ҳамма компонентлари ўртасида вужудга келган алоқадорлик ва ўзаро таъсирини ҳисобга олиш зарур. Б.даги бир ёки бир қанча компонент-ларнинг ўзгариши биогеоценозаро бог-ланишнинг барча мажмуи бутунлигини бузилишга олиб келади. Мае, дунё бўйи-ча қ.х. экинлари ҳосилининг ўртача 25% зараркунанда ва касалликлардан нобуд бўлади. Уларга қарши кимёвий препарат-
лар қўллаш бевосита ижобий натижалар бериш б-н бирга жиддий салбий оқибат-ларга ҳам олиб келади ва пировардида инсон томонидан яратилган сунъий Б., яъни агроценоз маҳсулдорлигига салбий таъсир кўрсатади.
Ўрта Осиёнинг қурғоқчил ерларида сунъий Б.нинг шаклланиши (мае, Мирзачўлнинг ўзлаштирилиши) катта аҳамиятга эга бўлиб, инсоннинг та-биатга режали равишда таъсир кўрса-тишига мисол бўла олади. Ҳар йили су-гориладиган ерлар агроценозларидан олинаётган миллионлаб тонна пахта-ни айтиб ўтишнинг ўзи кифоя. Агроценоз, хусусан пахта агроценози, ай-ниқса, монокультура шароитида сод-да, паст даражада ривожланган ва шу сабабли нотургун системага айланади. Шунинг учун агроценозларда турлар бўйича хилма-хилликка интилиш зарур. Бу йўналишда дала иҳота ўрмон минтақалари барпо этиш, илмий асос-ланган алмашлаб экишни ўзлаштириш, қ.х. зараркунандаларига қарши кураш-нинг биологик усулларини қўллаш, яъни агроценозларга фойдали ҳайвон-ларни, мае, энтомофагларни жалб этиш ва б. маълум аҳамиятга эга. Б. ҳақидаги билимлар, техника имкони-ятлари, хўжалик юритиш иқтисодиёти ва маданияти ривожланган сари Б. таркибидаги агроценозлар экинлар маҳ-сулдорлигини оширишда янада сама-радор бўлади.
Абдукарим Зикирёев.
БИОГИДРОАКУСТИКА (био..., гидро... ва акустика,) биологик гидроакустика—сувдаги организмлар чи-қарадиган товушларни ўрганадиган фан. Б. 2-жаҳон урушида техник гидроакустика (шовқин пеленгатори, эхолокация ва б.) воситаларидан кўп фойдаланиш муносабати б-н вужудга келган. Кўпчи-лик сув ҳайвонлари (баликлар, сут эми-зувчилар ва қисқичбақасимонлар) то-вуш чиқаради. Аксарият балиқлар тову-ши фақат айни турга хос бўлади. Шу асосда баликларнинг тури ва ёшини аниклаш мумкин. Б. маълумотлари кит-симонлар (китлар ва дельфинлар)нинг акустик органларини ўрганиш учун ҳам анча муҳим. Бу ҳайвонларнинг ўзига хос баъзи хусусиятлари, чунончи гидроакустик импульелар юбориш ва қабул қилиш йўли б-н ўзларига озиқ бўлади-ган нарсаларни топиши ёки хавфдан қочиши Б. ёрдамида аниқланган. БИОГРАФИЯ (био... ва графия)—Қ- Тар-жимаи ҳол.
...БИОЗ (юн. bios—ҳаёт)—кўшма сўзлар-да ҳаётга, ҳаётий жараёнларга алоқа-дорликни билдирувчи орқа қўшимча (мае, анабиоз, парабиоз).

БИОЗОНА (био... ва зона)—бирор систематик гуруҳ (тур, уруғ—туркум, оила)га кирадиган қазилма организм-ларнинг вертикал бўйлаб тарқалгани-ни кўрсатувчи тоғ жинслари қатлами (стартиграфик интервал). Ёшига кўра қазилма организмлар муайян систематик гуруҳи эволюцияси даврига тўғри келади. Б. терминини инглиз геологи С. Бакмен 1902 й.да таклиф этган. «Б.» термини б-н бир қаторда қазилма организмлар мажмуи бўйича аниқланади-ган стратиграфик зона тушунчаси ҳам мавжуд. Яна қ. Биостратиграфия. БИОИНДИКАТОРЛАР {био... ва лот. indico—кўрсатаман, аниқлайман)—сони ёки ривожланиш хусусиятларининг ўзга-риши орқали яшаш муҳитида содир бўлаётган табиий жараёнлар, шароит ёки антропоген ўзгаришлардан дарак берув-чи тирик организмлар. Кўпчилик организмлар яшаш муҳити омиллари (туп-роқ, сув ва атмосферанинг кимёвий таркиби, икдим ва об-ҳаво шароити, бош-ка организмларнинг бўлиши ва б.)га жуда сезгир бўлиб, бу омиллар муайян, кўпинча чекланган чегарада ўзгарганда-гина ҳаёт кечира олади. Мае, денгизда балиқчи қушларнинг тўпланиши балиқ-лар тўдаси келаётганлигини кўрсатади. Махсус планктон ва бентос организм-лари эса сув массаси ва оқимининг пай-до бўлиши ёкисувҳавзасинингшўрлан-ганлик даражаси, ҳарорати ва б. хусусиятларининг кўрсаткичи ҳисобланади. Ли-шайниклар ва айрим нинабарглилар атмосфера ҳавоси, булоқчилар ва баҳо-рикорлар личинкалари сув ҳавзалари то-залигининг Б. ҳисобланади. Тупрокда яшайдиган бир қанча микроорганизм-лар ва ўсимликлардан фойдали қазилма бойликларни қидириб топишда Б. сифа-тида фойдаланилади. Тупроқ ҳайвонла-ри комплексига биноан тупроқ типлари ва уларни одамнинг хўжалик фаолияти таъсирида ўзгаришини аниклаш мумкин. Б. ёрдамида субстратда витаминлар, ан-тибиотиклар, гормонлар ва б. биологик фаол моддалар бўлишини, ҳар хил кимёвий моддалар (рН, тузлар таркиби ва б.) ҳамда физик омиллар (радиоактив-лик ва б.) интенсивлигини баҳолаш, шу-нингдек узок, тарихий жараёнларни таъ-рифлаб бериш мумкин. Мае, Қизилқум қудуқларида чиғаноқли бир хужайрали-ларнинг топилиши ҳоз. қумлик чўл ўрни-да қадимда денгиз бўлганлигидан дарак беради. Табиий муҳитнинг ифлослани-ши даражасини назорат қилиб бориш (мониторинг) Б.дан фойдаланишнинг энг муҳим томонларидан бири ҳисобла-нади. Мае, сувлар флораси ва фаунаси таркиби, улардаги айрим турларнинг миқдорий кўрсаткичларига биноан сув-
ларнинг ифлосланиш даражаси ва хусу-сиятлари, уларни ичишга ёки хўжалик мақсадларида фойдаланишга яроклиги ҳамда тозалаш иншоотларининг самара-дорлигига баҳо бериш мумкин. Космо-навтикада Б. ёрдамида космик фазода тирик организмнинг нормал ҳаёт кечи-ришига ёрдам берадиган системалар си-наб кўрилади. Mac, 1966 й. «Космос -110»да итларни учириш орқали космос -да узоқ учиш пайтида организмда содир бўладиган ўзгаришлар ва космик кема биологик системаси текшириб кўридди. Б. орқали олинган маълумотлар космик учиш аппаратларидаги автоматик систе-маларни инсоннинг ҳаёти учун қулай-лигини аниклаш ва хавфли вазият пай-до бўлганида тегишли тадбирларни иш-лаб чиқиш имконини беради. БИОИҚЛИМ АТЛАСИ-очиқ ҳавода ва метеорологик омиллар мажмуи му-ҳитида одамга таъсир кўрсатадиган иқлим кўрсаткичларининг муайян ҳудуд доирасида тақсимланишини акс эттирадиган хариталар тўплами. Мин-тақанинг биринчи Б. а. («Биоклиматический атлас Средней Азии») 1973 й.да В. А. Бугаев номидаги Ўрта Осиё гидрометеорология и. т. ин-тида тайёрлан-ган. Атлас минтақа ҳудудида ўтказил-ган кўп йиллик биоиқлимий ва метеорологик тадқиқотлар ҳамда кузатишлар натижасида тўпланган материаллар асо-сида тузилган 136 харитадан иборат. Атласда (йилнинг ҳар бир ойи учун ўртача қуёш вақти б-н соат 13 да): ҳаво ҳарорати; тўғри қуёш радиацияси ин-тенсивлиги; одам танасининг қисқа тўлқинли, узун тўлқинли ва умумий радиация баланси; одам танаси б-н ҳаво ўртасидаги конвектив иссиқлик алма-шинуви; терлаш натижасида сарф бўладиган иссиқлик ва сув, жумладан, очиқ ҳавода 1- ва 2-иш сменасида терлаш орқали сарфланган сув миқдори-нинг йиғиндиси; эквивалент-самарали ҳарорат ва б. Атласда одам иссиқлик баланси усулининг назарий асослари, уларда биоиқлимий кўрсаткичларнинг фазовий тақсимланишидаги асосий қонуниятлар баён этилган.
Ад.: Биоклиматический атлас Средней Азии [Сост. Б. А. Айзенштат], М., 1973.
БИОИҚЛИМШУНОСЛИК - иклим-нинг одам фаолияти ва соғлигига, ҳай-вонлар ва ўсимликлар ривожланишига таъсирини ўрганувчи фан. Б. фании/^/иш-шуносликнк биол. б-н боғлайди. Б. агро-иқлимшунослик ва тиббиёт иқлимшу-нослигига бўлинади. Б.га дойр илмий тад-қиқотлар бир қанча мамлакатларда, жумладан, Ўзбекистонда кенг миқёсда ўтказилмоқда. Узбекистан Гидрометео-
рология бош бошқармасида Б.га оид назарий ва амалий ишлар олиб борилмоқ-да.
БИОКАТАЛИЗ—тирик организмларда рўй берадиган кимёвий реакциялар-нинг ферментлар таъсирида тезлашуви. Б.—гоят юксак самарали, махсус жа-раён ҳисобланади. У кимёвий катализ-дан фарқ қилиб, тирик организмга хос «мулойим» шароитда (т-ра, босим, муҳит реакцияси ва ҳ. к.) ўтади. БИОКИМЁ, биологик кимё — тирик организмларнинг кимёвий таркиби ва уларда содир бўладиган кимёвий жараёнлар ҳақидаги фан. Б. ривож-лана бориб, 3 асосий тармоққа бўли-ниб кетди. Статистик Б. (кимёвий топография) организмларнинг кимёвий таркиби ва уларни ташкил этувчи моддаларнинг кимёвий тузилишини; динамик Б. организмҳужайралари ва тўқималари тузилиши ва янгиланиб ту-риши учун зарур мураккаб органик моддаларнинг синтезланиши (ассимиляция)ни, шунингдек организм фаолияти учун зарур бўлган энергия ҳосил бўлиш жара-ёнида мураккаб моддаларнинг парчала-ниши (диссимиляция)ни ўрганади.
Функционал Б. тирик организмнинг айрим органлари ва системалари функционал фаолиятига асос бўлади-ган кимёвий ўзгаришлар (мае, мускул қисқариши, нерв импульеларининг ўтиши, биологик фаол моддаларни эн-докрин системада синтези ва уларнинг таъсири)ни ўрганади. Б. физиология б-н чамбарчас боғлиқ. Ҳайвонлар, ўсим-ликлар ва микроорганизмлар ҳужайра-ларида бўладиган моддалар алмашину-ви жараёнлари бир хил биокимёвий ре-акцияларга асосланган, лекин ҳар бир тур ва организмнинг ўзига хос морфо-логик ва физиологик хусусиятлари ту-файли бу жараёнлар турлича кечади. Ана шу хусусиятларни ўсимликлар Б.си, ҳайвонлар Б.си ва микроблар Б.си ўрганади. Тиббиёт Б.си ёки клиник Б. эса касал организмдаги биокимёвий ўзгаришларни текширади, касаллик ташҳисини аниқлайди, тўғри даволашни биокимёвий усуллар б-н назорат қилади. Булардан ташқари, техник Б. ҳам бор, у биологик материал-ларни ишлашдаги Б.вий жараёнларни, техникада Б.вий усуллар ва реакция-лар ёрдамида турли маҳсулотлар олиш-ни, биологик препаратлардан фойда-ланиш қоидалари ва методларини ўрга-нади. Б. биол. б-н кимё оралигидаги фан бўлгани учун шу фанларнинг маълу-мотлари ва ғояларига асосланади.
Б. мустақил фанга айланишда органик кимёнинг 19-а.нинг 2-ярмида тўпланган маълумотлари ва назарий
32
БИОКИМЁ
кашфиётларига, ўсимлик ва ҳайвонлар-нинг кимёвий таркиби ва улардаги ўзгаришларни тадқиқ қилишга асос-ланди. Хусусан 19-а.нинг 4-чорагида ёғлар, нуклеопротеидлар ва оқсиллар-нинг тузилиши устида Эмиль Фишер, Бутлеров, Коселль, Фридрих Мишер ва б. томонидан олиб борилган тадқи-қотлар ҳужайраларнинг таркибий қисмларини ва алмашинув жараёнида уларнинг аҳамиятини аниқлаш имко-нини берди. 19-а.нинг 2-ярмида Б. со-ҳасида қилинган энг муҳим кашфиёт-лар Л. Ластернинт бижғиш жараёнини ҳамда ўсимликларда содир бўладиган фотосинтезни ўрганиш б-н боғлиқ. Бижғиш жараёнини текшириш асоси-да Бюхнер ҳаёт жараёнини тезлатувчи ҳужайра катализаторлари—ферментлар (энзимлар) ҳақидаги таълимотни ярат-ди. Овқатга алоқадор баъзи касаллик-ларни текшириш асосида витаминлар ҳақидаги таълимот дунёга келди, мод-далар алмашинувини идора қилишда ички секреция безлари ва уларнинг фаол кимёвий маҳсулотлари (гормон-лар) аникланди. Варбург, Виланд, А. Н. Бах, Кейлин ва Теорелл тадқиқот-лари туфайли ҳужайрадаги оксидланиш жараёни ҳақидаги дастлабки назарйя майдонга келди. Баркрофт-Варбургнинг манометрик аппарати, Сведбергнинг ультрацентрифугаси, Тизелиуснинг электрофорез аппарати изотоплар б-н нишонланган бирикмаларда моддалар алмашинувини ўрганишда кенг қўлла-нила бошланди. Қоғоз хроматография-си ва электрофорез усулларининг кимёвий моддалар, айниқса аминокислота-лар ва оқсилларни аниқлаш ва ажра-тиб олиш учун татбиқ этилиши Б.нинг жадал ривожланишига сабаб бўлди. Ҳужайрада моддалар алмашинуви жараёни бўйича олинган натижалар Б.нинг мустақил фан сифатида ривож-ланиши ва асосий йўналишларининг шаклланишида айниқса катта аҳамият касб этди. Замонавий Б. соҳасида тад-қиқртлар Мейергоф ва Хиллнинг мус-куллар қисқаришида лактат (сут) кислота ҳосил бўлиши б-н кислород юти-либ, иссиқлик ажралиши орасида бог-ланишнинг аникланиши б-н боғлиқ. Ҳужайралардаги оксидланиш жараён-ларида иштирок этадиган фермент ва кофакторларнинг аникланиши; оксидланиш реакциясида энергияга бой аденозинтрифосфат кислота (АТФ) ҳосил бўлишининг кашф этилиши; ҳужайра метаболизми интеграциясининг асосий йўналишлари, яъни шу метабо-лизмда марказий ўринлардан бирида ту-радиган Кребс циклидек мураккаб реак-циялар занжирида углеводлар, ёғ кисло-
талар, аминокислоталарнинг алмашину-видан иборат реакцияларнинг яхлит бир система тарзида юзага чиқишининг аникланиши замонавий Б.нинг пойдеворини ташкил қилади. Сўнгги 40—60 й. ичида Б.нинг бир қанча соҳаларида ҳам янада муҳимроқ тадқиқотлар қилинди, чунон-чи биологик макромолекулаларнинг 2 асосий синфи—оқсиллар б-н нуклеин кислоталар тузилиши, биологик синтези ва функцияси аниқланди. Оқсиллар ва нуклеин кислота молекулаларининг структураси б-н уларнинг биологик функцияси орасидаги боғланишнинг аникланиши биол. фанининг энг ёш тармоғи— молекуляр биол.нинг муҳим ютуғи бўлди. Сўнгги йилларда Ерда ҳаётнинг келиб чи-қиши; ҳайвон ва ўсимликлар турлари ҳамда одамнинг пайдо бўлишини; ирсий вирус ва рак касалликларининг олдини олиш ва даволаш каби оламшумул му-аммоларни ҳал этиш борасида чуқур тад-қиқотлар олиб борилмокда. Бу тадқиқот-ларнинг амалга оширилиши қ. х. ўсимлик-лари ва ҳайвонларнинг маҳсулдорлиги-ни ошириш, турли касалликларнинг олдини олиш ва инсон умрини узайти-риш каби муаммоларнинг назарий асос-ларини ишлаб чиқиш б-н боғлиқ. Б. соҳа-сидаги тадқиқотлар моддалар алмашинуви, ички секреция безлари касалликла-ри ва авитаминозларни даволаш усулларини очиб берди, чорва моллари-ни боқиш, экинларни ўғитлаш, микро-организмлар ёрдамида биологик моддалар (ферментлар, аминокислоталар, ан-тибиотиклар, ем оқсиллари) олиш; ҳай-вон ва ўсимлик хом ашёларини саноат йўли б-н қайта ишлаш каби халқ хўжа-лиги учун катта амалий аҳамиятга эга бўлган муаммоларни илмий жиҳатдан ишлаб чиқишга имкон берди.
Назарий ва методик жиҳатдан юксак даражага кўтарилган замонавий Б. илмий дунёқарашларнинг шаклланишига катта таъсир кўрсатади. Унинг асосий ва-зифалари биологик жараёнларни орга-низмдан ташқарида яратиш, ирсий, им-мунотанглик, вирус ва рак касаллик-ларини даволаш, биотехнология ва қ. х. маҳсулотлари сифатини яхшилаш, и. ч. самарадорлигини оширишнинг назарий асосларини яратиш б-н боғлиқ. Ўзбекис-тонда 1920 й. охирида Ўрта Осиё давлат ун-тида бошланган дастлабки тад-қиқотларда баланд тоғлиқ (Помир) ша-роитида ва пасттекислиқда ўстирилади-ган экинларда борадиган Б.вий жара-ёнлар ҳамда айрим қон касалликлари-да қон таркибида содир бўладиган Б.вий ўзгаришлар ўрганилган. Б. соҳасида би-ринчи дарсликнинг чоп этилиши, ата-малар луғатининг ишлаб чиқилиши 1930 й.да ташкил этилган Ўрта Осиё
давлат ун-ти тиббиёт ф-ти (1931 й.дан Тошкент давлат тиббиёт ин-ти) био-кимё кафедраси ходимлари Саттор Жўра, шунингдек германиялик проф. Энгланд номи б-н боғлиқ. 30-й. охирида Б. соҳасида дастлабки мутахассислар тай-ёрланди. фан номзодлари (Д. Н. Соҳи-бов, А. 3. Зоҳидов) етишиб чиқди. Б.нинг 20-а. ўрталари ва ундан кейинги ривож-ланиши Биокимё, Ўлка тиббиёт, Экс-периментал биология, Эндокринология, Генетика ин-тлари, шунингдек бир қанча олий ўқув юртлари қошида ташкил этилган кафедралар ва лаб.ларда олиб борилган и. т.лар б-н боғлиқ. 20-а.нинг 2-ярмидан бошлаб гормонлар биокимёси, ҳужайра метаболизмини ўрганиш, организмда липид алмашинуви, биотоксинлар таркиби ва таъсири-ни ўрганиш борасида бир канча и. т. лар амалга оширилди. Ўлка тиббиёт ин-тида бажарилган қалқонсимон без патологи-ясида йод ва тиреоид гормонлар биокимёси соҳасидаги тадқиқотлар (Ё. X. Тўрақулов, Р. Қ. Исломбеков) шу соҳа-даги катта ютуқлардан бири сифатида тан олинган (1964). Ҳоз. даврда Биокимё ин-ти республикада ҳайвонлар биокимёси соҳасида олиб бориладиган яго-на илмий марказ ҳисобланади. Бу ерда гормонлар ва микроблар (Ё. X. Тўрақу-лов, Т. С Соатов), оқсиллар (Т. X. Бобо-ев), ҳужайра биол.си (Ж. Ҳ. Ҳамидов), молекуляр биол. (Б. А. Отахонова), биологик мембраналар таркиби (А. К. Ми-раҳмедов), радиацион Б. (А. А. Турдиев) соҳасида и. т.лар олиб борилмокда. Республикада ўсимликлар Б.дан ғўзанинг ўсишига ионлаштирувчи нурлар таъси-ри (А. Қ. Қосимов), биологик стимуля-торлар, гербицидлар ва дефолиантлар (А. Имомалиев), фитогормонлар (А. П. Иброҳимов), ҳужайра ва ген муҳандис-лиги (А. Абдукаримов) ва б. соҳаларда бажарилган илмий ишлар қ. х.да қўлла-нилмоқца. СамДУда олиб борилган и. т.ларда айрим микроэлементларнинг қоракўл қўйларининг ривожланишига салбий таъсир кўрсатиши аниқланди, қалқонсимон без гормони тироксин-нинг ҳомила ва чақалоқ организмида-ги моддалар алмашинувига таъсири ўрганилди (М. А. Риш ва б.). Б. айрим соҳаларининг ривожланишида Т. X. Бо-боев (ўсимлик стимуляторлари), М. Н. Валихонов (ўсимликлар биокимёси) ва б.нинг хизматлари бор. Бир гуруҳ олим-лар (Ё. X. Тўрақулов, Т. С. Соатов, С. К. Холиқов, М. X. Гайнутдинов) нинг цик-лик нуклеоидлар ва гормонлар регуля-цияси илмий асари Беруний номидаги Узбекистан Давлат мукофотига сазовор бўлди (1985). Биокимё, Эндокринология, Генетика ин-тлари, Тошкент ва

Самарқанд давлат тиббиёт ин-тлари ва ун-тлари кафедраларида Б.нинг турли соҳалари бўйича муҳими. т. ишлари сшиб борилмоқда.
Ад:. Тўрақулов Ё. X., Биохимия, Т., 1996; Тўра қул о в Ё. X., Молекуляр биология, Т., 1993; Қо с и м о в а А. ва б., Биохимия, Т., 1988; Имомалиев А., Зикирё-ев А., Ўсимликлар биокимёси, Т., 1987.
Ёлцин Тўрақулов.
БИОКИМЁ ИНСТИТУТИ, Ўзбе-кистон ФА Биокимё инсти-тути — и. т. муассасаси, 1967 й. Ўзбекис-тон ФА Ўлка медицинаси ин-тининг биокимё лаб. б-н Зоология ва паразитология ин-тининг биокимё ва биофизика бўлими негизида ташкил этилган. Ин-тда олиб бориладиган тадқиқотлар биологик системалар тузилишининг биокимёвий асослари ва бошқарувини ўрганиш, тирик организмлар фаолия-тининг биокимёвий ва молекуляр ме-ханизмларини тадқиқ этиш; нормал ва патологик ҳолатларда ҳужайра мембра-наси ва ҳужайра ичидаги биокимёвий жараёнларга гормонлар ва б. биологик фаол моддалар таъсирини ўрганиш, шунингдек уларнинг таъсир механизм-ларидаги янги ҳодисаларни очиш; организмда йод етишмаслиги ҳамда буқоқ пайдо бўлишининг биокимёвий ва молекуляр механизмларини излаш, қандли диабетда глюкозанинг ҳужайра ичига ўтмаслик сабабларининг молекуляр асосларини топиш ва ҳужайра қобиғи тузилишининг аҳамиятини аниқлаш, Ўрта Осиё илонларидан оли-надиган заҳарлар таркибини ўрганиш ва улардан кимёвий соф биологик фаол моддалар (ферментлар, токсин-лар, турли пептидлар) ажратиб олиш ҳамда уларнинг тирик организмларга таъсир этиш жараёнларини ўрганиш-дан иборат. Ҳужайра ва сунъий мемб-раналарнинг ўзаро таъсирини ўрганиш
3-6532
Биокимё институт. Хужайраларда моддалар алмашинувини ўрганиш жараёни.
асосида оригинал липосомалар яра-тиш усули ишлаб чиқилган. Липосомалар ўз таркибида-ги физиологик фаол моддалар — дори-дармонларни белги-ланган аъзоларга ет-казишни таъминлайди. Уларнинг бу хусусияти ген ва мембрана инженерия -сида қўлланилади. Булардан ташқари, ҳайвон маҳсулотларидан ажратиб олин-ган нерв ўстирувчи омил — радиопро-текторларнинг физик-кимёвий хусуси-ятлари ва таъсир механизмлари ҳам ўрганилмокда. Ин-тда 8 лаб. бўлиб, улар-да 105 ходим, жумладан Ўзбекистон ФА 3 академиги (Ё. X. Тўрақулов, Ж. Ҳ. Ҳами-дов, Т. Соатов), 14 фан д-ри, 33 фан номзоди фаолият кўрсатади (2000). Ин-тда олиб борилган илмий ишлар ҳамда фундаментал тадқиқотлар учун ин-т олимларидан бир гуруҳи Беруний но-мидаги Ўзбекистон Давлат мукофотига сазовор бўлган (1985, 1990, 1992). БИОКО ОРОЛИ (Bioko) (1973 й.гача Фернандо-По, 1979 й.гача Масиас-Нге-ма-Бийого)—Атлантика океанининг Гвинея қўлтиғидаги орол, Африка қиргоқ-лари яқинида. Экваториал Гвинея про-винцияси. Майд. 2017 км2. Аҳолиси 100 минг кишидан ортиқ. Орол вулкан мас-сивларининг қўшилишидан пайдо бўлган (бал. 3008 м гача, Малабо тоғи). Доим яшил тог тропик ўрмонлар б-н крплан-ган. Тико-де-Санта-Исабель қўриқхона-си бор. Какао, кофе плантациялари мав-жуд; маниок, ер ёнғоқ, шакарқамиш етиштирилади. Ородда Экваториал Гвинея пойтахти—Малабо ш. жойлашган. БИОКОМПЬЮТЕР-ўта тезкор ва катта интеграция коэффициентига эга бўлган биомикросхемалар асосида яра-тилган электрон ҳисоблаш машинаси. Б. яратиш учун молекуляр элемент-лар ва молекула-лар тизими (ансам-бли)ни лойиҳалаш,
молекуляр элементлардан энг кўп фой-даланувчи янги биомикросхемали тех-никани ишлаб чиқиш ва биоқурилма ҳамда тизимларни и. ч.нинг тамоман янги технологиясини, мае, субмикрон ва нанотехнология каби жараёнларни ишлаб чикиш зарур. Ҳоз. вактда бу йўна-лишларда анчагина муҳим назарий ва амалий натижаларга эришилган. Б.лар-нинг турли лойиҳалари мавжуд. Б.нинг асосий қисмлари: ахборотни матрица-вий параллел усулда киритиш қурил-маси; молекуляр тезкор хотирага эга бўлган молекуляр микропроцессор; ахборотни оптик усулда киритиш ва чи-қариш қурилмалари. Ахборотларни тўплаш, тарқатиш, уларга ишлов бериш ва бошкарув тизимлари каби қурилма-лар Б. асосида лойиҳаланса, ҳар томон-лама ихчам ва иқтисодий жиҳатдан ар-зон бўлган кўп функцияли биокомплекс-ларни ишлаб чиқиш имконияти пайдо бўлади. Б. ва биокомплекслар яратиш юзасидан илмий-техникавий изланиш-лар, айниқса, биосхемотехника ва янги технологик жараёнлар б-н боғлиқ ишлар олиб борилмоқда. БИОЛАБОРАТОРИЯ, биологик лаборатория (қишлоқ хўжалиги-да)~қ. х. экинларини зараркунанда ҳашаротлардан, касаллик, бегона ўтлардан биологик усулда ҳимоя қилишни амалга оширадиган ва назо-рат қилиб турадиган муассаса. Вилоят ишлаб чикариш Б.си ва хўжалик Б.ла-ри мавжуд. Ўзбекистонда қ. х.га хизмат кўрсатадиган 700 дан ортиқ Б. бор (2000). Бу Б.ларда энтомофаглар (тан-гақанотлилар тухумининг паразити— трихограмма, ғўза тунлами қуртининг паразити—бракон, комсток червеци-нинг паразити—псевдафикус, шумгия фитофаги — фтомиза пашшаси ва б.) кўпайтирилади ҳамда ғўза ва бошқа қ. х. экинлари зараркунандаларига қарши қўлланилади. Сабзавотчилик хўжалик-ларидаги и. ч. Б.сида иссиқхона оққано-тига қарши қўлланиладиган энтомопа-тоген замбуруғ—ашерсония етиштирилади. Бундан ташқари Б. ўсимликларни ҳимоя қилишда бошқа биологик воси-талардан, мае, микробиологик препа-

БИОЛИТЛАР
ратпар—денробациллин, энтобактерин ва б.дан ҳам фойдаланади. ЎзР Қиш-лоқ ва сув хўжалиги вазирлиги ҳузури-даги Ўсимликларни ҳимоя қилиш ва агрокимёвий тадқиқотлар Маркази рее-публикадаги Б.га илмий-методик раҳ-барлик қилади.
БИОЛИТЛАР (био... ва юн. lithos— тош)—минераллар ва тоғ жинслари; ак-сари қисми ҳайвон ва усимликлар кол-дикари, шунингдек уларнинг ҳаёт фа-олияти маҳсулоти (мае, кумир, торф, бўр, оҳактош, диотомитлар, спонго-литлар)аян иборат. Қ. Органоген тоғ жинслари.
БИОЛОГИК ДРЕНАЖ, табиий д р е н а ж —ортиқча ер ости сувлариии табиий ўсимлик қоплами—дарахтзор-лар, ўрмон минтақалари, экинлар ёр-дамида чиқариб ташлаш. Б. д. тупроқша-роитини яхшилашга, захини крчириш-га хизмат қилади, ер ости сувлари сат-ҳини пасайтиради (қ. Транспирация). Барглари орқали кўп сув буғлатиш қобилиятига эга бўлган тол, терак, қай-рағоч каби дарахтлар ва беда сингари қ. х. экинлари Б. д. вазифасини бажара-ди. Мае, вегетация даврида бир туп тол ва терак 20—100 м3 гача сув буғлатади, суғориладиган майдоннинг 1,5% ни қоплаган дарахтзор дренаж чикаради-ган тузларнинг 15% ни олиб чиқади. Беда (ёши, зичлиги, сизот сувлари сат-ҳининг чуқурлиги, тупроқнинг грану-лометрик таркиби ва б. шароитларга қараб) 4—20 м3/га сув сарфлайди. Бу миқдорнинг 78% гача қисми ер ости сувлари ҳиссасига тўғри келади. Ёз фас-лида, ўсимликлар сувни кўплаб сарф-лайдиган даврда бедазорлардаги ер ости сувлари сатҳи экинзор далаларидагига нисбатан 50—70 см чуқурроқда бўла-ди. Ўзбекистоннинг чўл ва ярим чўл зоналарида ўзлаштирилган ерларнинг мелиоратив ҳолатини яхшилашда терак, тол, жийда, чинор, оқ акация ва б.дан кенг фойдаланилади. БИОЛОГИК МАҲСУЛДОРЛИК-эко-системаларнинг ўз таркибига кирадиган тирик организмлар қайта ҳосил бўли-шининг муайян изчиллигини таъминлаш хусусияти. Маълум вақт давомида ҳосил қилинадиган маҳсулот, яъни биомасса Б. м. бирлиги ҳисобланади. Б. м.нинг мод-дий-энергетик асосини бирламчи маҳ-сулот ташкил этади. Экосистемаларда улар таркибига кирувчи, ҳар хил усулда озикланадиган организмларнинг озиқ занжири ҳосил қилиши туфайли модда-лар айланиши содир бўлади. Бирламчи маҳсулот (фитомасса)ни ўтхўр ҳайвон-лар ўзлаштиради, улар б-н эса озиқ зан-жирининг кейинги поғонасини ташкил этувчи ҳайвонлар озиқланади. Ўсимлик
қолдиқлари сапрофаг ҳайвонлар, сапро-фаг бактериялар ва замбуруглар (дест-рукторлар ёки редуциентлар) учун озиқ бўлади. Б. м. моддалар биотик даврий ай-ланишининг намоён бўлиши хусусият-ларидан бири ҳисобланади. Биологик системаларда энергия фақат бир марта ишлатилади. Бу жиҳатдан у анорганик муҳитдан тирик организмлар таркибига чексиз кўп марта ўтадиган моддалардан фарқ қилади. Ана шу сабабдан озиқ (тро-фик) занжир бўйлаб энергия окими ка-майиб боради. Трофик занжирнинг ҳар бир звеносида истеъмол қилинган озиқ-нинг бир қисми ўзлаштирилмасдан қола-ди, ўзлаштирилган озиқнинг бир кис-ми қўшимча маҳсулот ҳосил қилишга, кўпроқ қисми эса энергия алмашину-вига сарф бўлади. Ҳар бир кейинги трофик поғонада ундан олдингисига нисбатан 5—10 марта кам маҳсулот ҳосил бўлади. Озиқ занжири қанча узун бўлса, унинг охирги Б. м. ҳам шунча кам бўлади. Экосистемаларда ҳосил бўладиган бирламчи маҳсулот асосида уларнинг маҳ-сулдорлиги тўғрисида хулоса чиқарила-ди. Қуруқлик юзасининг бир йиллик маҳ-сулоти қуруқ модда ҳисобида 179,5 млрд. т га тенг, бу тахм. 70-Ю16 ккал га эквивалент бўлади. Океаннинг бирламчи йиллик маҳсулдорлиги тахм. 25—80-10" ккал энергияга эквивалент бўлади. Фойдаланиладиган ерлар (агроценоз-лар) Б. м.ни аниқлаш, ҳосилдорликни прогноз қилишда катта аҳамиятга эга. Табиий экосистемалар Б. м.ни ўрганиш табиий биологик ресурелардан оқило-на фойдаланиш, уларни муҳофаза қилиш ва қайта тикланишини таъминлаш учун зарур.
БИОЛОГИК ПРЕПАРАТЛАР, био-препаратлар — қ. х.да ҳайвонлар-нинг юқумли ва инвазион касаллик-ларига диагноз қўйиш, касалликлар-нинг олдини олиш, даволаш, маҳсул-дорлигини оширишда, шунингдек ўсимликларни зараркунанда ва касал-ликлардан ҳимоя қилиш, тупроқунум-дорлигини оширишда қўлланиладиган биологик воситалар. Ветеринарияда Б. п.нинг қуйидаги турлари мавжуд: даволаш учун (махсус гипериммунли зар-доблар, гамма-глобулинлар); касаллик-ларнинг олдини олиш учун (вакцина-лар, анатоксинлар); диагностика учун (аллергенлар, антигенлар, диагностик зардоблар, бактериофаглар), стимуля-торлар (ҳайвонлар қон зардоби, бўғоз биялар қон зардоби, В12 витамини ва б). Ўзбекистонда Б. п. Давлат биология к-тида, и. т. институтларида, ветеринария лаб.ларида ҳар бир турдаги препа-ратлар учун ягона бўлган услуб бўйича ЎзР Қишлоқ ва сув хўжалиги вазирли-
ги Давлат ветеринария бош бошқарма-си томонидан тасдиқланган техник-меъёрий ҳужжатларга мувофиқ ишлаб чиқарилади. Б. п.нинг тайёрланиши ва чиқарилишини мазкур корхона ва му-ассасаларнинг биологик-назорат бўли-ми ёки назорат лаб., шунингдек Ветеринария препаратлари давлат илмий-назорат лаб. назорат қилади.
Қ. х. экинларини ва дарахтзорларни зараркунанда ҳашаротлар ва касаллик-лардан ҳимоя қилишда спора ҳосил қилувчи энтомопатоген бактериялар (дендробациллин, энтобактерин, ди-пел ва б.) асосида тайёрланган бакте-риал препаратлар қўлланилади. Дала-лар, пичанзорлар, боғларни, омбор-ларни кемирувчилар (сичқон, каламуш ва б.)дан ҳимоя қилишда бактероден-цидлар ишлаб чиқарилади. Тупроқ унумдорлигини оширишда нитрагин ва б.дан фойдаланилади (қ. Бактериал ўғитлар).
Б. п.нинг атроф мухит ва инсон учун хавфи кам бўлиб, танлаб таъсир этади ва биоценоздат табиий алоқадорлик-ни бузмайди.
БИОЛОГИК ПРОГРЕСС-муайян гу-руҳга мансуб организмларнинг яшаш учун курашдаги муваффақияти. Б. п. муайян таксонга мансуб организмлар со-нининг ортиши, унинг ареали кенга-йиши, таксон индивидларининг бир-биридан фарқ қиладиган янги кичик систематик гуруҳларга бўлиниб кети-ши б-н белгиланади (қ. Биологик регресс). Б. п.га олиб борадиган йўллар (омиллар)ни А. Н. Северцов аниклаб берган. Биринчиси—морфофизиологик прогресс, яъни ароморфоздир. Аромор-фоз натижасида ҳайвон организмининг тузилиши ва органлари функциялари мураккаблашади, вояга етган авлодларнинг умумий ҳаёт фаолияти аждодлар хаёт фаолиятига нисбатан юқори да-ражага кўтарилади. Иккинчиси — иди-оадаптация, яъни муайян чекланган муҳит шароитига мосланишдан иборат бўлиб, вояга етган авлодларнинг ҳаёт фаолияти ва тузилиши аждодларга нисбатан юқорига кўтарилмайди, лекин тур индивидлари яшаш шароитларига яхши мослашган бўлади. Учинчиси — ценогенезлар, яъни ҳайвонларнинг эмбрион ва личинка даврида мосланиши, бундай ценогенезлар натижасида вояга етган авлодларнинг тузилиши ва ҳаёт фаолиятида ўзгариш бўлмайди, лекин келгуси бўғинларда организмлар сони ошади. Тўртинчиси—умумий дегенерация, яъни вояга етган авлодларнинг тузилиши соддалашуви орқали содир бўладиган мослашувдан иборат (қ. Прогресс).
БИОЛОГИК

БИОЛОГИК РЕГРЕСС-организмлар-нинг эволюцион инқирозга юз тути-ши; биологик прогресснинг акси. Б. р.га учраган таксонлар индивидларининг сони қисқариб, улар ареали торайиб боради, мазкур таксоннинг кичик гу-руҳлари сони камайиб кетади, яхши мослаша олмасдан қолган ёки бошқа организмлар б-н яшаш учун курашда дош беролмаган индивидлар қирилиб кетади. Б. р.га учраган турлар ёки бош-қа таксономик гуруҳлар қирилиб ке-тиши мумкин (қ. Регресс). БИОЛОГИК РИТМЛАР-биологик жараёнлар жадаллиги ва уларга хос хусусиятларнинг циклик ўзгаришлари. Б. р. деярли барча ҳайвон ва ўсимлик-ларда кузатилади ва организмларга му-ҳитнинг даврий ўзгаришларига (сутка-лик, мавсумий ва б.) мослашишга имкон беради. Б. р. давомийлигига қараб қуёш суткалик (24 соат), ой суткалик (24,8 соат), ойлик (29,4 сутка) ва йил-ликка (мавсумий) бўлинади. Қуёш суткалик ритм кўпгина физиологик жараёнлар (ҳужайранинг бўлиниш часто-таси, моддалар алмашинуви ва энер-гиянинг интенсивлиги ва б.)га хос. Сутка давомидаги фаоллик даврларнинг сонига қараб, монофазали ва полифа-ЗШ1И суткалик ритмлар фаркланади. Бунда ҳайвонлар ҳаракатининг фаоллиги, ўсимликлар барги ва гулбаргининг ҳола-ти, сут эмизувчи ҳайвонлар жигарининг гликоген сарфлаши ва б. биокимёвий жараёнлар сутка мобайнида ўзгаради. Ой суткалик ритм денгиз соҳили зонаси ўсимликлари учун хос. Ойлик ритм денгиз сатҳининг кўтарилиши даврига мое келади ва айрим сувўтлар ҳамда ўсим-ликларнинг кўпайиш циклида намоён бўлади. Йиллик (мавсумий) ритм ўсим-ликларда, кўпинча куннинг узунлиги, т-ра ва б. иклим омилларининг ўзгари-ши б-н тартибга солинади (к,. Фотодавр). Б. р.ни хронобиология фани ўрганади.
Ад.: В ю н н и н г Э., Ритмы физиологических процессов, пер. с нем., М., 1961.
«БИОЛОГИК СОАТ»—одам, ҳайвонлар ва паррандаларнинг вақтни ҳис қилиш (мўлжаллай олиш) қобилияти. Ҳужай-раларда юз берадиган физик-кимёвий ва физиологик жараёнларнинг қатъий даврийлиги, яъни биологик маром (суръат)га асосланган. Организмдаги даврий ўзгаришлар мароми табиатдаги та-биий танлаш жараёни туфайли ирсий жиҳатдан авлоддан-авлодга ўтади ва геофизик омилларнинг циклик ўзгариш-ларига боғлиқ бўлади. «Б. с.» айниқса ҳайвонлар ва паррандаларда яқкрл намоён бўлади. Мае, кеч тушиши б-н по-дадаги моллар уйларига қайта бошлай-
ди, қўнлар боғлиқтурган бўлса, уйи то-монга қараб маърайверади, товуқлар ҳар куни бир вақтда қўноқларига чиқади ва ҳ. к. Аиниқса, қушларда «Б. с.» ҳисси жуда нозик бўлади. Mac, Қуёш ботиши би-ланоқ чумчуқлар чирқиллай бошлайдй, Буни рўза кунлари ҳар куни оғиз очиш-ни кутиб ўтирган пайтда кузатиш мумкин. Одамда ҳам «Б. с.» қобилияти анча-мунча тараққий этган бўлади. Mac, ишга барвақт борадиган одам уйғотгич-соат бўлмаса ҳам ўз-ўзидан ҳар куни бир вақгда туради. Пекин одамда бу хусуси-ят унинг чарчаганлик даражасига бог-лиц бўлиши, яъни кун бўйи чарчаб, кёч ётган одам мўлжалдаги вақтда уйғонол,-май қолиши мумкин. Бундай ҳолда уй-ғотгич-соат ҳам асқотмайди. Одам ҳар куни бир пайтда туриши учун бир хил вақтда уйқуга кетиши, асаби тинч бўли-ши лозим.
БИОЛОГИК СУЗГИЧ, биологик фильтр—оқинди сувлар (мае, корХо-налардан чиқадиган ифлос сувлар)ни биологик жиҳатдан (микроорганизмлар воситасида) тозалаш учун мўлжаллан-ган иншоот: ичига йирик сузувчи (фильтрловчи) материал (шлак, шагал, керамзит ва б.) тўлдирилган қўш тубли идиш. Оқинди сув сузувчи материал орқали ўтиб, унинг сиртида сув таркибидаги органик моддаларни еми-рувчи микроорганизмлардан иборат парда ҳосил қилади. Оқинди сувларда-ги механик зарралар (тош, қум, металл парчалари) идиш тубига яўкиб қолаверади.
БИОЛОГИК ҚУРОЛ - қ. Бакщерио-логик курол.
БИОЛОГИК ҲИМОЯ УСУЛЦ (ўсим-ликларни ҳимоя қилишда)—зарарку-нанда ҳашаротларни йўқ қилиш ёки уларнинг сонини қ. х.га сезилмайдиган даражагача камайтиришда тирик организмлардан фойдаланиш. 6у усул-нинг моҳияти қ. х. экинлари чарарку-нандалари б-н уларнинг паразитлари ҳамда йиртқичлари (айниқса, ҳашарот-лар ва каналар б-н), шунингдек бак-териал, замбуруғли, вирусли ва аралаш касалликларни қўзғатувчилари ўртасИ" даги табиий антагонистик қарама-қар-шиликдан мақсадга мувофиқ фойдала-нишдан иборат. Б. ҳ: у.ни ишлаб чиқиш ва татбиқ қилиш қуйидаги йўналиш-ларда олиб борилади: акарифаг ва микроорганизмлар табиий популяциялари-нинг фойдали фаолиятини ўрганиш ва ундан фойдаланиш; фойдали организм-ларни саклаш, улар сонини кўпайти-риш ва таъсир самарасини ошириш ша-роитларини аниқлаш; йиртқич ва паразит ҳашаротлар ҳамда каналарнинг янги турларини иклимлаштириш; фой-
дали организмларни яшаш ареали ичи-да кўчириш; энтомофаглар ва акари-фагларни кўп микдорда сунъий кўпай-тириш ва табиатга қўйиб юбориш (мавсумий тарқатиш); микробиологик пре-паратларни қўллаш.
Физиология, экология, биокимё, ге-нетика-за микробиология соҳасидаги тадқиқотлар Б. ҳ. у.нинг феромонлар ва гормонлар, нур б-н ҳамда кимёвий сте-риллаш (бепушт қилиш), дурагайлаш, антибиотиклар ва б.дан фойдаланиш б-н боғлиқ бўлган янги истиқболли йўналишларини белгилаб берди.
Бир организмга қарши курашда бош-қасидан фойдаланишга қадимдан уриниб келинган. Mac, Қад. Хитойда цитрус ўсимликлари зараркунандала-рига қарши йиртқич чумолиларни қўллаш соҳасида муваффақиятли таж-рибалар ўтказилган. Ўзбекистонда Б. ҳ. у. ривожига В. В. Яхонтов, П. П. Богуш, В. П. Невский, А. Н. Лужецкий, М. Н. Нарзиқулов, Ф. М. Успенский ва б. катта ҳисса қўшдилар. Б. ҳ. у.да самарали на-тижа берадиган энтомофаглардан— афелинус, псевдафикус, родолия, криптолемус қонли бит ва червецлар-га, теленомус хасвага, трихограмма кузги тунлам, ғўза тунлами ва б. зарар-кунандаларга қарши иқлимлаштирил-ди.
Б. ҳ. у.нинг назарий ва амалий соҳа-сида эришилган ютуқлар бу воситалар (мае, афелинус, псевдафикус, трихограмма, габробракон, фитосейулюс, дендробациллин, энтобактерин, би-токсибациллин ва б.) турини кўпай-тириш ҳамда уларни қўллаш ҳажмини ошириш имконини берди.
Энтомофаглар систематикаси, улар тарқалишини ўрганиш ҳамда Б. ҳ. у.нинг назарий асосларини ишлаб чиқиш б-н боғлиқ бўлган тадқиқотлар Ўзбекистон ФА нинг и. т. институтларида олиб борилади. 2000 й.да Ўзбекистонда 5,079 млн. га майдонда (қайта ишлов бериш ҳисоби б-н) зараркунанда ҳашаротлар-га қарши Б.ҳ.у. қўлланилди. Республика қишлоқ хўжалигида Б.ҳ.у.ни қўллаш бўйича жаҳонда олдинги ўринларни эгаллайди.
Ад: Трихограммани урчитиш, сақлаш ва қўллаш |проф. Х.Ҳ. Кимсанбоев таҳрири ос-тида]. Т., 1999; Йиртқич галлица афидидизи пашшасини урчитиш ва қўллаш. Т., 1999.
Зоҳид Одилов, Маҳмуджон Юнусов.
БИОЛОГИК ҲОСИЛ, тупдаги ҳосил — маълум бир майдондаги ўсимлик тупларида етилган ҳосил, ўз вақтида бошланадиган йиғим-терим олдидан далада етилган тайёр маҳсу-лот миқдори. Б. ҳ. экинлар (дон, пахта, мевалар ва б.) ҳосилини йиғиш олди-

дан хўжалик мутахассислари томони-дан аникланади. Б.ҳ. б-н бирга ҳақиқий ҳосил—1 га дан йиғиб олинган ҳақиқий ҳосил (омборга тушган ҳосилдорлик)— йиғилган ва хатланган маҳсулот тушун-часи ҳам қўлланилади. Б. ҳ. омбор ҳоси-лидан кўпроқ бўлади. Қ. х. ишлаб чи-қаришнинг асосий вазифаларидан бири Б. ҳ.ни омбор ҳосилига айлантиришдан иборат, бу эса йиғим-теримни ўз вақ-тида тўғри ташкил этишга боғлиқ (қ. Ҳосилдорлик).
БИОЛОГИЯ (био... ва ..логия)— тирик табиат ҳақидаги фанлар мажмуаси. Б. ҳаёт-нинг барча куринишлари: тирик орга-низмлар ва табиий жамоаларнинг тузи-лиши ва функциясини, тирик мавжудот-ларнинг келиб чиқиши ва тарқалиши, уларнинг бир-бири ва йотирик табиат б-н ўзаро боғланишини ўрганади. Б.нинг асосий вазифаси тирикликнинг намоён бўлиши қонуниятларини ўрганиш, ҳаёт-нинг моҳиятини очиб бериш, тирик орга-низмларни системага солишдан иборат. «Б.» терминини 1892 йда бир-биридан мустасно тариқасида биринчи бўлиб Ж. Б. Ламарк ва Г. Р. Тревиранус таклиф этишган. Бу термин Т. Розе (1797) ва К. Бурдах (1800) асарларида ҳам учрайди.
Биология фанлари системаси. Б. бир неча фанлардан таркиб топган. Тадқи-қот объектига биноан Б. ботаника (ўсим-ликларни ўрганадиган фан), зоология (ҳайвонларни ўрганадиган фан), одам аиатомияси ва физиологияси (одам орга-низмининг тузилиши ва функциясини ўрганадиган фан), микробиология (мик-роорганизмларни ўрганадиган фан) ва гидробиология (сувда яшовчи организм-лар ҳақидаги фан)ларга бўлинади. Бу фанлар ўз навбатида бирмунча кичик-роқ тармокларга ажратилади. Шу б-н бирга Б. фанларининг бир-бири б-н ва б. фанлар б-н қўшилйб кетиши туфайли бир қанча комплекс фанлар шакллан-ган (мае, цитогенетика, цитоэмбриоло-гия, экологик генетика, экологик физиология). Б. фанларини тадқиқот метод-ларига биноан ҳам алоҳида фанларга аж-ратиш мумкин. Мае, организмларнинг тарқалишини биогеография, тўқима ва хужайралар таркибини биокимё, физик жараёнлар ва методларни биофизика ўрганади. Ўз навбатида бу фанларни ҳам текшириш объектларига биноан алоҳи-да фанларга ажратиш мумкин (мае, ўсимликлар биокимёси, ҳайвонлар био-кимёси). Биокимёвий ва биофизик ме-тодлар кўпинча ўзаро қўшилиб ёки бош-қа фанлар б-н биргаликда янги фанларни ҳосил қилади (мае, радиацией биокимё, радиобиология). Биологик тадқиқотлардан олииган натижаларни тахлил қилиш ва умумлаштиришда био-
метрия, яъни биологик мат. катта аҳами-ятга эга. Тирик организмлар тузилиши-ни ўрганиш даражасига биноан ҳам бир қанча фанлар шаклланган (мае, моле-куляр биология, гистология, анатомия, экология ва б.). Б.нинг бевосита амалиёт б-н боғланган масалаларини паразитология, гельминтология, иммунология, бионика, космик биология каби фанлар ўрга-нади. Инсонни биологик эволюция маҳ-сули ва объекта ейфатида антропология, ижтимоий ҳаёт маҳсули ейфатида соци-ал биология ўрганади.
Ривожланиш тарихи. Ҳайвонлар ва ўсимликлар ода,млар учун озиқ-овқат манбаи бўлганлиги назарда тутилади-ган бўлса, Б. тарГихи одам ғорда ҳаёт кечира бошлаган даврдан, ҳатто ундан ҳам олдинроқ бошланган дейиш мумкин. Ибтидоий одамлар бошлана топган ғорларга чизилган ҳайвонларнинг расмлари ва ов манзараси уларни ҳай-вонлар тузилишидан хабардор эканли-гини кўрсатади. Худди шундай расмлар Сурхондарё вилоятидаги Кўҳитанг то-ғининг Зировутсой дараси ғорларидан топилган. Ҳоз. замон Б. фанининг ри-вожланиши Ўрта денгиз бўйида яшовчи халклар (Қад. Миср, Юнонистон) цивилизацияси б-н боғлиқ. Юнон ва Рим натурфилософлари биринчи бўлиб ҳаётнинг моҳияти ва келиб чиқишини материалистик нуқгаи назардан тушун-тириб беришга ҳаракат қилишган. Ху-сусан Демокрит атроф муҳитдаги нар-са ва ҳодисалар доимий бўлмасдан ўзга-риб туриши тўғрисидаги материалистик ғояни илгари сурган. Арасту биринчи бўлиб ҳайвонларни система-га солиб ўрганишни таклиф этган. Га-лен хайвонлар (маймун ва чўчқа)нинг ички тузилиши асосида одамнинг ички тузилишини, қон томирлари ва нерв-лар функциясини тасвирлаб берган биринчи физиолог-экспериментатор ҳисобланади (ўша даврда одам жаса-дини ёриб текшириш тақиқланган эди).
Ўрта асрларда Ғарбий Европа мамла-катларида фанлар тараққиёти деярли тўхтаб қолган бир даврда Ўрта Осиё худу-дидаги давлатларда табиий фанлар жа-дал суръатлар б-н ривожлана бошлади. Бу давр фанлари тарихида Муҳаммад Хо-размий, Абу Наср Форобий, Абу Али ибн Сино ва Абу Райҳон Беруний каби алломалар алоҳида ўрин тутади. Беруний табиат 5 элемент: бўшлиқ, ҳаво, олов, сув ва тупрокдан яратилган деб эътироф этади. У ўзининг «Ҳиндистон» асарида табиатни дарахтдаги энг бакувват ва соғ-лом новдаларининг ўсишига имкон бе-радиган боғбонга ўхшатади. Бу б-н у тирик организмлар ўртасида яшаш учун кураш бориши ва табиий танланиш со-
дир бўлишини башорат килади. Ибн Сит ўз асарларида ўсимлик ва ҳайвонлар ҳамда бошқа табиий жисмлар, ҳодиса-лар ва уларнинг сабаблари тўғрисида ёзиб қолдирган.
Уйғониш давридаги географик каш-фиётлар, ўсимлик ва ҳайвонот дунёси-га қизиқишнинг кучайиши бир қанча мамлакатларда ботаника ва ҳайвонот боғларининг ташкил этилишига олиб келади. Бу даврда ҳайвонлар ва ўсим-ликлар тўғрисида кўплаб асарлар пай-до бўлади. Ана шу даврда италиялик ботаник А. Чезальпино гули, уруғи ва ме-васининг тузилишига биноан ўсимлик-ларни тасниф қилишга уриниб кўрди, унинг асарларида метаморфоз, тартиб ва тур тўғрисидаги айрим тушунчалар илк бор учрайди. 16—17-а.лардаҳайвон-лар тўғрисида бир қанча энциклопедик асарлар пайдо бўлади. Швейцариялик олим К. Геснернинг 5 жилдли «Ҳайвон-лар тарихи», италиялик У. Альдрован-дининг 13 жилдли монографияси, француз натуралисти Г. Ронделе ва итальян Ч. Сальвианининг денгиз орти мамла-катлари ҳайвонлари тўғрисидаги асар-лари шулар жумласидандир. Бу даврда анатомия соҳасида айниқса катта каш-фиётлар қилинди. Инглиз олими У. Гар-вей (1578—1657) ўзининг қон айланиш системаси тўғрисидаги таълимотини яратади. Италиялик олим Ф. Редининг тажрибалари туфайли (1667) ҳаётнинг ўз-ўзидан пайдо бўлиши тўғрисидаги таълимотга катта зарба берилган бўлса-да, унинг батамом барҳам топишига олиб келмади. Кўпчилик олимлар тухум ҳужайрага эга бўлмаган тубан организмлар ўз-ўзидан пайдо бўлиши мумкин де-ган фикрга эга эди. 16-а.да микроскоп-нинг кашф этилиши Б.нинг ривожла-ниши учун катта аҳамиятга эга бўлди. Англиялик Р. Гук томонидан ҳужайра-нинг кашф этилиши (1665), голланди-ялик А. Левенгук томонидан бир ҳужай-ралилар ва сперматозоидлар (1673), инглиз Т. Миллингтон (1676) ва немис Р.Камерармус (1694) томонидан ўсим-ликларда жинсий тафовутларнинг, итальян Мальпиги (1675—79) ва инглиз Н. Грю (1671—82) томонидан ўсимлик тўқималари, шунингдек баликлар тухум ҳужайраси (Н. Стено, 1667) ва капилляр қон томирларининг кашф этилиши микроскоп ихтиро қилиниши б-н боғлиқ. Бу кашфиётлар эмбриологияда овистлар ва анималистлар деб аталувчи икки оқимнинг пайдо бўлишига олиб келди. Улардан биринчилари—организм митти муртак ҳолида тухум ҳужайра ичида, иккинчилари—уруғ ҳужайра ичида бўлади, кейинги ўзгаришлар фа-қат миқдор ўзгаришлардан иборат, де-

гаи хато фикрларни илгари сурди (қ. Преформизм). 17-а. охири ва 18-а. бошла-рида ўсимлик ва ҳайвонларнинг сунъ-ий системасини яратиш борасида бир қанча уринишлар бўлди. Инглиз олими Ж. Рей 18 мингдан кўпроқ ўсимликлар-ни тавсифлаб, ўсимликларни 19 синф-га, француз Ж. Турнефор уларни 22 синфга бўлади. Рей тур тушунчасини аникдаб берди ва умуртқасизлар тасни-фини ишлаб чиқди. Ҳайвонлар ва ўсим-ликларнинг мукаммал сунъий система-сини швед табиатшуноси К. Линней ўзи-нинг «Табиат системаси» (1735) асари-да таклиф қилди. Линней ўз системасида одамни сут эмизувчилар синфига ва маймунлар б-н бирга приматлар турку-мига киритган бўлса-да, турларнинг ўзгармаслиги, дунёни илоҳий куч то-монидан яратилганлиги тўғрисидаги метафизик ғояни ёклаб чиқди. Линнейнинг бинар номенклатураси (турни уруғ ва тур номлари орқали аталиши) ўсимлик-лар ва ҳайвонлар систематикасида ай-ниқса жуда катта аҳамиятга эга бўлди. Лекин Линнейнинг сунъий системаси кўпчилик табиатшунос олимларни қониқтирмасди. Шу сабабдан бир қан-ча олимлар табиий системани тузишга уриниб кўришди. Ботаника соҳасида бундай системани илк бор франциялик ботаник А. Л. Жюсье 1789 й.да ишлаб чикди. Ҳайвонлар ва ўсимликларни сис-темага солиш ғояси ҳамма олимларга ҳам бир хилда маъқул бўлмади. Франциялик табиатшунос Ж. Бюффон таби-атдаги ҳар қандай система, шу жумла-дан Линней системасига ҳам қатъий қарши чиқади. Ж. Бюффон «Табииёт та-рихи» (1749—88) асарида ҳайвонлар тузилишидаги умумийликни кўрсатади, яқин формалар ўртасидаги ўхшашлик-ни уларнинг ўзаро қариндошлиги б-н тушунтиришга ҳаракат қилади. Немис врачи ва кимёгари Г. Шталь киши фао-лияти унинг руҳи томонидан бошқариб борилишини таъкидлайди ва бунинг дал или сифатида физиологик реакция-ларнинг асабий-руҳий таъсирлар б-н боглиқлигини кўрсатиб ўтади. Унинг «ҳаёт тонуси» тўғрисидаги фикри немис физиологи А. Галлернинг таъсирланиш тўғрисидаги ғоясида (1753) ўз ифода-сини топади. У ва чех анатоми ва физиологи Й. Прохоска мия иштирокисиз таъсиротни қабул қилувчи ҳамда орган-ларни ҳаракатлантирувчи нерв кучи борлигини кўрсатиб берди. Италиялик олимлар Л. Гальвани ва А. Вольта ҳай-вонлар организмидаги электрни аниқ-лайди, бу ҳодиса электрофизиология фанининг пайдо бўлиши ва ривожла-нишига олиб келди. Инглиз олими Ж. Пристли ўсимликларни ҳайвонлар на-
фас олиши учун зарур бўлган кислород и. ч.ини кўрсатиб беради. Француз олим-лари А. Лавуазье, П. Лаплас ва А. Сеген ҳайвонларнинг нафас олиши ва оксид-ланиш реакцияларида кислороднинг аҳамиятини кўрсатиб берди. Органик дунёнинг тарихий тараққиёти тўғриси-даги ғоялар 18-а.нинг иккинчи ярми-дан бошлаб шакллана бошлади. Немис олими Г. В. Лейбниц тирик мавжудот-ларнинг градацияси тамойилларини эълон қилади ва ўсимликлар б-н ҳай-вонлар ўртасида оралиқ формалар мав-жуд деган фикрни ўртага ташлайди. Ми-нераллардан бошлаб одамгача бўлган «тириклик поғонаси» (градация) тамо-йили, швейцар натуралисти Ш. Бонне (1745—64) фикрича, ҳаёт тузилиши ва ривожланишининг узлуксизлигини кўрсатади. Ж. Бюффон Ер тарихи тўғри-сидаги ўз гипотезасини ишлаб чикди. Унинг фикрича, Ер тарихи 80—90 минг йилдан иборат бўлиб, 7 даврга бўлина-ди, фақат энг сўнгги даврда ўсимлик-лар, ҳайвонлар ва одам пайдо бўлган. Француз олими Ж. Б. Ламарк «Зоология фалсафаси» (1809) асарида «тириклик поғонаси»ни эволюция нуқтаи назаридан тушунтириб беради. Тирик организмларнинг тубандан кжсак фор-маларгача такомиллашиб бориши унинг фикрича организм учун хос бўлган ички прогрессга интилиш (градация тамойиллари) туфайли содир ■ бўлган. Ламарк эволюцияни тўғри ту-шунтирган бўлса-да, унинг асосий са-бабларини очиб беролмади. Француз олими Ж. Кювье тирик организмларнинг тарихий алмашиниши ва бир қан-ча турларнинг қирилиб кетишини ту-шунтириш учун ўзининг катастрофа-лар гоясини илгари суради. Француз олими Э.Ж. Сент-Илер ҳайвонлар тузилишидаги умумийликни тушунтиришга уриниб, тузилишдаги ўхшашлик уларнинг келиб чиқишидаги ўхшаш-ликни акс эттиришини таъкидлайди. Т. Шванн томонидан асослаб берилган ҳужайра назарияси (1839) органик дунёнинг бирлигини тушуниб олишда ҳамда цитологик ва гистологик текши-ришларнинг ривожланишида катта аҳамиятга эга бўлди. 19-а.нинг ўртала-рида ўсимликларнинг озиқланиш ху-сусияти ва унинг ҳайвонларникидан фарқ қилиши ҳамда табиатда моддалар айланиши принциплари кашф этила-ди (Ю. Либих, Ж. Б. Буссенго). Ҳайвон-лар физиологияси соҳасида Э. Дюбуа-Реймоннинг ишлари туфайли электро-физиологияга асос солиниши, К. Бер-нер томонидан органларнинг овқат ҳазм қилишдаги аҳамияти тушунтириб берилиши (1845,1847); Г. Гельмгольц ва
К. Людвиг томонидан нерв-мускул системаси ва сезги органларини ўрга-ниш методлари ишлаб чиқилиши; И. М. Сеченовнинг олий нерв фаолияти-ни материалистик нуқтаи назардан та-лқин қилиши («Бош мия рефлексла-ри», 1863) катта аҳамиятга эга бўлди. Л. Пастер олиб борган тадқиқотлар туфайли ҳоз. организмларнинг ўз-ўзи-дан пайдо бўлиши тўғрисидаги таъли-мотга узил-кесил зарба берилди (1860—64). С. Н. Виноградский хемосинтез йўли б-н анорганик моддалар-дан органик моддаларни синтезловчи хемосинтез бактерияларини (1887— 91), Д. И. Ивановский вирусларни (1892) кашф этди.
19-а.да Ч. Дарвин томонидан эволюция назариясининг ишлаб чиқилиши Б.нинг ривожланиши тарихида айниқса катта аҳамиятга эга. Унинг «Турларнинг пайдо бўлиши...» (1859) асарида эво-люциянинг асосий механизми—табиий танланиш очиб берилади. Б.да Дарвин ғояларининг ғалабаси б-н эволю-цион солиштирма анатомия (К. Геген-баур), эволюцион эмбриология (А. О. Ковалевский, И. И. Мечников), эволюцион палеонтология (В. О. Ковалевский) каби янги йўналишларга асос солинди. Ҳужайранинг бўлиниши (Э. Страсбургер, 1875; В. Флемминг, 1882 ва б.), жинсий ҳужайраларнинг етили-ши, уругланиши (О. Гертвиг, 1875; Г. Фоль 1877; Э. ван Бенеден, 1884; Т. Бовери, 1887, 1888) ҳамда у б-н бог-лик бўлган митоз ва мейозда хромосо-маларнинг тақсимланишини ўрганиш соҳасида эришилган муваффақиятлар жинсий ҳужайралар ядросида ирсий ах-боротнинг сақланиши тўғрисида кўплаб ғояларнинг пайдо булишига олиб келди. Ана шу даврда (1865) Г. Мендель томонидан ирсийланиш қону-ниятлари очилиши б-н генетика фа-нига асос солинди.
20-а. янги Б. фанларининг ривожланиши, Б.да классик тадқиқотлар миқё-сининг янада кенгайиши б-н ажралиб туради. Шу асрда генетика, цитология, физиология, биокимё, ривожланиш Б.си, эволюцион таълимот, экология, биосфера ҳақида таълимот, шунингдек микробиология, вирусология, гельминтология, паразитология ва Б.нинг бош-қа кўп тармоқлари жадал суръатлар б-н ривожланди. Мендель очган қонунлар асосида мутация ва ирсиятнинг хромосома назариялари ишлаб чиқилди (Т. Бовери, 1902-07; У. Сеттон, 1902). Хромосома назариясини Т. Морган ва шо-гирдлари В. Иогансеннинг соф линия тўғрисидаги таълимотига (1903) асос-ланиб ген, генотип, фенотип тушунча-

ларини ишлаб чиқишди. 20-а.нинг ўрта-ларигача генларнинг кимёвий табиати ирсий молекулалар шаклида эканлиги назарий жиҳатдан талқин қилиниб ке-линди (Н. К. Кольцов, 1927). Микроор-ганизмлардаги трансдукция ва трансформация ҳодисаларини ўрганиш асо-сида ДНК молекуласи генетик инфор-мацияни ташувчи эканлиги аникланди (АҚШ, О. Эйвери, 1944). ДНК қуш спирали тузилишининг ўрганилиши (Ж. Уотсон, Ф. Крик, 1953) генетик код-нинг кашф этилишига олиб келди. Бу кашфиётлар молекуляр генетикага асос содди. Оқсилларнинг аминокислоталар-дан иборат таркиби ўрганилганлиги, ай-рим оқсиллар (инсулин)нинг синтез қилиниши, вируслар ва фагларнинг нуклеопротеидлардан тузилганлигининг кўрсатиб берилиши 20-а. ўрталарида қилинган энг муҳим кашфиётлардандир. Электрон микроскопнинг кашф этили-ши оддий микроскопда кўринмайдиган структураларни кўришга, ҳужайранинг энг нозик тузилишини текширишга, бактериялар ва вирусларнинг тузилишини батафсил ўрганишга имкон берди. Нишонли атомлар усули организмда содир бўладиган жараёнларни ўрганиш учун йўл очди. Гистологик кимё дифференциал центрифугалаш, рентгено-структура анализи усуллари тирик орга-низмлар кимёвий таркиби, ҳужайра ор-ганоидлари ва қисмларини мукаммал текшириш усулларини кўрсатиб берди. Ана шу кашфиётлар туфайли 20-а.нинг 2-ярмида Б.нинг энг ёш соҳаси—молекуляр Б. дунёга келди ва тез суръатлар б-н ривожлана бошлади. Молекуляр Б. соҳасидаги тадқиқотлар Б. фанининг барча соҳаларида янги ғоялар пайдо бўлишига олиб келди; ҳужайранинг ту-зилиши ва функцияси ҳақидаги тушун-чаларни тубдан ўзгартириб юборди. 20-а.да ҳайвонлар физиологияси соҳасида ҳам катта ютуқларга эришилди. Рус оли-ми И. М. Сеченов (1829—1905) нерв сис-темасини ўрганиб, бош мия рефлекс-лари тўғрисидаги таълимотга асос сол-ди. И. П. Яавловшартли ва шартсиз реф-лекслар, қон айланиш ва овқат ҳазм қилишнинг нерв регуляцияси соҳасида бир қанча йирик кашфиётлар қилди. Унинг шартли рефлекслар ва олий нерв фаолияти тўғрисидаги таълимоти Нобель мукофотига сазовор бўлди. Бу давр-да нейрофизиология ҳам тез суръатлар б-н ривожлана бошлайди. Ўсимликлар физиологиясида фотосинтез жараёнла-ри, аввало хлорофиллни ўрганишда анча катта ютуққа эришилди, хлорофилл синтез қилинди, ўсимликларни ўстирадиган баъзи гормонлар (ауксин-лар, гиббереллинлар) ажратиб олинди
ва сунъий синтез қилинди. Эволюцион назария соҳасида ҳам муҳим кашфиётлар қилинди, хусусан 20—30-й.ларда маданий ўсимликларнинг келиб чиқиш марказлари аникланди; мутацион ўзга-рувчанлик, индивидлар сонининг ўзга-риб туриши ва изоляцияни танланиш-нинг муайян йўналишда таъсир этиши-даги ўрни очиб беридди (Н.И. Вавилов, С. С. Четвериков, Б. С. Холдейн, Р. Фишер, С. Райт, Ж. Хаксли, Ф. Т. Добр-жанский, Э. Майр ва б.). Бу эса дарви-низмнинг янада ривожланишига, эволюция омиллари микроэволюция ва макроэволюция тўғрисидаги таълимот-ларни ўзида жо қилган синтетик эволюцион таълимотни ишлаб чиқишга имкон берди (И. И. Шмальгаузен ва б.). В. И. Вернадскийнинг биогеокимё ва биосфера, А. Тенслининг экосистема-лар (1935) тўғрисидаги таълимотлари Б.нинг катта ютукларидан бўлиб, ин-сон б-н табиат ўртасидаги муносабат-ларни ишлаб чиқишда муҳим аҳамият-га эга. В. Шелферд (1912, 1939), Ч. Элтон (1934) ва б.нинг ишлари туфайли экологиянинг назарий асослари ишлаб чиқилди. 20-а. ўрталаридан бошлаб экология эришган ютуқлар ва табиатни муҳофаза қилиш муаммолари деярли барча Б. фанларини экологиялаштириш-га олиб келди. Молекуляр биол. соҳаси-даги ишлар (генетик коднинг очилиши, сунъий геннинг синтезланиши) ген ин-женерияси ва биотехнология каби ама-лий фанларнинг ривожланиши учун назарий асос бўлди. Кейинги йилларда айниқса популяцион Б. тез суръатлар б-н ривожланмоқда. Бу соҳадаги тадқиқот-лар сон жиҳатдан тобора ўсиб бораёт-ган аҳолининг озиқ-овқат маҳсулотла-рига бўлган эҳтиёжини тўлароқ қон-дириш, қирилиб кетаётган турларни муҳофаза қилиш ва тирик орга-низмларнинг биологик хилма-хилли-гини сақлаб қолиш каби муаммолар-ни муваффақиятли ечишга имкон бе-ради.
Ўзбекистонда 20-а.нинг 1-ярмида олиб борилган и. т. ишлари асосан ўсим-лик ва ҳайвонот дунёси ресурсларини ўрганиш ва улардан самарали фойдала-ниш ҳамда атроф муҳитни муҳофаза қилиш б-н боғлиқ. Ботаника соҳасида яйловларнинг фитомелиоратив ҳолати-ни яхшилаш, техника экинлари ва сув ўтларини ўстириш усуллари ишлаб чи-қилди; ўсимликларнинг геоэкологик таснифи, иерархик схемаси таклиф этилди; ўсимликларнинг экстремал шароитга мосланиш хусусиятлари очиб Е^рилди (Қ. 3. Зокиров, Ж. К. Саидов, П. А. Баранов, В. А. Буригин, А. М. Музаф-фаров, П. К- Зокировва б.); ғўзанингэко-
логик, анатомоморфологик ва генетик хусусиятларини ўрганиш соҳасида бир қанча ишлар амалга оширилди (С. X. Йўлдошев, А. И. Имомалиев, С. С Со-диқов ва б.). Микробиологик йўл б-н оқова сувларни тозалаш, маъданларни ажратиб олиш, қ. х. чиқиндиларидан ем-хашак тайёрлаш, физиологик фаол мод-даларни ажратиб олиш, ўсимликлар-нинг вилт ва вирус касалликларига қар-ши кураш асослари яратилди (М. И. Мав-лоний, A. F. Холмуродов, С. А. Асқарова ва б.). Экологик-фаунистик ишлар териология, орнитология, герпетология, гидробиология, энтомология, паразитология ва зоологиянинг бошқа соҳа-ларида кенг миқёсда амалга оширилди (Т. 3. Зоҳидов, Д. Н. Кашкаров, А. М. Му-ҳаммадиев, С. Н. Алимуҳамедов, В. В. Яхонтов, Р. О. Олимжонов, А. Т. Тўлага-нов, М. А. Султонов, Ж. А. Азимов ва б.). 20-а.нинг иккинчи ярмида айниқса сўнгги йилларда Б.нинг биокимё, генетика, молекуляр Б., биотехнология, биофизика ва экология соҳаларида бир қанча муҳим ишлар амалга оширилди. Тиреоид гормонларнинг таъсири механизми аникланди (Ё. X. Тўрақулов, Т. С. Соатов). Биологик мембраналарнинг ту-зилиши, ҳайвонлар токсикологияси ва биокимёси, ионлантирувчи нурлар, де-фолиантларнинг таъсир механизми ва ионларни мембрана орқали транспорта муаммоларини ечишда ҳам бир катор муваффақиятлар қўлга киритидди (А. П. Ибрагимов, Ж. Ҳ. Ҳамидов, А. Қ. Қоси-мов). Ғўзада генетик белгиларнинг ир-сийланиш механизми ишлаб чиқилди (Ж. А. Мусаев, О. Ж. Жалилов, А. А. Аб-дуллаев, Н. Н. Назиров, А. А. Абдукари-мов). Ген ва ҳужайра инженериясининг ривожланиши инсулин, интерферон ва ўстирувчи гормонларни олиш имкони-ни берди (Б. О. Тошмуҳамедов, А. А. Аб-дукаримов, М. М. Раҳимов, А. И. Гагель-ганс ва б.). Б.га оид тадқиқотлар Ўзбе-кистон ФАнинг Ботаника, Зоология, Микробиология, Генетика, Физиология ва биофизика, Биокимё ин-тлари-да, шунингдек олий ўқув юртларида олиб борилмокда.
Б.нинг замонавий муаммолари. Б.нинг табиий фанлар ва кишилик жамияти-нинг ривожланишига революцион таъсир кўрсатадиган муаммолари молекуляр Б., генетика фанлари мускуллар, нерв системаси ва сезги органлари физиологияси ва биокимёси (тафаккур, қўзғалиш, тормозланиш ва б.), фото-ва хемосинтез, табиий системалар энер-гетикаси ва маҳсулдорлиги б-н боғлиқ. Молекуляр Б. соҳаси ҳужайра ичида бо-радиган физик-кимёвий жараёнлар ва тирик системалар нисбий турғунлиги-нинг бошқарилиши, айниқса генлар-

нинг ишга туширилиши механизмини ўрганиш ҳам Б.нинг марказий муаммо-ларидан бири ҳисобланади. Организм-ни индивидуал ривожланиши давомида ҳужайраларнинг ихтисослашиб бо-риши ва тўқималарнинг ҳосил бўлиши, Ерда ҳаёт пайдо бўлишининг дастлаб-ки даврларида тирик организмларга хос мураккаб полимерларнинг табиий син-тезланиши ва улардан ўз-ўзини ярата оладиган тирик системалар пайдо бўли-шини ўрганиш ҳам муҳим масалалар-дан ҳисобланади. Ер юзида аҳоли сони-нинг тез суръатлар б-н ўсиб бориши Б. олдига биосферанинг маҳсулдорлигини ошириш, яшаш муҳитини ифлосла-нишдан саклаш, ўсимлик ва ҳайвонлар-ни муҳофаза қилиш ва рационал фой-даланишдан иборат жуда кўп муаммо-ларни қўяди. Биосфера ва экологик сис-темаларни қайта қуриш ва улардан фойдаланиш ишлари ўсимлик, ҳайвон-лар ва микроорганизмларни Ернинг ҳамма қисмида инвентаризация қилиш-ни назарда тутади. Б. соҳасидаги и. т. ишлари Халқаро биологик дастур ёрдами-да координация қилиб борилади.
Бекжон Тошмуҳамедов, Очил Мавлонов.
БИОЛОГИЯ СТАНЦИЯЛАРИ-ўсим-
лик ва ҳайвонларни табиий шароитда ҳар тарафлама ўрганиш ҳамда эксперимен-тал тадқиқотлар ўтказиш учун мўлжал-ланган и. т. муассасалари. Б. еда амалий жиҳатдан аҳамияти катта масалалар (мае, иқлимлаштириш, балиқ овлаш, балиқ урчитиш, дашт ва баланд тоғли ҳудудларни ўзлаштириш, табиий комп-лексларнинг биологик маҳсулдорлигини ошириш ва ҳ. к.)ни ҳал қилиш б-н бог-лик муаммолар ҳам ишлаб чиқилади. Б. с. табиий шароити ва тирик организмлар-нинг ўзига хослиги б-н бир-биридан фарқ қиладиган ҳудудларда жойлашган. Ўзбекистон ФА Ботаника ин-тининг Қизилқум чўл зонасидаги Б. с, Россия-даги Мурманск Б. с, Қирғизистондаги Иссиқкўл Б. с, Арманистондаги Севан кули Б. с, Москва вилоятидаги Москва давлат ун-тининг Б. с. шулар жумласи-дандир.
Б. еда замонавий асбоб-ускуналар б-н жиҳозланган лаб. бўлади. Уларда юқори малакали илмий ходимлар ишлайди, Б. с. илмий тадқиқот ишлари якунларини нашр эттириш ҳуқуқига эга. БИОЛОКАЦИЯ (био..., юн. locus-жой)—ҳайвонларнинг кўриш, эшитиш, ҳид билиш ва б. сезги аъзолари ёрдами-да атроф муҳитни ёки бегона индивид-лар (ўлжа, душман)ни, улар турган жой ёки уларгача бўлган масофани аниклаш хусусиятлари. Б. агар атрофдаги жисм-лар ёки товуш, ҳид, иссиқлик, ёруғ-
лик (бирор нарсадан акс этадиган)ло-катор ҳайвон томонидан қабул кили-ниши эвазига содир бўлса, пассив Б.; локатор ҳайвон томонидан тарқатила-диган сигналларни объектдан акс этиб қайтиши (акс-садо) орқали содир бўлса, фаол Б.—эхолокация дейилади. Пассив Б. ҳамма тирик организмларга хос бўлиб, ҳашаротлар ва япалоқ қуш-ларда айниқса кучли ривожланган. Mac, япалоқ қушлар (бойўғли ва б.) гори-зонтал ҳамда вертикал текисликда локация қилганидан қоронғида ҳатто ҳара-катсиз сичқонни ҳам бемалол сезади. Бу ҳол кўр бўлиб қолган япалоққушлар-нинг ҳам яшашига имкон беради. Пассив Б. популяция ичидаги (жуфтлашиш, бир жинсни иккинчиси қидириб топи-ши), популяциялараро биоценологик алоқаларда (душмандан қочиб қутилиш, ўлжани тутиш) катта аҳамиятга эга. Пассив Б. туфайли табиий шароитда сезги аъзоларидан бири иккинчиси ўрнини босиши ёки тўлдириши мумкин (мае, ғира-шира қоронғилик, туман, қалин ўтлар орасида). Пассив локациянинг ҳароратни сезиш орқали амалга оша-диган хили (термолокация) қалқонтум-шуқ ва бўғма илонларда ривожланган. Илоннинг кўзлари б-н бурун тешиги оралигида жойлашган чуқурчадаги терморецептор ҳароратнинг ҳатто 0,00Г да-ражада ўзгаришини ҳам сезади ва шу орқали қоронғуда ҳам ўлжасини бемалол тутади. Фаол локация қилиш қоби-лиятига эга бўлган ҳайвонлар ҳаёти пана жойлар (ғорлар) ёки су в ҳавзалари б-н боғлиқ (жарқалдирғочлар, гуахоро, кўршапалаклар, дельфинлар, китлар). Айрим ҳайвонлар, балиқлар эхолока-циянинг электромагнит туридан фой-даланади. Электр скатининг эхолокаци-яси принцип жиҳатдан техникада қўлла-ниладиган радарларга ўхшайди. Б.нинг акустик хоссаларидан фойдаланилади-ган тури сонарларни эслатади. Акустик сигналлар ёрдамида эхолокация айрим қушлар (жарқалдирғочлар) ва сут эми-зувчилар (кўршапалаклар) учун хос бўлиб, улар муҳитга ультратовуш тар-қатиб, уларнинг акс-садосини кабул қилади. Кўршапалаклар тарқатадиган товуш импульеларининг давомийлиги 1—100 кГц ва ундан ҳам ортиқ бўлади. Одам қулоғининг эшитиш чегараси эса 16—2-144 Гц ни ташкил этади. Дельфинлар ва китлар одатда қисқа давом эта-диган акустик сигналлар тарқатади. БИОЛЮМИНЕСЦЕНЦИЯ (био..., юн. lumen — ёруғлик, escent — кучеиз, сует маъносини англатадиган қўшимча), функционал хемолюминес-ц е н ц и я — тирик организмларнинг кучеиз нур ҳосил қилиш хусусияти. Б.
бактериялар, замбуруғлар, радиолари-ялар, булутсимонлар, қисқичбақаси-монлар, ҳашаротлар, балиқлар орасида учрайди. Б. денгиз ҳайвонлари орасида кўпроқ қайд этилади. Б. асосида ферментатив оксидланиш реакцияла-ри ётади, кўп ҳолларда реакция нати-жасида электрон қўзғалган ҳолатдаги маҳсулотлар ҳосил бўлади. Маҳсулот-даги қўзғалиш энергияси маҳсулотнинг асосий ҳолатга квант утиши давомида нур квантлари тарзида сочилади. Hyp ҳосил қиладиган оксидланувчи модда люциферин, жараёнда иштирок этади-ган фермент эса люцифераза дейилади. Люциферин ва люциферазалар кимё-вий табиати жиҳатидан ҳар хил бўлган-лигидан организмлар тарқатадиган лю-минесцент нурлар ҳам турлича бўлади. Баъзан Б. люцифераза иштирокисиз ҳам амалга ошади. Бактерияларда Б. биологик оксидланиш б-н боғлиқ бўлиб, ре-акцияда люциферин сифатида флавин-мононуклеотид ва ҳар хил органик кис-лоталарнинг альдегидлари намоён бўлади. Жараён бактериал люцифераза иштирокида амалга ошади. Бактериялар бир секундда 100 квант ажратади. Медузалардаги Б.да кислород сарф этилмайди ва люминесценция махсус оқсил—эквариннинг кальций ионлар б-н таъсирлашиши натижасида содир бўлади. Ҳашаротлар (мае, ялтироқ қўнғиз) Б. люциферин, АТФ, магний ионлари ва кислород иштирокида махсус фермент—люцифераза таъсирида амалга ошади. Радиоэлектроника эриш-ган муваффақиятлар туфайли Б.нинг биохемилюминесценция типи — ўта заиф нур тарқатиш ҳодисаси кашф этилди. Биохемилюминесценция одатда тўқималарда тўйинмаган ёғ кисло-таларининг перексли оксидланиш жа-раёнида спонтан тарзида юзага келади. Б. ҳосил қилувчи моддаларнинг жойлашган ўрнига биноан Б. ҳам ҳужайра ичида ёки ундан ташқарида юзага келади. Б. баъзи организмлар учун сигнал, ўлжани жалб қилиш ёки душман кўзи-ни қамаштириш воситаси, бактерияларда оксидланиш орқали кечадиган фосфорланиш жараёни тезлигини бош-қарувчи омил сифатида аҳамиятга эга. Баъзи бир олимларнинг фикрича, люминесценция анаэроб бактерияларда кислороднинг заҳарлаш таъсиридан ха-лос бўлиш воситаси ҳисобланади. И. т. ишларида Б.ни қайд этишга асослан-ган методлар унинг таркибий қисмла-ри (мае, АТФ, ФМН, НАДН, кальций ионлари ва б.нинг эритмалардаги концентрацияси)ни аниқлашда ўта сез-гир метод сифатида иш беради. Тўқи-маларнинг физиологик ҳолати, ҳаёт-

чанлиги, зарарланиш даражаси, кўчи-риб ўтказилган аъзоларнинг организм томонидан рад этилиши ёки қабул қилиниши биосферанинг ҳар хил ксе-нобиотиклар, шу жумладан канцеро-генлар б-н ифлосланиш даражасини назорат қилиш ҳамда баъзи бир хаста-ликларни аниқлаш мақсадида Б. мето-ди катта аҳамиятга эга. БИОМАССА (био... ва масса)—бир турга мансуб индивидлар, турлар гурухлари ёки жамоасининг узи яшаб турган му-ҳит юзаси (1 м2, 1 см2 ва ҳ. к.) ёки ҳажми бирлиги (1 м3, 1 см3 ва ҳ. к.)га тўғри келадиган умумий массаси. Б. кўпинча ҳўл ёки қуруқ модда массаси г/М2, кг/га, г/м3 ва б.да ифодаланади. Ўсимликлар Б.си фитомасса, ҳайвон-лар Б.си зоомасса дейилади. Турли ҳисоб-китобларга кўра биосферадаги тирик организмларнинг умумий Б.си қуруқ модда ҳисобида 1,8-1012 т дан 2,4-10'2 т га боради. БИОМЕТЕОРОЛОГИЯ - экология-нинг бўлими; атмосфера мухитининг геофизик ва кимёвий омиллари б-н тирик организмлар ўртасидаги бевосита ва бавосита алоқаларни ҳамда иқлим ва об-ҳаво б-н тирик организмлар ўрта-сидаги ўзаро таъсирни ўрганади. Ўсим-ликлар Б.си, ҳайвонлар Б.си ва одам Б.сига бўлинади. Ўсимликлар Б.си атроф муҳит барча компонентларининг ҳам табиий шароитларини, ҳам одам-нинг ўсимликлар оламига кўрсатади-ган турли хил (қ. х. ишлаб чиқариши, ўрмончилик ва ш. к.га) таъсирини ўрга-нади (қ. Лгроиқлимшунослик). Ҳ а й в о н -л ар Б.си атроф мухит б-н организмларнинг (яшайдиган муҳит хусуси-ятлари б-н боғлиқ бўлган) ҳолати, ривожланиши ва ҳаракат функция-ларининг намоён бўлиши ўртасидаги ўзаро таъсирининг кенг комплекслари-ни ўрганади. Одам уй ҳайвонларининг яшаш шароитларига муайян мақсадга мувофиқ таъсир курсатганлигидан уй ҳайвонлари б-н ёввойи ҳайвонлар Б.си ўртасида муҳим тафовутлар бор. Одам Б.си метеорологик элементлар (т-ра, намлик, шамол, радиация, атмосфера электри ва б.)нинг организмга таъсирини, одамларнинг атмосфера муҳити узгаришларига мослашувини, шунинг-дек турли касалликларнинг пайдо були-шида бу ўзгаришларнинг ўрни ва мо-ҳиятини ўрганади. Б. табиий атроф му-ҳитнинг таъсиридан ташқари инсон томонидан яратилган атроф муҳит—аҳоли пунктларида, биноларда ва алоҳида (изоляцияланган) система (ҳар хил турдаги берк транспорт ва б.)лардаги муҳитнинг таъсирини ҳам ўрганади. Организмнинг муҳит метео-
рологик ва физик омиллари таъсирида шаклланувчи иссиқлик режимини ўрганиш одам Б.сининг муҳим масала-ларидан биридир. Одам организмининг иссикдик режими (ҳолати)ни баҳолаш-да иссиқликни сезишдан (ута совуқ, со-вуқ, салқин, илиқ, иссиқ, ўта иссиқ ва ҳ. к.) олинган маълумотлардан таш-қари яна объектив кўрсаткичлар (тер-лаш миқцори, тери ҳарорати, томир уриш тезлиги, мускул титраши ва б.) ҳам ҳисобга олинади. Иссиклик ҳола-тини баҳолашда турли ҳисоблаш усул-ларидан фойдаланилади. Илмий асос-ланган усуллардан бири организм иссиклик балансининг таркибий қисмла-рини ҳисобга олишдир. Физикавий моделлаш усуллари ҳам қўлланилади. Кишиларнинг меҳнат қилиш ва дам олиш режимини оптималлаштириш, ноқулай об-ҳаво омилларининг таъсирини камайтириш мақсадида турли меҳ-нат фаолияти шароитларида одамнинг иссиқлик ҳолати хусусиятларига алоҳи-да эътибор берилади. Биометеорологик кузатишлар ва ҳисоблаш маълумотла-ридан организмлар учун оптимал яшаш шароитларини таъминлашда, меҳнатни меъёрлаш ва б.да кенг фойдаланилади (қ. Микроиқлим).
Ҳамид Абдулпаев.
БИОМЕТРИЯ (био... ва ..метрия)—Ыоя. бўлими; биологик объектларни математик (вариацион) статистика усуллари б-н ўрга-нади. Б. асослари 19-а. охирида инглиз олим-лари Ф. Гальтон ва К. Пирс асарларида ифодалаб берилган. Б. биологияннт турли сохалари (ботаника, зоология, экология, физиология, генетика, микробиология ва б.) ҳамда агрономия ва зоотехникада на-зарий ва амалий масалаларни хал этишда муҳим аҳамиятга эга. Б. усуллари белгила-ри ўзгарувчан характерда бўлган экспери-ментал маълумотларни ишлаб чиқиш учун зарур. Асосан, танланган объектлар маж-муаси (тўпламлар)ни ҳамда турли танлан-ма параметрларини таққослашда ишлати-лади. Мае, биологиктўплам (тур, зот, нав ва б.)ни кузатишда қайд этилган белгилар тақсимланиш характерини ўрганишда, муайян белгининг популяцияга хос бўлган ўртача курсаткичлардан четлашган алохида хусусиятини аниклашда; икки ва ундан ортиқ биологик тўпламларни таққослаш асосида улар ўртасидаги тафовутни баҳо-лаш ва б.да ишлатилади.
Ўрганилаётган миқдорлар (мае, ҳосилдорлик б-н уни таъминлайдиган омиллар) ўртасидаги боғлиқликни аниқлаш ва улар ўртасидаги (мае, уруг экилгандан то униб чиққунга қадар иўлган даврда экиннинг ривожланиш тезлиги б-н шу даврдаги ўртача т-ра ўртасидаги) миқдорий боғлиқликни то-
пишнинг асосий воситалари —корреля-цион ва регрессион таҳлил усуллари ҳисобланади. Бир қатор ўзгарувчан омилларни (жумладан, экин ҳосилдор-лиги самарали т-ра йиғиндиси, кўчат-лар қалинлиги, ўғит нормаси ва б. табиий ва и. ч. омилларига боғлиқ) ҳисобга олиш зарур бўлган экспериментал масалаларни ҳал этишда статистик тахлил усули жуда кўп омиллар ичидан (тур-ғун боғланишларни аниклаш учун) энг муҳимини ажратиб олишга имкон бе-ради. Баҳолаш кўплик регрессияси тенг-ламаси ёрдамида бажарилади. Тажриба маълумотлари сони етарли даражада кўп бўлгандагина натижалар аниқ бўлади. Ҳоз. замон тадқиқотларида танлаш усули кенг қўлланилмоқда, унинг моҳия-ти қисман танлашлар хусусиятларига қараб бутуннинг микдорий тавсифини аниқлашдан иборат. Динамик жараён-лар (муваққат қаторлар)ни ўрганиш, бир ёки бир неча белгиларнинг ирсий-ланишини аниқлаш катта амалий аҳамиятга эга. Селекция, уруғчилик ва деҳқончиликнинг бошқа соҳаларида математик усулларни қўллаш эксперимент ва тажриба ишлари натижаларини ни-ҳоятда аниқликда асослаш ва хулосалар чиқаришга имкон беради (қ. Вариацион статистика).
БИОМЕХАНИКА (био... ва механика) — биофизиканинг тирик организм, орган ва тўқималар механик хоссалари ҳамда уларда содир бўладиган механик ҳодисаларни ўрганувчи бўлими. Илга-ри Б. тушунчаси эмбриологиянинг ривожланиш механикаси, кўпинча экспериментал эмбриология деб аталади-ган соҳасига нисбатан ҳам қўлланиб ке-линган. Одатда Б. термини одам ва ҳайвонлар ҳаракати тўғрисидаги таъли-мотга нисбатан қўлланилади. Б. тадқи-қотлари қуйидагиларни уз ичига ола-ди: нафас Б.си — нафас органлари кинематикаси, эластик ва ноэластик қаршилиги (яъни ҳаракатларнинг геометрик характеристикаси) ва нафас ҳаракатлари динамикаси ҳамда нафас органлари фаолиятининг бошқа соҳа-ларини;қон аи лани ши Б.си — кон томирлари ва юракнинг таранглик ху-сусиятлари, томирларнинг қон оқими-га нисбатан курсатадиган гидравлик қаршилигини, томирлар девори буйлаб таранглик тулқинларининг тарқалиши, қоннинг ҳаракатланиши, юрак иши-ни (қ. Гемодинамика); ҳаракатла-н и ш Б.си —анатомия ва назарий механика далилларига асосланиб ҳаракат-ланиш органлари структурасини, бўғимларда ҳаракатланишни пайдо қиладиган мускул кучларининг, гавда қисмлари  бўйлаб унинг оғирлигининг
БИООРГАНИК

тақсимланишини, гавда ва унинг қисм-лари ҳаракатланиши қонуниятларини ўрганади. Б.нинг асосий вазифаси ҳара-катнинг кинематик таснифига биноан таъсир кучи хусусиятларини аниклаш-дан иборат. Бу ҳаракатланиш самарадор-лигини, ташқи ва мускул кучларидан фойдаланиш даражасини баҳолашга ҳамда ҳаракатланиш координацияси ва уни бошқариш механизмлари тўғриси-да хулоса чиқаришга имкон беради. Та-нанинг ҳолати (тик туриш, ўтириш ва б.)ни ўрганиш ҳам Б. вазифаларига ки-ради. Бундай вазифаларни ҳал этиш физиология, тана ҳолати ва мувозана-ти тўгрисидаги таълимот б-н боғлиқ.
Б. текширишларда ўрганилаётган ҳара-катларнинг кўчиши, тезлиги ва тезла-нишларини кайд этиш усулларидан фой-даланади. Бунда кўпроқ оптик усуллар: тезлаштирилган кинога олиш, циклография, кимоциклография ва б. кулланила-ди. Б.да механотронлар, таянч динамог-рафлар ва бурчак силжиш асбоблари ёр-дамида механик катталикни электр қайд этиш усулларидан хам фойдаланилади. Б. тадқиқотлари тарихи Италия олими Леонардо да Винчининг одам ҳаракатла-рини анатомия ва механика нуктаи на-заридан текшириш б-н бошланади. Италия натуралиста Ж. Бореллининг «Ҳай-вонлар ҳаракати ҳақида» (1680—81) китобида организмга машина сифатида назар ташлаб, нафас олиш, қоннинг ҳаракатланиши ва мускул қисқариши-ни механика нуктаи назаридан тушун-тиришга ҳаракат қилади. Бу Б.нинг ри-вожланишига катта таъсир кўрсатади.
Б. тадқиқотлари меҳнат ва спорт фи-зиологияси, ҳарбий ва клиник тибби-ётда, шу жумладан неврология, ортопедия, травматология, протезлаш со-ҳасида катта амалий аҳамиятга эга. Чун-ки жисмоний машқ ва спорт ҳаракатларини ўрганиш машқ қилиш системасини илмий асосда ташкил этишга ёрдам беради. Суяк, пай ва б. тўқималарнинг пишиклигини ўрганиш жароҳатловчи омилларнинг организм-га таъсири механизмини тушуниш ва унинг олдини олишга имкон беради. Қон айланиши ва нафас олиш ҳолати-нинг бир қатор кўрсаткичлари юрак ва ўпка касалликлари'ҳамда операция оқибатлари диагностикасини ишлаб чиқишда аҳамиятга эга. Нафас олиш ва қон айланиши Б.ни текшириш нати-жалари «юрак-ўпка» аппаратини ишлаб чиқишда аҳамиятга эга.
Мелис Толипов.
БИОНАВИГАЦИЯ (био... ва лот navigatio — сузиш), мўлжалга олиш— ҳайвонларнинг доимий қиш-лов ва кўпайиш жойига мавсумий
кўчиб юриши (миграция) даврида ёки яшайдиган жойни топишида ўз ҳара-кат йўналишини танлай олиш (хоминг) крбилияти. Б. сезги органлари ҳамда ирсий мустаҳкамланган реакци-ялар — инстинкт орқали амалга оша-ди. Инстинкт биринчи марта миграция қилаётган ҳайвонларда айниқса катта аҳамиятга эга. Б. қушлар б-н бир катор-да узоқ масофага кўчиб юрадиган ба-ликлар, сут эмизувчилар (шим. буғула-ри, денгиз мушуклари, китлар), айрим судралиб юрувчилар (денгиз тошбақа-лари) учун ҳам хос. Б.да ҳайвонлар ос-мон жисмлари (қуёш, юлдузлар), географик мўлжаллар (дарё, баландлик, тоғ, қирғоқ), Ернинг магнит майдони (каптарлар) ва б.дан фойдаланилади. Кўпчилик ҳайвонлар ёруғликнинг қутбланиш (поляризация) даражаси, ультрабинафша нурланиш, атмосфера босимининг ўзгаришини сезади. Сув ҳайвонлари денгиз оқимлари, сувнинг кимёвий таркиби (шўрланиш даражаси) ва б.дан Б.да фойдаланади. Б. механизмлари яхши ўрганилмаган бўлиб, кўп ҳолларда ҳайвонлар Б.да бир вақт-нинг ўзида бир неча омиллардан фой-даланиши тўғрисида тахмин қилинади. Тўғри йўлни танлашда миграция қила-ётган гурухдаги ҳайвонларнинг ўзаро муносабатлари жуда катта аҳамиятга эга (қ. Ҳайвоняар ориентацияси). БИОНИКА (юн. bion — ҳаёт элементи, асл маъноси — яшовчи)—биол. ва ки-бернетиканинг янада мукаммал техник воситалар ёки қурилмаларни яратиш мақсадида организмларнинг тузилиши ва ҳаёт фаолиятини ўрганадиган бир йўналиши. Б. 20-а.нинг 2-ярмида шакл-ланган. Нерв системасида ахборотнинг қайта ишланиш усули, сезги органла-рининг тузилиши ва ишлаши хусуси-ятлари, навигация, ориентация ва локация тамойиллари ёки одам ва ҳайвон-ларда содир бўладиган бошқа жараён-лар, шунингдек фойдали иш коэффициента жуда юқори бўлган биоэнергетик жараёнлар Б.нинг асосий ма-салаларидир. Нерв системаси сигналлар-ни аниқ ва бехато қабул қилиши, ишончли, ихчам ва энергияни тежаб сарфлаши б-н электрон ҳисоблаш ма-шиналарига нисбатан катта афзаллик-ка эга. Нерв системаси ва сезги аъзола-рини ўрганиш «ўйловчи» машиналар, ёруғлик, ҳарорат ва электр майдонини сезувчи ихчам ва ўта сезгир датчиклар ҳамда ҳаракатдаги жисмни кузатиб бо-радиган асбоблар яратищда катта аҳами-ятга эга. Ҳид билиш аъзосини ўрганиш эса ҳаводаги ёки сувдаги ҳидли модда-ларнинг энг кам миқдорини билишга имкон берадиган қурилмаларни яра-
тишга ёрдам беради. Ҳайвонларда учрай-диган инфракизил нурлар, ультратовуш ва ҳароратни сезувчи рецепторлар асо-сида матн ва схемаларни ўқийдиган ва танийдиган, осцелограммалар ва рент-генограммаларни таҳлил эта оладиган курилмалар ишлаб чикилган. Кушлар, баликлар ва б. ҳайвонларнинг навигация қобилиятини ўрганиш навигация-да фойдаланиладиган ускуналарни та-комиллаштиришга имкон беради. Ҳай-вонларнинг морфологик тузилишини ўрганиш эса техник конструкцияларни барпо этишда янги ғоялар манбаи ҳисобланади. Сувда тез сузадиган ҳай-вонларнинг терисини ўрганиш тез су-зар кемалар, суякларнинг тузилишини ўрганишдан олинган маълумотлар ен-гил ва мустаҳкам конструкциялар яра-тишга имкон берди. БИООРГАНИК КИМЕ - органик кимё б-н биол.нинг бир қанча соҳала-ридан таркиб топган фан. 20-а.нинг 2-ярмида вужудга келиб, молекуляр биология, биокимё ва биол.нинг бошқа тар-моқлари б-н чамбарчас боғланган ҳолда ривожланмоқца. Асосан, биопо-лимерлар (оқсиллар ва пептидлар, нуклеин кислоталар ва нуклетоидлар, ли-пидлар, полисахаридлар ва б.) ҳамда биорегуляторлар (ферментлар, вита-минлар, гормонлар, жумладан фито-гормонлар, шунингдек синтез йўли б-н тайёрланган биологик фаол бирикма-лар, мае, дори препаратлар, ўстирув-чи моддалар, инсектофунгицидлар, гербицидлар ва ҳ. к.ни тадқиқ қилади, уларни кимёвий жиҳатдан тоза ҳолда синтез қилади, тузилишини аниқлай-ди, бу моддаларнинг тузилиши б-н биологик хоссалари ўртасидаги боғла-нишни очиб беради, биополимерлар, шунингдек табиий ва синтетик биорегуляторлар биологик таъсирининг кимёвий томонларини ўрганади.
Б. к.да асосий муаммоларнинг ҳал қилиниши биол.нинг янада ривожла-ниши учун катта аҳамиятга эга. Энг муҳим биополимерлар б-н биорегуля-торларнинг тузилишини ва хоссалари-ни аниқламасдан ҳаётжараёнларининг моҳиятини билиш, айниқса, кўпайиш (урчиш) ва ирсий белгиларнинг наелга ўтиши, ҳужайраларнинг ўсиши, иммунитет, хотира, нерв импульси ва б. му-раккаб ҳодисаларни бошқариш йўлла-рини топиш мумкин эмас. Ферментлар-нинг тузилишини ва таъсир механизмини ўрганиш асосида юксак даражада фаол катализаторлар вужудга келти-риш, мускул қисқаришини ўрганиш асосида кимёвий энергияни бевосита механик энергияга айлантириш, биологик системаларда ахборот (информа-

ция) сақланиши ва наслга утиши принциплари, ҳужайралардаги кўп компонентой системаларнинг ўз-ўзи-ни бошқариш принципларидан техни-када фойдаланиш муаммоларини ҳал этиш Б. к. соҳасида ўтказиладиган тад-қиқотларга боғлиқ.
БИООРГАНИК КИМЕ ИНСТИТУТИ, Ўзбекистон ФА О. С. Соди-қов номидаги биоорганик кимё институти — и. т. муассаса-си. 1977 й.да Узбекистан ФА таркиби-даги биоорганик кимё бўлими (1973) негизида ташкил этилган. Ин-тга асос-чиси акад. О.С. Содиқов номи қўйилган. Ин-тнинг асосий фундаментал илмий йўналиши ҳайвон ва ўсимликлар орга-низмидаги биоорганик кимё жараён-ларини, яъни юқори ва қуйи молеку-ляр табиатга эга бўлган биологик фаол моддаларнинг структура-функционал боғлиқлигини ўрганиш, ҳайвон ва ўсимликлардан ажратиб олинган икки-ламчи маҳсулотларни қайта ишлаш-нинг жаҳон стандартларига мое кела-диган янги технологияларини ҳамда ўсимликларни ҳимоя қилувчи эколо-гик тоза воситаларни олиш устида тад-қиқотлар олиб боришдан иборат. Ин-тда олиб борилган юқори ва қуйи молекуляр биорегуляторларни комплекс тадқиқ этиш натижасида заҳарли жониворлар заҳаридан 50 дан ортиқ биологик фаол оқсил ва пептидлар ажратиб олинди, улардан 15 дан орти-ғининг кимёвий тузилиши ва таъсир механизми ўрганилди. Ғўзадан фитогор-монларнинг рецепторлари ажратиб олинди ва физик-кимёвий хоссалари ўрганилди, уларнинг пахта баргини тўкишдаги регуляторлик роли исбот-ланди. Натижада ғўза дефолиациясида рўй берадиган жараённинг молекуляр механизми кўрсатилди ва дефолиаци-яловчи ҳамда ўсишни тезлаштирувчи фаолликка эга бўлган бирикмаларни танлаш кўрсаткичлари ишлаб чиқилди. Ғўза ўсиши жараёнида организм фермент системаларининг пахта толаси ҳосил бўлишидаги роли ўрганилди ва целлюлоза биосинтези жараёнининг молекуляр механизми исботланди. Ўсимликлар зараркунанда ҳашаротла-ри феромонларининг тузилиши, функ-цияси ўрганилиб, уларни синтетик усулда олиш йўллари ишлаб чиқилди. Табиий биологик фаол модда — гос-сиполнинг полиморф модификацияли комплекслар ҳосил қилиши биринчи бўлиб исботланди ва унинг асосида 20 дан ортиқ янги дорилар, биологик фаол моддалар асосида эса 30 дан ор-тик, дори препаратлари олинди. Булар-дан вирусларга қарши ишлатиладиган
«3% госсипол линименти», иммуномо-дулятор «Тимоптин», қон тўхтатувчи «Лагоден», хламидийга қарши қўлла-ниладиган «Гозалидон», ультратовуш ёрдамида ташҳис қўйишда ишлатиладиган доривор восита «Полижель» ва б. ин-тнинг тажриба синов базасида ишлаб чиқарилмоқда ва амалиётда қўлланилмоқда. 10 га яқин дори препаратлари (нитроцел, рагосин, меба-вин, сафинол, бакагин ва б.) тибби-ётда қўллаш учун синовдан ўтмоқда. Жаҳон андозаларига мое келадиган пахта мойини ва кам госсиполли пахта кунжарасини олиш технологияси ишлаб чиқилиб, ЎзРнинг кўпчилик ёғ-мой экстракция з-дларида лицензия асосида қўлланилмоқда.
Ин-тда 10 лаб. ва уларда 200 ортиқ ходим ишлайди, шулардан Узбекистан ФА 3 акад. (А.А. Абдуваҳобов, Т.Ф. Ори-пов, Ш.И. Солиҳов), 19 фан д-ри, 35 фан номзоди фаолият кўрсатади (2000).
Ин-т ходимларининг 3 илмий иши Беруний номидаги Узбекистан Давлат мукофотига (О.С. Содиқов, Х.А. Асло-нов, А.И. Исмоилов, О.Э. Эшбоев, С.Х. Носиров, А.К. Каримжонов, З.Б. Ра-ҳимжонов) сазовор бўлган.
Лбдували Абдуваҳобов.
БИОПОЛИМЕРЛАР (био... ва поли-мерлар) — барча тирик организмларнинг ҳаёт фаолиятида муҳим роль ўйнайдиган юқори молекулали табиий бирикмалар. Нуклеин кислоталар, оқсиллар ва полисахаридларпк ўз ичига олади. Булардан ташқари, аралаш Б. ҳам бўлиб, уларга нуклеопротеид, гли-копротеид, липопротеид, гликоли-пид, липосахарид ва б. киради. Асосий Б.дан нуклеин кислоталар ҳужайралар-да генетик функцияни бажаради. Оқсиллар ҳужайраларнинг энг зарур таркибий қисми бўлиб, бир қатор му-ҳим функцияларни ўтайди. Оқсил-фер-ментлар ҳужайраларда рўй бераётган моддалар алмашинувида кимёвий ре-акцияларни тартиб б-н ва зарур тез-ликда олиб боради. Мускул оқсилла-ри, микроб хивчинлари ва ҳужайра ворсинкалари қисқариб, кимёвий энергияни механик ишга айлантира-ди. Шунинг ҳисобига организмлар ҳаракатланади. Қон оқсиллари кислород (гемоглобин)нн ташиб, организм-ни ёт оқсиллар (у-глобулинлар)дан ҳимоя қилади ва қон ивишида ишти-рок этади. Полисахаридлар тўқималар тузилишида иштирок этиб, резерв Б. функциясини бажаради. Б.нинг тузилиши—молекулаларнинг узок, вақт да-вом этган эволюцияси натижасидир, шунинг учун улар биологик вазифа-сини тўла бажаришга мослашган.
БИОПСИЯ (био... ва юн. opsis—кўриш, текшириш)—даволаш ва касалликни аниклаш мақсадида тирик одамнинг тўқима ёки бирор аъзосидан бир кис-мини кесиб олиб текшириш. Асосан хавфли ўсмалар ва кон яратиш тизими касалликларини аниқлашда қўллани-лади. И. т. ишлари олиб боришда ҳам Б.дан фойдаланилади. Тўқима, бирор аъзони қисман олиб ташлаш ҳам Б. (даволаш Б.си) ҳисобланади. Б. махсус тиббий асбоблар (эндоскоп, қисқич, шпател, жаррохлик пичоғи) ва жар-роҳлик усуллари (пункция, қириб олиш ва б.) ёрдамида амалга ошири-лади. Б.да организмга зарар етмайди. БИОПТИКА (био... ва юн. optike — нур) — биол.нинг нур ҳосил бўлиши ва тар-қалиши, унинг турли моддалар б-н ўза-ро таъсирини текширадиган бўлими. Б. организмларнинг ёруғлик нурини қабул қилиш, ундан кўриш ва мўлжал олиш-да фойдаланиш б-н боғлиқ бўлган ҳоди-саларни ўрганади. Ёруғлик нуридан таъ-сирланиш ва унга реакция курсатиш энг содда организмлардан тортиб юксак ўсимликлар ва ҳайвонларгача бўлган ху-сусиятдир. Б. турлича намоён бўлади. Бир ҳужайралиларда ёруғлик қабул қилади-ган махсус органоид—хроматофор ҳам учрайди. Юксак тузилган ҳайвонларнинг махсус органи — кўзи ва нерв система-си ёруғликни қабул қилиш б-н бир қаторда, жисмлар тасвирини ва уларга хос бўлган хусусиятларни фарқлаб олади. Кўз турли организмларда турлича тузилган. Ҳашаротлар ва қисқичбақаси-монларнинг кўзлари кўп сонли омма-тидлар (кўзачалар)дан ташкил топган мураккаб фасеткали характерга эга бўлса, бошоёқли моллюскалар ва умурт-қалиларда мураккаб тузилган бўлиб, шох парда, кўз гавҳари сингари оптик элементларга эга. Кўз фоторецептор си-фатида фарқлаш чегараси, аккомодация аппарати, мутлақ сезгирлиги ва ранг-ларни фарқлаш хусусиятларига эга. Б. кўзларнинг тузилиши б-н бир қаторда кўриш ва фарклаш фаолияти ёрдамида тур учун хос бўлган сигналлар, яъни ранг, турқ-автор, имо-ишора, мимика, огохлантирувчи ва қўркитувчи ҳолатлар; тана шакли, гул ва мевалар рангини ифодаловчи сигналларни қабул қилиш механизмларини ҳам ўрганади. Кўриш органининг фаолияти ва хоссалари му-ҳит шароити хусусиятига (ёритилган-лик, ёритилиш интенсивлиги, нурнинг спектр таркиби, муҳитнинг тиниклик даражаси ва б.) б-н ҳам боғлиқ. БИО-САВАР-ЛАПЛАС ҚОНУНИ -ўтказгичдан ўтаётган электр токи б-н у ҳосил қилган магнит майдони куч-ланганлиги орасидаги муносабатни
БИОТЕЛЕМЕТРИЯ

ифодаловчи қонун. Бу қонунни 1820 й.да Ж. Б. Био ва Ф. Савар топган, Xl.Jlawiac эса уни умумлаштирган. Б. — С—Л. қ.га биноан, rf/узунликдаги ўтказ-гичдан ўтаётган ток / фазода кучлан-ганлиги ушбу формула б-н аниқлана-диган магнит майдони ҳосил қилади:
Н =
бунда г — ўтказгич б-н тегишли нуқта орасидаги масофа, ф эса г ва ўтказ-гичнинг rf/элемента орасидаги бурчак, к — мутаносиблик коэффициенти. Бу коэффициентнинг қиймати бирликлар /иизилштанланишига боғлиқ. Мае, СГС
тизимида к =-\ бунда с=31010 см/с (вакуумда ёруғлик тезлиги), СИ тизимида к = 4^ •
Б. — С.—Л.қ.ни магнит индукциятл аниқлайдиган қонун, деб қараш ҳам мумкин. Бунинг учун СГС тизимида Н ифодани муҳитнинг магнит киритувчан-лиги ц га, Халқаро бирликлар тизимида эса вакуумнинг магнит киритувчанлиги цо=4р1О~7 гн/м га кўпайтириш лозим. БИОСИНТЕЗ (био... ва синтез) — тирик организмда ёки ундан ташқарида био-катализаторлар (ферментлар) таъсири-да бирмунча оддий бирикмалардан органик моддалар ҳосил бўлиши. Б. — ўсим-ликлар, ҳайвонлар ва микроорганизм-ларда содир бўладиган моддалар алмашинувининг таркибий қисмидир. Хемосинтезловчи бактериялардан таш-қари ҳамма организмларда Б. учун бир-ламчи энергия манбаи яшил ўсимлик-ларда органик моддалар шаклида тўпла-надиган қуёш энергияси ҳисобланади (қ. Хемосинтез, Ассимиляция, Фотосинтез). Ҳар қандай ҳужайра ўзига зарур бўлади-ган моддаларни синтезлайди. Ҳужайра-да борадиган Б.нинг хусусиятини унинг генетик аппаратида кодлашган ирсий ах-борот белгилайди (қ. Оқсиллар, Генетик код). Организмдан ташқарида борадиган Б.дан халқ хўжалигининг турли соҳала-рвда кенг қўлланиладиган биологик моддалар—витаминлар, айрим гормонлар, антибиотиклар, аминокислоталар, оқсиллар ва б. бирикмаларни саноат миқёсида олишда фойдаланилади. БИОСТРАТИГРАФИЯ (био... ва стра-тиграфиялан) — стратиграфиянинг бўлими, чўкинди қатламлар нисбий ёшини ва турли ҳудудларда бир хил ёшдаги қатламлар нисбатини аник,лаш мақсадида чўкинди қатламлардаги қазилма организмлар қолдиқларининг тақсимланишини ўрганади. Б.нинг ва-зифаси қатламларнинг нисбий ёши
шкаласини ишлаб чиқишдан иборат. Биостратиграфик зоналарнинг кетма-кетлиги геологик кесимда турли систематик рангга ёки уларнинг мажмуи-га тегишли ўлиб битган қазилма организмлар қолдик^арини алмашиниши-ни акс эттиради. Зоналарни, биринчи навбатда биозоналарни ажратишда нис-батан қисқа даврда яшаб ўтган, аммо кенг тарқалган, зич яшаган ва турли хил бўлган гуруҳлар (мае, нуммулент-лар, динозаврлар ва б.) айниқса му-ҳим аҳамиятга эга. Зоналар кўпинча баъзи ўлиб битган организмлар (мае, маржонлар) гуруҳининг эволюцияси босқичлари б-н асосланади. Б. учун қад. заррабин организмларни ўрганиш (микропалеонтология) муҳимдир. Планктон организмлар қолдиқлари оқимлар б-н узоқ масофаларга тарқа-лиши натижасида зоналар ҳудуди ҳам шунга мувофиқ бўлади.
Б. қадимги организмлар яшаш шаро-итларини тиклаш мақсадида бир даврда, лекин турли шароитларда яшаган организмлар мажмуини ўхшаш шароитларда, лекин турли даврда яшаган организмлар мажмуидан фарқлаш учун палеонтология методларини кенг қўллайди. БИОСФЕРА (био... ва юн. sphaira—шар) — Ернинг тирик организмлар тарқалган қобиғи. Б.нинг таркиби ва энергетикаси ундаги тирик организмларнинг фаоли-яти б-н боғлиқ. Б.ни «ҳаёт соҳаси», Ернинг сиртқи қобиғи тўғрисидаги даст-лабки фикрни Ламарк билдирган. «Б.» терминини эса фанга австралиялик геолог Э. Зюсс (1875) киритган. Б. тўғриси-даги тўла-тўкис таълимотни рус олими В. И. Вернадский (1926) ишлаб чиққан.
Б. атмосферанинг озон экранигача ба-ландликда бўлган қисми (20—25 км), ли-тосферанинг сиртқи қисми ва гидросфе-рани тўлиқ ўз ичига олади. Б.нинг қуйи чегараси қуруқликда 2—3 км, океан ту-бида 1—2 км чуқурликкача боради.
Ердаги ҳаёт мураккаб ва хилма-хил организмлар комплексидан иборат. Тирик организмлар ва улар яшайдиган муҳит ўзаро чамбарчас боғланган бир бутун динамик система—биогеоценоз-ларни ҳосил қилади.
Ерда ҳаётнинг ривожланиши давоми-да организмларнинг бир гуруҳи иккин-чисининг ўрнини олиб турган бўлса-да, у ёки бу геокимёвий функциялар-ни бажариб турадиган организмлар нисбати ўзгармасдан қолган. Шу туфай-ли турли геологик даврларда моддалар бир хил тезликда Ер қобиғида тўпла-ниб борган. Шундай қилиб, тирик организмлар ҳаётнинг муҳим шарти бўлган анорганик муҳитнинг доимийлиги (го-меостаз ҳолати)ни сакдаб туради.
Инсон фаолияти Ер юзини тубдан ўзгартиришга қодир бўлган ҳоз. даврда Б.нинг ривожланиши янги поғонага кўта-рилди. Сўнгги йилларда инсоннинг Б.га биокимёвий таъсири бошқа барча тирик организмларга нисбатан жуда катта куч-га айланди. Лекин табиий ресурелардан фойдаланишни Б.нинг ривожланиши ва функцияси қонуниятларини назар-пи-санд қилмасдан амалга оширилиши (мае, ўрмонларнинг кесилиши, ерларнинг ўзлаштирилиши, шаҳарлар, з-д, фабри-калар, сунъий сув ҳавзалари, йўллар қурилиши ва б.) Б.даги биокимёвий жараёнларга катта таъсир ўтказмоқда. Ер ости бойликларини қазиб олиб, жуда куп миқдорда ёқилғи ёқилиши моддалар ал-машинувини тезлаштириб, Б. таркиби ва унинг гомеостаз ҳолатига таъсир кўрса-тади. Шу туфайли Б.ни бир бутун, муай-ян даражада тартибга солинган мураккаб динамик система деб қаралиши унда ке-чадиган жараёнларни тўғри тушуниб олишга ёрдам беради. Биосфера тўғриси-даги таълимот экология, биоценология ва б. фанларнинг ривожланишида, таби-ат ва жамиятнинг ривожланиши б-н боғ-лиқ бўлган жуда кўп ўта мураккаб муам-моларни хал этишда катта аҳамиятта эга. Ад.: Вернадский В. И., Биосфера, М., 1967; Отабоев Ш. Т., Н а б и е в Ч. Н., Инсон ва биосфера, Т., 1983; Биосфера. Эволюция, пространство, время, М., 1988.
БИОСФЕРА  ҚЎРИҚХОНАСИ    -
қўриқланадиган ҳудуд (қўриқхона, миллий бог ва б.). Б. қ. муайян ҳудудда-ги энг ноёб табиат ёдгорликларини му-ҳофаза қилиш и. т. ишлари, атроф му-ҳитнинг узок, муддатли мониторинги ва б. ишлар б-н бирга қўшиб олиб бори-лади. Б. қ. барпо этиш 1973 й.дан бош-лаб «Инсон ва биосфера» дастури б-н боғлиқ ҳолда пайдо бўдди. Жаҳонда 300 дан ортиқ Б. қ. ишлайди, жумладан, Ўзбекистонда Табиатни муҳофаза қилиш давлат қўмитасига қарайдиган Чатқол биосфера қўриқхонаси бор. БИОТЕЛЕМЕТРИЯ, био логик телеметрия (био..., теле... ва ...метрия) — биологик ҳодисаларни тадқиқ этиш ва биологик кўрсаткичларни (мае, космо-навтлар, спортчиларнинг томир уриши, қон босими, ҳароратини) масофадан ту-риб ўлчаш ва текшириш усуллари маж-муи. Б. текширишларни олис масофадан туриб ҳам (мае, космик учишларда) ёки ўрганиладиган объектнинг ҳаракати пай-тида (мае, спорт мусобақалари ёки меҳ-нат фаолияти пайтида) ўтказиш имко-нини беради. Б.да ўрганилаётган объект-га (одам ва ҳайвонга) махсус датчиклар ўрнатилади; улардан чиқаётган сигнал-лар алоқа каналлари орқали қабул пунк-тига узатилади ва у ерда қайд этилади.

Тадқиқ этилаётган жараён электрик жа-раён бўлмаса (мае, юракнинг уриши), у электр сигналларига айлантирилади. Кос-мик кемада учаётган одам ва ҳайвон орга-низмининг ҳолатини кузатиш космик Б. дейилади. Б.да ўта митти радиоузатгичлар ёрдамида ички органларда бўлаётган жа-раёнларни ўрганиш ва уларни даволаш мумкин. Бунинг учун махсус датчиклар (радиокапсулалар, электродлар) ички аъзолар ёки тўқималарга киритилади. Б. воситасида ҳайвонларнинг хулқ-атворини ҳар хил шароитда, мае, кушлар учаётга-нида ҳам ўрганиш мумкин. Б. космик биология ва космик тиббиёт, меҳнат ва спорт физиологиясида муҳим аҳамиятга эга. БИОТЕХНИЯ, биотехника — та-биий шароитда ҳайвонларни кўпайтириш ва маҳсулдорлигини ошириш ҳамда уларни ҳимоя қилиш тадбирларини ишлаб чи-қиш б-н шуғулланадиган овчилик соҳа-си. Б. овланадиган ҳайвонлар захирасини кўпайтириш, озиқ базасини яхшилаш, яъни овчилик масканлари ва сув ҳавза-ларига озуқабоп экинлар экиш, ҳайвон-ларни қўшимча озиқлантириш ва муҳо-фаза қилиш; уларнинг ин-уя қуриши учун зарур бўладиган дарахт, бута ва баланд бўйли ўсимликларни экиш; тинч ва хил-ват жойлар ташкил этиш; ҳайвонлар учун ин қазиб қўйиш; зараркунанда йиртқич-ларни йўқотиш; касал ҳайвонларни даволаш; бошқа жойлардан ноёб ва қим-матбаҳо ҳайвонларни кўчириб келтириб иқлимлаштириш каби тадбирларни амал-га оширишдан иборат. Овланадиган ҳай-вонларнинг маҳсулдорлигини ошириш, мўйнали ҳайвонлар мўйнасининг сифа-тини яхшилаш, овланадиган балиқлар-ни йириклаштириш мақсадида олиб бо-риладиган селекция ишлари ҳам Б. вази-фаларига киради.
БИОТЕХНОЛОГИЯ (био... ва юн. techne — маҳорат, санъат, logos — сўз, таъли-мот) — қ. х., саноат ва тиббиётнинг тур-ли соҳаларида тирик организм ва биологик жараёнлардан фойдаланадиган саноат усуллари мажмуи. Биол. ва техника имкониятларини бирлаштирадиган ил-мий йўналиш. «Б.» терминининг вужуд-га келишига Стэнфорд ун-ти (АҚШ; 1973) бир гуруҳ олимларининг ҳар хил хоссага эга ирсий молекулаларини би-риктириб рекомбинант ДНК (исталган организмдан ажратилган ДНКнинг икки ёки ундан ортиқ қисмларини in vitro ша-роитида бирикишидан вужудга келган ҳосила) олиши сабаб бўлди. Шундан ке-йин биол. фани ютукдаридан келиб чи-қувчи, яъни тирик организмлар ҳаёт фа-олиятида иштирок этадиган барча кимё-вий, физикавий ва биологик жараёнлар-ни ўрганиш натижалари татбиқ этилган технологик жараёнларни ифодалашда
«Б.» терминидан фойдаланила бошлан-ди. Б. микробиология, биокимё, биоорганик кимё, молекуляр биология, физиология, генетика, молекуляр генетика, генетик инженерия ва б. ютуғига асосланади. Б.нинг микробиологик Б., мембраналар Б.си, иммобиллашган ферментлар Б.си, хужай-ра Б.си, ген ва хужайра инженерияси Б.си каби соҳалари мавжуд.
Микробиологик Б. микроорга-низмлар ҳаёт фаолиятидаги жараёнлар-га асосланган бўлиб, бу соҳада фермент-ли препаратлар, антибиотиклар, ами-нокислоталар, гормонлар, оқсил мод-далари ва халқ хўжалигининг турли тармоклари учун зарур метаболитлар синтез қилинади. Mac, Ўзбекистон ФА Микробиология ин-тида микробиологик Б. асосида ўсимлик чиқиндилари (ғўзапоя, чанғалоқ, сомон ва чиқин-дилар)дан чорва моллари учун озуқа тайёрлашга эришилди; айрим мамла-катлар (Бразилия)да махсус микроблар воситасида целлюлозадан қанд ёки спирт олиш, мол гўнгидан метан гази олиш Б.си (айниқса, Хитой, Бразилия ва Европа мамлакатларида) жуда юқори иқтисодий самара бермоқда.
Мембраналар ва иммобиллашган ферментлар Б.си воситасида хилма-хил жараёнларни ўлчаш ва назорат қилиш ускуналари и. ч. мумкин. Шунингдек, ферментлар имобил-лашганда (бирор бир сатҳга кимёвий бириктирилганда) уларнинг активли-ги ортиб, функционал ҳолати бир қадар муддатга узаяди. Бундан фойда-ланиб биотехнологик жараёнлар (мае, мембраналар ўтказувчанлигини бош-қариш усули, ферментларни мобиллаш ва б.) яратилган. Бу соҳада ЎзМУ биол. ва кимё ф-ти (Б. О. Тошмуҳамедов, О. К. Тошмуҳамедова, А. И. Гагельганс, М. М. Раҳимов ва б.)нинг ҳиссаси катта.
Хужайра Б.си ўсимлик, ҳайвон ва одам хужайраларининг сунъий шароитда ўсиши хамда кўпайиши микроорганизм-ларникига ўхшашлигига асосланган. Одам ва ҳайвон хужайраларини сунъий ўстириш нодир биологик препаратлар, антителалар ва оқсил гормонларини саноат миқёсида и. ч. имконини берди. Ўсим-лик, ҳайвон ва одам касалликларини аниқлаш учун моноклонал антителалар (бошланғич биргина хужайра авлодлари ишлаб чиқарадиган антителалар) асосида ўта сезувчан диагностик воситалар и. ч. йўлга қўйилди. Жумладан, Ўзбекистон ФА Ядро физикаси ин-ти кршидаги «Радиопрепарат» корхонасида ва ЎзР Соғ-лиқни саклаш вазирлигининг Онкология ва радиология ин-тида рак касаллигининг айрим турларини оддиндан аниклайди-ган биотехнологик воситалар ишлаб чи-
карилмокда. Физиологик актив иккилам-чи бирикмаларни синтез қилиш фақат ўсимлик хужайраларига хос хусусиятдир. Бундай моддаларга тиббиётда ва сано-атнинг турли соҳаларида ишлатиладиган алкалоидлар, гликозидлар, жумладан стероидли сапонинлар, стероидли гор-монал препаратлар олишда ишлатиладиган моддалар, эфир ёғлар, полисаха-ридлар, фитогормонлар ва ҳ. к. киради. Ўстирилаётган ҳужайра, одатда қайси ўсимликдан олинган бўлса, шу ўсимлик-ка хос иккиламчи моддаларни синтез қилади. Ammo хужайраларда синтез кдпи-надиган биомасса миқдори ўсимлик органларидагига нисбатан анча кам бўла-ди. Шунинг учун рентабеллиги саноат усулидаги хужайра Б.си учун тез ўсади-ган, юқори биосинтетик хусусиятга эга, оддий озуқали муҳитда ҳам ўсадиган, ос-мотик ва механик таъсиротларга чидам-ли мутант линиялар керак.
Ҳужайра Б.сининг яна бир хусусияти хужайра тотипотентлиги, яъни сунъий озиклантириш ва парваришлаш б-н бир хужайрадан етук ўсимлик олишдир. Mac, помидор, тамаки, беда, сабзи ва б. ўсим-ликлар мана шу хусусият асосида етиш-тирилди; Ўзбекистон Генетика ва ўсим-ликлар экспериментал биологияси ин-тида ўсимлик ҳужайраларидан етук ўсим-лик яратиш устида илмий ишлар олиб борилмоқда. Ҳужайраларни сунъий ўсти-риш ва парваришлаш асосида ўсимлик-ларни клонал (вегетатив) кўпайтириш Б.си шаклланди (бу 90 оилага мансуб 433 ўсимлик тури учун ишлаб чиқилган). Бу усул картошка, мева дарахтлари ва гулларнинг вируссиз навларини яратиш, селекцион фондни бойитиш ва янги нав-лар етиштириш имкониятини беради.
Ген ва ҳужайра инженерияси Б.си генетик инженерия ҳамда ҳужайра инженериясининг син-тезидан вужудга келди. Б.нинг бу соха-си ёрдамида мавжудотнинг мақсадга мувофиқ фойдали хоссага эга микроб штаммлари, ҳужайра хиллари, ўсим-лик навлари ва ҳайвон зотларини яратиш мумкин. Ген ва ҳужайра инженерияси Б.си инженерлик усули б-н тирик мавжудотларнинг ўзгартирилган ирсияти молекуляр генетикасини му-каммал ўрганиш, фойдали генларни излаб топиш ва керакли микдорда аж-ратиб олиш, бегона генларни ҳужайра ичига киритиб, ирсиятга улаш, улан-ган генларни янги ирсиятда актив фа-олиятини таъминлаб берувчи вектор молекула (таркибида рестриктаза учун факат биргина энг қулай кесилиш жойи-га эга, трансформация бўлган ҳужай-раларни саралашни осонлаштирувчи маркер ген сақловчи ва максадга му-

вофиқёт генни хўжайин ирсиятига улаб, унинг мустақил ишлашини таъминлов-чи молекуляр конструкция) яратиш, ирсияти ўзгартирилган ҳужайрадан дори-дармон, озука моддалар, диагностик во-ситалар ажратиб олиш ёки ўсимлик навларини яратиш мақсадида ирсияти узгартирилган ҳужайрадан мукаммал ўсимлик формасини олиш, ҳар хил ир-сий белгиларга эга ва табиий шароитда чангланмайдиган ўсимлик ҳужайралари протопластларини электр импульси ёки поливинилпирролидон иштирокида^и-риктириб, ҳар иккала ўсимликнинг фой-дали хусусиятларига эга мукаммал ўсим-лик етиштириш (Германиядаги Макс Планк ин-ти ходимлари помидор ва картошка хужайрасини бириктириб, идди-зида картошка туганаги, поясида помидор меваси етиладиган янги гибрид ўстирди) бўйича талайгина муваффақи-ятларга эришди.
Б.нинг фан сифатида шаклланиши ва ривожланишида М. А. Айтхожин, А. А. Баев, Р. Г. Бутенко, Г. П. Горгиев, Ю. Ю. Глеба., В. Г. Дебабов, Г. К. Скрябин, К. Г. Скрябин, Ж. А. Мусаев, Б. О. Тошму-ҳамедов, A. F. Холмуродов ва б.ларнинг ҳиссаси катта.
Ад.: Уотсон Дж., Туз Дж., Курц Д., Реокомбинантный ДНК 1пер. с англ.], М., 1986; Сассон А., Биотехнология: свершения и надежды [пер. с англ.], М., 1987; Биотехнология (в 8 кн.], М., 1987; Основы сельскохозяйственной биотехнологии, М., 1990. Абдусаттор Абдукаримов, Сотволди Жатаев.
БИОТИК ОМИЛЛАР, муҳитнинг биотик омиллари — бир ёки ҳар хил турга мансуб ўсимлик, ҳайвон ва микроорганизмлар ҳаёт фаолиятининг организмларга таъсири мажмуи. Айниқ-са биоценоз организмлари орасидаги му-носабатлар жуда яқиндан бўлади. Б. о. ҳар хил турдаги тирик организмларнинг ўза-ро таъсиридан иборатлиги б-н мухитнинг абиотик омимарчдан фарқ килади.
Организмларнинг ўзаро муносабат-лари жуда ҳам хилма-хил. Тирик мав-жудотлар бошқа организмлар учун озиқ манбаи бўлиши (ўт ўсимликлар ўтхўр ҳайвонлар учун озиқ ҳисобланади, ўтхўр ҳайвонларни эса йиртқич ҳайвон-лар ейди), уларнинг кўпайишига им-кон яратиши (ўсимликларни чанглов-чи ҳашаротлар фаолияти), яшаш му-ҳити бўлиб хизмат қилиши мумкин (мае, ғўзанинг хавфли касаллиги—вилт-ни ҳосил қилувчи патоген замбуруғ учун ғўза хўжайин ўсимликдир). Рақо-бат, симбиоз (биргаликда яшаш) ва б. ҳам организмлар орасидаги муносабат-ларга киради. Эҳтиёжлари бир-бирига ўхшаш организмлар орасида, мае, агар ўсимликларнинг ёруглик, намлик ва
муҳитнинг б. шароитларига нисбатан та-лаби бир хил бўлса, рақобат пайдо бўла-ди. Симбиоз ҳайвонлар, ўсимлик, микроорганизмлар орасида кенг тарқалган. Mac, дуккакли ўсимликлар (беда ва б.) азот ҳосил қилувчи бактериялар б-н биргаликда яшайди, бу бактериялар ўсимликлар ҳаёти учун зарур бўлган уг-леводлар ва б. органик моддаларни ўсим-ликлар илдизидан олади. Б. о. ҳар доим муҳитнинг абиотик омиллари таъсири-га учрайди ва ўз навбатида унга фаол таъсир этиб, уни ўзгартириб боради.
Абдукарим Зикирёев.
БИОТИК ПОТЕНЦИАЛ - тур попу-ляциялари индивидлари сонини чек-ловчи омиллар таъсири бартараф этил-ганидан кейин мазкур тур учун хос бўлган кўпайиш тезлигининг шартли кўрсаткичи. Б. п. туғилишнинг ўртача миқдори ёки мазкур тур индивидлари-нинг фараз қилинганидек ҳеч қандай тўсиқсиз Ер шарини бир қават текис қоплаши тезлигида кўпайиши б-н бел-гиланади. Бу тезлик филлар учун 0,3 м/ с, айрим микроорганизмлар учун бир неча м/с га тенг. Б. п. б-н популяциялар индивидларининг амалда сақланиб қоладиган сони ўртасидаги фарқ му-ҳит қаршилигини ифода этади. «Б. п.» ва «муҳит қаршилиги» тушунчалари популяция индивидлари сони ва катта-кичиклиги б-н боғлиқ бўлган чеклов-чи омилларнинг биргаликда таъсири-ни аниқлашда фойдаланилади. БИОТИП (био... ва юн. typos — намуна, нусха) — маҳаллий популяция таркиби-га мансуб ўсимлик турининг ташқи кўриниши б-н фаркланмайдиган, лекин биологик ва физиологик хусусиятлари бошқача ва ўзгармас бўлган гуруҳи. Чет-дан чангланувчи турлар популяциялари-да авлодни алоҳида ажратиб қўйиб так-рорий танлаш (қ. Такрорий чатишти-риш) б-н ёки бир-бирига яқин турлар-ни кўп марталаб чатиштириб (қ. Инбридинг) кўпайтириш йўли б-н Б. чи-қариш мумкин. Баъзан кўп турлардан ташкил топган ва муайян яшаш шаро-итларидан фойдаланишига кўра ўхшаш мосланишларга эга бўлган организмларнинг катта гуруҳлари ҳам биологик тип-лар ёки хаётий формалар деб аталади. БИОТИТ — слюдалар гуруҳига мансуб минерал. Кимёвий формуласи К (Mg, Fe)3[AlSi3)(OH F)2. Минерал француз олими Ж. Б. Био номига қўйилган. Олти қиррали, яхши шаклланган, тах-ланган варақиларга ўхшаш агрегатлар ҳосил қилади. Ранги қора, қўнғир, яшилсимон қўнғир. Шишасимон ялти-роқ. Қаттиқлиги 2,5—3,5. С. оғ. 2,7—3,3. Катталиги 7 м2 гача келадиган крис-таллари пегматит томирларда учрайди.
Отқинди ва метаморфик жинслар орасида тарқалган. Б. электр иссиклик изо-ляторлари сифатида ишлатилади. Б. ку-кунидан  бўёғи тайёрланади. Марказий Осиёда жуда кенг таркалган. РФ (Урал, Узок, Шарқ), Украинада катта конлари бор.
БИОТОП (био... ва юн. topos — жой) — Ер сирти (қуруқлик ёки сув ҳавзаси)нинг муҳит шароитлари бир хил ва муайян биоценоз б-н банд бўлган қисми; турлар-нинг макони. Мае, қумлоқ чўлнинг та-биий-географик шароити парпиоёқ, жун оёқли кўшоёқ, қумсичқон каби парран-далар, қизилқумлоқ, матрап калтакесак-ча каби газандалар, қумсабзи, темир ти-кан, исириқ каби ўсимликлар ҳаётини таъмин этади.
БИОФАБРИКА, биокомбинат — ўсимликлар зараркунандалари, касаллик-лари ва бегона ўтларга қарши курашиш-да фойдаланиладиган биопрепаратлар ва энтомофаглар ишлаб чиқарувчи, шу-нингдек уй ҳайвонлари касалликларини аниклаш, олдини олиш ва даволаш учун биопрепаратлар (вакцина, зардоб ва б.) тайёрловчи корхона. Узбекистонда даст-лабки Б. (биолаборатория)лар 1972 й.да ташкил этилган. 1978 й.дан суғорма деҳ-қончилик минтакаларидаги Б.да, асосан ўсимликларнинг зараркунанда тунламла-рига қарши қўлланиладиган трихограмма ва б. кўпайтирилади. Узбекистонда 526 хўжаликлараро механизациялашган Б. ли-ниялари мавжуд. Трихограммани кўпай-тириш жараёни икки босқичда олиб бо-рилади: тухуми (трихограмма ўз тухуми-ни шу тухумга қўйиб ривожланади) учун дон куясини ва трихограммани купайти-риш. Бу ишларни амалга ошириш учун Б.да донни дон куяси б-н зарарлаш, кўпайтириш ва капалакларни йигиб олиш цехи ҳамда дон куяси тухумларини трихограмма б-н зарарлаш цехи қурилади. Дон куясини кўпайтириш бокслари бир-бири б-н ҳашаротни ўтказувчи йўл op-кали туташтирилган: бу йўлдаги ҳаво оқими капалакларни куя йиққичга тўплайди. Кассеталарга жойлаштирилган капалаклар тухум қўя бошлайди, тухум-лар ҳар куни йиғиб олинади ва ортиқча аралашмалардан тозаланади. Дон куяси-нинг тухумлари трихограмма б-н намлик, ҳарорат ва ёруғлиги созлаб туриладиган махсус мосламаларда зарарланади. Ривож-ланишнинг имагодан олдинги босқичи-ни тугатган трихограммалар совуқ каме-раларга йиғилади ва шу ердан хўжалик-ларга жўнатилади. Б.да трихограммани бутун йил давомида кўпайтириш мумкин. Бир центнер арпа ёки маккажўхори до-нидан 600—1400 г дон куяси тухуми олинади. Бир бокснинг и. ч. унумдор-лиги 300 граммгача. И. ч. технологияси

даври беш марта давом эттирилса 1500 г тухумхур трихограмма олиш мумкин. Бу эса 440—500 га пахта майдонга иш-лов бериш учун етади. БИОФИЗИКА, биологик физика — биологик системаларда кечадиган физик жараёнлар ва уларга таъсир курса-тадиган ҳар хил физик омилларни урга-надиган фан. Тадқиқ этиладиган объект тузилиши даражасига биноан Б.ни мо-лекуляр Б., ҳужайра Б.си, мураккаб биологик системалар Б.сига ажратилади. Мо-лекуляр Б. макромолекулалар ва б. муҳим биологик бирикмалар тузилиши ва функционал хусусиятларини; ҳужайра Б.си ҳужайра ҳаётий фаолияти асосини таш-кил этадиган физик-кимёвий жараёнлар ҳамда ҳужайра таркибига кирадиган структура элементлари (айниқса мембрана структураси)нинг аҳамиятини; биологик системалар Б.си тўқима, организм ва табиий жамоаларда содир бўладиган биологик жараёнларнинг ўзаро таъсири ва бошқарилишини ҳамда математик модел-лаштирилишини ўрганади. Ўрганиш объекти ва методларига кўра Б. молеку-ляр биол., биоорганик кимё, биокимё фанларига яқин бўлганидан кўпинча бу фанлар б-н бирга физик-кимёвий биол.га бирлаштирилади.
Б. биологик тушунчаларнинг физика, физик кимё ҳамда мат. гоялари ва ме-тодлари б-н ўзаро киришуви туфайли вужудга келган. Механика қонуниятла-рини организмни ўрганишга (қон айла-ниши, товуш ва ёруғликни сезиш) тат-биқ қилишга уриниш биринчи марта 17-а.да содир бўлган. 18-а. охирида Л. Галь-вани ва А. Вольта томонидан «ҳайвон электри»нинг кашф этилиши физик-кимёвий ҳодисаларни ўрганишда катта аҳамиятга эга бўдди. 19-а. ва 20-а. бошла-рида организм энергетикаси принцип-лари (Ю. Р. Майер); кўриш ва эшитиш органлари ишлашининг физик асосла-ри ҳамда биологик структуралар б-н ёруғликнинг ўзаро таъсири (Г. Гельм-гольц, К. А. Тимирязев, П. П. Лазарев), тўқима ва ҳужайрадаги осмотик ва биоэлектрик ҳодисалар (Э. Дюбуа-Раймон, Ю. Бернштейн, Ж. Лёб, В. Нернст) туғри-сидаги асосий тушунчаларга асос солин-ди. Очиқ биологик системалар термоди-намикаси, энергетик жараёнлардаги энергия ўзгаришлари ҳамда мембрана-си орқали транспорт қилиниши ва у б-н боғлиқ биоэлектрик ҳодисалар, мускул қисқариши ва б. ҳаракат шакллари (Г. М. Франк), фотобиологик жараёнлар (А. Н. Теренин, А. А. Красновский) Б.нинг ривожланиб келаётган соҳалари ҳисоб-ланади. Биологик системаларнинг уз-узи-ни ташкил қилиши ва бошқарилиши ҳам худди шундай соҳалар қаторига киради.
Бундай тадқиқотлар Б.ни кибернетика ва хронобиология б-н боғлайди.
Ўзбекистонда Б. га оид тадқиқотлар 20-а.нинг 60-й.ларида Ўзбекистон ФА Ядро физикаси ин-тида, ЎзМУнинг биокимё, кейинчалик Б. кафедралари-да бошланган. Асосий тадқиқотлар ион-ларнинг фаол транспорти, мембрана функцияларининг гормонал регуляци-яси, мембрана фаол бирикмаларининг таъсир механизмини аниқлашга бағиш-ланган. Тадқиқотларда Na К—АТФ-аза фермент системаси барча ҳужайралар-нинг плазматик мембранаси учун уму-мийлиги, буйрак нефронлари физио-логик хусусиятлари транспорт фермент-лари кинетик хусусиятлари б-н боғлиқ-лиги аниқланди (Б. О. Тошмуҳамедов, 3. У. Бекмуҳамедова). Мембрана Б.сининг электрогенез механизмлари; илон, чаён ва арилар заҳаридан ион каналларини танлаб утказувчи нейротоксинлар; умурт-қалилар ва ҳашаротлар синапслари глу-тамат нейрорецепторлари ўрганилди (П. Б. Усмонов), сунъий қўшқаватли мемб-раналарни реконструкция қилиш амалга оширилди (Э. М. Маҳмудова). Шунинг б-н бирга мембраналарда оқсил ва ли-пидларнинг ўзаро таъсири (Т. Ф. Ори-пов), мембрана ферментатив катализи (М. М. Раҳимов), мембраналарнинг радиация б-н шикастланиши (А. Қ. Қоси-мов), митохондриялар ион регуляция-си, митохондрия ва бутун ҳужайрадаги биоэнергетик жараёнларнинг физиоло-гик регуляцияси (А. И. Гагельганс, М. X. Зайнутдинов) ўрганилган. Ўзбекистон-да Б.га оид илмий тадқиқотлар ФА Физиология ва биофизика ин-тида, ЎзМУ-нинг биофизика кафедрасида ва б. олий ўқув юртлари кафедраларида олиб бо-рилади. Б.нинг кўп соҳалари тиббиёт, қ. х. ва атроф муҳитни муҳофаза қилишда катта аҳамиятга эга (қуёш нуридан фой-даланиш, биофизик методлар ва физик таъсирларни, мае, ультратовуш, лазер нурини тиббиётда қўллаш ва б.).
Бекжон Тошмуҳимедов, Маҳмуд Қосимов.
БИОФИЛЬТР (био... ва фильтр), б и о -логик фильтр — оқова (мае, кор-хоналардан чиққан) сувларни биологик йўл б-н тозапайдиган иншоот. Фильтр-ловчи материаллар (буғ қозони шлаги, гранит чақиқ тоши. шагал, керамзит ва б.) тўлдирилган қуш тубли дойра ва тўрт бурчак шаклдаги резервуардан иборат, тублари орасидаги масофа камида 0,4 м. Фильтрловчи қатлам баландлиги 1,5—2 м; фильтрловчи қатлам доналари йирик-лиги 30—50 мм; пастки тўшама қатлам қалинлиги 60—100 мм. Оқова сув фильтрловчи материал орқали ўтганда унинг сиртида биологик парда (оқова сувнинг
бактерияси, замбуруғи, оксидловчи ва минералловчи органик моддалари) ҳосил бўлади. Унда сув ичидаги органик модда-лар турли микроорганизмлар ҳаёт фаолияти туфайли парчаланади ва сув тоза-ланади. Атроф муҳит экологиясини, оқова (оқинди) сувлар бориб қўшила-диган окар сувларнинг сифатини яхши-лашда Б.нинг аҳамияти катта. БИОЦЕНОЗ (био... ва юн. koinos — уму-мий) — шарт-шароити бир хилдаги му-ҳитга мослашиб олган ва битта жой-нинг узида бирга яшайдиган барча организмлар. Б.да яшайдиган ўсимлик ҳамда ҳайвонлар доим бир-бирига маъ-лум муносабатда бўлади. Уларнинг шу муносабати ҳаёт кечириш шароитига ҳам таъсир курсатиб туради. Б. у мумий табиий комплекс — биогеоценознннг бир қисмидир. Одамкинг хўжалик фаолияти Б.ни ўзи учун фойдали томон-га қараб ўзгартириши мумкин. Турлар уртасидаги муносабатларнинг икки ва ундан кўп тур учун қулайлик туғдира-диган хили ўзаро ёрдам дейилади. Мае, ҳашаротлар ёрдамида чанглана-диган ўсимликлар чангни бир усимлик-дан иккинчи усимликка олиб ўтадиган ва шу б-н ўсимликларнинг четдан чан-гланишини таъминлайдиган ҳашарот-ларга муҳтождир. Бошқа ҳолларда турлар орасидаги муносабатлар узаро қара-ма-қарши тарзда булади. Йиртқич-ликда бир тур ҳайвонлар бошқа тур ҳайвонларни ейди. Иккала тур ташқи муҳитнинг бир хилдаги шарт-шарои-тидан фойдаланса-ю, уша шарт-шаро-ит миқдори чекланиб қоладиган бўлса, бундай турлар ўзар о рақобат тар-зидаги муносабатга утади. Мае, Усим-ликлар ёруғлик ва тупрокдаги минерал моддалар учун рақобат қилади. Микроб-лардагиантибиоз қарама-қарши муносабатларнинг узига хос шаклидир. Бирга ҳаёт кечиришнинг бошқа шакллари ҳам бор. Мае, симбиоз, паразитизм. Б.ни ўрганиш амалий жи-ҳатдан муҳим аҳамият касб этади. БИОЦЕНОЛОГИЯ (биоценоз ва ...ло-гия) — экология фанининг бир були-ми. Биоценозларни ташкил этувчи организмларнинг таркиби, уларнинг узаро муносабатларини урганади. Б.га оид тадқиқотлар дастлаб гидробиология соҳасида олиб борилган, кейинчалик биол.нинг бошқа соҳалари (зоология, ботаника ва б.)га татбиқ этила бошлаган. Чул, дашт, тоғ яйловлари ва урмонларидаги ўсимликларни ўрганиш фитоценоз, ҳайвонот дунёси туғриси-даги ишлар эса зооценоз тугрисидаги таълимотнинг яратилишига олиб кел-ди. Б. соҳасида олиб борилаётган ишлар ҳайвонот ва ўсимликлар дунёси-

нинг табиий бойликларидан унумли фойдаланиш, уларни муҳофаза қилиш ва хилма-хиллигини сақлаб қолиш б-н боғлиқ муаммоларни ҳал этишда катта аҳамиятга эга.
«БИОЭКОСАН», Узбеки стон ёш-ларининг «Биоэкосан» ўқув-методик мажмуаси — Ўзбекис-тонда узлуксиз экология таълимини амалга оширадиган таълим-тарбия му-ассасаси. Дастлаб 1929 й. Самаркандда ёш табиатшунослар ст-яси номи б-н таш-кил этилган. 1994 й. дек.дан экология табиатшунослар маркази, 1995 й. авг.дан юқоридаги номда. Б.нинг асосий макрели боғча болалари, мактаб ўқувчилари, академик лицей, касб-ҳунар коллежла-ри, олий ўқув юртлари талабаларига биол., экология, саломатликдан таълим-тарбия бериш, иқтидорли болаларни танлаб, уларни ҳар томонлама камол то-пишларига кўмаклашишдан иборат. Мажмуа таркибида экология и. т. лаб. мавжуд. Мажмуа республикада узлуксиз экология таълими муаммолари ва улар-нинг ечимларига багишланган илмий-методик анжуманларни уюштиради ва ўтказади. Мажмуа ходимлари 1995 й.дан Тошкент ш. Юнусобод туманидаги 499-болалар боғчаси ва 288-мактабда богча-мактаб тажриба майдони ташкил этиб, узлуксиз экология таълими бўйича на-зарий ва амалий тадқиқотлар олиб бо-радилар. Мажмуа экологиядан давлат таълими стандарти, узлуксиз экология таълими концепцияси ва узлуксиз экология таълими бўйича методик тавсия-номалар яратади. Мажмуа 1994 й.дан буен «Табиат: кеча, бугун, эртага» мавзуида республика ўқувчиларининг илмий амалий анжуманини ўтказиб келади. Мажмуа республика вилоятларидаги экология ва табиатшунослар маркази ишини мувофиклаштириб туради ва уларга илмий амалий ердам кўрсатади. БИОЭЛЕКТР ПОТЕНЦИАЛЛАР - ти-рик организмлар ва уларнинг айрим ҳужайраларида пайдо бўладиган электр потенциаллар, қўзғалиш ва тормозла-ниш жараёнларининг энг муҳим тарки-бий қисми. Б. п. — «хэйвон электри» тўғри-сидаги дастлабки маълумот 18-а.нинг ўрталарида электр баликларининг «зар-ба»ларини ўрганиш туфайли пайдо бўлди. Б. п. тўғрисидаги таълимотнинг асосчиси италиялик олим Л. Гальвани ҳисоблана-ди. Л. Гальвани б-н А. Вольта «ҳайвонлар электри»ни ўрганиб, электр токи ҳосил қилишнинг янги Вольта усулини кашф этишди ва гальваник элементлар яратил-ди (1791—97). Италиялик К. Маттеуччи илк бор (1837) гальваник элементлар ёр-дамида Б. п.ни ўлчаб курган. Немис оли-ми Э. Дюбуа- Раймон мускул ва нерв
ҳужайраси Б. п.ни ўрганиб, тинчлик ҳолатида ҳужайранинг ички ва ташқи муҳити ўртасида стационар потенциаллар фарқи (тинчлик потенциали) мав-жудлиги, бу фарқ қўзғалиш ҳолатида қонуний ўзгаришини кўрсатиб берди. 1868 й. Ю. Бернштейн нерв толалари бўйлаб қўзғалишнинг тарқалишида се-кунднинг бир неча мингдан бир қисми-да давом этадиган алоҳида потенциал тебранишларни ўлчаш методини ишлаб чикди. А. Е. Введенский нерв ва мускул-ларда ритмик потенциалларни телефон ёрдамида эшитиб кўрди (1883). Б. п.ни ўрганиш соҳасидаги асосий ютуклар электрон-кучайтиргич техникасининг физиологик текширишларга татбиқ эти-лиши б-н боғлиқ. Ҳужайра ичига мик-роэлектродлар киритиш усулининг ишлаб чиқилиши алоҳида тола ёки ҳужай-ра Б. п.ни ўрганишга имкон беради. Каль-марларнинг гигант нерв толаларидан фойдаланиш оркали Б. п. генерацияси ме-ханизми ўрганиб чиқилди. Бу толалар-нинг К+ ва Na+ ионларига нисбатан ўтказувчанлигини текшириш асосида А. Хожкин, А. Хаксли ва Б. Кац 1947—52 й.ларда ҳаракат потенциали ион меха-низмини очиб беришди ва Б. п.нинг мембрана таълимотини яратишди. Ҳайвон-лар Б. п.ни ўрганиш тирик системалар-даги физик-кимёвий жараёнларни тушу-ниб олишда ҳамда диагностикада (электрокардиография, электроэнцефалография, электромиография ва б.) катта аҳамиятга эга. Ўсимликлар Б. п. табиа-тан ҳайвонларникига ўхшаш бўлади (Э. Дюбуа -Раймон, 1882). Д. Ч. Бос қўзға-тувчига нисбатан Б. п. ва электр жавоб қилиш барча ўсимликларга хос эканли-гини кўрсатади (1926). Бос томонидан кашф этилган жуда сезгир ўзи ёзадиган гальванометрлар ўсимликларнинг «даст-хати»ни, яъни қўзғатувчига нисбатан ҳосил қилинадиган махсус электр жа-вобларини олишга, физик ва кимёвий таъсиротга ўсимликларнинг электр ре-акдиясини ўрганишга имкон берди. Ии-рик харасимон сув ўтлари Б. п.нинг ион табиатини ўрганишда классик объект ҳисобланади.
Маҳмуд Қосимов.
БИОЭЛЕКТРОНИКА - бионика фани-нинг махсус йўналишларидан бири. Тирик организмларнинг тузилиши ва иш фаолиятини таҳлил қилиш асосида электроника масалаларини ечади. Қуйидаги муаммоларни ўрганади: ҳайвонот дунё-си ва инсон нерв системасини текшириш; мавжуд компьютерларни ва алока техникасини янада такомиллаштириш ҳамда автоматика ва телемеханиканинг янги элементлари ва қурилмаларини яратиш мақсадида нейронлар ва нейрон
системаларини (занжирларини) модел-лаштириш; турли иқтисодий ва техни-кавий масалаларни ҳал этиш; электрон қурилмаларни ўта ихчамлаштириш ва б.
Ахборотга ишлов бериш қурилмала-ри биосхемалар асосида яратилса, 3 ўлчамли (ҳажмий) электрон тизимлар-нинг 1 см3га 10'5—1018 та интеграл вен-тилни жойлаштириш мумкин. Бу ҳолда биэлектрон қурилмаларнинг ишлаш тезлиги 100—1000 марта ошади. Б.нинг бу кутилаётган афзалликларидан фой-даланиб. келажакда ўта ихчам ҳажмий процессорлар, интеллектуал роботлар, ўта митти тиббиёт асбоблари, ҳужай-рани тикловчи ва яратувчи молекуляр элементлар ва нейрокомпьютерлар ишлаб чиқиш мумкин бўлади. БИОЭНЕРГЕТИКА — молекуляр био-логиянннг бир бўлими; организмларнинг ҳаёт фаолияти жараёнларида энергиянинг жамгарилиши ва сарф этилиш қонуниятларини ҳамда энергиянинг бир турдан иккинчи турга ай-ланишини, биосферадаги энергетика жараёнларини ўрганади.
Б. тадкикртлари энергиянинг саклани-ши ва бир турдан иккинчи турга айла-ниш қонунини кашф этган (1841) немис врачи Ю. Р. Майер томонидан бош-лаб берилди. Ўсимлик тўқималаридаги асосий энергетик жараёнлар — фотосинтез ва нафас олишдан иборатдир. Ўсим-ликлардаги газ алмашинуви метаболит-лар синтези, энергиянинг аденозинтри-фосфат к-тага (АТФ) трансформация-ланиши ва унда жамғарилиши б-н бирга боради. Мазкур бирикма энергияга бой пирофосфат микробоғларининг мавжуд-лиги б-н тавсифланади, бу богларнинг синтези учун фотофосфорланиш пайтида ютилган ва трансформацияланган нур энергияси ҳамда оксидланиш б-н бора-диган фосфорланиш жараенида органик моддаларнинг оксидланишида ажралиб чиқадиган энергия ишлатилади. Фотосинтез жараенида жамгарилган ва нафас пайтида ажралиб чикадиган энергиядан организмнинг ҳаёт фаолиятига алоқадор барча жараёнларда, ўша энергия мак-роэргик бирикмаларда жамгарилганидан кейингина самарали фойдаланиш мумкин.
Нафас олиш жараенида бир молекула СО2 га 6 молекула АТФ тўғри келади, фотосинтезда эса бир молекула СО, қайтарилиши учун 3 молекула АТФ за-рур бўлади. Биоэнергетик тадқиқотлар орқали фотосинтез ва нафас жараёнла-ри ҳужайра умумий энергия захирасига қанчалик улуш қўшганлигини баҳолаш, ўсимликлардаги бутун моддалар алмашинуви энергетик «озиқ» б-н кандай таъминлаётганлигини аниқлаш мумкин.

БИПАТРИДЛАР
Ёруғликда фотосинтез ҳужайра биосин-тези эҳтиёжларини энергия ва метабо-литлар б-н таъминлашдек асосий ишни бажарса, нафас олиш зиммасига қўшимча вазифа тушади. Энергия алма-шинуви энергияни узатиш ва сарф қилишни ўз ичига олади. Агар газ алма-шинуви энергия б-н таъминловчи асосий жараён бўлса, унинг сарфланиши синтез жараёнлари, ассимилятларнинг ўтиши, ҳужайра протоплазмаси струк-турасини саклаб қолиш, ўсиш, қайта тикланиш ва ҳ. к. б-н боғлиқ бўлади. Нормал шароитларда, шикастланмаган ҳужайра кўп энергия сарфламайди. Стресс шароитида, ҳужайра тузилишига зарар етказувчи ноқулай шароит таъси-рида ҳужайранинг бутунлиги ва цито-плазматик структуранинг функционал фаоллигини сақлаб қолиш учун энер-гияга эҳтиёж ортади.
Б. муаммолари тадқиқотлари, хусусан, кимёвий энергиянинг ишга айланиш механизмларини ўрганиш мазкур жара-ёнларни квант биофизика ва биокимё қонунлари амал қиладиган субмолеку-ляр даражада ўрганишни тақозо этади. БИПАТРИДЛАР (би... ва юн. patris — ватан), биполидлар — айни бир вақтда 2 ва ундан ортиқ давлат фуқаро-си бўлган шахслар (қ. Икки фуқаролик). БИПЛАН (франц. biplan, би... ва лот. planum — текислик) — қанотлари ост-ма-уст қилиб ишланган қўш қанотли самолёт. Бошқа хил самолётларга Караганда анча ихчам; каноти пухта ва бикр. Рўпа-ра қаршилиги катта бўлганлигидан тез уча олмаслиги (тезлиги 100 км/соатдан кам-лиги) Б.нинг асосий камчилигидир. Б. 30-й.ларгача ўқув мақсадларида, кирувчи-лик ва разведка мақсадларида ишлатил-ган. Кейинчалик Б. ўрнини тезроқучади-ган моноплан эгаллади. Лекин қ. х. юмушлари ва спортчилар учун тезроқ учадиган Б.лар ҳозир ҳам қурилади.
Ан-2 русумли биплан.
БИР АКТЁР ТЕАТРИ - бадиий ўқиш тури. Ижрочининг бир ўзи бутун бир афсона, ривоят, достон, ҳажвия, монолог ва б.ни ҳикоя қилади ва гавдаланти-ради. Б. а. т. кадим замонларда шакллан-ган ва асрлар давомида такомиллашиб борган. Юнонистонда уларни мим деб
атаганлар. Ўрта Шарқ мамлакатларида бундай театр ривожланган ва раем бўлган, ўрта асрларда эса маълум даражада ислом дини ва тасаввуф б-н боғ-ланиб кетган. Хуросон, Мовароуннаҳр, Хоразмда бундай ижрочилар мукаллид, қиссахон, гўянда, воиз, маддоҳ деб юри-тилган. Малакали халқактёрлари — мас-харабозлар ҳам баъзан якка ҳолда томоша кўрсатганлар. Кўпгина хонлар, бек-лар, лашкарбошилар, шаҳзодаларнинг хос қиссагўйлари ва масхаралари бўлган. Бухоро амирлигида масхаралар воқеалар-ни чиройли ва кулгили қилиб ҳикоя қилишган бўлса, Хива хонлигида бундай саргузаштларни мусиқа, рақс, му-аллақ унсурлари б-н аралаштириб гав-далантиришган, Қўқон хонлигидаги қизиқчилар эса кулги-ҳикоя жанрини кашф этиб, унда юксак маҳорат кўрса-тишган. 20-а.да ҳам мазкур санъат анъа-налари маълум даражада сакланиб қол-ди. Европа услубидаги узбек театр саҳ-насида ҳам Б. а. т.ни тузиш бўйича ури-нишлар бўлди. Аммо бу жанр кўпроқ радио ва телевидениеда яхши ривож топ-ди. Муҳсин Ҳамидов, Шариф Қаюмов, Раззоқ Ҳамроев, Ҳамза Умаров каби атоқли актёрлар Узбекистан радиосида Б. а. т. жанрида ҳикоя, қисса, достон ва ҳатто романларни ижро этганлар. Теле-видениедаги миниатюралар театрида ҳам бир киши ижро этадиган ҳажвия, монолог ва ҳикоялар кўп ишлатилади. Бу соҳада Ҳасан Йўлдошев катта ижро ма-ҳоратига эришган эди. Қизикчилардан Муҳиддин Дарвешов, Ҳожибой Тожи-боев, Мирзабек Холмедов ва б.нинг чи-қишларини Б. а. т. деб аташ мумкин.
Муҳсин Қодиров.
БИР ас-САБА, Беэр-Шева — Фаластин-даги шаҳар, Иордан дарёсининг ғарбий соҳилида. Аҳолиси 114 минг киши (1990). Негев чўлидаги савдо-транспорт марка-зи. Йиғма уйлар, керамика, ойна-шиша буюмлар ишлаб чиқарилади. Кимё, ёғоч-созлик саноати корхоналари бор. Шаҳар мил. ав. 4-а.дан маълум. 3—4-а.ларда қурилган қад. рим қалъаси қолдиқлари сакланган.
БИР ГУЛЛИ ЎСИМЛИКЛАР - битта ғунча чиқариб, битта гул ва битта мева ҳосил қилувчи ўсимликлар. Бундай ўсим-ликларнинг пояси шохланмай, учидан ёлғиз куртак чиқаради, мае, лола, кўкнор, қизғалдоқ, парнассия ва б. БИР ЖИНСЛИ БЎЛМАГАН МУҲИТ-ЛАР ОПТИКАСИ — оптикантт син-дириш кўрсаткичи п бир хил бўлмай, координатага боғлиқ равишда ўзгаради-ган, оптик жиҳатдан бир жинсли бўлма-ган муҳитларда электромагнит тўлқин-ларнинг тарқалиш қонунларини ўрга-надиган бўлими. Оптик бир жинслилик
муҳитнинг сиртида ва ҳажмида бузили-ши мумкин. Физик табиатидан қатъи назар, бир жинслиликнинг бузилиши нурнинг бошланғич тарқалиш йўнали-шидан оғишига олиб келади. Турли син-дириш кўрсаткичларига эга муҳитлар-ни ажратувчи сиртларда нурнинг қай-тиш ва синиш ҳодисалари юз беради. Муҳит ичидаги синдириш кўрсаткичи муҳитникидан фарқ қиладиган, микро-ҳажмли бир жинсли бўлмаган жойлар-да нурнинг сочилиши кузатилади. Бир жинсли бўлмаган муҳитларга хира му-ҳитлар киради. Бундай муҳитларда бир жинслилик бузилган жойларнинг ўлчамлари, одатда, ёруғлик тўлқин узунлиги X дан катта бўлади.
Бир жинсли бўлмаган муҳитларга молекулаларнинг иссиклик ҳаракати на-тижасида кичик ҳажмларда муҳит зич-лиги флуктуациялари (тебранишлари) ҳисобига шу жойдаги синдириш кўрсат-кичининг ўзгаришлари содир бўлади-ган муҳитлар ҳам киради. Ёруғликни ют-майдиган диэлектрик зарраларда бўла-диган нурнинг сочилиш интенсивлиги (/) X,-' га мутаносиб бўлиб, р-зарра ўлча-мининг ёруғлик тўлқин узунлигига нис-батига боғлиқ параметр. ЎлчамлариАдан анча кичик иссиклик (зичлик) флуктуациялари юз берадиган муҳитларда сочилиш интенсивлиги 1~Х~* (Рэлей қону-ни). Ўлчамлари X дан анча катта зарра-лардаги сочилиш учун р нинг қиймати нолга яқин ва сочилиш интенсивлиги тўлқин узунлигига боғлиқ бўлмайди. Бундай ҳол ёруғликнинг туман ва бу-лутларда сочилишида кузатилади. БИР ЖИНСЛИ ГУЛ - фақат уруғчи ёки фақат чангчили гул. Тарвуз, қовоқ, ёнғоқ ўсимликларининг гули бунга ми-сол бўлади.
БИР ЙИЛЛИК ЭКИНЛАР - ривожла-ниш цикли (уруғи экилгандан то янги уруғ етилгунча бўлган давр)ни бир йилда тугаллайдиган ўсимликлар. Буларга дук-каклилар, ғалла-дон экинлари, помидор, баклажон, қалампир, исмалоқ, салат ва б. киради. Б. й. э., асосан, ўтсимон бўлиб, мевалари (уруғи) пишиб етилгандан сўнг поя ва палаклари қурийди. Айримларини иқлим шароитига қараб кўп йиллик экин сифатида ўстириш ҳам мумкин. Мае, помидор тропик р-нларда кўп йиллик ўсим-лик сифатида экилади. БИР ЙИЛЛИК ЎСИМЛИКЛАР - бар-ча ҳаётий цикллари бир вегетация дав-рида, яъни бир йил давомида уруғидан униб чиқиб, ўсиб, гуллайдиган ва наел қолдириб қурийдиган ўсимликлар. Б. й. ў. орасида бутун ривожланиш жараёни бир неча ҳафта ичида тугайдиган эфемер ўсимликлар гуруҳи ажралиб туради. Чўл ва дашт шароитларида эфемерлар куз,
БИРЖА

қиш ёки баҳорда ўсади. Улар йилнинг кўп даврини уруғ ҳолида ўтказади. Нам-лиги етарли зоналарда эфемерлар (мае, юлдузўт, қўнғирбош) бир вегетация дав-рида бир неча бўғин бериши мумкин. Вегетация даври узок, кечадиган Б. й. ў. ба-ҳорги ва кузгиларга бўлинади. Баҳорги Б. и. у. баҳор ва ёз ойларида ўсиб, ҳаёт цик-лини 1 —5 ойда тугатади. Кузги Б. и. у.нинг уруғлари кузда дарҳол униб чиқиб, то-миролди барглари ривожланади ва шу тарзда қор тагида қишлаб чиқади. Баҳорда улар ривожланишни давом эттиради — гуллайди, уруғ бериб, кейин қуриб қола-ди. Бу гуруҳга кузги жавдар, бурдой, шу-нингдек кўпчилик бегона ўтлар (жағ-жағ, бўтакўз ва б.) киради. Б. й. ў. ўзгариб турувчи иклим шароитига мослашган куп йиплик ўсимшкларнинт эволюция жара-ёнида шаклланган.
БИР НИКОҲЛИЛИК - қ. Моногамия. БИР ОВОЗЛИЛИК, бир овозли мусиқа—1) мусиқа асари таркиби-даги овозларнинг жойлашуви (мусиқий фактура)га тегишли тушунча, куйлар-ни яккалаб товуш чиқарадиган соз (най, ғижжак каби) ёки овоз восита-сида баён этилиши; 2) қ. Монодия. БИР ПАЛЛАЛИ ЎСИМЛИКЛАР, бир уруғ паллали ўсимликлар — ёпиқ уруғли ўсимликлар синфи; мурта-гида битта палласи борлиги б-н тавсиф-ланади. Б. п. ў.га бошоқдошлар, пиёзгул-дошлар, бардидошлар, пальмадошлар ва б. киради. Кўпчилик Б. п. ў., мае, бошоқ-дошлар катта хўжалик аҳамиятига эга (қ. Гулли ўсимпиклар).
БИРТЕШИКЛИЛАР.тухум қўюв-чилар (Monotremata) — сут эмизув-чиларнинг кенжа синфи. Б. т.га иккита оила; ўрдакбурунлар ва ехидналар киради (яна қ. Кюакалилар). БИР УЙЛИ ЎСИМЛИКЛАР - гулла-ри бир жинсли. лекин ҳар тупда ҳам чангчили, ҳам уруғчили гули бўлади-ган ўсимликлар, мае, маккажўхори, ёнғоқ, қовоқ ва б.
БИР ЭКИНЛИ ДЕҲҚОНЧИЛИК, якка зироатчилик (монокультура) — бир хил экинни бир жойда узок, муддат узлуксиз ўстириш. Бу усул туп-роқнинг физик ва кимёвий хоссалари-ни ёмонлаштиради, ерда озуқа модда-ларни камайтиради, тупроқ унумдорли-гини пасайтиради. Шунингдек, ўстири-лаётган экинга мослашган ҳашарот ва касаллик купаяди, далани бегона ут бо-сади. Мае, бир далада ғўза қайта-қайта ўстирилганда вилт касаллиги кўпайиб, ҳосилдорлик пасаяди. Ердан оқилона фойдаланиш учун бир экинни узок, муддат бир далага экилишига йўл қўймас-лик, далага экинларни навбатлаб туриш учун алмашлаб экиш жорий қилинади.
4-6532
БИР ЮЗ САККИЗ-Ф (108-Ф) - ўрта толали ғўза нави. Ўзбекистон Пахтачи-лик и. т. ин-тининг Фаргона тажриба ст-я-сида Кук ва 36М2 навларини табиий дурагайлаш усули б-н яратилган (Л. В. Румшевич, 1940). Узбекистан, Озарбай-жон, Тожикистон, Туркменистан, Қо-зоғистонда р-нлаштирилган (1947) ва ҳозир ҳам катта майдонларда экилади. Чет мамлакатларда ҳам кенг тарқалган (Сурия, Хитой, Эрон, Афгонистон ва б.). Тупи ихчам, бўйи 100—105 см. Бар-ги ўртача, асосан 5 бўлмали. Гули ўрта-ча, гулбарглари ва чанги оч сариқ. Кўса-ги йирик, асосан 5 чанокди. Толаси оқ. Бир дона кўсакдаги пахта вазни 6,7— 7,0 г. 1000 дона чигити массаси 125— 130 г. Вилтга чидамли. Вегетация даври 145—147 кун, 35—36% тола беради. Бу нав асосида кейинчалик р-нлаштирилган 20 га яқин «Ф» («Фарғона») ин-дексли ғўза навлари чиқарилган.
108-Ф ғўза нави: / — тупи; 2 — кўсаги; 3 — очилган кўсаги.
БИР ҚИЙМАТЛИ ФУНКЦИЯ - би-
рор соҳада аникданган, аргументнинг ҳар бир қийматига унинг биттагина .Дл:)қиймати мое келадиган J{x) функция. Мае, (—о», +°°)да аникланган^.х3, y=sinx функциялар Б. қ. ф.лардир. Б. қ. ф. таърифи геометрик нуқтаи назардан ордината ўқига параллел чизиқ функция графигини факат битта нуқтада кеси-шини билдиради.
БИР ҲУЖАЙРАЛИЛАР - танаси битта ҳужайрадан иборат организмлар. Про-кариотлар ва эукариотларга бўлинади. Прокариотлар (бактериялар, вируслар ва кўкяшил сув ўтлари, яъни цианобакте-риялар)да ядроси бўлмайди. Эукариот-лар (бир ҳужайрали яшил ва бошқа сув утлари, бир ҳужайрали ҳайвонлар) эса митотик усулда бўлинадиган ҳужайра яд-росига эга. Бир ҳужайрали эукариотлар
тузилиши ва органоидлар мажмуи жи-ҳатидан кўп ҳужайрали организмларнинг ҳужайраларига ўхшайди. Лекин, физио-логик жиҳатдан бир бутун организм бўлиши, яъни кўп ҳужайрали организмлар бажарадиган барча функцияларга эга бўлиши б-н фарқ қилади. Б. ҳ. ораси-да содда тузилган (хлореллалар, амёба-лар) б-н бир қаторда жуда мураккаб ту-зилганлари (ацетабулярилар, инфузори-ялар) ҳам бор. Кўпчилик Б. ҳ. колония ҳосил қилади. Б.ҳ.дан кўп хужайрали организмлар келиб чиққан. БИРГАЛИКДА БЎЛМАГАН ТЕНГЛА-МАЛАР — ечими мавжуд бўлмаган тенг-ламалар системаси. Мае,
siiw + smy = 1 х + у = 0,
чунки       у=—х    да
smx+sin(—x)=siruc— sinx=0, бу система-нинг биринчи тенгламасига зид келади. Бундай тенгламалар системаси, баъзан, зиддиятли система дейилади. Чизиқли алгебрада чизиқли тенгламаларнинг бир-галикда бўлмаган системалари қаралади. БИРДМОР МУЗЛИГИ - Антарктида-да, Ер шаридаги энг катта водий муз-ликларидан бири. Кугб платосидан тушиб Росс шельф музлигига туташади. Уз. 200 км. Эни 40 км. Йилига 6 км3 муз океанга синиб тушади. 1908 й. дек.да Шеклтон бошчилигидаги инглиз экспедицияси то-монидан кашф қилинган. Экспедиция-ни молиявий томондан таъминлаган лорд У. Бирдмор номига қўйилган. БИРЖА (голландча beurs, нем. Burse — ҳамён) — бозорни уюштиришнинг таш-килий шакли; товарлар (товар биржаси), қимматбаҳо қоғозлар (фонд биржаси), валюта (валюта биржаси) улгуржи сав-доси, товар бўлган иш кучи олди-сот-диси (меҳнат биржаси) бозори. Аксари-ят ҳолларда ёпиқ ёки очиқ акциядорлик жамияти шаклида ташкил этилади. Б.га биржа қўмитаси раҳбарлик қилади. Унинг ҳузурида котировка комиссияси иш олиб боради. Б.да брокерлар, дилерлар, трей^ дерлар фаолият кўрсатади. Б. ва унинг шакллари бозор механизмининг зарурий инфратузилмаси ҳисобланади.
Товар Б.си оммавий товарлар (дон, пахта, металл ва б.)ни стандартлар ёки намуналар бўйича сотади. Айрим Б.лар фақат бир гуруҳ товарлар савдоси бўйи-ча ихтисослашади. Келишувлар маълум муддатларга тузилади (аксарият 6 ой), натижада томонлар нархлар фарқлари-дан кўп нарса ютиши ёки ютказиши мумкин. Б. нархлари ҳақидаги маълумот-лар котировка шаклида мунтазам биржа бюллетенларида эълон қилиб борилади.
Ўзбекистонда 1994 й.дан Республика товар-хом ашё Б.си (очиқ акциядорлик

БИРЖА БОЖИ
Республика   Биржа маркази. Тошкент ш.
жамияти) ва 1991 й. авг.дан «Узбекистан» республика универсал агросаноат Б.си, шунингдек республикада и. ч. во-ситалари, товар ресурслари олди-сот-диси б-н шуғулланадиган «Ўзулгуржи-биржасавдо» — Ўзбекистонда улгуржи ва биржа савдоси бўйича Республика давлат-акциядорлик уюшмаси (1994 й. март) фаолият кўрсатади. Шунингдек Республика кўчмас мулк Б.сида (1994 и. март) кўчмас мулк (турар жой бино-лари, ер майдонлари, автотранспорт во-ситалари, банкрот бўлган корхоналар ва б. мулклар) кимошди ва танлов савдо-лари орқали сотилади.
Фонд Б.си акциялар ва облигация-лар б-н олди-сотди муомаласини олиб боради. Бундам Б.ларда мамлакатда чи-қарилган қимматбаҳо қоғозлар б-н бир-га чет эл қимматбаҳо қогозлари ҳам сав-дода қатнашаверади. Фонд Б.сидаги би-тишувларда қимматбаҳо қогозлар ҳақи савдолашувнинг ўзида ёки 2—3 кун ке-йин тўланади (касса битишуви) ёки ҳисоб-китоблар бир ой муддатда ўтка-зилади (муддатли битишув). Б.да иш кўраётганлар қимматбаҳо қоғозларни сотиб олиш вақтидаги курслар фарқи-дан (муддатда сотиш) катга фонда кўра-дилар. Йирик фонд Б.лари Нью-Йорк, Токио, Лондон, Париж, Базель, Москва ва б. шаҳарларда жойлашган. Ўзбе-кистонда «Тошкент» республика фонд Б. эркин сотувга чиқарилган акциялар, векселлар, облигациялар, депозитли сертификатлар савдоси б-н шуғуллана-ди (1994 й. апр.да та ш кил этилган).
Валюта Б.си валюталар бозорини ўтказади ва валюталар котировкасини амалга оширади. Ҳоз. шароитларда кенг кўламли валюта савдоси йирик банк-лар ўртасида олиб борилади, аммо ай-рим мамлакатларда банклараро валюта бозори б-н бирга махсус валюта Б.лари ҳам бор. Узбекистан Республикаси валюта биржаси 1992 й. 22 июнда тузил-ган. Чет эл валютаси савдосини ташкил этиш б-н шуғулланади. 1994 й. 15 апр.-
дан мунтазам савдо
ўтказади.
М е ҳ н а т  Б.лари
ҳақида қ.   Меҳнат
биржаси.
Дастлабки Б.лар 15—16-а.ларда Италия, Голландия, Англияда пайдо бўлиб, 19-а.нинг 2-ярмида жуда ривожланди. Ўзбекистонда 20-а.нинг 20-й.ларида Б.лар мавжуд бўлиб, улардан кўп уклад-ли иқтисодиёт шароитида бозорни давлат томонидан бошқариш мақсадида фойдаланилган эди. 1991 й.дан мамла-катнинг бозор иктисодиётига утиши дав-рида Ўзбекистонда республика универсал товар-фонд Б.си (1991 й. авг.да ту-зилган), вилоятларда республика Б.ла-рининг бўлим ва ваколатхоналари ҳамда мустақил товар ва товар-хом ашё Б.лари фаолият бошлади. 1996 й.дан Тошкент ш.да ҳамма турдаги Б. савдоларини утказишга ихтисослашган ва замонавий воситалар б-н жиҳозланган Республика Биржа маркази ишга туширилди.
Б. савдоси ҳар бир мамлакатда муай-ян қонунлар мажмуи асосида тартибга солинади. Қонунлар нархлар б-н қал-лоблик қилишни ҳампа банкропмикнинт олдини олиш мақсадларини кўзлайди. Жаҳондаги ривожланган мамлакатларда кейинги 20 йил ичида Б. савдосини қонунчилик йўли б-н тартибга солиш кучайди. Илгари кўпгина мамлакатларда Б. муомаласи, асосан, Б.нинг ўзида ишлаб чиқилган меъёр ҳамда қонунлар асосида тартибга солинар эди. АҚШда 1973 й.дан фьючерс Б.лари ишини бар-ча товар фьючерс савдоси бўйича комиссия бошқаради. Унинг ходимлари таркибини Президент тайинлайди ва Конгресс тасдиклайди. Англияда 1986 й.гача товар Б.си фаолиятини Англия банки кузатиб турган, 1986 й.дан бу ва-зифани қимматбаҳо қоғозлар ва инвестиция бўйича Кенгаш бажаради. Фран-цияда бундай бошқариш фьючерс товар бозори бўйича комиссияга, Япони-яда турли вазирликлар (молия, қ. х., ташқи савдо ҳамда саноат)га юклатил-ган. Ўзбекистонда 1992 й. 2 июлда «Бир-жалар ва биржа фаолияти тўғрисида» Қонун қабул қилинди. 1992 й. мартдан Вазирлар Маҳкамаси қарори б-н Б.лар
ишини мувофиқлаштирувчи Ўзбекис-тон Республикаси биржалари кенгаши тузилди, 1995 й. сент.да республика Молия вазирлиги қошида Қимматбаҳо қоғозлар ва фонд Б.лари бўйича давлат комиссияси тузилди. Комиссия қиммат-баҳо қоғозлар бозорини шакллантириш, ривожлантириш, назорат қилиш ва корхоналар ҳамда давлат бошқаруви орган-ларининг Б.даги фаолиятини мувофиқ-лаштириш бўйича давлат сиёсатини амалга оширади.
Шерқул Шодмонов.
БИРЖА БОЖИ — биржа савдосида иш-тирок этиш ҳуқуқи учун олинадиган пул йиғими. Биржа қўмитаси биржа аъзола-ридан ҳамда харидор-қатнашчилардан ундиради.
БИРЖА КУРСИ — фонд биржасида му-омалада бўлган қимматбаҳо қоғоз (акция, облигация)нинг сотилиш нархи. Б. к.га қимматбаҳо қоғозга тўланадиган дивиденд ва ссуда фоизи таъсир кўрсата-ди. Дивиденд микдори юқори бўлса, Б. к. қиммат, ссуда фоизи юқори бўлса, арзон бўлади. Акцияларнинг номинал қиймати Б. к.га таъсир кўрсатмайди, об-лигацияларнинг Б. к. эса номинал нар-хига бевосита боғлиқ бўлади, чунки қайтариб сотиб олиш муддати қанчалик яқин бўлса, уларнинг Б. к. шу қадар юқорироқ юради (яна қ. Қимматбаҳо қоғозлар).
БИРЖОНИЙ Низомиддин Абдул Али ибн Муҳаммад ибн ал-Ҳусайн (?—тахм. 1525) — фалакиётшунос ва ҳуқуқшу-нос олим. Улуғбек академияси вакил-ларидан бири. Б. мат.дан иноқ сонларга бағишлаб «Дўстларга дўст сонларни ту-шунтириш учун қўлланма» номли асар, Найсабурий (14-а. боши)нинг «Ҳисоб ҳақида қуёш рисоласи»га, Улуғбекнинг «Зижи»га, Н. Тусийнинг «Ал-Мажис-тийнинг баёни», «Устурлобни билиш ҳақида йигирма боб» асарларига, Қози Зода Румийнинг «Астрономия»нинг қисқача баёни» асарига шарҳ ёзган. Б.нинг астрономияга оид «Астрономия ҳақида рисола», «Кузатишларни қисқа-ча тушунтириш», «Тақвим ҳақида йигирма боб» каби асарлари мавжуд. БИРИКИШ РЕАКЦИЯСИ - икки ёки бир неча моддадан бир модда ҳосил қилинадиган реакция. Агар икки оддий моддадан бир мураккаб модда келиб чикса, бундай реакция синтез дейилади. Водород ва азотдан бевосита аммиак олиш (N2+3H2->2NH3+2l ккал) синтез учун мисолдир. Б. р.да икки мураккаб моддадан янада мураккаброқ моддалар ҳосил бўла олади. Мае, мис (П)-суль-фат эритмасига аммиак юборилса, тўқ зангори тусли комплекс бирикма — тет-рамин мис (И)-сульфат ҳосил бўлади.
БИРИНЧИ ЖАҲОН УРУШИ
51
БИРИКМА — молекуласи бир неча элемент атомларидан таркиб топган модда (к,. Кимёвий бирикма). БИРИКТИРУВЧИ ТЎҚИМА - одам ва ҳайвонларда мезенхимааан ривожла-надиган тўқималар гуруҳи. Организмда трофик, ҳимоя, пластик ва механик функцияларни бажаради. Хусусий, то-ғай ва суяк Б.т.лари фарқ қилинади. Хусусий Б.т. кўпинча трофик, ҳимоя ва пластик функцияларни, тоғай Б.т. эса механик функцияни бажаради; у хонд-робласт ва хондроцитлар, ҳужайрааро модда ҳамда коллаген ва эластик тола-лардан иборат. Хусусий Б.т. зич ва ғовак Б.т.га бўлинади. Ғовак Б.т. терини мус-кулларга бириктириб, аъзолар орасини тулдириб туради, шиллиқ ва сероз пар-даларнинг Б.т.ли қаватини ҳосил қила-ди. Унинг ҳужайрали таркибида фиброб-ластлар, гистиоцитлар макрофаглар, семиз ҳужайралар — лаброцитлар, плаз-матик ҳужайралар — плазмацитлар, ёғ ҳужайралари — липоцитлар, ретикуляр ҳужайралар, қисқартирувчи ҳужайралар
—  перицитлар, хроматофорлар, эндо-телиал ҳужайралар ажратилади. Зич Б.т. шаклланган ва шаклланмаган бўлади. Шаклланмагани тери асосини ёки унинг тўр қаватини ташкил этади. Шаклланган зич Б.т. толали тузилмаларнинг тар-тибли жойлашиши б-н ажралиб туради; баъзи аъзолар (кўз оқи, тери, фасция) да улар ўрим бўлиб жойлашса, бошқаларида (бойламлар, пайларда) параллел жойлашади. Шаклланган зич Б.т.дан томирлар, бронхлар ва б. тузил-малар деворини ҳосил қиладиган эластик тўқималар ҳам ташкил топади. Суяк Б.т.дан одам ва умуртқали ҳайвонлар скелетк ташкил топади.
Суяк тўқима остеобластлар, остео-цитлар ва остеокластлардан иборат. Ҳужайрааро модда коллаген толалар-дан тузилган бўлиб, таркибида кўпги-на минерал тузлар бор. БИРИНЧИ БУЛҒОР ПОДШОЛИГИ
—  Болқон я. о.нинг шим.да мавжуд бўлган илк славян-булгор давлати (681— 1018). Кдц. булғор қабилалари Аспарух етакчилигида 7 славян қабила иттифо-қини тобе қилиб, улар истиқомат қил-ган ҳудудларни Византия асоратидан халос этгач, ташкил топган. Пойтахти— Плиска ш., 893 й.дан — Преслав ш. Бул-ғорлар 865 й. христиан динини қабул қилишган. Симеоншоҳ даврида юксак даражада куч-қудратга эришган. 969 й. Шарқий ва Ғарбий Булғор подшолиги-га бўлиниб кетган. 1018 й. Византия то-монидан забт этилган.
БИРИНЧИ ЁРДАМ - бахтсиз ҳодиса-лар рўй берганда, киши шикастланганда ёки тўсатдан касал бўлиб қолганда
унинг ҳаётини саклаб қолиш ва ёмон асоратлардан омон қолиши учун кўрса-тиладиган тез ва оддий тадбирлар маж-муи; тиббий ходим етиб келгунча ёки уларни касалхонага олиб боргунча амал-га оширилади. Б. ё. ўз-ўзига ёки бошқа-лар томонидан (ўзаро) кўрсатилиши мумкин. Шикастланган одам жароҳати-ни ўзи боғлай олса, заҳарланиш алома-ти бўлганида, мае, кўп суюқлик ичиб меъдани ювиш ва қайт қилишга қув-вати келса, ўз-ўзига Б. ё. кўрсатиши мумкин. Ўзаро Б. ё. одатда бошка киши томонидан кўрсатилади. Кишининг ҳаёти хавф остида қолганда, мае, қон кет-ганда, ток урганда, заҳарланишда, кома, шок ва б. ҳолатларда дарҳол Б. ё. кўрса-тиш зарур. Кейинги кўрсатиладиган тиббий ёрдам Б. ё.нинг қанчалик тўғри кўрсатилганлигига боғлиқ. Mac, суяк очиқ синганда боғлов ва шина (тахта-кач)нинг тез ва тўғри қўйилиши (қ. Иммобилизация), кўпинча шок ва б. оғир касалликларнинг олдини олишга, ши-кастланиб беҳуш ётган кишини ёнбо-ши б-н ётқизиш трахея ва бронхларга қусуқ массаси ҳамда қон кетиб қолмас-лигига ёрдам беради.
Б. ё. уч хил тадбирлар мажмуасини ўз ичига олади: 1) ташки шикастловчи омиллар (электр токи, босиб қолган оғир нарса ва б.) таъсирини дарҳол барта-раф этиш ёки шикастланган кишини но-қулай шароитдан холи қилиш (сувдан, ўт тушган жойдан олиб чиқиш ва б.); 2) шикастланиш тарзига қараб Б. ё. кўрса-тиш (булар ҳақида қ. Суяк чиқиши, Суяк синиши, Заҳарланиш, Ҳушдан кетиш, Жа-роҳатланиш, Куйиш ва б.); 3) яқин ат-рофдаги касалхона, поликлиникага ет-казиш. Одам тўсатдан бетоб бўлиб қол-ганида, турли хил бахтсиз ҳодисалар рўй берганида, албатта тез ёрдам чакириш, ноилож қолган ҳолларда дуч келган транспортда даволаш муассасасига олиб бориш зарур. Тўғри Б. ё. кўрсатиш учун доим тегишли билим ва малакани оши-риб бориш лозим. Ишхона, автомашина ва уйдаги дори кугичада Б. ё. учун зарур бўлган ҳамма нарсалар бўлиши керак. БИРИНЧИ ЖАҲОН УРУШИ (1914-18) — давлатларнинг икки коалиция-си: Марказий давлатлар (Германия, Австрия-Венгрия, Туркия, Болгария) ва Антанта (Россия, Франция, Буюк Британия, Сербия, кейинчалик Япония, Италия, Руминия, АҚШ ва б.; жами 34 давлат) ўртасидаги уруш.
1914 й. 15 (28) июлда Австрия-Венгрия Сараеводаги қотилликаян баҳона сифатида фойдаланиб, Германиянинг тўғридан-тўғри тазйиқи остида Серби-яга уруш эълон қилди. 19 июль (1 авг.) да Германия Россияга, 21 июль (3 авг.)
да Францияга; 22 июль (4 авг.)да Буюк Британия Германияга қарши уруш бошлади. 1914 й. 10 (23) авг.да Япония Антанта томонида урушга кирди.
Урушнинг 1-ойларида Германия қўмондонлигининг Францияни тор-мор этиш ва уни урушдан чиқариш ҳақида-ги мўлжали барбод бўлди, чунки рус қўшинларининг Шарқий Пруссияга ҳужуми бунга таъсир этди (1-босқичда муваффақият қозонган 1914 й.ги Шар-қий Пруссия операцияси рус армияси-нинг оғир мағлубияти б-н тугади). 1914 й. авг.—сент.да рус қўшинлари Галиция жангида Австрия-Венгрия қўшинлари-ни енгиб, Галициянинг катта қисмини эгалладилар, окт. ойида эса Польшадаги Австрия-Венгрия қўшинларининг қар-ши ҳужумини қайтардилар. 1914 й 16 (29) окт.да Германия блоки томонидан Тур-кия урушга кирди. Закавказье, Месопотамия, Суриянинг шарқий чегараси ва Фаластинда фронтлар вужудга кедди. 1914 й. дек.—1915 й. янв.да Туркия армияси Закавказьеда рус қўшинларидан мағлу-биятга учради. 1915 й. Германия блоки-нинг 268 дивизиясидан 107 таси рус фронтида эди. Рус қўшинлари чекиниб, Галицияни, Польшани ва Болтиқ бўйи-нинг бир қисмини ташлаб чиқиб кетди-лар. 1915 й. 10 (23) майда Италия Антан-тага қўшилди. 1915 й. 1 (14) окт.да Германия-Австрия блоки томонидан Болгария урушга кирди. 1915 й. Германия денгиз йўлларининг ҳукмрони бўлган инглиз флотини кўплаб сув ости жанг-лари ёрдамида ҳам ҳолдан тойдира ол-мади. 1916 й. Германиянинг Верден р-нида Ғарбий фронтни ёриб ўтишга ури-ниши барбод бўдди; бу озми-кўпми рус қўшинларининг Галицияда бошлаган муваффақиятли ҳужумлари натижаси эди. 1916 й. 14 (27) авг .да Антанта томонида Руминия урушга кирди, бироқ йил охи-рига бориб румин армияси тор-мор қилинди. 1917 й. апр.—май ойларида ин-глиз-француз армияларининг утказган ҳужум операциялари натижасиз бўлди.
Окт. тўнтаришидан кейин шўро ҳуку-мати урушаётган ҳамма давлатларга ан-нексиялар ва контрибуцияларсиз сулҳ ту-зиш ҳақидаги таклиф б-н мурожаат қил-ди. Антанта ва АҚШ таклифни рад этди. Бундай шароитда шўролар давлати Брест сущи (1918)ни тузишга мажбур бўлди. 1918 й. майидан америкалик қўшинлар ҳаракат қила бошлаган Ғарбий фронтда (АҚШ 1917 й. апр.да урушга кирганди) ҳарбий ҳаракатлар Германия ва унинг иттифоқчиларининг тўла мағлубияти б-н тугади. 1918 й. 29 сентда Болгария, 30 окт.да Туркия, 3 нояб.да Австрия-Венгрия, 11 нояб.да Германия таслим бўла-ди. Париж сулҳ конференцияси (1919—

20)да Германия ва унинг иттифокчила-ри б-н сулҳ шартномаларининг узил-ке-сил шартлари ишлаб чиқилди. Урушга 38 давлат жалб қилинган эди. Ҳаракат-даги армиядагилар сони 29 млн. киши-дан ортиқ бўлиб, сафарбар қилинган-лар 74 млн. кишига етди. Урушган мам-лакатлар 10 млн. кишисини йўқотди. 20 млндан ортиқ киши ярадор қилинди.
1916 й. 25 июнда Россия императори Николай II «Империядаги бегона халқ-лар эркак аҳолисини ҳаракатдаги армия р-нида ҳарбий иншоотлар ва шу-нингдек, давлат мудофааси учун зарур бўлган бошқа ҳар қандай ишларга жалб қилиш» ҳақида фармон чиқарди. Шун-га биноан Туркистон аҳолисидан 250 минг киши мажбуран мардикорликка сафарбар қилиниши керак эди. Бу фармон халқ ғазабини қўзғаб, Туркистон қўзғолони (1916) га сабаб бўлди. БИРИНЧИ ИМПЕРИЯ - Францияда Консуллик даври (1799—1804) дан ке-йинги Наполеон I (Бонапарт) импери-яси даври (1804—14 ва 1815). Бу даврда француз инқилобида қўлга киритилган демократик ютуқлар бекор қилиниб, ҳарбий диктатура ўрнатилди. Аммо ин-қилоб натижасида вужудга келган ту-зум сақланиб қолди. БИРИНЧИ ИНТЕРНАЦИОНАЛ - қ. Интернационал I.
БИРИНЧИ КОСМИК ТЕЗЛИК - ос-мон жисми (мае, Ер)нинг гравитация (тортиш) майдонидаги жисм (мае, космик кема) сунъий йўлдошга айла-ниши учун унга бериш лозим бўлган энг кичик бошланғич тезлик. Турли ба-ландликлар учун ҳар хил бўлади. Дои-равий тезликка тенг қилиб олиниши керак. Ер сиртида (атмосфера бўлмаган ҳолда) Б. к. т. 7,91 км/сек га тенг. БИРИНЧИ СИГНАЛ СИСТЕМАСИ — ташқи ва ички муҳит таъсиротлари (ёруғлик, товуш ва ҳ. к.) одам ҳамда ҳайвонларнинг рецепторларта таъсир этганда, бош мия катта ярим шарлари пўстлоғида ҳосил бўладиган нерв жа-раёнлари мажмуи. Б. с. с. воқеликни сез-ги ва туйғулар шаклида бевосита акс эттирадиган асосдир. Б. с. с. терминини И. П. Павловжорий этган (1932). Унинг таъкидлашича, ҳайвонлар кўрув, эши-тув ва б. рецепторларга таъсир қилади-ган таъсиротлар туфайлигина воқелик-ни сезиб туради. Одамда бевосита таъ-сиротларни идрок этадиган биринчи сигнал системаси ва нутқни идрок этадиган иккинчи сигнал системаси бор; бу иккала сигнал системаси сифат жиҳатидан турлича булса-да, бир-бири б-н чамбарчас боғланган, бир бутун ҳолда (олий нерв фаолияти қонуният-лари асосида) ишлайди.
БИРИНЧИ ҲАЙДОВ, тинғ ерни ҳайдаш — қўриқ ва бўз, шунингдек бедапоя ва б. кўп йиллик ўсимликлар ўсиб, чим босган ерларни ҳайдаш. Деҳ-қончиликда ўт экинларини экиш (19-а.) қўлланилгандан кейин пайдо бўлган. Б. ҳ.да тупроқ қатламлари 130—135° ағда-рилиб, бир-бирига 45° бурчак ҳосил қилган ҳолда зич тиралиб қолади. Б. ҳ.дан сўнг дала тўлқинсимон кўринишда бўлади. Б. ҳ. турли типдаги лемех ва ағдар-гичли плуглар б-н бажарилади. Б. ҳ.да кўп йиллик бегона ўтлар илдизи зарар-ланади, уларнинг униши сусаяди. Чим қайта ўсмаслиги ва экинларни ўт босиб кетмаслиги учун ер дискланади ва бо-роналанади. Хайдалма қатлам қалинли-ги, ўсимликларнинг биологик хусуси-ятлари, даланинг ўт босганлик даража-сига қараб Б. ҳ. чуқ. 15—22 см бўлади. «БИРЛА» (Birla) — Ҳиндистондаги мо-лия-саноат гуруҳи. Ҳиндистоннингйи-рик молия магнити Г. Бирла номи б-н аталган. 19-а. ўрталарида кредит-молия компанияси шаклида вужудга келган. Асосий фаолият соҳалари — енгил са-ноат, шунингдек рангли металлургия, автомобилсозлик, электротехника са-ноати, савдо ва б. (жами 50 дан ортиқ тармоқ). Асосий компанияларнинг уму-мий активлари 4,1 млрд. доллар, савдо ҳажми 3,8 млрд. доллар, фойдаси 111 млн. доллар (80-й.лар охири). БИРЛАМЧИ БУЙРАК - қ. Мезонефроз. БИРЛАМЧИ БЎШЛИҚЛИЛАР, тўгарак чувалчанглар — умурт-қасиз ҳайвонлар типи (ёки кичик типи), уларда тери-мускул қопчиғи б-н ичаги оралиги тананинг бирламчи бўшлиғини ташкил этади (номи шун-дан олинган). Қилчувалчанглар, қорин-киприклилар, коловраткалар, немато-далар, киноринхалар каби синфларга бўлинади. Кўпинча нематодалар ва бар-ча акантоцефалар одам, ҳайвон ва ўсимликларда паразитлик қилади. Эр-кин Б. б. денгизларда, чучук сувларда, тиканбошлилар тупроқда яшайди. БИРЛАМЧИ ВА ИККИЛАМЧИ СИ-ФАТЛАР — 17—18-а.лар билиш назари-ясидаги тушунчалар. Нарсалар сифати-ни фарклаш учун қўлланилган. Бу тушун-ча Аристотель, Демокрит, Декарт, Гас-сенди, Гоббс асарларида учраса-да, дастлабки термин сифатида уни инглиз файласуфи Ж. Локк қўллаган. Ж. Локк фикрича, бирламчи ёки объектив сифат-лар — узунлик, катталик, ҳажм, фигура ва б.дир; иккиламчи ёки субъектив си-фатлар — ранг, овоз, маза, ҳид ва б.дир. БИРЛАМЧИ ЖИНСИЙ БЕЛГИЛАР -эркак ва урғочи ҳайвон, шунингдек эркак б-н аёлни бир-биридан ажратиб ту-радиган асосий белгилар мажмуи. Б. ж. б.га
жинсий аъзолар ва жинсий безлар (уруғ-дон ва тухумдон), шунингдек уруғ ўтка-зувчи йўллар киради. Бир жинсни иккинчи жинедан ажратиб турадиган бошқа хамма белгилар (соқол-мўилов чиқиши, кўкрак безларининг ўсиши, овоз ўзгари-ши ва ҳ. к.) иккиламчи жинсий белгиларта киради. У ёки бу жинсга тегишли белгилар ҳақида я на қ. Гермафродитизм. БИРЛАМЧИ ИЧАК БЎШЛИҒИ- кўп ҳужайрали ҳайвонлар ривожланиши-нинг гаструла босқичидаги ҳазм (ичак) бўшлиғи (қ. Гастроцель). БИРЛАМЧИ ОҒИЗЛИЛАР (Pro-tostomia) — икки томонлама симметри-ялиларга мансуб бўлган ҳақиқий кўп ҳужайрали ҳайвонлар. Умуртқасиз ҳайвон-ларнинг кўпчилик типлари (ясси чувалчанглар, бирламчи тана бўшлиқлилар, тиканбошлилар, немертинлар, ҳалқали чувалчанглар, моллюскалар, бўғимоёқ-лилар, онихофоралар, пайпаслагичлар) киради. Б. о.нинг оғиз тешиги бошланғич оғиз (бластопор)дан ёки унинг олдинги қисмидан вужудга келади, анал тешиги қайтадан тананинг орка қисмида ҳосил бўлади; ташқи скелети (кутикуласи, хи-тини ёки чиғаноғи) бор; олдинги ва орқа ичаклари эктодермадан ташкил топади. БИРЛАМЧИ ТРАХЕЯЛИЛАР (Рго-tracheata) — онихофоралар (onycho-phora) типининг, асосан, тропик ва мўътадил минтақаларда тарқалган син-фи. Тузилиши ҳалқали чувалчангларга ўхшаш. Қуртсимон танаси бўғимларга (13 дан 43 гача) бўлинган, бўғимларининг икки ёнида бир жуфтдан бўғимларга бўлинмаган оддий оёқлари ва оёқлари-нинг учида бир жуфтдан хитинлашган тирноқчалари бор. Тана уз. 4—15 см, юпка хитинли кутикула б-н қопланган. Боши-да бир жуфт узун мўйлови, улар асосида бир жуфт оддий кўзи бор. Бошининг пастки томонида сўрғичлар б-н ўралган оғзи ва иккита оғиз олди сўрғичлари жойлашган. Оғзида бир жуфт хитин пла-стинкадан иборат жағи бўлади. Тана бўшлиги аралаш (миксоцел). Бош мияси 3 та бўлимдан иборат. Нафас органи ва-зифасини содда тузилган, ўзаро туташ-маган бир тутам трахея найчалари бажа-ради. Қон айланиш системаси очиқ. Ичаги найсимон, айириш органи ҳар бир оёғининг остки томонида жойлашган ме-танефрийдан иборат. Айрим жинсли, асосан тирик туғади. 70 та тури бор. Жан. ва Ғарбий Африкада, Марказий ва Жан. Америкада, Индонезияда, Австралия-нинг жан. соҳилларида, Янги Зеландия ва Шим. Ҳиндистонда тарқалган. Тош-лар, чириган ёгочларнинг остида яшайди. Йиртқич, ўлжасини оғизолди сўрғич-ларидан чиқарадиган ёпишқоқ суюқ модда ёрдамида тутади.
54
БИРЛАШГАН АРАБ АМИРЛИКЛАРИ
БИРЛАШГАН АРАБ АМИРЛИКЛАРИ
(Ал-Имора ал-Арабиййа ал-Муттаҳида), БАА — Арабистон я. о.нинг шарқидаги давлат, 7 амирлик — Абу-Даби, Дубай, Шаржа, Ажман, Умм ул-Қайвайн, Ал-Фужайра ва Раъс ул-Хаймадан иборат федерация. Форс ва Уммон қўлтиқлари соҳилида жойлашган. Туб жой аҳолиси — араблар; аҳолининг 70—75% бошқа араб мамлакатлари, Ҳиндистон, Поки-стон, Эрон, Бангладеш, Шри Ланка кабилардан келганлар. Давлат тили — араб тили. Майд. 83,6 минг км2, аҳолиси 2,7 млн. киши (1999). Аҳолининг 77,8% шаҳарларда яшайди. Пойтахти — Абу-Даби ш. Давлат дини — ислом.
Давлат тузуми. Амаддаги конституция 1996 й.да қабул қилинган. Ҳокимият-нинг олий органи — амирликларнинг шайхларидан иборат Олий кенгаш. У ўз ичидан 5 й. муддатга давлат бошлиғи — президентни сайлайди. Ижроия ҳокими-ятини бош вазир бошчилигидаги Вазир-лар Кенгаши амалга оширади. Мамла-катда парламентга ўхшаш маслаҳат органи — Федерал миллат кенгаши мавжуд, у мамлакат қабилалари ва уруглари, сав-до-саноат доиралари ва зиёлиларнинг нуфузли вакилларидан иборат. Унинг барча қарорлари Олий кенгаш ва президент учун тавсия тусида бўлади.
Табиати. Денгиз қирғоги кам парча-ланган. Соҳилда шўрхок ботқоқёки бал-чиқли ерлар кўп. БАА ҳудудининг акса-рияти — дашт текислик, фақат шарқи-да 1127 м гача баландликка кўтарила-диган тошлоқ плато бор. Ер ости мукаммал ўрганилмаган. Нефть, бир-мунча мис ва қўрғошин рудалари, ол-тингугурт, қизил темир оксиди (охра) конлари топилган. Иқлими — тропик, қуруқ. Янв.да ўртача ҳарорат 20° атро-фида, июлда 30° дан 35° гача, баъзан 50° гача. Йилига 150 мм гача ёғин ёғади. Доимий оқадиган дарёлари йўқ, водий-лар кўп. Асосан дашт ўсимликлари ўса-

Бирлашган Араб амирликлари байроғи.
ди, воҳаларда мевали дарахтлар, хур-мо, тамарикс, акация ва б. учрайди.
Тарихи. Қадим замонларда БАА ҳуду-дида тарихан Месопотамия давлатлари б-н алоқадор сомий қабилалар яшаган. Мил. ав. 1-минг йилликнинг охирлари-да араблар ўрнашиб қолган. 7-а.дан бир қанча амирликлардан иборат бу ҳудуд Араб халифалиги, 14-а.дан эса Ҳўрмуз давлати таркибига кирган. 16—17-а.ларда у қисман португал мустамлакачилар ҳокимияти остида бўлган. 18-а.дан унинг кемаларда савдо-сотиқ қилиш б-н шу-ғулланувчи аҳолиси инглизларнинг Ост-Индия компаниясига қарши курашди. Шунинг учун инглизлар бу ерни «қароқчилар соҳили» деб атаганлар. 1820, 1835, 1839, 1853, 1892 й.ларда инглиз Ост-Индия компанияси маҳал-лий амирликларнинг ҳукмдорлари б-н битимлар имзолади, бора-бора бу ҳудуд инглизлар измига ўтиб қолди. 20-а.нинг 20-й.ларида амирликларда инглизларга қарши ҳаракат бошланди. 2-жаҳон уру-ши йларида бу ҳудуддан Буюк Британия ва АҚШ ҳарбий-ҳаво кучларининг базаси сифатида фойдаланилди. Уруш тугагач, Буюк Британия бу жойдаги таъ-сирини сақлаб қолишга интилиб, 9 амирликдан иборат (Баҳрайн ва Қатар-ни ҳам қўшиб) ўзига бўйсунувчи федерация тузмоқчи бўлди. Бироқ миллий озодлик ҳаракатининг тазйиқи остида
1971 й.да бу ердан ўз қўшинларини олиб чиқиб кетишга мажбур бўлди. 1971 й. 2 дек.да 6 амирлик (Абу-Даби, Ажман, Дубай, Умм ул-Қайвайн, Ал-Фужайра, Шаржа) суверен федератив давлат — БАА ташкил этилганини эълон қилди.
1972  й. 10 фев.да Раъс ул-Хайма амир-лиги ҳам федерацияга қўшилди. 1971 й.дан БАА — БМТ аъзоси. ЎзР б-н дипломатия муносабатларини 1992 й. окт.-да ўрнатган. Миллий байрами — 2 дек.— Мустақиллик куни (1971).
Хўжалиги. Иқтисодиётнинг асоси — нефть қазиб чиқариш. Аникланган нефть захиралари— 7 млрд. т дан ортиқ, бу бу-тун дунёдаги нефть захираларининг 10% ни ташкил қилади. Нефть конларининг аксарияти Абу-Дабида жойлашган. Ду-байда ҳам нефть қазиб олинади. БААда табиий газ конлари ҳам бор. Аникланган захиралари—5,7 триллион куб метр. Асосий газ конлари Шаржа амирлигида.
1993 й. ўрталаридан бошлаб кунига ўрта ҳисобда 2,16 млн. баррель нефть казиб олинмокда. 1994 й.да салкам 125 млн. тон-нага яқин нефть олинди. 1995 й.да нефть ва нефть маҳсулотларини четга чиқариш натижасида 12,7 млрд. АҚШ доллари микдорида даромад олинди. Нефть ва газ ялпи миллий маҳсулотининг салкам 50% ини ташкил қилади. Оз микдорда мис, қўрғошин, туз, охра, олтингугурт ҳам қазиб олинади. Нефтни қайта ишлаш, нефть кимёси, газни суюлтириш, металл буюмлар, алкоголсиз ичимликлар, пластмасса қувурлар, балиқ консерва з-дла-ри, ёғочсозлик, тамаки ф-калари, денгиз сувини чучуклаштириш қурилмаси ва б. бор. Ҳунармандчилик (гиламдўзлик, тўқувчилик, пичоқсозлик, асл металлар-дан буюмлар тайёрлаш ва ш. к.) ривож-ланган. 9 цемент з-ди йилига салкам 5 млн. тонна маҳсулот, Дубайдаги «Дубал» компанияси йилига 240 минг т алюминий ишлаб чиқаради. Шу ердаги дунёда энг катта кемасозлик корхонасида 1 млн. тоннагача бўлган ҳажмдаги супертанкер-лар таъмирланади. Дубайнинг Жабел Али порти атрофида Эркин иктисодий зона барпо этилган бўлиб, бу ерда 100% гача хорижликлар эгалигидаги корхоналар ташкил этилишига йўл қўйилади. Бу зо-нада маблағ сарфловчиларга ҳеч қандай солиқ солинмайди, уларга энг замона-вий инфраструктура (кўмакчи тармоқ-лар) хизмат кўрсатади. БАА, аввало Дубай, олтин савдосининг жаҳон марказ-ларидан биридир. Ҳар йили мамлакат орқали 170—175 т олтин ўтади, шундан қарийб 40 т си БААда қолади. БААда аҳоли жон бошига тўғри келадиган даромад тахм. 2250 АҚШ долларини ташкил этади. Ушбу кўрсаткич бўйича у Форс қўлтиғи мамлакатлари орасида би-ринчи ва дунёда 12-ўринда туради. Нефт-дан тушган даромаднинг ҳаммасидан мамлакатда фойдаланишнинг имкон йўқдиги сабабли, унинг анчагина қисми Ғарбдаги инвестиция лойихалари ва мо-лия тузилмаларига қўйилади. БААнинг хо-риждаги 23 млрд. АҚШ доллари микдо-ридаги маблаги йилига 3,5 млрд. доллар даромад келтирмокда. Аҳолининг кўпчи-лиги қ. х.да банд. Мамлакат майдонининг 8% да деҳқончилик қилинади. Ирригация қурилишига катта эътибор берилади. Во-ҳаларда хурмо, узум, мевалар, шунинг-дек ғалла, тамаки ва пахта етиштирила-ди. Кўчманчи чорвачилик устун. Қорамол ва туя боқилади. Денгиз бўйида балиқ овланади ва марварид қидириб топилади. Қ. х. мамлакатнинг озиқ-овкдтга бўлган эхтиёжини қондирмайди.
Четга чиқариладиган ва четдан келти-риладиган юклар асосан денгиз орқали ташилади. Ўзининг денгиз транспорти

унчалик ривожланмаган — юкларнинг аксарияти хорижий кемаларда ташила-ди. Умумий юк обороти йилига 30 млн. тоннани ташкил этади. Энг муҳим порт-лари: Жабел Али, Рашид, Заид, Фужай-ра, Хамрия. Ҳаво транспортида ҳам ан-чагина юк ташилади. Абу-Даби, Дубай, Шаржа, Раъс ул-Хайма, Ал-Айна ва Фужайрада халқаро аэропортлар бор. Мамлакат ичкарисида юклар фақат автомобиль транспортида ташилади (автомобиль йуллари уз. 4,3 минг км). БАА-дан четга нефть ва нефть маҳсулотла-ри, суюлтирилган газ, алюминий, цемент, қуритилган балиқ, марварид, тамаки, хом тери, хурмо чиқарилади, четдан кенг истеъмол моллари, озиқ-овқат, машина ва асбоб-ускуна, транспорт воситалари, ҳарбий техника, би-нокорлик материаллари ва б. келтири-лади. Асосан, Буюк Британия, Япония, АҚШ, Франция, Жан. Корея, Италия, Хитой б-н савдо қилади. Пул бирлиги — дирҳам.
Маданияти. БАА қонунларида мамлакат фуқаролари учун мажбурий ўрта таълим кўзда тутилган. Ал-Айнадаги ун-т БААдаги ягона олий ўқув юрти ҳисоб-
Нефть қувурларини ётқизиш.
ланади. Унда 5 мингга яқин талаба таълим олади. БААда ун-т кутубхонаси, Абу-Даби ва Дубайда халқ кутубхона-лари, Абу-Дабида археология музейи бор. БААда «Ахбор. Дубай» («Дубай ах-бороти», 1965 й.дан), «Ал-баён» («Баё-нот», 1980 й.дан), «Ал-вахда» («Бир-лик», 1973 й.дан), «Ал-иттифоқ» (1972 й.дан), «Ал-холиж» («Кўрфаз», 1970 й.дан) газ.лари чиқади. Ҳукуматнинг ра-диоэшиттириш ва телекўрсатув ташки-лоти 1968 й.да, БАА ахборот агентлиги 1980 й.да ташкил этилган. Телекўрса-тувлар 1968 й.дан бошланган. Радио-эшиттиришлар араб, инглиз, француз ва урду тилларида олиб борилади.
ЎзР б-н БАА ўртасидаги ўзаро алоқа-лар, асосан, савдо-иқтисодий ва сай-ёҳлик соҳасида ривожланиб бормоқца. Ўздавмакроиқтисодиёт қўмитасининг маълумотларига кўра, икки мамлакат ўртасида товар айирбошлаш 1995 й.да 79,2 млн. АҚШ долларини ташкил этди, 1997 й.да тахм. 200 млн. долларга етди, шундан экспорт салкам 10 млн. доллар, импорт эса 190 млн. доллар бўдди. Узбекистан БААга пахта, хом ипак ва б.ни етказиб бермокда; озиқ-овқат маҳсулот-лари, рўзғор электроникаси, кийим-кечак ва газламаларни сотиб олмокда.
Дубайда ЎзРнинг консулхонаси очилган. 1994 й.да унинг мақоми Бош консулхона даражасига кўтарилди. Ҳар ойда 1000—1500 ўзбекистонлик сайёҳ БААга, кўпроқ, Дубай ва Шаржа амир-ликларига бориб келмоқда. БИРЛАШГАН МИЛЛАТЛАР-2-жа-ҳон уруши даври (1939—45)да гитлер-чиларга қарши коалицияга кирган ва 1945 й.да Бирлашган Милпатлар Таш-ки/iomu (БМТ)ни тузган давлатларни англатувчи термин. БМТнинг қисқароқ номи сифатида ҳам қўлланилади. БИРЛАШГАН МИЛЛАТЛАР ТАШКИЛОТИ (БМТ) — ер юзида тинчликни мустаҳкамлаш ва хавфсизликни таъмин-лаш, давлатларнинг ўзаро ҳамкорлиги-ни ривожлантириш мақсадида ташкил этилган халқаро ташкилот. 1945 й.да ту-зилган. БМТни барпо этиш ҳақидаги қарор СССР, АҚШ, Англия ва Хитой ташқи ишлар вазирларининг Москва-даги кенгашида 1943 й.да, Устави эса Сан-Франциско конференциясида 1945 й.да қабул килинди. БМТ Уставига даст-лаб 51 давлат имзо чеккан, 2000 й.да эса улар сони 189 га етди. БМТнинг до-имий иш ўрни (штаб квартираси) — Нью-Йорк. БМТ Уставида кўрсатилга-нидек, у халқаро тинчлик ва хавфсизликни сақлаш, халқларнинг тенг ҳуқукди бўлиши ва ўз такдирини ўзи белгилаши қоидасига амал қилиб, мил-латлар ўртасида дўстлик муносабатла-
рини ривожлантиришни, иктисодий, ижтимоий, маданий муаммоларни ҳал этишда халқлар ўртасида ҳамкорлик бўлишини таъминлашни кўзда тутиб, шу умумий мақсадларга эришишда мил-латлар ҳаракатини уйғунлаштириб ту-радиган марказ ҳисобланади.
2000 й. 6—8 сент.да БМТнинг 55-сес-сияси доирасида «Минг йиллик самми-ти» бўлиб ўтди. Унда 155 дан ортиқ мам-лакатнинг давлат ва ҳукумат бошлиқ-лари иштирок этди. Мазкур анжуманда умумбашарий аҳамиятга эга бўлган иж-тимоий-иктисодий, экология ва хавф-сизликка дойр муаммолар муҳокама қилиниб, янги юз йилликнинг дастлаб-ки йилларида амалга оширилиши мўлжалланаётган тадбирлар белгилан-ди. Саммит иштирокчилари якдиллик б-н кабул қилган декларацияда 2015 й.гача ўта қашшоқликда яшаётган одамлар со-нини ярмига камайтириш, орттирилган иммунитет тақчиллиги синдроми — ОИТС (СПИД) касаллигининг тарка-лишини тўхтатиш, барча болалар учун бошланғич таълим ни таъминлаш маж-буриятини ўз зиммаларига олдилар.
БМТ ўз аъзоларининг суверен тенг-лигига асосланади. БМТ давлатларнинг ички ишларига аралашмайди. Унинг Уставида қайд этилган барча мажбурият-ларни зиммасига оладиган давлатлар БМТга аъзо бўла олади. Янги аъзолар БМТ Хавфсизлик Кенгаши тавсиясига мувофиқ, БМТ Бош Ассамблеяси қаро-ри б-н қабул қилинади. БМТ аъзолари халқаро низоларни тинч йўл б-н ҳал этишлари лозим. Устав қоидаларини доимо бузиб турадиган давлат, Хавфсизлик Кенгашининг тавсиясига мувофиқ, Бош Ассамблея карори б-н БМТ аъзо-лигидан чиқарилади. БМТнинг асосий органлари: Бош Ассамблея, Хавфсизлик Кенгаши, Иктисодий ва ижтимоий кен-гаш (ЭКОСОС), Васийлик кенгаши, БМТ ҳузуридаги Халқаро суд ва БМТ Котибияти — Бош котиб ва б. ходим-лардан иборат. БМТ Бош котиблари: Трюгве Ли (Норвегия, 1946—53), Даг Хаммаршельд (Швеция, 1953—61), У Тан (Бирма, 1961—71), Курт Вальдхайм (Австрия, 1972—81), Хавьер Перес де Куэльяр (Перу, 1982—91), Бутрос Бутрос Ғоли (Миср, 1992—97), Кофи Анан (Гана, 1998 й.дан). Бош котибни Хавфсизлик Кенгаши тавсиясига мувофиқ Бош Ассамблея 5 йил муддатга тайин-лайди. Бош котиб ҳар йили БМТ иши ҳакида Бош Ассамблеяга ҳисобот бериб туради, котибият ходимларини тайин-лайди. БМТ ва унинг органлари барқа-рор ишлашини таъминлашда, Бош Ассамблея ва БМТ бошқа органлари қарорлари амалда бажарилишида ёрдам

беради. Котибият қуйидаги департамент-лар ва бошқармаларга бўлинади: Сиё-сий масалалар ва Хавфсизлик Кенгаши ишлари департаменти, Иқтисодий ва ижтимоий масалалар департаменти, Ва-сийлик ва ўз-ўзини бошқармайдиган ҳудудлар департаменти, Назорат бош-қармаси, Ходимлар бошқармаси, Бош котибнинг маъмурий идораси, Ижтимоий ахборот бошқармаси, Конференци-яларга хизмат қилиш бошқармаси, Уму-мий хизмат бошқармаси, БМТнинг Женева бўлими. БМТ сессияси йидда бир марта чақирилади. Хавфсизлик Кенгаши-нинг ёки БМТ аъзолари кўпчилигининг талаби б-н ҳар қандай масала юзасидан махсус сессиялар чақирилиши мумкин. БМТнинг расмий тиллари — инглиз, француз, рус, испан ва хитой тиллари бўлиб, инглиз, француз, испан тилла-рида иш юритилади.
Ўзбекистон ўз мустақиллигини эълон қилганидан кейин кўп ўтмай—1992 й. 2 мартда БМТга аъзо бўдди. Шу куни БМТ Бош Ассамблеяси биноси олдида ЎзРнинг Давлат байроғи кўтарилди. БМТнинг Тошкентдаги ваколатхонаси очилди (1993.24.8). БМТда Узбекистан Республикаси ваколатхонаси иш бош-лади. Ўзбекистон Республикаси БМТнинг Таълим, фан ва маданият масалалари б-н шуғулланувчи ташки-лоти — ЮНЕСКОга ҳам аъзо бўлди.
Узбекистан ўз овози ва мавқеига эга бўлган аъзо сифатида БМТ олдига му-ҳим ва долзарб масалаларни қўйяпти. Ўзбекистон Республикаси Президенти И.А.Каримовнинг БМТ Бош Ассамб-
БМТнинг Нью-Йоркдаги қароргоҳи
БМТ байроғи.
леяси 48-сессиясида (1993 й. сент.), БМТ ташкил этилганининг 50 йилли-гига бағишланган сессияда (1995 й. окт.), БМТ Бош Ассамблеясининг «Минг йиллик саммити» (2000 й. сент.) да сўзлаган нутқлари дунё жамоатчи-лигида катта қизиқиш уйғотди. Хусу-сан, ушбу халқаро ташкилотнинг 20-а. сўнггидаги энг йирик анжуманида Ўзбекистон раҳбари халқаро терроризм ва наркобизнес б-н боғлиқ муаммолар-ни ҳал этиш; минтақавий хавфсизлик, жумладан Марказий Осиё минтақаси-да барқарорлик ва хавфсизликни таъ-минлаш; жаҳон хавфсизлиги тизими-ни такомиллаштириш, БМТ фаолия-ти ва таркибий тизимини ислоҳ қилиш-га тааллуқли таклифлар б-н чикди.
Ўзбекистон Республикаси БМТнинг тенг ҳуқуқли аъзоси сифатида бу энг нуфузли халкаро ташкилотнинг мақсад ва қоидаларига қатъий амал қилмокда. БИРЛАШГАН МИЛЛАТЛАР ТАШКИ-ЛОТИНИНГ БОЛАЛАР ЖАМҒАРМА-СИ (ЮНИСЕФ) - БМТнинг асосий жамғармаларидан бири. Узок, вақт давом
этган уруш натижасида катта қийинчи-ликларга дучор бўлган Европа болала-рига ғамхўрлик кўрсатиш мақсадида 1946 й.да тузилган. 1953 й.дан БМТнинг доимий тузилмасига айланган. Ер юзи-да, айниқса ривожланаётган мамлакат-лардаги болаларнинг соглом ва барка-мол вояга етишига кумаклашиш унинг бош тамойилидир. Мазкур соҳадаги фа-олияти учун 1965 й.да Нобель мукофо-ти б-н такдирланган.
Ўзбекистон мустақилликка эришгач, ЮНИСЕФга аъзо бўлди ва у б-н яқин ҳамкорлик ўрнатди. Жамғарма томони-дан болаларни иммунизация қилиш, бошланғич мактаб ўқувчиларини озиқ-овқат ва ичимлик сув б-н таъминлаш, вакциналар етказиб бериш бўйича узоқ муддатли дастурлар, Оролбўйи аҳолисига ёрдам кўрсатиш юзасидан махсус дас-тур, «Орол денгизи: минтақавий ва эко-логик ёрдам лойиҳаси» ишлаб чиқилган. БИРЛАШГАН МИЛЛАТЛАР ТАШКИ-ЛОТИНИНГ БОШ АССАМБЛЕЯСИ-БМТ асосий органларидан бири, барча аъзоларининг умумий йиғилиши. Бутун БМТга тегишли вазифалар ҳамда вако-латларнинг муҳим қисмини бажаради. БМТ барча асосий органлари орасида энг ваколатлиси. Шу органларни шакллан-тиришда иштирок этади. БМТга аъзо ҳамма давлатлар ўз вакилларига эга бўлган ягона орган. Мазкур вакиллар купи б-н 5 делегат ва яна шунча делегат ўринбосари ва зарур микдордаги масла-ҳатчилар ва экспертлардан ташкил то-пади. БМТга аъзо давлатларнинг барча-си БМТ Бош Ассамблеясида тенг ҳуқуқли, яъни ҳар бири бир овозга эга. Делегация мажлислар залида давлатнинг инглиз тилидаги расмий номига муво-фиқалифбо тартибида жойлашади. БМТ Бош Ассамблеяси БМТ Устави доира-сидаги ёки унинг ҳар қандай органи ва-колат ҳамда вазифаларига дойр ҳар қан-дай масала ёхуд ишни, бирон-бир давлат ёки Хавфсизлик Комитети ўртага қўйган масалапарни муҳокама қилиш, шунингдек БМТ аъзолари ва (ёки) Хавфсизлик Кенгашига оид тавсияларни бериш ваколатига эга. БМТ Бош Ассамблеяси Хавфсизлик Кенгашининг доимий бўлмаган аъзоларини (доимий аъзолари БМТ Устави 23-моддасида кўрсатилган), Иқтисодий ва Ижтимоий кенгаш аъзоларини сайлайди; Хавфсизлик Кенгаши б-н бирга Халқаро суд судьяларини сай-лашда қатнашади; Хавфсизлик Кенгаши тавсиясига биноан БМТ Бош котибини тайинлайди; Хавфсизлик Кенгашининг ва БМТ бошқа органларининг йиллик ҳамда махсус докладларини қабул қилиб, кўриб чиқади; БМТ бюджетини муҳокама этиб, тасдиклайди. БМТ Бош

Ислом Каримов БМТ Бош Ассамблеяси 50-сессияси минбарида. 1995 й. октябрь.
Ассамблеяси навбатдаги йиллик сес-сияга (у одатда сент. ойининг 3-сешан-ба куни очилади), шунингдек махсус ёки (1950 й.дан) фавқулодда сессия-га йиғилади. Махсус сессиялар Хавф-сизлик Кенгаши, БМТ аъзоларининг кўпчилиги ёки булар маъқуллаган ҳолда БМТ аъзоларидан бирининг та-лаби б-н чақирилади. БМТ Бош Ас-самблеясининг ҳар бир сессиясида раис ва унинг 21 ўринбосари сайла-нади. Хавфсизлик Кенгаши доимий аъзоларининг вакиллари сессия раи-си этиб сайланмайди. Шунингдек ик-кита процедура қўмитаси тузилади. БМТ Бош Ассамблеясининг 7 бош қўмитаси ва 2 доимий қўмитаси бор. Бош Ассамблея тавсия тусидаги резо-люцияларни қабул қилади. БИРЛАШГАН МИЛЛАТЛАР ТАШКИ-ЛОТИНИНГ ИНСОН ҲУҚУҚЛАРИ УМУМИЙ ДЕКЛАРАЦИЯСИ - БМТ Бош Ассамблеяси томонидан 1948 й. 10 дек.да қабул қилинган декларация. У муқаддима ва 30 моддадан иборат бўлиб, уни қабул қилишдан мақсад ҳар бир инсон ва давлат мазкур Деклара-цияни назарда тутган ҳолда маърифат ва таълим орқали шу ҳуқуқ ва эркин-ликлар ҳурмат қилинишига кумаклаши-ши лозим. Декларация ҳар бир инсон-нинг табиий ва ажралмас ҳуқуқ ва эр-кинликлари эълон этилган асосий хал-қаро ҳужжатдир. Шу тариқа халқаро муносабатлар тарихида биринчи марта инсоннинг ҳамма риоя этиши зарур бўлган асосий ҳуқуқлари ва эркинлик-лари доираси белгилаб берилган. Дек-ларацияда «инсоният оиласининг ҳамма
аъзоларига хос қадр-қимматни, улар-нинг тенг ва ажралмас ҳуқуқларини тан олиш — эркинлик, адолат ва ялпи тинч-лик негизи» эканлиги эълон этилган. Унга кўра, умум ҳурмат ва риоя қили-ши шарт бўлган инсон ҳуқуклари доираси шахсий, сиёсий ҳамда ижтимоий-иқтисодий ҳуқуқлардан иборатдир.
Шахсий ҳуқуклар орасида аввало ҳар бир кишининг ҳаёти, эркинлиги ва шахсий дахлсизлиги ҳуқуқи алоҳида таъкид-ланган. Декларациянинг бошқа қоидала-ри эса мазкур ҳуқукларни тўлдиради. Ху-сусан, ҳеч ким қулликда, забун ҳолатда тутилмаслиги, қийноққа ёхуд аёвсиз, ғайриинсоний, одам шаънини ерга ура-диган муомала ва жазога дучор этилмас-лиги; ўзбошимчалик б-н қамоққа олин-маслиги, ушлаб турилмаслиги лозим эканлиги қайд этилган. Шахе ҳуқуклари сирасига шахсий ва оилавий ҳаётнинг, турар жойнинг дахлсизлиги ҳуқуқи, ёзишмаларни сир саклаш ҳуқуқи, ўз шаъни ва обрўсини ҳимоя қилиш ҳуқуқи, одил судлов томонидан муҳо-фаза этилиш ҳуқуки кабилар киради (3— 5, 8—12-моддалар).
Декларацияда инсоннинг қуйидаги сиёсий ҳуқуклари ҳамда эркинликлари ҳам таъкидланган: фикрлаш, виждон, дин эркинлиги; эътиқод эркинлиги ва уни эркин ифодалаш ҳуқуқи; тинч йи-ғилишлар ўтказиш ҳамда уюшмаларга аъзо бўлиш ҳ>'куқи; ўз мамлакатини бош-қаришда қатнашиш ҳуқуқи; яширин овоз бериш йўли б-н умумий ва тенг сайлаш ҳуқуқи; эркин равишда кўчиб юриш ҳамда ўзига турар жой танлаш ҳуқуқи; бошпана ҳуқуқи; миллий ёки
диний аломат бўйича ҳеч бир чеклов-сиз никоҳдан ўтиш ва оила қуриш ҳуқуқи; мулкка эгалик қилиш ҳуқуқи (13—21-моддалар).
Меҳнат қилиш ҳуқуқи, адолатли ва етарли равишда такдирланиш ҳамда меҳнат учун тенг меҳнат ҳақи олиш ҳуқуқи, касаба уюшмалари тузиш ҳуқуқи; дам олиш ҳуқуқи; ижтимоий таъминланиш ҳуқуқи; оналик ва бола-ликни алоҳида ҳимоялаш ҳуқуқи; таълим олиш ва маданий ҳаётда қатнашиш ҳуқуқи (22—27-моддалар) инсоннинг асосий ижтимоий-иқтисодий ҳуқуқла-ри ҳисобланади.
Декларацияда инсон манфаатлари-нинг устуворлиги қуйидаги тамойиллар-да ўз аксини топган: инсон ҳуқуқлари-ни ҳурмат қилиш, инсон ҳуқуқларининг тенглиги, инсон эркинликлари, инсон ҳуқуқларини амалга оширишнинг де-мократик жараёни, инсон ҳуқуқлари-ни таъминлашнинг адолатлиги. Декларацияда эълон этилган мазкур инсон ҳуқуқларига оид тамойилларга кура бар-ча кишилар эркин туғилади ва ўз қадр-қиммати ҳамда ҳуқуқлари жиҳатдан тенг бўлиб, улар қонун олдида тенг ва қонун томонидан баб-баравар ҳимояланиш ҳуқуқига эга (1, 2, 7-моддалар).
Мазкур Декларация қоидалари давлат ёки айрим шахслар томонидан инсон ҳуқуқларини бузиш учун ишлати-лиши мумкин эмас. Ҳар бир шахс учун ўзгаларнинг ҳуқуқ ва эркинликларини ҳурмат қилиш жамият аъзоларининг бурчидир.
Ушбу Декларация мустақил Узбекистан Республикаси имзолаган биринчи халқаро ҳужжатдир (1991 й. 30 сент.). Ўзбекистон Республикаси Конституци-ясининг «Инсон ва фукароларнинг асосий ҳуқуклари, эркинликлари ва бурч-лари» деб аталган 2-бўлими мазкур Декларация талабларига тўла мое бўлиб, унда ЎзР барча фуқаролари тенг ҳуқуқ ва эркинликларга эга бўлиши, жинси, ирқи, миллати, тили, дини, ижтимоий келиб чиқиши, эътиқоди, шахси ва ижтимоий мавқеидан қатьи назар, қонун оддида тенглиги таъкидланган. Респуб-ликада инсон ҳуқуқларига оид 100 дан ортиқ қонунлар қабул қилинган ва улар халқаро меъёрлар ва андозаларга муво-фиқлаштирилган. «Инсон ҳуқуқлари бўйича Олий Мажлис вакили (омбудс-мен) тўғрисида» қонун қабул қилинган (1997 й. 24 апр.). Инсон ҳукуқларига риоя этилиши устидан мониторинг ва назо-ратни таъминловчи миллий ин-тлар — Инсон ҳуқуқлари бўйича миллий марказ ва Амалдаги қонун ҳужжатлари мониторин-ги институти ишлаб турибди. Тошкент ш.да ҳукуматга қарашли бўлмаган «Хью-

ман Райте Вотч Хельсинки» халқаро ташкилотининг вакили, чет эл оммавий ахборот воситаларининг вакиллари фа-олият кўрсатмоқда ҳамда ҳуқуқни муҳо-фаза қилувчи бошқа халқаро ташкилот-лар б-н яқин алоқа ўрнатилган.
Акмал Саидов.
БИРЛАШГАН МИЛЛАТЛАР ТАШКИЛОТИНИНГ ИҚТИСОДИЙ ВА ИЖ-ТИМОИЙ КЕНГАШИ (ЭКОСОС) -БМТнинг асосий органларидан бири. Унинг халқаро ва ижтимоий ҳамкорлик соҳасидаги вазифаларининг ижроси учун масъул ташкилот. БМТ Бош Ас-самблеяси сайлайдиган 55 аъзодан ибо-рат; уларнинг учдан бири ҳар йили қай-тадан, БМТ Хавфсизлик Кенгашининг доимий аъзолари булган давлатлар эса узлуксиз аъзолар этиб сайланади. Ўз ва-колатларига биноан иқтисодий, ижтимоий, маданий, таълим, соғлиқни сақ-лаш ва ҳ. к. соҳаларга оид халқаро маса-лалар юзасидан тадкиқотлар ўтказади ва маърузалартайёрлайди; инсон ҳуқуқла-ри ва асосий эркинликларини ҳурмат-лашни рағбатлантириш мақсадида тав-сиялар ишлаб чиқади; БМТ Бош Ас-самблеясига такдим этиш учун ўз фао-лият доирасига кирадиган масалалар бўйича конвенцияларнинг лойиҳалари-ни тайёрлайди, мазкур масалалар юзасидан конференциялар ўтказади. Ўз фа-олиятида ривожланаётган мамлакатлар-га иқгисодий, техникавий ва б. хил ёр-дам кўрсатиш ишига катта аҳамият беради. Олий органи — сессия бўлиб, у йилига 2 марта: баҳорда — Нью-Йорк-да, ёзда — Женевада ўтказилади. БИРЛАШГАН МИЛЛАТЛАР ТАШКИЛОТИНИНГ ОЗИҚ-ОВҚАТ ВА ҚИШ-ЛОҚ ХЎЖАЛИГИ ТАШКИЛОТИ (ФАО) — хукуматлараро жаҳон ташки-лоти, БМТнинг ихтисослашган муасса-саси. 1945 й. тузилган. Вазифаси: овқат-ланиш, озиқ-овқат, қ. х. масалалари бўйича маълумотлар йигиш ва уларни ўрганиш, озиқ-овқат маҳсулотлари ва б.ни ишлаб чиқариш ва сотишни ях-шилашга ёрдам беришдан иборат. Мар-казий идораси Римда. 1999 й. охирида ташкилотга 180 дан ортиқ мамлакат аъзо бўлди. Римда жаҳон бўйича қ. х. ва озиқ-овқат маҳсулотлари етиштириш, ишлаб чиқариш ва б.га оид статистик тўпламлар нашр этади. БИРЛАШГАН МИЛЛАТЛАР ТАШКИЛОТИНИНГ САНОАТНИ РИВОЖ-ЛАНТИРИШ ТАШКИЛОТИ (ЮНИ-ДО) — БМТнинг халқаро ташкилотла-ридан бири. 1966 й.да ривожланаётган мамлакатлар саноатини жадал тарақкий эттириш ва рағбатлантириш ҳамда БМТнинг мазкур соҳасидаги фаолияти-ни мувофиқпаштириш мақсадида тузил-
ган. Қароргоҳи — Вена ш. (Австрия)да. ЮНИДОга 150 давлат аъзо (1990). Ўзбе-кистон мустақилликка эришгач, унга тенг ҳуқуқли аъзо сифатида кирди. ЎзРда бозор иқтисодиётига ўтиш даврида мазкур ташкилотнинг республика саноатини ривожлантиришга оид қатор дастур-лари ишлаб чиқилди. БИРЛАШГАН МИЛЛАТЛАР ТАШКИЛОТИНИНГ ТАЪЛИМ, ФАН ВА МАДАНИЯТ МАСАЛАЛАРИ БИЛАН ШУҒУЛЛАНУВЧИ ТАШКИЛОТИ -қ. ЮНЕСКО.
БИРЛАШГАН МИЛЛАТЛАР ТАШКИЛОТИНИНГ ХАВФСИЗЛИК КЕНГАШИ — БМТнинг асосий доимий иш-ловчи сиёсий органи; БМТ Устави 24-моддасига биноан халкаро тинчлик ва хавфеизликни саклаб туриш учун асосий жавобгарлик БМТ Хавфсизлик Кен-гаши зиммасига юклатилган. БМТ Хавфсизлик Кенгашининг фаолият доираси БМТ Устави (V—VII боблар)да аник, кўрсатилган ва давлатлар ўртасидаги ни-золарни тинч йўл б-н ҳал этиш соҳаси-да кенг ваколатлар берилган. У халқаро тўқнашувларни ёхуд низоларни келти-риб чиқариши эҳгимол тутилган ҳар қан-дай низо ёки ҳолатни текшириш вако-латига, тинчликка ҳар қандай тахдид ва уни ҳар қандай бузиш ёки агрессия ҳол-ларини аниклаш ҳамда халқаро тинчлик ва хавфеизликни саклаб қолиш ёхуд тик-лаш юзасидан тегишли тадбирларни бел-гилаш ҳамда тавсиялар бериш ҳуқуқига эгадир. БМТга аъзо 15 давлат: 5 доимий ва 10 муваққат аъзодан иборат. БМТ Устави 23-моддасига кўра, АҚШ, Буюк Британия, Франция, Хитой ва Россия БМТ Хавфсизлиги Кенгаши доимий аъзоларидир. Муваққат аъзолар эса Бош Ассамблея томонидан 2 йиллик муддат-га сайланади, унинг ҳар бир сессиясида 5 муваққат аъзо қайта сайланиши шарт. Муваққат аъзолар ўрни куйидагича тақ-симланади: Осиё ва Африка давлатла-ридан —5 аъзо, Шарқий Европа давлат-ларидан— 1 аъзо, Лотин Америкаси дав-латларидан—2 аъзо, Ғарбий Европа ва б. давлатлар (Канада, Австралия, Янги Зеландия)дан—2 аъзо. БМТ Хавфсизлик Кенгашига аъзо ҳар бир давлат унда бир вакилга эга бўлади.
БМТ Хавфсизлик Кенгаши узлуксиз ишлайди, унинг мажлислари орасида-ги танаффуслар 2 ҳафтадан ошмаслиги шарт. Мазкур мажлисларда давлатлар вакили инглиз тилидаги расмий номи бўйича алифбо тартибида бир ой мо-байнида навбатма-навбат раислик қила-ди. БМТ Хавфсизлик Кенгаши мажлислари очиқ бўлади; узрли сабабларга биноан мажлис ёпиқ деб эълон қилин-ган ҳоллар бундан мустасно.
БИРЛАШГАН МИЛЛАТЛАР ТАШКИЛОТИНИНГ ЎЗБЕКИСТОНДАГИ ВА-КОЛАТХОНАСИ - БМТ тизимидаги махсус ташкилотлар фаолиятини бир-лаштириб, улар эътиборини Узбекистан Республикаси ҳукумати белгилаган асосий йўналишларга қаратувчи вакиллик. 1993 й. 24 авг.да очилган. Ваколатхона мақсади бозор иқтисодиётига ўтиш дав-рига хос ислоҳотларни амалга ошириш, ижтимоий, таълим, илм-фан ва мада-ният, инсон ҳуқуқлари, демократия ҳамда бошқарувни ривожлантириш, оналар ва болалар саломатлигини яхши-лаш, гиёҳвандликка қарши кураш, Орол муаммоларини хал этиш соҳасидаги халқаро алоқаларни йўлга қўйишда махсус дастурларни ишлаб чиқишда Узбекистан б-н БМТ ўртасида амалий ҳам-корликни ривожлантиришдан иборат. Таркиби БМТнинг қуйидаги бўлим ва дастурларидан ташкил топган: Тараққиёт дастури; Ахборот ва жамоатчилик б-н алоқалар бўлими; Гиёҳвандликка қарши кураш дастури; Қочоқлар ишлари бўйи-ча олий комиссар бошқармасининг ва-колатхонаси; Болалар жамгармаси (ЮНИСЕФ); Саноатни ривожлантириш ташкилоти (ЮНИДО)нинг ваколатхона-си; Жаҳон соғлиқни саклаш ташкилоти; Аҳоли жамғармаси (ЮНФПА) ва б. БИРЛИК (математикада)—1) табиатан бир жинсли микдорларни солиштириб кўриш учун қабул қилинган аниқ миқ-дор. Mac, узунлик ўлчов бирликлари: мм, см, дм, м, км; оғирлик ўлчов бирликлари: г, кг, ц, т; 2) гуруҳ (ҳалқа)-нинг ҳар қандай а элементи учун ае=а тенглик бажарилса, е элемент гурухнинг ўнг бирлик элементи, еа=а тенглик бажарилса, е элемент гуруҳнинг чап бир-лик элементи дейилади. БИРЛИК ВЕКТОР — узунлиги бирга тенг бўлган вектор. Орт деб ҳам аталади. Б. в.нинг Декарт ўқларияаги проекция-лари унинг тегишли ўқлар б-н ташкил килган бурчаклари косинусига тенг. БИРЛИКЛАР ТИЗИМИ, физик катталикларнинг бирликлар тизими — ўлчов бирликлари тўпла-ми. Бирор катталикнинг бошқа катта-ликларга боғлиқлигини ифодаловчи физик қонунлар баъзи катталиклар учун ўлчов бирликлари белгилашга имкон беради. Буларасосий ўлчов бирликлари дейилади. Шулардан фойда-ланиб бошқа катталиклар учун топила-диган бирликлар ҳосилавий ўлчов бирликлари деб аталади.
Мутлақ тизим (СГС тизими) — механик катталикларни ўлчаш учун 3 асосий бирлик: узунлик (см), масса (г) ва вакт (с) олинган. 1832 й.да немис оли-ми К.  Гаусс таклифига асосан қабул

қилинган. Бу 3 асосий бирлик восита-сида бошқа физик катталиклар аник,-ланиши мумкин. Механик ўлчашлар со-ҳасида энг муҳим ҳосила бирликлари:
тезлик бирлиги — ^г ; тезланиш бир-
см                                г
лиги —    2 ; зичлик бирлиги      з   ; куч
бирлиги — дина; босим бирлиги —
дина
Т~; иш ва энергия бирлиги — эрг;
қувват бирлиги------Е_ ; динамик қову-
шоқлик бирлиги — пуаз (пз); солиш-тирма оғирлик бирлиги —      j ; кине-
СМ
матик қовушоқлик бирлиги — стоке (ст); частота бирлиги — герц (гц); т-ра бирлиги — градус (°С); ёруғлик кучи бирлиги — шам. Электр ва магнит ўлчашлар соҳасида турли СГС тизими мавжуд: I. СГСЭ электростатик тизим; бу тизимда вакуумнинг диэлектрик ва магнит киритувчанликлари тегишлича:
£0=1;ц0=р" (бунда с—ёруғликнинг ва-куумдаги тезлиги). II. СГСМ электромагнит тизим; бу тизимда ео= ^т ; цо=1.
III. СГС симметрик тизим; бу тизимда £„=1; цо=1. IV. СГС е0 тизим; е„ — вакуумнинг магнит киритувчанлиги. V. СГС ц() — тизим; ц0 — вакуумнинг магнит киритувчанлиги. VI. СГСф тизим, бунда тўртинчи катталик — заряд бирлиги Франклин. VII. СГС5 тизим; бунда тўртинчи катталик — ток кучининг электромагнит бирлиги — био.
Амалий мутлақ тизим — СГС тизими-нинг электрга оид баъзи бирликлари амалда майдалик қилиб қолгани сабаб-ли, электрикларнинг l-халқаро конгрес-сида (1881) қабул қилинган ўлчов бирликлари тизими. Бу тизим механик ўлчаш-ларга ҳам жорий қилинади. Асосий бирликлари: метр (м), килограмм (кг), секунда (с) ва ампер (а). Халқаро бирликлар тизими кабул қилингач, МКСА тизими кам қўлланиладиган бўлиб қолди.
МКГСС тизими — механик катталик-ларни ўлчаш бирликлари тизими. Асосий бирликлари: метр (м), килограмм-куч (кГк) ва секунда (с). Энг муҳим ҳоси-ла бирликлари: тезлик бирлиги — м/с; масса бирлиги — кгкс2/м; инерция мо-менти бирлиги — кгкме2; иш ва энергия бирлиги — кгк-м; кувват бирлиги — кгкм/с; босим бирлиги — кгк/м2.
МКС тизими — механик катталиклар-ни ўлчаш бирликлар тизими. Асосий бир-
ликлари: метр (м), килограмм (кг) ва секунда (с). Энг муҳим ҳосила бирликлари: частота бирлиги — герц (гц); тезлик бирлиги — м/с; тезланиш бирлиги
—  м/с2; зичлик бирлиги — кг/м3; куч бирлиги — ньютон (Н); иш ва энергия бирлиги — жоуль (Ж); кувват бирлиги
— ватт (Вт) ва ҳ. к. М КС тизими Халқаро бирликлар тизимига киритилган.
МКСА тизими — электр ва магнит кат-таликларнинг ўлчаш бирликлар тизими. Асосий бирликлари: метр (м), килограмм (кг), секунда (с) ва ампер (а). Энг муҳим ҳосила бирликлари: электр мик,-дори бирлиги — кулон (к); электр по-тенциали ва электр кучланиши бирлиги
—  вольт (В); электр қаршилик бирлиги
— ом; электр сигими бирлиги — фарада (ф); магнит оқими бирлиги —вебер (вб); магнит индукция бирлиги — тесла (тл); индуктивлик бирлиги — генри (гн) ва ҳ. к. МКСА тизимини 1901 й.да итальян олими Жоржи тавсия қилган, шунинг учун у баъзида Жоржи тизими деб юри-тилади. МКСА тизими Халқаро бирликлар тизимига киритилган.
МКСГ тизими — иссиклик катталик-ларини ўлчаш бирликлар тизими. Асосий бирликлари: метр (м), килограмм (кг), секунда (с) ва Кельвин градуси (К). Термодинамик т-ра шкаласидан аниқдана-ди. Сувнинг учланма нуқтаси учун 273,16 К аниқланган. МКСГ тизимида иссиклик бирлиги сифатида жоуль олинган.
МТС тизими — механик катталиклар-ни ўлчаш бирликлар тизими. Асосий бирликлари: метр (м), тонна (т) ва секунда (с); энг муҳим ҳосила бирликлари: зичлик бирлиги — т/м3; куч бирлиги — стен (сн); босим бирлиги — пьеза (пз), иш бирлиги — киложоуль (кж) ва ҳ. к. МТС тизими 1925 й. Францияда, кейинчалик бир қанча мамлакатларда қабул қилин-ган.
Ад.: Ўзбекистон Республикаси стандарти. Ўлчашлар бирлигини таъминлаш давлат тизими. Метрология. Атамалар ва таърифлар. ЎзРСТ 8.010-93 (ГОСТ 16263-70), Т., 1993; Физикавий катталиклар бирлиги. ЎзРСТ 8.012-94. Расмий нашр, Т., 1994.
Абдураҳим Аъзамов.
БИРМА — Мьянма давлатининг 1989 й.гача бўлган номи. БИРМА ТИЛИ — Хитой-тибет тил оиласига мансуб тибет-бирма тиллар гу-руҳига киради. Мьянма давлатининг расмий тили. Бу тилда 30 млн.дан ортиқ киши гаплашади. Тўрт — шим., марка-зий, тавой ва аракан лаҳжаларига бўли-нади. Б. т. бўғинли ва оҳангли тиллардан бўлиб, тузилиш жиҳатдан аналитик (айи-рувчи) бўлса-да, унда талай агглюти-натив унсурлар мавжуд. От шакллари ясалишида махсус постпозитив кўмак-
чи сўзлар ва феъл шаклларида агглю-тинатив қўшимчалар, айрим префикс -лар ва баъзан кўмакчи сўзлар асосий ўрин тутади. Лексик жиҳатдан туб сўзлар б-н бирга палий тилидан узлаштирил-ган сузлар ҳам қулланилади. Услуб жи-ҳатдан икки — ёзма ва оғзаки куриниш-га эга, булар бир-биридан грамматик ва лексик жиҳатдан фарқданади. Б. т. алифбоси қад. \иид ёзуви браҳмийнинг жан. тармоғидан келиб чиққан. БИРМИНГЕМ (Birmingham)- Буюк Британиядаги шаҳар. Уэст-Мидлендс метрополитен графлигининг маъмурий маркази (Марказий Англия). Ахрлиси 2,3 млн. киши (1992, шаҳар атрофи б-н). Б. биринчи марта 11-а.га оидтарихий ман-баларда тилга олинган. 13-а.да узининг ярмаркалари б-н шуҳрат қозонган. 16-а.да металлдан ишланган буюмлари б-н машҳур булган. 20-а. бошида ҳарбий з-длар курила бошланди. 2-жаҳон уру-ши даврида шаҳарга анча зарар етган. Б. саноат шаҳри, муҳим транспорт ту-гуни. Ғарбий Мидленд иқтисодий р-ни-нинг маркази. Саноатининг асосий тар-моклари: машинасозлик, жумладан ав-томобилсозлик, металлсозлик, кимё (асо-сан шина ва пластмасса), электротехника («Женерал электрик»), резина ва харбий саноат. Полиграфия, рангли металлургия саноати корхоналари ҳам бор. Заргарлик буюмлари ишлаб чиқарилади. Меъморий ёдгорликларидан готика услубида қурил-ган Сент-Мартин черкови (13-а.), ратуша (1832-52), Сент-Чэд собори (1839— 41) ва б. сакланган. Ун-т (1900 й.дан), техника коллежлари, шахар музейи, расм-лар галереяси, нафис санъат ин-ти гале-реяси бор.
БИРМИНГЕМ (Birmingham)- АҚШ жандаги шахар. Алабама штатида. Аппалачи тоғларининг этагида жойлашган. Аҳолиси 266 минг киши (1990). Блэк-Уорриор дарёсига туташган кема қатнай-диган каналдаги порт. Т. й. ва автомобиль йўлларининг йирик тугуни. Б. АҚШ жан. даги кора металлургия саноатининг му-ҳим маркази. Асосий металлургия з-дла-ри шаҳар атрофида жойлашган. Б. атро-фида темир рудаси, коксланувчи кумир ва флюс материаллар қазиб чиқарилади. Оғир машинасозлик, кокс-кимё, цемент, туқимачилик, озиқ-овқат, ип газ-лама, полиграфия, мебель и. ч. саноати ва ҳарбий саноат ривожланган. Б.га 1871 й.да асос солинган. 2 ун-т бор. БИРОБИЖАН - РФдаги шаҳар (1937 й.дан), Яҳудийлар мухтор вилоятининг маркази. Амур дарёсининг Бира ирмоғи сохдлида. Т. й. тугуни. Аҳолиси 86,7 минг киши (1992). Асосан енгил (тикувчилик, трикотаж, пойабзал ва б. ф-калар), озиқ-овқат ва егочсозлик саноати катта

ўрин тутади. «Дальсельмаш» қ. х. маши-насозлиги, кучланиш трансформатор-лари з-длари, тиббиёт ва пед. ҳамда ма-даний-маориф билим юртлари, театр, ўлкашунослик музейи бор. БИРОДАРЛАШГАН ШАҲАРЛАР -турли давлатларнинг доимий дўстона алоқалар ўрнатган шаҳарлари. Улар Б. ш. жаҳон федерациясига бирлашган. 1963 й.дан бошлаб ҳар йили апр. ойининг охирги якшанба куни Жаҳон Б. ш. куни сифатида нишонланади. Б. ш. маҳаллий ҳокимият вакилларининг делегацияла-ри, мутахассислар, бадиий ҳаваскорлик ва спорт жамоалари кўргазмалар, сай-ёҳлар алмашиш ва б. тадбирларда фаол иштирок этадилар. Б. ш. б-н алоқалар-нинг самарали усулларидан бири сифатида дўстлик кунлари ва ҳафталиклари ўтказиб турилади. Бу тадбирлар дўстлик ҳамда ҳамкорлик алоқаларини кенгай-тириш учун хизмат қилади.
Тошкентш. Сиэтл (АҚШ, 1973), Шанхай (Хитой, 1996), Кортрайк (Бельгия, 1982), Тунис (Тунис, 1973) ш.лари б-н биродарлашган. Тошкент ш. б-н Сэул (Корея Республикаси), Саратов, Екатеринбург (РФ) ўртасида ҳамкорлик би-тимлари имзоланган (1997). Фарғона ви-лояти Фиок-Тхань вилояти (Вьетнам, 1981) б-н, Навоий ш. — Чжучжоу ш. (Хунань вилояти, Хитой, 1996) б-н, Ангрен ш.— Датун ш. (Шаньси вилояти, Хитой, 1995) б-н биродарлашган. БИРОНСОЙ — Навоий вилояти Навоий туманидати сой. Қуйи Қалқонотасой деб ҳам аталади. Қоратоғнингжан. ён баг-ридан бошланади. Уз. 28 км, ҳавзасининг майд. 49 км2. Б.нинг 7 та ирмоғи бор. Б. жуда камсув, фақат баҳорда суви бир оз кўпаяди ва Конимех каналигача (ўнгдан) етиб боради. Езда Қалқонота қишлоғи яқинида деярли қуриб қола-ди, фақат булоқсувлари оқади. Б. суви-дан чорва молларини, қисман экинзор-ларни суғоришда фойдаланилади. БИРОНСОЙ РАСМЛАРИ - Нурота тоғлари тармоғи (Қоратоғ)даги Бирон-сой дараси қоятошларига ишланган тас-вирлар; даранинг икки томони бўйлаб 2,5—3 км масофага чўзилган. 1967 й.да акад. Я. Ғуломов раҳбарлигидаги архео-логик экспедиция (Ж. Кабиров бошлиқ гуруҳи) томонидан топилган. Расмларда одам, ўқ-ёй, от, ит, туя, эчки, қўй, ёввойи ҳайвонлардан тур (ёввойи буқа, сигир), архар, тоғ эчкиси, буғу, тўнғиз, бўри, тулки, илон, қоплон, йўлбарслар тасвирлари акс этган. Турли катталикда-ги (энг каттаси 1x1 м, энг кичиги бир неча см) Б. р.нинг умумий сони 2 минг-дан ортиқ. Асосан оддий чизиклар, соя, нарсаларнинг шакл кўриниши усулида қаттиқ буюмлар б-н уриб-чўкичлаб, баъ-
зилари чизиб, ишқалаб ишланган. Тош-лар сатҳида ишлаш жараёнида асбоблар-нинг думалоқ, бодомсимон чўзинчоқ, баъзан тўртбурчак шаклли излари қол-ган. Б. р. мазмуни жиҳатдан ранг-баранг: ов, чорвачилик (туячилик, йилқичи-лик)ка оид манзаралар, маиший ҳаёт, диний эътиқод (зардуштийлик) б-н бог-лик лавҳалар кўпчиликни ташкил қила-ди. Б. р.нинг энг қад.си мил. ав. 3—2-минг йилликка мансуб, шунингдек мил. ав. 1-минг йилликка ва мил. 1—7-а.ларга оид-лари ҳам анчагина. Б. р. шу ерда яшаган халқнинг тарихи ва маданияти, урф-ода-ти, диний эътиқодини ўрганишда катта илмий аҳамиятга эга бўлган санъат оби-дасидир.
Биронсой расмлари.
БИРРАНГА ТОҒЛАРИ - Таймир я о.нинг шим. қисмидаги тоғлар. Красноярск ўлкасидаги Таймир (Долган-Не-нецлар) мухтор округида. Уз. қарийб 1100 км. Энг баланд жойи денгиз сат-ҳидан 1146 м. Б. т. чуқур водийлар б-н кесилган ясси чўққили тизмалар ўлка-си. Б. т.да музликлар (умумий майд. салкам 30 км2) бор. Асосан эффузив жинс-лардан таркиб топган. Ён бағирлари тошлоқ арктика тундрасидан иборат. БИРТЕШИКЛИЛАР- қ. Клоакамиюр. БИРУНИТ — минерал. Кимёвий тар-киби 8,5CaSiO38,5CaCO3CaSO415H2O. Таумасит минерали сиртида юпқа (2—3 мм) қатламли оқ, толасимон кристал-лар ҳолида учрайди. Қаттиқлиги 2, с. of. 2,3. 1957 й.да Ўзбекистоннинг Қорамо-зор тоғларидаги Қўрғошинкон конидан топилган ва буюк узбек олими Абу Рай-ҳон Беруний номи б-н аталган. БИРҚОЗОНЛАР — қ. Сақоқушлар. БИРҲАД — ҳар бири бирор мусбат да-ража б-н олинган сонлар ёки ҳарфлар-нинг иккитаси ёки бир нечтасининг кўпайтмасидан иборат бутун алгебраик
ифода. Mac, 8a7b6, уху     ва б. Бир
сон ёки ҳарфнинг бйрор мусбат дара-жасини ҳам Б. деб караш мумкин. БИСАУ (Bissau), Биссау — Гвинея-Бисау Республикаси пойтахти. Бисау мухтор секторининг маъмурий маркази. Аҳолиси 197,7 минг киши (1996). Атлантика океани соҳилидаги порт; халқаро аҳамиятга эга аэропорт бор. Мамлакатнинг 60% га яқин саноат корхоналари Б.да жой-лашган. Озиқ-овқат, тахта тилиш, мебель и. ч., енгил саноат корхоналари мавжуд. Кема таъмирлаш устахоналари бор. Четга копра, ер ёнғоқ, пальма мойи, кўн-тери хом ашёси ва ёғоч (ўрмон) маҳсулотлари чиқарилади. Шаҳарга 17-а.да асос солин-ган. Тарихий-бадиий музейлар бор. БИСКАЙ ҚЎЛТИҒИ - Атлантика оке-анидаги қўлтиқ. Европанинг ғарбий со-ҳилида. Испаниянинг шим. ва Франция-нинг ғарбий қиргоклари оралиғида. Майд. 200 минг км2. Ўртача чуқ. 1715 м, энг чуқур жойи 5100 м. Қуруқликка 400 км кириб борган. Б. қ.га Луара ва Гаронна дарёлари қуйилади. Тез-тез довуллар бўлиб туради. Сувининг т-раси фев.да 5— 12°, авгда 10—22°. Шўрлиги 35%«. Сув қал-қиши суткалик, 6,7 м гача. Асосий порт-лари: Бордо, Брест, Сан-Себастьян, Бильбао. Балиқ ва устрица овланади. БИСКВИТ (франц. biscuit)—1) қандо-латчилик маҳсулоти; ун, ёғ, шакар, ту-хум, сут ва б. масаллиқлардан кувлаш йўли б-н тайёрланадиган пишириқтури. Махсус шакллардаги қолип идишларда пиширилади. Тайёрлаш усули ва қўши-ладиган масаллиғига кўра чўзма Б., ша-карли Б., кўпчитилган Б. ҳамда смета-нали Б. каби турлари бор. Б.дан пирож-ний, рулет ва тортлар тайёрланади; 2) сирланмаган чинни; ҳайкалтарошлик-да ишлатилади.
БИСМАРК (Bismarck) Отто Эдуард Леопольд фон Шёнхаузен (1815.1.4, Шён-хаузен—1898.30.7, Фридрихсру) — Германия давлат арбоби, дипломат, князь, Германия империясининг 1-рейхскан-цлери (1871—90). Б. Германияни прус милитаризми асосида бирлаштирди; мамлакатда юнкер-буржуа блоки ҳукм-ронлигини мустаҳкамлади, диний оппозиция («Культуркампф»)га қарши ку-раш олиб борди, социалистларга қар-ши фавқулодда қонун жорий қилди, ай-рим ижтимоий ислоҳотлар ўтказди. Б. Франция ва Россияга қарши қаратил-ган Учлар иттифоқи (1882) ташкилот-чиларидан бири.
Познань ва Силезиядаги поляк аҳоли-сини немислаштириш сиёсатини тутган. Париж коммунасига қарши уюштирил-ган қуролли интервенция ташкилотчи-ларидан бири бўлган.
БИССИНОЗ

БИСМАРК АРХИПЕЛАГИ - Тинч оке-андаги бир туда ороллар. Папуа—Янги Гвинея таркибида. Иккита йирик орол (Янги Британия ва Янги Ирландия), Адмиралтейство слари ва бир неча майда ороллардан иборат. Майд. 50,5 км2 га яқин. Аҳолиси 399 минг киши (1990) — мела-нез ва папуаслар. Йирик ороллари тоғли (Янги Британия о.да тогларнинг бал. 2300 м гача етади), майдалари вулкан ва мар-жон оролларидир; ҳаракатдаги вулкан-лар ҳам бор (Улавун). Иклими экваториал, тропик ўрмонлар б-н қопланган. Кокс пальмаси, банан, шакаркамиш, тамаки, пахта, маккажўхори етиштири-лади. Қирғоқ яқинида океандан балиқ овланади ва марварид олинади. Йирик аҳоли пунктлари ва портлари: Рабаул, Кавиенг, Лоренгау. Б. а.ни 1616 й.да гол-ландлар кашф этган; 1884 й.дан архипелаг Германия мустамлакаси бўлгач, унга О. Бисмарк номи берилган. БИСМИЛЛОҲ, Бисмиллоҳир раҳмонир          раҳим           (араб.
,0,^-jJi oU^-jJi -«-ui /*->»-<   —  (Раҳмли  ва
меҳрибон Аллоҳ номи б-н) — исломда куп тилга олинадиган, ҳар бир ният, ибодат ва амалий ҳаракат олдидан ай-тиладиган оят. Қуръоннинг ҳамма сура-лари (9-сурадан ташқари) шу калима б-н бошланади. Бу оят худо бандалари-га раҳмли (раҳим), мехрибон (раҳмон), мусулмоннинг ҳар бир ҳаракати Аллоҳ номи б-н бошланиши лозимлигини билдиради. Қуръон тиловатида Б. олдидан «Аъузу биллоҳи минашшайтонир ражим» («Шайтоннинг ёмонлигидан Аллохдан паноҳ тилайман») ҳам қўшиб айтилади. Буни ҳар қандай иш ва хатти-ҳаракат олдидан шайтонни ҳайдаш ва унинг васвасасидан холи бўлиш мазму-нида ҳам талқин этадилар. Б. мактублар, расмий ҳужжатлар, диний асарлар бо-шида ҳам ёзилади. Диний манбаларда «басмала» номи б-н ҳам юритилади. БИСМИЛЛОҲ ХОН (Камруддин Хон) (1916.21.3, Ҳиндистон, Бихар штати) — ҳинд шохиай ижрочиси, Шим. Ҳиндистон мумтоз мусиқа услубининг йирик вакили. У биринчи бўлиб шохнай-да мумтоз мусика намуна (шу жумладан, рага)ларини ижро этиб, янги ижрочи-лик мактабини асослаган. Ҳиндистон ҳукумати томонидан олий унвонлар (Падма Шри ва Падма Бхушан) б-н тақ-дирланган. Миллий мусиқа академияси (Сангит Натак академияси)нинг аъзоси. БИСМУТИТ (висмутит) — висмут ок-сикарбонати гуруҳига оид минерал. Кимё-вий таркиби Bi2|CO3]O2. Тетрагонал сис-темада кристалланади. Кукунсимон масса ҳолида, баъзан толалардан тузилган пўстлоқсимон бўлади. Ранги кул ранг-симон оқишроқ, яшил-сариқдан қўнғир
ва кул ранггача; қаттиқлиги 3—3,7; с. оғ. 7,4—8,3; осон эрийди. Конларда висмутин ва соф (тугма) висмутнинг карбо-натли эритмалар таъсирида оксидлани-шидан ҳосил бўлади. Кварц, топаз, ар-сенопирит ва б. минераллар б-н бирга учрайди. Ўзбекистонда (Чатқол, Нурота тоғларида ва Қизилқумда), Қозоғистон, РФ (Забайкалье), Чехия ва Словакияда, Германия шарқида, Мексика, АҚШ ва б. мамлакатларда учрайди. Б. висмут эле-менти олинадиган муҳим хом ашё. БИССА, каретта (Eretmochelus imbrigata) — судралиб юрувчилар син-фи, тошбақалар туркуми, денгиз тош-бақалари кенжа туркумига мансуб ул-кан тошбақа тури. Иккита кенжа тури маълум. Бири — Атлантика океани ва Ўрта денгизда, иккянчиси — Тинч ва Ҳинд океанида яшайди. Косасининг уз. 80—90 см. Устки қалқони тўқ қўнғир бўлиб, сариқ, тўқ қизил ёки қизғиш хол-хол ва чизиқча нақшлари бор. Қорин қалқони сариқ. Б.лар моллюскалар, бўгам-оёклилар, асцидиялар ва сув ўтлари б-н озиқланади. Урғочиси июнь—сент.да ур-чийди. Фақат кўпайиш даврида сувдан қурукдикка чиқади ва 4 см ча келадиган 150—200 тача тухумларини кимсасиз ороллардаги қумга кўмиб қўяди. Тухум-ларидан 60 кундан сўнг ёш тошбақалар чиқади. Б. ҳар доим битта жойга тухум қўяди. Ёш тошбақалар косасини қоплаб турган шохсимон қалқончалар бир-би-рининг устига черепицасимон жойлаш-ган. Вояга етган Б.лар косасининг шохсимон қалқонларидан қимматбаҳо тароқ-лар, портсигаралар, қутичалар ва б. бу-юмлар тайёрланади. Гўшти ва тухумлари истеъмол қилинади.
Бисса.
БИССЕКТРИСА (лот. bis — икки марта ва secare — кесиш, кесувчи) — бирор бурчак учидан чиқувчи ва уни тенг ик-кига бўлувчи нур (тўғри чизиқ). Бурчак-нингсимметрия ўқи ҳисобланади. Mac, учбурчак Б.си унинг ички бурчагидан шу бурчак қаршисида ётган томон б-н кесишиш нуктасигача тушган кесма. Учбурчак ички бурчакларининг учала Б.си бир умумий нуқтада кесишади, бу нуқ-та учбурчак ичига чизиладиган айлана-нинг маркази бўлади.
биссектриса
Биссектриса. 1. Бурчак биссектрисаси. 2. Учбурчак биссектрисаси.
БИССИНОЗ (юн. byssos — тук, тола) — техника ўсимликларининг толали маҳсу-лоти (пахта, жут, каноп) чангининг орга-низмга нафас йўллари орқали узоқ вақг кириб туриши натижасида келиб чикдди-ган касаллик; пневмокониозларнинг бир тури. Пахта тозалаш з-дларида паст навли пахтани тозалашда, пахта титиш ва сара-лаш цехларида узоқ ишлаётган ишчилар-да учраши мумкин. Б.да ўпкада бирикти-рувчи тўкима жуда кам ривожланиб, асо-сан сурункали бронхит, кейинчалик ўпка эмфиземаси, баъзан бронхиал астма пай-до бўлади. Касалликда 3 босқич фарқ қили-нади: 1-босқичда фақат нафас йўллари за-рарланади, бронхлар тораяди ва бронхит белгилари намоён бўлади, бемор қуруқ йўталади, кукрак қафаси бир оз қисила-ди, лекин иш қобилиятини йўқотмайди, 1—2 кунда тузалиб кетади; 2-босқич пахта тозалаш з-дларида узоқ йил ишлаёт-ганларда учрайди: нафас йўллари узлук-сиз таъсирланиши натижасида сурункали бронхит ва эмфизема анча ривожланиб, ўпканинг ҳаётий сиғими камаяди: харсил-лаш кучайиб, бемор тинмай йўталади, балғам ташлайди, нафаси қисилиб, нафас ва юрак фаолияти бузилади, вакт-вақги б-н иш қобилиятини йўқотади ва бронхиал астмага чалиниб қолади; 3-бос-қич оғир сурункали бронхитга ўтиш жа-раёни бўлиб, кўпинча сурункали пневмония ҳам қўшилади; ўпканинг хаётий си-ғими камайиши натижасида нафас ва юрак фаолияти сусаяди, беморнинг нафаси қисади, ҳаво етишмайди, бурни, лаби ва бармокларининг учи кўкимтир тусга киради. Тинмай йўталади, балғам ташлайди, иш қобилиятини бутунлай йўқотади. Даво касаллик босқичи ва оғир-енгиллигига караб тайинланади. Беморни асосан йўталга қарши, балғам кўчирувчи ва юрак фаолиятини яхшиловчи дорилар б-н даволанади.
Б.нинг олдини олиш учун иш жойини шамоллатиб туриш, санитария ҳолатини яхшилаш, меҳнатни муҳофаза килиш ва ижтимоий-маиший шарт-шароитларни тўғри йўлга қўйиш лозим. Ишчиларни ишга қабул қилишдан олдин ва икки йил-да бир марта тиббий кўрикдан ўтказиш зарур.
Тўлқин Искандеров.

БИССУС БЕЗЛАРИ
БИССУС БЕЗЛАРИ (юн byssos - ин-гичка ип) — кўпчилик икки паллали моллюскалар оёғида жойлашган орган. Б.б.дан чиқкэн органик модда (биссус) ҳисобига жуда пишиқ биссус иплари ҳосил бўлади. Бу иплар ёрдамида моллюскалар сув тубидаги ҳар хил нарса-ларга ёпишиб олади. Б. б. баъзи моллюс-каларда фақат личинка даврида бўлади. Реппа уруғига кйрувчи икки паллали моллюскаларда биссус ипларининг уз. 20 см гача етади. Ранги сарғиш ёки қўнғир. Қадимги ва ўрта асрларда биссус ипла-ридан газламалар (виссона) тўқилган. БИСТОМИЙ, Боязид Тайфур бинни Исо Бистомий (?— Вистом ш. (Эрон)— 875) — форс суфийлик оқимининг асос-чиларидан бири. Тайфурия суфийлик та-риқатининг пири. Унинг бобоси ислом-ни қабул қилган зардуштийлардан бўлган, бутун умрини асосан Бистомда ўтказган. Вафотидан кейин уни Султон ал-орифин лақаби б-н атай бошладилар. Б. таълимотига кўра, инсон зикр ҳола-тида ўзлигини унутади (ғалаба) ва худо ишқвдан маст бўлиб (сукр) бутун вужу-дини ҳис-туйғу қамраб олади, пировар-дида у худо б-н бутунлай қўшилиб кета-ди. Бундай ҳолатни у фано (мавжудлик-ни йўқотиш) деб атади ва мусулмон тар-ки дунёчилигининг муҳим аҳамиятли ҳолати бўлган «сен мендирсан, мен эса сендирман» иборасининг таърифини берди. Бунинг маъноси шундаки, гўё шахс ўзлигини тарк этиб, илоҳийликка сингиб кетади ва унинг сифатларини қабул қилади, илоҳийлик эса шахсият-га айланади. Бундай хулоса анъанавий ис-лом тарафдорларининг ашаддий қарши-дигига учради ва уни хулул (худолик даъвосини қилиш)да айбладилар. Б. та-саввуфнинг айрим тушунчаларини иш-лаб чиққан бўлса ҳам, ўзининг бир бутун илоҳий тазимдаги таълимотини ярат-мади. У илоҳий (лоҳут) ва инсоний (но-сут) руҳни бир-бирига бириктиришга ҳаракат қилди, яъни маънавий ва мод-дий ибтидони бир-бирига қўшишга ин-тидди. Б. ўзидан асар қолдирмаган. Унинг ибратли гаплари, насиҳатларини муло-зимлари ёзиб олишган. Айрим тасаввуф кишилари Б. обрўйидан фойдаланиб ўзларининг шариатга унчалик тўғри кел-майдиган фикрларини Б. фикри деб кўрсатишга уринганлар. БИСУЛЬФАТЛАР — қ. Гидросульфитлар. БИСУЛЬФИТЛАР — қ. Сульфатлар. БИТ, б и т л а р (Anoplura, Siphunculata) — қон сўрувчи ҳашаротлар туркуми. Таш-ҚИ кўриниши пархўрларга ўхшаб кетади. Танаси ясси, уз. 1—6 мм, қанотсиз. Баъзи Б.нинг бир жуфт оддий кўзи бор, кўпчилигида кўз ривожланмаган. Мўйловлари калта, махсус эгатчага ки-
риб туради. Оғиз аппарата санчиб сўрувчи. Оғиз тешиги ағдарилиб ташқарига чи-қадиган най б-н ўралган. Най деворида қатор жойлашган илмоқлар ёрдамида Б. қон сўраётганида терига ёпишиб олади. 3 жуфт оёқлари танасининг 2 ёнига кенг ёйилиб туради. Бармоқларининг учида илмоқка ўхшаш қайрилган тирноқлари ёрдамида кийим ёки соч толаларига ёпишиб олади. Урғочи Б.лар ўз ҳаёти даво-мида бир неча ўнтадан 300 тагача сирка (тухум) қўяди. Сиркасини махсус ёпиш-қоқ секрета ёрдамида кийим ёки соч толаларига ёпиштиради. Сиркадан бир ҳафтада ёш битча (мағзак)лар чиқади. Б. чала ўзгариш б-н ривожланади, 18—20 кун ёки ундан кўпроқ вақт давомида вояга етади. 300 га яқин тури маълум. Б. сут эмизувчи ҳайвонларда паразитлик қилади. Ҳар бир ҳайвоннинг ўз бити бўлади. Одамда бош Б.и (Pediculus humanis capites), кийим Б.и (P. humanis westimenti) ва қов Б.и (Phthiras pubis, баданнинг сийрак юнгли аъзолари: қош, киприк, қўлтиқ ости, жинсий аъзолар атрофида) бўлади. Б.лар тошмали ва қай-талама терлама касалликларини тарқа-тади. Одамлар ғуж бўлиб яшайдиган жой-ларда (боғча, мактаблар, кўп болали оилалар, ҳарбий хизмат жойлари) Б.лар-нинг тарқалиши учун қулай шароит ту-ғилади. Битлашнинг олдини олиш учун шахеий гигиена қоидаларига риоя қилиш лозим.
Битлар: 1 — бош бити; 2 — кийим бити; 3 — қов бити.
БИТИК—1) тор маънода — ёзув, хуж-жат. Б.лар турли ҳажмда бўлган. Улар кдд. турк даврига (энг қад. даврдан 2-а.гача) мансуб бўлиб, туркий тилдаги ёзма ёд-горликларни ва б. тиллардан қад. туркий тилга қилинган таржима асарларни ўз ичига олган. Энг катта Б. Моюн 80 қатор-дан иборат. Туркий Б.лар Урхун-Енисей, уйғур, суғд, моний, сурёний ёзувлари-да битилган. Улар кабр тошларига, мар-мар тош, ойна, тери ва қояларга, со-пол, ёғоч, металл идишларга ёзилган. Унгин (Украина) дарёси бўйидан топил-ган Б. туркий ёзма адабиётининг энг кад. ва мукаммал намунаси ҳисобланади. Б.ларда тарихийлик, халқ оғзаки ижо-ди, мифлар қоришиқ тавсифда бўлган
ва улар ёзма адабиётнинг алоҳида тури-ни юзага келтирган; 2) кенг маънода — китоб. Мае, «Таъбирнома» («Ирқ би-тик»)да китоб маъноси ифодаланган.
Ад.: Малов С. Е., Енисейская письменность тюрков, М.—Л., 1952; Раҳмонов Н., Тошга битилган китоблар, Т., 1983.
БИТИКЧИ — ўрта асрларда хон ва ма-ҳаллий ҳокимларнинг барча ёзув ишла-рини олиб борувчи мансабдор. Б. сўзи шу маънода 10—11-а.лардан буен маълум. Чингизхон заменила ёргучи ҳузуридаги котиб бўлиб, хонларнинг насабномаси ва муҳим кундалик ахборот ёзиладиган «Ол-тин дафтар»и унинг қўлида сақланган. Б. саводли, насабли кишилардан тайинлан-ган. Қад. Суғдиёнада, салжуқийлар, газ-навийлар ва хоразмшоҳлар даврида бу лавозим эгаси дабир, кейинчалжсиуншим, 19-а.даЎрта Осиё хонликларида эса мир-зо, мирзобоши деб юритилган. БИТИМ — 1) ҳуқукда шартнома, контракт, халкаро шартнома, конвенция тушунчаларининг синоними. 2) Узбекистан Республикасининг ФК бўйича фуқаролар ва юридик шахсларнинг фу-қаролик ҳуқуқ ва бурчларини белги-лаш, ўзгартириш ёки бекор қилишга қаратилган ҳаракати. Б. бир тарафлама, икки тарафлама ёки кўп тарафлама бўлиши мумкин (қ. Шартномалар). Б. ту-зиш учун қонун ҳужжатларига ёки та-рафларнинг келишувига мувофиқ бир тарафнинг хоҳиши зарур ва етарли булса, бундай Б. бир тарафлама Б. ҳисобланади. Б.лар оғзаки ёки ёзма (оддий ёки нотариал тасдиқланган) шакл-да тузилади. Ер участкалари ва б. кўчмас мол-мулк б-н боғлиқ Б.лар (бош-қа шахсга бериш, ипотека, узок, муд-датли ижара, меросни қабул қилиб олиш ва б.) давлат рўйхатидан ўткази-лиши керак. Қонун талабларига муво-фиқ келмайдиган, шунингдек ҳуқуқ-тартибот ёки ахлоқ асосларига атайин қарши мақсадда тузилган Б.; 14 ёшга тўлмаган шахслар; руҳий касаллиги ва ақли заифлиги сабабли муомалага лаё-қатсиз деб топилган фуқаро томони-дан тузилган Б.; қалбаки ва кўзбўяма-чилик учун тузилган Б. ўз-ўзидан ҳақиқий эмас. 14 ёшдан 18 ёшгача-бўлган вояга етмаган шахслар; муома-ла лаёқати чекланган фуқаролар; ҳара-катларининг аҳамиятини тушуна ол-майдиган ёки бошқара олмайдиган фуқаролар томонидан; шунингдек янг-лишиш таъсирида тузилган Б.; алдаш, зўрлик, қўрқитиш, бир тараф вакили-нинг 2-тараф б-н ёмон ниятда кели-шиши ёки огир ҳолатлар юз бериши таъсирида тузилган Б.; юридик шахс ҳуқуқий лаёқатидан ташқарига чиқа-диган Б. суд томонидан ҳақиқий эмас,

деб топилиши мумкин (ЎзР ФК, 101 — 128-моддалар).
БИТИНИЯЛАР (Bithynia) - чучук сувларда яшовчи одджабрали моллюс-калар уруғи. Чиғаноғининг бал. 15 см гача, тухумсимон ёки овал конусси-мон, силлиқ, баъзан спирал шаклда. 20 га яқин тури маълум. Б. Европа ва Осиё-да кенг тарқалган, Шим. Америкада ҳам учрайди. Оқмайдиган ва тинч оқадиган сувлардаги ўсимликлар ва тошларнинг устида, сув тубидаги лойда яшайди. Айрим турлари паразит чувалчанглар, асосан сўрғичлиларнинг оралиқ хўжай-ини, мае, В. Leachi одам ва умуртқали ҳайвонлар паразити — мушук икки сўрғичлисининг оралиқ хўжайини ҳисобланади. Ўзбекистондаги сув ҳав-заларида Б.нинг бир неча тури тарқал-ган.
«БИТЛЗ» (инг. «The Beatles») — инг-лиз вокал-чолғу ансамбли. Рок-мусиқа-си асосчиларидан. 1950-й.лар охирида Ливерпулда квартет тарзида ташкил этилган. Асарларни асосан П. Мак-Карт-ни б-н Ж. Леннон ижод қилган. «Б.» дастлаб ўйинбоп (шейк, твист каби рок-н-ролл усулларига асосланган) қўшиқ-ларни ижро этган. Кейинчалик, кельт фольклори, инглиз балладаси услубла-ри ҳамда замонавий ритмлардан ижо-дий фойдаланиб, ўзига хос услуб ярат-ган. 1966 й.гача жаҳон бўйлаб катта саҳ-наларда (ҳатто стадионларда ҳам) кон-цертлар берган. 1967 й.дан бошлаб асосан овоз ёзиш студияларида ишлаб, 10 дан ошиқ грампластинка чиқарган, 3 фильмга мусиқа ёзган. 1970 й.да тар-қалиб кетган. «Б.» гуруҳи рок-мусиқа-си ривожига муҳим ҳисса қўшиб, уни ўйин-кулги, маишат доирасидан санъат даражасига кўтарган. БИТОВ — организмдаги табиий тешик, най (мае, аёл жинсий йўллари)нинг туғма йўқлиги (ривожланиш нуқсони) ёки битиб қолиши. Кўпинча туғма бўла-ди. Қиз бола ёшлигида юқумли касал-лик (скарлатина, дифтерия, қизамиқ ва б.) б-н оғриши оқибатида ҳам юзага келади. Жинсий йўлларнинг яллиғла-ниб чандиқланиши, баъзан таносил аъзоларининг яраланиши Б.га сабаб бўлади. Б. кўпинча қиз бола балоғатга етиб ҳайз кўрмай қолгандагина били-нади. Б.да ҳайз қони дастлаб қинга, кейин бачадон ва найларига, ниҳоят қорин бўшлиғига ўтиб, қорин пасти оғрийди. Б.нинг олдини олиш учун қиз болани ёшлигидаёқ мутахассис врач (гинеколог) кўригидан ўтказиб туриш лозим.
БИТОВСОЙ — Самарканд вилояти Иштихон туманицата сой. Куруксой-нинг энг йирик (ўнг) ирмоғи. Оқтоғ-
нинг жан. ён бағридаги 1300—1350 м баландликдаги бир неча булоқдан ҳосил бўлади. Б. жан. йўналишда оқади. Уз. 16 км, ҳавзасининг майд. 41 км2, умумий уз. 14 км бўлган 8 та майда ир-моғи бор. Кузнинг охири, қиш ва эрта баҳорда вақт-вақти б-н ёғадиган қор ва ёмғир сувларидан, ёзда булоқ сув-ларидан тўйинади. Баъзан жала ёғган пайтларда Қуруқсойгача етиб келади. Қуйи оқимида ёз ва кузда кўпинча қуриб қолади.
БИТОМ (Bytom)— Польша жан.даги шаҳар. Аҳолиси 222 минг киши (1990). Юқори Силезия агломерациясида, тош-кўмир-металлургия саноатининг йирик маркази. Б.да полиметалл руда конлари бор. Кокс и. ч., кора металлургия, огир машинасозлик ва кимё саноатлари ри-вожланган. ГЭС бор. 13— 14-а.ларга оид меъморий ёдгорликлари сақланган. Ша-харга 11-а.да асос солинган. БИТТЕПА — ғор шаклида ўйиб иш-ланган қабристон (7—8-а.лар). Сурхон-дарё вилояти Сариосиё туманидатч адирда жойлашган. Ўзбекистон санъат-шунослик экспедицияси томонидан 1979 й.нинг ёзида қазиб ўрганилган. Қабрлар бир-биридан 4—6 м узоқлик-да бўлиб, ер сатҳидан 15—20 м баланд-ликда мурабба (2,4x2,4 ва 3,3x3,3 м), тўғрибурчак (1,8x4,9 м) ва хоч шаклида қумтош ичига ўйиб ишланган. Қабрлар оғзи катта ҳажмдаги ғиштлар (52x26x10 см) б-н беркитилган бўлиб, мурдалар қўйилган жойга бал. 1—1,2 м келадиган камалаксимон йўлак орқа-ли кирилган. Йўлак деворларида ҳам ўйиб ишланган токчалар бор. Ҳар бир қабрдан 10 ва 18 тагача одам суяклари чиққан; улар атрофида хилма-хил мун-чоқлар, мис исирғалар, темир ва мис-дан тайёрланган камар тўқалари, ўқ-ёй учи, пичоклар, узуклар топилган. Энг ноёб топилма қанот ёйиб турган ҳолатда тасвирланган илоҳий маъбуда — тақинчоқдир. Қизил рангга бўялган пахта ва ипак матолар ҳам учрайди. Топилган 15 та кумуш ва жез танганинг бир қисми сосоний подшоҳларидан Феруз (459—484), Хусрав I Анушир-вон (531-579) ва Ҳурмузд IV (590-628)га тааллуқлидир. Б. қабристонида бирорта ҳам сопол идиш учрамайди, демак, бу даврда чағониёнликларда дунёқараш ва кўмиш урф-одатлари ўзгача бўлган.
БИТУМ ЛОКЛАР — табиий ёки синтетик битум (смола)ларнинг органик эритувчилардаги эритмалари. Б. л. пар-даси қуриганда кимёвий жиҳатдан мус-таҳкам ва электр ўтказмайдиган бўла-ди. Бу локлар электр ҳимоя қоплама-лари сифатида ишлатилади.
БИТУМЛАР (лот. bitumen — тог смо-ласи, қатрон) — углеводородлар ва уларнинг азотли, кислородли, олтин-гугуртли ҳамда таркибида металл тут-ган ҳосилаларининг қаттиқ ёки смола-симон аралашмалари. Б. сувда эримай-ди, бензол, трихлорэтан ва б. органик эритувчиларда тўлиқ ёки қисман эрий-ди. Зичлиги 950—1500 кг/м3.
Табиий Б.— қазилма ёқилғилар-нинг таркибий қисми. Уларга нефть захираларида мутаносибликнинг бузи-лиши натижасида нефтнинг кимёвий ёки биокимёвий оксидланишидан ҳосил бўладиган табиий ҳосилалари, мае, асфальт, керитлар, мальталар, озокеритлар ва б. киради.
Сунъий (механик) Б.— нефть, тошкўмир ва сланецларни кайта иш-лаш жараёнида ҳосил бўладиган кол-дик маҳсулотлар. Таркиби табиий Б.га яқин. Нефть Б.ига эрувчанлиги турли-ча бўлган қуйидаги гуруҳлар киради: 1) асфальтенлар (энг юқори молеку-лали нефть бирикмалари) — хлороформ-да яхши эрийди, спирт, эфир, ацетон-да эр.имайди; 2) асфальтоген кислота-лар — спиртда, хлороформда эрийди-ган, бензинда ёмон эрийдиган смоласимон моддалар; 3) нейтрал смо-лалар — нефть мойлари, бензол, эфир, хлороформда эрийдиган моддалар; 4) нефть мойлари; 5) карбенлар (юқори молекулали моддалар) — асфальтен-ларнинг олтингугурт иштирокида зич-лашуви натижасида ҳосил бўладиган моддалар; 6) карбоидлар — органик эритувчиларда эримайдиган моддалар. Асфальтенлар Б.нинг қаттиқлиги ва юмшаш ҳароратини, смолалар уларнинг эластиклик ва ёпишқоқлик хусу-сиятини, мойлар эса совуққа чидам-лигини оширади.
Торф, тошкўмир ва сланецларни спирт-бензол аралашмаси (1:1) б-н қайта ишлаш жараёнида 10—12% миқ-дорида Б. ҳосил бўлади. Бундай Б. са-риқ, жигарранг ёки қора рангли кат-тик мойсимон ёхуд смоласимон моддалар бўлиб, уларнинг элементар таркибида 75—87% углерод ва 7—12% водород бўлади. Б. ва улар асосида олин-ган маҳсулотлар (асфальтбетонлар, ас-фальтполимербетонлар, рубероидлар, битум локлар, битум эмульсиялар, гер-метикловчи моддалар ва б.) аэродром-лар ва автомобиль йўллари юзасини коплашда, платиналар, каналлар ва йўл қурилишида, қувурлар юзасини қоплашда, электр техникасида, турли кабель ва изоляция материалларини тайёрлашда, том ёпиш материаллари сифатида ва б.да қўлланилади.
Рустам Маърупов.

БИФИДОБАКТЕРИЯЛАР
БИФИДОБАКТЕРИЯЛАР (лот. bifidus
— иккига бўлинган, айри ва бактерия-лар) — сут ачитувчи бактериялар тури, фойдали микроблар; Б. спора ҳосил қилмайдиган грам мусбат айри учли та-ёқчалар шаклида бўлиб, чиритувчи ва касаллик туғдирувчи микробларнинг ривожланишини тўхтатади, углевод-ларнинг ҳазм бўлишини таъминлайди, шунингдек В, К, қисман С витамин-лар ҳосил қилади. Бола кўкракдан аж-ратилгач, Б. ўрнига ичакнинг одатдаги микрофлораси пайдо бўлади. Унинг таркибида ҳам Б. бўлади. Ичак дисбак-териозини даволашда Б. дори сифати-да қўлланилади.
БИФУРКАЦИЯ (лот. bifurcus - иккига бўлиниш) — баъзи аъзолар ёки кон томирларининг айри сингари иккига бўлиниши. Mac, аортанинг ўнг ва чап умумий ёнбош артериясига бўлиниши
—  аорта Б.си, кекирдакнинг иккита бронхга бўлиниши —   кекирдак Б.си, уйқу артериясининг ички ва таш-қи   уйқу артериясига ажралган жойи ва ҳ. к.
БИХЕВИОРИЗМ (инг. behaviour -хулқ) — 19-а.нинг охири — 20-а.даги америка психологиясининг етакчи оқимларидан бири. Б. таълимоти асо-сида одам ва ҳайвон хулқида ташқи му-ҳитдан бўладиган таъсир, қўзғатувчи (стимул)га жавобан юзага келадиган хатти-ҳаракат ва унга тааллуқли нут-қий ва ҳиссий жавобларнинг мажмуи ётади. Б. интроспектив психология ин-қирози шароитида ва ҳайвонлар пси-хикасини экспериментал тадқиқ қилиш таъсири остида юзага келган. Чунки бундай тадқиқотларда инсон психикасини ўрганишда етакчи бўлган ўз-ўзини кузатиш методидан фойдала-ниб бўлмаган, шунингучун ҳайвонлар-га назорат қилиб туриладиган туркум таъсирлар кўрсатиш ва бу таъсирларга ҳайвонлар томонидан бериладиган (бе-рилаётган) жавоб реакцияларини қайд этиб боришга асосланган тажриба ме-тодикаси ишлаб чиқилган. Сўнг бу методика одам психологиясини ҳам ўрга-нишга кўчирилган. Позитивизм фалса-фаси тамойиллари Б.нинг умуммето-дологик асоси бўлиб хизмат қилган. Бу тамойилга кўра, фан, бевосита куза-тиб бўлмайдиган онгни эмас, балки фақат бевосита кузатса бўладиган нар-саларнигина қайд этиши лозим. Б. нуқ-таи назаридан хулқ «стимул—реакция» (S—R) алоқаларининг мажмуи сифа-тида талқин қилинган (тушунилган). Б.нинг илк ғоялари Э. Торндайк (1874— 1949) асарларида ўз аксини топган. Б. дастури ва шу атаманинг ўзи биринчи бор Ж. Б.  Уотсон томонидан таклиф
этилган (1913). Б. илмий асосларининг шаклланишига В. М. Бехтерев ва И. П. Павловларнинг ишлари катта таъсир кўрсатган.
Б. таълимотига кўра, одамда, у ту-ғилган вақтда нисбатан оз (кам) сон-ли хулқнинг туғма тизимлари (нафас олиш, ютиш ва ш. к.) мавжуд бўлади ва кейинчалик шулар устига анча му-раккаброқ хулқ жараёнлари қўшилиб боради. Муваффақиятли реакциялар мустаҳкамланиб боради ва кейинчалик ҳам «эффект қонуни»нинг қайта тик-ланиши анъанасига эга бўлади. Реак-цияларнинг мустаҳкамланиб бориши «машклар қонунига» бўйсунади, яъни бир хил стимулларга жавобан бир хил реакцияларнинг қайта-қайта такрорла-навериши натижасида бу реакциялар ўз-ўзидан юзага чиқаверадиган бўлиб қолади.
Б. 20-а.нинг 20-й.ларида юксак дара-жада ривожланди. Б. атамаси ва тадқи-қот методикаларининг асосий ғоялари антропология, социология ва пед.га ҳам татбиқ этилди. Хулқни ўрганиш борасида бир-бири б-н боғлиқ бу фанлар Америкада бихевиорал фанлар деб аталадиган умумий ном олган. Ҳозир кўп ҳолларда Б. ғоялари сақланиб қол-ган, 2-жаҳон урушидан кейин Б. анъа-налари қатор тадқиқотлар, шунингдек дастурли таълим (Скиннер) деб ном-ланган америка концепцияларида да-вом эттирилган.
Ҳоз. замон психологиясида Б. жиддий танқид ҳам қилинади. Бунинг сабаби Б.да онг, тафаккур, ирода ва ш. к. асосий тушунчалар психологиядан чет-лаштирилади, психиканинг ижтимоий-лик табиати инкор қилинади ва шу-ларнинг оқибатида инсон хулқи сод-далаштирилиб юборилади. БИХРОМАТЛАР — қ. Дихроматлар. БИЧЕР-СТОУ (Beecher-Stowe) Гарри-ет (1811, 14.6, Личфилд - 1896, 1. 7, Флорида) — америкалик адиба. Ижо-дини лавҳа ёзишдан бошлаган. Б.-С. номини жаҳонга таратган «Том тоға-нинг кулбаси» (1852) романи Америкада ижтимоий-иқтисодий зиддиятлар кескинлашуви, негрлар қуллигига қар-ши кураш ифодаси сифатида дунёга келди. Унда қулдорликнинг мудҳиш кўринишлари зўр маҳорат б-н тасвир-ланган. Б.-С. «Том тоғанинг кулбасига калит» (1853) да қулдорлик даҳшатла-ри ҳақидаги ҳужжатларни эълон қила-ди. «Дред, лаънати ботқоқлик ҳақида қисса»да (1856) негрлар қуллиги ма-саласини ислоҳотлар б-н ҳал этиб бўлмаслигини кўрсатади. Бошқа асар-лари ҳам ижтимоий масалаларга багаш-ланган. «Том тоғанинг кулбаси» асари
Шариф Ризо томонидан узбек тилига таржима қилинган (1948). БИЧИЛИШ — баданнинг табиий бурмаларидаги терининг ишқаланиб қизариши. Асосан, думба бурмалари, чов, оёқ бармоқларининг ораси, қўлтиқ ости, аёлларда сут безлари-нинг ости бичилади. Кўп терлаш ва кўп ёғ чиқиб туриши, оқчил кели-ши, сийдик тута олмаслик Б.га сабаб бўлади. Б. йилнинг иссиқ пайтларида кўпроқ кузатилади. Б. чақалоқларда, семиз кишиларда, қанд касаллиги б-н оғриганларда кўп учрайди. Бичил-ган жой яллиғланиб қичишади, қиза-риб, пилчиллаб туради, тери бурмалари остида ёриқлар пайдо бўлади. Баъзан, йирингли ёки замбуруғли касалликлар қўшилиши мумкин. Б.нинг олдини олиш учун терини тоза тутиш, озодалик қоидаларига риоя этиш, чақалоқларни тўғри парвариш қилиш, кўп терлашга қарши чоралар кўриш лозим. Чақалоқлар чўмилти-рилганидан ва семиз кишилар ювин-ганидан кейин тери бурмаларига қиз-дирилган ўсимлик мойи суртиш ёки упа (талк) сепиб қўйиш керак. БИЧИШ — 1) кий им тикиш учун газ-ламани кишининг бўй-бастига муво-фиқ қилиб (белгилаб ёки андаза асо-сида) қийиб олиш. Mac, дўппи Б.— газламадан дўппининг тарки ва кизак-ларини андазага солиб қирқиб олиш; 2) мискарлик, тунукасозлик кабилар-да мис ёки тунука тахтадан асбоб, идиш ва б. қисмларини ўлчаб қирқиб олиш; 3) иморат ўрнини ўлчаб, бел-гилаш; 4) ахталаш. БИЧИШ МАШИНАСИ - тикувчилик корхоналарида газлама бичиш учун мўлжалланган қурилма. Кийимларни якка тартибда тикиш корхоналари (атель-елар)да газлама бир қаватли қилиб бичилади. Йирик тикувчилик корхоналарида эса тўшама (яъни бир неча қават, мае, 40—160 мм баландликда-ги тўшама) ҳолида бичилади. Газлама тўшамалари қўлда суриладиган Б.м. ёр-дамида қирқи-лади. У асосан электр двига-тель, криво-шип-шатунли механизм, пи-чоқ ва двига-телни кўтариб
Электр бичиш машинаси: 1 — йўналтиргич; 2— платформа; 3— пичоқ; 4—двига-тел.

турувчи устундан иборат (расмга қ.)- Би-чиқчилар тўшаманинг энг юқорисида-ги газлама сиртига андаза (лекало) ёр-дамида бўр б-н бичиқ қиёфасини чи-зиб олишади. Б.м. пичоғи шу чизиқлар бўйлаб юритилиб, газлама қирқиб чи-қилади. Б.м. нинг бир неча хили ва ру-суми мавжуд.
Ад.: И с а е в В. В., Тикувчилик корхонала-рининг жихозлари, Т., 1986.
БИЧУРИН Никита Яковлевич (Иакинф) (1777.29.8, ҳоз. РФнинг Чувашия мухтор республикаси Чебок-сари тумани —1853.11.5, Петербург) — хитойшунос. Петербург ФА мухбир аъзоси (1828 й.дан), 14 йил (1807—21) Пекиндаги рус линий миссиясини бошқарган. Россия Ташки ишлар вазир-лигида таржимон бўлиб ишлаган. Б. нинг илмий ишлари мўғул ва туркий-забон халклар тарихи, географияси ва этнографиясига оид. Унинг Турон халқ-лари қад. тарихига бағишланган «Қа-димги даврда Ўрта Осиёда яшаган халклар ҳақида маълумотлар тўплами» ном-ли уч қисмдан иборат асари катта илмий қимматга эга.
Ас: Собрание сведений о народах, обитавших в Средней Азии в древние времена, т. 1-3, М.-Л., 1950-53.
БИШКЕК (1926 й.гача Пишпак, 1926—91 й.ларда Фрунзе) — Қирғизис-тон Республикаси пойтахти. Йирик са-ноат-транспорт тугуни, Қирғизистон-нинг иқтисодий ва маданий маркази. Чу водийсида, Қирғизистон тизмаси-нинг шим. этагида, 700—900 м баланд-ликда жойлашган. Янв.нинг ўртача т-раси — 5,4°, июлники 24,4°. Ўртача йиллик ёғин 471 мм. Шаҳар майд. 18,4 минг га. Аҳолиси 631,3 минг кишидан зиёд (2000); қирғизлар 34,6%, руслар 47,4%, украинлар 4,3%, татарлар 2,5%,

Бишкек шаҳри. Ҳуқумат уйи.
уйғурлар 2,1%, ўзбеклар 1,8%, бошқа миллатлар 7,3% ни ташкил қилади. Б. 4 маъмурий туманга бўлинган.
Ҳоз. Б. ўрнида 1825 й. қўқонликлар томонидан Пишпак (кўқонлик та-рихчилар асарларида Пишкак) қалъасига асос солинган. 1860 ва 1862 й.ларда рус қўшинлари Аштак довони орқали бостириб келиб қалъани эгаллаган ва бутунлай вайрон қилган. 1864 й.да Б. ўрнида Пишпак рус ҳарбий истеҳ-коми барпо этилди. Тез орада Б. орқали Еттисув савдо тракти (Тошкент — Семипалатинск) вужудга келди. 1878 й.дан Б. Еттисув вилоятининг уезд шақри. Майда озиқ-овқат ва кўн саноати кор-хоналари бўлган. Аҳолиси савдо-сотиқ, киракашлик, боғдорчилик, сабзавотчи-лик ва ғаллачилик б-н шуғулланган. Пишпак 1918 й.дан Туркистон Мухтор Республикаси таркибида, 1924 й.дан Қора- қирғиз (1925 й.дан Қирғизистон) мухтор вилоятининг маркази. Б. 1926 й.дан — Қирғизистон Мухтор Респуб-ликасининг, 1936 й.дан Қирғизистон Республикасининг пойтахти.
Б.да 1941—45 й.лар уруши даврида янги саноат корхоналари қурилиб фронт учун қурол-яроғлар ишлаб чи-қарилган. Металлсозлик ва машинасоз-лик ривожланди, урушдан кейин Б. Қирғизистоннинг энг йирик индустриал марказига айланди.
Шаҳарда 94 саноат корхонаси, 2,7 минг кичик корхона, 42 ассоциация, 2 консорциум, 365 фирма, 10 биржа, 69 акциядорлик жамияти, 494 масъу-лияти чекланган жамият, 18 тижорат банклари, 8 концерн ва 4 корпорация бор. Киме, кимё-фармацевтика саноати корхоналари, «Қирғизмебель» бир-лашмаси, уйсозлик к-тлари, темир-бетон буюмлар з-ди, иссиклик электр маркази ишлаб турибди. Б. Бухоро— Тошкент—Олмаота газ қувури оркали газ б-н таъминланган. 2 т.й. вокзали, «Манас» халқаро аэропорти бор. Т.й. орқали Тароз ш. (собиқ Авлиёота) б-н боғланган.
Шаҳар меъморлиги 1872 й.ги даст-лабки режа бўйича шаклланиб, тўғри бурчакли кесишган кўчалар б-н бирга унча катта бўлмаган маҳаллаларга бўлинган. Уйлар, асосан, пахса ва синч-
дан бир қаватли қилиб қурилиб, со-монли лой б-н сувалган. 20—40-й.лар-да Маданият вазирлиги биноси (1926), Ҳукумат уйи (1934), Тиббиёт ин-ти (1939) ва вилоят ижроия қўмитаси би-нолари (1938) қурилган. Б.ни қайта қуриш режаларига (1939, 1948—58, 1971) кўра шаҳар кўчалари кенгайти-рилди, микрорайонлар барпо этилди. Шаҳарда 2—4 қаватли зилзилабардош турар жой ва жамоат бинолари қурил-ди. 50—70-й.ларда Тинчлик проспекти-да янги микрорайонлар вужудга келди. Опера ва балет театри (1955), шаҳар кутубхонаси (1957—62), шаҳар марка-зидаги майдонда бинолар ансамбли (1956), қ. х. вазирлиги (1954—60), Спорт саройи (1974), Тасвирий санъат музейи (1974) бинолари бунёд этилди.
1996/97 ўқув йилида 77 умумий таъ-лим мактабида 93,3 минг ўқувчи, ҳунар-техника билим юртларида 5,7 минг ўқувчи, ўрта махсус ўқув юртларида 11,7 минг ўқувчи ўқиди, мактабгача тарбия муассасаларида 16,2 минг бола тарбияланди.
Шаҳарда 8 олий ўқув юрти (Қирғ-изистон миллий ун-ти, Қирғизистон-Россия славян ун-ти, техника ун-ти, қ.х. академияси, тиббиёт академияси, Халқаро ин-т, физкультура ин-ти, санъат ин-ти) фаолият кўрсатади. Янги коллеж, лицей ва гимназиялар, халқаро, давлат-хусусий мактаблари очилмоқда. Б.да Миллий Фанлар академияси, тармоқ илмий тадқиқрт ин-тлари мавжуд.
Қирғизистон Республикаси давлат кутубхонаси, 22 йирик оммавий кутуб-хона, 7 музей, 6 театр, 10 кинотеатр, «Қирғизфильм» киностудияси ишлаб турибди (90-й.лар охирлари).
Б.да «Қирғизистон» Матбуот уйи, Қирғизистон энциклопедияси Бош таҳ-

БИШОФИТ
Тўқтағул Со-тилганов номи-даги Қиргизис-тон давлат фи-лармонияси.
I
ририяти, «Илим» нашриёти, йирик по-лиграфкомбинат, республика ахборот органи — Қирғизистон телеграф агент-лиги жойлашган. Республикада 128 газ., 15 журнал чоп этилади. 1974 й.дан «Бишкек оқшоми» шаҳар газ. нашр этилади. Маҳаллий радиоэшиттиришлар қирғиз ва рус тилларида олиб бори-лади.
9680 ўринли 32 касалхонада 3792 врач ва 7253 дан зиёд ўрта маълумотли тиб-бий ходим ишлади (90-й.лар охирла-ри). Б. ва унинг атрофида Иссиқота ку-рорти, кардиология санаторийси, дам олиш уйлари, профилакторийлар жойлашган. Б.— республикада туризм мар-кази. Туристик меҳмонхона ва базалар бор. Бошқа республикалар ва мамлакат-лар б-н темир йўл, автомобиль, ҳаво йўллари орқали боғланган.
3. Б. Бейшеев.
БИШОФИТ (немис олими Г. Бишоф фамилиясидан) — галогенидлар син-фига мансуб минерал. Кимёвий фор-муласи MgCL26H,O. Қўшимчалари Вг (1% гача). Моноклин сингонияли. Оқ донадор ёки толасимон агрегатлар. Гиг-росколик. Таъми ўткир-аччиқ. Магний ва унинг бирикмалари олинадиган хом ашё. Тиббиётда қўлланилади.
БИЭЛА КОМЕТАСИ - чех астроно-ми В. Биэла томонидан 1826 й.да очил-ган комета; у 1772 ва 1806 й.лари куза-тилган кометаларнинг навбатдаги утиши эканлиги аниқланди, 1832, 1846 ва 1852 й.лари ҳам кўринди ва у 1846 й. икки бўлакка бўлингани кузатилди. 1852 й.дан кейин Б.к. бутунлай парча-ланиб кетди, 1872 ва 1885 й.лари комета қолдиқдари Ер б-н тўқнашди ва метеор ёмғирини ҳосил қилди. БИЮРҒУН (Anabasis salsa) — шўра-дошлар оиласига мансуб паст бўйли (5—25 см), сершох ярим бута. Барглари майда (2—5 мм), қалин. Асосан, тақир, шўр ва шўрхок чўлларда ўсади, июдда гуллайди, уруғи сент.да пишади. Б.да 1,22% ча алкалоид, 7—9% оксалат кислота, 1,38% сирка кислота, ишқор моддалари бор. Кеч куз ва қиш ойла-рида туя, қўй, эчки ва от учун яхши озуқа бўлади.
БИЯ, байта л — вояга етган урғочи от. Айғирдан алоҳида сакланади. Б. 3 ёши-дан (ғунанлик давридан) то 20—25, баъ-зан ундан ҳам катта ёшгача қочирилади. Бўғозлик даври ўртача 11 ой. Б.дан соғ-лом қулун олиш учун бутун бўғозлик дав-рида қалтис ҳаракатлардан, шамоллаш-дан эҳтиёт қилинади, оғир юк ташишда ишлатилмайди, толиқишига йўл қўйил-майди. Қулунини 6— 9 ой эмизади. Бир суткада 15 л гача (ай-рим серсут зотлари 25 л гача) сут бера-ди (қ. Бия сути).
«Қирғизавтомаш» бир-лашмасининг автомобиль йиғув заводи.
БИЯ — Олтой ўлкасидаги дарё, Обь дарёсининг энг йирик ўнг ирмоғи; Телец кўлидан бошланади. Уз. 301 км, ҳав-засининг майд. 37 минг км2. Б.нинг юқори қисми тоғлар орасидан, ўрта қисми сертепа ерлардан, қуйи қисми Лебедь (ўнг) ирмоғи қуйилгач, кенг водийдан оқади. Б. кўпроқ қор ва ёмғир сувларидан тўйинади. Ўртача йиллик сув сарфи Бийск ш. ёнида 477 м3/сек. Нояб.дан апр.гача музлайди. Б. қуйилиш жойидан 225 км масофада кема қатнай-ди. Ёғоч оқизилади. БИЯ СУТИ — биядан соғиб олинадиган сут. Таркибида 10—12,2% қуруқ модда, шу жумладан 1,6—2,4% ёғ, 1,9— 2,2% оқсил, 6,3—7,2% сут қанди, 0,3— 0,4% минерал тузлар бўлиб, С витами-ни сигир сутидагига нисбатан 10 ба-равар кўп. 1 кг Б.с. 500 ккал энергия беради. Ўзбекистон шароитида қораба-йир биялари серсут бўлади. Бу зот бия-лари 5 ойда 1600—1700 кг гача сут беради. Б. сдан қимиз тайёрланади. БИЯНХУ (хитойча Бо Янь-ху, Бай Янь-ху) (7-1882) - 19-а. 60-70-й.ла-рида дўнгон (хуэй-цзу) халқининг Шим.-Ғарбий Хитойдаги Цин сулола-си зулмига қарши кўтарган қўзғолони раҳбарларидан бири. Сианьфу (Шэнь-си вилояти)да, деҳқон оиласида туғил-ган. 1862 й.дан қўзғолонда иштирок эт-ган ва 1868 й.га келиб унинг раҳбарла-ридан бирига айланган. Шэньси вило-ятидан чекиниб, Ганьсу вилоятида 1869—72 й.ларда кураш олиб борган. Хитойнинг ички вилоятларида қўзғо-лон мағлубиятга учрагач, Б. қолган куч-лар б-н (1872 й. охири — 1873 й. бошла-ри) Синьцзянга чекиниб уйғурлар б-н ҳамкорликда цин қўшинларига қарши курашни давом эттирган. Синьцзянда-ги қўзғолон тор-мор келтирилгач, Б. 5 минг кишилик қўшини б-н 1877 й. Россия ҳудудига ўтиб кетган. БИҚИН — гавданинг бир қисми; қорин бўшлиғининг ён девори, сербар мускуллар (ташқи ва ички қийшиқ мускуллар, кўндаланг мускул), қорин пардадашқаридан тери ва тери ости ёғ қатламлари ва уларнинг бағрида тар-қалган қон томирлари ва нервлардан иборат. Б. юқоридан пастки қовурға ра-воқлари, пастдан ёнбош суягининг устки қирраси, орқа томондан — 11 қовурғанинг учидан ёнбош суягига ўтказилган тик чизиқ (белнинг ташқи чегараси) ва олд томондан қорин тўғри мускулининг ташқи қирраси б-н чега-раланган. Б. орқа томондан белга, олд томондан қорин бўшлиғининг олдин-ги деворига уланиб кетади. Б. ички юза-сининг бел томонида (қорин бўшли-ғида) буйрак, буйрак усти бези, сий-

дик йўллари, қон томирлари ва ичак-нинг бир қисми бор. БИҚСИМА РАЗРЯД — газлардаги мус-тақил электр разряди. Катода» т-ра паст бўлганда содир бўлади. Катодда электр токининг бирмунча кичик зичликка эга бўлиши ва катта катод потенциал ту-шуви V (бир неча юз вольт) б-н ифо-даланади. Б.р.ни катодда мусбат ион-ларнинг урилиши туфайли содир бўла-ётган электрон эмиссия ва фотоэлектрон эмиссия туфайли муттасил тутиб турилади.
БИҲАР — Ҳиндистоннинг шим.-шар-қидаги штат. Непал б-н чегарадош. Майд. 174 минг км2. Аҳолиси 86,3 млн. киши (1990-й.лар ўрталари). Маъмурий маркази — Патна ш.
Б.нинг шим. қисми Ҳинд-Ганг текис-лигида, жан. эса Чхота-Нагпур тоғли-гининг шарқий қисмида (1000 м дан баланд) жойлашган. Иқлими тропик, муссон иқпим. Қиши қуруқ, ёзи серё-ғин. Ўртача йиллик ёгин 1000 мм. Туп-роғи шим.да аллювиал, жан.да қизил латерит тупроқлар. Текислик қисми ўзлаштирилган. Бамбукзорлар учрайди, тоғли р-нларида аксарият барг ташлов-чи аралаш тропик ўрмонлар (сал, аль-биция, акация ва б.) усади.
Б. асосан аграр штат. Кончилик сано-ати асосида оғир саноат ҳам ривожлан-ган. Ҳудудининг қарийб ярми экинзор, шундан бир қисми суғориладиган ер-лар. Асосий қ. х. экини — шоли. Шунинг-дек маккажўхори, буғдой, арпа, тама-ки ва кўкнор, дуккакли ва мойли экин-лар ҳам экилади. Б. мамлакатда жут ва картошка етиштиришда салмоқли ўрин тутади. Текисликларда шакарқамиш экилади. Чорвачиликда кўпроқ кора-мол, шунингдек иш ҳайвони сифатида фойдаланиш учун буйвол (сув си-гири) боқилади. Ўрмон маҳсулотлари ва лок йиғилади.
Фабрика-завод ишчиларининг акса-рияти машинасозлик, металлсозлик, кимё саноатида банд. Шакар-қанд са-ноати ҳам ривожланган. Жут, ип газ-лама ф-калари, тамаки корхоналари бор. Кўмир (Дамодор ҳавзаси), кокс-ланадиган кумир, темир ва мис руда-си, слюда, уран хом ашёси, боксит қазиб чиқарилади. Гандак ва Коси дарё-ларида гидротехника иншоотлари, Бо-карода металлургия к-ти, Ранчида оғир машинасозлик з-ди қурилган. Жамшед-пурда металлургия к-ти, оғир машинасозлик корхоналари бор. Бараунида нефть з-ди қурилган.
Б. тарихий вилоят, ҳинд маданияти ва давлатчилигининг муҳим маркази. Мил. ав. 6-а.да Б.нинг жан.да Магадха давлати вужудга келган. Ўша даврда Б.
иқтисодий ва маданий жиҳатдан Ҳин-дистоннинг энг ривожланган қисми са-налган. Ривоятларга кўра буддизм ва жайнизм уша ерда пайдо бўлган. 6-а.дан Б. мустақил сиёсий аҳамиятини йўқо-та бошлаган. 12-а. охирида Деҳли сул-тонлмгитаркибигакиритилган. 16—17-а.ларда Бобурийлар давлати, 18-а.да Бенгалия давлати (навоблиги) тарки-бида булган. 1757—65 й.ларда инглиз-ларнинг Ост-Индия компаниясига бўйсунган. Инглиз мустамлака хукм-ронлиги даврида Б. мамлакатнинг энг қолоқ р-нларидан бирига айланган. 1911 й. провинция (вилоят) ҳуқуқини олган. 1950 й.дан Б. Ҳиндистон Республика-сининг штати.
БИҲИСТУН (БИҲИШТУН) КИТО-БАЛАРИ, Бесутун катибалари — Доро /топшириғига мувофиқ Ҳама-дон вилоятидаги Кирмон ш. яқинида қояга битилган ёзув ва тасвирлар. У битта катта ва бир неча майда китоба-лардан иборат. Б.(Б.)к. миххат б-н қад. форсий, эламий ҳамда бобулий ёзувда битилган. Б.(Б.)к.ни шарқшунос Г. Ра-улинсон ўрганиб, кўчириб, таржима қилгач, илм оламига маълум бўлди (1845—47). Шундан сўнг Шарқнинг қад. бошқа миххатларини ўқиш учун калит вужудга келди.
Б.(Б.)к.да ахоманийлар сулоласининг шохи Кир II вафотидан кейинги тарихий воқеалар баён этилади. Доро I тахт-ни эгаллагандан сунг унга қарши исён кўтарилади. Доро уларни қаттиққўллик б-н бостиради. Ана шу ғалабалари ша-рафига у тош йунувчиларга ёзув ва тас-вир яратишни буюради. Тасвирда қад. суғдлар, массагетлар, шак ва б. элат-ларнинг маданияти, кийим-кечаги, юз тузилиши, турмуш тарзи ҳақида қим-матли маълумотлар мавжуд. Битик Доро тилидан баён этилган, бунда ахоманий-ларгача утган унинг барча аждодлари санаб утилади. Форс, Элам, Бобил, Ашшур, Миср, Лидия ва Аму буиида-
Биҳистун қоясидаги раем ва ёзув. Қўзғолон бошлиқлари Доро 1 олднда.
ги юртлар номи келтирилади. Ахоманийлар тасарруфидаги тўққиз шаҳарда кўтарилган исён тафеилоти баён этилади. Б.(Б.)к. Яқин ва Ўрта Шарқхамда Мовароуннаҳр халқлари тарихи, маданияти, этн.си, ёзув тарихини ўрганиш-да ноёб ёдгорлиқдир. БИҲИШТИ, Беҳишти—ўртапишар винобоп узум нави. Ватани—Урта Осиё. Шарқий навлар экологик-географик гуруҳига киради. Ўзбекистонда р-н-лаштирилган. Тупининг ўсиши ўртача, барги тўгарак ёки тухумсимон, уч бўлакчали. Гули икки жинсли. Узум боши катта (бўйи 20—30 см, эни 8— 12 см), цилиндр-конуссимон, оғирли-ги 200—250 г. Ғужуми думалоқ, сар-ғиш-яшил ёки оч қаҳрабо рангда, сер-шира, хуштаъм, пўсти қалинроқ, юпқа ғубор б-н қопланган. Фаол ҳаро-рат йиғиндиси 3000—3500° бўлганда 150 кунда пишади (сент. охири). Тар-кибида 18—20% қанд бор. Ҳосилдор-лиги 180—200 ц/га. Бу нав иссиқ ва қуруқ иқпимли, шўрланган ва сернам ерларда мўл ҳосил беради. Новдала-рини узун қолдириб кесиб, тупига ел-пиғичсимон шакл берилади. Бухоро вилоятида кенг тарқалган. Б.дан вино ҳамда шарбатлар тайёрланади. БЛАГОВЕШЧЕНСК - РФдаги шаҳар (1858 й.дан), Амур вилоятининг маъмурий маркази. Т. й. станцияси. Зея дарёсининг Амур дарёсига қуйилиш еридаги порт. Аҳолиси 241 минг киши-дан (1999). Б. 1856 й.да Усть-Зейский номи б-н ҳарбий пост сифатида вужудга келган. Машинасозлик (кон-руда ва ол-тин қазиб олиш саноати учун жиҳоз-лар, электр асбоблари ишлаб чикари-лади, кемасозлик з-длари ва б. з-длар), ёғочсозлик, енгил, озиқ-овқат саноати корхоналари бор. 4 олий ўқув юрти, драма ва қўғирчоқ театрлари, ўлкашу-нослик музейи мавжуд. БЛАНК-ВЕКСЕЛЬ — карз микдори, санаси ва б. реквизитлардан бири ёки бир нечтаси кўрсатилмай имзоланган (вексель эгасининг имзоси қуйилган) вексель. Бир-бирига ишонувчи ҳамкор томонлар ўртасидаги вексель операци-яларини тезлатиш учун қўлланилади. Б.-в.лар муомалага банк акцепти эва-зига вексель эгаси (трассант) томони-дан ҳам, қарздор томонидан ҳам чиқа-рилиши мумкин.
БЛАНКЕННАГЕЛЬ Иван (18-а.) - рус жосус врачи. Хива хонининг илтимо-сига биноан майор Б. 1793 й. врач сифатида Хивага юборилган. Б. Хивада 1793 й. окт.дан 1794 й. мартгача бўлган ва амалда Россия фойдасига жосуслик фаолияти б-н шуғулланган. Хива хон-лигига 18-а. охирида қилинган саёҳат

ҳақида асар ёзган. Рисолада (1794) Хива хонлигининг ички ва ташқи аҳволи баён қилинган.
БЛАНТАЙР-ЛИМБЕ (Blantyre-Limbe), Блантайр — Малавижан.даги шаҳар. Аҳолиси 400 минг кишидан ортиқ. Т. й. орқали Бейра (Мозамбик) порти б-н боғланган. Халкэро аэропорти бор. Мам-лакатнинг муҳим саноат ва савдо мар-кази. Озиқ-овқат, полиграфия саноати корхоналари бор, цемент з-ди, тамаки, тикувчилик ф-калари ишлаб турибди. Миллий музей мавжуд. Тамаки ким ошди савдоси (аукцион) ўтказилади. БЛАНШИРЛАШ (франц. blanchir -оқартириш, оқаргунча ювиш) — 1) консерва саноатида ҳўл мева ва сабзавотларнинг пусти ва устки катла-мини юмшатиш, рангини сақлаш мақ-садларида қайноқ сув (97—98°) ёки буғ б-н қисқа муддатли ишлов бериш. Бунда сабзавотларнинг тахири йўқолади; сабзи, булғор қалампири каби қаттиқ сабзавотлар ва мевалар юмшаб, кон-серваланадиган ҳолга келади. Майиз солишда узум махсус саватларда кай-ноқ сувга ботириб олинади. Б. махсус машинада ёки катта қозонларда бажа-рилади; 2) кўн саноатида тери-нинг ички томонини машинада қис-ман ёки бутунлай қириш; 3) п а з а н -дачиликда масаллиқни буғлаш ёки қайноқ сувга ботириб олиш. БЛАСТО... (юн. blasto — ўсимта, мур-так, новда) — қушма сўз бўлаги; биол. ва тиббиёт терминларида пушт (эмбри-он)га алоқадорликни биддиради (мае, бластодерма, бластомерлар ва ҳ. к.). БЛАСТОДЕРМА{бласто... ва юн. derma — қобиқ, тери) — бластула деворини ҳосил қилувчи ва бластоцелни ўраб турувчи бир қават ёки бир неча қават бўлиб жойлашган ҳужайралар (тўлиқ майдаланишда, қ. Целобластула) ёки майдаланмасдан қолган сариқ модда (сирт майдаланишида, қ. Перибласту-ла), шунингдек дискоидал майдаланишда дискобластула қопқоғини ҳосил қилувчи ҳужайралар қавати. БЛАСТОМЕРЛАР (бласто... ва юн. meros — бўлак) — кўп хужайрали ҳай-вонларда уруғланган тухум ҳужайралар-нинг бўлиниб, майдаланиш жараёни-да ҳосил бўладиган ҳужайралар. Бўли-ниш даврлари оралиғида Б. ўсмаганли-ги сабабли ҳар бир бўлинишдан сўнг улар икки марта кичраяди. Телолеци-тал (цитоплазмасида сариқ моддаси нотекис тарқалган) тухум ҳужайралар майдаланганида катта Б. — макромер-лар ва кичик Б.— микромерлар ҳосил бўлади. Гомолецитал (цитоплазмасида сариқ моддаси бир текис тарқалган) тухум хужайралар бўлиниб майдаланиш
жараёнида бир хил катталикдаги Б. ву-жудга келади. Сиртқи қаватда жойлашган Б. яссиланганидан кейин тухум ҳужайра майдаланишнинг сўнгги бос-қичи — бластула ҳосил бўлишига ўтади. БЛАСТОМИКОЗ — ҳайвонларнинг тери ва ички органларида учрайдиган сурункали касаллик. Асосан, итлар, баъзан отларда учрайди, одамга ҳам юқиши мумкин. Касалликни ачитқи замбуруғлари (Blastomyces dermatitidis) пайдо қилади. Замбуруғ, асосан ҳайвон-нинг сўлаги, йиринги орқали тарқала-ди. Б. б-н касалланган ҳайвонлар, шунингдек беморлар терисида ва тери остида қизил доғ ва пуфакчалар, яра ва шишлар пайдо бўлади, ҳайвонлар-да ўпка, суяк, бўғим, мия ва б. орган-лар ҳам шикастланади, нафас қисади, иштаҳа бўгилади, ҳайвон ориқлайди. Касаллик клиник белгиларга, тери ва б. органларда рўй берган ўзгаришлар та-биатига ва микроскопда текшириш на-тижаларига қараб аниқланади. Касаллик тарқалишининг олдини олиш учун санитария-гигиена қоидаларига қатъ-ий амал қилиш, касал ҳайвонни йўқо-тиш, хоналарни дезинфекция қилиш зарур.
БЛАСТОПОР (бласто... ва юн. poros — тешик), бирламчи оғиз, гас-тропор — кўпчилик кўп ҳужайрали ҳайвонларнинг эмбрионида гаструла-нинг атроф муҳит б-н алоқасини таъ-минлайдиган тешикча. Ривожланиш жараёнида баъзи ҳайвонлар (бирламчи оғизлилар)да Б. оғизга айланади ёки оғиз ҳамда анал тешикни ҳосил қила-ди, иккиламчи оғизлиларда Б. ўрнида орқа чиқарув тешиги ёки ҳазм қилиш бўшлиғини нерв найи бўшлиғи б-н туташтириб турадиган нерв-ичак найи ҳосил бўлади. БЛАСТО ЦЕЛЬ (бласто... ва юн. koilos
—   бўшлиқ),  сегмент   бўшлиқ, бўлиниш бўшлиғи, бирламчи тана   бўшлиғи   — ҳайвонлар эм-брионал ривожланиши даврида  бластомерлар оралиғида ҳосил бўладиган бўшлиқ. Б. кимёвий таркибига кура атроф муҳитдан фарқ қиладиган суюқ-лик б-н тўлиб туради. Б. бластуляция-нинг охири, яъни  бластула даврида анча кенгаяди. Бластуляция жараёнида Б.ни силжиб келаётган ҳужайра эле-ментлари аста-секин сиқиб қўяди. БЛАСТОЦИСТА (бласто... ва юн. kystis
—   пуфакча),   бластодерма   пу-факчаси — сут эмизувчи ҳайвонлар ва одам пушти  (уруғланган тухум ҳужайра)нинг майдаланиши жараёнида ҳосил бўладиган моруладан кейин-ги даври; бошқа организмларда бластула босқичига мое келади. Таркибида
эмбрион тугуни бўлиб, ундан эмбрион ва унинг қобиғи (пардаси) ҳосил бўлади. Б. ташқи деворидан трофобласт вужудга келади.
БЛАСТУЛА (юн. blastos — муртак, маиса) — кўп хужайрали ҳайвонлар эм-брионал ривожланиши — онтогенези даврида ҳосил бўладиган муртаги. Одатда эрта, ўрта ва кечки Б. бўлади. Б.нинг тузилиши тухум ҳужайранинг тузили-ши ва майдаланиш хусусиятларига бог-лик. Тухум хужайра тўлиқ майдаланганида, одатда, целобластула, баъзан стерробластула ёки ясси Б. — плакула (бластомерлар иккита параллел юза бўйлаб жойлашганида) ҳосил бўлади. Дискоидал чала майдаланган тухум ҳужайралардан дискобластула, тухум ҳужайра сирти бўлинганида эпибласту-ла пайдо бўлади. Стомобластула ҳам ўзи-га хос Б. ҳисобланади. Айрим эмбрио-логлар морулани ҳам Б.нинг бир хили деб ҳисоблашади. Б. онтогенезнинг бир даври сифатида кўп ҳужайрали ҳайвон-лар келиб чиқишининг умумийлигини ва улар эволюциясидаги параллелизм-ни кўрсатувчи далил хисобланади. БЛАСТУЛЯЦИЯ — кўп ҳужайрали ҳайвонлар тухуми бўлинишининг охир-ги даври. Бу жараёнда бластула ҳосил бўлади. Б.да марказий бўшлиқ (бласто-цель) вужудга келади, бластомерлар бўлиниши асинхрон ҳолатга ўтади, митоз цикли вақти узаяди, митотик индекс ўлчами кичраяди ва интерфаза муддати ошади (қ. Митоз). Б. даврида ҳужайраларнинг интерфаза ҳолатидаги ядроларида ядрочалар пайдо бўлади. Информацион рибонуклеин кислота (иРНК) синтези бошланиши Б.нинг гаструляцияга ўтишини таъминлайди. БЛАТИ.Отто Титус (1860.11.8, Тата -1939.26.9, Будапешт) — венгер элект-ротехниги. Ўзининг номи б-н аталади-ган электр токи ҳисоблагичи (электросчетчик) ихтирочиси (1889). Берк магнит ўтказгичли трансформаторни ярат-ган (1885, К. Циперновский ва М. Дери б-н бирга). Электр ст-ялари учун гене-раторлар, турбогенераторлар, транс-форматорлар ва б.электр жиҳозларини лойиҳалаган.
БЛЕННОРЕЯ (юн. blennos — шилим-шиқ ва rheo — оқаман) — кўз шиллиқ пардаси (конъюнктива)га гонококклар тушиши натижасида унинг ўткир йи-рингли яллиғланиши. Чақалоқлар, бо-лалар ва катталар Б.си фарқ қилинади. Чақалоқларга сўзак (гонорея) б-н оғриган онадан тугруқ вақгида ёки бо-лани парвариш қилиш вақтида ишла-тилган буюмлардан юқади. Б. кўпроққиз болаларда кузатилади; шахсий гигиена қоидаларига риоя қилмаслик сабаб-

ли касаллик онадан қизга ўтади. Катта-ларга эса аксари микроблар б-н иф-лосланган қўлдан юқади, одатда битта кўз зарарланади. Б.да қовоқ, кўз шил-лиқ пардаси шишади, териси қизара-ди; кўздан йиринг оқа бошлайди; баъ-зан қон аралаш бўлади; кўзнинг мугуз пардаси зарарланади. Шиллиқ парда-нинг қаттиқ шишиши, кўл йиринг оқиши мугуз парданинг яраланишига, оқ тушишига ва кўришнинг кескин ёмонлашувига олиб келади. Ҳозир бу касаллик кам учрайди. Б.га гумон қилинганда дарҳол врачга мурожаат этиш ва тузалгунча даволаниш лозим. Д а в о с и : антибиотиклар, сульфаниламид препаратлар буюрилади, кўз де-зинфекцияловчи эритмалар б-н бот-бот ювиб турилади. Касалликнинг олдини олишда санитария ва шахсий гигиена тартибларига қатъий амал қилиш, сий-дик-таносил аъзоларида сўзак бўлса ўз вақтида даволатиш, ҳомиладор аёлнинг туғруқ йўлларини текширувдан ўтка-зиш, шунингдек бола туғилиши б-н унинг кўзларига пенициллин ёки альбуцид эритмаси томизиш лозим. БЛЕРИОЛуи (1872. 1.7, Камбре - 1936. 1.8, Париж) — француз авиаконструк-тори, муҳандиси. Авиация қалдирғоч-ларидан бири. 1900 й.даноқ планерлар ва орнитоптер (қанот «қоқувчи» учиш аппарати)лар, 1906 й.дан самолётлар-ни қура бошлаган. Ўзи 1908 й.да само-лётда 14 км масофага парвоз қилган, 1909 й.да Ла-Манш устидан учиб ўтган. Б. яратган самолётлар кейинчалик авиа-цияда кенг тарқалган. БЛЕФАРИТ (юн. blepharon — қовоқ) — киприклар асосининг яллиғланиши. Кўзнинг таъсирланиши, сурункали конъюнктивит, моддалар алмашинуви-нинг бузилиши, меъда-ичак касаллик-лари, сил, камқонлик; кўзнинг оптик нуқсонлари, яқиндан кўриш, астигматизм, узоқцан кўриш, шунингдек но-қулай ташқи шароит омиллари: чанг, шамол, тутун ва б. сабаб бўлиши мум-кин. Б.нинг оддий, пўстлоқчали, яра-ли, бурчакли, Мейбомиев ва «косме-тик»хиллари фаркданади.Оддий Б.да қовоқ четлари қизаради, қичишади, шишади, киприк тагида оқиш-сарғим-тир қазғоққа ўхшаш тангачалар ҳосил бўлади, кўз тез толиқади. Пўстлоқ-чали Б.да ушбу белгилар кучайиб, киприклар остидаги терида оқиш-кул-ранг қазғоққа ўхшаш тангачалар ҳосил бўлади. Яра л и Б.да қовоқ четлари шишиб, қалинлашади, қизаради, қотиб қолган йиринг б-н киприклар бир-бирига ёпишиб қолади, улар кўчи-рилганда қонайди, тагида йирингли, қон аралаш ярачалар кўринади, кип-
риклар тўкилиб кетади, кўз қовоғи ағдарилиши мумкин. Бурчакли Б.да кўз тирқишининг ташқи бурчагидаги тери ва шиллиқ парда қизаради, кўз ёшланади, кўпиксимон ажралма чиқа-ди. Мейбомиев Б. Мейбомиев без-ларининг кўп секрет чиқаришидан пай-до бўлиб, бунда қовоқ четлари худди мойлангандек ялтираб туради. « Кос -метик» Б. кўпроқаёлларгахос бўлиб, турли крем, бўёқ қаламлардан фойда-ланиши туфайли рўй беради. Б.нинг олдини олиш учун ноқулай гигиеник шароитларни бартараф этиш, бекаму кўст овқатланиш, кўздаги оптик нуқ-сонларни тўғрилаш зарур. Б.га чалин-ганда дарҳол врачга мурожаат этиш керак. Д а в о с и : Б.га сабаб бўлган омилларни йўқотиш зарур. Антибиотиклар, сульфаниламидлар, десенсиби-лизацияловчи дорилар, глюкокортико-стероидлар ишлатилади; қовоқлар массаж қилинади.
БЛЕФАРОСПАЗМ (юн. blepharon — қовоқ ва spasmos — спазм) — кўз ай-лана мускулларининг спастик қисқа-риши. Б. кўз мугуз пардасининг ўткир яллиғланиш касалликларида, кўз соқ-қаси шикастланганда, оғиз ва бурун бўшлиғи касалликларида, аллергия, менингит, истерия ва травматик нев-розларда рўй беради. Б. уч шохли нерв учларининг қўзғалишидан келиб чиқа-ди. Бемор кўзини айниқса ёруғда оча олмайди. Б. узоқ чўзилганда қовоқ шишиб, қалинлашади. Давоси: Б.га сабаб бўлган касаллик бартараф қилинади. БЛИДА — Жазоир шим.даги шаҳар. Блида вилоятининг маъмурий марка-зи. Аҳолиси 171 минг кишидан зиёд. Т.й. ва автомобиль йўллари тугуни. Муҳим савдо маркази. Озиқ-овқат (ун тортиш, консерва, виночилик), кимё, полиграфия саноати корхоналари ва аэродром бор; зайтун мойи ва хушбўй доривор-лар ишлаб чиқарилади. Цитрус мева-лари етиштириладиган р-н маркази. Унча катта бўлмаган тўқимачилик ф-калари бор. 16-а.да ташкил этилган. БЛИНДАЖ (франц. blindag<blinder — қалқон, ғов, тўсиқ) — бомба, тўп ўқи ҳамда минадан сақланиш учун қурил-ган мустаҳкам ертўла (ҳарбий истеҳком). Б. деворлари шиббаланади, усти ёғоч, темир-бетон ва тупроқ б-н ёпилади. Биринчи марта Севастополь мудофаа-си (1854—55)да қўлланилган. 1-жаҳон уруши (1914—18) ва 2-жаҳон уруши (1939—45) да Б.дан кенг фойдаланил-ган.
БЛИНК-КОМПАРАТОР - юлдузлар осмони бирон бир қисмининг бир неча марта олинган фотосуратларини ўзаро таққослаб текширишда ишлатиладиган
асбоб. Б.-к. ўзгарувчан юлдузлар, киник сайёралар, кометапар ва юлдузларнинг йирик хусусий ҳаракатларини тезда аниклаш имкоиини беради. Б.-к. да бир вақтда иккита фотосуратни солишти-риш ва ўлчаш мумкин. Б.-к. маълум бир осмон жисмининг иккита фотосурат-даги тасвирларини призмалар ёрдами-да ягона окулярнинг кўриш майдони-га йўналтира оладиган қилиб ясалган. Окуляр ичида гоҳ биринчи тасвирни, гоҳ иккинчи тасвирни куришга имкон берадиган мослама мавжуд. Одатда, бундай мослама ё қўл б-н, ёки автоматик усулда ҳаракатга келтирилади. Оқибатда кузатувчи юқоридаги айтил-ган жараёнларни осонгина кўриш ва ўлчаш имконига эга бўлади. Ўзбекис-тон ФА Астрономия ин-тида замона-вий Б.-к. мавжуд.
БЛИНК-МИКРОСКОП, милтил-ловчи микроскоп — юлдузларнинг хусусий ҳаракатини, ёрқинлиги-ни аниқлаш, комета ва майда сайёра-ларни топиш мақсадида осмон муайян бир қисмининг турли вақтларда олинган икки фотосуратини таққослаш учун ишлатиладиган асбоб. Иккита объектив ва битта окулярдан иборат; окуляр ол-дига фотосуратни бирин-кетин куришга имкон берувчи қўзғалувчан тўсқич қўйилган. Тўсқич зарур пайтда қўл ёки мотор ёрдамида сурилади. Бунда кўпчи-лик юлдузларнинг устма-уст тушган тасвирлари ўзгаришсиз, ҳаракатдаги юлдузларнинг тасвири бир жойдан иккинчи жойга сакраб ўтгандек, ўзгарув-чан юлдузларнинг тасвири эса милтил-лаб кўринади.
БЛИНТ (нем. blind — кўр) — китоб муқовасини безашда унинг сиртига бўёқсиз босиб тушириладиган ясси шакллар. Бунда ясси штамп муқова сир-тида чуқурчалар қолдиради. Б. китоб муқовасига пардоз бериш ва уни бўёқ б-н босишда ёки зарқоғоз (фольга) қоплашга тайёрлашда мустақил усул сифатида қўлланилади. БЛОК Александр Александрович (1880. 16 (28). 11, Петербург - 1921. 7.8, Петроград] — рус шоири. Петербург ун-тини тамомлаган (1906). «Золотое руно» жур. (1907—08) ва Жа-ҳон адабиёти нашриётида (1918 й.дан) ишлаган, Бутун Россия шо-ирлар уюшмаси Петроград бўлимини бошқарган (1920 й.дан). Илктўплами — «Гўзал Бону ҳақида шеърлар» (1904) рафиқаси Любовь Дмитриевна (кимёгар Д. Менделеевниж қизи)га бағишланган. Дастлаб Б. символист шоир сифатида танилган. 1905 й. инқи-лобий ўзгаришлар таъсирида симво-лизмдан воз кечиб, ижтимоий мавзуда

БЛОК
«Шаҳар» (1904-08), «Ватан» (1907-16), «Даҳ-шатли олам» (1908-16), «Қа-сос» (1907-13) туркум шеърлари ва «Томошахона» (1906), «Атиргул вахоч» (1912-13) каби драмалар ёз-ган. Б. 1917 й.ги
Октябрь тўнтаришини шод-хуррамлик б-н кутиб олмаган бўлса-да, аммо у большевикларнинг ашаддий мухо-лифлари (И.А. Бунин, Н. Гумилёв, 3. Гиппиус, А. Куприн, М. Цветаева каби) сафида ҳам бўлмаган. Боль-шевиклар ҳокимиятни қўлга олгандан сўнг 5 ой давомида Б. «Ўн икки» дос-тонини, «Зиёлилар ва инқилоб» ма-қоласини ёзиб, Октябрь воқеалари ва Россия такдири ҳақида ижодий мушо-ҳада юритишга ҳаракат қилди. Ҳар икки acap зиёлилар ўртасида қизғин баҳсга сабаб бўлди. Шу ҳодиса Б. ижодида чу-қур инқироз ва турғунликни юзага кел-тирди. Б. 1918 й.нинг март ойидан сўнг то умрининг охиригача (1921) ҳеч қандай янги асар ёзмайди, фақат «Қа-сос» поэмасини ниҳоясига етказиш б-н машғул бўлади.
«Ўн икки» поэмаси (А. Мухтор), кўплаб шеърлари (Э. Воҳидов, М. Ик-ром, О. Мухтор ва б.) узбек тилига тар-жима қилинган.
Ас: Шеърлар, Т., 1967; Стихотворения, поэмы, Т., 1986; Сочинения в двух томах, М., 1990.
БЛОК (инг. block) —1) гардишида зан-жир, арқон, тасма учун нови бўлган ғилдирак шаклидаги оддий механизм ёки деталь. Тортиш кучи йўналишини ўзгартириш, куч ёки тезликдан ютиш учун, баъзан, буровчи моментни уза-тиш учун ишлатилади. Вазифасига кўра, йўналтирувчи, баробарловчи, қўзғалувчан ва ҳаракатлантирувчи (вал-га айланма ҳаракат узатувчи) хилларга бўлинади. Кучдан ёки тезликдан ютиш учун мураккаб Б.дан иборат юк кўта-риш механизми — полистпаст қўлла-нилади; 2) бир неча бир хил қисмлардан иборат      'ffT'  W     IP
Турли ишларга мўлжалланган блок-лар схемаси: а — ба-раварловчи; б — кучдан ютадиган қузға-лувчан.
машина узели, мае, ички ёнув двигатели цилиндрлар Б.и, кўп шпинделли станоклардаги шпиндель Б.и; 3) ки-тоб Б.и — китобнинг тартибга соли-ниб, мукрва ичига солишга тайёрлан-ган листлари; 4) қурилишда — ҳаж-мий Б.— бино ҳажмининг бир қисми (мае, хона, квартира ва б.). БЛОК, сиёсий блок — давлатлар, партиялар, гуруҳлар ўртасида доимий ва вақтинча тузиладиган битим (итти-фоқ). Биргаликда ҳаракат қилиш йўли б-н умумий сиёсий мақсадларга эри-шиш учун тузилади. Б. ўз таркибига кирувчи давлат, партия ва гуруҳлар-нинг бевосита аҳолига мурожаат эти-ши, сайловларда бир номзодни курса-тиши, ягона сиёсий йўлни ишлаб чц-қиши, коалицией ҳукумат тузиши каби шаклларда учрайди. БЛОКАДА (инг. blockade — қамал, қур-шамоқ) — 1) (ҳарбий) — ҳарбий ҳаракатни амалга оширишнинг душман объектини ажратиб, яккалаб, ташқи алоқаларини издан чиқаришга қаратил-ган алоҳида шакли. Бундан мақсад душман давлатнинг ҳарбий-иқтисодий қуд-ратини синдириб, таслим бўлишга мажбур этишдан иборат (яна қ. Қамал); 2) (сиёсий) — бирор давлатни му-айян талабни бажаришга мажбур этиш мақсадида унинг ташқи алоқаларига путур етказишга қаратилган сиёсий тадбирлар тизими. Сиёсий Б. давлатни дипломатик жиҳатдан яккалаб қўйиш-да ифодаланади. Сиёсий Б. кўпинча иқтисодий Б., баъзида ҳарбий Б. б-н боғлиқ бўлади. 2-жаҳон урушидан сўнг Ғарб давлатлари миллий мустақиллик учун кураш йўлига ўтган давлатларга қарши сиёсий Б.ни кенг миқёсда қўллади; 3) (иқтисодий) — бирор давлатнинг хўжалик тараққиётини издан чиқариш мақсадида уни иқтисо-дий жиҳатдан яккалаб қўйиш. Ташқи савдо, молия, қарз ва б. иқтисодий ало-қаларни тўхтатиб қўйиш (тақиқлаш) йўли б-н амалга оширилади. Одатда, сиёсий ва аксарият ҳарбий Б. б-н қўшиб амалга оширилади; 4) (тиббий) — бирор аъзо ёки системанинг функция-сини вақтинча тўхтатиш, мае, юрак Б.си — юракнинг импульс ўтказувчи системаси бўйлаб импульс ўтишини тўхтатиш; новокаинли Б.— новокаин пуркаб қилинадиган муолажа, бунда новокаин нерв ҳужайраларига яллиғ-ланиш ва аллергияга қарши таъсир Kv-сатади.
БЛОКИНГ-ГЕНЕРАТОР - муайян вақ- оралиғи (интервали)дан кейин такрорланадиган қисқа муддатли (тахм. 1 мкс) электр импульслари ишлаб чи-қарадиган  генератор; трансформатор-
ли тескари алоқа схемасида ишлайди-ган релаксацион қурилма. Импульслар қисқа-узунлигини конденсатор сиғи-мини ўзгартириш йўли б-н ростлаб ту-риш мумкин. Импульс техника қурил-маларида, телевизион ва радиолокаци-он ёювчи қурилмаларда қўлланилади. БЛОКИРОВКА (инг. to bloch - тўсиш) — аппарат, машина иш органлари (эле-ментлари)ни ёки электр схемаларни маълум ҳолатда (Б. таъсири олинганда ҳам сақланадиган ҳолатда) тутиб ту-ришни таъминлайдиган усуллар ва во-ситалар мажмуи. Б. механик, оптик, магнит ёки электрик (схемали) таъсир воситасида амалга оширилади, аппарат ва машинани дастлабки ҳолатига қайтарувчи ёки рухсат этиладиган янги иш ҳолатига ўтказувчи қисмига таъсир этиб Б. таъсири тўхтатилади. Б. транс-портда, энергия тизимларида, электр ст-яларида, саноат корхоналарида, ҳисоблаш техникасида, и. ч. ва турмушда ишлатиладиган турли аппарат ва асбоб-ларда қўлланилади. БЛОК-КОНТАКТ — автоматик бош-қариш тизими (системаси) электр ап-паратлари, релелари ва контактларида қўлланиладиган ва кичик қийматли бош-қариш токларига мўлжалланган электр контакт. Б.-к. занжирининг токсиз нор-мал ҳолатида очиқ ёки берк кўриниш-ларда тайёрланади, белгиланган вазифа-ларга биноан уларнинг сони турлича бўлиши мумкин. Мае, асинхрон двига-телни ўнг ва чап томонларга айланти-риб ишга туширадиган иккита контакт-нинг ҳар бирида бир жуфт очиқ ва берк Б.-к.лар бўлиши керак. Ўнг контактор ғалтаги уланган занжирга чап контактор-нинг нормал берк, чап контакторники-га ўнг контакторнинг нормал берк Б.-к.лари кетма-кет уланиб, бош занжирда ўта хавфли киска туташиш токи содир бўлишининг олдини олади. Ёки двига-телни ўнг ва чап томонларга айланти-риш учун тегишли тугмачалар босилади. Б.-к.лардан автоматик бошқариш ва ҳимоялашда фойдаланилади. БЛОК-КОНТАКТОР — бошқариш ва сигнализация занжирларини алмашлаб улайдиган аппарат (коммутация аппарата). Унда бир неча гуруҳ блок-контакт бўлади. Б.-к. ҳам ўзгармас, ҳам ўзгарувчан токда ишлайдиган электромагнит юритма б-н жиҳозланади. БЛОКФЛЕЙТА (нем. Blockflote — ти-қин най) — мусиқа чолғу асбоби, узу-насига ушлаб чалинадиган флейта тури. Мундштукининг ичида ёғоч тиқини жойлашган (номи шундан), бармоклар-га мўлжалланган 8 та тешиги бор (7 таси юзида, 1 таси орқа томонида). Товуши майин ва ёқимли. Европада 11-

а.дан маълум, 16—18-а.ларда кенг тар-қалган созлардан бири. Б. учун А. Вивальди, Г. Телеман, Г. Ф. Гендель, И. С. Бах ва б. турли жанрларда асарлар яра-тишган. Якка тарзда, ансамбль ҳамда оркестр таркибида фойдаланилган. Ўзбекистонда ҳозир кўпроқ ўқув жа-раёнида қўлланилмоқда.
Блокфлейта.
БЛОМБЕРГЕН (Блумберген) (Bloem-bergen) Николас (1920) — америка-лик физик. Нидерландияда туғилган. 1949 й.дан АҚШда. Илмий ишлари яд-ровий магнит ва электрон парамагнит резонансга, ночизиғий оптикага, квант электроникага оид. Радиодиапазондаги парамагнит квант кучайтиргични яра-тишда 3 сатҳ усулини қўллашни тав-сия этди. Нобель мукофоти лауреати (1981, В. Шавлов б-н ҳамкорлиқда). БЛОНДЕЛЬ Франсуа (1618.15.7, Рибе-мон, Пикардия — 1686.21.1, Париж) — француз меъмори, классицизм на-мояндаси, назариётчи меъмор. Қирол-ликдаги меъморлик академияси дирек-тори (1671 й.дан). Италиянинг Қад. ва Уйғониш даври меъморлиги таъсирида бинолар барпо этган (Париждаги Сен-Ден дарвозаси, 1672 ва б.), шаҳар ва қўрғонлар лойиҳасини яратган. «Меъморлик курси» асарини ёзган (1675—83). БЛОХ Феликс (1905. 23.10, Цюрих, Швейцария — 1983) — америкалик физик, қаттиқ жисмларнинг квант на-зарияси асосчиларидан бири. 1934 й.дан АҚШда. Кристалларнинг энергетик спектри назариясини, ферромагнетик-лар магнитланганлигининг мутлақ ноль яқинидаги температуравий богланиш-лигини ишлаб чикди. Ядро магнит ре-зонансини кашф қилди (1946). Нобель мукофоти лауреати (1952; Э. Пёрселл б-н ҳамкорликда).
БЛОХИН Николай Николаевич [1912. 21.4 (4.5), Нижний Новгород губерня-си Лукоянов ш. — 1993] — хирург-онколог, акад. (1979), Тиббиёт ФА акад. (1960) ва президента (1960—68; 1977— 87), 1952 й.дан ўзи ташкил этган Тиббиёт ФА экспериментал ва клиник онкология ин-ти директори; онкология илмий маркази директори (1975 й.дан). Илмий ишлари тўғри ичак ва меъда ракини пластик операция қилиш ва жарроҳлик йўли б-н даволаш усул-ларига бағишланган. Халқаро ракка қар-ши уюшма президенти (1966 й.дан), шу уюшманинг фахрий президенти (1970 й.дан).
БЛОХИНЦЕВ Дмитрий Иванович (1908.11.1- Москва - 1979) - физик, акад. (1958). Дунёда биринчи атом электр ст-яси (АЭС)ни лойиҳалаш ва қуришга раҳбарлик қилган. Илмий ишлари квант механика, атом ва ядро физикаси, ядро реакторлари назарияси, элементар зар-ралар физикасига оид. БЛУМ, блюм (инг. bloom) — металлургия и. ч.ининг чала маҳсулоти (ярим фабрикати). Одатда, кесим юзаси квадрат шаклли бўлиб, томонларининг ўлчами 140 мм дан юқори, уз. 1—6 м. Пўлат қуймаларни блумингла прокат-лаб ёки суюқ металлдан узлуксиз қу-йиш машиналарида қуйиб олинади. Б.ларни прокатлаб (сиқиб) шаклдор заготовкалар ишлаб чиқарилади. БЛУМИНГ, блюминг : (инг. blooming) — пўлат қуймаларданЧблул» олиш учун мўлжалланган прокатлаш стани. Прокатлаш (сиқиш) валиклатрич нинг диаметри (йўғонлиги) б-н ифо-даланади, мае, Б. 1500 (бу ерда 1500 мм — валик диаметри). Б. да 12 т гача ва ундан ҳам оғир пўлат қуймалардан блум тайёрланади. Баъзи ҳолларда Б.да сляб-лар ҳамда шаклдор заготовкалар (йирик двутавр тўсинлар, швеллер ва б.лар) олинади. Металлургия з-дларида Б. пўлат қуйиш цехи б-н прокат цехи орасидаги боғловчи звено ҳисобланади.
Б. иш клети (катаги), валларни ҳара-катга келтирувчи асосий электр двига-теллар ва механизмлардан иборат. Б. цехида технологик жараённинг ўтиш тартиби: қайноқ қуйма пўлат эритиш цехидан т.й. платформаларида қизди-риш қудуғига келтирилади; қуймалар қудуққа тик туширилиб, 1100—1300°С гача қиздирилади, ҳар бир қуйма мах-сус мосламада Б.нинг қабул рольган-гига келтирилади; қуйма Б. валлари орасидан бир неча марта ўтказилади (ҳар бир ўтишда қуйма 40—20 мм қиси-
Блуминг: /-иш клети; 2-юқориги валик; 3-манипулятор; 4-шпинделлар; 5-сиқувчи қурилманинг электр двигатели.
лади), натижада пўлат полосалари ҳосил бўлади; полосалар катта қайчи-лар б-н алоҳнда блумларга кесилади. Булар рольганглар ёрдамида совитгич-ларга, у ердан эса омборга'юборилади. Б. пўлатни йирик қуймалар тарзида қуйишга, тайёр прокатнинг сифатини оширишга имкон беради. Лй.Мирбобоев В. А., Васильев Г. П., Металлар технологияси, Т., 1971.
БЛУМИНГ-СЛЯБИНГ - огир металл қуймалардан ясси заготовкалар (сляб ва блумлар) тайёрлайдиган прокат стани. Б.-еда 30 т гача оғирлиқдаги қуйма-лардан сляблар, оғирлиги 10—12 т ли қуймалардан эса блумлар тайёрланади. БЛЭЙР Энтони (тўлиқ исми Энтони Чарльз Линтон Блэйр) (1953.6.5) — давлат ва сиёсат арбоби. Буюк Британия бош вазири. Юриспруденция их-тисослиги бўйича Эдинбург ва Оксфорд коллежларини тугатган. 1983 й.дан Буюк Британия парламентининг умумий па-латаси аъзоси (Сежфилд округидан). 1984 й.дан Лейбористлар партиясининг аввал молия, сўнг савдо ва саноат (1987—88), бандлик (1989—92), ички ишлар (1992—94) масалалари бўйича спикери, 1994 й.дан Лейбористлар партияси раҳбари. 1997 й. 2 майдан Буюк Британия бош вазири. БЛЭКЕТТ (Blacken) Патрик Мейнард Стюарт (1897. 18.11, Лондон - 1974. 13.7) — инглиз физиги, Лондон Қи-роллик жамияти аъзоси (1933) ва президенти (1965—70). Ўзи такомиллаш-тирган Вильсон камераси ёрдамида кос-мик нурлар физикасига дойр и.т.лар олиб борган. Нобель мукофоти лауреати (1948).
БЛЭКПУЛ (Blackpool)— Буюк Брита-ниянинг ғарбидаги шаҳар, Ланкашир графлигида. Ирландия денгизи соҳили-да. Аҳолиси 144 минг кишидан ортиқ. Курорт шаҳар. Англия сиёсий партия-лари ва касаба уюшмалари конферен-циялар ўтказадиган жой. БЛЮВАЛ - қ. Кўк кит. БЛЮЗ (инг. blues, blue devils — ғамгин-лик, дилгирлик) — Миссисипи қора-танлиларининг якка ижро этилувчи лирик қушиғи; одатда.қайғу, ҳасрат, бах-тни қўмсаш кайфиятларини ифодалай-ди. 19-а. охиридан маълум; 20-а. бошидан шаҳарларда яшовчи қоратанлилар ора-сида ҳам тарқала бошлайди ва профессионал мусиқачилар ижодида мумтоз шаклига эга бўлади. Илк намуналари — У. Хэндининг «Мемфис блюз» (1912) ва «Сен-Луи блюз» (1914). Б. сирғанув-чи оҳанглар («блюз оҳанглари»), син-копалар, ижровий бадиҳагўйлик каби хусусиятларга эга. Б.— жаз санъатининг асосий манбаларидан бири.

БОА, оддий бўғма илон (Constrictor constrictor) — бўғма илон-лар оиласига мансуб илон. Уз. 2—5,5 м. Терисининг ранги чиройли нақшиндор ярақлаган. Американинг асосан тропик ўрмонлари, тоғли ҳудудларида (император бўғма илони — С. с. imperator кен-жа тури) ва қуруқ очиқ ландшафтла-рида (аргентина бўғма илони — С. с. occidentalis кенжа тури) тарқалган. Кўпинча ерда, даре ва сойлар қирғо-ғида, дарахтларда яшайди. Одамлар яшайдиган жойлар яқинида ҳам учрай-ди. Кемирувчилар, калтакесаклар ва қушлар б-н озиқланади. Асосан кечаси овга чиқади. Урғочиси 3 тадан 64 тага-ча болалайди. Ёш Б. кўлга ўрганади, тут-қинликда 10 ва ундан кўпроқ йил яшайди. Б. териси жуда юқори баҳола-нади, ундан кўн-тери саноатида фой-даланилади.
БОБ (тахаллуси; асл исми Сайид Али Мухаммад) (1819. 20.10, Шероз - 1850, 9.7, Табриз) — бобийлик асосчиси, бобийлар қўзғолони раҳбари. Сайид Али Муҳаммад 1844 й.да ўзини Б. (араб тилидаги эшик, дарвоза сўзидан келиб чиққан бўлиб, «ҳақиқат ва адолат йўли-га олиб борувчи эшик» деган маънода талқин қилинган) деб атайди. Маҳдий-нинг хоҳиш-иродаси, йўл-йўриқлари халққа «мен орқали боради», деб эълон қилди. У халоскор — махдийнинг ке-лиши яқинлашганлиги ғоясини тарғиб қилди. Б. 1847 й.да қамоққа олинди, у ерда «Баён» (араб. — тушунтириш, ёри-тиб бериш, таърифлаш) асарини езди. «Баён»да бобийлар ҳаракатининг асос-лари ёритилган. Б. бобийлар қўзғолони вақтида Эрон шоҳи фармони б-н катл этилди.
БОБ ул-МАНДАБ БЎҒОЗИ (араб-Мотам дарвозаси) — Арабистон я. о. нинг жан.-ғарбий чеккаси б-н Африка оралиғидаги тор бўғоз. Қизил денгиз-ни Адан қўлтиғи ва Арабистон денги-зи б-н қўшиб туради. Энг тор жойи-нинг эни 26,5 км. Кема қатнайдиган қисми (фарватери)нинг энг саёз жойи 31 м. Уз. 109 км. Б.ул-М.Б.да бир неча орол бор (энг каттаси Перим о.). Б.ул-М.Б. катта иқтисодий ва стратегик аҳамиятга эга. Бўғоз орқали Европадан Шарқий ва Жан. Осиёга ва Австралия-га борилади.
БОБАЙТОҒ — Тошкент вилоятшщгп тоғ. Чатқол тизмасининг жан.-ғарбий тармоғи. Б.нинг Оҳангарон водийси (Оҳангарон сув омбори соҳили)га қара-ган ён бағри тик. Энг баланд жойи 3555 м. Тоғнинг юқори қисмида альп типи-даги рельеф шакл^ари бор. Ён бағир-лари Оҳангарон дарёсининг ирмокла-ри б-н кучли парчаланган. Сувайиргич
қисми ясси. Шим. ён бағирлари камроқ парчаланган. Сой водийлари чуқур ва тор. Б. қуйи триаснинг интрузив крис-талли жинслари (гранит-порфирит, сиенит, фелзит-порфирлар, туфли лава ва б.) дан ташкил топган. Б. дан Оҳан-гароннинг Жиблон, Кўйинди, Эртош, Яхандак каби серсув сойлари бошла-нади. Тоғ ён бағрида булоқлар ҳам мав-жуд. Ён бағирларнинг қуйи қисмлари-даги (1200—1600 м) қўнғир тоғ ўрмон тупроқларда шувоқ аралаш буғдойиқ, ундан юқорироқда ёнғоқзорлар, тоғол-ма, тоғолча, баландроқ ён бағирлар-даги (1700—2800 м) жигарранг тупроқ-ларда буғдойиқ, тоғшувоқ, тоғшайир ўт ўсимликлари орасида зарафшон ар-часи, саурарча, юқорироқ қисмларида ўрикарча (туркистон арчаси) ўсади. Б.нинг сувайирғич қисмидаги майда шағалли жигарранг тупроқларда тоғ ксерофитлари, тошлоқ оч қўнғир туп-роқларда турли ўтли бетага, коврак, қизилтикон тарқалган. Б. дан ёз ва куз-да яйлов сифатида фойдаланилади. БОБАК ҚЎЗҒОЛОНИ - Озарбайжон ва Ғарбий Эронда даҳрийлик ғоялари-ни илгари сурган хуррамийларнит Бо-бак (Бобук) (798/800-838) бошчили-гидаги исломга қарши қўзғолони (9-а. нинг 30-й.лари). Қўзғолон кенг ёйилиб, Шарқий Арманистон ерларигача тар-қалди, иштирокчиларининг сони 300 минг кишига етди. Византия б-н бўла-ётган уруш ҳамда Мисрдаги қўзғолон (830—833) халифаликка Б. қ.ни бости-риш имконини бермади. Шунинг учун халифа Маъмуннинг вафотидан сўнг (833), халифа Муътасим (833—842) Византия б-н яраш битами тузиб, асо-сий кучини Б. қ.ни бостиришга ташла-ди. 833 й. Ҳамадон ш. яқинидаги жангда қўзғолончилар оғир талафот кўрдилар. Араб манбаларида кўрсатилишича, бу жангда 60 минг киши ҳалок бўлган. 835 й. араб қўшинига халифанинг энг йи-рик қўмондони Афшин (Усрушона ҳокими Ҳайдар ибн Ковус) саркарда қилиб тайинланди. У маҳаллий мулк-дорларнинг ёрдами б-н қўзғолонни бостирди. 837 й. қўзғолончиларнинг охирги таянч қалъаси — Бадз қўлдан кетди. 838 й. Бобак ва унинг тарафдор-лари қатл этилди.
БОБИЙЛАР ҚЎЗҒОЛОНЛАРИ -Эронда шоҳ тузумига қарши бўлиб ўтган халқ қўзғолонлари (1848—52); бобийлик таъсирида бўлгани учун Б. қ. деб аталган. Қўзғолон иштирокчилари асосан деҳқонлар, ҳунармандлар, ша-ҳар камбағаллари ва майда савдогар-лардан иборат бўлган. Унга паст таба-қадаги руҳонийлар ва бобийлик маз-ҳабига мансуб савдогарлар вакиллари
бошчилик қилган. Б.қ. Эрондаги мав-жуд тузумни абадий бахтли ҳаёт б-н ал-маштиришни кўзда тутган утопи к ха-рактердаги қўзғолон эди. Биринчи қўзғолон (1848 й. сент.) Мозанда-ронда бошланди. Мулла Муҳаммад Али ва Мулла Ҳусайн етакчилигидаги қўзғолончилар (2 мингдан ортиқ) шайх Табарсий мақбараси яқинидаги қалъа-ни эгаллаб, шоҳнинг мунтазам қўши-нига узоқ вақт (1849 й. майгача) қар-. шилик кўрсатдилар. Аммо, кучлар тенг бўлмагани боисидан мағлуб бўлдилар. Иккинчи қўзғолон (1850 й. июнь— дек.) биринчисига нисбатан анча тартибли ва кучлироқ бўлди. Қўзғолончилар асосан Занжон ш. атро-фидаги ҳунарманд ва деҳқонлардан иборат бўлиб, қўзғолонда ҳатто аёллар ҳам иштирок этди. Шунга қарамай, у 1850 й. охирларида бостирилди. У ч и н -чи қўзғолон (1850 й. июнь) Форс вилоятининг Найриз ш.да бошланиб, бир неча кун ичида бостирилди. Шун-дан сўнг бобийлар шоҳга қарши суи-қасд уюштирдилар (1852 й.). Лекин шоҳ омон қолиб, бобийларни бутунлай қир-ғин қилган.
БОБИЙЛИК- 19-а.нинг40-50-й.ла-рида Эронда шиалик ичида вужудга келган диний ҳаракат. Асосчиси — Боб. Ер эгалари, шоҳ зулмига қарши қара-тилган йирик халқ қўзғолонлари Б. бай-роғи остида кўтарилган. Боб «Баён» китобида ўзини Муҳаммад (сав) ўрнига келган пайғамбар, ўз китобини эса Қуръон ва шариат асосининг ўрнини олиши керак деб эълон қилди. Бобийлар шахсни ҳимоя қилиш, камбағал-лардан олинадиган солиқларни бекор қилиш, йирик ер эгаларининг хусусий мулкини тугатиш, барча мол-мулкни тенг тақсимлашни талаб қилди. Мав-жуд дин ва давлат тизимини ағдариб ташлашни тарғиб қилди. Бобийлар таъ-қиб этилди, уларнинг қўзғолонлари шафқатсиз бостирилди. Қутулиб қол-ганлари яширин ҳолатга ўтишди ёки мамлакатни тарк этишди; улар орасида янги оқимлар, жумладан баҳоийлик вужудга келди.
БОБИЛ (шумерча Кадингирра, аккад-ча Бабилу, айнан — тангри дарвозаси) — Месопотамиянинг шим. қисми-да, Фурот дарёси бўйида жойлашган шаҳар; ҳозирда Хилла ш. (Ироқ). Б. даст-лаб Аккад шоҳи Саргон (мил. ав. 2364— 2314) ҳақидаги афсонада ва Ур давла-тининг III сулоласига оид ҳужжатлар-да тилга олинган. Б. Биринчи Бобил су-лоласи (мил. ав. 1894—1595) даврида катта роль ўйнай бошлаган, Хаммура-пи даври(мил. ав. 1792—1750) га келиб эса нафақат Месопотамиянинг, балки

Бобил (тахм., мил.ав. 600 й). Олд тарафда — Иштар дарвозаси ва маросим йўли; орқа тарафда — Семирамиданинг осма боғлари (тикланган лойиҳаси).
бутун Олд Осиёнинг йирик сиёсий, ма-даний ва хужалик марказига айланган. Тахм. 1595 й. Б.нмхеттлар, сўнгратахм. 1518 й. касситлар босиб олган. 13—12-а.ларда шаҳар Оссурия подшолари Ту-култининурти I ва Тиглатпаласар I то-монидан икки маротаба вайрон этил-ган. Мил. ав. 1-минг йиллик бошларида Оссурия ва оромий қабилаларидан хал-дейлар ўртасида Б. учун кураш бўлган. Мил. ав. 732 й.дан Б. Оссурия давлати таркибида. Мил. ав. 689 й. шаҳар исён кўтарганлиги сабабли Оссурия подшо-си Синахериб томонидан буткул вайрон этилган. Тахм. мил. ав. 680 й. Сина-херибнинг вориси Асархаддон томонидан кайта тикланган. Мил. ав. 626 й. Благи ҳокимиятни халдей Набопаласар (626—604) эгаллаб олган. Навуходоносор II (604—562) даврида шаҳар гул-лабяшнаган, равнақтопган. 538 й. Б.ни форслар шоҳи Кир босиб олган. Мил. ав. 331 й. Б.ни Искандар Зулқарнайн забт этган. Мил. ав. 312 й. Б. Искандар-нинг саркардаларидан бири Салавк қўли остига ўтган. Шу пайтдан эътибо-ран Б. етакчилик мавқеини йўқота бор-ган ва мил. 2-а.га келиб тарих саҳнаси-дан узил-кесил тушиб кетган. БОБИЛ (Вавилон) — Месопотамия-нинг жан. қисми (ҳоз. Ироқ ҳудуди)да мил. ав. 2-минг йилликнинг бошидан мил. ав. 538 й.гача мавжуд бўлган қад. давлат. Марказий шаҳри Бобил номи-дан олинган. Мил. ав. 3-минг йилликда Месопотамияда шаҳар-давлатлар (Урук, Киш, Ур, Лагаш ва б.) пайдо бўлган эди. Бобил ш. вужудга келмас-дан олдин Дажла ва Фурот дарёлари
орасида — Шумер ва Аккад давлатлари мавжуд бўлган. Мил. ав. 21-а. охирида кўчманчи семит (сомий) қабилалари-дан бири аморийлар Аккаднинг катта бир қисмини босиб олгач, қудратли давлат барпо этиб, Бобил ш.ни мар-каз қилганлар. Шу даврда эламликлар ҳам Шумерда ўрнашиб олган. Месопотамияда ҳукмрон бўлиш учун аморийлар б-н элам қабилалари ўртасидаги ку-рашда аморийлар ғолиб чиққан. Қад. Б. подшолигида аморийлар сулоласи (мил. ав. 1894—1518) мустаҳкамланиб олган. Бу сулола подшоларидан Хаммурапи (мил. ав. 1792—1750) Шумерни ҳам ўз давлатига қўшиб олган. Мустабид дав-латни мустаҳкамлаш мақсадида Хаммурапи буйруғи б-н юқори табақаларнинг манфаатини қўриқлашга қаратилган қонунлар мажмуаси тузилган. Бу қонун-лар ерга эгалик, савдо-сотиқ, қулчи-лик, иқтисодий-ижтимоий муносабат-ларни тартибга солган. 247 моддадан иборат қонунлар тўплами базальт ус-тунига архаик миххат б-н ёзилган. Б. давлатининг энг равнақ топган даври — Хаммурапи ҳукмронлиги давридир. Хаммурапидан кейин Б. давлати туш-кунликка юз тута бошлаган.
Мил.ав. 1518 й.да касситлар Месопота-мияга бостириб кириб, Б.да ўз ҳукм-ронлигини ўрнатган. Касситлар сулоласи даврида (мил. ав. 1518—1204) чорвачилик ривожланган, қўшни Миср давлати б-н савдо ва дипломатик муносабатлар ўрна-тилган. Бу даврда ос-сурияликлар ва эламликлар бир неча марта Б.га ҳужум қилган. Шундан кейин Б. сиёсий жиҳатдангина эмас, балки маданий жиҳатдан ҳам туш-кунликка учрай бошлаган.
Мил. ав. 7-а.да Б. оссурияликлар томонидан икки марта (689 ва 648 й.лар) вайрон этилган. Мил. ав. 626 й. Оссурия-нинг Б.даги ноиби, халдейлар қавмидан бўлган Набопаласар Оссуриядан ажраб чиқиб ўзини Б. под-шоси деб атаган. Шу вактдан Янги Б. под-шолиги ёки Халдей даври (мил.ав. 626— 538) бошланади. Набопаласар Мидия подшоси Киаксарга Оссурия б-н уруши-
да ёрдам бериб Оссурия давлати худу-дини у б-н бўлишиб олган. Набопала-сарнинг ўғли Навуходоносор II (Шарқ адабиётида «Бухтуннаср») (мил. ав. 604— 562) мисрликларни Олд Осиёдан бата-мом сиқиб чиқарган. Мил. ав. 586 й. Куд-дусни вайрон қилган, Яҳудия Б. вилоя-тига айланган, 574 й. Тирни эгаллаган. Янги Б. подшолиги даврида Бобил ш. иж-тимоий-иктисодий жиҳатдан тараққий этган, савдо, хунармандчилик, бинокор-лик ривожланган энг йирик шаҳарлар-дан бирига айланган. Навуходоносор курган дабдабали биноларнинг харобалари ҳозиргача сакданиб келган. «Бобил» деб юритиладиган тепалик казилганида, катта бир сарой харобаси, «қаср» тепачаси қазилганда Навуходоносор замонидан қолган ажойиб бинолар топилди. Улар-нинг деворлари гуллар солинган сирли кошинлар б-н безатилган. Диний маро-симларда юриладиган муқаддас йўл ҳам шу сарой ёнидан ўтган. Бу йўлга тошдан йўнилган плиталар ётқизилган, плита-ларда миххатлар сакланган. Навуходоносор даврида Б. подшолиги ўз тараққиё-тининг иккинчи юксалиш даврига чиқ-қан. 555 й.даги давлат ўзгаришидан сўнг Б. тахтига ўтқазилган Набонид (мил. ав. 555—538) мамлакатнинг бир бутунли-гини сақлаш учун ҳаракат қидди, лекин ахоманийлар подшоси Кир //мил.ав. 538 й.да Б.ни ўз давлатига қўшиб олди. Б. подшолиги шу тариқа кулади.
Фахриддин Ҳасанов.
БОБИЛ ПОДШОЛИГИ
мил. ав. 18-6-а. ларда
О                        185                     370ХМ
Мил. ав. 18-а. дата фараз қилннган khjwfok нули
Хаммурапи даврида Икки даре оралиги бирлашгунига
қадар мустақил подшолнкларнинг марказлари
Бобил подшояигининг Хаммурапн давридага тахминий
чегаралари (иил. ав. 1792-1750)
Бобил подшолкгининг Кассит сулоласи давридаги
тахминий чегаралари (мил. ав. 16-13-алар)
Янги Бобил подшолиги мил. ав. 6-а.да

БОБИЛАСИРЛИГИ - қад. яҳудийлар тарихидаги давр (мил. ав. 586—539); Бобил подшоси Навуходоносор II Қуд-дусни эгаллагач (586), яҳудийларнинг бир қисмини зўрлик б-н Бобилга кўчиртирган пайтдан то форс подшоси Кир II Бобил давлатини босиб ол-гандан кейин (538) яҳудийларни Фа-ластинга қайтгунларигача ўтган давр-ни англатувчи тушунча. БОБИЛ-ОССУРИЯ МАДАНИЯТИ -қадимда (мил. ав. 4—1-минг йиллик) Месопотамия (ҳоз. Ироқ ҳудуди)да яша-ган ва Шумер, Аккад, Бобил ва Оссурия каби йирик давлатлар барпо этган халқ-лар — шумерлар ва аккадлар, бобил-ликлар ва оссурияликлар маданияти; бир томондан кжсак даражада тарақ-қий этган илм-фан, адабиёт ва санъат ҳамда бошқа томондан диний мафку-ранинг устувор бўлганлиги б-н ажра-либ турган.
Бу халқларнинг моддий маданияти нисбатан юқори даражада бўлган. Бирок тош қуроллар фақат мил.ав. 3-минг йиллик бошларига келгандагина узил-кесил истеъмолдан чиққан. Метал-лургияда 3-минг йиллиқда қуймачи-лик, темирчилик, зарбчилик, олтин ва кумуш симлар тайёрлаш, нафис зар-гарлик усуллари маълум бўлган. Асо-сий қурилиш материали хом ғишт (гу-вала) ва маълум даражадагина пишиқ ғишт ҳисобланган; биноларни гумбаз-ли қилиб қуриш, ернинг захини қочи-риш, зовурлар очиш ва б. усуллар маълум бўлган, лекин унчалик ривожлан-маган. Кейинроқ техника тараққиёти куртаклари сезиларли даражада бурта бошлаган. Ҳарбий техника тако-миллашган — араваларда жанг қила-диган қўшинлар (2-минг йиллик бо-шида), мис совутлар (2-минг йиллик ўрталаридан), отлиқ аскарлар, қилич,
мустаҳкамланган ҳарбий истеҳкомлар, қамал қилиш қуроллари — ўткир учли хода (таран)лар пайдо бўлган, тош кўприклар, чарм мешлардан қалқма кўприклар қурилган. Мил. ав. 1-минг йилликда Оссурия ва Бобилда темир қурол-яроғлар пайдо бўлди, ҳунарманд-чиликда олмос парма ишлатила бош-ланди. Тахм. 2- ва 1- минг йиллик ўрта-ларида янги суғориш техникаси — чархпалаклар ва чарм пақирли «узлук-сиз» арқон сув чиқаргичлар пайдо бўлди. Мил. ав. 7-а.да Оссурияда даст-лабки тош қувур (акведук) қурилди.
Фан тараққиётининг муҳим омили инсоннинг хўжалик фаолияти бўлди, чунки у ўлчовлар тизимини ишлаб чи-қишни, ер майдони ўлчамларини, дон омборлари ва сунъий сув ҳавзалари ҳажмини аниқлаш усулларини билиш-ни, каналлар қазиш, иморатлар қуриш ва ҳунармандчиликда банд бўладиган ишчи кучини ҳисоблай олишни талаб қиларди. Ана шу омилларнинг натижа-си ўлароқ мил. ав. 3-минг йиллик охи-рида шумер-бобил математика си яратилди. Бобил математиклари шумер-ликлар илгарироқ яратган олтмишлик позицион ҳисоб тизимидан кенг фой-даланишган; шу тизим асосида турли ҳисоблаш жадваллари: сонларни бўлиш ва кўпайтириш, сонларнинг квадрат-лари, кублари ҳамда квадрат ва куб илдизлари ва б. жадвалларни тузишган (қ. Математик миххат матнлари). Бо-билликлар квадрат тенгламаларни ечишган, «Пифагор теоремаси»ни ва турли «Пифагор сонлари»ни топиш усулларини (Пифагордан минг йилдан ортиқ вақт илгари) билишган; ер май-донлари, жойлар, айрим бинолар тарх-ларини чизишган (лекин масштабга риоя қилишмаган), фазовий жисмлар-нинг ҳажмини аниқлай олишган.
Бобилликлар кимё борасида ҳам катта му-ваффақиятларга эришишган, бу ютуқлар албатта соф амалий тарз-да бўлган. Мил. ав. 2-минг йил-ликдан бошлаб жез тайёрлаш-
Қул қилинган асирлар (Ниневия саройидаги рельеф; мил.рв. VI]-a.; Париж, Лувр).
нинг кўплаб рецептлари сақланиб қол-ган, сиркори сопол буюмлар ва улар-нинг ранг-баранг нақшлари маълум бўлган.
Бобилда географик тасаввур-л а р ни ибтидоий чизмалар — «дунё харитаси»да умумлаштиришга ҳаракат қилинган. Харитада ер ясси кўриниш-да ва уни тоғлардан оқиб келувчи Даж-ла ва Фурот дарёлари кесиб ўтган тарз-да тасвирланган. Буларнинг ҳаммаси дунё океан б-н ўралган ва ер ҳам унинг устида сузиб юради деб тасаввур қилин-ган. Бобилликлар ўзлари яшаётган жой-ни одамлар яшайдиган қуруқликнинг маркази деб билганлар. Океан «осмон тўғони» б-н ўралган, унинг устида бир неча (учта ёки егтита) осмон гардиши ўрнашган, ер остида эса жаҳаннам («Улуғ тоғ») жойлашган деб ўйлаган-лар. Лекин савдо ишлари б-н узоқ-яқин мамлакатларга қатнаган бобиллик сав-догарларнинг географик тасаввурлари анча кенг бўлган (1-минг йиллик бош-ларида уларга Пиренеи я.о.дан Ҳин-дистон я.о.гача бўлган ерлар маълум эди).
Ўша даврда тиббиёт ҳам жадал ривожланди. Жарроҳлик йўли б-н оёқ-қўлларни кесиб ташлаш, синган жой-ларни битириш, кўзга тушган оқлар-ни олиб ташлаш ва б. тиббий муолажа-лар бажарилар эди. Мил. ав. 2-минг йил-ликнинг 2-ярмидан ва 1-минг йилликнинг 1 -ярмидан ҳозиргача етиб келган тиббий матнларда инсон тана-сининг бўлаклари анатомик тизимга солинганлиги маълум бўлди. Баъзи ка-салликлар ва тегишли дори-дармонлар ҳам муайян тизимга солинган экан.
Астрономик ва метеорологик қайд-лардан илми нужум (астрология) ва фалакиётшунослик (астрономия) ривожлана бошлади. Қўзғалмас юлдузларга зид ўлароқ оҳиста ўтлаб юрган қўйларга қиёсласа бўладиган сайёралар аникланди ва улар «биббу» (сайёра) ва «эчки» (ўзб. «қўй») деб аталди. Ҳар қайси сайёра ўзига монанд алоҳида ном б-н аталди («биббу» деб аталган Меркурийдан ташқари): Зуҳра (Венера) — «Дильбат», Юпитер — «Мулубаббар» («юлдуз-қуёш»), Марс — «Залбатану» ва Сатурн — «Кайману». Сайёралар ҳаракатини кузатиш ҳам ўша даврда бошланди; хусусан, Зуҳра сай-ёрасининг ҳаракатини ўрганишга доир матнлар сақланиб қолган. Фалакиётшу-носликнинг қиёсан тезроқ ривожлани-шига сабаб ой таквими (календар)га эҳтиёж катталиги бўлса ажаб эмас. Мил. ав. 2-минг йиллик ўрталаридаёқ юлдуз-лар туркумларининг баёни берилди, ёритқичларнинг гелиакал чиқишлари

қайд қилиб борилди ва б. Мил. ав. 1-минг йиллик ўрталаридан бошлаб ка-биса ойларни киритиш учун қатъий қоидалар белгиланди, ҳисоблаш фала-киётшунослиги жадал ривожланди. Бобил фалакиётшуносларининг фанга қўшган катта ҳиссаси сароснинг очи-лиши бўлди.
Бобил фалакиётшунослиги қўшни халқлар, шу жумладан, қад. юнон фа-нига ҳам катта таъсир кўрсатди.
Шумер-бобил ўлчовлар ва тошлар ти-зими қад. Олд Осиё ўлчовлар тизимига ҳам асос бўлди, олтмишлик позицион саноқ тизими эса бизнинг давримизгача етиб келди. Мае, градуслар (соатлар), минутлар ва секундлар айнан «ўша» олтмишлик тизимига асосланган.
Бобил фани асослари б-н қўшни халқ-лар — эламийлар, хуррийлар, хеттлар, финикияликлар ҳам таниш бўлишган. Унга Оссуриянинг қўшган улуши унча сезиларли бўлмаган, лекин Бобилда яра-тилган илмий асарларнинг аксарияти мил.ав 12—7-а.ларга оид Оссурия кутуб-хоналари оркали ҳоз. давргача етиб кел-ган. Юнон илм-фани Бобил илм-фани-нинг айрим ютукларини (Финикия ва Кичик Осиё орқали) ўзлаштирган, аммо Бобил астрономияси юнон астрономи-ясига бевосита таъсир кўрсатган.
Мил. ав. тахм. 2100 й.да тузилган «Под-шоҳлар рўйхати»ни тарихнинг фан сифатида бошланган пайти деб ҳисоб-лайдиган илмий концепция мавжуд. Бу асар энг қад. даврлардан — «подшоҳ-лик осмондан тушган» пайтдан то сўнгги подшоҳларгача бўлган давр мо-байнидаги тарихий воқеаларнинг баё-нидан иборат. Бу рўйхат подшоҳ ҳоки-миятини мутлақ эканлиги ғоясини асослаш учун тузилган.
Аввал суратлар, кейинчалик ривож-ланиш жараёнида вужудга келган мих-хатлар тарзидаги ёзув белгилари рўйха-тини кўҳна Икки даре оралиғига ман-суб илк илмий битиклар деб ҳисоблаш мумкин. Худди шундай белгилар асо-сида ёзилган терминлар рўйхати ҳам бор. Бу каби рўйхатлар тахм. мил. ав. 3-минг йилликда тузилган. Кейинчалик турмуш тақозосига кўра филология соҳасида муайян билимлар тўпланган. Шумер тили жонли сўзлашувдан қолиб, унинг ўрнини аккад тили эгал-лаши муносабати б-н шумер тилини дин ва ўқитув (мактаб) тили сифатида ўрганиш учун қўлланмалар яратилган, турли соҳаларга хусусан, ўсимликлар, ҳайвонот ва минераллар ва б.га оид сўзлар, махсус терминлар рўйхати тузилган. Мил.ав. 2-минг йиллик бошла-рида шумер-аккад умумий ва терми-нологик луғатлари пайдо бўлган, ҳатто
этимологик луғатлар тузиш учун ҳара-катлар бўлган. Кейинчалик мазкур ҳудудда ва ундан ташқарида кўп тилли луғатлар ҳам тузилган: мае, шумер-ак-кад-гарбий сомий-хуррий, шумер-ак-кад-хетт ва б. Грамматикага оид қўллан-малар тузилган. Кўҳна Икки даре ора-лиғида илм-фан ўчоғи бўлиб (2-минг йиллик ўрталаригача) э-дуббалар, яъни дунёвий билимлар берувчи мак-таб-академиялар ҳисобланган, уларда асосан мирза (хаттот)лар тайёрланган. Яна эҳромлар мактаби ҳам мавжуд бўлганлиги эҳтимолдан холи эмас. Маъ-лумотли киши учун мирзолик фахрли унвон бўлган. Иқтидори ҳамда ихтисос-лигига кўра мирзоларнинг 20 тури фаркланган. Мактабга оид дидактик мат-нлар орасида деҳқончилик бўйича қис-қача маълумотнома ҳисобланган «Деҳ-қон учун ўгитлар» айниқса машҳурдир. Бизгача етиб келган миф ларда асосан суғорма деҳқончилик, ҳамда ўтроқ овчилик ва чорвачилик б-н шуғулла-нувчи аҳолининг тасаввурлари ўз ак-сини топган. Икки дарё оралиғидаги қад. халкдар тушунчасига кўра, ер текис бўлиб, сув устида туради, атрофи ҳам сувликлар б-н ўралган. Бу сувлар ер юзига қудуқ ва дарё сувлари сифатида чиқади, улар осмон сувларидан «Ос-мон тўғони» б-н ажратилган ва бу тўғонда бир неча қаттиқ осмон жисм-лари — ҳаво, Қуёш, Ой, сайёралар ҳамда ҳаракатланмайдиган юлдузлар жойлашган. Ер қаъри — ўликларнинг зулматга чўмган шаҳри. Олам ёки она худо, ёки эркак худо (Энлиль, Мардук; кейинги давр мифологиясида) яратилган. Mac, Бобил мифларига кўра (мил. ав. 2-минг йиллик) кекса авлод ва ёш авлод худолар ўртасидаги курашда кекса худоларга маъбуда Тиамат («Ден-гиз»), ёш худоларга маъбуд Мардук бошчилик қилган. Мардук Тиаматни ҳалок этади ва унинг танасини икки нимта қилади. Бир бўлагини ер ости сувларига, иккинчи бўлагини осмон сувларига айлантиради. Тўфон ҳақидаги миф бошқа мифлар орасида алоҳида диққатга сазовор. Унда айтилишича, бу тўфонда ёлғиз бир одам — дониш-
Яраланган шер (Нине-виядаги подшоҳ Аш-шурбанипал саройида-ги рельефдан парча; тикланган лойиҳаси).
манд Зиусудр (шумер мифологиясида; аккад мифологиясида — Утнапишти) кемада қутулиб қолган. Бу мифларга ҳаётийликни балки Икки дарё орали-ғида тез-тез юз бериб турган ҳалокат-ли сув тошқинлари бахш этган бўли-ши мумкин. Маъбуда Иннин (шумер-ларда; аккадларда — Иштар) ҳақидаги мифда баён қилинишича, у мархумлар маъбудаси б-н баҳслашиш учун ўлик-лар дунёсига тушади, аммо ўз севги-лиси Думузини ўзи учун товон сифатида ўликлар маъбудасига қолдириб ер юзига қайтиб чиқишга муваффақ бўла-ди. Энг қизиқарли қаҳрамонлик миф-лари маҳаллий туркумларга гурухдана-ди. Урук ш. мифлари туркуми ичида Энмеркар, Лугальбанд ва Гилгамеш номлари б-н боғлиқ мифлар энг диқ-қатга сазовор мифлардир. Шунингдек, бургут ва илоннинг бир-бирига душ-манлиги ҳамда қаҳрамон Этанининг бургут устида кўкка кўтарилишга ури-ниши ҳақидагилари машҳур.
Икки дарё оралиғида яшаган қад. халқдарнинг д и н и изчил ақида тизи-мидан эмас, балки айрим маҳаллий маъбудларга сиғинишдан иборат эди. Аммо бу ҳол бошқа маъбудларга сиғи-нишни истисно этмасди. Ижтимоий тараққиёт жараёнида мазкур дин му-ҳим ўзгаришларга дучор бўлган. Мил. ав. 3-минг йилликда шумерлар динида айниқса айрим жамоаларнинг ҳомий-лари бўлмиш маъбуд ва маъбудаларга сиғиниш кучаяди, булар, одатда, ўсим-лик дунёси ҳамда суғорма деҳқончи-ликнинг ҳам маъбудлари эди. Қуёш маъбуди — Уту, Ой маъбуди — Зуэн (Нанна), Осмон маъбуди — Ан, му-ҳаббат ва Венера (Зухра) юлдузи маъбудаси — Иннин (Инанна), ер ости сувлари маъбуди, донолик ва маданий ихтиролар ҳомийси — Энки кабиларга ҳамма жойларда сиғинилса-да, улар-нинг ўз жамоа марказларида ҳам ибо-дат қилинарди. Энлиль маъбуди — энг

олий маъбуд ҳисобланар, Энлиль, Ан ва Энки улуғ маъбудлар учлигини таш-кил этарди. Ўсимликлар дунёси, шу-нингдек чорвачилик соҳасининг ўлиб борувчи ва қайта тирилувчи маъбудла-ри — Думузи-абзу (Таммуз) ва б.га топиниш ҳам, шумерлар ҳаётида зўр аҳамиятга молик ибодат деб саналарди. Шумерлар ўлимдан кейинги дунёни қоп-қоронғу ер ости шаҳари деб тасав-вур этишарди. Бу зулмат шаҳрида Эреш-кигаль маъбудаси (ёхуд Нергал маъбу-ди) ҳукмронлик қилармиш. Яхшилик ва ёвузлик рухдарига ишониш ҳам кенг тарқалган эди.
Мил. ав. 3-минг йиллик охирида яго-на мустабид давлат мустаҳкамлана бор-ди. Шу туфайли маҳаллий маъбуд ва маъбудаларга сиғиниш ўрнини бутун мамлакат учун умумий бўлган маъбуд-га топиниш эгаллади. Диний тизимда кишилар маъбудларга қурбонлик кел-тирувчи қуллар даражасига тушиб колли, шоҳлик ҳокимияти эса илоҳий куч деб эълон қилинди.
Икки даре оралигининг сомий (ак-кад) аҳолиси дастлаб ўз қабила маъ-будларига сиғинарди. Аммо мил. ав. 3-минг йиллик ўрталарига келиб Икки даре оралигида яшовчи сомийлар ди-нида ҳам шумер маъбудлари ҳукмрон-лик кила бошлади. Маъбудларнинг бир қисми шумер маъбудларига хос ном-лар б-н бир қаторда ёхуд улар ўрнига сомийча номлар б-н ҳам аталарди (Энлиль — Бел, Иннин — Иштар, Уту — Шамаш, Энки — Эа, Ан — Ану, Нан-на — Син ва ҳ. к.).
Бобил равнақ топган даврда (мил. ав. 18-а.) мазкур шаҳарнинг ҳомий маъбу-ди Мардук — олий маъбуд деб эълон қилинган. Мил. ав. 1-минг йилликда ай-рим маъбудларнинг самовий жисмлар б-н тенглаштирилиши негизида астрал эътиқрдлар ривожланди. Шим.-шаркий Икки даре оралигида, Оссурияда айни шу умумий маъбудга сиғиниш кенг тар-қалди, бунга айрим маҳаллий (хуррий ва б.) маъбудларга топиниш ҳам қўшил-ди, аммо Оссурия бош шаҳрининг ҳомийси — Ашшур олий маъбуд ҳисоб-ланиб, у шаҳар номи б-н шундай деб аталарди. Олий маъбуд (Энлиль, Мардук ёки Ашшур) б-н бир каторда 7 ёки 12 та бош маъбуд ҳам тан олинарди.
Қабила бошлиғига жамоа ҳаётий куч-қудратининг тимсоли сифатида сиғи-нишга асосланган тасаввурлар ҳам сақ-ланиб қолганди. Бобилда \ар йили ма-росим ўтказилиб, унда подшоҳ ўрни-ни вақтинчалик камбағал бир киши ёхуд қул эгаллар, уни бош коҳин уриб-савалаб қўярдики, бу удум ҳам кексай-иб, кучдан қолган қабила бошлиғини
ўлдириш маросимининг қолдиғи эди. 2—1-минг йиллнкда гуноҳ ва тавба-та-зарру тушунчаси кенг тарқалади, аммо бу ҳам асосан маросим тарзида қабул қилинарди. Коҳинлик касб сифатида Икки дарё оралиғида жуда эрта — 4-минг йилликдаёқ вужудга келди. Ҳукм-дор (подшоҳ) — коҳин ҳисобланарди. Ибодат русумларини ўтказиш мақсади-да мил. ав. 4-минг йилликда жамоа эҳром хўжаликларидан махсус катта эҳром хўжаликлари ажралиб чиқди, кейинчалик улар подшога қарашли хужаликларнинг таркибий қисмларига киритилди.
Икки дарё орасидаги халқларнинг мил. ав. 3-минг йиллик 1-ярмидаги а д а б и ё ти деярли огзаки бўлган. Мил. ав. 19—18-а.ларга тааллуқли ёзма ман-балар орқали бизга қадар етиб келган шумер эпик қўшиқлари айнан ўша даврларга мансуб бўлса керак. Урук ш. қаҳрамонлари — Энмеркар, Лугаль-банд, Гилгамеш ва б. ҳақидаги бир тур-кум қўшикларда баъзи тарихий маълу-мотлар ҳам учрайди. Илонлар кушан-даси Лугальбанд, Иннин маъбудаси-нинг мажнунтоли ва б. ҳақидаги қўшиқлар эса мифологик тавсифга эга. Маъбуда Инниннинг дўзахга тушиши ҳақидаги эътиқодий эпик қўшиқ арха-иклиги б-н ажралиб туради. Олтин давр, маданий кашфиётларнинг вужудга келишига бағишланган этиологик эпик қўшиқлар анча кейинги даврларга мансуб. Мил. ав. 24—21-а.лар подшоҳ-лар Саргон ва Нарамсинларнинг кўрсатган қаҳрамонликлари, юришла-ри ҳақидаги шумер ҳамда аккад тили-да куйланган тарихий — қаҳрамонлик эпослари кенг шуҳрат топган давр бўлди. Шоҳларни ахлоқсизлик ва но-покликда айбловчи, умуман подшоҳ-лар ҳукмронлигига қарши руҳдаги ах-лоқий-диний достонлар ҳам уларга ба-ғишланган. Гилгамеш ҳақидаги эпик достонда (баъзи манбаларда мил. ав. 26-а. деб, баъзиларда эса 22-а. деб кўрсати-лади) фожиавий инсон тақдири ва аба-диятга етказувчи чорани излаш йўли-даги уриниш юксак бадиийлик б-н тасвирланган. Мил. ав. 22-а.дан бош-лаб баъзи расмий уйма ёзувлар (шумер тилида битилган Гудея эҳроми қури-лиши ҳақидаги ва подшоҳ Утухегал-нинг кутийлар тўдаси устидан козон-ган ғалабасига бағишланган битик-дос-тон) вужудга кела бошлайди. Мил. ав. 18-а.га ва ундан кейинги даврларга оид ёзма манбалардан маълум бўлган кўпгина панд-насиҳат тарзидаги ада-биётлар ҳам мил. ав. 3-минг йиллик охирларига мансубдир. Муаллифи. Шу-руппак ва унинг ўғли Зиусудр деб тах-
мин қилинаётган ҳикматли ўгитлар ана шундай адабиётлар қаторига киради. Бундан ташқари, ҳақиқий инсоний мусибатларни ифода этувчи тавба-тазар-рулар, марсиялар, шунингдек шумер-ларнинг 2 та ажойиб тўй ҳамда 2 та дафн маросими қўшиклари диққатга сазовор-дир. Аккад мумтоз адабиётининг шакл-ланиши мил. ав. 16—12-а.лардаги каси-дачилик адабиёти даврига тўғри кела-ди: 7 та қўшиқцан иборат фалакиётга оид достон (ҳувиллаган бўшликдан (ха-осдан) олам яралишига, худоларнинг кекса ва ёш авлодлари курашига бағиш-ланган) шу жумладандир. Мавжуд бор-лиққа ишончсизлик, ҳатто танқидий кўз б-н қаралувчи «Ниппурлик қашшоқ» каби достонлар ҳам юзага келади.
Оссуриянинг ўзига хос адабий ёдгор-ликлари бизгача деярли етиб келмаган. Фақат Бобил адабий жанрларига ўхшатма тарзда достон. мадҳия ва ибодат матнлари учрайди; буларнинг баъ-зилари подшоҳ Ашшурбанипал томо-нидан ёзилган. Оссурия адабиётининг мустақил жанри подшоҳ анналлари ҳисобланади. Буларнинг баъзилари рит-мик наср намунаси сифатида жанг ман-зарасини жонли, ранг-баранг бўёқлар-да ифода этади: Саргон II нинг (мил. ав. 714 й.да) Урартуга қилган юриши ҳақида Набушаллимшунунинг маъбудга ёзган хати бунга мисол бўла олади. Мил. ав. 7-а.да Оссурия давлати тугатилгач, бирор арзигулик адабиёт намунаси яра-тилмаган. Кўҳна Бобил, шунингдек қисман шумер кўҳна адабий ёдгорлик-лари (асосан диний мавзудаги) мил. ав. 1-а.гача жонли оромий тилиц» қайта кўчириб келинган. Анналлар, йилно-малар ва башоратлардан ташқари кўҳна Икки дарё оралиги халкларининг бар-ча адабиёти шеърий асарлардир.
Қад. дунё бадиий маданиятида мил. ав. 4—1-минг йилликлардаги Месопо-тамиянинг қабила ва халкларининг нафис санъати муҳим ўрин тута-ди. Месопотамияда Қад. Мисрда бўлга-ни сингари меъморлик, ҳайкалтарош-лик, санъатлар уйғунлиги, инсон ва ат-роф муҳит тасвирининг кейинги даврларга хос бўлган кўпгина турлари илк бора шаклланиб тараққий этди.
Месопотамиядаги қад. бадиий ёдгор-ликлар (лойдан қўлда ясалган диний бўяма сопол идишлардаги бир хил қолипдаги геометрик нақшлар ва ус-лублаштирилган қуш, ҳайвон ва инсон тасвирлари; лойдан ясалган ҳайкаллар) мил. ав. 5—4-минг йилликка оид. Мил. ав. 4-минг йилликнинг ўрталаридан кулоллик чархи пайдо бўлди, деворла-ри баъзан ранг-баранг лой қалпоқча-лар шаклида геометрик кошинкори

нақшлар б-н безатилган ибодатхона-лар қурилиши ривожланди (Урукдаги хом ғиштдан ишланган баланд супа устига қурилган тарҳи тўғри тўртбур-чакли «Оқ ибодатхона»). Жамдат-Наср даври (мил. ав. 4-минг йиллик охири — 3-минг йиллик бошлари)да мукам-мал ҳайкалтарошлик ривожланди (Урукдан топилган аёл боши; мил. ав. 3-минг йиллик, Ироқмузейи, Бағдод). Месопотамия бўртма ҳайкалтарошли-ги шаклланди (Урукдаги юзаси ҳошия қаватларга маиший лавҳалар инсон ва ҳайвонларнинг шакллари б-н бир ма-ромда алмашиниб такрорланувчи ясси бўртма тасвирли идиш, Ироқ музейи, Бағдод), тошга нақш ўйиш санъати (глиптика) юксак даражада ривожланди.
Шаҳар-давлатлар ташкил топган давр-да (мил. ав. 3-минг йиллик бошлари-да) санъатда шартлилик ва қоидага амал қилишлик белгилари ривожлан-ган. Шумернинг юксалиш даврида под-шоҳ ҳокимияти ва коҳинлар таъсири-нинг кучайиши ибодатхоналар меъмор-лиги ривожида муҳим роль ўйнади. Маъбудларнинг буюклигини таъкид-лашга интилиш меъморий иншоотлар-нинг улугвор геометрик содда тузили-шида намоён бўлди. Тўғри тўртбурчак (мурабба) тарҳли ибодатхоналар пой-девори баланд (бинони зах босишдан саклаш учун) махсус ҳосил қилинган тепаликка хом ғиштдан қурилган. Шумернинг илк сулолаларига оид ибодатхона меъморлигига кўппоғонали минора — юқорисида «Маъбуд уйи» бўлган зиккуратлар киради. Урдаги зиккурат (мил. ав. 22—21-а.лар) учта устма-уст ўрнатилган кесик пирамидадан иборат: зиккурат пешайвони ташки зинапоя-лар б-н ўзаро боғланган, қатламлари турли рангларга бўялган. Шумернинг ясси томли ва тарҳи тўғри тўртбурчак-ли, атрофи баланд девор б-н ўралган ҳовлили турар жой бинолари кейин-чалик ибодатхоналар ва саройлар меъморлигига таъсир этган.
Шумернинг майда шакллар ҳайкал-тарошлиги (маъбудга сигинаётган тош ва жездан ишланган ҳайкалчалар) содда ва бўлинмас шакллардан иборатли-ги б-н ажралиб туради. Урдаги «под-шоҳлар» мақбарасидан чиққан буюм-лар — нақшинкор қалпоқ (дубулға), тож ва ханжар, унинг қини нақшлар б-н нафис ишланган, олтин ва ложу-варддан ишланган ҳўкиз боши жонли ифодаланган (арфа безаги).
Месопотамиянинг Аккад сулоласи ҳукмронлиги остида бирлашган даврига оид (мил ав. 24—22-а.лар) унча кўп сақланмаган ёдгорликларда ҳукмдор
Навуходоносор II подшолиги давридаги Бобил (тикланган лойиҳаси).
культининг кучайганлиги акс этган. Бўртма тасвирларда шартли услубни сақлаган ҳолда мужассамот, шакллар ҳажми, атроф муҳитни кўрсатишда кўпроқ эркинликка интилишга ҳара-кат қилинган (уруш лавҳалари тасвир-ланган подшоҳ Нарамсин тош стела-си, Лувр, Париж; ов манзараси акс эттирилган цилиндрсимон муҳр — ҳам-маси мил. ав. 23-а.). Мукаммал ҳайкал-тарошликда — портрет шаклини яра-тишга интилиш (Ниневиядаги жездан ишланган ҳукмдор боши; мил. ав. 23-а, Ироқ музейи, Бағдод) жезга бадиий ишлов бериш усули — рихтагарлик, кандакорлик санъати юқори чўққига кўтарилган. Аккад санъати анъаналари Лагаш ш. портрет санъатида сакланган (ҳукмдор Гудеа ҳайкали, мил. ав. 22-а., Лувр, Париж).
Ур давлатининг III сулоласида (мил. ав. 22—21-а.лар охири), коҳинларнинг бюрократик тузуми шароитида бадиий устахоналарда ишланган шакллар сохталиги б-н ажралиб турадиган бўртма тасвирларда маъбудларга саж-да қилиш саҳналари акс этган. Бобил ш.нинг юксалиш даврига оид (мил. ав. 18-а.) ёдгорликлар оз сакланган: под-шоҳ Хаммурапи қонунлари тўплами битилган диорит ёдгорлик тошининг юқори қисмида Шамаш маъбудига сажда қилаётган подшоҳнинг бўртма тасвири (Лувр, Париж); Маридаги са-рой деворидаги безакларда диний мав-зулар, маъбудлар тасвири ва б. акс эттирилган.
Месопотамия санъати ривожининг янги босқичи Оссуриянинг юксалиши б-н боғлиқ. Оссурия санъати Аккад ва хеттлар маданияти таъсирида асосан мил. ав. 2-минг йилликда шаклланган (Кар-Тукульти-Нинурта ш. саройидаги
бўртма тасвирлар, мил. ав. 13-а.). Оссурия санъатининг ривожланган даври Оссурия ҳарбий давлатининг куч-қуд-рати юксалиши даврига тўғри келди (мил. ав. 9—7-а.лар). Унинг асосий мав-зуи урушлар, ғолиб подшоҳни улуғлаш-дан иборат бўлган. Шаҳарларнинг дои-мий лойиҳасига киритилган Оссурия подшоҳлари саройлари тарҳи тўғри тўртбурчак тепаликка қурилган қалъа кўринишида бўлиб, ундаги кўплаб хо-налар, ички ҳовли атрофида ассиммет-рик жойлаштирилган. Ҳашаматли баланд равоқли пештоқ — дарвозасининг икки ён томонидаги миноралар асоси-да маҳобатли ҳомий-ҳимоячи (одам бошли қанотли ҳўкиз) бўлган. Сарой мажмуалари тўғри бурчакли ибодатхона хоналари ва зиккуратлар (Дур-Шар-рукиндаги Саргон II саройи, ҳоз. Хор-собод; мил. ав. (712—707)ни ўз ичига олган. Саройлар ташқи безагида асосий ўринни ганч ва оҳакдан ишланган бўртма тасвирлар, афсонавий махлуқ-лар, жанг ва ов саҳналари, сарой ҳаёти эгаллаган. Мил. ав. 9-а.гаоид$/>изларга жойлашган бўртма тасвирлар (Кальху-даги Ашшурнасирпал II саройи, ҳоз. Нимруд, мил. ав. 9-а.)да кийимлардаги нақш безаклари қунт б-н бажарилган-лиги кўзга ташланади. Инсоннинг жис-моний куч-қудратини мадҳ этишга интилиш, инсон мушакларини бўртти-риб кўрсатиб, шаклларнинг басавлат-лигида ифодаланган. Мил. ав. 8—7-а.лар бўртма тасвирлари б-н эркин тўлдирил-ган деворлар сатҳида, ҳикоянавислик, ҳаётий саҳналарни, табиат манзарала-ри, кенгликларни кўпроқакс эттириш-га интилиш кучайди (Ниневиядаги Синахериб саройи бўртма тасвирлари, ҳоз. Куюнжик, мил. ав. 705—680). Мил. ав. 7-а. бўртма тасвирларда ҳайвонлар-

ни реал тасвирлаш юксак чўққига кўта-рилди, образларнинг таъсирчанлиги ва жўшқинлиги кучайди (Ниневиядаги Ашшурбанипал саройидаги «Жон бе-раётган она шер» бўртма тасвири, мил. ав. 7-а.). Тиль-Барсиб (ҳоз. Тель-Ахмар, мил. ав. 8-а.) саройида сақланган дево-рий безаклар бўртма тасвирларга услуб жиҳатдан яқин, текис ва ранг-баранг безаклари б-н ажралиб туради.
Оссурия саройлари безагида, шу-нингдек ранг-баранг сирланган ғишт-лардан ишланган фризлар ва металл бе-зак буюмлар ҳамда бўртма тасвирларда қўлланилган (Балаватдаги жез қоплан-ган дарвоза, мил. ав. 9-а., Британия му-зейи, Лондон). Оссуриянинг меъмор-лик б-н боғлиқ нодир мукаммал ҳай-калларига маҳобатлилик, дабдабали сокинлик ва яхлитлик хос (Ашшурна-сирпал II ҳайкали, мил. ав. 9-а., Британия музейи, Лондон). Амалий санъ-ат юксак даражада ривожланди — ци-линдрсимон муҳр тайёрлаш, бадиий тўқимачилик, суяк ва ёғоч ўймакорли-ги, металлга ишлов бериш ва б.
Оссурия давлати тугатилгандан кей-ин (мил. ав. 7-а.) Бобил санъати қисқа муддатли ривожланишни бошидан ке-чирди (мил. ав. 7—6-а.лар — «Янги Бобил» даври). Бобил ш. ансамбли мурак-каб мудофаа тизими, кенг ва тўғри кўчалари, Навуходоносор II саройи, Эсагил ибодатхонаси мажмуаси ва 90 м ли Этеменанка зиккурати б-н ўзига хос ажойибдир. Бобилни Ахоманийлар давлати томонидан босиб олиниши (мил. ав. 538) ва кейинчалик Салавкий-лар давлати таркибига кириши (мил. ав. 4-а. охири) натижасида Бобил мадани-ятида форс, кейинчалик эллинистик санъат таъсири сезилади. Ўз навбатида Бобил санъати Эрон ва Парфия санъати ривожига таъсир кўрсатган (қ. Парфия подшолиги).
Абдухалил Маврупов.
БОБИНА (франц. bobine — ғалтак) — 1) тўқимачиликда ип, тола ўралган гардишсиз ғалтак; цилиндр ёки конус шаклида бўлади; 2) ички ёнув двигатели ва б. қурилмалар учун аккуму-ляторлар батареясидан ўт олдириш ғалтаги. Аккумуляторнинг паст (6—12 В) кучланишли ўзгармас токини юқори (10—30 кВ) кучланишли ток-ка айлантириб беради. У ўзак ҳамда бирламчи ва иккиламчи чулғамлардан иборат. Индукцион ғалтак деб ҳам ата-лади; 3) ҳисоблаш техникасида, то-вуш ёзиб олиш қурилмаларида — магнит лента ўраладиган ғалтак; 4) ки-ноаппаратларда — кинолента ўрала-диган ғалтак.
БОБИШМУЛЛА — сак қабилаларидан апасиакларга оид қалъа ва қабр харо-балари (мил. ав. 4—2-а.лар). Қад. Хоразм воҳасидаги Жанадарё бўйида жойлаш-ган. Б.да археолог С. П. Толстое қазиш ишлари олиб борган (1946). Тўғри тўртбурчак тарҳли қалъа буржлар б-н мустаҳкамланиб, шинакли мудофаа деворлари б-н ўралган. Марказида кат-та бино ва бурчак қисмида бош минора бўлган. Буларнинг барчаси хом ғишт (39x39x11 ва 40x40x11 см)дан қурил-ган. Қазишмаларда тегирмон тошлари, ҳайвон суяклари, сопол идишлар, кўплаб олтин тақинчоқлар топилган. Одам жасадлари махсус тахта супалар устига қўйилган.
БОБО, б у в а — 1) отанинг ва онанинг отаси; 2) туркий халқлар ўзидан олдин-ги етти пушт (наел) шажарасини би-лиши шарт бўлган. Шу етти пуштнинг биринчиси катта Б. дейилган; 3) ҳозир қариндош бўлмаган ёши улуғ кекса кишиларга мурожаат қилганда ҳам ҳур-мат юзасидан Б. сўзи ишлатилади; 4) азиз-авлиёлар номига қўшиб ишлатилади: мае, шайх Зайниддин бобо ва б.; 5) бухоронинг катта даҳаларидаги бош миршаб унвони.
БОБО ИСҲОҚ ҚЎЗҒОЛОНИ - Сал-жуқийлар ҳокимиятига қарши Бобо Исҳоқ бошчилигида кўтарилган қўзғо-лон (1239—41). Қўзғолон дастлаб мам-лакатнинг бир чеккасида бошланиб, кейинчалик Малатия, Сивас, Тоқот, Амосия ш.ларини ҳам қамраб олди. Бобо Исҳоқ султон Ғиёсуддин Кайхус-рав II қўшини устидан ғалаба қозон-гач, ўзини халифа деб эълон қилди, аммо орадан кўп ўтмай, салжуқийлар-га ёлланган кишилар томонидан қатл этилган. Қўзғолон 1241 й.да мағлуби-ятга учради, унинг қатнашчилари ёп-пасига қириб ташланди. БОБО МИРАК ҚЎЗҒОЛОНИ - Бу-хоро хонлигида шайбонийларта қарши кўтарилган халқ қўзғолони (16-а. 40-й.лари). Йирик ер эгалари. вилоят ҳокимларининг марказий ҳокимиятга бўйсунмасликлари натижасида Бухоро хонлигидан айрим вилоятлар (Балх, Самарканд) қатори кичик шаҳарлар ҳам ажралиб чиқа бошлаган. Қарши вилоятининг Косон ш.да жўйбор хожа-лариааи Абул Бақонинг тоғаси Бобо Мирак умумхалқ қўзғолонига раҳбар-ликни ўз қўлига олган. Қўзғолон шу қадар кучли тус олганки, биринчидан, унга қарши барча шайбоний хонлар ва султонлар жам бўлиб отланишган, ик-кинчидан, қўзғолончилар ва шайбо-нийлар қушини ўртасидаги кураш уч ой давом этган. Ниҳоят, шайбонийлар устун келиб косонликларнинг қарши-
лигини синдиришган, улар шаҳарга бо-стириб кириб аҳолини қатли ом қилишган, Бобо Мирак қўлга олиниб азоблаб қатл этилган.
Ад.: Ахмедов Б., Историко-географичес-кая литература Средней Азии XVI—XVIII вв. Письменные памятники, Т., 1985, с. 180.
БОБО САВДОЙИ (тахаллуслари Хо-варий, Савдойи) (15-а., Абивард) — шоир. Б. С. қасиданависликда маш-ҳур бўлган. Бойсунқур Мирзо саройида хизмат қилган, малик уш-шуаро унвонига эга бўлган. Абивардлик шо-ирларга устозлик қилган. Шеърларида айрим юқори табақа вакилларини тан-қид қилган. Бойсунқур Мирзога ёзган қасидаларида подшоҳни оддий халққа шафқат қилишга чақирган. Шоир ҳақида Навоий («Мажолис ун-нафо-ис»), 3. Восифий («Бадое ул-вақое») асарларида маълумот бор. БОБО САНГУ (14-а.) —Амир Темурпир-ларидан бири. Андхуд ш.дан. 1381 й. фе-в.да Амир Темур Хуросонга қилган би-ринчи юришида уни зиёрат қилган. 1Т!ун-да Б. С жазава ҳолатида Соҳиб-қирон-нинг оёғи остига қўйнинг тўшини ташлаган. Амир Темур бундан «Хуросон ер юзининг тўшидур, бизга тангри уни бергусидир», деб хулоса чиқарган. БОБО ТИЛ — бир оилани ташкил қилувчи, генетик жиҳатдан ўзаро бог-лиц тиллар келиб чиққан қад. тил. Mac, туркий тиллар, хусусан ўзбек тили та-рихи олтой бобо тилидан бошланади. Манбаларда кўрсатилишича, олтой бобо тили илк бор тунгус-манжур ва турк-мўғул тилларига, сўнг турк-мўғул тили ўз навбатида турк ва мўғул тилларига ажралган ва ҳ.к. Шунингдек ло-тин тили роман тиллар, яъни француз, итальян, испан, румин ва б. тиллар учун Б.т. ҳисобланади. БОБО ФИҒОНИЙ Шерозий (?, Ше-роз — 1519, Машҳад) — форс шоири. Ҳусайн Бойқаро, сўнгра Султон Яъқуб Оқ қўюнли (1470—90) саройида хизмат қилган. Унга «Шоирлар бобоси» деган фахрий унвон берилган, тахал-луси шундан олинган. Б. Ф. газал ва қасида, қитъа, рубоий ва б. жанрларда ижод қилган. Узбекистан ФА Шарқшу-нослик ин-тида ғазаллар девони (инв № 1371), ғазал ва қасидалари( инв. № 2294/1, 1041/IV) сақланмоқда. БОБОБЕК (?- тахм. 1753) - Қўқон хони (1752—53). Абдураҳимбийнит катта ўғли. Жунғарлар (баъзи манбаларда қалмоқлар) 1740-й.ларда Қўқонни қамал қилганларида Абдулкаримбий жияни Б.ни гаров сифатида оқ уйлик қилиб душманларга беришга мажбур бўлган. Б. Қуқон яқинидаги Қайнар де-

ган қишлоқда жунғарлар (қалмоклар) орасида яшаган ва тахм. 1752—53 й.лар-да Қўқон тахтини қалмоқлар номидан 10 ой бошқарган. 1753 й. беклар кенга-ши Қўқон лашкарини Ўратепани эгал-лаш учун жўнатишга қарор қилган. Қўшин сафарга отланиб Бешариққа етганда Б. ўлдирилган. БОБОБЕК (1833-1898.15.7, Тош-кент) — Шаҳрисабз ҳокими (1865— 70), кенагас уруғининг ачамайли ай-моғидан. Отаси Ҳакимбек вафотидан сўнг (1865) Шаҳрисабз беги этиб сай-ланган. Б. ва Китоб беги Жўрабеклар ўзаро иттифоқ тузиб, Бухоро амир-лигидан ажралиб чиқиш учун кураш-ганлар. Улар руслар томонидан босиб олинган Самарқанд ҳисорини 1868 й. ёзида қамал қилишда Самарканд аҳолисига ёрдам беришган. Зарафшон-нинг юқори қисмида жойлашган Қўштут туманини руслардан ҳимоя қилишда жонбозлик кўрсатишган. Амир Музаффар б-н ўзаро битим туз-ган генерал К. П. Кауфман қайсар бек-ларни тор-мор қилиш учун 1870 й. 11 авг.да генерал Абрамов бошчилигида Шаҳрисабз ва Китобга рус қўшинла-рини жўнатган. Шаҳрисабз ва Китоб аҳолиси яхши қуролланган рус қўшинларига қарши тўрт кун қаттиқ қаршилик кўрсатганларидан сўнг ен-гилганлар. Б. ва Жўрабек оз сонли қўшинлари (200 кишига яқин) б-н Зарафшоннинг юқори оқимида жойлашган тоғларга чекинганлар. У ерда Қўқон хонлиги қўшинлари томонидан асир олиниб, Худоёрхоннинт топ-шириғи б-н Тошкентга, К. П. Кауфман ихтиёрига жўнатилган. Беклар-нинг Худоёрхонга нисбатан адовати-дан устомонлик б-н фойдаланган Кауфман уларни ҳарбий хизматга олиб, Қўқон хонлигини узил-кесил босиб олиш мақсадида уюштирилган 1875—76 й.лардаги ҳарбий юришга жалб этган. Мана шу юришда кўрсат-ган хизматлари учун Б. майор, Жўра-бек подполковник ҳарбий унвони б-н такдирланган.
БОБОДЕҲҚОН — 1) деҳқончилик касбининг устаси, миришкор, тажри-бали кекса деҳқон. Деҳқончилик иш-ларига моҳир, ўз ишининг соҳиби бўлган деҳқонларни Ўрта Осиёда қадимдан Б. деб аташган. Кишилар де-ҳқончиликда улардан маслаҳатлар олишган, уларнинг изидан боришга одатланишган; 2) Ўрта Осиё халқлари орасидаги ривоятларга кўра, деҳқон-чилик ҳомийси, пири. Халқ орасида экин экиш, ўриш-йиғиш вақтида «Б. қўлласин». «Б.нинг қули» деб айтиш шунинг натижасидир.
БОБО-ДИУЛАСО (Bobo-Dioulasso)— Буркина-Фасо жан.-ғарбидаги шаҳар, Уз провинциясининг маъмурий мар-кази. Аҳолиси 229 минг кишидан зиёд. Транспорт йўллари тугуни. Халқаро аэропорт бор. Мамлакатнинг иқтисодий маркази. Ўсимлик мойи, совун, пиво корхоналари, пахта тозалайдиган ва шоли оқлайдиган корхоналар, гугурт ва сигарета ф-калари бор. Ҳунарманд-чилик (гилам тўқиш) ривожланган. Б.-Д. атрофида йирик кварцитли гил қат-ламлари бор.
БОБОДОҒ — Катта Кавказнинг Бош (Сувайирғич) тизмасидаги чўққи. Қо-рачой дарёсининг бош томонида (Озар-байжонда). Бал. 3629 м. Б.дан шарқроқ-да Бош Кавказ тизмаси пасайиб, уч тармоққа бўлиниб кетади. БОБОЕВ Аршавир Григорьевич (1919.21.11, Ашхобод — 1999.1.11, Тош-кент) — геолог, Узбекистан ФА мухбир аъзоси (1974). геол.-минералогия фанла-ри д-ри (1957), проф. (1960), Ўзбекис-тонда хизмат кўрсатган нефтчи (1964), Озарбайжон индустриал ин-тини тугат-ган (1947). Ўзбекистон Геол. вазирлигига қарашли Нефть ва газ конлари геол.си ва разведка ин-тида бўлим бошлиғи (1969— 89). Лаб. мудири (1989 й.дан). Илмий иш-лари литология, палеогеография, регио-нал геол., геотектоника, нефть ва газ конлари геолхига бағишланган. Ўзбекистон-нинг ғарбий ва жан. вилоятларида ҳамда Мисрда нефть ва газ конларини қидириб топиш ва ишга солищца иштирок этган. БОБОЕВ Бахтиёр Мамарасул ўғли (1937.25.12, ҳоз. Қозоғистондаги Арис ш.) — рассом, Узбекистан БА акад. (1999). Ўзбекистонда хизмат кўрсатган санъат ар-боби (1973). Шоир М. Бобоевнинт ўғли. Тошкент театр ва рассомлик санъати ин-тини тугатган (1963). 1974 й.дан Тошкент театр ва рассомлик санъати (ҳоз. Камолид-дин Беҳзод номидаги Миллий рассомлик ва дизайн) ин-тида ўқитувчи, 1980 й.дан доцент, 1997 й.дан проф. Б. ижодида ижод-корлар, ҳунармандлар қиёфаси, меҳнатжара-ёни мухим урин тута-ди. Асарлари: «Замин шўри» (1963), «Тан-дирчилар» (1968), «Алишер Навоий портрета» (1968), «Фар-
Б. Бобоев. «Тандирчилар» (1968).
гона наволари» триптихи (1970), «Газли тонги» (1975), «Чорраха» (1983), «Алишер Навоий сой бўйида» (1993), «Намози аср» (1997) ва б. 1963 й.дан республикада ва чет мамлакатлардаги бадиий кўргазма-ларда асарлари б-н фаол иштирок этади. БОБОЕВ Ботир Давронович (1914.15.5 — Тошкент — 1984.4.11) — 2-жаҳон уруши катнашчиси, полковник. Ростов иқтисод ин-тини, Харьков артиллери-ячилар билим юр-тини битирган. 1942 й.дан фронтда. 118-гвардиячи артиллерия полки батарея командири. Б. 1945 и. янв.да Оборники қишлоғида душ-маннинг қарши ҳужумини қайта-риб, ўз батареяси-ни душман рўпара-сига олиб чиқиб жанг қилган. Кўрсат-ган жасорати учун Қахрамон унвонига сазовор бўлган (1945). Б. урушдан кейин Германиядаги совет харбий маъмурия-тида хизматни давом эттирди (1945—47). Тошкент ш., Шайхонтоҳур тумани харбий комиссари (1952—72). Республика уруш ва меҳнат фахрийлари кенгаши Тошкент секциясининг раиси (1972 й.дан) лавозимларида ишлаган. БОБОЕВ Мамарасул (1911.3.4, Катта-қўрғон — 1969.23.7, Тошкент) — узбек шоири. Тошкент педагогика ин-тини тугатган (1938). 2-жаҳон уруши ишти-рокчиси (1941—46). Республика газ., жур., нашриёт ва Узбекистан Ёзувчи-лар уюшмасида ишлаган (1947—68).
«Жанубий нуқтада» (1953), «Эрон дафтари» (1952), «Садоқат ҳақида» (1954) шеърлар туркуми ва б. китобла-ри нашр этилган. «Ёшлик чоғим — ол-

тин чоғим» (1959), «Гўзаллик истаб» (1963) каби драмалари бор. У рус (М. Лермонтов, Н. Некрасов, Т. Шевченко, Н. Тихонов, К. Симонов), татар (М. Жалил), овар (Р. Ҳамзатов) шоирлари асар-ларини ўзбек тилига таржима қилган.
Ас: Танланган асарлар,  ]—2-ж.лар., Т., 1974-75.
БОБОБВ Собир U920.30.12, Тошкент) — композитор, Узбекистан да хизмат кўрсатган санъат арбоби (1967). Тошкент консерваториясини тугатган (1949). 1943—47 й.лари Узбекистан ра-диоси хорида ишлаган. Ўзбекистон Композиторлар уюшмасининг раиси (1948-55, 1960-65, 1981-85), Самар-қ-анд опера ва балет театрида бадиий раҳбар ва директор (1966—69), Узбек давлат филармониясида бадиий раҳ-бар (1972—76). 3 опера — «Ҳамза» (К. Яшин, 1961), «Ёрилтош» (Ш. Саъдул-ла, 1967, биринчи узбек болалар опе-раси), «Фидойилар» (Ш. Саъдулла, 1972, 2-таҳрири 1984); 8 мусиқали драма ва комедия, жумладан «Далада байрам» (Ш. Саъдулла драмаси, Д. Зо-киров б-н ҳамкорлиқда, 1954), «Ва-тан ишқи» (Ш. Саъдулла, 3. Фатхул-лин, 1957), «Икки билагузук» (Ш. Саъдулла, 1963), «Муҳаббат қўшиғи» (П. Тлегенов, 1980) ва б.; кантата, оркестр асарлари, Навоий, Машраб, Нодира ҳамда замонавий узбек шоирлари ғазалларига романс ва қўшиклар басталаган.
БОБОЕВ Тожиали (1908.10.3 — Мар-ғилон — 1984.26.5) — 2-жаҳон уруши қатнашчиси, кичик сержант. 1943 й.дан фронтда. 1006-ўқчи полки пулемётчи-си. 1945 й. 19 апр.да Германиянинг Рин-генвальд р-нида душман б-н жанг қилиб, бошқа қисмларнинг олдинга силжишига ёрдам берди. Берлин бўса-ғаларида бўлган жангларда жасорат кўрсатди. Б. Силезия вокзалига биринчи бўлиб кирди ва унинг томига бай-рок тикди. Қаҳрамон унвонига сазовор бўлган (1945). Урушдан кейин Марғи-лонда яшаган.
БОБОЕВ Тўхтасин (1923.23.1, Фарғо-на вилояти Жонкетмон қишлоғи — 2000.15.1, Оҳангарон ш.) — 2-жаҳон уруши қатнашчиси. Белоруссия фрон-ти, 61-армиясининг 81-ўқчи дивизия-сига қарашли 154-махсус разведкачи-лар ротасида хизмат қилган. 1943 й. Днепр дарёсидан кечиб ўтган ва қўшинлар етиб келгунга қадар душман-лар ҳужумини жасорат б-н қайтариб турган. Кўрсатган жасорати учун Қаҳ-рамон унвонига сазовор бўлган (1944). Урушдан кейин Тошкент юридик ин-тини битирган (1952). К-з раиси, с-з
директори бўлиб ишлаган. 1962 й.дан Оҳангарон ш.да яшайди. БОБОЕВ Қурбонали Латипович (1910.26.12, Оқмўла ш.-2000.5,8, Тошкент) — геолог, Ўзбекистонда хизмат кўрсатган фан арбоби (1974). геол.-минералогия фанлари д-ри (1962), проф. (1963). Ўрта Осиё индустриал ин-тни тугатгач (1936), геол. ихтисосидаги тур-ли муассасаларда фойдали қазилмалар-ни қидириш ишларига раҳбарлик қил-ган. Уруш қатнашчиси (1942—43). 1944 й.дан «Узбеколтинкамёбмет» трестида бош геолог, директор ўринбосари. Узбе-кистон ФА Геология ин-ти директори ўринбосари ва директори (1947—56) Ўрта Осиё Геол. ва минерал хом ашё илмий тадқиқот ин-ти директори (1956—66). 1967 й.дан Минерал ресурс-лар илмий тадқиқот ин-тида катта илмий ходим. Геологик жараёнлар харак-теристикаси принципларини ишлаб чиқиб, Ўрта Осиёни геологик-структу-равий районлаштириш схемасини ва шу асосда металлогеник ва прогноз қилиш схематик хариталарини тузган. 1983 й.дан Руда конлари генезиси бўйича Халқаро ассоциация (АҚШ) ҳақиқий аъзоси. БОБОЕВ Ҳалимбой (1942.10,8, ҳоз. То-жикистон Республикаси, Шаҳристон тумани) — ҳуқуқшунос олим. Узбекистан Республикаси фан арбоби (1999), юридик фанлари д-ри (1993), проф. (1994). ТошДУ юридик ф-тини тугатган (1970), ф-тда ўқитувчи, катта ўқитувчи, доцент, декан муовини, кафедра мудири (1973—91). Тошкент давлат юридик ин-ти проректори (1991 — 92), давлат ва ҳуқуқ назарияси кафед-раси мудири (1992—95), ректори (1995 й.дан). Илмий ишлари Узбекистан си-ёсий ва ҳуқуқий қарашларнинг тари-хи, давлатчиликнинг ривожланишига багишланган. Б. Узбекистон Республикаси Конституцияси, Фуқаролик ко-декси ва б. ҳуқуқий ҳужжатларни тай-ёрлашда иштирок этди. «Узбекистон миллий энциклопедияси» Бош таҳрир ҳайъати аъзоси (1997 й.дан). Биринчи чақириқ Узбекистон Республикаси Олий Мажлиси депутата (1994—99). Узбекистон Республикаси Марказий сайлов комиссияси аъзоси (1999 й.дан).
Ас: Амир Темур ва темурийлар салтанати, Т., 1996; Узбек миллий давлатчилиги тари-хи, Т., 1999.
БОБОЖОНОВ Мадраим (1939.9.10, Хоразм вилояти Хонқа тумани Ғалаба қишлоғи) — Узбекистон халқ артисти (1988). Тошкент санъат ин-тини тугатган (1970). 1961 й.дан Огаҳий номида-ги Хоразм вилоят узбек давлат муси-кали драма ва комедия театрида актёр.
Бобожонов Мадраим Комил Хоразмий («Тун ва нохун») ролида.
Б. ижодига қаҳрамонона, романтик ва фожиавий роллар яқин бўлиб, образ-лари жўшқин ҳис-туйғуга тўла; чуқур драматик ҳояатларни маҳорат б-н гав-далантиради. Саҳнада яратган энг яхши роллари: -Уткурий («Парвона»), Ғофир («Бой ила хизматчи»), Фазлиддин («Номаълум киши»), Ҳамлет («Хам-лет»), Карл Моор («Қароқчилар»), Миндаугас; («Миндаугас»), Жалолид-дин Мангуберди («Авлодлар қиличи»), Самадов («Ун учинчи раис»), Огаҳий («Дилбанди Хива») ва б. Б. телевидение орқали намойиш этилган бир қанча видеофильмларда ҳам (Огаҳий, «Ога-ҳий»; Қози, «Дейишма» ва б.) ўйна-ган. «Нилуфар» (Ҳ. Расул), «Миллионер ўғли» (Ж. Тешабоев, Ҳ. Исломов) каби спектаклларни саҳналаштирган. БОБОЖОНОВ Ятим (асли исми Фо-зил) (1904 - Тошкент - 1959.26.12) — театр арбоби, актёр, реж. ва педагог. Узбекистон халк, артисти (1943). Узбек театри асосчиларидан. Сахна фаолия-тини 1920 й. театр труппаси (Тошкент) да кичик ролларни ижро этишдан бошлаган. Москва узбек драма студи-ясида (1924—27) К. Станиславский-нинг илғор саҳна услуби, Е. Вахтангов режиссурасини ўрганган, 1927 й.дан Ҳамза театрида актёр ва реж. Ҳажвий ва характерли ролларни маҳо-рат б-н ижро этган: Тарталье (К. Гоцци, «Маликаи Турандот», 1927), Бри-гелла (К. Гольдони, «Икки бойга бир малай», 1927) ва б. 1931-32 й.ларда Бу-хоро театри ва унга вақтинча қўшил-ган Республика ёш томошабинлар театри бадиий раҳбари. Режиссёрлик фаолиятини шу театрда «Ниқоб йир-тилди» (3. Фатхулин) пьесасини саҳналаштиришдан бошлаган. 1934 й. Ҳамза театрида «Тор-мор» (К. Яшин)

спектаклини саҳналаштирган. Спектакль ҳаётийлиги, оммавий саҳналар-нинг мукаммаллиги, юксак ижро са-вияси б-н ажралиб туради. Б. ижодида Ҳамза драмалари ва унинг образини яратиш алоҳида ўрин тутган. «Холис-хон» (1940), «Ҳамза» (К. Яшин, А. Ума-рий, 1949), айниқса, «Бой ила хизмат-чи» (1939) спектакли Б. режиссёрлик ижодининг чўққиси, Ҳамза театрининг эса катта ютуғи бўлди. Б. ўз роллари ва спектаклларида халқҳаётини атрофли-ча акс эттирди, қаҳрамонлари харак-тери ва руҳий ҳолатларини чуқур очиш-га эришди. Б. театр санъатининг тарби-явий ролига алоҳида аҳамият берган, спектакллари чуқур ғоявий мазмун ва аниқ мақсадга эга бўлган. Б. Янгийўл (1943—46), Тошсовет (1946—48) театр-ларида бадиий раҳбар бўлиб ишлаган, шу театрларда «Тоҳир ва Зуҳра» (С. Абдулла асари; Т. Жалилов мусиқаси), «Муқанна» (Ҳ. Олимжон). «Хўжа Нас-риддин» (В. Виткович, Ғ. Ғулом), «Оф-тобхон» (К. Яшин; X. Тўхтасинов) ва б. спектаклларни қўйган. Ш. Бурҳонов, О. Хўжаев, Н. Раҳимов, О. Жалилов, М. Ғофуров, А. Болтаев, Ф. Раҳматова ва б.нинг актёр сифатида шаклланишида хизмати катта. Тошкент театр ва рас-сомлик санъати ин-тида даре берган (1950-56).
Муҳсин Крдиров.
БОБОН ҚЎЗҒОЛОНИ - Зарафшон воҳасида чоризм мустамлакачилик ис-тибдоди ва маҳаллий амалдорлар зул-мига қарши кўтарилган деҳқонлар қўзғолони (1869 й. окт.— 1870 й. сент.). Раҳбари — Бобон Алибоев (Бобон Тўқсабо). У Қорақурсоқ қишлоғидан бўлиб, рус подшо чиновниклари, амир ва унинг амалдорлари, жумладан Зиё-уддин туман беги Муҳаммад Юсуфбой додхоҳнинг беҳад зулмига қарши бош кўтариб, ўз атрофига камбағал деҳ-қонларни тўплай бошлайди. 1869 й. дек. га келиб уларнинг сони 500 киши-дан ортади. Қўзғолончилар бой ва амал-дорларнинг уй-жойларига ўт қўйиш, мол-мулкларини тортиб олиб, камба-ғалларга бўлиб беришни ўз олдилари-га асосий мақсад қилиб оладилар. Қўзғолон дастлаб ана шу Зиёуддин бек-лигида бошланиб, Хатирчи беклиги ва Зарафшон округининг Каттақўрғон уездига ёйилади. Бухоро амири қўзғо-лонни ўз кучи б-н бостира олмагач, 1869 й. окт.да Зарафшон округидаги чор маъмуриятидан ҳарбий ёрдам сўрашга мажбур бўлади. Каттақўрғон уезди бош-лиғи капитан Борзенков юборган жазо отряди шу уезд чегарасида қўзғолон-чилар б-н бўлган жангда катта тало-фот кўрса-да, бир неча қўзғолончини

асир олишга муваффақ бўлади. Улар-дан бири (Мулло Хусайн) Бухоро зин-донига ташланиб, қолганлари (Умар-қул, Абдушукур, Худойберди) қатл этилади. Бобон қўзғолонни давом эт-тириб, 4 дек.да Хатирчи амлокдори Раҳимбойнинг мол-мулкини камбағал деҳқонларга тақсимлаб беради. Сўнг, қўзғолончилар Зиёуддин туман беги Муҳаммад Юсуфбой додхоҳнинг уйи-га ўт қўйиб, мол-мулкини халққа ула-шади. Б.қ.нинг тобора авж олаётгани-дан чўчиган Туркистон генерал-губер-натори К. П. Кауфман Каттақўрғонга штабс-ротмистр М. Д. Скобелев бошчи-лигида отлиқжазо отрядини жўнатади. Каттақўрғондан 25 км узоқликдаги Чоршанба қишлоғида бўлган жангда жазо отряди енгилиб, Скобелев крча-ди. Бу мағлубиятдан шарманда бўлган Туркистон чор маъмурияти Скобелев-ни ҳарбий трибуналга беради. Шундан сўнг, Каттақўрғонга полковник Карга-нов бошчилигида иккинчи жазо отряди юборилади, 1869 й. дек. охирида бўлган жангда қўзғолончилар енгилиб, улардан 40 таси ҳалок бўлади, 25 киши асир олинади, 100 дан ортиғи яралана-ди. Бобон эса омон қолган қўзғолончи-лар б-н қочиб қутилади. Асир олинган қўзғолончиларни Зиёуддин туман беги халқ ўртасида осиб ўлдиради. 1870 й. 14 янв.да Карганов жазо отряди Қорақур-соқ қишлоғида қўзғолончилар б-н яна жанг қилади, аммо уларни енга олмай-ди, 1870 й. сент.да чор ҳукумати айғоқ-чиси Саидхон Каримхоновнинг хиёна-ти туфайли қўзғолончилар Каттақўрғ-оннинг Тўрткўл қишлоғида тор-мор қилинадилар. Бобон қўлга олиниб, Са-марқандда қатл этилади.
Ад.: Ўзбекистоннинг янги тарихи, 1-ж. [Туркистон чор Россияси мустамлакачилиги даврида], Т., 2000.
БОБОНАЗАРОВА Санобар (1950.15.3. Наманган туманининг Шўрқўрғон қишлоғи) — Узбекистан Республика-си халқ ўқитувчси (1998). Наманган пед. ин-тининг филол. ф-тини тугатган (1973). 1969 й.дан Наманган тумани-даги 8-ўрта мактабда узбек тили ва ада-биёти ўқитувчиси. Б. дарсларни кўргаз-мали қуроллар, техника воситалари асосида ташкил этади. Б. ўз дарсида ёшларга ватан туйғусини, миллий қад-риятлар ва мафкурани сингдиришда янги услубларни қўллайди. Мактаб «Ёш ижодкорлар» тўгараги раҳбари Б. ўқувчилари бир неча марта олимпиа-даларда фахрли ўринларни эгаллади. Унинг шеърий китоблари нашр қи-линган.
БОБОНИЁЗМАТОВ Мелибой (1837 -Риштон — 1917) — риштонлик кулол,
косагар уста. Кулоллик ҳунарини ота-си уста Бобониёзматдан ўрганган. Риштон кулоллиги услубида ишланадиган сопол идишларнинг барча турларини ясаш, нақшлаш, пишириш жараёни-ни яхши билган. Ранг-баранг бўёқлар-ни қўллаб хилма-хил янги идишлар ясагани учун усталар орасида «чапдаст уста» номини олган. Риштонлик кулол-лар орасида биринчи бўлиб Ғиждувон кулоллигида янги таркалган «таги сиёҳ» («қора заминлик») услубини мукаммал ўрганган, шу услубда тайёрлаган идиш-ларидан намуналар Тошкентдаги Ўзбе-кистон халқлари тарихи музейида сак,-ланади.
БОБОСУРХОК ТОҒЛАРИ - Ҳисор тоғ тизмасининг жан.-ғарбий тармоқ-ларидан бири. Қашқадарё вилоятининг Деҳқонобод туман и худудида. Энг баланд жойи — 1790 м, ўртача бал. 1500— 1600 м. Шим.-шарқдан жан.-ғарбга 9— 10 км га чўзилган. Мезокайнозой ёт-қизиклари (оҳактош, қумтош, гипсли гил, мергел, конгломератлар ва б.) б-н қопланган. Жан. ён бағри нисбатан тик. Карст шакллари (чуқурлар, ғор-лар) ривожланган. Иқлими қуруқ ва иссиқ, текисликлардан кам фарқ кидали. Ўртача йиллик ёғин миқдори 300— 400 мм. Тоғ ён бағирларида булоқлар мавжуд. Эфемер ва эфемероид ўсимлик-лар ўсади. Шим.-шарқий қисмларида 1500 м дан баландрокда арчазорлар бор. Яйлов сифатида фойдаланилади. Ант-ропоген таъсир эрозиянинг кучайиши-га, яйловларда ўтнинг сийраклашиши ва ўрмон майдонларининг қисқариши каби салбий оқибатларга олиб кел-мокда.
БОБОТОҒ — Сурхондарё вилоятининг шарқидаги тоғ тизмаси. Ўзбекистон ва Тожикистон Республикалари чегарасида, Сурхондарё ва Кофарниҳон да-рёлари оралиғида шим.-шарқдан жан.-ғарбга томон Амударё соҳилига-ча чўзилган. Уз. карийб 125 км, эни 30— 40 км. Энг баланд чўққиси — Заркоса тоғи, 2290 м. Асосан палеоген ва юра даври оҳактошлари, гил, алевролит, қумтошлардан таркиб топган. Б. нинг шарқий ён бағри тик ва энсиз, тоғ олди текисликлари Кофарниҳон дарё-си террасаларида жойлашган. Ғарбий ён бағри анча ётиқ ва кенг, асосий қисми паст тоғлардан иборат. Б.нинг ён бағирлари кўплаб қуруқ сойлар б-н парчаланган. Бу ерда карст кенг Tap-калган. Иқлими қуруқ ва кескин кон-тинентал. Ўртача йиллик ҳаво т-раси тоғ этакларида 16°, ўртача баландлик-ларда 8—10°. Йиллик ёғин миқдори 170 мм дан 350—400 мм гача. Тоғ ён ба-ғирларида булоқлар, қиш ва баҳорда

тўлиб оқиб, ёзда қуриб қоладиган сой-лар бор. Бўз ва жигарранг тоғ тупроқ-ларида хилма-хил эфемер, эфемероид ўсимликлар ўсади. 800—900 м ба-ландликларда наъматак, зирк, бодом ва пистазорлар учрайди. Ундан баланд жойларида (Бешарча, Заркоса тоғла-ри) арчазорлар бор. Б. Ўзбекистоннинг ёввойи тоғ эчкилари яшайдиган р-нла-ридан бири. Тоғ олдилари мол боқи-ладиган яйлов. Қумқўрғон туманининг «Оққопчиғай» жамоа хўжалигида ду-нёга машҳур сур қоракўл териси оли-надиган қоракўл қўйлари боқилади. Токчилик хўжаликлари ҳам ташкил қилинган. Б.нинг Кофарниҳон водий-сида суғориладиган деҳқончилик ри-вожланган. Б.да инсон хўжалик фао-лияти таъсирида эрозия, яйлов дег-рессияси (емирилиши) кенг тарқал-ган. Алоҳида муҳофаза қилиниши зарур бўлган ландшафт кўп. БОБОХОНОВ Абдулла Бобохонович (1910.8.2, Қирғизистондаги Тўқмоқ ш. —1990.10.6, Москва) — меъмор, Халқ меъмори (1970). Ўрта Осиё индустриал ин-тини битирган (1933). «Тошкент ш. лойиҳалаш идораси»да бош меъмор (1938—44), Ўзбекистон Меъморлар уюшмаси бошқарувининг раиси (1944-46, 1964-68), Ўзбеки-стон республикаси қурилиш вазири ўринбосари (1955—59), Қурилиш ва меъморлик академиясида илмий ходим ва бўлим мудири (1960—63), ТошПИда ўқитувчи (1963), проф. (1965). 1963—89 й.лар давомида ўзи-нинг билим ва тажрибаларини ёш меъморларга ўргатган. Асосий иш-лари: Каттақўрғон (1940—41) ва Жан. Сурхон (1964—67) сув омборлари мажмуасининг меъморий қисми, Шоҳимардондаги Ҳамза мақбараси (1950), Самарқанддаги Улуғбек ра-садхонаси (1962) ва б. 100 дан ортиқ клуб, маданият саройлари, киноте-атрлар ва турар жой бинолари лойи-ҳасини яратган. Б. лойиҳалари асо-сида қурилган биноларда миллий меъморий анъаналар замонавий меъморий услублар б-н уйғунлаштирил-ган.
БОБОХОНОВ Зиёвуддинхон — қ. Зиё-вуддинхон ибн Эшон Бобохон. БОБОХОНОВ   Леви — қ.   Левина ҳо-физ.
БОБОХОНОВА Хадича Абдурасулов-на (1923.11.1, Тошкент) — Узбекистан халқ артисти (1979). Тошкент театр тех-никумини тугатган (1939), Москва давлат театр санъати ин-ти қошидаги миллий театр бўлимида таҳсил олган (1939-41). Сурхондарё (1941-49), Бу-хоро (1949-51), Каттақўрғон (1951-58)
Бобохонова Хадича Майсара («Майсаранинг иши») ролида.
театрларида ишлаган, 1958 й.дан яна Сурхондарё театрида. Асосий роллари: Майсара («Майсаранинг иши»), Зуҳра («Тоҳир ва Зуҳра»), Лайли («Лайли ва Мажнун»), Нодира («Нодира»), Фар-монбиби («Келинлар қўзғолони»), Тўлғаной («Момо Ер»), Она Турк («Амир Темур ва Йилдирим Боязид»), Саодат («Қайтар дунё»), Жаннат хола («Ўчмасин чироқ») ва б. Яратган об-разлари тўлақонлилиги ва миллий ху-сусиятларга бойлиги б-н ажралиб ту-ради. Ўзбек, қозоқ, туркман, озарбай-жрн халқ қўшиқларининг моҳир иж-рочиси. «Шуҳрат» (1994) медали, «Эл-юрт ҳурмати» ордени (1998) б-н тақдирланган.
БОБОШАРИФОВ Содирхон — қ. Со-дирхон ҳофиз.
БОБОШОДИСОЙ — Қашқадарё ви-лояти Яккабоғ туманипатн сой. Як-кабоғдарёнмнг чап ирмоғи. Б.нинг юқори оқими Чиёнлисой деб ҳам ата-лади. Уз. 11 км, ҳавзасининг майд. 37 км2, Б. Хонтахта тоғининг шим. ён бағридаги булоқлардан бошланиб, дастлаб шим.-ғарбии йўналишда оқади ва Яккабоғ қишлоғи яқинида Яккабоғдарёга қуйилади. Б. эрта ба-ҳорда ёмғир, жала ва эриган қор сув-лари ҳисобига тўйинади, тўлиб-то-шиб оқади. Бошқа пайтларда асосан булоқлардан сув олади, ёзда қуйи оқимида кўпинча қуриб қолади. Б. ҳавзаси ўсимликларга бой, хушман-зара, ундан ёзги яйлов сифатида ҳам фойдаланилади.
БОБОҚУЛОВ Аҳмад (1931.17.1 - Ду-шанба—1990.25.5) — тожик хонанда-си (лирик-драматик тенор). Халқ артисти (1971). Таниқли мақом билимдони
Бобоқул Файзуллаевнинг ўғли. Тожик опера ва балет театри (1954—56, 1966— 81), Тожик Давлат филармонияси (1956—66) яккахони, Тожикистон те-лерадиоси мақом ансамблининг бади-ий раҳбари (1973—81). М. Турсунзода номидаги Санъат ин-тида ўқитувчи, хонандалик кафедраси мудири (1967— 76), проф. (1977 й.дан). Асосий партия-лари: Каварадосси (Ж. Пуччини, «Тоска»), Канио (Р. Леонкавалло, «Паяц-лар»), Хуршид, Модан (3. Шоҳидий, «Душанбалик қиз», «Комде ва Модан»), Рудакий (Ш. Сайфиддинов, «Ру-дакий»), Водемон (П. Чайковский, «Иоланта») ва б. «Самарканд Ушшоғи», «Дугоҳ», «Қашқарчаи Мўғулчаи Ду-гоҳ», «Ироқ» ва б. ашула йўлларининг ҳам моҳир ижрочиси. Ўзбекистонда тожик адабиёти ва санъати декадалари (1957, 1968), Халқаро мусиқашунослик анжуманлари (Самарқанд, 1978, 1983) концертларида қатнашган. Рудакий номидаги Тожикистон Давлат мукофоти лауреати (1966).
БОБРИК (тўқимачиликда) — залвор ва қалин (4 мм дан қалин) жун газла-ма. Жуда пишиқ қилиб тўқилади, ис-сикдикни яхши сақлайди. Б.дан устки-йимлар тикилади.
БОБРЛАР (Castor), сув қундузла-ри — бобрсимонлар оиласининг яго-на уруғи. Уз. 100 (баъзан 130) см, оғир-лиги 30 кг гача. Сувда яшашга мос-лашган. Бурун тешиги сувда бекилади. Оёқлари калта, беш бармоқли; бар-моқлари орасида парда бўлади. Орқа оёқлари кучли ривожланган. Кейинги оёқлари иккинчи бармоғининг тир-ноқлари иккига ажралган бўлиб, юн-гини тараш учун хизмат қилади. Жуни узун, қалин ва юмшоқ, оч қўнғирдан қорамтир қўнғиргача тусда бўлади. Момиқ жунлари яхши ривожланган. Белкуракка ўхшаш думи юнгсиз (уз. 30 см гача, кенглиги 10—13 см). 2 тури бор. Канада Б. (С. canadensis) — Шим. Американинг Аляскадан Мексикага-ча бўлган ҳудудларида тарқалган.
Оддий бобр.
БОБУР

Финляндияда ва Россиянинг турли вилоятларида иқлимлаштирилган. Европа, яъни даре Б. (С. fiber) — Евро-сиёнинг ўрмон зонасида, сув тоша-диган ўрмон ва чўл минтақаларида тарқалган. Россияда 20-а. бошларида қимматбаҳо териси учун кўплаб ов-лаиганидан кўп жойларда қирилиб кетган эди. Овлаш тақиқланиши ва қўриқхоналар ташкил қилиниши б-н сони кўпайиб, 60-й.лардан бошлаб яна овлана бошланган. Б. кечаси ва шомда фаол ҳаёт кечиради, қишда фаоллиги камаяди. Сув ҳавзалари қир-ғоғида ин қазийди ёки шох-шаббалар ва тупроқдан уя қуради, кичик сой-лар ва дарёларнинг сувини шох-шаббалар б-н тўсиб, тўғон қуради. Йили-га бир марта 1 дан 6 тагача кўзи очиқ ва танаси юнг б-н крпланган бола ту-ғади. Дарахт пўстлоғи ва кенг баргли дарахтларнинг шох-шаббалари б-н озикланади. Қишга озиқғамлайди. 35— 40 йил яшайди. Қимматбаҳо мўйнаси учун овланади, махсус фермаларда кўпайтирилади.
БОБРУЙСК — Белоруссиянинг Могилёв вилоятидаги шаҳар (1795 й.дан). Березина дарёси бўйидаги пристань. Т. й. станцияси (Березина). Аҳолиси 223 мингкишидан зиёд (1999). Ёғочсозлик саноати маркази. Машинасозлик, нефть кимёси ва кимё («Бобруйскши-на» и.ч. бирлашмаси ва б.), озиқ-ов-қат, енгил, қурилиш материаллари саноати корхоналари ишлаб турибди. 3 театр, ўлкашунослик музейи мавжуд. 14-а.дан маълум; 1649 й.дан Польша, 1793 й.дан Россия империяси тарки-бида бўлди. Бальнеобалчиқ курорти мавжуд.
БОБСЛЕЙ (инг. bobsleigh) — спорт тури; яхлит металлдан ясалган чана-ларда тепаликдан махсус музлатил-ган трассалар бўйлаб учиш. Чаналар-нинг ўзи ҳам Б. деб аталади. Чаналар 2 ва 4 ўринли бўлиб, фақат эркаклар мусобақалашадилар. 2 ўринли чана-нинг уз. 2,7 м, оғирлиги 165 кг, эки-пажнинг вазни 200 кг дан ошмасли-ги керак. 4 ўринли чанада бу кўрсат-кичлар тегишлича 3,8 м, 230 кг, 400 кг дир.
Б. спорт тури сифатида 19-а.нинг охи-рида Швейцарияда пайдо бўлган. Хал-қаро Б. ва тобогган федерацияси (FIBT; 1924 й. асос солинган)га 32 мамлакатаъзо (1991). 1924 й.дан кишки олимпия ўйинлари дастурига ки-ритилган, шу йилдан жаҳон чемпио-натлари ўтказилади. АҚШ, Швейцария, Германия, Италия спортчилари Б.да энг кўп муваффақиятга эришган-лар.
Бобур (Малик Набиев асари).
БОБУР (тахаллуси; тўлиқ исми Заҳи-риддин Муҳаммад ибн Умаршайх Мир-зо) (1483.14.2, Андижон - 1530.26.12, Агра) — ўзбек мумтоз адабиётининг йирик вакили: буюк шоир; тарихчи, географ; давлат арбоби, истеъдодли саркарда; бобурийлар сулоласи асосчи-си, темурий шаҳзода.
Б.нинг отаси — Умаршайх Мирзо Фарғона вилояти ҳокими, онаси — Қутлуғ Нигорхоним Мўғулистон хони ва Тошкент ҳокими Юнусхоннинт қизи эди. Б.нинг онаси ўқимишли ва оқила аёл бўлиб, Б.га ҳокимиятни бошқариш ишларида фаол кўмак берган, ҳарбий юришларида унга ҳамрохлик қилган. Умаршайх Мирзо хонадони пойтахт Андижоннинг арки ичида яшар эди. Ҳоким ёз ойлари Сирдарё бўйида, Ах-сида, йилнинг қолган фаслини Анди-жонда ўтказарди. Б.нинг ёшлиги Анди-жонда ўтган. Б. барча темурий шаҳзода-лар каби махсус тарбиячилар, йирик фозилу уламолар устозлигида ҳарбий таълим, фиқх илми, араб ва форс тил-ларини ўрганади, кўплаб тарихий ва адабий асарлар мутолаа қилади, илм-фанга, шеъриятга қизиқа бошлайди. Довюраклиги ва жасурлиги учун у ёш-лигидан «Бобур» («Шер») лақабини олади.
Б. отаси йўлидан бориб, машҳур су-
фий — Хожа Аҳрортя ихлос қўяди ва унинг тариқати руҳида вояга етади, ум-рининг охирига қадар шу эътиқодга содиқ қолади. Кейинчалик, «Бобурно-ма» асарида Б. Хожа Аҳрор руҳи бир неча бор уни муқаррар ҳалокатдан, хас-талик ва чорасизлиқдан халос этгани-ни, энг оғир шароитларда раҳнамолик қилганлигини таъкидлайди. Отаси Ах-сида бевақт, 39 ёшида фожиали ҳалок бўлгач, оиланинг катта фарзанди, 12 ёшли Б. валиа\д сифатида тахтга ўти-ради (1494 й. июнь).
Мовароуннаҳр 15-а. охирида ўзаро низолашаетган темурий шаҳзодалар ёки мулкдор зодагонлар бошчилик қилиб турган, деярли мустақил бўлиб олган кўпдан-кўп вилоятларга парчаланиб кетган эди. Мовароуннаҳр тахти учун кураш авжга чиққан, турли сиёсий фитналар уюштирилмоқда эди. Бунинг устига Умаршайх Мирзога тобе бир неча бек ва ҳокимлар ёш ҳукмдорга (Б.га) буйсунишдан бош тортадилар. Уларнинг айримлари Б.нинг укалари-ни ёқласа, баъзилари мустақиллик даъ-восини қилади, яна бошқа бирлари Б.га рақиб, бошқалари амаки, тоғала-рига қўшилиб, уни жисмонан йўқотиш пайига тушади. Ўз амакиси ва тоғаси бўлмиш Султон Аҳмад Мирзо б-н Сул-тон Маҳмудхон хуружларини даф қил-

ган Б. ҳукмронлигининг дастлабки 2— 3 йилида мавқеини мустаҳкамлаш, бек ва амалдорлар б-н ўзаро муносабатни яхшилаш, қўшинни тартибга келти-риш, давлат ишларида интизом ўрна-тиш каби муҳим чора-тадбирларни амалга оширади. Б.нинг дастлабки си-ёсий мақсади Амир Темур давлатининг пойтахти, стратегик ва географик жи-ҳатдан муҳим бўлган Самарқандни эгаллаш ва Мовароуннаҳрда марказ-лашган кучли давлатни сақлаш, мус-таҳкамлаш ҳамда Амир Темур салтана-тини қайта тиклашдан иборат эди. Бу пайтда, қисқа муддат ичида Самарканд тахтига учинчи ҳукмдор келган эди. Султон Аҳмад Мирзо вафоти (1494 й. июль) дан кейин тахтга ўтирган Султон Маҳмуд Мирзо Самарқандда давлатни 5—6 ойдан ортиқ идора этмади — қисқа муддатли касалликдан сўнг 43 ёшида вафот этди. Унинг ўрнига Бухо-рода ҳоким бўлган ўғли Бойсунғур ўти-ради. 1495—96 й.ларда Б. Самарқандга икки марта муваффақиятсиз юриш қилади. 1497 й. кузида у Самарканд ат-рофидаги бир қанча жойларни ва 7 ойлик қамалдан сўнг Самарқандни эгаллайди, Бойсунғур Қундузга қоча-ди. Шаҳар қамал туфайли ниҳоятда оғир кунларни бошидан кечирмоқца эди. Ҳатто эккулик дон ҳам топиш муш-кул эди. Б. қўшинни таъминлашда кат-та қийинчиликларга дуч келди. Навкар-ларидан айримлари Андижон ва Ахси томон қочиб кетадилар. Бунинг устига Андижонда қолган айрим беклар Б.дан юз ўгириб, унинг укаси Жаҳонгир Мирзо тарафига ўтадилар. Андижондан кўнгли нотинч бўлган ва иқтисодий қийинчиликларга учраган, айни замон-да оғир хасталикни бошидан кечирган Б. Самарқандни юз кун идора этгандан сўнг, уни тарк этишга қарор килади. Аммо Хўжандга етганда Андижон ҳам қўлдан кетиб, мухолифлар ихтиёрига ўтганини эшитади. Б.нинг Тошкент ҳокими, тоғаси Маҳмудхон кўмагида Андижонни қайта эгаллашга уриниши натижа бермайди, Бу муваффақиятсиз-лик Б. қўшинига салбий таъсир этиб, кўпчилик бек, навкарлар (700—800 киши) Б.ни тарк этади. Ўзига содиқ кишилар (200—300) б-н қолган Б. маъ-лум муддат Хўжандда тургач, Тошкент-га — Маҳмудхон ҳузурига келиб, Андижонни қайтариб олиш режасини туза бошлайди. Маълум муддат ўтгач, Б. Хўжандга қайтади, кўп ўтмай, Марғи-лонни қўлга киритади ҳамда Андижонни эгаллаш тадбирларини кўради. Ни-ҳоят, 2 йилдан сўнг (1498 й. июнь) уни қайта қўлга киритади. Б. укаси Жаҳон-гир Мирзо б-н сулҳ тузиб, унинг их-
Заҳириддин Бобур (ўз даврида ишланган миниатюра).
тиёрида «Хўжанд сувининг Ахси тара-фи вилоятларини...» қолдиради, Андижон тарафи вилоятларини ўз тасарру-фига олади.
Темурийларнинг ўзаро урушлари ку-чайган кезларда Шайбонийхон Моваро-уннаҳрни истило қилишга киришади. У 1499 й. Жиззах ва Самарканд орқали Қарши ва Шаҳрисабзгача босиб бора-ди, катта ўлжа б-н Дашти Қипчоққа қайтади. Орадан кўп ўтмай,катта куч б-н Мовароуннаҳрга қайтган Шайбонийхон Бухоро ва Қоракўлни эгаллайди (1499), Султон Али Мирзо калтабин-лик б-н Самарқандни Шайбонийхон-га жангсиз топширади (1S00). Бирок,, шаҳар аҳолиси ва зодагонларининг маълум қисми темурийлар ҳукмдорли-гини тиклаш тарафдори эди. Улар Фар-ғона ҳокими Б.га мактуб йўллаб, Са-марқандни ишғол қилишга даъват эт-ганлар. Б. 1500 й. кеч кузида ўз қўшини (240 киши) б-н Самарқандга етиб кел-гач, аҳоли унга пешвоз чиқиб, шаҳар дарвозаларини очиб беради. Шайбоний-хоннинг шаҳар химояси учун қолдир-ган 600 нафар аскари қириб ташлана-ди. Шайбонийхон Бухорога чекинади. Қисқа вақт ичида Самарқанднинг барча туманлари, Қарши ва Ғузор ш.ларида Б. ҳокимлиги эътироф этилади. Аммо шаҳарда озиқ-овқат захиралари тугаб, очарчилик бошланган эди. Бундан хабар топган Шайбонийхон катта куч тўплаб, яна Самарқандга юриш бошлайди. 1501 й. апр.да Зарафшон бўйи-
даги Сарипул қишлоғи яқинида бўлган жангда Б. қўшинлари енгилади. Б. Са-марқандга чекинади. Шаҳар яна қамал қилиниб, у тўрт ой давом этади. Қа-малда қолган шаҳар аҳолисининг оч-ликдан тинкаси қурийди, Б. 1501 й.нинг 2-ярмида ноиложликдан Самар-қандни тарк этиб, Тошкентга, Маҳмуд-хон ҳузурига йўл олади.
Б. Темурийлар салтанатини ҳимоя қилиш ва уни сақлаб қолиш учун ас-тойдил ҳаракат қилиб, Шайбонийхонга қарши бир неча йил давомида мутта-сил кураш олиб борса-да, аммо мам-лакатда ҳукм сурган оғир иқтисодий танглик ва сиёсий парокандалик ша-роитида мақсадига эриша олмайди. 1503 и. Тошкент хони Маҳмудхон, Б. ва қал-моқларнинг бирлашган қўшини Шайбонийхон томонидан Сирдарё бўйида тор-мор қилинади. Б. Самарканд тахти учун курашаётган пайтда Андижонни Султон Аҳмад Танбал эгаллаб олади. 1501—04 й.ларда Б. Фарғона мулкини қайтариб олиш учун Султон Аҳмад Танбал, Жаҳонгир мирзоларга қарши олиб борган кураши муваффақиятсиз-лик б-н тугайди. Темурийларнинг тўхтовсиз жанглари ва оғир солиқла-ридан толиққан халқ Б.ни қўлламади ва у Мовароуннаҳрни тарк этишга (1504 й. июнь) мажбур булади.
Б. 200—300 навкари б-н Ҳисор тоғ-лари орқали Афғонистонга ўтади ва у ердаги ички низолардан фойдаланиб Ғазни ва Кобулни эгаллайди. Б. Кобул-ни эгаллагач, мустақил давлат тузиш-га жадал киришади, қўшинни тартибга келтиради, қаттиқ ички интизом ўрнатади. Кобулга, умуман Афғонис-тонга Б. ўз юрти каби қаради, қури-лиш, ободонлаштириш, касбу ҳунар ва қ.х.ни ривожлантириш ишларини бош-лаб юборади. «Боғи Шахроро», «Боғи Жаҳоноро», «Ўртабоғ», «Боғи вафо» ва «Боғи Бобур» каби оромгохлар ташкил этди. Шаҳар ичидаги Боло Ҳисор қалъ-асини ўз қароргоҳига айлантириб, уни қайта таъмирлатди, янги иморатлар қурдирди ва оиласи б-н шу қалъада яшади. Унинг Ҳумоюн, Гулбаданбегим, Комрон ва Ҳиндол исмли фарзандлари шу ерда туғилади. 1506 й. баҳорда вафот этган Қутлуғ Нигорхоним Мирзо Улуғ-бек шу ерда бунёд эттирган «Боғи Нав-рўзий»га дафн этилади.
Б. Афғонистонда бир фотиҳ сифати-да эмас, балки шу юрт, эл ободонли-ги ва равнақи учун жон куйдирган тад-бирли ҳукмрон сифатида қизғин фао-лият кўрсатди, унинг манфаатлари йўлида одилона ва оқилона иш тутди. Афғонистондаги амалий фаолиятига кўра, Б. бутун Хуросон ва Мовароун-

наҳрда қудратли давлат бошлиғи ва музаффар саркарда сифатида катга обрў орттира борди, минтақадаги сиёсий ҳаёт эътиборли ўринга кўтарилди. Шай-бонийларнинг тобора кучайиб бораёт-ган юришига қарши биргаликда чора кўриш масаласида Султон Ҳусайн Бой-қаро барча темурий ҳукмдорлар қато-рида Б.ни ҳам маслаҳат йиғинига мах-сус таклиф этиши ана шундай юксак нуфузни кўрсатувчи далилдир. Б. шу таклиф бўйича Ҳиротга отланади. Ҳусайн Бойқаронинг тўсатдан вафот этишига (1506) қарамай, у Ҳиротга боради ва темурий ҳукмдорлар б-н уч-рашиб музокаралар ўтказади. Темурий ҳукмдорларнинг бирлашиб Шайбоний-хон қўшинларига тўсиқ қўйиш режа-лари амалга ошмайди ва тез орада би-рин-кетин мағлубиятга учраб, салта-натни батамом қўлдан чиқарадилар.
1507 й. бошларида Б. Ҳиндистонга юриш бошлайди. Аммо, бу уриниши муваффақиятсиз тугаб, яна пойтахт Кобулга қайтади.
Б. Мовароуннаҳр ва Хуросондаги сиёсий вазият ва уруш ҳаракатларини кузатиб боради, ўз қўшинларини доимо шай тутади. Шайбонийхон Хуросон-нинг йирик марказларини қўлга кирит-гач, Эронни забт этиш учун юриш бошлайди. Аммо, Эрон шоҳи Исмоил / Сафавий б-н қаттиқ тўқнашувда (1510) енгилади, ўзи ҳам Марвда ҳалок бўла-ди. Шоҳ Исмоил Хуросон ва Моваро-уннаҳрга қўшин киритиб шайбоний-ларга кетма-кет шикает етказа бошлайди. Б. шоҳ Исмоил б-н ҳарбий-сиёсий иттифоқ тузиб, 1511 й. баҳорида Ҳисор-ни, ёзида Бухорони, окт. бошида эса Самарқандни яна қўлга киритади. Б.нинг шиа мазҳабидаги эронийлар раъйи б-н иш тутиши аҳолида норози-лик туғдиради. 1512 й. 28 апр.да Кўли малик жангиаа Убайдулла Султон бош-лиқ шайбонийлардан енгилган Б. Ҳисор томон кетади. 1512 й. кузида Б. шоҳ Исмоил юборган Нажми Соний лақаб-ли лашкарбоши б-н Балхда учрашиб, Амударёдан кечиб ўтиб, аввал Ҳузар (Ғузор) қалъасини олади, сўнг Қар-шига юриш қилади, шаҳар узоқ муд-датли қамалдан сўнг таслим бўлади, шаҳар ҳимоячилари қаттиқ жазолана-ди (яна қ. Ҳарши қамали.). 1512 й. 24 но-яб.да Ғиждувон жангила Б.шайбонийлардан яна енгилиб, Кобулга қайтиш-га мажбур бўлади. Б. Мовароуннаҳрни эгаллаш илинжидан узил-кесил уми-дини узади ва бутун эътиборини Ҳин-дистонга қаратади.
1519 й. баҳорига келиб Б. Ҳиндистон-ни забт этиш режаларини амалга оши-ришга киришади ва кейинги 5—6 йил
Бобур Кобул яқинидаги ўз боғида ариқ ўтқазишни кузатмоқда; 1504—05 й.лар воқеаси («Бобурнома»га ишланган миниатюра).

Бобур Ҳиротдаги «Жаҳоноро»  боғида  Бадиуззамон   Мирзо  ҳузурида  меҳмондорчиликда («Бобурнома»га ишланган миниатюра).
давомида бир неча юришлар уюшти-ради. Ниҳоят, 1526 й. апр.да Панипат-да асосий рақиби, Деҳли султони Иб-роҳим Лўдийнинг юз минг кишилик қўшининй 12 минглик аскари б-н тор-мор қилади ҳамда Деҳлини эгаллайди (қ. Панипат жанглари.). Орадан кўп ўтмай, иккинчи йирик ҳинд саркарда-си Рано Санго устидан ҳам зафар қозо-ниб, Шим. Ҳиндистоннинг Бенгалия-гача бўлган қисмини ўзига бўйсунди-ради. Аграни ўзига пойтахт сифатида танлаган Б. катта қурилиш ва ободон-чилик ишларини бошлаб юборади. Шу тариқа Б. Ҳиндистонда уч ярим асрга яқин ҳукм сурган қудратли бобурий-лар сулоласига асос солади.
Б. Ҳиндистонда ҳам, худди Афғони-стонда бўлганидек, кўплаб ижтимоий-хайрли ишларни амалга оширди, мам-лакат тараққиётига жиддий таъсир кўрсатди. Тарқоқлик ва парокандалик-ка, ўзаро ички низо, қирғинларга бар-ҳам бериб, вилоятларни бирлаштирди, марказлашган давлатни мустаҳкамлаш ва юртни ободонлаштиришга, илму ҳунар ва деҳқончиликни ривожланти-ришга катта эътибор қаратди. Қурилиш ишларига бошчилик қилди.
Б.нинг ўз гувохлигига кўра, шоир сифатида ижодий фаолияти Самар-қандни иккинчи марта эгаллаган вақг-да бошланган; «Ул фурсатларда бирор-иккирар байт айтур эдим», деб ёзади у. Б. Самарқанддалигининг илк ойларида Алишер Навоий ташаббуси б-н улар ўртасида ёзишма бошланади. Б. атрофи-да ижодкорлар тўплана бошлаши ҳам шу йилларга тўғри келади. Жумладан, Биноий, Абулбарака ва Б. ўртасидаги рубоий мушоираси Самарқанддаги қиз-ғин адабий ҳаётдан дарак беради. Уму-ман, давлат арбоби ва кўп вақти жангу жадалларда ўтган саркарда сифатида ижтимоий фаолиятининг энг қизғин даврида ҳам, шахсий ҳаёти ва давлати ниҳоятда мураккаб ва хатарли шаро-итда қолган чоғларида ҳам Б. ижодий ишга вақт топа билган, илм, санъат ва ижод аҳлини ўз атрофига тўплаб, ҳомийлик қилган, уларни рағбатлан-тирган.
Ўтмиш адабиёт ва тарих, мусиқа ва санъатдан яхши хабардор бўлган, ди-ний таълимотга чин ихлос қўйган Б. ҳар доим олиму фозиллар даврасида бўлди, хусусан ижод аҳлига, касбу ҳунар со-ҳибларига самимий эҳтиром кўргазиб ҳомийлик қилди, уларни моддий ва маънавий рағбатлантириб турди. Ижод ва санъат аҳлига бундай меҳрли муно-сабат асло бежиз бўлмаган. Б. табиатан ижодкор эди. Йигитлик йилларидан бошлаб то умрининг охиригача сама-

Бобурнинг аруз назариясига оид «Муфас-сал» асари (Британия музейида сақланаёт-ган нусха)дан бир саҳифа.
рали ижодий иш б-н шуғулланди, ҳар қандай шароит ва вазиятларда ҳам ижоддан тўхтамади, натижада, ҳар жиҳатдан муҳим бой илмий ва адабий мерос қолдирди.
Б. 18—19 ёшларида рубоий ва ғазал-лар ёза бошлаган. Унинг «Топмадим» радифли ғазали ва «Ёд этмас эмиш кишини ғурбатда киши» мисраси б-н бошланувчи рубоийси ўша йилларда-ги ҳаёти б-н боғлиқ.
Б.нинг улкан санъаткорлиги шунда-ки, шахсий кечинмаларини жиддий умумлашма даражасига кўтара олади ва натижада асарларида олға сурилган ғоялар умуминсоний қадриятлар даражасига кўтарилади. Б. ижодида, хусу-сан, шеъриятида киндик қони тўкил-ган она юртини дил-дилдан қўмсаш, унинг тупроғига талпиниш, ғариблик азобларидан ўтли ҳасрат, ёру диёр со-гинчи ва висол илинжи, такдир зар-балари ва турмуш уқубатлари, замона носозликларидан нола бадиий таҳлил этилади.
Б. ижодида ишқ-муҳаббат, севги-са-доқат, висол ва ҳижрон мавзуи ҳам салмоқли ўрин тутади. Унинг газал ва рубоийларида, туюқ ва маснавийларида маъшуқанинг мафтункор гўзаллиги, беқиёс ҳусну латофати, шарқона одо-бу ахлоқи, нозу карашмаси енгил ва ўйноқи, мусиқий ва равон мисраларда катта маҳорат б-н тараннум этилади.
Б.нинг уз шеърий асарларини тўплаб, девон ҳолига келтирган сана-ни кўрсатувчи аниқтарихий маълумот-
лар маълумэмас. Аммо «Бобурнома»-нинг 1518—19 й.лар воқеалари баёни-га бағишланган фаслида Б. девонини Кобулдан Самарқандга юборганлиги тўғрисида сўз боради. Демак, шу йил-ларда унинг девонига тартиб берилган ва мазкур девон Мовароуннаҳрда ҳам тарқалган.
Ҳозирда унинг 119 ғазали, бир мас-ну шеъри, 209 рубоийси, 10 дан op-тик туюқ ва қитъалари, 50 дан ортиқ муаммо ва 60 дан зиёд фардлари аниқ-ланган. Девони таркибида умумий ҳажми 270 байтдан иборат 8 маснавий ҳам ўрин олган.
Ҳиндистон юришлари даври (1521)да Б. «Мубаййин» асарини яратди. Маснавий тарзида ёзилган, ислом ҳуқуқшу-нослиги ва шариат ақидаларига бағиш-ланган бу асарда Мовароуннаҳр ва Ҳин-дистонга оид ўша давр ижтимоий-иқтисодий ҳаёти бўйича қизиқарли маълумотлар ҳам жамланган. Валиаҳд Ҳумоюн ва Комрон Мирзоларга дасту-руламал сифатида мўлжалланган «Му-баййин»да, айни замонда, намоз, за-кот ва ҳаж зиёрати тўғрисида ҳам шаръ-ий мезонлар баён қилинган. Шу йил-ларда Б. Шарқ шеъриятининг асосий масалаларидан бири аруз вазни, унинг назарияси ва амалиётига оид илмий рисоласини якунлайди. Б. номини дунёга машҳур қилган шоҳ асари «Бобурнома» устидаги ижодий ишини 1518—19 йлар-да бошлаган (қ. «Бобурнома»).
Б.нинг юқорида келтирилган асар-ларидан ташқари, «Хатти Бобурий», шунингдек мусиқа санъати ва ҳарб иш-ларига махсус бағишланган қатор ри-солалари ҳам бўлган. Аммо кейинги икки асар матни ҳануз топилган эмас. «Хагти Бобурий»да муаллиф араб алиф-босини тахрир этиб, ёзувни соддалаш-тириш ва осонлаштириш мақсадида уни туркий тил ва талаффуз мезонла-рига мослаштирган.
1526 й. 21 дек.да Б.га қарши суиқасд уюштирилади. Маҳв этилган Иброҳим Лўдийнинг онаси ошпазлар б-н тил бириктириб, унинг овқатига заҳар қўштиради. Шунинг асоратими ёки кўп йиллик машаққатли ва қўнимсиз ҳаёт таъсирими, ҳар ҳолда кейинги йиллар-да Б. тез-тез касалга чалиниб туради. 1527 й. окт.да Б. яна хасталикка учра-гач, умрининг охирлаб қолганини ҳис этади. Шунда Б. ўзи эътиқод қўйган Хожа Аҳрор Валий руҳидан нажот ти-лаб, ихлос б-н унинг насрда битилган «Волидия» асарини шеърий таржима қилади. Б.нинг моҳир таржимон сифа-тидаги қобилияти намоён бўлган 243 байтли бу асар катта ижодий илҳом б-н жуда қисқа муддатда якунланган. Б.нинг
ўз эътирофича, таржима тугаши ҳамо-ноқ батамом соғайиб кетган. Бу йил-ларда у «Бобурнома» фасллари устида ишлашни давом эттирди, янги-янги ғазал-рубоийлар яратди, ўз ибораси б-н айтганда, «Ҳиндистонға келгали айт-қон ашъорни» тартибга солиб, шунингдек, «Волидия» таржимасини, «Хатти Бобурий» б-н битилган намуна ва қитъ-аларни Мовароуннаҳр ва Афғонистон-га, Хумоюн, Хожа Калон, Ҳиндол ва б.га юборди. Ҳумоюн Мирзога аталган ижтимоий-ахлоқий масалаларни таҳ-лил этувчи машҳур мактуби ҳам Б. ижодий фаолиятининг ёрқин қирралари-дан бири бўлди.
Бир неча муддат олдин подшоликни Ҳумоюнга топширган Б. 47 ёшида ўзи асос солган салтанат пойтахти Аграда вафот этди ва ўша ерда дафн этилди, кейинчалик (1539), васиятига мувофиқ хоки Кобулга келтирилиб, ўзи бунёд эттирган «Боғи Бобур»га қўйилди (қ. Бобур мақбараси).
Б. Узбекистан мустақилликка эриш-гандан сўнг ўз юртида ҳақиқий қадр-қимматтопди. Ўзбекистон Республика-си Президентининг фармонига кўра 1993 й.да Б. таваллудининг 510 йилли-ги тантанали нишонланди. Андижон ш.да Б. номида ун-т, театр, кутубхо-на, миллий боғ («Боғи Бобур») бор. Бобур миллий боғи мажмуасица «Бобур ва жаҳон маданияти» музейи, шоир-нинг рамзий қабр-мақбараси бунёд этилган. Шаҳар марказида (муаллифи Равшан Миртожиев) ва Б. боғидаги ёд-горлик мажмуида (муаллифи Қодиржон Салоҳиддинов) шоирга ҳайкал ўрна-тилди. Андижондаги марказий кўчалар-дан бирига, шунингдек Тошкентдаги истироҳат боғи ва кўчага, Андижон ви-лояти, Хонобод ш.даги истироҳат бо-ғига Б. номи берилди. Ўзбекистон Фан-лар академиясининг Б. номидаги медали таъсис этилди. Шарқшунос олим Убайдулла Каримов бу медалнинг би-ринчи совриндори бўлди.
Андижонлик табиатшунос олим Зо-киржон Машрабов раҳбарлик қилади-ган Халқаро Бобур жамғармаси (1993.23.12) Б. ижодини ўрганишда катта ишларни амалга оширди. Жам-ғарманинг илмий экспедицияси 10 дан ортиқ Шарқ мамлакатлари бўйлаб ав-томобилда илмий сафарлар уюштириб, 200 минг км дан ортиқ масофани бо-сиб ўтди, Б. ва бобурийлар қадамжола-ри, уларнинг илмий меросига оид янги маълумотлар тўплаб, уларни илмий истеъмолга киритди. Мазкур маълумотлар асосида 10 дан зиёд илмий, ҳуж-жатли, бадиий асарлар (3. Машрабов, С. Шокаримов: «Асрларни бўйлаган Бо-

бур»; С. Жалилов: «Бобурнинг Фарғо-на давлати», «Бобур ва Андижон»; Қам-чибек Кенжа: «Ҳинд сориға»; X. Сул-тонов: «Бобурнинг тушлари», «Бобу-рийнома»; Р. Шамсуддинов: «Бобурий-лар изидан», «Бобурийлар сулоласи»; Т. Низом: «Уч сўз»), 10 га яқин ҳуж-жатли, видеофильмлар (Ф. Расулов: «Бобур изидан», «Муқаддас қадамжо-лар»; Т. Рўзиев: «Бобур саломи», «Бобур номидаги Халқаро илмий экспедиция»; Т. Ҳамидов: «Ифтихор» ва ҳ.к.) яратилди. Жамғарманинг Лоҳур (Покис-тон), Ҳайдаробод (Ҳиндистон), Абу Даби (Бирлашган Араб Амирликлари), Москва (РФ), Ўш (Қирғизистон), Тошкент, Наманган (Ўзбекистон) ш.ларида бўлимлари мавжуд. 1998 й. Жа-мғарманинг бобуршунослик соҳасида-ги халқаро мукофотлари илк марта Пи-римқул Қодиров, Сабоҳат Азимжоно-ва, Ғайбуллоҳ ас-Салом, Неъматилла Отажонов, Хайриддин Султонов, Эйже Мано (Япония), Муҳаммадали Абду-қундузов, Мақсуд Юнусов, Шафиқа Ёрқин (Афғонистон), Маъмуржон Тўхтасинов, Равшан Миртожиев, Ма-жид Турсунов, Раҳмонжон Азимов, Муҳаммаджон Мирзаевга берилди.
Ас: Бобурнома, Т., 1989; Бабур-наме (2-издание, доработанное), Т., 1993; Китоб-с-салот, Т., 1993; Китоб-з-закот, Т., 1993; Ки-тоб-л-ҳаж, Т., 1993; Девон, Т., 1994; Маҳ-рами асрор топмадим, Т., 1995.
Ад.: Азимжо нова С, Заҳириддин Му-ҳаммад Бобур, Мақолалар тўплами, Т., 1995; Ахмедов Б., Историко-географическая литература Средней Азии XVI—XVIII вв. (Письменные памятники), Т., 1985; Самойло-вич А., Собрание стихотворений императора Бабура, Петроград, 1917; Стеблева И. В., Семантика газелей Бабура, М., 1982; Ёқубов Ҳ., Заҳириддин Муҳаммад Бобур, Т., 1949;Ҳасанхожа Нисорий , Музак-кири аҳбоб, Т., 1993; Ҳасанов С, Бобурнинг Аруз рисоласи, Т., 1981; Машрабов 3., Шокаримов С, Асрларни бўйлаган Бобур, Т., 1997; Воҳидов Р., Биз билган ва билмаган Бобур, Т., 2000.
Абдулаҳад Муҳаммаджонов, Абдурашид Абдугафуров.
БОБУР МАҚБАРАСИ - Кобул (Афғонистон)даги меъморий ёдгор-лик (16—17 ва 20-а.лар). Бобурнмит хоки 1539 й.да Агра (Ҳиндистон)дан олиб келиниб шу ерда дафн этилган. Б.м. Кобул ш.нинг Шердарвоза тоғи ён бағридаги (хушманзара қия яланг-ликда) Бобур ихлос қўйиб обод қил-ган тарихий боғ «Назаргоҳ» (кейин-чалик боғнинг номи «Боғи Бобур» деб номланган)нинг юқоридаги майдонча-сида жойлашган. Бобур васиятига кўра, дастлаб қабр устига мақбара қурилма-ган. 1606 й.да тарихий лавҳа чекилган
оқиш кулранг қабртош ўрнатилган. 1932 й.да мармар, бетон ва сополдан мўъжазгина шийпон-мақбара барпо қилинган. Мақбара яқинида ўғли Мир-зо \индол ва набираси Мирзо Муҳам-мад Ҳокимнинг қабртошлари сақлан-ган. Нарироқда Руқия Султонбегим қабртоши (1640). Пастки поғонада Шоҳ Жаҳон ҳинд меъморлиги услубида кулранг тошдан айвонли масжид қурдир-ган. Халқаро Бобур жамғармаси ташаб-буси б-н Андижондаги Бобур миллий боғи («Боғи Бобур»)да Кобулдаги Б.м.га ўхшаш рамзий қабр-мақбара бунёд этилди.
БОБУР МИЛЛИЙ БОҒИ МАЖМУА-СИ, «Боғи Бобур» — Андижон ш.нинг жан.-шарқида — Буюк ипак йўли ёқаси (Боғишамол)даги адирда жойлашган ёдгорлик мажмуи (меъмо-ри Муҳаммаджон Мирзаев). 300 га май-донни эгаллаган. Ўзбекистон Республи-каси халқаро Бобур жамғармаси (раҳ-бари Зокиржон Машрабов) ташаббу-си б-н 1991—92 й.лар барпо этилган. Кобул ш.даги «Боғи Бобур»га қиёсан қурилган. Боққа кириш учун шарқона услубда қурилган мармар дарвоза-йўлакдан кўп поғонали зиналар орқа-ли юқорига кўтарилади. Биринчи су-пачада Бобурнинг улкан ҳайкали (ҳай-калтарош Қодиржон Салоҳиддинов) ўрнатилган. Ундан юқоридаги супача-да «Бобур ва жаҳон маданияти» музейи қад кўтарган. Унинг мовий гумбази ичидаги ва деворидаги безак-расмлар-ни «Бобурнома» асари мазмунида ма-ҳаллий рассом Улуғбек Болтабоев чиз-ган. Музей кўргазмаларида Бобур жам-ғармаси турли мамлакатларга бир неча бор уюштирган экспедиция натижаси-да тўпланган ноёб тарихий китоблар,
Бобур мақбараси.
Бобур асарларининг қўлёзма нусхала-ри, хусусан «Хатти Бобурий»да Бобур ўз қўли б-н кўчирган Қуръони карим нусхалари, Бобур даври қурол-аслаҳа-лари, сарой аҳли кийимлари, бобурий подшоҳлар зарб қилдирган танга пул-лардан намуналар қўйилган. Музейнинг икки ёнидан ўтган мармар зинали йўл яна ҳам юқорига, сўнгги супага кўта-рилади. Бу ерда Бобурнинг рамзий қабр-сағанаси (Кобулдаги Бобур қаб-ри тупроғидан олиб келиб қўйилган) бор. Рамзий қабрдан юқорига кетган йўл болалар ўйин майдончаларига олиб чиқади. Пастдан истироҳат боғининг юқорисига осма йўл (2 км) ҳам ўтка-зилган. Боғда ҳунармандчилик буюмла-ри дўкони, шунингдек чойхона, ош-хона ва б. дам олиш масканлари бор. Алоҳида дам олиш жойида концерт кўриш саҳнаси, кураш ва б. мусобақа-лар ўтказиладиган майдон қурилган. Боғда 20 хилдан ортиқ мевали (ёнғоқ, узум, олма, анор, анжир, гилос ва б.), 10 дан ортиқ манзарали дарахтлар (арча, чинор, эман, чаканда, мажнун-тол, мирзатерак ва б.) экилган. Боғ ниҳоятда хушманзара, обод; Андижон ш. ва атрофдаги аҳолининг оромгоҳ ва зиёратгоҳ жойи. Бу ерда Наврўз ва Мус-тақиллик кунлари халқ сайиллари бўлиб ўтади (89-б.даги расмга қ.).
Собиржон Шокаримов.
БОБУРИЙЛАР — Ҳиндистонда (1526—1858) ҳукмронлик қилган суло-ла. Темурийларлзм Заҳириддин Муҳам-мад Бобур асос солган. Чет элларда, мамлакатимизда, ҳатто Ҳиндистонда ҳам Бобурни ва унинг авлодларини «буюк мўғуллар» деб аташ одат бўлиб қолган. «Буюк мўғуллар» деган ибора Чингизхон ва ундан кейинги мўғул қоонлари (Ўқтой қоон, Гуюк қоон, Мунка қоон)га тааллуқли бўлиб, Б. ас-лида Бобур авлодларидир. Улар тарихий ҳужжатларда ўзларини «бобурий мирзолар» деб юритишган. В. В. Бартольд дунёда тарқалган «буюк мўғуллар» ибо-расининг хато эканлигини кўрсатиб, «Европаликлар Темурни ва унинг ўғил-лари ҳамда набираларини мўғуллардан тарқалган деб ҳисоблаб, (Бобур) сал-танати учун «буюк мўғуллар» деган ном тўқидилар», деб ёзади. Бу ибора эса Ев-ропадан Ҳиндистонга «кўчиб» келиб, ҳиндлар орасига инглизча китоблар воситаси б-н тарқалгандир. Сўнгги йил-ларда «буюк мўғуллар» деган хато ибора ўрнига «бобурийлар» ибораси қўлла-нила бошладики, бу ибора тарихий ҳақиқатни тўғри акс эттиради. Б. Ҳин-дистонда 332 й. ҳукмронлик қилдилар. Б.нинг вакиллари: Заҳириддин Муҳам-мад Бобур (1526—30), Ҳумоюн (1530-

Бобур миллий боғи мажмуасининг пастдан кўриниши.
39; 1555-56), Акбар ( 1556-1605), Жа-ҳонгиршоҳ (1605—27), Шоҳ Жаҳон (1627-58), Аврангзеб Оламгир (1658— 1707), Баҳодиршоҳ I (1707-12), Жа-ҳондоршоҳ (1712—13), Фаррух Сияр (1713-19), Муҳаммадшоҳ (1719-48), Аҳмадшоҳ (1748—54), Оламгир II (1754-59), Шоҳ Олам II (1759-1806), Акбар II (1806—37), Баҳодиршоҳ II (1837-58).
БОБУРИЙЛАР ДАВЛАТИ - Заҳирид-дин Муҳаммад Бобур асос солган дав-лат (1526-1858). 1517 й.дан бошлаб Деҳли султонлигица ички низолар авж олиб, султонлик инқироэга юз тутди, маҳаллий ҳокимлар марказий ҳукуматга бўйсунмай қўйди. Лоҳурда Давлатхон, Дехлида Иброҳим Лўдий, Меварда Рано Санго мустақиллик эълон қилдилар. Бобур бундан фойдаланиб 1519 ва 1524 й.лари Кобулдан Панжобга юриш қил-ди ва катта ўлжалар олиб қайтди. 1525 й. Рано Санго ўз рақнби Иброҳим Лўдийни енгиш ва шу тариқа Шим. Ҳиндистонни қўлга киритиш мақсади-да Бобур б-н иттифоқ тузди. Бобур яна Ҳиндистонга юриб, 1525 й. кеч кузида Панжобни бўйсундирди. 1526 й.нинг апр. ойида эса Панипат ёнида бўлган жангда (қ. Панипат жанглари) Ибро-ҳим Лўдийни енгиб, Агра ва Дехлини эгаллади. Бобур илгариги фотихлар син-гари (мае, Маҳмуд Ғазнавий, Амир Те-мур ва б.) Ҳиндистонни ташлаб чиқ-май, шу ерда қолишга қарор қилди. У 1527 й.нинг март ойида Сикри ёнида бўлган жангда Рано Сангони ҳам енгиб, бутун Шим. Ҳиндистонни бўйсун-дирди. Бобур 1530 й. дек. ойида вафот
этди. У ўзи фатҳ этган мамлакатларни бетоб кунлари ўғилларига: Хиндистонни тўнғич ўғли Ҳумоюнта, Панжобни Комрон Мирзота, Кобул ва Қандаҳор-ни Аскарий Мирзога, Бадахшонни Ҳиндол Мирзота тақсимлаб берди. Ҳумо-юн ўз мулкини кенгайтириш мақсади-да 1534 й. Гужарот ва Бихарга юриш қидди. Ҳумоюн афғон сур қабиласининг нуфузли етакчиларидан Шерхон б-н Чоуса ва Қунуж (Канауж)да бўлган жангларда мағлубиятга учраб, дастлаб Синд ва Қандаҳорга, у ердан эса Эрон-га шоҳ Таҳмасп ҳузурига қочди. Шун-дай қилиб, Шим. Ҳиндистон 1555 й.гача Шерхон ва унинг авлоди тасарруфида қолди. 1555 й. Ҳумоюн чиғатой, афғон, эрон, туркман ва кўчманчи ўзбек қаби-лаларидан катта қўшин тўплаб, Ҳин-дистонга юриш қилди, ўша йилнинг июнь ойида Скандаршоҳ Сурни енгиб, Дехлини эгаллади. Лекин орадан бир йил ўтгач, Ҳумоюн сарой кутубхонаси зинапоясидан йиқилиб, фожиона ҳалок бўлди. 1556 й. тахтга унинг ҳали балоғатга етмаган угли Акбар ўтқазил-ди. Акбар (1542—1605) Б. д. ҳукмрон-лигига қарши бош кўтарган Хему ва Скандар Сур устидан ғалаба қозонди, кейинчалик Б.д.ни бирмунча кенгай-тиришга муваффақ бўлди. Акбар дав-рида Ҳиндукушдан жан.даги Годавари дарёсигача бўлган ерлар Б. д. тасарру-фига ўтди. Акбар марказий давлат ап-паратини мустаҳкамлашга қаратилган бир қанча ислоҳотлар ўтказди. Ер со-лиғи, давлатни бошқариш тартиби ху-сусидаги қонунларни ишлаб чиқди. Биринчи қонунга биноан натурал со-
лиқ пул солиғи б-н алмаштирилди. Бу тадбир давлатнинг молиявий аҳволи-ни яхшилади. Акбар жизя, зиёратчи-лардан олинадиган солиқни, солиқ тўпловчиларнинг маоши (доруға)ни, чопар ҳамда амалдорлар учун тўлана-диган йиғим (қўналға)ни, бозордан йиғиладиган бир қанча солиқ ва жа-рималарни бекор қилди. Акбар замо-нида ички ва ташқи савдо ривожланди. Денгиз орқали олиб бориладиган сав-дода Гужарот ва Бенгалия алоҳида ўрин эгаллади. Савдо йўлларида карвонсарой ва қудуклар бунёд этилиши савдони ри-вожлантирди. Акбар 16-а.нинг 60—70-й.ларида бир қатор ислоҳотлар ўтказ-ди. Подшоҳ ҳокими мутлақ ҳисобланиб, унинг ҳузурида махсус вакиллик маҳ-камаси ташкил этилди. Бу ислоҳот мам-лакатни бирлаштириш ва давлатни марказлаштиришда муҳим роль ўйна-ди. Акбарнинг ўғли Жаҳонгиршоҳ (1605—27) отаси даврида жорий этил-ган феодал тартибларни мустаҳкамла-ди, Б. д.ни кенгайтириш сиёсатини да-вом эттирди. Жаҳонгир 1614 й. Мевар-ни, 1615 й. Ассомни ва 1621 й. Каш-мирдаги кичик Киштвора навоблигини босиб олди. Бангола вилоятидаги аф-ғон қабилаларининг ғалаёнларини бар-тараф этиб, уларни бўйсундирди. 1624 й.дан бошлаб ҳокимият унинг ўқимиш-ли ва тадбиркор хотини Hyp Жаҳон қўлига ўтди. Худди шу йиллардан бошлаб мамлакатда ички кураш янада ку-чайиб кетди. Бу курашни унинг ўғил-лари Хуррам (Шоҳ Жаҳон) ва Хисрав Мирзо бошладилар. 1622 й. Хуррам ота-сига қарши қўзғолон кўтариб, охири таслим бўлди. У фақат отасининг ва-фотидан (1627) кейингина Шоҳ Жа-ҳон номи б-н тахтга ўтирди. Шоҳ Жа-ҳон (1627—58) айрим маҳаллий мулк-дорлар (Бундел ҳокими Жужҳар, Декан ҳокими Хон Жаҳон Лўдий ва б.)нинг қаршилигига дуч келди ва улар-нинг исёнларини бостирди, 1632—36 й.ларда Декан ҳокимликларини бўй-сундирди, 1638 й.да Қандаҳорни эгаллади. Б.д.нинг энг машҳур ҳукмдорла-ридан яна бири Аврангзеб Оламгирдир (1618—1707). У Декан ва Бижапурни бўйсундирди. Акбар, Шоҳ Жаҳон ва Аврангзеб ҳукмронлиги даврида Б. д. та-раққий этди. Мамлакат бирмунча мар-казлашди, иқтисод ва маданий ҳаёт ўсди.
Аврангзеб ҳукмронлигининг охирги йилларида Деканда маратҳалар, шим. да афғон қабилалари, Панжобда сикҳ-лар, Мевар ва Марварда ражпутлар қўзғолонлари туфайли Б. д. оғир аҳвол-га тушиб қолди. Аврангзеб вафотидан сўнг ички курашлар кучайди. Ундан таш-

° Гулбарга °Бнжопур
=====  Акбар давлати чегараси (1556)
Кобурийлар империясининг ^—^— чегараси (1605)
,........Акбар тузган 15 субанинг чегараси
«      Суба (вилоят)лар маркази ©      Бобурийлар давлати пойтахти XI556 Мухим жанг бўлган жой ва йиллэр
16-17а-ларда бўлиб ўтган халк қўз-ғолонларининг асосий районлари
Бобурийларнинг Ўрта Осиёга $ юриши .„.,«„„„ Аврангзеб давридаги Бобурийлар
давлатининг чегараси —-----Давлатлар чегаралари (1648)
|---------1 Бобурийлар давлаги таркибидаги
______ярим мустакил ва мустакил худуд-
лар
(Порт > 1^"а ўрталарида европаликлар мулки
Рақамлар билан кўрсатилган: Акбар тузган суба (вилоят)лар
1. Кобул               5. Ажмир             9. Малва
2. Лахор              6. Агра                10. Оллохобод
3. Мўлтон            7. Ауд                 II. Бихар
4. Деҳли              8. Аҳмадобод       12. Кхзндеш
51 о»
13. Берар
14.  Ахмаднагар
15. Бенгалия
Князли     кл D  Майсур                g Мадура
В  Малабар              Q Танжур
қари, европаликлар (Португалия, Дания, Голландия ва Англия)нинг бос-қинчилик сиёсати бошланди. Натижа-да мамлакат майда-майда давлатларга бўлиниб кетди. Б. д. 1858 й. инглиз мус-тамлакачилари томонидан бутунлай ту-гатилди.
Маданияти. Б. д. маҳаллий халқлар маданияти тарихида прогрессив роль ўйнаган; бу ерда ободончилик ва ма-даний турмушга катта эътибор берил-ган; кўплаб суғориш иншоотлари қурилган, янги ерлар ўзлаштирилган, боғ-роғлар бунёд этилган, шаҳарсоз-
лик, ҳунармандчилик (қоғоз и.ч., зар-гарлик, кулолчилик, темирчилик, қандолатпазлик, тўқувчилик ва б.) та-раққий этган. Тарихий ҳужжатларда газламанинг 100 га яқин номи келти-рилганлиги мамлакатда тўқувчилик кенг кўламда тараққий этганлигини

кўрсатади. Бобурийлар маҳаллий халқ б-н тобора яқинлашиш сиёсатини олиб борганлар, идора қилишда ма-ҳаллий урф-одатларга риоя этганлар. Акбар мусулмон бўлмаган халқлардан олинадиган жизя солиғини бекор қил-ган, турли-туман динларга эътиқод қилувчи қабила ҳамда халқларни ке-лищтириш мақсадида турли динлар ақидалари мажмуидан иборат умумий «Дини илоҳий» жорий этишга ҳаракат қилган.
Б.д. б-н Мовароуннаҳрдаги давлатлар ўртасида дастлабки расмий маданий алоқалар 16-а. 30-й.ларидан бошланган бўлса-да, Бобур Ҳиндистонни забт эт-ган вақтдаёқ кўплаб шоир, созанда, бастакор, хонанда, миниатюрачи рас-сомларни олиб кетган эди. 16-а. 2-яр-мида шайбонийлардан Абдуллахон II Акбар саройига бир қанча миниатюрачи рассомлар (хусусан, Муҳаммад Мурод Самарқандий)ни, 1585 й. ўз эл-чилари (шоир Мушфиқий ва б.) ни юборган. 1613 й. Бухоро хони Имомқу-лихон Жаҳонгиршоҳ ҳузурига, Жаҳон-гиршоҳ ҳам ўз навбатида Бухорога ўз элчилари (булар орасида ҳиндистонлик машҳур ҳаким Ҳозиқ ҳам бўлган) ни йўллаган. 1660 й. Б.д.га аштархонийлар-дан Абдулазизхон (1645—80)нинг, 1685 й. Бухорога Аврангзебнинг элчилари борган. Мовароуннаҳрдан элчилар ҳайъатида юборилган адабиёт ва санъ-ат аҳлларидан ташқари турли сабаблар б-н Б. д.га келиб яшаб қолган шоир-лар, меъмор ва миниатюра усталари кўп бўлган. Б. д.да рўй берган ижтимо-ий-иқтисодий ўзгаришлар, маданий алоқаларнинг кенгайиши натижасида илм-фан, адабиёт, санъат, меъморлик тарақкий этган, астрономия юксалган. Деҳли, Жайпур ва б. шаҳарларда расад-хоналар қурилган. Адабиётда халқ ди-ний-сектантлик ҳаракати ғоялари (турли диний эътиқоддаги халқлар тенглиги ва б.)ни тарғиб қилувчи «Бҳакти» по-эзияси ривожланган. Мазкур оқимнинг йирик намояндаларидан бири Тулси-дас (1532—1624) машҳур «Рамаяна» достонини яратган. Айни вақтда Шим. Ҳиндистонда форсий ва туркий тил-ларда, Марказий Ҳиндистон (Декан) да урду тилида сарой поэзияси тарақ-қий этган, қатор насрий ва назмий асарлар (Бобур, Байрамхон, Омулий, Соиб Табризий, Зебуннисо, Бедил, Мир-зо Ғолиб ва б.нинг асарлари) яратил-ган. Ижодда «ҳинд-мусулмон услуби» (шоирлар ўз асарларида Ҳиндистон табиат манзараларини, воқеа-ҳодиса-ларини тасвирласалар-да, форс-тожик шеъриятининг анъанавий шакл ва об-разларидан фойдаланганлар) вужудга
келган (Файзий, «Нал ва Даман»; Бедил, «Комде ва Мудан» ва б.), маҳал-лий халклар б-н мусулмон аҳоли ўрта-сидаги ўзаро дўстлик, муҳаббат гояла-ри тараннум этилган. Адабиётшунос-ликка доир муҳим асарлар (Бобур, «Аруз рисоласи», Алоуддавла ибн Яҳё Сайфий Ҳусайний, «Нафоис ул-мао-сирот»; Ҳусайн Алихон Азимободий, «Наштари ишқ»; Шоҳнавозхон, «Ма-осир ул-умаро»; Бадриддин Кашмирий, «Равзат ар-ризвон ва ҳадиқат ал-ғил-мон» ва б.) юзага келган. Мовароун-наҳр, Ҳиндистон ва Афғонистон тари-хи, жуғрофияси, маданий алоқалари-га бағишланган асарлар (Бобур, «Бо-бурнома»; Абулфазл Алломий, «Тарихи Акбаршоҳий»; Низомуддин Ахмад, «Та-бақоти Акбарий»; Мирзо Салим Жа-ҳонгир, «Тузуки Жаҳонгирий»; Жаҳон-гиршоҳ, «Жаҳонгирнома»; Гулбаданбе-гим, «Ҳумоюннома»; Бадовуний, «Мун-тахаб ут-таворих»; Муҳаммад Мустаидхон Соқий, «Маосири Олам-гирий» ва б.) яратилди. Ҳинд, араб ва туркий халқлар бадиий ва илмий ада-биёти нодир ёдгорликлари таржимасига ҳам катта эътибор берилди. Хусусан, геометрияга доир «Лилаватий», «Атхар-ва-веда» асарлари, «Маҳабҳарата», «Рамаяна» халқ достонлари (санскрит-чадан), Ёқут ал-Ҳамавийнит жуғро-фияга оид «Муъжам ул-булдон» асари (арабчадан), Камолиддин Дабирийнинг «Ҳаёт ул-ҳайвон» ва Бобурнинг «Бо-бурнома»си (эски ўзбек тилидан форс тилига) таржима қилинган.
16—18-а.лар мобайнида бобурийлар томонидан бунёд этилган қатор мону-ментал иншоотлар, асосан Мовароун-наҳр ва Ҳиндистон меъморлик услуб-ларининг уйғунлашуви — янги «ҳинд-мусулмон услуби» бўйича қурилган. Қурилиш материали сифатида оқ ва қора мармардан унумли фойдаланил-ган. Бинолар девори қимматбаҳо, ранг-ли тошлар — ҳақиқ, марварид, садаф, каҳрабо, зумрад, ёқут ва б. ҳамда фил суяги б-н безатилган. Қурилишга Мо-вароуннаҳр, Ҳиндистон, Эрон ва Тур-кия меъморлари бошчилик қилган. Бу давр меъморий ёдгорликларидан Ҳумо-юн мақбараси (1565), Баланд дарвоза (1576), Тожмаҳал (1632—50), Олтин ибодатхона (1764—66) жаҳон аҳамия-тига молик. Фотиҳпур-Сикри ш. қалъа-си, Ажмир ва Оллоҳободдаги қалъалар, Матҳурадаги Говинда-дева ибодатхона-си, Скандардаги Акбар ва Эътимодуд-давла мақбаралари, Аградаги Лаъл қалъа, Моти масжид ва Аврангободда-ги Бибика мақбараси ва б. Б.д.нинг йирик меъморлик обидаларидан ҳисоб-ланади.
Б.д.да миниатюра санъати (қ. Ҳин-дисшон миниатюра мактаблари) кенг тараққий этган. Бобурийлар миниатюра мактаби (16-а. 2-ярми — 18-а.)га Камолиддин Беҳзоднкнт шогирдлари — термизлик Мирсаййид Али ва Хўжа Абдусамад Шерозийлар асос солган. Бу мактаб вакиллари дастлаб тарихий рисолалар (мае, «Достони амир Ҳам-за» асари) га миниатюралар чизиш б-н шуғулланганлар. Бу асарга бағиш-ланган миниатюралар 12 жилд (1200 тасвир) ни ташкил этган. Кейинча-лик тасвирий санъатда портрет ва анималистика жанрлари ҳам кенг тар-қалган. Мирсаййид Али бошчилиги-даги мусулмон ва ҳинд миниатюра-чилари нарса, воқеа ва ҳодисалар манзарасини ҳаққоний ифодалашга ҳаракат қилганлар. Б.д. миниатюра мактабига унинг сўнгги йилларида Ўрта осиёлик мусаввирлардан Фар-рухбек, Муҳаммад Мурод Самарқан-дий, Муҳаммад Нодир Самарқандий, Оқо Ризо ибн Абулҳасан Бухорийлар раҳбарлик қилганлар. Улар «Бобурно-ма» (қ. «Бобурнома» расмлари), «Акбар-нома», «Зафарнома», «Жоме ат-таво-рих» каби асарларга нафис миниатюралар ишлаганлар. Муҳаммад Мурод ва Муҳаммад Нодир Самарқандийлар «Шаҳаншоҳлик мураккаъи» («Империя альбоми») учун ишланган порт-ретлар (Жаҳонгиршоҳ, Шоҳ Жаҳон, Шермуҳаммад Навоб, Шива Парва-ти ва б.), Мирсаййид Али мўйқала-мига мансуб 80 дан ортиқ миниатюра лавҳалари Вена ва Лондон музей-ларида, Муҳаммад Муроднинг «Шоҳ-нома» (Хива нусхаси) қўлёзмасига ишлаган 115 та миниатюраси Ўзбе-кистон ФА Шарқшунослик ин-тида сақпанмоқда.
Б. д.да мусиқа санъати ҳам юксак да-ражада тараққий этган. Бу даврда ма-ҳаллий ҳинд мусиқаси Мовароуннаҳр ва Эрон мусиқа санъати анъаналари таъсирида янада бойиган. Тарихчи Хай-дар Мирзо (1499—1551) нинг «Тарихи Рашидий» асарида айтилишича, бу ерда Мовароуннаҳр мусиқий асбобларидан торли-камонли созлар кўпроқ тарқал-ган.
Ад.: Гулбаданбегим, Ҳумоюннома, Т., 1959; Неру Дж., Открытие Индии, М., 1955;Синха Н. К.,Банерджи А. Г., История Индии, М., 1954; Бартольд В. В., История изучения Востока в Европе и России, 2 изд., М., 1926; Низомиддинов И. Ғ., XVI—XVIII аерларда Ўрта Осиё —Ҳиндис-тон муносабатлари, Т., 1966; Индийские миниатюры XV1-XVIII вв., М., 1971; Тюля-ев С. И., Искусство в Индии, М., 1968; Азимжонова С, Государство Бабура в Кабуле и в Индии, М., 1977.

«БОБУРНОМА»
«БОБУРНОМА» — жаҳон адабиёти ва манбашунослигидаги муҳим ва ноёб ёдгорлик; узбек адабиётида дастлабки насрий мемуар ва тарихий-илмий асар. Муаллифи Заҳириддин Муҳаммад Бо-бур. Эски ўзбек (чиғатой) тилида ёзил-ган (тахм. 1518/19—1530). «Бобурия», «Воқеоти Бобур», «Воқеанома», «Ту-зуки Бобурий», «Табақоти Бобурий», «Таворихи Бобурий» каби номлар б-н ҳам маълум. Бобурнинг ўзи эса «Вақое» ва «Тарих» деган номларни ишлатган. «Б.»да 1494—1529 й.ларда Марказий Осиё, Афғонистон ва Ҳиндистонда содир бўлган тарихий-сиёсий воқеалар йилма-йил ўта аниқлик б-н баён қилинган бўлиб, улар муаллиф ҳаёти ва сиёсий фаолияти б-н бевосита боғ-ликдир.
«Б.» ўзида баён қилинган воқеалар жараёнига кўра 3 қисмга: Бобурнинг Мовароуннаҳр (1494—1504), Афғони-стон (1504—24) ва Ҳиндистон (1524— 30)даги ҳукмдорлик даврига бўлина-ди. Биринчи қисмда Бобурнинг ота-си — темурийларнинг Фарғона улуси ҳокими Умаршайх Мирзо (1461—94) хусусида ҳамда Бобурнинг Фар-ғона тахтига ўлтириши (1494 й. июнь), аммо Темурийлар давлатида авж олган тахт учун кураш оқибатида ўз улуси-дан маҳрум бўлиши (15-а. 90-й.лари), Самарканд учун Шайбонийхонга қарши олиб борган жангу жадаллари (1497— 1501)нинг беҳуда кетиши, ва ниҳоят, тожу тахтдан бутунлай ажраб, Ҳисор тоғлари орқали тахм. 250 навкар б-н Афғонистонга юз тутиши (1504) ҳақидаги воқеалар батафсил зикр қилинган. Иккинчи қисмда Бобурнинг Кобулни забт этгани, сўнг у ерда мус-тақил давлат тузгани (1508), Эрон шоҳи Исмоил Сафавийнинг ҳарбий ёрдами б-н Самарқандни яна ишғол қилгани (1511), лекин шайбонийлар (Убайдулла Султон, Муҳаммад Темур Султон ва Жонибек Султон)дан енги-либ (1512), Кобулга қайтгани, кейин эса Ҳиндистонни забт этишга ҳозир-лик кўра бошлагани хусусидаги воқеа-лар баён этилган. Учинчи қисм эса Бобурнинг Де\ли султони Иброҳим Лўдий-ни мағлуб этиб (қ. Панипат жанглари), Шим. Ҳиндистонни босиб олгани (1526) ва Бобурийлар давлатини барпо қилгани ҳақидаги маълумотлардан ибо-рат.
«Б.»да келтирилган барча маълумот-лар, хусусан Фарғона, Тошкент, Самарканд, Ҳисор, Чағониён ва Шим. Афғонистоннинг 15-а. 80—90-й.лари ва 16-а. 1-чорагидаги сиёсий аҳволига дойр хабарлар ўзининг батафсиллиги б-н шу хусусдаги бошқа адабиётлардан тубдан
фарқ қилади. Шунингдек, асар муал-лифнинг муайян тарихий воқеа ҳақида ҳамда ўзаро душманлик қилган темурийлар — Умаршайх, Султон Аҳмад, Султон Маҳмуд, Бойсунғур Мирзо, Султон Ҳусайн ва б.нинг хулқ-атвори, табиати хусусида билдирган фикр-му-лоҳазалари б-н ҳам аҳамиятлидир. Асар-да, ижтимоий-табиий фанлар, тарих, фалсафа, фиқҳ, дин таълимоти, тил-шунослик, жуғрофия, табиатшунос-лик, маъданшунослик, деҳқончилик, боғдорчилик ва б.га оид аниқ ва ҳануз-гача ўз тарихий ва илмий аҳамиятини йўқотмаган маълумотлар, илмий асос-ланган хулосалар келтирилган. Асарда бевосита Бобурнинг ўзи лашкарбоши сифатида қатнашган бир неча катта-кичик жанг манзаралари маҳорат б-н берилган. Ўша даврдаги қўшин тузили-ши, уруш олиб бориш, жанг усулла-ри, қамал ҳолатлари, қурол-яроғ тур-лари, қурғонбузар қурилмалар б-н бир қаторда асарда кўплаб ҳарбий-маъму-рий истилохлар (туман, улус, кўкал-тош, эшикоға, ахтачи, тархон, шиғо-вул, шарбатчи (шарбатдор), мубаш-шир, туғчи, мирохур, рикобдор, до-руға, мурчил, манжаниқ, ўрон ва б.) ҳам учрайди. Шунингдек, «Б.»да темурийлар қўшинининг тузилиши, ҳарбий санъати ва б. ҳақида ҳам ноёб маълумотлар бор. Бундан ташқари, Моваро-уннаҳр, Афғонистон, Хуросон ва Ҳин-дистон ўтмиши ва замонавий ҳолати, халқлари, қабилалари, уларнинг тили, маданияти, касб-ҳунари, урф-одатла-ри, расм-русумлари, анъанавий тад-бир-маросимлари, шунингдек ўша давр жамиятига хос ижтимоий табақа-ларга тегишли маълумотлар баён эти-лади. Айниқса Фарғона, Андижон, Самарканд, Кобул, Ҳирот, Агра каби йирик шаҳар-вилоятларнинг жуғро-фий-маъмурий тузилиши, маданий ҳаёти, туманлари, аҳолиси, қ.х., дарё ва сув ҳавзалари, чўл-адирлари, тоғ-саҳролари, боғу роғлари, табиати, иқлими, ҳайвонот ва ўсимликлар ду-нёси, табиий бойликлари ҳақида му-фассал маълумотлар берилади. Хусусан 15—16-а.ларда Туркистон вилоятида яшаган қора қўйлук (қўюнлук) қаби-ласининг ҳамда Мовароуннаҳрдаги турк-мўғул қабилаларининг урф-одат-лари, ҳарбий маҳоратлари ҳақидаги маълумотлар, айниқса илмий жиҳат-дан ғоятда қимматли бўлиб, улар узбек, қозоқ, қирғиз ва б. туркийзабон халқ-лар этник тарихини ўрганувчилар учун муҳим аҳамиятга эгадир. «Б.» да Фар-ғона, Самарқанд ш.лари ва шу номда-ги вилоятлар, Оҳангарон водийси, Ўратепа ва унинг атрофи,  Масчо,
Ҳисор, Чағониён, Бадахшон, Кобул вилояти ва б. жойлар географик жиҳат-дан ғоятда қизиқарли тавсиф қилин-ган бўлиб, муаллиф ўзи юрган йўллар, ўзи бўлган шаҳар ва қишлоқларни ғоят даражада аниқ тасвирлаган.
«Б.»да Алишер Навоий, Абдураҳмон Жомип, Шайхим Суҳайлий, Ҳусайн Али Туфайлий, Осафий, Биноий, Сай-фий Бухорий, Оҳий, Муҳаммад Солиҳ каби ўнлаб ижодкорлар, Хожа Абдул-ло Марварий, Қул Муҳаммад Удий, Шайх Нойий, Юсуф Али, Мулло Ёрак, Шоҳқули Ғижжакий, Ҳусайн Удий, Беҳзод, Шоҳ Музаффар каби кўплаб санъаткорлар тавсиф этилиб, уларнинг ижодий фаолиятларига холис баҳо берилади. Жумладан, Алишер Навоий ҳақида шундай дейилади: «Алишербек назири йўқ киши эди. Тур-кий тил била то шеър айтибтурлар,— ҳеч ким онча кўп ва хўб айтқон эмас».
«Б.» 15-а. узбек бадиий насрининг ёр-қин намунаси сифатида соф бадиий лавҳалар, жонли тасвирлар, анъанавий лирик чекинишларга бой. Насрий матн ичида келтирилган халқ мақол-матал-лари, иборалари, ибратли ўгитлар, шеърий парчалар унинг бадиийлиги-ни янада оширади, ўзига хос жозиба бағишлайди.
«Б.» 16-а.дан бошлаб ҳоз.гача дунё-нинг кўп тиллари — инглиз, голланд, француз, форс, немис, итальян, рус, ҳинд, урду ва б. тилларига бир неча марталаб таржима қилинди, шарҳ-изоҳлар б-н нашр этилди. Англия, Америка, Франция, Россия, Ҳиндистон, Покистон, Афғонистон, Туркия, Япония каби ўнлаб мамлакат олимлари-нинг илмий тадкиқотларида «Б.»нинг инсоният яратган ўлмас обидалар қато-рида алоҳида ўринда туриши таъкид-ланади. «Б.»нингжаҳонга машҳур бўли-шида, асосан инглиз шарқшунослари-нинг хизмати катта бўлди. Европадаги-на эмас, балки жаҳонда биринчи тўлиқ нашрини (инглиз тилида) 1826 й.да Ж. Лейден ва В. Эрскин амалга оширди. Ф. Талбот эса мазкур нашр асосида 2 марта (1878, 1909) унинг қисқартирилган на-шрларини чоп эттирди. 1921 й.да инглиз шарқшуноси А. Бевериж «Б.»ни му-стақил суратда асл нусхадан қайта таржима қилди. Биргина Англиянинг ўзи-да «Б.» таржималари 9 марта нашр этилди.                                                 ,
Кейинги йилларда «Б.»нинг проф. В. Такстон томонидан АҚШда (Кембриж ш., Гарвард ун-ти, 1993) ҳамда икки жилд ҳажмда, мукаммал сўзлик, кўрсаткич ва шарҳ-изо\лар б-н Япо-нияда (Киото, 1995—96) илмий-тан-қидий матни нашр этилди.

Маълумки, «Б.» қўлёзмалари матни-да баъзи йиллар (1504—05, 1509—18, 1520—24) тафсилоти учрамайди, 1508 ва 1520 й. воқеалари баёни тугал эмас. Мана шу узилиш бўлган ўринларни инглиз шарқшунослари бошқа тарихий манбалар асосида маълум даражада тиклаганлар. «Б.» форсчага (1586), ун-дан парчалар Витсен томонидан гол-ланд тилига (1705), А. Кейзер томонидан қисқартирилган ҳолда немис тилига (1828), Паве де Куртейл томонидан тўла ҳолда француз тилига (1871) таржима қилинган. «Б.»ни таржима қилиш ва тадқиқ этишда, шунингдек Афғонистон (Абдулхай \абибий), По-кистон (Рашид Ахтар Надвий, Шоҳ Олам Мавлиёт), Ҳиндистон (Мирзо Насриддин Ҳайдар, Муҳиббул Ҳасан Ризвий), Туркия (Р . Р. Арат ва Н. И. Баюр) каби мамлакатлар олимлари-нинг хизмати ҳам катта. Рус шарқшу-нослари (Н. И. Пантусов, С. И. Поляков, В. Вяткин) ҳам «Б.» дан парча-ларни таржима қилганлар. Н. И. Иль-минский «Б.»ни Қозонда нашр эттирди (1857).
«Б.»ни ҳамда Бобурнинг шеърий ме-росини ўрганишда ўзбекистонлик олимлар ҳам салмоқли ҳисса қўшди-лар. Проф. Фитрат томонидан тузилган «Ўзбек адабиёти намуналари» хресто-матиясида «Б.»дан парчалар, Бобурнинг 31 ғазали, 2 маснавий ва 28 ру-боийси берилган. М. Салье «Б.»ни рус тилига тўла таржима қилиб, 3 марта (1958, 1982, 1993) нашр эттирди (С. Азимжонованинг кириш сўзи ва таҳ-рири остида). П. Шамсиев ва С. Мирза-евлар томонидан «Б.»нинг икки жилд-ли (1948) ва бир жилдли (1960) наш-ри чоп этилди. 1956—66 й.ларда Бобурнинг уч жилдли танланган асарлари чоп этилиб, унга Бобурнинг шеърий дево-ни (1-жилд) ва «Б.» (2—3-жилдлар) кирган. Бобур ва унинг илмий мероси-ни ўрганишга С. Азимжонова катта улуш қўшган. «Б.»нинг М. Салье томонидан қилинган таржималари унинг батафсил сўз бошиси ва таҳрири остида нашр этил га н.
Ад.: Аз и мжонова С, Государство Бабу-ра в Кабуле и в Индии, М., 1977; Узбек адабиёти тарихи, 3-ж., Т., 1978; Ахмедов Б., Историко-географическая литература Средней Азии XVI—XVIII вв. (Письменные памятники), Т., 1985; Бобурнома, Т., 1960; Le Livre de Babur, Париж, 1985; Бабур-наме, Т., 1993.
Абдурашид Абдуғафуров.
«БОБУРНОМА» РАСМЛАРИ- Заҳи-
риддин Муҳаммад Бобурнннт «Бобурнома» асарига ишланган миниатюра-лар. Бобурийлар ҳукмронлиги (айниқса
Акбар) даврида Ҳиндистонда шакллан-ган, Ғарбда «мўғуллар миниатюраси» номи б-н маълум бўлган тасвирий санъат юзага келган. Ҳирот, Бухоро, Самарқанд, Шероз, Табриз миниатюра санъатининг энг яхши анъаналари-ни ижодий ўзлаштириб, қад. ҳинд тасвирий санъатини дунёвий мазмун б-н бойитган Дасвант, Басован, Устод Мансур, Мукунд, Рамдас, Кесу Гужа-ротий, Фаррухбек Қалмоқ, Иброҳим Наққош ва б. мусаввирлар ўша даврда яратилган ва кўчирилган бир қатор қўлёзмаларни — «Бобурнома», «Акбар-нома», «Зафарнома», «Жоме ат-таво-рих» («Тарихлар мажмуаси») ва б.ни нафис ва жозибадор расмлар б-н беза-ганлар. Бизгача «Бобурнома»нинг шу тарзда безатилган нусхалари (8 нусха тўлиқ ҳолда) етиб келган: Британия музейида (Англия) ва Оксфорддаги Бодли кутубхонасида, Дехлидаги Мил-лий музей ва Рожастҳон штатидаги Алвар кутубхонасида (Ҳиндистон), Париж миллий кутубхонасида; шунингдек Москвадаги Шарқ халклари санъ-ати музейида (57 варакда 69 раем), Дуб-линдаги Честер Битти кутубхонасида (Ирландия), Париждаги Лувр музейида, АҚШнинг Фрир галереясида, Фогг санъат музейида, Канаданинг Оттава ш.даги Миллий галереяда ва шахеий йиғимларда сақланмоқца. Расмларнинг асосий мазмуни тарихий воқеалар, маиший манзаралар, жанг лавҳалари, ов ва спорт ўйинлари, ҳайвонот ва ўсимлик дунёси, турли сиёсий воқеа-
Ҳинд филлари. «Бобурнома»га ишланган миниатюра (17-аср 1-ярми), Деҳли.

лар, учрашув ва б.ни тасвирлашдан иборат. Асар мазмуни б-н чекланган рассомлар барча тарихий, географик, этн. омиллардан фойдаланган ҳолда бир бутун тугалланган ижодий мужассамот-лар яратганлар. Расмларда шарқ санъа-тидаги шартлилик заруриятидан, кўп режали мужассамотлардан моҳирона фойдаланилган. Раем ва бўёқлар муво-занатини нозик сезиш, рангларни тан-лай билиш, тасвирланаётган давр ру-ҳини, гўзалликни аниқ-ҳиссий шакл-ларда гавдалантириш, имо-ишора, ҳаракатни жонли бера билиш, бўёкдар-даги ички монандлик каби ҳинд рас-сомлигига хос хусусиятлар ва б. жиҳа-тидан бу расмлар ғоят катта бадиий қимматга эга.
Ад.: Миниатюры рукописи «Бабур-намэ»: (Альбом), М., 1960; «Бобурнома» расмлари: (Альбом), Т., 1970; Мадраим-ов А., Расмларда Бобур ҳаёти, Т., 1983.
БОВЕ (Bovet) Даниеле (1907-1992) -Италия фармакологи. Доривор препа-ратлар тузилиши б-н уларнинг фарма-кологик фаоллиги ўртасидаги боғлиқ-ликни тадқиқ қилган. Гистаминта қар-ши препаратларнинг дастлабки тадқи-қотчиларидан бири бўлган. Кураресимон таъсир этадиган синтетик бирикмалар-ни кашф этган. Нобель мукофоти лауреата (1957).
БОВЕ Осип Иванович [1784. 24. 10 (4.11), Петербург - 1834.16(28).6, Москва] — рус меъмори. Ампир намо-яндаси. 1812 й. ёнғиндан сўнг Москва-ни қайта тиклаш комиссияси бош меъмори. Б. иштирокида Қизил майдонда-ги бинолар қайта тикланган (1815), Катта театр ва унинг олдидаги майдон (1821—24), Александров боғи (1820— 22), Зафар дарвозаси (1827—34), 1-шаҳар касалхонаси (1828—32) ва б. бар-по этилган.
БОВЕ — Франциянинг шим.даги қад. меъморий ёдгорликларга бой шаҳар (12— 17-а.лар). Урта аср шаҳар қиёфаси сақланган. Меъморий ёдгорликлари; Қад. Рим шаҳар девори ва унинг мино-ралари харобалари; Сент-Этьенн чер-кови (12-а.— 16-а. бошлари); Франция-даги готика услубида қурилган энг баланд собор Сен-Пьер (1227 й. қурили-ши бошланиб, 1578 й.гача бир неча марта қайта қурилган) ва унга туташ ноёб ёдгорлик Нотр-Дам-де-ла-Бас-Эвр базилика нефи (997—998); епископ саройи (16-а. боши) ва б. БОВУРЧИ - қ. Бавурчи. БОГАЗАР ТОҒИ — Қашқадарё вилоя-тидаги тоғ. Ҳисор тизма тоғлари тар-кибига киради. Энг баланд жойи — Човурткали чўққиси, 2098 м. Уз. 10—12 км. Б.т. жан.-ғарбдан шим.-шарққа

«Бобурнома»   мнннатюралари:  Бобур Бенгалия элчисини қабул қилмоқда.
Бобур қулон овида.
йўналган. Унингжан.-шарқий ён бағир-лари Кичик Ўрадарё водийсига анча қия, баъзи жойларда тик тушган, шим.-ғарбий ён бағирлари эса ётиқроқ. Сувайирғич қисми ясси. Тоғ ён бағир-ларидаги булоклардан бошланувчи сой-лар Кичик Ўрадарё томон оқади. Б. т . юра, бўр ва палеогеннинг чўкинди жинслари (қумтош, гил, конгломерат, алевролит, оҳактош)дан ташкил топ-ган. Ён багирларидаги жигарранг туп-роқларда қизиларча ва саурарча, за-ранг, бодом кенг тарқалган. Арчазор-лар остида буғдойиқ, шунингдек уч-қат (шилви), оқхаргул ва б. усади. Б.т. ёзги яйлов.
БОГДАН ХМЕЛЬНИЦКИЙ   -  қ Хмельницкий Богдан.
БОГДАНОВ Анатолий Петрович [1834.1(13).10, Воронеж губерняси — 1896.16(28).3, Москва] — рус антропологи ва зоологи. Москва ун-тини ту-гатган (1855), проф. (1863), Россияда антропология фанининг асосчиси. Та-биат, антропология ва этн. ҳаваскор-лари жамиятининг раҳбари, Москва ун-ти зоология музейининг директори. Б. 1867 й.да этнография, 1879 й.да антропология кургазмасида антропология асбоблари, Россиядаги қад. ва ҳоз. халқ-лар бош суяклари коллекцияси ва ан-тропологиясига оид расмларни намой-иш кидди. Б. Федченко экспедицияси то-монидан Марказий Осиёда тўплан-ган антропологияга оид материалларни ишлаб чикди ва нашр қилди.
БОГДАНОВ Николай Дмитриевич (1920.27.4, Днепропетровск вилояти Любимовка қишлоғи — 1945.31.1, Львов) — 2-жаҳон уруши қатнашчиси. Тошкентда чизмачи бўлиб ишлаган. 1941 й. июлдан фронтда. 34-гвардиячи артиллерия полкида дивизион командир бўлган. Б. 1943 й. 12—14 сент.даги жангларда ўз артиллерияси б-н ўқчи қисмлари томонидан душманнинг Ко-маровка ва Евлашовка қишлоқларида-ги таянч пунктларини эгаллашларида ёрдам берган. 1943 й. 16 окт.да Қаҳра-мон унвонига сазовор бўлган. БОГДАНОВИЧ Карл Иванович (1864.29.11, Витебск губерняси -1947.5.6, Варшава) — геолог олим. Петербург кончилик ин-тини тугатган

(1886). 1901 — 17 й.ларда Россия Геол. қўмитасида ишлаган (1914 й.дан директор), айни вақтда Петербург кончилик ин-ти проф. (1902-19). 1919 й.гача Рос-сиянинг Европа қисми, Марказий Осиё, Сибирь ва Кавказда катта тад-қиқот ишлари олиб борган. Руда кон-лари (1912—13) ва 1931 й.да нефть кон-лари геол.си бўйича катта тўпламлари нашр қилинган. Ўрта Осиё бўйича олиб борган тадқиқот ишлари сейсмологи-яга салмокли ҳисса қўшди ва шу реги-оннинг тектоник схемасини белгилаб берди. 1919 й.дан Польшада Краков академияси проф.
БОГДО-ЎЛА,— Хитойдаги тоғ тизма-си, Шарқий Тяньшанда. Бал. 5445 м гача (Богдо-Ўла тоғи). Кенглик йўналиши-да қарийб 300 км га чўзилган, шим.да Турфон ботиги, жан.да Жунғория те-кислигини ўраб туради. Асосан кемб-рийдан олдинги ва палеозой даврлари жинсларидан тузилган. Ён бағирлари тик, доимий қор ва музликлар бор. Ландшафт минтақалари: қуйи минтақа — чўл ва дашт, 1700—2900 м баланд-ликда — ўтлоқлар ва игнабаргли ўрмон-лар, 2900—3700 м баландда — буталар, альп ўтлоқлари ва ниваль минтақа. БОГЕМИЯ (Bohemia) — 1) Чехия дав-лати ташкил топган ҳудуднинг илк номи; 2) 1526—1918 й.ларда Габсбург-лар империяси таркибига кирган Че-хиянинг расмий номи. Б. атамаси антик даврлардаёқ Boi(o) haemum («бой-лар ватани») номи б-н қайд этилган; мил.ав. 8-а.да Марбод раҳбарлигидаги маркоманлар томонидан босиб олинган. Баварияликлар (лот. bai(u) varii — бой-лар мамлакати аҳолиси) богемиялик-лардан келиб чиққанлиги масаласи ҳануз очиқ қрлмоқаа. БОГОЛ — қад. мўғул жамиятидаги иж-тимоий табақа, уй қуллари. Илк ўрта асрларда қулчиликнинг бир неча тури мавжуд бўлган: унаган-Б.— бир пайт-лар бўйсундирилган қабила, кейинча-лик меросий қулларга айланган, улар ўз мулклари ва қисман шахсий эркин-ликларини саклаб қолганлар, онгу-Б.— шахсий хизматлари эвазига озодликка чиққан қуллар; утэли-Б.— оддий хиз-маткор — қуллар.
БОГОЛЮБОВ Николай Николаевич 11909.8(21).8, Нижний Новгород -1992] — математик, механик ва наза-риётчи физик, акад. (1953). Чизиқли бўлмаган механика ва назарий физика бўйича илмий мактаб асосчиси. Илмий ишлари чизикли бўлмаган механика, статистик физика (ўта оқувчанлик ва ўта ўтказувчанликнинг микроскопик назарияси), майдоннинг квант назари-яси (дисперсной муносабатлар)га оид.
БОГОМОЛЕЦ Александр Александрович 11881. 12(24). 5-1946.19.7. Киев] -патофизиолог, акад. (1932) ва Тиббиёт ФА акад. (1944). Илмий ишлари вегета-тив нерв системаси патологияси ва фи-зиологияси, қон қуйиш патологияси, аллергия, бириктирувчи тўқиманинг иммунитетдаги аҳамияти масалалари-га бағишланган. Б. узоқумр кўриш на-зариясини илгари сурган. У яратган ан-тиретикуляр цитотоксик зардоб (АЦЗ) кўпгина касалликларни даволашда қўлланилади.
БОГОМОЛОВ Алексей Фёдорович [1913.20.5(2.6), Смоленск вилояти] — радиотехника ва радиофизика соҳаси-даги олим, акад. (1984). Асосий илмий ишлари радиотехника ва радиофизи-кага, хусусан, «Орбита» тизимидаги «Молния» Ер сунъий йўлдоши орқа-ли Марказий телевидение кўрсатувла-рини қабул қилиш учун ярокли катта радиотелескопларни ишлаб чиқишга дойр.
БОГОР (голландча Бейтензорг) — Индонезиядаги шаҳар. Ява о.нинг гар-бида. Аҳолиси 271 минг киши (1990). Б. тог оралиги сойлигида, Гёде вулкани этагида жойлашган. Курорт жой ва туризм маркази. Т. й. ва автомобиль йўлла-ри тугуни. Резина шиналари ва ойна з-ди, тўқимачилик, машинасозлик, озиқ-овқат саноати корхоналари бор. Ҳунармандчилик ривожланган. Индонезия каучук илмий тадқиқот ин-ти, дунёга машҳур ботаника боги (1817 й.дан) ва ботаника илмий тадқиқот ин-ти бор. Жан-Шарқий Осиёнинг тропик минтақа биол.си бўйича регионал маркази.
БОГОТА, Санта-Фе-де-Богота — Колумбия пойтахти. Шарқий Кордильера тоғларининг ғарбий ён бағри-даги сойликда (2500 м) жойлашган. Кундинамарка департаменти маъмурии маркази, алоҳида маъмурии бирлик — пойтахт округини ташкил қилади. Аҳолиси 6 млн.дан ортиқ (1997, шаҳар атрофи б-н). Муҳим транспорт йўллари тугуни. Халқаро Эльдорадо аэропор-ти бор. Энг иссиқ ойнинг ўртача т-раси 15°, энг совуқ ойники — 14°. Б.га 1538 й.да испанлар асос солган. 1598 й.дан испан генерал-капитан лиги-нинг, 1739 й.дан Янги Гранада вице-қ и р о л л и г и н и н г
Богота шаҳрининг бир қисми.
пойтахти. 1819 й.да Б. испанлардан озод қилинди ва Янги Колумбиянинг пой-тахтига айлантирилди. 1831 й.дан Янги Гранаданинг, 1863 й.дан Колумбия Республикасининг пойтахти.
Б. мамлакатнинг иқтисодий, сиёсий, маданий ва савдо маркази. Озиқ-ов-қат, тўқимачилик, пойабзал, тикувчи-лик, электротехника, полиграфия, машинасозлик, фармацевтика, кимё ва б. саноат корхоналари бор. Б. яқинида резина шиналар ва сода ишлаб чиқа-рилади, зумрад олинади. Испанлар мус-тамлакачилиги даврида ва ундан ке-йин қурилган бир неча меъморий ёд-горликлари сақланган: Катта собор (1823 й.да қуриб битказилган), Сан-Франсиско собори (1569—1622), Мил-лий капитолий биноси (1847—1926) ва б. Б.да. олий ўқув юртлари, жумладан Колумбия миллий ун-ти ва б. ун-тлар, Колумбия академияси, Миллий музей, Миллий археология ва этн. музейи, му-стамлака даври санъати музейи, Олтин музейи (индейсларнинг қад. олтин бу-юмлари), Миллий кутубхона, астрономия расадхонаси бор. БОГХЕД (Шотландиядаги Boghead де-ган жой номи б-н аталган) — сапро-яели/яларнинг энг тоза хили. Б. тарки-бидаги организм қолдиқларининг миқ-
Планда курсатилган: Миллий музей
2.     Парламент биноси

дори, ҳосил бўлиш шароити, сифати б-н кўмирдан фарқ қилади. Б. бот-қоқликлар, денгиз кўрфазларида биё-кимёвий ва геокимёвий жараёнлар таъ-сирида ҳосил бўлади. Ранги қорамтир. Б. таркибини газсимон, учувчан мод-далар (75—90%), водород (8 — 12%) ташкил қилади. Ёнувчи массанинг ис-сиклик бериши 33,5—37,7 Мж/кг. Гу-мусли кўмир қатламлари орасида юпқа қатлам кўринишида учрайди. Б.дан қорамой, суюқёнилғи олинади ва кимё саноатида фойдаланилади. БОД (форс— шиш) — бўғим оғриғи (артральгия), мускул оғриғи (миальгия), қуймич нерви касаллиги (ишиас), плексит, подагра, радикулит, ревматизм каби касалликларнинг халқ орасида тарқалган номи.
БОД — телеграф сигналларини узатиш (телеграфлаш) тезлиги бирлиги. 1 се-кундда узатиладиган элементар ток импульсларига тенг. Амалда телеграфлаш тезлиги секундига 75 бод га етиши мумкин. Ж. Бодо номи б-н аталган. БОД — танда иплари (ўриш нахлари)-нинг бир-бирини кесиб (мингашиб) тушган жойи. Уч хил бўлади: тоқ, жуфт ва ливит Б. Б. олиш деганда шойи ва атлас тўқишда икки шода ўртасидаги Б.ни юқорига суриб чиқариш, Б. со-либ олиш деганда калава машинада ипакни мингаштириб калавалаш, Б. суриш деганда шойи, атлас, беқасам тандасини оққа ёзганда ливитларни бир-биридан ажратиб, танданинг у бошидан бу бошига суриш, Б. ташлаш деганда ўриш ипаклар даврага ўралиб тандаланганда бир ливитнинг иккин-чи ливит устига мингашиб қолиши ту-шунилади.
БОД МИХЧАДОН — ипак тандалай-диган дастгоҳ; давра қанотининг ён қисми. Шойи, атлас тўқиш корхона-ларида ишлатилади. Б.м. га икки қатор (ҳар қаторига 20 тадан, жами 40 та) михча қоқилган бўлиб, ливит иплар шу михчалар орасига ўралади. БОДБОДСОЙ — Самарканд вилояти Булунтур туманиааги сой. Ғубдинтоғнинг жан. ён багридан (1260 м баландлик-дан) бошланиб, жан.га томон оқади. Бодбод қишлоғидан жан.да Булунғур чўлларида тугайди. Уз. 9 км. Ёғин ва бу-локдан сув олади. Ёз ва кузда сув сар-фи 60—80 л/сек., қиш ва баҳорда эса 400—500 л/сек. Б. ёқасида чорва қўтон-лари бор.
ВОДЕН КЎЛИ — Германия, Швейцария ва Австрия чегарасидаги қад. муз-лик водийсидаги йирик кўл. 395 м ба-ландда жойлашган. Майд. 538 км2, уз. 63 км, эни 14 км, энг чуқур жойи 252 м. Б. к. шим.-ғарбга 3 қисмга тармокдан-
ган (Иберлинг, Қуйи ва Целлер кўлла-ри). Қирғоқларининг аксарият қисми текис ёки жан.-шарқи баланд қояли. Б. к.дан Рейн дарёси оқиб ўтади. Кема қатнайди. Суви камдан-кам музлайди, қишда соҳил иқлимини юмшатиб ту-ради. Балиқ овланади. Кўл соҳилидаги йирик шаҳарлар: Констанц, Фридрих-схафен, Линдау (Германия), Брегенц (Австрия). Б. к. атрофида курорт, қўриқ-хона кўп.
БОДИБИЛДИНГ, культуризм (инг. Body-Building — тана тузилиши) — спорт тури; тана мушакларини гантель, штанга, тош ва ҳ.к. ёрдамида ри-вожлантириш, уни чиройли ва бақув-ват қилишга қаратилган машқлар ти-зими. Бундай машкдарга дастлаб Юно-нистон ва қад. Римда катта эътибор берилган. Мисрда гавда мускуллари чиройли, келишган одамларгина фиръ-авн унвонига муносиб бўлган. Кейин-чалик бу хилдаги машқлар кўп мамла-катларга тарқалди. 19-а. охирида Буюк Британияда ҳоз. замон культуризми (французча culturisme, инглизча physical culture — гавда маданияти) асослари ишлаб чиқилди. 1901 й.дан эркаклар гавда гўзаллиги халқаро кон-курслари, 20-а. ўрталаридан эса культуризм бўйича ҳар йили жаҳон чемпи-онатлари ўтказила бошланди. 1946 й. Халқаро культуризм (бодибилдинг) федерацияси (IFBB) ташкил қилинди. 170 дан ортиқ давлат бу федерация аъзоси.
Ўзбекистонда Б. 1960 й.лардан пай-до бўлди ва дастлабки мусобақалар уюштирилди. Аммо 80-й.ларга келиб унга буржуа спорт тури сифатида сал-бий баҳо берила бошланди ва уну-тиб юборилди. Мустақиллик йилла-рида жисмоний тарбия ва спортнинг барча турлари қатори Б.га ҳам эътибор кучайди. Б. ишқибозлари кўпай-ди. Б. бўйича турли кўрик ва мусоба-қалар ўтказилмокда. Даниил Плаки-да, Фуат Гимуш, Руслан Муродаси-лов, Рустам Фотиҳов, Геннадий Блажко, Иброҳим Бекбоев таниқли Б.чилардир.
БОДИЁҒОЧ — 1) гула кўтаришда танда боди орасига ўтказиб қўйиладиган асбоб. Шойи, атлас тўқиш корхонала-рида ишлатилади. Ёнғоқ, ўрик, қайра-ғоч каби қаттиқ ёғочлардан бир учи ингичка қилиб ясалади; 2) шойи, атлас тўқиладиган ипакни жуфтлаб бе-радиган «жуфтлама машина»нинг га-жаклар ўрнатилган бўлаги. БОДИЯ — чўли биёбон, дашт. Бу термин тарихий ёдгорликларда, жумладан «Бобурнома», «Шайбонийнома»п.а учрайди. Кармана ш.Нинг бир номи Бодияи
хўрдак бўлган, Наршахий бу номни «Кичик кўза» деб изоҳлаган; аслида «Кичик чўл» бўлиши эҳтимол. БОДИЯ — таги думалоқ ва баланд, қирғоғи тик чуқур сопол идиш (лаган). Б. сирланади, турли нақш мужассамот-лари б-н безатилади. Хоразм кулолли-гида қадимдан кенг тарқалган, кичик-роқ хили «чаноқ Б.» деб аталади.
М.Раҳимов ишлаган бодия.
БОДИЯГАЛАР (Spongillidae) — ғовак-танлилар типининг чучук сувларда яшайдиган оиласи. 16 та авлоди ва 94 тури бор. Асосан Евросиёнинг дарё ва кўлларида тарқалган. Марказий Осиё мамлакатларидаги дарё ва кўлларда бир неча тури учрайди. Катталиги 1 м гача. Б. аниқшаклга эга эмас. Пўстлоқсимон, дарахтсимон шохланган ёки бошқа шаклда бўлади, сув остидаги нарсалар-га ёпишиб яшайди. Ранги сарғиш-қўнғир, жигарранг, яшил ёки қизғиш. Скелета кремнийдан тузилган бир ўқли нина шаклида, органик модда — спонгин б-н бир-бирига ёпишган. Бўлиниш, ташқи ёки ички куртакланиш ва жин-сий йўл б-н кўпаяди. Кузда кўпинча мустаҳкам икки қават қобиқ б-н ўрал-ган ички куртаклар — геммулалар ҳосил қилади. Геммулалар қишлаб, ба-ҳорда ёш булутга айланади. Халқтабо-батида қуритилган Б. дан бод ва асаб касалликларини даволашда фойдаланилади, косметикада сунъий қизиллик югуртириш учун ишлатилади. Баъзан қувурларга кириб қолиб, сув йўлини тўсиб қўйиши мумкин. БОДИЎЛГАН — Хоразм воҳасининг жан.-ғарбидаги кўл, Туркменистан че-гарасида. Атрофида кўчма қум кўп. Со-ҳиллари қия. Ўртача чуқ. 1 — 1,5 м, оқова ва коллектор сувларидан тўйи-нади. Туби қора лойқа. Кўл тубида сув-ўтлар ўсади. Кўлда оқ балиқ, лаққа, чўртан, зоғора баликлар бор. БОДО (Bandot) Жан Морис Эмиль (1845.11.9, Маньё, Франция — 1903.23.3, Париж яқинида) — француз ихтирочиси. Кўп қиррали кетма-кет телеграфлаш масаласини амалда би-ринчи бўлиб ҳал қилган; 1874 й.да икки каррали кетма-кет телеграфлаш аппа-

рати учун, 1876 й.да беш каррали те-леграфлаш тизими учун патент олган. Б. аппаратлари биринчи марта Париж-Бордо линиясига ўрнатилган (1877). 1927 й.дан телеграфлаш тезлиги бир-лиги (бод) Б. номи б-н аталган. БОДО АППАРАТИ — беш клавишли ҳарф босувчи телефаф аппарати; теле-граммалар белгиланган такт сигналлари б-н бир меъёрда узатилади. Қабул қили-надиган телеграмма матни қоғоз лента-га қайд қилинади. Ж. Бодо 1874 й. ихтиро қилган. Б.а. 1960 й.гача ишлатилган, кей-ин унинг ўрнини старт-стопли аппарат-лар (телетайплар) эгаллади. БОДОМ (Amygdalus L.) — раънодош-лар (аноргуллилар оиласи)га мансуб дарахт ва буталар. 40 га яқин тури маъ-лум. Осиё, Шим. ҳамда Марказий Аме-рикада, Европанинг жан.да, Закавказье, Ўрта Осиёда тарқалган. Ўзбекис-тонда 5 тури мавжуд. Улардан биттаси — ширин мағизли Б. (A. comminis L.) экилади, қолганлари ёввойи ҳолда уч-райди. Ўзбекистоннинг денгиз сатҳидан 1000—1200 м гача бўлган тогли зона-ларида (Фарғона водийси, Сурхон-дарё, Самарқанд, Тошкент вилоятла-рида) ўстирилади.
Ботаник тавсифи. Дарахти 6— 10 м, шох-шаббаси пирамидасимон ёки тарвақайлаган. Илдиз тизими яхши ривожланган. Барглари наштарсимон. Ўсув ва мева новдалари чиқаради. Эрта баҳорда, барг чиқаришдан олдин гул-лайди. Гули оқ ёки пушти, икки жинс-ли. Ғоят ёруғсевар ва қурғоқчиликка чи-дамли. Четдан чангланганда яхши ҳосил беради. Меваси (бодоми) пуст (пиш-ганда ёрилиб кетади) б-н қопланган қаттиқ қобикли данак (ёнғоқча). Июль-сент.да пишади. Бодоми 0,5—4 г (мағзи 12—80%). Магзи таркибида 35—67% ёғ, 30% гача оқсил моддалар, шунингдек қанд, елимсимон моддалар (аччиқ Б. таркибида 2,5% гача амигдалин) бор. Пўчоғи навига қараб юпқа (ғалвирак), ўртача ва қаттиқ, мағзи ширин ёки аччиқ бўлади.
Хўжалик аҳамияти . Б. асосан, ширин мағзи учун етиштирилади. Б. мағзи истеъмол қилинади, кондитер саноатида, мойи тиббиётда, аччиқ ма-ғиз Б.дан олинадиган эфир мойи косметика саноатида, пўчоғи ликёр, коньяк ва винолар ранги ва таъмини ях-шилашда ишлатилади.
Биологик хусусиятлари. Б. 100, ҳатто 130 й.гача яшайди. Кўчати данакмевалилар (шафтоли, олча, ўрик) ёки аччиқ Б. данагини экиб олинган ниҳолларга ширин Б. навла-рини пайванд қилиш йўли б-н етиштирилади. Кўчати кузда ёки баҳорда
Бодом: гули ва мевали шохи.
8x6, 8x8, 10x10 м схемада экилади. Соз ва тошлоқи тупроқли, суғорила-диган бўз ерларда яхши усади. Экилган йили 8—10 марта, ҳосилга киргач, 4—6 марта суғорилади. Шох-шаббасига сий-рак ярусли, баъзан косасимон шакл бе-рилади. Дарахти 4—5 йилдан бошлаб мева беради. 12—15-йили тўлиқҳосил-га киради. Бир тупидан 60—80 кг гача ҳосил олинади. Дарахти 20—25° совуққа бардош беради.
Ўзбекистонда экиладиган а с о с и й навлари.Бўстонлиқ — шафтоли б-н чатиштириш натижасида етишти-рилган. Бодоми 2 г келади. Пўчоғининг қалинлиги ўртача, мағзи ширин. Баҳор-ги қорасовуққа чидамли. Эртаги — Бухоро бодомини оддий Б. б-н чатиш-тириб олинган. Эрта гуллайди, меваси июдда пишади. Мағзи ширин. Совуққа чидамли. Ғалвирак (юпқапўчоқ) — бодомининг ўртача оғирлиги 1,9 г, мағзи тўқ, эрта гуллайди, меваси авг,-да пишади, совуққа чидами ўртача. Б.нинг Ялта, Космос, Никитский 62, Туркменистан аълоси каби навлари ҳам экилмокда.
Ад.: Помология Узбекистана, Т., 1983; С о -
б и р о в М., Томорқа боғдорчилиги, Т., 1991.
Рихсивой Жўраев.
БОДОМ — нақш тури; тузилиши бодом меваси шаклига ўхшаш. «Б. гул», «нақши Б.», «қалампиргул» деб ҳам аталади. Шарқ, жумладан Ўрта Осиё, Олд ва Жан. Осиё мамлакатлари ама-лий санъати (кандакорлик, мискарлик, наққошлик, каштадўзлик, матога гул босиш ва б.)да кенг тарқалган. Бу нақш мискарлик, айниқса, дўппидўзликда кенг ишлатилади, тўқимачиликда бу нақш мужассамоти кашмирий деб юри-тилади. Б. нусха дўппилар орасида ху-сусан Чует дўппилари машҳур.
БОДОМ КИСЛОТА, оксифенил-сирка кислота, фенилгликол кислота, С6Н5СН(ОН)СООН -таркибида битта асимметрик атоми бўлган ароматик кислота. Мол. м. 152,14, Б. к.нинг икки оптик изомери бор: қутбланиш текислигини чапга бурувчи L ва қутбланиш текислигини ўнгга бурувчи D кислота. L Б.к. аччиқ бодом таркибидаги амигдалинни гид-ролизлаб олинади. D Б.к. эса самбунин-грин деган гликозид таркибига киради. Рацемик Б.к. (парабодом кислота) бензальдегиддан олинади, суюқланиш т-раси 120,5°. Б.к. антисептик хоссалар-га эга бўлганлиги сабабли тиббиётда ишлатилади.
БОДОМИЙ — серҳосил, жайдари ўрик нави, меваси бодомга ўхшайди. Дарахтининг бал. 10—15 м, шох-шаббаси кенг. Кўчати ўтқазилгач, 4—5-йили ҳосил беради. 60—80 йил, ҳатто ундан ҳам кўпроқ яшайди. Меваси ўртача (28—30 г), чўзиқроқ, сариқ-қизил, текис, ялтироқ. Эти сариқ, мазали, данагидан яхши ажралади, мағзи ширин. Июлнинг биринчи яр-мида пишади. Тупидан 20—25 ёшида 200 кг гача ҳосил беради. Қуритилган-да 21—22% баргак тушади. Совуққа чидамли. Суғориладиган унумдор ерларда яхши ўсади. Фарғона водийсида кенг тарқалган (қ. Ўрик). БОДОМИСТОН — Сурхондарё вило-яти Сариосиё туманидаги сой. Тўпаланг-дарё (Сурхондарё)га қуйилувчи Киш-тутсойтшт чап ирмоғи. Ҳисор ва Қол-дирға тоғлари туташган жойдаги муз-ликлар (3700 м)дан бошланади. Юқори оқимида ғарбга, сўнг жан.-ғарбга оқади. Уз. 12 км, ҳавзасининг майд. 91 км2. Б.нинг умумий уз. 10 км бўлган 7 та майда ирмоғи бор, ҳавзасида умумий майд. 5,9 км2 бўлган 6 та музлик мавжуд. Б. сувайирғичида Сурхондарё ҳав-засининг энг баланд (4643 м) жойи ҳамда энг катта музлиги (уз. 3,2 км, майд. 3,0 км!) жойлашган. Қор ва муз сувларидан тўйинади, ўртача йиллик сув сарфи 2,7 м3/сек. Б. суви кўпайган-да (июль—сент.) ўртача йиллик сув сарфи 6,4 м3/сек бўлади.
Бодом нақши.

БОДОМОЙ
БОДОМОЙ — зийнат буюми; Хоразм-да кенг тарқалган. Учта бодом шакли асосида ётган янги ой тасвири бўлган мураккаб шаклли яхлит тақинчоқ. Б. таги занжир, маржон, баргак ёки зи-ғираклардан тузилган шокилалар қато-ри б-н якунланади. Шакллар ва улар-нинг аниқ чизиғи эгилувчан дойра ҳосил қилади. Хоразм заргарлари учун анъанавий булган феруза кўзлар ҳалқа-си б-н ўралган йирик кўз (қубба)лар мужассамоти ҳар бир шакл бўлакларида такрорланади. Б. 19-а.да урф бўлган, якка ҳолда пешонага, жуфт ҳолда икки чаккага, мажмуа (4 та) ҳолида гардон-га ҳам тақилган.
Бодомой.
БОДОМЧА (Amygdalus spinossisima Rge) — раънодошлар оиласига мансуб сершох ва сертикан бута. Бўйи 1—2 м. Мартда гуллайди, июлда меваси пишади. Барги майда, бутун, тукли. Жан. р-нлар-даги tof этакларида, адирлардаги тош-лоқ ерларда ва қояларда ўсади. Мағзи аччиқ, халқ табобатида ва тиббиётда ишлатилади (қ. Бодом). БОДОМЧА — 1) кўриниши бодом меваси га ухшаш безак буюми. Мискар-лик (Б. шаклидаги идиш), заргарлик (тақинчоқларнинг бодом шаклидаги шокилалари, икки учи бодом шакли-да ишланган билагузук) ва б.да кенг
Бодомча н а қшл и офтоба.
қўлланилади; 2) мискарликда идиш-лар қорнига ўрнатиладиган нақшли қолипаки булак ва шу бўлакни ясаш-да ишлатиладиган қолип; 3) нақш тури, Б. ислимий, Б. мадоҳил ва б.; 4) муҳр.
БОДОМЧА ПИЧОҚ - пичоқ тури; бунда пичоқ тиғининг орқа қирраси учидан 4—5 см часи ичига томон ка-малак булиб кирган бўлади. Наманган-да Б.п. дейилади. Андижон, Фарғонада қозоқи пичоқ деб аталади. БОДОҚСОЙ — Тошкент вилояти Бўстонлиқ туманидаги сой. Писком дарёсининг чап ирмоғи. Писком тиз-масининг шим.-ғарбий ён бағридаги 3150 м баландликдаги музликлардан бошланади. Уз. 12 км, ҳавзасининг майд. 5,4 км2, ҳавзасининг ўртача бал. 2440 м. Умумий уз. 8 км бўлган 4 та майда ирмоги бор. Б. музлиқдан ташқари қор, ёмғир ва булоқ сувларидан ҳам тўйи-нади. Б. да йил давомида сув оқади, ўртача йиллик сув сарфи 1,2 м3/сек. Суви кўпайганда (апр.—июнда) сув сарфи 5,6 м3/сек гача етади. БОДРЕЗАК, калина (Viburnum) — шилвидошлар оиласига мансуб дарахт ёки бута. 125 тача тури маълум. Шулар-дан чингиз (V. opulus) кўп тарқалган. Бал. 5 м ча. Барглари кенг, тухумсимон, уткир учли, 3—5 бўлакли. Гуллари оқ, меваси қизил, данакли. Россиянинг ўрмон ва ўрмон-чўл зонасида, Кавказ, Қрим, Шарқий Қозоғистондаги сернам ўрмонларда ариқ ва кўл ёқаларида; ботқоқ ерларда ўсади. Ўзбекистонда манзарали ўсимлик сифатида экилади. Пўстлоғида вибурнин гликозиди, органик кислоталар, ошловчи моддалар; мевасида 32% гача қанд, витамин С, ошловчи моддалар бор. Пўстлоғидан тайёрланган экстракт ва қайнатма ба-чадондан қон кетишини тўхтатади, ҳайз кўрганда пай до бўладиган оғриқ-ни қоддиради. Меваси халқ табобатида меъда ярасига даво қилишда қўллани-лади.
БОДРИНГ (Cucumis sativus L.) — қовоқгуллилар оиласига мансуб бир йиллик сабзавот экини. Барча қитъа-ларда экилади. Ёввойи ҳолда учрамай-ди. Очиқ дал ада ва иссиқхоналарда етиштирилади. Ватани — Хиндистон. Мил.ав. 3-минг й.дан бери маълум. Па-лаги 1,5—2 м гача боради. Б. гули бир уйли, айрим жинсли. Оталик гуллари барг қўлтиғида биттадан, оналик гуллари оталик гулларидан кейинроқ пай-до булиб, барг қўлтиғида биттадан, тезпишар навларида 2—3 та дан жойла-шади. Мевасида витамин С, 92,7— 97,7% сув, 1,1—3,7% қанд ва минерал тузлар, шунингдек эфир мойи бор.
Б. иссиқсевар усимлик, уруғи туп-роқ ҳарорати 14—15° бўлганда уна бошлайди, 25—30° да яхши кўкаради. Б. нинг эртапишар, ўртапишар ва кеч-пишар навлари бор. Эртапишари очиқ далага апр.нинг биринчи ярмида, ўртапишари май охирларида, кечпи-шари июннинг уртаси ва июлнинг бошида экилади. Б. эгаторасини 120— 140 см дан олиб, якка қаторлаб ёки 210—240 см дан олиб, қўш қаторлаб ҳар уяга 2—3 кун ивитиб қуйилган 5— 8 дона уруғ ташлаб экилади. Қаторлаб экилганда туп оралиғи 35—40 см, тўғри бурчакли уялаб экилганда 70 см қилинади. Б. кўкариб чиққач, эртаги-си 30—40 кунда, кечкиси 50—60 кунда гуллайди, туккан меваси 8—10 кунда етилади. Меваси оч яшил булиб, уруғи пишганда сарғиш-қунғир тусга кира-ди. Ер ҳайдаш олдидан гектарига 25— 30 т гунг, 100 кг дан азотли ва фос-форли ўғитлар солинади. Уруғи униб чиққач, уяда биттадан ниҳол қолди-риб яганаланади, суғориб чопиқ қили-нади. Иқлим ва тупроқ шароитига қараб ҳар 5—12 кунда суғорилади. Б. шўрланмаган, сизот сувлари чуқур жойлашган ерларда яхши усади. Ме-васини ҳар куни ёки кун оралатиб те-риш керак. Меваси куклигича, тузлан-ган ва консерва ҳолида истеъмол қилинади. Шарбати тиббиётда дори-дармон сифатида ишлатилади.
Ўзбекистонда селекция йули б-н ях-шиланган қуйидаги навлари экилади: Марғилон 822. Кечпишар, палаги узун, барги уртача, беш бурчакли. Меваси цилиндрсимон, бўйи 16—18 см, эни 5—6 см, оғирлиги 130—240 г, тўқ яшил, учидан бошланадиган оқ йўлла-ри бор, баъзан йўллари бўлмайди. Гек-таридан 300—350 ц ҳосил беради. Ўзбекистон 740. Ўртапишар, палаги уртача, барги майда, тўқ яшил, усти
Бодрннг: найчали палаги, гули ва меваси.

чўтир. Меваси цилиндрсимон, бўйи 10—13 см, эни 4—5 см, оғирлиги 100— 180 г, ялтироқ яшил. Учидан бошла-надиган оқ йўллари мевасининг ярми-гача боради. Гектаридан 340—375 ц ҳосил беради. Қўйлиқ 262. Эртапи-шар, палаги ўртача, барги тўқ яшил, тўгарак, бўлакли. Мевасининг бўйи 10— 11 см. эни 3—4 см, оғирлиги 105—110 г, тўқ яшил. Эртаги қилиб экилганда гектаридан 330—350 ц, кечки қилиб экилганда 120—160 ц ҳосил беради. Шунингдек, Эртаги 645, Ҳисор 132 навлари ҳам серҳосиллиги б-н ажра-либ туради. Б. иссиқхоналарда етишти-рилганда 1 мг майдондан 20—35 кг ҳосил олинади.
Кае а л л и к л а р и : уншудринг, оқпалак, илдиз чириши. Зарарку-нандалари: ўргимчаккана, битлар, илдиз кемирувчилар ва б.
Ад.: Бўриев Ҳ., Абдуллаев А., То-морқа сабзавотчилиги, Т., 1994.
Ориф Қодирхўжаев.
БОДРОҚ (бодирлаш сўзидан) — мак-кажўхори ёки буғдойдан тайёрланади-ган таом. Б.ни хонаки усулда тайёрлаш-да қиздирилган қозонга дон солиниб, куруқ қовурилади (қозон таптини оши-риш учун унга қум ҳам солинади). Дон мағзининг ағдарилиб оқариши Б.нинг тайёр бўлганлигидир. Баъзан тайёр Б.га шакар қиёми пуркаб юмалоқланади (каллак Б.). Саноат усулида қаламча кўринишида ва таъми мазали Б. гуруч, буғдой, маккажўхори донларини пар-да ва пўстдан тозалаб, герметик ци-линдрда 10—15 атм босим б-н 250° ҳароратда ишлов бериб, сўнгра босим-ни кескин пасайтириш, чўзилиб кат-талашган донни қовуриш йўли б-н тайёрланади.
БОДХИЗ ҚИРЛАРИ - Туркманистон-нинг жан.-шарқидаги қирлар. Мургоб ва Тажан дарёлари оралиғида. Бал. 1267 м гача. Афғонистондаги Паропамиз тоғ-ларининг шим. этаги. Шим.да Қорақум чўлига туташган. Ер юзаси ясси текис-лик ва байирпардан иборат. Байирлар орасида қуруқ сой ва жарлар, шўрхок ва тақирлар учрайди. Б. қ.нинг иқлими кескин континентал; езда т-ра 44—46° гача боради, ёғин кам (200—250 мм), доимий оқар сув йўқ. Ер ости сувлари жуда чуқурда ва аксари шўр. Б. қ.даги қумоқ ва қумоқли бўз тупроқца қиёқ, қўнғирбош, шувоқ, баландроқ ерлар-да бўйдор ўтлар ва листа буталари, эфемер ўсимликлар ўсади. Б. қ.да асо-сан қоракўл кўйлари боқилади. Ёввойи ҳайвонлардан архар, жайран, турли калтакесаклар, илон, сичқон, кала-
мушлар бор. Қулонларни қўриқлаш ва кўпайтириш мақсадида Бодхиз қўриқ-хонаси ташкил этилган. БОДХИЗ ҚЎРИҚХОНАСИ- Туркма-
нистоннинг Мари вилоятида, Мурғоб ва Тажан дарёлари оралиғида жойлаш-ган қўриқхона. 1941 й.да ташкил этилган. Майд. 88 минг га дан кўпроқ. Бод-хиз чўллари табиати ва ҳайвонот ола-мини қўриқлаш, пистазорларни сақ-лаш ва парваришлаш, қадимдан бу жойларда яшайдиган қулонларни қўриқлаш, кўпайтириш б-н шуғулла-нади. Б.қ.да чала чўл ўсимликлари усади, архар, безоар эчкиси, жайран, қоплон, сиртлон, асалхўр, кемирувчилар, эчкиэмар, капчаилон ва б. бор. Бу ҳудудларда қиш илиқ бўлганидан Ғар-бий Сибирь, Қозоғистон, Ўрта Осиё-нинг тоғли ўлкаларидан учиб келган паррандалар Кушка водийсида, шунингдек Мурғоб ва Тажан водийлари-да қишлайди. Б.қ. таркибида қулон ва жайранлар болалайдиган ва сув ичади-ган жойлардан иборат 3 буюртма қўриқ-хонаси ҳам бор.
БОЁВУТ — ўзбек қабилаларидан бири. 14-а. тарихчиси Рашидуддиннинг «Жоме ат-таворих» ва Абулғозий Баҳо-дирхоннинт «Шажарайи турк» асарла-рида Б.лар Мовароуннаҳрга Чингиз-хон қўшинлари б-н бирга келган қаби-лалар қаторида кўрсатилган. Рашидуддиннинг ёзишича, қад. вақтда Б. анча катта қабилалардан бири бўлиб, бир неча тармоққа (бўлакка) бўлинган. 13—14-а.ларда Б.ларнинг катта бир қисми ўзбек, туркман халқлари тар-кибига кириб, улар б-н аралашиб кет-ган. Қўлёзма насабномаларнинг баъзи-ларида Б. қад. 92 ўзбек уруғининг бири сифатида кўрсатилган. Қад. Б. уруғига мансуб бўлган кишиларнинг авлодла-ри ҳоз. Гулистон туманининг Боёвут қишлоғида яшайдилар, уларнинг ше-васи ўзбек тилининг қипчоқ лаҳжасига киради.
Ад.: Рашид-ад-дин, Джами ат-тава-рих, т.1, 4.1, 2 изд., М., 1968; Абулғози, Шажарайи турк, Т., 1992.
БОЁВУТ (1961—91 й.ларда Дмитрове) — Сирдарё вилоятидаги шаҳарча, Боёвут туманинннт маркази. Аҳолиси 13,8 минг кишидан зиёд (2000), асосан ўзбеклар; шунингдек тожик, рус, татар ва б. миллат вакиллари ҳам яшайди. Энг яқин т.й. станцияси Фарҳодгача 11 км.
Б. 1950 й.ларгача оддий қишлоқ бўлган. Ўша даврда Мирзачўлни ўзлаш-тириш ҳаракати бошланиши б-н узоқ-яқиндан кўчиб келганлар ва қурувчи-лар ҳисобига кенгайди. «Боёвут» атама-
си қабила ва жой номи сифатида Абул-ғозий Баҳодирхоннинг «Шажарайи турк» ва «Шажарайи тарокима» асар-ларида «бойўтти», «бойовул», «бойўт-луқ» шаклларида учрайди.
Б.да пахта тозалаш з-ди, дон ва ун комбинати, МТП, қурилиш ташкилот-лари, автокорхона, туман ташкилотла-ри идоралари ва деҳқон бозори бор. Шаҳарча ҳудудидан ўтган Жан. Мир-зачўл каналининг ўнг соҳилида «Мо-тамсаро она» ёдгорлиги ўрнатилган. Мирзачўлни ўзлаштириш тарихи му-зейи, кутубхона, интернат мактаби, касб-ҳунар лицейи, умумий таълим мактаблари, маданият ва истироҳат боғи ва б. бор.
БОЁВУТ ТУМАНИ — Сирдарё вилоя-тодаги туман. 1955 й. 19 апр.да Тош-кент вилояти таркибида ташкил этилган. 1960 й.да Янгиер туманига қўшил-ган. 1963 й. Сирдарё вилояти таркибида қайта ташкил этилди. Б.т. Сирдарё ви-лоятининг шарқида жойлашган. Шарқ-да Тошкент вилоятининг Бекобод ту-мани, жан.-ғарбда Ховос тумани, шим.да Гулистон тумани, гарбда Мир-заобод тумани ва жан.да Тожикистон Республикаси б-н чегарадош. Майд. 0,435 минг км2. Аҳолиси 80,2 минг киши (1999). Б.т. да 1 шаҳарча (Боёвут) ва И қишлоқ фуқаролари йиғини (Боёвут, Деҳқонобод, Дарвозақир, Дўстлик, Лайлаккўл, Маданият, Мингчинор, Олмазор, Тинчлик, Усмонобод, Ғалла-кор) бор. Маркази — Боёвут шаҳарча-си.
Табиати. Б.т. Мирзачўл даштининг жан.да жойлашган. Рельефи текислик бўлиб, ер юзаси аллювиал ётқизиқлар б-н қопланган. Иқлими континентал иқлим. Июлнинг ўртача т-раси 26—28", янв.ники —2°, —4°. Йилига ўртача 200— 300 мм ёғин тушади. Туман ҳудудида Бекобод шамолинпнт таъсири кучли. Туман ҳудудидан Жан. Мирзачўл кана-ли ва Тошкент вилояти Бекобод тума-
	1
	
	БОЁВУТ ТУМАНИ

	1
	
	
	ар
	

	
	m     ^-—■—■         ^^ИВ^^^
	Л
	о IL
	1

	151 а==^ғ==Ҳ} Услонобод
	11
	$L
	4
s

	
	
	/]
	1        j^.
	5Г

	it
	
	аллах
&
	И
	UJ

	
	
	
	
	

	
	
	лмаз(
	
	) ^

	
	It  х^Ь в оЧ».    1
	
	
	

	
	ШАРТЛИ БЕЛГИЛАР
	
	ЁВУТ
	
	

	m
	Туман маркази
	
	^>
	
	ч О

	о
	Бошқа аҳоли пунктлари
	
	
	
	К

	1
	Оқолтин тумани
	
	
	
	

	2
	Меҳнатобод тумани
	
	4 ft
	
	


100
БОЁНДУР
ни чегарасидан «Дўстлик» канали ўтган. Грунт сувлари шўр ва шўртоб. Тупроқ-лари лёсс устида вужудга келган ҳар хил бўз тупроқлар. Кўп ерларини шўр босган. Ёввойи ҳайвонлардан тулки, чиябўри, ёввойи мушук, қуён, судра-лувчилардан турли хил илонлар, сув-да ва қурукда яшовчилардан чўл қур-бақаси учрайди. Султонҳовуз кўлидан балиқ овланади.
Аҳолиси, асосан, ўзбеклар; рус, тожик, татар ва б. миллат вакиллари ҳам яшайди. 1 км2 га ўртача 161 киши тўфи келади. Шаҳарликлар 13,8 минг киши, қишлоқ аҳолиси 66,4 минг киши (1999).
Хўжалиги. Туман хўжалигининг асосий тармоклари — пахтачилик, чор-вачилик, боғдорчилик ва ғаллакорлик. Туман марказидаги маҳаллий саноат корхонасида халқ истеъмоли моллари ишлаб чиқарилади. 2 пахта тозалаш, ғишт ва нон з-длари бор. Туманда 39 кичик ва хусусий корхона, 250 ўрта бизнес б-н шуғулланувчи корхона, 2 автокорхона. алоқа бўлими фаолият кўрсатади (1999).
Қ.хда суғориладиган ерлар 29,7 минг га, экинзорлар 29,2 минг га, шу жум-ладан 16,7 минг га ерга пахта, 126 га ерга сабзавот, 11,7 минг га ерга донли экинлар, 787 га ерга ем-хашак экин-лари экилади. Б.т. да 10 ширкатлар уюшмаси, ёпиқ турдаги акциядорлик жамияти, 2 деҳқон-фермер хўжалиги бирлашмаси бор. Туман жамоа ва шах-сий хўжаликларида 21,7 минг қорамол, 18,8 минг қўй ва эчки, 25,6 минг пар-ранда, 688 от боқилади (1999).
1999/2000 ўқув йилида 45 умумий таълим мактабида 20328 ўқувчи, 1 ли-цейда 185 ўқувчи, 2 ҳунар лицейида 918 ўқувчи таълим олди. Санъат мактаби, 33 кутубхона, 18 клуб, 12 қишлоқ ма-даният уйи, 2 автоклуб, 7 бадиий ҳаваскорлик жамоаси, музей бор. 280 ўринли касалхона ва диспансер, 35 тиб-бий пункт бўлиб, уларда 107 врач, 950 ўрта маълумотли тиббий ходим ишлай-ди. 1966 й.дан «Истиқбол» туман газ. чи-қади.
БОЁНДУР, боюндур — қипчоқпар, ўғузлар, шунингдек туркманлар тарки-бига кирган туркий қабила. Ўғузлар тар-кибидаги Б.ларнинг бир қисми 12-а.да жан. рус даштларига кўчиб келиб рус йилномаларида берендейлар номи б-н машҳур бўлганлар. Улар бижанаклар ва торклар иттифоқи таркибида 12-а. 1-яр-мидаги Руснинг вассали ҳисобланган-лар. Торклар руслар томонидан тор-мор келтирилгач, Б.лар улардан ажраб чи-қиб, аксарияти рус князлари хизма-тига кирган. Б.ларнинг сони торк ва бижанакларнинг умумий сонидан ҳам
ошиқ бўлган, шу туфайли улар йил-номаларда тез-тез учраганлар. Б.лар сиёсий жиҳатдан анча фаол бўлганлар, 12-а. ўрталарига келиб бижанаклар, торклар ва Б. ягона иттифоқ — черные клобуки (қорақалпоқпар) иттифоқига бирлашганлар. Салжуқийларц&н султон Санжар даврида ўғуз удумларига қатъ-ий риоя этилган: ҳарбий қўшиннинг сўл қанотига қўмондонлик қилиш Б. ва бижанак қабилалари вакилига топши-рилган. Туркманларнинг Б. қабиласи Оқ қўюнлилар сулоласига асос солган. Оқ қўюнлилар давлати замонасида (14-а. охири — 16-а. бошлари) Дада Қўрқут ҳақида достон яратилган, унда барча ўғузларнинг хони деб Боёндурхон исми келтирилган. Абулғозий Баҳодирхонттт ёзишича, Б.лар Ироқца ҳам яшаганлар. БОЁНХОН, Баёнхон (тахм. мил. 6-а. ўртаси — 7-а. 1-чораги) — туркий қавмлар томонидан Европада барпо этилган Авар хоқонлиги асосчиси, қаҳри қаттиқ, иқгидорли улуғ саркарда. Авар-лар Ғарбий Каспий бўйи даштларидан Турк хоқонлиги ва сосонийлар тазйиқи остида 6-а. 50-й.лари бошида Шарқий Европага келганлар. 6-а 50-й.лари охири — 60-й.лари бошида кутургурлар б-н иттифоқ бўлиб антларга ҳужум қилиб, юртларини талон-тарож қилишган. Б. раҳбарлигидаги аварлар ҳарбий юришлари б-н 565 й.дан бош-лаб Марказий Европа халқларига даҳ-шат сола бошлаган. 567 й. Ъ.лангобард-лар 6-н иттифоқ тузиб гепидларни тор-мор келтириб уларнинг Паннониядаги ерларини эгаллаганлар; шу ерда Б. яна бир қанча ҳарбий юришлар ва янги-дан-янги қабилаларни бирлаштиргани-дан сўнг 6-а. 60-й.ларида Авар хоқон-лигига асос солган. Б. қўл остида кўплаб кўчманчи халқлар — гуннларттт ав-лодлари бирлашган. Бу сиёсий бирлаш-ма хоқонлик, Б. эса хоқон деб атала бошлаган. Хоқонлик ҳудудида туркий тил устивор бўлган. Б. Паннонияни хо-қонлик маркази қилиб танлаган. Б. қўшинлари шу ердан славянлар, франк-лар, лангобардлар, грузинлар ва б. қабилалар, шунингдек Византияга юришлар қилишган. 6-а. 70-й.ларида Б. Византия империясига мунтазам ра-вишда чопқунлар қилиб бир неча жанг-ларда ғалаба қозонган. Далмация ва Иллирияни талон-тарож этган ва Ви-зантияни улкан товон (тарихчи Фео-фаннинг ёзишича, унинг миқаори 583 й.га келиб 120 минг солидни ташкил этган) тўлашга мажбур қилган. 587 й. Мезия вилоятини, шунингдек Дорос-тол, Сингидун, Маркианопол ш.лари-ни вайрон қилган. Б. 592 й. ва 598 й. ва ундан кейинги йилларда Болқон я.о.га
бир неча бор юришлар қилган. 7-а. бошида Чехия, Моравия ва Богемияни олган, бир қанча жангларда франклар-ни енгиб, уларнинг қироли Сефертни асир олган. Фақатгина улкан товон (фидя) туфайлигина қиролни озод этган. Б. Византия императори илтимосига кўра 60 минг кишилик қўшини б-н 581 й. славянлар устига юриш қилиб уларнинг кўплаб шаҳар, қишлокларини ғорат қилиб, бой ўлжани қўлга киритган. Сла-вянлардан қалин ўрмон ичига қочган-ларигина саломат қолган. Б. бутун Даки-яни олган, славянларга аскар бериш мажбуриятини юклаган. 626 й. Византия турк хоқонлиги б-н ўзига қарши итти-фоқ тузиш учун хуфиёна ҳаракат қила-ётганидан хабардор бўлган Б. Констан-тинополни қамал қилган, бироқ қўши-ни таркибидаги славянлар хиёнати туфайли шахарни эгаллай олмаган. Тарихий адабиётларда Б.ни бир неча бор Ammuaa ва Чингизхон б-н қиёслашган.
Ад.: П л е т н е в а С. А., Кочевники Средневековья. Поиски исторических закономерностей, М., 1982; Ҳасан Ато Абуший, Туркий қавмлар тарихи. Т., 1993.
Фахриддин Ҳасанов.
БОЁСТОН АДИРЛАРИ - Фарғона ботиғининг шим.-шарқидаги адирлар, Босбутов тизмасининг жан.-ғарбида жойлашган. Б.а. нинг аксари қисми Қирғизистонда, шим.-шарқий бўлаги Наманган вилоятининг Косонсой ту-манида. Жан.-ғарбдан шим.-шарққа томон 50 км га чўзилган. Ўртача бал. 1000—1200 м, энг баланд жойи (шим.-шарқида) 1500 м. Сувайирғич қисми ясси, баъзан майда тепаликлардан ибо-рат, Фарғона водийсига зинапоясимон пасайиб тушади. Ён бағирлари сойлар (Подшоотасой, Намангансой, Косонсой ва б.) ва қурУК ўзанлар б-н ўйилган. Б.а. негизи палеозойнинг кристалли жинсларидан, юзаси юра, бур, палеоген, неоген ва тўртламчи даврларнинг чўкинди (гил, қумтош, конгломерат, лёссимон) қатламларидан ташкил топ-ган. Б. а.нинг Ўзбекистондаги қисми ўзлаштирилган, қолган жойлари асосан яйлов. Яйловлардаги типик бўз ва тўқ бўз тупроқларда эфемер, эфемеро-идлар, айниқса, ферула, чайир кенг таркдлган.
БОЖ, бож пули — 1) ўрта асрлар-да Узоқ ва Яқин Шарқ мамлакатлари-да савдогарлар, ҳунармандлар ва б.дан олинган солиқ; шунингдек, мағлуб подшоликлар томонидан ёки забт этилган халқлардан ғолиб томонга тўлан-ган натурал ёки пул солиғи ҳам Б. деб аталган; 2) мамлакат чегарасидан олиб ўтиладиган импорт товарлари, мол-мулк, қимматбаҳо буюмлар ва б. учун

давлат бож назорати ундирадиган пул йиғимлари. Б.мамлакат манфаатини кўзлаб ундирилади, халқаро ва миллим бож тарифларига асосланган ҳолда миллий бозорга турли товарларнинг ноқонуний оқиб келишииинг олдини олади, товарлар импортини мувофиқ-лаштириб, мамлакат доирасидаги тақ-чил товарлар экспортини чегаралашга хизмат қилади. Б. билвосита солиқ тури бўлиб, унинг мол киритиш, мол чиқариш ва мамлакат ҳудуди орқа-литашиб ўтказиш (транзит) учун ундириладиган турлари бор. Б. муайян товарлар миқдори, донаси, метри, бирлиги, шунингдек товар баҳоси (қ. Адвалор бож) бўйича белгиланган бож тарифы доирасида олинади. БОЖ ТАРИФИ — давлат чегараси ор-қали ўтадиган товарлардан ундириладиган божлар ставкалари мажмуи (тўплами). Бож: олинадиган товарлар номи ва таснифи, бож ставкаси, уларни ҳисоблаш ва тўлаш усуллари, бож олинмай ўтказиладиган товар (буюм)лар рўйхати, шунингдек олиб келиш, олиб кетиш, олиб ўтиш (транзит) тақиқланган маҳсулотлар рўйха-ти кўрсатилади. Б.т.да товарлар қайта ишланиш даражаси (тайёр маҳсулот, ярим тайёр маҳсулот, хом ашё) ва тармоқ турига (саноат, қ.х., минерал-хом ашё) кўра гуруҳланади. Б.т. дунё-нинг 100 дан ортиқ мамлакатларида қўлланилади.
1997 й. 29 авг.да Узбекистан Респуб-ликаси Олий Мажлиси томонидан «Бож тарифи тўғрисида»ги қонун қабул қилиниб, 1998 й. 1 янв.дан амалга ки-ритилди.
БОЖХОНА — 1) бож ундирадиган жой; 2) чегара орқали ўтадиган жами юкларни, жумладан, багаж ва почта жўнатмаларини назорат қиладиган давлат муассасаси; ўтказилаёган юкларни текшириш, тартибга солиш ва расмий-лаштириш, улардан бож ва йиғимлар
ундириш б-н шуғулланади. Б. ҳақидаги қонун ҳужжатларида белгиланган тар-тиб-қоидаларнинг бузилишини олдини олиш, уларга нисбатан чоралар кўриш, суриштирув ва тезкор қидирув ишлари олиб бориш, контрабандага қарши курашиш ҳам Б. ваколатига ки-ради. Б.лар, одатда, денгиз ва дарё портларида, халқаро аэропортларда, темир йўл ст-ялари, чегара пунктла-рида жойлашади. Б. муассасалари ташқи савдода мамлакат манфаати таъминла-нишини назорат қилади, қимматбаҳо бойликлар (санъат асарлари, нодир металлар ва б.) нинг мамлакат ҳуду-дидан олиб чиқиб кетилишининг олдини олади.
Дастлабки Б.лар савдогарларга кўрса-тиладиган хизматлар учун бож ундириш мақсадларида ташкил этилган. Қад. Хи-тойда ипак қуртини ташқарига олиб чиқмасликни Б. қатъий назорат қилган. Буюк Британияда 1006 й.дан бошлаб оролга келтириладиган ҳар қандай юк-дан «қирол ҳақи» ундирилган. Болтиқ денгизини Жаҳон океани б-н туташти-радиган бўғоздан ўтганлиги учун олинадиган «зунд божи» асрлар давомида Дания қироллиги хазинасини бойитиб келган. Савдо-сотиқ эркинлиги ва хавф-сизлигини таъминлашда Б. муҳим ўрин тутган, олиб ўтилаётган товарга махсус белги қўйилган ва бу товардан бож олинганини ифода этган. Ўрта асрларда карвон йўлларида, махсус жойлар (кўприклар, довонлар ҳамда шаҳар таш-қариси ва б.)да савдо карвонларидан бож олувчи Б.лар бўлган.
Ўрта Осиё ҳудудида Б.лар узоқ тари-хий даврда шаклланиб келган. Ўзбекис-тонда биринчи Патта-Ҳисор Б.си 19-а. нинг охирларида Россия империяси Ўрта Осиёни босиб олгандан кейин ташкил этилган. Бу Б. Афғонистон ор-қали ўтадиган юкларни назорат қил-ган. Собиқ Иттифоқ вужудга келгач, бу пост Термиз Б.сига айлантирилди. Ке-йинчалик ҳаво йўллари-нинг ривожланиши б-н 1958 й.да Тошкент аэро-портида Тошкент Б. пости ташкил этилди ва у Термиз Б.га бўйсундирилди. 1959 й. апр.да Тошкент Б. пости Б.га айлантирилди. Узбекистан Б. тизимининг ке-йинги ривожи натижасида
Узбекистан Республикаси Давлат божхона қўмитаси маъму-рий биноси.
1984 й.да Тошкент Б.си таркибида бўлган Тузель қўрғони (аэропорт) ва Фарғона Б. постлари барпо этилди. 80-й.лар охирига келиб, Ўзбекистоннинг иқтисодий алоқалари кенгайиши б-н Б. тизимини такомиллаштириш зарура-ти туғилди. 1988 й. окт.да Тошкент Б. си негизида Узбекистан Республикаси божхонаси тузилди. Бу Б.лар республика органларига бўйсунмай собиқ Ит-тифоқ Б.си таркибига кирар эди.
Узбекистан ўз мустақиллигини қулга киритгач, 1991 й. 24 окт.да Ўзбекистон Республикаси Божхона қўмитаси тузилди. Ташки иктисодий фаолиятни, Б. ишини тартибга солувчи қонунлар, меъёрий ҳужжатлар қабул қилинди, улар халқаро ҳуқуқ меъёрлари б-н уй-ғунлаштирилди. 1997 й. 8 июлда Ўзбе-кистон Республикаси Президентининг Фармони б-н Республика Б. хизматига ҳуқуқни ҳимоя қилиш органи мақоми берилди. 1997 й. 29 авг.да Узбекистан Республикаси Олий Мажлисининг 9-сессиясида Ўзбекистон Республикаси-нинг «Бож тарифи тўғрисида», «Давлат божхона хизмати тўғрисида»ги Қо-нунлари, 1997 й. 26 дек.да Узбекистан Республикасининг Божхона кодекси қабул қилинди (қ. Божхона кодекси). Қо-рақалпоғистон Республикасида, барча вилоятларда ва Тошкент ш.да божхона хизмати бошқармалари, қўшни давлат-лар б-н чегара ҳудудларидаги магист-рал йўлларда шу бошқармаларга қараш-ли Б. постлари фаолият кўрсатади.
Республикада Б. органларининг асо-сий вазифалари ўз ваколати доирасида Ўзбекистоннинг иқтисодий хавфсизли-гини таъминлаш; Узбекистан Б. ишла-рига оид қонунчиликнинг бузилмасли-гини назорат қилиш; УзРнинг халқа-ро шартномалардаги Б. ишларига оид бандларнинг бажарилиб борилишини таъминлаш; контрабандага қарши ку-раш; Б. статистикаси, шунингдек ташки иқтисодий фаолият товар номенклату-расини юритиш; валюта назоратини амалга ошириш, стратегик ҳамда республика учун муҳим бошқа маҳсулот-ларни олиб чиқиб кетилмаслиги усти-дан назорат юритиш ва б.дан иборат. Узбекистан ҳудудида Б.лар фаолияти-ни уюштириш ва унга раҳбарликни ЎзР Давлат божхона қўмитаси олиб боради. Ўзбекистон Республикаси Жаҳон божхона ташкилотига аъзо (1994).
Ўткир Комилов.
БОЖХОНА ДАРОМАДЛАРИ - давлат бюджетининг даромад бандларидан бири. Мамлакат чегарасидан олиб ўтил-ган товарлардан ундирилган божлар, божхона йиғимлари (статистик йиғим,

марка йиғими, товарларни саклаш ва омборларга жойлаш ва б. учун олина-диган ҳақлар), жарималар ва божхона томонидан мусодара қилинган товар-лар (мулк)ни сотишдан тушган маблағ-лар ва б.дан ташкил топади. БОЖХОНА ДЕКЛАРАЦИЯСИ - мил-лий қонунчилик талабларига мувофиқ расмийлаштирилган ҳужжат; чегара ор-қали ўтадиган юк (экспорт товарлари, кишиларга тегишли юклар, қўлдаги ан-жомлар, валюта, қимматбаҳо буюмлар ва б.)лар ҳақидаги асосий маълумотлар қайд этилади. Б. д. жисмоний ва юри-дик шахе (декларант)лар томонидан тўлдирилади ва товарлар миқдори, уларнинг нархи ҳақидаги маълумотлар қайд этилади. Б. д. товар (мулк)ни мам-лакат чегарасидан киритиш, чиқариш ёки олиб ўтиш учун рухсатнома вази-фасини ўтайди. Б. д.да қайд этилган то-варларнинг божхона қоидаларига хи-лоф бўлмаслиги ва товарлар тўғриси-даги маълумотнинг тўлиқ бўлиши учун декларант жавобгар ҳисобланади. Б. д.да қайд этилмаган барча товар (мулк)лар қрнунбузарлик ҳаракати саналиб, улар давлат фойдасига мусодара этилади ва декларант маъмурий ёки жиноий жа-вобгарликка тортилади. БОЖХОНА ИТТИФОҚИ - икки ёки ундан ортиқ давлатлар ўртасида ўзаро божхона чегараларини бекор қилиш, бошқа мамлакатлар учун ягона бож та-рифларини жорий этиш тўғрисидаги би-тим; давлатларнинг божхона сиёсати со-ҳасида ҳамкорликда фаолият олиб бориш мақсадларида бирлашуви. Б. и. асосан ит-тифоққа аъзо давлатларда ишлаб чиқа-рилган товарларнинг рақобатбардошли-гини кўтариш мақсадларида бож унди-риш, аъзо бўлмаган давлатларга нисба-тан юқори бож ставкалари масалаларини тартибга соладиган икки ёки кўп томон-лама божхона конвенциялари асосида ташкил этилади.
Дастлабки Б. и.ларидан бири Франция ва Монако ўртасида тузилган (1865). 1924 й.да Швейцария б-н Лихтенштейн князлиги ўртасида Б. и. вужудга келди. Ривожланган мамлакатлар ўртасидаги Б. и.га Таърифлар ва савдо тўғрисида Бош келишув (1947; 1997 й.дан Жаҳон савдо ташкилоти), Европа иқтисодий ҳамжамияти (1957; 1995 й. дан Европа Иттифоқи), Европа эркин савдо уюш-маси (1960) мисол бўлади.
Ҳоз. МДҲ доирасида 1997 й.дя Россия б-н Белоруссия ўртасида, 1998 й.да Россия, Белоруссия, Қозоғистон ва Қирғизистон ўртасида Б.и. юзага келди. Узбекистан Қозоғистон, Қирғизис-тон, Тожикистон давлатлари ўртасида ҳам ягона иктисодий макон барпо этиш
мақсадларида Б. и. ташкил этилди (1998).
Шерқул Шодмонов.
БОЖХОНА КОДЕКСИ - давлат божхона органлари ишининг ҳуқуқий, иқтисодий ва ташкилий асосларини белгилаб берувчи, уларнинг фаолияти-ни амалга оширишни тартибга солув-чи, ягона тизимга солинган қонун ҳуж-жати. Б. к. қонун чиқарувчи органлар томонидан халқаро божхона қоидала-рига асосланиб, давлат манфаатлари таъминланишини кафолатлайдиган тарзда ишлаб чиқилади. Б. к.да божхона органларининг вазифалари, ҳуқуқ ва бурчлари ҳамда божхона ишлари ташкил этилишининг меъёрлари ўз ак-сини топади, контрабанда ва божхона қоидаларини бузилишига қарши кураш олиб бориш тартиблари ифодалаб бе-рилади. Божхона декларациями» қайд этилган товар ва буюмларга солинади-ган божхона божлари, товар (мулк)лар-нинг божхона назоратида сақланиши ва турли божхона йиғимларини унди-ришда Б. к. асос бўлиб хизмат қилади. Узбекистан Республикасининг Божхона кодекси Олий Мажлис томонидан 1997 й. 26 дек.да қабул қилиниб, 1998 й. 1 мартдан амалга киритилди. Бу Б. к. 198 модцани ўз ичига олган бўлиб, 19 боб, 11 бўлимдан иборат. Унда уму-мий қоидалар (божхона иши, ҳудуди, қонун ҳужжатларининг амал қилиш тартиби, асосий тушунчалар ва б.) (1 бўлим), товарлар ва транспорт восита-ларини ЎзР божхона ҳудудидан олиб ўтиш тартиби(Н), божхона назорати, расмийлаштирилиши ва тўловлари (111), дастлабки операциялар (VI), бож имтиёзлари (VII), назорат остида товар етказиб бериш тартиби (VIII), божхона ҳақидаги қонун ҳужжатларини бузганлик учун жавобгарлик (IX), бун-дай ишларни юритиш (X) ва жазо бериш тўғрисидаги қарорларни ижро этиш (XI) каби масалалар ўз ифода-сини топган.
Музаффар Ортиқов.
БОЖХОНА ТЎЛОВЛАРИ - мамлакат чегараси орқали ўтказиладиган (олиб кириладиган ва чиқариладиган) товар-моддий бойликлар учун тўланадиган ҳақ. Б. т.нинг тўлаш шартлари ва меъёрлари бож тарифларида белгиланади. Б. т. меъ-ёри ҳар қайси давлат божхона тизими қонун-қоидаларига мувофиқ турлича бўлиши мумкин. Ўзбекистонда Б. т.нинг бо"- тўлови; қўшилган қиймат солиғи; акцизлар; божхона органлари берган лицензия учун ва лицензияни янгилаш учун йиғим; божхонанинг расмийлаш-тириш бўйича мутахассис малака аттес-тати учун йиғим; божхонада юкларни
расмийлаштириш учун бож йиғиш; товарларни саклаганлик учун бож йиғи-ми; товарларни божхона назоратидан ўтказгани учун бож йиғимлари; ахбо-рот ва маслаҳат учун тўлов; олдиндан қарор қабул қилганлиги учун тўлов; божхона аукционларида иштирок этган-лиги учун тўлов каби турлари мавжуд. Б. т.ни тўлашдан қисман ёки тўла озод этиш, тариф имтиёзлари бериш ҳар бир мамлакатнинг божхона кодексита асосан амалга оширилади. БОЗАРГОН, бозургон (форс. -бозорчи, савдогар) — ўрта аерларда ви-лоят мамлакатлараро юриб савдо қилув-чи шахе, савдогар. Б.лар олди-сотди ишларидан ташқари айғоқчилик ҳам қилиб, борган мамлакатларининг иктисодий аҳволи, ҳарбий қудрати ҳақида маълумот тўплаган. Хон ва султонлар, одатда, ўз элчиларини Б.ларга (савдо-гарларга) қўшиб юборишган. Буни 1216—20 й.лар орасида хоразмшоҳ Му-ҳаммад б-н Чингизхон, шунингдек. 16— 19-а.ларда Бухоро, Хива, Балх б-н Россия ва Ҳиндистон ўртасида олиб борил-ган алоқалар яққол кўрсатади. БОЗАХ ҚЎИ ЗОТИ — дағал жунли қўй зоти. Гўшти, жуни, сути учун боқилади. Озарбайжон ва Арманистонда чиқарил-ган. Туси ҳар хил. Б. қ. з. кўчқорларининг ўртача вазни 65 кг, совликлариники 48 кг атрофида. Қўчқорлари 2,3—2,5 кг, совлиқлари 2,2 кг жун беради. Ҳозир соф зот ҳолида кўпайтирилмайди. БОЗГЎЙ (форс—қайта айтиш, такрор-лаш) — анъанавий чолғу мусиқа асар-лари шаклининг ўзгармай, мунтазам такрорланувчи куй тузилмаси. Чолғу асарнинг гавдаланишида хона (ўзга-рувчан куй тузилмаси) б-н алмашину-ви жараёнида Б. муҳим шакллантирув-чи восита бўлиб хизмат қилади: хона-ларда оҳанглар тобора ривожланиб, кенгайиб Б.ларга уланади (103-б.даги Таснифи бузрук нота мисолига қ.).
Куй ривожида хона ва Б.лар ўзига хос вазифаларни ўтаб, бир-бирини тўлдириб боради: хоналар ривожи жараёнида куй кўлами кенгайиб, мазму-нан бойиб боради. Б.лар эса нақарот сингари муайян мусиқий фикрни таъ-кидлайди. Хона — Б. муносабатлари маълум даражада Европа халқлари му-сиқасидаги рондо шаклига ўхшашдир. Б. қонуниятларини ўзбек мумтоз чол-ғу куйлари ашула йўллари (мақом та-роналари), яқин ўтмиш ва замонавий бастакорлик ижодиётида кузатиш мумкин. Айрим композитор (Ик. Акбаров, Ф. Янов-Яновский, М. Тожиев, М. Маҳмудов, М. Бафоев)лар ҳам мазкур қонуниятлардан ижодий фойдаланиш-ган.
БОЗОР

БОЗЕ (Bose), Бос Шатьендранат (1894.1.1, Калькутта - 1974.4.2) -ҳинд физиги. Лондон Қироллик жами-яти аъзоси (1958). Хиндистон миллий проф. (1958). 1924—25 й.ларда Париж-да М. Склодовская-Кюри б-н ишлаган. Квант статистикаси {Бозе—Эйнштейн статистикаси) асосчиларидан бири. Мутлақ қора жисм учун Планк нурла-ниш қонунини топган. БОЗЕ ГАЗИ — бутун сон спинпк зарралар ёки квазизарралар (бозонлар)дан ташкил топган квантавий газ. Бозе — Эйнштейн статистикаситг бўйсу-нади. Б. г.га нуклонлари сони жуфт бўл-ган атомлардан иборат бир атомли газ-лар, фотон, фонон газлари ва б. киради. Б. г. зарралар и орасидаги ўзаро таъсир жуда кичик бўлса, Б. г. идеал газ дейи-лади. Етарли даражада паст т-рада идеал Б. г. зарраларининг бир қисми импульси нолга тенг бўлган ҳолатга ўта-ди (бу ҳодиса Бозе—Эйнштейн конден-сацияси деб юритилади), қолган кис-ми эса импульси ноддан фаркли ҳолат-ларда бўлади. Мутлақ ноль т-рада импульси нолга тенг. Т>Т ^(Т^ — критик т-ра) бўлганда Бозе конденсацияси йўқолади ва/» импульсли ҳолатдаги зарралар сони
1
бўлади,
бунда к — Больцман доимийси, m — зарра массаси, ц<0 — кимёвий потен-
циал; N - Е л    шартдан аникданади.
(N — зарранинг тўлиқ сони). Зичлиги камайиши ва т-раси ортиши б-н Б. г.нинг квант хусусияти йўқола боради. БОЗЕ ЗАРРАЛАРИ - Бозе - Эйнштейн статистикасита бўйсунувчи зарралар. Бозонлар ҳам дейилади. Б. з.нинг спинлари бутун сонлардир. Б. з.га фотон, гравитон, я* ва гс°, А? ва К0 — мезонлар, шунингдек нуклон (нейтрон ва протон)лари сони жуфт бўлган атом ядролари киради.
БОЗЕ СУЮКЛИГИ - бутун сон спин-ли зарралар (бозонлар)дан ташкил топган квантавий суюклик. "N суюқлиги мутлақ нолга яқин т-раларда Б. с. ҳи-собланади. Квазизарраларнинг Б. еда элементар уйгониши Бозе — Эйнштейн статистикасита бўйсунади. БОЗЕ -ЭЙНШТЕЙН СТАТИСТИКАСИ — бутун сон спинли айний зарралар (бозонлар) тизимига татбиқ қили-надиган квант статистика. Ҳинд физиги Ш. Бозе ва немис физиги А. Эйнштейн томонидан яратилган (1924). Унга асосан ҳар бир квант ҳолатда зарралар сони ихтиёрий бўлади. Кейинчалик В. Паули зарралар сони зарралар спинига ҳам боғлиқ бўлишини (зарралар системаси'ҳолатини) кўрсатди. Б. — Э.с. га бўйсунувчи зарралар системаси ҳолати симметрик функция б-н аникланади. Б.— Э. с. қаттиқ жисмларнинг иссиқ-лик сиғимига, қора жиемнинг нурла-ниш назариясига татбиқ қилинади.
Бозгўй (нота мисоли).

БОЗЕ - ЭЙНШТЕЙН ТАҚСИМОТИ
— ноль ёки бутун сон с/шнли айний зарраларнинг энергия сатхдари бўйи-ча тақсимланишини ифодаловчи формула (қ. Статистик физика). БОЗИ — 1) кесаки; эшик ва дераза-ларнинг уст, ост ва ён томонларига қўйиладиган ва бир-бирига бирикти-рилган қурилиш қисми. Ёғоч ёки бош-қа материаллардан ясалади. Ён томонларига эшик ёки дераза тавақалари ошиқ-мошиқ б-н биркитирилади; 2) бешикнинг икки ёнига устма-уст ўрна-тиладиган иккитадан тўртта ёгоч кис-ми; 3) дераза атрофига ганч ёки але-бастрдан қавартириб ишланадиган ҳошия. Деразага чиройли кўриниш бе-. риб туради.
БОЗОН — қ. Бозе зарралари. БОЗОР — 1) сотувчилар б-н харидор-лар ўртасидаги товар айирбошлаш му-носабатлари; и. ч. б-н истеъмолни ўза-ро боғловчи механизм. Б. объекти наф-лиги бор товар ва хизматлар, субъек-ти эса Б. иштирокчилари (сотувчи ва харидорлар) бўлиб, улар фирмалар, уй хўжаликлари, давлатнинг ташкилот, идоралари ва б.дан иборат. Б. иштирокчилари товар ва хизматларни пул во-ситасида айирбошлаш юзасидан муно-сабатларга киришадилар. Б.да товарлар б-н олди-сотди муносабатлари товар и. ч., товар айирбошлаш ва пул муо-маласи қонунларига биноан амалга оширилади. Б. иштирокчилари сотувчи ҳамда харидор мақомига эга бўладилар. Б.да 2 жараён амалга ошади: бири — товарларни сотиш, бунда товар пулга алмашади, яъни Т—П; иккинчиси — товарни харид этиш, пулни товарга айирбошлаш, яъни П—Т. Айирбошлаш ихтиёрий ва эркин шаклланган нарх-ларда олиб борилади. Б. иқтисодиётда и. ч.ни истеъмол б-н боғлаш (яратилган товарлар ва хизматлар Б.га чикали, у ерда сотилгач, истеъмолга келиб тушади); кийматнинг товар шаклидан пул шаклига айлантириш; и. ч.нинг уз-луксизлигини таъминлаш (яратилган товарлар ва хизматлар Б.да сотилгач, тушган пулга и. ч. учун зарур иқтисо-дий ресурелар, чунончи асбоб-ускуна-лар, машиналар, ёкилғи, иш кучи со-тиб олиниб, и. ч.ни давом эттириш им-конияти яратилади.); иқтисодиётни тартиблаш (нимани, қандай и. ч., ким учун и. ч.); мамлакатлар ўртасида иқти-содий ҳамкорлик ўрнатиш сингари ва-зифаларни бажаради. Бунда талаб ва таклиф, шунга мувофикнарлиинг ўзга-ришига қараб и. ч. юритилади. Талаб ошиб нарх ўсса, и. ч. кўпаяди, аксин-ча, таклиф ошиб талаб камайса, и. ч. қисқаради.

Тошкент шаҳридаги Эски жўва бозорининг умумий кўриниши.
Б. ўз иштирокчилари мавқеига қараб эркин ва монопол Б.га ажралади. Э р -к и н Б.да сотувчилар ҳам, харидорлар ҳам кўп бўлиб, нархлар талаб ва так-лиф негизида шаклланади. Монопол Б.да озчилик сотувчиларнинг ҳукмрон-лиги ўрнатилган бўлиб, нархлар фақат шуларнинг манфаатидан келиб чиққан ҳолда белгиланади. Бундай Б.лар рақо-ботнинг сустлиги ёки умуман бўлмас-лиги б-н ажралиб туради.
Айирбошлаш объектининг моддий шакли жиҳатидан олганда истеъмол товарлари ва хизматлар, ресурслар, меҳнат, молия, интеллектуал товарлар, қурол-аслаҳа, и. ч. воситалари, инвестиция, қимматли қоғозлар, илмий ғоялар, техникавий ишланмалар ва меҳнат (иш кучи) Б.лари мавжуд. Б. ўз қамров доирасига қараб маҳаллий, минтақавий, миллий ва жаҳон Б.ларига бўлинади. Товарларнинг четдан келиш-келмаслигига қараб очиқ Б., ёпиқ Б. (ички Б.) сингари турлари учрайди. Олди-сотди микдори, яъни товар ай-ланмаси ҳажмининг ўзгаришига қараб кенгаювчи Б. ватораювчи Б.га бўлинади.
Амал қилиш тарзи жиҳатдан тартиб-сиз (стихияли), режали ташкил этил-ган ва бошқариладиган Б.лар мавжуд. Стихияли Б.дан тартибли, режали ташкил этилган Б.га ўтиш маданийлаш-ган жамиятга хос. Ҳозир ҳеч бир мам-лакатда тартибсиз Б. ҳукмрон эмас, аксинча бошқариладиган Б. етакчи мав-қега эга. Иқтисодиёт ўсган сари Б. турлари кўпаяди, чунки сотиладиган товарлар ва хизматлар хилма-хил бўлиб боради, харидор ҳам ўз даромади, диди, умуман талаб-эҳтиёжига қараб табақалашади, Б.да сотиладиган товарлар ва хизматлар суммаси ортиб боради.
2). Савдо-сотиққилинадиган муайян жой, майдон. Б.лар қад. Рим ва Юно-нистоннинг Милет, Пергам ва б. ша-ҳарларида тўғри тўртбурчакли майдонда 3 ёки 4 томони қатор устунли савдо расталари ва омборлар, ибодатхоналар, устахоналар ва б.дан иборат бўлган. Б. майдонлари шаҳар мажмуа (агора, фо-рум)ларининг бир қисми ҳисобланган. Ҳар бир мамлакат Б.ларининг меъмор-лиги ва қурилиши иқлим шароити, иқтисоди, географик ўрни ва савдо соҳасидаги анъа-налар б-н боғлиқ бўлган. Ўрта Ер ден-гизи ҳавзасида қадимда очиқ май-донларда, Шарқда эса усти ёпиқ Б.лар
Тошкентдаги Миробод бозорининг умумий кўри-
ривожланган («суқ», «асвок», «чорсу»; Туркия ва Эронда «хон», «бедистон» номи б-н юритилган).
Европада Б.лар махсус режа асосида қурилган (Париждаги марказий Б., 1850 ва б.). Россияда ихтисослашган Б. («Гос-тиний двор»)лар асосан, 1—2 қаватли, олд томони кўпинча равоқлар ёки ус-тунлар қаторидан иборат бостирма бўлган (Санкт-Петербургдаги Б., 1761— 85; Ярославлдаги Б., 1813—18 ва б.).
Ўрта Осиё ҳудудидаги Бухоро, Са-марқанд, Пойкенд, Урганч, Хива, Марв, Нумижкат, Исфижоб, Уштур-кат, Чағониён каби шаҳарларда савдо-сотиқ қадимдан ривожланган. Айниқ-са, ўрта асрларга келиб нафақат ша-ҳарларда, балки жуда кўп йирик қиш-лоқларда ҳам тим, токи, чорсу деб номланган гавжум бозорлар бўлган (Қарноб чўл ёқасидаги, Нарпай тума-нидаги катта қишлоқ Тим деб аталади. 10-а.да бу манзил катта савдо маркази бўлган, унинг тими сақпанмаган). Гум-базли тимлар энг гавжум чорраҳа-чор-суларда жойлашгани учун ҳам шаҳар-нинг меъморий қиёфасини белгилаган. Енгил ёғоч томли, устун-айвонли тимлар ҳам кўп бўлган. Чорраҳаларда қурилган тим, чорсу намуналарини Самарқанд ва Шаҳрисабз (17-а.), Хива (Оллоқулихон тими), Бухоро (Абдулла-хон тилш)даги тимлар мисолида куза-тиш мумкин. Самарканд чорсу Б.и ат-рофида мискарлик, кулолчилик, санг-тарошлик, маҳсидўзлик, нажжорлик, саҳҳофлик, заргарлик каби дўконлар жойлашган. Чорсу Б.и гумбазли қилиб қурилган. Савдо дўконларида матолар, улардан тикилган кийим-кечаклар со-тилган. Расталарда эса ҳўл мевалар ва анвойи ширинликлар кўп бўлган. Шаҳ-рисабздаги улкан гумбазли Чорсу Б.и (1598—1602)нинг тўрт томонида қўш табақали дарвозаси бор эди. Гумбаз ос-тидаги савдо расталари бўйлаб тўрт бурчакли хоналар жойлашган. Б.ларда савдо расталари муайян моллар ёки ҳунармандчилик маҳсулотларига мўл-жалланган. Баъзан маҳсулот шу ернинг ўзида ишлаб чиқарилиб харидорларга сотилган. Мае, Бухоро заргарлар рас-таси (Тоқи Заргарон), Саррофлар рас-таси (Токи Саррофон), Мискарлар рас-таси (Тоқи Мискарон) ва б. Ўрта асрда Тошкентнинг марказий Б.ида 3 минг-дан ортиқ дўкон махсус расталарга жойлашган. Хоразм воҳасидаги Хива Б.ида 260 дўкон, Урганчда 300, Қўнғи-ротда 315, Хўжайлида 150 га яқин дўкон бўлган. Шаҳар ва қишлоқларда муайян кунга белгиланган (сешанба, чоршанба, жума каби) катта Б.лар бўлиб, уларга бутун Марказий Осиё ва

чет эллардан савдогарлар келган. Б.да савдогар, дўкондор, косиб, деҳқон ва майда бозорчилар савдо қилишган.
Б. дўконларини энг бой савдогар ва қунармандлар эгаллаган. Бундай Б.лардаги йирик карвонсаройлар ва омбор (каппон)лар улгуржи савдо марказлари ҳисобланган. Карвонса-ройларнинг сонига қараб ҳатто сав-до-сотиқнинг ҳажми белгиланган (мае, Тошкентда 45, Бухорода 50 га яқин, Самарқандда 25, Хива ва Қўқонда 10 дан ортиқ карвонсаройлар бўлганини ва уларда савдо-сотиқ анча ривожланганлиги ёзма манба-лардан маълум). Карвонсаройларда ва савдо расталарида савдо ишларида хизмат қиладиган қоровул, ҳаммол, фаррош, юк ташувчи ва жойлашти-рувчи мардикорлар кўп бўлган. Йирик савдогарлар махсус мирзоларни сақлаган. Мирзолар барча савдо иш-ларини, айниқса улгуржи савдони расмийлаштиришда бевосита ишти-рок қилган. Ҳисоб-китоб ишларини косид бошқарган. Йирик савдогарлар махсус жамоага бириккан. Уни жамоа аъзоларининг энг обрўли катта савдогарлар орасидан сайланган оқсоқол карвонбоши бошқарган. Жамоага савдогарлар табақасининг йирик намо-яндалари кирган. Ўз навбатида айрим савдо расталари бирикиб шу растада-ги дўконлардан ўзининг оқсоқолини (баъзи жойларда раис ҳам дейилади) сайлаганлар. Оқсоқол савдо тартибла-ри ва қоидаларига амал қилиниши-ни кузатиб, харидорлар ва савдогарлар орасидаги можаронинг ҳал қили-нишига, баъзан ташкаридан келган молнинг дўконлар орасида одилона тарқатилишига бош бўлган.
Бухоро амирлиги ва Хива хонлиги б-н Россия ўртасидаги савдо алоқалари айниқса Закаспий т. й. қурилгач, анча ривожланган. Тошкентдаги Эски жўва Б.и карвонлар келиб-кетадиган йирик савдо маркази бўлган. Шаҳарнинг барча дарвозаларидаги йўллар Б.га келиб тақалган. Атрофида карвонсарой, ом-борхона, устахоналар, дўконлар ва б. жойлашган. 19-а. 2-ярмидан бошлаб бу ерда саноатчи бойлар ўз дўконла-ри, омборлари ва идораларини қуриш-ган. Фарғона водийсида ўзининг кат-талиги ва савдо айланмаси жиҳатидан Қўқон Б.и алоҳида ажралиб туради. Ўзининг ободонлиги ва қулайлиги б-н Бухоро Б. и. минтақада биринчи ўрин-да турган. Ипак газламалари б-н бутун Шарқда танилган Марғилонда қатор-қатор тизилган дўконлар (кўча бўйлаб 2,5 км гача чўзилган)да савдо-сотиқ қилинган.
Ўрта Осиёда мустақил давлатларнинг пайдо бўлиши хусусий мулкчиликни қайта тиклаб, савдо эркинлигига кенг йўл очиб берди. Жумладан Ўзбекистон-да Б. иқтисодиётининг ҳаётга татбиқ қилиниши анъанавий савдони янги за-монавий услуб ва воситалар б-н бойи-тиб, мамлакат ижтимоий-иқтисодий ва маданий ривожига катта йўл очиб берди. Мустақил Ўзбекистон барча чет эл мамлакатлари б-н ўз манфаатига қараб эркин, сиёсий, иқтисодий, маданий ва савдо алоқаларини ўрнатди ва бу соҳа-да янги-янги йўлларни топишда тин-май изланмокда. ЎзРда Б. фаолиятини ривожлантириш йўлида жуда кўп янги савдо уюшмалари, концерн ва фирма-лар пайдо бўлмоқда, давр талабига
«Олой бозори» (Тошкент ш.). Савдо дўконлари.
жавоб бера оладиган истеъдодли иш-билармонлар сафи кўпаймоқда. Б.лар Тошкент, Самарканд, Бухоро, Хива, Андижон каби йирик шаҳарларнинг марказида меъморий ечимлари ўзига хос миллий анъаналар асосида яратил-мокда. Б.лар шаҳарни боғлаб турувчи асосий шоҳ-кўчалар, йирик савдо ин-шоотлари мажмуаси ва турар жой мас-сивлари, т. й., автовокзал яқинида ва микрорайонлар марказида жойлашти-рилмоқда. Б.лар анъанавий қатор устун-ли бостирмалар, гумбазли, тоқ ва тим, соябонсимон, ойнабанд услубида бар-по этилмокда. Буларда сотувчи ва ха-ридорларга қулайлик яратиш мақсадида савдо расталарининг атрофида дўкон-лар, маданий-маиший хизмат кўрса-
Термиз бозори. Гилам растаси.

Қарши бозори. Сабзавот растаси.
тиш шохобчалари мужассамлаштирил-ган ҳолда қурилмокда. Б. ҳудудида кўп тармоқли савдо дўконлари, чойхона, деҳқонлар меҳмонхонаси, музлаткич-ли омборхоналар, юк кўтаргич, нон-войхона ва б. мавжуд. Тошкентдаги «Эски жўва», «Олой», «Қўйлиқ» Б.ла-ри, Бухоро бозори, Самарқанддаги «Сиёб», Ургутдаги «Ургут» ва б. анъа-навий ва замонавий меъморликни ўзи-да мужассамлантирган энг йирик Б.лардан.
Ҳозир Ўзбекистонда Б. асосий соти-ладиган маҳсулотларга кўра деҳқон бозори (к х. маҳсулотлари), буюм Б.и, ул-гуржи Б., мол (чорва моллари) Б. каби асосий турларга бўлинади.
Ад:. Тўхлиев Н., Осиё ва бозор, Т., 1992; Ўлмасов А., Иқтисодиёт асослари, Т., 1997.
Аҳмаджон Ўлмасов, Муҳаммадамин Расулов, Ҳамза Убайдуллаев.
ВОЗОР ИНТЕРВЕНЦИЯСИ - қ. Товар интервенцияси. БОЗОР ИНФРАТУЗИЛМАСИ - бо-
зорда товарлар ва хизматларнинг эр-кин ҳаракатини таъминлайдиган муас-сасалар, ташкилотлар мажмуи. Б. и.нинг асосий унсурлари қуйидагилар: биржа-лар (товар, хом ашё, фонд, валюта) ва уларнинг ташкилий расмийлашти-рилган воситачилиги; кимошди савдо-лари, ярмаркалар ва биржадан ташқа-ри ташкилий воситачилик шакллари; кредит   тизими ва тижорат банклари,
эмиссия тизими ва эмиссия банклари; аҳоли бандлигини бошқариш тизими, давлат ва нодавлат бандликка ёрдам кўрсатиш марказлари (меҳнат биржа-лари); ахборот технологияси ва ишби-лармонлик алоқалари воситалари; со-лиқ тизими ва солиқ инспекциялари; тижорат-хўжалик хатари суғуртаси тизими ва суғурта компаниялари; махсус реклама агентликлари, ахборот марказлари ва оммавий ахборот воситалари агентликлари; савдо палаталари, иш-билармон доираларнинг ихтиёрий, давлат, жамоат бирлашма (уюшма)лари; божхона тизими; ўрта ва олий иқтисо-дий таълим тизими, аудиторлик компаниялари; консалтинг (маслаҳат) компаниялари; ишбилармонлик фаолияти-ни рағбатлантиришга хизмат қиладиган давлат ва жамоат фондлари; махсус эр-кин тадбиркорлик зоналари ва б. Б. и. ишлаб чиқарувчилар б-н истеъмолчи-лар, яъни харидор ва сотувчиларни бир-бирларига учраштириш, бозор ишти-рокчилари ўртасидаги олди-сотди опе-рацияларини ўтказиш, уларнинг ўзаро ҳисоб-китоблари, шунингдек бозорда-ги доимий ҳамкорлик ва мижозлик ало-қаларини ўрнатиш, иш кучи топиш ва б.да ёрдам беради. Б. и. давлатнинг иқти-содиётни тартибга солувчи тадбирлари-ни амалга оширади. БОЗОР ИСЛОҲОТЛАРИ - давлатнинг бозор иқтисодиётига ўтишни таъ-минлашга қаратилган ижтимоии, иқти-содий чора-тадбирлари тизими, иқти-
содий ислоҳотларнинт таркибнй қисми. Б. и. тоталитар режали иқтисодиёт ҳукм-рон бўлиб келган собиқ социалистик мамлакатларда бозор иқтисодиётига ўтишни таъминлайди. Б. и. жамиятнинг иқтисодий тузумида туб ўзгаришларга олиб келадиган бир қанча йўналишлар-да олиб борилади. Мул кий исло-ҳотлар. Бунда мулкчилик муносабат-лари ўзгартирилиб, давлат мулки мо-нополияси тугатилади, унинг ҳисо-бидан бошқа мулклар, хусусан жамоа мулки, ҳиссадорлик мулки ва хусу-сий мулк ривожланади; Аграр ис-лоҳотлар. Ерга эгаликқилиш, хўжа-лик юритиш усулларини ўзгартириш, ерни турли мулк объектига айланти-риш, қишлоқни фермерлаштириш, томорқа хўжалигини кенгайтириш, ижара муносабатини ривожлантириш чора-тадбирлари ўтказилади. Аграр ис-лоҳотлар пировардида бозор иқтисо-диёти талабларига мое келадиган аграр тузилмани юзага келтиради. М о -лия-кредит ислоҳотлари. Мо-лия-кредит тизимини бозор талабларига биноан қайта қуриш, бюджет тузилмасини ўзгартириш, пул ис-лоҳотини ўтказиш, тижорат банклари ва майда кредит ташкилотлари очили-шини, шунингдек янгича валюта муносабатларига ўтиш мақсадларини кўзлайди. Инфратузилма исло-ҳ о т л а р и . Бозор муносабатларига хизмат қилувчи ин-тлар (муассаса, таш-килот, идоралар)ни ташкил этишни билдиради, булар жумласига биржалар, брокерлик идоралари, траст компаниялари, банклар, суғурта компаниялари, аудиторлик фирмалари кабилар ки-ради.Ташқи иқтисодий алоқа-лар ислоҳотлари. Уларга мамла-кат миллий иқтисодиётини жаҳон иктисодиётига қўшилишини таъминлайдиган чора-тадбирлар, жумладан экспорт ва импорт, божхона сиёсати, четдан қарз олиш, хорижий молия ташкилотлари б-н алоқа ўрнатиш, четга капитал, иш кучи чиқариш ва б.га оид чора-тадбирлар киради. С о ц и а л (иж-тимоий) ислоҳотлар. Даромадлар-ни давлат иштирокида тақсимлаш, аҳолини қимматчиликдан ҳимоя қилиш, аҳолининг ночор қатламларига ёрдам бериш, ишсизлик нафақасини жорий этиш, пенсия, социал суғурта фондлари, турли хайрия жамғармаларини уюш-тиришга тааллуқли чора-тадбирларни ўз ичига олади.
Б. и. бир бутун мажмуа бўлиб, улар ижтимоий ва иқтисодий ҳаётнинг ҳамма жабҳаларини қамраб олади, янги ва яхлит иқтисодий механизмни юзага келтиради. Б. и.нинг умумий талаблари

бир хил, лекин уларни амалга ошириш мамлакатнинг танлаган моделига, унинг аниқ шароитига қараб турлича кечади.
Ўзбекистонда Б. и. бозор щтисодиё-тига ўтишаятн Узбекистан моделининг умумий ва хусусий жиҳатларини ҳисоб-га олган ҳолда ўтказилмоқда. Ўзбекис-тонда Б. и. 1991 й.дан — Мустақиллик эълон қилингандан сўнг бошланган. Президент И.А. Каримов асослаб бер-ган беш тамойил Б. и. стратегияси ва тактикасининг концептуал асосини ташкил этади. 1991 й.дан 1994 й.нинг ўрталаригача давом этган Б. и. биринчи босқичида ислоҳотларнинг ҳуқуқий негизи яратилди, кичик хусусийлаш-тириш амалга оширилиб, маҳаллий са-ноат, савдо-сотиқ, маиший хизмат со-ҳалари давлат тасарруфидан чиқарил-ди, иқгисодиётнинг нодавлат секторига асос солинди. 1994 й.да нодавлат сек-торида миллий даромаднинг 53% яратилди. Бу босқичда аграр секторни ислоҳ қилиш шахсий хўжаликларга ер бериш, хўжаликларда фермерлашти-риш шаклида юз берди. Давлат нархла-ридан секин-аста эркин бозор нархла-рига ўтилди, бозор инфратузилмаси шакллантирилди, бошқаришнинг иқтисодий усулига ўтила бошланди. Ижтимоий ислоҳотларнинг дастлабки босқичида барчани қимматчиликдан ҳимоя қилиш, сўнгра муҳтож оилалар-ни ҳимоя қилиш чоралари қўлланди.
Б. й.нинг иккинчи босқичи 1994 й. ўрталаридан 1997 й. ўрталаригача давом этди. Бу босқичда мулкни хусусий лаштириш давом эттирилди, ўрта ва йирик корхоналар ҳам давлат тасарруфидан чиқарилиб, уларнинг кўпчилиги очиқ акциядорлик жами-ятларига айлантирилди. 1997 й. келиб иқтисодиётнинг нодавлат секторида миллий даромаднинг 67% яратилди, миллий пул — сўм муомалага кири-тилди (1994 й. 1 июль) ва ягона тўлов воситаси деб эътироф этилди, унинг мамлакат ичидаги конвертацияси таъ-минланди.
Б. й.нинг учинчи босқичи 1997 й. ўрта-ларидан бошланиб, у янги мулкдорлар синфини шакллантириш, қишлоқда пайчилик мулкига ўтиш, хориж инвес-тицияларини фаол жалб этиш, иқтисо-диёт субъектларини молиявий соғ-ломлаштириш, фермер хўжаликларини ривожлантириш, деҳқон хўжалик-ларини янгича ташкил этиш, кичик ва ўрта бизнесни мустаҳкамлаш, қиммат-ли қоғозлар бозорини кенгайтириб, унга хориж капиталини жалб этиш хаби устувор чора-тадбирларни ўз ичига олади.
Ад.: Каримов И., Узбекистан — бозор муносабатларига ўтишнинг ўзига хос йўли, Т., 1993; Каримов И., Узбекистан бозор ислоҳотларини чуқурлаштириш йўлида, Т., 1995; Каримов И., Ўзбекистон XXI аср бўсағасида: хавфсизликка таҳдид, барқарор-лик шартлари ва тараққиёт кафолатлари, Т., 1997; Чжен В. А., Основы приватизации, Т., 1996.
Аҳмаджон Ўлмасов.
БОЗОР ИСЛОҲОТЛАРИ ИНСТИТУ-
ТИ, Ўзбекистон аграр-саноат мажмуида бозор ислоҳотла-рини чуқурлаштириш илмий тадқиқот институти — илмий муассаса. ЎзР Қишлоқ ва сув хўжалиги вазирлигининг Қишлоқ хўжалиги ил-мий-ишлаб чиқариш маркази таркиби-да. Тошкент ш.да жойлашган. 1957 й.да Узбекистан қ. х. маҳсулотлари етишти-риш ва иқтисодиёти и. т. институти номи б-н ташкил этилган. 1963—92 йларда Ўрта Осиё қ. х. иқтисодиёти и. т. институти, 1992—94 й.ларда Узбекистан қ. х. иқгисодиёти и. т. институти ном-лари б-н юритилган. 1994 й.дан ҳозир-ги номда. Ин-т илмий фаолиятининг асосий йўналишлари ўтиш даври қ. х. ислоҳотлари жараёнларини комплекс ўрганиш, аграр соҳада ислоҳотлар ўтка-зиш тамойиллари ва илмий асослари-ни ишлаб чиқиш, ижтимоий-иқтисо-дий муносабатларни шакллантириш орқали мамлакат аграр секторида иқти-содий ислоҳотларни чуқурлаштириш-га қаратилган илмий-амалий таклиф-лар тайёрлаш; агросаноат мажмуи тар-моқларининг ўзаро иқтисодий алоқа-ларни яратиш; бошқаришнинг ташкилий-иқтисодий механизмини ишлаб чиқиш; кўп укладли иқгисоди-ётни шакллантириш, мулк шакли, шунингдек тупроқ-иқлим шароитидан келиб чиқиб энг самарали хўжалик юритиш усулларини аниқлаш; бозор инфратузилмаси, маркетинги ва ме-нежментини шакллантириш; ахборот таъминоти ва б. Ин-тда (2000) 14 сектор бор (икки ижодий гуруҳ фаолият кўрсатади). Ин-тда 3 академик, 3 фан д-ри, 24 фан номзоди ва 50 дан ортиқ юқори малакали илмий ходим ва му-тахассислар ишлайди. Республикадаги 10 илмий тадқиқот ин-тлари б-н ҳам-корлик қилади, шунингдек Россия, Қозоғистон, Қирғизистон, АҚШ, Буюк Британия, Исроил давлатлар-нинг илмий марказлари, олий ўқув юр-тлари б-н алоқалар ўрнатилган. БОЗОР ИСЛОҲОТЛАРИ ИНСТИТУТИ, Бозор ислоҳотларини чу-қурлаштириш илмий тадқи-қот институти — илмий муассаса. ЎзР Давлат мулкини бошқариш ва тад-биркорликни қўллаб-қувватлаш давлат
қўмитасига қарайди. Қўмитанинг кўп укладли иқтисодиётни шакллантириш муаммолари и. т. маркази негизида 1997 й.да Тошкентда ташкил этилган. Ин-т илмий фаолиятининг асосий йўналишлари: Ўзбекистонда бозор ис-лоҳотлари жараёнларини таҳлил қилиш, иқтисодиётни ислоҳ қилиш-нинг жаҳон тажрибаларини ўрганиш, республикада бозор ислоҳотларини янада чуқурлаштириш бўйича илмий асосланган таклифлар тайёрлаш; иқтисодиёт хусусий секторининг жа-дал ривожланишини рағбатлантириш ва мулкдорлар ҳуқуқларининг кафо-латини кучайтириш, қимматли қоғоз-лар ва кўчмас мулк бозорларини ривожлантириш бўйича илмий тавсия-лар ишлаб чиқиш ва б.дан иборат. Ин-т таркибида қуйидаги бўлимлар бор (2000): институционал ўзгаришлар ва бозор ислоҳотларини чуқурлашти-ришнинг илмий асослари; хусусий-лаштириш ва хусусийлаштиришдан кейин корхоналарни қўллаб қувват-лаш; кичик ва ўрта тадбиркорликнинг ривожланишини рағбатлантириш; бозор инфратузилмаларини ривожлантириш; қ. х.да институтционал ўзга-ришлар; хорижий сармояларни жалб этишни рағбатлантириш; давлат мулкини бошқаришни ташкил қилиш; ҳисоблаш ва компьютерлаштириш ти-зимлари; ахборот таъминоти. Ин-тда проф. ва фан д-лари, 4 фан номзоди ва 50 дан ортиқ юқори малакали илмий ходим ва мутахассислар ишлайди.
БОЗОР ИҚТИСОДИЁТИ - товар-пул муносабатларига асосланган, турли мулкчиликка ҳамда иқтисодий эркин-ликка таянган ва рақобат воситасида бошқарилиб турувчи демократик иқти-содиёт. Б. и. инсоният тараққиётида мав-жуд бўлган энг прогрессив ва истиқ-болли тизимдир. Б. й.нинг асосини товар и. ч. ташкил этади, чунки бу ерда натурал хўжалик эмас, балки товар хўжалиги ҳукмрон бўлади. Яратилган маҳсулотлар ва хизматлар товар шак-лига эга бўлади, яъни улар бозорда олди-сотди қилиш учун яратилади. Б. и.га бартер эмас, балки товар айир-бошлаш, яъни олди-сотди юритиш хос. Шу боис натурал истеъмол ўрнига товар истеъмоли устуворлик қилади. Б. и. иқтисодий либерализм, яъни эркин-лик, мулкий эркинлик ва хўжалик юритиш эркинлигига асосланади. Хусусий мулк асосий бўлган ҳолда бошқа мулк шакллари ҳам мавжуд бўлади. Хилма-хил мулкчилик ёки барча мулк шаклларининг, чунончи хусусий-ин-дивидуал, хусусий корпоратив, жамоа

мулклари ҳамда давлат мулкинкнт эр-кин ривожланиши натижасида мулкий мувозанат ҳосил бўлиб, ҳеч бир мулк шаклининг монополиясига йўл берил-майди. Б. и.да якка тартибда, ўз мулки ва маблағига таянган ҳолда, корпора-тив, шерикчилик асосида ер, бино, иншоотлар, машиналарни ижарага олиш, пулни қарзга кўтариб иш юри-тиш усуллари мавжуд бўлади. Б. и.нинг таянчи тадбиркорлик бўлиб, у товар ва хизматларни бозорга етказиб бериш асосида фойда топишга қаратилади. Тад-биркорлар махсус тоифани ташкил этади ва одатда, иқтисодий фаол аҳолининг 7—10% ни ташкил этади. Б. и.да ҳар бир киши ўз манфаатидан ке-либ чиққан ҳолда, қўлидан келган ишни қилиб, ишлаб топганини ўзи олади. Нимани, қанча и. ч., уни қаерда ва неча пулдан сотилишини бозорда талаб белгилайди. Бозордаги нарх та-лабдан келиб чиққан ҳолда талаб — таклиф нисбати асосида шаклланади. Б. и. иқгисодий субъектлар алоҳидалаш-ганидан улар манфаати тўқнашади ва шундай шароитда рақобат пайдо бўла-ди. Рақобат Б. и.ни ҳаракатга солувчи куч, унинг ривожланишини таъмин-ловчи механизм ҳисобланади. Б. и. бош-қаришнинг иктисодий усулларига тая-нади. Бозор механизми иқтисодий рағ-батлантириш механизми бўлиб, унинг асосий воситаси пулдир. Пул топишга интилиш товар ва хизматларни кўплаб ҳамда сифатли қилиб и. ч.ни таъмин-лайди. Б. и.да пул бойликнинг умумий ва энг қулай шаклига — ҳаммабоп иқтисодий алоқалар воситасига айла-нади. Б. и.да бой бўлиш ман этилмай-ди, аксинча, унга йўл очиб берилади, даромаднинг юқори чегараси бўлмай-ди, аммо унинг қуйи чегарасини давлат белгилайди ва ишловчилар меҳна-тига бериладиган ҳақ белгиланган энг кам иш ҳақилан паст бўлиши мумкин эмас. Б. и. товар тақчиллиги бўлмаган, товарлар мўл-кўллиги таъминланади-ган иқтисодиётдир. Б. и.га хос яна бир белги — бу даромадларда адолатли тенг-сизликнинг бўлишидир.
Б. и. тенг имкониятни билдиради, аммо бу имкониятдан фойдаланиш ки-шиларда бир хил бўлмайди, ҳар бир киши ишлаб топганига қараб даромад кўради. Даромаднинг табақалашуви бо-йишга ҳавас уйғотиб, кишиларни иқти-содий фаолликка ундайди.
Б. и.да пул муносабатлари устун бўлса-да, пул б-н боғлиқ бўлмаган инсоний муносабатлар: меҳр-шафқат ва хайр-эҳсон муносабатлари ҳам ривож топади. Б. и. ривож топган мамлакат-ларда катта хайрия пул фондлари муҳ-
тожларга ёрдам бериш га хизмат кидали ва пулдан пул чиқариб олишни кўзламайди. Б. и. доимий ривожланиб, унинг янги шакллари ва моделлари пайдо бўлади.
Тарихан Б. и.нинг 2 тури бўлган: ёв-войи Б. и., маданийлашган Б. и. Илк Б. и. капиталнинг жамғарилиши даври-да товар-пул муносабатларининг ривожланиши б-н асов иқтисодиёт сифа-тида пайдо бўлиб, унга хусусий мулк-нинг озчилик қўлида тўпланиши, иқтисодиётда бебошлик ва тартибсиз-ликнинг устунлиги, рақобатнинг қонун-қоидасиз бориши, давлатнинг иқтисодиётдан четлашиб қолиши, чу-қур иқтисодий тангликларнинг тез-тез юз бериши, аҳолининг ижтимоий ҳимоя қилинмаслиги, кишиларнинг ўта бой ва ўта қашшоқ табақаларга ажралиши, ижтимоий зиддият каби белгилар хос бўлган. Асов иқтисодиёт ривожланиш орқали маърифатли иқги-содиётга ўсиб ўтади. Бундай ўзгариш Б. и. ривожланган мамлакатларда 20-а.нинг 30-й.ларида бошланиб, 80-й.ларга қадар давом этди. Ҳозирги Б. и. маданийлашган иқтисодиёт бўлиб, унга қуйидаги белгилар хос: мулкий хилма-хиллик, тартибланадиган иқтисодиёт, давлатнинг иқтисодиётга аралашуви, маданий ва хдпол рақобат, кучли ҳам-корлик алоқалари, иқтисодий тангликларнинг қисқа даврда ва енгил кечи-ши, оммавий фаровонлик, ижтимоий табақаланишнинг чуқур бўлмаслиги, ўзига тўқ ва фаровон яшовчи ўртаҳол табақа мавқеининг ошиб бориши, ижтимоий мувозанатнинг сақланиши ва фуқаровий тўқнашувларга ўрин қол-маслиги ва б. Бу белгилар ҳозирги Б. и.ни характерлайди, лекин унинг та-раққиёти шу б-н чекланмайди. Маданий Б. и. доирасида унинг турли моделлари амал қилади (қ. Бозор иқти-содиёти моделлари).
Ад.; Каримов И., Узбекистан иқтисо-дий ислоҳотларни чуқурлаштириш йулида, Т., 1995; Ўлмасов А., Шарифхўжа-ев М., Иқтисодиёт назарияси, Т., 1995; Ўлмасов А., Иқтисодиёт асослари, Т., 1997; Курс экономики, М., 1997; Чжен В. А., Бозор ва очиқ иқтисодиёт, Т., 1997. Тухл иев Н., Бозоргаўтишнинг машаққат-лн йўли, Т., 1999.
Аҳмаджон Ўлмасов, Шерқул Шодмонов.
БОЗОР ИҚГИСОДИЁТИ МОДЕЛЛАРИ — бозор иқтисодиётининг турлари. Б. и. м.нинг иқтисодий ривожланган мамлакатларга хос бўлган аралаш иқти-содиёт, ижтимоий бозор хўжалиги ва корпоратив иқтисодиёт кўринишлари мавжуд.
Аралаш иқтисодиёт модели — бозор иқтисодиётининг юксак меҳ-нат унуми, неъматлар тўкинчилигини таъминлайдиган, энг мукаммал технология ва юқори малакали иш кучига эга бўлган тури. Бу модедда мулкий хил-ма-хиллик мавжуд бўлади; хусусий мулкнинг индивидуал ва ҳиссабай шакллари устуворлик қилади, давлат ва нодавлат мулки, иқтисодиётнинг давлат ва нодавлат секторлари тарақ-қий этади. Йирик, ўрта ва кичик бизнес мувозанатли ҳолатда ривожланади. Бозор муносабатлари б-н биргаликда нобозор муносабатлари ҳам мавжуд бўлади. Бу эса саҳоват ва хайр-эҳсон ишларининг кенг ривожланишига за-мин яратади, рақобат б-н биргаликда ҳамкорлик алоқалари юзага келади. Иқтисодиётни бошқаришда бозор механизми б-н бир қаторда давлат механизми ҳам қўлланади. Мазкур моделга оммавий фаровонлик хос бўлса-да, ижтимоий тафовутлар чекланмайди, давлат даромадларни қайта тақсимлаш-да фаол иштирок этмайди, бу вазифа-ларни бозор механизми бажаради. Аралаш иқтисодиёт модели АҚШ, Англия, Францияда мавжуд.
Ижтимоий бозор хўжалиги модели — юксак технологияга ва инсон омилининг кучига таяниб юқори меҳнат унумдорлигини, умуман, бо-зорнинг тўкин бўлишини таъминлайди. Иқтисодиёти бу моделга таянган мам-лакатда бозор хўжалиги табиий-тарихий ривож топади, и. ч. бозор талабларига жавобан иш олиб боради, давлатнинг иқтисодиётга аралашуви минимал да-ражада сақданиб қолади, иқтисодиёт бозор кучлари таъсирида тартибланади ва тўла эркинлашган бўлади. Мазкур модель «иқтисодий тартиб» модели ҳисобланади. Бозордаги фаолият тартиб-қоидаларини қонунлар белгилайди, иқтисодиёт бозор механизмига буйсу-нади, давлат иқтисодиётнинг олий хеками сифатида фаолият кўрсатади, лекин ўзи бу жараёнда қатнашмайди. Бу мо-делда иқтисодиётнинг давлат сектори-дан кўра хусусий секторига кўпроқ эътибор берилади. Иқтисодиётнинг ижтимоий йўналишини бозорнинг ўзи белгилайди. Ҳар бир иқгисодиёт субъекти бозор қоидасига кўра ишлаб топган даромадини олади, давлат даромадлар-нинг тақсимланишига камдан-кам аралашади, лекин даромадларни шакллантиришда бозор тамойилларига риоя этилишини, бозор механизмининг белгиланган тартибда фаолият кўрсати-шини таъминлайди. Ижтимоий бозор хужалиги модели Германия, Швеция ва б. мамлакатларда мавжуд.

Корпоратив иқтисодиёт модели — корпоратив манфаатлар ва корпоратив ҳамжиҳатликка асосланган бозор иқтисодиёти бўлиб, илғор технология, етук иш кучидан фойдаланиб меҳнат унумдорлиги ва аҳоли жон бо-шига маҳсулот и. ч.ни кўпайтиради. Асо-сий эътибор корпоратив-гуруҳий ман-фаатларга қаратилади, иқтисодиёт кор-порациялар орқали бошқарилади. Кор-порациялар акциядор жамиятлар тарзидаги турли саноат, савдо, транспорт, қурилиш соҳасидаги бирлашма-ларга айланади, уларнинг баъзилари ҳатто трансмиллий корпорациялар да-ражасигача ўсиб, халқаро аҳамият касб этади. Корпорациялар и. ч.нинг асосий соҳаларини қамраб олади, уларнинг хорижий шохобчалари ҳам кўпайиб боради. Хусусий мулкнинг корпоратив шакли устуворлик қилади. Корпоратив иқтисодиёт моделида корпорация ман-фаатлари биринчи ўринга қўйилади, индивидуал манфаатларга фақат корпорация доирасида эришилади ва шу доирада и. т., техник-лойиҳа ишлари ҳам олиб борилади. Муаммоларнинг корпорация доирасида ҳал этилиши корпорацияга садоқат, корпоратив ва-танпарварлик ҳиссиётини тарбиялай-ди. Корпорация ходимлар учун юксак турмуш даражасини кафолатлайди, ходимлар эса бунга жавобан и. ч. сама-радорлигининг юқори бўлишини таъ-минлайдилар. Корпорация ходимлар-нинг оила аъзоларини ҳам иш б-н таъминлашни, қариликда яхши пенсия ва бир йўла катта суммада муко-фотлар беришни зиммасига олади. Ходимлар б-н менежерлар ўртасида иноқлик бўлади. Бундай чора-тадбир-лар ижтимоий ҳамжиҳатликни таъ-минлаб, иш ташлаш ва б. норозилик-ларга ўрин қолдирмайди. Бозор иқти-содиётининг корпоратив моделида иқтисодиётнинг корпоратив сектори халқ хўжалигининг таянчи ҳисоблана-ди, аммо иқтисодиётнинг иккиламчи ва етакчи бўлмаган соҳаларида нокор-поратив сектор ҳам сақпаниб қолади. Корпоратив моделда ҳам кичик бизнес мавжуд, аммо унинг мустақилли-ги жуда чегараланади, у деярли корпорация измида бўлади, унинг буюрт-маларини бажаради. Қ. х. корпорация доирасига тортилмайди. Корпоратив иқтисодиёт устувор бўлган мамлакат-ларга Япония мисол бўла олади.
Ад:. Каримов И., Ўзбекистон — бозор муносабатларига ўтишнинг ўзига хос йўли, Т., 1993; Каримов И., Ўзбекистон иқти-содий ислоҳотларни чуқурлаштириш йўли-да, Т., 1995; Теоретическая экономика. Политэкономия, М.,  1997; Экономика, М.,
1997; Курс экономики, М., 1997;Ўлмасов А., Шарифхужаев М., Иқтисодиёт на-зарияси; Т., 1995; Тухлиев Н., Такса-нов А. Национальная экономическая модель Узбекистана Т., 2000.
Аҳмаджон Ўлмасов.
БОЗОР ИҚТИСОДИЁТИГА ЎТИШ -
анъанавий ва режали буйруқбозлик тузумидаги иқтисодий муносабатлардан бозор муносабатларига ўтиш жараёни. Бу жараён иқтисодий зарурат, чунки анъанавий ёки режали буйруқбозлик тизимлари барқарор иқтисодий тарақ-қиётни ва халқ фаровонлигини таъмин-лай олмай қолади ҳамда Б. и. ў. орқали иқтисодий равнаққа эришиш йўли тан-ланади. Тарихан Б- и. ў.нинг уч йўлини кўрсатиш мумкин: 1) анъанавий нату-рал хўжалиги иқтисодиётидан Б. и. ў.; 2) қолоқ ва мустамлака характеридаги иқтисодиётдан Б. и. ў.; 3) режали буй-руқбозлик иқтисодиётдан Б. и. ў. Шунга кўра Б. и. ў.нинг илк классик модели; мустамлакачилик зулмидан озод бўлган Осиё ва Африка мамлакатлари модели; собиқ социалистик мамлакатлар модели мавжуд. Классик модель энг кўҳна модель сифатида Европа мам-лакатларига хос бўлган. Бу ерда Б. и. ў. кўп босқичли бўлиб, асрлар давом эт-ган табиий-тарихий жараён шаклида кечган. Дастлаб анъанавий натурал хўжалик майда товар хўжалигига, бу эса ўз навбатида асов бозор иқтисодиё-mura айланган. Б. и. ў.га хос бўлган қону-ниятлар Европа мамлакатларида даст-лабки синовдан ўтган.Осиё ва Африка мамлакатлари модели-н и амалга ошириш тўпланган тарихий тажрибага таянди: анъанавий хўжалик-ни бозор хўжалигига айлантириш мустамлакачилик зулми шароитида метро-полиялар таъсирида бошланди ва улар манфаатига хизмат қилди, бу жараён сунъий равишда тўхтатилмай, аксинча мамлакатлар озодликка эришган ша-роитларда ҳам давом этди, бозор му-носабатлари ўз табиатига мое тушади-ган иқтисодий заминдан — хусусий мулкчиликдан ўсиб чикди, чет элнинг моддий ва молиявий ёрдамига таянди. Б. и. ў. жараёни тарихий сакраш шаклида, яъни Европа учун муқаррар бўлган тарихий босқичларни ўтамай, уларни четлаган \олда анъанавий иқтисодиёт ёхуд ривожланмаган бозор хўжалиги-дан унинг ривожланган шаклига ўтиш сари бормоқда.
Б. и. ў.нинг энг сўнгги модели со-биқ социалистик мамлакатлар модели бўлиб, ўтиш бу мамла-катларда режали-буйруқбозлик иқтисо-диётини қайта қуриш асосида бормоқ-да. Собиқ социалистик мамлакатларда
Б. и. ў.нинг дастлабки шарт-шароити ҳар хил, шунга кўра аҳоли орасида бозор кўникмалари ҳам турлича даражада сақланган. Бу мамлакатларда режали буйруқбозлик хўжалигидан бозор иқти-содиётининг замонавий тараққий эт-ган шаклига утилади. Ўтиш жараёни тез кечади, чунки бу социализм давридан қолган моддий базага, малакали иш кучига ва илмий техникавий салоҳи-ятга таянади. Собиқ социалистик мамлакатларда Б. и. у. улардан баъзилари-нинг давлат мустақиллигини таъмин-лаш б-н биргаликда кечмоқда. Бу МДҲ мамлакатларига хос. Б. и. у. кенг ва те-ран бозор ислоҳотларини талаб қилади. Ўзбекистоннинг Б. и. ў. ҳам миллий мус-тақиллик ва кенг кўламли бозор исло-ҳотларининг ўтказилиши б-н амалга оширилмоқда (қ. Бозор ислоҳотлари).
Ад.: Каримов И., Ўзбекистон — бозор муносабатларига ўтишнинг ўзига хос йўли, Т., 1993; Каримов И., Узбекистан иқти-содий ислоҳотларни чуқурлаштириш йўли-да, Т., 1995; Каримов И., Узбекистан XXI аср бўсағасида: хавфсизликка таҳдид, барқарорлик шартлари ва тараққиёт кафо-латлари, Т., 1997; Экономика переходного периода, М., 1995; Ўлмасов А., Ша-рифхўжаев М ., Иқтисодиёт назарияси, Т., 1995; Тўхлиев Н., Бозорга ўтишнинг машаққатли йўли, Т., 1999.
Аҳмаджон Ўлмасов.
БОЗОР КОНЪЮНКТУРАСИ - муай-ян даврдаги бозор ҳолати; бозорда му-возанатнинг мавжудлиги ёки бузилган-лиги б-н характерланади. Шунга кўра Б. к. ижобий ва салбий, қулай ёки но-қулай бўлиши мумкин. Б. к. талабнннт ошиши б-н характерланса, сотувчи учун қулай, чунки у товарини қимматга сотиб, ортиқча даромад куради. Агар бозорда таклиф ошиб кетса, конъюнктура харидор учун қулай бўлади — то-варни  арзонга  олиб,  наф  кўради.
Б. к.ни ўрганишда таҳлил этилади-ган асосий масалалар: и. ч., талаб ва таклиф; товар ва уни сотиш; халқаро савдо; нархлар ҳолатлари; 1—1,5 йил учун олдиндан айрим тахминлар. Б. к. айрим товар и. ч. миқёсига ва сотиб олувчиларнинг харид қобилиятига, нарх-навога, моданинг ўзгаришига қараб ҳар хил бўлади. Бозорнкнт кела-жакдаги ҳолатини — товарлар такли-фини и. ч.нинг техникавий аҳволи, унга сарфланган қўшимча ресурслар ва уларнинг қайтим бериш муддатлари, товар захиралари ўсиши, экспорт ва импорт, шунингдек нарх-наводаги ўзгаришлар йўналишига қараб аниқлаш мумкин, иккинчи томондан, инвестиция суммаси ва таркибига. корхона, ташкилотлар пул сарфининг йўнали-шига қараб, шунингдек аҳоли харид
по

қобилиятини, унинг товарлар б-н таъ-минланиши даражасини ҳисобга олиб товарлар талаби ўрганилади. Б. к.ни ўрганиш маркетингнннг зарурий шарт-ларидан биридир. Бунинг учун дастлаб ўрганилиши лозим бўлган объект аниқ-ланиб, конъюнктура маълумотларини берувчи манбалар ва асосий кўрсаткич-лар б-н танишиб чиқилади, тўпланган маълумотларга таяниб Б. к.нинг ҳақиқий ҳолати аниқланади ва истиқ-боллар белгиланади.
Б. к. тахминлари миллим, минтақа-вий ва жаҳон бозорларига, айрим то-варларга нисбатан аникланади. Б. к.ни олдиндан кўра билиш иқтисодий танг-ликка йўлиқмаслик, бозор мувозанати-га эришиш шарти ҳисобланади.
Аҳмаджон Ўлмасов.
БОЗОР МУВОЗАНАТИ - бозордаги тапаб ва таклифнтг миқдоран ва тар-киб жиҳатидан бир-бирига мувофиқ келиши. Б. м. бир лаҳзалик (ўзгармас таклифда), қисқа муддатли (ташкилот ёки фирмаларнинг ўзгармас миқдори ва и. ч. ҳажмининг ўзгариши) ва узоқ муддатли (иқтисодий шарт-шароит ташкилот, фирмалар ва мавжуд талаб-нинг замонавий даражасига мувофиқ келганда) бўлиши мумкин. Талаб ва таклиф узоқ вақт бир-биридан ажра-либ қолса, Б. м. бузилади. Умуман ол-ганда Б. м. ҳамма товарларга нисбатан ва узок, вақт бўлиши мумкин. Аммо жузъий ва айрим товарларга нисбатан мосликнинг бузилиши муқаррар. Чун-ки эҳтиёжнинг юксалиши б-н янги талаб пайдо бўлади ва у дарҳол қонди-рилмайди. Б. м.ни таъминлашнинг асосий йўллари: товар и. ч.ни талаб даражасига етказиш орқали бозорни тўйди-риш; етарли товарлар захирасини бар-по этиш; талабгир товарлар нархини ошириш, ўтмай турган товарлар нархини пасайтириш; экспорт ва импорт-нинг ортиши ёки камайиши; аҳоли да-ромадларининг товарлар ва хизматлар кўпайишига қараб ортиб бориши; меҳ-нат унумдорлигининг иш ҳақига нисбатан тезроқ ўсиши. Б. м. маърифатли жамиятда нархлар б-н бозорни тартиб-га солиш орқали таъминланади. «БОЗОР, ПУЛ ВА КРЕДИТ» («Рынок, деньги и кредит») — Ўзбекис-тондаги банк ходимлари, тадбиркор ва ишбилармонларнинг илмий-ама-лий ойлик журнали. Тошкент ш.да 1996 й. сент.дан узбек ва рус тилла-рида нашр этилади. Муассислари: ЎзР Марказий банки, «Ўзагросаноатқури-лишбанк», «Пахтабанк», «Тадбиркор-банк», «Ўзсавдогарбанк», ЎзР Халқ банки, «Ўзавиабанк», «Трастбанк»,
«Ғаллабанк», «Турон» банки, «Ало-қабанк», «Замин» банки ва б. Ўзбе-кистон Республикаси Марказий банки ва б. банклар ҳамда уларнинг ми-жозлари фаолиятини ёритади. Асосан, Ўзбекистон пул-кредит тизимининг шаклланиши, тижорат банкларини бошқариш, ин-вестиция фаолиятини фаоллаштириш, банк хизматларининг янги шаклларини жорий этиш, кре-дитлардан самарали фойдаланиш, шунингдек солиқ, хусусийлаштириш, кўчмас мулк каби иқтисодий масала-ларда турли шарҳлар ва хабарлар, маслаҳатлар ҳамда бошқа материал -лар беради. Адади рус ва узбек тили-да 4300 нусха (2000). БОЗОР СЕГМЕНТИ (лот. segmentum — қисм) — бозорнинг сотиладиган товарлар тури, ҳудудий жойлашуви, хари-дорларнинг тоифаси ва ижтимоий қат-ламлари каби белгиларга кўра алоҳида қисмларга ажралиши. Бозорни сегмент-ларга ажратишда аҳолининг харид қобилияти, яшаш шароити, ёши ва жинси, қайси товарларни афзал кўри-ши, кишиларнинг меҳнат фаолияти, турмуш тарзи, инфляция даражаси, бозор инфратузилмаси ва б. белгилар асосий омил бўлиб хизмат қилади. Ўз навбатида бозорда қандай валютанинг юриши, ниманинг яхши сотилиши, ха-ридорларнинг одат-анъаналари ва феъл-атворлари, харид қобилиятига мувофиқ бозорга товар етказиб тури-лади. Б. с. оркали товарларни кам сарф-харажатлар б-н яхши нархда сотиш имкони яратилади.
БОЗОР ХЎЖАЛИГИ - қ. Бозор иқти-содиёти.
БОЗОРБОЕВ  Жуманазар (1933.13.11, Мўйноқ тумани) — файласуф олим. Узбекистан ФА акад. (2000), Ўзбекистон-да хизмат кўрсатган фан арбоби (1994), Қорақалпоғистонда хизмат кўрсатган фан арбоби (1970), фалсафа фанлари д-ри (1973), проф.             -   ^
(1978). Қорақалпо- ■ ""* "~ ;' ғистон давлат педагогика ин-ти та-биатшунослик ф-тини тугатган (1955). Узбекистан ФА Қорақалпоғис-тон филиалида ишлаган (1968—80), Қо-ракалпогистон давлат ун-ти проф. (1976— 80), кафедра мудири (1980—89). Қора-қалпоғистон Республикаси Халқ таъли-ми вазири (1989—90). Нукус давлат педагогика ин-ти ректори (1991 й. дан). «Ўзбекча-қорақалпоқча луғат», «Одобно-ма» китоблари, эстетика, дин тарихига
оид асарлар муаллифи. «Қарақалпақстан муғаллими» жур. бош муҳаррири (1991 й.дан). Амир Темур жамғармаси Қора-қалпоғистон Республикаси бўлимининг бошлиғи. Бердақ номидаги Қорақалпо-ғистон Республикаси Давлат мукофоти лауреата (1996).
БОЗОРБОЕВА Мунаввара (1956.3.3, Амударё тумани) — Узбекистан Республикаси халқўқитувчиси (1995). Тошкент чет тиллар пед. ин-тини тугатган (1979). 1979 й.дан Гурлан туманидаги 1-мактабда инглиз тили ўқитувчиси, куни узайтирилган гуруҳ тарбиячиси, 1981 й.дан бошланғич синф ўқитувчи-си. Б. дарсларни кўргазмали қуроллар асосида самарали ташкил этишга кат-та аҳамият беради. Бошланғич таълим-да саводхонликни ошириш бўйича иш тажрибаси китобча тарзида ва «Бош-ланғич таълим» жур.да чоп этилган. БОЗОРДАРА ТИЗМАСИ - Шарқий Помирдаги тизма. Географик адабиёт-ларда ва хариталарда кўпинча Шимо-лий Аличур тизмаси номи б-н аталади. БОЗОРХОНИМ — Туркистон тизма тоғлари марказидаги довон. Сангзор дарёси водийси (Самарканд вилояти) б-н Зарафшон дарёси водийсининг То-жикистонга қарашли қисмини бирлаш-тиради. Зомин тоғ-ўрмон давлат қўриқ-хонаси ҳудудида жойлашгзн. Мутлақ бал. 3401 м. Довон ён багри анча тик бўлиб, унга Бойқўнғирсой водийси бўйлаб ўтган сўқмоқ йўлдан борилади. Довонда иқлим совуқ, ўртача йиллик т-ра —1°, йилига 700—800 мм ёғин тушади. Б.дан Бойқўнғирсой бошлана-ди. Довондан ёзнинг дастлабки кунла-ридан бошлаб кеч кузгача пиёда ва отда ўтиш мумкин (111-б.даги расмга қ.). БОЗОРШАБ, бозори шаб (тож. — кечки бозор) — ўтмишда Туркистон-нинг йирик шаҳарларидаги тунги бозор. Одатда кўпроқ байрам ва рўза кун-лари уюштирилиб, оммавий кўнгил очиш кечалари б-н қўшиб ўтказилган. Б.да шаҳарнинг марказий кўчаларидан бири ёки майдон безатилган, кўчанинг икки четидаги чойхона ва дўконлар олдига чорпоялар қўйилиб, ҳар хил ширинлик-қандолат, мева-чева, озиқ-овқат сотилган. Карнай, сурнай ва но-ғоралар чалиниб, махсус жарчилар одамларни Б.га чорлаган. Дорлар қури-либ, масхарабозлар, қўғирчоқбозлар ўйин кўрсатган, ўргатилган ҳайвонлар, айниқса, айиқўйини намойиш қилин-ган, полвонлар курашган. Чойхоналар-да созанда, хонанда, аскиячи, қизиқ-чи, раққослар ўз санъатларини намойиш қилганлар. Б. ҳар жойнинг урф-ода-тига қараб турли шаҳарларда турлича ўтказилган. Ўзбекистонда бозор иқти-

содиётига ўтиш муносабати б-н айрим жойлардаги бозорларда Б.га ўхшаш тад-бирлар ўтказиш раем бўлмоқда. БОЗОРҚАЛЪА — Беруний ш.дан 40 км шаркда, Амударёнинг ўнг соҳили-даги шаҳар-қалъа харобаси (мил. ав. 6— 4-а.лар). С. П. Толстоераҳбарлигидаги Хоразм археология-этнография экспедициям топиб ўрганган (1938). Шаҳар тўғри тўртбурчак тар\ли; бинолар пах-са ва хом ғиштдан қурилган, нишон туйнукли (тиркаш) ва буржли қўш мудофаа девори б-н ўралган. Деворлар оралиғидаги йўлакнинг эни 3 м. Ғиш-тлар 40x10 см ҳажмда, махсус тамға-ли бўлган. Қалъа (100x120 м) шаҳар-нинг шарқий бурчагида жойлашган. Б. ҳудудидан турар жой ва кулолчилик устахоналарининг қолдиқлари, сирли сопол идишлар, оғзи кенг, чамбари жимжимадор, таги ясси хум, тош ёр-ғучоқлар, остодонлар, қад. Миср ху-доси Бес, одам ва ҳайвонлар ҳайкал-чалари, зеб-зийнат буюмлари топил-ган.
БОЗОРҚЎРҒОН СУВ ОМБОРИ -Қирғизистон Республикаси Ўш вило-яти Бозорқўрғон тумани чегарасида жойлашган. Омборга сув Қораунгур дарёсидан чиқарилган канал орқали оқиб келади. 1959 й.да ишга туширил-ган. Фойдали сув сиғими 20,0 млн. м3, умумий сиғими 22,5 млн. м3. Сув омбо-ри юзаси 2,67 км2. Б. с. о. суви б-н 14,5 минг га ер суғорилади. БОЗУБАНД, бозбанд, бозвант — зийнат буюми, аёллар тақинчоғи. Бўйин ёки қўлтиққа осиб юрилади. Шакли: икки учи қубба б-н якунлан-ган найчасимон ёки бир-бирига тегиб кетмаслиги учун ингичка жияк б-н бирлаштириладиган иккита (бири қути, иккинчиси қопқоқ) тўртбурчак ёки учбурчак юпқа олтин ёки кумуш пластинкадан ясалган қути-ча; икки чети (учбурчак бўлса, устки бурчи)га зан-жир (2 — 5 қатор), пастига калта сим пан-
Бозубаид.
жара безак ёки шокилалар ўрнатила-ди; суқма — мих бўлакча ёрдамида очиб ёпилади. Б. юзаси босма, шабака (пан-жара), совоткори, симкори усулида на-фис безатилади, қимматбаҳо тошлар, рангдор шиша, маржонлар қадаб нақшланади, безак мужассамотига ёзувлар киритилади. Б. ўта меҳнатталаб, ҳашамдор ва нозик буюм бўлганлиги учун ғоят қадрланган, ҳатто қизларнинг келинлик сепига ҳам киритилган. Тош-кент, Андижон, Қўқон, Самарқанд, Бухоро, Хива каби йирик шаҳарларда тайёрланган, чет мамлакатларга ҳам чиқарилган. У тумор деб ҳам юритила-ди. 20-а.да урфдан қолган. Ҳозир ўзбек раққосаларининг миллий кийимлари таркибига кирган.
БОЗУЛБАНГ (Lagochilus inebrians) — ялпиздошлар оиласига мансуб кўп йил-лик ўсимлик. Бўйи 20—40 см, пояси
Бозорхоним довони. Орқада Ҳисор тоғлари.
ялтироқ, калин тук б-н қопланган. Барг-лари кам тукли, гуллари поянинг ҳар бўғимида 4—6 тадан бўлиб, барг қўлти-ғига жойлашган. Косабаргларининг учи тикансимон. Июндан авг.гача гуллай-ди. Самарканд, Бухоро ва Қашқадарё вилоятларининг тоғ этакларидаги соз тупроқ ерларда, тошлоқ ён бағирларида ва адирларда ўсади. Гуллаш даврида пояси ва баргларида лагохилин, ста-хидрин, смола, эфир мойи, ошловчи моддалар, қанд, органик кислоталар, флавингликозидлар, каротин, витамин С, кальций ва темир тузлари бўлади. Пояси ва баргларидан тайёрланган экстракт тиббиётда ишлатилади. БОЗУРГОНИЙ (форс. - бозорчи) -узбек мумтоз ашуласи. «Бозиргон» дос-тони қаҳрамони номига нисбат берил-ган деган тахмин мавжуд. Хоразм дос-тонларидаги «Найларман II» қушиғи

оҳанглари асосида Ҳожи Абдулазиз Аб-дурасулов томонидан басталанган. Шашмақомдагн Дугоҳ мақоми йўлла-рига оҳангдош. 3/4 уфор ўлчовидаги та-роналар усулида ижро этилади. Ю. Ра-жабий ва Г. Мушслнинг «Муқанна» (\. Олимжон), «Фарҳод ва Ширин» (К. Яшин) мусиқали драмаларидаги йирик ариялар, С. Жалилнинг «Самарканд-нома» симфонияси (З-қисми)да Б. куйи ишлатилган. Ҳоз. кунда турли чолғу (ҳатто эстрада) ансамблари талқинида ҳам маълум.
«БОИНГ» (Boeing) — ҳарбий транспорт ва пассажир реактив самолётлар ишлаб чиқарадиган жаҳондаги энг йирик компания. Бошқаруви АҚШнинг Сиэтл ш.да жойлашган. 1916 й.да асос солинган. Бундан ташқари космик ҳамда электрон аппаратлар ва б. асбоб-ускуналар ишлаб чиқаради, Пентагон учун ҳарбий авиатехникалар етказиб беради, АҚШ космик дастурининг ба-жарилишида ўз техникаси б-н катна-шади (унинг 40 сунъий йўлдоши ко-инотда ишлаб турибди; 2000). «Б.»ни «Ферст нэшнл сити бэнк» ва Калифорния молия гуруҳлари назорат қилиб туради. Компаниянинг бир неча жойларда и. ч. мажмуалари ва и. т. ла-бораториялари бор. Корхоналарнда 147 минг ишчи ва хизматчи ишлайди (80-й.лар охири). 1996 й.да «Мак Донелл-Дуглас» самолётсозлик фирмасини қўшиб олди. Йиллик савдо ҳажми 76 млрд. АҚШ доллари (фақат пассажир лайнерлар — жами 375 дона самолёт; 1997). Ҳозир жаҳон бўйича «Б.»нинг 9 минг реактив самолётларидан фойда-ланилаётир. 1998 й.дан сўнгги модел-даги «Боинг-777» самолётларини ишлаб чиқаради. «Б.» истиқболли компания бўлиб, кўп мамлакатларга ўз маҳ-сулотларини экспорт қилади. Жумладан Ўзбекистон ҳам унинг самолётларидан фойдаланади, Тошкент давлат авиация ин-ти б-н ҳамкорлик йўлга қўйилган.
Зоир Шамсиев.
«БОИНГ» — АҚШ «Боинг» фирмаси ишлаб чиқараётган самолётларнинг умумий номи (мае, «Б-757», «Б-767», «Б-747-300» ва б.). Уларнинг орасида фуқаро самолёти «Б-747-300» машҳур (1983 й.дан бери ишлаб чиқарилади). Унинг ердан кўтарилишдаги массаси 380 т атрофида, бортига бир йўла 660 йўловчини олиши мумкин, тезлиги 940 км/соат га етади. «Ўзбекистон ҳаво йўллари» миллий авиакомпанияси их-тиёрида бир нечта «Б-757» ва «Б-767» русумли самолётлар бор (2000). Яна қ. Авиация.
БОЙ ҚАБР (Толстая могила) -скифлар қўрғони (мил. ав. 4-а.). Украй -нанинг Днепропетровск вилояти Ор-жоникидзе ш. яқинида жойлашган. 1971 и. Б. Н. Мозолевский томонидан тадқиқ этилган. Қўрғон тагида 2 та мақбара очилган. Улардан бири (ёнбошдагиси) дан аслзода аёл ва унинг гўдагининг суяк қолдиқлари топилган. Улар сер-нақш, зарбоф либослар б-н ҳамда 4 та хизматкор ҳамроҳлигида дафн этилган. Марказий мақбара (талон-тарож этил-ган)га эса скифларнинг олий зодагони дафн қилинган. Дафн анжомлари орасида қурол-яроғ, идишлар, 600 га яқин безак буюмлар сақланиб қолган. Кўкракка тақиладиган олтин безак — пектораль ўзининг юксак бадиий иш-лови б-н алоҳида қимматга эга. Мақба-ра ёнида 3 отбоқар, 7 от тилла эгар-жабдуқлари б-н дафн этилган. Топил-малар Киевдаги Украина тарихий қад-риятлар музейида сақланмоқда.
Бой қабрдан чиққан олтин пектораль (кўкракка тақиладиган безак; мил.ав. 4-а.).
БОЙБОБО ЧИННИСОЗ (? - 1876, Қўқон) — кулол, чиннисоз уста. У яса-ган буюмлар шаклининг мутаносибли-ги, чиннисининг аъло сифати, нафис услубда ингичка мўйқалам б-н занго-ри бўёқда чизилган безаклари б-н аж-ралиб туради. Таниқли чиннисоз Мусо Конибодомийнинг ҳам у б-н бирга ишлагани маълум. Б. ч. шогирдлар тай-ёрлаб етиштирган. Б. ч. ясаган буюмлар (лаган, коса ва б.) Узбекистан давлат санъат музейида сақаанади. БОЙГАЛАР (Boiga) — илонларнинг бир уруги, сувилонсимонлар оиласига киради. Уз. 2 м ча. Тропик Африка, Жан. Осиё, Австралия ва Полинезияда тар-қалган. 30 га яқин тури бор. Ўзбекис-тоннинг жан.да, Тожикистон ва Турк-манистон даштларида уз. 1 м келади-ган ҳинд бойгаси (В. trigonatum) учрайди. Б.нинг танаси ингичка, чи-ройли, боши катта, танасидан ажра-
Бой га.
либ туради, кўзлари йирик. Б. тунги ҳайвон бўлганлигидан кўз қорачиқла-ри тикка жойлашган. Аксари дарахт ва бутанинг шохларида яшайди. Б. тишло-ғич, унинг юқори жағи орқасида заҳар тишларга ўхшайдиган, яъни олдинги томонида ариқчаси бўлган 2—3 катта тиши бор. Чақиши одам учун зарарсиз. Чақиш олдидан улар худди капча илон-лар (кобра)га ўхшаш боши ва кўкраги-ни ердан ғоз кўтариб, бўйнини ши-ширган ҳолда пишқириб, секин-аста чайқалади ва оғзини катта очиб, ўлжага ташланади. Б. калтакесак, майда умурт-қалилар б-н озиқланади. БОЙЗОҚ ДОДХОҲ, Бойзоқбий (1789—1864) — Авлиёота атрофидаги қозоқларни бошқариш учун Қўқон хони томонидан тайинланган ҳоким (додхоҳ). Катта жуз таркибидаги дуг-лат қабиласининг шимир уруғидан. Қўқон хонлигига қарши кайфиятда бўлган Б.д. яширинча ўғли Оқмолда (Оқмулла) ботир саркорлигидаги 1000 та йигитни Авлиёота яқинида турган рус қўшинларига ёрдамга юборган (1864). Бундан хабар топган Қўқон хон-лиги амири лашкари Алимқул уни Чимкентга чақиртириб олиб, қатл қилган.
120 та қозоқ бийларининг сардори бўлган Б.д. ўлими Алимқулга нисбатан обрўли қозоклар оммасида кучли адо-ват уйғотди. Ана шу адоват оқибатида улар русларга кўнгилли аскар-зобит бўлиб хизматга киришган. Б.д. ўғилу қариндошлари ва яқинларидан 400 киши генерал Черняев қўшини сафи-да Тошкент юришида қатнашди. Черняев 1864 й.нинг 27 сент.ида Тошкент-га қилган юришида Б.д.нинг ўғли Оқмулла юклар ортилган туяларни бошқариб борган, бошқа ўғиллари эса йўл бошловчи бўлиб хизмат қилишган.

Жамбул вилоятида Б.д.нинг ёдгор-ликлари ҳанузгача сакланган. Б.д. қозоқ халқини деҳқончилик б-н шуғулла-нишга, ўтроқ ҳаёт кечиришни ўргатиш-да кўп меҳнат сарфлаган.
Л<Э.:Ўзбекистоннинг янги тарихи. Бирин-чи китоб. Туркистон чор Россияси мустам-лакачилиги даврида, Т., 2000.
БОЙЗОҚОВ Исо (1900.3.10, Павлодар вилояти Ертис тумани — 1946.3.9, Олмаота) — қозоқ халқ оқини, баста-кор. Тошкентдаги қозоқ-қирғиз маориф ин-ти (инпрос)да ўқиган (1924). Бу ер-даги ҳаваскорлар тўгарагида қатнашиб, «Қизил буғдой», «Ёшларга» каби ашу-лалар ёзган. Унинг «Қуралай сулув» (1925), «Чўпон эртаги» (1926), «Ўн бир кун ва ўн бир тун» (1938), «Олтой этак-ларида» (1939), «Кавказ» (1941), «Оқ-бўпа» (1945) каби достонларида инсон-парварлик, севгига садоқат, меҳр-оқибат ғоялари тараннум этилган. Б. ҳақида Н. Анов «Қушиқ қаноти» (1956) номли роман ёзган. БОЙИРҚУ — қад. туркий қабила. Бар-ғуджин (Баргузин) дарёси ҳавзаси (чегараси — шим. ғарбда Байкал кўли, ғарбда Саян тоғлари)да яшаб, чорва-чилик, овчилик ва темирчилик б-н шуғулланган. 5-а.да Теди (Телэ) қаби-лалари бирлашмасига, кейинчалик турк ва уйғур хоқонликлари таркибига кирган. 8-а. бошида Ғарбий Турк хо-қонлигининг сўнгги ҳукмдорларига қарши кетма-кет юришлар қилган. 9— 10-а.ларда бир қисми Шарқий Тур-кистонга келиб жойлашиб, у ерда янги ташкил топган уйғур хонликла-рининг ўзаро урушларида иштирок этган. Б. хусусидаги сўнгги маълумот-лар 14-а.га доир ёзма манбаларда уч-райди.
БОЙКЕН — серҳосил қишки олма нави. Ўзбекистонда 19-а. охиридан бош-лаб тарқалган. 50-й.ларгача кўп экил-ган. Совуққа чидамли, кўчати ўтқазил-гач, 6—7-йили ҳосилга киради. Дарах-тининг бал. 7—8 м, шох-шаббасининг эни 5—6 м, меваси 250—300 г, оч са-риқ, қуёшга қараган томони қизғиш, эти оқ, қимизак; сент. охирида узиб, мартгача саклаш мумкин. Тупидан 500— 550 кг ҳосил олинади. Ўзбекистоннинг ҳамма вилоятлари учун р-нлаштирил-ган. Ҳозир кам учрайди. БОЙКО (аслида Могильниченко) Андрей Иванович (1905, Воронеж губер-няси Воронцовка қишлоғи — 1992, Тошкент) — опера хонандаси (лирик тенор). Узбекистан халқартисти (1950). Тошкент мусиқа ва театр техникуми-ни тугатган (1932). Тошкент рус опера ва балет театри (1935—48), Навоий
номидаги опера ва балет театри (1948— 66) яккахони, Ҳамза номидаги Тошкент мусиқа билим юртида вокал ўқитувчиси (1970—88). Европа ва Россия композиторлари асарларида 50 га яқин партияни ижро этган. Жумладан Герцог, Альфред, Радамес («Риголетто», «Травиата», «Аида»), Хозе («Кармен»), Канио (Р. Леонкавалло, «Паяц-лар»), Ленский («Евгений Онегин»), Берендей (А. Римский-Корсаков, «Кор қиз»). Князь (А. Даргомижский, «Сув парией»), Девона («Борис Годунов»), Фауст (Ш. Гуно. «Фауст») ва б. БОЙКОТ (инг. boycott, инглиз бош-қарувчиси Ч. К. Бойкот номидан олин-ган, 1880 й.да унга қарши биринчи марта мазкур чора қўлланилган эди) —
1) сиёсий ва иқтисодий курашнинг бир шакли, айрим шахе, ташкилот, кор-хона б-н муносабатларни тўлиқ ёки қисман тўхтатиш, мае, ишга ёлланиш, шу корхона маҳсулотини харид қилиш-дан воз кечиш кабиларни тақозо этади.
2)  Халқаро муносабатларда, БМТ Ус-тавига кўра — тинчликни сақлаш мақ-садида (қуролли кучларни ишлатмай туриб) кўриладиган мажбурий чора-лардан бири. Давлатнинг бирон-бир давлат ёки бир гуруҳ давлатлар б-н муносабатларни сақлаб туришдан воз ке-чиши. 3) (Кучма маънода) бирор нар-сага норозилик белгиси сифатида бирор кимса б-н муносабатларни узиш. БОЙЛАМ, бойламлар  — суяклар-ни бир-бирига бириктириб ёки ички аъзолар (жигар, талоқ, бачадон)ни ушлаб турадиган пишиқ бириктирув-чи тўқимадан иборат тузилма. Б. бўғим-ларда яхши ривожланган бўлиб, турли ҳаракатлар қилишга имкон беради. Улар букилувчан, чўзилувчан, тарангланув-чан бўлади. Б. жойлашган ўрни ва ба-жарадиган вазифасига кўра тасмаси-мон, юмалоқ, пластинкасимон ва пар-дасимон бўлиши мумкин. Б.лар ғалтак-симон бўғимларда пишиқроқ бўлиб, суякларнинг фақат букилиш ва ёзили-шига имкон беради, шарсимон бўғим-ларни эса бўғим юзасидан чиқмасли-гини таъминлайди. Болаларда Б. ниҳо-ятда эластик; ёш улғайган сари Б.нинг бу хоссаси камайиб боради, баъзан Б.га оҳак йиғилиши ва ҳатто қотиб қолиши мумкин. Б.нинг чўзилиши ёки узили-ши каби шикастланишлар учраб тура-ди, бунда зудлик б-н врачга мурожаат қилиш зарур; врач келгунча шикаст-ланган Б.ни қаттиқ қилиб бинтлаш ва қимирлатмаслик лозим.
БОЙЛЕР (инг. boiler — қайнаткич, қозон) — иссиқлик ва қайноқ сув б-н таъминлаш тизимида сувни иситишга мўлжалланган қурилма (қ. Сув иситкич).
БОЙЛЬ (Boyle) Роберт (1627.25.1, Лисмор, Ирландия — 1691.31.12, Лондон) — инглиз кимёгари ва физиги. Лондон Қироллик жамияти таъсисчи-ларидан бири. Кимёвий элементнинг илмий таърифини берган, кимёга экс-периментал усулни киритган, кимёвий анализга асос солган. Кимёнинг фан сифатида шаклланишига катта ҳисса қўшган. Б. «Кимё-скептик» китобида кимё асл бўлмаган металларни олтин-га айлантириш, шунингдек дорилар тайёрлаш усулларини излаш б-н эмас, балки мустакил фан бўлиши керак, деб айтади. Газ қонунларидан бири {Бойль — Мариотт қонуни)на яратган (1662). Ёруғлик, электр, иссиклик, акустик ҳодисаларни тадқиқ қилиш б-н ҳам шуғулланган. Б. дунёқараши қара-ма-қаршиликлардан холи бўлмаган; фалсафада идеализмга мойил бўлган. БОЙЛЬ - МАРИОТТ ҚОНУНИ- газ босими б-н ҳажми орасидаги боғла-нишни ифодалайдиган қонун; идеал газнинг муайян массаси учун ўзгармас т-рада газ босимининг у эгаллаган ҳажмга кўпайтмаси ўзгармаслигини ифодалайди. Унга мувофиқ, газ ҳажми қанча катта бўлса, босими шунча ки-чикбўлади ва, аксинча, flT>HH:/>K=const; бунда:р — босим; V— ҳажм. Б. — М. қ. ни ифодаловчи эгри чизиқ изотерма дейилади (расм). Б. — М. қ. идеал газ-ларга татбиқ қилинади, реал газлар бу қонунга қисман бўйсунади. Бироқ уй т-раси ва нормал босимга яқин шаро-итда кўпчилик газлар Б. — М. қ.га бўйсу-нади, юқори босимда эса бу қонундан четга чиқади. Б. — М. қ.ни 1662 й.да Р. Бойяь ва ун-дан мустақил равишда 1676 й.да Э. Мариотт топган.
Изотерма.
БОЙМАТОВ Абдумўмини( 1931.1.1, Фарғона) — ҳайкалтарош, Узбекистан халқ рассоми (1989). Республика рас-сомлик билим юртини (1959) ва Ленинград (ҳоз. Санкт-Петербург) рас-сомлик, ҳайкалтарошлик ва меъмор-лик ин-тини (1965) тугатган. Тошкент педагогика ин-ти (1966—85) ва Камо-лиддин Беҳзод номидаги Миллий рас-сомлик ва дизайн ин-ти (1978—98)да даре берган. Б. дастгохли ва маҳобатли ҳайкалтарошликда ижод қилади, портрет устаси. Ижодига академик санъат-га хос бадиийлик, маҳорат, шакл пи-шиқлиги ва яхлитлиги, улуғворлик
8-6532

руҳи хос. Муҳим асарлари: «Қорақум-да» (гипс, 1964), «Карнай» (, 1964), «Абу Али ибн Сино» (ёғоч, 1967), «Фидойи» (ёғоч-гранит, 1972), «Ал-Хоразмий» (ёғоч, 1972), «Ал Фо-робий» (гипс, 1974), «Шаҳид кетган-лар хотирасига» (, 1977), «Бах-мал қизи» (ёғоч, 1977), «Фурқат ва Му-қимий» (, 1983), «Умар Хайём» (гипс, 1983), «Алишер Навоий» (, 1991) ва б.; «Поп тумани аскарла-рига» (қизил туф, 1970) ва «Қува тумани аскарларига» (гранит, , 1987) ва б. маҳобатли ёдгорликлар му-аллифи.
БОЙМАТОВ Ғайрат Зуҳриддинович (1946.26.2, Тошкент) — график рас-сом, Ўзбекистонда хизмат кўрсатган санъат арбоби (1989). Республика рас-сомлик билим юртини (1966) ва Харьков бадиий саноат ин-тини (1971) тугатган. Б. ижодига бадиий жўшқинлик, рамзий тасвирий ечим ва воситалар, ўз ғоясини туркум лав-ҳаларда (асосан, акварелда) яратиш хос. Асарларида миллий маданий ме-рос (урф-одатлар, ҳунармандлик. томоша санъати, анъанавий турмуш тарзи)ни, қадрдон ўлканинг гўзал ва бетакрор табиатини, унга боғлиқ му-аммоларни ёрқин лавҳаларда акс эт-тиради. Муҳим асарлари: «Узбекис-тон манзаралари» (1986), «Қора қўғирчоқлар» (1986), «Византия кўри-нишлари» (1989), «Ўрта Осиёнинг қадимги тангалари» (1995—97) тур-кумлари; аралаш техникада ишланган «Ўлимдан сўнг ўзга қиёфада дунёга
келиш», «Зинапоядан юқорига инти-лиш», «Сайёралар», «Рангдор туш-лар» (1992); «Туш», «Қора қути», «Инсоннинг етти гуноҳи» тўртлиги (1995-97) ва б.
БОЙМУРОДОВ Аҳмад (1943.3.5, Бухоро) — Ўзбекистон Республикаси халқустаси (1999), меъмор. УстаОчил Бобомуродов б-н бирга ишлаб, ундан қад. меъморий обидаларни таъмирлаш сирларини ўрганган. Уста Ширин Му-родов номидаги Бухоро махсус илмий таъмирлаш и. ч. корхонасида уста-меъ-мор. 1980—2000-й.ларда Б. етакчи му-тахассис сифатида Абулқосим мадра-саси (Тошкент), Улуғбек мадрасаси (Бухоро), Баҳоуддин Нақшбанд маж-муаси, Чор Бакр меъморий мажмуаси, Бухоро намозгоҳи, Сайфиддин Баҳор-зий мақбараси каби меъморий обидаларни таъмирлашга катта ҳисса қўшган.
БОЙМУРОДОВ Ибодулла^ (1940.25.3, Пастдарғом тумани) — Ўзбекистон Республикаси халқ ўқитувчиси (1995). СамДУ нинг мат. ф-тини тугатган (1971). 1963 й.дан Пастдарғом туманидаги 9-, 74-мактабларда, 1976 й.дан Нуробод туманидаги 15-мактабда бошланғич синф ўқитувчиси. Б. дарсларни кўргаз-мали қуроллар асосида самарали таш-кил этишга катта аҳамият беради, ҳар бир ўқувчи б-н яккама-якка ишлаб, уларни мустақил фикрлашга, оғзаки нутқини ўстиришга ҳаракат қилади. «Бошланғич синф ўқувчиларини ўйин-лар орқали тарбиялаш» мавзуини иш-лаган.
БОЙМУРОДОВ Маъмур (1942, Ко-сон тумани) — Узбекистан Республикаси халқ ўқитувчиси (1993). Қар-ши пед. ин-тининг геогр. ф-тини тугатган (1968). 1968 й.дан Косон туманидаги 62-мактабнинг геогр. ўқитувчиси. Б. геогр. фанини чуқур-лаштирилган дастур асосида ўқитиб, ўқувчиларнинг маънавий тарбиясига алоҳида аҳамият беради, бой миллий қадриятларни уларга сингдиришда дарс ва дарсдан ташқари тадбирлар-дан унумли фойдаланади. БОЙМУРОДОВ Эшболтаи( 1957.18.4, Деҳқонобод тумани) — Ўзбекистон Республикаси халқ ўқитувчиси (1996). Тошкент пед. ин-тининг бадиий-графи-ка ф-тини тугатган (1980). 1980 й.дан Деҳқонобод туманидаги мактабда, 1982 й.дан Нишон туманидаги 12-мактабда чизмачилик ва тасвирий санъат ўқитув-чиси. Б. дарсларда кўргазмали қуроллар-дан унумли фойдаланади. У тасвирий санъат бўйича чуқурлаштирилган синф ташкил қилиб, иктидорли ўқувчилар-ни жалб қилган.
БОЙМУҲАМВДОВ Ҳосил Нурмато-вич (1918.1.12 - Тошкент - 1990.14.7) — геолог олим. Узбекистан ФА акад. (1979), Ўзбекистонда хизмат кўрсатган фан арбоби (1976), Қорақалпоғистон-да хизмат кўрсатган фан арбоби (1979), геол.-минералогия фанлари д-ри (1960), проф. (1962). Ўрта Осиё индустриал ин-тини тугатган (1943). Узбекистан Геол. бошқармаси-да катта геолог ва геолог-консультант (1950-52). Ўрта Осиё политехника ин-тида доцент (1950—61). Геол. ва минерал хом ашё ин-тида катта илмий ходим (1957—60). ТошПИда кафедра мудири (1960 й.дан), проректор (1960—72). Узбекистан ФА Президиу-мининг бош илмий котиби ва ҳайъат аъзоси (1972—79), Ер ҳақидаги фан-лар бўлимининг акад.-котиби (1979 й.дан). Фойдали казилмалар конлари-ни геокимёвий усулда излаш Урта Осиё секциясининг раиси (1980 й.дан). Космос бўйича илмий-консультатив кен-гаш раиси (1984). Бир қанча халқаро ва регионал конгресс ва кенгашлар, жум-ладан жаҳон геологлари 27-Халқаро конгрессининг (1984) ташкилотчиси ва катнашчиси. «Узбекистон геология жур-нали»нинг бош муҳаррири (1988). Асарлари руда конлари геол.си ва Урта Оси-ёдаги рудали р-нлар ва провинциялар металлогениясига бағишланган. Урта Осиё, жумладан Узбекистоннинг фойдали казилмалар конлари формацион металлогеник харитасини тузганлардан бири ва бош муҳаррири. Беруний номидаги Узбекистон Давлат мукофоти лауреати (1985). Биринчи кон очувчи (1980). Тошкент ш. кўчаларидан бири Б. номига қўйилган.
БОЙОМА (1983 й.гача Стэнли-Конго дарёсидаги шаршаралар. Марказий Африкада. Конго Демократик Республикаси ҳудудида, Убунду ва Кисангани ш.лари оралиғида. 150 км оралиқда жойлашган 7 катта остонадан иборат, шаршараларнинг умумий бал. 40 м. Дарёнинг шу қисмида кема юрмаган-лиги учун унинг чап қирғоғи бўйлаб т. й. ўтган. Остоналардан юқоридадарё Луалаба деб номланади. БОЙПЎРИШЛИСОЙ - Самарканд вилоятидаги сой. Нурота тоғларининг жан. ён бағридан 1700 м баландликда-ги булоклардан бошланади. Қор ва ём-ғирдан сув олади. Уз. 15 км. Уртача йил-лик сув сарфи 50—100 л/сек. Б. баҳор-

да сел келганда Оқтепасойга қўшила-ди. _
БОЙСУН — Сурхондарё вилоятида-ги шаҳар (1975 й.дан), Бойсун тумани маркази. Б.дан Термизгача бўлган масофа 145 км, энг яқин т. й. ст-яси Элбаёнгача — 72 км. Кетмон-чопти тоғининг жан. ён бағрида, Ҳангаронсой бўйида, денгиз сатҳидан қарийб 1240 м баландликда. Шим. қисмида Сариосиё ва Авлод қишлоқ-ларига туташган. Аҳолиси 20,6 минг киши (2000).
Б. Сурхондарё вилоятидаги энг қад. аҳоли манзилларидан. Б.нинг шим.-ғар-бида Тешиктош гори жойлашган. Б.да мил. ав. тахм. 5-минг йиллик охирида аҳоли яшаганлиги маълум. Мил. ав. 1-а.—мил. 1-а.да Б. ўрнида Поикалон ном-ли мустаҳкам қалъа-шаҳар мавжуд бўлган. Мил. 6—13-а. бошларида Б. ўрни-да Чағониён ш.ларидан бири — Босанд жойлашган. Абу Исҳоқ Истаҳрийнинг «Китоб масолик ва ал-мамолик» («Мамлакатлар йўллари тўғрисида ки-тоб»)ида ҳам Босанд деб таърифланган. «Ҳудуд ул-олам»да Босанд кўп сонли ва жанговар аҳолили мустаҳкам жой-дир дейилган. Босанд Чағониён марка-зидан Темир қапиғ орқали Самарканд-га борадиган савдо йўли устида жойлашган.
Археологик манбаларга кўра, Босанд-да ҳаёт илк ўрта асрлардан мўғуллар истилосигача давом этган. Мўғуллар босқинида вайрон бўлган шаҳар ке-йинроққайта тикланган. Чиғатой улу-си таркибига мансуб кўчманчи турк қавмлари унга «Бойсун» деб ном бер-ганлар. «Бойсун» атамаси қад. туркий-ча «бой» ва «син»дан олиниб, «улуғ тоғ» ёхуд «катта тоғ» маъносини анг-латган. Қад. туркий қавмларда бошқа нарсаларга сиғинишлар қаторида тоққа сиғиниш ҳам мавжуд бўлиб, тоғлар муқаддас саналган. Маҳаллий ривоятларга кўра, бу ерда қадимдан туркий қавмларнинг бадавлат киши-лари яшаган бўлиб, «Бийсун» атамаси «бойлар қишлоғи» маъносини анг-латган. Бойсун мавзеси «Зафарнома»ая ҳам қайд этилган. 19-а.да Б. Бухоро амирлиги даврида Сурхондарёдаги учта бекликдан бирининг маркази бўлиб, унда бадавлат узбек аҳолиси яшаган.
Б.нинг жан. қисмидан вилоятлараро автомобиль йўллари ўтган. Шаҳар аҳолиси кулолчилик, темирчилик, зар-гарлик, каштачилик, дурадгорлик, ко-сибчилик, қандолатчилик б-н шуғул-ланади. «Ишонч» акциядорлик жамия-ти корхонасида асосан шойи, жумла-дан абрли атлас, беқасам, трикотаж
кийимлар, тўн-чопонлар тайёрланади. Б.да 5 умумий таълим мактаби, спорт ва мусиқа мактаблари, меҳрибонлик уйи, 2 кинотеатр, 6200 ўринли стадион, клуб, 10 кутубхона, 2 поликлиника, қишлоқ врачлик шохобчалари, санитария-эпидемиология ст-яси, ўрмончилик хўжалиги бор. Б.нинг ўрта-сидан Ҳангаронсой кесиб ўтган.
Б.да машҳур «Шалола» ва «Ширу шакар» фольклор-этнографик ансамбл-лари фаолият кўрсатмоқда. Булар ЮНЕСКОнинг Умумжаҳон номоддий ёдгорликлар рўйхатига киритилди. «Ал-помиш» достони яратилганлигининг 1000 йиллигини нишонлаш муносаба-ти б-н Б.да дам олиш ва спорт иншо-отларига эга бўлган «Алпомиш» боғи, «Алпомиш» музейи ташкил этилди. БОЙСУН НАСЛЧИЛИК ЗАВОДИ -зотдор ҳисори қўчқорлари ва қўйла-ри етиштириш б-н шуғулланадиган з-д. Сурхондарё вилояти Бойсун шума-нида жойлашган. 1957 й. сент.да ташкил этилган. 36 минг қўй, шу жумла-дан 16 минг бош совлиқ бор (2000). 3-дда Ўзбекистон чорвачилик ин-ти б-н ҳамкорликда ҳисори қўйлар зо-тини яхшилаш, маҳсулдорлигини ошириш, зоотехника қоидаларини та-комиллаштириш масалалари ўргани-лади, республикадаги қўйчилик хўжа-ликларига зотли қўчқорлар етказиб берилади.
БОЙСУН СВИТАСИ (Сурхондарё вилоятидаги Бойсун қишлоғи номидан) — ўрта ва юқори юра даврига мансуб ётқизиклар. 1959 й.да алоҳида свита си-фатида ажратилган. Б. с.да қумтош, алевролит, мергел, гил ва оҳактош қатламлари учрайди. Фаунанинг кўп қоддиқдари топилган. Қалинлиги 240 м. Ҳисор тизмасининг жан.-ғарбий (Кўҳитанг ва б.) тармоқларида тар-қалган.
БОЙСУН СОЙЛИГИ - Бойсун тизмасининг жан.-ғарбий этакларидаги сойлик. Б. с. шим.да Чағил тоғлари, шаркда Шеробод-Сариқамиш қирлари, жан. ва жан.-ғарбда баланд тепаликлар ва паст тоғлар б-н ўралган. Мутлақ бал. 1200 м. Б. с.да қиш унчалик совуқ эмас, ёз иссиқ ва қуруқ. Янв.нинг ўртача т-раси —0,8°, июлники 27°. Йиллик ёғин миқдори 445 мм, асосан қиш ва баҳорда ёғади. Б. с.ни шим.да Бойсун тизмаси этакларидан ва Чағил тоғлари ён ба-ғирларидан бошланувчи сойлар кесиб ўтади. Бу сойлар фақат баҳорда тўлиб оқади, қолган вақтларда қуриб қолади. Б. с.да қумоқ, шўртоб ва бўз тупроқли ерлар кўп, деҳқончилик қилинади. Ясси тепалик ва қирларида лалми буғдой ва арпа экилади.
БОЙСУН ТОШКЎМИР КОНИ   -
Сурхондарё вилоятининг Бойсун туманила юра қатламларида жойлашган кон. Бойсунтоғнинг жан.-ғарбий тармоғи бўлган Кетмончопти тизмасининг жан. ён бағрида. Туман маркази Бойсундан 10 км жан.-шаркда, Шўрчи т. й.дан 60 км нарида. 1940-й.лардан ўзлаштирила бошланган. Кўмир қатламлари ассимет-рик кўтарилган Кетмончопти тоғида тахм. 25 км2майдонни эгаллаган. Кон геоморфологик ва тектоник жиҳатдан 3 қисм (шим., ғарбий ва жан.)дан ибо-рат. Қуйи, ўрта юра жинслари ораси-дан 22 та кўмир қатлами топилган, шу-нинг иккитасидан кўмир қазиб олина-ди. Кўмир «Т» маркасига мансуб ва юқори калорияли. Ундан кокс-брикет и. ч. мумкинлиги аниқланган. Кўмир-нинг аникланган захираси 15 млн. т. 1996 й. 10 минг т кўмир қазиб олинди. Ис-тиқболда кўмир қазиб чиқаришни йи-лига 100 минг т га етказиш мўлжал-ланган.
БОЙСУН ТУМАНИ - Сурхондарё ви-лоятицат туман. 1926 й. 29 сент.да ташкил этилган (1962 й. 24 дек.да Шеробод тумани б-н бирлаштирилган. 1965 й. 29 дек.да қайта тузидди). Б. т. вилоятнинг ғарбида жойлашган. Шим.-шаркда Сариосиё, шарқда Қумқўрғон, жан.да Қизириқ, Бандихон туманлари, жан.-ғарбда Шеробод тумани б-н, шим.-ғарб-да Қашқадарё вилоятининг Қамаши ва ғарбда Деҳқонобод туманлари б-н че-гарадош. Майд. 3,72 минг км2. Ахрлиси 79 минг киши (2000). Б. т.да 1 та туманга бўйсунувчи шаҳар (Бойсун), 7 қишлоқ фуқаролари йиғини (Авлод, Бойсун, Дарбанд, Мачай, Работ, Сайроб, Қурғонча) бор. Маркази — Бойсун ш. Табиати. Б. т. ҳудудининг шим. ва ғарбий қисмини Ҳисор тоғ тизмаси таркибидаги Бойсунтоғ ва унинг тар-моқлари (Беловти, Хўжабўзбарак, Чол тоғи, Хўжагургурота, Гаурли, Сари-қил, Кентала-Мачай тоғлари, Кетмончопти, Саримас, Сувсизтоғ, Кулбатоғ ва б.) эгаллаган. Жан. ва шарқи тоғ олди ва адирлардан иборат. Тоғлар орасида-ги сойликлар, тоғ олдилари ўзлашти-рилган. Уконит, керамзит, карбид, оҳактош қазилма бойликлари топилган. Иқлими қуруқ субтропик иқлим. Ўзбе-кистоннинг бошқа тоғли туманларидан иссиклик ресурсларининг анча баланд-ликкача юқорилиги б-н ажралиб тура-ди. Янв.нинг ўртача т-раси 850 м баландликда 2°, 3200 м баландликда —6°, июлники 830 м баландликда 30°. Ўрта-ча йиллик ёғин миқдори 500—1200 м баландликда 150—400 мм, 1200 м дан баландда 450—800 мм. Вегетация даври 230—240 кун. Маҳаллий шамол-

лар, фён шамоли, афғон шамоли эсади. Б. т. тоғларидан жуда кўп даре ва сой-лар бошланади. Уларнинг энг муҳим-лари: Шерободдарё ва унинг ирмоқла-ри Мачайдарё (Ўрмонча, Жаканди, Олчасой), Шуроб, Хўжабулгансой, Панжоб, Лайлагансой; Хўжаипок дарё-си ва унинг ирмоқлари: Қўрғончасой (Хўжабўзбарак, Қизилсой, Чиндон, Ўртанаго сойлари қўшилувидан ҳосил бўлган), Ҳалқажар (Олачопон ва Қай-роқсой). Булардан ташқари Ҳангаронсой (Бойсун), Пулҳакимсой ва б. бор.
Б. т.да қадимий қалъа-шаҳарлар кўплаб топилган. Энг йириклари: Пойкўрғон, Қозимуллатепа, Сарибанд-тепа, Ялангтўштепа, Дарбанд, Мун-чоқтепа, Бўйрачи, Қизилжартепа, Муллатепа, Каллақўрғон. Ибтидоий одамлар яшаган ғорлар, манзиллар: Тешиктош, Мачай, Катта Сулувкамар, Дўконхона, Амир Темур, Искандархон ва б. Сайроб чинори (Сайроб қишло-ғида), Темир дарвоза (Дарбанд қиш-
лоғида), Тешиктош гори (Мачай қиш-лоғида), Динозавр излари, Бибишох шотиси, Бойбулоқ ғори (Қўрғонча қишлоғида), Поёнқўрғон (Работ қиш-лоғида) каби тарихий обидалар бор.
Тупроқлари бўз тупроқ, чимли, қўнғир ва оч қўнғир тоғ тупроқлари, шурхок тупрок/iap. Ёввойи ўсимликлар-дан шўра, янтоқ, жинчак, қизғалдоқ. бойчечак, ялтирбош, нўхатак, тоғрай-хон, кийикўт, гулхайри, шувоқ; дори-вор ўсимликлардан алкор, хартол, зан-жовул, ўлмасўт, қонтепар, оқшаир; арча, ёввойи мевали дарахтлар ва б. усади. Жайрон, тоғ эчкиси, ёввойи чўчка, силовсин, суғур, бўри, тулки, чиябўри, қўнғир айиқ, жайра, қушлардан каклик, калхат, бургут, лочин, қарчиғай, бойўғ-ли, олашақшак,, чил ва б. яшайди.
Аҳолиси, асосан ўзбеклар, шу-нингдек тожиклар ҳам яшайди. Аҳоли-нинг ўртача зичлиги ҳар бир км2га 20,8 киши. Шаҳарликлар 23899 киши, қиш-лоқ аҳолиси 55099 киши.
БОЙСУН ТУМАНИ
О                8км
щ   Туман марказлари
0   Бошқа аҳоли пунктлари
1    Уауи тумани
2   Жарқурғон тумани
Бойсун фольклор ансамбли.
Хўжалиги. Б. т.да саноат кам ри-вожланган. Туман Сурхондарё вилояти саноат маҳсулотининг 0,8%ини бера-ди. Муҳим фойдали қазилмалари: кумир (Бойсун), табиий газ (Гажак), полиметалл рудалари (Бойсунтоғ), боксит (Қайроқ), фосфорит, калий тузи (Бойсун), олтингугурт, ёнувчи сланец (Бойсун), қурилиш материаллари ва б. Асо-сий саноат корхоналари: «Ишонч» ак-циядорлик жамияти, Бойсун (Туда) кумир кони, халқ истеъмоли моллари ишлаб чиқарадиган кичик корхона ва цехлар. 1994 й. Бойсунда республикада карбид ишлаб чиқарувчи биринчи корхона ишга туширилди. Аҳолига хизмат кўрсатувчи тадбиркорлар уюшмаси, ҳунармандлар уюшмаси, 164 кичик корхона, 18 акциядорлик жамияти, «Бойсун», «Бойсунқурилиш» ва 256-кўчма механизациялашган колонна, автокорхоналар, «Бойсун» бозори бор.
Қ. х.нинг асосий тармоқлари чорва-чилик, дон хўжалиги, ўрмон хўжали-ги, беда уруғчилиги, боғдорчилик ва токчиликдир. Б. т.нинг жами ер майд. 329,3 минг га, шу жумладан сугорила-диган ерлар 6,1 минг га. Экинзорлар жами (шу жумладан лалми ерлар) 21,9 минг га, куп йиллик дарахтлар 1,5 минг га. Томорқалар, боғдорчилик, сабзавот-чилик уюшмаларининг ерлари 2,2 минг га (1999). Б. т.да 9 жамоа хўжалиги (2 дон-чорвачилик, 3 чорвачилик, 2 беда уруғчилиги, боғдорчилик-токчилик, асаларичилик, қ. х. ширкат уюшмаси (бўрдоқичилик), 70 та фермер ва деҳ-қон хўжаликлари мавжуд. Асосий экин майдонлари дон, сабзавот, ем-хашак экинлари б-н банд. «Қўрғонча» ва «Мачай» жамоа хўжаликлари беда уруғчи-лигига, «Работ» жамоа хужалиги боғ-дорчилик-токчиликка ихтисослашган. Б. т.да 21,8 минг қорамол, шундан 11,2 минги сигир, 190,6 минг қўй ва эчки.

41.7  минг парранда,  184 йилқи бор (1999). Чорвачилик асосан гўшт-ёғ бе-рувчи думбали ҳисори қўйчилик, қора-кўлчилик, йилқичилик, гўшт йўнали-шидаги қорамолчиликка (барча хўжа-ликларда) ихтисослашган. Б. т.да 25 минг га ўрмон (арчазорлар) бор (1999).
Б. т.да туман маркази ва тоғ қишлоқ-ларини Сурхондарё вилоятининг асо-сий автомобиль йўли — Катта Ўзбекис-тон тракта б-н боғлайдиган йўллар бор. 1995 й.да қарийб 230 км узунликдаги Ғузор — Бойсун — Қумқўрғон т. й. кури-лиши бошланди.
1999/2000 ўқув йилида 54 умумий таълим мактабларида 18869 ўқувчи, 2 касб ҳунар-техника лицейида 944 ўқув-чи, 1 ҳунар-техника билим юртида 466 ўқувчи ўқиди. 83 оммавий кутубхона, 11 клуб, маданият уйи, санъат музейи бор. Туманда 370 ўринли 5 касалхона, «Омонхона» шифо маскани, 5 амбулатория, 30 фельдшер-акушерлик, 3 қишлоқ врачлик шохобчаларида 138 врач, 491 ўрта тиббий ходим ишлаб турибди. 1932 й.дан «Бойсун овози» туман газ. чиқади (адади 2200). БОЙСУНСОЙ — Сурхондарё вилояти Бойсун туманидаги сой. Сурхондарёнинт ўнг ирмоғи. Кетмончопти тоғининг жан.-шарқий ён бағридаги булоқлар (2500 м)дан бошланади. Юқори оқими дастлаб Қўрғондарасой, Авлодсой, сўнг Ҳангаронсой, қуйи оқими Тақирсой ва Тақиркўлсой деб аталади. Жалоир т. й. ст-ясидан 1,5 км шарқда Сурхондарёга қуйилади. Уз. 82 км, ҳавзасининг майд.
55.8 км2. Б.га умумий уз. 213 км бўлган 150 га яқин ирмоқ қўшилади. Б. водий-сининг эни Авлод қишлоғигача 15—16 м дан 80 м гача. Б. қрр, ёмғир ва булоқ сувларидан тўйинади, ўртача йиллик сув сарфи 0,58 м3/сек. Сув кўпайганда (апр,— июнь) ўртача сув сарфи 1,0 м3/ сек.ни ташкил этади ва йиллик оқими-нинг 60—70% ҳам шу даврга тўғри ке-лади. Баъзан сел оқимлари кузатилади. Тошқин даврида суви лойкаланади (13 кг/м3).
БОЙСУНТОҒ — Ҳисор тоғ тизмаси-нинг энг узун жан.-ғарбий тармоғи. Сурхондарё вилоятининг асосан Бойсун, қисман Сариосиё туманлари ҳуду-дида жойлашган. Шим.-шаркдан жан.-ғарбга 150 км га чўзилган. Энг баланд жойи — 4425 м (Хўжапирёх тоғи). Б.нинг айрим қисмлари турли номда аталади: (шим.-шарқдан жан.-ғарбга) Қуштанг (3723 м), Кетмончопти, Саримас (1886 м), Сувсизтоғ (2124 м). Уртача бал. 2500—3000 м. Б. тизмалари Шеробод-дарё б-н Сурхондарёнинг сувайирғичи. Б.да 3000 м дан баланд довонлар (Бе-ловти — 3712 м, Газа — 3018 м) бор. Б.
герцин ва альп орогенезлари даврида бурмаланган. Асосан палеозой эраси гранит, гранодиорит, гнейс, сланец жинсларидан таркиб топган. Ён бағир-лари сой ўзанлари б-н парчаланган, денудация тектоник шакллари куп тар-қалган. Карст ҳодисаси ривожланган. Б.нинг жан.-шарқий ён бағрилари тик ва камбар, шим.-ғарби эса қия. Жан.-шарқий ён бағрининг иклими анча юмшоқ (3000 м гача) ва сернам. Ден-гиз сатҳидан 1200—1500 м баландлик-да езда т-ра 25°, қишда 0°, 2500—3000 м баландликда эса езда 17°, қишда —
Дарбанд қишлоғи.
6°. 750—1800 м баландликда минимал т-ра —17°, 1800—2800 м баландликда — 17° дан —25° гача. Ўртача йиллик ёғин микдори Бойсунда 445 мм, 2000 м баландликда 800 мм. Б.дан куп серсув даре ва сойлар бошланади (Мачайдарё, Қай-роқсой, Хўжаипок, Бойсунсой, Шотут-сой, Палғар ва б.). Бўз тупроқ, қўнғир, қора-қўнғир тоғ ўрмон, оч-қўнғир ўтлоқи-дашт, оч-қўнғир баланд тоғ тупроқларида тоғ-дашт, арчазор-сий-рак дарахтли ўрмон, ўрмон, ўтлоқ-дашт-яйлов ўсимликлари ўсади. Б. до-ривор, эфир мойли, мевали дарахтлар,
Бойсунтоғ.
118
БОЙСУНҒУР
•# -
\
Бойсунтоғдаги динозавр излари.
ем-хашак ва б. мақсадларда фойдала-ниладиган ўсимликларга бой. Антропо-ген таъсир оқибатида ўсимлик қоплам-лари майдони қисқариб, турларнинг захиралари камаймоқда. Б.да ёввойи ҳайвонлар ҳам кўп. Тоғдан асосан яй-лов сифатида фойдаланилади. Лалми ва суғорма деҳқончилик, боғдорчилик ри-вожланган. Б.да тупроқ эрозияси, яй-лов дегрессияси, тоғ ландшафтлари деградацияси (емирилиши), табиий офат ҳодисалари (сел, ўпирилиш, кўчки), содир бўлиши кенг тарқалган. Б.да 60 млн. йил илгари яшаб ўтган динозавр излари топилган. БОЙСУНҒУР, Бойсунқур, Бой-сунқар (1397.16.9—Ҳирот — 1433.20.12) — темурий шаҳзода. Шоҳ-рух Мирзо б-н Гавҳаршодбегимнчнт ўғли. Б. 1414 й. Мозандарон, Астробод ва Журжон вилоятлари ҳокими, 1416—20 й.ларда эса отаси Шоҳрухнинг вазири бўлган. Эрон Озарбайжони (1420) ва Астробод (1431) ҳокими. Оғир дардга чалиниб 36 ёшида вафот этган.
Б. инсонпарвар, адолатпеша, илм ва адаб аҳлига мурувватли ҳукмдор бўлиш б-н бирга, ўзи ҳам ғазаллар битган, хаттотлик ва наққошлик санъатини мукаммал эгаллаган. У Ҳиротда ноёб қўлёзмалар жамланган жуда бой кутуб-хона ташкил қилган, унда 40 дан ор-тиқ хаттот мўғуллар истилоси даврида йўқ қилинган қўлёзмаларнинг бўлак нусхаларини топиб, улардан нусхалар кўчириш ёки яроқсиз ҳолга келганла-рини тиклаш б-н машғул бўлган. Ҳиротдаги Гавҳаршодбегим масжиди безаклари ва. китобаларини шахсан
Б.нинг ўзи бажарганлиги тарихий ман-баларда қайд этилган. Унинг раҳбарли-ги ва бевосита иштирокида Абулқосим Фирдавсий «Шоҳнома»сининг танқи-дий матни тузилган (1425—26). Унга Б.нинг ўзи сўз боши ёзган. «Шоҳнома» нинг бу нусхаси «Шоҳномаи Бойсун-ғурий» деб аталган (расмлар б-н беза-тилган мазкур қўлёзма Теҳрон музейи-да сақланади). Шунингдек Б. жаҳон санъати тарихида муҳим ўрин тутган Ҳирот миниатюра мактабита асос сол-ган. Бу мактаб вакиллари томонидан кўчирилган асарларнинг кўпчилиги Истанбул кутубхоналарида сақланади. БОЙСУНҒУР, Бойсунқур, Бой-су нқар (1477/78—1499) — Моваро-уннаҳр ҳукмдори (1495, 1497). Темурий-лардан. Султон Маҳмуд Мирзонинт ўғли, отаси ҳаётлик чоғида Бухоро ҳокими бўлган. У вафот этгач, икки марта Самарканд тахтини эгаллаган, аммо тез орада ака-укалар ўртасида тахт учун курашда ҳалок бўлган. Бобур у ни жасур ва адолатли ҳукмдор деб таъриф-лайди. Б. «Одилий» тахаллусида ғазал-лар ҳам битган.
БОЙТЕМИРОВ Насирдин (1916, Чу тумани Кегети қишлоғи) — Қирғизис-тон халқ ёзувчиси (1986). Адабиёт ин-тини битирган (Москва, 1955). Даст-лаб ўқитувчи, кейинчалик республика газ.да махсус мухбир. «Азамат» (1948), «Салтанат» (1949), «Охирги ўқ» (1955), «Тарих эсдалиги» (1966) ва б. асарла-рида 2-жаҳон уруши жанглари, уруш-дан кейинги қайта қуриш воқеалари ўз ифодасини топган. «Қизил йўллик» (1964), «Урқуя» (1976), «Адику» (1984), «Турмуш шундай» (1986) ва б. роман, повесть, пьесаларида қирғиз меҳнат-кашларининг турмуш тарзи акс этган. Шеър ва достонлардан иборат «Юрак куйлари» (1955), «Муҳаббатим — қано-тим» (1981) тўпламлари бор. «Эртак-лар» (1939) тўплами болаларга бағиш-ланган. Баъзи шеърлари ўзбек тилига таржима қилинган. БОЙТЎРАЕВ Нормамат (1950, Банди-хон тумани) — Ўзбекистон Республи-каси халқўқитувчиси (1995). СамДУнинг физика ф-тини тугатган (1972). 1972 й.дан Бандихон туманидаги 1-мактаб физика ўқитувчиси. Б. физика фанини ўқитишда бошқа фанлар ва маҳаллий материаллар, янги педагогик техноло-гиялар ва ўқитишнинг замонавий ил-ғор усулларидан самарали фойдаланиб, ую'вчиларга пухта билим беришга ин-тилади. «Ўқувчиларнинг илмий дунёқа-рашини шакллантиришда физика фа-нининг тутган ўрни», «Физика дарсла-рида муаммоли таълимни амалга оши-риш» маюуларини ишлаб чикқан.
БОЙХАЛЧА (Leontice albert: Reyel) -зиркдошлар оиласига мансуб кўп йил-лик, тугунак илдизли ўт. Пояси битта ёки бир нечта, бўйи 20—30 см. Барги уч қўшалоқ, ҳар бири узун бандли, япроғи панжасимон кирқилган. Гули сариқ, тўпгули — шингил. Б. ердан қор кетиши биланоқ кўкариб чиқиб гул-лайди. Тоғли р-нлардаги бутазор ва да-рахтзорларда кўллаб ўсади, гуллаганда ўзи-га хос гўзал манзара касб этади. Поя ва баргларида ал-калоидлар, тугунак илдизида сапонин бор.
Бойхалча.
БОЙЧЕЧАК (Gageastipitata) — пиёз-дошлар оиласига мансуб кўп йиллик ўт. Бўйи 7—20 см. Илдиз бўғзи барги битта, ипсимон, яшил, туксиз, узун-лиги ўсимликнинг бўйига тенг келади. Поя барглари навбат б-н жойлашган, пасткилари қалами ёки қалами-наш-тарсимон, пояни бир оз ўраб туради. Гулқўрғони 6 та, оддий тожсимон, ту-ташмаган, сарғиш, 5—7 мм узунлик-даги гулбарглардан ташкил топган. Чангчиси 6 та, гулқўрғонига нисбатан сал қисқа. Тугунчаси 3 уяли. Кўсакчаси бандчали, гулқўрғондан 1,5 баравар қисқа. Б. баҳор даракчиларидан бири. Фев.—март ойларида гуллаб, мева бе-ради. Чўл ва адирларнинг соз тупроқ, қумлоқ ҳамда тошлоқ тупрокли ерла-рида ўсади. Б. Афғонистон ва Эронда ҳам учрайди. Ўзбекистоннинг айрим жойларида заъфарон (Crocus alatavicus) ва савринжон (Colchicum liteum)HH ҳам Б. деб аташади.
Бойчечак.
«БОЙЧЕЧАК» — мавсумий маросим қўшиғи. Туркий халқларда қадим за-монлардан катталар, кейинчалик бо-

лалар томонидан куйлаб келинган. Бо-лалар эрта баҳорда дала ва боғлардан бойчечаклар териб, ундан гулдасталар ясаганлар, тол навдаларидан чамбар-лар қилиб, бошларига кийганлар ҳамда гулдасталар кўтарган ҳолда уйма-уй юриб, «Б.» қўшиғини айтганлар, уй эгаларига гуллар улашганлар. Болалар-дан бири асосий тўртликларни куйла-ган, қолганлари нақаротни жўр бўлиб ижро этишган. Шу тариқа уй эгалари-дан совға-саломлар олишган.
Б. қушиқларида деҳқонлар экин-ти-кин ишларини бошлашга, чорвадорлар чорвасини қишловдан яйловга кўчири-шига даъват қилинган. Кўкламга хос табиат ҳодисалари, халқ анъаналари шавқ-завқ б-н тараннум этилган. БОЙЧИБОР, Ч и б о р - эпик от. Ал-помиитит хос оти, унинг барча са-фар ва саргузаштларида ажралмас йўлдош. Б. Бойбўрининг хоназот йил-қиларидан Тарлонбиянинг боласи, эпик анъана асосида афсонавий учқур от сифатида тасвир этилади. «Алпомиш» достонида «Қўлтиғида тўрт ярим газ қаноти, асл тулпор экан ўзбекнинг оти», деб таърифланади. БОЙЎҒЛИЛАР, бойқушлар (Athene) — япалоққушлар оиласига ман-суб тунги йиртқич қушлар уруғи. Европа, Осиё, Америка ва Африкада тар-қалган, 20 тача тури бор. Ўзбекистон-да бир тури — уй бойўғлиси (А. noctua) учрайди. Оёқлари кучли ва пах-моқ, тумшуғи қайрилган, пати майин, товушсиз учиб келиб, ўлжасини тутиб олади. Кўзлари ўткирлигидан салгина ёруғни ҳам сезади. Хира кулранг пати қоронғида кўзга чалинмайди. Б.нинг бу тури Европа, Шим. Африка, Осиё-да ҳам тарқалган. Уни дашт ва чўллар-да, хароба ва қабристонларда учратиш

мумкин. Нари б-н модаси факат ур-чиш даврида бирга яшайди. Баҳорда (урчийдиган вақтда) кечалари, баъзан кундузи ҳам сайрайди. Овози йиғла-ган боланинг товушини эслатади. Уясини турли ковакларга қуради. 4—9 та тухум қўяди. Тухумдан бир ойда жўжа чиқади. Б. майда кемирувчилар, калтакесаклар, ҳашаротлар ва кичик қушлар б-н озикланади. Зараркунанда кемирувчиларни қириб, хўжаликка фойда келтиради.
БОЙҚАРО МИРЗО (1393-1423) -Ҳамадон ва Луристон ҳокими (1414— 15). Темуришшрцт. Умаршайх Мирзотшг ўғли. 1410 й.гача Шоҳрух Мирзо саройи-да, сўнг акаси, Ироқ ва Форс вилоят-лари ҳокими Искандар Мирзо саройи-да хизмат қилган. Шоҳрух Б.М.га Ҳама-дон ш., Вуружа ва Наҳованд қалъала-ри ҳамда бутун Луристонни суюрғол қилиб берган (1414). Б. М. Искандар Мирзо қутқуси б-н 1415 й. Шоҳрухга қарши исён кўтарган ва шу йилнинг 9 июнида Шерозни эгаллаган. Шоҳрух катта қўшин б-н шаҳарни қамал қилиб, уни 8 нояб.да қайта эгаллайди, Б. М. таслим бўлади. Шоҳрух уни дастлаб Қандаҳорга — Қайду Мирзо ҳузурига, бироқ у ерда ҳам исёнкорлик белгила-ри аён бўлгач, 1417 й. Самарқандга жўнатган. Кўп ўтмай Б. М. лашкаргоҳда қатл этилган.
БОЙҚОБИЛОВ Барот Тиллаевич (1937.14.3, Ургут тумани Кенагас қиш-лоғи) — Узбекистан халқшоири (1997), СамДУ филология ф-тини тамомлаган (1962). Узбекистан давлат бадиий ада-биёт нашриёти (1962—63), ёшлар газ. , (1963—68), болалар адабиёти нашриёти (1968—74)да муҳаррир, бўлим муди-ри, бош муҳаррир ўринбосари. Партия ва ҳукумат идораларида хизмат қилган (1974—90). «Мулоқот» жур. бош муҳар-рири (1991 й.дан). Б.нинг «Самарқанд сатрлари» (1962), «Висол» (1965), «Сени излайман» (1968), «Самарканд ушшоғи» (1969), «Афросиёб» (1970), «Ким сокин яшайди Ўзбекистонда» (1990) ва б. шеъ-рий тўпламлари, бир нечта достонлари нашр этилган. Унинг «Кун ва тун» (1968) шеърий қиссасида Бобурнинг бадиий образи узбек адабиётида илк бор намоён бўлди. Кейинчалик Б. Али-шер Навоий ҳаёти ва ижодига бағиш-ланган «Шукухли карвон» (1981), «Но-тинч Хуросон» (1985), «Сокин Хурсон» (1992) ва «Конли Хуросон» (1992) до-стонларини, «Ҳайрат ул-Аҳрор» (1997) шеърий романини эълон қилди. Сўнг улар асосида беш достондан иборат «Янги хамса»ни (1998) ва «Ўзбекно-ма» (1999) шеърий романини яратди. Б. узбек шеъриятида сонет жанрининг
равнақ топишига катта ҳисса қўшди. Б. Петрарка, В. Шекспир, П. Неруда, Р. Ҳамзатов сонетларини, узбек тилига тар-жима қилган. Али-шер Навоий но-мидаги Ўзбекис-тон Республикаси Давлат мукофоти лауреати (1994).
БОЙҚЎЗИЕВ Шерқўзи (1879, ҳоз. Фар-ғона вилояти Бувайда тумани Бекобод ҚИШЛОҒИ—1961.21.10, Қўқон) — хонан-да, Ўзбекистон халқҳофизи (1939). Қўқон катта ашула ижрочилик мактаби намояндаси. Дастлаб отаси Бойқўзи ҳофиз вакейинроқ Абдураззоқ ҳофиз, Эркақори Кари-мовлардан катта ашула анъаналари-ни ўрганган, улар-га ҳамнафаслик ҳам қилган. Ҳамроқул-қори, Болтабой ҳофиз, Маматбува Сат-торовлардан катта ашула ва мақом йўлла-рини ўзлаштирган. Овози баланд, нафаси кенг бўлиб, ашулаларни енгил ва равон ижро этган. Репертуаридан «Эй санам», «Оҳким», «Мунча ҳам», «Чоргоҳ», «Ай-рилмасун», «Ёввойи Ушшоқ» каби катта ашулалар ўрин олган. Шогирдлари — Мелиқўзи Юсупов, Аббос Бобоев, Ўтамбой Саримсоқов, Ҳайдарали Ҳик-матов ва б. Қўқон ижрочилик анъанала-рини ҳоз. давргача давом эттиришган. БОЙҚЎНҒИРСОЙ - Жиззах вилояти Ғаллаорол туманидаги сой. Сангзор дарёсининг чап ирмоғи. Туркистон тоғ-ларининг шим. ён бағридаги 2800 м баландликдан бошланиб, шим.-ғарбга томон оқади. Катта Корашақшақ тан-гиси <дараси)дан юқорироқда Ғўралас-сой б-н қўшилгандан кейин Сангзор номини олади. Уз. 20 км, водийси тор (100—200 м), ўзани 2—5 м. Асосан, ёмғир ва қордан, йилнинг иссиқ даврида булоқлардан сув олади. Май ойи-нинг охирларида сув сарфи 180—200 л/сек. Атрофи республиканинг энг хуш-манзара жойларидан бири, бу ерда са-урарча, қораарча, тоғолча ўсади; айиқ, қуён ва б. ҳайвонлар яшайди. БОЙҒОНИН Нурпейис (1860-Ах-тюбе вилояти Бойғонин тумани— 1945.9.4) — қозоқ халқ оқини, йирик жиров. Козоғистонда хизмат кўрсатган санъатарбоби (1939). Ёшлигидан овул-ларда ўланлар айтган, 17 ёшидаёқ «бола

жирчи» номини олган. «Қўбланди», «Эр Тарғин», «Тўрахон» каби халқ достон-ларини, айниқса ботирлик жирлари-ни яхши билган. Ўз термаларида ҳаётни, дўстлик, ботирлик, инсонпарварлик ва меҳнатни улуғлаган. Оқиннинг «Кубу-гул», «Норқиз», «Алпамыс», «Оқ-кен-жа», «Қиз Жибек», «Айман-Шолпан», «Тўрахон» ва б. достонларида қозоқ хал-қининг ҳаёти ҳақкрний акс эттирилган. Б.нинг «Узбекистан» шеърида Узбекис-тоннинг гўзал табиати, оқ кўнгил, меҳ-натсевар одамлари куйланади. БОКИИ (тахаллуси; асл исми Мирза-абдулла Насриддинов) (1882.9.5 — 1967.4.4, Фарғона вилояти Риштон қишлоғи) — узбек адабиётшуноси (ман-башунос), шоир. Ўзбекистон ФА мухбир аъзоси (1943). Шарқмум-тоз адабиётини чу-қур билган, халқ орасида навоий-хон, бедилхон де-ган ном олган. Али-шер Навоий юби-лейини ўтказиш Республика қўми-таси тузилиши (1938 й. 15 сент.) муно-сабати б-н қўмита илмий маслаҳатчиси (1938). Ўзбекистон Тил, адабиёт, тарих ин-тида бош маслаҳатчи (1940—43). Навоий асарларини эски узбек ёзувидан янги ёзувга ўтказишда кўмаклашган. Муқимий, Нодим Намангоний, Рожий Марғилоний ва Рожий Кўхандийлар б-н ўтказилган мушоараларда қатнашган. Узбек ва форс тилларида ғазаллар ёз-ган, Навоий асарларига мухаммаслар боғлаган. Навоийнинг «Туҳфат ул-аф-кор» қасидасини форсчадан ўзбекчага таржима қилган (1939). БОККАЧЧО (Boccaccio) Жованни (1313, Париж—1375.21.12, Чертальдо, Флоренция яқинида) — итальян ёзув-чиси, Европа Уйғониш даври адабиё-тининг йирик ва-кили. Неаполда ҳуқуқ фанларини ўрганган. Б. Флоренция сиёсий ҳаётида фаол қат-нашган. Дастлабки асарлари («Фило-коло», 1336; «Фи-лострато», 1338)да ишқий саргузашт-лар тасвирланган.
Б.нинг антик мифология сюжетлари асосида яратилган «Амето» (1341), «Фьезолан парилари» (1345) пасторал-лари, «Фьяметта» (1343) қиссаси ҳамда сонетлари бор. Юзта новелладан ибо-
рат «Декамерон» (1350—53) асари Б. ижодининг чўққиси ҳисобланади. Унга 7 жувон ва 3 йигитнинг 10 кун давоми-да айтган ҳикоялари асос бўлган. Асар номланиши (юн. декамерон — ўн кун-лик) шундан. Б. бу асарида хурофотга қарши оддий инсон ва унинг эркин му-ҳаббатини улуғлаб, зоҳидона ҳаётни рад қилган. Б.нинг ижоди Уйғониш даври итальян ҳикоячилигидагина эмас, балки 15—16-а.лар Европа адабиётида ҳам реализмнинг шаклланишида катта аҳамиятга эга бўлди. Ёзувчи ҳаётининг сўнгги йилларида «Қузғун» (1354—55) достони ва «Данте Алигьери ҳаёти» (тахм. 1360) китобини ёзган. «Декамерон» ўзбек тилига Қ. Мирмуҳамедов то-монидан таржима қилинган (1978). БОКС (инг. box — муштлаш, зарб) — спорт тури, икки рақибнинг сирти чарм, ичи юмшоқ қопламали қўлқоплар-да қоида асосида яккама-якка муштла-шиш мусобақаси. Б. тарихи мил. ав. дав-рда Миср ва Бобилда уюштирилган яккама-якка муштлашиш мусобақала-рига бориб тақалади. Юнонистон қад. Олимпия ўйинлари дастурида ҳам шун-дай мусобақалар бўлган. Замонавий Б. ватани Англиядир (16—17-а.лар). Б.нинг дастлабки қоидалари шу мам-лакатда қабул қилинган (1867). Халқа-ро ҳаваскор боксчилар ассоциацияси-га (AIBA; 1946 й. асос солинган) 160 мамлакат аъзо (1999). Б. 1904 й.дан Олимпия ўйинлари дастурига киритил-ган, 1974 й.дан жаҳон чемпионати, 1979 й.дан жаҳон кубоги мусобақала-ри ўтказиб келинади.
Б. мусобақаси арқонлар б-н ўралган 6x6 м ўлчамли ринг (супа)да ўткази-лади. Б.чилар оғирлиги 270 г (10 унция) қўлқоплардан фойдаланишади. Мусобақа 2 мин. (дақиқа)дан 4 раунд (бўлим) давом этади. Раундлар орасида 1 дақиқадан танаффус берилади. Мусобақа вактида рақиб йиқилганда, ҳакам курашни тўхтатгандан кейин, шунингдек белдан пастга, бош-тана-нинг орқа қисмига зарб бериш мум-кин эмас. Рингдаги ҳакам (рефери) мусобақани бошқаради, ринг атрофи-даги 5 нафар ҳакам берилган аниқ зарб-ларни ҳисоблаб боради. Натижада кўп очко (хол) тўплаган Б.чи ғолиб деб топилади. Зарб таъсирида гарангсира-ган (нокдаун) ҳолатга тушган Б.чининг ўзига келиши учун рефери курашни вақтинча тўхтатади ва ҳисоб очади. 10 срч. (сония) вақт ичида у курашга тай-ёр эканини билдирмаса рефери уни нокаут бўлган (енгилган) деб ҳисоб-лайди. Томонлардан бири рақибини нокаут қилса, очколар фарқини 15 тага етказса, шунингдек бир томон енгил-
ганини тан олса (мураббийи арқонга сочиқташласа), рефери томонидан чет-латилса, зарб таъсирида танасининг жа-роҳатланган жойидан қон окиши камай-маса (тиббиёт ходими хулосасига кўра) кураш муддатидан оддин тўхтатилади ва иккинчи томон ғолиб саналади.
Халқаро Б. мусобақалари 12 вазн то-ифасида (48, 51, 54, 57, 60, 63,5, 67, 71, 75, 81, 91 кг гача ва 91 кг дан юқори) ташкил этилади. Асосий му-собақаларга 18 ёшга тўлганлар қўйи-лади. 16—17 ва 14—15 ёшлилар ўртаси-да ҳам мусобақалар уюштирилади. Шунингдек, айрим федерациялар Б.ни оммалаштириш мақсадида ўсмир-ўспи-ринлар ўртасида 12 тадан кўпроқ вазн тоифасида ҳам мусобақалар ўтказиша-ди. Ўзбекистонда замонавий Б. 20-а.нинг 20-й.ларидан оммалашди. Илк Б. мусобақаси 1922 й. Тошкентдаги «Фортуна» спорт жамиятида ўтказил-ган. Уни С.Л. Жаксон уюштирган. Бу мураббий юзлаб Б. чиларни тарбияла-ди^
Ўзбекистонда кейинги йилларда шах-сан Президент Ислом Каримовнинг спортга қаратган эътибори натижаси-да Б. жадал ривожланмоқда. Узбекистан Республикаси Б. федерацияси 1993 й.дан AIBA аъзоси. Мамлакатда 4 олим-пия ўринбосарлари билим юрти ва ўнлаб болалар-ўсмирлар спорт макта-бида ёшларга Б.сирлари ўргатилмокда. 20 дан зиёд замонавий Б. заллари шу-ғулланувчилар ихтиёрида. Б. миллий терма жамоаси 1999 й. жаҳон чемпио-натида фахрли 3-ўринни эгаллади. Узбе-кистоннинг Р.Рисқиев, Ъ.Шин, Н.Ан-фимов, Г.Илёсов, М.Абдуллаев, Ў.Хай-даров, Р. Чагаев, Т. Тўляков, Л. Зоки-ров, Н. Отаев, Т.Турғунов, Ҳ. Аҳмедов, К. Тўлаганов, Р. Саидов, С. Михайлов, Д. Ёрбеков, ДАвезбоев каби Б.чилари катта ютукларга эришган.
Жаҳонда профессионал Б.чилар (Б.ни касбга айлантирганлар) ўртаси-да тўртта йўналиш бўйича мусобақа-лар утказилади. Уларни жаҳон Б. кен-гаши (WBC), жаҳон Б. ассоциацияси (WBA), халқаро Б. федерацияси (IBF) ва жаҳон Б. ташкилоти (WBO) уюшти-ради. Профессионал Б.да қўлқоплар бирмунча енгил — тахм. 227 г (8 унция), раундлар сони 6, 8, 10, 12 та бўлади. Ҳар бир раунд 3 дақиқадан. Му-собақалар 17 вазн тоифасида (47,627; 48,988; 50,802; 52,163; 53,524; 55,338; 57,153; 58,967; 61,235; 63,503; 66,678; 69,853; 72.575; 76,203; 79,379; 88,450 кг гача ва 88,450 кг.дан юқори) ташкил этилади. У. Пеп, С. Листон, Му-ҳаммадА/ш, Ж. Формен, М. Тайсон, Э. Холифилд (АҚШ), Л. Льюис (Буюк

Бокс. 27-ёзги олимпия ўйинлари (2000 й., Сидней) чемпиони Му-ҳаммадқодир Абдуллаев (ўнгда) рингда.
Британия) каби профессионал Б.чи-ларнинг номлари машҳур.
Мустақиллик йилларида Ўзбекистон-да ҳам илк профессионал Б.чилар ети-шиб чикди: тошкентлик Б.чи А. Григо-рьян ўз вазн тоифасида 13 марта жаҳон чемпиони бўлди (2000 и.). БОКС (инг. box — қути, хона, бўлма) — 1) биол.да микроорганизмлар ва радиоактив моддалар б-н ишлаш учун мўлжалланган, белгиланган тозалик, стериллаш ҳамда муҳофаза шароитла-ри мавжуд бўлган герметик ёки мах-сус камера; 2) тиббиётда юқумли ка-саллик б-н оғриганликда гумон қилин-ган беморларни бошқалардан алоҳида ётқизиш учун касалхоналар ва клини-каларда ажратилган махсус хона. Б.дан юқумли касалликлар тарқалишининг олдини олиш мақсадида фойдаланила-ди (яна қ. Изолятор); 3) радиоактив моддалар б-н ишлаш учун мўлжаллан-ган зич берк хона (камера); 4) қўллар-ни тиқиб ишлашга имкон берадиган тешиклари (2 та ёки 4 та) бор зич берк шиша камера. Уни кўчириб юрса ҳам бўлади; 5) гаражлар ва саноат корхо-наларида автомобиллар ва синов қурил-малари туриши учун мўлжалланган бўлма (хона); 6) телефон тақсимлаш шкафлари ёки кабель яшикларида сим-лар ёки кабеллар киритиладиган ёки чиқариладиган қути. БОКСИТЛАР (франц. bauxite, Жан. Францияда дастлаб Б. катламлари то-пилган Ле-Бо жой номидан) — алюминий рудалари. Асосан алюминий гид-роксиди (28—80%), темир оксиди ва б. компонентлар аралашмасидан иборат. Б.нинг асосий кимёвий компоненти глинозём (А12О3), доимий таркибий қисми темир оксиди (Fe2O3). Ранги тўқ кизил, жигарранг, кулранг. С. of. 1,8— 3,1; қаттиқлиги таркибидаги темир ок-сидига қараб 3—6. Б. тузилишига кура қаттиқ, жипслашган ва баъзан увала-нувчан бўлади. Б. конлари асосан нор-
дон, ишқорли ва асосли жинсларнинг латеритлм нураши-дан ёки денгиз ва кўлларда глинозём-нинг кўп тўплани-шидан пайдо бўлади. Б. минералогик таркибига қараб 2 турга бўлинади: 1) диаспорбёмитли Б., 2) гидраргиллит-ли (гиббситли) Б. Биринчиси кўпроқ геосинклиналь конларида, иккинчиси платформа конларида учрайди. Б. — алюминий олинадиган хом ашё, шу-нингдек ундан бўёқ, абразив ва ўтга чидамли материаллар олинади. Б. фой-даланишга ярокли бўлиши учун таркибидаги глинозёмнинг кремний ок-сидига нисбати 2,6 баравар ортиқ, глинозём эса 28% дан кам бўлмаслиги ке-рак. Б. конлари Украина (Кривой Рог)да, РФ (Урал, Сибирь), Қозоғис-тонда бор. Бу конларда майда корунд заррачалари учраб туради. Ўзбекистон-да Б. ва унинг ўзгариши натижасида пайдо бўлган корунд катламлари Шим. Фарғона, Чатқол-Қурама ва Нурота тоғларида, Қизилқумдаги Томди тоғи-да топилган. Хорижда асосан Австралия, Ямайка, Суринам, Гайана мам-лакатларида кўплаб қазиб чиқарилади. БОКУ (озарбайжонча Бакы) — шаҳар, Озарбайжон пойтахти. Озарбайжон-нинг йирик саноат, фан ва маданият маркази. Т. й. тугуни. Каспий денги-зининг ғарбий соҳили-даги йирик порт. Апше-рон я. о.нинг жан. қис-мида. Б.нинг марказий қисми Боку бухтасига зинапоясимон пасайиб тушувчи амфитеатр шаклида жойлашган. Янв.нинг ўртача т-раси 3°, июлники 25—30°, йилига 180—300 мм ёғин ёғади. Куз фаслида кўпинча кучли шамол-лар бўлиб туради. Аҳоли-си 1080,5 минг кишидан зиёд (1999; шаҳар кен-гашига бўйсунувчи аҳоли пунктлари б-н
бирга 1713,3 минг); 19-а. аввалида Б.да 4,5 минг киши, аср сўнгида 112 минг киши яшаган. Аҳолиси асосан, озар-байжонлар ва руслар, шунингдек яҳудийлар, доғистонликлар ва б. ҳам бор.
Б. биринчи марта 5-а. ёзма манбала-рида, шунингдек Шарқ географлари (Истахрий, Ал-Маъсудий, Ал-Муқад-дасий) асарларида эса 9—10-а.лардан тилга олинади. Муқаддасий асарида Б.нинг порт шаҳарлиги айтилган. Б.да нефть конлари борлиги ҳақида Ёқут Ҳамавий, Закариё ал-Қазвиний, Ҳам-дуллоҳ Казвиний, Авлиё Чалабий, Абдурашид Бакувий асарларида маълу-мотлар келтирилган. Ўша замонлардаёқ Б.да нефть чиқарилган ва Шарқ мам-лакатларига, жумладан Ўрта Осиёга ҳам жўнатиб турилган. 12-а.нинг 2-яр-мидан Ширвон давлатининг сиёсий маркази бўлган. Каспий денгизи бўйи-даги шаҳарларнинг савдо алоқалари Б. порти орқали амалга оширилган. Б. қалъаси 15—16-а.ларда Жан. Кавказда-ги кучли қалъалардан бири бУлган. 1540 й.да Б.ни Сафавийлар эгаллади, 1580-й.ларга келиб турклар давлати тарки-бида. 1604 й.да Эрон шоҳи Аббос I Б. қалъасини забт этди. 17-а.да Б. анчаги-на катта шаҳар ҳисобланган. Турк сайёҳи Авлиё Чалабийнинг ёзишича, Б.дан олинаётган нефть шоҳ хазинаси-га катта даромад келтирган. 1723 й. ша-ҳарни рус қўшинлари босиб олди, ле-кин 1735 й.да у Эронга қайтариб бе-рилди. 1747 й.дан Боку хонлигининт пойтахти бўлган. Кейинроқ, Россия-Эрон уруши даврида (1804—13) Б.ни Россия икки марта босиб олди (1806 ва 1813). 1897-1907 й.ларда Б. - Батуми нефть қувури ўтказилган. 1901 й. Б. конларидан 11,4 млн. т нефть қазиб

Бокунинг денгиз томондан кўриниши.
олинди (жаҳонда қазиб олинган нефт-нинг 50%). Б. 1917 й.гача губерня мар-кази бўлган. 1917 й. 31 окт. (13 нояб.)да Б.ни большевиклар эгаллаб, шўролар ҳокимиятини ўрнатди. Аммо зўрлик б-н ўрнатилган ҳокимият 1918 й. 31 июлда ағдариб ташланди. 1920 й. 28 апр.да ҳоки-мият марказдан юборилган Қизил Армия ёрдамида яна большевиклар кулига ўтди ва Б. Озарбайжон Республика-сининг пойтахти деб эълон қилинди. 1991 й. авг.дан Б. мустақил Озарбайжон Республикаси пойтахти.
Б.да нефть ва газ чиқариш, нефтни қайта ишлаш, нефть-кимё, кимё, ма-шинасозлик (нефть саноати учун жи-ҳозлар и. ч., электротехника, радиоэлектроника ва б.), металлсозлик, ен-гил ва озиқ-овқат саноати ривожлан-ган. Қурилиш материаллари ишлаб чиқарилади. Б. бир қанча йирик иссиқ-лик электр ст-ялардан иборат ўз энергетика системасига эга. Шаҳардаги кўп сонли саноат корхоналари орасида нефть конлари алоҳида ўрин тутади. Б.нинг шарқий қисмида нефтни қайта ишлайдиган з-длар (Янги Боку, Қора-
ев номли ва б.), кимё, машинасозлик, металлсозлик з-длари (юқори вольтли аппаратура, совуткичлар, телевизор, газ аппаратлари ва б. ишлаб чиқарувчи корхоналар); енгил ва озиқ-овқат саноати корхоналари (тўқимачилик, кам-воль, майин мовут к-тлари, пойабзал ф-калари, гўшт к-ти, ун з-длари ва б.) ишлаб турибди.
Б. — йирик транспорт тугуни. Юк оборотила денгиз савдо порти етакчи ўринни эгаллайди. Б. — Туркманбоши (собиқ Красноводск) ўртасида денгиз пароми ишга туширилгандан кейин унинг аҳамияти янада ортди. Халқаро аэропорт бор. Шаҳар атрофига қатнов-чи темир йўл Б.ни саноат корхоналари, конлар, курортлар б-н боглайди. Б. б-н Ростов-Дон, Тбилиси, Ереван, Ас-тара ш.лари т. й. орқали боғланган. Ша-ҳарда 1924 й.дан трамвай, 1932 й.дан автобус, 1941 й.дан троллейбус қатно-ви йўлга қўйилган. 1967 й. Б.да метрополитен ишга туширилди. Б. атрофида янги йўлдош шаҳарлар барпо этилди: Забрат, Маштага, Дубенди ва При-морск.
Б.да тарихий ёдгорликлардан Синиқ-қалъа (П-а.), Қиз қалъаси (12-а.) ми-норалари, қад. саройлар, Ширвоншоҳ-лар саройи (15-а.), Сафавийлар суло-ласи давридаги (17-а) карвонсарой, шунингдек қасрлар, миноралар, мас-жидлар сақланиб қолган. 1920-й.ларда шаҳарнинг эски қисми таъмирланди, янги боғ ва майдонлар барпо бўлди. Ни-зомий музейи, Вазирлар Кенгаши би-носи, катта стадион ва б. қурилди.
Б.да 1945 й.да Озарбайжон ФА таш-кил этилган. 11 олий ўқув юрти, шу жумладан 3 ун-т, 7 театр, қарийб 30 музей (шу жумладан санъат музейи, гиламчилик музейи, амалий санъат музейи) бор. Б. ва унинг атрофида кўпгина курортлар жойлашган. БОКУ КОМИС-САРЛАРИ - Боку коммунасинмнт 26 арбоби. Боку ХКС раиси С. Г. Шаумян, халқ комиссарлари М. А. Азизбеков, П. А. Жапаридзе, И. Т. Фиолетов, Г. Н. Кор-
Боку шаҳри. Ўрта аср меъморий ёдгорлик-лари.
ганов, Я. Д. Зевин, М. Г. Везиров ҳамда партия, шўро ва ҳарбий ходимлардан И. В. Малигин, Г. К. Петров, А. М. Ами-рян, В. Ф. Полухин, И. Я. Габишев, С. Г. Осепян, Э. А. Берг, Б. А. Авакян, А. А. Борян, М. В. Басин, М. Р. Коганов, А. М. Констандян, А. А. Богданов, С. А. Богданов, Ф. Ф. Солнцев, И. А. Мишне, И. П. Метакса, И. М. Николайшвили, Т. М. Амировлар «Марказий Каспий дикта-тураси» ҳукумати томонидан қамоққа олиниб, 1918 й. 20 сент.да Закаспийда отиб ташланганлар. БОКУ КОММУНАСИ - Боку ва Озарбайжон ҳудудининг бир қисмида ўрна-тилган шўролар ҳукумати (1918 й. 25.4— 31.7)нинг адабиётларда қабул қилин-ган коми. Ҳукумат большевиклар ва сўл эсерлардан таркиб топган. ХКС раиси — С. Г. Шаумян. Инглиз-турк қўшин-лари томонидан тор-мор келтирилиб, раҳбарлари отиб ташланган (қ. Боку комиссарлари).
БОКУ НЕФТЬ-ГАЗ РАЙОНИ - Озарбайжон Республикасининг Апшерон я. о. ва Каспий денгизининг ярим оролга туташ акваториясидаги нисбатан катта захирага эга бўлган нефть-газ конлари. Жан. Каспий нефть-газ ҳавзасига ман-суб 80 дан ортиқ кондан иборат. Нефть конлари мураккаб бурмаланишга учра-ган қатламлар (брахиантиклиналлар) орасида, баъзан балчиқ вулканларида, қум, қумтош ва гиллардан ташкил топган ўрта плиоцен даври жинсларида жойлашган. Умумий майд. 8500 км2. Б. н.-г. р.да 20 мингга яқин бурғ қудуги кавланган. Нефть уюмлари 4500 м чу-қурликкача бўлган қатламларда учрай-ди. Конлар ишга солингандан буен жами 1 млрд. т дан зиёд нефть қазиб олинган. Апшерон я. о.да нефть оддий қудуқлардан жун усуллар б-н жуда қадимдан олиб келинган. 1869 й.да би-ринчи бурғ қудуғидан нефть олина бошланиши б-н нефть саноати ҳам ривожлана бошлади. 20-а. бошида Б. н.-г. р. нефть қазиб олиш бўйича дунёда 1 -ўринга чикди (1901 й.да 11,4 млн. т). Аммо 1 -жаҳон уруши арафасида нефть олиш 7,7 млн. т га тушиб қолди. 1920-й.ларгача нефть юза қатламларда жойлашган фақат 6 та кондан олинган. Кейинроқ янги конлар очилиб, насос-ли ва компрессорли усуллар қўллани-ла бошлади. Нефтни қайта ишловчи корхоналар (асосан Бокуда жойлашган) ҳам қайта жиҳозланди. 1940 й.да Озарбайжон Республикасида 22 млн. т нефть қазиб олинди (бу ўша даврда Иттифокда қазиб олинган нефтнинг 71%ни ташкил этди). 1940-й.лар охи-рида Каспий денгизи тубидан катта нефть конлари («Нефть тошлари», Дар-

вин саёзлиги ва б.) топилиб ишга ту-ширилди. Денгиздаги конлар қуруқлик б-н эстакадалар орқали туташтирил-ган. Ҳозир нефть 7—8 минг м дан ор-тиқ чуқурликлардан ҳам олинмокда. Газ конденсата ва нефть-газ .конденсата конлари ҳам бор. Табиий газнинг катта захираси Қорадоғ газ-нефть конида жойлашган. Газ конларидан фойдала-ниш 1950-й.лар охиридан бошланган.
Б. н.-г. р. нефти метан-нафтен турига мансуб. Зичлиги 849,0—920 кг/м3, тар-кибидаги олтингугурт 0,13—0,39%, парафин 0,61—6,04% ни ташкил этади. Газнинг таркиби 90—96% метан, 1,7— 5,3% этан, 0,5-1,5% пропан, 0,3-1,5% бутан, 0,3—1,5% пентан ва б.дан ибо-рат.
Б. н.-г. р.да янги йирик истиқболли нефть-газ конлари топилди. Газнинг захираси 16,5 млрд. м3. Газ конларидан Озарбайжоннинг саноат шаҳарларига газ қувурлари тортилган. БОКУ ТЕАТР СТУДИЯСИ - Бокуда-ги М. Ф. Охундов номидаги театр тех-никуми қошида узбек актёрларини тай-ёрлаш учун ташкил этилган студия (1925). Унда ўзбек театрининг Ҳалима Носирова, Сайфи Олимов, Назира Алиева, Зуҳур Қобулов, Саъдулла Тўрабоев, Ҳакима Хўжаева, Карим Ёқубов, Раҳимберди Бобожонов каби вакиллари таҳсил кўрган. Ёш ўзбек ак-тёрлари 3 йиллик ўқиш мобайнида озарбайжон театрининг таниқли арбоб-лари (Кирмоншохли, А. А. Туганов, В. В. Сладкопевцов каби) бадиий раҳбар-лигида Ж. Жабборлининг «Ойдин», Ж. Мольернинг «Жорж Данден», Б. Томас-нинг «Чарли хола» спектаклларини тайёрлаб қайтди. Б. т. с 1927 й.да ўз фао-лиятини тугатган.
БОКУ ХОНЛИГИ - Озарбайжонда 18-а. ўртаси—1806 й.да мавжуд бўлган дав-лат. Маркази — Боку ш. Эрон босқини-дан хавотирланиб ихтиёрий равишда Россияга қўшилган. БОЛ — қ. Асал.
БОЛ АЖРАТГИЧ (асаларичилик-да) — рамкадаги мумкатакни бузмас-дан ундаги асални ажратиб оладиган машина; марказдан қочма куч таъси-рида ишлайди. 1865 й. чех асаларичи-
Бол ажратгич: /—хордали; 2—радиал.
конструктори Грушко ихтиро қилган (унгача бол мумкатакни пресслаб олин-ган). Б. а. цилиндрсимон бак, ички барабан — ротор ва ҳаракатлантиргичдан иборат. Бакнинг ўртасига тик ўқ ўрна-тилган. Бу ўққа бириктирилган бара-банга сим тур тортилган. Барабанга ўрнатиладиган рамканинг мумкатакла-ри (буларнинг оғзи очилган) шу сим тўрга тегиб туради. Ҳаракатлантиргич б-н ўқ айлантирилганда мумкатаклар-даги асал марказдан қочирма куч таъ-сирида бак деворига ва ундан бак ту-бига тушади. Асални бак жўмрагидан идишларга тушириб олинади. Б. а.нинг хордиал, радиал ва комбинациялаш-ган хиллари бор. Хордиал Б. а.да рам-калар хорда бўйича, яъни бак деворига ён томони б-н, радиал Б. а.да рам-калар радиус бўйича жойлаштирилади. Б. а. ҳозир ҳам ишлатилади. БОЛА БАХШИ (тахаллуси; асл исми Абдуллаев Қурбонназар) (1899 Хива тумани Гулланбоғ қишлоғи—1994) — Узбекистан халқ достончиси (1938). 2-жаҳон уруши қатнашчиси, Хоразм дос-тончилик мактабининг йирик вакили. Хоразмлик Жума-назар бахши (?— 1929)нинг шогир-ди. Ўн ёшларидаёқ катта ёшдаги бах-шилар даврасида достон, қўшиқ айтганлиги учун «Бола бахши» но-мини олган. Унинг репертуарида «Ошиқ Ғариб ва Шоҳсанам», «Ошиқ Маҳмуд», «Бозир-гон», «Хирмондали», «Авазхон», «Кам-пир», «Қирқминг», «Сафар кўса» каби 20 га яқин достон бўлиб, улардан «Бо-зиргон» (1965), «Авазхон» (1967) дос-тонлари ёзиб олиниб, нашр этилган. У ёшларга достон айтишни ўргатиш мак-таби ташкил қилган (1970), кўпгина шогирдлар етиштирган. Ўзбекистон ада-биёти ва санъати декадаси (Москва, 1937), Ўзбекистон халқ ижодчилари олимпиадаси (Тошкент, 1938), Халқа-ро Олтойшунослар (Тошкент, 1987) ҳамда бошқа фольклор анжуманлари (1978, 1985)да қатнашган.
Ад.: Мирзаев Т., Халқбахшиларининг эпик репертуари, Т., 1979.
БОЛА ТАШЛАШ - қ. Аборт. БОЛА ҚОЧДИ — суннат тўйларида хатнага ётқизиш оддидан тўй болани ўртоқлари томонидан қишлоқ ёки ма-ҳалладаги хонадонлардан бирига, кўп ҳолларда, тоғаси, амакиси, аммаси ёки холасининг уйига яшириш маросими.
Б. қ. маросими болаларнингжўрабоши-си раҳбарлигида ўтказилади. Тўй болани хатнага ётқизиш вақти етгач, унинг отаси жўрабошига пул, зиёфат учун масаллиқберади. Шундан сўнг болалар тўй болани яширган хонадондан олиб келадилар. Б. қ. маросими қадимда тўйболани ёмон ру\лар хуружидан сақ-лаб қолиш, ҳимоялаш мақсадида бир нарса ёки пул эвазига қайта сотиб олиш мақсадида ўтказилган. Кейинчалик бу маросим ўзининг қад. сеҳр-жоду қилиш характерини йўқотиб, тўйни қизитиш мақсадида ўтказиладиган ўйинга айла-ниб қолди.
БОЛА ҲУҚУҚЛАРИ ТЎҒРИСИДА КОНВЕНЦИЯ — болалар ҳуқуқи тўғрисидаги халқаро ҳуқуқ нормалари кучига эга бўлган ҳамда келажакка қаратилган энг тўла ва биринчи ҳуж-жат. БМТ Бош Ассамблеяси томонидан 1989 й. 20 нояб.да бир овоздан қабул қилинган. Конвенция 1959 й.да қабул қилинган Бола ҳуқуқлари декларация-си қоидаларини ривожлантиради. Декларация «Инсоният ўзида мавжуд бўлган энг яхши нарсаларнинг ҳамма-сини болаларга беришга мажбур» деб эълон қилган эди. Конвенция эса ушбу Декларация ва б. халқаро ҳужжатлар-даги болалар ҳуқуқлари тўғрисидаги қонунларни ўзида мужассамлаштирган.
Б. ҳ. т. к. дунёнинг барча минтақала-ридаги халклар учун тенг аҳамиятга эга, асосий мақсади болалар манфаат-ларини мумкин қадар ҳимоя қилиш-дан иборат. У муқаддима, 3 қисм, 54 моддадан иборат. Конвенцияга асосан агар миллий қонунларда балоғат ёши бирмунча эрта белгиланган бўлмаса, 18 ёшга тўлмаган ҳар қандай шахе бола ҳисобланади.
Б. ҳ. т. к. инсоннинг фуқаролик, сиё-сий, иқтисодий, ижтимоий ва мада-ний ҳуқуклари йиғиндисидан иборат. У болалар ўзининг ахлоқий, ақлий ва ру-ҳий қобилиятларини эркин ривожлан-тириши учун бошқа нарсалардан таш-қари соғлиғи ва атроф муҳитнинг хавф-сизлиги, тиббий ёрдамга эга бўлиш ва овқатланиш, кийим-кечак, турар-жой хусусидаги минимал нормалар б-н таъ-минланиши зарурлигини талаб этади. Конвенцияга кура, бола ўзининг ка-мол топишида ўзи фаол иштирок этиш, ўз фикрини баён қилиш ҳу-қуқига эга, бу эса унинг ҳаётига оид масалаларни ҳал этишда ҳисобга оли-нишини таъминлайди. Конвенция бо-ланинг яшаш ва соғлом ривожланиш ҳуқуқига, фарзандликқа олиш б-н бог-лиц ҳуқуққа, норасо болалар ва қочоқ болалар, шунингдек ҳуқуқбузарлик содир этган болаларнинг ҳуқуқларига

оид қоидаларни ўз ичига олади, бола-ларга ғамхўрлик қилиш ва уларни ҳимоя қилишда оила ва ота-онанинг биринчи даражали роли, болаларга ёрдам кўрсатиш борасидаги мажбури-ятини тан олади. Болаларни камситмас-лик — Конвенциянинг муҳим тамо-йилларидан ҳисобланади. Болалар ирқи, танасининг ранги, жинси, тили, дини, сиёсий ёки бошқа эътиқоди, миллим, этник ёки ижтимоий келиб чиқиши, мулкий ҳолати, соғлиғининг аҳволи ота-онаси ёки қонуний васий-си ёхуд қандайдир бошқа ҳолатлардан қатьи назар, бирон-бир камситишлар-сиз ўз ҳуқуқларидан фойдаланиши ке-рак.
Б. ҳ. т. к. 1990 й. 2 сент.да кучга кирган. Унга Узбекистан Республикаси 1992 й. 9 дек.да қўшилган. Конвенцияни ратификация қилган ёки унга қўшилган давлатлар уни бажариш юзасидан тад-бирлар бўйича Бола ҳуқуқлари қўми-тасига мунтазам равишда миллий маъ-рузалар юбориб туради. Ўзбекистон Республикасида ушбу Конвенцияни бажариш бўйича биринчи миллий маъ-руза 1997 й.да тайёрланди.
Акмал Саидов.
БОЛАЛАР АДАБИЁТИ — болалар ва ўсмирлар учун яратилган бадиий, ил-мий, илмий-оммабоп ва публицистик асарлар мажмуи. Буларнинг асосий кис-мини бадиий асарлар ташкил этади. Жаҳон халқлари, шу жумладан ўзбек халқи Б. а. тез айтиш, топишмоқ, ўйин қўшиклари, ривоят, афсона, эртак, макал, масал ва достон сингари аксарият қисми болаларга мўлжаллаб яратилган оғзаки ижод намуналаридан бошлана-ди. Б. а.ни бевосита болаларга мўлжал-лаб яратилган ва аслида болаларга мўлжалланмаган бўлса-да, кейинчалик Б. а.га ўтиб қолган асарларга ажратиш мумкин.
Б.а.нинг ўзига хос хусусияти — ўзга-рувчан ҳодиса бўлиб, у китобхон ёши, тарихий давр ва ижтимоий муҳит б-н бевосита боғлиқ. Китобхон ёшини ҳисобга олиш Б.а.нинг энг асосий ху-сусиятларидандир. Мае, мактабгача ёшдаги болаларда бу кўргазмалилик, эзгулик ва ёвузлик кучларининг од-дий кўринишдаги зиддиятларига асос-ланган бўлса, ўсмирлар учун яратилган адабиётда мураккаб ҳаётдаги му-раккаб кишиларнинг руҳияти очила бошлайди.
Б.а.нинг яна бир хусусияти унинг ҳаракатга бойлигидир. Бундан Б.а.да сюжетга бўлган талаб ҳам келиб чиқа-ди. У воқеаларнинг тезкор, қизиқарли, фантазияга, юморга бой равишда е.чи-лишини талаб қилади.
Шарқ ёзма адабиётида «панднома», «мавъизатнома», «насиҳатнома», «ахлоқ китоблари» сингари номлар б-н тасниф қилинувчи асарлар Б. а.нинг дастлабки намуналари ҳисобланади. Мае, Кайко-вуснинг «Мавъизатномаи Кайковус» («Қобуснома»), Шайх Савдийнинг «Гу-листон» ва «Бўстон», Жомийнинг «Ба-ҳористон» асарлари шулар жумласидан-дир. Булар таржима воситасида ўзбек Б. а.га кириб келган. Алишер Навоийнинг «Ҳайрат ул-аброр», «Мантщ ут-тайр» ва «Маҳбуб ул-қулуб» асарлари, Хожа-нинг «Мифтоҳ ул-адл» ва «Гулзор», Гулханийнинг «Зарбулмасал» асарлари эса ўзбек Б. а.нинг мумтоз намуналари бўлиб, панд-насиҳат руҳидаги мақолат ва ҳикоятлари б-н асрлар мобайнида ёш авлодни яхши инсоний фазилатлар ру-ҳида тарбиялашга хизмат қилиб кел-моқда.
Б. а.нинг шаклланиши деярли барча халқларда асосан маърифатпарварлик ва мактаб-маориф тизими ислоҳотла-ри б-н чамбарчас боғлиқ. Ўзбек Б. а.нинг барқарорлашуви ҳам 19-а. 2 ярми — 20-а. бошларидаги маърифатпарварлик ҳаракатига бориб тақалади. Саид-расул Азизий, Мунавварқори, Абдулла Авлоний, Ҳамза ва б. ўнлаб маърифат-парварларнинг «янги усул» («усули жа-дидия»)даги ўзбек мактаблари талаба-лари учун яратган элликка яқин алиф-бо ва ўқиш китоблари узбек Б. а.нинг том маънодаги ёрқин намуналари ҳисобланади. Б. а. га болалар учун мах-сус яратилган асарлар сифатида қараш, унинг ўзига хос тамойилларини бел-гилаш 20-а. бошларига хосдир.
Узбек Б. а. жахрн Б. а.нинг илгор анъ-аналари таъсирида ривожланди. Жаҳон Б. а.нинг нодир намуналари узбек ти-лига таржима қилинди, «Гулливернинг саёҳатлари» (Ж. Свифт), «Робинзон Крузо» (Д. Дефо), «Том тоғанинг кул-баси» (Бичер-Стоу), «Сўна» (Э. Вой-нич) каби жаҳон адабиётининг нодир асарлари ўзбек болаларнинг ҳам мул-ки бўлиб қолди.
Шарқ адабиёти энг яхши намунала-рини араб, форс тилидан таржима қилиш Б. а. таржимачилигидаги бир йўналиш бўлса, Ғарб адабиёти, хусу-сан рус адабиёти намуналарини ўзбек-чалаштириш иккинчи йўналишни ташкил этди. И. А. Крилов масаллари, А. С. Пушкиннинг «Балиқчи ва балиқ ҳақида эртак» асари, К. Д. Ушинский ҳамда Л.Н. Толстойнинг бир қанча ҳикоя, эртак-лари ва б. айни шу даврда таржима қилиниб, янги усулдаги мактаблар алифбо ва ўқиш китобларига киритил-ди. Ижодкорлар таржима воситасида реалистик Б. а.нинг ўзига хос хусуси-
ятларини янада мукаммал эгалладилар, болалар учун ёзувчи адиблар гуруҳи шаклланди. 20-а.нинг 20—30-й.ларида Ҳамид Олимжон, Ғафур Ғулом, Ғайра-тий, Шокир Сулаймон, Илёс Муслим, Гулом Зафарий, Айний, Элбек, Зафар Диёр, Султон Жўра, Кудрат Ҳикмат, Қуддус Муҳаммадий, Шукур Саьдулла, Ҳаким Назир, Пўлат Мўмин ва б. ижод-корларнинг асарлари узбек Б. а.нинг ривожланишида, махсус адабиёт сифатида шаклланишида муҳим аҳамиятга эга бўлди.
Узбек Б. а.да айниқса, адабий эртак жанри ривожланди. Ҳамид Олимжон-нинг Ойгул ва Бахтиёр, «Семурғ ёки Паризод ва Бунёд», Миртемирнинг «Аждар», Шукур Саъдулланинг «Уч айиқ», «Айёр чумчуқ», Зафар Диёр-нинг «Янги эртак», «Тошхон билан Мошхон», «Тулкининг ҳийласи», Султон Жўранинг «Зангор гилам» ва «Қал-дирғоч» сингари адабий эртаклари халқ оғзаки ижоди анъаналари асосида яратилган, шакл ва мазмун жиҳатдан пухта бадиий асарлар сирасига киради. 30-й.ларда узбек болалар шеърияти юкса-либ, унинг мавзу доираси кенгайди.
40—60-й.ларда узбек Б. а. янада ривожланди, болалар ёзувчиларининг сафи Носир Фозилов, Худойберди Тўхтабоев, Толиб Йўлдош, Фарҳод Му-сажонов, Латиф Маҳмудов ва б. қалам-кашлар ҳисобига кенгайди. Уйғун, Мир-темир, Асқад Мухтор, Сайд Аҳмад, Шуҳрат, Мирзакалон Исмоилий, Мир-карим Осим сингари катталар адабиёти вакиллари ҳам болаларга атаб асарлар яратдилар.
Қуддус Муҳаммадийнинг беш китоб-дан иборат «Табиат алифбоси» ёш ки-тобхонларни она табиатга, ҳайвонот ва ўсимликлар дунёсига меҳр-муҳаббат ру-ҳида тарбияловчи, қувноқ кулги б-н йўғрилган, мавзулар ранг-баранглиги ва тасвирнинг мукаммаллиги б-н эъти-борга сазовор.
50—60-й.ларда Ғафур Ғуломнинг «Шум бола», Ойбекнинг «Болалик», Абдулла Қаҳҳорнинг «Ўтмишдан эртак-лар», Назир Сафаровнинг «Кўрган-ке-чирганларим» қиссалари насрий Б. а. ри-вожига муносиб улуш бўлиб қўшилди. Худойберди Тўхтабоевнинг «Сеҳрли қалпоқча», «Сариқдевни миниб», «Са-риқ девнинг ўлими» асарлари ҳам сара асарлар қаторидан ўрин олди. Булар кўпгина хорижий тилларга таржима қилинди. Ҳаким Назирнинг «Сунмас чақмоқлар», «Ёнар дарё», «Кичкинтой» қиссалари, «Лочин қанотлари» рома-ни даврнинг долзарб муаммоларини қамраб олиши, бадиий тасвирнинг ўзи-га хослиги б-н эътибор қозонди.

80-й.лар Б. а.да Анвар Обиджон, Сафар Барноев, Рауф Толипов, Қам-бар Утаев, Ҳамза Имонбердиев ва б. ижодкорларнинг асарлари ёш авлод-ни энг яхши инсоний фазилатлар ру-ҳида тарбиялашга хизмат қилиши б-н эътиборга сазовор бўлди.
Б.а.да бадиийлик б-н бир қаторда маърифийлик ҳам етакчи ўрин тутади. Чунки Б.а. намуналари ёшларни инсоний фазилатлар руҳида тарбиялашга ҳам хизмат қилади. Барча даврлар Б.а.-нинг тараққиёт тамойиллари, аввало, маърифийлик ва тарбиявийликда акс этади. Бироқ Б.а. ривожланиб боргани сари унинг соф бадиият унсурларини эгаллашга интилиши ва умумадабиёт тараққиёт тамойиллари б-н ҳамкорли-ги ҳам кўзга ташланади. Жумладан, 20 а. бошларида узбек Б.а.да кўпроқ маъ-рифатпарварлик ғоялари етакчилик қилса, 30-й.лар Б.а.да реалистик ада-биёт тамойиллари устувор, 50-60-й.лар Б.а.да саргузашт фантастик адабиёт элементлари кучайди. 80-й.лар Б.а.да психологизмнинг кучайиши, ёш қаҳра-мон талқинида уни ёш бола тарзида эмас, ҳаётга тобора жадал кириб кела-ётган, ўз қарашларига эга бўлган шахе сифатида тасвирлашга интилиш руҳи мавжуд.
Узбек Б.а. тараққиётида 90-й.дар янгиланиш даври бўлди. Истиқлол шарофати б-н миллий, маданий, ада-бий ва диний қадриятларнинг тик-ланиши Б.а. намояндалари ижодига ҳам сезиларли таъсир қилди, улар-нинг асарларида ҳақиқий узбек қиёфаси тасвири етакчи ўрин эгал-лай бошлади.
Б.а.нинг ўзига хосликлари унинг қаҳрамони тасвирида янада ёрқинроқ намоён бўлади. Mac, 20-а. бошлари Б.а. намуналари кўпроқ ижодкорнинг фаоллиги, қаҳрамон тасвири эмас, тарғибий-ташвиқий руҳ устуворлиги б-н ажралиб турса, 30-й.лар Б.а.да кўпроқ халқ оғзаки ижодига муро-жаат қилинган, бу даврда яратилган асарларда ҳам ҳали фаол қаҳрамон образи деярли йўқ эди. 50—60-й.лар Б.а. намуналари бевосита ёш қаҳра-монларнинг асарлар воқеаларида ҳал қилувчи ўрин тутиш б-н чинакам Б.а.га айланди. 70—80-й.лар Б.а. на-муналаридан эса тобора ҳаётга ўз нуқтаи назари б-н қарайдиган, ба-ландпарвоз, риторик таърифлардан кўра танқидий нигоҳи ўткирроқ ёш қаҳрамон қиёфаси гавдалана бошлади, шу даврда узбек Б.а.га илк бора болаларнинг ўзига хос, эндигина уйғониб келаётган пок муҳаббати кириб келди. 90-й.лар адабиётида бу бо-
рада янги қадам ташланди, ўзбек бо-ласи ўзбекнинг фарзанди эканлиги-дан фахрланиш, улуғ аждодларга му-носиб бўлиш руҳидаги, том маъно-даги ватанпарварлик ғояси устувор асарларни ўқиш бахтига мушарраф бўлди.
Ад.: Суюмов А., Кичкинтойлар адаби-ёти, Т., 1962; Жаҳонгиров F., Ўзбек болалар фольклори, Т., 1975; Болалар ада-биёти ва замонавийлик, Т., 1981;Сафаров О., Ўзбек болалар поэтик фольклори, Т., 1985; Узбек болалар адабиёти ва адабий жа-раён, Т., 1989; Баракаев Р., Жонажо-ним, шеърият, Т., 1997.
Раҳматилла Баракаев, Кавсар Турдиева.
БОЛАЛАР БОҒЧАСИ - мактаб ёши-гача бўлган болаларни тарбияловчи муассаса. Биринчи марта 1837 й. Гер-манияда немис педагоги Ф. Фребель томонидан ташкил этилган. Б. б. халқ таълими тизимининг дастлабки бўғи-ни ҳисобланади (қ. Мактабгача ёшдаги болалар тарбияси). Ўзбекистонда одат-даги Б. б. 3—7 ёшли болаларга мўлжал-ланган. 2 ойликдан 7 ёшгача бўлган болалар тарбияланадиган ясли-боғчалар ҳам бор. Бундан ташқари соғломлаш-тириш боғчалари, жисмоний ва ақлий нуқсонли болалар учун боғчалар, уй-боғча, мавсумий боғчалар (асосан қ. х. ишлари кўпайган вақтда ташкил эти-лади), «болалар боғчаси-мактаб» маж-муи ҳам мавжуд. Б. б. ҳокимиятнинг иж-роия органлари томонидан туман, ша-ҳар, муассаса, корхона, хўжаликда ташкил этилади. Б. б. қайси ташкилот қарамоғида бўлишидан қатъи назар ЎзР Халқ таълими вазирлиги уни кадрлар б-н таъминлайди ва фаолиятига илмий-педагогик жиҳатдан раҳбарлик қилади. Ўзбекистондаги боғчаларда болаларга чет тиллари, хореография, тасвирий ва мусиқа санъати, компьютер саводхон-лиги асосларини ўргатувчи 800 дан ортиқ гуруҳ ташкил этилган. 2000 й. ЎзРда 6742 Б. б. ишлади, уларда 608 минг 500 бола тарбияланди. БОЛАЛАР          ВА
ЎСМИРЛАР ГИГИЕНАСИ  — гигиена-нинг   бир   соҳаси;   ,f, гўдакликдан бошлаб  j то   17—18   ёшгача бўлган  болалар  ва
Болалар боғчасида (Қар-ши ш.даги «Семурғ» боғ-часи).
ўсмирларнинг саломатлигини сақлаш ва мустаҳкамлаш масалалари б-н шу-ғулланади. Ҳаёт шароити, ўқув-тарбия ва меҳнатнинг ўсаётган организмнинг камол топиши ва саломатлигига қан-дай таъсир қилишини ўрганиш ва шунга асосланиб, ёш авлоднинг соғ-лом ўсишига ҳамда ҳар томонлама тўғри ривожланишига ёрдам беради-ган гигиена тадбирларини ишлаб чи-қиш Б. ва ў. г. вазифасидир. Унинг тав-сияномалари шахеий, яъни ҳар бир айрим болага ва муайян болалар гуру-ҳига тааллуқпи бўлиши мумкин. Б. ва ў. г. ташқи муҳит омилларининг бола организмига, унинг ҳаёт фаолиятига, таълим-тарбиясига таъсирини ўргана-ди, ўсаётган авлоднинг баркамол ҳамда жисмоний ва маънавий жиҳат-дан уйғун ривожланиши учун зарур бўлган чора-тадбирларни ишлаб чи-қади.
Болалар ва ўсмирлар соғ-лиғини ўрганиш ва сақлаш. Бунинг учун биологик ва ижтимоий омиллар, ташқи муҳит ҳамда умумий тараққиёт қонунларининг болалар ва ўсмирлар организмига таъсирини ўрга-ниш талаб этилади. Ҳар бир ёшга оид касалликларнинг келиб чиқиш сабаб-ларини аниқлаш эса касалликнинг ол-дини олиш чора-тадбирларини белги-лаш ва ҳаётга татбиқ этиш имконини беради. Ҳоз. ёш авлоднинг соғлиғини белгиланган муддатда текшира бориш (тиббий кўрикдан ўтказиш) б-н бирга антропометрик усулларни қўллаш ор-қали уларнинг жисмоний ривожланиши аниқланади.
Шахеий гигиена қоидаларига болалар жуда ёшлигиданоқ одатланиши зарур. Болада асосий физиологик жара-ёнлар — уйқу, уйғоқлик, овқатланиш (эмиш)нинг ўз вақтида алмашиниб ту-риши айниқса боланинг биринчи ёши-да катта аҳамиятга эга. Ҳар куни маъ-

лум соатларда овқатланиш (эмиш), ухлаш ва ш. к. боланинг ўсиши ва ри-вожланишига, айниқса нерв система-сига яхши таъсир қилади. Болани ҳами-ша маълум вақтда (ҳар 3—3,5 соатда) эмизиш тартибига амал қилиш лозим. Ёш бола ҳамиша маълум вақтда ухлаб, маълум вақгда уйғониши учун қулай шароит яратиш, ухлаганида уни тинч қўйиш, уйғоқлигида эса кўрув ва эши-тув аъзоларига турли йўллар б-н таъсир этиш (катталарнинг гап-сўзлари, рангли, жарангдор ўйинчоқларга бола диққатини жалб қилиш), гавда вазия-тини ўзгартириб туриш (болани вақт-вақти б-н қўлга олиш ёки қорни б-н ётқизиб қўйиш) керак. Бола нечоғли ёш бўлса, организми дам олиш ва ух-лашга шунча кўп эҳтиёж сезади. Уни очиқ ҳавода (қишда ҳам) ҳар куни ка-мида 2 соат сайр қилдириш, ўйнатиш зарур. Шунда қон кислородга ёлчиб, организмдаги алмашинув жараёнлари бир маромда кечади.
Болалар ва ўсмирлар фао-лияти гигиенаси. Бунда болалар-нинг соғлиғига қараб иш фаолиятини белгилаш ва аста-секин ошира бориш ҳамда чарчашнинг олдини олиш тадбирларини кўриш асосий масала ҳисоб-ланади. Шунга асосан ясли, боғча, мак-таб ёшидаги болаларнинг ёшига мое келадиган кун тартиби жорий қилина-ди. Ўсиб келаётган организмнинг хусу-сиятларини ҳисобга олган ҳолда, мак-таб ўқувчиларининг машғулот тартиби уларнинг ёшига қараб турлича белги-ланади. Уйда дарс тайёрлашга ажратил-ган вақт 1-синф ўқувчилари учун 1— 1,5 соат, 3—4 синф ўқувчилари учун 1,5—2 соат, 5—6 синф ўқувчилари учун 2 соат, 7—8 синф ўқувчилари учун 2,5—3 соат, 9—10 синф ўқувчилари учун 3—4 соат бўлиши керак. Бола дарс тайёрлаган вақтда ҳар 40—45 мин.дан кейин 10—15 мин. дам олиши зарур. Болалар дарс тайёрлаб чарчамаслиги учун машгулотлардан кейин турли ўйин, спорт, фойдали меҳнат б-н шу-ғулланишлари яхши натижа беради.
Ташқи муҳит гигиенаси. Б. ва ў. г.нинг бу қисмида болалар ва ўсмир-лар муассасалари лойиҳасини тузиш ва куришда гигиена тадбирларини кўзда тутиш, жумладан уларни аҳоли яшай-диган жойларга қуриш, хоналар ёруғ ва иссиқ бўлиши, санитария-техника иншоотлари тўғри қурилиши, тоза ҳаво, ичимлик сув ҳамда болалар учун мўлжалланган жиҳозлар б-н таъминла-ниши керак.
Болалар ва ўсмирларнинг овқатланиш гигиенаси. Бунда озиқ-овқат маҳсулотларининг аҳамия-
ти, болалар муассасалари (болалар уй-лари, санаторийлар, ташкил қилинган саёҳат ва юришлар)да овқатланиш тартиби ўрганилади ҳамда ўсиш даврида энергия сарфи меъёри ишлаб чиқила-ди. Болаларга тўйимли, мазали ва хил-ма-хил овқат бериш, овқатда оқсил, ёғ, углевод, витамин, минерал тузлар етарли бўлиши керак. Тўғри овқатла-ниш боланинг турли касалликларга чидамини оширади, ақлий, жисмоний ва меҳнат қобилияти баркамол бўли-шини таъминлайди. Мактабгача тарбия ёшидаги ва мактаб ёшидаги болалар 4— 4,5 соатда овқатланиши керак. Нонуш-тада суткали калориянинг тахм. 25%ини берадиган оқсилларга бой сабзавот, гу-ручдан пиширилган овқатлар, тушлик суткали калориянинг 35—40%ни, кеч-ки овқат суткали калориянинг тахм. 20—25%ини ташкил этиши ва бирмун-ча енгил сутли, сабзавотли ҳамда ёр-мадан пиширилган овқатлардан ибо-рат бўлиши лозим. Суткали калориянинг қолган 10—15%ни иккинчи но-нуштадан ёки тушликдан кейин истеъмол қилган маъқул.
Болалар ва ўсмирларга тиббий хизмат кўрсатиш. Б. ва ў. г.нинг бу қисмида тиббий хизмат кўрсатишни илмий нуқтаи назардан ишлаб чиқиш ҳамда эпидемияга қар-ши тадбирлар кўриш мўлжалланган. Саломатлиги заифлашиб қолган, ним-жон (ревматизм, тонзиллит, сил ин-токсикацияси б-н оғриган), шунинг-дек касалликдан тузалиб келаётган болалар учун болалар поликлиникаси ёки мактаб врачи иштирокида алоҳида тар-тиб тузилади; ана шундай касалликлар-ни бошдан кечирган асабий болаларнинг ўқишини давом эттириши ҳамда саломатлигини тиклай бориши учун махсус шароит яратилади (санаторий мактаблари ва б.). Бундай муассасалар-да ўқиш б-н бирга шифобахш бадан-тарбия, физиотерапия, махсус парҳез, соф ҳаводан кўпроқ баҳраманд бўлиш каби даво усуллари қўлланилади. Болани ёшлигидан бошлаб тўғри уюшти-рилган жисмоний тарбия ва чиниқти-риш тизимига ўргата бориш катта аҳамиятга эга. Ҳаётининг биринчи ой-ларида массаж ва жисмоний машклар б-н бирга тоза ҳаводан баҳраманд қилиш, кейинчалик эса сочиқни ҳўллаб баданни артиш, чўмилиш, кат-тароқ ёшдаги болаларни душга туши-риб ёки устидан сув қуйиб чўмилти-риш бола организмининг касалликка чидамини оширади ва бақувват қила-ди. Бу тадбирлар мунтазам бўлиши ва врач б-н маслаҳатлашиб олинганидан кейингина татбиқ этилиши керак. Бо-
лалар ва ўсмирлар муассасаларида ҳамма гигиена мезонлари ва тавсияно-маларига риоя қилинишини шаҳар ва қишлоқ туманларининг санитария-эпидемиология ст-яларидаги санитария врачлари назорат қилиб туради.
Акмал Султонов.

Волга етмаганлар жавобгарлиги. БОЛАЛАР КАСАЛЛИКЛАРИ - асосан болалар орасида учрайдиган ёки болалик даврида ўзига хос кечадиган касалликлар гуруҳи. Боланинг ривож-ланиш хусусиятларига кўра она қор-нида ўсиш даври, чақалоқлик даври, бола туғилгандан кейинги (4 ҳафта), эмизикли даври (бир ёшгача), ясли даври (З ёшгача), мактабгача даври (7 ёшгача), бошланғич мактаб ёшидаги (12 ёшгача) ва ўсмирлик ёки балоғат-га етиш даври (18 ёшгача) фарқ қили-нади. Она қорнида ўсиш даври боланинг шаклланишида муҳим роль ўйнайди; ҳомиладорлик давридаги за-рарли омиллар (касалликлар, инток-сикациялар, турмуш ва овқатланиш шароитининг кам-кўстлиги, дори-дар-монлар таъсири) онагагина эмас, қор-нидаги ҳомиланинг ўсиши ва ривож-ланишига ҳам таъсир этади. Бу даврда кўпроқ туғруқ вақтидаги зарарланиш-лар (асфиксия, шикастланишлар, фа-лажлар, стафилококк инфекциялар) кузатилади. Чақалоқлар айрим инфек-цион касалликларга туғма чидамли бўлади, бироқ уларга (айниқса, чала туғилган болаларга) йиринглатувчи микроблар аввало, стафилококклар тез таъсир қилиб, киндик жароҳатининг йирингли яллиғланишига, чилла яра-га ва ҳатто чақалоклар сепсиси каби оғир касалликка сабаб бўлади. Бу даврда зотилжам ҳам хавфли касаллик ҳисобланади. Эмизикли даврида бола овқатнинг ўзгаришига мосланиши анча қийин, уни нотўғри овқатланти-рилганда меъда-ичак бузилишлари (диарея, ичак инфекциялари ва б.), моддалар алмашинувининг бузилиши кузатилади. Бу даврда нафас ва ҳазм аъзоларининг касалликлари оғир ўта-ди; болани нотўғри овқатлантириш, соф ҳаво ва қуёш нуридан етарли баҳ-раманд этмаслик натижасида рахит авж олади, диатез, спазмофилия бот-бот учрайди. Ясли ёшидаги ва мактабгача тарбия ёшидаги болаларга ўз тенг-қурлари б-н ўйнаб юрган чоғида кўкйўтал, қизамиқ, дифтерия, тепки ва б. юқиши мумкин. Бундан ташқари, онасидан ўтган иммунитетнинг кучи йўқолади. Шунинг учун бу даврда болалар эмланиб (вакцинация), иммунитет вужудга келтирилади. Мактаб

ёшидаги болаларда юқумли касаллик-лар кўпроқ учрайди. Эмизикли бола кўкйўтал ва қизамиқ б-н оғриганда кўпинча ўпкаси ҳам яллиғланса, мак-таб ёшидаги болаларда бу касаллик-лар аксари асоратсиз ўтади (ўпка ял-лиғланмайди). Бошланғич мактаб ёшидаги болаларда ангина, юрак ва буй-рак касалликлари, шунингдек аллергик касалликлар кўпроқ учрайди. Каттароқ болаларда ва ўсмирлик (балоғатга етиш) даврида юрак-томир, нерв ва эндокрин системалар (ички секреция безлари) фаолиятида жид-дий ўзгаришлар рўй беради. Соф ҳаво-дан етарли баҳраманд бўлмайдиган, спорт б-н шуғулланмайдиган, кун тар-тибига риоя қилмайдиган ўқувчилар-да бу системалар кўпроқ касалланади. Демак, Б. к.нинг турли шакллари орга-низмнинг чидамлилигига, юқумли ка-салликларга қаршилик кўрсатиш ку-чига, боланинг ёшига боғлиқ. Ҳар бир касаллик, у қандай бўлишидан қатъи назар (юқумли ёки юқумсиз) жисмо-нан баркамол, соғлом болада енгил-роқ, озғин, нимжон болада эса оғир-роқ ўтади. Бир хил микроб қўзғатган касаллик боланинг турли ёшида тур-лича кечади. Б. к.нинг олдини олишда бола организмининг ўзига хос хусу-сиятлари кўзда тутилади. Эмизикли даврда она сути энг мақбул озиқ бўлиб, болани қўшимча овқатланти-риш зарурияти бўлганда фақат врач (педиатр) б-н маслаҳатлашиб олиш керак. Гўдакларни сут ошхоналари ор-қали овқатлантиришнинг тўғри таш-кил қилиниши катта аҳамиятга эга. Б. к. қанча барвақт аниқланиб, вақтида даволанса, асорати қолмайди. Бунинг учун катталар ва ота-оналар Б. к.нинг олдини олиш усулларини ва дастлаб-ки белгиларини билишлари, болада касалликка хос бирор аломат сезган-да дарҳол врачга мурожаат этишлари зарур.
БОЛАЛАР КИНОСИ - болалар ва ўсмирларга мўлжалланган бадиий, ўқув, ҳужжатли-хроникал, мультипли-кацион (расмли ва қўғирчоқ) фильм-лар. Болалар қизиқадиган мавзулар акс эттирилади, фильм мазмуни уларнинг руҳияти ва тилига яқин, ёши ва тушун-часига мое бўлади. Б. к.да (театрдан фарқли) болалар ролини шу ёшдаги болалар ўйнайди. Кино санъатининг махсус соҳаси сифатида 1920—30-й.ларда ажралиб чикди.
Ўзбекистонда биринчи Б.к. («Қи-лич», реж. Й.Аъзамов) 1935 й.да яра-тилди. Ўзбек Б.к. биринчи қадамида-ноқ замонавий мавзуга мурожаат этди. Овозсиз бу фильмда ёшларни техни-
кани эгаллашга чорлаш мавзуси кўта-рилган. Шундан сўнг узоқ йиллар мо-байнида Б.к. ишланмади. Замонавий эртак жанридаги «Пахтаой» (К. Ёрма-тов, 1952) биринчи узбек овозли Б.к. бўлиб, унда ўзбек халқининг миллий бойлиги пахтадан нималар олиниши ҳақидаги илмий далиллар эртак асо-сида ёритилган. Фильмнинг тасвирий воситалари ўша давр техникасидан ўзиб кетган, бунга муаллифларнинг изчил изланишлари, бой фантазияси, кинематографик ихтиролари туфайли эришилган. 1957 й.да саргузашт жан-рида «Саҳродаги воқеа» (3. Собитов) фильми яратилди. 60-й.лар ўзбек Б.к. тараққиётида юксалиш даври бўлди. «Сен етим эмассан», «Тошкент — нон шаҳри» (Ш. Аббосов, 1962, 1967), «Нафосат» (Э. Эшмуҳамедов, 1966), «Олмос» (Д. Салимов, 1966) каби фильмлар суратга олинди. 70—80-й.ларда ўзбек Б.к.нинг мавзу ва жанр доираси кенгайди. Эртак ва саргузашт жанрларида, тарихий ва замонавий мавзуларда фильмлар яратилиб, ахло-қий-маънавий муаммолар ўртага таш-ланди. «Семурғ», «Кундалик дафтар, хат ва биринчи синф ўқувчиси» (Ҳ. Файзиев, 1971, 1985), «Аччиқ данак» (Қ. Камолова, 1974), «Пойга автомо-билидаги жасур болалар», «Шум бола» (Д. Салимов, 1975, 1977), «Комила» (М. Оғамирзаев, 1981), «Акмал, аждар-ҳо ва малика», «Акмалнинг янги сар-гузаштлари» (Ю. Степчук, 1981, 1983), «Орзулар оғушида» (Ф. Зайнутдинов, 1986), «Унсиной» (О. Эргашев, 1987), «Бир мавсумли даҳо» (С. Назармуҳа-медов, 1989) каби фильмлар шулар жумласидан.
Ўзбекистон мустақилликка эришгач Б.к.да ҳам кескин бурилиш ясалди. Миллий мавзу, халқимизнинг миллий анъаналари, ватанга меҳр-муҳаббат-ни ифодаловчи қатор фильмлар яратилди. Фильмлар узбек тилида суратга олина бошлади. Фаол ва иқтидор-ли, миллий руҳни, халқчилликни ифода этувчи реж.ларнинг янги ав-лоди етишиб чиқди. Қишлоқ болала-ри ҳаётига бағишланган «Тангалик болалар» (Т. Юнусов, 1991), «Абдул-лажон» (3. Мусоқов, 1991), «Кулол ва хурмача» (Г. Бзаров, 1991), драматик, детектив элементлар б-н йўғрилган замонавий, фантастик мусиқали комедия «Тилсимой — ғаройиб қизалоқ» (М. Боймуҳамедов, 1999) ва «Кички-на табиб» (3. Мусоқов, 1999) фильмлари сўнгги йиллардаги энг яхши B.Kjwp.
«Ўзбекфильм» студияси Ўрта Осиё-да биринчи бўлиб болаларга мўлжал-
«Акмал, ажзарҳо ва малика» фильмидан кадр.
ланган қўғирчоқ ва расмли мульти-пликацион фильмлар ишлаб чиқар-мокда. «6x6 квадратида» (Ю. Петров, Д. Салимов, 1965) биринчи суратга олинган мультфильмдир. 1978 й.да «Ўзбекфильм» студияси қошида расмли ва қўғирчоқ фильмлари уюшма-си ташкил этилган (1995 й.дан «Анимация киносанъати уюшмаси» номи-да). Мустақилликдан кейин айниқса М. Маҳмудов, С. Муродхўжаева, Н. Тўлахўжаев, А. Собиров, Н. Смирнов, И. Кривошеева, Д. Ботирова, С.Али-беков, Д.Власов каби реж.ларнинг ижоди янада камол топди. «Оймома Бўрсиқ» (реж. Н.Смирнов, 1998), «Булбул» (М.Маҳмудов, 1999; 4-Хал-қаро болалар кинофестивалида 1-му-кофот «Олтин балиқ»га сазовор бўлди), «Алпомиш» (6 қисмли, Н.Тўлахўжаев, 1998—2001), «Янги шохча ва баҳор ёмғири ҳақида» (реж. С.Силка, 2000), «Тўти» (С.Мурод-хўжаева, 2000) ва б. кейинги йиллар-нинг энг яхши мультфильмларидир.
«Шум бола» фильмидан кадр.
128
БОЛАЛАР КУТУБХОНАСИ
«Арслоннинг саргузаштлари» фильмидан кадр.
2 қисмли «Вахт гуллари» (реж. М.Зо-киров), «Эркатой» (реж. Н.Ғозиева) каби телефильмлар ҳам болаларга ба-ғишланган. 1993 й.дан «Ўзбекфильм» студиясида болаларга мўлжалланган «Зумраша» ҳажвий-юмористик киножурнал мунтазам равишда чиқа бош-лади (бадиий раҳбар А.Қобулов, 1997 й.дан Ю. Розиқов).
Дунёда махсус студиялар: Амери-када У.Дисней студияси (1923), Рос-сияда болалар ва ўсмирлар учун фильмлар ишлаб чиқарувчи Марка-зий киностудия ташкил этилган. Шу-нингдек, Б.к. кўпгина бошқа мамла-катлар (Болгария, Венгрия, Польша, Франция, Япония, Ҳиндистон ва б.)да ҳам ишланмоқда. «Микки Маус» («Кичик сичқон») ҳақидаги туркум, «Бемби», «Винни Пух», «Сеними, шошмай тур!» кабилар энг машҳур фильмлардир. Солерно (Италия), Хихон (Испания), Эшпиньо (Португалия) каби шаҳарларда Халқаро болалар фильмлари фестиваллари ўтказилмоқда.
Махсура Мирзамуҳамедова.
БОЛАЛАР КУТУБХОНАСИ - мактаб ёшидаги болалар ва усмирларга хизмат кўрсатадиган муассаса. Ўзбекистонда бундай кутубхоналар оммавий равишда 30-й.ларда вужудга кела бошлаган. Ёш авлодни давр талаби даражасида тарбиялашда Б. к. муҳим аҳамиятга эга. Б. к. нинг китоб жамгармаси тарбия ва-зифалари ва китобхонларнинг ёш ху-сусиятларига мувофиқ ташкил этила-ди. Китоб ўқиш юзасидан болаларга якка тартибда йўл-йўриқ кўрсатилади, турли оммавий тадбирлар ўтказилади. 1965 й. да ташкил қилинган Республика болалар кутубхонаси республика ви-лоятлари болалар кутубхоналарига, болалар б-н ишлайдиган муассасаларнинг
кутубхоналарига услубий раҳбарлик ва-зифасини бажара бошлади (кутубхона жамгармаси 300 мингдан ортиқ, 1998). Ёшларни билимли, маънавий барка-мол қилиб тарбиялаш, уларда ўқиш ма-даниятини шакллантиришда Б. к.лари-нинг олиб бораетган оммавий ишлари қўл келмокда (машҳур кишилар б-н уч-рашувлар, «Китобхонлар конференци-ялари», «Овозли ўқишлар», «Адабий эрталиклар», «Китоблар ҳафталиги» ва ҳ. к.).
БОЛАЛАР МУСИҚА МАКТАБЛАРИ — қ. Мусиқа мактаблари. БОЛАЛАР МУСИҚАСИ - болалар-нинг тинглаши ва ижро этиши учун мўлжалланган мусиқа асарлари. Б. м. намуналари содда шакли, ёрқин ифо-даси, жонли бадиий мазмуни б-н аж-ралиб туради. Болалар ҳаёти, халқ эр-таклари, табиат манзаралари, ҳайво-нот дунёси Б. м.да уз ифодасини топа-ди. Болалар ижросига мўлжалланган асарларда уларнинг ижро имконият-лари (мае, болалар овозининг кула-ми, хорда куйлашга тайёрлиги, ижро усули мураккаблиги ва ҳ. к.) назарда тутилади. Болалар тинглаши учун махсус яратилган мусиқа асарлари ора-сида талайгина саҳна асарлари (опера, балет, мусиқали спектакль), кинофильм ва мультфильм, телекўрса-тув ва радиоэшиттиришларга ёзилган мусиқалар ҳам мавжуд. Болалар ва айни улар учун катталар томонидан ижро этиладиган халқ мусиқа ижодиёти намуналари (қўшиқ, мусиқий томоша ва ўйинлар) Болалар фольклорига ки-ради.
И. С. Бахнинг «Анна Магдалена Бах-нинг нота дафтари», П. Чайковский-нинг «Болалар альбоми», Р. Шуман-нинг «Ёшлар альбоми», К. Сен-Санс-нинг «Хайвонлар карнавали» оркестр фантазияси, С. Прокофьевнинг «Петя ва бўри» симфоник эртаги, К. Орфнинг «Болалар учун мусиқа» 5 жилдли тўплами (Г. Кетман б-н ҳам-корликда) Б. м.нинг ёрқин намунала-ридир.
Ўзбекистонда Б. м. 20-а.нинг 30-й. ларида юзага келган. Илёс Акбаров, Ҳ. Муҳамедова, К. Абдуллаевлар би-ринчи болалар қўшиқлари, В. Успенский, Б. Надеждинлар болалар учун илк фортепиано асарлари яратган. Ле-кин 1950—90-й.лардагина Б.м. тизим тарзида ривожтопди. М. Бурҳонов, А. Муҳамедов, F. Қодиров, Н. Норхўжа-ев, Е. Шварц, А. Мансуров ва б. ом-мабоп қўшиқлар, С. Варелас, Б. Ги-енко, Д. Зокиров, Г. Мушель, Ф. На-заровлар турли жанрларда чолғу асар-лар. Х- Азимов, С. Абрамова,  П.
Холиқов, Ғ.Қодиров каби компози-торлар болалар мусиқа таълимига оид асарлар ёзган. Болалар учун опера («Ёрилтош», С. Бобоев; «Аловуддин-нинг сеҳрли чироғи», С. Варелас; «Ма-ликаи айёр», С. Жалил; «Али Бобо ва қирқ қароқчи», В. Милов; «Хайвонлар султони», А. Мансуров ва б.) ва балетлар («Олтин калитча», Б. Зейд-ман; «Гўзал Василиса», А. Берлин), мусиқали комедия («Доно қиз ва аҳмоқ подшо», Д.Зокиров ва б.) яратилган. Композиторлардан Т. Тошма-тов, Н. Норхўжаев, М. Бафоев, А. Эр-гашев, А. Набиев, А. Мансуров ва б. ёш томошабинлар ва қўғирчоқ театр-ларида саҳналаштирилган спектакл-ларга мусиқалар яратишган. БОЛАЛАР ПОЛИКЛИНИКАСИ - 14 ёшгача бўлган болаларга тиббий ёрдам кўрсатадиган даволаш-профилактика муассасаси. Б. п. болалар касалхонаси таркибига кириши ёки мустақил ҳолда фаолият кўрсатиши ҳамда кўп тармоқ-ли бўлиши мумкин. Қишлоқ жойларда марказий туман касалхоналари қоши-даги поликлиникаларда болалар мас-лаҳатхонаси бўлади.
Сўнгги йилларда Ўзбекистонда (Тошкент ш.да) катталар ва болалар поликлиникалари ҳамда аёллар мас-лаҳатхонасида «оилавий врач» омил-лари асосида тиббий ёрдам кўрсата-диган оилавий поликлиникалар ташкил қилинган. Бу жойларда Б. п. вази-фасини оилавий поликлиникалар бажаради. Шу б-н бирга болалар кон-сультатив-диагностика поликлиникалари (марказлари) ҳам очилган. Б. п.да ихтисослаштирилган тиббий ёрдам кўрсатадиган хоналар (жарроҳ, логопед, ревматолог, тиш, кўз, бурун-то-моқ ва қулоқ касалликлари, бадантар-бия ва уқалаш хоналари), уйда ёрдам кўрсатиш ва соглом болалар бўлими, сут ошхонаси мавжуд. Б. п.да тез-тез қўзиб турадиган касалликлардан ази-ят чекадиган беморлар диспансер ку-затувида бўлади (қ. Диспансеризация). Б. п.да бир неча врач бўлса, уларнинг ҳар бири маълум участкаларга бириктириб қўйилади. Участка ҳудудида яшайди-ган ҳар бир врачга 1—2 ҳамшира ёрдам беради. Б. п. соғлом болаларнинг асабий-руҳий, жисмоний ривожлани-шини мунтазам кузатиб бориш, мас-лаҳатлар бериш, болалар ва уларнинг ота-оналарини санитария-гигиена жиҳатидан тарбиялаш ишларини амал-га оширади. Шунингдек, боланинг жисмоний ривожланишига алоҳида аҳамият берилади; гавда вазни ўлчам-лари (антропометрия) қайд қилиб бо-рилади.

БОЛАЛАР ПСИХОЛОГИЯСИ - психология соҳаси, болалар психологик ривожланишининг умумий ва алохида хусусиятларини, турли ёш босқичларида бу жараён қандай кечиши, уни ҳара-катлантирувчи кучлар ва қонуниятлар-ни тадқиқ қилади. Шу сабабли Б. п.ни кўпинча ёш психологияси деб атайди-лар.
Б. п. болаларда психик жараёнлар (маърифий, нутқий, ҳиссий, ирода-вий ва ҳ. к.) пайдо бўлиши ва ривож-ланишини, психик хусусиятлар қарор топишини, хилма-хил фаолиятнинг (ўйинлар, ўқиш, меҳнат) ривожлани-шини, боланинг шахе сифатида шакл-ланишини ўрганади. Б. п. умумий пси-хологияда ишлаб чиқилган тадқиқот усулларидан фойдаланади, бироқ уни қўллашнинг ўзига хос хусусиятлари бор. Бола шахеи ёш хусусиятларини ўрганишда кўндаланг кесма ва лонги-тюд деб номланган тадқиқотлар ўтка-зилади.
Биринчи ҳолатда биргина психик жа-раённинг ўзи бир вақтда турли ёш гу-руҳларига тааллуқли бўлган болаларда тадқиқ қилинади. Иккинчи ҳолат (лон-гитюд) да эса маълум бир (алоҳида танлаб олинган) болаларнинг психик хусусиятлари кўп йиллар давомида тад-қиқ қилинади. Бу эса ўз навбатида улар психикаси ривожланишининг умумий кечишини кузатиш имкониятини бе-ради.
Б. п. 19-а. ўрталарида мустақил фан сифатида ажралиб чиқа бошлади. У педагогика психологияси, пед., олий асаб фаолияти физиологияси б-н чамбар-час боғлангандир. Унинг маълумот ва
хулосалари ёш авлодни ўқитиш ва тарбиялаш назарияси ва амалиёти учун, умумий психология учун муҳим аҳамиятга эга. Ўзбекистонда Б.п. ма-салалари бўйича и. т.лар олиб борил-моқда (М. Г. Давлетшин, М. М. Воҳи-дов, С. А. Охунжонова, F. Б. Шоума-ров ва б.).
БОЛАЛАР ТЕАТРИ - 1) болалар то-монидан ижро этиладиган спектакл-лар. Ғарбий Европа ўқув юртларида 15-а. дан маълум. Собиқ Иттифоқрес-публикаларида 20-а.нинг 20-й.лари-дан пайдо бўлди. Болалар бадиий ҳаваскорлигининг бир тури сифатида ўқувчилар уйи ва саройлари, мак-таб ва б. жойларда ташкил топди; 2) болалар ва ўсмирлар учун хизмат қиладиган профессионал театр. Ёш авлодни бадиий, эстетик ва гоявий жиҳатдан тарбиялашга хизмат қила-ди. Репертуари эртак ва болалар ада-биёти намуналари асосида ёзилган инсценировкалардан, мумтоз драма-тургиянинг мактабда ўтиладиган на-муналаридан, болаларбоп пьесалар-дан иборат. Драматик (ёш томошабинлар театри) ва қўғирчоқ театри каби турлари бор.
Ўзбекистонда Б. т. илк бор 1928 й.да Тошкентда (Рус ёш томошабинлар театри) ташкил топди. Шу жамоа қошида дастлаб узбек қўғирчоқ театри, 1929 й. да театр студияси юзага келди. Студияни ташкил этишда С. Этьен, Н. Эшмуҳамедов ва А. Исмои-ловларнинг хизмати катта. 1930 й. шулар ташаббуси б-н студия профессионал Б. т.га айлантирилди. 1930—40 й.ларда Тошкент, Наманган, Анди-
жон, Қўқон, Фарғона, Урганч, Тўрткўл ва б. шаҳарларда Б. т. лари самарали иш олиб бордилар ва диқ-қатга сазовор спектакллар қўйдилар: «Тоҳирнинг ханжари» (Э. Ҳамроев), «Ёрилтош» (Ш. Саъдулла), «Семурғ» (Зулфия), «Абдулла Набиев» (А. Раҳ-мат) ва б. шулар жумласидан. 1968 й. Бирлашган Ёш томошабинлар театри Рус ёш томошабинлар театри ва Й. Охунбобоев номидаги узбек Ёш томошабинлар meampura ажратилди. «Мардлар қиссаси» (Б. Раҳмонов), «Аму қаҳрамонлари» (П. Тлегенов), «Қовоқвой ва Чаноқвой» (П. Мўмин), «Али-Вали» (Л. Маҳмудов), «Чиран-ма ғоз —ҳунаринг оз» (Ҳ. Назир), «Масхарабоз Али» (Л. Бобохонов), «Сеҳрли най» (М. Халил) ва б. энг яхши спектакллардир.
Республика давлат қўғирчоқ театри, Андижон давлат болалар ва ёшлар театри, Андижон кўғирчоқ театри, Бу-хоро қўғирчоқ театри, Самарканд қўғирчоқ театри ва б. театрлар ишлаб турибди.
Республика Б. т.ни йўлга қўйиш ва ривожлантиришда Ж. Обидов, А. До-ниёров, А. Турдиев, Й. Аъзамов, А. Гинзбург, Н. Ладигин, Н. Дўстхўжа-ев, И. Аҳмедов, О. Толипов, И. Ёқубовларнинг ҳиссаси катта. В. Қо-диров, Б. Нурмуҳамедов, М. Ҳамидо-ва, Л. Саъдуллаев, Г. Саъдуллаева, М. Йўлдошева ва б. энг яхши болалар ак-тёрларидир. Ўзбекистонда 6 та қўғир-чоқ, 3 та ёш томошабинлар театри ишлайди (1998).
Ҳамид Икромов, Моҳина Аширова.
Болалар театри. «Балли улоқча» ва «Сенинг такдиринг» спектаклларидан кўриниш.

БОЛАЛАР ТЕХНИКА ИЖОДИ
БОЛАЛАР ТЕХНИКА ИЖОДИ - бо-
лалар фаолиятининг тури. Одатда бу фаолият моделлар, механизмлар, од-дийроқ машиналар, асбоблар, радиоэлектрон қурилмалари ва ш. к.ни ясаш-дан иборат. Б. т. и. болаларда техникага қизиқишнинг шаклланишига, рацио-нализаторлик ва ихтирочилик қобили-ятларининг ривожланишига ёрдам бе-ради, таълим-тарбия воситаларидан бири бўлиб хизмат қилади. Ўзбекис-тонда биринчи болалар техник ижо-диёт маркази 1930 й. техника ва қ. х. станцияси номи б-н ташкил қилин-ган эди. ЎзР даги 142 техник ижодиёт марказида 8309 тўгарак ишлаб туриб-ди, уларда болалар техника ижоди б-н шуғулланмокда (2000). Бундай тўга-раклар ва улар ишининг мазмуни болаларнинг ёш хусусиятлари ва тай-ёргарлик даражасига мувофиқлашти-рилади. Болалар техника ижоди б-н мактабдан ташки таълим муассасала-ри ҳисобланган ўқувчилар сарой ва уйлари, клубларида ҳам шуғулланади-лар.
БОЛАЛАР УЙИ — қ. Меҳрибонлик уйи. БОЛАЛАР ФАЛАЖИ — нерв система-сининг турли зарарланишлари оқиба-тида рўй берадиган ва рефлектор-ҳара-кат фаолиятининг, баъзан руҳият ва нутқнинг бузилиши б-н кечадиган ка-салликлар гуруҳи. Бош миянинг спас-тик (иеребрал) фалажи ва периферик нервлар зарарланишидан келиб чиқа-диган (шалвиратувчи) фалажликдан фарқ қилади. Болалар спастик фалажи кўпинча қўл, оёқ ва тана мускуллари фалажи, аклий ривожланишнинг се-кинлашуви, тутқаноқ тутиши, гиперкинез (ихтиёрсиз ҳаракатлар пайдо бўлиши), зарарланган қўл-оёқларда трофик ўзгаришлар рўй бериши кўри-нишида намоён бўлади. Кўкйўтал, дифтерия, қизамиқ, фипп ва б. юқумли ка-салликлар энцефалит б-н асоратланган-да спастик фалаж кузатилиши мумкин. Туғруқ оғир кечганда, туғруқ вақтида бола калласи шикастланганда ва б. ҳол-ларда кўпинча спастик фалаж келиб чикдди. Боланинг чала ёки бўғилиб ту-ғилиши, миясига қон қуйилиши оқибатида ҳам спастик фалаж рўи бериши мумкин. Буни биринчи бўлиб инг-лиз врачи У. Литл тавсиф этгани учун Литл касаллиги деб ҳам юрити-лади. Бундай фалаж оғир кечганида, бола туғилганда қимирламайди, оёқла-ри бир текис таранг туради, маълум вақтдан кейин мускуллари тортишиб оёқлари чалишади, бола ўтира ёки юра олмайди; бора-бора унинг аҳволи бир оз яхшиланиши мумкин. Фалаж енгил бўлса, бола ўсгани сари аҳволи енгил-
лашади, кеч ўтиради, кеч юради, қўлларини тузук ишлата олмайди. Мус-куллар ўта таранглиги туфайли бола юрганда оёклари чалишади, сонлари ичкарига буралиб, тиззалари бир-би-рига такалиб туради, у фақат оёқ учи-да майда қадам ташлаб юради. Бола ҳаяжонланганда, беҳосдан қаттиқ то-вуш эшитганда ва б.да мускуллар тор-тишуви кучаяди, ихтиёрий ҳаракатлар қийинлашади ва ақлий ривожланиши кечикади. Беморни фақат врач даволай-ди, касалликнинг барча шаклларида мутахассисга ўз вақтида мурожаат этиш ва унинг тавсиясига биноан даволаниш зарур.
БОЛАЛАР ФОЛЬКЛОРИ - оғзаки ижод намуналари. Одатда болалар ёки улар учун катталар томонидан ярати-лади. Фольклор жанрининг таркибий кисми. Узбек Б.ф. алла, эртак, эрмак-лар, тез айтиш, топишмоқ, болалар ўйин қўшиқлари, эркалама, масхарала-ма ва б.ни ўз ичига олади. Б.ф. боланинг тинглашига, айтиб юришига, ўиинига, қўшиғига мосланган бўлади. Ўзбекистонда Б. ф. намуналари тўплам ҳолида 1932 й.дан нашр этила бошла-ди. Катталар томонидан яратиладиган алла, овутмачоқ ва эркаламалар она-лар меҳр-муҳаббати б-н йўғрилган бўлиб, уларда гўдакнинг истиқболига оид орзу-умидлар, бола яшаётган му-ҳит ўз ифодасини топади. Болани бе-лаш, ўтқазиш, атак-чечак юргизиш, сакратиш, ўйнатиш ва овутишларда «Той-той», «Борди-борди» ва б. овут-мачоклар айтилади. Болалар қўшиқла-рининг кўплари йил фасллари б-н бог-лик. «Бойчечак», «Офтоб чиқци олам-га», «Читтигул», «Лайлак келди, ёз бўлди», «Қурбақа», «Қалдирғоч» каби қўшиқларни болалар том бошида, да-лаларда, қишлоқ кўчаларида айтиша-ди. Улар баҳор келиши, ёмғир ёғиши, қуёшнинг оламни иситиши, илк чечак, биринчи қор каби фасл ва табиат ҳоди-салари б-н боғлиқ. «Бу боғчада олича», «Зув-зув борағон», «Чамандагул», «Оқ шоли, кўк шоли» ва б. қўшиклар турли даврда айтилаверади. Уларда овчилик, деҳқончилик, чорвачилик, ҳунар ва санъат б-н боғлиқ меҳнат жараёнлари, катталар хатти-ҳаракатларига тақлид акс этади. Ўйинлар ҳам, қўшиқлар ҳам болаларнинг аклий ва жисмоний ка-молатга етишига ёрдам беради, уларда завқ уйғотади. Ўйинлар Б. ф.нинг му-раккаб тури бўлиб, уларда драма ва мусиқа унсурлари чатишиб кетади. Ўйинларни кичик ёшдаги болалар «Чо-рий чамбар», «Ҳаккалакам» каби са-нама ўйинидан, катта болалар «Қушим боши» деган топишмоқдан бошлайди.
Болалар боғчалари, мактабларда ўйин-лардан кенг фойдаланилади. Б. ф. ёш ав-лодни интизомли, жасур, қатъиятли, қийинчиликларни енгишга, ўртоқла-рига ёрдам беришга тайёр бўлиш син-гари яхши сифатларга эга бўлиб ўсиш-ларига ёрдам беради. Унинг айрим намуналари мактаб дарсликлари ва ўқиш китобларига киритилган (яна қ. Болалар ўйин қўшиқлари).
Ад.: Жаҳонгиров F., Узбек болалар фольклори, Т., 1975; Ўзбек халқ оғзаки поэтик ижоди, Т., 1980; Сафаров О., Узбек болалар поэтик фольклори, Т., 1985.
БОЛАЛАР ЯСЛИСИ - қ. Ясли-боғча. БОЛАЛАР ЎЙИН ҚЎШИҚЛАРИ  -
фольклор жанри. Болалар ўйини жара-ёнида айтилади. Болалар ўйинининг таркибий қисми бўлиб, ўйин учун за-мин, кайфият ҳозирлайди, иштирок-чилар ҳаракатини тўлдиради, драматик ҳолатни юзага келтиради. Узбек бола-ларининг кўплаб анъанавий ўйини кўшиқлари бор. Одатда, болалар ўз ўйинларини чек ташлаш ёки санама-лар («Бир, икки ...ўн олти», «Чорий чамбар» ва б.), шунингдек «Ўрта қўл топиш», «Гулдур гуп» ва б. ёрдамида бошлайдилар. Ўғил ва қиз болалар ўрта-сида «Тўп», «Тўп тош», «Читтигул» каби ўйинлар кенг тарқалган ва ўзига хос қўшиқдари ҳам бор. Болалар ўз дав-расида уларни айтиш орқали қўшиқ-чилик маҳоратини намойиш этадилар, акалари, келинойилари ва б.ни тасвир-лайдилар. Копток ўйинида айтиладиган қўшиқ коптокнинг ер ёки деворга ури-лишига ҳамоҳанг бўлиб, у орқали ютуқлар сони ҳисобланади. Харакат ва овознинг ритмик бирлиги ўзига хос му-сиқийлик яратиб, боланинг ўйин ҳола-тидаги кайфиятини ифодалайди. Унда маълум тарихий давр, болалар ўсаёт-ган шароит, оилавий муҳит ва бунга уларнинг муносабати, шунингдек кайфият ва кечинмалари яққол сезилиб туради.
Болалар ўртасида кенг тарқалган «Оқ теракми, кўк терак?», «Чучвара қай-найди», «Тепдим, сандиқ очилди», «Думсиз тулки», «Қуёним, қуёним, не бўлди» каби ўйин ва уларнинг қўшиқ-лари Ўзбекистоннинг турли жойларида турлича номда учраса ҳам, мазмуни асосан бир хил. Болаларнинг ўзаро му-омала маданиятининг ошиши, кири-шимлилик, дилкашлик каби фазилат-ларининг шаклланиши, шунингдек хам жисмоний, ҳам маънавий ўсиши-да бундай қўшиқлар муҳим аҳамиятга эга.
БОЛАЛАР ЎЙИНЛАРИ - болаларни ақлий, ахлоқий, жисмоний ва эстетик

тарбиялаш воситаларидан бири. Б. ў. болаларнинг ҳар томонлама камол то-пишига катта таъсир қилади. Ўйин вақ-тида сезги, идрок, тафаккур, хаёл, хотира, диққат, ирода, ҳиссиёт ва б. руҳий жараёнлар иштирок этади. Б. ў. нинг 3 асосий хусусияти бор. Бирин-чидан, бола ўйин фаолиятини эркиы, ўз хоҳиши б-н бажаради. Иккинчидан, мазкур фаолиятнинг ижодий ва фаол-лигидир. Учинчидан, ўйин ҳаракатла-рининг жўшқинлиги: бола ўйинга қизиқиб кетади, завқланади, унда ўртоқлик ҳисси кучаяди ва ҳ. к. Б. ў. маз-мунига қараб ўйинчоқли, воқеабанд (сюжетли), ҳаракатли ва дидактик ўйинларга бўлинади: 1) ўйинчоқ-ли ўйинлар асосан мактабгача тар-бия ёшидаги болаларнинг ўйинларидир (содда ўйинчоқлар, мае, шиқилдоқ, ку-биклар ўйнаш; қум б-н ўйнаш); 2) в о -қеабанд ў й и н л а р да болалар кат-талар фаолиятига тақпид қилишади. Бу ўйинлар боланинг ташқи муҳитидаги воқеликни акс эттиради (мае, «бола боқиш», «овқат пишириш», «боғча-боғча» ўйнаш ва б.)- Болалар улғайган сари уларнинг воқеабанд ўйинлари ҳам мураккаблаша боради; 3) ҳаракат-ли ўйинларни болалар якка-якка ёки биргаликда бажарадилар (мае, копток ўйнаш, тез югуриш ва б.). Бу ўйинлар мактаб ёшидаги болаларга айниқса фойдалидир: болалар соғлиғи-ни мустаҳкамлайди, уларни иродали қилиб тарбиялашга ёрдам беради. Болаларнинг спорт ўйинлари ҳам ҳара-катли ўйинлардандир; 4) дидактик ўйинлар ни тарбиячилар ўйлаб то-пади. Бу ўйинлар боғчаларнинг катта гурухларида тарбияланадиган ва бош-ланғич синфларда ўқийдиган болаларга мўлжалланади (мае, табиий-илмий мавзуларга, чет тили сўзларини эслаб қолишга оид, лото ўйнаш ва ҳ. к.). Бу ўйинлар болаларда сезги, идрок, диқ-қат, хотира, зеҳн каби сифатларни ри-вожлантиришга хизмат қилади. Бола-ни соғлом ва бақувват бўлиб ўсишига имкон беради.
БОЛАЛАР-ЎСМИРЛАР СПОРТ МАК-ТАБЛАРИ — қ. Спорт мактаблари. БОЛАЛИКТЕПА — термизшоҳлар қалъа-қасри харобаси (5—6-а.лар). Тер-миз ш.дан 30 км шим.да. Катта ва ки-чик тепаликлардан иборат бўлгани учун шундай аталган. Б.ни санъатшунос-ар-хеолог Л. И. Альбаум ўрганган (1953— 55). Қалъа-қаср тўртбурчак шаклдаги пахса пойдевор (30x30x6 м) устига хом ғишт (50x30x10 см) дан қурилган бўлиб, 16 хонадан иборат (улардан 11 таси 5-а.да, 5 таси 6-а.да бунёд этил-ган). Ташқарига қараган хоналарнинг

деворлари нишон туйнукли. Энг катта хона ўртасига хом ғиштдан давра тарҳ-ли оташкада (диаметри 1,2 м, бал. 60 см) ишланган. Ундаги кул қолдиқлари ичидан куйган буғдой дони ва ўрик да-наклари топилган. Хоналардан сопол ва шиша идишлар, турли мусиқий асбоб бўлаклари, нақшинкор чилим, тақин-чоқлар қадалган ипак кийимлар пар-часи, чордана қуриб бола эмизаётган аёл тасвири туширилган шиша турунж (медальон), ёғоч қошиқ ва б. топилган. Хоналардан бирида деворларида тўй маросими акс эттирилган деворий расм-лар топилган.
БОЛАН ЙЎЛАГИ - Покистоннинг ғарбидаги, Макрон ва Сулаймон тоғ-лари туташган жойдаги тоғ йўлаги. Бо-лан довони (бал. 1792 м), Болан дарёси водийси ва Шириноб дарёси ирмоқла-ридан бирининг водийси орқали ўти-лади. Қад. карвон йўлларидан бири. Сук-курдан Кветта ш.га ва ундан Афганистан чегарасигача борувчи т. й. ва шоссе йўли ўтган.
БОЛАСОҒУН — ўрта асрлардаги йи-рик шаҳар (7—14-а.лар). Қад. Еттисув вилоятининг маркази. Унинг харобала-ри Тўқмоқ ш. (Қир-ғизистон) нинг жан.-ғарбида, 12 км масофа (Чу водийси) да жойлашган. Тарихда   Гўбалиқ
(«Яхши шаҳар»), баъзан Кўзбалиқ, Қўз улуш, Хосун орду (Кучли Ўрда) деб ҳаматалган. Б. 11—12-а. 1-ярмигача^ора-хонийларъа 12-а. 2-ярмидан қорахитой-лариинт пойтахти. 14-а.даги ўзароуруш-лар натижасида вайрон бўлган. Махмуд ибн Валинит «Баҳр ул-асрор» асарида ёзилишича, Б.да 12-а. да 40 та жоме ва 200 та кичик маежид, 20 та хонақо бўлган. А. Н. Бернштам олиб борган ар-хеологик қазишлар натижасида шаҳар чеккасида 7—8-а.ларга оид будда ибо-датхонаси топилган. БОЛБОЛЛАР, тош маъбудлар — тош ҳайкаллар ёки тош тахталарга бўрттириб ишланган одам тасвири. Марказий Осиё, Тува, Олтой, Жан. Сибирь, Мўғулистоннинг туркий халқ-лар яшаган даштларидаги тепаликлар-га ўрнатилган. Оҳангарон водийсидан топилган эркак шакли бўрттириб ишланган тош тахта муҳим аҳамиятга эга. Б. асосан 6—8-а.ларда, баъзи ерларда 12-а.гача расм бўлган. Б.ни илмий жиҳат-дан ўрганишга В. В. Бартолъд, Н. И. Ве-селдвский асос солишган.
Б. қабрлар, шунингдек махсус тепа-ликларга ўрнатилган. Улар асосан эркак, айрим ҳолларда аёл ҳайкаллари бўлган. Кўпчилик Б. қўлида идиш уш-лаган қуролли эркак шаклида тасвир-ланган. Баъзи олимлар Б. ўлган одам (жумладан қабила зодагони) нинг, ай-римлари эса ўлдирилган душманнинг тасвирини англатади деб ҳисоблайди-лар.
Б.га топиниш ва улар олдида турли маросимларни ўтказиш аждодлар ру-ҳига сиғиниш б-н боғлиқ. Б.ни ўрга-ниш туркий халқларнинг ижтимоий тузуми, урф-одатлари, санъати, тари-хи каби масалаларни тушунишда катта ёрдам беради.
БОЛГАР ТИЛИ — болгарлар тили. Славян тиллари (жан. гурухи) га мансуб. Б.т. да 7,85 млн. киши сўзлашади (1992). Б. т. бошқа славян тилларидан ўзига хос талаффуз меъёрига кўра фарқланади; «шт» ва «жд» қоришиқ товушга эга. Ҳоз. адабий Б. т. 16-а. 2-ярмидан шакллан-ган, 19-а. 2-ярмига келиб тўлиқ қарор
Еттисувдан топилган болболлар (4—8-а.лар)

БОЛГАР ҚАЛАМПИРИ
топган. Бунга шим.-шарқ. болгар шева-лари асос бўлган. Ёзуви юнон графи-каси асосидаги кириллица алифбо-сида.
БОЛГАР ҚАЛАМПИРИ (Capsicum annuum L), чучук гармдори — томатдошларга мансуб бир йиллик саб-завот экини. Ватани — Америка. Барча мамлакатларда етиштирилади. Марка-зий Осиёда, айниқса Ўзбекистонда кўп экилади. Тупи ўртача, тик, кам барг, яшил. Кўкариб чиққандан кейин мева-си 130—138 кунда етилади. Барги йи-рик (бўйи 10—11 см, эни 5—6 см), тухумсимон, яшил. Гултож барглари оқ, гулкосаси ялпоқ. Меваси ўртача, бўйи 8—8,5 см, эни 4,5—5 см, оғирли-ги 60—115 г, яшил, айрим навлари пишганда кизил рангга киради. Пусти дағалроқ, эти 2—3 мм, таркибида 10— 11% қуруқ модда, 2—6% қанд, крахмал, 1,5% оқсил, ёғ, клетчатка, витамин С (100 г да 800 мг), оз микдорда витамин В, ва В2, каротин бор. Уруғи фев. бошида парник ёки иссиқхонага сепилади. 8—12 кунда майсалари кўри-ниб қолади. Биринчи чинбарг чиқар-ганда кўчириб, 5—8 см ораликда ўтқа-зилади. Кўчатлари парникда 5—10 кун оралатиб, икки марта (10 л сувга 7—8 г селитра, 25 г суперфосфат ва 15 г калий тузи) озиклантирилади. Кўчатлар далага апр.нинг биринчи ярмида 70x30 см оралиқ б-н экилади. Ҳар гектар ерга 100 кг соф азот, 120 кг соф фосфор, 60 кг соф калий ҳисобидан минерал ўғит ва 10—15 т чириган гўнг солинади. Гўнгнинг ҳаммаси, фосфор ва калий-ли минерал ўғитнинг 75% кузги шуд-горлаш олдидан, қолган қисми ва азот-ли ўғит ўсиш даврида ерга солинади. Дастлаб ҳар 8—10 кунда, кейин ҳар
Болгар қалампири: 1—меваси; 2—гулли шохчаси.
11 — 13 кунда суғорилиб, қатор орала-ри 4—5 марта юмшатилади. Етилишига қараб бир неча марта териб олинади. Ҳар гектардан 300 ц гача ҳосил бера-ди. Овқатга ишлатилади ва консерва-лар тайёрланади. Ўзбекистонда экила-диган навлари: Болгар 79. Ўртапишар нав, меваси яшил, кесик пирамида шаклида.Тошкент совғаси. Ўрта-пишар нав, касалликка чидамли, меваси конуссимон, серҳосил, уруғи кам, оғирлиги90—115г.Йирик сариқ903. Меваси тўқ яшил, хиёл қовурғали (яна қ. Қалампир).
Ад.: Бўриев Ҳ., Абдуллаев А., Томор-кэ сабзавотчилиги, Т., 1994.
Ориф Қодирхўжаев.
БОЛГАРИЯ (България), Болгария Республикаси — Европанинг жан., Болқон я. о.нинг шарқий қисми-даги давлат. Шарқда Қора денгиз б-н ўралган. Майд. 111 минг км2. Аҳолиси 8,3 млн. киши (1997). Пойтахти — София ш. Маъмурий жиҳатдан 9 вилоят-га, улар жамоаларга бўлинади. София ш. вилоятга тенглаштирилган.
Давлат тузуми. Б. — парламентли республика. 1946 й.дан 1990 й. 15 нояб.гача Б. Халқ Республикаси деб аталган. Амалдаги конституцияси 1991 й. 12 июлда кучга кирган. Давлат бошлиги — президент (1997 й.дан Петр Стоянов). Уни мамлакат аҳолиси тўғри ва яши-рин овоз бериш йўли б-н 5 й. муддатга сайлайди. Қонун чиқарувчи ҳокимият — 240 депутатдан иборат Халқ мажли-си (доимий ишлайдиган орган). Янги конституцияни қабул қилиш, Б. ҳуду-дини ўзгартириш масаласи ёки давлат тузилиши ва мамлакат бошқаруви шак-лига узгартириш киритиш масалалари-ни ҳал этиш учун 400 вакилдан иборат Буюк халқ мажлиси сайланади. У ўзига ҳавола қилинган масалалар юза-сидан узил-кесил қарор қабул қилга-нидан сўнг ваколати тўхтатилади. Ва-зирлар Кенгаши (ҳукумат) ижроия ҳокимият органи ҳисобланади.
Табиати. Б. рельефида тоғ ва қирлар устунлик қилади (мамлакат ҳудудининг 70%га яқини). Мамлакат ўртасидан (ғарбдан шарққа) Болқон тоғлари (ма-ҳаллий номи Стара-Планина) кесиб ўтган. Б. шим.да Дунай сертепа текис-лиги бор; шарқда бу текислик Добру-жа платосига туташган. Средна-Гора ва Родоп тоғлари оралиғида Марица да-рёси бўйлаб мамлакатдаги энг унумдор Юқори Фракия (ёки Марица) пастте-кислиги жойлашган. Қора денгиз со-ҳили аксари пасттекислик. Жан. ва жан.-ғарбида Рила-Родоп тоғлари бор. Рила тоғларида Мусала чўққиси (2925 м) Бол-

қон я.о.даги энг баланд чўққидир. Энг муҳим қазилма бойликлари: кўмир (Шарқий Марица, Перник, Бобов-Дол ҳавзалари), темир (Кремиковци кони), қўрғошин-рух (Родоп), мис (Медет) рудалари, тош туз (Мирово), нефть, маъданли сувлар ва қурилиш матери-аллари. Б.нинг кўп қисмида иқлим мўътадил континентал. Жан.да Ўрта денгиз иқлимининг таъсири бор. Тоғ-ларда баландлик иқлим минтақалари мавжуд. Текислик ва сертепа жойларда июлнинг ўртача т-раси 23—25°, янв. ники — 2° дан 2,5° гача, тогларда —10,8° гача. Ёғинни ғарбий ва шим.- ғарбий шамоллар келтиради. Йиллик ёғин те-кисликларда 450—600 мм, тоғларда 850—1300 мм. Ёғиннинг кўп қисми ёз-нинг биринчи ярмида ёғади. Қурғоқ-чилик бўлиб туради. Б. дарёларининг ҳаммаси тоғлардан оқиб тушади. Ёз охи-рида жуда саёзланиб қолади. Энг катта дарёлари: Дунай (кема қатнайди), Ис-кир, Марица, Места ва Струма. Дарё-лардан суғоришда ва электр ҳосил қилишда фойдаланилади. Дарёларга кўплаб сув омборлари қурилган. Б. да кўллар кам, борлари ҳам кичик кўллар, асосан, Рила ва Пирин тоғларида. 500 дан кўпроқ маъданли булоқ бор. Дунай текислигида аксари кора ва бўз ўрмон тупроқ, Болқон тоғларидан жан.да қўнғир ва қорамтир, тоғларда қўнғир ўрмон ва тоғ ўтлоқ тупроқлари, дарё қайирларида унумдор аллювиал туп-роклар бор. Табиий ўсимликлар фақат тоғларда сакланиб қолган. Б. ҳудудининг 1/3 қисми ўрмон, шундан 75% и кенг баргли дарахтлар (дуб, граб ва қора-қайин), 24,7% и қарағай ўрмонлари. 1700—2000 м дан баландда субальп ва альп ўтлоклари бор. Текисликларнинг кўп қисми экинзор. Ҳайвонот дунёси хилма-хил. Ўрмонларда — асл буғу, оҳу, элик ва тоғ эчкиси, ёввойи чўчқа; тоғларда — сассиқкўзан, бўрсиқ, лат-ча, бўри, тулки, олмахон; ўрмонсиз шим. ҳудудларида юмронқозиқ, олахур-жун ва б. ҳайвон турлари бор. Қушлар ва турли хил судралиб юрувчилар кўп. Қора денгиздан — пеламида, скумб-

рия, камбала, Дунайдан — севрюга, сазан каби балиқлар овланади. Миллим ' боғлари: Виташа, Златни Пясици, Ро-потамо, Стенето ва б.
Аҳолиси. Асосий аҳолиси болгарлар, шунингдек турклар, лўлилар, арман-лар, руслар, македонлар ва б. миллат-лар ҳам яшайди. Аҳолининг 67,93% шаҳарларда истиқомат қилади. Давлат тили — болгар тили. Аҳолининг акса-рияти — православлар; мусулмон сун-нийлар ҳам бор. Энг йирик шаҳарлари: София, Пловдив, Варна, Русе, Бургас, Стара-Загора.
Тарихи. Б.нинг энг қад. аҳолиси фра-кий қабилаларидир. Мил. 1-а.да Б.ни Рим империяси босиб олди; у қулага-нидан сўнг Б. Византия таркибига кир-ди. 7-а. бошларида Болқонга славянлар бостириб кириб, кейинчалик бу ерда дастлабки давлат — Етти славян қаби-ласи деб номланган илк феодал давла-тини ташкил этишди. 7-а.нинг иккин-чи ярмида Б. ҳудудига хон Аспарух (Ис-перих) бошчилигидаги протоболгарлар — қад. булғорлар (кўчманчи туркий элат) бостириб кирди. Улар славянлар б-н бирга пойтахти Плиска ш. бўлган Биринчи булғор подшолиги (681—1018) ни туздилар. 9-а. охирига келиб протоболгарлар славянлар б-н қўшилиб кет-ди, славянлар тили давлат тили бўлиб қолди, болгар деб номланган славян халқи вужудга келди. 1185—87 й.ларда ака-ука Петр ва Асен бошчилик қил-ган йирик халқ қўзғолонлари натижа-сида пойтахти Тирново ш. бўлган Ик-кинчи булғор подшолиги (1187—1396) тузилди. 1396 й. Б. ни турклар босиб олди. Маҳаллий бойларнинг бедодлиги, оғир миллий зулм болгар халқининг озод-лик курашини кучайтирди. Мамлакат-да гайдуклар (халқ қасоскорлари) ҳара-кати кенг қулоч ёйди. 1876 й.ги энг кучли апр. қўзғолони шафқатсизлик б-н бостирилди. 1877—78 й.лардаги Россия-Туркия уруши натижасида рус аскар-лари ёрдамида Б. турклардан озод қилинди. Аммо мамлакат Туркияга қарам бўлиб қолаверди. 1908 й. дан му-стақил подшолик ташкил топди. Б. 1912—13 й. лардаги Болқон урушлари-да қатнашди. 1-жаҳон урушида (1915 й.дан) Германия томонида ҳаракат қилди. 1919 й.ги Нёйи сулҳ шартнома-сига биноан каттагина ҳудудидан, ху-сусан Эгей денгизи соҳилларидан маҳ-рум бўдди. 1923 й. июнь тўнтаришидан кейин ҳокимиятни қўлга олган ҳуку-мат Сент. қўзғолонини шафқатсиз бос-тирди. 1941 й. мартда Б. Берлин пактига жалб қилинди, Германия қўшинлари Б. худудига киритилди. Мамлакат иқти-содиёти бутунлай гитлерчилар манфа-

атларига бўйсундирилди. Болгар халқи ўз озодлиги ва мустақиллиги учун ку-рашни кучайтирди. 1942 й.да тузилган Ватан фронти фашизмга қарши бўлган барча кучларни бирлаштирди. 1943 й.да Б. халқ озодлик армияси тузилди. 1944 й.да З-Украина фронти қўшинлари Б. чегара-ларига кирган пайтда Б. ҳукумати «тўла бетарафлиги» ни эълон қидди. 1944 й. 9 сент. га ўтар кечаси Софияда монар-хиянинг фашист ҳукуматига қарши қуролли қўзғолон кўтарилди. Реакци-он ҳукумат ағдариб ташланди ва Ватан фронтининг Халқ ҳукумати тузилди. Б.нинг давлат тузуми тўғрисидаги референдум қатнашчилари (92,7%) халқ республикаси тарафдори эканини бил-дирди. 1946 й. 15 сентда Б. Халқ Республикаси эълон қилинди. 1990 й. Халқ мажлисига кўп партияли асосда ўтка-зилган сайловда Б. социалистик парти-яси ғалаба қозонди, дек.да коалицией ҳукумат тузилди. 1997 й. апр. даги парламент сайловида Демократик кучлар иттифоқи ҳаракатлари ва ташкилотла-ри коалицияси ғалаба қилди (бу итти-фоқ 1989 й.да тузилган эди). Б. — 1955 й.дан БМТ аъзоси. ЎзР б-н дипломатия муносабатларини 1992 й. 5 сент.да ўрнатган. Миллий байрами — 3 март — Б.нинг Туркия зулмидан озод бўлган куни (1878).
Сиёсий партиялари, касаба уюшмала-ри ва жамоат ташкилотлари. Б.да 80 га яқин партия ва сиёсий ҳаракат иш олиб боради. Асосийлари: Б. социал-демок-ратик партияси, 1891 й.да асос солин-ган, 1948 й.да фаолиятини тўхтатган,
1989 й.дан қайта фаолият кўрсата бош-лади; Б. социалистик
партияси, 1990 й. апр. да ташкил этил-ган; Б. бизнес-блоки, 1991Й. 22янв.да рўйхатдан ўтказил-ган; Б. деҳқончилик халқ иттифоқи, 1899 й.да асос со-линган; Ҳуқукдар ва озодлик учун ҳара-кат, Б. мусулмон аҳолисини бирлаш-тирувчи ижтимоий-сиёсий ташкилот,
1990  й. янв.да асос солинган; Халқ ит-
тифоқи, сиёсий бирлашма, 1994 й.да асос солинган. Б. деҳқончилик халқ ит-тифоқи б-н Демократик партияни ўз ичига олади; Демократик кучлар итти-фоқи, 1989 й. дек.да ташкил этилган. Б. мустақил синдикатлари конфедерация-си, 1990 й.да тузилган; «Подкрепа» меҳ-нат конфедерацияси, 1990 и. ташкил этилган; «Бирлик» мустақил касаба уюшмаси, 1990 й.да асос солинган.
Хўжалиги. Б. — индустриал-аграр мамлакат. Ялпи маҳсулотда саноатнинг улу-ши 36%, қ.х.нинг улуши 12%, хизмат кўрсатиш соҳаси улуши 52% ни ташкил этади.
Саноатида мамлакатдаги меҳнат-га қобилиятли аҳолининг 41% банд. Машинасозлик, электрон ва электр техника, металлсозлик, қурилиш ма-териаллари и.ч., қора ва рангли металлургия, кимё ва нефть кимёси, ёғоч-созлик, озиқ-овқат тармоқлари ривож-ланган. Йилига ўртача 35,6 млрд. кВт-соат электр энергия ҳосил қилинади. Б. нинг ёқилғи-энергетика захиралари чекланган, қазиб олинаётган кўмир-нинг сифати паст. Плевен ва Шабла ат-рофларида озроқ нефть, Враца яқинида газ конлари бор. Электр энергиянинг аксариятини иссиқлик электр ст-яла-ри беради. Козлодуй ш. яқинида атом электр ст-яси қурилган. Б.нинг металлургия саноати мамлакатнинг рангли металлар (қўрғошин, pyx ва мис) га бўлган эҳтиёжини тўла-тўкис, прокат ва қора металлга бўлган эҳтиёжининг кўп қисмини қондиради. Машинасоз-ликда, асосан, кўтарма транспорт во-ситалари (электр карлар ва мотокар-лар, лифтлар), металл қирқиш станок-лари, оғир ва энергетика ускуналари, қ. х. машиналари, озиқ-овқат саноати учун ускуналар, транспорт воситалари ва б. ишлаб чиқарилади. Асосий машинасозлик марказлари: София, Русе, Варна, Бургас, Габрово, Ловеч, Пловдив, Шумен. Цемент саноати Девня,

София шаҳридаги Александр Невский ибо-датхонаси.
Плевен ва Врацадаги з-длардан иборат. Рила-Родоп тоғларидаги игна баргли дарахтлар, Болқон тоғларидаги бук ўрмон ёғочлари асосида ёғочсозлик, жумладан, мебелсозлик тармоғи барпо этилган. Тўқимачилик саноатида ип газ-лама тўқиш, енгил саноатда тикувчилик, пойабзал и.ч. етакчи ўринда. Озиқ-овқат саноатида четга чиқаришга мўлжаллан-ган маҳсулотлар — тамаки, консерва, вино ва коньяк и.ч. ривожланган.
Қишлоқ хўжалигидамамлакат-даги меҳнатга қобилиятли аҳолининг 18% банд. Б.да ғалла, сабзавот, полиз экинлари, картошка, ем-хашак, техника экинларидан тамаки, пахта (жан.-да), кунгабоқар, қанд лавлаги етиш-тирилади. Қадимдан экиб келинаётган эфир мойли экинлар (атиргул, ялпиз, лаванда) асосан Карлово ва Қозонлиқ сойлари бўйида экилади. Б.да боғдор-чилик ва токчилик ривожланган. Помидор ва чучук қалампир кўп етишти-рилади. Чорвачиликда қорамол, қўй, от, эшак, хачир, чўчқа, парранда бо-қилади, балиқ овланади. Асосий балиқ овлаш порти — Бургас.
Транспорти. Ички йўлларда юк ва йўловчи ташишда т.й. (юкларнинг 17% ташилади) ва автомобиль транспорти (юкларнинг 70% ташилади) нинг аҳамияти катта. Т.й.ларнинг уз. 6,6 минг км (62% электрлаштирилган) ва автомобиль йўлларнинг уз. салкам 37 минг км (33,8 минг км қаттиқ қопла-мали). Б. ҳудудидан Ғарбий Европани Яқин Шарқ мамлакатлари б-н боғлов-чи халқаро т.й. ва автомобиль магист-раллари ўтган. Денгиз транспорти асосан ташқи савдога хизмат қилади. Асосий денгиз портлари: Варна ва Бургас. Дунайда кемалар қатнайди (портлар —
Русе, Свиштов, Лом). «Балкан» ва «Жес-Айр» фирмалари самолётлари халқаро ва ички йўналишда йўловчи-лар ташийди.
Ташқи иқтисодий алоқала-р и . Б. дунёнинг юздан ортиқ мамлака-ти б-н савдо-сотиқ алоқаларини йўлга қўйган. Четга кўтарма-транспорт маши-на-ускуналари (электр карлар, электр тельферлар), кемалар, товар вагонла-ри, автоматлаштириш воситалари, электрон ва электр техника маҳсулот-лари, станоклар, мебель, мўйна саноа-ти маҳсулотлари, қ.х. хом ашёсини қайта ишлаш асосидаги озиқ-овқат маҳсулот-лари (консерва, тамаки, сигарета, шар-бат, вино, эфир мойи), сабзавот ва ҳўл мевалар чиқаради; четдан асосан маши-налар, асбоб-ускуналар, транспорт воситалари, қора металл, нефть, кумир, целлюлоза, енгил саноат маҳсулотлари келтиради. Мамлакатга чет эл сайёхди-ги анчагина фойда келтиради (1 йилда 1 млн. дан ортиқ киши келиб кетади). Пул бирлиги — лев.
Тиббий хизмати. Б. да 70 мингга яқин ўринли касалхоналар бор. 25 мингга яқин шифокор ишлайди. Шифокорлар-ни София, Пловдив, Варнадаги тиб-биёт ин-тлари тайёрлайди. Боровец, Варна, Дружба, Златни Пясици, Не-себир, Слинчев-Бряг иқлимий курорт-лари, Кюстендил, Хисара маъданли сув ва Тузла, Поморие балчиқ б-н даво-лаш курортлари машҳур.
Халқ таълими, илмий ва маданий-маъ-рифий муассасалари. Б.да 7 ёшдан 18 ёшгача бўлган болалар учун мажбурий бепул таълим жорий этилган. Политехника ва ҳунар-техника мактаблари, билим юртлари ва техникумлар бор. Йирик олий ўқув юртлари София, Пловдив, Велико-Тирново ун-тлари-дир. Илмий марказлари: Болгария Фан-лар академияси, Қ.х. фанлари академи-яси, Тиббиёт академияси. Софияда Халқ кутубхонаси, ун-т ҳамда ФА ку-тубхоналари ва б. оммавий кутубхона-лар, Миллий бадиий галерея, этн., ҳарбий тарих (Плевен ш.да) музейла-ри ва б. бор.
Матбуоти, радиоэшиттириши ва те-лекўрсатуви. Б. даги асосий газ.лар: «Де-мокрация» («Демократия», Демократик кучлар иттифоқининг кундалик газ., 1990 й. дан), «Дума» («Сўз», Б. социа-листик партиясининг кундалик газ., «Работническо дело» газ. ўрнига 1990 й.дан), «Земеделско знаме» («Деҳқон-лар байроғи», кундалик газ., Б. деҳ-қончилик халқ иттифоқининг нашри, 1902 й. дан), «Свободен народ» («Озод халқ», ҳафталик газ., Б. социал-демок-ратик партиясининг органи,   1990
й.дан), «Труд» («Меҳнат», Б. мустақил синдикатлари конфедерациясининг органи, 1923 й.дан). Болгария телеграф агентлиги — БТА, София-Пресс мат-буот агентлиги (1967 й.да ташкил этилган) мавжуд. 1929 й.дан радиоэшитти-ришлар, 1959 й. нояб.дан телекўрсатув-лар бериб борилади.
Адабиёти. Б. адабиёти — славян ада-биётларининг энг қад.си бўлиб, у 9-а. нинг 2-ярмида Кирилл ва Мефодий то-монидан славян ёзувининг жорий эти-лиши натижасида юзага келди. 9—10-а. лардаги ёзувчилар — Климент Охрид-ский, Константин Преславский, Черноризец Храбр ва б. ижоди диний-насиҳат руҳида бўлган. Қад. болгар ма-данияти Киев Руси даврида шарқий славянларнинг маънавий турмушига таъсир ўтказди, уларнинг адабиёти ву-жудга келишига кўмаклашди. Б.нинг Византия ҳукмронлиги (1018—1187) остида бўлиши миллий адабиёт ривож-ланишига тўсқинлик қилди. Иккинчи булғор подшолиги (1187—1396) даврида у яна равнақ топди. 14—15-а.ларда-ги таниқли ёзувчилар — Феодосии Тир-новский, Евфимий Тирновский, Григорий Цамблак. 18-а. 2-ярмида бошлан-ган Б. миллий уйғониши адабиётнинг ривожланишига замин яратди. Бу давр руҳи Паисий Хилендарский, Соф-ро-ний Врачанский асарларида акс этди. 19-а.да Д. Попский, К. Огнянович, П. Протич ва б. ижод этдилар. Таржима асарлари таъсирида сентиментал поэзия пайдо бўлди. Миллий озодлик ҳаракатининг кучайиши (19-а.нинг 50—70-й.лари) поэзия, проза ва дра-матургиянинг ривожига туртки бўлди. Реалистик асарларнинг пайдо бўлиши Л. Каравелов, П. Р. Славейков, X. Ботев номи б-н боғлиқ. И. Вазовнинг «Зулм остида» романи, «Унутилганлар эпо-пеяси» лирик туркуми, П. П. Славей-ковнинг «Конли қўшиқ» достони шу даврнинг энг бақувват асарларидир. 19-а.нинг 90-й.ларида танқидий реализм етакчи оқимга айланди. Ижтимоий зид-диятлар, деҳқонларнинг норозилик кайфиятлари ҳаққоний тасвирланди (Т. Влайков, X. Максимов, Елин Пелин, А. Страшимиров). И. Вазовнинг «Дар-бадарлик қўшиқлари» шеърлар тўпла-ми, П. Яворовнинг «Экинзорда», «Дўл» достонларида ҳаққоният учун кураш ғояси акс этди. Каршилик кўрсатиш ҳаракати даврида (1941—44) Н. Вапца-ров, Ц. Спасов, X. Кирпачев каби ёзувчилар ҳам қалам, ҳам қурол б-н кура-шиб, юксак ғоя йўлида ҳалок бўдди-лар. 2-жаҳон урушидан кейин С. Дичев-нинг «Озодлик учун», Д. Талевнинг «Темир чироқ», «Преспан қўнғироқла-

ри», С. Даскаловнинг «Йўл», Д. Анге-ловнинг «Ҳаёт ва ўлим эвазига» роман-ларида тарихий ўтмиш янги давр руҳи асосида талқин этилди. А. Гуляшка, П. Вежинов, К. Калчев, Д. Димов, Г. Ка-раславов, Э. Станев каби адибларнинг роман ва қиссаларида кишиларнинг янгича инсоний муносабатлари уз ак-сини топди. Шоирлардан Е. Багряна, Д. Габе, М. Исаев, В. Андреев, Б. Димитрова ижодиёти болгар поэзиясида сал-моқли ўрин эгаллайди. Инсонийлик, ахлоқ масалалари О. Василев, К. Зида-ров, Г. Генов драматик асарларининг асосини ташкил этади.
Меъморлиги. Мил. ав. 4-а.да Козон-лик яқинида фракийлар яратган Сев-тополис ш. қолдиқлари сақланган; рим-ликлар ҳукмронлиги давридан мил. 1— 2-а.лардаги Рациария, Эскус ва б. ша-ҳарларнинг харобалари қолган. Жан.да — Чобандера, Белово, Хисар ва б. ша-ҳарларда 4—9-а.лар меъморий ёдгор-ликлари, ибодатхона (базилика типи-даги) лар бор. Булардан энг машҳури ҳоз. Софиядаги муқаддас София ибо-датхонасидир. Б. қадимий меъморлиги икки даврга — 1-подшолик (681 — 1018), 2-подшолик (1187—1396) дав-рига бўлинади. 1-подшолик даври (пой-тахти Плиска) да ўз замонасининг куч-қудратини акс эттирувчи ҳашаматли бинолар ва ибодатхоналар қурилган, уларда мармар тошлардан ва безаклар-дан фойдаланилган. 2-подшолик даври (пойтахти Тирново) да Б. меъморлиги юқори босқичга кўтарилди. Тирновода-ги «Қирқ жафокаш» (1230), Месемб-рий (Несебир) даги «Алитургита», «Иоанна», «Пантократора» (13—14-а.лар) ва Станимак (Асеновград, 13-а.), Боян ш.ларидаги ибодатхоналар, Тирново қалъа девори ва «Баба Вида» (14-а.) қалъаси диққатга сазовордир. Б.да турклар ҳукмронлиги даврида халқ меъморлиги кучайди. Б. турклар асора-тидан қутулгач (1878), янги хилдаги турар жой, саноат ва маиший бинолар бунёд бўла бошлади: Софиядаги «Си-нодаль палатаси» ва «Минералли ҳам-мом» (1880, меъмор И. Мончилов). Бро-нец ш.да «Бистрица» — шоҳ саройи (меъмор И. Койчев), Софияда «Александр Невский» ибодатхонаси (меъмор А. Н. Померанцев) ва б. қурилган. 1934 й.да София, Варна, Пловдив ва б. ша-ҳарларнинг лойиҳалари ишлаб чиқил-ди. 2-жаҳон урушидан кейин шаҳарлар ва аҳоли яшайдиган манзилгоҳлар қай-та қурилди, санаторий, дам олиш уй-лари, турар жой бинолари, з-д, ф-ка ва б. бинолар қурилиши авж олди.
Тасвирий санъати. Б. ҳудудида антик даврга мансуб фракийлар қабр тошла-
ри, қад. мақбараларда ноёб деворий расмлар (Қозонлиқяқинида, мил. ав. 4— 3-а.лар) ва б. ёдгорликлар, ўрта аср-лардан ажойиб ҳайкаллар, мозаика ва нақшли керамика буюмлари сақланган. 12—14-а.ларда рассомлик (Тирново мактаби етакчилик қилган), китоб миниатюраси тараққий этган. Турклар ҳукмронлиги даврида халқ ижоди (ўймакорлик, керамика, каштачилик) кўпроқривожланди. Б. миллий бадиий реалистик мактаби 19-а. ўрталаридан пайдо бўлди (Захарий Зограф, С. Дос-певский, X. Цокев, Н. Павловичлар портрет, тарихий ва ватанпарварлик руҳида картиналар яратдилар). 1878 й. қўзғолонидан кейин И. Мирквичка, Я. Вешин, И. Ангелов, А. Митов ва б. рас-сомлар халқ ҳаётини ҳаққоний ифода-ладилар. 20-а.нинг биринчи чорагида манзарачи рассом (А. Михов, Н. Петров), сиёсий карикатурачи (А. Божи-нов), ҳайкалтарош (А. Николаев, И. Лазаров)лар ижод қилдилар. 20—30-й.ларда демократик анъаналарни рас-сомлардан X. Станчев, С. Венев, ҳай-калтарош И. Фунев, сураткаш И. Беш-ков ва б. давом эттирди, кейинги вақт-ларда халқ ҳаётидаги янги ўзгаришларни рассомларнинг кекса авлоди (С. Венев, Д. Гуженов, В. Ди-митров-Майстор, М. Марков, Б. Митов, А. Михов, А. Николов, И. Петров, Д. Узунов, И. Фунев ва б.) ва ёшлар ўз полотноларида тасвирладилар. Халқ амалий санъати: керамика, каштачилик ва б. ҳам ривожланмоқда.
Театри. Б. театр санъати тарихи халқ ўйини ва томошаларидан бошланади. 19-а.да миллий озодлик ҳаракатининг авж олиши б-н Б. миллий театри ҳам ташкил топа бошлади. 1856 й. да биринчи театр томошалари кўрсатилди. 1866 й.да Браил ш.да (Руминия) драматург ва реж. Д. Войников раҳбарли-гида болгар труппаси ташкил қилинди.
Болгария табиати кўриниши.
1883 й. Пловдивда биринчи профессионал театр труппаси иш бошлади. 1886 й.да бу ерда «Пловдив ҳаваскорлик труппаси» ташкил топди. 1888 й. бу труппа Софияга кўчиб ўтиб, «Болгар халқ асосий труппаси» деб аталди. 1891 й. драматик ва опера труппалари тузил-ди. 1892 й. да тузилган «Кулги ва кўз ёшлари» труппаси 1904 й.да халқ те-атрига айлантирилди. Кейинчалик «Заря», Р. Попованинг драматик театри, Янги халқ театри, «Замонавий театр», «Эр-кин театр», шунингдек Варна, Русе, Қозонликдаги театрлар вужудга келди. Болгар театри тараққиётида В. Кирков, С. Огнянов, С. Бичваров, А. Булевская каби санъаткорларнинг фаолияти кат-та роль ўйнади. Б. театрлари репертуа-ридан миллий драматурглар И. Вазов, О. Василев, К. Зидаров кабиларнинг, шунингдек жаҳон классик ва ҳоз. за-мон чет эл драматургларининг асарла-ри ўрин олган. Ф. Филипов, К. Мирс-кий, Р. Делчева, О. Кирчева, С. Гецов, И. Кондов, М. Попова, В. Трандафи-лов, 3. Йорданова, Г. Стаматов каби реж. ва актёрлар Б. театр санъатининг йи-рик арбобларидир.
Мусиқаси. Энг қад. халқ қўшиқлари маросим, меҳнат, қаҳрамонлик, лирик қўшиклардан иборат. Халқ одатларини ифодаловчи хоро, рученица рақслари бўлган. Мусиқа фольклорида бир-икки овозли қўшиқлар кўпроқ, уч-тўрт овоз-ли қўшиқлар камроқ учрайди. Халқ қўшиқ ва рақсларининг вазни Яқин Шарқ мусиқаси таъсирида бойиган. Асосий миллий чолғу асбоблари — га-дулка, гайда, кавал ва тамбура. Ўрта асрларда халқ куйлари ва черков му-сиқаси кенг тарқалган, миллий созан-да, бастакорлар етишиб чиққан. Тур-кия асоратидан қутулгач, Б. нинг профессионал мусиқа тараққиёти учун қулай шароит туғилди. Халқ қироатхо-налари ҳузурида хор жамоалари тузил-

ди. 19-а. охири ва 20-а. бошларида Е. Манолов, Д. Христов, Г. Атанасов каби дастлабки профессионал композитор-лар етишди. 1904 й.да Софияда мусиқа мактаби (1921 й. дан Давлат мусиқа ака-демияси, 1954 и. дан Б. давлат консер-ваторияси) очилди, 1908 й.да опера театри (1921 й.дан София халқ опера-си) ташкил этилди. 20-а. бошларида А. Букорешчлиев, Д. Христов, П. Пипков, Ал. Морфов, А. Кристев каби композитор ва мусиқа фольклорчилари асосан хор мусиқаси соҳасида ишладилар. Г. Атанасов «Гергана», «Цвета» каби дастлабки Б. операларини яратди. П. Вла-дигеров симфоник мусиқани бошлаб берди. П. Стайнов б-н В. Стояновлар симфоник ва хор мусиқасининг йирик усталаридир. Ўзбекистонда Б. санъат усталари кўп марта концерт берган. Киноси. Б. да 1910 й. дан бошлаб мил-лий операторлар суратга олган воқеий ва ҳужжатли ленталар чиқарилган. Би-ринчи болгар бадиий фильми «Савлат-ли булғор» (реж. В. Гендов) 1915 й. чиқ-ди. Б. да биринчи овозли фильм «Қул-нинг исёни» (реж. В. Гендов) 1933 й.да намойиш этилди. 2-жаҳон урушидан
Созопол шаҳри.
кейин Б. да миллий киносанъат риво-жида янги погона бошланди. Д. Даков-ский, Б. Шаралиев, А. Янчев, А. Мари-нович, 3. Жандов каби реж. лар, П. Ве-жинов, А. Вагенштейн, X. Ганев каби сценарийчилар етишди. 50-й.ларда «Тревога» (реж. 3. Жандов), «Ватан ос-монида тонг» (реж. А. Маринович ва С. Сиргажиев), «Нотинч йўл» (реж. Д. Да-ковский) фильмлари экранга чикди. «Шипка қахрамонлари» (1955), «Тарих сабоги» (1957) фильмлари яратилди. Кейинги йилларда чиққан «Камбағал кўча» (реж. X. Писков), «Биз унда ёш эдик» (реж. Б. Желязкова), «Асир қуш-лар» (реж. Д. Мундров), «Шафтоли угри-си» (реж. В. Радев), «Инспектор ва тун» (реж. Р. Вилчаиов), «Муҳаббат» (реж. Л. Стайков) каби фильмларда янги, ҳаётий мавзуларни кўтариш, мазмун-дорлик, таъсирчанликнинг янги воси-таларини излаш сезидди. Б. да ҳар йили 200 га яқин ҳужжатли, илмий-омма-боп, мультфильм ва 10—20 бадиий фильм ишлаб чиқарилади. Кино актёр-лардан Н. Коканова, Г. Георгиев-Гец, С. Данаилов, Д. Тончевалар машҳур.
Ўзбекистон-Б. муносабатлари. Икки давлат ўртасидаги ўзаро муносабатлар учун ҳуқуқий асос яратиш, савдо-икти-содий ҳамкорликни ривожлантириш, қўшма корхоналар барпо этиш соҳа-сида бир мунча ишлар қилинмокда. Б. савдо-иқтисодий делегациясининг 1994 й. июнида Ўзбекистонга ташрифи на-тижасида иқтисодиёт ва савдо-сотиқ-нинг бир қанча соҳаларида ҳамкорлик қилиш ҳақидаги баённомалар имзолан-ди. 1997 й. нояб.да Б. ташқи ишлар ва-зири бошчилигидаги ишбилармонлар делегацияси Ўзбекистонда бўлди. Шу йил 12 нояб.да Тошкентда Б. тадбир-корлари вакиллари иштирокида Узбе-кистон ишбилармонлари учун бизнес-семинар ўтказилди. Унда иккала мам-лакат ўртасидаги анъанавий алоқалар-ни янги мазмун б-н бойитиш ва иқтисодий ҳамкорлик соҳасидаги бар-ча имкониятлардан унумли фойдала-ниш ҳақида келишиб олинди. Болгари-ялик меҳмонларнинг «Ўзбексавдо», «Ўзбекенгилсаноат» уюшмаларида, «Ўзбекнефтгаз» корпорацияси (1998 й. дек.дан холдинг компания), Тошкент ш. ҳокимлиги, Соғлиқни саклаш вазир-лиги ва «Узфармсаноат» концернида ўтказган музокаралари самарали якун-ланди.
Узбекистан Республикаси билан Б. ўртасидаги ташқи савдо айланмаси 1995 й. да 19,2 млн. АҚШ долларини ташкил этди ва 1994 й. кўрсаткичидан деярли 2 баравар ошди. Б. Узбекистон-дан пахта толаси, калава ип, рангли
металлар, ноорганик киме маҳсулот-лари, механика асбоб-ускуналари со-тиб олмоқда ва транспорт хизматидан фойдаланмокда. Узбекистан эса Б.дан дори-дармон, пластмасса ва ундан ясалган буюмлар, қанд-шакар, эфир мойлари, қандолат маҳсулотлари, пар-доз-андоз буюмлари, алкоголли ва алкоголсиз ичимликлар, тамаки ва ҳ. к. келтиради.
1997 й. янв. -сент. ойларида ўзаро товар айланмаси 8089,6 минг АҚШ долларини ташкил этди ва Ўзбекистон-нинг экспорти импортидан 825,2 минг доллар ортиқ бўлди.
Алоҳида ташкилотлар ўртасидаги ҳамкорлик қуйидагича: «Узфармсаноат» концерни Б. нинг фармацевтика маҳсулоти ишлаб чиқарувчи катта бир-лашмаси «Фармахим» б-н қўшма кор-хона барпо этишга киришди. Жумла-дан, бронхолитин препаратини и.ч. корхонасини ташкил этиш шартнома-сига биноан Б. томони 200 минг АҚШ доллари қийматига эга бўлган асбоб-ускуна ва материаллар етказиб беради. Бу корхона йилига 1 млн. флакон препарат ишлаб чиқарадиган бўлади. «Ўзэлтехсаноат» уюшмасининг «Фотон» акциядорлик жамияти «Карат» назорат-касса аппаратлари учун бут-ловчи қисмлар етказиб бериш ҳақида «София» фирмаси б-н шартнома тузди.
Узбекистан Республикаси Ташқи иқтисодий фаолият миллий банки Б.нинг «Булбанк», «Ферст инвестмент Банк ЛТд» банклари б-н вакиллик муносабатлари урнатди. «Тошкент авиация и.ч. бирлашмаси» акциядорлик жамияти 1990—91 й. ларда Б.га 3 та Ил-76 ТД самолётини юборди.
1997 й. дек.да УзР Ташқи иқтисодий алоқалар вазирлиги рўйхатидан ўтган Б. сармояси иштирокидаги 15 та қушма корхона булган. Улар орасида телефон аппаратлари ишлаб чиқарувчи «Сито-ра», электр-кардиографлар йиғувчи ва уларнинг эҳтиёт қисмларини алмаш-тирувчи «Контакт», тикувчилик маҳ-сулотлари ишлаб чиқарувчи «Сикан-дер», тиш пастаси ва б. рузгор кимёси маҳсулотлари ишлаб чиқарувчи «Албо», ҳисоблаш техникасини таъ-мирловчи ва уларга хизмат кўрсатувчи «Бултекс», болалар таоми ва қандолат маҳсулотлари ишлаб чиқарувчи «Рос-си С. А.» ва б. корхоналар бор. Узбекистан Республикаси Ташқи иқтисодий алоқалар вазирлиги юз фоиз Б. сармоя-сидаги «Bulgar Tradiud Co» ташқи савдо корхонасини руйхатдан утказган. Бундан ташқари мазкур вазирлик ҳузу-рида Б. нинг 2 та фирмаси: «Веко Ли-

митед» (аккумулятор и. ч., юк ташиш ва сайёҳлик фаолияти), «У. Б. Т. Ко» (т.й. транспорти учун асбоб-ускуна ва ма-териаллар етказиб бериш, юк ташиш ва экспедиторлик фаолияти) ваколат-хоналари расмийлаштирилган. БОЛГАРИЯ ТЕЛЕГРАФ АГЕНТЛИГИ (БТА), 1898 й.да ташкил этилган. Со-фияда жойлашган. 1973 й.дан Болгария Вазирлар Кенгаши ҳузуридаги қўмита мақомини олган. Болгариянинг йирик шаҳарларида, шунингдек хорижий мамлакатлар пойтахтлари (мае, Нью-Йорк, Лондон, Париж, Москва, Берлин, Анкара, Қоҳира, Деҳли, Пекин ва б.) да мухбирхоналари бор. Мамла-кат газ. ва радиосини ички ва ташки ҳаёт масалаларига дойр хабарлар б-н таъминлайди. Чет элларга болгар халқи иқтисодий, сиёсий ва маданий ҳаёти ҳақида маълумотларни тарқатади. БОЛГАРИЯ ФАНЛАР АКАДЕМИЯСИ — Болгариянинг олий илмий муасса-саси. София ш.да жойлашган. 1911 й. ту-зилган. 1949 й.да қайта ташкил этилган. Асосий вазифаси мамлакатда табиий ва ижтимоий фанларни ривожлантириш ҳамда уларни мувофиклаштиришдан иборат. Академия таркибида 50 дан ортиқ акад., 80 дан ортиқ мухбир аъзо, 90 дан зиёд хорижий аъзо, 10 тадқи-қот ва ўқув маркази, кутубхона бор. Ин-тларнинг «Доклад», «Ахборот»ларини, шунингдек турли илмий даврий нашр-ларни чоп этади.
БОЛГАРЛАР — халқ, Болгариянинг асосий аҳолиси (7,85 млн. киши) (1992). Украина (234 минг), Молдавия (88 минг), Россия (32,8 минг) ва б. мам-лакатларда ҳам яшайдилар. Умумий сони 8,45 млн. (1992). Болгар тилидя гап-лашадилар. Европеоид ирқига мансуб. Диндорлари — асосан православлар, бир қисми ислом динида. Б. нинг этно-генезида фракияликлар, Болқон я. о.га 6—7-а. ларда кўчиб келган славянлар
Болгарлар миллим кийимда.
ҳамда Қора денгиз бўйи даштларидан Аспарух бошчилигида келган қад. тур-кий элат булғорлар асосий роль ўйна-ганлар. 8—9-а.ларда славян ва болгар (булгор) этник гуруҳлари бир-бири б-н яқинлашиб, тили ва маданияти славян бўлган болгар элати ташкил топди. Б. рун, полян, болқон, шон каби этник гуруҳларга бўлинади. БОЛДИР — тизза б-н оёқ панжаси ўртасидаги қисм. Юқоридан тақим ўртасидан ўтган горизонтал чизиқ б-н, пастдан болдир-оёқ кафти бўғими б-н чегараланган. Б. скелети катта ва кичик болдир суякларидан иборат. Суяклар ораси очиқ бўлиб, уни қалин парда тўлдириб туради. Суяклар ва парданинг олд томонида учта, ташқи томонида иккита ва орқа томонида саккизта мускул устма-уст жойлашган. Улар тизза бўғимини букади, панжа ва бармоқлар-ни букади ва ёзади, панжани ички ва ён томонга кўтаради. Б. нинг ички томонида мускул бўлмайди. Орқадаги энг устки камбаласимон мускул Б.га маъ-лум шакл бериб туради. У уч жойдан, яъни сон суягининг икки чети ва бол-дир суягининг орқа юзасидан бощлан-ганлиги учун «уч бошли мускул» деб ҳам юритилади. Бу мускулнинг йўғон, пишиқ, кучли пайи (Ахилл пайи) то-вон суягига ёпишади ва оёқни эркин кўтариб юришга имкон беради. Б. те-рисига сезувчи, мускулларни ҳаракат-лантирувчи нервлар ҳамда қон томир-лар келади. Б. оёқнинг бошқа қисмла-ри б-н бирга гавдани кўтариб туриш-да, юришда қатнашади. БОЛДИР-ПАНЖА БЎҒИМИ - катта ва кичик болдир суякларининг пастки бўғим юзаси, ўнг ва чап тўпиқларнинг бўғим юзаси б-н оёқ панжасининг ошиқ суяги устки бўғим юзаларининг ўзаро қўшилишидан вужудга келган бўғим. Б.-п. б. ғалтаксимон бўғим бўлиб, унда фақат букилиш ва ёзилиш ҳара-кати рўй беради. Тўпиклар бўғимни ён томонга букилишдан сақлайди, нати-жада юриш осон бўлади. Б.-п. б. ни бир-лаштириб турувчи бойламлар ҳам асосан икки ён томонда жойлашиб, бўғим ҳосил қилувчи суякларни ўзаро бир-лаштириб туради.
БОЛДИРҚОРА (Adianthum capillus veneris L.) — қирққулоқдошлар оила-сига мансуб кўп йиллик ўт. Тоғларда-ги ғорларда, қояларнинг соя ва сернам ёриқларида, булоқ ёқасида усади. Б. нинг поя ва баргларидан тайёр-ланадиган кукун ва экстракт сафро ва сийдик ҳайдовчи, балғам кўчирувчи, кўкрак оғриқлари ва нафас қисиши-ни босувчи дори сифатида ишлати-лади.
БОЛДИРҒОН (Rubus caesius) — раъно-дошлар оиласига мансуб ўсимлик (қ. Май-мунжон).
БОЛДОҚ — 1) кўзсиз силлиқ узук; 2) исирға тури, фақат ҳалқадан иборат, нафис ва безакдор бўлади. Туркистон-да унинг ой тасвирли ой Б., фарғона-ча Б., қашқарболдоқ ва б. турлари кенг тарқалган; 3) бирор асбоб ёки буюмга ёрилиб кетмаслиги учун кийдирилади-ган металл ҳалқа; мае, арава тўғини жапсарининг икки учини қисиб турувчи белликка кийдириладиган темир ҳалқа; 4) қиличнинг дастаси б-н тиғи бириккан жойдаги (қўлни тўсиб тура-диган) ҳалқаси.
Қашқарболдоқ.
БОЛДУИН Стэнли (1867.3.8, Бьюдли, Вустершир — 1947.14.12, Астли-Холл, Вустершир) — Буюк Британия бош министри (1923-24, 1924-29, 1935-37). Консерватор Б. ҳукумати 1926 й.да мамлакатдаги умумий иш ташлашни бостирган. Шўролар иттифоқи б-н дип-ломатик алоқаларни узган (1927). БОЛЕРО (испанча bolero) — испан халқ рақси. Суръати ўртача, ўлчови 3/4. Мунтазам қайтарилувчи усули қуйида-гича:

Б. одатда гитара ва барабан жўрлигида ижро этилади, рақсга тушувчилар кас-таньеталарда мураккаб ритмларни ча-либ, баъзан қўшиқ ҳам айтишади. Якка, жуфт ва б. турлари мавжуд. Б. тахм. 1780 й.да пайдо бўлган, испан халқ байрам-сайилларида ижро этилган. 19-а.да ком-позиторларнинг саҳна асарлари (хусу-сан, опера ва балет) га киритилган, кейинчалик мустақил мусиқа асари (Ф. Шопен, И. Альбенисларнинг фортепиано куйлари, М. Глинка, А. Даргомижс-кий, Л. Делибларнинт романслари ва б.) сифатида ҳам риюж топган. Ўзбекистонда Наюий номидаги опера ва балет театрида М. Равелнинг машхур «Болеро» асари асо-сида балет саҳнага кўйилган, композитор С. Каримхўжаевнинг «М. Равель хотира-сига» деб номланган хореографик по-эмаси (1974) айнан мазкур асарига тақ-лидан юзага келган.

БОЛИВАР Симон (1783. 24.7-1830. 17.12) — Жан. Америкадаги испан му-стамлакаларида мустақиллик учун олиб борилган кураш раҳбари. Венесуэла, Янги Гранада (ҳоз. Колумбия ва Панама), Кито провинцияси (ҳоз. Эквадор) ни Испания ҳукмронлигидан озод қилиб, шу мамлакатлар ҳудудида ву-жудга келган Буюк Колумбия респуб-ликаси президента (1819—30). 1824 и. Перуни озод қилган ва унинг жан.-шарқий қисми Юқори Перуда Б. номи б-н аталган Боливия республикасига бош бўлган. Венесуэла миллий конгрес-си томонидан Халоскор деб эълон қилинган (1813).
БОЛИВАР — Венесуэланинг пул бир-лиги. 100 сентимога тенг. 1910 й.да муомалага киритилган. 1 АҚШ долла-ри=169,8 Б. (1994 й. охири). БОЛИВИЯ (Bolivia), Боливия Рес-публикаси (Republica de Bolivia) Жан. Американинг марказий қисмида жойлашган давлат. Майд. 1098581 км2. Аҳолиси 7,5 млн. киши (1996). Расмий пойтахти — Сукре, ҳукумати жойлашган амалдаги пойтахти — Ла-Пас. Маъ-мурий жиҳатдан 9 департаментга, де-партаментлар 98 вилоятга бўлинади.
Давлат тузуми. Б. — унитар республика. 1967 й. 2 фев.да қабул қилинган конституцияга кўра давлат бошлиги — президент. У 5 й. муддатга сайланади. Қонун чиқарувчи ҳокимияти — Миллий конгресс бўлиб, у икки палата: сенат ва депутатлар палатасидан ибо-рат. Депутатлар ва сенаторлар умумий тўғри овоз бериш йўли б-н 4 й. муддат-да сайланади. Ижроия ҳокимиятини президент ва ҳукумат амалга оширади. Ҳукуматни президент тайинлайди ва унга бошчилик қилади.
Табиати. Б. нинг ғарбини Анд тоғла-ри ва баланд тоғли Пуна платоси эгал-лайди. Пунанинг шим.-ғарбида лава платолари, жан.-шарқида бал. 3800 м гача бўлган тоғ ҳавзалари бор; қолдиқ кўллар (Поопо) ва шўрхоклар учрай-ди. Титикака кўлининг бир қисми ҳам Б. ҳудудида. Шим.-шаркидаги текислик-лар Амазонка пасттекислигига томон аста-секин пасая боради ва бу ерда Бени ва Маморе дарёлари тизимига ки-радиган сой-жилғалар оқиб ётади. Б.да қалай, вольфрам, молибден, сурма, мис, рух, қўрғошин ва кумуш конла-ри бор.
Б. ғарбида йилига 150 мм гача, шар-қида 500—600 мм, Анд тоғлари ён бағ-рида 2000 мм гача ёғин ёғади. Пунада июлнинг ўртача т-раси 3—7°, янв.ни-ки 9—11°. Шарқий текисликларда (шим. да) 4—5 ойдан (жан.да) 9 ойгача қур-ғокчилик бўлади. Июлнинг ўртача т-раси 17—22°, янв.ники 24—28°. Иилига шим. да 1300—1600 мм, жан.да 800 мм гача ёғин тушади. Б.да тезоқар, кичик тоғ дарёлари хам бор. Мамлакат шим.даги дарёлар тропик ёмғирлар даврида то-шади ва 120 минг км2 гача майд.ни сув босади. Б. ғарбида чала чўл ўсимликла-ри, шарқида баланд тоғ тропик дашт ўсимликлари ўсади. Анд тоғларининг шарқий ён бағрида тропик ўрмонлар, шарқий текисликларда асосан саванна ўсимликлари ўсади; шим.да гилея, жан. да сийрак тропик ўрмонлар ҳам учрай-ди. Ҳайвонлардан маймун, зирҳаор, тапир, кемирувчилар, қушлар, судра-лувчилар, ҳашаротлар ва б. бор. Миллий боғлари: Исиборо-Секурс, Уанча-ка, Пилон-Лахас ва б.
Ахолией. Б. аҳолисининг 2/3 қисми кечуа ва аймара номли индейс халқ-лари; қолганлари испан тилида гап-лашадиган боливияликлар, аксари ду-рагайлар, кисман испанлардан тар-қалган креоллардир. Б.нинг шарқидаги тропик ўрмонларда турли қабилалар-га мансуб индейслар яшайди. Расмий тиллари — испан, кечуа ва аймара тил-лари. Аҳолисининг ярмиси кечуа, аймара, гуарани тилларида гаплашади. Шаҳар аҳолиси 58%. Диндорлар — асосан католиклар. Энг йирик шаҳарла-ри: Ла-Пас, Кочабамба, Санта-Крус, Оруро, Сукре.
Тарихи. Б. ҳудудида қадимдан ибти-доий жамоа тузуми босқичидаги индейс қабилалари яшаб келган. 14-а. бош-ларида Б. ҳудуди Инк давлати тарки-бига кирган. 1532—38 й. ларга келиб, испанлар забт этди ва маҳаллий халқ-дан бир неча ўн минг киши қириб таш-ланди. Б. 300 й. мобайнида Испания империяси таркибида бўлиб (1542 й.дан
Боливия герби.
Б. ҳудуди Перу, 1776 й.дан Ла-Плата вице-қироллиги таркибига кирган), Юқори Перу деб аталган. 1809—25 й.лар мобайнида испанлар истибдодига қар-ши миллий озодлик урушлари бўлиб турди. 1824 й. 9 дек.да Симон Боливар-нинг сафдоши генерал Сукре испан қўшинларини тор-мор келтирди. 1825 й. 8 авг.да Юқори Перу мустақил деб эълон қилинди ва Боливар шарафига Б. деб атадди. Боливар мамлакат президента қилиб сайланди, лекин у мам-лакатни идора қилишни Сукрега топ-ширди. 1836—39 й. ларда Б. Перу б-н ягона конфедерация ташкил этди. 1879—83 йларда Б. б-н Перунинг Чилига карши, 1932—35 й.ларда Парагвай-га қарши урушида Б. ўзининг қалай ва селитрага бой дастлабки ҳудудининг 2/3 қисмини йўқотди. 1-жаҳон урушида Б. бетарафлик сиёсатини тутган бўлса-да, мамлакат иқтисодий ресурс-лари Антанта давлатлари манфаатига хизмат қилди. 1943 й. апр.да Б. Германия, Италия ва Японияга уруш эълон қилди, аммо уруш ҳаракатларида қат-нашгани йўқ. 1952 й.да Б.да ҳарбий диктатура режимига қарши қўзғолон-да «Миллий инқилобий ҳаракат» партияси армияни тор-мор келтирди. Қалай саноати давлат ихтиёрига олин-ди ва аграр ислоҳотлар ўтказила бош-лади. 1964 й. 4 нояб.да Б. реакционерла-ри мамлакатда ҳарбий-фашистик диктатура ўрнатди. Аграр ислоҳотлар тўхта-тилди, корхоналар америкаликларга қайтариб берила бошлади. 1967 й.да мамлакатнинг кўпгина жойларида партизанлар ҳаракати бошланди. Йирик касаба уюшмаси — Б. ишчилар марка-зи демократик тузумни қайта тиклаш, меҳнаткашларнинг турмушини яхши-лаш ва қ. х. да ислоҳотлар ўтказиш учун курашди. 1970 й. 4 окт.да ватанпарвар кучлар раҳбари генерал Хуан Хосе Торрес президентлик лавозимини эгаллаб, мустақил ташқи сиёсат юрита бошлади. Бироқ 1974 й.да ҳокимиятни қўлга олган ҳарбий ҳукумат демократик куч-ларни таъқиб қилиш йўлини тутди. 80-й. ларда мамлакатнинг ички сиёсий аҳволи беқарор бўлиб турди. 1985 й.ги сайловдан кейин Б. президентлик бош-қарувига ўтди. 1997 й. 2 авг.да Б. Мил-

лий конгресси томонидан сайланган президент Уго Бансер Суарес ҳукума-ти мамлакатни мустақил идора қила бошлади. 1945 й.дан БМТ аъзоси. Мил-лий байрами — 6 авг. — Мустақиллик эълон қилинган кун (1825).
Сиёсий партиялари ва касаба уюш-малари. Фуқаролар «Бирдамлик» ит-тифоқи, партия, 1989 й.да ташкил этилган; Сўл миллатпарвар инқило-бий партия, 1964 й.да тузилган; Сўл миллатпарвар инқилобий ҳаракат, 1979 й.да расмийлашган; Б. Коммуни-стик партияси, 1950 й.да тузилган; Сўл инқилобий ҳаракат, 1971 й.да асос солинган; Миллатпарвар демок-ратик ҳаракат, 1979 й.да тузилган; Миллатпарвар инқилобий ҳаракат, 1942 й.да асос -солинган; Социалис-тик партия-1, 1971 й.да асос солинган; Тупак Катари номидаги озодлик учун инқилобий ҳаракат, 1978 й. ташкил этилган; Христиан-демократик партия, 1954 й. асос солинган. Б. иш-чилар маркази касаба уюшмаси, 1952 й.да тузилган.
Хўжалиги. Б. иқтисодиётининг асоси-ни кончилик саноати ташкил этади. Қ.х. заиф ривожланган ва мамлакатни озиқ-овқат б-н таъминлай олмайди.
Саноати. Б. қалай қазиб олиш ва экспорт қилишда дунёда олдинги ўрин-лардан бирида туради. Сурма, вольфрам, мис, рух, қўрғошин ва висмут рудала-ри, олтин, к'умуш, олтингугурт ҳам қазиб чиқарилади (асосий кончилик марказлари — Оруро, Потоси, Тупи-са, Корокоро ва б.). Асосий нефть кон-лари Чукисока, Тариха департаментла-рида жойлашган. Электр энергетика, рангли металлургия, нефть кимёси, тўқимачилик (ип ва жун газлама), озиқ-овқат корхоналари бор. Ҳунармандчи-лик ривожланган. 1,9 млрд. кВт-соат электр энергияси ҳосил қилинади (асо-сан ГЭСларда).
Қишлоқ хўжалиги нингасосий тармоғи — деҳқончилик. Асосий озиқ-овқат экинлари — картошка ва макка-жўхори. Бундан ташқари шоли, буғдой, пахта, шакарқамиш, кофе, банан, какао ва б. ҳам етиштирилади. Қўй, қора-мол, лама, чўчқа боқилади. Ўрмонлар-да гевея шарбати, хин дарахтининг пўстлоғи ва кока барглари йиғиб оли-нади.
Транспорти. Т.йларнингуз. — 3,9 минг км, автомобиль йўллари — 38,9 минг км (1996). Титикака кўлида кема-лар қатнайди. Дарё йўллари — салкам 20 минг км. Нефть қувурлари кўп. Тоғ-ли ҳудудларда от-уловнинг аҳамияти катта. Мамлакатнинг 30 шаҳарида аэропорт бор. Асосий аэропорти — Ла-Пас.
Боливия байроғи.
Ташқи савдо учун Б. Мольендо (Перу) ва Антофагаста (Чили) портларидан фойдаланади. Четга асосан кончилик-руда саноати маҳсулотлари, нефть, та-биий газ, пахта, кофе чиқаради. Чет-дан озиқ-овқат маҳсулотлари, маши-налар, асбоб-ускуналар, бинокорлик материаллари, хом ашё ва чала тайёр маҳсулотлар олади. Савдо соҳасидаги асосий мижозлари: АҚШ, Бразилия, Буюк Британия, Япония, Аргентина, Германия, Чили, Перу. Пул бирлиги — боливиано.
Тиббий хизмати. Б.да давлатнинг баъ-зи касалхона, амбулатория ва тиббий ёрдам постларидан ташқари барча тиббий муассасаларда тиббий ёрдам пул-ли. Врачларни учта ун-тнинг тиббиёт ф-тлари тайёрлайди.
Маорифи, илмий ва маданий-маъри-фий муассасалари. Б.да 15 дан юЦори ёшдаги аҳолининг 50% саводсиз. Мам-лакатда 7 ёшдан 14 ёшгача бўлган бо-лаларнинг умумий мажбурий таълими ҳақида қонун қабул қилинган. Ёшлар умумий ўрта, ҳунар-техника ва пед. мактабларида, олий ўқув юртларида таълим оладилар. Йирик олий ўқув юртлари: Ла-Пас, Кочабамба, Потоси, Сукре ун-тлари. Илмий марказлари: Миллий ФА, Тарих академияси, Б. ака-демияси. Кутубхоналари: ун-тларнинг кутубхоналари, Маданият департамен-тининг кутубхонаси, Ла-Пасдаги Муниципал кутубхона. Музейлари: Ла-Пасдаги «Тиаунако» миллий музейи, Потосидаги зарбхона миллий музейи.
Матбуоти, радиоэшиттириши, теле-кўрсатуви. Йирик оммавий кундалик га-з.лари: «Диарио» («Газета», 1904 й.дан), «Дебер» («Бурч», 1953 й.дан), «Ой («Бу-гун», 1968 й.дан), «Ультима ора» («Сўнгги соат», 1929 й.дан), «Расон» («Идрок», 1990 й.дан). Ахенсиа де Но-тисиас Фидес—АНФ ахборот агентлиги 1979 й.да ташкил этилган. Бош алоқа бошқармаси — ҳукумат радиоэшитти-риш хизмати мавжуд. Мамлакатда 158 ра-диост-я бўлиб, уларнинг кўпчилиги ти-жорат асосида ишлайди. Телекўрсатув 1969 й.дан олиб борилади, унинг бир каналини ҳукумат назорат қилади.
Адабиёти асосан испан тилида. Б.да қад. индейс маданияти намуналаридан «Ольянтай» номли боливия-перу дра-маси сақланган. Мустамлака даври (16—
18-а.лар) адабиётида Ф. Гуаман Пом, А. де Каланчанинг тарихий хроникала-ри диққатга сазовор. 18-а. охиридан бошлаб мустақиллик учун кураш дав-рида ватанпарварлик публииистикаси ва шеърияти яратилди. 19-а. Б. адабиётида романтизм ҳукмронлик қилди. Унинг йирик намояндалари: Р. X. Буста-манте, Н. Галиндо, М. X. Мухиа, Б. Ленс ва б. Бу даврда романтизм б-н боғлиқ ҳолда индейслар ҳаётига қизиқиш ку-чайди. Н. Агирренинг «Хуан де ла Роса», Л. Ансоатеги де Камперонинг «Уаль-парримачлар», А. Аргедаснинг « рангли ирқ» романлари шу мавзуга бағишланди. «Олов оқим» (1935, О. Сер-руто), «Иблис металл» (1946, А. Сес-педес), «Ажал шахталари» (1962, Ф. Рамирес Веларде) романларида кон-чиларнинг оғир ҳаёти, инқилобий кай-фиятлари тасвирланди. Б.нинг йирик ёзувчиларидан М. Мендоса Лопес, X. Фельман Веларде асарларида, машҳур ёзувчи X. Ларанинг «Суруми» (1945), «Янакуна» (1952), «Қонимиз» (1959) романларида ижтимоий тенглик учун кураш масалалари ўз ифодаси-ни топди.
Меъморлиги ва тасвирий санъати. 5— 8-а. ларда Б. тоғли жойлари меъморли-гида тиауанако маданияти гуллаб яш-нади (катта яхлит тошлардан ясалган иншоотлар, афсоналардаги қаҳрамон-ларни акс эттирувчи тош ҳайкаллар ва б.). 16—18-а.ларда Б.да Потоси, Сукре, Ла-Пас, Кочабамба, Оруро каби шаҳарлар қурилди. Бу шаҳарларда ма-ҳаллий аҳоли усталари иштирокида ибодатхоналар, саройлар ва б. бинолар барпо этилди. Уларда индейсларнинг қад. санъат ва меъморлиги безаклари-дан фойдаланилган. 19—20-а. ларда Б.да саноат ва жамоат бинолари қурила бошлади. Бу бинолар Европа ва Америка меъморлиги услубида, турар жой
Ла-Пас шаҳри.

бинолари қад. Б. меъморлиги услубида курилган. 19-а. охири ва 20-а. бошлари-да рассомлардан А. Ногалес, X. Гарсиа Меса, С. Итурральде ижод қилдилар. 20-а. бошларида Б. санъатида модернизм оқими кенг тарқалди. 20-й.ларга келиб, миллим рассомлик мактаби таркиб топ-ди. Кейинги йилларда рассомлардан С. Гусман де Рохас, Б. Бердесио, В. С. Ро-меро, М. Эхидо, ҳайкалтарош М. Ну-ньес дель Прадо ўз асарларида халқ тарихи ва ҳаётини, замондошлар об-разини, табиат гўзаллигини акс эттир-дилар. 20-а. ўрталаридан Кўп қаватли темир-бетон бинолар қурила бошлади, шаҳарлар таъмирланди, саноат корхо-налари қурилди.
Мусиқаси. Б.да индейслар мусиқаси — бегуала, видала, уанка каби лирик қўшиқлар, уайно, уайнито, номбо каби чолғу асбоблари, қамиш най, дўмби-рани эслатувчи путунка кенг тарқалган. Испаниядан ўтган олти торли гитара боливияликларнинг севимли сози ҳисобланади. 19-а. охири ва 20-а. бошла-ридаги йирик композиторлар Э. Кабо, Т. Варгас, X. Майданадир. Ла-Пасда миллий консерватория ва миллий сим-фоник оркестр бор.
Театри. 16—17-а.ларда миссионерлар Потосидаги байрам ва сайилларда те-атрлаштирилган томошаларни ташкил этишган. 1617—19 й.ларда Ла-Пасда иккита театр очилди. Байрам кунлари-даги карнаваллар миллий маданият-нинг ўзига хос хусусияти бўлиб қолган. Ашула ва рақслар орасида диабладос деб аталган ва яхшилик б-н ёмонлик-нинг кураши тасвирланадиган томоша-лар кўрсатилган. Профессионал театр санъати сует ривожланган. Сукре ш.даги ёзги театр аҳён-аҳёнда ишлайди, унда ярим профессионал труппалар қатна-шади. Маҳаллий драматурглардан Р. Мухиа, X. Берриос, М. Флорес, А. Саа-ведра Перес ва б.ларнинг пьесалари саҳналаштирилган. Ла-Пасда Саҳна санъати ва декламация академияси бор. 1949 й. Театр ва радио арбоблари жа-мияти ташкил этилган.
Киноси. 1943 й.да ташкил этилган Б. кино ин-ти асосан хужжатли фильмлар тай-ёрлайди; йилига бир нечагина бадиий фильм чиқаради. Машҳур фильмлари: «Укамау», «Кондор қони» (реж. X. Сан-химес).
1996 й.да ЎзР б-н Б. ўртасида савдо-иқтисодий муносабатлардаги товар ай-ланмаси 4,84 млн. АКД1 долларини ташкил қилди, мамлакатимизга рух руда-лари ва концентратлари келтирилди. БОЛИВИЯЛИКЛАР (ўзларини боли-вианос деб атайдилар) — халқ, Бо-ливиянинг асосий аҳолиси. Боливияда (3 млн. киши), Аргентинада (150 минг киши), Бразилия, АҚШ, Перу ва Чи-лида ҳам яшайдилар. Умумий сони 3,2 млн. (1992). Б.ни каничана, каювава номли индейс халқлари; испан-индейс-лардан тарқалган метислар (чоло); қисман испанлардан тарқалган креол-лар ташкил қилади. Испан ва гуарани тилицй гаплашадилар. Диндорлари — католиклар. Асосан деҳқончилик, чор-вачилик б-н шуғулланадилар.
Боливияликлар.
БОЛИД — Ер атмосферасининг қуйи қатламигача кириб келадиган катта мас-сали ёрқин метеор жисм. Кўпинча, метеор жисмлар атмосферага кирганда бўли-ниб, буғланиб кетади. Б. учганда чўғлан-ган газ оқимлари ва метеор жиемнинг эриган томчилари жисм ортида «олов-ли дум» ҳосил қилиб, ёруғ из қолди-ради. Бу из бир неча минут кўриниб туради. Б. йўлидаги ҳавонинг қаттиқ си-қилиши ва сийраклашиши оқибатида баъзан кучли гумбурлаш эшитилади. Баъзида ҳаво очиқ кунлари Б. кундузи ҳам кўриниши мумкин. БОЛИНПЎШ - қ. Ёстиқпўш. БОЛИШ, лўла болиш — ёстиқ тури, узунчоқ ва думалоқ шаклда бўла-ди. Кашта тикиб безатилган жилди бо-линпўш, такяпўш деб аталади. Яна қ. Ёстиқпўш.
Лўла болиш (зардўзи гулдўзи усулида безатилган).
БОЛИШ (ўлчовшуносликда) — 1) мўғуллар ва қисман турклар орасида (13—14 а.лар) муомалада бўлган тилла ва кумуш пул. Баъзи манбаларда 75 ди-норта, баъзиларида 300 динорга тенг деб кўрсатилади. Вазни 150—600 мисқол бўлган; 2) мўғуллар давлатида пул бир-лиги ўрнида юрган олтин ёки кумуш ёмби. Чиғатойхон даврида (13-а.) 1 б. 300 динорга, баъзи ҳолларда 500 мис-қолга тенг бўлган (Мирзо Улуғбек, «Тўрт улус тарихи», Т., 1994, 352-6.). БОЛКИАХ Муиззаддин Ваддаулах Муда Ҳассанал (1946.15.7, Бруней ш., ҳоз. Бандар-Сери-Бегаван) — Бруней султони. Султон Муда Омар Али Сай-фуддин ўғли. Куала-Лумпур (Малай-зия)даги «Виктория» ин-тини ва Буюк Британиядаги Қироллик ҳарбий акаде-миясини тугатган. 1964 й.дан валиаҳд, 1967 й. 5 окт.дан султон. Айни вақтда 1984—86 й.ларда бош вазир, молия ва ички ишлар вазири, 1986 й.дан бош вазир, молия ва мудофаа вазири. БОЛЛС АСБОБИ — пахта толасининг узунлиги ўлчанадиган асбоб. Инглиз ихтирочиси В. Л. Боллс номидан. Чўзиш аппарати ва ундан олинган пилтани лентага бўлиб чиқувчи мосламадан иборат. Чўзиш аппаратида 2 жуфт металл валик бор. Остки валикка чарм қопланган. Валиклар бир-бирига пружина ёрдамида сиқилиб туради. Пахта намунасидан 200—300 г тола ажрати-либ, 32 тенг бўлакка бўлинади ва ара-лаштирилади. Аралашмани яна 4 бўлак-ка бўлиб, ҳар бири алоҳида-алоҳида чўзиш аппаратидан ўтказилади ва 4 пилта олинади, сўнгра уларни қўшиб, чўзиб битта пилта ясалади. Ундан та-розида 0,1—0,13 г намуна тортиб олиб, толалари параллел бўлгунча чўзиш аппаратидан ўтказилади, кейин духоба қопланган валикка ўраб, уз. 22 см, эни 15 мм ли пилта ҳосил килинади. Б. а.нинг иккинчИгҚисми каретка ва таъминлаш валикларидан иборат. Тайёрланган пилта таъминлаш валиклари орасидан ўтказилиб, кареткага ўрнатилади. Каретка духоба қопланган стол устида юргизилади,шунда пилтадаги толалар

духобага ўтади. Духобага ўтган толалар махсус тарозида тортилади. Толаларнинг оғирлигига қараб диаграмма тузилади. Диаграмманинг вертикал координата ўқи толалар оғирлигини, горизонтал координата ўки толалар узунлигини кўрсатади. БОЛМАХАМБЕТОВ Махаш (1914-1977, Нукус) — 2-жаҳон уруши қат-нашчиси, гвардиячи сержант. Дашт фронти 7-армиясининг 73-гвардиячи ўқчи дивизияси алоҳида ўқчи батальо-ни 2-ротасининг бўлинма командири. Б. 1943 й. 9 сент.да ўз бўлинмаси б-н батальонда биринчилардан бўлиб Днепр бўйидаги Бородаевка қишлоғи-га ёриб кириб, тунги ҳужум вақтидаги найзабозлик жангида кўрсатган жасо-рати учун Қаҳрамон унвонига сазовор бўлган (1944). Душманнинг бир нечта ўт очиш нуқтасини портлатган. Уруш-дан кейин Нукус ш.да яшаган. БОЛОДАРИ (форс, бола — тепа, юқори, дар — эшик) — эшик кесаки-сининг тепа қисми. Қуйи ёғоч, яъни остона тагдари, ён томондаги икки ёғоч ёндари деб аталади. Остонага параллел қилиб, икки ёндарининг устига ўрна-тилади. Баъзан, айниқса меҳмонхона-ларда, жамоат биноларида ёндарилар б-н бирга ўйма нақш б-н ҳам безати-лади (Самарқанддаги Улуғбек мадра-сасининг эшиклари). БОЛОМЕТР (юн. bole — нур т...метр) — нурланиш энергиясини ўлчаш учун мўлжалланган асбоб. Ютилаётган нурланиш оқими таъсирида электр карши-лиги ўзгарадиган термосезгир элемент ишига асосланган. Термосезгир элемент юзаси юқори ютиш крбилиятига эга қора қурумга бўялган, одатда, юпқа (0,1—1 мкм) металл қатлам ёки катта т-равий қаршилик коэффициентига эга ярим ўтказгич ёки диэлектрик бўлиши мумкин. Б. Уинстон кўприги сингари схемада ясалади. Кўприкнинг бир то-монидаги термоэлементга нурланиш оқими туширилади, иккинчи томон-дагиси ёпиқ бўлади. Нурланиш оқими таъсирида термоэлемент т-раси ўзгара-ди, натижада Б.нинг электр қаршили-ги, электр занжирида эса ток кучи ўзга-ради ва юклама қаршиликда кучланиш пасаяди. Кучланишнинг ана шу паса-йиши ўлчанаётган нурланиш оқими
Болометр схе-маси: Rp Rj— қаршиликлар; R^ R'6-ce3mp элементлар.
қуввати ўлчами бўлиб хизмат қилади. Металл ва яримўтказгичдан ясалган Б. ни совитиш талаб этилмайди. Совити-ладиган яримўтказгич (германий) ли Б. жуда сезгир бўлади. Ўта ва ўта ўтка-зувчан Б. 2—4° К т-рагача совитилади. Ҳозир энг сезгир Б. германий ва гал-лийдан ясалади ва 1015 Вт қувватни ўлчашга имкон беради. БОЛОМЕТРИК ЮЛДУЗ КАТТАЛИГИ — қ. Юлдуз катталиги. БОЛОНЬЯ — Шим. Италиядаги шаҳар, Эмилия-Романья вилояти ва Болонья провинциясининг маъмурий маркази. Шим. Апеннин тоғлари этагида, Рено дарёси бўйида, По дарёси б-н канал орқали боғланган. Аҳолиси 404 минг киши (1995). Мамлакатнинг муҳим иқтисодий ва маданий маркази. Йирик транспорт йўллари тугуни. Қ.х. маҳсу-лотларини қайта ишлайдиган, озиқ-овқат, приборсозлик, тракторсозлик, полиграфия, электротехника, қора металлургия саноати ривожланган. Гидротурбина, т.й. ускуналари, озиқ-овқат ва кимё саноатлари учун машиналар, ўғит, керамика ва пойабзал ишлаб чи-қарадиган корхоналар бор. Европадаги энг қад. ун-т (11-а.), муҳандис, ветеринария, савдо ин-тлари, Бадиий академия ва бадиий лицейлар, музейлар мавжуд. Шаҳар мил. ав. 6-а. охирларида этрускларнинг йирик шаҳри сифатида ташкил топган. Ўрта асрларда ўзининг ҳуқуқ мактаблари б-н ном чиқарган. 1861 й.дан Италия қироллиги тарки-бида. Б. марказида меъморий ёдгорлик-ларга бой Виктор Эммануил майдони бор: Сан-Стефано роман черкови мажмуаси (11—13-а.лар), уй-миноралар (11—12-а.лар), готика палаццоси (13— 15-а.лар), Сан-Петронио черкови (14— 17-а.лар), барокко ва ренессанс услуби-даги ҳашаматли саройлар (15-а.) ва б. БОЛОНЬЯ МАКТАБИ - Италия тас-вирий санъатидаги мактаблардан бири. Маркази — Болонья ш. Асарларининг ўзига хос хусусиятлари ва таъсирчан-лиги б-н 14-а.даёқ Италия тасвирий санъатида муҳим ўрин эгаллади. Ака-ука Карраччилар томонидан «Тўғри йўлга кирганлар академияси» нинг ту-зилиши (тахм. 1585) бу ерда Европа академизми қоидалари ва келгусида шаклланадиган БАлар фаолиятини бел-гилаб берди. Б.м. вакиллари (ака-ука Карраччилар, Доменикино, Г. Рени, Гверчино) диний ва афсонавий мав-зуларда безак композициялар, деворий расмлар яратган. Б.м. санъат тарихида бадиий таълим тизимини яратди, ба-роккога хос меҳроб картиналар, маҳо-батли безак расмлар, «қаҳрамонона» манзаралар турини ишлаб чиқди. Даст-
лаб асарлари (портрет ва маиший жанр)га туйғуларнинг ҳаққонийлиги ва ғоянинг янгилиги хос бўлган. Б.м. академизми кейинчалик (Италия ва ун-дан ташқарида кенг тарқалди) ҳаётдан ажралиб қолган ҳиссиз бадиий воқеага айланди.
БОЛОНЬЯ УНИВЕРСИТЕТИ - Европадаги кад. ун-тлардан бири. Италиянинг Болонья ш.да жойлашган. 11-а.да асос солинган. 12—15-а.ларда машхур бўлган; 13-а.да ун-тдаги ўқувчилар сони 10 мингга етган. Б.у. юридик, сиёсий фан-лар, иқтисодиёт ва тижорат, фалсафа ва санъат, пед., тиббиёт, доришунос-лик, кимё, муҳандислик, қ. х., ветеринария ва б. соҳалар бўйича мутахассис-лар тайёрлайди. Б. у.да 60 мингдан ор-тиқ талаба таълим олади. Ун-т кутубхо-насида 1 млн.га якин асар сақланади. БОЛОР ҚЎЙДИ, болор оширди (тўсин чиқарди) — уй-жой қуриш б-н боғлиқ маросимлардан бири, уйнинг девори тиклангач, би-ринчи болор (тўсин) чиқарилади. Шун-да қурувчи усталар «болор ўтирмаяпти» дейишади. Уй эгаси усталарга биттадан ё кўилак, ё чорси беради. Мана шундан кейин уйнинг болорлари чиқарилади, усталарга, қурилишда ёрдам бераётган ва ҳозир бўлганларга зиёфат берилади. Б. қ. (оширди) маросими уйнинг томи-ни ёпиш учун чиқариладиган тўсин-лар яхши ўтирсин, томи мустаҳкам бўлсин деган мақсадда қилинадиган хайр-садақа кўринишларидан биридир. БОЛОСОЙ, Форишсой — Жиззах вилояти Фориш туманидаги сой. Нуро-та тизмасининг шим. ён бағри (1800 м) дан бошланади. Уз. 25 км, ҳавзасининг майд. 18 км2. Б. бош қисмида кўп жой-ларда қояли даралардан иборат тор во-дийда, шағал ва харсанг тошли серос-тона ўзанда оқади. Б. камсув сой, ўрта-ча сув сарфи 80 л/сек. Б. да асосан эрта баҳорда, қор эриган ва ёмғир ёққан вақтларда серсув бўлади, ёзда текис-лик қисмида сой қуриб қолади. Б. Фориш қишлоғи ерларини суғоради. БОЛОТНИКОВ Иван Исаевич (? -1608) — Россиядаги қўзғолон (1606— 07) раҳбари. У ёшлигида бояр Телятевс-кийнинг қароли (холопи) бўлган, кейинчалик казаклар томонига қочган,. татарлар уни тутиб олиб, туркларга қул қилиб сотишган. Б. Туркия ҳарбий ке-масида эшкакчи бўлиб ишлаган. Қул-ликдан қочиб Россияга қайтган. Рос-сиянингжан. ҳудудлари, Москва атрофи, Калуга, Тулада қўзғолончи қўшинлар ташкилотчиси. Қўзғолон бостирилгач, Б. Каргополга сургун қилинган (1607 й. окт.), иккала кўзи ўйилиб, сувга чўкти-рилган.

БОЛОТНИКОВ ҚЎЗҒОЛОНИ
Болоҳовуз масжиди.
БОЛОТНИКОВ ҚЎЗҒОЛОНИ (1606—
07) — крепостнойликка қарши холоп-лар, деҳқонлар, шаҳарликлар, стрелец-лар, казакларнинг Иван Болотников етакчилигидаги қўзғолони. 1606 й.нинг июлида Жан.-Ғарбий Россияда бошлан-ган. Қўзғолончилар 1606 й. авг.—сент.да Кроми ва Калуга яқинида подшо қўшинларига зарба беришган. Подшо Василий IV Шуйский сиёсатидан норо-зи бўлган дворянлар унга қарши қўзға-либ, ўз отрядлари б-н Б. қ.га келиб қўшилганлар. Кўзғолончиларнинг Кроми ва Елец атрофида ҳамда Угра, Ло-пасня дарёлари бўйида подшо аскар-лари устидан қилган ғалабаларидан сўнг қўзғолон жуда кенг ҳудуд (Россия-нинг жан.-ғарби, жан.даги 70 га яқин шаҳарлар, шунингдек қуйи ва ўрта Волга бўйи) га ёйилган. Қўзғолончи-лар Москвани 2 ой давомида (1606 й. 7 окт.дан 2 дек.гача) қамал қилиб тур-ганлар. Подшо ҳукуматининг қўзғолон-чилар орасида ихтилоф чиқариб, дворян отрядларини деҳқонлардан ажра-тиш мақсадидаги турли найранглари натижасида Москва ёнидаги жангда (1606 й.нинг нояб.) дворян отрядлари деҳқонларга хиёнат килиб, подшо то-монига ўтиб кетган. Қўзғолончилар шу туфайли Котла дарёси бўйида мағлу-биятга учраб (1606 й. 2 дек.) Калугага чекинганлар. 1607 й. ёз-куз фаслларида қўзғолончилар Илейка Муромец отрядлари б-н Тула остоналарида подшо қўшини б-н курашганлар. 4 ойлик қамалдан сўнг Тула таслим бўлгач (1607 й. 10 окт.), Б.Қ- бостирилган. БОЛОҲОВУЗ МАСЖИДИ - Бухоро-даги меъморий ёдгорлик, томонлари 11,5 м ли мурабба тарҳли бино. Б.м. нинг
катта гумбазли масжиди 1712 й., ҳовли ва ҳужралари 19-а.да, айвони 1915—17 й.ларда, масжид ёнидаги алоҳида тур-ган минора ҳам шу йилларда Уста Ширин Муродов ва уста Ҳафизовлар то-монидан қурилган.
Б.м. қалқонсимон ва мураккаб бўртма нақшлар б-н безатилган. Меҳробига нафис нақшлар ишланган. Ганч шувоқ-ли пештоқ масжиднинг шарқ томони-да бўлиб, бўғот ости ганч нақшлар б-н безатилган. Пештоқнинг ён томонлари-га икки қаватли баланд токчали ҳуж-ралар қурилган. Б.м. нинг 20 та баланд ва ингичка ёғоч устунли айвони бор. Айвоннинг ён деворларидаги токчала-ри накшлар б-н безатилган. Б.м .да жума номози ўқилган. Масжиднинг айвони ва қандил осилган шипи айниқса сер-ҳашам. Регистон майдони томонидан Б. м. га қаралса пешайвони, майдон ён-бошидаги кичкина минораси ва ўрта-сидаги ҳовуз кишида ажойиб таассу-рот қолдиради. Ҳовуз қирғоклари йи-рик тошлар б-н зинапояли қилиб мус-таҳкамланган.
БОЛТ |нем. Bolt (e)] — машина ёки иншоотларнинг ажралувчи қисмлари-ни бириктирувчи маҳкамлаш детали; бир учида резьба қирқилган, иккинчи
ccta crto rij
Болт: /—гайкали болт, 2—болт; 3— шпилька.
учида тўрт ёки олти қиррали каллаги бўлган думалоқ стержендан иборат. Б. бириктириладиган деталлардаги тешик-дан ўтказилиб, резьбали учига гайка бураб қўйилади.
БОЛТ КЕСИШ СТАНОГИ - болт, шпилька, трубаларга резьба кесувчи металл кесиш станоги. Плашкалар (резьба қирқиш асбоблари) ўрнатил-ган винт кесиш каллаги б-н жиҳозлан-ган. Ишлов бериладиган буюм суппорт тискиларига маҳкамланиб, станок ста-нинаси бўйлаб сурилади ва плашкалар-га тегади; шундан сўнг буюм ҳарака-тини плашкалар амалга оширади ва резьба кесади. Ишлов берилгандан сўнг плашкалар буюмни автоматик тарзда бўшатади. Б.к.с. нинг иш унумдорлиги токарлик ва резьба фрезалаш станок-лариникига нисбатан юқори. БОЛТА — ёғочни чопиш, кесиш, йўниш, ёриш, дарахт ағдариш учун ишлатиладиган дастаки қурол. Металл каллак ва ёғоч дастадан иборат. Тиғи дастасига параллел бўлади. Б. каллаги углеродли пўлатдан тайёрланиб, тиғи-га асбобсозлик пўлати пайвандланади ва тобланади, дастаси қаттиқ ёғочдан 40—50 см узунликда ясалади. Б. нинг катта болта (оғирлиги 3 кг гача), ўрта болта (2,5 кг гача), болтача (1 кг гача) ва ойболта каби хиллари бор. Неолит ва жез асрларида йўниб тайёрланган тош Б. лар ишлатилган. Жез даврида зўғотали (даста учун тешикли) мис ва жез Б. пайдо бўлган; темир асрида зўғо-тали темир Б. тарқалган. 19.-а. охирла-ригача Б. ясаш темирчиликнлнг алоҳида тармоғи бўлиб, Б. устаси болтачи-те-мирчи деб юритилган. Осиёда жанго-вар болта — ойболта айниқса кўпай-ган. Б.ни Бухоро ва Самарқандда «товар» (форс.-тож. — табар) деб аташган. Б. «Девону луғотит турк» (11 -а.) да балду, «Тафсир» (12-а.) да болта, «Му-қаддимат ул-адаб», «Қисас ул-анбиё» (13— 14-а.лар), «Бобурнома» (15—16-а.лар) да болту тарзида учрайди. БОЛТАЕВ Абдулла (1896 — Хива -1966) — наққош, Узбекистан халқ рас-соми (1950). Хоразм наққошлигининг йирик вакилларидан, чизма ва бўяма нақш устаси. Бўёкчи, матога гул босув-чи уста оиласида тугилган. Хивалик маш-ҳур наққош ва кошинкор уста Эшму-ҳаммад Худойбердиевдан ҳунар ўрган-ган. Йирик ҳашаматли бинолар (мае, Исломхўжа мадрасаси ва минораси, 1912) қурилишида ва уларни безашда иштирок қилган. 1920 й.дан мустақил ишлай бошлаган. 1924 й.дан Хоразм вилояти ўлкашунослик музейида ил-мий ходим. Хоразм воҳасидаги атоқли ганч, тош, ёғоч ўймакорлари, наққош-

ларнинг энгяхши (« » » ■• т./vi нақшларини тўп-лаган, уларни ижодий ўрганиб, ўзи ҳам нақш на-муналари яратган. Хива наққошлиги-га хос шох, поя (таноб, рафтор), барг, гул ва ғун-чаларга ўхшаш ай-ланма   ислимий
нақшлар Б. ижодида асосий ўрин эгал-лайди. Нақш намуналари, ахталари ва гирихларида ислимий нақшлар уй-ғунлаштирилган. Кўпгина хоразмлик усталар унинг чизмалари асосида иш-лаган. Мае, Ота Полвонов унинг чизмалари асосида безаган устун ва эшик 1937 й. Парижда Амалий санъат кўргаз-масида намойиш қилинган. Б. иштиро-кида Кўҳна Арк, Тошҳовли, Нурулла-бой саройи ва б. меъморий ёдгорлик-лар таъмирланган. 1946—47 й.ларда Тошкентдаги Навоий театри биноси-нинг Хива залини безаган усталарга раҳбарлик қилган, шу театр биноси эшиклари, тош деталларидаги нақшлар унинг чизмалари асосида ишланган. Б. тайёрлаган нақш намуналари, унинг чизмалари асосида ишланган кулоллик буюмлари Москва (Шарқ халқлари санъати музейи), Тошкент (Ўзбекис-тон давлат санъат музейи, Амалий санъат музейи, Узбекистан БА Бади-ий кўргазмалар дирекцияси), Хивада-ги музейларда сақланади.
Ад: Хўжае в А., Наққош Абдулла Болтаев, Т., 1963.
БОЛТАЕВ Абдурауф (1909. 2. 6, Катта-қўрғон - 1978. 6.10, Тошкент) — Ўзбе-
А. Болтаев «Раис уйланармиш» спектаклида Сафар ролида (ўнгда).
кистон халқ артисти (1964). 1931—34 й.ларда Қорадарё, Нарпай, Сариосиё туманлари, Каттақўрғон ш., Қашқада-рё вилояти театрларининг ташкилот-чиларидан, 1934—39 йлар Самарканд ви-лоят театри да, 1939 й.дан Муқимий те-атрида актёр. Машҳур роллари: Қози («Майсаранинг иши»), Бобохон («То-ҳир ва Зуҳра»), Жиянбой («Ғунчалар»), Умурзоқбой («Паранжи сирлари»), Флорес («Қўзибулоқ»), Қози («Навоий Астрободда»), Мулла Камол («Нур-хон») ва б. «Опа-сингиллар», «Қутлуғ қон», «Қалбингда қуёш» фильмлари, «Наштар» сатирик киножурналининг кўп сонларида турли роллар ижро этган. Б. кулгили, ҳажвий ролларда танилган. У ўз каҳрамонларининг асосий хусусият-ларини бўрттириб тасвирлайди, ҳажв ва киноя воситаларидан кенг фойдаланган. Б. яратган қаҳрамонлар соддалиги ва са-мимийлиги б-н ажралиб турган. БОЛТАЕВ Ботир (1942. 15. 12, Хива)
—  меъморий ёдгорликларни таъмир-лаш устаси, меъмор. Ўзбекистон БА-нинг акад. (1997). Тошкент политехника ин-тини тугатган (1974). Маданият ишлари вазирлигининг Маданий ёдгорликларни асраш илмий и.ч. бош-қармасининг махсус лойиҳалаш уста-хонасида меъмор, уста. Меъмор, нақ-қош, кошинкор ва ўймакор уста си-фатида қад. меъморий обидаларни таъмирлашда фаол иштирок этади. 90-й.ларда Мчан қалъадатн Тошҳовли (ха-рамхона), Кўҳна Арк (арзхона), Қиб-ла Тозабоғдаги масжид, Паҳпавон Маҳ-муд мақбараси, Уч    авлиё мақбараси, Шаҳрисабздаги Гумбази Сайидон, Кўк гумбаз масжиди, Бухородаги  Баҳоуд-дин мажмуаси ва б.ни таъмирлашда қатнашди.
БОЛТАЕВ Муҳаммад Назарович (J928. 1.10, Бухоро) — файласуф олим. Ўзбе-кистонда хизмат кўрсатган фан арбоби (1978), фалсафа фанлари д-ри (1966), проф. (1968). Бухоро давлат пед. инсти-тутини тугатган (1950). Душанбе, Тошкентдаги олий ўқув юртларида фалса-фадан даре берди. Қарши давлат пед. институти ректори (1977—86), Бухоро давлат ун-ти фалсафа кафедраси муди-ри (1986 й. дан). Илмий ишлари Ўрта Осиё мутафаккирларининг фалсафий фикр тараққиётига қўшган ҳиссаси, тасаввуф вакилларининг инсон ҳаёти-нинг маъноси ҳақидаги фикрларига, умуминсоний маънавий-ахлоқий қад-риятларга бағишланган. «Шуҳрат» медали б-н мукофотланган (1994). БОЛТАЕВ Ҳожихон [1902, Хонқа (ҳоз. Янгиариқ) тумани Қорчимон қишлоғи
-   1987.12.8, Чоржўй (Хонқа тумани қабристонига дафн этилган)] — хонан-
да, Ўзбекистон халқ артисти (1969). Хоразмма-қомчилик макта-бининг намоянда-си. Хоразм вилояти мусиқали драма театрида (1934— 41, 1949-61), миллий эстрадада (1942-49), М. Ху-дойбергенов раҳ-барлигидаги мақом ансамблида (1942— 45) ишлаган. 1962—72 й.ларда Урганч ш. маданият уйида ўзи ташкил этган мақомчилар ансамблининг раҳбари. Ре-пертуаридан Хоразм мақомлари, суво-ралар ва б. йирик ашула йўллари ўрин олган. Жарангдор ва ёқимли овоз со-ҳиби. Товуш кучини равон тақсимлаш, авжларга енгил чиқа бориш ва уларни узоқсақлай олиш Б. услубига хос. Б. тўла ижро этган Бузрук, Сегоҳ мақомлари Санъатшунослик и.т. институти, кўплаб сувора ва мақом йўллари Узбекистан радиоси ҳамда Тошкент грамёзув сту-дияси томонидан ёзиб олинган. Б. — Хоразм мақомчиларидан Н. Юсупова, Қ. Искандаров, ҳофизлардан Р. Жума-ниёзов, К. Ҳожиев, С. Авазов ва б. нинг устози. 1990 й.дан Хоразмда Б. номида хонандалар танлови ўтказилмокда. БОЛТАЕВА Икрома (1916.16.1, Китоб — 1993.21.11, Тошкент) — Ўзбекис-тон халқ артисти (1956). Педагогика билим юртида (1930—32), Лоҳутий номидаги Тошкент театр техникумида (1933—34) таълим олган. Ижодий фао-лиятини Қашқадарё театрида бошлаган. 1934—45 й.лар Самарканд театрида ишлаб, Қундуз («Тоғ қизи»), Леди
И. Болтаева Ҳуринисо («Олтин девор») ролида.

Мильфорд («Макр ва муҳаббат»), Май-сара, Жамила («Майсаранинг иши», «Бой ила хизматчи») каби образларни яратган. 1946 й.дан Ҳамза театрида. Б. нинг образлари мукаммал ва тугалли-ги б-н ажралиб туради. Юксак актёр-лик маҳорати, ифодали нутқи, ёрқин маиший бўёқлар воситасида ўзига хос қайтарилмас образлар яратишга эриш-ди. Машҳур роллари: Варвара («Мома-қаддироқ»), Ҳафиза, Салтанат, Нетай-хон, Шакарбуви («Янги ер», «Шоҳи сўзана», «Тобутдан товуш», «Аяжонла-рим»), Дездемона («Отелло»), Нури («Қутлуғ қон»), Марҳамат («Парвона»), Ҳуринисо, Саодат («Олтин девор», «Истанбул фожиаси»), Башорат, Фар-монбиби («Келинлар қўзғолони») ва б. Кинода (Ҳалима, «Маҳаллада дув-дув ran» ва б.) ҳам роллар ижро этган. Ҳам-за номидаги Узбекистан Давлат муко-фоти лауреати (1979). БОЛТАТУМШУҚ (Coccothrauster coccothrauster) — чумчуқсимонлар тур-кумининг тарғилбошлилар оиласига мансуб сайроқи қуш. Европа ва Осиё-нинг ўрта минтақаларида тарқалган. Қишлаш учун жан.га — Қора денгиз атрофи ва Шарқий Хитойга учиб кета-ди. Афғонистон, Покистон ва Шим.-Ғарбий Ҳиндистонда ўтроқ яшайди. Ўзбекистонда Ҳисор-Олай тоғларида учрайди. Ўрмон ва боғларда яшайди. Тумшуғи катта ва бақувват, мева да-накларини чақишга яхши мослашган. Уясини дарахтга қуради. 4—5 та тухум қўяди. Тухумини урғочиси босади. Эр-каги унга озиқ ташийди. Боласи 14 кунда тухумдан чиқади, яна 11—14 кун-дан сўнг учирма бўлади. Ўзбекистон тоғ-ларидаги арчазорларда арча болта-т у м ш у ғ и (Mycerobas car-piers) учрайди. Ҳар хил мевалар, ўсимликлар уруғи ва дон б-н озиқла-нади.
Болтатумшуқ.
БОЛТАЧИ — Усмонли турк империя-сида султон саройи қўриқчиси. Б.лар ҳарбий юришлар вақтида ҳукмдор ҳара-мини қўриқлаб борганлар. Тунда қўшин дам олишга тўхтаганда чодирларини ҳарам атрофига тикканлар. БОЛТАЧИ (ТАБАРДОР) МУҲАМ-МАД ПОШО (1660-1712) - Усмонли турк империяси султони Аҳмадхон III даври (1703—30) даги садри аъзам. Ўсмирлик чоғида султон саройига ке-либ, болтачилар сафига хизматга кир-
ган. Хушрўй ва хушовоз бўлганидан эдда «Хушрўй муаззин» деган ном б-н танилган. 1704 й. султон Аҳмадхон III уни бош мирохур этиб тайинлаган, бир йилдан кейин эса садри аъзам лавози-мига кўтарган. 18 ой шу лавозимда ишлагач, амалдан туширилган, кейин-чалик Арзирум ва Ҳалаб волийси этиб тайинланган. 1710 й. рус-турк уруши бошлангач, садри аъзам лавозимига қайта тайинланган. Турк лашкари рус қўшинларини Прут дарёси этагида бу-тунлай тор-мор қилиб, Пётр I ни асир олишига бир баҳя қолганда, Б.(Т)М.П. русларга сулҳ тузишни таклиф қилиб ғоятда катта хатога йўл қўйган. У бу ха-тоси учун амалдан туширилиб, Мити-лена, сўнг Лемнос о.га сургун қилин-ган ва бир йилдан кейин ўша ерда ва-фот этган.
БОЛТАЮТАР (Gypaetus barbatus) — йиртқич қушлар туркумининг қарчи-ғайсимонлар оиласига мансуб қуш. Ўзбекистонда учрайдиган йиртқич қушларнинг энг йириги. Уз. 1,1 м гача, қаноти ёйилганда 2,7 м га боради. Боши ва танасининг қорин томони оқиш ёки сарғиш, орқа томони қорамтир. Тумшуги остида қаттиқ қилсимон патлар-дан ҳосил бўлган бир тутам кокили бор. Б. Марказий Осиё, Арабистон, Жан. Европа ва Африканинг шим.-шарқида тарқалган, Ўзбекистонда тоғларнинг қояли жойларида яшайди. Нурота тоғ-ларидек паст тоғларда ҳам, Помир ва Тяньшан каби баланд тогларда ҳам учрайди. Уясини қоялар орасига қуради. Дек. — янв.да 1—2 та тухум қўяди. Тухумини эркаги б-н урғочиси галма-гал босади, лекин урғочиси кўпроқ ўтира-ди. 55—60 кунда бола очади, боласи 4 ойда учирма бўлади. Б. одамга ва йирик сут эмизувчиларга ҳужум қилмайди. Ўлимтиклар ва суяклар б-н озиқлана-ди. Қаноти катта ва кенг бўлиб, ўлим-

тиклар ахтариб узоққа учишга мослашган. Баъзан каклик, қуён, суғурларга ҳужум қилади. Копетдоғ этагида тош-бақалар б-н озиқланиши аникланган. Б. тошбақа косасини кучли тумшуғи б-н синдира олади. Суякларни ҳам ҳазм қилади. Тирноқлари тўмтоқ, бармокла-ри калталигидан тирик ҳайвонларни тутиб ўлдира олмайди, лекин ўлжаси-ни панжалари б-н чангаллаб уча олади. Б. кўпчилик мамлакатлар Қизил кито-бига киритилган.
БOЛTИPИҚ[Cardaria repens L. (Schrenk) larm.] — крестгулдошларга мансуб кўп йиллик бегона ўт. Пояси тик усади, сершох, бўйи 15—20 см. Барглари кет-ма-кет жойлашган, гуллари оқ, қал-қонсимон тўпгулга йиғилган. Меваси тўрт уруғли қўзоқ. Апр. — июнда гул-лайди ва мевалайди. Уруғидан ҳамда илдиз бачкиларидан кўпаяди. Бир туп ўсимлик 3—5 мингтагача уруғ беради. Уруғлари асосан сув орқали тарқалади. 15—20° т-рада униб чиқади. Илдизи ўқ илдиз бўлиб, тупроққа 1,5—2 м гача чуқур киради. Қурғоқчилик ва шўрга чидамли. Ўрта Осиёда тарқалган. Беда-поялар, пахтазор, суғориладиган ва лалми экинлар орасида, йўл ёқалари, ташландиқ ерлар, ариқ бўйлари, боғ-узумзорларда учрайди.
Кураш чоралари: анғизни юм-шатиш, ерни чуқур шудгор қилиш, культивациялаш ва б. БОЛТИҚ ДЕНГИЗИ - Атлантика оке-анининг бир қисми. Майд. 419 минг км2. Материк ичкарисига чуқур кириб бор-ган. Чуқ. 40—100 м, энг чуқур ери 470 м. Б.д.да сув ости баландликлари ва ботиқлар, Ботния, Фин, Рига каби қўлтиқлар, Сааремаа, Рюген, Готланд, Эланд, Борнхольм, Аланд каби катта ороллар бор. Океан б-н Эресунн, Катта ва Кичик Бельт, Каттегат ва Скагеррак бўғозлари орқали туташган. Қирғоқ-лари асосан қумли пасттекисликлардан иборат, шим.-шарқи қояли. Денгиз туби қум ва гилли балчиқлар б-н крп-ланган. Ботиқлар, қатортепалар ва жар-ликлар кўп учрайди. Б.д.га 250 дан ор-тиқ даре (Нева, Ғарбий Двина, Висла Одра ва б.) қуйилади. Б.д.нинг иқли-ми мўътадил. Жан.да янв.нинг ўртача т-раси — 1,1°, июлники 17,5°, шим.да янв.ники — 11,5°, июлники 17°. Ўрта-ча йиллик ёғин 500—600 мм, баъзи жойларида 1000 мм гача. Қишда сув юзасининг т-раси 1—3°, езда 18—20°. Б.д. нинг қирғоққа яқин қисмлари но-яб.дан апр. ойигача музлайди. Б.д. юза-сида сувнинг шўрлиги фақат ғарбида 11%о, бошқа қисмларида 2—3%о дан 6— 8%о гача. Б.д. да сельд, чавақбалиқ, анчоус, палтус, лосось, олабуға овлана-

ди. Ботния қўлтиғида тюлень бор. Б.д. Болтиқбўйи мамлакатларининг экс-порт-импортида ва йўловчилар ташиш-да катта аҳамиятга эга. Антропоген таъ-сирлар натижасида экологик аҳволи ёмонлашган. Асосий портлари: Санкт-Петербург, Таллин, Рига, Лиепая, Вентспилс, Клайпеда, Калининград, Шчецин, Гданьск-Гдиня, Росток ва б. Курортлардан: Юрмала, Колобжег, Устка ва б.
ВОЛТИҚ ТИЛЛАРИ - болтиқ қаби-лалари (балтлар) тиллари. Ҳинд-евро-па тиллари оиласига мансуб тиллар гу-руҳи. Бу гуруҳга ҳоз. латиш (Латвиянинг асосий аҳолиси) тили, литваликлар (Литванинг асосий аҳолиси) тили ҳамда улик тиллар киради. Б.т. 2 катта гуруҳга ажралади: 1) ғарбий Б.т. — прусс ва ятвяг (17—18-а.лардатўлиқис-теъмолдан чиққан, улик) тиллари; 2) шарқий Б. т. — литваликлар, латиш (курш, селов ва б. улик) тиллари. Бу-лар орасида баъзи ёзувсизлари ҳам бўлган. Б. т. илк бор немис олимлари — А. Шлейхер, Ю. Нессельман ва б. томо-нидан тадқиқ қилинган. Кейинчалик латиш — Я. Эндзелин, литвалик Ф. Кур-шат, немис — Ф. Шпехт, Э. Френкел-лар бу борада и. т.лар олиб борган. Б.т. ни ўрганиш ишига халқ оғзаки ижоди намуналари тўпловчилар (латиш К. Барон ва б.), адабиётшунослар (литвалик И. Яблонский ва б.) сезиларли ҳисса қўшди. Б.т.га оид диалектологик мате-риаллар 19-а. охирида А. Биленштейн, К. Явнис ва б. томонидан тўпланган. БОЛТИҚ ҚАЛҚОНИ - Шаркий Европа платформасининг шим.-ғарбий қисмида, унинг токембрий бурмали фундаментининг ер юзасига чиқиб қол-ган қисми. Нисбатан ёшроқ чўкинди жинслари қоплами деярли учрамайди. Россиянинг шим.-гарбий (Карелия Республикаси, Мурманск вилояти) қисми, Финляндия ва Швеция ҳудуд-ларини ўз ичига олади. Фундаментининг токембрий жинслари кучли ме-томорфлашган ва мураккаб жойлашган бўлиб, турли ёшга мансуб мажмуалар-дан иборат. Архей ва қуйи протерозой жинслари (гнейслар, кристалли сла-нецлар ва б.) дан тузилган. Уларнинг мутлақ ёши 3500 млн. йилдан 2700— 2500 млн. йилгача. Протерозойнинг нисбатан ёшроқ Карелия ва свек-фин мажмуалари кўпроқ тарқалган, улар бурмали системалар ҳосил қилиб, шакл-ланиши бундан 1850—1750 млн. йил аввал якунланган. Шунингдек гранит-рапакивлар ҳам ривож топган (1640— 1620 млн. йил). Палеозойдан бошлаб вақт-вақти б-н кўтарилган. Б. қ.да те-мир рудаси (Швеция, РФ), мис-никель

рудалари (РФ), палеозой ишқорли ин-трузиялари орасида апатит (Хибин, РФ) конлари бор.
БОЛТОН, Болтон-ле-Мурс — Буюк Британиянинг Ланкашир графли-гидаги шаҳар. Аҳолиси 263 минг киши. Т.й. тугуни. Тўқимачилик саноатининг қад. (14-а.дан) маркази. Ип газлама кор-хоналари, машинасозлик, жумладан транспорт машинасозлиги, авто- ва авиасозлик учун қисмлар и. ч., электротехника, металлургия, қоғоз, кимё, тикувчилик саноати корхоналари бор. БОЛХОН ТОҒЛАРИ - қ. Катта Бол-хон тоғлари ва Кичик Болхон тоғлари. БОЛЬЦМАН (Boltzmann) Людвиг (1844. 20. 2, Вена — 1906.5.9, Дуино, Италия) — австрия физиги. Вена ФА аъзоси (1895). Статистик физика ва физик кинетика асосчиларидан бири. Б. ўз номи б-н аталувчи тақсимот функциясини ва газларнинг асосий кинетик тенглама-сини яратди. Термодинамиканинг ик-кинчи крнунини статистик нуктаи на-зардан асослаб берди (1872). Б. газлар ва қаттиқ жисмларнинг диэлектрик дои-мийларини аниқлади. Иссиқлик нурла-ниши қонунларидан бири (Стефан — Больцман қонуни) ни яратди. Бу қонун ҳоз. замон нурланиш назариясини ри-вожлантиришда муҳим роль ўйнади. БОЛЬЦМАН ДОИМИЙСИ - асосий физик константалардан бири. Универсал газ доимийси R нинг Авогадро
сони N. га нисбатига тенг:  к = "ы   =
= 1,380710-23Ж/К. Б.Д.НИ ўртача ҳар бир молекулага тўғри келадиган газ доимийси дейиш мумкин. Л. Больцман номи б-н аталади.
БОЛЬЦМАН КИНЕТИК ТЕНГЛАМА-СИ — газ молекулаларининг тезлик v ва координата г лар (вақт / га боғлиқ равишда) бўйича тақсимот функция-си қаноатлантирадиган тенглама. Бу тенглама кичик зичликка эга газлар ҳолатини ифодалайди. Кинетик тенгла-мани газлар учун дастлаб 1872 й.да Л. Больцман таклиф этган.
Бир жинсли зарралардан ташкил топган газлар учун Б.к.т. куйидаги кури-нишга эга:
бунда f(v, r, t) — бир жинсли зарралар-нинг тақсимот функцияси, F=F (r, t) — зарраларга  таъсир   қилувчи   куч,
(*)
тўқн. — зарраларнинг ўзаротўқна-
шуви ҳисобига тақсимот функцияси-нинг ўзгариши. Тенгламадаги иккинчи
ва учинчи ҳадлар зарралар ҳаракат да-вомида тўқнашмаган ҳолда тақсимот функциясининг ўзгаришини ифодалайди. Б.к.т. нинг турли умумлашмалари металлардаги электрон газ, кристалл панжарадаги фононлар ва б. нинг ҳолат-ларини изохлаб бе ради. БОЛЬЦМАН ПРИНЦИПИ -энтропия S б-н термодинамик холат эҳти-моллитч W орасидаги муносабат S-klnVJ (к — Больцман доимийси, W — ҳолат эҳтимоллиги). Термодинамиканинг иккинчи бош қонуни Б.п. бўйича статистик шарҳланади: табиий жараёнлар термодинамик тизимни кам эҳтимолли ҳолатдан кўп эҳтимолли ҳолатга ўтиш-га мажбур қилади (яъни тизим мувоза-нат ҳолатига келади, бунда И^ва 5 энг катта қийматга эга бўлади). Б.п. ни Л. Больцман ишлаб чиққан. БОЛЬЦМАН СТАТИСТИКАСИ -классик механика қонунларига мувофиқ ҳаракатланаётган, ўзаро таъсирлашмай-диган кўп сонли зарраларга эга бўлган термодинамик мувозанат ҳолатидаги идеал газ статистикаси. Сийраклашган барча молекуляр газларга ва газлар раз-рядланаётганда содир бўлувчи плазма-га татбиқ қилинади, металлардаги электрон газ ва фотонларга қўлланилмайди. Б.с.ни Л. Больцман ишлаб чиққан. БОЛЬЦМАН ТАҚСИМОТИ - идеал газ зарраларининг ташқи куч майдони (мае, тортишиш майдони) да энергия-лари Е бўйича мувозанатли тақсимла-ниши; таксимланиш функцияси f~erE/kl орқали аниқланади, бунда Е — зарраларнинг кинетик ва потенциал энерги-ялари йиғиндиси, Т — мутлақ т-ра, к — Больцман доимийси. Б.т. зарраларнинг тезликлари бўйича Максвелл тақсимо-тининг Л. Больцман томонидан топил-ган умумий хулосасидир (1868—71). БОЛЬШАЯ СОВЕТСКАЯ ЭНЦИКЛОПЕДИЯ (БСЭ) (рус.) — қ. Катта Совет Энциклопедиям. БОЛЬШЕВИКЛАР (рус. большевики — кўплар) — Россия социал-демократик ишчилар партияси (РСДРП) да Ленин бошчилик қилган сиёсий оким (фракция) вакиллари. 1917 й. апр.дан муста-қил сиёсий партия тузишган (қ. Совет Иттифоки Коммунистик партияси). Б. тушунчаси РСДРП 2-съездида (1903) Ленин тарафдорлари партия раҳбар органларига сайловларда кўпчилик овоз олганидан сўнг юзага келган. Шу сабабли улар — большевик, кам овоз олган ракиблари эса — меньшевик деб юритила бошлаган. Б. мамлакатда тота-литаристик сиёсат юритган. Б. сўзи 1917-52 й. ларда РСДРП (б), РКП (б), ВКП (б) деб аталган партиянинг рас-мий номларида ишлатилган.

БОЛЬШОЙ ТЕАТР
БОЛЬШОЙ ТЕАТР (рус.)- қ. Катта театр.
БОЛЬЯЙ (Бойаи) Янош [1802.15.12, Коложвар (Клуж) — 1860. 27.1, Марош-вашархей (Тиргу-Муреш] — венгер ма-тематиги. Ноэвклид геометрия ғоялари-га мустақил равишда келган. Талабалик йилларидаёқ, параллел чизиқлар ҳақидаги постулатни исботлаш б-н шуғуллана бошлаган, кейинчалик ҳам бу ишларини давом эттирган. Б. ўз тад-қиқотларини тартибга солиб, 1832 й.да «Аппендикс» асарини нашр қилдирди. Бу асар энг мукаммал математик асар-лар жумласига киради. Б. ишлари ти-риклига чоғида тан олинмади, бу ҳол унинг руҳиятига салбий таъсир қилди. БОЛҚИН (Muricaria alopecuroides Schrenk) — юлғундошлар оиласига мансуб туксиз чала бута, бўйи 2 м ча. Барг-лари тухумсимон ёки наштарсимон, банд-сиз, майда, уз. 10—12 мм. Гуллари икки жинсли, косачаси асосигача бўлинган; тожбарги 5 та, чангчилари 10 та, 5 таси узун. Тўпгуллари бошоқсимон, ёш шох-чаларнинг учида жойлашган. Кўсаги силлиқ, уз. 10 мм, эни 3 мм келади. Майдан сент.гача гуллайди. Б. Тошкент, Фарғона, Самарканд ва Қашқадарё вилоятларининг тоғли ҳудудларида ўсади.
БОЛҚОН АНТАНТАСИ - Греция, Руминия, Туркия ва Югославиянинг иттифоқи (1934 й. 9 фев., Афина ш.). 1-жаҳон урушидан сўнг Болқонда таркиб топган кучлар нисбатини сақпаш мақ-садида Франция ҳукмрон доиралари ташаббуси б-н тузилган. Б. а. мазкур иттифоқ қатнашчиларининг Болқон-даги чеғаралари хавфсизлигини ўзаро кафолатлашни, улардан бирига ҳужум қилинган таклирда ўзаро ёрдам кўрсатишни кўзда тутарди. 1939—45 й.лардаги 2-жаҳон уруши Б.А.га бар-ҳам берди.
БОЛҚОН ТОҒЛАРИ - қ. Стара-Планина.
БОЛҚОН УРУШЛАРИ - Болқон я. о.да 1912—13 й.ларда бўлиб ўтган икки уруш. Б и р и н ч и Болқон уруши (1912 й. 9 окт. - 1913 й. 30 май) - Болқон иттифоқи (Болгария, Сербия, Греция, Черногория) б-н Туркия ўртасидаги уруш. Лондон сулҳ шартномаси (1913 й. 13 май) га кўра, мағлуб Туркия Ис-танбул ва Шарқий Фракиянинг бир қисмидан бошқа Болқондаги барча мулкларидан маҳрум бўлган.
Иккинчи Болқон уруши (1913 й. 29 июнь — 10 авг.) — Болгарияни Сербия, Черногория, Греция ва улар-га қўшилган Руминия ва Туркияга қар-ши уруши. Уруш Болгариянинг мағлу-бияти б-н тугади. Бухарест сулҳ шарт-
номасига (1913 й. авг.) кўра, Болгария Руминияга Жан. Добружа, Грецияга Македониянинг жан. қисмини ва Ғар-бий Фракиянинг бир қисмини, Сер-бияга Македония шим. кисмининг де-ярли ҳаммасини беришга, Туркияга Адрианопол (Адирна) ни қайтаришга мажбур бўлди. Б. у. халқаро зиддиятлар-нинг кескинлашувига, 1914—18 й.лардаги 1-жаҳон урушининг тезлашувига йўл очиб берди.
БОЛҚОН ЯРИМ ОРОЛИ - Жан. Ев-ропадаги ярим орол. Майд. 505 минг км2. Б.я.о.нинг материкдаги шартли чега-раси Дунай ва Сава дарёларидан ўтади. Кичик Осиё я.о.дан Мармар денгизи, Босфор ва Дарданел бўғозлари орқа-ли ажралиб туради. Ғарбдан шарққа (45° ш.к. бўйлаб) 1260 км, шим.дан жан.га 950 км га чўзилган. Б.я.о.ни Қора ден-гиз, Ўрта денгиз, Мармар, Эгей, Иони ва Адриатика денгизлари ўраб туради. Қирғоқлари жуда парчаланган, ярим орол атрофида майда ороллар кўп (Шим. Спорада, Эвбея, Киклада ва б.). Б.я.о.нинг катта қисми тоғлардан ибо-рат, ғарбий ва жан. томонларида тоғ-лар қирғоққа яқинлашиб келган. Шим.-шарқий қисмида Стара-Планина (Бол-қон) тоғлари ва Добружа платоси жойлашган. Ярим оролнинг шарқий қисмида унча катта бўлмаган пастте-кисликлар бор. Ўрта Дунай ва Қуйи Дунай текисликларининг жан. қисми киради. Соҳилида Ўрта денгиз иқлими, марказий ва шим. қисмида мўътадил континентал иқлим, тоғлик қисмида эса баландлик иқлим минтақалари ҳосил бўлган. Июлнинг ўртача т-раси шим.да 22—23°, жан.да 25—27°, янв. ники шимла — Г дан —2° гача ва жанда 8-1 Г. Йилликёғинғарбида 1000-1500 мм, Котор қўлтиғи атрофида 5000 мм, шарқий важан. қисмида 1000 мм дан кам. Дунайдан бошка дарёлари унча катта эмас, лекин гидроэнергия ресурсларига бой. Энг йирик дарёлари — Марица, Морава, Струма, Искир, Сава. Б.я.о. жан. қисмининг ва Адриатика денгизи соҳилининг ўсим-ликлари Ўрта денгиз ўсимликлари ти-пига киради. Бошқа қисмларидаги ўсимликлар Марказий Европа ўсим-ликларига ўхшайди. Тоғларнинг ён бағ-рида кенг баргли ва игна баргли ўрмон-лар, юқорисида ўтлоқлар бор. Фойда-ли қазилмалардан кумир, темир руда-си, рангли металлар (мис, рух, қўрғошин), симоб, боксит, нефть бор. Б.я.о.да Болгария, Албания, Греция, Босния, Герцеговина, Македония, Хорватия, Словения, Руминия, Югославия ва Туркиянинг бир қисми ҳамда Италиянинг шим.-шарқидаги кичик бир қисми жойлашган.
БОЛҚОН-КАВКАЗ ИРҚИ - катта европеоид иркига киради. Соч ва кўзла-ри қора, юзи ва танаси сертук, бўйдор, кенг юзли; брахикефалия шу ирққа хос. Марказий ва Жан. Европа (Жан. Австрия, Италия ва Грециянинг шим., Югославия) да, Кавказда (туб аҳоли-нинг куп қисми), Осиёда (Ғарбий Эрондаги лурлар, бахтиёрийлар ва б. халқлар) тарқалган. БОЛҚОР ТИЛИ - қ. Қорачой-болкор тили.
БОЛҚОРЛАР (балкарлар; узларини таулула деб атайдилар) — халқ. РФнинг Кабарда-Балкария республикасида яшайди (71 минг кишига яқин). Уму-мий сони РФда 78 минг киши (1992). Қорачой-болқор тилида сузлашади. Диндорлари — мусулмон-суннийлар. БОЛҚУРАЙ (Dorema sabulosum Litv.) — соязирадошлар оиласига мансуб кўп йиллик ўт, илдизи турпга ўхшаб йўғон-лашган бўлади. Қизилқумдаги қумлоқ ерларда ўсади. Пояси ва илдизи сутли. Сутида эфир мойи, смола ва камедь (елим) бор. Балғам кўчирувчи ва сий-дик ҳайдовчи дори сифатида ишлати-лади (қ. Сассиққурай). БОЛҒА — зарб бериш учун ишлатила-диган дастаки қурол. Каллак ва даста-дан иборат. Б. каллаги, одатда, углерод (0,4—0,6%С) ли пўлатдан, дастаси асо-сан ёғочдан ясалади. Каллакнинг ҳар икки томони тобланади. Б.ларнинг тур-ли хиллари.,мас, ёғоч Б., юмшоқ муҳ-рали Б., тепмайдиган (урганда сакраб кетмайдиган) Б., хавфсиз (зарб пайт-да детални беркитиб турувчи) Б. бор (раем). Мискарликда: 1) хойис (хойиск) ёки хойисчорси Б. — мисни юпқалашда; 2) хойис бағал, капчин ёки чамбар Б. — мисни ёйиб-йиғишда; 3) нимчорси Б. — мисда қолган излар-ни кетказишда; 4) юмалоқ Б. — мис идишларнинг ички томонига ишлов бе-ришда; 5) терув Б. — мис идишларнинг юзини силликлашда ишлатилади. Темирчилик, тақачилик ва пичоқчиликда: 1) метин Б. — кет-мон     қирғоғидан   елка   чиқаришда;
1-расм. Болга турларн: чилангарлик — квадрат (а) ва думалоқ (б) муҳрали; в — темирчилик; г-дурадгорлик; д— дурадгорлик ва бочкасоэлик; е—лист металларни тугри-лашга мўлжалланган ёғоч; о    ё—листдан ҳажмий буюмлар ясайдиган шарсимон муҳра-ли металл болғалар. 2-расм. Чнлаипцишк болгаси.

2) дасхойис Б. — темирчи, тақачи ва пичоқчилар босқончи б-н бирга иш-лаганда; 3) терув Б. — кетмоннинг орқа-олдини, тақанинг юзини текис-лашда; 4) дусара Б. — кетмон зўғата-сининг четини қайтаришда; 5) барчин-хойис Б. — кушпичоқ ясашда ишлати-лади ваб.Техникада металлга зарб б-н ишлов (шакл) берадиган асбоб. Те-мирчилик-штамплашда ишлатилади. Буғ-ҳаво, пневматик, механик ва гидравлик юритмали, электр турлари бор (яна қ. Болғалаш машинаси, Босқон). БОЛҒАБАЛИҚ (Sphurna zygaena) -акуласимонлар туркумига мансуб ба-лиқ. Танасининг уз. 3,5 м ча, оғирлиги 150 кг гача (баъзилари ҳатто 400 кг гача). Атлантика ва Тинч океаннинг тропик ҳамда субтропик минтақалари-да таркалган. Денгиз тубида яшайди, камбала, скат ва ҳар хил умуртқасиз жониворлар б-н озикланади. Урғочиси 40 тагача тирик балиқчалар туғади. Кам овланади. Бошининг икки ёнидаги ўсимтаси болғага ўхшайди. Номи ҳам шундан олинган. Йирик кўзлари боши-даги ўсимталар устида жойлашганидан Б. анча узоқни кўради. БОЛҒАБОШ, сояқуш (Scopus umbretta) — узуноёқ қушлар туркуми-нинг бир тури. Африка, Мадагаскар ва Жан. Арабистонда таркалган. Сувга яқин калин ўрмонларда яшайди. Кундузи оф-тобдан қочиб, ўсимликлар остида юради, шунинг учун «соякуш» деб ҳам аталади. Қоронғи тушганда озиқ излаб чикади. 3— 7 та тухум қўяди. Тухумларини эркаги б-н ургочиси галма-галдан босади. 21 кунда бола очади. Йил давомида кўпаяди. Балиқ, бақа, чувалчанг ва хашаротларни овлайди.
Болғабош.
БОЛҒАЛАНУВЧАН ЧЎЯН - қ. Чўян. БОЛҒАЛАНУВЧАНЛИК - металл ва қотишмаларнинг болғалаш, прокатлаш (босим остида сиқиб ишлов бериш), кирялаш (сим чўзиш), пресслаш ва штамплашга мойиллик хоссаси. Мате-риалларнинг деформациях^ қаршилиги ва пластиклик хоссаси б-н ифодалана-ди. Б. хоссасига эга бўлган материаллар-нинг деформацияга қаршилиги паст, пластиклиги юқори бўлади. БОЛҒАЛАШ — металларга болға ва босқонларда зарб ва босим б-н ишлов бериш усулларидан бири. Қиздирилган металлга болға (ёки босқон)да кўп мар-
та узлукли зарба берилса, у деформа-цияланиб, аста-секин маълум шакл ва ўлчамни олади. Металл буюмларни кўплаб ва сериялаб и.ч.да штампларда Б. усули қўлланилади. Б.да чўктириш (кириштириш), чўзиш, текислаш, ёйиш, тешиш жараёнлари бажарилади. БОЛҒАЛАШ МАШИНАСИ - металл заготовкаларга зарб ва босим б-н ишлов берадиган машина. Болгалаш, ҳаж-мий ва ясси штамплашда ишлатилади-ган хиллари бор. Б.м. нинг буғ ёки қисилган ҳаводан ишлайдиган буғ-ҳаво, иш поршенлари ва компрессор поршенлари орасидаги ҳавонинг сиқи-лиши ва сийракланиши ҳисобига ишлайдиган пневматик, ҳаракатла-нувчи қисмлари двигатель б-н механик тарзда боғланган механик, юқори босимли суюқлик б-н ҳаракатга кел-тириладигангидравлик ваб. турлари бор (раем). Ишлаш усулига кўра
Болғалаш машиналари схемалари: а—буғ-ҳаво; б—пневматик; в—механик; г—гидравлик.
оддий (тушувчи) ва қўш ҳаракатли (ту-шувчи қисмлари қўшимча тезлашти-рилган) Б.м. бўлади. Кинематик боғлан-ган 2 та бабали (муҳрали) шаботсиз Б.м. да бабалар бир-бирига томон бир хил тезликда ҳаракатланади, натижада зар-бий энергия асосга таъсир қилмайди. Юқори тезликда ишлайдиган Б.м. кенг тарқалган (қ. Босқон). БОЛҒАЛИ — уруғ номи. Ўтмишда жа-лойир, кенагас, қурама, қўнғирот, Ну-рота туркманлари ва б. ўзбек қабилала-ри таркибига кирган. Б. — бирул, би-юрли, ештеке, керайит, нўғой, нукус, ишикли каби бир қанча бўлакларга бўлинган. Қозоқ ва қорақалпоқлар тар-кибида ҳам учрайди. БОМА — Конго Демократик Респуб-ликаси ғарбидаги шаҳар. Аҳолиси 246 минг киши (1991). Атлантика океани қирғоғидан 75 км ичкарида, Конго дарё-си эстуарийсидаги порт (денгиз кема-лари киради); четга ўрмон ва қ.х. маҳ-сулотлари (пальма мойи, банан, какао, каучук) экспорт қилинади. К- х. маҳсулотлари қайта ишланади; кимё, ёғочсозлик, металлни қайта ишловчи корхоналар бор. Кема таъмир қилина-
ди. Балиқ овланади. Шаҳарга 16-а.да асос солинган. 1886—1926 й.ларда Бельгия Конгоси маъмурий маркази бўлган. БОМАРШЕ (Beaumarchais) Пьер Огю-стен Карон де (1732.24. 1— Париж — 1799. 18. 5) — француз драматурги. Да-стлабки пьесалари «Евгения» (1767), «Икки дуст» (1770) да ижтимоий тенг-сизлик қораланади. «Хотиралар» пам-флети (1773—74) да Б. нинг демократик қарашлари ўз аксини топган. «Се-вилия сартароши» (1775), «Фигаронинг уйланиши» (1784) Б. га жаҳоншумул шуҳрат келтирди. «Фигаронинг уйланиши» да ёзувчи оддий халқ вакили — Фигаронинг ақл-заковатини улуғлаб, аслзода Альмавивнинг жоҳил ва нодон-лигидан кулади. Б. комедиялари жаҳон театр саҳналаридан муносиб ўрин эгал-лаган. Улар асосида яратилган «Севи-лия сартароши», «Фигаронинг уйланиши» опералари Навоий номидаги те-атрда саҳналаштирилган. БОМБА (лот. bombus — шовқин) — 1) артиллерия снарядининг эски номи. Силлиқ стволли артиллерияда ичи бўш сферик чўян корпусдан, қора порох за-рядидан ва порох таркиби зичлаб ти-қилган ёғоч найчадан иборат снаряд-лар Б. ёки гранаталар деб аталган. Б.нинг заряди найчадаги модда ёнгандан кей-ин портлайди. 19-а.дан бошлаб рус ар-миясида бир пуд (16 кг) дан ортиқ сна-рядлар Б. деб аталган, 122 мм ли тупларнинг снаряди ҳам 20-а. 30-йил-ларигача Б. дейилган; 2) 1-жаҳон уру-шида ишлатилган бомба ирғиткичнинг портлаб парчаланадиган снаряди; 3) порохнинг ствол ичидаги газ кучи ва т-расини улчаш учун ишлатиладиган асбоб; 4) авиация бомбаси (қанотли снарядлар деб аташ раем булган); 5) сув ости кемаларини портлатиш учун мўлжалланган
снаряд; 6) атом бомбаси.
Силлиқ стволли артиллерия бомбаси; 1—корпус; 2—трубка; 3—заряд.
БОМБА ИРҒИТКИЧ (бомбамёт) -яқин масофадан туриб жанг қилишга мўлжалланган қурол (калибри 20—152 мм). Б. и. душман аскарларини гранаталар ва парчаланадиган бомбалар (2,5 кг дан 20,7 кг гача) б-н шикастлантириш учун ишлатилган (мае, 1-жаҳон уру-шида). Отиш узоқлиги 850 м. Б.и. тузи-лиши жиҳатидан миномёттл ухшайди. Снарядларнинг шикастлантириш қув-вати жуда кичик бўлганлиги учун Б.и. урнига миномёт ишлатиладиган бўлди.

БОМБАЖ (франц., bombage), кон-серва банкаларининг бўрти-ш и — консерваларни сақлашда учрай-диган бузилиш тури. Қопқоқларнинг бўртиши Б. деб аталади. Б.нинг биологик, кимёвий ва физик турлари мав-жуд. Биологик Б. идишларнинг зич ёпилмаслиги ёки етарлича стерилизация қилмаслик натижасида вужудга келади, унда микроорганизмлар ри-вожланиб, газлар пайдо бўлади. Бун-дай консервалар фойдаланишга ярок-сиз ҳисобланади. Кимёвий Б. кон-сервалардаги кислоталарнинг идиш қопқоғи (темир қисми) га бўлган таъ-сири натижасида юзага келади: водород ажралиб чиқиб, қопқоқ бўртади. Кўпинча нордон мева-резавор ва сир-калан ган консерваларда учрайди. Физик Б. консерваларнинг музлашидан келиб чиқади (банкадаги маҳсулот ҳажми катталашиб қопқоқ бўртади). Физик ва кимёвий Б.га учраган кон-сервалардан фақат санитария назора-ти рухсати б-н фойдаланиш мумкин. БОМБАЙ, Мумбай (Мумба маъбу-даси номидан) — Ҳиндистондаги ша-ҳар. Махараштра штатининг маъмурий маркази (I960 й.дан). Ҳиндистоннинг ғарбий қирғоғи яқинидаги Бомбай ва Солсетт о.ларида жойлашган, кўприк ва кўтармалар б-н материкка туташган. Аҳолиси 9,9 млн. киши (1991).
Б.ни 1532 й.да Португалия мустам-лакачилари босиб олган. 1661 й.дан Англия ихтиёрига ўтди. 1668 й.дан ин-глизларнинг Ост-Индия компанияси Б. да ҳарбий ва савдо базалар қура бош-лади. 19-а.да Ҳиндистоннинг муҳим иктисодий ва ижтимоий марказига ай-
•аида курсатиягам :
1   Виктория аи].
2   Муниципалитет
3   Почтамт
4   Ратуша-Ииит
5   Университет
6   Намазки sks
ланди. Б.да ҳиндистонликларнинг инг-лиз мустамлакачиларига қарши сиёсий чиқишлари бўлиб ўтган (1908, 1946). Б. мамлакат шаҳарлари орасида аҳолиси-нинг сони бўйича биринчи, иктисодий ва маданий мавқеи жиҳатидан ик-кинчи ўринда. Шаҳарда турли диндаги ҳар хил миллат вакиллари (маратҳлар, гужоратлар, секхлар, балужлар, оташ-параст форелар) яшайди. Б. Ҳиндистон-нинг Арабистон денгизи соҳилидаги энг катта порти. Бир йиллик юк ортиб ту шири ш 30 млн. т. Б.да йирик товар, фонд, пахта биржалари, миллий ва чет эл банклари, суғурта компаниялари жойлашган. Ички ва халкаро авиация йўллари тугуни. Мамлакатнинг асосий экспорт ва импорти Б. оркали утади. Четга марганец ва б. р удал ар, пахта, ип газлама, тери ва чарм, мойли ўсимлик уруғлари чиқарилади. Четдан машина ва ускуналар, кумир, нефть, ғалла кел-тирилади. Саноати ривожланган. Б. мамлакатнинг асосий саноат хусусан, тўқи-мачилик саноати марказларидан бири (мамлакат ип газлама саноатининг карийб 3/4 қисми Б.да), шунингдек банк-молия маркази; Б.да нефти и қай-та ишлаш, машинасозлик, ёғочсозлик, полиграфия, озиқ-овқат саноати тар-моклари мавжуд.
Б. бинолари европача ва ҳиндча ус-луб б-н асосан 19—20-а.ларда қурил-ган. Б. оролидаги форт (қалъа) шаҳар-нинг шаҳристони ҳисобланади. Бу ерда давлат муассасалари, банклар, ун-т (18S7) ва б. бор. Б. марказида катта Кро-форд бозори (1871) жойлашган. Б. яқинида Тарапур АЭС бор. Шаҳар 16 -а.дан маълум.
БОМБАЙ УНИВЕР-СИТЕТИ — Ҳиндис-тондаги энг йирик ун-тлардан бири. 1857 й. асос солинган. 1904 й.гача унинг вазифаси бир қанча коллежлар-да имтиҳонлар ўтка-зиш ва ўқув машғулот-лари ташкил этиш-дангина иборат бўлган. 1904 й.дан бевосита ўқув фаолиятини ташкил этиш (лекциялар ўқиш, ўқув жараёни учун зарур бўлган ил-мий ишлар нашр этиш ва ҳ. к.) ҳуқуқини олган. Б. у. ижтимоий фанлар, тижорат, юридик, тиббиёт, до-ришунослик, стоматология, лед., психология соҳалари бўйича
Бомбайнинг янги шаҳар қисми
мутахассислар тайёрлайди. 160мингдан ортиқталаба таълим олади. Ун-тда бир канча и. т. муассасалари ва ин-тлар бор. БОМБАКСДОШЛАР, баобабдош-лар (Bombacaceae) — икки паллали-лар синфига мансуб ўсимликлар оила-си. Деярли ҳамма турлари тропик мин-тақада ўсади, танаси йўғон, баъзан та-насининг ўрта қисми бочкасимон бўртиб чиққан. Гуллари йирик, тўғри, қисман нотўғри, икки жинсли, кўпин-ча якка. Косабарг ва тожбарглари 5 та-дан, баъзан тожбарглари бўлмайди. Чангчилари 5 та ёки кўп, у мумий най-чага ёпишган, баъзан алоҳида. 28 тур-куми ва 190 га яқин тури маълум. Б. дан баобаб, дуриан, пахта дарахти ва б. фойдали дарахтлар ҳисобланади. БОМБАПАНА — кишиларни ракета, авиация бомбалари ва артиллерия сна-рядларидан ҳимоя қилиш мақсадида қурилган пана жой. Шаҳарларга ҳаво ҳужуми қилина бошлангач, Б.лар қурилган. Б.лар ғиштин ёки темир-бе-тон бино ва иншоотлар таги (ертўла-си) да қурилади ва жихрзланади. БОМБАРДИМОНЧИ АВИАЦИЯ -ҳарбий-ҳаво кучларининг асосий зарб-дор кучи. Б. а.нинг асосий вазифаси: ялпи, кенг кўламдаги ҳужумдан ёки жангдан олдин душман аэродоромла-рига, денгиздаги ҳарбий кемаларга, мустаҳкамланган мудофаа истеҳкомла-рига, қўшин ва жанговар техника тўпланган жойларга, шаҳар ва аҳоли пунктларига, т. й. узелларига, саноат марказларига бомба ва ракета ташлаб вайрон қилиш ва қириш, душман қўшинларининг жанговарлик ҳолати-ни сусайтириш ҳамда ҳарбий-руҳий жиҳатдан таъсир этиш. Самолётларнинг учув-тактик имкониятига ва жанговар вазифаларининг характерига кўра Б. а. иккига — фронт Б. а.сига ва узоқдаги объектларни бомбардимон қилувчи Б.

а.га бўлинади (АҚШ ва Англияда тактик ва стратегик Б. а. дейилади). Узоқ-даги объектларни бомбардимон қилув-чи Б. а.дан душманнинг узоқ орқа то-монидаги стратегик объектларга ёпи-рилиб ҳужум қилишда фойдаланилади. Зарур бўлганда Б. а. жангларда қуруқ-ликдаги қўшинлар ёки ҳарбий-денгиз флота кучлари б-н бирга ўзаро ҳамкор-ликда иштирок қилиши ҳам мумкин. Б. а. l-жаҳон уруши (1914—1918)да жан-говар авиация бўлиб шаклланди. Уруш-да қатнашган деярли барча давлатлар-да авиация қисмлари, қўшилмалари ташкил этилди. Ҳозир Б. а. мураккаб қурол ва ускуналар б-н жиҳозланган. Уларда радио алоқалари, радиолокация ва аэронавигация асбоблари такомил-лаштирилган (яна қ. Авиация). БОМДОД (форс.) — эрта тонг пайти, сахар ва шу пайтда ўқиладиган намоз. Б. намози кун чиқиш тараф ёришга-нидан бошлаб то кун чиққунга қадар ўқилади (яна қ. Намоз). БОМИЁН,Бомикон, Бомйанна — Афғонистоннинг марказий қисми-даги қад. шаҳар, Б. вилоятининг маъ-мурий маркази. Аҳолиси 10 минг ки-шига яқин. Б. 1-а.да барпо бўлган, 7-а.да уни араблар фатҳ этган. 10—13-а. бошида Б. дастлаб ғазнавийлар, сўнг ғурийлар, кейин хоразмшоҳларга тобе бўлган. 1221 й. Б.ни мўғуллар вайрон қилган, 16-а.дан у бобурийлар тасарру-фидабўлган. Б. 18-а. 2-ярмидан Афғо-нистон давлати таркибида.
Хитойлик сайёҳ Сюань Цзан ва араб тарихчилари келтирган маълумотларга кўра, Б. ислом дини кириб келгунга қадар буддизмнинт йирик маркази ҳисобланган. У ерда қоятошларни йўниб бунёд этилган ўндан ортиқ бут-
Бомиён қоятошларидаги эркак қиефасидаги санам.
хона ўтмишда мавжуд бўлиб, уларнинг мингдан зиёд роҳиб (монах) лари бўлган. Бутхоналар ўйма нақшлар б-н безатилган, уларга кўплаб эркак ва аёл қиёфасидаги тош санамлар ўрнатилган. Эркак қиёфасидаги санамлардан бири-нинг бўйи 53 м, аёл қиёфасидагила-ридан бирининг бўйи эса 3S м. бўлган. Афғонистондаги Толибон раҳбария-ти қарорига мувофиқ, мамлакатдаги исломиятга қадар яратилган моддий-маданий оби дал ар, шу жумладан Б.да-ги будда санамлари вайрон қилинган (2001 й. март).
БОМОНТ — АҚШ жан.даги шаҳар, Нечес дарёси бўйида, Техас штатида. Аҳолиси 114 минг киши (1990, шаҳар атрофи б-н 360 минг киши). Денгиз порти (юк ортиб тушириш йилига 50 млн. т; нефть ва химикатлар четга чи-қарилади), кема қатнайдиган канал ор-
■ қали Мексика қўлтиғи б-н богланган. АҚШ даги энг йирик нефтни қайта ишлаш саноати марказларидан бири. Нефть кимёси, кимё, кемасозлик саноати корхоналари бор. Қора металлургия ривожланган. Нефть қазиб олиш жиҳозлари ишлаб чиқарилади. БОНД (инг. bond) — 1) кафолат га-ров; 2) бож тўловлари олинмаган импорт товарлар. Бундам товарлар божхо-нага бириктирилган Б. омборларида сакланади. Агар товарлар мамлакат ич-карисига жўнатилса, бож тўланади. Б. омборида товарлар белгиланган муддат-гача сакланади, муддат тугагач эса, давлат фойдасига мусодара қилинади. БОНДАРЕВ Юрий Васильевич (1924. 15. 3, Орск) — рус ёзувчиси. Оддий ас-карларнинг қаҳрамонлиги, инсоннинг урушдаги руҳияти Б. ижодининг бош мавзуидир («Батальонлар ўт очишни сўрайди» повести, 1957; «Иссиқ қор» романи, 1969 ва б.). «Сукунат» романи (1962) тинч ҳаётга қайтиш ҳақида, «Соҳил» (1975), «Сайлов» (1980), «Ўйин» (1985) каби романларида инсоннинг ўз даври, ватани б-н алоқала-ри ҳақидаги ахлоқий-фалсафий муло-ҳазалари акс этган. БОНДАРЕНКО Борис Анисимович (1923.19.10, Давлеканов ш., Бошқир-дистон) — кибернетик олим. Ўзбекис-тон ФА акад. (2000), Ўзбекистонда хиз-мат кўрсатган фан арбоби (1983), физика-мат, фанлари д-ри (1970), проф. (1974). 1928 й.дан Тошкентда. Ўрта Осиё давлат ун-тини тугатган (1953). Ўзбе-jchctoh ФА Математика ин-тида (1953—
" 72), Тошкент т. й. транспорти муҳан-дислари ин-тида (1972—80), Ўзбекис-тон ФА «Кибернетика» илмий и. ч. бирлашмасида (1980 й.дан) ишлади. Б. математик   физиканинг ярим   чизиқ-
ли. шу жумладан поливибрацион тенгламаларни ўрганиш бўйича халқаро мактаб асосчиларидан бири (румин оли-ми Манжерон б-н бирга). Илмий ишлари узлукли мат., комбинато-лик таҳлил, мураккаб математик физика масалалари-ни аналитик ва узлукли усуллар б-н ечиш, арифметик фрактал тузилмала-рини тузиш ва текширишга, эластик-лик назариясининг 3 ўлчовли масала-ларига бағишланган. «Жасорат» медали б-н такдирланган (1995). БОНДАРЧУК Сергей Фёдорович (1920-1994.20.11, Москва) - киноактёр ва реж. Халқ артисти (1952), Меҳ-нат Қаҳрамони (1980). Б. суратга туш-ган энг яхши фильмлар: «Тарас Шевченко», «Тугалланмаган қисса», «Сергий ота» ва б. Реж. сифатида «Инсон тақдири» (ўзи бош ролда), «Уруш ва тинчлик», «Улар Ватан учун курашди-лар», «Чўл» каби фильмларни экран-лаштирди. Давлат мукофотлари лауреата (1952, 1960, 1984). БОНДОПАДДХАЙ Тарашонкор (1898. 23. 7 — Бирбум — 1971) — ҳинд ёзувчиси, жамоат арбоби. Бенгал тилида ёзган. Б. довруғини таратган романлар («Ер — худо», 1939; «Халқ — худо», 1942; «Беш қишлоқ», 1944 ва б.) да катта ер эгалари б-н деҳқонлар турмуш тарзи, улар орасидаги муносабат, уму-ман бенгал қишлоғи ҳаёти акс эттирил-ган. «Соғломлаштириш маскани» романи, бир нечта пьеса («Икковлон», 1942 ва б.) муаллифи. Тошкентда бўлиб утган Осиё ва Африка ёзувчилари конферен-цияси қатнашчиси (1958). БОНЕЛЛИЯ (Bonellia) — ҳалқали чу-валчангларнинг эхиуридлар синфига мансуб уруги. В. virides тури Ўрта ден-
Бонеляня: 1—урго-     ' чиси; 2—эркаги.

гиз, Атлантика океани ва Баренц ден-гизида яшайди. Ургочисининг танаси цилиндрсимон, уз. 7 см гача, учи айри, хартуми 1 м гача чўзила о л ад и. Харту-ми ёрдамида озиқ тутади ва ҳаракатла-нади. Эркагининг уз. 1—33 мм, у ургочисининг жинсий йўлларида паразит-лик қилади.
БОНИТИРОВКА (лот. bonitas - яхши, сифатли, асл) — 1) зотли ҳайвонлар-ни наслдорлик ва маҳсулдорлик хусу-сиятлари бўйича баҳолаш; 2) тупроқ унумдорлигини қиёсий баҳолаш (қ. Туп-роқ бонитировкаси). БОНИФАСИО (Bonifacio) Андрее (1863. 29. 11—1897.10.5) — Филиппин миллий-озодлик ҳаракати раҳбарларидан бири. 1892 й. Катипунан деган инқилобий таш-килот асосчиси. Б. 1896 й. авг.да Филиппин халқини испан мустамлакачилари-га қарши қуролли курашига раҳбарлик қилганлардан бири. Филиппин Респуб-ликаси президента Э. Агинальдо буйру-ғига биноан отиб ташланган. БОНИФИКАЦИЯ (франц. bonification, лот. bonus — марҳаматли, яхши) — 1) товарларга ҳақ тўлаш усулларидан бири, келишувларда имтиёзларни таъ-кидлаш учун ишлатилади. Мае, товар-нинг стандартдан ортиқ сифатлари учун товар нархига қўшимча бериш, кўтара (улгуржи) савдо қилганларга товарни арзонроқ бериш, мамлакатдан чиқариладиган товарларни харид қилишда ундирилган солиқларни қай-тариш (экспорт Б. си), давлатнинг кре-дитлар учун тўланадиган фоизларни ўз гарданига олиб, субсидия бериши син-гари кўринишлари бор; 2) сотилган товарлар миқдорига қараб савдо хиз-матчиларини мукофотлаш. БОНЛАР (франц. bons — яхши, қулай) — 1) хусусий фирмалар, маҳаллий бошқарув идоралари, корхоналар ва давлат томонидан чиқариладиган қисқа муддатли қарз мажбуриятлари. 2) май-да пул вазифасини бажарадиган қоғоз пул белгилари. Б. биржада муомалада юради, котировка (нарх белгиланади) ўтказилади, майда почта ўтказмалари-ни расмийлаштиришда фойдаланила-ди. Францияда давлат (хазина) обли-гациялари, қисқа муддатли кредитлар, банк чеклари, почта ва б. ҳужжатлар Б. деб аталади. Фуқаролар уруши даврида Туркистон б-н Марказ ўртасида алоқа қийинлашган вақтларда (1918—20 й.лар) Тошкент ва Андижонда хам Б. (туркбонлар) чиқарилган. Кейинчалик собиқ Иттифоқда Б. чиқариш ман қилинган; 3) муомаладан чиққан ва коллекция ёки бонистика (қоғоз пул-ларни ўрганадиган тарих фани соҳаси) предметига айланган қоғоз пуллар.
БОНЛАР (голландча boom — ёғоч, хода, шлагбаум) — сузувчи ҳамда сув сиртида муаллақ турувчи тўсиқлар; бир-бирига боғланган ходалар сифати-да ясалиши мумкин. Баъзан, дарёнинг у қирғоғидан бу қирғоғига трос (сим-арқон) тортиб қўйилади. Б. ҳарбий ке-малар турадиган жойлар (гаван, рейд) ни ёки муҳим иншоотлар (мае, кўприклар, тўғонлар ва б.) ни душ-маннинг сув ости кемалари, улардан отиладиган торпедалар ҳамда сузувчи миналардан мудофаа қилади. «Ўз» ке-маларини ўтказиб юбориш учун Б.да дарвозалар бўлади.
БОНН — Германиядаги шаҳар, Ши-молий Рейн-Вестфалия ери ҳудудида, Рейн дарёсининг чап соҳилида. Ахолией 412 минг киши (1995). Б. га 1-а.да римликлар асос солган. 1273—1794 й.ларда Кёльн курфюрстлари қароргоҳи. 1814 й. дан Пруссия таркибига кирган. 1945—49 й.ларда Германиянинг Англия оккупация қилган зонасида бўлган. 1949 й.дан ГФР пойтахти. 1989 й.даги сиё-сий ўзгаришлар туфайли ГФР ва Германия Демократик Республикаси қўшилиб, бирлашган Германиянинг федерал пойтахти статуей Б.дан Бер-линга ўтди. Хорижий давлатлар элчи-хоналари ҳозирча Б.да. Б. муҳим транспорт йўллари тугуни. Рейн бўйидаги порт. Халқэро аэропорт бор. Саноат кор-хоналари жуда кам. Мавжуд саноат тар-моқларининг аксарияти истеъмол мол-лари ишлаб чиқаради; электротехника, рангли металл буюмлари, аниқ механика, оптика, фармацевтика, мебель, керамика, ёзув қоғози, озиқ-ов-қат, тамаки корхоналари бор. Полиграфия саноати ривожланган. Б.да ГФР савдо-саноат палатаси, саноат ва мо-лия концернларининг кўпдан-кўп идо-

ралари, маданият муассасалари ва б. жойлашган. Б. атрофида қўнғир кумир қазиб чиқарилади.
Б.да Германиядаги энг йирик олий ўқув юрти — Бонн университеты, консерватория, Бетховен уй-музейи, ку-тубхона бор. Роман собори (11—13- а. лар), готика услубидаги Сан-Ремигий черкови (1274-1317), ратуша (1737) ва б. меъморий ёдгорликлари сақлан-ган.
БОНН УНИВЕРСИТЕТИ, Фридрих Вильгельм номидаги Рейн ун-ти— Германиядаги энг йирик ун-тлардан бири. 1777 й. Академия сифатида ташкил этилган. 1786 й.дан ун-т деб номланган. Б. у. иқтисодиёт, ҳуқуқ, фалсафа, мат., тиббиёт, к,, х., теология ва б. соҳалар бўйича мутахас-сислар тайёрлайди. 40 мингга яқин та-лаба таълим олади. Кутубхонасида 1 млн.дан ортиқ асар сақланади. БОНУ (тахаллуси; асл исми Самар Бону Сирожиддин қизи) (1837, Ўш — 1891, Андижон, Мингтепа қишлоги) — узбек шоираси, маърифатпарвар. Ҳувайдоттт чевараси. «Мерос дедим бобомлардин» маснавийсида Ҳофиз, Навоий, Шамс Табризий, Аҳмад Яс-савий ва бобоси Ҳувайдони тилга олиб, шоирлик истеъдоди ота-бобосидан мерос эканлигини таъкидлаган. Уларнинг асарларига тажнис, татаббулар ёзган.
Б. 19 ёшида бева қолган. «Бону ғариб» шеърида бу огир жудолик ва мусибат-ни турмуш ҳодисалари б-н боғлаб, ўзи каби аёллар қисматидан, замонасида-ги ҳақсизликлардан зорланган. Шеър-ларида Лайли, Ширин, Узролар б-н дардлашган («Ёр жабр этди» ва б.). Б. руҳидаги исёнкорлик, оқилалик асарларига сингиб кетган. Севги мавзуида-ги шеърлари шахеий ҳис-туйғулар б-н чегараланмай, кенг ижтимоий мазмун

касб этган. Б. ижодида шахе ва замон, аёллар тақдири масаласини асосий ўринга қўйган. Эрк учун ўзи танлаган йўлнинг тўғрилигига ишонган («Фалак озоридан минг дод», «Ҳеч қайси ин-сон ҳам», «Дидда дардим ким билур?», «Бенаволар» ва б.), бу йўлда собит тур-ган. Б. шеърларини тўплаб девон туз-ган.
Ас: Шеърлар, Т., 1963.
Л<Э.: Жалолов Т., Узбек шоиралари, Т., 1980.
БОНУ — 1) юқори табақага, аслзода-ларга мансуб бўлган аёллар унвони, хоним; 2) форс-тожик тилларида гап-лашадиган халқлар ҳамда туркий халқ-ларда аёллар исмига ҳурмат юзасидан қўшиб ишлатиладиган сўз. БОНУС (лот. bonus — яхши, марҳамат-ли) — сотувчи ва харидор ўртасида алоҳида келишув ёки сотиш шартно-масига асосан сотувчи томонидан ха-ридорга бериладиган енгиллик; одат-даги тўланадиган маошга қўшимча му-кофот; нархнинг ўсиши муносабати б-н асосий иш ҳақига қўшилган қўшима ҳақ; товарнинг сифати учун қўшимча мукофот; акциялар шаклидаги қўшим-ча тўловлар; кўрсатилган воситачилик хизмати учун тўланадиган қўшимча ҳақ ҳам Б. деб юритилади. Амалиётда товар воситачи (комиссионер) ихтиёридан ташқари сотилмай қолса, унга харажат-ларини қоплаш учун Б. тўланади ва унинг миқдори келишувга асосан бел-гиланади.
БОР (Bohr) Нильс Хенрик Давид (1885. 7. 10 — Копенгаген — 1962) — дания-лик физик, ҳоз. замон физикаси асос-чиларидан бири. Копенгагендаги Наза-рий физика ин-ти (Нильс Бор ин-ти) асосчиси (1920) ва раҳбари; дунёвий илмий мактаб ташкилот-чиси; 1943—45 й.ларда АҚШда ишлаган. Асоси атомнинг планетар моделидан, квант таассуротлардан ва Бор постулатиазм иборат бўлган атом назариясини яратган. Металлар назари-яси, атом ядроси ва ядро реакциялари назариясига оид муҳим ишлар қилган. Табиий фанлар фалсафаси бўйича илмий ишлар муаллифи. Атом хавфига қарши курашнинг фаол иштирокчиси. Нобель мукофоти лауреата (1922). БОР (Bohr) Ore (1922. 19. 6, Копенгаген) — даниялик физик. Дания ФА ва б. кўп академиялар аъзоси. Н. Борнит угли. Атом ядросининг умумлашган
модели муаллифларидан бири. Илмий ишлари квант ва ядро физикасига оид. Нобель мукофоти лауреати (1975, Б. Моттельсон ва Ж. Рейнуотер б-н ҳам-корликда).
БОР (лот. Borum), В — Менделеев дав-рий системаси III гуруҳига мансуб кимёвий элемент. Тартиб рақами 5, ат. м. 10,811. Табиий Б. иккита барқарор изотопдан иборат: 10В (19,57 %) ва "В(80,43 %). Б.нинг радиоактив изо-топлари олинган. Б.ни биринчи марта Ж. Гей-Люссак ва Л. Тенар 1808 й.да бор ангидриди В2О3 ни металл ҳолда-ги калий иштирокида қиздириш усу-ли б-н олган. Б. ер пўстининг оғирлик жиҳатидан 3-Ю4 % ини ташкил этади. Табиатда эркин ҳолда учрамайди. Ле-кин Б. бирикмалари кўпинча ер ости-дан чиқувчи сувларда ҳамда қолдиқ жинслар таркибида, нефть сувларида, денгиз, шўр кўллар, иссиқ сувларда, вулқон лавалари ва тупроқларда учрайди.
Б. — рангеиз, кулранг ёки қизил рангли кристалл ёхуд қора рангли аморф модда. Унинг ранги ва ҳолати аллотро-пик шакл ўзгаришига боғлиқ. Б.нинг 10 дан ортиқ аллотропик модифика-циялари маълум. Б. қаттиқлиги жиҳа-тидан барча моддалар орасида иккин-чи ўринда туради (олмосдан кейин). Унинг Моос бўйича қаттиклиги 9,3, микроқаттиқлиги эса 30,4 ГПа га тенг. Суюқланиш т-раси 2075°, қайнаш т-раси 3658°. Электр токини ёмон ўтка-зади. Б. кўпгина бирикмаларда 3 валент-лик бўлиб, комплекс тузлар ҳосил қилишга мойил. Аморф ҳоддаги Б. кристалл ҳолдагига нисбатан бирмунча фаолроқ ҳисобланади. Б. кимёвий ре-акцияларга сует киришади. Т-ра ошган сайин унинг фаоллиги орта боради. Юқори т-рада Б. кислород, олтингугурт ва галогенлар б-н бирикади. 700° гача қиздирилганда бор ангидриди В2О, ни ҳосил қилади. 900° дан юқорида азот б-н бирикиб, бор нитрид BN, кумир б-н қиздирилганда бор карбид В4С, металлар б-н эса боридлар беради. Од-дий шароитда Б. кислоталарда эримай-ди, лекин концентрланган нитрат кис-лотада борат кислота (Н3ВО3) гача оксидланади. Концентрланган ишқор эригмаларида аста-секин эриб, борат-лар ҳосил қилади. Б.нинг комплекс бирикмаларидан боргидридлар, мае, ВҒ3 б-н НҒ нинг бирикишидан ҳосил бўладиган фторборид ёки борфторид кислота Н[ВҒ4] б-н Na [ВҒ4] аҳамият-ли. Элементар Б. табиий манбалардан бир неча босқич б-н олинади. Мае, боратларни иссиқ сувда ёки сульфат кислотада    парчалаб   борат   кислота
олинади, уни сувсизлантириб бор ангидриди ҳосил қилинади. Сўнгра ан-гидридни магний, натрий, кальций, рух, калий ёки темир б-н қайтариб қора-қўнғир рангли кукун ҳолидаги Б. олинади ва нитрат кислота б-н то-заланади. Яримўтказгичлар саноати учун керакли Б. галогенидлардан олинади ва ҳ. к.
Б. пўлатлар қаттиқлигини оширувчи қўшимча сифатида, ядро реакторлари-да ишлатиладиган ўзаклар тайерлашда ва б. мақсадларда ишлатилади. Б.нинг кўпгина бирикмалари (мае, борат кислота ва унинг тузлари, ВҒ3 ва б.) дан саноатда кенг фойдаланилади. БОР КАРБИДЛАРИ - борнит углерод б-н ҳосил қилган бирикмалари. Бор бир катор карбидларни ҳосил қилади. Улардан В4С (ёки В12С3) ва В13С12 лар-нинг таркиблари аниқланган. В4С — қора ялтироқ кристалл модца, зичли-ги 2520 кг/м3, микроқаттиқлиги 49,1 ГПа, парчаланиш т-раси 2450°дан юқори. Бор ёки борат ангидрид В2О3 га 2000° дан юқори т-рада кумир таъсир эттириб олинади. Ҳавода 600° гача т-рага чидамли, сувда, минерал кисло-талар ва уларнинг аралашмаларида эри-майди, аммо қайноқ ишқорлар эрит-малари таъсирида парчаланади. Корунд А12О3 б-н карборунд SiC дан қаттиқ, фақат олмос б-н боразондан юмшоқ-роқ. Абразив ва силлиқловчи материал, яримўтказгич сифатида, шунинг-дек ядро техникасида нейтронларни ютувчи материал сифатида ишлатилади. В|3С12— ромбоэдрик панжарали, қора рангли кристалл модда. Суюқла-ниш т-раси 2460°; зичлиги 2460 кг/м3, микроқаттиқлиги 55,9 ГПа. Яримўтказ-гич сифатида қўлланилади. БОР МАГНЕТОНИ - атомда элек-тронларнинг ҳаракати ва уларнинг спи-ни туфайли вужудга келган магнит моменти ўлчов бирлиги. Н. Бор шара-фига шундай аталган. Б. м. цБ б-н ифо-даланади: цБ=ей/2 /пес=9,27410-24 эрг/Гс=9,27410-24 Ж/Т, бу ерда h -Планк доимийси, е — элементар электр заряди, те — электрон массаси, с — ёруғлик тезлиги (қ. Магнетон). БОР НИТРИД, BN — борнит азот б-н бирикмаси. В2О3 нинг қайтарувчилар (кумир, магний) б-н аралашмасини аммиак атмосферасида қиздириб ёки 2000° дан юқрри т-рада элементлардан олинади; оддий шароитда a-BN — кубик, графитсимон оқ порошок ҳолида бўлади. 1350° дан юқори т-ра ва 5 ГПа босимда катализаторлар иштирокида BN нинг графитсимон a-шаклидан ол-моссимон Р-шакли (боразон) ҳосил бўлади. Боразон юқори т-рага чидамли

кимёвий баркарор бирикмадир. Б. н.дан ўтга ғоятда чидамли материаллар, ярим-ўтказгичлар, диэлектриклар, нейтрон-ларни ютувчи материаллар тайёрлана-ди, o-BN подшипникларда қуруқ мой сифатида хизмат қилади; боразон ўта қаттиқ абразив материаллар ишлаб чи-қаришда қўлланилади. БОР ПОСТУЛАТЛАРИ — атом квант назариясидаги асосий фаразлар (Н. Бор томонидан яратилган, 1913): 1) атом ички энергия £ларининг маълум қий-матларида унинг қатор барқарор ҳолат-ларда бўлиши; 2) атом бир барқарор ҳолат £,дан бошқа £2 ҳолатга ўтганда нурланиш частотасининг шарти: у=(Ех—Е^)/И, бу ерда А— Планк дои-мийси.
БОР РАДИУСИ - Н. Бор атом наза-рияси (1913) га мувофиқ водород ато-мида ядрога энг яқин электрон орбита радиуси; а0 б-н белгиланади. до=Я2/4я2 те2=5,2917706(44)10-10 м (1980), бунда: h-Планк доимийси, мвае- электрон массаси ва заряди. БОРА (юн. boreas — шим. шамоли) — тоғ бағрида пастга қараб эсадиган куч-ли совуқ шамол. Унча баланд бўлмаган тоғлар илиқ денгиз б-н туташган жой-ларда кузатилади. Б. эсганда ҳаво т-раси ласаяди.Б.тезлиги асосан 20—30 м/с, баъзи жойларда ҳатто 60 м/с ва ундан ҳам ортиқ бўлади. Б. бир бошланса, бир ҳафтагача давом этади. Б. Апшерон я. о., Адриатика денгизи, Иссиқкўл, Севан кўли, Мексика бўтози, Новороссийск ш. ва Қрим я. о.да эсади. Б. кўпинча фожиали оқибатларга олиб келади (мае, Б. оқибатида кемалар музлаб қолиши мумкин).
БОРАЗОЛ, боразин, B3N3H6 — ранге из суюклик. Мол. м. 80,05, суюқ-ланиш т-раси — 57", қайнаш т-раси 55*. зичлиги 810 кг/мэ (55"), 1000 кг/м3 (— 57"). Тузилиши, физик ва кимёвий хоссалари жиҳатидан бензолга ўхшай-ди, шунинг учун Б.ни гоҳо анорганик бензол деб аталади. Б. бор нитрид олиш-да, унинг ҳосилалари эса иссиққа чидамли полимерлар олишда ишлатила-ди. Б. нинг алкил ёки арил ҳосилалари асосидаги полимерлар 400—600' ис-сиққа бардошлидир. БОРАЗОН — сунъий олмос; бор нит-риднинг олмоссимон модификациям. Юқори т-ра (1350* дан юқори) ва бо-сим (3200 Мн/м2 дан юқори) да бор-ни азот б-н бириктириб олинади Кат-тиқлиги олмосникига яқин, лекин Б. юқрри т-раларга олмосга нисбатан чи-дамлироқ, кимёвий барқарорлиги ол-мосникидан устунроқ бўлади. Б.дан ўтга чидамли материаллар, яримўтказгич-лар, диэлектриклар, нейтронларни
ютгичлар тайёрланади; у ўта қаттиқ абразив материаллар и. ч.да қўллани-лади.
БОРАТ КИСЛОТА, ортоборат кислота, HjBOj — кучсиз анорганик кислота, рангеиз япроқчалар шакли-даги оқ кристалл. Зичлиги 1460 кг/м3. Сувда оддий т-рада кам, қизитилганда яхшироқ эрийди. Спирт ва б. органик моддаларда ҳам эрийди. 107,5' да қиз-дириб сувсизлантирилганида мета-борат кислота НВО2, 160* да бор оксид В2О3 ҳосил бўлади. Табиатда ис-сиқ сувлар таркибида эриган ҳолда уч-райди. Буфер системалар тайёрлашда ишлатилади. Шиша саноатида, эмаллар тайёрлашда ва тиббиётда қўлланилади. БОРАТЛАР — борат кислота тузлари ва эфирлари. Тузилиши, таркиби ва табиатда учрашига кўра Б. анорганик, органик ва табиий Б.ларга бўлинади.
Анорганик боратлар (оксо-боратлар), ортоборат (Н3ВО3), метабо-рат (НВО2) ҳамда эркин ҳолда ажра-тиб олинмаган полиборат (Н^ ^ BmO3iTMi) кислоталарининг тузлари. Молекуласи-даги бор атомларининг сонига қараб моно-, ди-, тетра-, гексаборатлар ва б. га бўлинади. Б.да бор атомининг коор-динацион сони 3 ёки 4 га тенг бўлиб, молекуладаги бор атомлари кислород атоми орқали кўприкли боғланиш ҳосил қилади. Аммоний, ишқорий ва оксидланиш даражаси +1 га тенг бўлган б. металлар кўпинча гидратланган ёки сувсиз метаборатлар МеВО2, тетрабо-ратлар Ме2ВО4, пентаборатлар МеВ5О,, шунингдек декаборатлар Ме^В^О,,-•пН2О ҳосил қилади. Оксидланиш даражаси +2 га тенг бўлган ишқорий-ер ва б. металлар одатда гидратланган метаборатлар, триборатлар Ме2В,Оп, гексаборатлар МеВ6О|0, шунингдек сувсиз мета-, орто- ва тетраборатлар беради. Оксидланиш даражаси +3 га тенг бўлган металларга гидратланган ва сувсиз ортоборатлар МеВО3 тавсифли-дир. Анорганик Б. рангеиз, аморф ёки кристалл моддалар. Уларнинг сукжланиш т-ралари 500" дан 2000" гача. Кўпчилик анорганик Б. эритмалари совиш пайтида осонликча шиша ҳола-тига ўтади. Гидратланган анорганик Б. ортоборат кислотага металл оксидла-ри, гидроксидлар ва карбонатлар таъ-сир эттириб олинади. Суве и зл ар и эса бор оксидига металл оксидлари ёки карбонатларини қўшиб суюқлантириш exv" қиздириш усули б-н олинади. Анорганик Б. бор бирикмаларини синтез у шишда шиша, эмаль, сир, пиг-ментлар компоненти сифатида, олов-бардош қопламалар, электролитлар, люминофорлар, бўёқ маҳсулотлар и. ч.
да, металларни кавшарлашда ва б. да қўлланилади.
Органик боратлар — [ортоборатлар, триалкил (арил) боратлар, триалоксиборатлар], умумий формула-си (RO)3 В бўлган ортоборат кислота эфирлари. Бу ерда R — алкил, арил, аллил ва б. органик радикаллар. Қуйи алкилборатлар зангори рангда шуъла-ланувчи учувчан суюқпиклардир. Сув таъсирида улар В(ОН)3 ва ROH гача гидролизланади.
Органик Б. нинг олиниш усуллари турлича: 1) ортоборат кислота, бор оксиди, бор хлорид ёки бурага спирт-лар, феноллар, диоллар таъсир эттириш; 2) В2Н, ва б. борли органик бирикма-ларни алкоголиз қилиш; 3) R3Bhm ok-сидлаш; 4) Me|B(OR)4] ни термик пар-чалаш ва б.
Органик Б. антиоксидантлар сифатида, парафинларни оксидлаб спиртлар олишда, органик ва борорганик бирик-малар синтезида, фунгицид, антисептик сифатида, бўёқлар, мотор ёнилғи-лари, сурков мойлари, полимерлар олишда қўлланилади.
Табиий боратлар —бораткислота тузларидан ҳосил бўлган минерал-лар синфи. Табиий Б. нинг калийли, натрийли, кальцийли, магнийли ва темирли 100 га яқин минерали маълум бўлиб, улар асосан ромбик ва моноклин сингонияда кристалланган рангеиз ёки оқ рангдаги моддалар. Уларнинг структурасида 1 дан 6 та гача, гоҳо 9 та бор атомлари кислород атомлари б-н боркислород гуруҳлари ҳосил қилиб иштирок этади. Борнинг коор-динацион сонига қараб бу гуруҳлар ўзаро боркислород учбурчаклари [ВО,]1" ёки тетраэдрлар [ВО4]4' ҳолида бирла-шиб, занжирсимон, тасмасимон, қат-ламли ва каркасли структуралар ҳосил қилиши мумкин. Табиий Б. га вулқон-лар натижасида юқори т-раларда ҳосил бўлган людвигит, ашарит, суссексит ва сув ҳавзаларида чўкинди сифатида ҳосил бўлган бура, борацит ва б. кира-ди. Сувли ва сувсиз боратлар мавжуд (аксариси сувлидир). Таркибида суви бор табиий Б. нинг Моос шкаласи бўйича қаттиқлиги 2—5, сувсизлари-ники 9 гача, зичлиги 1500—3400 кг/м] бўлади.
Табиий Б. нинг энг кагта коилари вулканоген — чўкинди жинсларда, эндоген йўл б-н ҳосил бўлган конлар-нинг баъзи жинсларида учрайди. Чўкинди галоген конлари тузлар б-н биргаликда ҳосил бўлади. Табиий Б. Ўзбекистоннинг Сурхондарё, Қашқа-дарё, Бухоро, Жиззах вилоятларида учрайди. Киме саноатида, бор тузлари

олишда, бўёқтайёрлашда, кулолчилик-да, сир, эмаль, шиша, пигментлар и. ч. да қулланилади.
Ад.: Исследование синтетических боратов, Рига, 1983; Леонюк Н. И., Леонюк Л. И., Кристаллохимия безводных боратов, М., 1983.
Рустам Маърупов.
БОРАЦИТ — минерал, боратлар син-фига мансуб. Кимёвий формуласи Mg,[B7O|2] OCL; таркибида 62,5% В2О5 бор. Ромбик сингонияда кристаллана-ди. Fe (36% гача), Мп ва б. қушимчалар бор. Б. куб, тетраэдр, псевдооктаэдр, кубоктаэдр ёки додекаэдр шаклида ялтироқ кристаллар ҳосил қилади. Ҳаворанг ва кулранг, кўпинча рангсиз. Кдггиқлиги 7—7,5. С. of. 3 га яқин. Гипс, ангидрид ва туз конларида бошқа боратлар б-н бирга учрайди. Б. дан сано-атда бор олинади.
БОРБАД, Барбад, Паҳлабод, Фахлиз Марвий (тахм. 585, Нисо — 628/38, Марв) — аток^и созанда, хонанда, шоир ва бастакор. Дастлаб ижро ва ижод сирларини ўз отасидан ўрганган, Марвга кўчиб, бу ердаги машҳур устозларга шогирд тушган. Ке-йинчалик (618—28) Сосонийлар дав-лати шоҳи Хусрав [I Парвиз саройи (Ктесифон) да хизмат қилган. Манба-ларда Б. айниқса туркумли (хусусан, сосонийлар томонидан давлат дини ма-қомига кўтарилган Зардуштийлик ма-росимлари б-н боғлиқ бўлган), муайян тизимдаги асарларга меҳр қўйганлиги таъкидланади.
Абу Наср Форобийнинг «Китоб ул-мусиқо ал-кабир» («Мусиқа ҳақида кат-та китоб»), Абу Абдуллоҳ ал-Хоразмий-нинг «Мафотиҳ ал-улум» («Илмлар калити»), Муҳаммад Нишопурийнинг
«Рисолаи дар илми мусиқий», Абдул-қодир Мароғийнинг «Мақосид ал-ал-ҳон» («Куйларнинг келиб чиқиш ўрни») сингари рисолаларда Б. ярат-ган машҳур 7 қисмли «Хусравоний» туркуми, шунингдек «Достон» дея ном-ланган куй ва қўшиқлар таърифлана-ди, ижодий жараёни таҳлил этилади.
Ал-Жоҳиз (775-818), Абулфараж Исфаҳоний (897-967), Абумансур Саъ-олибий (961-1038) каби муаллифлар-нинг илмий- бадиий асар (ҳар хил таз-кира ва мажмуа) лари Б. ижодига мансуб 360 та қўшиқ, 30 та чолғу куйлари ҳамда 7 та «Хусравоний» — Шарқда кенг тарқалган фазовий тафаккур инъ-икоси, яъни қамарий йилнинг 360, ой-нинг 30 ва ҳафтанинг 7 кунлари б-н боғлиқ бўлганлигини таъкидлайди.
Абулқосим Фирдавсий «Шоҳнома» си, Низомий Ганжавий «Хусрав ва Ширин» и, Амир Хусрав Деҳлавий «Ширин ва Хусрав»и, шунингдек ке-йинги даврларга оид қатор бадиий асар-ларда Б. нинг иссиқнафас ҳофиз, мо-ҳир созанда, бадиҳагўй бастакор экан-лиги ифодаланган. Б. Ўрта Шарқда мумтоз мусиқа санъатининг илк профессионал намоянласи даражасига кутарилган ва айнан шу соҳа асосчиси сифатида тарихдан урин олган. 1990 й. Душанбада Б. таваллудининг 1400 йил-лигига бағишлаган Халқаро мусиқа анжумани бўлиб ўтди, Б. номидаги Халқаро мусиқа жамғармаси ташкил этилган, ҳар 5 й.да ҳофиз, созанда ва мусиқашуносларга бериладиган Б. номидаги мукофот таъсис этилган.
Ад.: Фирдавсий, Шоҳнома, III китоб. Ҳофиз Борбад қиссаси (Ж. Жабборов таржи-маси). Т., 1977; Борбад, эпоха и традиции культуры, (Сб. статей), Душанбе, 1989.
БОРВОДОРОД-ЛАР, бор гид-ридлари, б о -ранлар — борнит водород б-н ҳосил қилган бирикмала-ри; рангсиз, қўлан-са ҳидли ва жуда за-ҳарли моддалар. Мо-лекуласида 2 дан 20 гача бор атоми бўлган Б. маълум.
Хусрав II Парвиз са-ройида уд чалаётган Борбад (Фирдавсий «Шоҳнома»сига иш-ланган миниатюра, 1664 й.)
Энг оддийси — ВН3 эркин ҳолда мав-жуд эмас. Б. электрон-танқис бирикма-лардир, яъни ҳамма атомларни қуш электронли оддий боғлар б-н бирик-тириш учун етарли электронлари йуқ. Қуйи Б. — диборан В2Н6 б-н тетрабо-ран В4Н|0 — газ, пентаборан В5Н, б-н гексаборан В5Н]0 — суюқлик, юқори Б. — декаборан В|0Н|4 ва б. — қаттиқ моддалардир. 700° дан юқори т-рада Б. бор б-н водородга ажралади. Б. ёнганда бошқа бирикмаларга нисбатан кўпроқ иссикушк беради, шунинг учун истиқ-болли ракета ёқилғиси сифатида диқ-қатга сазовор. Диборан оддий бор олиш ва металларга қоплаш учун ишлатила-ди. Баъзи Б. дан иссиққа чидамли по-лимерлар олиш мумкин. Б. нинг метал-ли ҳосилалари боргидридлар деб аталади.
БОРГЕС (итал. horghese — шаҳарлик) — босмахона шрифти; кегли (улчами) 9 пункт (3,38 мм). Асосан газета матн-ларини териш учун ишлатилади (қ. Шрифт).
БОРГИДРИДЛАР, боранатлар, гидр и д оборатл ар — борнинг комплекс бирикмаларидан бир тури, умумий формуласи Ме(ВН4)п, бу ерда Me — металл, Ишқорий металларнинг боранатлари етарлича барқарор кристалл моддалар, кучли қайтарувчилар-дир; Б. органик кимёда дорилар, витамин л ар, стероид препаратлар, юқори дисперс катализаторлар, металл ва сопол юзаси учун металл қопламалар тайёрлашда, яримутказгич и. ч. да қўлла-ниладиган германий, қалай, марги-муш, сурма гидридлари олишда ишлатилади.
БОРГОҲ (форс. — подшоҳ чодири) — махсус ижозат б-н кириладиган жой; подшоҳ, султон ёки хоннинг қабулхо-наси. Б. га махсус имтиёзли кишилар (мае, тархон, оталиқ ва б.) дан бўлак барча мансабдорлар эшик оғабоши ор-қали ҳукмдордан ижозат олгачгина кира олган. Ҳарбий юриш, шикор ва сафар чоғида ҳукмдор чодирининг са-ропарда б-н ажратилган қисми Б. вази-фасини ўтаган.
БОРДЕ (Bordet) Жюль (1870-1961) -бельгиялик иммунолог ва бактериолог. Серологик реакциялар механизми, комплементни боғлаш реакциясини кашф этган. КУкйУтал қузғатувчисини аниқлаб, унинг олдини олиш учун эмлаш усулини ишлаб чиққан. Нобель мукофоти лауреати (1919). БОРДО — Франциянинг жан.-ғарби-даги шаҳар, Жиронда департаменти-нинг маъмурий маркази, Гиень ва Гасконь тарихий вилоятининг бош шахри. Гаронна дарёси бўйида, Атлантика оке-
154
БОРДО СУЮҚПИГИ
анининг Бискай қўлтиғи яқинида. Аҳолиси 208 минг киши (1990). Мам-лакатнинг саноат марказларидан, транспорт йўллари тугуни. Денгиз ке-малари кира оладиган йирик порт (юк ортиб тушириш йилига 10 млн. т). Б. орқали четдан нефть, кумир, фосфат, озиқ-овқат ва б. моллар келтирилади; четга вино-арақ, нефть маҳсулотлари, ёғоч-тахта, газмол чиқарилади. Нефтни қайта ишлаш, кемасозлик, авиасозлик, машинасозлик, кимё з-длари, тўқима-чилик, озиқ-овқат корхоналари бор. Б. да кўплаб вино тайёрланади ва соти-лади. Шаҳарда ун-т (1441 й.дан), бир қанча музей ва театрлар бор. Франция-нинг энг қад. шаҳарларидан. Марказий майдонлари 18-а. да қурилган. Тарихий бинолардан собор (12— 14-а. лар) ва Катта театр (1773—80) сакланган. БОРДО СУЮҚЛИГИ - ўсимликлар-нинг замбуруғли ва бактериал касал-ликларига карши ишлатиладиган препарат. Мис купороси (тўтиё) нинг оҳак эритмаси б-н 1:1 нисбатдаги аралаш-маси. 10 л 1% ли Б. с тайёрлаш учун 100 г мис купоросига 3 — 4 л иссиқ сув қуйиб, ёғоч, шиша ёки сопол идишда аралаштирилади, сўнг қолган сув совуқ ҳолда 5 л га етгунча қўшила-ди. Бошқа идишда 5 л сувда 150 г оҳак эритилади, яъни сўндирилади. Мис купороси эритмаси оҳакли эритма (ак-синча мумкин эмас) устига қуйилади. Бундай аралашма Б. с. деб аталади, уни айнан ишлатиш олдидан тайёрланади. Ўзбекистонда Б. с. кўпроқ меваларнинг барг бужмайиши, калмараз, антракноз, шунингдек беда, сабзавот ва б. экин-ларнинг қўнғир доғига ҳамда шу каби бошқа замбуруғли касалликларга қар-ши қўлланади. Ўсимликлар мис купороси бўйича 1% ли эритма б-н вегетация даврида пуркалади. Препаратнинг сарф нормаси 12—15 кг/га, суюклик сарфи 500—800 л/га. БОРДОН — пусти тозаланмаган қамишдан бўйрага ўхшатиб тўқилади-ган қурилиш материали (тўшама). Имо-ратлар қуришда eacca, тоқи устидан солинади. Илгари Б. дан бошқа мақсад-ларда ҳам фойдаланилган (мае, туп-роқ ва захдан сақланиш учун супа устига солинадиган намат, гилам, палос тагига тўшалган, ҳовли-жой атрофи-ни девор қилиб ўраш учун ишлатил-ган ва б.). Ҳозир ҳам якка уй-жойлар, бостирмалар қуришда Б. дан фойдала-нилади.
БОРЕАЛ ИКЛИМ (юн. boreas - ши-молий) — қишда қор мўл ёғадиган, ёзи нисбатан қисқа ва илиқ бўладиган ўртача кенгликлар иклими. Б. и. ли жой-лар (Арктика ва Тропик областлар ора-
сидаги жойлар) да асосан тайга ва ти-лоғоч ўрмонли ландшафтлар учрайди. Ҳозир Б. и. атамаси кам қўлланилади (қ. Иқлим).
БОРЕАЛ ОРГАНИЗМЛАР - Шим. ярим шарнинг мўътадил қисмида яшайдиган денгиз организмлари. Б. о. асосан қирғоқолди (литорал ва субли-торал) зоналарда яшайди. Дунё океа-нининг чуқур (батиал) қатламларида ҳарорат пастлиги ва ёруғлик етишмас-лиги сабабли Б. о. жуда кам. Литорал ва сублиторал қатламларда қўнғир ва қизил сувўтлар, айниқса мидия, устрица, денгиз тароқчалари, қисқичба-қасимонлар, шунингдек балиқлар кўп. Бу организмларнинг биомассаси ниҳо-ятда катта. Б. о. нинг баъзилари биологик маҳсулдорлиги жиҳатидан катта аҳамиятга эга. Мае, баликлардан сельд, треска, скумбрия, лосось, камбала кўплаб овланади. Ҳайвонот ва ўсимлик бойлигини кўпайтириш мақсадида Б. о. янги ҳудудларда иклимлаштирилмоқ-да. Mac, Каспий денгизида кефаль, Оролда болтиқ салакаси иклимлашти-рилган.
БОРЕАЛ-АТЛАНТИКА ОБЛАСТИ -Дунё океани зоогеография областлари-дан бири. Арктиканинг жан. ва Атлантика океанининг шим. қисмини эгал-лаган. Б.-А. о. нинг Арктика области б-н чегараси шим. да Ньюфаундленднинг шарқий соҳилларидан Исландиягача, ундан Баренц денгизининг Марказий қисмигача боради. Жан. да Б. - А. о. нинг шартли чегараси Делавэр кўрфазидан Испаниянинг шим. қирғоқларигача бўлган чизиқ бўйлаб ўтади. Бу область физик-географик хусусиятларига бино-ан Бореал-Пацифик областига ўхшаб кетади, лекин ундан жан. ва шим. қисм-ларидаги сув юзаси ҳарорати ўртасида-ги фарқнинг катта бўлмаслиги, суви-нинг абсолют чуқурлиги ва ҳажмининг кам бўлиши, айрим саёз денгизлар су-вининг кам шўрланганлиги б-н фарқ қилади. Б.-А. о. да одам фаолиятининг ҳайвонлар яшаш шароитига таъсири жуда катта.
Б.-А. о. денгизлари фаунаси Бореал-Пацифик область фаунасига нисбатан унча бой эмас, антропоген омиллар-нинг таъсири кучли. Сут эмизувчилар-дан бискай кити, оқбиқин дельфин, узунтумшуқ тюлень эндемик ҳисобла-нади. Атлантика дельфини кенжа тури — афалина ва Қора денгиз дельфини бу область учун хос, Б. - А. о. нинг шим. шарқида, унинг Арктикага ёндош қис-мида Гренландия тюлени учрайди. Қуш-лардан балиқчи қушлар, оддий гагарка (Арктика области чегарасила), тен-такқуш ва кичик бўрон қуши; треска-
симон ва ссльдсимонлардан мерлуза, пикша (эндемик), атлантика сельди, атлантика трескаси, болтиқ сельди (салака) ва б. бир қанча турлари ана шу область учун хосдир. Дельфинлардан денгиз чўчқаси, қушлардан тентакқуш ва шим. кочурга, қисқичбақасимонлар, моллюскалар ва нинатерилиларнинг айрим турлари ҳам амфибореал ҳисоб-ланади. Ҳоз. даврда Б.-А. о. да тарқалган бир қатор турларни муҳофаза қилиш мақсадида бир қанча ҳайвонларни ов-лашни чеклаш ёки бутунлай ман қилиш чоралари ишлаб чиқилмоқда. Бироқ аҳолининг Б.-А. о. денгизлари соҳилла-рида жуда зич жойлашганлиги, одам хўжалик фаолиятининг интенсивлиги ҳайвонларни муҳофаза қилиш тадбир-ларини амалга оширишни қийинлаш-тиради.
БОРЕО-ПАЦИФИК ОБЛАСТЬ - дунё океанининг зоогеография области, Тинч океанининг шим. қисми ва океан денгизлари шим. да Беринг бўғозидан бошлаб жан. га тахм. 40° шим. кенглик-кача бўлган қисмини эгаллаган. Ҳаро-рат Арктикага нисбатан анча юқори, йил давомида кенг миқёсда ўзгариб туради. Қишда сув акваториясининг анча қисмида сузиб юрувчи музлар ҳосил бўлади. Ёзда сув юзаси б-н сув туби ҳарорати анча катта фарқ қилади. Б.-П. о. да сут эмизувчилардан калан, яъни денгиз сувсари, кулранг кит, сельд кити, шим. тишли кити, Тинч океан қисқабош дельфини, Оқ денгиз чўчқаси; қушлардан ҳар хил чистик-симонлар, кичик конюга, балиқчи қушлар (моевка, қорадум балиқчи), кўзойнакли чистик, найбурунлилар (кўк качурка) ва б. учрайди. Деярли барча келтирилган қушлар эндемик ҳисобланади. Баликлардан Тинч океани лососсимонлари: кета, букри балиқ, нерпа, чавича каби эндемик турлар; Тинч океани сельди, иваси сардина-си, камбалаларнинг бир неча тури (оқ қорин, пальтуссимон, ўқёй тишли пальтус ва б.) тарқалган. Б.-П. о. да қисқичбақасимонлар орасида эндемик турлари ҳам кўп (мае, Камчатка кра-би). Биомасса микдори ва турлари сони жиҳатидан икки паллали моллюскалар, нинатерилилар, кўптуклилар ва ғовак танлилар анча бой. Арктикадан бу об-ластга китсимонлиларнинг айрим турлари, бу областдан Арктикага чистик-симон қушларнинг айрим турлари ўтиб туради. Моевка балиқчиси, УзоқШарқ навагаси ҳар иккала областда ҳам кенг таркалган. Областнинг жан. қисмида Тинч океани тропик минтақаси учун хос бўлган турлар учрайди. Б. - П. о. даги кўпгина ҳудудларнинг соҳил бўйида
БОРЛИҚ
155
қадимдан балиқлар ва б. денгиз ҳайвон-лари, Узоқ Шарқ сельди, лососсимон-лар, камбалалар, қулоқли тюленлар, китлар ва каланларнинг бир неча тури овлаб келинган. Бу ҳол илгари бу ер-ларда кенг тарқалган турлар сонининг қисқариб кетишига олиб келди. Ҳозир Б.-П. о. да камайиб бораётган ҳайвон-ларни сақлаб қолиш ва кўпайтириш мақсадида халқаро ва регионал чора-тадбирлар ишлаб чиқилди. БОРЖОМИ — Грузиядаги шаҳар. Кура ва Боржоми дарёлари қўшиладиган ерда, денгиз сатҳидан тахм. 800 м ба-ландликда. Аҳолиси 19,6 минг киши (1999). Ёзи иссиқ (июлнинг ўртача т-раси 19°), қиши мўътадил (янв. нинг ўртача т-раси — 3°); йилига 595 мм ёғин тушади. Йирик бальнеологик ва иқли-мий курорт, т. й. тугуни. Б. да минерал сувни бошқа шаҳарларга юбориш учун бутилкаларга қуйиш з-ди, театр ва ўлкашунослик музейи бор. БОРЖОМИ ДАРАСИ - Грузиядаги чуқур дара. Кичик Кавказнинг Месхе-ти ва Триалети тизмалари оралиғида. Дарадан Кура дарёси оқиб ўтади. Уз. 60 км, чуқ. 1500 м. Ён бағирларида кенг баргли ва игна баргли дарахтлар ўсади. Дарада Боржоми курорти жойлашган. БОРЗАЯ, борзи — овчи (исковуч) итларнинг бир зоти (қ. Този). БОРИДЛАР — борнинг металлар б-н бирикмаси. Б. металл т-раси кўтарили-ши б-н электр қаршилиги ортиши, электр ва иссиқни яхши ўтказиши, металлга ўхшаб ялтираши ва металлмас (яримўтказгичлик хоссаси) моддаларга хос физик хоссалари б-н бошқа бирик-малардан фарқ қилади. Титан, цирконий, гафний, ванадий, ниобий, тантал, хром, молибден, вольфрам каби юқори т-рада эрийдиган металларнинг ҳамда кальций, стронций, барий каби ишқорий металларнинг Б. и маълум. Рух, кадмий, олтин, кумуш, симоб, галий, индий, таллий, қўрғошин, қалайи Б. ҳосил қилмайди. Б. бир неча усулда олинади. Кимёвий барқарорли-ги, асосан, Б. панжараларидаги бор-бор боғланиш кучлари б-н белгилана-ди. Гексаборидлар (МеВ6) ва додека-боридлар (МеВ,2) кимёвий жиҳатдан энг барқарор Б. ҳисобланади. Кўпгина Б. кислотага чидамли, мае, ТаВ2 га ҳатто қайнайдиган зар суви ҳам таъсир қилмайди. Б. ўта қаттиқ (микроқаттиқ-лиги 20—30 Гн/м2), узилишга мустаҳ-камлиги (380 Мн/м2), оловбардошли-ги юқори. Б. радиоэлектроника, ядро техникаси, металлургия, машинасоз-лик ва асбобсозликда ишлатилади. Улардан реактив двигатель деталлари, газ турбина парраклари ясалади.
БОРИС ГОДУНОВ [тахм. 1552 - 1605. 13 (23).4] — рус подшоси (1598 й. дан), бояр Фёдор Годуновнинг угли. Иван IV саройида тарбияланган. Иван IV вафот этгач (1584), шоҳ Фёдор (1584—98) нинг ягона регенти бўлиб қолади ва амалда мамлакатни бошқарди. Иван IV сиёсатини давом эттирди. Подшо Фёдор вафот этгач (1598), Земский собор Б. Г. ни подшо қилиб сайлади. Б. Г. Польша б-н бўлган сулҳ муддатини узайтириб, Швецияга қарши уруш бошлади (1590—93). Натижада Ливон уруши (1558—83) даврида қўлдан кет-ган Ям, Орешек, Ивангород ва б. ша-ҳарларни Россияга қайтариб олди. Б. Г. даврида Сибирь ва мамлакатнинг жан. р-нларини мустамлакага айлантириш бошланган.
БОРИСОВ Олег Матвеевич (1929, Мордва Республикаси — 1988. 31. 10, Тош-кент) — геолог олим. Узбекистан ФА мухбир аъзоси (1984), геол. -минералогия фанлари д-ри (1970). Ўрта Осиё давлат ун-ти геол. ф-тини битирган (1953). Узбекистан ФА геология ва геофизика ин-тида катта илмий ходим (1956—70), лаб. мудири (1970-86), Узбекистан ФА сейсмология ин-ти директори (1986—88). Асосий илмий ишлари регионал геол. ва магматизмга бағишланган. Ўзбекистоннинг тектоник харитаси ва Ўрта Осиёнинг палеозой даври жинсларигача бўлган пастки қат-лами тузилишининг дастлабки схема-сини тузищда қатнашган. БОРИСОВ — Белоруссиянинг Минск вилоятидаги шаҳар (1795 й. дан). Т. и. станцияси. Березина дарёси бўйидаги пристань. Аҳолиси 150,7 минг киши (1999). Машиносозлик («Экран» и. ч. бирлашмаси ва б.), ёғочсозлик, кимё ва кимё-фармацевтика, озиқ-овқат, енгил саноат корхоналари ишлаб ту-рибди. Мусика асбоблари, биллур ишлаб чиқарилади. Ўлкашунослик музейи бор. Б. га 1102 й. да асос солинган, 12-а, охирида Литва, сўнгра Польша, 1793 й.дан Россия империяси қўл остида. БОРИСПОЛЬ — Украинанинг Киев вилоятидаги шаҳар (1956 й. дан), Ки-евдан 35 км жан.-шаркда. Т. й. станцияси. Аҳолиси 52 минг киши (1991). Озиқ-овқат, енгил саноат корхоналари, ўлкашунослик музейи бор. Қурилиш материаллари ишлаб чиқарилади. Б. да Киев ш.нинг халқаро аэропорти жойлашган. Шаҳар 1590 й. дан маълум. БОРЛАШ — пўлат ёки бошқа металл-дан тайерланган буюмлар сиртини бор б-н тўйинтириш. Б. натижасида буюм сирти қаттиқлашади, иссиққа ва ейи-лишга чидамлилиги ошади. Детални суюқлантирилган бура (Na2B4O7) га
ботириб, электролиз усулида (деталь-катод, графит—анод) Б. усули кўпроқ қўлланилади. Деталь суюқ бурада 6—8 соат сақлангач (930° да), унинг 0,15— 0,25 мм сиртқи қатлами борга тўйи-нади. Баъзан, бурага бор карбид (30— 40%) ёки кремний карбид (30%) қўшилади. Б. вакуум печда ёки газ му-ҳитида ҳам ўтказилиши мумкин. Бор-ланган деталлар махсус усулда тоб-ланади. Б. усули насосларнинг втул-калари, штамплар, пресс-қолиплар, роликлар ва б. тайёрлашда қўллани-лади.
БОРЛИ ЎҒИТЛАР— таркибида ўсим-ликлар ўзлаштира оладиган ҳолатда бор бўлган кимёвий бирикмалар; микро->тм/яларнинг бир тури. Борнинг ҳар хил тупроқдаги микдори (1 кг тупроқ ҳисо-бида) 1,5 мг дан 150 мг гача боради. Ўрта Осиёнинг карбонатли тупроқла-рида сувда қайнатилганда эриб чиқа-диган (сувли сўрим) борнинг микдори 1 кг тупроққа 1 мг дан кам бўлган ҳоллардагина Б. ў. ни куллаш керак. Б. ў. сифатида борат кислота, бор-датолит-ли ўғитлар, бормагнийли ўғитлар, бор-ли суперфосфат, бура (танакор) ва б. қўлланилади. Б. ў. экиш пайтида бошқа минерал ўгитлар б-н биргаликда туп-роққа қаторлаб солишда, озиқланти-ришда ва уруғларни кимёвий дорилар б-н биргақўшиб чанглатишда (1,1 — 1,7 кг/та ҳисобида) ишлатилади. Экиш олдидан уруғларни ишлашда (1ц уруг-га 0,005%—0,5% ли эритмасидан 6—8 л) сарфланади.
БОРЛИҚ — объектив мавжуд реаллик-ни ифодаловчи фалсафий тушунча. У моддий-предмет оламидангина иборат эмас. Б. турли даражада намоён бўлади: органик ва ноорганик табиат, биосфера, ижтимоий Б., объектив-идеал Б. (маданий қадриятлар, илмий билим-нинг умумий принциплари, тушунча-лари ва ҳ.к.), инсон турмуши. Б. фалса-фа тарихида турлича талқин қилинган. Яқин ва Ўрта Шарқ фалсафасида Кин-дий, Форобий, Ибн Сино, Умар Хайём, Ибн Рушд каби мутафаккирлар Б. ни ик-кига — вужуди мумкин ва вужуди во-жибга бўладилар. Уларнинг фалсафасида Б. нинг дастлабки сабабчиси Аллоҳ (вужуди вожиб), лекин Аллоҳ б-н Б. ни бир-биридан ажратиб тасаввур қилиб бўлмайди, булар сабаб-оқибат шакли-да бир-бирлари б-н узвий боғлиқ, де-ган тушунча ётади.
Реал ва хаёлий Б. ўртасида алоҳида тафовут бор. Реал Б. мавжудликни, хаёлий Б. моҳиятни белгилайди. Реал Б. нарсалар, жараёнлар, шахслар, хатти-ҳаракатлар ва б. нинг реаллигини бил-диради; у макон ва замон характерига

эга, у алоҳида, бетакрор. Хаёлий Б. (ғоя маъносида) вақтинчалик, ҳақиқий, тажрибавий характеридан маҳрум, у факт бўла олмайди; у қатъий ўзгармас (қотиб қожан), абадий мавжуд (Н. Гарт-ман). Хаёлий Б. бу маънода қадрият, ғоя, математик ва мантиқий тушунча сифатида юзага чиқади. Платон унда чин, хусусий «реал» Б. ни кўради. Уму-мий маънодаги Б. дан муайян Б. фарқ қилади. Гераклит фикрича, ҳеч қандай қотиб қолган Б. йўқ, доимо ўзгарувчан Б. бор. Метафизиклар «ҳақиқий» Б. трансцендент, нарса ўзидадир деб би-ладилар. Барча мавжуд нарсаларнинг йиғиндисини, умуман оламни Б. деб атайдилар. Ж. Беркли, Д. Юм Б. фақат субъектда, онгдагина мавжуд деб би-ладилар. Баъзи файласуфлар Б. ни қан-дайдир дунёвий руҳнинг, ғайри мод-дий кучнинг кўринишларидан иборат, деб ҳисоблайдилар. Хусусан Гегель фал-сафасида Б. мутлақ ғоянинг ўзлигидан, мавҳумликдан конкретликка томон юксалиб борувчи дастлабки, бевосита ва жуда ноаниқ босқичи ҳисобланади. Б. ни руҳмаҳсули сифатида қараш 19-а. охири — 20-а. бошидаги фалсафага ҳам хос. Л. Фейербах, А. И. Герцен, Н. Г. Чернышевский Б. объектив, у ҳаракатдаги материя б-н боғлиқ деб таъкидлайди-лар. Баъзи фалсафий оқимлар мавжуд оламнинг реаллигини, Б. нинг объек-тивлигини эътироф этадилар. Б. нинг энг муҳим хусусияти — моддийлиги-да эканлигини алоҳида таъкидлайди-лар.
Ҳоз. замон онтологиястг кўра, Б. — барча мавжудотнинг турли-туман кўри-нишлари б-н айнандир. БОРМАН (Borman) Френк (1928. 14. 3, Гери, Индиана штати) — АҚШ кос-монавт-учувчиси. Ҳарбий-ҳаво кучла-ри полковниги. «Жеминай-7» космик кемасида (Ж. Ловелл б-н бирга, 1965, дек.) Ер атрофида 206 марта айланди. «Аполлон-8» космик кемасида (У. Ан-дерс ва Ж. Ловелл б-н бирга, 1968 дек.) дунёда биринчи марта Ой атрофида 10 марта айланди.
БОРМАШИНА — тишни даволаш ва сунъий тиш қўйишда тишни силлиқ-лаш ва тозалаш учун мўлжалланган ке-сувчи асбоб (бор) ни айлантирувчи тиббий аппарат. Оёкда, электр мотор ва турбина ёрдамида ишлатиладиган хиллари бор. Электр Б. да борнинг ай-ланиш частотаси 30 минг айл/мин; тур-бинали Б. да эса 350 минг айл/мин. Тур-бинали Б. да компрессор ёрдамида қисилган ҳаво 0,25-0,35 МН/м2 (2,5— 3,5 кгк/см2) босим остида юборилади. Б. дан заргарлик ва б. баъзи соҳаларда ҳам фойдаланилади.
Бормашина.
БОРН (Born) Макс (1882. 11.12, Вроцлав, Польша—1970. 5. 1, Гёттинген, ГФР) — немис физик-назариётчиси, квант механика яратувчиларидан бири. 1933 й.дан Англия, 1953 й. дан ГФР да. Квант механикани статистик нуқтаи назардан шархлаб берган. Асосий ил-мий ишлари кристалл панжарасининг динамик назариясига, атом физикаси-га, оптика, табиий фанлар фалсафа-сига оид. Нобель мукофоти лауреати (1954).
БОРНЕО — Малай архипелагидаги орол, қ. Калимантан. БОРНЕОЛ, борнил спирт, СШН„О—бициклик терпенлар гуруҳи-га мансуб иккиламчи спирт. Мол. м. 154,25; камфора ҳидли, рангсиз кристалл модда. Зичлиги 1020 кг/м3, суюқ-ланиш т-раси 208,5', қайнаш т-раси 212°. Икки изомери маълум. Борнео ва Суматра о.ларидаги Dryoba lanops camphora дарахтида, шунингдек баъзи мойлар таркибида бўлади. Б. спирт, эфир, бензол ва лигроинда эрийди; сувда камроқ эрийди. Б. дан турли ре-акциялар ёрдамида камфора, камфен ва уларнинг турли ҳосилалари олина-ди. Б. ва унинг эфирлари камфора и. ч. да, атир-упа саноатида ва озиқ-овқат эссенцияси тайёрлашда ишлатилади. БОРНИТ (немис минералоги И. Борн номи б-н аталган) — минерал. Кимё-вий формуласи Cu3FeS4. Юқори ва паст ҳароратли хили бор. Сингонияси куб (юқори ҳароратли Б.) ва тетрагонал (паст ҳароратли Б.). Яхлит зич ҳолатда кўпинча шаклсиз доначалар шаклида учрайди. Ранги қизғиш-кўнғир, қўнғир-сариқ. Оксидланганда ҳаворанг, кўк рангга ўтади. Таркибида 52—65% мис ва 8—12 % темир бўлади. Металлсимон ялтирайди. Кдггиклиги 3. С оғ. 4,9—5,1. Электр токини яхши ўтказади. Б. гид-ротермал ертомирларида, галенит,
сфалерит, халькозин пиритлар б-н бирга учрайди. Оксидланиш натижасида Б. дан малахит, азурит, куприт ва б. ми-нераллар ҳосил бўлади. Урал, Жан. Кавказ, Қозоғистон, Ўзбекистонда Қура-ма (Қалмоққир), Ҳисор тоғларидаги мис конларида, чет элда Германия (Мансфельд), АҚШ (Бьюти) ва Жан.-ғарбий Африкада топилган. БОРНХОЛЬМ — Болтиқ денгизининг жан.-ғарбидаги орол. Данияга қарашли. Майд. 588 км2. Аҳолиси 45,2 минг киши (1993). Энг катта шаҳри ва порти — Рённе. Ер юзаси сертепа текислик, бал. 162 м гача, соҳил бўйи қумтепалардан иборат. Каолин ва гил конлари бор. Гранит қазиб олинади. Игна баргли ва кенг баргли ўрмонлар, яйловлар бор. Дон экиш, қўйчилик, балиқ овлаш муҳим ўрин тутади. БОРОБУДУР (Borobudur) — Ява оро-ли (Индонезия) даги Будда ибодатхо-наси, меъморий ёдгорлик. 8-а. охири — 9-а. бошларида тош булакла'ри (анде-зит)дан табиий тепаликда 9 қатламли, поғонали кўринишда пирамидалар (бал. 31,5 м, асос уз. 123 м) дан ҳашаматли ступа қурилган. Унда 504 Будда ҳай-каллари ва 1460 бўртма тасвирларда Будда ҳаёти акс эттирилган. Қатламлар шаклига кўра, 2 қисмга бўлинади. Қуйи қисми қатлами 5 мурабба тарх^и, юқори қисми қатлами 3 айлана тарҳ-ли. Қатламлар пешайвонли қилиб қурилган. Б. га шарқий зинопоядан чи-қилади. Ҳар қатламдаги пешайвоннинг киравериши чуқур равоқли бўлиб, ўйма-бўртма нақш ва тасвирлар («кала—макара») ишланган. Юқорига
Боробуяур.

зинапоялар орқали кўтарилади. Зина-пояларнинг икки томонидан то мар-казий ступагача тошдан шерларнинг шакллари ишланган. Пешайвонларнинг деворлари ва тўсиқларидаги тошларга бўртма тасвирлар ишланган (унда Буд-данинг бошдан кечирганлари ҳикоя қилинган). Юқоридаги 3 айлана ступа-лари қўнғироқча шаклида бўлиб, улар-нинг ҳар бири ичига Будданинг ҳай-каллари қўйилган. Тепасидаги бош сту-пада эса жуда катта Будда ҳайкали бор. Б. урта асрлар Индонезия санъатининг нодир намунаси ҳисобланади. БОРОВКОВ Александр Константинович |1904. 3(16). 3, Тошкент-1962, 15.11, ҳоз. Санкт-Петербург] — туркий-шунос олим. Ўзбекистон ФА мухбир аъзоси (1943). Ўзбекистонда хизмат кўрсатган фан арбоби (1945), проф. (1935). Ўрта Осиё давлат ун-тининг ша-рқшунослик ф-тини тамомлаган (1928). Москвадаги Шарқшунослик ин-тида катта илмий ходим, бўлим мудири, директор ўринбосари (1934—38, 1945— 60), Узбекистан ФА Тил ва адабиёт ин-тида директор ўринбосари, айни вақт-да Тошкент давлат педагогика ин-тида узбек тили кафедраси мудири (1938— 45), Москвадаги Тилшунослик ин-ти Ленинград бўлимининг директори (1961 й. дан). Б. Кирилл графикаси асо-сида узбек алифбоси имлосини ишлаб чиқишда қатнашган, туркий халқлар-нинг этнографияси, фольклори ва ти-лига оид и. т. лар олиб борган. Узбек тили шеваларини урганган. Б. эски узбек ёдгорликларининг лексик-грамматик ва тил хусусиятларини тадқиқ этиб, «Шарқ тиллари тарихи ва грамматика-си масалалари» (1958), «Узбек тили-нинг грамматикаси қисқача очеркла-ри» (1959), Аҳмад Яссавий «Ҳикмат-лар» ининг тили ва Алишер Навоий асарларининг тил хусусиятларига оид илмий асарлар яратган. «Бадое ул-лу-ғат» (1961), «12— 13-аср Ўрта Осиё таф-сирининг лексикаси» (1963)ни нашр эттириш б-н Б. эски узбек тилининг му-каммал луғатини тузишга асос солди. Беш жилдли «Русча-ўзбекча луғат» (1950—55) ва бир жилдли «Ўзбекча-русча луғат» (1959) ни тузищда ишти-рок этган. Б. туркий халқларнинг «Ал-помиш», «Манас», «Қўблон», «Қўзи Кўреш ва Баян сулув» каби эпослари-ни ўрганиб, «Ўрта Осиё ва Қозоғис-тон халқларининг туркий тиллари эпосини ўрганиш масалалари» (1958), «Алпомиш ҳақидаги қаҳрамонлик по-эмаси» (1959) каби илмий асарлар яратган.
Ас: Алишер Навои как основоположник узбекского литературного языка, М.. 1946.
БОРОВСКИЙ Пётр Фокич 11863.27.5 (8.6) — 1932. 15.12] — жарроҳ ва паразитолог, Ўзбекистонда ўлка патоло-гияси асосчиларидан бири; тиббиёт фанлари д-ри (1891), проф. (1920), Меҳнат Қаҳрамони (1927). Тошкент ҳарбий госпиталида жарроҳ ва бакте-риологик лаб. бошлиғи (1892—1910), Қизил Ярим ой жамияти касалхона-сида жаррох. (1910—20), 1920 й.дан умрининг охиригача Ўрта Осиё давлат ун-ти тиббиёт ф-ти жарроҳлик ка-федрасининг мудири бўлган. Тиббиёт фани тарихида биринчи бўлиб (1898) ёмон жароҳат (лейшманиоз) микро-бини топган. Қовуққа чок солиш (ти-киш)нинг янги усулини таклиф қил-ган.
БОРОВСКИЙ КАСАЛЛИГИ - қ. Лейшманиоз.
БОРОДИН Александр Порфирьевич [1833.31.10(12.11) —Петербург -1887.15 (27).2 ] — рус композитори ва кимёгар олим. Тиббиёт д-ри (1858), проф. (1864). Россия Тиббиёт-жарроҳ-лик академияси акад. (1877). Петербург-да очилган шифокор аёллар курси (1872—87) нинг ташкилотчиларидан бири.
Б.нинг мусиқа асарларида улуғвор-лик, ватанга муҳаббат, эрксеварлик ғоялари теран ифодаланган. Камер— чолғу (2 та квартет, фортепиано квин-тети ва б.), камер—вокал (романс, ҳажвий қўшиқлар каби) ва б. асарлар муаллифи. «Баҳодирлик» (Иккинчи) симфонияси (1867), «Князь Игорь» операси (1890 й. да Н. Римский — Корсаков ва А. Глазуновлар ниҳояси-га етказган) Б. ижодининг чўққиси-дир. Б.нинг айрим асарлари (шу жум-ладан, «Ўрта Осиёда» симфоник ман-зараси, «Князь Игорь» операси)да Шарқ халқлари мусиқасининг таъси-ри яққол сезилиб туради. «Князь Игорь» операси дастлаб Тошкент рус опера театри (1922 й.дан), кейинча-лик Навоий номидаги опера ва балет театри репертуаридан мустаҳкам ўрин олган.
Б. кумуш нитратларга бром таъсир эттириб, бром алмашган ёг кислота-лари олишнинг оригинал усулини ишлаб чиққан (1861), биринчи бўлиб фторли бирикма — бензоил фторидни олган (1862). Альдегидларни зичлашти-риш соҳасидаги тадқиқотлари (1863— 74) муҳим аҳамиятга эга. У альдол кон-денсатланиш реакциясини кашф этган; сирка альдегидни зичлаштириб, альдол олган.
БОРОДИН Сергей Петрович [1902. 25.9 (8), Москва—1974. 22.6, Тошкент) — рус ёзувчиси. Узбекистан халқёзув-
чиси (1973). 1941 й.гача Амир Сарги-жон тахаллуси б-н ижод қилган. В. Я. Брюсов номидаги адабиёт ин-тини тугатиб (1926), халқ оғзаки ижоди б-н шуғулланган. Бухоро, Самарқандга уюштирилган фольклор-этнография экспедицияларида қатнашган (1923— 26). 1950 й.дан Тошкентда. «Сўнгги Бухоро» (1931), «Мисрлик» (1932) романлари ва «Уста қушчи» ҳикоялар тўплами (1934) Ўрта Осиё халклари ҳаётига бағишланган. «Самарқанд ос-монида юлдузлар» туркумидаги (1953— 73) асарларида ҳам Ўрта Осиё халқ-ларининг 14-а. охири — 15-а. бошла-ридаги ҳаёти акс эттирилган. Бироқ уларда баъзи тарихий шахслар образи сохталаштирилиб, бир ёқламаликка йўл қўйилган. Тарихий роман — «Дмитрий Донской» (1941) муаллифи. Б. нинг айрим асарлари узбек тилида нашр этил-ган. Ҳамза номидаги Ўзбекистон Давлат мукофоти лауреати (1968). БОРОДИНО ЖАНГИ - 1812 й. ги Франция-Россия уруши давридаги жанг (26 авг.). Москвадан 124 км гарб-даги Бородино қишлоғи яқинида бўлган. Жанг арафасида рус армиясида 155 минг аскар, 640 тўп, француз армиясида эса 133,8 минг аскар, 587 тўп бор эди. Бу жангда М. И. Кутузов қўмон-донлигидаги рус қўшинлари мустаҳкам позицияни эгаллаб, қаттиқ мудофаа жанглари олиб бориб, Наполеон I нинг рус армиясини ҳал қилувчи жангда тор-мор қилиш режасини барбод қил-дилар. Б. ж. да французлар 50—58 минг киши, руслар 45,6 минг киши йўқот-ганлар.
БОРОДИНО ХАЗИНАСИ - жез дав-/н/ёдгорлиги (мил. ав. 14—13-а.лар). Бессарабия хазинаси номи б-н ҳам юри-тилади. 1912 й. Белгород-Днестровский ш. ёнидаги Бородино қишлоғи яқини-дан топилган. Б. х. асосан кумуш буюм-ларга олтин суви б-н ишлов берилган қурол-аслаҳалардан иборат. Улар қабила
Бородино хазинасн: 1—2 — тилла қопланган кумуш найзалар; 3—тилла қопланган кумуш ханжар; 4—найзанинг қини; 5—тилла қоп-ланган кумуш тўғноғич.

бошлиғи ёки лашкарбошига тегишли бўлса керак деб тахмин қилинади. Б. х. жанговар тош болталари шакл жиҳа-тидан Кавказ болталарини эслатади. Б. х. найзаларига ўхшаш найзалар Волга бўйи, Кавказ ва Ғарбий Сибирдаги жез даври ёдгорликларида учраб туради. Б. х. гурзилари кўпроқ Қора денгиз бўйи ва Кавказ қабилаларининг гурзилари-ни эслатади. Бу ўхшашликлар жез дав-рида яшаган Бессарабия қабилалари-нинг Қора денгиз шимоли, Кавказ, Волга бўйи ва Ғарбий Сибирь р-нла-ри, шунингдек Болқон я. о. қабилалари б-н маданий алоқада бўлганлигидан да-лолат беради. Б. х. буюмлари Москвада-ги Тарих музейида сақланади. БОРОНА, тирма, сихмола — тупроққа юза ишлов бериш, қатқалоқ-ни юмшатиш, бегона ўтларни йўқотиш учун мўлжалланган қ. х. қуроли. Иш органлари турига кўра, тишли ва диск-ли; вазифасига кўра, умумий ишларга мўлжалланган ва махсус; тракторга би-риктириш усулига кўра, осма, тирка-ма ва ярим осма хилларга бўлинади. Тузилишига кўра, Б. лар икки изли, симметрик ва йўналиш (атака) бурча-ги ўзгарувчан (10°—25°) бўлади. Тишли Б. иш органлари квадрат, думалоқ, тўғри тўртбурчак ва пичоқсимон шакл-даги пўлат тишлардан иборат. Улар ра-мага қаттиқ (бикр), ошиқ-мошиқли (шарнирли) қилиб бириктирилади ёки пружинасимон тиракка маҳкамланади. Тиш тупроққа пона каби ботиб ишлай-ди. Бир тишига тўғри келадиган нагруз-кага кўра, тишли Б. лар оғир (16—20), ўртача (12—16) ва енгил ёки экин ус-тидан юритиладиган (5—12) хилларга бўлинади. Оғир ва ўртача Б. ларнинг тишлари квадрат, енгилларники эса думалоқ қилиб ясалади.
Пахтачиликда асосан ўртача Б., шунингдек тўрсимон, пружинали, ўтоқ Б. си, айланадиган пичокли ва б. хил Б. лар ишлатилади. Улар тракторга тир-кагич воситасида бириктирилади. Тир-кагичга 12 дан 24 тагача Б. звеноси тир-калади. Гусеницали трактор б-н ишла-ганда тиркагичли агрегат 44—50 зве-нодан тузилади. Ўртача Б. тупроқни юмшатишдан ташқари 8 см гача чуқур-ликдаги бегона ўтлар илдизини ҳам сидириб чиқаради, ер ҳайдалгандан кейин унинг сиртқи қатламини май-далаб юмшатади ва текислайди, яъни экин экишга тайёрлайди. Тўрсимон Б. дала сиртига яхши мослашадиган тўрга шарнирли бириктирилган думалоқ тишлардан тузилган. Кузги ва баҳорги галла ниҳоллари униб чиққандан кейин бегона ўтларни йўқотиш, айни вакт-да тупроқнинг сиртки қатламини юм-
шатиш учун ишлатилади. Пружинали Б. ларда ўткир учли ясси пружина кўри-нишидаги тишлар бўлади. Иш пайтида улар титраб, тупроқни жадал майда-лайди. Пружинали Б. лар обикор деҳ-қончилик зонасида оғир, қаттиқ ва тошлоқ ерларда кенг ишлатилади. Ўтоқ Б. ларида пружинали эластик ўткир тишлар булиб, чопиқ қилинадиган экинлар экилган майдонда тупроқнинг сиртки қатламини юмшатиш ва бегона утлардан тозалаш учун ишлатилади. Айланадиган пичокли Б. ларнинг плас-тинасимон (унақай ва чапақай) пи-чоқпари ҳаракат йўналишига нисбатан 180° бурчак остида ўрнатилган. Ер ҳай-далгандан кейин кесак ва палахсалар-ни майдалаш учун ишлатилади. Диск-ли Б. лардан, асосан, чимли ерларни юмшатиш, заранглашиб қолган шуд-гор ва шўри ювилган ерларга ишлов бериш, йирик кесак ва палахсаларни майдалаш учун фойдаланилган. Иш органлари диаметри 450, 510 ва 660 мм ли сферик, ясси ва кесик дисклар-дан иборат. Тўқайзор, дала ва богларда ишлатиладиган хиллари бўлади. Пахтачиликда дискли дала Б. лари ишлатилади. Уларнинг диаметри 450—510 мм ли сферик дисклари батарея тарзида йиғилади* Шудгорланган далаларда кесак ва палахсаларни кучириш, огир тупроқли Тиудгорларда катта-кичик кесакларни майдалаш, кукламги экиш-дан олдин ерга ишлов бериш, кам чимли утлокларни янгилаш ва ангизни юза юмшатиш учун ишлатилади. Оғир ва заранг ерларга зарур ишлов бериш учун Б. нинг балласт яшигига қўшимча (250—350 кг) юк (мае, қум) солиб ишланади.
Ад.: Н и ш о н а л и е в У., Қишлоқ хўжали-ги машиналари, Т., 1983.
БОРОНАЛАШ, борона босиш — тупроқни юза юмшатиш ва экинни парвариш қилиш усулларидан бири. Б. эрта кўкламда ер ҳайдалгандан кейин, экишдан олдин ўтказилади. Б. ҳайдал-ган ер бетини юмшатиш, текислаш, кесак ва палахсаларни майдалаш, қат-қалоқни бузиш, уруғни кўмиш (уруғ ер бетига сепилганда), минерал ўғит-ни тупроққа аралаштириш, ўсимлик-ларни парвариш қилиш — кўп йиллик ўт ва кузги ғалла экинлари майдонини эрта баҳорда юмшатиш мақсадида утка-зилади. Тупроқнинг физик ҳолати ва гранулометрик таркибига қараб Б. 5—8 см чуқурлиқда ўтказилади. Б. тупроқ капиллярларини бузади, уни қуриб қолишдан сакдайди, тупроқнинг сув ўтказувчанлиги ҳамда ҳаво алмашини-шини яхшилайди, микробиологик жа-раёнларни тезлаштиради, ўсимликлар
Борона: 1—ўрнатма «Зиг-заг»; 2—шлейф; 3— тиркама тўрсимон; 4—пружинали; 5—айла-нувчи пичоқли; 6—ричагли сих; 7—ўрнатма тўқайзор; 8—ўрнатма диск (боғ).
ўзлаштирадиган моддаларни туплаш учун шароит яратади, бир йиллик бегона утларни йўқотади, кўп йиллик-ларини илдизи б-н ер бетига тирмалаб чиқариб, йиғиштириб олишни енгил-лаштиради. Б. да турли хилдаги борона-лар қўлланилади. Такрорий ва оралиқ экинлар экиш учун ерни тайёрлашда Б. шудгорлаш б-н бир вақтда тупроқ-даги намни кўпроқ саклаб қолиш учун ўтказилади; тупроқни яхши юмшатиш мақсадида ҳайдаш изига диагонал ёки кўндаланг бороналанади. Бунда тупроқ-нинг устки (8—Юсм) қавати юмшаб, ер бетига кўтарилиши камаяди, кўка-раётган бегона ўт қурийди. Б. самара-дорлигининг энг асосий шартларидан бири — борона усулларини тўғри тан-лаш ҳамда уни утказиш вақтидир. Туп-роқнинг майдаланиш (уваланиш) да-ражаси бороналаш тезлиги ва йўнали-шига боғлиқ. Пайкал узунасига кўра диагонал ёки кўндаланг бороналанган-да ер яхши текисланади. Б. сифати туп-роқнинг кам кукунланиши, етарли да-ражада юмшатилиши ва шудгор сатҳи-нинг текисланиши, қийтиқ ерларнинг йўқлигига қараб белгиланади.
Абдураҳим Эрматов.
БОРОРГАНИК БИРИКМАЛАР - бор атомининг органик радикаллар б-н ҳосил қилган бирикмалари. Б. б. га RB(OH)2 ва R2B(OH) (бу ерда R али-фатик, алициклик ва ароматик ўрин-босарлар ва уларнинг функционал ҳосилалари) кўринишдаги борорганик

кислоталар ҳамда RBH2, R2BH ва R,B каби моддалар киради. Б. б. икки хил йўл б-н: 1) литий ва магнийорганик бирикмаларга борат кислота эфирлари ва бор галогенидлар таъсир эттириб; 2) туйинмаган углеводородларни гидро-борлаб олинади. Б. б. реактив двигател-лар учун ёқилғи сифатида ишлатади-ган боргидридлар олишда, тўйинмаган бирикмаларни полимерлашда катализатор сифатида, сурков мойларига қўшимча сифатида ва азобўёқлар тай-ёрлашда қўлланилади. БОРОХОРО — Хитой ғарбидаги тоғ тизмаси, ғарбий учи Қозоғистон ҳуду-дида. Шарқий Тяньшан тоғ тизимига киради. Или дарёси б-н Эби Hyp кўли ҳавзалари ўртасида. Уз. 250 км. Бал. 4359 м гача. Кристалл ва метоморфик тоғ жинсларидан тузилган. Ён бағирлари-да 1800 м баландликкача тог даштла-ри, 2800 м гача қорақарағай ўрмонла-ри, энг юқорисида альп ўтлоқлари бор, чўққилари доим қор ва музликлар б-н қопланиб ётади.
БОРРОМИНИ, Борромино (Borromini), асли Кастелли Франчес-ко (1599.25.9, Биссоне, Швейцария — 1667. 3.8, Рим) — итальян меъмори. Барокко намояндаси. Мумтоз ордерлар-дан эркин фойдаланиб, янги безак қисмларини танлаб, бино тарзи тузи-лишини ва қурилиш режаларининг мураккаб шаклларини яратган. Асосий ишлари: Римда бунёд этилган Сан-Карло алле Куатро Фонтане (1634—67), Сант—Иво алла Сапиенца (1642—60), Сант—Андреа делле Фратте (1656; тарзи — 1816) черковлари, Сант—Аньезе ин Агоне черковининг тарзи (1653— 55), Барберини (1625—63) ва Фалько-ньери (1639—41) саройлари ва б. БОРСАКЕЛМАС — Орол денгизининг шим. -ғарбий қисмидаги орол. Қозоғис-тоннинг Кизилўрда вилоятида. Уз. 27 км, эни ғарбда 11,5 км, шаркда 2,5 км. Майд. 133 км2 (1961). Қирғоқлари асо-сан текис, паст, жан. қирғоғи бир оз баланд ва қояли. Ер юзаси тепалик ва сойликлардан иборат пасттекислик. Аксари қисмининг бал. 100 м, энг баланд жойи 113 м. Б. да доимий ва му-ваққат кўллар, соҳилида шўр кўллар учрайди. Оролнинг шим. ярми қумли пасттекислик, унда қум тепалари ва тақирлар кўп. Б. о. асосан палеоген (юқори эоцен) нинг мергелли ва қум-ли гиллари ҳамда кварцли қумларидан, жан. энг баланд қисми қуйи ва ўрта олигоценнинг гил, алеврит ва қумтош-ларидан ташкил топган. Оролнинг шим. ва шарқининг гил ётқизиқлари усти-ни голоценнинг чўкинди жинслари қоплаган. Иқдими континентал; июл-
нинг ўртача т-раси 26°, янв. ники — 11°, ўртача йиллик ёғин 120—160 мм. Б. о. да кўпроқ бўз-қўнғир тупроқлар, та-қирли тупроқлар, шўрхоклар тарқал-ган. Сийрак чўл ўсимликлари, кўп-роқ шувоқ, шўра, бурган, шўртоб ва шўрхок ерларда қиёқ, қамиш ўсади, онда-сонда саксовулзорлар учрайди. Қумли ерларда қизилча, каучукли хондрилла, янтоқ, ёввойи сули ўсади. Ба-ҳорда қўнғирбош, лола, буғдойиқ, ра-воч каби эфемер ўсимликлар ўсади. Б. да сут эмизувчиларнинг 13 тури, пар-рандаларнинг 202 тури, судралиб юрув-чиларнинг 8 тури яшайди. Шунингдек хос ҳайвонлардан қўшоёқ, олахуржун, юмронқозиқ, сайғоқ, жайран, қулон, тулки, типратикан, думалоқбош кал-такесак, заҳарли қалқонтумшуқ илон, чипорилон, сувилон, паррандалардан булдуриқ, йилқичи, сув бургутлари, миққий, тўрғай, қарқуноқ, қарға, зоғ-ча, чумчуқлар бор. Тўқайзорларда ўрдак, лойхўрак, балиқчи қушлар, ден-гиз бўйида қоравойлар гала-гала бўлиб яшайди. Б.да ўсимлик ва ҳайвонларни сақлаш ва кўпайтириш мақсадида 1939 й.да Борса-келмас қўриқхонаси ташкил этилган. 1961 й.дан эътиборан денгиз сатҳининг пасайиши натижасида оролнинг майдони кенгайиб бормоқда, ҳозирда у қуруқлик б-н туташди. БОРСАКЕЛМАС — Устюрт платосида-ги шўрхок. Амударё дельтасидан ғарб-да, Б. ботиғининг тубида жойлашган. Мутлақ баландлиги жан.-шарқий қис-мида 63 м, шим.-шарқида 63 — 67 м, шим.-ғарбида 87 — 89 м. Майд. 1000 км2. Ўсимлик қоплами деярли йўқ. Шўра ва қорабароқ ўсади. Б. да тузли қатлам-нинг қалинлиги 16 м дан 27,5 м гача. Қатламнинг асосий қисмини балчиқ-ли туз ташкил қилади, баъзан гидро-слюдали гил қатламчалари ҳам учрайди. Б. нинг тагида неогеннинг гил қат-лами жойлашган. Минераллардан ош тузи (галит), астраханит, глауберит, эпсомит, тенардит учрайди. Асосан ош тузи б-н астраханит тарқалган. Б. даги ош тузининг захираси 12,8 млрд. т. Б. туз хом ашёси асосида Қўнғирот сода корхонаси қурилмоқда. БОРСАКЕЛМАС БОТИҒИ - Шим. Устюрт платосидаги ботиқ. Шим.да Оқтумшуқ, жан. да Марказий Устюрт кўтарилмалари, шаркда Оламбек гуру-ҳидаги букилмалар, ғарбда Ёрқинбой моноклинал кўтарилмаси б-н чегара-ланган. Шим.-ғарбда Сом ботиғи б-н туташган. Жан.-шарқдан шим.-ғарбга чўзилган. Уз. 200 км, эни 150 км. Бо-тикда палеозой ётқизиқлари 6000 — 7000 м, мезо-кайнозой ётқизиқлари 4500 — 5000 м чуқурлиқда жойлашган.
Б. нинг Ғарбида Ағини букилмаси, шим. да Қуваниш букилмаси бор. Қуваниш букилмасида 3000 м дан зиёд чуқур-ликда газ конлари топилган. БОРСАКЕЛМАС ҚЎРИҚХОНАСИ -Орол денгизининг Борсакелмас о.да-ги қўриқхона. Қозоғистон Республика-си Қизилўрда вилоятида. 1939 й.да ташкил этилган. Майд. 20 минг га. Саксовулзорлар ва юлғунзорлар бор. Оролда сайғоқ, жайран кадимдан яшаб келган, лекин кўплаб овланиши натижасида қирилиб кетган. 1939—50 й.ларда Б. қ.га Бетпакдала ва Сарисув атрофларидан эркак ва урғочи сайғоқлар, 1950 й.да Қорақалпоғистондан жайранлар, 1953 й.да Бодхиз қўриқхонаси (Туркманис-тон) дан қулонлар келтирилган. Ҳай-вонлар орол шароитига мослашиб, кўпайиб бормоқда. Б. қ. ташкил этил-гандан бошлаб, сайғоқ, жайран, қулон, қирғовул ва б.нинг экологик шароитларини ўрганиш ва уларни кўпайтириш соҳасида тадқиқотлар олиб борилади.
БОРТ (голландча boort) — олмоснинг донадор турларидан бири. Жуда майда кристаллчалар ёки шаклсиз доналар-дан иборат бўлган, жуда майда графит зарралари ёпишган кулранг, баъзан деярли қора тусдаги аниқ шаклсиз материал. Юқори сифатли абразив материал (жилвиртош) сифатида' тоғ жинс-ларини емиришда ва металлга ишлов бериш саноатида қўлланилади. БОРТ, кема борти (нем. bord) — 1) кема танаси (корпуси) нинг ён де-ворларини ҳосил қиладиган қисмлари ва қопламаси мажмуи. Кема қуйруғи-дан тумшуғига томон қараладиган бўлса, чап томондаги Б. чап (бакборт), ўнг томондаги Б. ўнг (штирборт) Б. деб аталади. Кеманинг юк кўтарувчанлиги Б. баландлигига боғлиқ бўлади. Б. нинг сувдан чиқиб турадиган қисми баландлиги кеманинг сузувчанлик захираси-ни белгилайди; кеманинг оғиш бурча-ги катта бўлган ҳолларда у кеманинг турғунлигига ва тананинг бўйлама мус-таҳкамлигига ҳам таъсир қилади. Кеманинг ўрта қисмида Б., одатда, тик (вертикал) қилиб, баъзан, ташқари то-монга, музёрар кема ва б. баъзи хил кемаларда ичкари томонга қия қилиб ясалади; 2) космик кема, самолётнинг ичи; 3) автомобиль кузови; 4) бильярд столининг ён девори. БОРТДАГИ МУВАҚҚАТ ДАСТУР ҚУРИЛМАСИ (космонавтикада) — космик учиш аппарати (космик кема) бортига ўрнатиладиган электрон асбоб. Вазифаси — бортдаги тизимларнинг бошқарувга доир буйруқ (команда)-ларни белгиланган аниқ бир вақтда

бериши. Буйруқларни бериш дастури, яъни буйруқлар кетма-кетлиги ва ора-сидаги вақт олдиндан (мае, учишга тайёргарлик вақтида) белгилаб қўйи-лиши ёки парвоз пайтида радиойўли орқали Ердан узатилиши мумкин. Агар буйруклар Ердан узатилса, борт-да киритилаётган дастурни хотирада сақлаб қоладиган қурилма (хотира қурилмаси) зарур бўлади. Б. м. д. қ., одатда, яримўтказгичли элементлар-дан ясаладиган мураккаб электрон ти-зимдан иборат. У радиосигналлар етиб бормайдиган ҳолларда ва Ер б-н қилинадиган радиоалоқалар оралиғи-да космик кемани бошқаришга им-кон беради.
БОРТДАГИ ҲИСОБЛАШ МАШИНА-СИ — сув ости ва сув усти кемалари, аэродинамик ва космик учиш аппа-ратлари бортига ўрнатиладиган ҳисоб-лаш қурилмаси ёки ҳисоблаш маши-налари мажмуи. У ҳаракатланаётган объектга (мае, сув ости кемасига) ташқаридан узатиладиган ҳамда борт-даги радиолокацион, радиотехник, оптик ва б. тизимлардан келадиган тур-ли ахборотларни ишлаб чиқади. Бу ах-боротлар объектни ва унинг бортида-ги тизимларни бошқариш, экипаж аъзоларининг соғлигини ва бортдаги тизимларининг ишга яроқлилигини назорат қилиб туриш учун зарур бўла-ди. Б. ҳ. м. тезкор қурилма бўлиб, 1 сек. да бир неча ўнлаб минг амални бажа-ра олади. Б. ҳ. м. сифатида электрон ра-қамли ҳисоблаш машинаси ва баъзан, гибрид ҳисоблаш тизимиаян фойдала-нилади.
БОРТОВКА — асосан зиғир толаси ёки ип толадан полотно урилишпа калин қилиб тўқиладиган газлама. Уст кийимларнинг қотирмасига ишлати-лади (авра б-н астар орасига қўйила-ди). Кийимни хушбичим қилиб қоти-риб туради. Б. нинг эгилувчанлигини ошириш ва чўзилувчанлигини камай-тириш мақсадида у аппрет (махсус эритма) б-н пардозланади (қ. Аппрет-лаш).
БОРУД, б о р у т (туркийча) — ўқ отар қуроллар дориси, порох. Махсус туз, олтингугурт ва кумир бирикмасидан иборат бўлган. Туркий халклар аждоди — ҳуннулар томонидан (Хитой б-н олиб борилган урушлар жараёнида) ихтиро қилинган деб тахмин қилинади. БОРУХОВА Фотима (1916.9.11, Анди-жон) — хонанда (драматик сопрано), Ўзбекистон халқ артиста (1950). Москва консерваторияси қошидаги Узбек опера студиясида ўқиган (1940—42). Узбек давлат мусиқали театри (1935—39), Али-шер Навоий номидаги опера ва балет те-
атри (1937-57), Узбек давлат фи-лармонияси (1957—79) яккахо-ни. Кучли ва баланд овоз соҳибаси. Ўзбек мусиқа меро-си ва композитор-лар асарларини ба-диий таъсирчан да-ражада ижро этган. Опералардаги асо-сий роллари: Оқжунус (Е. Брусиловский, «Эр Тарғин»), Зебуннисо (С. Василенко, М. Ашрафий, «Бўрон»), Лайли (Р. Глиэр, Т. Содиқов, «Лайли ва Мажнун»), Полина (П. Чайковский, «Пиковая дама»), Фолбин (А. Спендиаров, «Ол-мос»). Репертуаридан «Меҳнат ахли» (\. Носирова б-н ҳамнафасликда), «Кана-лим», «Чаман ичра», «Ёлғиз» каби халқ қўшиқлари ҳам ўрин олган. 1992 й.дан Исроилда.
БОС (Bose) Жагдиш Чандра (1858.30.11, Бенгалия — 1937.23.11, Гиридих, Бен-галия) — ҳинд физиологи ва биофи-зиги. Калькутта президент коллежи проф. Ҳозир унинг номи б-н аталади-ган Калькутта и.т. институти (1917) асосчиси ва директори. П. Н. Лебедев б-н бир вақтда мм ва см диапазонли электромагнит тўлқинли генератор конструкциясини ишлаб чиққан; генератор ёрдамида электромагнит тўлқинлари хусусиятлари ва уларнинг ўсимликларга таъсирини ўрганган. Бу тадқиқотлар ёруғликнинг электромаг-нитлик хусусиятини тасдиклаш учун асос бўлган.
БОСВОЛДИ — ўртапишар қовун нави, ўртача катталикда, уз. 20—23 см, оғир-лиги 4—7 кг. Пусти ўртача қалинлик-да, сирти сал тилим-тилим, тўрсиз, ранги оқиш-сариқ. Устидаги гуллари-нинг четлари нотекис чизикли, кенг оч-яшил тасмасимон. Эти 4,5—5 см, оч яшил, ғовак, сершира. Таркибида 7— 8,6% канд, 3,5—4,5% сахароза, 8,5— 10% қуруқ модда бор. Уруғхонаси ўрта-ча катталикда, уруғи йирик, тухумси-мон, оч-сарғиш. Экилганда униб чиқ-қандан кейин 85—90 кунда пишади.
Босволди.
Ҳосилдорлиги 170—250 ц/га. Фарғона водийси, Тошкент ва Самарқанд ви-лоятларида Б.нинг 2417 нави (К. И. Пан-гало, М. К. Гольдгаузен) экилади (Яна қ. Қовун).
БОСИМ — бирор жиемнинг бошқа жисм сиртига тик йўналишда таъсир қиладиган кучлар интенсивлигини ифодаловчи физик катталик. Па ёки кг-к/см2 да ўлчанади. Жисм сиртига тик таъсир қиладиган кучлар Б. кучлари деб аталади (мае, бино пойдеворининг заминга таъсири, суюкликнинг идиш деворига таъсири ва ҳ.к.). Кучлар сирт бўйлаб текис тақсимланган бўлса, у ҳолда Б. P=F/S\ бунда F — жисм сиртига таъсир қиладиган куч, S — жисм сирти. Б.нинг бир неча тури мавжуд. Гидромеханик Б.— суюкликнинг бирор нуқтасидаги босим. У гидро-статик (тинч ҳолатдаги суюкликка оид) ва гидродинамик (ҳаракат-даги суюқликка оид) хилларга бўли-нади. Гидромеханик Б.нинг атмосфера босимидан ортиши ортиқча Б., атмосфера босимидан кичик Б. вакуум-метрик Б. деб аталади. Динамик Б,— ҳаракатдаги суюқлик заррасининг ҳажм бирлигидаги кинетик энергиясини ифодаловчи тушунча. Бундан ташқари, ҳаво босими, буғ босими, парциал босим (газга оид), ёнилғи ички ёнув двигатели цилиндрида ёнганда ҳосил бўладиган газ босими ва б. хил Б.лар бўлади. Бирор идиш, қозон ҳамда бош-қалар ичидаги ва атрофдаги муҳит Б.ла-ри биргаликда мутлақ Б. дейилади. Бун-дай Б. ата б-н ифодаланади. Фан ва тех-никада жуда кичик (қ. Вакуум техни-каси) ва жуда юқори Б.лар б-н иш кўрилади. Кичик Б.лар асосан тор б-н (қ. Вакуум), атмосфера Б.идан юқори Б.лар атмосфера (атм), миллиметр си-моб устуни (мм сим. уст.) ёки миллиметр сув устуни (мм сув уст.) б-н ўлча-нади. Метеорологияда Б. бирлиги бар ёки мм сим. уст. б-н ифодаланади. МКС тизимида (қ. Бирликлар тизими) Б. бирлиги сифатида Н/м2 (квадрат метрга ньютон), СГС тизимида — дина/см2 (квадрат сантиметрга дина), МКГСС тизимида — кг-к/м2 (квадрат метрга килограмм куч) қабул қилин-ган. Б. барометр, датчик ва манометр б-н ўлчанади.
БОСИМ АККУМУЛЯТОРИ - ракета двигатели қурилмасининг бир қисми (баллон). Унда юқори босимли газ сақ-ланади ёки генерацияланади; газ (ҳаво, азот гази, гелий гази) б-н тўлдирила-ди. Газни генерациялаш (генерация — юнонча сўз бўлиб, кўпайиш, пайдо бўлиш маъноларини билдиради) по-рохнинг ёниши (порох Б. а.) ёки суюқ

ёнилғининг ёниши (суюқлик Б.а.) на-тижасида амалга ошади. Б.а.дан двига-телга ёнилғи юбориш (мае, газ б-н ишлайдиган автомобилларда), пневмо-автоматикани ишлатиб юбориш ва б. мақсадларда фойдаланилади. БОСИМ БИЛАН ИШЛОВ БЕРИШ -машинасозлик технологиясида детал-ларга механик ишлов бериш усули. Бунда материал (хом ашё) босим остида қисилади ёки чўзилади. Пресслаш, бол-ғалаш ва чўзиш машиналари ёрдамида бажарилади. Бундай ишлов беришда тайёр ёки хомаки (чала) деталь ҳосил бўлади. Машинасозлик з-дларида қулланилади.
БОСИМ ДАТЧИГИ - газ ёки суюқ-лик босимини механик, электр ёки пневматик сигналга айлантириб бера-диган ўлчов ўзгартиргичи. Юқори ва паст босимларга мўлжалланган хилла-ри бўлади. Юқори (10 МН/м2 дан ор-тиқ) босимга мўлжалланган Б.д. (мае, магнитоэластик ва пьезоэлектр Б.д.) ўлчанадиган катталик (қиймат)ни бе-восита чиқиш сигналига айлантириб беради. Паст босимга мўлжалланган Б.д. олдин босимни механик силжишга айлантириб, кейин уни чиқиш сигналига айлантиради (қ. Датчик). БОСИМ ОСТИДА ҚУЙИШ (метал-лургияда) — суюлтирилган материал (металл, пластмасса, резина аралаш-маси ва б.) қолип (форма)га босим остида ҳайдаладиган қуйиш усули. Суюқ материал қолипнинг ички бўшлиқла-рини (яъни бўлажак буюм шаклини) тўлдиради ва қотгандан сўнг буюм шаклини олади. Бу усул аниқ ва мураккаб буюмлар олиш учун ишлатилади. БОСИМЛИ ЕР ОСТИ СУВИ - арте-зиан ҳавзаларидаги ҳар хил босимли сув, ёриқ — карст суви ва оқимда бўлган бурғи қудуғи орқали ер юзига кўтарила олмайдиган босимли грунт суви. Бундай сувларнинг таъминлани-ши атмосфера ёғинларининг ерга син-гиши ва Ер қобиғидаги қатламларнинг элизион (сиқилиш) ҳаракати ҳисоби-га юз беради. Табиий ҳолда бундай сув-лар табиий булоқ, юқори ҳароратли шўр сув ва карбонат ангидридли (СО2) сувлар кўринишида ер юзасига оқиб чиқади.
БОСИНҚИРАШ.уйқусираш -уй-қунинг бузилиш хилларидан бири. Бунда киши ҳадеганда ухлай олмайди, ух-лаганида ҳам ҳар хил қўрқинчли туш-лар кўради. Уйқусида ғулдираб, тушу-ниб бўлмайдиган, мазмунсиз гаплар айтади, ғалати товушлар чиқаради. Ру-ҳий ёки жисмоний жиҳатдан қаттиқ чарчаган кишилар, шунингдек ички касалликлар б-н оғриган баъзи бемор-

лар ўқтин-ўқтин босинқирайди. Айрим ҳолларда Б. баъзи руҳий касалликлар-нинг илк белгиси бўлиши ҳам мумкин. Б. одати бор кишилар, албатта, шифо-корга учрашиб, тегишли маслаҳат олишлари, Б. сабабини аниқлаб, даво-латишлари лозим. Босинқирайдиган кишилар ётишдан оддин кофе, аччиқ чой ичиш, шунингдек ҳаяжонланадиган китоб ўқиш ёки фильм кўришга одат-ланмасликлари керак. Б.нинг олдини олишда энг муҳим восита уйқу олди-дан очиқ ҳавода сайр қилишдан ибо-рат.
БОСИТХОН ЗОҲИДХОН УҒЛИ (та-халлуси Ҳақирий) (1878—Тошкент — 1959.22.5) — узбек шоири, таржимон, табиб. Орифжонов босмахонасида му-саҳҳиҳ (1908—18), Чиноз ва Чимкент мактабларида ўқитувчи (1918—30), Шарқ қўлёзмалари ин-ти (ҳоз. Узбекистан ФА Шарқшунослик ин-ти)да ил-мий ходим (1944—53). Ўзбек ва форс тилларида ижод этган, араб тилини яхши билган. Ғазал, мувашшах, мураб-баа, мусамман, таржиъбанд, мухам-маслар ёзган. Шеърларидан баёз («Баё-зи Ҳақирий», 1936) тузган. Ғаззолий-нинг «Дақоиқ ул-ахбор» («Нозик ха-барлар») асарини узбек тилига таржима қилиб, нашр эттирган (1907, 1914). Халқ табобатига оид «Қонуни Боситий» ёки «Қонун ал-мабсут» («Мукаммал қонун», 1942) ва «Истилоҳот ул-атиб-бо фи интифоъот ал-аҳиббо» («Дўстлар фойдаланадиган тиббий атамалар», 1944) каби асарлар яратган. Қўлёзма-лари Узбекистан ФА Шарқшунослик ин-тида сақланади (инв. № 126). БОСИШ ҚУРИЛМАСИ - 1) ҳ и с о б -лаш техникасида — ахборотлар-ни ўрама қоғоз (рулон), лента ёки ва-раққа рақамлар ёки ҳарфлар — рақам-лар б-н автоматик тарзда босадиган электр-механик қурилма. Бундай қурилмалар жумласига алфавит-рақам-ли Б.Қ., электр ёзув машинкаси, телеграф аппарати киради; 2) матбаада — босма қолипдан матн, раем ва б.нинг бир хил нусхасини олиш (китоб, газ. ва жур.лар адади, яъни тиражини бо-сиш) учун мўлжалланган матбаа ма-шинаси (қ. Босма машина). БОСМА— \) каштадўзликяа чок тури. Мато устига ипни тўғри ёки қия тўшаб, устидан 3 мм ли қия чоклар б-н тикиб чиқилади. Бунда ип аввал ўнгдан чапга тўшалиб, устидан чапдан ўнгта томон чок бостириб матога мустаҳкамланиб чиқилади; шу тариқа мато юзаси си-дирға қопланади. Б. чокининг ташқи кўринишдан бир-биридан фарқ қила-диган бир неча хиллари (кандахаёл, чиндахаёл ва б.) бор. Йирик кашталар
(палак, сўзана, чойшаб, кирпеч ва б.) ва нақш гулларини яхлит кашта б-н тўлдириш мақсадида юзага келган. Тошкент, Бухоро, Шаҳрисабз, Самарканд ва б.да «дол» деб аталади; 2) кулол-ликда буюмларни безашда (ёғоч ёки резинка, қадимда қовоқ, турп, сабзи ва б.дан юддуз, дойра, нуқта шаклида ўйиб тайёрланган), матога гул босиш-да (ёғоч) қўлланиладиган гул қолип-лар ёрдамида туширилади; 3) заргар-ликда қолипаки усулида ясалган ёки бе-залган буюмлар; 4) арақи кўриниши-даги ингичка ва юпқа тахтачалар; меъморий безакда тахталар чокини бер-китиш учун қўлланилади. Юзаси ўйма ва бўяма нақшлар б-н безатилиши мумкин; часпакттт бир тури. БОСМА, босма чакмон— жундан тўқилган мато ва ундан тайёрланган устки кийим. Туя ёки қўй жуни урчуқ (дук)да йигирилади, сўнг бўш қилиб тўқилади. Тўқимага махсус ишлов бе-рилади: тўқима қаттиқ юзага қўйилиб, бир неча соат яланг оёқ б-н тепкила-нади, бу жараён давомида тўқимага тез-тез иссиқ сув сепиб турилади. Шундан сўнг Б. ҳам энига, ҳам бўйига кириша-ди. Б. астарсиз қилиб тикилади. Б.дан ёғин ўтмайди. Б. яйловда, от-уловда юрганда кийилади, айниқса чўпонлар учун жуда қулай.
БОСМА ДАМ — дамнинт бир хили. Темирчи, пичоқчи ва тақачилар дўко-нида кўрага ёки ўчоққа ҳаво берадиган гармонсимон мослама. Дамгар қўли б-н сардамни юқорига кўтариб-пастга тушириб туради. Нозик буюмлар яса-ладиган анжомсозлик ва заргарлик ус-тахоналарида ҳозир ҳам қўлланилади. БОСМА ЁҒОЧ — тўқувчиликда кадим-дан ишлатиладиган ёғоч асбоб. Сербар шойи, атлас ва б. мато тўқийдиган қўл дўкон (дастаки дастгоҳ)нинг довони (ёғоч ғалтаги) яқинида танда устида туради. Шодани (ўриш ишларини кўта-риб-тушириб турадиган мосламани) босиб, тиғга тўғрилаб беради. Дастаки тўқув дастгохларида ҳозир ҳам ишлатилади.
БОСМА МАШИНА - китоб, газета, журнал, брошюра, этикетка, плакат ва б. м а т б а а маҳсулотлари чоп этилади-ган машина. Матбаа жиҳозларидан асо-сийси ҳисобланади. Дастлабки Б. м. (босма станок)ни немис ихтирочиси И. Гуттенберг 1441—45 й.ларда ихтиро қилган.
Б. м.нинг асосий узеллари: бўёқни қолипдан қоғозга ўтказувчи босиш аппарати; қолипга бўёқ суркаш аппарати, қоғозни босиш аппаратига узатув-чи ва нусхаларни машинадан чиқарув-чи қоғоз ўтказиш механизми; босил-

ган маҳсулотларни қабул қиладиган ва уларга ишлов берадиган қўшимча қурилма; машинани бошқариш юрит-маси ва тизими.
Босиш усулига кўра, босмахона Б.м.си юқори босма, текис босма ва чу-кур босма хилларга бўлинади. Босиш қолипи ва унга қоғоз (ёки бошқа ма-териал)ни сиқиб турувчи сиртнинг ту-рига кўра, тигелли, текис ва ротаци-он Б. м.лар бўлади (раем). Тигелли Б. м.да нусхалар икки сирт — босма қолип ва қоғозни қолипга сиқиб турувчи ти-гелнинг ўзаро таъсири натижасида оли-нади. Унда бланклар, муқовалар, бе-заклар босилади. Текис Б.м.да босма қолип бир текисликда ётади, қоғозни шу қолипга цилиндр сиқади. У безак ва кўп бўёқли босмалар учун мўлжал-ланган. Ротацион Б. м.да қолип ва унга қоғозни сиқадиган сирт цилиндр шак-лида бўлади; улар бир хил тезликда айланади. Бундай машинада газета, журнал, китоб, бланклар, билет ва б. маҳсулотлар босилади. Б. м. қоғоз тури-га қараб ҳам хилларга бўлинади: варақ-ларга босадиган ва қоғоз ўрами (рулон) дан узлуксиз узатиб туриладиган қоғоз-га босадиган (ротацион) машиналар. Б. м. қоғоздан ташқари темир, картон, ойна, пластмасса, тўқимачилик мате-риаллари ва б.га босадиган хилларга ҳам бўлинади.
MM
Босма машина босиш қурилма-еннинг схемаси:
а—тигелли; б— текис босма; в— ротацион; /— қолип; 2— талер; 2'—қолип цилиндри; 3—тигел; 3'— босма цилиндр; 4—қоғоз.
БОСМА МОНТАЖ — микроэлектрон қурилмалар элементлари (қисмлари)-ни монтаж қилиш усули. Бунда электр улашлар электр ўтказувчи юпқа металл ленталар (симлар) орқали амалга оши-рилади( қ. Босма плата). Б. м. элементлари ўзгармас ва ўзгарувчан қаршилик-лар, конденсаторлар, индукция ғалтак-лари, трансформаторлар, транзистор ва диодлар, реле, улагичлар ва алмашлаб улагичлардан иборат. Радиоэлектрони-када ва, айниқса, космик аппаратлар-да микроэлектрон қурилмаларни мум-кин қадар ихчамлаштиришнинг жуда
катта аҳамияти бор. Бу соҳада 3 омил; қурилманинг ўлчами, пухталиги ва нархи муҳим роль ўйнайди. Микроэлектрон схемада 1 см2 сатҳга элемент-ларни ўзаро уловчи 14 га яқин сим тўғри келади. Бунга эришиш учун кўп қаватли Б.м.дан фойдаланилади. Ўтказ-гичлар (симлар) бир-бирига электрон нур ёрдамида пайвандланади. БОСМА ПЛАТА — босма монтаж усу-лида ток ўтказгичлари ва контакт «туг-мачалари» ўрнатилган ҳамда металлан-ган (ўтиш) ва металлсиз (маҳқамлаш) тешиклари қилинган пластинка. У ге-тинакс, текстолит ва б. материалдан ясалади. Платага ўрнатиладиган резис-торлар, диодлар, конденсаторлар ва ҳ.к. бирор усулда (мае, фото-кимёвий усулда) юпқа ва энсиз электр ўтказув-чи ленталар ёрдамида бир-бирига ула-нади. Б.п. радиоэлектрон қурилмаларда қўлланилади.
БОСМА СХЕМА — радиоэлектроника қурилмасининг узели (қисми); босма монтаж усулида унинг платасига (қ. Босма плата) резисторлар, конденсаторлар, индуктивлик ғалтаги ва ҳ.к. ту-ширилади. Радиоаппаратура, ЭҲМ ва радиоэлектроника жиҳозларини монтаж қилишда қўлланилади. Мураккаб монтаж ишларини автоматлаштириш-га имкон беради. Б. с. ҳосил қилиш учун, аввало, радиодеталлар ўрнатиладиган диэлектрик (мае, гетинакс) пластина сиртига монтаж симлар учун чуқурча-лар қилинади ва улар махсус металл эритмаси б-н тўлдирилади. Металл эритмаси қотгандан сўнг радиодеталлар ўзаро пухта боғланиб қолади. Б. ели радиоэлектроника асбоблари оддий схема асосида қурилган асбоблардан анча мустаҳкам бўлади. Ҳозир ишлаб чиқарилаётган телевизорларда асосан Б. с. қўлланилади.
БОСМА ТАБОҚ — нашрнинг ҳақиқий (амалдаги) ҳажми ўлчов бирлиги. Би-чими (формати) 60x90 см бўлган қоғоз варағининг бир томонидаги нусха. Стандарт ўлчамли ва б. ўлчамларга эга бўлган қоғоздаги нусха шу ўлчамлар учун физик Б.т. деб аталади. Нашр маҳ-сулотларни ҳисобга олишда ҳар қан-дай ўлчамдаги қоғоз учун ҳисобланган Б.т. 60x90 см бичимдаги қоғоз ўлчов бирлиги сифатида олиниб, шартли та-боқларга қайта ҳисобланади (яна қ. Му-аллифлик табоғи).
БОСМАХОНА — матбаа маҳсулотлари (китоб, журнал, газета, плакат, бланк ва б.) тайёрлайдиган саноат корхона-си. Қадимда рисолалар асосан қўлёзма тарзида тайёрланган. Шарқда қўлёзма-ларни хаттотлар бежирим қилиб оққа кўчириб, наққошлар безаклар б-н бе-
зашган, муқовасозлар варақларни ти-киб ва қолипга тортиб, китоб ҳолида чиқаришган (қ. Ноширлик). Китоб бо-сишга доир дастлабки тажрибалар Хи-тойда 1041—48 й.ларда амалга оширил-ган (Би Шен).
Дастлабки Б. Германияда И. Гуттен-берг томонидан 1445 й. ташкил қилин-ган. Туркистонда биринчи босма китоб 1868 й. Туркистон ҳарбий округи шта-би (Тошкент) Б.сида чоп қилинди. Биринчи расмий газета — «Туркестанские ведомости» ҳам штаб Б.сида бо-сила бошлади. Узбек тилида нашр қилинган биринчи китоб Шоҳимардон Иброҳимовнинг «Календарь» («Тақ-вим») китоби (1871) бўлди (Ш. Ибро-ҳимов бир неча йил «Туркистон вилоя-тининг газети»да таржимонлик қилган, кейинроқ муҳаррир муовини лавози-мида ишлаган). 1874 й. Хива шаҳрида Муҳаммад Раҳимхон (Феруз) томонидан литография (тошбосма) қурилди вауерда 19-а. 80-й.ларидаёқ анча-мунча китоблар босилди. Унда 1880 й.да Али-шер Навоийнинг «Хамса»си, шоир Мунис Хоразмийнинг «Девони Мунис» ва «Девони Рожи» баёзлари босилиб чикди. 1898 й. Тошкентда эски шаҳар марказида ҳоз. 1-босмахона ташкил қилиниб, бу ерда узбек, тожик, турк-ман, қозоқ ва қирғиз тилларида дарс-ликлар чиқарила бошлади. Айни вақт-да у матбаачи кадрлар ва матбаа ташкил отчилари тайёрлайдиган марказга айланди. Кейинчалик Тошкентда, ви-лоятлар ва туманлар марказларида би-рин-кетин Б.лар қурилди. Ўзбекистон-да 123 Б. фаолият кўрсатади (2000). Шун-дан «Шарқ» нашриёт-матбаа акциядор-ликжамияти босмахонаси, Ўзбекистон Республикаси Давлат матбуот қўмита-си ижарадаги Тошкент матбаа к-ти, ранг-ли босма ф-каси, китоб-журнал ф-каси,
«Растр» қўшма корхонаси. Босиш цехи
БОСМИЛЛАР
163
«Шарқ» нашриёт-матбаа акииядорлик жамияти босмахонаси. Журнал босиш цехи.
Тошкент матбаа комбината. Компьютерда ҳарф териш цехи.
Биринчи Тошкент босмахонаси, Ян-гийўл китоб ф-каси, «Фан» нашриёти босмахонаси ва Нукус матбаа к-ти, Ўзбек-Британия «Растр» қўшма корхо-наси йирик Б. ҳисобланади (яна қ. Мат-баачилик саноати).
Бларнинг ҳар хил турлари мавжуд. Икки ёки ундан кўп босма усуллари-дан фойдаланадиган Б. матбаа комбината деб аталади. Асосан офсет босма ёки чуқур босма усулларида ишлайди-ган Б. ф-ка (мае, харита ф-каси, китоб ф-каси, рангли босма ф-каси, ҳарф териш ф-каси) деб аталади, Тайёрлай-диган маҳсулоти турига қараб Б. газета, журнал, китоб, плакат, харита, бланк чиқарадиган ва б. турларга були-нади. Б.лар йирик, ўрта ва кичик хил-ларга ҳам ажратилади. Б.лар бирлашиб, матбаа и.ч. бирлашмаларини ташкил қилиши мумкин. Б.нинг асосан босма қолиплар тайёрлаш, босиш, маҳсулот-ларни пардозлаш ва ёрдамчи цехлари бўлади. Қолиплар тайёрлаш цехида юқори босма усулига — ҳарф териш, цинкография клишелари ва қуйма сте-реотиплар; офсет усулига — қолип ва монометалл (алюминий, рух), биметалл ва триметалл (мае, пўлат, мис, хром); чуқур босмага — мис ёки хром-ланган қолиплар тайёрлайди. Ўзбекис-тон мустақилликка эришгандан сўнг Б. лар тубдан қайта жиҳозланди. Б.ларда матн ва расмлар замонавий компью-терларда терилмоқда ва чоп этилмоқда. Чоп этиш жараёнида ададининг кам-кўплигига қараб юқори тезлиқда иш-лайдиган ғалтак (ротация) ҳамда те-кис босма, бир ва кўп рангли босма машиналар ишлатилмоқда. Пардозлаш цехида ҳам ададининг кам-кўплигига қараб якка станоклар ёки катта агре-гатлар, поток линиялар қўлланил-мокда.
БОСМАЧИЛИК — Туркистонда совет ҳокимияти ва босқинчи қизил армия-га қарши олиб борилган қуролли ҳара-катга шўро ҳукумати даврида берилган расмий ном. «Босмачи» сўзи аслида тур-кий «босмоқ» (ҳужум қилмоқ) феъли-дан ясалган. Халқ ўртасида «босмачи» деб ҳарбий бирликка алоқаси бўлма-ган жиноятчи унсурлар, ўғри ва безо-рилар тушунилган. Шунингдек биров-ларнинг юртини босиб олган босқин-чиларни ҳам «босмачилар» дейиш ман-тиқан тўғри келади. 1918 й.нинг бошидан 1919 й. ўрталаригача бўлган архив ҳуж-жатларида «босмачи» сўзи учрамасдан, унинг ўрнига «қароқчи», «босқинчи» иборалари қўлланилган. 1919 й.нинг ўрталаридан бошлаб аввал вақтли мат-буотда, сўнгра расмий ҳужжатларда «босмачи» ва «босмачилик» иборалари кенг ишлатилган. Бу иборалар миллий озодлик ҳаракатининг моҳиятини сох-талаштириш, аждодларимизнинг совет режими ва большевиклар ҳукмронли-ги ҳамда қизил армиянинг босқинчи-лик сиёсатига қарши олиб борган крили курашларини ниқоблаш учун буюк давлат шовинистлари томонидан ўйлаб топилган ҳамда «бандитлик», «қароқ-чилик» деган сўзлар б-н асоссиз равиш-да бир қаторга қўиилган (яна қ. Ис-тицлолчилик ҳаракати).
1979—89 й.ларда СССРнинг Афғо-нистондаги интервенциясига қарши афғон халқининг олиб борган озодлик кураши қатнашчиларини ҳам дастлаб совет матбуоти «босмачилар» деб ном-лади. Кейинчалик ўз ватанининг муста-қиллиги учун курашган афғон мужоҳид-лари «душманлар» деб аталди.
Қаҳрамон Ражабов.
БОСМИЛЛАР, басмиллар (хитой манбаларидабўма, била, хэ ла — ола, чавкар от дегани) — тўцқиз ўғуз
қабилаларидан бири. Хитой манбаларида дастлаб Суй хоқонлиги (581—618) даврида тилга олинади. Б. Бешбааиқ ш.нинг жан.дан то Байкалгача бўлган ҳудудда яшашган. Хитой манбаларида Б. атамаси уларнинг отлари чавкар бўлганлигидан олинган дейилади. Б. асосан чорвачилик, овчилик ва қисман деҳқончилик б-н шуғулланган. 7-а.да Б.нинг 5 та катта уруғдан иборат кабила иттифоқи ташкил топиб, унинг 30 минг сараланган қўшини, 300 минг оти бўлган. 8-а.дан уйғур ва Б. бошчилиги-даги тўққиз ўғузлар Кўк турк хоқон-лигига қарши қудратли кучга айланган. Б. етакчи бўлган уйғур ва қарлуқ қаби-лалари бирлашмаси Кўк турк хоқони Ўзмиш (740—742) ни ўлдириб Босмил хоқонлиги (742—744) ни тузишган. Б. бошлиғи Элтерис қоғон унвони б-н тахтга ўтиради. Хоқонликнинг шарқий қисмини уйғурлар эгаллаб, улар сўл ёбғу, ғарбий қисмига қарлуқлар жой-лашиб улар ўнг ёбғу деб номланган. Хитой Б. хоқонлиги б-н яхши қўшни-чилик муносабатлари ўрнатишга ин-тилган. Уйғурлар сўнгги турк хоқони Бўлмиш (Байми, 742—745)ни ўлди-риб, сўнгра қарлуклар б-н бирга со-биқ иттифоқчилари Б.га ҳужум қилишган, Элтерис хоқон ўлдирилган. Натижада Б. хоқонлиги тугатилиб, Б. тарқаб кетганлар. Олтой б-н Тангри-тоғ (Тяньшан) оралиғида яшайдиган Б. кейинчалик Уйгур хоқонлиги тугатил-гач, Идиқут хонлигини ташкил топи-шида иштирок этган. 11—12-а.ларда Б. Қорахонийлар давлати ҳудудидаги бош-қа туркий қабилалар б-н аралашиб
Ад.: Маҳмуд Кошғарий , Девону лу-ғотит турк, 1-ж., Т., 1960; Малявкин А. Г., Танские хроники о государствах Центральной Азии, Новосибирск, 1989.

БОСНИЯ ВА ГЕРЦЕГОВИНА (Bosna i Hercegovina), Босния ва Герцеговина Республикаси — Бол-қон я. о.нинг марказий қисмида жой-лашган давлат. Майд. 51,1 минг км2. Аҳолиси 4 млн. 510 минг киши (1996). Пойтахти — Сараево ш.
Давлат тузуми. Б. ва Г. республика бўлиб, қонун устунлиги ва эркин де-мократик сайлов асосида фаолият кўрсатувчи демократик давлат. 1995 й. 14 дек.да кучга кирган конституцияга амал қилинади. Давлат бошлиғи — Б. ва Г. Президиумы раиси. Қонун чиқа-рувчи олий органи — икки палатали парламент ассамблеяси. Ижроия ҳоки-мият Вазирлар Кенгаши томонидан амалга оширилади. Конституция бўии-ча Б. ва Г. 2 тузилма: Б. ва Г. Федераци-яси ва Серб Республикасидан иборат.
Табиатя. Б. ва Г. ҳудудининг 90% ни тоғлар эгаллайди. Пасттекисликлари Сава дарёси бўйлаб шим.га чўзилади ва Ўрта Дунай текислигининг жан. кис-мини ташкил этади. Жан.даги пастқам тоғлар ва серҳосил тоғлараро ҳавзалар минтақаси 2000—2400 м гача баланд-ликдаги Динара тоғликларига туташиб кетади. Сава дарёси водийсидаги иқпим мўътадил, континентал (йилига 600— 800 мм ёғин ёғади), тоғларда нам ва совуқ (йилига 1500—2500 мм гача ёғин ёғади). Б. ва Г. майдонининг 40% — ўрмон, шу жумладан 3/3 қисми кенг баргли (дуб, бук), қолгани игна барг-ли (арча, қарағай) ўрмонлар. Асосий дарёлари — Дрина, Босна, Врбас, Не-ретва.
Ахолией. Б. ва Г. аҳолисининг 43,6% ни боснияликлар («мусулмонлар») ташкил этади. Бу ерда серблар (31,4%), хор-ватлар (17,3%) ҳам яшайди. Расмий тили — босния, серб ва хорват тили. Дин-дорлар мусулмон-суннийлар (40%),

Босния ва Герцеговина байроғи.
православ христианлар (31%), католик-лар (15%) ва б. Йирик шаҳарлари: Сараево, Баня-Лука, Зеница, Тузла.
Тарнхя. Б. ва Г. ҳудудида тош даври (палеолит) да ҳам аҳоли яшаган. Қад. аҳолиси иллирийлар бўлган. Мил. ав. 3-а.да ардейлар, даосилар, яподлар-нинг қулдорлик давлатлари пайдо бўлган. Қад. Рим уларни забт этиб, Далмация вилоятига қўшиб олган. 6-а. би-ринчи ярмида Византия ҳукмронлиги остида бўлган. 6—7-а.ларда бу ерга сла-вянлар кўчиб келган. 10-а. ўрталарида-ги манбаларда Требинье, Захумле, Тра-вуния, Погания (Неретва) ва Босния каби майда давлатлар мавжуд бўлган-лиги ҳақида маълумотлар баён қилин-ган. 12—14-а.ларда Босния феодал князлигига айланди. 14-а.да, айниқса, Твртко I даври (1353—91)да Босния қироллик деб эълон килингандан ке-йин унинг ерлари анча кенгайди. Твртко I вафотидан сўнг парокандалик ва ўзаро урушлар бошланди. Қироллик-нинг жан. қисмидаги ҳукмдорлардан бири — Степан Вукчич 1448 й.да ўзи-ни герцог деб эълон килди ва унинг ер-мулклари Герцеговина деб атала бошлади. 1463 йда Босния ва 1482 й.да Герцеговинани турклар ишгол килди. 1583 й.да Б. ва Г. подшолик деб эълон қилинди. Феодалларнинг кўпчилиги ва аҳолининг бир қисми ислом динини қабул килди. Б. ва Г да туркларнинг ҳар-бий-мустабидлик тузуми қарор топди. 19-а. бошларида Б. ва Г. халқининг мил-лий озодлик кураши кучайди. 19-а. ўрта-ларида феодалларнинг ўзаро кураши тухташи савдо-сотиқни ривожланти-риш учун шароит яратди. 1872 й.да би-ринчи т.й. (Баня-Лука — Нови) очил-ди. Бироқ Б. ва Г. ижтимоий-иктисодий жиҳатдан қолоқлигича қолаверди. Деҳ-қонлар қўзғолонларини (1834, 1852— 53, 1857-58, 1861-62 йлар) феодал-лар ва турк маъмурияти шафқатсиз бостирди. 1878 й.ги Берлин конгресси-нинг қарорига биноан Австрия-Венгрия империяси Б. ва Г.ни босиб олиш ва уни идора қилиш ҳуқуқини олди. 1908 й.да Австрия-Венгрия Б. ва Г.ни ўзига қўшиб олганлигини эълон килди. 1918 й.да Австрия-Венгрия парча-лангач, Б. ва Г. серблар, хорватлар ва славянлар қироллиги (1929 й.дан — Югославия) таркибига кирди. 2-жаҳон
уруши даврида 1941 й. апр.да Б. ва Г. немис-фашист қўшинлари томонидан босиб олинди ва «Мустақил Хорват давлати» таркибига кўшиб юборилди. Б. ва Г. фашист боскинчиларга карши халқ озодлик урушининг муҳим марказла-ридан бири бўлди. Урушдан кейин, 1945—92 й.ларда Югославия Федера-тив Социалистик Республикаси тарки-бида бўлди. 1992 й. апр.да Б. ва Г. парламента 1992 й. 29 фев. ва 1 мартдаги референдум натижаларига таяниб, мам-лакатни мустақил деб эълон қилди. Референдумдан норози бўлиб унда қат-нашмаган серблар 1992 й. апр.да рес-публиканинг шим. ҳудудида Югославия таркибида мустақил «Б. ва Г. Сербия Республикаси»ни эълон қилдилар; и юл да Б. ва Г. ғарбида «Герцег-Босна Хорват ҳамдўстлиги» мухтор р-ни ту-зилди. Боснияликлар жамоаларининг қарама-қаршилиги ҳарбий тўқнашув-ларга айланиб кетди. 1993 й.да уч тузилма делегацияларининг Женевада бўлиб ўтган музокараларида Б. ва Г. Рес-публикасининг конституцион тузилиш тамойиллари тўғрисидаги ҳужжат маъ-қулланди. 1995 й. 21 нояб.да АҚШнинг Дайтон ш. яқинидаги ҳарбий-ҳаво куч-лари базасида Б. ва Г да тинчлик тўғри-сидаги умумий битим имзоланди. Б. ва Г. 1992 й.дан БМТ аъзоси. ЎзР б-н дипломатия муносабатларини 1996 й. 14 майда ўрнатган.
Асоснй снёснй партияларн. Демократик ҳаракат партияси, мусулмонлар партияси, 1990 й.да асос солинган; Б. ва Г. серб демократик партияси, 1990 й.да тузилган; Б. ва Г. Хорват демократик ҳамдўстлиги; «Босния ва Герцеговина учун», партия, 1996 й. тузилган; Серб халқ иттифоқи, партия, 1997 й. ташкил этилган.
Зворник ш.

Хўжалиги. 1992—95 й.лардаги уруш ҳаракатлари бошлангунга қадар Б. ва Г. миллий даромадида қ. х. улуши 10,9%, саноат улуши 57,6% ни ташкил қил-ган (1989). Урушгача саноатда қўнғир кўмир, темир ва марганец рудалари, боксит казиб чиқариш, гидроэнергия ҳосил қилиш, шунингдек металлургия, кимё, ўрмон, ёғочсозлик, машинасоз-лик, озиқ-овқат ва енгил саноат ри-вожланган. Б. ва Г.да қўнғир кўмир ва лигнит захиралари (Тузла, Зеница, Какань, Бреза, Бановичи яқинида) мавжуд. 1990 й. 14,6 млрд. кВт-соат элсктр энергияси ҳосил қилинган. Ва-реш ва Любия руда конларида темир рудаси қазиб олинган. Зеницадаги к-т, Илияш ва Варешдаги з-дларда қора ме-таллар ишлаб чиқарилган. Б. ва Г.да т.й. узунлиги 1000 км, автомобиль йўлла-ри уз. 21,1 минг км ни ташкил этган (1991).
Қ.х.да мамлакат ҳудудининг '/2 қисми-дан фойдаланилади, унинг 50% — экин-зор, боғ ва токзорлар, қолган қисми ўтлоқ ва тоғ яйловлари бўлган. Маккажўхори, буғдой, картошка, техника экинларидан зиғир, қанд лавлаги, тамаки етиштирил-ган. Чорвачилик ривожланган. Пул бир-лиги — босния маркаси.
Матбуоти. Б. ва Г.да нашр этилади-ган асосий газ.лар: «Ослободжене» («Озодлик», кундалик газ., 1943 й.дан), «Вечерне новине» («Оқшом янгилик-лари», кундалик газ., 1964 й.дан). Б. ва Г. радиотелевидениеси 4 радио ва 2 те-лекўрсатув дастури асосида ишлайди. 1945 й.дан радиоэшиттиришлар, 1969 й.дан телекўрсатувлар олиб борилади. Тиббий хнзмати, маоряфи. Б. ва Г.да 90-й.лар бошида 1000 кишига касал-хоналарда 5,8 ўрин ва 2,6 шифокор тўғри келган. Маориф тизими бошла-нғич мактаб, гимназия, ҳунар ва техника ўқув юртларидан иборат. Мамла-катда 4 ун-т мавжуд. БОСНИЯЛИКЛАР (ўзларини «мусул-монлар», босанлар деб атайдилар) — халқ. Босния ва Герцеговинанинг асосий
Босния ва Герцеговина табиати кўриниши.
аҳолиси. 1,8 млн. киши (1990-й.лар ўрталари). Умумий сони 2100 минг киши (1992). Шу жумладан: Югослави-яда 220 минг киши, Хорватияда 14 минг, Туркияда 30 минг, АҚШда 30 минг киши. Кад. ёзма манбаларга Караганда Босния ва Герцеговинада ил-лирий қабилалари яшаган. Босния ва Герцеговина Туркия таркибига кирган-дан кейин аҳолиси (асосан серб ва хор-ватлар) ислом динини қабул қилган. Серб-хорват тилида гаплашадилар. Дин-дорлари — мусулмон-суннийлар. БОСПОР ДЕВОРЛАРИ- мил. ав. 5-1-а.ларда Қора денгизнинг шим. бўйлари-да қурилган Тиритака, Аккос (Узунлар) ва Асандра номли мудофаа деворлари.
Тиритака девори — Керчга энг яқин девор бўлиб, Азов денгизи жан. даги Олтин Қўрғон (Золотой Курган) ва ундан Тиритакагача борган. Девор-нинг ғарб томони бўйлаб хандақ қазил-ган. Бал. 3,5 м гача бўлган харобаси сақ-ланган. Хандақнинг чуқ. 3,5 м. Девор эни ва хандақнинг кенглиги 34 м. Девор остига тош териб ишланган, девор бўйлаб кўп сонли буржлар қурилган.
Аккос (Узунлар) девори жан.дан шим.га томон йўналишда Узунлар кўлидан Азов денгизига қадар давом этган. Бу деворнинг уз. 35—36 км, кенглиги 28 м. Қолдиғининг бал. 6 м. Пойдевори тош териб ишланган. Харобаси бўйлаб ярим дойра шаклидаги буржлар қолдиғи сақланган. Тиритака девори ва Аккос девори Боспорга юнонлар келмасдан олдин киммерий-лар томонидан бино қилинган. Боспор подшолиги ўз ҳудудини мудофаа қилиш учун улардан фойдаланган. Боспор подшолиги ташкил топгач (мил. ав. 480 й.), Тиритака девори янгидан тикланган. Феодосия б-н уруш бошланмасдан олдин биринчи спартокидлар даврида боспорликлар Аккос деворини мустаҳ-камлаб ундан фойдаланган.
Асандра девори Боспор ҳоки-ми Асандра ҳукмронлиги даври (мил. ав. 47—17 й.лар)да бино этилган. Девор бўйлаб думалоқ буржлар қурилган ва хандақ қазилган. Асандра девори Феодосия — Арабат чизиғида қурилган ва Перекоп бўйида бунёдга келтирилган, деган фикрлар бор. Юнон тарихчиси Страбон келтирган маълумотга кўра,
Асандра Меотидада Херсонес бўйини 360 стадий узунликдаги девор б-н тўсиб олган ва ҳар стадий (1 стадий — 185—192 м га тенг) масофада ўнтадан бурж бино қилдирган. БОСПОР ПОДШОЛИГИ - Қора денгизнинг шим. соҳилидаги қулдорлик давлати (мил. ав. 5-а. — мил. 4-а.). Мил. ав. 480 й.ларда Керчь, Тамань я. о.ла-ридаги юнон шаҳарларининг бирлашу-ви натижасида вужудга келган. Пойтах-ти — Пантикапей (ҳоз. Керчь), бундан ташқари Фанагория, Гермонасса (ҳоз. Тамань), Феодосия, Нимфей каби йи-рик шаҳарлари бўлган.
Б. п.ни дастлаб юнон сулолаларидан бўлган археанактидлар (мил. ав. 480— 438), кейин — юнон-маҳаллий спар-токийлар (мил. ав. 438—109) сулоласи бошқарган. Бу давлатнинг иктисодий ва маданий жиҳатдан энг юксалган даври мил. ав. 4—3-а.ларга тўғри келади. Юно-нистон ва Кичик Осиёга галла, кора-мол, бал и қ, тери, қуллар савдога чи-қарилган, бу мамлакатлардан эса вино, зайтун мойи, сопол ва металл буюм-лар, газмол олинган. Б.п. хўжалигида деҳқончилик, чорвачилик, балиқчилик ва ҳунармандчилик тараққий этган. Мил. 4-а. охирида Б. п. гуннлар томонидан тугатилган.
БОСТАНОВА Марияш (1945.3.1, Чим-бой тумани) — Ўзбекистон Республи-каси халқ ўқитувчиси (1999). Нукус пед. ин-тини тугатган (1967). 1967—76 й.лар-да Чимбой, Тахтакўпир туманидаги мактабларда тарбиячи, қорақалпоқ тили ва адабиёти ўқитувчиси бўлиб ишлаган. 1976 й.дан Қораўзак туманидаги 5-мактабда қорақалпоқ тили ва адабиёти ўқитувчиси. Б. дарсларни кўргазмали қуроллар, техника восита-лари асосида ташкил этади. БОСТИРИБ СУҒОРИШ, ёппасига суғориш — суғориш усулларидан бири. Тупроқ шароити ва ернинг ниша-бига қараб, суғориладиган ер 0,1—0,25 га катталикдаги майд.ларга бўлинади, атрофига 0,2—0,4 м баландликда марза олинади. Б. с. усули фақаттупроқшўри-ни ювиш, яхоб бериш, шоли ва бедани суғоришда қўлланилади. Б.с. сувнинг ортиқча сарфланишига, тупроқ тарки-бининг бузилишига, ернинг шўрлани-ши ва ботқокланишига сабаб бўлгани учун бу усулдан кам фойдаланилади. БОСТИРИҚ - 1) тўқувчиликда кудунг (тўқмоқсимон ёғоч асбоб) урил-ган атласга так бериш (буклаш) учун уни тахтакач орасига олиб, устидан тош бостириб қўйиш. Илгари атлас қўлда кудунгланар эди. Атласни машина (ка-ландр)да силлиқлашга кўчилгач, Б. усули қолиб кетди; 2) тикувчиликда

кийим чокини бостириб тикиш. Бос-тирма чок—кийим чоклари устидан яна бир бостириб тикилган чок. Мае, бур-ма кўйлакнинг кўкрак ёки пальтонинг енг ва ёқа чоклари устидан яна бир бор юргизилган чок бостирма чок ҳисоб-ланади.
БОСТИРМА — тўрт томони ёки икки ёни ва олди очиқ усти ёпиқ бино; ай-воннинг бир хили; усти енгилгина ёпи-лади. Шарқ, шу жумладан Ўрта Осиё халқ бинокорлигида қадимдан кенг тар-қалган. Асосан, хўжалик мақсадларида (рўзғор буюмларини сақлаш, пичан, ғўзапояларни босиб қўйиш учун, ёзги ошхона, ўтинхона ёки молхона сифа-тида) фойдаланилган. Ҳозир Б.дан дала шийпонлари, шунингдек якка тартиб-даги қишлоқ турар жой меъморлигида енгил иншоот сифатида фойдаланила-ди. Усти ёпиқ узун йўлак ҳам Б. деб номланади.
БОСТОН — АҚШ нинг шим.-шарки-даги шаҳар, Массачусетс штатининг маъмурий маркази. Янги Англиянинг асосий иқгисодий маркази. АҚШнинг етакчи саноат-молия ва маданияти ри-вожланган шаҳарларидан. Аҳолиси 574 минг киши, шаҳар атрофи б-н бирга 4 млн. (1990-й.лар ўрталари). АҚШ тари-хида 1773 й.ги «чой ғалаёни» б-н маш-ҳур, бу ғалаён Шим. Америкадаги мус-тамлакаларнинг озодлик учун олиб борган урушлари одцидан бўлган эди. Б. — Атлантика океани соҳилидаги йи-рик порт (юк ортиб тушириш 20 млн. т дан ортиқ), халқаро аэропорт бор. Шоссе ва т. й. тугуни. Муҳим саноат тар-
Бостон ш.даги 1703 йилда қурилган Ҳуку-мат уйи (ўртада).
моқлари — машинасозлик, радиоэлектроника ва приборсозлик, авиадвига-теллар, самолёт ва ракета қисмлари, станоксозлик ва б. Кемасозлик, кимё, резина, полиграфия, озиқ-овқат сано-ати тармоқлари ҳам ривожланган. Йи-рик савдо маркази. Б.да 18— 19-а.ларда қурилган меъморий ёдгорликлар, ун-тлар (Бостон ун-ти, Гарвард ун-ти), Америка фанлар ва санъат академия-си, нафис санъат музейи бор. Шаҳарга 1630 й.да асос солинган. БОСТОН (франц. boston, Бостон ш. номидан) — жун газламаларнинг бир тури. Товланадиган майин қўй жуни-дан саржали ўрилиш усулида тўқилади. Асосан, тўқ ранглар (кўк, қора, жи-гарранг) га сидирға бўялган ҳолда ишлаб чиқарилади. Одатда, Б.дан кос-тюм-шим, пальто тикилади. БОСФОР (туркча Қора денгиз бўғози, юн. Bosporos) — Қора денгиз б-н Мар-мар денгизини туташтирган бўғоз; Европа б-н Кичик Осиё я. о. ўртасида; уз. 30 км га яқин, эни ўртача 2 км. Қад. даре водийси бўлиб, антропоген дав-рида денгиз суви босган. Б. киргоклари баланд, тик ва манзарали. Чуқ. 33 м дан 80 м гача. Қулай табиий гаванлари кўп, энг яхшиси Европа соҳилидаги Халич (Олтин Мугуз) гавани; Осиё соҳилида Истанбул ш. жойлашган, унинг пор-тидан Б.ни кесиб ўтувчи автомобиль кўприги (уз. 2,8 км) қурилган. Б.да 2 оқим бор: устки оқим нисбатан чучук (шўрлиги 18%о) бўлиб, Қора денгиз-дан Мармар денгизига оқади; остки оқим анча шўр (38%о), Мармар денги-зидан Қора денгизга томон оқади. БОСҚИНЧИЛИК - 1) ижтимоий хавф-ли, ўта оғир жиноят, ўзганинг мол-мулкини талаш мақсадида ошкора ҳужум қилиш. Ўзбекистонда Б. жиноя-ти жабрланувчига зўрлик ишлатиб ёхуд унга зўрлик қилиш б-н қўрқитиб со-дир этилган бўлса, жиноятчи мол-мул-ки мусодара этилиб, 5 й.дан 8 й.гача озодликдан маҳрум қилинади (ЎзР ЖК 164-модда). Б.нинг хавфлилик даража-сига қараб, жазонинг яна ҳам оғир тур-лари белгиланган. Мае, Б.жуда кўп микдордаги мулк талон-тарожи б-н боглиқ ҳолда ўта хавфли рецидивист ёки уюшган гуруҳ томонидан содир этилса, жиноятчилар мол-мулки мусодара қилинади ва уларга 15 й.дан 20 й.гача озодликдан маҳрум этиш ҳақида жазо белгиланади; 2) ҳоз. халқаро ҳуқуқдаги тушунча (қ. Агрессия). БОСҚИЧЛИ НАРХЛАР - и. ч. мақсад-ларидаги туркумлаб ишлаб чикарила-диган аниқ бир маҳсулотларга белги-ланадиган ва харажатларнинг қисқариб бориши ёки товарнинг маънавий эс-
кириши даражасига қараб босқичма-босқич пасайтйриб бориладиган улгур-жи нархлар.
БОСҚОН, бозғон — 1) катта зал-вар болға. Қад. ишлаб чиқариш қурол-ларидан бири. Пўлатдан ясалади, оғир-лиги 4—6 кг, ёғоч дастасининг уз. 1 м ча бўлади. Қизиган пўлат ёки темирни сандонда Б. б-н уриб ялпоқланади. Ай-рим жойларда, чунончи Самарканда темирчиларнинг дами ҳам Б. дейилади; 2) юқоридан тушадиган зарб кучи ҳисобига металл хом ашёга босим б-н ишлов берадиган машина. Қўл кучи б-н ишлатиладиган дастлабки Б.— ричаг-ли Б. 13— 14-а.ларда маълум бўлган. 16-а. бошларида чархпалакдан ҳаракатлана-диган Б. пайдо бўлди, 18-а.да чархпа-лаклар ўрнини буғ кучидан, кейинча-лик ҳаво кучидан фойдаланиб ишлай-диган Б. эгаллади. 20-а. бошларидан электр юритмали Б.лар, 40-й.ларда портлама Б.лар, 50-й.ларда газ Б.лари яратилади. Вазифасига кўра, болғалаш ва штамплаш Б. ларига; ҳаракатланти-риш воситасига кўра, буғ-ҳаво, пнев-матик (ҳаво), механик, гидравлик (су-юқлик), портлама, газ электр-магнит-ли Б. ларга бўлинади. Ишлаш усулига кўра, оддий (тушувчи) ва қўш ҳара-катли (тушувчи қисмлари қўшимча тез-лаштирилган) Б.лар булади.
Б.нинг асосий қисмлари: поршень, шток ва баба (мухра); шабот (залвор асос), станина, юритма ва бошқариш механизмлари. Б. темирчилик-штамп-лаш и. ч.ининг асосий машиналаридан бири ҳисобланади.
БОСҚОҚ (туркийча — босувчи, эзув-чи) — мўғул хони томонидан қарам мамлакатларга махсус ёрлиқ б-н юбо-рилган амалдор, ноиб. Б. ўз маъмурий мавқеига кура бек ва лашкарбошипар-дан юқори турган. Б.га махсус ҳарбий отряд ва турли майда амалдорлар би-риктирилган булиб, унинг вазифаси маҳаллий ҳокимият фаолиятини назо-рат қилиш, солиқ ва ўлпон йиғиш, туб аҳолини рўйхатга олишдан иборат бўлган. Б.лар солиқ ва ўлпон йиғишда бениҳоят шафқатсизлик қилганлари боисидан мустамлака мамлакатларда тез-тез қўзғолонлар содир бўлиб турган. Б.лик 13-а.нинг ўрталарида Эрон ва Русда ҳам жорий этилган. Мўғул хонлари 14-а.нинг бошларида мазлум халқлар курашининг кучайиши муно-сабати б-н Б.ликни бекор қилиб, со-лиқ ва ўлпон йиғишни маҳаллий ҳоки-миятга топширишга мажбур бУлишган. (яна қ. Доруға).
БОСҚУНЧОҚ - РФ Астрахон вилоя-тидаги тузи тагига чўкиб турадиган шўр кўл. Волга дарёсидан 50 км шарқда.

Катта Богдо тоғи яқинида. Майд. 106 км2. Б. океан сатҳидан 19,5 м паст. Б. урни тектоник йул б-н пайдо булган. Кулга кўпдан-кўп шўр булоқлар ва жилғалар қуйилади. Б.дан туз қазиб олинади. БОТАЛЛО ЙЎЛИ (16-а. итальян врачи Л. Боталло номидан) (ductus Botallo), артериал йўл — қуруқликда яшов-чи умуртқалилар эмбрионида ўпка ар-териясини орқа аортаси б-н боғлайди-ган 6-артериал ёйнинг юқори булими. Юракнинг ўнг қоринчаси (ёки бир бу-тун қоринчанинг ўнг бўлаги)дан кел-ган қоннинг купи ҳали такомил этма-ган кичик қон айланиш доирасидан ўтмай, Б. й. орқали аортага боради. Кўпчилик ҳайвонлар туғилганидан ке-йин бу йўл беркилиб, бойламга айла-ниб кетади.
Одамларда Б. й. ҳомиланинг ўпка ар-териясини аорта б-н боғлайди. Она крр-нидаги эмбрион тараққиёти даврида боланинг ўсиши учун зарур бўлган озиқ моддалар, кислород она қони орқали ҳомилага боради. Онадан келадиган >д кислородли қоннинг бир қисми юрак-t нинг ўнг бўлмасига қуйилиб, кўп қис-| ми овалсимон тешик орқали чап бўлма-I чага, қолган қисми ўнг қоринчага, ундан ўпка артериясига ўтади. Лекин ҳомилада ўпка ҳали ишламаслиги ту-файли ўпка артериясидаги қон юракнинг эмбрион ривожланишида пайдо бўлган артерия йўли орқали аортага қуйилиб танага тарқалади. Бола туғи-лиши б-н мустақил қон айланиш бош-ланиб, кислород алмашиши ўпка ор-қали бажарилади, натижада артерия йўли пучайиб, бириктирувчи тўқима-ли бойламга айланади. Баъзан Б. й. бер-килмай қолиб, қон айланиши кескин бузилади (қ. Юрак пороги), бундай ҳол-ларда албатта жаррохлик усули қўлла-нилади.
БОТАНИК ГЕОГРАФИЯ, фитогеография — биогеографиянинг ўсим-ликларнинг ер юзида тарқалиши қонунларини ўрганадиган бўлими. Усимликлар геогр.си ва усимликлар жамоалари геогр.сини ўз ичига олади. Б. г. ҳар хил минтақаларда ўсадиган ўсимликларнинг хилма-хиллиги, усимликлар қоплами ва уларнинг географик тарқалиш қонуниятларини ўрганади. Б.г. материаллари асосида Ер юзидаги ўсимлик қопламлари областлар, кичик областлар, провинциялар ва янада май-да ботаник-географик бирликларга бўлинади. Кейинги даврда Б.г.да ўсим-лик захираларини ва усимлик қопла-ми маҳсулдорлигини аниқлайдиган усуллар кенг қўлланилмокда. БОТАНИК КОЛЛЕКЦИЯ - илмий ва амалий аҳамиятга молик ўсимлик фор-
малари ва турларини мунтазам равиш-да йиғиб бориш. Улар ўсимликларнинг жаҳон генетик фондини сақлаш, ўрга-ниш, селекция ишларида фойдаланиш, тадқиқ этиш мақсадида йиғилади. Узбекистон ўсимликшунослик и.т. ин-тида маҳаллий ва чет элларда экиладиган 120 экиннинг 50 мингдан ортиқ нав' намуналари тўпланган. Ўзбекистон ғўза селекцияси ва уруғчилиги и.т. ин-тида эса ғўзанинг маданий ва ёввойи турларини ноёб жаҳон коллекцияси (ЮОООга яқин намуна) тўпланган. Б.к. янги ма-териаллар б-н узлуксиз тўлдириб бо-рилади, уруғларнинг унувчанлик қоби-лияти ва тўпланган намуналарнинг биологик айнанлиги ўзидан чангланиш ҳамда нотипик ўсимликларни олиб ташлаш йўли б-н сақлаб турилади, шунингдек илгари текшириб чиқилган мамлакатларга экспедициялар уюшти-риб, тўпланадиган материаллар ҳисо-бига тўлдирилади. Ўсимликларнинг қимматли формалари (генетик плазма-лар)ни уларнинг келиб чиқиш марказ-лари (Мексика, Гватемала, Эквадор, Боливия, Гондурас, Перу, Бразилия, Аргентина, Венесуэла, Австралия, Африка, Марказий Осиё ва б.)да табиий популяцияларп орасидан қидирилади. Жаҳон коллекцияси материалларидан янги селекция навларини чиқаришда фойдаланилади.
БОТАНИК НОМЕНКЛАТУРА -ўсимликлар (турлар)нинг номлари, систематик бирликлар, системалар, типлар ва номларни мустаҳкамлаш, қонуний номлар, синонимлар, таксон-ларни тавсифлаш, янги таксонларни ёзиш ва б. б-н боғлиқ бўлган қатьий қонун ва қоидалар мажмуи. БОТАНИКА (юн. botanikos — ўсимлик-ка тегишли, botane — ўсимлик, ўт, гиёҳ) — ўсимликлар тўғрисидаги фан-лар мажмуи. Б. ер юзидаги ўсимликлар дунёсини, ўсимликлар организмлари-нинг яшаш ва ривожланиш қонуният-ларини ҳамда уларнинг бу жараёндаги ўзаро алоқаларини, ташқи муҳитга нисбатан муносабатларини илмий жи-ҳатдан ўрганади. Б. бир-бири б-н ўзаро боғланган ўсимликлар систематикаси, палеоботаника, геоботаника, морфология, анатомия, цитология, антэколо-гия, филогения, флорогенетика, физиология, экология, усимликлар хом ашёси, биоқимё, усимликлар географи-яси, дендрология, палинология каби тармоқларга бўлинади. Б. сувўтлар, пўсинлар, қирқбўғимлар, қирққулоқлар, очиқ уруғли ўсимликлар, ёпиқ уруғли ўсимликлар, замбуруғлар ва лишайник-лар деб аталадиган бўлимлардан ибо-рат.
Б. бошқа биол. фанлари каби кузатиш, тарихий таққослаш ва тажриба усулла-ридан фойдаланади. Бу усуллар коллек-циялар йиғиш ва тузишдан, табиатда ва тажриба майдонларида кузатиш ва тажрибалар ўтказиш, олинган маълу-мотларни математик усулда ишлаб чи-қишдан иборат. Б. классик Б. методлари б-н бир қаторда замонавий кимё, физика, кибернетика ва б. фанларнинг и. т. методларидан ҳам фойдаланади.
Ўсимликлар тўғрисидаги дастлабки маълумотлар қад. Шарқ халқлари қўлёз-маларида учрайди. Лекин илмий Б.га юнонлар асос солишган. Ўсимликлар-ни текширишга бағишланган энг қад. маълумотлар юнон файласуфи Аристотель ишларида учрайди. Аристотелнинг шогирди Теофраст биринчи бўлиб ўсимликларнинг ҳаётий шакллари тас-нифини берган, ўсимликларни дарахт-лар, буталар, ярим буталар ва ўтларга ажратган. Теофраст Б.нинг отаси ҳисоб-ланади. Ўрта асрда яшаган ватандош-ларимиз Беруний ва Ибн Сино асарла-рида ҳам шифобахш ўсимликлар тўғри-сида кўплаб маълумотлар берилади. Эндиликда ўсимликлар қопламининг биосферадаги аҳамияти, биосферанинг энг муҳим компоненти сифатида улар-ни муҳофаза қилиш, ўсимликлар дун-ёси генофондини сақлаш, ўсимлик бойликларидан оқилона фойдаланиш муаммолари биринчи ўринга чиқди.
Ўзбекистонда. Б. соҳасидаги дастлабки и. т. ишлари 20-а. нинг 20-й.ларида бошланган. Ўша йиллари Ўрта Осиё давлат ун-ти, 40-й.лар бошида эса Узбекистон ФА Ўзбекистон усимлик-ларини ўрганиш бўйича бир неча экспедициялар уюштиради. Йиғилган ўсимликлар коллекцияси Узбекистон гербарийсини тузиш учун асос бўлди. Ҳозир ФА Ботаника ин-тидаги марказий гербарийда 1 млн.дан ортиқ усимликлар намунаси ва 10000 дан зиёд ўсимлик турлари бор. Бу коллекциялар ва табиатда олиб борилган кузатишлар Урта Осиё флорасининг генезиси ва усимликлар крпламининг ривожлани-ши тўғрисида йирик назарий ва фун-даментал ишларни амалга оширишда асосий база бўлиб хизмат қилди. Ху-сусан Узбекистон ФА Ботаника ин-ти томонидан 1941—62 й.ларда 6 жилдли «Узбекистон флораси» асари яратил-ди. Унда 4274 ўсимлик турлари, жум-ладан 390 эндемик турлар тўғрисида маълумот берилган. Узбекистон бота-никлари Урта Осиё республикалари олимлари б-н ҳамкорликда 8 мингдан ортик, турни ўз ичига олган 10 жилдли «Урта Осиё ўсимликлари аниқла-гичи»ни тузиб чикишди. Замбуруғлар
168
БОТАНИКА БОҒИ
Ялтадаги Никитин ботаника боғи.
бўйича эса 10 жилдли «Узбекистан замбуруғлари» номли асар юзага келди.
Ўзбекистоннинг қазилма флораси бўйича Ботаника ин-ти олимлари то-монидан бир қанча и.т. ишлари олиб боридди. Тадқиқот натижасида 3 жидд-ли «Ўзбекистон палеоботаникаси» пай-до бўлди. Чўл, яримчўл, тоғ олди ўтлоқ-ларининг ҳосилдорлигини ошириш-нинг фитомелиоратив ва агротехника-вий методлари асослаб берилди ва амалий фойдаланишга такдим этилди.
Ўзбекистон флораси ва ўсимликлар қоплами бўйича и.т.нинг натижалари М. Г. Попов (1927), Е. П. Коровин (1961-62), И. И. Гранитов (1964-67), Қ. 3. Зокиров (1955—61) ишларида кенг ёритидди. 1965 й.га келиб Узбекистан ўсимликларининг йирик масштабли геоботаник харитаси тузилди.
Б. ин-тида олиб борилган геоботани-кага оид материаллар асосида 4 жилд* дан иборат «Ўзбекистоннинг ўсимлик-лар қоплами ва улардан оқилона фой-даланиш» асари нашр қилинди. Б. ин-тида доривор ва эфир мойли ем-хашак ҳамда озиқ-овқат сифатида ишлатила-диган ўсимликларни аниқлаш ва улардан фойдаланиш соҳасида ҳам бир қан-ча и.т. ишлари бажаридди. Ж. К. Саидов раҳбарлигида усимликларнинг чўл шароитига мослашув хусусиятлари ус-тида и.т. ишлари олиб борилди. Ноёб ва йўқолиб бораётган турларни муҳо-фаза қилиш соҳасида олиб борилган ишлар асосида 1984 й.да 163 ўсимлик
турини ўз ичига олган «Узбекистан Кизил китоби» яратилди.
Ўсимликлар морфологияси, анато-мияси, экологияси ва физиологияси соҳасида чўл ўсимликларининг қур-ғоқчиликка мосланишининг ўзига хос морфологик хусусиятларига оид кўп и. т. ишлари олиб борилди ва йирик монография ҳамда тўпламлар нашр этилди.
Сув ўтларини ўрганиш ишлари акад. А. М. Музаффаров раҳбарлигида олиб борилди. Сув ўтларини жадал купай-тириш, улардан чорвачилиқда ва халқ хўжалигининг бошқа соҳаларида фойдаланиш усуллари ишлаб чиқилди ва Ўрта Осиё ҳамда Ўзбекистоннинг аль-гофлорасига оид қатор асарлар чоп этилди.
Келгусида ботаника соҳасида олиб бориладиган ишлар экология, табиат муҳофазаси, ўсимлик хом ашёларидан оқилона фойдаланиш, Республикада учрайдиган замбўруғ, тубан ва юксак ўсимликлар турларини аниқлаш, улар орасидан муҳофазага молик турларни ажратиш, ўсимликлар қопламининг ҳоз. ҳолатини аниқпаш, эрозияга учра-ган ерларнинг катта ҳажмдаги харита-ларини тузиш ва усимликларнинг кайта тикланиши б-н боғлиқ муаммоларни ишлаб чиқиш, усимликларнинг айниқ-са чўл шароитида усишга мосланиш қонуниятларини, Орол денгизининг суви қуриб қолган жойларда тузга, ис-сиқликка ва қурғоқчиликка чидайди-ган ўсимликларни топиб ўстириш ҳамда турли даражада ифлосланган
оқова сувларни биологик (ботаник) усулда тозалаш ҳамда энг фойдали (доривор, ем-хашак ва б.) ўсимликлар биол.сини ўрганиб, уларни экма ўсим-ликлар қаторига киритиш каби маса-лаларга қаратилади. БОТАНИКА БОҒИ - тирик ўсимлик-лар коллекциясини йиғадиган ва шу аснода ўсимликлар дунёси хиллари ва бойлигини ўрганадиган, ботаника со-ҳасидаги билимларни ташвиқот қила-диган и. т., ўқув-ёрдамчи ва маданий-маориф муассасаси. Б. б. асосини очиқ далада ва оранжереяларда ўстирилиб, и. т. ишларида ва кўргазмаларда фойда-ланиладиган ўсимликлар коллекцияси ташкил этади. Ўсимликларни жойлаш-тиришда географик, систематик ва эко-логик тамойиллардан фойдаланилади. Купчилик Б. б.да дендрарийлар ва тоғ ўсимликлари (альпинарийлар), фойдали ўсимликлар (доривор, озиқ-овқат, техника, декоратив ва б.) участкалари бўлади. Йирик Б. б.да 2—3 минглаб ўсимлик турлари ўстирилади. Б. б.нинг асосий илмий вазифаси — фойдали ўсимликларни қидириб топиш, уларни комплекс ўрганиш ва интродукция қилишдан иборат.
Б. б. тарихан дастлабки илмий ботаник марказ ҳисобланади. Улардан кўпчи-лиги ботаниканинг бир қатор бўлимла-ри бўйича тадқиқот олиб борадиган комплекс ин-тлар ҳисобланади; бош-қалари муайян мавзу ёки муаммолар бўйича ихтисослашган бўлади.
Б.б. Европада монастир боғлари асосида вужудга келган. Дастлабки Б. б. 14-а.да Италияда (Салерно, 1309; Венеция 1333) пайдо бўлган. 16— 17-а.лар-да Б. б. Франция, Германия, Нидер-ландия, Англия, Швеция ва б. мамлакатларда ташкил этилган, улар-да асосан доривор ўсимликларни ўрга-ниш соҳасида тадқиқотлар олиб борилган. Буюк географик кашфиётлар дав-рида Б. б.лари бошқа ўлкалардан кел-тирилган ўсимликларни синовдан ўтказиш б-н шуғулланади. Б. б.дан энг йириклари 25 минг ўсимлик турига эга бўлган Ксю (Лондон), Эдинбург (35 минг), К. Линней ишлаган Упсала (10 минг), Утрехт (10 минг), Брюссель (13,5 минг), Берлин (18 минг), Женева (15 минг) ва б. шаҳарларда мавжуд. Америка қитъасида Б. б. 18-а.дан ташкил этила бошланди. Бу китъада Нью-Йорк (15 минг), Бруклин (8 минг), Монреаль (20 минг), Рио-де-Жанейро (7,5 минг) Б. б. энг йирик бомардир. 18—19-а.ларда Б. б.лари Осиё ва Африка мамлакатларида ташкил этила бошланди. Улар орасида энг машҳур-лари Калькутта (Ҳиндистон), Богор

(Индонезия), Парадения (Индонезия)-даги Б. б. ҳисобланади. Подшо Россия-си ҳудудида Б. б. 19-а. дан ташкил этила бошлаган. Улар орасида энг асосийла-ри Никита (Қрим), Тбилиси, Батуми, Украина, Сибирь Б. б. ва Москвада жой-лашган Россия ФАнинг Бош Б. б. ҳисоб-ланади.
Ўзбекистонда Б. б. 1921 й.да Тошкент давлат ун-ти қошида ташкил этилган. Тошкентдаги Ботаника боғи дунёдаги энг йирик Б. б. қаторига киради. (қ. Ботаника институты ва ботаника бот).
Ад.: Ботанические сады мира (Краткий справочник) М., 1959; Русанов Ф. Н., Ботанический сад АН УзССР, Т., 1963.
БОТАНИКА ИНСТИТУТИ ВА БОТАНИКА БОҒИ, Ўзбекистон ФА Ботаника институти ва ботаника боғи — Тошкент ш.даги ил-мий муассаса. Унда табиий шароитда ўсадиган ўсимликлар дунёси ҳар томон-ламаўрганилиб, муҳофаза қилиш, қай-та тиклаш, улардан оқилона фойдала-ниш, ўсимликлар интродукцияси ва биотехнологиясига оид муаммолар ус-тида тадқиқот ишлари олиб борилади. Ботаника ин-ти 1932 й.да Узбекистан Фанлари қўмитаси қошидаги ўсим-ликлар хом ашёси бўлими асосида шаклланган ва 1941 й.дан Ботаника ва тупроқшунослик ин-ти деб атала бошлаган. 1948 й.да Тупроқшунослик бўли-ми мустақил ин-т бўлиб ажралиб чиқ-қач, ботаникага оид ишлар Ботаника ва зоология и.т. ин-тида олиб борилди. 1950 й.га келиб мустақил Ботаника и.т. институти ташкил топди. 1998 й.да ин-т-га ботаника боғи қўшилгач, Ботаника ин-ти ва ботаника боғи деб аталадиган бўлди. Ин-тда 11 лаб. бўлиб, булар орасида деярли барча қитъалардан йиғил-ган 1 млн.дан зиёд ўсимлик нусхала-рига эга бўлган йирик Марказий гербарий лаб. Ўрта Осиёда ягона лаб. ҳисоб-ланади. Ин-т бевосита табиатда иш олиб борадиган «Қизилқум чўл станцияси»-га, Ғарбий Тяньшан (Угам тизмаси)да ва Орол денгизи бўйида жойлашган таянч нуқталарга эга. Ин-тда ўсимлик-лар қоплами, экология, табиатни му-ҳофаза қилиш, палеоботаника, ўсим-ликлар хом ашёси, анатомияси, цито-эмбриологияси, Орол денгизи атрофи-даги қуриб қолган ерларни қайта ўзлаштириш, чорва моллари учун ем-хашак базасини ташкил этиш, ифлос-ланган сувларни биологик усулда то-залашга оид муаммолар устида тадқи-қот ишлари олиб борилади. Ўрта Осиё, жумладан Ўзбекистоннинг табиий фло-раси ва ўсимликлар жамоасини ўрга-ниш устида олиб борилган фундамен-
тал тадқиқотлар натижасида 4274 тур, 1023 туркум ва 138 оилани ўз ичига олган ва Беруний мукофотига сазовор бўлган 6 жилдли (рус тилида) «Ўзбе-кистон флораси», 125 оилага мансуб 8097 тур ва 1152 туркумни ўзида му-жассамлаштирган 10 жилдли «Ўрта Осиё ўсимликлари аниқлагичи», 10 жилдли «Ўзбекистон замбуруғлари флораси», «Ўрта Осиё сув ҳавзалари сув ўтлари флораси», 3 жилдли «Ўрта Осиё кўк-яшил сувўтлар аниқлагичи», 2 жилдли «Зарафшон флораси ва ўсим-ликлари», 2 жилдли «Ўрта Осиё ва Жанубий Қозоғистон ўсимликлари», 4 жилдли «Узбекистан ўсимликлар қоп-лами ва ундан оқилона фойдаланиш», 3 жилдли «Ўзбекистон палеоботаника-си», «Узбекистан Қизил китоби», «Чўл ўсимликларининг экологик анатомияси» каби 120 дан зиёд монография ва тўпламлар нашр этилди. Ин-тда олиб борилган и.т. ишлари ўз мактаблари б-н дунёга танилган Е.П. Коровин, А.М. Музаффаров, Қ.З. Зокиров, Ж.К. Саи-дов каби олимлар фаолияти б-н бевосита боғлиқ.
Ин-т Германия, Англия, Ҳиндистон, Финляндия, Исроил, Хитой, Вьетнам, Туркия ҳамда МДҲ давлатлари б-н ҳамкорликда и.т. ишлари олиб боради. Ин-тда ботаниканинг турли соҳалари-га бағишланган халқаро симпозиумлар ўтказиб келинади, жумладан 1998 й. май ойида «Ғарбий-Жан. Осиё ва Ўрта Осиё ўсимликлари ҳаёти» номи остида ботаникларнинг 5-Халқаро анжумани ўтказилди. Ин-тда 1 акад., 14 фан д-ри, 50 га яқин фан номзодларидан иборат 90 дан зиёд илмий ходим фа-

олият кўрсатади (2001). Ин-тда ўсим-ликлар қопламининг камайиб кетиш сабаблари ва чўлларнинг кенгайиб бо-риш жараёнларини ўрганиш, экологик хариталар тузиш, ўсимликларнинг турли муҳитларга мосланиши ва ин-сонлар таъсирида уларнинг камайиб кетишини олдини олиш, табиатни му-ҳофаза қилиш, унинг хом ашёларини сақлаб қолиш ва ўтлоқлар ҳосилдор-лигини ошириш, Орол муаммолари, шунингдек қимматбаҳо сувўтлар, зам-буруғлар, юксак ўсимликлардан фи-зиологик фаол моддалар ажратиб олиш, йўқолиб бораётган ва кам уч-райдиган ўсимликларни сақдаб қолиш устида илмий изланишлар олиб борилади.
Ботаника б о ғи . Тошкент давлат ун-ти қошидаги ботаника боғи асосида ташкил топди, расмийлашуви ва қурилиши 1950 й.дан бошланди. 1968 й. 1 янв.дан боғга и. т. институти макр-ми берилди. Ботаника боғи Республика миқёсида ўсимликларни интродукция қилиш (илгари ўстирилмаган янги ўсимликларни ўстириш, иқдимлашти-риш ва улардан халқ хўжалигида фойдаланиш) масаласини ўрганиш ва иш-лаб чиқишда илмий марказ ҳисобла-нади. Боғнинг 64 га майдони бўлиб, унда интродукция қилинган ўсимлик-ларнинг тури ва навлари 1997 й. боши-да 6 мингга етди. Шундан 2500 тури дарахт ва бута, қолгани бир, икки ва кўп йиллик ўтлардир. Бу ўсимликлар Осиё ва Европа мамлакатлари, Кавказ, Узоқ Шарқ ўлкаларидан, Шим. Америка, Хитой ва Ўрта денгиз бўйидаги мамлакатлардан келтирилган. Тропик

мамлакатлардан олинган 800 дан ор-тиқ ўсимлик турлари оранжереяларда ўстирилади. Интродукция қилинган ўсимликлар орасида манзарали ва ме-вали дарахтлар, хилма-хил резавор мевали буталар, шифобахш ўсимлик-лар бор. Кўчатлари кўкаламзорлашти-риш учун экиладиган лола дарахти, ленкоран акацияси, пирамидал эман, пушти гулли акация, йирик баргли жўка, хитой тераги; манзарали кўп йиллик пиёзли ўсимликлардан лола, крокус, гиацинт; илдизпояли ўсимлик-лардан гулсафсар, саллагуллар, 90 дан ортиқ дурагай гибискус — пахтагул ўсимликлари етиштирилди. Боғ ҳар йили 15 мингга яқин уруғ намунала-рини тарқатади ва ўз навбатида бошқа ботаника боғларидан ҳам уруғ олиб туради. У чет мамлакатлардаги 477 боғ ва 200 дан зиёд турли илмий ташки-лотлар б-н алоқа қилади. Ботаника боги мавзули тўплам ва уруғларнинг номи ёзилган индекс рисола (брошюра) чи-қаради. Студентлар, мактаб ўқувчила-ри, табиатшунослар ва б. учун билим лаб. бўлиб хизмат қилади.
Англияда эълон килинган «Дунёда-ги энг йирик ботаника боғлари» ном-ли асарда Узбекистан ботаника боғи ҳам тилга олинган. Акад. Ф.Н. Русанов раҳбарлигида боғ ходимлари томони-дан 14 жилдли «Ўзбекистон дендроло-гияси» (русча), «Ўсимликлар интродук-цияси» номли 27 тўплам ва кўплаб монография ҳамда мақолалар нашр этди.
Ўктам Пратов, Озодбек Ашурметов.

бальнеологик курорт. Тошкент ш.дан 30 км узоқликда. Чатқол тоғи этаклари-да, Чирчиқ ш.дан 15 км масофада, ден-гиз сатҳидан 570 м баландликда жой-лашган. Майд. 19,7 га. Санаторий ҳуду-
дида дастлаб т. й. ходимлари учун дам олиш уйи (1942 й. гача), ҳарбий госпиталь (1942-46), мавсумий (1947-56) ва йил бўйи ишлайдиган (1956—66) дам олиш уйи бўлган, 1966 й.дан мар-казий ва периферик нерв системаси ҳамда ҳазм аъзолари касалликлари б-н оғриган кишилар даволанадиган сана-торийга айлантирилган. Санаторий яхши кўкаламзорлаштирилган, яқини-дан Бўзсув оқиб ўтади. Иклими конти-нентал: қиши юмшоқ, ёзи иссиқ, янв. нинг ўртача т-раси — Г, июлники +26°, нисбий намлик 50%, қуёшли кунлар давомийлиги йилига 2700 соат. Санаторийдаги термал хлорид-гидро-карбонат-натрийли минерал сувдан ичиш, ванналар учун, ичакларни ча-йиш, меъдани ювиш мақсадида, Жиз-зах вилояти Зомин тумани «Балиқли кўл»дан олиб келинадиган балчиқцан эса чаплаш (аппликация) ва гальваник балчиқ кўринишида фойдаланилади. Бундан ташқари, физиотерапия, рефлексотерапия, даво физкультураси, массаж, иссиқ (парафин ва озокерит) ҳамда лазер б-н даволаш усуллари ҳам қўлланилади.
526 ўринга мўлжалланган ётоқ кор-пуслари (бир ва икки ўринли), ёзги ва қишки клуб, кутубхона, спорт майдон-чалари мавжуд, Болалар ва оналари учун йил давомида ишлайдиган 68 ўринли бўлим ҳам бор (1990 й.дан). БОТВИННИК Михаил Моисеевич [1911.4(17).8, Репино - 1995, Москва] — шахматчи, гроссмейстер (1935) ва халқаро гроссмейстер (1950), техника фанлари д-ри (1951), Россияда хизмат кўрсатган фан ва техника арбоби (1991). Жаҳоннинг 6-чемпиони (1948— 57, 1958-60, 1961-63). Б.- стратегик йўналишдаги шахматчи, шахмат наза-рияси, айниқса дебют назариясини бойитган, «Шахматда ярим аср» (1978), «Шахматчидан — машинага» (1979) ва б. китоблари бор.
БОТЕ (Bothe) Вальтер (1891.8.1, Ора-ниенбург, Берлин яқинида — 1957.8.2, Гейдельберг, Германия) — немис фи-зиги. М. Планк шогирди. Мое тушиш-лар усули муаллифи (1924); уни кос-мик нурларни тадқиқ қилишга тадбиқ қидди. Б. ва X. Гейгер электронларда қат-тиқ у-нурлар тарқалганда энергиянинг сақланиш қонуни бажарилишини ис-ботлашди (1925). Илмий ишлари атом ва ядро физикасига оид. Нобель муко-фоти лауреати (1954). БОТИНИЙЛАР (араб, ботин - ичка-ри, яширин, сирли) — исломдаги мафкуравий оқимлардан бирининг тарафдорлари. 8-а.да вужудга келган. Бу оқим тарафдорлари Қуръон оятлари ва
ҳадисларни зоҳирий ва луғавий талқин этишга қарши чиққан. Уларнинг идда-оларича, оят ва ҳадисларнинг зоҳирий маъноларини эмас, балки зимнидаги яширин мазмунларини олиш зарур эмиш. Бу ақида б-н улар ислом шариа-тига қарши чиққан бўлдилар. Зеро шариат ҳукми бўйича оят, ҳадис ва б. бар-ча манбаларнинг иборалари, у қайси тилда бўлмасин, зоҳирий, луғавий ва истилоҳий маъноларига асосланган ҳолда талқин этилади. Баъзи фасоҳат, киноя, танбеҳ, истиора, ишора каби сўз ўйинлари, «муташобиҳ» оятлар ва тасаввуфий талқинлар бундан мустас-нодир. Исломнинг «Аҳли сунна ва жа-моа» ақидасига биноан, Б. шариатга хи-лоф эътиқодда бўлганликлари учун динсизлар қаторида саналган. БОТИР СРИМ ҚЎЗҒОЛОНИ - Ки-чик жуз қозокларининг чор ҳукумати ва маҳаллий хон зулмига қарши кўтар-ган қўзғолони (1783—97). Раҳбари — қозоқларнинг бойбоқти уруғига ман-суб йирик бий Ботир Срим (?—1802). Солиқларнинг бениҳоят оширилгани, қозоқларнинг ер ва яйловлардан фой-даланиш ҳуқукларининг чеклаб қўйил-гани Б. С қ.га сабаб бўлган. Б. С қ. даст-лабки кунлардаёқ умумхалқ ҳаракати-га айланди. 1786 й. Кичик жуз хони Нуралихон тахтдан ағдарилиб, Россия ҳукумати паноҳига қочди. 18-а.нинг 80-й.ларида қозоқ чўлларини Россия империясига қўшиб олиб, уларни гу-берняларга тақсимлаган ҳолда идора қилишга киришган чор ҳукумати даст-лабки вақтларда қозоқ хонларига қар-ши қаратилган Б. С қ.ни қўллаб-қув-ватлади. Мақсади — қўзғолончилар ёр-дамида хонликни тугатиш эди. Аммо қўзғолончиларнинг русча маъмурий идоралар таъсис этилишига қарши эканликларини билгач, хон ҳокимия-тини қайта тиклади. Шунда Ботир Срим Россияга қарши уруш эълон қилиб, рус қўшинлари истеҳкомларига ҳужум қила бошлади. Қўзғолончилар 1797 й. чор ҳукумати тайинлаган янги хон Есим-ни ўлдирдилар. Бунга жавобан чор хуку-мати жазо операциялари ўтказиш б-н бир қаторда ҳийла-найранг ҳам ишлат-ди: бу сафар у мамлакатга янги хон тайин қилмай, султонлар (чингизий-лар), бийлар ва қабила оқсоқоллари манфаатларига мое келувчи «хон кен-гаши» деб аталмиш кенгаш ташкил қилди. Бу б-н у барча қозоқ зодагонла-рини бирлаштириб, Б. С қ.га қарши биргаликда курашмоқни кўзлади. Ботир Срим' адданиб, 1797 й. 29 авг.да минг кишилик қўзғолончилар лашка-ри б-н кенгашга келди-да, курашни тўхтатганлигини маълум қилди. Шун-

дан сўнг у кенгаш аъзолигига қабул қилинди. Лекин қозоқ султонлари Бо-тир Сримнинг тез орала кенгаш раҳ-намосига айланиши мумкинлигини ўйлаб, уни таъқибу тазйиқ қилишга киришдилар. Натижада Ботир Срим Хивага қочишга мажбур бўлди (1797 й. охири). Баъзи манбаларга кўра, Ботир Сримни қозоқ султонлари Хивага юборган одам заҳарлаб ўлдирган. БОТИРБОЙ — Ҳисор тизмасининг шим. ён бағридаги музлик, товоқсимон табиий чуқурликда жойлашган. Қаш-қадарёнинг чап ирмоғи Оқцарё (Оқсув) га қуйилувчи Ботирбой сойи ҳавзаси-да. Уз. 2,4 км, майд. 1,6 км2. Б.нинг ат-рофида тақасимон жойлашган 11 та катта-кичик музлик мавжуд (умумий майд. 4,2 км2). Б. музлигининг тили 3280 м, энг юқори нуқтаси эса 3500 м ба-ландликда. Музлик жойлашган ҳудудда ўртача йиллик ёғин микдори 1250 мм. БОТИРМИРЗАЕВ Зайналобиддин Нўхаевич (1897, Доғистон, Оқсой қишлоғи — 1919.10.10, Батаюрт) — қўмиқ шоири, қўмиқ драматургияси-нинг асосчиси. Н. Ботирмирзаевнинг ўғли. Қозон, Астрахон ш.да ўқиган, сўнгра ўқитувчилик қилган. 1916 й.да отаси б-н Хасавюртда «Тонг чўлпони» адабий-драматик тўгарагини тузган ва шу номда жур. чоп эттирган (1917). До-ғистонда чиққан «Ишчи халқи» газ.га муҳаррирлик қилган. «Дониёлбек», «Мадрасага мулла келди» (1916—17) ва б. пьесалари б-н қўмиқ драматурги -ясига асос солган. Жуда оз шеърлари сақланиб қолган. Б. асарлари омманинг бахти учун кураш ғоялари б-н суғо-рилган. Деникинчтлпдф томонидан отиб ўлдирилган.
БОТИРМИРЗАЕВ Нўхай (1869 - До-ғистон, Оқсой қишлоғи — 1919, окт.) — қўмиқ ёзувчиси, маърифатпарвар. «Тонг чўлпони» (1916) адабий-драматик тўгараги ва шу номдаги жур. таш-килотчиларидан. Б. «Бахтсиз Ҳабибат», «Ҳорун ва Зубайда» (1910), «Довуд ва Лайло» (1912) каби қиссалари б-н қўмиқ миллий насрига асос солди. Асарларида қўмиқ халқининг, айниқ-са қўмиқ аёлларининг қисмати, орзу-умидлари, интилишлари, озодлиги, маърифатпарварлик, дўстлик ғоялари акс этган. У Мулла Насриддин тўғри-сидаги халқ латифаларини тўплам ҳолига келтирган. «Минг бир кеча»нинг айрим эртакларини қўмиқ тилига тар-жима қилган. Деникинчилар томонидан отиб ўлдирилган.
БОТИРОВ Роалд (Равиль) Исмоило-шч (.1931.4.4, Астрахон) — кинорежиссёр. Узбекистан халқ артиста (1977). Тошкент театр ва рассомлик санъати
ин-тини тугатган (1952). Бухоротеат-рида бош реж. (1952-59). Театрда 20 га яқин спектакль қўйган: «Мо-мақалдироқ», «Оқпадар», «Тоҳир ва Зуҳра», «Олтин кўл» ва б. Шунин-гдек, Наманган театрида «Ревизор», Ҳамза театрида «Васса Железно-ва» спектаклларини қўйган. 1959—90 й.лар «Ўзбекфильм»да реж. 1990 й.дан ўзи ташкил этган «Инсон» киностудия-сининг бадиий раҳбари. Машҳур фильм-лари: «Дорбозлар», «26-отилмасин», «41-йил олмалари», «Сени кутамиз, йигит», «Унутилмаган қўшиқ», «Му-ҳаббат ва нафрат» (Югославия б-н ҳам-корлиқда), «Мана ўша йигит қайтиб келди», «Лейтенант Некрасовнинг ха-тоси», «Иккинчи давра» ва б. Образли тасвир, мусиқа, кадр ва кадр ортида янграйдиган бадиий матнни актёр ўйи-ни б-н боғлаш, фильм қаҳрамонлари-нинг характерини очиб бериш, халқ-ларнинг маънавий бирлигини куйлаш Б. ижодига хос. Ҳамза номидаги Узбекистан Давлат мукофотининг лауреата (1986).
БОТИРОЙ (1831-1910) - дарғин шоири. Реалистик дарғин адабиёти асосчиларидан бири. «Ҳаёт ҳақида», «Қаҳрамонлик ҳақида», «Севги ҳақида» туркум қўшиқлари бор. Булар тўплаб нашр этилган (1928). БОТИРСОЙ — Сўх дарёсидаги Сари-қўрғон сув тақсимлагичидан бошлана-диган сой (ариқ) (Фарғона вилояти). Уз. 24 км. Б. дастлаб 10 км масофада Сўх ёйилмасидаги шағалли чўлдан ўтиб, Ўзбекистон ва Бағдод туманларидаги экинзорларга сув беради. Ёзда тўлиб оқади.
БОТИҚ — қуруқликда ер юзасининг, шунингдек океан ва денгизлар туби-нинг атрофга нисбатан анча пастга ботган жойлари. Туби кўпинча текис, чуқурлиги ҳар хил бўлади. Б. кўпроқ тектоник йўл б-н вужудга келади. Шакли одатда, юмалоқ, овал ҳамда узунчоқ бўлади. Диаметри ёки узун-лиги ўн ва юзларча км га етади (Фар-ғона, Сариқамиш, Борсакелмас Б.лари). Б. сўзи сойлик, депрессия, букил-малар терминларининг синоними си-фатида ишлатилади. Тинч океанда Мариана (11022 м), Тонга (10882 м) Б.лари бор. Б. илгари чўкма деб юри-тилган. Б. атамаси Маҳмуд Кошғарий-нинг «Девону луғотит турк» асарида қайд қилинган.
БОТКИН Сергей Петрович [1832. 5 (17)9, Москва — 1889.12(24) 12, Ментона, Петер-бургда дафн этилган] — врач терапевт, педагог, жа-моат арбоби. 1861 й.дан Петербург Тиббиёт-жарроҳлик академиясининг
проф. Б. тиббиётда янги йўналиш, яъни касалликнинг пайдо бўлиши ва авж оли-шида нерв системасининг аҳамиятини изоҳловчи «нервизм» назариясини ярат-ди. Сариқ касаллигини чуқур талқин қилди. У организмни атроф муҳит б-н боғлиқ яхлит тарзда ўрганди. Б. фикри-ча, тиббиёт «касалликнинг оддини олиш ва беморни даволаш» ҳақидаги фандир. Б. ҳоз. замон терапиясининг назарий асо-сини ишлаб чикди. Илмий ишлари юрак-томирлар системаси, жигар, буйрак ка-салликлари, дори моддаларнинг таъси-рини ўрганиш, юқумли касалликлар, ҳарбий-дала терапияси ва б.га оид. БОТКИН КАСАЛЛИГИ, виру ел и гепатит, юқумли сариқ ка-саллиги — жигарнинг яллиғланиши б-н кечадиган ўткир вирусли касаллик. Касалликнинг юқумлилигини бирин-чи бўлиб С. П. Боткин аниқлаган (қ. Вирусли гепатит).
БОТМОН, манн (араб.) — оғирлик ўлчов бирлиги. Яқин ва Ўрта Шарқмамлакатла-ри (Арабистон, Миср, Сурия, Ироқ, Эрон, Туркия, Ҳиндистон) да, шунингдек Ўрта Осиёда кўлланиб келинган. Ша-риатга кўра, Б. (манни шаръий) асосан 0,832 кг ни ташкил килган, лекин турли мамлакатлар ва турли даврларда унинг ме-зони ҳар хил бўлган. Ўрта Осиёда ҳам Б.нинг вазни ўзгариб турган. Мае, 19-а.да Хоразмда Б. 20,16 кг дан 40,95 кг гача, Бухоро ва Самаркандда асосан 8 пуд (131,044 кг), Фарғонада 8—10 пуд (131,044—163,805 кг) бўлган. Бу ўлчов пахта ва меваларни улчащда қўлланилган. 1884 й. маълумотларига кўра, Қўқонда 1 Б. 10 пудга, яъни 163,805 кг га тент бўлиб, дон-ларни улчащда қўлланилган. Тошкент ва Чимкентда 1 Б. 10,5 пуд (171,995 кг) бўлган. Ўрта Осиёнинг куп жойларида Б. ер сатҳ-ини ўлчаш бирлиги сифатида ҳам қўлла-нилиб, 1 Б. ер деганда 1 Б. дон экиладиган майдон тушунилган. Мае, Самарқандда 1 Б. (8 пуд) буғдой 1,63881 га ерга сепил-ганлиги сабабли, шундай катталикдаги ер бир Б. деб аталган. Ҳоз. вактда Б. тахм. бир гектарга тенг сатҳ ўлчов бирлиги х^соб-ланади. Баъзи Шарқ мамлакатларида Бдан оғирлик ўлчов бирлиги сифатида фойда-ланилади.

БОТНИЯ ҚЎЛТИҒИ - Болтиқ ден-гизининг шим. қисми, Швеция ва Финляндия оралиғида. Майд. 117 минг км2. Уз. 668 км, эни 240 км гача. Энг чуқур жойи шим.да 112 м, жан.да 290 м. Гидрологик режими денгизникига ўхшаш. Сувининг шўрлиги шим.да 2—3%о, жан.да 5%о гача. Окт.—июнь ойларида музлайди. Б. қ.га кираверишда Аланд о.лари жойлашган. Асосий портлари: Васа, Оулу (Улеаборг), Пори (Финляндия); Лулео, Сундсвалль (Швеция). БОТРИДИУМ (Botridium) — сариқ-яшил сувўтлар туркуми. Танаси нок-симон, диаметри 3 мм гача, бир ҳужай-рали, кўп ядроли, ризоидлари рангсиз. Сув ҳавзалари қирғоқлари яқинидаги чўкма балчиқларда, суви қуриётган ҳовуз ва кўлмак сувлар тубидаги лойда ўсади. Б. сочилган маржонга ўхшаш колония ҳосил қилади. Сувда — зооспо-ралар, тупроқца — апланоспоралар ҳосил қилиб кўпаяди. Жинсий кўпа-йиши аниқпанмаган. Бир неча тури маълум.
БОТРИК ТЎПГУЛ (юн. botrys — шин-гил, шода) — моноподиал (оддий) шохланадиган тўпгул. Гуллари паст-дан юқори томонга навбат б-н очи-лади. Дастлаб поянинг пастки томо-нидаги, сўнгра поянинг энг учида жойлашган гуллар очилади. Гул ўқининг ўсиши узоқ давом этади. Б. т. оддий (шингил, бошоқ, сўта, соябон, каллакча, шода, саватча) ва мурак-каб (мураккаб бошоқ, соябон, мурак-каб қалқон) бўлади. Б. т.нинг акси цимоз тўпгулдир.
БОТРИОМИКОЗ (лот. botrys — шингил, mykes — замбуруғ) — ҳайвонлар-да учрайдиган сурункали юқумли ка-саллик. Кўпинча отлар, баъзан кора-мол, қўй ва чўчқалар касалланади. Ка-салликни Botryomyces ascoformans замбуруғи қўзғатади. Замбуруғ орга-низмга шикастланган тери ёки ёғ ва тер безлари орқали кириб, шишлар пайдо қилади. Шишлар аввал қаттиқ бўлиб, кейин йиринглаб ёрилади ва ярага айланади. Баъзан ички органлар-га ҳам тарқалиб, йирингли шишлар пайдо қилиши мумкин. Касаллик ой-лаб, ҳатто йиллаб чўзилади, лекин ҳайвоннинг умумий аҳволи унча ёмон-лашмайди. Шишларнинг йирингланиш даврида касал ҳайвон ҳарорати кўта-рилиб, оқсоқланади. Касаллик клиник белгиларига ва лаб. маълумотларига асосланиб аниқданади. Б. жарроҳлик йўли б-н даволанади. Касалликнинг олдини олиш учун ҳайвонлар териси-ни шикастланишдан сақлаш, ахталаш-да асептика кридаларига риоя қилиш керак.
БОТРИОМИКОМА(юн. botrys - шингил, mykes — замбуруғ, oma — ўсма), пиоген гранулёма — тери ёки шиллиқ қаватдан шингилга ўхшаб оси-либ турадиган ўсмасимон тузилма; хавф-сиз ўсма, юмшоқ, тез қонайди, қиз-ғиш-жигарранг. Терининг шикастлани-ши, тирналиши, унга бирор нарса ёки йиринг пайдо қилувчи микроблар ту-шиши сабаб бўлади. Кўпроқ қўл бар-моқларида, юз соҳасида учрайди. Жар-роҳлик йўли б-н даволанади. БОТСВАНА, (Botswana), Ботсвана Республикаси (Republic of Botswana) — Жан. Африкадаги давлат. Майд. 600,4 минг км2. Аҳолиси 1,5 млн. киши (1997). Пойтахти — Габороне ш. Маъмурий жиҳатдан 10 вилоятга бўли-нади.
Давлат тузуми. Б.— республика. Буюк Британия бошчилигидаги Ҳамдўстлик аъзоси. 1966 й. 30 сент.да қабул қилин-ган ва кейинчалик ўзгаришлар кири-тилган конституцияга амал қилинади. Давлат ва ҳукумат бошлиғи — президент. Қонун чиқарувчи олий ҳокимият органи — Миллий ассамблея (парламент). Миллий ассамблея спикер ва 45 депутатдан иборат. 40 депутатни аҳоли умумий сайлов йўли б-н сайлайди, 4 депутатни республика президента та-йинлайди, бош прокурор лавозимига кўра парламент аъзоси ҳисобланади. Ижрочи ҳокимият президент, вице-президент ва ҳукумат томонидан амалга оширилади. 15 аъзодан иборат масла-ҳат органи — қабила бошлиқлари па-латаси ҳам бор.
Табиати. Б. Калахари берк ботиғи ва унинг атрофидаги платоларни эгалла-ган. Ер юзи текислик, шарқи бир оз пасти-баланд. Ўртача баланд жойи — 800—1000 м, ғарбда 1200 м гача бора-ди. Кембрийгача пайдо бўлган жинс-лардан таркиб топган замин устида юқори бўр ва кайнозой ётқизиқлари

ётади. Кумир, асбест, марганец, мис-никель рудалари, олмос, туз каби қазилма бойликлари бор. Иклими қуруқ субтропик, шим.да тропик иқлим. Ўрта-ча т-ра янв.да 21—27°, июлда 16". Йи-лига 250—600 мм ёғин ёғади. Лимпопо дарёси ирмоқлари ўтадиган қизил-қўнғир тупроқли ерларда саванна ўсим-ликлари ўсади. Арслон, қоплон, чия-бўри, сиртлон, зебра, жайран, калта-кесак, илон каби хилма-хил жонивор-лар бор. Миллий боғлари: Имсбок, Чобе, Нцкай-Пан.
Аҳолисн, асосан, банту тиллари гу-руҳига кирувчи тсваналардир (жами аҳолининг 75%). Шим.-шарқ ва чўл ҳудудларда бушменлар яшайди. Бир неча минг европаликлар бор. Аҳоли-нинг 62% христианлар; 32% анъанавий динларга эътиқод қилади. Аҳрлининг 24,1% шаҳарларда истиқомат қилади. Расмий тили — инглиз ва сетсвана ёки тсвана тиллари. Йирик шаҳарлари — Габороне, Фрэнсистаун, Лобаци.
Тарихи. Б.нинг 19-а.гача бўлган та-рихи кам ўрганилган. Қояларда сакла-ниб қолган расмлардан маълум бўли-шича, Б.нинг туб аҳолиси бушменлар (санлар) кўчманчи бўлиб яшаганлар, овчилик ва ёввойи дарахт меваларини йиғиш б-н шуғулланганлар. Тахм. мил. 8-а.да ривожланишнинг юқорироқ по-ғонасидаги бантулар бушменларни Калахари чўли ичкарисига суриб ташла-ганлар. Б.нинг ҳоз. асосий аҳолиси тсва-налар аввал ҳоз. Трансваалда яшаган. Шим.дан бостириб келган халқлар қисувида улар 17-а. охири — 18-а. бош-ларида Б.га келиб қолганлар. 19-а. бош-ларида улар бир неча мустақил қабила иттифоқдарига бирлашдилар. Жан. зу-лулар б-н бўлган урушлар Б.ни ғорат қилди. 1820 й. Б.да европаликларнинг биринчи христиан миссияси очилди. Кейинчалик инглиз мустамлакачилари Жан. Африкани қўлга киритишда Б.дан ҳарбий-стратегик база сифатида фой-даландилар. Англия 1885 й. ҳоз. Б.ни Бечуаналенд номи б-н ўз протектората деб эълон қилди. Аслида у мустам-лакага айлантирилган эди. Б. аҳолиси мустамлака зулмига қарши узлуксиз курашиб келди. Бу кураш 20-а.нинг 20-30-й.ларида авж олиб кетди. 2-жаҳон урушида инглизларнинг Яқин Шарқва

Европадаги ҳарбий операцияларида 10 минг тсвана иштирок этди. Урушдан кейин Африкада бошланган миллий озодлик ҳаракати протекторатдаги озодлик ҳаракатига катта таъсир қил-ди. Англия Б.га ўзини ўзи бошқариш ҳуқуқини беришга мажбур бўлди. 1966 й. 30 сент.да Бечуаналенд Ботсвана номи б-н мустақил давлат деб эълон қилинди. Б. Африка қитьасининг жан. қисмида мустақиллик байроғини кўтар-ган биринчи давлат бўлди. 1966 й. окт.-дан БМТ аъзоси. Миллий байрами — 30 сент.— Мустақиллик эълон қилин-ган кун (1966).
Снёсий партиялари ва касаба уюш-малари. Б. демократик партияси, ҳукм-рон партия, 1962 й.да асос солинган; Либерал партия, 1983 й. ташкил этил-ган; Б. халқ партияси, 1960 й.да асос солинган; Б. миллий фронти, 1965 й.да тузилган; Б. мустақиллиги партияси, 1962 й.да асос солинган; Б. конгресси партияси, 1998 й.да тузилган. Б. касаба уюшмалари федерацияси, 1976 й.да ташкил этилган.
Хўжалиги. Б.— кон саноати ривож-ланаётган аграр мамлакат. Қ. х. иқтисо-диётнинг негизини ташкил этади. Унда аҳолининг 75% банд. Чорвачилик — хўжаликнинг энг муҳим тармоғи. Қо-рамол, эчки, қўй, от, эшак ва хачир боқилади. Жўхори, тариқ, маккажўхо-ри, буғдой, дуккаклилар ва б. экилади. Мамлакатдаги европалик фермер хўжа-ликларида ер ёнғоқ, тамаки, картошка, кунгабоқар, цитрус мевалар, пахта ҳам етиштирилади.
Саноати мамлакат мустақилликка эришгандан кейин ривожлана бош-лади. Мис, никель, марганец, асбест, олмос (1995 й. 18,5 млн. қирот), кўмир қазиб олиш йўлга қўйилди. Лобацида мол сўйиш ва консерва тайёрлаш ф-каси бор. Суяк уни, ёғ, совун ва пиво ишлаб чиқарадиган кичик корхона-лар мавжуд. Бир йилда 929 млн. кВт-соат электр энергияси ишлаб чиқа-рилади.
Б.да темир йўл уз. 900 км, автомобиль йўллари уз. 15 минг км га яқин (унинг 4,5 минг км қаттиқ қопламали). Асосий аэропорти — Габороне ш.да. Б. четга марганец рудаси, олмос, мис, никель, чорвачилик маҳсулотлари чиқа-
ради. Четдан механизмлар ва асбоб-ус-куналар, дон, ун, тўқимачилик маҳ-сулотлари, тайёр кийимлар, кенг ис-теъмол моллари, қ. х. асбоблари, нефть маҳсулотлари ва б. келтиради.
Мамлакат ҳудудининг 17% қўриқхо-на ва миллий боғлардан иборат. Ҳар йили 300 мингга яқин турист келиб ке-тади. Пул бирлиги — пула.
Матбуоти, радиоэшиттириши ва те-лекўрсатуви. Б. да чиқадиган асосий газ. ва жур.лар: «Ботсвана гардиан» («Ботсвана посбони», инглиз тилидаги ҳаф-талик хусусий газ., 1982 й.дан), «Ботсвана дейли ньюс» («Шу куннинг ян-гиликлари», сетсвана ва инглиз тил-ларидаги кундалик ҳукумат газ., 1964 й.дан), «Рипортер» («Мухбир», инглиз тилидаги ҳафталик газ., 1984 й.дан), «Терисаньо» («Маслаҳат», инглиз ва сетсвана тилида чиқадиган ойлик газ.), «Кутлвано» («Ҳамжиҳатлик», сетсвана ва инглиз тилида чиқадиган ойлик жур.). Б. матбуот агентлиги (БОПА), ҳукумат ахборот агентлиги ҳисоблана-ди; 1981 й.да асос солинган. Б. радиоси 1965 й.да ташкил этилган. Б. телекўрса-туви уюшмаси мавжуд.
Халқ маорифи ва илмий муассасала-ри. 1970-й.ларнинг бошларида бошлан-гич мактабда ўқиш ҳақи 2 баравар қис-қартирилди; 1976 й. сетсвана ёки тсвана тилини ўрганиш, 1980 й.дан бола-лар учун 6 ёшдан бепул мажбурий бошланғич таълим жорий этилди. Бош-ланғич мактаблар — 7 й.лик; ўрта мак-таблар — 5 й.лик, пулли. Давлат мак-таблари б-н бир қаторда хусусий мактаблар ҳам бор. Бошланғич ва тўлиқ ўрта мактаблар негизида ҳунар-техника таъ-лими амалга оширилади. Бошланғич мактаб ўқитувчилари пед. билим юрт-ларида тайёрланади. 1982 й. Габоронеда Б. давлат ун-та ташкил этилган (3 мингга яқин талаба таълим олади). Бундан ташқари Б. қишлоқ хўжалик коллежи (1967), ун-т ҳузуридаги Тараққиёт ва маданий тадқиқотлар миллий ин-ти ҳам бор. Габоронеда Б. кутубхонаси (1968) ва Миллий архив (1967), миллий музей ва бадиий галерея (1968), Мочуди-да этнография музейи (1976) ишлайди.
Габороне шаҳри.
Меъморлиги ва тасвирий санъати.
Мамлакат шим.-шаркидаги Рамокгве-бан харобаларининг қолдиқлари асо-сида қилинган тахминларга кўра, Б. аҳолиси қадимда бал. 4,5 м га яқин де-ворли чўзиқ доирасимон тош уйлар қурган, томини «балиқ суяги» тоифа-сидаги ғиштин ҳошия б-н безаган, ёни-га кесик конус шаклида 9 м гача ба-ландликдаги минора тиклаган. Маҳал-лий аҳоли сув манбалари атрофидаги манзилгохларда яшайди. Қозиқ девор б-н ўралган қўрғонда 5—6 кулба муай-ян тартиб-қоидасиз эркин жойлашти-рилади. Аксарияти сиртидан тиргаклар б-н мустаҳкамланган конус шаклида-ги кулбалардан иборат. Тўқима девор-лар лой б-н сувалиб, оқлаб қўйилади. Одатда кулбанинг деразаси бўлмайди, поли ер. Аҳён-аҳёнда тош ёки ғиштдан қурилган, деразали ва гувала печли тўртбурчак уйлар учрайди. Габоронеда темир-бетон конструкциялардан жамо-ат ва савдо-саноат бинолари қурилмоқ-да. Ёғоч ўймакорлиги ривожланган. Мунчоқ, мис сим ва темирдан аёллар зеб-зийнат буюмлари ясалади. Қуш ва ҳайвонлар тасвирланган сопол идиш-лар учрайди. Похолдан тўқилган халта-чаларга рангдор нақшлар солинади, ҳайвон терисидан гиламчалар ясалади. Мусиқаси. Б. мусиқий маданията мам-лакатда яшовчи халкларнинг хилма-

хил мусиқий анъаналарини ўз ичига олади. Чолғу асбоблари ҳам хилма-хил. Б.да квади ёки лосиб деб атала-диган тор, секокване деб аталадиган сурнайсимон асбоб, сеганкуру деб аталадиган най, дитлак деб аталадиган флейта кенг тарқалган. Жонивор-ларнинг шохларидан ҳам мусиқа ас-боби сифатида фойдаланилади. Б.да қўшиқ б-н рақсни бир-биридан аж-ратиб бўлмайди. Турли-туман маро-сим ва расм-русум қўшиқлари албат-та рақс б-н бирга ижро этилади. Кей-инги вақтда замонавий мусиқий шак-ллар ҳам ривожлана бошлади. Мусиқа кадрларини Габоронедаги ун-т коллежи тайёрлайди. Б. миллий музейи-да мусиқа асбобларининг бой маж-муаси тўпланган.
БОТТИЧЕЛЛИ (Botticelli; асли Алессандро ди Мариано Фи-липепи) Сандро (1445 — 1510) — италиялик рангтасвир устаси, Италия Илк Уйғониш даври Флоренция рас-сомлиги мактабининг йирик вакили; Филиппо Липпининг шогирди. Меди-чилар хонадонига яқин бўлган. Б. асар-ларидаги нафис ва енгил ифодали чи-зикларнинг мусиқавийлиги, бир мун-ча совуқ ва шаффоф тиниқ ранглар тизими, композициядаги ритм нафо-сати ва чуқур лирик туйғуларга бой табиат куринишлари унинг асарлари-га Б.гагина хос бўлган бетакрор лато-фат ва таъсирчанлик бахш этади. Б. маъжозии ва антик мавзулардаги асар-лар, жумладан, «Баҳор» (1477—78),
«Венеранинг туғилиши» (1483—84), «Мадонна дель Маньификат» (1482— 83), «Анорли Мадонна» (1487), шу-нингдек Ватикандаги сикстин капел-ласи деворий расмлари (1481—82) ҳамда қатор портретлар (мае, «Жулиа-но Медичи», 1470-й.лар) муаллифи. 1490-й.лардан Б. асарларида тушкун-лик кайфияти кузатилади: «Исога аза тутиш» (1490), «Туҳмат» (1495) ва б. У Дантенинг «Илоҳий комедия»сига би-ринчи бўлиб раем ишлаган санъат-корлардан (1492—97).
Б. ижоди кўпгина рассомлар ижоди-га таъсир этган. Жумладан, ўзбекистон-лик рассомлар Р. Чориев, Ж. Умарбеков ва б. ижодида бу таъсирни сезиш мум-кин.
БОТУ (тахаллуси; асл исми Маҳмуд Ҳодиев) (1904.15.5, Тошкент — 1938.9.5) — шоир, журналист. Рус-ту-зем мактаби (1914—17), ўқитувчилар тайёрлаш курси (1918—20), Москва давлат ун-тининг иқтисод ф-ти (1921 — 27) да ўқиган. «Фарғона» газ., «Алан-га» жур.да бош муҳаррир, айни вақт-да Ўзбекистон халқ маорифи комис-сари ўринбосари бўлиб ишлади (1928— 30). Дастлабки шеърларида Мунаввар қори сингари миллий истиқлолчилар таъсири сезилади. «Умид учқунлари» (1925), «Тўлқин товушлари» (1929) тўпламлари нашр этилади. У янги ту-зумга чин дилдан ишонган, халққа ҳақиқий тенглик, озодлик, бахт-сао-дат беради, деб умид қилган. Шу маъ-нода янгиликни, ёшликни, хотин-
С. Боттичелли асари. «Баҳор» (тахм. 1477—78; Флоренциядаги Уффици галереяси).
қизлар озодлиги-
ни   куйлади.   Б.
«Янги   қишлоқ»
(1928),  «Ҳошим-
жон»,   «Турсун»
(1929), шунингдек
болаларга бағиш-
ланган ҳикоялари
(«Болалар ёлғо-
ни», «Менинг ки-
тобим»  ва б.)да
янги   ижтимоий
муносабатлар ҳамда болалар дунёси ру-
ҳиятини тасвирлади.
Б. ўзбек-араб алифбосини лотин графикаси асосидаги алифбога ал-маштириш ташаббускорларидан бўлган (1920). Тилшунослик ва адаби-ётшунослик масалаларига оид бир қатор мақолалар муаллифи. Б. 1930 й.да ноҳақ айбланиб, қамоққа олин-ди ва қатағон қурбони бўлди. Тошкент кўчаларидан бирига ва мактабга Б. номи қўйилган.
Ас: Ёз куни: шеърлар, достонлар, ҳикоя ва мақолалар, Т., 1980.
Ад:. Шарипов Б., Шоир ва жамоатчи, Т., 1989.
БОТУЛИЗМ (лот. botulus — колбаса) — одам ва ҳайвонлар (айрим сут эми-зувчилар)да учрайдиган ўткир юқумли касаллик; овқатдан бўладиган токсико-инфекциялар гуруҳига киради. Б. (Clostridium botulinum) бактериялари б-н ифлосланган овқатлар истеъмол қилинганда юзага келади. Б. қўзғатув-чилари табиатда кенг тарқалган бўлиб, чидамли (спорали) ва чидамсиз (веге-татив) хиллари учрайди. Споралари ташқи муҳитда йиллаб сакланиши мум-кин; споралар тупроқдан сув, мева, сабзавот, озиқ-овқат, ем-хашакка ўта-ди, кейин одам ва ҳайвонлар ичагига тушиб, сўнгра нажас б-н ер юзига тар-қалади. Б. микроби фақат анаэроб (ҳавосиз) шароитда ривожланади. Шу сабабдан консерва қилинган, тузлан-ган, дудланган маҳсулотлар ва колба-сага тушиб калган споралар анаэроб шароитда ўсиб, вегетатив шакл (бак-териялар)га айланади. Улар ана шу шароитда кучли заҳар (экзотоксин) ҳосил қилади. Бу маҳсулотни истеъмол қил-ган одам касал бўлади. Б. токсини ичак-да тез сўрилади, қонга ўтади ва бутун организмга тарқалиб, асосан нерв сис-темасини зарарлайди. Касаллик тўсат-дан бошланади. Беморнинг бошн оғрийди, тинкаси қурийди, кўзи ти-нади, лоҳасланади, кўнгли айниб қуса-ди, уйқуси қочади, қорни оғрийди, оғзи қурийди, ташна бўлади; кўпинча қабзият кузатилади. Кейинчалик боши

айланади, кўз хиралашади, қовоқлар салқийди, бемор равон гапира олмай-ди ютиш, нафас олиш фаолияти бу-зилади; юрак ва нафас марказлари фа-лажланиши туфайли ўлим содир бўли-ши мумкин. Бемор фақат касалхонада даволанади. Замонавий даво усуллари: Б.га қарши зардоб, сунъий нафас ол-дириш аппаратларини ўз вақтида қўллаш яхши наф беради. Касаллик-нинг олдини олиш учун консерва тай-ёрлаш қонун-қоидаларига қатъий амал қилиш, уй шароитида консерва ва озиқ-овқат тайёрлашда санитария та-лабларини ўрнига қўйиш талаб этила-ди. Д а в о с и : Б.га қарши махсус зардоб юборилади; зонд орқали меъдани ювилади, ҳуқна қилинади, юрак дори-лари берилади, нафас олиш издан чиқ-қанда сунъий нафас олдирилади ва б. Ҳайвонларда Б. озуқа (бузилган силос, кепак ва б.)дан заҳарланишдир. Аксарият от, қорамол, парранда ва норкалар касалланади. Касалликнинг яширин даври бир неча соатдан 10— 12 кунгача. Касал ҳайвоннинг марка-зий нерв системаси зарарланади, ҳиқилдоқ, тил ва пастки жағлар фа-лажланади, бурнидан шилимшиқ оқади, сув юта олмайди. Касалланган ҳайвонларнинг 70—95% ҳалок бўлади. Касал ҳайвон гўштини истеъмол қилиш ман этилади (гўшти ва териси куйдирибташланади).Давоси: касал ҳайвоннинг меъдаси ювилади, сурги дорилар (арекалин, пилокарпин, эзе-рин) берилади, илиқ ҳуқна қилинади. Б.га қарши махсус зардоб юборилади. Касалликнинг олдини олиш учун мол-ларга сифатсиз ем-хашак бермаслик, касаллик чиққан ҳолларда соғлом мол-ларни ҳам Б.га қарши зардоб б-н эм-лаш лозим.
Ад.: Шоваҳобов Ш., Юқумли касал-ликлар ва эпидемиология асослари, Т., 1997; Шопўлатов Ж., Ветеринария асослари, Т., 1993.
Шоносир Шоваҳобов, | Пўлат Мўминов\
БОТУР ТАНГРИҚУТ - қ. Моде хоқон. БОТУР ХУНТАЙЖИ, Эрдэни Бо-тур Хунтайжи (? — тахм. 1660) — Ойрот хонлиги ҳукмдори (1635 й.дан). Б. X. ўз отаси Хара (Қора) Хуланинг сиёсатини давом эттириб, марказий ҳокимиятга итоат этишдан бош торт-ган ойрот ҳокимлари қаршилигини бартараф қилган. 1635 й. Гушихон бу курашда енгилиб, Жунғориядан Куку-норга кетгач, Б. X. Ойрот хонлигининг барча эътироф этган ягона ҳукмдори-га айланди. 1640 й. Б. X. ташаббуси б-н ойрот, халха ва қалмиқ мулкдорлари йиғини уюштирилиб, унда «Мўғул-
ойрот қонунлари» деб аталган қонун-лар қабул қилинди. Б. X. бир неча марта Россияга уз элчиларини юбориб, у б-н тинч-тотув яшаш ва савдо-сотиқни ривожлантиришга интилган. БОТУРБОШИ - Куқон хонлигит ша-ҳар ҳокими қарамоғидаги қўшин бош-лиғи. Б., шунингдек кўчманчи қабила-лар б-н боғлиқ юмушларни ҳам бажар-ган. Унинг қўл остидаги қўшин уруш-лар чоғида хон лашкари таркибида жанг қилган. 1842 й. Тошкентда Даврон-бек додхоҳ, 1822—23 й.лари Тўрақўр-ғонда Қўшюз Б. бўлган. БОТУХОН, Боту, Саинхон (1208-1255) - мўғул хони, Жржихон-нинг иккинчи угли, Чингизхонннт на-бираси. Б.нинг онаси қўнғирот уруғи-дан бўлган Элчи нойоннинг қизи Уки-фуж хотун эди. Отасининг ўлими (1227)дан кей-ин Жўжи улуси-ни идора қил-ган, мўғуллар-нинг барча асо-сий ҳарбий юришларида катнашган. Абул-ғозий Баҳодир-хоннинг ёзиши-ча, Ўқтойхон Хитойни забт этиб, Мўғулис-тонга қайтиб келгач (1235), Б.ни Тулихон-нинг угли Мун-кэ, ўзининг угли Гуюкхон ва Чиғатойнинг ўғиллари ҳамроҳлигида рус, черкас, булғор, туро, бошқирд ва б. халклар ерларини босиб олиш учун жўнатади. Уларга Чингизхоннинг энг йирик сар-кардаси Субутой баҳодирни ҳарбий маслаҳатчи қилиб тайинлайди. Юриш-да жами 14 мўғул хони иштирок этиб, қўшиннинг сони 150 мингга етади. Б. 1236—38 й.ларда Волга-Кама Булғори-яси, аланлар, қипчоқлар, Ўрта Волга-бўйи халқлари, Рязань, Владимир князликларини (қ. Сить эканги) буйсундиради, Москва, Коломна, Владимир, Ростов, Углич, Ярославль, Кострома каби 14 рус шаҳрини босиб олади. 1240—41 й.ларда у Жан. Русдаги Киев, Владимир-Волинский, Галич ва б. шаҳарларни забт этгач, Карпат до-вонлари орқали Венгрияга кириб қирол Бела IV нинг 60 минглик қўши-нини тор-мор келтиради (қ. Сайо жан-ги). Сўнг Польшага бостириб кириб, Легница ш. остонасида поляк ва немис князликларининг бирлашган қўшинла-
Ботухон (Хитой мини-атюраси).
рини (рицарларни) мағлуб қилади (қ. Легница жанги). Кейин у Чехия, Австрия, Хорватия, Босния ва Сербияни забт этиб, Адриатика денгизи бўйига чиқади. Шунда улуғ қооннинг вафот эт-гани ҳақида хабар топиб, ортига қай-тади (1242). Б. Дунай дарёсидан Иртиш дарёсигача бўлган улкан ҳудудда Ол-тин Ўрда давлатини барпо қилган (яна қ. Мўғуллар истилоси).
Фламандлик сайёҳ ва монах Рубрук-нинг ёзишича, Б.нинг Қуйи Волга бўйидаги қароргоҳи шу қадар катта май-донни эгаллаганки, ҳатто унга бутун бир йирик шаҳар сиғиши мумкин бўлган. Қароргоҳ марказида Б. чодири жойлаш-ган. Унинг жан., яъни эшик томониги-на очиқ қоддирилиб, қолган тарафла-рида ҳар бир мўғул қавми ўзи учун тай-ин қилинган жойга ўтовлар тиккан.
Б. мамлакатда савдо-сотиқ ва ҳунар-мандчиликни тараққий эттиришга катта эътибор берган. Волганинг шарқий қирғоғида Астрахон (Аштархон) ш. яқинида ўзига пойтахт шаҳар — Сарой-Ботуни қурдирган. У мўғуллар импе-риясидаги давлат тўнтариши (1251)да қатнашиб, Мункэ (Мангу)нинг улуг қоон (хоқон) бўлмоғига кўмаклашган.
Ад.:Греков Б. Д.,Якубовский А. Ю., Олтин Ўрда ва унинг қулаши, Т., 1966.
БОТҚАЛДОҚЛАР, шўнғувчи ўрдаклар (Aythya) — ғозсимонлар туркумининг ўрдаклар кенжа оиласига мансуб қушлар уруғи. Орқа бармоқлари орасида кенг тери пардалари бўлиши б-н бошқа ўрдаклардан фарқ қилади. Б. яхши учади, сузади ва шўнғийди, сув тагидан ўлжа тутади. Шунинг учун улар-га «ботқалдоқ» ёки «шўнғувчй ўрдаклар» деган ном берилган. Б. уясини йирик ва чуқур кўллар соҳилидаги қамиш ва қоялар орасига қуради. 7—12 та тухум қўяди. Сув ўсимликларининг илдизи, барг ва уруғлари, моллюска, қисқич-бақасимонлар ва сув ҳашаротлари б-н озикланади. Б.нинг гўшти, пати ва те-рисидан фойдаланилади.
Ўзбекистонда кўкбел Б. (Aytya Кегта),олақанот Б. (Aythya nyroca), ҳайдаркокил Б. (Aythya fuli gula) каби турлари учрайди.
Олмабош ботқалдоқ.

БОТҚОҚ БАЛЧИҚЧИЛАР
БОТҚОҚБАЛЧИҚЧИЛАРСитова) -
балчиқчилар туркумининг чулдоқлар оиласига мансуб қушлар уруғи. 4 та тури мавжуд. Шим. ярим шарда тарқалган. Ўзбекистонда катта Б.б. (L. limosa) ва кичик Б. б. (L. lapponica) деб аталади-ган турлари қушларнинг баҳорги ва кузги учиб ўтиши даврида учрайди, ле-кин уларнинг сони кўп эмас. Б. б. сувга яқин жойларда яшайди, уясини эса кўл ва дарёлар қирғоғига, ўтлоқ, нам ер-лар ва ботқоқликларга қуради. Катта Б. б. қанотининг уз. 19—24 см, оғирлиги 235—270 г, жуфтлашиш даврида боши, бўйни ва танасининг кўкрак қисми малла рангда бўлади. Қуш учаётганида унинг қанотидаги оқ йўл-йўл чизиқ кўзга яққол ташланади. Нари ва мода-си навбат б-н тухум босади. Бақалар ва б. сув яқинида яшовчи майда ҳайвон-лар б-н озиқланади, баъзида ўсимлик-лар уруғини ҳам истеъмол қилади. Б. б. овланади.
БОТҚОҚ КИПАРИСИ - қ. Таксодий. БОТҚОҚ МОШАГИ (Limicola falcineils) — балиқчилар туркумининг чулдоқлар оиласига мансуб қуш. Бўйи 9,5—11 см, оғирлиги 50 г ча, боши-нинг устида тўқ қўнғир ва иккита оқ йўли бор. Танасининг орқасидаги пат-лари қорамтир, четлари тўқ малла, кўкрак ва қорин томони оқ. Б. м. тундра ва ўрмон-тундрада яшайди. Норвегия, Швеция, Финляндия ва Осиёнинг шим. қисмида уя солиб, бола очади. Қиш-лаш учун Ўрта денгиз, Жан. Осиё ва Австралияга учиб кетади. Ўзбекистон-да Б. м.ни баҳор ва кузда кўл, дарё қир-ғоқларида, сувга яқин ва ботқоқ ер-ларда учратиш мумкин. Б. м. майда мол-люскалар, сувда ва сув яқинида яшай-диган ҳашаротлар ва уларнинг куртлари б-н озиқланади.
БОТҚОҚ ТУПРОҚ МЕЛИОРАЦИЯ-СИ — ботқоқпарни қуритиб қ.х. экин-лари экиладиган фойдали ерга айлан-тириш. Бунда тупроқ намлиги мўъта-дил даражага, яъни намлик даражаси тупроқнинг тўла нам сиғимига нисба-тан 60—70% га келтирилади. Натижада унда ҳаво, озиқ шароити яхшиланиб, унумдорлик ошади, органик моддалар-нинг аэроб парчаланиши учун қулай шароит туғилади. Ўсимлик ҳаво, ҳаро-рат ва озиқ унсурлари б-н таъминла-надиган бўлади. Ботқоқ тупроқли ер-ларни яхшилашнинг асосий усуллари-дан бири махсус дренаж тизими қуриб, ортиқча сувни чиқаришдир. Ҳудуднинг аниқ шароитини ҳисобга олиб дренаж-нинг турли усулларидан фойдаланила-ди.
БОТҚОҚ ЎСИМЛИКЛАРИ - балчиқ-да ўсишга мослашган ўсимликлар (мае.
қамиш, қўға, қиёқ ва б.). Б.ў.нинг аэренхима тўқимаси яхши ривожлан-ган; поя ва илдизларида ҳаво йўллари ва ҳужайралараро ҳаво камералари бўлади. Б.ў.нинг уруғлари сув ва қуш-лар орқали тарқалади. БОТҚОҚИ ТУПРОҚПАР - ўта нам шароитда ҳосил бўладиган тупроқлар; бундай тупроқда намсевар ўсимликлар ривожланади. Б.т.да торф горизонти, чиримаган ва чала чириган ҳолдаги органик моддалар жуда кўп, ўсимлик озиқ моддаларида эса кул моддалари кам бўлади. Шунингдек Б.т. кўллар, секин оқадиган дарёларнинг ҳар хил сувўтлар, қамиш, қиёқлар босиши жараёнида ҳам ривожланади. Б.т.ни тас-нифлашда улардаги торф ҳосил бўлиш жараёни ҳамда шўрланиш даражаси ҳисобга олинади. Б.т. торф-ботқрқли, аллювиал, соз, аллювиал-лойқа-бот-қоқли тупроқларга, улар эса ўз навба-тида шўрланмаган ва шўрланган тур-ларга бўлинади. Қуритиш ҳамда бош-қа агромелиоратив тадбирий чоралар қўллагандан сўнг бундай тупроқларга қ.х. экинларини экиш мумкин. Асосан Шим. ярим шарда — Россия, Канада, АҚШ, шунингдек Бразилия, Аргентина, Индонезияда тарқалган. Ўрта Осиё-да ерларни қуритиш мелиорацияси тад-бирлари ва сувдан тўғри фойдаланиш-ни изга солиш туфайли Б.т. майдони жуда камайган. Ўзбекистонда Б. т.ни фақат Марказий Фарғона, Чирчиқ да-рёси воҳаси ва Амударёнинг қуйи оқимида учратиш мумкин. БОТҚОҚЛАНИШ, тупроқ бот-қоқланиши — тупроқнинг ер усти ёки грунт сувлари б-н ортиқча намла-ниши натижасида пайдо бўладиган жараён. Бунда тупроқда анаэроб шароит вужудга келади, глейланиш белги-лари рўй беради, ярим чириган ўсим-лик қрлдиклари йиғилиб боради, сув-ҳаво режими ўзгаради. Асосан, атм. ёғинлари буғланишдан устун бўлган зо-наларда тарқалган. Арид зонада Б. соф ҳолда кам учрайди; аксарият тупроқ шўрланиши б-н бирга юз беради, натижада экинлар яхши ривожланмайди ва нобуд бўлади. Б. табиий ва сунъий сабабларга кўра юз беради. Табиий сабаблар: грунт сувларининг оқиб кетишини қийинлаштирадиган рельеф хусусиятлари ва геологик-гидрогеоло-гик шароитлар (мае, Фарғона, Сур-хон-Шеробод водийларидаги қуйи тер-расалар, текис ҳудуд ва ботиқдардаги дарёларнинг қайир террасалари); тош-қинлар натижасида ерларни сув босиши; сувнинг дарё ва қўллардан сизи-ши ва ш.к.; инсоннинг хўжалик фао-лияти б-н боғлиқ бўлган  сунъий
сабаблар — грунт сувларинингоқиб кетиши табиий қийин бўлган ерларни дренажлар қурмасдан суғориш; суго-риш ва шўр ювишда меъёрдан ортиқча сув бериш; канал ва сув омборларидан сизиладиган сувлар ҳисобига ерларни мунтазам зах босиши, ер усти суви окимларининг тартибга солинмаганли-ги; суғориш ва коллектор-дренаж тар-моқларининг қониқарсиз ҳолати ва б. Ўрта Осиёнинг суғориладиган зона-л арид а ерларнинг катта қисми (деярли 35—50%) да у ёки бу даражада Б. хав-фи мавжуд. Ерларни Б.дан сақлаш мақ-садида коллектор-дренаж тармоғи қурилади. Б.га қарши курашиш учун агротехник, мелиоратив ва эксплуатаци-он комплекс чора-тадбирлар ўтказила-ди, яъни дарахтзорлар барпо этилади, кўп йиллик ўтлар б-н алмашлаб экиш жорий қилинади; суғориладиган май-донлар тошқин ва муз тикинлари давр-ларида сув босишдан сакданади, шўр ерларни ювиш технологиясига риоя қилинади; дренаж ва сув ташлаш тар-моқларининг оптимал зичлиги таъ-минланади.
БОТҚОҚЛИК — ернинг доимо ёки узоқ вакт нам, зах бўлиб ётадиган жойи. Б.да торф қалин (0,2—0,3 м) бўлади, ўсимликларнинг илдизлари торф ос-тидаги грунтга етиб бормайди. Торф қатлами юпқа бўлса, ботқоқлашган ерлар деб аталади. Б. халқ хўжалигида катта аҳамиятга эга. Б. қуритилгандан сўнг торф асосан ўғит, ёқилғи ва мол тагига тўшама сифатида ишлатилади, ундан кимёвий маҳсулотлар олинади, қурилишда фойдаланиладиган плита-лар ишлаб чикарилади. Б. кўпинча ўрмо-ни кесилиб ёки куйиб кетган жойларда ва ўглоқларни узоқ муддат сув босиши, шунингдек саёз сув ҳавзалари-ни ут қоплаши натижасида ҳосил бўлади. Ўсимликлар таркиби ва ўсим-ликларнинг озикланиш тартибига кўра Б.лар 3 хил бўлади: пастқам Б., дўнг Б. ва оралиқ Б. Пастқам Б. учун эвтроф ўсимликлар характерли. Улар минерал тузларга бой грунт сувлари кўп бўлган дарё қайирларида, водийларда, эски кўллар ўрнида ва сувайирғичлар-нинг пастқам жойларида учрайди. Бундай Б.ларда асосан, қиёқ, қамиш, рўвак, қирқбўғимлар; дарахтлардан -ольха (қандағоч) ва қайин ўсади. Паст-қам Б.да сув каламушлари, дала сич-қонлари, қундуз, балчиқчи, ботқоқто-вуғи, ўрдак, ғоз яшайди, қобон, қамишзор мушуги, қизил ғоз, сақо-қушлар учрайди. Д ў н г Б. учун олигот-роф ўсимликлар характерли бўлиб, улар сувайирғичларда ёки дарёларнинг баланд террасаларида учрайди ва ёғин-

дан ташқари минерал тузлари кам грунт сувларидан тўйинади. Ўсимлик-лари кам. Дўнг Б.лар ўрмонли ва ўрмон-сиз бўлади. О р а л и қ Б. оралиқ ҳолат-ни эгаллайди ва ёғиндан ҳамда ўртача минераллашган грунт сувларидан туйи-нади. Оралиқ Б. учун мезотроф ўсим-ликлар хос. Қайин, қарағай, бардидош-лар, сфагн йўсинлари ўсади. Б.ларнинг кўп қисми Шим. ярим шарда бўлиб, қарийб 350 млн. га.
Туркистон ўлкасида Б.лар йирик дарёлар (Амударё, Сирдарё, Чу ва Или дарёлари) водийсида, ёйилмаларнинг теварак-атрофларида ва пастқам жой-ларда учрайди. Торф қатлами жуда юпқа ёки бутунлай йўқ, ўсимликлар-дан қўға ва қамиш ўсади. Шарқий По-мирда, Оқсув, Музқўл дарёлари водий-ларида, Зўркўл, Қоракўл ва б. кўллар атрофида ҳам Б. кўп. БОТҚОҚЛИК ЧИГИРТКАСИ - қ. Кўчманчи чигиртка.
БОТҚОҚИ-УТЛОҚИ ТУПРОҚ -Ўзбекистоннинг сур тупроқ минтақаси ва саҳро зонасида тарқалган тупроқ. Сирдарё, Амударё, Зарафшон, Чирчиқ, Сурхон ва б. даре водийларида ҳамда Сух, Исфара, Маргилонсой, Аравон-сой, Оқбўра каби сой ва кичик дарё-ларнинг қайирларидаги пастқам жой-ларда, яъни ер ости суви юза жойлаш-ган қисмида учрайди. Бу пастқамлик-лар одатда механик таркиби жиҳатдан анча огир ётқизиқлардан иборат. Улар-да ботқоқи ва Утлоқи тупроқларнинг белгилари мужассамлашгани учун бу тупроқларга ботқоқ тупроқлардан ўтлоқи тупроқларга ўтувчи босқич деб қаралади, икки тупроқ типи ўртаси эса юпқа қатламча ҳисобланади. Б.-ў. т.нинг юқори қаватида ўтлоқи тупроққа хос чим қатлами мавжуд. Бу қатламда глей-ли қатлам пайдо бўлиш жараёни ҳам кечади. Бу эса ботқоқ тупроқнинг бел-гисидир. Шу икки хил жараённинг ву-жудга келишида ер ости суви асосий роль ўйнайди. Мае, ер ости суви юза жойлашган даврда ботқоқи тупроқ ҳосил бўлиш жараёни, унинг сатҳи па-сайган вақтда ўтлоқи тупроқ ҳосил булиш жараёни кечади. Б.-ў. т. морфоло-гик белгилари жиҳатидан қат-қатлиги, юқори қатлами яхши чимланганлиги ва чимли-чириндили қатлами ҳамда унинг остида учрайдиган глейли қаватнинг мавжудлиги б-н ажралади. Бу тупроқ дарё қайирларида тарқалган бошқа тупрокларга нисбатан чириндига бой. Mac, чиринди Чирчиқ дарёси буйида тар-қалган Б.-у. т.нинг юқориги 10 см ли қатламида 5,5% га яқин бўлгани ҳолда, кейинги 10—20 см қатламида, 1,1% ва 35—45 см ли қатламида 0,5% ни таш-

кил қилади. Jj.-у.т.ларнинг соз ўтлоқи тупроклардан фарки ҳам ана шунда. Б.-ў.т. республикадаги экин экилаётган туп-роклар ичида энг донадор ва чириндига бой, серунум ҳисобланади.
| Ориф Ко.
БОТҚОҚҚУМ — тарихий манбаларда Қизилқумнинг жан. қисми, Зарафшон этаклари б-н Амударё оралиғи шундай аталган.
БОФОРТ ДЕНГИЗИ - Шим. Муз оке-анининг Шим. Америка соҳилидаги чек-ка денгизи. Барроу бурни б-н Банкс ва Принс-Патрик олари ўртасида. Майд. 481 минг км2, энг чуқур жойи 3749 м, ўрта-ча чуқ. 1004 м. Кўп қисми материк саёз-лигида жойлашган. Б. д.га Макензи дарёси қуйилади, денгиз йил бўйи муз б-н қопланиб ётади. Инглиз адмирали Ф. Бофорт (1774—1857) номи б-н аталган. БОФОРТ ШКАЛАСИ - шамол кучи-ни баҳолаш учун мўлжалланган 12 бал-ли шкала (жадвал); шамолнинг ердаги буюмларга таъсири ва денгизнинг тўлқинланиш даражасига қараб аниқ-ланади. Б.ш.га кўра, 12 балл қуйидаги-ча белгиланади (баъзи балларга нисбатан): О балл — штиль (шамол эсмаёт-ган пайт, бунда тутун тикка кутарила-ди, денгиз сувининг сатҳи кўзгудай тинч туради); 4 балл — мўътадил шамол (шамол ёқимли эсиб туради; бунда шамол чанг ва қоғоз парчаларини ердан кўтариб учиради, дарахтларнинг ингичка шохлари тебранади, денгиз сувида узун-узун тўлқинлар пайдо бўлади); 6 балл — кучли шамол (бунда дарахтларнинг йўғон шохлари тебранади, телеграф симлари гувиллайди, денгиз сувида йирик тўлқинлар пайдо бўлади); 10 балл — бўрон (кучли шторм) — бунда иншоотларда бузи-лишлар рўй беради, дарахтларнинг шохлари ерга теккундай бўлиб эгилиб тебранади, денгиз сувида баланд-баланд тўлқинлар пайдо бўлади, сув юзи кўпириб кетади, тўлқинларнинг узун чўққилари пастга қараб эгилиб-эгилиб тушади; 12 балл — довул (бунда анча жойдаги иншоотлар бузилади, денгиз устидаги ҳаво кўпик ва сув томчилари б-н тўлиб кетади, денгиз сирти кўпи-ради, кўриниш ёмонлашиб кетади). Қолган баллар шу кўрсатилган баллар ўртасидаги ҳолатлар ва ҳодисалар (ало-матлар)ни билдиради. Инглиз ҳарбий гидрографи ва харитачиси Ф. Бофорт (1774—1857) 1806 й. таклиф қилган. БОФТА (форс. — тўқима) — тўқилган шаклдаги ислимий нақш ёки нақш бўлаги; таноб сингари йўналишида ҳосил қилинган айланма шаклли бог-лам (тўқима). Б. мужассамотнинг асоси

(баъзан маркази) ни ташкил этса, нақш Б. сўзи б-н қўшиб аталади: Б.ли капалакгул, Б.ли тугунгул, Б.ли ту-рунж ва ш. к. Халқ усталаридан О. Қо-симжонов (Б.ли даврагул), С. Норқў-зиев (Б.ли токча намоён, Б.ли қўшбанд-гул), Ж. Ҳакимов (Б.ли ойгул, Б.ли пахтагул) ва б. ижодида кўп учрайди. Б. асосида ранг-баранг мужассамотлар яратилган.
БОХАЙ — Шим.-Шарқий Осиёдаги илк ўрта аср давлати (8-а.— 926 й.). Ҳудуди ҳоз. Хитой, Россиянинг Приморье ўлкаси ва Кореянинг бир кис-мини эгаллаган. Б. жан.-шаркда Тан им-перияси, ғарбда Юэси мохэ (кейинча-лик кидонлар) ва шим.-шаркда Хэйшуй мохэ кабилалари ерлари, жан.да Сил-ла давлати б-н чегараланган, унинг шарқий чегараси эса денгиз қирғоғи-дан ўтган. Аҳолиси асосан тунгус мохэ қабилалари, корейс ва хитойлардан иборат бўлган, деҳқончилик, чорвачи-лик, ипакчилик, овчилик, баликчилик ва ҳунармандчилик б-н шугулланган. Б.да темир, кумуш, мис, олтин, жез и. ч., қурол-яроғ ясаш, тўқимачилик, ку-лолчилик, кўнчилик тараққий этган, дарё ва денгиз кемачилиги ривожлан-ган. Кўпчилик Б.лик зодагонлар Хитой пойтахти — Чанъанда таълим олганлар. Б.да Тан маданияти таъсири кучли бўлган. Б. аҳолиси хитойча иероглиф ёзувидан кенг фойдаланган. Б.да адаби-ёт, илм-фан ва санъат ҳам ривожлан-ган бўлиб, буни Хабаровск ва Токио-даги музейларда сақланаётган археоло-гик топилмалар тасдиқлайди. Б. қўшни давлатлар, хусусан Хитой ва Япония б-н маданий, сиёсий ва савдо-сотиқ алоқа-лари олиб борган. Б.нинг энг гуллаган чоғи Да Цинь Мао (738—794) ҳукмрон-лиги даврига тўғри келади. Б. 926 й. кидонлар томонидан истило этилган. БОХУМ - ГФРнинг Шим. Рейн-Вест-фалия еридаги шаҳар. Аҳолиси 399 минг киши (1992). Йирик транспорт йўлла-ри тугуни ва Рур р-нидаги огир индустрия марказларидан бири. Тошкўмир,

кокс-кимё, металлургия ва оғир ма-шинасозлик, жумладан автомобилсоз-лик («Опель»), электротехника ва радиотехника, енгил ва озиқ-овқат са-ноати корхоналари бор. Бир қанча йирик шаҳарлар, яъни Эссен, Дортмунд ва б. б-н бирга Рейн-Рур агло-мерациясини ташкил этади. 1965 й.да ун-т очилган.
БО ЦЗЮЙ-И (772-846) - хитой шо-ири. Ўз даври тузуми тартиботларини танқид қилгани учун таъқиб қилин-ган. 3 мингга яқин шеър ёзган. Халқора-сида машҳур бўлган. Б. Ц. лирик шеър-ларида ҳаёт қувончлари, инсонга бўлган самимий муҳаббат ўз аксини топган. «Мангу соғинч ҳақида қўшиқ», «Уд» («Арфа») поэмалари бор. 10 шеър-дан иборат «Цинь нақоратлари», 50 шеърдан иборат «Янги халқ қўшиқла-ри» тупламларида жамиятда авж олган порахўрликни ва ўзаро қирғинларни қоралайди.
БОЦМАН (голландча Bootsman, boot — қайиқ, кема ва man — одам) — кема экипажидаги кичик командирлик ла-возими, бевосита палуба командаси бошлиғи. Йирик ҳарбий кемаларда бир неча Б. бўлади ва улардан бири — бош Б.ҳисобланади.
БОЧКА — 1) самолётда учишнинг му-раккаб усули. Ўз учиш йўналишини саклаган ҳолда самолётни бўйлама ўқи атрофида қаноти б-н тўлиқ айланти-риб, дастлабки ҳолатига қайтаришдан иборат. Бу усул учувчидан катта маҳо-рат талаб қилади; 2) қад. рус суюқлик ҳажми ўлчов бирлиги. Қиймати 40 па-қир (491,96 л) га тенг бўлган; 3) ке-маларнинг причалдан нарида тўхтаб туриши учун ўрнатиладиган металл қалқовуч. Сув тубидаги грунтда ётган залвар якор (чангак) б-н боғлиқ бўлган занжир (бридель) Б.ни тутиб туради; 4) суюқлик (сув, ёғ, пиво ва б.) со-либ қўйиладиган думалоқ идиш. Ёғоч, металл, пластмассадан ясалади. БОШ (Bosch) Карл (1874.27.8 -1940.26.4) — немис кимёгар-техноло-ги. Лейпциг ун-тида ўқиган. 1935 й.дан «И. Г. Фарбениндустри» концерни з-дла-рининг бош директори. Б. раҳбарлиги-да темир катализаторлигида аммиак и.ч. корхонаси ишга туширилган. Б. амми-акли колонияларнинг юқори босимда портлаш сабабларини аниқлаган. Углерод қўш оксид ва аммиакдан сийдик-чил (мочевина) олишни йўлга қўйган (1913). 1-жаҳон уруши вақтида синтетик газолин и. ч. усулини ишлаб чиқ-қан. Германияда бўёклар и. ч. саноати-нинг асосчиларидан бўлган. Нобель мукофоти лауреати (1931, Ф. Бергус б-н ҳамкорликда).
БОШ АЙЛАНИШИ - мувозанат бу-зилиб, атрофдаги нарсаларнинг айла-наётгандек сезилиши. Соғлом одам кес-кин ҳаракат қилганида, мае, ўрнидан сакраб турганида, баландда юрганида ҳам боши айланиши мумкин (физио-логик Б. а.). Ички қулокдаги мувозанат сақловчи аъзо (лабиринт), эшитув нер-вининг мувозанат сақловчи қисми (вес-тибуляр нерв), мия устунидаги вести-буляр нерв ҳужайралари ва толалари ҳамда бош мия ярим шарлари чакка қисмининг шикастланиши Б. а.га са-баб бўлади (қ. Қулоқ). Вестибуляр аппа-рати ўта таъсирчан кишиларда Б. а. кўпроқ кузатилади. Бундай кишилар болалик вақтидаёқ транспортда юрганида, арғимчоқ учганида ўзини ёмон ҳис қилади. Вестибуляр аппаратининг бузилишига турли касалликлар (мия шикастланишлари, энцефалит, гипертония касаллиги, мия ўсмаси ва б.) сабаб бўлади. Шунингдек ҳаяжонла-ниш, стресс ҳолати, ҳомиладорлик, за-ҳарланиш, ўрта ва ички қулоқ касал-ликлари оқибатида ҳам Б.а. кузатилади. Бош айланганда бемор кўнгли айниб қусади, қулоғи шанғиллайди, яхши эшитмайди, ўрнидан турганида акса-ри йиқилиб тушади, баъзан қисқа муд-дат ҳушдан кетади. Б. а. сабабини аниқ-лаб, даво қилинади. БОШ АССАМБЛЕЯ — қ. Бирлашган Миллатлар Ташкилотининг Бош Ассам-блеяси.
БОШ БАРМОҚ — қад. узунлик ўлчов бирлиги; қиймат жиҳатидан 3 бармоққа тенг, фақат гозни ўлчашда қўлланила-ди. 1Б. б.=3 бармоқ= 3(2,18^-2,28)= 6,54-^6,84 см ёки ўртача 6,69 см га тенг. Баъзи адабиётларда «Асба каъима» номи б-н ҳам аталади. Асосан, Шарқ мамлакатларида қўлланилади. БОШ ГЕНЛАР— қ. Олигогенлар. БОШ ИСТИСҚОСИ, гидроцефалия, мия истисқоси — калла бўшлиғида орқа мия суюқлиғининг ортиқча йиғилиши ва калла ичи боси-мининг ошиши оқибатида келиб чи-қадиган касаллик. Туғма ва орттирил-ган хиллари бор. Туғма Б. и. онадаги юқумли касалликлар, шикастланиш ва заҳарланишнинг ҳомилага таъсири на-тижасида вужудга келиб, бола туғили-ши б-ноқ юзага чиқади. Бунда боланинг боши жуда тез катталашади, айниқса пешона ва тепа суяк дўмбоғи туртиб чиқади, суяклари юқалашади; чекка ва пешона соҳасидаги вена томирлари бўртади, кўриш, эшитиш фаолияти бузилади, қўл-оёқ қисман фалажла-ниб, кейинчалик тузук юра олмайди. Моддалар алмашинуви (сув, углевод ва ёғ алмашинуви) издан чиқади; ёғ ал-
машинувининг бузилиши туфайли баъзан беморни ёғ босади ёки аксинча жуда озиб кетади. Бола жуда бўшанг, уйқучан бўлади, руҳий ривожланиши кечикади. Орттирилган Б. и.дату-ғилгандан кейин бош мия пардасининг инфекцион касалликлари (менингит ва менингоэнцефалит) ёки калла шикастланиши (кўпинча туғилишда шикастланиши) натижасида рўй беради. Б. и.нинг бу хилида беморнинг эс-ҳуши деярли ўзгармайди. Бунда бош айлана-ди, қаттиқ оғрийди, бемор қайт қила-ди, оғирроқ кечганида эса ҳушидан кетади, қўл-оёғи фалаж бўлиб қолади. Б. и.нинг олдини олиш учун касалликка сабаб бўлган омилларни вактида барта-раф этиш, даволаш эса калла ичи боси-мини камайтиришга қаратилиши лозим. БОШ КОНСУЛ — қ. Консумшк тои-фалари.
БОШ КЎРСАТКИЧИ — антропология-да қўлланиладиган кўрсаткич; бош кенг-лигининг узунлигига нисбати (фоиз ҳисобида юритилади). Агар Б. к. 75,9 гача бўлса — узун бош (долихоцефал), 76,0 дан 80,9 гача бўлса — ўрта бош (мезоцефал), 81,0 дан катта бўлса — дума-лоқ бош (брахицефал), деб аталади. Б. к. ни швед анатоми А. Ретциус (1842 й.да) таклиф қилган. Ўтган асрнинг 60—70-й.ларида антропологияда Б. к. ўзгармас ирқий белги деган нотўғри қараш ҳукм сурган эди. 19-а.да рус антропологи А. П. Богданов бош суяги та-нанинг бошқа қисмлари каби даврий ўзгарувчанликка эга эканлигини ва майда, иккинчи даражали иркларни ёки локал иркларни бир-биридан аж-ратишда таксономик (таснифлаш, сис-темалаш) аҳамиятга эга эканлигини аниқлаб берди (яна қ. Антропометрия). БОШ МИЯ — одам ва умуртқали ҳай-вонлар марказий нерв системасиниит олий қисми; калла суяги бўшлиғида жойлашган; у умуртқа поғонаси кана-лидаги орқа мия б-н марказий нерв сис-темасини ташкил этади. Б.м. узунноқ мия, мия кўприги, ўрта мия, мияча, мия оёкчалари ва катта ярим шарлар-дан иборат.Узунчоқ мия орқамия б-н мия кўприги оралиғида жойлашган, унинг ички қисми нерв толала-ридан, ташқи (ромбсимон) юзаси V— XII жуфт бош мия нервлариттт ўзак-ларидан тузилган. Мияча Б.м.нинг энса қисми остида жойлашган. Мия к ў п р и г и асосан нерв толалари ҳамда краниаль нервлар ҳужайралари тўпла-мидан иборат бўлиб, олдиндан мия оёқчаларига, орқадан узунчоқ мияга туташган. Кубрик таркибидаги кулранг ўзакка Б.м.дан ҳаракатчан нервлар, ор-қадан   узунчоқ  мия   орқали   сезувчи

нервлар келади ва кўприк орқали мия-ча ўзакларига бориб мувозанатни сақ-лашда қатнашади. Мия. оёқчалари 4 тепалик ва уларнинг елкалари ҳамда мия сув йўлидан тузилган. Мия оёқча-лари асосан нерв толаларидан иборат бўлиб, Б.м.га кўприк ва мияча орқали қўшилади. Оёқчалардаги бир жуфт қизил ўзаклар ва сув йўли деворидаги III жуфт кўзни харакатлантирувчи нерв-ларнинг ўзаклари, қорамтир тузилма-лар мускуллар тонусини сақлаб, нор-мал юришни бошқаради; 4 тепалик-нинг устки бир жуфти кўзга тушган нурни қабул қилиб, бошни ўша томон-га буради, кўз қорачиғининг кенгайи-ши ёки торайишини таъминлайди; па-стки иккита дўмбоқ эса қулоқни то-вушга мослаш, бошни ўша томонга буришни бошқаради. Мия сув йўли III қоринчани IV қоринча б-н қушади. Б.м. ярим шарларининг ёпқич — плашч қисми кулранг моддадан иборат, остида эса оқ модда (нерв толала-ри) ва қоринчалар бор. Б.м. ярим шар-лари бир-бири б-н қадоқсимон тана ёрдамида бирлашган 2 ярим шардан ташкил топган. Ҳар бир ярим шар пе-шона, тепа, энса ва чакка қисмларга бўлинади. Ярим шарлар пўстлоғи кулранг моддадан, пўстлоқ ости эса оқ моддадан тузилган. Пўстлоқ устида эгат ва пушталар бўлади. Пўстлоқнинг ўзи 14—15 млрд.га яқин муайян тартибда жойлашган ҳар хил ҳужайралар (ней-роилар)дан иборат. Нейронлар бир-бири ва организмнинг турли қисмлари б-н дендритлар, кўтарилувчи ва тушувчи нейритлар ёрдамида жуда мураккаб ра-вишда боғланади. Ярим шарлар олий нерв фаолияти аъзоси, унда фикрлаш ва эмоционал жараёнлар содир бўлади. Б.м. организмни ташқи муҳитнинг ўзгарувчан шароитига мослаб туради. Одам Б.м.сининг оғирлиги ўртача 1360—1500 г, баъзан бу кўрсаткич кам ёки ортиқ бўлиши мумкин. Одамлар-нинг ақли Б.м.нинг оғир ёки енгил бўлишига алоқадор эмас. Б.м. қаттиқ мия пардаси, ўргимчак тўрисимон ва юмшоқ (томирли) парда б-н қоплан-ган. Б.м. пардалари орқа мия пардала-рининг давоми ҳисобланади. Б.м. кат-тик пардасининг ташқи сатҳи калла су-якларининг суяк уст пардаси бўлиб, орқа миянинг қаттиқ пардасидан шу б-н фарқ қилади. Ўргимчак тўрисимон парда мия юмшоқ пардасининг ташқи сатҳи бўлиб, томирлари бўлмайди. У йўллар ва чуқурликлар орқали мия сат-ҳига ўтади. Юмшоқ мия пардасининг ички сатҳида томирлар бўлиб, улар Б.м.нинг ҳамма эгатларига киради. Юмшоқ парданинг бир қисми мия

Мия асоси: /—ҳид билув эгати; 2—ҳид билув сўғони; 3— ҳид билув пояси; 4— мия ортиғи (гипофиз); 5—ҳидлаш учбурчаги; 6— кўрув йўли; 7—сўрғичсимон тана; 8— мия оёқчаси; 9— уч шохли нервнинг ҳаракатлантирувчи бўлаги; 10—уч шохли нервнинг сезувчи бўлаги; 11— мия кўприги; 12— миячанинг ўрта оёқчаси; 13— устки олива; 14— узунчоқ мия пирамидаси; 15— мияча; 16ва 18— узунчоқмия; 17— пирамида кесишмаси; 19— тил ости нерви; 20— қўшимча нерв; 21— адашган нерв; 22— тил-ютқин нерви; 23— эшитув-мувозанат нерви; 24— ораликда-ги нерв; 25— юз нерви; 26—узоқлаштирувчи нерв; 27— уч шохли нервнинг ярим ойсимон тугуни; 28— ғалтак нерв; 29— кўзни ҳаракатлантирувчи нерв; 30— кўрув нерви; 31—кўрув кесишмаси; 32— ҳид билув нерви.
Мня ярим шаринииг ички вдзаси: 7—мияча: 2— IV қоринча; 3— мия оёқчаси; 4— Силвий йўли; 5—тўрт тепалик; 6— ғуддасимон тана; 7—кўрув бўртиғи ости эгати; 8— кўрув дўмбоғи; 9— қадоқ тана; 10—дўмбоқ остидаги орқа ўзак; 11— мия гумбази; 12— қоринча тубидаги ўзак; 13—дўмбоқ остидаги орқа-ички ўзак; 14— кўрув нерви олдидаги ўзак; 17— кўрув нерви кесишмаси; 18— мия ортиғи; 19—дўмбоқ остидаги олд-ички ўзак; 20— сўрғичсимон тана ёнида-ги олд ва орқа ўзаклар; 21— сўрғичсимон ички ўзак; 22— кўзни ҳаракатлантирувчи нерв; 23— мия кўприги; 24— узунчоқ мия.
қоринчаларига кириб, унинг мия су-юқлиги чиқарувчи томирли чигалини ҳосил қилишда қатнашади. Юмшоқ парданинг ташқи ва ички сатҳларидаги бўшлиқ мия суюқлиги б-н тўлиб туради. Б.м. организмдаги ҳамма аъзоларнинг келишиб ишлашини таъминлайди. БОШ МИЯ НЕРВЛАРИ - бош мия асоси (пастки юзаси)дан олдинма-ке-йин бошланувчи 12 жуфт нерв. Улар бош мияни ташқи муҳит ва ички аъзо-лар б-н боғлаб туради. I. Ҳид бил у в нерви — бурун бўшлиғининг тепа қисмига тарқалиб, ҳидларни қабул қилади; II. Кўрув нервлари — кўз соққасининг нурларни қабул қилувчи тўр пардасига тарқалган. Кўзни ҳаракатлантирувч и (III), ғал-так (IV) ва узоқлаштирувчи (VI) нервлар кўз соққасининг ёрдам-чи мускулларига боради. V. У ч шохли нерв юз, кўз, бурун ва оғиз бўшлиқларигатарқалади. VII.Юз нерви — юздаги мимика (имо-ишора), жағ ости мускуллари, бурун бўшлиғи, танглай ва тил шиллиқ пардасини таъминлайди. VIII. Вестибуляр-эшитув     нерви      ички   қулоқда
тармоқланади. IX. Тил-ҳалқум (ют-қин) нерви — тил ва ҳалқумда тармоқланади. Х.Адашган (сайёр) нерв — юракка, нафас ва қорин бўшлиғи аъзоларига тарқалади. XI. Қўшимча нерв— елка ва бўйин мускулларига боради. XII. Тил ости нерви — тил ва тил ости мускулларига тарқалади. Б.м.н. сезувчи, харакатлантирувчи ва аралаш бўлади. I, II, VIII нервлар сезувчи, IV, VI, VII, XI, XII нервлар ҳаракатлантирувчи ва III, V, IX, X нервлар аралаш нервлардир. БОШ МУҒОН КАНАЛИ - Озарбай-жоннинг Муғон текислиги (Муғон дашти) даги суғориш канали. Араке дарёсидан бошланади. Уз. 30,9 км. Сув ўтказиш имконияти бош қисмида 58 м3/с. 1960 й.да ишга туширилган. 100 минг га экин майд. (асосан пахтазор-лар)ни суғоради. Каналда маҳаллий аҳамиятга эга ГЭС бор. БОШ ОҒРИҒИ — бошда оғриқ сезиш; турли хасталикларнинг энг кўп учрай-диган белгиларидан бири. Бош ёки мия пардалари ва томирларидаги нерв охир-ларининг таъсирланиши туфайли ке-либ чиқади. Қаттиқ чарчаш, шамоллаш,

асабийлашиш ҳолатлари, бурун ёндош бўшлиқларининг касалликлари, гипертония, мияда қон айланишининг бу-зилиши ёки унда ўсма пайдо бўлиши, юқумли касалликлар, ички аъзолар касалликлари, заҳарланиш ва б. Б. о.га сабаб бўлади. Томирлар касалликлари-да бош ўқтин-ўқтин оғриб, киши кат-тик чарчаганда, спиртли ичимликлар ичганда, кўп чекканда, шунингдек шовқин-сурон, нохуш ҳид, равшан ёруғлик таъсир этганда кучаяди. Гипертония касаллиги б-н оғриган беморлар ухлаб турганидан кейин бошида оғир-лик сезади ва энсаси тортишиб оғрий-ди. Одатда, шамоллатилган хонада ух-лаганда ва эрталаб енгил машқлар кил-ганда оғриқ камаяди. Мигрень Б. о.нинг бир шакли бўлиб, унда бошнинг ўнг ёки чап ярми тутиб-тутиб оғрийди. Остеохондроза» бош мускуллари таранг-лашганда, иш вактида, ўқиганда бош-ни нотўғри тутиш натижасида бўйин мускуллари зўриқиши оқибатида ҳам бош оғрийди. Хира ёруғда ўқиб-ёзган-да кўзга зўр келиши, кўз касаллиги, мае, глаукома ҳам Б. о.га сабаб бўли-ши мумкин. Доим бош оғриб турса, бемор синчиклаб текширилиши ва Б. о. сабаби аниқлангандан сўнг врач назо-ратида даволаниши лозим. БОШ РЕЖА, асосий режа - 1) меъморликда шаҳар ва б.нинг келажак-даги ривожини акс эттирувчи илмий асосланган лойиҳа. Аҳоли яшайдиган манзиллар (шаҳар, қишлоқ, йўлдош шаҳарча ва б.) да янги бинолар қуриш, меъморий обидаларни таъмирлаш, кўкаламзорлаштириш, кўча, майдон, транспорт йўллари, ер ости йўллари, канализация ва б.ни вужудга келтириш кабилар акс этади. Шаҳар қурилиш ишлари (меъморлик, муҳандислик, тиббий, ижтимоий тараққиёт даража-си б-н қуриш ва лойиҳалаш ишлари, аҳоли ўсиш даражасини ҳисобга олиш) ва б. лойиҳалар Б.р.га бўйсундирилади. Унда шаҳарнинг маълум йилларда кўзда тутилган тараққиёти, қайта тик-лаш ишлари, қурилишларнинг муддат-лари мужассамланган бўлади; 2) саноат корхонаси Б.р.си корхона лойиҳаси-нинг асосий қисмларидан бири бўлиб, таркибига и.ч. биноларини жойлаши-ши, транспорт алоқалари, ҳудудини ободонлаштириш ва б. масалаларни режалаштиришни уйғунликда ҳал қилиш киради.
БОШ СУВ ОЛИШ ИНШООТИ -дарёдан каналларга тўғонсиз сув олиш жойида қуриладиган иншоот. Б.с. о. и. ўрнини белгилашда асосан дарёнинг қирғоқ шароити ҳисобга олинади (дарё қирғоғининг тупроқ таркиби, емири-
лиш хусусиятлари тошқин вактида дарё сувининг кўтарилиш сатҳи ва б.). Агар дарё қирғоғи сув олиш жойида еми-рилмайдиган мустаҳкам бўлса, у ҳолда Б. с. о. и. бевосита дарё қирғоғига яқин жойда қурилади (1-тип). Лекин кўпги-на ҳолларда Ўрта Осиё шароитида дарё-лар қирғоғи ювиладиган бўлганлиги учун Б. с. о. и. қирғокдан маълум масофа нарида қурилади (2-тип). Амударёдан сув оладиган Тошсоқа, Қизкетган ка-наллари Б. с. о. и.лари 1-типдаги, Аму-Бухоро, Қиличниёзбой каналлари Б. с. о. и.лари 2-типга мисол бўла олади. Б. с. о. и. таркибида дарёдан каналга олина-диган сув сарфини бошқариш имко-нини берадиган сув ўтказувчи оралиқ-лар, шлюзли бошқариладиган оралиқ-лар барпо этилади. Б. с. о. и. каналларга иложи борича лойқа киришининг ол-дини олиш учун ҳам хизмат қилади, шунингдек баъзи Б. с. о. и. шлюзлар ор-қали дарёдан каналларга сузувчи кема ва землесосларни ўтказа олади (яна қ. Сув олиш иншоотлари). БОШ ТОВОҚ — сайил ва тўйларда уюштирилган кураш мусобақаларида қўйиладиган полвон товоқларнинг би-ринчиси. Б.т.нинг борғиси (мукофоти) оддий полвон товоқларникидан катта ва кимматроқ бўлган. Б. т. борғисига абзалланган от, нор туя, буқа, қўчқор каби моллардан бири қўйилган. БОШ УЗАТМА — автомобиль ва трактор двигателлари валининг айланма ҳаракатини етакчи ғилдиракларга уза-тадиган механизм. Шестернялари (тиш-ли ғилдираклари) сонига қараб, якка жуфтли ва қўшалоқ жуфтли хилларга бўлинади. Якка жуфтли Б.у. червякли, гипоидли ёки конуссимон шестерня-ли бўлиб (1-расм), енгил автомобил-лар ва 4 т гача юк кўтарадиган юк ав-томобилларида ишлатилади. Автомо-билнинг кардан валига уланган вал 3 етакчи конуссимон шестерня 4 ни, у эса катта етакланувчи конуссимон шестерня 1 ни айлантиради. Бу шестерня дифференциал қутиси 2 б-н бирлаш-
1-расм. Якка жуфтли бош узатма.
ган; унинг механизми орқали айланма ҳаракатни автомобилнинг ярим ўқла-ри (етакчи гилдираклари)га узатади. Қўшалоқ жуфтли Б. у. бир жуфт конуссимон ва бир жуфт цилиндрсимон узат-малардан иборат (2-расм). У оғир юк автомобилларида ишлатилади. БОШФОКУС.оптикада - к Кардинал нукталар.
БОШ ҚАЙИР КОЛЛЕКТОРИ - Сир-дарё вилоятида қурилган коллектор. Мирзачўлнинг эски сугориладиган зо-насида сув йиғадиган асосий коллек-торлардан бири (Шўрўзак коллектори б-н бирга). Б. қ. к. Сирдарё б-н Дўстлик каналидан чиқарилган ўнг тармоқ ка-нали оралиғида жойлашган 57,6 минг га деҳқончилик килинадиган майдон-лардаги сизот сувлари ва ташлама сув-ларни чиқариб ташлайди. Сирдарёга па-раллел ҳолда Крестьянок посёлкаси яқинидан бошланади. Умумий уз. 69,3 км, қуйилиш жойидаги сув сарфи 11,4 м3/сек. Б. қ. к. суви Чиноз ш. яқинида Сирдарёга куйилади.
БОШ  ҚАЙИР КОЛЛЕКТОРИ
— Суғориш тармоқлари
О Суғориш ва мепио рация насос стан-циялари
... Вертикал дренаж қудуқлари
2-расм. Қўша-лоқ жуфтли бош узатма.
БОШ ҚОРАКЎЛ КОЛЛЕКТОРИ -
Бухоро вилоятида Аму-Қоракўл каналы зонасида жойлашган. Коллектор деҳ-қончилик килинадиган 17,9 минг га майдондаги сизот ва ташлама сувларни чиқариб юборишга хизмат қилади. Умумий р. 42 км. 1967 й.да қурилган. Б. Қ. к. таркибида Ёмонжар насос ст-яси ҳам ишлайди. Б. Қ. к. суви Қизилқумни ён-лаб ўтиб, Тузли кўлга куйилади. Қўши-лиш жойида сув сарфи 11,4 м3/сек. Б. Қ. к. ва бошқа коллекторлар сувини Аму-дарёга параллел ҳолда қазилаётган Бош йиғувчи коллекторга оқизиш ишлари олиб борилмокда.
БОШ ҚЎМОВДОН - бирон бир ҳар-бий ҳаракатлар (мае. жанг операцияси), шунингдек мамлакат қуролли кучлари таркибига кирадиган қўшин турларига қўмондонлик килувчи олий ҳарбий мансабдор шахе. Баъзи мамлакатларда
БОШЛАНҒИЧ МАКТАБ

қуролли кучларнинг айрим турлари бўйича: 1) стратегик ракета қўшинла-ри; 2) қуруқликдаги қўшинлар; 3) Ҳарбий Ҳаво кучлари қўшинлари; 4) Ҳарбий Денгиз кучлари; 5) Ҳаво ҳужу-мидан мудофаа қўшинларининг Б. қ.и бор. Урта асрлардаги ислом мамлакат-ларидаги амир ул-умаро, сипоҳсолор ла-возимлари Б. қ.га мое келади. БОША — устун боши, юқориги бе-залган қисми. Б. устун тепасига тўсин, заварров остидан қўйилади. Асосан қат-тиқ ёғочдан ўйиб, кесиб шакл бериб тайёрланади ва нақшлар б-н бўяб бе-затилади. Конуссимон, содда гириҳ нақшли, юлдузсимон кўп қиррали (асосан саккиз қиррали) шаклларда ишланади (қ. Kama муқарнас). Турар жой ва жамоат бинолари қурилишида, ай-вон устунларини безашда фойдалани-лади (мае. Болоҳовуз масжиди, Қўқон жоме масжиди, Тош ҳовлидаги Б.лар ўзига хос услубда тўсинларга уйғунлаш-тириб серҳашам безак ҳосил қилиб ишланган).
Боша.
«БОШГИДРОМЕТ», Ўзбекистон Республикаси Вазирлар Маҳ-камаси ҳузуридаги Гидрометеорология бош бошқармаси — Ўрта Осиёдаги йирик бошқарув ва и. т. маркази. 1992 й.да ташкил этилган. Таркибида атроф муҳитнинг ифлосла-ниш мониторинги, гидрометеорологах жараёнларга ҳарбийлаштирилган таъсир кўрсатиш бошқармалари, гидрометеорология маркази, техника бошқарма-си, В. А. Бугаев номидаги Ўрта Осиё гидрометеорология и.т. ин-ти, «Гидро-метасбоб» илмий и. ч. бирлашмаси, Тошкент гидрометеорология технику-ми, 400 дан ортиқ гидро- ва метеорология кузатиш пунктлари бор. «Б.» гидрология, гляциология, гидрометеоро-логик жараёнларга фаол таъсир кўрса-тиш, қ. х. метеорологияси, синоптик
тадқиқотлар, иқлимшунослик, стратосфера озонини ўрганиш, атроф му-ҳитнинг ифлосланишини тадқиқ этиш соҳалари бўйича йирик марказ ҳисоб-ланади. «Б.» 1993 й.дан Жаҳон метеорология ташкилоти (ЖМТ) га аъзо. «Б.» ЖМТ ва Жаҳон об-ҳаво хизма-тининг дастурларини бажаради, БМТ доирасида Узбекистан Ресцубликаси аъзо бўлган бир қатор халқаро дас-турлар ва конвенцияларда қатна-шади.
БОШИБУЗУҚЛАР - туркларнинг номунтазам пиёда ҳарбий бўлинмала-ри номи. Усмонли турк империяси ҳудудидаги жанговар қабилалар — чер-кеслар, албанлар, курдлар ва б.дан ёл-лаб олинган. Б. б. ўта довюрак бўлганла-ридан шундай деб аталганлар. Хукумат уларни қурол-яроғ, озиқ-овқат б-н таъ-минлаган, лекин маош бермаган. Б. б. Туркия султонлари олиб борган уруш-ларда душманга қирон келтириб, бе-ҳад даҳшат солганлар. Уларнинг жасо-рати, айниқса, рус-турк уруши (1877— 78)да намоён бўлган. Оқибат, руслар юрак олдириб қўйганларидан ўз ора-ларидаги ҳар қандай ёмонликдан қайт-мас кишини «бошибузуқ» деб атайди-ган бўлганлар.
БОШКЎКРАК — бўғимоёқлиларнинг боши ва кўкрагининг қўшилишидан ҳосил бўлган тана бўлими. Б. қисқич-бақасимонлар, қиличдумлилар, қири-либ битган эвриптеридлар ва кўпчилик ўргимчаксимонлар учун хос. БОШЛАНҒИЧ МАКТАБ - болаларга бошланғич умумий маълумот беради-ган умумтаълим ўқув-тарбия муассаса-си. Унинг вазифаси ўқувчиларда ёзиш, ўқиш, ҳисоблаш малака ва кўникма-
ларини ҳосил қилиш, табиат ва жами-ят ҳақида илк билимлар бериш, хулқ-одобга ўргатишдир. Ҳоз. Ўзбекистон ҳудудида дастлабки Б. м.—мактабхоналар араб халифали-ги томонидан Ўрта Осиё ерлари босиб олингандан кейин (7-а.) маҳаллий халқ ва уларнинг болаларини мусулмон ру-ҳида тарбиялаш мақсадида очилган. Туркистон чор Россияси томонидан босиб олинганидан кейин рус амалдор-лари ва ҳарбийларининг болалари учун 1869 й. Тошкентда дастлабки рус Б. м.и очилди. Туркистонда маҳаллий аҳоли болалари учун 19-а. охирларида очилган рус-тузем мактаби ҳам Б. м.дир. 1900 й.дан Ўзбекистон ҳудудида «жа-дид мактаби» номи б-н юритилган янги усул мактаблари ҳам иш бошлаган. Бу мактаблар Туркистон маҳаллий халқ-лар миллий мактабларининг куртакла-ри бўлган. Янги усул мактаблари ҳам асосан 1—4 синфдан иборат Б. м. ҳисобланган. 1917 й. окт. тўнтаришидан кейин, 1918 й. 13 дек.да Туркистон ма-ориф халқ комиссарлиги қарорига би-ноан рус-тузем мактаблари халқ мак-табларига айлантирилди. 1922 й.дан тайёрлов (яриминчи) синфдан кейинги 1—3 синфлардан иборат мактаблар 1-босқич мактаб, яъни Б. м. ҳисобланган. 1918—24 й.ларда ҳоз. Ўзбекистон ҳуду-дидаги барча миллий мактаблар 1-бос-қичли мактаблар бўлган. Б. м. сони 1918 й.да 992, 1919 й.да 1847, 1921 й.да 2022, 1922 й.да 1239, 1923 й.да 1007, 1924 й.да 1271 та бўлган. 1930/31 ўқув йилидан Ўзбекистонда умумий мажбурий бош-ланғич таълим жорий этилиши муно-сабати б-н Б. м.ларда таълим муддати 4 й. қилиб белгиланди. 1969/70 ўқув йи-
«Бошгидромет» мажмуаси.

Тошкент ш.даги 22-мактабнинг бошлан-ғич синфида.
лидан рус мактабларида, 1970/71 ўқув йилидан ўзбек мактабларида 3 й.лик бошланғич таълимга ўтилди. Шу йил-лардан бошлаб Б. м.нинг мавқеи ва аҳамияти тубдан ўзгарди; умумий таъ-лимнинг мустақил, тугал босқичи де-ган хусусиятини йўқотиб, фан асосла-рини изчил ўрганишга тайёрланиш босқичи бўлиб қолди. 1991/92 ўқув йилидан ЎзРда Б. м.ларда яна 4 йлик бош-ланғич таълимга ўтилди. «Таълим тўғри-сида»ги қонун (1997 й. 29 авг.)да Б. м. таълимининг янги мазмуни белгилан-ди. 2000/2001 ўқув йили бошида Ўзбе-кистонда 207 Б. м. бўлиб, уларда 30684 ўқувчи таълим олди (яна қ. Бошланғич таълим).
Йўлдош Абдуллаев.
БОШЛАНҒИЧ МАТЕРИАЛ (селекция-да) — янги нав яратишда фойдалани-ладиган ёввойи ва маданий ўсимлик шакллари. Б. м. сифатида табиий ва ду-рагай популяциялардан, мутант ва полиплоид нусхалардан, ўзидан чанглан-тирилган линиялардан фойдаланиш мумкин. Табиий популяциялар — ўсим-ликларнинг ёввойи шакллари, маданий ўсимликларнинг маҳаллий навлари, экиннинг жаҳон коллекциясидаги на-муналари кўпинча касаллик ва зарар-кунандаларга, сув танқислигига чидам-ли бўлади. Қ.х. экинлари селекцияси-да асосий Б. м. дурагай популяциялар-дир. Улар бир тур миқёсида (тур ичида) ёки турлар ўртасида (турлараро) ҳар хил навлар ва нусхаларни чатиштириш йўли б-н ҳосил қилинади. Дурагайда турли белгиларни жамлаш маданий ўсимликларнинг қимматли хусусиятла-ридан фойдаланиш имконини беради. Ҳоз. замон селекциясида кўпчилик экин навлари дурагай популяциялар асосида яратилган.
Ўсимликлар (уруғ)га турли мутаген омиллар (радиация, кимёвий модда-лар, т-ра) таъсир эттириб олинадиган
ўзгарган нусха-лар —мутантлар селекцияда Б. м.нинг янги ман-баи ҳисобланади
(мае, ғўзанинг АН-402 нави чигитга радиоактив фосфор таъсир эттириб олинган). Бир-биридан географик узок, отатона нусхаларини танлаш турли ша-роитларда ўзига хос эко/иилларнинг шаклланишига асосланган. Уларнинг аҳамияти чатиштириш натижасида ях-шилаш ёки ҳосил қилиш мумкин бўлган қимматли белги ва хусусиятлар-нинг генетик фарқларига қараб белги-ланади. Касалликларга чидами турлича бўлган ота-она нусхаларини танлашда касаллик қўзғатувчисининг ирқий тар-киби ҳисобга олинади. Бунда ирсийла-ниш табиатини ўрганиш, Б. м.нинг касалликларга чидамлилиги муҳим аҳамиятга эга (қ. Селекция). БОШЛАНҒИЧ МЕРИДИАН - қ. Гринвич меридианы.
БОШЛАНҒИЧ НАРХ - аукционга қўйилган товарлар тўпи (партияси)да-ги товарга унинг эгаси томонидан қўйилган дастлабки нарх. Б. н. минимал ёки аксинча (максимал) бўлиши мумкин. Бу нарх аукцион бошланиши ол-дидан эълон қилинади. БОШЛАНҒИЧ ТАЪЛИМ - умумий ўрта таълимнинг дастлабки босқичи. ЎзРда Б. т. 1—4-синфларда болаларга илк таълим бериш, уларни маънавий камол топтиришнинг бошланиш дав-ри ҳисобланади. У 1—4-синфларни ўз ичига олади ва ўқиш 6—7 ёшдан бош-ланади. Бунда таълим мазмунини бел-гилаш муҳим аҳамиятга эга. ЎзРнинг 1997 й. 29 авг.да қабул қилинган «Таълим тўғрисида»ги қонунида Б. т. умумий ўрта таълим олиш учун зарур бўлган саводхонлик, билим ва кўник-ма асосларини шакллантиришга кара-тилган. Б. т. синфлари учун ўқув режаси ва дастурлари мавжуд. Б. т.да ўқув режаси асосида она тили, мат., тиббиёт, тарих (тарихий мавзулардаги матнлар асосида), рус тили, тасвирий санъат, жисмоний тарбия бўйича машғулотлар
ўтказилади. Она тили дарсида хат-са-вод ўргатилади, нутқни ўстириш, ўқиш ва ёзишга ўргатиш юзасидан махсус маш-ғулотлар ўтказилади, дастур асосида имло қоидалари ва баъзи грамматик во-ситалар тўғрисида дастлабки маълумот-лар берилади. Мат. дарсида 4 арифметик амал ичида ҳисоблаш (қўшиш, айириш, кўпайтириш ва бўлиш) ўрга-тилади, алгебра ва геом.га оид илк ту-шунчалар б-н таништирилади. Б. т.да мактаб дастурида белгиланган билим, малака ва кўникмаларни ўргатиш ҳамда ҳосил қилишга эришиш учун таълимнинг турли усуллари, шакллари ҳамда воситаларидан фойдаланиш асосида иш олиб бориш талаб қилинади (яна қ. Бошланғич мактаб).
Йўлдош Абдуллаев.
«БОШЛАНҒИЧ ТАЪЛИМ» - 1-4-синф ўқитувчилари, пед. коллежлари, пед. ин-тларининг бошланғич таълим ф-тлари талабаларига мўлжалланган 2 ойда 1 марта чиқадиган илмий методик, ахлоқий-таълимий оммабоп жур. Муассис: ЎзР Халқтаълими вазирлиги. 1992 й. янв.дан нашр этилади. Жур. кўп рангли бўлиб, унинг саҳифаларида бошланғич таълим ўқув режасидаги ўқув фанларини ўрганишга оид илмий методик мақолалар, илғор ўқитувчи-лар тажрибалари ёритилган материал-лар, иқгисодий таълим ва тарбияга оид мақолалар, бошланғич синфларда синфдан ташқи ўқиш учун бадиий асарлардан парчалар бериб борилади. Адади 22000 нусхадан ортиқ (2000). БОШЛАНҒИЧ УРУҒЧИЛИК - янги ҳамда р-нлаштирилган экин навлари ва дурагайлари уруғларининг навдорлик ва маҳсулдорлик сифатларини сақлаб қолган ҳолда ялпи кўпайтириш. Истиқ-болли янги навлар элитаси навни дастлабки кўпайтириш уруғчилик хўжа-ликларида, р-нлаштирилган навлар элитаси ихтисослаштирилган элита-уруғчилик хўжаликларида етиштирила-ди. Янги ва р-нлаштирилган навлар дастлабки кўпайтириш устидан муал-лифлик назоратини селекция муасса-салари — оргинаторлар олиб боради. Экин турига кура (донли, мойли, техника, ем-хашак ва б.) экинларни таш-кил этишда турли схемалар қабул қилинган. Mac, ғўза уруғчилиги схе-масида Б.у. босқичи 1-йилги уруғлик кўчатзори (суперэлита) ва 2-йилги уруғлик кўчатзори (элита)ни ўз ичига олади (қ. Уруғчилик). БОШЛАНҒИЧ ФУНКЦИЯ - берил-ган f(x) функциянинг F'(x)=f (х) тенг-лик бажариладиган Ғ(х) функцияси. Б.ф. кўп қийматли функция. Б.ф.ни из-

лаш дифференциялаш амалига теска-ри амалдир. Ғ(х) учун чексиз кўп Б. ф. мавжуд, аммо улардан исталган икки-таси бир-биридан ўзгармас қўшилув-чи б-н фарқ қилади. Барча Б. ф.лар тўплами f(x) функциядан олинган аниқмас интеграл дейилади. Бу тўплам Ғ(х)=Ғ(х)+Сформула б-н ифо-даланади; бунда Ғ(х) — бирор Б. ф., С — ихтиёрий узгармас. Мае, х3 функция Зх2 учун Б. ф.дир. Зх2 нинг ҳамма Б. ф.ларих3+С кўринишда ёзилади (бу мисолда интервал ихтиёрий). БОШЛАНҒИЧ (ҚЎР) ПАЙ - ширкат аъзоларининг умумий иш учун қўшган дастлабки пул маблағи (кооператив пай, акциядор пай ва б.). Б. п. қўшиш корхона эгасига айланишнинг шарти ҳисобланади ва корхона мол-мулкида унинг илк ҳиссасига тенг бўлади. Агар корхона акциядорлик жамиятига ай-лантирилган бўлса, Б. п. қўшган киши дастлаб унинг суммасига тенг акция-ни, акция миқдорига қараб эса дивиденд опгит. Б. п. жамоа мулкини барпо этиш йўлларидан бири, бозор иқтисо-диётига утишнинг энг зарур шарти ҳисобланади.
БОШЛИК — 1) Кавказ тоғлик ахолией ва б. Шарқ халқлари совуқ, қор-ём-ғир ва офтобдан сакданиш учун боши-га киядиган жун ёпинчиқ. 1862 й. рус армиясида жорий қилиниб, рус-турк уруши (1877—78)да шу қадар қўл кел-ганки, ҳатто уни Ғарбий Европа ар-мияларида ҳам ишлата бошлаганлар. Mac, 1881 й. Тунисга жўнатилган француз қўшинлари отрядининг барча зо-бит ва аскарлари Б. б-н тўла таъмин-ланган. 2) Айрим мусулмон халқларда куёв томон келин тарафга инъом қила-диган қалин бўлиб, у чўққи қулоқчин ичига солиб берилгани учун шундай деб аталган. 3) Пойабзалнинг оёқ юзи ва ёнларини ёпиб турадиган қисми. БОШМОҚ — 1) тормозда — ва-гонларни тўхтатиш учун т.й. изига қўйи-ладиган понасимон мослама; 2) қозиқоёқ бошмоғи — қозиқоёқнинг пастки ўткир учига кийдириладиган пўлат учлик; 3) технологик Б.— машиналар ўрнатиладиган ва созлана-диган таянч; 4) қутбий Б.— электр машиналари магнит қутбларининг бир қисми; магнит оқими зичлигининг бир меъёрда тарқалишини таъминлайди; 5) таянч устуннинг босим асосга бир те-кис тушишини таъминлайдиган пастки қисми.
БОШОЁҚЛИ МОЛЛЮСКАЛАР (Cephalopoda) — юксак тузилган ден-гиз моллюскалари синфи. Танаси (уз. 1 см дан 5 м гача) билатерал сим-метрияли, одатда, тана ва йирик бош
бўлимларидан иборат. Оёғи воронкага айланган. Танаси қалин мантия б-н қопланган. Ички органлари кенг мантия бўшлиғида жойлашган. Оғиз теши-ги атрофида 8 ёки 10 та пайпаслагич-лари (оёқлари) бўлади. Пайпаслагич-ларида бир неча қатор бўлиб жойлашган жуда кўп сўрғичлари бор. Кўпчилик турларининг чиғаноғи эволюция жара-ёнида редукцияга учраган ёки мантия бурмалари ичида пластинка ҳолида сақ-ланиб қолган. Ҳақиқий чиғаноқ фақат наутилусда бўлади. Урғочи аргонавт чиғаноғи эса тухумларини олиб юриш-га мослашган. Бош мияси тоғай скелет б-н қопланган. Тўтиқуш тумшуғига ўхшаш эгилган бир жуфт жағлари ози-ғини ушлаб туриш ва майдалаш учун хизмат килади. Қирғичлари ва 2 жуфт сўлак безлари бор. Орқа ичагига сиёҳ халтаси йўли очилади. Бош мияси йирик, бошининг икки ёнида йирик ва яхши ривожланган кўзлари жойлашган. Б. м. рангини тез ўзгартириш хусусия-тига эга (ниқобланиш). Аксарият турларида нур таратувчи органлари бўлади. Қон айланиш систе-маси деярли ёпиқ. Айрим жинсли, баъ-зи турларида жинсий диморфизм яхши ривожланган. Эркаги пайпаслагичлари-нинг ўзгаришидан ҳосил бўладиган сперматофори (гектокотил) ёрдамида уруғ ҳужайраларини урғочисининг мантия бўшлиғига ёки уруғ қабул қил-гичига киритади. Тухумлари йирик, сариқ моддаси кўп. Тухумдан вояга ет-ган даврига ўхшаш моллюска чиқади. Б. м., одатда, реактив усудда фаол ҳара-кат қилади. Бунинг учун бошининг пас-тида жойлашган 2 та тирқиш орқали сув мантия бўшлиғига киради; мантия деворида мускуллар кучли қисқарган-да сув воронкаси орқали куч б-н оти-либ чиқиб, моллюска танасини сура-ди. Кўпчилик турларида танасининг кейинги томонида ва икки ёнида бир
Бошоёқли моллюскалар:   /—ботик;  2— сак-киз-оёқ; 3— карака тица; 4— кальмар.
жуфт сузгичлари бўлади. Ҳоз. Б. м.нинг 650 га яқин тури океан ва очиқ ден-гизларда тарқалган, 2 та (тўрт жабра-лилар, икки жабралилар) кенжа синф-га бўлинади. Тўрт жабралилар энг қад. содда тузилган (мае, наутилус), икки жабралилар эса қолган барча ҳоз. мол-люскаларни уз ичига олади. Пелагик ва денгиз тубида ҳаёт кечиради. Йиртқич, бентофаг ва плантофаг озиқланади. Кўпчилик Б. м. гўшти учун овланади. Айрим турлари фармацевтика саноати учун хом ашё ҳисобланади. Дунё бўйи-ча ҳар йили 1,63 млн. т га яқин Б. м. овланади (қ. Моллюскалар). БОШОҚ — тўпгул ёки тўпмева хили. Асосан донли ўсимликларга хос бўлиб, бошоқчалардан ташкил топган. Бошоқ-ча тўпгулда бир қанча гуллар иккита қипиқ орасига жойлашган. Шундай бошокчалардан бир нечтаси поянинг учида зич ўрнашиб, Б.ни ҳосил килади. Шунинг учун бошоқча поянинг гул-чи (генератив) шохчасидан иборат бўлиб, оддий тўпгул дейилади. Б. эса жуда кўп бошокчалардан ҳосил бўлган мураккаб тўпгулдан ташкил топган. Шунга кўра оддий, мураккаб ва сий-рак гулли Б. бўлади. БОШОҚДОШЛАР - қ. Буғдойдошлар. БОШОҒРИҚЎТ (Achillea santolina L.) — қоқидошлар оиласига мансуб кўп йиллик ўт. Бўйи 15—30 см. Барги эн-сиз, патсимон. Гули сариқ. Гул сават-чалари поя учида қалқрнсимон мураккаб тўпгул ҳосил қилади. Май—июлда гуллаб, авг.да уруғи пишади. Тоғ этак-лари, чўл ва адирларда тарқалган; ариқлар бўйида, йўллар яқинида, шунингдек бегона ўт сифатида экин-лар орасида ҳам ўсади. Қуритилмаган Б.да 0,056—11% эфир мойи бўлиб, бу мой таркибида 53—56% камфора, 15— 20% цинсол, 10—15% а-пинен, 20% га яқин эфир ва спирт борлиги аниқлан-ган. Пояси, барги ва гулидан тайёрла-надиган қайнатмадан халқ табобатида меъда касалликлари, сил ва бавосир-ни даволашда, қонни тўхтатишда фой-даланилади. Б.дан табиий камфора ҳам олиш мумкин.
БОШПАНА — яшаш учун, шунингдек табиий ёки ижтимоий ҳодиса, во-қеадан яшириниб, омон қолиш учун макон бўладиган жой (турар жой, уй, ҳовли ва ҳ. к.). Сиёсий Б. ҳам бўлади (қ. Бошпана хуқуқи).
БОШПАНА ҲУҚУҚИ - ҳоз халқаро ва давлат ички ҳуқуқига оид тушунча. Халқаро ҳуқуқда Б. ҳ. асосий хал-қаро-ҳуқуқий одатларга, шунингдек Бирлашган Миллатлар Ташкилотининг Бош Ассамблеям 1967 й. 4 дек.да кабул қилган Ҳудудий бошпана тўғрисидаги
184
БОШСКЕЛЕТЛИЛАР
декларациям биноан амалга оширила-ди. Давлат ички ҳуқуқида Б. ҳ. ҳоз. демократах давлатларнинг конституция ва қонунларига кўра, ажнабий фуқаролар ва фуқаролиги бўлмаган шахсларга бериладиган алоҳида шах-сий ҳуқуқ. Ажнабий ўз ватанида сиё-сий, диний, илмий ва б. шунга ўхшаш асослар бўйича таъқибга учраган тақ-дирда Б. ҳ. унга бошқа давлат ҳудудида, номаълум узоқ вақт қолиш имкони туғилган пайтда берилади. Б. ҳ. ҳарбий жиноятчилар ва инсониятга қарши жиноятлар содир этган айбдор шахсларга нисбатан татбиқ этилмайди. Сиё-сий бошпана ажнабийга ўз-ўзидан фу-қаролик берилишини билдирмайди. Давлат ушбу шахсга бошпана бериш б-н уни таъқиб этган давлат қўлига топширмаслик мажбуриятини зимма-сига олади.
БОШСКЕЛЕТЛИЛАР - к, Умуртқа-лилар.
БОШСКЕЛЕТСИЗЛАР, бошқути-сизлар (Acrania) — хордалилар кен-жа типи, айрим маълумотларга кўра, бош хордалилар синфи. Боши ихтисос-лашмаган, бош қутиси бўлмайди (номи ҳам шундан олинган). Танаси ва айрим ички органлари, жумладан айи-риш системаси ва жинсий безлари ҳамда мускуллари сегментлашган (бўғимларга бўлинган). Сезги органлари содда тузилган, фақат терисида ва нерв найи бўйлаб сезгир ҳужайралар жойлашган, юраги бўлмайди, қисқа-риб турувчи аортаси юрак функция-сини бажаради. 2 уруғи (ланцетниклар, асимметрон) маълум. Атлантика ва Тинч океани денгизларида кенг Tap-калган. Қораденгиздаланче/пниооруч-райди.
БОШТУЗИ — бошга тақиладиган зий-нат буюми, Хоразмдагина сақланиб қолган тақинчоқ. Келинлар якка ҳолда пешонага ва жуфт ҳолда чаккаларига таққан. Б. шакли асосига учбурчак жойлашган ва унинг асосидан юқорига то-мон учи думалоқ шаклда якунланувчи ўқ-устун чиқарилган, учбурчак бурчак-ларидан бўртма, ўқ-устундан ён томон-ларига 3 жуфт шохчалар чиқарилган, ҳар бир бўртма ва шохчаларга, шунинг-дек учбурчак асосига баргакли шоки-лалар осилган. Учбурчак марказига йи-рик ва бўртмаларга кичик ҳажмли, ат-рофи феруза кўзлар ҳалқаси б-н ўрал-ган текис доирага эса рангли шиша кўзлар ўрнатилган. Тадрижий ривожла-нишида зардуштийлик маъбудаси Ана-хита образи б-н рамзий маънога эга бўлган «ҳаёт дарахти» мавзулари уй-ғунлашиб кетган ягона анъанавий шаклдаги тақинчоқ.
БОШТУТСОЙ - Навоий вилояти Ну-рота туманиаятк сой. Бахилтоғнинг жан. ён бағридан, 1600 м баландликдан Оққоясой номи б-н бошланади. Б. даст-лабки 5 км да жан.-ғарбга, кейин шим.-ғарбга оқиб Бўбаксойга қуйилади. Уз. 21 км, ҳавзасининг майд. 40 км2. Ёғингар-чилик пайтидагина сув оқади, бошқа вақтларда эса у ер-бу ерида булоқлар сизиб туради.
БОШҚАРИЛАДИГАН БАЛЛИСТИК РАКЕТА — ракета двигатели ва автоматик бошқариш тизими б-н таъмин-ланган учувчи аппарат. Аппарат ракетанинг жанговар қисми (каллаги)ни нишон турган жойга етказиб беради. Жанговар қисмининг учиш траекто-рияси (йўналиши) бошқарилади. Б.б.р. 3 хил: тактик, оператив-тактик ва стра-тегик хилларга бўлинади. Тактик Б.б.р.лар бир неча ўн км га отилади. Ундан умумқўшин қисмлари ва қўшил-малари жанговар вазифаларини бажа-ришда фойдаланилади. Оператив-тактик Б.б.р. бир неча юз км га отилади. Бу хил ракеталардан йирик қўшилма-лар (мае, корпус, армия) жанговар ҳаракатларида фойдаланилади. Страте-гик Б.б.р. икки: ўртача узоқликка оти-ладиган ва қитъалараро турларга бўли-нади. Ракета двигатели типига кўра, Б.б.р.ларнинг қаттиқ ёқилғи, суюқ ёнилги, ядро энергияси б-н ишлайди-ган хиллари бўлади. Б.б.р.лар ер юза-си, ер остига қурилган иншоот, кема, сув ости кемасидан учирилиши мум-кин. Шунга кура, Б.б.р.лар «ер-ер», «ер-кема», «кема-ер», «кема-кема» синфидаги ракеталарга бўлинади. Б.б.р. тикка учирилади. Б.б.р. тегишли баланд-ликка кўтарилгач, бошқарувчи асбоб-лар ёрдамида горизонтал ҳаракатга ўтказилади. Двигатель тўхтагандан кейин ракета ўз инерцияси б-н артиллерия снаряди каби учади. Учирилган ракета 2 хил усулда — автоном (муста-қил) ва аралаш тизимда бошқарили-ши мумкин. Автоном тизим инерцияга асосланган бўлиб, радиоалоқа ишла-май қолгандагина ракетанинг учиши-ни бошқаради. Бироқ бунда нишонга етиб бориш аниқлиги камаяди. Учиш дастури ракетанинг бошкариш тизими-даги асбобга олдиндан ўрнатиб қўйи-лади. Ракета учишига дойр буйруқ ер-даги бошқариш пунктидан ракетанинг радио орқали бошқариш тизимига юбо-рилади. Радио орқали бошкариш тизими ракета двигатели тўхтагунча ишлай-ди. Бу тизимдан фойдаланилганда ракетанинг нишонга етиб бориш аниқ-л-.iM ортади. Б.б.р.нинг жанговар қисмида ядро ёки термоядро қуроли, бактериологик қурол, кимёвий ва ён-
дирувчи моддалар бўлиши мумкин. Б.б.рлар бир ёки кўп босқичли бўлади. Ҳар қайси босқичда двигатель ва бошкариш асбоблари бўлади. Биринчи (паст-ки) босқич бошқа босқичларга Караганда оғирроқ қилинади. Биринчи босқич ра-кетани ердан кўтаради, тезлигини оши-ради, ҳавонинг зич қатламларидан ўтка-зиб беради; ёқилги тугагач, биринчи бос-қич ажралиб қолади. Қолган босқичлар двигателлари бирин-кетин ишга тушиб, ракетанинг тезлигини ошириб боради. Икки босқичли Б.б.р.нинг тезлиги се-кундига 7 км дан, уч боскдчлиники эса иккинчи космик тезлик (секундига 11,2 км)дан ошиқроқ бўлади. БОШҚАРИЛАДИГАН БОМБА -авиация бомбаситури. Қуруклик ва ден-гиздаги кичик ҳажмли муҳим нишон-ларга ташланади. Б.б. самолётдан туриб радиоузаткичлар ёрдамида бошқарила-ди. Бошқа турдаги бомбаларга нисбатан мўлжалга аниқ тегади. БОШҚАРИЛАДИГАН ГАЗ МУҲИТИ — герметик берк камераларда сунъий яратилган атмосфера. Саноат усулида сабзавот, мева, узум ва б.ни узоқ сақ-лашда қўлланилади. Муайян ҳарорат, намлик ва газ муҳити талаб этилади. Mac, 3% СО2, 5% О2, 92% N таркибли муҳитда ва намлик 90—98%, ҳарорат 0-2° да узумни 8—9 ойгача сифатини буз-май сакдаш мумкин. Газ муҳитининг мўътадиллиги газогенераторпар б-н таъминлаб турилади. Йирик омбор-хоналарда қўлланилади. БОШҚАРИЛАДИГАН КАПИТАЛИЗМ НАЗАРИЯСИ — иқтисодиётни, жумладан капиталистик хўжалик юри-тиш тизимини давлат йўли б-н бошқа-ришни асослайдиган назария. 1929—33 й.ларда АҚШда рўй берган Буюк танг-лик — иқтисодий инқироз ва капита-лизмнинг аралаш иқтисодиётга ўсиб ўтиши жараёни Б.к.н.ни вужудга кел-тирди. Бу назариянинг асосчиси инг-лиз иқтисодчиси Ж. М. Кейнс ҳисобла-нади (қ. Кейнсчилик). БОШҚАРИЛАДИГАН ТЕРМОЯДРО СИНТЕЗИ (БТС) — енгил атом ядро-ларининг қўшилиш, бирикиш, яъни синтез жараёни. Бунда термоядро энергияси ажралиб чиқади. Mac, дейтерий-нинг икки ядроси қўшилганда реакция икки йўналишда бориши мумкин:
Н2+Н2->Не3+п,
Иккала реакциянинг бўлиши эҳтимо-ли тахм. бирдай. Биринчи реакцияда ҳар бир синтез (қўшилиш, бирикиш)да 3,25 МэВ, иккинчисида эса 4 МэВ энергия ажралади. Элементлар даврий тизими-нинг    бошида    жойлашган    енгил

элементлар ядроларининг бирикиш реакциясидан энергия олишнинг янги манбаи сифатида фойдаланиш масала-си алоҳида қизиқиш туғдиради, чунки ер юзида енгил элементларнинг захи-ралари битмас-туганмасдир. Бу реакция-нинг бошланиши учун моддаларни та-биий шароитда олиш мумкин бўлган иссиқликдан жуда кўп марта юқори т-рада қиздириш керак. Бироқ термоядро реакциясини бошқара билиш — бу ҳали термоядро энергетикасини қуриш муаммосининг ҳал этилиши эмас. Бу муаммони ҳал қилиш учун қиздиришга сарф бўладиган энергия термоядро реакцияси кетаётганда аж-ралиб чиқадиган энергиядан кам бўли-ши ва ўз-ўзидан давом этувчи термоядро жараёни вужудга келиши зарур. Қўшилиш, бирикиш (синтез) жараёни рўй бериши учун 2 енгил ядрони шу ядролар ўртасида тортишиш куч-лари таъсир этадиган даражада яқин-лаштириш керак. Шундагина бу ядролар битта бўлиб қўшилиши мумкин. Маълумки, ядро кучлари 1013 см ча-маси масофада таъсир эта олади. Де-мак, қўшилиш реакциясига киришув-чи ядроларни шундай масофага қадар яқинлаштириш керак. Лекин бундай масофада ядролар ўртасида ниҳоят даражада катта Кулон итаришиш кучлари — ядролар орасидаги масофа квад-ратига тескари мутаносиб электр куч-лар таъсир этади. Бу кучларни енгиш учун реакцияга киришувчи ядролар катта (ўнларча кэВ) кинетик энергия-га эга бўлиши керак. Шунинг учун, юзаки қараганда, ядро реакцияларини зарядланган зарралар ёрдамида давом эгтириш мумкин эмасдек кўринади.
Системада т-ра жуда юқори бўлган-да модда (дейтерий)нинг кўпгина атом-лари батамом ионлашган, яъни электрон қобиқлари батамом йўқолган, гўё-ки икки хил газ — эркин электронлар ва дейтерий ядроларидан иборат газ аралашмасига айланади. Модданинг бундай ҳолати плазма дейилади. Агар дейтерий ядролари ичида кинетик энергияси бир неча ўн кэВ бўлган ядролар етарли бўлса, бундай ядролар тўқнашуви натижасида қўшилиш реак-цияси рўй беради дейиш мумкин. Уму-ман айтганда, моддани плазма ҳола-тига ўтказиш учун у бир неча юз млн. градусга қадар қизиши керак. Шундай т-рада қўшилиш реакциясининг даст-лабки аломатлари пай до бўла бошлай-ди. Бу реакцияларнинг термоядро син-тези (ядро — иссиқлик) реакциялари номи б-н аталишининг сабаби ҳам шунда. Термоядро реакциялари энергетик жиҳатдан фойдали бўлиши учун
плазма т-раси ўта юқори бўлиши керак. Қуёш ва юлдузлар ички соҳалари-нинг т-раси шундай юқори бўлиб, уларда кўп млрд. йиллардан бери жа-дал (интенсив) равишда термоядро реакциялари давом этмоқда. Шундай қилиб, термоядро реакциясида ажра-либ чиқувчи ядро энергиясидан фойдаланиш учун ерда қуёш моделига ўхшаш қурилма вужудга келтириш керак бўлади.
Турли мамлакатларда сунъий йўл б-н олинган плазманинг т-раси 100—150 млн. градус атрофида. Бироқ бу т-ра ўз-ўзидан давом этувчи турғун термоядро жараёнлари учун камлик қилади. Узлук-сиз синтез реакцияси кетиши учун синтез қилинувчи моддалар плазма т-ра-сида етарлича узоқ вакт ушлаб турил-ган ва плазманинг ҳажми ўзгартирилмай сақланган тақдирдагина жуда кўп ядро реакцияда иштирок этиб, турғун ядро синтези жараёни вужудга келади. Плазманинг зичлиги етарли бўлмаса, ядро синтези бораётганда энергия жуда кам ажралиб чиқади, бундай реакция таж-риба учун бефойда бўлиб қолади. Ре-акторда магнит майдон ҳосил қилина-ди, шу магнит майдон туфайли плазма реактор деворига тегиб совумайди. Зарядланган зарраларни магнит май-донда ушлаб туриб, плазма атрофига тўплаш мумкин, шунда плазманинг т-раси яна ҳам ортади.
Дунёда ядро синтези б-н ишлайдиган бир неча тажриба қурилмалари мавжуд. АҚШ, Англия, Франция, Германия, Япония, Россия ва б. мамлакатларда олиб борилаётган и.т. ишларининг кўпчилиги термоядро реакцияларини бошқаришни ўрганишга қаратилган. БТС халқ хўжалигининг барча тармоқ-ларини узоқ давр мобайнида зарур миқдорда энергия б-н таъминлаб ту-риш имкониятини беради. Бироқ БТСга энергия олишнинг энг сўнгги манбаи деб қараш хато, чунки физика фани ихтиёрида бошқа бақувватроқ энергия манбалари ҳам мавжуд.
Шуни қайд қилиш керакки, тадқи-қотчиларнинг Ерда сунъий юлдуз мод-даларини ҳосил қилиш устидаги кўп йиллик и.т. ишларидан ҳозирча арзи-гулик натижа олинмаган, бироқ ҳар бир янги амалий ёки назарий натижа БТСни амалга ошириш кунини яқин-лаштиради.
БОШҚАРИШ (иктисодиётда) — хўжа-лик объектининг иқтисодий тизими ҳолатини тартибга солиш ва йўналти-риш жараёни; субъектлар, идоралар томонидан кишилар ва иқтисодий объектларга онгли мақсадга мувофиқ таъсир кўрсатишни билдиради, улар-
нинг фаолиятини йўналтириш ва кўзланган натижаларга эришиш мақ-садларида амалга оширилади. Б. усул-лари бошқариладиган объектнинг ўзига хос хусусиятларига боғлиқ, лекин ҳамиша бошқарув қарори татбиқ эти-ладиган даврни ажратиб олишни на-зарда тутади. Б. хўжалик фаолияти давр-лари учун ишлаб чиқиладиган режалар-га мувофиқ ҳолда олиб борилади. Б.нинг иқтисодий, маъмурий ва иж-тимоий-рухий усуллари мавжуд. Б.нинг иқтисодий усулидакутилганмақ-садларга эришиш учун иқтисодий во-ситалардан фойдаланилади. Бу восита-лар (режалаштириш, техник-иқтисо-дий тахлил, фойда, рентабеллик, нарх, кредит, моддий рағбатлантириш, со-лиқ ва б. дастаклар)дан тўғри фойдаланиш муҳим ўрин тутади, и.ч. жамоаси-ни ташкил этадиган кишиларнинг шах-сий ва гуруҳий манфаатларини юзага чиқариш орқали уларнинг самарали ишлаши таъминланади (мае, ишчи-ларга қўшимча иш ҳақи тўлаш, муко-фотлар бериш, бир йўла катта пул б-н такдирлаш ва б. рағбатлантириш чора-лари). Б.нинг маъмурий усули буйруқ ва фармойишлар асосида олиб борилади. Маъмурият ўз хўжалиги дои-расида бўлимлар, гуруҳларни, шунинг-дек ходимларни табақалаштириб, уларнинг вазифалари, масъулияти ва ҳуқуқини белгилайди. Унда режалаштириш, ресурсларни, фойдани, тайёр маҳ-сулотни тақсимлаш, маблағлардан фойдаланиш марказлаштирилган тартибда олиб борилади. Ижтимоий-руҳий усулдаги Б. ижтимоий-маънавий вазиятга таъсир этиш орқали кишиларнинг феъл-атвори, руҳиятини ҳисобга олиб, уларнинг ижтимоий талабини қондириш ёрдамида олиб борилади.
Б. таркибий жиҳатдан корхона, фирма, компания, бирлашма ва б. миқё-сида, ҳудудий жиҳатдан эса туман, шаҳар, вилоят, давлат миқёсида бўла-ди. Б. ишини давлатнинг бошқарув органлари ёки бошқарувчшшр (менежер-лар) амалга оширади. Б. жараёнида ва-зиятни Б., яъни ўзгарган иқгисодий вазиятга тезкорлик б-н чора топиш му-ҳим ўрин тутади. Вазиятни Б.нинг ва-зифаси хўжалик объектини унинг узоқ муддатли мақсадларини амалга оши-ришга йуналтиришдан иборат. Б.да маҳ-сулот сифати, харажатлар, мулк, ха-тар, бозор, талаб, таклиф ва б. маса-лалар бўйича жуда муҳим қарорлар қабул қилиш талаб этилади ва уларнинг кутилган натижаларга олиб келиши Б.нинг тўғри ёки самарадорлили-гини тасдиқлайди (қ Менежмент).
Садир Салимое.

БОШҚАРИШ МЕХАНИЗМЛАРИ -
и.ч. жараёнларини назорат қилиш учун мўлжалланган қурилмалар. Мае, пахта титиш автоматида пахтанинг қалинли-ги бир хил бўлишини таъминлайдиган механизм; автомат тўқув дастгоҳида ип узилганда дастгоҳни тўхтатувчи мосла-ма ва б. Тўқимачилик, машинасозлик ва енгил саноатда, металлургия, қ.х. ва б. соҳаларда технология жараёнлари-нинг маълум дастур асосида бориши-ни таъминлаш учун қўлланилади. БОШҚАРИШ ПУЛЬТИ - саноат кор-хоналари, энергетика, транспорт, ҳисоблаш машинаси ва б. объектлар-нинг бошқариш органлари, сигнал кўрсаткичлари, назорат-ўлчаш асбоб-лари мажмуи. Б.п. бошқарилаётган қурилманинг ўзига ёки объектдан узоққа ўрнатилиши мумкин. Б.п. мурак-каб агрегатлар, з-д-автомат, ҳисоблаш машиналарида кенг қўлланилади. Уни назоратчи операторлар бошқариб ва кузатиб туради.
БОШҚАРИШДАГИ МАЪМУРИЙ БУЙРУҚБОЗЛИК УСУЛИ, б у й р у қ -бозлик иқтисодиёти — иқтисо-диётни ташкил этиш усулларидан бири. Бу усулда ҳукумат ресурсларни марказ-лаштирган ҳолда тақсимлайди, айрим шахслар ҳамда корхоналарга ўз қарор-ларига мувофиқ фаолият кўрсатиш мажбуриятини юклайди (қ. Бошқариш). БОШҚАРИШНИНГ ИҚТИСОДИЙ УСУЛИ — қ. Бошқариш. БОШҚАРМА — давлат бошқаруви ти-зимида бирор йирик тармоқ ёки хўжа-лик соҳасида марказий ёки ўрта бўғин-даги бошқарув идораси (мае, Марказий банкнинг вилоят бошқармаси, Божхона қўмитасининг шаҳар бош-қармаси). Б. вертикал (вазирлик, қўми-та, корпорация даражасида сектор — бўлим — бошқарма — бош бошқарма) ва горизонтал (айрим вазифаларни ба-жарувчи бўлимлар) тизимда раҳбар-ликни амалга ошириши мумкин. Б. уму-ман бошқарув вазифаларини, мақсад-ларини амалга ошириш ва бошқариш жараёнининг узлуксиз ҳамда самарали ишлашини ҳудудий ёки тармоқ тамо-йиллари асосида ташкил этади. Ҳоз. пайтда Ўзбекистондаги бошқарув ама-лиётида Б. ўрнига департамент атама-си кириб келмоқда. БОШҚАРУВ (грамматикада) — син-тактик алоқа тури. Бунда тобе сўз ҳоким сўз талабига кўра муайян грамматик шаклга киради ва шу шакл орқали то-беланади (тобе сўз бирор келишик қўшимчасини олади ёки кўмакчи б-н бирга келади). Б.нинг икки тури мав-жуд; келишикли Б. (мае, мустақиллик-ка эришмоқ, ишдан қайтмоқ); кўмак-
чили Б. (мае, қайчи б-н кесди, инсон учун яратмоқ).
БОШҚАРУВ ИШЛАРИНИ АВТО-МАТЛАШТИРИШ - корхоналар, идоралар, ҳудудий бирлашмалар, ша-ҳар хўжалиги, тармоқ ва ташкилотлар фаолиятини бошқариш масалаларини ҳал қилишда математик усуллар, автоматик қурилмалар ва ҳисоблаш тех-никаси воситаларини қўллаш.
Ҳар хил ахборот жараёнларини авто-матлаштириш имконияти Б.и.а. тизи-мини яратишда асосий илмий-техник асос ҳисобланади. Ишлаб чиқилган техник воситалар эвазига бошқаришдаги ахборот жараёнлари технологиясини бутунлай ўзгартириш мумкин. Бошқа-ча айтганда, и.ч. ва хўжалик фаолияти-даги ҳолатни акс эттирувчи маълумот-ларнинг тезкорлиги ва ишончлилиги-ни таъминлаш, маълумотларни қайд қилишни содда ҳолатга келтириш, за-рур хабарларни излаш ва гуруҳлаш, уларнинг тезлигини ошириш, ахборот сақлашни мукаммаллаш, ҳисоботлар тайёрлашда киши меҳнатини камайти-риш, хўжалик бўғинлари орасидаги ўзаро боғланиш ва ахборот оқими си-фатини кўтариш, иккинчи даражали маълумотлардан холи бўлиб, бўғин-лараро ахборот оқимини тартибга со-лиш, бошқариш учун олинган маълумотларни саралаб, мураккаб таҳлил ишларини бажариш, башоратлаш, мақбуллаш, режалаштириш ва ташкил-лаш масалаларини ҳал қилиш. Бундам тизимларни барпо этишдан асосий мақсад уларнинг техник асоси ҳисоб-ланган ЭҲМни яратиш, ахборот жараёнларини автоматлаштиришга қодир тизим маълумотларини ҳар томонлама ишлаб чиқиш.
Одамнинг техник воситалар б-н ўза-ро мулоқотини енгиллаштирадиган маълумотларни қайта ишлаш қурилма-лари, айниқса, ахборотларни қайд қилиш ва акс эттириш босқичидаги ҳар хил қурилмалар Б.и.а. тизимини халқ хўжалигига жорий этишни тезлашти-ришга имкон беради.
Ахборот жараёнларини автоматлаш-тириш асосида энг мукаммал математик моделлар қуриш ҳамда мақбул режалаштириш, лойиҳалаш ва бошқариш масалаларини ечиш усулларидан фой-даланишга имкон туғилади. Ахборот жараёнларини қулда ёки механик ра-вишда бажаришга асосланган анъана-вий бошқариш тизимларидан Б.и.а.-нинг фарқи шуки, бу тизимни яратиш ва фойдаланишни ташкил этишнинг асосий йўл-йўриқлари махсус қоида-лар кўринишида ифодаланган бўлади. Бошқарувнинг айрим босқичларидаги
жараенларни автоматлаштириш ва ме-ханизациялаш масалани ечишга доир маълумотларни тайёрлашга кетадиган меҳнатни камайтирмайди. Бу ҳолатда ахборотни киритиш ва чиқариш, на-муналар ҳамда дастур аппаратини тайёрлашда параллелликнинг бузили-ши дастур ва ахборотни қайта ишлов-чи техник воситаларни ишлатишда қийинчилик туғдиради. Бу қийинчи-ликлар тезкор ва ҳақиқий маълумот-лар асосида келажакни узоқ муддатга башоратлаш масаласини ҳал қилишда, режали топшириқларни тезкорлик б-н бажаришда, бошқаришда фойдалани-ладиган маълумотларни такдим этиш-даги кечикишларга сабаб бўлади. Б.и.а. шу жиҳатдан ҳам самаралики, унда би-ринчидан ҳисобга олиш ва бошқариш масалалари ягона мажмуа ичида ҳал бўлади, иккинчидан, ахборотнинг ҳара-кат йўли, яъни бирламчи ахборотдан тортиб то бир тизимга солинган бош-қарув маълумотларигача бутунлай қам-ралади. Б.и.а. тизимининг ягона математик модели, яъни ҳар хил даражада-ги ўзаро боғланган математик моделлар мажмуи бўлади. Бу моделлар мажмуи асосида тизимда автоматик равишда мақбуллаш (оптималлаш) ва режалаштириш масаласи қўйилади ва ечилади. Бу тизимнинг унумдорлигига ҳамма амалларнинг автоматик равишда бажарилиши эвазига эришилади. Б.и.а. бошқарувнинг ташкилий-иқти-содий тизими турига киради. Б.и.а. мураккаб тизим бўлиб, ўз таркибида туб тизимларни мужассамлаштиради. Бу тизим маълум белгиларга асосланиб аж-ратилган ва бошқаришнинг аниқ мак-сад ҳамда масалаларига жавоб беради-ган тизимнинг бир қисмидир. Шу ма-салалар доирасида уни алоҳида тизим деб қараш мумкин. Бошқарув тизимининг математик таъминоти ёки дастур-лар тўплами одатда икки гуруҳга: таш-қи ва ички гуруҳларга бўлинади. Би-ринчи гуруҳ дастурлар тўплами тизимининг юқорида санаб ўтилган айрим вазифаларини, яъни параметрларнинг йўл қўйилган оралиқдан четлашиш ҳолларини ҳисобга олиш, и.ч. режала-рини тезкорлик б-н текислаш каби бир қатор вазифаларни бажаришга имкон яратади. Ички математик таъминот гу-руҳидаги дастурлар эса бошқариш ти-зимидаги ҳисоблаш мажмуининг ишлашини таъминлайди. ЭҲМлар учун ту-зилган дастурлар оддий амалларни бажарувчи буйруқлар занжиридан ташкил топади. Буйруклар занжири их-тиёрий бўлмасдан, балки масалани ечишнинг бирор математик усулини амалга оширишга мўлжалланади. Бу

усул кўп ҳолларда олдиндан формула-лар ёки ифодалар орқали берилган бўлади. Агар математик формулалар ва мантиқий шартлар асосида қўйилган масалани ечиш юзасидан юқорида кел-тирилган шартлар бажарилса, у ҳолда бу кетма-кетлик қўйилган масалани ечиш алгоритми дейилади. Бундай алгоритм жараённи бошқарувчи опера-торга шу жараён ҳар хил шароитларда қандай қилиб мақбул бошқарилиши мумкинлигини кўрсатиб беради. БОШҚАРУВ ТАРТИБИГА ҚАРШИ ЖИНОЯТЛАР — Ўзбекистонда махсус бошқарув тартиб-қоидаларига риоя қилмаслик, давлат муассасалари ёки жамоат бирлашмаларининг меъёрий иш фаолиятини бузишда ёхуд ҳокимият вакилларининг меъёрий фаолият тартибига тажовуз қилишда ифодаланган ғайриқонуний ҳаракатлар. Одил судлов-га қарши, хўжалик фаолияти ва жамоат хавфсизлиги соҳасидаги жиноятлар ҳам маълум даражада бошқарув тартибига тажовуз қилади. Б.т.қ.ж.ни шарт-ли равишда субъектига қараб, 2 гуруҳ-га бўлиш мумкин: 1) мансабдор шахс-лар томонидан содир қилинадиган жиноятлар (ЎзР ЖК, 205—210-модда-лар); 2) мансабдор бўлмаган ҳар қан-дай шахслар томонидан содир қили-надиган жиноятлар (ЎзР ЖК, 211 — 229-моддалар).
Фақат 18 ёшга тўлган мансабдор шахсгина 1-гуруҳга кирувчи жиноят-ларнинг субъекти бўла олади ва уни айб-лаш учун бу жиноятлар фақат ҳоки-мият ёки мансаб ваколати б-н боғлиқ ҳолда содир қилинган бўлиши шарт. Мансабдор бўлмаган шахслар бундай жиноятларнинг бажарувчиси бўла ол-майди, аммо уларда иштирокчи сифа-тида қатнашиши мумкин. Мае, пора олиш бир гуруҳ шахслар томонидан содир этилган бўлса (210-модда, 2-қисм, «г» банди), уларни айблаш учун гуруҳ аъзоларининг барчаси мансабдор шахс бўлиши, мансаб ваколати юзасидан пора берувчининг манфаатлари учун муайян ҳаракатларни бажара оли-ши, жиноятлар мансабдор шахслар-нинг фақат ҳокимият ёки мансаб ваколати б-н боғлиқ ҳолда содир қилин-ган бўлиши шарт.
Мансабдор шахснинг ўз ҳокимият ёки мансаб ваколатини суиистеъмол қилиши, ҳокимият ёки мансаб ваколати доирасидан четга чиқиши, ман-сабга совуққонлик б-н қараши, ўз хиз-мат вазифаси юзасидан бажариши шарт ёки м-умкин бўлган ҳаракатларни қасд-дан бажармаслиги, ғаразгўйлик ёки бошқа манфаатларни кўзлаб, расмий ҳужжатларга била туриб, сохта маълу-
мотлар ва ёзувлар киритиши, ҳужжат-ларни қалбакилаштириши ёки била туриб, сохта ҳужжатлар тузиши ва тақ-дим этиши, ўз хизмат мавқеидан фой-даланган ҳолда пора олиш и каби ҳара-катлари ҳам бошқарув тартибига путур етказади. Мансабдор шахсни мазкур жиноятларда айблаш учун унинг қил-мишлари туфайли фуқароларнинг ҳуқуклари ёки қонун б-н қўриклана-диган манфаатларига ёхуд давлат ёки жамоат манфаатларига жиддий ёки кўп микдорда зарар етказилиши асос бўла олади (ЎзР ЖК, 205—210-моддалар). Пора олиш-беришда воситачилик қилиш, хизматчини пора эвазига оғди-риш, товламачилик б-н ҳақ беришни талаб этиш, давлат рамзларига ҳурмат-сизлик қилиш, фаолияти тақйқланган жамоат бирлашмалари тузиш, йиғи-лишлар, митинглар, кўча юришлари ёки намойишлар ўтказиш тартибини бузиш, тақиқланган иш ташлашга раҳ-барлик қилиш ёки фавқулодда ҳолат шароитида корхона, муассаса ёхуд таш-килотлар ишига тўсқинлик қилиш ва б. ҳам (ЎзР ЖК, 211—229-моддалар) белгиланган бошқарув тартибини амал-га оширишга зарар етказади. БОШҚАРУВЧИ МАШИНА - мурак-каб жараёнларни бошқаришда одам вазифаларини бажарувчи автоматик қурилма. Mac, ЭҲМлари ядро физикаси, электроника, автоматика, телемеханика, мат., тилшунослик, фан ва техни-канинг бошқа соҳаларидаги ишларда асқотмоқаа. Б. м.лар оддий электрон рақамли ҳисоблаш машиналаридан бир оз фарқ қилади: уларда арифметик, хотирловчи, киритувчи ва чиқарувчи, бошқарувчи қурилмалардан ташқари машинани бошқарилаётган объект б-н боғлайдиган    қўшимча    қурилмалар бўлади. Б. м. 2 қисм: ҳисобловчи қисм ва объект б-н боғланган қисмдан ибо-рат. Б. м. бошқарилаётган объектга 2 усулда уланади. Биринчи усулда машина га объектдан керакли ахборотлар (х,, х2, ... хп) ва шу объект учун тузилган дастур (алгоритм) берилади (раем, а). Машина шуларга асосан ҳисоблаб, баъ-зи параметрларни ўзгартириш керак-лиги ҳақида маълумот (уг у2, ... ул) беради. Иккинчи усулда ростлагичлар-дан фойдаланилади (расм, б). Бу рост-лагичлар машинадан олинган ахборотга асосан ўзгарувчи параметрларни тур-ғунлаштириб туради. Б. м. ёрдамида объектлар, асосан, уч босқичда бош-қарилади:  1) бошқарилувчи объект ўрганилиб, керакли ахборотлар йиғи-лади; 2) бошқариш жараёнининг математик модели тузилади; 3) тузилган дастур амалга оширилади. Б. м.лардан
I Алгоритм
Бошқариладиган объект
Бошқарувчи машина
, Алгоритм
Бош кари ладиган объект
X,
Бошкарувчи
машина
п = = ростлагич
2 = = ростлагич
Бошқарувчи машинани бошқарилувчи объектга улаш схемаси.
и.ч. жараёнларини бошқариш, поезд-ларни ҳайдаш, самолётларни учувчи-сиз бошкариш ва б. соҳаларда фойда-ланиш мумкин. Улар корхоналарни ялпи автоматлаштиришга, меҳнат унумдорлигини оширишга, и.ч.ни кен-гайтиришга имкон беради. БОШҚАРУВЧИЛАР - корпорация-ларнинг олий мансабдор ходимлари; улар корпорацияларнинг кундалик ишларига раҳбарлик қилади ва дирек-торлар бошқаруви қарорларини амалга оширади. Мулк шаклидан қатьи на-зар Б. ҳар қандай корпорация, компания ёки фирмада ташкилотчилик, бошқарувчилик, мувофиқлаштириш, тахдил вазифаларини бажаради, лекин корхонанинг и.ч.-молиявий сиёсатини белгиламайди, маъмуриятга бўйсунган ҳолда уларнинг топшириклари ижро-си б-н шуғулланади (қ. Менежерлар). БОШҚИЗИЛСОЙ РАСМЛАРИ - кад. ва илк ўрта асрларга мансуб қоятош расмлари. Чатқол тизмаси (Ўзбекис-тон)нинг жан.-ғарбий ён бағридаги Бошқизилсой дара қоятошларига иш-ланган. Тошкент ш.дан 70—80 км шарқ-да, Тошкент вилояти Паркент тумани ҳудудида. 1934 й.да А. Мирмуҳамедов
Бошқизилсой расмлари.

топган, А. Кабиров ўрганган (1966, 1971—72). 400 дан ортиқ расмларнинг асосий қисми мил. ав. 6—1-а.ларга ман-суб; 1—8-а.ларга оид расмлар ҳам уч^ райди. Б.р. шарпа ва соя усулида ўйиб ишланган бўлиб, унда чорвачилик, овчилик, диний маросим кўринишла-ри, қоплоннинг тоғ эчкиларига ҳужу-ми, йилқиларни қўрага қамаш каби манзаралар акс эттирилган. Шунингдек одамлар, ҳайвонлар (от, қоплон, тоғ эчкиси, архар, буғу, тўнғиз, ит, бўри), гардиш шаклидаги қуёш рамзи ва б. ўзига хос тарзда тасвирланган. БОШҚИРД — 1) бошқирдлар милла-тига мансуб киши; 2) ўзбекларнинг қипчоқ, жалойир қабилалари таркиби-га кирган бир уруғнинг номи. Фарғона водийси ва Сурхондарё вилоятида «Бошқирд қишлоқ» деб аталадиган қишлоқлар ҳам учрайди. Ҳасан Ато Абу-шийнинг «Туркий қавмлар тарихи» асари (1909)да келтирилишича, Б о ш -қўрд атамаси «Бош уйғур» ёхуд «Бош-қутир» сўзидан олинган. Камолиддин Биноий «Шайбонийнома» асарида 15-а. охири — 16-а. бошларида Сирдарёнинг ўрта ҳавзасида яшаган туркий қабила-лар орасида бачкирдларни ҳам са-наб ўтган. 92 ўзбек уруғи тўғрисида маълумот берувчи «Асомийи наводу ду фирқайи ўзбек»да бачқирлар номи ҳам келтирилган. Фарғона вилоятида Бочқир номли қишлоқ бўлиб, К. Шо-ниёзовнинг фикрича, 18-а.да шу қиш-лоқда Б.лар яшаганлар. БОШҚИРД ОТ ЗОТИ - қадимда ўрмон ва дашт отлари негизида Бош-қирдистонда чиқарилган зот. Сути, гўшти учун боқилади, шунингдек қ.х. ишларида ҳам фойдаланилади. Б.о.з.-нинг аравага қўшиладиган ва минила-диган типлари сақланиб қолган (3 т гача юк торта олади). Туси тўриқ, думи ва ёли қора, малла, қўнғир, саман. Бия-сининг танаси уз. 144—145 см, қарчи-ғайи бал. 142—143 см, кўкрак айланаси 178—180 см, тўпиғи айланаси 18,4— 20 см; тирик вазни 420—460 кг. Бия-лари соғим даврида 1720—2060 л (сер-сут биялари 3000 л гача) сут беради. Сутидан сифатли қимиз тайёрланади. БОШҚИРД ТИЛИ — бошқирд халқи-нинг тили. Туркий тиллар ғарбий тар-моғининг қипчоқ гуруҳига киради. Б.т. да 1 млн.га яқин киши сўзлашади (1992). Иккита асосий — жан. (юрмата) ва шарқий (қувақан) шеваси бор. Б. т. туркий тиллардан татар тилига яқин ту-ради, фақат талаффуз жиҳатдан ва қис-ман грамматик томондан фарқланади. Б.т.нинг фонетик ўзига хос жиҳат-лари қуйидагича: 1) умумтуркий е, о, ва в товушлар и, у, ч тарзида талаф-
фуз этилади; 2) лаблашган а мавжуд (татар тилида ҳам шундай); 3) умумтуркий с, з товушлари қаттиқроқ — 9 ва з талаффуз этилади; 4) h товуши мавжуд, бу суз бошида умумтуркий с га тўғри келади (мае, татарча сўйлам-ҳўйлам); 5) Б.т. даги с умумтуркий ч га мое келади; 6) тўла шаклланмаган ун-лилар — ы, ё, е, в (ы, е, о, в) мавжуд. Ёзуви араб (1929 й.гача), лотин (1929— 39) ва кириллица (1940 й.дан) алиф-болари асосида.
БОШҚИРД ЯРУСИ (Бошқирдистон ҳудудида ўрганилган, номи шундан) — Ўрта карбон даврининг бошланган вақ-ти. 1934 й. да С. В. Семихатова томони-дан «бошқирд қатламлари» номи би-лан ажратилган. 1974 й. собиқ Иттифоқ-нинг умумий регионал схемаларида расмий «Б. я.» деб қабул қилинган. Серпухов ва Москва яруслари оралиғида жойлашган. Б. я. кулранг, тўқ кулранг, доломитсимон оҳактошлардан, магма-тик ва вулкан жинслардан тузилган. Ўрта Осиёда (Писком, Фарғона, Қу-рама, Туркистон, Олай, Ҳисор тоғла-рида), РФ (Урал, Тиман, Волгабўйи, Днепр-Дон ботиклиги, Воронеж кри-сталли массиви ва б.), Украина (Донбасс) да тарқалган. Б. я. да тошкўмир, нефть ва газ, симоб, полиметалл қури-лиш материаллари уюмлари бор. Қура-ма тоғларидаги Б. я. да боксит бойлиги ва олтин (Кўчбулоқ олтин кони-вул-кан жинсларда) бор. Ғарбий Европада Б. я. га маҳаллий стратиграфик схема бўйича юқори намюр ва қуйи вестфал тўғри келади.
БОШҚИРД ҚЎЗҒОЛОНЛАРИ - бош-қирд халқининг подшо Россиясига қарши олиб борган қўзғолонлари: 1) бошқирд халқига зўрлаб христиан динини қабул қилдиришга қар-ши, ғазовот шиори остида русларга қарши бошқирд мулкдорлари томони-дан 1681—83 й.ларда уюштирилган қўзғолон. Қўзғолон оқсоқол Сайт Са-дир бошчилигида бўлгани учун у С а и т қўзғолони деб ҳам аталади. 1682 й. 28 майда Ик дарёси бўйида қўзғолон-чилар мағлубиятга учраганлар. Қўзғо-лонга қалмиклар ҳам қўшилганлар. 1683 й. баҳорида қўзғолон Ғарбий Бошқир-дистонни қамраб олган. Бироқ бош-қирд ва қалмиқ зодагонлари ўртаси-да ўзаро низо бошланган. Қалмиқлар Бошқирдистонни ўзларига тобе этиш мақсадида талончилик юриши ташкил этганлар ва бошқирд яйловларини та-лаб кўплаб асир ва молларни ўлжа ол-ганлар. Қалмиқлар босқинидан безиб қолган халқ оммаси қўзғолондан чет-лашган, оқибатда подшо ҳукумати 1683 й. дек.да қўзғолонни босткришга эриш-
ган; 2) 1755 й.ги қўзғолон Ботиршо қўзғолони деб ҳам аталади. Бу қўзғо-лон ҳам бошқирдларни зўрлаб христи-анлаштиришга ва бошқирд ерларини тортиб олишга қарши подшо маъму-риятига, маҳаллий мулқдорларга қар-ши қаратилган. Бошқирдистоннинг кат-та қисмига ёйилган. Қўзғолонни тай-ёрлашда мулла Абдулла Алеев (лақаби Ботиршо)ни бошқирд, татар, қозоқ, ўзбекларга қарата ёзган даъватномаси, уларни «кофирлар»— русларга қарши ғазовотга чақириши маълум роль ўйна-ган. Лекин Ботиршонинг ўзи қўзғолонга раҳбарлик ҳам қилмаган, қўзғолон эса бошқа шиорлар остида ўтган. Шунинг учун уни Ботиршо қўзғолони деб аташ шартлидир. Қўзғолончилар орасида ит-тифоқ бўлмаганлиги, йирик мулкдор-ларни қўзғолонга қарши чиқиши, подшо ҳукуматининг тилёғлама сиёсати (ўз ихтиёри б-н таслим бўлганларни авф этиш, бошқирд, татар ва қозоқларни ўзаро гиж-гижлаш ва б.) натижасида Б. қ. подшо ҳукумати томонидан шаф-қатсизлик б-н бостирилган. Б. қ. халқ оммасининг мустамлакачиликка ва зўравонликка қарши озодлик учун олиб борган кураши эди. БОШҚИРДИСТОН (Башкортостан), Башкортостон Республикаси — Россия Федерацияси таркибидаги республика. Россиянинг Европа қисмида, Жан. Уралда, Уралолди ва Уралортида-ги текисликларда жойлашган. Майд. 143,6 минг км2. Аҳолиси 4 млн. 110,3 минг киши (1999). Б.да 54 туман, 20 шаҳар ва 41 шаҳарча бор. Пойтахти — Уфа ш.
Давлат тузуми. Б.— республика. Амаддаги Конституцияси 1993 й. 24дек. да қабул қилинган. Давлат бошлиғи — президент. Қонун чиқарувчи олий ва-колатли органи — Давлат Мажлиси (қурултой). У Вакиллар палатаси ва Қонун чиқарувчи палаталардан иборат. Олий ижроия ҳокимиятни Вазирлар Маҳкамаси амалга оширади.
1995 й.дан Б.— Европа маҳаллий минтақавий ҳокимиятлар конгресси, 1996 й.дан Европа минтақалари ассам-блеяси аъзоси. Австрияда Б. Республикаси Ташқи иқтисодий алоқалар вазир-лигининг ваколатхонаси очилган.
Табиати. Б. Европа б-н Осиё туташ-ган жойда. Ғарбий қисми ора-сира уч-райдиган текислик, шарқий қисми асо-сан тоғли жойлар. Жан.-ғарбида Бугул-ма-Белебей қирлари, жан.да Ялпи Сирт тармоқлари, шим.-шарқида Уфа ясситоғлиги (бал. 400—500 м гача), шаркда Жан. Урал тоғи (энг баланд нуқгаси — Ёмонтов, 1640 м) бор. Б.да темир рудаси, мис, олтин, рух, алюминий, хром, марганец, гипс, оҳак-
БОШҚИРДИСТОН
189
тош, минерал ресурслар, нефть, газ, кўмир, тош туз конлари бор. Иқлими
— континентал. Янв.нинг ўртача т-раси
-  14°, -17,5°, июлники - 16,5°, 20,5". Йиллик ёғин миқцори 300—500 мм, тоғларда 500—600 мм. Энг йирик дарё-си — Оқ Идил. Б.нинг каттагина те-кислик қисми қора тупроқли ўрмон-дашт ва даштдан иборат; тоғли қисми-да баландлик минтақалари (ғарбий ён бағрида дуб-жўка, шарқий ён бағрида оққарағай-қорақарағай ўрмон минтақа-лари) бор. Б. ҳудудининг 1/3 кисми қора тупроқ, 1/3 қисми сур тусли ўрмон туп-роғи ва қолган қисми бошқа тупроқ-лар б-н қопланган. Майд.нинг 40% и ўрмонзор (5 млн.га). Мўйнали ҳайвон-лар ва қушлар кўп. Уралолди табиати-ни муҳофаза қилиш учун қўриқхона-лар барпо этилган.
Аҳолиси. Б.нинг туб аҳолиси бош-қирдлар бўлиб, руслар, татарлар, чу-вашлар, марилар, украинлар, мордва-лар, удмуртлар ва б. халклар ҳам яшайди. Шаҳар аҳолиси 65%. Иқтисодиётнинг нодавлат секторида меҳнатга яроқли аҳолининг 54% банд. Аҳолининг ўрта-ча зичлиги 1 км2 га 28,1 киши. Йирик шаҳарлари: Уфа, Стерлитомоқ, Сала-ват, Белорецк, Ишимбой.
Тарихи. Бошқирд халқи шаклланган қад. ҳудуд Ўрта Уралнинг бир қисми-ни, Жан. Уралнинг ҳаммасини ҳамда Волга, Кама, Тобол ва Ёйиқ (Урал) дареларининг оралиғидаги майдонни ўз ичига олган. Жан. Уралдаги горлардан юқори ёки қад. палеолит даврига ман-суб, Миас, Исети ва Пишма дарёлари бўйидан эса неолит даврига мансуб иб-тидоий одамларнинг қолдиқлари то-пилган. Араб манбаларида (Ибн Фаз-лон) бошқирдлар «башгирд» («баш-гурд») номи б-н 9-а.дан бошлаб тилга олинган. 9—13-а.ларда улар Уралнинг жан.да ва Каспий бўйи чўлларида, Волга б-н Ёйиқ дарёлари оралиғида яша-ганлар. Бошқирд халқи асосан турк ва угор қабилаларидан ташкил топган. Улар кўчманчи чорвадор бўлиб, овчи-лик, балиқчилик ва ўрмон асаларичи-лиги б-н шуғулланганлар. Бошқирдлар илгари бутпараст бўлишган, кейинча-лик (10-а.дан бошлаб) Ғарбий Б.га ислом дини кириб келган. 1229 й.да Б.га татар-мўғул истилочилари бостириб кирди. Ботухон қўшинлари 1236 й.да Б.ни бутунлай забт этди. 15-а.нинг ўрта-ларига келиб Олтин Ўрда бир неча хон-ликларга бўлиниб кетгандан кейин Жан. ва Жан.-Шарқий Б. Нўғой Ўрда-си таркибига, Ғар-бий Б. Қозон хонли-ги таркибига кирди. Б.нинг шим.-шарқ-ий қисмини эса Сибирь хонлиги босиб олди. 16-а.нинг ўрта-ларида руслар томо-нидан Қозон хонлиги тугатилгач (1552), бошқирдлар рус давлатига тобе бўлиб қолди. 1557 й.да Б.нинг катта қисми, сўнг Ғарбий Сибирнинг қўшиб олиниши ва Сибирь хонлиги тугатилиши б-н (16-а. охири — 17-а. бошида) Б.нинг шим.-шарқ-ий қисми ҳам Рос-сияга қўшилди. Фе-одаллар зулмининг кучайиши, амал-дорларнинг ясоқ тўловини ундириш-даги хиёнаткорлиги ва рус помешчикла-рининг энг яхши ерларни тортиб оли-ши Б.да катта-катта қўзғолонларнинг келиб чиқишига са-
Оқ Идил дарёси.
баб бўлди. Қўзғолонларни подшо ҳуку-мати шафқатсизлик б-н бостирди. Бу-лар тарихга 17—18-а.лардаги бошқирд қўзғолонлари номи б-н кирди. 1773—75 й.лардаги Е. И. Пугачёв қўзғолони (бу қўзғолонда бошқирд халқининг қаҳра-мони Салават Юлаев иштирок этган) ҳам подшо ҳукуматининг мустамлака-чилик сиёсатига ва маҳаллий зулмга қарши қаратилган эди.
18-а.дан Б.да саноат тармоқлари, сав-до муносабатлари тараққий эта бош-лади. Б. иктисодиётига Урал кон саноа-ти катта таъсир кўрсатди. 1917 й. фев. тўнтаришидан кейин бошқирд ватан-парварлари мусулмон шўросини тузди-лар, аммо большевиклар бу йўлдаги ҳаракатларни миллатчилик деб эълон қилиб, мусулмон шўроларини шаф-қатсизлик б-н тарқатиб юбордилар ва зўрлик б-н шўро ҳокимиятини ўрнат-дилар. Шу тариқа 1919 й. 23 мартда Россия таркибида Б. АССР ташкил топди. 1990 й. 11 окт.да республика Олий Кен-гаши Б.нинг давлат суверенитети ҳақидаги декларацияни қабул қилди. 1992 й. фев.дан Б. янги ном — Башкортостан Республикаси номини олди. Б.да 7 партия ва 200 га яқин жамоат таш-килоти рўйхатга олинган.
Хўжалиги. Б. ривожланган саноат ва йирик қ.х. ишлаб чиқаришига эга.
С а н о а т и нефть қазиб олиш, нефт-ни кайта ишлаш, кимё, нефть кимёси, машинасозлик, металлсозлик, ёғочсоз-ликка, қора ва рангли металлургияга ихтисослашган. Нефть Арлан, Чекма-гуш конларида, Шкалово, Белебей, Ишимбой ш.лари атрофида қазиб чи-қарилади. Стерлитомоқ ва Салаватда йирик нефть кимё корхоналари бор. Бу корхоналарда бензин, керосин, дизель ёқилғиси, кокс, битум, мазутнинг тур-

ли хиллари ишлаб чиқарилади. Маши-насозлик мажмуида 25 тармоқ бўйича 130 га яқин корхона мавжуд. Электр техника ва приборсозлик саноати мар-казлари — Уфа, Октябрьский, Туйма-зи. Станоксозлик ва қувур ётқизгич машиналари и.ч. корхоналари Стерли-томокда, қ.х. ва ёғоч тайёрлаш маши-насозлиги корхоналари Нефтекамск ва Учалада, металл буюмлар ва бинокор-лик асбоблари и.ч. корхоналари Бело-рецкда жойлашган. Мудофаа корхоналари ва қирувчи самолётлар учун мо-торлар Уфада, ўзиюрар гаубицалар Стерлитомоқда, вертолётлар Кумертов-да, тиббиёт ойналари Туймазида, қури-лишбоп ойна Салаватда ишлаб чиқа-рилади. Нефтекамскда автомобилсозлик корхоналари бор. Кумертовда табиий газ, қўнғир кўмир, Туканда темир руда, Сибайда оҳактош, мис-рух руда-лари қазиб олинади. Ёғочсозлик (фанера, мебель, йиғма уйлар, гугурт), озиқ-овқат (ун-ёрма, қанд-шакар, ёғ, пишлоқ, сут, гўшт маҳсулотлари), ен-гил саноат (пойабзал, кийим-кечак, трикотаж и.ч.) ривожланган. Б.да 12 иссиқлик электр ст-яси, Кармановода йирик давлат электр ст-яси, Павлово ГЭСи бор. Хусусийлаштирилган корхона ва маҳаллий мулк объектларида аҳолининг салкам 40% банд. Улар саноат маҳсулоти жами ҳажмининг 80% гача бўлган қисмини беради.
Қишлоқ хўжалиги. Б. деҳқон-чилик-саноат мажмуида 600 дан ортиқ жамоа хўжалиги, 400 га яқин агроту-зилма, қ.х. маҳсулотларини қайта иш-ловчи 100 дан ортиқ корхона мавжуд. Республикада қ. х.га яроқли ерлар 7375,2 минг га, шундан 4834,5 минг га ҳайдаладиган ерлар, 6 минг га яйлов, 181,5 минг га томорқа участкалари; сув ҳавзалари майд.— салкам 160 минг га, балиқ боқиладиган кўл ва ҳавзалар — 2 минг га, шундан 650 га маданий ба-лиқчиликка ажратилган. Асосий экин-лари: ғалла, қанд лавлаги, картошка,
кунгабоқар, сабзавот. Урал тоғи ён ба-ғирларида боғдорчилик ривожланган. 3500 дан кўпроқ деҳқон (фермер) хўжаликлари ташкил этилган, уларга 85 минг га ер ажратиб берилган. Шах-сий ёрдамчи хўжаликларда картошка-нинг 95%, сабзавотнинг 78%, гўштнинг 57% етиштирилади. Қорамол, майин жунли ва ярим майин жунли қўй, чўчқа, парранда боқилади. Йилқичилик ва асаларичилик катта аҳамиятга эга. Б. қимизи ва асали машҳур.
Транспортнинг асосий тури т.й. (уз. 1500 км дан ортиқ). Б. ҳудудидан Москва — Самара — Уфа — Челябинск ва Уфа — Оренбург автомобиль йўлла-ри, Туймази — Уфа, Ишимбой — Уфа, Ишимбой — Орск ва б. нефть ҳамда газ қувурлари ўтади. Қаттиқ қоп-ламали автомобиль йўллари уз.—25 минг км. Б. ҳудудида 13 компрессор стяга эга бўлган газ қувурларининг уз.— 4,5 минг км. 1991 й.дан «Бошқирдис-тон авиация йўли» компанияси ишлаб келмоқда. Уфа, Белорецк, Октябрьский ш.ларида аэропортлар бор. Оқ Идил ва Уфа дарёларида кемалар қатнайди.
Ташқи иқтисодий алоқала-ри . Б.га кредит берган асосий давлат-лар: Австрия, Германия, Болгария, Венгрия, АҚШ, Туркия, Сингапур, Польша, Хитой, Япония, Ҳиндистон. Сармоя лойиҳаларининг асосий соха-лари: нефтни қайта ишлаш корхона-ларини янги техника б-н жиҳозлаш, нефть кон-қудуқларидан фойдаланиш самарасини ошириш, экология иншо-отлари қуриш, бинокорлик материал-лари и.ч., рангли металлургия ва ма-шинасозликни, деҳқончилик-саноат мажмуини ривожлантириш ва б. Б. корхоналари 70 дан ортиқ мамлакатга ўз маҳсулотини чиқаради. Б. экспортида ёқилғи (60%), кимё ва нефть кимёси (30%) саноати маҳсулотлари асосий ўрин олади. 1996 й.да Б. 2 млрд. доллар-лик маҳсулотни четга чиқарди. Унинг
70% дан кўпроғи Финляндия, Швеция. Бельгия, Букж Британия, Австрияга тўғри келди. Четдан сотиб оладиган молларининг ярмисини машина, ас-боб-ускуна, транспорт воситалари, 20% ни кимёвий маҳсулотлар, ўғитлар, каучук ташкил қилади.
Тиббий хизмати. Б.да 370 касалхона муассасаси бўлиб, улардаги ўринлар 50 мингдан ошади. Салкам 16 минг врач, 400 га яқин дорихона, 32 санаторий, 55 профилакторий-санаторий бор. Асосий курортлари: Аксакове, Алкино, Шафраново, Юматово, Яктикўл, Ян-гантов.
Маорифи ва фани. Б.да 1800 га яқин мактабгача тарбия муассасаси, 3 мингдан кўпроқ мактаб, 27 техникум, 26 билим юрти, 23 коллеж, 50 ёш тех-никлар ва табиатшунослар ст-яси, 15 болалар сайёҳлик маскани, 200 дан кўпроқ болалар ва ўсмирлар спорт, мусиқа ва бадиий мактаби бор. Бош-қирдистон университеты, умуман 1! олий ўқув юртида 160 соҳа ва ихти-сослик бўйича таълим берилади. 1991 й.дан Б. Фанлар академияси ишлай бошлади. Энг йирик илмий муассаса-лари: Нефть кимёси муаммолари, Нефть кимёси ва катализи, Нозик органик синтез, Энергия ресурсларини та-шиш муаммолари, Гербицид ва ўсим-ликлар ўсиши регуляторлари техноло-гияси ин-тлари, Б. асаларичилик таж-риба ст-яси ва б. Б.да 10 мингдан зиёд илмий ва илмий-педагог ходимлар ишлайди.
Республикада 8 мингдан ортиқ спорт иншооти, жумладан 42 стадион бор.
Матбуоти, радиоэшиттириш ва теле-кўрсатуви. Б.да 200 га яқин оммавий ахборот воситалари фаолият кўрсата-ди. 7 тидда республика газ. ва жур. лари чиқарилади, радиоэшиттириш ва теле-кўрсатувлар олиб борилади. 1994 й.да «Башинформ» давлат ахборот агентлиги ташкил этилган.
Адабиёти. Б. халқининг қаҳрамонлик эпослари, она юртни мадҳ этувчи қўшиқпар ва б. фольклор намуналари-да халқнинг орзу-ўйлари ифодаланган Салават Юлаев ижоди озодлик, демок ратия ғоялари б-н суғорилган. 19-а. охи-ри адабиётида маърифатпарварлик та мойили кучайди. 19-а. 2-ярми —20-а. бошларида М. Оқмулла, М. Бикчурин, Мажид Ғафурий, Сайфи Қудаш, А. Тойиров, Ш. Бабич каби шоирлар ижод қилди. 2-жаҳон уруши йилларида Р. Неъматий, Мустай Карим ва б. шоир-ларнинг шеърларида, С. Агиш ва Б. Бикбойнинг драмаларида халқ қаҳра-монлиги улуғланди. Урушдан кейин X. Давлетшина «Иргиз», С. Агиш «Пой-
БОШҚИРДЛАР
191
девор», А. Бикчентоев «Оққушлар Уралда қолади», В. Валиев «Май ёмғи-ри» романларини, X. Карим «Ёруғ юл-дуз», С Қулибой «Жангдан кейин», Т. Арслон «Олтин булоқ», «Юртим» дос-тонларини ёзди. И. Абдуллин драмала-ри, X. Мухтор, Л. Каримова қиссала-ри, 3. Биишева, X. Гиляжев романлари нашр қилинди. С. Қудаш, М. Карим, А. Бикчентоев ва б. адибларнинг асарла-ри ўзбек тилига таржима қилиниб, чоп этилган.
Меъморлиги. Азалдан йиғма ўтов (тирмэ)лар кўчманчи бошқирдларнинг уйи бўлган. Ўрмон ва тоғли жойларида эса турар жойлар ёғоч, тош ва сомон-ли лойдан қурилган. Б.даги мачит, Мадраса ва мақбараларда Волга-Кама Бул-ғорияси меъморлигининг таъсири се-зилади. 16—18-а.ларда Стерлитомоқ, Белебей, Бирск ва Уфа каби шаҳарлар рус меъморлиги асосида барпо этилган. 19-а.—20-а. бошларида иморатлар ёғоч ва ғиштдан дастлаб классицизм ва кейинроқ эклектизм услубида солин-ган. Эски шаҳарлар қайта қурилиб, янги шаҳарлар (Салават, Октябрьский, Нефтекамск) барпо этилди. Уфадаги маданият саройи, саноат уйи, ун-т биноси, Б. академик драма театри, дав-лат цирки ва спорт саройи, Октябрьс-кийдаги спорт саройи, техника уйи, Салаватдаги маданият саройи диққат-га сазовор. Буларнинг меъморлари — Н. И. Шабаров, В. М. Любарский, С. И. Якшин ва б.
Тасвирий санъатн. Б.да гулдор, нақшли матолар (харауси пешонабоғи), палос-лар, парда (шаршав), гулдор сочиқлар тўқиш, каштачилик, гул тикилган мо-вут пойабзаллар, нақшинкор металл ва чарм буюмлар ясаш қадимдан ривожлан-ган. Б. тасвирий санъатининг вужудга ке-либ, камол топишида биринчи бошкирд рассоми К. А. Давлаткелдиев (асосан пор-третчи), М. Н. Елгаштина, А. Э. Тюлкин ва б. катта роль ўйнади. 1920 й.да Уфада Бадиий музей, 1926 й.да Бадиий билим юрти (ҳоз. Уфа санъат билим юрти) очил-ди. 20-а. ўртаси ва охирларида В. П. Андреев, П. П. Салмасов, Р. М. Нурмухаме-тов, А. Ф. Лутфуллин, А. X. Содиқрва каби санъаткорлар баракали ижод қилдилар.
Мусиқаси. Б. халқ мусиқасида бир овоз-ли хонандалик, оҳангдор, мусиқа безак-ларига бой, эркин тарзда ривожланувчи «узун-куй»лар, рақсбоп «қисқа-куй» ва «такмак»лар, дўмбира жўрлигида ижро этиладиган достонлар, шунингдек қўрай, қўбиз, гармон, мандолина каби созлар кенг тарқалган. X. Ахметов, М. Валиив, Ҳ. Займов, 3. Исмағилов, Р. Мур-тазин, Н. Собитов, Т. Каримов сингари композиторлар қўшиқ, кантата, опера,
Уфа ш.даги  нефтни қайта ишлаш заводи.
балет, симфоник, камер асарлар яра-тишди. 1938 й.да Уфада Бошқирд давлат опера ва балет театрига асос солинди. Унда мил-лий опералар саҳна-лаштирилди. Ижро-чилардан 3. Насрит-динова, Б. Валеева, Г. Хабибуллин, М. Хисматуллин, А. Абдураззоқов, И. Га-зиев, Р. Шайхутдинов, С. Арчинбоева ва б.лар машҳур.
Театри. Б.нинг профессионал театр санъатига 20-а. бошларида асос солинди. 1919 й. Стерлитомоқ ш.да бадиий ҳаваскорлик тўгараги заминида биринчи миллий театр (1922 й.дан Уфада; ҳоз. Б. академик драма театри) ташкил қилинди. 1926 й.да Б. мусиқа технику-ми (кейинчалик Санъат техникуми) очилди. Б. театри тараққиёти М. Мага-деев, О. Ханов, Т. Бабичева, Н. Ирсае-ва, Т. Макрушина, Ш. Муртазин, А. Му-баряков, 3. Бикбулатова, X. Ибрагимов, А. Тагиров каби реж., актёр ва драма-турглар номи б-н боғлиқ. 1933 й.да кўчма қўғирчоқ театри, 1938 й.да Бош-қирд опера ва балет театри ташкил қилинди, театр ўз репертуарини миллий асарлар ҳисобига бойитди. Булар-дан ташқари «Hyp» татар театри, Салават, Сибай, Туймазида театр жа-моалари, «Ирандик», «Йондаз», «Лай-сан», «Агидель», «Энгие» каби ҳавас-кор рақс жамоалари мавжуд.
Бошқирдларнинг халқ байрамлари жозибадор. Кишлоқларда «казомоха», яъни «ғоз пати» байрами қиш кири-шида ўтказилади. Бунда ғозлар сўйи-либ, қўни-қўшнилар меҳмон қилина-ди. Кўкламги экин-тикин тугаши пай-тида сабантуй ўтказилади. Қопда югу-риш, от пойгаси, миллий кураш, кўз бойлаб тувак синдириш каби мусоба-қалар бўлади. Сабантуй ғаллакорни жасоратли меҳнатга илҳомлантиради. Овул куни, қишлоқ куни сингари янги байрамлар ҳам урф бўлган.
1990 й. дан «Башкортостан» киносту-дияси ишлайди. У асосан ҳужжатли фильмлар ва кино жур.лар ишлаб чи-қаради.
БОШҚИРДИСТОН УНИВЕРСИТЕ-
ТИ, Бошқирдистон давлат ун-ти — Россиядаги йирик ун-тлардан бири. Уфа ш.да жойлашган. К. А. Тимирязев номидаги Бошқирдистон пед. ин-ти негизида 1957 й. ташкил этилган. Физика, мат., биол., филол., тарих, геогр., кимё, юридик фанлари бўйича мутахассислар тайёрлайди. 8 мингдан ортиқталаба таълим олади. Ун-т илмий асарлар нашр этади. БОШҚИРДЛАР (ўзларини башкорт деб атайдилар) — РФдаги туркий халқ. Бошқирдистоннинг асосий аҳолиси (864 минг). Россия Федерациясида жами 1,35 млн. (1992). Марказий Осиё респуб-ликаларида ҳам яшайдилар. Европеоид иркига мансуб. Б.нинг аждодлари Урал тоғининг жанубий р-нларида қад. давр-дан яшаб келган. 4-а.да ҳуннларнинг катта бир қисми ҳоз. Бошқирдистон-нинг жанубий р-нларига ўрнашиб, ер-лик халқлар б-н аралашиб кетган. 8— 10-аларда Волга ва Урал дарёлари орали-ғида яшаган бир қанча уруғ-қабилалар (бузан, тангаур, усерган ва б.) ҳам кейинчалик Б. таркибига кирган. 9—15-а.лар мобайнида қипчоқлар, Волга бул-ғорлари, мажорлар ва нўтйларттт бир қисми Бошқирдистон ерларига ўрна-шиб, Б. б-н аралашиб кетган. Б.нинг элат бўлиб шаклланиш жараёни 16-а.да тугайди. 16—19-а.ларда Бошқирдистон-нинг ғарбий р-нларига Волга бўйла-ридан Козон татарлари, мишарларнинг катта бир қисми ва қисман марилар, удмурдлар келиб ерлик Б. б-н аралашиб, уларга сингиб кетган. Б. ўтмиш-да чорвачилик (йилқичилик, қўйчи-лик) ва деҳқончилик б-н шуғуллан-ган. Бошкирд тилиаа гаплашади. Б. ислом динининг сунний мазҳабига эътиқод қиладилар.

БОШҚИРД-МИШАР ҚЎШИНИ -
Оренбург чегара чизиғини ҳарбий жи-ҳатдан таъмин этиш мақсадида Россия ҳукуматининг 1798 й.да Оренбург, Самара ва Вятка губерняларида казак қўшинларига ўхшаб тузган номунта-зам қўшини. Алоҳида Оренбург кор-пуси командирига бўйсунган. Қўшин ҳудуди ўз-ўзини бошқариш ҳуқуқига эга бўлган 12 кантонга бўлинган. Дас-тлаб Б.-м.қ. 5—5,5 минг кишилик қўшиндан иборат бўлган. 1812 й.даги Франция-Россия урушида ва 1813—14 й.лардаги хорижий юришларда (20 полк), 1828—29 й.лардаги рус-турк урушида (2 полк), 1839 й.ги Хива юри-шида ҳамда 1853—56 й.лардаги Қрим урушида (2 полк) қатнашган. 1865 й. тугатилган.
БОШҚОРОНҒИЛИК - бўйида бўлган (ҳомиладор) аёл организмида рўй берадиган ўзгаришлар ифодаси; иштаҳа йўқолиши ёки зўрайиши, шу-нингдек нордон, аччиқ, шўр нарса-ларни қўмсаш, гилвата, шама ва одат-дан таш қари бошқа нарсаларни кўнгил тусаши; ўқтин-ўқтин кўнгил айниши, қусиш, сўлак оқиши; пиёз-доғ, атир, тамаки ва ҳ.к. ҳидини ёқтир-маслик, ran кўтара олмаслик, жизза-килик, салга толиқиш, бош айлани-ши, уйқучанлик, кайфиятнинг ўзга-риб туриши. Бундай ҳолларда аёл (айниқса, қусаётган) акушер-гинеколог врачдан тегишли маслаҳат олиши керак (қ. Ҳомиладорлик). БОЯЗИД I Йилдирим (1359-1403) -усмонлилар сулоласита мансуб Туркия султони (1389—1402), султон Мурод-хон I (1359—89) нинг тўнғич ўғли, султон Ўрхон (1326—59) нинг наби-раси. Отаси Косово жангида ҳалок бўлгач, 30 ёшида тахтга ўтирган. Б. ота-боболари сиёсатини давом эттириб, тез орада Дунай бўйи давлатларини ўзига бўйсундирди. Сўнг, Византия импера-тори Иоанн б-н унинг ўғли Андроник ўртасидаги ихтилофдан фойдаланиб, Андроникка ҳарбий ёрдам кўрсатди-да, уни Византия тахтига ўтқазди, Иоан-ни эса зиндонга ташлади. Аммо, икки йилдан сўнг (1394) Андроникни тахт-дан тушириб, Иоанни яна тахтига ўтқа-зиб қўйди. Шундай қилиб, Б. Византи-яни бутунлай ўзига қарам қилиб олди. Кейин, Б. 1395—96 й.ларда Болгария, Македония, Фессалияни фатҳ этди, Грецияга бостириб кириб Аргос ш.ни бутунлай вайрон қилди, Болқон архи-пелагидаги оролларга чопқун қилиб, Морея ва Венгрияга таҳдид сола бош-лади. Шунда Богемия ва Венгрия қиро-ли Сигизмунд I (1368—1437) турли мамлакатлардан катта қўшин тўплаб
Б.га қарши юриш қилди, аммо 1396 й. 28 сент.да Никополь ш. ёнида (Дунай бўйида)ги жангда тор-мор келтирилди (қ. Салиб юришлари). Жангдан сўнг, Б. асир олинган 3 минг кишини қатл эт-тирди. Б. бу йирик ғалаба туфайли Босния, Венгрияни ҳам қўлга киритиб, Болқон я.о.да ўз мавқеини мустаҳкам-лаб олди. Бироқ, кетма-кет қозонган ғалабаларидан кибрланиб кетган Б. Анқара жангиаа Амир Темур томонидан бутунлай тор-мор этилиб, ўзи асир олинди ва кўп ўтмай вафот этди. БОЯЗИД АНСОРИЙ ибн Абдуллоҳ 11525, Жаланҳор ш. (Панжоб) — 1572] — Афғонистондаги равшанийа диний оқими асосчиси. Ўзбеклар ора-сида Бобо Равшан номи б-н маълум бўлган. Унинг ота ва бобоси машҳур уламолар эди. Ёшлигида савдо-сотиқ ишлари б-н шуғулланиб кўп шаҳар-ларга борган. Тасаввуф ҳамда исмо-илийлар оқимлари таъсирида бўлган. Фиқҳ илмлари асосларини ўрганган. Уламолар б-н диний баҳсларда иш-тирок этган.
1542 й. «менга илоҳий ваҳий тушди» деб, ўзини пайғамбар эълон қилди ва «янги ғоялари»ни тарғиб қилишга ки-ришди. Тенглик ва адолатли жамият қуриш фикрини илгари сурган.
Б. А.нинг тарафдорлари унга Пири Равшан лақабини берганлар. Б. А. бир неча асарлар («Мадад қилувчи пирнинг аҳволи», «Мўминларнинг мақсадла-ри») ёзган. Асарлари пушту, форс ва араб тилларида. Б. А. пушту тили учун ўз алифбосини таклиф этган. БОЯЗИД ЖАЛОЙИР (7-1361) - Чи-ғатой улуси бекларидан, жалойир уру-ғининг беги. Хўжанд мулки Б. Ж. тасар-руфида эди. Амир Қазағон ўлдирилган-дан (1358) кейинги ғалаёнли йиллар-да Амир Темур б-н гоҳ рақобатда, гоҳ келишувда бўлган. 1361 й. баҳорида Мўғулистон (Жета) хони Туғлуқ Темур томонидан қатл қилинган. Амир Темур-нинг хотинларидан бири — Туман оғонинг онаси Орзумулк оғо Б. Ж.нинг қизи эди.
БОЯЗИД ПУРОНИЙ (15-а. 2-ярми -16-а. бошлари) — хаттот, Бухородаги Масжиди калон (1514) меҳробини чи-ройли хатлар б-н безаган. Меҳробнинг ён томонидаги безаклар орасига унинг номи битилган.
БОЯЛИЧ (Salsola arbuscula Pall.) -шўрадошлар оиласига мансуб сершох бута. Бўйи 20—100 см. Бир йиллик, новдалари оқиш, ялтироқ, барги калами, уз. 5—35 мм. Гуллари майда ва кўримсиз, бошоқсимон тўпгулга жой-лашган. Июнда гуллайди^ уруғи сент.да пишади. Асосан, чўллардаги қумлоқер-
ларда ўсади. Туя, қўй ва эчкилар Б.нинг барги ва ёш новдаларини хуш кўради. Б. таркибида 20,1% кул, 9,1% протеин, 1,8% ёғ, 21,9% клетчатка, 47,9% азотсиз экстракт моддалар бор. Унинг яшил қисмида 1,5% лимон кислота, 0,03% алкалоидлар бўлади. БОЯРЛАР (туркийча bajar — амалдор, бой эр, жаноб) — 1) 9—17-а.ларда Рус давлатида мулкдорларнинг олий таба-қаси. Киев давлатида — уруғ-қабила зо-дагонлари авлоди, катта дружиначилар
—  вассаллар ва князь думаси аъзола-ри, йирик ер эгалари. Уларнинг ўз вас-саллари бўлиб, шахсий дахлсизлик (иммунитет) имтиёзига ҳамда бошқа князлар ҳузурига кетиш ҳуқуқига эга бўлганлар. Ҳудудий тарқоқлик даврида
—  энг бадавлат ва обрўли мулкдорлар, князь ҳокимиятининг мухолифлари. Новгород республикасида Б. амалда давлатни бошқарганлар. 14-а.дан уларнинг ҳуқуқлари князлар томонидан аста-секин чеклаб қўйила бошланган. Улуғ князлар саройида алоҳида бўлим-ларни, давлат ҳудудларини бошқарган-лар. 15-а.дан Русь давлатида — давлат хизматидаги олий мансабдор шахс-лар, Б. думасининг энг катта амалдор-лари, бош маъмурий, суд ва ҳарбий лавозимларни эгаллаганлар, марказий ва маҳаллий бошқарув органлари (приказлар)га бошчилик қилганлар, воевода бўлганлар. Аристократлар тар-кибига кирганлар. Б. думаси 18-а. бо-шида Пётр I томонидан тугатилиши ва дворянликни жорий этилиши му-носабати б-н бояр унвони бекор қилинган. 2) Руминияда 13—14-а.лар-да вужудга келган мулкдор табақа. 1945 й. аграр ислоҳот натижасида тугатилган.
БОҚИ МУҲАММАД (7-1605) - Бу-хоро хони (1601—05). Ашшархонийлар-дан. Жонибек султоннинг ўғли. Шайбо-нийлар сулоласининг сўнгги вакили Пирмуҳаммадхон (1598—1601) Б. М.ни алоҳида хизматлари учун Самарканд ҳокими этиб тайинлаган (1599). Шундай бўлса-да, Б. М. тез орада ўз мавқе-ини мустаҳкамлаб олиб, Пирмуҳаммад-хонга итоат этмай кўйган ва ҳатто унга қарши урушга ҳозирлик кўра бошла-ган. 1601 й. июнда Пирмуҳаммадхон Самарканд яқинидаги Боғи Шамол де-ган жойда Б. М. б-н жанг қилиб, мағ-лубиятга учраган. Сўнг Б. М. Бухорога кириб, хонлик тахтини эгаллаган. Шу тариқа Бухорода янги сулола — аштар-хонийлар хукмронлиги бошланган. Б. М. ўз ҳукмронлиги даврида хонлик ҳуду-ди яхлитлигини сақпаб қолиш ва ўзига қадар ўтган хонлар кЎДДан чикарган ерларни душмандан кайтариб олиш

мақсадида кўплаб урушлар қилган. Чу-нончи, Б. М. Балх тахтига даъво қилиб исён кўтарган (1601—02) аштархоний шаҳзодалар — Аббос султон ва Раҳмон-қули султонларни мағлуб этган (1602 й. баҳори). Эрон шоҳи Аббос I Балхни босиб олиш, сўнгра Б. М.ни тахтдан агдариб, унинг ўрнига шайбонийлар-дан Муҳаммад Салим султонни ўтқа-зиш ва бу б-н Бухоро хонлигида аш-тархонийлар ҳукмронлигига чек қўйиш мақсадида катта қўшин б-н юриш қилган-да, Б. М. Амударё бўйидаги Пули Хатаба деган жойда унга пешвоз чиқиб (1602 й. июль), Эрон қўшинини бутунлай тор-мор келтирган. Шоҳ Аббос I эса қол-ган-қутган аскарлари б-н аранг қочиб қутилган. 1603 й. 25 мартда Б. М. тему-рийлардан Кобул ҳокими Муҳаммад Ҳаким Мирзонинг жияни Бадиуззамон босиб олган Қундуз ш.ни уч ой қамал қилгач, яна қайта қўлга киритган. Б. М. мамлакатни идора қилиш тизими ва со-лиқларни тартибга солиш, қўшинни қайта ташкил қилиш каби қатор исло-ҳотлар ўтказган, савдо-сотиқ, ҳунар-мандчилик, ободончилик ишларига катта эътибор берган. БОҚИ ПУЛИ — Туркистон хонликла-рида ариқ ва каналлар қазиш, сув ҳавза ва шохобчаларини тозалаш, мавжуд су-ғориш иншоотларини таъмирлаш ёки янгиларини қуриш вақтида ҳашарга чиқмаганлардан олинган жарима. Mac, Бухоро хонлигида 19-а. 2-ярми ва 20-а. бошларида мазкур ҳашарга чиқмаган ҳар бир кишига кунига 2 тангадан жарима солинган. Б. п. ҳашар уюштирган мироб томонидан ундирилиб, одатда, суғориш б-н боғлиқ ишларга сарф қилинган, ортгани эса давлат хазина-сига топширилган. Мае, Шохруд ка-нали мироби Мирзо Асомиддин тўқсо-бо баҳор ва кузги ҳашарларда тўплан-ган Б.п.дан давлат хазинасига 14812 танга топширган.
БОҚИ РАҲИМЗОДА (1910. 5. 10 - Ду-шанба — 1980) — Тожикистон халқ шоири (1974). «Туҳфа», «Ҳаёт ва сўз» (1954), «Чашма» (1957), «Ҳаёт баҳори» (I960), «Шеърлар» (1963) ва б. асарла-рида тожик халқи ҳаёти, ўз замондош-ларининг меҳнатдаги фидокорлиги, ўй-кечинмалари ва ташвишлари тараннум этилади. Б. Р. драматургия соҳасида ҳам салмоқли ижод қилган. «Таърифхўжаев қиссаси» (Деҳотий б-н ҳамкорликда, 1953) комедияси, «Тилга кирган чи-нор» (1955), «Олтин бешик» (С. Саид-мурод б-н ҳамкорликда, 1956) пьеса-лари тожик театрлари репертуаридан урин олган. «Ўтилган йўл» (1967) шеърлар тўплами, «Орзу баҳори» туркум асарлари учун Рудакий номидаги То-

жикистон Давлат мукофоти б-н тақдир-ланган. Б. Р. Ғафур Ғулом, Уйғун, Зул-фия ва б. ўзбек шоирлари асарларини тожик тилига таржима қилган. Унинг «Тарона» номли шеърлар тўплами ўзбек тилида босилган (1968). БОҚИЙ ЖАРРОҲ САМАРҚАНДИЙ (16-а., Самарканд —17-а.нинг боши, Ҳисор) — табиб, созанда, ҳофиз, бас-такор. Мусиқа илми ва б. билимларни отасидан ўрганган. Баъзи маълумотларга Караганда, кейинчалик Кавкабийта шогирд бўлган. Султон Саидхон саро-йида мусиқачи ва табиб вазифаларини бажарган. Бир қанча мусиқа асарлари (жумладан, Наво ва Рост мақомлари ҳамда Сегоҳ шўъбаси оҳанглари асо-сида нақш, пешрав, амал ва б.)ни ярат-ган. Умрининг охирларида Ҳисор ҳоки-ми Темурхон саройида яшаган. БОҚИЛЛО — қад. ўлчов бирлиги. Баъзи адабиётлар (мае, Ибн Сино, Тиб қонунлари, 1—2-китоблар, Т., 1979— 83)да берилишича, 3 хил қийматга эга бўлган: а) 1 Б. юноний= 1,416 г; б) 1 Б. искандароний=2,124 г; в) 1 Б. мис-рий=2,823 г. Баъзи адабиётлар (мае, Давидович Е. А., Материалы по метрологии средневековой Средней Азии, М., 1970) га кура, 1 Б.=2,34 г бўлган. БОҚИЛЛОНИИ, Абу Бакр Муҳаммад ат-Таййиб ал-Боқиллоний (?, Басра — 1013, Багдод) — каломнинг йирик ва-кили. Каломни ашъария мактабига ман-суб бўлган Ибн Мужоҳиддан (980 й. в.э.) ўрганган. 982—983 й.ларда Бувай-ҳийлар амири Адудаддавла топшири-ғига кўра Византияда бўлган. Фиқҳ ма-салаларида моликийлик мазҳабига суян-ган. Б. 52 асар ёзган бўлиб, бизгача 6 таси етиб келган. Илоҳий сифатлар ва илоҳий моҳият ҳақидаги муыпазилий-лар оқимига мансуб Абу Ҳошим ал-Жуббаий ишлаб чиққан ғояга қўшил-ди. Бир неча муътазилийларнинг, жумладан Аббад бин Сулаймон (844 й. в.э.) нинг бу масалага дойр ғояларини ри-вожлантириб, худонинг сифатлари ҳақида фикр юритди. Б. фикрича, ҳамма нарса худо томонидан белгиланган.
Ирода эркинлиги муаммосини ҳам Б. юқоридаги фикрга мувофиқ равишда ҳал қилди: худо фақат «борлиқ» ва «асос»ни яратганлигини, инсон эса борлиқни шакллантириб, амалиётни муайян йўсинга солишини уктирди. У имомат масаласида шиалар ва рофи-зийлар б-н баҳсга киришиб, имом ёки халифа лавозими меросий эмас, балки улар сайланиши зарур деб ҳисоблади. Ammo бу лавозимга сайланадиган киши Алининг авлодларидан бўлиши шарт бўлмаса ҳам, қурайшийлардан бўлиши лозим. Агар имом ўзига топширилган
вазифани уддалай олмаса вазифасидан тушириш зарурлигини таъкидлади. Унинг фикрича, имомнинг вазифала-ри қуйидагилар: 1) мусулмонлар жа-моасини ташқи душманлардан ҳимоя қилиш; 2) адолатсизликнинг олдини олиш; 3) қонунга мувофиқ жазолани-ши керак бўлган шахсларга чиқарил-ган ҳукмнинг ижросини назорат қилиш; 4) уруш вақтида қўлга тушган ўлжани мусулмонлар ўртасида тақсим-лаш; 5) ҳаж хавфсизлигини таъмин-лаш.
БОҚИМОНДА — қонунда белгиланган муддат ичида тўланмаган ва унди-рилиши лозим бўлган солиқ ёки бош-қа мажбурий тўловлар ёхуд уларнинг тўланмаган қолдиғи. Б. пайдо бўлган кундан бошлаб пеня ундирилади. БОҚИРҒОНИЙ СУЛАЙМОН (? -Хоразм вилояти Хазорасп тумани Бо-қирғон қишлоғи — 1186) — тасаввуф-нинг йирик намояндаси, шоир. Аҳмад Яссавий тариқатининг давомчиси. Ҳаёти ҳақидаги маълумотлар турли ривоятлар б-н аралашиб кетган. Халқ орасида «Ҳаким ота» номи б-н ҳам машҳур. Яссавийга мурид (шогирд) бўлган, ўз иқтидори ва шеърий истеъдоди б-н пирининг эътиборини қозонган. Б. С устозининг тариқати қоидаларини яна-да чуқурлаштириб кенг халқ оммасига етказган. Яссавийона содда, равон ус-лубда ижод қилган. Ўз асарларида ис-ломни, шариат ва тариқат қоидалари-ни тарғиб қилган, кишиларни у дунё-ни ўйлаб яшашга, Аллоҳнинг карами-дан баҳраманд бўлишга даъват этган. Б. С. маърифатни Аллоҳни таниш, унинг назарига тушиш, дейди. Олий муҳаб-батни Аллоҳга бўлган муҳаббат, деб ту-шунтиради. У тариқат йўлини комил инсонни тарбиялаш йўли, жаннатга эл-тувчи йўл, деб билади. Б. С ўз ўгитла-рида даврига хос ижтимоий тенгсиз-лик, адолатсизлик ва б. иллатлар учун жавобгар шахсларни у дунё азоблари даҳшатини эслатиш б-н тарбиялашга ҳам интилади. Инсофсиз ва имонсиз амалдорлар, нопок ишлар б-н шуғул-ланувчи, харомхўр, нодон ва жоҳил-лар ҳамда босқинчи, талончиларни фош этади. Б. С шеърлари «Боқирғон китоби» номи б-н машҳур. Унинг «Биби Марям китоби», «Охир замон китоби» каби достонлари ҳам бор. Буларда та-саввуф тўғрисида ўз фикрларини баён этади.
Б. С. туркий шеъриятнинг бошловчила-ридандир. Шеърлари татар, бошқирд ва б. туркий халклар орасида кенг тарқал-ган, «Боқирғоний китоби» 19—20-а. бошларида Қозонда 3 марта нашр этилган.
Ас: Боқирғон китоби, Т., 1991.

БОҚИХОН ТЎРА
БОҚИХОН ТЎРА (19-а. бошлари -Қўқон — 1888) — ўзбек шоири, табиб. Мумтоз шеъриятнинг турли жанрлари-да ижод қилган. Қўқонлик машҳур шахслар вафотига бағишлаб қатор таь-рихлар ёзган. Мушрифнинг «Ансоб ус-салотин ва таъворихи хавоқин» («Сул-тонлар насаблари ва хоқонлар таърих-лари»), шоир ва табиб Ҳокимий (1850— 1930)нинг «Таърих ул-илож» асарларида Б. т. ҳақида қисқа маълумот учрайди.
Ад.: Қаюмов  А., Қўқон адабий муҳити, Т., 1961.
БОҚЛА, б у р ч о қ (Vicia faba) — бур-чокдошлар (дуккакдошлар) оиласига мансуб бир йиллик ўсимлик. Пояси тўрт қиррали. Барглари патсимон, мураккаб. Гуллари оқ, ўзидан, баъзан четдан чангланади. Меваси ясси, дуккак шак-лида, 4—8 уруғли, Уруғи таркибида 24—30% оқсил бор. Озиқ-овқат ёки чорва молларига озиқ сифатида фой-даланилади.
БОҚЧАСАРОЙ — Украинанинг Қрим Республикасидаги шаҳар. Чуруксув сойининг (Кача дарёсининг ирмоғи) хушманзара соҳилида жойлашган. Симферополь — Севастополь катта йўли (шоссеси) ёнида. Т.й. стапцияси. Ахолией 26,8 минг киши (1999). Б.да эфир мойлари, вино и.ч., мева шарбатлари, консерва, сут, з-длари, маиший хиз-мат к-ти бор. Б.га асос солинган йили номаълум. Шаҳар 1502 й.дан тилга оли-нади. 1736 й.гача Қрим хонлигининг пойтахти бўлган. 1783 й. Қрим таркибида Россия босиб олган. Б. А.С. Пушкин ва А. Мицкевич асарларида куй-
Боқчасарои. Шаҳарнинг эски қисми.
ланган, 16—18-а.ларда турк меъморли-ги асосида қурилган хон саройи ҳамда «Кўз ёши» фонтани сакланиб қолган. Шаҳар яқинида Чуфут-Кала ғор шаҳ-ри жойлашган.
БОҒ — 1) мевали дарахтлар ва ток, гул б-н банд майдон, мевазор (узум Б.и, анжир Б.и, олма Б.и ва ҳ.к) (қ. Боғдорчилик); 2) манзарали ўсимлик-лар экилган жой, дарахтлар ва гуллар экилиб обод этилган истироҳатгоҳ (қ. Маданият ва истироҳат боғлари). БОҒ ИНВЕНТАРИ — мева дарахтла-рини ўстириш ва боғни парваришлашда ишлатиладиган асбоб-анжомлар. Б. и. қўлда ишлатиладиган (кетмон, белку-рак, ток қайчи, паншаха, челак, пай-ванд пичоқлари, арра, нарвон, сават ва б.) ҳамда мотор кучи б-н ишлайди-ган асбоблар (насосли пуркагичлар, чанглатгичлар, культиваторлар, ўт ўра-диган, ўғит соладиган мосламалар ва б.)га бўлинади.
БОҒ МАЛҲАМИ — дарахтнинг пай-вандланган, кесилган ва механик ши-кастланган жойига суркаладиган мал-ҳам (замазка). Б.м.ни хонаки усулда ва тез тайёрлаш усуллари: а) қиздирил-ган 1000 г нигролга 300 г эланган ёғоч кули қўшилади ва энг арзон малҳам олинади; б) алоҳида эритилган 1000 г парафинга 1000 г канифол майдалаб қўшилади. Сўнгра 1000 г нигрол қиз-дирилиб унга секин-аста эритилган парафин ва канифол қуйилади; в) 0,25 л алифмой киздирилади, унга 1000 г май-даланган канифол қўшилади. Бошқа идишда 5000 г парафин суюлтирилади ва унга канифолли алифмой қўшила-ди. Ишлатишдан аввал малҳам илити-лади. Ҳоз. саноатда ишлатишга тайёр Б.м. ҳам ишлаб чиқарилади. БОҒ САЙЛИ — баҳор, ёз ва куз фасл-ларида ташкил этиладиган ўзбек меҳ-мондорчилиги турларидан бири. Мез-бон (боғбон)нинг боққа меҳмон чақи-риши ёки меҳмонларнинг ўзи (қарин-дош-уруғ, ёру биродар, ҳамкасблар) ташриф буюриши б-н Б. с. бошланади. Б.с. меҳмондорчилиги икки мазмунга эга: бири — табиат гўзалликлари, мева-чева, гулларнинг муаттар ҳиди, тоза ҳаводан баҳраманд бўлиш, иккин-чиси — боғдорчилик ишлари: ток очиш, боғ тозалаш, мева йиғиш, қоқи солиш каби юмушларда кўмаклашиш. Б.с.да одамлар мароқли дам олиш б-н бирга фойдали иш ҳам қилишади. Бу маросимда турли таомлар тайёрлана-ди. Ёзги ва кузги Б. с. пайтида ҳар бир меҳмон нозу неъматларни «ўз қўли б-н» узиб тановул қилади. Б. с. узбек халқининг энг яхши анъаналаридан бири.
БОҒ ТУЗИШ САНЪАТИ, боғдор-лик санъати — хиёбон, боғ, парк, чорбоғ ва б. кўкаламзорлаштирилган жойлар яратиш санъати. Меъморий ре-жаси, таркибидаги кўшклари, ҳовуз-лари, хилма-хил дарахтлари, чаманла-ри б-н меъморликда алоҳида ўрин ту-тади. Доим ўз тусини ўзгартириб турув-чи йирик дов-дарахтларнинг табиат ҳамда бадиий ижод б-н уйғунлашуви Б. т. с.нинг ўзига хос хусусиятидир. Б. т. с.да маҳаллий иклим, бўртма тасвир, ҳайкаллар, кичик шакллар меъморли-ги ва б. муҳим роль ўйнайди, шулар б-н дов-дарахтлар, турли иншоотлар, сув ҳавзалари, хиёбонлар ҳамда ҳар хил гул ва ўсимликлар экиш, уларни парвариш қилиш асосий мезон ҳисобланади. Б. т. с.да яратиладиган ранг-баранг мужас-самотларни 2 асосий турга — мунта-зам ва манзарали (табиий манзарага тақлидан) боғларга ажратиш мумкин. Улар дастлаб сарой, қўрғон, ибодат-хоналар таркибий қисми сифатида яра-тилган. Қад. Мисрда боғлар мунтазам-лиги б-н ажралиб турган; мужассамот маркази бўлган бош бино тўғри хиёбон орқали дарвоза б-н боғланиб, боғ ҳудудини (ҳар бирида ҳовуз бўлган) тенг икки бўлакка ажратган. Қад. Ме-сопотамияда ривож топган манзарали боғлар (мил. ав. 7-а.) ўзаро зиналар б-н боғланган тепаликларда бунёд этилган (дунёдаги етти мўъжизанинг бири бўлган Семирамида осма боғла-ри), сайр этиш ва ов қилишга мўлжал-ланган йирик қўриқхоналари ҳам бўлган. Юнонистонда қурилган ибодат-хоналар атрофи симметрик тарзда экилган дарахтлар б-н ўралган. Мил. ав. 5-а.даёқ қатор устунлар ва ҳайкаллар б-н безатилган мунтазам боғлар бар-по этиш раем бўлган. Бундай боғларда жангларда ҳалок бўлган қаҳрамонлар хотирасига спорт мусобақалари ўтка-зилган. Қад. Рим Б. т. еда устунлар қато-ри б-н ўралган, табиат манзаралари ва меъморий шакллар ўзаро боғланган, сунъий сув ҳавзалари, фавворалар қурилиб, шунингдек дарахт ва бута-лар, ҳайкаллар, кичик шаклдаги кўшк ва перголалар бунёд этилиб, поғона-симон гулчирмашгичлар ва ўсимлик-лар б-н қопланган боғлар муҳим роль ўйнаган.
Ўрта Осиё халқлари Б.т.с.да қад. тажриба ва анъаналарга эга. Дастлабки боғлар меъморлиги асосан хом ғишт, пахса ва синчкор иморатлардан ибо-рат бўлган, даврлар ўтиши б-н бузи-либ кетган. Ўзбек достонларида, қад. миниатюра расмларидаги турли жан-натмакон боғлар, улар ўртасидаги ажойиб кўшк-кошона, ҳовуз-фаввора-

лар таърифидан қад. боғлар тузилиши-ни ўрганиш мумкин.
Араб сайёҳлари Ўрта Осиё шаҳар-лари боғларга бурканганлигини кўриб ҳайратда қолганлар, ҳатто Самарканд ш.ни Араб халифалигининг энг гўзал боғи деб таърифлаганлар. Муҳаммад Наршахийнинг «Бухоро тарихи» (10— 11-а.лар)да Мансур ибн Нуҳ (961 — 976) давридаги Бухоро боғлари ҳақида қисқа маълумот қолдирган: «Жўйи Мулиённинг жаннатни эслатувчи гўзал мақомидан кўра яхшироқ бирор жой ва манзил Бухорода йўқ эди. Чун-ки унинг ҳамма жойи саройлар, боғ-лар, гулзорлар ва бўстонлар б-н қоп-ланган. Доимий оқиб турувчи сувлар 6-н таъминланган. Унинг чаманзорла-ри бир-бирларига туташиб кетган ва уларнинг ораларидан ариқлар ўтиб, минг тарафга қараб оқар эди». Нарша-хий яна Малик Шамсулмулк (11-а.) Бухоронинг Иброҳим дарвозаси яқинида Шамсобод номли гўзал боғ-лар, қасрлар меъморий мажмуоти яратганини ёзади.
Амир Темур даврида барпо этилган Самарканд атрофидаги богларнинг ту-зилиши ўзига хос бўлган. Боғлар икки хил кўринишда барпо этилган. Бир тои-фадаги боғлар мунтазам режа асоси-да барпо қилинган бўлиб, гул ва дов-дарахтлар аниқ тартиб б-н ўтқазилган. Бу турдаги боғлар тепа ён бағрида зи-напоясимон қилиб барпо қилинган. Иккинчи тоифадаги боғлар қўриқхо-нага ўхшаш бўлиб, табиий дарахтзор-лардан фойдаланилган, умумий май-дони эса қисман ободонлаштирилган (Боғи Жаҳоннамо шундай боғлардан эди). Боғларнинг тенг томонли ёки тўртбурчак майдонлари баланд девор-лар б-н ўраб олинарди, кириладиган асосий дарвоза равоқли қилиб ишлан-ган ва кошин б-н безатилган. Дарвоза бурчакларида гулдасталар бўлган. Биз-гача етиб келган «Иршод аз-зироа» рисола (16-а. боши, Ҳирот)да темурий-лар даври тажрибаси умумлаштирил-ган. Рисоланинг бир бобида чорбоғ — тўрт бўлакдан иборат боғни барпо қилиш қоидалари («Кўчат, гул, дарахт, муаттар ўтлар ўтқазиш, чорбоғга тартиб бериш ва уни барпо қилишда из-чилликка риоя қилиш») баён этилган. Унда асосий бино ёки саройни боғнинг жан. томонига қуриш зарурлиги кўрса-тилган. Тенг томонли ёки тўртбурчак-ли қилиб режалаштирилган боғнинг умумий майдон атрофи девор б-н ўра-либ, ичкари томонда девордан бир оз наридан ариқ ўтказилади. Ариқ бўйлаб унинг девор тарафига оқ терак («сафи-дори самарқандий»), боғ тарафига эса
гулсафсар экилади. Ариққа ёндош қилиб йўлка қурилади. Ундан ичкари-роққа ўрик кўчатлари қизғиш гуллай-диган шафтоли б-н навбатма-навбат қилиб ўтқазилади, сўнгра токзорлар тикланади. Чорбоғнинг ўртасидан кат-та ариқ ўтказилиб, ундан ирмоқ орқа-ли чиқарилган сув сарой биноси олди-даги катта ҳовузга келиб қуйилган. Ҳовуз атрофи бўзноч, гулсафсар, гу-лираъно каби манзарали ўсимликлар ва гуллар б-н безатилган. Катта ариқ бўйлаб иккита ёнлама йўлка олиниб, уларнинг ҳар икки тарафидаги тўртбур-чак майдонлар чорчаман-майсазорлар-га бўлинган. Биринчи майсазорга ток, иккинчисига — беҳи, учинчисига — шафтоли ва тўртинчисига — нок кўчат-лари ўтқазиш лозим бўлган. Ҳар бир ча-манзорда шакл берилган гулзор (газон) тартиб қилинган: биринчисига — би-нафша, гулсафсар, атиргул, заъфар, наргис; иккинчисига — боғ ва тоғ ло-ласи, оддий ва дашт гулсафсари, ҳаво-ранг ясмин, сариқ саллагул, сариқ бинафша; учинчисига турли нав атир-гуллар; тўртинчисига — сариқ ва оқ ясмин, лилия, қалампиргул, сариқ гулсафсар, хитой лоласи, гулидовуд (гули жавҳар) экилган. Бу гуллар шундай танлаб олинганки, улар эрта баҳордан кузгача навбат б-н алмашиниб ҳар турли вақтда гуллаган. Бинолар атрофига чинор ва бедона тут, шарқ тарафдан уйларга яқинроқ қилиб олча ва гилос, шим.га қараган олд томонининг ўрта-сига қизил саллагул экилган. Меъморий тузилган боғларда сув иншоотла-ри — ариқ, ҳовузларга алоҳида аҳами-ят берилган. Ҳовузлардан биттаси катта, қолганлари турли ҳажмда ва шаклда — мурабба, кўп бурчакли, кунгурали, кўпинча ўртасида фаввораси бўлиб, зи-напоясимон (террасали) боғларда по-ғонали шаршара (каскад)лар ҳам ҳосил қилинган. Боғ барпо қилишда кўп ҳол-ларда олдиндан дарахт экиб анча обод қилиб қўйилган жойлар танлаб олин-ган. Кейин уларга режа асосида тартиб берилган (яна қ. Амир Темур боғлари).
15—16-а.ларда темурийлар салтана-ти даврида Афғонистон, Ҳиндистон, Эрон, Туркия каби мамлакатларда Б. т.е. янада ривожланди. Боғи Жаҳоноро, Боғи Зоғон, Боғи Нав, Боғи Зубайда, Боғи Бобур, Боғи Дилором, Боғи Ка-лон, Боғи Ором, Боғи Сафед каби боғ-лар барпо этилди.
17—19-а.ларда Бухоро, Хива ва Қўқон хонликларида шаҳар ташқари-сида чорбоғлар (Чорбоғи Гул, Фатх-ободдаги Боғи Шамол, Чорбоғхоса, Акромбек боғи, «Зулмобод» саройи, Раҳмонқул лашкарбоши боғи, Абду-
саттор лашкарбоши боғи, Қози Ка-лон Бадриддин боғи, Бародбек боғи, Ситораи Моҳи Хоса, Хивада Қибла тоза боғ, Рофаник ва б.) барпо этилган.
Шарқца Б. т. с. анъаналари асосида барпо этилган Эрон боғларини юнонлар «парадиза» (жаннат) деб атаганлар. Бу боғлар ўртасида ҳовуз бўлиб, унда ғоз ва оққушлар сузиб юрган. Боғни кесиб ўтган анҳордан ариқларга сув оққан, баъзи ариқпарда сунъий шаршаралар ҳосил қилинган. Дарахт ва гуллар тартиб б-н ўтқазилган. Қадимда энг ажо-йиб ва оромбахш боғларни араблар ярат-ган. Улар Съерра-Нева (Испания)да тоғ сувларидан фойдаланиб, тошли ерлар-ни боғ-бўстонга айлантирганлар. Қуюқ сояли сарв, буксус, сада, хурмо дарахт-лари ўтқазганлар. Ҳовузлар атрофига ўйма нақшли курсилар қўйилган. Баъзи гул ва кўкат кўчатлари катта тош идиш-ларга экилган. Йўлаклар гулзорлардан баландроқ бўлган. Ҳовузлардаги сув ки-чик шаршаралар ҳосил қилиб ариқлар-га тушган. Ариқ ва ҳовузлар тагига турли рангдаги кошинлардан нақшлар ишланган. Ал-Ҳумро саройи, Генералиф каби боғлар сақланиб қолган.
Узоқ Шарқ (Хитой, Япония, Корея) да манзарали боғлар кенг раем бўлган. Унда табиий манзаралардан, кичик шакллар меъморлигидан, пастак дов-дарахтлардан, юмалоқ-ясси тошлар ёр-дамида хушманзара боғлар яратилган.
14—15-а.лардаги шарқона боғнинг кўрини-ши. «Ҳайрат ул-аброр» (Алишер Навоий) асарига ишланган миниатюра.
Г

«Тошкентленд» мада-ният ва истироҳат боғи.
Европада Б. т. с шарқ анъаналари таъ-сирида ривожланди. Уйғониш даврида Италияда нотекис жойларда ҳайкал, кичик шакллар меъморлиги, зина, шаршара ва б.дан фойдаланилган. Му-жассамот маркази бўлган бош бино ва б. б-н биргаликда аниқ режа асосида мунтазам боғлар барпо этилган (меъ-морлар Ж. Вииьола, П. Лигорио ва б.). 17—18-а.лар Франция, Англия ва б. дав-латларда манзарали боғлар қатъий хан-дасий шаклидаги режа бўйича мунтазам бог ансамбллари (Франциядаги Версаль боғи ва б., меъмор А. Ленотр) яратидди. Бунда сарой бинолари боғ мужассамоти маркази бўлиб, ҳовуз, канал ва фавворалар, ҳайкал, кичик шакллар меъморлиги, хиёбон, гулзор ва дарахтзорлар уйғунлаштирилиб ях-лит меъморий иншоот яратилган.
18— 19-а.ларда Россияда хам Б. т. с. юк-садди. Айниқса сарой боғ ансамбллари кенг ривожланди: Летродворец, Царское село (Пушкин)даги Екатерина боги, Павловскдаги манзарали боғлар жаҳон Б. т. с.нинг энг яхши намуналаридандир.
20-а.дан Б. т. с.нинг янги турлари ву-жудга келди (спорт боги, оймома боги, кўргазма боғи ва б.). Оммавий дам олиш учун шаҳар боғлари яратилди (Нью-Йорқдаги марказий боғ, Мюнхендаги Олимпия мажмуавий боғи ва б.); тур-ли мақсадларда фойдаланиладиган боғ-лар (болалар, ҳайвонот, ўсимликлар, мемориал иншоотлар мажмуавий боги ва б.), ўрмонзор ичидаги боғлар (Ки-евдаги Голосив ўрмонида, Вильнюсда-ги Вингис, Москвадаги Измайлов боғи ва б.), сунъий кўл киргокларида ва сув
омборларида (Ир-кутскдаги «Ёшлар ороли», Киевдаги Днепр гидропарки ва б.) барпо этилган боғлар.
Ўзбекистонда даст-лабки маданият ва истироҳат боғи 1882 й.да Тошкентда барпо этилди (кейинги йилларда бу боғ болалар маданият ва истироҳат боғига ай-лантирилган). Бу ерда турли кўргазма-лар: саноат, қ.х. кўргазмаси ва илмий кўргазма (1890), Туркистон суратлар (фотография) кўргазмаси (1899) ва б. ўтказилган. Ботаника боги (1922) собиқ генерал-губернатор боги ҳудудида. Бо-бур боғи (1932) тўқимачилик комби-нати ходимлари ташаббуси б-н ташкил этилган. Андижондаги ҳоз. Алишер На-воий боғи Рўзиохунбойнинг хусусий чорбоғи (1880) ўрнида барпо қилинган. 1960—80 й.ларда Ўзбекистонда ташкил этилган Маданият ва истироҳат боғлари асосан бир хил қолипда, узоқ яшайдиган манзарали дарахтзорлардан иборат бўлиб, уларда оммавий-сиёсий, маданий-маиший, жисмоний тарбия ва соғломлаштириш ишлари олиб борил-ган. Ёзги кинотеатр, театр, қироатхо-на, ўйин автоматлари, умумий овқат-ланиш хоналари бўлган.
1991—96 й.ларда Маданият ва исти-роҳат боғлари шаҳарнинг бош режаси-га мувофиқ махсус лойиҳалаш и.т. инс-титутлари томонидан қайта таъмирла-ниш ва янгиларини яратиш лойиҳала-ри ишлаб чиқилди (Тошкентдаги халқ хўжалиги ютукдари кўргазмаси, Мус-тақиллик майдони, Фарғонадаги На-воий боғи ва б.). Узбекистан Респуб-ликаси Президенти Ислом Каримов ташаббуси б-н мамлакат шаҳар марказ-ларида иқлими, манзараси, шаҳарсоз-лик ва иқтисодий шароити ҳисобга олиниб, ўсимликлар, манзарали ва мевали боғлар сув қурилиш иншоот-лари, сунъий ҳавзалари, каналлари, фаввора, ҳовузлар қад. миллий анъа-наларни ривожлантирган ҳолда барпо этилмоқда (қ. Ўзбекистон миллий боги). Пўлат Зоҳидов, Муҳаммадамин Расулов.

мевали боғлар, узумзорлар ва б. мик-роиқлимини яхшилаш ва табиатнинг зарарли омилларидан саклаш учун улар атрофига белбоғ усулида, боғ ичида карта чегаралари бўйлаб барпо этила-диган дарахтзорлар. Б. ў. и. шамол тез-лигини сусайтиради, қишда боғларни қор қуюнларидан асрайди. Бу эса мевали дарахтларнинг яхши ўсиб, ривож-ланиши, ҳосилдорлигининг ошишига таъсир кўрсатади. Б. ў. и. боғнинг чега-раси бўйлаб (2—3 қаторли тўрсимон тузилишда) асосий ва ички майдон,-чалар бўйлаб (1—2 қаторли ярим пан-жарасимон тузилишда) ички ёрдамчи иҳотазорлардан таркиб топади. Ички иҳотазор асосан ўзаро 300—400 м ора-лиғида жойлаштирилади. Иҳоталар ту-ташган жойларда 8—12 м энликда очиқ жойлар қолдирилади. Қатор оралиқла-ри 2,5—3 м, қатордаги дарахтлар ора-лиғи 1,5—3 м бўлади. Б. ў. и. бог барпо этишдан 2—3 йил илгари ҳар бир мин-тақага мое тез ўсадиган, илдиз бачки чиқармайдиган дарахт кўчатлари (те-рак, қайрағоч, заранг, учтикан ва б.) экилади (қ. Дала ўрмон иҳотазорлари). БОҒБЕКОВ Сафо (1903, Хива - 1978) — хивалик ёғоч ўймакори, Хива бади-ий ўймакорлик мактаби вакили. Отаси уста Боғбек Абдураҳмонов ва ўймакор уста Ота Полвоновдан ҳунар ўрганган. Б. анъанавий ислимий нақшни ривож-лантирди. Жамоат ва турар жой бинолари учун ўйма нақшли эшик, устун-лар, намоёнлар, бадиий буюмлар (қутича, лавҳ ва б.) тайёрлаган. Наво-ий театри фойелари эшиклари (1945— 46, ҳамкорликда), Урганч т.й. вокзали биноси эшиклари (1951—52) ни бадиий ўйма нақшлар б-н безаган, «Ўзбе-кистон» теплоходи ички безаклари (1970) ва Урганчдаги «Интурист» меҳ-монхонаси тантаналар зали (1974) учун намоёнлар яратган. Кўплаб шогирдлар тайёрлаган. 18—19-а.лар Хива меъморий обидаларини таъмирлашда қат-нашган. Б. ишларидан намуналар музей-лар (Тошкент, Москва, Санкт-Петербург ва б.)да сақланади. БОҒБОНЛИ МАСЖИД - Хивадаги меъморий ёдгорлик (1809). Масжиднинг умумий тарҳи 26х 13,3 м. Бош тарзида-ги гумбазли дарвозахона орқали ҳов-лига кирилади. Дарвозахонанинг икки ёнида ҳужралар жойлашган. Ховлининг икки томони девор б-н ўралган. Юқори-да олди айвонли, гумбазли хонақоҳ (6,8x6,8 м) жойлашган. Девори ва пой-девори пишиқ ғиштдан, дарвозахона пештоғи силлиқланган ғиштдан жуфт-жуфт қилиб терилган, деразалари пан-жара шаклида ганчдан ишланган. Эши-

Боғбонли масжид.
ги ўйма нақшли (Уста Рўзи Муҳаммад-нинг исми қайд этилган). Хонақоҳ ички деворлари ганч сувоқли. Жан.да меҳ-роб, бошқа томонларига чуқур ва кенг равоқлар ишланган. Айвон шипи ва устун (14-а.га оид)лари ўйма нақшлар б-н безатилган. Устунлар курсиларга ўрнатилган. Масжид кираверишига ўрнатилган тош лавҳага уста Полвон-қулнинг исми ва бино қурилган йили шеърий сатр б-н ёзилган. БОҒДОРЧИЛИК, мевачилик — 1) қ.х. нинг мева, узум ва резавор мева-ларни етиштирадиган муҳим соҳаси. Аҳолининг мева ва мева маҳсулотла-рига, саноатнинг мева хом ашёсига бўлган эҳтиёжларини қондиришга хиз-мат қилади. Соф Б. (олма, нок, ўрик, гилос ва б. етиштириш) ва кўчатчилик (кўчатзорларда мевали дарахтлар кўчат-лари етиштириш) тармоқпарига бўли-нади. Жаҳон боғдорчилигида 200 дан ортиқ мева, резавор мева, ёнғоқ мева турлари экилади, улардан 100 мева тури саноат аҳамиятига эга. Олма, зай-тун, финикия палъмаси, банан, манго, ток энг кўп экиладиган мева турлари-га киради. Б. Хитой, АҚШ, Ҳиндистон, Аргентина, Бразилия, Япония, Испания, Франция, Италияда ривожланган. Ўрта Осиёдаги Б. ҳақида дастлабки маълумотлар мил. ав. 1-минг йиллик-нинг ўрталарига оид юнон, хитой, рим манбаларида учрайди. Ўрта Осиё кўпги-на мева турларининг ватани ҳисобла-нади. Асрлар давомида халқ селекция-си асосида ўрик, олма, нок, ёнғоқ, бо-дом, анор, ток ва б.нинг жуда серҳо-сил навлари яратилган. Уларнинг кўплари сифат жиҳатидан дунё коллек-циясида ўзининг такрорланмас ўрни-га эга. 20-а. бошларида ҳоз. Узбекистан ҳудудида тахм. 50 минг га боғ, жумла-дан 22 минг га мевазор, 37 минг га токзор бўлган. Боғларнинг асосий май-донлари Фаргона водийси (24%), Тош-
кент воҳаси (36%) ва Зарафшон водийси (токзорларнинг 50%) га тўғри ке-лар эди. Боғларда данакли мевалар 70% ни (асосан ўрик), уруғли мевалар (олма, нок, беҳи) 25% майдонни эгал-лаган эди. Шаҳар ва қишлоқлар атроф-ларида алоҳида мевазорларда аҳоли-нинг боғлари ва чорбоғлари (мевазор, токзор, полиз ва сайилбоғ)да мевалар, ток, турли гулларнинг маҳаллий навлари экиб келинган. Етиштирилган мевалар янгилигида истеъмол этилган, лекин қоқи ва майиз солиш асосий ўринда турган. 20 й.ларнинг 2-ярмидан ихтисослаштирилган мевачилик ва ток-чилик хўжаликлари барпо этила бош-лади, тоғ ва тоғ этаклари зоналарида жойлашган жамоа хўжаликларида ҳам бу тармоққа катта эътибор берилди. Меваларнинг нав таркибини яхшилаш мақсадларида олма, нок, узум ва б. нинг Европа мамлакатларида етиштирилган навлари келтириб экилди. 50-й.лар охири — 60-й.ларда 2500—3000 га боғ ва токзорларга эга бўлган агро-комбинатлар ташкил этилди.
Республикада мева ва резавор мева-нинг 20 тури экилади. Уруғли мева да-рахтлари (олма, нок, беҳи ва б.), данакли мева дарахтлари (ўрик, шафто-ли, олхўри, гилос, олча, олуволи ва б.), субтропик ўсимликлар (анор, ан-жир), ёнғоқ мевалилар (ёнғоқ, писта, бодом), резавор мевалилар (қулупнай, малина, смородина, чаканда) асосий ўринни эгаллайди. Олма, нок ва ток-нинг ёзги, кузги ва кишки навлари муҳим хўжалик аҳамиятига эга. Токчи-лик қадимдан Тошкент, Самарқанд вилоятлари, Фарғона водийсида тарақ-қий этган, хўраки, майизбоп ва кон-серва маҳсулотлари (шинни, мураббо,
шарбатлар) ҳамда виночилик йўна-лишларига эга. Ўзбекистонда мева қоқилари ва майизнинг ноёб хиллари тайёрланади. Республикага тропик ва субтропик минтақалардан олиб келинган лимон, апельсин, мандарин, уноби, шарқ хурмоси, пекан каби мевалар тобора кўпроқ майдонларда экилмоқ-да. Андижон, Наманган, Сурхондарё, Тошкент вилоятларида кўпгина хўжа-ликларда иссиқхона лимонзорлари барпо қилинган. Республика бўйича бун-дай иссиқхоналар майдони 427 га дан кўпроқ (2001). 90-й.лардан бошлаб пахта майдонлари қисқартирилиши муно-сабати б-н Қорақалпоғистон Республи-каси; Хоразм, Бухоро, Сирдарё ва Жиззах вилоятларида кўплаб боғ ва ток-зорлар ташкил этилди. Республикада 100 дан ортиқ ихтисослаштирилган Б. хўжа-ликлари бор. Республикада боғларнинг умумий майд. 320 минг га га етди (мева боғлари 199 минг га, токзорлар 120 минг га), ялпи мева ва узум ҳосили 833 минг т дан ошди (1999). Меванинг ҳар бир вилоят, туманнинг тупроқ ва иклим шароитига мослаштирилган, р-нлаш-тирилган навлари экилади. 2) Б. фан сифатида мевали дарахтлар-нинг тузилиши, ўсиши, ривожланиши, кўпайиши ҳамда ҳосил бериш қонуни-ятларини, шунингдек уларнинг ташқи муҳит б-н алоқадорлигини ўрганади, турли табиий муҳитда ўсиб, яхши ҳосил беришини таъминлаш учун илғор агротехника усулларини ишлаб чиқади. Б. биол., тупроқнинг физик ва кимёвий хусусиятлари, ўсимликлар физиологи-яси, агрокимё ҳамда умумий деҳқон-чилик б-н бевосита алоқадор бўлиб, Б. агротехникасининг барча усуллари шу фанларга асосланади. Ўзбекистонда Б.ни
Тоғ ён бағридаги боғлар (Бўстонлиқ тумани).

ривожлантиришда акад. Р. Р. Шредер номидаги Боғдорчилик, узумчилик ва виночилик институты ва Ўзбекистон Ўсим-ликшунослик институтитшт хизмати катта. Кейинги йилларда мева, резавор-лар ва токнинг 200 дан ортиқ серҳосил навлари яратилди, бошқа мамлакатлар-дан келтириб ик,лимлаштирилди ва экишга тавсия этилди.
Республикадакўчатчилик и ш л а -р и ҳам илмий асосга қўйилган ва мар-казлаштирилган. Р. Р. Шредер номидаги «Мевашарбат» корпорация ва унинг вилоятлардаги филиал ва хўжаликла-рида хўжаликлар ва боғбон, соҳибкор-ларга сотиш учун ҳар йили 10—12 млн. дона турли мева дарахтлари ва ток кўчатлари етиштирилади (яна қ. Ампелография, Помология).
Султан Холназарое.
БОҒДОРЧИЛИК, УЗУМЧИЛИК ВА ВИНОЧИЛИК ИНСТИТУТИ, акад. Р. Р. Шредер номидаги Боғ-дорчилик, узумчилик ва ви-ночилик илмий тадқиқот ин-ститути — Ўрта Осиёда мевачилик ва узумчилик соҳасидаги энг йирик илмий марказ. Дастлаб 1898 й.да Тур -кистон қ.х. тажриба даласи сифатида Р. Р. Шредер томонидан асос солинган. 1925 й.дан Ўзбекистон қ.х. тажриба ст-яси (1928 й.да Р. Р. Шредер номи бе-рилган), 1930 й.дан боғдорчилик ва сабзавотчилик тажриба ст-яси, 1937 й.дан мева-резавор ўсимликлар ст-яси, 1948 й.дан мева-резавор ўсимликлар илмий тадқиқот ин-ти, 1958 й.дан бог-дорчилик, узумчилик ва виночилик илмий тадқиқот ин-ти, 1977 й.дан мевачилик, узумчилик ва виночилик илмий и. ч. бирлашмаси, 1995 й.дан «Мевашарбат» илмий и. ч. корпорация-сининг бош корхонаси. Ин-т таркиби-да агротехника ва боғдорчиликни жа-даллаштириш; селекция; иқтисодиёт;
Институтнинг субтропик мевалар иссиқхонаси.
механизация; субтропик ва цитрус ўсимликлари; мевани қайта ишлаш ва сақлаш бўлимлари, ўсимликларни ҳимоя қилиш; агрокимё; физиология ва биокимё; радиоактив изотоплар лаб. лари бор. Ин-т қошида аспирантура бўлими, мева-сабзавотчилик коллежи, боғдорчилик мактаби мавжуд. Ин-тнинг боғдорчилик ва узумчилик муаммола-ри б-н шуғулланадиган Самарқанд филиали, Фарғона (Қува туманида), Самарқанд, Тоғли боғдорчилик ва узумчилик (Чорвоқ, Тошкент вилоя-ти), Виночилик (Тошкент вилояти Қибрай туманида; виночилик з-ди б-н бирга), Жан. Ўзбекистон тажриба ст-яси (Денов) бор (2000). Ин-т Андижон, Фарғона, Бухоро, Жиззах, Избоскан, Наманган, Қарши, Самарқанд, Тошкент, Хоразм (Урганч), Бандихон, Сирдарё, Ойқор (Бахмал тумани), Чар-хин (Пастдарғом тумани), Тавоис (Қи-зилтепа тумани), Оқтош (Пайариқ тумани) тажриба хўжаликларига илмий раҳбарликни амалга оширади (бу хўжа-ликларнингумумий экин майд. 17324 га; 2000). Ин-т фаолияти мобайнида мева, резавор мева ва токнинг 200 янги нави етиштирилди ва тавсифланди. Шулар-дан 64 нав р-нлаштирилди, 139 нав дав-лат синовидан ўтказилмоқца. Ин-т фаолияти М. М. Мирзаев,Ъ. В. Кузнецов, С. С. Калмиков, А. Г. Шредер, К. В. Смирнов, А. К. Павлов, А. С. Череватен-ко, С. И. Ягудина, О. К. Афанасьев, С. Эшонхонов, М. К. Собиров, X. F. Ғуло-мов, Ю. М. Жавакянц, М. Ж. Раззоқов ва б. олимларнинг номлари б-н боғлиқ. Ин-тда боғ ва токзорлардан мўл ҳосил олиш агротехникаси ишлаб чиқилиб, республиканинг ҳамма р-нларида тат-биқ этилди. Боғдорчилик ва узумчилик-ни ихтисослаштириш масаласи ҳал қилинди. Ин-тда мева, резавор мева ва токнинг биологик хусусиятларини
ўрганиш, янги ўзлаштирилган ерларда, тоғ этаги ва тоғ р-нларида, шу жумла-дан Сирдарё, Жиззах вилоятларида, Фарғона водийсининг тошлоқ ҳудудла-рида боғдорчилик ва токчиликни ривож-лантириш, қоки ва майиз қуритиш ҳамда саклаш технологиясини такомиллашти-риш, мева дарахтлари ва токларни за-раркунанда ва касалликлардан ҳимоя қилиш усулларини яратиш, бог ва ток-зорларда механизацияни кенг жорий этиш, кўчат етиштиришда замонавий усулларни қўллаш ишлари олиб бори-лади. Ин-тнинг 45 жилд илмий асарлари тўплами нашр этилган. Ин-тда 157 илмий ходим, жумладан 2 фан д-ри ва 44 фан номзоди ишлайди (2000). Ин-т Хал-қаро кўргазмаларнинг олтин ва кумуш медаллари б-н мукофотланган.
Мирмақсуд Мирзаее.
БОҒИ АВАРС, Баварс — Бадах-шондаги ўрта аср калъаларидан бири. Талиқон б-н Бадахшон ш. оралиғида жойлашган. Маҳаллий ривоятларга кўра, Б. А. гўзал ва обод бўлган, қалъ-анинг айлана девори 2,5 фарсаҳни таш-кил этган. Б. А. қалъаси 13-а.да Чиға-шойхон даврида бузилиб, бир неча аср-дан сўнг 17-а.да қайта тикланган. Бу ердаги бир булоқ сувидан винонинг таъми келиб турган. Яъкубий (9-а.) аса-рида Баварс ш. тарзида учраб, у Балхга мансуб, жоме масжиди бор шаҳарлар қаторида қайд этиб ўтилган. БОҒИ БАЛАНД — қ. Амир Темур бог-лари.
БОҒИ БЕҲИШТ - қ. Амир Темур боғ-лари.
БОҒИ БОБУР — Кобул ш.да Бобур барпо этган боғ (1515—20). Б. Б. шаҳар-нинг Шердарвоза тепалиги ён бағри-даги бир неча га майдонни эгаллаган ниҳоятда хушманзара, обод, шаҳар аҳолисининг оромгоҳ ва зиёратгоҳ жойи. Ҳар йили 21 март (Наврўз куни)
Институт музейи зали.

да кўчат ўтқазиш маросими шу бог-дан бошланади. Боғда Бобур макбара-си, унинг ёнида Бобурнинг кичик ўғли Ҳиндол, неваралари: Руқия Сул-тон бегим, Ҳаким Мирзо ва б. авлод-ларининг қабрлари жойлашган. Боғ ичида оқ мармардан ишланган кичик масжид, мактаб, жисмоний машқ майдончалари, ҳовуз, обод чойхона ва супалар бор. Мевали дарахтлар ва гуллар ҳамда Бобур давридан қолган азим чинорлар боғнинг кўрки. Б. Б.нинг атрофи кунгурадор девор б-н қуршалган. Бобур Б. Б.дан ташқари Афғонистон ва Ҳиндистонда Ўрта Осиё анъаналари асосида ўнлаб боғ-лар бунёд этган (Боғи Калон, Боғи Вафо, Зарафшон боғ, Дилором боғ, Ором боғ ва б.). Бу боғлардаги ариқ-лар текис ва тўғри олиниб, дарахтлар тартиб б-н ўтқазилган. Гуллар эки-либ, атрофига майда рангдор тошлар терилган. Ҳиндистон ва Афғонистон-да бўлмаган ўсимлик ва дарахтлар Мо-вароуннаҳрдан олиб борилган. Афғо-нистонда узоқ йиллар давомида бўла-ётган фуқаролар уруши туфайли Б. Б.га бирмунча зарар етди.
Андижон ш.нинг жан.-шарқида — Боғишамолда Б.Б.нинг рамзий шакли-да махсус боғ бунёд этилди. Ушбу боғ ҳам Кобул ш.даги боғга тақлидан Б.Б. деб юритилади (қ. Бобур миллий боғи мажмуаси).
БОҒИ ДАВЛАТОБОД - қ. Амир Темур боғлари.
БОҒИ ДИЛКУШО - қ. Амир Темур боғлари.
БОҒИ ЖАҲОННАМО - қ. Амир Темур боғлари.
БОҒИ МАЙДОН - қ. Амир Темур бог-лари.
БОҒИ НАВ — қ. Амир Темур боғлари. БОҒИ САФҚД — Шоҳрух Бойсунқур Мирзога атаб Ҳиротнинг шим.-шар-қида қурдирган боғ. У ҳижрий 813 й.нинг 24 зулқаъдасида (1411 й. 20 март) тантанали суратда очидди. Боғ-даги қаср оқ (сафед) мармардан қурил-ган. Абдураззоқ Самарқандий Б. С.нинг бино этилишини таърифлаб, қасрини безашда «Эпчил қўлли наққошлар ҳар бир хонага (ўз хунарларидан) бир нусха ясаганлар ва ҳар бир болохонага... бир манзарани ишлаганлар, қаср девори-нинг изораси ва боғ атрофи деворла-рининг устига яшма тоши қўйилган, устига бўрттириб ишланган расмлар чизиб, нақшланган», деб ёзади. Бой-сунқур Мирзо боғда истиқомат қилиб, ўз илмий, адабий анжуманларини ҳам шу ерда ўтказган.
БОҒИ ЧИНОР - қ. Амир Темур бог-лари.
БОҒИ ШАМОЛ — қ. Амир Темур боғ-лари.
БОҒИАФЗАЛ — қад. қишлоқлардан бири. Бухоро вилояти Шофиркон ту-манида жойлашган. Б. яқинида илк ўрта асрларда Бухорода ҳукмронлик қилган вардонхудотларнинт қароргоҳи — Вар-донзе қўрғони (Қўрғонтепа) харобала-ри мавжуд. 1880 й.да Б. қаттиқ бўрон натижасида қум остида қолган. Ҳоз. қишлоқ қиёфаси таниб бўлмас дара-жада ўзгарган. Б. ҳусайни узуми ва кишмиши б-н ҳам машҳур. БОҒИСТОН — Тошкент вилояти Бўстошшқ туманщщтн қад. қишлоқ, ту-маннинг шарқий қисмида, Писком тоғ тизмасининг шим. этагида, Чорвоқ еув омбори соҳилида жойлашган. Аҳолиси қарийб 3000 кишй; боғдорчилик, саб-завотчилик ва чорвачилик б-н шуғул-ланади. Булоқлардан сув ичади. Қиш-лоқ номи 10-а.да «Ҳудуд ул-олам» аса-рида «Садбағво» шаклида қайд этил-ган. Б.да Тошкентда яшаган Шайх Хованди Тоҳурнинг отаси бўлмиш Умар Боғистонийнинг қабри бор. Қабр атрофида боғ барпо қилинган. Б.да Хожа Аҳрор туғилган. БОҒЛАМА (грамматикада) — гапда эга ва кесимни бириктирувчи восита. Б. лар ўз лексик маъносини йўқотиб, ёрдам-чи сўз вазифасини бажаради. Улар лу-ғавий бирлик ҳолатида ўз лексик маъ-носига эга бўлиши мумкин, лекин ёр-дамчи сўз сифатида грамматик вазифа-ни бажаришда ундан холи бўлади. Б. предикативликни шакллантиради ва от кесимга қўшилиб, унинг модаллик, замон, майл, шахс-сон маъноларини ифодалайди. У «бўл» феъли ва тўлиқ-сиз феълнинг «эди», «экан», «эмиш» шаклларидан иборат. Предикативлик қўшимчалари ҳам Б. вазифасини ўтай-ди ва модаллик, замон, шахс-сон му-носабатларини билдиради. Мае, «Мен боғбон бўламан», «Мен боғбондир», «Мен боғбон» ва ҳ.к. Б. вазифасини яна «кел», «сана», «ҳисобла», «ата» каби феъллар ҳам бажара олади. Б. от кесим-ларни шахс-сон жиҳатдан эга б-н мос-лаштиради, яъни эга ва кесимнинг ўза-ро мослашув боғланишини таъминлай-ди.
БОҒЛАНГАН ЗАРЯД - электр ўтка-зувчанликда қатнашмайдиган заряд. Диэлектрик моддада мусбат ва манфий зарядлар ўзаро мустаҳкам боғланган бўлади. Бундай модда электр майдонга жойлаштирилганда Б. з. лар бир-бирига нисбатан силжимайди, балки боғлан-ганича қолади.
БОҒЛИҚ ЭНЕРГИЯ — жисмнинг мас-сасига боғлиқ бўлган энергияси. Жисм энергияси АЕ га ўзгарганда жисм мас-
саси Лот~ с2 га ўзгаради; жисм масса-си т га ўзгарганда жисмнинг туда энергияси Е=тс2 га ўзгаради, демак, энергия ва масса боғланган бўлади.
Кимёвий ва ядро реакциялари вақ-тида ажралиб чиқадиган энергиянинг бир қисми ҳам Б. э. деб аталади. БОҒЛОВ — синган, чиққан, лат еган, тирналган, ёрилган, жароҳатланган аъзоларни ифлосланиш ва б. таъсирлар-дан сақлаш, шунингдек гавданинг би-рор қисмини қимирламайдиган қилиб қўйиш ва босиб туриш учун қўллани-ладиган восита. Б.лар қаттиқ ва юмшоқ ҳамда оддий ва мураккаб бўлади. Маҳ-камловчи, босувчи, тахтакачловчи (қ. Иммобилизация), қотирувчи (қ. Гипс боғлов) ва шина Б.лар бор. Маҳкамлов-чи Б.нинг пластирли, елимли ва бинт-ли тури кўп ишлатилади. Б.лар бошоқ-симон, саккизсимон, спиралсимон ва ҳ.к. шакдда бўлади. Улар жароҳатни тоза сақлаш, яра сели ва йирингни ши-миш, шикастланган тўқимага шифо-бахш таъсир кўрсатиш, инфекцияга қарши курашиш мақсадида ишлатилади. Б. тайёрлашда турли б о ғл о в ма-териалларидан фойдаланилади. До-кадан салфетка, бинт ва тампонлар тай-ёрланади. Ярага бевосита боғланадиган Б. материаллари стерилланган бўлиши ло-зим (қ. Антисептика, Асептика). Гигро-скопик бўлмаган пахтани иситувчи ком-прессларда ишлатиш, шина остига қўйиш ёки гипс Б.да қўллаш мумкин. Стерилланган ва стерилланмаган Б. материаллари: салфетка, бинт, пахта ўрами, боғлов пакета ва б. дорихоналарда сотилади. БОҒЛОВЧИ (грамматикада) — ёрдам-чи сўз. Гап ва ran бўлакларини бир-бирига боғлайди. Б. ишлатилишига кўра, якка Б.лар («ва», «аммо», «лекин», «агар», «чунки», «учун» ва б.), такрор-ланувчи Б.лар («баъзи», «бир», «гоҳ», «ё» ва б.) га бўлинади. Б. грамматик маъно ва вазифасига кўра, тенг Б. ва эргаштирувчи Б.ларга ажратилади. Тенг Б.лар «ва», «ҳамда» — бирик-тирув Б.ларга («баҳор келди ва дарахтлар уйғонди»); «аммо», «лекин», «бирок», «балки» — зидловчи Б.ларга («у ишга борди, бироқ ишламади»); «ё», «ёки», «ёхуд», «гоҳ... гоҳ», «дам... дам» — айирувчи Б.ларга («дам ҳаво очила-ди, дам ёмғир ёғади»); «на ... на» — инкор Б.ларга («на ёмғир ёғади, на ҳаво очилади») бўлинади. Бириктирувчи Б.нинг вазифасини «билан» кўмакчи-си, «ҳам», «-да», «-у» («-ю») юкла-малари ҳам бажариши мумкин. «-У» («-ю») юкламаси зидловчи Б. вазифасида ҳам келади. Эргаштирувчи Б. кўпинча

Боғот қишлоғи ёнидаги «Қалъажиқ» қалъаси.
бош гапга қўшилиб, изо\лаш ва аниқ-лаш мазмунини берувчи эргаш гапни боғлаб келади. Улар — «ки(м)» — аниқ-лов Б. («дейдиларким, ойда ҳам доғ бор»); «чунки», «шунинг учун», «негаки», «токи» — сабаб ва мақсад Б. («келди, шунинг учун қувондим»); «гўё», «гўёки» — чоғиштирув Б. («у тик ағанади, гўё остидан кесилгандай бўлди»); «агар», «башарти», «гарчи» — шарт ва тўсиқсизлик Б. («агар келса, гаплашаман»)ларга фарқланади. БОҒЛОВЧИ МАТЕРИАЛЛАР (қури-лишда) — сув қўшиб қориштирганда ёпишқоқ, хамирсимон мулойим масса ҳосил қилиб, кейин тошдек қотадиган кукунсимон материаллар. Анорганик (минерал) ва органик хиллари бор. Анорганик Б.м. ҳавода қотадиган ва гидравлик хилларга бўлинади. Ҳавода қотадиган Б. м. фақат очиқ ҳавода қота-ди, намда эса қисман қотади ёки уму-ман қотмайди. Буларга оҳак, гипс, эрувчан шиша, гил ва б. киради. Гидравлик Б.м. очиқ ҳаводагина эмас, балки нам ва сувда ҳам қотади. Буларга гидравлюгоҳак, портландцемент ва б. киради. Б.м. яхлит бетон, йиғма темир-бетон конструкциялар ва қоришмалар тайёрлашда ишлатилади. Органик Б.м. (мае, битум) асфальтга қўшилади, томларни ёпишда ишлатилади. БОҒОТ — Хоразм вилоятидаги қиш-лоқ. Боют туманы маркази. Б. шим.-ғарб-да Хўжалик, жан.-шарқда Бешариқ қишлоқларига ёндош. Яқин т. й. стан-цияси Хонқадан 12 км. Б.дан Урганч-гача 30 км. Аҳолиси 8,8 минг кишидан зиёд (2000). Тарихий манбалардан Б. 2000 йиллик тарихга эга эканлиги маъ-лум. Б. жан.даги Қалъажиқ (Довудқалъа) дан топилган буюмлар милод бошла-рига оидлиги аниқланган. Бу қалъа «Буюк ипак йўли»да жойлашганлиги сабабли иқтисодий, ижтимоий-сиёсий ҳаётда катта роль ўйнаган. Ҳоз. кунгача қалъанинг ғарбий қисми маҳаллий
аҳоли ўртасида «Чўянбозор» деб юри-тилади. Ҳозирда қалъанинг айрим қисмларигина сақланиб қолган.
Б.да тўқимачилик, тикувчилик ф-ка-лари, пахта тозалаш з-ди, нон маҳсу-лотлари к-ти, МТП ва б. саноат корхо-налари мавжуд. Б. ҳудудидан Урганч — Ҳазорасп, Хива — Ҳазорасп автомобиль магистраллари ўтган. Б.да 19-а. охирларида катта карвонсаройли бозор бўлган. Бозор очиқ ҳовлидан иборат тўртбурчак шакдда қурилган, растала-ри ёпиқ бўлиб, бурчакларида салобат-ли гумбазлари бўлган. Пахса деворли ва асоси мустаҳкам бўлмаганидан саклан-маган. Бозор атрофида косиб ва ҳунар-мандларнинг кичик уйлари қурилган. Б. 1970 й.дан сўнг бош режа лойиҳаси-га кўра ривожланиб бормоқца. Мада-ният саройи, Ёшлар уйи, мусиқа мак-таби, меҳмонхона, марказий касалхо-на бинолари, и.ч. биноларидан тўқув ва тикувчилик ф-калари, нон к-ти, очиқ ва ёпиқ «Наврўз» бозори мажму-аси, «Хумо» чойхонаси, «Бахт уйи», 300 ўринли теннис корти каби жамоат бинолари мавжуд. 4 оммавий ва бола-лар кутубхонаси, мусиқа мактаби, 3 умумий таълим мактаби, катталар таъ-лим маркази, болалар ва ўсмирлар ижод уйи, 6 мактабгача болалар муас-сасаси, истироҳат боғи, спорт ва соғ-ломлаштириш мажмуи фаолият кўрса-тади (2000).
БОҒОТ ТУМАНИ — Хоразм вилояти таркибидаги туман. 1926 й. 29 сент. да ташкил этилган (1930 ва 50-й.ларда бир неча марта ёндош туманларга қўшиб юборилган ва қайта тикланган, 1970 й. 7 дек.да қайта ташкил этилди). Б. т. Хоразм вилоятининг жан.-шарқий қисми-да жойлашган. Ғарб ва шим.да вилоят-нинг Янгиариқ ва Хонқа туманлари, Амударё б-н, шаркда Ҳазорасп тума-ни ва жан.да Туркманистон б-н чега-радош. Майд. 0,44 минг км2. Аҳолиси 106 минг кишидан зиёд (2000). Б.т.да 11
қишлоқ фуқаролари йиғини (Бешариқ, Боғот, Деҳқонбозор, Маданият, Най-ман, Хитой, Хўжалик, Қизилравот, Қипчоқ, Қораянтоқ, Қулонқорабоғ) бор. Маркази — Боғот қишлоғи.
Т а б и а т и . Б.т. ер юзаси учламчи давр охири ва тўртламчи давр бошларида даре келтирган ётқизикларнинг тўпла-нишидан вужудга келган. Аллювиал жинслар бўр даврининг туб жинслари устини қоплаб олган. Ер юзаси паетте-кисликбўлиб, шим.-ғарбга нишаб. Баъ-зи жойларида саёз ботиқ ва қолдиқ ўзанлар учрайди. Туманнинг жан.да кум рельеф шакллари тарқалган. Ҳоз. замон рельефининг вужудга келишида Амударё ва унинг тармоклари, сугориш шохобчалари муҳим роль ўйнаган.
Иқлими кескин континентал. Янв.-нинг ўртача т-раси — 4°дан — 6° гача, июлники 28—30°. Йилига 80—110 мм ёғин тушади. Вегетация даври 190—210 кун. Туман ҳудудидан Амударё оқиб ўта-ди. Тумандаги асосий суғориш шохобчалари Тошсоқа канали ва унинг тар-моклари — Байрамсоқа, Қизилработ, Қораянтоқва Осёп ариқларидир. Туман-да 50 дан зиёд кўл (Отакўл, Шўркўл, Кўккўл, Гажли, Тўқайкўл ва б.) бор. Кўлларнинг аксарият қисми туманнинг Қорақумга туташ пастқам жойларида жойлашган. Тупроқлари ўтлоқи ва ўтлоқи бўз тупроклардан иборат. Кучли шўрланган жойларда шўрхок ва шўртоб тупроқпар, Қорақумга туташ жойларида қумли ва қумоқтупроклар тарқалган. Сувга сероб жойларда намсевар ўсим-ликлар, қумларда ксерофит ўсимлик-лар учрайди. Ҳайвонлардан сариқ юм-ронқозиқ, чиябўри, нутрия, ондатра, паррандалардан ўрдак, кулранг ғоз, бирқозон ва б. учрайди.
Аҳолиси, асосан ўзбеклар; шу-нингдек бошқа миллат вакиллари ҳам яшайди. 1 км2 га 240 киши тўғри келади.
• Туман марказлари О Бошқа ахали пухктлари 1. Элшккальатуманн

Хўжалиги. Б.т. хўжалигининг асо-сини қ.х. ташкил этади. Қ. х. да фойда-ланиладиган ерлар 22,9 минг га, шу жумладан ҳайдаладиган ерлар 18,5 минг га; 8,5 минг га ерга пахта, 3,8 минг га ерга галла, 3,6 минг га ерга шоли, 0,7 минг га ерга полиз-сабзавот экинла-ри, 0,2 минг га ерга маккажўхори, 1,2 минг га ерга беда экилади. Кунжут ва қанд лавлаги экиш ҳам йўлга қўйил-моқда. Б. т. да 13 жамоа хўжалиги, 81 деҳқон ва фермер хўжалиги бор. Туман жамоа ва шахсий хўжаликларида 35,8 минг қорамол, 30,5 минг қўй ва эчки, 100 минг парранда боқилади (2000).
Саноат корхоналари қ. х. маҳсулотла-рини қайта ишлашга ихтисослашган. Туманда 10 қурилиш ташкилоти, 6 саноат корхонаси бор. Туман ҳудуди-дан Қўнғирот — Чоржўй т. й., Урганч — Ҳазорасп, Хива — Ҳазорасп автомобиль йўллари ўтган. Энг яқин т.й. станцияси «Боғот» туман марказидан 12 км нарида.
1999/2000 ўқув йилида 50 умумий таълим мактабида 27 минг ўқувчи, 2 лицейда 500 ўқувчи таълим олди. 2 спорт мактаби ва теннис корти фао-лият кўрсатмоқда. 40 оммавий ва бо-лалар кутубхонаси, 42 клуб, 14 мада-ният уйи, 1 мусиқа мактаби, 1 халқ ансамбли, 39 спорт зали, теннис корти, 204 спорт майдончалари ишлаб ту-рибди. 10 минг кишига мўлжалланган стадион мавжуд. 510 ўринли 5 касалхо-на, 10 қишлоқ врачлик амбулатория-си, 30 фельдшерлик пункти бўлиб, уларда 1469 врач ва ўрта маълумотли тиббий ходим ишлайди (2000). 1971 й.дан «Ҳуррият» туман газ. чиқади (ада-ди 3,4 минг). Ўзбекистон Қаҳрамони «Боғот» жамоа хўжалигининг раиси Машариф Қувоков шу туманнинг Қу-лонқорабоғ қишлоғидан. БОҒЧА (ўлчовшуносликда) — қад. оғирлик ўлчов бирлиги. Қиймати 4бот-монта тенг. Mac, Фарғонада 1 бот-мон=1344 мисқол, 1 мисқол=100 арпа дони=4,55 г бўлганлиги ҳисобга олин-са, 1 ботмон=6,1152 кг, яъни 1Б.=4 ботмон=4 • 6,1152 кг=24,46 кг эканли-ги маълум бўлади.
БОҒЧА ДАРВОЗА — Хивадаги меъмо-рий.ёдгорлик. Ичан қалъанинт шим. қисмидаги 6 гумбазли дарвоза (19-а.). Дарвозахона тарҳи 18х 16 м, барча гум-базлари шаклан бир хил. Иккита катта гумбаз далон (йўлка) устида бўлиб, ёнига дўконлар қурилган. Б. д.нинг одд томонига иккита бурж — гулдасталар (бал. 13,5 м) ишланган. Дарвоза усти равоқли. Сирти ва ички томони безак-сиз. Б. д. 1959-60 ва 1997 й.ларда таъ-мир қилинган.
БРАБАНТ (Brabant) — ўрта асрларда-ги герцоглик. 15-а. охиридан Нидерлан-диядаги тарихий вилоятлардан бири. Кейинчалик бир кисми Нидерландия (Шим. Брабант вилояти), бир қисми Бельгия (Брабант вилояти, 1830 й.дан) таркибида бўлган.
БРАБАНТ ОТ ЗОТИ - 19-а.да Бель-гиянинг Брабант вилоятида чиқарил-ган (номи шундан). Б. о. з.нинг гавда-си йирик, бақувват, тез етилади, узок, яшайди. 2,5 ёшдан турли қ. х. ишлари-да фойдаланиш мумкин. Бияси 4 ёши-да кулунлайди. Эркагининг тирик ваз-ни ўртача 800—1000 кг, баъзан 1200 кг, биялариники 700 кг га боради. Туей жийрон, тўриқ, тим қора. Б. о. з.дан кўпгина мамлакатларда маҳал-лий отлар зотини яхшилашда ва оғир юк тортувчи янги от зотларини чи-қаришда фойдаланилган. Германия, Голландия, Дания, АҚШ, Чехословакия, Венгрия ва б. мамлакатларда ҳам боқилади.
БРАВЕ ПАНЖАРАЛАРИ - кристал-лар фазовий панжараларининг кўрини-ши; 14 та уч ўлчовли геометрик пан-жаралардан иборат. Француз олими О. Браве (1811—63) топган (1848). Элемен-тар уялар симметрияси, яъни уларнинг қирралари б-н бурчаклари ўртасидаги
Боғча дарвоза.
Боғот тумани марказидаги «Наврўз» бозори.
нисбат, шунингдек марказлашганлик хусусияти жиҳатдан фарқланади. Б. п. кристаллнинг исталган нуқтасига кўчи-риш амали (операцияси) таъсирида ҳосил бўлади. Ҳар хил минералларда Б. п. ўзига хос тузилган. Минералларни тўғри аниқпашда муҳим аҳамиятга эга. БРАГЕ (Brahe) Тихо (1546.14.12, Кнуд-струп — 1601.13.10, Прага) — дания-лик астроном; амалий астрономия ис-лоҳотчиси. Б. бошчилигида қурилган расадхона (1576) Ураниборг, яъни «ас-трономлар уйи» деб атадди. Б. расадхо-нада 20 й.дан ортиқ юлдуз, сайёра ва кометалар устида тадқиқотлар олиб борди. Ой ҳаракатидаги йиллик ноте-кислик ва вариацияларини, кометалар атмосфера ҳодисаси эмаслиги (уларнинг Ойдан ҳам йироқда эканлиги)ни аниклади. Ёругликнинг Ер атмосфера-сидаги рефракциясч жадвалларини туз-ди. Йиллик прецессия қийматини жуда аниқ (51") топди. Б. Коперник система-сини тан олмаган. У Ер олам маркази-да жойлашган, Қуёш унинг атрофида айланади, сайёралар эса Қуёш атрофида айланади, деган фикрга келган. Б.нинг Марсни кузатувлари натижала-ри асосида И. Кеплер сайёраларнинг ҳаракатланиш қонунини яратган. БРАГУЙ ТИЛИ (брахун тили) — По-кистон (Балужистон ва Синд вилояти)-да яшовчи халқ тили, дравид шиллари гуруҳига киради. Бу тилда тахм. 1 млн.га яқин киши сўзлашади (1997). Бир неч-та диалектларга эга. Ёзуви араб алиф-боси асосида.                                 ^
БРАГУЙЛАР — Покистондаги халқ. Асосан Балужистон ва Синд вилоят-ларида (750 минг киши), Эрон ва Аф-ғонистонда ҳам яшайди. Умумий сони 835 минг киши (1992). Брагуй тилида сўзлашади. Диндорлари — мусулмон-суннийлар. Балужистонни инглизлар босиб олгунига қадар Б. бу ўлкада ҳукм-рон элат бўлиб, улар орасидан 1666 й.дан балуж ва брагуй қабилалари кон-федерациясини бошқарган Калат хон-лари келиб чиққан.

БРАДИКАРДИЯ (юн. bradys — секин ва kardia — юрак) — юрак қисқариш-ларининг секинлашиши, юракнинг секин (1 мин. да 60 дан кам) уриши. Соғлом кишиларда (мае, спортсмен-ларда) ҳам кузатилади, кўпроқ юракнинг айрим касалликлари (юрак бло-кадаси, синус тугун касалликлари ва б.) белгиси бўлиши мумкин. Оч юриш, баъзи заҳарланишлар, юрак гликозид-ларини суиистеъмол қилиш ҳам Б.га сабаб бўлади. Б.ни бартараф этиш учун энг аввал уни келтириб чиқарган ка-саллик даволанади. БРАДЛЕЙ, Бредли (Bradley) Жеймс (1693, Шерборн, Англия — 1762.13.7, Чалфорд, Англия) — ин-глиз астрономи, Лондон Қироллик жамияти аъзоси (1718), Оксфорд ун-ти проф. (1721 й.дан). Ёруғлик абер-рациясини (1725), ер ўқи нутация-сини (1748) кашф этган. Э. Галлей ва-фотидан сўнг Гринвич расадхонасита директорлик килган (1742 й.дан). Б. юлдузларнинг хусусий ҳаракатлари-ни аниқлаш учун меридиан кузатув-лари олиб борган.
БРАДФОРД — Буюк Британиядаги шаҳар, Англияда. Аҳолиси 460 минг кишидан зиёд. Т. й. тугуни. Жун (мовут) саноатининг йирик маркази. Машина-
созлик (жумладан, тўқимачилик ва электротехника машиналари), тикув-чилик, полиграфия, кимё, озиқ-овқат саноати корхоналари мавжуд. Ун-т бор. 14—18-а.лар меъморий ёдгорликлари сакланган.
БРАЗЗАВИЛЬ — Конго Республикаси-нинг пойтахти. Конго дарёси қуйи оқимининг ўнг соҳилида. Мамлакат-нинг энг йирик порт шаҳри. Б. Конгонинг сиёсий, иқтисодий ва маданий маркази. Аҳолиси 650 минг киши (1997).
Б.га 1880 й. француз сайёҳи ва мус-тамлакачиси Пьер Саворньян де Бразза асос солган. Б. 1910—58 й.лар-да Франция Экваториал Африкаси федерацияси ва Ўрта Конгонинг маъ-мурий маркази. 2-жаҳон уруши дав-рида генерал де Голль бошчилиги-даги «Озод Франция» ҳаракатининг асосий таянч пунктларидан бири бўлган. 1958—60 й.лар Мухтор Конго, 1960 й.дан Конго Республикаси пойтахти.
Б. мамлакатнинг транспорт, асосий савдо-саноат ва молия маркази. Даре порти. Т.й. ва шоссе орқали денгиз порти Пуэнт-Нуар б-н боғланган. Б.да ип йигириш, тўқимачилик, кимё (пластмасса буюмлар, сунъий матолар, бўёқ
БРАЗИЛИЯ
1:40 000 000
и.ч.), сигарета, гугурт ф-калари, озиқ-овқат саноати ва б. корхоналар, хал-қаро аҳамиятга эга бўлган аэропорт бор. Балиқ қуритилади ва дудланади. Кема тузатиш корхоналари ишлаб турибди. Ҳунармандчилик (ёғочдан турли буюмлар ясаш, бадиий керамика) ривож-ланган. Шаҳар якинида ГЭС қурилган. Марказий Африка тадқиқот ин-ти, Пастер ин-ти, ун-т, миллий музей бор. БРАЗИЛИЯ (Brasil) Бразилия Фе-дератив Республикаси (Re-publica Federativa do Brasil) — Жан. Аме-рикадаги энг катта давлат, қитъанинг шарқий ва марказий қисмларида, Атлантика океани соҳилида жойлашган. Маъмурий жиҳатдан 26 штат ва федерал (пойтахт) округга бўлинади. Майд. 8512 минг км2. Аҳолиси 162,6 млн. киши (1996). Пойтахти — Бразилия ш.
Давлат тузуми. Б.— федератив республика. Амалдаги конституция 1988 й. 5 окт.да қабул қилинган; 1994 й. март ва 1997 й. июнда тузатиш киритилган. Давлат бошлиғи — президент. Президент б-н вице-президент аҳоли томо-нидан тўғри ва яширин овоз бериш орқали 4 й. муддатга сайланади. Президент кетма-кет иккинчи муддатга сайланиши мумкин. Қонун чиқарувчи ҳокимият — Миллий конгресс (парламент). Парламент икки палата: де-путатлар палатаси ва федерал сенат-дан иборат. Ижроия ҳокимиятни президент ва у тузган ҳукумат амалга оши-ради.
Табиати. Б.да Атлантика океани со-ҳили бўйлаб кўпдан-кўп қўлтиқлар ва кўрфазлар учрайди. Мамлакат ҳудуди-нинг ярмидан кўпроғини Б. ясситоғлиги ишғол этган (энг баланд нуқтаси Бан-дейра тоғи, 2890 м); ўртача бал. 600— 800 м бўлган бу тоглик Б.нинг жан-шарқ ва жан. томонларини эгаллаб ёта-ди. Б. шим.да Гвиана ясситоғлиги жойлашган. Шу ясситоғликлар орасида кенг Амазонка паеттекислиги бор. Мамлакатнинг жан. ва жан.-ғарбига Ла-Плата паеттекислигининг бир қисми кириб келиб, океан соҳилида камбар паетте-кисликни ҳосил қилади. Б.да полиметалл, олтин, темир рудаси, нодир ме-таллар, марганец рудаси, боксит, нефть, тошкўмир, туз конлари ва б. конлар бор. Б. иклими экваториал, ис-сиқ ва нам. Ўртача ойлик т-ра 16—29'. Амазонка паеттекислигида йилига 2000—3000 мм, тоғ ён бағирларида 1500—2000 мм, соҳилда 3000 мм, тог тепаларида эса 500 мм ёғин ёғади. Б.да даре жуда кўп. Энг йирик дарёлари: Амазонка, Парана, Сан-Франсиску, Уругвай. Амазонка ва унинг ғарбий ирмокларида кема қатнайди. Б.да нам

тропик ўрмонлар (гилея ёки селвас-лар), тропик даштларда саванна ўрмон-лари (кампос), қизил латерит тупроқ-ларда ўсадиган ўрмонлар кўп тарқал-ган. Б. қаттиқ ёғочли дарахтлар захира-си бўйича дунёда биринчи ўринда туради. Умуман мамлакат ҳудудининг 38% ўрмонлар б-н қопланган. Ботқоқ-лик кўп. Ҳайвонлардан чумолихўр, зи-рҳлилар, ёлдор бўри, нанду туяқуши, ҳар хил кемирувчилар, паррандалар, судралиб юрувчилар ва ҳашаротлар кўп учрайди. Б. ҳудудида Игуасу, Итатиая, Паулу-Афонсу, Серра-дус-Органс каби йирик миллим боғлар ва бир неча қуриқхона бор.
Аҳолисн. Б. аҳолисининг асосий қис-ми (95% дан кўпроғи) бразиллар. Б.да Европа ва Осиё мамлакатларидан кел-ган бир неча миллион киши, жумла-дан немислар, итальянлар, португал-лар, японлар, испанлар, поляклар, ливанликлар, сурияликлар ҳам яшай-ди. Туб жой халқи — индейслар кўплаб қириб юборилган, бир қисми бошқа халқлар б-н қоришиб кетган. Омон қол-ган индейс қабилалари мамлакат ич-карисидати хилват жойларда яшайди. Шаҳар аҳолиси 75,5%ни ташкил қила-ди. Давлат тили — португал тили. Дин-дорлар асосан католиклардир. Энг йирик шаҳарлари: Сан-Паулу, Рио-де-Жанейро, Белу-Оризонти, Ресифи, Порту-Алегри, Салвадор, Форталеза, Куритиба, Белен, Бразилия, Кампус, Нитерой, Манаус.
Тарихи. Б. ҳудудида инсоннинг пай-до бўлиши неолит даврига тўғри кела-ди. 16-а.гача Б.да бир неча йирик индейс қабилалари яшаган. Улар кўчман-чи ҳаёт кечирган, тупи-гуарани қаби-ласигина ўтроқ яшаган. Индейс қабилалари овчилик, балиқчилик б-н бир қаторда деҳқончилик ҳам қилиш-ган. 16-а. бошларида тупи-гуарани жа-моаларида мулкий бўлиниш даври бошланган. 1500 й. апр.да Португалия -лик денгизчи П. Кабрал Б. қирғоқла-рига борди ва янги ер очганлигини ва у Португалияга қарашлилигини эълон қилди. Кабрал саёҳатидан 10 й. кейин португаллар Б.дан қимматбаҳо қизил
дарахт — «бразил»ни (Б. номи ҳам шун-дай келиб чиққан) жаҳон бозорларига олиб бориб сота бошладилар. Б. кашф этилгач, у узоқ вақт Португалия б-н Франция ўртасида талаш бўлиб келди, 1516 й.дагина бу можаро Португалия фойдасига ҳал бўлди. 1532—36 й.ларда Б. қирғоқ жойлари капитанлик деб ата-ладиган 13 маъмурий ҳудудга бўлинди. 1549 й. Б.нинг асосий шаҳри бўлган Баия (ҳоз. Салвадор)да губернаторлик ташкил этилди. 16-а.нинг 70-й.ларидан бошлаб португаллар Африка қитъаси-дан келтирилган кўплаб негрларни қул қилиб сота бошлади; қуллар планта-цияларда ишлатиларди. Б.да португаллар зулмига қарши миллий озодлик ку-рашлари узоқдавом этди. 1720 й.да Ми-нас-Жерайс вилоятида Фелипи дус Сантус бошчилигида қўзғолон кўта-рилди. 1797 й. Баия вилоятида миллий озодлик ҳаракати кучайди. 1807 й. Португалияга Наполеон қўшинлари бости-риб киргач, Португалия қироли Рио-де-Жанейрога қочиб кетди. Б. монархия марказига айланди (1808—21). 1820 й.ги Португалия буржуа инқилоби Б.да мустақиллик учун курашнинг янада авж олишига сабаб бўлди. 1822 й. 7 сент. да Б. мустақил империя деб эълон қилинди. 1888 й. Б.да қулдорлик бекор этилди. 1889 й. монархия тугатилиб, Б. федератив республика деб эълон қилинди. 19-а.нинг охири ва 20-а. бошларида Б.га чет эл сармояси, хусусан АҚШ монополиялари кириб кела бош-лагач, саноатнинг айрим тармоқлари ривожлана бошлади. 1-жаҳон уруши даврида Б. Антанта томонида туриб урушга кирди. 20-й.лар Б. халқоммаси-нинг демократик эркинликлар учун кураш йиллари бўлди. 1924 й.да Б.нинг барча штатларида қўзғолонлар кўтарил-ди. 1930 й.ги давлат тўнтариши нати-жасида Ж. Варгас ҳокимият тепасига келди. Унинг ҳукмронлиги йилларида демократик ва тараққийпарвар кучлар-га қарши кураш бошланиб, мамлакат-нинг АҚШга иқтисодий ва сиёсий қарамлиги кучайди.- 1942 й. авг.да Гер-манияга қарши мамлакатлар томонида туриб 2-жаҳон урушига кирди. Фашист-лар Германиясининг тор-мор этилиши Б.да демократик ҳаракатни кучайтир-ди. 1945 й. окт.да янги давлат тўнтари-ши бўлиб, ҳарбий диктатура ўрнатил-ди. 1946 й. генерал Э. Г. Дутра ҳукумат бошлиғи бўлди. 1950 й.ги президент сайловида яна Ж. Варгас президентлик-ка сайланди. 1953—54 й.ларда ҳукумат халқ оммаси талаби б-н нефть саноа-тини давлат қўлига олди ва ишчилар-нинг иш ҳақини бир оз оширди. Ҳуку-матнинг бу тадбири Б. реакцион дои-
Бразилия байроғи.
раларининг янгидан бош кўтаришига олиб келди. Бундан қўрққан Варгас 1954 й. 21 авг.да ўзини отиб ўддирди.
1955 й. сент. ойидаги президент сайловида ҳокимият тепасига социал-де-мократик партиянинг вакили Ж. Куби-чек келди. Кубичекнинг президентлик даври (1956—60) да, бир томондан Б. иқтисодиётига чет эл сармоясининг кўплаб кириб келишига йўл очилган бўлса, иккинчи томондан, Б.нинг иқтисодий мустақиллигини таъминлов-чи қатор тадбирлар ўтказилди, нефтни давлат монополиясига айлантириш учун курашилди, 'АҚШга атом хом ашёлари сотиш ҳақидаги шартнома бекор қилинди. 1960 й.ги сайловда Хрис-тиан-демократик партия ва Миллий демократик иттифоқ блокининг ном-зоди Ж. Куадрос президентликка сайланди. 1961 й. авг.да Куадрос реакцион кучлар тазйиқи б-н истеъфо беришга мажбур бўлди. 1961 й. 7 сент.да Ж. Гу-ларт президентлик лавозимини эгалла-ди.
1964 й. апр.да янги давлат тўнтариши ўтказилиб, маршал Умберто Кастело Бранко ҳокимият тепасига келди. Бран-ко ҳукумати Гуларт ҳукумати ўтказган барча илғор тадбирларни бекор қил-ди; 1967 й. март ойида маршал Артур да Коста-э-Силва президент қилиб сайланди. Унинг ҳукумати мамлакатдаги сиёсий тангликдан қўрқиб миллий хавфсизлик ҳақида қонун қабул қилди ва жуда кенг ваколатларга эга бўлган Миллий хавфсизлик кенгашини ташкил этди. Умуман 1985 й.гача Б.да ҳоки-мият ҳарбийлар қўлида бўдди. 1994 й.да сайланган президент Фернанду Энри-ки Кардозу 1995 й. 1 янв.да ўз лавозимини ижро этишга киришди. Б.— 1945 й.дан БМТ аъзоси. ЎзР б-н дипломатия муносабатларини 1993 й. 30 апр.да ўрнатган. Б.нинг миллий байрами — 7 сент.— Мустақиллик эълон қилинган кун (1822).
Сиёсий партнялари, касаба уюшмала-рн. Б. тараққийпарвар партияси, 1995 й.да бир неча ислоҳотчи партияларнинг бирлашуви натижасида тузилди; Б. тра-бальист партияси, 1980 й.да асос со-линган; Демократик трабальист партияси, 1979 й. тузилган; Б. демократик ҳаракат партияси, 1981 й.да тузилган;

Б. социал-демократик партияси, 1988 й.да асос солинган; Либерал фронт партияси, 1984 й.да собиқ Социал-демократик партия аъзоларидан тузилган; Миллий қайта қуриш партияси, 1988 й.да асос солинган; Меҳнаткашлар партияси, 1980 й.да тузилган; Социа-листикхалқ партияси, 1992 й.да Б. ком-мунистик партиясининг «янгиловчи-лар» фракцияси негизида ташкил этил-ган. Меҳнаткашлар умумий конфедера-цияси касаба уюшмаси, 1986 й.да тузилган, 1988 й.гача Меҳнаткашлар умумии касаба уюшма маркази деб аталган; Меҳнаткашлар ягона касаба маркази, 1981 й.да тузилган. Шунинг-дек, саноат ишчилари миллий конфе-дерацияси, савдо ходимларининг миллий конфедерациям, кредит муасса-салари ходимларининг миллий конфе-дерацияси ҳам мавжуд.
Хўжалигн. Б. саноатлашган аграр мам-лакат. Иқтисодий салоҳияти ва табиий захиралари жиҳатидан Лотин Амери-касида етакчи ўринда туради. Ялпи ички маҳсулотда саноат улуши 30,3%, қиш-лоқ, ўрмон хўжалиги ва балиқчилик 10,8% ни ташкил этади. 2-жаҳон уру-шидан кейин Б. иқтисодиётида саноат-ни ривожлантириш ва умуман хўжа-ликни индустрия асосида тараққий эт-тириш йўлида тузилмавий силжишлар рўй берди. 60-й.лардан бошлаб миллий
маҳсулотда саноатнинг улуши қ.х. дан ошиб кета бошлади.
Саноати. Кон саноатида темир ва марганец рудалар қазиб олиш муҳим ўрин олади. Боксит, қўрғошин, вольфрам, олтин, олмос, нефть ва тош кумир, бир оз микдорда қалай, pyx, мис, никель ҳам қазиб чиқарилади. Б. ташқи бозорга, асосан АҚШга стратегик аҳамиятга молик маъданлар — ниобий, бериллий, цирконий кабиларни, шу-нингдек уран рудасини сотади. Ҳосил қилинадиган электр энергиянинг 90% ГЭСларга тўғри келади. Тиете ва Риу-Гранди дарёларида йирик электр ст-ялар мавжуд. Маҳсулот и. ч. тармокдари орасида энг йириклари: металлургия (Волта-Редонда ва Белу-Оризонти ш.ларидаги з-длар Лотин Америкаси-даги энг катта пўлат и.ч. корхоналари ҳисобланади) ва машинасозлик (жум-ладан, автомобилсозлик, кемасозлик, авиасозлик, қ.х., радиоэлектроника машинасозлиги). Кейинги йилларда электр техника, ҳарбий саноат, атом саноати, нефтни қайта ишлаш саноати, кимё ва нефть кимёси тармоклари (кислоталар, маъданли ўғитлар, синтетик толалар, бўёқлар, пластмасса-лар) ривожланди. Тўқимачилик (асосан ип газлама) ва озиқ-овқат саноати (қанд-шакар, гўшт, ёғ, тамаки ва б.) Б. учун анъанавий соҳалардир. Цемент, целлюлоза-қоғоз ва ойна саноати мавжуд.
Қишлоқ хўжалиги. Мамлакат майд.нинг 3,5% га яқинида деҳқончи-лик қилинади. Асосан Атлантика океа-ни соҳили ва жан.-шарқий штатларда экинлар экилади. Энг муҳим плантация экинлари — кофе, шакарқамиш какао, банан, сизаль, ананас. Жан.да тамакичилик ва соҳибкорлик яхши йўлга қўйилган. Асосий озиқ-овқат экинлари: маккажўхори, шоли, буғ-дой, соя, маниок, ловия. Асосан гўштбоп яйлов чорвачилиги, гўшт ва жун олинадиган қўйчилик ривожлан-ган. Денгиз ва дарёларда балиқ овлана-ди. Ўрмонларда каучук, ёнғоқ, мум, пальма меваси йиғиштириб олинади, иморатбоп, қимматбаҳо ёғочлар тай-ёрланади. Б. ясситоғлигида «парагвай чойи» — йерба-мате етиштирилади.
Транспорти. Б. ҳудудининг катта қисми йўлсиз. Т.й.нинг уз. 32 минг км, шундан 3 минг км дан ортиқроғи электр-лаштирилган. Транспортнинг асосий тури автомобиль; автомобиль йўллари уз. 1,7 млн. км; 5 минг км дан ортиқ узунликдаги Трансамазонка магистрали Атлантика соҳилини Анд тоғ этак-лари б-н туташтиради. Ички сув йўлла-рининг уз. 31 минг км. Асосий денгиз
портлари: Рио-де-Жанейро, Сантус, Риу-Гранди, Паранагуа, Порту-Алег-ри, Тубаран, Сан-Себастьян. Б. четга асосан оғир ва енгил саноатнинг тай-ёр ва чала тайёр маҳсулотлари, кофе, темир рудаси, соя, тамаки, қанд-ша-кар чиқаради. Четдан нефть ва нефть маҳсулотлари, асбоб-ускуна, металл ва ундан ясалган буюмлар, кимё маҳсу-лотлари, буғдой ва б. сотиб олади. Сав-до-сотикдаги асосий мижозлари: АҚШ, Европа иттифоқи мамлакатла-ри, Япония, Канада, Лотин Америка-си мамлакатлари. Пул бирлиги — реал.
Тиббий хизмати, маорифи, илмий ва маданий-маърифий муассасалари. Ахр-лига тиббий ёрдамни хусусий шифо-корлар кўрсатади. Шифокорларни мамлакат олий ўқув юртларидаги тиббиёт ф-тлари тайёрлайди.
Б.да расман 7 ёшдан 14 ёшгача бўлган болалар учун мажбурий бепул бошлан-гич таълим жорий қилинган. Болалар шаҳарлардаги 4—5 й.лик ва қишлоқ-лардаги 3 й.лик бошланғич мактаблар-да таълим оладилар. Булардан ташқари тўлиқсиз мактаб — гимназиялар, тўлиқ ўрта мактаб — коллегиялар, ҳунар ва пед. мактаблари ҳам бор. Олий ўқув юртларида пул тўлаб ўқиш мумкин. Б. да 70 га яқин ун-т, 740 дан ортиқ бош-қа олий ўқув юртлари бор. Рио-де-Жа-нейродаги Б. ва Сан-Паулу ун-тлари уларнинг энг йирикларидир. Илмий муассасалари: Б. фанлар академияси, Миллий тиббиёт академияси ва б. Ку-тубхоналари: Миллий кутубхона, Португалия қироллик қироатхонаси (Рио-де-Жанейро), Муниципал кутубхона. Музейлари: Миллий музей, Миллий тарихий музей, Рио-де-Жанейродаги Миллий нафис санъат музейи.
Матбуоти, радиоэшнттнриши ва те-лекўрсатуви. Б.да 300 га яқин газ. ва жур. нашр этилади. Асосий газ. ва жур.лари: «Газета меркантил» («Савдо-сотиқ га-зетаси», Сан-Паулуда чиқадиган кун-далик иқтисодий газ., 1920 й.дан), «Диа» («Кун», Рио-де-Жанейрода чи-қадиган кундалик газ., 1951 й.дан), «Диариу ди Сан-Паулу» («Сан-Паулу газетаси», кундалик газ., 1925 й. дан), «Жорнал ду Бразил» («Бразилия газетаси», кундалик газ., 1891 й.дан), «Жорнал ду комерсиу» («Тижорат газетаси», Рио-де-Жанейрода чикадиган кундалик газ., 1827 й.дан), «Лэтин Америка дейли пост» («Лотин Амери-касининг кундалик почтаси», Сан-Паулуда инглиз тилида чикадиган кундалик газ., 1979 й.дан), «Фолья ди Сан-Паулу» («Сан-Паулу варақаси», кундалик газ., 1921 й.дан), «Глобу» («Ер   курраси»,   кундалик кечки газ.,

1925 й.дан), «Вежа» («Кўринг», ҳафта-лик оммавий сиёсий жур., 1968 й.дан), «Визан» («Савия», ҳафталик оммавий сиёсий жур., 1952 й.дан) ва б. Эмпреза Бразилейра ди Комуникасан, СА (Ра-диубраз) ахборот хизмати 1988 й.да ҳукумат ахборот агентлиги б-н давлат радиоэшиттириш корпорациясининг бирлашуви натижасида ташкил этил-ган. Мамлакат президентининг фуқаро девони томонидан назорат қилинади.
Радиоэшиттириш ва телекўрсатувни асосан хусусий ст-ялар амалга ошира-ди, уларни миллий алоқа департамента назорат қилади. Б. радио ва телеви-зион ст-ялар уюшмаси 1962 й.да тузил-ган.
Адабиёти португал тилида ривожлан-ган. Б.да қадимдан индейс ва негр-ларнинг бой оғзаки ижоди мавжуд. 17— 18-а.ларга келиб, ёзма адабиётда Г. ди Матуснинг сатирик асарлари, Т. Гон-заганинг шеърлари, Ж. Гаманинг маъ-рифатпарварлик руҳидаги «Уругвай» поэмаси пайдо бўлди. Уларда оддий халқтурмуши акс эттирилди. Б. адаби-ётида 19-а.нинг 20-й.ларида вужудга келган романтизм окими ривожланди. Бу даврда Г. ди Магальяинснинг «Та-мойо қабиласи иттифоқи», А. Гонсал-вис Диаснинг «Америка достонлари» кенг тарқалди. Ж. М. ди Аленкарнинг «Гуаранлар», «Ирасема», «Убирижара» романларида индейсларнинг урф-одат-лари, азоб-уқубатли ҳаёти, стихияли бўлса-да кураши акс этди. Буюк халқ шоири А. Кастру Алвиснинг «Африка овози», «Банди кема» ва б. машҳур по-эмалари «Тўлқинлар мавжи» асарлар тўпламига киритилди. 19-а.нинг иккин-чи ярмидан бошлаб деҳқонлар ҳаёти-ни акс эттирувчи бир қатор романлар пайдо бўлди. Шу даврда А. Гонсалвис Диаснинг «Беатриче Ченчи», «Паткул» тарихий романлари ҳам катта шуҳрат қозонди. 19-а.нинг охирлари ва 20-а. бошларида бир қатор ёзувчилар Б. ада-биётига реализм анъаналарини олиб кирдилар. 1896 й.да асос солинган Б. адабиёт академиясининг биринчи президента Ж. М. Машаду д'Асис танқи-дий реализмнинг атоқли намояндаси эди. Худди шу даврда Б. адабиётида де-кадентчилик кайфиятлари кучайди. Демократик ҳаракатларнинг авж оли-ши б-н 20-а.нинг 40—50-й.ларида Б. деҳқонларининг ҳаётини акс эттирувчи реалистик асарлар кўпайди, тарақ-қийпарвар адабиётнинг Л. Баррету, Г. Рамус, Р. ди Кейрус, М. ди Андради, Луара Брандау каби намояндалари ижодида инсоннинг ижтимоий мавқеи масалалари акс этди. Жоржи Амаду ўз романларида деҳқонлар ҳаётини, меҳ-
наткаш омманинг синфий онги ўсаёт-ганини ифодалади. Шоирлардан В. ди Морайс, К. ди Андради, ёзувчилардан Д. Журандир, С. Мартине, М. Палме-риу, драматурглардан Н. Родригес, Г. Фигейреду, А. Суасуна ижоди Б. адабиётида салмоқли ўрин эгаллайди.
Меъморлиги. Б.нинг ерли аҳолиси — индейсларнинг меъморлиги қабр тош-лари ҳамда Амазонка бўйларида ғор-ларга солинган ҳар хил расмлар, қамиш ва ёғоч шохларидан ясалган, конус шаклли уйлардан иборат. 16-а.да порту-галияликлар Олинда, Ресифи ва Сал-вадор (олдинги пойтахти) каби ша-ҳарларни бунёд этдилар. 18-а. Б.да мус-тамлака даври меъморлигининг юқори босқичи ҳисобланади. Олтин ва олмос конлари топилиши б-н Б.да янги ша-ҳарлар барпо этидди, Рио-де-Жанейро пойтахт бўлиб қолди (1960 й.гача). Б. меъморлигида икки йўналиш: барокко (Сан-Франсиску монастири, Салвадор) ва рококо (Минас-Жерайсдаги ҳар хил бинолар, меъмор ва ҳайкалтарош Алей-жадинью иши) ўрин олади. Француз меъмори О. Гранжан де Монтиньи Б.да ижод этиб классицизм услубини тар-қатди (Мира театри, Белен ш., Итама-рати саройи, Рио-де-Жанейро ш.). 19— 20-а.ларга келиб Б. меъморлигида «модерн» услуби кенг тарқалди. Минас-Жерайс штатида Белу-Оризонти, Гояс штатида Гояни ва Бразилия (янги пойтахти) каби йирик шаҳарлар ва замо-навий бинолар курилди. Л. Коста, О. Ни-мейер, А. Э. Рейди ва б. машҳур меъмор-лар етишиб чиқди.
Тасвирий санъати. Қад. давр санъат ёдгорликларидан ҳар хил тош ва со-пол безаклар етиб келган. Мустамлака давр санъатидан (16—17-а.лар) Салвадор ва Рио-де-Жанейродаги ибодатхо-налар безаклари бор. Бу давр санъати дин б-н боғлиқ. Б. меъморлигидаги барокко ва рококо услуби тасвирий санъ-атга ҳам таъсир этган. Ибодатхоналар безагида олтин ва рангдор бўёқлардан фойдаланилган. Ҳайкалтарош ва меъмор Алейжадиньюнинг Бон-Жезус-ди-Матозиньюс черковидаги (Конгонь-яс ш.) тош ва ёғочдан ишлаган ҳай-каллари дунёга машҳур. 18-а.да Б. ша-ҳарларида тасвирий санъат мактаблари вужудга кедди (Рио-де-Жанейрода Ж. ди Оливейра, Салвадорда Ж. Ж. да Роша, Ресифида Ж. ди Деус Сепулве-да, Сан-Паулуда Ж. П. да Силва Ма-риску ва б.). 1816 й.да қирол Жуан VI француз рассомлари иштирокида фан, санъат ва ҳунар мактабини ташкил этди. 1820 й.да бу мактаб бадиий академия-га айланди. 19-а. Б. тасвирий санъатида классицизм ҳукмронлик қилди. Маш-
Рио-де-Жанейро ш.даги анъанавий карнавал.
ҳур рассом Ж. Ф. ди Алмейда Жуниор ижодида халқ ҳаёти, табиат манзара-лари кўп ўрин олади. 20-а. Б. тасвирий санъатида реализм б-н бир қаторда тур-ли оқим (формализм, абстракционизм ва б.) намояндалари ижод этмоқда. Амалий санъатда кулолчилик, матога гул ва раем солиш ривожланган.
Мусиқаси индейс, негр, испан, португал қўшиқ ва рақслари асосида шакл-ланган. А. К. Гомис, Л. Мигис, А. Леви, А. Непомусену, Э. Вила Лобос, К. Сан-тору, М. К. Гуарньери, Ж. Н. Гарма, Ф. М. Силва (Б. миллий мадхиясининг му-
Амазонка дарёси (Бразилия шимоли).

Бразилия шаҳри. Ҳуку-мат қароргоҳи.
аллифи) каби композиторларнинг ижоди машҳур. Б. мусиқа санъатини юксалтиришда, мусиқачи ва бастакор-лар тайёрлашда Рио-де-Жанейро кон-серваторияси, Миллий мусиқа ин-ти, Миллий опера театри ва симфоник ор-кестрлар, Б. ун-тининг миллий мусиқа мактаби, Мусиқа академияси иш олиб боради.
Театри. Афро-бразилияликларнинг макумба деб аталган диний маросим ўйинларида драматик театрга хос ҳара-катлар бўлган. Европалик илк миссио-нерлар индейсларга христианликни сингдириш учун португал адабий асар-лари асосида саҳналарни, бир пардали диний-мажозий томошаларни кўрса-тишган. Индейслар учун муқаддас «Лоренсу театри» номли дастлабки театр биноси 16-а.да қурилган. 1748 й.да «Опера уйи», 1776 й.да «Янги опера» театри барпо бўлди. 1813 й.да «Авлиё Жуан қироллик театри» иш бошлади. 19-а.да Рио-де-Жанейрода «ди Сан Педру ди Аликантара театри», «ду Пла-сиду театри», «Янги конституцион театр», Ресифида «Санти—Изабел театри» кабилар вужудга келди. 1843 й.да
панда кўрсатилган Обсерватория Лараиуан тўғони Президент қароргоҳи Университет
Драматик санъат консерваторияси, 1910 й.да Мартине Пен драматик мактаби, 1917 й.да «Б. театр муаллифлари жамияти» (SBAT) тузилди. Сўнгра до-имий драматик труппалар тузилиб иш бошлади. Ке-йинги йилларда Рио-де-Жанейро ва Сан-Паулу ш.ларида Б.комедия театри, Халқ бадиий театри, Б. талабалари театри, негрларнинг экспериментал театри ташкил этилди.
Киноси. Биринчи хроникал фильм 1903 й.да, бадиий фильм 1910 й.да суратга олинган. Дастлабки овозли фильм-лар 1935 й.да яратилган. Б.да яратилган фильмлар ичида «Кайсара», «Тико-Тико» (реж. А. Чели), «Босқинчи» (реж. Л. Баррету), «Бойнинг хотини» (реж. Т. Пайне, О. Сампаю), «Денгиз қўшиғи» (реж. А. Кавальканти), «Рио 40°» (реж. Н. Перейра дус Сантус)каби фильмлар диққатга сазовор. Б.да 6 киностудия, 3 мингдан ортиқ кинотеатр бор.
ЎзР билан Б. ўртасидаги савдо-иқти-содий муносабатларни йўлга қўйишга ва бунинг учун шартномавий-ҳуқуқий негиз яратишга киришилди. ЎзРнинг Б. билан 1996 й.даги товар айланмаси 7,16 млн. АҚШ долларини ташкил этди. 1997 й. якуни бўйича Узбекистан — Б. товар айланмаси 16,75 млн. АҚШ долларига етди ва аввалгидек товар айланмаси ҳажмининг деярли ҳаммаси импортдан иборат бўлди. Унинг 93,8% ини мойли уруғлар ва мевалар, 6,2% ини тамаки ташкил қилди.
БРАЗИЛИЯ — Бразилия пойтахти (пойтахт расман 1960 й. 21 апр.да Рио-де-Жанейродан шу шаҳарга кўчирил-ган). Мамлакатнинг марказида, Бразилия ясситоғлигида, қарийб 1200 м ба-ландликда, сунъий сув омборининг соҳилига қурилган. Аҳолиси 1,8 млн. киши (1996). Шаҳар атрофи б-н бирга Федерал (пойтахт) округ қилиб ало-ҳида маъмурий бирлик сифатида аж-ратилган, аҳолиси 2,9 млн. киши (1992). Қишда ўртача т-ра 19°, езда 22°. Йили-га 1300 мм ёғин ёғади. Транспорт йўлла-ри тугуни. Халқаро миқёсдаги аэропорт
бор. Б. айрим пойтахт шаҳарлар (Канберра, Бонн, Вашингтон, Исломобод) каби фақат маъмурий пойтахт бўлиб, саноат корхоналари деярли йўқ. Фақат озиқ-овқат ва енгил саноат корхона-ларигина ишлаб турибди. Б.да президент қароргоҳи ва канцелярияси, Миллий конгресс ва Олий суд, мини-стрликлар каби ҳукумат муассасалари жойлашган. Шаҳар Бразилия Консти-туциясининг пойтахтни мамлакатнинг географик марказига яқин жойга кўчи-риш тўтрисидаги махсус бандини ижр'о қилиш мақсадида 1957 й.дан қурила бошлади. Шаҳар қиёфаси самолёт шак-лида лойиҳалаштириб қурилган. Б. бош режаси меъмор Л. Коста томонидан ишланган. Уч ҳокимлик майдонида маъмурий ва жамоат бинолари жойлашган. Б.да ун-т бор.
БРАЗИЛИЯ ОҚИМИ - Атлантика океанидаги илиқ оқим. Жан. Пассат оқимининг Жан. Америка қирғоклари яқинидаги тармоғи. Сан-Роки бурни (Жан. Америка) дан бошланиб, Бразилия қирғоқлари бўйлаб 40° жан. кенг-ликкача боради, бу ерда Фолкленд со-вуқ окими ва Ғарбий Шамоллар оқими номли совуқ оқим б-н тўқнашади. Тез-лиги соатига 1—2 км. Т-раси 18—26°. Шўрлиги 35—37,25%о ва ундан ортиқ. БРАЗИЛИЯ ПЛАТФОРМАСИ - қ Жанубий Америка платформаси. БРАЗИЛИЯ ЯССИТОҒЛИГИ - Жан Американинг шарқий қисмидаги тог-лик, 3° дан 35° гача ж.к.лар оралиғида. Асосан Бразилияда, қисман Уругвай, Парагвай ва Аргентинада жойлашган. Кўп қисмининг усти текис бўлиб, бал. 200—900 м. Шарқий ва жан.-шарқий ён бағирлари Атлантика океани соҳи-лидан тик кўтарилган (Бандейра тоғи, 2890 м). Шим.да Амазонка, шим.-ғарб-да ва жан.да Ла-Плата паеттекислик-ларига қияланиб тушади. Архей ва про-терозойнинг кристалли ва метаморфик жинсларидан тузилган бўлиб, фундамент текисликлари кўринишида чиқиб қолган. Фойдали қазилмалардан темир ва марганец рудалари, боксит, олтин, олмос, тоғ биллури, торий, уран ва б. учрайди. Иқлими катта қисмида субэкваториал ва тропик, жан.да субтропик. Жан.-ғарбдан шим.-шарққа янв.нинг ўртача т-раси 22° дан 29° гача, июлни-ки 12° дан 25° гача ортиб боради. Бир йилда 1400—2000 мм ёғин ёғади. Даре кўп. Энг йириклари: Арагуая, Сан-Франсиску, Парнаиба. Улар серостона, шаршарали. Гидроэнергия ресурелари-га бой. Шим.-ғарби ва шарки нам тропик ўрмонлар, маркази бутазор саванна. Жан.-шарқи субтропик ўрмонлар ва саванналар б-н қопланган. Кофе, ка-

као, кокос пальмаси ўстирилади, пахта, шакарқамиш, банан, маниок ва б. етиштирилади. Б. я.т.да Игуасу миллий парки бор.
БРАЗИЛЛАР, ўзларини бразилье-нуш деб атайдилар — халқ, Бразили-янингасосий аҳолиси, шундан 139 млн. киши Бразилияда яшайди (1990-й.лар ўрталари). Умумий сони 149,4 млн. киши. Парагвай, Аргентина, АҚШ ва Пор-тугалияда ҳам яшайдилар. Б. португал типиви сўзлашадилар. Бразил миллати-нинг ташкил топишига (16—19-а.лар) Европа мустамлакачилари — португал, итальян, испан, немислар ва Брази-лиянинг ерли кабилалари (тупи-гуара-ни, же, аравак, кариб ва б.) ҳамда Африкадан қул қилиб олиб келинган негрлар (банту, ангола, эве, бенгела ва б.) асос бўлган. Бразилиянинг ерли аҳолиси (16-а.да 1 млн.га яқин) евро-паликлар мустамлакаси даврида қис-ман қириб ташланган, қолганлари Б. таркибига сингиб кетган. Диндорлари асосан католиклар, протестантлар ҳам бор, ерли халқлар ва негрлар ўртасида қад. диний эътиқодлар, политеизмнинг белгилари учрайди. Қишлоқ аҳолиси-нинг асосий машғулоти деҳқончилик (пахта, шоли, маккажўхори, кофе ва б.), чорвачилик (қорамол, йилқичи-лик), денгиз қирғоғида яшовчилар эса балиқ ови б-н шуғулланади. БРАЙЛЬ, Б рай (Braille) Луи (1809.4.1, Кувре - 1852.6.1, Париж) -француз тифлопедагоги, кўрлар ёзуви-нинг ихтирочиси. 3 ёшлигида кўр бўлиб қолган. Париждаги кўр болалар ин-тида ўқитувчилик қилган. Ўз номи б-н ата-ладиган ва ҳоз. вақтгача кўрларнинг бу-тун дунёда қўлланилаётган рельеф нуқ-тали шрифтини ишлаб чикдан. Б. шриф-тида босилиб чиққан биринчи китоб «Франция тарихи»дир (1837). Б. ҳарф ва ракамлардан ташқари худди шу принцип асосида нота ёзувини ҳам ишлаб чиққан. Б. истеъдодли мусиқачи бўлган, кўрларга мусиқадан даре берган. БРАЙЛЬ ШРИФТИ - бўртма-нуқта-лардан иборат шрифт. Кўзи ожизлар ўқиш ва ёзиши учун мўлжалланган. Л. £/>ай/1ьтомонидан яратилган. Б. ш. асосида 6 нуқтани турли вазиятда уйғун-лаштириш ётади. Ихтирочи лотин алиф-босидаги ҳарфлар тартибини қабул қилган. Алифбонинг олдинги ҳарфла-рини белгилаш учун 6 нуқтанинг юқори ва ўрта нуқгаларидан (расмга қ.) фойдаланилган. Кейинги ҳарфларни белгилаш учун қўш нукталар чапдан, сўнг чап ва ўнгдан, ундан кейин ўнгдан қўшилган. Мазкур белгилар б-н ўзбек-кирилл ва ўзбек-лотин ҳарфлари ҳам ифодаланган. 6 нуқганинг турли ҳолат-

Брайл шрифти бўйича рақамлар.
даги уйғунлашувидан сонлар, тиниш белгилари, мат., кимё ва нота белги-ларини ҳам ифодалаш мумкин.
Б. ш.да дастлабки китоб Францияда 1837 й. чоп этилган. Ўзбек-кирилл алиф-боси ифодаланган Б. ш.да узбек ёзув-чиларидан А. Қодирий («Ўтган кун-лар») ва В. Ғафуров («Вафодор») асар-лари нашр қилинган. БРАК (рус. брак — нуқсонли) (ишлаб чиқаришда) — давлат стандартлари, техник шартлар, эталонлар ва ш.к.га тўғри келмайдиган маҳсулот. Б. асосан тузатиб бўладиган ва тузатиб бўлмай-диган турларга бўлинади. Маҳсулотни технологик қайта ишлаш натижасида унинг нуқсонларига барҳам бериш мумкин бўлса, бундай маҳсулоттуза -тиб бўладиган Б., маҳсулотнинг нуқсонини тузатиш қийин ва иқтисо-дий жиҳатдан номақбул деб топилса, бундай маҳсулот т у з а т и б бўлмай-д и г а н Б. дейилади ва ундан и. ч. чи-қиндиси сифатида фойдаланилади. Б. корхоналарда маҳсулот ва пул ҳисоби-да ифодаланади. Ўзбекистон корхона-ларида Б. маҳсулот з-днинг техник на-зорат бўлимларида ҳисобга олинади ва текширилади. Бундан ташқари импорт товарларнинг мамлакат миқёсида (бож-хона назорати, давлат стандарти ва сер-
тификациялаш маркази) ҳам сифат назорати олиб борилади. Мавжуд меъ-ёрларга жавоб бермайдиган товар (маҳ-сулот)лар Б. деб топилади ва истеъмол-дан чиқарилади.
БРАКЕРАЖ (рус. бракдан), мол назорати — товарнинг сифати, беза-тилиши ва транспортбоп қилиб ўралиши, белгиланган стандарт ёки шартнома шартларига мое келишини текшириш. Б. махсус давлат ташкилотлари (расмий товаршунослар) ёки ҳакам брокерпар томонидан бажарилади. БРАКОНИДЛАР (Braconidae) - nap-дақанотлипар туркумига мансуб фой-дали (энтомофаг) ҳашаротлар оиласи. Танасининг уз. 5—15 мм. Қорнининг дастлабки 3 бўғими (сегменти) калта, баъзан биринчиси бир оз узунроқ. Оёқлари, одатда ихчам, болдирида пихи бор, ўтирғич ёки поясимон қоринли; 2—3-бўғимлари ўзаро ҳара-катсиз бириккан. Қаттиқ қанотлилар, тангақанотлилар, тенгқанотлилар тур-куми вакилларида паразитлик б-н ҳаёт кечиради. Б.нинг кўпгина турлари қан-далалар, қўнгазлар, капалаклар, арра-кашлар, чумолилар ва пашшаларнинг ички паразитидир. Вояга етган Б. гул нектари ёки сўрувчи ҳашаротларнинг чиқиндилари (ширасимон суюклик) б-н озиқпанади. Катта ёшдаги личинкаси хўжайин қуртида қишлайди. Йилда 5— 6 авлод беради. Б.нинг кўпчилиги сер-пушт (1000 тагача тухум қўяди). Ўрта
Бракон.
Осиёнинг суғориладиган деҳқончилик минтақасида Б.нинг эшилган апанте-лес (Apanteles condestus Nees.), porac (Rhogas dimidiatus Spin), микроплитус (Microplitis spectabilis Hal.), амикроп-лус [Amicroplus (Macrocentrus) collaris Spin.], бракон (Habrobracon hebetor Say.) ва б. турлари тарқалган. Қ.х.да Б. кўпгина вакилларидан зараркунанда ҳашаротларга қарши биологик кураш-да кенг фойдаланилади. БРАКОНЬЕРЛИК (франц. braconnier — ит б-н ов қилувчи) — ов, балиқчи-лик қоидаларини ва ҳайвонот олами-ни муҳофаза қилиш ҳақидаги қонун-чиликнинг бошқа талабларини бузган ҳолда ёввойи ҳайвонларни овлаш ва қириш. Ўзбекистонда ЎзР ЖК 202-мод-

дасига биноан, овчилик, балиқчилик ёки ҳайвонот дунёсининг бошқа тур-ларини ушлаш қоидаларини бузиш, ноёб ҳайвонларни тутишнинг белги-ланган тартиби ёки шартларини, шу-нингдек махсус қўриқланадиган таби-ий ҳудудлардаги ҳайвонот оламидан фойдаланиш тартибини бузиш анча микдорда зарар етказилишига сабаб бўлса энг кам ойлик иш ҳақининг 50 бараваригача микдорда жарима ёки 2 й.гача ахлоқ тузатиш ишлари ёхуд 6 ойгача қамоқ б-н жазоланади. Ўша қил-мишлар ҳайвонлар, паррандалар, ба-лиқ, ҳайвонот дунёсининг Қизил ки-тобга киритилган бошқа турларини нобуд қилиш б-н; кўп микдорда зарар етказган ҳолда; бир гуруҳ шахслар то-монидан олдиндан тил бириктириб содир этилган бўлса, энг кам ойлик иш ҳақининг 50 бараваридан 75 бараваригача микдорда жарима ёки 2 й.дан 3 й.гача ахлоқ тузатиш ишлари ёхуд мол-мулк мусодара қилиниб ёки мусодара қилинмай 3 й.гача озодликдан маҳрум қилиш б-н жазоланади. Ўша қилмиш-лар, хавфли рецидивист томонидан; шахснинг ўз хизмат мавқеидан фойда-ланиб; ер, сув ёки ҳавода ишлатила-диган механизациялаштирилган воси-талардан фойдаланиб; портлаш қурил-малари, заҳарли кимёвий моддалар ёки бошқа ялпи қириб юборадиган ёки нобуд қиладиган усулларни қўллаган ҳолда; уюшган гуруҳ томонидан; жуда кўп микдорда зарар етказган ҳолда содир этилган бўлса, энг кам ойлик иш ҳақининг 75 бараваридан 100 бараваригача микдорда жарима ёки мол-мулк мусодара қилиниб ёки мусодара қилин-май 3 й.дан 5 й.гача озодликдан маҳ-рум қилиш б-н жазоланади. БРАМАНТЕ (Bramante) Донато (1444, Монте-Аздруальдо, Урбино яқинида-ги ҳоз. Ферминьяно — 1514.11.3, Рим) — италиялик меъмор. Уйгониш даври меъморлигининг йирик вакили. Даст-лаб рассом сифатида ижод қилган. Б. 1477 й.дан Миланда яшаб, Сан-Сати-ро (1479—83), Санта Мария делла Гра-цие (1492 й.дан) ва б. черковларни қай-та қурган. 1499 й. Римга кўчиб, бу ерда Уйгониш даври учун хос бўлган энг муҳим асарларини яратган: 1500—04 й.ларда Санта Мария делла Паче мо-настири ҳовлисидаги Сан-Пьетро ин Монторио (Темпьетто) бутхонасини курган. 1514 й.гача Авлиё Пётр собори лойиҳаси устида ишлаган. 1503 й.да Ватикан саройи мажмуасини қайта қуришда қатнашган (Бельведер ва Сан-Дамазо бинолари сақланиб қолган). Б. ижоди Европа меъморлигининг риво-жига катта таъсир кўрсатган.
БРАМС (Brahms) Иоганнес (1833.7.5, Гамбург — 1897.3.4, Вена) — немис композитори, пианиночи ва дирижёр, мусиқий романтизмнинг ёрқин вакили. Б. турли таркибдаги ижрочиларга мулжалланган жами 400 га яқин вокал (кўшиқ, романс, дуэт, хор ва б.) асарлар яратди. Булар орасида Ҳофиз Шерозий шеърларига ёзилган «Тўққизта қўшиқ ва садолар» ҳамда «Бешта қўшиқ» (овоз ва фортепиано учун, 1863, 1864—68) Б.нинг энг ёр-қин ориентал (умумшарқий) асарла-ридир. Шунингдек, машҳур «Венгер-ча рақслар» (жами 21 та, 1880), қайта ишланган венгер, лўли ва б. халқлар қўшиқларида ҳам шарқона услуб ху-сусиятлари сезилади. Б.нинг «Немис-ча реквием»и (1868), 4 та симфония-си (1874—85), фортепиано ва оркестр (2 та), скрипка ва оркестр, скрипка, виолончель ва оркестр учун концерт-лари, фортепиано учун 3 та сонатаси, интермеццолари ва б. асарлари Европа романтик мусиқаси дурдоналари қаторидан ўрин олган. Б.нинг симфо-ниялари, камер-чолгу ва вокал асарлари Ўзбекистонда ҳам ижро этиб ке-линади.
БРАНДЕНБУРГ - Германия ери. Майд. 20 минг км2. Аҳолиси 2,5 млн. киши (1994). Маъмурий маркази — Потсдам ш. Б. марказида ер ҳуқуқига эга бўлган алоҳида маъмурий бирлик, мамлакат пойтахти — Берлин ш. жой-лашган. Б.да аҳоли зичлиги бошқа ер-ларга нисбатан кам. Ўрта асрларда Б. ўрнида аҳолиси асосан Голландия, Чехия ва Франциядан бадарға қилин-ганлардан иборат немис князлиги бўлган. 1356 й.дан курфюрстлик (1415 й. дан Гогенцоллернлар бошқардилар; 1486 й.дан уларнинг қароргоҳи Берлин эди); 1618 й.дан Б. Пруссия дав-латидаги Пруссия герцоглиги б-н бир-лашди. 1815—1945 й.ларда Пруссия провинцияси, сўнгра Германия ери бўлиб, 2-жаҳон урушидан сўнг Б.ви-лоятларининг катта қисми совет ок-купацияси зонасига кирди, 1949 й.дан ГДР тасарруфида, 1990 й.да ГДР ва ГФР қўшилгандан сўнг, бирлашган Германия таркибида.
Б. Германиянинг янги ерлари ичида майдони жиҳатидан энг каттаси. Май-донининг 35% ўрмон. Б.дан Хавель ва Шпре дарёлари оқиб ўтади. Табиат му-ҳофазасига эътибор кучли. Табиат парк-лари, қўриқхоналар ва резерватлар кўп. Б. индустриал-аграр р-н. Қ. х. ва ўрмончилик Б. иқтисодиётида муҳим ўрин тутади. Бущой, жавдар, картошка, қанд лавлаги, мойли ўсимликлар экилади, Берлин ҳамда Одербурх ш.ла-
ри атрофида сабзавот ва мева етишти-рилади. Транспорт машинасозлиги, ста-ноклар и.ч., электроника, энергетика, озиқ-овқат ва кимё саноати ривожлан-ган. Саноатлашган қисми — Айзенхют-тенштадт (пўлат қуйиш) ва Котбус (қўнғир кўмир қазиб олиш, кимё са-, ноати ва энергетика). Берлиндан жан.-да, Людвигсфельдда тайёр қисмлардан юк машиналари йиғилади. Франкфурт-Одерда электротехника саноати ва при-борлар и. ч. корхоналари бор. 13—15-а.ларга оид меъморий ёдгорликлар сақ-ланган.
БРАНДЕНБУРГ — Германиянинг Бранденбург еридаги шаҳар. Хафель дарёси (Эльба ирмоғи) бўйидаги порт. Ахрлиси 95 минг кишидан зиёд. Йирик транспорт йўллари тугуни. Пўлат қуйиш ва пўлат прокати тайёрлаш мар-казларидан. Металлургия, металл кон-струкциялар, тракторсозлик, даре ке-масозлиги, ёғочсозлик, қоғоз, тўқима-чилик, озиқ-овқат саноати корхоналари бор. Шаҳаргатахм. 1170-й.лардаасос солинган.
БРАНДМАУЭР (нем. Brandmauer, Brand — ёнгин, Mauer — девор) — ёнган бинонинг бошқа қисмларига тар-қалмаслиги учун бино қисмларини бир-биридан ажратиб турадиган том-дан баланд ғишт девор. Осон ёнувчан материал б-н ёпилган томдан камида 60 см, бошқа томлардан эса 30 см баланд қурилиши лозим. Узун биноларда кўндалангига бир неча Б. қурилади. БРАНДТ (Brandt) Вилли (ҳақиқий исми ва фамилияси — Герберт Карл Фрам) (1913.18.12, Любек - 1992) - ГФР сиёсат ва давлат арбоби. ГФР федерал канцлери (1969—74), Германия (Ғарбий Берлин) социал-демократик партияси раиси (1958—63), Германия социал-демократик партияси (СДПГ) раиси (1964—87). Ғарбий Берлинни бошқарув-чи бургомистр (1957—66). ГФР коали-цион ҳукумати (ХДС—ХСС ва СДПГ) да вице-канцлер ва ташқи ишлар вази-ри. Социалистик интернационал президента (1976 й.дан). Нобель тинчлик му-кофоти лауреата (1971). БРАНХИИЛАР — Милет ш. яқинида жойлашган Дидимейон ибодатхонаси-даги Аполлон оракули (ибодат қилув-чилар гўёки ўз саволларига тангри жа-вобини оладиган, шунингдек унинг башоратидан воқиф қилинадиган махсус жой)ни бошқарган коҳинлар суло-ласи. Юнон афсоналарига кўра, дель-фалик (қ. Дельфа) Бранх уларнинг бо-бокалони булган. Ахоманийлар поашохц Ксеркс (Хшаяршан) Юнонистонга юриш қилганда (қ. Юнон-форс урушла-ри) Б. мазкур ибодатхона хазинасини

унга инъом қилишган. Аммо, Ксеркс бу урушда мағлуб бўлгач, ўз ватандош-ларининг интиқомидан қўрқиб, шоҳ б-н бирга Эронга келган-да, ундан до-имий яшашлари учун жой сўраган. Шунда Ксеркс Б.ни Шим. Бактрияга, Окс (Амударё) бўйига жўнатган (тахм. мил. ав. 480). Улар тайинланган ерга ке-либ шаҳар қуришган. Мазкур шаҳар Ис-кандар Мақдуний томонидан вайрон қилиниб, Б. ўтмишдаги хиёнатлари учун қатли ом этилган. БРАСС (франц. brasse, bras — қўл сўзи-дан) — кўкракда сузиш усули. Бунда қўл ва оёқ бир вақтнинг ўзида (қўл сувдан чиқмаган ҳолда) горизонтал текисликда ҳаракат қилади. Оёқ ҳара-кати сузаётган бақанинг ҳаракатлари-га ўхшаб кетади. Б. энг қад. сузиш усули бўлиб, у 16-а. 1-ярмидан маълум. 1904 й.дан эркаклар, 1924 й.дан аёллар ўрта-сида олимпиада мусобақалари дастури-га киритилган. Б. усулида сузиш бўиича ўзбекистонлик Светлана Бабанина жа-ҳон рекордчиси бўлган. Шунингдек хал-қаро спорт усталари Лариса Белаконь, Леонид Колесников, Темур Подмарев ҳам Ўзбекистоннинг машҳур Б.чи су-зувчиларидир.
Болалар умуртқаси қийшайганда, уларда букирсимонлик сезйлганда Б. усулида сузиш б-н шуғулланиш ёрдам беради.
БРАТИСЛАВА — Словакия Республи-касининг пойтахти, Австрия ва Венгрия чегарасига яқин жойда. Мамлакат-нинг йирик иқтисодий ва маданий маркази. Аҳолиси 452 минг киши (1997). Б. 10-а. бошларида Буюк Моравия князлигидаги қалъа сифатида тилга оли-нади. Бу князликни венгерлар тор-мор этгач (907), Б. Пожонь номи б-н Венг-рияга қўшилди. Ўрта асрларда эса не-мислар қўлига ўтиб, Пресбург деб ном-ланган. 1536 й. да габсбургларнинг Вен-гриядаги марказига айланди. 1541—1784 й.ларда Б. Венгрия қироллиги пойтахти, 18-а. охиридан Словакия миллий озодлик ҳаракатлари маркази бўлган. 1918 й.да Чехословакия ташкил топ-гандан сўнг, Словакия Республикаси-нинг, 1992 й.дан мустақил Словакия Республикаси пойтахти.
Б. транспорт йўллари тугуни. Дунай бўйидаги йирик портлардан. Аниқ ма-шинасозлик ва станоксозлик, электротехника, ёғочсозлик, тўқимачилик, озиқ-овқат, полиграфия, қурилиш материаллари и.ч. саноати ривожлан-ган. Кимё ва нефть кимёси саноати маркази. Словакия ФА (1953), Словакия музейи, ун-т, политехника ин-ти, иктисод, бадиий ва театр ин-тлари бор. Меъморий ёдгорликлардан готика ус-

лубидаги собор (1221), Михайлов дар-возаси (14—18-а.лар) ва б. сакланган. БРАТИСЛАВА УНИВЕРСИТЕТИ, Я н Амос Коменский номидаги Братислава ун-ти — Словакия-даги дастлабки ун-т. 1919 й.да ташкил этилган. Б. у. ҳуқуқшунослик, тиббиёт, доришунослик, фалсафа, санъат, та-биий фанлар, жисмоний тарбия ва спорт бўйича мутахассислар тайёрлай-ди. 18 мингдан ортиқ талаба таълим олади. Кутубхонасида 1,5 млн.га яқин асар сақланади.
БРАТСК — РФ Иркутск вилоятидаги шаҳар (1955 й.дан). Братск сув омбори-нинг чап соҳилидаги порт. Т.й. станци-яси. Аҳолиси 259,6 минг киши (1999). Шаҳар Братск ГЭС қурилиши муноса-бати б-н бунёдга келган. Ўрмон саноати мажмуаси, алюминий, энергетика машинасозлиги, индустрия ин-ти бор. БРАТСК СУВ ОМБОРИ — Россия-нинг Иркутск вилоятидаги сув омбори. 1961 й.да Ангара дарёсида Братск ГЭС учун қурилган тўғон натижасида бар-по этилган. Б.с.о. Ангара дарёсини тур-ли мавсумларда тартибга солиб, Братск ГЭСнинг узлуксиз ишлаб туришини таъминлайди. Майд. 5470 км2, ҳажми 169,3 км3. Икки асосий қисмдан (Ангара дарёси бўйлаб уз. 500 км, эни 33 км ва Ока дарёси бўйлаб уз. 370 км)дан иборат. Энергетика мақсадларидан таш-қари Б. с. о.дан транспорт, ёғоч окизиш, балиқчилик хўжалиги, саноат ва ком-мунал хўжаликлари мақсадларида ҳам фойдаланилади. Б. с. о. барпо этилган-дан кейин Ангара ирмоқларида кема қатнайдиган бўлиб қолди. Б. с. о. со\ил-ларида Братск, Свирск, Усолье-Сибир-ское ш.лари жойлашган. БРАТТЕЙН (Brattain) Уолтер (1902. 10.2, Сяминь, Хитой — 1987) — аме-рикалик физик, Ж. Бардин б-н ҳамкор-ликда транзистор эффектни кашф этди (1948) ва биринчи транзисторни ярат-ди. Яримўтказгичларнинг сиртқи хос-саларини тадқиқ этган. Нобель муко-фоти лауреати (1956, Ж. Бардин ва У. Шокли б-н ҳамкорликда). БРАУН Владимир Фёдорович (1947.16.4, Пермь вилояти Соликамск ш.) — опера хонандаси (драматик баритон). Узбекистан халқ артиста (1986). Одесса консерваториясини тугатгач (1977), Новосибирск опера ва балет театри, 1979—91 й.ларда А. Навоий номидаги опера ва балет театри якка-хони. Риголетто, Амонасро, Яго (Ж. Верди, «Риголетто», «Аида», «Отел-ло»), Эскамильо (Ж. Бизе, «Кармен»), Томский (П. Чайковский, «Қарға мот-каси»), Игорь (А. Бородин, «Князь Игорь») Лефорт (А. Петров, «Пётр I»),
Рупрехт (С. Прокофьев, «Оловли фа-ришта») партияларини ижро этган. Овози ёқимли тембр ва тўлиқ диапа-зонга эга. Б. образларни вокал ижроси ва саҳна воситалари муштараклигида очишга интилади. Концерт репертуари-дан романс, қўшиқлар ҳам ўрин олган. БРАУН (Braun) Герберт Чарлз (1912. 22.5, Лондон) — Америка кимёгари. АҚШ Миллий ФА аъзоси (1957 й.дан). Асосий тадқиқот ишлари бор кимёси-га оид. Диборанни синтез килишнинг оддий усулини ишлаб чиққан. Тўйин-маган органик бирикмаларни гидробо-рирлаш реакциясини кашф этган (1959). Триметилбор ёки диборан ҳоси-лаларининг аминга қўшилишини тад-қиқ қила туриб, молекуладаги стерик кучланишнимикдорий усулда ўрганиш назариясига асос солган. Америка санъат ва фан академияси аъзоси (1966 й.дан), Нобель мукофоти лауреати (1979, Г. Виттиг б-н ҳамкорликда). БРАУН (Brown) Жон (1800.9.5 — 1859.2.12) — АҚШ қоратанли қулла-рини озодликка чиқариш ҳаракати раҳбарларидан бири. 1855—56 й.ларда Канзасдаги қулдорликка қарши бўлган қўзғолонга раҳбарлик қилди. Яширин «Ер ости темир йўли» таш-килоти (Жан. штатлардаги қоратанли қулларни шим. штатларга қочириб юбориб, қуллиқдан қутқазиш б-н шу-ғулланган) фаолиятида иштирок этган. Б. 1859 й. бутун дунё қулларининг қўллаб-қувватлашига ишониб қўзғо-лонга бошчилик қилган. 18 кишилик отряди б-н қулдорликка асосланган Виргиния штатидаги Харперс-Ферри қурол-аслаҳахонасини эгаллаган. Ҳукумат қўшинлари Б. отрядига зар-ба бериб, оғир яраланган Б. замбилда судга келтирилган. Суд ҳукми б-н Чарлстонда дорга осилган. БРАУН (Braun) Карл Фердинанд (1850.6.6, Фульда — 1918.20.4, Нью-Йорк) — немис физиги. Илмий ишлари радиотехникага оид. Электр тебра-нишларни текшириш мақсадида Б.най-часи (трубкаси)ни таклиф этган, Кри-сталларда униполяр ўтказувчанлик хоссасини аникдаган ва шу асосда кристалл детекторларни яратган. Б. антен-нанинг бир неча турини ясаган. Нобель мукофоти лауреати (1909, Г. Маркони б-н ҳамкорликда).
БРАУН (Brown) Майкл Стюарт (1941) — Америка генетиги. Одам ва ҳайвон-лар организмида липидларнинг таши-лиш ва холестерин алмашинувининг бошқарилиш механизми устида тад-қиқот олиб борган. Нобель мукофоти лауреати (1985; Ж.Л. Голдстайн б-н \ам-корликда).

БРАУН (Browne) Эдуард Гренвилл (1862.7.2, Юли, Глостершир — 1926.5.1, Кембриж) — инглиз шарқ-шуноси. Кембриж ун-тида шарқ тил-лари ва табобат илмини ўрганган. Узоқ вақг Эронда яшаган. Кембриж ун-тида араб ва форс тиллари проф. (1888— 1925). Яқин ва Ўрта Шарқ, шу жумла-дан Ўрта Осиё халкларининг адабиё-ти ва маданиятига оид бир неча асар ёзган. У «Бир йил форслар орасида» (1893), 4 жилдли «Эрон адабиёти та-рихи» (1902—24), «Ҳозирги Эрон по-эзияси ва матбуоти» (1914), «Араб та-бобати» (1921) номли асарлар муал-лифи. Б. Низомий Арузий Самаркан-дийнинг «Тўрт мақола»си (1921) матнини ва Давлатшоҳ Самарқандий-нинг «Тазкират уш-шуаро»си (1901) матнини нашр эттирган. БРАУНИТ(19-а. немис олими М. Браун номидан) — мураккаб оксидлар синфига мансуб минерал. Кимёвий
таркиби тахм. Мп2*Мп*5Ю12кўринишда
ифодаланади. Квадрат системада кри-сталланади. Кўпинча донадор агрегат-лар уюми кўринишида учрайди. Ранги қора-қўнғир ёки кулранг. Ярим ме-таллсимон ялтирайди. Қаттиқпиги 6— 6,5. С. оғ. 4,7—4,9. Баъзан сует магнитланган ҳам бўлади. Гидротер-мал ертомирларда, контакт — исга-морфик жинсларда учрайди. Йирик руда конлари марганец оксидига бой регионал ва контакт — метаморфик чўкинди қатламларда учрайди. Б. бе-қарор, тезда псиломелан ва пиролю-зитга айланади. Б. — муҳим марганец рудаси. Йирик конлари Ҳиндистонда бор, Ўзбекистон ва Қозоғистонда \ам топилган.
БРАУНШВЕЙГ — Германиянинг Қуйи Саксония еридаги шаҳар. Окер дарёси бўйидаги порт. Аҳолиси 259 минг киши (1992). Т.й. тугуни. Асосий саноат тармоқлари: машинасозлик, автомо-билсозлик (енгил ва юк машиналари, , автобуслар). Мусиқа асбоблари ишлаб чиқарилади. Тўқимачилик ва озиқ-ов-қат саноати корхоналари, ун-т бор. 12-а.да қурилган собор сақланган. Шаҳар-га 11-а.да асос солинган. БРАХИ ... (юн. brachys — қисқа) — қўшма сўзлар таркибий қисми, ўзи қўшилиб келган сўз маъносига «кал-та», «қисқа» ифодасини беради (мае, брахикефалия, брахистохрона). БРАХИКЕФАЛИЯ, б р а х и ц е ф а л и я (брахи... ва юн. kephale — бош) — дума-лоқ бош, мия қутисининг думалоқ шакли. Мия қутисининг эни бўйидан 80% ортиқ бўлса, Б. ҳисобланади (қ. Бош кўрсаткичи).
БРАШОВ — Руминиянинг марказий қисмидаги шаҳар, Брашов жудецининг маъмурий маркази. Аҳолиси 324 минг кишидан зиёд (1990-й.лар ўрталари). Т. й. тугуни. Мамлакатнинг муҳим саноат маркази. Машинасозлик, электротехника, тўқимачилик, озиқ-овқат саноати ривожланган. Ёгочсозлик, кўн пойаб-зал, кимё, қурилиш материаллари, полиграфия саноати корхоналари; ин-тлар, музей ва театрлар бор. 15—16-а.ларда Трансилваниянинг бош шаҳри бўлган. Шаҳар девори (13—17-а.лар), ратуша (13—17-а.лар), готика черков-лари (1385—1477) сақланган. БРАШПИЛ (голландча — braadspil) — кема якорини кўтарувчи, занжир ва сим арқонларни йиғиб олувчи чиғир. Горизонтал валга ўрнатилган икки ба-рабани ҳам бўлади. Кеманинг тумшуқ қисмига ўрнатилади. Катта кемаларда буғ поршенли машиналар ёки электр двигателлари б-н, кичик кемаларда дастаки мотор ёки асосий двигатель б-н ҳаракатга келтирилади. БРАХМА (санскритча), бараҳма — ҳиндуизмпя Вишну ва Шива б-н бирга-ликда илоҳий учликни ташкил этувчи худолардан бири. Коинотни яратувчи ва бошқарувчи олий худо ҳисобланган. Веданта таълимотига кура, дунёда фа-қат Б. мавжуд бўлиб, қолган барча нарса ва ҳодисалар Б.нинг соясидир. Кўпин-ча 4 қиёфада, 4 қўлли, оққуш устида ўтирган шаклда тасвирланади. БРАҲМАНИЗМ, бараҳманлик — қад. ҳинд дини. Веда динмасосида мил. ав. 1-минг йилликнинг бошида пайдо бўлган. Б.нинг муқаддас адабиётига ве-далар ва уларга ёзилган жуда кўп шарҳ-лар (браҳманлар, арньяклар, упани-шадлар) киради. Б.да веда динидаги кўпгина худоларнинг таъсири деярли йўққа чиқиб, асосан 3 худо: Брахма, Шива ва Вишну эътиборли ҳисоблан-ган. Браҳма оламни яратувчи ва бош-қарувчи, Вишну — оламларни сақлаб қолувчи ва муҳофаза қилувчи, Шива — ҳамма мавжудотни яксон этувчи худо деб тушунилган. Б.да илгариги тотемис-тик тасаввурларнинг қолдиғи сифати-да ҳайвон (сигир, маймун)ларни, айрим ўсимликларни ва б.ни илоҳийлашти-риш мавжуд. Б.да бутун борлиқ хаёлий бўлиб, жонли нарсалар, жумладан ин-сон ҳам қайта тирилиш хусусиятига эга деб қаралган. Браҳма белгилаган ҳаёт меъёрлари, қонуннинг бажарилиши ёки бажарилмаслигига қараб инсон ахлоқига баҳо берилган. Б. таълимотига кўра, жонни халос қилиш, уни бун-дан кейинги қайта пайдо бўлишдан сақлаб қолишнинг бирдан-бир йўли жоннинг Браҳма б-н қўшилиб кетиши-
дир. Бунга эришмоқ учун Браҳманинг илоҳий моҳиятини тўла билиб олиш, фикрни худога қаратиш ва ташқи олам-дан бутунлай воз кечиш талаб этилган. Б. ижтимоий ҳаётни, жумладан давлат-ни ҳам Браҳманинг ижоди, давлат ар-бобларини эса инсон қиёфасидаги ху-долар деб ҳисоблар эди.
Мил. ав. 6—5-а.ларда буддизм вужудга келди ва Б.га қарши кураш олиб бор-ди. Буддизмга қарши кураш жараёнида ва унинг бевосита таъсирида Б. аста-секин ҳиндуизмта айланиб кетди. БРАҲМАНЛАР — 1) Ҳиндистондаги олий касталардан бири. Келиб чики-ши бўйича коҳинларнинг қад. табақаси (варна)га мансуб. Кадимда Б. коҳинлик вазифасини ўтаб, қурбонлик маросим-ларига раҳбарлик қилган, халқ орасида Ведаларни тарғиб этиш б-н шуғул-ланган. Ўрта асрлар даврида эса давлат ишларида ҳам қатнашиб, кўпроқ қози-лик лавозимини эгаллаган. Ҳоз. кўпчи-лик Б.нинг кун кечириш манбаи ди-ний маросимлар б-н эмас, балки давлат хизмати, деҳқончилик ва б. юмуш-лар б-н боғлиқ. Ҳиндистондаги ҳукмрон синф ва зиёлиларнинг аксарияти Б.дир. Шунингдек, Б. орасида ишчилар, хиз-матчилар, фаррошлар, ҳунармандлар ҳам мавжуд; 2) асосан веда динига хос расм-русумлар баёни ва шарҳидан ибо-рат қад. ҳинд муқаддас китоблари (мил. ав. 8—6-а.лар) бўлиб, улар Ведаларни мазмунан тўлдиради. Қурбонликнинг аҳамиятини кўрсатиш, ер худолари — коҳинларни осмон худоларидан юқори қўйиш Б.нинг асосий ғоясидир. Б.да қад. ҳинд ҳунармандчилиги, грамматикаси, астрономияси, фалсафаси ва б. хусусида ҳам маълумотлар бор. БРАҲМАПУТРА, Брамапутра -Жан. Осиёда, Хитой (Тибетдаги номи Цангпо), Ҳиндистон ва Бангладеш-даги дарё. Уз. 2900 км, ҳавзасининг майд. 935 минг км2. Тибет тоғлигининг жан.-шарқида, 4800 м га яқин баландликда Ладакҳ тизмасидаги музликлардан бош-ланади. Жан. Тибетдаги кенглик бўйлаб чўзилган чуқур тектоник чўкмадан оқиб ўтади. Сўнгра жан.га кескин бу-рилиб, Ҳимолай ва Ҳиндихитой тоғ-лари орасидаги улкан эрозия дараси-дан ўтгач, Ҳинд-Ганг текислигига чи-қади. Бенгалия қўлтиғига қуйилиш ол-дида Ганг дарёси б-н қўшилиб, катта (майд. 80 минг км2) дельта ҳосил кидали. Асосан қор ва ёмғирдан сув олади. Езда муссон ёмғирлари ва Ҳимолай тоғларидаги эриган қор сувлари ҳисо-бига тўлиб оқиб, қуйи оқимида сув сатҳи 10—12 м кўтарилади. Қишда суви анча камаяди. Ўртача йиллик сув сарфи 12 минг м3/сек. Ёзда 15 минг м3/сек.,

қишда 4 минг м3/сек. Гидроэнергетика ресурси ниҳоятда катта (60 млн. кВт). Б.нинг қуйилиш еридан Дибругарҳ ш.гача (1290 км) кема қатнайди. Суғо-ришда кенг фойдаланилади. Б. соҳили-да Шигадзе (Хитой), Гаухати (Хинди-стон) ва б. шаҳарлар жойлашган. БРАҲМИ — қад. бўғинли ҳинд ёзувла-ридаи бири. Мил.ав. 3-а.да юзага келган. Ҳиндистон ва Ҳиндихитой [Мьянма (Бирма), Шри Ланка ва б.] даги ҳоз. кўпгина ёзувларга асос бўлган. Бу ёзув-даги ёдгорликлар буддийликка оид олий фармонлар бўлиб, шоҳ Ашок (мил. ав. 272—232) даврига мансуб. Буларнинг кўпчилиги қояларга ва ибодатхоналар-нинг устунларига ўйиб битилган. Б.нинг келиб чиқиши аниқланмаган; ёзувнинг юзага келишига финикия ёзуви (немис олимлари А. Вебер, Т. Бюлер ва б. фик-рича), шунингдек оромий ҳамда жан. араб ёзувлари таъсир этган, деган тах-минлар мавжуд. Бундан ташкари, Б. б-н ҳозирча ўқишга муваффақ бўлинмаган кўҳна ҳинд ёзувини (Мохенжо-Даро, мил. ав. 3—2-минг й.) боғлашга ҳаракат қилинади (ҳинд олимлари — Е. Шама-шатри, С. К. Чаттержи ва б.). Б. алифбо-си 31 бўғин белги (ундош ва «а» унли)-дан иборат. Булардан ташқари, 4 та ун-лиларни билдирувчи белги ва яна ало-ҳида белги (анус вара) қабул қилинган, кейингиси артикуляция ўрнига кўра туркий тилдаги «нг» кабидир.
Браҳми ёзуви.
	Бўғин белгилор  I
	Белги талоффуэи!
	Бўғин белгилар 1
	Белги талаффузи!
	Бўғин белгилар 1
	Белги талаффуэи!

БРАҲМО САМАЖ («Браҳма жамия-ти») — Ҳиндистондаги диний ислоҳ-чилик жамияти. 1828 й.да ҳинд маъ-рифатпарвари Рай Раммохан томони-дан ташкил этилган. Жамият илғор кучларини бирлаштириш, мамлакат-нинг маданий даражасини кўтариш, табақавий, ирқий, диний ва б. тўсиқ-ларни йўқ қилиш, умумий таълимни ислоҳ қилиш учун курашни ўз олдига мақсад қилиб қўйган эди. Б.с. раҳбар-лари ҳиндуизм, ислом, христианлиютт илғор томонларини ўзида сингдирган, «универсал» тусдаги, монотеизм руҳи-да ислоҳ қилинган янги дин жамият-ни қайта қуриш воситаси бўлиши мум-кин, деб ҳисоблаганлар. 1866 й. бу жамият 2 гуруҳга бўлиниб кетди. Бирин-чи гуруҳ — Адий самаж, иккинчиси — Бутун Ҳиндистон Б. с.и деб аталди. Биринчи гуруҳ упанишадлар ғоясига тарафдорлигини билдирган бўлса, иккинчи гуруҳ христианлик таъсири-да бўлган. Кейинчалик бу жамият май-да-майда ғоявий йўналишларга ажра-либ кетди ва 20-а.нинг 2-ярмига қадар фаолият кўрсатди.
БРЕДИХИН Фёдор Александрович (1831.26.11, Николаев- 1904.1.5, Петербург) — рус астрономи, Петербург ФА акад. (1890). Россия Бош астроно-мик расадхонаси (Пулково) директо-ри (1890—95). Астрономиянинг барча бўлимларига оид илмий ишларни ба-жарган ва кузатувлар олиб борган. Протуберанц-спектрограф ёрдамида Қуёш хромосферасини текширди, Қуёш доғлари ва машъалларини су-ратга олди. Б. кометаларини текши-ришга оид ишлари б-н машҳур. Россия ФА президиуми астрономия со-ҳасидаги йирик ишларни тақдирлаш учун Бредихин номидаги мукофотни таъсис этди (1946). Ўзбекистон ФА акад. В. П. Шчеглов Бредихин муко-фоти соври ндори.
БРЕЖНЕВ Леонид Ильич (1906.19.12, Днепродзержинск — 1982.10.11, Москва) — КПСС МК 1- (1964-66) ва бош (1966—82) котиби, собиқ Иттифоқ Олий Кенгаши Президиуми раиси (1960-64, 1977-82). Маршал (1976). 1941—45 й.лардаги урушда сиёсий ишда. 1946 й.дан Украина КП(б) Запорожье, Днепропетровск вилоят қўмиталари-нинг 1-котиби, 1950—52 й.ларда Молдавия КП(б) МК 1-котиби. 1953 й.дан Армия ва Ҳарбий-денгиз флоти Бош сиёсий бошқармаси бошлиғининг ўринбосари. 1954—56 й.ларда Қозоғис-тон КП МК 2-котиби, 1-котиби. 1952— 53, 1956—60, 1963-64 й.ларда КПСС МК котиби. Н. С.Хрушчёвни ишдан маж-бурлаб кетказиш ташкилотчиларидан
бири (1964). Б. бош котиблик лавози-мида ишлаган пайтда мамлакатда тур-ғунлик кучайди, иқтисодиётда, жами-ятнинг ижтимоий ва маънавий соҳа-ларида салбий жараёнлар авж олди. Иқтисодиётда экстенсив омилларга зўр берилди. Чехословакияга интервенция амалга оширилди (1968), Афғонистонга қўшинлар киритилди (1979). БРЕЗЕНТ (голландча presenning) — намга чидамли ва чиришга қарши мод-да (эмульсия) шимдирилган сув ўтказ-мас мато. Зиғир толасидан ёки зиғир толаси б-н пахта толаси аралашмаси-дан тўқилади. Ундан чодир, плаш-па-латка, махсус кийим-бош, пойабзал тикилади. Очиқда сақланадиган юклар-ни, пахта ғарамларини қор-ёмғир ва қуёш таъсиридан сақлаш учун ҳам ишлатилади.
БРЕЙ (Вгау) Жон Фрэнсис (1809-1895) — инглиз иқтисодчиси, социал утопист, Р. Оуэн издоши. Вашингтонда инглиз эмигранти оиласида туғилган. 30-й.ларда ишчилар ҳаракатига қат-нашди, шу пайтнинг ўзида чартистлар б-н ҳам яқин алоқада бўлди. Б. «Меҳ-натга муносабатдаги ноҳақликлар ва уларни бартараф этиш воситалари» асари (1839)да капиталистик жамият-нинг иқтисодий ислоҳ этиш дастури-ни олға сурган. Б. фикрича, и. ч. восита-ларига хусусий мулкчиликни ва унга асосланган ёлланма меҳнат тизимини товар-пул муносабатларини ислоҳ этиш, айирбошлашда эквивалентлик-ка аниқ риоя килиш, шунингдек капиталистик хўжалик юритиш шаклла-ри ўрнига ишчилар акциядорлик жа-миятлари барпо этиш йўли б-н туга-тиш мумкин. Б. ғоялари кейинчалик П. Ж. Прудонттт утопик социализм на-зариясида ривожлантирилган. БРЕЙТОВО ЧЎЧҚА ЗОТИ — гўшт ва ёғ (сало) берадиган зот. Россиянинг Ярославль вилояти Брейтово тумани хўжаликларида маҳаллий кеч етилади-ган чўчқаларни йирик ва ўртача оқ, литва оқ ва дания ландрас чўчқа зот-лари б-н чатиштириб чиқарилган. 1948 й.да зот сифатида тасдиқланган. Б. ч. з. гўштдор, танаси бақувват. Бўйни кал-та, кўкраги кенг, бикини юмалоқ. Воя-га етган эркагининг тирик вазни 300— 320 кг. Урғочи чўчқаларининг вазни 230—250 кг. Ҳар гал 10—11 бола туға-ди. Боласининг вазни 6,5—7 ойликда 90—100 кг гача боради. Б. ч. з. Ўзбекис-тонда ҳам тарқалган. БРЕКВАТЕР (инг. breakwater) — гид-роиншоот (қ. Тўлқцн қайтаргчч). БРЕКЧИЯ (итал. breccia — парча, бўлак) — қиррали бўлаклардан иборат цементлашган тоғ жинси. Бўлаклари

бир см дан катта. Келиб чиқишига кўра, вулканоген, чўкинди ва тектоник Б.лар бўлади. Таркибига кўра, бир хил тоғ жинслари бўлакларидан (мономикт) ва турли тоғ жинси бўлакларидан (поли-микт) ташкил топган турлари мавжуд. Вулканоген Б. ёпишқоқ лава бўлакла-рини суюқ лава б-н цементланишидан (лава Б.си), вулкан туфлари ва б. вулканоген жинс бўлакларидан (туф брек-чияси), вулкан вилоятларидаги лой окимини диагенезга учрашидан (лахар-лар) ҳосил бўлади. Чўкинди Б. конти-нентал шароитларда ён бағир делювий-лари, сел оқими ётқизиқлари ёки кар-стлар шипининг қулаб тушишидан ҳосил бўлган маҳсулотларни цементланишидан таркиб топали. Суякли Б. ҳам учрайди. Улар умуртқали ҳайвон-ларнинг кўплаб қирилиши ва кўмилиб кетишидан пайдо бўлади. Денгиз ша-роитида Б. қирғоқларнинг ўпирилиши-дан ёки рифларнинг емирилишидан ву-жудга келади. Тектоник Б. (ишқаланиш Б.) тектоник ҳаракатлардан ер ёрикла-ри бўйлаб тоғ жинсларининг майдала-ниб цементланишидан ҳосил бўлади. БРЕМЕН — Германия ери ёки эркин Ганза шахри. Шим. Германия пасттекис-лигида, Везер дарёсининг Шимолий денгизга қуйилиш жойида, бир-бири-дан 65 км масофада жойлашган икки шаҳар — Бремен ва Бремерхафенни (аванпорт) ўз ичига олади, бу икки шаҳар оралиғидаги ерлар қуйи Саксония ҳудуди таркибида. Майд. 404 км2. Аҳолиси 680 минг киши (1995). Б.— Германия ерларининг энг кичиги. Маъ-мурий маркази — Бремен ш.
Б.га 787 й.да епископ қароргоҳи си-фатида асос солинган. 11-а.да у «Шимолий Рим» деб аталган. 1358 й.да Б. Ганза шаҳарлари иттифоқи аъзоси бўлган. 1646 й.да Эркин империя шаҳ-ри ҳуқуқини олган. 1618—48 йлардаги 30 йиллик урушдан сўнг Б. Швеция таркибига, 1715 й.да Ганноверга ўтди. 1815 й.да эркин шаҳар деб эълон қилинди. 1871 й.дан Германия тарки-бидаги эркин шаҳар.
Иқтисодининг пойдеворини порт хўжалиги, халқаро савдо ва юқори тех-нологик маҳсулотлар и. ч. ташкил эта-ди. Мамлакатнинг энг йирик денгиз портлари шу шаҳарларда жойлашган, улар юк ортиш ва тушириш жиҳати-дан дунёда етакчи ўринни эгаллайди. Бремерхафен портила юкларнинг катта қисми контейнерларда қабул қили-нади ва жўнатилади. Бу портларда денгиз кемаларига тезкорлик б-н хизмат кўрсатилади. Саноатида кемасозлик етакчи урин да. Авиасозлик ва космонавтика саноати ҳажми жиҳатидан ва
бу соҳаларда янги технологияларни яратиш ва жорий этиш бўйича муҳим аҳамиятга эга. Автомобилсозлик, электротехника ва озиқ-овқат саноати кор-хоналари бор.
Бремерхафенда Германия қутбни ўрганиш маркази жойлашган. Иқтисо-дининг яна бир муҳим тармоғи — туризм. Дунёга машҳур кемасозлик му-зейи, ун-т, и. т. институтлари, санъат мактаби бор. Кад. Б. Санкт-Петри готика собори, Уйғониш даврида қурилган бинолари б-н машҳур. БРЕМЕН — Германиядаги шахар, Бремен ерининг маъмурий маркази. Аҳоли-си 553 минг кишидан зиёд (1990-й.лар ўрталари). Везер дарёсининг ҳар икки соҳилида. Германиянинг йирик даре ва денгиз порти (юк ортиш ва тушириш 20 млн. т атрофида). Транспорт йўлла-ри тугуни. Саноат тармокларидан ма-шинасозлик, жумладан кемасозлик ва автомобилсозлик, электротехника, тўқимачилик, озиқ-овқат саноати ри-вожланган. Металлургия, кимё ва ёгоч-созлик саноати корхоналари бор. Б.нинг савдо-тижорат бинолари Везер дарёси ўнг соҳилидаги Альтштадт кисмида. Бу ерда ўрта аср меъморий ёдгорликлари — собор (11-а.), шаҳар бошқармаси би-носи (1405—1617), «Роланд» устунла-ри (1404), Готика черкови (13-а.) бор. Шаҳар илк бор 787 й.га оид манбалар-да тилга олинган. Ўрта асрларда Ганза-нинг муҳим шаҳарларидан ҳисоблан-ган. 1646 й.дан эркин империя шахри, 1815—1933 й.ларда эркин шаҳар. Ун-т, Кунстхалле музейи ва ин-т бор. БРЕМСБЕРГ (нем. Bremse — тормоз ва Berg — тепалик) — 1) юқори гори-зонтдаги фойдали қазилма механик қурилма ёрдамида пастки горизонтга тушириладиган кия ер ости йўлаги; 2) юкни вагонеткаларда қия т.й.дан пастга туширадиган қурилма. Вагонеткалар сим арқон (канат) нинг икки учига маҳкамлаб қўйилади. Сим арқон тор-мозли шкивга кийдирилади. Юкли вагонеткалар ўз оғирлиги б-н пастга туш-ганда бўшаган вагонеткалар юқорига кўтарилади. Б.дан ўрмон хўжалигида, кон ишларида, қурилиш ва б. ишлари-да фойдаланилади.
БРЕНДИ (голландча brandewijne — ҳайдалган вино) — узум виносини ҳай-даб олинадиган ёки ачитилган мева, резавор мева шарбатидан тайёрланади-ган кучли алкоголь ичимлик. 16-а.да Франциянинг Шаранта вилоятида пайдо бўлган. Тайёрлаш усули ва куввати-га кўра 3 турга бўлинади; ўткир Б.— ачиган шарбат ва узум турпини дис-тиллаб олинади, таркибида спирт миқ-дори 80—90% га боради. Спирт қўшил-
ган винолар тайёрлашда ишлатилади. Граппа — шарбати пресслаб олинган узум турпини ҳаво кирмайдиган ўраларда ачитиб, икки марта ҳайдаш усули б-н олинади (спирт микдори 70— 80%). Дистилланган сув қўшиб алкоголь ичимлик тайёрланади. Ч и н Б. (таркибида спирт микдори 57—72%) фақат вино ёки ачитилган шарбатлардан тай-ёрланиб, етилиши учун муайян муд-дат сақланади. Ичимликнинг бу тури кўпгина мамлакатларда Б. номи б-н машхур. Б.ни и. ч. технологияси хом ашё дистиллаш усули ва техникаси, сақлаш шароитлари, муддати ва б. га боғлиқ. Одатда, Б. дуб бочкаларда камида 3 йил-дан, маркалиси 7 йилдан кўпроқ сақ-лаб турилади. Б. учун асосий хом ашё сифатида узум шарбати ишлатилади, лекин бошқа мева шарбатларидан ҳам тайёрлаш мумкин. Б. кўпгина мамлакатларда ишлаб чиқарилади. Франция, Италия, Греция, АҚШ, Испания Б.ни экспорт қилувчи давлатлар қаторига киради.
БРЕННЕР — Эцтал ва Циллертал Альп тоғлари (Шарқий Альп тоғлари) ўрта-сидаги тоғ довони, Австрия б-н Италия чегарасида. Бал. 1371 м. Б. орқали Инн дарёси водийсидан Адиже дарёси водийсига ўтиладиган 27 туннелли Инсбрук — Больцано т.й. (1867) ва автомобиль йўли қурилган. БРЕНТАНО (Brentano) Луйо (1844. 18.12—1931.9.9) — немис иқтисодчи-си. Петербург ФА мухбир аъзоси (1895), 1871 й.дан Бреславл, Страсбург, Вена, Лейпцигда, 1891 й.дан Мюнхенда проф. Кўплаб и, т.лари ишчилар ҳаракати, иқтисодиёт тарихи, иқтисодий ва иж-тимоий сиёсат масалаларига бағишлан-ган. Б. синфий курашни инкор қилиб, ижтимоий зиддиятларни ислоҳотлар йўли б-н, жумладан ф-ка қрнунчили-ги ва ислоҳотчи касаба уюшмалари ташкил этиш йўли б-н бартараф этиш мумкин деб ҳисоблаган. БРЕСТ (1921 й.гача Брест-Ли-товск, 1939 й.гача Брест-Луг) — Белоруссиядаги шахар. Брест вилояти-нинг маъмурий маркази. Мухавец дарёси Ғарбий Буг дарёсига қуйилиш ери-да. Даре порти ва т.й. тугуни. Аҳолиси 278 минг киши (1999).
Дастлаб 1017 й.ги солномаларда Бе-рестье номи б-н тилга олинган. 11 -а.да Туров князлиги қўл остида бўлган. 1044 й.да Киев князлиги босиб олган ва 12-а. ўрталаридан Волинск князлигига тобе бўлган. 1319 й.да Литва князлиги босиб олган. Люблин унияси бўйича Б. 1569 й. Речь Посполита таркибига кир-ган. 1596 й. Б.да Брест унияси эълон килинди. 1795 й.да Б.ни Россия босиб

олди. 19-а.нинг 30-й.ларидан бошлаб Б.
қалъа б-н мустаҳкамланди. 20-а. бош-
ларида Б. Россия империясининг ғар-
бий чегарасидаги энг мустаҳкам қалъ-
ага айланди. 1918 й. Б.да Россия б-н
Германия ўртасида Брест сулҳи тузил-
ди. 1919 й. дан Б. Польша, 1939 й.дан
Белоруссия таркибида. Уруш йиллари-
да (1941—45) Б.да шиддатли жанглар
бўлган. Б. 1944 й.дан кейин қайта тик-
ланди ва замонавий бинолар қурили-
ши ҳисобига кенгайди.
Б.— йирик саноат ва маданият мар-кази. Машинасозлик, енгил, озиқ-ов-қат саноати корхоналари ишлаб туриб-ди. Уй-рўзғор кимёси маҳсулотлари, қурилиш материаллари, мебель ишлаб чиқарилади. 2 олий ўқув юрти, 2 театр, ўлкашунослик музейи ва Брест қалъаси мудофааси музейи бор. БРЕСТ — Франциянинг шим.-ғарби-даги шаҳар. Аҳолиси 148 минг киши дан зиёд (1996). Атлантика океани бўйидаги йирик савдо маркази ва денгиз арсена-ли. Машинасозлик, жумладан кемасоз-лик, тўқимачилик, кимё, озиқ-овқат саноати корхоналари, денгизчилик мак-таби, ратуша, биржа, театр бор. БРЕСТ ВИЛОЯТИ - Белоруссия Рес-публикасининг жан.-ғарбидаги вилоят. 1939 й. 4 дек.да ташкил этилган. Б. в.да 16 туман, 19 шаҳар ва 10 шаҳарча бор. Майд. 32,3 минг км2. Аҳолиси 1485 минг киши (1999). Асосан белоруслар; шу-нингдек рус, поляк, украин ва б.лар яшайди. Маркази — Брест ш.
Б. в.нинг рельефи, асосан текислик-дан иборат. Жан. ва жан.-шарқий кис-ми Полесье пасттекислигининг ғарбий қисмини эгаллаган. Шим.-ғарбида Буг бўйи, шим.да Барановичи текисликла-ри бор. Торф захираси жиҳатидан Б. в. Белоруссияда 3-ўринда туради. Столин р-нида ўтга чидамли гил, Берёзовода бўр ётқизиқлари бор.
Иқлими мўътадил континентал. Янв. нинг ўртача т-раси — 4°, июлники 18°. Ўртача йиллик ёғин 550—650 мм. Йирик дарёлари — Припять (ирмоқлари — Ясельда, Пина), Стирью, Горинью. Кўллари — Вигоновское, Черное. Туп-роклари бир оз подзоллашган, қумли, чимли-подзол ва б. тупроклар. Торфли ерлар, ботқоқликлар, ўрмонлар (кара-гай, қайин, дуб, ольха ўсади) кўп. Ви-лоятнинг шим.да йирик ўрмон қўриқ-хонаси — Белая Вежа пушчаси жойлаш-ган.
Саноати асосан қ. х. ва ўрмон маҳсу-лотларини қайта ишлашга ихтисослаш-ган. Гўшт (Брест, Барановичи, Пинск-да), паррандачилик к-тлари (Кобрин ва Пинскда), сабзавот ва мева консер-ва з-длари (Кобрин ва Ляховичида),
мой-сир з-ди, спирт ва крахмал з-длари бор. Ўрмон ва ёғочсозлик саноати ҳам муҳим ўрин тутади, гугурт, фанера ва турли мебеллар ишлаб чиқарила-ди. Ўрмон-кимё саноати корхоналари, Барановичи, Брест, Пинск ш. ларида енгил саноат корхоналари (тикувчи-лик, пойабзал, трикотаж ф-калари) бор. Машинасозлик ва металлсозлик саноати барпо этилган. Берёзовск ГРЭС қурилган. Барановичида станоксозлик асбоб-ускуналари, Брестда газ аппарат-лари ва б. ишлаб чиқарилади. Брестда гилам к-ти бор. Маҳаллий торф асоси-да энергетика ривожланган. Асосий экинлари: жавдар, буғдой, сули, гречиха, арпа, маккажўхори; техника экинларидан зиғир, конопля, қанд лавлаги, картошка етиштирилади. По-лизчилик ривожланган. Чорвачиликда қорамол боқиш, қўйчилик ва чўчқа-чилик катта ўрин тутади. Транспорт-нинг асосий тури — т. й. транспорти (Москва—Брест т. й.). Автомобиль йўли Б. в.ни бошқа иктисодий р-нлар б-н боғлайди. Днепр-Буг каналида кема қатнайди. Б. в.да қурилиш инженерла-ри ва пед. ин-ти, ўрта махсус ўқув юрт-лари, 5 музей бор.
БРЕСТ СУЛҲИ (1918.3.3) - совет Россияси б-н Германия, Австрия-Венгрия, Болгария, Туркия ўртасида тузил-ган сулҳ битими. Унга кўра, Германия Польша, Болтиқбўйини, Белоруссия ва Закавказьенинг бир қисмини босиб олди, 6 млрд. марка микдорида контрибуция ундирди. Совет Россияси шўро ҳукуматини сақлаб қолиш мақ-садида Б. с.ни тузишга рози бўдди. Н. И. Бухарин бошчилигидаги «сўл комму-нистлар» гуруҳи Б. с.га қарши чиқди. Б.с. 1918 й. 13 нояб.да, Германияда ин-қилоб бўлганидан кейин шўро ҳукума-ти томонидан бекор қилинди. БРЕСТ ҚАЛЪАСИ — Белоруссиядаги Брест ш. теграсида жойлашган қаҳра-мон-қалъа. 1833—38 й.ларда қурилган, 19-а. охири — 20-а. бошларида такомил-лаштирилган. 2-жаҳон уруши йилларида Б. қ.нинг оз сонли гарнизони П. М. Гав-рилов, И. Н. Зубачёв, Е. М. Фоминлар раҳбарлигида 1941 й. 22 июндан июль ойининг 20-санасига қадар қуршовда қолиб немис-фашист қўшинларининг куп карра устун булган ҳарбий кучла-рига қарши (ўқ дори, озиқ-овқат, сув танқислигига қарамасдан) Б. қ.ни му-дофаа қилган. 1965 й. Б. қ.га қаҳрамон-қалъа унвони берилган. 1971 й.дан мемориал мажмуа.
БРЕТАНЬ — Франция шим.-гарбида-ги ярим орол. Майд. 35 минг км2, уз. 200 км. Кирғоқлари тик, кучли емирилган. Ер юзаси сертепа текислик, бал. 384 м
гача (Арморикан қири). Ўртача йиллик ёғин 800—1200 мм. Дуб, қорақайин ўрмонлари бор. Вереска чакалакзорла-ри, торфли ерлар кенг тарқалган. Саб-завотчилик, гўшт-сут чорвачилиги ривожланган, балиқ овланади. Йирик порт шаҳарлари — Нант ва Брест. БРЕТАНЬ — Франциянинг ғарбий кисмидаги тарихий вилоят. Б. ҳудудида Финистер, Кот-дю-Нор, Морбиан, Иль ва Вилен, қисман Атлантика Луа-раси (Қуйи Луара) департаментлари бор. 27,2 минг км2. Аҳсшиси 2,8 млн. киши (1992). Бош шахри — Рен. 9-а. ўрталаридан герцоглик. 12-а. 2-ярми — 13-а.да Англия, сўнгра Франция қиролларининг вассали. 1491 й.дан Франция б-н шахеий уния (иттифоқ) да. 1532 й.да Францияга қўшиб олин-ган. 1790 й. гача провинция мақомида булган.
БРЕТТОН-ВУДС БИТИМИ - 1944 й. 1—29 июлда 44 мамлакат иштирокида Бреттон-Вудс (АҚШ)да ўтказилган ва-люта-молия конференциясида имзо-ланган битим. Халқаро валюта фонды (ХВФ) ва Халқаро тикланиш ва тарақ-қиёт банкини тузиш лойиҳалари тўғри-сидаги бу конференцияда Халқаро валюта фонди ва Халқаро тикланиш ва тараққиёт банки уставларининг тарки-бий қисми бўлган «якунловчи ҳужжат» имзоланди. Б-В.б.га кура, Халқаро валюта фонди аъзолари бўлган мамлакат-лар ўз валюталари курсини АҚШ дол-лари ёки олтинда белгилашга ўтдилар. Бу битим асосида шаклланган Бреттон-Вудс валюта тизими 70-й.лар бо-шига қадар амалда бўлди. 1971 й.дан Ғарбий Германия маркаси ва Голландия гульдени куреларининг эркин белгиланиши ҳамда АҚШ долларни рас-мий курс буйича олтинга алмаштириш-
Брест қалъасининг Холм дарвозаси.

дан бош тортиши натижасида бу ти-зим барҳам топди (к,. Ямайка валюта тизими).
БРЕХТ (Brecht) Бертольт (1898.10.2, Аугсбург — 1956.14.8, Берлин) — не-мис ёзувчиси, режиссёр. 1933—47 й.ларда муҳожирликда. «Берлинер ансамбль» театрига асос солган (1949). Фалсафий-сатирик пьесалари замона-вий, тарихий ва мифологик мавзулар-да ёзилган. «Уч пуллик опера» (1928 й.да саҳналаштирилган, 1931 й.да чоп этил-ган), «Кураж она ва унинг болалари» (1939 й.да ёзилган, 1941 й.да нашр этилган), «Галилей ҳаёти» (1938—39 й.ларда ёзилган, 1955 й.да нашр этилган), «Сезуанлик сахий одам» (1938— 40 й.ларда ёзилган, 1943 й.да нашр этилган) ва б. асарларида замонавий долзарб муаммолар инсонпарварлик, антифашистик руҳца ўртага ташланган. Б.нинг театр назариясига оид ишлари («Ҳозирги замон театри йўлида», «Те-атрда диалектика» ва б.) 20-а. Европа театршунослигига таъсир этган. БРЕША, Брешиа — Шим. Италия -даги шаҳар. Альп тоғлари этагида, Лом-бардияда, Бреша провинциясининг маъмурий маркази. Аҳолиси 197 минг киши (1990). Т.й. тугуни. Металлсозлик, машинасозлик (автомобиль йиғиш, қ. х. ва тўқимачилик машинасозлиги), кимё, тўқимачилик, озиқ-овқат ва ҳар-бий саноат ривожланган. Мусиқа асбоб-лари (орган) ишлаб чиқарилади. Ада-биёт ва санъат академияси, ун-т, ба-диий галереялар бор. Меъморий ёдгор-ликлардан қад. рим қурилишлари, ратуша (11—13-а.лар), Дуомо Веккью собори (11—15-а.лар) сакланган. БРИАНШОН ТЕОРЕМАСИ - проек-тив геометриянинт муҳим теоремала-ридан бири. Унга кўра, конус кесмага ташқи чизилган исталган олтибурчак-ликда қарама-қарши чўққиларни бир-лаштирувчи тўғри чизиқлар бир нуқта-да кесишади. Бу нуқта Брианшон нуқ-таси деб аталади. Паскаль теоремаси б-н бирга Б.т. конус кесимларнинг асо-сий проектив хоссаларини белгилайди. Б. т. француз математиги Ш. Ж. Бриан-шон (1785—1864) номи б-н аталган. БРИГАДА (франц. brigade; итал. brigata — жамият, отряд) — 1) барча турдаги қуролли кучлар, қўшин турлари ва махсус қўшинлар бўлинмаларининг тактик бирлашмаси; турли мамлакат-ларда 16-а.нинг 2-ярмидан, Рогсияда 18-а. бошидан мавжуд. Қурукликдаги қўшинларда Б., одатда, бир неча батальон (дивизион) ва махсус қўшинлар бўлинмаларидан иборат бўлади. Б. ало-ҳида ёки дивизия таркибига кириши мумкин; 2) алоҳида ишлар мажмуаси-
ни биргаликда бажарувчи кишилар гу-руҳи.
БРИГС (Briggs) Генри (1561-1630. 26.1) — инглиз математиги, Оксфорд ун-ти проф. (1619). Биринчи ўнли лога-рифмлар (1 дан 1000 гача бўлган сон-лар учун 8 қийматли логарифмлар, 1 дан 20000 гача ҳамда 90000 дан 100000 гача бўлган сонлар учун 14 қийматли логарифмлар) жадвалини тузган (1617 ва 1624 й.да эълон қилган). Б.нинг три-гонометрик функциялар логарифмлари жадваллари нашр этилган (1633). БРИГС ЛОГАРИФМЛАРИ - к. Ўнли логарифмлар.
БРИДЕР (инг. breeder — ишлаб чиқа-рувчи) — ядро ёнилғисини кўплаб қай-та ишлайдиган реактор. Амалиётда катта аҳамият касб этади. Б.да электр энер-гияси ишлаб чиқарилиши б-н бирга ядро реакцияси ҳисобига жадал равиш-да янги ёнилғи и. ч. амалга ошади. Ёнил-
С
ги и. ч. коэффициенти: *=      , бу ерда f**
Сё ва С — мое равишда   92 U ва   92 U
ядроларида нейтронларни радиацион қамраб олиш сонлари, ft — ёнилғида рўй берадиган бўлинишлар сони. Од-дий реакторлар учун бу коэффициент қиймати 0,6—0,8. Тез нейтронлар иш-
г-         238 тт
тирокида ишлайдиган Б.да   92 U изо-
топи учун к коэффициент қийматини бирдан катта бўлишини таъминлаш мумкин. Шунинг учун кенг кўламда ёнилғи ишлаб чиқариладиган ядро энергетикасининг асосини тез нейтронлар иштирокида ишлайдиган реакторлар ташкил этади. Бироқ бундай ре-акторларнинг солиштирма куввати од-дий реакторларнинг қувватига караган-да тахм. 5 марта паст бўлади. Ҳозир ёнилғи ишлаб чиқарадиган реакторлар-да ёнилғи миқцори икки марта орти-ши учун тахм. 10 йилча вакт кераклиги маълум (қ. Реактор). БРИЖМЕН (Bridgman) Перси Уильяме (1882.21.4, Кембриж - 1961.20.8, Рандолф) — америкалик физик ва файласуф. Юқори босимлар физикаси асосчиси, юқори (425 минг атм гача) босим олиш усулларини ишлаб чиқци, кўпгина моддаларнинг юқори босим-ларда қандай хоссаларга эга бўлиши-ни текширди. Фалсафада операционален асосчиларидан бири. Нобель му-кофоти лауреата (1946). БРИЖГАУН — Вест-Индиядаги Барбадос давлатининг пойтахти (1966 й.дан), мамлакатнинг сиёсий, иқтисо-дий ва маданий маркази. Аҳолиси 97,5
минг киши (1990-й.лар ўрталари, ша-ҳар атрофи б-н). Кариб денгизи бўйи-даги порт. Халқаро миқёсдаги аэропорт, озиқ-овқат, енгил саноат корхонала-ри, санъат ва билим коллежи, кутуб-хона, музей бор. Б. орқали четга ша-кар-қанд ва ром чиқарилади. Курорт шаҳар. Шаҳарга 17-а.да асос солинган. БРИЗ (франц. brise — шабада) — ден-гизлар, катта кўллар, баъзи йирик да-рёлар соҳилида суткада даврий ўзгариб турадиган шамоллар. Б. қуруқпикнинг сувга қараганда кундузи тез исиб, ке-часи тез совиши натижасида, қуруқ-лик б-н сув устидаги ҳавонинг т-раси ва босимида тафовут пайдо бўлиши оқибатида вужудга келади. Б. кундузи сувдан қуруқликка, кечаси эса, аксин-ча, қуруқликдан сувга қараб эсади ва қирғоқнинг ҳар икки томонида бир неча км дан бир неча ўн км гача ва бир неча юз м баландликкача масофа-да сезилади.
Б. Оқ, Қора, Азов, Каспий денгиз-лари, Ладога, Онега, Севан кўллари ва Иссиқкўл қирғоқларида бўлиб ту-ради. Тропикларда кучли бўлади. БРИЗАНТ СНАРЯД (франц. brisant -майдаловчи) — ҳавода портлайдиган артиллерия снаряди. Унга маълум пайт-да белгиланган жойда (ҳавода) ёрили-шини таъминлайдиган махсус порт-латувчи асбоб ўрнатилади. Б.с. хавода порт-лаб, окопда, тепа орқасида, ўрмонда жойлашган душман қўшинлари ва жан-говар техникасига шикает етказади. БРИКЕТЛАШ (франц. brigue — ғишт) — кейинчалик фойдаланишни қулай-лаштириш мақсадида майда донадор материаллар (руда, ёқилғи, металл чиқиндилари ва қипиқ) ни пресслаб, маълум шаклга (брикет шаклига) кел-тириш. Б.да боғловчи қўшимчалар (қорамой, битум, цемент, суюқ шиша ва б.) ишлатилади. Кумир, торф, озуқа ҳам брикетланади.
БРИЛЛИАНТ (франц. brillant — ялти-роқ сўзидан) — сунъий ишлов бериб сайқалланган (қирраланган) олмос. Томонлари 6, 8, 12, ... 56 гача қирра-ларга эга бўлади. Бундай қирралаш тош-нинг табиий жилосини юзага чиқара-ди. Б.га тушган нур юқори дисперсия (нурнинг бўлиниши) туфайли кама-лакдай товланади. Заргарлик санъатида кенг ишлатилади: қимматбаҳо металл гардишга алоҳида (узук, исирга, илма тугма — запонкада), буюм безаги мужассамоти асоси ёки қисмларини ҳосил қилувчи (тўғноғич, тож ва б.да) «кўз»лар ҳолида ўрнатилади. Б. шунин-гдек орден ва юксак нишонларни ҳам безайди. Б. оғирлиги карат (0,2 г) лар-да ўлчанади.
БРИТАНИЯ КОЛУМБИЯСИ

асосан трифенилметан бўёқ моддаси, антисептик таъсирга эга; тиббиёт ама-лиётида 0,1—2% ли спиртдаги ёки сув-даги эритмаси ишлатилади. Терини куй-дирмаганлиги учун мурғак болалар те-риси, шиллиқ қаватлари касалланган-да, йирингли жараёнларда, куйганда, шунингдек жаррохлик операциясидан олдин суртилади.
БРИМ Георгий Робертович (1935.18.9, Туркманистоннинг Керки ш.— 1999.8.3, Германия, Ландсхут ш.) — театр рассоми, Ўзбекистонда хизмат кўрсатган санъат арбоби (1977). Тош-кентсанъат ин-тини тугатган (1967). Шу ин-тда ўқитувчи (1967—89), кафедра мудири (1989—98). Айни вақтда Ҳамза театрида рассом (1967—68), бош рас-сом (1968-86); 1987-98 й.ларда Аб-рор Ҳидоятов номидаги драма театрида бош рассом. Б. ижоди ўзига хос ус-луби, асар мазмуни ва ғоясини очиш-га хизмат қиладиган саҳна безаклари, либос эскизлари яратиши б-н диққат-га сазовор. Ҳамзанинг «Бой ила хиз-матчи» асари асосида яратилган спек-таклларни бадиий безаган (Ашхобод, 1966; Тошкентдаги Ҳамза театри, 1969; Қўқон театри, 1974; Болгария Халқ Республикаси, 1974). Ҳамза («Шоҳ Эдип», 1971; «Келинлар қўзғолони», 1976; «Қароқчилар», 1978; «Ибн Сино», 1980; «Зебуннисо», 1984 ва б.), Навоий («Бўрон», 1980; «Майсаранинг иши», 1988 опералари) ва А. Ҳидоятов номидаги («Майсаранинг иши», 1988; «Паранжи сирлари», 1989; «Қора ка-мар», 1989 ва б.) театрлар спектаклла-рининг тасвирий образини яратди. Ҳам-за номидаги Узбекистан Давлат муко-фоти лауреата (1989). БРИНЕЛЛЬ УСУЛИ — металлар кат-тиқлигини аниқлаш усулларидан бири. Металлнинг текис сиртига маълум куч б-н аста-секин махсус золдир ботири-лади. Металл қанча юмшоқ бўлса, золдир шунча чуқурроқ ботади. Зарур куч золдирга мой босими (гидравлик бо-сим) ёки механик узатмалар (ричагли асбоб) орқали электр двигателидан берилади. Золдирга бериладиган кучни Р б-н, металл сиртига тушган золдир
р изи юзасини S б-н белгилаб -§■   нис-
бати аниқланса, металлнинг Бринелль бўйича қаттиқлиги топилади, яъни НВ-Р кг/мм2. Швед муҳандиси Ю. А. Бринелль (1849—1925) таклиф қилган (1900).
БРИНЗА (руминча Brinza — пишлоқ) - асосан, қўй, шунингдек сигир, эчки сутидан ёки уларнинг аралашмасидан
тайёрланадиган шўртанг пишлоқ. Ранги оқ ёки оч-сариқ, сал ушалувчан, хушхўр, мазаси нордон-шўртанг. Тар-кибида 40—50% ёғ, 49—52% сув, 4— 8% туз бор, сутга нисбатан енгил ҳазм бўлади. Б.ни тайёрлаш учун сут шир-дон ферменти ёки пепсин б-н ивити-лади. Ҳосил бўлган бўтқа матодан ти-килган қопчаларда сиқилиб, зардоби ажратилади, сўнг пресслаб, маълум шакл берилади. 0,6—1,5 кг ли квадрат бўлакларга бўлиниб, ёғоч челак ёки бочкаларга қаватма-қават жойланиб, устига 18—22% ли тузли намакоб қуйи-лади. Б. етилгунга қадар намакоб вақт-вақти б-н алмаштириб турилади. 6—8-куни оғзи беркитилиб, савдо корхона-ларига жўнатилади. БРИОЛОГИЯ (юн. bryon — йўсин, мох ва logos — таълимот) — ботаниканинг йўсинларни ўрганувчи бўлими. Б. сўнгги йилларда алоҳида фан сифатида ривож топди. Ҳоз. вақтда Б.нинг бриоценоло-гия, бриоскология, бриогеография, бриофизиология каби соҳалари бор. Б. торф ҳосил бўлиши, йўсинлар ўсган ерларда аста-секин тупроқ ҳосил бўли-ши каби хўжалик учун аҳамияти катта жараёнларни ўрганади. БРИОНИЯ (Bryonia) — қовоқдошлар оиласига мансуб кўп йиллик ўтлар тур-куми. 15 га яқин тури маълум. Ўзбекис-тонда 4 тури учрайди. Оқ Б. (В. alba) — йўғон илдизли, майда сариқ гулли ўсимлик. Кавказ ва Ўрта Осиёда ўсади. Таркибида брионин деган заҳарли гли-козид ва б. моддалар бор. Халқтабоба-тида оғриқ қолдирувчи, қон тўхтатув-чи, сурги дори сифатида, йўтал ва яра-ларни даволашда ишлатилади. Ўзбекис-тонда учрайдиган тарвузпалак (В. dioica) ҳам шу мақсадларда қўллани-лади. Таркибида бриомарид, бриодуль-козид ва б. моддалар бор. БРИСБЕН, Брисбейн — Австралия Иттифоқининг шарқидаги шаҳар. Тинч океан соҳилида. Квинсленд штатининг маъмурий маркази. Аҳолиси шаҳар ат-рофи б-н бирга 1,5 млн.киши (1996). Брисбен дарёси Мортон қўлтиғига қу-йиладиган жойдаги денгиз порти. Т. й. ва автомобиль йўллари тугуни. Мамла-катнинг индустрия ва маданий марказ-ларидан. Штатдаги саноат корхонала-рининг деярли ярми Б. да тўпланган. Металлургия, нефтни қайта ишлаш, кимё, машинасозлик (кемасозлик, автомобиль йиғиш, қ.х. машиналари и. ч.), озиқ-овқат (шакар-қанд ва ун тортиш з-длари, гўшт, мева ва сабзавот кон-сервалари тайёрлаш), тўқимачилик, кўн пойабзал ва тикувчилик корхоналари бор. Б. орқали асосан жун, гўшт, ша-кар-қанд, минерал хом ашёлар экспорт
қилинади. Ун-т (1909 й.дан), ботаника боғи ва музейлар бор. Шаҳарга 1824 й.да асос солинган.
БРИСТОЛЬ — Буюк Британиянинг жан.-ғарбидаги шаҳар, Англияда; Эй-вон дарёси Бристоль қўлтиғига қуйи-ладиган жой яқинида. Аҳолиси 378 минг киши (1988). Йирик порт ва т.й. тугуни. Машинасозлик (авиация, авиаракета, моторсозлик) тараққий этган. Озиқ-овқат, кўн пойабзал, рангли металлургия, нефтни қайта ишлаш, кимё, полиграфия саноати корхоналари, ун-т бор. Меъморий ёдгорликлардан Сент-Питер госпитали (12-а.), Сент-Мэри-Редклифф готика собори (13-а.—1475) ва б. сақланган. Шаҳарга 6-а.да асос солинган.
БРИТАНИЯ — ҳоз. Англия, Шотландия ва Уэльс ҳудудларининг қад. (бриттларлан қолган) номларидан бири.
БРИТАНИЯ АКАДЕМИЯСИ - 1901 й. Лондон ш.да тарихий, фалсафий ва филологик тадқиқотларни ривожлан-тириш мақсадида ташкил этилган. Оси-ёдаги бир қанча мамлакатларнинг, Греция ва Италиядаги Британия мактаб-лари фаолиятига илмий-методик раҳ-барлик қилади. 531 аъзоси бор. БРИТАНИЯ ГОНДУРАСИ (British Honduras)— Белиз давлатининг 1973 й.гача бўлган номи. БРИТАНИЯ ИМПЕРИЯСИ - Буюк Британия ва унга қарам бўлган мустам-лакаларни ифодалайдиган тушунча. 1870-й.лардан расман қўлланила бош-лаган. Б. и. таркибига Британия б-н бир-галикда ҳамма доминионлари ва мус-тамлакалари — Ирландия (12-а.), Шим. Америка (Виргиния) (1607), Голландия ва Шим. Америкадаги бошқа ҳудуд-лар (1652-54; 1665-67 ва 1672-74), Португалия ва унинг мустамлакалари (17-а. ўрталари), Испания мустамлакалари, Канада, Шим. Американинг қол-ган қисми (1756—63), Бенгалия (1757), Мальта, Цейлон (1814—15), Ҳиндис-тон, Австралия, Янги Зеландия, Жан. Африка (19-а. 1-ярми), Сянган (Гонконг) ороли (19-а. 2-ярми), Кипр (1878), Бирма (1885), Ироқ, Фаластин, Трансиордания, Танганьика, Того ва Камеруннинг бир қисми (1914—18) ва б. кирган эди. 20-а.да мустамлака тизи-ми емирилиши жараёнида Б. и. ўрнида империядан ажралиб чиққан мамлакат-лар иттифоқи — Британия миллатлар ҳамдўстлиги тушунчаси пайдо бўлди (қ. Ҳамдўстлик).
БРИТАНИЯ КОЛУМБИЯСИ - Канада ғарбидаги провинция. Майд. 947,8 минг км2. Аҳолиси 3,0 млн. кишидан зиёд (1990-й.лар ўрталари). Маъмурий

маркази — Виктория ш. Б. К. Тинч океан соҳили бўйлаб жойлашган. Таркибига Ванкувер, Қиролича Шарлотта ва б. ороллар ҳам киради. Рельефи тоғли (Қо-яли тоғлар, Кордильера тоғи тизмалари ва б.). Соҳил қисмида иқлими юмшоқ, сернам, тоғларда совуқ, йиллик ёғин 240 мм, водийларда 300—400 мм. Асосий да-рёлари — Фрейзер, Колумбия. Йгна баргли ўрмонлар б-н қопланган. Саноа-тининг асосий тармоқлари: кончилик (рух, қўрғошин, молибден, мис ва б.), тахта тилиш, целлюлоза-қоғоз. Рангли металлургия, машинасозлик, кимё, озиқ-овқат саноати корхоналари бор. Тоғ дарёларига ГЭС қурилган. Қ.х.да сут чор-вачилиги етакчи ўринда, сабзавот ва мевалар етиштирилади. Балиқовланади. Муҳим саноат марказлари — Ванкувер ва Виктория ш.
БРИТАНИЯ МУЗЕЙИ - жаҳондаги энг йирик музейлардан, Лондонда. Ев-ропада биринчи давлат музейи. 1753 й.да асос солинган, 1759 й.дан ишга туш-ган (биноси инглиз сўнгги классициз-ми услубида қурилган, 1823—47, меъ-мор Р. Смёрк; қироатхона биноси, 1854—57, меъмор С. Смёрк). Б. м.да иб-тидоий санъат (асосан Британия орол-лари санъати), Қад. Миср ва Месопотамия (Розетта тоши, Ур ш. обидала-ри), Юнонистон ва Қад. Рим санъати обидалари (Парфенон ҳайкаллари, Га-ликарнас мақбараси, ваза ва нақшли тошлар йиғими), Европа, Осиё, Аф-риканинг Ўрта асрлар санъати ёдгор-ликлари (араб, Эрон, Узоқ Шарқ ку-лоллик буюмлари, Бенин си), шунингдек раем, гравюра, кулоллик буюмлари, танга, медаллар тўпланган. Музейнинг этнография бўлимидан Африка, Америка, Океания ва б. халқ-лар маданий ёдгорликлари кенг ўрин олган. Фирдавсийнинг Муҳаммад Жўқий томонидан кўчирилган «Шоҳ-нома»си (1440, 31 миниатюра б-н бе-затилган), «Бобурнома»нинг қўлёзма-си (16-а. 2-ярмида кўчирилган), Аму-дарё хазинаси (1877, Амударё соҳи-лидан топилган) ва б. шу музейда сакланади. Б. м. кутубхонасида 7 млн.дан ортиқ китоб, тахм. 105 минг қўлёзма, тахм. 100 минг хартия (қўлёзма ҳуж-жат) ва ёрлиқ, 3 мингдан ортиқ папирус бор. 1926 й.дан музей ўз жур.ни нашр этади.
БРИТАНИЯ ОРОЛЛАРИ — Атлантика океани б-н Шим. денгиз оралиғида, Европанинг шим.-ғарбида жойлашган. Майд. 314,4 минг км2. Материкдан Ла-Манш ва Па-де-Кале бўғозлари ажра-тиб туради. Б.о.нинг 2 та йирик ороли-да Буюк Британия ва Ирландия дав-латлари жойлашган. Б. о. бир неча май-
да (Гебрид, Оркни ва Шетланд) ороллар тўдасини, шунингдек Англси, Мэн ва б. оролларни ҳам ўз ичига олади. Баъ-зан Б.о. таркибига Норманд о.ларини ҳам киритадилар. Ер юзаси асосан те-кис, ўртача баландликдаги (Пеннин ва Грампиан) тоғлар ҳам бор. Иқлими денгиз иқлими. Йиллик ҳаво т-раси 8—14°. Ёғин 600 мм дан 2000 м гача. Дарёлари тўлиб оқади, қишда музлайди. Кўл ва яйловлар кўп, кичикроқ ўрмонлар бор. «БРИТАНИЯ ЭНЦИКЛОПЕДИЯСИ» («Британника») (Encyclopaedia Britanni-са) —1) универсал энциклопедия. Да-стлаб 1768 й.дан Эдинбург (Буюк Бри-тания)да чиқа бошлаган, кейинчалик Лондонда нашр этилган. 20-а. бошла-ридан амалда Британия-Америка наш-ри. 1940 й.дан бошлаб Америка нашри-ёт фирмаси — «Б.э.» томонидан нашр этилади. 1974 й.да янги 30 жилддан иборат 15-нашри чиқди, ҳар йили му-ҳим тузатиш ва тўлдиришлар б-н нашр қилиб турилади. «Б.э.»га 1938 й.дан йиллик илова, шунингдек фан, тиббиётга оид йиллик нашрлар ҳам чиқарилади; 2) 20-а. 40-й.ларидан Чикагодаги Америка нашриёт фирмаси. Лондон, Торонто, Женева, Токио, Сидней ва б. ш.ларда бўлинмалари бор. «Б.э.», шунингдек соҳа энциклопедиялари, лу-ғатлар, болалар ҳамда ўсмирлар учун энциклопедиялар, жумладан «Комп-тон» («Compton») энциклопедияси, бадиий адабиёт ва б. нашр этади. «БРИТИШ АМЕРИКЭН ТОБАККО» (British American Tobacco) — Буюк Британия ва дунёдаги энг йирик тама-ки монополияси. 1902 й.да ташкил этилган. «Б.А.т» Буюк Британия ва АҚШ капитали қўйилган монополис-тик бирлашма бўлиб, асосан тамаки маҳсулотлари, шунингдек озиқ-овқат ва косметика моллари, қоғоз-картон ва б. маҳсулотлар ишлаб чиқаради. Бошқа мамлакатларда ҳам саноат корхоналари, шу жумладан 67 тамаки ф-каси мавжуд. Бу ф-каларда 240 турдаги си-гареталар ишлаб чиқарилади. Компания Европа ва Ўрта Осиёда кенг кўламда фаолият юритади. Жумладан, компания Узбекистан Республикаси б-н ҳамкор-лик ўрнатиб, «ЎзБАТ акциядорлик жамияти» қўшма корхонасини (Самарканд тамаки ф-каси б-н биргаликда) тузди (1994). У йилига 20 млрд. дона сигарета и.ч. қувватига эга. Қўшма кор-хонанинг қурилиш ва жиҳозланиш иш-ЛЯ.-И учун 100 млн. доллар инвестиция жалб этилган.
«БРИТИШ АЭРОСПЕЙС» (British Aerospace) — Буюк Британиянинг кос-мик-авиаракета ва автомобилсозлик соҳасидаги йирик компанияси. 1977 й.
Лондонда 4 авиафирманинг национализация қилиниши натижасида ташкил этилган. 1981 й. денационализация қилинди (бир қисм акцияси давлат ихтиёрида қолди). 1988 й.да «Ровер груп» етакчи автомобиль компанияси б-н бирлашди. Йиллик савдо ҳажми 10 млрд., соф фойдаси 278 млн. доллар. БРИТИШ БРОДКАСТИНГ КОРПО-РЕЙШЕН, Би-Би-Си (British Broadcastinq Corporation — ВВС) — Британия радиоэшиттириш корпора-цияси. 1927 й. Лондонда ташкил этилган. 5 дастур (сиёсат, иқтисод, бизнес, маданият ва спорт) бўйича радиоэшит-тиришлар бериб борилади; 1936 й.дан 2 канал бўйича телеэшиттириш ҳам (умумий-оммабоп ва маданий-маъри-фий соҳаларда) берилади. Чет элга эшиттиришлар (Би-Би-Си Умумжаҳон хизмати) кеча-кундуз (24 соат) инглиз ва 40 дан ортиқ хорижий тилда бериб борилади. Би-Би-Сининг Ўзбе-кистон тахририяти 1994 й. нояб. ойида ташкил этилган, эшиттиришлар узбек ва рус тилида олиб борилади. 1996 й. март ойигача фақат қисқа тўлқинда эшиттиришлар берилган бўлса, кейинчалик ўрта ва ўрта қисқа тўлқинларда берилмокда. Би-Би-Сининг Ўзбекистон таҳририяти Ўрта Осиё ва Кавказ хизмати таркибига киради, мазкур хизмат ўзбек тилидан ташқари қозоқ, киргиз, озарбайжон ва рус тилларида эшиттиришлар беради. Би-Би-Си жа-ҳондаги кўпчилик давлатларда кенг ёйилган мухбирлик тармоғига эга. «БРИТИШ ПЕТРОЛЕУМ» (British Petroleum) — Буюк Британиядаги энг йирик нефть монополияларидан бири. 1909 й.да ташкил этилган. 38% акцияси давлатники. АҚШ (Аляска) (60%) ва Шим. денгиздан (40%) нефть қазиб олади, 25 мамлакатда нефтни қайта ишлайдиган корхоналари бор. Ғарбий Европанинг бир нечта мамлакатлари ҳудудидан ўтган йирик нефть қувурла-рининг эгаси. Монополия йилига 77,5' млн. т нефть қазиб олади, 96,2 млн. т нефтни қайта ишлайди. Кейинги вақт-ларда «Б.п.» кимё корхоналарини ри-вожлантириш учун катта маблағ сарф қилаётир. Йиллик савдо ҳажми 46,2 млрд. доллар, соф фойдаси 2,2 млрд. доллар.
«БРИТИШ СКАЙ БРОДКАСТИНГ» (Би-Скай-Би) (British Sky Broadcasting — B-Sky-B) — Европадаги сунъий йўлдош орқали телекўрсатувлар берув-чи энг йирик хусусий компаниялардан бири. 1990 й.да К. Р. Мёрдокнинг «Скай Телевижн» (Sky Televisione) компанияси б-н «Бритиш Сателлайт Бродкас-тинг» (British Satellite Broadcasting)

консорциуми қўшилиши натижасида ташкил бўлган. Лондонда жойлашган. Ғарбий Европа учун инглиз тилида 6 канал (оммавий кўнгил очар томоша-лар, комедиялар, спорт кўрсатувлари, янгиликлар; кинофильмлар — 2 канал) да кўрсатувлар беради. БРИТТЕН (Britten) Бенжамин Эдвард (1913.22.11, Лоустофт, Англия — 1976.4.12, Олдборо) — инглиз компо-зитори, пианиночи ва дирижёр. Б. му-сиқанинг деярли барча жанрларида етук асарлар қолдирган: 20 га яқин мусиқий-саҳнавий меросидан «Питер Прайме» (1945), «Ёз тунидаги туш» (1960) каби опералари дунё театрла-рида саҳналаштирилган.
Композитор бир нечта асарини маъ-рифий-тарғибий мақсадда яратган. Анъанавий лотин матни ва У. Оуэн шеърларига яратилган «Ҳарбий реквием» (1961) 20-а.нинг ибратли асарла-ри қаторидан ўрин эгаллаган. БРИТТЛАР — кельт қабилаларидан бири. Мил. ав. 8 — мил. 5-а.ларда Брита-ниянинг асосий аҳолиси. Б. англо-сакс-лар томонидан бўйсундирилиб (5—6-а.лар), бир қисми қириб ташланган, бир кисми Уэльс, Шотландия ва Галлияда-ги Арморика я.о.га кўчирилган ва бу ер Бретань деб атала бошланган. Британи-яда қолган қисми инглиз миллатининг шаклланишида муҳим роль ўйнаган. «Британия» атамаси Б.дан олинган. БРИФИНГ (инг. briefing; brief— қисқа) — расмий шахсларнинг оммавий ах-борот воситалари вакиллари б-н учра-шуви. Унда муайян масала бўйича расмий нуқтаи назар ёки халқаро музока-ралар, кенгашлар, конференциялар-нинг бориши ва б. тўғрисида томонларнинг ўзаро келишиб олинган қарашлари расмий хулосаси қисқача баён килинади.
БРНО — Чехиядаги шаҳар, Жан. Моравия вилоятининг маъмурий маркази. Ахрлиси 398 минг кишидан зиёд (1990-йлар урталари). Транспорт йўллари ту-гуни. Б.да, асосан, машинасозлик сано-ати ривожланган. Б. Чехиянинг йирик ил-мий ва маданий марказларидан. Чехия ФА филиали, ун-т, музейлар (санъат, Моравия музейи) ва б. бор. Шаҳарда меъ-морий ёдгорликлардан Шпильберк кас-ри (13— 18-а.лар), Готика черкови, Эски ратуша (14—16-а.лар), Янги ратуша (16— 18-алар) сакланган. Ўрмон парклари кўп. 1805 й.да Б.ёнида Франция армияси б-н Россия ва Австрия қўшинлари ўртасида каттажанг бўлган. Шахарга 11-а.да асос солинган.
БРОВКА Петрусь (Петр Устинович) [1905.12 (25).6, Витебск вилояти - 1980] — Белоруссия халқ шоири (1962), Бе-
лоруссия ФА акад., Белоруссия энцик-лопедияси бош му-ҳаррири (1966 й.дан), Меҳнат Қаҳрамони (1972). 1926 й.дан илк шеърлари босила бошлаган. «1914» (1935), «Катерина» (1938) достонлари-да батрак аёллар-
нинг қисмати, ҳаётда ўз ўрнини топи-ши тасвирланган. «Белорусь» (1943), «Нон» (1946) достонлари ва қатор шеърлари («Кастус Калиновский», «Белорус жангчиларига», 1943) уруш даври белорус адабиётининг энг яхши намуна-ларидан ҳисобланади. Урушдан кейин-ги йилларда халқгсар дўстлиги, кишиларнинг фидокорона меҳнати тараннум этилган «Аха ва сингил», «Халқ мин-натдорлиги» (1946), «Ҳаётйўли» (1950), «Кунлар ўтиб боради» (1961) туплам-лари шоирга катга шуҳрат келтирди. Б. Шевченко, Маяковский, Твардовский, Тичина сингари кўпгина шоирларнинг асарларини белорус тилига таржима қилган. Унинг кўпгина асарлари эса жа-ҳондаги бир қатор халқлар тилларига таржима қилинган. Б. шеърлари («Юрак онти», «Ўй», «Сен — менинг болала-рим», «Эман дарахти», «Шеърият»), «Дарёлар туташганда» романи узбек тилида нашр этилган. БРОВЦИН Борис Васильевич (1903. 20.9, Санкт-Петербург — 1987.15.1, Тошкент) — рус композитори. Ўзбе-кистонда хизмат кўрсатган санъат ар-боби (1973). Ленинград консер-ваториясини тугатган (1932). 1939 й.дан Ўзбекистон радиоси симфоник оркес-трининг бош дирижёри. Асосан чолғу ва мусиқали театр учун асарлар яратган. Симфоник оркестр учун «Фарғона сюитаси» (Ю. Ражабий б-н ҳамкорлик-да), «Р. Зорге хотирасига» симфоник поэма, симфония, скрипка ва оркестр учун концертлар муаллифи. У узбек мусиқа мероси ва бастакорлар ижоди-га хос оҳангларига таяниб, «Тоҳир ва Зуҳра» (Т. Жалилов б-н, 1951, 3-таҳ-рири 1968), «Даҳшатли кунларда» (1984) опералари ва «Семурғ» балети-ни яратган.
БРОДСКИЙ Абрам Львович (1882-1943) — зоолог олим. Ўзбекистонда хизмат кўрсатган фан ва техника арбо-би (1936), биол. фанлари д-ри (1937), проф. (1919). Ўрта Осиё давлат ун-ти ректори (1921—26), умуртқасизлар зоо-логияси кафедраси мудири (1920—43). Б.нинг илмий ишлари протозоология-га бағишланган. У тупрокда яшовчи
организмларни текшириш ва уларнинг тупроқ учун аҳамиятига дойр масала-лар б-н ҳам шуғулланиб, Ўрта Осиёда педозоология (тупроқ ҳайвонларини ўрганувчи фан)нинг ривожланишига катта ҳисса қўшган. БРОДСКИЙ Иосиф Александрович (1940.24.5, Ленинград — 1996)— рус шоири. Ижодий фаолияти 60-й.ларда бошланган. 1962—64-й.ларда турли айб-лар б-н қамалган ва сургун қилинган. Ammo А. Ахматова, С. Маршак, Д. Шостакович сингари машҳур кишиларнинг саъй-ҳаракати б-н 1965 й. сургундан озод этилган. Сиёсий тузумга номақ-бул шахе сифатида 1972 й.да Совет давлати ҳудудларидан чиқариб юборил-ган; 1974 й.дан АҚШда яшаган. «Саҳ-родаги бекат» (1967), «Куркам давр интиҳоси» (1972), «Урания» (1987), «Ўгит» (1990) ва б. шеърий тупламла-ри хорижда нашр этилган. Бу туплам-ларда ёлғизланган киши б-н бир кам дунё Уртасидаги зиддиятлар киноявий-кутаринки услубда акс эттирилган. Б. шеъриятидаги воқеликни узига хос беназир тарзда идрок ва тасвир этиш, антик давр шеъриятидаги бадиий шакл-лардан самарали фойдаланиш — шоир новаторлигининг моҳиятини ташкил этади. Б.нинг инглиз ва қисман рус тилларида эълон қилган шеър, пьеса ва публицистик мақолалари Ғарб ада-биёти ҳодисаси сифатида майдонга кел-ган. Нобель мукофоти лауреати (1987). БРОЙЛЕР (инг. broiler, broil — оловда қовуриш) — тез етиладиган ва юқори сифатли гушт берадиган гўштдор жўжа. 6—9 ҳафта боқилиб тирик вазни 1,5—2 кг бўлганда суйилади. Гўшти юмшоқ, мазали. Б. гўштидан парҳез таомлар тай-ёрланади. Б. олиш учун жўжа қисқа муд-датда етарли даражада семиртирилади. Бунинг учун оғир вазнли ва тез етиладиган «корниш», «оқ плимутрок», «Суссекс», «нью-гемпшир» каби сергўшт-сер-тухум ва сергўшт зотли товуқ жўжала-ридан, зотлараро ва линиялараро ча-тишишдан олинган дурагай жўжалардан
Бройлер товуқ зоти.

фойдаланилади. Шунингдек ўрдак (8 ҳафталик), ғоз ва цесарка (12 ҳафта-лик), курка (19 ҳафталик) жўжалари-ни гўштга боқиш ҳам Б. дейилади. Ўзбе-кистонда Б. давлат наслчилик хўжалик-ларида, паррандачилик ф-каларида етиштирилади.
БРОЙЛЬ (де Брольи) (de Broglie) — ака-ука француз физиклари: 1) Морис (1875—1960). Илмий ишлари рентген спектроскопияси, атом ва ядро физи-касига оид; 2) Луи (1892. 15.8, Дьеп — 1987) — француз физиги, проф., Париж ФА ҳақиқий аъзоси (1933). Квант механика асосчиларидан бири, мате-риянинг тўлқин хусусияти тўғрисида-ги ғояни илгари сурган (1924). Илмий ишлари атом ядроси тузилиши, тўлқин ўтказгичларда электромагнит тўлқин-ларнинг тарқалиши, физика тарихи ва услубиятларига оид. Нобель мукофоти лауреата (1929).
БРОКГАУЗ ВА ЕФРОН ЭНЦИКЛО-ПЕДИК ЛУҒАТИ — рус универсал энциклопедияси. Ф. А. Брокгауз — И. А. Ефрон акциядорлик нашриёт жамия-ти томонидан чиқарилган (Петербург, 1890 — 1907; 82 асосий ва 4 қўшимча жилддан иборат. Илк 8 жилди И. Е. Андреевский, қолганлари К. К. Арсеньев ва Ф. Ф. Петрушевскийлар таҳрири ос-тида нашр этилган). 1911—16 й.ларда янги нашрини чиқаришга ҳаракат қилинган (режалаштирилган 48 жилддан 29 жилди чиққан). БРОКЕН-ХИЛЛ ОДАМИ - қад. (не-андертал) одамнинг калла суяги ва 10 га яқин скелет қолдиқлари Замбия (Шим. Родезия)даги Брокен-хилл (Каб-ве) ш.дан топилган (1921). Родезия одами деб ном берилган. БРОКЕР (инг. broker), маклер — фонд, товар, валюта биржаларида олди-сотди битимлари тузишда воси-тачилик (даллоллик) қиладиган айрим шахе ёки фирма. Б.лар, одатда, мижоз топшириғига кўра ва унинг ҳисобига иш юритади, кафолат берувчи ҳисобига ўз номидан савдо битимлари тузиши ҳам мумкин. Воситачилик битимлари, асосан, Б.лик идоралари, фирмалар ёки уларнинг филиаллари орқали рас-мийлаштирилади. Воситачилик қилга-ни учун томонларнинг келишувига кўра, биржа қўмитаси жорий этган такса (қатъий баҳо)га мувофиқ, олди-сот-дининг муайян фоиз миқдорида ҳақ — брокераж олади (одатда, Б. ҳақи амал-га оширилган шартнома ёки битим қийматининг 0,25—3% ни ташкил қилади). Йирик Б.лик идоралари хари-дорга қарз беришда банклар б-н ҳам-корлик қилади, айрим ҳолларда ўзла-ри кредитор бўладилар, битимлар ба-
жарилишига кафилликни ҳам ўз зим-маларига оладилар. Катта Б. гоф-бро-к е р деб аталади.
БРОККЕЛЬМАН (Брокельман) (Brockelmann) Карл (1868.17.9— 1956.6.5) — немис шарқшуноси, со-мий ва туркий тиллар мутахассиси. 1900 й.дан Бреслау, Кенигсберг, Галле, Берлин ун-тлари проф. Шарқ тарихи, араб адабиёти тарихи, сомийшунослик бўйича илмий асарлар ёзган. «Сомий тиллар қиёсий грамматикаси очерки» (2 жилд, 1908—13) ва «Араб адабиёти тарихи» (2 асосий жилд, 1898—1902 ва 3 қўшимча жилд, 1937—42) унинг энг муҳим асарлари бўлиб, И. Ю. Крачков-ский уларга юксак баҳо берган. Б. «Араб адабиёти тарихи» китобига араб бўлма-ган ёзувчи ва олимлар (мае, Ибн Сино, Беруний ва б.) нинг араб тили-да битган асарларини ҳам киритиб, улар хусусида биографик маълумотлар келтирган. Унинг «Мусулмон халқлар ва давлатлар тарихи» (1939) асари ҳам далилларга бой. Б. Маҳмуд Кошғарий-нинг «Девону луғотит турк» асарини немисчага таржима қилган (1928). БРОМ (лот. Bromum, юн. bromos), Br — Менделеев даврий системасининг VII гуруҳи кимёвий элементи, галоген-лардан бири; тартиб раками 35, ат. м. 79,904; одатдаги шароитда ёқимсиз ҳидли, қизғиш-қўнғир суюқлик. Суюқ-ланиш т-раси — 7,25°, қайнаш т-раси 59,2°. Француз кимёгари А. Ж. Балар 1826 й.да Ўрта денгиз туз конларининг шўр сувини ўрганаётганда Б.ни кашф этган. Табиий Б. иккита барқарор изотоп: 79Вг (50,54%) ва 81Вг (49,46%) дан иборат. Б.нинг сунъий йўл б-н олин-ган радиоактив изотопларидан 80Вг диқкдтга сазовор. И. В. Курчатов шу изотоп мисолида ядро изомерияси ҳоди-сасини кашф этган. Ер пўстидаги миқ-дори (оғ. бўйича 1,610"%) 1015-1016 т атрофида бўлиб, доимо хлор б-н бирга учрайди. Б.ли тузлар (NaBr, KBr, MgBr2) хлорид тузларида (ош тузида Вг миқдори 0,03% гача, калийли тузлар сильвин ва карналлитда 0,3% гача), денгиз сувида (0,065%), шўр кўлларда (0,2% гача) бўлади. Суюқ Б.нинг зич-лиги 3,10 г/см3 (20°). Сувда оз (100 г сувда 3,58 г), органик эритувчиларда яхши эрийди. Б. қаттиқ, суюқ ва газ ҳолатда 2 атомли молекуладан иборат молекула ҳолида бўлади. 800° атрофида атомларга диссоциациялана бошлайди. Диссоциация ёруғлик таъсирида ҳам кузатилади. Кимёвий жиҳатдан Б. фаол бўлиб, реакцияга киришиш фаоллиги жиҳатидан хлор б-н йод ўртасида ту-ради. Олтингугурт, селен, теллур, фосфор, маргимуш ва сурмалар б-н би-
рикканда кўп иссиқлик ажралади, гоҳо аланга ҳосил бўлади. Б. калий ва алюминий б-н тез бирикади. Кислород, азот ва углерод б-н реакцияга кириш-майди. Б. кучли оксидловчи. Б. сувда эриганда бромид кислота (НВг) ва бе-қарор бўлган гипобромит кислота (НВгО) ҳосил бўлади. Б.нинг сувдаги эритмаси бром  суви деб аталади.
Б. денгиз сувлари, кўлмак ва ер ости шўр сувларидан ҳамда калий саноати чиқиндиларидан олинади. 1 м3 ҳавода 1 мг Б. бўлса, киши йўталиб, бурни қонайди, боши оғрийди ва б. касаллик-ларга дучор бўлади. Концентрация юқори бўлса, киши бўғилиб қолади, бронхлари яллиғланади, баъзан ўлимга олиб боради. Б. бромли тузлар олишда бензиннинг детонацион пишиқлигини оширишда ишлатилувчи этил бромид ҳамда дибромэтан синтезида кўллани-лади. Б. бирикмалари фотографияда, бўёқлар саноатида, инсектицидлар олишда, ўт ўчиришда, тиббиётда ҳамда кимёвий анализларда ишлатилади. БРОМАРГИРИТ (Brom—Argyrit тарки-бига қараб аталган) — минерал. Бро-мидлар гуруҳига мансуб. Кимёвий фор-муласи AgBr. Куб сингонияли. Куб, ку-боктаэдрли кристаллар ва доначалар. Яшилдан сариқгача, олмоссимон, мум-симон ялтирайди, баъзан хира. Қаттиқ-лиги 2,5. С. оғ. 6,5. Б. Нурота тоғларида-ги олтин конлари оксидланиш зона-сида аниқланган. Б. кам учрайди. Ўзбе-кистон (Нурота тоғлари), Мексика (Сан-Онофре) ва Чилида (Чаньарки-льо) бор. Кумуш олинадиган руда. Си-ноними: бромирит, бромли кумуш. БРОМАТЛАР — бромат кислота НВгО, нинг тузлари, одатдаги шароитда бар-қарор қаттиқ моддалар. Б. қиздирилган-да кислород ажратиб парчаланади: 2KBrO3=2KBr+3Or Калий ва натрий Б. (КВгО3 ва NaBrO3)HHHr аҳамияти катта. Натрий Б.нинг суюкланиш т-раси 380°; зичлиги 3340 кг/м3; сувда эрув-чанлиги (100 г да г ҳисобида) — 36,4 (20°), 90,8 (100°). Калий Б.нинг зичлиги 3250 кг/м3; 400°да парчаланади; сувда эрувчанлиги (100 г да г ҳисобида) - 6,9 (20°), 49,7 (100°). Натрий ва калий Б. NaBr ёки КВг ни электркимё-вий ёхуд хлор таъсирида оксидлаш усу-ли б-н олинади.
БРОМГЕКСИН (Bromhexinum) — бал-ғамни суюлтириб, кўчишини тезлаш-тирадиган дори; йўталга қарши таъсир кўрсатади. Таблетка ҳолида чиқарила-ди. Ўткир ва сурункали бронхит, ўпка сили, бронхиол астма, зотилжам ва б. йўтал б-н кечадиган шамоллаш касал-ликларида қўлланилади. Фақат врач бу-юрганда ичилади.

БРОМИДЛАР — металлар ва металл-масларнинг бром б-н ҳосил қилган бирикмалари, бромид кислота (НВг) тузлари. Металлмасларнинг бромидла-ри (мае, СВг4, SiBr4) молекуляр пан-жарали ва осон учувчан моддалардир. Ишқорий ва ишқорий-ер металларнинг бромидлари сувда яхши эрийди; фақат кумуш бромид, қўрғошин бромид ва баъзи металларнинг бромидлари сувда ёмон эрийди. Калий, натрий Б. тибби-ётда ва бромнинг бошқа бирикмалари-ни олишда, кумуш бромид фотография-да ишлатилади.
БРОМИДЛАР, табиий бромид-лар — камёб минераллар гуруҳи, ку-мушнинг галогенли бирикмаси. Асосий минераллари: бромаргирит (AgBr), эм-болит Ag (C1, Вг). Тузилиши тош тузи типига мансуб. Минераллар гуруҳининг физик хусусияти жуда ўхшаш. Б. дона-лари сариқ ёки сарғиш-яшил рангда, кристаллари куб ёки октаэдр кўрини-шида, олмос каби ялтироқ; юмшоқ, баъзан эгилувчан. Қаттиқлиги 2—2,5; с. or. 5,7 дан (эмболит) 6,5 (бромаргирит) гача. Б. фақат қуруқчўл иқлимли обла-стларда таркибида кумуш бўлган суль-фидларнинг оксидланиш зоналарида-ги конларда учрайди. БРОМИНДИГО, бромнил — индиго молекуласидаги водород атомлари ўрнига бром атомлари киритиб олин-ган маҳсулот; қизил-бинафша рангдан оч яшил-кўк ранггача бўлган ёрқин бўёқдар. Б.нинг ранги молекуладаги бром атомларининг сонига ва уларнинг молекулада жойлашган ўрнига боғлиқ. Б. газламаларни бўяшда кенг қўллани-лади.
БРОНЕАВТОМОБИЛЬ — зирҳли жан-говар машина. Пулемёт, баъзан тўп б-н жиҳозланади. Б. асосан алоқа ва қўриқ-лаш вазифаларини бажаради. Қуроллар Б.нинг айланадиган зирҳли минораси-гаўрнатилади. Б. қуроллари оғирлигига қараб енгил, ўрта, оғир турларга бўли-нади. Б. экипажи 2—6 кишидан иборат бўлади. Б. 1-жаҳон ва 2-жаҳон урушида қўлланилган. Ҳоз. армияларда ҳам баъзи турлари ишлатилади. БРОНЕДРЕЗИНА — зирҳли ўзиюрар ҳарбий машина. Б. қуроллари турига қараб оғир ва енгил хилларга бўлина-ди. Енгил Б.да 2—4 та пулемёт, оғир Б.да кичик калибрли тўп ва 2—4 пулемёт ўрнатилган бўлади. Т.й.да разведка ишларида қўлланилади. БРОНЕКАТЕР — зирҳли тезсузар кичик ҳарбий кема. У қирғоқ бўйида, шунингдек дарёларда соқчилик ва разведка ишларини бажаради. Б.га битта ёки иккита 57—85 мм ли зирхли тўп ўрнатилган бўлади.
БРОНЕМАШИНА, зирҳл и машина — қ. Бронеавтомобиль, Бронетранспортёр.
БРОНЕПОЕЗД — паровоз (тепловоз) ва платформалари зирҳли ҳарбий поезд. Т.й.да жанг қилиш, т.й. атрофида-ги қўшинларга ёрдам бериш, муҳим т.й. узелларини, кўприклар ва б. муҳим объектларни мудофаа қилиш вазифаларини бажарган. Б. таркибида зирхли паровоз (тепловоз), 3—6 майдонча, 2— 4 назорат платформалари бўлган. Зирҳ-ли майдончага (2 ёки 4 ўқли, зирҳлан-ган т.й. платформасига) 1—2 тўп, 3—6 пулемёт ўрнатилган. Б.лар l-жаҳон ва 2-жаҳон урушларида қўлланилган. БРОНЕТАНКҚУШИНЛАРИ - қ. Танк қўшинлари.
БРОНЕТРАНСПОРТЁР - зирҳли жанговар машина. Пулемёт, тўп ва б. қуроллар б-н куроллантирилади. Мото-ўқчи бўлинмалар (20 кишигача)ни та-шиш, оғир қурол-яроғларни тиркаш ва разведка ишларида қўлланилади. Б.нинг ғилдиракли, ярим ўрмаловчи, ўрмалов-чи (гусеницали), очиқ ва ёпиқ турлари бор. Сувдан сузиб ўта олади. Б. де-ворларида ўқ отиш учун мўлжалланган махсус тешик (шинаклар) бор. Б. ми-норали ва минорасиз бўлиши мумкин. , биринж - 1) техника да — миснинг қалай, алюминий, кремний, бериллий, қўрғошин ва б. элементлар б-н қотишмаси. Mac, мис б-н қалай қотишмаси қалайли Б. деб аталади. Қалайли Б. ишқаланишга яхши чидайди, сув ва буғда деярли зан-гламайди, қолипга яхши қуйилади, қуйилганда 1% дан ҳам кам киришади. Ишқаланадиган деталлар, жўмраклар, уч йўллик (тройник)лар ва б. тайёрлаш учун ишлатилади. Б.нинг механик хос-салари таркибидаги қалай микдорига боғлиқ бўлади: қалай 20% дан сал ош-гунча мустаҳкамлиги ортиб бориб, сўнгра тез пасаяди, қалай тахм. 5% дан ортгач, пластиклик хоссаси пасая бо-ради. Қалайли Б.ларга легирловчи элементлар сифатида рух, қўрғошин, никель ва б. баъзи элементлар қўшилади. Алюминийли Б. механик хоссаси, кимёвий таъсирларга чидамлилиги, суюқ ҳолатда оқувчанлиги ва б. баъзи хоссалари жиҳатидан қалайли Б.дан ус-тун туради. Термик ишлов бериб, уларнинг механик хоссаларини яхшилаш мумкин. Булар хилма-хил втулкалар, шестернялар, йўналтирувчилар ва б. му-ҳим деталлар тайёрлаш учун ишлатилади. Таркибида 3—4% кремний бўлган Б.нинг механик хоссалари қалайли Б.ларникидан яхши бўлади, аммо қолипга қуйилганда кўпроқ киришади. Кремнийли Б.ларнинг қолип-
га қуйилиш ва кесиб ишланиш хоссаларини яхшилаш учун уларга рух ёки қўрғошин қўшилади. Бериллийли Б. 2% бериллий б-н 98% мисдан иборат қотишма. Олдин тобланиб, сўнгра бўшатилса, қаттиқ ва мустаҳкам бўлиб қолади. У пухта, пластик, яхши пай-вандланувчан, осон кесиб ишланади-ган ва коррозияга чидамли бўлгани учун ундан пружиналар, мембраналар, зарб б-н ишлайдиган асбоб ва б. тайёр-ланади. Қўрғошинли Б.нингмаши-насозликда антифрикцион материал сифатида энг кўп ишлатиладигани 30% қўрғошин ва 70% мисдан иборат; 2) санъатда — қадимдан амалий безак ва ҳайкалтарошлик асарлари хом ашё-си (қалайли Б. қўнғироқлар, ўрта аср-ларда Хитойда Б. идишлар қуйишда кумуш ҳам қўшилган). Б. кукуни ва юпқа тахтаси (сохта тилла) ёғоч, суяк, металл, гипс ва ҳ. к.дан ишланган бу-юмларни ҳаллаш, қоплашда ишлатилади. Б.нинг қолипга қуйилиш хусусияти яхшилиги туфайли (ишкаланишга яхши чидайди, деярли зангламайди ва б.) ҳайкалтарошликнинг майда қисм-ларигача яратиш имконини беради; қа-йишқоклиги, нафислиги, окувчанлиги, ортикча меҳнат талаб килмайди; бўртиб чиққан ҳажмли мужассамот ғовак, нис-батан енгил қуйма олиш имконини беради. Б. оксидланиб турғун рангга (кўкдан тўқ жигарранг ва қорагача) эга бўлади, бундан ташқари кимёвий пар-дозга, ҳаллаш, сайқаллаш, тоблаш, зарблаш, чизишга осон берилувчан, бу эса буюмнинг ранги ва сифатини ранг-баранг қилишга ёрдам беради.
Мил. ав. 3-минг йиллик ўрталарида Месопотамияда, 2-минг йилликдан Мисрда содда, очиқ қолип (тош, қум, ёғоч ва б.) усулидан сўнг табақали ёпиқ қолип (лой қолип)да қуйиш пайдо бўдди. Уларда қуйилган мукаммал ҳай-кал ва идишлар қисмлари қалайлаб бирлаштирилган, чоклари кандакорлик б-н силлиқданган бўртма деталлар б-н ишланган. Кандакорлик баъзан чизма-кори усули б-н тўлдирилган (Ниневия-дан топилган Б. бош, мил. ав. 23-а., Ироқ музейи, Бағдод). Қалин деворли, диний идишларда кандакорлик б-н бўртма тасвирлар яратилган (Осиё ва Закавказье мамлакатларида). Мил. 1-минг йиллик охирларида Б. буюмлар ўта майда бўртма тасвир (нақш, мураккаб ёзувлар, маиший ва ов лавҳалари) ва мис, кумуш, баъзан тилла қадамалар б-н безатилган (Яқин Шарқ).
Мил. ав. 5—4-а.ларда Юнонистонда йирик Б. ҳайкаллари қуйилган (Поли-клет, Мирон, Лисипп ва б.) ва улар мум қуймаси усулида ишланган. Б, им-

кониятлари туфайли ҳайкал яратишда инсон танасининг барча хусусиятлари акс эттирилган. Қад. Римда портрет бю-стлари ва б. йирик бўлакларда қуйил-ган, сайқалланган мужассамотларнинг шаклан аниқ ва ишонарлилигига эри-шилган.
Ўрта Осиёда мил. ав. 2-минг йиллик-нинг 2-ярмида Б. металлургияси яхши ривожланди. Б.нинг кашф этилиши деҳ-қончилик ва чорвачиликнинг тез ри-вожланишига олиб келди. Б.дан курол-лар, идишлар, безаклар ишлана бош-лади. Б.дан ясалган зеб-зийнат, уй-рўзғор буюмлари, яроғ-аслаҳа ва ҳайкалтарошлик асарлари, Б. буюмла-рига ишланган нақш, расмлар дастлаб Ғарбий Осиё, Қад. Миср, Ўрта Осиёда ўрганилган. Ўзбекистон ҳудудидан қад. даврга оид кўпгина Б. санъати намуна-лари топилган. Мае, Хак (Фарғона ви-лояти) қишлоғидан топилган Т шак-лидаги Б. тўғноғичнинг (мил. ав. 3—2-минг йиллик) тепа қисмида бузоғига суйкалиб турган сигир ва уни соғаёт-ган аёл тасвирланган. Обираҳмат (Тош-кент вилояти) қишлоғидан топилган Б. билагузукларнинг сиртига ўсимлик новдалари шакли чизилган. Ўзбекис-тоннинг турли ерларидан топилган (мил. ав. 1-минг йиллик ўрталари) сак, массагет қабилаларининг Б. санъати буюмлари — пичоқ, ханжар, қилич, болта, дубулға ва қозонларнинг безак ус-луби бир хил. Узбекистан халклари та-рихи музейи тўпламида бир қулоқли, чўлоқ, яланғоч киши; бўрига миниб олдига болани ўтқазиб олган одамнинг Б. ҳайкалчалари бор. 11—13-а.ларга оид санъат асарлари орасида Б.дан ясалган қуш, ҳайвон ва одамларнинг ҳайкал-чалари мавжуд. Аҳмад Яссавий мақба-раси (Туркистон ш.) учун Амир Те-мур Б.дан қуйдирган улкан қозон ва шамдон (14-а. охири) ўша даврнинг етук Б. санъати асарларидан. Қозон сат-ҳидаги ислимий услубдаги нақшлар орасига сулс ва куфий хати б-н ёзув-лар битилган. Шамдон (бал. 87 см) сат-ҳига олтин ва кумуш нақшлар ўйиб ишланган, ислимий безаклар б-н бир қаторда сулс хати б-н ҳам безатилган. Хивадаги Паҳлавон Маҳмуд мақбара-си шипидаги қандил ва унинг занжир-лари Б.дан ясалган.
Б. ҳайкалтарошлик, амалий санъат ва б.да кенг ишлатилади, ундан ҳайкаллар, бадиий буюмлар, безаклар каби санъат асарлари яратилмоклд (жумладан, Амир Темур, Алишер Навоий, Беруний, Фар-ғоний ва б.нинг ҳайкаллари).
Европада ўрта асрлар ва роман услу-бидаги черков, собор Б. эшиклари, мақбаралар, турли шаклдаги йирик
идишлар, диний маросим буюмлари ва б. йиғма бўлган. Улардаги текис, юза тасвир ва нақшларда Б.нинг салмоғи сезилади.
Уйғониш даврида яна мум қуймала-ридан фойдаланилган, бунда қисмларга бўлиб қуйиш кенг тарқалган, йиғил-ганда ҳосил бўлган чоклар кандакори усулида йўқотилган. 17—18-а.лар текис юза ва бўртма тасвирда ранг-баранглик-ка эришилди, Б. сарой ва боғлар беза-гининг элементларига айлантирилди. Тилла ҳалнинг турли тусларини қўллаш, бўғиқ ва панжарали қуйишни қўшиб қўллаш Б. имкониятларини чек-сиз қилиб қўйди.
19-а. ўрталаридан бадиий Б. ишлаб чи-қариш инқирозга учради, арзон буюм-ларга талабнинг ортиши, дастгоҳли ҳайкалтарошликнинг ўсиши Б. имко-ниятларига қизиқишни пасайтирди. Янги юксалиш даври 19-а. охири ва 20-а.дан импрессионистлар (О. Роден, П. Трубецкий) ҳамда ҳайкалтарошлар (А. Бурдель, Ш. Деспьо, Ж. Манцу ва б.) ижодида кўзга ташланди.  ДАВРИ - қ. Жез даври.  КАСАЛЛИГИ, Аддисон касаллиги — буйрак усти бези пўстлоқ қавати фаолиятининг бузили-ши оқибатида келиб чиқадиган касал-лик; биринчи бўлиб инглиз врачи Т. Аддисон тасвирлаб берган (1849). Асо-сан 20—40 яшар кишиларда учрайди; касалликка буйрак усти бези ўсмаси, сил, захм, амилоидоз ва б. сабаб бўла-ди. Б. к. аста-секин авж олади, дармон-сизлик, тез толиқиш, гипотония (қон босимининг тушиб кетиши), бош оғриғи, хотиранинг сусайиши, орга-низмда сув-туз алмашинувининг бузи-лиши кузатилади. Гормонлар б-н даво-лаш, беморнинг овқати ош тузи ва витаминларга бой бўлишини таъмин-лаш касалликнинг анча енгил кечиши-га олиб келади.
 ҚЎНҒИЗЛАРИ, тилла қўнғизлар (Cetoniini) — пластинка мўйловли қўнғизлар оиласининг кенжа оиласи. Уз. 1—10 см. Устки қанот-лари металл тусда товланиб тургани-дан тилла қўнғизлар деб ҳам аталади.
Оленка.
Тилла қўнғиз.
Устки қанотларининг икки ёнида тир-қишлари бўлади. Б. қ. учганида остки қанотлари ана шу тирқишдан чиқиб ёйилади, устки қанотлари ёйилмасдан қорни устида тахланиб туради. 2700 дан ортиқ тури бор, кўпчилиги тропик минтақаларда тарқалган, айниқса тропик Африкада (мае, голифлар) ва Жан. Осиёда кўп учрайди. Ўзбекистонда 12 тури тарқалган. Тоғли ҳудудларда яшил  қўнғизи (Netocia margini-collis) ва пахмоқ  қўнғизи ёки оленка (Epicometis turanica) бир томондан ўсимликларнинг гулини еб бирмунча зиён келтирса, иккинчи томондан гул-ларни чанглатиб фойда келтиради. Б. қ.нинг С-симон қуртлари чириётган ёғочлар, компостлар, ўрмон тўшалма-сида, айрим турлари чумолилар ва ке-мирувчилар инида ривожланади. Айрим Б.қ., мае, оленка экинларга зиён келтиради.
ЛАШ — ҳимоя қатлами ҳосил қилиш ва  туей бериш учун металл буюмлар сиртига  қоплаш. Махсус таркибли кукун (порошок) ёрдамида металлмас (мае, ёғоч) буюмлар сиртида  туей (ялтирок,-лиги) ҳосил қилиш ҳам Б. деб аталади. Б. электролитик усулда металлаш йўли б-н, мойли ёки спиртли локларга махсус кукунлар қўшиб тайёрланган ара-лашма суркаб ва сиртга кимёвий иш-лов бериб амалга оширилади. Радиоап-паратлар, деталлар, маиший металл буюмлар ва б. сиртига 40—45% рух қўшилган  қатлами қопланади. Ҳимоя-безак қопламалари ҳосил қи-лишда, термик ишлашда таркибида 10—12% рух бўлган  кукуни ишлатилади.
БРОНЗОГРАФИТ —  ва графит-дан ташкил топган ғовак материал. Графит зарралари (0,5—4%)  крис-таллари (6—10% Sn) орасида тенг тар-қалган ҳолда бўлади. Ғоваклари мой б-н тўлдирилади. Ундан сирпаниш подтип-никлари тайёрланади. Бундай подшип-никлар валга тез мослашади, узоқ вақт мойсиз ишлай олади. БРОНХ, бронхлар (юн. bronchus — нафас найи) — одам ва юқори тузил-ган умуртқалилар кекирдагининг ҳаво ўтадиган найсимон тармоқлари. Кекир-дак (трахея) 4—5-кўкрак умуртқаси қаршисида ўнг ва чап Б.га бўлинади (бифуркация). Ўнг Б. чап Б.га нисбатан йўғон ва калта, чап Б. эса узун ва ин-гичка; ўнг Б. деярли вертикал йўналган бўлиб, кекирдакнинг давоми ҳисоблан-са, чап Б. кекирдакдан чапга бурчак ҳосил қилиб чиқади ва бир оз гори-зонтал йўналган бўлади. Б. тоғай ҳалқа-лардан тузилган, улар оралиғини фиб-

роз парда тўлдириб туради. Асосий Б. ўпка дарвозасига кириб, ўпка ичида аввал бўлак бронхларига, сўнгра сег-ментар бронхларга бўлинади. Иккала ўпкада тахм. 1000 бўлак Б. бўлади. Б.лар бронхиолаларгача тармоқланиб бориб, бир бутун бронхиал «дарахт»ни ҳосил қилади. Б. ўпка ичида тармоқланиб, ингичкалашиб боради, энг охири, энг майда Б.нинг учи пуфакчалар б-н ту-гайди. Ҳаво алмашиниш жараёни пуфакчалар, альвеолаларда бўлади; ҳаво нафас йўлларининг ҳаммасидан ўтади, чунки нафас найчасининг деворлари тоғайлардан тузилгани учун улар пу-чайиб қолмайди. Б. шиллиқ қавати кип-рикли эпителий б-н қопланган бўлиб, унда шиллиқ безлар жуда кўп. Улар нафас йўлига тушган ёт жисмларни чиқариб юборади. \аво йўллари эса нафас олганда ҳавони тозалаб, намлаб, илитиб пуфакчаларга йўналтиради. Иккала ўпкада тахм. 300—500 млн. альве-олалар бўлиб, 30—100 м2 сатҳни таш-кил этади. Кўп ҳайвонларда кекирдак (трахея) икки асосий Б.га бўлинади. Судралиб юрувчилар, қушлар ва сут эмизувчиларда Б. яхши ривожланган бўлиб, ўпка ичида давом этади. Судралиб юрувчиларда асосий Б.дан икки-ламчи Б., бундан эса учламчи, тўртлам-чи ва ш.к. тармоқлар ажралиб чиқади; тошбақа ва тимсоҳларда Б.нинг бўли-ниши айниқса мураккаб. Қушларда ик-киламчи Б. парабронхлар деган канал-лар б-н туташади, булардан радиуслар бўйича бронхиоллар чиқади, бронхлар эса тармокланиб, ҳаволи капиллярлар-га ўтади. Бронхиоллар ва ҳаволи капил-лярлардан туташ ҳаволи йўллар вужудга келади. Асосий Б. ҳам, баъзан ён Б. ҳам учидан кенгайиб, ҳаволи халта ҳосил қилади. Сут эмизувчиларда ҳар бир асосий Б. дан иккиламчи Б. чиқади, бу эса тобора майда тармокдарга бўлинади;
Бронхлар: 1—бош; 2— бўлакдаги; 3— сегмен-тар ва анча майда шохчалар.
энг майда тармоқлар альвеоляр йўллар-га ўтади, булар эса альвеолалар б-н тугайди.
БРОНХИАЛ АСТМА (юн. asthma -бўғилиш), зиқнафас — майда бронхларнинг торайиши, шиллиқ пар-дасининг кўчиши ва ичига шилимшиқ тиқилиши, бронхиал ўтказувчанлик-нинг бузилиши, ҳаракат фаолиятининг издан чиқиши натижасида вақт-бевақт нафас қисиши ва бўғилиш хуружи б-н ўтадиган аллергик касаллик (қ. Аллергия). Б.а., одатда, тўсатдан, аксари ке-часи тутиб, бир неча соатдан бир неча кунгача давом этади. Б. а. тутганда бе-мор нафас чиқаришга қийналади, кўкрак қафаси қаппаяди, бўйин вена-лари бўртади, юзи кўкаради, бурун тешиклари кенгаяди ва б. Б.а. тутганда бемор нафас чиқараётганида ҳуштак-ка ўхшаган овоз чиқаради ва хириллаб қолади. Бемор ҳаводан тўйиб-тўйиб нафас олмоқчи бўлади; аввал қуруқ йўтал б-н бошланган хуруж ёпишқоқ балғам чиқа бошлагандан сўнг аста-секин тўхтайди ва нафас олиш маро-мига кела бошлайди. Б. а. инфекцион аллергик ва ноинфекцион атопик бўла-ди.
Инфекцион-аллергик Б. а.да бактериал аллергенлар муҳим роль ўйнайди, уларнинг организм б-н ўза-ро таъсири туфайли организмда аллергик ўзгаришлар рўй беради. У аксари нафас аъзолари (қ. Бронхит, бронхоэктазлар, зотилжам) ёки бурун ёндош бўшлиқларининг сурунка-ли касалликларида ривожланади. Бунда организмда узоқ вақтгача инфекция ўчоғи мавжуд бўлади; яллиғла-нишда ҳосил бўладиган моддалар ҳамда микробларнинг ҳаёт фаолияти ва парчаланиш маҳсулотлари аллергик хусусиятга эга.
Ноинфекцион-атопик Б. а.га ҳар хил чанг, баъзи озиқ-овқат маҳсу-лотлари, дори-дармон ва б. сабаб бўли-ши мумкин. Б. а.нинг пайдо бўлишида асосий сабаблардан бири ирсий омил-лардир. Касаллик хуружларида нерв ва эндокрин системаси муҳим аҳамиятга эга. Ғам-ғусса, руҳий изтироб, ҳаяжон-ланиш ва б. ҳам хуруж тутишига олиб келиши мумкин. Б. а.нинг келиб чиқи-ши, ривожланиши ва кечишига иклим омиллари ҳам таъсир қилади. Касаллик аксари баҳор ва куз ойларида кўп ку-затилади. Б. а. хуружлари кўпайиб, касаллик улғайгани сари ўпка эмфизе-маси, юрак-ўпка ишининг издан чи-қиши каби асоратлар вужудга келиши мумкин. Бўғилиш Б. а.дан бошқа касал-ликларда ҳам кузатилишини назарда тутиш лозим.
Д а в о с и касалликка сабаб бўлган аллергенни топиш ва уни бартараф этишдан иборат. Ўткир хуруж вақтида бронхларни кенгайтирувчи дорилар берилади. Даво гимнастикаси, очиқ ҳаводан мўл-кўл баҳраманд бўлиш яхши ёрдам беради. Касаллик зўрайма-ганда врач б-н келишилган ҳолда те-гишли курортларда даволаниш тавсия этилади. Б. а.нинг олдини олишда ат-роф муҳитни соғломлаштириш, инфекцион респиратор касалликларни вақтида даволатиш, энг муҳими, яқин қариндошлар ўртасидаги никоҳга бар-ҳам бериш лозим.
Озодбек Назаров.
БРОНХИОЛИТ, капилляр бронхит — майда бронхлар деворининг яллиғланиши. Вирус ёки бактериялар қўзғатади; бир ёшгача булган болалар-да учрайди. Грипп вируслари қўзғата-диган гриппли Б., майда бронхлар шиллиқ қаватининг катарал яллиғла-ниши б-н ифодаланадиган катарал Б., бронхлар тешигигача грануляцион тўқима ўсиб кириши б-н кечадиган облитерацияловчи Б. ва б. фарқ қилинади.
БРОНХИТ — бронхлар (асосан шил-лиқ пардаси)нинг яллиғланиши. Нафас аъзоларининг кўп учрайдиган касал-ликларидан бири. Б. ўткир ва сурунка-ли бўлади. Касалликни кўпинча пнев-мококклар, гемолитик стрептококк-лар, стафилококклар, грипп вируси, Фридлендер таёқчаси ва б. келтириб чиқаради. Совуққотиш, спиртли ичим-ликларни суиистеъмол қилиш, тама-ки чекиш, баъзи кимёвий моддалар-дан сурункали заҳарланиш; юқори нафас йўлларида инфекция ўчоғи бор-лиги (синусит, гайморит) ҳам ўткир Б. ривожланишига шароит туғдиради. Касаллик қуруқ йўтал, тўш атрофида оғриқ, юқори нафас йўлларининг ўткир яллиғланишига хос ўзгаришлар, тумов б-н бошланиб, кейин яллиғла-ниш бронхларга тарқалади, мускуллар қақшаб оғрийди, кўкрак соҳасида қисилиш ҳис қилинади, йўтал дастлаб қуруқ бўлиб, кейин балғам ажралади, гавда ҳарорати кўтарилади, грипп б-н оғриган беморларнинг лабларига учуқ тошади ва б. Орадан бир неча кун ўтгач, касаллик батамом тузалади, баъзан чўзилиб кетиб, сурункали Б.га айла-ниши мумкин. Ўткир Б. болалар ва кек-саларда оғир ўтиб, унга ўпка яллиғла-ниши (зотилжам) қўшилиши мумкин. Сурункали Б. нафас аъзоларининг энг кўп тарқалган касалликларидан. Кўпроқ эркакларда кузатилади. Сурункали Б. бирламчи ва иккиламчи бўли-ши мумкин. Бирламчи сурункали Б.да

бронхларнинг диффуз ўзгаришлари ку-затилади. У бронх-ўпка ва б. аъзолар-нинг касалликларига боғлиқ бўлмайди. Иккиламчи сурункали Б. эса бронх-ўпка ва б. система касалликлари (сил, бронхоэктатик касаллик, сурункали пневмония, уремия, қон айланиши етишмовчилиги ва б.) натижасида ке-либ чиқади. Яллиғланиш хусусиятига кўра сурункали Б. катарал ва йирингли бўлади. Белгилари: беморни йўтал ту-тиб, шилимшиқ-йиринг аралаш бал-гам ажралади, ҳансирайди, унинг дар-мони қуриб, салга толиқади, ҳарорати кўтарилади, кўп терлайди, ишлаш қобилияти пасаяди. Катарал Б.да кўпинча эрталаб жисмоний машқдан сўнг йўтал пайдо бўлиб, балғам ажралади. Касаллик йил фаслига қараб тез-тез қўзиб туради. Б. енгил кечганида бемор уйда ёки кундузги стационарда даволанади. Ўриндан турмай ётиш, бе-каму кўст овқатланиш, илиқ ичимлик-лар (малина мураббоси солинган чой, минерал сувли сут ва б.) ичиш, оёкларга ванна қилиш беморнинг аҳво-лини бир оз енгиллаштиради. Касаллик қўзиган пайтда этиотроп ва патогене-тик даво қўлланилади. Беморни касал-хонага ётқизиш керак. Вақтида ва тўғри даво қилинса, бемор батамом тузалиб кетади, акс ҳолда ўпка эмфиземаси, бронхоэктазия, юрак етишмовчилиги каби асоратлар қолдириши мумкин. Даво гимнастикаси, очиқ ҳавода кўпроқ сайр қилиш тавсия этилади. Яллиғланиш авж олган даврда овқатда витамин ва оқсиллар мўл-кўл бўлиши керак, чунки балғам кўп ажралганда организм кўп оқсил йўқотади. Юқум-ли касалликлар, айниқса гриппнинг олдини олиш, и. ч.да чангни йўқотиш, тамаки чекишни тақиқлаш, организм-ни чиниқтириш, сув муолажалари Б.нинг олдини олиш чораларидир.
Ҳайвонларда аксарият қора мол-ларда учрайди. Б.га ноқулай иқлим шароити, молларнинг совқотиши, со-вуқ сув б-н суғориш, қўйларнинг жуни олингандан сўнг ёмғир ва совуқда, ел-визакда қолиши, молларни тўшамасиз цемент биноларда сақлаш ва сифатсиз озуқалар берилиши сабаб бўлади. Б.нинг белгилари: касаллик бошида ҳайвонларнинг ҳарорати кўтарилади, йўтал, хириллаш, бурундан суюқлик ажралиши, нафас олиш қийинлашиб, безгак тутиши кузатилади, иштаҳа йўқолади. Касаллик кўкрак қафаси ат-рофини рентгеноскопия ва рентгенография қилиш йўли б-н аникланади.
Д а в о с и: балғам кўчирувчи препа-ратлар, антибиотиклар: неомицин, мономицин, фрадизин, тримеразин,
трибсин, сульфаниламид берилади, скипидар б-н ингаляция қилинади.
Олдини олиш: молларни сақ-лашда зоогигиена меъёрларига риоя қилиш.
Абдулла Убайдуляаев,. Пўлат Мўминов.
БРОНХОАДЕНИТ {бронх ва юн. aden
—  без) — бронхлар (трахея атрофида, кўкс оралиғининг орқа ва олдида жой-лашган) лимфа тугунларининг яллиғ-ланиши. Кўпроқ сил касаллигида, зо-тилжам, бронхит, бронхопневмония, нафас йўлларининг яллиғланиши б-н кечадиган кўкйўтая, қизамиқ ва б.да учрайди. Б.да кураклараро бўшлиқ оғрийди, беморни асосан оғриқли йўтал безовта қилади. Лимфа безлари катталашади. Сил Б.ида лимфа тугун-лари катталашиб, унинг тўқимаси ҳам нобуд бўлади ва сузмасимон йирингга айланади. Бошқа касалликларда бемор асосий касалликдан тузалиши б-н лимфа тугунлари деярли аслига қайтади. Б.ни асосан рентген қилиб (рентгеноскопия, рентгенография, флюорография) аниқланади. Сил Б. и б-н оғри-ган бемор махсус сил касалхоналари-да даволанади. Организмнинг умумий қувватини оширувчи дорилар, силга қарши даво буюрилади. БРОНХОГРАФИЯ (бронх ва юн. grapho
—  ёзаман) — ҳиқилдоқ (трахея) ва бронх йўлларига контраст модда юбо-риб, рентгенологик текшириш усули. Биринчи марта  1918 й. ўтказилган. Бронх, ўпка, қорин бўшлиғи аъзола-ри касалликлари ва б. га ташҳис қўйиш-да қўлланилади. Б. қилиш лозимлиги ёки мумкин эмаслигини врач белгилай-ди, бунда албатта беморнинг умумий аҳволи ва касаллиги ҳисобга олинади (яна қ. Бронхоскопия). БРОНХОПНЕВМОНИЯ — ўпка ял-лиғланишининг бир шакли; майда бронхларда бошланган яллиғланиш жараёнининг ўпка тўқималарига тар-қалиши б-н кечади (қ. Зотилжам). БРОНХОСКОПИЯ (бронх ва юн. skopeo
—  кўраман, текшираман) — ҳиқилдоқ (трахея) ва бронхларнинг ички юза-сини махсус асбоб — бронхоскоп ёр-дамида бевосита кўриб текшириш усули. Бу асбоб бир учида оптик ва ёрит-гич системаси бўлган металл найчадан иборат. Б. қилинганда найча оғиздан томоқорқали (юқори Б.) ёки ҳиқил-доқни кесиб бронхларга киргизилади (қуйи    Б.)   Ҳозир   Япониянинг «Olympus» ҳамда Германиянинг «Фу-жинон»  (Fujinon),  «Карл-Шторц» (Karl-Ztorz) фирмаларида ишлаб чи-қарилган бронхоскоплар мавжуд. Улар объектни суратга олиш, унга дори
моддалари юбориш ҳамда бронх йўли-дан ёт жисмларни, шунингдек ундаги ўсмаларни олиш, куйдириш мослама-ларига эга. Уларнинг энг замонавийси электрон видеоэндоскоп ва сканнер б-н бирга эндоскопия қиладиган аппарат-дир; бу аппаратлар б-н Б. қилинганда телеэкранда рангли тасвир ҳосил бўлиб, атрофдаги тўқималарни ультратовуш текширув маълумотлари ҳам экранда кўринади. Б. касалликни аниқпаш ҳамда даволаш мақсадида қўлланилади. Б қилишдан олдин беморнинг умумий а\воли, касаллик ҳолати обдан текши-рилади. Шу боис даво Б.си бир неча босқичда олиб борилади. Б. зарурияти туғилганда врач рухсати б-н қилинади. БРОНХОСПАЗМ — бронх айлана мус-кулларининг қисқариши натижасида майда бронхлар ва бронхиолалар теши-гининг торайиши (қ. Бронхостеноз). БРОНХОСТЕНОЗ — бронх деворининг торайиши; бронх йўлидаги патологик ўзгаришлар ёки унинг тешигига ёт жисмларнинг тушиши, шунингдек ўсмалар пайдо бўлиши натижасида ву-жудга келади. Бронх операцияларидан кейин ҳам Б. кузатилиши мумкин. Б. органик ўзгаришлар туфайли рўй бе-ради, шу сабабли уни бронхоспазмдан фарқ қилинади. Б. ни бронхоскопия ва бронхография қилиб аниқланади. БРОНХОЭКТАТИК КАСАЛЛИК, бронхоэктазлар (бронх ва юн. ektasis — чўзилиш) — нафас аъзолари касаллиги, бронхларнинг кенгайиши (бронхоэктаз) б-н кечади. Т у ғ м а (куп бронхоэктазлар) ва бронхлар деворининг яллиғланиши (ўпка с или, кўкйўтал, сурункали бронхит, зотилжам, грипп ва б.) туфайли орттирилган бронхоэктазлар фарқ қилинади. Б. к.да бронх-лардаги яллиғланиш жараёни ўпка, юрак, буйрак ва б. аъзолар фаолиятига ҳам таъсир қилади. Дастлаб касаллик сезилмаслиги мумкин, зўриққанда беморнинг эти увишади, иситмалайди, йўталиб балғам ташлайди, кўпинча эрталаб оғиз тўла балғам келади (сут-када 1 л гача), у қўланса ва йирингли бўлади. Б. к. узоқ давом этиб, кўпинча авж олиб боради. Унга ташҳис қўйиш учун бронхография ўтказилади. Касал-ликка хос дастлабки белгилар пайдо бўлганда, дарҳол врачга мурожаат этиш керак. Акс ҳолда юрак-томир тизими ва буйракда турли асоратлар юзага ке-лиши ва беморнинг иш қобилияти па-сайиши мумкин. Касаллик хуруж кил-ганда бемор касалхонада даволанади. Организмнинг умумий кувватини оширувчи дорилар буюрилади, иқлим б-н даволаш, зарур бўлса жарроҳлик усули қўлланилади.

БРОУН  (Brown) Роберт (1773.21.12, Монтроз — 1858.10.6, Лондон) — инг-лиз ботаниги. Б.нинг морфологик, эм-бриологик тадқиқотлари ўсимликлар-нинг табиий системасини тузишда кат-та аҳамиятга эга. Б. уруғкуртакда муртак халтачаси бўлишини кашф қилган, игна баргли ва саговниклар уругкуртак-ларида тугунча бўлмаслигини кўрсатган (1825), ёпиқ уруғли ва очиқ уруғли ўсимликлар ўртасидаги асосий фарклар-ни аниклаган; игна барглиларнинг уруғ-куртагида урғочилик кўпайиш органи (архегоний) бўлишини аниқлаган. Ўсимликлар ҳужайраси ядросини би-ринчи бўлиб тўғри тавсифлаган. 1827 й. Броун ҳаракатини кашф этган. БРОУН ҲАРАКАТИ - муаллақ зарра-ларнинг муҳит молекулалари таъсири-да суюқлик ёки газларда тартибсиз ҳаракатланиши. 1827 й.да Р. Броункашф этган. Б. ҳ. тезлиги муҳитт-раси, қову-шоқлиги ва зарра ўлчамларига боғлиқ. 1905—06 й.ларда А. Эйнштейн, поляк физиги М. Смолуховский ва француз физиги Ж. Перренларнинг ишлари на-тижасида Б. ҳ. атом ва молекулаларнинг иссиқлик ҳаракати эканлиги исботлан-ди. Суюқлик ёки газдаги ҳар бир броун заррасига муҳит молекулалари бир се-кундда тахм. 1012 марта зарба бериб ту-ради. Зарра ўлчами катта бўлса, ҳар томонлама турткилар таъсирида у му-возанатлашади ва тинч ҳолатда қолади. Зарра ўлчами кичик бўлса, статистик мувозанат бузилади, натижада броун зарраси тартибсиз ҳаракатда бўлади. БРОШАНТИТ (француз минералоги А. Брошан де Вилье номидан) — минерал. Кимёвий формуласи Си4[(ОН6) [SO4]. Моноклин сингонияли. Призма, игнасимон кристаллар, доначалар ва юпқа парда ҳолида. Ранги яшил, тўқ яшил. Қаттиклиги 3,5—4. С. оғ. 3,84—4. Шишасимон ялтирайди. Б. мис конла-рининг нураш зонасида лимонит, це-руссит, малахит ва б. минераллар б-н бирга учрайди. Ўзбекистонда Қалмоқ-қир, Саричўққи, Қўрғошинкон, Лаш-vas^Wv, Лочинхона полиметалл конла-рида учрайди. Б. конлари РФ (Урал тоғ-лари)да, Испания (Рио-Тинта), Италия (Ла-Дучесса), АҚШ (Биоби)да топилган. Мис олинадиган руда. БРОШЮРА (франц. brochure), p и с о -л а — кичик ҳажмли (халқаро амалиёт-да 5—48 саҳифали) босма нашр. БРУДЕР (инг. brood — тухум босиш) — инкубатория очирилган жўжаларни дастлабки кунларда иссиқ сақловчи махсус қурилма. Пирамида шаклидаги зонтдан иборат бўлиб, ичига қиздир-гич жойлаштирилади. Кучма, муқим (стационар) ва батереяли хиллари бор.
Керосин, кумир, газ ёки электр токи б-н иситилади. Б.даги ҳароратни махсус винт ердамида ўзгартириб туриш мумкин. Газ Б.да ҳаво горелка алангаси ёки унинг керамик нурлатгичи ердамида иситилиб, терморостлагич ердамида ростланади. Ҳар бир электр ёки газ Б. остига 500 гача жўжани жойлаштириш мумкин. Б. остида товуқжўжалари кеча-лари 28—29°, курка жўжалари 29—ЗГ, ўрдак ва ғоз жўжалари 27—28° иссиқ-ликда сақланади. Кундуз кунлари ҳаро-ратни 3—4° пасайтириш мумкин. Ёш жўжалар оддий печка ердамида ва мар-казий сув иситиш қувурларини товуқ-хона орқали ўтказиш йўли б-н ҳам иситилади. Паррандачилик ф-каларида ба-тареяли Б.дан фойдаланилади. БРУКИТ [инг. минералоги Г. Ж. Брук (1771—1857) номидан] — содда оксид-лар кенжа синфига мансуб минерал, TiO2 нинг учта табиий полиморф мо-дификациясидан бири. Баъзан тарки-бида темир ва ниобий қўшимчаси бўла-ди. TiO6 нинг октаэдр гуруҳидан тузил-ган, умумий боғлам б-н туташган ва-рақсимон ҳамда призма шаклида. Ромб системада кристалланади. Ранги сарғ-иш-қўнғирдан қизғиш кўнғиргача. Ол-мос каби ёки металлсимон ялтирайди. Қаттиклиги 6—6,5; с оғ. 3,9—4. Крис-таллари олтин сочмаларида ва альп типидаги ертомирларда, гидротермал метаморфик жинсларда, баъзан пегма-титларда учрайди. 700° гача қиздирил-ганда рутилга айланади. РФ (Урал), Швейцария, Франция, Австрия, АҚШ ва б. жойларда конлари бор. Ўзбекис-тонда Чатқол—Курама тоғларидаги ўзгарган гранитоидларда топилган. БРУНЕЙ, Бруней-Доруссалом (Brunei Darussalam) — Жан.-шарқий Осиёдаги давлат. Калимантан о.нинг шим.да жойлашган. Майд. 5,8 мингкм2, аҳолиси 300 минг киши (1996). Пой-тахти —Бандар-Сери-Бегаван ш. Маъму-рий жиҳатдан 4 округга бўлинади.

Бруней герби.
Давлат тузуми. Б.— конституцияли монархия (султонлик). Ҳамдўстлик тар-кибига киради. Амалдаги конституция 1959 й. 29 сент.да қабул қилинган. Давлат бошлиғи — султон. Мамлакатдаги қонун чиқарувчи ҳокимият тўла-тўкис унинг қўлида. Султон Б. мусулмонла-рининг линий бошлиғи ҳам ҳисобла-нади. Султон ҳузурида бир неча масла-ҳат органлари бор. 1962 й.дан буен амал қилаётган фавқулодда ҳолат сабабли мамлакатни бошқариш фақат султон декретларига мувофиқ амалга ошири-лади. Ижроия ҳокимият ҳам султонга ва ҳукуматга қарашли. Султон айни вақтда бош вазир ҳамдир.
Табиати. Б. ҳудудининг кўп қисми текисликдан иборат бўлиб, жан.да унинг бал. 300 м гача боради. Б.нинг энг баланд нуқтаси 1841 м бўлиб, у мамлакат шарқидаги Букит Пагон то-ғидир. Иклими — экваториал. Бутун йил давомида ҳаво т-раси 26° атрофида. Йилига 2000—4000 мм ёғин ёғади. Ҳудудининг 75% дан кўпроғи доимий яшил тропик ўрмонлар б-н қопланган, хилма-хил дарахтлар ўсади. Ҳудудининг 20% ботқоқлик ва бутазорлардан иборат. Дарёлари: Тембурон, Белайт, Ту-тонг ва Бруней.
Аҳолиси асосан малайялар (66,5%), шунингдек индонез тилларида сўзла-шувчи кедаян, дусун, меланав, ибан каби маҳаллий гуруҳлардан, хитойлар, ҳиндлардан иборат. Бир неча минг инг-лиз ҳам яшайди. Аҳолининг ярмидан кўпроғи — мусулмонлар. Шаҳарларда аҳолининг 90% яшайди. Расмий тили — малайя ва инглиз тили.
Тарихи. Б. 14-а.да, чамаси, ҳоз. Ин-донезияда ҳукм сурган Мажапахит им-периясига тобе бўлган. 15-а.да Б. ҳўкм-дори Алак-бер-Тата исмли шахе Му-ҳаммад номини олиб, Б.нинг биринчи султони бўлди. 16-а.нинг 1-ярмида султонлик ғоят равнақ топди, Калиман-таннинг бутун шим. соҳили ва бир қан-ча қўшни оролларни буйсундирди. 1580 й.да Б.ни испан мустамлакачилари бо-сиб олди. Гарчи улар ҳайдаб чиқарил-ган бўлса ҳам, Б. қудратига путур етган ва у факат Шим. Калимантаннигина сақлаб қолган эди. 19-а. бошларида Б.

Бруней байроғи.
қароқчиларнинг энг йирик марказла-ридан ва қул савдоси бозорларидан бири бўлиб қолди. Бироқ Англия бора-бора Б.ни ўзига қарам қилиб олди. 1888 й. Б. Англия протекторатига айланди. 1906 й.да нефть конлари очилиши му-носабати б-н инглиз ноиби тайинлан-ди. 1941—45 й.ларда Б. Япония томони-дан босиб олинди. 1948—59 й.ларда уни инглиз губернатори идора қилди. 1984 й. 1 янв.да Б. мустақилликка эришди. Б. 1984 й.дан БМТ аъзоси. ЎзР б-н дипломатия муносабатлари 1996 й. 23 июн-да ўрнатилган. Миллий байрами — 23 фев.— Миллий кун (1984).
Хўжалиги. Асосий тармоклари — нефть қазиб олиш (йилига 10 млн. тдан ортиқ) ва суюлтирилган газ и.ч. (йилига 12 млрд. м3), каучук етиштириш ва ўрмончилик. Ялпи ички маҳсулотда саноат улуши 41,6%, қ.х. улуши 2,1%. Газ суюлтириш з-ди, тахта тилиш, ёғочсозлик, нефтни қайта ишлаш кор-хоналари бор. Ҳунармандчилик (тўқув-чилик, ёғоч ва кумушдан буюмлар, ёғоч кемалар ясаш ва ҳ.к.) ривожлан-ган. Асосий экини шоли; каучукли ўсимликлар, пальма дарахтлари ўсти-рилади. Қўтос, эчки, чўчқа боқилади; овчилик, балиқчилик б-н шуғуллани-лади. Транспортнинг асосий тури — кема қатнови. Автомобиль йўлларининг уз. — 2200 км, т.й. узунлиги — 19 км. Асосий денгиз порти — Бандар-Сери-Бегаван ва Муара. Четга нефть ва нефть маҳсулотлари, каучук, суюлтирилган табиий газ, ёғоч сотади. Четдан саноат ва озиқ-овқат маҳсулотлари, машина-лар, асбоб ускуналар ва б. олади. Сав-
Бандар-Сери-Бегаван шаҳридаги масжид.
до-сотиқ соҳасидаги мижозлари: Жан. Корея, Малайзия, Буюк Британия, Австралия, Сингапур ва б. Пул бирлиги
— Б. доллари.
Тиббий хизмат ва маориф ишлари мустақилликдан кейин ривожлана бошлади. Б.даги 967 ўринли 10 госпиталь, 5 диспансерда 197 шифокор ва 27 тиббий ҳамшира хизмат кўрсатади. Мамлакатда малайя, инглиз ва хитой тилида ўқитиладиган мактаблар бор. Диний мактаблар ҳам мавжуд. Мактаб-ларда таълим бепул, 5 ёшдан 16 ёшга-ча бўлган болалар учун мажбурий. Бош-ланғич мактабларда ўқиш 6 й., ўрта мактабларда 7 й. 1994 й. Б. да 151 болалар боғчаси (11698 тарбияланувчи), 47 мактаб (69242 ўқувчи), 2 ин-т (320 та-лаба) ва 1 ун-т (1138 талаба) бор эди. Б. миллий бирлашган партияси (1986 й.да тузилган) мавжуд. Б. да ягона ка-саба уюшма бирлашмаси йўқ. Фақат тармоқ касаба уюшмалари иш олиб боради.
Матбуоти. Б.даги асосий газ. ва жур. лар: «Пелита Бруней» («Брунейнинг-беш йиллик режаси», малайя тилида чиқадиган ҳафталик газ., 1956 й.да асос солинган), «Салом» (малайя ва инглиз тилида 2 ҳафтада 1 марта чиқадиган газ., 1953 й.да ташкил этилган), «Борнео буллетин» («Борнео бюллетени», инглиз тилида чиқадиган ҳафталик бюллетень, 1953 й.да асос солинган), «Бруней-Доруссалом ньюс леттер» («Бруней-Доруссалом ахборот бюллетени», инглиз тилида чиқадиган жур.). Б. давлат радио ва телекўрсатуви 1957 й.да ташкил этилган. БРУНЕЛЛЕСКИ (Brunelleschi) Фи-липпо (1377 — Флоренция — 1446.15.4)
—  италиялик меъмор, ҳайкалтарош, олим. Уйғониш даври меъморлиги ва келажак акс этган меъморий назария асосчиларидан. Ижодини ҳайкалтарош-ликдан бошлаган. Қад. меъморий анъа-налардан янгича ёндошиб фойдалан-ган. 1420—36 й.лари Санта-Мария дель Фьоре собори (диаметри 42 м га яқин) гумбазини яратган. Б. курган Тарбия уйи (лойиҳаси — 1419) ва Сан-Лоренцо черковининг сакристийи (ибодат ки-йимлари ва асбоб-анжомлари саклана-диган бино), Оспедале дельи Инночен-ти (1421—44)да Уйғониш даври меъ-морлик санъатининг бадиий анъанала-ри ўз ифодасини топган. Б.  1429—30 й.ларда Санта-Кроче черкови ҳовлиси-даги Пацци капелласини бунёд этди, турли йилларда Сан-Лоренцо ва Сан-то-Спирито черковларининг интерьер-ларини қайта қурди. Б. асарлари образ-ларининг гармоник ёрқинлиги, нис-батларининг қатъийлиги, қурилиш
усулларининг мукаммаллиги б-н ажра-либ туради.
БРУНО (Bruno) Жордано Филиппо (1548, Нола - 1600.17.2, Рим) - ита-льян файласуфи, космологи ва шоири; пантеизм намояндаси. Б. христиан ило-ҳиёти асослари б-н бирга Н. Коперник назариясини ўрганди. У ёшлигидан турли назарияларга танқидий кўз б-н қараб, ҳар бир ма-сала бўйича ўзи-нинг мустақил фикрларини қара-ма-қарши қўяди. Баъзан унинг бун-дай мустақил ғоялари черков ва христианлик           f"T ''Y\\\
ақидаларига зид
келади. Ҳурфикрлилиги учун инквизиция томонидан қаттиқтаъқиб қилинди. Б. таъқибдан қочиб Неаполдан Римга ўтди, сўнгра Швейцария, Франция, Англия, Германияда яшади. Ун-тларда астрономия, фалсафа ва мнемоника, яъни хотирани ривожлантириш санъа-тидан маърузалар ўқиди. Схоластик фал-сафага, католик черковига қарши асар-лар ёзди. Ўз таълимотини «Нола фалса-фаси» деб атади. 1592 й.да роҳиблар уни алдаб Венецияга таклиф қилдилар ва инквизиция қўлига топширдилар. Б. даҳ-рийлик (ереслик)да айбланиб, 8 й. қамоқда ётди. Лекин ўз дунёқарашидан қайтмади. Католик черкови Б.ни гулхан-да ёқиб юборди. Б.нинг дунёқараши юнон файласуфлари, Н. Коперникнинг гелиоцентрик системаси таъсирида шакл-ланди. У гелиоцентрик ғояни янада ри-вожлантирди, Қуёш системасидан таш-қарида тирик мавжудотлар яшайдиган оламлар борлиги ҳақида замонаси учун дадил фикрлар баён этди. Ҳамма нарса ҳаракатда, узлуксиз ривожланишда, еру осмонда табиат қонунлари мавжуд деб билли. Лекин худо табиатда — нарса-ларнинг ўзида деб тушунди. Б. фан учун курашди. Б.нинг асосий асарлари: «Ғо-ялар сояси ҳақида» (1582), «Сабаб, иб-тидо ва яккаю-ягона ҳақида» (1584), «Чексизлик, коинот ва оламлар ҳақида» (1584), «Кулдаги зиёфат» (1584), «Пегас сирлари» (1585). БРУСИТ (америкалик минералог А. Брус номидан) — гидроксидлар кичик синфига мансуб минерал, кимёвий фор-муласи Mg(OH)2. Магний қисман Ғег+ ёки Мп2+ (ферро ва манганобруситлар) б-н алмашиши мумкин. Тригонал сис-темада кристалланади, ранги оқ, яшил, кўк ва қўнғир (камдан-кам ҳаворанг). Гугурт қутисисимон, игнасимон кри-сталлар ва варақсимон, толасимон аг-
БРЭГГ

регатлар. Қатгиқлиги 2,5; с. оғ. 2,4. То-ласимон Б. немалит деб аталади. Мета-морфизмга учраган оҳактошлар ва до-ломитлар таркибидаги периклазни ўзгаришидан вужудга келади. Серпентинит массивлари ва мармарлашган доломит ва оҳактошларда учрайди. Магний олиш учун хом ашё, керамика ва қоғоз саноатида, ўтга чидамли маҳсу-лотлар и.ч.да фойдаланилади. РФ (Урал, Кавказ, Сибирь), Қозоғистон, АҚШ, Канада, Италия ва б. жойларда конла-ри топилган. Ўзбекистонда Олмалиқ, Кумушкон, Суренота, Зирабулоқ, Қулжуқтов, Султон Увайс тоғларида учрайди.
БРУСНИКА (Vaccinium vitsdaea) -брусникадошлар оиласига мансуб доим яшил чала бута. Бўйи 25 см. Барги қалин, тескари тухумсимон ёки эллипс-симон, четлари пастга қайрилган. Гул-лари оч пушти, қўнғироқсимон, мева-си қизил, думалоқ, серуруғ ва серши-ра. Россиянинг ўрмон ва тундра зона-ларида ҳамда Кавказ тоғларида ўсади. Ўзбекистонда учрамайди. Баргида 9% гача арбутин глюкозиди, гидрохинон, гиперозид, ошловчи ва б. моддалар; мевасида 10,3% гача қанд, органик кислоталар, вакцинин глюкозиди бор. Баргидан тайёрланган экстракт ва кай-натма буйракда тош пайдо бўлиши, ревматизм, подагра, меваси эса авитаминоз касалликларини даволашда фойдаланилади.
БРУСЬЯ — гимнастика асбоби, тўртта ёғоч пояга ошиқ-мошиқ б-н мустаҳ-камланган 2 горизонтал ёғоч (металл ёки шиша пластикадан ишланган стер-женли) жерд-таёқчадан иборат спорт снаряди. Эркаклар параллел Б.да, аёл-лар эса паст-баланд Б.да мусобақала-шадилар. Б.да эркакларнинг машклари 1896 й.дан, аёлларнинг машклари эса 1952 й.дан Олимпия мусобақалари да-стурига киритилган. БРУТ Марк Юний (мил. ав. 85—42) — Рим сиёсий арбоби. Юлий Цезарга қар-ши мил. ав. 44 й.да уюштирилган фитна (Кассий б-н бирга) раҳбари. Ривоят-ларга кўра, биринчи бўлиб Ю. Цезарга ханжар солган. Цезарни ўлдиргандан кейин Римдан кетган. 2-триумвират (Октавиан, Антоний ва Лепид) га қар-ши курашда республикачиларга Кассий б-н бирга раҳбарлик қилиб, унда ен-гилгач, ўзини ўлдирган. Кейинчалик Б. образи идеаллаштирилиб, золимликка қарши республика тарафдори деб кўрсатилган.
БРУТАЛИЗМ, необрутализм (инг. brutal — дағал, қўпол) — Европа меъ-морлигида 20-а. 3-чорагида юзага кел-ган йўналиш. Меъморлик шаклларини

дағал, нафосатсиз гавдалантиришга интилишдан иборат. Дастлаб Буюк Бри-танияда (меъмори А. ва П. Смитсонлар), кейин Ғарбий Европа, АҚШ ва Япо-нияда тарқалган. Б. меъморлик масса-ларининг иложи борича содда ва да-ғал архитектоникасини намоён этади. Уларнинг шиори қурилиш материал-лари (металл, темир-бетон, алюминий, ғишт, ойна ва б.)нинг табиий ҳолати-ни қандай бўлса шундайлигича сақдаб қолишдир.
БРУТТИЙЛАР - Жан. Италия (ҳоз. Калабрия)даги қад. италий оск-умбр қабилаларидан бири. Мил. ав. 3-а. бош-ларида Рим томонидан бўйсундирил-ган. 2-Пуни уруши (мил. ав. 218—201) даврида Б. Карфаген саркардаси Ган-«иболнинг кучли иттифоқчиси бўлиш-ган.
БРУТТО (итал. brutto — қўпол) —1) товарнинг идиши, ўрови б-н биргалик-даги ялпи огирлиги. Мае, гуруч ёки уннинг қопи б-н биргаликдаги оғир-лиги; 2) корхона ёки ташкилотнинг сарф-харажатлар чегирилмаган фойда-си, ялпи даромади. БРУЦЕЛЛЁЗ, мальта иситмаси, қора оқсоқ— одам ва ҳайвонларда учрайдиган инфекцион касаллик; Б.ни бруцелла бактериялари қўзғатади, улар ташқи муҳитда (сув, тупроқ, тери ва ҳ.к.) бир неча ой саклана олади; де-зинфекцияловчи воситаларда бир неча минутда нобуд бўлади. Бруцеллалар касал ҳайвоннинг сути, сийдиги, гўнги, тушган боласи б-н ташқарига чиқади, улар шу ҳайвоннинг гўштида ҳам бўлади. Организмга бруцеллалар ҳазм ва нафас йўлларининг шиллиқ пардалари, шунингдек шикастланган тери орқали тушади. Б. б-н оғриган мол-нинг хом сути ва сут маҳсулотлари (пишлоқ, мой), шунингдек чала пи-ширилган гўшти истеъмол қилинган-да касаллик одамга юқади. Б. б-н кўпроқ молбоқарлар, чўпонлар, кушхона, те-рини ошлаш корхонаси ишчилари ва б. касалланади. Б.да асосан нерв, юрак-томир системаси ва суяк-бўғим аппа-рати зарарланади. Касалликнинг яши-рин даври 1—3 ҳафта. Унинг кечиши ва белгилари хилма-хил бўлади. Ўткир бошланганида иситма кўтарилади, бе-мор ғарақ-ғарақ терлайди, лоҳаслик аломатлари кузатилади; оёқ-қўл, бел, мускул ва бўғимлар зирқираб оғрийди. Иситма гоҳ кўтарилиб, гоҳ пасайиб туради, жигар, қора талоқ катталаша-ди, кейинроқ бўғимлар яллиғланади ва б. Бир неча ой ўтгач, бемор тузала бош-лайди, баъзан йиллаб чўзилиши мум-кин. Аёлларда чала туғиш ёки бола таш-лаш кузатилади. Б. кўпинча аста-секин
бошланади. Таянч-ҳаракат аппарати жароҳатлангандан кейингина бемор врачга мурожаат қилади.
Бемор касалхонада даволанади. Даво беморнинг умумий аҳволига қараб та-йинланади; антибиотиклар, физиотерапия ва б. буюрилади. Б.нинг олдини олиш учун касал ҳайвонларни вақтида аниклаб, алоҳида боқиш ва сўйиш; гўшт ва сутини махсус усуллар б-н зарарсиз-лантириш керак. Б. одамларга юқмасли-ги учун мол б-н бевосита мулоқотда бўладиган касб кишиларини Б.га қар-ши эмлаш ва уларни махсус кийим-бош, коржома б-н таъминлаш лозим.
Ҳайвонларда Б.ни бруцеллалар авлодига мансуб уч турдаги бактерия-лар, жумладан қўй-эчкиларда Brucella melitensis, қорамолларда В. abortus, чўчқаларда В. suis қўзғатади. Бошқа уй ҳайвонларида ҳам учраши мумкин. Қўй ва эчкиларда учрайдиган Б. одам учун энг хавфли ҳисобланади. Ҳайвонларга инфекция ем-хашак ёки сувдан, шунингдек сунъий қочиришда зарарлан-ган сперма ва б.дан юқади. Урғочи ҳай-вонларда Б. бўғозликнинг иккинчи яр-мида бола ташлаш (сигирларда 5—8, қўй-эчкиларда 3—4 ойликда, чўчқалар-да 4—12 ҳафталик бўлганда), йўлдош-нинг бачадон деворида тутилиб қоли-ши, эркак ҳайвонларда орхитлар (мо-якларнинг шамоллаши), бўғимларнинг касалланиши каби кўринишларда ке-чади. Кўп ҳолларда Б. яширин равишда ўтади. Касаллик клиник белгилар, бак-териологик, серологик текширишлар асосида аниқланади, қўй, эчки, чўчқа-ларда бруцеллин биол. препарати ёрда-мида аллергик текширув ўтказилади.
Олдини олиш ва кураш чо-р а л а р и . Касаллик тарқалган ҳудуд-лардан моллар четга чиқарилмайди. Б. аниқланган хўжаликларда касал ҳай-вонлар сўйишга топширилади, сут, гўшт каби маҳсулотлар махсус усуллар-да зарарсизлантирилади, соғлом ҳай-вонлар эмланади.
Шоносир Шоваҳобов, \Пўлат Мўминов.\
БРЭГГ (Bragg) — ота-бола инглиз физиклари; рентген-структуравий таҳ-лил асосчилари. Қатор кристалларнинг атом тузилишларини рентген нурлари дифракциялари ёрдамида биринчи бўлиб тушунтириб беришган (1913). Нобель мукофоти лауреатлари (1915): 1) Уильям Генри (1862-1942), Лондон Қироллик жамияти аъзоси (1806) ва президенти (1935—40); 2) Уильям Лоренс (1890—1971), Кавендиш лаб. (1938—53) ва Кембриждаги Қироллик ин-ти (1954—60) директори. Брэгг — Вульф шартини тадқиқ қилган.

БРЭГГ-ВУЛЬФ ШАРТИ
БРЭГГ-ВУЛЬФ ШАРТИ - тўлқин узунлигини ўзгартирмай кристаллдан сочилган рентген нурларининг интер-ференцион максимумлари вазиятини белгиловчи шарт. Инглиз физиги У. Л. Брэгг ва рус физиги Г. В. Вульф томо-нидан бир-биридан мустақил равишда 1913 й. топилган. Бу шартга кўра, рентген нурлари параллел кристаллографик текисликлар тизимидан қайтганда ин-терференцион максимумлар вужудга келади. Б.—В.ш.ни қуйидаги кўриниш-да ёзиш мумкин: 2сЫпв=пК, бунда d — текисликлар орасидаги масофа, в — қайтарувчи текислик б-н тушаётган нур орасидаги бурчак, X — рентген нурлари тўлқинлари узунлиги, п — нур қай-тариш тартиби, яъни мусбат яхлит сон. Кристаллардан факат рентген нурлари эмас, балки у- нурлар сочилганда (электронлар, протонлар ва нейтрон-лар дифракциясида) ҳам Б.—В. ш. ба-жарилади.
БРЭИЛА, Браила — Руминиянинг жан.-шарқидаги шаҳар. Дунай дарёси-нинг чап сохдлида. Брэила жудецининг маъмурий маркази. Аҳолиси 235 минг киши (1992). Б. муҳим транспорт йўлла-ри тугуни, мамлакатдаги энг йирик портлардан, денгиз кемалари боради-ган охирги пункт. Саноатининг асосий тармоклари: металлсозлик ва машина-созлик (кемасозлик, қурилиш ва йўл машиналари ҳамда пўлат прокат), озиқ-овқат саноати (вино, ун, спирт-арак). Тикувчилик, цемент, ёғочсоз-лик корхоналари бор. Б. яқинида қамишни қайта ишловчи, целлюлоза, картон, сунъий тола, корд ва б. иш-лаб чиқарувчи 1с-т бор. Шаҳар 6-а.дан маълум.
БРЮГГЕ — Бельгия шим.-ғарбидаги шаҳар. Ғарбий Фландрия провинция-си маъмурий маркази. Аҳолиси 117 минг киши (1992). Транспорт йўлла-ри тугуни; даре ва денгиз порти, кема катнайдиган каналлар туташган жой-да. Металлсозлик, машинасозлик (кемасозлик ва кема таъмирлаш, тайёр қисмлардан автомобиль йиғиш, теле-визорлар и. ч.), кимё, тўқимачи-лик, озиқ-овқат саноати корхоналари бор. Тўр тўқилади. Нидерландия санъати музейи, Муниципаль бади-ий галерея, 12—17-а.лар меъморий ёдгорликлари: Онзе-ливе-Врауэкерк собори ва б. сакланган. Шаҳар 7-а.дан маълум.
БРЮКВА (Brassica napus rapifera) — крестгулдошлар оиласига мансуб ил-дизмевали иккд .йиллик ўт ўсимлик, хашаки экин (қисман озиқ-овқатга ҳам ишлатилади). Европа, Шим. Америка, Австралия, Россиянинг ноқоратупроқ
Брюква: 1—гуллаган шохчаси; 2—қўзоғи; 3—илдизмевалари.
зонасида етиштирилади. Экилганидан кейин биринчи йили йирик илдизме-ва ва йирик (уз. 60 см дан ортиқ) са-ватча барглар ҳосил қилади, кейинги йили гулпоялар чиқаради. Меваси — уруғли қўзоқ, уруғи майда. Навига қараб илдизмеваси узунчоқ-юмалоқ, юмалоқ-конуссимон, цилиндрсимон. Пусти ва эти сариқ ёки сарғимтир-оқ. Илдизмеваси таркибида 5—10% қанд, 0,6—2% оқсил, каротин, аскорбин кислота, минерал моддалар, горчица (хан-тал) мойи бор. 100 кг илдизмевасида 13 озуқа бирлиги, 100 кг баргида 12,5 озуқа бирлиги бор. Илдизмеваси халқ табобатида турли касалликларни даво-лашда, шунингдек озиқ-овқатга ишлатилади.
БРЮЛЛОВ Карл Павлович [1799. 12 (23). 12, Петербург - 1852.11(23).6, Марчано, Рим яқинида] — рус рассо-ми. Петербург БАда таълим олган (1809-21). 1823-35 й.лар ва 1850 й.дан Италияда яшаган. 1836 й.дан Петербург
БАда проф. Б. рус рангтасвиридаги классицизм оқимига романтизм ва ҳаётдан завқланиш кайфиятини олиб кирди. Асарлари инсоннинг гўзал, нафис ҳис-туйғуларини куйлаши («Вирсавия», 1812), образларининг драматик қудра-ти («Помпейнинг сўнгги куни», 1830— 33), реалистик анъаналар, нозик пси-хологизми (М. Ланчи портрети, 1851; автопортрет, 1848) б-н ажралиб ту-ради.
Б.нинг мужассамот тузиш ва безаш маҳорати айниқса ҳашамдор портрет-ларда тўла намоён бўлган. «Чавандоз аёл» (1832), «Н. В. Кукольник» (1836), «И. А. Крилов» (1839) ва б. асарлари рус реалистик портретининг катта ютуғи бўлди. Б. акварель ва раем устаси ҳам-дир (италияликлар маиший ҳаётидан лавҳалар, Греция ва Туркия сафарла-ри чоғидаги манзара ва чизгилари, 1835).
БРЮС (Bruce) Роберт (1274.11.7-1329.7.6) — Шотландия қироли (1306 й.дан). Баннокберн бурни ёнида инг-лизлар армиясини тор-мор келтирган (1314). 1328 й. Англия томонидан Шот-ландиянинг мустақиллигини тан оли-нишига эришган.
БРЮС ЛИ (тахаллуси; тўлиқ номи Ли Сяо Лун; хитойча «брюсли» сўзи «ки-чик аждаҳо» маъносини англатади), (1940.27.11, Сан-Франциско -1973.20.7, Гонконг) — жанг санъати (кун-фу) устаси. АҚШда сафарда юр-ган хитойлик театр актёрлари оила-сида туғилган. 11 ёшидан Шаолинь мактаби устаси Ип Мэндан у-шу, кун-фу сабоқларини олди. 17 ёшида
К.П. Брюллов. «Помпейнинг сўнгги куни» (1830—33).

Сан-Францискога кетиб, ошпазлик қилди, ун-тга ўқишга кирди, кун-фу мактабини очди, яккакурашнинг жит-кундо деб аталган махсус йўналиши-га асос солди. 1965 й.да спорт машғу-лотлари асосида олинган фильм унга шуҳрат келтирди, Голливудга таклиф этилди. «Катта босс», «Шиддатли мушт», «Аждаҳонинг чиқиши», «Аж-даҳо йўли», «Аждаҳо б-н олишув» фильмларида суратга тушди. Ўзи ҳам Гонконгда «Конкорд» киностудияси-ни очиб, «Ўлим б-н ўйнашиш» филь-ми устида иш бошлади. Оғир касал-ликка чалинган Б.Л. шифохонада яккакурашга бағишланган «Енгилмас мушт йўли» китобини ёзиб тугатди. Соғайгач, фильмнинг 20 дақиқаси-ни суратга олишга улгурди. Ўлимига нотўғри қабул қилинган дори сабаб бўлган деган ташҳис қўйилган (Сиэтл ш.даги қабристонга дафн қилин-ган).
БРЮСОВ Валерий Яковлевич [1873.1. (13). 12 - Москва - 1924.9.10] - рус ёзувчиси, драматург. Москва ун-тини битирган (1899). Илк шеърлари Ғарб шеърияти таъсирида ёзилган (1894—95). «Дурдоналар» (1895), «Бу — мен» (1897), «Учинчи қоровул» (1900) тўп-ламлари Б. ижоди камолотидан дарак беради. Мазкур асарларда унинг ижо-дига хос илғор хусусиятлар — образ-ларнинг маромига етганлиги, ҳар бир шеър ва бутун китобнинг қатъий ком-позицияга эгалиги, нотиқлик санъати-нинг кучлилиги сезилиб туради. «Ода-мовилар» (1900—01) достонида ўша давр тузуми кескин танқид қилинади. «Шаҳарларга ва жаҳонга» (1903) тўпла-мига кирган асарларида ишчи меҳнати мадҳ этилади. Б. 20-а. бошларида рус ада-биётидаги модерн ва символизм оқими раҳнамоси бўлди. «Гулчамбар» (1906) шеърий тўплами шоирнинг романтик руҳдаги энг яхши асари саналади. «Бар-ча мотивлар» (1909), «Соялар кўзгуси» (1912), «Камалакнинг етти ранги» (1916) шеърий тўпламларида рус жа-миятидаги, кишилар руҳиятидаги ўзга-ришлар тасвирланади. «Олов фаришта» (1908), «Зафар меҳроби» (1913) тари-хий романларида замонавий воқеаларга монанд мавзулар топа билган. «Ер» дра-масида келажак ҳақида фикр юрити-лади. «Сўнгги орзулар» (1920), «Бундай кунларда» (1921), «Дақиқа», «Йироқ-йироқлар» (1922), «Шошил» (1924) шеърий тўпламларида Б. даврга ҳамна-фас шоир сифатида намоён бўлади. Б. адабий танқидчи сифатида ҳам ижод этган («Рус шеъриятида янги оқим-лар», 1913; «Шеър ҳақида фан», 1919 ва б.).
БРЮССЕЛЬ — Бельгия пойтахти. Брабант провинциясининг маъмурий мар-кази. Сенна дарёси бўйида. Аҳолиси қарийб 1,22 млн. (1995), асосан фламанд ва валлонлар, кўпчилиги католик.
Б. 11-а. йилномаларида илк бор тилга олинади. Лувен графлари қароргоҳи бўлган. 12-а.дан Брабант тарихий ви-лоятининг асосий иқтисодий маркази, кейинчалик Фландрия ва Бургундия-нинг маркази. 15-а.да Нидерландия тар-кибида Габсбурглар ҳукмронлигига ўтган. 1585 й. мартда шаҳарни испанлар истило қилган. 1714 й. Б. Бельгиянинг барча ҳудуди б-н Австрияга қўшиб олинди. 1815—30 й.ларда Нидерландия қироллиги таркибида бўлган. 1830 й.дан Б. —Бельгия пойтахти. 1914—18 ва 1940—44 й.ларда Б. ни Германия қўшинлари оккупация қилган. 1944 й. сент.да Америка-Англия қўшинлари Б.ни озод қилди. 1967 й.дан Б.да Европа Иқтисодий Кенгаши ва Бенилюкс марказий органи, НАТО кенгаши ва унинг Европадаги бирлашган қуролли кучлари олий бош қўмондонлигининг бош штаб квартираси жойлашган.
Б.—мамлакатнинг энг катта шаҳри, асосий саноат ва молия маркази, му-ҳим транспорт йўллари тугуни. Шаҳар-га 10 дан ортиқ т.й. тармоғи кирган. Халқаро аэропорт бор. Б. каналлар ор-қали мамлакатнинг йирик денгиз порти — Антверпен ва саноат маркази — Шарлеруа б-н боғланган. Б.да маши-насозлик (транспорт машинасозлиги, электротехника ва айниқса аниқ при-борлар и. ч.), кимё, фармацевтика, озиқ-овқат, полиграфия, мебель сано-ати, ҳунармандчилик (гилам тўқиш, заргарлик буюмлари и. ч. ва б.) ривож-ланган. Саноат корхоналари, асосан Сенна дарёси бўйида жойлашган. Қи-роллик Академияси (1772), ун-т (1834), Лувен католик ун-ти, география ин-
Брюссель шаҳри. Бозор майдони.
Планда кўрсатилган:
1. Адлиясаройи
2. Қирол саройи
3. Ратуша
4. Университет
ти ва б. олий ўқув юртлари, и. т. инсти-тутлари, обсерватория (1827); ботаника боғи, санъат академияси, қироллйк кутубхонаси (1837), музейлар, театр-лар бор. Б.да Бутунжаҳон саноат кўргаз-малари ўтказилади. Шаҳар марказида Гудула собори (1220—1500), шаҳар бош-қармаси биноси, Қирол майдони ва б. меъморий ёдгорликлар сақланган. БРЮССЕЛЬ КАРАМИ (Brassica oleracea var. Gemmifera) — крестгулдошлар оиласига мансуб икки йиллик сабза-вот экини. Ғарбий Европада, айниқса Буюк Британияда кўп экилади. Пояси тик ўсади, юқори қисмида бандли сил-лиц барглар чиқаради, барг қўлтиғида (диаметри 2—2,5 см ли 90 тагача) ме-вабошчалар ҳосил қилади. Кейинги йили учки куртаклари ва ён новдала-ридан гул новда-лар чиқаради ҳамда уруғли қўзоқ мева туга-ди. Б. к. бош ка-рамдан фарқли намликни, ҳосилдор ерни кам талаб қила-ди, совуққа, ка-салликларга анча чидамли бўлади. Таркибида енгил ҳазм бўладиган моддалар, 2—5% қанд, 5,5—7% оқсил, 70—290 мг витамин С бор.
Брюссель карами.

БРЮССЕЛЬ ШАРТНОМАСИ
Б.к.нинг бошчалари азотли моддалар-га бой бўлиб, овқатга солинганда хуш-таъм маза беради. Ҳўллигича, қайна-тиб, қовуриб истеъмол этилади, кон-сервалар тайёрланади (яна қ. Карам). БРЮССЕЛЬ ШАРТНОМАСИ (1948) — Буюк Британия, Франция, Бельгия, Нидерландия ва Люксембург давлатла-ри томонидан 50 йил муддатга тузил-ган пакт. Б. ш. Шимолий Атлантика пак-ти (НАТО)нинг тузилишида тайёргар-лик босқичи бўлди. Кейинчалик шарт-нома қатнашчилари сафига ГФР ва Италия аъзо бўлди (1954). Б. ш. асосида тузилган янги ҳарбий гуруҳ Ғарбий Европа иттифоқи деб атала бошлади. БРЮСТЕР (Вге™аег)Дейвид (1781.11.12, Жедборо, Англия — 1868.10.2, Аллер-би, Мелроз) — инглиз физиги, Лондон Қироллик жамияти аъзоси (1815). Ёруғликнинг доиравий қутбланиши ҳодисасини очган (1815) ва ўз номи б-н аталадиган қонун {Брюстер қонуни)ни топган. Кристаллардаги хроматик қутб-ланишни баён қилган (1813—14). Ма-ёқлар учун линза ясаган, калейдоскоп-ни кашф қилган (1817), стереоскопии такомиллаштирган. И. Ньютоннтк му-каммал таржимаи ҳоли ҳақидаги асар муаллифи.
БРЮСТЕР БУРЧАГИ - диэлектрик сиртдан қайтаётган ёруғлик тўла қутб-ланиши учун зарур бўлган қутбланма-ган (табиий) ёругликнинг тушиш бур-чаги (қ. Брюстер қонуни). БРЮСТЕР ҚОНУНИ - диэлектрик-нинг синдириш кўрсаткичи п б-н табиий (қутбланмаган) ёруғликнинг унинг сиртига тушиш бурчаги ф орасидаги боғланишни ифодаловчи муносабат. Тушиш бурчаги <р Брюстер бурчаги деб аталади ва tgp=« шарти бажарилганда диэлектрик сиртдан қайтган ёруғлик фақат тушиш текислигига перпендикуляр текисликда қутбланган бўлади.
Брюстер бурчаги.
Ҳавода синиш қонуни ^ = п (г- си-
ниш бурчаги) бўлгани учун Б. қ. дан cosp=sinr, ёки ф+г=90°. Демак, синган ва қайтган нурлар орасидаги бурчак 90° бўлади. Б. қ.дан қутбланган ёруғлик ҳосил қилишда, модданинг синдириш кўрсаткичини аниқлашда фойдалани-лади. Б. қ. 1815 й.да Д. Брюстер томонидан топилган.
БРЯНСК — РФдаги шаҳар, Брянск вилоятининг маъмурий маркази. Десна соҳилида. Т.й. тугуни. Аҳолиси 460,5 минг киши (1997). Б.дастлаб 1146 йил-ги солномада тилга олинади. Б. йирик индустриал ва маданий марказ. Б.да ма-шинасозлик, автомобилсозлик, қишлоқ хўжалйги машинасозлиги з-длари ва металлсозлик етакчи ўринда. Қурилиш материаллари (силикат ғишт, темир-бетон буюмлари з-длари, ғишт-оҳак к-ти ва б.), енгил (камволь к-ти, ка-ноптола ф-калари ва б.), озиқ-овқат (ун ва гўшт к-тлари, сут з-ди ва б.), кимё саноати корхоналари ишлаб турибди. Б.да 4 олий ўқув юрти, 3 театр, 2 музей бор.
БРЯНСК ВИЛОЯТИ - РФ таркиби-даги вилоят. 1944 й. 5 июдда ташкил этилган. Б. в.да 27 туман, 16 шаҳар ва 31 шаҳарча бор. Майд. 34,9 минг км2. Ахолией 1467 минг киши (1999), асо-сан руслар, шунингдек украинлар, бе-лоруслар ва б. яшайди. Шаҳарликлар 60%. Маркази — Брянск ш.
Б. в. Ўрта Россия қирларининг ғар-бий чеккасида, рельефи тўлқинсимон текислик. Шарқий қисми бир оз баланд (200—250 м). Торф, фосфорит, гил, қум, мергеллар бор. Иқлими мўътадил континентал. Янв.нинг ўртача т-раси —7°—9°, июлники 18°—19,Г. Йилига 550—600 мм ёғин ёғади. Дарёлари Днепр дарёси ҳавзасига мансуб, энг йириги — Десна. Асосан подзол туп-роқ учрайди. Б. в. нинг каттагина қисми ўрмон зонасида, жан.-шарқий қисми-гина ўрмонли дашт зонасида. Қарағай, қорақарағай, қайин ўсади. Ўтлоқ кўп.
Б.в. саноатида машинасозлик ва металлсозлик етакчи ўринда. Тепловозлар, т.й. вагонлари, юк автомобиллари, ста-ноклар, экскаваторлар, автогрейдер-лар, қ.х машиналари, приборлар, енгил саноат учун технологик жиҳозлар ишлаб чиқарилади. Брянскда «Брянск машинасозлик з-ди», «Брянск электромеханика з-ди», «Брянск автомобиль з-ди», йўл машиналари и.ч. бирлашма-лари ишлаб турибди. Енгил саноат жун газлама и.ч.га ихтисослашган. Брянскда камволь к-ти, Клинцида мовут к-тлари, каноп йигирув ф-калари, «Крас-ний гигант» кўн бирлашмаси бор. Қу-рилиш материаллари саноатида цемент, шифер, асбестцемент қувурлар, ойна-шиша, иситиш радиаторлари ишлаб чиқарилади. Ойна-шиша з-длари, Дятьково биллур з-ди, «Брянскцемент» и.ч. бирлашмаси бор. Ўрмон-кимё ком-плексида минерал ўғитлар, қоғоз ва картон ишлаб чиқарилади. Тахта ти-лиш, фанера, мебель, ёг-мой, консер-ва корхоналари ишлаб турибди. Маҳал-
лий торф асосида энергетика ривож-ланган. Қ. х. ғалла-картошка етиштириш ва сут-гўшт чорвачилигига ихтисослашган. Асосий экинлари: жавдар, сули, гречиха, буғдой, техника экинларидан конопля, зиғир, қанд лавлаги, тамаки. Қорамол, шу жумладан сигир, чўчқа, қўй-эчки, парранда боқилади. Асосий транспорти — т.й. Автомобиль йўллари зич. Десна дарёсида кема қатнайди. 3 олий ўқув юрти, 26 ўрта махсус ўқув юрти, ўлкашунослик музейи бор. БСИСУ Муин (1928, Ғазза - 1984, Лондон) — фаластинлик араб шоири, драматург, публицист, жамоат арбоби. Ижоди, асосан, миллий озодлик ку-раши, халқлар дўстлиги ва тинчлик мавзуларига бағишланган. 11 шеърлар тўплами, 6 пьеса ва 2 публицистик асар муаллифи. «Мактублар» (1952), «Ватан — қалбда» (1970), «Ташриф қоғози» (1974), «Фаластин дафтари» (1978), «Дераза ойнасига ёзилган шеърлар» (1980), «Қалбдаги Фаластин билан» (1983) каби тўпламлари бор. Тошкент ва Самарканд ҳақида шеърлар ёзган, «Ташриф қоғози» шеърлар тўплами узбек тилида нашр этилган (1984). Хал-қаро Нилуфар мукофоти лауреати (1980).
БУАКЕ, Бваке — Кот-д'Ивуарнинг марказий қисмидаги шаҳар. Буаке де-партаменти маъмурий маркази. Аҳоли-си 333 минг киши (1990). Транспорт йўллари тугуни. Халқаро аэропорт бор. Қ. х. маҳсулотлари (пахта, кофе, какао, банан, ананас, шоли ва б.) етишти-риладиган р-н маркази. Тўқимачилик, кўн пойабзал, озиқ-овқат саноати, пахта тозалаш ва шоли оқлаш корхоналари бор. Қурилиш материаллари ишлаб чиқарилади. БУАЛО, Буало-Депрео (Boile-au-Despreaux) Никола (1636.1.11—Париж—1711.13.3) — француз шоири, танқидчи, классицизм назариётчиси. Сорбонна ун-тида ўқиган. 1660—66 й.ларда ёзилган илк сатиралари (9 сатира) ахлоқий, маиший ва адабий мав-зуга бағишланган. «Ода ҳақида мулоҳа-залар» (1693) ва «Ритор Лонгиннинг баъзи жойлари хусусида танқидий му-лоҳазалар» (1694) асарлари «қад. ва янги адиблар ўртасидаги баҳс»га бағишлан-ган. Уларда Б. антик мавзу ва антик шо-ирлар ижодининг афзалликларини ис-ботлашга уринган. Классицизм эстети-касининг асосий қоидалари баён қилинган «Шеърий санъат» (1674) дидактик поэмаси антик давр адабиёти асарларига татаббу тарзида ёзилган, Аристотелнинг «Поэтика»си ва Гора-цийнинг «Шеърият илми»ни ўзида умумлаштирган. Б. уз асарларида оддий

халқ турмушини акс эттирган. Моль-ерни «қўполлик ва тўпорилик»да айб-лайди, Рассинни эса юқори табақага мансуб бўлган олий ва юксак диднинг таърифчиси сифатида улуғлайди. Б. шо-ирларни сарой доирасидаги кишилар дидига мое асар ёзишга чақиради, у абсолютизм ғояларининг маддоҳи сифатида адабиёт тарихидан ўрин олди. Ижоди 17—18-а.лар Европа адабиёти-га таъсир этган. «Шеърий санъат» аса-ри Жамол Камол томонидан ўзбек ти-лига таржима қилинган (1978). Ад.: Қаюмов О., Чет эл адабиёти тарихи, Т., 1973.
БУБКА Сергей Назарович (1963) — украиналик спортчи (енгил атлетика). Олимпия ўйинлари (1988), жаҳон (1983, 1987, 1991, 1995, 1997), Европа (1986) чемпиони. Жаҳон ва Европа кубоги му-собақаларининг ғолиби бўлган, бир неча марта жаҳон рекорди ўрнатган. Спорт тарихида илк бор лангар чўп б-н 6 м баландликдан ошиб ўтган. БУБОН (юн. bubon — чов, човдаги ўсма) — тери остидаги лимфа тугун-ларининг яллиғланиши («без келиши»). Кўпроқ чов ва бўйин соҳасида учрай-ди. Б. айрим таносил (мае, захм) ва б. баъзи юқумли касалликлар (сил, ўлат) б-н бирга кечади ёки уларнинг асора-ти сифатида вужудга келади. Б. турли катталикда бўлиб, оғриқли (юмшоқ шанкрда) ёки оғриқсиз (захмда) ўта-ди. Б. йиринг бойлаб ёрилади ва чан-дик ҳосил қилиб битади. Дастлаб Б.га сабаб бўлган асосий касаллик давола-нади, улар ёрдам бермаса, жаррохлик усули қўлланилади.
БУВАЙДА ТУМАНИ - Фарғона ви-лоятмдаги туман. 1926 й. 29 сент.да таш-кил этилган. 1959 й. 14 дек.да тугатилиб, унинг ҳудуди Учкўприк ва Бағдод ту-манларига қўшиб юборилган. 1973 й. 26 дек.да қайта тузилди. Туман худуди Қўқон ш.дан шим.роқца жойлашган. Б. т. вилоятнинг Бағдод, Учкўприк, Данғ-ара, Олтиариқ туманлари, Наманган вилоятининг Поп тумани б-н чегара-дош. Майд. 0,28 минг км2. Аҳолиси 143,8 минг кишидан зиёд (2000). Б. т.да 11 қишлоқ фуқаролари йиғини (Алқор, Бекобод, Бештерак, Бувайда, Жало-йир, Оққўрғон, Узумзор, Янгиқадам, Янгиқўрғон, Қўнғирот, Қўрғонобод) бор. Маркази — Янгиқўрғон қишлоғи. Табиати. Б. т. рельефи асосан те-кислик. Иқлими континентал. Янв.нинг ўртача т-раси —2,3°, июлники 27,5°. Йилига 120—130 мм ёғин тушади. Вегетация даври 218 кун. Баҳор ва кузда кучли шамоллар эсади. Гилли, қумоқ-ли, суғориладиган ўтлоқи тупроқлар тарқалган. Шим. ва шим.-ғарбда бархан,
дўнг қумлар учрайди. Сўх суви Бекобод, Бачқир, Картан, Бувайда ариқ-лари орқали келади. Туман шим.дан Бағдод коллектори, Аччиқкўл ва б. ка-наллар ўтган. 7 сув иншооти, 140 дан зиёд артезиан ва дренаж қудуғи бор. Экинзорлар Сўх дарёси, Катта Фарғо-на канали, Катта Андижон канали ҳамда ер ости сувларидан суғорилади. Қумли ерларда қандим, черкез, юл-ғун, янтоқ, оқбош ўсади. Турли калта-кесаклар, ўқилон, чипор илон, штра-ух қурбақабоши ва б. яшайди.
Аҳолиси, асосан ўзбеклар; шунин-гдек татар, тожик, қирғиз, рус ва б. миллат вакиллари ҳам яшайди. 1 км2га 504 киши тўғри келади (2000).
Тарихий обидалардан 15—16-а.ларга оид Биби Бувайда мақбараси, Бўстон Бува мақбараси (Султон Боязид Бис-томий), Подшопирим (Фарғона водий-сида исломни тарғиб қилган. Шоҳ Маҳ-муд Жалил исмли имом номи б-н бог-лик ривоят бор), Бандикушод, Сўфи Азизларнинг мақбаралари бор.
Хўжалиги асосан қ. х.га ихтисос-лашган бўлиб, етакчи тармоғи пахта-чиликдир. Қ. х.да суғориладиган ерлар 16104 га, шу жумладан 8620 га пахта, 5370 га донли экинлар, 1930 га ем-хашак экинлари, 170 га сабзавот-полиз экинлари, 915 га мевазор ва токзорлар б-н банд. Бувайданинг оққўрғон анжири қадимдан машҳур. Туман ширкат ва шахсий хўжаликла-рида 31,5 минг қорамол, 19 минг қўй ва эчки, 34 минг парранда, 25 от, 580 дан зиёд асалари уяси бор (2000). Пиллачилик ривожланган.
Саноати қ. х. маҳ-сулотларини қайта ишлашга ихтисос-лашган. Ип йигирув ва тўқув ф-каси, тикувчилик-трико-таж ф-каси, 4 мева ва сабзавотларни қайта ишлаш (жумладан, анжир қиёми и.ч. цехлари), гилам тўқиш, виночилик цехлари, 15 ғишт з-ди, 8 қурилиш-таъ-мирлаш ташкилоти, 3 акциядорлик жа-мияти, 304 кичик ва хусусий корхона, таъмирлаш устахо-наси, автокорхона бор.
Туманда 15 км ли т. й. (Тошкент — Наманган), 11 км ли халқаро, 49 км ли республика, 100 км вилоят аҳами-ятига эга автомобиль йўллари мавжуд. Ички автомобиль йўлларининг уз. 718 км. Газ қувурлари орқали аҳоли газ б-н тўлиқ таъминланган.
1999/2000 ўқув йилида 51 умумий таълим мактаби, 2 лицей, гимназия, нафис санъат ва спорт мактабларида 31 минг ўқувчи таълим олди. 54 омма-вий ва болалар кутубхонаси, 8 санъат саройи, музей, 25 дорихона, 780 ўрин-ли 4 касалхона, 52 ўринли санаторий, қон қуйиш ст-яси, 3 поликлиника, 53 тиббий пункти бўлиб, уларда 245 врач, 1368 ўрта маълумотли тиббий ходим ишлайди. Ер остидан чикарилган ши-фобахш сув ёнига курорт қурилган ва уни янада кенгайтириш мўлжаллан-мокда. Аҳолига 178 савдо шохобчала-ри хизмат кўрсатади. 1950 й.дан «Бувайда кўзгуси» туман газ. чиқади (ада-ди 2030).
БУВАЙҲИЙЛАР - Ғарбий Эрон ва Ироқда ҳукмронлик қилган сулола (932—1055). Асосчилари — ака-ука Аҳмад, Ҳасан ва Али. Уларнинг отаси Бувайҳ (сулола номи шунинг исмидан олинган) Эрон подшоҳи Баҳром Гўр наслидан бўлиб, Дайлам (Гилон вилоятининг тоғли қисми)даги жангари қавмлар сардори эди. Шу боисдан маз-кур сулола вакиллари «дайламийлар» деб ҳам аталган. Бувайҳ 930 й. сомоний-

лараан ажраб чиқиб, зиёрийларта қўшилган. Зиёрийлар ҳукмдори Мардо-виж (928—935) Бувайҳнинг ўғиллари-дан Алини Караж ш.га волий, Аҳмад ва Ҳасанни эса йирик ҳарбий қисм-ларга бошлиқ қилиб тайинлаган. Сўнг, Б. 932—945 й.ларда Арражон, Нубин-жон, Исфаҳон, Ҳамадон, Рай, Кир-мон, Аҳвоз, Шероз ш.ларини босиб олганлар. Шунда Бағдод халифаси Ал-Мустакфий Биллоҳ (Абдуллоҳ) (944— 946) ака-ука Б.ни ўзлари истило қил-ган вилоятларга ноиб этиб тайинлаш-га мажбур бўлиб, Алига «Имодуддав-ла» («Давлат таянчи»), Ҳасанга «Рукнуддавла» («Давлат устуни») ва Аҳмадга «Муьиззуддавла» («Давлат қуд-рати») деган фахрий унвон берган. Кей-ин, Б. 945 й. Бағдодни ҳам босиб олиб, аббосийлар халифалигининг сиёсий мавжудлигига чек қўйганлар-да, амалда давлатни ўзлари бошқара бошлаганлар. 10-а.нинг 2-ярмида Б. қад. Эрон ҳукм-дорларининг «шаҳаншоҳ» деган унво-нини қабул қилганлар. Б.нинг энг маш-ҳур вакили — Адудуддавла (949—983) мамлакатдаги барча улусларни бирлаш-тиришга муваффақ бўлган. Унинг дав-рида суғориш тармоклари кенгайтирил-ган, Шероз, Бағдод ва б. ш.ларда катта қурилиш ишлари олиб борилган, иқто ерлари кўпайтирилган, илм-фан ва санъат бирмунча тараққий этган. Адудуддавла вафотидан сўнг мамлакатда бошланган тахт учун кураш оқибатида Б. заифлашиб қолиб, мамлакат ерла-рининг шарқий қисми Маҳмуд Ғазна-вий томонидан ишғол этилган (1029). Салжуқийларнинт 1055 й. қилган босқ-ини эса Б. сулоласи ҳукмронлигини бутунлай тугатган.
БУВАКИ — хўраки ва винобоп маҳал-лий узум нави. Тупи кучли усади. Гули икки жинсли. Бу навнинг Тош ва Нор буваки номли хиллари бор. Барги катта (диаметри 18—22 см), тўгарак, беш бўлакчали, тўқ яшил, ялтироқ, бир оз юқорига қайрилган, чети арра тишли. Узум боши катта (бўйи 20—28 см), узунчоқ конуссимон, ўртача тиғиз, оғирлиги 250—300 г. Ғужуми ўртача (16—18 мм), думалоқ, оч яшил, сар-ғиш, сершира, пўсти қалин. Тош буваки ғужумининг сиртида қорамтир нуқ-талари борлиги б-н Нор бувакидан ажралиб туради. Сент. бошларида пи-шади. Таркибидаги қанд 20—22%, ҳосилдорлиги 150—180 ц/га. Суғорила-диган типик бўз тупроқди ва лалми-кор ерларда яхши ўсади. Совуққа чи-дамсиз. 1930 й.дан Ўзбекистонда Бухоро ва Самарканд вилоятларида етиштири-ладиган Б.дан «Буваки» десерт оқ мар-кали (навли) вино тайёрланган, хона-
донларда аъло сифатли шинни пиши-рилган. Б. қишда сақлашга ҳам яроқли бўлган. 60-й.лардан бошлаб экиладиган навлар рўйхатидан чиқариб юборилган. БУГ — Украинанинг жан.-ғарбидаги дарё. Қ. Жанубий Буг ва Ғарбий Буг. БУГАЕВ Виктор Антонович (1908.6.10, Смоленск—1974.2.4, Москва) — метеоролог олим, Узбекистан ФА акад. (1966), геогр. фанлари д-ри (1960), проф. (1962). Смоленск ун-ти-нинг физика-мат, ф-тини тугатган (1930). Новосибирск (1930-35), Ўзбекистон об-ҳаво бюроси бош-лиғи (1935-40), Тошкент геофизика расадхонасида катта илмий ходим (1940—46), директор (1946—52), Узбекистан ФА Мат. ва механика ин-ти директори (1952—57). 3-Антарктика экспедицияси аэрометеорология гуруҳи бошлиғи (1958—59), Со-биқ Иттифоқ гидрометеорология мар-кази директори (1966—73), 1973 й.дан Москва ун-ти метеорология ва иклим-шунослик кафедраси мудири. Илмий ишлари об-ҳавони қисқа ва узок, муд-датга олдиндан прогнозлашнинг эҳти-моллик усуллари масалаларига бағиш-ланган. Динамик иклимшунослик тўғри-сидаги таълимотга асос солган. Жаҳон об-ҳаво хизматини ташкил этиш ташаб-бускорларидан бири. АҚШ метеорология жамиятининг фахрий аъзоси (1972). Ўрта Осиё гидрометеорология илмий тад-қиқот институтига Б. номи берилган (1975).
Ас: Техника синоптического анализа и прогноза, Л., 1947.
Ад.: Очерки развития гидрометеорологии Средней Азии, Л., 1993.
БУГАНДА (Byganda) — ўрта асрларда Африкада мавжуд бўлган давлат (14— 19-а. охири). Этник асосини ганда (ба-ганда) халқи ташкил этган. 18-а. охи-ригача Уньорота тобе бўлган. 19-а.да қуд-ратли давлатга айланган. Мустамлака урушлари даврида, 1890 й.дан Британия мулклари таркибига киритилган, 1900 й.дан Уганда протекторатининг мухтор вилояти, 1962 й.дан мустақил Уганда таркибида (1967 й.гача мухто-рият ҳуқуқига эга бўлган). БУГЕНВИЛЬ — Тинч океандаги вулкан ороли, Соломон о.лари тўдасида-ги энг катта орол. Папуа — Янги Гвинея таркибида. Майд. 10 минг км2. Аҳолиси 159,5 минг кишидан зиёд (1990- и. л ар ўрталари). Бал. 2743 м гача. Нам тропик ўрмонлар б-н қопланган.
Йирик мис конлари бор, 1972 й.дан фойдаланилади. Руда захираси 915 млн. т дан ортиқ. Кокос пальмаси, банан етиштирилади. Асосий шаҳри — Киета. Француз денгизчиси Л. А. Бугенвиль (1729—1811) номи б-н аталган. БУГЕР (Bouguer), Буге Пьер (1698.16.2, Ле-Крузаик, Бретань—1758.15.8, Париж) — француз физиги, Француз ФА (Париж) аъзоси (1731). Фотометрия асосчиларидан бири. Илмий ишлари оптика, геодезия ва гидрографияга дойр. Б. дунёда биринчи бўлиб ёруғлик миқдори тушунчасини фанга киритган, муҳитда ёруғликнинг кучсизланиш қонунини очган (1729) (қ. Бугер — Ламберт—Бэр қонуни). Б. кемасозлик тараққиётида муҳим бўлган навигация-га дойр рисолалар муаллифи. БУГЕР—ЛАМБЕРТ-БЭР ҚОНУНИ-ютувчи модда орқали ёруғлик ўтганда ёруғликнинг интенсивлиги камайиши-ни ифодалайдиган қонун. Ёруғлик ну-рининг параллел дастаси бир жинсли ютувчи моддага тик тушаётган бўлса, ёруғлик интенсивлигининг масофага боғлиқ ҳолда камайиши қуйидагича ифодаланади:
бунда /0 — ютувчи моддага тушаётган ёруғлик интенсивлиги, / — ютувчи модда қалинлиги, % — модданинг концентрация бирлиги с га тўғри келувчи ёруғлик ютиш коэффициенти, с— модданинг концентрация бирлиги. Б.—Л.— Б. қ.ни 1729 й.да П. Бугер топган, 1760 й.да немис олими И. Ламберт тўла ўрганган ва 1852 й.да немис олими А. Бэр тажрибада текширган. Ёруғлик чи-қараётган ва ёруғлик ютаётган моле-кулалар орасидаги масофа ёруғлик тўлқин узунлигидан кичик бўлса, ёруғ-лик интенсивлиги x<d га ҳам боғлиқ бўла бошлайди. Бунга ёруғлик чиқара-ётган ва ёруғлик ютаётган молекула-ларнинг ўзаро резонанси сабаб бўлади. Б.—Л.—Б. қ.даги /, /, с ўзгарувчилар нисбатан тахм. катталикда. БУГИ ТИЛИ — бугилар тили. Сулаве-си о.нинг жан.-ғарбида, бундан таш-қари Индонезиянинг асосан бугилар истиқомат қиладиган бошқа ҳудудла-рида тарқалган. Б. т.да сўзловчилар уму-мий сони тахм. 4 млн.га яқин. Б. т. мак-касара тили ва Сулавеси о. марказий қисмидаги диалектлар б-н индонез тил-лари гуруҳига киради. 17-а.гача бўлган Б. т.даги ёзув ёдгорликлари маълум эмас. Ҳоз. ёзуви лотин алифбосида.
Б. т.даги адабиёт 17—19-а.ларда Ин-донезиядаги энг бой адабиёт ҳисобла-нади. Шу даврларда бу тилда кўпгина достон (мае, «Ла Талиго» ва б.), тари-хий ҳикоялар ва поэмалар, князлик-

лар тарихи, ҳуқуқий, линий асарлар юзага келган. Халқ оғзаки ижоди ҳам ранг-баранг. Б. т. кам ўрганилган. Асо-сий тадқиқот ишлари 19-а. 60—80-й.ла-рида олиб борилган, асосан, голлан-диялик муҳожир Б. Ф. Маттесу томо-нидан ўрганилган.
БУГИЛАР (ўзларини тоугик деб атай-дилар) — Индонезия (асосан Сулаве-си о.нинг жан.-ғарби)даги халқ, 4,55 млн. киши. Малайзия ва Сингапурда ҳам яшайдилар. Умумий сони 4,6 млн. ки-шидан зиёд (1990-й.лар ўрталари). Буги тилида сўзлашади. Диндорлари — му-сулмон суннийлар.
БУГУЛЬМА — РФ Татаристон Респуб-ликасидаги шаҳар (1781 й.дан). Бугуль-ма дарёси Зай дарёсига қуйилиш ери-да. Т. й. станцияси. Аҳолиси 91,1 минг киши (1999). Нефть қазиб чиқарилади. Машинасозлик («Нефтеавтоматика» з-ди, «Бугульманефтемаш» и. ч. бирлаш-маси ва б.), металлсозлик, озиқ-овқат саноати корхоналари (гўшт, сут, ун к-тлари, пиво ва ликёр-арақ з-длари), чинни з-ди мавжуд. Театр, ўлкашунос-лик ва б. музейлар бор. Б.га 1736 й. асос солинган.
БУГУЛЬМА-БЕЛЕБЕЙ ҚИРЛАРИ -РФнинг Татаристон, Бошқирдистон Республикалари ҳамда Самара ва Оренбург вилоятларидаги қирлар. Энг баланд жойи 418 м. Оҳактош, қумтош, гиллар-дан таркиб топган. Кўп қисми экинзор-ларга айлантирилган. Нефть конлари бор. Б.-Б. қ. Оқ Идил, Кама ва Волга дарёларининг ясси сувайирғичи. БУДАГОВ Лазарь Захарович (1812.12.4, Астрахон - 1878.30.12, Санкт-Петербург) — туркийшунос, Қозон ун-ти фалсафа ф-тининг шарқ тиллари бўли-мини тамомлаган (1840). Тифлис гим-назияси (1840—44), Санкт-Петербург ун-ти (1845—70)да ишлаган. Турк ва озарбайжон тиллари бўйича қўлланма-лар яратган. Икки жилдли «Туркий тил-лар қиёсий луғати»ни (1869, 1871) ту-зишда шарқ тиллари, туркийча-ев-ропача луғатлар, Навоий, Бобур асар-ларидан фойдаланган. Луғат 1960 й.да қайта нашр қилинган. БУДАПЕШТ — Венгрия пойтахти, Пешт медьесининг маъмурий маркази. Мамлакатнинг сиёсий, иқтисодий ва маданий маркази. Ўрта Дунай пастте-кислигида, Дунай дарёсининг ҳар икки соҳилида жойлашган. Иқиими мўътадил континентал, янв.нинг ўртача т-раси 0 дан —3° гача, июлда 21—22°. Аҳоли-си 2 млн. кишидан зиёд (1990-й.лар ўрталари).
Б. 1872 й.да тарихан ташкил топган 3 кием: Буда, Обуда ва Пештнинг бир-лашишидан пайдо бўлган. Манбаларда
Буда ва Пешт 1148 й.дан тилга олинади. Қадимдан бу ерларга кельтлар жойлашган. 1— 4-а.ларда Римга қарам бўлган. Венгерлар келган пайтда (тахм. 895 й.) Пештда славян қишлоқлари бор эди. 11 —13-а.ларда Пешт муҳим савдо маркази. 1241 й.да мўғул-татар босқинчи-лари Буда, Обуда ва Пештни вайрон қилдилар.  1350 й.дан Буда венгер қиролларининг доимий қароргоҳи. 1541—1686 й.лари турклар тасарруфи-да бўлган. 18-а. бошида ҳар уч шаҳар габсбургларга ўтди. Буда ва Пешт 1848— 49 й.ларда Венгри-яда бўлиб ўтган халқ ғалаёнларининг му-ҳим марказларидан бўлган.  Австрия-Венгрия   ташкил этилгандан    сўнг (1867) Б. — Венгрия пойтахти.  1944 й. мартда         немис қўшинлари Б.ни бо-сиб олди. 1945 й. 13 фев.да улардан озод қилинди (Будапешт операцияси).
Б.да мамлакат са-ноат маҳсулотининг ярмига яқини иш-лаб чиқарилади. Са-ноатининг асосий тармоғи — машинасозлик: транспорт («Ганц-Маваг», «Икарус») ва электротехника маши-налари, станоксоз-лик, қ. х. машинала-ри ва асбоблари и. ч.;
Будапешт шаҳри. Дунай дарёси бўйидаги қисми.
тўқимачилик (асосан, ип газлама), кимё, фармацевтика, озиқ-овқат, полиграфия саноати ҳам яхши ривожлан-ган. Б.дан халқаро т. й. магистраллари, йирик автомобиль, сув ва ҳаво йўлла-ри ўтган. Б. Дунай бўиидаги йирик порт, халқаро аэропорт бор.
Венгрия ФА (1825 й.дан), ун-т (1635), политехника, педагогика, тиб-биёт ин-тлари, сиёсий иктисод ва қ. х. ун-тлари, кўплаб театр (жумладан 1840 й.дан ишлаётган Миллий театр), Мил-лий музей (1802) ва б. музейлар, кутуб-

БУДАПЕШТ УНИВЕРСИТЕТИ
хоналар, метрополитен бор. Дарёнинг паст, сўл соҳилидаги Пешт ва баланд ўнг соҳилидаги Буда ш.лари Дунай дар-ёсига қурилган панжарадор кўприклар орқали боғланган. Пештда Б.нинг энг йирик илмий, маданий муассасалари, меъморий ансамбллари жойлашган, кенг кўчалар, замонавий бинолар кўп. Б.нинг тарихий ядроси бўлмиш — Бу-дада римликлар қароргоҳи бўлган Ак-винк харобалари (1—4-а.лар), готика черкови (13—15-а.лар), қирол саройи (13—18-а.лар) ва б. сақланган. БУДАПЕШТ УНИВЕРСИТЕТИ, Л о -ранд Этвеш номидаги Будапешт университети — Венгрия-даги энг йирик ун-т. 1635 й. асос со-линган. 1949 й. ун-тга Венгриянинг физик олими Л. Этвеш (1848—1919) номи берилган. Б. у. сиёсий фанлар ва ҳуқуқ, табиий фанлар, мат., ижтимо-ий фанлар бўйича мутахассислар тай-ёрлайди. 10 мингга яқин талаба таълим олади. Ун-тда бир қанча и. т. институт-лари, ботаника боғи, биол.-тажриба ст-яси бор. Кутубхонасида 5 млн.га яқин асар сакланади.
БУДДА (санскритча — хотиржам, нур-ланган, олий ҳақиқатга эришган) — буддизмяа бир неча бор қайта туғилиш-лар жараёнида мутлақ ҳақиқатга етиш-ган ва б.га диний нажот йўлини кўрса-тишга қодир зот. Кенг маънода — ҳар бир инсон жуда кўп эзгулик қилиш, бу дунёнинг барча севимли нарсалари фойдасиз эканини англаш орқали Б.га айланиши мумкин. Буддизм пантеони-да юзлаб турли Б.лар бор.
Тор маънода эса — буддизм асосчиси, бу дунё ташвишларини тарк этиб, «олий ҳақиқатга эришган» Сиддҳартҳа Гаутама (мил. ав. 623-544)нинг ис-ми. Буддизмга тааллукди ки-тобларда Гаутама барча ху-долар, рухлар ва табиат куч-лари устидан ҳукмрон буюк ва қудратли зот сифатида
Будда ҳайкали (Бодхисотва). Фаёзтепа то-
' таърифланар экан, унинг босиб ўтган йўли бир эмас, бир неча ҳаётлардан иборат бўлган деб уқтирилади. Ривоят-ларга кўра, Гаутамани Ҳиндистон ва Непал чегарасидаги Капилавасту ш. под-шоҳининг хотини Махамайя илоҳий ҳомиладорликдан туққан. Дунёга келган фарзанд шу заҳотиёқ: «Мен барча жон-ли махлуқларнинг энг буюгиман. Бу ме-нинг охирги тугилишим», деб хитоб килади. Буддизм диний китобларида ай-тилишича, Махамайя ўғли Гаутама ту-ғилгач, етти кундан сўнг вафот килган ва худолар осмонларидан бирида қайта тугилган.
Шаҳзода Гаутама паҳлавон бўлиб ўса боради. 16 ёшида уни Яшодхарага уй-лантирадилар. Аммо тўқ, фаровон тур-муш уни қониқтирмайди, 29 ёшида Гаутама хотини ва яқиндагина тугилган ўғлини тарк этиб, сайёр дарвишлар — шраманларга қўшилади. У 6 й. Ганга дарёси қирғоқларида зохдплик б-н ҳаёт кечиради ва тана фаоллигини сунди-риш аклнинг озишига олиб келишини англагач, 35 ёшида 4 ҳафта (ёки 7 ҳафта) давомида медитация (бутун онгини олий ҳақиқатга эришиш гояси-га қаратиш) ҳолатига киради. Ниҳоят, у мақсадига эришади ва коинотнинг барча сир-асроридан воқиф бўлган Б.га айланади. Б. инсоният бошига тушади-ган азоб-уқубатлар сабабларини ўрга-ниш ва инсониятни улардан халос қилиш учун ҳаракат қилди. Шундан сўнг Б. 45 й. давомида қад. ҳинд давлат-лари Кошала ва Магадха бўйлаб ўз таъ-лимотини тарғиб қилади ва 80 ёшида вафот этади.
Б. таълимотининг асосий мазмуни Банорасда қилинган хутбада «тўрт олий ҳақиқат» шаклида баён этилган. Б.нинг шогирдлари ер юзида биринчи роҳиб-лар жамоасини ташкил этганлар. 1956 й. Б. вафотининг 2500 йиллиги танта-нали равишда нишонланди. Подшо Ашока (мил. ав. 268—231 й.лар) амри б-н тоштахтачаларга ўйиб ёздирилган матнларда Б. ҳақида баъзи маълумот-лар учрайди. Б. ва унинг таълимотлари бир неча аср давомида оғиздан-оғизга ўтиб келган ва асосан мил. ав. 1-а.да ёзиб олинган «Трипитака» номли муқаддас китоблар мажмуасида ўз аксини топ-ган.
БУДДА САНЪАТИ — қадимда ва ўрта асрларда буддизм тарқалган мамлакат-ларда ушбу дин таъсирида ва унинг ғояларини тарғиб қилиш жараёнида вужудга келган санъат. Б. с. дастлаб Ҳин-дистонда пайдо бўлган, кейинчалик Шри Ланка (Цейлон), Индонезия, Мьянма (Бирма), Таиланд, Япония, Хитой, Камбожа (Кампучия), Корея ва
б. мамлакатларнинг афсона ва маросим-ларида турлича талқин этилган. Илк буддизм даври Б. еда Будда ўрнига кад. ҳиндларнинг осмон жисмлари б-н бог-лик тасаввурларига асосланган турли рамзлар (ғилдирак, шер, муқаддас да-рахт кабилар) тасвирланган. Буддани инсон қиёфасида тасвирлаш милод бошларида Гандхара ва Матхури санъ-атидагина пайдо бўлди (яна қ. Гандхара санъати), кейинчалик кўп мамлакат-ларда ҳайкалтарошлик ва рассомлик санъатида унинг турли қиёфалари яра-тилди. Б. еда асосий шахе Будда — дин асосчиси шаҳзода Сиддҳартҳа Гаутама бўлиб, у санъат асарларида асосан уч ҳолатда тасвирланади: тик турган Будда — воиз; чордона қуриб ўтирган Будда — фикр-хаёлга чумган мутафаккир; ётган Будда — ёруғ дунёдан кўз юмган Будда. Ҳиндистонда Будда б-н боғлиқ санъатнинг қад. ёдгорликлари юзага келган, рамзлар ва образлар доираси, будда иншоотлари — меъморлик, ҳай-калтарошлик, рангтасвирнинг узига хос уйгунлигини яратган гор ибодат-хоналари, Будда ҳаётига оид афсона-вий воқеалар шарафига қурилган ва му-қаддас ёдгорликларни сақлаган ступа-лар; ғор ибодатхоналари ва ступаларга ухшаш ёдгорликлар (пагода, дагоба, субурган ва б.) бошка мамлакатларда кенг тарқалган. Хитой, Япония, Коре-яда турли хил ёғоч ибодатхоналар типи яратилди, буддизм мазмунидаги маҳо-
Будданинг тош барельефи (Эски Термиз топилмаси).
БУДДИЗМ

батли рассомлик б-н бирга дастгоҳ рас-сомлиги ҳам ривожланди. Индонезия, Камбожа ва б.да Будда б-н боғлиқ тош ибодатхоналар ва ибодатхона ансамбл-лари, Ҳиндистон, Бирма, Непалда монастир мажмуалари, Тибет, Мўғу-листон, Бурятия ва б.да ламаизм монастир ансамбллари юзага келди.
Марказий Осиёда буддизм милод бош-ларидан кенг тарқалган. Ўзбекистон, Тожикистон, Туркменистан, Қирғизи-стон ҳудудидан ўрта асрга оид Б. с. ёдгор-ликлари топилган. Кушан подшолиги ҳудудида яшаган халқлар турли динлар қатори буддизм динига эътиқодда бўлганлиги аниқланган. Кушан тангала-рида буд-дизмга оид шахслар тасвирлан-ган. Б. еда маҳобатли қурилишлар (кўпинча будда монастирлари қуриш) катта ўрин тутган, улар ҳайкаллар ва де-ворий расм-лар б-н безатмпган. Айритом-дан ер ости монастири (сангарама), Қо-ратепащм — гор ибодатхона (вихара), шунингдек Чингизтепа, Далварзинтепа-дан қад. ғор монастирлар мажмуасининг қолдиғи топилган. Топилмалар орасида оҳактошга ўйиб ишланган, ганч ва лой-дан тайёрланган ҳайкаллар, рангли де-ворий расмлар ва Б. с.га хос бошқа санъат қолдиқлари бор. Жумладан, Зурмалами-нораси Будда ступасининг қоддиғи ҳисоб-ланиб, у уч қаватли бўлган деб тахмин қилинади. Б. с. намуналари қаердан то-пилганлигидан қатьи назар шаклан ва мазмунан ўхшаш бўлган.
Баҳодир Турғунов.
БУДДИЗМ (Будда номидан олинган), Буддавийлик — жаҳонда кенг тар-қалган динлардан бири (христианлик ва ислом дини б-н бирга). Унга эъти-қод қилувчилар тахм. 500 млн.дан ор-
тиқ. Мил. ав. 6—5-а.ларда Ҳиндистонда пайдо бўлган. Марказий Осиё, Жан.-Шарқий Осиё мамлакатларида ва Узок. Шарқда тарқалган. Ҳоз. кунда Б. Шри Ланка, Мьянма (Бирма), Таиланд, Лаос, Камбожа, Вьетнам, Тибет, Бутан ва Япония каби давлатларнинг асо-сий динидир. Б. муайян тарихий давр-ларда Хитой, Ҳиндистон, Корея ва Индонезияда, деярли бутун Осиё халқ-лари, яъни жаҳоннинг салкам 2/3 кис-ми аҳолиси маънавий- қадриятларига жуда катта таъсир кўрсатган. Ривоят-ларга кўра, Б.га Сиддҳартҳа Гаутама (Будда) асос солган. Б.да 2 асосий йўна-лиш мавжуд: хинаяна ва махаяна. Ке-йингиси жуда кўп секта ва мазҳаблар-га бўлинади.
Бошқа динлардан фаркли равишда Б.да ҳеч бир ўзгармас нарса йўқ, ҳатто худо ҳам ўзгарувчан, деб уқтирилади. Фақат он ёки лаҳзалар силсиласи мавжуд бўлиб, уларнинг ҳар бири йўқо-либ, кейингисига ўрин беради. Б. таъ-лимотига кўра, инсон доимо азоб-уқубатга маҳкум ва бунга унинг ўзи сабаб бўлади. Зеро у, гарчанд бефойда бўлса-да, ўз ҳаёти ва фаровон турму-шини сақлаб қолишга ҳаракат қилади. Азоб-уқубатдан қутулиш учун кўнгил хуш кўрган барча нарсалардан ўзини тийиш даркор. Мунтазам равишда ёл-ғондан, ўғриликдан, бошқага зарар ет-казишдан, зинодан ўзини тийиш ҳамда медитация (онгни олий ҳақиқатга ети-шишга қаратиш), «бодхи», яъни «хо-тиржамлик»ка ва охир-оқибатда нир-ванага (азоб-уқубатнинг тугашига) олиб келади. Нирванага етишиш учун талаб қилинадиган ахлоқий баркамол-лик бир эмас, бир неча ҳаётни тақозо
этиши мумкин. Б. заминида 3 нарса — Будда, Дхарма ва Сангхага эътиқод ётади. Будда (Сиддҳартҳа Гаутама) олий ҳақиқатга етишишнинг ёрқин тимсо-ли. Дхарма — Гаутама қолдирган таъ-лимот. Бу таълимотнинг энг қисқа баё-ни «тўрт олий ҳақиқат»дан иборат: 1) азоб-уқубат мавжуд; 2) азоб-уқубат-нинг сабаби (истак) мавжуд; 3) азоб-уқубатнинг тугаши (нирвана) мавжуд; 4) азоб-уқубатнинг тугашига олиб ке-лувчи саккиз босқичли йўл мавжуд. Сангха — Будда асос солган ва ҳозир-гача фаолият кўрсатиб келаётган ро-ҳиблар жамоаси. Тор маънода бу — ўтган аерларда «олий ҳақиқат»га етиш-ган кўплаб авлиёлардир. Сангха жамо-асига кабул этилган шахе қуйидаги 10 фарзни адо этишга қасамёд қилади: 1) \еч ким ёки ҳеч нарсани ҳаётдан жудо қилмаслик; 2) ёлғон сўзламаслик; 3) ўғрилик қилмаслик; 4) жинсий алоқа-га кирмаслик; 5) маст қилувчи ичим-лик ичмаслик; 6) куннинг иккинчи ярмидан то эртанги саҳаргача овқат тановул қилмаслик; 7) уч кийимдан ортиқ ҳеч нарса б-н танани безамас-лик; 8) оммавий кўнгилхушликларда иштирок этмаслик ва томошабин си-фатида қатнашмаслик; 9) баланд ва юмшоқ ўринда ётмаслик; 10) пул иш-латмаслик. Роҳиблар жамоаси асосан Б. тхеравадаси (айнан — оқсоқоллар таъ-лимоти)га хосдир. Махаянада «ҳақиқат йўли» ҳар ким учун очиқ: роҳибларга ҳам, дунёвий кишилар (яъни оддий қавм)га ҳам; Буддага эътиқод қилин-са, бас. Кенгроқ қаралганда, Сангха — муқаддаслик ва қудрат хазинаси. Кис-қаси, Б. — Буддага эргашиб, Дхарма талабларини бажариш ва Сангха жамо-асининг аъзоси бўлиб қолишдир.
Б. тарихи 2500 й.дан ортиқдаврни ўз ичига олади. Унга дастлаб брахманизм ва жайнизмниит таъсири кучли бўлган. Император Ашока (мил. ав. 3-а.) дав-рида Б. кучли мустақил дин сифатида шаклланди. 9 а. муваффақиятли фаолият кўрсатган Б. Ҳиндистонда инқироз-га юз тута бошлади ва пировардида бу ерда унинг ўрнини хиндуизм тўлиқ эгал-лади. Аммо Б. Шри Ланка, Жан.-Шар-кий Осиё ва Марказий Осиё оркали Хитой, Корея, Япония ва Тибетга ёйи-либ улгурган эди. Шри Ланка ва Жан.-Шарқий Осиёнинг материк қисмида Б. тхеравадаси (қад. анъаналарга содиқ-лик), Хитой, Корея, Япония ва Ти-бетда эса махаяна (янгича ёндашувлар) таркалди. 15-а.да Осиё қитъасида пайдо бўлган европаликлар Б. б-н таниш-дилар. Уларнинг баъзилари Б.га кир-гач, Англия, Германия, АҚШда ўз жа-моаларини ташкил этдилар. Хитойлик

ва япониялик муҳожирлар бу эътиқод-ни Гавай ороллари ва АҚШнинг ғар-бий соҳилларига олиб келдилар. Ҳоз. пайтда АҚШга кўплаб япон ва тибет роҳиблари ҳамда олимларининг кириб келиши натижасида мамлакат бўйлаб йирик Б. жамоалари ташкил топди. Б.нинг бир неча халқаро ташкилотла-ри ҳам мавжуд.
Б.да кундалик, даврий, махсус ва байрам маросимлари адо этилади. Мо-настир, бутхона ва хонадонларда эр-талабки ва кечки ибодатлар уюштири-лади. Одатда, 12—13 ёшли ўспирин 20 ёшгача, яъни балоғатга етгунга қадар монастирда роҳибликни ўтайди, лекин , тахм. уларнинг учдан бир қисми умр-бод шу мақомда қолади. Оддий қэвм ёки дунёвий кишиларнинг энг асосий кундалик вазифаси — роҳибларни овқат б-н таъминлашдир. Бу б-н улар хайрли хизмат қилган бўладилар.
20-а.да жаҳон бўйлаб дунёвий киши-ларни ушбу динга жалб этиш одат ту-сига кирди. Ҳатто Ҳиндистоннинг ўзи-да ҳам Б. дунёвий шаклда қайта тик-ланмокда. Японияда дунёвий кишилар «синсюко» («янги динлар») деб атал-ган оқимларни (Россияда катта шов-шувга сабаб бўлган «Аум синрикё» шу-лардан) ташкил этмокдалар. Америка-даги «янги буддизм» жамоалари асосан дунёвий кишилардан таркиб топган.
Ўзбекистонда битта Б. жамоаси рас-мий равишда фаолият кўрсатади.
Аҳаджон Ҳасанов.
БУДДЛЕЯ (Buddleia) — кучаладошлар оиласига мансуб туркум. Осиё, Америка, Жан. Африканинг иссиқ мўътадил иқлимли ҳудудларида тарқалган. 100 тури маълум. Баъзи турлари манзарали ўсимлик сифатида экилади. Ўзбекис-тонда 2 тури (В. davidii ва В. alternifolia) ўстирилади. Уларнинг гуллари бинаф-ша рангда. Июлдан нояб.гача гуллай-ди, тез кўкаради, бўйи 4 м га боради. Биринчи тур барги қарама-қарши, ик-кинчисиники эса кетма-кет жойлаш-ган.
БУДЕВСКАЯ Адриана (аслида Адриана Кинчева Ганчева) (1878.13.12, Доб-рич—1955.9.12, София) — болгар акт-рисаси, Болгария халқ артисти (1953). Болгар реалистик актёрлик санъати асосчиларидан. Варнада «Озод театр»ни ташкил этган (1904). Машҳур роллари: Қайнона («Қайнона»), Цена («Илон тўйи»), Рада («Зулм остида»), Нора («Нора»), Офелия («Ҳамлет») ва б. БУДЕШУРИ ТЕТРИ - хўраки, вино-боп ўртапишар узум нави. Ватани Грузия. Шарқий экологик-географик нав-лар гуруҳига киради. Тупи ўртача ўсади.
Будешури тетри узум нави.
Гули икки жинсли. Барги (диаметри 14—16 см) уч, беш бўлмали, арра тиш-ли, туксиз. Узум боши цилиндр-конус -симон (бўйи 11—17 см, эни 8—12 см), ўртача тиғиз, вазни 200—250 г. Ғужу-ми ўртача (диаметри 9—14 мм), тухум-симон, сарғиш-яшил, пўсти юпқа. Эти ширали. Меваси фаол ҳарорат йиғин-диси 3000—3200° бўлганда 140—150 кун (авг.)да пишади. Таркибида 17—19% қанд бор. Ҳосилдорлиги 90—100 ц/га. Бу нав Ўрта Осиё, Шим. Кавказ ва Украинада тарқалган. Суғориладиган ерларда яхши ўсиб, мўл ҳосил беради. Ўзбекистоннинг ҳамма вилоятларида районлаштирилган. БУДЁННИИ Семён Михайлович [1883.13(25).4, Козюрин хутори (ҳоз. Ростов вилояти, Пролетар тумани)— 1973.26.10, Москва] — шўро армияси қўмондони. Маршал (1935), уч марта Қаҳрамон унвони берилган. Фуқаролар урушида отлиқ аскарлар корпуси ко-мандири, сўнгра 1-Отлиқ армия қўмондони (1919-23). 1939-41 й.лар-да мудофаа халқ комиссарининг ўрин-босари. 1941—45 й.лардаги урушда Жан.-Ғарбий ва Шим. Кавказ йўналиш-лари қўшинларига, Резерв ва Шим. Кавказ фронтларига (1941-42) қўмон-донлик қилиб, ўзи-нинг лаёқатсиз лаш-карбоши эканлиги-ни кўрсатган. 1943— 53 й.ларда Қизил армия отлиқ аскар-лари қўмондони. Б. ўз отлиқ армияси б-н 1920-23 й.лар-да Туркистон ўлка-сида бўлиб, бу ерда
Будрочтепа.
большевиклар ватанпарвар истиклол-чиларга қарши олиб борган жанглар-да фаол қатнашган ва кўплаб бегуноҳ кишиларнинг қонини тўккан. 1930—40 й.ларда у ҳарбийлар орасида ўтказил-ган умумий қатағон ташкилотчилари-дан бири.
БУДИНЛАР — Скифияпа яшаган кўп сонли кучманчи қабилаларнинг умумий номи. Геродотнинг ёзишича, Б. кузлари мовий, сочлари малла кишилар булиб, сармапыарга қўшни ерларда ҳаёт кечирганлар. Б. ерларида ёгоч-дан қурилган ҳарбий истеҳкомлар кўп бўлган, улар скифларнинг Доро I га қарши урушларида қатнашган. Илмий адабиётда Б. яшаган ерлар Шарқий Ев-ропанинг Днепр дарёси б-н Волга да-рёси оралигида деб кўрсатилади. Ўрта Донда сақланиб қолган мозорқўрғонлар Б.га тегишли бўлиши мумкин. Б.нинг қайси элатга мансуб эканлиги аниқлан-маган. Тадқиқотчилардан айримлари уларни мордваларга, баъзилари эса славянларга мансуб деса, бошқалари форс қабилаларидан бири деб ҳисоб-лайди.
БУДРОЧТЕПА — қад. шаҳар хароба-лари. Сурхондарё вилояти Денов туманила жойлашган. Майдони салкам 120 га. Унга Захартепа, Оқмозортепа ва Ду-нётепа деб номланган тепаликлар киради. Б. ўрта асрларда Чағониён деб ата-либ, подшо саройи, шахристон ва ра-боддан иборат бўлган. Б. Афросиёб де-ворий расмларидаги суғдча ёзувларда «Чағониён», араб манбаларида «Сағо-ниён» деб аталган. Илк бор 1960 й.да Б. Ўзбекистон санъатшунослик экспеди-цияси томонидан очилган, 1960 й.дан бери шу экспедиция ишлайди. Архео-логик қазишмалардан маълум бўлиши-ча, Б. ўз бошидан бир неча тарихий босқичларни кечирган: 1) мил. ав. 1-а. — мил. 1-а.ларда Оқмозортепа ва Ду-нётепа ўринларида кичкина қишлоқ

барпо этилган; 2) мил. 1—3-а.ларда шаҳар ҳажми 10 га етиб, Оқмозортепа шоҳ саройига айлантирилиб, 10 м. қалинликдаги мудофаа девори б-н ўралган, Дунётепа эса катта манзил-гоҳ бўлган; 3) мил. 3—5-а.лар бошла-рида шаҳар инқирозга юз тутган, мудофаа деворлари харобага айланган; 4) 5-а. охири ва 8-а. бошларида шаҳар яна тикланди ва 3 қисмдан: шоҳ саройи, шаҳристон ва рабоддан ташкил топган. Шаҳристон атрофидаги деворнинг уз. 3 км га етган; 5) 8—9-а.ларда, араб ис-тилосидан сўнг шаҳар мавжуд бўлиб, унинг ҳажми бир оз кичик бўлган; 6) 10—11-а.лар биринчи ярмида шаҳар тараққий этган. Шаҳарнинг умумий майд. 6 км2 га етган; 7) 11 —12-а. ўрта-ларида шаҳар салжуқийлар султони Ann Арслон томонидан забт этилган. Ашё-вий далиллар шу пайтда Дунётепада ҳаёт тўхтаганлигини ва шаҳристоннинг ҳам мавқеи пасайганлигини кўрсатди; 8) 12-а. ўртаси — 13-а. бошларида ша-ҳар яна тикланган; 9) 13-а. бошида шаҳар мўғул истилочилари томонидан вайрон қилиниб 15-а. бошларида эса шаҳристонда ҳаёт тамомила тўхтаган, Дунётепада ҳаёт қисман кечган, Оқмо-зортепа эса пишиқ ғиштлар б-н тикланган қабристонга айлантирилган. Шаҳар ўрни рабоддан шаркда — Ғиш-ли деган жойда пайдо бўлган, у ерда маданий қатлам 4—5 м ни ташкил қилади; 10) 16-а. бошларида шайбоний-лар томонидан шаҳар батамом вайрон қилинган. Чағониён пойтахти энди Б. дан 10 км ча узоқликда жойлашган «Дех-и-нав»га, ҳоз. Деновта кўчган. Ар-хеологик тадқиқотлар натижасида ҳар бир давр учун керакли ашёвий далиллар топилган. Улар орасида сопол идиш-товоқдар, ҳайкалчалар, Кушон подшоларининг мис тангалари ва сўнгги даврдаги кумуш ва жез тангалари, тошдан ва қимматбаҳо ашёлардан тайёрланган тақинчоқлар, шиша идиш-лар, темир ва жездан тайёрланган қурол-аслаҳалар ва уй-рўзғор буюмла-ри кўплаб топилган. Ад.: Древности Южного Узбекистана, Каталог, Токио, 1991.
БУЕР (голландча boeir — хона) — коньки ёки ғилдиракларга ўрнатилган махсус енгил конструкцияли учбурчак шаклдаги хона, елканли платформа; муз устида учишга мўлжалланади. Авиа-цияга ишлатиладиган фанера, олий сифатли қаттиқ дарахтлар, алюминий ва пўлатдан қурилади. Б. ўқув-машғу-лот ҳамда сайр қилиш учун 5—10 киши сиғадиган очиқ майдончали қилиб ҳам ясалади. Спорт Б.и тана (корпус), ай-ланадиган мачта, ҳар икки ёндаги
конькиларга ўрнатилган шоти, бош-қарувчи руль қурилмаси ва конькилар-дан иборат бўлади. Б.нинг сирғалиб учиши учун силлиқ муз, секундига 3— 5 м тезлик б-н эсиб турувчи шамол бўлиши керак. Унинг учиш тезлиги со-атига 100 км га боради. Дастлабки Б.лар 18-а.да Россияда пайдо бўлиб, улардан шим. кўлларда балиқчилар фойдала-нишган. Турли юк ва одамларни муз устидан ташиб ўтишда қўл келган. Ху-сусан, 2-жаҳон уруши пайтида Б.дан разведка, алоқа ва транспорт воситаси сифатида фойдаланилган, қамалдаги Ленинград б-н Ладога кўли орқали алоқа боғлаб турилган. Б.ларда муз устида ўтказиладиган пойга Б. спорти дейилади. У АҚШ, Канада, Европа-нинг бир неча мамлакатларида омма-лашган. Б. спорти бўйича 1964 й.дан жаҳон ва Европа биринчиликлари ўтказилади.
БУЕРМАН ТОҒЛАРИ - Қарноб чўли-даги тоғлар. Тўдакўл сув омборининг шарқида жойлашган. Б. т. Қарноб чўли-нинг пролювиал текисликлари б-н ўрал-ган. Энг баланд жойи 348 м, нисбий бал. 90—100 м, жан.-ғарбдан шим.-шарққа йўналган. Уз. 11 км. Рельеф жиҳатидан супасимон (платосимон) қоддиқ тоғ. Ён бағирлари, айниқса жан.-шаркий ён ба-ғирлари қия бўлиб қуруқ сойлар б-н ўйил-ган (3—10 м). Бўр ва палеоген даврлари-нинг оҳактош, қумтош, конгломератла-ри б-н, энг юқори қисми қуйи тўртламчи даврнинг шағалтош, конгломерат ва лёс-симон жинслари б-н қопланган.
Шим.-ғарбий этаклари қумли, жан.-ғарбий этаклари шўрхоклар ва шўр туп-роқлар, қолган этаклари шўртоб, бўз-қўнғир тупроқлар б-н қопланган. Ён бағирларнинг бўз-қўнғир тупроқлари-да қоражусан кенг тарқалган. Оқжусан, боялич, сингрен, кейреуқ ҳам ўсади. Яйлов сифатида фойдаланилади. БУЖ (франц. boudie—зонд) — жар-роҳлик асбоби; одам организмидаги чандиқланиб торайиб қолган найсимон аъзолар (қизилўнгач, сийдик йўли ва б.)ни кенгайтириш ва текшириш учун ишлатилади. Б. йўғон ва ингичка бўлиб, металл, каучук, пластмассадан ясалади. Эластик ҳамда юмшоқ бўлади. Ҳар бир бемор учун махсус йўғонликдаги Б. танлаб олинади. Қулоқ, ҳиқилдоқ, ке-кирдак, шунингдек қизилўнгач ва қон томирлари Б.и ҳам бор. Б. ишлатишдан олдин стерилланади. БУЖОҚДАШТИ, Б ужа к -Дунай ва Днестр дарёлари оралигида 16—19-а.ларда мавжуд бўлган тарихий вилоят ҳамда даштнинг Европа адабиётлари-даги номи, Бессарабиянинг жан. кис-ми (ҳоз. Одесса вилоятининг жан.) 17—
18-а.ларда Белгород ўрдасиниж яйлови бўлган. 1812 й.дан Россия империяси таркибига кирган.
БУЖУМБУРА - Бурунди пойтахти. Танганьика кўлининг шим. соҳилида-ги порт. Аҳолиси 236 минг киши (1990). Мамлакатнинг энг йирик шахри, сав-до-транспорт ва иқтисодий маркази. Цемент, пиво, пахта тозалаш з-длари, бир қанча тўқимачилик ф-калари, ГЭС бор. Балиқ овлаш ва уни қайта ишлаш саноати ривожланган. Ҳунармандчи-ликда сопол буюмлари ишлаб чиқари-лади. Мамлакатнинг деярли ҳамма ташки савдоси Б. орқали олиб борилади. Четга кофе, пахта, тери хом ашёси, металл концентратлари ва б. чикари-лади. Муҳим транспорт йўллари тугу-ни. Шаҳар чеккасида халқаро аэропорт бор. Б.да махсус ўқув юртлари, ун-т (1960 й.дан) мавжуд. Шаҳарга 1897 й.да асос солинган. 1922 й.дан Белгиянинг мандати остидаги, 1946—62 й.ларда эса Бельгиянинг васийлигидаги ҳудуднинг маъмурий маркази бўлган. 1962 й.дан мустақил Бурунди давлатининг пойтахти.
БУЖҒУН — писта дарахтининг магиз қилмай, бужмайиб қолган мева (пис-та)си. Б. ипак бўёғига хуруш ўрнида (6 кг ипак бўёғига 1 кг сиёпар ва 400 г Б.) солинади. Б. ипакнинг рангини ай-нитмайди. Айрим ўсимликларнинг органларида вируслар, бактериялар, замбуруғлар, каналар, ҳашаротлар таъ-сирида вужудга келадиган патологик ўсимталар (галлалар, цецидиялар) ҳам Б. деб аталади. Дуккакли ўсимликлар-нинг илдизида туганак бактериялари пайдо қиладиган туганаклар қ. х. учун фойдали.
БУЗГАЛАХОНА, Бузгала (тож. буз-ғола — тог эчкиси, кийик) — Бойсун тоғларидаги тор дара (Сурхондарё ви-лоятида). Шаҳрисабз б-н Термиз оралигида, гранит ва порфирдан тузилган. Уз. карийб 3 км, эни 12—20 м. Бу дара тожикча Дарбанди оҳанин (ёки Дараи оҳанин — «Темир дарвоза»), арабча Бобул-абвоб ёки Бобул-ҳадид («Темир дарвоза»), мўғулча Қаҳлуғ («Бобурно-ма»да) ёки Темир Қаҳлақа («Жоме ат-таворих»да, хаалга(н) — «дарвоза» сўзининг бузилган шакли), ўрта аср-ларда туркийда Темир қапиғ деб ҳам аталган. Бир вақтлар бу дара темир дарвоза б-н тўсилган деган афсона ҳам бор. Ҳиндистон б-н Самарканд орасидаги қад. карвон йўли ана шу дарадан ўтган. БУЗИЛМАСЛИК - бирор техник қурилма (машина, ускуна ва б.)нинг маълум хизмат муддати давомида (мае, таъмирлашгача) ишга яроклилигини узлуксиз сақлаш хоссаси; ишончлилик

кўрсаткичларидан бири. Техник қурил-манинг ишга яроқлилик ва яроқсиз-лик даражасига боғлиқ. Ишга яроқли-лик — техник қурилманинг ўз «вазифа-си»ни техник шартлар кўрсаткичлари-га мое равишда бажара оладиган ҳолати. Ишга яроқсизлик қурилманинг техник шартлар кўрсаткичларидан бирортасига жавоб бермай, ишга яроқлилигини йўқотган ҳолати. Техник қурилма ишга яраб, техник шартларнинг иккинчи даражали талабларига жавоб бермайди-ган ҳолати камчилик дейилади. Техник қурилма тикланувчи ва тикланмовчи бўлиши мумкин. Ишламай қолганда тузатилиб ишга яроқлилиги қайта тик-ланадиган қурилма тикланувчи қурил-ма, ишламай қолганда ишга яроқли-лигини тиклаб бўлмайдиган қурилма тикланмовчи қурилма дейилади. Урта-ча хизмат муддати ва бузилмасдан иш-лаш эҳтимоли ҳар бир техник қурил-манинг асосий Б. кўрсаткичи ҳисобла-нади. Техник қурилма ёки узелнинг бузилмаслиги уларнинг деталлари бу-зилмаслиги орқали белгиланади. Ҳар бир деталнинг ишга яроқлилиги йўқо-лиши б-н қурилма (ёки узел)нинг ишга яроқлилиги ҳам йўқолади. БУЗИН Евгений Иванович (1916.24.2, Оренбург вилояти, Россия — 1969, Тошкент) — механика соҳасидаги олим, Узбекистан ФА мухбир аъзоси (1962), техника фанлари д-ри (1957). Ўрта Осиё давлат ун-тини битирган (1939). Ўрта Осиё индустриал ин-тида (1939—40), Узбекистан ФА Математика ва механика ин-тида (1950—55), Тошкент т. й. муҳандислари ин-тида, Узбекистан ФА Механика ва иншоот-ларнинг сейсмик мустаҳкамлиги ин-тида (1959—69) ишлаган. Узбекистан ФА Президиуми техника ва геол.-кимё фанлари бўлимида илмий котиб (1948— 50). Илмий ишлари деформацияланув-чан қаттиқ жисмлар, суюқлик ва газ механикаси назарияларига дойр. БУЗМАЙИН — Туркманистондаги шаҳар (1963 й.дан). Т. й. станцияси. Ко-петдоғ этагида. Аҳолиси 32,9 минг ки-шидан зиёд (1999). Қурилиш матери-аллари ишлаб чикарилади, гилам к-ти, ГРЭС бор.
БУЗОҚ — сигирнинг 6 ойликкача бўлган боласи. Йирик зотли Б. оғирли-ги туғилишда 35—45 кг, майда зотли-сининг оғирлиги 25—35 кг бўлади. Б. тугилиши б-н оғиз-бурнидаги шилим-шиқ сочиқ б-н артилади, туғилганда киндиги узилмаган бўлса қорин томон-дан 10—12 см крлдириб кесилади, ке-силган жойига йод эритмаси суртила-ди, сўнгра ялаб тозалаш учун онаси олдига қўйилади. Туғилгандан кейин
1—1,5 соат ўтгач, биринчи марта она-сига эмдирилади. Б. чорвачилик ферма-ларида қуруқ, тоза похол тўшалган катакда биринчи ҳафта ичида огиз сути б-н боқилади. Сўнгра умумий бузоқ-хонага кўчирилиб, алоҳида катакда, кейин 5—6 бузоқ биргаликда сақлана-диган катакларда боқилади. 20 кунлик бўлгунча суткасига 6—8 л дан қаймоғи олинмаган сут б-н, 30 кунлик бўлган-да бундай сут камайтирилиб, сунъий сут б-н боқилади. Иккинчи ўн кунлик-дан бошлаб сифатли ўт, майин пичан, учинчи ўн кунликда аралаш озуқалар ейишга ургатилади. Икки ойлигидан эса Б.лар рационига илдизмевалар, яхши силос, аралаш ем, туз ва б. қўшилади. Яхши парваришланган ва соглом Б.лар вазни 6 ойлигида 125—150 кг га етади. БУЗОҚБОШИ ҚУРТЛАР - май қўнғизларинтлнг тупроқда ҳаёт кечира-диган қуртлари.
БУЗОҚБОШИЛАР (Gryllotalpidae) -тўғри қанотлилар туркумига мансуб ҳашаротлар оиласи. Қ. х. экинларининг жуда кўп турлари зараркунандаси. Узун-чоқ танаси 35—50 мм, усти қўнғир, қорин томони сарғиш-қўнғир тусда; устқаноти калта; орқа қанотлари яхши ривожланган; кенг, йўғон олдинги оёқлари ер қазишга мослашган. Б. асо-сан ер тагида яшайди, ер устига жуда кам чиқади. Тупроқда горизонтал йўллар қазийди ва 10—20 см чуқурлик-да тухум қўйиш учун уя қуради. Қўнғиз, нимфа ҳамда личинка ҳолида қишлай-ди; тухумдан 10—12 кунда личинкалар чиқиб, тупроқца ҳаёт кечира бошлай-ди ва қишлаб, келаси йили ёзда ри-вожланишини тугатади. Б., асосан нам ерларда кўпроқ учрайди. Суғорилади-ган деҳқончилик минтақаларида шарқ Б. (Gryllotalpa africana P.), бир тиканли Б. (G. unispina Sauss) ва оддий Б. (G. gryllotalpa L.) тарқалган. Б. полиз ҳамда парниклардаги экинлар илдизи, баъ-зан пояларини кемириб, зарар етказа-ди, шунингдек қазиган йўллари туп-рокдаги намнинг тез бугланиб кетиши-га сабаб бўлади. Баъзан ғўза, оқжўхо-ри, маккажўхори, арпа ва б. экинларни ҳам (шолидан ташқари) шикастлайди. Кураш чоралари: заҳарли хўраклардан фойдаланиш; тупроқни кузда дихлорэтан б-н фумигациялаш.
Бузоқбоши.
Парник ва иссиқхоналарда ўсимлик ҳамда тупроққа 0,1—0,2% инсектицид-лар эритмасини сепиш.
Нажмиддин Маҳмудхўжаев.
БУЗОҚЧИРГ (Andropogon ischaemum) — буғдойдошлар оиласига мансуб ил-дизпояли кўп йиллик ўт. Асосан Африка саванналари ва Шим. Америка даштларида, Урта Осиёнинг адир ва тоғ этакларида кенг тарқалган. Тропик мам-лакатларда ҳам учрайди. Узбекистонда Кавказ чайири тури тарқалган. БУЗРУК, Бузург (форс. — катта, улуғ) — ўтмишда Ўн икки мақом, ҳозирда Бухоро Шашмақоми, Хоразм мақомлари, Фарғона—Тошкент мақом йўллари таркибидаги мақом. Жомий, Кавкабий, Дарвишали "/ангмнларнинг «Рисолаи мусиқий» асарларида Б.нинг Ун икки мақомдаги товушқатори, по-ғоналари қайд этилган, асосий парда тузилиши, интервал (бўъд)лари ва б.га оид маълумот берилган. Б. жуда кўп ўқув (ашула) ва чолғу йўлларини ўз ичига олади. Жумладан, Шашмақомдаги Б. мақомининг 7 чолғу йўли, 35 ўқув йўли, 6 таронали Сарахбори Б., бир таронали Талқини Уззол, 3 таронали Насруллойи, Насри Уззол ва Уфари Уззолдан иборат 1-гуруҳ шўъбалари, Мўғулчаи Б., Савти Сарвиноз, Бухоро Ироғи ва Рок (ҳар бири Талқинча, Қа-шқарча, Соқийнома ва Уфар деб бир хил номланувчи шохобчалари б-н) каби 2-гуруҳ шўъбалари мавжуд. Шунингдек, Б.нинг турли чолғу (сурнай) ва ашула йўллари бор. Хусусан, Рок шўъбаси (сурнай, карнай ва ноғоралар жўрнавозлигида) чолғу асари сифати-да «Шодиёна» номи б-н маълум; Сурнай Б.и, Савти Б., Уфари Савти Б. каби Фарғона — Тошкент маком йўллари ҳам машҳур.
Бузрукнинг асосий то-вушқатори: а) утмиш-да; б) ҳозирда.

БУЗУРГМЕҲР (?-?) - давлат арбо-би, ижодкор. Хусрав I Ануширвон дав-рида (531—579) вазирлик қилган. Ота-си Барака сосоний ҳукмдорларнинг на-димларидан эди. Б. ҳинд шоҳи Девасар Ануширвонга юборган шатранж ўйи-нининг моҳиятини очиб беради, ўзи «нард» ўйинини кашф этади. Унинг ҳомийлигида санъат, адабиёт ривож топади, Эрон б-н Ҳиндистон ўртасида элчилик алоқалари ўрнатилади, «Калила ва Димна» шу вақтда Эронга кел-тирилади. Ануширвон вафотидан сўнг фитна туфайли валиаҳд Хурмузд Б.ни қатл эттиради. Б. «Ганжи шоҳий» («Шоҳ хазинаси») номли панднома яратган. Сосонийлар даврига мансуб «Шатранж-нома» китобида Б. образи берилган. Фирдавсийнинг «Шоҳнома», Низо-мийнинг «Хамса» асарида, қад. ҳико-ятлар мажмуи — «Жоме ул-ҳикоёт» ва б. асарларда Б. зукко давлат арбоби, маъ-навият, илм-фан ҳомийси сифатида тилга олинади. У Шарқ халқлари ҳико-ятида анъанавий образга айланган. БУЗУҚ ЕР — тоғ олдиларининг баъзи жойларида учрайдиган деҳқончиликда фойдаланиш учун яроқсиз ўр-қир ер. Б. е. асосан сув ўтказмайдиган гил жинсларни сел ювиб кетишидан пайдо бўлади. Баъ-зан юриб бўлмайдиган тик ён бағир ҳам Б. е. дейилади. Ўзбекистонда Сурхондарё ви-лоятининг Бойсун, Шеробод туманлари-да, Самарканд вилоятидаги Октоғнинг жан. ён бағрида, Туркманистонда Копет-доғнинг ғарбий ён бағрида, АҚШда Қоя-ли тоғларнинг шаркий этагида учрайди. Инглизча бедленд деб аталади. БУЗУҚЛИК (машинасозликда) — техник қурилмаларнинг лоақал битта ёки қўшимча параметрлари белгиланган техник ҳужжатларда кўрсатилган талаб-ларга мое келмайдиган ҳолати. Ишла-май қолишлик ёки шикастланиш на-тижасида қурилма Б. ҳолатига ўтади. Асосий параметрлардан камида битта-си рухсат этилган чегарадан чиққанда қурилманинг шикастланиши натижа-сида у фақат қўшимча параметрлар бўйича техник талабларга мое келмайдиган бўлса, қурилма ишлаш қобилия-тини йўқотмаслиги ҳам мумкин. Mac, радиоприёмникнинг асосий параметрлари берилган чегарада бўлиб, шка-лани кўрсатадиган лампочкаси куйса, у ишлайверади. Б. таъмирлаш (тузатиш) орқали бартараф қилинади. БУИ (буей, чжунцзя, ўзларини йой деб атайдилар) — Жан. Хитойдаги халқ. Аҳолиси 2,7 млн.дан зиёд киши (90-й.лар ўрталари). Тай тилида гаплаша-дилар. Диндорлари — буддавийлар, христианлар ҳам бор. Асосий машғулот-лари деҳқончилик (шоликорлик).
БУИЙЛАР СУЛОЛАСИ - қ. Бувай-ҳийлар.
БУЙ (голландча boei) — маълум шакл ва рангли сузиб юрувчи белги (қалқо-вуч) ёки белгилар. Кемалар қатнови хавфли жойларни ўраш учун ишлати-лади. Унда ёруғлик, товуш ёки радио-сигналлар бериш қурилмаси бўлиши мумкин. Б. белгилари бир-бирига боғ-лаб қўйилади, окиб кетмаслиги учун қирғоққа ёки сув тубига занжир б-н маҳкамланади. Сув остида қандайдир нарса (мае, якорь, балиқ овлаш тўри ва б.) борлигини билдириш учун ҳам Б. ўрнатилади.
БУИВОЛЛАР (Bubalus) — қувушшох-лилар оиласига мансуб жуфт туёқли-лар уруғи. Танасининг уз. 100—290 см, думи 15—90 см, бўйи 62—180 см, оғирлиги 150—1200 кг. Гавдаси йўғон, бўйни ва оёклари калта ва кучли. Жуни калта ва сийрак, думининг учида шо-кила ҳосил қилади. Буқасининг бўйни остида териси осилиб туради. 3 тури: аноа, Осиё буйволи ва Африка буйво-ли бор (баъзан 3 та ҳар хил уруғга ки-ритилади). Осиё, яъни Ҳинд буйволи (В. arinee) шохининг уз. 2 м гача, ўроққа ўхшаш эгилган; асоси кенгайган; Осиё (Ҳиндистон, Мьянма, Хитойнингжан. да, Ҳиндихитой я.о., Калимантано) ва Филиппиннинг Минданао о.да (мин-данао кенжа тури) тарқалган. Баъзан Минданао буйволи алоҳида тур (В. mindorensis)ra киритилади. Африка буйволи (В. caffer) Саҳрои Кабирдан жан. роқда тарқалган Б. ўрмонлар ва чака-лакзорларда, паеттекислик ва тоғли ҳудудларда яшайди. Битта, баъзан 2 та бола туғади. Осиё буйволи хонакилаш-тирилган, Жан. Осиё, Африка, Жан. Европа ва Кавказда сути учун, баъзан ишчи ҳайвон сифатида боқилади. Осиё буйволи баъзан арни ёки Ҳиндистон буйволи, Африка буйволи эса каффер ёки қора буйвол деб ҳам аталади. Филиппин ва Осиё Б. Табиатни муҳофаза қилиш халқаро иттифоқи Қизил ки-тобига киритилган.
Африка буйволи.
БУЙДАШХОН, Буйлашхон, Бойдашхон (7—1560) — Жўжихон авлодларидан бўлмиш Катта жуз хони. Б. ўз ҳукмронлиги даврида Мовароун-наҳрга тез-тез бостириб кириб, маҳал-лий аҳолини талон-тарож қилиб тур-ган. Чунончи, у 1560 й. 20 та қозоқ сул-тонига бош бўлиб, Фарғона водийсига тўсатдан бостириб кирган-да, бир қан-ча қишлоқларни талагач, Ахсикат ш. томон йўл олган. Шунда Ўрта Осиёда Махдуми Аъзамдан кейин нақш-бандийлик тариқатига етакчилик қи-лаётган Лутфуллоҳ Чустий халқни Б.га қарши оёққа турғизиб, жангга етак-лаган. Натижада Б. бошлиққозоқсул-тонлари қўшини Ахсикат бўсағасида-ги жангда бутунлай тор-мор келтирил-ган. Б.нинг ўзи эса шу жангда ўлди-рилган.
Б. авлодлари 19-а.нинг охирлари ва 20-а.нинг бошларида Еттисув вилояти-нинг Авлиёота (Жамбул), Сирдарё ва Верний (Олмаота) уездларида яшаган. БУЙНАКСК (1922 й.гача Темирхон Ш ў р а) — РФ Доғистон Республика-сининг марказий қисмидаги шаҳар. Катта Кавказ тоғининг шим. этаклари-да жойлашган. Т.й. станцияси. Аҳолиси 58,8 минг киши (1999). Б.да озиқ-овқ-ат саноати корхоналари, кўн пойаб-зал к-ти, трикотаж ф-каси, агрегат ва шина ремонти з-длари, драма театри бор. Б.да Шим. Кавказдаги энг йирик маежид ва мадрасалар жойлашган. 19-а. бошларида Россия Доғистонни босиб олгач, Б.га 1834 й. қалъа сифатида асос солган.
БУЙРАК — одам ва умуртқали ҳайвон-ларда сийдик ҳосил қилувчи ва уни ажратувчи жуфт аъзо; ловия шаклида, қорин бўшлиғининг орқа томонида, умуртқа поғонаси бел қисмининг икки ёнида жойлашган, қорин парда Б.лар-нинг олд юзасини қоплаб туради. Олд ва орқа юзалари яссиланган, ҳар бир Б.нинг бўйи 10—12 см, эни 6 см, йўғонлиги 3—4 см, оғирлиги ўртача 140—150 г. Ўнг Б. тепасида жигар бор-лиги туфайли, чап Б.ка нисбатан бир оз пастроқца ётади. Б.нинг юқори учи умуртқага яқин, пастки учи эса умурт-қадан узоқроқ бўлади. Б.нинг умурт-қага қараган ички томони ўртасида ботик жой бўлиб, у Б. дарвозаси дейилади. Б.нинг ботиқ юзасига буйрак жоми тақалиб туради. Б. дарвозасидан Б. артерияси ва нервлар кириб, вена, лимфа томирлари ва сийдик йўли чи-қади. Буларнинг ҳаммаси биргаликда Б. о ё қч а с и деб аталади. Б. ичида буйрак усти безлари бор. Моддалар алмашину-ви натижасида ҳосил бўладиган чиқин-ди ва зарарли моддалар организмдан Б.

БУЙРАК ДИАБЕТИ
Буйрак (тўқи-маси қисман олиб ташлан-ган): / — пўст-лоқ моддаси; 2
—  буйрак пи-рамидалари;  3
—  буйракнинг катта косача-лари; 4 — буйрак жоми; 5 — сийдик йўли; 6
—   буйрак то-мирлари (артерия ва вена).
орқали чиқиб кетади. Шу б-н бирга Б. организм учун зарур миқдордаги сув ва минерал тузларни сақлаб, ташка-рига чиқармай қўяди, организмнинг ички муҳитини таъминлайди. Б. сийдик б-н биргаликда сийдикчил (мочевина), сийдик кислота, тузлар ва сувни чиқа-риб туради. Б.да биологик фаол модда-лар (ренин, простогландин ва б.) ҳосил бўлиб, улар қон таркиби, қон ивиши ва кон босимини маромга со-либ туради. Б.ни фиброз парда, ёг кап-суласи ва бириктирувчи тўқимадан иборат фасциялар ўраб, ушлаб туради. Б. пўстлоқ ва мағиз қисмдан иборат. Пўстлоқ қисмининг қалинлиги 4—13 мм келади. Бу қисм остида мағиз кис-ми жойлашган; у 12—15 та конуссимон Б. пирамидаларидан иборат. Ёндош пи-рамидалар орасига пўстлоқ қисм суқи-либ кирган бўлиб, Б. устунчаларини ҳосил қилади. Пирамидалар ўртача 1 млн. майда каналча (нефрон)лардан иборат, шу нефронларда сийдик ҳосил бўла-ди, бунда суюклик қондан сизиб ўта-ди (фильтрланади), қайта сўрилади ва секреция рўй беради. Ҳар бир нефрон Б. таначалари б-н сийдик каналчала-ридан иборат. Сийдик Б. таначаларида фильтрация йўли б-н пайдо бўлади. Б. таначаси қўш деворли капсула (Шум-лянский—Боумен капсуласи) бўлиб, деворлари орасида ёриқсимон бўшлиқ бор; сийдик чиқувчи найча (каналча) шу бўшлиқдан бошланади. Капсулада майда қон томирлар коптокчаси (ка-лаваси) бор. Сийдик каналчаларида бирламчи сийдик қайта сўрилади, кон-центрацияси ошади ва шаклланган сийдикка айланади. Сийдик каналча-лари қўшилиб, йирикроқ йиғувчи ка-налчалар ҳосил қилади. Сийдик канал-чалардан Б.нинг аввал кичик, кейин катта косачаларига ва ниҳоят Б. жоми-га ўтади, ундан сийдик йўли орқали қовуққа қуйилади. Б.дан ўртача 1,5 л сийдик ажралиши учун организмдаги қон Б.дан бир кеча-кундузда ўртача 360
марта ўтиб, етарлича тозаланиб туради. Бунинг учун Б.ка келадиган қон миқдори ва босими доимо етарли бўли-ши керак. Агар қон босими пасайиб Б.ка қон кам келса, у ренин модда ажратиб қон босимини оширади. Бу ҳолат сурункали қайтарилса, қон томирлар деворининг сикилиши туфайли қон босими кўтарилиб, Б. босими пайдо бўлади. Б. ривожланишида нефрон найчасининг учи берк бўлса, буйрак истисқоси кузатилади. Буйрак касал-ликларини нефрология ўрганади. БУЙРАК ДИАБЕТИ - к Диабет. БУЙРАК ЕТИШМОВЧИЛИГИ -буйрак фаолиятининг пасайиши син-дроми. Тўсатдан (ўткир) ёки секин-аста (сурункали) рўй беради. Кўп қон йўқо-тиш, механик шикастланиш туфайли қон босимининг пасайиб кетиши ёки беморнинг қон гуруҳига мое келмай-диган қон қуйиш, ток уриши, септик аборт ва б.; дорилар ва б. металл тузла-ридан заҳарланиш оқибатида буйрак паренхимасининг шикастланиши; сийдик йўлининг ўсма ёки буйрак тошла-ри б-н бекилиб крлиши, шикастланиш туфайли иккала буйрак зарарланиши ўткир Б. е.га сабаб бўлиши мумкин. Ўткир Б. е.да буйрак фаолияти, хусу-сан азот, сув-туз ва б. моддалар алма-шинуви издан чиқади, бунда сийдик кам ажралади, огир ҳолларда бутунлай ажралмай қолади (анурия, уремия). Қон-да сийдикчил (мочевина) микдори кўпаяди, организмнинг сийдикдан за-ҳарланиши кузатилади; тери ости, қорин ва кўкрак қафасида суюқлик тўпланади (сувдан семириш). Сурункали Б. е. асосан буйрак ва сийдик йўли-нинг узоқ давом этадиган касалликла-ри (гломерулонефрит, пиелонефрит, сил, буйрак-тош касаллиги ва б.) оқибати бўлиб, буйрак тўқимасининг бужма-йиши (нефросклероз) ёки халтасимон кенгайиши (гидронефроз) б-н давом этади. Ташналик, оғиз қуриши, тери қурукшаб қичишиши, қусиш, камқон-лик; нафас аъзолари, юрак-томирлар ва меъда-ичак фаолиятининг бузили-ши аломатлари кузатилади. Сийдикнинг нисбий зичлиги камайиб, миқдори эса ортади.
Д а в о с и : ўткир Б. е.да бемор касал-хонада даволанади («сунъий буйрак» аппарати б-н қон тозаланади, кисло-та-ишқор, сув-туз алмашинуви рост-ланади); сурункали шаклида парҳез ва дори-дармонлар қўлланилади, гемодиализ ўтказилади. Кечиктирилган ҳоллар-да буйрак кўчириб ўтказилади (қ. Трансплантация).
БУЙРАК САНЧИҒИ   - буйракнинг айрим касалликлари белгиси. Бирдани-
га белда қаттиқ оғриқ туради, баъзан у чов соҳасига, сонга, жинсий аъзолар-га тарқалади. Оғриқнинг зўридан бемор ўзини қўйгани жой топа олмай қолади. Баъзан санчиқ вактида касал бот-бот сияди (бу тошнинг сийдик найининг қовуқ олди ёки қовуқ ичида тургани-ни билдиради), қайт қилади, ел чиқ-майди, қорни дам бўлади, ҳарорати кўтарилади, тахикардия, қонда лейкоцитоз, ЭЧТ тезлашади. Б.с. кўпинча сийдик-тош касаллигида, сийдик йўлларида тузлар тўпланиб қолганда, гидронефроз, нефроптоз, буйрак сили ҳамда сийдик найи ва буйракнинг бош-қа касалликлари натижасида юзага келади. Б.с.ни ўзга хасталиклардан фарқ-лашда урография жуда қўл келади. Сан-чиқ қаерда ва қай тарзда бўлишидан қатьи назар дарҳол тез ёрдам чақириш лозим. Чунки қорин бўшлиғининг бош-қа ўткир жарроҳлик касалликларида ҳам шундай санчиқ бўлиши мумкин. Бундай ҳолларда касалликни аниқла-масдан туриб, ўз билгича иссиқ ёки турлича дори-дармонлар қилиш яра-майди, акс ҳолда тузатиб бўлмайдиган оғир асоратларга олиб келиши мумкин. «Тез ёрдам» келгунча папаверин, но-шпа ёки платифиллин таблеткаларини бериш ёки инъекцияларини қилиш мумкин.
БУЙРАК УСТИ БЕЗЛАРИ (glandula syprarenalis) — одам ва умуртқали ҳай-вонларнинг ички секреция бези; иккала (ўнг ва чап) буйрак устида жойлашган жуфт без (номи шундан келиб чиққан). Унинг олди, орқа ва пастки юзалари фарқ қилинади, оғирлиги 3— 5г. Б. у. б. ташқи—пўстлоқ қавати (адренокортикал без) ва ички — ма-ғиз қавати (адренал без)дан иборат бўлиб, ҳар иккала қават структу-раси ва функцияси алоҳида ички секреция безлари ҳисобланади. Пўстлоқ қавати кимёвий тузилишига кўра сте-роидлар қаторига кирадиган, таъсири жиҳатдан фарқ қиладиган 3 хил гормон ишлаб чиқаради, ширалари конга шимилади. Минералокортико-идлар (альдостерон, кортикостерон, дезоксикортикостерон) — минерал алмашинувини бошқаради, буларнинг энг фаоли альдостерон организмда сув-туз алмашинуви жараёнига таъсир этади. Гл юкокортикоидлардан гидрокортизон оқсил, ёғ ва углевод алма-шинувида қатнашади, организмнинг касалликка қаршилик кучини ошириб, яллиғланишнинг тез тузалишига олиб келади. Б. у. б. пўстлоқ каватининг жинсий гормонлари — андрогенлар ва эстрогенлар жинсий безлар фао-лиятини бошқаради, болалик даврида
БУКЕЙИЙЛАР

жинсий аъзоларнинг ривожланишини таъминлайди; балоғат ёшига етганда бу гормоннинг аҳамияти камаяди. Буйрак усти безлари мағиз қаватида адреналин ва норадреналин гормонлари ишлана-ди. Улар нерв охирларига таъсир этиб, юрак-томир системаси ишини тартиб-га солиб туради. Б. у. б.нинг шикастла-ниши турли касалликлар (мае,  касаллиги)га олиб келади. Б. у. б. фа-олиятини нерв системаси ва бош мия пўстлоғи идора этади. БУЙРАК ЯЛЛИҒЛАНИШИ - қ. Нефрит.
БУЙРАК-ТОШ КАСАЛЛИГИ, неф-ролитиаз — буйрак ва сийдик йўлла-рида тош (конкремент) ҳосил бўлиши б-н кечадиган касаллик. Бир ёки икки томонлама бўлади. Брлаларга нисбатан катталар орасида кўпроқучрайди. Орга-низмда витаминлар етишмаслиги, кам-қонлик, оқсиллар танқислиги, меъ-да-ичак касалликлари, қалқонсимон без ёнидаги безчалар фаолиятининг ку-чайиши, пиелонефрит, буйракдан сийдик оқими қийинлик б-н ўтадиган бо-шқа касалликлар оқибатида моддалар алмашинувин\тт бузилиши сабаб бўла-ди. Ирсий омилларнинг ҳам аҳамияти бор. Касаллик асосида оқсил ўлаксаси атрофига сийдикда қийин эрийдиган туз кристаллари ёпишиб, микролитлар ҳосил қилиши ётади; улар аста-секин катталашиб, тошларга айланади (мае, урат кислота тузларидан уратлар, кальций оксалатдан эса оксалат тошлари ва ҳ. к.). Тош ўлчамлари катталаша бориб, буйрак косачаси ёки жомига тиқилиб, сийдик димланиши рўй берганда, ўзига
Буйрак (ўртасидан узунасига кесилган): / — тошлар ҳосил қилган бўшлиқлар; 2 ■ буйракдан олинган тошлар.
хос клиник манзара кузатилади. Бел-нинг ўнг ёки чап тарафида қаттиқ сан-чиқ пайдо бўлиб (қ. Буйрак санчиги), у жинсий аъзоларга, соннинг олд юза-сига тарқалади. Санчиқ бир неча ми-нутдан бир неча соатгача давом этади. Баъзан оғриқ сует бўлиб, жисмоний иш қилганда, сакраганда, транспорт сил-китганида, тош жойидан силжиб, сийдик найига ёки қовуққа ўтганида оғриқ кучайиши ва бунда микрогематурия макрогематурияга айланиши мумкин. Болалар серхархаша бўлиб, безовтала-нади, қорни ёки киндик атрофини кўрсатиб, чинқириб йиғлайди, сийдикда лейкоцит ва эритроцитлар бўлади. Ультратовуш (УТТ) ёки рентген тек-ширувларига асосланиб ташҳис қўйи-лади. Тошнинг ўлчами сийдик найидан чиқа олиш даражасида бўлса, уни эри-тувчи дорилар, гиёхдар ва парҳез ёр-дамида даволанади. Литотриптор ёрда-мида тошни майдалаб, сийдик йўлла-ридан чиқариб юбориш тобора кўп қўлланилмоқца. Зарурий ҳолларда жар-роҳлик усулида тош буйракдан олиб ташланади.
БУЙРУҚ — 1) якка ҳокимликка асос-ланган ҳуқуқий ҳужжат. Муайян муас-саса ёки бошқа тур ташкилот олдида турган асосий ва кундалик вазифалар-ни ҳал қилиш мақсадида қўлланилади. Б.нинг асосий матни асословчи (ки-риш) ва фармойиш қисмларидан тар-киб топади. Асословчи (кириш) қис-мида Б.дан мақсад, шарт-шароитлар, сабаблар кўрсатилади, асос қилиб оли-наётган Б. ҳавола қилинади (номи, ра-қами, санаси ёзилади). Баъзи Б.ни асос-лашга ҳожат бўлмаслиги мумкин, бун-дай ҳолларда улар тўғридан-тўғри фармойиш қисми б-н ҳам берилаверади; 2) Қуролли Кучларда бошлиқнинг ўз қўл остидагиларга ёзма ёки оғзаки ра-вишда берган фармойиши; бу фармойиш бўйсунувчилар учун қонун ҳисоб-ланади.
БУЙРУҚ ГАП — гап тури. Коммуни-катив вазифасига кура буюриш, илти-мос, маслаҳат маънолари ифодасини англатади (мае, «ҳаммасини айтиб бер», «менга узатиб юборинг», «сиз ўғлим, отангизнинг айтганини қилинг»). Б. г.лар ҳаракатни бажариш-бажармас-лик ҳақида буюриш, ундаш, истак каби маънолар ифодаловчи майл (буйруқ-истак майли)га ҳам эга («айт», «айт-син», «айтгин», «айтинг»). Б. г. кесими вазифасида кўп ҳолатда буйруқ феъли келади ёки махсус буйруқ интонация-сига эга бўлади (мае, «Сен сув сеп, сен супур», «Кўча ҳаракати қоидала-рига риоя қилинг!»). Б.г.лар мурожаат этилишига кўра объектга ёки субъект
(сўзловчи)нинг ўзига қаратилган бўли-ши мумкин (мае, «ҳар бир ўтган, кет-ганни кузатиб тур», 2-шахс, бирлик. «Зокир ўзига-ўзи шундай деди: буни ҳеч кимдан ёрдам олмай ўзинг удда-ла!»). Баъзан, Б.г.лар умуман мулоқот-да иштирок этмаган шахсга ҳам қара-тилган бўлади («Болалар футбол, қиз-лар теннис ўйнасин!»). БУКАРАМАНГА — Колумбия шим.-шарқидаги шаҳар. Сантандер департа-ментининг маъмурий маркази. Аҳоли-си 350 минг кишидан зиёд (1990-й.лар ўрталари). Т.й. орқали Магдалена даре водийсига чиқилади. Пахта, пилла, кофе, тамаки, шакарқамиш етиштири-ладиган р-н маркази. Тамаки, тўқима-чилик, озиқ-овқат, цемент корхона-лари, ун-т бор. Б.га 1623 й.да асос со-линган.
БУКЕЙ ЎРДАСИ (Ички Ўрда) - Россия империясига қарам қозоқ хонлиги (1812—47). Урал ва Волга дарёлари ора-лиғидаги ерларда ташкил қилинган. Қозоқ султонларидан Нуралихон 1749 й. Кичик жуз (Кичик Ўрда) га хон бўлгач, мамлакатда ҳокимият учун аёв-сиз кураш бошланган. Шунда Аштар-хон (Астрахон) казак полки команди-ри Попов тахтдан умидини узган Ну-ралихоннинг ўғли Букейга Урал ва Волга дарёлари оралиғидаги даштлар-га кўчиб ўтиш учун чор ҳукуматидан ижозат сўрашни маслаҳат берган. Бу-кей 1799 й. шундай қилган. Россия им-ператори Павел I рухсат бергач (1801), Букей ўз тарафдорлари (5 минг ўтов, 22 мингдан ортиқ киши) б-н мазкур даштларга кўчиб ўтган. 1812 й. чор ҳуку-мати Букейни хон этиб тасдиқиаган. Букей вафот этгач (1815), Б.Ў.ни унинг укаси Шиғай идора қилган (1815—23), ундан кейин тахтга Букейнинг ўғли Жангер (1823—45), сўнг Жангернинг ўғли Соҳиб Гирей ўтирган (1845—47). Соҳиб Гирей вафот этгач, чор ҳукума-ти хонлик ҳокимиятини бекор қилиб (1848), Б.Ў. бошқарувини рус чинов-никларидан иборат Мувақкат кенгаш-га топширган. Б.Ў. 1876 й. Аштархон (Астрахон) губерняси таркибига қўшиб юборилган.
БУКЕЙИЙЛАР— 19-а.нингбошлари-да Урал ва Волга дарёлари оралигида-ги даштларга кўчиб келиб, Букей Ўрда-сыни барпо қилган Кичик жуз қозоқ-ларининг бир қисми. Б. 1885 и. 237 минг киши бўлган. Улар адай, жаппас, бой-боқти, тана, берш, черкеш, маскар, иссиқ, эсонтемир, олача, қизил қурт, тоз, тама, кердери, тобин, ките каби қозоқ уруғлари вакилларидан иборат булиб, 20-а.нинг 1-ярмида қозоқ хал-қи таркибига кирган.

БУКИЛМА
БУКИЛМА, эгилма (геол.да) — Ер пўстининг чўккан ёки эгилган жойла-ри. Чўкинди, чўкинди-вулканоген ёки вулканоген жинслар б-н тўлган бўла-ди; қ. Тектоник букилмалар. БУКИНИСТ (франц. bouquin — қад. китоб сўзидан) — қ. Саҳҳоф. БУКИШ — ёғоч ёки металл заготовка ^хом ашё) га ёки буюм қисмларига бу-кик шакл берадиган болғалаш, штамп-лаш операциялари. Эгувчи куч таъси-рида заготовка деформацияланади (бу-килади), ташқи қатлами чўзилади, ичкиси эса қисилади. Б. букиш машина-си, букиш станоги ёки қўлда амалга оширилади. Б.га букишнинг ўзи (букик шакл ҳосил қилиш), профиллаш (бур-малар ҳосил қилиш, эгиш), металл ли-стларни букиб ва пайвандлаб пайванд трубалар олиш, пружина ўраш ва б. ки-ради.
БУКИШ МАШИНАСИ (машинасоз-ликда) — ёгоч ёки металл заготовка (хом ашё, лист, труба)ни совуқлайин ёки қиздириб букиш учун мўлжаллан-ган қурилма. Универсал Б.м.нинг уч ва тўрт валикли (ротацион), траверсаси буриладиган, роликли, андазаси ёки ричаги буриладиган хиллари бор. Қа-линлиги 40—50 мм дан ортиқ заготов-калар қиздириб, бундан юпқалари со-вуқлайин букилади. Листли прокат тўғри чизиқли ҳаракатланувчи лист букиш машиналари (пресслар)да, траверсаси буриладиган ва ротацион ма-шиналарда, сортли прокат ва трубалар роликли Б.м.да букилади. Полоса, бур-чаклик, квадрат, дойра ва б. сортли прокатлардан ясалган деталларни букиш, тўғрилаш ва штамплаш учун го-ризонтал букиш-штамплаш пресслари (бульдозерлар), тўғрилаш пресслари ишлатилади. Калибрланган симлар ёки ленталардан ясаладиган майда буюм-лар (шплинт-лар, скрепка-лар, радиоаппаратура де-таллари ва б.) букиш ав-томатларида тайёрланади.
Букиш машина-си: а — лист бу-кадиган кри-вошипли пресс; 6 — труба букиш машинаси.
БУКИШ СТАНОГИ - ёғочни букиб зарур шакл берадиган қурилма; иши ёғочнинг пластик хоссасидан фойдала-нишга асосланган. Ёғоч Б.еда букил-ганда ёғоч зарралари орасидаги боғла-ниш бузилмагани, яъни ёғоч толала-рига зарар етмагани ҳолда барқарор эгри чизиқ шаклидаги деталь ҳосил бўлади. Ёғочнинг жинсига қараб, у пресслаб ёки прессламай букилади. Б.с. га алмашинадиган андаза ўрнатиб, металл шинанинг олд учи б-н бирикти-рилади. Андаза ишлов бериладиган за-готовкага керакли (эгри чизиқли)шакл бериш учун хизмат қилади. Пресслаб бу-кишда қисувчи ролик букиш жараёнида заготовкани толасига кўндаланг тарз-да пресслайди. Прессламай букишда қисувчи ролик олиб қўйилади ёки ёни-га сурилади. Букишдан олдин заготов-кага гидротермик (суюклик-иссиклик) ишлови берилади. Б.с. мебель, чанғи, ғилдирак ва б. буюмлар ишлаб чика-ришда кенг қўлланилади. БУКЛЕТ (инг. booklet — айнан китоб-ча), буклама — яхлит (бир) табоқ қоғозга босилиб, 2 ва ундан ортиқ са-ҳифаларга букиладиган нашр тури (йўл кўрсаткичлар, маълумотномалар ва б.). БУКОВ (Bukov) Емилиан Нестерович (1909.27.7- Жан. Бессарабия - 1984) — Молдавия халқёзувчиси (1982). Бухарест ун-тини тугатган (1936). Илк ижодида жамият кескин танқид қилинган, инқилобий кураш руҳи куч-ли («Меҳнат қайнайди», 1932; «Қуёш нутқи», 1937; «Хитой», 1938 ва б. шеър-лар тўпламлари). Кейинчалик Б. ва-танни, молдаванлар ҳаётидаги ўзга-ришларни куйлаган («Мен сени кўряп-ман, Молдавия», 1942; «Днестрда ба-ҳор», 1944; «Менинг мамлакатим», 1947 ва б.). «Бугун ва эрта» (1965) шеърлар тўплами, «Реут шаҳри» (1965) шеърий роман, «Қалб учқун-лари» (1965) ҳикоялар тўплами ҳамда «Магистрал» (1969) романи бор. «Она» ҳикояси, «Ёшларга», «Апрель», «Бугун ва эрта», «Ўтмиш ва истиқбол» шеърлари ўзбек тилига таржима қилинган. Молдавия давлат гимнининг муаллифи (ҳамкорликда). БУ-КРАА — Сахрои Кабирнинг шим. қисмидаги кон, дунёдаги энг катта фосфорит конларидан. 1973 й.да ишга туширилган. Кон юқори бўр даври гил-кремний-оҳактошли жинсларида жой-лашган. Саноат миқёсида уюмлари до-надор фосфорит қатламларидан (қалинлиги 2—6 м) тузилган. 50—90% фосфат доналаридан ва фауналарнинг фосфатлашган қолдиқ қўшимчалари (моллюска, фораминифера, рептилия, баликлар)дан иборат. Р2О5 микдори 30—
33%. Фосфоритларда ҳар доим кўп миқ-дорда (0,005—0,07%) уран, гоҳо нодир ер элементлари (0,07—0,3% гача) ва пирит учрайди. Фосфоритнинг умумий захираси қарийб 10 млрд. т га тенг. Кон-нинг асосий маркази — Бу-К. БУКРИ БАЛИҚ, горбуша (Опсог-hynchus gorbusha) — лососсимонлар оиласига мансуб балиқ. Асосан, Тинч океанининг шим. қисми ва қисман Шим. Муз океанида тарқалган. Танаси-нинг уз. 60—70 см, кўпинча 45—50 см, оғирлиги 1,5—1,7 кг гача боради. Яшаш даври жуда қисқа, ҳаёти давомида фа-кат бир марта увилдириқ ташлайди. Урчиш пайтида денгиздан дарёларга, хусусан, Япон денгизига қуйиладиган дарёларга (кўпроқ Амурга) катта гала бўлиб, юқори оқимгача сузиб боради. Дарёларнинг тиниқ, кислородга бой бўлган юқори оқимида сув тубида ков-ланган чуқурларга урғочиси 1500—2000 тагача увилдириқ ташлайди. Эркаги увилдириқ устига уруғларини сепади. Урғочи ва эркак балиқлар урчигандан сўнг нобуд бўлади. Тухумдан чиққан чавоқлар дарё оқими б-н денгизга ту-шиб, вояга етади.
БУКРИ ПАШШАЛАР, намчил пашшалар (Ceratopogonidae) — қўшқанотлилар оиласи. Уз. 0,5—4 мм, танаси букри, хартуми узун, канотла-' ри кўпинча тангачалар б-н қрпланган. 4 мингга яқин тури маълум. Ўзбекис-тонда Culicoides ва Leptoconops уруғ-ларига мансуб 60 тури таркалган. Ур-ғочиси сув устида ўсадиган ўсимлик баргларининг остки томонига 75—120 та тухум қўяди. Қуртлари соҳил яқини-даги балчиқда, нам қумли жойларда ривожланади. Кўпчилик турларининг урғочиси иссиққонли ҳайвонлар ва одам қонини, айрим турлари ҳашарот-лар гемолимфасини сўради. Эркакла-ри, айрим турларининг урғочиси гул нектари б-н озиқланади. Қуртлари детрит, сув ўтлари, тубан замбуруғлар, ўлик ҳайвонлар мурдаларининг парчалари б-н озиқланади. Б. п. шим. ҳудудларда айниқса кўп учрайди, чўл минтақаси-да қудуқпар ва б. сув манбалари яқинида тарқалган бўлиб, гнус компонентлари-дан бири ҳисобланади, эрталаб ва кеч-қурунлари фаол қон сўради; онхоцер-коз, гемоспоридиоз, филяриоз, япон энцефалити, туляремия каби касаллик-ларнинг қўзғатувчиларини тарқатиши мумкин.
БУКРИЛИК, букирлик — умуртқа поғонасининг қийшайиб, дўппайиб чиқиб қолиши. Б.ка бир ёки бир нечта умуртқаларнинг лат ейиши, сил, рахит ва б. касалликлар туфайли шикаст-ланиши (қ.   Спондилит), шунингдек

гўдакни жуда эрта ўтиришга ўргатиш сабаб бўлади. Б. одатда кўкрак қафаси-ни}|г қийшайиши б-н кечади. Умуртқа поғонасининг сили оқибатида келиб чиққан Б.да беморни оғриқ, иситма бе-зовта қилади, баъзан букри бўлган жой-дан йиринг оқиб, бир неча йилгача бит-майди. Б.нинг олдини олиш учун шика-стланган умуртқани ўз ўрнига тушириш, корсет тақиш, махсус жиҳозланган ка-равотлардан фойдаланиш тавсия этила-ди. Болаларни барвакт ўтқизмаслик, орқа мускулларини массаж қилиб туриш ке-рак. Даво Б.ка сабаб бўлган асосий ка-салликни даволашдан иборат. БУЛАВАЙО — Зимбабве жан.-ғарби-даги шаҳар. Матопо кряжи этагида. Шим. Матабелеленд провинцияси маъмурий маркази. Аҳолиси 621 минг киши (1992). Муҳим т.й. тугуни. Халқаро аэропорт бор. Савдо-саноат маркази. Қ.х. машинасоз-лиги з-ди, озиқ-овқат, тўқимачилик корхоналари, шина и.ч., мебель сано-ати ф-калари, техника коллежи, Зимбабве миллий музейи бор. Б. атрофида олтин, хром, кўмир, қўрғошин, мис, никель қазиб чиқарилади. Шаҳарга 1893 й.да асос солинган.
БУЛАВИН ҚЎЗҒОЛОНИ - Дон, Сўл қирғоқ ва Слобода Украинаси ва Ўрта Волгабўйида Дон казаги К. А. Булавин (тахм. 1660—1708) раҳбарлигида чор ҳукуматига қарши кўтарилган деҳқон-лар ва казаклар қўзғолони (1707—09). Қўзғолончилар Черкасск, Царицин ва б. шаҳарларни қўлга олдилар. В. В. Дол-горукийнинг жазо армияси томонидан улар бир неча марта мағлубиятга уч-рагач, бой казаклар қўзғолондан чет-лашишган. К. А. Булавин хоин ясовул С. Ананьин томонидан Черкасскда ўлдирилган (1708). Ўрта ва Қуйи Вол-гада қўзғолон 1709 й. бошигача давом этган.
БУЛАЕВО — Қозоғистоннинг Шим. Қозогистон вилоятидаги шаҳар (1969 йдан). Т.й. станцияси. Аҳолиси 11,9минг киши (1999). Синч уйсозлиги з-ди, ти-кувчилик ф-каси, озиқ-овқат корхоналари бор.
БУЛАНЖЕРИТ (француз минералоги Ш. Буланже номи б-н аталган, 1849) — минерал. Кимёвий формуласи Pb5Sb4SM. Моноклин сингонияли. Узун игнаси-мон ва кўпинча толасимон ёки шуъла-симон тузилишли агрегатлар. Ранги кумушсимон кулранг, металлсимон ялтирайди. Қаттиқдиги 2,5—3. С.оғ. 5,8— 6,2. Б. мураккаб полиметалл формация-ларнинг рудали томирларида учрайди. Б. конлари РФ (Урал), Украина (Донбасс), Франция, Швеция, Чехия, АҚШ ва Германияда топилган. Ўзбе-кистонда Б. полиметалл (Олмалиқ,

Ёнғоқли), висмут (Устасарой), марги-муш (Бурчмулла), молибден (Чавата) конларидан топилган. Б. иккинчи да-ражали қўрғошин рудаси. БУЛАТ (форс, пўлод — пўлат) — тар-кибида темир ва углероддан бошқа элементлар деярли бўлмайдиган жуда қаттиқ эластик қуйма пўлат. Ўзига хос тузилишига эга, сирти «нақш»ли жи-лоланиб туради. Илгари Ҳиндистон, Ўрта Осиё, Эрон ва Сурияда (Дамашқ пўлати номи б-н) тайёрланган; ундан, асосан, ғоят пишиқ ва ўткир тиғли қилич, ханжар ва б. буюмлар ясалган. Қадимда Б. тайёрлаш усули сир сақла-ниб келинар эди. Унинг сирини рус металлурги П. Аносов (1799—1851) очди. Техникада Б. пўлати деб юрити-лади.
БУЛАТОВ Митхат Сагадатдинович (1907.18.4, Тобольск) — меъмор, тад-қиқотчи. Ўзбекистонда хизмат кўрсат-ган бинокор (1970). Меъморлик д-ри (1974). Ленинград муҳандислик қури-лиш ин-тини битирган (1934). 1937 й. Тошкентга келиб, шаҳардаги кўпгина маъмурий, турар жой биноларини лойи-ҳалашда қатнашган. Тошкент ш. бош меъмори (1940—64). Узбекистан Меъ-морлар уюшмаси бошқарувининг раи-си (1955—64). 1964 й.дан Ҳамза номи-даги Санъатшунослик и. т. институтида илмий ходим, замонавий меъморлик бўлими мудири (1967—91). Самарқанд (1937—38), Фарғона, Қўқон, Когон. Янги Урганч (1938—39), Тошкент (1952—54)ни реконструкция қилиш бош режаси муаллифи. Асосий ишла-ри: «Пахтакор» стадиони (1953—57), «Тошкент» меҳмонхонаси (1955—57), Самарқанддаги Навоий ва Жомий ҳай-кали (1970, ҳамкорликда), Самарқанд-даги Улуғбек расадхонасини қайта тик-лаш лойиҳаси (1981, А. Асанов б-н) ва б.
Ас: Геометрическая гармонизация в архитектуре Средней Азии IX—XV вв., М., 1978.
БУЛБУЛ (тахаллуси; асл номи Мур-таза Мешади Ризо ўғли Мамедов) (1897.12.6, Шуша тумани Хонбоғи қишлоғи — 1961.26.9, Боку) — озар-байжон хонандаси (лирик-драматик тенор) ва мусиқашунос-фольклоршу-нос, озарбайжон мусиқали театри асос-чиларидан. Дастлаб халқ хонандаси си-фатида танилган. 1920 й.дан Озарбайжон мусиқали театрларининг етакчи артисти. Боку консерваториясида (1927), Италия (Милан, «Ла скала», 1931)да таълим олган. 1932 й.дан Боку консерваториясининг ўқитувчиси, 1940 й.дан проф. Озарбайжон и.т. му-сиқа кабинети ташкилотчиси ва раҳ-
бари (1932—44). Фольклор экспе-дицияни бошқа-риб, 200 дан ортиқ халқ қўшиғини йиққан. Б. 40 йил-лик ижрочилик фаолияти мобай-нида асл озарбай-жонча миллий куйлаш услублари-ни Европа хонан-далик санъати б-н узвий боғлашга му-яссар бўлган. Мажнун (У. Ҳожибеков, «Лайли ва Мажнун»), Герцог (Ж. Верди, «Риголетто»), Ғариб (Р. Глиэр, «Шоҳсанам»), Алиёр (М. Мағомаев, «Наргиз») каби ёрқин образлар ярат-ган. Энг машҳур роли Равшан (У. Ҳожибеков, «Кўр ўғли»)ни 400 марта ижро этган. Ўзбекистонга бир неча марта келиб, ўз санъатини намойиш қилган.
БУЛБУЛ — қ. Булбуллар. БУЛБУЛАК — 1) торли мусиқа чол-ғулари дастасининг юқори қисмида-ги («шайтон») харак. Б. қадимий ёзма манбаларда «анаф» дейилган. У ёғоч ёки суякдан ясалади. Торли асбоб-ларнинг қулоқлар жойлашган томо-нига, пастки харак рўпарасига ўрна-тилади. Б. торларни даста ва парда-ларга тегизмай кўтариб туради; 2) болалар пуфлаб чаладиган ҳуштак (ўйинчоқ). Лойдан қуштумшуқ обдаста шаклида ясалиб, оловда пиширила-ди. Ичига сув солиб, жўмрагидан пуфлаганда булбул сайрагандай то-вуш беради.
БУЛБУЛЗОРСОЙ — Самарканд вилоятидаги сой, Омонқўтонсойнинг ўнг ирмоғи. Тахтақорача довонининг шар-қидан, 1300 м баландликдан бошла-нади. Уз. 7 км, сув сарфи 50—70 л/сек. Б., асосан, булоқ сувлари, қор ва ём-ғир сувларидан тўйинади. Б. ҳавзасида акация, қарағай дарахтлари ўсади, бо-домзор, ўрикзор, ёнғоқзорлар бор. Б. водийсида булбул, ёввойи каптар, как-лик кўп.
БУЛБУЛЛАР (Zuscinia) — чумчуқси-монлар туркумининг қораялоқлар оиласига мансуб сайроқи қуш. 6 тури бор: шарқ булбули (Z.luscinia) ва ғарб булбули (Z.megarhynchus) тарқалган. Улар фақат қанотининг ту-зилиши б-н бир-биридан фарқ қилади. Б.нинг ранги кўримсиз, усти қўнғир ва тўқ малларанг, қорни оқиш, нари б-н модасининг ранги бир хил, бўйи 20 см гача бўлади. Шарқ булбули Ша-рқий Европа ва Осиёнинг бир қисми-да тарқалган. Қишлаш учун Ғарбий Аф-рикага учиб кетади. Ўзбекистонга ба-

ҳор (апр.—май)да учиб келиб, куз (авг.—сент.)да учиб кетади. Ғарб булбули Ғарбий Европа, Кичик Осиё, Эрон ва Афғонистондан то Олтойга қадар тарқалган. Ўзбекистонда ҳам кўп учрайди, у сувга яқин бутазор, ўрмон, тўқай каби нам ерларда яшайди. Хат-то, катта шаҳарларда парк ва боғлар-даги дарахтларга уя солиб, тухум қўяди. Ғарб булбули тропик Африка, Хинди-стон ва Арабистонда қишлайди. Узбе-кистонга баҳорда (апр.нинг охирида) учиб келади. Нарилари учиб келиши б-н то жўжалари тухумдан чиққунга қадар, айниқса жўжалари тухумдан чи-қадиган вақтда кўп ва баланд овоз б-н сайрайди. Жўжалари учирма бўлгандан кейин (июнда) сайрашдан тўхтайди. Б. қафасда ҳам сайрайди. Шарқ булбули ғарб булбулига қараганда баланд ва ёқимли сайрайди. Б. уясини дарахт ва буталарга солади. 4—6 дона тухум қўяди. Тухумини фақат модаси босади. Боласи тухумдан 13—14 кунда чиқади. Болаларни боқишда пари иштирок этади. Б. ҳашаротлар ва уларнинг ли-чинкалари б-н озиқланиб, фойда кел-тиради.
«БУЛБУЛЧА» — Узбекистан телера-диокомпанияси қошидаги болалар катта хори. Ўзбекистонда энг машҳур ва йирик болалар хор жамоаси, хор услубида куйлаш санъатининг фаол тарғиботчиси. 1970 й. ташкил топган, 1982 й.дан «Б.» номида. Бадиий раҳ-бари ва бош хормейстер — Узбекистан халқ артисти Ш. Ёрматов. Тарки-бида тайёрлов, кичкинтойлар (7 ёш-гача), ўрта (8—15 ёшдаги), ўсмирлар (15—20 ёшдаги), рақс, доирачилар, фольклор гуруҳлари мавжуд. Реперту-аридан мумтоз хор санъати (И. С. Бах, В. Моцарт, Ф. Шуберт ижоди) наму-налари, рус (Д. Кабалевский, Г. Струве. А. Соколов ва б.), ва, айниқса узбек композиторлари (М. Ашрафий, М. Левиев, Д. Зокиров, С. Юдаков, К. Абдуллаев, А. Мухаммедов, F. Қоди-ров, М. Бурҳонов, Р. Вильданов, Р. Абдуллаев, Ф. Алимов, Н. Норхўжаев, А. Мансуров, Д. Омонуллаева, М. Ота-жонов ва б.) асарлари кенг ўрин ол-ган. «Б.» республика ва халқаро (Россия, Финляндия, Эстония, Туркия ва б.) хор фестивалларининг қатнашчи-си ва совриндори. Хусусан, Югосла-виянинг Скопле ш.даги «Олтин бул-булча» Халқаро болалар фестивали (1981, 1983, 1985), Минск ш.даги Хал-қаро болалар хори фестивали (1989) ва б. Хор ижро этган қўшиқлар грам-пластинкаларда чиқарилган, Ўзбеки-стон радиоси ва телевидениеси фонд-ларида сақланади.
БУЛГАКОВ Георгий Павлович (1893, Тбилиси — 1943, Тошкент) — ихтиолог, Москва уи-ти физика-математика ф-тининг тиббиёт бўлимини тамом-лаган (1917). Ўрта Осиё давлат ун-ти-нинг проф. (1934), шу ун-тда умуртқа-лилар кафедрасининг мудири (1937). Б. Ўрта Осиё сув ҳавзалари ихтиофа-унасини текширган, балиқларнинг янги турларини ўрганган. Б.нинг ил-мий ишлари каспий сельди ва кўлларда яшовчи балиқ-ларни ўрганиш-га бағишланган.
«Булбулча»

БУЛГАКОВ Михаил Афанасьевич 11891.3(15). 5, Киев - 1940.10.3, Москва] — рус ёзувчиси. Киев ун-тининг тиббиёт ф-тини тамомлаган (1916). Илк тўплами «Иблиснома»да (1925) жам-ланган ҳажвиёти ўша давр матбуотида катта шов-шувга сабаб бўлади. «Оқ гвардия» (1925— 27) тугалланмаган романи мавзуи асосида «Турбин-лар куни» пьеса-сини ёзади (1926 й.да саҳналашти-рилган). Бу асарла-рида «Қочиш» (1926-28; 1957 й.да саҳналаштирилган) пьесасидаги каби эски рус зиёлилари кайфияти-даги кескин ўзгариш. «оқлар» ҳара-кати ғояси, муҳожирлик йўлининг са-марасизлиги акс этган. «Зойканинг уйи» (1926 й.да саҳналаштирилган), «Бахмал орол» (1928 й.да саҳналаш-тирилган) комедияларида Б. янги иқтисодий сиёсат тарафдорларининг турмуш ва ахлоқини мазах қилади, биқиқ театр муҳитидаги урф-одатлар устидан кулади. 20-й.лар охирида рус адабий танқиди Б. ижодини салбий баҳолайди, унинг асарлари нашр этил-майди, пьесалари театр саҳналаридан олиб ташланади. 30-й. бошларидан Б. театрда режиссёр ёрдамчиси бўлиб иш-лайди, Гоголнинг «Ўлик жонлар» (1932) асарини саҳналаштиради. «Жа-ноб де Мольер ҳаёти» биографик по-вестида (1932—33 й.ларда ёзилиб, 1962 й.да нашр этилган) Б. ҳақиқий санъат б-н мустабид тузум бир-бирига зид-лигини тасвирлайди. 30-й.лардан ум-рининг охиригача Б. «Уста ва Маргарита» романи устида ишлайди (1966— 67 й.ларда нашр этилган). «Итюрак» асари (1987) асосида кинофильм яра-тилган. «Уста ва Маргарита» Қодир Мирмуҳамедов томолидан узбек тилига таржима килинган (1987). БУЛГАКОВ Павел Георгиевич (1927.6.6 — Тошкент — 1993.28.10) — манба-шунос, арабшунос. Узбекистан ФА мухбир аъзоси (1979). Санкт-Петербург ун-тининг шарқф-тини тугатган (1951). Шу ун-тда ўқитувчи (1954—57). Узбекистан ФА Шарқшунослик ин-тида катта илмий ходим (1964—70), директор ўринбосари (1970 й.дан). Б. Ибн Синонинг «Тиб қонунлари» асарини рус тилига таржима қилишда иштирок этган. «Абу Дулафнинг иккинчи рисо-ласи» асарини рус тилига (А. Холидов б-н ҳамкорликда) таржима қилган, нашр эттирган (1960).
БУЛОҚБОШИ ТУМАНИ

У Берунийнииг «Таҳдид ниҳоёт ил-а мокин ли тасҳиҳ масофат ил-масокин» («Геодезия») асарининг араб тилида-ги танқидий матнини биринчи марта Қоҳирада чоп эттирган (1962), сўнг уни рус тилига таржима қилиб, изоҳ-лар б-н Тошкентда нашр қилдирган (1966).
Б. «Берунийнинг ҳаёти ва ижоди» аса-ри муаллифи (1972). Берунийнинг сай-ланма асарларининг 5 жилдига кирган «Масъуд қонуни» асари ва б. мат., аст-рономияга оид рисолаларини рус тилига таржима қилади (1973). Б. Хораз-мий ҳақида ҳам асарлар ёзган.
Б. Беруний номидаги Узбекистан Давлат мукофоти лауреата (1971). БУЛДУРУҚ — атмосфера ёғинлари-нинг бир хили. Аёзли совуқ кунларда ёки туман пайтларида нам ҳаво зарра-ларининг музлаши натижасида ҳосил бўлади. Б. юмшоқ муз кристали ёки до-началари шаклида ёғади. Изғирин пайтларида дарахт шохлари ва симларда ҳам пайдо бўлади.
БУЛДУРУҚЛАР (Bteroclitidae) - кап-тарсимонлар туркуми оиласи. Б. асл Б. ва сув булдуруқлари уруғларига бўли-нади. Асл Б.нинг 14 тури, сув булду-руқларининг эса оқ бовур (Pteroles alchatu) вақора бовур (Р. orientalis) деган 2 тури бор.
Б. Африканинг шим. қисмида, Испания ва Осиёда тарқалган. Ўзбекистон-да дашт ва чўллардаги сувга яқин ер-ларда яшайди. Қишлаш учун сент. ва окт.да Покистон, Эрон, Афгонистон ҳамда Жан. Туркманистонга учиб ке-тиб, эрта баҳор (март)да яна учиб ке-лади. Оқ бовур танасининг уз. 35—37 см, қора бовурники 33—35 см. Иккала тур-

нинг ҳаёт кечириш тарзи ўхшайди. Б. урчиш даврида (март) жуфт ҳосил қилади. Кўпинча 3 та, баъзан 2 та ту-хум қўяди. Уяси шувоқ каби ўсимлик-лар остида соя жойларда ясалган ки-чикроқ чуқурчадан иборат. Тухумини бир ойча босади. Тухум босиш ва жўжа боқишда нари ҳам қатнашади. Олабула пати жужаларининг душманлардан сақ-ланишига ёрдам беради. Жўжалари июнда учирма бўлади. Авг. охирларида Б.нинг учиб кетаётган галаларини уч-ратиш мумкин.
Б. ўсимликларнинг донлари, баҳор-да эса куртак ва ёш новдалари б-н озиқ-ланади. Кунига икки маҳал (чошгоҳ ва пешинда) гала бўлиб, сув ичишга бо-ради. Жиғилдонида сув олиб келиб жўжаларига ичиради.
Б. азалдан овланади. Гўшти мазали. Кўплаб овланиши натижасида жуда камайиб кетган. Оқ бовур Ўзбекистон Қизил китобига киритилган. БУЛДУРУҚЎТ(АН5та plantago aquatica L.) — алисмадошлар ёки булдуруқ-дошларга мансуб кўп йиллик бегона ўт. Пояси 40—150 см, баргсиз, тик ўсади. Илдиз бўғзи барглари тухумси-мон, узун бандли. Гуллари оқ ёки оч пушти, сочоқ рўвак тўпгулга тўплан-ган. Меваси — овалсимон уруғ. Июнь — сент.гача гуллайди ва мевалайди. Уруғидан ҳамда илдизпоя куртаклари-дан кўпаяди. Бир тупи 21 мингтагача уруғ беради. Ўсиб тургани мол ва от-лар учун заҳарли. Илдизпоясидан крахмал олиш мумкин. Илдизи ва барглари қуритилган ҳолда халқ табобатида ишлатилади.
Б. сийрак чиққан шолипояда айниқ-са кучли ривожланади. Сугориш шохоб-чаларида кўп ўсади. Уруғликни тоза-лаш, гербицидларни пуркаш йўли б-н йўқотилади.
Булдуруқўт.
БУЛОҚБОШИ — Андижон вилояти-даги қишлоқ. Булоқбоши тумани мар-кази. Андижон ш.дан 22 км жан.-шарқ-да. Аҳолиси 18,9 минг киши (2000). Қишлоқ булоқ бошида вужудга кел-ган, номи шундан. Аҳолиси пахтачи-лик, боғдорчилик ва чорвачилик б-н шуғулланади. Жан. Фарғона канали, булок ва артезиан қудукларидан сув ичади.
Б. да 2 қурилиш ташкилоти, пахта пункти, ипак йигирув ф-каси, 2 ти-кувчилик ф-каси, автокорхона, 2 тай-
ёрлов-савдо ташкилоти, электр тар-моғи идораси, йўл қурилиш бошқар-маси, 3 банк муассасаси, коммунал фойдаланиш бошқармаси, 3 бозор, 5 умумий таълим мактаби, 6 ясли-боғ-ча, кинотеатр, касалхона, 2 поликлиника, маиший хизмат кўрсатиш пун-ктлари бор.
Б.дан шаҳар ва қишлоқларга автобус қатнайди.
БУЛОҚБОШИ ТУМАНИ - Андижон вилоятипятн туман. Вилоятнингжан.да. 1992 й. 3 апрда ташкил этилган. Б. т. шим. ва шарқда Андижон ва Хўжаобод ту-манлари, ғарбда Асака ва Марҳамат ту-манлари, жан. ва жан.-ғарбда Қирғи-зистон Республикасининг Ўш вилояти Аравон тумани б-н чегарадош. Майд. 0,18 минг км2. Аҳолиси 96,5 минг киши (2000).
Б. т.да 1 шаҳарча (Андижон), 5 қиш-лоқ фуқаролари йиғини (Булоқбоши, Найман, Ширмонбулоқ, Мойариқ, Кулла) бор. Маркази — Булоқбоши қишлоғи.
Т а б и а т и. Туман ҳудуди тоғ ва тоғ олди текисликларидан иборат. Иқлими кескин континентал. Янв.нинг ўртача т-раси — 3,5°, июлники 26°. Йилига 180—190 мм ёғии тушади. Вегетация даври 230 кун. Туман ҳудудидан Жан. Фарғона канали, Аравонсой оқиб ўта-ди. Текисликлар бўз, қўнғир тупроқ-лар, адирлар қумтош, мергель, лёсс ва чақиртошлар б-н қопланган. Ёввойи ўсимликлардан шўра, шувоқ, мома-қаймоқ. ялпиз, қамиш, бангидевона, янтоқ, отқулоқ, юлғун, ажриқ, қирқ-бўғин, ғумай, қуйпичан, қўйтикан усади. Эчкемар, қашқалдоқ, тошбақа, жайран, тулки, илон, калтакесак, тип-ратикан; қушлардан каклик, бедана, лайлак, ёввойи ўрдак, сўфитўрғай, сассиқпопишак, қарға, зағизғон, майна, бойўғли, бургут ва б. яшайди.
Аҳолиси, асосан, ўзбеклар, шу-нингдек қирғиз, қозоқ, тожик, татар, рус ва б. миллат вакиллари ҳам яшайди. 1 км! га 529 киши тўғри келади (2000). Шаҳарликлар 4,1 минг киши, қишлоқ аҳолиси 92,4 минг киши.
Хўжалиги. Б. т. асосан пахтачилик-ка ихтисослашган. Туманда 2 ГЭС, «Бу-лоқбоши ипаги» корхонаси, бадиий бу-юмлар, трикотаж ф-каси, пойабзал ф-каси, тош кони, хўжаликлараро меха-низациялашган кўчма колонна, автокорхона, электр тармоқлари бўли-ми, МТП бор. Туманда 65 кичик кор-хона ва фирмалар, 17 акциядорлик жа-мияти мавжуд. Хўжаликлари чорвачилик, боғдорчилик, пиллачилик, полизчилик, сабзавотчилик б-н шуғул-ланади.

1
АОБОД1
ШАРТЛИ БЕЛГИЛАР % Т/манлар маркази
0 Бошка аҳоли пунктлари
1  Жалолкудуқтумани
Қ. х.да суғориладиган ерлар 9363 га, экинзорлар 7076 га, шу жумладан 3440 га ерга пахта, 681 га ерга ем-хашак экинлари, қисман гречиха экилади. Б. т.да 8 ширкат хўжалиги, 56 деҳқон ва чорвачилик фермер хўжаликлари бор. Туман хўжаликлари ва хусусий ферма-ларда 3142 қорамол, 4140 қўй, 225 от боқилади. Яқин т.й. станцияси — Ан-дижон (туман марказидан 22 км).
1999/2000 ўқув йилида 31 умумий таълим мактабида 22908 ўқувчи, 1 гим-назияда 136 ўқувчи, 1 лицейда 130 ўқувчи таълим олди. Бизнес мактаби, 26 оммавий кутубхона, 5 клуб, 8 қиш-лоқ маданият уйи, музей, маданият ва истироҳат боғи хизмат кўрсатмоқда. Ту-манда 670 ўринли 32 касалхона, 5 қиш-лоқ врачлик амбулаторияси, 3 поликлиника, 17фельдшер-акушерликпун-кти, 3 қишлоқ врачлик пункти бўлиб, уларда 218 врач, 980 ўрта маълумотли тиббий ходим ишлайди (1999). 1992 й.дан «Булоқбоши» туман газ. чиқади (адади 4000).
БУЛОҚИ, аравак — безак буюми, бурунга тақиладиган бежирим зирак. Баъзан Б.га қимматбаҳо тошлардан кўз ҳам ўрнатилади. Фарғона водийсида аравак (ёки «арабак»), баъзи вилоят-ларда «латифа» деб аталади. Ўрта аср-
Булоқи.
ларда Шарқ(Араби-стон,  Ҳиндистон) мамлакатларидан Марказий  Осиёга ,келтирилган ва бу •^рларда аёллар ора-;сида Б. тақиш расм бўлган. Б. тақиш учун 3*--5 ёшдаги қиз бо-лдларнинг  бурни (шу вақтда қулоғи  тешилган. Те-лган жойга кич-?|сина чўп тиқилиб 1унга зирак кийги-зилган. Келин ёши-га етиб турмушга чиққанидан сўнг Б. тақилган. Ҳозир Б. тақиш урфдан қол-ган.
БУЛОҚЛАР, чашмалар — ер ости сувларининг табиий ҳолатда ер юзаси-га чиқиши (қуруқликда ёки сув ости-да). Б. сувли қатламларни дарё водий-лари, жарликлар, кўл чўкмалари кесиб ўтишидан, тектоник ёриклар, от-қинди ва чўкинди жинслар контакт зоналари мавжудлигидан, сувли жинслар фильтрация хоссасининг бир хил эмаслигидан пайдо бўлади. Б. 2 га бўли-нади: 1) қайнар Б.— ер остидан гид-ростатик босим, газ ва буғлар таъси-рида ер юзасига чиқади. Фарғона водийсида (Шўрсув, Жалолобод), Тожи-кистонда (Обигарм, Иссиқбулоқ) кўп. Қайнар Б. пайдо бўлиш шароитига қараб эрозион ва газ босимлига бўли-нади. Бу Б. артезиан сувли қатламлар-нинг эрозион кесилиши, тектоник ёриклардан отилиб чиқиши ҳамда жар-лик, сой ва дарё водийларининг сувли қатламларни кесиб ўтиши натижасида пайдо бўлади. Бундай Б. Бухоро ва Қо-рақум нефть-газли р-нларида учрайди; 2) сокин Б.— сизот сувли катамлар-нинг олдини сув ўтказмайдиган жинслар тўсиб қолиши ёки очилиб қоли-ши, карст булокларининг ер юзасига чиқишидан ҳосил бўлади. Карст Б.нинг катталари кўп сувли (воклюз). Айрим карст Б.дан сек. ига 200—250 л сув чи-қади. Бундай Б. Фарғона водийси жан. да, Зарафшон ва Қашқадарё водийла-рида кўп, улардан аҳоли кенг фойда-ланади. Булардан ташқари сек.ига 1000—1100 л сув берадиган йирик Б. ҳам бор. Ўзбекистонда бундай Б.лардан Қорабулоқ (Қашқадарё), Нурота ва Дейтбаланд (Самарканд вилояти)да мавжуд. Б.дан чиқаётган сувнинг ўзга-ришига кура доимий, даврий ва ўзга-рувчан, т-раси бўйича совуқ (0°—20°), иссиқ (20°—42°), қайноқ (40°—100°),
жуда қайноқ (100° дан ортиқ) Б.лар бўлади. Б.дан экинларни суғоришда, са-ноатда, аҳолини сув б-н таъминлаш ва даволанишда (Хўжаипок булоғи, Қаш-қадарё ва Сурхондарё вилоятларида) фойдаланилади. Суви ичиладиган ва су-ғоришда фойдаланиладиган Б. Фарғо-на, Зарафшон, Қашқадарё, Нурота, Тошкент воҳаларининг тоғ олди жой-ларида кўп. Бу ерларда айрим Б.нинг бёрадиган суви сек.ига 10—15 л га ета-ди. Шифобахш Б. Тожикистон (Гарм-чашма, Хўжаобигарм), Қирғизистон (Жалолобод, Иссиқота, Жетиўғуз, Оқсув), Ўзбекистон (Шоҳимардон) ва б. ерларда бор. Тошкент ш. Чорсу май-донида ҳам 1960-й.лар охирларигача «Чорсу» меҳмонхонаси ўрнида Укко-ша булоғи машҳур бўлган. Саноат аҳамиятига эга шўр (таркибида йод, бор, бром ва б. элементлар бўлган) Б. тоғ олди, тоғ орасидаги ботиқ, артезиан хавзалар (Фаргона, Бухоро, Қар-ши, Қорақум)да учрайди. Ўзбекистон-да Б.дан тўғри фойдаланиш мақсадида булоқли жойларнинг гидрогеология шароитлари, Б.лар пайдо бўлиши жа-раёни, сув т-раси, таркиби ва чиқади-ган миқцори ўрганилади. БУЛОҚСОЙ — Наманган вилоятидаги сой, Косонсойаэм сув олади. Б. Наманган ш.гача тог ва адирлардан, сунг те-кисликлардан оқади. Сирдарёга етмас-дан тугайди. Уз. 45 км. Баҳор ойларида қор ва ёмгир суви ҳисобига тўйинади. БУЛОҚЧИЛАР, тук қанотлилар (Trichoptera) — ҳашаротлар турку ми. Ўртача катталикда, баъзан йирик (70 мм гача) бўлиб, ташқи кўриниши ка-палакларни эслатади. Қанотлари май-да туклар ёки туксимон тангачалар б-н қопланган. Қўнгакида қанотлари қор-нини икки ён томондан ёпиб туради. Оғиз органлари хилма-хил тузилган, айрим турларида сўрувчи хартумча шаклида бўлиб, шудринг ёки нектар сўришга мослашган. Кўпчилик турла-ри вояга етган даврида озиқланмайди; тухум қўйгач ўлади. Уруғланган урғочи Б. сувга тўп-тўп қилиб ёки шилимшиқ ипчалар шаклида тухум қўяди. Қуртла-ри сув тубида чўп ва қумдан ясалган «уйча»ларда ҳаёт кечиради, трахея ор-
3           J55^    2
Булоқчилар: 1— булоқчп; 2— тухуми; 3— ли-чинкаси.

қали нафас олади. 3000 га яқин тури маълум. Кўпчилик турларининг қурт-лари тоғ минтақаларидаги дарё ва кўлларда учрайди, балиқларнинг асо-сий озиғи ҳисобланади. Айрим Б. қурт-лари шоли майсаларини еб, зиён кел-тиради (УзоқШарқ, Япония). Ўзбекис-тонда 50 га яқин тури учрайди. БУЛОҒОЧУН — қад. туркий уруғлар-дан бири. Б. Рашидуддиннинг «Жоме ат-таворих» ва Абулғозий Баҳодирхон-нинг «Шажарайи турк» асарларида учрайди. Рашидуддин бу уруғни бурқут-ларта қўшиб санайди. Б. ёзма насаб-номаларнинг баъзиларида 92 ўзбек уругининг бири сифатида қайд этил-ган.
БУЛУНҒУР (мўғулча булугар — лойқа сув) — Зарафшон водийсидаги энг қад. каналлардан бири. Уз. 90 км, сув сар-фи 21 м3/с. Мил. ав. қазилган. Зарафшон дарёсидан сув олади. Улуғ қишлоғи ёни-дан бошланади. Булунғур ва Пойариқ туманларидаги ерларни сув б-н таъмин-лайди, Оқдарёта қуйилади. БУЛУНҒУР — Самарканд вилоятида-ги шаҳар (1973 й.дан). Булунғур тума-ш маркази. Б.дан Самарқандгача 31 км. Яқин т.й. станцияси — Булунғур. Б.ни Катта Ўзбекистон тракти кесиб ўтади. Денгиз сатҳидан 736 м баландликда. Аҳолиси 23,5 минг киши (2000). Б.да 7 саноат корхонаси (вино, сут, ғишт з-длари), халқ истеъмоли моллари, ҳунармандчилик, уй-рўзғор буюмла-ри ишлаб чиқарувчи кичик хусусий корхоналар, 6 умумий таълим макта-би, меҳмонхона, кутубхоналар, халқ театри, касалхона, туғруқхона ва б. бор.
БУЛУНҒУР ДОСТОНЧИЛИК МАКТА-БИ — Булунғур тумани (Самарканд ви-лояти)даги бахшилик санъати маркази. Бунга мансуб бахшилар қаҳрамонлик достонларини ижро этиш б-н машҳур бўлганлар. Бу мактаб репертуаридаги дос-тонлар соддалиги, ўта анъанавий ва нис-батан архаиклиги б-н ажралиб туради. 18—20-а.ларда яшаган Амин бахши, Муҳаммад шоир, Чини шоир, Товбузар шоир, Қурбонбек шоир, Султонмурод, Йўлдошбулбул, Йўлдош Мулла Мурод уғли, Раҳимбулбул, Жўра шоир, Дўстёр Хўжаёр ўғли, Хўжаназар бахши, Фозил Йўлдошўғли, Ёрлақаб Бекназар ўғли каби ўнлаб йирик достончиларни бирлаштир-ган бу мактаб вакиллари Булунғур, Жом-бой, Пойариқ, Ғаллаорол, Зомин, Жиз-зах атрофларида достончилик қилиб юр-ганлар. Улар достонларни асосан дўмби-ра, баъзан қўбиз жўрлигида ижро , эттанлар. Бу мактаб вакилларидан ёзиб олинган «Алпомиш», «Ёдгор», «Юсуф билан Аҳмад», «Машриқо», «Балогар-
дон», «Нурали», «Ширин билан Шакар», «Рустам», «Муродхон», «Зевархон» ва б. достонлар бадиий услуби жиҳатидан Б. д. м.га хос хусусиятларни ўзида мужассам этган. Б. д. м. вакиллари Фарғона водийсидаги ўзбек достончилари, жумладан Янгиқўрғон туманидаги Қўлбуқон достончилари ижодининг шаклланишига ижобий таъсир кўрсатган.
Ад: Мирзаев Т., Собиров О., Имомов К., Ўзбек халқ оғзаки поэтик ижоди, Т., 1980.
БУЛУНҒУР ТУМАНИ - Самарканд вилоятидаги туман. 1926 й. 29 сент. да ташкил этилган. Б. т. шим.да Жиззах вилоятининг Ғаллаорол тумани, шарқ-да Бахмал тумани, ғарбда Самарканд вилоятининг Жомбой тумани, жан.-гарбда Тойлоқ тумани, жан.да Ургут тумани ва жан.-шарқда Тожикистон б-н чегарадош. Майд. 0,76 минг км2. Аҳоли-си 116,8 минг киши (2000). Б. т.да 1 ша-ҳар (Булунғур) ва 7 қишлоқ фуқаро-лари йиғини (Бешқўтон, Кулчабий, Навоий, Соҳибкор, Фозил Йўлдош, Ўртабулоқ, Қилдон) бор. Маркази — Булунғур ш.
Табиати. Б. т. Туркистон тизмаси-нинг жан.-ғарбидаги тоғ оралиғи бо-тиғида жойлашган. Ер юзаси текислик. Туман шаркуна Ғубдинтоғ бор. Ер усти тузилиши тоғ олди текисликлари, адирлар, паст тоғлардан иборат бўлиб, мутлақ бал. 800— 1000 м. Иқлими кон-тинентал, қуруқ иклим. Янв.нинг ўрта-ча т-раси —0,3°, июлники 25,5". Йили-га 377—467 мм ёғин тушади. Вегетация даври 210—230 кун. Адирларда Ахтам-булоқ, Карабкибулоқ, Мирзабулоқ каби булоқлар бор. Туман ҳудудидан Булунғур, Янгибеш, Қораариқ, Қора-сув, Полвонариқ, Туятортар, Оқтепа, Оқариқ каби ариқ ва каналлар ўтади. Қумлоқ ва бўз тупроқлар тарқалган. Шувоқ, эфемер, эфемероидлар ўсади. Тўқайзорлар бор. Ёввойи ҳайвонлардан бўри, чиябўри, тулки, қуён, бўрсиқ,
Булунғур туман ҳокимияти маъмурий биноси.
паррандалардан тустовуқ, каклик, бе-дана яшайди.
Аҳолиси, асосан ўзбеклар, шу-нингдек рус, тожик, украин, татар, ко-рейс ва б. миллат вакиллари ҳам яшайди. 1 км2 га 157 киши тўғри келади. Шаҳарликлар 23,2 минг киши, қиш-лоқ аҳолиси 93,6 минг киши.
Б.т.да ўрта асрларда хонларнинг Бе-дана қўруғи деб аталувчи дам оладиган жойи бўлган.
Б.т. ҳудудида 1451 й.да Самарканд ҳукмдори Мирзо Абдулло 6-нАбу Саид қўшинлари ўртасида катта жанг бўлган. Жангда Мирзо Абдулло қўшини енгил-гач, Абу Саид Самарканд тахтини эгал-лаган.
Хўжалиги. Б.т.да 11 қ. х. маҳсулот-ларини қайта ишлаш саноат корхона-

си, шу жумладан 8 таси узумни қайта ишлашга, 2 таси консерва маҳсулот-лари и. ч.га, 1 таси мева ва сабзавот-ларни қуритишга ихтисослашган. Самарканд болалар оёқ кийимлари и.ч. корхонасининг филиали, Булунғур те-рини қайта ишлаш корхонаси, Самарканд «Гелион» з-ди филиали бор.
Қ. х.нинг асосий тармоқлари токчилик, пиллачилик, чорвачилик, ғаллакорлик, сабзавотчилик, картошкачиликдан ибо-рат. Қ.х.да суғориладиган ерлар 19 минг га, экинзорлар 31 минг га, шу жумладан 5877 га ерга ток, 2000 га ерга сабза-вот, 750 га ерга картошка, 14525 га ерга ғалла, 2144 га ерга мевали дарахтлар экилган. Б.т.да 20 ширкат хўжалиги, 33 деҳқон ва фермер хўжалиги ва б. хужа-ликлар бор (2000). Туман ширкат ва шах-сий хўжаликларида 41,6 минг кррамол, 30,6 минг қўй ва эчки, 42,0 минг пар-ранда боқилади (2000). Тошкент — Бухо-ро т. й. нинг 19 км Б.т.дан ўтган ва тўлиқ электрлаштирилган. Б.т. дан Олмаота — Тошкент — Термиз автомобиль нули ўтган бўлиб, уз. 22 км.
1999/2000 ўқув йилида 66 умумий таълим мактабида 31,6 минг ўқувчи, 2 касб-\унар лицейида 1058 ўқувчи таълим олди. 45 оммавий ва болалар ку-тубхонаси, халқ театри, «Ёшлик» ашу-ла ва рақс ансамбли, «Чавки» фольклор этнографик халқ ансамбли, 70 ҳаваскорлик тўгараги ва болалар мусиқа мактаби фаолият курсатади. 15 маданият уйи, 460 ўринли 2 касалхона ва диспансер, эпидсмияга қарши ст-я, хўжа-лик ҳисобидаги профилактик зарарсиз-лантирувчи ст-я, 4 поликлиника, 36 фельдшер-акушерлик, 7 қишлоқ врач-лик пунктлари бўлиб, уларда 236 врач, 539 ўрта маълумотли тиббий ходим ишлайди (2000). 1933 й.дан «Булунғур ҳаёти» туман газ. чиқади. БУЛУГ — ҳаводаги сув буғларининг конденсацияланиш (сублимация) маҳ-
Яхлит паст булут.
сули бўлган сув томчилари ёки муз кристаллари (ёкн ҳар иккаласининг аралашмаси)дан ташкил топган, атмосфера (ер юзасидан ташқари)да ву-жудга келадиган муаллақ тизим. Конденсация нам ҳаво т-расининг шуд-ринг нуқтаси (берилган намлик миқ-дори ва босим ўзгармас сақланганда ҳавонинг сув буғига тўйинган вақгда-ги т-раси) гача совиши натижасида пайдо бўлади. Ҳажм бирлигидаги ҳаво массаси т-рага боғлиқ ҳолда аниқ мак-симал миқдордаги сув буғини ўзига сингдира олади. Мае, нормал атмосфера босимида 1 м3 ҳаво 0° да 5 г, 10°да —9,5 г, 30°да эса 30 г сув буғини ўзи-га сингдира олади, ортиқчаси сув том-чиларига айланади. Б.нинг вужудга келишида ҳаводаги ҳўлланадиган му-аллақ қаттиқ (кристалл) ва суюқ зар-ралар катта аҳамиятга эга; уларнинг радиуси 10~5—10~3 см атрофида. Булар-да сув буғининг конденсацияланиши ўта тўйинишдан анча олдин, яъни нисбий намлик 100% атрофида бўлганда ёки ундан ҳам камда бошла-нади. Бу зарралар маълум физик жа-раёнлар натижасида осмонга кўтарил-ган ёқилғининг ёниш маҳсулотлари, денгиз тузларининг майда зарралари, кварц чанглари ва б. бўлиб, конденсация ядроси деб юритилади. Уларнинг миқдори атмосферада булут ҳосил бўлиши учун етарли даражада мавжуд. Сув томчиларидан ташкил топган Б.да томчилар радиуси ҳар хил бўлиб, кўпчилик ҳолларда 4 дан 25 мкм га тўғри келади, муз кристаллари кўпроқ олти қиррали устун ёки призма шаклида бўлади. Баъзи шаро-итларда улар катталашиб, ёмғир, қор, дўл, жала ва ҳ.к. тарзида ёғади. Б.нинг сувлилиги (г/м3) бўлажак ёғингарчи-лик миқдорини аниқлашда муҳим ахамиятга эга. Иссиқ нам ҳаво масса-ларида вужудга келувчи Б.да сувлилик даражаси совуқ ҳаводаги Б.га нисба-тан анча кўп бўлади.
Б. ташқи кўринишига кўра, асосан, учга бўлинади; а) патсимон (Cirrus); б) тўп-тўп (Cumulus); в) қатламли (Stratus). Патсимон Б. оқ ранглн, юпқа, майин бўлиб, юқори баланд-ликларда вужудга келади. Тўп-тўп Б. минора ёки гулкарам шаклида, асо-си ясси бўлади. Қатламли Б. етарли-ча бир жинсли, кулранг, аниқ шак-лга эга эмас, осмоннинг кўз илғай-диган бутун қисмини қоплаб ту-ради.
Б. қандай баландликларда пайдо бўлишига қараб ҳам турларга ажрати-лади: а) 2000 м дан пастда қуйи қатл а м Б.; б) 2000 м б-н 6000 м ора-
Тўп-тўп — ёмғирли баланд булут.
лиқда ўрта қатлам Б.; в) 6000 м дан баланддаюқори қатлам Б. Бу Б.лар, асосан, атмосферанинг қуйи тропосфера қатламида кузатилади. Улар асосида халқаро тасниф бўйича Б.лар 10 та асосий кўринишга ажра-тилган: патсимон Б.; патсимон туп-туп Б.; патсимон-қатламли Б.; юқори— тўп-тўп Б.; юқори-қатламли Б.; қат-ламли — тўп-тўп Б.; қатламли Б., қат-ламли-ёмғирли Б.; тўп-тўп Б.; туп-туп—ёмғирли Б.
Пайдо бўлиш жараёнига кўра Б. кон-вектив, орографик ва фронтал турларга бўлинади.
Конвектив Б. тўп-тўп ҳолда кузатилади. Қуёш нури ер сиртини ре-льефи турли-туманлиги ва орография туфайли ҳар хил қиздиради, на-тижада илиқ ҳаво юқорига кўтари-лади, атрофдаги камроқ қизиган жойлардаги салқинроқ ҳаво унинг ўрнини эгаллайди, салқинроқ ҳаво ўрнини эса юқоридан пастга йўнал-ган ҳаво эгаллай бошлайди, нати-жада юқорига ва пастга йўналган оқим вужудга келади. Шундай қилиб, юқорига кўтарилувчи кучли вертикал оқимларда тўп-тўп Б. ҳосил бўлади.
Орографик Б. тоғли жойлар олд қисмида ҳавонинг горизонтал оқими
Патсимон булут.

бузилиши натижасида юқорига йўнал-ган тўлқинли оқимларда вужудга ке-лади. Тоғнинг орқа қисмида шу оқим-лар пастга тушаётганида ҳаво исиб Б. парчалана бошлайди ва у ясмиқсимон шаклга киради. Тоғларнинг кунгай то-монидаги ҳаво кўпроқ исинди, нати-жада унинг ҳаракати тезлашиб, кўта-рила бошлаши туфайли тўп-тўп Б. вужудга келиб, айрим ҳолларда ёмғир ёғади.
Фронтал Б. жумласига қатламли ва қатламли-ёмғирли Б. киради. Илиқ ҳаво томонига силжийдиган илиқ ва салқин ҳаво массалари оралиғида вужудга келувчи атмосфера фронтлари-да илиқ ҳаво қия фронтал зона бўйлаб юқорига кўтарнлиши туфайли катта майдонларда бутун осмонни қоплаган салқин фронтларга хос Б. ҳосил бўла-ди. Шунингдек, циклоннинг илиқ ва салқин фронтларида ҳам уларга хос Б. мавжуд.
Б. фазавий ҳолати бўйича 3 хил бўла-ди: сув томчиларидан ташкил топган сувли Б., муз зарраларидан иборат музли Б. ҳамда сув томчилари ва муз зарраларидан ҳосил бўлган аралаш Б. Т-ра нолдан паст бўлганда ҳам сув томчиларидан ташкил топган Б. учрай-ди. Бундай Б.да сув томчилари ута со-виган ҳолатда бўлади. Ёғинлар кўпроқ аралаш Б.дан ёғади. Юқори тропосфе-рада, баъзида тропопауза баландли-гида ўта юпқа патсимон Б. учрайди; улар асосан ўрта кенгликларда 6—8 км баландликда, тропикларда —6 дан 18 км гача, қутбда 3—8 км баландликда ётади. Юқори (20—30 км) қатламда эса товланувчи Б. ва, ниҳоят, мезос-феранинг юқори қисми ва ионосфе-ранинг пастки қисмида —75 дан 90 км гача қатламда кумушсимон Б. ку-затилади. Б. об-ҳаво ва иклим ўзгариш-ларига катта таъсир кўрсатади. Б.нинг фазавий ҳолати ва тузилишини сунъ-ий равишда ўзгартириб, ундаги баъзи жараёнларни ростлаб туриш мумкин. Б.га физик-кимёвий таъсир кўрсатиш йўли б-н қўшимча ёғин ёғдириш, дўл ёғишииинг олдини олиш, паст Б. ва туманларни тарқатиб юбориш мумкин.
Йўлдош То ғаймуродов.
БУЛУТ ЎЛЧАГИЧ - булутнинг қуйи ва юқори чсгараларини аниқлаш учун учар зонд ёрдамида атмосферага кўта-риладиган асбоб. Ишлаш тамойили бу-лутга кириш ва ундан чиқишда ёри-тилганлик ёки намликка боғлиқ равишда фотоэлемент ёки гигроскопик қопламага эга ўтказгич қаршиликлари-нинг ўзгаришига асосланган. Паст бу-
Тўп-тўп — ёмғирли паст будут (Ҳисор тизмалари, Сурхондарё).
лутнинг қуйи чегараси кўтарилиш тез-лиги аниқ бўлган шарлар ва прожек-торлар б-н, шунингдек қуйи ва юқори чегараси самолётлар ёрдамида аниқла-ниши мумкин.
БУЛУГЛИЛИК — осмон гумбазининг булут б-н қопланганлик даражаси. Б. 10 балли шкала бўйича кўз б-н чамалаб аниқланади, булут миқдори 10 балли тизим бўйича, булут шакли эса булут халқаро таснифи бўйича белгиланади, агар осмон гумбазида ҳеч булут бўлма-
Сийрак қора булут.
са, ноль балл, агар осмон булут б-н бу-тунлай қопланган бўлса, 10 балл бери-лади. Осмон гумбазидаги булут улушини тахм. фоизга айлантириб бошқа баллар берилади. Б. об-ҳаво ва иклимни белги-лайдиган муҳим омил ҳисобланади. Қиш кунлари ва тунда у Ер сиртидаги ва Ер сирти яқинидаги ҳаво қатлами т-раси-нинг пасайишига тўсқинлик қилади, чунки Ердан нур кетйши камаяди. Езда ва кундуз кунлари Б. Ер сиртида қуёш нурлари қиздиришини камайтириб, қитъанинг ички иклимини юмшоклаш-тиради. Қ. х.да Ъ.жиизорлар радиация ба-лансиикпт муҳим омили. Ўрта Осиё ҳуду-дида ёз ва кузда ҳавоиинг кам булутли ва очиқ бўлиши деҳқончилик учун жуда қулай. Ҳаво очиқкунлар умумий Б. бўйи-ча 60—90% ни, паст Б. бўйича 80—98% ни ташкил қилади.
БУЛУТСИМОНЛАР, булутлар -тубан тузилган умуртқасиз ҳайвонлар (ювакташшлар)нинг эски номи. БУЛЬ (Boole) Жорж (1815.2.11, Линкольн — 1864.8.12, Баллинтемпл, Корка яқинида) — инглиз математиги ва мантиқчиси. Математик мантиққа асос солган. Махсус математик маълумотга эга бўлмай, 1849 й.да математика проф. бўлган. «Мантиқнинг математик тахли-ли» (1847), «Мантиқий ҳисоблаш» (1848), «Тафаккур қонунларини текши-риш» (1854) асарлари муаллифи. Ало-ҳида системалар (Буль алгебралари) Б. номи б-н аталган.
БУЛЬДОЗЕР (инг. bulldozer — катта қисмларни майдалаш) — 1) тупроқ, қум, шағал, майда тош, тоғ жинслари ва б. тўкма материалларни 200 м гача масофага суриш ва тўплаш, зовур ва чуқурларни тупроқ б-н тўлдириш, ерни

текислаш, ахлат ва чиқиндиларни йиғиш, аэродром, йўл ва майдонларни қордан тозалаш учун мўлжалланган машина. Йўл қурилиши, гидротехника иншоотлари (тўғон, дамба ва б.) қурилиши, қ.х.да ишлатилади. Б. ерни кесиб сурадиган мос-лама, рама, мосламани кўтариб-туширув-чи гидравлик ёки чиғирли (арқон-блок тизимли) механизмлар ва уларни бош-қариш тизимларидан иборат.
Тупроқ сурувчи бульдозер.
Б.ларнинг қуйидаги хиллари бор: а) кесиб сурувчи мослама (отвал)минг ишлаш усулига қараб, отвали б у -риладиган ва отвали бурил-майдиган; б) отвалини бошқариш механизмига қараб, гидравлик; арқон (трос)-блок тизимли; в) трак-торнинг юриш қисмига қараб, ғил-диракли ва гусеницали; 2) машинасозликда — металлни қиздириб ёки совуқлайин букиб, турли шаклдаги деталлар тайёрланадиган гидравлик ёки кривошип механизмли қурилма (пресс). Б. кўплаб маҳсулот ишлаб чиқарадиган корхоналарнинг темирчилик-штамплаш цехларига ўрнатилади. Кривошип механизмли Б. станинасининг йўналтирувчилари / да ползун 2 (раем) юради. Эгиш штамп-лари ползунга ва станина тираклари 3 га болт 4 лар б-н маҳкамлаб қўйилади. Гидравлик Б.нинг ползуни суюқлик таъ-сирида ҳаракатланади.
Кривошипли бульдозер (пресс).
БУЛҒОР — Волга-Кама Булюрияси пойтахти. Харобалари Татаристон Рес-публикасининг Булғор (Булғорлар) қишлоғи яқинида сақланиб қолган. Б.да
археологик қазиш ишлари 1870 й.да бошланган. 1950—57 й.ларда эса А. П. Смирнов раҳбарлигидаги археологик экспедиция у ерда кенг кўламда қазиш ишлари олиб борган. Б. ўрнидаги эиг илк манзилгоҳ мил. 1-минг йилликнинг 2-ярмига оид. Шарқ ёзма манбалари (Ибн Фадлон. Ибн Ҳавқал, Абулҳамид Андалусии, Абу Абдуллоҳ Ғарнотий ва б. асарлари)да Б. 10-а.дан тилга олин-ган бўлиб, унинг вужудга келиши аиа шу вақтга тўғри келади. 13-а.нинг 2-ярмида Б. Олтин Ўрдаттх энг муҳим савдо-сотиқ ва ҳунармандчилик мар-казига айланган. Археологик қазишлар вақтида Б. харобасининг 13—14-а.лар-га дойр қатламларидан кўплаб меҳнат қуроллари, уй-рўзғор буюмлари. та-қинчоқлар, тангалар, турар жой ва ҳам-момлар харобалари, хумдонлар, чўян эритиш кўралари, сизот сув қувурла-ри ҳамда Ўрта Осиё, Қрим, Закавказье, Русь ва Хитойдан келтирилган бу-юмлар топилган. Б.даги биноларнинг кўпчилиги Ўрта Осиёдан келтирилган нақшинкор сирланган сопол плитка-лар б-н безатилганлиги аникланган. 14-а.га оид минора, булғор хонлари мақ-баралари, Черков, масжид ва булғор хонларининг ёзги қароргоҳи харобалари ҳозиргача сақланиб қолган. Б. яқини-да бозор (Оғабозор) бўлган. Б. 1361 й. Олтин Ўрда хони Булоқ Темур томо-нидан вайрон қилинган, 15-а.га келиб эса унда ҳаёт бутунлай тўхтаган. БУЛҒОР ТИЛИ — қад. булғор халқи-нинг тили. Аҳолиси туркий қабилалар уюшмасидан иборат бўлган Булғор дав-лати ҳоз. Волга ва Кама дарёларининг бўйларида 10-а.да вужудга келган. Бу давлат инқирозга учрагандан кейин қабила ва халқларнинг Булғор итти-фоқи тарқалиб кетган. Бу тил тўғрисида византиялик, европалик, арман ва араб сайёҳларининг хотираларида, шунинг-дек қабр тошларида сақланган маълу-мотлар, киши ва жой номлари асо-сида фикр юритиш мумкин. Булар Б.т.нинг баъзи хусусиятларини аниқ-лашга имкон беради. Mac, қад. туркий тиллардан «з» ўрнида «р», «ш» ўрнида «л» мавжудлиги б-н фарқ қилгап: кёр — куз; хёл — қиш. Б.т. қад. тиллардан ҳазар, ҳоз. тиллардан чуваш тилига яқин туради. Бу 3 тил биргаликда туркий тилларнинг булғор гуруҳини ташкил қилади.
БУЛҒОРИ — қорамол терисидан иш-ланган юмшоқ кўн. Тери хром тузи, ўсимликлардан олинадиган ошловчи моддалар ва уларнинг аралашмаси б-н ошланади. Б.ни юмшоқ, пишиқ ва сув ўтказмайдиган қилиш учун унга ёғ сингдирилади (Б. таркибида анчагина
ёғ бўлади). Б.дан оёқ кийимлари тики-лади, эгар-жабдуқ тайёрланади. БУЛҒОРЛАР — 7-а.дан бошлаб Ўрта Волга бўйларида яшаган туркий қаби-лалар. 10—14-а.ларда Булғориянинг асо-сий аҳолиси. Уларнинг авлодлари — чувашлар, Қозон татарлари ва б. (қ. Волга булғорлари).
БУМ (инг. boom — шов-шув) — 1) и.ч. нархлари ва б. хўжалик кўрсаткичлари-нинг тезкор ўсиши б-н тавсифланади-ган иқтисодий циклнинг юқори фаза-си; товарлар нархлари ва қимматбаҳо қоғозлар курсининг кўтарилиши кўри-нишида юз берадиган и.ч. ва савдонинг қисқа муддатли юксалиши. Ишлаб чи-қаришдаги Б. кўпинча иқтисодий танг-лик бошланишидан олдин рўй беради; 2) бирор воқеа, ҳодиса, шунингдек кимса тўғрисида миш-миш, шов-шув кўтарилиши.
БУМАЗЕЯ (итал. bambagia — пахта) — бир томони, одатда, тескариси тукли, саржа (баъзан полотно) ўрилишли қалин ип-газлама. Тукли бўлгани учун майин б\'лади. иссиқликни яхши сақ-лайди. Гул босиб ёки сидирға рангга бўяб. охорлаб ишлаб чиқарилади. Б.дан иссиқ ич кийимлар ва кўйлаклар ти-килади.
БУМЕРАНГ (инг. boomerang) — қад. отиш қуроли. Букилган ёғочдан ясал-ган, кўпинча ўроқсимон шаклда бўла-ди. Б. отилганда, айланиб, яна отувчи-нинг ўзига қайтиб келади. Австралия, Жан.-Шарқий Осиё, Жан. Ҳиндистон, Қад. Миср ва Мексикада тарқалган. БУМИДДИН Хуари (1925-1978) -Жазоир ХалқДемократик Республика-си (ЖХДР) нинг сиссий ва давлат ар-боби. Полковник (1957). Зитун (Тунис) ва Ал-Азҳар (Миср) ун-тларида таъ-лим олган, Қоҳирада араб тилидан даре берган. 1955 й. Жазоирга қайтиб келиб, Жазоир халқининг француз мустамла-качиларига қарши курашида қатнаш-ди. 1958 й.да Б. Оран қўзғолончилари-нинг раҳбари, 1960—62 й.ларда Жазоир инқилоби миллий озодлик кенгаши-нинг аъзоси ва миллий озодлик арми-яси Бош штабининг бошлиғи. 1962 й.дан ЖХДРнинг миллий мудофаа ва-зири, 1963—65 й.ларда Вазирлар кен-гаши раисининг биринчи ўрннбосари. 1965—76 й.ларда ЖХДР Инқилобий кенгаши ва Вазирлар кенгаши раиси. 1976 й. дек.дан ЖХДР президента. БУМИН (Хитой тарихий манбаларида «Тумин») (?—553.7.3) — Турк хоқон-лиги асосчиси ва унинг биринчи ҳукм-дори (552—553). Жужан хонлигита тобе ашшшуруғи (маъдан қазиш, темир эритиш ва ундан қурол-яроғлар ясаш б-н шуғулланган)нинг сардори. Б. 550 й. хон

Анахуан (520—552) б-н ихтилофлашиш мақсадида атайлаб унинг қизини ўзига хотинликка сўратади. Шунда Анахуан дарғазаб бўлиб: «Сен менинг бир те-мир эритувчим бўла туриб, бунга қан-дай журъат этдинг!» — деб жавоб қила-ди. Б. хоннинг мазкур жавобини кел-тирган кишини қатл қилиб, тезликда Ғарбий Вэй империяси ҳукмдори Вэн-ди б-н яширинча ҳарбий иттифоқ ту-зади-да, унинг қизи Чанлега уйланади (551). Сўнг, Б. 552 й. қишида тўсатдан жужанларга ҳужум қилиб, уларни тор-мор келтиради. Анахуан мағлубият ала-мига чидолмай ўзини ўзи ўлдиради, унинг ўғли — тахт вориси Янлучен эса жужанлар иттифоқчиси бўлмиш Ци императори ҳузурига қочади. Шундай қилиб, Б. «элхон» унвони б-н илк Турк хоқонлиги тахтига ўтиради. Ад.: Бичурин Н. Я., Собрание сведений о народах, обитавших в Средней Азии в древние времена, М.- Л., 1950; Гумилев Л. Н., Древние тюрки, М., 1967.
БУНА — денгиз, канал қирғоқлари ёки гидротехника иншоотларини сув ювиб кетишидан сақлаш ва сув оқимини ростлаб туриш учун хизмат қиладиган мустаҳкамлаш иншооти. Б. учун тупроқ, тош, бетон, габион, шох-шабба ва б. материаллар ишлатилади. Б. қирғоққа тик ёки бирор бурчак остида ўрнати-лади. Туб Б.лар қирғоқцаги иншоотлар (дамбалар, канал деворлари ва б.) ту-бини сув ювиб кетишидан асрайди. БУНАК Виктор Валерианович (1891. 23.9, Москва — 1979) — антропология мактаби асосчиси, биол. фанлари д-ри (1935), проф. (1925). Москва ун-ти Антропология и.т. институтининг директори (1924—30), биол. факульте-тида ва Антропология ин-тида одам морфологияси бўлими бошлиғи (1930— 48). «Рус антропологик журнали» -Бош муҳаррири (1923—31). Россия ФА Этнография ин-тининг антропология сек-торида катта илмий ходим (1949). Б.нинг асосин ишлари одам морфологияси, ирқчилик, антропогенез, одам генетикаси, нутқнинг келиб чиқиши масалаларига оид. Б. Тешиктош ғори-дан топилган боланинг бош суягидаги мия бўшлиғи тузилишини текшириб, унинг «неандерталь» одамларга ўхшаш-лигини исботлаган. БУНГАРЛАР (Bungarus), крайтлар — аспидлар оиласига мансуб заҳарли илонлар уруги. 12 тури бор. Б.нинг боши кичкина ва тўмтоқ, оғзи тор, заҳар тишлари майда. Жан.-Шарқий Осиё, Ява, Ҳиндистон, Малайя, Суматра ва б. жойларда тарқалган. Дала ва ўтлоқ-лардаяшайди. Баъзан, хонадонларга ҳам киради. Б. тунда ов қилади, кунду-
зи ковакларда яшириниб ётади. Майда жониворлар б-н озикланади; баъзан за-ҳарли илонларга ҳам ҳужум қилади. Б. ковакларга ва хазонлар орасига 10 тача тухум қўйиб, улар очиб чиққунгача қўриқлайди. Ҳиндистон ва Шри Лан-када тарқалган қора-оқ йўлли ҳинд бун-гари ёки крайти (В. coerus) нинг уз. 1,5 м гача. Индонезияда учрайдиган қора-сариқ йўлли пама (В. fasciatus) нинг уз. 1,75 см га етади.
БУНДЕСРАТ (нем. Bundesrat) - 1) Германияда ерларнинг вакиллик орга-ни; 2) Германияда (1871 — 1918) пар-ламентнинг юқори палатаси. БУНДЕСТАГ (нем. Bundestag) - ГФР парламентидаги қуйи палата — депу-татлар палатаси, республиканинг олий вакиллик органи. 1949 й.да тузилган. Сайлов тизими бўйича 4 йил муддатга сайланади. Сайловчиларнинг 5% идан кам овозини олган партия биронта ҳам мандатга эга бўлмайди. БУНДУКА (араб, фундуқ) — қад. оғир-лик ўлчови; қиймати 4,25 г га тенг, яъни 1Б=4,25г. Шарқмамлакатларида қўлланилади.
БУНЗЕН (Bunsen) Роберт Вильгельм (1811.31.3-1899.16.8) - немис кимё-гари, Петербург ФА нинг хорижий мухбир аъзоси (1862). Марбург (1838 й.дан) ва Гейдельберг ун-ти (1852— 89) профессори. Б. кумир-pyx гальваник элементини ихтиро қилган (1841).Металл ҳолдаги магний, литий, кальций, стронций ва барийларни электролиз йўли б-н олган. Газ анали-зи усулини ишлаб чиққан. Г. Р. Крих-гоф б-н бирга спектрал анализга асос солган. Газ горелкаси, ёғ доғли фотометр, муз калориметри ва б.ни кашф этган.
БУНИЁТОВ Зиё Мусо угли (1923.21.12, Озарбайжон, Астара ш. — 1997. 21. 2, Боку) — озарбайжон шарқ-шуноси, Озарбайжон ФА акад. (1976), Озарбайжонда хизмат кўрсатган фан арбоби (1982), тарих фанлари д-ри (1964), проф. (1965). 2-жаҳон уруши Қаҳрамони (1945). Озарбайжон ФА Шарқшунослик ин-ти директори (1981-86, 1988-97). Озарбайжон ФА вице-президенти (1990—97). Б.нинг илмий фаолияти Озарбайжон ва унга қўшни Яқин ва Ўрта Шарқ давлатла-ри тарихи ҳамда маданияти масалаларига бағишланган. Б. Қуръони карим-нинг озарбайжон тилидаги таржимо-ни. У кўплаб ўрта аср тарихчилари асарларини арабчадан рус тилига тар-жима қилган. Б.нинг «Хоразмшоҳлар — ануштегинийлар давлати (1097— 1231)» номли йирик тадқиқоти диқ-қатга сазовордир.
Лс: Государство хорезмшахов — ануште-гинидов (1097-1231), М., 1986; Красный террор, Баку, 1993.
БУНИН Иван Алексеевич 11870.10 (22) 10, Воронеж -1953.8.11, Париж] — рус шоири. Петербург ФА фахрий акад. (1909). 1920 й.дан эмиграцияда. Поэзияда рус мумтоз шеърияти анъа-наларининг давомчиси («Хазонрезги», тўплам, 1901). Ҳикоя ва повест-ларида (кўпинча ўтмишни қўмсаш кайфиятига берил-ган ҳолда) дворян-лар хонадонининг қашшоқлашуви («Антонов олмала-ри», 1900), қиш-лоқнинг оғир қис-мати («Қишлоқ», 1910; «Қақраган водий», 1911), турмуш маънавий асосларини унутишга маҳ-кумлик фожиаси («Санфранцисколик жаноб», 1915) яққол тасвирланган. Кундалик тарзидаги «Бадбахт кунлар» (1918 й., 1925 й.да нашр этилган)да Окт. тўнтариши кескил рад этилган; Рос-сиянинг ўтмишини тиклаш, адибнинг ўз болалик ва ёшлигига қайтиш кай-фиятлари акс этган. Севги ҳақидаги ҳикояларида («Митянинг севгиси», 1925); «Қоронғи хиёбонлар» (1943) китобида инсоният тақаирининг фо-жиавийлиги қаламга олинган. Б. мему-арлар ёзган. Г. Лонгфеллонинг «Гайа-вата ҳақида қўшиқ» (1896) асарини таржима қилган. Нобель мукофоти лауреати (1933).
БУНКЕР (инг. bunker) — 1) материаллар (қум, шағал, цемент, дон, кумир, руда)ни қисқа муддат сақлаш ёки ташишга мулжалланган идиш. Б. пўлат, темир-бетон ёки ёгочдан пирамида ёки конус шаклида ясалади. Б.ларнинг пастки торайган қисмида материални тўкиш учун махсус қопқоғи бўлади. Б.ларга юк транспортёр ва кўтарма транспорт машинала-ри ёрдамида ортилади. Баъзан вагон ёки автомашинада келтирилган материаллар тўғридан-тўғри Б.га ағдари-лади; 2) қуруқ юк ташийдиган кема-ларда ёнилғи учун ажратилган жой; 3) пахта териш машинасининг пахта йиғадиган ағдарма қисми; 4) Б.-поезд — шахталарда тоғ массасини уз-луксиз юклаш, ташиш ва бўшатиш учун мулжалланган рельсли транспорт воситаси; 5) комбайнда — ўриб-янчилган дон қопларга тўкиладиган яшик (воронка); элеваторда — дон солиб туриладиган яшик (воронка).

БУНОСТОМОЗ — ковш қайтарувчи ҳайвонларда учрайдиган гельминтоз касаллик. Касалликни молларнинг ин-гичка ичагида паразитлик қиладиган Bunostomum trigonocephalum (қўй ва эчкиларда) ва В. phlebitomum (қорамол-ларда) нематодалари қузғатади. Ингич-ка ичакда яшайдиган урғочи немато-далар тухумлари нажас б-н ташқарига чиқади ва қулай шароитларда тухум-дан чиққан личинкалар 3—7 суткада инвазион босқичга етади. Личинкалар аксарият ҳолларда тери орқали, шу-нингдек озуқа ва сув б-н ҳайвон орга-низмига кирганда касаллик юқади. Ка-салланган мол ориқлайди, қувватдан кетади, ўсмайди, камқон бўлиб қола-ди, ичи кетади, бузокларда яланиш кузатилади. Лавроскопия ўтказиб таш-ҳис қўйилади. Даволаш: фенотиа-зин, нилверм, морантел тантрат, ти-ведин берилади. Олдини олиш: ҳайвонларнинг терисини ва бинолар-ни тоза тутиш.
БУНТ, уюм, ғарам — 1) пахта з-ди ва пунктларида чигитли пахтани узоқ вақт саклаш учун усти брезент б-н ёпиб қўйиладиган пахта уюми. Б. 25x14 ёки 22x11 м ўлчамдаги махсус майдонларда ҳосил қилинади. Майдон ер сатҳидан ярим метр ёки уидан ҳам баландроқ кўта-рилиб шиббаланган, устига асфальт ёки тош ётқизилган, баъзан сомонли лой б-н қалин сувалган бўлади. Ҳар қайси Б.да 300—600 т пахта саклаш мумкин. Б.нинг баландлиги, асосан, 8—9,5 м бўлиб, устига ёпилган брезент ҳар жой-ҳар жойи-дан арқон б-н пастга тортиб қўйилади. Пахта қизиб кетиб, ўз-ўзидан алангалан-маслиги учун Б. ичига ҳар 4—5 м оралиқ-да шамоллатиш туйнуклари қилинади; 2) қанд лавлаги, сабзавотлар (з-длар яқинида) вақтинча сақланадиган узун уюм; 3) очиқжойга тахлаб қўйилган той хашаклар уюми; 4) тери ва арқонлар боғлами.
БУНЯКОВСКИЙ ТЕНГСИЗЛИГИ -
математик анализнинг муҳим тенгсиз-ликларндан бири
бу ерда ф, у — квадрати б-н интеграл-ланувчи функциялар. Бу тенгсизликни рус математиги С. Я. Буняковский 1859 й.да исбот қилган. Б.т.
(2)
тенгсизликнинг интеграл аналогидир. (2) ни 1821 й.да О. Коши исбот қилган. Юқоридаги тенгсизлик ва анализдаги бошқа тенгсизликларни
|(х^)|>И.|И              (3)
тенгсизликдан ҳосил қилиш мумкин. Бу ерда (х,у) Гильберт фазосидаги х, у векторларнинг скаляр кўпайтмаси (қ. Функционал анализ),   |[х||,|)|   — улар-
нинг узунликлари. Одатда, (3) тенгсизлик Коши — Буняковский тенгсизли-ги дейилади.
БУРА (араб, бурак — селитра), тана-кор — минерал. Натрий тетраборати Na,B4O7. 10Н2О, тетраборат кислотаси натрийли тузининг кристаллогидрата. Моноклин сингонияли. Призма ва май-да доначалар ҳолида учрайди. Ранги оқ, кулранг, сарғиш, рангсиз. Ялтирокли-ги шишасимон, мумсимон. Қаттиклиги 2—2,5, с.оғ. 1,7- Сувда ёмон эрийди. Б. бор элементи мавжуд бўлган қуриётган шўр кўлларда, балчикли вулкан маҳсу-лотларида ҳосил бўлади. Б. Ўзбекистон-даги туз конларининг барчасида учрайди. Йирик уюмлари АҚШ, Аргентина, Тибет, Кашмир, Керчда топилган. Б. қишлоқ хўжалигида микро ўғит сифа-тида, шунингдек металларни кавшар-лаш, махсус шиша навини тайёрлаш-да, қоғоз саноатида, кўнчиликда, бор кислотаси ва тузларини олиш-да ишлатилади. Б. тибби-ёт препарати. БУРАЛИШ - стержень, пластинка ёки қавариқ сиртнинг ташки буровчи момент-лар (кучлар жуфти) таъсирида вужудга кела-диган деформация (кўндаланг кесимлар-нинг ўзаро бурилиши).
Бунт.
Доиравий тўғри стержень буровчи момент таъсирида буралганда унинг кўндаланг кесимидаги барча нуқталар ўз текислигида қолади, стержень уч-лари (кўндаланг кесимлар) орасидаги масофа эса ўзгармайди, кесимлар ра-диуси тўғри чизиқлигича қолади. Кўндаланг кесимлар бир-бирига нис-батан умумий ўқ атрофида бирор бур-чакка бурилади. Б. думалоқ стерженлар-да фақат уринма зўриқишларни, бош-қача кўндаланг кесимли стерженларда уринма ва нормал (тик) зўриқишлар-ни ҳосил қилади. БУРАМАШОХ ЭЧКИ (Capra falconeri)
—  ёввойи эчкиларнинг бир тури (қ. Морхўр).
БУРАНДА — косибчиликда ишлатила-диган асбоб. Пўлат тиғли, ёғоч дастали бўлади. Теридан пичоққа қинлик кесиб олишда ишлатилади. БУРБАКИ Никола (Bourbaki Nicolas)
—  бир гуруҳ француз математиклари-нинг тахаллуси. Бу гурух, 1937 йилда ташкил топган. Б. ўз олдиларига ҳозир-ги замон мат.сини аксиоматик усул асосида систематик баён қилиб чиқиш вазифасини қўйган эди. Б.нинг умумий номи «Математика элементлари» бўлган 40 дан ортиқ китоблари нашр қилинди. Бу асарларда мат.нинг кўп асосий бўлимларини қамраб олувчи формал аксиоматик система соф абстракт равишда баён этилган. 1968 йилда Б. ўз фаолиятининг тугатилишини эълон қилди. Кўп жилдли рисола чоп қилдиришган.
БУРБОНЛАР — Франция, Испания ва Иккала Сицилия қироллигидаги қи-роллар сулоласи. Францияда 1589— 1792, 1814-15, 1815-30 й.ларда (асосий вакиллари: Генрих IV, Людовик XIV, Людовик XVI, Людовик XVIII, қ. Людовиклар); Испанияда 1700—1808, 1814-68, 1874-1931 й.ларда ва 1975 й.дан (испан шажарасига Людовик XIV нинг невараси Филипп V асос солган); Иккала Сицилия қироллигида 1735— 1805, 1814—60 й.ларда (шажара асос-чиси — Филипп V нинг ўғли Карл IV) ҳукмронлик қилганлар. БУРГ (нем. Burg) — 1) Ғарбий Евро-падаги ўрта асрлар калъаси. Айрим Б.лар атрофида шаҳарчалар вужудга келган. Бу ҳол айрим шаҳарлар номида «Б.» сўзи ишлатилишига сабаб бўлган. Mac, Гамбург, Магдебург ва ҳ.к. 2) Шотландия-да шаҳар маъмурий-ҳудудий бирлиги. БУРГАЛАР (Siphonaptera) — қон сўрувчи ҳашаротлар туркуми. Уз. 1—6 мм, урғочиси эркагидан йирикроқ. Та-наси икки ёндан кучли сиқилганлиги-дан ҳайвонларнинг юнги ва пати ора-сида енгил ва тез ҳаракат қилади. Қа-

нотлари иккиламчи редукцияга учра-ган. Кўпчилик турларининг бир жуфт оддий кўзи бор. Оғиз органи кесувчи — санчувчи — сўрувчи типда. Оёқлари (айниқса кейингиси) яхши ривожлан-ган, сакровчи. Урғочилари пол тир-қишлари, тўшамалар ости, девор ёриқ-лари ёки кемирувчилар инига бир неча ўнта тухум қўяди. Тухумлардан оёқсиз, чувалчангсимон, танаси тук б-н қоп-ланган қуртлар чиқади. Улар пилла ичида ғумбакка айланади. Қуртлар ҳайвонлар-нинг органик қолдиқлари ва чиринди-лар, жумладан Б. ахлати б-н озиқлана-ди. Б. 3 й.гача, одам бургаси эса 2 й.га-ча яшайди. 1400 га яқин тури, шундан 310 тури Ўрта Осиёда учрайди. Б. ис-сиқ қонли ҳайвонлар ва одамда пара-зитлик қилади. Кенг тарқалган турла-ри: одам бургаси (Pulex irritans), ит бургаси (Ctenocephalides canis), каламуш бургаси (Ceratophyllus fasciatus), ола-қурт (Vermipsylla alacurt). Одам ва каламуш Б.и одамга ўлат ва терлама ка-саллиги қўзгатувчиларини юқтиради.
Бургалар: /—личинкаси;  2— ғумбаги; 3— имагоси; 4— пил-
\\1     ласи'
Баъзи Б. гельминтларнинг оралиқ хўжайини ҳисобланади. Одам Б.и қаров-сиз қолган уйларда кўп учрайди. Қарши кураш чоралари: уй-жойларни тоза ту-тиш, полни карболнинг 2—5%ли эрит-маси б-н ювиш, девор ва полдаги ёриқ-ларни керосинга ҳўлланган латта б-н ар-тиш, Б. учрайдиган жойларга пиретрум ва хлорпикрин сепишдан иборат. БУРГАНСУПУРГИ.макка супур-ги (Kochia scoparia L.) — шўрадошлар оиласига мансуб бир йиллик бегона ўт. Пояси тик ўсади, сершох, бўйи 30—150 см, танаси зангори туклар б-н қоплангаи. Барглари ништарсимон, ясси, учлари ўткир. Гуллари бошоқсимон тўпгулга йи-ғилган. Меваси юмалоқёнғоқча. Ўқилди-зи тармокланган. Июлдан сент.гача гуллаб мевалайди. Биртупи Юмингдонагачауруғ беради. Ўрта Осиёда тарқалган. Экинзор-лардаги Б.с. культивация, тупроқни мо-тигалаш йўли б-н йўқотилади. БУРГАНА — Олай тогларининг шим. тизмаларидан бири. Шим. ён бағри Ўзбе-кистон, жан. ён бағри Қирғизистон ҳуду-дида. Ғарбдан шарққа 25—26 км га чўзилган, эни 16 км. Энг баланд жойи
1064 м. Асосан оҳактош, сланец ва интрузив жинслардан таркиб топган. Иқгси-ми қуруқ. Б.да чўл ўсимликлари ўсади. Шим. ён бағрида озокерит, олтингугурт ва нефть конлари топилган. БУРГАНА ТОҒЛАРИ - Фарғона во-дийсида, шарқда Сўх дарёси ва ғарбда Аччиқсув сойи водийлари оралигида-ги тоғлар. Ўртача бал. 650—900 м, энг баланд жойи 1000 м. Баландлиги шим. дан жан.га томон ортиб боради. Юқори неоген ва қуйи тўртламчи даврларнинг конгломерат, қумтош, гил, шағалтош-ларидан ташкил топган, юзаси қумлоқ ва қумокларнинг юпқа қатлами б-н қопланган. Б.т. ён бағирлари қуруқ сой ўзанлари б-н кучли парчаланган. Мар-казий қисмида атрофга нисбатан анча (100—120 м) кўтарилган, юзаси ясси, ён бағирлари анча қия бўлган баланд-ликлар мавжуд.
Б.т. шим.да Исфара ва Сух конус ёйил-малари оралиғидаги пастқамлиқдан кес-кин кўтарилган, этагида энсиз пролю-виал шлейф вужудга келган. Жан.да эса Б.т. Туркистон тизмасининг шим. ён ба-ғирларидан адир орти пастқамлиги б-н ажралган. Б.т.нинг шим. ён багарларида оч бўз, жан.да эса типик бўз тупроқлар тарқалган, майда шағал учрайди. Оқ шувоқ, эфемерлар ўсади. Асосан яйлов чорвачилигида фойдаланилади. БУРГАНЛИ МАДАНИЯТИ - сўнгги жез ва илк темир даврлари (мил. ав. 1 -мин г йиллик боши —6—4-а.лар)га оид археологик маданият. Тошкент яқини-даги Бургашшсой соҳилидан топилган манзилгоҳ номи б-н аталган. Тошкент вилоятидаги Оҳангарон дарёсининг ир-моқлари ҳамда Жўн ва Салор каналла-рининг шохобчалари ҳавзаларида тар-қалган. Б.м.га оид дастлабки ёдгорлик-лар 1934 й. археолог Г. В. Григорьев то-монидан Қовунчитепанинг остки қатламларидан топилган. 1940 й. А. И. Тереножкин Бурганлисойда олиб бор-ган қазиш ишларидан сўнг Б.м. алоҳи-да мустақил маданият эканлигини аниқлаган. Б.м. қадимда Тошкент реги-онида яшаб, кўчманчи чорвачиликдан ўтроқ деҳқончиликка ўтган аҳоли ма-данияти ҳисобланади. Бу маданиятга оид энг йирик манзилгоҳ Оҳангарон дарёси бўйида бўлиб, у хом ғиштдан қурилган мустаҳкам мудофаа девори ва хандақ б-н ўралган. Ундаги ярим ертў-лалар квадрат, тўғри тўртбурчак ва ту-хумсимон шаклда бўлиб, эшиги дарё томон қараган. Улар ичидан ўчоқлар, турли сопол идиш бўлаклари ва ҳай-вонлар суяги б-н тўла ўралар топилган. Бу давр аҳолиси хўжалигида чорвачи-лик б-н бир қаторда, деҳқончилик ҳам муҳим роль ўйнаган (манзилгоҳлардан
кўплаб жез ўроқ, тош омоч ва ёрғу-чоқлар чиққан), ов ва балиқчилик эса иккинчи даражали аҳамиятга эга бўлган. Бу давр ҳунармандчнлиги (кулолчилик, темирчилик, тўқувчилик ва б.) анча содда. Сопол идишлар, асосан қўлда ясалиб, сиртига қизил ранг берилган ва баъзи геометрик шакллар ҳам чи-зилган. Айрим идишлар ички қисмида дағал жун мато изи сақланиб қолган-лиги уларнинг мато қолипларда тай-ёрланганлигини кўрсатади. Пайкон, ханжар, пичоқ, тақинчоқ, устара, би-гиз, қошиқ, бел каби жанг ва меҳнат қуроллари, уй-рўзғор, зеб-зийнат бу-юмлари ҳам жездан ясалган. Б.м. ёдгорликлари Фарғона водийси-даги Чуст маданияти, Сурхондарёда-ги Кучуктепа, Миршоди, Бандихон, Жарқўтон, Жан. Туркманистондаги Ёз-тепа ва Шим. Афғонистондаги Тиляа-тепа ёдгорликларига кўп жиҳатдан ўхшашдир. А. А. Асқаров ва М. Филано-вич Шош моддий маданият тарихини Шоштепа материаллари асосида 2 бос-қич — Б.м.нинг тугалланиш босқичи (мил. ав. 6—4-а.лар) ва Б.м.нингҚовунчи маданиятига ўтиш босқичи (мил. ав. З— 2-а.лар) га ажратади.
у1й..Буряков Ю. Ф., Қосимов М. Р., Ростовцев О. М ., Тошкент облас-тининг археологик ёдгорликлари, Т., 1975; Буряков Ю. Ф., Генезис и этапы развития городской культуры Ташкентского оазиса, Т., 1982; Д у ке X. И., Туябугузские поселения Бургулюкской культуры, Т., 1982.
БУРГАНЛИСОҚ — Тошкент вилояти Урта Чирчиқ туманидаги сой (эски канал). Қорасув (Тошкент канали)дан сув олиб, илгари Оҳангарон дарёсига қуйилган, ҳозир Туябўғиз сув омбори (Тошкент денгизи)га куйилади. Уз. 7 км. Б. сувидан сугоришда фойдаланилади, унинг ўзанига сизот сувлар, ортиқча (оқова) сувлар ҳам қўшилади. Ўртача йиллик сув сарфи 0,57 м3/сек. Б.да экинларни суғориш даври (июнь — авг.) да ўртача 1,2 м3/сек сув окади. Сугоришда Б.нинг аҳамияти йилдан-йилга камай-иб бормокда.
БУРГАНСОЙ — Навоий вилояти Ха-тирчи туманилаги сой, Тасмачисойнинг чап ирмоғи. Оқтоғнинг жан. ён бағри-дан 1600 м баландликдаи Қорағачсой номи б-н бошланади, қуйи оқимида Олмасаван деб аталади. Уз. 23 км, ҳав-засининг майд. 34,7 км2. Сойга 50 дан ортиқ ирмоқ қўшилади. Б.нинг юқори оқимида водийси тор, дарё кўп жой-ларида чуқур даралар орқали ўтади. Қуйи оқимида водий 500—800 м гача кенгаяди. Б. эриган қор, ёмғир ва булок сувларидан тўйинади. Мавлон қиш-лоғи яқинида ўртача йиллик сув cap-

фи 275 л/сек. Баҳор (март — май) ой-ларида ўртача сув сарфи 1 м'/сек гача етади, йиллик оқимнинг 60—75% шу даврда оқиб ўтади. Бошқа фаслларда 50—100 л/сек гача камаяди. Баъзан сел оқимлари кузатилиб, сув сарфи секун-дига 16,2 м3 гача кўпаяди. БУРГАНСОЙ РАСМЛАРИ - Нурота тоғ тизмасининг жан. ён бағридаги Тас-мачисойнинг чап ирмоғи қоятошларига ишланган тасвирлар. Навоий вилояти Хатирчи туманы ҳудудида. 1980-й.лар-да археолог М. Хўжаназаров томонидан топилган, ўрганилмоқда. Тадқиқотчи-ларнинг фикрича, Б.р.нинг энг кад.-лари мил. ав. 2-минг йилликка мансуб, мил. ав. 6—1-а.ларга оидлари ҳам учрай-ди. Расмлар қаттиқ буюмлар б-н уриб-ўйиб, асосан соя, шакл кўриниши ва оддий чизиқлар усулида ишланган; уларда одамлар, буқа, от, туя, тўнғиз, қоплон, бўри ва б. ҳайвонлар тасвир-ланган (айниқса, шерлар тасвири диқ-қатни ўзига тортади); овчилик, чорва-чилик, қад. аждодларнинг турмуши б-н боғлиқ айрим лавҳалар моҳирона ифодаланган. Б. р. шу ердаги халқнинг қад. маданияти, тарихини ўрганишда қимматли манба ҳисобланади. БУРГАС — Болгариянинг шарқидаги шаҳар, Қора денгизнинг Бургас қўлти-ғи соҳилида. Бургас вилоятининг маъ-мурий маркази. Аҳолиси 215 мингдан зиёд киши (1990-й.лар ўрталари). Му-ҳим транспорт йўллари тугуни, мам-лакатнинг Варна шаҳри б-н тенг кела-диган асосий портларидан. Халқаро аэропорт бор. Б. орқали четга тамаки, ҳўл мева, мева-сабзавот консервалари чиқарилади. Б.да нефть-кимё, ёғочни қайта ишлаш к-ти, озиқ-овқат саноа-ти, электр кабели, транспорт маши-насозлиги, тўқимачилик саноати кор-хоналари бор. Балиқ овлаш маркази. Курорт шаҳри. Кимё-технология ин-ти, театрлар, суратлар галереяси бор. Ша-ҳарга 3-а.да асос солинган. БУРГОМИСТР (нем. Burgeimeister) — айрим мамлакатлар (Германия, Бельгия, Нидерландия, Австрия) маҳал-лий бошқарув органларида олий ман-сабдор шахе. Б.лар мазкур органларда етакчи роль ўйнайди: марказий ҳуку-мат вакили ҳисобланади, муниципал (маҳаллий) хизматчлларни ишга тай-инлайди ва ишдан бўшатади; бюджет тузиш ва уни бажариш ишларига бош-чилик қилади. Б. Германиянинг кўпчи-лик ерларида муниципал кенгашлар ёхуд бевосита аҳоли томонидан сай-ланади (Германиянинг Бавария ва Баден-Вюртемберг ерларида) ёки бевосита ҳукумат томонидан тайинлана-ди. Куйи Саксония ва Шим. Вестфа-
лия ерларида асосан вакиллик вази-фаларини бажаради. БУРГУНДИЯ — Франциянинг Сена дарёси ҳавзасидаги тарихий вилоят. Б. ҳудудида Кот-д'Ор, Сона ва Луара, Ньевр, Йонна департаментлари жой-лашган. Майд. 31,8 минг кв.км. Аҳоли-си 1.6 млн.дан зиёд киши (1990-й.лар ўрталари). Асосий шаҳри — Дижон. Ўрта аерларда Ғарбий Европадаги турли дав-лат ва ҳудудлар Б. деб аталган: қирол-ликлар (5—6-а.ларда маркази Лион ш. бўлган қироллик, 10—14-а.ларда маркази Арль ш. бўлган қироллик), граф-лик, 9—15-а.ларда герцоглик (маркази — Дижон) бўлиб, 1477 и. Франция қироллиги таркибига кирган. 1790 й.га-ча Б. провинция ҳуқуқига эга бўлган. БУРГУНДЛАР — герман кабиласи. Икки қироллик: 1) 5-а. бошларида Рейн дарёси ҳавзасида (436 й. гуннлар босиб олган); 2) 5-а. ўрталарига келиб эса Рона дарёси ҳавзасида (534 й. франклар босиб олган) барпо этганлар. Бургундия номи шу қабила номидан олинган. БУРГУТ — (Aquila chrysaetus) — йирт-қичлар туркумининг қирғийлар оила-сига мансуб қуш. Б. йирик, чаққон ва кучли. Танасининг уз. 95 см гача. Қано-ти 62—72 см, ёйганда 2 м га етади. Орқа оёғи бармоғидаги тирноғининг 4,2 см дан узунроқ бўлиши ўзига хос белги-ларидандир. Пат ранги тўқ қўнғир, боши малла. Б. Европа, Осиё ва Шим. Америкада кенг тарқалган. Ўрта Осиё-да ўтроқ яшанди. Тоғ ва чўлларнинг одам яшамайдиган узоқ жойларида, қоялар орасида, саксовулзорларда уч-райди. Тоғ, чўл ва сув Б.и бўлади. Б. мо-ногам қуш. Нари б-н модаси доим бирга бўлади. Бири ўлсагина иккинчиси ўзи-га бошқа шерик ахтаради. Уясини одам чиқа олмайдиган ерларга хас-чўп ва латта-путталардан қуради. Одатда, бир-бирига яқин 2—3 уяси бўлиб, биттаси-дан фойдаланади. Хира оқ ва қўнғир холлар б-н қоплан-ган 1—2 та тухум қўяди. Жўжасини боқишда нари ҳам иштирок этади. Б. паррандалар (как-лик, дудоқ), юмро-нқозиқ, тошбақа, қуён ва б. ҳайвонлар б-н озиқланади. Б. жўжасини уядаёқ
Бургут.
овга ўргата бошлайди. Ўрта Осиёда Б.нинг ёш жўжасини қўлга ўргатиша-ди. Вояга етганида уни қуён, тулки ва ҳатто бўри овига олиб чиқишади. Б. ўлжасини узоқдан яхши кўради ва тез учиб бориб унга ташланади. Кемирув-чиларни қириб, қ.х. га фойда келтира-ди. Б. Ўзбекистон ва б. давлатлар Қизил китобига киритилган. БУРГУТ — осмон экватори атрофида Дельфин, Ўқ-ёй, Қавс, Далв юлдуз тур-кумлари оралиғида жойлашган юлдуз-лар туркуми. Белгиси Adi, умумий юза-си тахм. 652 кв. градус, ундаги 70 дан ортиқ юлдузни телескопсиз кўриш мумкин. Б. юлдузлари баҳор, ёз ва куз-да кўринади.
БУРГУТ ҚАЛЪА — Қорақалпоғистон-нинг Тўрткўл туманидаги Қирққиз массивида, Б. қ. воҳасида жойлашган шаҳар харобаси (6—8-а.лар). А. И. Тере-ножкин (1937), Хоразм археология-эт-
Бургут қалъа.

нография экспедицияси (1946), Е. Е. Неразик (1953—56) томонидан урга-нилган. Б.қ. арк ва шаҳристондан ибо-рат. Арк тарҳи квадрат (100x100 м) бўлиб, 2,5 м калинликдаги (бал. 10,5 м) пахса девор б-н ўралган. Унинг ҳар то-монидаги 4 тадан 2 қаватли, нишон туйнукли буржлар 2 м баландликдаги тагкурсилар устига курилган. Қалъанинг жан.-шарқида мудофаа истеҳкоми — донжон (18х 18 м) жойлашган. У бал. 8 м ли пахса ва ғиштин тагкурси устига курилган. Арк ичида зйндон ва бир неча хоналар очилган. Шаҳристон (майд. 5 га) буржлар б-н мустаҳкамланган мудофаа девори б-н ўралган. Бу ерда ту-рар жойлар, бозор майдони, устахо-налар очилган, улардан сопол идиш-лар, Хоразм мис тангалари, тошдан ишланган муҳрлар, безак буюмлар, қурол-яроғлар ва б. топилган. Ад.: Неразик Е. Е., Сельские поселения афригидского Хорезма (По материалам Бер-кут-калинского оазиса), М., 1966.
БУРГУТЛИ ДОВОНИ - Туркистон тизма тоғларининг сувайирғич қисми-даги довон. Ўзбекистон Республикаси б-н Тожикистон Республикаси чегара-сида жойлашган. Баландлиги қарийб 2960 м. Б. д. орқали Сангзор водийси-дан Зарафшон водийсига пиёда ёки уловда ўтиш мумкин. Сангзор дареси-нинг юқори оқимидаги Кўкжарсой орқали кўтарилиб Б. д.дан Зарафшон дарёси водийсига (Зидди, Мингдона қишлоқлари) Козбойсойдаги йўл б-н тушилади. Б. д.дан июнь—сент. ойлари-да фойдаланиш мумкин. БУРДАГУЙ,Бардагви, Пардаг-ви (қад. юн. пандоки — меҳмонхона) — Амударёнинг қад. кечуви ҳамда Ис-кандар Мақдуний томонидан курилган қалъа номи. Б.да ҳунармандлар, хусу-сан кема ва қайиқ ясовчилар яшаган-лар, улар «шоҳ кечуви»дан ўтувчиларга хизмат кўрсатишган. Б. 15-а.да йирик шаҳар бўлиб, ҳатто Термиз б-н рақо-батлашган. 17-а. манбаларида Б. кечуви Йаргох ёхуд Йардағу шаклида учрайди. Искандар айнан мана шу кечув орқали асосий қўшини б-н Амударёдан ўтган деб ҳисобланади. Кушон подшалигииинг сўнгги даврида вужудга келган Б. шаҳри илк ва ривожланган ўрта асрларда юк-салган, 20-а. бошида ҳам Б. аркида ҳаёт сўнмаган. Бу ердан араблардан аввалги даврга мансуб подшонинг тахтда ўтир-ган ҳолдаги тасвири туширилган сопол парчаси топилган. Б. кечувидан, Амударёнинг ўнг қирғоғидан шим. томон қад. йўллар бошланган.
БУРДЕНКО Николай Нилович [1876. 26. 4 (8.5), Пенза вилояти Каменка қишлоғи — 1946. 11.1, Москва] — жар-
pox, Россияда нейрохирургия фани асосчиларидан бири. Акад. (1939), Тиб-биёт ФА акад. (1939), Тиббиёт ФА нинг 1-президснти (1944—46), тиббий хизмат генерал-полковниги (1944). 1-ва2-жаҳон урушлари қатнашчиси: Армия бош жарроҳи (1941—46), Илмий иш-лари марказий ва периферик нерв сис-темасининг ўсмаси, мияда қон айла-нишининг бузилиши, мия шиши ҳамда ҳарбий-дала жарроҳлиги масалаларига бағишланган.
БУРЕТЬ — РФнинг Иркутск вилояти-даги юқори палеолит даврига оид ман-зилгоҳ. Ангара дарёсининг ўнг қирғо-ғида, Сухой ўзанида, Буреть қишлоғи яқинида жойлашган. А. П. Оютдников топиб ўрганган (1936. 1937, 1939). Палеолит даврига дойр тош ва суякдан қилинган буюмлар б-н бир қаторда каркидон, мамонт, шимол бугуси, зубр ва б. ҳайвонлар суяклари ҳамда 4 турар жой қолдиғи, 1 қуш ва 5 аёл ҳай-калчаси топилган. Уларнинг орасида мўйнадан коржома кўринишида тикил-ган кийим кийиб олган аёл ҳайкалча-си жуда ноёб топилмадир. БУРЕЯ (эвенклар тилида бирра — даре) — РФ Хабаровск ўлкаси ва Амур вилоятидаги даре. Амур дарёсининг чап ирмоғи. Ўнг Б. ва Чап Б. дарёларининг кўшилишидан ҳосил бўлади. Уз. 623 км, ҳавзасининг майд. 70,7 минг км2. Б. юқори оқимида тоғ дарёси бўлиб, қуйи қисмида Зея-Бурея текислигига чиқа-ди. Асосан ёмғир сувларидан тўйинади. Б. окт.да музлаб, апр.да муздан бўшай-ди. Энг йирик ирмоқлари — чапда Ур-гал, Тирма. ўнгда — Туюн, Ниман. Б. да қуйилиш жойидан 197 км масофада кема қатнайди. Ўртача сув сарфи 940 М3/сек., энг юқори даражадагиси 18100 м3/сек. Ёғоч оқизилади.
БУРЕЯ ТИЗМАСИ - Узоқ Шарқнинг жан.да, РФ Хабаровск ўлкасидаги тоғ тизмаси. Урми, Амгунь ва Бурея дарёларининг сувайирғичи. Гранит, гнейс, сланец, шунингдек чўкинди ва эффу-зив жинслардан таркиб топган. Кряж ва ўртача баландликдаги тоғлардан ибо-рат. Бурея дарёсининг бош қисмидан Тирма дарёсининг юқори оқимига қараб меридионал йўналишда чўзил-ган. Уз. карийб 400 км. Бал. жан.да 1000— 1100 м дан шим.да 1600—2071 м гача. Ён бағрининг пастки қисми игна бар-гли ва кенг баргли ўрмон б-н, тоғ эта-ги ва ён бағирлари дубзорлар б-н қоп-ланган.
БУРЖ — Қуёшнинг йиллик кўрин-ма ҳаракати доирасидаги ўн икки юлдуз туркумининг номлари. Бу сўз зодиак юлдузи туркумлари Даяв, Ҳут. Ҳамал, Савр, Жавзо, Саратон, Асад, Сунбула, Мезон, Ақраб, Қавс, Жадй-ларга нисбатан қўлланилади (жад-валларга қ.).
Улар Қуёшнинг йиллик кўринма ҳаракат йўли (эклиптика) бўйлаб жойлашган. Ҳар бирида Қуёш тахм. бир ойча бўлади. Б. юлдуз туркумларидан Қуёш системасининг деярли барча сайёралари, кометалари ва Ойнинг ҳам кўринма ҳаракат йўллари ўтади. Юнонистонда Б. туркумларини алоҳи-да ажратиб, уларни махсус белгилар б-н ифодалашган. Шунга кўра, осмон гумбазида баҳорги (Ҳамал) ва кузги (Мезон) тенгкунлик, ёзги (Саратон) ва қишки (Жадй) Қуёш туриш нуқта-лари ҳам ўша белгилар б-н белгила-нади. Прецессия ҳодисаси сабабли ўтган 2 минг йил ичида бу нуқталар сури-либ, қўшни юлдуз туркумларига ўтиб кетган бўлишига қарамай, шу белги-
Бурж жадвали.
	Тартиб
	Арабча
	Форсча
	Ўзбекча
	Ҳозирги

	раками
	айтилиши
	айтилиши
	айтилиши
	ҳисобга кўра

	1.
	Ҳамал
	Барре
	Қўй
	22 март—20 апр.

	2.
	Савр
	Гов
	Сигир
	21 апр.—20 май.

	3.   .
	Жавзо
	Дупайкар
	Эгизак
	21 май—21 июнь

	4.
	Саратон
	Харченг
	Қисқичбақа
	22 июнь—22 июль

	5.
	Асад
	Шер
	Арслон
	23 июль—22 авг.

	6.
	Сунбула
	Хоша
	Бошоқ
	23 авг—23 сент.

	7.
	Мезон
	Тарозу
	Тарозу
	24 сент.—22 окт.

	8.
	Ақраб
	Гаждум
	Чаён
	23 окт.—22 нояб.

	9.
	Қавс
	Камон
	Ёй
	23 нояб.—21 дек.

	10.
	Жадй
	Бузғола
	Тоғ така
	22 дек.—19 янв.

	11.
	Дал в
	Дўл
	Қовға
	20 янв.-18 фев.

	12.
	Ҳут
	Моҳий
	Балиқ
	19 фев—21 март

Қуёшнинг йиллик кўринма ҳаракатида жой-лашган буржлар жадвали.
лар, шунингдек Саратон ва Жавзо тро-пиклари деб аталувчи номлар ҳам сақ-ланиб қолган.
Туркий халқларда ойларнинг номи ҳам Б. номидан олинган. Баҳор фасли — буржи обий (ҳамал—22 мартдан, савр—21 апр.дан, жавзо— 21 майдан), ёз фасли — буржи норий (саратон — 22 июндан, асад—23 июлдан, сунбула —23 авг.дан), куз фасли — буржи бо-дий (мезон—24 сент.дан, ақраб—23 окт. дан, қавс—23 нояб.дан), қиш фасли — буржи ҳокий (жадй—22 дек.дан, далв— 20 янв.дан, ҳут—19 фев.дан) деб атал-ган. 12 йиллик мучал йиллари боши ҳамалаян ҳисобланади (қ. Зодиак). БУРЖ — деворга ташқи томондан тир-гак сифатида ишланган қурилма. Қалъа деворларига туташган минора шакли-даги қўшимча бино. Б. устида ва ичка-рисида махсус хоналар бўлиши мум-кин. Мудофаа мақсадида қурилган махсус Б.лар ҳам бўлган. Бухоро, Хива меъморлигида кўп қўлланилган. Баъзан ўрнига қараб гулдаста, минора деб ҳам номланади.
Ичан қалъа деворидаги бурж.
БУРЖИЙ ТАҚВИМ - 365 кунлик қуёш тақвими. Шарқ фалакиётшунос-лари томонидан ишлаб чиқилган (11-а.). Б. т. ойлари юлдуз туркумлари номи б-н аталгани учун «буржий» (яъни юлдуз туркумлари — арабча «бурж» ёки ҳоз. тасаввурда астрономик тақвим) деб ном олган (қ. Бурж). БУРЖИЙЛАР - Мисрда ҳукмронлик қилган пккм мамлукларсупопаол (1382— 1517)дан иккинчиси. Миср султони Қаловун (Ал-Малик ал-Мансур) улар-ни Қоҳира қалъасининг буржига (ми-норасига) жойлаштиргани боисидан шундай деб аталганлар. Сулола вакил-лари: Ал-Малик аз-Зоҳир Барқуқ (1382-89, 1390-99), Ал-Малик ан-Но-сир Фараж (1399-1405, 1405-12), Ал-Малик ал-Мансур Абдулазиз (1405), [Ал-Халифа ал-Мустаъийн (1412)|, Ал-Малик ал-Муаййид Шайх (1412—21), Ал-Малик ал-Музаффар Аҳмад II (1421), Ал-Малик аз-Зоҳир Татар (1421), Ап-Малик ас-Солиҳ Муҳаммад III (1421—22), Ал-Малик ал-Ашраф Барсбой (1422—38), Ал-Малик ал-Азиз Юсуф (1438), Ал-Маликаз-Зоҳир Чақ-моқ (1438—53), Ал-Малик ал-Мансур Усмон (1453), Ал-Малик ал-Ашраф Айнол (1453—61), Ал-Малик ал-Муаййид Аҳмад III (1461), Ал-Малик аз-Зоҳир Хушқадам (1461—67), Ал-Малик аз-Зоҳир ал-Бой (1467), Ал-Малик аз-Зоҳир Тамбарғо (1467—68), Ал-Малик ал-Ашраф Қойтбой (1468—96), Ал-Малик ан-Носир Муҳаммад IV (1496— 98), Ал-Малик аз-Зоҳир Қонсуҳ I (1498—1500), Ал-Малик ал-Ашраф Жонбўлод (1500—01), Ал-Малик ал-Одил Туманбой I (1501), Ал-Малик ал-Ашраф Қонсуҳ II ал-Ғурий (1501—16), Ал-Малик ал-Ашраф Туманбой II (1516—17) (Яна қ. Баҳришшр, Мамлук-лар давлати).
БУРЖУАЗИЯ (франц. bourgeoisie — шаҳарликлар) — савдо, саноат, кре-дит-молия ва б. тадбиркорлик фаолия-ти натижасида даромад олувчи ижти-моий синф. Б. анъанавий жамият қарор топган шароитда, 16—20-а.лардаги инқилоб ва ислоҳотлар натижасида юзага келиб, муҳим иқтисодий ва сиё-сий таъсирга эга бўлди, саноатлашган жамият ва бозор иқтисодиёти, либерализм ва демократия қадриятлари қарор топишига кўмаклашди. Ривожланган мамлакатлардаги Б. йирик молия ва саноат Б.сидан (унга бошқарувчилар-нинг олий қатлами ҳам киради), сар-моядорлик ва тадбиркорлик вази-фаларини бирга қўшиб, иш юритувчи ўрта Б. қатламидан ҳамда майда Б.дан ташкил топган. Ривожланаётган мам-лакатларда Б. турли қатламларининг
шаклланиши жамиятни модернизация қилиш жараёни б-н бевоснта боғлиқ-дир. Социалистик тузум ўрнатилган мамлакатларда Б. синф сифатида туга-тилган эди. Бундай мамлакатларда бозор иқтисодиёти ва фуқаролар жамия-тининг шаклланиши жараёнида хусу-сий мулкдорлар ва тадбиркорлардан иборат ижтимоий қатлам қайта тиклан-мокда.
БУРИГИН Вадим Анатольевич (1910.9.5, Олмаота — 1985, Тошкент) — ботаник, эколог, ўтлоқшунос. Ўзбе-кистонда хизмат кўрсатган фан арбо-би (1964), биол. фанлари д-ри (1953), проф. (1956). Узбекистан қ. х. вазирлиги лубкорлик тажриба ст-ясида директор ўринбосари ва директор (1933—39), Ўзбекистон ФА Ботаника ин-тида бўлим мудири (1945—56), Тошкент қишлоқ хўжалиги ин-ти ботаника ка-федраси мудири (1956 й.дан). Уруш қат-нашчиси. Б. ғўза, каноп ва б. толали ўсимликларнинг ёввойи турлари эко-логияси, Ўзбекистондаги чўл ва адир-ларни унумдор қилиш, ем-хашак ба-засини кўпайтириш соҳасида тадқиқот олиб борган.
БУРИШ ДОИРАСИ - локомотив ёки вагонни бир издан иккинчи изга ўтка-зувчи ёки шу изда 180° буриб қўювчи қурилма. Асосан, т. й. излари (рельслар) дан иборат. Б. д. атрофи бетон б-н мус-таҳкамланган думалоқ чуқурликка ўрнатилади; у чуқурлик марказидаги ўқ ёрдамида айланма изларда ҳаракатла-нади.
БУРИШЛАР (буришкилар, бурушас-килар, вершикилар) — халқ, Шим.-ғарбий Ҳиндистоннинг тоғли жойла-рида яшайди. 50 мингга яқин киши. Ўзига хос ёзувсиз тил (бурушаски)да гаплашади. Диндорлари — асосан му-сулмон шиалар.
БУРИШТИРУВЧИ ДОРИЛАР - ял-лиғланган жойдаги оғриқни камайти-рувчи дорилар. Шунинг учун Б. д. ял-лиғланишга қарши ишлатиладиган дорилар б-н бирга қўлланилади. Б. д. ял-лиғланган ёки куйган жойга қўйилганда тўқималарнинг юза қатла-мида оқсилларни қисман ивитиб. ич-каридаги тўқималарни турли таъсирот-лардан сақлайдиган оқсил парда ҳосил қилади. Кўпгина ўсимликлар (эман пўстлоғи, сариқчой ўсимлиги, маврак барги, мойчечак гули, шумурт ва черника меваси ва б.)дан олинадиган ош-ловчи моддалар, шунингдек баъзи бир анорганик моддалар — висмут, қўрғо-шин, алюминий бирикмалари буриш-тирувчи хусусиятга эга. Бу моддалар-дан тайёрланган дорилар чайиш (мае, бурун-ҳалқум яллиғланганда), куйган.
БУРКИНА-ФАСО

жароҳатланган, ёрилган жойларга қўйиш ва меъда-ичак йўли касаллиги-да ичиш учун ишлатилади. БУРКА СУЛТОН , Буруж ўғлон, Бурунж ўғлон, Буриш ўғлон (?—1480) — Жўжюсон авлодидан бўлган улус султони. Б. с. улуси Сирдарёнинг қуйи оқимидаги ерлардан иборат бўлган. Абулхайрхон Дашти Қипчоқнинг шарқ-ий қисмини бўйсундириш учун олиб борган кураши даври (1431—46)да Б. с. унга итоат этишдан бош тортган. Абулхайрхон 15-а.нинг ўрталарида Жўжихон авлодидан бўлган султонларнинг кўпчи-лигини мағлуб этгач, Б. с. ҳам унга бўйсу-нишга мажбур бўлган, сўнг Б. с. Катта Ўрда хони Аҳмадхон (?—1481) ёрдами-да Абулхайрхоннинг вафоти (1469)дан кейин тахтга ўтирган Ҳайдархонга қар-ши уруш очиб, уни тор-мор келтирган. Абулғозий Баходирхоншпг ёзишича, Б. с. 15-а.нинг 80-й.гача ўз улусини муста-қил идора этиб, Абулхайрхоннинг на-бираси Шайбонийхон томонидан тунда тўсатдан қилинган ҳужум вақтида ҳалок бўлган.
БУРКИНА-ФАСО (Bourkina Faso) (1984 й. авг.гача Юқори Вольта Респуб-ликаси) — Ғарбий Африкадаги давлат. Майд. 274,2 минг км2. Аҳолиси 10,4 млн. киши (1990-й.лар охири). Пойтахти — Уагадугу ш. Маъмурий жиҳатдан 45 ви-лоятга бўлинади.
Давлат тузуми. Амалдаги конституция 1991 й. 2 июндаги референдумда маъқулланган. Давлат бошлиғи — президент. У умумий тўғри ва яширин овоз бериш йўли б-н 7 й. муддатга сайлана-ди ва чекланмаган миқдорда қайта сай-ланиши мумкин. Қонун чиқарувчи ҳокимият — Миллий ассамблея. Иж-рочи ҳокимият — президент ва у томонидан тайинланадиган бош вазир бошчилигидаги ҳукумат.
Табиати. Ер юзаси қир-адирлардан иборат 200—500 м гача баландликдаги плато. Жан.-ғарбидаги тоғлар 750 м гача боради. Иқлими — субэкваториал-муссон, шим. ҳудудларида қуруқ мавсум 8— 10 ой давом этади. Ўртача ойлик т-ра 24-26° дан 30—35° гача. Йилига 500—

Буркина-Фасо герби.
1000 мм гача ёгин ёгади. Асосий да-рёлари — Қора Вольта ва Оқ Вольта. Тупроқлари қизил ва қизил-қўнғир, латерит тупроқлар. Ўсимликлари са-ваннага хос, айрим жойларида ўрмон ва бутазорлар учрайди. Ҳудудининг 9% ўрмон. Саванналарда арслон, қоплон, фил, буйвол, кийик каби ҳайвонлар сақданиб қолган. Жан.да цеце пашша-си тарқалган. Миллий боғлар ва қўриқ-хоналар, жумладан мамлакат шарқи-да Дубль-Be, Куртьягу, Арли миллий боғлари бор.
Аҳолисининг асосий қисми (50%) мосилар; лоби, фульбе, бобо ва б. халқ-лар ҳам яшайди. Аҳолининг 50%дан кўпроғи маҳаллий анъанавий динлар-га, 40% мусулмон динига эътиқод қилади; қолганлари христианлар. Ша-ҳар аҳолиси 9%ни ташкил этади. Рас-мий тили француз тили.
Тарихи. Археология топилмаларига Караганда, Б.-Ф.да неолит даврида одамлар яшаган. Шим.-ғарбда қад. ис-теҳкомлар ва қудуқлар, Ятенга атро-фида овчилар ва ёввойи жониворлар тасвирланган қоя расмлари топилган. 11-а.да Б.-Ф. ҳудудида мосилар давла-ти таркиб топа бошлади. 14-а.да Уагадугу, Ятенга ва б. давлатлар бўлган. 19-а. охири — 20-а. бошларида француз мустамлакачилари томонидан босиб олинди. 1904 й. Б.-Ф. Франциянинг Юқори Сенегал-Нигер мустамлакаси таркибига қўшиб олинди. 1919 й. Франция Ғарбий Африкаси таркибида ало-ҳида маъмурий бирлик қилиб ажратил-ди, лекин 1932 й. Франция Б.-Ф. ҳуду-дини Фил Суяги Қирғоғи, Нигер ва Франция Судани мустамлакалари ўрта-сида бўлиб юборди. 1947 й. Б.-Ф. аввал-ги чегараларда Франциянинг «денгиз ортидаги ҳудуди» сифатида тикланди, 1958 й. дек.да Б.-Ф. давлат макрмини олди ва Франция Ҳамдўстлиги таркибида мухтор республика деб эълон қилинди. 1960 й. 5 авг.да мустақиллик-ка эришди. 1984 и. 4 авг.дан Б.-Ф. деб атала бошлади. М. Ямеого Юқори Вольта Республикаси (ҳоз. Буркина-Фасо)-нинг биринчи президентидир. 1983 й.гача бир неча марта давлат тўнтариши бўлди. 1983 й. 4 авг.да ҳокимият"тепаси-га Т. Санкара бошчилигидаги Миллий
Буркина-Фасо байроғи.
инқилоб кенгаши келди. 1987 й.да эса Б.-Ф.да навбатдаги давлат тўнтариши бўлиб, капитан Блэз Компаоре бошчилигидаги Халқ фронти ҳокимиятни қўлга олди. Б. Компаоре—1991 и. 1 дек. дан мамлакат президенти. 1991 й. мам-лакатда кўп партияли тизим жорий этилди. Б.-Ф.—1960 й.дан БМТ аъзоси. ЎзР суверенитетами 1992 й. 25 янв.да тан олган. Миллий байрами — 4 авг.— Инқилоб куни (1983).
Сиёсий партиялари ва касаба уюш-малари. Демократия ва федерация учун альянс, 1990 й.да тузилган партия; Африка демократик бирлашмаси партияси; Демократия ва тараққиёт конгресси партияси, 1996 й.да тузилган; Илгор ватанпарварлар миллий конвенти — Социал-демократик партия, 1991 й. тузилган; Демократия ва тараққиёт партияси, 1993 й.да тузилган; Халқ фронти, турли сиёсий ва ижтимоий ташкилотлар уюшмаси, 1987 й.да тузилган. Б.-Ф. бош меҳнат конфе-дерацияси, 1988 й.да тузилган; Б.-Ф. меҳнаткашлари касаба бирлашмаси, 1958 й.да ташкил этилган.
Хужалиги. Б.-Ф. — аграр мамлакат. Ялпи ички маҳсулотда қ. х.нинг улуши 40%, саноатнинг улуши —14%. Экин майдонининг 75%га ғалла экилади. Қ. х.нинг асосий маҳсулотлари: пахта, ер ёнғоқ, мойли пальма, шакарқамиш, шоли, батат, ловия. Даре балиқчилиги б-н шугулланилади. Яйлов чорвачили-ги устун. 4 млн.га яқин қорамол бор. Йилига 68 минг т гўшт етиштирилади. 100 га яқин корхона, жумладан ёгоч тилиш, пахта тозалаш, тўқимачилик, ёғ-совун, чарм-пойабзал, шоли оклаш корхоналари, кушхоналар бор. Симоб, олтин, марганец, никель, мармар қазиб олинади. Йилига ўртача 157 млн. кВт-соат электр энергия ҳосил қили-нади. Четга қорамол, чорвачилик маҳ-сулотлари, пахта, ер ёнғоқ, сабзавот, кунжут уруги сотади. Четдан машина ва асбоб-ускуналар, озиқ-овқат, нефть мақсулотлари олади. Автомобиль йўлла-рининг уз. 4,6 минг км, т. й. узунлиги — 1155 км. Ташқи савдо-сотиқдаги ми-жозлари: Франция. Кот-д'Ивуар; Германия, Канада, АҚШ, Нидерландия б-н ҳам яқин алоқа боғлаган. Халқаро аэропортлари: Уагадугу, Бобо-Диула-со. Пул бирлиги — Африка франки.

Бобо-Диуласодаги масжид.
Тиббий хизмати. Б.-Ф.да давлатнинг 9 шифохонаси ва 400 дан ортиқ бошқа тиббий муассасалар бор. 3,6 мингўрин-ли шифохоналарда 150 шифокор, 800 дан ортиқ ҳамшира ва акушер ишлай-ди.
Маорифи, маданий-маърифий ва ил-мий муассасалари. Мустақиллик эълон қилингунча (1960) аҳоли саводсиз эди. Истиқлол шарофати б-н маорифни ривожлантириш режаси қабул этилди. Қишлоқларда 3 й.лик таълим марказ-лари очилди, мажбурий бепул бошла-нғич таълим йўлга қўйилди. Б.-Ф.да давлат мактаблари б-н бир қаторда пул-ли хусусий мактаблар ҳам бор. 6 ёшдан бошлаб болалар учун 6 й.лик бошлан-ғич, қишлоқ жойларда 3 й.лик тўлиқ-сиз бошланғич мактаблар мавжуд. Тўлиқсиз ўрта мактаб (коллеж) 4 й.лик, тўлиқ ўрта мактаб (лицей) 7 й.лик. Бошланғич мактаб негизида 4 й.лик қуйи ҳунар-техника таълими, 7 й.лик ўрта техника таълими йўлга қўйилган. Бошланғич мактаблар учун ўқитувчилар пед. билим юртларида 3 йил давомида, ўрта мактаблар учун ўқитувчилар ун-тда тайёрланади. Б.-Ф.да Уагадугу ун-ти (1969 й.да Олий таълим маркази сифатида ташкил этил-ган, 1974 й.дан ун-т мақомини олган), Кино ва телекўрсатув ўқув ин-ти бор. Мамлакатдаги йирик илмий муассасалар: Илмий тадқиқот маркази, Тропик қ. х. ин-ти, Илмий-техника тадқиқот-лари бюроси, кончилик-геол. дирек-иияси, Тропик ўрмон техника маркази (1963), Миллий пед. институти, Пахта ва тўқимачилик ин-ти, Иқтисо-дий ва ижтимоий фанлар маркази ва б. Ун-т ҳузуридаги кутубхона, Миллий пед. институтининг кутубхонаси, Илмий тадқиқотлар маркази ҳузуридаги
кутубхона, Кончилик-геол. дирекция-сининг кутубхонаси мавжуд.
Матбуоти, радиоэшиттириши ва те-лекўрсатуви. Б.-Ф.даги йирик газ. ва жур. лар: «Сидвая» («Ҳақиқат», француз ти-лида чиқадиган кундалик газ., 1984 й.дан), «Бюльтэн де лажанс дэнфор-масьон дю Буркина» («Буркина ахбо-рот агентлигининг бюллетени», француз тилида чиқадиган ҳафталик жур.), «Журналь дю жёди» («Пайшанбалик газета», француз тилидаги ҳафталик газ., 1991 й.дан), «Матэн» («Тонг», француз тилидаги ҳафтанома, 1992 й.дан), «Пэн» («Мамлакат», француз тилидаги кундалик газ., 1991 й.дан). Б.-Ф. ахборот агентлиги 1963 й.да ташкил этилган. Буркина миллий радиоэшиттириши ҳукумат агентлиги. Б.-Ф. миллий телекўрсатувига 1963 й.да асос со-линган.
Адабиёти 20-а. 60-й.ларининг ўртала-ридан бошлаб француз тилида ривож-ланабошлади. Р. Никьемнингхалқоғза-ки ижоди услубидаги «Ғараз» романи 1967 й.да босилиб чикди. П. Дабире ўзи-нинг «Самсоа» романида мосиларнинг қишлоқ ҳаётини тасвирлади. С. Кули-бали шеър ва романлари б-н машҳур бўлди. А. Кере шеърлари она юрт таби-атини мадҳ этади. Ф. Пассер, Э. Сава-дого, Ж. Ю. Базье ва б. миллий адаби-ётни ривожлантиришга ҳисса қўшди-лар. 1984 й.да нашр этилган «Буркина-Фасо шеърияти антологияси»га кирган асарлар мамлакатнинг ўткир ижтимо-ий-сиёсий муаммоларини акс эттира-ди. Ёш шоирлар урушга қарши, ер юзи-да тинчликни сақлаш мавзуларини қаламга олмокдалар.
Меъморлиги ва тасвирий санъати. Б.-Ф. халқлари (моей, бобо, фульбе ва б.)нинг турар жойи конус шаклидаги доирасимон ёки ясси томли тўғрибур-чакли 4—5 хонали уйлардан иборат. Баъзи халкларнинг мустаҳкамланган турар жойлари 2—3 қаватли ясси томли доирасимон минораларни эслатади. Гуваладан доирасимон қилиб тиклан-ган дон омборларининг деворларига «кўз тегмасин» деб аёллар, тошбақа-лар ва эчкемарлар тасвири туширил-ган. Гуваладан ясси томли маежидлар-ни минора ва мезаналар б-н бирга қуриш одат бўлган. Айрим иморатлар-нинг пештоқига кийик шохлари ва тур-ли нақшлар солинган ёғочлар илиб қўйилади. Ҳоз. француз меъморлари лойиҳаси асосида замонавий бинолар қурилмоқда. дан ясалган буюм-ларда ўсимликка ўхшатиб нақш солинган санъат асарлари яратилади. Миллий кийим-кечакларга мовий рангда турли нақшлар тикилади.
Уагадугу шаҳри.
Мусиқаси. Б.-Ф.даги кўпгина халқ-ларнинг мусиқий анъаналари хилма-хил. Кишлоқ жамоаларида меҳнат жа-раёнлари, байрам маросимлари, диний расм-русумларга багишланган турлича мусиқий услуб ва йўсинлар бор. Кўпин-ча мусиқа, раке ва қўшиқ бирга ижро этилади. Байрам маросимларида ижро этиладиган кўпгина қўшиқларда аждод-лар руҳига мурожаат этилиб, сиҳат-са-ломатлик, омон-эсонлик ва мўл ҳосил бўлиши ҳақидаги тилаклар айтилади. Чолғу асбоблари: най, дўмбира, чанг, ғижжак ва ҳайвон шохларидан ясалган карнай кабилар. Кейинги йилларда замонавий мусиқани ривожлантиришга катта аҳамият берилмокда. Уагадугуда-ги миллий театр ва миллий фольклор дастаси, бир қанча эстрада ашула ва рақс дасталари мавжуд.
Киноси. 1969 й.да Уагадугуда бўлиб ўтган 1-Умумафрика кинофестивали миллий кинематографиянинг ривожла-нишига туртки бўлди. Биринчи тўлиқ метражли фильм 1972 й.да яратилган. Кейинчалик «Яраш йўли», «Худонинг инъоми», «Поко-Поко» каби фильм-лар юзага келди. БУРЛАР — қ. Африканерлар. БУРЛОҚЛАР (рус. бурлаки — солдов-чилар) — 16—19-а.ларда Россияда даре кемаларини эшкак ва арқон ёрдамида қўлда тортиб судровчи ёлланма ишчи-лар. Асосан ноқоратупроқ губернялар-даги оброк тўловчи деҳқонлардан ёл-ланган.
БУРМАБЎЙИН (jynx torquUla) — кизил-иштонлар туркумига мансуб қуш. Африка, Осиё ва Европада тарқалган. Ўзбекистонда ўтроқ яшамайди (баҳор-да келиб, кузда Ҳиндистон ва Эронга учиб кетади). Б. сийрак ўрмон ва боғ-ларда яшайди. Бўйининг уз. 20 см гача

бўлади. Тухумини дарахтлар ковагига қўяди, қушларнинг ташландиқ уялари-дан фойдаланади. 6—12 та тухум қўяди. Тухумни, асосан урғочиси, у овқатла-нишга кетганда эркаги босади. Б. чумо-лилар, ўсимлик ширалари ва б. ҳаша-ротлар б-н озиқланади. Ҳашаротларни узун ва ёпишқоқ тили б-н пўстлоқ ора-сидан ёки уясидан тутиб олади. Б. би-рор нарсадан қўрқса, боши б-н бўйни-ни пармадек бурайди, шунинг учун у «бурмабўйин» дейилган. БУРМАКИН Владимир Иванович (1938.9.1, Тошкент) — рассом, Ўзбе-кистон БА ҳақиқий аъзоси (1997), Ўзбекистонда хизмат кўрсатган санъат арбоби (1981). Республика рассомлик билим юрти (1957) ва Тошкент театр ва рассомлик санъати ин-ти (1965)ни тугатган. Б.нинг маҳобатли, айниқса, дастгоҳли рангтасвир борасидаги изла-нишлари, воқеабанд тасвирлари, сер-жило образлари диққатга сазовор. Аёл-лар руҳий ҳолати жонли ифодаланган портретлар («Бойсун гўзали», 1968; «Эльвира», 1983 ва б.), рангдор, безак мужассамотлар («Интизор аёллар», 1962; «Ота», 1973; «Дарахт ҳақида қўшиқ» триптихи, 1975; «Кимнинг оти яхшироқ?», 1979; «Ўзбекистоннинг ҳозирги фан арбоблари», 1984 ва б.), «Фарҳод ва Ширин» (ҳамкорликда) де-ворий расмлари ва б.ни яратди.
В.И. Бурмакин асари («Дарахт ҳақида кушиқ» триптихинннг ўнг қисми; 1973).
БУРМАЛАНГАН ОБЛАСТЬ - геосинклиналь минтақа ривожланишининг ягоналиги ва бир вақтда бурма ҳосил бўлиши б-н ажралиб турадиган бир қисми. Ер пўсти ҳаракатдаги зоналари — геосинклиналь минтақалари ри-

вожланишидаги қонуний босқич. Тек-тоник жараёнларнинг ривожланиши интенсивлиги бир хил эмаслиги сабаб-ли Б. о. баъзи бир даврлар — бурмала-ниш даврлари б-н боғлиқ. Mac, палеозой даврининг бошидан бошлаб каледон Б. о. (асосий бурма ҳосил бўлиши ордовик, силур ва девон даври биринчи яр-мида бўлган), герцин Б. о. (палеозой охи-рида), мезозой ёки киммерий Б. о. (юра ва бўр даври бошланишида) фарқ қили-нади. Токембрийда ҳам бир канча Б. о. ҳосил бўлган. Б. о.да бурмалардан таш-қари тектоник қопламлар бор, тоғ жинс-лари регионал метаморфизмга учраган, кучли магматик жараёнлар содир бўлган. Б. о.нинг маълум бир кисми платфор-маларнинг чўкинди қоплами бурмала-нишидан ёки геосинклиналь област-нинг чеккаларида, шунингдек платформа ичкарисидаги бурмаланган зоналар — авлакогенларда (Донбасс) таркиб топали. Ўзбекистонда токембрий, каледон, герцин ва киммерий Б. о. мавжуд. БУРМАЛАНИШ — геосинклиналь зо-наларда ёки уларнинг айрим қисмла-рида катламларнинг эгилиши ва дарз-лик, узилмалар пайдо бўлиши. Б. геологик давр давомида содир бўлади ва қатлам тузилишидаги номувофиқлик-ка қараб аникланади. Мае, Ўрта Осиё-даги Фаргона, Туркистон, Зарафшон, Олай, Ҳисор ва б. тоғ тизмалари гер-. цин бурмаланиш циклида пайдо бўлган. Герцин цикли уз навбатида бир неча фазаларга бўлинган. БУРМАЛАНИШ ФАЗАСИ - бурмаланиш жараёнининг ривожланишида-ги маълум бир даври. Узоқ вақт узлук-сиз давом этадиган тектоник ҳаракат-лар, айниқса бурмалар ҳосил бўлиши-да нисбатан қисқа давом этган тезланиш ҳодисаси. Б. ф. жинслар ёти-шида бурчак номувофиқлиги б-н аникланади. Б. ф. тушунчаси 19-а.нинг 2-чо-рагида Орбиньи ва Эли де Бамон ил-мий асарларида қўлланилган. Б. ф.нинг аниқ тушунчаси немис олими Штилле (1913, 1924 ва кейинги йилларда) то-монидан берилган. Унинг фикрича, бурмалар қисқа фаза давомида вужуд-га келади. Ҳар қайси бурма алоҳида бурмаланиш фазасини англатади. Штилле Б. ф.ларига географик номлар-ни берган (мае, Арденна, Такон ва б.). Кейинчалик Штилле изоҳи рус олим-лари Наливкин (1936), Шатский (1937), Хаин (1950) ва б. томонидан танқид қилинди ва унга кўп тузатиш-лар киритилди. Хаин регионларни тавсифлашда Б. ф.нинг намоён бўли-шини стратиграфик интервалига қараб аташни таклиф этди (мае, Эйфель олди Б. ф.).
БУРМАЛАШ, гофрирлаш (франц. gaufrer — бурма шакл бериш) — 1) тахта (лист) материалларнинг бикрли-гини (мустаҳкамлигини) ошириш мақ-садида уларни тўлқинсимон ва шакл-дор қилиб ясаш. Бурмалар ярим доира-вий, трапеция, учбурчак шаклида ҳамда мураккаброқ шаклларда бўлиши мум-кин. Б. прессларда ёки шакддор жўвалар (валиклар)да амалга оширилади. Бурмаланган материаллар ва буюмлар маши-насозлик, қурилиш ва саноатнинг бош-қа соҳаларида ишлатилади, мае, ас-бест-цементдан шифер тайёрланади; самолётсозликда бурмаланган тахта ду-ралюминийдан самолёт қаноти тайёрланади; бурмаланган картондан маҳсу-лот ташиладиган идишлар ясалади; шундай картон қурилишда иссиқлик-ни сақловчи материал сифатида ҳам ишлатилади; 2) тикувчиликда кийим-лар (юбкалар, кўйлаклар)да бурмалар (тахламлар) ҳосил қилиб тикиш. БУРМАЧАП ҚАБРИСТОНИ - кўчман-чи чорвадор қабилалар (ҳуннулар) антик давр ёдгорлиги (мил. ав. 1-а.—мил. 1-а.). Бурмачап қишлоғи (Қирғизистон)-дан топилган. Б. қ.ни 1944—45 й.ларда А. Н. Бернштам текширган. Бурмачап мо-зорлари ҳар хил ҳажмдаги (катталари-нинг майд. 30x30 м, бал. 8 м\ кичикла-рининг майд. 12x12 м, бал. 0,80 м) туп-роқ уюмидан иборат. Б. қ.да 5 мозор очиб кўрилган. Мозорлардан хурмача, пиёла-симон сопол идиш, тўрт оёкли ёғоч кур-си, темир тақинчоқлар топилган. Бир мозорда мурданинг билакларидаги ку-муш ҳалқа, оёқларидаги ранг-баранг шиша мунчоқаар, ҳатто унинг жун ва ипакдан тўқилган кийими парчалари сакланган. Б. қ. ёдгорликлари Ўрта Осиё-нинг антик даврига оид моддий мада-ниятини ўрганишда муҳим аҳамиятга эга. БУРМИСТР (полякча) — Россияда по-мешчик ер-мулкининг бошқарувчиси. Деххонларнинг турли меҳнат мажбури-ятларини бажаришларини, қишлоқдагн тартиб ва б.ни назорат қилган. БУРНАШЕВА Қамара (1920.8.3 - Ан-дижон — 2000.31.5) — Узбекистан халқ артисти (1960). 1934 й.дан Й. Охунбо-боев номидаги Андижон мусиқали драма ва комедия театрида (1943 й. Самарканд театрида) актриса. Машҳур рол-лари: Гулбаҳор, Тожихон («Бой ила хизматчи», «Холисхон»), Жульетта («Ромео ва Жульетта»), Ҳафиза («Шоҳи сўзана»), Катерина («Момақалдироқ»), Ширин («Фарҳод ва Ширин»), Лайли («Лайли ва Мажнун»), Нурхон («Нур-хон»), Фармонбиби («Келинлар қўзғо-лони»), Нодира («Нодира»), Шоҳсанам («Ошиқ Ғариб ва Шоҳсанам») ва б. Б. серқирра актриса бўлиб, ўткир ҳажвий,
258
БУРНОНИТ
Қ. Бурнашева Шоҳсанам ролида.
лирик ва мураккаб психологик роллар устаси сифатида танилган. БУРНОНИТ (француз минералоги Ж. Л. Бурнон номидан) — мураккаб суль-фидлар кенжа синфига мансуб минерал. Кимёвий формуласи CuPbSbS3. Баъ-зан темир (5% гача) ва кумуш (3% гача) қўшимчалари бўлади. Ромбик си-стемада кристалланади. Ранги пўлатси-мон кулрангдан қорагача. Йўғон устун-симон ва ғилдираксимон қўшалоқлик-лар кўринишида. Мўрт. Қаттиқпиги 3— 3,5. С. оғ. 5,7—5,9. Сўниқмис рудалари, пирит, халькопирит, галенит, сфалерит б-н бирга мис-полиметалл, гидро-термал конларининг мураккаб типла-рида учрайди. Б. нурашга учраганда це-руссит, малахит ва сурма охралари ҳосил қилади. Конлари Ўрта Осиё, РФ (Забайкалье ва б.), Австралия, Жан. Америка мамлакатларида бор. Ўзбекис-тонда Қурама (Қўшбулоқ олтин кони), Чатқол тоғларида (Устарасой висмут кони) ва жан.да (Хондиза полиметалл кон и) да учрайди. Б.дан қўрғошин ва мис олинади.
БУРОВ — асов отни тақалаш вақтида отнинг юқори лабига сиртмоқ солиб, бир киши тортиб турадиган асбоб. Учига сиртмоқ боғланган, уз. 60 см ча, йугон-лиги 3 см ча келадиган таёкдан иборат. От типирчилаганда Б. буралса, лаби оғриб тинч туради. Б. Фарғона водий-сида ч и л л и к ҳам дейилади. БУРОВ СУЮҚПИГИ (Liquor Burovi) — сирка алюмипатнинг 8%ли эритмаси. Рангсиз, тиниқ, чучмал суюқлик, бир оз сирка ҳиди келади. Таркибида аччиқ-тош (46,5 қисм), кальций карбонат (14,5 қисм), суюлтирилган сирка кислота (39 кием) бор. Буриштиради ва яллиғланиш-га қарши таъсир кўрсатади. Оғизни чай-қаш учун ишлатилади, докага шимди-риб, лат еган жойга қўйилади.
БУРОҚ (араб, «ярқироқ», «барқ» сўзи-дан) — ислом ривоятларида жуда тез чопадиган ва учадиган махлуқнинг номи. Қуръони каримда зикр қилинишича (17:1), Муҳаммад (сав) уни миниб Мак-ка ш.дан «тунги сайр»да меърожга чиқ-қан. Ривоят қилишларича, Б. Муҳаммад (сав)ни Каьба олдига келиб кутиб тур-ган, аввалига у саркашлик қилган, ҳаз-рат Жаброил мажбур этгандан сўнг бўйсунган. Б. бошқа пайғамбарлар, чу-нончи Иброҳим (ас) ва Довуд(ас)га ҳам хизмат қилган, дейдилар. Б. гоҳ от, гоҳо хачир шаклида, оқ рангли, бўйни чўзиқ, қулоқлари узун, оёқларида қано-ти бўлган деб таърифланган. Муҳаммад (сав) Б.га миниб учиб кетаётганликла-рини ўрта аср шиа миниатюраларида ифодалашга ҳаракат қилинган. БУРСА, Бруса — Туркиянинг шим.-ғарбидаги шаҳар. Бурса элининг маъ-мурий маркази. Аҳолиси 835 мингдан зиёд киши (1990-й.лар ўрталари). Транспорт йўллари тугуни. Муҳим сав-до-саноат маркази. Тўқимачилик, озиқ-овқат, металлургия, цемент, ёғочсоз-лик саноати ривожланган. Ипакчилик, ип газлама, тамаки, ёғ-мой, кўн пойаб-зал, автомобиль корхоналари бор. Б. мил. ав. 2-а.дан маълум. 1326—65 й.ларда Ус-монли турклар салтанатининг пойтах-ти бўлган. Меъморий ёдгорликларидан Улуғ жоме (1396— 1400) масжиди, Му-род II масжиди (1424—27), Яшил жоме (1424) масжиди, шифохона (1394) ва б. сакланган. Ун-т бор. БУРСИТ (юн. bursa — халтача) — бўғим шиллиқ халтачасининг (бўғим атро-фидаги ва айрим суяк бўртмалари устидаги) яллиғланиши. Ҳароратнинг кўтарилиши ва халтачада суюқлик (экссудат) тўпланиши б-н кечади. Ка-салликнинг кечишига кўра ўткир, ўрта-ча ўткир, сурункали ва қайталайдиган, шунингдек специфик (захм, сил, ревматизм, бруцеллёз ва ҳ. к.) ҳамда но-специфик хиллари тафовут қилинади. Ўткир Б.га ҳар хил шикастланишлар (лат ейиш, шилиниш, чақаланиш), баъзан ўткир ёки сурункали инфекция-лар (томоқ оғриғи, тумов), диатез са-баб бўлади. Сурункали Б. касбга оид бўлиб, кўпроқ иш жараёнида тизза ва тирсак бўғимига зўр келадиган киши-ларда кузатилади.
Бемор бўғимини маҳкам боғлаб тинч қўйилади, иссиқ қилинади, физиоте-рапевтик муолажалар (ультратовуш, УВЧ) буюрилади. Зарурият бўлганида жарроҳлик усули қўлланилади. БУРТАСЛАР — Ўрта ва Қуйи Волга бўйидаги қабилалар уюшмаси (5—11-а.лар). Б.нинг айнан қайси қабилалар-дан ташкил топганлиги номаълум. Б.
араб жуғрофий ва тарихий манбалари-да 10-а.дан, рус солномаларида эса 13-а.дан тилга олинади. Улар деҳқончилик, чорвачилик ва овчилик б-н шуғулла-ниб, 7-а.дан Хазар хоқонлиги, 10-а. охирларидан Киев Русига тобе бўлган, 11-а.да эса Волга булғорлари ва б. Вол-габўйи халқлари таркибига сингиб кет-ган. Б. маданияти мишарлар б-н мордва маданиятининг шаклланишига таъсир кўрсатган деб тахмин қилинади. БУРУН — одам ва умуртқали ҳайвон-лар нафас йўлларининг бошланғич қисми ва ҳид билиш аъзоси. Овоз чи-қариш ва сўзлашда резонатор вазифа-сини ўтайди (овозни кучайтиради ва унга оҳанг беради); ташқи Б., бурун бўшлиғи ва Б.нинг ёндош бўшлиқла-рига бўлиниб, ёндош бўшлиқлар Б. бўшлиғига тор тешиклар орқали очи-лади. Ташқи Б. суяк-тоғай скелетидан тузилган. Тоғай тўқима борлиги туфай-ли ташқи Б. эгилувчан. Б. териси бағри-да ёғ безлари бор. Б. бўшлиғи (Cavitas nasi) юпқа тўсиқ орқали икки бўлакка ажралган бўлиб, катаклар орқали ташки муҳит б-н, хоана орқали эса бурун-ҳалқум б-н туташади (қ. Ҳалқум). Б. бўшлиғининг туби қаттиқ танглай су-яги ҳисобланиб, юқори девори ғалвир-симон юпқа суяк пластинкадан иборат, ҳидлов нервининг толалари шу пластинка тешикларидан ўтиб, Б. бўшлиғига киради. Б. бўшлиғи девори-
Бурун бўшлнғн: 1—пешона суягининг бўшлиғи; 2— бурун бўшлиғининг юқори чи-ғаноғи; 3— бурун бўшлиғининг юқори йўли: 4— бурун суяги; 5—ўрта бурун йўлига кириш қисми; 6— бурун бўшлиғининг ўрта чиғаноғи; 7— бўшлиғининг ўрта йўли; 8— бурун даҳли-зи; 9— бурун бўшлиғининг пастки чиғаноғи; 10— бурун бўшлиғининг пастки йўли; 11— юқори лаб; 12— қаттиқ танглай; 13— ўрта қулоқ бўшлиғи б-н ютқин оралиғидаги канал; 14—юмшоқ танглай; /5— бўйиннинг иккинчи умуртқаси; 16—бўйин иккинчи умуртқасининг олдинги равоғи; 17— лимфа тугуни; 18— ютқинга очилувчи каналнинг орқа лаби; 19—бурун бўшлиғи-ютқин йўли; 20— понасимон суяк бўшлиғи; 21— понаси-мон суяк бўшлиғига кириш қисми; 22— понасимон суяк б-н ғалвнрсимон суяк орали-ғидаги чўнтак; 23—хўроз тожиси.

ни ҳилпилловчи эпителийли шиллиқ парда қоплаб олган. Унинг туклари бир маромда тебраниб туради. Б. бўшлиғи-ни иккига (ўнг ва чапга) бўлиб турган тўсиқнинг орқа қисми суяк тўқима, олд қисми тоғайдан иборат бўлиб, Б. бўшлиғининг ички деворини ҳосил қилади. Бу бўшлиқнинг ён деворида учтадан Б. чиғаноғи бўлиб, улар ости-дан юқори, ўрта ва пастки ҳаво йўлла-ри ўтган. Юқори ва ўрта ҳаво йўлининг ён деворида тешикчалар бор, Б. бўшлиғи шулар орқали ўзининг ёндош бўшлиқлари б-н туташади. Пастки ҳаво йўлида ёш-Б. каналининг тешиги бўлиб, бундан Б. бўшлиғига ёш оқиб тушади. Б.нинг ёндош бўшлиқлари тўрт жуфт: юқори жағ, пешона, асосий ва ғалвирсимон бўшлиқ. Б. бўшлиғи орқа томондан ҳалқум (ютқин)га катта чўзинчоқ тешиклар — хоаналар б-н туташади. Б. бўшлиғини қоплаган шил-лиқ парданинг юқори қисмида ҳидлов нервининг охирлари тармоқланган, қолган қисмидаги ҳилпилловчи эпителий туклари Б. тешиклари томон тебраниб туради. Б. бўшлиғи нафас олиш, муҳофаза, ҳид билиш ва резонанс функцияларини бажаради. Нафасга олинган ҳаво Б. бўшлиғидан ўтиш вақ-тида чанг-тўзон заррачаларидан тоза-ланади. Б. шилимшиғидаги моддалар Б. бўшлиғига тушган микробларни бир қадар юқумсизлантиради. Совуқ ҳаво Б. йўлларидан ўтаётганда исийди ва қон томирларга бой бўлган шиллиқ парда-ларга тегиб намланади. Шиллиқ пар-дадаги ҳид билиш нерви ҳужайралари турли-туман ҳидларни бир-биридан аж-ратиш имконини беради. Б. орқали нафас олганда ҳаво Б.дан ўта туриб чанг ва микроблардан тозаланади, илийди ва намланади. Б. касалликларини оториноларингология фани ўрганади.
Носир Аҳмедов.
БУРУН, тумшуқ — қуруқликнинг океан, денгиз, кўл акваториясига ёндош со-ҳилларга нисбатан кўпроқ туртиб кир-ган қисми. Қирғоқ қандай жинслардан (тош, қум ва б.) таркиб топганлигига қараб, Б.лар тик кўтарилган, баланд (Дежнёв б., Айиқтоғ б.), аста-секин па-сайиб борадиган, текис (Мўйноқ б.) бўлиши мумкин. Б. баъзан сув остида ҳам давом этиб, кема қатнови учун хавф туғ-диради. Tor муюлиши ҳам Б. дейилади. БУРУН — 1) дегрезликда ишлатилади-ган қуйма чўян мослама. Унинг бир учини дама, иккинчи учини ёндўкон шо-вваси (шамол кирадиган тешик)га суқиб, лом б-н кўтариб қўйилади. Шамол дам-дан Б. орқали шоввага, ундан ёндўконда-ги ўчоққа бориб, ўтни пуфлайди. Темир-чи, тақачи, мискар, анжомсозлар Б.ни'
булул деб ҳам аташади; 2) анжомсозлар-нинг мўрисиз ўчоқларида дам каваза (ёғоч найча)га кирадиган най ва ҳ. к. БУРУН ҚОНАШИ - бурун бўшлиғи-дан қон келиши. Буруннинг лат ейиши ёки шиллиқ пардасининг зарарланиши (тирналиши, шилиниши, бурунни ков-лаш), организмнинг умумий, асосан, юқумли касалликлари (мае, грипп) Б. қ.га сабаб бўлади. Юрак, буйрак, жи-гар, қон яратувчи аъзолар касалланган-да, қон босими ошганда ҳам бурун қонайди. Баъзан атмосфера босими, ҳаво ҳарорати ва намлиги ўзгарганда, шиллиқ пардага мунтазам кимёвий моддалар таъсир этганда, шунингдек жазирама иссиқ кунларда ҳам Б. қ. ку-затилади. Бурун қонаганда қон ташка-рига чиқмай, баъзан ҳалқумга қараб оқиши ва бурни қонаётган киши уни билмай ютиб юбориши ҳам мумкии. Бунда бирдан қон қусиш бурун қона-ётганининг аниқ белгиси ҳисобланади. Баъзан қизилўнгач ёки меъдадан кела-ётган қон ҳам бурундан қон кетишига сабаб бўлади. Бурун қонаганда бошни баланд қилиб ётқизиш, бурун катаги-га водород пероксид шимдирилган пахта ёки дока тиқин қўйиш, иложи бо-рича қонни тўхтатиш чорасини кўриш лозим. Муздек сувга латта ҳўллаб қан-шарга босиш, тўхтайвермаса энсага муз солинган халта қўйиш, булар ёрдам бермаса врач чақириш керак. Бот-бот Б. қ. бирор касаллик аломати бўлиши мумкин, бундай ҳолларда, албатта, тиббий текширувдан ўтиш зарур. БУРУНАКИ — 1) доривор, наркотик ва ш. к. моддаларни даво (ингаляция) мақсадида ёки кайф қилиш учун ис-каш; 2) шу мақсадда қўлланиладиган моддаларнинг умумий номи. БУРУНДИ, Бурунди Республи-каси (франц. Republique du Burundi) — Марказий Африкадаги давлат. Майд. 27,8 минг км2. Аҳолиси 6,4 млн. киши (1990-й.ларнинг охирлари). Пойтахти — Бужумбура ш. Маъмурий жиҳатдан 15 вилоятга бўлинади.

Бурунди герби.
Давлат тузуми. Б. — республика. Давлат бошлиғи — президент. 1996 й. 25 июлдаги давлат тўнтариши натижаси-да 1992 й.ги Конституциянинг амал қилиши ва Миллат мажлиси ҳамда партияларнинг фаолияти тўхтатиб қўйилган. Сент. ойида Миллат мажлиси ва партияларнинг фаолияти қайта тикланди. 1998 й. 18 июлда Миллат мажлиси ўрнига Ўтиш даври миллат мажлиси тузилди.
Табиати. Б. Шарқий Африка тоғли-гининг шим.-ғарбида жойлашган. Кем-брийгача ҳосил бўлган кристалл ва метаморфик жинслар ер юзасига чи-қиб ётади. Рельефи, асосан, ясситог-лик. Шарқида, Нил ва Конго дарёлари ҳавзаси ўртасида бал. 2000—2500 м бўлган сувайирғич тизма бор. Ясситоғ-лик жан.-шаркда Малагараси дарёси водийсига тик жарликлар ҳосил қилиб тушган. Мамлакат маркази ва шарқида никель, кобальт, платина, титан, мис, магний, ванадий, қалай конлари мав-жуд. Иқлими субэкваториал. Ўртача ойлик т-ра даре водийларида 24°, ясси-тоғликларда 18—20°. Йиллик ўртача ёғин миқдори 800—1600 мм. Йил да-вомида 2 сернам (март — май, окт. — дек.) ва 2 қуруқ (июнь — сент., янв. — фев.) мавсум бўлади. Дарёлари Нил ва Конго ҳавзаларида бўлиб, гидроэнер-гияга бой, лекин уларда кема қатнай олмайди. Йирик дарёлари Рувуву, Ака-ньяру, Малагараси, Рузизи. Асосий тупроғи унумли қизил тоғ тупроғидир. Рузизи дарёсининг водийсида тропик кора ва шўрланган тупроқаар учрайди. Ўсимликлари асосан саванналар бўлиб, сувайирғич тизмалар тропик ўрмонлар б-н қопланган. Ҳайвонот дунёси қуш-лар, судралиб юрувчилар ва ҳашарот-ларга бой. Фил, бегемот, буйвол, кий-ик ва маймунлар учрайди. Миллий бог-лари — Кивира, Рузизи, Рувуву.
Аҳолисн. Б.нинг асосий аҳолиси хуту, тутси ва тва этногурухларига бўлинув-чи рунди ва руандалар; европаликлар ва осиёликлар ҳам яшайди. Аҳолининг 62% католиклар, 32% маҳаллий анъа-навий динларга амал қилади, 6% му-

сулмонлар. Расмий тили кирунди ва француз тиллари. Аҳолининг 6,3% ша-ҳарларда истиқомат қилади. Йирик шаҳарлари: Бужумбура, Гитега, Му-рамьвя.
Тарнхн. Б. ҳудудида қадимдан банту ва пигмейлар қабиласи, 15—16-а.лар-да эфиоид тоифасига мансуб урушқоқ кучманчи-чорвадор қабилалар яшаган. Манбаларга кўра, ҳоз. Б. ҳудудида 1558 й.да дастлабки подшоликлар ташкил топган. Нтаре 1 майда хонликларни бирлаштириб, кучли давлатга асос сол-ган. Вилоятларни шаҳзодалар идора қилган. 19-а. охирларида мамлакатга европалик миссионерлар кириб келди. 1899 й. Б. Германия Шарқий Африкаси таркибига қўшиб олинди. 1-жаҳон уру-ши вактида Б.ни Бельгия армияси эгал-лади (1916). Версаль сулҳ шартномаси, Миллатлар Иттифоқи қарорига муво-фиқ Б. Урунди номи б-н Бельгия ихти-ёрига ўтди. Давлатни Бельгия резиден-ти назоратида подшо (мвами) бош-қарди. Мустамлакачилар аҳолини кофе, пахта каби экспорт товарлар етишти-ришга мажбур қилди. Б. аҳолиси мус-тамлакачиларга қарши узоқ вақт кураш олиб борди. Бу кураш 2- жаҳон уруши-дан сўнг Африкада бошланган миллим озодлик ҳаракати таъсирида авж олиб кетди. 50-й.лар охирида Б.даги озодлик ҳаракати ташкилий туе ола бошлади. Мамлакатда сиёсий ташкилотлар пай-до бўлди. 1959 й. тузилган миллий та-раққиёт ва бирлик партияси Б.га ўзи-ни ўзи бошқариш ҳуқуқи берилиши-ни, кейинчалик мустамлака тузумини тугатишни талаб қилди. Халқ партияга хайрихоҳлик билдирди. Бельгия ҳукм-ронлари озодлик курашини бошқариш мақсадида маҳаллий бошқарув орган-лари тузишга розилик берди. Айни вақг-да турли партия ва ташкилотлар ўрта-сида ўзаро низо қўзғади, қабмлаларни
бир-бири б-н уриштириб қўйди. Бироқ меҳнаткаш омма озодлик курашини су-сайтирмади. Охири мустамлакачилар Б. мустақиллигини эътироф этишга мажбур бўлди. 1962 й. 1 июлда мустақил деб эълон қилинди. 1966 й. нояб.да монархия ағдарилиб, республика эълон қилинди. 1962 й.дан БМТ аъзоси. 1992 й. 6 янв.да ЎзРнинг суверенитетини тан олган. Миллий байрами —1 июль — Мустақиллик куни (1962).
Сиёсий партнялари ва касаба уюш-маларв. Бирлик ва миллий тараққиёт партияси (УПРОНА), 1959 й.да асос солинган; Б.да демократия учун фронт, 1986 й.да асос солинган. Б. меҳнаткаш-лари иттифоқи касаба уюшмаси, 1967 й.да тузилган.
Хужалнги. Б — иқтисодий жиҳатдан сует тараққий қилган афар мамлакат. Ялпи ички маҳсулотнинг 13% ни сано-ат, 48,5% ни қ. х. беради. Меҳнатга лаё-қатли аҳолининг 90% қ. х. (асосан деҳқ-ончилик ва чорвачилик)да банд. Буғдой, оқжўхори, маккажўхори, банан, тариқ, маниок, чой экилади. Кофе ва пахта Б.нинг асосий экспорт экинларидир. Қорамол, эчки, қўй боқилади. Танганьика кўл и дан балиқ овланади.
Б. саноати энди ривожланиш босқи-чига кирди. Мамлакатда қ. х. маҳсулот-ларини қайта ишлайдиган ўрта ва ки-чик саноат корхоналари бор. Кофе ва пахта тозалаш, ер ёнғоқ ёғи ишлаб чи-қариш, қ. х. ускуналари, совун, лак-бўёқ з-длари ва пойабзал, мебель ф-калари бор. Б.да т. и. йўқ. Ички ва ташкл юклар автомобиль йўллари (уз. 6,3 минг км) ҳамда сув ва ҳаво йўллари орқали та-шилади. Танганьика кўлида кемалар қатнайди (асосий порти Бужумбура). Четга кофе, пахта, кўн-тери маҳсуло-ти, қорамол, қалай концентрати чи-қаради ва четдан тўқимачилик, озиқ-овқат, нефть маҳсулотлари, транспорт воситалари келтиради. Бельгия, АКШ, Германия, Буюк Британия ва б. мам-лакатлар б-н савдо қилади. Пул бирли-ги — Б. франки.
Тнббий хнзмати, халқ маорифи, ма-даний-маърнфнй ва илмий муассасала-рн. Б.да 4,5 мингдан ортиқ ўринли 30 га яқин касалхона ва 120 дан зиёд тиб-бий марказ бор.
1962 й.гача аҳоли-нинг 98% саводсиз бўлган. 1967 й.дан давлат мактабларида
Чой плантациялари.
Кофе ҳосилини йиғиб-териш.
ўқиш бепул. Б.да 6 й.лик бошлангич мактаблар, 6—7 й.лик ўрта мактаблар бор. Мактаб ўқитувчилари Бужумбура-даги ун-т ва олий пед. мактабида тай-ёрланади. Б.да қ. х. институти (1958 и. ташкил этилган) ҳам бор. Илмий му-ассасалари: К- х. тадкиқотлари ин-ти, Гидрометеорология миллий маркази, Тиббиёт бўйича тадқиқот лаборатори-яси. Бужумбурада ун-т кутубхонаси ва оммавий кутубхона, Гитега ш.да Миллий музей ишлайди. 1969 й. Бужумбурада Б. маданий маркази очилган.
Матбуоти, радноэшитгириши ва те-лекўрсатуви. Б.даги асосий газ. ва жур. лар: «Ренуво дю Бурунди» («Бурунди тикланиши», француз тилида чиқади-ган кундалик ҳукумат газ., 1978 й.дан), «Убумве» («Бирлик», кирунди тилида чиқадиган ҳафталик газ., 1971 й.дан), «Бюллетэн экономик э финансье» («Иктисодий ва молиявий бюллетень», француз тилида ойига 2 марта чикали), «Гид» («Йўлнома», француз ва кирунди тилида чиқадиган ойлик ах-борот бюллетени, 1970 й.дан) «Кюль-тюр э сосьете» («Маданият ва жами-ят», ҳар чоракда француз тилида чи-қадиган жур., 1978 й.дан). Б. матбуот агентлиги — БАП 1976 й.да тузилган. Б. миллий радиоэшиттириши ва телекўр-сатуви 1960 й.да ташкил этилган.
Меъморлиги ва тасвирий санъати. Халқнинг турар жойлари аксарияти ходачалардан синч қадалиб, орасига шох-шабба, қамиш ва хашак ўраб ясал-ган юмалоқ кулбалардан иборат, томи ҳам хашак б-н ёпилади. Кулба ичи қамиш бордон б-н бўлинади. Қишлоқ қўрғонлари тепалнклар ва қир ён ба-ғирларига тарқоқ ҳолда жойлашган. 50-

й.лардан тўғри бурчакли, пешайвон ва деразали турар жойлар пайдо бўлди. То-мини қўш нишабли қилиб ёпиш одат тусига кирди. Бужумбура ш.да замона-вий европача бинолар қурила бошла-ди. Бадиий ҳунармандчиликда бўйра, сават, идиш, қопқоқ каби турли ҳажм ва шаклдаги нарсалар тўқиш ривожлан-' ган. Буюмлар ҳар хил нақшлар б-н бе-затилади. Ёғочдан одамлар ва ҳайвон-ларнинг ҳайкалларини, қалқон ва ўқдонларни, ғилофларни ясайдилар.
Мусиқаси. Б. анъанавий мусиқий ма-данияти қўшиқжанрлари, чолғу асбоб-лари ижро услуби хилма-хиллиги б-н ажралиб туради. Турли расм-русумлар, дафн маросими ва фарзанд туғилиши-га бағишланган ўзига хос мусиқалар мавжуд. Мамлакат мустақилликка эришгач, санъат анъаналари мунтазам равишда ўрганила бошлади, бир неча ашула ва рақс ансамбллари тузилди. БУРУНДОЙ, Борундай — мўғул саркардаси; 13-а. 30-й.лари охири — 40-й.лари бошида Ботухон қўшини тар-кибида Русь ва б. мамлакатларни босиб олишда қатнашган. 1258—59 й.ларда мўғулларга тобе князь Василько Романович (1199—1271) б-н бирга Литва ва Польшага юриш қилиб, у ерларни та-лон-торож этган, сўнг Жан.-Ғарбий Русни ҳам бўйсундириб, унинг шаҳар-ларидаги қалъаларни буздириб ташла-ган. Шунда князь Василько Романович ҳам Б. буйруғига биноан ўзининг Вла-димир-Волинский князлигидаги барча ҳарбий истеҳкомларига ўт қўйган. БУРУНДУҚЛАР, оласичқонлар (Tamias) — кемирувчилар туркумининг татинсимонлар оиласи уруғи. Шим. ярим шардаги ўрмонларда тарқалган. Бир неча тури маълум. Россиянинг шарқий қисмидаги ўрмонларда Осиё Б.и (Т. sibiricus) учрайди. Танасининг уз. 14 см, думи 9 см га яқин, орқа қис-мида бешта қора йўли бўлади. Қишда уйқуга кетади, ҳар йили бир марта (баъзаи 2 марта) 4—10 та бола туғади. Нина барглилар уруғи, кенгбаргли да-рахтлар барги, куртаги ва меваси б-н озиқланади, қишга 4 кг гача озиқ (асо-сан кедр ёнғоғи) тўплайди. Б. лунжида озиқ олиб юрадиган халтаси бўлади. Ўрмончилик ва қ.х.га қисман зиён кел-тиради. Осиё Б.и кана энцефалитининг иккинчи даражали тарқатувчисидир. БУРУНДУҚХОН (? - 1511) - қозоқ хонларидан бири (1480—1511), Кирай-хон (Гирейхон)нинг катта ўғли. Отаси вафотидан сўнг тахтга ўтирган. Абул-хайрхон вафотидан кейин Муҳаммад Шайбонийхон б-н ўзбек улусига эга бўлиш учун кўплаб жанглар олиб бор-ган. Б. 50 минг кишилик қўшини б-н
манғитлар устига юриш қилганда (1480) Шайбонийхон 300 аскари б-н манғитларга ёрдамга келиб Б. қўшини-ни тор-мор келтирган. Б. Жонибекхон-нинг ўғиллари Қосим султон ва Отик султон ҳамда манғитлардан Ҳамзабек-лар б-н Шайбонийхон турган Сиғноқ-ни 3 ой қамал қилган, бироқ қалъани ололмай чекинган. Шайбонийхон Ўтрорга юриш қилганда Сиғноқ бек-лари, руҳонийлари қалъани Б.га топ-ширганлар. Б. сўнгра Арқуқ қалъасини 40 кун муваффақиятсиз қамал қилган, Саброн, Ўтрор, Сайрам, Олатоғни эгаллаган. Б. Шайбонийхонга қарши туриш бефойдалигини тушунгач, қизи-ни унга берган. Жонибекхон ва Кирай-хон вафотидан сўнг уларнинг ўғилла-ри ўртасида ўзаро низо бошланган. Жо-нибекхоннинг ўғли Қосим султон Б.ни даштдан сиқиб чиқарган. Б. ўзининг душманлари бўлган шайбонийлар ҳузу-рига — Мовароуннахрга кетишга маж-бур бўлган ва умрининг қолган кис-мини Самарқандда ўтказиб ўша ерда вафот этган.
БУРУНОВ Каража (1898.2.8, Тажан вилояти — 1965.22.3, Ашхобод) — туркман ёзувчиси, драматург, таржи-мон. Туркманистонда хизмат кўрсат-ган санъат арбоби (1943). Замонавий туркман адабиётининг асосчиларидан бири. «Дакилма» (1927) пьесасида туркман хотин-қизларининг оғир қисмати кўрсатилади. «Пахта», «Винт-лар» ва «Каймир Кўр» (Б. Омонов б-н ҳамкорликда) драмаларида туркман халқи ҳаётидаги ёрқин воқеалар ўз ифодасини топган. Ижтимоий-маи-ший мавзуда яратилган «Тиряккаш» (1927), фуқаролар уруши воқеалари-ни баён қилувчи «Чўктирилган 18 киши» (1929) достонлари бор. Унинг либреттоси асосида «Шоҳсанам ва Ға-риб» (1943), «Камина ва Қози» (1944) ва б. опера ва балетлар саҳналашти-рилган. Б. жаҳон драматургиясининг энг яхши намуналари (Шекспир, Лопе де Вега, Шиллер, Мольер, Гоголь асарлари)ни туркман тилига тар-жима қилган.
БУРУНТОВ - қ. Муруитов. БУРЧ — кишининг бирор шахе, оила, жамоа, эл-юрт, Ватан олдидаги маж-буриятини англатувчи ахлоқий тушун-ча. Б.да объектив муносабатлар ифо-даланади, яъни у жамиятнинг ижти-моий-иқтисодий ва ахлоқий негизла-ри б-н белгиланади. Б.нинг ўзига хос хусусиятлари мавжуд бўлиб, у инсон-нинг ички кечинмалари, ташқаридан туриб назорат қилинмайдиган мурак-каб руҳий ҳолатини ифодалайди. Б. иймон-эътиқод, онглилик, ҳалоллик.
виждон каби тушунчалар б-н чамбар-час боғлиқ. Б. қандай вазифа, кимнинг олдидаги мажбурият эканлигига қараб турлича бўлади (миллий Б., ижтимо-ий Б., умуминсоний Б. ва б.). Ижти-моий ва шахеий Б., оилада ота-она-лик Б.и, фарзандлик Б.и ва бошқа Б. лар бор. Б. нисбий тушунча. У ижтимо-ий тараққиёт жараёнида мазмунан бойиб, шаклан ўзгариб боради. Ҳоз. шароитда инсоннинг табиат ва авлод-лар олдидаги Б.и янгича мазмун касб этмокда. Оилавий Б. эса жамият олди-да турган мақсадлар б-н яиада уйғун-лашмоқда. Она-Ватанга, халққа хизмат қилиш энг улуғ ва шарафли Б. ҳисоб-ланади.
БУРЧАК — бир нуқтадан чиққан икки нур (ярим тўғри чизиқ)дан ташкил топган шакл. Нурлар Б. томонлари, улар чиқадиган нуқта Б. учи деб аталади. Учидаги ҳарф ёрдамида Б. /LA шакли-да, учи ва томонларида ётган нуқталар ёрдамида /.ВАС шаклида белгиланади. Б. томонлари орқали текислик ўтказил-са, у текисликни икки қисмга ажрата-ди. Агар Б. томонларидан нурларни Б. учидан қарши томонга давом эттирган-да у текисликнинг қайси қисмини кес-маса, шу қисм Б.нинг ички томони деб аталади. Томонлари бир тўғри чизиқни ташкил қилган Б. ёйиқ, унинг ярми эса тўғри Б. деб аталади. Тўғри Б.дан кичик Б.лар ўткир. катталари ўтмас Б. дейи-лади. Бир томони умумий, қолган икки томони бир тўғри чизиқни ташкил қилувчи Б. қўшни Б.лар, икки тўғри чизиқнинг кесишишидан ҳосил бўлган Б.лар вертикал Б.лар деб аталади. Те-кисликдаги Б.нинг ички қисми градус ёки радиан (=57°)ларда ўлчанади. Мае, ёйиқ Б. 180° ёки п, тўғри Б. 90° ёки п/2 га тенг бўла-ди.
Б.ни тенг иккига бўлув-чи нур унинг биссектрис а с и дейилади. Икки  тўғри
чизиқни учинчи тўғри чизиқ кесиб ўтганда ҳосил бўлган Б.лар қуйидаги-ча аталади (раем): / б-н 5; 2 б-н б; J6-H 7; 4 б-н 8 Б.лар мое Б.лар; 3 б-н 6; 4 б-н 5 Б.лар ички алмашинувчи; / б-н 8; 2 б-н 7 Б.лар ташки алмашинувчи Б.лар; 3 б-н 5; 4 б-н 6 Б.лар ички бир томонли; 1 б-н 7; 2 б-н 8 ташқи бир томонли Б.лар.

зимита нисбатан Ох ўқнинг мусбат йўналиши б-н ташкил қилган бурчак тангенси. Тўғри чизиқ y=kx+b тенгла-ма б-н берилса, к унинг Б. к. ҳисобла-нади. В#0 шартида тўғри чизиқнинг умумий тенгламаси Ах+Ву+С=0 ни у=кх+Ь кўринишга келтириш мумкин
ва * = —g. В=0 бўлганда Олсўқигатик
тўгри чизиқнинг Б.к. шартли равишда °о (чексиз) деб олинади. Икки тўғри чи-зиқнинг Б. к. (к, ва к2) орқали улар ора-сидаги бурчак тангенсини топиш мум-
к,~к2
кин: '8 = ттрг-
БУРЧАК ТЕЗЛАНИШ - қаттиқ жисм-нинг бурчак тезлиги ўзгаришини ифода-ловчи вектор катталик. Жисм кўзгалмас ўқ атрофида айланаетганда муайян At вақг оралиғида унинг бурчак тезлиги (тўғри-рога бурчак тезлиги орттирмаси) Дм те-кис ўсиб (ёки камайиб) борса, Б. т.нинг мутлақ қиймати   a = lim
бўлади. Б.т. бирлиги — рад/с2 (СИ бир-ликлар тизимида).
БУРЧАК ТЕЗЛИГИ - қаттиқ жисм-нинг айланиш тезлигини ифодаловчи катталик. Жлсм қўзғалмас ўқ атрофида бир текис айланаёттан бўлса, унинг Б.т. мутлақ қиймати to=A(p/At, бунда Дф — вақт оралиғи At да бурилиш бурчаги ф орттирмаси. Б.т. вектор катталик, бу вектор учидан қараганда жисмнинг айланиши соат мили ҳаракатига тес-кари йўналишда кўринади. Б.т. айл/мин ёки рад/с б-н ўлчанади. БУРЧАК ТРИСЕКЦИЯСИ (лот. tri -уч ва sectio — қирқиш) — бирор бур-чакни 3 тенг қисмга бўлиш ҳақидаги масала; қад. машҳур 3 масаланинг бири. Булар: Б. т., дойра квадратураси ва куб-ни иккилантириш. Ўрта аср араб манба-ларида Б.т. алгебра ва тригонометрия масалалари б-н боғланади. 9—10-а.ларда Б.т. x3+px+q—O куб тенгламани ечишга келтирилади. 15-а.да самарқандлик олим Жамшид ибн Масъуд ал-Коший жуда аниқ тригонометрик жадваллар тузиш ва маълум sin3° асосида sin Г ни ҳисоблаш учун куб тенгламани тақри-бий ҳисоблаш усулини қўллайди. Эс-латилган масалаларнннг биронтасини ҳам циркуль ва чизғич ёрдамида ечиб бўлмайди. Мае, 60° ли бурчак циркуль ва чизгич б-н уч тенг қисмга бў-линмайди; бундан 20° ли бурчякни ва,   демак,   мунтазам    18   бурчакни
(20° = "jy ■ 360'), бундан эса мунтазам 9
бурчакни ясаб бўлмаслиги келиб чи-қади. Ammo: 1) Архимед таклиф қилган механик усулда; 2) конхоида ёрдами-
да ва 3) икки тўғри бурчак ёрдамида бурчакни тенг учга бўлиш мумкин. БУРЧАК ЧАСТОТА (айланма частота) — жисмнинг айланма \аракатини ифодаловчи катталик; у 2п секунд ичида содир бўладиган тебранишлар сонига тенг. Б. ч. co=27cv=2n/r, бунда v—1 се-кунддаги тебранишлар сони, Т — тебранишлар даври. Б. ч. Халқаро бирликлар тизимил'А рад/с б-н ўлчанади. БУРЧАК ЧИЗИҒИ - юлдузлар турку-ми. Осмоннинг Жан. ярим шарпна Ақраб, Қурбонгоҳ, Жанубий учбурчак ва Бўри юлдуз туркумлари орасида жойлашган. Майд. 165 кв. градус. Белгиси № 02. Жан. да баҳор пайтларида яхши кўринади. БУРЧАК ЎЛЧАГИЧ - машина детал-лари, кескич ва ўлчов асбобларининг икки текислиги орасидаги бурчакни ўлчайдиган асбоб. Нониус (қўшимча шкала)ли ва оптик хиллари бор. Н о -ниусли Б.ў. 0° дан 120°гача даража-ларга бўлинган ярим дойра 2, қўзғал-мас чизғич /, винтли ўқ 8 да айлана-диган чизгич 6 дан иборат (раем). Ҳара-катланувчи чизғичга ярим дойра айланасида сирпанувчи нониус 5 маҳ-камланган. Маҳкамлагичлар 3 ва 4 ёрдамида нониусли чизғич керакли ва-зиятда маҳкамланади. 90°дан 180° гача бурчакларни ўлчаш учун текширила-ётган буюмнинг ўлчанаётган бурчаги текислигига чизғич 1 ва 6 лар тўғри-ланади. Бурчакнинг катгалиги ярим дойра ва нониус шкалаларидан аниқланади. 0° дан 90° гача бурчакларни ўлчаш учун ҳаракатланувчи чизғич 6 га қўшимча бурчаклик кийгизилади. Бу ҳолда ўлча-наётган бурчак текислигига қўзғалмас чизгич / б-н бурчаклик 7нинг томон-лари тўғриланади. Оптик Б.ў. (мае, ўлчаш микроскоплари)да бурчак геометрик оптика қонун-қоидаларига асосланиб ўлчанади. Бурчакларни ўлчашда адилак, квадрант, проектор, транспортир каби асбоб-лардан ҳам фойдалани-лади.
Бурчак ўлчашч.
БУРЧАК ЎЛЧОВ БИРЛИКЛАРИ   -
бурчак катталикларини ифодалайдиган бирликлар. Асосий ясси бурчак ўлчов б::рлиги — градус. Кичикроқ бурчаклар градус улушлари — минут (1/60 градус) ва секунд (1/3600 градус)да ўлча-нади. Осмон жисмларининг ҳолатлари ва ҳаракатларини кузатишда, ҳаётий ва техник   масалаларни   ҳал   қилишда
Б.ў.б.дан фойдаланилади. Бурчакни ўлчаш бўйича алоҳида соҳа, яъни тригонометрия фани бўлмаган давргача бурчак ўлчашга тегишли маълумотлар астрономия зижларида берилар эди. Мат. ва астрономия тарихидан 13—15-а.ларда юзга яқин зиж яратилганлиги маълум. Зижлар орасида Муҳаммад Мусо Хоразмий зижи ўрта аср Шарқи-да яратилган энг қад. зиж ҳисобланади. Хоразмийнинг зижида олтмишли саноқ тизимида бир даражадан оралатиб бе-рилган синуслар жадвали ва битта каср белгиси бўлган котангенслар жадвали бор. Ясси бурчакларни ўлчаш бирлиги сифатида радиан ҳам қабул қилинган (мае, 30° ли бурчак тс/6 радианта тенг). Бурчак тезлиги секундга радиан (рад/с) да, фазовий бурчак стереадин (ср)да ўлчанади.
БУРЧАК ЎЛЧОВЛАРИ - 1) геоде-зик ишларни бажаришда Б.ў. теодолит ёрдамида амалга оширилади. Го-ризонтал бурчаклар юқори аниқликда (ўрта квадратик нуқсони — 0.5"—1,0"), аниқ (2"—1") ва техникавий аниқлик-да (10"—30") ўлчанади. Теодолит ёрдамида вертикал бурчакларни ҳам ўлчаш мумкин; 2) кон ишларида унча аникликни талаб қилмайдиган марк-шеидерлик съёмкаларида горизонтал ва вертикал бурчаклар ҳамда масофалар кон бурчак ўлчагичи — тахеометр ёрдамида ўлчанади; 3) машинасоз-ликда бурчаклар призматик бурчак ўлчовлари, бурчакликлар, конуссимон калибрлар, андазалар, тангенс ва синус чизғичлари (линейкалари), нониусли бурчак ўлчагичлар, оптик бурчак ўлчагичлар, бўлиш каллаги, теодолит-лар, квадрантлар, гониометрлар ва б. асбоб ҳамда мосламалар ёрдамида ўлча-нади.
БУРЧАКТИШЛАР, бурчак тишли тритонлар (Hynobius) — думли амфи-биялар уруғи. Танглай тишлари бурчак шаклида қайрилган. 18 та тури бор. Шарқий Осиё ва Сибирда тарқалган. Сибирь бурчактиши ёки тўрт бармоқли тритон (Hynobius Keyserlingii) нинг уз. 13 см гача, думи 6 см га яқин, танаси-нинг орқа ва ён томонлари бўз рангда, устида майда холлари ва оч ранг йўлла-ри бор. Ўрта Осиё (Помир ва Самар-қанд)да Туркистон Б.и (Н. turcestanicus) тарқалгани тўғрисида маълумот бор. Туркистон Б.и бармоги-нинг 5 та бўлиши б-н бошқа турлардан фарқ қилади. Б. қуруқликда яшайди, урчиш даврида сувга тушади. Эркаги сперматозоидлар б-н тўла сперматофо-рини, урғочиси эса 7—50 увулдириқ-ли узунчоқ дириддоқ халтачасини сувга ташлайди. Тухумлари сувда уруғла-

нади. Б. турли умуртқасиз ҳайвонлар б-н озиқланади.
БУРЧМУЛЛА ЗИЛЗИЛАСИ - 1959 й. 24 окт.да соат 23 дан 40 мин. утганда содир бўлган. Зилзила кучи эпицентр-да 8 балл, Тошкентда 5 балл. Магниту-даси М=5,8, эпииентр 13 км чуқурлик-да жойлашган.
Б. з. ўчоғидан тарқалган кучли сейс-мик тўлқинлар Бурчмулла, Обираҳмат, Юсуфхона, Боғистон ва Нанай қиш-лоқларидаги мактаб, касалхона, бола-лар боғчалари, дам олиш уйларини қаттиқ шикастлантирган.
Ерда ёриқлар пайдо бўлиб, тоғлар-дан кўчган тош, шағаллар йўлларни тўсиб қўйган. 60 кун давомида силки-нишлар (5—6 балл) қайтарилиб тур-ган. Бу даврда куп турар жойлар вай-рон бўлди. Зилзила оқибатларини ўрга-ниш натижасида унинг ўчоғи Писком сейсмоген ер ёриқлари зонасида жой-лашганлиги аниқпанган. Қайта зилзила силкинишлари ичида энг кучлиси (6 балл) 25 ва 28 окт.да содир бўлди. Бу зилзилалар эпицентрлари Чорвоқ сув омбори остида жойлашган. БУРЧМУЛЛА ХАЗИНАСИ - сўнгги жез даврига оид моддий маданият ёд-горлиги. Тошкеит вилояти Бўстонлиқ туманияагн Бурчмулла қишлоғи яқинидан топилган (1955). Б.х. топил-малари мил. ав. 2—1-минг йилликлар мобайнида яратилган 1 найза учи, 4 пайкон ва 3 от югани тўқасидан ибо-рат. Найза учи (уз. 31 см) икки тиғли, зўғатаси думалоқ, зўғата нови ён то-монларида найза дастасига боғлашга
мўлжалланган тешикчалар бор. Пайкон-лар 2 парракли, япроқсимон. Тўқалар тугмасимон бўлиб, 2 тасининг илгаги кичкина, 1 тасиники каттароқ. Б.х. ёд-горликлари бошқа ҳудудлардан топилган Андроново маданияти ёдгорликла-рига кўп жиҳатдан ўхшаш. Б. х. Ўзбеки-стон ФА нинг Археология ин-ти фон-дида сақданади.
БУРЧОҚ (Lathyrus sativus L.) — дук-какдошларга мансуб бир йиллик ўсим-лик. Пояси 4 қиррали, барги жуфт пат-симон, мураккаб, гуллари зангори, пушти, қизил, бинафша. Дуккаклари узунчоқ ва бир оз ясси, 4—7 уруғли. Ўзбекистон ҳудудида ёввойи ҳолда ҳам ўсадиган 12 тури кўп учрайди. Б. асосан ем-хашак экини бўлиб, дон, кўкпоя, пичан олиш ва силос бостириш ҳамда чорвани ўтлатиш учун экилади. Унинг
Бурчмулла хазинаси: (металл буюмлар); 1,2,3,4— пайконлар (ўқучлари); 5,6 — тўға; 7— табарлар.
Экма бурчоқ: /—гулли палаги; 2— меваси; 3— уруғи.
донларида оқсил моддаси нўхат ва ўрис нўхатга нисбатан кўп бўлади. Уруғида 24-30% оқсил, 0,8-1,5% мой, 50-55% крахмал, 3—6% клетчатка, 2,1 — 4% кул бор.
Б. жуда тўйимли озуқа. Тупроқда азот тўпловчи ўсимлик. Россиянинг Европа қисмида, Ғарбий Сибирда, Украина жан.да, Қозоғистонда экилади. Гекта-ридан 35—50 ц дон, 100 ц тўпон (сомон) беради. Кўк ўт ҳосили 300 ц ат-рофида.
БУРЧОҚДОШЛАР (дуккакдошлар), (Fadaceae, Leguminosae) — икки уруғ паллали ўсимликларнинг бир оиласи. Ер юзининг ҳамма минтақаларида кенг тарқалган. Баъзан Б.ни 3 кенжа оила — мимозадошлар (Mimosaceae), це -залпиндошлар (Caesalpiniaceae) ва капалакгулдошлар (Papiliona-сеае ёки Fabaceae)ra ажратилади. Б.нинг барглари кўпинча кетма-кет жойлашган, одатда, ён баргли ва мураккаб. Гуллари асосан бошоқсимон, шингилси-мон ёки каллаксимон тўпгулларда ўрнашган, одатда зигоморф, айримла-рида актиноморф. Меваси —  дуккак.
Б.нинг 12000 турни бирлаштирган 500 туркуми (Ўзбекистонда 528 турни уз ичига олган 57 та туркуми) бор. Б.дан оқсилга бой бўлган мош, нўхат, ло-вия, соя, ер ёнғоқ озиқ-овқат учун, тўйимли ўтлоқ ўсимликларидан беда, себарга, эспарцет ем-хашак учун кўплаб экилади.
Б. орасида техникада ишлатилади-ган қимматбаҳо маҳсулотлар олина-диган, бальзамли ва қимматбаҳо ёғоч олинадиган дарахтлар бор. Ер ёнғоқ, сано, қашқарбеда, ширинмия, шил-дирбош, оққурай, афсонак кабилар-дан олинадиган алкалоидлар, глюко-зидлар, смолалар, витаминлар ва органик кислоталар тиббиётда турли касалликларни даволашда ишлати-лади.
Чўлларда учрайдиган қизболтир, оқ-мия, аччиқмия кабилар заҳарли ҳисоб-ланади. Б.нинг баъзи заҳарли турлари (деррис, лонхокарпус) инсектицид сифатида ишлатилади.
Куп Б. (акация, гледичия, тухумаква б.) манзарали ўсимлик сифатида экилади. Б.га мансуб кўп ўсимликларнинг илдизида атмосфера азотини ўзлашти-радиган азотобактер яшайди. Шунинг учун Б. азот бирикмалари кам бўлган тупроқда ҳам яхши ўсади. БУРЭ Леонард (Леон, Лев) Леонардович (1887.21.6 — Самарканд — 1943.30.12) — рассом, Ўзбекистонда хизмат кўрсатган санъат арбоби (1939). Ижодини манзара ва ҳажвий (карикатура) асарлар яратиш б-н бошлаган. 1911 й.да Самарканд Фуқаролар кен-гаши залида намойиш этган 100 та ҳаж-вий асари чоризмнинг мустамлакачи-лик сиёсатини фош этадиган асарлар бўлгани учун таъқиб остига олинган. «Эски Бухоро» (1907), «Бухорода уч кишининг қатл этилиши» (1907, яна бир нусхаси 1940), «Самарқанддаги Шердор мадрасанинг ҳовлиси» (1913. яна бир нусхаси J 929), «Регистон май-дони» (1917; 264-бетдаги расмга қ.), «Амир Темур мақбараси» (1918), «Улуғ-бек мадрасасининг ҳовлиси» (1926) асарлари Ўзбекистоннинг ўтмишига ва мсъморий ёдгорликларини тасвирлаш-га багишланган. «Машраб», «Мушфи-қий», «Бигиз» ҳажвий жур.ларида фаол қатнашган.
БУРЯКОВ Юрий Фёдорович (1934.15.3, Ўш вилояти; Киргизистон) — археолог-тарихчи олим. Ўзбекистон ФА акад. (1996), тарих фанлари д-ри (1984), Ўрта Осиё ун-тини тугатган (1956). Ўзбекистон халкла-ри тарихи музейида кичик (1956—59), катта (1959—64) илмий ходим, директор ўринбосари (1964—66), Узбекистан Маданият вазирлигида инспектор (1966—

67), Узбекистан ФА Тарих ва археология ин-ти (ҳоз. Археология ин-ти)да катта илмий ходим (1967-70), илмий котиб (1970-73), булим мудири (1973-79). 1979 й.дан шу ин-т ди-ректори ўринбосари. Б. 1978 й.дан Шош-
Илоқ археология экспедицияси раҳбари. Илмий фаолияти Тошкент воҳаси ҳунар-мандчилиги, шаҳарсозлиги ва мадания-титарихини ўрганишга бағишланган. Бе-руний номидаги Ўзбекистон Давлат му-кофоти лауреати (1985).
Ас: Горное дело и металлургия средневекового Илака, М., 1974; Историческая топография древних городов Ташкентского оазиса, Т., 1975; Тошкент воҳасининг қади-мий карвон йўллари, Т., 1978; Генезис и этапы развития городской культуры Ташкентского оазиса, Т., 1982.
БУРЯТ СОЛНОМАЛАРИ - шарқий бурятларнинг тарихий ёдномалари. Йилномалар ва қисқача тарихий очерк-ларнинг оралиқ шакли кўринишида бўлган. Бурятлар учун тушунарли бўлган адабий мўғул тилида ёзилган. Селенга (И. Ломбоциренов, 1868), хорин ва ага (Т. Тобоев, 1863, В. Юмсунов, 1875, Хобитуев, 1887), баргузин (Н. Сахаров, 1887) бурятлари солномалари машҳур. Б. с. муаллифлари тарихий ёднома, би-тиклар, Дашт думалари архиви ҳужжат-лари, халқ ривоятлари, афсоналаридан фойдаланганлар. Юмсунов (кдд. даврдан 19-а.гача бўлган воқеалар) ва Тобоев (1860 й.гача бўлган маълумот) солномалари энг мукаммал ва сермазмун. Сахаров солномаси 1740—1886 й.ларни ўз ичига олади. Б. с. юқори феодал табақа
вакиллари томонидан тузилгани учун шуларнинг синфий мафкурасини ифодалайди. Халкнинг турмушига оид фактларни йилма-йил, изчил баён этилганлиги катта қимматга эга. Бурятлар Сибирда ўзига хос бундай адабий ёдгорликка эга бўлган ягона халқдир. БУРЯТ ТИЛИ — бурятлар тили. Мўгул тшлари гуруҳига мансуб. Б. т. да сўзлов-чилар сони 500 мингдан ортиқ (1990-й.лар ўрталари). Грамматик курилишига кўра агглютинатив. Унлилар тизими сингармонизм қоидаларига бўйсуна-ди; қисқа ва чўзиқлари мавжуд. Б. т. узига хос бой лугат таркибига эга. 20-а. бошларигача бурятларнинг ўз ёзуви булмаган. 18-а.дан иш юритиш ва са-вод чиқаришда эски мўғул ёзувидан фойдаланилган. 1931 й.да лотин алиф-боси асосида ёзув яратилган, 1939 й.дан эса Кирилл алифбоси асосидаги ёзувга ўтилган. Замонавий бурят адабий тили 30-й.лар 2-ярмида хори диалекти асосида шаклланган.
БУРЯТИЯ, Бурятия Республика с и — Россия Федерацияси тарки-бидаги республика. Шарқий Сибирнинг жан.да, Байкал кулидан жан. ва шарила жойлашган. Майд. 351,3 минг км2. Аҳолиси 1056,6 мингдан зиёд киши (1990-й.лар ўрталари). Б.да 21 туман (аймоқ), 6 шаҳар ва 29 шаҳарча бор. Пойтахти — Улан-Удэ ш.
Давлат тузуми. Б.— республика. Амал-даги конституцияси 1994 й. 22 фев.да қабул қилинган. Давлат бошлиги — президент. Қонун чиқарувчи олий (ва-колатли) органи — бир палатали парламент — Халқ Хурали. Олий ижроия ҳокимиятни республика ҳукумати амалга оширади.
Табиати. Б.нинг кўп қисми тоғлик. Байкал кўли қирғоғи бўйлаб Хамар-Да-бан, Улан-Бургаси, Баргузин, шим.да
> ■<■
Л.Л. Бурэ асари. «Регистон майдони» (1917).
Жан. Муя ва Шим. Муя тизмалари, тоғ-лараро сойликлар (Юқори Ангара, Муя-Каунди) жойлашган. Б.нинг бу-тун шим.-шарқий қисмини Витим ясси-тоғлиги эгаллаган. Жан.-шаркда Цаган-Дабан, Худун, Заган, Цаган-Хуртей каби қатор тизмалар бор. Чекка жан.-гарбида Б.нинг энг баланд нуқтаси — Мунку-Сардик тоғи (3491 м). Фойдали қазилмалари: олтин, кумуш, қалай, никель, вольфрам, молибден, апатит, кварц, мармар, гранит, темир рудаси, кумир, графит. Иқлими кескин конти-нентал. Қиши совуқ (янв.нинг ўртача т-раси —24° дан —25° гача), қор кам ёғади. Ёзи илиқ, июлнинг ўртача т-раси 7° дан (тоғларда) 18° гача. Йилига 300 мм ёғин тушади. Кўп йиллик музлоқ ерлар бор. Дарёлари асосан Байкал кули ва Лена дарёси ҳавзаларига қарайди. Байкал кўлига Селенга, Баргузин ва Юқори Ангара қуйилади. Лена ҳавза-сига Витим дарёси қарайди. Тоғ-тайга, тоғ чимли тупроқлар, тоғларда тоғ-тун-дра, дашт ва Урмонли даштларда қорамтир тупроқ ва каштан тупроқлар учрайди. Майд. нинг 4/5 қисми ўрмон. Ҳайвонот дунёси турли-туман. Соболь, олмахон, ондатра, колонок, оқсич-қон, тулки, бўри, оқ қуён, росомаха, силовсин, айиқ, лось, изюбр, элик, кабарга, ёввойи чўчқа, тоғ эчкиси, шим. буғуси ва б. яшайди. Байкал, Баргузин қўриқхоналари бор.
Аҳолиси. Б.да 60 дан ортиқ миллат ва элат вакиллари истиқомат қилади. Бурятлар аҳолининг 25%, руслар 70%ни ташкил этади, шунингдек украинлар, татарлар ва б. ҳам яшайди. Аҳолисининг ўртача зичлиги 1 км2 га 3 киши. Аҳоли-нинг 60% шаҳарларда яшайди. Йирик шаҳарлари: Улан-Удэ, Кяхта, Зака-менск, Гусиноозёрск.
Тарихи. Б. ҳудудидан юқори палеолит даврига мансуб археологик ёдгорлик-лар топилган. Ўша даврда одамлар иб-тидоий жамоа тартибида яшаб, овчи-лик б-н шуғулланган. Неолит даврига келиб ўқ-ёй пайдо бўлган, кулолчилик ривожланган. Мил. ав. 3-а.дан мил. 11-а.гача бўлган даврда Б.да кўчманчи жамоалар ҳамда илк феодал давлатлар-нинг қабила уюшмалари (хуннлар, жужанлар, уйғур, қирғиз ва киданлар) бирин-кетин ҳукм суриб турган. Асо-сий бурят қабилалари — булағат, эхи-рит вахоринцлар 13-а.дан аввалроқшу ерларда яшаган. Бурятлар хўжалигини асосан чорвачилик ташкил этган. Баъ-зи аймоқларда деҳқончилик, овчилик, ҳунармандчилик б-н шуғулланганлар. 17-а.да Б.да биринчи бор рус казак отрядлари пайдо бўлди. Бу ерларда ҳар-бий истеҳкомлар қурила бошланиб, шу

муносабат б-н Россиядан давлат хиз-матидаги кишилар, саноат ишчилари, рус деҳқонлари (мужиклар) кўчиб кела бошладилар. 17-а. ўрталарида Ғар-бий Б., кейинроқ унинг қолган кис-ми Россия таркибига қўшиб олинди. 20-а. бошларида чоризмга қарши ҳара-кат авж олди. 1918 й. фев.да Шўро ҳокимияти ўрнатилди. Ўша йилнинг авг.да Япония ва 1919 й. апр.да Америка қўшинлари босиб олди. 1920 й. мартида халқ лашкарлари шўро арми-яси ёрдамида Б.ни озод килди. Нати-жада 1921 й. 27 апр.да Бурят-Монгол, 1922 й. 9 янв.да Монгол-Бурят мухтор вилоятлари пайдо бўлди. 1923 й. 30 майда улар бирлаштирилди ва РСФСР таркибида Бурят-Монгол АССР таш-кил топди. 1958 й.дан Бурятия АССР, 1991 й.дан Б. Республикаси деб ном-ланди. 1990 й. окт.да Б.нинг давлат суверенитета ҳақидаги декларация кабул қилинди.
Хўжалиги. Б.да машинасозлик ва металл ишлаш тармоклари ривожланган. Жумладан, авиация саноати (Ми-8, Ми-17 вертолётларини ишлаб чикарув-чи Улан-Удэ авиация и. ч. бирлашма-си), транспорт машинасозлиги (локомотив-вагон таъмир з-ди), приборсоз-лик (автоматлаштириш приборлари ва воситаларини ишлаб чиқарувчи «Теп-лоприбор» з-ди), чорвачилик учун машина ва асбоб-ускуналар («Бурятферм-маш» бирлашмаси), ўрмон, ёғочсозлик ва целлюлоза-қоғоз саноати («Забай-каллес» концерни, Селенга целлюлоза-картон к-ти), бинокорлик матери-аллари саноати (Тимлюй цемент ва асбест буюмлар з-ди) корхоналари бор. Енгил саноатда «Улан-Удэ мануфакту-раси» акциядорлик бирлашмаси, Улан-Удэ устки трикотаж кийимлар ф-каси энг йирик корхоналардир. Озиқ-овқат саноати корхоналари Улан-Удэ, Зака-мемск. Усть-Баргузин, Нижнеангарс-кда жойлашган. Мудофаа корхоналари-да халқ истеъмол моллари: авиация з-дида кир ювиш машиналари, при-борсозлик бирлашмасида тиббиёт ас-боблари, радио з-дида аудио ва видео-приёмниклар ишлаб чиқарилади. Гуси-ноозерск давлат электр ст-яси ва Улан-Удэда 2 иссиклик электр ст-яси бор.
Қ. х.да майин жунли қўйчилик, гўшт-сут, гўшт чорвачилиги етакчи тармоқ-лардир. Қорамолчилик, чўчқачилик, йилқичилик, паррандачилик, ҳайво-нотчилик, буғучилик ҳамда мўйнали ҳайвонларни овлаш ривожланган. Б. жан.да ва Баргузин дарёси водийсида деҳқончилик қилинади; донли экин-лар, асосан баҳори буғдой, сули ва арпа экилади. Асосий транспорт тури — т. й.
Улан-Удэ шаҳри.
(уз. 1200 км, юк ай-ланмасининг 80%). Б. жан.дан Трансси-бирь т. й., шим.дан Байкал-Амур магистрали (БАМ) ўта-ди. Республика ҳуду-дининг ҳар 10 минг км2га 34 км т. й. тўғри келади. Т. й. Улан-Удэни Монголия-нинг Улан-Батор ва ХХРнинг Пекин ш.лари б-н боғлайди. Автомобиль йўллари уз.— 9530 км. Улан-Удэ ш.да аэропорт бор. Байкал кўлида, Селенга, Баргузин ва Юқори Ангара дарёларида кемалар қатнайди. Байкал бўйида туризм йўлга қўйилган. Забайкалье ва Тункин табиий миллий боғлари барпо этилган.
Ташқи савдо айланмаси 190 млн. АҚШ долларига яқин. Б. ҳудудида 100 дан ортиқ қўшма корхонага 20 мамла-кат сармоя сарфлаган. Дунёдага 60 давлат, жумладан, Хитой, Монголия, Италия, Литва, Украина, Қозоғистон, Узбекистан ва б. б-н савдо қилади. Четга чиқа-риладиган маҳсулотлари: ёғоч, целлюлоза, жун, дон, кумуш, рангли метал-лар, кумир, мармар, мўйна, чарм, ойна ва б. Четдан саноат учун бутлаш деталлари ва б. асбоб-ускуналар келти-ради. Б.да 4 мингдан зиёд врач аҳолига хизмат кўрсатади. Б. ҳудудида 300 дан кўпроқ шифобахш булоқ, Горячинск-даги бальнеология шифохонаси, Аршан, Саян тог курортлари, «Байкал» сана-торийси бор. Б. илмий маркази ва Шарқ тиббиёти марказида Тибет тиббиёти сирлари ўрганилади. 10 дан кўпроқ дори-дармон тибетча рецепт бўйича ишлаб чиқилган, томирга қараб таш-ҳис қўювчи автомат мажмуа яратилган, «Байкалфарм» дори-дармон и.ч. корхо-наси мавжуд.
Маорифи ва фани. Б.да 4 олий (20 мингдан ортиқ талаба) ва 20 ўрта мах-сус (16 мингга яқин талаба) ўқув юрти, 6 коллеж, 44 бошла-нғич ҳунар таълими ўқув юрти, 602 ўрта умумий таълим мак-таби (191 минг ўқув-чи), лицей ва гимна-зиялар      фаолият кўрсатади. Шарқий Сибирь технология ун-ти, Б. илмий маркази бор.
Иккита республика ва бир неча туман газ.лари нашр этилади. Республика давлат телерадиоси ишлайди.
Адабиёти. Қадим замонларда бурят-ларнинг ривожланган бадиий адабиёти бўлмаган. 18-а. урталаридан халқ оғза-ки ижодиёти намуналарини ёзиб олиш-га киришилган, улар орасида магтал деб аталган мадҳиялар, турли шеърлар, қўшиқлар ва достонлар бор. Халқ шеъ-рий ижодиёти замонавий бурят адаби-ётининг шаклланишига баракали таъ-сир ўтказди. Қўшиқ ва лапарлар, аф-сона ва ривоятлар, мақол ва маталлар, эртак ва достонларда халқнинг фикр-туйғулари, орзу-умидлари ифодаланган. Бир неча ўн минг сатрдан иборат бўлган «Гэсэр» миллий эпоси бурят-лар қаҳрамоннома ижодкорлигининг чўққиси ҳисобланади. 20-а. бошларида улус ёзма драматургияси дунёга келди. Бу жанрни Д. А. Абашеев, С. П. Балда-ев, И. В. Барлуков, К. Г. Салтиков бош-лаб бердилар. 20-й.ларда ижодий йўли-ни бошлаган X. Н. Намсараев замонавий бурят адабиётига асос солди. У ўзи-нинг бир пардали пьесаларида, шеър ва ҳикояларида, «Гэленбобонинг иқро-
1.  Усть-Орда Бурятларв муктор округи
2. Ага Бурятларв мухтор округи

ри» поэмасида халқ ҳаётини тасвирла-ди. Унинг «Циремпил» қиссаси меҳнат ахлининг озодлик ва бахт-саодат йўли-даги курашини ифодалайди. Муаллиф-нинг «Тайша қамчиси» пьссаси ва «Тонг шафағи» романи бурят адабиё-тининг олтин фондига киради. Бурят шоир ва адибларидан Солбонэ Туй, Ц. Дон, Н. Балдано, Б. Базарон, Ч. Ци-дендамбаев, Б. Мунгунов, Д. Батажа-бай, М. Степанов, Ж. Балданжабон, И. Калашников, Ц. Галсанов, Д. Жалса-раев асарлари машҳур.
Меъморлиги ва тасвирий санъати. Б. ерларида мил. ав. давр санъат ёдгорлик-лари — тошларга ўйиб ишланган одам-лар, ҳайвонлар, ов манзаралари тас-вири, керамика ва  кандакор-лиги намуналари кўп топилган. Булар наққошлик, ёғоч, суяк, олтин, кумуш ўймакорлиги ривожланганидан далолат беради. Улан-Удэ яқинида Иволгин ш. (мил. ав. 1-а. ва мил. 1-а.) қолдиқлари мавжуд. 18-а.дан ламаизм таъсирида қурилган ибодатхоналарда Марказий Осиё ва ерли халқ санъати анъаналари чатишиб кетди (Агинское, Гусино-озёрск, Цигальск ва б. ш.ларда куп ибо-датхоналар сақланган). Булар 2 ва 3 қаватли, том бурчаклари юқорига қай-рилган. Уларнинг олд томонида кўпин-ча устунли пешайвон бўлган. Бу ибодатхоналарда Будда ҳайкаллари ўрна-тилган. Кейинги йилларда Б.да кўплаб замонавий турар жой, маиший ва ма-даний бинолар қад кўтарди, янги ша-ҳар ва қишлоқлар барпо этилди.
Театри. Халқ қўшиқлари, рақс ва ўйинлари миллий театр негизини таш-кил этади. Халқўйинлари анъанаси да-стлабки спектаклларда қўлланилган актёрлик малакасининг юзага келиши-га сабаб бўлди. 1908—17 й.ларда илк ҳаваскорлик театрлари ташкил тогщи. Дастлабки ёзма пьесалар «Ўлим» (Д. Абашеев), «Айб ичимликда» (М. Барлу-ков), «Иккидунё» (М. Салтиков) 1908— 14 й.ларда вужудга келди. 20-й.ларнинг бошида ҳаваскорлик тўгараклари авж олди. 1927 й. Улан-Удэда драма театри очилди. Унинг актёр ва реж.лари Б. миллий театрининг ташкил топишига ёр-дамлашди. 1928 й.да Б. театр студияси очилди. Шу студия асосида 1930 й.да Санъат техникуми ташкил топди ва у 1936 й.да мусиқа-театр билим юртига айлантиридди. Б. Балдано, М. Шамбуе-ва, Г. Цидинжапов каби атоқпи драматург, актёр ва реж.лар етишиб чиқди. Б.нинг машҳур саҳна усталари: М. Степанова, В. Халматов, Б. Вампилов, Н. Гендунов, Ф. Сахиров ва б. Б.да 4 та театр, Б. давлат филармонияси, «Байкал» ашула ва рақс ансамбли мавжуд.
ВУРЯТЛАР (ўзларини баряат деб атай-дилар) — РФдаги халқ. Бурятия Рес-публикасининг асосий аҳолиси (250 минг киши), Россия Федерациясида 421 минг киши, умумий сони 520 минг киши (1990-й.лар ўрталари). Б. Монголиянинг шим.да ва Хитойнинг шим.-шарқида ҳам яшайдилар. Монголоид ирқига мансуб. Бурят тилица сузлашади. Б. орасида асосан будда — ламаизм, шунингдек христианлик (православие) тарқалган, энг қад. ди-ний эътиқодлар (шаманизм) ҳам сақ-ланган.
Бурятлар.
БУРҚУТЛАР — ўзбек қабилаларидан бири. Б. асосан Зарафшон воҳасида (ҳоз. Пойариқ. Нарпай, Навоий, Ғиждувон туманларида), қисман Мирзачўлда (Жиззах яқинида) жойлашган. 18-а.нинг 50-й.ларида Б. Бухоро хонлиги-га қарши катта қўзғолон кўтарган. Қўзғолонни ҳукумат қўшинлари бос-тиргач, Б.нинг бир қисми Зарафшон воҳасидан Ҳисор водийсига кўчирил-ган. Ўзбекистонда яшаган Б. ўтроқла-шиб, маҳаллий аҳоли б-н аралашиб кетган.
БУРҚУТСОЙ, Отчисой — Навоий вилояти Нурота туманидаги сой. Қо-ратоғнинг жан. ён бағридан (800 м), Бурқут қишлоғи яқинидан бошлана-ди. Уз. 18 км, ҳавзасининг майд. 84 км2. Ёғин жуда кам ёғадиган паст тоғлар-дан бошланганидан Б. жуда камсув. Сойда ёғингарчилик пайтидагина бош-дан-оёқ сув оқади, бошқа вақтларда деярли қуриб қолади. Б. Зарафшон да-рёсига етмасдан Ўртаовул ва Баҳрин қишлоқлари яқинида тугайди. Б.га ўнгдан биргина Хонақасой ирмоғи қуйилади.
БУРҒИ — бурғилашлэ. ишлатилади-ган қурол. Иш органи тоғ жинслари-ни бевосита емирувчи (кесувчи) кес-кич ёки коронка. Б. 6 қиррали ёки ду-
малоқ, яхлит ёки ичи ковак, учига томон ингичкалашиб борувчи стер-жендан иборат. Тоғ жинсларини порт-латишда портловчи моддаларни жой-лаш учун чуқурча ва ковак (шпур)-лар ўйишда, қудуқларни бурғилаш-да ишлатиладиган хиллари бўлади. Тоғ жинсининг қаттиқ-юмшоқлиги, структураси ва б. физик хоссаларига қараб ҳар хил бурғилаш коронкала-ри ишлатилади (қ. Бурғилаш жиҳоз-лари).
БУРҒИ ҚУДУҒИ - ер қатламларини ўрганиш ва улардаги фойдали қазил-маларни, минерал ёки чучук сувларни аниқлаш ва уларни чиқариб олиш учун, шунингдек кавланадиган қудуқ. Б. қ. ер юзасида, ер ости тоғ иншоотла-рида бурғи қурилмаси ёрдамида шпур кавлаш учун турли бурчак остида пар-маланади.
Б. қ.нинг оғзи, туби (забой) ва ство-ли бўлади. Б. қ. диаметри, одатда, 59— 1000 мм, чуқурлиги бажарадиган ва-зифасига қараб ҳар хил бўлади. Тоғ жинслари ўпирилиб тушмаслиги учун қудуқ деворлари пўлат қувурлар б-н му-стаҳкамланади. Кудуқ оғзи бажарадиган вазифасига кўра арматура, суриб очиладиган махсус қопқоқ б-в берки-тиб қўйилади.
Б. қ. тадқиқот — ер пўстини ўрганиш учун; эксплуатацион; ёрдамчи — суюқ-лик ҳайдовчи, кузатув, пьезометрик, вентиляцион; махсус — яхлатувчи, дренаж, тампонловчи, портлатувчи — портловчи моддаларни қудуқ ичига жойлаш учун; қурилиш — турли қурил-малар, кўприклар, қозиқли насослар ва б. қуриш учун; тоғ-техник — тоғ иншоотларини қуриш ва эксплуатация қилиш учун кавланадиган қудукларга бўлинади.
Тадқиқот Б.қ. хариталаш, структура-ларни қидириш, таянч-геологик, та-янч-технологик, параметрик, рудалар-ни излаш ва разведка қилиш учун бур-ғиланади. Эксплуатацион Б. қ. нефть, газ ва ер ости сувларини чиқариб олиш учун бажарилади.
Дунёда энг чуқур қудуқ Кола я. о.да (12000 м дан ортиқ) кавланган. Ўзбе-кистонда Чуст-Поп ҳудудида (чуқ. 5670 м), Мингбулоқ (Наманган вилояти) нефть конида (6000 м дан ортиқ) Б. қ. кавланган. Шаҳар ва қишлоқларни сув б-н таъминлаш, экин майдонларини суғориш учун чуқ. 150—4000 м ли Б. қ. кавланган.
БУРҒИЛАШ — қудуқ пармалаш, чу-қурча ва ковак (шпур)лар қазиш жара-ёни. Геологик ва геофизик текшириш-лар ўтказиш, фойдали қазилмаларни қидириш, қазиб олиш, муҳандислик-

геологик изланишларни бажариш ва б. ишларда қўлланилади. Б.да махсус ас-боблар ёрдамида тоғ жинслари емири-лади (майдаланади). Майдаланган жинс бўлаклари ташқарига чиқариб ташла-нади, натижада ковланаётган қудуқ, чуқурча ёки ковак чуқурлаша боради. Кудуқ, чуқурча ёки ковак девори қа-зиш жараёнида мустаҳкамланади. Б.нинг пайдо бўлган вақтини аниқлаш жуда қийин. Мисрликлар 6000 йил илгари Б.дан пирамида қуришда фойдаланган-лар, қад. римликлар Б.да қошиқсимон ковлагич ишлатганлар, 2000 йил ил-гари эса хитойликлар туз қазиб олиш-да Б.дан кенг фойдаланганлар. Россия-да бурғи ковакларидан ош тузи олишда фойдаланилган. Марказий Осиё ҳудуди-да ҳам маъданлар қазиб олишда кадим-дан Б. усулидан фойдаланилган. Нефть конларининг кўплаб топилиши Б.нинг тез ривожланишига олиб келди.
Қазиш усулларига кўра, Б. зарбий, айланма, колонкали бўлади. Штанга ёки арқоннинг учига маҳкамланган пармани кўтариб ташлаш йўли б-н қудуқ қазиш зарбий Б. деб аталади. Зарбий Б. 17-а.да биринчи марта Хитойда шўр сувлар ва ёнувчи газларни чиқа-ришда қўлланилган. Айланма ҳаракат қилувчи парма б-н ковак қазиш айланма Б. деб аталади. Бунда майдаланган жинс бўлаклари ковақда тўхтовсиз ай-ланиб турувчи суюқ лой, сув ёки бо-сим остидаги ҳаво ёрдамида ташқари-га чиқарилади. Айланма Б. 3 хил бўла-ди: 1) роторли Б. — бурғилаш кувурла-ри бурғиланаётган вақтда штанга учига маҳкамланиб ковак ичига туширилади ва ер юзига ўрнатилган двигатель ёрдамида айланма ҳаракат қилади; 2) тур-бинали Б.— бунда тог жинсларини пар-чаловчи асбобни айланма ҳаракатга келтирувчи двигатель ковак ичида бўла-ди; у турбобур деб аталади. У доимо юқори босимда ковакда айланиб турувчи суюқ лой ёрдамида ишлайди. Двигатель электр токи ёрдамида ҳаракат-ланса, электробур дейилади; 3) ком-бинаиияланган (аралаш) Б. — бунда Б. ускунаси айланма ва зарбий агрегат-лар б-н таъминланган бўлади. Иккин-чи агрегат асосан қаттиқ жинсларни парчалашда ҳамда Б. жараёнида чигир ишдан чиқиб қолганда қўлланилади. Ҳалқасимон парма б-н ковак ковла-ниб, ундан цилиндр шаклидаги чўзин-чоқ жинс бўлаклари (керн) чиқариб олинса, бундай Б. колонкали Б. деб аталади. Б. халқ хўжалигининг кўпчилик тармоқларида, муҳандислик, геологик ва мелиоратив ишларда, рудали ва ру-дасиз маъданларни қидиришда, шах-талардаги ҳавони алмаштиришда, сув-
ни тортиб олишда. портлатиш ишла-ри ва б.да қўлланилади. БУРҒИЛАШ БОЛҒАСИ - шпурлар (баъзан, қудуқлар) бурғилашда ва сунъий қопламалар (асфальт, бетон)ни бузишда ишлатиладиган зарбий (пнев-матик) машина. Баъзан двигатели бензин б-н ишлайдиган мотоперфоратор-лар ишлатилади. Дастаки (массаси 10— 30 кг), колонкали (массаси 50—70 кг, бурғилаш кареткаси ёки автоузаткич-ли колонкаларга ўрнатилади); теле-скопли (массаси 30—50 кг ли, юқори-га йўналган шпурларни бурғилайди) хиллари бор. Титраш ва шовкиннинг зарарли таъсирини камайтириш учун уларни сўндирувчи мосламалардан фойдаланилади.
БУРҒИЛАШ ЖИҲОЗЛАРИ - бурғи-лашйя ишлатиладиган турли асбоб-ус-куна ва қурилмалар (бурғилаш асбоби, бурғилаш болғаси, бурғилаш коронка-си, бурғилаш қурилмаси, бурғилаш минораси ва б.). Бурғилаш асбо-б и нинг асосий элемента искана (раем, 1 ва 2). У ўз оғирлиги б-н шарошка (тишли иш жиҳози) тишларини тоғ жинсига ботириб, уни майдалайди; майда жинс ствол (қувур)дан юқорига оқаётган лойли аралашма б-н ташка-рига чиқиб кетади. Шарошка ўз ўқи ат-рофида айланади. Турли қаттиқликда-ги тоғ жинсларини бургилаш учун шарошка тишлари ҳар хил шаклда ясала-ди. Юмшоқва ўртача қаттиқликдаги тоғ жинсларини бургилаш учун тишлар узун ва ўткир, қаттиқ тоғ жинсларини бургилаш учун эса майда қилинади. Бургилаш болғаси айланмазарбабе-
Бургалаш жнҳозлари: 1. Қудуқлар бурғилай-диган уч шарошкали искана. 2. Икки (чап-да) ва уч парракли исканалар. 3. Гидрозар-бий бурғилашла ишлатиладиган бурғилаш коронкаси.
риб, ковак (шпур)лар бурғилайдиган машина. Унинг электр ва сиқилган ҳаво б-н ишлайдиган хиллари бор. Сиқил-ган ҳаво б-н ишлайдиган бурғилаш болғаси штокли поршень ёрдамида бу-рғининг юқори қисмига зарба беради; ҳар бир зарбадан кейин бурғи ўз-ўзи-дан 10—15° бурилади, натижада у тог жинслари орасида қисилиб қолмайди. Қаттик ва жуда қаттиқ тог жинсларида шпурлар бурғилаш учун огирлиги 15— 35 кг ли бурғилаш болғаси ишлатилади. Бургилаш коронкаси тоғ жинсини емирувчи цилиндрик ғилдиракча шаклидаги коронкали қувурнинг учи (раем, 3). Унинг чидамлилигини оши-риш учун пастки учига олмос ёки победит ўрнатилади. Бургилаш курил ма-си — қудуклар бурғилайдиган муқим (стационар) ёки Кучма асбоб (искана)-ли қурилма. Унинг муқим турларидан бири копёр, 150—200 т гача юк кўтара оладиган чигир, бургилаш қувурлари-ни айлантирувчи ротор ва лойқа су-юкликни тортувчи насосдан иборат. Разведка қудуқларини бурғилашда ички ёнув двигателлари ишлатилади. Агар бурғилаш қурилмаси бут қуввати б-н ишласа, электр моторли редуктор ўрнига буғ машинаси ва, баъзан, буғ насослари ўрнатилади. Кучма бургилаш қурилмаси асбоб-ускуналари бир умумий рамага йигилиб, катта юк автомашинасига, резина гилдиракли ёки занжирли (гусеницали) тракторга ўрнатилади.Бурғилаш минораси — қудуқлар бурғилаш учун курилади-ган иншоот; у бурғилаш қурилмаси-нинг асосий элементи. Бургилаш минораси 300 т гача юк кўтара оладиган тўрт киррали металл конструкциялар-дан иборат. Уни 10—15 км масофагача кўчириш мумкин. Пойдевори бетон ёки ёгочдан ясалади. Искананинг неча марта тушиб-чиқиши ва бурғиланадиган қудуқнинг чукурлигига қараб, минора 30—60 м чамаси баландликда қури-лади.
БУРҒИЛАШ КАРЕТКАСИ - ер ости конларида шпур ва қудуклар бурғилаш-да ишлатиладиган кўчма қурилма. Айланма бурғилаш, айланма-зарбий бургилаш, зарбий-бурилма бургилаш, горизонтал ва вертикал бургилаш қурилмаларига; Харакатланишига кўра пневматик, ғил-.диракли-рельеда ҳаракатланадиган ёки гусеницали ва ўзиюрар хилларга бўли-нади. Б.к. конларни очиб боришда ва то-залаш забойларида (камералардаги ру-даларни узатишда) ишлатилади. БУРҒИЛАШ МИНОРАСИ - бурғи кудуги устига ўрнатиладиган кўтариш иншооти. Бурғилаш асбоби, забой двигателлари, қудуқ деворини мустаҳкам-

лаш қувурларини туши-риш ва кўтариш учун мўлжалланади. Кўпинча металл конструкцияли бўлади. Б.м., одатда, по-листпаст ва тушириш-кўтариш операцияларини механизациялаш восита-лари ҳамда бурғилаш қувурлари жойлаштири-ладиган кассета б-н жиҳозланади. Б.м.нинг баландлиги қудуқнинг лойи-ҳада кўрсатиладиган чуқурлигига қараб 9 м дан 58 м гача бўлади. Б. м. 3—4 қир-рали ёки кесик пирамида кўриниши-да, шунингдек А симон шаклда қури-лади. Минора тракторлар ёрдамида бир жойдан иккинчи жойга сурилади ёки алоҳида узелларга ажратилиб, янги жойда қайта йиғилади. БУРҲОН МИРЗО (?—1549) - Шир-вон вилоятида сафавийлар ҳукмронли-гига қарши кўтарилган қўзғолон (1547—49) раҳбари; J538 й. сафавийлар тахтдан ағдарган ширвотиохлар су-лоласига мансуб. Б. М. шоҳ Таҳмасп I нинг Ширвон ноиби Алқас Мирзога қарши олиб бораётган кураши ҳамда Эрон б-н Туркия ўртасида уруш бош-ланганидан фойдаланиб қўзғолон кўтарган (1547) ва ўзини ширвоншоҳ деб эълон қилган. Қўзголонда асосан деҳқонлар иштирокэтган. Б. М. қўзғо-лонга қадар Туркия б-н тил бириктир-ган бўлиб, унинг мададига таянган. Аммо, қўзғолон Б. М. вафотидан кейин шафқатсиз бостирилган. БУРҲОН СУЛТОН (7-1557) - Бухо-ро хони (1552—57), шайбонийлардан. Шайбонийхоннчит набираси Муҳаммад Ёрга шерик сифатида Бухоро тахтига ўтиради. Б. С бир туҳмат сабабли 1554 й. Муҳаммад Ёрни қатл эттиради. Барок,-хон Мовароуннаҳрни тўла эгаллаш мақ-садида 1555 й. Бухорога Б. С устига юриш қилиб, шаҳарни қамал қилади. Қамал жуда оғир кечиб 3 ой давом эта-ди. Б. С ёрдам сўраб Абдуллахон II га одам юборади ва унга Бухорони бериб, хизматига киришга тайёр эканлигини маълум қилади. Абдуллахон II Фороб ёнида Бароқхон қўшинини енгиб ғала-ба қозонади. Б. С эса ваъдасига вафо қилиб Абдуллахонга Бухорони топши-ради ва ўзи Қоракўлга кетади, бироқ орадан бир ярим ой ўтгач Б. С шартни бузиб, Бухорога юриш қилади. Абдул-
лахондан чўчиб қолган Бароқхон Б. С б-н дўстлашиб, унга ёрдамга ошиқади. Абдуллахон сулҳ тузишга мажбур бўлиб, яна Афғонистон томонларга қайтиб кетади. Абдуллахон икки ғала-ба (Бухоро ва Самарқанд)ни қўлга ки-ритган ўша кезлари Б. С Карманага (Абдуллахон II нинг ерлари) ҳужум қилиб, қалъани қўлга кирита олмагач, Бухорога қайтиб кетади. Абдуллахон II унинг илгариги хиёнаткорлиги ҳамда бу қилиғи қасоси баҳонасида Бухоро устига қўшин тортиб, 1557 й. июлида ша-ҳарни қаттиқ қамал қилади. Қамал чўзилиб, қамалдагилар аҳволи оғирла-ша боргач, Б. С. Абдуллахон II б-н сулҳ тузишга мажбур бўлади. Сулҳ тузилади ва шу кечаси сирли равишда Б. С ҳам ўлдирилади.
Ад.: Ҳасанхожа   Нисорий,  Музак-кири аҳбоб, Т., 1993.
БУРҲОНИДДИН (15-а.) - ўзбек шо-ири. Алишер Навоий «Мажолис ун-нафоиода Б. ҳақида маълумот бериб, «Ҳирий шаҳрининг бузургзодаларидин-дур, донишманд ва хуштаъб ва сабук-руҳ кишидир», деб баҳолаган.
У Шоҳрух Мирзо мадрасасида дарс бсрган. Муаммо жанрида шуҳрат топ-ган. Абулқосим Бобур Мирзога бағиш-лаб «Жавоҳир ул-асмо» муаммо рисо-ласини ёзган. Навоий ва Дарвеш Али-ларга атаб ҳам муаммолар битган. 1469 й.да Ҳусайн Бойқаро Навоийни муҳр-дор тайин этганида ёзган бағишлов муаммоси машҳурдир. БУРҲОНИДДИН Ғози Аҳмад (1344 -Сивас — 1398) — турк шоири, олим, давлат арбоби. Шом (Сурия) ва Мисрда таҳсил олган, араб, форс тилларини мукаммал ўрганган. Ватанига қайтгач, Сивасда қози, сўнг шу вилоят ҳокими. Давлат ишларида адолат ва мурувват йўлини тутишга ҳаракат қилган. Ғазал, рубоий, туюқ ва б. жанрларда ёзган. Ҳаёт ва муҳаббат лирикаси б-н боғлиқ ду-нёвий мавзулар, инсон қалбининг но-зик кечинмалари шеърларига хос етак-чи хусусиятдир. Б. турк шеъриятида туюқ жакрини ривожлантирган. Шеъ-рларини тўплаб девон тузган (1394). Девонининг қўлёзма нусхаси Британия музейида сақланади. Истанбулда нашр этилган (1943). 12 туюғи шарқшунос Т. М. Мелиоранский томонидан рус ти-лига таржима қилинган (1895, Петербург). Б. «Таржих ут-тавзиҳ» («Изоҳус-тунлиги»), «Иксир ул-адати фи Асро-ил-ибодати» («Одат моҳияти ибодат сирларида») асарларини араб тилида ёзган.
Ад.: О р з и б е к о в Р., Туюқ поэтикаси, Т., 1985.
БУРҲОНИДДИН МАРҒИНОНИЙ
(тўлиқ исми Абулҳасан Али ибн Абубакр ибн Абдулжалил ал-Фарғо-ний ал-Риштоний ал-Марғиноний) (1123.23.9, Риштон тумани, Даҳбет қишлоғи — 1197.29.10, Самарканд)— буюк фақиҳ, имом. Даставвал отаси Абубакр ибн Абдулжалил, сўнг Симом Баҳоуддин Али ибн Муҳаммад Асби-жобий қўлида таҳсил кўрди. Риштон, Марғилон, Бухоро, Самарканд ва Мовароуннахрнинг бошқа шаҳарла-рида исломий таълим олиб, ҳанафия мазҳабининг буюк фақиҳи сифатида ном қозонди. Шайхулислом бўлиб етишди. 1149 й. ҳаж сафарига борди. Б. М. Самарканд ш.даги Чокардиза каб-ристонга дафн этилган.
Б. М. фиқҳ бўйича асосий асари «Бидоят ул-мубтадиъ» («Бошловчи-лар учун қўлланма»)ни ҳанафия на-зариётчиси, шариат асосчиларидан Абул Ҳасан ал-Қудурий (1029 й. в.э.) ва Муҳаммад аш-Шайбоний (884 й. в.э.) асарларига таяниб ёзган. Б. М.нинг ушбу китоби назарий асар эди, ундан амалий жиҳатдан фойда-ланиш қийин бўлган. Шу сабабли Б. М.нинг ўзи 8 жилдли шарҳ — «Ки-фоят ул-Мунтаҳий» («Якунловчилар учун тугал таълимот»)ни ёзишга карор қилган. Кейинчалик бу китоби асосида «Китоб ал-Ҳидоя» (қисқача номи «Ҳидоя» — «Тўғри йўл»)ни яра-тади (1178). Б. М. бу китобда ўша за-монларда мўмин-мусулмонлар дуч келадиган долзарб ҳаётий масалалар, жумладан оилавий ва ижтимоий му-носабатлар, мулкчилик, савдо-со-тиқ, жиноят ва жазо, инсоннинг бурч ва масъулиятларига тааллуқли жуда кўп мураккаб муаммоларни исломий ҳуқуқ нуқтаи назаридан ҳал этиб берди. Мазкур китоб нафақат Мовароуннаҳрда, балки бутун ислом шарқида бир неча тилларга таржима этилиб маълум ва машҳур бўлиб кет-ди. Бу китоб фиқҳ илми бўйича энг аниқ, изчил, мукаммал асар бўлган. Ундан асрлар давомида ислом ҳуқуқшунослиги бўйича нуфузли ҳуқуқий манба — асосий қўлланма сифатида фойдаланилган (қ. Ҳидоя). Шу сабабли аллома нафақат уламо-лар, балки оддий халқ орасида ҳам «ҳидоят йўлининг сарбони» дея кат-та ҳурмат-эътибор топди. Бурҳонид-дин вал-милла (ислом динининг да-лили, исботи) деган шарафли номга сазовор бўлди.
Б.М. яна бир қанча асарлар ёзган: «Нашр ал-мазҳаб» («Мазҳабнинг тар-қалиши»), «Китоб ат-тажнис вал-мазийд» («Фуқаролик ҳуқуқини тақ-

Бурҳониддин Марғиноний ёдгорлик мажмуидаги рам-зий мақбара (Марғилон ш.).
дим этиш»), «Китоб ул-фароиз» («Мажбуриятлар ҳақида китоб»), «Мазийд фи фуру ул-ҳанафий («Ҳанафия мазҳабига қўшимчалар») ва б. У ўз асарларида ижтимоий-иқтисодий муносабатлар, мулкчи-ликнинг турли шакллари (давлат ва хусусий мулкчилик), молиявий фа-олият, жиноят ва жазонинг ҳуқуқий асосларини, фуқаролик ҳуқуқи на-зарияси ва амалиёти, қозилик му-ассасалари таркиби, тартиби ва жи-ноий ишни кўриш масалаларини ба-тафсил ёритиб берди. Бу асарларда адолат туйгуси, ўз даврининг ҳуқуқий мсзонлари асосида яшаш, ўзганинг мол-мулкига кўз олайтир-маслик, ҳаромдан ҳазар қилиш, ин-соф ва диёнат, меҳр-оқибат каби эзгу тушунчаларнинг моҳияти очиб берилган. Б. М.нинг ўзи ҳаёти даво-мида ана шундай инсоний фазилат-ларга амал қилиб яшади. Илму ур-фон йўлидаги фидойилиги, камтар-лиги ўз асарларида бир"он марта ҳам «мен» деган сўзни ишлатмай, «бу заиф банда айтади», дея ҳокисор-лик б-н изоҳ беришида ҳам кўри-ниб туради.
Б. М.нинг илмий ме-роси ўз аҳамиятинн йўқотмаган. Жаҳонда-ги кўп олий ўқув юртларида мусулмон ҲУҚУҚшунослиги фан-лари Б. М.нинг фиқҳ таълимоти асосида ўрганилади. Ўзбекистон мустақилликка эриш-гандан сўнг унинг илмий меросини ҳар то-монлама чуқур ўрга-ниш, асарларини чоп этиш ишларига катта эътибор берила бош-ланди. Ўзбекистон Рес-публикаси Президенти И.А. Каримов ташаббу-си б-н Б. М. вафотининг 800 йиллиги (1997), таваллудининг 910 йиллиги (ҳижрий сана бўйича) (2000) кенг ни-шонланди. Шу муносабат б-н Марғи-лон ш. марказида Б. М. ёдгорлик маж-муи бунёд этилиб, шу ерда унинг рам-зий мақбараси ўрнатилди.
Ас: Хидая. Комментарий мусульманского права (пер. с англ. под. ред. Н.И. Гродекова), т. ], Т., 1994; Ҳидоя |1 ж.], Т., 2000.
ЛЛ.Саидов А. X., Бурҳониддин Марғи-ноний — буюк ҳуқуқшунос, Т., 1997; Ҳ ас а -ний Маҳмуд, Ал-Марғинонийнинг «Ҳилоя» асари ва унга ёзилган шарҳлар, Т., 2000; Қориев О., Ал-Марғиноний— машҳур фиқҳшунос, Т., 2000.
Абдулҳаким Шаръий Жузжоний.
БУРҲОНИДДИН      ТЕРМИЗИЙ,
Саййид Ҳусайн Бурҳониддин Муҳаққиқ (?—1240, Қўниё ш.. Тур-кия) — тадқиқотчи олим (Муҳаққиқ лақаби шундан), шайх. Баҳо Валад (1231 й. в. э.) деган донишмандга шогирд туш-ган ва даврининг энг юксак — Саййи-ди сирдон (ҳамма сирлардан воқиф) унвонига сазовор бўлган. Умрининг сўнгги йилларида Туркиянинг Қўниё ш.га келиб Жалолиддин Румий мақба-расн хонақоҳида шайхлик қилган.
Б.Т.нинг «Маориф» асари бизгача етиб келган. Унда фалсафа, қонуншунослик, тафсир, ҳадис илми б-н боғлиқ маса-лалар, ислом мазҳаблари ёритилган. Бу асар 1920 й. Теҳронда босилган. БУРҲОНИДДИН ХОЖА ибн Аҳмад хожа (Ойхожа лақаби б-н машҳур) (?— 1759.15.10) — Шарқий Туркистондаги Ёркент хонлиги ҳокими. Офоқхожа ав-лодидан. Б. х. Хитойдаги Манжур импе-рияси ёрдамида Ёркент хонлигини қўлга олиб (1755), мустақил сиёсат юргизишга ҳаракат қилади. Лекин бун-га қарши манжурлар катта қўшин юбо-риб, икки йил давом этган урушлар-дан сўнг Қашқар, Ёркент ва Хўтан ш.ларини эгаллашган. Б. х. Бадахшон ҳокими Султон шоҳҳимоясига қочган, бироқ Султон шоҳ манжурлар тазйиқи остида уни ўддиришга мажбур бўлади. Ўғли ва хотини Бежин (Пекин)га олиб кетилади. Б. х.нинг Сайид Муҳаммад хожа (Саримсоқхожа) исмли ёлғиз ўғли Ўрта Осиёда манжурлар таъқиби-дан жон саклаб қолади. БУРҲОНЛАР — садри жаҳон унвони б-н машҳур бўлган Бухородаги бадав-лат хонадон (12-а.). Б. шаҳарнинг ҳана-фия мазҳабидаги мусулмонлар жамоа-си бошлиғи (раиси) бўлиши б-н бирга шаҳар маъмурияти ҳам уларнинг қўли-да бўлган. Шунинг учун Бухорони бо-сиб олган ажнабий ҳукмдорлар ҳам Б. га ва уларнинг мол-мулкига дахл қил-маганлар. Б.да раислик мансаби отадан ўғилга мерос бўлиб ўтган. БУРҲОНОВ Абдулвоҳид (тахаллуси Мунзим) (1875, Бухоро — 1934, Ду-шанба) — Бухородаги жадидлик ҳара-кати, Ёш бухороликлар ташкилоти асос-чиларидан бири. 1908 й. окт.да Бухоро-да дастлабки янги усулдаги мактабни очди. Самарқандга бориб, Маҳмудхў-жа Беҳбудий ва Абдуқодир Шукурийдан янги усул мактабларида ўқитиш таж-рибасини ўрганди. Мукаммил Бурҳонов, Садриддин Айний б-н биргаликда «Тар-бияи атфол» («Болалар тарбияси») мах-фий жамиятини тузишда қатнашди. Жамият бухоролик маърифатпарвар ва зиёлилар ўртасида илғор демократик ғояларни тарғиб этиб, халқнинг сиё-сий онгини уйғотиш учун курашди. Б. 1917 й.дан Ёш бухороликлар партияси МКнинг раиси. Бухорода Халқ респуб-ликаси ўрнатилгач, БХСР МИК раи-сининг ўринбосари, халқ маорифи нозири, соғлиқни сақлаш нозири (1920—24). Бухоролик 44 талабани Гер-манияга олиб бориб, Берлиндаги ўқув юртларига жойлаштирди (1921). 20-й.ларда илмий ва публииистик фаоли-ят б-н шуғулланди. 30-й. бошида «То-жикистони сурх» газ.да ишлади.

Ад.: Ай ний С, Асарлар, 1-ж., Т., 1963; Хўжаев Ф., Бухоро инқилобининг тари-хига материаллар, Т., 1997.
БУРҲОНОВ Мукаммил (1884, Бухоро — 1938, Тошкент) — Бухородаги жа-дидлик ҳаракати намояндаси. 1910 й.дан Ёш бухороликлар ташкилотининг аъзоси. Бухорода мактаб ва мадрасаларни ислоҳ қилиб, ёшларга замонавий таълим бе-ришга ҳаракат қилган «Тарбияи атфол» («Болалар тарбияси») махфий жамияти-ни тузишда иштирок қилди (1910 й. нояб.)- Ўз уйида яширин равишда янги усулдаги мактаб очди (1912), саводсиз ва чаласаводлар учун кечки курс таш-кил қилди (1913). Жадидларга қарши Бухоро амирининг зулми кучайгач, Бухо-рони тарк этди (1918). Амир ҳокимияти ағдариб ташлангач, БХСР адлия нози-ри, БХСРнинг РСФСР ҳукумати хузу-ридаги мухтор вакили (1920—24). 20-йлар ўрталаридан бошлаб сиёсий фаолиятни тўхтатди. Мақомчилар Ота Ғиёс ва Ота Жалоддан таълим олиб. жияни Бурҳо-нов Мутаваккилга дастлабки мусиқавий тарбия берди. Б. 1937 й. қатағон қилинди ва ака-укалари б-н биргаликда 1938 й. 24 сент.да отиб ташлаиди.
Ад.: Ўзбекистоннинг янги тарихи [2-ки-тоб], Ўзбекистон совет мустамлакачилиги даврида, Т., 2000.
БУРҲОНОВ Мутал (Мутаваккил) Му-заййинович (1916.5.5, Бухоро) — композитор, Ўзбекистонда хизмат кўрсат-ган санъат арбоби (1964), Узбекис-тон халқ артисти (1974). Узбекистон-да а капелла жан-ри асосчиларидан. Самарканд мусиқа ва хореография ин-тида (1928— 32), Москва кон-серваториясида (1939-41, 1946-49) таълим олган. Ўша йиллари «Али-шер Навоий» драмаси (Уйғун ва И. Сул-тон, 1943)га мусиқа, қатор камер-вокал ва камер чолғу асарлар яратди. 2-жаҳон урушида Москва мудофааси қатнашчиси (1941). Узбекистан радио-сида бадиий раҳбар (1949—51), Узбе-кистон Композиторлар уюшмаси бош-қарувининг раиси (1955—60). Ижодида вокал мусиқаси, айниқса, романс, жўрсиз хор ва вокал-симфоник жанр-лар асосий ўрин тутади: «Табассум қил-мадинг», «Намедонам Чи ном дорад», «Ишқида» ва б. романслари, «Алишер Навоийга қасида» (А. Орипов, 1968) ва б. Шарқ халклари қўшиқларини жўрсиз хор учун маҳорат б-н, миллий муси-
қага хос нафислик ва жозибалиликни тўла сақлаган ҳолда қайта ишлаган: қозоқча «Дударай», эронча «Гўле ган-дум», ўзбекча «Гўзал қизга», афғонча «Чашми сиёҳ» ва б. Кўпгина болалар қўшиқлари, қатор фильмлар («Су-райё», «Абу Али Ибн Сино», «Мафту-нингман», «Орол балиқчилари», «Бой ила хизматчи» каби)га мусиқа баста-лаган. «Алишер Навоий» операси (1986), «Абадий хотира» реквиеми (1996), «Кўнгил хазинаси (Бурҳонно-ма)» китоби (1998) муаллифи. Узбекис-тон Республикаси Давлат мадҳияси му-сиқасини ёзган [1992; Ўзбекистоннинг илгариги Давлат мадҳиялари (1947, 1978) мусиқасини ҳам Б. яратган]. Бер-дақ номидаги Қорақалпоғистон Давлат ва Ҳамза номидаги Узбекистан Давлат мукофотлари лауреати (1964, 1970). «Эл-юрт хурмати» ордени б-н мукофот-ланган (2001).
Лд.: Я нов-Я но вская Н., Муталь Бур-ханов, Т., 1999.
БУРҲОНОВ Убайдулла Бурҳонович (1921.2.3 - Тошкент - 1998.19.2) -актёр, реж., бадиий сўз устаси, Узбе-кистонда хизмат кўрсатган санъат арбоби (1977). Шукур Бурҳоновнкнт ука-си. Ўрта Осиё давлат ун-тини тугатган (1946). Узбекистан радиоэшиттириш давлат қўмитаси адабий-драматик эшиттиришлар муҳаррири, реж., бош муҳаррир, бадиий-мусиқали эшиттиришлар бошқармасининг бошлиғи (1948—58), Тошкент телестудиясининг бош муҳаррири (1958—67), Узтелера-дио компанияси раисининг ўринбоса-ри (1967—85). Кўплаб радиопостанов-калар («Қутлуғ қон», «Зайнаб ва Омон» ва б.) нинг инсценировка муаллифи. Сценарийчи ва реж. сифатида «Лайло Шарипова куйлайди», «Узбек цирки аренасида» каби телевизион фильмлар яратган. Кинода Рустамов («Гуллар очилганда»), Деҳқонбой («Қутлуғ қон») ва б. ролларни ўйнаган. Бадиий сўз устаси сифатида «Эгмонт», «Ҳаким ва ажал» каби асарларни ижро этган. БУРҲОНОВ Шукур (1910.15.9 - Тошкент — 1987.14.8) — Узбекистон халқ артисти (1940). 1928 й.дан Ҳамза теа-трида ишлаган. 30-й.лар кўпроқ ўз за-мондошлари ролларини ижро этди: Ҳамза асарларидаги Ғофир («Бой ила хизматчи»), Одилбек («Холисхон») об-разларида актёрнинг янги қирралари очилди. Уруш йиллари Олеко Дундич («Олеко Дундич»), Баттол («Муқан-на»), Жалолиддин («Жалолиддин Ман-губерди»), урушдан кейин генерал Собир Раҳимов («Генерал Раҳимов»), Максимов («Денгизчилар учун») каби ролларни ўйнади. Кейинчалик роман-
Шукур Бурҳонов (рассом Ю.И. Елизаров асари, 1970).
тик актёр, фожиавий ролларнинг мо-ҳир устаси сифатида шуҳрат қозониб, чуқур фалсафий мазмунга эга бўлган образлар яратди: Ҳамлет, Ромео, Брут («Ҳамлет», «Ромео ва Жульетта», «Юлий Цезарь»), Войницкий («Ваня тоға»), Мирзо Улуғбек («Мирзо Улуғ-бек»), шоҳ Эдип («Шоҳ Эдип»), Су-лаймон ота («Қиёмат қарз») ва б. ғоявий, психологик ва пластик жиҳат-дан тўлақонли, романтик ҳиссиёти, кўтаринкилиги б-н ажралиб турадиган монументал фожиавий роллардир. Ай-ниқса Шоҳ Эдип роли б-н Б. саҳнада катта из қолдирди. Ундаги ташвиш, дард, изтироб, туғён саҳнама-саҳна кучайиб боради. Актёр бундай кучли драматизмга, фожиавийликка ички кечинмалар, босиқ ҳаракатлар, хилма-хил маъноларни англатувчи боқишлар ва кузатишлар, ўзига хос дардли ва мусиқавий нутқтуфайли эришди. Эдип ролида актёрлик санъатидаги интеллек-туаллик, эмоционаллик, романтик жўшқинликни бир-бирига пайванд қилиб, илоҳий ва азалий қисматларни фаол инкор этувчи, жамият фаравон-лиги ва инсоний фазилатлар учун ку-рашувчи буюк инсон образини яратди. Ҳамлет образида эса қайноқ қалбли, жўшқин, қудратли инсон сифатидаги фазилатларни моҳирона талқин этди. Б. ижоди ижтимоий, фалсафий ва ғоявий мазмунга тўла, уфқи кенг, кўп қиррали. У романтик, фожиавий дра-матик, лирик характердаги ва ҳатто сатирик ролларнинг моҳир ижрочиси. Актёр қандай роль ўйнамасин инсон такдири ва унинг ижтимоий муҳит б-н муносабатини ҳаққоний тасвирлашга эришди.
Б. узбек кино санъати тараққиётига ҳам катта ҳисса қўшди. У яратган Қо-работир («Тоҳир ва Зуҳра»), Ғофир («Бой ила хизматчи»), Шоҳ Калин («Илья Муромец»), Қаландаров («Син-чалак»),  Мирзо Улуғбек («Улуғбек

271
юлдузи»), Матниёз («Узоқ-яқин йил-лар»), Ҳусан ота («Бардош») каби рол-лари ранг-баранглиги, ижро маҳорати, образ талқинининг мукаммаллиги б-н жаҳон кино санъатида юқори баҳолан-ган. Ҳамза номидаги Ўзбекистон Дав-лат мукофоти лауреата (1965).
Ад.: Олидор О., Шукур Бурханов, М., 1952;Тешабаев Дж., Герой-крупным планом, Т., 1972; Раҳмонов М., Силь-мильштейн Т., Шукур Бурҳонов, Т., 1974.
Мамажон Раҳмонов.
БУРҲОНОВА Ойражаб (1957.10.3, Каттақўрғон тумани Дўстлик қишлоғи) — Ўзбекистон Республикаси халқ ўқитувчиси (1995). Тошкент пед. ин-ти-нинг бадиий-графика ф-тини тугатган (1976). 1976 й.дан Гўзалкент туманида-ги 12-мактаб бошланғич синф ўқитув-чиси, илмий бўлим мудири, 1998 й.дан мактаб директори. Б. дарсларда ўзи тай-ёрлаган 4000 дан ортиқ кўргазмали қуролдан, шунингдек «Пеленг», «Лети-60 М» фильмоскопларидан фойдала-ниб, дарсларни самарали ўтади; ўқув-чилар билимини рейтинг усулида ба-ҳолашни жорий қилган. БУСИДО (японча — «жангчининг йўли») — япон ашу/юйларининг ах-лоқкодекси. Б. улардан ўз хўжайинига содиқ бўлишни, ҳарбий ишни самурай-га муносиб бирдан-бир касб деб ҳисоб-лашни талаб қилади. Самурайлик шаъ-нига доғ туширган жангчи ўзини-ўзи ўлдириши (харакири) шарт. БУСРА — асосан гул тикишда (аёллар кийими ва б.ни безашда) қўлланила-диган майда, тешикли, ранг-баранг шиша мунчоқ.
БУССЕНАР (Boussenard) Луи Анри (1847.4.10, Эскренн - 1910.11.9, Орлеан) — француз ёзувчиси. Б. асарлари
ўткир мавзули бўлиб, географик, та-биий-тарихий маълумотларга бой ҳамда инсонпарварлик руҳи б-н суғорилган. «Австралия орқали» (1879), «Гвиана робинзонлари» (1882) романларида қизиқарли саргузаштлар кўп. «Доктор Синтез сири» (1888), «Музликлар ора-сида ўн минг йил» (1890) илмий-фан-тастик романлар муаллифи. «Сузувчи орол» (1898) ва «Калла кесар капитан» (1901) романларида эса эзилган халқ-лар ҳаёти ва қисматига ҳамдардлик яққол кўринади.
БУССЕНГО (Boussingault) Жан Батист (1802.2.2 - Париж - 1887.11.5) -француз кимёгари, агрокимё асосчша-ридан бири. Париж ФА аъзоси (1839). Илмий ишлари ўсимликлар физиоло-гияси ва агрокимё масалаларига бағиш-ланган. У ўсимликларнинг илдиздан озиқланиши, ўғитларни қўллаш, таби-атда моддаларнинг доиравий айлани-ши, азот алмашинуви, тупрокда азот-нинг ҳаракати, дуккаклилардан бошқа жами ўсимликлар азотни тупрокдан ўзлаштириши ва б. масалаларини иш-лаб чиқди, яшил ўсимликлар учун ҳаводаги СО2 углерод манбаи эканли-гини аниклади. Физиология ва агроно-мияда вегетацион усул асосчиси. БУССОЛЬ (франц. boussole — қутича) — 1) жойдаги йўналишларнинг магнит азимутини ўлчаш учун мўлжалланган асбоб. Иши магнит меридиани б-н би-рор предметга томон йўналган чизиқ орасидаги горизонтал бурчакларни ўлчашга асосланган. Б.ни мукаммаллаш-тирилган компас дейиш мумкин. Ки-чик жойларнинг унча аниқмас горизонтал . тархини олишда ишлатилади. Ўлчаш учун Б.ни штатив устида бу-риб, магнит милининг шим. учи лимб-даги 0° га тўғрилади. Сўнгра кўз ва пред-
Шукур Бурҳонов ролларда: 1. Шоҳ Эдип («Шоҳ Эдип»); 2. Сулаймон ота («Қиёмат қарз»).
мет диоптрлари орқали ўтган чизиқ йўналишининг магнит азимути аниқ-ланади. Б. асосан топогеодезик ишлар-да қўлланилади. Маркшейдер съёмка-лари ва кон қазилмаларини топишда осма Б. дан фойдаланилади; 2) ҳар-б и й и ш д а туп ва миномётни нишон-га тўғрилаш, нишонни кўрсатиш, ни-шонни назорат қилиш, душман жой-лашган ерларни, артиллерия турган жойларни аниклаш мақ-садида артиллерия Б. ишлатилади.
Буссоль: 1— лимб; 2— алидада; 3— кўз диоп- / три; 4—предмет диоптри; 5—верньер шкаласи.
БУСТЕР (инг. booster, boost — босим, кучланишни ошираман) — юк анча ор-тиб кетган вақтда асосий механизм ёки машинанинг таъсир кучи ва тезлиги-ни оширадиган ёрдамчи қурилма. Авиацияда тез учар самолётларни бошқариш занжиридаги гидравлик, электрик ёки пневматик қурилма; ракета техникасида —элтувчи ракета, кўп босқичли ракетанинг бирин-чи босқичи, стартдаги тезлаткич; э л е ктротехн и кад а (эскирган номи) — тармокдаги электр кучлани-шини маромлаш учун тармоққа улана-диган қўшимча электр токи манбаи ёки трансформатор.
БУСТИИ (тахаллуси; асл исми Абул Фатҳ ибн Муҳаммад ал-Котиб ал-Бус-тий) (971, Буст — 1009, Бухоро) — шоир. Араб ва форс тилларида ижод қил-ган. Буст ҳокими ал-Байтурнинг котиби бўлган. Лирик шеърларида дунёвий сев-ги, ҳаёт қувончлари ва табиат тараннум этилган. Кўплаб ҳикматли сўзлар ярат-ган. Уларда кишиларни ростгўй, ҳалол, меҳнатсевар, илмли бўлишга ундаган. Бизгача етиб келган «Нуния» (асарнинг хар бир байти «нун» ҳарфи б-н тугаган) ёки «Қасида ал-Бустийа» асари ахлоқ-одоб мавзуида. Б.нинг бу асарига Зун-нун ибн Аҳмад ас-Сарахсий ва Абдул-лоҳ Нукракар шарҳ ёзган, уни Бадрид-дин Жожармий форсийга угирган, 1899 й.да Байрутда нашр этилган.
Б. ижодида тиббиёт, фалакиёт, фал-сафа, фиқҳ ва б. мавзулар муҳим ўрин тутган. Унинг айрим асарларидан пар-чалар ал-Утбий («Китоб ал-йаминий»), Ибн Халликон («Вафоийат»), Ёқут («Мўъжам ал-удабо»), Беруний («Ҳин-

БУТ
дистон», «Сайдана») ва б.нинг асар-ларида учрайди.
Ад.: Абдуллаев И., Берунийга замон-дош шоирлар, Т.,1975.
БУТ (форс.) — 1) идол (санам) — диний сиғиниш объекти ҳисобланув-чи худо ёки руҳнинг тасвири; 2) икона — христианликдаги И со, Биби Марям ва авлиёлар тасвири; 3) крест (са-либ) — христианлик рамзи. БУТА — тагидан бир-бирига тенг тана (поя) ларнинг ўсиб чиқиши ҳамда паст бўлиши б-н бошқа дарахтлардан фарқ қиладиган ўсимликларнинг ҳаётий шакли. Бўйи ярим м дан паст бўлган, шохлари ёғочланган калта ўсимликлар бутача деб аталади. БУТАДИЕН, дивинил, СН2=СН-СН=СН3 — органик бирикма; қўланса ҳидли рангсиз газ. Мол. м. 54,09. Суюқ-ланиш т-раси — 108,9°, қайнаш т-раси - 4,5°. Зичлиги 621 кг/м3 (20°). Сув, спиртда ёмон, керосин ва органик эри-тувчиларда яхши эрийди; ҳаво б-н порт-лайдиган аралашма ҳосил қилади. Қўш боғлари борлигидан водород, галоген-лар, галогенводородлар ва б. электро-фил реагентларни бириктириб олади: СН2=СН-СН=СН2+Вг2-»СН2Вг -СН=СН—СН2Вг. Б. осон полимерла-ниб, қимматли каучуклар (бутадиен каучуклар, бутадиен-нитрил каучуклар, бутадиен-стирол каучуклар, винилпири-дин каучук) ҳосил қилади. Нефтни қайта ишлаш газлари б-н йўлакай газ-лардаги нормал бутан ва бутиленлар-ни каталитик дегидрогенлаш йўли б-н Б. олиш саноатда энг самарали усул-дир. Этил спирт буғини дегидратлов-чи-дегидрогенловчи катализатор юза-сидан ўтказиш йўли б-н ҳам Б. олина-ди. Б. нефть маҳсулотларини пиролиз килиш газларидан этилен ва б. олефин-лар и.ч.да ҳам ҳосил бўлади. Б. синтетик каучуклар олишда асосий мономер-лардан бири сифатида, пластмасса са-ноатида, хлоропен, бутилен-гликоль ва б. органик моддалар синтез қилишда ишлатилади.
БУТАДИЕН КАУЧУКЛАР, дивинил каучуклар — бутадиенни полимер-лаб олинадиган синтетик каучуклар. Уларга бутадиен-натрий, бутадиен-нитрил, бутадиен-стирол, полибутадиен ва б. каучуклар киради. Б. к.ни олишда катализаторлар сифатида иш-қорий металлар (асосан натрий) қўлланилади. Бутадиен-натрий каучук жаҳонда илк бор олинган синтетик каучукдир. Уни Россияда 1932 й.да са-ноат миқёсида ишлаб чиқарила бош-ланган. Б.к. органик эритувчиларда яхши эрийди. Полибутадиен каучук автомобиль шиналари, пойабзал таг-
ликлари, кабель қопламалари ва тур-ли хил резина буюмлари тайёрлашда қўлланилади.
БУТАДИЕН-НИТРИЛ КАУЧУКЛАР, дивинил -нитрил   каучуклар
—  бутадиен ва акрилонитрилнинг сополимер ҳосилалари. Мономерларни сувли эмульсияда 5° да («совуқ полимеризация») ёки 30° да («иссиқ полимеризация») эмульгатор иштирокида сополимеризациялаб олинади. Б-н.к. боғланган акрилонитрил микдори 17— 45%. Ранги оч сариқдан тўқжигарран-ггача. Мойлар. бензин, алифатик уг-леводородлар таъсирига чидамли; ке-тонларда, хлорланган углеводородларда эрийди. Б.-н.к.ни вулканизациялашда асосан олтингугуртдан, органик дисульфид ва пероксидлардан фойдала-нилади. Б-н.к. даги боғланган акрилонитрил миқдори ошиши б-н унинг му-стахкамлиги, мой ва бензинга чидам-лилиги ортади, лекин эластиклиги ҳамда совуққа чидамлилиги камаяди. Саноатда Б.-н.к. ўралган лента, брикет, донадор бўлакчалар шаклида чиқари-лади. Чет элларда хемигум, пербунан, буна N, нипол, паракрил ва б. номлар б-н маълум.
Б.-н.к. дан узатма тасмалар, пойабзал тагликлари, ёнилғи сақланадиган идишлар, электр симлари қопламала-ри, эбонит ҳамда мой ва бензинларга чидамли буюмлар ишлаб чиқарилади. Пластмассалар учун пластификаторлар сифатида ҳам қўлланилади. БУТАДИЕН-СТИРОЛ КАУЧУКЛАР, дивинил-стирол   каучуклар
—    бутадиен б-н стиролнинг сополи-мерлари. Б-с.к. мономерларни сувли эмульсияда  -5° (паст т-рали) ёки ~50°да (юқори т-рали) сополимеризациялаб олинади. Уларда богланган стирол микдори 8,23 ёки 45% атрофида бўлади. Б.-с.к. оч сариқ рангли бирикма бўлиб, ароматик ва алифатик углеводородларда эрийди, сурков мой-лари б-н таъсирлашади, кетонлар, су-юлтирилган ва концентрланган кис-лоталар таъсирига чидамли; сувга чидамлилиги жиҳатидан табиий кау-чукдан юқори туради. Б.-с.к.ни вулка-низациялаш учун асосан олтингугурт ишлатилади. Таркибида 8% атрофида боғланган стирол бўлган Б.-с.к. дан ясалган резина эластик ва совуққа чидамли. Улар автомобиль шиналари, транспортёр тасмалари ва б. нарсалар и.ч.да қўлланилади. БУТАДИОН (Butadionum) — оғриқ қолдирувчи, иситма туширувчи ва ял-лиғланишга қарши дори. Ревматизм-нинг ўткир ва сурункали хили, инфек-цион полиартрит, подагра, эритема ва
б. касалликларга даво қилишда қўлла-нилади. Б. қабул қилганда баъзан меъ-дага нохуш таъсир кўрсатиши (яра бўлганда кўнгил айниши, оғриқ кучай-иши ва б.) мумкин. БУТАДОР — миллий зардўзликаг нақш мужассамотларидан бири. Услублашти-рилган бута шаклидаги нақш-гул (гул-даста)лар безатиладиган юза бўйлаб бир те кис ёйилади. Ўзаро богланма-ган бу гулдасталар алоҳида тузилиши б-н Б.ни белгилайди. Нақшни асосан ўсимлик гуллари, айрим ҳоллардаги-на ҳандасий шакллар ташкил қилади. Енг учи, кийим бари ва этакларини ўраб олган «қур» — ҳошия безакни бир мужассамотга бирлаштиради. Б.нинг «Б.и дарахт», «Б. чилёлак», «Б. тавқ-нок» ва б. турлари бор. Б. асосан гулдў-зи, гулдўзи-заминдўзи, баъзан бири-шимдўзи усулида тикилади. Ўта ифо-дали ҳамда ҳашамдор бўлган Б. безак-ли буюмлар 19—20-а. бошларида кенг тарқалган. Б. эркак, аёл, болалар ки-йимлари, майда зардўзи буюмларни безашда қўлланилади.                              ;!
БУЛГАКОВ Алексей Иванович (1816.19.2, ! Кронштадт — 1869. 10. 7, Швальбах, Германия) — рус денгиз сайёҳи, контр-адмирал. 1840—42 й.ларда «Або» транспорт кемасида дунё бўйлаб саё-ҳат қилган. 1848—49 й.ларда Орол ден-гизида гидрографик текширишлар олиб борган. Ўз экспедицияси тўплаган ма-териаллар асосида Орол денгизи ҳамда шу денгизда кемалар қатнови харита-сини тузиб, 1850 й.да нашр эттирган. Сирдарё қуйи оқимини (1855), Аму-дарё дельтасини (1859) текширган, Сирдарё ўрта оқимини тавсифлаган. 1857—59 й.ларда Орол ҳарбий флоти-га қўмондонлик қилиб Хива хонлиги ерларини босиб олиш мақсадида уюш-тирилган рус ҳарбий экспедициялари-да фаол қатнашган. Б. ўзининг тадқи-қотлари б-н Туркистон хонликларини босиб олинишига кўмаклашган. 1863 й.дан умрининг охиригача Болтиқ ден-гизида хизмат қилган. БУТАН, Бутан подшолиги (Pendal Druk Shung) — Жан. Осиёдаги, Ҳимолай тоғларининг шарқий қисми-даги давлат. Майд. 47 минг км2. Аҳолиси 2 млн. киши (2000). Пойтахти — Тҳим-пҳу ш. Маъмурий жиҳатдан 8 дзонг (ви-лоят)га бўлинган.
Давлат тузуми. Б. — конституцияли монархия. Давлат бошлиғи — подшо. Подшо ҳузурида 9 маслаҳатчидан ибо-рат кенгаш бор. Қонун чиқарувчи орган — бир палатали Миллий Ассамблея 150 аъзодан иборат (105 нафари сайлана-ди, 10 нафари тайинланади, қолган-лари — расмий кишилар, ҳукумат аъзо-

лари ва подшо кенгашининг аъзолари). Ижроия ҳокимият подшо томонидан Вазирлар Кенгаши орқали амалга оши-рилади.
Табиати. Б. ҳудуди тоғлиқцан иборат. Энг баланд чўққиси — Жомолхари (7314 м). Иқлими тоғ-тропик, муссон, сернам, тоғларнинг юқори қисмида совуқ. Водийларда ўртача т-ра янв.да — 4,5°, июлда 17°. Йилига 1000—5000 мм ёғин ёғади. 3500 м баландликкача ўрмон, ундан баландда субальп ва альп ўтлоқпари. Дарёлари — Санкош, Амо, Куру. Жигми-Доржи, Газа, Маназ қўриқхоналари бор.
Аҳолиси асосан бхотиялар; гуркҳлар, неварлар ҳам яшайди. Аҳолининг 13% шаҳарларда истиқомат қилади. Расмий тили — бхотия (дзонг-кэ, тибет тили-га яқин). Асосий дини — лама мазҳа-бидаги будда дини.
Б. 9-а. охирларидан Тибетга, 19-а. нинг 2-ярмидан 1947 й.гача Англияга қарам бўлган. 1949 й.даги шартномага кўра, Б. ташқи сиёсат соҳасидаги ишларини Ҳиндистон ҳукумати б-н бамаслаҳат олиб боради. Миллий байрами — 17 дек. — подшо сайланган кун (1917).
Б. — аграр мамлакат. Ялпи ички маҳ-сулотда қ.х. улуши 42,7%, саноат улу-ши 9,6%. Қ.х.да деҳқончилик етакчи ўринда. Водийларида шоли, арпа, бурдой, тариқ, маккажўхори, жан.да пахта экилади. Жан.-шарқида боғдорчилик тараққий этган (манго, апельсин, пи-занг ва б.). Яйловларда қуй, йилқи бо-қилади. Ўрмонларда қимматбаҳо дарахт-лар кўп; лок, мушк, мум тайёрлана-ди. Йигирув ва тўқув ҳунармандчили-ги, ўймакорлик қадимдан расм бўлган.
	БУТАН
1:10 000 000
	

	
	

	73Н.'Жокюлхари r.Ti      V»* 1УГхиипҳу,                  К      тЛ
V* wv у j
4 Чад у тЖо^н


Бутан байроғи.
Тахта тилиш з-ди ва мева консерва ф-каси бор. 1,5 млрд. кВт-соат электр энергия ҳосил қилинади. 1968 и. дан аэродром ишга тушган. Асосий транспорт во-ситаси от-улов. Автомобиль йўллари уз. 2,5 минг км. Б. четга ёғоч, кумир, мускус, лок, графит, фил суяги чиқаради. Чет эл сайёхлиги ривожланган. Ташки савдодаги асосий мижози — Ҳиндистон (ташқи савдо айланмасининг 95%). Пул бирлиги — нгултрум.
Сиёсий партиялар ва касаба уюшма-лари тақиқланган. 1990 й.да асос со-линган Б. конгресси партияси, Б. халқ партияси ва 1992 й.да ташкил бўлган Б. миллий демократик партияси Непал-да иш юритади. Мамлакатда чиқадиган ҳафталик ҳукумат газ. — «Kuensel» ин-глиз, дзонг-кэ ва непал тилларида нашр этилади. «Бутан бродкастинг сервис» радиоэшиттириш ва телекўрсату-ви 1973 й.да Б. ёшлар уюшмасининг миллий радиоси сифатида ташкил этилган. 1992 й. дан мустақил. БУТАНЛАР — тўйинган углеводород-лар, умумий формуласи С4Н|0. Мол. м. 58,123, рангсиз ва ҳидсиз газ. Икки изомери маълум: нормал бутан СН3— -СН2-СН2-СН3 ва изобутан  СН3-
СН,
I
—СН—СН3. Сувда эримайди, органик эритувчиларда яхши эрийди. Б. тўйин-ган алифатик углеводородлардир. Улар нефтни қайта ишлаш вақтида чиқади-ган газлар таркибида учрайди. Нормал бутанни катализатор иштирокида изо-мерлаб изобутан, дегидрогенлаб дивинил (каучук мономери) ва б. тўйинма-ган углеводородлар олиш мумкин. Изо-бутанни алкиллаб, неогексан ва изо-октан олинади. Б. мотор ёнилғиларининг юқори октанли ком-поненти, бутен, сирка кислота, мале-ин ангидрид олишда хом ашё, унинг пропан ва б. углеводородлар б-н ара-лашмаси газ ёнилги сифатида ишлати-лади.
БУТАНОЛЛАР — қ. Бутил спиртлар. БУТАРА (лот. butarium — бочка) — ба-рабансимон галвир (бочка); сочма ол-тин конларида қум ва қўрғошин тош (кассетерит) ни ювиш учун мўлжал-ланган қад. ёғоч асбоб. Кейинчалик ай-ланадиган цилиндрик ёки конуссимон барабан кўринишида тайёрланган. Б.
материал солиш воронкаси, кия галвир, ювиш теганаси (шлюз)дан иборат. 19-а. бошларида кенг тарқалган. Қўлда ёки чархпалак ёрдамида ҳаракатлан-тирилган. Иш унумдорлиги дастаки Б.да 0,8 м3/соат (1—3 киши ишлаган), от б-н ҳаракатлантириладиган Б.да 4 м3/соат бўлган. Кичик олтин конларида ҳозир ҳам ишлатилади.
БУТАФОРИЯ (итал. euttfuori — реж. ёрдамчиси) — 1) театр томошаларида ҳақиқий буюмлар ўрнида қўлланила-диган (ҳайкал, мебель, идиш, тақин-чоқ каби) ясама жиҳоз ва асбоблар. Б. буюмлари арзон материалдан ясалиб, ифодали ва ишонарли бўлади. Аммо ҳар бир давр ва ҳар бир мамлакат Б.си ҳар хил бўлган; 2) кўчма маънода — юза-ки, сунъий, ясама дегани. БУТАШ — дарахт ва буталарнинг ор-тиқча шох ва новдаларини қисман ёки бутунлай олиб ташлаш. Богдорчилик, ўрмончилик ва манзарали боғдорчи-ликдаги энг муҳим агротехника тадбир-ларидан бири. Б. кўчатларга, боғ ва ўрмонлардаги дарахтларга шакл бе-риш, шунингдек дарахтнинг касаллан-ган, кексайган, синган ва ортикча новдаларини олиб ташлаш, кариган дарахт-ларни ёшартириш мақсадида ўткази-лади. Манзарали дарахтлар ва буталар яхши, чиройли кўриниши учун бутаб ва шох-шаббаси учлари қайчилаб ту-рилади. Б. мева дарахтларига таъсир кўрсатишнинг энг фаол агротехник усулларидан бири бўлиб, мева дарахт-лари ҳосилдорлигини уч бараварга оширади, меваларни 20% гача йирик-лаштиради, меваси рангдор ва шира-дор бўлиб, таъми яхшиланади, дарахт узоқ муддат яшайди.
Мева дарахтларини Б.да шохларни сийраклатиш, қисқартириш ва новда-ларни чилпиш усуллари қўлланилади. Сийраклатишда биринчи навбатда қуриган, чалкаш, касалланган ва за-рарланган, нимжон, қалинлаштирув-чи шохлар кесиб ташланади. Сийраклатиш натижасида янги мева шохлари ҳосил бўлади, дарахт иссиклик ва ёруғ-ликдан яхшироқ фойдаланади, унинг бўйига ва энига ўсиши яхшиланади. Новда-шохларни қисқартиришда узун новдаларнинг ўсиш кучига қараб 1/2 ёки 1/3 қисми олиб ташланади. Дарахтлар кўчириб ўтқазилаётганда ҳам шох-новдалар қисқартирилади. Мева дарахт-ларида ўсув даврида новдаларни чилпиш ўсиш кучи ва биологик хусусия-тига қараб май — июнь ойларида бажарилади (бундай Б. яшил Б. дейи-лади), натижада новда бўйига ўсиш-дан тўхтайди, новдада қўлтиқ куртак-лар шаклланади ва янги новдалар пай-

до бўлади. Ўзбекистон шароитида да-рахтлар, асосан, куз — қишда ва қиш — баҳорда, манзарали бута, дарахтлар ёз давомида буталади. Дарахт Б.да шох (бутоқ) кесадиган қайчи, боғ пичоғи, ток қайчи, ёйсимон арра ва боғ дас-тарраси каби махсус асбоблардан фой-даланилади.
БУТЕНАНДТ (Butenandt) Адолф Фридрих (1903.24.3, Бремерхафен-Лео) — немис кимёгари ва биокимёгари. Мюнхен ун-тининг проф. (1956—72), М. Планка жамияти кршидаги биокимё ин-ти директори (1936—66). Асосий ишлари жинсий гормонларни ўрга-нишга бағишланган. Эстерон (1929), андростерон (1931), стерон (1939) каби жинсий гормонларни аниқлаган ва уларни кимёвий усулда синтез қилиш усулини ишлаб чиққан. Ипак қуртидан бомбикол ферамонини ажратиб олиб, кимёвий таркибини аниқлаган (1961). Нобель мукофоти лауреати (1939). БУТЕНЕВ МИССИЯСИ - Бухорога юборилган чор ҳукумати жосуслик мис-сияси (1841—42). Унинг асосий вази-фаси Афғонистон ва Эрон орқали Тур-кистонга киришга интилаётган Англи-яга тўсқинлик қилиш, Бухоро хонли-гида Россиян инг иқтисодий ва сиёсий таъсирини мустаҳкамлаш, Бухоро туп-рогининг геологик тузилишини ўрга-ниш ва ер ости бойликларини текши-риш, Бухоро хонлиги б-н Россия ўрта-сида савдо ва элчилик муносабатлари-ни мустаҳкамловчи шартнома тузиш, савдо-сотиққа оид маълумотлар тўплаш, Бухоро ва унга қўшни мамла-катлар тўгрисида маълумот йиғиш ка-билардан иборат эди. Б.м. таркибида К. Ф. Бутенев (элчи), Ф. Богословский (тоғ инженери), Н. В. Хаников (географ), А. Леман (натуралист), Я. Яковлев (топограф), Плотников (шарқшунос), Чал-панов ва Петров (тоғ техниклари), К. Козлов ва Лепешков (олтин ювувчи му-тахассислар), Аитов (таржимон) ҳамда ўнта казак бўлган. Б.м. 1841 й. 15 майда Оренбургдан чиқиб, 1841 й. 5 авг.да Бухорога етиб келди. Б.м. Зарафшон во-дийсида кўпгина геологик текшириш-лар олиб борди. Натижада юқори За-рафшонда ер ости бойликларидан: те-мир, мис, кўмир, қўрғошин, графит, феруза ва ҳатто олтин, кумуш борлиги аниқланди. Аммо Б.м.нинг Бухоро хони б-н савдо ва дипломатик шартнома тузиш юзасидан олиб борган музокара-лари унча натижа бермади. Шунга кара-май, Б.м. аъзолари Бухоро тўғрисида жуда бой географик, этнографик, та-биий ва тарихий маълумот тўпладилар. Топограф Я. Яковлев миссия босиб ўтган маршрутлар тарҳини чизган ва
Бухоро хонлигининг харитасини туз-ган. 1843 й.да Н. В. Ханиковнинг «Бухоро хонлиги тавсифи» китоби босилиб чиқ-ди. К. Ф. Бутеневнинг «Бухоро минерал бойликлари», «Бухородаги пўлат тоб-лаш усули ҳақида мулоҳазалар», «Бухородаги рус кончилик заводлари маҳ-сулотини сотишни ривожлантириш тўғрисида» (1842) номли илмий мақо-лалари ҳамда А. Леманнинг немис ти-лида 1841—42 й.ларда Оренбургдан Бухоро ва Самарқандга саёҳати ҳақида асари босилиб чикди.
-4<Э.: Соловьев М. М., Экспедиция в Бухару в 1841—42гг., СПб, 1936;Муҳаммад-жонов А. Р., Неъматов Т. Н., Бухоро ва Хиванинг Россия билан муносабатлари та-рихига дойр баъзи манбалар, Т., 1957.
Хондамир Ғуломов.
БУТЕНЛАР, бутиленлар — тўйинмаган углеводородлар, умумий формуласи C4Hg. Мол. м. 56,11, ранг-сиз газ. Учта изомери маълум: нормал бутен-1 (а-бутилен) СН2=СН—СН2— СН3; нормал бутен-2 (Р-бутилен, псевдобутилен) СН3-СН=СН-СН3 ва изобутен (изобутилен) (СН3)2 С=СН2. Нормал бутен-2 нинг транс- ва цис-шакллари мавжуд. Б. алкенларнинг хос-саларини намоён қилади. Б. сувда ёмон, кўпгина органик эритувчиларда яхши эрийди; саноатда нефтни қайта ишлаш маҳсулотларидан ҳамда бутил спиртни катализатор иштирокида дегидратлаб олинади. Б.дан бутадиен, бутил каучук (оппанол), сурков мойлари, суюқ ёни-лғи ва б. маҳсулотлар олинади. БУТЕФЛИКА Абдулазиз (1937, Маро-каш, Ужда ш.) — Жазоир президента. 1956 й.дан Жазоир миллий озодлик армияси сафида. 1962—63 й.ларда Жазоир ёшлар ва спорт, 1963—78 й.ларда Ташки ишлар вазири. 1965 й.да Жазоир Инқилобий кенгаш аъзоси. 1981 — 89 й.ларда чет элда яшаган. 1989 й.дан Миллий озодлик жабҳаси партияси МК аъзоси. 1999 й. апр.дан Жазоир Халқ Демократик Республикаси президенти. БУТИЛ СПИРТЛАР, бутаноллар, С4Н,ОН — бир атомли спиртлар. Мол. м. 74,12. Рангсиз суюқлик, ўзига хос ҳиди бор. Тўртта изомери маълум: бирламчи (бутанол-1) СН3СН2СН2-СН2ОН, иккиламчи                     (бутанол-2)
СН3СН2СНОНСН3, изобутил (2-ме-тилпропанол-1) (СН3)2 СНСН2ОН, учламчи (учметилкарбинол) (СН3)3СОН. Бутанол-1 б-н бутанол-2 да углерод атомларининг тармоқланмаган занжир-лари бор. Изобутил Б.с. да асимметрик углерод атоми бўлганлиги сабабли уч шаклда мавжуд: улардан иккитаси оптик фаол, учинчиси рацемик (инак-тив) шаклдир.
Б.с.нинг баъзи хоссалари
Спирт
Буганол-1 Бутанол-2
Изобутил
Б.с.
IV изомери
Суюқла-
ниш 1-раси 'С
-79,9
-114,7
-108
25-25,5
қайнаш г-раси °С
117,4
99,5-100
107,5
82,9
100 г суша
эрувчанли-
ги (г ҳисо-
бида)
9(15-) 12,5(20') 10 (15°)
Б.с. этил спирт ва эфир б-н яхши ара-лашади, спиртларга хос ҳамма реак-цияларга киришади, углеводларни бижғитиш йўли б-н, шунингдек синтетик усулда олинади. Локлар, целлюлоза, смолалар и.ч.да эритувчи сифа-тида, ювиш воситаларини синтез қилишда ишлатилади. БУТИЛАЦЕТАТ — сирка кислотанинг бутил эфири, эфир ҳиди келадиган рангсиз суюклик. 4 та изомери маълум; улардан нормал Б. СН/СН^ОСОСН, б-н изобутилацетат (СН3)2СНСН2ОСОСН3 кўпроқ тарқалган. Қайнашт-раси 126,1' (нормал Б.) ва 118° (изобутилацетат). Зичлиги 881 кг/м3 (нормал Б.), 858 кг/м3 (изобутилацетат). Б. мураккаб эфирлар-нинг барча хоссаларини намоён қила-ди. Б. сувда оз, органик эритувчиларда эса яхши эрийди. Б. бутил спирт б-н сирка кислотани сульфат кислота иштирокида қиздириш йўли б-н олинади. Б. буғининг ҳаво б-н аралашмаси порт-лайди. Б. саноатда нитро-, этил- ва аце-тилцеллюлоза, локбўёқ, ўсимлик мойи, каучуклар учун эритувчи сифа-тида ишлатилади.
БУТИЛКА БУРУНЛАР (Hypereodon) — китлар уруғи. Уз. 9,4 м гача. Танаси тўқ кулранг, қорин томони оқиш тус-ли. Пешонасида ёғ моддасидан ҳосил бўлган қия бўртиғи бор. Тишлари ко-нуссимон, 2 жуфт, пастки жағларида жойлашган. 2 тури маълум. Дўнг пешо-на Б. б. (Н. ampullatus) Атлантика океа-нининг шим. қисмида учрайди, Оқ, Баренц ва Болтиқ денгизларига ҳам ки-ради. Ҳозир деярли қирилиб кетганли-ги сабабли Халқаро Қизил китобга ки-ритилган. Ясси пешона Б.б. (Н. planifrons) уз. 7,5 м гача, Жан. ярим шарда учрайди. Б.б. бошоёкли моллюс-калар б-н озиқланади, анча чуқур ва узок, (баъзан 1 соатдан кўпроқ) шўнғийди. Очиқ денгизда овлаш ман қилинган (1978 й.дан) (раем Китси-монлар мақоласида берилади). БУТИЛКАУЧУК - изобутилен б-н оз миқдордаги (1—5%) изопренни сопо-лимеризациялаб олинган синтетик каучук. Б. метилхлорид ёки этилхлорид

эритмасида мономерларнинг катион сополимеризацияси орқали олинади. Б. оч сариқ рангли модда бўлиб, спирт, эфир, кетон, дихлорэтан, анилин, нитробензолда эримайди, сув таъсири-га берилмайди. У кислород, озон, нур таъсирига чидамли, секин вулканиза-цияланади. Б.дан ясалган резина агрес-сив муҳит, шу жумладан ишқорлар, водород, пероксид, денгиз суви, баъ-зи бир ўсимлик мойлари таъсирига чидамли. Б.нинг асосий қисми шина-лар тайёрлаш учун ишлатилади. Юқори т-ра ва агрессив муҳитларга чидамли буюмлар и.ч.да ҳам қўлланилади. БУТИРОМЕТР (юн. butyron — ёғ, мой ва...метр) — сутдаги ёғ миқдорини аниклайдиган асбоб. Шкалали ци-линдрсимон шиша идишдан иборат. Асосан, лаб. шароитида ишлатилади. Сутдаги ёғ миқдорини аниқлаш учун Б.га пипеткада 10 см3 сульфат кислота, 11 см3 сут ва 1 см3 изоамил спирт қуйилади. Идишнинг оғзи резина тиқин б-н бекитилиб чайкатилади, бунда сутдаги бошқа моддалар эриб, фақат ёғ қолади, ёғ микдори Б. шкаласи кўрсат-ган даражага қараб фоизда аниқлана-ди.
БУТИФОС, ДЭФ — пахта майдонла-рини машина теримига тайёрлашда ғўза баргларини тўкиш учун қўлланилган кучли дефолиант. Юқори т-рада қай-найдиган оч сариқ рангли суюқлик. Ёқимсиз ҳидли, сувда умуман эримайди. Мойли эритма ва 70% ли эмульсия-ланувчи концентрат ҳолида ишлатилади. Дефолиант ҳар қандай об-ҳаво шароитида ҳам юқори таъсир хусусияти-га эга. Препарат кам дозаларда (1,4—3 кг/га) қўлланилганига қарамай, жуда заҳарли. Ўрта Осиёнинг пахтачилик минтақасида 50—80-й.ларда кенг қулланилган. 1987 й.дан Ўзбекистонда ва б. республикаларда атроф муҳитга кўрсатган зарарли оқибатлари учун Б.ни ғўза майдонларида дефолиант сифатида қўллаш ман этилган. БУТЛЕРОВ Александр Михайлович [1828.25. 8 (6. 9), Чистополь ш. - 1886. 5 (17). 8, Бутлеровка қишлоғи, ҳоз. Тата-ристон Республикаси] — рус кимёга-ри, Н. Н.Змныинингшогирди. Қозон ун-тини битирган (1849). Петербург ун-ти проф. (1869 й.дан), Петербург ФА ординатор акад. (1874 й.дан). Органик моддаларнинг кимёвий тузилиши на-зарияси асосчиси. Бу назарияга кўра органик моддаларнинг хоссалари мо-лекулалардаги атомлар боглари тарти-би, тузилиши ҳамда уларнинг ўзаро таъсирига мувофиқаниқланади. Бирин-чи бўлиб изомерия ҳодисасини тушун-тирибберган (1864). Изобутилен поли-
меризациясини кашф этган. Учламчи бутил спирт (1864), изобутан (1866) ва изобутиленларни (1867) синтез қилиб, уларнинг тузилишини аниқлаган. Боғ-дорчилик, асаларичилик, Кавказда чой етиштириш б-н ҳам шуғулланган. БУТЛИ БАҚАЛАР (Pelodytes) - дум-сиз амфибиялар туркумига мансуб сас-сиқ бақалар оиласи уруғи. 2 тури бор. Ғарбий Европа пасттекисликларида ола бутли бақа (P. punctatus), Кавказ тоғларида иккинчи тури — Кавказ бутли бақаси (Р. caucasica) учрайди. Б.б.нинг териси ғадир-будур, усти тўқ қизил бўлиб, қора ва яшил холлари бор. Қорни оқ, урғочисининг орқасида бутсимон оқ доғи бўлганидан Б.б. деб аталади. Пан-жалари орасидаги сузгич пардалари кучсиз ривожланган. Ноғора пардаси ташқаридан кўриниб туради. Кундузи пана жойларда яшириниб ётади, кеча-си чиқиб ҳашаротлар б-н озиқланади. Ёз давомида тухум қўйиб (20 дан 500 тагача) кўпаяди.
БУТОВСКАЯ Евдокия Михайловна (1917. 28. 12, Полтава — 1982. 7. 1, Тош-кент) — сейсмолог олима. Узбекистан ФА мухбир аъзоси (1979), Ўзбекистон-да хизмат кўрсатган фан арбоби (1978). физика-мат, фанлари д-ри (1971). Ўрта Осиё давлат ун-тини тугатган (1940). Узбекистан ФА Математика ин-ти сейсмология бўлими ташкилотчиси ва раҳ-бари. Геол. ва геофизика ин-ти сейсмология лаб. мудири (1963 й.дан). Асосий илмий ишлари зилзила муаммоларига, зилзила ўчоғини ва сейсмик режимини аниқлашга, жойларни сейсмик р-нлаш-тиришга, Ер пўстининг чуқур қисмла-рини ўрганишга доир. Ўзбекистондаги 10 га яқин сув омборларининг мукам-мал сейсмик р-нлаштиришга раҳбарлик қилган. Беруний номидаги Ўзбекистон Давлат мукофоти лауреати (1981). БУТПАРАСТЛИК — бут, санам, са-либ, иконага сиғиниш одати. Фетишизм, мажусийлик каби ибтидоий динларга хос. Бутпарастлар бутни, са-намни худолар қиёфаси, тимсоли деб билганлар. Мажусийликдаги Б. одати христианлик, буддизм каби динларда ҳам сақланиб қолган. Mac, христиан-ликда икона, крестга, буддизмда ҳай-калчаларга чўқинишади. Ислом дини шаклланишидан олдин Саудия Арабис-тонидаги қабилаларда Б. одати бўлган, яъни ҳар бир қабила ўз худосига, уни ифодаловчи бутга топинган. Бундай бутлар Маккадаги диний ибодатхона — Каъбада 300 дан ортиқ эди. Ислом дини шаклланиб, якка худога сиғиниш пай-до бўлгандан сўнг бутлар Каъбадан чиқариб ташланди. Кўп худоликка эъти-
қод қиладиган қабилаларда, хусусан, Африкадаги айрим қабилаларда Б. ҳали ҳам бор.
БУТТА — қад. вазн ва ҳажм ўлчов бир-лиги. Мисрда ун ўлчови сифатида қўлланилган. Вазн бўйича қиймати 17,5 кг га, ҳажм бўйича 22,5 л га тенг. БУТУН ОЛАМ ТОРТИШИШ ҚОНУ-НИ, Ньютоннинг тортишиш қ о н у н и — моддий зарраларнинг ўза-ро тортишиши тўғрисидаги қонун; та-биатнинг универсал қонуни. Массала-ри т1 ва т2 бўлган ва бир-биридан г масофада турган моддий зарраларнинг ўзаро тортишиш кучи ушбу формула-дан топилади: Ғ= Gmlm2/r2; бунда: G — гравитацион доимий. Моддий зар-ралар деганда ўлчамлари шу зарралар орасидаги масофадан анча кичик жисм-лар, яъни моддий нуқталар тушунила-ди. Реал жисмларнинг ўзаро тортишиш кучини аниқлаш (ўлчамлари, шаклла-ри ва зичликларини ҳисобга олган ҳолда) учун шу жисмлар шартли ра-вишда парчаланадиган алоҳида майда зарралар жуфтлари орасидаги ўзаро таъсир кучларининг геометрик йиғин-дисини топиш лозим. Демак, икки шар орасидаги ўзаро тортишиш кучини юқоридаги формуладан топиш мумкин экан (бунинг учун г сифатида шарлар маркази орасидаги масофани қабул қилиш лозим).
БУТУН РОССИЯ ФАВҚУЛОДДА КО-МИССИЯСИ (ВЧК) - аксилинқило-бий ҳаракатлар ва саботажга қарши кураш мақсадида тузилган орган (1917—22). 1917 й. дек.да Ф. Э.Дзержинский раислигида тузилган. 1918 й.да ма-ҳаллий губерня, уезд (1919 й. янв.да бе-кор қилинган), транспорт, фронт ва армия фавқулодда комиссиялари таш-кил этилган. Асосан сиёсий принцип негизида оммавий равишда шафкатсиз қатағонлар уюштирган, «қизил террор»-ни амалга оширган. 1922 й.да Давлат сиёсий бошқармаси (ГПУ) қилиб қайта тузилган (яна қ. Давлат хавфсизлик органлари).
БУТУНИТТИФОҚ КОММУНИСТИК (БОЛЬШЕВИКЛАР) ПАРТИЯСИ, ВКП (б) - КПССнинг 1925-52 й.лар-даги номи (қ. Совет Иттифоқи Ком-мунистик партияси). БУТУНИТТИФОҚЛЕНИНЧИ КОММУНИСТИК ЁШЛАР СОЮЗИ (ВЛКСМ) — собиқ Иттифокда ёшлар-нинг ижтимоий-сиёсий ташкилоти. 1918 й. 29 окт.да РСДРП (б) ташаббу-си ва раҳбарлигида I Бутун Россия ишчи ва деҳқон ёшларининг уюшма-лари съездида тузилган. Дастлаб РКСМ, 1924 й.дан - РЛКСМ, 1926 й.дан ВЛКСМ деб аталган. 14—28 ёшдаги

йигит-қизлар қабул қилинган. Ташки-лий жиҳатдан собиқ КПССдан андоза олиб тузилган. Ёшлар орасида комфир-қа сиёсатини олиб борган. Ўзбекистонда тузилган ёшлар ташкилоти (ЎзЛКСМ) ҳам унинг таркибий қисми эди. ВЛКСМ ўзининг 22-фавқулодда съез-дида (1991 й. сент.) коммунистик ёшлар уюшмаларининг федерацияси си-фатида сиёсий ролини ўтаб бўлди, деб ҳисобланди.
БУТУНТИРНОҚ - Хоразм аёллари-нинг зийнат буюми, чаккага тақила-диган тақинчоғи, тумор. Асосини 5 бур-чакли йирик шаклдаги ғилофдон таш-кил этади. Ён томонлари энсиз, икки юзаси бутунлай қоплаб нақшланган, учбурчак шаклидаги юқори қисми пан-жарали, зиғираклар б-н бойитилади. Мужассамот марказида атрофи феруза кўзлар ҳалқаси ёки зиғираклар б-н ўрал-ган рангли шиша ёки гардишга ўрна-тилган тош жойлаштирилган, баъзан энг қад.ларида учбурчак учига жиға ўрнатиш учун найчаси бўлган. Тилла ёки тилла суви югуртирилган кумушдан ишланган мурабба шаклидаги қуйи қис-ми босма усулида нафис безатилган, нақш майин ва ифодали бўлиб, нурсоя жилвасини ҳосил қилади. Марказ ва тўрт бурчакларида феруза кўзлар қадалган қуббалар ўрнатилган. Учбурчак асоси-дан бошлаб ён томонлари ва таги анъа-навий шокилалар б-н ўралган. Кадим-дан ҳимоя қудратига эга деган тушун-чани ифодаловчи Б.нинг асосий қисми (ҳайвон ва куш тирноқлари ёки туёқ ва шохдан кесиб олинган қисм) шокилалар остида кўринмайди, баъзан унга бир тутам соч ҳам қўшилган. Б.нинг тирноқ шаклидаги кичик хили пайдо бўлгани-дан бери бош кийим, кийимга тикил-ган, бешикка осилган.
Бутунтирноқ(19-а. Хоразм).
БУТХОНА — одам, санам (мажусий-ларда) ёки бирор нарса тасвирига си-ғинувчи бутпарастларнинг ибодатхона-си. Яна қ. Ибодатхона. БУФЕР (инг. buffer, byff — зарбани юмшатиш) — транспорт воситалари (локомотивлар, вагонлар ва б.) да пайдо бўладиган зарбаларни юмшатувчи мослама. Мае, вагонлар орасида ҳосил бўладиган бўйлама зарбаларни ўзига қабул қилади ва юмшатади. Бундай Б. вагоннинг олд ва орқа томонига икки-тадан ўрнатилади. Одатда, Б. учи сфе-рик шаклда бўлади, пишиқ пўлатдан тайёрланади. Автомобиль Б. автомобиль бехосдан бирор тўсиққа урилганда пайдо бўладиган зарбаларни юмшатади. Бундай Б. бампер деб аталади. Резина ёки пластмасса (баъзан, пўлат) дан тайёрланади.
«БУФЕР КРЕДИТЛАР», қалқон кредитлар — Халқаро валюта фонды ажратадиган кредит тури. Жаҳон бо-зорларида хом ашё ва материаллар нар-хини барқарорлаштириб туриш мақса-дида барпо этиладиган хом ашё товар-ларининг эҳтиёт захираларини саклаб туришни молиялашга ажратилади. Нарх-лар кескин пасайиб кетганда «Б.к.»лар воситаларидан фойдаланиб хом ашё хариди кўпайтирилади ва шу йўл б-н уларнинг зарур ғамлама даражаси тўлдирилади.
БУФЕР СИСТЕМАЛАР, буфер эритмалар, буфер аралашма-лар — водород (Н) ионларининг маъ-лум концентрациясини саклаб турув-чи системалар. Буфер эритмалар суюл-тирилганда ёки уларга бир оз кислота ёки ишқор қўшилганда ҳам муайян кислотали хоссалари деярли ўзгармай-ди. Б.с.га сирка кислотаси СН,СООН б-н унинг натрийли тузи CH,COONa аралашмаси мисол бўла олади. Эрит-малардаги кислота микдори водород кўрсаткич рН б-н белгиланади (нейтрал эритмалар учун рН-7, кислотали эритмалар учун рН 7 дан кичик ва ишкррли эритмалар учун рН 7 дан кат-та). 1 л тоза сувга 100 мл 0,01 молярли НС1 (0,01 М) қўшилганда рН ни 7 дан 2 га туширади. Шу кислота эритмаси-ни 1 л CH3COOH+CH,COONa бўлган Б.с.га (0,1 М) қўшилганда эса рН бор-йўғи, 4,70 дан 4,65 га камаяди, яъни рН 0,05 чамаси ўзгаради, холос. Тоза сувдаги 100 мл 0,01 М NaOH эритма-си рН ни 7 дан 11 га кўтарса, юқорида айтилган Б.с. никини эса 4,7 дан 4,8 гача кўтаради, холос. Б.с. нинг кисло-талиги (ўз навбатида рН) компонент-лар табиати, концентрацияси ва баъзи бир Б.с. учун т-рага ҳам боғликдир. Б.с. кимё саноатида аналитик ишларда кенг
қўлланилади. Одам ва ҳайвонлар орга-низмидаги Б.с. қуйидагилардан иборат: карбон кислота ва унинг тузлари, фосфат кислота ва унинг тузлари ҳамда оқсиллар. Киши қонидаги рН 7,35—7,47 га тенг бўлиб, озиқ-овқат ҳамда бошқа шароит ўзгарганда ҳам деярли доимий қолади. Тупроқдаги табиий Б.с. далалар ҳосилдорлигини сақлашда муҳим роль ўйнайди.
БУФЕТ (франц. Buffet) — 1) идиш-то-воқ, озиқ-овқат ва ичимликлар сакла-надиган жавон (шкаф); 2) енгил овқат-лар, ичимлик, қандолатлар сотилади-ган дўкон, кичик тамаддихона; корхо-налар, ўқув юртлари, томошахоналар, меҳмонхоналарда ташкил этилади. Мус-тақил ёки ошхона-ресторанларга те-гишли (уларнинг қошида) бўлиши мумкин.
БУФФ ОПЕРА — итальян комик (ҳазил-мутойиба) операси. Ҳажми ки-чиклиги, ўзгаришларга бой мазмуни, қаҳрамонларининг кулгили ва жонли ҳаракатлари, мусиқа услубининг мил-лий қўшиқчилик анъаналарига яқин-лиги б-н ажралиб туради. Илк намуна-лари opera-seria («жиддий опера»)нинг икки парда ўртасидаги интермедия тар-зида ижро этилган. 18-а.нинг 30-й.ла-рида Ж. Перголези (1710—36) ижоди-да пайдо бўлган. Кейинчалик Н. Пич-чини, Ж. Паизиелло, Д. Чимароза ва б. ижодида ривож топган. Б.о. услуби 19-а.мусиқасида (Ж. Россини, «Севилья сартароши» ва б.), 20-а. опера санъа-тида (С. Прокофьев, «3 апельсинга му-ҳаббат» ва б.) ҳам ўз аксини топган. Ўзбекистонда Б.о. анъаналари негизи-да С. Юдаков «Майсаранинг иши» — илк узбек комик операсини ёзган. БУФФАЛО — АҚШнинг шим.-шарқи-даги шаҳар. Нью-Йорк штатида. Эри кўли бўйидаги муҳим порт. Йирик транспорт йўллари тугуни, халқаро аэропорт бор. Аҳолиси шаҳар атрофи б-н 1,2 млн. киши (1990-й.лар ўртала-ри). АҚШ ва Канада орасидаги савдо муносабатлари Б. орқали амалга оши-рилади. Б. мамлакатнинг йирик саноат ва савдо-молия маркази. Б. саноатининг асосий тармоқлари: қора металлургия, металлсозлик, машинасозлик, кимё ва озиқ-овқат саноати. Олий ўқув юртлари, жумладан ун-т (1846 й.дан), Табиий фанлар жамияти музейи, ядро тад-қиқотлари маркази, Олбрайт-Нокс ба-диий галереяси, шаҳар яқинида Ниагара дарёсига қурилган ГЭС бор. Б.га 18-а. охири ва 19-а. бошларида асос со-линган.
БУФФОНАДА (итал. Buffonata — мас-харабозлик, қизиқчилик) — комик актёрнинг ўйин услуби. Б.да қаҳрамон-

нинг ташқи характерли белгилари ўта бўрттириб кўрсатилади. Б. мим, масха-рабозлар, скоморохларнинг майдон халқ театрларида пайдо булиб, кейин-чалик итальян дель арте комедиясида кенг қўлланилган. Б. ўзбек ҳажвчи ак-тёрлари ижодида ҳам учрайди. Ўтмиш-даги масхарабоз ва қизиқчилар (Ҳасан букри, Мўмин қишлоқи ва б.), Юсуф-жон қизиқ Шакаржонов, М. Мироқи-лов, С. Хўжаев ва б. актёрлар Б.га хос ҳолатлар яратганлар. Б. айниқса, цирк-да кенг қўлланилади.
Муҳсин Қодиров.
БУХАРЕСТ, Букурешти —Румыния Республикам пойтахти. Мустақил маъ-мурий бирлик. Мамлакатнинг жан. да, Қуйи Дунай пасттекислигида, Дунай-нинг чап ирмоғи бўлган Димбовица да-рёси бўйида жойлашган. Аҳолиси 1,9 млн. киши (1995). Шаҳар ҳоз. номи б-н 14-а.дан маълум. 1659 й.дан Валахия, 1861 й.дан Руминия пойтахти. 1941 й. июнда Б.ни немис-фашист қўшинла-ри эгаллаган. 1944 й. немислардан озод этилди.
Б. Руминиянинг энг йирик шахри, иқтисодий ва маданий маркази. Йирик транспорт йўллари тугуни — трансев-ропа магистраллари чорраҳасида. Хал-қаро аэропорт бор. Б. мамлакатда сано-ат маҳсулоти и.ч.да салмоқли ўрин ту-тади. Б. нинг асосий саноат тармоқла-ри: машинасозлик, металлсозлик, электротехника, озиқ-овқат, тўқима-чилик, кимё, тикувчилик, кўн пойаб-зал, ойна-шиша, чинни-фаянс, полиграфия, рангли ва қора металлургия, ёгочсозлик. Б.да Руминия ФА нинг бўлимлари ва унинг и.т. институтлари, тармоқ академиялари, ун-т ва б. ўқув юртлари ишлаб турибди. Европа мам-
БУХАРЕСТ
Бухарест шаҳри. Марказий майдон.
лакатларида машҳур бўлган консерватория, кутубхоналар, музейлар, театр-лар, Атенеум концерт зали (19-а.) ва б. маданий-маориф муассасалари бор. Шаҳарнинг асосий қисми Димбовица дарёсининг баланд сўл соҳилида. У ерда муҳим маъмурий, савдо ва маданий муассасалар жойлашган. Метрополитен қурилган. Б. ва унинг атрофида боғлар, меъморий ва археология ёдгорликла-ри кўп. 16—18-а.ларга оид монастирь ва черковлар (Михай-Водэ, Патриарх, Крецулеску) сақланган. Республика Саройи (20-а.) бор. 1977 й.да зилзила-дан қаттиқ шикастланган. БУХАРЕСТ СУЛҲИ (1812.28.5, Бухарест) — 1806—12-й.лардаги Россия-Туркия урушига якун ясаган сулҳ. Унга биноан Бессарабия ва Закавказьенинг бир неча вилоятла-ри Россияга утди. Б.с. Молдавия ва Вала-хиянинг имтиёзла-рини тасдиқлади. Сербиянинг ички Узини-ўзи бошқару-вини ҳамда Россия-нинг Туркияда яшовчи христиан-ларга ҳомийлик ҳуқуқини таъминла-ди. Наполеон I Россияга бостириб ки-риши арафасида М. И. Кутузов имзола-ган Б.с. унинг жан. чегаралари хавфсиз-лигини      таъмин
этди.
БУХАРЕСТ ТИНЧЛИК ШАРТНОМАСИ - 1) 1913 й.да тузилиб, 2-Бол-қон урушига якун ясаган сулҳ (қ. Бо-лқон урушлари, 1912—13); 2) бир то-мондан, Германия, Австрия-Венгрия, Болгария ва Туркия, 2-томондан Руминия ўртасида 1918 й.да тузилган сулҳ. Руминия Австрия-Венгрияга че-гара участкаларини (тахм. 6 минг кв.км) берди, Жан. Добружани Бол-гарияга қайтарди (Шим. Добружа ус-тидан Германия бошлиқ блокнинг кондоминимуми ўрнатилди). Б.т.ш. (1918) Версаль сулҳ шартномаси (1919) б-н бекор қилинди. БУХАРЕСТ УНИВЕРСИТЕТИ - Ру-миниядаги энг йирик ун-тлардан бири. 1864 й. бир неча коллежларнинг бир-лашуви натижасида давлат олий ўқув юрти сифатида ташкил этилган. Б.у. биол., геол., геогр., тарих, герман тил-лари, славян, роман ва шарқ тиллари, румин тили ва адабиёти, физика, мат., кимё, фалсафа, ҳуқуқшунослик бўйи-ча мутахассислар тайёрлайди. Ун-тда 7 мингдан ортиқталаба таълим олади. Ку-тубхонасида 1,5 млн.дан ортиқ асар сақпанади.
БУХАРИН Николай Иванович (1888-1938) — сиёсий арбоб, акад. (1928). Россиядаги 1905—07 ва 1917 й.ги (окт.) инқилоблар иштирокчиси. 1917—18 й.ларда «сўл коммунистлар» етакчиси. 1918-29 й.ларда «Правда», 1934-37 й.ларда «Известия» газ.лари муҳарри-ри. 1917—34 й.ларда партия МК аъзоси (1934—37 й.ларда аъзоликка номзод). 1924—29 й.ларда МК Сиёсий бюроси аъзоси. 20-й.лар охирида қ.х.ни жамоа-лаштириш ва индустриялашни ўтка-зишда фавқулодда чоралар қўлланили-шига қарши чиқди, бу эса «ВКП(б)да ўнг оғмачилик» деб эълон қилинди. Б. фалсафа ва сиёсий иқтисод фанлари буйича асарлар муаллифи. 1938 й. март ойида советларга қарши «ўнг троцкий-чи блок» деб аталган иш буйича қата-ғон қилинган, улимидан кейин оқлан-ган (1988).
«БУХАРСКИЙ ВЕСТНИК» («Бухоро ахборотномаси») — Бухоро вилояти ҳокимлигининг ижтимоий-сиёсий газ. Бухоро ш.да рус тилида ҳафтада 2 марта чиқади. Дастлаб 1920 й. 5 янв.дан Бухоро ш.да «Известия» («Ахборот») номи б-н нашр этилган. 1958 й.дан «Красная Бухара» («Қизил Бухоро»), 1970 й.дан «Советская Бухара» («Совет Бухоро-си»), сунг «Бухарские известия» («Бухоро ахбороти») (1992—94) номлари б-н чиққан. 1994 й.дан ҳоз. номда. Газ.-га турли йилларда Г.Я. Краковский, СВ. Бондаренко, В. Г. Попов ва б. бош му-ҳаррирлик қилган. Газ. таҳририятида
278
БУХГАЛТЕРИЯ
турли даврларда фаолият кўрсатган М.Б. Марясин, И.В. Лазарев, В.М. Шураев-га Ўзбекистонда хизмат кўрсатган ма-даният ходими унвони берилган. «Б. в.» шўро тузуми даврида Бухоро вилояти-да коммунистик мафкурани тарғиб қилган етакчи матбуот органи бўлган. Мустақиллик даврида мақолаларнинг сиёсий йўналиши, мазмуни ва мунда-рижасида кескин ўзгариш рўй берди. «Б. в.» Бухоро вилоятида мустақиллик йил-ларида содир бўлган яратувчилик иш-ларини ўз саҳифаларида акс эттирмоқ-да, русий забон аҳоли ўртасида давла-тимизнинг ички ва ташқи сиёсатини тарғиб қилмокда. Адади 1 мингдан зиёд (2001).
БУХГАЛТЕРИЯ (нем. Buchhalter) - 1) бухгалтерия ҳисобини юритиш; 2) кор-хона, муассасаларнинг молиявий иш-ларини қайд этиб бориш, назорат қилиш, жумладан ходимларга иш ҳақи ёзиш, бухгалтерия ҳисоботи ва б. ҳисоботлар тузиш б-н шуғулланувчи махсус бўли-ми. Одатда Б.ни бош ҳисобчи (бухгалтер) бошқаради.
БУХГАЛТЕРИЯ БАЛАНСИ - бухгалтерия ҳисоботинн аниқ ҳисобот сана-сида якунловчи, маблағларнинг сарф-ланиши, манбаи ва мақсадини таъриф-ловчи, жамловчи, умумлаштирилган жадвалда пул ҳисобида акс эттирувчи ҳужжат. Б.б. корхона, ташкилот, фирма ва б. хўжалик юритувчи субъектлар-нинг мулкий ҳолатини қиймат кўри-нишида таърифлаб беради. Б.б. умумлаштирилган жадвал шаклида корхо-нанинг мулклари таркибини, уларнинг жойлаштирилишини, манбаларини, маблағларнинг сарфланиши ва сафар-бар этилишини ҳисобот санасида кий-мат жиҳатидан акс эттиради. Б.б. 2 қисм-дан иборат бўлиб, чап томони актив, ўнг томони пассив деб аталади. Актив ва пассив бир-бирига тенг бўлади. БУХГАЛТЕРИЯ ҲИСОБИ - хўжалик ҳисоби турларидан бири; хўжалик фа-олияти жараёнида корхона маблагла-рининг айланиши ва мулк ҳаракатини ифодаловчи маълумотлар мажмуаси. Б.ҳ. жорий ҳужжатларга асосланади, узлук-сиз, ўзаро бир-бирига боғлиқ бўлган маблағлар ва хўжалик операциялари-ни пул ҳисобида акс эттиради, ягона қоида ва халқаро стандартларга мое равишда ташкил этилади. ЎзР да Б.ҳ. 1996 й. 30 авг.да қабул қилинган «Бухгалтерия ҳисоби тўғрисида»ги Қонун ҳамда халқаро шартномаларга мувофиқ юритилади.
БУХГАЛТЕРИЯ ҲИСОБОТИ - корхона (ташкилот, муассаса)нинг ҳисо-бот даври (ой, чорак, йил)даги маб-лағлари ҳолати ва хўжалик-молиявий
фаолиятини ифодаловчи кўрсаткичлар тизими; бухгалтерия ҳисоби маълумот-лари бўйича тузилади. Б.ҳ. статистика ва оператив ҳисоботлари б-н биргалик-да молиявий ҳисоботнинг таркибий қисмини ташкил этади. Даврийлигига кўра Б. ҳ. чорак, ярим йил, 9 ой ва бир йил учун тузилади. Мақсадига кўра ички ва ташқи турларга бўлинади. Ички Б.ҳ. корхона ва унинг таркибий бўлин-малари фаолиятини таҳлил этиш ҳамда бошқаришга хизмат қилади. Ташқи Б.ҳ. корхонанинг молиявий ҳолати ҳақида ахборотлар оладиган бошқарув ҳамда назорат идораларига берилади. Ҳажмига кўра дастлабки (корхоналар томо-нидан жорий бухгалтерия ҳисоби маъ-лумотларига кўра) ва жамланма (статистика муассасалари томонидан ҳудудий тамойилларга кўра) Б.ҳ.га бўлинади. 1997 й. 1 янв.дан Б.ҳ. қам-райдиган маълумотлар доираси (бухгалтерия баланси, молиявий фаолият ҳақида ҳисобот, кредиторлик ва деби-торлик қарздорлиги ҳақида маълумот-нома, асосий воситалар ҳаракати, пул оқимлари, ўз капитали тўғрисидаги ҳисоботлар ва б.)ни ЎзР Молия вазир-лиги белгилайди. Б.ҳ.нинг белгиланган муддатда топширилиши ва мажбурий-лиги уларга қўйиладиган асосий талаб-дир. Корхоналар йиллик Б.ҳ.ни якун-ланган йилдан кейин 15 фев.дан (чет эл инвестициялари иштирокидаги корхоналар 1 мартдан), чораклик Б.ҳ.ни чорак тугагач, 25 кундан кечик-май мулк эгаларига, корхона жойлаш-ган ҳудуддаги давлат статистика идораларига, давлат солиқ инспекцияла-рига ва б. давлат органларига топши-ришлари шарт.
БУХГОЛЬЦ ЭКСПЕДИЦИЯСИ -Туркистонга жосуслик мақсадида юбо-рилган ҳарбий экспедиция. Петр I нинг
1714  й. 22 май фармони б-н тузилган.
1715 й. Тобольскдан чиқиб, Иртиш дарё-сининг юқори оқими бўйлаб йўл ол-ган 60 кема ва 3 минг кишидан иборат экспедицияга рус офицери И. Д. Бух-гольц раҳбарлик қилган. Унинг мақса-ди Иртиш дарёси бўйига қалъа қуриш, Амударёдаги олтин сочмаларни текши-риш ва дарёнинг денгизга қуйилади-ган ерини аниқлаш ва тадқиқ этишдан иборат бўлган. Экспедиция 1715 й. окт. да Ямишево кўлига етиб бориб, унинг қирғоғида қалъа қуришга киришган.
1716  й. фев.да 10 минг кишилик қал-моқлар қўшини Б. э.га қўққисдан ҳужум қилган. Уч ойлик қамал ва қалъада юқумли касаллик тарқалганидан сўнг, Бухгольц омон қолган қўшини (700 киши) б-н 1716 й. охирида Тобольск-ка қайтиб кетган.
БУХЕНВАЛЬД (Buchenwald) — немис-фашистларнинг Веймар ш. (Шарқий Германия) яқинидаги концлагери (1937—45). Дастлаб Эттерсберг деб атал-ган. 8 йил ичида 239 мингга яқин киши Б. маҳбуси бўлган. Уруш йилларида Б.да 18 миллатга мансуб 56 минг маҳбус қатл этилган. 1958 й. Б.лагери ўрнида мемориал комплекс очилган. «БУХКИНО» — Ўрта Осиёдаги бирин-чи кино ташкилоти. БХСР б-н Ленинград «Севзапкино» ташкилоти ўртаси-даги шартнома асосида ташкил қилин-ган (1924.21.4). Бадиий-ташвиқий, иж-тимоий-хроникал фильмлар и.ч., уларни ижарага олиш, сотиб олиш, ки-нотеатрлар қуриш ва ишлатиш каби масалалар б-н шуғулланган. «Б.» ўз фа-олияти давомида республикада бўлаёт-ган муҳим воқеаларни акс эттирувчи «Бухоро маданий қурилиш йўлида», «Ўрта Осиё бўйлаб», «Москвада Бухоро маърифат уйи», «Бутун Бухоро қурултойи» каби ҳужжатли-хроникал, «Ўлим минораси» (реж. В. Висковский) ва «Мусулмон қиз» (Д. Бассалиго) каби тўламетражли бадиий фильмлар чиқар-ди. Бадиий фильмлари анча бўш бўлса-да, тушунарли ва соддалиги б-н ажра-либ туради. Ролларни асосан четдан таклиф этилган актёрлар (Н. Венделин, В. Баранова, О. Фрелих, О. Третьякова, Г. Левкоев, X. Роҳатова, Р. Сайдалиева ва б.) ижро этди. 1925 й. «Б.» Туркис-тон давлат кино ташкилоти («Туркгос-кино») б-н бирлаштирилиб, Узбек давлат кино ташкилоти («Узбекгоскино») ташкил этилди.
Жўра Тешабоев.
БУХНЕР (Buchner) Эдуард (1860.20.5, Мюнхен — 1917.13.8, Фокшани, Ру-миния) — немис кимёгари, Кил, Тюбинген, Бреславл, Вюрцбург ун-тлари проф. (1893—1911). 1889 й.да пиразол-ни кашф этган. 1897 й.да ачиш жараё-нини фақат замбуруғлар иштирокида эмас, балки улардан ажратиб олинган ферментлар ёрдамида ҳам амалга оши-риш мумкинлигини аниқлаган. Шу асосда кейинчалик бошқа микроорга-низмлардан сут кислотали, шунингдек сирка кислотали бижғишни келтириб чиқарадиган шира олишга муваффақ бўлинди. Нобель мукофоти лауреати (1907).
БУХОРИЙ, Имом ал-Бухорий (асл исми Абу Абдуллоҳ Муҳаммад ибн Исмоил ал-Бухорий) (810.21.7, Бухоро — 870.31.8, Самарканд яқинидаги Хар-танг қишлоғи) — ислом оламининг йирик мутафаккири, буюк муҳаддис. Муҳаддислар имоми, ҳадис илмининг султони деб ҳам юритилади.

Отаси Исмоил ўз даврининг етук муҳаддисларидан, Молик ибн Аласнинг шогирди ва яқинларидан бири бўлиб, тижорат ишлари б-н шуғулланган. Она-си тақводор, диёнатли, оқила аёл эди. Отаси вафот этгач, унинг тарбияси волидаси зиммасига тушган. У 5—6 ёшидан исломий илмларни, Муҳаммад (сав)нинг ҳадисларини ўрганишга ва ёдлашга киришади. Таниқли муҳаддис-лар — ал-Дохилий, Муҳаммад ибн Салом ал-Пойкандий, Муҳаммад ибн Юсуф ал-Пойкандий, Абдуллоҳ ибн Муҳаммад ал-Маснадий ва б.дан сабоқ олган. Азаддан муҳаддислар сафарга чи-Чишдан олдин ўз юртидаги ровийлар-дан бирорта ҳам ҳадис қолдирмасдан ёзиб олган бўлиши ва шундан кейин-гина бошқа шаҳар ёки мамлакатга сафарга отланиши мумкин эди. Б. 16 ёшга етгунча, ўз юртидаги машойихлардан ҳадис эшитиб, ёзиб олиб, халифалик-нинг турли вилоятлари томон йўл ола-ди. 825 й. Б. онаси ва акаси Аҳмад б-н Маккага келиб, ҳаж ибодатини адо этади. Онаси ва акасини Бухорога қай-тариб, ўзи Маккада қолади. Бу ерда фаолият кўрсатаётган машойихларнинг илмий йиғинида қатнашади. 827 й. Ма-динага боради. Мадинадаги машҳур ула-молардан Иброҳим ибн ал-Мунзир, Мутриф ибн Абдуллоҳ, Иброҳим ибн Ҳамза ва б. б-н мулоқотда бўлиб, улар-дан ҳадислар бўйича сабоқ олади. Бу вақтда Расулуллоҳнинг саҳобалари, саҳобаларнинг издошлари турли мамлакатга тарқаб кетган эдилар. Шундай шароитда Муҳаммад(ас)нинг ҳадисла-рини тўплаш турли шаҳар ва мамла-катларга боришни тақозо қилар эди. Бир неча тарихчиларнинг таъкидлаши-ча, Б. Ҳижоз, Макка, Мадина, Тоиф, Жиддага қилган риҳлати 6 й. давом эт-ган. Сўнг Басра, Куфа ва Бағдодга са-фар қилади. Шом ва Мисрга ўтади. Бун-дан ташқари Хуросон, Марв, Балх, Ҳирот, Нишопур, Рай, Жибол каби шаҳарларда бўлиб, бу шаҳарлардаги олимлардан сабоқ олди ва ҳадислар тўплади. Хорижий юртлардаги сафар-дан кейин Бухорога қайтгач, ҳадис илмини тарғиб этишга киришади. Ул зотнинг бу саъйу кўшишлари бу вақтда Бухорода ҳукмдорлик қилган Ҳолид ибн Аҳмад аз-Зуҳлийта хуш келмайди. Шу сабабли Б. Бухорони тарк этиб, Пой-кендга, кейин эса Самарканд яқини-даги Хартанг қишлоғига келиб яшашга мажбур бўлади ва шу ерда вафот этади.
Б. бутун фаолияти давомида илм ки-шиларини маънавий ва моддий жиҳат-дан қўллаб-қувватлаган. Тижорат кил-ганда топган даромадидан ойига беш юз дирҳамдан фақиру мискинларга,
Бухорий  мақбараси (1998).
илм толибларига сарфлаган. Шахсий ҳаётида ортиқча дабдаба ва сарф-ха-ражатларга йўл қўймаган.
Б. умр бўйи ҳадис-ларни тўплаш ва ти-зимга солиш б-н шуғулланган, уларни саҳиҳ (тўғри, ишон-чли) ва ғайри саҳиҳ (хато, заиф)га ажрат-ган. Бу ишни ҳадис ровийларининг маи-ший ҳаётлари, яшаш жойлари, туғилган ва вафот этган сана-лари, бир-бирлари б-н қилган ўзаро му-лоқотларини ўрга-ниш б-н боғлиқ ҳолда олиб борган. Б. жами 600 мингга яқин ҳадис тўплаган бўлиб, шундан 100 минг «саҳиҳ» ва 200 минг «ғайри саҳиҳ» ҳадисни ёддан бил-ган. Б. ўзининг ноёб қобилияти, иқтидори, қувваи ҳофиза-сининг ўта кучлилиги б-н илм аҳллари-ни лол қолдирган. Ҳадис илмига ўта фидойилик, ақл-заковатини бахшида этиш Б.га шон-шараф келтирди, уни ислом дунёсининг энг буюк алломала-ридан бири сифатида танитди.
Б. 20 дан ортиқ китоб тасниф этган. Улардан айримлари бизгача етиб келган. Б.нинг «Ал-Жомиъ ас-саҳиҳ» («Ишонч-ли тўплам») деб номланган 4 жилд (жуз) дан иборат ҳадислар тўплами ислом ола-мидаги бошқа муҳаддислар тузган ҳадис тўпламлари орасида энг ишонарли ва мукаммалидир. Асар бир қанча хорижий тилларга таржима қилинган. Шу жумла-дан ўзбек тилига ҳам таржима қилиниб, 1991—96 йларда 4 жилдда нашр этилди (яна қ. «Саҳиҳи Бухорий»).
Б. яратган «Ал-Адаб ал-муфрад» («Адаб дурдоналари») асари катта тар-биявий аҳамиятга молик беназир тўпламдир. 1322 ҳадис ва хабар жам-ланган бу асар Туркия ва Мисрда бир неча марта чоп этилган. Унинг ўзбекча таржимаси 1990 й. Тошкентда нашр қилинган. Ровийларнинг куняларига бағишланган «Китоб ал-куна» («Куня-лар ҳақида китоб») 1940 й. Ҳиндистон-да чоп этилган. Б.нинг «Ат-Таърих ал-
кабийр» («Катта тарих») китоби эса Туркияда 9 жилдда нашр қилинган. Асар қўлёзмасининг баъзи қисмлари Ҳайдаробод кутубхонасида сақланади. Шунингдек «Ат-таърих ас-сағийр» («Кичик тарих») ҳам ҳадис тарихига оид қимматли асар ҳисобланади. Бу асар Ҳиндистон ва Қоҳирада чоп этилган. Б. яратган «Китоб ал-фавоид» («Фойдали ашёлар ҳақида китоб»), «Ал-Жомиъ ал-кабийр» («Катта таянч»), «Халқ афъол ал-ибод», («Аллоҳ бандалари ишлари-нинг табиати»), «Ал-Муснад ал-ка-бийр» («Катта таянч»), «Ат-тафсир ал-кабийр» («Катта тафсир»), «Китоб ал-хиба» («Хайр-эҳсон ҳақида китоб») ва б. асарларнинг баъзилари бизгача етиб келмаган, баъзилари жаҳоннинг турли мамлакатлари кутубхоналарида сақла-наётганлиги ҳақида маълумотлар бор. Б.нинг бошқа асарлари орасида «Тафсир ал-Қуръон» («Қуръон тафсири») китобини ҳам алоҳида таъкидлаш ке-рак. Б. асарлари мусулмон дунёсининг барча Мадраса ва дорилфунунларида пайғамбар (ас) суннатлари бўйича асо-сий дарслик, қўлланма ҳисобланади. Жамоат арбоблари, олиму уламолар ва дин пешволари Б. асарларига таяниб иш тутадилар.

Истиқлол шарофати б-н Б.нинг ўлмас мероси эл-юрти бағрига қайтди. Ўзбекистон Республикаси Вазирлар Маҳкамасининг «Имом ал-Бухорий та-валлудининг ҳижрий-қамарий тақвим бўйича 1225 йиллигини нишонлаш тўғрисида»ги қарори (1997 й. 29 апр.) асосида Б.нинг илмий меросини ўрга-ниш ва тарғиб қилиш, хотирасини аба-дийлаштириш борасида катта ишлар қилинди. 1998 и. 23 окт.да Самарқандда юбилей тўй-тантаналари бўлиб ўтди. Аллома абадий қўним топган Челак ту-манидаги Хартанг қишлоғида улкан ёд-горлик мажмуи очилди (қ. Бухорий ёд-горлик мажмуи).
Б.нинг бой маънавий меросини чу-қур ўрганиш ва кенг тарғиб қилиш мақсадида Ўзбекистон Республикаси Президенти И.А. Каримовнинг та-шаббуси б-н Имом ал-Бухорий халқа-ро жамғармаси тузилди (1998 й. 4 нояб.; раиси Зоҳидилло Мунавваров). Жам-ғарманинг асосий вазифаси Қуръони карим ва Б.нинг «ал-Жомиъ ас-саҳиҳ»и таржималарининг академик нашрлари-ни тайёрлаш, буюк исломшунослар илмий меросини тадқиқ этиш, диний-фалсафий мавзуларда илмий анжуман-лар ўтказиш ва шулар ёрдамида ёш ав-лодни миллий анъаналаримизга садоқат руҳида тарбиялашдан иборат. 2000 й.дан бошлаб мазкур жамғарма ўзининг маънавий-маърифий, илмий-адабий «Имом ал-Бухорий сабоқлари» жур.ини нашр эта бошлади. Жур. хал-қимизни миллий-маънавий мероси-миздан баҳраманд этиш, миллий, линий қадриятларнинг соғлом идрок эти-
Бухорий қабри устига қўйилган мармартош.
лишига ёрдам беришни уз олдига мак-сад қилиб қўйган. Ўзбекистонда Б.нинг хотираси муносиб тарзда абадийлаш-тирилган. Тошкент Ислом ин-тига Б. номи берилган. Б.нинг ҳаёти ва ижо-дига бағишлаб бир неча тилларда ки-тоб-альбом, 2 қисмли фильм (1995), «Ҳадис илмининг султони» 4 қисмли киноқисса (1998) яратилган.
Ас: Ал-адаб ал-муфрад (Адаб дурдонала-ри), Т., 1990; Ҳадис [Ал-Жомиъ ас-саҳиҳ], 1—4 ж.лар (2-нашри), Т., 1997.
Ад.: Мозийдан таралган зиё. Имом ал-Бухорий, Т., 1998; Уватов У., Имом ал-Бухорий, Т., 1998; Мадаминов С, Имом Бухорий таърифи, Т., 1996; Имом ал-Бухорий — муҳаддислар султони [нашрга тайёр-ловчилар Усмонҳожи Темурхон ўғли, Бах-тиёр Набихон угли], Т., 1998; Душан Файзий Зарафшоний, Имом ал-Бухорий, Т., 1998; Бабаханов Ш.З., Великие мухаддисы о мире и дружбе между народами, Т., 1998; Маънавият юлдузлари [2-нашри], Т., 2001.
Убайдулла Уватов.
БУХОРИЙ ЁДГОРЛИК МАЖМУИ,
Имом ал-Бухорий ёдгорлик мажмуи — Самарқанддаги меъморий ёдгорлик, зиёратгоҳ. Имом ал-Бухорий дафн этилган Челак тумани Хартанг қишлоғидаги қабристон мусулмон ахли-нинг энг табаррук ва азиз зиёратгохла-ридан бўлиб келган. 16-а.да Имом ал-Бухорий кабри устига мўъжазгина мак-бара, ёнига масжид қурилиб, ҳовлиси-га бир неча туп чинор экилган. Лекин шўро тузуми давридаги даҳрийлик сиё-сати туфайли бу маскан каровсиз аҳвол-га тушиб қолган. Ўзбекистон мустақил-ликка эришганидан сўнг Имом ал-Бухорий каби бутун умрини иймон ва эътиқод, илм-маърифат, диёнат йўли-да бахшида этган улуғ зотлар хотирала-рини эъзозлаш. улар номлари б-н бог-лик жойларни ободонлаштиришга ало-ҳида эътибор берила бошланди. Ўзбе-кистон Республикаси Вазирлар Маҳкамасининг 1997 йил 29 апр.даги «Имом ал-Бухорий таваллудининг ҳиж-рий-қамарий тақвим бўйича 1225 йиллигини нишонлаш тўғрисида»ги қаро-ри асосида алломанинг мақбараси ўрни-да махсус ёдгорлик мажмуи барпо этил-ди. Бу ёдгорлик мажмуи Узбекистан Республикаси Президенти Ислом Каримов раҳбарлигида яратилган лойиҳа асосида Самарканд, Бухоро, Хива, Тошкент, Андижон, Наманган, Қўқон, Шаҳрисабз халқ усталари томонидан 1998 й.да қурилди.
Мажмуа авваламбор зиёратгоҳ, му-қаддас қадамжо, сўнг кундалик, жума, ҳайит намозлари ўқиладиган жой  вазифасини ўтайди.  Бу ерда
ҳадис илминм ўрганиш ва б. маъри-фии ишларни амалга ошириш ҳам кўзланган. Ғ.лгорлик мажмуининг бош режасини тузишда анъанавий миллий меъморий ечимлар (пештоқ, равоқ, гумбаз, айвон ва б.) асосида барпо этилган бинолар (мақбара, масжид, маъмурий ва б. иншоотлар) нинг ҳовли атрофида шаклланиши кўзда тутилган. Мажмуа олдидаги маъмурий бинонинг (ўлчами 106,0x12,0 м) бош тарзи жан.га қараган. Ёдгорликка учта пештокли, ўймакор эшикли дарвозахоналар ор-қали кирилади. Асосий дарвозахона-нинг олди ва ҳовли томонидан анъанавий услубда маҳобатли пештоқ иш-ланган (ўлчами 12,0x14,6 м). Миён-сарой диаметри 10,5 м ли мовий гумбаз б-н ёпилган. Олд пештоқнинг икки тарафида моҳирлик б-н ишлан-ган кошинлар орасига араб ва лотин алифболарида ёдгорликнинг қурили-ши ҳақида маълумот берадиган лав-ҳа ўрнатилган. Икки канотдаги нис-батан кичик пештоқли дарвозахоналар (гумбазининг диаметри 6,0 м) бинонинг мутаносиб равишда яхлит-лигини саклаган ҳолда унга ўзига хос салобат бахш этади. Катта дарвозахо-нанинг ўнг тарафида маъмурий ва б. ёрдамчи хоналар жойлашган. Бош йўлнинг ўнг тарафида фаввора қурилган. Ундан чапда, масжид та-рафда қад. чинорлар ва ҳовуз сақла-ниб қолган. Ҳовли саҳнидаги йўлак-лар чорси шаклидаги оҳактош ғишт-лар б-н қопланган.
Мажмуа мужассамотининг марказ ўқи Имом ал-Бухорий мақбарасида ўз якунини топган. Мақбара мураб-ба шаклида қурилган бўлиб, ўлча-ми 9,0x9,0 м, баландлиги 17,0 м. Мақбара девори зангори, ҳаво ранг ва оқ сирли кесма кошинлар, мар-мар, оникс ва гранит тошлар б-н қопланган. Кошинлар гириҳ шаклида терилиб, орасида безакка уйғун-лаштириб арабча хатда ҳадислар би-тилган. Сатҳни безашда бир-бирига ўхшаш шакллардан моҳирлик б-н фойдаланилган. Ички безагида ганч-корлик, бўяма нақш ва турли ранг-даги кошинкори нақшлар кўшилиб, уйғунлашиб кетган. Ташқи гумбаз Амир Темур мақбараси гумбазига ўхшаш — қобирғалидир. Гумбазнинг ичи дойра шаклида бўлиб, ранг-ба-ранг сержило нақшлар б-н безатил-ган. Мақбара марказида оқиш-кўк шаффоф оникс тошдан ишланган сағана ўрнатилган. Мақбаранинг ўнг томонидаги эшикдан зина орқали мақбаранинг остки қаватига — дах-

мага тушилади. Юқори қаватдаги са-ғананинг айнан остида Имом ал-Бухорий жасадлари қўйилган қабр мар-мартош б-н қопланган.
Ҳовлининг чап томонида масжид жойлашган. Масжид — хонақрҳнинг умумий майд. 786 кв.м. Пешайвонининг умумий майд. 214 кв. м. Хонақоҳва пе-шайвонда 1500 га яқин киши намоз ўқиши мумкин. Ҳовлининг ўнг қано-тида ҳам пештоқли ва миёнсаройли бино бор. Миёнсарой гумбази ҳам бош-қа гумбазлар б-н бир хил шаклда ва ўлчамда қурилган. Бу бинода кутубхо-на, илмий ходимлар хонаси ва б. юмуш-ларга мўлжалланган хоналар мавжуд. Буларнинг умумий майд. 946 кв. м. Пешайвонининг майд. 110 кв.м. Кутубхона-да Қуръони каримнинг ноёб қўлёзма-лари, турли нашрлари, Имом ал-Бухорий асарларининг нашрлари ва б. китоблар бор. Мажмуа тўрида — мақ-баранинг орқа тарафида ҳадис илми-ни ўрганишга мўлжалланган ўқув мар-
Бухорий қабри устига ўрнатилган сағана.
кази — «Дорул ҳадио биноси жойлашган.
Абдуқаҳҳор Турдиев, Муроджон Аминов.
БУХОРИЙ Мирзо Шамс (1804-?) -тарихнавис олим; сарой муншийлари авлодидан. Б. ўз аждодлари изидан бо-риб, Бухоро амири саройида мунший-лик қилган. 1845 й. у Маккага ҳажга кетиб, у ердан 1849 й. қайтиб келган, 1859 й. эса Оренбургга тижорат ишла-ри б-н борганда шарқшунос В. В. Григорьев унга Бухоро ва Қашқар хусуси-да тарихий асар ёзишни маслаҳат бер-ган. Шунга кўра Б. «Баёни баъзи ҳаво-дисоти Бухоро, Хўқанд ва Қошғар» («Бухоро, Қўқон ва Қашқарнинг ай-рим воқеа-ҳодисалари баёни») кито-бини битган.
Фарҳод Қосимов.
БУХОРИЙ Нахлий (тахм. 1581/86, Бухоро — 1645/50, Балх) — шоир. Форс ва араб тилларида ижод қилган. Киро-мий, Нахлий тахаллуслари б-н ғазал, қасидалар ёзган. Аштархонийлар ҳукм-дори Имомқули (1611—42) саройида хизмат қилган. Б. ғазалларида Хожа Ҳофиз, Саъдийга, қасидаларида эса Анварий, Абдулвосеъ, Жабалий, Хоқо-нийларга эргашган. Б. девон тузган. Унга 67 қасида, 317 ғазал, 12 қитьа, 1 мас-навий, 2 чистон кирган, буларда ишқ-муҳаббат б-н бир қаторда, камбағаллик-дан фиғон, фалакнинг кажравлигидан нола ўз аксини топган. Суфийлик рухи-да ёзилган шеърлари ҳам бор. Девон қўлёзмалари Ўзбекистон ФА Шарқшу-нослик ва Тожикистон ФА Қўлёзмалар ин-тида сақланади.
БУХОРИЙ Носир (14-а. бошлари, Бухоро — 1378, Табриз) — шоир. Хори-жий Шарқ мамлакатларига саёҳат қил-ган. Асарларида ватанпарварлик ғояла-рини илгари сурган, инсоний муҳаб-
Мажмуанинг чап қаноти: масжид.
батни куйлаган. Ғазалларида Саъдий, Умар Хайём, Ибн Яминларнинг таъ-сири сезилади. Давлатшоҳ Самарқан-дийнинг «Тазкират уш-шуаро» (1486), Абдураҳмон Жомийнинг «Баҳористон» (1487), Алишер Навоийнинг «Маҳбуб ул-қулуб» (1501), Амин Ахмад Розий-нинг «Ҳафт иқлим» (1593) асарларида Б. ижоди юқори баҳоланган. 1454 й.да Маҳмуд котиб томонидан кўчирилган девони бор. Девондан машҳур киши-ларга аталган қасидалар, ҳайитлар му-носабати б-н ёзилган ғазаллар ва қить-алар жой олган бўлиб, жами 7 минг байтни ташкил этади. Б. қўлёзмалари Тожикистон Шарқшунослик ин-ти (инв. № 8847), Россия ФА Шарқшу-нослик ин-ти Санкт-Петербург бўли-ми (инв. № 1642) ҳамда Теҳрон ун-тида (инв. № 2418) сақланади.
Ад.: Абдуллаев   И., Носир Бухорий, Т., 1969.
БУХОРИЙ Убайдуллоҳ ибн Масъуд ибн Умар Тож аш-шаръиа ал-Бухорий (?, Бухоро — 1346) — қомусий олим. Ҳиротда ижод қилган. Б.дан мат.га дойр «Алгебраик масалалар» («Масоил ал-жабрия»), «Ҳисоб», «Мерос тақсимлаш ҳақида фан» («Таълими фароиз») ном-ли асарлар қолган. Б.нинг қомусий асарларидан «Қисқа кафолатни тоза-лаш» (ан-Нуқайа-Мухтасар ал-Ви-қайа») диққатга сазовор. Б. Али Фарғо-ний-Марғилоний (•?— 1197)нинг «Раҳ-барлик масалаларида кафолат ҳақида ҳикоя» («Виқайа ар-ривайа фи масоил ал-ҳидайа») деб аталувчи асарини қис-қача ва тушунарли баён этган. Б. асар-лари Англия, Венгрия, Германия, Тожикистон ва Ўзбекистон қўлёзмалар фондларида сақланади. БУХОРИЙ Шамсиддин Муҳаммад ибн Муборакшоҳ Мирах (?, Бухоро — 1340) — риёзиётчи ва фалакиётшунос, фай-

ласуф. Ҳиротда ижод қилган. Б.нинг «Зиж» номли асари машҳур. Унда ал-Баттоний зижи, Абдураҳмон ал-Хази-нийнинг «Зижи ас-Санжарий», Али ибн Абдул Карим Ширвоний (12-а. ўрталари)нинг «Алауддин Зижи», Ху-сомиддин ас-Салар (? — 1262)нинг «Зижи шоҳи», Н. Тусийимнт «Зижи Элхоний» асарлари ҳақида қимматли маълумотлар бор. Риёзиётчи олим Шам-сиддин Самарқандий (13-а.нинг 2-яр-ми)нинг «Геометрия асослари» («Аш-кол ат-таъсис») асарига, Б. Чағминий (? — 1220)нинг «Астрономиянинг секача баёни» асарига шарҳ ёзган. Б.нинг илми нужум (астролябия) ҳақида асари ҳам мавжуд. Асарлари Англия, Венгрия, Германия, Россия, Миср, Ҳин-дистон, Эрон ва б. мамлакатларнинг қўлёзма фондларида сақланади.
Ад.: Матвиевская Г. П., Розен-ф е л ь д Б. А., Математики и астрономы му-сульманского средневековья и их труды (VIII—XVII вв.), М., 1983.
БУХОРО — Бухоро вилояшилатк шаҳар. Вилоятнинг маъмурий, иқтисодий ва маданий маркази. Ўзбекистоннинг жан.-ғарбида, Зарафшон дарёси қуйи оқимида. Тошкентдан 616 км. Иклими континентал, йиллик ўртача т-ра 15, Г, июлники 29,5°, янв.ники 0°. Майд. 0,02 минг км2. Б. 2 та шаҳар тумани (Фай-зулла Хўжаев ва Тўқимачилик)га бўлинган. Аҳолиси 264 минг киши (2001).
Б.— Шарқнинг машҳур қад. шаҳар-ларидан бири. Археологик маълумот-ларга кўра, Б.га мил. ав. 1-минг йиллик ўрталарида асос солинган, Унинг номи илк ўрта аср Хитой манбаларида тур-лича (Ан, Анси, Анго, Бухо, Буку, Бухэ, Бухаэр, Бухуаэр, Бухала, Буху-ала, Фухо, Пухуала ва б.) аталган. Бу атамалардан аввалги учтаси Б.нинг хи-тойча номлари бўлиб, қолгани «Бухоро» сўзининг хитой тилидаги талаффу-
• 5.Х эфард
Бухоро шаҳри. Абу Али ибн Сино ҳайкали.
зидир. Ўрта аср араб манбаларида эса Б. Нумижкат, Навмичкат, Бумичкат (Янги қўрғон), Ал-Мадина ас-суфрийя (Мис шаҳар), Мадинат ат-тужжор (Савдогарлар шаҳри), Фохира (Фахр-ли шаҳар) каби номлар б-н тилга олинган. Б. атамаси санскритча «вихо-ра» сўзининг турк-мўғулча шакли — «бухор» («ибодатхона») дан келиб чиқ-қан деб тахмин қилинган. Кейинги тад-қиқотларда бу атама суғдийча «буғ» ёки «баг» («тангри») ҳамда «оро» («жа-мол») сўзларидан иборат бўлиб, «тангри жамоли» деган маънони англата-ди, деган фикр илгари сурилмоқда. Да-рҳақиқат, Зарафшон дарёсининг қуйи оқимида жойлашган Б. ва унинг атро-фидаги ерлар қадимда ниҳоятда хуш-манзара — ҳайвонот ва ўсимлик дунё-си бетакрор, кўл ва оқар сувларга бой бўлиб, тарихчи Наршахийнинг «Бухоро тарихи» асаридаги маълумотлар буни тасдиклайди.
Б.нинг исломга қадар бўлган сиёсий тарихи хусусидаги маълумотлар мил. 7— 8-а.лар б-н чегараланади. Б. 6—8-а.лар бошида Бухорхудогплар ҳокимлиги пой-тахти эди. 709 й. уни Араб халифалиги фатҳ этган, 9—10-а.ларда эса усомоний-ларпойтахти бўлган. 999 й. Ъ.ниқорахо-нийлар, 1220 й. мўғуллар босиб олган. 1370 й.дан Б. Амир Темурва Темурийлар давлати, 16-а. бошидан шайбонийлар (1533 й. бу давлат пойтахти Самарканд-дан Б.га кўчирилиши туфайли Бухоро хонлиги деб атала бошлаган) ва 1533 й.дан 1920 й.гача Бухоро хонлиги (амир-лиги) маркази бўлган, сўнг Б. Бухоро босқини натижасида шўролар томони-дан босиб олинган. 1920 й. 8 сент.дан Б. Бухоро Халқ Совет Республикаси (БХСР) нинг пойтахти   бўлган.   Б. 1925 й.дан
ЎзССР ва 1991 й. 1 сент.дан мустақил Узбекистан Республикаси таркибида.
Б.ни археологик жиҳатдан фаол ўрга-ниш ишлари 70—80-й.ларга тўғри ке-лади. Узбекистан ФА Археология ин-ти-нинг махсус археологик отряди (А. Р. Муҳаммаджонов, И. Аҳроров, Ж. Мир-зааҳмедов, Ш. Одилов) ва Ўзбекистон Маданият вазирлигининг Меъморий ёдгорликларни таъмирлаш ва асраш ин-ти отряди (Е. Г. Некрасова бошчи-лигида) томонидан олиб борилган тад-қиқотлар натижасида ҳоз. Б. вилояти ҳудудида мил. ав. 4—3-минг йилликлар-даёқ овчилик ва балиқчилик б-н шу-ғулланган, тошдан турли қурол ва бу-юмлар ясаш маҳоратлари юксак дара-жага етган неолит даврига мансуб қаби-лалар яшагани аниқпанди. Мил. ав. 2-минг йилликнинг 2-ярмида Зарафшон дарёси ўзанига яқин ерларга, ай-ниқса унинг қад. тармоқлари (Вобкен-тдарё, Моҳондарё, Гужайли ва б.) ҳав-заларига чорвадор-деҳқон қабилалар келиб жойлашиб, улар ботқоқ ерларда деҳқончилик қилиш б-н бирга яйлов-ларда чорвачилик б-н ҳам машғул бўлганлар. Археологлар Қоракўл тума-нидаги Замонбобо деган жойдан маз-кур қабилалар манзилгоҳларидан би-рининг қолдиқларини топиб ўрганди-лар. Шу боис бу маданият фанда Замонбобо маданияти деб аталди. Мил. ав. 1-минг йилликда Б. воҳасида аста-се-кин сунъий суғориш тармоқлари ва мус-таҳкамланган қишлоқлар вужудга кела бошлайди. Зарафшон дарёсининг кад. тармоғи — Шохруд бўйларидаги даст-лабки қишлоқларнинг, жумладан ҳоз. Б. ўрнида бўлган қишлоқнинг барпо бўлиши айнан ана шу даврга тўғри ке-лади. 70-й.ларда Б.нинг эски шаҳар қис-мида олиб борилган археологик казиш-малар натижасида Б.ни археологик жиҳатдан ўрганиш тарихида биринчи
Қалъа девори харобалари.

марта материк қатламга қадар етиб бо-ришга ва маданий қатламланиш чуқур-лиги 20 м дан ортиқ эканлигини аниқ-лашга муваффақ бўлинди. Мир Араб мадрасаси яқинидаги археологик қазишма чоғида материк қатлам усти-да тўқ жигарранг торф қатлами (40— 70 см) борлиги, унинг ичида эса ёв-войи ва хонаки ҳайвонлар суяклари крлдиклари ҳамда сопол идиш ва бу-юмлар парчалари кўп эканлиги маъ-лум бўлди. Торф қатлами Мадраса то-мон тобора қалинлашиб бориб, бино остига келганда қалинлиги 7,5 м га ет-ган. Бу эса қадимда Б. ҳудудидан Зараф-шон дарёси тармоқларидан бири — илк ўрта аср манбаларида қайд этилган «Руди зар» («Олтин ирмоқ») нинг ўтганлигини исботлайди. Археологик тадқиқотлар кейинчалик қуриб қолган мазкур тармоқнинг ҳар икки қирғоғи бўйлаб бир қанча мустаҳкамланган қишлоқларнинг вужудга келгани ва улар Б.нинг энг қад. шаҳар ўзагини таш-кил қилганини тасдиқлади. Шаҳар ўза-ги 3 қисм — «Олтин ирмоқшинг ўнг қирғоғида жойлашган арк, яъни қалъа ҳамда унинг ўнг ва сўл қирғоқларида-ги қишлоқлардан иборат бўлган. Бу ердан топилган кўплаб ашёвий далил-лар, хусусан сопол идиш ва буюмлар Б. тарихининг турли даврлари (мил. ав. 1-минг йилликнинг 3-чорагидан 20-а. бошларига қадар) га оид бўлиб, улар-дан 2 таси мил. ав. 5-а.га тааллукди эканлиги аниқланди. Бундан ташқари, Б. аркида олиб борилган археологик қазишмалар вақтида яна кўплаб янги ва нодир ашёвий далиллар топилдики, улар шаҳарнинг қад. тарихини ўрганиш-да муҳим аҳамиятга эгадир. Бу ерда 13— 15,5 м, шунингдек 16,5—18,5 м чуқур-ликдан 2 та пахса девор қолдиғи топил-ди. Улар Б.нинг қад. мудофаа девори ха-робалари бўлиб, бири (мил. 4—5-а.лар) нинг бал. 2,5—3 м, иккинчиси (мил.ав. 4—3-а.лар) ники 2—2,5 м.
Шунингдек, шаҳарнинг ёшини аниқлаш мақсадида бутун Б. воҳаси бўйлаб, чунончи йирик археологик ёдгорликлар — Пойкенд, Қўрғони Вар-донзе, Ромитан, Варахша, Хожа Бўстон, Қўзимонтепа, Оқсочтепа ва б. шаҳар харобаларида кенг археологик қазишмалар олиб борилди. Конимех туманида мил. ав. 6—5-а.ларга дойр ёдгорликлар (Чордара шаҳар харобаси, Қумрабод — I, Қумрабод — II, Ара-бон — I, Арабон — II номли мустаҳ-камланган қишлоқлар, мил. ав. 6-а.га оид Шодибек ва Қалқонота қўрғонла-ри) топиб ўрганилди (1975—77). Улар-дан юқори даражада ривожланган ҳунармандчилик ва меъморликка доир
кўплаб ашёвий далиллар топилди. Ўша даврга тааллуқли қишлоқлар қолдиқ-лари Жондор туманидаги Хожа-хотин, Лайлакхўр, Боштепа, Оқтепа ва б. жой-лардан ҳам топилди.
Археологик тадқиқотлар жараёнида Б. хусусидаги ёзма манбаларда келти-рилган маълумотлар б-н археологик то-пилмалар қиёсланиб, қуйидагича ху-лосага келинди. Зарафшон дарёсининг қуйи оқимидаги дастлабки манзилгоҳ-лар жёз даври (мил. ав. 2-минг йилликнинг 2-ярми) даёқ вужудга келиб, улар синчли ярим ертўлалардан иборат бўл-ган (қуриб қолган Моҳондарё тармоғи минтақасида олиб борилган тадқиқот-лар буни тасдиқлайди); мил. ав. 6—5-а.ларда Зарафшон дарёсининг йирик тармогилари дельталари жойлашган ер-ларда мустаҳкамланмаган манзилгохлар пайдо бўлган. Мил. ав. 4-а.да эса Б. арки қурилажак ҳудуд баланд мудофаа девори ва кенг хандақ б-н ўраб олиниб, унинг этагида учта мустаҳкамланган манзилгоҳ жойлашган (бу хил манзил-гоҳлар мил. ав. 1-минг йиллик бошидан Ўрта Осиёнинг деҳқончилик қилина-диган вилоятларига хосдир). Мазкур манзилгоҳлардан бири Фиробдиз, иккинчиси Навмичкат, учинчиси Б. деб аталган. Кейинчалик бу уч манзилгоҳ ўзаро бирлашиб ва тўхтовсиз тараққий этиб бориб, каттагина шаҳарга — Б. воҳасининг савдо-ҳунармандчилик ва маъмурий марказига айланган.
Б.нинг Букж ипак йўли чорраҳасида жойлашганлиги илк даврлардан бош-лаб ҳунармандчилик тармоқлари (ку-лолчилик, темирчилик, мисгарлик, зар-дўзлик, заргарлик, шишасозлик, кан-дакорлик, бадиий каштачилик ва ҳ.к.) ва савдо-сотиқ иш-ларининг ривожла-нишига туртки бўлди.
Россия истилоси даврида бир неча майда қайта ишлаш корхоналари вужудга келди. 20-а. боши-да Б.да 12 та маҳал-ла, 360 дан ортиқ гузар, 250 дан зиёд Мадраса, 390 та мас-жид, қарийб 150 та карвонсарой, 350 та ҳовуз бўлган. Б. мад-расаларида 10 минг-дан ортиқ талаба
Пойи калон ансамбли.
Варахша. Деворий расмдан парча (7-аср).
ўқиган. Б.да 1920-й.лардан бошлаб са-ноат корхоналарининг сони ва салмоги ортиб борди. Вилоят ҳудудида газ ва нефть конларининг топилиши шаҳарда янги саноат тармокларини ривожлан-тиришга асос бўлди. Уйсозлик, мада-ний-маиший хизмат тармоқларини бар-по этиш жадаллашди. Ободонлаштириш ва кўкаламзорлаштириш ишлари тубдан яхшиланди. Халқаро вамаҳаллий туризм йўлга қўйилди. Ҳоз. кунда Б.да 30 дан ортиқ йирик саноат корхонаси мавжуд. Вилоят саноат корхоналари ялпи маҳ-сулотининг ярмидан кўпроғи Б.да иш-лаб чиқарилади. Корхоналарда асосан маҳаллий хом ашё қайта ишланади. Ай-рим корхоналар газ ва нефть саноати ҳамда қ.х.га хизмат қилишга ихтисос-лашган. Бухоро тўқимачилик к-ти («Бу-хоротекс»), қоракўл з-ди, зардўзлик, пиллакашлик ф-калари, пахта, ёғ-эк-стракция, вино, ғишт, ремонт-механика з-длари, ун, гўшт, уйсозлик к-тла-ри, пойабзал, тикувчилик ф-калари ҳамда ҳунармандчилик тармоқлари ишлаб турибди. Шаҳарда 10 дан ортиқ хорижий мамлакатлар б-н ҳамкорлик-да қурилган қўшма корхоналар фаоли-

ят кўрсатади: «Бух-Тель» (Исроил) майонез, «Омега-Ситора» (Греция) мўйна буюмлари, «Гуфик-Авиценна» (Хинди-стон) дори-дармон, «Мармар» (АҚШ) қурилиш материаллари ишлаб чиқара-ди. 1996 й.да Б.да Корея Республикаси-да ишлаб чиқарилган телефон ст-ялари ўрнатилди. Б.да Узбекистан пахтачилик и.т. ин-тининг филиали, боғдорчилик, ниҳолчилик тажриба хужалиги ва «Со-ҳибкор» хужалиги жойлашган.
Б.да 20 дан ортиқ йўналишда автомобиль транспорти катнайди. 1986 й.дан троллейбус қатнови йўлга қўйидди. Хал-каро аэропорт Б.ни Тошкент орқали республика вилоятлари ва 20 дан ортиқ хо-рижий давлатлар б-н ўзаро алоқалар ўрнатишда хизмат қилади. Б.да 100 дан ортиқ йирик тарихий меъморий ёдгор-ликлар: Бухоро арки, Сомонийлар мақба-раси, Чашмаи Айюб мақбараси, Матки Аттори масжиди, Намозгоҳ масжиди, Пойи калон ансамбли, Қалъа-девор қол-диқлари, Минораи калон, Масжиди ка-лон, Мир Араб мадрасасц, Тим ва тоқи-лар, Лабиҳовуз ансамбли, Улутбек мадра-саси, Чор минор, Болоҳовуз масжиди, Си-тораи Моҳи Хоса ансамбли ва б. сақланган. Булар шахарнинг янги кис-мидаги замонавий кўп қаватли бинолар (ҳокимият уйи, «Бухоро», «Зарафшон», «Варахша», «Гулистон» меҳмонхонала-ри) б-н уйғунлашиб кетган.
Б. йирик илм-маънавият, маърифат марказларидан. 1996 й. мартдан Ўзбе-кистон ФА Самарканд бўлимининг Бухоро минтақавий маркази фаолият кўрсатмоқда. 1997 й.да 3 олий ўқув юрти (давлат ун-ти, озиқ-овқат ва енгил са-ноат технологияси ин-ти, тиббиёт ин-ти), 5 коллеж, 3 академик лицей, та-рих фанига ихтисослашган мактаб, 47 умумий таълим мактаби, 89 мактабга-ча тарбия муассасалари, 28 оммавий кутубхона, Бухоро давлат меъморий-бадиий музей кўрикхонаси, 2 театр мав-жуд. «Бухоро ҳафтаномаси» газ. чиқади (адади 2000).
Абдулазизхон мадрасаси. Ички кўриниши-нинг безак парчаси.
Бухоро заминида машҳур, дониш-манд алломалар вояга етган, ўқиб ижод этган. Абу Ҳафси Кабир Бухорий (767— 832), Имом ал-Бухорий, Ибн Сино, Нар-шахий, Дақиқий, Рудакий, Балъамий, Аб-духолик Ғиждувоний, Баҳоуддин На-қшбанд, Сайфиддин Бохарзий, Носир Бухорий, Шамсиддин Бухорий, Убай-дуллоҳ Бухорий, Мушфиқий, Ҳофиз Та-ниш Бухорий, Турди Фароғий, Аҳмад Дониш, Фитрат, Садриддин Айний, Файзулла Хўжаев, Иброҳим Мўминов, Жалол Икромий шулар жумласидандир. 1997 й.нинг окт.да Б.нинг 2500 йил-лиги Ўзбекистонда кенг нишонланди. 50 дан ортиқ тарихий-меъморий оби-далар таъмирланди, янги истироҳат боғлари, хиёбонлар барпо қилинди.
Манбалар ва ад.: Наршахий, Бухоро тарихи, Т., 1966; История ат-Табари, Т., 1987;Ҳофиз Таниш Бухори й, Абдул-ланома [1 —2-ж.лар], Т., 1999—2000; Ҳасанхожа Нисорий, Музаккири аҳбоб, Т., 1993; М ир Мухаммад Амин Бухарий, Убайдулла-наме, Т., 1957; Аб-дурахмони Тали, История Абулфейз-хана, Т., 1959; Фаз-леллах ибн Руз- бихан Исфахани, Мехман-наме-йи Буха-• pa, M., 1976; Ахмад . *,*." Даниш, История '" • *'       Мангитской династии,
Бухоро шаҳри. «Узбек-туризм» миллий ком-паниясининг «Бухоро» меҳмонхонаси.
Душанбе, 1967; Мирза Абдал Азии Сами, Тарихи салатин-и мангитиййа, М., 1962; Инсониятнинг илмий ва маданий ме-роси — учинчи минг йилликка (1997 й. 18— 20 окт., Бухоро-Хива), Т., 1997.
Абдулаҳад Муҳаммаджонов, Исроил Назаров.
БУХОРО АМИРЛИГИ - Бухоро хон-лигиннт 1753 й.дан кейинги номи; аш-тархонийлар ўрнига келган манғитлар сулоласи вакиллари ўзларини амир деб аташган. Шунга кўра, давлат Б.а. деб атала бошланган. 1920 й. Бухоро боски-ни натижасида тугатилган. БУХОРО АРКИ - Бухородаги қад. шаҳарсозлик ёдгорлиги. Дастлаб мил. ав. 1-а.да қурилган. Шаҳарнинг қад. қалъаси. Араблар истилосига қадар аркда шаҳар ҳокимлари — бухорхудот-лар яшаган. Сомоиийлар даврида (9— 10-а.лар) қайта қурилиб девор ва бур-жлар б-н мустаҳкамланган. Кррахоний-лар даврида (11—12-а.лар) ва мўғул-лар босқинчилиги вақтида (13-а.) арк бир неча бор вайрон қилинган. Ҳоз. қиёфаси асосан Шайбонийлар сулоласи даври (16-а.)да шаклланган.
Бал. 20 м ча бўлган тепалик устига қурилган аркнинг майд. 4 га, тарҳи кўпбурчакли. Турли даврларда деворла-ри тош, пишиқ ва хом ғишт, пахсалар б-н мустаҳкамланган. Ўпирилиб туш-ган жойлари дастлаб хом гиштдан, кейин пишиқ ғиштдан таъмир этилган. Кўта-рила борувчи йўл орқали ғарбдаги ул-кан дарвозадан (16-а.) ичкарига кири-лади (шарқ томонида ҳам илгари дар-воза бўлган). Дарвозахона пештоқининг икки ён томонидаги «гулдаста» ва улар оралиғидаги 3 қаватли бино яхши сақ-ланган. Арк ичкарисига олиб киради-ган узун далон-йўлакнинг чап девори-да 12 ва ўнг деворида 13 тахмонтокча қилинган. Чап томонидаги токчалар-нинг баъзиларида обхонага кирилади-ган эшиклар бор. Гулдаста (бурж)лар тагида зах ва дим ертўлалар бўлган. Да-лоннинг ўнг томонидаги ўрта токчасида афсонавий қаҳрамон Сиёвуш руҳига Наврўз байрамида чироқлар ёқилган. Амир сайисхона (отхона)сига ҳам шу ердаги зинадан кирилган. Далондан чиқаверишда тўпчи боши (сарой қў-риқчилари бошлиғи)нинг маҳкамаси, шу ердаги айвон тагида ертўла бўлган (бу бинолар бузилиб кетган). Ундан сал нарида (ғарбий девор бурчагида) пеш-айвонли жоме масжид (сарой масжиди) қурилган (18-а. охири). Масжид деразалари панжарали, деворларининг ички томонидаги нақшлар орасига Қуръон оятлари битилган. Пешайвон шипи мураккаб гириҳдар б-н безатил-ган.

Аркнинг шим.-ғарбий бурчагида тўп-чи бошин.инг уйи ва таъмир ишлари устидан назорат қилувчи киши тура-диган хона бўлган. Масжиднинг шарқ томонида ошхона, орқа тарафида зарб-хона (олтин, кумуш ва чақа тангалар зарб қилинадиган жой) бор. Зарбхона-нинг шим.-шарқида заргархона, жан.-да девонбегининг маҳкамаси ва қуш-бегига қарашли бинолар бўлган (баъ-зилари ҳозир ҳам бор). Жоме масжид-дан бошланган тор йўлак қушбеги ҳовлиси орқали чорсуга туташган. Чор-сунинг чап томонида тош ётқизилган катта ҳовли — кўринишхона ўрнашган. Унда элчилар қабул қилинган ва амир-ларнинг тахтга ўтириш маросимлари ўтказилган. Ҳовлига кираверишда накшли пештоқбўлган (1605). Ҳовлининг 3 то-мони айвон б-н ўралган. Олдинги пе-шайвонда икки қатор нақшли устун-лар бўлиб, уларнинг тепаси калла му-қарнаслар б-н безатилган. Нурота мар-маридан қилинган тахт шу айвондаги тахтиравон тагида турган. Ҳовлининг жан. томонида «Раҳимхон меҳмонхона-си» ва қорихона қурилган (18-а.). Бу бинолар тагида ертўлалар бўлиб, улар-да хазина сакданган. Б. а.нинг шим.-шарқидаги Бухоро зиндони манғитлар салтанати даврида қурилган.
Аркнинг ғарб томонидаги ҳовлида мирзалар ва б. хизматчилар учун икки қаватли бинолар қурилган. Сал нарида — саломхона, ундан шарқ томонда меҳ-монхоналар, амир ҳамда олий мансаб-дорларга қарашли бошқа бинолар жой-лашган (миён ҳовли). Жан.да ҳаммом, ҳаммомнинг шарқ томонидаги кички-на масжид ҳозиргача сакланган. Аркнинг марказида ўрда (амир хотинлари турадиган уйлар), шим.да қушбеги хотинлари турадиган уйлар, ҳаммомнинг шарқида амир ҳарамидаги қизларнинг уйлари, шарқида зодагонлар яшайди-ган уйлар бор. Шим.-шарқий бурчакда Чилдухтарон масжиди ва Баттол Ғо-зий мозори бўлган. Аркнинг шарқий де-вори бўйлаб ғуломбачча (соқчилар ка-зармаси), жан.-шарқий бурчагида до-рихона (ўқ-дорилар омбори) жойлаш-ган (аркнинг ғарбий деворига тақалган биноларнинг бир қисмигина сакданган). Аркдаги қарийб 80 фоиз иморат сақланмаган. Аркнинг марказида (пой-девор қолдиклари ва харобалари ора-сида) ер тагидан ўтган мўрилар арк ичига қараб кетган катта сопол қувур-лар кўриниб туради. Булар оқова сув қувурларининг қолдиқлари. Аркнинг ғарбий деворидан бошқа ҳамма девор-лари, бурчаклардаги миноралар бузи-либ кетган. Б. а. дарвозаси олдидаги Ре-гистон майдонида кўпгина иморатлар
бўлган. Унинг ғарбий деворига қараган пешайвонга замбараклар қўйилган. Арк дарвозасининг чап томонида лашкар-боши меҳмонхонаси, шим.да эса қурол-яроғлар тузатиладиган устахона ва аслаҳахона (қўрхона) бўлган.
Б. а.нинг шим.-шарқидаги «Чилдухтарон» мақбараси, жан.-ғарбда «Баттол Ғозий хонақоҳи», хос ҳаммом қолдиқ-лари сакланган. 1990 й.да археологлар томонидан олиб борилган қазиш ишлари натижасида Амир меҳмонхонаси ҳисобланган хонақоҳ ва унинг атрофи-даги ҳужраларнинг пойдеворлари, ҳовли ичкарисидаги супа, тошнов, та-зар, сандал ва яххоналар очилди. Ҳам-мом тузилиш жиҳатдан мураккаблиги [ер ости тазарлари умумий бир тар-моққа бўйсундирилганлиги, шаҳар таш-қарисидаги заҳкашга қадар чўзилган-лиги, тўрт томонидаги гулах (ўтхона)-лари доимий равишда бир хил иссиқ-лик бериб туриши, яххонада музни то кеч кузгача сақлай билишганлиги] аниқланди.
Бухоронинг 2500 йиллиги муносаба-ти б-н арк ичкарисидаги тахт жойлаш-ган ҳовли таъмирланиб, ўз ҳолига кел-тирилди. Арк деворлари янгиланди. «Гўриён» дарвозаси қайта тикланди ва б. ободонлаштириш ишлари олиб бо-рилди. Ер сатҳидан 2,5—3 м чуқурлик-да гумбазсимон ер ости йўли борлиги аниқланди. Аркда Бухоро давлат меъ-морий-бадиий музей-қўриқхонаси жой-лашган.
Пўлат Зоҳидов, Умар Рашидов.
«БУХОРО АХБОРИ» - БХСР ҳуку-мати газетаси. 1920 й. 9 сент.дан 1923 й. июлгача ўзбек тилида чиққан. Ада-ди 3000. Газ. Бухоро жадидларининг минбари бўлиб, миллий мустақил-ликка эришиш, мамлакатда буржуа-демократик ўзгаришларни амалга оширишни тарғиб қилган. «Б.а.»- да Бухорода виждон эркинлигини таъ-минлаш, миллий ҳукумат ва миллий
Бухоро арки.
қуролли кучларга таяниш, рус қизил қўшинларини Бухоро ҳудудидан олиб чиқиб кетиш ва б. сиёсий ҳамда иқтисодий масалалар кўтарилган. Газ. 1923 й. июлда Шўро ҳокимияти томонидан тақикланган. Газ.га Фитрат, Чўлпон, Саид Аҳрорий, Зиё Усмоний, Қори Йўлдош ва б. муҳаррирлик қил-ган. 1923 й. сент.дан «Озод Бухоро» номи б-н чиқа бошлаган (яна қ. «Бу-хоронома»).
БУХОРО БОСҚИНИ, Бухоро опе-рацияси — қизил армиянинг Бухоро хонлигинтл тугатиш ва унинг ҳудуди-да шўролар ҳокимиятини барпо этиш мақсадида уюштирган босқини (1920 й. 28 авг.— 2 сент.). Большевиклар хал-қаро ҳуқуқ нормаларини қўпол равишда бузиб, 1920 й. фев.да Хива хон-лигини босиб олганларидан сўнг Бухоро амирлиги сари юзландилар. 1920 й. май ойи бошларида Москвага келган Турккомиссия аъзолари Ш. Элиава ва Я. Рудзутак РСФСР ташқи ишлар ва-зири Г. В. Чичеринга «Турккомиссия эртагаёқ Бухоро амирлигининг муста-қиллигини бекор қилиш тўғрисида қарор чиқаради» деган баёнотини топ-ширди. 1920 й. 22 майда РКП(б) МК бюроси Бухорога ҳужум қилиш тўғри-сидаги Турккомиссия аъзоларининг ушбу фикрини маъқуллади. Туркистон 0/jo»wm қўшинларининг қўмондони М. В. Фрунзе Бухоро амирлигига қарши ҳарбий ҳаракатларни тезлаштиришни сўраб 1920 й. 31 июлда В. И. Ленинга телеграмма жўнатган. РСФСР қуролли кучлари бош қўмондони С. С. Каменев бу телеграммага «Қулай фурсатда бош-лашга рухсат берилади» деб қисқа жа-воб юборган. 1920 й. 12 авг.да М. Фрунзе амирликни тугатиш мақсадида Са-марқанд-Бухоро гуруҳи(фронти)ни ту-зиш ҳақида буйруқ берган. Шу тариқа амирлик чегараларига 7 минг пиёда, 2,5 минг отлиқ аскар, 5 оғир тўп, 35 енгил тўп, 206 замбарак, 5 бронеавто-

мобиль, 5 бронепоезд ва 11 аэроплан шай ҳолатга келтириб қўйилган. Амир Олимхон ихтиёрида 15 минг сарбоз, 55 эски тўп ва 12 пулемёт бор эди, холос. Ҳарбий кучлар нисбатига кўра Турки-стон фронти замонавий қуролларга эга эди. 16—18 авг.да Чоржўйда Бухоро коммунистларининг 4-съезди бўлиб, у амирга қарши қўзғолон кўтариш тўғри-сида қарор қабул қилган. Большевик-ларнинг маккорона режалари амалга оша бошлаган. Тарихда «ялпи қўзғолон» деб аталган ҳаракат 1920 й. 23 авг.да Бешим Сардор бошчилигидаги ёллан-ма туркман отлиқларининг Чоржўй яқинидаги Сақор бозорни ишғол қилиши б-н бошланди. Бешим Сардор ва Чоржўй коммунистлари дарҳол Эски Чоржўйни ишғол қилганлар, юздан ортиқ амалдорлар қамоққа олинган. Чоржўй беклиги хазинаси қўлга кири-тилиб, бу бойликлар дарҳол Чоржўй ревкоми ва янги ҳукумат қўлига утган. Илгаридан келишувга кўра шу куни Чоржўй ревкоми «Бутун Бухоро халқи номидан» Туркистон фронтига ёрдам сўраб мурожаат қилган, ваҳоланки Бухоро халқи съезд қароридан ҳам, Бешим Сардор исёнидан ҳам бехабар эди. Бухоро тақдири қизил қўшин ихтиё-рига топширилганди. М. Фрунзе «ёрдам» тўгрисидаги мурожаатни олгач, қўшин-ларини 4 та зарбдор гуруҳ (Самарканд, Каттақўрғон, Чоржўй ва Когон)га бўлган. Самарканд гуруҳи 29—30 авг. да Шаҳрисабз — Китоб йўналиши бўйлаб ҳаракат қилиб Қарши ва Ғузор-ни эгаллаши, Каттақўрғон гуруҳи эса шу кунлари Хатирчи, Зиёвуддин ва Карманани олиши, Чоржўй гуруҳи бўлса эски Чоржўйни эгаллаб, Амуда-рёнинг Афғонистон б-н чегараларини назорат қилиши, Фороб ва Қоракўлни эгаллаб, қўшимча буйруқни кутиб ту-риши лозим эди. Асосий вазифа Когон гуруҳи зиммасига юкланди. У эски Бу-хорони эгаллаши, Олимхонни асир олиши ва Аркдаги хазинани эгаллаши керак эди. 1920 й. 29 авг.дан бошлаб эски Бухоро ҳам ҳаводан, ҳам ердан қаттиқ бомбардимон қилинган. Бухо-ронинг Қарши дарвозасигача келган т. й.да турган бронепоезд ва Самарканд, Шайх Жалол, Намозгоҳ дарвозалари яқинида жойлаштирилган тўплардан 1—2 сент. кунлари шаҳарга 12 минг снаряд ташланган. 11 та аэ'роплан эса шаҳар устида 3 кун бомба ёғдирган. Бир неча млн. дона патрон сарфланган. Шаҳар ҳатто кимёвий снарядлардан ўққа тутилган. Шаҳарнинг Қарши ва Самарканд дарвозалари тагига 800 кг дан ортиқ порох кўмилиб портлатил-ган. Қулаб тушган дарвозалардан кизил-
лар шаҳарга бостириб кирганлар. Кўча жанглари бошланиб кетган. Амир Олимхон шаҳар обидалари ва аҳолини омон сақлаш мақсадида шаҳарни таш-лаб чиқиб кетган. Шўро аэропланлари уни қидириб топиш баҳонасида шаҳар атрофидаги қишлоқларни, тарихий обидалардан Ситораи Моҳи Хосанк бомбардимон килишган. 2 сент.да қизиллар Аркни эгаллаб унинг устига ўзларининг байроқларини тикканлар. Шафқатсиз ўқ ёмғири ва бомбардимон натижасида шаҳар обидаларининг 1/5 қисми вайрон этилиб, минглаб бегу-ноҳ одамлар нобуд бўлган. Ўша давр воқеаларининг бевосита шоҳиди бўлган маҳаллий тарихчи Муҳаммад Али Бал-жувоний ўзининг «Тарихи Нофеий» («Фойдали тарих») асарида қизил ас-карлар томонидан қилинган Б.б. оқибатларини қуйидагича тасвирлайди: «Бухорони босиб олиш натижасида 34 гузар, 3 мингдан ортиқ дўкон, 20 та сарой, 29 та масжид ёниб хароб бўлди. Минораи калонга ҳам зарар етиб, Олимхон ва Мир Араб мадрасалари ёниб кетди... Ҳазрати Имом дарвозаси-дан Гузари Назаргача, Кофиробод, Ўғлон дарвозаси, Масжиди калон, Зиндондан Тўқумдўзий ҳаммомигача, минора остидан то Сўзангарон даҳаси, Гул бозор, Латтафурушлар растаси, Ре-гистондан то Пули ошиқоннинг боши-гача батамом ёниб кетди. Қарши дарвозаси ҳам ёниб кетди... Шаҳарда 3 мингга яқин ҳовли ёниб кул бўлди. Бухоро ш. қарийб 20 кун ёнганди. Бу-хоронинг шу даражада хароб бўлгани-ни ҳеч бир тарих кўрмаган эди». Бухо-роликлар бу кунларни «кичик қиёмат» деб айтишган. Шаҳарга кирган қизил-лар Аркдаги амир хазинасини, Бухоро қозикалони, қушбеги ва б. амалдорла-рининг бойлигини мусодара қилганлар. Аскарлар ва қўшин раҳбарлари катта бойлик орттирганлар. Туркистон инқ-илобий-ҳарбий бюро «учлиги»нинг аъзоси А. Машицкийнинг 1920 й. сент.да Ленинга ёзган маълумотномасида шаҳар маркази яксон қилинганлиги, Регистон ва Арк ёндирилгани, Арк ер-тўлаларидаги ва омборхоналаридаги бойликлар — олтин, кумуш, брилли-антлар талангани, бунда қизил армия бевосита қатнашгани ҳақида хабар бер-ган. Сент. ойларининг бошида амирлик хазинаси ва б. бойликлар ортилган 2 эшелон юк Тошкент оркали Москвага йўл олди. Қарийб 15 сент.гача давом этган Бухоро таловини гувоҳи бўлган Турккомиссия вакили Г. Сафаров ўз хотирасида: «Бухорога келган қизил қўшинлар энг аввало талончилик б-н шугулландилар. Улар ҳаммани ва ҳамма
нарсани таладилар. Умуман қизиллар Бухорони талаш учун келган эдилар», деб ёзганди. Бухородан сўнг қизиллар амирлик таркибидаги 27 бекликни ҳам бирин-кетин эгаллашган ва бу б-н Бухоро хонлигита барҳам берганлар, унинг ҳудудида Бухоро Халқ Совет Рес-публикаси тузилган. Қизил аскар най-залари остида қилич ва ўт б-н «Бухоро инқилоби» амалга оширилиб, со-биқ ёш бухоролик жадидлардан ибо-рат Бухоро Халқ Нозирлар Шўроси (раиси Файзулла Хўжаев) ташкил топди.
Ад.: Ўзбекистоннинг янги тарихи. 2-китоб. Ўзбекистон совет мустамлакачилиги даври-да, Т., 2000; Туркистан в начале XX века: к истории истоков национальной независимости, Т., 2000; Ўзбекистон тарихи (1917-1991), Т., 2000; Бухоро Шарқ дурдонаси (узбек, француз, инглиз, рус тилларида), Т., 1997.
Умар Рашидов, Қаҳрамон Ражабое.
БУХОРО БУҒУСИ — қувушшохлилар кенжа туркуми буғусимонлар оиласи-нинг бир тури (қ. Хонгул). БУХОРО ВА САМАРҚАНД СУВ ТАҚ-СИМОТИ — Зарафшон дарёсининг Самарканд ва Бухоро воҳалари ўрта-сидаги сув тақсимоти. Бухоро ва Самарканд воҳаларида сув тақсимоти Кадимдан то сунгги вактларгача муай-ян тартибда давом этиб келган бўлиб, Зарафшон деҳкончилиги учун яроқли ерларнинг маълум бир қисминигина суғора олган, холос. Қад. мироблар дарёдаги сув сатҳининг ҳолатини «вақ-ти пуроб» (кўп сувлик), «вақти миё-ноб» (ўрта сувлик) ва «вақти қилла-тиоб» (оз сувлик) пайтларига бўлган-лар. Зарафшон суви ўртача бўлган пай-тларда «нимжўй», яъни «ярим ариқ» усулида таксимланган. Дарёда сув оз бўлган пайтларда ҳамма сув Бухорога ташланган. Бу «обпартав», яъни «сув ташлаш» деб аталган. «Обпартав» фа-қат Бухоро ш.ни сув б-н таъминлаш учун қўлланилиб, мавсумда 2 марта (май ойининг 2-ярми ва авг.нинг охи-рида) амалга оширилган. «Обпартав» муддати 2—4 ҳафтага чўзилган. Зарафшон суви масаласида Бухоро Самарқ-андга қарам бўлган. Шунинг учун ҳам Зарафшон водийсининг юқори қисми подшо Россияси томонидан босиб олингандан сўнг Самарканд маъмури-яти б-н Бухоро амирлиги ўртасидаги муносабатларда сув масаласи алоҳида ўрин тутди. 1872 й. ҳар икки томон ва-киллари иштирокида Самарқандда Б. ва С. с. т. комиссияси тузидди. Комиссия Бухоро ва Самарканд ўртасидаги сув тақсимотининг қад. тартибларини

муҳокама қилиб, мавсумда Бухоро учун 2 марта — 15 апр. дан 15 майгача ва 15 авг.дан 15 сент.гача дарёни «об-партав» ёки «нимжўй» қилишга қарор қилди. 19-а.нинг 80—90-й.ларида Са-марқанд воҳасида суғориладиган деҳ-қончилик майдони кенгайтирилиб, Зарафшон сувининг кўпи ана шу во-ҳанинг юқори қисмида сарф бўла бошлади. Натижада Бухоро воҳаси тез-тез сув танқислигига учраб турди. Сув масаласини Б. ва С. с. т. комиссияси 1894, 1895 ва 1902 й.ларда қайта-қай-та муҳокама қилди. Комиссия Бухоро ва Самарқанд воҳаларидаги суғорила-диган ер майдони ҳажмини назарда тутиб, қуйидагича қарор қилди: 1) Зарафшонда сув қанча бўлишидан қатьи назар, дарё сувининг учдан икки қисми (67%)ни Самарқандга, учдан бир қисми (33%)ни Бухорога ташлаш; 2) мавсумда икки марта (2 апр.дан 20 апр. гача ва 18 авг. дан 5 сент. гача) Бухорога ташланадиган сув миқдори-ни кўпайтириш. Аммо бу б-н Б. ва С. с т. масаласи ҳал бўлмади. 19-а. охирла-рида Зарафшоннинг юқори оқимида сув омборлари барпо этиш ва Бухорога Амударёдан сув чиқариш ғоялари пайдо бўлди. Бу ғоялар 20-а. 60-й.ла-рига келиб узил-кесил амалга оширил-ди: воҳанинг суғориш системаси қай-та қурилиб, гидроиншоотлар кўпай-тирилди, Зарафшон бўйлаб «Оқ ва Қора дарё сув айирғичи», Хархўр, Шоҳруд, Шофиркон ва б. йирик гид-роузеллар қурилди, Каттақўргон, Қуйи-мозор сув омборлари, Аму-Қоракўл каналы ва Аму-Бухоро машина капали каби улкан суғориш иншоотлари тўлиқ қурилиб, ишга туширилди.
Ад.: Наршахий, Бухоро тарихи, Т., 1966; Ахмад Дониш, История мангит-ской династии, Душанбе, 1967; Муҳам-маджонов А., Зарафшон водийсинингсув хўжалиги тарихидан, Т., 1959.
Абдулаҳад Муҳаммаджонов.
БУХОРО ВИЛОЯТ ҚЎҒИРЧОҚ ТЕ-АТРИ — болалар театри. 1982 й. Бухоро ш.да ташкил этилган. Ўзбек ва рус гуруҳлари мавжуд. А. Абдуллаев, Г. Фай-зиева, Н. Раҳматова, Ш. Жабборов, Ж. Бақоев, А. Мирғиёсов, О. Сафаров, В. Зубковская, Е. Вардашева кабилар те-атрнинг илк ижодкорларидир. Бирин-чи бош реж. Шомурод Юсупов (1982— 92). Театр ижодкорлари халқ анъана-вий қўғирчоқ театри томошаларини ижодий ўзлаштирган ҳолда, чет эл қўғирчоқ театрлари санъати ютуқла-ри б-н ўз санъатларини бойитдилар. Энг яхши спектакллари: «Чодиржа-мол», «Дўстлик синови» (Қ. Мажидов),
«Бахт ахтарган Ҳасан» (Е. Сперанский), «Сеними бўри, шошмай тур» (А. Курлянский, А. Хаит), «Карвонсарой» (Ш. Юсупов), «Митти-митон» (М. Ха-лил), «Миёв исмли мушукча» (Нгуен Динь Тхи), «Оби ҳаёт» (Г. Алиева), «Энг кичик Гном» (В. Седухин) ва б. Бош реж.— Галина Алиева (1998 й.дан).
БУХОРО ВИЛОЯТИ - ЎзР тарки-бидаги вилоят. 1938 й. 15 янв.да ташкил этилган. Б. в. худуди асосан Қизил-қум чўлида жойлашган. Жан.-шарқи-ни Зарафшон водийси эгаллаган. Шим.-гарбда Хоразм вилояти ва Қо-рақалпоғистон Республикаси, шим. ва шарқдан Навоий вилояти, жан.-ша-рқда Қашқадарё вилояти, жан.-гарб-да Туркманистон б-н чегарадош. Майд. 39,4 минг км2. Аҳолиси 1443 мингдан зиёд киши (2001). Б. в. таркибида 11 қишлоқ тумани: Бухоро, Вобкент, Жондор, Когон, Олот, Пешку, Ро-митан, Шофиркон, Қоровулбозор, Қоракўл, Ғиждувон (туманлар ҳақида алоҳида мақолаларга қ.; мае, Вобкент тумани), 11 шаҳар (Бухоро, Галаосиё, Вобкент, Газли, Когон, Олот, Роми-тан, Шофиркон, Қоракўл, Қоровулбо-зор, Ғиждувон), З шаҳарча (Жондор, Зафаробод, Янгибозор), 121 қишлоқ фуқаролари йиғини бор. Маркази — Бухоро ш.
Табиати. Б. в. худудининг рельефи ак-сарият геоморфологик хусусиятларига кўра бирмунча мураккаб текисликлар-дан иборат. Энг баланд жойи Қулжуқ-тов тизмаси. Қулжуқтов б-н Зарафшон дарёси водийси оралиғида Оёкоғитма ботиғи жойлашган. Текисликлар Аму-дарё ўзани томон кия.
Б. в.да қуйидаги рельеф кўринишла-рини ажратиш мумкин: 1) алоҳида ифодаланган паст тоғлар, платолар (Кул-жуқтов, Тузкой тоғи, Жарқоқ, Сари-тош); 2) текис юзали плато ва қирлар (Қоракўл, Денгизкўл, Учбош, Қора-қир); 3) дарё ва кўл ётқизиқлари б-н қопланган ва шамол таъсирида вужуд-га келган аккумулятив текисликлар; 4)
алоҳида ифодаланган берк ботиқлар (Қорахотин, Оёқоғитма, Денгизкўл); 5) ясси юзали воҳаларда бал. 5—15 м ли тепалар учрайди.
Тоғлар асосан силур, девон, тошкў-мир, бўр, палеоген, неоген даврлари жинсларидан тузилган. Текислик ва қумликлар тўртламчи геологик давр табиий омиллари таъсирида ўзгарган.
Фойдали қазилмалардан Сеталанте-па, Жарқоқ, Газли, Учқирда газ, Ке-мачи, Зикри, Ўртабулокда нефть-газ ҳамда графит конлари, оҳактош, бентонит (гилмоя), гранит конлари топил-ган. Б. в.да жуда кўп минерал сув захи-ралари аниқланган. Қулжуқтов, Қора-хотин, Жинғилди,Оёқоғитма ботиғи атрофларидан топилган сувлардан хўжаликда қисман фойдаланилади.
Вилоят сейсмик жиҳатдан 7 балли, фақат Газли ш. атрофи 9 балли зилзи-ла зонасига киради. Иқлими кескин континентал: ёзи иссиқ, узоқ, қуруқ, июлнинг ўртача т-раси 28—32°, қум-ликларда 60—70° гача кўтарилади. Ян-в.нинг ўртача т-раси 0° дан—2° гача. Йилига 90—150 мм ёғин тушади. Асосан баҳор ва қишда ёғади. Вегетация даври 220 кун. Б. в.нинг асосий сув манбаи — Аму-Бухоро машина канали. Қуйимозор, Тўдакул, Шўркул сув ом-борларининг аҳамияти катта. Бундан ташқари воҳалар атрофида зовур ва оқова сувлар ташланадиган Денгизкўл, Қорақир, Катта Тузкон ва Девхона каби кўллар мавжуд. Б. в. бўйича оби-кор ерларнинг 94,4% турли даражада шўрланган. Чўл зонасида кам чирин-дили қўнғир тусли сур, қумли чўл, тақир тупроқлар ва шўрхоклар кенг та-рқалган. Улар турли типдаги яйловлар ҳосил қилади.
Б. в. чўлларида 55 оилага мансуб 580 тур юксак ўсимликлар учрайди. Булар-дан 18 таси эндемик тур. Чўл ўсимлик-лари экологик шароитга мое ҳолда ало-ҳида жамоалар ҳосил қилган. Қумли чўлларда қандим (жузғун), саксовул, черкез, селин, патлоқ, сингрен, илоқ кўпроқ бўлса, гипсли чўлларда қизил-
Замонбобо қабри-стонидан топилган буюмлар (мил. ав. 3—2-а.лар).
Қизилқир қалъа-сидан топилган сопол идиш. (мил. ав. 2—1-а.лар).

ча, сассиқковрак, каррак, биюрғун кенг тарқалган. Шўрхокли ерларда шўражриқ, сарсазан, қорабарак, шўра-лар, тўқайзорларда туранғил тераги, жийда, тол, юлғун, қамиш каби тур-лар ўсади. Ўсимликлар яйлов чорва-чилиги учун озуқа манбаи. Воҳаларда маданий ўсимликлар б-н бирга 200 дан ортиқ бегона ўт тури учрайди. Б. в.да умуртқали ҳайвонларнинг 400 дан ор-тиқ тури яшайди. Сув ҳавзаларида ба-лиқнинг 37 тури учрайди. Амфибия-ларнинг 2 тури (кўл бақаси, яшил қур-бақа), судралиб юрувчиларнинг 40 тури (дашт агамаси, қум юмалоқбо-ши, қулоқли юмалоқбош калтакесак, эчкемар, қум бўғма илони, сувилон, ўқи-лон, кўлбор илон, капчабош, чарх-илон, чипорилон ва б.), қушлар-нинг 300 дан ортиқ тури, сут эмизув-чиларнинг қарийб 50 тури (юмронқ-озиқ, қумсичқон, қумқуён, кўрсичқ-он, қум мушуги, тулки, ва б.), ҳаша-ротларнинг 300 га яқин тури учрайди. Б. в.да Бухоро «Жайран» экологик мар-кази, Варданзе давлат табиат ёдгор-лиги, Денгизкўл, Қорақир буюртма қўриқхоналари мавжуд. Бухоро воҳа-сининг чўлга туташ ерларини қум бо-сишдан сақлаш учун Агроўрмон мелио-рацияси тадбирлари ўтказилади.
Аҳолиси, асосан, ўзбеклар; шунинг-дек, тожик, қозоқ, татар, яҳудий, рус, қорақалпоқ ва б. миллат вакиллари ҳам яшайди. 1 км2га 35 киши тўғри келади. Воҳаларда аҳоли анча зич (1 км2га 100— 300 киши). Чўл яйловларида 1 км2га 12—25 киши, қумли яйловларда 1—3 киши тўғри келади. Шаҳарликлар 448 минг киши, қишлоқ аҳолиси 995 минг киши (2001). Ғиждувон, Вобкент, Шо-фиркон туманларида аҳоли зичроқ.
Хўжалиги. Б. в. иқтисодиётида саноат салмоқли ўрин эгаллайди. 100 дан ор-тиқ саноат корхонаси мавжуд. Газли газ-нефть р-ни газ ёқилғисини етказиб бер-моқда. 1964—65 й.ларда ишга туширилган Бухоро—Тошкент—Бишкек—Олма-
Бухоро шаҳри. Маъмурий бино.
ота газ йўли Ўзбекистондаги, шунин-гдек қўшни мамлакатлардаги истеъмол-чиларга газ етказиб беришга хизмат қилади. 1997 й. Қоровулбозорда қуриб ишга туширилган нефтни қайта ишлаш з-ди республиканинг нефть маҳсулот-ларига бўлган эҳтиёжини қондиришга хизмат қилмоқца (қ. Бухоро нефтни қай-та ишлаш заводи).
Саноати. Б. в.да озиқ-овқат саноа-ти бир неча ўн йиллардан буён мавжуд. Бухоро гўшт к-ти, сутни қайта ишлаш к-ти, нон з-ди, Бухоро, Когон, Қо-ракўл ун к-тлари, «Бухороёг» очиқ тур-даги акциядорлик жамияти, Бухоро, Ғиждувон мева-сабзавот консерва з-дла-ри, Бухоро вино заводи, Бухоро ва Ғиж-дувон пиво ва яхна ичимликлар и. ч. кор-хоналари ишлаб турибди. Узбекистан мустақилликка эришгандан сўнг, озиқ-овқат саноатида ташкилий ва иқтисо-дий ислоҳотлар амалга оширилди. Кор-хоналар   илғор технология б-н жиҳоз-
ланди. Янги қадоқлаш линиялари, Бухоро, Ғиждувон, Қоракўл, Вобкент ш.ларида Германия технологиясига асосланган нон цехлари ишга туширил-ди. «Бухоротекс» акциядорлик жамияти-нинг филиаллари Ғиждувон, Вобкент, Қоракўл ва Олотда ишлаб турибди. Бухоро пиллакашлик ф-каси ва унинг фи-лиалларида пилла қайта ишланмокда. Бухоро трикотаж кийимлар ф-касида эркаклар, аёллар ва болаларнинг устки ва ички кийимлари ишлаб чиқарилади. Бухоро тикувчилик ф-каси, Бухоро ва Ғиждувон пойабзал ф-каси, Шофир-конда Туркия б-н ҳамкорликда қурил-ган «Варданзи» тикувчилик қўшма корхонаси, «Қоракўл» акциядорлик жамияти қошида Греция б-н ҳамкорликда «Омега—Ситора» қўшма корхонаси ишга туширилди. Маҳаллий саноат кор-хоналаридан Бухоро «Зардўз» акциядорлик жамияти, Ғиждувон кулолчилик цехи, Ғиждувон ва Шофиркондаги ги-лам тўқиш ф-калари, Когон пахта ти-тиш ф-каси, Ромитан тўқимачилик ф-каси, тикувчилик, бадиий каштачилик, мисгарлик, заргарлик, косибчилик ва 20 дан ортиқ ғишт з-длари ишлаб турибди. Пахта тайёрлаш пунктлари, қури-тиш, тозалаш цехлари, пахта тозалаш з-длари бор. Пахта толаси янги ускуна ва технологиялар асосида жаҳон андо-заларига мувофиқ ишлаб чиқарил-моқда.
Бухоро уйсозлик к-ти, Когон оҳак з-ди, Қуйимозор ва Когон йиғма те-мир-бетон буюмлари з-длари, Италия б-н ҳамкорликда қурилган кошинлар ишлаб чиқариладиган «Минокор» з-ди, Бухоро темир-бетон з-ди бор. Газ-автоматика и. ч. бирлашмасида қурилиш материаллари ишлаб чиқарилади.
Қишлоқ хўжалиги. Б. в. иктисо-диётининг асосини қ. х. (пахтачилик, ғаллачилик, мевачилик, полизчилик,
Кўҳна Бухоро (эски шаҳарнинг умумий кури-ниши).

сабзавотчилик, боғдорчилик, чорва-чилик) ташкил этади. Вилоят деҳ-қончилигида суғориладиган ерлар (то-морқа ерлар б-н бирга) 273,7 минг га, партов ерлар 14,2 минг га, чўл яйловлари 2764,6 минг га. Пахта 129 минг га, маккажўхори 857 га, донли экинлар 81,2 минг га, шоли 200 га, помидор.2741 га, сабзавот-полиз экинлари 9,3 минг га, лавлаги 116 га, картошка 2967 га, ем-хашак экинлари 15,9 минг га, шу жумладан беда 7,1 минг га. Боғлар 18,2 минг га, тут-зорлар 5,9 минг га. Б. в. да 236 ширкат уюшмаси ва жамоа хўжалиги, 4162 фермер хўжалиги, 41 хўжаликлараро корхона, 5 паррандачилик ф-каси мавжуд (2001), Чорвачилик Б. в.нинг ривожланган тармоғи бўлиб, қора-молчилик, қўйчилик, эчкичилик, йил-қичилик, туячилик ва паррандачилик ривожланган. Айниқса, Бухоро қора-кўллари машҳур.
Б. в.нинг барча тизимдаги хўжалик-ларида 428 минг қорамол, шундан 184,7 минг сигир, 750 минг қўй, 64 минг эчки, 3 минг йилқи, 2,8 минг ■ туя, 771 минг парранда мавжуд (2001). Вилоятда ипак қурти ҳам боқилади. 10 та ўрмончилик хўжалиги бўлиб, асо-сий ўсимликлари саксовул, черкез, қандим. Қоракўл ўрмон хўжалигида эса доривор ўсимликлар ҳам етишти-рилади.
Транспорти. Б.в.дан магистрал т.й. ўтган. Энг катта т. й. станцияси — Когон. Вилоят аҳамиятидаги автомобиль йўлларининг умумий уз. 9820 км, шу жумладан қаттиқ қопламали йўллар 4655 км (2000). Асосий автомобиль йўллари: Бухоро—Тошкент, Бухоро— Урганч—Нукус, Бухоро—Туркманобод (Чоржўй) ва Бухоро—Термиз йўна-лишлари. Аэропорт бор.
Маданий-маориф, соғлнқни сақлаш ва спорт. 2000/01 ўқув йилида вилоятда 528 умумий таълим мактаби бўлиб, 325,2 минг ўқувчи, 25 гим-назияда 5700 ўқувчи таълим олди. 1998-2001 й.ларда 14 касб-ҳунар коллежи ва 5 академик лицей қуриб топширилди. 14 касб-ҳунар коллежи-да 2400 ўқувчи ўқийди. 2001—2003 й.ларда вилоятдаги мавжуд 10 техникум ва 24 ҳунар-техника билим юртла-ри касб-ҳунар коллежлари ва академик лицейларга айлантирилади (ЎзР Вазир-лар Маҳкамасининг 2001 й. 12 июнь қарори). Вилоятда 3 олий ўқув юрти бор: Бухоро университеты, Бухоро озиқ-овқат ва енгил саноат технологиям институты, Бухоро тиббиёт институти. Уларда 9800 талаба таълим олади (2001). Бухоро ш.да Ўзбе-

кистон пахтачилик и.т. ин-тининг Бухоро филиали (1928—94 й.ларда Бухоро пахтачилик тажриба ст-яси) фаолият кўрсатмоқда.
Вилоятда Бухоро давлат меъморий-бадиий музей-қўриқхонаси (унинг 6 филиали бор), 450 оммавий кутубхо-на, 148 клуб, 210 маданият уйи, 7 маданият ва истироҳат боғи, 15 бади-ий ҳаваскорлик жамоалари бор. Бухоро ш.даги Абу Али ибн Сино номида-ги вилоят кутубхонаси (1921) респуб-ликадаги нуфузли кутубхоналардан са-налиб, унда ноёб қўлёзмалар мавжуд.
Б.в.да 2 та театр бор. Садриддин Ай-ний номидаги мусиқали драма ва комедия театри тўнғич узбек профессионал театрлардан бири. 1921 й. хаваскор-лар гуруҳи асосида ташкил қилинган (қ. Бухоро театри). Бухоро вилоят қўғирчоқ театри 1982 й. ташкил қилин-ган (қ. Бухоро вилоят қўғирчоқ театри).
Б.в.дан Олим Хўжаев, Ҳикмат Ла-типов, Саъдихон Табибуллаев, Лут-фулла Назруллаев, Назокат Неъмато-ва, Аминжон Акобиров, Раззоқ Хам-роев каби йирик санъаткорлар; Дом-ла Ҳалим Ибодов, Ота Жалол Носиров, Ота Ғиёс Абдуғаниев, Левина Ҳофиз, Саттор Ярашев, Ўлмас Расулов, Мухтор Ашрафий, Мутал Бурҳонов, Мустафо Бафоев сингари халқ ҳофизлари ва композиторлари. Марям Ёцубова, Теша Мўминов, Бах-тиёр Ихтиёров, Аҳмаджон Шукуров сингари халқ артистлари етишиб чиққан.
Соғлиқни сақлаш. Вилоятда 6700 ўринли касалхонада 4343 врач ва 16100 ўрта тиббий ходим ишлаб туриб-
ди. 22 аёллар консультацияси, 281 қиш-лоқ врачлик пункти, 68 фельдшер-аку-шерлик пункти, 28 қишлоқ участка касалхонаси бор. 17 поликлиникада жарроҳлик марказлари, 9 амбулатория-да ихтисослаштирилган даволаш марказлари ташкил этилган. Вилоятда 3 санаторий, жумладан Ситораи Мохи Хоса санаторийси мавжуд. Бухоро ш.дан 25 км нарида Тўдакўл дам олиш мас-кани жойлашган. 2001 й.гача ўз касби бўйича хусусий иш фаолияти юритиш учун вилоятда 150 мутахассисга лицензия берилл и.
Спорт. Б.в.спортчилариспортнинг кўплаб турлари бўйича турли даража-даги мусобақаларда иштирок этмоқда (кураш, чим устида хоккей, волейбол, футбол, теннис, бокс ва б.). Б.в.да шаклланган ва ўз тарихий илдизига эга бухороча кураш бугунги кунда ўзбек-ча кураш сифатида жаҳон спорт ола-мида ўзига хос ўрин э галл ад и. Бухоро-дан самбо бўйича жаҳон ва Европа чем-пиони Собир Қурбонов, 2 марта жаҳон чемпиони Шуҳрат Хўжаев, жаҳон чем-пионлари Шуҳрат Очилов, Ботир Тур-диев, Ра уф Болтаев, Ботир Хужаев, кураш бўйича 1-жаҳон чемпионлари Акобир Қурбонов, Камол My родов, 1-Осиё чемпиони Фарҳод Тураев, Шуҳ-рат Саъдиев (юнон-рум кураши), На-римон Отаев (бокс) каби машҳур спортчилар етишиб чиққан. «Ситора» аёллар жамоаси чим устида хоккей бўйича Осиё чемпионлари кубоги со-ҳибидир (2000). Ўзбекистон мустақил-ликка эришгач, спорт турлари Бухоро ш. ва вилоятда оммалашди. Замона-вий спорт иншоотларидан «Бухоро» футбол клубининг 25000 томошабин-
Янги Бухоро (янги шаҳарнинг умумий кўриниши).

га мўлжалланган «Бухоро» стадиони, «Семурғ» сув ҳавзаси, «Олимпия» спорт мажмуи, турли даражадаги халқаро му-собақалар ўтказиладиган «Хумо» теннис корти мавжуд. Б.в.да 44 болалар ва ўсмирлар спорт мактабида 27 мингдан зиёд ўқувчи таълим олади (2001).
Адабиёти. Бухоро қадимдан шоир ва уламолар тўпланган энг йирик шаҳар-лардан биридир. Унга «Қуббат ул-ис-лом», «Бухоройи тариф» унвонлари бе-рилган. Бухорода «малик ул-калом» Абу Абдуллоҳ Жаъфар Рудакий яшаб, ижод қилди. Наршахийштт «Бухоро тарихи» асарида гўзал шеърий парчалар мавжуд. Балъамий Табарийнинг «Таърих...» аса-рини Бухорода форс тилида қайтадан ёзган. Ибн Сино буюк қомусий олим бўлиш б-н бирга араб ва форс-тожик тилларида шсърий асарлар ёзган. Бухо-ролик Дақиқий Абу Мансур Муҳаммад Фирдавсийнинг устози бўлиб, «Шоҳно-ма» достонини дастлаб у ёза бошлаган. Абу Мансур   Саолибий «Йатимат уд-
«Зардўз» акциядорлик жамияти корхонасида.
даҳр» тазкирасида 10-а.да пойтахт Бухорода яшаб араб тилида ижод қилган 25 шоир ҳақида қим-матли маълумотлар келтиради. Унинг ёзишича, «Бухоро Сомонийлар ҳукм-ронлиги даврида шон-шуҳрат мако-ни, салтанат каъба-си ва замонасининг илғор кишилари жамланган, ер юзи адибларининг юл-дузлари порлаган ва ўз даврининг фо-зил кишилари йиғилган жой эди». Ав-фий Бухорий адиб, таржимон ва тазки-ранавис олим эди. У Турон адабиётида тазкиранавислик жанрига асос солган. Шарофиддин Бухорий (13—14-а.лар) машҳур «Чор китоб»ни тузган шофир-конлик улуғ мутасаввуф шоирдир.
Темурийлар сулоласи даврида Бухорода Носир Бухорий, Исмат Бухорий (1365—1426), Бурундуқ Бухорий, То-ҳир Бухорий, Хаёлий Бухорий, Сай-фий Бухорий (15-а.) каби шоирлар яшаб, девон тузишган. Исмат Бухорий узбек, форс ва араб тилларида шеър ёзиш анъанасини Бухорода бошлаб берди. «Иброҳим Адҳам» достонини ўзбекчада битди. У темурий шаҳзода Халил Султоннинг мураббийси эди. Муҳаммад Солиҳ Муҳаммад Шайбоний-хонта бағишланган ўзбекча «Шайбо-нийнома» достонини езди. Шайбоний-лар сулоласининг вакиллари бўлган Бухоро хонлари Муҳаммад Шайбоний-хон «Шайбоний», Убайдуллахон ибн Маҳмуд Султон «Убайдий», Абдул- лахон II «Хон» та- халлуслари б-н шеър ва достонлар ёзишди, девон ту-зишди. Хусусан, Убайдуллахоннинг ижоди сермаҳсул бўлиб,    у   узбек,
«Қоракўл» акциядорлик жамиятининг маҳ-сулотлари.
форс, араб тилларида лирик ғазаллар, маснавий йўлида сўфиёна мазмун б-н суғорилган рисолалар ёзган.
Ҳасанхўжа Нисорий «Музаккири аҳбоб» тазкирасида 16-а.да фақат Бу-хоронинг ўзида яшаб, ижод қилган 110 нафар шоир ва тарихчиларнинг номларини келтиради. Улар орасида Мавлоно Абдураҳмон Мушфиқий, Мавлоно Мажлисий, Фазлуллоҳ ибн Рўзбеҳон Исфаҳоний («Меҳмонно-майи Бухоро» тарихий асари ва ўзбек-ча шеърлари бор), Мавлоно Нахлий (1549—1636; у Ҳофиз Таниш Бухорий бўлиб, «Абдулланома» — «Шарафно-маи шоҳий» тарихий асарининг му-аллифидир), Мавлоно Хожа Муҳам-мад Садр (Афзалий), Мавлоно Фо-ний, Мавлоно Қабулий Бухорий, Девона Ҳусомий (Ҳусомий Қоракў-лий; 1442—1505), Сайд Подшоҳхўжа бин Абдулваҳҳобхўжа (Хожа), Мавлоно Касирий, Мавлоно Афсарий, Сай-фий Арузий, Саққо Бухорий каби ма-шҳур шоирлар бор.
Турди Фароғий, Бухорий Нахлий, Шавкат Бухорий (17-а.), Мулҳам Бухорий, Ворас, Саидкамол Фитрат (17—18-а.лар), Имло Бухорий, Абдул-латиф Киром Бухорий (18-а.) аштар-хонийлар давридаги энг таниқли шоирлар эди. Б.в.да машҳур шоир Сайи-до Насафий (17-а.) яшаб ижод қилди. Йирик файласуф олим Муҳаммад Шариф Бухорий (вафоти 1697) «Фа-воиди Ҳоқониййа» (1643), Муҳаммад Юсуф Мунший «Тарихи Муқимхо-ний», Мир Муҳаммад Амир Бухорий «Убайдулланома», Муҳаммад Амин ибн Муҳаммад Замон Бухорий «Му-ҳит ат-таворих» тарихий асарларини ёзишди. Мир Муҳаммад Амин Бухорий Субхонқулихон (ҳукмронлиги 1681 — 1702) ва Убайдуллахон II ибн Субхонқулихон (ҳукмронлиги 1702— 1711) саройида бош муншийлик ла-возимида хизмат қилди. Бухоро хони Субхонқулихон «Нишоний» тахаллу-си б-н шеърлар езди. Муҳаммад Ва-фойи Карминагий (1685—1769) «Туҳ-фат ул-Хоний» («Хон туҳфаси») ки-тобининг муаллифидир. Шоир, тарих-чи ва мунажжим Абдураҳмон Толеъ (18-а.) «Тарихи Абулфайзхон» асари-ни яратди. Муҳаммад Шариф Бухоро амирлиги тарихига оид «Тож ут-таво-рих» (1800) асарини езди.
Бухорода манғитлар сулоласи даврида Мирзо Содиқ Мунший, Мирзо Ато, Муҳаммад Нишотий, Мужрим Обид, Сўфихўжа Сўфий, Бебок, Возеҳ, Сав-до (1824—73), Музтариб, Исо Махдум Бухорий (1827—88), Муҳаммад Сид-диқ Ҳайрат (1876—1902), Абдураҳмон

Тамкин (1851—1915), Мирзо Ҳайит Саҳбо, Аҳмад Дониш, Яъқуб ибн Дони-ёл Бухорий (1771-1831), Мулла Ибо-дулла ва Мулла Муҳаммад Шариф (18— 19-а.лар), Муҳаммад Олим Бухорий (19-а.), Мирзо Абдулазим Сомий Бўстоний каби шоир ва тарихчилар ижод қилиш-ган. Садр Зиё — Шарифжон Махдум (1867—1932), Мирзо Сирожиддин Ҳаким (1877-1912), Мулла Икром (Ик-ромча домла) ҳам уларнинг муносиб из-дошлари эди. Бухоролик Афзали Пир-мастий (вафоти 1915) «Афзал ут-таз-кор» (1904) тазкирасида 19-а. охири — 20-а. бошида Бухорода яшаб ўтган 135 ижодкор ҳақида маълумот беради.
Жадид адабиётининг тамал тошини қўйганлар сафида бухоролик Абдура-уф Фитрат ва Садриддин Айний бор. Абдулвоҳид Бурҳонов «Мунзим» тахал-луси б-н шеърлар ёзган.
20-а.да Бухорода ўзига хос адабий муҳит шаклланди. Султон Жўра (1910— 43), Муҳаммаджон Раҳимий (1901—67), Жалол Икромий, Тошпўлат Ҳамид (1927—84), Саъдулла Кароматов, Неьмат Аминов, Жамол Камол, Омон Мухтор, Ойдин Ҳожиева, Тошпўлат Аҳмад каби шоир ва адиблар шўролар режими даврида хам бадиий жиҳатдан пишиқасарларяратшдди. Бугунги ўзбек адабиётининг тараққиётида Гулчеҳра Жўраева, Усмон Қўчқор, Садриддин Салимов, Тилак Жўра, Нортўхта Қи-лич, Сафар Барноев, Юсуф Жумаев, Ҳалима Аҳмедова, Аҳад Ҳасан, Вафо Файзулло, Сулаймон Раҳмон, Чоршаъм Рўзи каби шоир ва ёзувчиларнинг ўзи-га хос ҳиссаси бор. Мустақиллик даврида бухоролик ижодкорлар ўз салаф-ларининг анъаналарига содиқ қолган ҳолда ўзбек, тожик, рус тилларида са-марали ижод қилишмоқда.
Б.в.да Ўзбекистон ижодий уюшма-лари (ёзувчилар, рассомлар, меъмор-
лар, журналист-лар ва б.) нинг вилоят шўъба-лари фаолият кўрсатмоқда.
Матбуоти, ра-дноэшиттнрншн ва телеввщениеси. Б.в.да 2 вилоят
газ. («Бухоронома», «Бухарский вестник»), 11 туман газ., 2 шаҳар газ. чиқа-ди. Вилоятда, шунингдек 9 тармоқ газ. нашр этилади.
Б.в.да дастлабки радио эшиттириш-лари 1922 й.дан бошлаган. Ўша давр-дан радио ижтимоий-сиёсий ҳаётга дойр мазмунли эшиттиришлари б-н эътибор қозонмоқда. Б.в. радиоси ойи-га 30 соатлик ҳажмда эшиттиришлар беради (2001).
1924 й.да Туркистондаги дастлабки кино ташкилоти Бухорода тузилди (қ. «Бухкино»). 1993 йлан Б.в. телевидениеси фаолият кўрсатмокда. Студия учун мах-сус бино курилган. Бир ойлик кўрсатув-лар вақги 30 соатдан ортади. Бухорода «Истиклол» хусусий телевидениеси таш-кил зтилган (1995). Б.в. Ғиждувон шла «Арк» хусусий телевидениеси ҳам бор.
Меъморий ёдгорликлари. Б.в. кддимий давр, илк ва ўрта асрларда қурилган меъморий ёдгорликларга жуда бой. Ҳоз. вақтда Бухоро давлат меъморий-бадиий музей-қўрикхонаси ҳисобида 997 тари-хий ёдгорликлар мавжуд. Турондаги энг қад. ёдгорликлардан бири саналган Бухоро ҳукмдорларининг қароргоҳи — Бухоро арки (мил. ав. 1-а.) бугунги кун-гача сақланган.
Шаҳар ёнидаги Фатҳободда Сайфид-дин Боҳарзий макбараси (13-а.), Баён-кулихон макбараси (14-а.), Бухоро ту-манидаги Сумитон қишлоғида Чорбакр ансамбли (16-а.), Ҳазрат бобо масжи-ди (18-а.), амир-нинг ёзги қарор-
«Соғлом авлод учун» жамғармаси таэквандо марказида (Бухоро ш).
Ситораи Моҳи Хоса саройи. Дарвозахона.
гоҳи — Ситораи Моҳи Хоса саройи (19—20-а.лар), Вобкент туманида Воб-кент минораси (12-а.), Чашмаи Айюб ҳазираси (1208), Хожа Маҳмуд Анжир Фағнавий мақбараси (13-а.), Абдураҳ-мон Вали мақбараси (14-а.), Вобкент ҳаммоми (16—17-а.лар), Тошмасжид (16—17-а.лар), Сўфидеҳқрн хонақоси (17—18-а.лар), Жондор туманида Ва-рахша ш. харобалари (7-а.), Маҳмуд Торобий даҳмаси (13-а.), Қизбиби мажмуаси (15-а.), Когон туманидаги Қасри Орифонда Ҳазрат Баҳоуддин мажмуаси, Абдулазизхон ҳонақоси ва Даҳмаи Шоҳон (14—16-а.лар), Ҳазрат Мир Кулол мақбараси (14-а.), Когон ш.да Темирйўлчилар (собиқ Амир) саройи (19—20-а.лар), Пешку туманида Хўжам Банди Кушод ва Хўжам Сайд Пўлат мақбаралари (18—19-а.лар), Ро-митан туманида Хожа Али Рометаний — Хожаи Азизон ва Хожа Муҳаммад Бобойи Самосий мақбаралари (14-а.), Мулла Мир Ҳаким хонақоси, Шофир-кон туманида Вардонзе ш. ёдгорлиги (6—7-а.лар), Ҳазор Hyp дахмаси (8-а.), Хожа Ориф Ревгарий — Моҳито-бон мақбараси (13-а.), Қоровулбозор туманида Бўзачи ва Қоровулбозор сар-добалари (17-а.), Қоракўл туманида Пойкенд ш. харобалари (8-а.). Шобур-

хон ота мақбараси ва масжиди, Ғиж-дувон туманида Ҳазрат Абдухолиқ Ғиждувоний — Хожаи Жаҳон (12-а.) масжиди ва мақбараси, Улуғбек мад-расаси (15-а.), Тошмасжид ва Деҳқон-бобо хонақоси (15—16-а.лар), Хожа Соктаре масжиди (17-а.), Чорсу масжиди (18— 19-а.лар) каби ноёб меъ-морий обидалар сақланган. Шунинг-дек, Бухоро воҳасида Работи Малик карвонсаройи ва Малик сардобаси (11-а.), Кармана ш.ида Мирсаид Баҳром мақбараси (10—11-а.лар), Қосим шайх хонақоси (16-а.) мавжуд.
Бу тарихий ёдгорликларда Шарқ меъ-морлик анъаналари ўзаро уйғунлашиб кетган. Ўзбек халқи томонидан икки минг йил мобайнида бунёд қилинган бу обидалар аждодларимизнинг бой истеъ-доди ва бадиий маҳоратидан, катта яра-тувчилик кудратидан далолат беради.
Ад.: Бухоро Шарқ дурдонаси (узбек, француз, инглиз, рус тилларида), Т., 1997; Ин-сониятнинг илмий ва маданий мероси — учинчи минг йилликка (1997 й. 18—20 окт. Бухоро—Хива), Т., 1997; Мозийдан тарал-ган зиё. Имом ал-Бухорий (узбек, араб, рус тилларида), Т., 1998; Бухорийлар бўстони, Т., 1998; Муҳаммад Юсуф Мунший, Мукимханская история, Т., 1956; Ч е х о в и ч О.Д., Бухарские документы XIV вв., Т., 1965; Абу Мансур ас-Саолибий, Йатимат ад-даҳр, Т., 1976; Махмуд ибн Вали, Море тайн, Т., 1977; Ҳасанхожа Нисорий, Музаккири аҳбоб, Т., 1993; Бухоро: тарих саҳифалари, Бухоро, 1998; Ўзбекистоннинг янги тарихи, 2-китоб. Ўзбе-кистон совет мустамлакачилиги даврида, Т., 2000; Узбекистан тарихи: давлат ва жамият тараққиёти, 1-қисм, Т., 2000.
Исроил Назаров, Қаҳрамон Ражабов.
БУХОРО ВИНО ЗАВОДИ, «Шоҳ-руд» очиқ турдаги акциядор-лик жамиятинингвино заводи — вино-арақ маҳсулотлари ишлаб чиқарувчи саноат корхонаси. «Ўзмева-сабзавотузумсаноатхолдинг» компани-яси таркибига киради. Бухоро ш.да жойлашган. 1941 й.да Бухоро вино з-ди номи б-н ташкил этилган. 1994 й.дан «Шоҳруд» очиқ турдаги акция-дорлик жамияти. Асосан кучсиз («Баян ширей», «Биҳишти», «Оқ жилвон», «Кизил жилвон»), купли («Шоҳруд») ва десерт («Жондор», «Амири», «Кагор») узум винолари, арақ («Шохруд»), бальзам («Шифобахш») бренди, коняк («Бухоро») ва узум шарбат-лари ишлаб чиқаради. Ғарбий Европа мамлакатларидан олинган замонавий технологик жиҳозлар ўрнатилган. БУХОРО ВОҲАСИ - Ўрта Осиёдаги энг қад. ва йирик деҳқончилик мас-канларидан бири. Зарафшон дарёси-
нинг қуйи қисмида жойлашган. Шим.-шарқда Ҳазора йўлаги орқали Наво-ий-Конимех воҳасига, жан.-ғарбда эса Жондор йўлаги орқали Коракўл во-ҳасига туташ. Уз. 80 км, энг кенг жойи 60 км. Б.в.нинг дастлабки рельефи ин-сон фаолияти натижасида жиддий ўзгарган. Дарё террасалари экинзорга айлантирилган. Зарафшоннинг кдд. тар-моқлари ўрнидаги пастқамликлар ҳамда бал. 5—15 м ли тепалар воҳа ре-льефини бирмунча мураккаблаштир-ган.
Иқлими субтропик белгиларга эга бўлган кескин континентал чўл иқлими. Янв.нинг ўртача т-раси 0°— 0,4°, июлники 28"—29,3'. Энг паст т-ра —24°, —25°, энг юқори т-ра 45°— 46°. Йилига 123—143 мм ёғин тушади. Б.в. маъмурий жиҳатдан асосан Бухоро вилояти таркибида бўлиб, Ғиж-дувон, Шофиркон, Вобкент, Пешку, Ромитан, Бухоро, Когон, Жондор туманларини ўз ичига олади (ало-ҳида мақолаларга қ.). Воҳанинг Маликчўл ва Қизилтепа платолари-га ёндош шим.-шарқий қисми Наво-ий вилоятининг Қизилтепа тумани ҳудудига киради.
Б.в.да пахтачилик, ғаллачилик, боғ-дорчилик, мевачилик, полизчилик, сабзавотчилик, хонаки чорвачилик б-н шуғулланилади. Аму-Бухоро машина ка-налиттт ишга туширилиши б-н Қут-чи, Жилвон, Варахша, Мохонкўл каби мавзелар ўзлаштирилди. Воҳа ҳудудида Варахша, Вардонзе, Пойкенд каби қад. шаҳар ёдгорликлари б-н бирга Бухоро, Ғиждувон, Когон каби тарихий, ижти-моий-маданий ва саноат марказлари ҳам мавжуд.
БУХОРО ДАВЛАТ МҒЬМОРИЙ-БА-ДИИЙ МУЗЕЙ-ҚЎРИҚХОНАСИ -Бухоро ш.даги музей-қўриқхона; Бу-хоронинг қад. тарихини, унинг мод-дий ва маънавий бойликларини, ав-лоддан авлодга ўтиб келаётган ўзига хос анъаналарини сақлаш, ўрганиш ва тарғиб қилиш б-н шуғулланувчи му-ассаса. 1922 й.да Бухоро давлат музейи сифатида ташкил топган. Кейинчалик турли номлар б-н аталган: Бухоро ви-лоят ўлкашунослик музейи (1940—45; 1969—83), Бухоро тарихий ўлкашунос-лик музей и (1945—69), Бухоро тари-хий-меъморий музейи (1983—84), 1985 й.дан музей-қўрикхона, 1988 й.дан ҳоз. номда.
Музей-қўриқхона жамғармаси 63 мингдан ортиқ. Умумий майд. 8320 кв. м. Унинг 6 та филиали бор: Вилоят ўлкашунослик музейи (Аркда), халқ амалий безак санъати музейи (Сито-раи Моҳи Хосада), Камолиддин Беҳ-
зод номидаги санъат музейи (собиқ Азов банки биносида), Файзулла Хўжаев уй-музейи (19-а.даги тарихий бинода), Абу Али ибн Сино мемориал музейи (Пешку туманидаги Афшо-на қишлоғида), Ромитан ўлкашунос-лик музейи (Ромитан ш.да).
Музей-қўриқхонанинг 94 залида 28 та мустақил экспозиция Бухоронинг ривожланиш босқичларини, жаҳон цивилизацияси, маънавий маданияти ва диний қадриятларига қўшган ҳис-саси ва ҳоз. кунда эришилган муваф-фақиятларидан ҳикоя қилади. Археоло-гик тўпламлари орасида мил. ав. 4—3-а.лар неолит даврига оид пичоқсимон тош бўлаклари (Дарвозаи Қир манзил-гоҳи), жез даври маданиятига доир ма-териаллар (Замонбобо маданияти), сак қабилаларининг қабрларидан топилган буюмлар, фаянсдан ишланган ҳайкал-чалар (арслон ва тошбақа), буюмлар (саклар қозони, исирикдон ва б.), шу-нингдек мил. ав. 5-а.дан мил. 16-а.гача дахлдор манзилгох/iap ва шаҳристон-лардан қазиб олинган қадаҳ, коса ва кўзалар, заргарлик буюмлари, суякдан ишланган игна, тўғноғич ва б. буюмлар бор. Нумизматика тўплами ҳам бой: юнон-бактрия тангалари (мил. ав. 3—2-а.лар), кушон тангалари (1—3-а.лар), сосонийлар тангалари (5-а.), бухорху-дотлар тангалари (7—8-а.лар), сомоний-лар (9— 10-а.лар), қорахонийлар (12-а.), темурийлар (14—15-а.лар), шайбоний-лар (16-а.), аштархонийлар (17-а.), ман-ғитлар сулоласи даври (18—20-а. боши) га оид олтин тангалардан иборат. Бухоро кашталари, сўзаналари ва зардўз-лик буюмлари, Ғиждувон кулолчили-ги (10—20-а.лар), ёғоч ўймакорлиги буюмлари (14—20-а.лар), 16—20-а.ларга оид хитой ва япон чинниларидан иборат тўпламлар, ноёб китоб ва қўлёзма-лар (1391—92 йларга доир «Зикр.асар ан-наби») ўрами, 1930—2000 й.ларда ишланган тасвирий санъат асарлари, ўлка тарихига оид 100 мингдан ортиқ экспонатлар сақланади.
Роберт Альмеев.
БУХОРО ДАРВОЗАЛАРИ - Бухоро ш.даги тарихий дарвозалар. Бухоро ўрта аср шаҳар қурилиши анъаналари асо-сида бунёд этилган бўлиб, 3 қисм: арк, шаҳристон ва рабоддан иборат бўлган. Бухоро аркиця 2 дарвоза бор эди. Ғар-бий дарвоза — Регистон, Алаффуру-шон ёки Сомонфурушон, Шарқий дарвоза — Гўриён деб юритилган. Шаҳрис-тонда эса 7 дарвоза бўлиб, улар шаҳар-нинг 4 томонида жойлашган. Шаҳристон шим.да Ҳақ Роҳ(Хуфра), жан.да Атторон (Боб ул-Мадина) ва Оҳаниён (Темирчилар), шарқида Нав

(Hyp), ғарбида эса Куҳандиз, Муҳра (Бани Асад) ва Бани Саъд дарвозала-ри бўлган. Атгорондан Хуросонга, Ҳақ Роҳдан Самарқандга, Hyp (Нав) орқ-али эса Насаф (Қарши) томонга йўллар кетган. Қолган 4 та дарвоза ор-қали подшоҳ қароргоҳи — аркка бо-рилган. Рабод атрофида дастлаб ички девор, 849—850 й.ларда ташқи девор бино қилиниб, унинг 11 дарвозаси бор эди. Ички деворнинг дарвозалари ши-м.да Боб-ул Ҳадид, Самарканд ва Му-ғон, жан.да Пули Сувайк, Абдуҳошим Каноний, Рухба, Моҳ, ғарбида Дар-возача, Форжак, шарқида Пули Абду-лҳасан ва Моҳ дарвозалари жойлашган. Рабод ташқи девори битганидан сўнг унинг шим.да Навбаҳор, Самарқанд ва Рив, шарқида Мардикушон, Калобод ҳамда ғарбида Ромитан, Форжак, Қўшанж номли дарвозалари бўлган.
Бухоро узоқ тарихи давомида бир неча бор урушлар натижасида вайрон қилинган. Айниқса, қорахонийлар б-н сомонийлар ўртасидаги курашлар дав-рида, Чингизхон ҳужуми оқибатида ша-ҳар девор ва дарвозалари бузиб таш-ланди. 16-а.да шайбонийлардан Абдул-лахон II даврида Бухоро атрофи янги девор б-н ўраб олинди ва дарвозалар қурилди. Тарихий даврлар ўтиши б-н Бухоро дарвозаларини номлаш ҳам ўзгариб борди. 19-а. ўрталарига келиб Бухоро дарвозалари: Саллахона, Қаво-ла Маҳмуд, Қарши, Баҳовуддин, Файз-обод, Самарканд, Имом, Ўғлон, Та-липоч, Ширгирон, Қоракўл номлари б-н юритилган. 20-а. бошларида Бухоро ш.нинг дарвозалари қуйидагича ном-ланган: шаҳарнинг шим.да Имом ва Самарканд, жан.да Шайх Жалол, На-мозгоҳ ва Саллахона; шаркида Мозор ва Қарши; ғарбида Ўғлон, Талипоч, Ширгирон ва Қоракул. 1920 й. кузида шўро мустабидларининг Бухоро босқи-нида, ўнлаб обидалар қатори Бухоро дарвозалари ҳам катта шикает кўрди, кўплари бузиб ташланди, ёндирилди ва йўқотилди. Ҳоз. кунда Қоракўл ва Талипоч дарвозалари ўтмиш ёдгорлиги сифатида бир қадар сакланиб колин-ган.
Ад.: Наршахий, Бухоро тарихи, Т., 1966.
«БУХОРОЁҒ» ОЧИҚ ТУРДАГИ АК-ЦИЯДОРЛИК ЖАМИЯТИ - озиқ-овқат саноати корхонаси. «Ўзёғмой-тамакисаноат» уюшмаси таркибига киради. Асосан ўсимлик ёғи, совун, шунингдек чорва учун аралаш ем иш-лаб чикаради. Лойиҳа қувватига кўра суткасига 300 т чигитни қайта иш-лайди. 1953 й.да ишга туширилган, 1994 й. июндан ҳоз. номда. 1997 й.дан
Бухоро шаҳрининг Қарши дарвозаси (тарихий сурат).
Франциядан келтирилган замонавий ускуналар асосида «Сомоний» минерал суви ҳам чиқарилади. Келгу-сида ёғни дезодарация қилиш ва қадоқлаш ҳамда алиф-лок и. ч. цех-ларини ишга тушириш режалашти-рилган (2001).
БУХОРО «ЖАЙРАН» ЭКОЛОГИК МАРКАЗИ — Бухоро вилоятида Ко-гон ш.дан жан.даги Моможурготи пла-тоси этагида жойлашган. Ўрта Осиёда ноёб чўл ҳайвон турларини кўпайти-риш ва реинтродукциялашга ихтисос-лашган илмий-и. ч. маркази. Узбекистан Республикаси Табиатни муҳофаза қилиш давлат қўмитаси таркибига киради. 1976 й.да ташкил этилган. Майд. 5145 га. 1977 й.дан питомникка 42 бош жайран (қорақуйруқ) келтирилиб, уларни кўпайтириш ишлари бошлан-ди (1987 й.да уларнинг сони 1200 тага етди ва режа асосида қўшни ва б. ҳудуд-ларга 600 бошдан кўпроқ жайранни та-биатга эркин қўйиб юбориш имкони-ни берди). Марказда 800 бошдан зиёд
жайран бор (2001). Бу ерда жайран со-нини тиклаш б-н бирга йўрға тувалоқ, кулон, қоплон, бухоро буғуси (хонгул), Пржевальский оти каби халқаро ва ЎзР «Қизил китоб»ларига киритилган но-дир турларни ҳам кўпайтириш, ўрга-ниш, муҳофаза қилиш ишлари олиб борилади. Тадқиқотлар олиб бориш учун 4 вольер мажмуи қурилган. Мар-каз ҳудудида табиий шароитда бошқа нодир турлар — бўз эчкемар, олакў-зан, йўрға тувалоқ, мармар ўрдаклар уя қуриб болалайди, баҳор ва кузда би-рқозон, оққушлар, қизилғозлар ва кўп йиртқич қушлар учрайди. Ўсимликлар-дан шувоқзорлар, саксавулзорлар, қан-димзорлар б-н қопланган кумлоқ, гил-ли ва гипсли чўл майдонлари мавжуд. Марказ жан.да сунъий кўллар бор. Улар туёқли ҳайвонларнинг сув ичиш жойи бўлиб, жуда кўп сув қушларини ҳам жалб қилади. Марказ атрофи йиртқич-ларнинг ичкарига ўтишига тўсик бўла-диган 2 м баландликда симтўр б-н ўрал-
Бухоро шаҳар девори ва Шайх Жалол дарвозаси (ҳозирги сақланган қисми).

БУХОРО «ЗАРДЎЗ» АКЦИЯДОРЛИК ЖАМИЯТИ — ўзбек миллий зардўзи кийим ва буюмлар тайёрловчи корхона. Бухородаги зардўзлик артеллари асосида 1963 й.да Бухоро зардўзлик ф-каси номи б-н ташкил қилинган. 1991 й.дан ҳоз. номда. Юксак санъат намунаси бўлган ҳар хил зар дўппи, тўн, шойи қийиқ, хотин-қизларнинг нимчалари, сўзана-лар, театрлар ва саройлар учун зардўзи пардалар, уй ичида кийиладиган пойаб-зал, совға буюмлари ва б. маҳсулотлар ишлаб чиқаради. 1994—97 й.ларда қўшимча тикув цехи, совғабоп маҳсу-лотлар и. ч. цехи ишга туширилди.
Корхонада Бухоро зардўзлиги анъа-наларини янги изланишлар б-н бо-йитган кўплаб халқ усталари (жумла-дан Ўзбекистон Қаҳрамони М. Темиро-ва) меҳнат қилади. Корхона маҳсулот-лари кўп марта жаҳон, республика кўргазмаларида намойиш этилган ва совринлар олган.
БУХОРО ЗИНДОНИ - Бухоро амири-нинг қамоқхонаси. Б. з. 18-а. 2-ярмида, манғитлар даврида қурилган бўлиб, қад. шаҳристоннинг шим.-ғарбий бурчагида, ўрта асрларга оид Хўжа Низомиддин боло гузарида жойлашган. Б. з. атрофи пишиқ ғишт териб қурилган ва юқори-си ҳам баланд гаштин девор б-н ўрал-ган тепалик устидаги иморатлар мажму-асидан иборат. Зиндонга кичик пештоқ-ли ва 2 табақали қад. ёғоч эшиги бўлган дарвозахонадан кирилади. Ҳовлисида турли даврларга оид пастак ғиштин би-нолар бор. Булар зиндонбон хонаси, со-лиқ тўламаганлар, қарздорлар ва сиёсий маҳбуслар ҳамда ўлимга маҳкум этилган-лар учун қурилган хоналардир. Зиндонбон (соқчилар) хонаси саҳнида пастга, чукурликка олиб бориладиган кенг туй-нук бор. Бу йўлак орқали чоҳга тушила-ди, унинг диаметри 5 м, чуқ. 6,5 м. Шу чуқурликда маҳбуслар сақланган. БУХОРО ИЛМИЙ ЖАМИЯТИ -БХСРда ташкил этилган жамият (1921). Ўлкадаги қад. обидаларни муҳофаза қилиш, халқ амалий санъатини ривож-лантириш, фан тарихига оид қўлёзма-ларни йиғиш, археологик ашёлар ва халқ оғзаки ижоди намуналарини тўплаб тадқиқ этиш каби ишлар б-н шуғулланган. Олим, ёзувчи ва маъри-фатпарварлардан Абдурауф Фитрат, Отажон Пайров Сулаймоний, Абдул-воҳид Бурҳонов (Мунзим), Садриддин Айний, Салимбек Салимий, Шчпиф-жон Махдум (Садр Зиё), Аҳмаджон Ҳамдий, Мусажон Саиджонов, Йўдцош-қори Пўлатов, Сиддиқхон (Хашмат) (1885—1910 й.ларда Бухоро амири бўл-ган Амир Абдулаҳаднинг укаси) жамият аъзолари бўлишган. Б.и.ж. илмий
экспедициялар ташкил этган. Бухородаги 3 шахсий кутубхонада сақданган шарқшунослик, тарих, адабиётга оид қўлёзма китобларни тўплаган. Биргина Шарифжон Махдум кутубхонасидан 300 жилдга яқин форс-тожик ва тур-кий тиллардаги ноёб қўлёзма асарлар рўйхатга олинган. Жамият тўплаган қўлёзма асарлар орасида тарихчи Иар-шахийннт «Таърихи Бухоро» («Бухоро тарихи»), Аҳмад Донишнинг «На-водирул-вақое» («Нодир воқеалар») асарлари бор. Жамиятнинг «Анжумани тарих» бўлими «Бухоро арки тарихи-нинг қўлёзмаси» китобини тайёрлаган. Б. и. ж. тўплаган материаллар Узбекистан ФА Шарқшунослик ин-ти қўлёз-малар фондида сақланади.
Шодмон Ҳайцтов.
БУХОРО КАНДАКОРЛИК МАКТАБИ
— кандакорлик санъатидаги ўзига хос услуб. 19-а.да шаклланган. Бухоро кандакорлик буюмлари шакли содда, хуш-бичимлиги, нақшлари эса мураккаб ва нафислиги б-н ажралиб туради. Кўкон кандакорлик мактаби яратган санъат асарларига қараганда Б.к.м. бадиий бу-юмларининг нақшлари бир оз йирик-роқ бўлиб, асосан меъморий обидалар тасвирлари акс эттирилган. «Меҳроб», «Мадоҳил», «Хишт», «Нимхишт» ва б. нақш элементларидан фойдаланиб, ис-лимий нақшлар чизилган. Буюмларга кесма усулида зарб берилган. 19-а.—20-а. бошида безак мужассамотида ёзув-нақш (ҳуснихат) кенг ўрин олди, ёзув-лар ўсимликсимон нақшларга ўхшатиб зарб қилинди. Б. к. м. вакиллари: Шоди Муҳаммад (18-а.), Ҳаким Бухорий (19-а.), Олим Абдусаломов, Ғулом Ҳаса-нов, Оллоёр Йўлдошев (20-а. бошла-ри) ва б., 20-а.да Мухтор Муҳсимов, Муқаддам   Мукаррамов, Абдусалом
Уста Салим устахонаси.
Ҳамидов, Уста Салим кабилар бу санъат ривожига катта ҳисса қўшдилар. 1968 й.да ташкил этилган кандакорлик цех-ларида меҳнат қилаётган кандакорлар қад. санъатни ўзлаштириб, Б.к.м. анъа-наларини ривожлантирмоқца. БУХОРО КУМУШ ТАНГАСИ - Бухоро хонлиги (1500—1753) ташкил бўлган пайтда Шайбонийхон номи б-н зарб қилинган кумуш тангалар. Шай-бонийлар дастлаб тангаларининг оғир-лигини 1 мисқол, яъни 4,8 г миқцори-да зарб қилган бўлса, 17-а.га келиб 4,4 г га тушиб қолди. Жонийлар сулоласи хукмронлик қилган (1599—1753) давр-дан бошлаб кумуш тангалар аъло си-фатли соф кумушдан зарб қилинган. Манғитлар сулоласи (1753—1920) тан-галарида Жонийлар тангаларига нис-батан ёзувлар оз бўлган. Кумуш танга-ларнинг ўнг томонида танга зарб қилинган шаҳарнинг номи, яъни «Ҳимматли Бухоро зарби» ва рақамлар б-н сана кўрсатилган, терс томонида подшонинг номи ва яна сана кўрса-тилган. Манғитларда подшо номини тангага бериш йўллари турлича бўлган. Биринчи Мангит амири Муҳаммад Ра-ҳимхон ўз номидан танга зарб этган. Лекин Шоҳмурод олдин Абдулғозий номи б-н, кейинчалик отаси Дониёл-бий номи б-н тангалар чиқарган. Шоҳ-мурод ва унинг вориси амир Ҳайдар гоҳ буваси, гоҳ отаси, гоҳо ота-бува-си, кейинчалик ўзи номидан ҳам тангалар зарб қилган. Унинг ўғлиҲусайн атиги 75 кун ҳукмронлик қилган бўлса ҳам ўз номи б-н кумуш тангалар зарб қилишга улгурган. Кейинги барча мангит амирлари фақат авлод-аждодлари-нинг хотираси учун танга зарб қилган-лар. Манғитларнинг кумуш тангалари аъло сифатли соф кумушдан ишлан-ган; уларнинг оғирлиги камайган ва диаметри кичрайган.
Ад.: Эр Назаров   Т.,   Кочнев   Б., Тангалар ўтмиш даракчилари, Т., 1977.
«БУХОРО» МЕҲМОНХОНАСИ   -
Бухоро ш.даги 4 юлдузли меҳмонхона. 1987—96 й.лар «Ларсен энд тумбо ли-митед» ҳинд компанияси (М. X. Воҳи-дов лойиҳаси асосида) томонидан қурилган. «Ўзбектуризм» миллий ком-паниясига қарашли. Меҳмонхона 12 қаватли бўлиб, 223 хонаси (жами 440 ўринли) бор, шундан 2 ўринли хона 204 та, 2 хоналик люкс хоналар 13 та ва 1 ўринли хона 6 та. Бош вестибюли ва қаватларида дам оладиган жой (холл), 2 та банкет зали, 300 ўринли мажлислар зали, олий тоифали ресторан, европа таомлари тайёрланадиган 370 ўринли, миллий таомлар тайёрла-

надиган 380 ўринли заллари, бар (кун-дузги ва тунги), буфет, чойхона, теннис корти, фаввора, магазин, 2 сауна, киноконцерт зали (300 ўринли), бассейн (майд. 252 м2) мавжуд. Бинони қуришда замонавий меъморий элемент-лардан фойдаланилган. Безакларида мар-мар, гранит, шиша, алюминий, металл ва б. қўлланилган.
Бухоро ш.да «Б.» номли 3 юлдузли меҳмонхона ҳам бор (1974 й. ишга ту-ширилган).
Камол Махмудов. БУХОРО МИНИАТЮРА МАКТАБИ
— Узбекистан миниатюра санъатидаги ўзига хос йўналиш. Ўрта асрлар (16— 17-а.лар)да Бухорода шаклланган. Б.м.м.нинг ривожланиш даври Бухорода Шайбонийхонлар (16-а.), Аштар-хонийлар (17-а.) ҳукмронлиги даври-га тўғри келади. Ҳирот миниатюра мактаби таъсирида ривожланган Б.м.м. дастлаб Бухорога келган Ҳирот миниатюра мактаби вакилларининг ижоди б-н боғлиқ бўлган ва маҳаллий бадиий анъ-аналар таъсирида шаклланаётган мус-тақил услубни акс эттирган оқимлар кўринишида бўлиб, 1550-й.лар ўртала-ридан мустақил ривожланган. Умум-лаштириш, шаклнинг ихчамлиги, ки-йим ва безакларнинг аниқ ҳамда йи-рик ишланиши, бўшлиқнинг бир те-кис тузилиши, меъморий тасвир ва заминнинг соддалаштирилиши каби хусусиятларга эга бўлган. Умумий ранг-лар ёрқин, тиниқ (тўқ сариқ ва қора ранглар устунлиги сезилади), расмлар учун яратувчанлик, тантанаворлик руҳи хос бўлган. Расмларда қабул саҳ-налари, табиат оғушидаги учрашувлар, маиший манзаралар, сарой ҳаётидан олинган ахлоқий лавҳалар ва б. мавзу-лар кенг ўрин олган; кўчманчи ҳаёт кўринишлари, маҳаллий этник турлар ҳам учрайди. 16-а. охиридан тасвирий санъатда мавжуд анъанавий, расмий дабдабали йўналиш б-н бир қаторда де-мократик мавзулар шаклланди ва мус-
Устоз ва шогирд кура-ши (Бухоро, 16-аср 1-ярми миниатюраси).
таҳкамланди, шаҳар
ҳаётидан олинган
жанрли лавҳалар,
ҳунармандлик мав-
зуларининг  сони
кўпайди. Б.м.м.нинг йирик
вакиллари:  Маҳмуд
Музаҳҳиб, Шайхзо-
да, Абдулла Мусав-
вир (16-а.); Муҳам-
мад Шариф,   Му-
ҳаммад Муқим, Аваз
Муҳаммад, Муҳаммадамин, Фарҳод,
Мулла Беҳзод, Хўжа Гадой (17-а.) ва б.
16-а. охири ва 17-а. бошларида Мова-
роуннаҳрнинг қўшни мамлакатлар б-н
алоқаларининг кучайиши туфайли
Б.м.м. вакиллари асарларида Ҳиндис-
тон ва Эрон тасвирий санъатининг таъ-сири ўз ифодасини топган. Бу мактаб вакиллари томони-дзн Саъдийнинг «Бўстон» (1575-76),       Жомийякнт
«Бухоро»     меҳмонхо-наси.
«Туҳфат ул-аҳрор» (16-а.нинг 70-й.ла-ри), Деҳлавийнинт «Тарихи Хизрхон» (1579), Низомийнинг «Хамса» (1648, ҳаммаси Санкт-Петербургдаги Салти-ков-Шчедрин номидаги кутубхонада), Фирдавсийнинг «Шоҳнома» (1664, ЎзР ФА Шарқшунослик ин-тида) асарла-ри, шунингдек тарихий, диний асар-лар бадиий безатилган. Китобларни бу тарзда безаш кейинги даврларда ҳам давом этди, мае, Аҳмад Дониш, Аб-дулхолиқ Махдум ва б. 20-а. 20-й.лари-да Б.м.м. анъаналари уста Наби Ҳафи-зов (плакатлар ишлаган), С. Почаев ижодида давом эттирилди.
Ад.: Пугаченкова Г. А., Ремпель Л. И., Выдающиеся памятники изобразительного искусства Узбекистана, Т., 1960; Среднеазиатские миниатюры 16—18 вв., М., 1964; Пугаченкова Г. А., Ремпель Л. И., Очерки искусства Средней Азии, М., 1982.
Элъмира Исмоилова.

БУХОРО МУДОФААСИ
БУХОРО МУДОФААСИ (1220 й. фев.) — шаҳар аҳолисининг мўғул босқин-чиларига қарши қаҳрамонона кураши. Хоразмшоҳ Муҳаммад Мовароуннаҳр-га Чингизхон бошчилигидаги мўғул ис-тилочилари босиб келаётганидан хабар топгач, мамлакат мудофааси учун но-тўғри стратегик усулни қўллаган. У ўз қўшинини Мовароуннаҳрнинг барча шаҳарларига тақсимлаб, ҳар бир ша-ҳар мудофаасини ўз ҳолига ташлаб кўйган. Хусусан, Б. м. учун амирохур Их-тиёриддин Кушлу ва Инончхон (Ўғул Ҳожиб) раҳбарлиги остида 30 минг кишилик қўшин ажратилган. Бухорода булардан ташқари амирлардан Хам ид Пур, Севинчхон ва Кўкхонлар бор эди. Чингизхон ва унинг кичик ўғли Тули-хон мўғулларнинг асосий кучлари б-н Бухорони 1220 й. фев.да қамал қилиш-ган. Бухоро амирлари уч минг киши б-н тунда шаҳар қалъасидан чиқиб мўғул-лар қароргоҳига шабихун (тунги ҳужум) уюштирдилар, бироқ енгилиб, кўп талафот кўриб яна шаҳарга қай-тишга мажбур бўлганлар. Бухоро амирлари уч кунлик қамалдан сўнг мўгул-лар ҳалқасини ёриб ўтиб, Хуросонга кетишга қарор қилишган. Бироқ мўгул-лар бухоро қўшинини пистирмага ту-шириб, тор-мор келтирдилар, фақат Инончхон озгина қўшин б-н қамални ёриб ўтишга муваффақ бўлган. Ҳимоя-чиларсиз қолгач, шаҳар аҳолисининг бир қисми таслим бўлишга қарор қилиб Чингизхон ҳузурига қози Бадриддин Қозихон бошчилигидаги вакилларини жўнатган. Бироқ шаҳарликларнинг ва қўшиннинг бир қисми (400 жангчи) яна 12 кун давомида аркка яшириниб босқинчиларга қарши қаҳрамонона курашни давом эттирди. Шаҳар буткул вайрон қилиниб, ёндириб юборилгач, аҳолининг бир қисми қириб ташлан-ган, қолганини бошқа шаҳарларни олишда қамал ишларида фойдаланиш учун ҳайдаб кетишган. Чингизхон То-вуш босқоқни Бухоро ҳокими этиб тай-инлаган.
Лд..Рашид ад-дин, Сборник летописей, т. 1, кн. 2, М.-Л., 1952; Шихаб ад-дин Мухаммад ан-Насави, Жизнеописание султана Джалал ад-дина Манкбур-ны, Баку, 1973; Мирзо Улуғбек, Тўрт улус тарихи, Т., 1994.
БУХОРО НАМОЗГОҲИ - Бухорода-ги меъморий ёдгорлик. Шаҳарнинг жан. чеккасида, қорахонийлар сулоласининг ёзги қароргоҳи ўрнида барпо этилган (1119). Масжид пишиқ ғиштдан оддий қилиб қурилган, атрофи баланд девор б-н ўралган. 16-а.даги таъмир даврида масжид биносига туташтириб 3 тоқили ва устунли пешайвон қурилган. Тарҳи
Бухоро намозгоҳи.
тўғри тўртбурчак бўлиб, 3 асосий хо-надан иборат. Ўрта-даги мурабба тархли хона ясси гумбаз б-н, ёнларидаги хо-налар балхи гумбаз б-н ёпилган. Асосий хонага пештоқ, ёнидаги хоналарга далон-йўлакдан ки-рилган. Пештоққа гириҳ нақш ишлан-ган, Қуръондан кўчирилган оятлар битилган. Б. н. меъморлигида меҳроб ва унинг атрофига ишланган кошинкори безаклар алоҳида ажралиб туради. Унда Бухоро меъморлиги ва безак санъати-нинг анъаналари ўз ифодасини топган. БУХОРО НЕФТНИ ҚАЙТА ИШЛАШ ЗАВОДИ — нефть маҳсулотлари ишлаб чиқарувчи йирик саноат корхонаси. Бу-. хоро вилояти Қоровулбозор ш.да жой-лашган. «Ўзбекнефтгаз» миллий холдинг компанияси таркибига киради. 1993 й.да қурилиши бошланиб, 1997 й. авг.да ишга туширилган. Қашқадарё ва Бухоро ви-лоятларидаги газ ва нефть конлари (асо-jcaH Кўкдумалоқ газ конденсаты кони) асосида ишлайди. Турли нефть маҳсу-лотлари — юқори октанли бензин (АИ-93, А-76), дизель ёқилғиси, авиакеросин, мазут, суюлтирилган нефть газла-ри (бутан, техник пропан, пропан-бутан, олтингугурт) ва б. маҳсулотлар ишлаб чиқаради. Биринчи навбатининг йиллик лойиҳа қуввати 2,5 млн. т газ конденсатами қайта ишлашга мўлжал-ланган. 3-днинг лойиҳа киймати деярли 500 млн. доллар. Корхона қурилишини молиявий жиҳатдан таъминлаш ва қури-лиш жараёнида хорижий мамлакатлар-нинг кўпгина банклари, компанияла-ри ва фирмалари иштирок этди. «Чейз Манхеттен» (Америка), «Креди Ком-мерсиаль де Франс», «Париба» (Франция), Япония ва АҚШ нинг экспорт-импорт банклари молиявий кўмагидан фойдаланилди. Лойиҳанинг технологик қисмини амалга ошириш учун Фран-циянинг «Течнип» фирмаси, Япония-нинг «Марубени» ва «Же-Ги-Си» ком-паниялари иштирокида консорциум ташкил этилди, Туркиянинг «Гама» компанияси ва Ўзбекистоннинг қурув-чидчри қурилиш-монтаж ишларини ба-жарди. 3-д маҳсулотлари экспорт ҳам қилинади.
БУХОРО ОЗИҚ-ОВҚАТ ВА ЕНГИЛ САНОАТ ТЕХНОЛОГИЯСИ ИНСТИ-ТУТИ — инженер-технологлар тайёр-
лайдиган олий ўқув юрти. 1977 й.да Бухоро ш.да Тошкент политехника ин-тининг Бухоро филиали (1972) неги-зида ташкил этилган. Ин-т таркибида 6 кундузги ва сиртқи ф-т, 31 кафедра, минтақавий бизнес мактаби, их-тисослашган лицей-интернат фаолият кўрсатади. Ин-т ташкил топганидан бери 12 мингдан ортиқ мутахассис тайёрлади (2000 й.да 15 ихтисослик бўйича 477 мутахассис ин-тни тамом-лади). Ин-тда 282 проф.-ўқитувчи, жумладан 20 фан д-ри, проф., 178 фан номзоди, доцентлар ишлайди (2001). Ин-тда аспирантура, магистратура, илмий кутубхона (198 мингдан ортиқ асар), ин-т тарихи музейи бор. Ин-т фаолияти М. Н. Раҳматов, Н. А. Парпи-ев ва б. олимларнинг номлари б-н бог-лик.
БУХОРО ПУЛ ТИЗИМИ - 1924 й.га-ча Бухоро ҳудудида мавжуд бўлган пул муомаласи. Бухоро ҳудудида узок, аср-лар давомида товар-пул муносабатла-рининг ривожланиши натижасида би-металлизмнинг мураккаб шакли вужуд-га кедди. Мил. ав. 3-а. охиридан 2-а.гача Бухоро ҳудудида юнон-бақтрия танга-лари муомалада бўлган. Бу пулларнинг номи ҳам юнонча эди. Жумладан, тил-ла пуллар — статер; кумуш тангалар — тетрадрахма, драхма, ярим драхма; мис тангалар — халқ деб аталган. Ўша давр-даги олтин ва кумуш қиймати нисба-тига биноан (1:10) бир олтин статер 20 кумуш драхма ёхуд 5 тетрадрахмага тенг эди. Мил. ав. 1-а.да, милоднинг дастлабки тўрт асрида суғдлар даври Бу-хоросида Евтидем I тетрадрахмаларига ўхшаш тангалар, кейинчалик эса со-сонийлар шоҳи Баҳром V (Варахран V) (421—439) драхмаларига тақлид қилиб тангалар чиқарилди. Бу тангалар бухор-худот дирхами деб номланган. 8-а. бо-шида мамлакатга араблар б-н бирга уларнинг тангалари ҳам кириб келди. Олтин тангалар — динор, кумуш тангалар — дир-ҳам, мис тангалар — фу-

лус деб аталган. Олтин тангалар ташки савдо учун зарб қилинган, улар оғир-лигига қараб пул сифатида эмас, балки товар сифатида муомалада бўлди. Хали-фалик савдоси кумуш тангалар — дир-ҳамлар пул муомаласининг асосини ташкил этган. Олтин тангаларнинг кумуш тангаларга нисбати маълум вақт турлича бўлган. Агар 8-а.да 1 олтин тан-гага 10 кумуш танга алмаштирилган бўлса, кумуш инқирози пайтида бу нис-бат 1:7, ин-қироздан сўнг 1:11 бўлган. 15—16-а.ларда катта мис тангалар «динор» деб, кумуш пуллар «танга» деб ата-ла бошланди. Ҳукумат кумуш ва мис тангалар орасидаги нисбатни ўрнатди, бу нисбат бозор ўзгаришлари катта бўлмаган ёхуд вақт-вақти б-н бўлган пайтда узгаришсиз қолди. Узоқ вақт мобайнида асосий бирлик ўзгармади: 1 кумуш танга 1 мисқол, яъни 4,8 г, 1 кумуш дирхам 20 мис динор, 1 мис динор 6 фулусга тенг эди. Бухоро амир-лигида 1785—86 й.ларда ўтказилган пул ислоҳоти эски анъаналарни сақлаб қол-ди: номинал олдинги 3 номда зарб этила бошланди. Олтин тангалар — «ашра-фий» ёки «тилла», кумуш тангалар — «танга», мис тангалар — «кора пул» ёхуд кўпликда «фулус», халқ тилида «пул» деб атала бошланди. 1тилла (олтин) танга 22 кумуш тангага, 1 кумуш танга 50 мис тангага тенг булган. Миснинг ку-мушга нисбати турлича бўлган.
Рус протекторати ўрнатилганидан сўнг рус ҳукумати ўз олдига Б. п. т.ни йўқртишни ҳамда муомалага рус пул-ларини, жумладан кредит чипталари-ни киритишни мақсад қилиб қўйди. 1893 й.гача" Бухоро бозорларида 1 Бухоро кумуш тангасининг нархи 20 ти-йин рус пули даражасида сакланган. 1893 й.да Россия давлат банкининг Бухоро булими ташкил қилиниб, унга Бу-хорода пул муомаласини тартибга со-лиш вазифаси юкланди. Бухоро тангаси Туркистон ўлкасида (асосан Самарканд вилоятида) ҳам жорий қилинди.
Россия ҳукумати тазйиқи остида 1904 й.да Бухоро кумуш тангаси чиқарили-ши тўхтатилди, танга зарб этиш тўхта-тилиши б-н бирга 2 пул қийматли янги мис тангалар ҳамда оддий фулус мун-тазам зарб этилиши йўлга қўйилди. Амир ҳукумати кумуш тангаларни мис тангаларга алмаштиришга маълум миқ-дорда ҳаракат қидци. 1917 й.да Бухоро амири муомалага ярим тангадан 20 тан-гагача қийматдаги янги тангаларни киритди, улар 3 йил давомида зарб этилди. 1918 й.дан бошлаб Бухоро пул муомаласига амир ҳукумати томонидан чиқарилган қоғоз пуллар киритилди. Улар танга деб аталар эди. Аввалига 20,
60, 100, 200, 300, 500, 1000, 2000, 3000, 5000 танга қийматидаги пуллар чиқарилди. 1919 й.да пул чикариш тех-нологияси анча оддийлашди ва фақат 50, 100, 200, 500, 1000, 2000, 3000, 5000, 10000 танга қийматидаги пуллар чиқарилди. БХСР ўрнатилгандан сўнг (1920) ҳам давлат харажатларини қоп-лаш учун қоғоз пуллар чиқариш давом эттирилди. 1920 й.да 50, 100, 200, 500, 1000, 2000, 3000, 5000, 10000 «танга» чиқарилди. Кейинроқ пул чиқариш учун янги қолип ясалди. Энди пуллар сўм деб атала бошлади (50, 100, 3000, 5000, 10000 сўм). Бу пуллар қўлда ясалди, улар халқ хўжалиги талабларини ҳисобга олмаган ҳолда чиқарилди ва шу сабабдан тез орада қадрсизланди. 1922 й.да пул алмаштирилди. Энди пуллар қўлда эмас, балки матбаа усулида чи-қарила бошланди. Уларнинг эски пул-ларга нисбати 1:10000 эди. Янги пуллар 1, 5, 10, 25, 100, 1000, 2500, 5000, 20000 сўм қийматида чиқаридди. 1922 й. охирида бу пуллар ҳам қадрсизланди ва ҳукумат 100:1 нисбатда яна пул ал-маштиришни лозим топди. 1923 й. март ойида Тошкентда Ўрта Осиё Совет Рес-публикаларининг биринчи иқтисодий конференцияси бўлиб ўтди. Айнан шу конференцияда маҳаллий пулларни чи-қаришни тўхтатиш ва РСФСР давлат пул белгиларига ўтишга қарор қилинди. 1923 й. май ойидан Бухоро пуллари РСФСР эмас, энди СССР пулларига 1:3,5 нисбатда алмаштирилди.
Алексей Нуруллаев.
БУХОРО РАҚСИ — ўзбек халқ рақс услуби. Бухоро музофотида шаклланган ва ривожланиб келган. Ҳаракатлари-нинг мардонавор ва шиддатлилиги, қайрилиш, ярим қайрилиш, шох ва чархларга бойлиги б-н ажралиб туради. Тиззалар сал букилиб, қомат ғоз ту-
Бухоро рақси.
тилган, кифтлар орқага ташланиб бош кўтарилган ҳолатда ижро этилади. Қўл баъзан тез, баъзан майин, эгилувчан ҳаракатланади. Рақс тури ва ўйин жойи-га қараб ҳаракатлар силсиласи ўзгара-ди. Ижрочининг либоси рақс образла-рига аниклик беради. Бухоро раққоса-лари, одатда, ёқа, енг, этаклари зеҳи-га кашта (баъзан зардан) тикилган кенг кўйлак, оёқларига пошнаси баланд гул-дор этик кийиб, бошларига пешона-банд ёки тилла қасава боғлаб, билак-ларига зангила, кўкракларига зебигар-дон ва б. зеби-зийнат тақишган. Рақ-қослар кундал, адрас, кимхоб каби матолардан кенг қилиб тикилган кам-зул ёки зардўзи яктак, якранг шойи-дан салла ўраб, оёқларига пошнали бахмал этик кийиб чиққанлар. Раққо-салар, асосан, ўрдаларда, ичкарида, хуфиёна базмларда хизмат қилишган; карвонсарой, сайилгоҳ, тўй каби эр-каклар йиғиладиган жойларда рақсга тушиш такикланган. Шу сабабли хотин-қизлар рақсини ҳам эркаклар (ясама соч тақиб, аёллар либосида) ижро этишган. 20-а. бошида Ражаб Али, Жўрахон, Эргашча, Нурилло, Исом Шоди, Ҳамдамхоа, Мирзахон, Абду-раҳим, Искандар, Мастон каби моҳир раққослар фаолият кУрсатган. Бухоро-ча услубда яратилган рақслардан «Бухоро ларзони», «Бухоро буй-бўйи», «Талқин», «Уфари бает», «Соқийномаи бает», «Гулузорим баёти», «Савти сар-виноз» ва б. машҳур. Б.р.ни ривожлан-тиришда машҳур рақс усталаридан Киркиги (М. Хаимова), Червонхоним, И. Оқиловларнинг хизматлари катта.
Ад.: Каримова Р. 3., Бухарский танец, Т., 1977.
Муҳсин Қодиров.
БУХОРО ТЕАТРИ, Садриддин Айний номидаги давлат му-сиқали драма ва комедия театр и — тўнғич узбек профессионал театрларидан. 1921 й. Ф.Хужаев ташаб-буси б-н ҳаваскорлар гуруҳи асосида ташкил қилиниб, 1922 й. «Туҳматчи-лар жазоси» (Ҳамза) спектакли б-н очилган. Иккинчи спектакли «Туркистон табиби» (М. Уйғур, 1923). Ташки-лотчиси ва бадиий раҳбари — Маннон Уйгур. \.Латипов, Л. Назруллаев, Н. Раҳ-монов, Л. Латипов, С. Табибуллаев, Н. Ғаниев ва б. театрнинг илк ижодкорла-ри бўлиб, театр тараққиётига катта ҳисса қўшдилар. 1924 й.да театрнинг бир гуруҳ актёрлари Москвадаги узбек драма студиясига ўқишга юборидди. 1930 й.нинг охиригача кичик пьеса ва концерт дастурлари б-н кифояланди. Драма студиясини тугатган актёрлар (Б. Хўжаев, С. Абдуллаев, А. Олимова, Б.

Бухоро театрн: «Равшан ва Зулхумор» ва «Мирза Иззат Ҳиндистонда» спектаклларидан кўри-ниш.
Жамолов, М. Мусаев ва б.) қайтгач (1930), театр том маънода профессионал театр мақомига эга бўлди. Улар саҳ-налаштирган «Исён» (Д. Фурманов ва С. Поливанов), «Зўраки табиб» (Ж. Мольер), «Қон ва сув» (Л. Сайфуллина) спек-такллари театрнинг профессионаллик даражасини янада мустаҳкамлади. 1931 й. Я. Бобожонов бадиий раҳбар, Ш. Шо-раҳимов эса бош рассом этиб тайинлан-дилар. 30-й.ларнинг ўрталари театр ижо-дий фаолиятида бурилиш даври бўлди. Реализм услубини чуқур эгаллаш, эри-шилган ижодий муваффақиятларни му-стаҳкамлаш борасида жиддий иш олиб борилди. Шу ижодий жараён давомида узбек драматургаяси, рус ва чет эл мум-тоз асарлари актёрларнинг ижро маҳо-ратини ошишида, театр жамоасининг ўз ижодий йўналишига эга бўлишида му-ҳим роль ўйнади. 1936 й.дан театр «му-сиқали драма театри»га айлантирилди. Шу йиллари театр жамоаси А. Хўжаева, С. Ярашев, А. Охунов, Н. Неъматова, А. Атоев, 3. Солиева каби ижодкорлар б-н бойиди. Уруш йиллари ўзбек халқининг мардонавор кураши акс эттирилган асар-лар саҳналаштирилган бўлса, тинч қури-лиш даврида репертуар мавзу жиҳатдан бойиди. Асосий эътибор даврнинг дол-зарб муаммоларига қаратилди, хал-қимизнинг фидокорона меҳнати, ахло-қий ва маънавий гўзаллиги, тинчлик, инсонпарварлик ғояларига интилиш спектаклларда ўз ифодасини топди. «Лай-ли ва Мажнун» (Хуршид; Т. Содиқов, Р. Глиэр мусикаси), «Равшан ва Зулхумор» (К. Яшин; Т. Содиқов мусиқаси), «Кур-бон Умаров» (С. Абдулла, Чустий; Т. Жалилов мусиқаси), «Олтин кўл» (Уйғ-ун, М. Левиев мусиқаси); «Шоҳи суза-на», «Оғриқтишлар» (А. Қаҳҳор), «Юрак
сирлари» (Б. Раҳмонов), «Офтобхон» (К. Яшин; X. Тўхтасинов мусиқаси), «Бой ила хизматчи» (Ҳамза), «Алишер Наво-ий» (Уйғун, И. Султон), «Имон» (И. Сул-тон) ва б. спектакллар сахналаштирил-ди. 1958 й. театрга Садриддин Айний номи берилди.
60—70-й.лар театрнинг мустақил репертуар яратиш борасидаги ижодий из-ланишлари ўз самарасини берди ва театр уз ижодий чуққисига кутарилди. Саҳ-нада реалистик ижро асосларини урна-тишда, ижрочилик санъатини юксак профессионал даражага кўтаришда М. Мусаев, Б. Жамолов, А. Акобиров, Р. Бо-тиров каби реж.ларнинг хизматлари кат-та будци. Бухоронинг утмиши мавзуида спектакллар саҳнага қўйидди. Шунинг-дек, айрим кишилар онги ва хулқ-атво-ридаги иллатларни фош этиш, шу йул б-н жамиятга муносиб фазилатли киши-ларни тарбиялаш театр репертуарининг асосий йуналишига айланди. Бир қатор мусиқали драма ва комедия асарлари саҳ-налаштирилиб, узининг ижодий дадил-лигини, ижтимоий-психологик асарлар яратишга қодирлигини кўрсатди. «Ревизор», «Уйланиш» (Н. Гоголь), «Ҳамлет» (У. Шекспир), «Хушчақчақ гадолар» (К. Гоцци), «Мирза Иззат Ҳиндистонда» (Б. Гарги; М. Ашрафий мусикаси), «Гули сиёҳ» (С. Жамол; Д. Соатқулов мусикаси), «Қаламқошлигим» (М. Каримов; С. Жалил мусиқаси), «Зеби-зебона» (Т. Тула; И. Акбаров), «Лақма» (Уйғун; С. Жалил мусикаси) ва б. шулар жумласи-дан. 1980-й лардан бошлаб юксак савия-ли, бадиий пишиқ ва гоявий мукаммал спекталлар («Ўз аризасига кура», «Абул-файзхон», «Бир кам дунё», «Жаноза уқилмасин», «Ибн Сино» ва б.) саҳна-лаштирилди.   90-й.лардан театрга янги
кучлар (М. Содиқова, С. Зоҳидова, Б. Болтаев, Ф. Абдуллаев ва б.) келиб қўшил-ди ва узлари б-н театрга янги ҳаёт нафа-сини олиб кирдилар. «Уруш» (Ш. Нур-матов), «Юрагимни сотаман», «Соҳиб-қирон Темур» (С. Сирожиддинов), «Чимиддиқ» (Э. Хушвактов), «Тентакфа-ришталар» (Ш. Бошбеков), «Давлат бо-лалари» (Р. Мухаммаджонов), «Ҳақрост» (Й. Муқимов) каби спектакллар б-н театр ўз мавқеини тиклади. Театрда Ҳ. Наймов, Н. Неъматова, А. Файзиев каби Узбекистан халқ артистлари турли йилларда ижод қилганлар.
Театрнинг етакчи актёрлари: 3. Каримов, А. Мавлонов, Н. Муминова, Б. Ба-қоев, Р. Эргашев, С. Ғуломова, Ш. Йуллиев ва б. Бош реж.— Убайдулла Бақоев.
Жўра Махмудов, Исомитдин Жумаев.
БУХОРО ТИББИЁТ ИНСТИТУТИ,
Абу Али Ибн Сино номида-ги Бухоро тиббиёт институ-ти — Бухоро ш.даги олий малакали мутахассис врачлар тайёрлайдиган олий ўқув юрти. 1990 й. ташкил этил-ган. Даволаш, стоматология ва олий маълумотли ҳамширалар тайёрлаш ф-тлари бор, 39 кафедра, лицей, аспирантура, докторантура, клиник ординатура, марказий и.т. ва клиник лаб., / ин-т музейи ва 2 уқув музейи, тест маркази, кутубхона (65 мингдан ор-тиқ асарга эга), ўқув зал и, виварий мавжуд. Ин-тда 196 уқитувчи (жумла-дан 18 фан д-ри ва проф., 80 фан ном-зоди ва доцент) хизмат қилади; 1500 талаба таълим олади (2001). Б.т.и. узининг даволаш клиникасига эга. Бухоро ш. касалхонаси, вилоят стоматология поликлиникаси, умуман Бухоро-даги барча даволаш-профилактика му-ассасалари ин-тнинг клиник базаси ҳисобланади. Бухоро вилоят касалхонаси ин-т клиникасига айлантирилган. Ин-т қошида стоматология ўқув-даво-лаш илмий маркази ташкил қилинган (1997). Ин-т дарслик, илмий туплам ва методик қўлланмалар нашр этади.
Бухоро тиббиёт института.

БУХОРО ТУМАНИ - Бухоро вилоя-яшдаги туман . 1926 й. 29 сент.да таш-кил этилган. Б.т. шим.да вилоятнинг Вобкент ва Ромитан туманлари, ғарб-да Жондор тумани, шаркда Когон ту-мани, жан.-шаркда Қоровулбозор тумани ва Навоий вилоятининг Қизил-тепа тумани б-н чегарадош. Майд. 1,32 минг км2. Аҳолиси Ю9 минг киши (2001). Б.т.да 1 шаҳар (Галаосиё), 12 қишлоқ фуқаролари йиғини (Боғика-лон, Истиқлол, Кўчкамар, Лоша, Ра-ботқалмоқ, Соҳибкор, Сўфикоргар, Ширгарон, Юринболо, Янгиҳаёт, Қа-воламаҳмуд, Қунжиқалъа) бор. Марка-зи — Галаосиё ш.
Т а б и а т и. Б.т. ер юзаси пасттекис-ликдан иборат. .Туман ҳудудида Ўртачўл яйлови бор. Иклими континентал иклим. Янв.нинг ўртача т-раси 0° дан —2" гача, июлники 28°—29°. Йилига 50—120 мм ёғин тушади. Туман ҳудудидан Шоҳруд канали ва Аму- Бухоро машина каналитнт шим.-ғарбий тармоғи ўтади. Туман ер-ларининг анча қисми шўрланган. Ер шўрини камайтириш ишлари олиб бо-рилмоқда. Шўр, шўрхок, шўртоб, гил-ли, қумли, қумоқ тупроклар тарқалган. Саксовул, юлғун, шувоқ, шўра ва б. усади. Юмронқозиқ, суғур, сассиқкўзан, қушлардан тувалоқ, олабовур, қорабо-вур, қирғовул ва б. учрайди.
Аҳолиси, асосан, ўзбеклар, шу-нингдек, тожик, рус, туркман, озарбай-жон, татар ва б. миллат вакиллари ҳам яшайди. 1 км2 га 82,5 киши тўғри келади.
Хўжалиги. Туман хўжалигининг асосий тармоқлари — пахтачилик, чор-вачилик, ипакчилик, сабзавотчилик ва ҳунармандчилик. Туманда «Тошкент-
БУХОРО ТУМАНИ
ШАРТЛИ БЕЛГИЛАР I Туман маркаалари
О Бошқа аҳоли пункт -лари
Бухоро тумани. Узумни қайта ишлаш корхо-наси.
Коттон» чойшаб ва ички кийимлар и.ч. қўшма корхонаси, 269 фермер хўжали-ги, узумни қайта ишлаш, «Шифо» маҳаллий минерал сув корхоналари бор. Жарқоқ конидан газ олинади ва нефть қазиб чиқарилади. Умумий экин майд. 26976 га, шу жумладан 12700 га ерга пахта, 6743 га ерга донли экинлар эки-лади. Боглар 1080 га, токзорлар 1327 га, тутзорлар 542 га, ўрмонзорлар 110 га, сабзавот ва полиз экинлари 1045 га ни ташкил қилади. Туманда 44,4 минг кора-мол, 47,1 минг қоракўл қўйи бор (2001). Қўйлар Ўртачўл яйловида боқилади. Туман ҳудудидаги автомобиль йўлларининг умумий уз. 1411 км. Т. й. узунлиги 29 км. 2000/2001 ўқув йилида 52 умумий таълим мактаби, 2 иқтидорли болалар лицейида 2279 мураббий ишлади. 43 ом-мавий ва болалар кутубхонаси, 4 клуб, маданият уйи, 300 ўринли касалхона, меъда-ичак ва жигар хасталикларини даволаш санаторийси, қишлоқ амбу-латорияси бўлиб, уларда 172 врач, 1013 ўрта маълумотли тиббий ходим ишлай-ди. «Галаосиё овози» туман газ. чиқади (адади 4500).
БУХОРО УНИВЕРСИТЕТ!!, Фай-зулла Хўжаев номидаги Бухоро давлат университети — илмий ва педагог кадрлар тайёрлайди-ган олий ўқув юрти. ЎзР Президенти фармонига асосан 1992 й. 15 мартда Бухоро пед. ин-ти (1930) негизида ташкил этилган. Ун-тда 9 ф-т (физика-мат., иктисод, кимё-биол., қ. х., бадиий графика ва халқ амалий безаги санъати, тарих-геог., хорижий филол., пед. ва жисмоний маданият, узбек филол.си), бир ижтимоий ўқув маркази, 50 ихти-сослаштирилган кафедра, минтақавий тил маркази, ихтисослаштирилган академик лицей, гимназия, тайёрлов курслари, кутубхона (нодир қўлёзма-лар ва тошбосма асарлар бўлими б-н), ботаника боғи, планетарий, ҳисоблаш маркази, тест маркази, ун-т тарихи, ўлка зоол.си, археология-этн. музейла-ри, ўқув-спорт, спорт-ҳарбий тайёрлов, спорт-соғломлаштириш мажмуа-лари, маърифий-маданий ишлар клуби бор (2001). Ун-тда 23 ихтисослик бўйича мутахассислар тайёрланилади.
Унда аспирантура, магистратура, докторантура мавжуд. 2000/2001 ўқув йили ун-тда 5 мингдан ортиқ талаба таълим олди, 341 ўқитувчи, жумладан 1 Узбекистан ФАнинг акад., 28 фан д-ри ва проф., 272 фан номзоди ва доцент ишлади. Ун-тда турли йўналишларда и. т. ишлари олиб борилади. РФ, Италия, Ирландия, Франция, MAP, Польша, Германия, АҚШ илмий муассасалари б-н илмий ҳамкорлик қилади. Ташкил бўлгандан бери ун-т 25 минг-дан ортиқ мутахассис тайёрлади (2001). БУХОРО ХАЛҚ СОВЕТ РЕСПУБЛИКАСИ (БХСР) (1920-24) - Бухоро амирлигида амирлик тузуми ағдариб ташлангач, юзага келган халқ респуб-ликаси. Майд. 182,193 минг км2, ахолией 2,2 млн. кишидан ортиқ, асосан ўзбеклар, тожиклар ва туркманлар, қисман қозоқ, қорақалпоқ, татар ва бухоро яҳудийлари яшаган. БХСР Хоразм Республикаси, Туркистон АССР ва Аф-гонистон давлатлари б-н чегарадош бўлиб, пойтахти Бухоро ш. бўлган.
Шарқдаги йирик давлатлардан бири ҳисобланган Бухоро амирлиги 1868 й.га келиб подшо Россиясининг ярим мус-тамлакасига айлангандан сўнг халқнинг тирикчилиги илгаридан ҳам оғирлаш-ган эди. Амирликдаги халқ қўзғолон-лари подшо Россияси қўшинлари ёр-дамида бостириларди. Рус маъмурлари амирликда катта имтиёзларга эга бўлган. Россиядаги демократик жараёнлар, 1908 й. Туркияда бўлган ёш шурклар ищилоби, хусусан Петрограддаги 1917 й. фев. инқилобидан кейин амирлик ҳудудида жадидчилик ва ундан ўсиб чиққан ёш бухороликлар ҳаракати ку-чайди.
1917 й. 7 апр.да амир Олимхон мам-лакатда ислоҳотлар ўтказиш тўғрисида фармон чиқарди. Лекин амирнинг бу фармони амалда жорий қилинмади. Жадидлар Бухоро ш.да намойиш уюш-тиргандан сўнг (қ.  Бухорода 1917 йил

апрель намойиши), мамлакатда уларни еппасига таъқиб қилиш бошланди. Окг. тўнтаришидан кейин Россия б-н Бу-хоро ўртасида муносабатлар ёмонлаш-ди. Туркистон ХКС Бухоро давлатига ғанимлик қилиб, амир ҳукуматини куч б-н ағдаришга уринди. Большевиклар шу мақсадда ёш бухоролик жадидлар-ни қўллаб-қувватлашди. 1918 й. март ойида Туркистон ўлкаси ХКС раиси Ф. Колесов қўмондонлигидаги қизил ас-карлар мамлакат пойтахти Бухоро ш.га ҳужум уюштирдилар (қ. Колесов воқеа-си). Уларнинг ҳужуми муваффақиятсиз тугаган бўлса ҳам, Бухородаги сиёсий тузумни ўзгартириш учун уриниш тўх-тамади. Афсуски, амир Олимхон мамлакат тақцири ҳал қилинаётган ушбу фурсатда мухолифатдаги ёш бухоролик-лар фиркаси (партияси) арбоблари б-н тил топиша олмади. У мамлакатда конституцион монархия ва демократик тартиботларни ўрнатмоқчи бўлган жа-дидлар — ёш бухороликларни йўқотиш йўлини тутди. Файзулла Хўжаевнинт таъкидлашича, Колесов воқеасидан кейин амир мамлакатда 3000 кишиии қатл қилган. С. Айнийиинт ёзишича, фақат пойтахт — эски Бухоро эмас, балки Ғиждувон, Шофиркон, Воб-кент, Қоракўл, Чоржўй, Хатирчи, Кармана, Қарши, Шаҳрисабз беклик-ларида ҳам минглаб кишилар жадид-ликда айбланиб ноҳақ ўлдирилди. Бухоролик жадидларнинг тирик қолган вакиллари Самарканд, Тошкент ва Москвага жўнаб кетишга мажбур бўлишди, ёш бухороликларнинг бир кисми 1918 й. ёзида Тошкентда Бухоро Компартиясини тузишди, Ф. Хўжаев Москвадаги муҳожирлик даврида — 1918 й. окт.да Туркистон республикаси-нинг РСФСР ҳукумати ҳузуридаги мух-тор ваколатхонаси қошида ёш бухоро-ликлар партиясининг бўлимини ташкил қидди. 1920 й. янвда Тошкентда Ф. Хўжа-ев бошчилигида инқилобчи ёш бухоро-ликлар партиясининг Туркистон Мар-казий бюроси ташкил қилинди. Большевиклар ёш бухороликлардан амирлик ҳокимиятини ағдаришда фойдаландилар. Улар ҳам тактик мақсадларни кўзлаган ҳолда большевикларга яқинлашишди. 1920 й. 25 авг.да қўмондон М. В. Фрунзе Туркфронт қўшинларига «қўзғолон кўтарган Бухоро меҳнаткашларига ёр-дам кўрсатиш тўғрисида» буйруқ берди. 1920 й. 2 сентда Туркфронт қўшинла-ри амирлик ҳокимиятини ағдариб таш-лади (қ. Бухоро босқини).
1920 й. 14 сент.да бўлган Халқ Нозир-лар Шўроси, Ревком ва БКП МКнинг умумий йиғилишида 9 кишидан ибо-рат Бутун Бухоро инқилобий қўмита-
си (раиси Абдулқодир Мухитдинов) ва республика ҳукумати — 11 кишидан иборат Халқ Нозирлар Шўроси (раиси Файзулла Хўжаев) тузилди. Бухоро инқилобий қўмитасининг аъзолари қилиб Муинжон Аминов, Олимжон Акчурин, Абдулҳамид Орипов, Собир Юсупов, Ҳожи Ҳасан Иброҳимов, Файзулла Хўжаев, Қулмуҳамедов та-йинланди. Мамлакатни бошқариш мақ-садида тузилган Бухоро Халқ Нозирлар Шўроси таркиби қуйидагича эди: раис ва хорижий-ташқи ишлар (нозир — Ф. Хўжаев), маориф (Қори Йўлдош Пўлатов), ички (дохилия) ишлар (М. Саиджонов), молия (У. Пўлатхўжаев), давлат назорати (Н. Ҳусаинов), фавқу-лодда комиссия (раиси — Иброҳимов), адлия (М. Бурҳонов), ҳарбий (Шиҳобуд-динов), савдо ва саноат (М. Мансуров) нозирликлари. Бу пайтга келиб инқи-лобчи ёш бухороликлар фирқаси аъзолари Бухоро Компартияси сафига ки-ришга мажбур бўлган эдилар. Ушбу ўринда таъкидлаш жоизки, асосан жа-дидлардан ташкил топган Бухоро ҳуку-мати ўша пайтда маълумотли кишилар йиғилган ҳукуматлардан бири ҳисоб-ланган. Нозирлар Бухоро, Истанбул, Москва ва б. шаҳарларда таълим олиш-ган эди. Бухоро жадидлари ўзларининг ислоҳотчилик ғояларини янги ҳукумат-даги фаолиятлари давомида амалга оширишга ҳаракат қилдилар.
1920 й. 6—8 окт.да амирнинг ёзги саройи — Ситораи Моҳи Хосада чақи-рилган Бутун Бухоро халқ вакиллари-нинг l-қурултойида Бухоро Халқ Совет Республикаси — БХСР тузилган-лиги тантанали равишда эълон қилин-ди. Бу давлат тузуми жиҳатидан халқ демократик ҳокимияти эди. Унинг зим-масига қисқа муддат ичида ўрта аср-чилик анъаналари мерос қолган амир Бухоросини демократик давлатга ай-лантиришдек тарихий вазифани бажа-риш тушди. Қурултой давлат ҳокимия-тининг қонун чиқарувчи олий органи бўлган Бухоро инқилобий қўмитаси (Марказий Ревком), Бухоро Халқ Нозирлар Шўроси — дастлабки ҳукумат таркибини узил-кесил тасдиқлади. Уларнинг ваколат муддати 2-қурултой-гача узайтирилди. Ушбу қурултойда И. Е. Любимов РСФСР ҳукумати Бухоро Республикасининг мустақиллигини тан олганлигини айтишга шошилди. 1920 й. окт.—нояб. ойларида БХСР б-н РСФСР ўртасида муваққат \арбий-сиё-сий ахдлашув ва шартнома тузилди. 1921 й. 4 мартда ҳар икки давлат ўртасида «Иттифоқ шартномаси» имзоланди. Ушбу шартномалар мустақил сиёсат юритишга ҳаракат қилаётган ёш Бухо-
ро давлати арбоблари фаолиятини му-айян даражада чеклашга олиб келди. «Иттифоқ шартномаси» мустақил Бухоро давлати ҳудудида совет қўшинла-ри туришини «қонуний» асослаб бер-дики, мазкур ҳол БХСР ички ишла-рига Россиянинг тўғридан-тўғри ҳар-бий жиҳатдан қуролли аралашувидан бошқа нарса эмас эди. Бухоро ҳукума-ти олдида турган энг асосий вазифа-лардан бири ер-сув масаласини ҳал қилиш эди. 1920 й. 30 сент.да Бухоро Марказий Ревкоми «Ер тўғрисида»ги декретни қабул қилди. Декретга муво-фиқ, собиқ амир, унинг қариндошла-ри ва амалдорлари қўлидаги бутун ер-мулк камбағал ва ерсиз деҳқонларга берилиши керак эди. Шунингдек, декретга кўра, «хирож», «амлок» ва б. со-лиқлар бекор қилинди. Архив ҳужжат-ларида келтирилишича, факат Эски Бухоро туманлари ва Чоржўй бекли-гида собиқ амир ва бекларга қарашли 10000 таноб ер мусодара кдлиниб, кам-бағал деҳқонларга тақсимлаб берилди. Янги тузум ва унинг ижобий чора-тад-бирларини аҳоли маъқуллаб кутиб олди. Жойларда инқилобий қўмиталар тузилди. Бирок янги ҳокимият томонидан мулкдорлар табақасига нисбатан кўрил-ган қаттиқ чоралар, уларга тегишли бутун мол-мулкнинг мусодара қилини-ши, сарой аъёнлари ва амир амалдор-ларининг еппасига ҳибсга олиниши ва отиб ташланиши, амир хазинасининг Москвага олиб кетилиши, мажбурий озиқ-овқат «развёрсткаси» ва унинг қаттиққўллик б-н амалга оширилиши, ислом дини ва уламоларга нисбатан душманлик сиёсати, республика ҳуду-дида турган кизил армия таъминоти-нинг аҳоли зиммасига юклатилиши, бу-нинг устига, кизил аскарларнинг бос-қинчилик ва талончилик «фаолияти» ҳаққоний равишда халқнинг кучли но-розилигига сабаб бўлди. Республикада-ги ижтимоий-сиёсий муносабатлар ҳам кескинлашди. Ёш давлат етакчиси Ф. Хўжаев мураккаб ва оғир шароитда ишлашга мажбур бўлди. Бухоро ҳукума-ти ичида сиёсий бўлиниш кучайди. Бир тарафдан, Бухоро Компартияси ичида-ги «сўл» ва «ўнг» коммунистларга кар-ши ғоявий жиҳатдан кураш олиб бо-ришга тўғри келса, иккинчи тарафдан, РСФСР ва унинг фавқулодда органла-ри бўлган Турккомиссия, Туркбюро ёш «мустақил давлат»нинг босган ҳар бир қадамини сергаклик б-н назорат қилиб турар эди. Шундай бўлишига қарамас-дан Ф. Хўжаев, У. Пўлатхўжаев, О. Хўжа-ев, Фитрат, М. Аминов, М. Саиджонов, С. Хўжаев, М. Мансуров, А. Му-хитдинов ва б. ҳукуматда демократик йўл

тутиб, мўътадил мавқеда турдилар. Улар БХСРнинг амалда мустақил бўлиши, эътиқод эркинлиги, ислоҳотлар ўтка-зиш зарурлигини ёклаб чикдилар.
1921 й. 18—23 сент.да бўлган Бутун Бухоро халқ вакилларининг 2-қурул-тойида демократик рухдаги БХСР Кон-ституцияси қабул қилинди. Бухоро тарихидаги дастлабки Конституция фуқароларнинг демократик ҳуқуқ ва эркинликларини қонун йўли б-н мус-тахкамлади. Конституцияда давлатни идора этиш учун халқнинг барча та-бақа вакилларининг иштироки таъмин-ланди. Хусусий мулк ва савдо-сотиқ эркинликлари Конституцияда ўз ифо-дасини топди. Бухорода ўрнатилган ту-зум халқ демократик республикаси эди. БХСРнинг Конституцияси барча фу-қароларга тенг сиёсий ҳуқуқ берди, миллий тенгсизликни йўқотди. Консти-туцияга кўра, БХСРнинг олий органи — Бутун Бухоро халқ вакиллари қурул-тойи бўлиб, у ҳар 2000 сайловчига бир вакил сайланадиган 350 аъзодан ибо-рат эди. Қурултой йилига бир марта чақирилар ва унда республика консти-туциясини қабул қилиш, ўзгаришлар киритиш, ҳукуматнинг ҳисоботи ва давлат бюджетный тасдиқлаш каби му-ҳим масалалар кўрилар эди. Консти-туцияга кўра, қурултойлар ўртасида қонун чиқарувчи ва назорат қилувчи олий орган — Бутун Бухоро МИК хисобланади. Қурултойда Бутун Бухоро МИК раиси қилиб Усмонхўжа Пўлатх-ўжаев сайланди (1922 й. авг.да бўлган 3-қурултойда бу лавозимни Порсо Хўжа-ев эгаллади). Конституцияга мувофиқ Халқ Нозирлар Шўроси давлат ҳоки-миятини ижро қилувчи ва бошқарувчи олий органи сифатидаги ўз вазифаси-ни сақлаб қолди. Қурултойда миллий масалага катта эътибор берилди. Бухоро МИК ҳузурида Омонгелди Омонов бошчилигида Туркман бўлими тузилди. Кейинчалик шу асосда Туркман авто-ном вилояти ташкил қилиниб, унга миллий мухторият ҳуқуқи берилди. Туркман ва тожик халқи учун маданий-маърифий ва б. муассасалар очилди.
Бухородаги демократик жараёнларга мамлакат ташқарисидан тазйиқ тобора кучайиб борди. 1923 й. 3 июнда Бухоро-га СССР Қуролли Кучларининг Бош қўмондони С. С. Каменев, Туркфронт Инқилобий Ҳарбий Кенгаш раиси А. И. Корк, РКП (б) МК Ўрта Осиё бю-роси аъзоси Михайлов ва б. келишди. Улар Бухоро ҳукумати фаолиятидан қониқмаётганликларини очиқ айтиб, социалистик ўзгаришларни жадаллаш-тириш кераклигини таъкидлашди. Ора-дан кўп ўтмай — 12 июнда РКП(б) МК
Сиёсий бюроси махсус қарор қабул қилиб, Бухоро ҳукуматини советлаш-тириш чора-тадбирларини белгилаб берди. Совет ҳукумати ўз буйруқлари-ни тез ва қаршиликсиз амалга ошириш учун РКП(б) МК котиби Я. Э. Рудзу-такни Бухорога жўнатди. 23 июнда БКП МК ёпиқ пленумида Рудзутак ишти-рок қилиб, Бухоро ҳукумати раҳбар-лари ва маҳаллий коммунистлар олди-га қатъий талабларни қўйди. Ф. Хўжа-евнинг энг яқин сафдошлари бўлган собиқ ёш бухоролик жадидлар Отаул-ла Хўжаев (ташқи ишлар нозири), Фит-рат (маориф нозири), Саттор Хўжаев (молия нозири), Муинжон Аминов (ЭКОСО раиси) лавозимларидан чет-лаштирилиб, Бухоро давлати ҳудуди-дан чиқариб юборилди. Қори Йўлдош Пўлатов, Раҳимжон Юсуфзода, Муза-хар Махсум Бурҳонов, Ҳожи Ҳамро Йўлдошев ҳам масъул лавозимлардан олиб ташланди. Бухоро ҳукумати Москва ва Тошкентнинг «коммунистча са-боғи»ни олган «тажрибали совет ходим-лари» б-н тўлдирилди. Пленумнинг ўзи-да Бухоро Компартияси МК котиби Муҳаметдинов ўрнига А. Раҳимбоев Бухоро Компартияси МК масъул котиби қилиб сайланди. Ҳукуматда Тур-кистондан юборилган эмиссарларнинг таъсири кучайиб борди. Инқилобий эк-стремистик унсурлар бу б-н чекланиб қолмасдан, 14 авг.да бўлган Бухоро МИК фавқулодда сессиясида Конституцияга ўзгартириш киритишга ҳам му-ваффақ бўлдилар. 1923 й. 11—17 окт.да бўлган Бутун Бухоро 4-қурултойи Кон-ституцияни ўзгартириш тўғрисидаги қарорни тасдиқлади. Унга биноан барча савдогар, мулкдор ва собиқ амал-дорлар сайлов ҳуқуқидан маҳрум қилинди. Аммо ишчи ва косибларнинг сайлов ҳуқуқи кенгайтирилди. Шунинг-дек, қурултойда жамиятда ижтимоий беқарорликни кучайтирадиган «Совет қурилиши тўғрисида» махсус қарор қабул қилинди. Жамият тобора сиёсий-лашиб борди. Бухорода ўтказилаётган демократик ислоҳотларнинг такдири хавф остида қолди. Марказнинг тала-би б-н мамлакатда сунъий равишда социалистик қайта қуришларни амалга оширишга киришилди. Республика-даги бу кескин сиёсий вазият қуролли мухолифат ҳаракатининг кучайишида ҳам ўз ифодасини топди.
Бухорода амир ҳокимияти ағдариб ташланган дастлабки ҳафталардаёқ мам-лакатнинг ғарбий, марказий ва шар-қий қисмларида қизил армиянинг бос-қинчилик сиёсати ва большевиклар зулмига қарши истиқлолчилик ҳарака-ти бошланган эди.
Бухоро республикасидаги иқтисодий сиёсат ва хўжалик соҳасидаги ислоҳот-лар зиддиятли тарзда кечди. Бухоро инқилобий қўмитасининг 1921 й. 5 янв. даги декрета ҳамма ерларни умумхалқ мулки деб эълон қидди. Вақф ерлари тугатидди, айрим тоифадаги хўжалик-ларнинг чорва моллари ва мулклари мусодара қилинди. Суғориш тизими издан чиқци, экин майдонлари қисқа-риб, чорва молларининг сони камайиб кетди. Шу б-н бир вактда кўплаб ижо-бий ишлар ҳам амалга оширилди. 1921 й. кузида ерни тортиб олиш бекор қилинди. Бухоро МИКнинг умумий афв тўғрисидаги 1922 й. 25 май декрета вақ-фларни тугатишни тўхтатиш, қозихо-налар ишини, шариат кўрсатмалари-ни тиклаш ва б.ни эълон қилди. Уша йилнинг нояб.да янги иқтисодий сиёсат (НЭП)га ўтиш эълон этилди. Бухоро давлат банки тузилиб, пул ислоҳо-ти амалга оширилди. Деҳқонларни мод-дий рағбатлантириш чоралари кўрил-ди. Бу қ.х.ни барқарор ривожланишига олиб келди. 1923 й. суғориладиган ер-лар майдони 1913 й.даги даражага яқинлашиб қолди (92,3%). Т. й. тикла-ниб, з-д ва ф-калар қайтадан ишга туш-ди. Бу пайтга келиб Бухоро республи-касида 19 та корхона, 500 дан ортиқ бозор ишлаб турди, хусусий сармоя 12000 савдогарлар маблағидан иборат бўлди. 1923 й. 4 та аралаш акционерлик жамияти, 30 та йирик савдо фирмала-ри фаолият кўрсатаётган эди. Давлат савдоси ва кооперациясига берилган ёрдам ўз самарасини кўрсатди.
1923 й. март ойида Туркистон, Бухоро ва Хоразм иқтисодий жиҳатдан бирлаштирилди ва уни бошқариш учун Ўрта Осиё Иқтисодий Кенгаши (Средаз ЭКОСО) тузилди. Ф.Хўжаев Ўрта Осиёнинг иқтисодий жиҳатдан бирлашуви тўғрисидаги фикрни бо-шида қўллаб-қувватламади. Чунки у иқтисодий сиёсатни ишлаб чиқиш, ҳатто минтақа халқ хўжалиги истиқ-боллари тўғрисида қарор қабул қилишгача бўлган барча ишлар Мар-каз қўлига ўтаётганлигини энг авва-ло сезган ва бу сиёсатнинг машъум оқибатларини чуқур тушунган арбоб эди. Ўзи кучли иқтисодчи бўлган Ф. Хўжаев Бухоро томонидан Россия ва Туркистонга етказиб бериладиган молларга аниқ товар эквиваленти белгилаш зарурлиги тўғрисида ай-ниқса ташвишланиб гапирар эди. Бухоро ҳудудида жойлашган Россия қўшинлари Бухоро давлатининг озиқ-овқати ва ем-хашаги б-н таъ-минланар эди. Ҳукумат бошлиғи Ф. Хўжаев Россия қўшинлари сонини

15000 кишигача қисқартириш тўғри-сидаги масалани Москва олдига бир неча марта қўйди.
Бухоро Совет Социалистах Респуб-ликаси. (БССР). 1924 й. 18-20 сент.да Бутун Бухоро халқ вакилларининг 5-қурултойи бўлиб ўтди. Қурултой 19 сент.да БХСРни Бухоро Совет Соци-алистик Республикасига айлантириш тўғрисида қарор қабул қилди. БССРнинг тузилиши юқоридан туриб сунъий тарзда амалга оширилган ҳоди-са эди. Натижада тарақкиётнинг демок-ратик йўли инкор қилиниб, социали-стик йўналиш танланди. Марказдаги большевик раҳбарларининг Бухоро ва Хоразм халқ республикаларини соци-алистик республикага айлантиришдан кўзда тутган асосий мақсадлари маҳал-лий халқларни тезроқ советлаштириш ва руслаштириш, уларнинг онгига коммунизм мафкурасини сингдириш эди. Шарқда «социализмнинг порлоқ ғалабаси»ни таъминлаш учун бу жуда зарур эди.
Қурултойда Ф. Хўжаев ҳукуматнинг иши тўғрисида ҳисобот берди ва «Ўрта Осиёнинг миллий давлат чегаралани-ши тўғрисида» маъруза қилди.
Қурултой қатнашчилари халқ ҳуку-матининг 4 йиллик иш фаолияти якун-ларини чиқариб, Ўрта Осиёда миллий республикалар тузиш зарурлигини ёклашди. 1924 й. 18 нояб.да Туркистон АССР, Бухоро ССР ва Хоразм ССР МИКлари қўшма қарор қабул қилди-лар ва шу қарорга биноан ўз ваколат-ларини Узбекистон- ССР Советлари-нинг Таъсис қурултойига қадар иш кўриб келган Файзулла Хўжаев раис-лигида янги ташкил этилган Ўзбекис-тон ССР Муваққат инқилобий коми-тетига топширдилар. Шундай қилиб, Ўрта Осиё республикаларининг мил-лий-ҳудудий чегараланиши деб атал-миш тадбир асосида 1924 й. нояб. ойи охирида Бухоро ССР тугатилиб, унинг ҳудуди янги ташкил этилган Ўзбекис-тон ССР, Туркманистон ССР ва То-жикистон АССР (1929 й.дан Тожикис-тон ССР)га киритилди.
Ад.: Хўжаев Ф., Бухоро инқилобининг тарихига материаллар, Т., 1926, 1997; Сад-риддин Линий, Бухоро инқилоби тари-хи учун материаллар, М., 1926; Фитрат, Амир Олимхоннинг ҳукмронлик даври, Т., 1992;Амир Саййид Олимхон, Бухоро халқининг ҳасрати тарихи, Т., 1991; Ишанов А. И., Бухарская Народная Советская Республика, Т., 1969; Узбекистон тарихи (1917-1993), Т., 1994; Узбекистон тарихининг долзарб муаммоларига янги чиз-гилар, Т., 1999; Ўзбекистоннинг янги тарихи. 2-китоб. Узбекистон совет мустамлакачи-лиги даврида, Т., 2000; Қосимов Ф., Бухоро республикаси тарихшунослиги, Бу-
хоро, 1996; Бухоро: тарих саҳифалари, Бухоро, 1999; Ражабов  Қ., Мустақил Туркистон фикри учун мужодалалар, Т., 2000. Қаҳрамон Ражабов.
БУХОРО ХОНЛИГИ (амирлиги) — узбек давлатчилиги тизимидаги хон-ликлардан бири (16—20-а. бошлари). 1533 й.гача мамлакат маркази Самарканд бўлган. Убайдуллахон даврида (1533—39) пойтахт Бухорога кўчирил-ган ва хонлик Б. х. номини олган. 1510 й. Марв ёнида Шайбонийхон шоҳ Ис-моил I Сафавий қўшинларидан енги-либ ҳалок бўлгандан кейин Мовароун-нахр темурийлардан Заҳириддин Му-ҳаммад Бобур қўлига ўтади. Лекин, кўп ўтмай шайбонийлар яна Мовароуннаҳр-ни эгаллаганлар. Шу вақтдан бошлаб Мовароуннахр бутунлай шайбонийлар-га тобе бўлган. Ўша вақтларда хонлик-ка ҳоз. Узбекистон ва Тожикистоннинг катта қисми, Балх ва Бадахшон кир-ган. Убайдуллахон вафотидан кейин Б. х. майда бўлакларга бўлиниб кетган. Бухорода Убайдуллахоннинг ўғли Аб-дулазизхон, Самарқандда эса Кўчкунчи-хоннинг утиАбдуллатифхонщстак?1л-лик эълон қилган. Балх ва Бадахшонда шайбонийлардан Пирмуҳаммадхон му-стақил ҳукмронлик қилган. Шу йилла-ри шайбоний султонлари ва маҳаллий мулқдорларнинг ҳокимият учун кура-ши кучайган. Тошкент ва Туркистонда Наврўз Аҳмадхон (Бароқхон), Кармана ва Миёнқолда Искандархон, Балхда Пирмуҳаммадхон ва б. кичик-кичик \укмдорлар мустақил бўлиб олганлар. 1551—56 й.ларда шайбонийлар ўртаси-даги Мовароуннахр учун курашда Ис-кандархоннинг ўғли Абдуллахон ғолиб чиқиб, Б. х.да ўз ҳокимиятини ўрнат-ган. 1557 й.дан бошлаб Бухоро узил-кесил хонлик пойтахтига айланган. Искандархон (1563—83) ва унинг ўғли Абдуллахон //даврида Б. х.нинг сиёсий мавқеи ортган. Абдуллахон II Балх (1573), Самарканд (1578), Тошкент (1582), Фарғона (1583), Бадахшон (1584), Кўлоб (1585), Хуросон (1588), Хоразм (1595—96) устидан ўз ҳукмронлигини ўрнатган; марказий давлат бошқарув девонини мустаҳкамлаган. Шундай қилиб 16-а. охирига келиб Б. х. марказ-лашган улкан давлатга айланган. Шарқ-да Қашқар б-н чегарадош бўлган, ғар-бий чеккаси Орол ва Каспий денгизи соҳилларигача бориб туташган. Хонлик-нинг шим.даги чегаралари Туркистон ва Сайрамгача етиб, жан.да Хуросон-нинг шарқий қисмини ўз ичига олган. Шайбонийлар ҳукмронлиги йилла-рида, айниқса Абдуллахон II замони-да Б. х.да деҳқончилик, ҳунармандчи-лик, савдо-сотиқ ривожланган, мада-
ний ҳаёт анча юксалган. Жуда куп су-ғориш иншоотлари: Абдуллахон банды, Туятортар канали, Оқчопсой тўғони ва сув омбори, Вахшдан чиқарилган кўп-лаб ариқдарнинг қурилиши деҳқончи-ликни ривожлантирди. Бу вақтларда Б. х.да буғдойнинг 10 хил тури, сули, қўноқ, жўхори, мош, нўхат, макка-жўхори, ловия, шоли, пахта, кунжут, беда, арпа, сабзавот ва полиз экинла-ри экилган, боғдорчилик, чорвачилик ва ипакчилик ривожланган. Самарканд, Бухоро, Марғилон, Хўжанд, Андижон, Тошкент, Жиззах, Ўратепа, Шахри-сабз ва б. йирик шаҳарларда ҳунарманд-чилик тарақкий қилган. Самарканд қози калонининг ҳужжатларидан маълум бўлишича, 16-а.да Самарқандда ҳунар-нинг 61 тури мавжуд бўлган. Моваро-уннаҳрлик косиблар зўр санъат б-н тур-ли-туман металл буюмлар, ип ва ипак матолар, аъло навли қоғозлар ишлаб чиқарганлар. Бухоро ш. бир мунча кен-гайтирилган, девор ва ҳарбий истеҳ-комлар қайтадан қурилган. Шаҳарда мадрасалар, хонақоҳ ва карвонсарой-лар, янги расталар барпо қилинган. Шаҳарлар ўртасидаги савдо йўлларида тим (Абдуллахон тими), кўчалар чор-раҳаси устига гумбазтоқлар, ҳаммом-лар, карвон йўлларида сардобалар, карвонсаройлар, кўприклар қурилган. Шайбонийлар замонида Б. х.нингҲин-дистон, Туркия, Россия б-н савдо ва дипломатик муносабатлари ривожланган. Тарихий манбалардан маълум бўли-шича, 1572—78 й.лари Ҳиндистонда Бухоро хонининг элчилари, Бухорода эса Ҳиндистон подшоҳи Акбарнтт элчилари бўлган. Абдуллахон даврида бошланган ички сиёсий низолар нати-жасида 1598 й.да Абдуллахоннинг ўзи ва шу йилда унинг ўғли Абдулмўмин ўлдирилган. Тахтга Пирмуҳаммадхон II чиққан. Аммо унинг ҳукмронлиги ҳам узоққа бормай, 1601 й. тахтдан ағдарил-ган. Шу б-н қарийб 100 й. ҳукм сурган шайбонийлар сулоласи барҳам топиб, Мовароуннахрда Жўжихон наслидан бўлган аштархонжлар (жонийлар) сулоласи ҳукмронлиги бошланган.
Аштархонийлар даврида хонликда сиёсий низо ва бебошликлар деярли тўхтамаган. Дастлаб асли аштархонлик, Бухорода қўним топган шаҳзода Жо-нибекнинг ўғли Боқи Муҳаммад (1601— 05), сўнгра унинг укаси Вали Муҳам-мад (1605—11) тахтга ўтқазилган. Имом-қулихон даврида (1611—42) қозоқ бий-лари ва б. кўчманчиларнинг Бухоро хонлиги ер лари га талончилик юриш-лари кучайган. Чунончи Имомқулихон 1612 й. Тошкентни эгаллаб, ўғли Ис-кандарни   ҳоким   этиб   тайинлайди,

аммо шаҳарда қўзғолон кўтарилиб Ис-кандар ўддирилади. Имомқулихон Тош-кент аҳолисини шафқатсиз қирғин қилиб шаҳарни яна хонликка қўшиб олади. Унинг даврида хонлик анча мус-таҳкамланади. Имомқулихон кўр бўлиб қолгач, тахтни эгаллаган укаси Надр Муҳаммадхон (1642—45) ҳам шафқат-сизлиги ва золимлиги б-н норозилик чиқаради. Натижада мухолиф кучлар тазйиқи б-н тахтдан воз кечади. Ҳоки-мият унинг ўғли Абдулазиз II (1645— 81) қўлига ўтади. У марказий ҳокими-ятни мустаҳкамлашга ҳаракат қилади, лекин тобора кучайиб бораётган тар-қрқликни бартараф қилолмайди. Бу вақтда Эрон шоҳи Аббос /Балхни эгал-лайди, кейинроқ Балх Эрондан қайта-риб олинган. Абдулазиз II б-н унинг укаси Субҳонқулихон ўртасида ҳокими-ятучун кураш бошланади. Аштархоний-лар ҳукмронлиги йилларида Хива хони Абулғозий Баҳодирхон ва ундан кейин ўғли Анушахон Бухоро ва Самарқанд атрофига тез-тез ҳужум қилиб турган. Тахтни эгаллаб олган Субҳонқулихон (1681 — 1702) ўз рақибларига қарши шафқатсиз курашган. У Балх ва Хуро-сонга ҳарбий юришлар қилган. Унинг ўғли Убайдуллахон (1702—11) ҳукмрон-
лиги даврида Балх, Термиз, Шаҳри-сабз ҳокимлари мустақил бўлиб олишга ҳаракат қилганлар. Хон уларга қарши ҳарбий юришлар қилишга мажбур бўл-ган. Самарканд ва Ҳисорда бош кўтар-ган қабилаларга қарши қўшин юбор-ган. Ўзаро бетўхтов урушлар, ҳарбий юришлардан кейин хазина бўшаб, иқтисодий аҳвол мушкуллашган. 1708— 09 й.ларда ўтказилган пул ислоҳоти натижасида пул қиймати тўрт марта тушиб кетган. Ислоҳотдан зарар кўрган аҳоли ғалаён кўтарган, бироқ қўзғолон шафқатсизларча бостирилган. Хонлик-да сиёсий ва иқтисодий аҳволнинг ёмонлашиши ички зиддиятларни ку-чайтириб юборади. Айрим нуфузли амирлар уюштирган фитна натижасида Убайдуллахон 1711 й. да ўлдирилади. Тахтга марҳум хоннинг укаси Абулфайз-хон (1711—47) номигагина хон қилиб ўтқазилади. Ҳокимиятдаги муҳим лаво-зимлар нуфузли амирлар қўлига ўтиб қолади. Марказий ҳокимият заифлаш-гач, 1711 й.да Балх, 1723 й.да Самарканд вилояти Б. х.дан ажралиб чиқади. 1720 й.ларда Тошкент вилоятини қал-моқлар босиб олади. Шу аснода Хива хони Шерғозихон ҳам Б.х.га даъвогар бўлади, аммо унинг ҳаракатлари сама-
расиз якунланади. 1723 й.да қалмоқлар қозоқ даштларига бостириб кириб қозоқларни Мовароуннаҳрга қочишга мажбур қилган. Қозоқлар чорва молла-ри б-н Зарафшон водийсига кириб боғ ва экинзорларни пайҳон қилганлар. Б. х.да иқтисодий ва сиёсий танглик ку-чая бориб хонлик таназзулга юз тут-ган. Мовароуннаҳр парчаланиб, учта хонликка (Бухоро, Қўқон ва Хива) бўлиниб кетган. Бундан фойдаланган Эрон ҳукмдори Нодиршох 1740 й. ба-ҳорида Балхни эгаллади ва ўша йили кузда катта қўшин б-н Амударёдан ўтиб Б. х.ни бўйсундиради. У манғит қабиласидан бўлган Муҳаммад Ҳаким оталиқни ишончли вакили сифатида тахтга ўтқазади. Абулфайзхоннинг ну-фузи пасайиб кетади. Хонлик Нодир-шоҳнинг ўлимидан кейин (1747) Эронга тобелиқдан қутулиб, ўз мус-тақиллигини тиклади. 1747 й.да отаси ўрнига оталиқ тайинланган Муҳаммад Рахим бошлиқ фитначилар Абулфайз-хонни ўлдирдилар. Бундан норози бўлган вилоят ҳокимлари исён кўтар-дилар. Қўзғолонлар шафқатсиз бости-рилгач, Муҳаммад Раҳим аркони дав-лат ва руҳонийлар фатвоси б-н 1753 й.да Бухоро тахтини эгаллади ва ўзи-

ни «амир» деб эълон қилди. Шундан кейин аштархонийлар сулоласи барҳ-ам топиб манғитлар сулоласи ҳукм-ронлиги бошланди.
Бухоро амирлиги. Муҳаммад Раҳим вақтида (1753—58) Бухоро амирлиги-га қарашли ерлар анча қисқарган. Унинг таркибига Бухоро, Самарқанд, Миён-қол, Кармана, Қарши, Ғузор, Карки, Чоржўй, Шаҳрисабз вилоятлари ки-риб, Тошкент ва Фарғона вилоятлари хонлик тасарруфидан чиқиб кетган. До-ниёлбий оталиқ вақтида (1758—85) ҳам ўзаро урушлар давом этиб, Кармана, Ўратепа, Нурота, Шеробод, Бойсун ва б. жойларда маҳаллий кучлар бош кўта-риб, пойтахт измидан чиқишга ҳара-кат қилганлар. Дониёлбийнинг катта ўғли Шоҳмурод ҳукмронлиги даври (1785— 1800)да Дониёлбий жорий эт-ган солиқлардан бир қанчаси бекор қилинди, иқтисодий ҳаёт бирмунча яхшиланди. Руҳонийларнинг мавқеи ошди. Манғитлар сулоласи марказий ҳокимиятни мустаҳкамлашга қанчалик уринмасин, вилоят ҳокимларининг му-стақилликка интилиши давом этавер-ди. Айниқса Бухорога мухолиф бўлган Шаҳрисабз ва Китоб беклари б-н ку-раш шиддатли бўдди. Фақат 1853 й.да-гина бу бекликларни Бухорога бўйсун-диришга муваффақ бўлинди. Амир Ҳай-дар даври (1800—26) ҳам ички ва ташки урушлардан холи бўлмади. Айниқса Ўратепа бир неча марта қўлдан-қўлга ўтиб турди. 19-а. 1-чора-гида Бухоро б-н Хива ва Қўқон хон-ликлари ўртасида Ўрта Осиёда устун-ликка эришиш учун қирғин-барот ва талон-тарож урушлари бўлди. Тошкент, Туркистон, Чимкент ва уларнинг ат-рофи Қўқон хонлиги тасарруфига ўтди. 1825 й.да Хива хонлиги Бухорога қарашли Марвни эгаллади. Тўхтовсиз урушлар, солиқлар миқдорининг ор-тиши қўзғолонларга, жумладан 1821— 25 й.ларда Бухоро ва Самарқанд ора-лиғида истиқомат қилувчи хитой-қип-чоқ қабилалари қўзғолонига сабаб бўлди (қ. Миёнқол кўзюлони). Амир Ҳай-дарнинг вориси Насруллахон (1827—60) амирлик ерларини кенгайтиришга му-ваффақ бўлди. У тахтга даъвогар бўлиш мумкин бўлган барча шахсларни қириб ташлади. Насруллахон 1839, 1841 ва 1858 й.ларда Қўқон хонлигига бости-риб келиб, аҳолини қирғин қилди ва бойликларини талади. 1842 ва 1843 й.ларда Бухоро б-н Хива хонликлари ўртасида ҳарбий тўқнашувлар бўлди.
Подшо Россияси Ўрта Осиёни мол сотиш бозори, хом ашё манбаи деб би-лар эди. 1866 й. рус қўшинлари Бухоро амирлиги чегараларига бостириб кир-
ди ва Хўжанд (24 май), Ўратепа (2 окт.), Жиззах (18 окт.) шаҳарларини ишғол қилди. Истило этилган ерларни бошқариш учун 1867 й. Туркистон генерал-губернатбрлиги ташкил этилди. 1868 й. 2 май куни генерал Кауфман бошчилигидаги рус қўшинлари Самар-қандни ишғол қилди. Июнь ой и да Бухоро амири Музаффар қўшинлари-га Зирабулоқ яқинида сўнгги қатъий зарба беридди. Амир генерал-губерна-торга мурожаат қилиб, сулҳ тузишни сўради. 1868 й. 23 июнида икки ўртада шартнома имзоланди. Рус қўшинлари босиб олган ерлар подшо Россияси их-тиёрига ўтди; Бухоро амирлиги муста-қил ташқи сиёсат юргизишдан маҳрум бўлди; амир рус подшосига 500 минг сўм товон тўлади. 1873 й. 28 сент.да мазкур шартномага қўшимчалар кири-тилиб, амирликнинг Россияга қарам-лиги янада кучайди. Натижада амирлик ерларининг учдан бир қисми подшо Россияси ихтиёрига ўтди; Хўжанд, Ўратепа, Панжикент, Самарқанд ва Каттақўрғон ш.ларидан тортиб Зира-булоққача бўлган ерлар, Шарқий Бу-хорода эса Шуғнон, Воҳон, Рўшон вилоятлари, айниқса Зарафшон дарёси юқори ҳавзасининг қўлдан кетиши амирликдаги халқларни асосий ҳаёт манбаи — сувдан маҳрум этди, бу ҳол Бухоро амирлигини Россияга иқгисо-дий жиҳатдан қарамлигини янада оширди.
Бухоро амири ҳуқуқий жиҳатдан мус-тақил ҳукмдор саналса ҳам, ҳақиқатда рус подшосига қарам эди. Амир ва унинг амалдорларига қарши халқ ҳара-катлари подшо Россияси қўшинлари ёрдамида бостирилар эди. Амир Абдул-ахад рус подшосининг генерал-адъю-танти ҳисобланган. Унинг даврида рус маъмурлари амирликда катта имтиёз-ларга эга бўлган. Амирлик ерларидан ўтган т. й. бўйларига рус аҳолиси кел-тирилиб жойлаштирилди. Бухоро-Афго-нистон чегарасининг муҳофазаси б-н ҳам рус қўшинлари шуғулланган. Бухоро амирлигининг подшо Россиясига тобелиги амир Олимхон замонида (1910—20) янада ортди. Амирликда ет-тита рус хусусий банкининг шуъбаси иш олиб борарди. 1-жаҳон уруши бош-ланиши б-н амирлик аҳолисининг аҳво-ли янада оғирлашди. Худди шу даврга келиб жадидлик ҳаракати асосида ёш бу-хороликлар партияси фаолияти кучайди. 1917 й. Февраль инқилоби муносабати б-н бу партия амирликни подшо Россияси бўйинтуруғидан қутқазиш, баъ-зи ислоҳотлар ўтказиш ишига кириш-ди. Ёш бухороликлар рус большевикла-ри б-н ҳамкорликда 1918 й. мартида
амир ҳукуматини ағдаришга уриндилар. Ammo бу ҳаракат муваффақиятсизлик-ка учради. 1920 й. 2 сент.да Бухоро бос-қини натижасида амирлик тугатилди.
Б. х.да давлатни бошқариш бошқа хонликлардан деярли фарқ қил-маган. 16—17-а.ларда оталиқ лавозими-даги шахс хоннинг ўнг қўли ҳисобла-ниб, у бутун мамлакатни бошқарган. Нақиб ҳарбий ишлар ва ташқи сиёсат б-н шуғулланган. Вақф ерларни назо-рат қилиш садрлар зиммасига юклатил-ган. Шунингдек, қўшин учун алоҳида қози (қозиаскар) тайинланган. Қонун-шуносликка ва умуман шариатга доир муҳим масалани ечиш ва ҳаётга татбиқ этиш аьлам зиммасида бўлган. Девонбе-ги оталиқ мансабидан кейин турган. У уруш ва сулҳ ишлари, айрим вилоят бошлиқларини тайинлаш ва б. масала-лар б-н шуғулланган. Ларвоначи хон ёрлиқларини топшириш ва ҳарбий қисм-ларга бошчилик қилиш каби вазифа-ларни адо этган. Шунингдек, хонлик-да ясовул, эшикоғабоши, мирохур, шиғо-вул, амири лашкар, тўпчибоши, мирза-боши, хазиначи, меҳтар, мироб, кушбеги ва б. лавозимлар бор эди. Манғитлар сулоласи даврида ҳам мустабид ҳокими-ят шакли мавжуд бўлиб, амир ҳуқуқи чегараланмаган олий ҳукмдор эди. Ижро этувчи ҳокимиятни бош вазир — қушбеги бошқарган. У хон б-н ба-маслаҳат иш юритган. Жамият ҳаёти шариат қонунларига асосланган. Мам-лакат мураккаб давлат аппарати орқа-ли идора қилинган. Мае, молия ишлари девонбегийи калонга, давлат хавф-сизлиги кўкалтошга, ички тартибни сақлаш ва назорат қилиб туриш раисп топширилган. Бухоро қози калони ҳузу-рида аълам ва 12 муфтийаян иборат ривоятлар тузувчи муфтийлар девони бўлган. Амирликда мусулмон руҳоний-лари юқори мавқега эга эди. Улар кат-та ерларга эгалик қиларди. Шайхулис-лом бош руҳоний ва адлия ишларининг сардори ҳисобланган. У жамият маъна-вий ҳаётини бошқарган. Суд ҳокимия-ти руҳонийлар қўлида бўлган. Барча қозилар қози калонга бўйсунган. Давлат бошқарувида у ёки бу лавозим ва-зифасига қараб ўзгариб турган. Хонлик-да ўртаасрчилик бошқарув тизимининг узоқ сақланиши тараққиёт ва қўшин куч-қудратига салбий таъсир кўрсатган. Қўшинда дастлаб мисдан, 19-а. бошла-рида чўяндан қуйилган бир неча тўп бўлган. Сарбозлар ўқ-ёй, найза, қилич, ойболта каби ибтидоий қуроллар б-н қуролланган. Хонликда қўшин асосан отликлардан ташкил топган. 18-а. охи-ридаги маълумотга кўра, хон 10 минг кишилик қўшин тўплаш имконига эга

бўлган. 19-а. 30-й.ларида ёлланма аскар-лар сони 19 минг киши бўлиб, улар хизматини турли шаҳар ва ҳарбий ис-теҳкомларда ўтаганлар. 19-а. ўрталарида ҳарбий қисмлар, шунингдек тўп ва мил-тиқлар сони ортган. Умумий қўмондон-лик амири лашкар зиммасида бўлган. Умуман хонликда қўшин ҳар жиҳатдан замон талабидан анча орқада эди.
Мамлакат иқтисодий ҳаётида деҳ-қончилик, хунармандчилик, ички ва таш-қи савдо асосий ўринни эгаллаган. Ички низолар бўлиб туришига кара-май иқтисодиётнинг бу соҳалари ри-вожланишда давом этди. Деҳқончилик суғориш б-н бевосита боғлиқ бўлган. Суғориш тармоқлари Зарафшон ва Амударёдан чиқарилган. Абдуллахон II нинг 1583 й.да Нурота тоғлари шим. ён бағирларидаги Эски Оқчоб қишлоғи яқинида қурдирган сув омбори қоддиқ-лари ҳозиргача сақланган. Шунингдек, Зарафшон дарёсида Пули Кармана, Пули Меҳтар Қосим ва Пули Чаҳор-минор каби сув тақсимлагичлар қурил-ган. Зарафшондан Жиззахга Туятортар ариғи чиқарилган. Суғориш тармоқла-ри амир Шоҳмурод ва амир Ҳайдар даврларида ҳам анча кўпайди, кўчман-чиларнинг ўтроқлашуви кучайди.
Хонликда ер эгалигининг асосан 3 тури — амлок (амир .бошчилигидаги мулкдорлар гуруҳи ихтиёридаги ерлар), мулк (хусусий ер эгаларига қарашли) ва вақф (мусулмон руҳрнийлари, Мадраса, масжид ва мозорларга қарашли) ерлари мавжуд бўлган. Хонликда деҳ-қонлар ерни асосан, ижарага олиб иш-лар эди. Солиқ тури ва тўловларнинг кўплигидан, бегор мажбуриятидан бе-зор бўлган меҳнаткаш халқ тез-тез ғала-ён қилиб турарди. Деҳқончиликда асосан ғалла, пахта экилган. Ипакчилик кўпроқ Зарафшон водийсида ривож-лаиган. Чорвачиликда от, туя, қорамол, қўй боқилган. Ҳунармандчиликнинг кўп турлари равнақ топган. Хусусан, тўқимачилик, тикувчилик, мисгарлик, заргарлик буюмлари хонликдан таш-қарида ҳам харидоргир бўлган. Шаҳар ва йирик қишлоклар аҳолисининг та-лай қисмини ҳунармандлар ташкил этар эди. Тўқимачилик маҳсулотлари Яқин Шарқ (мае, Зандана қишлоғида тўқилган занданийчи матоси бутун Шарқда машҳур бўлган) мамлакатла-рига чиқарилган. Ҳаётни тебратувчи бу икки йўналиш ички ва ташқи савдо такдирини ҳам белгилаган. Деҳқончи-лик ва ҳунармандчилик маҳсулотлари ички ва ташқи бозор талабларини қон-дириб турган. Хонликлар ўртасида савдо узлуксиз давом этган. Айниқса Бу-хоро ш. Ўрта Осиёнинг энг йирик сав-

до маркази сифатида машҳур бўлиб, кўплаб карвонсаройларга ва савдо ра-сталарига эга бўлган.
Бухоро ислом дини марказларидан бири сифатида машҳур эди: Абдулазиз-хон ва Абдуллахон саройида бадиий безакли нодир асарлар тўпланган ку-тубхона мавжуд бўлган. Бу ерда моҳир хаттотлар ва миниатюрачи рассомлар ишлаб, қўлёзма, адабиёт, тарих ва б. фанлар соҳасида яратилган асарларни кўчириш, безаш ва китоб ҳолига кел-тириш б-н машғул бўлганлар.
Маданияти. Шайбонийлардаври-да, айниқса улардан Убайдуллахон ва Абдуллахон II ҳукмронлик қилган йил-ларда Б. х. иктисодий ва маданий ҳаёти-да бирмунча ўзгаришлар рўй берди. Ҳунармандчилик тараққий этди: темир ва чўян қуйиш, қурол-яроғ, мис ва жез идишлар ясаш, тўқимачилик, қоғоз, совун и.ч. йўлга қўйилди. Адабиёт, тарих, таржимонлик, луғатчилик, меъ-морлик, наққошлик, тасвирий санъат ва б. равнақ топди: «Музаккир ул-аҳбоб» (Ҳасанхожа Нисорий), «Тазкират уш-шуаро» (Мутрибий), «Шайбонийнома» (Муҳаммад Солиҳ), «Зубдат ул-асрор» (Абдулла ибн Муҳаммад), «Абдуллано-ма» (Ҳофиз Таниш Бухорий), «Бадоеъ ул-вақоеъ» (Зайниддин Восифий) каби йирик адабий ва тарихий асарлар яра-тилди, луғатлар тузилди (Амин Аҳмад Розий — «Ҳафт иклим» ва б.), Раши-дуддин Фазлуллоҳ («Жомеъ ат-таво-рих») ва Шарафиддин Али Яздий («За-фарнома»)нинг тарихий асарлари узбек тилига таржима қилинди. Мусиқа, хат-тотлик (Кавкабий Нажмиддин Бухорий, Мир Али Ҳиравий, Аҳмад Ҳусай-ний, Мир Ҳусайн ал-Ҳусайний, Сул-тон Али Машҳадий, Дўстмуҳаммад Бухорий, Маҳмуд ибн Исҳоқ аш-Ши-ҳобий ва б.) юқори даражада ривож-ланди. Тасвирий санъат юксалиб, Бу-хоро миниатюра мактаби вужудга кел-ди. Кутубхоначилик (Абдулазизхон, Абдуллахон II кутубхоналари ва б.), китоб безаш ва муқовачилик ривожлан-ди. Тиббиёт илми тараққий этди (Му-ҳаммад Ҳусайн ибн ал-Мироқий Са-марқандий, Шоҳ Али ибн Сулаймон, Султон Али ва б.), йирик шаҳарларда шифохона (дор уш-шифо)лар ташкил қилинди. Бу даврда меъморлик юксак даражага кўтарилди — Шайбонийхон мадрасаси, Мир Араб мадрасаси, Абдуллахон мадрасаси, Кўкалдош мадрасаси ва б., Масжиди калон ва б. Говкушон маж-муаси ва б. карвонсаройлар, Тими калон ва б. расталар, Абдуллахон банди, Зарафшон сув айирғичи ва б. кўприк ва сув омборлари қурилди, ариқ, ка-наллар қазилди, сардоба ва ҳаммом-
лар солинди, Бухоро ш. янги мудофаа девори б-н ўралди. Қабр тоши (Шайбонийхон, Абусаидхон қабр тошлари ва б.) ясаш бадиий даражага етди. Таъ-лим-тарбияга эътибор кучайди, ҳар бир маҳаллада мактаб очилди, баъзи хона-донларда уй таълими жорий этилди. Бо-лалар олти ёшдан ўқишга қабул қили-"Надиган бўлди. Мадрасаларда илоҳиёт-дан ташқари риёзиёт, фароиз, ҳанда-са, фиқҳ, шеър санъати, мантиқ, мусиқа, хаттотлик ва б. фанлар ўқитидди.
Аштархонийлар давридаги муттасил уруш ҳаракатлари маданий ҳаёт тарақ-қиётига катта тўсқин бўлди. Диний зўравонлик кучайди, дунёвий фанлар ўрнини ислом ақидалари эгаллай бош-лади. Лекин шунга қарамай адабиёт, санъат ва б. соҳаларда бир қанча истеъ-додли олимлар (мусиқада Дарвишали Чангий ва б.) етишиб чиқди. Адабий, тарихий асарлар — «Ҳайвоннома» (Сайд Насафий). «Баҳр ул-асрор» (Маҳмуд ибн Вали), «Убайдулланома» (Муҳам-мад Амин Бухорий), «Тарихи Абулфай-зхон» (Абдурраҳмон Толеъ), «Муҳит ут-таворих» (Муҳаммадамин ибн Муҳам-мадзамон Бухорий), «Субҳонқулихон тўғрисида ҳажвия» (Турди) ва б. Тиббиёт ва меъморлик бир оз тараққий этди: аштархонийлардан Субҳонқули-хон Бухорода махсус шифохона ҳамда тиббиёт кутубхонаси қурдирди. Ҳаша-матли бинолар (Шердор мадрасаси, Тил-лакори мадрасаси, Абдулазизхон мадрасаси, Нодир девонбеги мадрасаси, Боло-ҳовуз масжиди ва б.) бунёд этилди. Мактаб ва мадрасаларда асосан диний фанлар, қисман адабиёт (Навоий, Фу-зулий, Ҳофиз, Бедил ва б.) ўқитилди.
Манғитлар ҳукмронлиги даврида маданий ҳаёт паст даражада бўлиб, ҳукм-рон табақалар халқни жаҳолатда сақ-лашга ҳаракат қилар, бадиий ижодда мадҳиябозлик ва таркидунёчилик мав-зуи ҳукмрон эди. 18-а. 2-ярми ва 20-а. бошларида «Туҳфаи хоний» (Муҳаммад Вафо Карминагий), «Тож ут-таворих» (Муҳаммад Шариф), «Фатҳномаи сул-тоний» (Муҳаммад Миролим Бухорий), «Манғит хонлари тарихи» (Мирзо Аб-дулазим Сомий), «Наводир ул-вақоеъ», «Таржимаи аҳволи амирони Бухоро» (Аҳмад Дониш) каби тарихий-бадиий асарлар яратилди. «Тўтинома», «Чор дарвеш», «Юсуф ва Зулайҳо», «Тоҳир ва Зуҳра», «Бўз ўғлон», «Юсуф ва Аҳмад», «Гўрўғли» туркумидаги дос-тонлар халқ орасида кенг тарқалди. Халқ санъати турлари — қизиқчилик, фонус хаёл, дорбозлик ва б. тараққий этди, мусиқа оммавий санъатга айлан-ди, тасвирий санъат ривожланди (Аб-дулхолиқ Махдум ва б.). Йирик иншо-

отлар — Шайх Жалол дарвозаси ва хо-нақоҳи (18-а. 2-ярми), Домулло Тур-сунжон мадрасаси (1796—97), Халифа Худойдод ансамбли (1777—1855), Чор-минор (1807), Амир мадрасаси (20-а. бошлари), Ситораи Моҳи Хоса (19— 20-а. бошлари) ва б. қурилди., Б.х. Россия вассалига айлантирилгач, қулчи-лик тугатилди, касалхона, дорихона-лар, янги усулдаги рус-тузем мактаб-лари очилди, Каттақўрғондан Бухорога телеграф ўтказилди, Бухоро т. й. ва Амударёга темир кўприк қурилди. Меъ-морликда миллим ва европача услуб-лар уйғунлашиб кетди: мае, 1888 й. қурилган Янги Бухоро (ҳоз. Когон)да-ги савдо ва банк муассасаларининг бинолари, амирнинг янги саройи, Бу-хородаги т. й. вокзали ва б.
/4й..Ҳофиз Таниш Бухорий, Аб-дулланома, 1—2 ж.лар, Т., 1999, 2000; Мир Мухаммад Амин-и Бухари, Убай-дулла-наме, Т., 1957; Абдурахман Тали, История Абулфейз-хана, Т., 1959; Мирза Абдал-Азим Сами, Тарих-салатин-и мангитийа-и Бухара, М., 1962; Ўзбекистоннинг янги тарихи. 1-китоб. Тур-кистон чор Россияси мустамлакачилиги даврида, Т., 2000; Ўзбекистон тарихи: дав-лат ва жамият тараққиёти, 1-қисм, Т., 2000.
Ҳамид Зие'ев.
БУХОРО ЯҲУДИЙЛАРИ, Ўрта Осиё яҳудийлари (ўзларини «ис-роэл», «бане иероэл», «яҳудий-тожик» деб аташади) — Ўрта Осиёнйнг турли шаҳарларида яшайдиган этник гуруҳ. Б. я. атамаси биринчи бўлиб 16-а.да пай-до бўлган. Б. я.нинг ўтмишдаги у мумий сони ҳақида аниқ маълумот йўқ. Инг-лиз миссионери Вольф амир Насрул-лахон ҳукмронлиги даври (1826—60)да Бухорода 10 минг яҳудий яшаганли-гини кўрсатиб ўтган. Аҳолини рўйхатга олиш маълумотларига кўра, 1926 й.да Ўзбекистонда 18172, 1989 й.да эса 28369, шу жумладан Бухорода 4200 Б. я. яшаган. Ўзбекистонда Б. я., асосан, Бухоро, Самарканд, Қўқон, Хатирчи, Шаҳрисабз, Андижон, Марғилон, Тошкент ш. лари да яшайдилар. Б. я. тили яҳудий-тожик тили бўлиб, тожик ти-лининг жан. гуруҳига киради.
Б. я.нинг Ўрта Осиёда қачон пайдо бўлганлари мунозарали. Баъзи олимлар (М. Занд)нинг фикрича, яҳудийлар Ўрта Осиёда мил. ав. 6-а.да пайдо бўлганлар. Яҳудийлар энциклопедиясида Бухоро ҳудуди Библиядаги Хабар б-н, иероил-ликларнинг ўн пушти сургун қилинган жойлардан бири сифатида тенглашти-рилган (мил. ав. 722). Археологах тадқи-қотларга кўра, яҳудийлар Ўрта Осиё (Марв, Самарқанд)га 2—4—5-а. ва 8-а.ларда келганлар. Ёзма манбаларга кўра
эса мил. ав. 1-а.—мил. 1-а.да Марвга, 6— 80-а.ларда Хоразмга келганлар. В. В. Бар-тольднинг ёзишича, 10-а.да Мовароун-наҳрда яҳудийлар христианларга нис-батан купчиликни ташкил қилган. Ту-деллик сайёҳ Вениамин (12-а.)нинг маълумотича, Самарканд ш.да 30 минг яҳудий яшаган. Яҳудийларнинг Бухорода бўлишлари тўғрисида илк маълумот 13-а.га тўғри келади. Б. я.нинг оилавий аф-соналарига кўра, 14-а. охири — 15-а. бошларида яҳудий тўқувчилар Амир Те-мур томонидан Сабзавор, Шероз ва Бағ-додцан Мовароуннахрга олиб келинган. Улар кейинчалик маҳаллий яҳудий жа-моалари б-н аралашиб кетишган. 16-а.да Бухоро яҳудийларнинг бош марказига айланган, шу аерда шаҳарда яҳудийлар маҳалласи — «Маҳаллаи кўҳна» ташкил топган. Б. я. иудаизм динига эътиқод килишади. Барча шаҳарларда, яҳудий-лар ғуж бўлиб яшаган маҳаллаларда си-нагогалар бўлган.
20-а.нинг 30-й.лари бошларидаги ста-линча қатагон даврида 1000 га яқин Б. я. ҳибсга олинган, синагогалар, яҳудий мактаблари, театр, музей ва газ.лар ёпилган. Б. я.дан адабий эсдаликларнинг машҳур муаллифларидан бири Соломон бен Самуэл бўлган. У 1338 й. Урганчда яҳудий тили луғатини тузган, Моше бен Довуд форсийда поэмалар битган. 17-а. охири — 18-а. 1-ярмида шоир Юсуф Ягуди (Моллах Иосиф бен Исаак)нинг «Етти ака-ука» асари Бухорода машҳур бўлган. Б. я.нинг асосий машгулотлари савдо, мусиқашунослик, артистлик, хунармандчилик бўлиб, кейинчалик ма-иший хизмат, педагоглик соҳалари, му-ҳандис, врачлик касбларини эгаллаш-ган. Б. я. орасидан фан ва маданиятнинг йирик арбоблари етишиб чиққан: фан докторлари — проф. Ю. И. Исҳоқов, И. А. Калантаров, Б. И. Пинхасов, Н. М. Мал-лаев; композиторлар — М. Левиев, С. Юдаков; рассомлар — Ю. М. Елизаров; Узбекистан халқ артистлари — Л. Бобо-хонов, Б. Давидова, И. Оқилов, М. Ёқубо-ва, М. Шамаева шулар жумласидандир.
Узбекистан мустақилликка эришган (1991)дан кейин Узбекистан Республи-каси Конституцияси барча миллат ва элат вакилларининг тили, урф-одати, анъаналарига ҳурмат б-н муносабатда бўлишни, уларнинг ривожланиши учун шароит яратишни кафолатлади. Бухорода 2 синагога, яҳудий тилида ўқити-ладиган мактаб ва болалар богчаси фа-олият кўрсатади. Самаркандда «Шофар» газ. нашр қилинади (1998). Турли ди-ний маросимлар эркин ўтказилади.
Ад.: Альмеев Р., Бухарские евреи, Бухоро, 1998.
Роберт Альмеев.
БУХОРО ҚАЛЪАСИ - шаҳарни ташқи ҳужумлардан сақлаш мақсадида қурил-ган мудофаа деворлари (мил. 6-а.нинг 2-ярми — 16-а.). Бухоронинг илк қалъа девори 6-а. 2-ярмида Шери Кишвар томонидан бунёд этилган Арк девори бўлган. Кейинчалик, 8—13-а. бошларида шаҳар кенгайиши натижасида қалъа деворлари бир неча бор қайта қурил-ган. 1220 й. Чингизхон Бухорони забт этган пайтида унинг мудофаа деворла-рини бузиб ташлаган. Абдуллахон Ядав-рига келиб шаҳар деворларининг ҳоз. шакли пайдо бўлган.
19-а.да шаҳар қалъаси деворининг умумий уз. 12 км, бал. 10 м, асосининг қалинлиги 5 м ни ташкил этган. Де-ворнинг юқори қисмида кенглиги 2 м га тенг ўтиш жойлари бўлиб, улардан девор орқали мудофаа қуроллари олиб ўтиш учун фойдаланганлар. 116 та ки-чик минорачалар ва 11 та 2 минорали дарвозадан иборат қалъа деворининг айрим ерларида ўқ отиш учун мўлжал-ланган жойлар мавжуд бўлиб, девор-нинг юқори қисми ўткир учлар (дан-дона) дан иборат қилиб ясалган. 1920 й. сент.да қизил қўшинларнинг Бухорога босқини (қ. Бухоро босқини) оқиба-тида қалъа деворларига зарар етказил-ган. Кейинги даврда шаҳарнинг кенгайиши натижасида қалъа деворлари ша-ҳарнинг бир қисмида сақланиб қолган. Эски қалъа деворлари бузилиб, унинг ўрнига янги иншоотлар барпо этилган. Ҳоз. кунда қалъа деворининг сақланиб қолган қисми шаҳарнинг қад. тарихи-дан далолат бериб туради.
Ад.: История Бухары, Т., 1976; Рем пел ь Л. И., Далекое и близкое, Т., 1982; Нар-шахий,  Бухоро тарихи, Т., 1966.
БУХОРО КАТЛАМЛАРИ (Бухоро шаҳ-ри номидан) — ўрта палеоцен даврида ҳосил бўлган ётқизиқлар. О. С. Вялов биринчи бўлиб 1934 й. горизонт, 1935 й. ярус сифатида палеоген даври қуйи қисмига киритган. 1959 й. стратиграф-лар кенгаши қарорига кўра Б.қ. деб аталди. Асосан карбонатли (оҳактош, доломит мергель) тоғ жинсларидан, баъзан гипс-ангидриддан иборат. Ша-рқий Ўзбекистон (Тошкент вилояти, Фарғона водийси) ва Жан. Ўзбекистон-да кенг тарқалган шўр сувли саёз ден-гиз лагунасида яшаган моллюскалар-нинг эндемик комплекси асосида па-леоценга киритилган. Халқаро страти-график схемада Б.қ. палеоценнинг танет ярусига (қуйи қисми) мансуб. Б.қ.даги фауналарни С. Ҳ. Миркамолова, Г. Н. Крейденков, Г. Ҳ. Солибоев ва б. ўрган-ган. Б.қ. Шарқий Устюртнинг қизил тақир горизонти (қуйи қисми) ҳамда Кавказ ва Қримдаги качин яруси б-н

таққосланади. Биостратиграфик схемада Бухоро горизонти acarinina tadjikistanen-sis фораминифера ва NP-9 нанноплан-ктон зоналарга тааллуқли. БУХОРОДА 1910 ЙИЛ ЯНВАРЬ ВО-ҚЕАЛАРИ — Бухородаги қонли фо-жиа (9—11 янв.). Шаҳарнинг шиа маз-ҳабидаги аҳолиси 9 янв. куни Ўғлон дарвозаси яқинидаги сарбозхонада ўзларининг мотам маросимлари — «шахсей-вахсей» (қ. Ашуро) ўтказаётган-ликларида сунний мазҳабидаги мул-лаваччалар уларнинг бу ҳолидан ку-ладилар. Бундан ғазабланган шиалар бир муллаваччани ўлдирадилар ва уч-тасини қаматтирадилар. Суннийлар-нинг вакиллари амирнинг Аркига ке-либ қушбеги Остонақулдан гуноҳкор-ларни жазолаш ва қамалганларни озод қилишни талаб қиладилар. Қушбеги йиғилганларни ҳайдаб юборади. Шун-дан сўнг аҳоли Регистон майдонига тўпланиб яна ўз талабларини қўяди. Ўзи шиалардан бўлган қушбеги йиғил-ганларга қарши сарбозларни юборади ва икки ўртада жанг бошланади. Бо-зорда ҳам суннийлар б-н шиалар ўрта-сида жанжал кўтарилади. Суннийлар қўлга тушган нарсалар б-н қуроллан-ган эди. Хиёбон мадрасаси атрофида шиаларнинг ҳужуми тўғрисида хабар келади, йиғилган оломон ўша томон йўл олади. Сарбозлар оломоннинг йўлини тўсади. Содир бўлган жангда суннийлардан 240 киши ўлдирилган. Шундан сўнг суннийлар бутун шаҳарга тарқалиб, дуч келган шиаларни қира бошлаганлар. Бу хунрезлик 10 ва 11 янв. кунлари давом этади. Қушбеги Рос-сиянинг сиёсий агентлигига ёрдам сўраб мурожаат қилади. 11 янв. да Са-марқанд ва Каттақўрғондан полковник Панов раҳбарлигида ўқчи рота, казак-лар сотняси 4 пулемёт б-н келади. Фо-жиа ҳақидаги хабар Россия пойтахти-гача боради, П. А. Столипиннинг буй-руғи б-н хунрезликни олдини олиш учун I Туркистон армияси корпуси штабининг бошлиғи генерал-майор Лилиенталь етиб келади. Карманада яшаётган амир Абдулаҳад Бухорога ўзи келишга журъат қилолмай ўғли (тахт вориси) Саид Олимхонни жўнатади. Сунний халқ қушбеги Остонақулни, Саид Олим ва Мироб Олим тўқсоба-ларни ҳамда халққа жабр-зулм ўтказ-ган бир қатор шиа амалдорларини ва-зифасидан четлаштириш, бундан сўнг уларни давлат ишларига аралаштир-масликни талаб қилади. Бу талаблар қондирилади.
Шаҳарда осойишталик ҳукм сура бошлайди, 15 янв.да сунний ва шиа маз-ҳаблари вакилларининг ярашиш учра-
шуви ташкил этилади, шундан сўнг рус қўшинлари шаҳардан олиб чиқилади.
Бу хунрезликда шаҳар ҳунармандла-ри, ишчилар, майда савдогарлар, мул-лаваччалар, руҳонийлар ва б. қатнаша-ди. Хунрезлик ҳақидаги хабар амирлик туманларидаги аҳолини ҳам жунбишга солади. Янв. фожиаларида умумий ҳисобларга қараганда мингдан ортиқ киши ҳалок бўлган. Бу хунрезлик амирлик ва мустамлакачи Россия маъмур-ларини ваҳимага солиб қўйган.
Ад.: Ай н и й С, Бухоро инқилоби тарихи учун материаллар, М., 1926; Тухтаметов Т. Г., Русско-Бухарские отношения в конце 19- начале 20 в.. Т., 1966.
Тошпўлат Раҳмонов.
БУХОРОДА 1917 ЙИЛ АПРЕЛЬ НА-МОЙИШИ — амир Олимхонниж ис-лоҳотлар ўтказиш тўғрисидаги фармо-ни (манифеста) эълон қилинган кун-нинг эртасига — 8 апр.да уюштирил-ган тадбир. Ёш бухороликлар, аҳолининг кўпчилик қисми мамлакатда демокра-тик ислоҳотлар ўтказишни талаб қил-ган. Россиядаги муваққат ҳукумат, унинг Бухородаги вакили (резиденти) ҳам Россиядаги 1917 й. Фев. рев-ясидан кейин Бухорода ислоҳотлар ўтказиш фурсати етганини тушунган эдилар. Амирнинг юқори мансабдорлари, ис-лом дини руҳонийларининг мутаассиб қисми ислоҳотга қарши эди. Амир ма-нифестининг эълон қилиниши демо-кратик ҳамда консерватив кайфиятда-ги намойишчиларнинг кўчага чиқиши-га сабаб бўлди. Демократик доиралар амир манифести мамлакатда тинч йўл б-н ижобий ўзгаришларни амалга оши-риш учун дастлабки қадам, деб кара-дилар. Шукрона намойиши ўтказишга қарор қилинди. «Яшасин ислоҳот!», «Яшасин амир!» — деган ялов (шиор) лар кўтарилди. Бир неча юз киши ша-ҳар маркази — пассаждан Гавкушон ва Хиёбон орқали Регистонга юриш бош-лашди. Намойишчилар бошида Ф. Хўжаев, Абдулвоҳид Бурҳонов, Отахў-жаев, Мирбобо, Юсуфзода ва б. фаол-лар бордилар. Бир неча жойда қисқа ми-тинглар бўлди, намойишчиларга янги-янги гуруҳ одамлар келиб қўшилди. Намойишчиларда кўтаринки кайфият мавжуд эди. Шу куни консерваторлар ва мутаассиб гуруҳлар Регистонда тўпланиб ислоҳотга, янгиликларга қар-ши жангарилик ва муросасизлик кай-фиятларини кўрсатдилар. Баъзи амал-дорларга нисбатан, ислоҳот тарафдор-ларига қарата душманона дағ-дағалар, ҳайқириқлар қилинди. Уларнинг жаза-васи соат сайин кучайиб борди. Бун-дай мураккаб вазиятда икки лагернинг
тўқнашуви нохуш оқибатларга олиб ке-лиши мумкин эди. Демократик намойишчилар бошлиқдари Регистонга бориш ниятидан қайтдилар, намо-йишчилар-ни тарқалиб кетишга даъват қилдилар. Тадбир охиригача етказилмаган бўлса-да, у Бухоро амирлиги демократик ўзга-ришлар, ислоҳотлар учун етилганлиги-ни яққол кўрсатди. 8 апр. воқеаларининг якуни шу бўлдики, ҳукуматда консерватив кучлар яна устунликка эришди-лар. Довдираб калган амир қозикалон Шарифжон Маҳдумни лавозимидан бўшатди, ғазабланган мутаассиблар раис Абдусамадхўжани оломон қилиб ўлдирдилар, қушбеги Насруллобек буй-руғи б-н шоир С. Айний, ёш бухороликлар Мирбобо, Мирзо Назрулло 75—150 калтак уриб жазоландилар. Ислоҳотчи-лик ҳаракатининг бу босқичи шундай нохуш якунланди.
Ад.: Файзулла Хўжаев, Танланган асарлар, 1-ж., Т., 1976.; Ишанов А. И., Бухарская Народная Советская Республика, Т., 1969.
Раҳмон Каримов.
БУХОРОДА 1918 ЙИЛ МАРТ ОЙИ ВОҚЕАЛАРИ — қ. Колесов воқеаси. БУХОРОДАГИ ВАКОЛАТХОНАЛАР
— Бухоро амирлигида рус ҳукумати ва сармоядорлари манфаатларини ҳимоя қилишга хизмат қилган муас-сасалар. Россия 1866—68 й.лардаги бо-сқинчилик урушлари натижасида амирликнинг талай ерларини босиб олди. 1868 ва 1873 й.лардаги шартно-малар натижасида амирлик Россияга қарам мамлакатга айлантирилди. Бу-хоро-Россия сиёсий, иқтисодий му-носабатлари жонланиб кетганлиги, бу муносабатларда Россия манфаатларини ҳимоя қилиш мақсадида оқ под-шо Александр III нинг 1885 й. 12 но-яб.даги фармони б-н 1886 й. 1 янв. дан бошлаб Бухорода «Россия император-лигининг сиёсий агентлиги» — вако-латхонаси таъсис этилди. 1903 й. 6 майда подшо Николай II ваколатхо-на ҳуқуқларини кенгайтирди. Мустам-лакачилик сиёсатини амалга оши-ришга хизмат қилган бу муассасага барча сиёсий-иқтисодий, ҳарбий ма-салалар юзасидан амир ҳукумати б-н муносабатда бўлиш, амир ва унинг вазирлари устидан назорат ўрнатиш, Зарафшон дарёсининг сув тақсимоти б-н шуғулланиш, Бухоро-Афғонистон чегараларини кузатиб туриш, Бухородаги рус қароргоҳларида газеталар ва театр пьесалари устидан назорат ўрнатиш ҳуқуқлари берилди. Сиёсий агент чор Россиясининг расмий дои-мий вакили бўлиб, Петербург ва Тош-кентнинг Бухоро ҳукумати б-н қила-

диган ҳамма алоқалари шу агент ор-қали ўтар эди. Сиёсий агент, шунин-гдек Бухоро амирлигини ўзининг ички бозорига айлантиришга интил-ган рус сармоядорлари манфаатлари-ни кўзлаб божхона тизими, саноат, т. й., почта-телеграф ишларини тўла ўз назоратига олди. 20-а. бошларига ке-либ амирлик ҳудудида пахта, қоракўл тери сотиладиган бозорлар жойини белгилаш каби амирликнинг мутлақо ички иши ҳисобланган масалаларга ҳам аралаша бошлади. 1917 й. Россия-даги Фев. инқилобидан сўнг агентлик номи ўзгартирилиб — Россия ваколат-хонасига айлантирилди. Рус қароргоҳ-ларида шўро ҳокимияти ўрнатилгач, Туркистон ўлкаси ХКС нинг Бухоро ишлари бўйича Коллегияси таъсис этилди (1917 й. дек.). Туркистон АССР ташкил топгач (1918 й. 30 апр.), Туркистон ўлкасининг Бухоро ишлари бўйича комиссари тайинланди. 1920 й. Бухоро хонлиги тугатилгач, БХСР ҳуку-мати қошида РСФСР ҳукуматининг мухтор вакилига айлантирилди. Салкам 40 й. давомида тур л и шакл ва ном-ларда фаолият кўрсатган бу муассаса фақат мустамлакачилик сиёсатини амалга оширишга хизмат қилди.
Ад.: Тухтаметов Т. Г., Русско-бухарские отношения в конце 19 — начале 20 вв., Т., 1966; Истоки дружбы, Душанбе, 1987; Гафуров А., Из истории основания и развития города Кагана и его роли в русско-бухарских отношениях, Бухара, 1989-
БУХОРОЙИ ШАРИФ (Шарофатли Бухоро) — қад. Бухоронинг кенг тар-қалган номларидан бири. Ўрта асрлар-да жаҳондаги 7 шаҳар: Макка, Мади-на, Қуддус, Бухоро, Бағдод, Дамашқ, Мозори Шарифга линий марказ сифа-тида шуҳрат қозонганликлари учун «Ша-риф» унвони берилган эди. Бухоро қадимдан турли номлар б-н аталиб кел-ган (к, Бухоро). Айниқса, Араб халифа-лиги ва сомонишар даврида шаҳар юк-салган. Бухоронинг номларидан «Фо-хира» («Фахрли шаҳар») атамаси Нар-шахийнинт таърифи бўйича, ислом динининг барқарорлиги йўлида қон тўккан шаҳидлар шарафига нисбат қилиб берилган. Шаҳар исломни тарғиб қилиш ва қарор топтириш йўлида ҳам муҳим роль ўйнаган. Бухородан исломият ва ҳадис илмларининг йирик тарғиботчи-лари ва таснифчилари (Имом Бухорий ва б.) етишиб чиқди. И слом ҳуқуқшу-нослигининг Бухоро мактаби ташкил топди. Бухоронинг ислом дини, мусул-мон ахлоқи, маданияти ва ҳукуқшунос-лигининг Шаркдаги кучли марказлари-дан бирига айланиши туфайли унга 9-а. бошларидаёқ «Қуббат ул-ислом» —
«Ислом динининг гумбази» деган си-фат ҳам бери л ад и. Наршахийнинг гувоҳ-лик беришича, машҳур фиқҳшунос (ҳуқуқшунос) олим Хожа имом Абу Хафси Кабир Бухорий туфайли Бухоро «Қуббат ул-ислом» деб аталган.
Ўрта асрларда Бухоро фақат исломи-ятдагина эмас, балки илму маърифат ва маданият тарқатишда ҳам Моваро-уннаҳрда йирик марказ сифатида шуҳ-рат топди. Бухорода турли асрларда бино қилинган 200 га яқин мадрасаларда ўз даврида минглаб толиби илмлар диний ва дунёвий билимларни олиб, бутун Ўрта Осиё бўйлаб зиё тарқатганлар. Шайх Сайфиддин Боҳарзий фаолияти туфайли Бухоронинг шухрати ислом оламида яна ҳам кўпроқ тарқалди. Шу сабабли 13-а.дан бошлаб унга яна бир сифат — «шариф» сўзи қўйилиб, у Бу-хоройи шариф, яъни Шарофатли Бухоро номи б-н юритиладиган булди. Бухоро ҳукмдорлари томонидан «Зарби Бухоройи шариф», яъни »Бухоройи ша-рифда зарб этилган» деб битилган там-ғалар б-н олтин ва кумуш тангалар ҳамда мис чақалар ишлаб чиқарилган.
Мирзо Улугбек томонидан Бухорода Чорсу майдонида қурдирилган мадра-са дарвозасида ҳатто арабча «Илм ол-макка интилиш ҳар бир муслим ва муслима учун қарзу фарздир» деган сўзлар-нинг ўйиб ёзилиши, ўрта асрларда, айниқса темурийлар даврида илм ва маърифатга бўлган ижобий муносабат-нинг ёрқин далилидир. «БУХОРОЙИ ШАРИФ» - жадидлар газ. Когон ш.да 1912 й. 11 мартдан 1913 й. 2 янв.гача тожик тилида чиққан. Газ. дастлаб ҳафтасига 6 марта, кейин 3 марта нашр этилган. Жами 153 сони чиққан. «Б. ш.» 1913 й. 12 янв.да Россия бош сиёсий бошқармаси томонидан тақиқланган. Газ. сахифаларидан исло-мий аҳкомлар, илм-фан, тижорат ҳамда иктисодиёт янгиликлари, маъ-рифатни тарғиб этувчи мақолалар ўрин олган. «Б. ш.»да маҳаллий шоир ва ёзув-чилар асарларидан парчалар, жаҳон адабиёти намуналари эълон қилинган. «Б. ш.» га озарбайжон ёзувчиси ва журнал и сти Мирзо Жалол муҳаррирлик, Мирзо Ғаффор бош котиблик қилган. «БУХОРОНОМА» — Бухоро вилояти ҳокимлигининг ижтимоий-сиёсий газ. Бухоро ш.да узбек тилида ҳафтада 2 марта чиқади. Дастлаб «Учқун» номи б-н Самарқандда нашр этилиб (1920 й. июнь—-сент.), Бухорода яширин тарқатилган, БХСР ташкил этилгач (1920 й. сент.), Бухоро ш.да «Бухоро ахбори» номи б-н нашр этила бош-ланган. Кейинчалик «Озод Бухоро» (1923—30),   «Бухоро   пролетари»
(1930-38), «Бухоро ҳақиқати» (1938— 99) номлари б-н чикди. 1999 й. дек.дан ҳоз. номда. Газ.га турли даврларда Фай-зулла Хўжаев, Фитрат, Чўлпон, Сайд Ахрорий, Остонқул Абдуқаюм ўғли, Косим Сорокин, Фотиҳ Сулаймон, Абду-салом Ниёзий, Аббос Алиев, Аҳмад-жон Ёқубов, Рустам Абдураҳмонов, Ашур Бозоров, Турғун Ёкубов, Отахон Тошхўжаев, Йўлдош Муқимов, Абду-раҳим Нурмуҳамедов, Тошпўлат Ҳамид ва б. муҳаррирлик қилган. Газ. саҳифала-рида Абдурауф Фитрат, Абдулҳамид Чўлпон, Садриддин Айний, Иброҳим Мўминов, Абдулҳамид Мажидов, Ато-улла Хўжаев, Усмонхўжа Пўлатхўжаев, Муинжон Аминов, Неъмат Аминов, Омон Мухторов каби таниқди давлат арбоблари ва зиёлилар долзарб мавзу-лардаги мақолалари б-н қатнашишган. Газ.нинг дастлабки сонларидан бошлаб миллим мустақиллик ғояси ундаги мақолаларнинг бош мавзуи бўлган. 20-й.ларда газ .да БХСР ҳудудидан шўро қўшинларини олиб чиқиб кетиш, де-мократияни ривожлантириш, давлат идораларини руслаштиришга чек қўйиш, ёшларни тараққий этган хори-жий мамлакатлардаги олий ўқув юрт-ларида ўқитиш каби долзарб масала-лар ёритилган. Шу боис газ. таҳририя-ти жамоаси ва муаллифлари шўро ту-зумидан кўп жафо кўришган. Газ.нинг собиқ муҳаррирлари ва етакчи муал-лифларидан Файзулла Хўжаев, Абдурауф Фитрат, Сайд Аҳрорий, Абдул-ҳамид Чўлпон, Маҳмуд Бадайлий, Зиё Усмоний, Остонақул Абдуқаюм 30-й.лардаги қатағонда ҳибсга олиниб, қатл этилган. Аббос Алиев, Абдусалом Ниёзов, Абдулҳамид Мажидов, Аъло Камолов, Ашур Бозоров узоқ муддат-га қамалган.
Узбекистан Республикаси мустақил-ликка эришгандан кейинги даврда «Б.» шаклан ва мазмунан тубдан ўзгариб, Бухоро вилояти ҳаётини ҳар вақтдаги-дан яхшироқ ёритишга ҳаракат қилмоқ-да. Газ. истиқлол мафкурасини шакл-лантириш, ёш авлодни иймон-эъти-қодли, Ватанга садоқатли қилиб тар-биялаш, бозор муносабатларини ривожлантириш, қ.х.да ислоҳотларни амалга ошириш. тадбиркорликни қўллаб-қувватлаш, Бухоро ш.ни обо-донлаштириш ва ундаги асори-атиқа-ларни асраб-авайлаш мавзуларига до-имий эътибор бермоқда.
Газ. мустақиллик даврининг гигант корхонаси бўлган Бухоро нефтни қай-та ишлаш з-ди қурилишида мухбирлар постини ташкил қилиб, 2 йил мобай-нида қурилишнинг боришини мунта-зам ёритиб турди. Бухоро ш.нинг 2500

йиллик юбилейи (1997 й.) олдидан туркум мақолалар берди. Таҳририятда иқгисодиёт, ижтимоий масалалар, ҳуқуқ ҳамда хатлар ва оммавий ишлар бўлим-лари ишлаб турибди. Турли йилларда таҳ-ририятда меҳнат қилган Бақо Саидов, Ҳабиб Абдуллаев, Тошпўлат Ҳамид, Бахшулло Саидов, Ҳалил Қодиров, Аҳмаджон Ниёзмуродов Республикада хизмат кўрсатган маданият ходими, Республикада хизмат кўрсатган журналист унвонларига сазовор бўлишган. 1996 й.дан газ. компьютер усулида нашр эти-лади. Таҳририят «Интернет» орқали жа-ҳон ахборот тармоғига чиқмоқда. «Бухо-ро янгиликлари», «Бухоро футболи» иловалари бор. Газ. адади 6000 (2001).
Нусратилло Наймов.
БУХОРО-САМАРҚАНД МУСИҚА УСЛУБИ — Бухоро ва Самарканд ш.лари ва вилоятлари ҳудудларида қарор топган муайян мусиқий анъана-лар мажмуи. Қадимдан маданият мас-канлари бўлмиш бу воҳаларда халқ қўшиқ ва чолғу куйлари, мумтоз му-сиқа ижодиёти намуналари кенг ўрин тутади. Айниқса, профессионал мусиқа йўналишларининг хилма-хиллиги ва улар мусиқа воқелигида кенг ёйилган-лиги б-н ажралиб туради. Ўзига хос жи-ҳатларидан яна бири — мазкур ҳудуд-даги ўзбек ва тожик халқ мусиқа анъа-наларининг ўзаро яқинлиги, жумладан халқ қўшиқчилигида икки (ўзбек-то-жик) тиллилик анъанасининг намоён бўлиши (яъни, айрим халқ қўшикла-ри, қўшиқ туркумлари айни вақтнинг ўзида ҳам ўзбек, ҳам тожик тилларида айтилиши)дир. Икки тиллилик анъана-си шу сарҳадда яшаб фаолият курсатган кўпгина шоирлар (хусусан, Муж-рим Обид, Абдулло Мулҳам Бухорий, Фитрати Зардўзи Самарқандий ва б.) ижодида ҳам ўз аксини топган. Кадим-дан диний-маърифат, маънавият ўчоқ-лари сифатида танилган Бухоро ва Самарканд ш.ларида китобхонлик, ғазал-хонлик, қиссахонлик, каландархон-лик, маддоҳлик каби ўқув йўллари кенг ривож топган. Турли йиғин, тўй ва бай-рамларда мавригихонлар ва созанда дас-талари томонидан ижро этилаётган рақс қўшиқлар туркумлари алоҳида ўрин тутади. Оммавий қўшиқ жанрла-ридан эркакларнинг қарсак (бешқар-сак) ўйин-қўшиқлари машҳур. Чолғу ижрочилиги ҳам бой анъаналарга эга. Байрам-сайиллари, мусиқа томошала-рида сурнай-ноғора-карнай ансамблла-ри асосий ўрин тутган бўлса, турли йиғин-мажлисларда ғижжак, бухоро (афғон) рубоби, дутор, най, айниқса танбур ва б. созлар ижрочилиги кенг
тарқалган. Шунингдек, танбур, най ва дойра созларидан иборат бўлган чолғу ансамбли ҳам анъанавий туе олган. Профессионал мусиқа йўналишлари-да маком ва ҳофизлик санъатлари асосий ўринда туради. Хусусан, 18-а. ўрта-ларида Бухоро сарой маданиятида Шашмақом туркум и шаклланган бўлиб, кейинчалик Хоразм мақомлари ҳамда Фарғона-Тошкент мақом йўллари шакл-ланишига таъсир ўтказган. «БУХОРОТЕКС» АКЦИЯДОРЛИК ЖАМИЯТИ — тўқимачилик саноати корхонаси. «Ўзбекенгилсаноат» давлат уюшмаси таркибига киради. Бухоро шла жойлашган. 1970 й. қурилиши бошла-ниб, 1974 й.да 1-йигирув-тўқув ф-каси, 1976 й.да ип бўяш ф-каси, 1981 й.да 2-йигирув ф-каси, 1982 й.да 2-тўқув ф-каси ишга туширилган. 1974—83 й.лар-да Бухоро ип-газлама к-ти, 1984 й. Бухоро тўқимачилик к-ти, 1985—93 й.лар-да Бухоро ип-газлама бирлашмаси номлари б-н аталган. 1994 й.дан ҳозир-ги номда ва очиқ турдаги акциядорлик жамияти. Ип, хом сурп ва тайёр газмол-лар, шунингдек момиқ сочиқлар ишлаб чиқаради. Йиллик лойиҳа қуввати 22139 т пахта калава, 126,5 млн. погон м хом сурп, 128,6 млн. погон м тайёр газлама. 1996 й.да 25,5 мингт калава ип, 89,4 млн. погон м хом сурп, 92,6 млн. погон м тайёр газлама, 10,4 млн. дона сочиқ ишлаб чиқарди. Корхонада 9,3 мингдан зиёд киши ишлайди (2001). Корхона ўз маҳсулотларини АҚШ, Швейцария, Германия, Голландия, Италия, Тур кия, Австрия, Россия, Украина, Белоруссия каби давлатларга экспорт қилади. «Б», а. ж. жаҳон андоза-ларига мое рақрбатбардош ва сифатли маҳсулот ишлаб чиқаргани учун «Ол-тин глобус» халқаро мукофоти б-н тақдирланган (1994). Корхонада Швейцария, Германия, Россия, Голландия-да тайёрланган замонавий ускуналар ўрнатилган. Ғиждувон, Вобкент, Олот, Қоракўлда филиаллари бор. БУХОРО-ТОШКЕНТ—БИШКЕК— ОЛМАОТА ГАЗ ЙЎЛИ - Бухоро (Му-борак)дан бошланиб Олмаота ш.да ту-гайди. Уз. 1324 км. 1964—65 й.ларда курилган. 530—1220 мм ли қувурлар ётқизилган. Газ йўли 2, айрим жойлар-да 3 изли қилиб курилган. Ўзбекистон-нинг жан. ва ғарбидаги конлардан олинадиган газни Ўзбекистондаги, шунингдек Қирғизистоннинг шим. ва Қо-зоғистоннинг жан.даги истеъмолчилар-га етказиб беришга хизмат қилади. Лойиҳа қуввати йилига 28 млрд. м3. Бу газ йўли-нинг Ўзбекистон ҳудудидаги қисмини кенгайтириш ишлари олиб борилмоқ-да (2000).
БУХОРО-УРАЛ ГАЗ ЙЎЛИ - йирик
газ магистрали. Россиянинг Урал саноат р-ни ва Ғарбий Козоғистонни Бухоро (Газли р-ни) табиий гази б-н таъмин-лаш учун курилган. l-йўли Бухоро — Челябинск ўртасида (уз. 1900 км) 1963 й.да, 2-йўли Бухоро — Свердловск ўртасида (уз. 2100 км) 1965 й.да ишга туширилган. Унинг бир кисми (489 км) Ўзбекистон ҳудудидан ўтади. Бу газ йўлларида диаметри 1020 мм ли кувур-лар ётқизилган. Газ йўли бўйлаб компрессор ст-ялари курилган. Ундан йилига 21 млрд. м3 газ ўтади. Кейинчалик бу газ йўлига Туркманистон ва Қозо-ғистондаги газ конларидан олинадиган ёқилғини ўтказадиган гдзопроводлар туташтирилган.
БУХОРХУДОТ (Бухоро ва форс, «худо» — тангри, эга, ҳоким) — Бухорхудот-лар ҳокимлигини идора қилган ҳукмдор-лар унвони. Б. атамаси дастлаб «Бухор-худо» («Бухоро ҳокими») шаклида бўл-ган. Бухорога Ислом кириб келгач (8-а.), араблар уни Б. деб ўз тилларига мослаб олганлар.
БУХОРХУДОТЛАР ҲОКИМЛИГИ -Бухорхудотлар идора қилган кичик давлат (6—8-а.лар). Пойтахти Бухоро ш. Ҳудуди ҳоз. Бухоро вилоятининг Бухоро, Вобкент, Когон, Ромитан, Жон-дор ва Коракўл туманлари ерларидан иборат бўлган. Араблар Бухорони фатҳ этгандан кейинги дастлабки йилларда ҳокимиятни бухорхудотлар б-н бирга-ликда бошқарганлар. 715 й. Хуросон ноиби Қутайба ибн Муслим ўлдирил-гач, бухорхудотлар Б. ҳ.ни бир йил да-вомида мустақил идора килганлар. 8-а.нинг 3-чорагида араблар бутун Мо-вароуннахрни фатҳ этиб, бухорхудот-ларни расман ўз ўринларида қолдирган бўлсалар-да, ҳокимиятни амалда тўла-лигича ўзлари бошқарганлар. 782 й. сўнгги бухорхудот Бунёд Муқанна қўзғолонини қўллаб-қувватлагани учун араблар томонидан катл этилиб, Б. ҳ. бартараф этилган.
Б. ҳ. ҳудуди археологи к жиҳатдан му-каммал ўрганилмаган. Тарихий манба-лар (мае, Наршахий, «Бухоро тарихи») да келтирилган маълумотларга қараган-да, Б. ҳ.да бир қанча мустаҳкам қалъа-
Бухорхудотлар тангаси.

БУХТА
ли шаҳарлар бўлган, уларда маданият, ҳунармандчилик, савдо-сотиқ тараққий этган. Бухорхудот Коно Б. ҳ.да биринчи бўлиб ўзининг тасвири ва унинг ости-га «Бухоро ҳокими» деган ёзув зарб қилинган кумуш тангалар (дирҳамлар) чиқарган. Бундай тангалар археологик қазишмалар вақтида кўплаб топилган. Наршахий ўзининг «Бухоро тарихи» асарида бухорхудотлардан бир нечаси-нинг номини келтирган бўлиб, улар орасида Коно ва Абруй (Абарзи) деган исмлар ҳам мавжуд. Тарихчи Ғ. Ғои-бовнинг «Арабларнинг Ўрта Осиёга қилган илк юришлари» (Душанба, 1989) номли асарида эса бухорхудот-лар вакиллари қуйидагича тартибда баён қилинган: Бидун (?—673), Хўтак хотун (673-692), Туғшода I (692—724), Туғшода II (724—738), Қутайба ибн Туғшода (738—753), номаълум бухорхудот (Туғшода III) (753—768), Сукон (768-775), Бунёд (775-782). БУХТА (нем. Bucht) — океан, денгиз, қўлтиқ ёки кўлнинг қуруқликка ёриб кирган ёки ороллар б-н ўралган кичик бир қисми. Одатда, кема тўхтаб тури-ши учун қулай бўлади (Босфор бўғо-зидаги Олтин Мугуз, Қора денгиздаги Новороссийск Б.си). Гидрологик режи-ми маҳаллий шароит б-н боғлиқ бўлиб, Б.га туташ сувлардан фарқ қилади. БУХТАРМА — Олтой жан.даги даре, Иртишнннг ўнг ирмоғи, Бухтарма сув омборига қуйилади. Уз. 336 км, ҳавза-сининг майд. 12,7 минг км2. Жан. Олтой тизмасидаги музликлардан бошланади. Юқори ва ўрта қисми чуқур, тор во-дийдан шиддат б-н тез, қуйи қисми эса текисликдаги кенг водийдан тинч оқади. Асосан қор-музлик, қисман ём-ғир ва грунт сувларидан тўйинади. Ўрта-ча йиллик сув сарфи 214 м3/сек. Нояб. дан апр.гача музлайди. Б.да ёгоч окизи-лади, кичикроқ кемалар қатнайди. БУХТАРМА МУЗЛИКЛАРИ, Катта ваКичик Бухтарма музликла-р и — Жан. Олтой тизмасидаги музлик-лар (Қозоғистон), Бухтарма дарёси-нинг бош қисмида (Иртиш ҳавзаси). Катта Б.м. уз. 6 км, эни 0,7—2 км, майд. 4,5 км2 га яқин. Кичик Б.м. уз. 2 км, майд. 1,5 км2. Қор чизиғи 2800 м балан-дликда, музликнинг учи 2545 м балан-дликкача тушган.
БУХТАРМА СУВ ОМБОРИ — Қозо-ғистон Республикасининг Шарқий Қозоғистон вилоятидаги сув омбори. Иртиш дарёсида 1960—67 й.ларда Бухтарма ГЭС учун тўғон қурилиши нати-жасида ҳосил бўлган. Б.с.о. ўзидан юқорирокдаги Зайсан кўли б-н тута-шиб кетган. Майд. 490 км2, ҳажми 49,6 км3, уз. 425 км дан кўпроқ, энг кенг
жойи 35 км, ўртача чуқ. 9,6 м, водий-ларда уз. 30—50 км ва эни 10 км гача бўлган қўлтиқлар бор. Б.с.о. Иртиш су-вини тартибга солиб, кема қатнови шароитини яхшилайди ва Бухтарма ГЭС (қуввати 675 МВт)нинг тўла қув-ват б-н ишлашини таъминлаб туради. Суғоришда фойдаланилади. Балиқ ов-ланади (сазан, таран ва осётр). БУЧМА Амвросий Максимилианович (1891.14.3, Львов - 1957.6.1, Киев) — украин актёри, реж., педагог, жа-моат арбоби. Украина профессионал театри асосчиларидан. Саҳна фаолия-тини 1905 й.дан бошлаган. 1936—57 й.лар Франко номидаги театрда иш-лаган. Машҳур роллари: Кречет («Платон Кречет»), Железное («Васса Же-лезнова»), Иван Коломийцев («Сўнггилар»), Макар Дубрава («Макар Дубрава») ва б. Киноларда ҳам су-ратга тушган.
БУШ Жорж Герберт Уокер (1924.12.6, Милтон ш., Массачусетс штати) — АҚШнинг 41-президенти (1989—93). Республикачилар партиясидан сайлан-ган. Вакиллар палатаси аъзоси (1960— 70). 1971—75 й.лар турли дипломатик вазифаларда. Марказий разведка бош-қармаси директори (1976—77). АҚШ вице-президенти (1981—89). БУШ Жорж Уокер (1946.6.7, Нью-Хейвен, ш., Коннектикут штати) — АҚШнинг 43-президенти (2001 й.дан). Буш Жорж Герберт Уокернинг ўғли. Йел ун-ти (1968), Массачусетс шта-тининг Кембриж ш.даги Гарвард бизнес мактаби (1975)ни тугатган. 1968 й. учувчилар курсини тамом-лаб, учувчи сифа-тида 2 й. ҳарбий хизматда бўлган. 1970 й.дан Хьюс-тондаги қ.х. компаниясида ишлаган. Ху-сусий компания ва корхоналарни бош-қариш бўйича магистр даражасига эга. 1975 й.дан Мидленд ш.да нефть бизне-си бўйича тадбиркор. 1977 й.дан «Ар-бусто Энержи» (кейинчалик «Буш эк-сплорейшн»), 1984 й.дан «Спектрум-7» нефть компанияси президенти. 1986 й.дан «Харкен энержи корпорейшн» компаниясида маслаҳатчи. 1988 й.дан Техас штатининг Даллас ш.даги «Техас рейнжерлари» профессионал бейсбол командаси инвестори. 1994 й.дан Техас штати губернатори. 2000 й. нояб. даги сайловда Республикачилар партиясидан АҚШ президенти этиб сайлан-ган.
БУШЕЛЬ (инг. bushel) — суюкликлар ва сочилувчан моддаларнинг ҳажм ўлчови. Асосан, Англия ва АҚШда қўлланилади. 1 Б.=36,3687 л (Англия-да); 1 Б=35,2393 л (АҚШда). Узбекистан мустақилликка эришганидан (1991) сўнг ЎзРнинг Англия ва АКЩ б-н иктисодий муносабатлари ривожлани-ши муносабати б-н Б. Ўзбекистонда ҳам аҳамият касб этди.
БУШМЕЙСТЕР, сурукуку (Lache-sus mutus) — заҳарли илонлар тури. Чинқироқ илонлар оиласининг чўн-қирбош випералар уруғига мансуб. Уз. 4,3 м, йўғонлиги одам сонидек, випералар ичида энг йириги ва заҳарлиси.
Бушмейстер.
Териси қизғиш-сариқ, орқа томонида ромб шаклидаги қатор қора нақшлари бор; қорни оқ ёки сарғиш-оқ, чинни-дек ярақлайди. Жан. Америка ўрмонла-рида яшайди. У кўпинча соя ерларда кулча бўлиб ётади. Заҳар тиши 2,5 см ча, заҳари ўткир. Одамга ташланади. Тухум қўйиб кўпаяди. Турли жонивор-лар б-н озиқланади. БУШМЕН ТИЛЛАРИ - Жан. ва Шар-кий Африканинг туб аҳолиси бушмен-лар тили. Б. т.да сўзлашувчилар сони 80 мингдан ортиқ (1990-й.лар ўрталари). Б. т. деярли тадқиқ этилмаган (шу гу-руҳдаги тиллардан 25 га яқинининг номи маълум). Фақат 3 гуруҳи: 1) ауэи диалектига эга бўлган кунг тили; 2) 2 диалектли (намани ва ауни) конг ёки маконг тили; 3) кхомани ёки иусан ва унга қардош баства тили ўрганилган. Б. т. тиш, альвеоляр-палатал, иккита ла-терал ва билабиал товушларга эга. Яхши ўрганилмагани учун грамматик қури-лиши ҳақида маълумот учрамайди. Феъл-лар ва номлар асоси фарқ қилмайди. Кўп маънолилик (полисемантизм) куч-ли. Грамматик жинс йўқ. Кўпгина номлар турли ўзаклардан ташкил топади (мае, ноаг тилида «эркак», «ота» — la'a, кўплиги — // хаа; «кўз» lun, кўплиги — lwani). Сонлар фақат 2 та: «бир», «икки»; кейинги миқдорларни

билдириш учун «кўп» сўзидан фойда-ланилади. Феъллар замон, тусланиш, майл кўрсаткичларига эга эмас. Содда гапда сўз тартиби — субъект, предикат ва объект тарзида.
БУШМЕНЛАР (голландча bosjesman, айнан — ўрмон одами) — халқ, Жан. ва Шарқий Африканинг туб аҳолиси. 16—19-а.ларда банту халқлари Б.ни Намибиянинг чўл р-нларига сиқиб чиқарганлар. Намибия (85 минг, 1992), Ботсвана (35 минг), Ангола (8 минг) ва Зимбабве (1 минг)да яшай-дилар. Бушмен ирқига мансуб. Бушмен тиллариая гаплашадилар. Анъанавий ибтидоий диний эътиқодлар сақлан-ган.
БУШУЕВ Михаил Михайлович (1876— 1936.18.2) — зоотехник, агроном. Мир-зачўл тажриба даласи мудири (1905— 18), ТуркАССР Ер ишлари халқ ко-миссари ва Туркистон МИК аъзоси (1918-21), РСФСР Ер ишлари халқко-миссарлиги ва СССР Госпланида раҳ-барлик лавозимларида ишлади (1921 — 36). Б. илмий ишлари Мирзачўл шаро-итида ғўза, каноп, маккажўхори, ха-шаки ва қанд лавлаги агротехникаси, селекцияси, боғдорчилик, сабзавотчи-ликни ривожлантириш масалаларига бағишланган. Б. Ўрта Осиёда ингичка толали ғўзани экиш ташаббускорлари-дан. Шунингдек, чорвачилик селекцияси б-н ҳам шуғулланган, маҳсулдор-лиги юқори бўлган янги қорамол зо-тини яратишни бошлаб берган (қ. Бу-шуев қорамол зоти).
БУШУЕВ ҚОРАМОЛ ЗОТИ - сути учун боқиладиган зот. Ўзбекистоннинг Мирзачўл (Сирдарё вилояти) зонаси-да етиштирилган серсут ва сермаҳсул қорамол. Бу зотни яратишни М. М. Бу-шуев жайдари (зебусимон) сигирлар-ни голланд зотининг буқаси б-н, сўнгра уни швиц зоти б-н мураккаб чатиштириш орқали бошлаб берган (1903—18). Б. қ. з. молларининг туси оқ, қулоқ ва тумшуқ атрофи қора ёки қизил, сигирларининг вазни 320—432 кг, буқалариники 700—750 кг, яғри-нидан ўлчанганда бал. 114—122 см, тана
Бушуев қорамол зоти.

1.  Буэнос-Айрес вкз
2. Замонавий санъат музейи

8. Университет
Океандаги рақамлар чуқурликни кўрсатади
уз. 139—159 см, поча айланаси 15—17 см, 300 кунлик соғим даврида 2400— 2600 кг, айримлари 3000 кг гача сут беради. Сутёғлилиги 3,9—4,1%. 1948— 67 й.ларда Узбекистан чорвачилик и. т. ин-тида зотни такомиллаштириш ишлари давом эттирилди. 1967 й.да Мир-зачўл зонаси учун р-нлаштирилган зот сифатида тасдиқланган. Сирдарё, Фар-ғона, Самарканд, Сурхондарё вилоят-лари хўжаликларида кўп боқилади. БУЭНОС-АЙРЕС — Аргентина пой-тахти, муҳим иқтисодий, сиёсий ва маданий-маъмурий маркази. Расмий чегараси федерал пойтахт округи ҳисобланади. Ла-Плата қўлтиғининг ўнг соҳилида. Аҳолиси 6 млн., шаҳар атрофи б-н 11,8 млн. киши (1999). Янв.нинг ўртача т-раси 22°, июлда 10°, йилига ўртача 1000 мм ёғин тушади.
1536 й.да испан босқинчиларининг сардори Педро Мендос асос солган. 1541 й.да испанлар индейсларнинг зар-басига бардош беролмай, шаҳарга ўт қўйиб вайрон қилишган. 1580 й. Б.-А. қайта қурила бошлади. 1776 й.дан Ла-Плата вице қироллиги пойтахти. 1816— 26 й.ларда Б.-А. Ла-Плата Бирлашган
провинциясининг, 1880 й.дан Арген-тинанинг пойтахти.
Б.-А. йирик т. й. тугуни (ундан 18 то-монга т.й. кетган) ва денгиз порти (юк тушириш ва ортиш йилига 20 млн. т), Жан. Америкадаги ҳаво йўлларининг маркази; халқаро Эсейс аэропорти бор. Мамлакат импортининг 85%и, экспорти-нинг43% и Б.-А. орқали ўтади. Мамлакат саноат маҳсулотининг деярли 50%и Б.-А.да ишлаб чиқарилади. Саноати-нинг асосий тармоқлари: озиқ-овқат ва енгил саноат. Машинасозлик, нефтни қайта ишлаш, кимё, электротехника, фармацевтика, ёгоч тилиш, цемент з-д-лари бор. Ун-т (1821 й.дан), илмий му-ассасалар (адабиёт, иктисод, ҳуқуқ ва ижтимоий фанлар академиялари), Аргентина миллий кутубхонаси, 30 музей, 40 дан ортиқ театр, консерватория (1893 й.), телемарказ, метрополитен, ботаника боғи бор. Б.-А.да ахолией испан тилида сўзлашадиган Лотин Америкаси давлатлари учун китоблар босиб чиқарилади. Шаҳарда кўп қават-ли, ойна ва темир-бетондан қурилган меҳмонхона, банк каби маъмурий би-нолар кўп. Меъморий ёдгорликларидан

Буэнос-Айрес шаҳри-нинг марказий кўчала-ридан бири.
Сан-Игнасио черкови (1710—34), ратуша (1725—54), собор (1804), «Колон» театри (1909) ва 6. бор. БУЮК АБХАЗ (КЕЛАСУР) ДЕВОРИ — Абхазиядаги қад. мудофаа девори (5— 6-а.лар). Сухуми ш.дан 4 км жан.роқ-дан бошланиб, Келасур дарёсининг чап қирғоғи орқали Жан. Абхазияни ураган ҳолда Ингури дарёсининг Қора денгизга қуйилиш ерида тамомланади. У 150 й. мобайнида абсил қабилалари томонидан қурилган; девор оҳак б-н қоришилган харсангтошлардан қилин-ган бўлиб, уз. 160 км дан зиёд, бал. 4 м, ҳар 35—50 м масофада бал. 8 м келади-ган 2000 га яқин минора ва буржлар бино қилинган. Бурж ва истеҳкомлар-да кунгура ва шинаклар бўлган. Девор ҳам тоғ томондан (шим.дан), ҳам ден-гиз томондан бўладиган ҳужумлардан мудофаа этган. Бир неча марта қайта тикланган. 14— 15-а.ларданбошлабҳар-бий аҳамиятини йўқотган. Деворнинг кўпгина қисми ва вайрона ҳолдаги бир неча юз буржи (минораси) сақланиб қолган.
БУЮК БРИТАНИЯ, Британия, Буюк Британия ва Шимолий Ирландия Қўшма Қироллиги (United Kingdom of Great Britain and Northern Ireland) — Шим.-Ғарбий Ев-ропадаги давлат. Буюк Британия о. (мам-лакат ҳудудининг 90%и шу оролда) ва Ирландия о.нинг шим.-шарқий қисми-да ҳамда уларга ёндош майда ороллар (Англси, Уайт, Норманд, Оркней, Гебрид, Шетленд ва б.)да жойлашган. Ғарбдан Атлантика океани, шарқаан Шим. денгиз ўраб туради. Б. Б. мамлакат асосий қисмининг номи б-н кўпинча Англия деб аталади. Майд. 244,1 минг км2. Аҳолиси 58,5 млн.дан зиёд киши (1990-й.лар охирлари). Пойтахти —Лон-
дон ш. Тарихан тар-киб топган ва мил-лий жиҳатдан ҳар хил бўлган 4 маъму-рий-сиёсий қисм (Англия, Уэльс, Шотландия ва унга ёндош ороллар, Шимолий Ирландия) дан иборат. Мэн ва Норманд о.лари му-стақил маъмурий ҳудуд ҳисобланади. Давлат тузуми. Б. Б. конституцион монархия. Давлат бошлиғи қирол (қиролича). Мамлакатнинг конститу-цияси йўқ. 1215 й.ги Улуғ Эркинлик-лар хартияси, 1679 й.ги Хабеас корпус акти, 1931 й.ги Вестминстер статута, 1969 й.ги Халқ вакиллиги тўғри-сидаги акт ва б. энг муҳим парламент ҳужжатлари ҳисобланади. Қонун чи-қарувчи ҳокимиятни қирол (қироли-ча) ва парламент (у икки палатадан иборат: Лордлар палатаси ва Жамоа-лар палатаси), ижрочи ҳокимиятни бош вазир бошчилигидаги ҳукумат (вазир-лар маҳкамаси) амалга оширади. Бош вазирни қирол (қиролича) тайинлай-ди. Ҳукумат аъзолари парламент аъзо-ларидан бўлиши керак. Б. Б. таркиби-даги Англия, Уэльс ва Шотландия ўзининг суд тизимига, маҳаллий бо-шқарув органларига эга. Шим. Ирландия маъмурий мухторият ҳуқуқига эга бўлиб, уни қирол (қиролича) тайин-лаган губернатор бошқаради. Б. Б. ўтмишда Британия империяси тарки-бида бўлган мамлакат ва ҳудудларни бирлаштирувчи Ҳамдўстликка бошчи-лик қилади.
Табиати. Б. Б.нинг ер юзаси асосан пастгекислик. Англиянинг шим.-ғарби тогликдан, маркази ва жан.-шарки те-кислик ва сертепа пасттекисликлардан, Шотландиянинг қирғоги эгри-бугри, шим; қисми тор ва чуқур Глен-Мор депрессияси 2 қисмга бўлиб турган Шим. Шотландия тоғлигидан иборат. Бу иккала қисмнинг жан.да (Грампиан тоғлари) мамлакатнинг энг баланд чўққиси — Бен-Невис (1343 м) кўта-рилиб туради. Грампиан тоғларидан жан.да Шотландия пасттекислиги, ун-дан жан.рокда Жан. Шотландия қири (бал. 842 м гача) жойлашган. Улардан
ғарбда Камберленд тоғлари (Скофелл тоғи, 978 м) қад кўтарган. Жан.га то-мон орол кенгая боради; бу ерда — Уэльс я. о.нинг ғарбида Кембрий тог-лари (Сноудон тоғи, 1085 м) бор. Англиянинг ғарбий қирғоғида кенг қўлтиқ-лар (Ливерпул, Кардиган, Бристоль), марказий ва жан. қисмларида пастте-кисликлар (Шим.-Шарқий Фени, Лондон ҳавзаси, Мидленд, Хэмпшир), қатор асимметрик тепалар (бал. 200— 300 м) бор. Шим. Ирландия айрим ки-чик-кичик қирлардан (Антрим, Спер-риин, Морн ва б.) иборат.
Б. Б.да фойдали қазилмалар кам. Асосан темир рудаси ва юқори сифатли тошкўмир, тош туз, каолин, озроқ микдорда ёнувчи сланец қазиб олина-ди. Нефть ва рангли металл конлари мавжуд. Шим. денгизнинг Б. Б. қиртоғи яқинида табиий газ конлари бор.
Б. Б.да мўътадил денгиз иқлими хукм-рон; у серёғин, ўзгарувчан, тез-тез шамол бўлиб туради. Жан.-ғарбида янв. нинг ўртача т-раси 7°, шарқда 3,5° гача. Шим.-ғарбида ёз салқин, сернам, жан.-шарқда анча илиқ ва қуруқ. Шим. да июлнинг ўртача т-раси 13°, жан.-шаркда 16,5°. Лондон ва у нинг атрофи-да т-ра юз кун давомида 0°дан паст, мамлакат шарқида баъзан —18° гачату-шади. Ёғин йил давомида деярли бир меъёрда (куз ва кишда бир оз кўпроқ) тушади, жан.-шарқида ёз ва кузда кўпроқ ёғади. Шотландия, Шим. Ирландия, Англия б-н Уэльснинг тоғли жойларида ёғин энг кўп (1000—1500 мм, айрим жойларда 3000 мм гача) ёғади. Жан.-шарқда 600—750 мм дан ошмайди. Булутли кунлар кўп, Кишда тез-тез туман (Лондонда қишда 1 ойда 7—10 кун) тушади. Дарёлари кўп, сер-сув, лекин қисқа. Асосий дарёлари — Северн, Темза, Трент, Мерси, Клайд. Дарёлар асосан ёмғир сувларидан тўйи-нади; куз ва қишда тўлиб оқади, яхла-майди, кўпчилиги кема қатнайдиган каналлар б-н бирлаштирилган. Тоғла-■рида кўллар кўп. Уларнинг аксарияти музлик ва тектоник ҳаракат натижаси-да пайдо бўлган. Энг йирик кўллари: Лох-Ней, Лох-Ломонд, Лох-Несс. Шотландия шим .да тоғ-подзол тупроқ, тоғ тепаларида тоғ-тундра тупроқ, пасттекисликларда, шим.-ғарбда ва шим.да чимли подзол тупроқ, шарқий соҳилда ва жан.да қўнғир ўрмон, айрим ерларда чимли-карбонатли ва унумдор аллювиал тупроқдар тарқал-ган. Шим.да тайга ва аралаш ўрмонлар (қарағай, дуб, оқ қайин), жан.да кенг баргли ўрмонлар (дуб, граб, шумтол) Усади. Ўрмонлар Б. Б. майдонининг 9% ида қолган. Ўтлоқлар ҳамма жойда уч-

райди. Тоғларнинг юқори минтақала-рида тоғ ўтлоқлари ва торфзорлар бор. Ўрмонларда ҳайвонлар жуда кам. Очиқ жойларда тулки, қуён, олмахон, тип-ратикан, ер қазувчи ҳар хил сут эми-зувчилар учрайди. Қушлардан ёввойи каптар, шотланд каклиги, ўрдак, қизил-иштон, карқур ва б. бор. Миллий боғ-лар, ўрмон қўриқхоналари мавжуд.
Аҳолисининг 81,5%и инглизлар. Уэльс -лар ёки валлийлар (1,9%), шотландлар (9,6%), ирландлар (2,4%) ва б. халқ-лар бор. Давлат тили ва аҳолининг купчилиги гаплашадиган тил — инг-лиз тили. Ирландлар, уэльслар ва гэл-ларнинг бир қисми кельт тилларига кирадиган маҳаллий тилларда гаплаша-дилар. Диндорларнинг аксарияти про-тестантлар; аҳолисининг бир қисми (шу жумладан ирландлар) католиклардир. Аҳолининг 90%и шаҳарларда яшайди (1996). Йирик шаҳарлари: Лондон, Бирмингем, Глазго, Ливерпул, Манчестер, Шеффилд, Лидс.
Тарихи. Ҳоз. Б. Б. ҳудудида мил. ав. 1-минг йилликда кельт қабилалари — бриттлар яшаган. Мил.Ьа.да Британия о.ларининг катта қисмини римликлар босиб олди. 5-а.нинг иккинчи ярмида англо-сакслар мамлакатнинг талай кис-мини босиб олиб, илк феодал қирол-ликлар (Кент, Уэссекс, Суссекс, Шар-қий Англия, Нортумбрия, Мерсия) тузишган. 9-а. бошларида англо-сакс давлатлари бирлаштирилиб, «Англия» деб атала бошлади. Англия 1016—42 й.ларда норманнлар (данияликлар) ҳукмронлигида бўлган.
1066 й. Англияни Нормандия герцоги Вильгельм I истило қилгандан сўнг мамлакатда феодал ер эгалиги пайдо бўлиб, деҳқонларни тутқинликка (кре-постнойликка) айлантириш авж олди. 10—11-а.ларда ҳунармандчилик ва сав-до-сотиқ маркази тусини олган шаҳар-лар пайдо бўла бошлади. 12—13-а.лар-да марказлашган молия ва суд муасса-салари юзага келди. 1265 й. пайдо бўлган Парламент божларни тасдиқлаш ва қонунлар жорий этиш ҳуқуқини олди;
ҳокими мутлақлик тизими (монархия) барпо бўлди. Англия б-н Франция ўрта-сида бўлиб ўтган Юз йиллик уруш (1337—1453) оқибатида солиқларнинг кўпайиши ва 1348—49 й.лардаги вабо-дан сўнг аҳоли аҳволининг оғирлаши-ши Уот Тайлер (1381) бошчилигидаги деҳқонлар қўзғолонига сабаб бўлди. Қўзғолон мағлубиятга учраган бўлса-да, деҳқонларнинг баршчинадан қуту-лишига туртки бўлди. 15-а.да Англияда деҳқонларнинг тутқинлиги батамом йўқотидди, товар-пул муносабатлари-нинг ривожланиши майда ва ўрта ҳол дворянларнинг табақаланишига сабаб бўлди. Капиталистик муносабатлар шаклланаётган пайтда тюдорлар суло-ласининг чекланмаган ҳокимияти (1485—1603) қарор топди. Мовут сано-атининг ривожланиши, жунга талаб-нинг кўпайиши туфайли экинзорлар чорва яйловларига айланиб кетди, на-тижада деҳқон хўжаликлари хонавай-рон бўлди. 16-а.нинг 30-й.ларида бош-ланган реформация ҳаракати натижа-сида папа ҳукмронлигига чек қўйилиб, черковга қарашли ерлар буржуалашган янги дворянларга бўлиб берилди. 16-а. 2-ярми — 17-а. бошларида Англия ҳуку-мати мустамлакачилик сиёсатини юри-та бошлади (Ирландияда хусусий ерлар мусодара қилинди, Шим. Амери-када эса дастлабки инглиз мустамла-калари пайдо бўдци), қуллар бозори ва портлар кучайтирилди. Денгизда ҳукм-ронлик учун курашда Англия ғолиб чикди. 16-а. охиридан бошлаб абсолю-тизмга асосланган тузум инқирозга юз тутди, стюартлар (Яков I, 1603—25; Карл I, 1625—49) ички ва ташқи сиё-сатининг буржуазия манфаатларига зид келиб қолиши абсолютизмга қарши буржуа мухолифатини келтириб чиқар-ди. Бу зиддиятлар 17-а.даги инглиз буржуа инқилобига олиб келди. Инқилоб-да ғалаба қозонган буржуазия ва янги дворянлар қ. х. ҳамда саноатда капиталистик тараққиётга тўсиқ бўлиб тур-ган ғовларни йўқотди, и. ч. кучларининг ривожланишига йўл очди. 17-а. охири-да Б. Б.да ер ва молия аристократияси-нинг сиёсий иттифоқи пайдо бўлди. 18-а. ўрталарига келиб мануфактура босқ-ичидан корхона тизимига ўтиш учун шароит яратилди. 18-а.нинг 2-ярмида Б. Б. ҳукмрон доиралари сиёсий жиҳат-дан ажралиб, ҳоким синфларнинг 2 партияси — тори б-н виги шаклланди. 19-а. ўрталарида шу партиялар асосида консерваторлар ва либераллар партияси ташкил топди.
17—18-а.ларда Б. Б. Ҳиндистон, Шим. Америкада янги ерлар забт этди. Фран-циядан Канадани тортиб олди. Шим.

Америкадаги мустақиллик учун бўлган уруш (1775—83) натижасида Шим. Америка мустамлакалари мустақилликка эришди ва мустақил АҚШ давлати ташкил топди. 18-а. охири — 19-а. бошларида Б. Б. инқилобга қарши коалициянинг, кейинчалик Наполеон Франциясига қарши иттифоқнинг асосий ташкилот-чиси бўлди. Франциянинг мағлубияти-дан Б. Б. буржуазияси ўз савдо-саноати ва мустамлакачилик ҳукмронлигини му-стаҳкамлашда фойдаланди. Вена конг-ресси (1814—15) қарорларига мувофиқ, Мальта, Цейлон о.лари, Жан. Африка-даги Кап мустамлакаси ва б. ҳудудлар Б. Б.га ўтди. Мустамлака халқпарини та-лаш ҳамда деҳқонларни ер мулкидан маҳрум қилиш эвазига сармоя жамға-рилиб, саноатда тўнтариш ясашга за-мин тайёрланди.
19-а.нинг 30-й.ларида и. ч.нинг ф-ка тизими қарор топди. 30—40-й.ларда сиёсий жиҳатдан шаклланган ишчилар ҳаракати — чартизм кенг авж олди. Б. Б. ҳукуматининг ташқи сиёсати инглиз буржуазиясининг савдо-саноат соҳаси-даги устунлигини мустаҳкамлаш, мус-тамлакаларни кўпайтиришга қаратил-ди. Б. Б. Янги Зеландия, Бирма, Жан. Америкадаги поёнсиз ҳудудларни босиб олди, 19-а.нинг биринчи ярмига
Буюк Британия табиати кўриниши.
314
БУЮК БРИТАНИЯ
келиб, Ҳиндистонни забт этишни ту-галлади, Хитой (1840-42, 1856-60) ҳамда Афғонистонга қарши (1838—42, 1878—80) босқинчилик урушлари олиб борди, Ҳиндистон (1857—60), Ирландия (1848—67 ва б.), Ямайка о.даги (1832) миллий озодлик қўзғолонлари-ни шафқатсизлик б-н бостирди. Хитой-даги Тайпин қўзғолонини (1851—64) бостиришда иштирок этди. Қрим уру-ши ташаббускорларидан бири бўлди. 1878 й. Кипр о.ни, 1882 й. Миср, 1898 й. Шарқий Суданни, 1899—1902 й.ларда Жан. Африкадаги бир қанча ҳудудлар-ни забт этди.
20-а. бошларига келиб Б. Б. иқгисо-дий жиҳатдан АҚШ ва Германиядан орқада қола бошлади. Б. Б. б-н Германия ўртасидаги зиддият 1-жаҳон уру-шини келтириб чиқарди. Уруш оқиба-тида ғолиб мамлакатлар қатори Герма-ниянинг Осиё ва Африкадаги мустам-лакаларини тортиб олиш ҳисобига ўз мустамлакаларини кенгайтиришга эриш-ди. 20-й.ларда Б. Б. Хитойга қарши интервенция уюштиришда қатнашди. 1929—33 й.лардаги жаҳон иқтисодий инқирози Б. Б. иқтисодиётига катта за-рар етказди. 1938 й. Б. Б. ҳукумати Мюнхен шартномасига қўшилиб, 2-жаҳон урушининг бошланишига йўл очди. 1939 й. 3 сент.да Б. Б. Германияга уруш эълон қилди. Уруш Б. Б.нинг иқтисо-дий ва сиёсий мавқеини анча пасай-тирди. 2-жаҳон урушидан сўнг Б. Б. му-стамлакачилик империяси тушкунлик-ка юз тутди. 1970-й.ларнинг ўрталарида Б. Б.нинг деярли барча мустамлакала-ри мустақилликка эришди. 2-жаҳон урушидан кейин Б. Б. ҳукуматини нав-батма-навбат лейбористлар (1945—51, 1964—70, 1974—79) ва консерваторлар (1951-64, 1970-74 ва 1979 й.дан) партияси бошқарди. Б. Б. 1945 йдан БМТ аъзоси. ЎзР б-н дипломатия муносабат-ларини 1992 й. 18 фев.да ўрнатган. Миллий байрами — Қиролича туғилган кун (июнь ойининг иккинчи ёки учинчи шанбаси).
Асосий сиёсий партияларн, касаба уюшмалари. Лейбористлар партияси, 1900 й. тузилган; Консерваторлар партияси, 1867 й. ташкил топган; Либерал демократлар партияси, 1988 й.да асос солинган; Уэльс миллатчи партияси, 1925 й.да тузилган; Шотландия миллий партияси, 1928 й.да ташкил этилган; Британия Коммунистах партияси, 1988 й.да Б.Б. Коммунистик партиясининг собиқ аъзолари томони-дан тузилган; Сўл демократлар партияси, 1920 й. ташкил этилган.
Энг йирик касаба уюшма бирлашма-си — Британия тред-юнионлар конг-
ресси, 1868 й. тузилган; Шотландия тред-юнионлар конгресси, 1897 й. тузилган; Тред-юнионлар умумий феде-рацияси, 1899 й. тузилган; Уэльс тред-юнионлар конгресси, 1973 й. ташкил этилган.
Хўжалнги. Б. Б. — иктисодий жиҳатдан ривожланган йирик саноатлашган мам-лакат. Ялпи ички маҳсулотнинг 21% ни саноат, 1,8% ни қишлоқ, ўрмон ва ба-лиқ хўжалиги, 70,2% ни хизмат кўрса-тиш тармоғи беради. 1- ва 2-жаҳон урушлари орасида бир қанча саноат тармоқ-лари, хусусан ҳарбий индустрия б-н боғланган кимё, электротехника ва автомобиль саноати бир кадар тараққий этди. 2-жаҳон урушида Англия иқтисо-диётига катта путур етди: мамлакат миллий бойликларининг 1/4 қисми қўлдан кетди; саноат и. ч. урушдан аввалги да-ражадан 25% камайди, чет эллардаги капиталининг қарийб 1/4 қисмини қўлдан бой беришга ёки сотишга маж-бур бўдди. Иқтисодиётнинг ҳарбий изга 'туширилиши кўпдан-кўп беҳуда хара-жатларни келтириб чиқарди. Жаҳон саноат и. ч.ида 1948 й.да Б. Б. улуши 11,9% эди, 1968 й.да 7,4% га тушиб қолди.
Саноати. Б. Б. экспортининг 90% ни саноат таъминлайди. 2-жаҳон урушидан кейин саноат тузилмасида катта ўзгаришлар содир бўлди: кончилик, қора металлургия, енгил ва озиқ-ов-қат саноати, шунингдек кемасозлик ва автомобилсозлик каби тармоклар улуши камайди; энергетика, электр ма-шинасозлиги ва кимё саноатининг улуши ошди. Атом, электрон, аэрокосмик, нефтни қайта ишлаш ва нефть кимёси тармокдари катта аҳамият касб этди. Машинасозлик — саноатнинг муҳим тармоғи, автомобиль, самолёт, раке-талар, кемалар, саноат корхоналари учун комплекс асбоб-ускуналар, ил-мий аппаратлар ва асбоблар, радио электроника ва электроника маҳсулот-лари и. ч. айниқса ажралиб туради. Трак-торсозлик, станоксозлик, нефтни кай-та ишлаш, кимё (пластмасса ва синтетик смолалар, дори-дармонлар, маъ-данли ўғит, бўёқлар, кимёвий толалар, синтетик каучук, сульфат кислота и. ч.), тўқимачилик, озиқ-овқат саноати ривожланган. Енгил саноатнинг пойабзал тикиш, тикувчилик ва б. тармоқлари бўйича йирик корхоналар мавжуд. Машинасозлик марказларининг кўпчили-ги Жан. ва Марказий Англияда жой-лашган, уларнинг энг муҳимлари — Лондон, Бирмингем, Ковентри, Лутон, Шеффилд ш.ларида. Кора метал-лургиянинг асосий марказлари — Жан. Уэльс, Йоркшир ва Хамберсайд, Шим. Англия ва Шотландияда. Рангли метал-
лургия корхоналари — Мидленд, Жан. Уэльс, Тайнсайд ва Лондонда. Атом саноати корхоналари Шим.-Ғарбий Англия ва Лондон атрофида жойлаш-ган. Кимё саноати корхоналари Катта Лондон, Ланкашир, Чешир, Шим. ден-гиз ва Бристоль қўлтиғи соҳилларида, тўқимачилик саноати корхоналари Ланкашир ва Йоркширда. Шим. денгиз-да катта нефть ва газ захиралари мавжуд. Б. Б.да йилига ўртача 48,2 млн. тонна тошкўмир, 121,8 млн. тонна нефть, 89,8 млрд. м3 табиий газ қазиб олина-ди, 304,5 млрд. кВт-соат электр энер-гияси (асосан иссиқлик электр ст-яла-рида) ҳосил қилинади, 17,5 млн. тонна пўлат ишлаб чиқарилади.
Қишлоқ хўжалигидамамлакат-даги меҳнатга қобилиятли аҳолининг 2% гина банд. Б. Б. қишлоқ хўжалиги интенсивлик, маҳсулдорлик ва меха-низациялашувнинг юксак даражаси б-н ажралиб туради. У мамлакатнинг озиқ-овқатга бўлган эҳтиёжининг 75%ини таъминлайди. Қ. х.нинг асосий тармоғи — чорвачилик. Б. Б.да 12 млн. қорамол, 7,5 млн. чўчқа, 41,5 млн. қўй, 131 млн. парранда бор. Деҳқончилиқда асосий экин — ғалла. Қанд лавлаги, картошка ҳам экилади. Сабзавотчилик, боғдор-чилик, гулчилик ривожланган. Шим. денгиз ва Атлантика океанида балиқ овланади.
Транспорти. Т.й.ларузунлиги 32 минг км. Асосий т. й. узели — Лондон; ундан 11 томонга т. й. кетган. Т. й.лар-нинг зичлиги жиҳатидан Европада Бельгиядан кейин 2-ўринда. Ички кж-ларни ташишда автомобиль транспорти 1-ўринда. 368,8 минг км автомобиль йўли бор (1990-й.лар охирлари). Йўлов-чилар ташишда ҳаво транспортининг мавқеи катта. Денгиз савдо флотининг тоннажи 4,3 млн. тонна дедвейт. Энг йирик денгиз портлари: Лондон, Са-утгемптон, Милфорд-Хейвен, Халл, Имменгем, Ливерпул, Манчестер ва б.
Ташқи савдо мамлакат иқтисо-диёти учун жуда катта аҳамиятга эга. Четга чиқариладиган маҳсулотнинг 90% ни саноат тармоғи беради. Б. Б. четга машина ва ускуналар, транспорт жи-ҳозлари, ип ва жун газламалар, кимё маҳсулотлари, нефть маҳсулотлари, озиқ-овқат, қорамол, пўлат, тошкўмир чиқаради. Четдан темир руда, рангли ва нодир металлар, нефть, фосфорит, пахта, турли хом ашё ва озиқ-овқат маҳсулотлари ва б. келтирилади. Ташки савдодаги асосий мижозлари — Европа Иттифоқи мамлакатлари, АҚШ, Япония. Чет эл сайёхлиги ривожланган (1 йилда 12 млн. киши келиб кета-ди). Пул бирлиги — фунт стерлинг.

Тиббий хизматн. Б. Б. соғлиқни сақ-лаш тизимида 500 мингга яқин ўрин-ли касалхоналар бор. 75 мингдан зиёд шифокор тиббий ёрдам кўрсатади (1990-й.лар ўрталари). Касалхоналарда пулли ўрин ва палаталар мавжуд. Ши-фокорлар 30 дан ортиқ тиббиёт мак-табларида тайёрланади. Б. Б.да Брайтон, Истборн, Богнор-Рижис, Борнмут, Торки, Бат каби курортлар бор.
Маорифи ва маданий-маърифин му-ассасалари. Б. Б.да бошланғич ва тўлиқ-сиз ўрта таълим (5 дан 16 ёшгача) маж-бурий. Бошланғич мактабларда 5 ёшдан 11 ёшгача ўқилади. Ўрта мактаблар асо-сан 3 турга: 5—7 й.лик грамматик мактаблар, 5 (баъзан 7) й.лик техника мактаблари ва 4 й.лик замонавий мак-табларга бўлинади. Ўқувчиларнинг 65% 16 ёшдан кейин таълимни коллеж, ун-т ва б. олий ўқув юртлари ва марказла-рида давом эттиради. Б. Б.да 79 ун-т, 40 га яқин политехника коллежи бор. Энг кадимги ун-тлари Оксфорд (1167) ва Кембриж (1209) ун-тларидир.
Энг йирик кутубхоналари: Британия музейи кутубхонаси, Шотландия Мил-лий кутубхонаси (3 млн. дан ортиқ асар), Кембриж ва Оксфорд ун-тларининг кутубхоналари ва б. Энг йирик музейлари: Британия музейи (1753). Миллий галерея (1824), Тейт галереяси (1897), Шотландия Кироллик музейи (1854) ва б.
Илмий муассасаларн. Б.Б. фани тарақ-қиётида Оксфорд (1167) ва Кембриж (1209) ун-тлари катта аҳамиятга эга. 1662 й.да Лондон Қироллик жамияти ташкил топди. Бу жамият Б. Б. фанини, айниқса табиат фанларини тараққий эттиришда муҳим аҳамиятга эга бўлди. 1675 й. Гринвичда Б. Б.нинг астрономия соҳасидаги асосий илмий муасса-саси — Қироллик расадхонаси очилди. 1945 й.дан бошлаб и. т. марказлари купая борди. 1990-й. ўрталарида 50 га яклн ун-т ва коллежларда и. т. ишлари олиб бо-рилди. Хусусий саноат лаб.лари ҳамма тадқиқот ишларининг ярмидан кўпи-ни бажаради. Кўп фирмаларда (500 дан ортиқ киши ишлайди) ҳам тадқиқот-лар олиб бори л ад и. Кооператив тадқи-қот ассоциациялари урушдан кейинги йилларда икки баравардан кўпроқ орт-ди. Давлат тадқиқот ин-тлари ва марказлари ҳам мавжуд. 1954 й.да ядро фи-зикаси ва энергетика муаммоларини тадқиқ қилувчи бир нечта давлат ин-тлари ташкил топди. Микробиология, квант электроникаси, радиоастрономия ва б. соҳаларга оид тадқиқот олиб борадиган илмий марказлар тузилди. Б. Б.нинг йирик илмий муассасалари: Табиат тўғрисидаги билимларни ри-вожлантириш бўйича Лондон Қирол-
Лондон ш.
лик жамияти, Гринвич расадхонаси, Қироллик санъат академияси, Британия академияси, Б. Б. Клроллик ин-ти, Англия ва инглиз тили тўғрисидаги билимларни ёйиш бўйича Британия кенгаши (ҳаммаси Лондон ш.да), Эдинбург қироллик жамияти.
Матбуоти, радноэшнттириши ва теле-кўрсатуви. Б.Б.да жуда кўп газ. ва жур. лар нашр этилади. Энг муҳимлари: «Гар-диан» («Посбон», кундалик газ., 1821 й.дан), «Дейли мейл» («Кундалик почта», кундалик газ., 1896 й.дан), «Дейли стар» («Кундалик юлдуз», кундалик газ., 1978 й.дан), «Тайме» («Вақт», кундалик газ., 1785 й.дан), «Вумэн» («Аёл», хо-тин-қизлар учун суратли ҳафтанома, 1932 й.дан) ва б. Б. Б.да Пресс Ассо-шиэйшн (ички ахборот тўплашга ва ом-малаштиришга ихтисослашган етакчи ахборот агентлиги, 1868 й.да асос со-линган), Рейтер (халқаро ахборот тар-қатишга ихтисослашган дунёдаги энг йирик ахборот агентликларидан бири, 1851 й.да ташкил этилган; асосчиси Пауль Юлиус Рейтер номи б-н атала-ди) матбуот агентликлари бор.
Б. Б.да радиоэшиттиришлар 1922 й.дан, телекўрсатувлар 1936 й.дан олиб борилади. Б. Б.да 400 га яқин радиостанция, 180 га яқин асосий ва 400 дан ортиқ ёрдамчи телестудиялар мавжуд. Британиянинг етакчи радиоэшит-тириш ва телекурсатув корпорацияси — «Бритиш Бродкастинг Корпорейшн» — Би-би-си 1922 й.да ташкил этилган.
Адабиёти. Инглиз адабиёти 5—6-а.ларда вужудга кела бошлаган. 5—11-а.ларда англосакс шеваларида халқ нақллари ва қушиқлари яратилди, улар асосида «Беовульф» қаҳрамонномаси вужудга кедди. Б. Б.ни норманнлар забт этгач (11-а.), юқори табақа кишилари орасида француз тили раем булиб қол-ди, адабиёт француз, лотин ва инглиз тилларида ривожланди. 14-а.нинг ик-
Шим. Ирландия пойтахти — Белфаст ш.
кинчи ярмига келиб, ўрта аерлар Б. Б. адабиёти юқори босқичга кўтарилди. Монархия давлатининг мустаҳкамлана бориши б-н Б. Б. адабиёти миллий характер касб этди. Рицарлик романи анъаналари давом этиши б-н бир қаторда У. Легленднинг «Қўшчи Пётр ҳақида туш» поэмаси, Ж. Чосернинг «Кентербери ҳикоялари»да эзилган деҳ-қонларнинг феодал зулмига қарши ҳаракатлари, ижтимоий гуруҳлар ҳаёти реалистик акс этди. Уйғониш даври Б. Б. адабиётида барча жанрлар тараққий этди. Буюк гуманист, утопист социалист Т. Морнинг «Утопия» романи, Ф. Сидней сонетлари, Э. Спенсер шеър-лари юзага келди. «Яков IV», «Жорж Грин Вэкфильд даласи қоровули» (Роберт Грин), «Улуғ Темур», «Доктор Фаустнинг фожиали тарихи», «Мальта яҳудийси» (Кристофер Марло) каби тарихий трагедиялар яратилди. Уйғо-ниш даври Б. Б. адабиётининг юқори босқичи В. Шекспир ижоди б-н узвий боғлиқдир. Салафларидан фарқли ра-вишда Шекспир янги — буржуа даври кишиси характеридаги зиддиятларни, маънавий ўзгаришларни, шахе б-н муҳит орасидаги номувофиқликнинг асосларини тасвирлади. Адибнинг ижтимоий фалсафий трагедиялари («Ҳамлет», «Отелло», «Қирол Лир», «Макбет») Европа адабиётида кескин бурилиш ясади. Уйгониш даврининг сўнгги вакили Ж. Мильтоннинг қатор эпик достонлари ва «Самсон кураш-чи» трагедиясида барокко услуби на-моён бўлди.
18-а. инглиз маърифатчилик адабиёти учун жамият демократик табақа-лари манфаатларини ёқлаб, илғор ғояларни тарғиб қилиш хосдир. Бу давр-да шеърият, драматургия ривожланди, роман етакчи жанрга айланди. Ж. Свифт буржуа жамияти иллатларини аччиқ сатира остига олди («Гулливернинг саё-ҳатлари»), Д. Дефо инсоннинг куч-қуд-

рати, зўр иродаси, табиатни буйсун-дирувчи меҳнатини мадҳ этди («Робинзон Крузо»). 19-а. Б. Б. адабиётидаги асо-сий адабий йўналишлар романтизм ва танқидий реализмдир. Реакцион роман-тиклар (В. Вордсворт, С. Т. Колриж, Р. Саути) феодал тартибларни қайта тик-лашга уринсалар, илғор романтиклар (Ж. Байрон, П. Шелли) буржуа воқе-лигидан норози ҳолда, келажакда адо-латнинг тантана қилишига ишонч бил-дирдилар. В. Скоттнинг «Пуританлар», «Роб-Рой», «Айвенго» каби романла-рида меҳнаткаш халқнинг ўтмиши, урф-одати, сиёсий курашлари ўз ифо-дасини топди. Ч. Диккенс («Оливер Твист», «Домби ва унинг угли»), В. Теккерей («Сноблар китоби», «Шуҳ-ратпарастлар ярмаркаси») жамиятда-ги қабоҳатларни фош этдилар. 19-а.нинг охири Б. Б. адабиётида реализм б-н бир қаторда декадентлик, натурализм, неоромантизм оқимлари пайдо бўлди.
19-а.нинг охири, 20-а.нинг бошида-ги реалистик ёзувчилар таҳқирланган оддий кишининг қадр-қимматини ҳимоя қилдилар (М. Гаркнесс, У. Мар-рис, С. Батлер, Э. Войнич, Т. Гарди). 20-а. танқидий реализмнинг ривожида Б. Шоу, Ж. Голсуорси ижоди муҳим бос-қич бўлди. 20-а.нинг иккинчи ярмида декадентлик ва б. реакцион оқимдаги ёзувчилар (Э. Гарв, Д. Унтли, Л. Купер) ижоди инқирозга учради, уларнинг ай-римлари мустамлакачилик сиёсатидан юз ўгириб, воқеликни тўғри кўрсатиш-га интилдилар (Ж. Осборн, К. Эмис, Д. Уэйн), тараққийпарвар адиблар (А. Силлитоу, С. Чаплин, С. Барстоу) ижоди ривожланди.
Б. Б. адабиётининг энг яхши намуна-лари ўзбек тилига таржима қилинган: В. Шекспирнинг пьесалари, Ж. Свифт-нинг «Гулливернинг саёҳатлари», Д. Дефонинг «Робинзон Крузо», Э. Вой-ничнинт «Сўна» романлари ва б.
Торбей порти.
Меъморлиги. Б. Б.да мис-жез даври-га мансуб ибтидоий меъморий ёдгор-ликлар (Стонхенж — мегалит иншоо-ти) ва ўрта асрда қурилган Винчестер, Нориж ва б. ибодатхоналар мавжуд. Меъморликнинг ривожланиши қуйи-даги даврларга бўлинади: роман (11— 12-а.лар); готика (12—15-а.лар, Дергем, Линкольн, Солсбери, Йорк, Уэльс ш.ларидаги ибодатхоналар); уйгониш даври (15—16-а.лар, бу даврда шаҳар ва қишлокларда ҳашаматли турар жой бинолари кўпроқ қурилди); классицизм (К. Рен, Ж. Гиббс, У. Чеймберс, Р. Адам, У. Кент каби машҳур меъморлар етишиб чиқци); эклектика-модерн (19-а.), биноларнинг ичига ҳар хил безак-лар бериш, темир, бетон ва ойнадан фойдаланиш («Биллур сарой», Ж. Пак-стон, 1851 ва б.) авж олди. 19-а. охири, 20-а. бошларида шаҳарлар қуриш («боғ-шаҳар», «йўлдош-шаҳар» — Э. Говарх, Р. Энвин каби меъморлар), мактаб, турар жой, маиший-маъмурий бинолар қурилиши (Ф. Уэбб, Н. Шод, Войзи, Макинтош ва б. меъморлар) кжсалди. 20-а. бошларида абстракт функционализм ҳукм сурди. Урушдан кей-инги йиллари бутун Европа бўйлаб бу оқим инқирозга учради ва б. («форма-листик» ва «янги брутализм») оқим-лар б-н алмашди. Л. Дрейк, Д. Лэсден, Р. Мэтью, Л. Мартин, Г. Уинтерингхем, Ж. Модели каби меъморлар замонавий меъморликнинг ривожланишига ҳисса қўшдилар.
Тасвирий санъати. 7— 12-а.ларда яра-тилган Винчестер мактабига мансуб англо-норманн миниатюралари, тош ўймакорлиги, кельтларнинг нақшли миниатюралари сақланиб қолган. 12-а.га мансуб ибодатхоналарда ҳайкалчалар ўрнатилган, деворларига нақш ва гул-лар солинган. 16-а. рассомлигида портрет салмоқли ўрин тутди. X. Хольбейн, Н. Хиллиард, А. Оливер каби рассомлар бу соҳада баракали ижод қилишди. П. Лели, Г. Неллер, А. Ван Дейк каби рассомлар нозик-ниҳол аристократлар портрета типини, С. Купер, Ж. Райли каби миниатюрачи рассомлар реалистик портрет санъатини яратдилар.
18-а. биринчи ярмида пайдо бўлган Англия миллий рассомлик мактаби-нинг асосчиси Вильям Хогартдир. У ўша давр Англия жамиятининг турли табақа вакиллари ҳаётини реал тасвир-лади. 18-а. иккинчи ярмида ижод этган Ж. Рейнолдс, Т. Гейнсборо, Г. Ребёрн каби рассомлар кишиларнинг ҳис-туй-ғуларини ҳаққоний ифодаловчи порт-ретлар яратдилар. Шу даврда миллий манзара жанри (Т. Гейнсборо, Ж. Кром) пайдо бўлди.
19-а. биринчи ярмида реалистик манзара жанри ривожланди. Пейзаж асар-ларида саноат корхоналари б-н тўла шаҳарлар, кўм-кўк майсазор далалар, ўрмонлар, қишлоқ манзараларини тас-вирлашга кенг ўрин берилади. Бу даврда Ж. Констебл новатор сифатида шуҳ-рат қозонди. Д. Россетти, М. Браун, X. Хант, Э. Бёрн-Жонс каби рассомлар эса, ўтган замонни қўмсаб ўрта аср қўл меҳнати (бадиий ҳунармандлик корхоналари, китоб безаклари)га қайтишни тарғиб қилдилар. 19-а. ўрталаридаги реалистик санъат X. Херкомер, С. Хэйден асарларида намоён бўлди.
19-а. охири, 20-а. бошларида сюрреализм, абстракционизм каби оқимлар пайдо бўлди. Бу санъат М. Смит, У. Льюис, X. Мур ва б. рассомлар ижодида ўз ифодасини топди. 20-а.нинг йирик реалист рассомлари Ф. Бренгвин, О. Жон, У. Орпен, П. Хогарт, Л. Бредшоу, К. Роу, Э. Мидлдич, Д. Гривзлар ўз асарларини инсоннинг меҳнат фаолиятига, тинчлик ва адолат учун кураш мавзуларига ба-ғишлаган.
Мусиқаси. Б. Б. мусиқаси қад. кельт қабилалари мусиқа маданияти замини-да ташкил топди. Бардлар деб аталган халқ қўшикчилари ижодида баллада (до-стон қўшиғи) асосий ўрин эгаллади. Христианлик тарқалиши б-н бирга профессионал мусиқа ижодиёти (черков айтимлари, орган ижрочилиги) ривож топди. Б. Б. полифоник мусиқасининг илк намуналари 11 —12-а.ларда пайдо бўлди. Булар Ж. Данстейбл (15-а.) ижодида ривожланди. Уйғониш даврида дунёвий мусиқа жанрлари (мадригал, лютня ва клавесин куйлари, театр спектакли интермедиялари) ташкил топди. 16-а.да У. Бёрд, Т. Уилкс, Ж. Уилби, Ж. Булл, О. Гиббоне Б. Б.нинг машхур композиторлари бўлишди. 17-а.нинг охирида Г. Пёрселлнит «Дидона ва Эней» биринчи миллий операси май-донга келди. 18-а.да Б. Б.да Г. Гендель, И. К. Бах, Й. Гайдн, М. Клементи яшаб ижод этдилар. Мусиқа муассасалари («Ковент-Гарден») ва Қироллик мусиқа жамияти, мусиқа нашриётлари барпо этилди.
19-а. охирида инглиз композиторлик мактабига асос солинди. Опералар яра-тила бошлади. Инглиз мусиқаси жаҳон мусиқа маданиятида кўзга кўринарли ўринга чиқди. Композиторлардан Эдуард Элгар, Р. Воан-Уильямс, Бенжа-мин Бриттен бунда катта роль ўйна-дилар. Лондондаги Қироллик мусиқа академияси Б. Б.нинг асосий мусиқа ўқув юртидир; Алберт-холл, Ройял-Фестивал-холл, шунингдек, 1967 й.да очилган Елизавета номидаги концерт

заллари инглиз концерт ҳаётининг йирик марказидир. Эстрада томоша-лари Лондондаги Палладиумда қўйи-лади. Машҳур «Битлз» ансамбли рок-мусиқа ривожига катта ҳисса қўшди. Би-би-си симфоник оркестри, Лондон симфоник оркестри, «Янги филармония» симфоник оркестри оламга машҳур. Дирижёрлар Ж. Барбиролли, А. С. Боулт, Г. Вуд, пианиночилар Ж. Мур, М. Лимпани, Ж. Огдон, Ж. Лилл, скрипкачилар А. Камполи, Г. Темян-ка ва б. 20-а.нинг атоқди мусиқачи-ларидир.
Театри. Б. Б. театри куртаклари инсон турмуши ва меҳнати б-н боғлиқ ўйин-лар ва урф-одатлардан бошланади. Ўрта асрларда ҳукм сурган диний драма ке-йинчалик дунёвий мазмун касб эта бош-лади. 16-а.дан Кучма профессионал те-атрлар юзага келиб, Уйғониш даври-нинг инсонпарварлик ғояларини ифо-далади (драматурглар К. Марло, Т. Кид, Ж. Лили, У. Шекспир). 16-а. охири — 17-а. боши Б. Б. театрининг «олтин дав-ри» бўлди. Бу даврда 3 хил театр бўлган: ҳаваскор ҳунармандлар театри, «мак-таб» ҳаваскорлари театри, профессионал театр. 18-а.га келиб, театр маъри-фатпарварлик ғояларини тарғиб қил-ди, шу даврда Лондонда икки театр («Друри-Лейн», «Ковент-Гарден») асо-сий ўринни эгаллади. 19-а. драматургия-си романтизмдан реалистик қарашлар-ни қарор топтиришга ўтди. Лондонда «Олд Вик» театри (1818), Стратфорд-он-Эйвон ш.да Шекспир ёдгорлик театри (1879, 1961 й.дан Кироллик Шекспир театри), «Мустақил театр» (1891) вужудга келди. Ижрочиликда табиий-лик, саҳнавий ансамбль учун, Шекспир ижодини тиклаш учун кураш бош-ланди. Б. Б. театрида саҳнавий реализм «Корт» театри (20-а. боши) фаолияти-да қарор топди. Унда Б. Шоу ва Г. Иб-сеннинг реалистик пьесалари қўйилди. 20-а.нинг 30—40-й.ларида театрлар ре-пертуари Б. Пристли асарлари б-н бо-йиди. Ж. Осборннинг «Нафратлансанг, орқага қайрилиб қара» пьесаси (1956) «жаҳлдор йигитлар» драматургиясини бошлаб берди. 1963 й. Лондонда Мил-лий театр очилди. Артистлар П. Ско-филд, Л. Оливье, В. Ли, П. О.'Тул, Д. А. Хилгут, Р. Ричардсон, реж.лар П. Брук, П. Холл, Ж. Литлвуд Б. Б. театрининг атоқпи намояндалари ҳисоб-ланади. Б. Б.даги театр ўқув юртлари: Қироллик драма санъати академияси (1904 й.дан), Бристоль ун-тининг театр ф-ти.
Б. Б.да театр рақси ўрта аср охирла-рида вужудга келди. Лондонда ташкил этилган Қироллик мусиқа академияси
(1720) балет тараққиётида катта роль ўйнади. Б. Б.да «Қироллик балети», «Балле Рамбер», «Лондоне фестивал балле», «Уэстерн тиетр балле» каби балет труппалари бор.
Б. Б. цирки 18-а.да лайдо бўлиб, Ф. Астлей (1742—1814) ижодида юқори поғонага кўтарилди. У от ўйнатувчи-лар мактабига асос солди, циркнинг кейинги тараққиётида А. Дюкро, Ж. Санжер, Б. Милслар катта роль ўйна-ди. Б. Б.да езда кўчма цирклар иш-лайди.
Киносн. Б. Б.да кино и. ч. 1896 й.дан бошланди. 1929 й. биринчи товушли фильм «Товламачилик» яратилди. Шу йили ҳужжатли фильм л ар мактаби вужудга келди. А. Корданинг 1932 й.да ташкил этган «Лондон фильме» фир-маси Б. Б. ва чет эл кино арбоблари иш-тирокида бирмунча юқори савияли фильмлар яратди («Пигмалион», реж. А. Асквит, «39 қадам», реж. А. Хичкок каби). 2-жаҳон уруши даврида яратил-ган фильмларда («Мағрур водий», реж. П. Тенниссон, «Пастор Холл», реж. Р. Боултинг, «Ёнғинлар бошланди», реж. X. Женнингс) илғор тамойиллар кучай-ди. Урушдан сўнг инглиз классиклари асарларини экранлаштириш авж олди. [«Ҳамлет» (1947), «Ричард III», реж. Л. Оливье, «Оливер Твист», реж. Д. Лин каби]. Ҳужжатли фильмлар и. ч.да «Озод кино» гуруҳи самарали иш қилди (1956-59). 60-70-й.ларга оид «Ўзига хос ишқ» (реж. Ж. Шлезингер), «Ёл-ғончи Билли», «Спортчилар ҳаёти» (реж. Л. Андерсон), «Қандай саодатли кун эди» (1972), «Байрам асносида» (1975) каби фильмларда халқ ҳаётини ҳаққоний акс эттириш, мураккаб, зид-диятли характерлар яратишга интилиш сезилди. В. Ли, А. Гиннесс, Д. Богард, Р. Харрис, А. Финни, П. Финч, Р. Та-шингем Б. Б. киносининг машҳур ар-тистларидир.
Ўзбекнстон — Б. Б. муносабатларн. ЎзР билан Б. Б. ўртасидаги савдо-иқти-содий ҳамкорлик 1993 й. нояб.да ЎзР Президенти И. А. Каримовнинг Б. Б.га қилган ташрифи чоғида имзоланган «Савдо-иқгисодий ҳамкорлик тўғриси-да», «Капитал қўйилмалар сарфлани-шини рағбатлантириш ва ўзаро ҳимоя қилиш ҳақида» ҳамда «Икки ёқлама солиқ солинишига йўл қўймаслик тўғрисида»ги шартномаларга асослана-ди.
1996 й. якунларига кўра Б. Б. Ўзбеки-стоннинг Европа Иттифоқи мамлакат-лари б-н товар айланмаси ҳажми бўйи-ча 2-ўринда туради (Германиядан кей-ин). Ўзбекистондан Б. Б.га пахта тола-си,    қимматбаҳо    тошлар,    қора
металлар, вольфрам ва улардан ясал-ган буюмлар юборилса, Б. Б.дан механик ва электр асбоб-ускуналар, қанд-шакар ва қандолат маҳсулотлари, пластмасса ва ундан ясалган буюмлар, минерал ёқилғи, фармацевтика маҳсу-лотлари, шу жумладан дори-дармон, қоғоз ва картон, мебель, оптик при-борлар ва аппаратлар, тамаки, сут маҳ-сулотлари, кимёвий бирикмалар, но-органик кимё маҳсулотлари ва б. кел-тирилади.
ЎзР 1992 й.да жаҳон пахта савдоси меъёрлари ва қоидаларини мувофиқ-лаштириб турадиган муҳим ноҳукумат ташкилоти — Ливерпул пахта уюшма-сига аъзо бўлди. Узбекистан шу уюшма б-н биргаликда мамлакатимизда пах-тани сертификациялашнинг халқаро тизимини жорий этиш бўйича иш олиб борди.
Кейинги йилларда иккала мамлакат-нинг турли даражалардаги делегация-лари ўзаро ташрифлари натижасида ҳамкорлик тобора яхшилана борди. 1994 й. 14 окт.да Лондондаги асил металлар бозори уюшмаси Зарафшон аффинаж (олтин тозалаш) з-дига энг мақбул олтин қуймалар мақомини тасдиқлов-чи сертификат берди, бу эса Ўзбекис-тоннинг тамғаси бутун дунёда энг юқори сифат белгиси эканини бидди-ради. 1996 й. окт.да эса мазкур уюшма ҳузурида юқори сифатли кумуш қуй-малар ишлаб чиқарувчи Олмалиқ кон-металлургия к-ти ваколатхонаси рас-мийлаштирилди.
1997 й. 4—12 окт. кунлари Тошкентда «Британия фестивали» ўтказилди. Фестиваль дастури доирасида Б. Б.нинг 30 га яқин компанияси маҳсулотлари кўргазмаси, «Британия қироллари хо-надони мероси» кўргазмаси, тўқима-чилик машина ускуналари ва меъмор-ликка бағишланган семинар ўтказил-ди, Б. Б. фильмлари намойиш қилинди ва ҳ.к.
Ўзбекистон—Британия савдо ва саноат кенгашининг мажлислари мунтазам равишда ўтказилиб туриб-ди. Бу мажлисларда иқтисодий ало-қаларни ривожлантириш масалала-ри, савдо-сотиқ, иқтисодиёт ва инвестиция соҳаларидаги ҳамкорликни кучайтириш истиқболлари муҳокама қилинади.
Айрим йирик фирма, компания ва банклар ўртасидаги ҳамкорлик ҳам ривожланган. «Бритиш Эйрвейз» компанияси б-н тузилган шартномага би-ноан 1992 й. 31 дек.дан бошлаб «Узбекистан ҳаво йўллари» миллим авиация компаниясининг самолётлари ҳафтаси-га 4 марта Лондонга қатнаб турибди.

1994 й.да «Ўзбекистон ҳаво йўллари» миллий авиация компанияси Б. Б. транспорт департаменти б-н келишиб, Тошкент—Манчестер—Тошкент ўрта-сида мунтазам рейслар бажариш ҳуқуқини олди.
«Ўзёғмойтамакисаноат» уюшмаси хорижий сармоя ёрдамида ўз корхо-наларини янгилаб ва таъмирлаб, жа-ҳон андозалари даражасига етказиш мақсадида «Краун» компанияси б-н шартнома тузди. Шартномага биноан Қўқон ёғ-мой к-тини инглиз сармоя-си ҳисобига қайта қуриб, асбоб-уску-наларини замонавийлаштиришга ки-ришилди.
Ўзбекистонда тамаки саноатини ри-вожлантириш учун тамаки барги етиштириш, уни қайта ишлаш ва сигарета и. ч. бўйича «Бритиш Америкэн Тобакко» компанияси б-н қўшма кор-хона барпо этиш тўғрисидаги битим-га мувофиқ 232 млн. АҚШ доллари миқцоридаги маблағ сарфланди. Бу маблағ асосан Тошкент тамаки ф-ка-сини, Ургут тамаки ферментацияси ф-касини реконструкциялаш ва мо-дернизациялашга, Самарқанд тамаки ф-касини қуришга, ижтимоий тад-бирларга ва мутахассислар тайёрлашга-ишлатилди. Тошкент тамаки ф-каси-да «Саратон» ва «Хон» сигареталари-ни и. ч. йўлга қўйилган.
1996 й. охирида Сурхондарё вилоя-тининг Хандиз конида рангли метал-ларни қидириш ҳақида «Oxus Resonrses Corporation» корпорашяси б-н даст-лабки битим имзоланди. Битимга кўра, Б. Б. фирмаси йил давомида ўз маблағи ҳисобидан конни узил-кесил ўргани-ши, рангли металларни комплекс қазиб олишни ташкил этишга оид тех-никавий-иқтисодий асосламаларни тайёрлаши, сўнгра тахм. 100—150 млн. АҚШ доллари қийматига эга бўлган лойиҳа асосида қўрғошин, pyx, мис, кумуш қазиб чиқарадиган қўшма кор-хона барпо этиши лозим. 1997 й.нинг
10  июлида Б. Б.нинг мазкур корпора-цияси б-н Навоий вилоятидаги Арис-тантов ва Балпантов конларини ўрга-ниб, аниклаш тўғрисида ҳам дастлаб-ки битим имзоланди. Ўзбекистон ғар-бий қисмида геол. маълумотларини биргаликда ўрганиш борасида ҳам ҳам-корлик ўрнатилган.
ЎзР Қишлоқ ва сув хўжалиги ва-зирлигида «Мередит Жонс» компанияси б-н пахта селекцияси, уни етиштириш ва қайта ишлашнинг илғор усуллари асосида ишлайдиган агрофирма барпо этиш режаси мавжуд. Фарғона вилояти Ёзёвон туманининг
11  хўжалигини ўз ичига оладиган бу
фирма пахта ҳосилдорлигини кўпай-тиришга, тола сифатини оширишга ва тупроқ унумдорлигини яхшилашга олиб бориши лозим.
«Ўзбектелеком» концерни «Женерал Пласси Телекоммуникейшнз» («Жи-ПиТи») компанияси б-н биргаликда Тошкент учун замонавий рақамли ало-қани ташкил этувчи «Бузтон» қўшма корхонасини барпо қилди. Бу лойиҳа муассислар маблағи, шунингдек экспорт кредитларни кафолатлаш департаменти суғуртаси асосида олинган кредит ҳисобидан таъминланди.
ЎзР Ташқи иқтисодий фаолият миллий банки Б. Б.нинг 5 та банки б-н ва хорижий банкларнинг Лондондаги 11 та бўлими б-н вакиллик муносабатла-ри ўрнатди. «Барклайз Банк» тижорат тўловлари бўйича асосий вакил ҳисоб-ланади. Навоий вилоятидаги олтин ко-нини ўзлаштириш бўйича «Ньюмонт-Зарафшон» лойиҳаси амалга оширили-ши Миллий банк б-н «Барклайз Банк» қўшма фаолиятининг йўналишларидан бири бўлди. «Барклайз Банк» 161 млн. француз франки (салкам 32 млн. АҚШ доллари миқдоридаги) кредитни «Со-сьете Женераль» банки б-н биргаликда янги «Метрополь» меҳмонхонаси қурилиши учун 10 й. мудцатга, иккин-чи кредитни 1,7 млн. АҚШ доллари миқаорида Тошкент тўқимачилик к-тига Б. Б.нинг «Кросрол» фирмаси юборадиган асбоб-ускуналар ҳақини тўлаш учун берди.
Тошкент ш. ҳокимлигининг капитал қурилиш бош бошқармаси «Handy Hayl» фирмаси б-н биргаликда дипломатия корпуси ходимлари, хорижий фирмаларнинг вакиллари яшайдиган 22 та 2 қаватли коттеж қуришни мўлжал-лаган. Бу ерда кичик супермаркет, кафе, бар, 2 та теннис корти бўлади (1998).
ЎзРда Б. Б. сармояси иштирокидаги 115 та корхона мавжуд, шундан 34 та-сида инглиз капитали 100% ни ташкил этади. Б. Б.нинг 36 та фирмаси ва-колатхонаси расмийлаштирилган. БУЮК БРИТАНИЯ ОРОЛИ - Британия ороллари таркибидаги энг катта орол (майд. қарийб 230 минг км2) (қ. Буюк Британия).
БУЮК ГЕОГРАФИК КАШФИЁТЛАР —15—17-а. ўрталари (чет эл адабиётла-рида, одатда, фақат 15-а. ўрталари — 16-а. ўрталари) да европалик сайёҳлар томонидан қилинган йирик географик кашфиётлар учун қабул қилинган шарт-ли термин.
Европа мамлакатларида товар и.ч. нинг ўсиши, жавоҳирларнинг етиш-маслиги ва олтин ҳамда кумуш, зира-
ворлар ва фил суягини (тропикларда), қимматбаҳо мўйна, морж тишини (шим. мамлакатларда) топиш мақсади-да янги ерларни қидириш, Европадан Ҳиндистон ва Шарқий Осиёга янги савдо йўлларини ахтариш кабилар экс-педицияга боришнинг умумий сабаб-лари бўлган.
Б.г.к. 1-юз йиллик даврининг муҳим воқеалари . 1488 й. порту-галиялик денгизчилар Африканинг барча ғарбий ва жан. соҳилини текшир-дилар (Д. Кан, Б. Диаш ва б.). 1492-94 й.ларда X. Колумб Багама о.ларини, Катта ва Кичик Антил о.ларини кашф қилди; 1497—99 й.ларда Васко да Гама (араблар раҳнамолигида) Ғарбий Европадан Жан. Африка бўйлаб Ҳиндис-тонга узлуксиз денгиз йўлини очди; 1498—1502 й.ларда Колумб, А. Охеда, А. Веспуччи ва б. испан ҳамда португал денгизчилари Жан. Американинг ҳамма шим. соҳилини, унинг шарқий (Бразилия) қирғоғини 25° ж.к.гача ва Мар-казий Американинг Кариб қирғоғини кашф қилдилар. 1513—25 й.ларда ис-панлар Панама бўйнини кесиб ўтиб, Тинч океан қирғоғига чикдилар (В. Нуньес де Бальбоа) ва Ла-Плата кўлтиғи-ни, Флорида ва Юкатан я.о.ларини ва Мексика қўлтиғининг барча соҳилини (X. Понсе де Леон, Ф. Кордова, X. Грихальва ва б.), Мексика ва Марказий Американи (Э. Кортес ва б.) забт эт-дилар, Жан. Американинг Атлантика сохилини тўлиқ текширдилар. 1519—22 й.ларда Ф. Магеллан ва унинг сафдош-лари Американинг жан. чеккаси бўйлаб бўғоз орқали (кейинчалик Магеллан бўғози деб аталди) дунё бўйлаб бирин-чи саёҳат қиддилар. 1526—52 йларда Ф. Писсаро, Д. Альмагро, П. Вальдивия, Г. Кесада, Ф. Орельяна ва б. испанлар Жан. Американинг барча Тинч океан соҳилини, Анд тоғларини 10° ш. к.дан 40° ж. к. кача, Ориноко, Амазонка, Парана, Парагвай дарёларини очдилар. Француз денгизчилари Ж. Веррацано (1524), Ж. Картье (1534-35) Шим. Американинг шарқий қирғоғини ва Сан-Лаврентий дарёсини, испан сай-ёҳлари Э. Сото ва Ф. Коронадо эса Аппалачи тоғларининг жан.ни ва Қояли тоғларнинг жан.ни, Колорадо ва Миссисипи дарёларининг қуйи оқимлари-ни ўргандилар (1540—42).
Б.г.к. 2-юз йиллик даврининг муҳим воқеалари. Ермакнинг Ғарбий Сибирга юришидан (1581—84) кейин ва Газ дарёси бўй и да Мангазея ш.га (1601) асос солингандан сўнг рус сайёҳ (йўл босар)лари Енисей ва Лена дарёлари соҳилларини ўргандилар, Шим. Осиё ҳудудини кесиб ўтиб, Охо-

та денгизигача етиб бордилар (1639 й. И. Москвитин). 17-а. ўрталарига келиб Сибирнинг барча йирик дарёлари ва Амур дарёсининг оқимини (К. Куроч-кин, И. Перфильев, И. Ребров, М. Ста-духин, В. Поярков, Е. Хабаров ва б.) текширдилар. Рус денгизчи сайёҳлари эса Осиёнинг барча шим. соҳилини айланиб чиқиб, Ямал, Таймир, Чукот-га я. о.ларини тавсифладилар ва Шим. Муз океанидан Тинч океанга (Беринг бўғози орқали) ўтиб, Осиё қуруқлик орқали Америка б-н туташмаганлиги-ни аниқладилар (Ф. Попов — С. Дежнев экспедициялари). Голланд денгиз-чиси В. Баренц 1594 й. Новая Земля о.нинг ғарбий қирғоғини ва 1596 й. Шпицберген о.ни айланиб чикди. Ин-глизлар 1576—1631 й.ларда Гренланди-янинг ғарбий соҳилини айланиб ўтиб, Баффин Ерини, Лабрадор я. о.ни айланиб, Гудзон қўлтиғи қирғоқларига-ча бордилар (М. Фробишер, Ж.Дэйвис, Г. Гудзон, У. Баффин ва б.). Французлар 1609—48 йларда Шим. Америкада Шим. Аппалачи тоғларини ва Буюк кўлларни (С. Шамплен ва б.) топдилар. Испани-ялик Л. Торрес 1606 й. Янги Гвинея о.нинг жан. қирғоғини айланиб Торрес бўғозини очди, голландлар эса В. Янс-цон, А. Тасман ва б. 1606—44 й.ларда Австралия, Тасмания ва Янги Зелан-диянинг шим., ғарбий ва жан. қирғоқ-ларини кашф қилдилар.
Шарқ мамлакатларида, ай-ниқса, Хитойда бундай кашфиётлар анча илгари бошланган. Мил.ав. 128 й. хитойлик Чжан Цянь Шарқий Тянь-шан этаклари бўйлаб бориб, Марка-зий Тяньшан довонларидан ошиб, Фарғона водийсининг Косон ш.га кел-ган, сўнгра Қизилқумдан ўтиб, Балхга етиб борган. Қайтишда Помир, Цинь-гинь тоғларидан ўтиб, 126 й.да вата-нига қайтиб келган (15 минг км йўл босган). Хитой сайёҳи Сюань Цзан 7-а.да 16 йил (629—645) давомида Чжан Цянь йўлидан юриб, Балх ш.гача борган, сўнг Ҳиндукуш тоғларидан ошиб, Ҳайбар дарасидан ўтиб, Ҳинд водий-сига чиққан ва Панжобни ўрганган, Панжобдан Бенгалиягача бўлган ерлар-ни кезган, сўнгра Амударё бўйига қай-тиб, Помир ва Қашқар орқали ватанига қайтган. 689 й. хитойлик И. Цзинь ден-гиз бўйлаб саёҳатга чиққан. Суматра о.га борган, сўнг Ганг мансабига етиб келиб, 695 й. ватанига қайтган ва кўрган-ларини батафсил ёзиб қолдирган.
9—10-а.ларда араблар Эрон, Ҳиндис-тон, Шри Ланка, Туркистон, Ўрта Осиёнинг буюк тоғлари, Шим. ва Жан. Хитой, Ҳиндихитой, Индонезия о.ла-ри, Африка, Мадагаскар о. ҳақида етар-
ли маълумотга эга бўлишган. Фақат Ев-росиёнинг шим. уларга унча аниқ эмас эди. 10-а.нинг биринчи ярмида араб сайёҳи, олим Масъудий бутун Ғарбий Осиёни, Туркистон, Кавказ, Шарқий Европа, Шим. Африка, Шарқий Аф-рикани кезиб чиққан, Ява о. ва Хитойда ҳам бўлган деган маълумотлар бор. 13-а. бошида араб географи ва сайёҳи Ёқут Ҳамавий Ўрта денгиз, Форс қўлтиғи, Эрон тоғлиги ва Туркистон-да бўлган. Ёқут Ҳамавий «Мамлакатлар луғати»ни тузган. Марокашлик савдо-гар Абу Абдуллоҳ Ибн Баттута 1325 й. Искандарияга келган, сўнгра Нил да-рёси бўйлаб сузиб, биринчи шаршара-га (Асвон яқинида) борган. Кейин Су-рия (Шом), Кичик Осиё я. о., Ироқ, Макка, Яман, ундан Мозамбикка борган, сўнг Занжибар о. орқали Ҳўрмуз бўғозига келган, Баҳрайн о.ларидан ўтиб, Жан. Эронда бўлган, у ердан Мисрга қайтган. Сўнгра Сурия ва Кичик Осиё я. о. орқали Кора денгиз бўйи-га, Қримга, Волга дарёси этаги, Ахту-ба орқали Олтин Ўрда пойтахти Сарой Беркага борган. Кейин Хоразмга, Бу-хоро, Самарқандга ўтган. Жан.га бури-либ Амударёдан ўтган, Ҳиндукуш тоғ-ларидан ошиб, Ҳинд водийсига, Пан-жобга, Деҳлига борган. 1342 й. Хитойга бора туриб Жан. Ҳиндистон, Шри Ланка, Малдив о.ларига ўтган, ундан Хитойга, Тайвань о.га бориб, 1349 й. ватанига қайтган. Сўнг Испанияга борган. Нигер дарёси ўрта оқимига, Аир, Ахаггар тоғликларига (Саҳрои Кабир-да) борган. Ҳаммаси бўлиб (қуруқлик-да ва сувда) 130 минг км йўл босган. У саёҳат қилган мамлакатлар ҳақида му-ҳим маълумотлар қолдирган.
Туркистондан ҳам жаҳон география фанига буюк ҳисса қўшган олим ва сайёҳлар чиққан. Булардан Муҳаммад ибн Мусо ал-Хоразмий «Сурат ал-арз» «Ер тасвири» асарини ёзган, 7 иқлим-га таъриф берган, 537 та жой номини ёзиб қолдирган. Абу Райҳон Беруний 1016 й.да Шаркда дастлабки географик глобусни яратди. Ер айланасини аник, ўлчади, дунё харитасини тузди, Ғар-бий ярим шарда қуруқлик борлигини башорат қидди. Носир Хисрав Мағриб ш.га, жан.да Нубия чўли, Маккагача, шаркда Мўлтон ва Лоҳур ш.ларига борган, 15 минг км дан ортиқйўл босган. Ҳофизи Абру (14—15-а.лар) Мо-вароуннахр, Дашти Қипчоқ, Хуросон, Ироқ, Форс, Озарбайжон, Эрон, Гур-жистон, Арманистон, Русь ва Шом ер-ларида бўлган, Ҳиндистонда Ганг дарёси қирғоқларигача бир неча марта борган. Унинг 1417—20 й.ларда ёзган географик асарида дунёнинг дойра
шаклидаги харитаси зоқ Самарқандий Афанасий Никитин-дан 27 йил аввал Ҳиндистонга (Коли-кут портига — ҳоз. Кожикоде) денгиз йўли (Арабистон денгизи) орқали борган (1441) ва Ҳиндистон ҳақида китоб ёзган. Африкани айланиб ўтган Васко да Гама Абдураззоқ Самарқандийдан 50 йил кейин шу портга етиб борган. Шарқ географ-сайёҳ олимларининг кашфиётлари ва ёзиб крлдирган китоб-лари европалик географ-сайёҳларнинг жаҳоншумул географик кашфиётларига асос бўлган дейиш мумкин.
Ад.: Маг и до вич И. П., Очерки по истории географических открытий, 3 изд., М., 1967; Ҳ ас а нов Ҳ., Сайёҳ олимлар, 1981; Ҳасанов Ҳ., Ўрта Осиёлик географ ва сайё\лар, Т., 1964; Иброҳимов Н., Ибн Батгута ва унинг Ўрта Осиёга саёҳати, Т., 1993.
БУЮК ДАВЛАТЧИЛИК ШОВИНИЗ-
МИ — кўп миллатли мамлакатларда тарихий тараққиёт жараенида давлатда етакчи мавқени эгаллаган, ўз миллати-ни «олий» миллат деб эълон қилган ҳукмрон миллат мафкураси ва сиёсати, шовинизм ва миллатчилиютт бир тури. Миллим ва кўп миллатли давлатлар ҳамда мустамлака империялари ташкил топаётган даврда вужудга келган. Ҳукм-рон «буюк» миллатлар сиёсати бошқа миллат ва элатларни асоратга солиш, аёвсиз ишлатиш, иқгисодий, сиёсий ва маданий соҳаларда камситишга қара-тилган. Мае, Россия империясида яшовчи мазлум халқларга, жумладан Туркистон халкларига нисбатан Б. д. ш.га асосланган сиёсат амалга оширилди, уларнинг кад. маданияти, маънавияти, илм-маърифати, дини ва урф-одатлари оёқ ости қилинди. Шўролар замонида мазкур сиёсат турли мафкуравий усул-лар б-н, мае, «байналмилаллик» шио-ри остида давом эттирилди. БУЮК ДАЙКА - Зимбабведаги ўта асосли интрузив массив. Уз. 560 км, эни 12 км гача. Б. д.да йирик захирали (1 млрд. т) хром рудалари конлари жой-лашган. Йўл-йўлакай Pt, Ni олинади. 1919 й.дан ишга туширилган. Руда кав-лаб олиш маркази — Шуругви, Лома-гунди (к,. Дайка).
БУЮК ИПАК ЙЎЛИ - қадимда ва ўрта асрларда Шарқ ва Ғарб мамлакат-ларини илк бор ўзаро боғлаган қитьа-лараро карвон йўли (мил. ав. 2-а.— мил. 15-а.). Б. и. й. атамаси ушбу йўлдан та-шилган қимматбаҳо товар — Хитой ипаги б-н боғлиқ. Ғарб мамлакатлари узоқ вақтгача ипакчилик сир-асрорла-ридан бехабар бўлишган.
Б.и.й. атамаси қадимда ишлатилмаган. Б.и.й.ни тарихий, географик ва мада-

ний жиҳатларини илмий ўрганиш амал-да кўплаб мамлакат олимлари томони-дан 19-а.нинг 2-ярмидан бошланган. Уни тадқиқ этишга Ғарбий Европа, Россия ва Япония олимлари салмоқли ҳисса қўшдилар. Хусусан, Японияда «Буюк ипак йўли энциклопедияси» нашр қилинди. 1877 й. машҳур немис олими Карл Рихтгофен ўзининг «Хи-той» номли йирик илмий асарида ул-кан Евроосиё материганинг турли қисм-ларини боғловчи йўллар тизимини «Ипак йўли» деб атаган, кейинчалик «Б.и.й.» атамаси қабул қилинган.
Мил. ав. 2-а.гача ҳам Шарқ б-н Ғарб ўртасида Ўрта Осиё карвон йўллари орқали амалга оширилган алоқалар мавжуд бўлган. Бунга Тоғли Олтойдаги Позириқ қўрғонидан топилган Кичик Осиёда тайёрланган буюмлар, Афғонис-тон ва Ўрта Осиёдан топилган юнон буюмлари мисол бўлиши мумкин. Ис-кандар Мақдуний (қ. Александр) салта-нати тузилиши б-н бу алоқалар тўғри йўлга солинган. Б.и.й.нинг шарқий қисмини барпо этишда суғдийлар кат-та роль ўйнаганлар. Искандар Мақду-ний томонидан Суғдиёна мамлакати и стило этилиши б-н кўплаб суғдийлар ша-рққа томон кўчганлар ва Б.и.й.нинг марказий қисмини — Ўрта Осиёдан тортиб Хитойнинг Чаньан ш.гача
бўлган оралиқ масофада савдо факто-риялари (манзилгоҳлари) бунёд этган-лар. Ўз навбатида Хань империяси мил. ав. 1-минг йиллик охирида ўз ҳудуди-ни Ўрта Осиё томон кенгайтириш си-ёсати юргизиб бу йўналишга алоҳи-да эътиборини қаратади ва бу йўл ҳақида маълумот тўплаш, айғоқчилик ва дипломатик мақсадларида элчи Чжан^Цзянни юборади. Аммо Сурия-даги Ўрта денгизнинг шарқида жой-лашган Гиераполь ш.дан Серика (Хи-той)гача бўлган масофа бўйлаб тузил-ган дастлабки батафсил йўллик маке-дониялик савдогар Май Тициан (мил. 100 й.) томонидан тузилган. Бу маълу-мотлар Клавдий Птолемейнинг «Географик қўлланма»сида сақданган. Птолемей эса ўз навбатида бу маълумот-ларни тарихчи Мариннинг тахм. 107— 114 й.лар оралиғида ёзилган ва бизгача етиб келмаган асарларидан олган. Ушбу маълумотларга кура, Б.и.й. 2 катга кием-га бўлинган: Гиераполдан Тошминор (Тошқўрғон)гача ва Тошминордан Се-рикагача. Йўлнинг Ўрта Осиё қисми Ария (ҳоз. Туркманистоннинг жан. ва Афғонистоннинг шим.-ғарбида жой-лашган қад. вилоят)дан бошланган. Ария-дан йўл шим.га Марғиёнадаги Антиохи-яга (Байрамали ш. яқинидаги кўҳна Марв   ш.   харобаси)   кетган,   сўнгра
шарққа бурилиб Бактра (Шим. Афғо-нистондаги Балх ш.)га борган. Бу ер-дан йўл шим. томон йўналиб Термиз атрофида Амударёдан ўтилган ва сўнгра 2 томонга кетилган. 1-си, шим.си бўйлаб Темир дарвоза орқали Марокан-да (Самар-қанд)га, у ердан Фарғонага кетилган. 2-си, жан.си эса Сурхондарё водийси бўйлаб комедларнинг тоғли ўлкасига (ҳоз. Қоратегин) олиб борган. Ҳар икки йўналиш ҳам Тошминорга олиб борган. Уни айрим олимлар Тош-кент ҳудудида, бошқалари Олай водий-сида жойлашган деб ҳисоблайдилар. Тошминордан сўнг йўл Ўрта Осиё ҳудудидан ташқарига чиққан, Эргаш-том атрофида «савдогарлар қўнимгоҳи» жойлашган, сўнгра йўл Такла-Макон чўлидан ўтиб Дуньхуанга, сўнгра Хитойнинг қад. пойтахти — Чаньанга олиб борган. Бу ердан йўл эҳгимол шим.-ғар-бга Корея ва Японияга кетган бўлса керак. Мил. 5—8-а.ларда Б.и.й.нинг Ет-тисув орқали Чоч (Тошкент воҳаси), Суғд, сўнгра Пойкенд, Марв бўйлаб Эрон Хуросонига элтувчи шим. қисми муҳим аҳамият касб этган. Айни шу дав-рда Эрон орқали Византияга ипак олиб ўтиш тақиқланганлиги муносабати б-н суғд савдогарлари Византия ва Турк хо-қонлари воситачиликларида Суғд ва Хо-размдан Каспий   денгизини айланиб

ўтиб, Шим. Кавказдаги довонлардан ошиб Қора денгиз ва кейинчалик Кон-стантинополгача олиб борувчи янги йўл тармоғини очадилар. Ғарбда юксак кадрланган, қиймати жиҳатидан олтин ва қимматбаҳо тошларга тенглаштирил-ган ипак воситасида Византия импе-раторлари Европадан жангчилар ёл-лашган ва қўшни «варвар» — герман ва славян қабилаларининг ҳукмдорла-рини ўз томонларига оғдириб олиш-ган, чунки ипак уларда янада қадрли-роқ саналган. Ипак бу пайтда 3 буюк давлат: Византия империяси, Сосоний-лар Эрони ва буюк Турк хоқонлиги ўртасидаги иқтисодий рақобат объек-тига айланган. Бироқ, бу «ипак» йўли афтидан узоқ вақт мавжуд бўлмаган, чунки 6-а. 2-ярмида Хитой ипак и. ч. бўйича монопол ҳуқуқдан маҳрум бўлган, аср охирида эса Византия шу қадар кўп миқдорда ипак етиштирар эдики, уни Хитойдан келтиришга ҳеч қандай эҳтиёж қолмаган. Византия ипак саноатини барпо этилиши ва уни аста-секин Закавказье ва Ўрта денгиз мамлакатларига тарқалиши б-н Б.и.й.нинг тарихи тугайди. Кейинги асрларда, айниқса мўғуллар салтана-ти даврида гарчанд Шарқ б-н Ғарб-ни боғловчи карвон йўли мавжуд бўлгани ҳақида кўплаб далилларни келтириш мумкин бўлса-да, лекин «ипак йўли» номини унга шартли равишда қўллаш мумкин, чунки бу йўлнинг аҳамиятини эндиликда ипак эмас, бошқа товар ва мақсадлар бел-гилар эди.
1987 й. ЮНЕСКО маданий тараққи-ёт бўйича БМТнинг умумжаҳон дека-даси доирасида «Ипак йўли — муло-қот йўли» халқаро дастурини қабул қилди. Бу дастур Ўрта Осиё халқлари бой маданий тарихларини кенг қам-ровда тадқиқ этишни назарда тутади. Бироқ унинг асосий мақсади — Шарқ б-н Ғарб ўртасида янада мустаҳкам-роқ маданий ва иқтисодий алоқалар ўрнатиш, ушбу буюк қитъаларда яшовчи кўп сонли халқлар ўртасида-ги ўзаро муносабатларни яхшилашдан иборат. Кўплаб (30 дан зиёд) халқаро илмий конференция (жумладан, Самарканд, 1990 й. окт.; Бухоро, 1996 й. фев.) ва семинарлар ўтказилди. Б.и.й. бўйлаб биргаликда халқаро экспеди-циялар уюштирилди, кинофильмлар яратилди, китоблар, брошюралар ва мақолалар чоп этилди, баъзи архео-логик ва меъморий ёдгорликлар таъ-мирланди. Баъзи бир Шарқ мамлакат-ларида (Ҳиндистон, Хитой, Ўзбекис-тон, Шри Ланка, Япония) Б.и.й.ни ўрганиш бўйича махсус илмий ин-тлар

барпо этилган. Мае, БМТ ва ЮНЕСКО қарорига кўра, Самарканд ш.да Мар-казий Осиё тадқиқотлари халқаро ин-ти очилган. 1997 й. майда Ўрта Осиёни Эрон б-н боғлаган Сарахс — Машҳад т.й. участкаси қурилиши тугалланди, бу б-н Ўрта Осиё мамлакатлари Форс қўлтиғига, Европа мамлакатлари эса Ўрта Осиёга чиқиш имконига эга бўлдилар. Илмий ва маданий дастур-лардан ташқари Б.и.й.ни тиклаш бўйи-ча жаҳоншумул аҳамиятга эга бўлган лойиҳа амалга оширилмоқда [қ. Европа—Кавказ—Осиё транспорт йўлаги (TRACECA)]. Навбатдаги вазифа — Ўзбекистон ва Хитой ўртасидаги т.й. участкасини қуришдир. Мана шу режа амалга ошгудек бўлса, Атлантика оке-анидан тортиб Тинч океанигача бўлган масофада Б.и.й.нинг «т.й.» варианти тўла тикланган бўлади.
Ўзбекистонда Б.и.й.ни тиклашга катта эътибор қаратилмоқда. 1995 й. 2 июнда Ўзбекистон Республикаси Президента И.А. Каримовнинг Б.и.й.ни қайта тик-лашда Узбекистоннинг иштирокини авж олдириш ва республикада халкаро сайёҳликни ривожлантириш борасида-ги чора-тадбирлар тўғрисидаги фармо-ни эълон қилинди (яна қ. *Буюк ипак йўли^сайёхлик йўналишлари).
Ад.: Ртвеладзе Э., Великий шелковый путь, Т., 1998.
Эдвард Ртвеладзе, Фахриддин Ҳасанов.
«БУЮК ИПАК ЙЎЛИ» САЙЁҲЛИК ЙЎНАЛИШЛАРИ — Ўзбекистонда ташкил қилинган асосий сайёҳлик йўналишлари. 1994 й. Тошкент ва Са-марқандда Жаҳон сайёҳлик ташкило-тининг «Ипак йўли» лойиҳасини иш-лаб чиқиш бўйича халқаро йиғилиш бўлиб, унда Ўзбекистон мазкур қади-мий йўналиш маркази деб белгиланди. 1995 й. 2 июнда УзР Президента «Буюк ипак йўлини қайта тиклашда Узбекистоннинг иштирокини авж олдириш ва республикада халқаро сайёҳликни ривожлантириш борасидаги чора-тадбирлар тўғрисида» фармон қабул қилди. Шу асосда «Ўзбектуризм» миллим ком-панияси «Ипак йўли» ўтган тарихий манзиллар бўйлаб 200 дан ортиқ йўна-лишлар ишлаб чикди. Улар асосий сай-ёҳлик зоналарини қамраб олади ва Тошкент, Самарканд, Бухоро, Хива ҳамда Фарғона водийси шаҳарлари бўйлаб ўтади. «Ипак йўли»нинг тармоқ-лари ҳисобланган Андижон, Наманган, Фарғона, Термиз, Нукус ш.лари орқа-ли ўтувчи йўналишлар ишлаб чиқил-мокда. Фарғона водийси бўйлаб ўтувчи йўналиш — «Фарғона олтин ҳалқаси» Қўқон, Фарғона, Андижон, Наманган
ш.ларини ўз ичига олади. Бу сайёҳлик йўналишлари ўз мақсад ва вазифасига қараб куйидаги гуруҳларга бўлинади: ихтисослашган ва саргузаштли сайёҳ-лик, қишлок сайёҳлиги, сувда ва ав-томобилда сайёхдик, кемпинг ва кар-вонсаройларда дам олиш б-н давом этувчи сайёҳлик, этник, диний, ўқув ва ёшлар сайёҳлиги. «Б. и. й». с. й.да сай-ёҳлар учун қулай шарт-шароитлар яра-тиш, уларга намунали хизмат кўрса-тиш максадида янги шинам меҳмон-хоналар, кемпинглар, мотеллар, умумий овқатланиш ва дам олиш масканлари бунёд этилмоқда. Шу сабабли бу йўна-лишлар бўйлаб сафар қилувчилар сони йил сайин ортиб бормоқда. БУЮК КАНАЛ (хитойча Даюньхэ — кемалар катнайдиган дарё) — кема қатнайдиган канал, Хитойнинг йирик гидротехника иншоотларидан бири. Икки йирик Тяньцзян ва Шанхай порт-ларини боғлайдиган канал. Пекин ш. якинидан бошланади, Хуанхэ, Хуайхэ ва Янцзи дарёларини кесиб ўтиб, Хан-чжоу ш.гача келади. Уз. 1782 км. Б.к.га табиий сув йўлларидан — Байхэ дарё-си, Вэйшаньху кўли ва б. сув ҳавзала-ри ҳам киради. Б.к. мил. ав. 6-асрда қази-ла бошлаган каналлар ўрнида 13-а. да қуриб тугалланди. Кейинги йилларда қисман реконструкция қилинди. Асосий портлари: Янчжоу, Сучжоу, Уси, Ханчжоу. Асосан кўмир, дон, пахта, ёғоч ташилади.
БУЮК КАРЛ (742.2.4-814.28.1) -франклар қироли (768 й.дан), император (800-й.дан), каролинглар сулоласи унинг номи б-н аталган. Унинг бос-қинчилик урушлари (773—774 й.ларда Италиядаги Лангобард қироллигига, 772—804 й.ларда сакслар ери ва б.га қарши) натижасида катта империя ву-жудга келган. Б. К.нинг олиб борган сиёсати (черковга ҳомийлик қилиш, суд ва ҳарбий ислоҳотлар ва б.) Ғар-бий Европада янги ижтимоий муноса-батларнинг шаклланишида муҳим бос-кич бўлган. Б.К.НИНГ империяси унинг вафотидан сўнг бир оз вақт ўтгач, пар-чаланиб кетган.
БУЮК КЎЛЛАР - Шим. Америкадаги ёнма-ён жойлашган 5 катта кўл (Юқори кўл, Мичиган, Гурон, Эри, Онтарио) нинг умумий номи. АҚШ б-н Канада-нинг чегара қисмида. Майд. 245,2 минг км2. Сувининг ҳажми 22725 км3. Б.к. дунёда энг катта чучук сув ҳавзасидир. Кўллар бир-бирлари б-н қиска, серос-тона дарёлар орқдпи туташган. Кўллар Атлантика океанига Сан-Лаврентий дарёси оркали оқади. Эри ва Онтарио кўлларини бир-бирига боғловчи Ниагара дарёсида Ниагара шаршараси бор.

Б.к. қирғоқ чизиғининг умумий уз. 18 минг км. Б.к. тўртламчи давр музликла-рининг эришидан пайдо бўлган. Шим. қирғоқлари баланд, қояли, буларда қизил, қўнғир қумтошлар, гранитлар, гнейслар яққол кўриниб туради. Жан. ва жан.-шарқий қирғоқлари паст. Орол кўп. Чикаго ш. яқинида кўл сувининг т-раси янв.да 0', авг.да 20°. Дек.дан апрель охиригача муз б-н қопланади. Б.к.да баликларнинг 173 тури бор. Ички сув йўлларининг уз. 1873 км. Б.к.даги кема йўлларининг уз. 3 минг км атро-фида. Б.к. атрофдаги даре ва кўллар б-н ҳам каналлар орқали қўшилган. Кўллар-да темир рудаси, дон, кумир ва б. юк-лар ташилади. Йирик портлари — Чикаго, Детройт, Милуоки, Буффало, Кливленд, Торонто. БУЮК КЎЧИШ - қ. Халқларнинг буюк кўчиши.
БУЮК ЛИТВА КНЯЗЛИГИ — ҳоз. Литва ва Белоруссия ҳудудларининг бир қисмида жойлашган давлат (13— 16-а.лар). 13-а. охири — 14-а.да белорус, украин ва ғарбий рус ерларини босиб олиш ҳисобига кенгайган. Пой-тахти — дастлаб Тракай, сўнгра Вильнюс. Немис рицарлари б-н курашиш мақсадида Польша б-н яқинлашган (Крево унияси, 1385). 15-а. охирида буюк князь ҳокимиятини ўз назорати остига олган панлар Радаси ташкил қилинди. Ливон уруши пайтида Польша б-н ягона давлат — Речь Поспалитата бирлашган (Люблин унияси, 1569). БУЮК МЕНДЕРЕС - Туркия ғарби-даги даре. Уз. 380 км, ҳавзасининг майд. 23,9 минг км2. Анадолу ясситоғлигидан бошланиб, Эгей денгизига дельта ҳо-сил қилиб қуйилади. Ўртача сув сарфи 90 м3/сек, қишда серсув. Суғоришда кенг фойдаланилади. Қуйи оқимида
ўзани жуда эгри-бугри. Б. М.нинг юнонча номи — Меандр — кейинча-лик даре ўзанининг эгри-бугрилигини англатувчи термин бўлиб калган. БУЮК МОРАВИЯ ДАВЛАТИ (Буюк Моравия, Богемия князлиги) — ғар-бий славянларнинг Жан. Моравиядаги илк давлати (9—10-а.лар). 869/870 й.да Кирилл ва Мефодий Б.М. д.да Германия епископлигидан му-стақил бўлган славян черковини ташкил килишга эришдилар. 906 й. Б.М.д. кўчманчилар — венгерлар томонидан тор-мор келтирилган. БУЮК МЎҒУЛЛАР - Европа адаби-ётларида бобурийлар сулоласининг ғай-ри илмий аталиши. 17-а.даги европа-лик сайёҳлар бу сулолага Б. м. деб ном берганлар.
БУЮК ОКЕАН — Тинч океаннинг иккинчи, кам қўлланиладиган номи. Б.о. деган номни 1752 й.да француз гео-графи Ж.Н. Бюаш берган (қ. Тинч океан).
БУЮК ТЕКИСЛИКЛАР - тоғ олди платоси, Шим. Американинг Шарқий Кордильера тоғларига туташиб кетган, АКДП ва Канада ҳудудида. Жан.-шарқ-дан шим.-ғарбга 29° ш.к. дан 62° ш.к. гача 3600 км узунликка чўзилган, кенг-лиги 550—800 км. Геологик жиҳатдан Шим. Америка (Канада) платформаси-нинг чекка кисми. Кристалл жинслар, оҳактош, қумтош ва лёсслар б-н қоп-ланган. Бал. шарқда 500 м дан ғарбда 1700 м гача. Жан.да карст ривожлан-ган. Жарликлар Б.т.ни алоҳида қисм-ларга ажратиб юборган: Эдуарде платоси, Льяно-Эстакадо, Буюк текислик-лар ва Миссури. Б.т. нефть, тошкўмир ва қўнғир кўмирга, табиий газ ва ош тузига бой. Иқлими континентал, шим. да мўътадил, жан.да субтропик иқлим. Янв.нинг ўртача т-раси шим.да —28°, жан.да 12°, июлники шим.да 13°, жан. да 28°. Йиллик ёгин 250—600 мм. Дарё-лари камсув, тез оқади. Йирик дарёла-ри — Миссури, Платт, Арканзас, Колорадо, Пекос; суғоришда кенг фойдаланилади. Тупроғи каштан, қўнғир-ўрмон қора тупроқ. Табиий ўсимлиги асосан дашт ва ўрмон-дашт ўсимлик-лари, жан.да алоҳида саванналар уч-райди. Қ.х.да асосан яйлов чорвачили-
ги ривожланган, сугориладиган ерларда пахта, қанд лавлаги, картошка каби экинлар етиштирилади. «БУЮК УРУШ» — Польша қироллиги ва Буюк Литва князлигининг Тевтон ордени б-н бўлган уруши (1409—11). Грюнвальд жанги (1410)да Тевтон ордени мағлубиятга учраган. Торунь сулҳи (1411)га кўра Тевтон ордени Жемайтия ва Добжин ерларига бўлган даъвосидан воз кечиб, Польша ва Литвага товон тўлаб турди.
БУЮК ФРАНЦУЗ ИНҚИЛОБИ -Франция тарихида мустабид тузумга барҳам берган ва янги ижтимоий тара ққиётга йўл очган инқилоб (1789— 99). Қирол Людовик XVI1789 й. 5 май-да Бош штатлар (парламент) мажли-сини чақирди. 3-тоифа депутатлари 17 июнда ўзларини Миллий мажлис, 9 июлда эса Таъсис мажлиси деб эълон этдилар. Мажлисни тарқатиб юбориш мақсадида қилинган уринишлар халқ қўзғолонига сабаб бўлди. 14 июлда Бастилия турмасига ҳужум бошланди. Бу Б.ф.и.нинг бошланиши эди. Авг. ойи-да Инсон ва фуқаро ҳуқуқлари дек-ларацияси қабул қилинди. Париж Коммунаси бошчилигидаги 1792 й. 10 авг. қўзғолони натижасида монархия тузуми ағдарилди. Сиёсий раҳбарлик йирик савдо-саноат мулкдорлар ва-киллари — жирондистлар қўлига ўтди. Инқилобни чуқурлаштириш тарафдо-ри бўлган якобинчилар жирондистлар-га қарши чиқди. 1793 й. янв.да Конвент (олий қонун чиқарувчи ва иж-рочи орган) ҳукми б-н қирол Людовик XVI давлатга хоинлик қилишда айбланиб, қатл этилди. 1793 й. 31 май — 2 июнь қўзғолони оқибатида якобинчилар диктатураси ўрнатилди. Якобинчилар ҳукумати халқни сафар-бар этиб, унинг Францияга бостириб кирган Европа монархиячи давлатлар (Пруссия, Австрия ва б.) қўшини ус-тидан ғалабасини таъминлади. Бироқ якобинчилар авж олдирган оммавий террор уларнинг ижтимоий базасини торайтириб юборди ва мағлубиятга олиб келди. 1794 й. термидор (Франция Республикаси таъсис этган календарь бўйича 11-ой) тўнтариши якобинчилар диктатурасига чек қўйди. Ҳокимият йирик мулкдорлар қўлида жамланди. Директория (1795 й. 4 ноя-б.дан 1799 й. 10 нояб.гача Франция ҳукумати) ўз тузумини ўрнатди. 1799 й. 18 брюмер куни уюштирилган давлат тўнтариши француз инқилобига барҳам берди.
«БУЮК ХИЗМАТЛАРИ УЧУН» ОРДЕНИ — қ. Ўзбекистон Республикаси-нинг орден ва медаллари.
БУҚА БАЛИҚЛАР

БУЮК ХИТОЙ ДЕВОРИ (хитойча «Ванли чонгчанг» — «10 минг ли узун-лиқдаги девор»), Садди Чиний — Шим. Хитойдаги қалъа девори. Қад. Хи-той меъморлигининг улкан ёдгорлиги. Қалъа девори сифатида дастлабки кис-ми мил. ав. 4—3-а.ларда (тош ва ғишт-дан ишланиб, ичини тупроқ б-н тўдди-риб, шиббалаб) қурилган. Мил. ав. 2— 1-а.ларда Ғарбга томон 500 км га узай-тирилган. Кейинчалик уни қуриш ва мустаҳкамлаш ишлари (энг муҳими 14—15-а.лар) давом этган. 1953 й.да Цзюйюнгуань қалъаси (Пекин) яқини-даги қисми таъмирланган. Б. X. д. Цзюйюнгуань қалъаси (Ганьсу вилоятининг ғарби) ва Шанхайгуань (Ляодун кўрфа-зи қирғоғи) қалъа-қўрғони оралиғида чўзилган; кўтарилиш жойлари ва тар-моқлари б-н уз. 5000 км га яқин (тўлиқ сақланмаган). Хитой археолог олимла-рининг 2001 й.даги и.т.ларига кўра, Хитойнинг жан.-ғарбидаги сунъий те-палик ҳам Б.Х.д.га дахлдорлиги — унинг давоми эканлиги аникданди. Бу б-н Б.Х.д.нинг умумий уз. 530 км га кўпайди. Б.Х.д.нинг бал.— 6,6 м (ши-накларининг деворлари б-н 8—10 м гача), кенглиги — асосида 6,5 м дан юқорисида 5 м гача. Ҳар бир неча юз метрда соқчилар учун тўртбурчакли буржлар (бал. 10—12 м) қурилган, ҳар 10 км да кузатиш ва хабар бериш учун миноралари, тоғдаги муҳим ўтиш жой-ларида мустаҳкам қўрғонлари бўлган. Б. X. д. меъморий ёдгорлик сифатида сақланади.
Алишер Навоийнинг «Садди Искан-дарий» достонида Б.Х.д. «Садди Чин» девори номи б-н тилга олинган. БУЮК ХИТОЙ ТЕКИСЛИГИ, Ш и -молий Хитой текислиги — Хитойда, Осиёдаги энг йирик текис-
ликлардан бири. Шаркда Сариқденгиз соҳили бўйлаб 1000 км дан ортиқ ма-софага чўзилган. Шим.дан Яньшан тоғ-лари ўраб туради, ғарбида Тайханшань тизмасининг ён бағри тик тушган. Майд. 325 минг км2 атрофида. Ер юзаси те-кис, бал. 100 м гача. Шарқида Шань-дун тоғлари жойлашган. Аллювий жинс-лардан, ғарбий тоғ олди полосаси қад. ёйилмадан ташкил топган. Иқлими субтропик муссонли иқлим, ёзи нам, қиши эса қуруқ ва совуқ. Тез-тез сув тошқинлари бўлиб туради. Жан.дан шимолга томон Буюк Канал ўтган. Б. X. т. мамлакатнинг аҳоли энг зич жойлашган ҳудуди. Буғдой, пахта, шоли ва б. экинлар етиштирилади. Йирик шаҳар-лари: Пекин, Тяньцзинь ва б. БУЮК ЭЛЧИЛИК^ Туркияга қарши ҳарбий иттифоқ тузйш, хорижий му-тахассисларни руслар хизматига так-лиф қилиш ва қурол-яроғ сотиб олиш мақсадида Россиянинг Ғарбий Евро-пага қилган элчилиги (1697—98). Раҳ-бари — Пётр I (Пётр Михайлов номи остида) бўлган. «Буюк элчилар»: Ф. Я. Лефорт, Ф. А. Головин, П. Б. Возницин. Мулозимлари 250 кишидан иборат бўлган. Болтиқбўйига эга бўлиш учун курашга замин ҳозирлаган. БУЮРТМА ҚЎРИҚХОНА (заказник)— ҳудуд ёки акваториянинг бир қисми. Унда қўриқхонадатилек барча табиат мажмуаси эмас, балки унинг айрим элементлари — ўсимлик, туп-роқ, ҳайвонот дунёси, фойдали қазил-малари ва б. қисмлари қонун б-н қўриқ-ланади ва ўсимлик, ҳайвонлари кўпай-тирилади. Б.қ.ларда нодир, фойдали ўсимлик ва ҳайвонотлар кўпайтирилиб, бошқа жойларга тарқатилиши ҳам мум-кин. Б.қ.лар муддатига кўра узоқ вақт-га ёки қисқа вақтга мўлжалланган, муддатсиз бўлади. Энг кўп тарқалган Б.қ.лар: овчилик, балиқ хўжалиги, ландшафт, ўрмон, дашт ва ботқоқ Б.қ.лари, геологик ва гидрологик Б.қ.лари ва б. Таби-ий Б.қ.лар, шунинг-дек тарихий-мемо-риал аҳамиятга эга бўлган ҳудудларни сақлаш учун таъсис этилган Б.қ.лар ҳам
Буюк Хитой девори.
мавжуд. Денгиз ва океанларнинг муай-ян қисмлари ҳам Б.қ.га айлантирили-ши мумкин. Қўриқпанаётган объектдан келиб чиққан ҳолда ов қилиш, балиқ овлаш, ёғоч кесиш, мол боқиш, пи-чан ўриш ва б. тақиқланади. Б.қ.да, одатда, хўжалик фаолияти ман қили-нади. ЎзРда ўнга яқин Б. қ. (Абдусамат, Оқбулоқ ва б.) бор. БУЮРУҚ (туркча буюр + уқ) — Турк хоқонлиги (552—744), Қорахонийлар даврда бош вазирлик мансаби. Ҳукм-дор девонида бу лавозимни фақат бир шахсгина эгаллаб турган. Б. ҳарбий ҳара-катларда ҳам қатнашган ва йирик ас-карий қисмларга саркардалик қилган. Вазир истилоҳи кенг оммалашгани ту-файли Б. 12-а.дан архаик сўзлар қато-ридан ўрин олган.
Ад.: М а л о в С.Е., Памятники древнетюр-кской письменности, М.—Л., 1951.
БУҚА — эркак қорамол. Гавдаси си-гирга қараганда баландроқ, тана ва кўкраги кенг, суяги йўғон ва мустаҳ-кам, териси калин, серҳаракат. Вазни сигирникидан 30—40% оғир, Эркак бузоқ урғочисига нисбатан 3—5 кг йирик туғилади, 6—8 ойда жинсий вояга етади. Б. учун зотдор, соғлом эркак бу-зоқлар танланади. Сигирларни қочи-ришда 14—18 ойлигидан бошлаб 6—8 йил, айримларидан 12—14 йил фой-даланилади. Б. яйловда 40—50, қўлда қочирилганда 100—150 сигирни қочи-риши мумкин. Сунъий усудда сперма-си б-н 1000—3000, ҳатто 5000 сигирни уруғлантириш мумкин. Сигирларни қочиришда 2 ёшгача бўлган Б.дан ойи-га 3—4 марта, катта ёшдагилардан ҳаф-тасига 2—3 мартагача фойдаланилади. Б. спермаси (уруғи) вақт-вақти б-н текшириб турилади, сифатсизлиги аниқланса, қочиришга қўйилмайди. Б.лар учун яхши шароит яратилиб, протеин, минерал модда ва витамин-ли озуқалар б-н боқилади. Улар езда очиқда, қишда махсус бинода сакланади. Қочиришга яроқсиз Б.лар гўштга топширилади.
БУҚА БАЛИҚЛАР (Gobiidae) - окун-симонлар туркумининг оиласи. Уз. 10 мм дан 20—30 см гача. Қорин сузгич-лари бирлашиб сўрғични ҳосил қила-ди. 200 дан ортиқ уруғи ва 600 га яқин тури бор, денгизларнинг тропик ва субтропик қисмида учрайди. Денгиз, океан, шўрланган ва чучук сув ҳав-залари соҳиллари яқинида ҳамда ту-бида ҳаёт кечиради. Қора денгиз ва Каспий денгизида бубир Б. б., маула Б. б., цуцик Б. б., Орол денгизида эса Б. б.нинг 6 тури учрайди. Баҳорда уя ясаб увилдириқташлайди. Увилдириқ-

ни эркаги қўриқлайди. Айрим турла-ри (мас.,.юмалоқ Б. б., қум буқа ба-лиғи) овланади.
Буқа бишвдар: малла бука балиқ (юқорида); цуцик бука балиғи (пастда).
БУҚА БАҚАЛАР (Kaloula) - думсиз амфибиялар туркуми уруғи, тор ополи бақалар оиласига мансуб. Бу уруғ-нинг 11 тури бор. Б. б. Жан.-Шарқий Осиё ва Малайя архипелагида тарқал-ган. Бу уруғнинг энг йириги — ҳинд буқа бақаси (К. pulchra), бўйи 8 см ча, гавдаси япалоқ — эни бўйидан икки баравар ортиқ. Бармоклари орасидаги сузгич пардалари суст ривожланган. Панжасида ерни ковлайдиган ўткир қиррали бўртмаси бор. Гавдасининг усти тўқ бўз ранг, боши қовоқ ранг, қорни қизғиш-сариқ. Эркагининг ово-зи жуда баланд. Ёмғир ёққанда кечаси б-н тинмай қуриллаши узокдан эши-тилади. Тухумини сувга қўяди. Ундан 2 ҳафтадан сўнг итбалиқ чиқади. Б. б. чу-молилар, майда капалаклар ва ҳаша-ротлар б-н озиқланади. БУҚАЛАМУНЛАР (Chamaeleontidae) — калтакесаклар оиласига мансуб суд-ралиб юрувчилар. Тили узун бўлиб, анча узоқцаги ўлжани ҳам ушлаб олиш хусусиятига эга. Ранги ташқи омиллар (ҳарорат ва ёруғлик) таъсирида тез ўзгаради (яна қ. Хамелеонлар). БУҚАЛАР (Bos) — жуфт туёқли сут эмизувчилар уруғи. Уз. 180—325 см, думи 70—140 см, ўркачининг баланд-лиги 62—180 см, оғирлиги 325—1200 кг. Эркаги урғочисига нисбатан анча йирик. 5 тури маълум: бантенг, гаур, купрей, тур, як. Тур 17-а.да Европада қирилиб кетган. Хоз. Б. вакиллари Европа, Шим. Африка, Олд, Ўрта, Жан. ва Марказий Осиёда ҳамда Катта Зонд о.ларида тарқалган. БУҚОҚ — қалқрнсимон безнинг кат-талашуви. Касаллик шу без функцияси ўзгармасдан (эутиреоз), функцияси сусайиши (гипотиреоз) ёки ку-чайиши (тиреотоксикоз) б-н ке-
чади. Б.нинг бир неча шакли бор. Эндемик Б. атроф муҳитда (сув, тупроқ, ҳавода) йод оз бўлган муайян географик чегараланган ҳудудларда (жумла-дан Ўзбекистонда) учрайди. Истеъмол қилинадиган озиқ-овқат маҳсулотларида йод етишмаслиги касалликнинг асосий сабаби ҳисобланади. Соғлом одамга бир кеча-кундузда 100—200 микрограмм йод керак, шу миқдор камайса, қал-қонсимон без гормонлари (тироксин, трийодтиронин)нинг ҳосил бўлиши камаяди. Оқибатда, қалқонсимон безнинг катталашиши кузатилади, бола-ларда бўй ўсмай қолади, руҳияти ўзга-ради, ақли ожиз бўлади (кретинизм), баъзан касаллик шиш ҳосил бўлиши б-н кечади (қ. Микседема).
Спорадик (онда-сонда учрайди-ган) Б.—буқоқ эндемияси бўлмаган жойларда ривожланади, касаллик кенг тарқалмайди. Диффуз токсик Б. (Базедов касамиги) — бунда қалқон-симон без катталашуви б-н бирга функцияси кучаяди. Диффуз токсик Б.ни 1840 й.да немис врачи Карл Базедов таърифлаб бергани учун Базедов касаллиги деб аталади. Келиб чи-қишида ирсий мойиллик, иммун сис-темадаги ўзгаришлар, руҳий изтироб муҳим ўрин тутади. Қалқонсимон без функцияси кучайиши натижасида мус-куллар заифлашиб, бемор серзарда, йиғлоқи бўлиб қолади, озиб кетади, кўзи чақчаяди (экзофтальм, офтальмо-патия), кўп терлайди, оёқ-қўли, баъзан бутун танаси титрайди, юраги тез уради (тахикардия), уйқуси бузи-лади, бир оз иситма чиқади, тез толи-қади ва ишга яроқсиз бўлиб қолади. Касаллик оғир кечганида тиреотоксик кризга олиб бориши мумкин. Бунда асосий система ва аъзолар фаолияти издан чиқади, тиреотоксик кома юз бе-ради. Кўп тугунли токсик Б. — кўпинча бир неча йил давомида кўп тугунли эутиреоид Б. б-н огриб келаёт-ган 50—60 яшар аёлларда учрайди. Касаллик белгилари диффуз токсик Б. га ўхшаш, аммо бунда офтальмопатия ва претибиал микседема кузатилмайди.
Буқоқ: /—картошка буқоғи; 2— мевали да-рахтларнинг илднз раки; 3—олманинг қора раки.
Б.ни мутахассис врач даволайди, тур-ли гормонал дорилар буюрилади. Баъзан жаррохлик йўли б-н даволанади. Токсик Б.ни даволашда радиоактив йод ҳам қўлланилади.
Б.нинг оммавий олдини олиш учун йодланган ош тузи ишлатилади. Б. бўйи-ча хавфли гурухдарга (боғча ва мактаб ёшидаги болалар, ҳомиладор ва эми-зикли аёллар) таркибида йод тутувчи (антиструмин, йодид — 100, 200) дорилар берилади. Умумий соғломлашти-риш тадбирлари (бекаму кўст овқатла-ниш, санитария-гигиена шароитлари-ни яхшилаш ва б.) амалга оширилади.
Ад.: Исломбеков Р. Қ., Радиоактивный йод и функция щитовидной железы. Т., 1971. Баҳодиров К., Фатхуллаев И. ваб., Ички касалликлар ташҳиси ва клиникаси, Т., 1996; Қорабоева Р. А. ва б., Ички касалликлар пропедевтикасидан қўлланма, Т., 1998. Зоирхўжа Акбаров.
БУҚОҚ, ўсимликлар раки — ўсимликларда учрайдиган касаллик. Ўсимлик айрим органларининг ҳаддан ортиқ ва нотўғри ўсиб кетиши натижасида ўсимта, ғудда, ўсма, шишлар пайдо бўлади. Бунда ҳужайралар нор-мал бўлинмай, ҳажми кенгаяди, на-тижада, кенгайган ҳужайра тўқимаси ташқарига ўсимта — шиш бўлиб ўсиб чиқади. Бундай шишлар «буқоқ» ёки «рак» дейилади. Картошка Б., мевали дарахтларнинг илдиз раки, олманинг қора раки, помидор бактериал раки кенг тарқалган ва кўп зарар етказади. Картошка ракини Sunchytrium en-dobioticum замбуруғи қўзғатади. Картошка туганакларида, аҳёнда поя ва баргларида қаттиқ дўмбоқ шишлар пайдо бўлади. Бу касаллик ички карантин объекти ҳисобланади. Ракка чидамли навлар ва касаллик юқмаган уруғлик экиш, тупроқни нитрафен ва б. препа-ратлар б-н юқумсизлантириш чора-тад-бирлари кўрилади. Олма, нок дарахт-ларидаги илдиз раки деб аталадиган

касалликни Bacterium tumefaciens бак-терияси пайдо қилади, касаллик да-рахтнинг илдизи ва илдиз бўғзини шикастлайди. Олманинг қора ракини Sphaeropsis melorum замбуруғи келти-риб чиқаради. Дарахтнинг танаси, асо-сий шохлари, пўстлоғи, барги, гули, меваларини зарарлайди. Аввал шишлар кичкина бўлиб, аста-секин катталаша-ди, оч сариқ ёки оч пушти рангга, ке-йинчалик жигаррангга кириб, сирти ғадир-будурлашади. Катта шишлар ўсимликда бир неча ой ва ҳатто 2—3 йил сақланади. Касалликни вужудга келтирадиган организмлар намгарчи-лик кам бўлганда кўпайиб, тупроқ, шамол, ёмғир ҳамда ҳашаротлар орқа-ли тарқалади. Касалланган ўсимлик яхши ривожланмайди, барглари сар-ғайиб қурийди, айниқса илдиздаги шишлар сув ва озиқ-овқат моддалар ҳаракатини сусайтиради. Б.га қарши курашиш учун соғлом кўчат ва қалам-чалар тайёрлаш, касалланган новда, шох ва зангларни кузда кесиб, кесил-ган жойига мис купоросининг 1% ли ёки темир купоросининг 5% ли эрит-масини суртиш, кўчат илдизларини 1% ли эритма б-н дезинфекциялаш, ка-сал кўп тарқалган кўчатзорни ҳайдаб, ердан 3—4 йилгача фойдаланмаслик, дарахт танасини оҳак б-н оқлаш, вегетация даврида дарахтга турли фунги-цидлар (наптан, цинеб, холицин ва б.) пуркаш зарур.
Султон Алимуҳамедов.
БУҚОҚ ОҲУ (Gazella gutturasa) -ғизоллар уруғининг бир тури. Кувуш-шохлилар оиласига мансуб. Эркаги дзерен, ургочиси сергакчин деб аталади. Марказий Осиёда тарқалган. Монголиянинг шим.-шарқида ва Қо-зоғистоннинг Чу чўлларида кўп учрай-ди. Қирли чўлларда, баъзан тоғли ер-ларда яшайди. Қомати келишган. Танасининг уз. ПО см, бўйи 80 см, оғирлиги 50 кг гача. Оёқлари узун ва ингичка, туёқлари ихчам. Қорни оқ, ел-каси ва биқини ёзда сарғиш қумранг, қишда очроқ бўлади. Думи калта. Эрка-гида ҳалқа бўғимли узун қора шох бор, урғочиси шохсиз. Б. о. шувоқ, бурган каби ўтлар б-н озиқланади. Май — июнда битта, баъзан иккита бола туға-ди. Бошқа оҳулар каби кичикроқ пода бўлиб юради. Гўшти мазали. Овланади. БУҚРОТ — Гиппократнкят ажам халқ-лар ўртасидаги номи. БУҒ — суюқдик (ёки қаттиқ жисм)-нинг газсимон ҳолати. Молекуляр ки-нетик назарияга кўра, молекулалар-нинг иссиқлик ҳаракати туфайли су-юқлик (ёки қаттиқ жисм) сиртидан ҳар қандай т-рада ҳам узлуксиз равишда
молекулалар ажралиб туради. Ажралиш тезлиги берилган босимда т-рага бог-лик, т-ра паст бўлганда вақг бирлиги ичида сиртдан молекулалар камроқ, юқори бўлганда эса кўпроқ ажралиб чиқади. Ана шу молекулалар тўплами суюқлик (ёки қаттиқ жисм) буғи дейи-лади. Б. хоссалари кўп жиҳатдан газ хос-саларига ўхшайди.
Буғланиш — моддаларнинг суюқ ёки қаттиқ агрегат ҳолатларидан газ ҳолатига ўтиш жараёни. Бунда молекула суюқлик (ёки қаттиқ жисм)дан таш-қарига буғланиб чиқиши учун сирт че-гарасидаги молекулаларнинг тортишиш кучини енгиши керак. Ундан ташқари, модда суюқ (ёки қаттиқ) ҳолатдан буғ ҳолатга ўтаётганида ҳажми катталаша-ди. Бунда ташқи босим кучига қарши иш бажарилади. Бу иш суюқдик (ёки қаттиқ жисм) молекулаларининг ички энергияси ҳисобига бажарилади. Шу-нинг учун буғланиш пайтида жисм со-вийди, қаттиқ жисм суюқликка нис-батан секин буғланади. Қаттиқ жисм-ларнинг суюқликка айланмай буглани-ши сублимация деб аталади.
Буғланиш иссиқлиги — му-айян т-радаги суюқлик масса бирли-гининг буғланиши учун зарур иссиқ-лик миқдори. Одатда, бу миқдор со-лиштирма яширин буғланиш иссиқли-ги деб юритилади. Халқаро бирликлар тизимид» унинг бирлиги 2L
Буғнинг конденсациялани-ш и — суюқлик (ёки қаттиқ жисм) молекулаларининг тартибсиз иссиклик ҳаракати туфайли буғ ҳолатидан қай-тадан суюқлик (ёки қаттиқ жисм)га ай-ланиш жараёни. Буғнинг конденсация-ланиши буғланишга тескари жараён. Буғ суюқлик (ёки қаттиқ жисм) б-н мувозанатда бўлиши ёки мувозанатда бўлмаслиги мумкин. Буғ ва суюқлик (ёки қаттиқ жисм) бир-бирига чегара-дош бўлганда мувозанатлашган конден-сацияланиш кузатилади. Улар чегара-дош бўлмаган ҳолларда эса буғ т-раси пасайганда ёки ҳажми кичрайганда конденсацияланиш бошланади. Буғнинг қаттиқ жисм сиртини ҳўллаш-ҳўлламас-лигига қараб, конденсацияланиш туфайли томчи ёки парда ҳосил бўлади. Б. са-ноатда биноларни иситиш ва механик энергия олиш учун ишлатилади. БУҒ (араб. — мугуз, шох), бурғу — шох, сополдан ясалган қад. пуфлама чолғу. Одамларни тўплаш, огоҳланти-риш учун ишлатилган. Б.нинг пуфла-надиган уч томони ингичка бўлиб, ёни-да тешик-парда йўқ. Бир хил, лекин анча олисдан эшитиладиган товушлар чиқаради. Ўрта Осиёда айниқса Амир
Темур ва Темурийлар даврида лашкар-ларга ноғора, карнайлар қатори, му-айян хизматлари учун Б. топширилган-лиги ҳақида маълумотлар мавжуд.
Буғ.
БУҒ БИЛАН ИСИТИШ - иссиклик элтувчи сифатида сув буғидан фойдала-ниладиган иситиш тизими. Сув буғи би-ноларга ўрнатилган иситиш асбоблари-га қувурларда келтирилади. Б. б. и. тизим-ларида буғ иситиш асбобларида конден-сацияланаётганда унинг иссиқлик ажратиш хоссасидан фойдаланилади; ҳосил бўлган конденсат қувурларда мар-казлашган иссиклик б-н таъминлаш тар-моғига ёки иситиладиган бинодаги буғ қозонига қайтади. Б. б. и .да ишлатилган (мае, буғ машиналари, турбиналари ва б.дан чиққан) буғдан ҳам фойдаланиш мумкин. Бундай тизим хонадонларни иситищда деярли қўлланилмайди, у асо-сан саноат биноларини иситиш учун мўлжалланган (яна қ. Иситиш). БУҒ БОСИМИ — суюқ ёки қаттиқ модда б-н мувозанатда бўлган буғ бо-сими. Модданинг Б. б. асосан т-рага боғлиқ. Бу боғланиш Клапейрон —   Клаузиус тенгламаси б-н ифодала-
нади: 1пр=А— -^т, бунда 1пр — буғ бо-
сими миқцорининг натурал логариф-ми, А — ҳар бир моддага хос ўзгармас сон, Q — буғланишнинг яширин ис-сиқлиги, R — газларнинг универсал доимийси, Т — мутлақ т-ра (Кельвин шкаласи бўйича — К). Б. б. атмосфера босимига тенглашганда суюқлик қай-найди; мае, сувнинг 100* даги Б. б. бир атмосферага тенг. Б. б. тўйинган Б. б.га етганда буғ суюкланади, демак, муай-ян т-рада суюқдикнинг Б. б. маълум миқдордан ошмайди. БУҒ ГЕНЕРАТОРИ - буғ қозони ёки ядро реакторидан олинадиган бирлам-чи иссиклик элтувчи (сув, суюқ натрий ва б.) иссиклиги ҳисобига босими атмосфера босимидан юқори сув буғи ҳосил қиладиган аппарат ёки агрегат. Органик ёқилғини ёқишда ажралади-ган иссиқлик ҳисобига буғ олинадиган Б. г. буг қозони, электр энергиясидан фойдаланиб буғ олинадиган Б. г. электр қозони деб аталади. Атом электр ст-яла-ри пайдо бўлганидан сўнг Б. г. атамаси атом реакторидан келадиган иссиклик элтувчи қиздирадиган ва турбинага ту-шадиган иккиламчи буғни олиш учун хизмат киладиган буғлаткичларни ифо-далаш учун қўлланилган.

БУҒ ЁСТИҒИ
БУҒ ЁСТИҒИ — буғ машинаси порше-ни юқориги чекка нуқгани эгаллаган пайтда поршень б-н цилиндр қопқоги орасида ҳосил бўладиган бўшлиқни тўлдириб турувчи қисилган буғ ҳажми. Поршеннинг ҳаракатини енгиллашти-ради, буғнинг конденсацияланиши (сувга айланиши)дан иссиқлик йўқо-лишини камайтиради. Б. ё. ҳажми буғ ма-шинасининг тезлигига боғлиқ. БУҒ МАШИНАСИ - бирламчи пор-шенли двигатель; бунда сиқилган сув буғининг потенциал энергияси механик ишга айланади. Узлуксиз ишлай-диган Б. м. лойиҳасини И. И. Ползунов ишлаб чиққан (1763). Универсал двигатель сифатида 1774—84 й.ларда Ж. Уатт яратган. 19-а. охиригача саноат ва транспортда ягона двигатель бўлган. Б.м. ни ривожлантириш иши ф-ка ва з-длар, электр ст-ялари, паровоз, кема ва ло-комобиллар учун, қ. х. ва маҳаллий саноат эҳтиёжлари учун стационар Б. м. яратишга олиб келади. Б. м.нинг тор-тиш характеристикаси яхши, ортиқча нагрузка ва реверслашга мослашувчан, пухта ва оддий тузилган. Қуввати 15 МВт гача, ф. и. к. 20—25% га етади. Кам-чилиги иқтисодий самарадорлиги паст-лиги ва қуввати чекланганлигидир.
Буғ машннаси:  7—поршень; 2—шатун; З— тирсаки вал; 4— залвар масса.
БУҒ НАСОСИ — буғ кучи б-н ишлай-диган қурилма; бевосита таъсир этув-чи поршенли насос; унинг поршени ҳаракатлантирувчи буғ машинасининг поршени б-н бир штокка бириктири-лади. Одатда, бир цилиндрнинг золот-ниги бошқа цилиндрнинг штоки б-н бошқариладиган, яъни қўшалоқ Б. н. кўпроқ ишлатилади. БУҒ СОВИТКИЧ — бугнинг ўта кизиш т-расини ростлаб туриш учун мўлжал-ланган иссиқлик алмашинувчи қурил-ма. Сиртқи ва пуркама хиллари бор. Сиртқи (сиртдан совитадиган) Б. с.да буғ т-раси сув б-н совитиладиган де-ворга тегиб туриши натижасида, пуркама (пуркаб совитадиган) Б. с.да эса бугли сиғимга пуркаладиган конденсат -нинг буғланиши натижасида пасаяди. БУҒ ТАҚСИМЛАШ - буғ машинаси цилиндрига янги буғ бериш ва ун-дан ишлатилган буғни чиқариш жа-
раёнларини бошқариш. Цилиндрнинг киритиш ва чиқариш каналларини золотниклар, клапанлар, бевосита поршеннинг ўзи (тўғри оқимли ма-шиналарда) ёки жўмраклар ёрдами-да (поршеннинг ҳаракат қонунига аниқ амал қилган ҳолда) навбатма-навбат очиб ва ёпиб амалга ошири-лади.
БУҒ ТУРБИНАЛИ ИССИҚЛИК ЭЛЕКТР СТАНЦИЯСИ - қозон, буғ турбинаси ва турбогенератордан ибо-рат энергетика агрегатлари мажмуи. Қозон, сув қувурлари тизимидан ҳосил қилинади. Қаттиқ, суюқ ёки газ ҳолат-даги ёқилғиларнинг т-раси 500° дан юқори бўлган иссиқлик энергияси таъ-сирида қозон қувурларидан ўтадиган сув юқори босимли буғга айланади. Буғ таъсирида турбина, яъни бирламчи мотор парраклари ҳар минутда 1500— 3000 айланиш тезлигида ҳаракатга келади. Бунда буғнинг кинетик энергияси механик энергияга айланади. Тур-богенераторнинг статор чулғамида юқори кучланишли ЭЮК (электр юри-тувчи куч), истеъмолчида эса ток ҳосил бўлади, натижада механик энергия электр энергиясига айланади. Умуман, дунё миқёсида ишлаб чиқариладиган электр энергиясининг тахм. 80% гача-си турбогенераторлар воситасида оли-нади, аммо Б. т. и. э. с.нинг фойдали иш коэффициенти (ф. и. к.) юқори эмас. Ф.и.к. қийматини бир мунча кўтариш учун турбина парракларидан ўтган буғ совиткичлар воситасида яна сувга ай-лантирилиб, насос орқали қайта исит-кич қозонга юборилади ва сув бўйича берк тизим ҳосил қилинади. Бунда электр ст-я ф.и.к. 32—40% гача кўта-рилади.
БУҒ ТУРБИНАЛИ ЭЛЕКТР СТАНЦИЯ — электр генератори буғ турби-насиаан ҳаракатга келадиган иссщлик электр станцияси. Б. т. э. с. конденсацион электр ст-я (фақат электр энергияси ишлаб чиқаради) ва иссиқпик электр маркази (электр энергиясидан ташка-ри иссиқлик ҳам беради) хилларига бўлинади. Иссиқлик электр ст-яларида ишлаб чиқариладиган электр энергиясининг кўпчилиги Б. т. э. с. зиммасига тўғри келади.
Буғ турбинали иссиқлик электр станцияси-нинг тузилиш схемаси.
Буғ ўтказгич
БУҒ ТУРБИНАСИ — бугнинг потенциал энергиясини кинетик энергияга, сўнгра айланувчи валнинг механик ишига айлантирувчи турбина; иссиқ-лик электр ст-яси (ИЭС)да электр ге-нераторларни айлантирувчи асосий двигатель ҳисобланади. Актив ва реактив турбиналар бўлади. Б. т. нисбатан ихчам, оддий, тежамли, юқори пара-метрли буғлардан фойдаланишга, тоза конденсат олишга, электр энергияси и. ч. б-н бирга истеъмолчиларга турли параметрли буғ узатишга имкон беради. Муқим (стационар) ва транспорт (кемага ўрнатиладиган) хиллари бор. Муким Б. т.га конденсация турбинала-ри, теплофикация турбиналари ва б. ки-ради. Деярли барча Б. т. кўп поғонали ҳисобланади. Бир ва кўп (4 тагача) кор-пусли, бир ва кўп (3 тагача) валли қилиб ишлаб чиқарилади. Б. т. марказ-дан қочирма ҳаво ҳайдагичлар, комп-рессорлар ва насосларни ҳаракатга кел-тириш учун ҳам ишлатилади. БУҒ ЎТКАЗГИЧ - буғ узатиш қурил-маси. Одатда, яхлит чўзилган пўлат қувурлардан ясалади. Паст (1,2 МПа гача) босимли Б. ў.лар фланец ёрда-мида, ўрта ва юқори босимлилари эса пайвандлаб бириктирилади. Буғ кон-денсатини олиб кетиш учун Б. ў. буғ йўналиши томонга 2—3% қиялантириб ўрнатилади, сувайирғич ва дренаж қурилмалар б-н жиҳозланади. Б. ў.нинг буғни беркитиш ва ростлаш органлари сифатида вентиллар ва зулфинлар ишлатилади; иссиқликдан (термик) кен-гайишни компенсаторлар бартараф қилади. Иссиқлик беҳуда сарф бўлмас-лиги учун Б. ў. изоляцияланади. БУҒ ҚОЗОНИ — ёқилғи ёққанда ўчоқ-да ажраладиган иссиқлик ҳисобига бо-сими атмосфера босимидан юқори бўлган буғ олинадиган қурилма. Кўпчи-лик Б. қ.да иш жисми сифатида сув ишлатилади. Б. қ. икки йўналишда ривож-ланган: 1) газ қувурли қозонлар яра-тилган (бунда цилиндрик қозонга ав-вал учтагача катта диаметрли ўт қувурлар, сўнгра ўнлаб кичик диаметрли тутун қувурлари қўйилган); 2) қозонни ташкил этувчи цилиндрлар сонини кўпайтириш йўли б-н сув қувурли қозонлар яратилган. Аввал нисбатан катта диаметрли цилиндрлар сонини 3—9 тагача оширилган (бата-реяли қозонлар), кейинчалик диаметр-

Паст босим блоки
2    3
4
лари унча катта бўлмаган ўнлаб ва юз-лаб цилиндрлар ўрнатилган. Улар сув қайнатиш қувур (труба)лари ҳисобла-нади. Кичик диаметрли цилиндрлар дастлаб горизонтга нисбатан 12° гача бурчак остида қия ўрнатилиб, камера-лар ёки секциялар воситасида бир тўп қилиб бирлаштирилади ва устида жой-лашган горизонтал барабанларга би-риктирилиб, горизонтал сув қувурли қозонлар яратидци. Кейинчалик тўғри қайнатиш қувурлари тик ёки қия ўрна-тилиб, булар воситасида юқориги ва пастки горизонтал барабанлар бирлаш-тирилди; тўғри қувурлар б-н алмашти-рила бошланди, қозон барабанлари-нинг сони эса тобора камайтирилди. Ҳоз. вертикал сув қувурли қозонларда фақат 1 ёки 2 барабан бўлади. Тўғри оқимли барабансиз қозон ҳам сув қувурли қозон ҳисобланади. Б. қ. ривож-ланиши б-н бир қаторда қозон агре-гатларининг буғ ҳосил қилиши, буғ параметрлари ва ундаги ф.и.к. ҳам оша боради. Қозон агрегатларининг ф.и.к. 93-95%, буғ ҳосил қилиши 2500 т/ соатгача (т-ра 570° ва буғ босими 25 МПа бўлганда) етади. БУҒ ҒИЛОФИ — буғ машинаси цилин-дрини ўраб турувчи ҳалқасимон камера. Буғ қувуридан чиққан буғ шу ғилоф-дан ўтказилади. Вазифаси — цилиндр девори т-расини иш бажарувчи буғ т-расига яқинлаштириш ва уни бир меъёрда тутиб туриш. Б. ғ. тўйинган буғ
Бут қозонларинннг тузилиш схемалари: а—
цилиндрик; б— батареяли; в—ўт қувурли; г— В.Г. Шуховнинг камерали горизонтал сув қувурли; д— П- симон жойлаштирилган вертикал сув қувурли; е—Т- симон жойлаштирилган вертикал сув қувурли; ё— Л.К. Рам-зиннинг тўғри оқимли қозони; ж — ТПП— 210 А тўғри оқимли қозон; 1—барабан; 2— колосникли панжара; 3—ўт қувур; 4— тутун қувури; 5—йиғиш камераси; 6— буғ ўтақиз-диргачи; 7—сув экономайзери; 8— ҳаво исит-кич; 9—тутун йўли.
Буғ турбмнасн: /—ки-
риш буғ ўтказгичи; 2— турбина кураклари; 3— турбинанинг иш ғил-дираги; 4— вал; 5— чи-қиш буғ ўтказгичи.
б-н ишловчи маши-наларнинг кўпида қўлланилади. Б. ғ. озиқ-овқат саноати корхоналарида ма-саллиқпарни пиши-риш учун ҳам ишлатилади. Mac, ёғ з-дларида янчилган мағиз буғ ғилофли қозондан ўтаётган буғ таъсирида пи-ширилади.
БУҒ-ГАЗ ТУРБИНАЛИ ҚУРИЛМА -буғ ва газ турбиналарининг иш цикл-лари бирлаштирилган энергетик қурил-ма. Унда иш жисми сифатида ёқилғи-нинг ёниш маҳсулотлари, қиздирилган ҳаво (газ турбинасида), буғ (буғ турби-насида) ёки бир турбинанинг ўзида буғ-газ аралашмасидан фойдаланила-ди. Афзаллиги иш жисмининг бошлан-ғич т-раси буғ турбинали қурилмалар-дагига қараганда анча юқори, тармоққа борадиган иссиқлик т-раси эса газ турбинали қурилмалардагидан анча паст бўлади. Б.-г. т. қ.нинг бир неча схемаси бор. Аралаш схемали қурилмалар энг кўп татбиқ этилади. Буларда ёқилади-ган барча ёқилғи (табиий газ, мазут) нинг фақат 20 фоизи газ турбинаси-нинг ёниш камерасига берилади. Тар-кибида фойдаланилмаган кислород бўлган ёниш маҳсулотлари газ турби-насидан ўтиб, буғ қозони ўчоғига ке-лади ва у бошқа ҳар хил сифатли ёқилғи б-н қўшилиб ёнади. Б.-г. т. қ. ф.и.к. 32% гача бўлгани ҳолда нисбатан кам капитал маблағ талаб этади.
БУҒДОЙ (Triticum) — ғалладошлар оиласига мансуб ўтсимон ўсимликлар туркуми; энг қад. ва ҳоз. дунёнинг кўпгина мамлакатларда экиладиган асосий дон экини. Соматик ҳужайра-ларида хромосомаларнинг сонига кўра фарқ қиладиган 3 (диплоид, тетрапло-ид, гексаплоид) қаторга кирадиган 30 га яқин ёввойи ва маданий турлари бор. Жаҳон деҳқончилигида асосан юмшоқ Б. ёки оддий Б. (Т. aestivum, Т. vulgare) ва қаттиқ буғдой (Т. durum) экилади. Қолган турлари кам экилади ёки бу-тунлай экилмайди. Кўпгина Б. турлари (арарат, маха, Тимофеев буғдойи, урар-ту, форс буғдойи ва б.)нинг ватани Закавказьедир.
Б. Олд ва Ўрта Осиё мамлакатлари-да мил. ав. 7—6 минг йилликларда маъ-лум бўлган. 17-а.дан бошлаб Шим. Аме-рикада экила бошлади. Б. Ер шарида шим.да 66° ш. к.да (Швеция), Россия-да эса тажриба майдонларида 76*44' ш. к.да (Мурманск вилояти); жан.да Австралия, Жан. Америка, Африка-нинг жан. чегараларигача экилади. Жаҳонда Б. экиладиган майд.лар 250 млн. гектарга яқин бўлиб, етиштири-ладиган доннинг қарийб 30% Б.га тўғри келади (ўртача 360 млн. т дан ортиқ). Асосий ғаллакор мамлакатлар
—  Россия, Қозоғистон, Хитой, АҚШ, Ҳиндистон, Канада. Ўзбекистонда 90-й.ларнинг бошидан республиканинг ғалла мустақиллигини таъминлаш учун Б. экиладиган майдонлар кенгайтирил-ди (1,2 млн. га; 1999).
Ботаник тавсифи. Б.нинг ил-диз системаси попук илдиз бўлиб, асосий қисми ернинг ҳайдалма қатламида ривожланади, айрим илдизлар эса 180 см гача чуқурга кириб боради. Пояси
— сидирға бўғимларга бўлинган сомон-поя, бўйи 40—130 см. Б.нинг ётиб қолишга чидами ва ҳосилдорлиги поя-нинг баландлигига боғлиқ. Барги по-

яни найга ўхшаб ўраб турадиган барг қини ва лента шаклидаги барг плас-тинкасидан иборат. Тўпгули кўпгулли бошоқчалардан иборат бошоқ. Б.да чет-дан чангланиш кам учрайди, кўпроқ ўзидан чангланади. Меваси — дон. Дони яланғоч (полба Б.ларда пардали), овал-симон, тухумсимон, чўзиқ ёки шар-симон шаклда, қорин томонида узу-насига кетган эгатчали, оқ ёки қиз-ғиш-қўнғир рангли бўлади. Бўлиқлиги жиҳатидан юмшоқ (урвоқди) ёки қат-тиқ (ялтироқ, қайроқи) Б.га бўлина-ди. 1000 та дони вазни 20—70 г. Юм-шок Б. бошоғи қилтиқли ва қилтиқ-сиз, қилтиғи бошоғидан калтароқ; дони оқ ёки қизғиш, кўндаланг кеси-ми думалоқ, ичи асосан унсимон. Қат-тиқ Б. бошоғи зич, асосан қилтиқли, қилтиқлари бошоғидан узун ва тик ўсади.
Хўжалик аҳамияти. Дони тўйимли, таркибида оқсил (селекци-он навларида 10—12% дан 20—25% гача, ёввойи турларида 25—30% гача), крахмал (60—64%), шунингдек ёғлар (2%), витаминлар, ферментлар, минерал моддалар ва б. бор. Дони, кепаги ва б. чиқиндилари қимматли ем, аралаш ем саноати учун хом ашё. Сомони ем-хашак ва тўшама, қурилиш материа-ли; пояси қоғоз, картон, ўров матери-али и. ч., саватлар, қалпоқлар тўқиш учун ишлатилади ва ҳ. к. Кўк массаси молга берилади, шунингдек силос қи-линади. Б. донидан турли навли унлар, ёрма, спирт, крахмал ва б. маҳсулот-лар ишлаб чиқарилади.
Биологик хусусиятлари. Б.— бир йиллик ўсимлик, ҳар хил тур ва шаклларни дурагайлаш йўли б-н кўп йиллик Б. навлари яратилган (қ. Буғ-дой-буғдойиқ дурагайлари). Кузги, баҳо-ри, ярим кузги ва куз ҳамда баҳорда
экилганида ҳам ҳосил берадиган (дуо-ба) турлари ҳам бор. Кузги Б. баҳорги-сидан биологик жйҳатдан фарқ қила-ди, совуққа ва қурғоқчиликка чидам-ли, тупроқ ҳарорати 4—5° бўлганда униб чиқади. Айниқса бошоқлаш дав-рида намга талабчан. Вегетация даври-да кузги Б. учун 2100°, баҳори Б. учун камида 1300° самарали ҳарорат талаб этилади. Қурғоқчилик ҳосиддорликни пасайтиради. Кузги буғдойнинг вегетация даври кузда 45—50, баҳор—ёзда 75—100 кун, баҳори буғдойники 90— 100 кун. Кузги буғдой қор қоплами қалин бўлганда —35° гача совуққа чи-дайди. Баҳори буғдой майсалари —8— 10° даража совуққа бардош беради. Кузги Б. ҳосиддорлиги сувли ерларда 20— 25 (айрим ҳолларда 70—80) ц/га, лал-ми ерларда баҳори Б. ҳосилдорлиги 12—18 ц/га боради.
Агротехникаси. Суғориладиган минтақаларда кузги Б.ни маккажўхо-ри, ғўза, картошка ва б. дала экинла-ридан бўшаган унумдор ерларга экиш тавсия этилади. Нордон ва шўрланган тупроқда яхши ўсмайди. Экиш усули ёппасига қаторлаб (қатор ораси 12— 15 см) ёки тор қаторлаб (қатор ораси 7—8 см) экилади. Экиш меъёри — лал-ми ерларда гектарига 70—110 кг, су-ғориладиган минтақаларда гектарига 170—200 кг, экиш чуқурлиги 4—6 см; кузги Б. чуқурроқ экилади, экиш меъёри 10—15% ортиқ олинади, уруглик экиш олдидан сараланиб, дорилана-ди. Ўзбекистоннинг суғориладиган ша-роитида Б. экиладиган ерга экиш ол-диндан 10—15 т гўнг, 40—80 кг фосфор, 40—100 кг азот, калий солина-ди, ўсув даврида ҳам экинзор ўғитланади, сувли ерларда ўсув даврида 2—3 марта суғорилади, Ўзбекис-тонда пишиб етилган буғдойзорлар ёппасига бир йўла ғалла комбайнлари б-н ўриб-йиғиб олинади.
Навлари. Ўзбекис-тонда 1937—96 й.ларда Б. бўйича 6 марта (1937—61; 1944-64; 1960-65; 1963-75; 1970-80; 1980-85; 1990-95) нав алмаштирилди. Б. бўйича уруғлик ва янги Б. навла-рини яратишда Милютин (Ғаллаорол) давлат селекция ст-яси |1937; ҳоз. Сувли ерларда бошоқли ва дуккакли экинлар и. т.
Буғдой: 1 — юмшоқ буғдой бошоқлари; 2— қаттиқ буғдой бошоқлари.
ин-ти (Андижон ш.)нинг Ғаллаорол филиали] муҳим ишларни амалга оширди. Суғориладиган майдонларда Б.нинг Қилтиқсиз (Безостая 1), Унум-ли буғдой, Сете Церрос, Сангзор 4, Интенсив, Ёнбош, лалми ерларда Кизил буғдой (қад. жайдари нав). Кизил Шалола (Красноводопадская 210), Сурхок 5688, Тезпишар ва б. навлари экилади. 1995 й.дан Россиянинг Краснодар ўлкаси, Украинадан келтириб экилаётган Скифянка, Юна навлари суғориладиган майдонларда гектаридан 50—70 ц ҳосил бериш имкониятига эга. Б. зараркунандалари: дон тунлами, гессен пашшаси, кўккўз, швед пашшаси, ҳасва ва б. Касал-л и к л а р и: қоракуя, қора занг, уншуд-ринг ва б.
Ад.: Казаков Е.Д., Зерноведение с основами растениеводства, 3-изд., М., 1983; Удачин Р. А., Шахмедов И. Ш., Пшеница в Средней Азии, Т., 1984; Пшеницы мира, 2-изд., Л., 1987.
Кўзибой Душамов.
БУҒДОЙ ДОНИ — қад. оғирлик ўлчо-ви, қиймат жиҳатидан «арпа дони»га тенг, яъни ўртача 1Б. д.=0,0409512 г (қ. Арпа дони). Баъзи адабиётларда қийма-ти 0,048 ёки 0,05 г деб ҳам қабул қилин-ган. Бошқача номи гандум. БУҒДОЙ НЕМАТОДАСИ (Anguina tritici) — буғдой, жавдар, арпа, сули ва б. бошокли экинлар бошоғида ғудда (галла)лар пайдо қиладиган зарарку-нанда тўгарак чувалчанг. Ўсимлик Б. н. б-н қаттиқ зарарланганда бошоғи май-далашиб ўсмай қолади, дони ўрнида ғудда (галла)лар пайдо бўлади. Ғудда-лар дондан кичикроқ, жуда пишиқ, жигарранг пуст б-н қопланган бўлиб, ҳар бир ғудда ичида 5—15 мингтагача личинка бўлади. Ерга тўкилган ғудда-лар ивиб ёрилади. Ундан чиққан ли-чинкалар маиса танасини тешиб ки-риб, барг қўлтиқларига кўтарилади, гул муртагига жойлашиб, ўсимликни касаллантиради. Б.н. дон, похол ҳамда қ. х. асбоб-ускуналари воситаси б-н тар-
Буғдой нематодасн: а—урғочиси; б— эркаги.

қалади. Б. н. 20-а.нинг ўрталаригача — 1937 й.да ғуддалар аралашган уруғлик-ни экиш ман қилинишига қадар кўп тарқалган эди. Ҳозир Б. н. МДҲ ҳудуди-да деярли тугатилган. Кураш чора-л а р и: зарарланмаган соғлом уруғлик экиш, Б. н. пайдо бўлган минтақалар-дан дон олиб чиқишни тақиқлаш, за-рарланган донларни алоҳида хирмон-ларда янчиш ва тозалаш. БУҒДОЙ ТРИПСИ (Haplothris tritici Kurd.) — трипслар туркумига мансуб ҳашарот. Б. т.нинг бўйи 1,5—2 мм. Ли-чинкаси тупроқда қишлайди. Апр.да вояга етади. Эрта баҳорда ҳарорат 8— 10° га етганда барг қўлтиқларида озиқ-лана бошлайди, барг қўлтиғига кириб олиб, юқорига кўтарилади ва барг учи ширасини сўради. Натижада барг учи-дан қурийди, бошоқ нормал ривожлан-майди. Одатда, Б. т. барг томирлари бўйлаб ғуж бўлиб ётади. Тухумини бо-шоққа ёки ундаги қилтиқларга битта-дан ёки тўп-тўп қилиб қўяди. Б. т.ни йўқотиш учун ҳосил йиғиб олинган-дан кейин буғдойпояни суғориш ва ерни ҳайдаш тавсия қилинади.
Буғдой трипсн:
етук ҳашарот (ўнгда); ли-чинкаси (чап-
да).
БУҒДОЙ-БУҒДОЙИҚ ДУРАГАЙЛА-
РИ — буғдойни буғдойиқ б-н дурагай-лашдан ҳосил бўлган буғдойнинг янги турлари, формалари ва навлари. Бирин-чи марта акад. Н. В. Цицин томонидан 20-а.нинг 30—50-й.ларида юмшоқ буғ-дойни буғдойиқ б-н дурагайлаб, сўнгра дурагайлараро чатиштириш ва танлаш йўли б-н буғдойнинг кўп йиллик буғдой (Т. a. ssp. perenne) ва бир йиллик дон —ем-хашак буғ-дойи (Т. a. ssp. submittans) кенжатурлари бўлган янги тури (Triticum agropyrotriticum) яратилди. 70-й.ларда кўп йиллик буғдойнинг калта пояли (ётиб қолмайди), экилганидан кейин 2- ва 3-йили ҳам 70 ва 50% гача ўсим-ликлари ўсиб ҳосил берадиган, совуққа ва касалликларга чидамли, ҳосилдор навлари (М706, М63, М78) яратилди. Бир йиллик дон — ем-хашак буғдойи дони ўриб-йиғиб олинганидан кейин яна ўсиб, янги поялар чикаради, 1 га майдондан 15—17 ц дон, қўшимча 200 ц кўк масса (ёки уч ўримда қўшимча 400—450 ц кўк масса) ҳосил беради. Б.-б. д. навлари ҳосилдорлигини оши-риш бўйича ишлар давом эттирил-мокда.
БУҒДОЙДОШЛАР (ғалладошлар) (Роасеае ёки Gramineae) — бир уруғ паллали ўсимликлар оиласи. Бир йиллик, икки йиллик ёки кўп йиллик ўт, баъзан бута ёки дарахтлардан ташкил топган. Пояси цилиндрсимон тик ёки ёнбошлаб кўтарилиб ўсади, бўғимлар-га бўлинган, ичи ғовак, шунинг учун у п о х о л ёки сомон деб ҳам аталади. Бўйи 1 см дан бир нечта ўн м гача; баъзиларининг пояси ёғочланиб баланд бўлиб ўсади (мае, бамбукнинг бўйи 40 м, диаметри 30 см гача). Барглари од-дий, ипсимон, қалами, бандсиз, нав-батлашиб жойлашган, қинли. Поянинг бир қисми шу барг қини ичида жойла-шади. Гуллари икки жинсли, баъзан бир жинсли, майда, кўримсиз, оддий тўпгулларга (бошоқчаларга) йиғилган; булар эса мураккаб тўпгуллар, шингил, рўвак ва б. ҳосил қилади. Бошоқчалари битта ёки бир нечта, баъзан кўп гулли. Меваси дон, баъзан данаксимон, ён-ғоқсимон ёки резавор. Уруғининг кўп қисми крахмалли эндоспермдан ибо-рат. Б.нинг кўпчилиги узун илдиз пояли ва попук илдизли. Б.нинг 600 туркуми, 10000 тури маълум. Ўзбекис-тонда 91 туркуми (270 тури) усади. Купинча Б. учта кенжа оилачага були-нади. Б. ер шарининг ҳамма қисмида кенг тарқалган, кўпчилик турлари тропик мамлакатларда учрайди. Б. қалин ўтзорлар, пичанзорлар, ўтлоқлар, саванна, прерий ва б. ҳосил қилади. Б.га муҳим маданий дон ўсимликларидан — буғдой, шоли, макка, сули, арпа, жав-дар, тариқ, оқ жўхори ва б. (қ. Донли экинлар) ҳамда шакарқамиш киради, шунинг учун ҳам кишилар ҳаётида уларнинг аҳамияти катта. Ёввойи ҳолда ўсувчи — оқсўхта, райграс, буғдойиқ ва б. кўпчилик турлари қ. х. ҳайвонлари учун ем-хашак (қ. Ем-хашак экинлари) ҳисобланади.
Б.нинг баъзи турларидан техник ўсимлик сифатида фойдаланиб, улар-дан крахмал, спирт, қоғоз, хушбўй ва ейиладиган мой олинади ва қурилиш материаллари, арқон, чутка ва б. тай-ёрлащда фойдаланилади. Кўпчилик турлари доривор, баъзилари манзарали. Кучма қумларни мустаҳкамлаш учун экиладиган турлари ҳам бор. Баъзилари бегона ўт.
Ўктам Пратов.
БУҒДОЙИҚ(Е1у1п^а Desf.) - буғдой-дошлар оиласига мансуб кўп йиллик ўтлар. Илдиз пояли, қалин чим ҳосил қиладиган ем-хашак ўсимликлари, бўйи 60—100 см, гуллари бошоқчалар, бошоқчалар эса поя учида тўпланиб, бошоқ ҳосил қилади. Деярли ҳамма ерларда — дала, боғ, чўл, ўтлоқзор,
дашт, ўрмон, адир ва тоғларда учрайди. Б.нинг 30 га яқин тури бор. Айрим турлари бегона ўт сифатида зарарли. Ўзбекистонда 9 тури бор. 2 тури: с е р -тук (Е. trichophora) ва туке из Б. (Е. repens) чорва молларига яхши озуқа ҳисобланади. Май—июнда бошоқ тор-тади. Адир ва қуруқ тупроқли тоғ қияликларида ўтлоқ ва пичанзорлар ҳосил қилади. Пичани қишда ҳам. хушхўр бўлади. Табиий буғдойиқзорлар-нинг ҳар гектаридан 18—20 ц дан пи-чан олинади. 100 кг пичанида 51,7 озуқа бирлиги ва 6,7 кг ҳазм бўладиган протеин бор. Экинзорларда буғдойиқ ил-дизи тупроққа 1,5—2 м чуқурликда кириб боради. Ерни чуқур ҳайдаш ва гербицидлар қўллаш йўли б-н йўқоти-лади. Илдизпоясининг қайнатмаси баъзан сийдик ҳайдовчи дори сифатида, шунингдек кўкрак қафаси ва жигар касалликларига даво қилишда ишлати-лади.
Буғдойнқ: / — майсаси; 2 — етук ўсимлиги; 3 — дони.
БУҒ-КУЧ ҚУРИЛМАСИ - умумий ҳолда буғ қозони (буғ генераторы) ва сув буғи энергиясини механик ишга айлан-тирувчи буғ двигателлари мажмуидан иборат энергетик қурилма. Буғ двигатели сифатида буғ машинасы ёки буғ турбинаси ишлатилади. БУҒЛАНИШ, ялпи буғланиш, эвапотранспирация (агроме-теорологияда) — тупроқ юзаси ҳамда ўсимликлардан буғланадиган нам (транспирация) миқдори йиғиндиси. Б. тупроқ намлиги, унинг хусусияти, туп-роқ нам сиғими, тўшама сирт ранги,

ҳаво т-раси ва нисбий намлиги, ша-мол ва 6. омилларга боғлиқ. Б. тўғриси-даги маълумотлардан агротехник тадбирларни ишлаб чиқиш, суғориш вақти ва нормаларни аниқлаш, қур-ғоқчиликка турлича чидамли экинлар-ни р-нлаштиришда, ҳосилни прогноз-лаш ва б.да фойдаланилади. Ўрта Осиё-нинг деҳқончилик минтақаларида Б. ҳисобига тупрокдан йўқотиладиган намлик (буғланувчанлик) бир йилда 1200—2000 мм ва ундан кўпроқни таш-кил этади. Бу эса йиллик ёғин миқдо-рига нисбатан 10—15 марта, вегетация давридаги ёғинларга нисбатан эса де-ярли 40—50 марта кўпдир. Натижада экинларни сунъий суғоришга тўғри келади. Суғориш нормаси гидроморф тупроқларда 3—4 минг м3/га, автоморф тупроқларда эса 6—7 минг м3/га. Намлик сарфини камайтириш учун тупроқ-ни юмшатиш, алмашлаб экишни тўғри ташкил этиш, органик ўғитларни иш-латиш, тупроқ структурасини яхши-лайдиган сунъий моддалар солиш ва б. тадбирлар қўлланилади. БУҒЛАНИШНИ ЎЛЧАГИЧ - сув ва тупроқ сиртидаги буғланишни ўлчай-диган асбоб. Махсус идишдан иборат. Тупроқ устига ва сув сиртида сузиб юрувчи махсус қурилма устига ўрна-тилади. Кузатиш натижаларини ҳисоб-лашда Б. ў. устига тушадиган ёғин-со-чин эътиборга олинади. Буғланиш миқ-дори қуйидаги сув баланси тенгламаси б-н ҳисобланади:
бунда Е — кузатиш муддатлари ораси-даги буғланиш миқцори, мм; х — ёғин-сочин микдори, мм; А, ва h2 — буғла-тувчи идишдаги сувнинг кузатиш бо-шидаги ва охиридаги сатҳи, мм. Гидрометеорология ст-яларда ишлатилади. БУҒЛАНУВЧАНЛИК- муайян атмосфера шароитида мумкин бўлган энг юқори буғланишни ифодалайдиган шартли катталик. Бунда махсус идишдаги сув юзасидан, табиий чучук сув-ли катта сув ҳавзаси юзасидан ёки ор-тиқча намланган тупроқдан буғланиш кўзда тутилади. Бу сиртлардан Б. бир хилда бўлмайди, чунки идиш б-н табиий сув ҳавзалари ва ортиқча намланган тупроқнинг буғланиш шароитлари бир-биридан фарқ қилади. Б. буғланган сувнинг мм да белгиланган қатлами орқали ифодаланади. Бошқа жойларга нисбатан Ўрта Осиё шароитида Б. юқори. Mac, швейцариялик физик Г. И. Вильд буғлантиргичи бўйича ўлчан-ганда бир йиллик ўртача Б. Москвада 417 мм, Санкт-Петербургда 320 мм бўлса, Нукусда — 1798 мм.
БУҒЛАТИБ СОВИТИШ - саноат печ-лари (домна, мартен ва б. печлар)нинг қисмларини совитиш усули; иши печь совиткичларининг берк тизимларида айланадиган сувнинг буғланиш иссиқ-лигидан фойдаланишга асосланган. Тру-бани қуйқа ҳосил бўлиш ва занглаш-дан сақлаш учун кимёвий тозаланган сув ишлатилади.
БУҒЛАТИШ (кимёда) — эритма-ларни қайнатиб қуюлтириш. Б.да эри-тувчининг бир қисми буғланиб чиқа-ди. Эритувчининг қолган қисми ҳам буғлатилса, кристалланиш юз беради, бунда эриган қаттиқ моддалар ажрала-ди. Эритмаларнинг қайнаш т-раси доимо эритувчилар қайнаш т-расидан юқори бўлади; бу айирма температура депрессияси деб аталади, эриган модда концентрацияси ҳамда босим ортиши б-н бу айирма ошиб боради. Эритмалар ҳар хил қурилмалар-да буғлатилади. Расмда энг кўп тарқал-ган буғлатиш қурилмасининг чизмаси келтирилган. Буғлатиладиган эритма иситиш камерасининг тепасидан қу-йилади. Камера сув буғи (бирламчи буғ) б-н иситилади. Эритма устидаги буғ босими қурилманинг иш ҳажмидаги босимга тенг бўлгандагина эритувчи буғланади. Эритма камера найлари ичи-да қайнаб, иситиш камерасининг юқори қисмига кўтарилади, иккилам-чи буғ (эритувчининг буғи)дан ажрал-гач, марказий циркуляция найига ту-

Буғлатиш қурнлмаси: / — корпуси; 2 — иситиш камераси; 3 — марказий циркуляция найи; 4— эритманинг кириши; 5— қуюлти-рилган эритманинг чиқиши; 6 — иситувчи буғнинг кириши; 7— иситувчи буғ конден-сатнинг чиқиши; 8 — конденсатланмаган газларнинг чиқиши; 9— иккиламчи буғнинг чиқиши.
шади. Қуюлтирилган эритма қурилма-нинг пастки қисмидан, иккиламчи буғ эса қурилманинг юқориги қисмидан чиқади.
Б. эритмаларни қуюлтириш ва эрит-маларда эриган моддаларни ажратиб олишдан ташқари, тоза эритувчилар олишда, совуқ ҳосил қилиш ва б.да ҳам қўлланилади. Б.дан кимё, озиқ-овқат саноатида ва б.да кенг фойдаланилади.
БУҒЛАТКИЧ — суюқликлар (сув, совитиш агенти ва б.)нинг буғланиш жа-раёни амалга ошадиган иссиқдик алмаш-гич. Б., мае, иссиқлик электр ст-ялари-да сарфланадиган конденсат ўрнини тўлдирувчи дистиллат олишда ишлатилади. Тузилишига қараб, горизонтал буғ қувурли (қиздирадиган буғ қувур атро-фидан оқиб ўтади) ва анча такомиллаш-ган вертикал сув қувурли (сув қувур ичи-дан оқиб ўтади) хилларга бўлинади. Б. 1, 2 ва кўп босқичли бўлади. БУҒО, Бағуй (13-а.)— Устюг ш. (Русь давлати)даги мўғуллар ясоқчиси (солиқ тўпловчи). Христиан динига кириб Иоанн исмини олган. Ўзининг хайрли ишлари б-н халқнинг иззат-ҳурмати-ни қозонган. Устюг ш.да черков, мо-настир қурдирган. Черков қўлёзмалари Иоанн (Буғо)ни «ҳазрат» деб ҳисоблай-дилар.
БУҒРОЛАР — Қорахонийлар хоқонли-гининг ғарбий қисми (Еттисув, Қаш-қар ва Жан. Қозоғистон)ни хоқон но-мидан идора қилган сулола хонлари-нинг унвони (10—11-а.лар). Унинг йи-рик вакиллари Абдулкарим Сотуқ Буғрохон ва унинг набираси Ҳорун ибн Мусо даврида Еттисув ва Қашқардаги кўпчилик туркий халқлар ислом дини-ни қабул қилганлар. БУҒУ — қирғизларнинг йирик қаби-ласи. Б.лар 19-а. ўрталарида сарибағиш қабиласи б-н бирга Чу ва Оқсув да-рёлари ҳавзасида ҳамда Иссиқкўлнинг шарқий қирғоғи, Норин, Кечен ва Текес дарёлари бўйларида, Қарқара водийсида кўчманчилик қилиб яша-ганлар. Чорвачилик ва деҳқончилик б-н шуғулланганлар. Терскей, Кунгай, Туйкал кўллари бўйида суғорма деҳ-қончилик қилганлар. 1855 й.да Рос-сияга қўшиб олинган. 1913 й.да 11 мингдан ошиқ Б. хўжалиги рўйхат-га олинган. 20-а. биринчи чорагида қирғиз халқи таркибига сингиб кет-ган.
Б. қуйидаги уруғларга бўлинган: че-лек (манаплар уруғи), торго, бапа, ел-ден, такабой, боғир (жигар), дёлёс, қидиқ, қўнғирот, мўнғулдур, саёқ, шиқмаёт, қаба, асан тукум, ариқ ту-кум, кучук, серикей, ондон.
БУҒУЧАЛАР

БУҒУСИМОНЛАР (Cervidae) - жуфт туёқли сут эмизувчилар оиласи. Думи калта, боши узунчоқ, оёқлари ингич-ка, қомати келишган. Юқори жағида курак тишлари йўқ. Озиқ тишлари ясси, думи остида катта оқ холи — «дарча»си бор. Ёш Б. кўпинча олачипор бўлади. Сув Б.идан ташқари, деярли ҳамма Б.нинг шохи бор, лекин айрим турларининг фақат эркагида шох бўла-ди. Шимол буғусининг эркаги ҳам, урғочиси ҳам шохли. Б. Европа, Осиё, Америка ва Шим. Африкада тарқалган. Тоғ ва текисликлардаги ўрмон, тўқай, ўрмон-дашт ва тундрада яшайди. Тур-ли ўтлар, буталар, ҳар хил ўсимлик-лар б-н озиқпанади. Б. 1,5 ёшда вояга етади. Кузда ёки ёз охирида жуфтлаша-ди. Бу вақтда эркаклари бўкириб юра-ди. Урғочиси баҳорда ёки ёз бошида 1—
2 та, сув Б.и 4 та ва ундан ҳам кўпроқ туғади. Баҳор ва кузда, баъзи турлари фақат баҳорда туллайди. Б.нинг 48 тури бўлиб, улар  мунтжаклар   (Сщ-vulinae), сув Б.и (Hydropotinae), асл Б. (Cervinae) ва Америка Б.и (Ne-ocervinae) 4 кенжа оилага бўлинади. Мунтжаклар кенжа оиласига мансуб Б.нинг бўйи 60 см ча, шохи калта. Эр-кагининг устки жағида ханжардек узун қозиқ тишлари бор. Бу кенжа оила 2 уруғ: мунтжаклар ва тожли буғулардан иборат. Мунтжаклар уруғининг вакили — Ҳиндистон мунтжаги (Muntiacus muntjar). Сув Б.и кенжа оиласининг фақат 1 тури бўлиб, Хитойда учрайди. Даре сохдлларидаги қамишзорларда 2—
3 тадан бўлиб юради. Бўйи паст (0,5 м ча), шохи йўқ. Эркагининг устки жа-ғидаги узун қозиқ тишлари ташқарига чиқиб туради. Асл Б. кенжа оиласи буйи 0,6—2,2 м келадиган, анча йирик ҳай-вонлардир. Устки жағларидаги қозиқ тишлари кичкина ёки бутунлай бўл-майди. Бу кенжа оила елик, лось ва ҳ. к. дан иборат уруғларга бўлинади. Ўзбе-кистонда асл Б.нинг бир тури — хон-гул яшайди. Америка Б.и кенжа оиласи бўйи 0,3—1,3 м келадиган майда ва ўрта бўйли буғулардан иборат. Бошқа Б.дан'бош склетидаги баъзи суяклари-нинг тузилиши б-н фарқ қилади. Бу кенжа оила мазамалар, пуду, пампас ва шимол буғулари уруғларига бўли-нади. Б. кўплаб овланади. Гўшти ва те-рисидан фойдаланилади. Асл буғунинг пант деб аталадиган ёш шохларидан дори тайёрланади. Шимол буғуси хо-накилаштирилган бўлиб, хўжалик учун катта аҳамияти бор. Каборгилар-нинг бир тури (Moschus moschiferus) тарқалган. Б.нинг 11 тури 20 кенжа тури Халқаро Қизил китобга киритил-ган.
Бутуснмонлар: / — шимол буғуси; 2 — виргин буғуси; 3 — лось; 4 — хонгул; 5 — чипор буғу; 6 — асл буғу.
БУҒУЧАЛАР, канчиллар (Traguli-dae) — жуфт туёқлилар туркумига мансуб сут эмизувчилар оиласи. Африка Б. и (Hyemoschus) ва Осиё Б. и ёки кан-чиллари (Tragulus) деган иккита уруққа бўлинади. Африка Б.ининг фақат бит-та тури (Н. aquaticus) бор. У Африка-нинг тропик ўрмонларида яшайди. Осиё Б.и ёки канчилларнинг Жан. ва Жан.-Шарқий Осиёда тарқалган 3 тури бор. Б.нинг тузилиши буғуга ўхшайди, лекин ундан кичик бўлади. Катталиги қуёндек келади. Шохи бўлмайди, оёқларида тўрттадан бармоқлар бор. Б.нинг энг машҳури Ява буғучаси ёки канчилидир (Т. javanicus). Унинг бўйи 40 см, думи 4 см ча. Ўзи жуда чиройли. Бош томони оч жигарранг, бикини
сариқ, елкаси қорамтир. Эркагининг тиши 3 см ташқарига чиқиб туради. Ўрмон ва бутазорларда яшайди. У тунги ҳайвон. Ўсимлик ва мевалар б-н озиқланади, 2 та бола туғади. Гўшти юмшоқ ва мазали.
Бугуча.

БУҒУЧИЛИК — чорвачилик тармоғи, шимол ва пант буғуларини етиштириш ва хўжалик мақсадларида фойдаланиш б-н шуғулланади. Ш и м о л Б.да хона-килаштирилган шимол буғулари гўшт, тери, сут олиш учун ҳамда улов тарзи-да фойдаланиш мақсадларида, п а н т Б.да олачипор буғу, марал, изюбрь шохи (пант) олиш, шунингдек гўшти ва териси учун боқилади. Шимол буғу-чилиги Чекка Шимол қ. х.нинг энг муҳим тармоғи. Буғулар подалари (1500—1800 бош) яйловдан яйловга кўчиб — баҳор ва ёзда очиқ тундрада, қишда ўрмон тундра (тайга)да ўтлатиб боқилади.
3—5 ойлик бузоқлари (25—30 кг гўшт беради) ва катта ёшдаги буғу-лар гўшт олиш учун сўйилади. Урғо-чи буғулардан соғим даврида 40—50 кг (айримларидан 85 кг гача) сут со-ғиб олинади (ёғлилик даражаси 17— 19%). Буғу терисидан сифатли чарм (замша, хром) тайёрланади, иссиқ кийимлар, палаткалар тикилади. Шимол буғулари Чекка Шимолнинг асо-сий транспорт воситаси, улардан ми-ниш, юк ташиш ва б. мақсадларида ҳам фойдаланилади. Асосан Россия, Финляндия, Швеция, Норвегия, АҚШ (Аляска), Канаданинг тундра ва ўрмон (тундра) зоналарида тарқалган. Жаҳонда 5 млн. бошдан ортиқ шимол буғулари боқилади. Уларнинг ярмидан кўпроғи Россия ҳиссасига тўғри ке-лади. Пант Б. Россиянинг Олтой, Красноярск, Приморье ўлкалари, Қозоғистонда ривожланган бўлиб, ҳайвонлар махсус фермалар (Б. хўжа-ликлари)да боқилади. Шунингдек, Хитой, Корея, Монголияда ҳам пант Б. бор.
БУҒ-ҲАВО БОЛҒАСИ- компрессор-дан бериладиган буғ ёки сиқилган ҳаво ёрдамида ишлайдиган болға. Бири ша-ботга ўрнатилган, иккинчиси ҳаракат-ланувчи бабага маҳкамланган иккита болға заготовкани пластик деформа-циялайди (шаклини ўзгартиради). Ту-зилишига кўра, станинаси равоқсимон ва кўприксимон қилиб ясалган бир ёки икки устун (стойка)ли Б.-ҳ. б. бўлади.
БУҒ-ҲАВО ЎЛЧАГИЧ - ёниш маҳсу-лотлари сарфи ва ҳосил бўлаётган буғ миқдорини ўлчайдиган асбоб; дроссел-ли буғ ўлчагич ва дифференциал тягомер мажмуидан иборат. Бир шкалали ва икки мил (стрелка)ли умумий ик-киламчи кўрсатувчи асбоби бор. Иш тарзи ёниш маҳсулотлари сарфи (дифференциал тягомер б-н ўлчанади) қозоннинг буғ ҳосил қилиш унумига (дросселли ва буғ ўлчагич б-н ўлчана-
ди) мутаносиблигига асосланган. Б.-ҳ. ў. ишлатилганда қозон агрегати ишини назорат қилиш осонлашади; бунда нагрузка ва ёниш жараёнини ростлаш учун иккала мил бир-бирига мое келтири-лади.
БХАВНАГАР — Ҳиндистон ғарбидаги шаҳар, Катхиявар я. о.да, Гужарот шта-тида. Аҳсшиси 401 мингдан зиёд киши (1990-й.лар ўрталари). Камбей қўлтиғи-даги порт. Тўқимачилик, озиқ-овқат, кимё саноати корхоналари бор. Б. яқинидан туз олинади. Шаҳарга 1723 й.да асос солинган. БХАРАТЕНДУ ХАРИШЧАНДРА (1850—Банорас—1885) — ҳинд ёзув-чиси, драматург. Замонавий ҳинд ада-биёти асосчиларидан бири. У 13 ёши-да «Рамаяна»дял\ парчаларни (санск-ритчадан ҳиндчага) таржима қилган. «Видьясундар» (1868), «Адолатли Харишчандра» (1874) асарлари санс-критчадан қилинган илк эркин тар-жималари эди. Б. X. «Севги мафтуни» (1875), «Чандравали» (1876), «Хинди-стон мусибати» (1880), «Остин-устун шаҳар» (1881) каби асарлари б-н замонавий ҳинд драматургиясига асос солди, уни мумтоз драмаларга ижодий ёндашган ҳолда, замонавий мавзу ва ғоялар б-н бойитди. Б. X. театрлар таш-кил этиб, ўзи ҳам режиссёрлик, ҳам актёрлик қилган. Унинг асарлари, ада-бий-танқидий мақолалари ватанпар-варлик руҳи, босқинчиларга нафрат ғоялари б-н суғорилган. Ижоди 19-а. 2-ярми ҳинд адабиёти тараққиётига се-зиларли таъсир этган. БХИЛАИ, Бхилаинагар — Ҳин-дистоннинг Мадҳья-Прадеш штатида-ги шаҳар, Дург-Бхилаинагар шаҳар аг-ломерацияси таркибида. Б. йирик металлургия маркази, катта металлургия к-ти қурилган. К-т маҳаллий темир ва марганец рудалари, Корба ва Дамодар водийсидан қазиб чиқариладиган тош-кўмир асосида ишлайди. Минерал ўғит-лар з-ди бор.
БХИЛЛАР — Ҳиндистонда яшовчи халклар гуруҳи. Мадҳья- Прадеш, Гужарот, Ражастхон ва Махараштра штат-лари тоғли туманларининг маҳаллий аҳолиси. Умумий сони 3,7 млн.дан зиёд киши (1990-й.лар ўрталари). Тили ҳинд-эрон тиллари гуруҳига киради. Диндор-лари асосан ҳиндуизм динига эътиқод қилади.
БХОПАЛ — Ҳиндистоннинг Мадҳья-Прадеш штатининг маъмурий маркази. Транспорт йўллари тугуни. Ахолией 1,1 млн.дан зиёд киши (1990-й.лар ўрталари). Оғир саноат ускуналари ишлаб чиқарилади. Тўқимачилик, жумладан ип газлама ва қ. х. маҳсулот-
лари қайта ишлаш саноати корхоналари бор. Ҳунармандчилик ривожланган (заргарлик буюмлари, газлама бўяш ва б.). Йирик савдо маркази. Ун-т бор.
БХОТИЯ — халқ, Бутаннинг асосий аҳолиси (1 млн. киши, 1991). Непал-да (ПО минг кишига яқин), Ҳинди-стонда (90 минг кишига яқин) ҳам яшайдилар. Хитой-тибет оиласига кирувчи тилда гаплашади. Диндорла-ри асосан будда динига, Ҳиндистон-дагилари ҳиндуизмга эътиқод қили-шади.
БХСР — қ. Бухоро Хапқ Совет Респуб-яикаси.
БХУБАНЕШВАР - Ҳиндистондаги шаҳар, Маҳанади дарёси дельтасида, Орисса штатининг маъмурий маркази. Аҳолиси 412 мингдан зиёд киши (1990-й.лар ўрталари). Шаҳар илк бор 5-а.да қайд қилинган. Замонавий уй-жой бинолари (1948—56 й.лар, Ле Корбюзье лойиҳаси асосида) қурил-ган. 500 га яқин ибодатхона, асосан ҳиндулар ибодатхоналари (11 —13-а. лар) бор.
БХУТТО Зулфиқор Алихон (1928— 1979) — Покистон давлати ва ҳукума-ти бошлиғи (1971—73), бош вазир (1973—77). 1967 й.да Покистон халқ партиясини тузган. 1977 й.да ҳарбий тўнтариш натижасида ҳибсга олинган ва ҳарбий маъмурият томонидан 1979 й.да қатл этилган.
БХУТТО ББНАЗИР (1953.21.6, Каро-чи) — Покистон бош вазири (1980— 90 ва 1993—96 й.ларда). 3. Бхуттончнт қизи. Б. Б. Покистон халқ партияси ҳам-раиси (1985 й.дан). 1996 й. охирида мам-лакат президенти қарорига асосан Б. Б. турли айблар б-н ўз вазифасидан чет-лаштирилган.
БЦЖ (Barilla de Calmette et Guerin) — сил касаллигига қарши вакцинация учун қўлланиладиган сил микобакте-риясининг кучеизлантирилган штамми (тури); уни Кальмет (A. Calmette) б-н Герен (С. Guerin) қорамол ўтидан тайёр-ланган муҳитда сил микробларини 13 йил давомида қайта-қайта ундириш усули б-н 1906 й.да етиштирган. БЦЖ культурасидаги бацилла тўғри ёки бир оз эгилган, уз. 1,5—3—5 мк, ингичка таёқчадир. 1919—24 й.ларда профилак-тик вакцинация учун қўлланила бош-лади. Штамм хусусияти синчиклаб ўрга-нилгач (1925—26), чақалоқларга тирик БЦЖ вакцинаси ичирила бошлади. 1942 й.дан шаҳар, 1943 й.дан қишлоқ туғ-руқхоналаридаги ҳамма чақалоқпарга 3—5—7 ёки 4—6—8 кунлигида мажбу-рий тартибда 10 мг дан БЦЖ ичири-ладиган бўлди. Сил юқмаган гўдаклар-

ни, мактабгача тарбия ёшидаги бола-ларни ва 30 ёшгача бўлган аҳолини ревакцинация қилиш 1948 й.дан бош-лаб жорий этилди (бунда вакцина ичи-рилади, тери устига ёки ичига юбори-лади). Тери ичига БЦЖнинг махсус вакцинаси — глютамат вакцина юбо-риш 1962 й.дан ҳамма жойда қўллани-ладиган бўлди. Ўзбекистон Республи-каси Соғлиқни сақлаш вазирининг буйруғига асосан, БЦЖ вакцинаси янги туғилган чақалоқларга туғруқхо-нада ҳаётининг 4—7 кунлари 0,1 мл ҳажмда 0,05 мг юборилади. Сўнгра 7 ва 15 ёшида ревакцинация қилинади. Вакцинация ва ревакцинация қилинган-ларнинг жуда озчилигида (0,001 — 0,003%) БЦЖ юборилган жойда асо-рат сифатида йиринглаш кузатилиши мумкин. БЦЖ қўлланилиши натижа-сида сил б-н, айниқса унинг оғир тур-лари б-н касалланиш бир неча баро-бар камайди.
БЬЕРКНЕСЛАР (Bjerknes) — ота ва ўғил норвег геофизиклари: 1) Вильгельм Фриман Корен (1862— 1951) — метеорологияда фронтологик илмий мактаб асосчиси. Суюқлик ёки газда циркуляциянинг тезлашиши тўғрисидаги теорема, циклонларнинг тўлқин назарияси муаллифи. Об-ҳаво-ни олдиндан айтишнинг динамик усул-ларини ишлаб чиққан. Норвегияда об-ҳаво хизматига асос солган (1917); 2) Якоб (1897—1975) — атмосфера фронт-лари ҳақидаги таълимот асосчиларидан бири. Асарлари циклонлар эволюция-сига, уларнинг атмосферанинг умумий циркуляциясидаги аҳамиятига, океан сувларининг атмосфера жараёнларига таъсири ва б.га дойр. БЬЕФ (франц. bief) — сув ҳавзаси, дарё ёки каналнинг гидротехника иншоот-лари (тўғон, шлюз, ГЭС ва б.)га туташ-ган қисми. Юқориги (оқим бўйича гидротехника иншоотларидан юқорида жойлашган) ва пастки (гидротехника иншоотларидан пастда жойлашган) хиллари бўлади. Бир ёки бир неча гидротехника иншоотидан ҳосил бўлган сув тизимининг сувайирғичида ёки очиқ сув оқимида жойлашган Б. му с -тақил Б. дейилади. БЬЁРНСОН (Bjornson) Бьёрнстьерне Мартиниус (1832.8.12, Квикне—1910. 26.4, Париж) — норвег ёзувчиси, жа-моат ва театр арбоби. Норвег миллий драматургияси ва адабий танкидчили-ги асосчиси. Бергендаги Норвег театри (1857—58) ва Кристиания театри (1865—67)га раҳбарлик қилган. Тари-хий-ижтимоий драмалар («Жанглар орасида», 1858; «Ёвуз Сигурд», 1862; «Мария Стюарт, Шотландия қироли-
часи», 1864; «Иродамиздан ташқари», 1883—95), повесть («Сюнневе Сульбак-кен», 1857; «Балиқчи аёл», 1868 ва б.), шеърлар, шу жумладан Норвегия гим-ни муаллифи. Нобель мукофоти лауреата (1903).
БЬЮКЕНЕН (Buchanan) Жеймс (1791.23.4, Мерсерсберг, Пенсильвания штати—1868.1.6, Уитленд, ҳоз. Ланкастер, Пенсильвания штати) — АҚШнинг 15-президенти. Демократлар партиясидан (1857—61). 1845—49й.лар-да давлат котиби, 1846—48 й.лардаги Америка-Мексика босқинчилик уруши ташаббускорларидан бири. АҚШнинг жан.даги қулдорларнинг кучайишига имкон берган.
БЬЮКЕНЕН (Buchanan) Жеймс Макл-Гил (1919.2.10) — америка икти-содчиси. 1948 й.да д-рлик илмий дара-жасини олган. Б. нарх белгилаш жараё-нига катта эътибор қаратиб, иқтисо-дий тараққиётда нарх омиллари муҳим ўрин тутишини таъкидлади. Б.нинг фикрига кўра, и. ч. ва нархни хукумат томонидан назорат қилинишига фав-қулодда ҳоллардагина йўл қўйилиши лозим, лекин айни пайтда эркин тад-биркорликни қўллаб-қувватлаш йўли-да иқтисодиёт ишларига давлатнинг аралашувини кучайтиришни ёқлайди. Б. ижтимоий танлов назарияси асосчиси. Молиявий масалаларга оид қатор мо-нографиялар муаллифи. Нобель мукофоти лауреати (1986). БЭЙШАНЬ — Марказий Осиёдаги тоғлик, Хитойда, Алашань чўли ва шарқий Тяньшан тоғлари оралиғида. Уз. қарийб 700 км. Бал. 2791 м гача (Мац-зуншань тоғи). Кристалли ва метамор-фик жинслардан тузилган палахсали бир неча тоғдан ва уларни ўйиб юбор-ган ботиқлардан иборат. Эол рельеф шакллари, тошлоқ чўл ва чала чўл, шўрхоклар кенг тарқалган. Чўл ўсим-ликлари ўсади. Бир йилда 40—80 мм ёғин тушади.
«БЭЙ ШИ» («Шимол тарихи» ёки «Шимолий сулолалар тарихи») — Хи-той сулолалари тарихи; 386—581 й.лар-да Шим. Хитойда ҳукмронлик қилган сулолалар: Шим. Вэй (386—535), Шим. Ци (550-577), Шим. Чжоу (557—581) тарихини ўз ичига олади. Тан сулоласи тарихчиси Ли Янь-шоу (596—678) томонидан ёзилган. 100 цзюан (қисм ёки бўлим)дан иборат. Унда Хитойдан шим.-ғарбда яшаган қад. туркий қавм-лар ҳақида ҳам бой маълумотлар сақ-ланган.
БЭКВОРДЭЙШН (инг. backwardation) — нақц товарлар нархи муддати кели-шилган товарлар нархига, тез фурсат-да етказиб бериладиган товарлар нарх-
лари кечикиброқ етказиб бериладиган товарлар нархига нисбатан қимматроқ бўлган ҳолат (контангонинг акси). Mac, фев.да (1 т учун доллар) нақд буғдой 300, март ойида етказиб берилганда— 290, май ойида—280, июлда—270, авг. да—265, сент.да—250, нояб.да—230 бўлиши мумкин. Бозордаги нархлар-нинг бундай нисбати, одатда, омбор-ларда товарларнинг етишмаслиги (ҳосил бўлмаганлиги, иш ташлашлар оқибати ва б.) б-н, келгусида эса так-лифнинг ортишига ишониш (мае, янги ҳосил ҳисобига) б-н боғлиқ. Бу даврда бозор ўта асабийлиги, нархлар-нинг ғоят паст-баландлиги, чайқовчи-ликнинг кучайиши б-н ажралиб тура-ди.
БЭКОН (Васоп) Роджер (тахм. 1214, Илчестер—1292, Оксфорд) — ўрта аср инглиз файласуфи, табиатшуноси. Христиан ақидаларининг ҳаётдан ажрал-ганлигини танқид қилиб, табиатни ўрганишга, оптика, механика («амалий геометрия»), астрономияни таҳлил қилишга чақирди. Илоҳиётни дунёвий фанлардан ажратиш тарафдори бўдди. Тажриба, эксперимент ва мат.ни бар-ча фанлар биносининг пойдевор тоши деб ҳисоблади. Тажрибага ва мат.га асосланган билиш услубини схоластик-дедуктив услубга қарши қўйди. У мат.га, тажриба — илмий эксперимент ва ички мистик «руҳланиш» га катта аҳамият берди. Б. бир неча илмий ба-шоратлар (телескоп, учадиган аппарат -лар) ҳақида тахмин қилди. БЭКОН (Васоп) Фрэнсис (1561.22.1-Лондон—1626.9.4) — инглиз файласуфи, табиатшуноси, мантиқшуноси, сиёсий арбоб ва тарихчи. Кембриж ун-тини тугатган (1575), Судья, вазир, лорд-канцлер бўлиб ишлаган. Фалсафа-га оид 2 та — «Янги органон» (1620), «Янги Атлантида» (1627) асари бор. Биринчи китобида Аристотель «Орга-нон»идаги дедуктив услубнинг ҳаётдан ажралганлигини танқид қилиб, индук-тив услубга асос солади. Фан тажрибага асосланиши кераклиги ҳақидаги ғояни олға суриб, и. т.нинг кузатиш, эксперимент, тажриба ва б. услублари-ни ишлаб чикади. Б. бевосита тажрибага асосланган билимлар ишонарли бўли-шини кўрсатди. Б. фикрича, билимнинг вазифаси табиатдан инсон манфаати йўлида фойдаланиш, яъни унинг усти-дан ҳукмронлик қилиш, инсон ҳаётини такомиллаштириш, ақлни янглишиш («идол» ёки «аломат»)лардан тозалаш лозим. Билишда тажриба икки хил бўла-ди: 1) синалган тажриба бўлиб, у ин-сонга бевосита фонда келтиради; 2) йўл кўрсатувчи тажриба бўлиб, унинг ёрда-
334
БЭЛЦЬ
мида нарсаларнинг қонунияти ва хос-салари ўрганилади. Б. фаннинг ақл б-н боғлиқдигини кўрсатди. Б.нинг «Янги Атлантида» асарида унинг жа-мият ҳақидаги фикрлари акс эт-ган. Б. жамиятни фан ва и. ч. асоси-
да қайта ташкил этиш ғоясини олға сурди. Давлатни бошқаришда мутлақ монархия тарафдори бўлган. Б. инг-лиз материализмининг ва Янги давр тажрибавий фанининг асосчиси си-фатида тан олинган бўлса-да, худо-нинг мавжудлигини инкор этмаган. БЭЛЦЬ (Бельци) — Молдавиядаги шаҳар (1818 й.дан). Реут дарёси (Днестр ирмоғи) бўйида. Т. й. тугуни. Аҳолиси 165 минг киши (1999). Озиқ-овқат (ёғ, гўшт к-тлари, вино-коньяк з-ди ва ҳ. к.), машинасозлик, асбобсозлик (қ. х. машинасозлиги, электротехника з-дла-ри), қурилиш материаллари корхона-лари, тикувчилик, мебель ф-калари, ёғочсозлик к-ти, ТЭЦ, педагогика ин-ти, тиббиёт бил им юрти, политехникум, драма театри, тарих-ўлкашунос-лик музейи, суратлар галереяси бор. Б. 15-а.да бунёд этилган. БЭН (Bain) Александер (1818.11.6-Абердин, Шотландия —1903.18.9) — инглиз психологи, ассоциатив психология намояндаси. Буюк Британияда-ги Абердин ун-ти проф. (1860). 2 жилд-ли «Мантиқ» асарида (1870) табиий фанларга мантиқий усулларни қўлла-нишнинг барча услубларини муфассал баён қилган. Бундан ташқари инсон мияси ва унинг нерв системасида юз берувчи физик жараёнларни психологик тадқиқ қилиш б-н шуғулланган. Унинг асарлари физиологик психоло-гиянинг вужудга келишига маълум да-ражада асос бўлган. БЭНЬСИ, Бэньсиху — Хитойнинг шим.-шарқидаги шаҳар. Тайцзихэ дарёси водийсида, Ляонин провинцияси-да. Б.дан Шэньян — Аньдун т. й. ўтган. Аҳолиси 751 мингдан зиёд киши (1990-й.лар ўрталари). Тошкўмир, гилли сланец ва темир рудасига бой кончилик р-нининг маркази. Б. мамлакат қора металлургия ва темир рудаси, металлсоз-лик саноатининг му\им марказларидан. Темир рудаси, чўян, сифатли пўлат, цемент ва кокс, ўтга чидамли матери-аллар ишлаб чиқарилади. Йирик ТЭЦ ва кончилик ин-ти бор. БЭР Карл Максимович [1792.17(28).2, Эстляндия 1876.16.(28).! 1, Тарту] —
табиатшунос, эмбриология асосчиси Россия геогр. жамоатини тузувчилардан бири. Б. жўжалар эмбриогенезини (1829, 1837), баликлар, амфибиялар, судра-либ юрувчилар ва сут эмизувчиларнинг эмбрионал ривожланишини текширган. Эмбрионал ривожланишнинг муҳим босқичи — бластулаяа тафсифлаган. Тип, синф, туркум, оила, уруғ ва тур белгилари эмбрионал ривожланиш жа-раёнида бирин-кетин намоён бўлиши-ни аниклаган. Сут эмизувчиларнинг ту-хум ҳужайрасини кашф этиб, нотўғри тушунчаларга чек қўйган. Умуртқали-ларнинг барча асосий аъзолари — хорда, бош ва орқа мия, кўз, юрак, айи-риш аъзолари, ўпка, овқат ҳазм қилиш йўли ва б.ни тадқиқ қилиб, уларнинг ривожланиш жараёнини тушунтириб берган. Б. Новая Земля о.ни, Каспий денгизини тадқиқ қилган. Дарё қир-ғокларининг ювилиш қонуниятини ту-шунтирган (қ. Бэр қонуни). БЭР (рус. биологический эквивалент рентгена — рентгеннинг биологик эквивалента) — ионловчи нурланиш эквивалент дозасининг бирликлар тизи-мига кирмаган бирлиги. Тирик организм 1 рентген гамма-нурланиш олган-да қандай биологик эффектга (таъсирга) дучор бўлса, 1 бэр ионловчи нурланиш олганда ҳам шундай биологик эффектга дучор бўлишини ифо-далайди. 1 бэр=0,01 Ж/кг (1963 й.гача рентгеннинг биологик эквиваленти сифатида аникданган). БЭР ҚОНУНИ — дарёларнинг оқиш қонуниятини акс эттирадиган қонун. 1857 й.да рус табиатшуноси К. М. Бэр топган. Дарёлар Шим. ярим шарда ўнг томонга, Жан. ярим шарда чап томон-га бурилишга интилиб оқади. Шу ту-файли, дарёлар қайси томонга оқиши-дан катъи назар, Шим. ярим шарда да-рёнинг ўнг қирғоғини, Жан. ярим шарда чап қирғоғини кўпроқ ювиб боради. К. М. Бэр бу ҳодиса Ернинг ўз ўқи ат-рофида айланиши таъсири эканлиги-ни исбот қилди. Назарий механика крнунларидан маълумки, айланаётган системада ҳаракат қилаётган жисм Ко-риолис тезланиши деб аталадиган қўшимча тезланишга учрайди. Шим. ярим шарда бу тезланиш асосий ҳара-катдан ўнг томонга, Жан. ярим шарда эса чап томонга йуналади. Бу тезланиш юқори кенгликларда кучли бўлади, эк-ваторга томон камая бориб, экваторда нулга тенглашади.
БЭРД, Бёрд (Byrd) Ричард (1888.25.10, Уинчестер—1957.12.3, Бостон) — аме-рикалик қутб тадқиқодчиси, учувчи, адмирал. 1926 й.да биринчи марта Шим. қутб устига учиб, қўнмасдан қайтиб
келган. АҚШнинг Антарктикага уюш-тирган 4 йирик экспедициясига (1928— 30, 1933-35, 1939-41 ва 1946-47) раҳбарлик қилган. 1929 й. ноябрда Жан. қутб устидан учиб ўтди. Экспедиция-лар давомида метеорологик кузатиш-лар, геологик тадқиқотлар ўтказди. Росс муз тўсиғини сейсмологик жиҳатдан тадқиқ қилган. Ғарбий Антарктидада тошкўмир конлари борлигини аниқ-лади. Сўнгги экспедицияда Ғарбий Антарктида соҳили аэрофотосъёмка қилинди, бир неча плато, тоғ тизма-лари, музликлар харитага туширилди. Антарктидадаги илмий ст-ялардан бири Б. номига қўйилган. БЭТСОН, Б е й т с о н (Bateson) Уильям (1861.8.8, Уитби-1926.8.2, Мер-тон) — инглиз биологи, генетика асос-чиларидан бири. «Генетика» атамаси-ни ҳам Б. таклиф этган (1907). Кемб-риж ун-ти проф. (1908—10). Илмий ишлари чоғиштирма анатомия ва ир-сият масалаларига оид. «Борлиқ — йўқлик» назариясини илгари сурган (1905). Бу назарияда у организмларда уларнинг ривожланишини тормозлаб қўядиган омиллар йўқолиши б-н янги белгилар пайдо бўлишини тушунтириб беришга ҳаракат қилган. 1910 й.да Англия генетик жур.ни ташкил этган. БЮДЖЕТ (инг. budget — ҳамён, маб-лағ) — белгиланган муддат (йил, квартал) учун ишлаб чиқилган, меъ-ёрлаштирилган ҳамда қонуний равишда тасдиқланган даромадлар ва харажатлар йиғиндиси. Б. давлат да-ражасида (қ. Давлат бюджеты), шу-нингдек вилоят, туман (маҳаллий ҳокимият), хўжалик субъектлари, оила ёки шахе даражасида тузилиши мумкин. Б.ни тузиш ва белгиланган тартибда тасдиқлаш ўз навбатида унинг амал қилиши ҳамда бажарили-ши устидан назорат юритишни талаб қилади. Б.да харажатларнинг даромад-лардан ортиб кетиши Б. тақчиллиги муаммосини келтириб чиқаради (қ. Бюджет тақчиллиги), шу боис дои-мий равишда уларнинг мувофиқлиги таъминлаб борилади. Узбекистан Рес-публикасининг Б. тизими тузилиши ва уни бошқариш асослари, давлат бюд-жетини тузиш, кўриб чиқиш, қабул қилиш, ижро этиш тартиби ва б. ма-салалар ЎзРнинг «Бюджет тизими тўғрисида» қонуни (2000 й. 14 дек.) б-н тартибга солинади. БЮДЖЕТ ИНДЕКСИ - аҳолининг айрим тоифалари истеъмол тўплами (истеъмол савати)га кирадиган муай-ян истеъмол товарлари нархи ва хиз-матлар тарифларидаги ўзгаришларни тавсифлайдиган индекс. Товарлар нар-

хи ва хизматлар тарифи ўсиши б-н бог-лик бўлган асосий истеъмол харажат-ларини, бозор қийматидаги ўзгариш-ларни акс эттиради. Б. и. аҳоли истеъмол қиладиган муайян товарларга ва кўрсатилган хизматларга сарфланган айни даврдаги харажатларни ўтган (базис) даврдаги харажатларга нисбатан қандай ўзгарганлигини кўрсатади. Б. и. аҳоли фаровонлигини баҳолашда энг муҳим кўрсаткичлардан бири ҳисобла-нади.
БЮДЖЕТ ЙИЛИ — қонуний равиш-да тасдикланган давлат бюджеты ре-жасининг бажарилиши белгиланган муайян давр, муддат (тўлиқ бир йил-ни ўз ичига олади). Асосан Б. й. давлат-ларда календарь йили б-н бошланади ва тугайди. Айрим мамлакатларда эса бошқа муддатлар амал қилади (мае, Буюк Британия, Японияда Б. й. календарь йилининг 1 апр.дан бошланиб келгуси йилнинг 31 мартигача, Кана-дада 1 июлдан келгуси йилнинг 30 июнигача, АҚШда 1 окт.дан келгуси йилнинг 30 сент.гача, Туркияда 1 март-дан келгуси йилнинг 28 фев.гача да-вом этади). Кейинги вақтда кўпчилик давлатлар ҳисоб-китобларни осонлаш-тириш мақсадида календарь йили б-н бошланадиган Б. й.га ўтмоқцалар, жум-ладан Ўзбекистонда ҳам Б. й. календарь йилига мувофиқ келади. БЮДЖЕТ МУАССАСАЛАРИ - акса-рият ёки бутунлай давлат ёки маҳал-лий бюджет воситаларидан маблағ б-н таъминланадиган муассасалар. Бундай ташкилотларга бошқарув органлари, армия, суд, прокуратура, ижтимоий-маданий, фан, маориф, соғлиқни сақ-лаш соҳаларидаги кўпгина муассасалар киради.
БЮДЖЕТ РЕЗЕРВЛАРИ - давлат тадбирларини узлуксиз равишда маб-лағ б-н таъминлаш ва кутилмаган харажатларни қоплаш учун давлат бюд-жетида ҳосил қилинадиган фондлар. Б. р. табиий офатлар натижасида давлат мулкига етган зарар ўрнини қоплаш, шунингдек тасодифий ҳоллар туфайли юзага келган харажатларни маблағ б-н таъминлаш (бу жиҳатдан Б. р. суғурта фондининг бир тури бўлиб хизмат қилади), халқхўжалиги режаси ва бюд-жетни ижро этиш жараёнида пайдо бўладиган қўшимча харажатларга сарф-лаш, бюджетга даромадларнинг тушиш муддати ўртасида муқобиллик рўй бер-ганда мавжуд маблағлардаги вактинча-лик узилишга чек қўйиш учун мўлжал-ланади.
БЮДЖЕТ СТАТИСТИКАСИ - аҳоли-нинг турли ижтимоий гуруҳлари (са-ноат ишчилари, хизматчилар, инже-
нер-техник ходимлар ва б.) турмуш даражасини ўрганувчи статистика со-ҳаси; бюджет текширувлари натижасида олинган статистик маълумотларни ишлаб чиқиш ва таҳлил қилиш б-н шуғулланади. Оилаларнинг бюджетла-ри ҳақидаги статистик маълумотларни таҳлил қилиш истеъмол крнуниятла-рини очиб беради. Бу қонуниятлар халқ хўжалигини ривожлантириш ва барча аҳолининг фаровонлигини ошириш учун режалар тузишда назарда тутила-ди. Шунингдек, Б. с. маълумотларидан мамлакат миллий даромади ва унинг аҳоли гуруҳлари ўртасида тақсимлани-шини ҳамда реал даромадларни ҳисоб-лашда, меҳнат ресурслари баланслари-ни, қ. х. маҳсулотлари балансларини тузишда ва иқтисодий ҳисоб-китоб ишларида ҳам фойдаланилади. Ўзбекис-тонда Б. с.ни Макроиқтисодиёт ва статистика вазирлиги олиб боради ва ўрга-нади.
БЮДЖЕТ ТАҚЧИЛЛИГИ, бюджет камомади — бюджетлати харажат-ларнинг даромадлардан устун бўлиши. Камомад режали равишда белгилани-ши ҳам мумкин. Кўпинча Б. т. режалаш-тирилган бюджет б-н ижро этилган бюджетнинг номутаносиблиги натижасида содир бўлади ва харажатларнинг даромадлардан юқори бўлганлигини кўрсатади. Давлатнинг Б. т.ни қоплаш кредит эмиссияси ёки бошқа манба-лар, шу жумладан муомалага турли муддатли давлат облигацияларини чи-қариш ҳамда аҳоли ёки юридик шахс-лар ўртасида жойлаштириш эвазига амалга оширилади.
БЮДЖЕТ ТЕКШИРУВЛАРИ - оила-лар бюджетини статистик усудда тадқиқ этиш. Б. т. натижасида оилаларнинг да-ромадлари ва даромад манбалари, улар-нинг ўз даромад маблағларини қандай мақсадларда ва қандай миқдорда сарф-лашлари ҳақида, оилаларнинг уй-жой ва маданий маиший буюмлар б-н қан-дай таъминланганлиги тўғрисида, оила аъзоларининг таркиби, машғулоти ва маълумоти ҳақида ахборотлар олинади. Б. т. б-н Ўзбекистонда Макроиқтисодиёт ва статистика вазирлиги шуғулланади. Б. т.да оила бюджеты ҳақида текшири-лаётган оилалардан сўров ва анкета тўлдириш йўли б-н маълумотлар тўпла-нади.
БЮДЖЕТ ТИЗИМИ - давлат, маъ-мурий ҳудуд, баъзи (мустақил бюджет-ли) муассасалар бюджетларининг иқтисодий муносабатлар ва ҳуқуқий меъёрларга асосланган мажмуи. Ўзбе-кистонда Б. т. давлат бюджета, Қора-қалпоғистон Республикаси бюджети, маҳаллий (вилоят, шаҳар, туман ва б.)
бюджетлардан таркиб топади. Шунингдек давлат ижтимоий суғурта бюджети хам давлат бюджети таркибига киради. Узбекистан Республикасида Б.т. ма-салалари «Бюджет тизими тўғрисида» қонун (2000 й., 14 дек.) б-н тартибга солинади. Давлат бюджети парламент томонидан (Ўзбекистонда Олий Маж-лис), вилоят, шаҳар, туман ва б.да те-гишли халқ депутатлари кенгаши сес-сиясида тасдиқланади. БЮДЖЕТДАН МОЛИЯЛАШ - давлат (маҳаллий) бюджетдан давлат бу-юртмаларини амалга ошириш, давлат дастурларини бажариш, давлат ташки-лотларини сақлаш (таъминлаш) б-н боғлиқ харажатларга пул маблағлари ажратиш. Б. м. умумдавлат мақсадлари-даги тадбирларни бажариш, тўла ёки қисман давлат пул таъминотида бўлган тармоқлар, корхоналар, ташкилотлар-нинг харажатлари учун пул воситала-ри (бюджет ассигнациялари) ажратиш шаклида амалга оширилади. Мае, давлат бошқаруви маҳкамалари, армия, милиция, полиция, суд органлари, кисман фан, маданият, маориф, соғ-лиқни сақлаш, мудофаа ташкилотла-ри ва муассасалари давлат ва маҳаллий бюджет воситалари ҳисобидан таъмин-ланадилар.
БЮДЖЕТДАН ТАШҚАРИ ЖАМҒАР-МАЛАР — давлатнинг давлат бюдже-тига киритмайдиган ва аниқ мақсад-ларга мўлжалланган пул маблағлари. Ўзбекистоннинг бозор муносабатларига ўтиш жараёнида молия-бюджет тизи-мининг такомиллаштирилиши Б. т. ж. таркибини шакллантирди. Буларга, мае, давлат пенсия жамғармаси, банд-ликка ёрдам жамғармаси, давлат суғур-та жамғармаси ва б. киради. БЮЛЛЕТЕНЬ (франц. bulletin — ки-чик ёрлиқ, эълон) — 1) расмий ҳуж-жат, қарор, кўрсатмалар ва ш. к. тўпла-ми; 2) кенг жамоатчилик учун муҳим бўлган воқеа, ҳодиса ҳақидаги эълон (мае, уруш ҳаракатлари, йирик давлат арбобининг сиҳат-саломатлиги тўғрисида ва ҳ. к.); 3) муайян бир ма-салага оид нашрларнинг номи (мае, ЎзР олий ва ўрта махсус таълим вазирлиги «Бюллетень»лари ва б.); 4) маълум шаклдаги сайлов варақаси, унда депутатликка номзоди қўйилган шахснинг исм-фамилияси, туғилган йили ва б. баъзи асосий маълумотлар кўрсатилади; 5) ишчи ёки хизматчи меҳнатга вақтинча яроқсиз бўлганда тиббиёт муассасалари томонидан бери-ладиган касаллик ҳақидаги ҳужжат. БЮНЮЭЛЬ (Буньюэль; Bunuel) Луис (1900.22.2, Каланда—1983) — испан кинорежиссёри. 1924 й.дан Парижда

яшаган ва «Авангард» ҳаракатида қат-нашган. Биринчи мустақил ишлари — «Андалуз кучуги» (1928, сценарийси С. Даль б-н ҳамкорликда), «Олтин аср» (1930) фильмлари сюрреализм руҳида ишланган. 1932 й. Испанияда реалис-тик ҳужжатли фильм («Нонсиз ер»)ни экранлаштирди. 1946—55 й.лар Мекси-када яшади ва 1960 й.да яна Испания-га қайтиб келди. «Унутилганлар», «На-зарин», «Виридиана», «Кундузги гўзал», «Оқсоч аёлнинг кундалиги», «Бу нотинч хоҳиш нуқтаси», «Робинзон Крузо» Б.нинг энг яхши фильмла-ридир. Диний риёкорликка, буржуа жамиятининг ижтимоий ноҳақлик си-ёсатига қарши руҳдаги фильмлар Б. ижодига хос.
БЮРАКАН АСТРОФИЗИКА РАСАДХОНАСИ — Арманистон ФАга қараш-ли расадхона. 1946 й.да Арагац ш.да ташкил топган (расмий очилиш маро-сими 1956 й.да ўтказилган); Бюракан қишлоғи яқинида 1500 м баландликда жойлашган. Б. а. р.да қатор оптик ва радио телескоплар мавжуд. Астрофизик кузатувлар асосан 1948 й.дан бошлан-ган. Юлдуз ассоциациялари кашф эти-лиши (1947) Б. а. р. илмий йўналишини белгилаб берди. Расадхонанинг ҳоз. асо-сий илмий мавзуи — Галактика тар-кибини ўрганиш ва у б-н боғлиқ му-аммоларни (юлдузларнинг келиб чики-ши ва ривожланиши каби) ҳал этиш-дан иборат. Б. а. р.да 1952 й. «Турли типдаги тарқоқ юлдуз тўдаларининг атласи» нашр этилди. Расадхонада юл-дузлар ва туманликлар спектрларини кузатиб ўрганиш, диффуз ва планетар туманликларни текшириш ва б. ишлар, радиоастрофизика соҳасидаги и. т. ишлари (радиотелескопларни лойиҳалаш ва қуриш, кузатув усулларини ишлаб чиқиш ва такомиллаштириш) кенг кў-ламда олиб борилади. БЮРО (франц. bureau) — 1) бирор ташкилот, жамият, муассасада муай-ян ишни, асосан, раҳбарлик ишини олиб бориш мақсадида сайланадиган ёки таъсис этиладиган коллегиал орган; 2) айрим идора ва муассасалар номи (мае, маълумотномалар Б.си); 3) махсус токчалари, қугилари ва б. бўлма-чалари ҳамда қопқоғи бўлган ёзув сто-ли.
БЮРОКРАТ — 1) бюрократиях^ ман-суб шахе; 2) ўз бурчини расмиятчи-лик б-н, ишга зиён етказган ҳолда расмий бажарадиган, сансалорлик қилув-чи мансабдор шахе. БЮРОКРАТИЯ (франц. bureau -бюро, идора; юн. kratos — куч, ҳоки-мият, хукмронлик) — дастлаб ҳукумат идораларининг раҳбарлари ва амалдор-
лари ҳокимияти; кейинчалик жамият-нинг турли соҳаларида пайдо бўлган йирик ташкилотлардаги хизматчилар қатламини ифодалаган. Бошқарув ва маъмуриятнинг зарур қисми сифатида Б. алоҳида ижтимоий қатламга айланиб боради. Б.га хос хусусиятлар: куйи ман-сабдорларнинг юқори мансабдорларга босқичма-босқич бўйсуниши, қаттиқ иш тартиботи, махсус маълумотни та-қозо этувчи расмийлашган вазифалар-ни амалга оширишда меҳнат ва масъу-лият тақсимоти. Ташкилот кўпчилик аъзоларининг мустақил равишда им-тиёзли қатламга айланишга интилиши оқибатида расмиятчилик, ўзбошимча-лик, авторитаризм ва шароитга мос-лашиш кучая боради, ташкилотнинг тартиб-қоида ҳамда мақсад-вазифала-рига бўйсундирилиши асосан Б.ни му-стаҳкамлаш ва сақлаб қолиш учун хиз-мат қилади. Бу ҳол айниқса авторитар тизимларда яққол намоён бўлади. Ман-сабдор шахе томонидан ўз вазифасига виждонсизлик ва совуққонлик б-н карат, фуқароларнинг таклиф, ариза ва шикоятларини кўриб чиқиш тартиби-ни бузиш, уларга тўраларча муносабат-да бўлиш ҳоллари давлат ва жамият манфаатларига, фуқароларнинг қонун б-н қўриқланадиган ҳуқуқ ва манфаатларига жиддий зарар етказади. Демок-ратик жамият Б.нинг мазкур салбий хусусиятларини бартараф этиш ва чек-лашга қаратилган назорат ҳамда бош-қарув шаклларини ишлаб чиқишга ҳаракат қилади.
Шу муносабат б-н ЎзР ЖКда фуқа-роларнинг конституциявий ҳуқуқ ва эркинликларига қарши мансабдор шах-сларнинг жиноятлари тегишлича жарима солиш, муайян хуқукдан махрум қилиш, ахлоқ-тузатиш ишлари ёки озодлиКдан маҳрум этиш кабилар 6-н жазоланади (VII боб). ЎзРнинг «Фуқа-роларнинг ҳуқуқлари ва эркинликла-рини бузадиган хатти-ҳаракатлар ва қарорлар устидан судга шикоят қилиш тўгрисида»ги Қонуни (1995 й. 30 авг.) ҳам ҳар бир фуқаро ўз ҳуқуқлари ёки эркинликлари бузилган, деб ҳисобла-са, шикоят б-н судга мурожаат қилиш хуқуқини таъминлайди. БЮСТ (лот. bustum — куйдириш жойи, франц. buste — мақбарадаги ҳайкал) — одамнинг кўкракдан юқори — бош қисми тасвирланган ҳайкал, мукаммал ҳайкалтарошлик асари. Дастлаб Миср ва Юнонистонда пайдо бўлган, сўнг Қад. Римда портрет санъати сифатида шаклланган (мужассамотига таглик ҳам қўшилган). Уйғониш даври санъатида кенг тарқалган. Донателла Дезидерио да Сеттиньяно, Л. Бернини, Ж. А. Гудон,
О. Роден ва б., Россияда Ф. Шубин, С. Гальберг ва б. энг яхши Б. намуналари-ни яратган. Ўзбекистон ҳудудида мил. 1-а.дан бошлаб Б. ҳайкаллар яратилган. Мае, Айритомаан топилган мусиқачи-лар (2-а.), Қўйкирилган қалъадан топилган остадон қопқоғига ишланган эркак боши (2—3-а.лар), Самарканд-дан топилган остадоннинг ҳайкал кис-ми (6—7-а.лар).
20-а. ўзбек ҳайкалтарошлигида таниқ-ли жамоат, маданият ва санъат арбоб-ларининг Б.лари (А. Шоймуродов, «Меҳнат қаҳрамони Ш. Қудратов»; Ҳ. Ҳусниддинхўжаев, «Маннон Уйғурт», «Ҳамза»; А. Аҳмедов, «Комил Ёрматов»; Я. Шапиро, «Шукур Бурҳонов» ва б.), шунингдек инсон, аёл гўзаллиги та-раннум этилган Б.лар (Н. Феодоридис, «Аёл»; Э. Тожибоев, «Ойдин» ва б.) ҳам яратилди.
БЮФФОН (Buffon) Жорж Луи Леклерк (1707.7.9, Монбар-1788.16.4, Париж) -француз табиатшуноси. Франция акаде-миясининг аъзоси (1753 й.дан). 1739 й.дан Париж Ботаника боғининг директори. 36 жилдли (1747—88) асосий илмий аса-ри«Табиат тарихи»да ўсимлик ва ҳайво-нот дунёсининг бирлиги ҳақида фикр юритади. Б. организмларни фақат систе-мага солибгина қолмасдан, яшаб турган муҳит б-н биргаликда ўрганиш керак, деган хулоса чиқарди. Геол. соҳасида ер-нинг ривожланиш тарихи ҳақидаги на-зарияни яратди («Ер назарияси» асари нашр этилган, 1749). БЎБАКСОЙ — Навоий вилояти Нуро-та туманидаги сой. Орасойнпж бош ир-моғи. Уз. 29 км. Оқтоғнинг ғарбий кис-ми — Бахилтоғнинг жан. ён бағридан (1500 м) бошланади ва ғарбга томон оқиб Эскиқишлоқ ёнида Битовсой б-н қўшилиб Орасойни ҳосил қилади. Қи-зилқум чўлларига яқин бўлганидан Б. ҳавзасида ёғин кам ёғади. Ёғингарчилик пайтидагина суви кўпаяди. БЎГАЖИЛИ, боғажэли — Нурота тоғ этакларида яшовчи узбек ва турк-манлар таркибига кирган қабилалардан бири. Улар «олти ота бўгажили» деб ҳам аталган. Б. ўтмишда — қўштамғали, ўрда, яставон, часгаш, жаман, жайпар-ли каби бир неча уруққа бўлинган. В. Радлов Б.ларни бёгёшёлю, бюгёшюлю деб атайди ва 19-а. ўрталарида Зараф-шон водийсининг марказий қисми шим.да, Нурота тоғларида яшаган туркманлар таркибида учта уруғ: қозо-ёғли, қанжиғали ва бёгёшёлю бўлган-лигини, шулардан қанжиғали ва Б. уй-сун қабиласига мансуб бўлиб Катта Ўрда қозоқдари б-н қабиладош бўлган-ларини қайд этиб ўтади.
^d..-Радлов В. В., Из Сибири, М., 1989.

БЎЁҚ ПУРКАГИЧ - турли сиртлар-ни бўяш, ўсимлик ва дарахтларга дори сепиш учун мўлжалланган аппарат. Дас-таки ва электр хиллари бор. Дастаки Б.п. суюқ бўёқ (ёки дори) қуйиладиган металл идиш (баллон) 2, қўл насоси /, эгилувчан шланглар 4, сузгичли сўриш воронкаси 3 ҳамда пуркайдиган форсункали қармоқсимон най 5 дан иборат (раем). Насос ҳосил қилган бо-сим остида суюқлик шланглар орқали форсункага ўтади, ундан сиртларга (мае, деворга) пуркалади.
Дастаки бўёқ пур-кагич.
БЎЁҚЛАР — майдаланган минерал ёки органик пигментларнинг алифмой, лок ва б. боғловчилардаги суспензиялари. Бўялувчи буюмларни емирилишдан (ёғочни чиришдан, металлни занг-лашдан) сақлайди, шунингдек уларга куркам, чиройли тус беради. Б.нинг ўзига хос хусусияти шуки, пигмент-лар боғловчиларда эримайди ва қури-ганда буюм сиртида юпқа парда ҳосил қилади. Б.нинг мойли ва локли (эмал-ли) хиллари бор.
Мойли Б.да алифмой парда ҳосил қилувчи модда бўлиб хизмат қилади. Мойли Б. алифмойда тайёрланади. Са-ноатда қуюқ паста ҳолида ишлаб чи-қарилади. Мойли Б. сувга ва ишқор таъ-сирига унчалик чидамли эмас. Асосан қурилишда ва т. й. транспортида ишла-тилади.
Эмалли Б.да синтетик смолалар ёки органик эритма (лок)лар ҳолати-даги целлюлоза эфирлари парда ҳосил қилувчи моддалар ролини бажаради. Эмалли Б. қўлланилувчи локка қараб мойли, алкид, фенол-мой ва фенол-алкид, эпоксид, эпоксиэфир, полиуретан, мочевина-формальдегид, мела-минформальдегид, перхлорвинил, кремнийорганик, битумли, поливи-нилацетатли ва б.га ажратилади. Бензин, керосин, иссиқ сув муҳитида иш-латилувчи металл буюмларни, ёғоч, бетон, қоғоз, асбоб ва б. машиналарни коррозиядан сақлаш ҳамда электроизоляция мақсадларида қўлланилади.
Бадиий Б. акварель, гуашь, темпер мойли Б.дан иборат бўлиб, уларда нур таъсирига чидамли пигментлар бор.

Қоғоз, картон, газмол ва ёгоч буюмларни бўяш учун ишлатилади.
Декоратив Б. асбоблар ва аппа-ратларнинг деталларини бўяшга кета-ди.
Нурланувчи Б.да люминесцен-цияланиш хусусияти бор (совуқ нур-ланиш). Шу мақсадда локлар таркиби-га люминофор (нурланадиган) моддалар қўшилади. Соат ва асбобларда ра-қам ва белгиларни ёзиш учун керак.
Термосезгир Б.— бўялган модда юзасида т-рани назорат қилиш учун қалам шаклида ишлатилади. БЎЁҚЛИ ЎСИМЛИКЛАР - таркиби-да бўёқ моддалари бўлган ўсимликлар. Бўёқ Б.ў.нинг ҳамма қисмлари (лишай-никларда) ёки бир қисми (илдизи, пўстлоғи, гули, барги ва ҳ.к.)дан оли-нади. Ўсимликлардан олинган табиий бўёқларнинг сифати сунъий (синтетик) бўёкларга нисбатан юқори бўлади. Ўзбе-кистонда рўян (Rubia tinctorum), ўсма (lsatis tinctoria), исириқ (Peganum harmala), анор (Punica granatum^apflaH қизил бўёқ; ёнғоқ (Juglans regia), кар-мак (Ытопшт)лардан жигарранг ва қора бўёқ; зирк (Berberis oblonga), ис-фарак (Delphinum semibarbatum), сут-лама (Euphorbia), резеда (Reseda luteo-la), махсар (Carthamus tinctorius), ту-хумак (Sophora japonica), заъфар (Crocus), тут (Morus), олма (Ма1и8)лардан сариқ бўёқ; гулхайри (Althaea ккеа)дан кўк ва бинафша бўёқ олинади. БЎЁҚЧИЛИК (тўқимачиликда) — ип ва ипак бўяш касби. Газлама қўл дастгоҳларида тўқилган даврларда кенг тарқалган эди. Туркистонлик бўёқчи усталар ип ва ипакни хумбўёқ б-н бўя-ганлар. Тўқимачилик корхоналари пай-до бўлгач, Б. ф-каларнинг бўяш цехи-да бажариладиган бўлди. 20-а. 90-й.ла-ри бошидан яна касб-ҳунар ривожла-на бошланганлиги туфайли қадимги Б. касби муҳим ҳунарга айланиб бор-мокда.
БЎЗ, карбос — бўш пишитилган пахта ипидан содда тўқилган мато; қалин, пишиқ ва тана ҳароратини бир хилда сақлайдиган маҳаллий ип-газла-ма. Қадимдан қўл дастгоҳдарида тўқил-ган. Ёзма манбаларда бошқа матолар қатори Б. ҳам кўп тилга олинган: «қали атлас кейсанг унутма бўзунг» (А. Юг-накий, 11-а.). Б.нинг «этаклик Б.», «седрак Б.», «қали Б.» навлари фарқ-ланган; мусулмон Шарқида қизил Б. «ал-кирбос» номи б-н машҳур. 17-а.да Туркистондан Москвага жўнатилган матолар орасида «бязь» номи б-н тилга олинган, қизил Б. эса «кумач» деб аталган. 19-а. бошида бухоролик тўқи-мачилар Астрахон, Вятка, Қозон гу-
берняларида қурган устахоналарда Б. тўқиб сотилган.
Б. Туркистонда қўлда тўқилган матолар орасида харидорбоп мато бўлга-ни учун маҳаллий аҳоли орасида кенг тарқалган. Бухорода Б. сотиладиган махсус раста — «Бозори карбос» бўлган. Б.нинг оқ, малла, рангин (нил бўёққа бўялган) хиллари бор. Читгар-лар рисоласида (19-а.) Б.нинг қора, сариқ, яшил, кулранг, бинафша, оқ ва б. хиллари ишланиши қайд этилган. Оқ Б.нинг баъзи хиллари оҳарланган ва ялтиратиб пардозланган, баъзила-ри пахмоққа ўхшаш тукли бўлган (тук-ли юза ўта қалин арқоқ ипларга махсус ишлов берилиши натижасида ҳосил қилинади). Б.дан ички кўйлак-лар ва б. хил кийимлар, кашта тикил-ган буюмлар, гул босиб безатилган дастурхон, чойшаблар тайёрланган (яна қ. Бўзчилик).
Сапёра Маҳкамова.
БЎЗ — Марказий Фарғонанинг шарқий қисмидаги дашт. Андижан вилояти ҳуду-дида. Рельефи текис, ботқоқ, шўр ер-лардан иборат. Майд. 110 км2 чамасида. Тахм. 4000 га ер шўрхок. Иклими кес-кин континентал. Янв.нинг ўртача т-раси —3°, минимум т-ра —26°. Июл-нинг ўртача т-раси 27°, максимум т-ра 40°. Вегетация даври 240 кун. Йиллик ёғин микдори 100—150 мм. Ёғиннинг 35% дан ортиғи дек.— фев.га тўғри ке-лади. Б. ҳудудида оқар сув йўқ. Тупроғи суғориладиган ўтлоқи, ўтлоқи-ботқоқ ва шўрхок тупроқлардан иборат. Қамиш, беда, шўра ўсади, аҳён-аҳёнда буталар учрайди. Экинзор ва боғлар Катта Фар-ғона, Охунбобоев номли каналлардан суғорилади. Б.нинг ўзлаштирилган ер-ларида Андижон вилоятининг Бўз ту-мани, қисман Фарғона вилоятининг Охунбобоев, Олтиариқ туманлари жой-лашган. Аҳоли пахтачилик, сабзавотчи-лик, боғдорчилик ва қисман шоликор-лик б-н шуғулланади. БЎЗ — Андижон вилоятидаги шаҳарча (1983 й.дан). Бўз туманиннт маркази. Аҳолиси 11,7 минг киши (1999). Б. қадимги қишлоқлардан бўлиб, 1950 й.гача Насриддинбек деб аталган. Б.да 2 саноат корхонаси (пахта тозалаш з-ди ва «Зафар» акциядорлик жамияти), ав-токорхона, автоколонна, электр ва почта алоқаси корхоналари, 3 механи-зациялашган кўчма колонна, 2 кури-лиш-таъмирлаш ва йўл таъмирлаш бўлими фаолият кўрсатади. Пед. ва тиб-биёт билим юртлари, ҳунар лицейи, маданият саройи, болалар кутубхона-си, стадион, болалар ва ўсмирлар спорт мактаби, 365 ўринли касалхона, поликлиника бор.

БЎЗ — қ. Чалов.
БЎЗ ЕР — узоқ вақт давомида ишлан-май ётган, экин экишга яроқли ер. Суғориладиган деҳқончилик минтақа-ларида Б. е., асосан, суғориш имкони бўлмаганлиги туфайли сақланиб қол-ган. Ўрта Осиё шароитларида Б. е. экин майдонларини кенгайтиришнинг асо-сий резерви ҳисобланади (қ. Қрриқ ва бўз ерларни ўзлаштириш). БЎЗ ТУМАНИ — Андижон вилоятша-ги туман. 1950 й. 5 апр.да ташкил этил-ган. 1962 й. 24 дек.да Шаҳрихон тума-нига қўшиб юборилган. 1964 й. 31 дек.да қайта тузилган. Б. т. шимол, шим.-ғарбда вилоятнинг Улуғнор тумани, шим.да Балиқчи тумани, шаркда Шаҳ-рихон тумани, жан.-ғарбда Фарғона ви-лоятининг Ёзёвон тумани, жан.да Охунбобоев тумани, жан.-шарқда Қува тумани б-н чегарадош. Майд. 0,20 минг км2. Ахрлиси 50,0 мингдан зиёд киши (2000). Б. т.да I шаҳарча (Бўз) ва 3 киш-лоқ фуқаролари йиғини (Манноп Жа-лолов, Ховос, Холдевонбек) бор. Мар-кази — Бўз шаҳарчаси.
Т а б и а т и. Б.т.нинг ер юзаси денгиз сатҳидан 500 м баландликдаги текис-ликдан иборат. Туман ҳудудининг ғар-бий қисмида кўчма кум тепалари кўп. Тепаликлар орасидаги пастлик жойлар-да баъзан ботқоқликлар учрайди. Туман ҳудуди 3 массивга бўлинган: 1) Шар-қий Ёзёвон массиви, 2) Катта Фарғо-на канали массиви, 3) Улуғнор массиви. Иклими кескин континентал. Янв. нинг ўртача т-раси 0°дан —4°гача, июл-ники 24°—28°. Йилига ўртача 200—300 мм ёғин тушади. Вегетация даври 210— 220 кун. Туман хўжаликлари Катта Фа-

рғона канали, Катта Андижон канали ва Шаҳрихонсойдан суғорилади. Ер ости сувлари юза (баъзи жойларда 30— 60 см) бўлганидан шўр ерлар кўп, кат-тик арзиқлар (ганчсимон тупроқли ерлар) бор. Ўзлаштирилмаган ерларда шўрлар ер бетига чиқиб ётади. Айрим жойларда ботқоқликлар вужудга кел-ган. Тупроқ таркиби кумлоқ, ярим қум-лоқ ва қумсиз, чиринди миқдори 1,3— 1,7%. Шўрланмаган жойларда 0,04— 0,6% сульфат ва хлорид кислота тузлари, шўрланган ерларда эса 1—1,2% дан 3% гача ҳар хил тузлар бор. Ёввойи ўсим-ликлардан янтоқ, шура, ажриқ, кур-мак, ғумай, қамиш, юлғун ва б. ўсади. Ёввойи ҳайвонлардан тулки, ҳар хил илонлар, сувсар, сув ҳавзаларида ба-лиқлар яшайди.
Аҳолиси, асосан ўзбеклар, шу-нингдек рус, тожик, қирғиз, корейс, татар ва б. миллат вакиллари ҳам бор. 1 км2 га 234 киши тўғри келади. Шаҳар-ликлар 12,8 минг, қишлоқ аҳолиси 36,0 минг киши.
Хўжалиги. Б. т.да қишлоқ хўжа-лиги (пахтачилик, чорвачилик, пил-лачилик, полизчилик, сабзавотчи-лик, боғдорчилик) асосий ўрин ту-тади. МТП, автокорхона фаолият кўрсатмоқда. Энг муҳим тармоғи — пахтачилик. Туманда 2 саноат корхо-наси: Бўз пахта тозалаш з-ди ва «За-фар» акциядорлик жамияти бор. Қ. х.да экинзорлар майд. 12670 га, шу жум-ладан 7553 га ерга пахта, 327 га ерга беда ва б. экилади. Б. т.да 6 ширкат хўжалиги, деҳқон хўжалиги уюшма-си ва ширкат уюшмаси, 77 деҳқон-фермер хўжалиги, 3 хусусийлашти-рилган фермер ва б. хўжаликлар бор. Туман ширкат ва шахсий хўжаликла-рида 11478 қорамол, 11198 қўй ва эчки, карийб 13,6 мингдан зиёд парранда  боқилади.
1999/2000 ўқув йилида 25 умумий таълим мактабида 10 мингдан зиёд ўқувчи, академик лицейда 475 дан ор-тиқўқувчи, пед. ва тиббиёт билим юрт-ларида 2043 нафар талаба таълим олди. 40 дан ортиқ мактабгача тарбия муас-сасаларида 6 мингдан зиёд бола тар-бияланди. 34 оммавий ва болалар ку-тубхонаси, И клуб, музей, санъат са-ройи, мусиқа мактаби, 370 ўринли ка-салхона, катталар ва болалар поликлиникаси, юқумли касалликлар шифохонаси, 13 фельдшер-акушерлик пункти, 6 қишлоқ врачлик пункти бўлиб, уларда 46 врач, 445 ўрта маълу-мотли тиббий ходим ишлайди (2000). 1951 й.дан «Бўз ҳақиқати» туман газ. чиқади (адади 1550). БЎЗ ТУПРОҚЛАР — қ. Сур тупроқлар.
БЎЗ ҚОҒОН (7-а.) - тўққиз ўғузлар (уйғурлар) раҳбари. 682—693 й.лари ҳукмронлик қилган Шарқий турк қоғони Кутлуқ (Элтериш)нинг замони-да шуҳрат топган. Қутлуғ қоғон Иккин-чи турк хоқонлигига асос солган. Тав-ғочлар (хитойлар) зулмидан қутулгач, Қутлуқ ўз қўшинини Урхун дарёси ҳав-засига олиб келган. Бу ерда Б.қ. бош-лиқ уйғурлар ўрнашиб олган эди. Бу ҳақда Култегин битикларивя ҳам маъ-лумот бор. Турқлар Б.қ.ни хитойлар каби душман деб ҳисоблашган. Турк-ларнинг 5000 кишилик қўшини уйғур-ларни тор-мор келтириб, Б.қ.ни ўлдир-ган. «Баз» ёки «буз» сўзи — қад. туркий тилда «ўзга ерлик киши», «бегона киши» деган маънони англатади. БЎЗА — тариқ, оқшоқ, арпа, сули ва буғдой каби донлардан тайёрланади-ган, кайф берадиган ичимлик. Ўрта Осиё халқлари жуда қадим замонлар-дан буён Б. тайёрлаган. Мае, тарикдан қуйидаги усудда Б. тайёрланган: тариқ ивитилиб, халтага солинади ва иссиқ жойга (кўпинча кепакка кўмиб) қўйи-лади. Тариқ димланиб етилгач, майса-лагач, ўғирда янчилади, кейин хумга солиб ачитилади ва докадан ўтказилиб бошқа идишга солинади, тингач, ичишга тайёр бўлади. Тўйимли ва фой-дали чан-қовбосар ичимлик ҳисобла-нади. Таркибида 4—6% этил спирта, оқсил, ёғ, витаминлар, минерал мод-далар бор. Болқон мамлакатлари, Кавказ, Туркманистон, Қирғизистонда саноат усулида ишлаб чиқарилади ва кўп истеъмол қилинади. БЎЗАТОВ ТУМАНИ - Қорақалпоғи-стон Республикасидаги туман. 1979 й. 10 апр.да ташкил этилган (1988 й. сент.-да тугатилиб, 1990 й. мартда қайта тузилган). Б.т. шим.да Мўйноқ тумани, ғарбда Қўнғирот, Қанликўл туманла-ри, шаркда Чимбой, Кегайли туман-лари, жан.да Нукус тумани б-н чегарадош. Майд. 1,98 минг км2. Ахрлиси 20,0 мингдан зиёд киши (2000). Б.т.да 1 шаҳарча (Қозонкеткан) ва 4 овул фу-қаролари йиғини (Аспантай, Ёркинда-рё, Кўксув, Кусканатов) бор. Маркази — Қозонкеткан шаҳарчаси.
Табиати. Б.т. Амударёнинг қуйи-лиш ерида жойлашган. Иклими кескин континентал. Киши совуқ, ёзи иссиқ. Янв.нинг ўртача т-раси —5°, июлники 28°. Йилига 110 мм дан зиёд ёғин тушади. Вегетация даври 90—100 кун. Амударё Б.т.ни ғарб ва шим.-ғарбдан 98 км масофада кесиб ўтади. Б.т. ҳуду-дида Довуткўл сув омбори жойлашган. Тупроғи тошли шўрхок тупроқ, шўрхоклар тарқалган, қўриқ ерлар бор. Бутача ва бута ўсимликлари ўсади. Ёв-

войи ҳайвонлардан бўри, шақал, тулки, тўнғиз, қуён, қирғовул, ғоз, ўрдак ва б. яшайди.
Аҳолиси, асосан қорақалпоқ, ўзбек ва қозоқлар, шунингдек рус, турк-ман ва б. миллат вакиллари ҳам яшайди. 1 км2 га ўртача 8,7 киши тўғри ке-лади. Шаҳарликлар 4 минг, қишлоқ аҳолиси 15,8 минг.
Хўжалиги. Б.т. қ.х. маҳсулотлари и. ч.га ихтисослашган. Туманда жами 7 ширкат хўжалиги бўлиб, шундан 6 тасида чорвачилик б-н шуғулланила-ди, биттасида пахта етиштирилади. Туман ҳудудида Бўзатов ўрмон хўжалиги ва «Асан» хусусий кичик корхонаси (халқ истеъмоли моллари ишлаб чиқа-рилади) бор. Каолин ва оҳак хом ашё-си конлари топилган. Умумий экин майд. 14638 га, шу жумладан ғалла экинлари 2116 га, техника экинлари 600 га, шундан пахта 570 га, ем-ха-шак экинлари ва б. 11254 га. Туман ширкат ва шахсий хўжаликларида 25502 қорамол, 9028 қўй-эчки, 1475 йилқи, 829 туя бор. Туман ўрмон хўжа-лигининг умумий майд. 26318 га, шундан ўрмонзорлар 8824 га, дарахтзорлар 107 га, боғлар 12 га ва б. Автомобиль транспорта — туманда ягона транспорт воситасидир.
1999/2000 ўқув йилида 16 умумий таълим мактаби, 1 академик лицей, 7 мусиқа мактаби фаолият кўрсатди. Ту-

ман маданият уйи, қишлоқ клуби, автоклуб, кутубхона (қарийб 112 минг китоб ва жур.лар), туман марказий ка-салхонаси, 95 ўринли 2 қишлоқ касал-хонаси бор. Жами 34 врач ишлайди. 10 минг кишига 17 врач тўғри келади. БЎЗАЧИ — Каспий денгизининг шим.-шарқий қисмидаги ярим орол (Қозо-ғистонда). Бал. 61 м гача. Бархан ва дўнг қумлар ҳамда шўрхоклар бор. Жан.да Манғишлоқ я. о. тоғлари ёндашиб кет-ган. Каспий денгизи сатҳи пасайгани-дан Б. майдони анча кенгайган. БЎЗГОНТЕПА, Бузгонтепа — ар-хеологик ёдгорлик (мил. 1—16-а.лар). Тошкент ш.нинг шарқий чеккасида (Чингелди деган жойда), Чирчиқ дарё-сининг ўнг соҳилида жойлашган истеҳ-комсиз аркли қишлоқхаробаси. 1949 й. И. Баишев ва М. Массон томонидан қайд қилинган. 1978—79 й.ларда Тошкент археология экспедицияси (И. А. Аҳроров, Ў. Алимов) Б.нинг 1—3-а.лар-дан мавжудлигини ва Ҳовунчи мадани-ятига мансуб деҳқончилик қишлоғи-нинг харобаси эканини аниклади. 3-а.да хом ғиштлардан бино қилинган мудо-фаа девори аркнинг мустаҳкам фортификация иншооти бўлиб қолган. У 6— 8-а.ларда қўшимча ташқи мудофаа деворлари б-н бир неча бор мустаҳкам-ланиб, Чирчиқ соҳилида Чоч пойтах-ти ва унинг деҳқончилик воҳасини шим.-шарқ томондан келадиган кўчманчилардан тўсиб турган муҳим истеҳкомга айланган. 8-а. 1-чорагида араб фотихлари томонидан вайрон қилинган. 10—12-а.ларда қайта тикла-ниб, Мовароуннаҳрдан ўтган савдо йўлининг шим. қисмидаги муҳим қароргоҳдан бирига айланган. Бу давр-да у араб манбаларида Жабғукаш деб аталган ва Чоч пойтахти Бинкатдан 2 фарсах узокликда Чирчиқ соҳилида жойлашган. 13-а. бошида мўғуллар бос-қини вақтида вайрон бўлган. Б. 14-а. охири — 15-а.дан қайта тикланиб, Шарқ мамлакатларига борадиган савдо йўлидаги соқчилик қароргоҳлари-дан бири сифатида водийда муҳим роль ўй наган.
БЎЗДОҚПАР (Merops) — кўкқарғалар туркумининг бир уруғи (қ. Куркунак-
лаФ-   „
БУЗДУНГТОВ  - Марказий Қизил-
қумдаги қир. Жан.-ғарбдан шим.-шарқ-қа томон чўзилган. Б. ғарбда Туҳфабер-ган, жан.-шарқда Жаманқашқиртов тоғлари б-н, шим.да Бўкантов ясситоғ-лиги б-н туташ. Энг баланд жойи — 764 м (Ирлитов). Б. юқори палеозойнинг оҳактош, доломит, кремнийли сланец, қумтош жинсларидан тузилган, бу жинслар герцин орогенезида бурмалан-
ган. Альп бурмаланишида яна кўтарил-ган. Б. асимметрик бўлиб, жан. ён ба-ғирлари тикроқ, қуруқ сойлар ўйиб юборган. Б. этакларида ер ости сувлари ер юзасига яқин (1—4 м), шу туфайли қудуқ кўп. Қудуқлар атрофида овуллар жойлашган.
БЎЗНОЧ (Helichrysum arenarium L. Moench.) — қоқидошлар оиласига мансуб кўп йиллик ўт. Бўйи 40—45 см, пояси қалин тук б-н қопланган. Паст-ки барглари кенг, тескари тухумсимон, юқоридагилари — энсиз, наштарсимон. Гули сариқ, гул саватчалари думалоқ бўлиб, поя учида мурак-каб қалқонсимон тўпгул ҳосил қилади. Июнь охи-ридан сент.гача гуллай-ди. Тоғ ён бағирларида-ги қияликларда ўсади. Пояси, барги ва гулла-рида эфир мойлари, ошловчи моддалар, шунингдек каротин, С витамин, стеарин, флаво-ноид каби моддалар бор. Б. гулларидан тайёрлан-ган қайнатма жигар ка-салликларини даволашда ишлатилади. Б.дан сариқ бўёқ олинади. Б. кийим-кечакларни куядан сақ-лашда ҳам ишлатилади. БЎЗСУВ — Чирчиқдарёсидан чиқарил-ган қад. канал. Б. Чирчиқнинг ўнг соҳи-лидаги қад. терассалар бўйлаб шим.-шарқдан жан.-ғарбга томон йўналиб, Тошкент вилояти Қибрай, Зангиота ва Янгийўл туманлари, Тошкент ш. ҳуду-ди, шунингдек Қозоғистон Республи-каси ерларидан ўтиб, Чиноз яқинида Сирдарёга қуйилади. Уз. 159 км. Бошла-ниши қисмида сув сарфи 310 м3/сек, 10-ГЭСдан қуйида 110 м3 (ортиқча сув Чирчиқ дарёсига ташланади). Б.нинг ўзани эгри-бугри, кенглиги 10—20 м. Қуйи оқимида 30 м гача чуқур дара ҳосил қилган. Б. дан ҳар икки томонга сув сарфи 0,5 м3/с дан 35 м3/с гача бўлган, ирригация ва саноат учун мўлжалланган катта-кичик 23 канал чиқарилган. Энг йириклари: ўнг соҳил Қорасув, Салор, Кайковус, Анҳор, Искандар, Юқори Тошкент, Жўн, Куркулдак, Ниёзбоши, Шим. Тошкент каналлари, Бўржар ташламаси. Салор, Кайковус, Қорасув ва Анҳор Тошкент ш.дан ўтиб, шаҳарни сув б-н таъмин-лайди. Б. ва ундан чиқарилган канал-ларнинг умумий уз. 400 км дан ошади. Б. суви б-н Тошкент вилояти Зангиота, Қибрай, Янгийўл туманлари ва Қозо-ғистоннинг Чимкент вилоятидаги 140 минг га ер сув б-н таъминланади.
Бўзноч.

БЎЗСУВ
Бўзсувнинг Тошкент шаҳридан ўтган Анҳор тармоғи соҳили.
1936 й.гача Чирчикдан сувни Байт-қўрғон қишлоғидан юқоридаги Юма-лоқтепа сув бўлгичидан олган, сув сар-фи 90 м3 бўлиб, тахм. 65 минг га ерни суғорган. 1940 й.да янги ГЭСлар қури-лиши муносабати б-н Ғазалкент яқини-да Чирчиқ дарёсига бош тўғон қурил-ди ва каналга сув дарёдан чиқарилган деривацион канал орқали олинадиган бўлди. 1926—54 й.ларда Б. каналида 16 ГЭС (Оққовоқ-2, Оққовоқ-3, Қодрия, Салор, Бўзсув, Шайхонтоҳур, Бўржар, Оқтепа, Қуйи Бўзсув-1,-2,-3,-4,-6 ва б.)дан иборат Чирчиқ-Бўзсув гидроэнергетика каскади барпо қилинган. Ўзбекистондаги биринчи ГЭС—Бўзсув ГЭС шу каналда қурилиб, ишга туши-рилган (1926). Каналда ГЭСлардан таш-қари сув тўсувчи қурилмалар, насос ст-ялари, сув олувчи иншоотлар, ос-тонали шаршаралар ва б. муҳандислик иншоотлари қурилган (канал схемасига қ.).
Ўзбекистон Республикаси мустақил-ликка эришгандан кейин Б.да, жум-ладан 1995—2000 й.ларда унинг Анҳор тармоғида оқимни тартибга солиш, қирғоқларни мустаҳкамлаш ва соҳил бўйларини ободонлаштириш бўйича катта ишлар амалга оширилди.
Шариф Ҳамдамов.
БЎЗСУВ — Тошкент вилояти Янгийўл туманидаги шаҳарча (1974 й.дан). Яқин т.й. станцияси — Янгийўл (23 км). Аҳолиси 4,7 минг киши (1999). Б.да умумий таълим мак-таблари, боғчалар, кинотеатр, касалхона, дорихона, ма-иший хизмат кўрсатиш корхоналари бор.
БУЗСУВ ГЭС — Ўзбекистонда қурил-ган дастлабки гидроэлектр ст-я. Тош-кентнинг Бўзсув каналида 1923 й.да қурилиши бошланиб, 1926 й. 1 майда ишга туширилган. Қуввати 4 минг кВт. 30-й.ларда унинг қуввати Ўзбекистон-да мавжуд бўлган барча ГЭСлардан юқори бўлган ва Тошкент саноат корхоналари, шаҳар транспорти ва аҳоли-ни электр энергияси б-н таъминлашда катта аҳамиятга эга бўдди. Ҳозир Б. ГЭС тўла автоматлаштирилган, ягона дис-петчерлик пунктидан бошқарилади. БЎЗСУВ МАКОНЛАРИ - Бўзсув ка-нали ёнида жойлашган ибтидоий одамлар маконлари. Тошкент ш.дан 12—15 км шим.-ғарбда. Маконлардан бири — Шоимкўприкни (1901) А. П. Павлов, иккинчиси — Шўралисой ёқасидаги-ни (1955) О. И. Исломов топган. Шо-имкўприк маконини Г. В. Парфенов, Шўралисой ёқасидаги маконни А. П. Окладников ўрганди. Ҳар иккала макон-дан мустье ва юқори палеолит даврига хос пичоқсимон пластина, қирғич, нуклеус, чақмоқгошдан ясалган қурол-лар ва турли ҳайвонлар суяги топилди. Бўзсув канали ёқалаб олиб борилган
кейинги текширишлар натижасида палеолит даврига оид Бўзсув III, IV ва V каби янги маконлар очилди. Бўзсув ма-конларида олиб борилган и.т. ишлари бу ердаги ибтидоий одамлар мустье ва юқори палеолит даврида яшаган бўлиб, ёдгорликнинг юқори палеолит босқи-чида унинг аҳолиси уруғ жамоаси бўлиб яшаганлигини кўрсатди. БЎЗТИКАН (Sonchus) — мураккабгул-дошларга мансуб кўп ва бир йиллик бегона ўтлар туркуми. Пояси тик, бар-ги тиканли, гуллари тилсимон, сават-ча тўпгулга йиғилган. Уруғида патси-мон туклар бор. 45 тури маълум, Ўзбе-кистонда 5 тури тарқалган. Сабзавот бўзтикани (S. oleraceus), дағал Б. (S. asper), дала Б. (S. arvensis) турла-ри ғўза, сабзавот-полиз, суғорилади-ган экинлар орасида, далалар ва б. ер-ларда учрайди. Дала Б. апр.—май ойла-рида гуллаб, июнда мева тугади, бир тупи 53 минг донадан ортиқ уруғ бе-ради.
Кураш ч о р а л а р и: кузги шудгор; симазин ва пахта майдонларида кото-ран, котофор ёки прометрин гербицид-лари пуркалади.
БУЗТЎРҒАЙ (Calandrella rufescens) -чумчуқсимонлар туркумининг тўрғай-лар оиласига мансуб қуш. Ранги но-мига жуда мое, бошқа тўрғайлар каби сарғиш товланмайди. Шим. Африка, Жан.-Шарқий Европа ва Осиёда тар-қалган. Ўзбекистоннинг фақат чўл ва даштларида учрайди, асосан қумлоқ-ларда, баъзан шўр ерларда яшайди. Тошлоқ ва тақир чўлларда учрамайди. Ерга уя солади, ёз бўйи 2 марта 3—5 тадан тухум қўяди. Тухумдан чиққан жўжаларини 9 кун давомида уясида, 10 кунгача уядан ташқарида боқади. Чигиртка, қўнғиз каби ҳашаротлар, баъзан дон-дун б-н озиқланади. Дашт ва чўл шароитида зарарли ҳашаротлар-ни кўплаб қириб, катта фойда етказа-ди. Б.нинг 10 тача кенжа тури бор. Ўзбекистонда С. r.pispoletta кенжа тури учрайди.
БЎЙИНТУМОР

БЎЗУРГ АЛАВИЙ (1904.2.2, Теҳрон -1997.17.2, Берлин) — Эрон ёзувчиси. Германияда таълим олган. Дастлабки ҳикоялар тўплами «Чамадон» 1935 й.да нашр этилган. 1936 й.да ижтимоий ғояларни тарғиб қилишда айбланиб, қамалган. 50-й.ларнинг охирларидан Б. А. Германияда яшаб, Берлин ун-тида дарс берган. «Ҳибсхона кундаликлари» (1941) ҳикоялар тўплами ва «Эллик уч нафар» (1942) номли қиссасида сиё-сий маҳбуслар кураши тасвирланган. «Мактублар» (1951) ҳикоялар тўплами учун Жаҳон тинчлик кенгашининг ол-тин медали б-н тақдирланган (1953). «Унинг кўзлари» (1952) романи Эрон демократик кучларининг монархияга қарши кураши тасвирига бағишланган. Ўткир ижтимоий ва долзарб сиёсий мавзудаги «Доҳийлар» (1978), «Чумо-лилар уяси» (1989) очерклари бор. А. П. Чехов, М. Горький, Ф. Шиллер, Б. Шоу ва б.нинг айрим асарларини форс ти-лига таржима қилган. Б. А. Ўзбекистон-да бўлиб, Алишер Навоий таваллуди-нинг 500 йиллиги тантанасида ишти-рок этган (Тошкент, 1948). «Ўзбеклар» номли эсдаликлар ёзган (1950). «Унинг кўзлари» романи Аҳмаджон Қуронбе-ков томонидан узбек тилига таржима қилинган (1982). БЎЗЧИ - қ. Зубтурум. БЎЗЧИДОШЛАР - Қ. Зубтурумдошлар. БЎЗЧИЛИК - бўз тўқиш касби. Энг оддий ёғоч тўқув дастгоҳи (қўл дўкон) нинг яратилиши б-н (тахм. мил. ав. 6— 5-минг йиллик) пайдо бўлган. Жами-ятда ижтимоий меҳнат тақсимотининг юзага келиши б-н оилада шуғулланил-ган Б. алоҳида касб тармоғига айланди ҳамда шаҳар, қишлоқларда кенг тар-қалди. Б. касбини эгаллаш «устоз-шо-гирд» усулида амалга оширилган. Шо-гирдлар (асосан 12—13 ёшли ўсмирлар) ҳунарни пухта ўзлаштиргунча устози-нинг оиласида яшаб, дўконида маош-сиз ишлаган. Б.ни пухта эгаллаб олгач, 1—2 й. устасига ишлаб берган, сўнг ус-тозидан фотиҳа олиб, мустақил ишлаган. 20-а. бошларида Туркистон бозор-ларига ф-када тўқилган ип-газламалар-нинг кўплаб келтирилиши Б.ни си-нишига олиб кедди. 20-й.ларда Б. саноат артели шаклини олган. 30-й.ларда тўқи-мачилик саноати ривожланиши туфай-ли Б. касби йўқолиб кетди (яна қ. Тўқи-мачилик).
Сапёра Маҳкамова.
БЎЗШЎРА (Halogeton glomeratus (Bieb.) С.А. Меу.) — шўрадошлар оила-сига мансуб бир йиллик ўсимлик. Бўйи 10—40 см, сершох. Барги кулранг, кал-та, этдор, учи узун дағал тукли. Гулла-
ри майда, тўп-тўп бўлиб барг қўлтиғи-га жойлашган. Б. чўлда, шўрхок ерларда зич ўсади. Май ойида гуллаб, сент.да , меваси етилади. Б. баргида оксалат кис-лотанинг калий ва натрийли тузлари кўп бўлганидан қўйлар заҳарланади. БЎЗ-ЎТЛОҚИ ТУПРОҚ - қ. Сур-ўтлоқи тупроқ.
БЎЙ УЗУНЛИГИ - ирққа хос белги. Б.у. антропология, тиббиёт соҳаларида ва тикувчилик саноатида ҳисобга оли-нади. Муҳим морфологик белги бўлга-ни учун бошқа кўпгина белгилар маъ-лум даражада у б-н аниқланади. Антро-пологияда турли бўй узунлигига эга бўлган иркларни паст, ўрта ва баланд бўйли ирқлар деб аталади. Дунё миқё-сида эркакларнинг ўртача бўйи шарт-ли равишда 164,0 см дан 166,9 см гача, аёлларнинг ўртача бўйи эса 153,0 см дан 155,9 см гача қабул қилинган. Ан-тропологик тадқиқотлар ўзбек ва то-жикларнинг ўрта бўйлик эканлигини кўрсатади.
БУЙИДА БЎЛИШ - қ. Ҳомиладорлик. БЎЙИДА БЎЛИШДАН САҚЛАНИШ
—  қ. Ҳомиладорликдан сақланиш. БЎЙИМОДАРОН (Ahillea millefolium L.)
—  қоқидошлар оиласининг дастарбош туркумига мансуб патсимон баргли кўп йиллик ўт. Илдиз бўғзидан бўғиз баргла-ри ва поялар ўсиб чиқади. Пояси бир неч-та, юқори қисми шохланган бўлиб, қал-қонсимон тўпгуллар б-н тугалланган. Июнда гуллай бошлайди; меваси майда, ясси пистача,  авг.да етилади. Ўзбе-кистонда Б. туркумининг 5 тури учрайди. Б. адир ва қирлар, йўл ёқалари ва ўрмон чеккаларида ўсади. Таркибида каротин, К ва С витамин, аччиқ моддалар бор. Эк-
стракти ва дамламаси меъда-ичак яраси касал-ликларини даволаш, иш-таҳа очиш ҳамда қон тўхтатиш учун ишлатилади.
Бўйимодарон.
БЎЙИН — гавданинг бош б-н танани бириктирувчи қисми; тепадан бош, пастдан кўкрак қафаси б-н чегаралан-ган. Б.нинг орқа қисми энса, олдинги юзаси ҳақиқий бўйиндир. Энса қисми фақат мускуллардан ташкил топган бўлиб, олди томонида ҳиқилдоқ, ке-кирдак ва уларнинг олдинги юзасида қалқонсимон без жойлашган. Б.нинг ўрта чизиғи соҳасида қалқонсимон то-
ғайнинг бўртган қисми «адам олмаси» (кўпроқ эркакларда) кўриниб туради. Б.нинг икки ёнида қон томирлар, нервлар ва нозик мускуллар бор. Унинг тепа қисмида (пастки жағ остида) жағ ости бези жойлашган; без йўли оғиз бўшлиғига очилади, кўпинча болалар-да най орқали микроблар безга бориб уни яллиғлантиради — «тепки» бўлади. Б.нинг пастки қисмида (тўш суягининг устки юзасида) вена қон томири читали бор. Бўғма касаллигида кекирдак-ни очиб ҳаво юборганда, вена кесил-ганда ёки жароҳатланганда ҳаво сўри-либ, юракни тўхтатиб қўйиши мумкин. Б.да тери ости мускули борлиги учун тери ҳаракатчан бўлади. БУЙИН — қурукликнинг икки катта қисмини, мае, икки материкни бир-бири б-н (Панама Б.ни, Сувайш Б.ни), материкни ярим орол б-н туташтириб турувчи ёки икки томондаги катта сув ҳавзасини ажратиб турган (Перекоп Б., Карелия Б.) камбар қуруқлик. БУЙИН — узунликнинг тахм. ўлчови; ҳайдалган ер майдонининг у бошидан бу бошигача бўлган масофани билди-ради. 1 Б. 120+150 қадамта тенг. Агар 1 қадам ўртача 0,75 м га тенг деб олин-са, 1 Б.=0,75(120+150)=90+112,5 м бўлади.
БЎЙИНТУМОР — аёлларнинг бўйин-га такадиган зийнат буюми, тумор. Б. қутичаси тенг томонли тўғри бурчакли учбурчак шаклида бўлиб, учбурчак ги-потенузаси асос вазифасини ўтайди. Кўпинча икки тарафлама безатилади, безак мужассамоти буюм шаклига тўла бўйсундирилган: безак юқори қисми-
Бўйинтумор (19-а. охири, Тошкент).
Ц i\
342
БЎЙИНТУРУҚ
да жуфт шох шакли б-н якунланади, қуйи қисмида зиғираклардан ишлан-ган ток новдалари жойлашган. Б. асо-сига маржон, садаф ва 6. мунчоқлар, баргаклар, баъзан игнасимон шокила-лар осилади. Б. кейинчалик фақат бе-зак буюмига айланган. Б.нинг айрим кўринишларини Хоразмдан топилган сопол ҳайкал (6—7-а.лар) ҳамда суяк-дан ишланган тақинчоқ (9— 12-а.лар) да кўриш мумкин. 19-а.да Б., шунинг-дек дўппи, елка, чакка, кўкракка ҳам тақилган.
БЎЙИНТУРУҚ — деҳқончилик абзали. Б. йўғонлиги ўртача 12—20 см, уз. 2,5—3 м бўлган думалоқ ёғочдан тайёрланади. Қўш қўшишда икки учи икки мол бўйни-га қўйилади. Учларидаги қўш ён чўп (ша-мён чўп) б-н ҳўкизларнинг бўйнига маҳ-камланади, омоч ўқи Б.нинг ўрта бели-даги тирқишга уланади. Ҳозир деярли ишлатилмайди.
БЎЙИНЧА - 1) от-улов абзали. Иш ҳайвони (мае, от)ни аравага, жувоз-га, қўшга қўшганда от бўйнига кийди-риб қўйиладиган абзал. Б. хомутини кўтариб тургани учун унинг от бўйни-ни қисиши ёки оғритишидан саклай-ди, отнинг аравани тортишига қулай-лик туғдиради. Б. тайёрлаш усули: қўға (ичи ғовак ва юмшоқ ўсимлик)ни нам-лаб, бир-бирига ўраб, чала Б. шаклига келтирилади. Буни такбас (такбас т о р т и ш) дейилади. Такбаснинг сир-тига қўға резгилар қўйилиб, устидан яна қўға ўралади. Бу иш ю з ў р а ш деб юритилади. Сўнг устидан авра (тери-дан) ва астар (кигиздан) қопланади. Б.нинг пастки қисми (2 учи) кал лак дейилади. От аравага қўшилганда 2 кал-лакни бўйинча боги б-н сиқиб боғлаб қўйилади. Б.нинг от бўйнида туради-ган қисми кипт (ўзак), каллак ва кипт оралиғи ч и ғ а н о қ дейилади. Б. 2 хил: а) юмалоқ (ёрма) Б. (бу қад. бўлиб, огир бўлгани сабабли 20-а. би-ринчи чорагидан бошлаб ишлатилмайди); б) кучан Б. (бу ихчам ва енгил бўлиб, ҳозир ҳам ишлатилади); 2) ку-лолчиликдаги нақш тури. Бу нақш тўғри, сўнгра арра-арра чизиқли, сўнг яна тўғри ҳамда арра-арра чизиқли (шу тариқа икки томондан мувозий давом этадиган) шакллардан иборат. Арра чизиқлар бир-бирига кетма-кет келиб, сиртидан қарагаида Б. шаклига ўхшай-ди. Б. нақш ўзбек кулолчилигида қўлла-нилади.
БЎЙЛАМАТЎЛҚИНЛАР - қ. Тўлқин-лар.
БУЙЛАМА ФРЕЗАЛАШ СТАНОГИ -қ. Фрезшшш станоги. БЎИРА — пишган қамиш пўстини то-залаб тўқиладиган солинчиқ (тўшама).
Уй-жойларда намат (кигиз), гилам, палое тагидан тўшалади. Б.ни бўйра-чилар тўқийди. Б. палосларни тупроқ ва захдан сақлаган; иморат томини ёпиш-да васса устидан қўйилган, тўй-ҳашам-ларда, турли маросимларда фойдала-нилган, меваларни ёйиб қуритишда, қуритилган меваларни қишда сақлаш-да Б.ни чоклаб, қоп ўрнида ишлатган-лар. Ҳозир ҳам тўқилади. БУКА (туркийча — зўр, кучли) — та-рихда турли анъанавий байрам ва тан-танали маросимлар чоғида ўтказилади-ган паҳлавонлар мусобақасида қатна-шувчи курашчи, полвон. Б.ларнинг халқ орасидаги обрўси жуда баланд бўлган. Суғдда энг кучли Б. шарафига йилига бир марта нишонланадиган байрам куни бўлган. Б. учун ноз-неъмат-лар б-н безатилган махсус дастурхон тайёрланган. Ёзилган дастурхонга Б.дан бошқа киши яқинлашмаган. Б.лар му-собақаси тинчлик вақтларида, шунин-гдек ҳарбий сафар ва юришлар пайти-да ҳам ўтказилиб турилган (яна қ. Полвон товоц).
БУКА — Тошкент вилоятидаги ша-ҳар (1980 й.дан). Бўка тумани марка-зи. Б.дан Тошкентгача бўлган масо-фа — 70 км. Яқин т. й. ст-яси — Тўйте-па. Тошкент — Бекобод автомобиль йўли ёқасида. Ден-гиз сатҳидан 390 м баландликда жойлашган. Аҳолиси 20,5 минг киши (2001). Б. номи айрим топонимист-ларнинг фикрича, туркий халқлар-нинг бир уруғи бўка (бўке) номи-дан деб тахмин қилинади. Б.да пахта тозалаш з-ди, аккумулятор иш-лаб чикариладиган «Аккуммашсервис» корхонаси, халқ истеъмоли молла-ри и.ч., маиший хизмат кўрсатиш корхоналари ва цехлар ишлайди. Б.да агросервис коллежи, умумий таълим мактабла-ри, болалар спорт ва мусиқа мактаб-лари, болалар боғ-чалари, касалхона, поликлиникалар, кинотеатр, кутуб-хоналар ва б. бор.
БУКА ТУМАНИ — Тошкент вилояти таркибидаги туман. Вилоятнинг жан.-ғарбий қисмида жойлашган. 1943 й. 18 майда ташкил этилган. Шим.-ғарбда вилоятнинг Оққўрғон, шим.-шарқда Пискент, жан.да Бекобод туманлари б-н, ғарбда Сирдарё вилоятининг Оқолтин ва Гулистон туманлари, шарқда Тожи-кистон Республикаси б-н чегарадош. Майд. 0,59 минг км2. Аҳолиси 111,8 минг киши (2001). Б.т.да 1 шаҳар (Бўка), 8 қишлоқ фуқаролари йиғини (Бўстон, Кўкорол, Намуна, Равот, Турон, Чи-ғатой, Қорақўйли, Қўштепа) бор. Мар-кази — Бўка ш.
Т а б и а т и . Б.т. ҳудуди жан. ва жан.-ғарбга томон Сирдарёга кия тушган тоғ олди текислигидан иборат. Иқлими кес-кин континентал, қуруқ икдим. Янв. нинг ўртача т-раси —1" дан —1,5" гача, июлники 27°. Вегетация даври 210—215 кун. Йилига 250—350 мм ёғин тушади. Бўз тупроқлар б-н қопланган, лёссли текисликнинг кўп қисми узлаштирил-ган. Даре террасаларида аллювиал туп-роклар, Сирдарё соҳилларида тўқай-зорлар бор. Уларда чиябўри, қуён, тус-товуқ учрайди.
Аҳолиси, асосан ўзбеклар; шунингдек рус, тожик, қозоқ, киргиз, турк ва б. миллат вакиллари ҳам
ТУМАНИ
ОҚҚЎРҒОН
вллояти

яшайди. Аҳолининг ўртача зичлиги 1 км! га 155 киши. Шаҳарликлар 20,5 минг киши, қишлоқ аҳолиси 91,3 минг киши (2001).
Хўжалиги.Б.т. саноати камривож-ланган. Пахта тозалаш з-ди, маиший хизмат кўрсатиш, таъмирлаш, халқ ис-теъмоли моллари ишлаб чиқарувчи ки-чик корхоналар, автобазалар, автобус-таксомотор парки бор. Туркия б-н ҳам-корликда қурилган «Аккуммашсервис» корхонаси трактор ва автомобиллар учун аккумулятор батареялари ишлаб чиқаради. 168 кичик корхона, 15 кооператив корхона мавжуд.
Қ. х. туман хужалигининг етакчи тар-моғи бўлиб, асосан пахтачилик, саб-завотчилик, чорвачиликка ихтисос-лашган. Туман ҳиссасига Тошкент ви-лояти қ. х. ялпи маҳсулотининг 8,2%, пахта ялпи ҳосилининг 15,2%, ғалла-нинг 9,7% тўғри келади (1995). Б.т.даги 22 ширкат хўжалигининг 21 таси пах-тачиликка, биттаси боғдорчилик, ток-чиликка ихтисослашган, 1 та хўжалик-аро қ. х. корхонаси, 279 фермер хўжа-лиги, 206 шахсий кичик корхона бор. Умумий экин майд. (томорқалар б-н биргаликда) 38,7 минг га бўлиб, асосан суғориладиган ерлардир. Экин май-донининг асосий қисми пахта, ғалла, сабзавот, картошка, ем-хашак экинла-ри б-н банд. Пилла етиштирилади. Ба-лиқчилик б-н шуғулланилади. Чорва-чилиги асосан гўшт-сут етиштиришга ихтисослашган. Туманда 25,8 минг қорамол, шундан 11,8 минг сигир, 19,9 минг қўй ва эчки бор. Б.т. Тошкент вилояти ва республика туманла-ри б-н автомобиль йўллари орқали боғ-ланган.
1999/2000 ўқув йилида 52 умумий таълим мактабида 23400 ўқувчи ўқиди. Академик лицей, мусика мактаби, аг-роколлеж, 50 мактабгача ёшдаги бо-лалар муассасаси, 48 кутубхона, музей, маданият саройи, кинотеатр мавжуд. Марказий касалхона (370 ўринли), 3 қишлоқ касалхонаси, фельдшер-аку-шерлик пунктларида 160 врач, 975 ўрта
тиббий ходим фао-лият кўрсатади. «Халқ овози» туман газ. (1952 й.дан) нашр этилади.
БЎКАЛАР — тўгарак чокли иккиқанот-лилар кенжа туркумига мансуб ҳаша-ротлар 3 оиласининг умумий номи. Та-наси, одатда, туклар б-н қопланган, баъзан яланғоч бўлади. Вояга етган Б.нинг оғиз органлари редукцияга уч-раган, озиқланмайди. Узоқ яшамайди. Урғочи ва эркак Б. ғумбакдан бир вакт-да чиқиб, муайян бир жойда тўпла-нади. Кўпчилик турларининг қуртлари сут эмизувчилар ва одамнинг ички па-разити ҳисобланади. Ошқозон Б. (Gaste-rophilidae); уз. 9—15 мм, 30 га яқин тури маълум; отлар, каркидонлар, филларда паразитлик қилади. Ўрта Осиёда 6 тури, шу жумладан от бўкаси Gasterophilus intestinalis кенг тарқалган. Тухумини ҳайвонлар жунига, кўпинча ҳайвонлар лаби тегадиган жойларга қўяди. Тухум-дан чиққан қуртлари ҳайвоннинг оғиз бўшлиғи орқали ошқозонига ўтиб, унинг деворини яллиғлайди. Қурт у ердан ичак орқали тупроққа тушиб ғум-бакка айланади. Баъзан ошқозон Б.нинг 1 ёшдаги қурти одам терисига кириб, касаллик пайдо қилиши мумкин. Бу-рун-ҳалқум Б. (Destridae); уз. 10—18 мм, 35 га яқин тури бор, туёқли ҳайвонлар
паразити ҳисобланади. Ўзбекистонда 4 тури: қўй бўкаси (Oestris ovis), туя бука-си (Cephalopina titilator), рус бўкаси (Rhincestrus purpureus), ўзбек бўкаси (Rh. uzbekistanicus), шунингдек калта бўка (Rh. latifrons) учрайди. Урғочи Б. тирик қуртини ҳайвонлар бурун бўшли-ғига сепиб кетади. Қуртлари келгуси йил баҳоригача нафас йўлида паразит-лик қилади. Қуртлар одам кўзига тушиб қолганида миаз, конъюнктивит пайдо қилади. Тери бўкалари (Hyperma-tidae)HHHr уз. 4—12 мм, 35 га яқин тури маълум, Шим. ярим шарнинг мўътадил минтақаларида тар-қалган. Узбекистан-да 2 тури — ҳўкиз бўкаси (Hyperma bovis) ва Жан. бука-си (Н. lineatum) тар-қалган. Тухумлари-ни ҳайвонлар юн-гига ёпиштириб қўяди. Қуртлар тери остида ривожла-нади. Улар бош ёки кўзга ўтиб қолга-нида оғир оқибатларга олиб келиши мумкин. Баъзан бурун-ҳалқум ва тери бўкалари кенжа оила сифатида Б. (Oestridae) оиласига киритилади. БЎКАНТОВ — Марказий Қизилқумдаги қолдиқ тоғлар, ғарбдан жан.-шарққа йўналган. Навоий вилояти ҳудудида. Мут-лақ бал. 500 м. Б.га Туҳфаберган, Бўздўнгтов, Бўкантов ясситоғлиги кира-ди. Геологик тузилиши жиҳатдан палеозой эрасида ҳосил бўлган қад. бурмали яхлит тоғли ўлка қолдиғи. Мезозойнинг қуйи босқичидан то юқори учламчи давр-га қадар Қизилқум ўрнида денгиз бўлган, ўша даврда Б. орол тарзида кўтарилиб турган, кейинчалик усти текисланиб кет-ган. Б.нинг жан. ён бағри тик ва қисқа;

шим. ён бағри эса қия ҳамда кенг. Ён ба-ғирларида қуруқ сой кўп. Б.нинг иқлими қуруқ ва кескин континентал. Июлнинг ўртача т-раси 28—30°, дек.—янв.нинг минимум т-раси —30°, йиллик ёғин миқ-дори 100—200 мм. Б.да доимий оқар сув-лар йўқ. Сув булоқ ва қудуқлардан оли-нади. Бўз-қўнғир тупроқ кўп учрайди, шувоқ, боялич, читир, бетага ўсади; тошбақа, калтакесак, эчкемар, юмрон-қозиқ, чарх илон яшайди. Б. яйловларида қоракўл қўйлари боқилади. БУКТАР — географик термин. Баъзи бир туркий тилларда, чунончи қирғиз тилида, шунингдек ўзбек тилининг бир қанча шеваларида, мае, Зомин, Ғал-лаорол туманларида тоғ этаги Б. дейи-лади. Б. термини Маҳмуд Кошғарийнинг «Девону луғотит турк» асарида ҳам қайд қилинган ва ҳозир жой номлари тар-кибида учрайди. Мае, Зомин тумани-да Бўктарйўл деган йўл бор. БЎКТАРГИЛАР (Circus) - қарчиғай-симонлар оиласига мансуб йиртқич қушлар уруғи. 9 тури бор. Модалари нариларидан катта. Қанотлари узун ва кенг, секин парвоз қилишга мослаш-ган. Пати юмшоқ, бошининг икки ёни ва томоғини ўраб олган «ёқаси» бор. Австралия ва Антарктидадан ташқари, ҳамма қитъаларда тарқалган. Ўзбекис-тонда сой бўктаргиси (С. aeryginosis), дала бўктаргиси (С. cyaneus), чўл бўк-таргиси (С. macrourus), қўриқ бўктар-гиси (С. pygargus) учрайди. Б. қишлаш учун кузда Ҳиндистон ва Африкага учиб кетади. Баҳорда яна қайтиб кела-ди (дала бўктаргиси эса Ўзбекистонда қишлаб қолади). Дарё соҳиллари, чўл, дашт ва далаларда яшайди. Уясини қуруқ ўт ва хас-чўплардан ерга қуради. Модаси уясини доим тозалаб туради. 3— 6 дона тухум қўяди. Тухумини модаси босади. Насл учун ғамхўрлик қилиш модаси б-н нари ўртасида қатьий тақ-симланган. Модаси уяда тухумдан чиқ-қан жиш жўжаларини қаноти остида иситиб, уларни озиқлантиради, нари эса озиқташийди. Б. ҳар хил ҳашарот-лар, майда кемирувчилар, қушлар, калтакесаклар, қурбақалар ва б. ҳайвон-лар б-н озиқланади. Кемирувчиларни қириб, фойда келтиради. Б.ни қўриқ-лаш керак.
Бўктарги.
БЎЛАМОН, баламон, балабон — Марказий Осиё ва Кавказ халқла-рининг тилчали пуфлама сози. Кадим-дан машҳур, айниқса 15—17-а.лардаги Б.чи созандалар номи тарихий манба-ларда кўп учрайди. Ташқи кўриниши кичик сурнайсимон бўлса-да, найи-нинг ички кенглиги узунасига бир хил.
Бўламон.
Юқори қисмига якка тилчали қилиб кесилган қамиш найча ўрнатилади. Асо-сан, тут ёғочидан ясалади. Бармоқлар учун мўлжалланган 7 та тешиги юзи-да, 1 таси орқа томонида бўлади. Б. си-бизғаннт такомиллаштирилган тури бўлса-да, садоланиш кучи, тембр ху-сусиятлари ҳамда ижро имкониятлари-га кўра қўшнайта яқин. Диапазони тахм.2 октава. Ўзбекистоннинг Хоразм воҳаси ва қисман Қорақалпоғистонда тарқалган.
Ад.: Кароматов   Ф., Узбекская инструментальная музыка, Т., 1972.
БЎЛАТЧИ (Булажи, Булайжи) (14-а.) — дуғлатларнинт йирик амири. Б. ҳақидаги маълумотлар фақат Муҳаммад Ҳайдар (Бўлатчи унинг катта бобоси) нинг «Тарихи Рашидий» асарида учрайди. Б. 1347—48 й.ларда Шарқий Турки-стондаги Оқсу деган жойда Мўғулис-тон тахтига Туғлук Темурин ўтқазган. Тахм. 1359 й. Б. Қундузда ТуғлуқТемур-хондан ёрлиқ олган. Ушбу ёрлиққа би-ноан хон дуғлат қабиласи амирларига тўққизта имтиёз берган. Б.нинг ака-ука-лари кўп бўлган. Улардан бири Қама-риддин бЦлиб, у Мўғулистон хони Илёс-хўжани ўлдириб, тахтни эгаллаган, сўнгра, Тўхтамиш б-н иттифоқ тузиб, кўп вақт давомида Амир Темурга қар-ши жанг қилган. Б. авлодлари 1514 й.га-ча Шарқий Туркистонга ҳукмронлик қилишган.
БЎЛГИЧ КАМЕРА - ядролар бўли-нишини ўрганадиган асбоб. Оддий ионизация камерасидан иборат. Б. к. электролита текшириладиган модда (U233, Pu23') юпқа (~1 мг/см2) қилиб суркалади. Ядро бўлинганда парчалари газ атомларини ионлаштириб, электр импульси ҳосил қилади. Радиотехника қурилмаси ёрдамида қайд қилинадиган импульслар сони бўлиниш сонини кўрсатади.
БУЛЖАР (туркий-мўғулча) - 1) 13-19-а.ларда Дашти Қипчоқ, Мовароун-наҳр ва Хуросондаги туркий салтанат-лар ҳарбий қисмларининг келишувга
мувофиқ йиғиладиган жойи, ваъда-г о ҳ. Миод вакти ва миод ери каби маъ-нодошлари ҳам қўлланишда бўлган. Ҳар бир Б. тажрибали ва салоҳиятли беку амирлар томонидан бошқарилган; 2) ваъдалашув, келишув. БЎЛИМ (геол.да) — стратиграфия шкаласининг 3-тартибли умумий энг йирик бирлиги. Ер юзи миқёсида тар-қалган. Б. жинслари маълум геологик даврда ҳосил бўлиб, Ер ривожланиши тарихи ва ундаги ҳаётнинг йирик ва аниқ босқичини акс эттиради. Фақат ўзига хос ҳайвонот дунёси ва ўсимлик-лари бўлади. Б.ўз навбатида ярусларга бўлинади. Б.га шкалада тутган ўрнига қараб ном берилади — уч бўлимли сис-темада қуйи, ўрта, юқори, икки бўлим-лида эса иккига — қуйи ва юқори Б.га бўлинади. Халқаро стратиграфия комис-сияси томонидан фанерозой учун биостратиграфия, радиоизотоп, палеомаг-нит маълумотлари синтези асосида стратиграфия ва геохронология шкалалари-нинг янги варианти ишлаб чиқилмоқда. БЎЛИНИШЛИК - бирор соннинг иккинчи бирор сонга бўлина олишли-ги. Агар бутун сонни бутун сонга бўлишдан ҳосил бўлган бўлинма ҳам бутун сон бўлса, а сони b сонига қол-диқсиз бўлинади дейилади. Бунда ариф-метиканинг қуйидаги асосий теорема-си ўринлидир: ҳар қандай бирдан катта натурал сон ягона усулда туб сон-лар кўпайтмасига ёйилади: n=pl-p2...plr (қ. Туб сонлар). Бу ёйилмадаги туб сон-лар орасида бир хиллари бўлиши ҳам
мумкин. Ушбу п =
 ■ р°г.
 .pakk -(PrP
i=j) ёйилмага п сонининг каноник ёй-илмаси дейилади, бунда в,, а2... at лар кўпайтирувчиларнинг мое равишда карралилари. Барча бутун алгебраик сонлар соҳасида арифметиканинг асосий теоремаси ўринли эмас. Қуйида баъзи бир Б. аломатлари келтирилади. Охирги икки рақами ноль бўлган ёки 4 га бўлинадиган сонлар 4 га бўлинади. Mac, 31700, 16608. Рақамлари йиғин-диси 3 (9) га бўлинадиган сонлар 3 (9) га бўлинади. Mac, 17835, 52632. БЎЛИНМА (ҳарбий) — 6—12 кишидан иборат ҳарбий қисм. Взвод таркибига киради. Танк кўшинлари ва авиацияда танк, самолёт экипажи, артиллерияда — тўп расчётн Б.га мое келади. БЎЛИНМА — бўлиш амалининг нати-жаси. Mac, 18:6=3. Бу ерда 3 сони Б.дир. БЎЛИНМАСФОНД.жамоа хўжа-ликларининг бўлинмас фон-ди — жамоа хўжаликлари, ширкат хўжаликларининг аъзолари ўртасида тақсимланмайдиган жамғармалар. Б.ф. таркиби  асосий   ишлаб   чиқа-

риш ва ноишлаб чиқариш воситалари (бинолар, иншоотлар, турли техника ва механизмлар, транспорт воситалари, боқувдаги ва маҳсул-дор моллар, кўп йиллик дарахтлар, мевали боғлар, коллектор-дренаж тар-моклари, гидротехника иншоотлари, йўллар ва ижтимоий соҳа объектлари, узоқ муддатли қўйилмалар, тугаллан-маган қурилишлар ва б.) ва айлан-ма воситалар (турли хил хом ашё-лар, тайёр маҳсулотлар, уруғлик, ем-хашак ва б. чорва озуқа маҳсулотлари, ёқилғи материаллари, ўғит ва кимёвий препаратлар, эҳтиёт қисмлар, ҳисоб рақамидаги пул маблағлари ва б.) дан ташкил топади. Б. ф. хўжалик соф фой-дасидан ажратмалар ҳисобига кўпайти-рилади ва у кенгайтирилган такрор и.ч-.ни амалга ошириш, умумхўжалик ва ижтимоий аҳамиятга молик вазифалар-ни бажаришга сарфланади. Б.ф. объектлари ва б. манбалари ҳар йили хатла-нади ҳамда унинг келгуси ҳисобот йи-лидаги миқдори хўжалик умумий йи-ғилишида тасдиқлаб берилади.
Тарихан Б.ф.лар Ўзбекистонда жамоа хўжаликлари тузиш даврида вужудга келди. 1926 й. июнда қ.х. жамоалари со-биқ Бутуниттифоқ кенгашида жамоа хўжаликлари Б.ф.ни яратиш ҳақида қарор қабул қилиниб, у 1927 й. март-даги «Жамоа хўжаликлари тўғрисида»-ги Қонуни б-н амалиётга жорий этил-ди. Б.ф. жамоа хўжаликларини ривож-лантиришда муҳим аҳамиятга эга бўлди. Бироқ уларнинг кейинги ривожланиш босқичларида собиқ Иттифоқ иқтисо-дий тизимида йўл қўйилган хато-кам-чиликлар (мае, давлат хўжаликлари-нинг ролини сунъий равишда ошири-лиши ва жамоа хўжаликларига эъти-борнинг сусайиши) туфайли Б.ф., шу б-н бирга хўжаликни ташкил этиш жа-раёнида аъзоларнинг қўшган пай ба-даллари ҳам давлат мулкига айланти-ридци. Натижада Б.ф.лар барҳам топди.
Узбекистан мустақилликни қўлга ки-ритгач, қ.х. корхоналарида кенгайтирилган такрор и.ч.ни кафолатлаш ман-баларини яратишга алоҳида эътибор қаратилди. УзР Олий Мажлисининг 11-сессиясида (1998 й. апр.) тасдикланган «Қишлоқ хўжалиги ширкати тўғриси-да»ги Қонун асосида Б.ф. қайтадан тик-ланиб, амалиётга жорий этилди. Б.ф.ни ташкил этиш ва ундан фойдаланиш тартиб-қридалари «Қишлоқ хўжалиги ширкатининг Устави» ва «Қишлоқ хўжалиги ширкатининг бўлинмас фон-дини шакллантириш ва ундан фойдаланиш тўғрисида Низом»га (1998) асо-сан амалга оширилади. Бу ҳужжатларга
кура, ширкатнинг умумий мулки, яъни Устав капитали пай жамгармаси ва Б.ф.дан ташкил топади (Б.ф. миқдори Устав капиталининг 40% дан кам бўлмаслиги керак) ва ширкат аъзола-ри уларга нисбатан мустақил тасарруф этиш, эгалик қилиш, фойдаланиш каби ҳуқуқларни амалга оширадилар. Ширкат қайта ташкил этилаётган ва тугатилаётган ҳолларда Б.ф. таркибида-ги ижтимоий инфратузилма (маориф, маданият ва б. соҳалар объектлари) қайта тақсимланмай, балки умумий йиғилиш ёки махсус (тугатиш) комиссия қарори б-н тегишли муассаса ёки маҳаллий давлат органлари тасарруфига берилади. Б.ф. яратиш ва ундан фойдаланиш механизми қ.х.да ишлаб чиқа-ришни ҳамда мулкий муносабатларни такомиллаштиришда муҳим аҳамиятга эга.
Қурбон Чориев.
БЎЛИНУВЧИ - қ. Бўлиш. БЎЛИНУВЧИ СОН - қ. Каррали сон. БЎЛИС — қ. Волость. БЎЛИШ — кўпайтириш амалига тес-кари амал; кўпайтма ва кўпайтувчилар-дан бири маълум бўлганда иккинчи кўпайтувчи Б. орқали топилади. а ни Ь га бўлиш bx=a тенгламани қаноатлан-тирувчи х ни топиш демакдир. Бу ерда: а — бўлинувчи, b — бўлувчи, х — бўлинма деб аталади. а ни b га бўлиш
а амали а:Ь ёки   — тимсоллари б-н бел-
Ь
гиланади.
БЎЛИШ МАШИНАСИ - чизгичлар, асбоб шкалалари, растрлар ва б. да бўлинмалар (штрихлар)ни белгилайди-ган станок. Улчаш асбобларининг чи-зикди ва бурчакли даражаларини автоматик тарзда белгиловчи Б.м. кенг тарқалган.
БУЛИШ ҚУРИЛМАСИ (маши на -созликда) — буюм ёки машина узелларини зарур бурчакка даврий бу-радиган (сурадиган) қурилма. Сиртлар-га ишлов бериш ва уларни ўлчашда, кесиш асбоблари ҳамда тишли гилди-раклар тишларини очиш, шлицалар, кўп киримли резьбалар ва спирал ўйиқ-лар очишда ишлатилади. Бўлиш маши-налари, режалаш-йўниб кенгайтириш, тиш йўниш станоклари ҳамда маши-наларининг столларини, барабанлар, револьвер каллакларни даврий буриб турадиган механизмлар ҳам Б.қ. жум-ласига киради. Универсал Б.қ.да, одат-да, бўлиш каллаклари марказига ўрна-тиб бўлмайдиган мураккаб деталларга ишлов берилади. Анча аниқ ишлар учун мўлжалланган Б.қ. даражали микроскоп б-н жиҳозланади.
БЎЛУК — булук: 1) мўғуллар истило-си даврида (13-а.) пайдо бўлган маъ-мурий-ҳудудий бирлик; шаҳар атрофи-даги шаҳарга тобе р-нларга бўлинган, тумандан кичик бўлган. Туманларга бўлинган вилоятлар, одатда, Б.ларга тақсимланмаган. Б.дан тўпланган солиқ ва жарималар олий ҳукмдор (хон, под-шоҳ)нинг шахеий хазинасига тушган. Б. Хуросонда маъмурий термин сифати-да 19-а.гача ишлатилган. 2) Ўрта аср-ларда Туркияда ҳарбий қисм. БУНАК — 1) бирор иш юзасидан иш берувчи (буюртмачи)лар иш бажарув-чиларга олдиндан берадиган қарз. Урта аерлар охирида, асосан Ўрта Осиёда деҳқон ва ҳунармандларга пул ёки натура тарзида Б. бериш кенг тарқалган эди. Б. олган деҳқоннинг ери ва мол-мулки гаровда турган; 2) ўтмишда уста шогирдига ишлаб бериш ёки қайтариш шарти б-н берадиган қарз пули.. БЎНОҚХОН, Боняк (? -1167 й.дан сўнг) — қипчоқлар (половецлар) хони. Киев Руси ва Византияга муттасил чоп-қунлар қилиб турган. Йилномаларда дастлаб 1096 й. Киевга ҳужум килган-лиги муносабати б-н ёдга олинган. 1097 ва 1105 й.ларда рус ерларига яна қайта чопқун уюштирган. 1107 й. Владимир Мономах, Святополк, Олег ва б. рус князлари қўшинлари томонидан мағ-луб қилинган. Йилномада сўнгги бор 1167 й.да, князь Олег Святославичдан мағлуб бўлганида ёдга олинган. БУР — бўш цементланган чўкинди тоғ жинси. Б. бўр даври илиқ денгиз ҳавза-ларининг 30—500 м ва ундан чуқур-роқ жойларида кокколитофорид (70— 90%) ва фораминифера (20% гача) микроорганизмлари қолдиқларидан ҳосил бўлган. Ранги оқ. Гил ва қум қўшимчалари Б.га сарғиш ёки кулранг туе беради. Б.да кремний, пирит ва фосфорит ғуддалари учрайди. Камдан-кам Б.да моллюскалар чиғаноқлари, мшанка, денгиз типратиканлари, мар-жон ва б. скелетлари учрайди.
Кимёвий таркиби (% дан): СаО (50— 55); MgO (0,2-0,3); SiO2 (0,5-6,0); А12О3 (0,2-4,0); Fe2O3+FeO (0,02-0,7); СО2 (40—43). Минерал таркиби (% да) 90—99 кальцит, 1—8 гил минераллари (монтмориллонит, гидрослюдалар, каолинит), 0,0—0,1 пирит, 0,1—0,5 глауконит, 0,2—6 кварц, 0,01—7,0 опал, 0,01—0,50 цеблит-гейландит, 0,01— ба-ритдан иборат.
С.of. 2,7, ғоваклилиги 45—50%. Та-биий намлиги 30—33%.
Б. мезозой эраси бўр даври жинсла-рида кўп учрайди. Украина (Донецк ҳав-заси), РФ (Курск, Воронеж вилоятла-ри), Қозоғистонда (Манғишлоқ) кўп.

Ўзбекистонда Зирабулоқ, Зиёвуддин тоғларида учрайди. И.ч.да Б. донадор ва кукун ҳолатида тайёрланади. Б.дан ой-насозлик, цемент и.ч.да, қанд, резина, қоғоз, металлургия ва кимё саноа-ти, тиббиёт ва парфюмерия саноатида фойдаланилади.
БЎР СИСТЕМАСИ (ДАВРИ) - Ер тарихи мезозой эрасининг учинчи (охирги) даври; юрадан кейинги ва кайнозой группасининг палеоген сис-темасидан олдинги даврни ўз ичига олади. Б.с. юқори бўлими ётқизиқлари-да кенг тарқалган оқбўр номи б-н атал-ган. Радиологик методлар натижасига кўра 140 млн. йил аввал бошланган ва 76 млн. йилча, палеоген давригача да-вом этган (қ. Геохронология). 1822 й. бель-гиялик геолог Ж. Омалиус д'Аллуа би-ринчи бўлиб Б.с.ни мустақил система сифатида ажратган. Б.с.ни халқаро стра-тиграфик жадвалга киритилган бўлин-малари биринчи марта Франция ва унга қўшни Швейцария ва Нидерландия ҳудудларида ажратилган. Франция стра-тиграфлари ва палеонтологлари А. д'Ор-биньи, Э. Дезор, А. Кокан, Э. Реневье, бельгиялик геолог А. Дюман ва бош-қалар Б.с.ни ҳоз. давргача деярли ўзга-ришсиз сақланиб келаётган ярусли бўлинишини ишлаб чиқдилар. 1885 й.ги Халқаро геологик конгресс қаро-ри б-н яруслар 2 бўлимга (қуйи ва юқори) гуруҳланган (жадвалга қ.). «Се-нон» ва «Неоком» терминлари собиқ Иттифоқ схемаларида қуйи ва юқори бўлимлардаги бир неча ярусларни бир-лаштирган катта яруслар учун ишла-тилган.

Жан. Ўзбекистон ва Фарғона водий-сидаги бўр ётқизиқларини О. С Вялов, О. М. Акрамхўжаев, С. Н. Симонов ва б. мукаммал ўрганиб маҳаллий свиталарга ажратдилар. Mac, О. М. Акрамхўжаев Фарғона водийси бўр ётқизиқларининг юқори бўлимида Чанғиртош, Устрица-
ли, Қамчи, Қизил Пилол свиталари-ни ва қуйи бўр бўлимидан Лоғон, Мўён свиталарини ажратди. Б.с.нинг биринчи ярмида ҳамма платформалар қуруқ-лик бўлган ва континентал жинслар, геосинклиналларда денгиз чўкинди жинслари тўпланган. Сезиларли чўкиш-лар бўлмаган. Б.с. иккинчи ярмидан бошлаб охиригача жуда катта ва узлук-сиз чўкишлар содир бўдди. Натижада Ер тарихида энг катта денгиз транс-грессияси вужудга келган. Шарқий Европа, Шим. Америка, Африка ва Австралия платформаларининг кенг май-донлари сув остида қолади. Б.с. охири-га келиб тектоник ҳаракатларнинг фаоллашиши натижасида денгиз ва сув ҳавзалари майдони қисқарган. Ер пустила бурмаланишни келтириб чи-қарувчи ҳаракатлар асосан Тинч оке-анни ўраб турувчи геосинклиналь мин-тақада рўй беради. Б.с. ўрталарида Шар-қий Осиёда Верхоян — Чукотка ўлка-сидан то Ҳиндихитойгача бурмаланиш жараёни тугайди. Б.с. охирига келиб Америкада бўлиб ўтган тектоник ҳара-катлар Анд тоғларининг шарқий ярми-ни ва бурмаланган Қояли тоғлар ўлка-ларини ҳосил қилган. Б.еда йирик ер ёриқлари ҳосил бўлди. Б.с.нинг иккинчи ярмида вулкан жараёнларининг фаоллашиши кузатилади. Ҳиндистон я. о.да жуда кўп лавалар оқиб чиқиб трапп қопламлари, Шим.-Шарқий Осиёда нордон ва ўрта асосли лавалар, Жан. Америкада муттасил отилиб турган вул-канлар, Африка ёриклари бўйлаб жуда кўп дайка ва штоклар таркиб топади. Бўр ётқизиқлари Шим. ва Жан. ярим шарларнинг ҳамма қитъаларида тар-қалган. Бурғилаш орқали денгиз туби-даги ёш қопламлар тагидан ҳам топил-ган. Б.с. жинслари Шарқий Европа плат-формасида ва Карпат, Қрим, Кавказ тоғли вилоятларида, Сибирь платфор-масида ва б. жойларда кенг тарқалган. Ўрта Осиёда Б. с. юқори бўлими жинслари жуда кўп учрайди. Қуйи Б.еда денгиз чўкиндиларидан қум-алеврит-гилли қатламлар кўп бўлиб, айрим жойларда қалин оҳактош қатламлари ҳосил бўлган. Юқори Б.с. айрим реги-онларда карбонатли чўкинди уюмлари, айниқса ёзув бўри, бўрсимон оҳактош-лар ва мергеллар кўп тўпланади. Арид иқлимли ўлкаларда қизил ранг гйпе-ли, тузли қатламлар, нам гумид иқлим-да чучук сув кўл-дельта ва кўмирли қат-ламлар тўпланган. Б.с.нинг органик ду-нёси хилма-хил. Умуртқасиз ҳайвонлар-дан аммонитлар ва белемнитлар кенг кўламда ривожланди; шунингдек руди-стлар, иноцерамлар ва б. яшаган. Фо-раминифералар ичида пелагик ва ден-
гиз тубида яшайдиган йирик шаклла-ри пайдо бўлади. Умуртқалилардан баҳайбат рептилиялар кўпчиликни ташкил қилади. Шунингдек, суякдор балиқлар, тишли қушлар яшайди. Их-тио-заврлар (қуйи бўр охиригача) ва плезиозаврлар яшашни давом этади. Юқори Б.с. денгиз калтакесакларидан уз. 12 м га етадиган мезозаврлар пайдо бўлади. Б.с. охирига келиб кўпчилик рептилиялар, аммонитлар, белемнитлар, иноцерамлар, рудистлар, динозав-рлар, плезиозаврлар ва б. қирилиб ке-тади. Б.с. ўсимлик дунёси юра даврида-гилар каби бўлиб, асосан очиқ уруғ-лилар ва папоротниксимонлар ўсган. Неокомда биринчи марта ёпиқ уруғ-лилар пайдо бўлиб, альб вақтига келиб купайиб кетди ва давр охирига келиб катта майдонни эгаллади; шу-нинг б-н бирга усимлик дунёсининг ривожланишида янги кайнофит бос-қичи бошланди.
Б.с. ётқизиқлари б-н тошкўмир, қУнғир кумир, туз, чўкинди темир ру-даси, оҳактош, бур, нефть, газ, боксит, цемент материаллари, олтин, ку-муш, қалай, қўрғошин, симоб ва б.нинг йирик конлари боғлиқ. Гипс (Марказий Осиёда), фосфорит, кумир (Сибирь ва Узоқ Шарқда), боксит (Урал, Қозоғистонда), нефть, газ, тре-пелл, фосфорит, боксит (Украинада), нефть ва газ конлари, минерал сувлар, оҳактош, гипс, фосфорит, безак тош-лар, кизил ранг типли қумтошлар ва б. (Ўзбекистонда) бор. Шаркий Осиё ва бурмаланган Кордильера вилоятларида Б.с. ётқизиқларида олтин, кумуш, қалай, қўрғошин, симоб ва б. конлар топилган.
БЎРАГАНСОЙ — Туркистон тизма-сининг шим. ён бағридаги сой. Шаҳ-ристон довонидан бошланиб, шим. йўналишда оқади ва Ховос т.й. стан-циясига етмасдан, 4 км шим.-шарқ-да тугайди. Б. бошланишида Олтинкўл-сой, юқори оқимида Б., ўрта оқими-да Шаҳристонсой, қуйи оқимида Сар-мичсой, Шўрбулоқсой деб ҳам аталади. Уз. 92 км, ҳавзасининг майд. 712 км2. Б.нинг умумий уз. 40 км бўлган 21 та майда ирмоғи бор. Б. муз, қор ва ёмғир сувларидан тўйинади. Тўлинсув даври апр.да бошланиб, авг.да тугайди. Б.нинг 75—80% оқими шу даврда оқиб ўтади. Сув сарфи май ойида кескин ортиб июнда 620 л/сек гача етади, июлдан эса камаяди. Киш-да суви камаяди, баъзан қуриб қола-ди. Ўртача кўп йиллик сув сарфи 190 л/сек. Ёзги тўлинсув даврида сувининг лойқалиги 4,7 кг/м3 гача ортади. Қиш-да сув юзаси музлайди.

БЎРДОҚИГА БОҚИШ - қ.х. ҳайвон-ларини гўшти учун боқиб семиртириш, қисқа муддатларда сифатли ва энг кўп микдорда гўшт олишни таъминлайди-ган технологик жараён; қорамол, чўч-қа, қўй, паррандалар, қуён ва б. бўрдо-қига боқилади. Б. б.нинг иқтисодий кўрсаткичлари ҳайвон тури, зоти, жин-си, ёши, соғлиғи ҳолати, боқим дара-жаси ва озуқа мукаммаллигига боғлиқ. Қорамолчиликда Б. б. усули гўшт маҳсулотига қўйиладиган талабга кўра танланади. Барча мамлакатларда 6—8 ойлик бузоқларни 15—18 ой бўрдоқи-га боқиш вазни 400—480 кг га етказиб юқори сифатли мол гўшти олишда кенг қўлланиладиган ва самараси юқори технология ҳисобланади. Молларга хўжаликларнинг ўзида тайёрланган озу-қалар — силос, сенаж, ўт, иддизмева-ларни дағал ва аралаш озуқаларга қўшиб берилади. Агар Б. б.да мол фа-қат силос б-н боқиладиган бўлса, сут-касига 250—400 кг вазнга 16—25 кг, катта молларга 30—35 кг гача силос берилади. Тўйимлилигига кўра рацион-да силос ҳиссаси 60—65% ни ташкил этиши мумкин. Протеинга бўлган эҳти-ёжни қондириш ва рационнинг мукам-маллигини таъминлаш учун озуқага мочевина ва премикслар (биологик фаол моддалар аралашмаси) қўшила-ди. Агар мол барда негизида боқилади-ган бўлса, катта ёшдаги молларга сут-касига 80—90 л гача янги барда еди-рилади. Барда рацион таркибига сомон, пичан, аралашмалар, витаминлар (А, Д), туз, бўр ёки фторсизланган фос-фатлар қўшилади. Пахтачилик ривож-ланган минтақаларда Б. б.да пахта шул-хаси суткасига (4—7 кг), шрот (2—3 кг)дан фойдаланилади, маккажўхори силоси, беда сенажи, пичан, дон, ем берилади. Б. б.да суткалик ўртача тирик вазн ўсиши 800—1200 г га боради. 1 кг вазн ўсишини таъминлаш учун 8—11 озуқа бирлиги сарфланади. Табиий ва маданий яйловлар етарли бўлган мин-тақаларда Б. б .да яйловлардан фойда-ланиш мумкин. Қўйчиликда гўшт-жун йўналишдаги зотларни Б. б. яхши самара беради. Б. б. учун ажратилган 3— 3,5 ойлик қўзилар 7—9 ойлигига қадар боқилиб, уларнинг вазни 45—50 кг га етказилади, гўшт чиқиши 44—46% ни ташкил этади. Паррандачиликда бройлер етиштириш асосий ўринда ту-ради. 2—6 ойлик жўжалар 15—25 сутка боқилади. 1 кг вазн ўсиши учун 6—9 озуқа бирлиги сарфланади. Асосий озуқа: мукаммал аралаш ем ёки аралаш ем ва турли аралашмалар. Ч ў ч қа-чиликда 15—16 кг вазндаги 2,5 ойлик чўчқа болалари 7—7,5 ой боқила-
ди (тирик вазни 100—110 кг га етади). 1 кг вазн ўсиш учун 4,5—5 озуқа бирлиги сарфланади. Б.б.ни кенг миқёсда ташкил этиш мамлакатда гўшт етиш-тиришни кўпайтириш имкониятини яратади. Ўзбекистонда Б. б. ихтисослаш-тирилган хўжаликларда илғор техноло-гияни қўллаган ҳолда саноат усулида олиб борилади.
Мубошир Мусаев.
БЎРЖАР ГЭС — Тошкентнинг Бўзсув каналида қурилган 3-гидроэлектр ст-я. 1936 й. майида ишга туширилган. Қув-вати 6,4 минг кВт. Унинг ишга туши-рилиши Тошкент ш. саноат корхона-лари ва аҳолисини электр энергияси б-н таъминлашни яхшилади. Бўзсув каналида ишлаб турган ГЭСлар Ўрта Осиёда биринчи энергия тизимини яратишга имкон берди. Ҳозир Б. ГЭС Чирчиқ — Бўзсув трактида қурилган ГЭСлардан бири саналиб. у тўла авто-матлаштирилган, ягона диспетчерлик пунктидан бошқарилади. БЎРИ, қашқир (Canis lupus) — ит-симонлар оиласига мансуб йиртқич сут эмизувчи ҳайвон. Европа, Осиё ва Шим. Америкада тарқалган. Ўзбекистоннинг чўл, даштлари, ўрмон, тўқай, тоғ ва тоғ этакларида тарқалган; қор ва муз б-н қопланган баланд тоғлар ва тунд-рада ҳам яшайди. Б. қоялар орасига, тўқайлик ва жарликларга, қуруқ қамиш-зорларга ин қуради. Тулки инларидан ҳам фойдаланади. Б. инида болалайди ва болаларини парвариш қилади. Чор-вачилик р-нларида подалардан узоққа кетмайди. Б. янв. ойидан бошлаб урчий-ди. Урчиш вақтида эркаклари урғочи-сини талашиб қаттиқ уришади. Б. мо-ногам ҳайвон. Жуфти узоқ муддат сақ-ланиб қолади. Ҳомиладорлик даври 62— 65 кун. Ёш бўри 3—5 та, қариси 6—8 та, баъзан 10—13 та бола туғади. Бола-сини 5—6 ҳафта эмизади. Боласи 3 ҳаф-талигида инидан чиқа бошлайди. Ур-ғочиси эмизикли даврида эркаги ов-қат олиб келиб туради. Болалари гўшт б-н озиқланишга ўтгандан сўнг она бўри ҳам ўлжа тутиб кела бошлайди. Авг. охиридан бошлаб ёш бўрилар ҳар хил

майда кемирувчиларни тутиб ея бошлайди. Сент.да катталари б-н биргала-шиб, уй ҳайвонларини ва ёввойи ҳай-вонларни ов қилишга ўрганади. Нояб.га қадар 10—15 та бури гала бўлиб юради. Ўлжа топиш қийин бўлиб қолганда бит-та ёки иккитадан бўлиб, тарқалиб ке-тади. Эркаги 2 ёшида, урғочиси 2—3 ёшида вояга етади. Б. 15—16 йил яшайди. Йилда икки марта — баҳор ва кузда туллайди. Б. кучли, чидамли ва чаққон, ҳид билиш ва эшитиш органлари яхши ривожланган ҳайвон. Гўшт б-н озиқла-нади, баъзан олма, қовун, тарвуз каби меваларни ҳам ейди. Асосан, уй ҳай-вонлари ва ёввойи ҳайвонлар, қуён, юмронқозиқ каби кемирувчилар, қуш-лар, ҳатто ўлимтиклар б-н озиқланади. Б. жуда очкўз ва хўра, иккитаси битта қўйни еб қўйиши мумкин. Подага ҳужум қилганда кўп қўйни нобуд қила-ди. Бир нечта Б. биргаликда ёки туда бўлиб ов қилади. Қутурган ва очиққан бўрилар одамга ҳам ҳужум қилиши мумкин. Б.нинг 12 та кенжа тури бор. Ўрта Осиёнинг чўл, дашт ва паст тоғ-ларида чўл бўриси (С. 1. campestris), Помир тоғларида тибет бўриси (С. 1. laniger) кенжа турлари яшайди. Баъзан қора Б. ҳам учрайди, унинг териси қим-матбаҳо ҳисобланади. Ўзбекистонда чўл бўриси тарқалган.
БЎРИ — ўзбек халқ оғзаки ижодида тотемик образ. Қад. манбалардан етиб кел-ган ривоятларда Б. турк уруғи авлодининг давомчиси сифатида таърифланади. «Она бўри» номли афсонада тасвирланишича, қад. турклар гўё душман томонидан қирилган турк уруғи орасида тирик қол-ган ўн ёшли ўғил бола ва она Б.дан тар-қалган. «Бўри», «Бўри қиз», «Чўлоқбўри» каби эртакларда талқин этилган тотемик Б. образи инсоннинг халоскори, унинг ҳимоячиси сифатида тасвирланади. Кей-инчалик тотемик эътиқодларга ишонч-нинг йўқолиши туфайли эртакларда («Бўри билан тулки», «Оч бўри», «Кўй билан бўри», «Бўри билан от» ва б.) пай-до бўлган. Б. ёвузлик, қонхўрлик, зулм ва зўрлик, босқинчилик тимсолига айлан-ди. Жаҳон, хусусан узбек бадиий ижодида Б. гоҳ ижобий, гоҳ салбий образ сифатида намоён бўлади, рамзий маъно касб этади. Пўлкан шоирнинг «Ёлдор бўри» достони, М. Авезовнинг «Кўк ёл», Чингиз Айтматовнинг «Қиёмат» романлари-да^Б. ижобий маънода тавсифланади. БУРИ — осмоннинг Жан. ярим шари-да Мезон, Ақраб, Бурчак чизиғи, Циркуль, Центавр ва Гидра юлдуз туркум-лари ораларида жойлашган юлдузлар туркуми. Энг ёруғ юлдузи 2,3 кўринма юлдуз катталигида. Ўзбекистонда ёз пайтларида кўриш мумкин.

БЎРИ БАХШИ
БУРИ БАХШИ Содиқўғли (1866- Фар-ғона вилояти Данғара тумани Қумариқ қишлоғи —1954) — ўзбек халқ достон-чиси. Б.б.нинг отаси Султон шоир номи б-н танилган ва  Фарғона водийси- даги машҳур бах- шилардан бўлган. Б.б. достончиликни акаси Жўра бахши-дан ўрганган, асо-сан дутор жўрлиги-да куйлаган. Ундан «Алпомиш» досто-нининг варианти — «Масбачча» досто-ни ёзиб олинган. Б.б. замонавий мавзу-ларда «Ҳормангиз», «Норин канали», «Каналта», «Дангасалар» ва б. кўплаб тер-малар яратган. Тошкентда ўтказилган халқ ижодкорлари олимпиадасида қат-нашган (1938).
Ад.: Мирзаев Т., Халқ бахшиларининг эпик репертуари, Т., 1979.
БЎРИБОСАР, Ўрта Осиё овчарка с и —Ўрта Осиёда тарқалган жайда-ри ит зоти. Узоқ давр давомида чупон-лар томонидан энг яхши намуналарини танлаш ва табиий чатиштириш йўли б-н чикарилган. Эркаги бўйдор, гавда-ли, кўкраги кенг, калласи катта, оёкла-ри бақувват, овози ҳайбатли. Ранги тур-лича. Асосан эркаги кўпроқ қадрланади. Чорва моллари подаларини бўрилар ҳужумидан саклаш (номи ҳам шундан), ўтов-қўраларни қўриқпаш вазифалари-ни бажаради. Уришқоқлик сифатларини ошириш учун ёш (1—2 ой)лигида қулоқ ва думи кесиб қисқартирилади. Энг куч-лилари ҳаваскорлар томонидан ит уриш-тириш мусобақаларида қатнашиш учун боқилади.
Бўрибосар.
БЎРИГУЛ (Vinca erecta Regel et Schmalh.) — кендирдошлар оиласига мансуб ётиқ идцизпояли кўп йиллик ўт. Битта илдиз бўғзидан 15—40 см узунликдаги бир неча поя чиқади. Бар-ги текис қиррали, бандсиз, қарама-қарши жойлашган. Апр.дан июлгача гуллайди, гули оқ ёки оч бинафша ранг-
ли, ҳар бир барг қўлтиғида биттадан бир чаноқли ясси меваси бўлади. Б. Угом, Фарғона, Ҳисор тоғларининг жан. қияликларида, қоялар ва чағиртош-ли тоғ ён бағирлари-да ўсади. Ўзбекистон ФА Ўсимлик модда-лари кимёси ин-тида Б.дан 40 га яқин алкалоид (винкалин, винкаметрин, вин-канидин, эрвинин, эрвамин ва б.) ажра-тиб олинган.
Бўригул.
БЎРИЕВ Тожибой (1938.12.5, Тошкент вилояти Паркент тумани Заркент қиш-лоғи) — механик ва математик олим, Узбекистан ФА акад. (2000), физика-мат, фанлари д-ри (1974), проф. (1976). ТошДУни тугатган (1961). Ўзбекистон ФА Механика ин-тида (1964—66) ишла-ган. Кибернетика ин-тида (ҳоз. «Ки-бернетика» ИИИБ) да (1966 й.дан) ишлайди. Илмий ишлари қаттиқ жисм механи-касига оид масалаларни алгоритмлаш-га, статик ва динамик юк таъсиридаги бир ўлчовли ва кўп ўлчовли конструк-цияларнинг аниқ ҳисобларига, элас-тиклик назариясининг динамик ва статик масалаларига дойр. Б. сейсмик (8— 9 балли) ва носейсмик (5—7 балли) минтақалар ва қорли-шамолли ҳудуд-лар учун фазовий стерженли конструк-цияларни тенг мустаҳкамлик, барқа-рорлик ва мин и мал оғирлик мезонла-ри асосида ишлаб чикди. Беруний но-мидаги Узбекистан Давлат мукофоти лауреата (1971).
БЎРИЁТОҚ КЎЛЛАРИ (маҳаллий халқ Бўритоғ деб атайди) — Хоразм воҳаси Хива ш. ёнидаги Бўриётоқ, Пирнахос, Байталтўғон, Саёт ва б. майда кўллар. Жан.да Қорақум чўлига туташган. Б.к. Жирмиз, Мизонкўл кол-лекторларига бирлашиб кетган. Экин майдонларидан чикадиган ташлама сувлар ва ер ости сизот сувларидан тўйинади. Езда суви кўпайиб, умумий майд. 800 га, уз. 4—5 км, эни 1—1,5 км, чуқ. 1,5 м га етади. Соҳиллари қия,
қумлоқ, қамиш ва б. сув ўтлари ўсади. Қишда музлайди. Б.к.да балиқчилик ва ондатрачиликни ривожлантириш им-кониятлари мавжуд. БЎРИКАЛЛА — қовун нави. Бухоро ва Фарғона Б.си каби хиллари бор. Бухоро Б.си ҳандалак турига киради. Бухоро воҳасида тарқалган. Эртапишар нав. Шакли ясси, ўртача катталикда, энг каттасининг диаметри 20 смдан ортиқ. Оғирлиги 2,5—3 кг. Сирти бир оз тилим-тилим, текис тўр б-н қоп-ланган. Туей оч яшил-сариқ, пўстида-ги гуллари майда, жигарранг доғ шак-лида. Этининг қалинлиги 4,5—6 см, оч яшил, ширин, таркибида 7,4—9,6% қанд бор. Уруғи йирик, оқ, экилгани-дан сўнг 57—80 кунда ҳосили пишади. Ҳосилдорлиги 230—360 и/га. Узок, жой-ларга юборишга яроқсиз. Ф а р ғ о н а Б.си Фарғона водийсида тарқалган. Қо-вуннинг cassaba (кассаба) турига киради, ўртапишар нав. Шакли тухумсимон, дум ва уч томонлари тўмтоқ, уз. 20—23 см, оғирлиги 3,5—5 кг, сирти текис, тўри сийрак, дум томони оч яшил, уч томони сарғиш-яшил. Этининг калин-лиги 5—5,5 см, юмшоқ, жуда ширин. Таркибида 8—11% канд, шу жумладан 3,8—8,2% сахароза бор. Уруғи оқ, йирик, чузинчоқ. Уруғи экилганидан ке-йин 73—80 кунда ҳосили пишади. Ҳосилдорлиги 200—250 ц/ra. Узоқжой-ларга юборишга яроқсиз. Жойида ис-теъмол этилади.
Бўрикалла.
БЎРИТАРОҚ, ғўзарак (Hibicsus trionum L.) — гулхайридошларга мансуб бир йиллик бегона ўт. Пояси тик ўсади, бўйи 10—70 см, сершох. Барг-лари уч бўлакли, чўзиқ, тубигача пат-симон бўлакчаларга ажралган. Гуллари сариқ, узун гулбандларда якка-якка жойлашган. Асосида қирмизи рангли доғлари бор. Меваси кўсакча. Иссиқ ва намсевар ўсимлик. Ниҳоллари март— майда кўкаради. Июнь — авг.да гуллайди, июлдан окт.гача мевалайди. Уруғи-дан кўпаяди. Бир тупи 15 минг уруғ беради. Уруғлар тупроқнинг 6—8 см чуқурлигида 57 йилга қадар яшовчан-лигини сақдаб қолади, ҳарорат 5—6°

да униб чиқади. Ўрта Осиёда суғорма деҳқончилик р-нларида кўп тарқалган. Б. пахта майдонлари, чопиқ қилинади-ган экинлар орасида, шунингдек йўл, ариқ ёқалари, ташландиқ ерлар ва боғ-ларда учрайди.
Кураш чоралари: экиш олдидан уруғни тозалаш, ерни бороналаш, қатор ораларига ишлов бериш, майса кўкармасдан гербицидлар сепиш ва б. БЎРИТИШ ИЛОНЛАР (Lucodon) -сув илонлар оиласининг уруғи. 16 тури бор. Жағида 2—6 йирик эгри тишлари бўлади. Шунинг учун улар «бўритиш» деб аталади. Жан. Осиёда кўп. Ўзбекис-тон чўлларида битта тури — ола бўри-тиш (Lucodon striata) учрайди. Уз. 60 см ча, усти тўқ жигарранг, оч сариқ кўндаланг йўлли. Қорин томони сариқ. Тунги ҳайвон. Июннинг охирида 2—4 та тухум қўяди. Асосан, ҳар хил калта-кесаклар б-н озикданади. БЎРК — қад. бош кийими. Қишда ҳамда ёзда кийиладиган Б. бўлади. Бўрк ҳай-вон терисидан тикилиб, қимматбаҳо қалин газмол б-н қопланади. Б.ни эр-каклар ҳам, хотин-қизлар ҳам кийиша-ди. Тикилган ҳайвон терисига қараб, у қундуз Б., сувсар Б., қамшат Б., тулки Б. ва ҳ.к. бўлиб номланади. Қизлар Б.и ҳар хил тақинчоқлар, тангалар, узук-лар б-н безатилган. Эркакларда тўй-зи-ёфатга кийиладиган қимматбаҳо, оддий кунларда, ишга киядиган Б.лар ҳам бўлган. Б. ўзбек, қозоқ, қорақалпоқ, қирғиз, бошқирд, татар, уйғур ва б. ха-лклар орасида тарқалган. «Девону луғо-тит турк» (11-а.)да «Бош ёрилса бўрк ичида» мақоли шаклида учрайди. БЎРОН — қад. ўзбек миллий ҳаракат-ли бола, ар ўйини. Б. кенг майдонда '40x35 м , майсазор жойларда ўйнала-ди. Ў~"" учун оддий қийиқча — бел-боғ иь. .атилади, унга бир сиқим қум ва қипиқ ёки майда сомон солиниб тугилади. Ўйин ҳар қайсиси 6 нафар ўғил боладан иборат 2 жамоа ўртасида бўлади. Ўйин бошланишидан олдин майдоннинг бет чизиғининг ўртасида 3 м масофада диаметри 1,5—2 м кела-диган доирача ҳосил қилинади. Ҳакам тугунни майдон марказига улоқгира-ди, икки томонда турган жамоалар марказ томон югурадилар. Биринчи бўлиб тугунчага етиб борган бола уни шеригига, шериги яна бошқасига уза-тади. Тугун — белбоғни доирачага биринчи бўлиб олиб бориб ташлаган то-монга битта хол (очко) ёзилади. Ўйин шароитга қараб 3 дақиқадан 15 дақи-қагача давом этиши мумкин. Б., шу-ингдек спорт залларида ҳам ўйналади. БЎРОН — узоқ давом этадиган кучли шамол. Одатда,  циклонларттт совуқ
ҳаво массаси эгаллаган қисмларида ёки антициклон четларида пайдо бўлади. Б. вақтида қор кўчиб, уй ва деворлар ёни-да қор уюмлари пайдо бўлади, т.й. ва автомобиль йўлларини қор босади. Б. қумли чўлларда қум кўчишига, денгиз-да сувнинг кучли тўлқинланишига са-баб бўлади. Б. вақтида ер сиртида шамол тезлиги 20 м/с дан 50 м/с гача етиши, айрим пайтларда 100 м/с гача бориши мумкин. Метеорологияая довул, пўртана ва қасирға атамалари ҳам Б.ни англатади. Лекин булар шамолнинг тезлиги, давом этиш вақти б-н бир-би-ридан фарқ қилади. Бофорт шкаласи бўйича Б. 6—12 балл б-н баҳоланади. БЎРОН ЎЛЧАГИЧ - кучли шамол (бўрон, пўртана) тезлигини ўлчайди-ган асбоб. Б.ў. сифатида U-симон мано-метрга уланган иккита (динамик ва ста-тик) Пито найчасидан иборат асбоб, шунингдек кўп косачали анемограф ишлатилади. Анемографнинг сезгир эле-менти металл найчага маҳкамланган 10—21 косачалар тизимидан иборат. Ҳаво оқими таъсирида косачаларнинг қавариқ ва ботиқ томонларида аэродинамик қаршиликлар фарқи ҳосил бўла-ди; натижада буровчи момент вужудга келади ва найчани деформациялайди. Найча тензодатчикка, у эса ўлчаш кўпригига маҳ-камланган. Бу ас-бобда 90 м/с гача тезликда эсаётган шамол тезлигини ўлчаш мумкин.
Бўрон ўлчагич: Кўп
косачали анемографнинг қабул қилувчи қисми.
БЎРОНОВ Қўрғон (1925.25.10, Чимкент) — файласуф олим. Ўзбекистон-да хизмат кўрсатган фан арбоби (1985), фалсафа фанлари д-ри (1981), проф. (1982). 2-жаҳон уруши қатнашчиси. Ўрта Осиё давлат ун-тининг тарих ф-тини (1950) тугатган. 1956—90 й.ларда Тош-кент олий партия мактабида ўқитув-чи, доцент, декан, кафедра проф., кафедра мудири. ТошДУ табиий ф-тлар-нинг фалсафа кафедраси катта илмий ходими (1971—73). Узбекистан ФА фалсафа кафедраси проф. (1981—84). Сиё-сатшунослик ва бошқарув ин-ти проф. (1990—92). Илмий ишлари маънавий маданият тараққиётининг умумфалса-фий масалалари, гуманизм ва мадани-ятнинг ўзаро боғлиқлиги, миллий му-носабатлар ва миллий маданиятлар ривожланиш диалектикаси муаммола-рига бағишланган.
БЎРОНҚУШЛАР (Puffinus) - най бурунлилар туркуми уруғи. Сувда яшашга яхши мослашган денгиз куш-лари. Панжалари орасида сузгич пар-далари бор. Тумшуғи узун ва учи ил-моққа ўхшаш қайрилган, ташқи бурун тешиги махсус най учида жойлашган, пати қалин. Қанотининг тирсак суяги узун. Нари б-н модасининг ранги бир хил. Қора денгизда шимол бўронкуши (Р. puffinus), Тинч океан соҳилларида ин-гичка тумшуқли бўронқуш (Р. tenuirostris) ва бўз бўронқуш (P. griscus) учрайди. Ўзбекистонда яшамайди. Б. парвоз қилишда сув тўлқинлари усти-да ҳосил бўладиган ҳаво қуюнларидан фойдаланади. Ҳаёти сув б-н боғлиқ. Б. яхши учади ва сузади, лекин унча шўнғий олмайди. Шунинг учун балиқ ва ҳар хил денгиз умуртқасиз ҳайвон-ларини сув бетидан тутиб ейди. Қуруқ-ликка фақат урчиш вақтида чиқади. Б. моногам қуш. Тухум қўйиш учун махсус уя ясамайди; бир дона тухумни очиқ ерга ёки тошлар орасига қўяди. Тухумдан чиққан жўжани жиғилдони-да ҳосил бўладиган бўтқа б-н боқади, жўжалар учирма бўлишидан бир неча кун олдин ота-она қушлар денгизга учиб кетади. Б.нинг гўшти ва тухуми истеъмол қилинади, патидан ҳам фой-даланилади.
Қора бўронқуш.
БЎРСИҚ,қашқалдоқ (Melesmeles) — сут эмизувчилар туркумининг сусар-симонлар оиласига мансуб йиртқич ҳайвон. Б.лар уруғининг ягона тури.

БЎРСИҚ ҚУМЛАРИ
Европа ва Осиёда, жумладан Ўзбеки-стонда кенг тарқалган. Тоғ, ўрмон, тўқай, чўл ва даштларда, ҳатто қиш-лоқ атрофидаги жарликларда яшайди. Уз. 0,9 м ча, думи 0,2 м гача. Шим. ҳудудларда қишда уйқуга киради. Кўп вақтини тўмтоқ ва кучли тирноқлари б-н ковланган инида ўтказади. Б. ҳамма нарсани ейди. Майда кемирув-чилар, судралиб юрувчилар, умуртқ-алилар, қушлар ва уларнинг тухуми,
Бўрсиқ.
шунингдек макка жўхори, мева, ёнғоқ, замбуруғ каби ҳар хил ўсим-ликлар, ҳатто ўлимтиклар б-н ҳам озикданади. Б. тунги ҳайвон. Икки ёшида вояга етади. Ёғи шифобахш. Жунидан чўтка қилинади. БЎРСИҚ ҚУМЛАРИ - Орол денги-зидан шим.даги қумли чўллар, Қозо-ғистоннинг Оқтўба вилоятида. Катта Бўрсиқ ва Кичик Бўрсиқ қумли чўллар-га бўлинади. Катта Б.қ.нинг уз. қарийб 200 км, Кичик Б.қ.нинг уз. 100 км ча, ўртача бал. 100 м гача бўлиб, қатор қум тепалари ва барханлардан иборат. Катта Б.қ. ва Кичик Б.қ. бир-биридан гил-ли, қумоқли, шўрхок ва тақирли паст-ликлар б-н ажралиб туради. Текис ер-ларда шувоқ, шўра, эркакўт, бута, ксерофит ўсимликлар ўсади, қум тепаларининг ён бағирлари юлғун, қуёнсуяк, қандим ва чингилзорлар б-н қопланган. Қум тепалари орасида-ги пастликларда эса намсевар ўсимлик кўп. Б.қ. чорва моллари бокиладиган ба-ҳорги ва кузги яйлов. БУРТМА — 1) новданинг кесилган, ўсимликнинг пайвандланган жойида ҳосил бўладиган қадоклар ёки қабариқ-лар; 2) баъзи ўсимликларнинг мева ва уруғларидаги туганаклар. БЎРТМА НАҚШ - бадиий нақш тури. Наққошлик, ёғоч ўймакорлиги, ганч-корлик, зардўзлик, мискарлик ва зар-гарликда қабариқ шаклда бўрттириб ишланади. Нақш усталари Б.н.ни би-нолар, маданият саройларини безаш-да кенг қўлламоқдалар (мае, Тошкент тўқимачилар саройи). Самарқандда Б. н., Бухорода нақши мунаббат деб юри-тилади.
БЎРТМА НЕМАТОДАЛАР (Ме-loidogyne) — ўсимликларда паразитлик қилувчи нематодалар оиласи. Эркаги ипсимон, уз. 1,2—1,9 мм, урғочиси ноксимон, уз. 0,8—1 мм. Турли ўсим-
ликларнинг ер остки қисмида паразитлик қилиб, шиш (бўртма) пайдо қилади. Полиз (қовун, қовоқ, тарвуз), сабзавот (картошка, бодринг, помидор, сабзи), техника экинлари (каноп, айрим жойларда ғўза)ни айниқса кучли зарарлайди. Урғочи нематодалар махсус тухум халтаси (оотека)га йил давомида бир неча юзтадан 2000 гача тухум қўяди. Тухумдан личинкалар туп-роққа чиқиб, ёш илдизларга кириб олади. Б. н. таъсирида ўсимликнинг нематодалар б-н зарарланган жойида диа-метри 4 мм дан бир неча см (баъ-зан 25—30 см) гача бўлган бўртмалар пайдо бўлади. Зарарланган ўсимлик-ларнинг ўсиши ва ривожланиши се-кинлашади, иссиқ ёз пайтлари сўли-нқираб туради ёки бутунлай қуриб қолади. Б.н.нинг Ер юзида 60 дан ор-тиқ тури, шу жумладан Ўзбекистонда 5 тури (жануб, яван, арахис, ғўза, шимол Б. н.) экинларга зиён келти-ради. Кураш чоралари: тупроқни ҳай-даб офтоб тафтида қуритиш, Б. н.га чидамли экин навларини экиш, ал-машлаб экиш, тупроқни офтоб тафтида қуритиш, иссиқхоналарда туп-роқни буғлаш.
БЎРТМА ТАСВИР — ҳайкалтарошлик усули; қ. Рельеф.
БЎРҚЎЛДЎЙ — Ички Тяньшандаги тизма. Қирғизистоннинг жан.-шарқи-да. Уз. қарийб 100 км. Ўртача баландли-ги ғарбий қисмида 4300 м, энг баланд жойи 5049 м. Ён бағирларида чалачўл ўсимликлари ўсади, ундан юқорида қоя ва қурумлар мавжуд. Шим. ён бағрида музликлар бор.
БЎСАҒА — Туркистон ўлкасида тоғ олди, тоғ этагида жойлашган қир, дўнглар. Ном таркибида ҳам учрайди: Бўсағатоғ, Бўсағаадир. Дарёлардаги ос-тона, остонатош; одд, арафа маъноси-да ҳам қўлланилади. БЎСАҒА, о с т о н а —туркий халқлар-да, жумладан қорақалпоқларда ўтов-нинг кириш жойи (остонаси). Келин куёвнинг ёки куёв келиннинг уйига илк маротаба қадам қўйишида ўтов остонасига таъзим қилади. Маййит-ни ўтовдан олиб чиқишда ҳам боши-ни 3 марта остонага тегизиб олинади. Туғилган чақалоқнинг киндиги ва йўлдошини остона тагига кўмилган. Ўтовни ўрнатиш ҳам остонадан бош-ланган.
БЎСТОН — Қорақалпоғистон Респуб-ликасидаги шаҳар (1983 й.дан). Эллик-қалъа тумани маркази. Аҳолиси 12,6 минг киши (1999), асосан қорақалпоқ-лар, ўзбеклар, шунингдек рус, татар, туркман, тожик ва б. миллат вакилла-ри ҳам яшайди. Яқин т. й. станцияси Ур-
ганчгача 62 км. Б. дан Нукусгача бўлган масофа 140 км.
Шаҳар ёнида Ўзбекистон ФА Ботаника ин-ти ва ботаника боғининг фи-лиали (70 га) барпо қилинган. Б.да 1998—99 й.ларда маданият ва истиро-ҳат боғи (майд. 50 га) бунёд этидди. 3 умумий таълим мактаби, мусиқа мак-таби, академик лицей, маданият уйи, 12 кутубхона, клуб, стадион, 31 маи-ший хизмат кўрсатиш шохобчаси, туман марказий касалхонаси, поликлиника, марказий дорихона, деҳкон бозори, 10 умумий овқатланиш шохобчаси бор. Шаҳарда «Элтекс» тўқимачи-лик комплекси, пахта тозалаш з-ди, «Элнур» халқ истеъмоли моллари и. ч. корхоналари ишлаб турибди. 2 автокор-хона, 5 кўчма механизациялашган колонна фаолият кўрсатади. «Фахрийлар боғи», «Яшил хиёбон» каби дам олиш масканлари ташкил қилинган. БЎСТОН НЕФТЬ КОНИ - Андижон вилояти Хўжаобод тумани ҳудудида, Андижон ш.дан 15 км жан.-шарқда жойлашган. 1952 й.да очилган, 1953 й. да ишга туширилган. Нефть уюмлари юра, бур, палеоген ва неоген ётқизиқ-ларида жойлашган. Юра даври ётқизиқ-ларининг қалинлиги 195 м гача. Бўр даври ётқизиқлари (умумий қалинли-ги 1445 м гача) Фарғона ботиғига ман-суб лоғон, калачи, яловоч ва б. свита-ларни ўз ичига олади. Палеоген ётқи-зиқлари умумий қалинлиги 465 м гача бўлган бухоро, олай, туркистон ва б. свиталардан ташкил топган. Неоген си-стемаси (умумий қалинлиги 450 — 750 м) массагет ва бактр серияларидан ту-зилган. Б. н. к. антиклиналь структурада жойлашган. Ғарб йа шарқда кичик син-клиналлар орқали Хўжаобод ва Жан. Оламушук структураларидан ажралиб туради. Нефть уюми асосан неоген дав-рининг қизғиш свитаси 3-горизонти-да, озроқ миқдорда бўр ётқизиқларида учрайди. Нефтнинг с оғ. 0,829 дан 0,880 гача. Таркибида 88% гача қатрон, 10 % гача парафин, 42% гача олтингугурт, 3,3 % гача асфальтен мавжуд. «БЎСТОН САНАТОРИЙСИ - баль-неологик курорт. Тошкент ш.дан 30 км узоқликда, Чирчиқ ш.да, денгиз сатҳидан 550 м баландликда жойлашган. Майд. 37,5 га. Шундан 16 га мева-ли боғ ва манзарали дарахтзорлардан иборат. Иқлими континентал: қиши юмшоқ, ёзи иссиқ, янв.нинг ўртача т-раси —1,5°, июлники 25°, нисбий намлиги 55%, қуёшли кунлар давом-лилиги йилига 2700 соат. Даволаш мақсадида кам минераллашган термал (42°), сульфат-кальций натрийли куч-сиз ишқорли азотли сув ванналар ва

ичиш учун, Жиззах вилояти Зомин тумани «Балиқли кўл»дан олиб кели-надиган балчиқдан гальваник балчиқ, парафин ва озокерит кўринишида фойдаланилади. Бундан ташқари, физиотерапия, массаж, иқлим б-н даволаш усуллари ҳам қўлланилади. Санаторийда қон айланиш аъзолари, нерв системаси, гинекологик ва уро-логик касалликлари бор кишилар да-воланади. 400 ўринга мўлжалланган ётоқ корпуслари (бир ва икки ўрин-ли), клуб, кутубхона, сауна, фитобар мавжуд.
БУСТОНБУВА МАҚБАРАСИ - Фар-гона вилояти Бувайда туманидатк меъ-морий ёдгорлик (15—16-а.лар). Халқ орасида Бўстонбува номи б-н машҳур бўлган, 9-а.да яшаб ўтган тасаввуфчи шайхлардан бири Султон Боязид Бис-томий дафн қилинган деб тахмин қили-нади (Алишер Навоий «Насойим ул-муҳаббат» асарида ва 18-а.да яратил-ган «Тазкират ул-авлиён туркин»да шайхга юқори баҳо берилган). Мақба-ра пишиқ ғиштдан гумбазли қилиб қурилган. Чортоқ тарҳли зиёратхона ва мурабба тарҳли гўрхонадан иборат (15x7,2 м). Пештоқида кўп қиррали юл-дузсимон ва айлана шаклидаги уйма-кори безаклар сакданган. Пештоқининг икки ёнидаги гуддасталар бинога ма-ҳобат бахш этган.
БЎСТОНИЙ Бутрус (1819-1883, май) — 19-а. араб маърифатпарварларининг йирик намояндаларидан бири, адиб, педагог ва мутафаккир. Суриядаги даст-лабки маърифатпарварлик жамияти («Сурия фан ва санъатни ўрганиш жамияти», 1847 й. ташкил этилган) асос-чиси. 1863 й.да Ливанда араб тилида Европа усулидаги биринчи миллий мактаб («ал-Мадраса ал-ватания») очди ва унда дарс берди. 60—70-й.ларда тур-ли номларда газ. ва жур.лар чиқарган. Қомусий асар — «Доират ал-маориф» («Билим доираси») китобини тайёрла-ган. Асарнинг 6 жилди унинг раҳбар-лигида, қолганлари Б. вафотидан сўнг шогирдлари томонидан нашр этилган. Б. 1867—70 й. ларда икки жилдли араб тили изоҳли луғати «Муҳит ал-муҳит» («Океанлар океани») ни нашр этди. Б. ўз илмий - адабий фаолияти б-н 19-а. араб маданияти ва адабиётининг ри-вожланишида жиддий роль ўйнаган ва бой мерос қолдирган. БЎСТОНЛИҚ ТУМАНИ - Тошкент вилояти таркибидаги туман. 1955 й. 19 апр.да ташкил этилган (1962 й. 24 дек. да Юқори Чирчиқ туманига қўшиб юборилган, 1968 й. 25 дек. да қайта ту-зилган). Б. т. шим.да Қозоғистон Рес-публикасининг Жан. Қозоғистон вило-
яти, шарқда Қирғизистон Республика -сининг Талас вилояти, жан.-шарқда ЎзР Наманган вилоятининг Поп тумани, шим.-ғарбда Тошкент вилоятининг Қибрай, жан. да Юқори Чирчиқ, Пар-кент, Оҳангарон туманлари б-н чега-радош. Майд. 4,93 минг км2. Аҳолиси 142,9 минг киши (2000). Б. т.да туманга бўйсунувчи 1 шаҳар (Ғазалкент), 18 қишлоқ фуқаролари йиғини (Боғистон, Бўстонлиқ, Думалоқ, Жаҳонобод, Озодбош, Паргос, Сижжак, Сойлиқ, Тошпўлат Дадабоев, Угом, Хумсон, Чимбойлиқ, Чимён, Янгиовул, Қора-манас, Қўшқўрғон, Ғалаба, Ҳондай-лиқ) бор. Маркази — Ғазалкент ш. (Тошкент ш.гача 58 км).
Табиати. Б. т. ҳудуди Тяньшан тоғ тизимидаги Угом, Писком, қисман Қор-жонтов (шим.-шарқца), Чатқол (жан.-ғарбда) тизмалари оралиғида жойлаш-ган. Тоғ олди ва тоғ этакларининг бал. 600—800 м. Энг баланд нуқтаси 4291 м (Бештор тоғи). Йилига 500 — 600 мм, айрим жойларда 1000 мм гача ёғин тушади. Янв.нинг ўртача т-раси —9°, —15°, июлники 17°— 21°. Дарё ва сойлари Чирчиқ дарёсининг ирмоқлари бўлиб, уларнинг энг му-ҳимлари Писком, Угом, Кўксув, Чат-Кол, Оқтош, Чимён ва б. Янгиканал, Хо-долак, Кемир, Терс ва б. каналлар курилган. Писком ва Чатқол дарёлари қўшилган жойда Чорвоқ сув омбори ва гидроузели (тўғо-ни) барпо этилган. Дарё водийлари ўзлаштирилган. Ба-
Бўстонбува мақбараси.
ландлик зоналари бўйича бўз тупроқ, тоғ жигарранг тупроқ ва баланд тоғ оч-қўнғир ўтлоқи-дашт тупроқлари-да дашт ўтлари, сийрак дарахтли арча ўрмонлари, ўтлоқи-дашт ва дашт ўсимликлари ўсади. Тумандаги ўрмон-зорларнинг аксари қисми ўрмон хўжалиги томонидан барпо қилинган. Баҳор ойларида турли ўт-ўланлар, лола, чучмома, бойчечак атрофни ги-ламдек қоплаб ажиб бир манзара ҳосил қилади. Ёввойи ҳайвонлардан қобон, айиқ, бўри, тулки, бўрсиқ, қушлардан қораялоқ, зағизғон, как-лик, ўрдак яшайди. Мармар, гранит, қурилиш материаллари хом ашёлари бор.
Аҳолисининг асосий қисмини ўзбеклар ташкил қилади; қозоқ, то-жик, рус, украин ва б. миллат вакил-лари ҳам яшайди. Аҳолининг ўртача зичлиги 1 км2 га 28 киши. Суғорилади-ган ерларда аҳоли зичроқ яшайди. Ша-ҳар аҳолисининг салмоғи 30,9 %. Б. т.

Ғазалкент. Чирчиқбўйи.
ҳудудида Ўзбекистонда энг йирик рекреация (дам олиш) зонаси ташкил этилган (Чорвоқ—Чимён, Паргос— Оқгош). Туманда «Оқгош» (бал. 1140 м), «Хумсон» (1150 м), «Товоқсой» (800 м) ва б. санаторийлар, «Кристалл» пансионата, «Чимён» рекреация комплек-си, кўплаб дам олиш зоналари, бола-лар оромгоҳлари бор.
Чирчиқ дарёси воҳасида жуда кадим-дан одамлар яшаб келган. Писком, Угом ва б. даре бўйларидаги ғорларда тош қуроллар, қоятош расмлари топил-ган. Туманда сайёхлар диққатини жалб қилувчи 180 дан ортиқ шундай макон-лар мавжуд.
Хўжалиги.Б. т. саноатмаҳсулоти и. ч. ҳажми бўйича Тошкент вилоятида Қибрай туманидан кейин 2-ўринни эгаллайди. Унинг иктисодий географик ўрни (Тошкент ш.га яқинлиги) хўжа-
лигининг ривожланишига имкон бер-ди, туман хўжалиги мажмуи асосан пойтахт эҳтиёжларига хизмат қилади. Б. т. ҳудудида 3 йирик ГЭС (Чорвоқ, Хўжакент, Ғазалкент), ойна, мармар, мева консерва, сут-ёғ, вино, пилла уруғи з-длари, қурилиш материалла-ри, йирик панелли уйсозлик к-ти, йўл-қурилиш ва созлаш, эксплуатация қилиш корхоналари, қурилиш ташки-лотлари, автобазалар бор. Саноат корхоналари асосан Ғазалкент ш.да жой-лашган. Ғазалкент тошни қайта ишлаш к-тида Аркутсой мармар кони асоси-да мармар блоклар ва майдаланган мармар тош ишлаб чиқарилади. «Фар-ҳод» ва «Агат» кичик корхоналари ишлаб турибди.
Қ. х. нинг асосий тармоқлари — сут-гўшт чорвачилиги, сабзавотчилик, боғ-дорчилик, токчилик, пиллачилик ва б. Туман умумий ер фонди 479,3 минг га, шу жумладан су-ғориладиган ерлар 14,9 минг га. Қ. х. корхоналари ва ташкилотлари ерла-ри умумий майд. 140,6 минг га, шун-дан экинзорлар 11,9 минг га (шу жумладан суғориладигани 6,1 минг га), боғ ва токзорлар 7 минг
«Хумсон» санаторийси.
га, пичанзор ва яйловлар 64,6 минг га. Жами томорқа ерлар, богдорчилик, сабзавотчилик уюшмаларининг ерла-ри 2,5 минг га (шу жумладан суғори-ладигани 2 минг га). Б.т.да 19 ширкат хўжалиги (шу жумладан 6 та сабза-вот, 13 та сут-сабзавот етиштирила-диган ширкат хўжалиги). 3 та қишлоқ хўжалик ширкати корхонаси (бўрдо-қичилик, наслчилик парранда репро-дуктори ва ипакчилик хўжалиги) бор. Умумий экин майд. (томорқа ерлари б-н бирга) 15,1 минг га, шундан су-ғорма деҳқончилик ерлари 8,8 минг га, лалмикор деҳқончилик ерлари 6,3 минг га. Экин майдонларининг асосий қисми ғалла, сабзавот, картошка ем-хашак экинлари б-н банд. Чорва-чиликда қўйчилик, паррандачилик, йилқичилик ҳам мавжуд. Пилла етиш-тирилади. 25,1 мингқорамол, шундан 13,2 минг сигир, 67,8 минг қўй ва эчки, 18 минг парранда боқилади (2001). Ўрмонзор майд. 28 минг га ни ташкил этади. «Ўзбалиқ» корпораци-ясига кирадиган «Хонбалиқ» хўжали-ги бор.
Б. т. вилоятнинг бошқа туманлари б-н автомобиль ва т. й. транспорти ор-қали боғланган. Тошкент—Чорвоқ электрлаштирилган т. й. туманни республика пойтахти б-н боғлайди. Кат-тик қопламали автомобиль йўллари туман хўжаликлари, дам олиш маскан-ларини бирлаштиради, уларни респуб-ликанинг бошқа туманлари б-н боғ-лайди.
2000/2001 ўқув йилида 55 умумий таъ-лим мактабларида 30,2 минг ўқувчи, касб-ҳунар коллежида 850 дан зиёд ўқувчи ўқиди. Оммавий кутубхона, клуб муассасаси бор. 27 мактабгача ёшдаги болалар муассасаларида 3,9 мингдан ортиқ бола тарбияланди. 2 касалхона, поликлиника, сил касалликлари дис-пансери, 6 қишлоқ врачлик амбулато-рияси, 18 акушерлик пункти мавжуд. Узбек тилида «Бўстонлиқ овози», қозоқ тилида «Бўстонлик довуси» туман газ. (1936 й.дан) нашр этилади, адади 1675.
Ад.: А м и н о в  М ., Бўстонлиқ. Т., 1985.
БЎСТОНЛИҚ ХАЗИНАСИ- (мил. На. 1-ярми) моддий маданият ёдгорлиги. Тошкент вилояти Бўстонлиқ тумани-нинг Сижжак қишлоғидаги Кўкёнғоқ мавзеида, Писком дарёсининг ўнг со-ҳилида бўлган. 1965 й.да чўпон Қ. Эр-матов топиб Узбекистан халқлари та-рихи музейига топширган. Б. х. ҳар би-рининг оғирлиги 200 г ли 8 та бурама билагузук, 8 та тумор сакланадиган қутича, 27 та қўнғироқча, 1 та булоқи (бурундуқ) ва бўйинга тақиладиган бир

қанча занжирдан иборат; ҳаммаси ку-муш. Билагузуклар ўйма, чизма ва бос-ма усулда ишланган бўлиб, икки учи илон боши кўринишида, сирти турли геометрик шакл, нақш ва суғдча ёзув-лар б-н безатилган. Бу ерда олиб бо-рилган археологик қазишлар жараёнида хумдонлар ва кумуш буюмлар ясала-диган устахоналар қолдиғи, тангалар, сирланган сопол идишлар бўлаги ҳам топилган. Б. х. Тошкент воҳасининг қад. аҳолиси маданиятини ўрганишда му-ҳим аҳамиятга эга.
БЎСТОНСОЙ — Навоий вилояти Ну-рота туманицатк сой. Б. Чимқортов-нинг (1100 м) шим. ён бағридан бош-ланиб, шим.-ғарбга томон оқадй. Гул-булок қишлоғининг шим.да тугайди. Уз. 12 км. Баҳорги ёғингарчилик вақ-тида тўлиб оқади. Ёздаги сув сарфи 40—50 л/сек. Б. водийсида Бўстон, Ўртақишлоқ, Қўрғонча, Гулбулоқ каби қишлоқлар жойлашган. Б. ҳавза-сидан яйлов сифатида фойдалани-лади.
БЎТА — олтин, кумуш, мис, рух, би-ринж () кабиларни эритиш учун ишлатиладиган қад. асбоб; думалоқ косача. Ўтга чидамли гилбўта лойидан ясалади. Заргар ва рихтагарлар маъ-данларни Б.да кўрага солиб эритганлар. 15-а. ёзма манбаларида тилга олинган. Ҳозир Б. ўрнига асосан тигель ишлати-лади.
БЎТАКЎЗ (Contaurea depressa) — му-раккабгулдошлар (мураккабгуллилар оиласи) га мансуб бир йиллик бегона ўт. Буғдой, зиғир каби экинлар ораси-да учрайди, адир ва тоғ этакларидаги тошлоқерлардаўсади. Май—июнда гул-лайди, гули оч кўк, бинафша ёки ҳаво-ранг. Уруғидан кўпаяди. Б.ни йўқотиш учун ғалла экинларига 2,4-Д препара-ти пуркалади, уруғлик бегона ўтлар уруғидан тозаланади. БЎТАКЎЛ — Қорақалпоғистон Респуб-ликасидаги кўл. Қоратерен кўлининг ғарбида, ундан 5 км узоқликда жойлашган. Б.нинг ўрни пастқамликдан иборат. Ёшкулген қумли чўли б-н ўрал-ган. Жан.-ғарбдан шим.-шарққа йўнал-ган. Уз. 16 км, эни шим.да 800—900 м, жан.да 1,2 км, ўртача чуқ. 2—3 м, энг чуқур жойи 4 м. Кўксув зовури ва арте-зиан сувларидан тўйинади. Сувнинг йил давомида турли микдорда қуйилиши туфайли сатҳи ҳам барқарор эмас. Ми-нераллашув даражаси 1 л сувда ўртача 12—16 г. Қирғоқлар қия, қирғоққа яқин жойлари қамишзор. Балиқчиликда фой-даланилади.
БЎТАЛОҚ — туяниш бир ёшгача бўлган боласи. Янги туғилган Б. жуда нозик, ушоқ бўлади (оғирлиги онаси-

нинг вазнига нисбатан 5—7% ни таш-кил этади). Б.лар умуман эгизак туғил-маганлиги сабабли дастлаб онасидан ажратилган ҳодда махсус иссиқ хона-ларда боқилади, суткасига 6—8 марта онаси ёнига олиб чиқилиб эмизиб ту-рилади. Б. онасини 16—18 ой эмади (туя 2 йилда бир марта туғади). Б. 2 ёшидан бошлаб дастлаб нўхта ва жиловга, одамнинг талаби б-н ётиб-туришига ўргатилади, 3 ёшдан бошлаб устига юк (60—80 кг) ортишга ўргатилади. Туя 5 ёшга кирганда етук ҳисобланади ва устига тўла меъёрдаги юк ортиш мумкин. БЎТҚА — туркий халқлар орасида қадимдан маълум бўлган қуюқ таом; асосан дон (буғдой, жўхори, сўк, гу-руч, манний ёрмаси, геркулес ва б.) дан сув ёки сутда қуйилгунча қайна-тиб тайёрланади. Холим, шовла, ширгу-руч, мошкичирикябн таомлар ҳам Б. тур-кумига киради. Б.га дондан ташқари гўшт, сабзавот, зираворлар ҳам ишла-тилади. Б. киши организмида осон ҳазм бўлади. Юқори тўйимлилик хусусиятига эга. Шунинг учун Б. кексалар ва бола-ларга доимий овқат ўрнида кўпроқ бе-рилади. Тайёрланишига кўра Б. бир неча турларга бўлинади: мае, буғдой Б., (ҳалим), жўхори Б., сўк Б., гуруч Б. ва б. Б. тайёр бўлгач, устига пиёздоғ ёки сариёғ қуйилиб дастурхонга тортилади. БУХЧА ЯСАР ҚЎНҒИЗЛАР (Sca-rabaeus) — пластинка-мўйловли қўн-ғизлар уруғи. Уз. 20—40 мм, танаси кенг ва қора, олдинги оёқлари панжаси ва бош қалқони тишли. Ўрта денгиз ҳав-заси, Жан. Европа, Ғарбий ва Марка-зий Осиёда тарқалган. Қўнғизлар ва қуртлари гўнг б-н озикланади. Бунинг учун қўнғиз гўнгдан шар (бўхча) ясаб олади, уни тупроққа кўмиб нок шак-лига келтиради. Шарнинг ингичка учига тухум қўяди. Тухумдан чиққан қурти гўнг б-н озиқланиб вояга етади. Б. я. қ. орасида авлиё скарабий (S. sacer) кенг тарқалган, уз. 21—37 мм. КДД- мисрлик-лар бу қўнғизнинг тошга туширилган тасвирига ихлос қилишган. Қўнғизни қуёш худосига ўхшатишган, уни гўнгдан шар ясаб думалатишини Қу-ёшни само бўйлаб ҳаракатланишининг чексизлигига, қўнғиз бошидаги тиш-чаларини қуёшнинг нур тарқатишига қиёс қилишган. Б. я. қ. табиий санитар-лар ҳисобланади. Марказий Осиё дашт ва чўлларида йирик Б. я. қ. S. transca-vcasus, S. acuticollis тарқалган. БЎШ ВАҚТ — кишининг мажбурий ижтимоий меҳнати ва б. мажбурий маш-ғулотлардан ташқари вақтининг бир қисми; ўз хоҳишига кўра маънавий ва жисмоний ривожланиш, дам олиш учун сарфланадиган вақт. Ижтимоий
ҳаётда кишиларнинг умумий вактини 2 қисмга — иш вақти ва ишдан ташқа-ри вақтга бўлиш мумкин. Ишдан таш-қари вақт асосан уй ишларига, ўзига қараш, ухлаш ва овқатланиш учун сарфланадиган вақг ҳамда Б. в.га бўлинади. Б. в. шахснинг ҳар томонлама камоло-ти, қобилиятларини ривожлантириши, билим даражаси ни ошириши, дам оли-ши ва ш. к. учун керак бўладиган ишдан ташқари вактдир. Б. в. шахснинг эркин фаолияти ва камолоти учун за-рур бўлган ҳақиқий бойлиги ҳисобла-нади. Б. в. жамият маънавий кучининг, кенгайтирилган такрор и. ч.нинг зарур шарти. У индивидуал характерга эга бўлиб қолмай, ижтимоий зарурий вақг ҳамдир. Чунки ишлаб чиқарувчи куч-ларни ривожлантириш, меҳнат унум-дорлигини ошириш, илмий техника равнақи учун Б. в. жуда зарур. Ўз навба-тида улар Б. в. меъёри ва мазмунига таъ-сир қилади. Жамиятнинг тарихий та-ракхиёти давомида Б. в. нинг микдори ва аҳамияти тобора ортиб боради. Бу, биринчидан, меҳнат унумдорлигининг ортиши, илмий-техника равнақи ва жамиятнинг барча аъзолари ўртасида меҳнатнинг тенг тақсимланиши ҳисо-бига бўлса, иккинчидан, ишга бориб-келишдаги ортиқча ҳаракатларни, уй меҳнатига кетадиган вақтни қисқарти-рищ ҳисобига юз беради. Ижодий меҳ-нат қилиш, ўз малакасини, маълумо-ти ва илмий-маданий савиясини ошириш, ижтимоий-сиёсий фаолиятини кенгайтириш, санъат ва спорт б-н шу-ғулланиш ва бошқалар Б. в.нинг маз-мундор ўтишини таъминлайди. Мае, жаҳондаги ривожланган мамлакатлар-да, шунингдек Ўзбекистонда ҳам 2 кун-лик дам олиш ва 5 кунлик иш ҳафта-сига ўтиш Б. в.ни кўпайтириш йўлида-ги тадбирлардандир. Б. в. микдори ни кўпайтириш ва ундан унумли фойда-ланиш учун етарли шароит яратиш зарур. Бунга мамлакат и. ч. кучларини ривожлантириш, и. ч. жараёнларини ме-ханизациялаш, и. ч.га замонавий техника ва илғор технологияни жорий этиш орқали меҳнат самарадорлигини ошириш ва вактни тежаш, омманинг умумий маданий савиясини ошириш ва б. орқали эришилади. Б. в.дан сама-рали фойдаланиш турмушнинг мазмун-дор бўлишига ёрдам беради.
Содир Салимое.
БУШ ИШ ЎРНИ — қ. Иш ўрни. БЎШАТИШ (металлургияда) — тобланган пўлатни 720° дан (критик нуқтадан) паст т-рагача қиздириб, сўнгра аста-секин совитиш. Б. беқарор мартенситни барқарор ҳолатга келтиради, ички кучланишларни камайти-

ради ва пўлатнинг механик хоссалари-ни ўзгартиради, яъни анча юмшатиб, қовушоқлигини оширади. Б.нинг 3 усу-ли бор; а) паст т-рада Б. — пўлат 200° чамаси т-рагача қиздирилиб, аста-секин совитилади; б) ўртача т-рада Б. — пўлат 200—450° т-рада қизди-рилиб, аста-секин совитилади; в) юқори т-рада Б.— пўлат450—727° т-рада қиздирилиб, аста-секин совитилади. Б. т-раси ошган сари пўлатнинг қаттиқлиги ва мустаҳкамлиги пасаяди, пластиклиги ва зарбий қовушоқлиги ошади. Б. усули асбобсозлик пўлатига, цементланадиган пўлатга, пишиқ кон-струкцион пўлатга, пружиналар ва рес-сорларга, динамик ва титрама кучлар таъсирида бўладиган машина деталла-рига термик (иссиқлик) ишлови бе-ришда қўлланилади. БЎШЛИҚИЧЛИЛАР, ковакичли-лар (Coelenterata) — тубан тузилган сувда яшовчи умуртқасиз ҳайвонлар типи. Б. энг кад. кўп ҳужайралилар, венд давридан маълум. Кўпчилик турлари денгизларда якка ёки колония бўлиб яшайди. Денгиз Б.нинг ҳаёт циклида ўтроқ яшовчи полип ва эркин сузиб юрувчи медуза даврлари галланиб ту-ради (метагенез). Айрим Б. (гидралар, коралл полиплар)нинг медуза даври бўлмайди, баъзи сцифомедузалар ва гидроидларнинг полип даври йўқолган. Алоҳида Б.нинг танаси ташқи эктодерма ва ички эндодермадан иборат ик-кита қаватдан ташкил топган. Эктодерма ва эндодерма оралиғида ҳужайра-сиз, қуюқмодда — мезоглий бўлади. Б. танаси ҳужайралари тўла ихтисослаш-маганлиги учун тўқима ва органлари ривожланмаган. Эктодермасидаги ҳу-жайраларнинг асосий қисми эпителий-мускул, отувчи ва ихтисослашмаган оралиқ ҳужайралардан иборат. Эпителий-мускул ҳужайралари қоплаш ва ҳаракатланиш функцияларини бажара-ди. Отувчи ҳужайралар ўлжани фалаж-лаб ушлаш ва ҳимоя вазифасини ба-жаради, уларда отилувчи ипчаларга эга бўлган отувчи капсула шаклланади. Оралиқ хужайралар бошқа ҳамма ҳу-жайраларни ҳосил қилади. Эндодерма-да эпителий-мускул ва озиқни қамраб олиб ҳазм қилувчи безли хужайралар бўлади. Тана бўшлиғи қопга ўхшаш бўлиб, махсус тўсиқ (септа) лар ёрда-мида камераларга бўлинган, медузалар-да мураккаб найлар системасидан иборат. Тана бўшлиғи оғиз тешиги орқали ташқарига очилади. Оғиз тешиги пай-паслагичлар б-н ўралган. Оғиз тешиги орқали озиқ моддалар тана бўшлиғига ўтади ва ҳазм бўлмаган озиқ моддалар чиқиб кетади. Озиқ тана бўшлиғида ва
эндодерма ҳужайралари ичида ҳазм бўлади. Нерв системаси диффуз (тар-қоқ), тартибсиз жойлашган, ўсимтала-ри орқали бир-бири б-н туташиб кета-диган нерв ҳужайраларидан иборат. Медузаларда бундан ташқари соябони четида иккита нерв ҳалқаси, сезги органлари — ёруғлик сезувчи кўзчалар, мувозанат органлари (статоцистлар) ва ропалиялар (сцифомедузалар) бўлади. Жинсий ва жинссиз кўпаяди. Жинссиз куртакланиш орқали бир қанча турлар колония ҳосил қилади. Кўпчилиги айрим жинсли. Гидроидларнинг жинсий ҳужайралари эктодермада; сцифоид ва коралл полипларда эндодермада ҳосил бўлади. Кўпчилик денгиз Б.да уруғлан-ган тухум ҳужайрадан эркин сузиб юра-диган планула личинкаси чиқади. Пла-нуладан метаморфоз орқали полип, баъзан медуза вужудга келади. Ўтроқ яшовчи полипларда медузалар полип-нинг куртакланиши туфайли ҳосил бўлади. 4 синф: гидрозойлар, сцифомедузалар, коралл полиплар ва қири-либ битган конулятлар (Conulata) га бўлинади. 9000 дан ортиқтури маълум, барча денгизларда, баъзи турлари (гидралар ва айрим медузалар) чучук сув-ларда учрайди. Йиртқич ёки планктон б-н озиқланади. Айрим турлари бошқа организмлар учун озиқ бўлади. Йирт-қич турлари озиқ учун балиқларга кон-курентлик қилиши туфайли зарарли ҳисобланади. Б. орасида яшил хивчин-лилар, турли яшил ўсимликлар б-н симбиоз яшовчилари ҳам бор. Колония бўлиб яшовчи коралл полиплар орол-лар ҳосил қилади ва кўпчилик денгиз ҳайвонлари учун пана жой ҳисоблана-ди. Коралл полиплар қисман қурилиш материали ва зеб-зийнат учун фойда-ланилади.
Очил Мавлонов.
БЎЪД (араб. — оралиқ, масофа, чақи-рим; кўплиги абъод) — бир ёки турли вақтда эшитилаётган икки товуш, нағ-ма, парданинг ўзаро баланд-пастлик муносабатлари. Европа мусиқасидаги интервал тушунчасига қисман мое. Б. Ўрта ва Яқин Шарқ мусиқа назария-сининг асосий тушунчаларидан бири бўлиб, дастлаб Форобий, кейинчалик Ибн Сино, Ибн Зайла, Зайнулобид-дин, Урмавий, Жомий ва б. олимлар-нинг асарларида мат. қоидалар асосида таърифланган. Б.лар очиқ (бутун) торга нисбатан торнинг маълум бўлагидан ҳосил этилган ва нисбий сонлар б-н ифодаланган. Мае, очиқтордаги товуш асосий (мутлақ) парда деб фараз этил-са, торнинг 1/2 бўлагида — зул-кулл (лот. октава), 2/3 бўлагида — зул-хамс (квинта), 3/4 бўлагида — зул-арбаъ
(кварта), 8/9 бўлагида — таниний (кат-та секунда), 243/256 бўлагида — бақия (90 центли кичик секунда) каби Б.лар ҳосил қилинади. Назарий жиҳатдан Б. ларнинг сони чегараланмаган бўлса-да, мусиқа амалиётида асосан 9 таси қўлла-нилган. Улар мулойим (ёқимли, лот. консонанс) ва мутанофир (ёқимсиз, диссонанс) турларга ажратилган. Муло-йимлар — зул-кулл марратайн (квинт-децима), зул-кулл вал-хаме (дуодецима), зул-кулл вал-арбаъ (ундецима), зул-кулл, зул-хамс, зул-арбаълар; қол-ганлари мутанофирдир.
Ад.: Абдурахман Джами , Трактат о музыке (пер. А. Болдырева), Т., 1960; Раж а -б о в И., Мақомлар масаласига дойр, Т., 1963.
БЎЯГИЧЛАР, бўёвчи синтетик моддалар, ранг — ҳар хил мате -риалларни турли рангга бўяш учун синтез усулида олинадиган органик моддалар. Б.га рангеиз бирикмалар ҳам киради. Бундай бирикмалар бўялувчи моддаларга сингдирилгач, ранг ҳосил қилади. Б. ишлаб чиқариш саноати 1857 й.да мовеин и. ч. дан бошланган. Б. бора-бора бўёвчи табиий моддаларни сано-атдан деярли сиқиб чиқарди. Ализарин, индиго сингари табиий бўёқлар эса синтетик йўл б-н олина бошлади. Б.дан мовеин, фуксин, техник анилинни турли усуллар б-н оксидлаб олингани-дан, улар «анилин бўёқлар» ҳам дейи-лади. Ҳозир бўяшда асосан Б.дан фой-даланилади. Б. ароматик углеводород-лар — бензол, нафталин, анилин, бен-зидиндан олинади. Ранг ва унинг бўялмиш материалда қарор топиши, рангнинг об-ҳаво ва б. ташқи таъсир-ларга чидамлилиги бўёвчи синтетик моддалар ва бўялмиш материалнинг кимёвий хусусиятига боғлиқ. Б. 2 тас-ниф бўйича белгиланади. Кимёвий тас-нифда кимёвий тузилиш ва хусусият-лар ўхшашлиги (нитро-, нитрозо-, азо-, арилметан, индигоид Б. ва ҳ. к.), техник таснифда эса қандай мақсадда (газ-лама Б., мўйна Б., ёгоч Б. ва ҳ.к.) ва қай хилда (кислотали, асосли, синов-чи ва б.) қўлланилиши асос қилиб олинади. Б.нинг 5000 дан ортиқ тури ишлаб чиқарилади. БЎЯМА НАҚШ — нақшнинг кенг тар-қалган тури; нақшлар қоғоз, картон, ганч, ёғоч ва б. сатҳга тушь ва турли бўёқ-лар б-н чизиб, бўяб ишланади, усти-дан лок суртилади. Узбекистан ҳудуди-да қадимдан ривож топган. Ёғоч буюм-лар, меҳнат куролларининг қисмлари, меъморий қисмлар турли рангларда бўяб безатилган. Нақшланадиган жой ўрни ва шаклига қараб Б. н. нинг кўплаб тур ва хиллари пайдо бўлган. Анъанавий узбек

Бўяма нақш (наққош Т. Тўхтахўжаев ишидан намуна).
наққошлигида амалий санъатнинг бош-қа соҳаларида бўлгани каби гириҳ ва ислимий нақшлар қўлланилиб, уларда кўк (ложувард), зангори, яшил, сариқ, қизил, оқ, қора ранглардан кенг фой-даланилади. Б. н. мужассамотлари янги мавзу, турли хил нақшлар б-н бойити-либ, тасвирли мужассамотлар б-н уй-ғунлаштирилмоқда.
Ад.: Қосимов Қ., Наққошлик, Т., 1982.
БЎЯШ — 1) толали материаллар (ип, жун, ипак, сунъий тола ва б.) ёки улардан тайёрланган буюмлар (газла-ма, калава) га ранг бериш. Б. учун синтетик органик бўягичлар, пигментлар, локлар ва б. моддалар ишлатилади. Бўя-гичлар ва бўялувчи материалнинг ки-мёвий хоссаларига қараб ҳар хил Б. усуллари қўлланилади. Ипак кислота хоссаларига эга бўлганидан асосли бўя-гичлар б-н бўялади. Жун асос хоссаларига эга бўлгани учун уни бўяшда кис-лотали (нордон) бўягичлар ишлатилади. Ип, жун, ипак ва б. баъзи толалар-ни бўяш учун улар бўягичларнинг сувдаги эритмаларига маълум вақт со-либ қўйилади. Т-рани ошириш (мае, қайнатиш) Б. жараёнини тезлатади; 2) турли сиртларга (деворлар, тунука том-лар, поллар, дераза-эшиклар, металл буюмлар ва б.га) бўёқ суркаш. Бўёқ сиртга пуркагичлар, Б. аппаратлари б-н пуркалади, қилли чўткалар, резина роликлар б-н суркалади. Бўяладиган сиртларнинг хилига (тунука том, пол, дераза ва б.), жойига (очиқ ҳавода, хона ичида жойлашганига), материа-лига (металлар, ёғоч ва б.) қараб турли таркибли бўёклар ишлатилади (қ. Бўёқлар, Бўёқ пуркагич).
БЎЎМ ДАРАСИ — Қирғизистон Рес-публикасидаги чуқур тор дара. Қирғи-зистон Олатови б-н Кунгай Олатови орасида. Б. д.дан Чуй дарёси оқиб ўтади. Уз. 30 км. Денгиз сатҳидан 1500 м ба-ландликда. Б. д. 10—11 - а. ларда Жил-ариқдеб аталган. Маҳаллий аҳоли Б. д. ни Улан деб атайди. Бўўм монгол ти-лида «тор дара» демакдир. Бу сўздан тузилган жой номлари Сибирда айниқ-сй кўп учрайди. Б. д.дан Бишкек б-н Балиқчи ш.ларини боғлайдиган автомобиль ва т. й.лар ўтади. БЎҚЎНБОЕВ Жўмарт (1910-1944) -қирғиз шоири, драматург. Қирғизистон Ёзувчилар уюшмаси раиси (1938—44). Қирғиз достончилиги ва драматургия-сида сезиларли из қолдирган, унинг дастлабки намуналарини яратган. Б. асарларида қирғиз халқи тарихи, 2-жаҳон урушидаги қаҳрамонлиги, мам-лакат ичкарисидаги фидокорона меҳ-нати тасвирланади. «Чу даласи» (1930), «Турксиб» (1932), «Гул турмуш» (1939), «Ажал ва номус» асарлари қирғиз шеъ-риятининг сара асарларидан ҳисобла-нади. «Менинг Фарғонам» асарида та-рихий қисмати, турмуш тарзи бир-би-рига ўхшаш ўзбек ва қирғиз халқлари ўртасидаги қардошлик тараннум эти-лади. «Олтин қиз» (1937), «Қарғаша» (1937) драмалари, «Ойчурек» (1937), «Тўқтагул» (1939) опера либреттолари б-н қирғиз театр санъати тараққиётига ҳисса қўшган.
БЎҒЖОМА — тўртбурчак, мурабба шаклидаги рўзғор буюми; кўрпа-тў-шак, кийим-кечакларни сакдашда ва ташишда ишлатиладиган бир эн мато. Кашта тикиб, гул босиб безатилади, шунингдек тоза жундан ранг-баранг бе-
закли қилиб тўқилади. Кўчманчи ва ярим кўчманчи халқларда кенг тарқал-ган.
БЎҒИЗ — 1) одам ва қуруқликда яшай-диган умуртқали ҳайвонлар нафас аъзо-ларининг бурун бўшлиғидан кейинги қисми; овоз чиқариш аъзоси (қ. Ҳиқип-доқ). Б. нафас олиш ва товушнинг ра-вон чиқишини таъминлайди; 2) пичоқ-нинг тиғи б-н дастаси бириккан, гул-банд қўйилган жойи. Баъзи жойларда манак ҳам дейилади; 3) кўза, қумғон, чойдиш, офтоба ва шунга ўхшаш идишларнинг қориндан юқори ингич-ка қисми; 4) ўроқ юзи б-н дастаси оралиғи; 5) кетмоннинг гирвони; 6) ўсимлик танасининг илдизга туташган жойи.
БЎҒИЛИШ - қ. Асфиксия. БЎҒИМ — суяклар (баъзан пайлар) нинг ҳаракатчан бирикиши, бунда бириккан юза оралиғида бўшлиқ (ёриқ) бўлади. Б. ҳосил бўлишида иштирок этадиган суякларнинг (бирида бўғим бошчаси, иккинчисида эса бўғим чу-қурчаси бўлади) синовиал суюқлик б-н тўла. Б. бўшлиги ва Б. халтаси фарқ қили-нади. Суякларнинг бир-бирига бириккан учлари бир хилда бўлмайди. Кўпин-ча оёқ-қўлнинг найсимон суяклари Б. соҳасида йўғонлашиб, бошча, суяк-нинг қарама-қарши юзасида эса ботиқ-чалар ва майдончалар ҳосил қилади. Суякларнинг Б. юзалари Б. пайлари б-н қопланган бўлиб, улар ҳаракат вақги-да содир бўладиган зарбларни камай-тиради, Б.нинг эркин ва эластик ҳара-кат қилишига имкон беради. Б. ҳосил қилишда иштирок этадиган суякларнинг учлари бириктирувчи тўқимадан тузилган бўлиб, Б. халтаси б-н, ички томондан эса синовиал парда б-н ўрал-ган. Бу парда пайлар юзасини намлаб турувчи ва улар ҳаракатини енгиллаш-тирувчи суюқлик ишлаб чиқаради, акс ҳолда ҳаракат чоғида Б. ҳосил қилган суякларнинг юзалари ўзаро ишқаланиб оғриқ пайдо қилади ва ҳаракат чекла-нади. Кўпчилик Б. халтаси бойламлар б-н мустаҳкам ўралган. Б. юзаларининг шаклига қараб шарсимон (кўп ўқли), ғалтаксимон (бир ўқли), тухумсимон (икки ўқли) ва б. Б. лар бўлади. Шарсимон бошчали суяк Б.и (мае, елка суя-ги Б.и) энг серҳаракат ҳисобланади, тухумсимон бошчали суяк Б.и (мае, болдир-оёқ панжаси Б.и) да букилиш-ёзилишдан бошқа ҳаракатлар чегара-ланган; баъзи суяк Б. лари (мае, би-лак-тирсак Б. ида билак суяги) айлан-ма ҳаракат қилиши мумкин. Қатор Б.ларнинг ёрдамчи тузилмалари бўлиб, уларни Б. пайлари (тизза Б.и, жағ Б.и), дисклар, менисклар бир-бирига мое-

лаштириб туради. Баъзи суяклар ўзаро Б. ёрдамисиз, бириктирувчи тўқималар, бойламлар ва пайлар ёрдамида бирик-кан бўлади (мае, калла суяги ораси-даги чоклар, чаноқбойламлари, умурт-қалар орасидаги пай дисклари ва б.). Б. ҳаракати одамнинг тик юриши, буки-лиши, ишлаши ва б. ҳолатларини таъ-минлайди. Б. совуққа, касалликларга, шикастларга, моддалар алмашинуви бузилишига ўта таъсирчан бўлади, шу боис уни бу иллатлардан ҳимоя қилиш лозим. Мунтазам равишда бадан тарбия б-н шугулланиш Б.ни мустаҳкамлайди ва уларни ташқи муҳит таъсиротлари-га чидамини оширади. Б. касалликла-ридан унинг шикастланиши (суяк чи-қиши), артроз (туғма ёки моддалар ал-машинувининг издан чиқиши туфай-ли), Б. яллиғланиши (артрит) кўпроқ учрайди. Шунингдек, Б.ларнинг қи-мирламай қолиши (анкилоз), ҳаракати-нинг вақтинча ёки бутунлай чеклани-ши (контрактура) кузатилади.
Носир Аҳмедов.
БЎҒИМ — 1) (ботаникада) поя ва новданинг барг, куртак, баъзан қўшимча илдиз ҳосил қиладиган кис-ми (nudus). Бошланғич барг б-н бирга ўсиш конусидан шаклланади. Б. орқали баргдан ўтказувчи най толали бойламлар пояга ўтади. Поя б-н новданинг 2 бўғим ўртасидаги қисми Б. оралиғи дейи-лади; 2) умуртқасиз ҳайвонлар (бўғим-оёқлилар, ҳалқалилар) нинг бир қан-ча гуруҳларида тана ва органлар (мае, оёқлар, мўйловлар, кўкрак ёки қорин) нинг айрим қисмларини ўзаро ҳаракат-чан туташтириб турадиган структура-си (сегментация); 3) умуртқали ҳай-вонлар ва одамлар суякларининг ҳара-катчан бирикишини таъминлайдиган структура (articulatio). Умуртқали ҳай-вонда Б.нинг асосий элементи ўзаро ҳаракатчан қўшиладиган суякларнинг тоғай б-н қопланган юзаси, суяклар-ни ажратиб турувчи ва синовиал су-юқпик б-н тўлган бўшлиқ, бу бўшлиқ-ни чегаралаб турувчи бўғим капсуласи (халтаси) дан иборат. Ҳайвонлар эво-люцияси давомида ҳаракатланишнинг такомиллашуви б-н Б.нинг шакли ва хусусияти ўзгариб борган. Юзаси шак-лига биноан Б. шарсимон, эллипсси-мон, эгарсимон ва б. хилда; силжиш йўналиши ва даражасига биноан ҳара-катчан, чала ҳаракатчан, бир, икки ва кўп ўқли бўлади. Б.нинг эркин ҳара-катланиш даражасини унинг шакли, бўртиқлари, пайларнинг таранглиги, капсулалар чеклаб туради. Синовиал суюқлик Б. юзасининг силжиши, тор-мозланишини таъминлайди.
БЎҒИМДУМЛАР (Cordylidae) - кал-такесаклар оиласи. 4 уруғ, 24 тури бор. Жан. ва тропик Африкада тарқалган. Турларининг бир қисми асл калтаке-сакларга, бошқалари илонларга ўхшай-ди, лекин ҳаммаси калтакесаклардек яшайди ва тез ҳаракат қилади. Оила-нинг типик вакили бўғимдум (Zonurus cordylus) агамаларга ўхшайди. Ранги ўзгарувчан, лекин кўпинча дум ва орқа томони хира қовоқ рангда, боши ва оёқлари оч сариқ, қорни оқ бўлади. Б. тоғларда, серқоя қалтис ерларда юра-ди. Душмандан қоялар орасига яшири-ниб, тошларнинг ғадир-будур қирра-ларига ёпишиб олган Б.ни бутунлича ажратиб олиш қийин. Турли умуртқа-сизлар, йирик вакиллари эса майда умуртқали жониворлар б-н озиклана-ди. Кўп турлари тухум қўйиб кўпаяди, фақат илонга ўхшаш Б. тирик туғади.
Бўғимдум калтакесак.
БЎҒИМОЁҚЛИЛАР (Arthropoda) -умуртқасиз ҳайвонлар типи. Б.нинг аждоди тубан тузилган денгиз ҳалқали чувалчанглари ҳисобланса-да, улар-нинг битта ёки бир неча умумий аж-додлардан келиб чиққанлиги тўғриси-даги муаммо ҳозиргача узил-кесил ҳал этилмаган. Энг қад. бўғимоёклилардан трилобитасимонлар қуйи кембрий қат-ламларидан бошлаб учрайди. Ордовик ва силур даврида Б. қуруқликка чиқиш-ган. Б.нинг танаси ва оёқлари бўғим-ларга бўлинган (Б. номи ҳам ана шун-дан олинган), икки томонлама симмет-рияли. Танаси қаттиқ хитин кутикула б-н қопланган. Хитин қоплоғич ташқи скелет функциясини ҳам бажаради, унга ички томондан мускуллар бири-кади. Тана бўғимлари гетероном, яъни уларнинг шакли ва катталиги ҳар хил бўлади. Б. танаси, одатда, бош, кўкрак ва қорин бўлимларидан иборат. Лекин баъзан тананинг турли бўлимлари ўза-ро ҳар хил тарзда бирикиб кетиши мумкин. Б.нинг бош бўлими бош бўла-ги — акрондан ва 4 тана бўғимлари-нинг қўшилишидан ҳосил бўлади. Кўкрак ва қорин бўлимларидаги бўғим-лар ҳар хил систематик гуруҳларда бир хил бўлмайди. Б. танасидаги ҳар бир бўғим дастлаб бир жуфтдан найга ўхшаш ўсимтага эга бўлган, кейинча-
лик бу ўсимталар жағлар, юриш оёқла-ри, сузгич органлар, сўрғичлар, ўргим-чак безлари ва б. органларга айланган ёки йўқолиб кетган. Б. жабра, трахея ёки ўпка орқали нафас олади. Бирламчи овқат ҳазм қилиш системаси эктодер-мадан ҳосил бўлган олдинги ва кейин-ги ичакдан, эндодермадан ҳосил бўлган ўрта ичакдан ҳамда улар б-н боғланган сўлак ва ҳазм безларидан иборат. Айи-риш органлари келиб чиқиши ва функ-циясига кўра, ҳалқали чувалчанглар-нинг метанефридийларига ўхшаш бўлган антеннал, коксал ва максиллар безлар — целомодуклардан ёки ичак ўсимталари — мальпиги найчаларидан иборат. Қон айланиш системаси очиқ, қон айланиш органлари ҳар хил да-ражада ривожланган. Нерв системаси ганглийларнинг қўшилишидан ҳосил бўладиган бош мия ва қорин нерв зан-жиридан иборат. Қорин нерв занжири-даги нерв ганглийлари тана бўғимла-рининг ўзгаришига мое ҳолда турли да-ражада концентрациялашган бўлади. Кўпчилик Б.нинг яхши ривожланган сезги органлари, жумладан мураккаб фасеткали кўзлари, ҳар хил механо- ва хеморецепторлари, эшитиш, мувозанат сақлаш, овоз чиқариш органлари бўла-ди. Деярли барча Б. айрим жинсли. Жин-сий диморфизм яхши ривожланган. Жинсий йўл б-н (баъзан партеногенез) кўпаяди. Кўпчилик турлари метаморфоз орқали ривожланади. Қаттиқ тана қоплоғичи Б.нинг ўсишига тўсқинлик қилади. Шунинг учун Б. фақат эски хитин қоплоғични ташлаш (туллаш), янги хитин пуст ҳосил қилиш орқали ўсади. Тана бўшлиғи аралаш типда (миксоцель). Мускуллари тўп-тўп бўлиб жойлашган. Кўпчилик Б.нинг юраги найсимон, кўп камерали, қони тана су-юқлигига ўхшаш бўлиб, гемолимфа дейилади. Б. типи 4 та кенжа тип: трилобитасимонлар (қазилма ҳолда уч-райдиган ягона трилобитлар синфи), жабра б-н нафас олувчилар (ягона қис-қичбақасимонлар синфи), хелицерали-лар (қиличдумлилар, ўргимчаксимон-лар синфлари), трахеялилар (кўпоёқ-лилар, ҳашаротлар синфлари) га бўли-нади. 2 млн.га яқин тури бор. Ерда мавжуд бўлган ҳамма яшаш муҳитла-рини эгаллаган. Б.нинг қуруқликда яшашга ва ҳавода учишга мосланиши ҳайвонот дунёсида содир бўлган энг муҳим ўзгаришлардан бири ҳисоблана-ди. Б. биосферада беқиёс катта аҳами-ятга эга. Кўпчилик экосистемалардаги тирик организмларнинг асосий қисми-ни ташкил этиши, хилма-хил озиқла-ниши туфайли Б. табиатда моддалар ай-ланиши жараёнини амалга оширади. Б.

озиқ-овқат ва кийим-кечак учун хом ашё манбаи сифатида ҳам катта аҳами-ятга эга. Б. орасида органик қрлдиқла-рини ўзлаштириб, тупроқ ҳосил бўли-ши жараёнида фаол иштирок этадиган; одам ва ҳайвонларда паразитлик қила-диган ва касаллик тарқатадиган; гул-ларни чанглатиб, ўсимликларнинг ҳосилдорлигини оширишга имкон бе-радиган; қ. х. экинларини еб, зарарку-нандалик қиладиган турлари ҳам кўп.
Ад.: Д о г е л ь В. Л., Зоология беспозвоночных, М., 1981; Жизнь животных, в 6-ти томах, т. 3, М., 1974.
Очил Мавлонов.
БЎҒИН, генерация (б иол.да) — умумий аждодларга нисбатан бир хил қариндошлик даражасига эга бўлган битта популяциядаги индивидлар гу-руҳи (мае, одамларда ота-онаси, бо-лалари, неваралари 3 та кетма-кет ке-лаётган Б.дан иборат). Б. тушунчаси йил давомида бир вақтнинг ўзида ривожла-ниб чиқадиган индивидларга нисбатан қўлланилади. Mac, 2 ёки 3 Б. ли (бир мавсумда тур 2 ёки 3 марта болалага-нида); бир йиллик, икки йиллик, кўп йиллик Б. (битта Б. нинг ривожланиши 1,2 ёки кўп йил давом этганида) бўли-ши мумкин. Б. нинг ҳаёт кечириш муд-датлари ҳам бир турнинг муайян ин-дивидлари ва улар яшайдиган шарои-ти (иклими) га мое ҳолда жуда кенг чегарада ўзгаради. Mac, бир ҳужайра-лиларда бир неча соатда, кўп ҳужай-ралиларда ҳатто юз йиллаб давом эта-ди.
БЎҒИН — қад. узунлик ўлчов бирли-ги; қурувчилар орасида қўлланилади. У ўрта бармоқнинт ўрта бўгини энига тенг. 1 Б. тахм. 2,0+2,5 см га тўгри келади. БЎҒИН — нақш тузилишида такрор-ланувчи бўлак (қ. Тақсим). БЎҒИН — 1) (тилшуносликда) сўзнинг алоҳида талаффуз қилиш мумкин бўлган кичик бўлаги. Француз тил-шуноси М. Гаммон 1929 й. да Б. нутқ артикуляциясидаги мускулларнинг кучланишига асосланган, деган фикр-ни илгари сурган. Бунда нутқ оқими-даги товуш тизимининг изчил ҳолатда кучланиши ва бўшашиши назарда ту-тилади, яъни нутқ қисмлари кучланиш б-н бошланади ва юқори нуқтасидан кучланиш б-н тугайди. Шу такрорла-ниш бўғинга ажралишдир. Бу узбек тил-шуноси Аюб Ғуломовнинг Б. нутқнинг бир нафас тўлқинидаги қисмидир, деган қарашига ҳам мое келади. «Бош-ланғич» сўзи 3 Б. ли бўлиб, ҳар бири кучланиш б-н бошланади. Унлиси баланд нуқтаси ҳисобланиб, ундошда кучсизланиб тугайди. Б. кучли бошла-ниши   ва кучли тугаши ҳам мумкин;
2) (поэзияда) энг кичик ўлчов бир-лиги. Ҳижо деб ҳам аталади. Шеър тпу-зилишида муҳим аҳамиятга эга. Бунда ҳар бир сўз алоҳида эмас, балки улар нутқ бутунлиги, сўзларнинг ўзаро фо-нетик муносабатида қаралади. БЎҒИРСОҚ — 1) хамирдан тайёрлаб ёғда пишириладиган таом. Б. турли жой-ларда ҳар хил тайёрланади. Тошкент ва унинг атрофларида: эланган буғдой унидан сув, сут, тухум, шакар ва ёғ солиб қорилган хамир пилта қилина-ди, пичоқ б-н ёнғокдай ва ундан кат-тароқ қилиб кесиб, қизиган ёғда то қизаргунча қовурилади. Фарғона водий-си ва Бухорода сув б-н сутга қорилган хамирни ўқлоғида ёйиб, тўртбурчак шаклида кесиб ёғда қовурилади; 2) баъзи металл ёки ёғоч буюмлар юзига Б. шаклида ўйиб ёки қавартилиб туши-рилган нақш. БЎҒМА — қ. Дифтерия. БЎҒМА ИЛОНЛАР (Boinae) - сохта оёклилар оиласига мансуб илонлар кенжа оиласи. Ҳоз. илонлар орасида энг йириклари шу оилага киради. Уз. 0,5 м дан 11 м гача. Бошқа илонлардан кўз косаси устидаги суягининг бўлмасли-ги б-н фарқ қилади. 16 уруғи, 38 тури маълум. Жан. Америка, Жан. - Ғарбий ва Шим. Америка, Африка, Мадагаскар о. лари, Марказий ва Ғарбий Осиё, Малайя архипелагида тарқалган. Дарё ва кўллар соҳили яқинидаги ўрмон ва чакалакзорларда яшайди. Фақат шарқ бўғма илони (Eryx tartricus) ва қум бўғма илони (Eryx miliaris) очиқ чўл ва даштларда, энг йирик илон — анаконда сувда ҳаёт кечиради. Б. и. заҳар-сиз. Оғзи катта очилади, мускуллари кучли, думи қисқа, ўпкаси иккита. Б. и. тунги ҳайвон, кўзлари кечаси кўриш-га яхши мослашган. Ўлжасини пойлаб кулча бўлиб олади. Ўлжани сезган Б. и. бошини кўтариб, тилини тез-тез чи-қара бошлайди, йўлидаги нарсалар-ни тили б-н пайпас-лаб ўлжасига томон ўрмалаб келади. Ўлжасига яқинлаш-
Оддий анаконда.
гач думи ва танасини йиғиштириб, яна кулча бўлиб олади. Сўнгра оғзини катта очиб ўлжага ташланади ва танасини ҳалқа қилиб уни ўрайди. Илон ўлди-рилган ўлжани бошидан бошлаб аста-секин юта бошлайди. Ошқозонга туш-ган овқат 3—4 кун давомида ҳазм бўла-ди. Бу даврда қимир этмасдан ётади. Б. и. овқатсиз бир неча ой яшай олади. Б. и. тирик туғади. Кўпчилик турлари да-рахтларда ва нам жойларда ҳаёт кечиради. Б. и. асосан умуртқали ҳайвонлар б-н озиқланади. Йирик Б. и. кийик ва тўнғизларни ютиши мумкин. Майда қум Б. и. каламуш ва сичқонларни тутиб ейди. Асл Б. и. Constrictor уруғига киради. Асл Б. и. нинг ягона тури оддий бўғма илон, яъни боа. Б. и., одатда, одамга ҳужум қилмайди. Уларнинг ёғ ва гўшти овқатга ишлатилади. Териси жомадон, сумка ва пойабзал тикишда қўлланилади. Айрим Б. и. дан сичқон, каламуш каби омбор зараркунандала-
Оддий бўғма илон (чапда) ва тўр-тўр питон (унгда).

БЎҒОЗ
Шарқ бўғма илони.
рини қиришда фойдаланилади. 8 тури ва кенжа турлари Халқаро Қизил ки-тобга киритилган.
БЎҒОЗ — 1) океан, денгиз, кўлни ва уларнинг айрим қисмларини бир-бири б-н қўшиб турадиган камбар сув йўла-ги. Мае, Беринг Б. Шимолий Муз оке-анини Тинч океан б-н, Боб-ул-Ман-даб Б. Қизил денгизни Ҳинд океани б-н қўшиб туради ва ҳ. к.; 2) қуруқ-ликда — тоғ оралиғидаги тор йўл, ўткил.
БЎҒОЗЛИК — урғочи ҳайвон организ-мида ҳомилани олиб юриш давридаги физиологик ҳолат. Бу жараён отала-нишдан бошланиб етук ҳомиланинг туғилиши б-н тугайди. Б. бир ҳомилали ва кўп ҳомилали бўлиши мумкин. Б. нинг кечишига қараб физиологик ва патологик турларга бўлинади. Физиологик Б. она ва ҳомила организмлари-да жараёнларнинг меъёрда кечиши б-н тавсифланади. Патологик Б. да она ва
ҳомила организмида физиологик жа-раёнлар бузилади ва Б. муддатига ет-май тугайди ёки ҳомила нуқсонли ту-ғилади. Сигир, бия, туя ва б. ҳайвон-лар бўғозлиги 5—6 ойлигидан биқини-ни пайпаслаб ва тўғри ичакка қўл тиқиб аниқланади. Бунда бола қаттиқ ва қўзғалувчан туюлади, эмчакда си-рачсимон модда ҳосил бўлади. Б. нинг сўнгги даврида елин катталашади. Қуй, эчки, чўчқа, ит ва б. майда ҳайвонлар бўғозлиги биқинини пайпаслаб ва лаб.
Ҳайвонларнннг бўғозлик даври (ўртача сутка ҳисобида)
Сигир            225              Чўчқа           114
Қўй-эчки        150               Ит               62
Байтал            338               Мушук        56
Буйвол           307              Тулки          51
Эшак             380               Норка          42
Туя                 388-414      Қуён            30
да қон, сийдик, сут, юнгида сероло-гик, биологик ва кимёвий ўзгаришлар-ни текшириш асосида аниқланади. Бўғоз ҳайвонларда циклик куюкиш аломатлари йўқолади. Ҳайвонлар ювош, эҳтиёткор бўлиб, тез юрмайди, ишта-ҳаси очилади. Б. нинг сўнгги даврида ҳайвон озиб, қорнининг ўнг томони номутаносиб ўзгаради, шохларининг асоси ингичкалашади. Б. нинг нормля бориши учун бўғоз ҳайвонларни тоза, енгил озуқа б-н боқиш, қишда совуқ сув ичирмаслик керак. Сигирларнинг туғишига 1,5—2 ой қолганда соғишни тўхтатиб, тагига қалин тўшама солиб турилади. Иш ҳайвонлари оғир ишда ишлатилмайди.
Эрмуҳаммад Тошпўлатов.
БЎҲТОН — қ. Туҳмат. БҲАРАТА— қад. Ҳиндистондаги орий-лар қабиласи. Куру қабилалар иттифо-қига кирган ҳамда панчаллар б-н бир-лашиб Ҳиндистонда дастлабки йирик давлат барпо этганлар (тахм. мил. ав. 7-а.). «Б. авлодлари» Кауравлар ва Пан-давлар ҳақидаги ривоятлар ҳинд эпоси «Маҳабҳарата» асосини ташкил қилган. Б. ҳудудининг номи — Бҳаратаварша (Жамна ва Сатлеж дарёлари оралиғи) номи б-н қадимда кўпинча бутун Ҳин-дистон ҳудуди тушунилган. Ҳиндистон Республикасининг ҳоз. расмий номи, ҳинди тилидаги Бҳарат мана шундан олинган.
в

В — узбек Кирилл алифбосининг учин-чи ҳарфи. Бу товуш ҳарф талаффузида ўпкадан чиқаётган ҳаво товуш пайча-ларини тебрантириб, оғиз бўшлиғи op-кали икки лаб орасидан сирғалиб ўтади. Икки варианти бор: лаб-лаб ва лаб-тиш. Биринчиси ўзбек тилига оид сўзлар (ов, қиров ва б.), иккинчиси ўзга тиллар-дан ўзлаштирилган сўзлар (висол, винт ва б.) таркибида учрайди. Ўзга тилга оид (рус тили ва у орқали ўзлашган) сўзлар охирида келганда ва жарангсиз ундош олдидан «ф» тарзида талаффуз этилади (мае, автобус — афтобус, актив — ак-тиф ва ҳ. к.)- 1929—39 й. ларда амалда бўлган узбек лотин алифбосида, шунинг-дек 1995 й. да қабул қилинган кейинги узбек лотин апифбосидя (21-ўринда) V кўринишига эга. Жаҳон ёзуви тарихида туркий халқлар, шу жумладан узбек хал-қи учун умумий бўлган ёзувларда В ҳарфи ўзига хос шаклда бўлган. Улар қуйида келтирилди.
	Ёзув тури
	Белги
	Сана

	Авесто
	
	Мил. ав. 6 — 4 - а

	Урхун - Енисей ёзуви
	—
	5 -  8 - а

	Туркий (уйгур) ёзув
	-о
	8 - 13 ■ а

	Сугд ёзуви
	0
	Мил. ав. 1 - минг й. охири — 13 - а

	Араб ёзуви
	$
	13 - а - 1929 й.

	Лотин ёзуви
	V
	1929 - 1939 й.

	Кирилл ёзуви
	в
	1940 - 1995 п.

	Лотин ёзуви
	V
	1995 й. дан


ВАБО (cholera) — ингичка ичакнинг зарарланиши, интоксикация, умумий аҳволнинг оғирлашуви ва организм-нинг сувсизланиши б-н давом этади-ган ўткир инфекцион касаллик; ўта хавфли ичак касалликларидан. В. даст-лаб (1816) Ҳиндистонда — Ганг дарё-си водийсида пайдо бўлган; у ерда тур-муш шароити оғир бўлганлиги учун аҳолининг бир қисми бошқа давлатлар-га кета бошлайди. Натижада В. Европа-га, кейинчалик бутун дунёга, чунончи Бирма (1819), Ява ва Борнео о. лари,
Хитой (1820), Эрон (1821), Япония ҳамда Россияга (1822) тарқалади. 1823— 1925 й. ларда Россияда В. эпидемияси 55 марта қайд қилинган. Туркистон ўлкасига В., асосан, Афгонистон ва Эрондан ўтган.
В. нинг классик В. ва Эль-Тор В. си деган 2 тури бор. Шунга кўра, В. мик-роби (вибрион деб аталади) классик В. вибриони ва Эль-Тор вибриони деб аталадиган икки хилга ажратилади. Классик В. вибрионини 1883 й. Р Кох, Эль-Тор В. вибрионини эса 1906 й. Синай я. о. да Готшлих топган. В. вибриони салгина букилган ва икки учи юмалоқланган таёқча бўлиб, бўйи 1,5—4 мк ва эни 0,2—0,4 мк. В. вибриони дарё сувида 18 кундан 5 ойгача, музда бир неча ой, ариқларда бир неча кун, денгиз сувида икки ҳафта, совуқ вақтда нажасда бир неча ой, ахлат чуқурларида 3 ойгача, ички кийимларда 2 ой, қум тупроқда бир неча ой, сув ҳавзаларида 15—30 кун, сут ва ёғда бир ойгача, картошкада 2 ҳафтагача, ҳўл мевада бир неча кунгача, пивода 3 соатдан 5 кунгача тирик туради. Дезинфекцияловчи моддалар вибрионни тез ўлдиради. Сув қайнатилганда ҳам вибрион тез ўлади. 1960 й. гача бўлиб ўтган В. эпидемияларининг деярли ҳамма-си (аниқроқ айтганда 6 пандемия-си) га классик В. вибриони сабаб бўлган.
Классик В. оғир утиб, бемор ётиб қолади, касаллик белгилари (тез-тез ич кетиши, қусиш, шунинг натижасида организмнинг сувсизланиши, шунинг-дек т-ра пасайиши, мускулларнинг ти-ришиши ва интоксикациянинг бош-қа белгилари, юрак уришининг суса-йиши ва ш. к.) аксари руйирост кўри-нади, шунга кўра касаллик В. бошланиши б-ноқ тез аникланганида, В. нинг тарқалиши чекланади. Эль-Тор В. си эса аксари енгил ўтади. В. белгилари бўлмагани ҳолда вибрионларни ташиб юрадиган кишилар кўпроқ учрайди, шу боис Эль-Тор В. сини аниқ-лаш классик В. ни аниклашга нисба-тан қийинроқ, шунинг учун Эль-Тор
В. сининг бир мамлакатдан иккинчи мамлакатга ўтиш ва кенг тарқалиш имкониятлари катта.
В. вибриони беморнинг ахлати, қу-суғи, баъзан сийдиги б-н ташкарига чиқади. Вибрионлар тушган сув ва озиқ-овқатни истеъмол қилиш натижасида В. юқади. Меъда шираси вибрионларни ўлдиради, аммо сув кўп ичилганда ёки меъда шираси камроқ булганда вибрионлар меъдадан ингичка ичакка ўтиб, купаяди. Вибрионларни пашша хам тар-қатади. Пашша ахлатга қўнганда вибрионларни қорнига ва оёкларига илаш-тириб олиб, озиқ-овқатга ва ичимлик сувга юқтириши мумкин. Беморни пар-вариш қилувчилар ва вибрион ташув-чилар (организмида В. вибрионлари бўлса-да, оғримаётган кишилар) ҳам касаллик тарқалишига сабаб бўла ола-ди. В. ювуқсиз қўл, кир кийим-бош ва парвариш буюмлари орқали ҳам юқади. В. вибрионлари тушган сувни истеъмол қилиш натижасида келиб чиққан В. эпидемиялари қисқа вақтда куп аҳоли-ни касаллантиради. Эль-Тор В. си асосан шу йул б-н тарқалади (айниқса қишлоқ жойларда). Табиий шароит (ёз-нинг жуда иссиқ келиши) ва аҳоли миграцияси (денгиз бўйидаги шаҳар-ларга езда кўплаб аҳолининг дам олиш-га келиши) санитария аҳволига путур етказиб, В. нинг тарқалишига имкон беради. В. нинг типик (альгид) форма-си 2—3, баъзан 5 кунлик инкубацион даврдан кейин ўзига хос белгилар б-н бошланади: ич тез-тез ва кўп келади, бемор қусади, т-раси пасаяди (35—34° гача), мускуллари тиришади, юрак уриши сусаяди ва ҳ. к. Организм сув-сизлангани учун беморнинг кўзлари киртаяди, бадани кукаради, териси бу-ришиб қолади, ёпишқоқтер босади. Бе; мор шу аҳволда бир неча кун ётгач ич кетиши ва қусиш босилиб, согая бошлайди. В. нинг ич сурмайдиган ва қус-тирмайдиган оғир («қуруқ») формасида бемор талвасага тушиб, ўзига келмай, бир неча соатда Улиб қолади. Замбуруғ, мишьякдан заҳарланиш, шунингдек овкатдан буладиган токсикоинфекциялар ҳам баъзан В. га ўхшаб кечишини на-

зарда тутиш лозим. Бемор, албатта, касалхонада даволанади.
Олдини олиш: чет эллардан В. ўтиб қолмаслиги учун давлат чегара-ларида санитария муҳофазаси чорала-ри кўрилади, аҳоли яшайдиган жой-ларни, шунингдек оқова сувларни то-залаш, сув ҳавзаларини санитария аҳволини ҳимоя қилиш, сув таъмино-ти, озиқ-овқат ва умумий овқатланиш корхоналари мунтазам назорат қили-нади, пашша йўқотилади, санитария-гигиена чора-тадбирлари кучайтирила-ди ва ҳ. к. Юқорида кўрсатилган тад-бирлардан ташқари, сув ва озиқ-ов-қатни юқумсизлантириш ва шахсий гигиенанинг аҳамияти катта. В. виб-риони чидамсиз бўлгани учун сувни қайнатиб, масаллиқларни обдон пи-шириб, уларни В. вибрионларидан халос қилиш лозим. В. аникланган тақ-дирда Соғлиқни сақлаш вазирлигига дарҳол хабар берилади, бемор албатта касалхонага ётқизилади, касаллик топилган жойда дезинфекция, дезинсекция ва карантин чора-тадбирлари амалга оширилади. Беморга яқин юр-ган кишилар 5 кунлик карантинга олинади ва тиббий кўрикдан ўткази-лади. Жаҳон Соғлиқни сақлаш таш-килотининг тавсиясига кўра ҳозир вабо касаллиги ўчоғида карантин қўл-ланилмайди.
Даво организмнинг сув-туз мароми-ни ростлаш, қон, плазма, физиологик эритма, Рингер эритмаси, трисоль, дисоль, ацесоль, хлосоль, реомакро-декс ва б. эритмаларни тўхтовсиз қу-йиш, антибиотиклар бериш, организмнинг умумий аҳволини яхшилаш чо-раларини кўришдан иборат.
Лд..Жуков-Вережников Н.Н.,Му-сабаев И. К.,Завьялова Н. К., Клиника, лечение и профилактика холеры, Т., 1966.
Шоносир Шоваҳобов.
ВАБО ИСЁНИ - қ. Тошкентдаги 1892 пил халк қўзғолони.
ВАВЕЛЛИТ (биринчи топган У. Уэй-велл номидан) — минерал. Кимёвий формуласи А1,|ОН)31(РО4),]. 5Н2О. Ромбик сингонияли. Призма шаклидаги иг-насимон, толасимон кристаллар ва ел-пигичсимон агрегатлар. Ранги оқ, ял-тираши шишасимон. Қаттикдиги 4. С. ог. 2,4. В. олтин ва феруза конлари нураш зонасида ҳосил бўлади. Кам уч-райди. Ўзбекистонда Кўкпатос (Мар-казий Қизилқум) ва Феруза конида (Қурама тизмаси) топилган. В. РФ да Урал (Сисерт), Англияда (Сент-Ос-телл) ва б. жойларда бор. Фосфор оли-надиган руда.
ВАВИЛОВ Николай Иванович (1887. 25. 11, Москва—1943. 26.1, Саратов) — биолог, генетик, географ, жамоат ар-боби, акад. (1929), Украина ФА акад. (1929), ВАСХНИЛ президента (1929— 35) С. И. Вавилов-нинг акаси. В. Саратов ун-ти проф. (1917). 1921 й. дан Петрограддаги Амалий ботаника ва селекция бўли-ми мудири, 1930 й.дан 1940 й. нинг авг.тигача Буту-ниттифоқ ўсим-ликшунослик ин-ти директори. В. селекциянинг ҳоз. за-мон биологик асослари тўғрисидаги таълимотни, маданий ўсимликларнинг келиб чикиш марказлари, уларнинг географик тарқалиши тўғрисидаги таълимотни яратди, ўсимликларнинг юқум-ли касалликларга иммунитета тўғриси-даги таълимотни асослади. Бир-бирига якин турлар, туркумлар ва ҳатто оила-ларда ирсий ўзгарувчанликнинг гомо-логик қаторлар қонунини ифодалаб бер-ди. В. Европа, Осиё, Африка, Шим. Марказий ва Жан. Америкадаги 60 га яқин мамлакатлар ўсимлик ресурсла-рини ўрганди, кўпгина илмий экспе-дицияларга раҳбарлик қилди ва Ўрта Осиё ўсимлик оламини батафсил тад-қиқ этди. Ўзбекистонда В. ташаббуси б-н собиқ Иттифоқ ўсимликшунослик ин-ти (ВИР) нинг Ўрта Осиё тажриба ст-яси (1924; ҳоз. Узбекистан ўсимлик-шунослик и. т. ин-ти) очилган. Т. Д. Ли-сенконинг ғайриилмий таълимотига қарши курашда генетикани мардона-вор ҳимоя қилган. В. илмий асарлари (350 ортиқ) жаҳон биол. фани хазина-сига катта ҳисса бўлиб қўшидди. Кўпчи-лик мамлакатлар, жумладан, Англия, Ҳиндистон, Аргентина академиялари-нинг фахрий аъзоси бўлган. 1940 й. авг. да қамоққа олиниб қатағон қилин-ган.
Ас: Изб. труды, т. 1-5, М.-Л., 1959-65; Изб. произведения, т. 1—2, Л., 1967.
Ад.: Вой ко В. В., Ви ленский Е. Р., Николай Иванович Вавилов (страницы жизни и деятельности), М., 1987.
ВАВИЛОВ Сергей Иванович [1891. 12 (24). 3—Москва—1951.25.1J — рус фи-зиги, жамоат арбоби. Физик оптика илмий мактаби асосчиси, собиқ Итти-фок ФА акад. (1932) ва президенти (1945 й. дан). Катта совет энциклопедия-си (БСЭ) 2-нашри бош муҳаррири (1949 й. дан). Н. И.Вавиловнингукаси. В. люминесценция — ёруғлик туширилган баъзи моддаларнинг узоқ ёруғланиши-
ни ўрганган, ёруғлик техникасида кенг қўлланиладиган кундузги ва оқ ёруғлик сочадиган люминесцент лампалар и. ч. технологиясини ишлаб чиққан. В. ёруғ-ликнинг квант флуктуацияларинм то-пишга дойр нозик тажрибалар ўтка-зиб, ёруғликнинг квант табиатини яққол исботлаган. П. А. Черенков б-н бирга Черенков — Вавилов нурланиши деб номланган янги физик ҳоди-сани кашф этган. В. физика тарихи бўйича йирик мутахассис ҳисобланади, хусусан И. Ньютопнинг оптикага оид барча ишларини рус тилига таржима килган ва унинг энг яхши биография-ларидан бирини ёзган. В. фан тарғибот-чиси. «Кўзлар ва Қуёш», «Иссиқ» ва «Совуқ», «Ёруғлик ҳақида» номли илмий оммабоп китоблар муаллифи. ВАГИНИЗМ (лот. vagina — қин), эр-задалик — қин ва чаноқ туби мус-кулларининг тортишиб қисқариши; бу ҳол жинсий алоқага путур етказади. В. да аёлнинг ташқи жинсий аъзосида рўй берадиган ортиқча оғриқ сезувчанлик эр б-н яқинлик қилиш имконини бер-майди. Шу сабабдан аёл жинсий ало-қадан безиллаб қолади. Одатда бундай ҳол биринчи жинсий алоқада қўпол-ликни сезган аёлдаги руҳий изтироб, қўрқув, эрни хуш кўрмасликда ва ай-рим ҳолларда ташқи жинсий аъзосида яллиғланиш, жароҳат бўлган аёлларда кузатилади. Баъзан эркакнинг жинсий заифлиги В. га сабаб бўлиши мумкин. В. нинг олдини олишда турмуш қура-ётган ёшларнинг мутахассис тиббий кўригидан ўтишлари муҳим. ВАГИНИТ (лот. vagina — қин) — қин шиллиқ пардасининг яллигланиши; қинга турли микроблар — гонококк, трихомонадалар тушиши сабаб бўлади (қ. Кольпит).
ВАГН, фагн, багн — «Авесто»да ибодатхона номи. 10—13-а.лардаги куп-гина тарихчиларнинг асарларида Суғд-даги кўпгина қишлоқлар атамаси тар-кибига «фагн» («багн», «вагн») қўшим-часи ҳам кирганлиги қайд этилган. Мае, Миёнбагн (Вобкентда), Вану-фаг(н) (Бухоро атрофидаги Тавовис яқинида), Аставагн ва Ҳурбагп (Ғиж-дувонда), Рустфагн ва Красвагн (Самарканд атрофида), Хушуфагн (Катта-қўрғон ва Самарканд атрофларидаги икки қишлоқ), Кукшибагн (Ургут яқи-нида) ва б. «Хушуфагн» нинг маъноси «олти ибодатхона» дир. Ибодатхона раҳ-
ВАГОН АҒДАРГИЧ
361
бари — (коҳини) «вагнпат» деб атал-ган, бу атама Муғ қалъаси ҳужжатла-рида ҳам учрайди.
ВАГНЕР (Wagner) Адольф (1835. 25.3, Эрланген — 1917. 8.11, Берлин) — не-мис иқтисодчиси, 23 ёшидан Фрей-бург, Гамбург, Вена, Берлин ун-тла-рида молия ва сиёсий иқтисод кафедра проф. Сиёсий иқтисоддаги ижтимо-ий-ҳуқуқий мактаб асосчиларидан бири. В. товар қиймати б-н истеъмол қийма-ти уртасидаги зиддиятни рад этади ва «умумий қиймат тушунчаси»ни таклиф қилади. У иқтисодий инқирозларни капитализм табиатидаги зиддиятлар б-н эмас, балки техникадаги ўзгариш-лар, об-ҳаво таъсирида ҳосилдорлик-нинг пасайиши, мода ва дид ўзгариш-ларн, шунингдек сиёсий беқарорлик ва б. орқали изо\лайди. В. тарихий мактаб ғоялари таъсирида хўжалик ҳаётида ҳуқуқий муносабатлар (мае, хусусий мулк) белгиловчи ўринда туради деб ҳисоблаган ва давлатнинг хўжалик ҳаётига фаол аралашуви тарафдори бўлган. Ишчилар аҳволини яхшилаш бўйича қонунчилик тадбирларини иш-лаб чиқиш мақсадида тузилган «Иж-тимоий сиёсий иттифоқ» нинг асосчиларидан бири (бу тадбирларни у дав-лат социализми деб атаган). ВАГНЕР (Vagner) Вильгельм Рихард (1813.22.5, Лейпциг - 1883. 13.2, Венеция) — немис композитори, дирижёр, мусиқа ёзувчиси, опера ислоҳот-чиси. Вюрцбургда хормейстер (1833), Магдебург, Кенигсберг, Рига, Дрезден театрларининг му-сиқа раҳбари (1834-49). 1849 й. ги Дрезден қўзғо-лонида қатнашга-ни учун 13 й. га сургун қилинган. Кейинчалик асо-сан Швейцария ва Бавария (Мюнхен, Байрейт) да яшаб, ижод б-н шуғул-ланган, дирижёр сифатида кўпгина Европа мамлакатларида гастролда бўлган. Байрейт опера театрини таш-кил этган (1876). Дастлабки асарлари («Парилар», 1834; «Голландиялик учар», 1841; «Тангейзер», 1845) да немис романтик опера (К. М. Вебер) анъ-аналарини давом эттирган. «Лоэнгрин» операсида (1848) янги услубга бури-лиш намоён бўлган. Кейинги асарлари («Тристан ва Изольда», 1859; «Нибе-лунг узуги» тетралогияси, 1856—74; «Парсифаль», 1882) да тугал ария, ансамбль, хор ва балет саҳналаридан воз кечиб, улар ўрнига эркин шаклда-
ги мусиқий монолог ва диалогларни киритган. Шунингдек, оркестрнинг му-сиқий ифодавийлигига алоҳида аҳами-ят берган, унинг бадиий вазифалари доирасини кенгайтириб, операдаги му-сиқий-драматик кескинликни кучай-тирган. В. нинг опера ислоҳоти дунё, хусусан узбек композиторлари ижоди-га таъсир қилган.
ВАГНЕР Владимир Александрович [1849.17 (29).3—1934. 8.3] - рус биологи ва психологи. Қиёсий психология намояндаларидан бири. Петербург, кейинчалик Ленинград ун-ти проф. (1906— 31). В. тадқиқотнинг объектив усулини генетик психологияга биринчи марта жорий қилиб, ҳайвонотнинг руҳий қобилиятлари эволюциясини кўрсатиб берган. Ҳайвонларнинг инстинктли фа-олиятига дойр асарлар ёзган. ВАГНЕР-ЯУРЕГГ (Wagner-Jauregg) Юлиус (1857—1940) — Австрия пси-хиатри. Авжланиб борадиган фалажни даволашда пиротерапияни асослаб берган (1918) ва амалиётда татбиқ этган. Нобель мукофоти лауреати (1927). ВАГОН (инг. waggon — арава) — т. й. изларида йўловчилар ва юкларни та-шишга мўлжалланган транспорт воси-таси. Биринчи марта 18-а. да Англия, сўнгра Германияда пайдо бўлган. Дастлабки В. ёғоч изларда қўлда ёки от б-н тортилган яшик бўлган. В. нинг кейинги тараққиёти Англияда чўян излар-нинг қурилиши б-н боғлиқ. Бу изларда В. от б-н тортилган. Кейинчалик тех-никанинг ривожланиши б-н В. лардан В. лар мажмуи (состави) ташкил этила бошланди. В. нинг йўловчилар ва юк-лар ташиладиган, магистрал ва саноат транспорти учун мўлжалланган, кенг ва тор изда юрадиган хиллари бўлади. Одатда, В. лар ўзича ҳаракатланмайди, локомотив, паровоз ва тепловоз торта-диган поездлар таркибида ҳаракатла-нади. Мотори ва бошқариш кабинаси бўлган трамвай, метрополитен В. лари ва махсус В. лар ўзи ҳаракатланадиган В. ларга киради. Йўловчилар ташиладиган В. ларнинг турлари: йўловчилар, почта, багаж ва б. ташийдиган, шунингдек махсус (санитария, В.-клуб, лаборатория ва б.) В. ларга бўлинади. Юк В. ларининг асосий турлари: ёпиқ, ярим вагон, платформа, цистерна, изотер-мик ва махсус В. лар (оғир ва катта ҳажмдаги юклар ташиладиган В.-автомобиль, чорва моллари, цемент, транс-портёрлар ва б. ташиладиган, шунингдек т. й. га хизмат қиладиган — В.-уста-хоналар, ўт ўчириш поездлари ва б.) га бўлинади. Ҳар қандай В. юриш кис-ми, рама, тортиш мосламаси, кузов, автомат ва қўл тормозларидан иборат.
Юриш қисмидаги рессора ва пружи-налар ҳаракат вақтидаги силкиниш-ларни, зарбаларни юмшатади. В. рама-си кузов асосини ташкил қилади, бар-ча кучлар шу рамага тушади. Тортиш мосламаси В. ларни бир-бирига ёки ло-комотивга улашга имкон беради. В. ларни ясашда зангламайдиган пишиқ пўлат, мустаҳкам .алюминий қотиш-малари ва полимер материаллар иш-латилади.
Йўловчилар вагони.
Махсус вагонлар: 1 — сочилувчан юкларни ташийдиган хоппер-дозатор; 2 — вагон-танкер.
ВАГОН АҒДАРГИЧ - т. й. юк вагон-ларидан сочилувчан юкларни механик тарзда бўшатадиган иншоот. В. а. юкни вагонларни тўнкариб, бўйлама ёки кўндаланг қиялатиб бўшатади. В. а. со-атига 20—30 вагондаги юкни бўшати-ши мумкин. В. а. нинг афзаллиги — ом-борларда, руда майдонларининг истал-ган (лекин т. й. излари ўтказилган)
Торецли вагон ағдаргич: 1 — вагон маҳкам-ланадиган қурилма; 2 — платформа.

жойларида фойдаланиш мумкинлиги. В. а. дан кокс-кимё з-длари, металлургия корхоналари, йирик қурилиш корхо-налари, портларда самарали фойдаланиш мумкин.
ВАГОН ПАРКИ - 1) бирор т. й. бўлин-маси (ст-я, т. й. бўлими ва б.) нинг бар-ча т. й. тармоғидаги вагонлар сони. Ва-зифасига кўра, йўловчилар ва юк та-шийдиган В. п. га бўлинади; техник кўрсаткичлари бўйича вагон турига (берк вагон, ярим вагон, платформа), вагон ўқларига, ўлчамларига, юк кўта-рувчанлиги ва б.га кўра таснифланади. Муайян т. й. ҳисобидаги барча вагон-ларни ўз ичига олувчи инвентар ва т. й. изларида қатнаб турган ҳақиқий ва-гонлардан (қаернинг ҳисобида бўлиши-дан қатъи назар) иборат мавжуд (реал) В. п. бўлади. Булардан ташқари захирадаги В. п. ҳам кўзда тутилади; 2) вагонлар сақланадиган, жорий таъмир-ланадиган, бўяладиган, ювиладиган бинолар, майдонлар, устахоналар маж-муи (вагонларнингмукаммал, яъни капитал таъмирланиши махсус вагон таъ-мирлаш з-длари— деполарда амалга оширилади).
ВАГОНЕТКА (франц. Wagonnet — ки-чик вагон) — тор изли йўлларда яқин масофаларга юк ташийдиган кичик (0,5—6 м3) ҳажмли транспорт восита-си. В. лар қурилиш, саноат корхоналари ва омборлар, кумир ва руда конла-рида, карьерларда ишлатилади. Булардан ташқари махсус (ёғоч, сув, ёқилғи ташишга), одамлар (мае, кончилар) ташишга мўлжалланган хиллари ҳам бор. В. лар мотовозлар, электровозлар ва паровозлар б-н тортилади, қия из-ларда ўзини ғилдиратиб юборилади. ВАГОТОМИЯ (лот. vagus — адашган ва юн. tome — кесиш) — адашган нервни қирқиш ёки қисман кесиб ташлаш. Яра касаллигини (меъда, ўн икки бармоқ ичак яраси ва б.) жаррох^пик усули б-н даволаш усулларидан; кўпроқ меъда-ни операция қилиш чоғида қўллани-лади. Тажрибада В. 16—17-а. ларда адашган нерв фаолиятини ўрганиш учун ўтказилган. Тиббиёт амалиётида оғир операцияларни кўтара олмайдиган бе-морларда В. операцияси қилинади. Ка-салланган аъзонинг қайси қисми операция қилиниши лозимлигига қараб В. нинг маълум бир хили қўлланилади. ВАГРАНКА — шахтали печь. Қуйиш цехларида чўян (баъзан, рангли металл) эритилади. В. цилиндрик шаклда булиб, ички девори утга чидамли шамот ғишт-дан 150—250 мм қалинликда терилади. Печнинг сиртқи юзаси қалинлиги 6— 10 мм пулат лист б-н қопланади (раем-га қ.). В. да асосан эритиш кокси ёқила-
ди. В. нинг иш унумдорлиги 1—60 т/со-ат. Баъзан, ҳавони иситиш учун В. рекуператор (печдан чиқиб кетаётган газлар иссиклигидан фойдаланила-диган қурил-ма) б-н жи-ҳозланади.
4-
Вагранканннг қнрқнмн: 1 — тўплагич; 2 — шахта; 3 — труба; 4 — учқун ўчиргич; 5 — юклаш крани; 6 — юклаш ба-дьяси (идиш); 7— колошник майдони; 8 — ҳаво бериш трубаси; 9 — ҳаво қутиси; 10
— фурмалар; И
—  горн (қўра).
ВАД — псиломелан гуруҳига мансуб минерал. Сувли МпО2 нинг тупроқли ва қурумли агрегатларининг умумлаш-ма номи. Марганец ва б. элементлар (Са, Mg, Fe, СО ва б.) оксидларининг ку-кунсимон аралашмаси. К, Ва, Си, Zn, Fe, Pb, W, Li, CO, Ni қўшимчалари миқдори ўзгарувчан. Турли номларда (марганецли қурум, марганецли тола ва б.) тавсифланган. Шартли кимёвий формуласи МпО2 -п Н2О. Аморф. Струк-турасиз, гоҳо юпқа толасимон, йўл-йўл ёки тангачасимон, кукунсимон ва дендрит шаклида учрайди. Ранги қора, қўнғир-қора. Псиломеланнинг юмшоқ тури ҳам В. дейилади. Қаттиклиги 1—4, гоҳо 6,5. С. оғ. 2,8—4,4. Тури кўп. Асо-сийлари балчиқ В., асболан, лампадит ва б. Турли марганецли минералларнинг нураш маҳсулоти сифатида табиатда кўп тарқалган. Чўкинди марганец ру-далари таркибига киради. Денгиз ва кўл ости чўкиндиларида ҳам ҳосил бўлади. Ўзбекистонда Олмалиқ, Лочинхона, Лашкарак ва б. конларда учрайди. Шу-нингдек Тожикистон, РФ (Урал тоғ-лари) ва б. жойларда топилган. Марганец, кобальт ва рух олинадиган руда. ВАДОДАРА, Барода — Ҳиндистон-нинг ғарбидаги шаҳар, Гужарот шта-тида. Аҳолиси 1,1 млн. киши (1991). Транспорт йўллари тугуни. Ип газлама саноатининг йирик марказларидан бири. Киме, металлсозлик, фармацевтика, цемент, электротехника саноати корхоналари бор. Гугурт, трикотаж ва
резина буюмлари ишлаб чикарилади. В. яқинида нефтни қайта ишловчи йирик з-д бор. В. зарбоф тўқиш б-н машҳур. ВАДОЗ СУВЛАРИ (лот. vadosus — саёз)
—   Ер пўстининг юқори қисмидаги ғовак, ёриқ ва бўшлиқларида жойлаш-ган ер ости сувлари. Атмосфера сувла-рининг шимилиб йиғилишидан ҳосил бўлади. Баъзан аэрация зонасидаги ер ости сувларини ҳам В. с. деб атайдилар. Қ. х. да айниқса қуруқ иклимли р-нларда В. с. дан суғоришда фойдаланилади. ВАДУЦ — Лихтенштейн князлигининг пойтахти. Рейн дарёсининг ўнг соҳилида, Ретикон тоғи этагида жойлашган. Ахолией 4,8 мингдан зиёд киши (1990-й.лар ўрталари). В. мамлакатнинг савдо-молия маркази. Шаҳарда майда саноат корхона-си кўп; саноат маҳсулотинингдеярли ҳам-маси четга чикарилади. В. ва унинг атро-фида аниқ машинасозлик, асбобсозлик, самолётсозлик, ракетасозлик, саноати учун деталлар тайёрловчи корхоналар, Ев-ропадаги энг катта «Неолица» сунъий (чинни) тиш ф-каси бор. Ҳунармандчи-лик ривожланган. В. да йирик банк, коллеж, музейлар, почта маркалари бозори, меъморий ёдгорликлардан 9-а.да қурил-ган калъа бор. Туризм ривожланган. Ша-ҳар 1342 й.да вужудга келган.
ВАЖ — қ. Мотив.
ВАЖА ПШАВЕЛА (тахаллуси; асл исми Лука Павлович Разикашвили) [1861. 14 (26). 7, Чаргали қишлоғи — 1915.27.6 (10.7), Тбилиси] — грузин ёзувчиси. Ижоди 80-й. ларнинг ўрталаридан бош-ланган. «Алуда Кетелаури» (1888). «Меҳ-мон ва мезбон» (1893), «Бахтриони» (1892), «Илонхўр» (1901) достонлари-да замонасининг умуминсоний аҳами-ятга молик фалсафий ва ахлоқий му-аммолари ўз ифодасини топган. В. П. 40 га яқин достон, 400 га яқин шеър, бир неча пьеса, ҳикоялар, этнографик, ил-мий ва публицистик мақолалар ёзган. ВАЖПАЙИ Атала Бихари (1924. 25. 12, Гувалёр, Мадҳья-Прадеш штати) — Ҳиндистон Республикаси давлат ва си-ёсат арбоби. 1942 й. мустақиллик ҳара-катида фаол қатнашганлиги учун қамал-ган. В. 1957—86 и. ларда Жана Сангх, Бҳа-ратия Жана Сангх, Жаната, Бҳаратия Жаната партиялари таъсисчи-аъзоси ва раҳбари. 1980—84 й.ларда, 1986 й. ва 1993
—  96 й.ларда   Бҳаратия Жаната парламент партияси етакчиси. 1977—80 й. ларда Ҳиндистон Ташки ишлар вазири. 1966-70 и. лар, 1986 й. ва 1988-96 й.ларда Ҳиндистон парламенти қўми-таларида ишлади. 1996 й. 16—31 май ва 1998 й. 19 мартдан Ҳиндистон бош вазири. Бир қанча шеърлар ҳамда нутклар тўплами босилиб чиққан. Фалсафа д-ри фахрий унвонига эга.
ВАЗИРИСТОН

ВАЗА (франц. vase, лот. vas — идиш) — мева, гул ва б. нарсалар учун ишлати-ладиган бадиий буюм. Сопол, шиша, чинни, металл ва б. хом ашёлардан тур-ли шаклларда ясалади, бўяма, ўйма, чизма ва бўртма нақш, тасвирлар б-н безатилади. В. тайёрлаш ва безаш антик санъатда муҳим ўрин эгаллаган: кора ва қизилга бўялган тайёр В. га рассом нақш, тасвир ишлаган, кейин кора лок б-н бўяган; қолиплар ёрдамида ҳам В. тайёрланган. Юнонларнинг бу санъати Европада В. ни тайёрлаш ва безаш санъати учун намуна бўлиб хизмат қилган. Ўрта Осиёда ҳам қадимдан В. тури (кўза, кўра, амфора ва б.) тайёрланган, улар нақш, тасвирлар б-н беза-тилган, араблар истилосидан сўнг эса услублаштирилган ўсимликсимон ва гириҳ нақшлар б-нгина безалган. Ҳо-зирда ЎзРдаги чинни з-дларда, кулол-лик устахоналарида безатилган, бадиий қимматли (тасвирлар, машҳур ки-шиларнинг портрети ишланган) В. тур-лари кўплаб ишлаб чиқарилади. ВАЗАМАР (3-а. 1-ярми) — сўнгги сиё-вушийлар сулоласидан бўлган хоразм-шоҳ. Арсамух I нинг ворисларидан. В. даврида Хоразмда кумуш тангалар зарб қилинган. Тангаларда шоҳ узун соқол-ли, бургут кўринишидаги темир қал-поқ кийган ҳолда тасвирланган. Танга-лардаги сиёвушийларнинг S шаклида-ги тамғаси Хоразмнинг кушонларпяя сиёсий мустақил давлат бўлиб ажра-либ чиққанидан далолат берган.
Ад.: Толстов СП., По следам древне-хорезмийской цивилизации, М,—Л., 1948.
ВАЗАРИ (Vasari) Жоржо (1511.30.7, Ареццо — 1574. 27.6, Флоренция) — итальян меъмори, рассом, санъат та-рихчиси. Маньеризм вакили. Асосан Флоренцияда ишлаган: Палаццо Век-кьо деворига ишланган суратлар, 1555—71; Уффици меъморий ансамб-
ли, 1560 (ҳозир музей) ва б. «Машҳур рассом, ҳайкалтарош ва меъморлар тар-жимаи ҳоли» асари (1550) да итальян рассом ва меъморлари ҳаёти ва ижо-ди, шунингдек Уйғониш даври санъати ривожи ҳақида қимматли маълумот-лар ёритилган. ВАЗЕЛИН (франц. vaseline, нем. wasser
— сув ва юн. elaion — зайтун мойи) — минерал мой б-н қаттиқ углеводород-лар (парафин, церезин, петролатум) аралашмаси; ҳидсиз, мулойим, оқ ёки сариқ модда, таъми йўқ. 37—50° да су-юқланади; сувда эримайди. Қўллаш мақсадига мувофиқтурли таркибда тай-ёрланади. В. косметика ва тиббиётда суртма (мазь) тайёрлашда қўлланила-ди,  яллиғланишга қарши таъсир эта-ди ва терини ҳар хил зарарли таъсир-лардан сақлайди; техник мақсадларда (қоғоз, мато ва ш. к. га сингдириш учун), шунингдек электротехника ва лаб. амалиётида, техникада антифрак-цион ва ҳимоя қилувчи сурков мойи сифатида ишлатилади.
Вазелин   мойи  (парафин мойи)
—  нефть дистиллатини тозалаб олина-диган углеводородлар аралашмаси, тиббиётда сурги сифатида ишлатилади (сурункали қабзиятда кунига 1—2 ош қошиқцан ичилади) ва суртмага қўши-лади.
ВАЗИР (араб. — юк кўтарувчи) — ўрта асрларда Яқин ва Ўрта Шарқ давлат-ларида, шу жумладан Ўрта Осиё хон-ликларида ҳукумат идораси ёки кенга-ши (девон) бошлиғи. В. лар вазири аъзам раҳбарлигида давлатни идора этиш ва-зифалари б-н шуғулланган. В. лар под-шоҳ, хон вилоят ҳокимлигига тайин-лаган шаҳзода ва хонзодаларнинг ёр-дамчилари ҳисобланган. Араб халифа-лигида В. лавозимини 1-булиб халифа ал-Мансур (754—775) жорий этган. Со-монийлар даврида 10 девон бўлиб, улар ни хожайи бузург, соҳиб барид, мушриф, вакил, мухтасиб ва б. вазир-лар бошқарган. Амир Темур ва унинг ворислари за-монида салтанат-нинг марказий маъ-муриятини бош ва-зир — девонбеги бошлиқ 7 В. дан иборат аркони давлат бошкарган. Улар: 1) мамлакат ва раъ-
Мис ваза, 19-асрнинг 2-ярми (Бухоро). Чинни ваза.
ият ишлари, 2) ҳарбий ишлар, 3) ти-жорат, 4) молия ишлари бўйича В. лар саналиб, яна 3 нафар махсус В. чегара вилоятлари ва тобе мамлакатлардаги ишларни назорат қилиб турган. Маз-кур 7 В. девонбегига бўйсунган ва улар б-н бамаслаҳат давлатнинг муҳим мо-лиявий ишларини олиб боришган. Хива хонлигида В. юқори мансабдор шахе саналиб, вазифаси солиқ тўплаш, қўшни хонликлар б-н алоқа қилиш, амалдорларни тайинлаш ва ҳ. к. дан иборат бўлган.
Хўжалик ёки бошқарувнинг алоҳида бир соҳасига раҳбарлик қилиб келган амалдорларни собиқ шўролар даврида комиссар, министр, ана шу бошқарув оргамини эса комиссарлик, мини-стрлик сўзлари б-н аташ раем бўлган эди. Бу атамалар Ўзбекистонда ҳам му-стақиллик йилларигача қўлланиб ке-линиб, кейин вазир, вазирлик истилоҳ-лари б-н алмаштирилди. ВАЗИР — Хоразм воҳасининг ўрта аср шаҳар-қалъаларидан бири. Тарихий манбаларга кўра, шайбонийлардан Мустафохон томонидан 15-а. ўрталари-да асос солинган. Кўҳна Урганчдан 60 км масофада. Шайбонийларнинг Хо-размдаги мулки маркази. 15-а. даҲусайн Бойқаротэ. қарши кўтарилган халқ ҳара-кати маркази. 16-а. да Эрон шоҳи Ис-моил I Сафавий истилосига қарши В. да кўтарилган ҳаракат Хоразм мустақил-лигини тиклади. Хонлик тахтига Бурка Султон ўғли Элбарс ўтқазилиши б-н Хоразмда 200 й. ҳукмронлик қилган шайбонийлар сулоласига асос солин-ди. Шайбоний султонларнинг 16-а. даги ўзаро курашларининг кучайиши В. нинг вайрон бўлишига олиб келди. Мае, 1537 й. да Бухоро хони Убайдуллахон, 1593—98 й. ларда Абдуллахон ЯХоразм-га бир неча марта юриш қилиб, В., Ҳазорасп қалъаларини вайрон қилди. Шунинг учун ҳам 17-а. да Абулғозий Баҳодирхон хонлик марказини Янги Урганчга ўтказиб, В. аҳолисини ҳам кўчиртириб келтирди. Анушахон даврида, тахм. 1681 й. га келиб В. ва Кат ш. лари кимсасиз ҳувиллаб қолди. Архео-логик қазишлар натижасида Девкескан калъада В. харобалари топилган. ВАЗИРИ АЪЗАМ — улуғ вазир, вазир-лар бошлиғи. Ўрта асрларда ҳукумат-нинг олий идораларини бошқарган юқори мансабдаги шахе. Ҳоз. бош ва-зир (бош министр) лавозимига тўғри келади.
ВАЗИРИСТОН - Ғарбий Покистон-даги тарихий вилоят, майд. 30 минг кв. км. Тарихий маркази — Канигурам ш. В. да пуштун қабилалари — вазирлар, даварлар ва битанлар яшайди. 19-а. нинг

ВАЗИРЛИК
2-ярмигача В. ўзининг мустақиллиги-ни сақлаган. В. 1893 й.да Британия му-стамлака империяси таркибига кири-тилган. 1947 и. авг. дан Покистон тар-кибида.
ВАЗИРЛИК — муайян давлатларда алоҳида бир соҳага раҳбарлик қилади-ган ижрочи орган. В. раҳбари, одатда, ҳукумат таркибига кирувчи давлат ар-боби ҳисобланади. В. лар қонун чиқа-рувчи олий органлар (мае, АҚШда) ёки давлат раҳбари (мае, Францияда) томонидан, қонунлар ёхуд ҳукумат акт-лари асосида (мае, Буюк Британия-да) ташкил қилинади.
Ўзбекистон Республикасида В. дав-латнинг марказий бошқарув органи, давлат маҳкамасининг муҳим қисми. Асосий вазифаси — иқтисодиёт муайян тармоғига, ижтимоий-маданий қурилиш ва маъмурий-сиёсий фаоли-ятга раҳбарлик қилишдан, ўзига топ-ширилган тармоқнинг ҳар жиҳатдан ривожланишини таъминлашдан иборат. В. лар Ўзбекистон Республикаси Вазир-лар Маҳкамаси раҳбарлигида иш олиб боради ва тармоққа оид барча масала-ларни ўз ҳуқуқи доирасида ҳал этади. В. ни ҳукумат таркибига кирадиган ва-зир бошқаради.
Узбекистан Республикаси Президента Вазирлар Маҳкамаси аъзоларини тайинлайди ва лавозимидан озод қила-ди, кейинчалик бу масалаларни Олий Мажлиснинг тасдиғига киритади («Узбекистан Республикасининг Кон-ституцияси», 93-модда). ВАЗИРОВ Нажафбек (Фаталибой ўғли) [1854. 5(17). 2, Шуша - 1926. 9. 7, Боку]
— озарбайжон драматурги, публицист, жамоат арбоби. Озарбайжон замонавий театрининг асосчиларидан. Илк бор Бокуда (озарбайжон тилида) Мирза Фатали Охундовнинг «Ленкорон хони-нинг вазири» ва «Ҳожи Қора» комедия-ларини саҳналаштиришда иштирок эт-ган (1873). «Эти сизники, суяги бизни-ки» (1873), «Уй тарбиясининг бир шак-ли» (1875) комедияларида эски ўқитув усули, ибтидоий таълим шакли   тан-қид қилинади. «Бахтсиз» (1874) драма-сида аёлларнинг қисмати, турмушдаги ҳуқуқсизлиги тасвирланади. «Мусиба-ти Фахриддин» (1896) озарбайжон дра-матургиясидаги биринчи фожиавий драмадир. «Уй тарбиясининг бир шакли», «Мусибати Фахриддин» асарлари Абдулла Авлоний томонидан узбек ти-лига таржима қилиниб, Тошкентдаги «Турон» театр труппаси томонидан саҳ-налаштирилган.
ВАЗН (араб. — ўлчов, тарози, оғирлик)
—  шеърда товуш тузилишини уюшти-риш усули. Силлабик шеър тузилишипа
бўғин ва туроқ сони, тоник шеър ту-зилишиоя стопалар ўлчови ва сони б-н аникданади. Шеърий ритм, оҳангдор-лик ҳамда мусиқийликнинг ҳосил бўлиши В. ва унинг хусусиятларига боғ-лиқ. В. шеър банди б-н алоқадор бўлган ритм унсури ҳисобланади. Узбек шеъ-риятида кўп қўлланиладиган бармоқ тизимида миералардаги бўғинларнинг бир миқдорда ва мутаносиб ҳолда, ту-роқларнинг бир текис, ҳам муайян тар-тибда такрорланиб келишига асослана-ди. Бунда В. лар тузилиши ва мусиқий-ликни ташкил этишдаги хусусиятларига кўра, содда, қўшма ва эркин В. ларга бўлинади. Содда В. да шеър миераларининг умумий бўғин сони тенг бўлади. Қўшма В. да шеърлар бан-дидаги миераларнинг бири иккинчи-сидан бирор бўғин ортиқ ё кам, бирор турок, оз ёки кўп бўлади. Қўшма В. да ёзилган шеърларда 1-ва 2- миералардаги турок, тартиби 3- ва 4- миералар-да такрорланади, шу тарзда ритм ву-жудга келади. Эркин В. вазндан вазнга ўтиб туради. Бармоқ тизимида уч бўғин-лидан, яъни учликдан ўн еттиликкача В. лар туркуми учрайди.
Аруз В. ида мусиқийлик, ритм миералардаги чўзиқ ва қисқа бўғинлар-нинг, рукнларнинг бир текисда такрор-ланиши орқали ҳосил бўлади.
Уммат Тўйчиев.
ВАЗН ТОИФАЛАРИ - узбек миллий кураши, юнон-рум кураши, эркин кураш, бокс ва оғир атлетикада спорт-чиларнинг вазнига қараб гуруҳларга бўлиниши. Спортда мусобақа қатнаш-чиларига тенг имконият яратиб бериш учун улар тоифаларга ажратилади. Мае, боксда — кичик ёшдаги (15—16 ёшли) ўсмирлар — 15 та, ўспиринлар (17—18 ёшли) — 12 та, катталар — 10 та; ку-рашда — 8 та, оғир атлетикада — 9 та вазн тоифасига бўлинадилар. Кураш ва боксда ўсмир ва ўспиринларни маш-ғулот ва мусобақаларга кўйиш чоғида уларнинг вазни б-н бирга ёши ҳам ҳисобга олинади. Яна қ. Бокс, кураш, оғир атлетика.
ВАЗНИЙ (ОҒИРЛИК) АНАЛИЗ -микдорий анализ усулларидан бири; кимёвий бирикма таркибидаги айрим элементлар ёки ионлар миқдорини оғирлик ўлчовлари б-н ифодалаш. Аналитик тарози В.(о.)а. нинг асосий ўлчов асбобидир. В.(о)а. да аниқланаётган мод-данинг маълум микдори аналитик та-розида тортилиб, эритилади. Кейин аниқланаётган компонент эритмадан тегишли реактив ёрдамида чўкмага ту-ширилади ва эритмадан ажратиб олин-гач, қуритиб ёки қиздириб маълум тар-кибдаги турғун бирикма ҳосил қили-
нади. Аниқланаётган модданинг дори фоиз (процент) б-н ҳисоблаб то-пилади. В. (о) а. да асосий иш — аниқ-ланувчи моддани кам эрувчан модда (ёки оддий модда) — чўкмага ўтка-зишдир. Чўкмалар кўпинча сульфид, фосфат, карбонат ёки металлар гид-роксидлари ёки металлнинг органик реагентлар (купферон, оксихинолин ва б.) б-н ҳосил қилган комплекс туз-лари ҳолида бўлиши мумкин. Электр вазний анализ ҳам В. (о.) а. нинг бир туридир. Бу усулда элементлар эрит-мада электролиз йўли б-н ажратиб олиниб, тортилади. В. (о.) а. нинг янги усулларидан бири термогравиметрия усулидир. Ундан моддаларнинг термик барқарорлигини ўрганишда ҳамда уларда юқори ҳароратларда рўй бера-диган ўзгаришларни аниқлашда фой-даланилади. Бунда моддалар махсус термотарозиларда тортилади. Т-ра ор-тиши б-н текширилаётган модданинг оғирлиги ўзгаради. В. (о.) а. тоғ жинс-лари ва минералларнинг кимёвий тар-кибини, саноатнинг турли соҳалари-да кимёвий маҳсулотлар сифатини аниқлашда қўлланилади. ВАЗНСИЗЛИК — жисмнинг муаллақ физик ҳолати; бунда жиемга таъсир этувчи ташқи кучлар шу жисм зарра-ларининг бир-бирига ўзаро босимини вужудга келтирмайди. Жисм Ер оғир-лик майдонидаги горизонтал текислик-да тинч турган бўлса, унга оғирлик кучи ва қарама-қарши йўналган куч таъсир қилади, натижада жисм зарра-ларининг бир-бирига босими вужудга келади. Одам организми бу босимни оғирлик сифатида идрок қилади. Ер-нинг сунъий йўлдоши (ёки космик кема — КК) ичидаги жисмлар йўлдош б-н бирга маълум бошланғич тезлик олгач (қ. Космонавтика), оғирлик кучи таъсирида ўз орбитаси бўйлаб бир хил тезланиш б-н ҳаракатланади. Шунинг учун жисмлар бир-бирига ёки йўлдош корпусига босим кўрсатмайди, яъни В. ҳолатида бўлади. Жисмнинг В. ҳолати-да бўлиш шартлари: 1) жисмга торти-шиш кучларидан бошқа ҳеч қандай кучлар таъсир қилмаслиги; 2) бу кучлар майдони бир жинсли бўлиши, яъни барча зарралар қиймат ва йўналиш жиҳатдан бир хил тезланиш оладиган бўлиши; 3) ҳамма зарралар илгарилан-ма ҳаракат қилиши керак. Бу шартлар, мае, эркин тушаётган жисмда, эркин учаётган (двигателлари юргизилган) ЕСЙ ва КК ларда рўй беради. Космонавт кабинадан очиқ космосга чиққан-да ҳам В. ҳолатида бўлади, чунки очиқ космосда таянч йўқ. Космик фазога учиш кишидан жисмоний ва асабий куч

талаб қилади. Киши космик фазода ғай-ритабиий шароитда бўлади. Узоқ вақт (ойлар ва йиллар) В. ҳолатида бўлиш тирик организм учун зарарлидир. Шу-нинг учун КК ичида муайян даражада ўта зўриқиш ҳосил қилиниши, КК гилдирак шаклида ясалиши, КК ғил-дирак текислигига тик ўқ атрофида айланиб туриши керак, деган таклиф-лар ҳам бўлган.
ВАЗОВ Иван Минчов (1850. 9. 7, Сопот - 1921. 22. 9, София) — болгар ёзув-чиси, жамоат арбоби. В.нинг асосий наз-мий асарларидан бири «Рад этилган-лар эпопеяси» (1881—84) ватанпарвар-лик руҳи б-н йўғрилган тарихий мав-зудаги лиро-эпик поэмалар туркумидан иборат. «Зулм остида» (1889—90) ро-мани миллий озодлик кураши тўғри-сида. Кўпгина Европа тилларига тар-жима қилинган бу роман жаҳон ада-биётининг сара асарларидандир. 90-й. лар бошида В. ижодидаги тарихий-қаҳрамонлик мавзуси ижтимоий фош этувчи мавзу б-н алмашади («Янги ер»,1896; «Казалар маликаси» роман-лари, 1903). У ўрта асрдаги Болгария ҳаётидан тарихий драмалар, шунинг-дек «Шуҳратга номзодлар» (1901), «Ёғлиқ жой ахтарувчилар» (1903) ко-медияларини ёзди.
ВАЗОПРЕССИН (лот. vas — томир ва presso — босаман), антидиуретик гормон — гипоталамусда ҳосил бўла-диган нейрогормон. Кимёвий табиати-га кўра полипептид. Томирларнинг сил-лиқ мускулларига таъсир этлб, уларни торайтиради ва қон босимини ошира-ди, буйракларнинг каналчаларида сув-нинг қайта сўрилишини кучайтириб шу тариқа сийдик ажралишини камайти-ради (антидиуретик таъсир). В. гипоталамус олдинги ядроларининг нейро-секретор ҳужайраларида ҳосил бўлиб, нерв толалари орқали гипофизга ўта-ди, ундан қонга ажралади. В. антидиуретик таъсир кўрсатганлиги учун умурт-қали ҳайвонлар б-н одам организмида сув-туз алмашинувини деярли бир меъ-ёрда саклаб туради. Бу гормон етишма-ганда қандсиз диабет пайдо бўлиши мумкин. Таркибида В. бор препаратлар гипофизнинг орқа бўлагидан олинади. ВАЙБА — қад. Миср ҳажм ўлчови (14— 15-а. лар). Вазн бўйича 11,6 кг буғдой-га, ҳажм бўйича 15 л га тенг бўлган. ВАЙГАЧ — Шим. Муз. океанидаги орол, Баренц ва Кара денгизлари ора-сида. В. ни материкдан торгина Югорский Шар бўғози, Новая Земля о.дан эса кенг Кара Дарвозаси бўғози ажра-тиб туради. Маъмурий жиҳатдан РФ Архангельск вилояти Ненецлар мухтор округига қарайди. Майд. 3,4 минг км2,
уз. 100 км, эни 45 км. Иқлими совуқ. Тундра ўсимликлари ўсади. Қутб тул-киси, оқ сичқон каби ҳайвонлар уч-райди. Қирғоқ яқинида морж ва тюлень кўп. 1950 и. дан қутб ст-яси ишлаб турибди.
ВАЙЖАНТЕМАЛА (1931. 25.6, Майсур ш.) — ҳинд раққосаси ва кино актрисаси. Санъаткорликни онасидан ўрганган. В. жуда ёшлигидан эътибор-ли кишилар даврасида (ҳиндларнинг анъаналарига кўра) рақсга тушишдек катта имтиёзга эга бўлди ва кўп ўтмай ҳинд рақс санъатининг машҳур иж-рочисига айланди. В. рақс санъатининг юқори чўққиси бўлган мумтоз услуб-даги «Бхарат Натьям» рақсларининг ҳам моҳир ижрочиси. Кинода 16ёши-дан суратга туша бошлаган. «Янги Деҳ-ли», «Чақириқ», «Ганга ва Жамна», «Прокурорнинг ўғли», «Сангам» фильмларида бош ролларни — муҳаб-бат санамлари тимсолини гавдалан-тирди.
Вайжантемала «Сангам» фильмидаги Ратҳа ролида.
ВАЙЛЬ Марк Яковлевич (1952. 25. 1, Тошкент) — реж., театршунос. Ўзбе-кистонда хизмат кўрсатган санъат арбоби (1989). Тошкент давлат санъат ин-тининг театршунослик (1974) ва реж. лик (1983) бўлимини тугатган. «Ил-ҳом» тажриба театр студиясининг таш-килотчиси ва бадиий раҳбари (1976 й.дан). Мазкур театр қошида 1995 й. драматик санъат мактабини очган. В. саҳналаштирган спектакллари ғоя-вий-бадиий яхлит ва аниқлиги, ўткир ижтимоийлиги, саҳна ифода восита-ларининг серқирра ва ишонарлилиги б-н ажралиб туради. Спектакллари: «Ревизор», «Оппоқ, оппоқ қора лай-лак», «Алвидо ҳаёт» (Болгария теат-рида), «Мешчанлар тўйи» (Югославия театрида), «Мольер», «Вавилон меҳмонхонаси» (АҚШ театрларида) ва б.
ВАЙНСЕП, уайнсеп — кечпишар олма нави, Америкадан келтирилган.
Вайнсеп олма нави.
Дарахти ўрта бўйли, шох-шаббаси кенг. Кўчати ўтказилгач, 6—7 йилда ҳосил-га киради. Апр. нинг ўрталарида гуллай-ди. Меваси ўртача (100—120 г), юма-лоқ, оч кизил, сирти майда оқ нуқта-лар б-н қопланган. Эти сарғиш, ўрта ширали, (12,5 % қанд 0,6 % кислота), тиғиз, хушбўй. Меваси сент. охири — окт. бошларида узилади, 4—5 ойгача яхши сакланади. Тупидан 350—400 кг ҳосил олинади. Совуқка чидамли. Унум-дор тупрокларда ва яхши парвариш қилинганда мўл ҳосил беради. Узбеки-стоннинг барча вилоятларидаги боғдор-чиликка ихтисослашган хўжаликлар учун тавсия этилган. ВАЙОМИНГ — АКШ ғарбидаги штат. Майд. 253,6 минг км2. Аҳолиси 470 минг киши. Маъмурий маркази — Шайенн ш. Ҳудудининг катта қисми Қояли тоғ-ларда жойлашган, шим.-шарқи эса Буюк текисликларга туташган. Янв. нинг ўртача т-раси —3° дан —9°гача, июл-ники 18—22°, йилига 300—500 мм ёғин ёғади. Текисликларда дашт ва чала чўл ўсимликлари, тоғларда игна баргли дарахтлар усади. В. АҚШнинг аҳолиси сийрак ва иқтисодида қ.х. етакчи ўринда турадиган штатларидан бири. К-х.да яйлов чорвачилиги асосий ўрин тута-ди. Яйлов кўп. Деҳқончилик чорвачи-лик б-н боғлиқ. Шарқий р-нларда буғ-дой, суғориладиган ерларда қанд лав-лаги, сули ва арпа экилади. Тоғли р-нларда ёғоч тайёрланади. Саноатида нефть, газ, кумир қазиб чиқариш, электр энергия ҳосил қилиш етакчи Уринда туради. Уран, темир рудалари ва қурилиш материаллари қазиб олинади. Бошқа тармоқлари маҳаллий аҳамиятга эга. В. ни трансконтинентал т. й. кесиб утган.
ВАЙСХОН, Увайсхон, Султон Увайс ўғлон (7—1428) — Мўғулис-тон хони (1418-21 ва 1424-25). Нақ-ши Жаҳон (1415—18)ни ўлдириб тахт-ни эгаллаган. В. Амир Темурнпнг сар-кардаларидан Туркистон ҳокими Шайх Нуриддин б-н иттифоқ бўлиб амакиси, Мўғулистон хони Шермуҳаммадхон (1421—24) б-н тахт учун ўзаро куращ

олиб борган. Или дарёси бўйларидаги буддавий қалмоқлар хони Эсеху (1415— 25) б-н мунтазам (61 марта) урушлар қилган. «Тарихи Рашидий»да қайд қилинишича, В. ўта тақводорлиги, олийжаноблиги, жасурлиги б-н бошқ-алардан ажралиб турган. ВАЙШЕШИКА (санскритча вишеша — алоҳида, ўзига хос) — ҳинд фалсафаси-даги ведаларни эътироф этувчи 6 анъа-навий тизимдан бири. Асосчиси Канада исмли шахе деб тахмин қилинади. Унинг асари «Вайшешика-сутра» (1-минг йилликнинг 1-ярми) деб атала-ди. «Падартха-дхарма-санграха» асари, Жаянараяннинг «Виврити» (17-а.) асари «Вайшешика-сутра»га ёзилган шарҳ ҳисобланади. Буддизмта қарама-қарши ўлароқ, нарсалар тушунчалар б-н бир-галикда мавжуд деб ҳисоблади. В. қад. ҳиндларнинг табиий-илмий дунёқа-рашлари б-н боғлиқ. В.нинг коинот ҳақидаги назариясига кўра. у сув, туп-роқ, нур, ҳаводан таркиб топган. В.нинг атомистик назарияси қад. моддиюнчи-лик таълимотини янада ривожлантир-ганлигидан гувоҳлик беради.
В. таълимотича, барча мавжуд нарсалар 6 тушунчада ўз ифодасини топа-ди: жавҳар, сифат, ҳаракат, умумий-лик, хусусийлик ва мансублик. Сутра-ларнинг шархловчилари бунга 7-тушун-ча — инкор ёки мавжуд бўлмасликни ҳам қўшадилар. В. тизимида асосий ту-шунча жавҳар бўлиб, нарсалар моҳия-тини ифодалайди. Жавҳарлар нарса ва ашёларнинг ўзига хослиги ва сифатла-рини белгилайди. Канада жавҳарлар-нинг 17 хусусиятини, Прашастапада 24 сифатини санаб ўтади. Жавҳарлар ҳара-кат ва фаолликка эгадирлар.
В. таълимотида атом доимий, ўзгар-мас зарра бўлиб, моддий жисмларнинг охирги бўлиниш чегарасидир. У айлан-ма шаклга эга, замонлар утиши б-н ҳам ўзгармайди. Атомлар ўз табиатларига кўра сокин бўлиб, уларни ҳаракатга келтириш ташқи турткига боғлиқ. Кўринмас куч — адришта атомларни ҳаракатга келтиради. Худо жаҳоний руҳ — Браҳманни яратган. У коинотни ярат-маган бўлса ҳам, аммо уни идора қилади.
Муҳаммаджон Қодиров.
ВАЙШИЙЛАР (санскритча) - Қад. Ҳиндистонда 4 варнацан бирининг аъзолари. Дастлаб, ўз атрофига тўла ҳуқукли жамоачиларни, асосан деҳ-қонлар, чорвадорларни, сўнгра савдо-гарлар, ҳунармандларнинг бир қисми-ни ҳам бирлаштирган. Ўрта асрларда фақат савдо аҳлигина В.га мансуб бўлган.
ВАЙЯН-КУТЮРЬЕ Поль (1892.8.1 -Париж — 1937.10.10) — француз ёзув-чиси. 1-жаҳон урушида қатнашган. «Кўрлар базми» (1927) ҳикоялар тўпла-ми ва «Июль ота» (1927) фожиавий комедиясида жамиятдаги ҳукмдан табака ҳаётининг салбий томонлари тан-қидқилинган. В.-К. 1931 й.даЎзбекис-тон ва Тожикистонда бўлган. «Темур юртида» умумий ном остида очерклар тўпламини нашр эттирган (1932). Бунда Узбекистан ва Тожикистон халкла-ри, уларнинг урф-одатлари, маросим-лари, ўзбек адабиёти ҳақида маълумот-лар берилади. «Тошкентда шоирлар кечаси» номли очеркида узбек ижодкор-лари Ғ. Ғулом, Ҳ. Олимжон ва б. б-н му-лоқотда бўлганлиги ҳақида ёзади. ВАКАНСИЯ (франц. \^сапсе, лот. vacanc — бўш) — муассасадаги бўш, эгаллан-маган лавозим, ўқув юртидаги буш Урин.
ВАКАНСИЯЛАР (лот. vacans - буш) (Шотки нуқсонлари, «коваклар») — кристалл панжарасининг атом ёки ион булмаган буш тугунлари; П шакли б-н ифодаланади. В.ларни вакант электрон-лар сатхлари (мусбат «коваклар») б-н чалкаштирмаслик керак. Ҳар қандай кристалл панжарада В. бўлади (1-расм, а ва б). Ион панжараларда катион D+ ва анион D~ В. мавжуд. Кристалларда ҳар доим атомларнинг иссиқлик ҳара-кати туфайли юзага келувчи В. булади. В. атомларнинг батамом буғланиб кет-маслиги оқибатида кристалл сиртида «коваклар» ҳосил бўлишидир (2-расм, а, б, в). В.нинг ҳосил бўлиш иши (пан-жаранинг деформация энергиясини ҳисобга олмаганда) атомларнинг буғ-ланиш ишига тенг. Шунинг учун кристалл ҳажмидаги В.нинг концентрация мувозанати тахм. ўша т-радаги тўйин-ган буғ концентрациясига тенг бўлади. В. қўшни атомлар б-н жой алмашти-
7-расм: а—вакант жойлари бўлган тўғри бур-чакли панжара, б—вакант жойлари бўлган ион панжара.
2-расм: кристаллда «коваклар» ҳосил бўлиш схемаси (а, б, в—«коваклар» ҳосил бўлиш жа-раёни).
риб, кристаллда тартибсиз силжийди. В.нинг тартибсиз ҳаракат йўли 6 га тенг кесмалардан иборат синиқ чизиқ ҳосил қилади (5 — қўшни атомлар орасидаги масофа). В.нинг битта тугунда мавжуд-лик ўртача вақти т, ҳаракатнинг ўрта-
ча тезлиги   uyp="f"-   В.нинг силжиши
туфайли кристаллда атомлар силжиши (ўз-ўзидан диффузияланиш) ҳамда ўза-ро диффузияланиш (гетеродиффузия) ҳодисаси содир бўлади. Атомлар кристаллда газдагига нисбатан тахм. е-"/кТ марта секин ҳаракат қилади (бунда и — битта В. ҳосил бўлиши энергияси, к — Больцман доимийси, Т— мутлақ т-ра). В. кристаллнинг физик хоссаларига таъсир қилади: зичлигини камайтира-ди, ион ўтказувчанликни ҳосил қила-ди, анион В. электронларни осон тута-ди, катион В. эса мусбат «коваклар»ни осон бириктириб олади. В. металларга термик ишлов беришда, уларнинг «дам олиши»да, кристалланиш ва б. жара-ёнларда муҳим ўрин эгаллайди. ВАКАЯМА — Япониядаги шаҳар ва порт, Хонсю о.нинг жан.-ғарбида. Ва-каяма префектурасининг маъмурий маркази. Аҳолиси 396 мингдан зиёд киши (1990-й.лар ўрталари). Т. й. тугу-ни. Киме, нефтни қайта ишлаш, озиқ-овқат (балиқ консервалаш ва б.) сано-ати, қора металлургия, машинасозлик, тўқимачилик ва тикувчилик корхона-лари бор. Локли буюмлар ишлаб чиқа-рилади. Боғдорчилик р-ни маркази. В. агрофида мандарин етиштирилади. Қад. қаср сақланган.
ВАКИЛ OTA — мусулмонларнинг ни-коҳ маросимларида келин тарафидан тайинланадиган вакил. В. о. куёвга ва никоҳ қилувчи (ўқувчи) домлага қиз-нинг отаси ўрнида кафиллик берган. Никоҳда куёв томоннинг келин мах-рига берадиган мол-мулки, куёв ва келиннинг ўзаро мажбуриятлари В. о. ҳузурида эълон қилинган. Мабодо эр-хотин ажраладиган бўлсалар, маҳрни ажрим қилишда В. о. қози ҳузурида яго-на гувоҳ бўла олган. В.о. тайинлаш ҳозир ҳам раем бўлиб келмоқда. ВАКИЛЛИК — бир шахенинг бошқа шахе номидан юридик ҳаракатларни амалга ошириши. В. асосан бир шахе (вакил)нинг ваколат бўйича тузган би-тими; ваколат берувчига нисбатан фу-қаролик ҳуқуқ ва мажбуриятларини бевосита вужудга келтиради, ўзгарти-ради ва бекор қилади. Мазкур ваколат ишончнома, қонун, суд қарори ёки вакил қилинган давлат органининг ҳуж-жатига асосланган бўлиши керак. Фуқа-ролар фуқароларга, юридик шахсларга В. қилишлари мумкин. Юридик шахе
ВАКУУМ ЛАМПА

фақат ўз уставида кўзда тутилган ҳол-лардагина ёки фаолият характерига мувофиқ бўлгандагина фуқаролар ёки юридик шахсларнинг вакили бўлиши, муомалага лаёқатли шахслар ўзлари танлаган вакиллар орқали битим ту-зишлари мумкин. Битим ўз характерига кўра факат шахсан тузилиши мумкин бўлган ҳоллар, шунингдек қонун-да кўрсатилган ҳоллар бундан мустас-но. Муомалага лаёқатсиз фуқаролар номидан битимни уларнинг ота-она-лари, фарзандликка олувчилари ва ва-сийлари тузади (ЎзР ФК, 129—131-моддалар).
ВАКОЛАТ — вакилнинг В. берувчига фу-каролик ҳукуқ ва мажбуриятлар вужудга келтириши, ўзгартириши ва бекор қили-ши учун асос, яъни ҳуқукдир. В. ишончно-ма, қонун, суд карори ёки маъмурий акт (ҳужжат) асосида юзага келади. Қоида та-риқасида, вакил уз В.ини В. берувчининг ҳуқуқ ва қонуний манфаатларини кўзлаб, амалга оширишга мажбур. Вакил В. берувчи шахе номидан шахсан ўз фойдасига ҳар хил битимлар туза олмайди (тижорат вакиллиги бундан мустасно). Вакил амалдаги крнунчилик ва В. берувчининг топширикларига би-ноан иш кўради. Вакил В.сиз ёки В. доирасидан четга чиқиб, ҳаракат қил-ган такдирда, бундай ҳаракат В. берувчи учун ҳеч қандай ҳуқуқий оқибат туғ-дирмайди, аммо бу ҳаракат В. берувчи томонидан маъқулланса, бу ҳол унинг учун муайян ҳуқуқий оқибат туғдира-ди. В.ни вужудга келтирувчи асосларга кўра, вакиллик 2 турга бўлинади: 1) қонун бўйича вакиллик; бунда вакиллик ва В. меъёрий ҳужжатлар б-н бел-гиланади; у муомалага лаёқатсиз шахе (ёш болалар, акли заиф ва руҳий ка-сал)ларнинг манфаатларини кўзлаб амалга оширилади; 2) шартномавий вакиллик; бунда вакил ва унинг В.и вакил қилувчининг эрки б-н юзага келади.
ВАКОЛАТНОМА — қ. Ишончнома. ВАКОЛАТХОНА — қ. Дипломатик вакиллик.
ВАКСМАН (Waksman) Зельман Абрахам (1888—1973) — америкалик микробиолог ва кимёгар. Россияда туғил-ган. Нью-Йорк штатидаги Рочестр ун-ти қошидаги Микробиология ин-ти ди-ректори (1949). Антибиотик термини-ни фанга киритган. Вир қатор антиби-отиклар: актиномицин (1940), стрептомицин (1944), неомицин (1945) ва б.ни кашф этган. Сил касаллигига кар-ши самарали таъсир кўрсатадиган даст-лабки антибиотик — стрептомицинни топган. Нобель мукофоти лауреати (1952, Ф. Раус б-н ҳамкорликда).
ВАКУОЛАЛАР (франц. Vakuole, лот. vacuus — бўш) — ўсимлик ва ҳайвон-лар ҳужайрасида ичи суюқлик б-н тўлган, цитоплазмадан мембрана б-н ажралиб турадиган бўшлиқ. Бир ҳужай-ралиларда фермент б-н тўлган ҳазм қилиш В.и, осморегуляция ва айириш функциясини бажарувчи, қисқарувчи В., кўп ҳужайрали ҳайвонлар ҳужай-расида эса иккиламчи лизосомалар гу-руҳига мансуб ва ўзида гидролитик фермент сақловчи, ҳазм қилувчи ва ав-тофагловчи В. бўлади.
Ўсимлик ҳужайраларида В. — эндоплаз-матик тўрнинг ҳосиласи бўлиб, бирмун-ча шаффоф мембрано-тонопласт б-н ўралган. Ўсимликлардаги В. системаси — вакуом ёш ҳужайраларда найлар ва пуфаклар системасидан иборат. Ҳужай-ра ўсиб, ихтисослаша бориши б-н В. ҳам йириклаша боради ва ҳужайра уму-мий ҳажмининг 70—95% гача қисми-ни эгаллаб олади. В. шираси (рН дара-жаси 2—5 ни ташкил этади) таркиби-да эриган анорганик (фосфат, оксалат), органик бирикмалар (қанд, аминокис-лоталар, оқсиллар) ва моддалар алма-шинувининг охирги маҳсулотлари (та-нинлар, гликозидлар, алкалоидлар), айрим пигментлар (мае, антоцианин-лар) бўлади. В. ҳужайрадаги сув-туз ал-машинувини бошқаради; ҳужайранинг тургор ҳолатини сақдайди; қуйи моле-кулали сувда эрийдиган метаболитлар ва захира моддаларни тўплайди; моддалар алмашинувида ҳосил бўладиган зарарли моддаларни ҳужайрадан чиқа-риб ташлайди ва бошқа баъзи функ-цияларни бажаради. ВАКУУМ (лот. vacuum — бўшлиқ) — газнинг атмосфера босимидан паст бо-симдаги ҳолати. В. тушунчаси маълум ҳажмдаги газга, шунингдек космик фазога татбиқ қилинади. В. босим бир-лиги б-н ўлчанади. Газнинг В.даги ху-сусияти газ тўлдирилган идиш ўлчами б-н газ молекулаларининг эркин ўтиш йўли (молекуланинг бир тўқнашиши-дан иккинчи тўқнашишигача босиб ўтган йўлнинг ўртача узунлиги) ора-сидаги муносабатга боғлиқ. Газнинг сийраклашганлик даражасига қараб ўта юқори, юқори, ўрта (форвакуум) ва паст В.га бўлинади. Ўта юқори В.га 10 мк Па дан паст, юқори В.га 0,1 дан 10 мк Па гача, ўрта В.га 100 дан 0,1 Па гача, паст В.га 100 Па дан юқори босим соҳаси тўғри келади. Юқори В.даги атмосфера босимидаги газларга нис-батан бутунлай бошқа хоссаларга эга бўлади. Юқори В.да газ молекулалари идишнинг иссиқ ва совуқ деворлари б-н тўқнашиши натижасида иссикдик ўтка-зиш жараёни рўй беради. Иссиқлик
ўтказиш тезлиги газ босимига, т-ралар фарқига ва деворлар орасидаги масофага боғлиқэмас. В.ли идишларнингтешик-ларидан ўтаётган газ микдори босим (ташки босим б-н идиш ичидаги босим) фарқига боғлиқ, ўртача босимга боғлиқ эмас. Юқори В.да молекулалар тўқнаш-майди, шу сабабли, юқори В.ли идиш-да молекулалар дастасини ҳосил қилиш мумкин. Юқори В.ли идишга зарядли зарралар киритилганда идиш орқали электр токи ўтади. Мае, ток ўтишга қаттиқ жисмлардаги термоэлектрон эмиссия, автоэлектрон эмиссия, фотоэффект ва б. ҳодисалар туфайли зарядли зарралар чиқиши сабаб бўлади. Паст, ўрта ва юқори В. ҳосил қилиш учун форвакуум механик насослар, юқори В. на-сослари ва ўта юқори В. насослари иш-латилади. Ўта юқори В. (магнитли) электр заряд насослар, гиттер-ион насослар, адсорбцион насослар ёрдамида олинади. В. манометр ва вакуумметрлар б-н ўлчанади. Электр вакуум асбоблар (мае. радиолампалар, электрон-нур трубкалари, рентген трубкалари, фото-элементлар ва ҳ.к.) ишлаб чикаришда В.нинг муҳим аҳамияти бор. В. кимё са-ноати, металлургия, кварц шиша и.ч., озиқ-овқат ҳамда тўқимачилик саноати ва б. соҳаларда кенг татбиқ қилинади (қ. Вакуум техникаси).
ВАКУУМ АСБОБЛАРИ - сийраклаш-тирилган газлар (вакуум)даги турли ҳодисалардан фойдаланиб ишлашга асосланган асбоблар. Улар жумласига вакуумметрлар, юқори вакуумметрлар, юқори вакуумли шароитда ишлайди-ган жиҳоз ва аппаратлардаги газ тар-кибини аниқлайдиган газ анализатор-лари, газ аппаратларининг қайси жойи-дан ва қанча газ сизиб чиқаётганини аниклайдиган асбоблар ва б. киради (қ. Вакуум техникаси).
ВАКУУМ ЛАМПА — ичидаги ҳавоси сўриб олинган, икки ва ундан кўп элек-тродли (катод, анод ва тўрли) лампа; ташқи муҳитдан газ ўтказмайдиган керамика, шиша ёки металл қобиқ б-н ажратилган бўлади. Мае, триод, октод, пентод ва электрон асбоблар В. л. ҳисоб-ланади. В. л. радиотехника ва ҳисоблаш техникасида кенг қўлланилади. Амалий микроэлектрониканинг ривожланиб бориши натижасида электр-вакуум лам-паларнинг қўлланиш доираси анча че-гараланиб қолди. В. л. ўрнида жуда кўп афзалликларга эга бўлган интеграл мик-росхемалар ва махсус технологиялар асосида ишлаб чиқарилаётган асбоблар кенг ишлатилади. Кейинги йилларда вакуум микросхемалар яратиш соҳаси-да йирик илмий изланишлар олиб бо-рилмоқда (қ. Вакуум-микросхемалар).

ВАКУУМ МАТЕРИАЛЛАРИ - вакуум аппаратлари ва асбобларида қўлла-ниладиган материаллар. Асосий гуруҳ-лари: конструкцион материаллар, газ ютгичлар, вакуум мойлари, суртмалар, локлар, цементлар, асалари муми, ку-муш хлорид ва б. Вакуум аппаратлари ва асбоблари ясаш, қисмларга ажра-тиладиган бирикмаларни зичлаш, кранларни мойлаш, электрон лампа-ларга суркаш ва б. мақсадларда ишла-тилади. Вакуум техникаси учун кам газланадиган материаллар — шиша, кварц, чинни жуда қадрли ва куп ишлатилади. Металлар (мае, темир, алюминий, никель, платина, кумуш ва ҳ.к.)нинг эса вакуумда сиртлари адсорбциялана-ди. Шунинг учун улар вакуумда юқори т-раларда қиздириб газеизланти'риб олинади. В. м.га қўйиладиган асосий та-лаблар: иш т-расида тўйинган буғлар босими паст, осон газеизланадиган, газ ўтказувчанлиги кичик, юқори т-ралар-га етарлича чидамли бўлиши керак. ВАКУУМ МОЙИ - хона т-расида бу-ғинйнг босими паст бўладиган суюқ-лик; табиий ва синтетик суюкликлар-ни вакуумда дистиллаб олинадиган вакуум материаллари жумласига киради. Асосан буғ-мой насосларида иш суюқ-лиги сифатида, механик насосларда зичловчи суюқлик сифатида, вакуум қурилмаларнинг ишқаланувчи қисмла-рида мойловчи материал сифатида, шунингдек суюқликли вакуумметрлар-ни тўлдиришда ишлатилади. Вакуум техникасида минерал ва кремний органик В. м. кенг қўлланилади. ВАКУУМ НАСОСИ - вакуум ҳосил қилиш ва уни тутиб туриш мақсадида берк ҳажм (идиш)дан газ (ҳаво) ёки буғни сўриб оладиган қурилма. Газ (ҳаво)ни ташқарига чиқариб ташлай-диган оқимли ҳамда газ (ҳаво)ни юта-диган сорбцион хиллари бўлади. Оқма В.н. ўз навбатида механик ва оқимли хилларга бўлинади. Механик В.н.га пластинка-роторли, пластинка-статор-ли, золотникли, мойли форвакуумлар ва молекуляр В.н. киради. Мойли форвакуумлар ёрдамида газ (ҳаво) қиси-лади ва атмосферага чиқариб юбори-лади. Молекуляр В.н.да. газ молекула-ларига ҳаракат йўналишида қўшимча тезлик берилади. Оқимли В.н.да газ (ҳаво) суюқлик, газ ёки буғ оқими таъ-сирида чиқиб кетади. Сорбцион В.н. криоген (паст т-рали) цеолитли, суб-лимацион (қ. Сублимация) ва ионли В.н.га бўлинади. Криоген В.н.да жуда паст т-рагача совитилган газ сиртда тўпланади. Цеолитли В.н.да газ моле-кулалари совитилганда цеолитга юти-лади. Сублимацион В.н.да газ (чанглан-
ган) металл (мае, титан) плёнкала-ри қопланган сиртларга ютилади. Ионли В.н.нинг иши газни кучли электр разряди б-н ионлаш ва ионлашган мо-лекулаларнинг титан қопланган сирт-га ютилишига асосланган. В.н. металлургия, энергетика, электроника, кимё ва озиқ-овқат саноатларида қўлланилади.
ВАКУУМ ПЕЧЬ — кийин эрийдиган металл ва қотишмалар эритиладиган печь. Индукцион, электр ёйли, элек-трон-нурли, плазмали хиллари бор. Индукцион печларда қуймалар ва му-раккаб шаклли қуйма деталлар олинади. Индукцион печь индукторлари ва-куумли эритиш камерасига нисбатан ичкарига ёки ташқарига жойлашган бўлади. Индукторлари ташқарида жойлашган печда эритиш жараёнини ин-дукторни суриш йўли б-н бошқариб туриш мумкин. Индукторлари ичкари-да жойлашган печнинг тигели анча чидамли бўлиб, индуктор қўзғатилмай-ди. Электр ёйли печларда металл ва қотишмалар электр ёйи ҳосил қилади-ган иссиқлик ҳисобига эритилади. Электрон-нурли В. п.да электрон нур-ли, плазмали иш жисми ҳисобланади. В. п. металлни газлар, турли аралашма-лар, нометалл қўшилмалардан самара-ли тозалашга имкон беради; у жуда тоза металл олишда қўлланилади. ВАКУУМ СПЕКТРОСКОПИЯСИ -спектроскопиянит ультрабинафша (200—10 нм) ва юмшоқ рентген нур-лари (10 дан 0,4—0,6 нм) спектрлари-ни ўрганиш б-н шуғулланадиган бўли-ми. Тўлқин узунликларининг бу соҳа-сида ҳаво кучли ютиш хусусиятига эга бўлганлиги сабабли, спектрал асбоб-лар вакуумли бўлиши, яъни уларнинг оптик қисмлари, нурланиш манбала-ри ва қабул қилгичлари 10~4—10~5 мм сим. уст. босимли герметик камерага жойланган бўлиши керак. В.с.да нурланиш манбалари сифатида газ разряди, электр ёйи, рентген трубкалари ва лазер нурланишини вакуумда қаттиқ жиемга фокуслаш ёрдамида олинадиган плазмадан фойдаланилади. Спектр-ларни олиш усулларидан бири даста-плёнкали усул бўлиб, унда атом ёки ионлар спектри тез ионлар дастаси-нинг юпка фольга (зарқоғоз) орқали ўтиши натижасида уйғонади. B.C. кат-тик, жисмлар атомлари, ионлари, мо-лекулаларининг энергетик структура-сини, ўтишлар эҳтимоллигини ва б. кўрсаткичларни тадқиқ этишда фойдаланилади. В.с. юқори т-рали плазма-лар физикасида, шунингдек қуёш, юл-дузларни ўрганишда катта аҳамиятга эга.
ВАКУУМ ТЕХНИКАСИ - вакуум ҳосил қилиш, уни сақлаш ва ўлчашда ишлатиладиган усуллар ва қурилмалар мажмуи. Физика ва кимёнинг газлар-га, уларда ўтадиган ҳодисаларга ҳамда газеимон фазалар ва б.нинг ўзаро таъ-сирлашуви қонунларига асосланади. В.т.да қўлланиладиган қурилмалар — вакуум насослари, вакуумметрлар ва б. асбоблар ҳажми бир неча юз м3 ли са-ноат курилмаларида (мае, ядро зарра-лари тезлаткичларида) 10~4—10"6 Па (10~6 — 10~8мм сим. уст.)вакуум ҳосил қилишга ва уни ўлчашга имкон беради. Юқори вакуум кетма-кет уланган диф-фузион, бустер ва форвакуум ёки диф-фузион форвакуум насослар тизими ёрдамида ҳосил қилинади. Механик форвакуум насослар б-н атмосфера бо-симидан то 101 Па (10° мм сим. уст.) гача; буғ оқимли (ёки механик) бустер насослар б-н 101—КИ Па (МУ3—Ю-4 мм сим. уст.) гача; диффузион насослар б-н 103 Па гача вакуум ҳосил қили-нади. Саноат В.т.да газ ажралиб турув-чи шароитда ишловчи технологик қурилмаларнинг камерасидаги ҳаво вакуум агрегатлари б-н сўриб олинади. Тўлиқ вакуум агрегатлари таркибида насослар, вакуумметрлар, вентиллар ҳамда вакуумни ўлчовчи мосламалар бўлади. В.т.нинг муҳим вазифаларидан бири вакуум тизимининг герметикли-гини (зичлигини) таъминлашдир. Турли вакуум мойлари, замазкалари, зич-лагичлари шу мақсадда ишлатилади. В.т. экс-периментал физика б-н чамбарчас боғлиқ. Термоядро реакциялари ўтади-ган қурилмалар камерасида вакуум — 10"" Па (1013 мм сим. уст.) га етади. Шунчалик юқори вакуум ҳосил қилиш учун секундига ўн минг литрча ҳаво сўрадиган насослар ишлаб чиқилган. Катта вакуум камераларида космик бўшлиқ шароитларини яратиш мумкин.
ВАКУУМ ЎЛЧАШЛАР - к. Вакуумметр.
ВАКУУМДА ЭРИТИШ - металл ва қотишмаларни пасайтирилган қолдиқ босим, кўпинча 100—0,1 МПа босимда эритиш. Бу усулда металлнинг физик-механик хоссалари яхшиланади, эри-ган металлдаги азот ва водород газлар-дан, енгил аралашма ҳамда металлмас қўшилмалардан тозаланади. Саноатда баъзи махсус пўлатлар, электрни жуда яхши ўтказувчи мис, бериллийли  ва б. қотишмалар олишда шу усул кўлланилади.
ВАКУУМДА ҚОЛИПЛАШ - пластмасса листларидан 10 кПа вакуумда буюмлар қолиплаб олиш усули. Бунда қалинлиги 2 мм гача бўлган термопласт
ВАКУУММЕТР

полимерлар асосидаги материаллар қолипга маҳкамланиб, юмшагунча қиз-дирилади, сўнгра лист материал б-н қолип сирти орасидаги бўшлиқда вакуум ҳосил қилиб қолипланади (расм-га қ.), Анча чуқур тортиладиган буюм-лар позитив усулда (бунда материал пу-ансон-қолипнинг қабариқ сиртида қолипланади), саёз тортиладиган бу-
вакуум-l нососга
Вакуумда қолнплаш схемасн: 1— матрица — қолип; 2— қистирма; 3 — қисувчи рама; 4 — электр қиздиргич; 5— термопласт лист; 6— матрицадаги тешик.
юмлар негатив усудда (бунда материал, матрица-қолипнинг чуқурчасига тортилиб қолипланади) амалга оши-рилади. В. қ. самолёт кабиналари, со-виткич деталлари, турли идишлар ва б. тайёрлашда қўлланилади. ВАКУУМДА ҚУЙИШ - рангли ме-таллар қотишмаси, асосан, никель, титан ва б.нинг оловбардош қотишма-ларидан 40—0,3 Па вакуумда қуймалар олиш. Бундай усулда олинган қуйма-ларнинг зичлиги ва сифати юқори бўлади. В.қ. б-н шаклдор қуймалар олишнинг турли усуллари қўлланила-ди. Эриган металл устида жойлашган металлни қолипга вакуумда сўриш (расмга қ.) ва уни атмосфера ёки юқори босим остида кристаллаш, ме-таллостатик босимдан фойдаланиб вакуумда сўриш (бунда қолип эриган
Ҳаво сўриш
Вакуумда сўрнб қуймалар олиш схемаси: / —
кристаллизатор; 2 — сув б-н совитиладиган ғилоф; 3 — эриган металл; 4 — метатл қолип.
24-6532
металл остида жойлашади), марказдан қочма вакуумда қуйиш шулар жумла-сидандир. В.қ. Вакуумда эритиш б-н бир-га олиб борилади.
ВАКУУМ-ЁЙЛИ ПЕЧЬ - металларни вакуумда электр ей энергияси ҳисоби-да эритадиган электр қурилма. Газ-раз-рядли тизим бўлиб, бунда ей қайта эритиладиган металл буғларида мавжуд бўлади. В.-ё.п.нинг қуймаларни мис кристаллизаторларда эритадиган, гар-нисажца эритиш йўли б-н металлардан шаклдор қуймалар оладиган; электро-ди сарфланадиган ва электроди сарф-ланмайдиган хиллари бор. Печга ўзгар-мас ток юборилганда электр ей ҳосил бўлиб, металлни вакуумда суюқланти-ради. Ҳар хил металлни эритишда тур-лича босимли вакуум қўлланилади. Mac, пўлат эритишда 0,1—1 Па, титан эритишда 1—10 Па, молибден эритишда 0,01—0,1 Па вакуум ҳосил қили-нади. В.-ё. п.да пўлат эритишда ундаги қўшилмалар 2—3 мартага камаяди, йирик қўшилмалар бутунлай йўқола-ди, азот концентрацияси 30—35% га, кислородники —2—3 мартага, олтин-гугурт 20% га камаяди. ВАКУУММЕТР (вакуум ва ..метр) — газлар босимини атмосфера босимидан пастда — 760 дан 1013мм сим. уст. гача (105—10" Па) оралиқда ўлчайдиган ас-боб. Ушбу босимлар оралиғини тўлиқ қамраб олувчи универсал ўлчашлар усу-ли мавжуд эмас, бунда газ босими б-н (бевосита ёки билвосита) боғланган турли физикавий қонуниятлардан фой-даланилади. В.ларнинг суюқликли, де-формацион, компрессион, радиометрик, қовушоқлик, иссиқлик, иониза-цион ва б. турлари мавжуд. Уларнинг ҳар бир тури босимнинг муайян соҳасида ўлчашларга мўлжалланган (1-расм).
Барча В.лар икки: мутлақ ва нисбий гуруҳга ажратилиши мумкин. Мутлақ В.лар бевосита босим р ни ўлчайди, уларнинг кўрсатишлари газ турига бог-лик эмас. Уларда ўлчаниши мумкин бўлган босимнинг қуйи чегараси 10~6 мм сим. уст. (10~4 Па)ни ташкил қилади. Бу тоифага суюқликли, деформацион ва компрессион В.лар киради. Нисбий Вларда босимга боғлиқ бўлган катта-ликлар ўлчанади; улар мутлақ намуна-вий В. ёрдамида даражаланади, кўрса-тишлари газ турига боғлиқ бўлади. Улар қаторига иссиқлик, ионизацион, қову-шоқпик ва радиометрик В.лар киради.
Суюқликли В. [ўлчашлароралиғи 760—102 мм сим. уст. (105—1 Па)] ўлчай-диган босим ёки босимлар фарқи су-юқлик устуни босими б-н мувозанат-ланади (2-расм).
Деформацион   В.да босим ёки

1 -раем. Турлича вакуумметрлар ёрламида бо-симларни ўлчаш диапазонлари (штрихлар-чегаравий босимлар).
_    о          т^&г б
2-расм. Суюқликли вакуумметр тузилмаси.
босимлар фарқи қайишоқ даракчи (сильфон, мембрана, спирал най) де-формацияси бўйича аниқланади.
Компрессион В.б-н 1(г3Н/м2(105 мм сим. уст.) оралиқдаги анча паст босимлар ўлчанади. Унинг ишлаши Бойль — Мариотт қонунита асосланган. Асбобнинг асосий қисмлари (3-расм): маълум ҳажм V ли ўлчагич баллон 1; асбобни босим ўлчанадиган система б-н уловчи най 3; бирдай диаметр d ли иккита капилляр, улардан бири 2ҳажм V б-н, иккинчиси улагич най 4 б-н уланган. Пастдан суюклик (одатда Hg) киритилиб, у ҳажм Vo да улчанадиган босим р даги газни ажратиб олади ва уни кавшарланган кичик ҳажм Vt да р,»р босимгача қисади. р, босимни капил-лярлардаги суюкдик сат\лари h фарқи бўйича, улчанадиган босим р ни ушбу муносабатдан топилади:
Улчанадиган босимлар оралиги 10—10* мм сим. уст. (105— 10"3 Па) ни ташкил кила-ди. Компрессион В. — мутлакдир, унда ўлчаш хатолигини 1—2% гача камаити-риш мумкин. Ундан бошка тур вакуум-метрларни даражаташда фойдаланилади.

ВАКУУМ-МИКРОСХЕМАЛАР
3-расм. Компрессион вакуумметр тузилмаси: а—ўлчаш олдидан; б— чизиқпи шкала усули-да ўлчаш.
Радиометрик Влагаздагиҳархил т-рали иккита пластинка орасида ита-риш кучлари юзага келади. Агар плас-тинкалар оралиги d газ молекулалари-нинг эркин югуриш йўли ўртача узун-лигидан кичик бўлса, у ҳолда пластин-калариинг оғиши газ босимига мутаносиб бўлади. Ўлчашлари соҳаси 10*—10"8 мм сим. уст. (1—10"6 Па).
Қовушоқлик В.ининг ишлаши сииракланган газ қовушоқлигининг босимга боғлиқлигига асосланган. Ўлчашлар оралиги 102— W мм сим.-уст. С1—10"5 Па).
И с с и қл и к В.ининг ишлаши сииракланган газ иссиқлик ўтказувчанли-гининг босимга боғлиқлигига асосланган.
Ионизацион В.да бос им меъёри вазифасини ион токи бажаради. Газ мо-лекулаларини ионловчн омил (а-ва (3-зарралар ёки термоэлектронлар) дои-мий бўлганда ион токи босимга мутаносиб бўлади. Уларнинг ўлчаш оралиги 10 2—5 10 8 мм сим. уст. (1—5-Ю-6 Па) ташкил қилади.
М а г н ит-э л е к т р разрядли В.да айқашган магнит ва электр май-донларда сииракланган газларда юзага келувчи мустақил разряд токининг босимга боғлиқлигидан фойдаланила-ди. Бундай қурилмаларда 10"13 мм сим. уст. босимларни ўлчаш мумкин. ВАКУУМ-МИКРОСХЕМАЛАР -микроэлектрон технология асосида яратилган кўп функцияли электрон ас-боб. В.-м. юқори вакуумли баллончадан иборат бўлиб, ичида маълум тартибда куплаб микроэлектродлар жойлашган. Миллионлаб металл катодларни кимё-вий усулда яратиш технологиясига асосланган. Микроэлектродлар кремний тагликка маҳкамланади, сўнгра таглик устига кетма-кет кремний ок-
сид (SiO2) ва юпқа металл (кўпинча, молибден) қатламлари жойлаштирила-ди. Шу усулда ҳар 1 мм2 тагликка 10 мингтача микрокатод жойлаштириш мумкин. Микрокатодлар ниобий, молибден, олтин ва танталдан тайёрла-нади. Вакуумли интеграл микросхема-лар қуйидаги афзалликларга эга: В.-м. ярим ўтказгичли микросхемаларга қара-ганда 20 марта тезроқ ишлайди, радиа-цияга. кучланиш ва т-ра ўзгаришларига чидамли; эмиттер атрофидаги электр майдонини бошқариш натижасида квант-механик эффектларга осон эри-шиш мумкин; таннархи эса ўхшаш микросхемаларга нисбатан юқори бўлмайди. В.-м. кўчма радиоалоқа ти-зимларида, иссиқликка чидамли дат-чикларда, реактив двигателлар ёки атом реакторлари ва б. электрон қурил-маларда қўлланилади. ВАКУУМ-ФИЛЬТР — таркибида му-аллақ қатгиқ зарралари бор суюқлик-лар (суспензиялар)ни тозалайдиган аппарат. Фильтрловчи материал пахта, жун, асбест ёки шиша газламадан тай-ёрланади. Тозалаш жараёни вакуум насоси ҳосил қиладиган фильтрловчи қават усти ва остидаги босимлар фар-қи ҳисобига содир бўлади. Даврий (расмга қ.) ва узлуксиз ишлайдиган, дискли, лентали, тарелкасимон, карусель ва б. хиллари бор. В.-ф. кимё сано-ати, тиббиёт ва б. тармокдарда кенг иш-латилади.
Даврий ишлайдиган вакуум-фильтр: 1— суспензия; 2— резервуар; 3—фильтрловчи сирт; 4— пан-жара; J—фильтр йиггич ва вакуум-насос бириккан штуцер; 6—чўкинди.
ВАКЦИНА ВА ЗАРДОБЛАР ИНСТИ-ТУТИ, Тошкент вакцина ва зардоблар илмий тадқиқот ин-ти (ТошВЗИТИ) — «Ўзфармса-ноат» давлат акционерлик концернига қарашли муассаса. Дастлаб 1918 й.да микробиология лаб. сифатида ташкил этилган; 1920 и. Ўлка бактериология ин-тига айлантирилган, 1950 й.дан бошлаб ҳоз. номи б-н аталади. Ин-т таркибидан ажралиб чиққан (1929 й.дан) бўлим ва лаб.лар негизида Ўзбекистон эпидемиология, микробиология ва юқумли ка-салликлар и. т. ин-ти, Самарканд паразитология ин-ти. Республика ўлатга қарши ст-яси, Республика бруцеллёз-га қарши ст-яси, Тошкент давлат тиббиёт ин-ти ва Тошкент врачлар мала-касини ошириш ин-тининг микробиология кафедралари ташкил топди. Ин-т
янги вакциналар топиш ва мавжудла-рини мукаммаллаштириш, даволаш учун ишлатиладиган зардоблар олиш-нинг янги замонавий усулларини иш-лаб чиқиш, юқумли касалликларнинг олдини олиш, даволаш ва диагности-касига тегишли препаратларни стан-дартлаш муаммолари бўйича иш олиб ■ боради. Ўзбекистон аҳолисини эмлаш-нинг миллим дастурини амалга оши-ради. Республикага ниҳоятда зарур бўлган вакцина ва зардоблар (сил, кўкйўтал, бўғма, қоқшол, ич терлама, гепатит В касалликларига қарши) и. ч. қайтадан тикланмокда, тиббиёт ва ве-теринарияга оид янги биопрепаратлар устида илмий изланишлар олиб борил-мокда. Кейинги йилларда ин-т олим-лари иммунитетни коррекцияловчи «Иммуномодулин» препарати (проф. Ф. Ю. Ғариб), сил касаллигига қарши иммунитетни аниқлашда қўлланилади-ган «Туберкулин» (Т. А. Ўсарова) ҳамда ўлкамизга хос аллергенлар (С. А. Зах-ваткина) тайёрлаш ва амалиётда қўллашга муваффақ бўлди. Ин-тда 60 илмий ходим (жумладан 4 фан д-ри ва 12 фан номзоди) бор (2001). ВАКЦИНАЛАР (лот. vaccina — сигирга оид), эмлашда ишлатиладиган моддалар —инфекцион касалликлар-нинг олдини олиш ёки даволаш мақ-садида қўлланиладиган препаратлар. Микроорганизмлар, шунингдек уларнинг зарарсизлантирилган токсинлари-дан тайёрланади, организмга юборил-ганда тегишли юқумли касалликларга нисбатан сунъий орттирилган фаол иммунитет вужудга келади. Тирик, ўлди-рилган, кимсвий В. ва анатоксинлар фарқ қилинади. Тирик В. (чечак, полиомиелит, қизамиқ, грипр, тоун, туляремия, силга қарши В.) касаллик қўзғатиш хусусиятини йўқотган, бироқ иммуноген хоссаларга эга бўлган, қўзғатувчига қарши ҳимоя антителолар ҳосил қиладиган махсус кучсизланти-рилган микроорганизмлардан тайёрланади. Бунда микроорганизмлар сунъий озуқа муҳитида ёки ҳайвон организми-да узоқундирилади. Тирик В. қўлланил-ганда иммунитет барқарор бўлиб, узоқ сақланади.Ўлдирилган В. бактерия-лар ва вирусларга юқори т-ра, ультра-бинафша нурлар, ультратовуш, формалин, спирт ёки б. моддалар таъсир эттириб тайёрланади (ич терлама, кўкйўтал ва б. касалликларга қарши В.). Кимёвий В. (ич терлама, тошмали терлама, паратифлар, вабо, дифтерия, қоқшол ва б. касалликларга карши В.), микроорганизмлар ёки уларнинг маҳ-сулотларидан махсус ажратиб олинган фаол компонент (внтмгеи)лардир.
ВАЛЕНСИЯ
371
Анатоксинлар бактериал экзоток-синлардан (қ. Токсинлар) уларнинг заҳарли хоссаларини формалинда за-рарсизлантириш йўли б-н олинади. Тиббиёт амалиётида битга (моновакцина), иккита (дивакцина) ёки ундан кўп (поливакцина) микроорганизм компо-нентларидан иборат В.дан фойдалани-лади. Микробларнинг бир неча типи-дан тайёрланиб битта юқумли касал-ликка қарши қўлланиладиган вакцина поливалент вакцина дейилади. В. турли йўллар б-н юборилади; мускул орасига (қизамиқ), тери остита (ич терлама, тошмали терлама, паратиф-лар, дизентерия, вабо, ўлат ва б.), тери юзасига (чечак, сил, туляремия, куйдирги), бурунга (грипп) ёки оғиз орқали (полиомиелит). Айрим юқум-ли касалликлар (чечак, сил, дифтерия ва б.)нинг олдини олиш учун В. режа асосида, бошқа ҳолларда эса эпидемик кўрсаткичлар бўйича юборилади. В.ни кенг қўллаш туфайли бактериал ва вирусли инфекциялар-нинг олдини олишга муваффақ бўлинди.
Ветеринария амалиётида вирусли (қутириш, Ауески касаллиги, парран-да чечаги, ўрдаклар вирусли гепатити ва б.) ҳамда бактерияли (куйдирги, бруцеллёз, лептоспироз, браузет ва б.) касалликларнинг олдини олиш ва да-волашда тирик, ўлдирилган В.дан кенг фойдаланилади.
Саиджалол Ьаҳромов, Ҳошим Нурмамашов.
ВАКЦИНАЦИЯ - қ. Эмлаш. ВАЛ (нем. Walre) — бўйлама ўқи бўйича буровчи момент узатувчи ва айланувчи деталларни тутиб турувчи машина детали. Барча механизм ва машиналарнинг асосий детали ҳисоб-ланади. Баъзи В.лар (мае, кардан, эластик, торсион) айланувчи деталларни тутиб турмайди. Оддий тўгри В.лар айланувчи жисм шаклига эга булади. Вазифасига кура, В.лар тиш-ли ғилдирак, шкив, юлдузчалар ўрна-тилган узатиш В.ларига; конструкци-ясига кўра тўғри, тирсакли, эластик, ўзак ва б.га бўлинади. В.лар яхлит, ичи ковак ҳамда шлицали қилиб ясалади, углеродли ва легирланган пўлатдан, дуралюминий қотишмаси ҳамда юқори сифатли чўянлардан тайёрла-нади.
ВАЛ ТИЗИМИ (машинасозлик-да) — асосий детали валдан иборат бўлган туташувчи силлиқ машина де-таллари (мае, вал ва гилдирак) учун ўтқазиш (вални ғилдиракка ўтқазиш) тизими; туташувчи деталларнинг бе-рилган номинал ўлчамида валнинг че-
гаравий ўлчамлари барча ўтқазишлар учун ўзгармас бўлиб қолиши б-н ифо-даланади. Туташувчи деталлардан би-ридаги тешикларнинг чегаравий ўлчам-ларини ўзгартириб В.т.да турлича ўтқа-зишларни амалга ошириш мумкин. Вал-га қўшимча ишлов бермай (мае, калибрланган материалдан тайёрланган вал) ундан фойдаланиш мумкин бўлган бирикмаларда, шунингдек битта сил-лиц валга турли ўтқазишларга эга бўлган бир неча детални (мае, ички ёнув двигатеяидя поршень бармоғининг шатун ва поршень б-н туташуви) ўрна-тишда В.т.ни қўллаш мақсадга муво-фиқ.
ВАЛАМАТЗОДА Ғаффор Рустамович [1916.26.4(9.5), Хўжанд - 1993.12.12, Душанба] — тожик балет артисти, балетмейстер, реж. Тожикистон халқ артисти (1945), 1951-63 й.лар С.Айний номидаги опера ва балет театрининг бош балетмейстери, 1961—63 й.лар Тожик филармониясининг директо-ри ва бадиий раҳбари, 1965 й.дан «Лола» ансамблининг раҳбари. Бирин-чи тожик балети («Ду гул»)га, шунингдек «Лайли ва Мажнун», «Боқчаса-рой фаввораси», «Мовий гилам» ба-летлари ва «Восэнинг қўзғолони», «Майсаранинг иши» каби опералар-нинг рақс саҳналарини яратган. В. Ўзбекистоннинг «Баҳор», «Шодлик» ва б. ансамблларида бир қанча рақс («Лола» рақс-сюитаси, «Мўғулча», «Помирча», «Афғонча» ва б.)ларни саҳнага қўйган.
ВАЛАНЖИН ЯРУСИ (Швейцария-даги Невшатель ш. яқинидаги Валан-жен қасри номидан) — қуйи бўр си-стемаси (даври) пастдан иккинчи я рус и. 1853 й.да Дезор (Desor) ало-ҳида ярус қилиб ажратган. Дастлаб аниқланган жойида денгиз типрати-кани, лелеципода ва аммонитли оҳактошлардан ташкил топган. В.я. жинслари Украинада ҳамда Альп, Карпат тоглари ва Кавказда бор. В.я. қизғиш оҳактошли жинслари Ўзбе-кистон (Ҳисор тоғлари)да ажратил-ган. Бир оз гипс ва фосфорит қат-ламлари ҳам учрайди. Бухоро вилоя-тида қумтош, қизил гиллардан иборат В.я.да нефть уюмлари бор. ВАЛАНСЬЕН, Валансьенн — Франция шим.даги шаҳар, Шельда дарёси бўйида, Бельгия чегараси яқинида. Аҳолиси шаҳар атрофи б-н 350 мингдан зиёд киши (1990-й.лар ўрталари). Т. и. тугуни. Йириктошкўмир ҳавзаси зонасида жойлашган. Металлургия, қувурпрокат, тўқимачилик, ша-кар-қанд, кимё саноати корхоналари бор. Қадимдан тўр тўқилади.
ВАЛАХИЯ — Руминиянинг жан.даги тарихий вилоят. Карпат тоғлари б-н Дунай дарёси оралиғида жойлашган; Олт дарёси В.ни ўртасидан иккига (Мунтения ва Олтения) ажратади. В. 14-а.дан князлик, 16-а.дан Туркия ҳукм-ронлиги остида. Адрианополь сулҳ шар-тномаси (1829 й.)га кўра, амалда мух-торият ҳуқуқини олган (1856 й.гача Россия васийлигида бўлган). 1859—61 й.ларда Молдова б-н ягона давлат бўлиб бирлашган (1862 й. янв.дан — Руминия князлиги). ВАЛБЖИХ — Польшанинг жан.-ғар-бидаги шаҳар, Валбжих воеводалигида. Аҳолиси 141 мингдан зиёд киши (1990-й.лар ўрталари). Т. и. тугуни. Қуйи Си-лезия тошкўмир ҳавзасининг қад. мар-кази, 14-а.дан кокс ишлаб чиқарила-ди. Машинасозлик (оғир машинасоз-лик, асосан кончилик жиҳозлари и. ч.га ихтисослашган), кимё, тўқимачилик, чинни, ойна-шиша саноати корхоналари бор. Йирик иссиқлик электр ст-яси курилган. В. яқинида Шчавно-Здруй тоғ бальнеологик иқлим курорти жойлашган. Меъморий ёдгорликлардан Янги Двур қалъаси (14-а.) қолдиклари сақланган. Кончилик музейи ва б. бор. ВАЛДАЙ ҚИРЛАРИ, Валдай - РФ Европа қисмининг шим.-ғарбидаги қир-лар. Уз. 600 км. В. қ.дан Волга, Ғарбий Двина, Ловать, Мета, Сясь, Молога ва б. дарёлар бошланади. Энг баланд жойи — 343 м (Цна дарёсининг юқори оқими-да). В. қ. палеозойнинг оҳактош, сланец ва мергелларидан таркиб топган; бу туб жинслар шим.-ғарбда очилиб қолган ва Ильмень паеттекислиги устидан тик кўтарилиб туради. В. қ.нинг ер юзаси ўр-қир, марказий қисмида кўл ва бот-қокликлар бор. Торфли ботқоқ, кўл ва игна баргли ўрмонлар орасидаги кам-бар ерларда деҳқончилик қилинади. Туризм ривожланган. ВАЛЕНСИЯ — Венесуэла шим.даги шаҳар. Валенсия кўли соҳилида жойлашган. Карабобо штатининг маъму-рий маркази. Аҳолиси 903 мингдан зиёд киши (1990-й.лар ўрталари). Автомобиль йўллари тугуни, т. й. орқали Кариб денгизи ва Каракас ш. б-н боғ-ланган. Мамлакатнинг қ. х. райони мар-казларидан бири. Тўқимачилик, озиқ-овқат, кўн пойабзал, нефть кимёси саноати, целлюлоза-қоғоз, ёғочсоз-лик корхоналари, автомобиль, цемент, шина ва мебель з-длари бор. В.га 1555 й.да асос солинган. Шаҳар икки марта (1812 ва 1830 й.ларда) мамла-кат пойтахти бўлиб турган. 19-а. меъморий ёдгорликлари: испанлар дав-рида қурилган собор, театр сақлан-ган. Ун-т бор.

ВАЛЕНСИЯ — Испания шарқилаги шаҳар. Валенсия тарихий вилояти ва провинциясикинг маъмурий маркази. Аҳолиси 753 мингдан зисд киши (1990-й.лар ўрталари). Турия дарёсининг Ўрта денгизга қуйилиш жойидаги порт. Хал-каро аэропорт бор. Т.й. тугуни. Саноати асосан к,, х. маҳсулотларини қайта иш-лаш ва четга чикариш б-н боғланган. Машинасозлик, кемасозлик, тўқима-чилик, ёғочсозлик, кимё саноати кор-хоналари бор. Ҳунармандчилик ривож-ланган. В.да араб ва испанларнинг ўрта аср меъморий ёдгорликлари сакданган: собор (13—14-а.лар), Агуас саройи (барокко услубида. 18-а.) ва б. Шаҳарда санъат, керамика музейлари, ботаника боғи ва ун-т (16-а.) бор. В.га мил. ав. 2-а.да асос солинган. ВАЛЕНТ (тахм. 328—378) — Рим им-периясининг шарқий қисми импера-тори (364 й.дан). Акаси Валентиниан 1 б-н давлатни биргаликда бошқар-ган. Адрианополь жанги (378)давести-готларлан мағлубиятга учраб ҳалок бўлган.
ВАЛЕНТ ЗОНА — қаттиқ жисмдаги валент электронлар б-н тўлган рухсат этилган электрон ҳолатларнинг энг юқори соҳаси. Яримўтказгичларда т-ра Т=ОК да валент зона бутунлай тўлган бўлади. Ушбу ҳолда валент зонадаги электронлар ташқи майдонлар таъси-рида пайдо бўладиган электр ўтказув-чанлик ва б. кинетик эффектларда иш-тирок этмайди. Т*ОК т-рада (Т т-ра О К га тенг бўлмаганда) заряд ташувчи-ларнинг иссиқлик генерацияси юз бе-ради ва натижада электронларнинг бир қисми ўтказувчанлик зонасига ёки та-қиқпанган зонадаги киришма сатҳла-рига ўтади. Бунда валент зонада ковак-лар ҳосил бўлади ва электр токи ҳосил қилишда иштирок этади. В.з. тушунча-си яримўтказгичлар ва диэлектриклар физикасида қўлланилади. ВАЛЕНТИНИАН I (321-375) - Рим императори (364 й.даи). Рим империя-сининг ғарбий қисмини ўғли Грациан б-н, шарқий қисмини укаси Валент б-н биргаликда бошкарган. Алеманн-лар, квадлар ва б. қабилаларга қарши урушлар олиб борган. ВАЛЕНТЛИК (лот. valentia — куч) — маълум элемент атомининг бошқа элемент атоми б-н кимёвий боғ ҳосил қилиб бирлашиш ёки алмашиш хусу-сияти. В. тушунчасини фанга 1853 й.да Э. Франкленд киритди. Рус кимёгари А. М. Бутлеров кимёвий тузилиш назарияси-ни кашф қилишида В. муҳим роль ўйна-ди.Д. И. Менделеев элементларнингдав-рий системадаги ўрни б-н В. ўртасида боғланиш борлигини исботлади ҳамда
ўзгарувчан В. тушунчасини киритди. 1897 и. электронлар очилиши б-н В.нинг электрон назариясига асос со-лишга ҳаракат қилинди (инглиз физи-ги Ж. Томсон). Немис физиги В. Кос-сель назариясига (1916) мувофиқ, элементлар ёки элементлар гуруҳи ўзаро бирикканда биттаси электрон беради, иккинчиси эса бу электронни қабул қилиб олади. Берилган электрон сони-га қараб мусбат В., қабул қилиб олин-ган электрон сонига қараб манфий В. деб айтилади. Шунга кура, натрий мусбат бир, хлор эса манфий бир вален-тликка эга. Лекин элементлар ковалент боғ ҳосил қилиб бирикканда электрон бермайди ва бириктирмайди. Амери-калик физик-кимёгар Г. Н. Льюис на-зарияси бўйича В. элемент атомлари электрон жуфти — ковалент боғ ҳосил қилиш учун берган электронлар сонига тенг. В. Коссель ва Г. Н. Льюис наза-риялари В. моҳиятини тўла очиб бер-мади. Атомнинг квант механикаси на-зарияси юзага келгач (1926), В.нинг моҳияти ойдинлашди. Бу назарияга мувофиқ, В. жуфтланмаган (якка) электронлар сонига тенг. Мае, ишқо-рий металлар атомининг ташқи электрон қаватида битта электрон бор. Шунга кўра улар бир В.дир. Баъзи атомларда жуфтланмаган электронлар реакция жараёнида ҳосил бўлади. Мае, углерод атомининг ташқи қава-тида жуфтланмаган иккита электрон бор. Реакция пайтида жуфтланган икки электрон яккалашиб, жуфтланмаган иккита электрон беради. Шундай қилиб, жуфтланмаган электронлар сони тўрттага етади. Баъзан атомлар таъсирланиб бошқа валент ҳолатига утиши, битта электронни бошқа атом-га бериши ёки бошқа бир атомнинг электронини бириктириб олиши мум-кин.
ВАЛЕРИАН (193-260) - Рим императори (253 й.дан). Давлатни ўғли Гал-лиен б-н биргаликда бошқарган. Унинг даврида христианлар таъқиб қилинган. Форслар б-н бўлган урушда асир ту-шиб, асирликда вафот этган. ВАЛЕРИАНА (Valeriana L.), маун -асорундошлар оиласига мансуб кўп йиллик ўт, ярим бута, бута ва лионлар туркуми. Барглари бутун, уч бўлакли ёки патсимон қирқилган. Тўпгули гул-лаганида бошчасимон, меваси етилга-нида рўваксимон бўлади. Гуллари май-да. 200 га яқин тури Шим. ярим шар-нинг муътадил ва совуқ иқлимли ҳудуд-ларида, Жан,. Америкада, 1 тури Килиманжаро тоғларида тарқалган. Андда айниқса хилма-хил турлари уч-райди. Ҳамма ерда — нам жойлардан
тортиб тоғу-тошлар, ҳатто альп яйлов-лари минтақаларида усади. Доривор В. (V. officinalis L.) — ўт ўсимлик, пояси тик, бўйи 2 м гача, барглари ва илдиз мевасининг катта-кичиклиги б-н фарқ киладиган бир неча кенжа турлар ҳосил қилади, доривор ўсимлик сифатида экилади. Доривор В.нинг илдизи ва илдизпоясидан тиббиётда фойдалани-лади. Ундан нерв системасига таъсир қилувчи, юрак уришини тартибга со-лувчи валериан томчиси олинади. В. таркибида эфир мойлари, валерин, сирка ва чумоли кислоталар, турли ал-калоидлар бор. Олитория В.си барглари шўраки (салат) сифатида истеъмол қилинади. Ўзбекистонда тоғлик мин-тақаларда асорун (V. ficarifolia Boiss.) тарқалган.
ВАЛЕРИАНАТ КИСЛОТАЛАР - бир асосли тўйинган органик кислоталар, умумий формуласи С4Н9СООН. Мол. м. 102,13; рангеиз, ғалати ҳидли суюқлик-лар. Углеводород радикалининг тузили-шига қараб тўртта изомери бўлиши мумкин. Уларнинг хоссалари қуйида келтирилган:
	Кислоталар
	Суюқпа-ниш т-раси °С
	Қайнаш т-раси
•с

	Валерианат кислота СН,(СН,)СООН
	-34,5
	185,4

	Изовалерианат кислота (СН,)2СНСН,СООН
	29,3
	176,7

	Метилэтилсирка кислота СН,СН,СН(СН,)СООН
	-80
	J77

	Триметилсирка кислота (СН^ССООН
	35,4
	164,2


Изовалерианат ва метилэтилсирка кислоталар кўпроқ аҳамиятли бўлиб, асосан изоамил спиртларни оксидлаб олинади. В. к. б-н алифатик спиртлар-нинг эфирлари озиқ-овқат саноатида мева эссенциялари сифатида, В. к. б-н ароматик ёки терпен спиртларнинг эфирлари эса атир-упа саноатида иш-латилади.
ВАЛЁР (франц. valeur —баҳо, қиммат-баҳо) — рассомлик санъатида маълум нур ва соя микдорини ифодаловчи (бошқа ранглар б-н боғлиқ ҳолда) ранг туей. Рангтасвирдаги ранглар уйғунлигида «В.» термини ўзаро қонуний алоқада бўлган ва маълум бир ранг чегарасида-ги нур ва соя изчиллигини яратувчи ҳар бир тусларни ифодалайди. В. изчиллигини қўллаш (кўп йирик рассомлар-нинг ижодини белгилаган) нарсаларни

нозик ва бой нур-ҳаво муҳитида бериш, колоритни, улардаги рангларнинг ало-ҳида нисбати ҳамда бир-бирига ўтиш-даги теранлигига эришиш имконини беради (Д. Веласкес, Я. Вермер, К. Коро, В. И. Суриков, И. И. Левитан ва б). ВАЛИ МУҲАММАД (? - 1611.27.8) — Бухоро хони (1605—11), аштархо-нийларлан. Акаси Боқи Муҳаммад дав-рида Балх ноиби (1599—1605). Боқи Муҳаммад вафотидан сўнг Бухоро тах-тига ўтқазилган. В. М.дан сўнг Балх ҳокими бўлган Надр Муҳаммадхон бош-лиқ маҳаллий амалдорлар Имомқули-хонни Бухоро тахтига ўтқазиш учун В. М.га қарши фитна уюштирганлар. 1611 й. баҳорида В. М. Имомқули ва Надр Му-ҳаммадхонлар б-н бўлган курашда ен-гилгач, Имомқулихон Бухоро хони деб эълон қилинган. В. М. эса Эрон шоҳи Аббос ҳузурига қочиб борган. У шоҳ Аббос ёрдамида Мовароуннаҳрни қай-тариб олишга ҳаракат қилган. Тарихчи Муҳаммад Юсуф мунший (17-а.) «Та-рихи Муқимхоний» асарида ёзишича, шоҳ Аббос Имомқулихонга қарши ку-рашиш учун В. М.га 80 минг кишилик қизилбошлилар қўшинини берган. Бироқ Самарканд атрофидаги Боғишамолда бўлган жанг (1611 и. авг.)да Имомқу-лихон ғалаба қозонган, В. М. асир оли-ниб, қатл этилган.
Ад.: Ахмедов Б. А., История Балха, Т., 1982;Ахмедов Б. А., Историко-географи-ческая литература Средней Азии XVI—XVIII вв. (Письменные памятники), Т., 1985.
ВАЛИАНТ — эртаги серҳосил шафто-ли нави. Ватани Америка. Дарахти ўрта-ча катталикда. Ўзидан чангланади. Ме-васи йирик (140—170 г), думалоқ-ту-хумсимон, ранги тўқ сариқ. Пустила сийрак нозик туклари бор. Эти хушбўй, сарғимтир, ширали, данак атрофи қиз-ғиш, ширин. Эти данагидан яхши аж-ралади. Данаги йирик. Кўчати экилга-нидан кейин 2—3-йилдан ҳосил қила-ди, 5—6-йили тўлиқ ҳосилга киради. Ҳосилдорлиги юқори (160—170 ц/га). Бошқа р-нлаштирилган навларга кара-ганда совуққа ва касалликларга чида-ми юқори. Апр. бошларида гуллайди. Ме-васи июдда пишади. Меваси янгилиги-гида ейилади, шарбатлар, жем ва б. тай-ёрланади. Ўзбекистоннинг ҳамма вилоятлари учун тавсия этилган (яна қ. Шафтоли).
ВАЛИАҲД (араб.— тожу тахт меросхў-ри. ворис) — подшоҳ ёки хоннинг ти-риклик чоғида ўз хоҳиши ёхуд касал-лиги туфайли ўз ўрнига тайин қилган шахе. В. унинг ўғли ёки бошқа бир киши хам бўлиши мумкин. В. подшоҳ ёки хоннинг кароридан кейин махсус давлат кенгашида (унда   саййидлар, нуфузли
амир ва мансабдорлар, подшоҳ ёки хоннинг балоғатга етган яқин қарин-дошлари қатнашган) тасдиқланган. Чингизхон ва Амир Темур замонида В. тайинлашда уларнинг ёшига эмас, балки давлатни бошқара олиш қобилия-тига эътибор берилган. Мае, Амир Темур ҳам ўғиллари Мироншоҳ ва Шоҳ-рухни эмас, балки набираси Муҳам-мад Султонни, у вафот этгач, Мирзо Жаҳонгирнинг ўғли Пирмуҳаммадни В. қилиб тайинлаган эди. Шайбонийлар ва аштархонийлар замонида (16—17-а.лар) хон хонадонига мансуб ёши улуғ кишиларгина В.ликка тайинланган. ВАЛИДИЙ (тахаллуси; асл исми Аҳмат-заки Аҳметшахович Валидов; муҳожир-ликда — Аҳмад Закий Валидий Тўғон) (1890.10.12, Уфа губерняси, Бошқирди-стон — 1970. 26. 7, Истанбул, Туркия) — туркий халклар миллий озодлик ҳара-катининг етакчиларидан бири, шаркшу-нос-туркшунос олим, фалсафа д-ри (1930). Қозон ш. Қосимия мадрасасида таҳсил кўрган (1908—12), шу ерда тур-кий халклар тарихи ва адабиётидан даре берган (1910—13). «Турк ва татар тарихи» (1912, Қозон ш.) китоби б-н машҳур бўлган. Қозон ун-ти тарих, археология ва эти. жамияти йўлланмаси б-н Шарқ қўлёзмаларини ўрганиш учун Фаргона водийсида (1913), Россия ФА Марказий Осиё ва Узок Шаркни тад-қиқ этиш халқаро жамияти йўлланма-си б-н Бухоро амирлигида (1914) яша-ди. Туркистон ва Волгабўйи туркий халқлари тарихи, турмуш тарзи ва ма-данияти устида и.т. лар олиб борди. Тур-кистонда Беҳбудий, Мунавварқори, Чўлпон, Мустафо Чўқай, Назир Тўра-қулов ва б. арбоблар б-н танишди. Санкт-Петербургда давлат думаси му-сулмон фракцияси аъзоси (1915). 1917 й. апр.да Тошкентга келиб, ўлкадаги сиёсий жараёнларда қатнашди. Бутун-Туркистон мусулмонлари 1-қурулто-йида (1917 й. 16—23 апр.) тузнлган Туркистон ўлкаси мусулмон шўроси бош котиби, унинг органи «Кенгаш» газ. му-ҳаррири. Ўлка халқлари мухторият ҳара-катида фаол иштирок этиб, туркий эл-элатларнинг бирлиги ва мустақиллиги ғоясини изчил ҳимоя қилди. Тошкент ш.думасининг депутати (1917). 1917 и. охиридан Бошқирдистон мухторияти ва миллий ҳаракати раҳбарларидан бири, ҳукумат бошлиғи ва ҳарбий нозири. Мухторият ҳуқуқи чеклаб қўйилгач, шўролар ҳукумати б-н ҳамкорлик қилишдан воз кечди. 1920 й. Бухорога келди ва истиқлолчи гурухдарга сиёсий раҳбарлик қилувчи марказ тузиш мақсадида Бухоро ҳукумати бошлиғи Файзулла Хўжаев ва б. б-н музокара
юритди. Миллий бирлик конгресси-да (1921 й. авг., Бухоро ш.) Ўрта Осиё миллий мусулмон жамиятла-ри федерацияси (кейинчалик «Туркистон миллий бирлиги» деб атал-ган) ташкил эти-либ, В. унга раис
қилиб сайланди, истиқлолчилик ҳара-катининг ғоявий жипслашуви учун ку-рашди, қизил аскарларга карши жанг-ларда қатнашди. 1923 й. фев.дан — хо-рижда. Эрон, Афғонистон, Ҳиндистон, Туркияда ва Европа мамлакатларида ил-мий фаолият б-н шуғулланди. Истанбул, Бонн, Гёттинген ун-тларида туркий халклар тарихидан даре берди. Илмий асарлари турк, немис, француз, рус ва б. тилларга таржима этилиб, нашр қилинди. Булардан муҳимлари: «Туркий халқлар тарихига кириш», «Ўрта Осиё тарихининг ислом даври», «Туркистон», «Туркийлар шажараси», «Темурнинг ғарбга юришлари», «Темур авлодлари», «Бугунги турк эли Туркистон ва яқин тарихи», «Шаркда шўролар сиёсати», «Туркистоннинг истиқлол ҳаракатига қарши», «Берунийнинг дунёқараши», «Алишер Навоий», «Шайбонийхон шеърияти», «Тарихда турклар ва форс-лар»,   «Хотиралар» ва б.
Ас: Воспоминания, М., 1997; Бўлинган-ни бўри ер. Туркистон халкдарининг миллий мустақиллик учун кураши тарихидан [Хотиралар), Т., 1997.
Қаҳрамон Ражабов, Ренат Шигабиддинов.
ВАЛИДОЛ (Validolum) — марказий нерв системасини тинчлантирадиган ва томирларни мўьтадил рефлекс йўли б-н кенгайтирадиган дори. Ментолнит изовалериан кислота ментил эфирида-ги 25—30% ли эритмаси. Стенокардия, невроз, истерия ва б. касалликларда 4— 5 томчисини бир чақмоқ кандга томи-зиб, тил остига қўйилади ва то эриб кетгунича шимилади. Таблетка ва капсула ҳолида ҳам ишлатилади. Спиртда-ги 5—10% ли эритмаси ва 10% ли сурт-маси терининг қичишини колдириш учун суртилади.
ВАЛИЕВ Абдулҳай Қосимович (1929.7.5, Тошкент) — файласуф олим, Узбекистан ФА акад. (2000), Ўзбекистонда хизмат кўрсатган фан ар-боби (1981), фалсафа фанлари д-ри (1967), проф. (1969). Ўрта Осиё давлат ун-ти юридик ф-тини тугатган (1952). Узбекистан ФА Фалсафа ва ҳукуқ ин-тида илмий ходим, катта илмий ходим

(1959-1968), бўлим мудири (1973 й.дан). 1968— 73 й.ларда Узбек совет энциклопе-дияси (ЎзСЭ) Бош муҳаррирининг ўринбосари. Илмий ишлари Туркис-тон, хусусан Узбе-кистон зиёлилари-нинг      ўтмиши,
уларнинг жаҳон илми, маданияти ва маънавиятига кушган буюк ҳиссасига бағишланган. Айни пайтда Ўзбекистон ижтимоий ҳаётидаги туб ўзгаришлар, янги ижтимоий табақаларнинг шаклла-нишини тадқиқ қилмоқда. Беруний но-мидаги Узбекистан Республикаси Дав-лат мукофоти лауреати (1992). ВАЛИЙ — қ. Авлиё. ВАЛИН, а- аминоизовалериан кислота — ҳаёт учун зарур, алмаш-тириб бўлмайдиган аминокислоталар-дан бири. Мол. м. 117,16; рангсиз кристалл. Барчаоқсиллартаркибидакенгта-рқалган; оқсил молекуласидаги амино-кислоталарнинг тахм. 3—10% ини ташкил қилади. а-бромизовалериан кислотага аммиак таъсир эттириб олиш мумкин. Инсон ва ҳайвонлар озиқ-ов-қати таркибига кирувчи зарур компонент. Одамга бир суткада 400—800 мг В. керак.
ВАЛИУЛЛОҲ АҲМАД - қ. Шоҳ Вали-уллоҳ.
ВАЛИХОНОВ Чўқон Чингизович (асл исми Муҳаммад Ханафия) (1835, Қушмурун мавзеси, ҳоз. Қозоғистон-нинг Қўстанай вилояти — 1865.? 10, Олтинамал мавзеси, ҳоз. Қозоғистон-нинг Толдиқўрғон вилояти) — маъ-рифатпарвар-демократ, тарихчи, этнограф ва фольклоршунос. Аблайхон-нинг набираси хонадонида туғилган. 1853 й. Омск кадетлар корпусини ту-гатгач, Ғарбий Сибирь губернаторли-гида хизмат қилган. Туркистон ва Хи-тойга қилинган бир қатор экспеди-цияларда қатнашган. 1858 й. мусулмон савдогари қиёфасида Тяньшан тогла-ри оша Қашқарга борган, у ерда Шар-қий Туркистон этн. си ва Олтишаҳар тарихига оид материаллар тўплаган. 1860—61 й.ларда Петербургда яшаб рус демократлари ғояси б-н яқиндан танишган.
В. биринчи қозоқ рассоми эди Этн. мавзуидаги кўплаб суратлари унинг илмий ва кундалик дафтарларини бе-заган. Дастгоҳли суратлар ва акварел-лар («Катта Ўрда қозоқлари», «Сари Бағиш уруғидан бўлган Сартай» ва б.) яратган.
В.нинг илмий дунёқараши кенг қамровли бўлган. У Туркистон ва Fap-бий Хитой халқла-рининг тарихи ва маданиятига оид қимматли тадқи-қотлар қолдирган («Жунғория очерк-лари», 1861; «Қир-ғизлар»,      1858;
«Аблай», 1861; «Сибирь идорасидаги қирғизларда суд ислоҳоти ҳақида ёзиш-малар», 1904 ва б.). В. халқоғзаки ижо-ди намуналари (достон, қўшиқ, эртак-лар)ни ёзиб олган. Қирғизларнинг қаҳрамонлик эпоси — «Манас»нинг бир қисмини биринчи бўлиб ёзиб олиб рус тилига таржима қилган. В.нинг оқинларнинг ижро этиш санъатининг ўзига хос хусусиятлари, қўшиқ турла-ри, қозоқ шеъриятидаги вазнлар ҳақидаги мулоҳазалари катта қизиқиш уйғотади. В. ўз давридаги тузумнинг зўравонлигини, чоризмнинг мустамла-качилик сиёсатини қоралаган, қозоқ-ларни ўтроқ ҳаёт тарзига ўтишини, деҳқончиликни тарғиб қилган. Илм-маърифатга эришиш ва қисман исло-ҳотлар йўли б-н қозоқ овулларидаги турмуш тарзини тубдан ўзгартириш мумкин деб ҳисоблаган. В. ғоялари Олтинса-рин, Абай Қунонбоев ва б. қозоқ маъри-фатпарварлари асарларида ўз ривожи-ни топган.
Ас: Собрание соч. в пяти томах (Вступит, ст. А. Маргулана), т. 1—4, Алма-Ата, 1961-68.
ВАЛИХЎЖАЕВ Ботир (1932. 1. 4, Самарканд) — адабиётшунос. Узбекистан ФА акад. (2000), Ўзбекистонда хизмат кўрсатган фан арбоби (1982), проф. (1971). Самарканд давлат ун-типинг филол. ф-тини би-тирган (1953), шу ун-тда ўқитувчи (1956-63), ф-тде-канининг ўринбо-сари (1964-69), декан (1971-73, 1986-88), тожик тили ва адабиёти кафедраси (1974— 85), узбек адабиёти тарихи кафедраси (1985 й.дан) мудири, проректор (1990 й.дан). В. илмий ишлари адабиёт тарихи, адзбиётшунослик, адабий алоқалар, та-саввуф ва унинг намояндалари, Самарканд адабий ва илмий муҳити тарихи, Ибн Сино, Низомий, Жомий, Наво-ий каби олим ва мумтоз шоирларнинг ижодига бағишланган. «Узбекистан ада-
О
бий-танкидий қарашлари тарихидан» (1960), «Узбек эпик поэзияси тарихидан» (1974), «Навоий ижоди — илҳом манбаи» (1991), «Хожа Аҳрор Вали» (1993), «Хожа Аҳрор тарихи» (1994) каби илмий асарлар ва бир неча ўқув қўлланмалар муаллифи. В. асарлари Россия, Афғонистон, Туркия ва Эронда нашр этилган.
БАЛЛАХ (Wallach) Отто (1847. 27. 3, Кенигсберг — 1931. 26. 2, Гёттинген) — немис органик кимёгари. Бонн (1876 й.дан), Гёттинген ун-ти проф. (1889— 1915). Асосий ишлари алициклик бири кмалар ва терпенлар кимёсига оид. У терпенлар синфига мансуб қатор бирикмалар (лимонен, фелландрен, терпинеол, фенхон, метилгептанон ва б.)ни ажратиб олган ва улар хоссала-рини ўрганган, шунингдек терпенлар-нинг изопренлар б-н генетик боглан-ганлигини кўрсатиб берган (1891); аль-дегидлар ва кетонларнинг бирламчи ҳамда иккиламчи аминлар ва чумоли кислоталар б-н қайтарилиб аминланиш реакциясини кашф этган. Германияда хушбўй моддалар ишлаб чиқарадиган корхона қуриш ташаббускорларидан бири бўлган. Нобель мукофоти лауреати (1910).
ВАЛЛЕРИИТ— минерал. Кимёвий фор-муласи Cu3Fe4S7.TpHroHan сингонияли. Ранги сариқ, тўқ кулранг ва қора, ял-тироқлиги металлсимон. Қаттиқлиги 1. С.ог. 4,2. В. юқори ҳароратли гидротер-мал ертомирларда ҳосил бўлади. Кам учрайди. В. Қурама тоғларида (Новгар-зансой, Қўшбулоқ) ва Ғарбий Узбе-кистонда (Лангар, Мурунтов) топил-ган. В. конлари Швецияда (Кавелторл), ЖАР (Палабора) ва б. жойларда бор. Мис олинадиган руда. ВАЛЛЕТТА, Ла-Валлетта —Мальта давлати пойтахти, Урта денгиздаги Мальта о.нинг шим.-шаркий соҳилида-ги қоядан иборат ярим оролда жойлаш-ган. Иклими Урта денгизга хос, ёзи ис-сиқ ва КУРУК> киши илик ва серёмгир (энг паст т-ра 4°; энг юқори т-ра 36°). Йилига 500 мм ёғин ёғади. Аҳолиси 7,9 мингдан зиёд киши (1990-й.лар ўрта-лари). Денгиз порти. Халқаро аэропорт бор. Кемасозлик, кема верфи, озик-ов-қат. тўқимачилик, тикувчилик, кўн пойабзал саноати корхоналари мавжуд. Балиқовланади. Ун-т (1762 й.дан), му-зейлар, миллий кутубхона, театр бор. 16—18-а.ларга оид меъморий ёдгорлик-лар сақланган. Шаҳарга 16-а.нинг 60-й.ларида асос солинган. ВАЛЛИЙ ТИЛИ, уэльс, кимр тили — Буюк Британиянинг Уэльс я.о.даги валлийлар тили. Ҳинд-европа тиллари оиласининг кельт гуруҳига

мансуб. Бу тилда 900 мингга яқин киши гаплашади (1990-й.лар ўрталари). В.т.5—6-а.лардан шакллана бошлаган. Тарихи 3 даврга бўлинади: қад. (8—11-а.лар); ўрта (12—14-а.лар); янги (15-а.дан). Ҳозирги В.т. 4 диалектга эга: 1) гвинед (шим.-ғарбий); 2) поуис (шим.-шарқий, марказий); 3) дивед (жан.-ғарбий) ва 4) гвинет (жан.-шарқий). Адабий В.т. жан. ва марказий диалект-лар асосида юзага келган. В.т. учун сўзда унлилар қоришиқлиги, ундошларнинг галма-гал келиши хосдир. Феъллар ти-зими анча ривожланган, номлар тизи-ми эса содда. Ҳоз. вақтда эски синтетик шаклни янги, аналитик шаклга айла-ниш жараёни кетмоқда. Луғат таркибида метин тилидан ўзлашган сўзлар кўп. В.т. 20-а. 50—60-й.ларидан Уэльс ҳудудида расмий тил мавқеига эга бўлди (дав-рий матбуот, китоблар шу тилда чиқа-ди, ун-тда ўқитиш ҳам олиб борила-ди). Ёзуви лотин графикаси асосида. ВАЛЛИС (Уоллис) (Wallis) Жон (1616.23.11, Ашфорд, Кент -1703.28.10, Оксфорд) — инлиз мате-матиги. Қироллик жамияти асосчила-ридан бири. «Чексизлик арифметика-си» (1655) чексиз кичик сонларнинг яратилишида катта аҳамият касб этган. ВАЛЛИСНЕРИЯ, сувяпроқ (Vailli-sneria) — сувгулдошларга мансуб кўп йиллик ўсимликлар туркуми. Сув ичи-да усади. Барги ингичка, тасмасимон, уз. 75 см га етади. Гуллари майда, икки уйлик. Чангчи гуллари дастлаб сув ичи-да ривожланади, кейинроқ узилиб сув юзасига кўтарилади. Уруғчи гуллари-нинг гулбандлари дастлаб спирал шакл-да ўралган бўлиб, кейинчалик чўзили-ши туфайли сув юзасига кўтарилиб чангланади. Чангланган гулнинг гул-банди яна қисқариб ўралади ва сув ос-тига чўкиб, мева тугади. Спирал В. (V.spiralis), одатда, оқмас ва тинч оқадиган чучук сувларда 1 м гача чу-қурликда учрайди. Ўрта Осиё, Европа ва Осиёнинг чучук сувли ҳавзаларида тарқалган. Ёзнинг иккинчи ярмида гул-лайди. Спирал В. илдиз отадиган нов-далари ёрдамида вегетатив кўпаяди. Кўпинча аквариумларда кўпайтири-лади.
ВАЛЛОНЛАР — Бельгиядаги халқ (3,92 млн. кишига яқин). Франция, АҚШ ва б. жойларда ҳам яшайди. Уму-мий сони 4,1 млн. киши (1990-й.лар урталари). Француз тилининг валлон лаҳжасида гаплашади. Диндорлари — католиклар.
ВАЛНЕЪМА, валийнеъмат — Туркистонда мавжуд бўлган унвонлар-дан бири. 18-а.нинг биринчи ярмида мустақил Шаҳрисабз ҳокимларининг
исмидан кейин қўшиб айтилган (мае, Олимбек валнеъма). ВАЛТАСАР (оромийча Бел-ту-ушшур — Бел подшога мададкор бўлсин) — Бобилнинг сўнгги подшоси Набонид-нинг ўғли. Мил. ав. 539 й. форелар Бо-билни эгаллаган пайтларида ҳалок бўлган. Бобилни Кир II қўшинлари қамал қилган пайтда В. базм ташкил қилгани («Валтасар базми») ва унинг ҳалок бўлажаги ҳақидаги башорат (оромийча «мене, мене, текел, упарсин» сўзларини деворда пайдо бўлиши) Библия («Дониёл пайғамбар китоби», 5,5—28)да келтирилган ва у санъат асарларида акс этган. Дониёл пайгам-бар бу ёзувларни қуйидагича шархла-ган: «... Аллоҳ сенинг салтанатингни ниҳоясига етказди... сен тарозу палла-сидасан ва жуда енгилсан; салтанатинг мидияликлар ва фореларга тақсимлаб беридди». Ўша куни тундаёқ Бобил тас-лим бўлган, В. эса саройга бостириб кирган форелар томонидан ўддирилган. ВАЛТОРНА (нем. Waldhorn — ўрмон бур-гуси) — мундштукли пуфлама соз. То-вуш тембрининг нафислиги б-н бошқа мис пуфлама созлардан фарқ қилади. 19-а.нинг бошида хроматик (вентилли) тури пайдо бўлган. Унда жойлашган қўшимча найчалар ёрдамида ижрочи асосий ҳаво йўлини узайтириб, барча хроматик товушларни чалиши мумкин. Ҳоз. В. асосан «фа», баъзан «си-бемоль» созида чиқарилади. Диапазони тахм. 3,5 октава. В. симфоник ва пуфлама созлар оркестрларида, камер ансамблларда ва якканавоз соз сифатида ишлатилади.
Валторна.
ВАЛУА — француз қироллари сулола-си (1328—1589). Асосий вакиллари: Карл V, Людовик XI, Франциск I, Генрих II, Генрих Ш. ВАЛУНЛАР — 1) катталиги турли тас-нифларга кўра 10, 25 ёки 50 см дан катта бўлган тоғ жинси бўлаклари. Кўпинча В. катталигининг юқори че-гараси 1 м гача олинади. Айрим пайт-ларда В. деб фақат силлиқланган ва юмалоқланган жинс бўлакларига ай-
тилган. В.лар дағал чақикли тоғ жинс-ларининг муҳим таркибий қисми (ва-лунлар, шағалтошлар, конгломератлар). Тоғликлардаги аллювий, пролювий ва музлик жинсларида кенг тарқалган; 2) ўлчамидан қатъи назар музликлар олиб келиб ётқизган тоғ жинси бўлаклари. Кўпинча силлиқланган, жилоланган ва тирналган (музлик чандиқдари) бўла-ди. Морена ва флювиогляциал ётқи-зиқларца тарқалган. Кад. музлик р-нла-рида кўп учрайди. Камдан-кам қад. жинс-лар тарқалган жойларда мавжуд. ВАЛЬДЕНБЕРГ Исаак Яковлевич (1906.11. 10, Украина - 1965. 3.4, Тошкент) — театр рассоми, Ўзбекистонда хизмат кўрсатган санъат арбоби (1964). Киев рассомлик ин-тини тугатган (1930). 1938 й.дан Тошкентда. Д. В. Ушаков б-н ижодий ҳамкорликда ишлаб, Тошкент театрлари учун декорация ва либос чизгилари яратган: Ҳамза теат-рининг «Отелло» ва «Юлий Цезарь» (1941, 1959) спектаклларига саҳна бе-заклари чизгилари, «Қонли сароб» (1964), «Сарвқомат дилбарим» (1964) спектакллари, Горький номидаги рус драма театрининг «Жорж Данден» (1957), «Ҳаммом» (1957) спектаклларига декорация ва либос чизгилари ва б. В. ижоди театр рассомлиги ривожида декорация ва либослардаги натуралис-тик ҳолатларга барҳам беришда муҳим роль ўйнади.
ВАЛЬДХАЙМ Курт (1918.21.12, Санкт-Андре, Куйи Австрия) — Австрия дав-лат арбоби. Ҳуқуқшунослик д-ри. Австрия Ташқи ишлар вазири (1968—70). 1956—60 й.лар Канадада элчи. Австрия-нинг БМТ ҳузуридаги доимий кузатув-чиси (1955-56), вакили (1970-71). БМТнинг Бош котиби (1972—81). Австрия федерал президенти (1986—92). ВАЛЬЕ (Valier) Макс (1895.9.2, Боль-цано — 1930.17.5, Берлин) — ракета техникаси соҳасидаги немис ихтиро-чиси ва конструктори. Сайёралараро учишларга дойр масалалар б-н шуғул-ланган. Автомобиллар, самолётлар, дрезиналар, қайиқлар ва б.га реактив двигателни жорий қилиш йўриғини ишлаб чиққан. Двигатель ўрнига по-рохли ракета ўрнатилган пойга авто-мобилини ясади (Ф. Зандер б-н бир-га) ва 1929 й. март ойида синаб кўрди. В. 1929 й.да қаттиқ ёнилғида ишлай-диган 24 та ракетали пойга автомоби-лини ясади ва синаб кўрди (бу машина 230 км/соат гача тезликда юрди), 1930 й.да суюқликли реактив двига-телларни синаб кўра бошлади, лекин синовларни охирига етказа олмади: ёниш камерасидаги портлаш оқибати-да ҳалок бўлди.

ВАЛЬПАРАИСО
ВАЛЬПАРАИСО (исп.—жаннат водий-си) — Чили марказидаги шаҳар. Аконкагуа вилояти маъмурий маркази. Аҳолиси 290 мингдан зиёд киши (1990-й.лар ўрталари). Мамлакатнинг Тинч океан соҳилидаги энг катта порти (импорт молларининг ярмидан кўпроғи, экспорт товарларининг анча қисми В. орқали ўтади). Трансконтинентал (Буэнос-Айрес — Сантьяго — В.) т. й.нинг сўнгги пункти, автомобиль йўллари тугуни. Мамлакатнинг муҳим саноат маркази. Машинасозлик, тўқимачилик, металлсозлик ва ёғочсозлик, кўн пойабзал, озиқ-овқат, цемент, полиграфия, кимё саноати ривожланган. Нефть ҳайдаш, чўян қуйиш ва кема ремонти з-длари мавжуд. Ун-т, политехника ин-ти, денгизчилик академи-яси, музей бор. Шаҳарда тез-тез ер қимирлаб туради. Чилининг муҳим ҳар-бий-денгиз базаси. В.га 1536 й.да асос солинган.
ВАЛЬС (нем. walzen — айланмоқ) — жуфт бўлиб, текис ҳаракат б-н айланиб, жадал ёки ўртача тезликда ижро этила-диган рақс. Мусиқий ўлчови 3/4 ёки 3/8, усули биринчи ҳиссадаги урғуси б-н ажралиб туради. 18-а.нинг охирги чо-рагида австрия, немис халқ (лендлер каби) рақслари заминида шаҳар ша-роитида вужудга келган. 19-а.нинг бо-шида янги, лирик бал рақси сифатида бу-тун Европага таркалган. Айниқса, Й. Лан-нер яратган ва ота-бола И. Штрауслар такомиллаштирган туркум шаклидаги Вена В.лари оммалашган. В. романс, ариялар учун асос бўлиб опера (Ш. Гуно, Ж. Верди, П. Чайковский, С. Прокофьев ва б.), оперетта (И. Штраус, Ф. Легар ва б.), балет (Л. Делиб, П. Чайковский), театр мусиқасида кенг қўлланилган. Шунингдек, камер мусиқа асари (ай-ниқса мусиқий романтизм намоянда-лари Ф. Шуберт, Ф. Шопен, И. Брамс, Э. Григ ва б. ижодида), симфоник му-сиқа жанри (М. Глинка, Я. Сибелиус, М. Равель) сифатида ривож топган.
Ўзбек мусиқасида В. услубидаги куй-лар 1920-й.ларда пайдо бўлган (мае, Ҳамзанинг «Ҳой ишчилар» қўшиғи). Кейинчалик В. жанри узбек бастакор-лари (Т. Жалилов, «Вальс»; К. Жабборов, «Диёримсан»; М. Мирзаев, «Баҳор валь-си» ва б.) ва композиторлари (С. Юда-ков, «Карнавал вальси»; М. Бурҳонов, «Оқ олтин» вальс-сюитаси; X. Изомов, «Тошкент осмони»; М.Левиев, «М?ҳал-лада дув-дув ran» фильмидаги В. ва б.) ижодидан кенг урин олган. ВАЛЬЯДОЛИД — Испаниядаги шаҳар, Вальядолид провинциясининг маъмурий маркази. Писуэрга дарёси ва Кастилия канали бўиида. Аҳолиси 344 минг-
дан зиёд киши (1990-й.лар ўрталари). Муҳим т. й. ва автомобиль йўллари тугуни. Автомобилсозлик ва тракторсоз-ликнинг йирик маркази. Алюминий, тўқимачилик, кимё, керамика саноати ривожланган. Тери қайта ишлана-ди, заргарлик буюмлари ишлаб чиқа-рилади. Ун-т (1346 й.дан) бор. В. 10-а.дан маълум. Кастилия қиролларининг собиқрезиденцияси. Меъморий ёдгор-ликлардан Сайта-Мария ла Антигуа (11—14-а.лар), Сан-Пабло (15-а.) чер-ковлари сақланган. ВАЛЮТА (итал. valuta, лот. valere — қадрланмоқ, қиймат) — 1) мамлакатнинг пул бирлиги ва унинг тури (олтин, кумуш, қоғоз); 2) чет мам-лакатларнинг халқаро муомалада қўлланувчи пуллари, шунингдек шу мамлакатларнинг пул бирлигида ифо-даланган ва халқаро ҳисоб-китоблар-да фойдаланиладиган кредит ва тўлов ҳужжатлари (векселлар, чеклар, банк-нотлар ва б.).
19-а.гача кўпчилик мамлакатларда кумуш В. ёки биметализм пул тизими кеиг таркалган эди. 19-а.дан бошлаб, аввало Англияда, сўнг б. мамлакатларда олтин В. кўлланила бошлади. 20-а.нинг 70-й.ла-ридан бошлаб, қоғоз В., яъни олтин ва кумушга алмаштирилмайдиган банкнот ва қоғоз пуллар характерлидир. Улар инфляцияга учраб туради, қадр-сизланади, натижада давлат томонидан девальвация тадбирлари ўтказилади (қ. Валюта курсы). Курси барқарор В.лар қадри баланд В.лар дейилади. В.лар эркин алмаштириладиган (ҳар қандай чет эл валютасига чекланмаган миқдорда алмаштирилади, ҳар қандай мамлакатга эркин ўтказилади), қис-ман алмаштириладиган (В. ал-машуви у ёки бу эгалар, у ёки бу В. ҳаракатлари б-н чегараланади), алмаштирилмайдиган (бир мамла-кат доирасида амал қиладиган) турлар-га бўлинади. Халқаро тўлов муомаласи эркин алмаштириладиган ёки Халқаро валюта фонды белгилаган курс бўйича эркин алмаштириладиган В. б-н бажа-рилади. Халқаро валюта фонди АҚШ доллари, Канада доллари, Европа Ит-тифоқига аъзо мамлакатлар В.лари, Швейцария франки, Швеция, Япония ва б. бир қатор давлатларнинг В.лари-ни ҳар қандай мамлакатлар В.сига эркин алмаштириладиган В.га киритади.
Узбекистан Республикаси миллим В. би^лиги — сўм 1994 й. 1 июлдан муо-малага киритилган.
Эсон Эгамов.
ВАЛЮТА АУКЦИОНИ - чет эл ва-л/отясининг миллий валютага кимош-ди савдоси орқали келишилган нарх-
ларда сотилиши. Аукционда корхона-лар, фирма, ташкилот, акциядор жа-миятлар ва фуқаролар иштирок этиши мумкин. Ихтиёрида чет эл валютаси бўлган банклар В.а.ни ташкил этади-лар.
ВАЛЮТА БИРЖАСИ - қ. Биржа. ВАЛЮТА БОЗОРИ — талаб ва таклиф асосида чет эл валютаси олди-сотди қилинадиган дойра. Биржа (Ўзбекис-тонда 1992 й. июнь ойидан ЎзР Валюта биржаси ишлайди) ва биржадан таш-қари (банклараро) В.б.га бўлинади. Шунингдек, В.б. валюта хатарини су-ғурталаш, валюта захираларини дивер-сификациялаш, валюта сарфлари б-н боғлиқтурли тадбирларни ҳам қамрай-ди. Хўжалик ҳаётининг байналмилал-лашуви натижасида йирик халқаро В.б.лари АКШ, Германия, Буюк Британия, Франция, Швейцария, Япония, Сингапур ва б. мамлакатларда муваффақият б-н фаолият юритмоқда. В.б.да муомалалар валютани накд ет-казиб бериш (спот) б-н ёки валютани келишилган вақтдаги курс.бўйича маълум муддатда (1—3 ой ва ундан кейин) ет-казиб бериш (форвард) шаклида амал-га оширилади. Аксарият валюта муома-лалари АҚШ долларида олиб борила-ди. 1999 и. 1 янв.дан Европа мамлакатларининг умумий пул бирлиги — евро ҳам валюта муомалаларига жалб этилди.
ВАЛЮТА БОЙЛИКЛАРИ - халқаро валюта-молия муомаласи доирасига жалб қилинадиган моддий объектлар. Унга чет эл валютаси, чет эл валюта-сидаги тўлов ҳужжатлари (векселлар, чеклар, аккредитивлар), жамгарма бой-ликлар (акция, облигация), табиий ёки қайта ишланган шаклдаги қимматбаҳо тошлар (олмос, марварид, ёқут, александрит ва б.), шунингдек ноёб метал-лар (олтин, кумуш, платина, платина гуруҳига кирувчи металлар — палладий, иридий, осмий, родий, рутений ва б.) киради. В. б.га нисбатан муомалада махсус чеклов тартиблари жорий қилинган.
ВАЛЮТА ДЕМПИНГИ - қ. Демпинг. ВАЛЮТА ЖИНОЯТЛАРИ - валюта бойликларини қонунга хилоф равиш-да олиш, ўтказиш, корхона, муассаса ва ташкилотларда валюта операцияла-рини амалга оширувчи шахслар томонидан валюта бойликларини яшириш, мазкур операцияларни бажариш тар-тибини бузиш б-н боғлиқ жиноятлар. Ўзбекистонда амалдаги қонунларга биноан мазкур жиноятлар учун маъмурий ва жиноий жавобгарлик белгилан-ган (ЎзР МЖК 170-171-моддалар, ЎзР ЖК 177—178-моддалар). Мае, Ўзбекис-

тон сумига алмаштириш; товарлар б-н айирбошлаш; қарзга олиш, тўлов во-ситаси сифатида, ҳар қандай жиноий ва ҳ.к. йўллар б-н олинган; шунинг-дек узида ёки ўзидаги бошқа бировга тегишли бўлиб, тўлов воситаси сифатида. алмаштириш орқали, қарзга бе-риш, судхўрлик тўлови сифатида ва ҳ.к. йўллар б-н бировнинг тасарруфига утказилган валюта бойликлари миқдо-рига қараб, тегишли жазо чоралари белгиланган. Ўзбекистон Республика-сида валюта якка ҳукмронлиги ўрна-тилган булиб, унга кура валюта бой-ликларини сотиб олиш, сотиш ва алмаштириш унинг ҳудудида Марказий банк ва б. вакил қилинган банклар-нинг фавқулодда ваколатига тегишли-дир.
ВАЛЮТА ИНТЕРВЕНЦИЯСИ -мамлакат марказий банкининг валюта бозорига ва валюта курсита чет эл валютасининг катта суммасини сотиб олиш йўли б-н аралашуви. Мамлакат ўз валютаси курсини оширишдан ман-фаатдор бўлса, банк ва хазина ўз их-тиёридаги чет эл валютасини сотиб, миллий валютани харид қилади; ўз валютаси курсини пасайтирмоқчи булса, чет эл валютасини кўп микдорда сотиб олади, миллий валютани эса со-тади.
В.и. давлат манфаатлари йўлида чет эл валютаси курсини тартибга солиш мақсадларини кўзлайди. В.и. Брет-тон-Вудс тизими (1944—78) амал қилган даврда валюталарнинг қатъ-ий белгиланган курсларини ушлаб туришга хизмат қилган (интервенци-яни ўтказишда АҚШ томони бошқа давлатларга доллар курсини ушлаб туриш юзасидан мажбурият қўйган). Ямайка битими (1978)га кўра, сир-ғалучан валюта курсларига ўтилгач, АҚШ долларининг резерв валюта си-фатидаги роли пасайиб, В.и.да доллар б-н бир қаторда Германия мар-каси, Япония иенаси, Ғарбий Европа давлатлари валюталари ҳам қулла-нила бошлади. В.и. асосан валюта курсларининг қисқа вақт оралиғида кутилмаганда юзага келадиган кес-кин тебранишларига йўл қўймаслик мақсадида ўтказиладиган бўлди (қ. Ямайка тизими).
ВАЛЮТА ИНҚИРОЗИ - қ. Валюта танглиги.
ВАЛЮТА КОНВЕРТАЦИЯСИ (лот. conversio — алмаштириш), валюта алмашинуви — мамлакат миллий валютасининг хорижий валюталарга ёки халқаро тўлов воситаси сифатида амал қилувчи валютага эркин алмаш-тирилиши (қ. Валюта).
ВАЛЮТА КУРСИ — бир мамлакат пул бирлигининг бошқа мамлакат пул бирлигида ифодаланган нархи. В.к.нинг қатъий қайд этилган ва ўзга-риб турадиган (валюта бозорида у ёки бу валютага талаб ёки таклифга қараб) турлари мавжуд. В.к. мамлакатлар валютасининг харид крбилияти, шунинг-дек халқаро тўлов воситалари (мае. СДР, евро) б-н ўзаро муносабат ва б. омиллар (товарлар нархини миллий валютада таққослаш) асосида белги-ланади. Уларнинг харид қобилияти-нинг ўзгариши б-н (инфляция дара-жаси, тўлов баланслари ҳолати, тур-ли мамлакатларда турлича фоиз став-каларининг ўрнатилиши, жаҳон валюта бозориая мазкур валютага ишонч да-ражаси, шунингдек бошка сиёсий са-баблар таъсирида) В.к. ҳам узгариб туради. Марказий эмиссия банки бел-гилайдиган расмий В.к.ни ҳукумат белгилайдиган ёки валюта бозорида вужудга келадиган эркин В.к.дан фарқ-ламоқ керак. Бундам ташқари В.к. миллий пул бирлигининг бошқа давлат валютаси ёки халқаро ҳамда мин-тақавий валюталар б-н ўзаро расмий ўрнатилган муносабатлар бўйича («су-зиб юрувчи», «сирғалувчан» курс) белгиланиши ҳам мумкин (Европа валюта иттифоқида курсларнинг тебра-ниши + 2,25% доирасида чегаралан-ган).
Валюта савдоси амалиётида валюта юқорироқ курс бўйича сотилади (со-тувчи курси), харид қилишда эса пастроқ (харидор курси) куредан фойдаланилади. В.к. икки даражаси ўртасидаги фарқдан (маржа) банк-нинг валюта савдосидан оладиган да-ромади келиб чиқади. В.к.ни расмий кўтариш (ревальвация) мамлакатни капитални четга чикаришдан манфа-атдор қилади, импортни қулайлаш-тиради, чунки чет эл валютасини ар-зонроқ харид қилишга имконият ту-ғилади. В.к.ни расмий пасайтириш (девальвация) мамлакат савдо ва тўлов балансининг кескин ёмонлашуви, валюта резервининг ҳолдан тойиши б-н боғлиқ ҳолда юзага келади. Чет эл валютаси курсининг биржадаги мах-сус идора томонидан белгиланиши ва махсус бюллетенларда нашр этилиши валюта котировкаси дейилади. Бундай бюллетень маълумотлари мат-буотда ҳам чоп этиб борилади. Узбекистан Республикаси Марказий банки даврий равишда ҳар ҳафтада бухгалтерия ҳисоби ва божхона туловлари учун пул массаси ва инфляция динамика-сини ҳисобга олган ҳолда хорижий валюталарнинг сўмга нисбатан курслари-
ни матбуотда эълон қилиб боради. 1 АҚШ долларининг сўмта нисбатан расмий айирбошлаш курси 2001 й. 16 янв. да 326 сўм 63 тийинни ташкил қилди. Эркин Шодмонов.
ВАЛЮТА НАЗОРАТИ - к. Валюта чек-лашлари.
ВАЛЮТА ОПЦИОНИ (лот optio -танлаш, истак) — 1) валюта лот (со-тишга қўйилган миқдор)ини келишил-ган муддат давомида ва келишилган нархлар бўйича сотиш ёки сотиб олиш ҳуқуқи учун тузилган контракт; 2) кон-трактнинг мукрбил валюта шартлари-ни танлаш ҳуқуқи. В.о. шартномада изохланади, тегишли томонга маълум муддат ичида ёки маълум ҳолат вужудга келган шароитда бошқа валютага ўтиш имкониятини беради. Бу валюта арбитражи учун ҳам имконият яратади. Опцион тўловнинг жойи, усули, шак-ли б-н боғлиқ бўлган валюта шартла-ридан келиб чиқади. Шартнома тузищда В.о. шартларини аниқ ифода қилиш муҳим амалий аҳамиятга эга, яъни жиддий фойда ёки зарар кўриш б-н боғлиқ. Опцион тўловни келишилган муддатнинг исталган кунида тўлаш ёки тўлашдан воз кечиш имконини беради.
ВАЛЮТА РЕЗЕРВЛАРИ — марказий банк ва молия органлари ёки халқаро валюта-кредит ташкнлотлари ихтиёри-даги чет эл валюталарининг расмий захиралари. Аксарият ҳолларда халқа-ро тўловлар, кутилмаган ҳодисалар, даромад топиш ва валюта бозоринп тартибга солиш мақсадларида ташкил этилади. Чет эл валюталари б-н бир қаторда олтин, халқаро тўлов воситалари (евро, СДР), мамлакатнинг Халқ-аро валюта фондидати резерв захиралари В. р. бўлиши мумкин. 1990-й.лар-да В. р. нинг 70% саноати ривожланган давлатларга туғри келди. Халқаро валюта фондига аъзо булган мамлакат-ларнинг В. р.даги улуши 0,8 триллион долларни ташкил этди (унинг 3/4 кис-мини олтин ва чет эл валютаси ташкил этди).
ВАЛЮТА СИЁСАТИ — давлатнинг мамлакат ичида ва ундан ташқарида валютага, валюта курсита, валюта опе-рацияларига таъсир кўрсатиш чора-тад-бирлари; давлат иқтисодий сиёсати-нинг ва ташқи иқтисодий фаолияти-нингтаркибий қисми. В.с.нингасосий дастаклари — валюта интервенцияси, валюта чеклашлари, валюта субсидия-си, валюта паритети, валюта резерв-лари, девальвация, ревальвация ва б.дан ташкил топади. Мамлакатда В.с.ни ҳукумат, марказий банк, марказий молия муассасалари амалга оширади.

Жаҳон миқёсида В.с.ни халқаро валюта — молия ташкилотлари (Халқаро валюта фонды, халқаро банклар) олиб боради. Уни амалга ошириш даврига кўра, жорий В.с. ва узоқ муддатли В.с. каби куринишлари бор. Жорий В.с.да валюта бозори ҳолати ўзгаришлари (конъюктураси), девиз ва дисконт сиё-сати, валюта захиралари ёрдамида тар-тибга солинади ва бу сиёсат тўлов ба-ланси тенглигини таъминлашга хизмат қилади. Узоқ муддатли В.с. валюта механизми, валюталар курси ва па-ритети, халқаро ҳисоб-китоблар тар-тибини ўзгартириш мақсадларини кўзлайди.
ВАЛЮТА ТАНГЛИГИ, валюта инқирози — пул-кредит тизими-нинг чуқур издан чиқиши; мамлакат ичидаги пул муомаласини ҳамда хал-қаро ҳисоб-китоблар доирасини қам-раб олади. Валюта курсинкнт кескин тебранишлари, мамлакат валюта ре-зервлариттт тугаши б-н тавсифлана-ди. В.т. пул-кредит тизимининг издан чиқиши, валюта курсларининг кескин тебранишлари, валюта резервлари-нинг ҳажм жиҳатидан сезиларли ва тезликда мамлакат ҳудудидан оқиб ке-тиши, валюталарнинг девальвация ва ревальвация қилиниши, халқаро валюта ликвидлигининг ёмонлашуви, валюта ва савдо урушлари кабилар на-тижасида келиб чиқади. Умумий ва хусусий В.т. куринишлари бор. Умумий В.т. иқтисодиётдаги умумий тангликнинг таркибий қисми бўлиб, кўпгина мамлакатларни қамраб олади ва сурункали давом этади. Хусусий В.т. вақтинчалик хусусиятга эга бўлган омиллар (умумий иқтисодий танглик, урушлар ва б.) натижасида юзага келадиган алоҳида бир давлат-даги тангликдан иборат. В. т. 1929—33 й.лардаги жаҳон иқтисодий инқиро-зи вақтида, шунингдек ундан кейин-ги депрессия даврида, айниқса узоқ давом этди. 1967 и. нояб.да Буюк Бри-танияда фунт стерлинг девальвация-си муносабати б-н кучайган В.т. Франция ва Ғарбий Европанинг бошқа мамлакатларига ёйилди, АҚШ бу тангликдан четда қолишга ҳар қанча урин-масин, у барибир доллар ҳолатига сал-бий таъсир кўрсатди. Ўша вақтдан 1971 й.гача яна уч марта умумий В.т. бўлиб ўтди (1968 й. баҳорида олтин баҳоси-нинг ошиб кетиши; 1969 й. Ғарбий Германия маркасининг девальвация қилиниши; 1971 й. майида Ғарбий Европанинг валюта марказларида вужуд-га келган В.т.). Умуман олганда халқ-аро валюта инқирозлари жаҳон валюта механизмида номувофиқликларни
бартараф қилишга олиб келади. Мае, В.т. натижасида 1976—78 й.ларда Ямайка битими юзага келди. АҚШ доллари, Буюк Британия фунт стерлинги, Франция франки каби жаҳон-нинг етакчи валюталари девальваци-яга учради, валюталарнинг олтин стандарти бекор қилинди. Ҳоз. пайтда тебранувчи валюта курсларининг кескин ўзгаришлари, халқаро кредитлар бўйича қарздорлик муаммолари В.т.ни юзага келтирувчи асосий сабаблар булиб қолмоқда.
Эсон Эгамов.
ВАЛЮТА ТИЗИМИ — валюта ҳарака-ти б-н боғлиқ иқтисодий ва ҳуқуқий му-носабатлар мажмуи. В.т. валюталар, улар-дан фойдаланиш ва ўзаро алмашинув, тўлов воситаси сифатида қўлланилиши, шунингдек валюталарни ишлатиш б-н боғлиқ пул-кредит муносабатларининг қоида ва тадбирлари мажмуидан иборат. Шунингдек валюталарни чиқариш ва уларнинг муомалада бўлишини тартиб-га соладиган органлар ҳам В.т. га кира-ди. Миллий, минтақавий (мае, Европа), жаҳон В.т.лари мавжуд. В.т.нинг асосий вазифаси мамлакат ичида ва мамлакатлараро пул ҳисоб-китоблари-ни таъминлаш учун шароит яратишдир. Валюта курси тартиботи, валюта чек-лашариттт бор ёки йўқлиги, халқаро ҳисоб-китоблар шакли, валюталарни ўзаро қайтариш шартлари, халқаро валюта ва олтин бозорлари тартиботи, халқаро валюта-кредит ташкилотлари-нинг ҳуқуқий ҳолати (мае, Халқаро валюта фонди) кабилар В.т.нинг асосий унсурларини ташкил этади. Дастлаб миллий хўжалик доирасида пайдо бўлди. Жаҳон бозорининт вужудга келиши б-н жаҳон В.т. ҳам шаклланди. 20-а. бошида жаҳон В.т. ўз тараққиётининг юксак бос-қичига етди (қ. Олтин стандарт). Ка-питализмнинг умумий инқирози даврида жаҳон В.т. ҳам инқирозга юз бурди, олтин муомала ва тўлов воситаси вази-фасини йўқотди. Ҳоз. халқаро ҳисоблар-нинг кўпчилиги нақд пул иштирокисиз, банк ўтказмалари воситасида амалга оширилса-да, лекин олтин мамлакат-ларнинг ўзаро пул олди-бердисини ва мажбуриятларини тартибга солиб турув-чи сўнгги асосий восита ҳисобланади. Унинг хазинадаги захиралари эса валюталар барқарорлиги ва айрим мамлакат-лар иқтисодий имкониятларининг му-ҳи.м кўрсаткичидир. Халқаро тўлов муо-малаларида қоғоз валютадан фойдала-нилади. Бунда АҚШ доллари, Германия маркаси, Япония иенаси, Франция франки, Англия фунт стерлинги ва б. валюталарнинг салмоғи катта.
ВАЛЮТА ЧЕКЛАШЛАРИ, валюта назорати — давлат томонидан чет эл валютаси ҳамда валюта бойликлари б-н боғлиқ муомалаларда муайян чек-лашларнинг жорий қилиниши. В.ч.нинг одатдаги кўриниши миллий валютани чет эл валютасига айирбошлаш. чет эл валютасини мамлакат ҳудудига олиб кириш ва олиб чиқиб кетиш, банклар-нинг валюта операциялари, банклар-нинг вакиллик ҳисоб рақамларига ли-митлар жорий этиш кабиларда намоён бўлади. В.ч. тадбирлари чет мамлакат -ларга олтин ва қимматбаҳо қоғозлар чиқаришни чеклаш кўринишида амал қилиб, мамлакат валюта сиёсатининг характерли белгиларидан бири ҳисоб-ланади ҳамда у тўлов балансининг пас-сивлиги, олтин ва б. валюта резервла-рининг камайиб кетганлиги б-н бог-лик. Дастлаб В.ч. баъзи давлатларда (Европа давлатлари) 1-жаҳон уруши даврида жорий этилган ва 1929—33 й.лардаги жаҳон иқтисодий танглиги даврида, айниқса кенг туе олди. 2-жаҳон уруши-дан кейинги йилларда фақат АҚШ, Канада, Швейцария ва Лотин Амери-касининг бир неча давлатларидагина валюта муомалалари чекланмаган эди. Ҳоз. вақтда деярли барча ривожланган мамлакатларда В.ч. мутлакр олиб таш-ланган, В.ч. амал қилаётганларида эса унинг заиф кўриниши қолган, холос. Мае, Буюк Британияда В.ч. 1979 й.дан буен мутлақо йўқ. Ҳоз. пайтда Халқаро валюта фондита аъзо 60 дан ортиқ мамлакатлардаги кўпгина операция-ларда В.ч. умуман қулланилмайди. 1992 й.да Европа Иттифоқига аъзо мамла-катлар валюта интеграциясини тако-миллаштириш йўналишидаги капитал-лар ҳаракатида чекловлар бутунлай бекор қилинди. Ҳоз. Ўзбекистонда ҳам валюта муомалаларини тартибга со-лишда хорижий валютани олиб кириш, алмаштириш, валюта муомалалари ва б.да қисман В.ч. жорий қилин-ган.
ВАМБЕРИ (Vambery) Арминий (Герман) (1832.19.3, Дуна-Сиердахели — 1913.15.9, Пешт) — шарқшунос, тил-шунос, сайёҳ ва ёзувчи. Венгрия ФА мухбир аъзоси (1861). Пештда хонадон ўқитувчиси бўлган (1852—56). Туркия (Истанбул)да яшаган (1857—60). Венгрия ФА ҳомийлигида Эрон ва Туркис-тонга саёҳат (1863 й.дан) қилган. В. дар-веш (қаланлар) ниқоби остида Мак-кадан ҳаж сафаридан қайтаётган ма-ҳаллий аҳоли гуруҳига қўшилиб Мозандарондан Болхон кўрфазига келади, сўнг Туркманистон орқали Хива ва Қўнғиротга ўтади. Қизилқумдан ўтиб Бухоро, Самарканд, Карки ва б. ша-

ҳарларда бўлади. Орқага Ҳирот, Маш-ҳад, Теҳрон ва Истанбул бўйлаб қайта-ди. В. тилшунослик, адабиётшунослик, фольклор, этн., тарих ва геогр.га оид асарлар муаллифи («Немисча-туркча луғат», 1858; «Немисча-чиғатойча лу-ғат», 1860; «Бухоро ёхуд Мовароуннаҳр тарихи», «Менинг ҳаётим», «Шарқ ҳаёти ва урф-одатлари очерклари» ва б.). «Чиғатой тили дарслиги» (1867) асари-да В. туркий халқлар фольклорига оид 30 дан ортиқ асар ҳақида маълумот бер-ган, улардан парчалар келтирган, шу-нингдек Навоий, Фузулий, Насимий, Сўфи Оллоёр ғазалларндан олинган на-муналарни ва 112 та узбек мақолини араб ва лотин ёзувида келтириб, немис-ча таржимада берган. Туркий ва немис тилларини қиёсий ўрганган.
Ас: Бухоро ёхуд Мовароуннаҳр тарихи, Т., 1990.
ВАМПИР — баъзи славян халқлари-нинг эътиқодига кўра, гўрдан чиқиб одамларнинг қонини сўрувчи арвоҳ. Кучма маънода — қрнхўр, золим одам. ВАМПИРЛАР, арвоҳ шапалаклар, десмодсимонлар (Desmodontidae) — кўршапалаклар оиласи. В.ни баъзан барг бурунлилар оиласига кенжа оила сифа-тида киритилади. Танасининг уз. 6,5—9 см. Юқори жағидаги курак тишлари йирик ва ўткир; қозиқ тишлари яхши ривожланган; кейинги (озиқ) тишлари майда, қисман редукцияга учраган. Ичаги калта, ошқозони чўзилувчан бўлиб, бирданига кўп миқдордаги озиқни сақлашта мослашган. В. уруғи Жан. ва Марказий Америкада тарқал-ган. Фақат иссиққонли ҳайвонлар (сут эмизувчилар, қушлар) қони б-н озиқ-ланади, одамга ҳам ҳужум қилиши мумкин. Курак тишлари б-н ўлжаси терисини кесиб, оқиб чиқадиган копни сўриб олади. Ўлжаси оғриқ сезмай-ди. В. сўлагида қон ивишининг олдини оладиган модда бўлади. В. қутуриш ка-саллигининг резерванти (сақловчиси) ёки ташувчиси бўлиши мумкин. Баъзан В. молларга етказган жароҳат бит-масдан йиринг бойлаганида улар ҳалок бўлади. Катта ёки оддий В. (Desmodus rotundus) кўп учрайди. Улар чорвачи-ликка катта зиён келтиради. ВАМПУМ (индейсча wampumpead — ипга тизилган чиғаноқлар, мунчоқ) — Шим. Америкадаги индейс қабилала-рида ёдда сақлаш ва ахборот узатиш воситаси. Хабар мазмуни чиғаноклар-нинг ранги, сони ва ўзаро жойлашуви б-н билдирилган.
ВАН — Туркия шарқида, тоғ оралиғи-даги оқмас шўр кўл. Денгиз сатҳидан 1720 м баландликдаги тектоник сой-ликда жойлашган. Майд. 3764 км2. Чуқ.
145 м. Шўрлиги 19,1%о. Кўл суви Суб-хон ва Намрут вулканларининг отили-ши вақтида чиққан жинслар б-н тўси-либ қолган. В.дан туз олинади, балиқ овланади ва маҳаллий кема қатнови (Анқара — Табриз т.й. пароми) мав-жуд. Шарқий соҳилида Ван ш. бор. ВАН — Туркиядаги шаҳар, Ван эли-нингмаъмурий маркази. Ван кўлининг жан.-шарқий соҳилида жойлашган. Аҳолиси 153 мингдан зиёд киши (1990-й.лар ўрталари). Т.й. станцияси. Қ.х. райо-ни маркази. Озиқ-овқат, цемент саноати корхоналари бор. Мил. ав. 9—6-а.ларда В. ўрнида Урарту давлатининг пойтахти — Тушпа жойлашган эди. Мил. ав. 6—4-а.лар-да Тушпа Ахоманийлар, 4—2-а.ларда эса Салавкийлар давлати таркибига кирган. Ўша даврдан шаҳар В. деб аталган. Мил. ав. 1-а.да В. анча катта ва машҳур шаҳар бўлган. 364 й.да Сосонийлар шоҳи Шо-rtyp II нинг қўшинлари томонидан вай-рон қилииган. 10-а.да Васпуракан под-шолиги таркибидаги йирик шаҳарга ай-ланди. В.ни 1022 й.да Византия, 1071 й.да Салжуқийлар давлати султони Алп Арс-лон қўшинлари, 14-а.нинг 2-ярмида Те-мур қўшинлари эгаллади. 17-а.дан турк-лар қулига ўтди.
ВАН — қадимда ва ўрта асрларда Хи-той ва Кореядаги давлатлар ҳамда княз-ликларда ҳукмдор унвони. ВАНАДАТЛАР — ванадий (V) -оксид (V2O5) ҳосилалари бўлган. эркин ҳолда ажратиб олинмаган ёки беқарор орто-ванадат H3VO4, пированадат H4V2O7, метаванадат HVO3, декаванадат H6VinO2g, додекаванадат H2V|2O31 ва б. поливана-дат кислоталарнинг тузлари. В.га ванадий (1У)-оксид (VO2) ҳосилалари бўлган, эркин ҳолда мавжуд бўлмаган H2V4O9, H4V2O6 ва б. кислоталарнинг тузлари ҳам киради. Иккиламчи ва уч-ламчи қўш В., жумладан гранат струк-турали ортованадатлар — Na3Cr2V3Ol2, LiCa,Mg2V3Ol2 ҳам маълум. Табиатда В. пинтадоит Ca2V2O7-9HjO, россит Са (VO3)2-4H2O, пккоит Ca3V,0O21(17H2O минераллари ҳолида ҳам учрайди. Ванадий (У)-оксид ишқорда эритилган-да В. ҳосил бўлади.
V2O5+2NaOH=2NaVO3+H2O
В. ванадий и.ч.да муҳим роль ўйнай-ди [эритмадан Ca(VOj)2 ва NH4VO3 шаклида ажратиб олинади]. В. лазер материаллар, люминофорлар, сиёҳ компонентлари, катализаторлар и.ч. да, ип газлама ва ипакни бўяшда қўлланилади.
ВАНАДЗОР (1935 й. гача Караклис) -Арманистондаги шаҳар. Т. й. станцияси. Аҳолиси 75,6 минг кишидан зиёд (1999). Киме,  машинасозлик, озиқ-овқат.
енгил саноат тармоқлари, пед. ин-ти, театр бор. Тоғиқлими курорта. В.га 1836 и. асос солинган. 1988 йилги зилзила натижасида кўп зиён курган. ВАНАДИЙ (Vanadium), V - Менделеев даврий системасининг V гуруҳ кимёвий элементи; атом рақами 23, ат.м. 50,942; кулранг металл. Табиий В.нинг иккита изотопи бор. Барқарор 31V (99,75%) ва беқарор 5»V (0,25%). 50V нинг ярим емирилиш даври 10й йил.
В.ни 1801 й.да мексикалик минералог А. М. Дель-Рио қўнғир қўрғошин ру-дасида топган. 1830 й.да швед кимёгари Н. Г. Сефстрём темир рудасида янги элемент топиб, уни скандинавиялик гўзал-лик худоси Ваиадис номи б-н атаган. В.нинг Ер пўстидаги миқдори (оғирли-ги жиҳатдан 1,91О~2%, океан сувлари-да 310-'%, ўсимлик куллари таркиби-да6,1-10-3% бўлиб, анчагина тарқалган, лекин асосан тоғ жинслари ва минерал-ларда учрайди. В. минералларидан пат-ронит, роскоэлит, моттрамит, карнотит, ванадинит ва б.нинг саноат аҳами-яти бор. Титаномагнетит ва қолдиқ (фос-форли) темир ҳамда оксидланган мис-қўрғошин-рух рудалари В. манбаи бўлиб хизмат қилади.
В.нинг зичлиги 6,11 г/см3; суюқла-ниш т-раси 1920", қайнаш т-раси 3400". Одатдаги т-рада ҳаво, денгиз суви ва ишқор эритмалари таъсирига берил-майди; коррозияга чидамлилиги жи-ҳатдан титан ва пўлатдан юқори тура-ди. В. 2, 3, 4 ва 5 валентли бирикмалар беради. Шунга биноан VO б-н V2O3 (асос хоссаси бор), VO2 (амфотер) ва V2O5 (кислоталик хоссага эга) каби ок-сидлари бор. Кислота ва сувга чидам-ли нитриди VN (суюқланиш т-раси 2360°) ва юқори даражада қаттиқ кар-биди VC (суюқланиш т-раси 2800°) маълум.
В.нинг асосий қисми (85%) қора ме-таллургияда пўлат, чўян ва қотишма-ларнинг мустаҳкамлигини, иссиққа, емирилишга ва коррозияга чидамли-лигини ошириш мақсадида ишлатила-ди. В. қирқиш ишларида, асбобсозлик ва конструкцион материал сифатида ишлатилувчи пулат таркибига ҳам киради. Галлий, кремний ва титан б-н ҳосил қилган баъзи қотишма ҳамда би-рикмалари ўта ўтказувчанликка эгали-ги б-н диққатга сазовор. Тоза В.дан атом энергетикасида ва электрон ас-боблар и.ч. да ҳам фойдаланилади. В. бирикмалари кимё саноатида катализаторлар сифатида, шунингдек қ.х., тиббиёт, тўқимачиликда, лок-бўёқ, резина, сопол, шиша и.ч.да, фото ва кино саноатида ишлатилади. В. бирикмалари заҳарли.

ВАНАДИЙ ОКСИДЛАРИ
ВАНАДИЙ ОКСИДЛАРИ - ванадий-нинг кислород б-н ҳосил қилган би-рикмалари: ванадий (П)-оксид VO, ванадий (Ш)-оксид V,O3, ванадий (IV)-оксид VO2 (ёки V2O4) ва ванадий (V)-оксид ёки ванадат ангидрид V2O5. Улар-дан VO ва V2O, — асос хоссага эга, VO, — амфотер, V,O^ да эса кислоталик хоссаси бор. VO — ялтироқ кулранг модда бўлиб, кучли қайтарувчи, электр токини яхши утказади, сувда эримай-ди. V,O3 — юқори т-рада суюқланади-ган қора кристалл модда, сувда эри-майди, анорганик кислоталар б-н туз-лар ҳосил қилади, кучли қайтарувчи. VO2 (ёки V2O4) тўқ зангори, сувда эри-майдиган, гигроскопик ялтироқ кристалл модда. Ванадий (IV)-okcho. иш-қорларда эриганида ванадатлар ҳосил бўлади. Ванадат ангидрид V,O5 феррованадий, ванадий, ванадатлар ва б. тур-ли ванадий бирикмалари и.ч.да оралиқ маҳсулотдир. У сульфат кислота олиш-да катализатор сифатида, махсус ши-шалар, сирлар ва қизил рангда шуъ-лаланувчи люминофорлар олишда кенг қўлланилади.
ВАНАДИЙ РУДАЛАРИ - таркибида ванадий бўлган минерал ҳосилалар. Ванадийнинг микдори и.ч.нинг ҳоз. талабларига жавоб берадиган ва ундан фойдаланиш иқтисодий жиҳатдан фонда келтирадиган рудалар. Асосий ми-нераллари ванадинит, деклуазит, куп-родеклуазит, карнотит, роскоэлит. Ти-таномагнетит, магнетит, рутил ва ильменит рудали минералларда қўшимча ҳолида учрайди. Конлари магматик, контакт-метасоматик ва гидротермал. РФ, ЖАР, АҚШ, Канада, Швеция, Финляндия, Намибия, Замбияда йи-рик конлари бор.
ВАНАДИИ ҚОТИШМАЛАРИ - ванадийнинг алюминий (А1), вольфрам (W), титан (Ti), цирконий (Zr), ниобий (Nb) б-н ҳосил қилган махсус қотишмалари. Су в ва кўп кислоталар таъсирига чидамли бўлади. Тўқимачи-лик, лок-бўёқ, шиша саноатида кенг ишлатилади.
ВАНАДИНИТ (ванадий элемент» номи-дан) — ванадатлар синфига кирувчи минерал. Кимёвий формуласи Pb5[(VO4)3Cl]. Гексагонал сингонияли. Призма ва пирамида шаклидаги кристаллар, колломорф, догсимон ва буйраксимон, толасимон аг-регатлар. Ранги қунғир, сариқ-қўнғир, қизил. Ялтироклиги олмоссимон. Қаттиқ-лиги 3. С.оғ. 6,8—7,1. Қўрғошин-ванадий ва полиметалл конлари нураш зонасида ҳосил бўлади. В. Ўзбекистонда Чатқол тоғ-ларида (Сижжак, Лочинхона), хорижий мамлакатларда Австрия (Обир), Мексика (Цимопан), Аргентина (Венера), Англия,
АҚШ (Олдюма) ва б. жойларда топил-ган.
ВАН АНЬШИ (Ван Цзе-фу) (1021 — 1086) — хитойлик ислоҳотчи; 1070—74 ва 1075—76 й.ларда биринчи вазир. Деҳқонларга давлат томонидан қарз бериш тизимини жорий қилган, ёлланма қўшин ўрнига ҳарбий мажбу-рият йўли б-н жамланадиган мунтазам армия тузишни таклиф этган, бозор нархларини тартибга солишга уринган. Ислоҳотларнинг аксарият қисми 1085 й. бекор қилинган.
ВАН БУРЕН (Van Buren) Мартин (1782-1862) - АҚШнинг 8-президен-ти (1837—41). Демократлар партияси-дан. 1829 й. давлат котиби, 1833—37 й.ларда вице-президент бўлган. ВАН ВЭЙ, Мо-цзе (699 ёки 701, Тайюань — 759 ёки 761, Сиань) — хитой рассоми, шоир. Хитой монохром (бир рангда ишланадиган) манзара рассомлиги асосчиси. Шойи мато, де-ворга расмлар ишлаган, бунда тушнинг ранг туслари, шаффофлик имкония-тидан, чизги чизиқлардан фойдалан-ган. Гўзал манзараларида табиатнинг кўтаринки умумлашма образларини яратган. Асарлари («Қор остидаги даре», «Цзинанлик Фу Шэн», «Қор ёғгани-дан сўнг») нусхаларда сакланган. Шеър-ларида ҳам табиатнинг нозик бўёқ ва тусларини акс эттирган. Ижтимоий мазмундаги шеърларида идеал давлат ҳақидаги орзу-ўйлари тараннум этил-ган.
ВАН ГОГ (van Gogh) Винсент (1853.30.3, Грот-Зюндерт, Голландия
— 1890.29.7, Овер-сюр-Уаз. Франция)
—  голланд рассоми,   постимпрессио-низмнинг етакчи намояндаси. Брюссель (1880-81) ва Антверпен (1885-86)даги БАда, Париждаги хусусий студияда (1886—88) ўқиган.  В. Г. ижоди Европа маданиятидаги мураккаб бурилиш дав-рини ўзида акс эт-
тирди. 1880-й.лар-нинг 1-ярмида қорамтир, хира ранг-ларда меҳнат ахли (хусусан шахтёрлар, деҳқонлар, ҳунар-мандлар) га ҳамдард-лик б-н йўғрилган
асарлар яратди («Деҳқон аёл», «Картошка хўрандалари», 1885 ва б.). Тан-қидий реализм анъаналарини ривож-лантириб, асарларини образларнинг таъсирчан руҳий кучи, одамларнинг дарди ва тушкунлигини чуқур ҳис этиш б-н бойитди. 1886—88 й.ларда импрессионизм ва япон гравюраси, П. Гоген асарларини ўрганади. Шу даврда дадил эркин композиция ечи-мига қурилган ҳаётга муҳаббат б-н тўлиқ портрет ва манзаралар яратди («Тунги қаҳвахона», 1888; «Оверда ёмгирдан кейинги манзара», 1890 ва б.).
ВАНДАЛИЗМ (лот. Vandali — қад. шар-қий герман қабилаларидан бирининг номи) — моддий ва маданий бойлик-ларни ўйламай-нетмай шафқатсизлар-ча йўқ килиб ташлаш. В. тупгунчаси 455 й.да герман қабилалари Римни талон-тарож қилиб, кўплаб антик маданият обида-ларини вайрон этганлиги тарихига бо-риб тақалади. Кейинчалик у жоҳиллик, маданиятсизлик маъноларида ҳам кенг қўлланила бошлаган. ВАНДАЛЛАР — қад. герман халқлари-нинг шарқий тармоғига мансуб кабила; дастлаб Ютландия я.о.да, мил. ав. 1-а.дан эса — Одер ва Висла дарёлари, шунингдек Судет ва Карпат тоглари оралиғидаги ҳудудларда яшашган. В. икки қавмга (силинглар ва хасдинглар) бўлинган. Мил. 2-а.да Маркоман уруши-да қатнашиб, ҳоз. Венгрия ҳудудига қадар силжиганлар. 4-а.да Паннонияда ўрнашиб олган В. Римга ёлланма ас-карлар етказиб беришган, улар ораси-дан иқтидорли саркардалар ҳам (мае, Стилихон) етишиб чиққан. В. аланлар ва свевлар б-н биргаликда Ғарбга юриш қилиб (406), Рейн дарёсидан кечиб ўтишган ва бутун Галлияни босиб ўтиб Испанияга қадар боришган (409). Бу тўғрида ҳоз. Андалусия (Вандалусия)
Ван Гог. «Оверда ёмғир-       '  «ч    -дан кейинги манзара»      •. ■'. j» (1890).                             ШМл*

провинциясипинг номи ҳанузгача эс-латиб туради. Силинглар Испанияда ве-стготлар томонидан деярли тор-мор этилганлар, хасдинглар эса Геизерих раҳбарлиги остида 429—439 й.ларда Рим империясига қарашли Шим. Аф-рикани босиб олганлар ва ҳоз. Тунис ҳудудида ўрнашганлар. В. қироллиги Рим империясига тобе ерларда барпо этилган биринчи герман қироллиги эди. В. флоти Ўрта денгизда ҳукмрон бўлиб олган. В. 455 й. Римни талон-тарож қилишган, Балсар о.лари, Сардиния ва Корсикани эгаллашган. Византия сар-кардаси Велизарий 533—534 й.ларда В. қироллигини забт этган. В. тарихда ўзла-рининг талончилик, босқинчиликла-ри б-н машҳур бўлишган. Шу туфайли маданий қадриятларни бекордан бекор-га йўқ қилинишини англатувчи вандализм тушунчаси пайдо бўлган. ВАНДЕИ УРУШЛАРИ - 18-а. охири-даги Франция инқилоби ва Директория даврида мамлакатнинг гарбий вилоятла-ридаги исёнга қарши Франция ҳуку.ма-тининг олиб борган урушлари. 1793 йдаги исённинг асосий ўчоғи бўлган Вандей департаменти номидан олинган. Исён-ларда дворянлар ва руҳонийлар б-н бир қаторда деҳқрнларнинг бир қисми ҳам иштирок этган. В. у. 1793 й.да ўзининг юқори чўққисига етган. В. у.даги муҳим воқеа — 1795 й.даги Киберон экспедиция-си бўлган. Бу урушлар француз халқига қимматга тушган: ҳар икки томондан 600 мингдан ортиқ киши ҳалок бўлган. ВАН ДЕЙК (van Dyck) Антонис (1599.22.3, Антверпен— 1641.9.12, Лондон) — фламанд рассоми. 1609 й.дан X. Ван Балендан таълим олган, ёшлиги-дан портрет б-н шуғулланган. 1616—20 й.ларда П. Рубенс устахонасида ёрдамчи бўлиб ишлаган, унинг ижодидан таъ-сирланган. Англия қироли Яков I саро-йида ишлаган даври (1620—21)да барокко типидаги портретини ниҳоясига ет-казди («Оилавий портрет», «П. Снай-дерснинг рафиқаси б-н портрета», 1621 ва б.). Генуянинг зодагонлари тасвир-ланган ҳашамдор портретларидаги ажойиб композицияси, теран қорамтир тусларнинг гўзаллиги, заминнинг тан-танаворлигида Венеция мактабининг таъсири сезилади. 1632 й.дан Лондонда қирол Карл I саройида рассом бўлиб ишлади. Қирол ва унинг оиласи («Карл 1 овда», тахм. 1635; «Карл I бо-лалари», 1637 ва б.), сарой зодагонлари портретларини яратди, уларда диқ-қатни ҳолат, қомат ва ранглар уйғун-лигига қаратди.
ВАН-ДЕР-ВААЛЬС (Van der Waals) Ян Дидерик (1837.23.11, Лейден — 1923.9.3, Амстердам) — нидерланд фи-
Ван Дейк. Автопортрет (17-а.нинг 20-й лари.)
зиги. Реал (идеал бўлмаган) газлар учун ҳолат тенгламаси (Ван-дер-Ваальс тенгламаси)ни чиқарган. Нобель муко-фоти лауреати (1910). ВАН-ДЕР-ВААЛЬС КУЧЛАРИ - қ. Молекулалараро ўзаро таъсир кучлари. ВАН-ДЕР-ВААЛЬС ТЕНГЛАМАСИ -реал (идеал бўлмаган) газ ҳолатини ифодалайдиган тенглама. Молекулалар ҳажмининг чеклилигини ҳамда молекулалараро ўзаро тортишиш кучи мав-жудлигини ҳисобга олган ҳолда чиқа-рилган. Бир моль учун ушбу кўриниш-да бўлади:
бунда р — газ босими, V— моль ҳажми, Т
— мутлақ т-ра, R — газ доимийси, а ва b
— модда молекулаларининг ўзаро таъсир-лашувини ифодалайдиган доимийлар (тур-
а ли газлар учун турлича).   ~j    ҳад ички
босим деб юритилади. Кучли сийраклаш-тирилган газлар учун В.-д.-В.т. идеал газ тенгламаси р V=R 7"га ўтади. Бу тенгламани Я. Д. Ван-дер-Ваальс таклиф қилган (1873). ВАНЖ — Тожикистон Республикаси Тогли Бадахшон мухтор вилоятидаги даре. Панж дарёсининг ўнг ирмоғи. Уз. 103 км, ҳавзасининг майд. 2070 км2. Ванж, Язғулом ва Фанлар Академияси тизмаларидаги доимий қор ва музлик-лардан бошланади. Икки ирмоқнинг қўшилишидан ҳосил бўлади: улардан чап ирмоқ Ванж тизмасининг шим. ён бағ-рида 5500 м баландлиқдаги музликдан, ўнг ирмоқ Фанлар Академияси тизмаси ғарбий ён бағридаги музликдан бошланади. Ғарбий Помир тоғлари, Ваиж ва Дарвоз тизмалари орасидан оқиб ўтади. В.га Ванж ва Дарвоз тизмаларидан ҳам жуда кўп серсув сойлар келади. В. 5—6 ой тўлиб оқади, энг кўп сув сарфи июль—авг., энг кам сув сарфи қиш ой-
ларига тўғри келади. Ўртача сув сарфи 50 м3/сек. В.да ГЭС қурилган. ВАНЖ ТИЗМАСИ — Помирдаги тоғ тизмаси. Уз. 80 км, эни 15 км. В. т. Ванж ва Язғулом дарёлари ҳавзалари ораси-даги сувайирғич. Шарқий қисми баланд (4500—5600 м), ғарбий қисми камбар. Водийлари жуда чуқур ва тор. В. т., асо-сан, қуйи палеозойда ҳосил бўлган гранит, гнейс, кварцит, мармар, шу-нингдек қумтош, конгломерат каби жинслардан таркиб топган. В.т.да ўсим-лик сийрак; арча, наъматак, дўлана ўсади, баъзи ерларида яйловлар учрай-ди. 4000 м дан юқрридаги тоғ тепалари доимий қор ва музлик б-н қопланган. Музликларнинг умумий майд. 221,1 км2. ВАНИЛИН (3-метокси, 4-гид-рооксибензальдегид), СҲН8О, — ваниль ҳиди келадиган рангсиз, аччиқ кристалл модда. Мол. м. 152,15. Суюқ-ланиш т-раси 81—83", қайнаш т-раси 284-285° (СО2 муҳитида). Т-ра кўтарил-ганда парчаланмай, сублиматланади. Сувда оз эрийди, спирт, эфир, хлороформ ва б. эритувчиларда яхши эрийди. В. ваниль меваларида гликозид ҳолида учрайди. Синтетик В. лигниндан, гваякол ҳамда эвгенолдан олинади. Озиқ-овқат, атир-упа саноатида ва тиббиёт-да ишлатилади. В.нинг қанд кукуни б-н аралашмаси «ваниль шакари» муз-қаймоқ ва турли қандолат маҳсулотла-ри и.ч.да қўлланилади. ВАНИЛЬ — тропик мамлакатларда ўса-диган Vanilla ўсимлиги меваси (қўзоғи) допини махсус фермеитациялаш усули б-н олинадиган ўткир хушбўй модда. зиравор. Ранги оқ, кукун ҳолида ишлаб чиқарилади. Мураббо, торт, музқаймоқ, кисель ва б. тайерлашда оз микдорда (уй шароитида «пичоқ учида») В. қўшиб маҳсулотнинг таъмини яхшилаш ва хушбўй қилишда ишлатилади. ВАНЙНИ (Vanini) Жулио Чезаре (тахал-луси Лючилио), (1585, Тауризано, Неаполь яқинида — 1619.9.2, Тулуза) — италиялик файласуф, руҳоний. В. ўз асар-ларида қад. атеистларни танқид қилиш баҳонасида улариинг асл қарашларини очиқдан-очиқбаён этган. Унга кўра, худо табиат б-н чексиз борлиқ сифатида қўшилиб, бир бутунликни ташкил қила-ди. В.нинг таъкидлашича, табиат ўз мо-ҳиятига кўра қаракатдан бенасиб, у ўзи-дан ташқаридаги фаол илоҳий куч га муҳ-тождир. Худо ва табиатнинг бирлиги улар-нинг хеч бирига путур етказмайди. Олам ягона ва абадийдир, лекин унинг муай-ян кўринишлари доимий узгаришда бўла-ди. Руҳб-н модда ажралмасдир. Руҳаба-дий эмас, унинг ибтидоси ва интиҳоси бор. Ҳар қандай мўъжизавий ҳодиса мо-ҳиятини инсон ақл-фаросати орқали

асослаб бериш мумкин. В.нинг фикри-ча, инсондаги ҳар қандай руҳий жараён иқлим, насл-насаб, фазовии жисмлар-нинг таъсирида содир бўлади. Одамлар жуссасидаги тафовут улардаги маънавий фазилат ёки иллатларни келтириб чиқа-ради. В. атеизм ва бидъатда айбланиб, инквизиция томонидан гулханда ёқиб юборилган.
ВАНКЕЛЬ ДВИГАТЕЛИ - ротор-пор-шенли ички ёнув двигатели. Ф. Ванкель (F. Wankel, Германия) 1957 й.да лойи-ҳалаган. В. д.да иш сирти махсус эгри шакл (эпитрохоида шакли) да ясалган цилиндр ичида кўпёк/ш ротор (поршень) айланади. Роторнинг валига маҳкамлан-ган тишли ғилдиракнинг ички тишлари қўзғалмас шестерня б-н илашган. Ротор тишли ғилдирак б-н биргаликда шестерня атрофида думалайди. Шунда роторнинг ёклари цилиндрнинг ички эпитро-хоидасимон сирти бўйлаб сирпаниб, ҳажми ўзгарувчи камералар ҳосил қила-ди. Жумладан, уч ёқли поршень цилиндр ичида қисиш ва кенгайиш (иш такти) камераларини ҳосил қилади. Қисиш такти охирида шам ёрдамида ўт олдирила-ди, иш такти охирида ишланган газлар чиқариб юборилади, сўриш такти бош-ланади. В. д.да газ тақсимлаш механиз-мисиз тўрт тактли цикл бажарилади. Ёнувчи аралашма тайерлаш, ўт олдириш, мойлаш, сув б-н совитиш, ишга туши-риш ишлари оддий ички ёнув двигател-лариникидан фарқ қилмайди, лекин улардан 2—3 марта енгил ва ихчам бўла-ди. Шестерня ва тишли ғилдирак ради-усларининг нисбати r:R=2:l. Амалда уч ёқпи В. д. автомобиллар, қайиқлар ва б.га ўрнатилади. Германия, Япония ва АҚШ да кўплаб ишлаб чиқарилади.
Ванкель двигатели: о—двигатель схемаси; б— тишли илашма; /—ротор; 2—вал; 3— сув ғило-фи; 4— корпус; 5—ут олдириш шамн; 6— шестерня; 7—тишли ғилдирак.
ВАНКУВЕР — Шим. Американинг ғар-бий қирғоғи яқинидаги орол. Канадага қарашли. Майд. 32,2 минг км2. Йирик шаҳри ва порти — Виктория. В. қуйи мезозойда вужудга келган. Рельефи тоғ-ли, бал. 2200 м гача. Темир рудаси, тош-кўмир ва б. фойдали қазилмалар бор. Ғарбий қирғоқларида фьорд кўп. Иқпи-
ми мўътадил, денгиз иқлими. 2000 мм гача ёғин ёғади. Игна баргли ва кенг баргли урмонлар бор. Оролда Пасифик — Рим миллий парки жойлашган. Ба-лиқ овлаш ва ўрмончилик ривожлан-ган. В. уни кашф этган инглиз денгиз-чиси Ж. Ванкувер (1758—98) номига қўйилган.
ВАНКУВЕР — Канаданинг жан.-ғарби-даги шаҳар, Британия Колумбияси про-вннциясида. Аҳолиси 472 мингдан зиёд киши (1990-й.лар ўрталари). Т.й. ва автомобиль йўллари тугуни, халқаро аэропорт бор. Мамлакатнинг йирик саноат, сав-до-молия маркази. В. провинцияда ишлаб чикариладиган саноат маҳсулотининг қарийб ярмини беради. Канаданинг Тинч океан соҳилидаги энг йирик порти. В. орқали четга буғдой, ўрмон маҳсулотла-ри, балиқ ва рангли металлар чикарила-ди. Ёғочсозлик, озиқ-овқат, нефтни қай-та ишлаш, металлсозлик, кемасозлик са-ноатлари ривожлаиган. Ўрмон, кон ва озиқ-овқат саноати учун машиналар ишлаб чиқарилади. Ун-т, кончилик му-зейи бор. Шаҳарга 1886 й.да асос со-линган ва инглиз денгиз сайёҳи Ж. Ванкувер номи б-н аталган. ВАННА (нем. Wanna) — ичига суюқ муҳит (сув, эритма, эриган металл) солинадиган идиш, шунингдек асосий қисми шундай идишдан иборат бўлган аппарат. Деталларга суюқ муҳитда тер-мик ишлов бериладиган қиздириш В.си, электролитик жараёнлар амалга ошириладиган гальваник В., беморлар-ни минерал сувлар б-н даволашда (қ. Ванналар), гигиена мақсадларида (ма-иший корхоналар, турар жойларда) ишлатиладиган хиллари бор. ВАННАЛАР — гигиена ва даволаш-профилактика мақсадида қўлланилади-ган муолажалар. Сув (қ. Сув билап даволаш), балчиқ (қ. Балчиқ бипан даволаш), қум (қ. Қумга тушиш), ҳаво (қ. Ҳаво ва қуёш ванналари) ванналари бўлади. Кўпроқумумий В. қўлланилади. Оддий сув ваннасида баданни сувга кўмиб ёти-лади. Сув ҳароратига қараб совуқ (22" гача), илиқ (33-36°), иссиқ (37-39°), қайноқ В.; таркибига кўра чучук сув-ли, табиий минерал сувли В., табиий ва сунъий йўл б-н тайёрланган газли (карбонат ангидридли, кислородли, азотли), минералли (карбонат ангидридли, водород сульфидли, радонли, йод-бромли, яна қ. Бальнеотерапия), дорили (мае, ханталли, крахмалли ва ҳ.к.), шунингдек хушбўй (игнабаргли дарахт экстрати солинган) В.дан фой-даланилади. В. вақтига кўра қисқа муд-дат (1—5 мин.), одатдаги (10—15 мин.) ва узоқ муддатли (30 мин. —1 соат) бўлади. Ванна қабул қилинганда нерв
системаси анализаторларининг терида-ги периферик рецепторларига т-ра. механик ва кимёвий омиллар таъсир кўрсатади. В., одатда, массаж, электр билан даволаш ва б. даво муолажалари б-н бирга қўлланилади. Гигиеник В.ни уй шароитида ҳам қилиш мумкин. У те-рининг физиологик фаолиятини кучай-тиради, жумладан тер ва ёғ безлари-нинг ишини, терининг нафас олиши-ни, моддалар алмашинувини яхшилай-ди. Гигиеник В. ҳафтада 1—2 марта 20—30 мин.дан қабул қилинади. Даво В.и, одатда, мустақил даво усули бўлмай, балки беморни умумий даволаш тизимига киради. Даво В. оддий В. каби қабул қилинади. Сувга бутун бадан кўмилиб туради, бош, бўйин, юрак соҳаси очиқ қолади. Маҳаллий В. кўпин-ча қўл ёки оёққа буюрилади, уни ўти-риб қабул қилинади. Даво В.ининг муд-дати сувнинг таркибига қараб белги-ланади. В.нинг асосий таъсир этувчи омиллари нисбатини ўзгартириб, ҳар хил миқдордаги сувдан фойдаланиб (умумий, маҳаллий В.) т-раси ва мудда-тини турлича олиб, организмга қўзға-тувчи ва тонусни оширувчи ёки тинч-лантирувчи таъсир кўрсатиш, моддалар алмашинувини кучайтириш ёки сусайтириш мумкин. Совуқ ва салқин сувли В. организм тонусини ошириб, юрак-томир ҳамда нерв системасини қўзғатади, моддалар алмашинувини кучайтиради. Илиқ сувли В. оғриқни камайтиради, мускулларни бўшашти-ради, асабни тинчлантириб, уйқуни яхшилайди. Иссиқ сувли В. тер чиқи-ши ва моддалар алмашинувини кучайтиради. Дорили В.ни кўпинча уй шароитида ҳам қўллаш мумкин. Ўтириб қабул қилинадиган В.ни қабул қилиш-да шунга мўлжалланган махсус ванна-дан ёки уй шароитида чуқур тоғорадан фойдаланилади.
В.ни мутахассис шифокор тавсиясига кўра қабул қилиш лозим, акс ҳолда даво кўнгилдагидек натижа бермасли-ги мумкин. Болаларга даво В. буюрил-ганда болалар организмининг анато-мик-физиологик хусусиятларини, шунингдек уларнинг ҳали бир қатор аъзо ва системалари функционал етилмага-нини. иссиққа таъсирчанликнинг му-каммаллашмаганини назарда тутиш лозим. Болалар бадани иссиқ-совуқни жуда тез сезади, шунинг учун В.га ту-ширишда алоҳида эътибор талаб эти-лади. Даво В. қабул қилинадиган куни толиқмаслик, ваннадан кейин ётиб дам олиш тавсия этилади. В.ни кун орала-тиб ёки шифокор тавсия этган кунлар-дагина олиш керак. Умумий даво В.ни наҳорга ва овқатдан кейин бир оз вақт

ўтмасдан қабул қилиш ярамайди, со-вуқ пайтларда ваина қабул қилинган-дан кейин шамоллаб қолмаслик учун қалинроқ кийиниб олиш лозим.
I Карим Йўлдошев.
ВАНШЛИ ПЕЧЬ — 1) материаллар суюқ муҳит (хлорли, углерод оксидли, азот ок-сидли тузлар ва б.) ли ваннада қиздири-ладиган печь. В.п.нинг алангали ва электр хиллари бор. Алангали В.п.да тигель (ванна) форсунка ёки горелка алангаси б-н қиздирилади. Электр В.п.нинг икки тури бор: биринчисида иссиклик ванна таш-қарисида жойлашган қиздириш элемен-тида, иккинчисида иссикдик суюқ муҳит-нинг ўзида генерацияланадл. Суюқмуҳитда қиздиришнинг афзаллиги шуки, буюм тез ва бир текис қизийди, сирти оксидлан-майди. В.п. термик цехларда металл детал-ларни тоблаш, бўшатиш, нормаллаш, қаттиқ қиздириш ва б. учун ишлатилади; 2) иш бўшлиғи горизонтал йўиалишда чўзиқ ванна шаклида бўлган металл эри-тиш печи (мае, мартень печи).
Алангали ваниелн печь: /— изоляцияловчи ғишт; 2—ёниш камераси; 3— ўтга чидамли тақин; 4—форсунка ёки горелка; 5—тутун йўли; 6— тигел куйган ҳолларда суюқликни тўкиш тешиги.
ВАНТ-ГОФФ (Van't Hofl) Якоб Хенд-рик (1852.30.8, Роттердам —1911.1.3, Берлин) — голланд кимёгари, физик кимё ва стереокимё асосчиларидан бири. Петербург ФАнинг хорижий мухбир аъзоси (1895 й.дан). Амстердам (1878 й.дан) ва Берлин (1896 й.дан) ун-тла-рининг проф. 1874—75 й.ларда углерод атомининг тўрттала валент кучлари тет-раэдрнинг учларига йўналган деган фикрни олға сурди ва органик бирик-маларнинг молекулаларида атомлар-нингфазовий жойлашув назариясини би-ринчи бўлиб баён этди. В.-Г. кимёвий ре-акцияларнинг кинетикаси ва термодина-микаси, суюлтирилган эритмалар назарияси соҳасида йирик ишлар қилди. 1885—87 й.ларда газ қонунларини суюлтирилган эритмаларга татбиқ қилиш мум-кинлигини исбот этди, эритмалардаги
осмотик босим қонунини таърифлаб бер-ди (1887), бу қонун В.-Г. қонуни деб ата-лади. В.-Г. сув-туз системаларидаги муво-занатни тадқиқ этди. Нобель мукофоти-нинг 1-лауреата (1901). ВАНТЛИ КОНСГРУКЦИЯЛАР - қ. Осма конструкциялар.
ВАНТЛИ КЎПРИК - дарёлар устига қуриладиган осма куприкнинг бир тури. Пўлат арқон — вантлардан ясалган осма (вант) ферма В. к.нинг кўтарувчи элемента ҳисобланади; қулочи 300 м га етади. Фермани пўлат ёки темир-бе-тон балкалар, балкаларни эса қия вант-лар ва пилон (устун)лар тутиб туради. В. к. дарёлар устидан ўтадиган автомобиль йўллари учун қурилади. ВАНТУЗ (лот. ventosis — шамолли) — водопровод, иситиш қувурларида йи-ғилиб қолган ҳаво чиқариб юборила-диган клапан. В. ҳаво йиғиладиган жой-ларга, одатда, сув қувурларининг юқори нуқталарига ўрнатилади. Водопровод тармоқлари, иситиш тизимла-рида ишлатилади.
ВАНУАТУ, Вануату Республи-каси (Ripablik blong Vanuatu) — Тинч океаннинг жан.-ғарбий қисми-да жойлашган Янги Гебрид о.лари (80 оролдан иборат)даги давлат. Бу орол-ларнинг энг йириклари Эспириту-Санто, Амбрим, Малекула, Маэво, Эфате. Майд. 12 190 км2. Аҳолиси 189,6 минг киши (1990-й.лар охири). Пой-тахти — Порт-Вила ш. Маъмурий жи-ҳатдан 6 провинцияга бўлинган.
Давлат тузуми. В. Республикаси Буюк Британия бошчилигидаги Ҳамдўстлик-ка киради. Амалдаги конституция 1980 и. 30 июлда қабул қилинган. Давлат бошлиги — президент. У парламент томонидан 5 й. муддатга сайланади. Қо-нун чиқарувчи ҳокимиятни бир пала-тали парламент амалга оширади. Парламент аъзолари аҳоли томонидан 4 й. муддатга сайланади. Ижрочи ҳокими-ятни бош вазир бошчилигидаги ҳуку-мат амалга оширади.
Табиати. Ороллар ер юзаси вулкан жинсларидан тузилган тоғлик (энг баланд нуқтаси 1810 м). 60 га яқин вул-кандан 10 таси ҳаракатда. Ороллардаги тоғлар орасида текис ерларда деҳқон-чилик қилинади. Кўпгина иссиқ булоқ-лар мавжуд. Олтингугурт, марганец конлари бор. Иклими — нам, тропик. Ўртача ойлик т-раси 20—27°. Йилига 1000 мм гача ёғин ёғади. Сершамол шарқий қияликларда тропик ўрмонлар, ғарбда си Ирак ўрмон.
Аҳолиси асосан меланезлар (95% га яқини). Инглизлар, микронезлар, по-линезлар, французлар ва б. ҳам яшай-ди. Шаҳарларда 18,4% аҳоли истиқомат
қилади. Расмий тили — инглиз ва француз тиллари; давлат тили — бислама тили. Диндорларнинг аксарияти — хри-стианлар (аҳолининг 90% и). Йирик шаҳарлари — Порт-Вила, Луганвиль.
Тарихи. В.да бир неча минг йиллардан бери одамлар яшайди. Тахм. 4 минг йил аввал Янги Гебрид архипелагининг шим. ва марказий оролларига кўчиб келган кишилар шу ерда ўрнашиб қолди. Ороллар португалияликлар томонидан 1606 й.да кашф этилган. 1774 й.да ороллар инглиз сайёҳи Ж. Кук томонидан тадқиқ этилган ва Европадаги Гебрид оролларига ўхшашлиги учун Янги Гебрид деб атал-ган. 1906 й.дан Буюк Британия б-н Фран-циянинг муштарак мустамлакаси бўлган. Маҳаллий аҳолининг кўп йиллик озодлик кураши натижасида В. 1980 й. 30 июлда мустақил деб эълон қилинди. В.—1981 й.дан БМТ аъзоси. Миллий байрами —30 июль — Мустақиллик куни (1980).
Сиёсий партиялари ва касаба уюш-малари. В. лейбористлар партияси, 1986 й. ташкил этилган; Вануаку партияси, 1971 й. тузилган; Миллий демократик партия, 1986 й.да асос солинган; Меланезия тараққийпарвар партияси, 1988 й.да тузилган; Халқ демократик партияси, 1994 й.да асос солинган; Миллий бирлашган партия, 1991 й.да ташкил этилган; Янги халқ партияси, 1986 й.да тузилган; Мўътадил партия-лар иттифоқи, 1980 й.да тузилган. В. касаба уюшмалари кенгаши, 5 тармоқ касаба уюшмаларини бирлаштиради. Хужалиги. Иқтисодиётининг асоси — қ.х. Меҳнатга қобилиятли аҳолининг 70% қ.х. б-н банд. Кокос пальмаси, ямс, какао, шакарқамиш, кофе, пахта эки-лади. Қорамол, қўй, эчки, парранда бок>1лади, балиқовланади. 1995 й. ялпи

ички маҳсулотда саноат улуши 13% ни ташкил этди. Унда меҳнатга қобилият-ли аҳолининг 3,5% банд бўлди. Қим-матбаҳо ёғоч тайёрланади. Марганец қазиб олинади (Эфате о.да). Шунинг-дек, нефть, олтин, мис захиралари бор. Қ.х. маҳсулотларини қайта ишловчи, тўқимачилик маҳсулотлари, қурилиш материаллари ишлаб чиқарувчи корхо-налар бор. 80-й.ларнинг охиридан қури-лиш авжолди. Сайёҳлик ривожланган; йилига ўртача 45 мингга яқин сайёҳ ке-либ кетади. В.да т.й. йўқ. Автомобиль йўллари уз.—1,1 минг км. Асосий денгиз порти ва халқаро аэропорти Порт-Вила ш. Шунингдек, Луганвиль, Па-ликоуло ва Санту денгиз портлари ҳам бор. В. четга копра, марганец рудаси, балиқ, гўшт, кофе, какао, ёғоч чиқа-ради. Четдан озиқ-овқат маҳсулотлари, ичимликлар, тамаки, кимёвий маҳсу-лотлар, дастгоҳ ва транспорт жиҳозла-ри олади. Ташқи савдодаги мижозлари — Япония, Австралия, Янги Зеландия, Франция, Янги Каледония, Фижи, Нидерландия. Пул бирлиги — вату.
Маданияти. В.да «Вануату уикли» (инглиз, француз ва бислама тиллари-да, 1980 й.дан), «Трейдинг пост» («Сав-до почтаси», инглиз тилида) ҳафталик газ.лари чиқади. 1987 й.дан Пакньюс минтақавий ахборот агентлиги мавжуд. В.да «Вануату телерадиоэшиттириш корпорациясп» фаолият кўрсатади. В. ра-диоси 1966 й.дан (инглиз, француз ва бислама тилларида) ишлайди.
Вануатунинг Тинч океан соҳили.
В. мактабларида таълим инглиз ва француз тилларида олиб борилади. Ўқиш бепул. Бошлангич мактабга бо-лалар 6 ёшдан қабул қилинади. 6 ёш-дан 11 ёшгача бўлган болаларнинг 85% га яқини давлат бошланғич мактабла-рига боради. Бу мактабларнинг сони 270 дан ортиқ. Ўрта мактабларга бола-лар 12 ёшдан қабул қилинади; унда ўқиш муддати 7 й. Ўрта мактабларда 4269 ўқувчи ўқийди. Давлат мактабла-ридан ташқари, хусусий ва миссионер-лик мактаблари ҳам бор. Бошланғич мактаб ўқитувчиларини пед. коллежла-ри тайёрлайди. 1989 й. майда Порт-Вила ш.да Жан.-Тинч океани ун-тининг филиали очилган. Порт-Вила ш.да шунингдек, Маданий марказ ҳамда унинг музейи ва кутубхонаси бор. ВАН ФЛЕК (Van Vleck) Жон Хасбрук (1899.13.3, Мидлтаун -1980) - аме-рикалик назариётчи физик. Илмий иш-лари магнетизм ва қаттиқ жисмнинг квант назариясига оид. Нобель муко-фоти лауреати (1977, Ф. Андерсон ва Н. Мотт б-н биргаликда). ВАНХОН ТЎҒРИЛ (12-13-а.лар) -ҳоз. Мўғулистон, Еттисув ва Олтой ўлкасида ҳукмронлик қилган керей (кераит) қабиласи раҳбари. Марказий Осиёнинг кўпчилик қабилалари, шу жумладан мўғуллар ҳам В. Т. қўл ости-да бўлган. Шу пайтларда Марказий Осиёда ўзаро ички қабилалараро ва қўшни давлатлар б-н можаролар юз бераётган эди. Айниқса кераит ва най-манлар орасидаги зиддият кучли эди. Мўғуллар найманларни қўллаб-қув-ватлашган. В. Т. бир оз вақт Чингизхон б-н иттифоқ тузиб, бирга жанг қил-ган, лекин кераитлар ва мўғуллар ўрта-сида бир-бирларига нисбатан душман-лик тугилган. Бунда найманлар раҳба-ри Таёнхон (В. Т.га она томондан қариндош) мўғулларга ёрдамлашган. Некунуйсин мавзеида бўлган жангда В. Т. ўлдирилиб, калласи Таёнхонга жўнатилган. В. Т. авлодлари 13-а. бош-ларида найман ва б. қабилалар б-н бирга асосан Қозоғистон ерларига ўрнашиб, маҳаллий туркий халқлар таркибига кирган.
ВАН ЧУН (27- тахм. 104) - хитой файласуфи, скептик-материал и сти к фалсафа намояндаси. Ўлимдан сўнг руҳ яшашини рад қилган. «Танқидий му-лоҳазалар» деган асосий асари конфу-цийчилик ва даосизм гояларини бирлаш-тиради. Унинг фикрича, бутун мавжу-дот «бирламчи эфир»дан пайдо бўлган, унинг қуюқлик даражасига қараб нар-салар, шу жумладан инсоннинг жами-ятдаги мавқеи (бойлик, камбағаллик ва ҳ.к.) ҳам фаркланади.
ВАН ЭЙК (van Eyck) Ян [тахм. 1390, Маасейк (?), Лимбург —1441.9.7 да дафн этилган, Брюгге] — нидерланд рассоми, Нидерландия илк Уйғониш даври санъати асосчиси. Алтар учун ишланган маҳобатли линий мавзудаги мужассамотлар В. Э. ижодининг чўққи-сидир; ўзидан олдинги рассомларнинг ютуқларини ривожлантирди ва бойит-ди, анъанавий саҳналарни мавжуд оламнинг улуғвор ва гўзал тасвирига айлантирди: «Гент алтари» полиптихи (Гентдаги Авлиё Бавон соборида), «Канцлер Ролен Биби Марями» (тахм. 1436, Луврда, Париж) ва б.
Европа рангтасвирида йирик порт-ретчилардан бўлган В. Э. ижодида портрет алоҳида жанрга айланди, кўкраккача, ярим бурилган ҳолатда-ги портрет тури асосчиларидан («Тимофей», 1432; «Қизил бош кийимда-ги киши», 1433; «Эр-хотин Арноль-финлар портрети», 1434; «Рассомнинг рафиқаси Маргарита ван Эйк», 1439 ва б.). В. Э. ижоди ўзидан кейинги санъаткорлар (мае, Италияда Анто-нелло да Мессина ва б.)га кучли таъ-сир кўрсатган.
Я. Ван Эйк. «Эр-хотин Арнольфинлар» (1434).
ВАР (рус. вольт-ампер реактивный — реактив вольт-ампер) — ўзгарувчан ток реактив қувват бирлиги: Q=IUsmq, бунда ф — синусоидал ўзгарувчан ток занжирида ток / ва кучланиш (/орасидаги фазалар силжиши. В. вар ёки var б-н белгиланади. В. б-н ватт (электр қуввати бирлиги) орасидаги фарқ фазалар силжиши ф га боғлиқ равишда аниқланади.

BAP (суғдча — қўрғон) — қад. Туркис-тонда мавжуд бўлган истеҳком тури; тўрт томони мудофаа деворлари б-н ўралган қўрғон. Одатда сайҳон ерда қурилиб, асосан чорва моллари ва уй паррандаларини душмандан ҳимоя қилишга мўлжалланган. Авестолати маълумотларга кўра, В.ларнингҳар бир томони бир от чопими (3 км) узунли-гида бўлган. Дастлабки В.лар тахм.мил. ав. 1-мингйилликнинг 1-ярмида вужуд-га келган ва кейинчалик катта-кичик қалъали йирик қишлоқ ёки шаҳарлар-га айланган. В. сўзи кўпгина қад. шаҳар ва қишлоқпар номлари таркибига кир-ган. Мае, Далварзин, Варахша, Вардон-зе ва б.
ВАРАНАСИ — Ҳиндистондаги қад. шаҳарлардан. 10— 12-а.лардан бошлаб Шарқда, жумладан Ўрта Осиёда Бано-рас номи б-н машҳур. ВАРАХША — қад. шаҳар харобаси. Бу-хородан 40 км шим.-ғарбда, Дашти Ур-ганжи кўлининг қад. Ражфандун воҳа-сида жойлашган. В. майд. 9 га ва бал. 10— 20 м ли улкан тепа шаклида сақданган. В. ва унинг атрофида В. А. Шишкин (1937-39, 1947-54) кенг кўламда ар-хеологик тадқиқотлар олиб борган; А. Муҳаммаджонов (1975—77), О. В. Обельченко (1977—79), Г. В. Шишкина (1987—90) ҳам В.нинг айрим қисмла-рида қазишмалар олиб боришган. Ар-хеологик қазишмалардан маълум бўли-шича, В. мил. ав. 2-а.да бир-бирига ту-ташган бир нечта истеҳкомли қишлоқ-лар тарзида қад кўтарган. В. харобаларининг шим.-ғарбида қад. қўрғонлардан бирининг ташқи девори ҳамда ярим доира шаклдаги буржи (ички саҳни 4,5x5 м) кавлаб ўрганил-ган. Девор (қалинлиги 1,8—1,9 м) хом ғиштдан (ҳажми 37x41x10 см) қурил-ган. Девор ва буржларида пайконси-мон нишон туйнуклари (ички томони 38—40 см, ташқариси 75—80 см, кенг-лиги 20—22 см) очилган. Мил. ав. 2— 1-а.ларда ва мил. 1— 2-а.ларда В. ва унинг атрофида маданий ҳаёт гуллаган. 3—4-аларда В. таназзулга учраган. 5-а.да В. яна тикланиб Бухоронинг қад. ҳукм-дорлари — бухорхудотларнинт қарор-гоҳига айланган. Шу даврда В. мустаҳ-кам девор б-н ўралган, унингжан. қис-мида арк қурилган. 8—10-а.ларда ай-ниқса обод бўлган. В. ва унинг атрофлари 12 канал б-н суғорилиб, Ражфандун воҳасидаги энг йирик ва марказий қалъалардан бирига айланган. Бухоро ва Хоразм оралиғидаги кар-вон йўли В. орқали ўтган (Истахрий ва Ибн Ҳавқал маълумотлари). Ҳар ўн беш кунда В.да бир кунлик, йил охирида 20 кунлик бозор сайли (наврўзи кашо-

Варахша деворий рас-ми дан парча (7-аср).
варзон, яъни деҳ-
қонлар янги йили)
ўтказилган (Нарша-
хий). Бухорхудотлар
қароргоҳи қилини-
ши б-н В. йирик ша-
ҳарга айланган. 11—
12-а. ларда унинг
ҳудуди энига 6 км
дан зиёд бўлган. 12-
а.да В. воҳасидаги
ҳаёт тўсатдан номаълум сабабларга кура
тўхтаб қолган.
Меъморлиги ва санъати. 1949—54 й.ларда В. тарихи ва меъморлиги ўрганилди. Квадрат шаклдаги йирик хом ғиштлардан қўшминора тарзида ўраб чиқилган тагкурси (бал. 15 м)ларнинг бирига подшо capoйи ва иккинчисига соқчихонали дарвозахона бино қилинган. Аркнинг шарқий қисмида томи равоқ-симон гумбаз тарзида ёпилган узун йўлаксимон (навкархона ва дарвозахона) хоналар мавжуд бўлган. Аркнинг марка-зида жан. томони мудофаа деворига ён-дошган В. ҳукмдорининг саройи жойлашган. У Шарқий (11,5x17 м) ва Ғарбий (6,6x7,25 м) меҳмонхона ҳамда Қизил хона (зал) (8,5x12 м) лардан иборат бўлган. Сарой ғарб томонидан 3 равокли ганчкори устунлар ўрнатилган ҳашамат-ли пешайвон б-н ўралган. Айвон равоқ-ларининг устунлари ва тоқилари ганчкори қабартма тасвирлар ҳамда турли хил гирихлар б-н безатилган. Саройнинг Кизил хона ва Шарқий меҳмонхоналари тўла кавлаб очилган. Хона деворлари май-да сомонли лой сувоқ устидан юпқа ганч сувоқ қилиниб, деворий расмлар қизил, сариқ, кулранг, қора, зангори, пушти ва жигарранг бўёқлар б-н безатилган. Уларда турли хил манзаралар, фил мин-ган шаҳзода ва чокарларнинг олд ва орт-дан човут солган қоплонлар б-н олишу-ви; қайрилиб нишонга камондан ўқ уза-ётган от устидаги ча-вандоз, қанотли туя шаклидаги олтин тахтда ўтирган ҳукм-дор тасвирланган.
Шарқий меҳмон-хона деворида тиз чўкиб, қўлида қадаҳ тутган малика, бе-
Варахшадаги қаср (7-аср; тикланган лойи-ҳаси).
лида шамшир, бир қўлида қисқич уш-лаган подшоҳ, ўртада вазасимом оташ-гохда ёниб турган муқаддас олов-азар-хурро, оташгохдан ўнгда белига хан-жар тақилган шаҳзоданинг тиз чўкиб ибодат қилаётган тасвири ёки совут ва дубулға кийган, қўлларида найза, қал-қон ушлаган суворийларнинг жанг қилаётган, шунингдек бутазор, тўқай ичидаги ов манзараси каби тасвирлар айниқса диққатга сазовордир.
Археологик топилмалардан аниклани-шича, жан. хоналарнинг иккинчи қава-тидаги хона ганчкори нақшлар б-н безатилган экан. Кўплаб топилган қабарт-ма ганчкори нақшлар орасида ҳовузда сузиб юрган балиқлар, елкасидан ўқ еган архар, елиб бораётган жайран, бе-даналар, аёл бошли бахт қуши — Ҳумо, ҳамлага тайёрланаётган аждарҳо, тақи-мига садоқ боғлаган суворий ҳамда кўпдан-кўп аёлларнинг бош қисмлари б-н бир қаторда турли хил ислимий ва гириҳ парчалари учрайди.
Ад.: Шишкин В. А., Варахша, М., 1963; Наршахий, Бухоро тарихи, Т., 1966.
Абдулаҳад Муҳаммаджанов.
ВАРАҚА — ижтимоий-сиёсий ташви-қот воситаларидан бири. В.лар дастлаб қўлда ёзилган, кейинчалик босма усу-лидан фойдаланиб тайёрланган. Улар муайян бир мақсадни кўзлаб чиқарил-ган. Mac, 2-жаҳон уруши йилларида

фашнзмга қарши тарғиботда В. кенг қўлланган. Кейинги йилларда В.дан сайлов олди тадбирларида, бозор иқти-содиёти шароитида реклама сифатида фойдаланилади. В.лар одамлар гавжум жойларда — метро ва б. шаҳар транс-порти бекатларида, бозорларда тарқа-тилади. Газ. ва жур.лар, радио, телевидение ва б. ахборот воситалари кенг оммалашганлиги боис ижтимоий-сиё-сий мақсаддаги В.ларга эҳтиёж тобора камаймокда.
ВАРАҚИ — хамир, гўшт ва пиёздан тайёрланадиган таом. Юпқа (1—2 мм) ёйилган хамир юзасига ёғ суркаб, эни 7—8 см ли тасмалар кесилади. Тасма-лардан 3—4 таси устма-уст қўйилиб, эни 7—8 см қилиб кесилади ва 3—4 қаватли жилдлар ҳосил бўлади. Ҳар бир жилд ўртаси жўва б-н нафисроқ ёйи-лади. Ёғда қовуриб олинган қийма жидд-ларни буклаб тугилади ва қизаргунча ёғда қовурилади. В.ни тандир варақи сомса тури ҳам бор. У ҳам шу тарзда тайёрланади, фақат сомса каби тандир-га ёпиб ёки духовкада пиширилади (қ. Сомса).
ВАРАҚИСИМОНЛИК - тоғ жинсла-рининг параллел юпқа қатламлар ҳосил қилиб жойлашиши. Зарб б-н ур-ганда қатламлар параллел текисликлар бўйича ажралиб кетади. В. механик тоғ жинслари анизотропияси бўлиб дина-мометаморфизм жараёнида тоғ жинсларидаги пластинкасимон ва чўзиқ минераллар (слюдалар, роговая обманка, хлоритлар)ни қайта кристал-ланиши ва айланиши натижасида бир хил ориентирда жойлашади. В. регио-нал (катта майдонларда) ва маҳаллий (тектоник ёриқлар бўйлаб силжишлар натижасида) бўлади. В. кўпинча бурма-ланиш пайтида вужудга келади. Одатда В. бурма ўқдари текислигига субпарал-лел йўналган. Шунингдек, В. кливажла ҳосил бўлиши мумкин, бунда сиқилиш ўк,ига перпендикуляр бўлган текислик-да кристаллар яссиланиб, жинс ясси параллел йўналган ички тузилишга эга бўлади. Сланецлар учун характерли. Баъзи бир геологлар В.ни кливажнинг синоними деб ҳисоблайдилар. ВАРБУРГ (Warburg) Отто Генрих (1883.8.10—1970.1.8) — немис биоким-ёгари ва физиологи. Лондон Қироллик жамияти аъзоси. Берлиндаги Ҳужайра физиологияси ин-ти директори (1930 й.дан). Асосий ишлари тирик ҳужайра-да содир бўладиган оксидланиш-қай-тарилиш жараёнлари, ферментлар таъ-сирида ҳужайранинг нафас олишини ўрганишга бағишланган. Флавин мод-дасини кашф этган (1932), флавин-адениндинуклеотид (ФАД, 1938) ва ни-
котинамидадениндинуклеотид (НАД) тузилишини аниқлаган. Нобель муко-фоти лауреати (1931). ВАРБУРГ АППАРАТИ - босим ва т-ра ўзгармай турадиган шароитда оз миқдор-даги газни аниқлаш учун мўлжалланган қурилма; респиратор. Газ ажраладиган ёки ютиладиган жараёнлар — бижгиш, айрим ферментатив реакциялар ва б.да юз берадиган жараёнларни ўрганишда қўлланилади. Немис физиологи О. Г. Вар-бург номи б-н аталган. В. а.нинг асосий қисми манометрга бириктирилган 12— 14 та шиша идишчалардан иборат. Идиш-чаларга буфер-тузли муҳитда майдалан-ган тўқима ёки тўқима фракциялари ва б. синаладиган объект солинади. Идиш-чалар сувли ваннага ботириб қўйилади. Ваннада терморостлагич ва тебранувчи механизм бўлади. Ажралаётган ёки юти-лаётган газ микдоршианомети/жўрсатиш-ларига қараб аниқланади. ВАРВАРИЗМЛАР (юн. barbaros — айнан ажнабий) — маълум бир тилга чет тил-лардан кириб келган, тилда тўла ўзлаш-май, ётлиги билиниб турадиган сўз ва иборалар. В. асосан сўзлашув услубига хос, тилнинг адабий меъёрини бузади ва унинг асосий луғат таркибига кирмайди. В.дан баъзан бадиий адабиётда маҳаллий муҳитни бериш, образларни хослашти-ришда фойдаланилади. Мае, В. иемни («Ханка», «Танка»), пулни («кўкидан» борми — доллар борми), лавозим ва шахени («мер», «шеф», «бос», «барон») ва ҳ.к.ни англатади, шунингдек мазах кдлишда фойдаланилади. Узбек тили дав-лат тили мақомини олгач, турли тиллар-дан, айниқса рус тилидан кирган В.дан («мадам», «братан», «земляк», «пахан», «дедуля» ва б.) ўзбек сўзлашув тили фаол тозалана бошлади.
ВАРВАРЛАР — юнон ва римликлар томонидан уларга нисбатан тушунар-сиз тилда сўзловчи ва бегона мадани-ятга мансуб барча ўзга юртликлар (гер-манлар ва б.)га берилган ном. Антик даврдаги В. тушунчаси христианлар Византияси ва Ғарбий Европада ҳам ўзлашиб кетиб, бу ерларда «худосиз» деган маънони англатган. Мажозий маънода — қўпол, маданиятсиз, бағ-ритош кишилар. ВАРВАРЛИК — қ. Ваҳшийлик. ВАРГАС (Varqas) Жетулиу Дорнелис (1883.19.4, Сан-Боржа -1954.24.8, Рио-де-Жанейро) — Бразилия президента (1930-45 ва 1951-54). 1937 й. фашистлар Италиясидаги каби «янги давлат» тузуми ўрнатган. 1945 й. Бразилия трабальистлар (ишчилар) партия-сига асос солган. Саноатда давлат сек-торининг тараққий этишига имкон берган.
ВАРД (суғдийча — бута, шох-шабба) — даре ўзанлари ва улардан бошланган йи-рик тармоқлар оқимини тўсиб, канал-ларга сув чиқаришда фойдаланиладиган шох-шабба ўрами. В. атамаси Хоразмда «навард», Зарафшон водийсида «наво-ла», Фарғона водийсида «ўлук», Чирчиқ ҳамда Сирдарё воҳаларида эса «қорабу-ра» шаклларида талаффуз этилади. Бу атамалар «шох-шабба ўрами» маъноси-ни англатиб, улардан сув хўжалигида қадимдан кенг фойдаланиб келинган.
В.лар, ораси тош, чим ва шағал б-н тўлдирилган цилиндр шаклидаги шох-шабба ва қамиш ўрами бўлиб, юлғун навдаларидан эшилган белбоғлар б-н уч ёки тўрт еридан маҳкам боғлаб ясалган. Манбаларда таърифланишича, В.лар ўрамининг айланаси 3—4 кишининг қучоғига тенг бўлиб, оғирлиги 50 кг дан 2—3 т гача етган. Муҳаммад Юсуф£аё-нммнинг ёзишича, Амударёнинг йирик тармоқлари: Чуманой, Чанглибосув ва Терсоқар ўзанларини боғлаш учун таш-ланган ҳар бир наварднинг уз. 60 газ, айланаси 20—30 газга яқин бўлган. Навард ёки қорабуралардан бош тўғонлар-ни қуришдан тортиб, қирғоқларнинг сув ўпириб кетган жойларини тиклаш-гача бўлган ишларда кенг фойдаланил-ган. Чунки улар ирригация хўжалиги учун техникавий жиҳатдан жуда қулай ва сувга чидамли ускуна ҳисобланган.
Ад:. Муҳаммаджонов А., Ўзбекис-тоннинг қадимги гидротехника иншоотлари, Т., 1997.
ВАРДОНЗЕ, Варзонзе, Вардо-на, Варданзи — Бухоро вилояти-нинг Шофиркон туманидаги «Қўрғо-ни Вардонзе» номи б-н машҳур ёдгор-лик (6—19-а.лар). Қўрғоннинг уз. 110 м, кенглиги 60—70 м, бал. 45—50 м. Вардонхудотларнтт махсус қароргоҳи бўлган. Ривоятларга кўра, Шопурком (Шопур + ком (ариқ)) атамаси сосо-нийлар шаҳзодаси Шопур исмидан олинган. Шопур Бухорога келиб, бухор-худотлан ер олиб қаср ва қишлоқ қур-дирган ва унга ариқ келтирган. Нар-шахийнннг ёзишича, бу катта бир қиш-лоқ бўлиб, куҳандизга, катта ва мус-таҳкам ҳисорга эга. У Туркистоннинг чегарасида жойлашган. У жойда ҳар ҳафтада бир куни бозор бўлиб савдо-гарлар кўп келар эди. Араблар ҳужуми арафасида (8-а. боши) В. Бухородан алоҳида мустақил подшолик пойтахти-га айланган. В. ҳукмдори вардонхудот араблар учун бухорхудотлардан хавф-лироқбўлган. 10-а.да В. обод шаҳар эди. В.да тўқилган каъбапўш Маккага олиб борилган. Акад. Я. Ғуломовниш архео-логик ва этн. кузатишлари В.нинг 19-а. охирларигача обод савдо-ҳунармандчи-

лик шаҳарчаси бўлиб келганлигини кўрсатади. 18—20-а. бошларида В. Бу-хоро амирлигининг Шофиркон тума-ни маркази бўлган. 18—19-а.ларга ке-либ Бухоро амирлиги ва Хива хонли-ги уртасидаги ички низолардан В. анча жабрланган. С. Айний гувоҳлик бери-шича, 1880-й.ларда В. ва унинг атроф-ларини қаттиқ шамол натижасида куч-ли қум босади. Шундай бўлишига қара-масдан, В. 20-а.нинг бошида ҳам обод бўлиб, савдо ва ҳунармандчилик маркази сифатидаги ўз мавқеини сақлаб қолди. Мулла Қурбонжон Фитраи Вар-донзеҳий Бухорий (вафоти 1888 й.) В.да туғилиб ўсган бўлиб, тожик ва узбек тилларида шеърлар ёзган, Бухоронинг машҳур қозиларидан бири бўлган. В. ва унинг атрофлари Бухоро амирлиги, қизил аскарлар томонидан тугатилгач, БХСРда бошланган мужоҳидлар ҳара-катининг асосий марказларидан бири-га айланди (1920-24 й.лар). Аҳоли 1954 й. гача В. қўрғонида яшаган, сўнгги қум босишдан кейин уни тарк этишга маж-бур бўлган. Бугунги кунга келиб В. ўрни-да қўрғон-тепалик мавжуд. Қўрғоннинг устида мармартош сақланиб қолган. Ҳоз. пайтда қўрғон атрофи нураб, анча еми-рилиб, айрим жойлари ўпирилиб кет-ган. Бу ҳудудда Қўрғони Вардонзе, Кўҳна Вардонзе қишлоклари бор. Вардонзе давлат табиат ёдгорлиги ташкил қилинган.
Ад.:  Наршахий,   Бухоро тарихи, Т., 1966; История ат-Табари, Т., 1987.
Қаҳрамон Ражабов.
ВАРДОНЗЕ ДАВЛАТ ТАБИАТ ЁДГОРЛИГИ — давлат муҳофазасида бўлган ноёб табиат ёдгорликларидан бири. Бухоро вилояти Шофиркон туманида жой-лашган. Дастлаб 1975 й.да қўриқхона си-фатида ташкил этилган. Чўлларнинг жа-дал ўзлаштирилиши б-н қўриқхоналик аҳамиятини йўқотди ва 1983 й.дан давлат табиат ёдгорлигига айлантирилди. Майд. 300 га. Унинг ҳудудида қумликлар, қад. Вардонзе (Қўрғони Вардонзе) ёдгорлиги бор. Ноёб саксовул дарахтлари, Рихтер черкези, юлгун ва б. усади. ВАРДОНХУДОТ — ҳоз. Бухоро воҳа-сининг шим.-ғарбий қисмида жойлаш-ган кичик давлат (6-а. охири —8-а. боши) — Вардонзе подшохларининг унвони. В. Зарафшон водийсидаги ҳукм-дорлар ичида энг кучлиси бўлган. Шу-нинг учун ҳам 8-а. бошида Туркистон-га келган араб фотиҳи Қутайба ибн Муслим В. б-н бўладиган тўқнашувга алоҳида эътибор берган. Бухоро тарих-чиси Наршахийнинг ёзишича: «... Бир вазир Туркистондан келган эди: номи Вардонхудот: Вардона ерлари унга те-гишли эди. Қутайбага у б-н кўп уруш
қилишга тўғри келган эди...». «Тарихи Табарий»да ҳикоя қилинишича, жанг-да араб қўшинлари В.дан енгилгач, Қу-тайба ҳийла ишлатиб В.га ёрдамга келган суғд ҳокими Тархун б-н сулҳ тузиб, душман ни заифлатиб, сўнгра унинг ус-тидан ғалаба қилган (708—709 й.лар). ВАРЗОБ, Душанбадарё — Тожи-кистоннинг ғарбидаги дарё, Кофарни-ҳон дарёсининг ўнг ирмоғи. Уз. 71 км, ҳавзасининг майд. 1740 км2. Ҳисор тиз-масининг жан. ён бағридаги (4000— 4800 м) доимий қор ва музликлардан бошланади. Ўртача йиллик сув сарфи 54 м'/сек (Душанба ш.). В. серсув, мак-симал сув сарфи апр. ойларига тўғри келади. В. юқори қисмда тор ва чуқур водийда, серостона ва жуда нишаб ўзанда оқади, шаршаралар бор. В.нинг суғориш ва энергетикада аҳамияти кат-та. В.да ГЭС каскадлари ишлаб туриб-ди. В. буйида Душанба ш. жойлашган. ВАРИ (Lemur varius) — макилар (ле-мурлар) уруғининг бир тури. Мадагаскар ўрмонларида катта пода бўлиб яшайди. Бўйи 0,6 м, думи 0,6 м ча. В. бу уруққа кирадиган турлар ичида энг йириги. Танаси қалин оқ-қора жун б-н қопланган. Боши ва буйнининг икки ёнида узун жунлари бор. Ранги ҳар хил: баъзиларида оқ жун, бошқаларида эса қора жун кўп, ҳатто, тамомила оқ ёки қора жунлилари ҳам учрайди. Турли мевалар б-н озиқланади. ВАРИАТОР (лот. vario — узгартираман) — юритма (ҳаракатлантиргич) б-н иш бажарувчи механизм орасидаги узатиш нисбатини бир текис ўзгартирадиган қурилма. Поғонасиз узатма В.нинг асосий қисми ҳисобланади. Турли шароит-ларда машина ва механизмларнинг мақ-бул (оптимал) тезликларда ишлашини таъминлайди. Мае, метрополитен эска-латорларида В. ёрдамида даста б-н зина-ларнинг харакат тезликлари бараварлаш-тирилади (эскалаторда кетаётганингиз-да қўлингизни дастага қўйиб турсангиз, даста зиналарга нисбатан тезроқ сури-лаётганлигини сезасиз. Бу ҳол В.нинг яхши ишламаётганлигини билдиради). В.нинг механик сирти иккинчисининг ён томонига тегиб ҳаракат қиладиган иккита диекдан иборат фрикцион узатмадир (раем). Етакланувчи (вертикал) валнинг ҳаракатини ўзгартириш учун биринчи
MjBan,
Вариатор схе-маси: D—диа-метрлар; М — буровчи момент; л—айла-нишлар сони; Q —пружина кучи; 1 ва 2-дисклар.
диск ўз ўқида сурилади. В. машина, ме-ханизмларда, кимё, тўқимачилик саноа-ти ва транспортда ишлатилади. ВАРИАЦИОН СТАТИСТИКА - математик статистиканинг амалий тар-моги; статистик туплам (мажмуа)ларда белгиларнинг тақсимланишини ургана-ди. Статистик туплам бирон бир жи-ҳатдан ухшаш жуда куп объектлар ёки ялпи ҳодисалардан ташкил топади. В.с. барча биологик объектларга хос булган ўзгарувчанликкўп учрайдиган биол., генетика ва қ.х. экинлари селекциясида кенг қўлланилади. В.с. математик статистиканинг назарий хулосаларига асосланади ва асосан кузатилаётган объектдаги миқдорий белгиларнинг ўзгаришини ўрганишда қўлланилади. Бир гуруҳга мансуб белгиларнинг у ёки бу даражада вариацияланишм ташқи муҳит омилларининг айрим кузатиш объектларига турлича таъсири ҳамда уларнинг узига хос хусусиятларига бог-лик. Белгиларнинг турли шароитда ўзга-ришини ўрганиб, мазкур белгининг қанчалик ташқи омиллар таъсирига учраганлигини аниқлаш мумкин. Ай-ниқса миқдорий белгилар жуда узга-рувчан. Селекцион-генетик материал-ни миқдорий белгилар бўйича баҳо-лашда зарурий улчаш, ҳисоблаш, та-розида тортиш, биокимёвий таҳлил ишлари амалга оширилади. Натижада ҳали тартибга келмаган, «хом» маълу-мот тўпланади. Туғри маълумот олиш ва реал мавжуд бўлган қонуниятларни топиш учун тупланган фактик маълу-мотлар В.с. усуллари б-н ишланади. Бу усулларда сифат ва микдор ўзгарувчан-ликнинг асосий кўрсаткичлари: ўрта-ча арифметик (х), дисперсия (ст2), ўзга-рувчанлик коэффициенти (v,%) ва ўртача арифметик хато (Sx) кабилар аникланади. Дисперсион анализ энг му-каммал усул бўлиб, популяциянинг умумий ёки фенотипик ўзгарувчанли-гини асосий омил ёки асосий омиллар ҳамда муҳит шароити таъсири б-н бог-лиц компонентларга ажратиш имкони-ни беради. Бундан ташқари тадқиқот-ларда белгиларнинг ирсийланиши ва популяциянинг танлашга кўрсатадиган реакциясини баҳолашда генетик-статис-тнк усуллар ҳам қўлланилади. Шунинг-дек, организм белги ва хусусиятлари-нинг коррелятив боғланиш (қ. Корреляция) йўналиши ҳамда кучини, белгининг муҳит шароитига боғлиқ ҳолда корреляцион ўзгарувчанлигини аниқ-лашга имкон берувчи корреляцион, регрессион ва ковариацион тахлиллар-дан ҳам фойдаланилади.
Наталья Симонгулян. Толибжон Турғунов.

ВАРИАЦИОН ҲИСОБ
ВЛРИАЦИОН ҲИСОБ -мат.нинг функционал (функция ёки бир неча функциянинг танланишига боғлиқ бўлган ўзгарувчи катталик)ларнинг энг катта ва энг кичик қийматларини то-пиш б-н шуғулланувчи бўлими. Эгри чизиқнинг узунлиги функционалга мисол бўлиши мумкин. Агар эгри чи-зиқ ўзгарса, узунлиги ҳам ўзгаради. В.ҳ.нинг     энг     содда     масаласи
 = J
 F(x,yu,y')dx функционалнинг
экстремумини топишдан иборат. В.ҳ-Да брахистохрона масаласи; бирор сиртда ётувчи икки нуқтани бирлаштирувчи эгри чизиқлар ичида энг қисқа эгри чизиқ (геодезик чизиқ)ни топиш масаласи; текисликдаги барча ёпиқ эгри чизиқлар ичида энг катта юзни чега-ралайдиган эгри чизиқни аниқлаш (изопериметрик масала) каби масала-лар тскширилади. В. ҳ. қадимдан маъ-лум. Айниқса И. Бернуллинпнг брахистохрона масаласи (1696) В.ҳ- ривожла-нишида муҳим роль ўйнаган. Бу масала ечимини топишда Я. Бернулли, И. Ньютон ва Г. Л опита иштирок этган. Л. Эйлер ва Ж. Лагранж вариацион масала-ларни умумий шаклда ифодалаб, улар-ни ечиш усулларини кўрсатдилар ва В.ҳ.ни мат.нинг мустақил соҳасига ай-лантирдилар. В.ҳ.нинг кейинги тарақ-қиёти функционал анализ б-н боғлиқ. ВАРИАЦИЯ (лот. variatio — ўзгариш) (генетикада) — маълум бир мажмуани ташкил қилувчи бирликлар ўртасидаги модификацион ёки генотипик фарқ-лар; ген (белги)нинг сифат ёки микдор жиҳатидан ўзгариши (қ. Ўзгарувчанлик). ВАРИАЦИЯЛАР — мусиқа шакли. Унда асосий мусиқий мавзу (мавзулар) ўзининг бир ёки бир қанча унсурлари (ритм, суръат, фактура, оҳанг ва б.) ўзгартирилган ҳолда такрорланади ва В. туркумини ташкил қилади. Ўзгариш даражасига кўра, қатьий (мае, бассо остинато) ва эркин В. фарқданади. Қатьий туркумда мавзу ва унинг В.и бир хил тузилишга эга. Эркин туркумда ҳар бир вариацияда асосий мавзу оҳангларидан келиб чиққан янги мавзулар шаклланади. В. мустақил асар ёки симфония, соната, опера каби асар-ларнинг бир кисми бўлиши мумкин.
В. Европа мусиқасида 16-а.дан маълум. 19-а.гача уларнинг асосан қатъий тури қўлланилган (Г. Пёрселл, Г. Гендель, И. Бах, В. Моцарт, Л. Бетховен ва б.). Романтизм услубида эркин В. кенг тарқалди (Р. Шуман, П. Чайковский ва б.). В. шакли Ўзбекистон композитор-лари (Ик. Акбаров, С. Юдаков, Т. Кур-
бонов, С. Каримҳожи, С. Варелас, Р. Абдуллаев, А. Набиев ва б.) ижодидан ҳам салмок»гси ўрин олган. ВАРИКАП (инг. vari (able) — ўзгарув-чан ва car (acitu) — сиғим) — ярим-ўтказгичли электр конденсатор. Электр сиғими қўйилган кучланишга боғлиқ бўлади. В. кремний, германий ва галлий арсенид асосида тайёрланади. Таш-қи электр майдони В.даги зарядни ва электр сиғимни ўзгартиради. В.нинг иккинчи тури фотоварикапдир. У яримўтказгичли фотоэлемент. Унда электр сиғими сиртга тушаётган ёруғ-лик оқими интенсивлигига боғлиқ бўлади. Шу қонуниятга асосланиб, В.дан ёруғлик таъсирида бошқарила-диган электр сиғим сифатида фойда-ланиш мумкин. В. ҳисоблаш техника-сида, радиоэлектроника ва б. соҳалар-да қўлланилади.
Варикап.
ВАРИКОНД (инг. vari (able) - ўзга-рувчан ва cond (enser) — конденсатор) — ташқи электр майдони таъсирида си-ғими ўзгарадиган конденсатор. В. сег-нето-электрикларнинг диэлектрик сингдирувчанлиги ташқи электр май-донига богликдигига асосланган. В. тай-ёрланадиган материал (мае, барий титанат)га турли аралашмалар қўшиб, унинг хусусиятини ўзгартириш мумкин. В. диэлектрик кучайтиргичларда вакуум лампалар ўрнида ишлатилади. Узок, муддат ишлайди, енгил, зарбаларга чидамли. В.нинг қувватни кучайтириш коэффициенти катта. В. электр сигнал-ларни ўзгартиради ва кучайтиради, ток ва кучланишни бир меъёрда ушлаб ту-ради, қувватни оширади ва б. Автоматика, электроника, ҳисоблаш техни-каси, радиоэлектроника қурилмалари-да қўлланилади.
ВАРИКОЦЕЛЕ (лот. varix — кенгайган вена ва юн. kele — ўсма) — эркаклар уруғ тизимчаси венасининг кенгайиши ва узайиши. Кўпроқ уруғ тизимчаси венасининг буйрак венасига бурчак ҳосил қилиб қўшилишидан вужудга келади. Баъзан оғир жисмоний иш қилиш сабаб бўлади. В.да асосан уруг тизимчасининг чап томони касаллана-ди; 17—30 ёшли кишиларда учрайди, болалар ва кексаларда аҳён-аҳёнда ку-затилади. Уруғ тизимчаси венасидаги морфологик ўзгаришларга, шунингдек касалликнинг клиник кўринишига қараб, В.нинг 3 босқичи фарқ қилина-ди. Беморларнинг кўпчилигида (71% и да) 1-босқич кузатилади; улар ўзлари-ни деярли соғлом ҳис қиладилар. Ка-
салликнинг 2-босқичида (20%) чап томондаги мояк ва ёрғоқ пастроқ ту-ради. Киши жисмоний толиққанда мояк соҳаси симиллаб оғрийди ва оғирлаш-гандек сезилади; ёрғоқни кўтарувчи мускул бўшашади. уруг тизимчаси йўғонлашади. Беморларнинг 9% ида 3-босқич кузатилади; мояк шишади ва буришиб қолади, мояк, бел ва думға-за соҳаси оғрийди, жинсий фаолият сусаяди. Даво касалликнинг кечиши ва босқичига қараб олиб борилади. В.нинг асосий сабаби бартараф этилади, Ве-нани боғлаш ёки эмболизациялаш опе-рацияси қилинади.
ВАРИНГ МУАММОСИ - сонлар на-зарияемтараққиётида муҳим роль ўйна-ган масала: ҳар қандай л>2 кўрсаткич учун шундай г=Қп) мавжудки, ихтиё-рий бутун N>0 сонни г та бутун сонлар л-даражалари йиғиндиси
сифатида ёзиш мумкин. Э. Варинг 1770 й.да таърифлаган. Хусусан, п=2 бўлган-да г=4 бўлишини, яъни ҳар қандай бутун мусбат сонни тўртта сон квадратлари йиғиндиси (мае, 30=52+22+12+0=42+32+22+12) шаклида ифодалаш мумкинлигини Ж. Л. Лагранж исботлаган (1740). Бу масала 19-а.да тўла ҳал қилинмай қолди, аммо сонлар аналитик назариясида бир қанча усулларнинг шаклланишига сабаб бўлди. В.м.ни биринчи марта 1909 й.да Д. Гильберт тўла очди. 1942 й. В. Ю. Лин-ник В.м.нинг элементар, яъни олий мат. методлари қўлланилмаган исботини топди. Акад. И. М. Виноградов эса ўзи-нинг янги усулидан фойдаланиб, етар-ли катта Л'лар учун г=г(п)<Ъп(1п и+3) эканини кўрсатди (1959). В.м. ечимла-рини излаш сонлар назарияси ва мат. нинг бошқа бўлимлари учун муҳим бўлган янги усулларининг яратилишига олиб келди.
ВАРИНЬОН (Varignon) Пьер (1654— 1722.22.12, Париж) — француз меха-ниги ва математиги. Париж ФА аъзоси (1688). Илмий ишлари назарий механика, чексиз кичик миқдорлар таҳли-ли, геом. ва гидромеханикага дойр. Геометрик статикага оид ишлари жуда муҳим. В. кучлар параллелограми қрну-нини аниқ таърифлаган, кучлар мо-менти тушунчасини ривожлантирган ва Вариньон теоремасинм исботлаган. ВАРИНЬОН ТЕОРЕМАСИ - муайян системанинг куч моментлари б-н уларнинг тенг таъсир этувчилари орасида-ги боғланишни ифодалайдиган теорема, механика теоремаларидан бири.

Француз олими П. Вариньон таърифла-ган ва исботлаган (1687). В.т.га муво-фиқ, агар кучлар тизими Fi тенг таъ-сир этувчи куч R га эга бўлса, истал-ган марказ D (ёки ўқ z) га нисбатан тенг таъсир этувчи куч моменти Ма(Л) ўша марказ О (ёки ўқ z)ra нисбатан ташкил этувчи кучлар моментлари М0(Ғ) йиғиндисига тенг бўлади. Математик тарзда қуйидагича ифодаланади: Л/0(Л)=ХЛ/„(Ғ0 ёки М,(К)=ЬМ,{Ғ). В.т. механик (айниқса, статика), матери-аллар қаршилиги, иншоотлар назария-си ва б. соҳалар масалаларини ечишда қўлланилади.
ВАРИОМЕТР (лот. vario — ўзгартира-ман ва ... метр) — 1) авиацияда — учиш баландлигининг ўзгариши тезли-гини кўрсатадиган назорат-ўлчаш ас-боби. Иши берк корпус (ғилоф) ичида жойлашган манометрик қутидаги атм босими б-н капилляр орқали атмосфе-рага туташган шу корпусдаги босим орасида пайдо бўладиган фарқни ўлчашга асосланган. Учиш баландлиги ўзгарганда ҳавонинг капилляр орқали ўтиши тормозланганлиги оқибат.ида босимлар фарқи вужудга келади ва ба-ландлик бир меъёрда турганда босимлар фарқи йўқолади; 2) радиотехника да — радиоприёмникнинг теб-раниш контурини созлаш, яъни зарур тўлқинни қидириб топиш учун мўлжал-ланган ўзгарувчан индуктивлик ғалта-ги. Ғалтак қўзғалмас ташқи секция (статор) ва қўзғалувчи ички секция (ротор)га бўлинади. Радиоприёмникни зарур тўлқинга созлаш учун роторни статор ичида буриш лозим бўларди. Ҳозир чулғамининг ичида магнитоди-электрик стержень (ўзак) ҳаракатлана-диган индуктивлик ғалтаги қўлланила-ди. Бунда зарур тўлқинни топиш учун
Авиация варио-метрининг схе-маси: 7—гер-метик корпус; 2—тортқи; 3— манометрик қути;4— найча; 5 — капилляр;
6— кривошип; 7— ташки сектор; 8— тишли галдирак (триб); 9— мил; 10—шкала.
ўзакни чулғам ичида суриш керак; 3) магнит В. ер магнит майдонининг вақт мобайнида ўзгаришларини ўлчаш учун мўлжалланган асбоб. В.да сезгир магнит миллар (стрелкалар), магнитга тўйинган ёки квант датчиклардан фой-даланилади (қ. Магнитометр, Магнитограф); 4) тортишиш (тортиш) кучини ўлчашга мўлжалланган асбоб (қ. Грави-тацион вариометр).
ВАРИС  БУРМАЛАНИШИ   - тог
жинсларининг палеозой эраси иккин-чи ярмида содир бўлган бурмаланиши (қ. Терцин бурмаланиши). ВАРИСТОР (инг. vari (able) — ўзгарув-чан ва (resi) stor — қаршилик) — яримўтказгичли инерциясиз резистор. Электр ўтказувчанлиги қўйилган куч-ланишга боғлиқ бўлади. Кучланиш кўпайиши б-н В.нинг қаршилиги ка-маяди, занжирдан ўтаётган ток ошиб боради. В. кремний карбид (SiC) куку-нидан ясалади. В.га кумуш (Ag), алюминий (А1) ва мис (Си) электродлар ўрнатилади. В.дан электрон-ҳисоблаш машиналарида, алоқа линияларида фойдаланилади. Паст вольтли В. кучланиш стабилизатори схемасида қўлла-нилади.
ВАРМУС (Varmus) Харолд (1939) -Америка молекуляр биологи, вирусологи. Асосий илмий ишлари ўсма пайдо қиладиган вирусларнинг молекуляр биол.си ва уларнинг ҳужайралар б-н ўзаро таъсирига оид. Д. М. Бишоп ва француз олими Д. Стеэлен б-н ҳам-корликда ретровирус онкогенлар ҳужайравий табиатга эга эканлигини исботлаб берди. Нобель мукофоти ла-уреати (1989; Д.М. Бишоп б-н ҳамкор-ликда).
ВАРНА— Болгария шарқидаги шаҳар, Варна вилоятининг маъмурий марка-зи. Мамлакатнинг Қора денгиз бўйи-даги йирик порти. Болгария экспорт ва импортининг қарийб ярми В. орқа-ли ўтади. Халқаро аэропорт бор. В. мамлакатнинг турли туманлари, бошқа шаҳарлари б-н т.й. ва автомобиль йўллари орқали боғланган. Аҳолиси 316 мингдан зиёд киши (1990-й.лар ўрта-лари). В. машинасозлик, тўқимачилик, озиқ-овқат ва ип газлама саноати мар-кази. Кемасозлик, кема ремонти кор-хоналари бор. В. ва унинг атрофи ма-шҳур курорт жой. Денгиздан балиқ ов-ланади. Шаҳарда соҳа ин-тлари, турли и. т. институтлари, музейлар, опера ва драма театри бор. Қад. ёдгорликлар сақланган. Шаҳар мил. ав. 6-а.да рим-ликларнинг Одессос колонияси сифа-тида вужудга келган, 7-а.дан В. деб аталган.
ВАРНАЛАР (санскритча — сифат, ранг) — Қад. Ҳиндистондаги 4 асосий табақа. Жамиятда браҳман ва кшатри табақалари юқори мавқени эгаллашган. Меҳнаткаш халқ вайшилар ва шудрлар В.га мансуб бўлиб, уларнинг мавқеи пастроқ ҳисобланган. В.га мансуб бўлмаганлар аҳолининг энг қуйи, хўрланган, ҳуқуқсиз қисмини ташкил этган.
ВАРРАК — шамолда учириладиган ўйинчоқ. Сиртига шамол босими таъсир этиши натижасида ҳавога кўтари-лади. Асосий қисмлари: қамишларга та-ранг тортилган мато ёки хитой қоғоз (аэродинамик сирт), чиллакка (галтак-ка) ўралган ип, В.ни ипга улайдиган низомлар, В.ни осмонда муаллақ ту-тиб турадиган шокилдалар ёки дум. В.лар турли шаклларда ясалади. Шак-лига кўра, В. беш қамишли (оддий), икки қамишли (лайлаки), сиртлари-нинг шакли бўйича бир текисликли ҳамда кўп текисликли (аждарсимон) ва б., шокилдалари турига кўра икки, уч, қатор шокилдали ва думли хилларга бўлинади. Катта-кичиклигига кўра оддий ва катта (қуроқ) В.лар бўлади. Оддий беш қамишли В.ни ясашда қоғоз ёки мато тўғри тўртбурчак шаклда би-чилади. Қамишлар бир хил йўғонлик-да йўнилади ва бичилган хитой қоғоз-га елим б-н аввал ўртамак /, кейин бошамак 2, беламак 3, шохамак 4 лар ёпиштирилади (расмга қ.) Сўнгра бе-ламакка туморча, шохамакларига қулоқлар ва шокилдалар ёпиштирилади. Бир оз вақт қуритилгандан сўнг бошамак ва бсламаклар ип б-н эгиб боғланади. Шамолда овоз чиқариб ту-риши учун бошамакка дардирак ёпиштирилади. Низомлар ўтказилиб, ипга боғланади.
Лайлаки В.ни ясашда квадрат шакл-даги мато ёки қоғозга аввал диагонали бўйича ўртамак ёпиштирилади. сўнгра иккинчи диагонали бўйича қамишни эгиб ёпиштирилади. Низом-нинг бир учи ўртамак б-н эгилган қамиш туташган жойга, иккинчи учи эса ўртамакнинг эгилган қамиш учла-ридан ўтган чизиқ б-н туташган жойга боғланади. В. аэродинамик сирти-нинг симметриклиги бузилган бўлса, беш қамишлисида шохамакларнинг
Варрак: а—беш қамишли; о—лайлаки; в—учаётган варрак.

пастки учларига ип боғланиб, ипнинг ўрта қисмига, лайлакида эса ўртамак-ка дум боғланади.
В.нинг қуроқ деб аталадиган тури катта бўлиб, қалин қоғоз ёки юпқа ма-тога самбиттол, беҳи ёғочи, рейкани елим б-н ёпиштириб ясалади.
В. қадимдан маълум бўлиб, айниқ-са Хитойда жуда тараққий этган. 19-а. охири—20-а. бошларида В.дан атмос-феранинг юқори қатламларини тек-ширишда, жойларни суратга олишда ва спорт мақсадларида фойдаланиш-ган. Авиация, учиш аппаратларининг ривожланиши б-н В.дан фақат спорт ва ўйин мақсадларида фойдалани-лади.
ВАРРАНТ (инг. varrant — ваколат) —1) қимматбаҳо қоғоз иловаси; унинг эгаси-га қўшимча ҳуқуқ ва имтиёзлар, хусу-сан, қимматбаҳо қогозлар савдосида белгиланган маълум вакт ёки муддатсиз даврда белгиланган нархда қимматбаҳо қоғозларни сотиб олиш ҳуқуқини бера-ди; 2) товарнинг (дон, руда ва б.) ом-борда сақпаш учун қабул қилинганини тасдикловчи хужжат. ВАРРООЗ, варроатоз — асаларилар ва уларнинг уруғларини зарарлайдиган касаллик. Varroa jacobsoni канаси қўзға-тади. Каналар кўпроқ асалариларнинг қаноти ости, чоти, қорин қисмида па-разитлик қилади. Асаларилар оиласи-нинг кучсизланиши ва ҳалок бўлиши-га олиб келади. Касалланган асалариларнинг қанотлари емирилади, кўкрак ва қорни кичрайиб кетади, эркак аса-лари она асалари б-н жуфталаша ол-майди.Олдини олиш ва қарши кураш чоралари: карантин ва ветеринария-санитария тадбирлари;асалари оилаларига фенотиазин, варроатин, тимол, чумоли кислота, варробрабулин б-н ишлов берилади (қ. Асалари). ВАРТА — Польшадаги даре, Одранинг энг катта ўнг ирмоғи. Уз. 808 км, ҳавза-сининг майд. 54,5 минг км2. Кичик Польша қирларининг ғарбий чеккаси-дан бошланиб, Буюк Польша пастте-кислигидан оқади. Баҳорда тўлиб оқади, ёз ва кузда тошади. Йиллик ўрта-ча сув сарфи 220 м3/сек. Познань ш.га-ча кема қатнайди. В. кема қатнайдиган асосий ирмоғи — Нотец орқали Бид-гошч канали б-н Висланинг Брда ир-моғига туташган. В. бўйида Ченстохова, Познань, Гожув-Велькопольски ва б. шаҳарлар жойлашган. ВАРШАВА — Польша Республикаси-нинг пойтахти, Варшава воеводалиги-нинг маъмурий маркази. Мамлакатнинг энг катта шаҳри, сиёсий, иқтисодий, маданий ва илмий маркази. Висланинг ҳар икки соҳилида жойлашган. Иқли-
ВАРШАВАр!
Варшава шаҳри. Замонавий бинолар.
ми мўътадил континентал, ўртача йиллик ёғин 558 мм; янв.нинг ўртача т-раси —3,5°, июлники 19°. Аҳолиси 1,628 млн. киши (1997). Шаҳар 8 та маъмурий р-нга бўлинган.
В. тарихий манбаларда 13-а.дан бош-лаб тилга олинади. 15—16-а.ларда Ма-зовецкий князлиги, 16-а. охири — 19-а. бошигача бутун Польша пойтахти, 1807—13 й.лар Варшава князлиги, Вена конгресси (1814—15) қарорига муво-фиқ, В. Россия таркибига кирган Польша қироллигинлнг пойтахти. 19-а. охиридан йирик саноат шаҳри. 1915— 18й.ларда В.ни Германия қўшинлари босиб олди. 1918 й. кузидан мустақил Польша давлати-нинг пойтахти. 1939 й. сент.да В.ни не-мис қўшинлари эгаллади. 1945 й. 17 янв.да В. улардан озод килинди. Ўша вақтдан бошлаб, шаҳарни тиклаш ишлари бошланиб кетди. Қайта тиклаш ишларининг бутун дунё миқёсидаги рамзи сифатида В.га жаҳон Фахрий муко-фоти берилган (1950). 1955 й.даВ.да Варшава шартнома-си имзоланди.
В. мамлакатдаги транспорт йўллари-нинг йирик тугуни ва му\им саноат маркази. Шаҳардан 9 т.й. ва 9 автомобиль йўли чиқади. 2 даре порти ва Окен-це халқаро аэропорти бор. Машинасоз-лик ва металлсозлик (авто қурилиш, электротехника ва б.), металлургия, кимё, полиграфия, тикувчилик ва озиқ-овқат саноати тармоқлари ривож-ланган.
В.да 15 олий ўқув юрти, жумладан ун-т (1918 й.дан), политехника ин-ти (1915), иқтисод ва қ.х. олий ўқув мактаби жойлашган; консерватория, Польша ФА, мед., нафис санъат ва жисмоний тарбия академиялари бор. Кўплаб кутубхона, 20 дан зиёд музей, театрлардан Катта театр, Халқ театри мавжуд. Меъморий ёдгорлик-лардан готика услубидаги Ян собори (14-а.), Қаср майдонидаги (1643) Сигизмунд III устунлари (1644), Кра-синьскийларнинг собиқ саройи (17-а.), Вилянув (17-а.) ва Лазенки (18-а.) боғ сарой ансамбллари ва б. сақ-ланган.
ВАРШАВА КНЯЗЛИГИ (Варшава герцоглиги) — Тильзит сулҳи (1807)га кўра Наполеон I томонидан Пруссия (1807) ва Австрия (1809)дан тортиб олинган Польша ерларининг бирла-шиши натижасида ташкил топган давлат. Француз қўшинлари 1812 и. Россияда тор-мор этилгач, 1814—15 й.лардаги Вена конгрессига биноан В. к. ҳудуди Россия, Австрия ва Пруссия давлатлари ўртасида бўлиб олинган.
ВАРШАВА УНИВЕРСИТЕТИ -Польшадаги йирик ўқув ва илмий мар-каз. 1816 й. Варшава ш.да рус подшоси
ВАСИЙЛИК

Александр I фармонига мувофиқ Александров ун-ти сифатида ташкил этил-ган (1818 й. ун-тмақомини олган). 1917 й.дан Польша ун-ти. 2-жаҳон уруши (1939—45) даврида ун-т ёпилган. Мам-лакат озод этилгач, ўз фаолиятини тик-лаган. Ун-ттарих, филол., психология, пед., кимё, геол., биол., физика, мат., юридик ва б. фанлар бўйича мутахас-сислар тайёрлайди. 25 минг талаба таъ-лим олади, 1500 га яқин ўқитувчи ишлайди. Ун-т кутубхонаси (1817 й. ташкил этилган)да 2 млн.га яқин асар сақ-ланади.
ВАРШАВА ШАРТНОМАСИ - собиқ социалистик лагерь давлатлари — Албания, Болгария, Венгрия, Германия Де-мократик Республикаси, Руминия, СССР ва Чехословакия ўртасида 1955 й. 14 майда Варшавада Шим. Атлантика пакти (НАТО)га қарши тузилган ҳарбий иттифоқ. В.ш. ўз уставида БМТ Устави-нинг 51-моддасига мувофиқ, якка ва жамоа бўлиб, ўз-ўзини ҳимоя этиш тўғрисидаги қоидага асосланиб, В.ш.га аъзо давлатлар ўртасида дўстлик, ҳамкор-лик ва ўзаро ёрдам кўрсатишни кўзда тутган бўлса-да, аслида социалистик ту-зумга хизмат қилди, халклар ва миллат-ларнинг ўз такдирларини ўзлари белги-лаш тўғрисидаги халқаро ҳуқуқ қоида-сини қўпол равишда бузди. Бу Венгрия (1956 й.), Чехословакиядаги (1968 й.) қонли воқеаларда яққол кўзга ташланди. Шу б-н бир қаторда В.ш.га «аъзо-дав-латлар тенг ҳуқуқли бўлиб, бир-бирла-рининг ички ишларига мутлақо аралаш-майди», деган қоидага ҳам риоя этилма-ди.
1991 й. 1 июлда В.ш.га аъзо-давлат-лар — Болгария, Венгрия, Польша, Руминия, СССР, Чехословакия (В.ш.дан 1968 й.— Албания, 1990 й.— ГДР чиққан эди) иштирокида Прага ш.да Сиёсий маслаҳат комитетининг кенгашида В.ш.ни тугатиш ҳақидаги баённома имзоланди ва ташкилот ту-гатилди.
ВАРЯГЛАР — қад. скандинав қабилала-ри. Рус манбаларида — скандинавлар, афсоналаштирилган князлар (Рюрик, Синеус, Трувор ва б.), 9—11-а.ларда рус князларига ёлланган дружиначилар, та-рихда «варяглардан юнонларга йўл» номи б-н машҳур бўлган савдо йўлидаги сав-догарлар.
«ВАРҚА ВА ГУЛШОҲ» - севишган-лар ҳақидаги достон. Шарқ халқлари оғзаки ва ёзма адабиётида кенг тар-қалган, самимий севги ва садоқат, ин-сонийлик ва эзгулик тараннум этил-ган. «В. ва Г.» ҳақидаги илк маълумот Ибн Қутайбанинг «Китоб ул-шеър ваш-шуаро» («Шеър ва шоирлар ҳақида
китоб»)ида учрайди. «В. ва Г.»нинг мав-зуи 7-а.да Жан. Арабистон қабилалари орасидаги афсона ва ривоятларда учрайди. Бироқ уларда Варқа ва Гулшоҳ номлари йўқ. Ушбу номда Аюқий, Абу Носир Жомий, Юсуф Маддоҳ, Мулло Аҳмаджон, Масиқий ва б. шоирлар асар яратганлар. Халқ оғзаки ижодида ҳам достоннинг турли вариантлари бор. Уларда ошиқ-маъшуқнинг фожиали тақцири ҳикоя қилинади. Ёри висоли-га етишолмаган Варқа алам-изтиробда вафот этади. Унинг қабри тепасида Гул-шоҳ ҳам жон беради. Қабрлар устидан икки туп дарахт ўсиб чиқиб бир-бири-га чирмашиб кетади. Бир авлиё тило-вати б-н ошиқ-маъшуқлар тирилиб, мурод-мақсадларига эришади. Бу мав-зу турли вариантларда турлича баён қилинади. «В. ва Г.»нинг форсчадан узбек тилига насрий ва шеърий тар-жималари бор. Фольклор варианти бахши Раҳматулла Юсуф ўғлияян ёзиб олинган.
ВАСВАСА — одамда ғайритабиий, ҳақиқатга тўғри келмайдиган, хато, бемаъни ғояларнинг пайдо бўлиши, фикрлаш ва фараз қилиш қобилияти-нинг бузилиши, руҳий касалликлар-нинг асосий белгиларидан бири. В.га учраганларнинг ақл-фаросати, онги теран бўлса ҳам, баъзи воқеа ва ҳоди-салар тўғрисидаги фикр-мулоҳазалари ўзгариб, нотўғри хулосалар чиқаради-лар. Mac, ҳаётда содир бўлаётган во-қеаларни тартиб б-н сўзлаб берсалар ҳам, уларнинг мазмун ва моҳиятини изоҳлашда маъносиз фикрлар айтади-лар. Ўзларини руҳан соғлом ҳис қилиб, хато фикрларини ҳақиқат деб тушуна-дилар, бунинг нотўғрилигини исбот-ламоқчи бўлган кишиларга муносабат ва хатти-ҳаракатлари тубдан ўзгаради. В. турлари кўп: 1) кузатиш, ҳадик-с и р а ш В.сида бемор содир бўлаётган воқеа ва ҳодисаларни ўзига тегишли деб, уни бадном қилиш мақсадида уюштирилган фитна деб ҳадиксирай-ди. Ўзаро суҳбатлашиб ёки чақчакла-шиб ўтирган одамларни учратганда, мени мазах қилиб кулишмоқда деб ўйлайди. Бадиий асарлар ўқиганда, радио эшитганида, телевизор кўрганида буларнинг ҳаммаси менинг тўғримда деб хаёл қилади, шунинг учун ўзини кўпчилиқдан тортади, уйига беркиниб олади; 2) жисмоний таъсирла-н и ш В.си — бемор организмида азоб берувчи сезгилар ҳис этиб, бу — ра-қибларим кашф этган махсус аппарат -лар ёрдамида юборилаётган кўринмас нурлар, тўлқинлар, электр қуввати, гипноз ёки сеҳр таъсирининг натижа-сидир, деб ўйлайди. 3)заҳарланиш
В.сида бемор овқатлангач ўзини ёмон ҳис қилиб, буни «душман»ларидан кўради ва овқатдан воз кечади ёки «за-ҳарсиз таомлар» излайди. У «душман»-лари устидан бошқаларга арз қилади ёки идоралардан ёрдам сўрайди, баъ-зан бахтсиз ҳодисаларга сабаб бўлади-ган тадбирлар кўриши мумкин; 4) к а м -ситиш, гадолик ва тунаш В.си — кўпинча кексаликдаги касалликлар-да, хотираси пасайган кишиларда учрайди. Бундай бемор қандайдир одам-лар уни тунаганлиги, натижада гадо бўлиб қолгани, қариндош-уруғлари камситиб хўрлаётгани ҳақида шикоят қилиб юради; 5) рашк В.сида эр ёки хотин бир-бирини вафосизликда айб-лайди; хатти-ҳаракати, юриш-туриши, бошқалар б-н муносабатидан вафосиз-лик аломатларини ахтариб, пойлаб юради, ўз шубҳасини исботлаш учун маъносиз, аҳмоқона далиллар келти-ради. Беморнинг бутун хаёлини шу фикр чулғаб олади, баъзан умр йўлдо-ши ёки гумон қилган кишисига шикает етказиши ҳам мумкин; 6) улуғ-лик, бадавлатлик ва кашфиёт В.си — бемор ўзини мулкдор ёки доно, қудратли, ижодкор ёки оламшумул ихтирочи, деб ҳисоблайди. У ўзича ёза-ди, схемалар чизади, янги назариялар яратади. Ташкилотларга бориб, ўзини тан олишни, такдирлашни талаб қила-ди; 7) ўзини айблаш вакамси-тиш В.си асосан руҳий тушкунликка тушган кишиларда учрайди. Улар ўзла-рини оила, жамият олдида пасткаш, гуноҳкор, ярамас одам деб ҳисоблай-дилар ва кўпинча ўзларини нобуд қилишга интиладилар; 8) хасталик В.си, ипохондрик В.— бемор ўзи-ни ўлай деб турган оғир касал деб ҳис қилади, назарида ташқи қиёфаси ўзгар-гандек, рак ёки таносил аъзолари ка-салликларига дучор бўлгандек туюла-ди. Мияси, ички аъзолари чириб, юрак фаолияти ва томир уриши тўхтаб қол-гандек туюлади, ўзини аллақачон ўлиб кетган деб ўйлайди. У фақат касаллиги тўғрисида ўйлаб, атрофдаги воқеа ва ҳодисаларга қизиқмай қўяди. Баъзи бе-морлар ичида қандайдир аппаратлар ёки ҳайвонлар бордек сезади ва дар-ҳол операция қилишларини талаб этади. В.нинг бу тури бош миянинг органик касаллиги бўлган одамларда кўп учрайди. В. бўлган беморлар руҳий ка-салликлар шнфохонасида даволанади. Мирқобил Ҳалилов.
ВАСИЙЛИК — муомалага лаёқатсиз фуқароларнинг ҳуқуқ ва манфаатларини ҳимоя қилиш. Вояга етмаганларга В. улар-ни тарбиялаш мақсадида ҳам белгилана-ди. Васийлар ўз ҳимояларидаги шахслар-

нинг ҳуқуқ ва манфаатларини ҳар қан-дай шахслар б-н муносабатларда, шу жумладан, судларда ҳам махсус ваколат-сиз ҳимоя қилади. Вояга етмаганларга В. уларнинг ота-онаси, фарзандликка олув-чилари бўлмаган, ота-онаси суд томони-дан ота-оналик ҳуқуқдаридан маҳрум қилинган тақдирда, шунингдек бошқа сабабларга кўра бундам фарзандлар ота-она ҳимоясидан махрум бўлиб қолган, хусусан, уларни ота-она тарбиялашдан ёхуд ҳуқуқ ва манфаатларини ҳимоя қилишдан бўйин товлаган ҳолларда бел-гиланади. 14 ёшга тўлмаган фуқаролар, руҳий касал ва ақли заифлар номидан васий ҳаракат қилади (ЎзР ФК, 32-мод-да).
ВАСИЙЛИКДАГИ ҲУДУДЛАР - 2-жаҳон уруши тугагач, БМТ васийлиги халқаро тизимига киритилган ҳудудлар. У БМТ Уставида назарда тутилган (75— 91-моддалар). В.ҳ. асосан Миллатлар Иттифоқининг собиқ ваколат остида-ги ҳудудлари ёки мустамлакалар бўлиб, аввало Германия ва иттифоқчилари-нинг Африкадаги мустамлакалари (Камерун, Руанда, Бурунди, Сомали, Танзания, Жан.-Ғарбий Африка) ва Тинч океандаги ороллар (Ғарбий Самоа, Науру, Янги Гвинея, Мариана, Маршалл ва Каролина)дир. Уларда 20 млн.га яқин аҳоли яшаган. БМТ розили-ги б-н ва БМТ Васийлик кенгаши назо-рати остида уларни бошқаришни со-биқ мустамлакачи давлатлар — Буюк Британия, Бельгия, Франция, шунингдек БМТ қарорига кўра, Италия (Сомали устидан) ўз кулига олган. Бун-дан ташқари, БМТ Хавфсизлик Кенгаши 1947 й. Каролина, Мариана ва Маршалл о.ларини «стратегик р-н» си-фатида (БМТ Устави 82-моддаси) АҚШ бошқарувига берган. 1997 й.га келиб барча В.ҳ.лар мустақилликка эга бўлди.
ВАСИЛЕВСКАЯ Ванда Львовна (1905.21.1, Краков - 1964.29.7, Киев) — поляк ва рус ёзувчиси, жамоат ар-боби. Поляк тилида ёзган. Краков ун-тини тугатган (1927). «Шу куннинг қиёфаси» (1934) қиссаси, «Ватан» (1935) романида ишчи ва деҳқонлар-нинг 20-а. бошларидаги ҳаёти, 2-жа-ҳон урушидаги халқ қаҳрамонликла-ри мадҳ этилган. В. «Камалак» (1942), «Чин муҳаббат» (1944), «Чироқ ёнган-да» (1946). «Ҳаёт-момот курашида» (1958) қиссалари, «Сув узра қўшиқ» трилогияси («Ботқоқликдаги олов», 1940; «Кулдаги юлдузлар» 1946; «Да-рёлар ёнмокда», 1951) каби асарлар муаллифи. «Чин муҳаббат» асарини Асқад Мухтор узбек тилига таржима қилган (1947).
ВАСИЛЕНКО Лев Доминикович 11899.30.10 (12.11), Калуга Ш.-1979, Тошкент] — онколог-жарроҳ; Ўзбекис-тонда хизмат кўрсатган фан арбоби (1947). Тиббиет фанлари д-ри (1937), проф. (1940). Ўрта Осиё давлат ун-ти-нинг тиббиёт ф-тини тугатган (1923). ТошМИ онкология клиникасининг бошлиғи (1923—41). Уруш қатнашчиси. 1945 й.дан ТошМИ госпиталь жарроҳ-лик кафедраси мудири, айни чоғда ин-т ректорининг илмий ишлар бўйича ўринбосари (1951—55). 1970 й.дан педиатрия ф-ти жарро\лик касалликла-ри кафедрасида проф. маслаҳатчи, Илмий ишлари жарроҳлик ва онкология масалаларига багишланган. ВАСИЛЕНКО Сергей Никифорович [1872.18 (ЗО).З - Москва- 1956.11.3] -рус композитори, дирижёри. Узбекистан (1939) ва Россия (1940) халқ артиста, санъатшунослик фанлари д-ри (1943). Москва ун-ти юридик ф-тини (1896) ва Москва консерва-ториясини (1901) тамомлаган. 1906— 50 й.лари Москва консерваториясида (1907 й.дан проф. лавозимида) ишла-ган. 6 опера, бир қанча балетлар, 5 симфония, турли чолгулар учун 8 концерт,  поэма,
рапсодия, чолғу ансамбллари, кўшиқ ва хорлар, 200 дан ортиқ романслар, театр ва кино мусиқалари муаллифи. Ижоди-да Шарқ мавзуларига мурожаат этган: 2 «Хитой сюитаси» (1928, 1931), «Турк-ман манзаралари» (1931), «Совет шарки» (1932) симфоник асарлари, Р. Тагор шеърларига «6 та хинд романеи» ва б. Унинг М. Ашрафий б-н ҳамкорлиқда яратган «Бўрон» (1939) ва «Буюк канал» (1941) опералари, ўзбек халқ афсона-лари асосида ёзган «Оқбилак» балети (1943), симфоник оркестр учун «Ўзбек-ча сюитаси», пуфлама созлар оркестри учун 2 «Ўзбекча марши» Ўзбекистон композиторлик мактаби юзага келиши-да мухим роль ўйнаган. ВАСИЛИЙ 1 Макдуний (836-886 га яқин) — Византия императори (867 й.дан). Македония феми (қ. Фемлар)ая-ги деҳқонлардан. Македон сулоласи асосчиси. Империянинг шарқида араб-ларга қарши ва Италияда кураш олиб борган. Диний тусдаги павелчилик хара-катини бостирган. Прохирон (православ черкови ҳуқуқлари ҳақида қўлланма)-ни нашр эттирган. Эпанагог (суд учун қўлланма)лар тайёрлаш б-н машғул бўлган.
ВАСИЛИЙ II Болгаробойца (958— 1025) — Византия императори (976 й.дан), македонлар сулоласидан. Кичик Осиёда Варда Склир рақбарлигидаги аслзодалар қўзғолонлари (976—979) ва (987—989)ни бостирган. Фотимийларга қарши Сурияга муваффақиятли юриш қилган (995); Грузия ва Арманистон ерларини бир қисмини босиб олган. Болгарияни бўйсундирган (лақаби шундан) (1018). Синглиси Аннани Киев князи Владимир 1 га узатган. ВАСИЛИЙ I (1371-1425) - Москва буюк князи (1389 й.дан). Дмитрий Дон-скешнинг угли. Нижний Новгород, Муром, Вологда князликлари ва ко-милар ерларини Москва буюк князли-гига қўшиб олган. Олтин Ўрда ва Литва буюк князлигига қарши курашган. Амир Темур Тўхтамишни енгганидан сўнг В. I Олтин Ўрдага ўлпон тўламай қўйган. Бироқ 1408 й. Идику босқини-дан сўнг 1412 й.дан бошлаб ўлпон тўлай бошлаган.
ВАСИЛИЙ II ТЁМНИЙ (Сўқир) (1415—1462) — Москва буюк князи (1425 й.дан). Василий /нинг ўғли. Вило-ят (удел) князлари б-н бўлган урушда ғалабага эришган (1425—53). Новгород ва Псков мустақиллигини чеклаб қўйган. Князь Дмитрий Шемякатомо-нидан кўр қилинган 11446, «тёмний» («сўқир») лақаби шундан]. ВАСИЛИЙ III (1479-1533) - Москва буюк князи (1505 й.дан). Иван III нинг ўғли. Псков (1510), Смоленск (1514), Рязань (1521) ш.ларини қўшиб олиб, шу б-н Русни Москва атрофида бирлашишини якунлади. ВАСИЛИЙ IV Шуйский (1552-1612) — рус подшоси (1606—10). Князь И. А. Шуйскийнинг ўғли. Борис Годуновта кар-ши яширин мухолифат раҳбари. Лжед-митрий I ни аввал қўллаб-қувватлаган, сўнг унга қарши фитна уюштирган. Под-шоҳ бўлиб олгач, Болотников қўзғоло-ш/ни бостирган, крепостнойларни асо-ратга солишни кучайтирган. Поляк бо-сқинчилари ва Лжедмитрий II б-н кураш жараёнида Швеция б-н иттифоқ тузган. Лекин бу иттифоқ шведлар бос-қинига олиб келган. Москваликлар то-монидан тахтдан ағдарилган, поляклар асирлигида вафот этган. ВАСИЛЬЕВ Виталий Анатольевич (1939.28.12, Тошкент) — балет артис-ти, Узбекистан халқ артисти (1974). Тошкент хореография билим юртини тугатган (1958). 1958—60 й.ларда Саратов опера ва балет театрида, 1960—64 й.ларда Крзоқ опера ва балет театрида, 1964—79 й.ларда Навоий театрида балет солисти. 1979 й.дан Навоий теат-ри балет труппасида репетитор-педа-
ВАСЛИЙ
393
»•**»»,
В.Васильев «Севги тумори» спектаклида Мирза Иззат ролида.
гог. Ижро этган партияларида мумтоз рақс шаклларини узбек миллим хоре-ографияси ҳаракатлари б-н уйғунлаш-тириб, қаҳрамоннинг ички дунёсини усталик б-н ифодалаган. Қахрамонона, ҳажвий, лирик-романтик ва характер-ли партияларни моҳирона ижро этган. Энг яхши партиялари: Дон Жуан («Дон Жуан»), Зигфрид («Оққуш кўли»), Спартак («Спартак»), Суҳайл («Суҳайл ва Меҳри»), Мирза Иззат («Севги тумори»), Темур Малик («Севги ва шам-шир»), Уста («Танавор»), Антоний («Антоний ва Клеопатра») ва б. Ҳамза номидаги Узбекистан Давлат мукофо-ти лауреата (1970).
ВАСИЯТ МАЖБУРИЯТИ - фуқаро-лик ҳуқуқида васият юзасидан мерос-хўрлар зиммасига муайян шахе (шахс-лар) фойдасини кўзлаб бирон-бир мажбуриятни юклаш. Ўзбекистон Рес-публикаси ФК бўйича ворислар жум-ласига кирадиган, шунингдек кирмай-диган шахслар ҳам В.м. юзасидан ҳуқуқ олувчилар бўлишлари мумкин. Бундай шахсларга мерос таркибига кирадиган ашёни мулк қилиб ёки бошқа ашёвий ҳуқуқ қилиб бериш, мерос таркибига кирмайдиган мол-мулкни улар учун сотиб олиш ва бериш, ана шу шахе (шахслар) учун муайян ишни бажа-риш, муайян хизматлар кўрсатиш ва ҳ.к. В.м.ни ташкил этади. В.м. б-н ало-қадор ҳуқуқий меъёрлар Узбекистан Республикаси ФКнинг 1132-моддаси-да белгилаб берилган. ВАСИЯТНОМА — ёзма васият; фуқа-ронинг ўзига тегишли мол-мулки ёки бу мол-мулкка нисбатан ҳуқуқи вафот этган такдирда тасарруф этилишига дойр хоҳиш-иродаси ифодаланган хуж-жат. Ўзбекистон Республикаси ФК 1120-моддасига биноан, фуқаро ўзи-нинг барча мол-мулкини ёки унинг
муайян қисмини қонун буйича мерос-хўрлар доирасига кирадиган, шунингдек кирмайдиган бир ёки бир неча шахсга, шу б-н бирга юридик шахсларга, давлатга ёки фуқароларнинг ўзи-ни-ўзи бошқариш органларига васият қилиши мумкин. Бу ҳақдаги В. қонунга мувофиқ, шахсан тузилиши лозим, унинг вакил орқали тузилишига йўл қўйилмайди. В. ёзилган жойи ва вақти кўрсатилган ҳолда ёзма шаклда тузилиши, васият қилувчининг ўз қўли б-н имзоланиши, нотариал тасдиқлан-ган бўлпши зарур. Агар васият қилувчи жисмоний нуқсонлари, касаллиги ёки саводсизлиги туфайли В.ни ўз қўли б-н имзолай олмаса, унинг илтимосига биноан нотариус ёки қонунга мувофиқ В.ни тасдиқлайдиган бошқа шахс ҳозир бўлганида, васият қилувчи ўз қўли б-н имзолай олмаганлигининг сабабла-ри кўрсатилган ҳолда В.га бошқа шахс имзо қўйиши мумкин. В.га оид қонун-қоидалар Ўзбекистон Республикаси ФК (1120—1131 -моддалар)да белгилан-ган.
ВАСИҚА, купчий — Яқин ва Ўрта Шарқ мамлакатларида (шу жумладан, 1917 й.гача Туркистонда) ер-мулк олди-сотдиси тўғрисида тузилган рас-мий шартнома. В. кўчмас мулкка (ер-сувга ва хўжалик биноларига) доимий ёки вақтинчалик эгалик қилиш ҳуқуқини берган. Туркистон қозихона-ларида В. фақат бир нусхада (шариат қонунларига асосан) тузилган; бунда ҳар икки тараф (олувчи ва сотувчи) ҳамда ryeoviap В.га имзо чеккач, уни қози имзолаб муҳрлаган. Амирлар ер ва б. кўчмас мулкларини тортиқ қилган-ларида, В.ни ўзлари берганлар. Шариат қонунлари амал қилган жойларда В.лар суди ва судьяси (васоиқ маҳкамаси) мавжуд бўлиб, уларга В.лар қонуний-лигини кўриб чиқиш ваколати ҳам берилган. Ҳоз. кунда ҳам Афғонистонда, айрим араб мамлакатларида В. расмий ҳужжат вазифасини ўтайди. ВАСКУЛИТ (лот. vasculum — томирча) — қон томирлари деворининг яллиғ-ланиши. Келиб чиқишига кўра бирлам-чи ва иккиламчи В. фарқ қилинади. Ик-киламчи В.га юқумли (тошмали тер-лама, скарлатина, сепсис ва б.), сис-темали (ревматизм, системали кизил югурук ва б.), шунингдек токсико-ал-лергик (грипп, ангина ва ҳ.к.) касал-ликлар сабаб бўлади. В.га асосан исит-ма (иситма ҳар гал янги қон томири яллиғланганда хуруж қилиб туради), қон қуйилиши, тошмалар тошиши, ка-салланган томир соҳасидаги терининг жонсизланиши хос. Томирларда тром-блар (тромбоваскулит),  неврозлар ва
аневризма пайдо бўлиши мумкин. Даво В.га сабаб бўлган асосий касалликни бартараф этишдан иборат. ВАСЛ (араб. — бирикиш, етишиш) (адабиётда) — аруз тизимида ун-дош товуш б-н тугаган сўз охиридаги ундошнииг, вазн тақозосига кўра, ўзи-дан кейин келувчи сўз бошидаги унли б-н янги метрик бўғин ҳосил этиши. Mac, Алишер Навоийнинг ҳазаж баҳ-рида ёзилган қуйидаги шеърий миера-ларида:
Фалак ҳам меҳрин оқшом айламас фош,/
V—     —     V     —     —     —     V     —     —
Бўлур зоҳир / чу анжумдин тўкар ёш /
v__    _V   —   —   —   v   —   — 1                       2                    3
«меҳрин» сўзининг биринчи бўғини — «меҳ» 1-рукнга, иккинчи бўғини — «рин» 2-рукнга қарашли. Иккинчи рукннинг биринчи бўғини вазнга кўра қисқа (v) бўлиши лозим, бироқ бу ўриндаги «рин» бўғини чўзиқдир (—), лекин шу бўғиндаги «н» ундош тову-ши ўзидан кейин келаётган сўз (оқшом) унли («о») товуш б-н бош-ланаётганлиги сабабли, шу унлига би-риктириб, қўшиб талаффуз этилади, натижада «рин» ёпиқ бўғини «ри» очиқ бўғинига, яъни қисқа бўғинга (v) ай-ланади. В. нутқий ҳодиса бўлиб, шеър ритмини анча силлиқлайди. ВАСЛА (араб, васл) — мумтоз шеъри-ятдаги фонетик ҳодиса. Икки сўзнинг нутқда сандхи талаффуз этилишига кўра улардаги бўғинларнинг қайта бўлини-ши. В. бир неча кўринишда кузатилади: 1. Ёпиқ тугаган бўғинли сўз кетидан унли б-н бошланган сўз келиб, улар қўшилиб талаффуз этилса, аввалги сўзнинг сўнгги ундоши кейинги сўз биринчи бўғинининг боши ҳолида талаффуз этилади. Mac, зор этди зо-рет-ди. 2. Унли б-н тугаган сўз кетидан унли б-н тугаган сўз келиб, талаффуз этилса, сўзлар қўшилишида ёндош бўлган унлиларнинг бири қисқаради, яъни: не учун не-чун. 3. Унли б-н тугаган сўз кетидан сандхи қўлланувчи сўзнинг биринчи ундоши унли томонидан ассимиляция қилиниши ҳам мумкин. Бунда ҳам бир унли қисқариши ва сўзларда бўғин камайиши кузатилади. Мае, я-ли-я-ли ял-я-ли каби. В. нутқий ҳодиса бўлиб, мумтоз адабиётда бадиий услуб воситаси сифатида тавсифланиб келади. ВАСЛИЙ (тахаллуси; асл исми Сайд Ахмад уста Азим ўғли) (1870 — Самарканд — 1925.29.10) — узбек ва тожик шоири, маърифатпарвари. Тошкент (1883-91) ва Бухородаги (1893-1902) Кўкалдош мадрасаларида ўқиган. Бухо-рода (1903—09), Самарқанддаги Ориф-

жонбой ва Қусам ибн Аббос мадраса-ларида мударрислик қилган (1909—17). Улуғбек мадрасасида янгича усул мак-таблари учун муаллимлар тайёрлаш курсида даре берган, адабий тўгарак очиб, унга ҳомийлик қилган (1918—22). В. миллий матбуотнинг шаклланиши-да фаол қатнашган. Мақола ва шеър-лари маорифни ислоҳ қилиш, миллат равиақи каби масалаларга бағишлан-ган. В. ижодий меросидан 12000 миера шеър ва «Армуғони дўстон» (1909), «Асос ул-ислом» (1904), «Туҳфат ул-аҳбоб» (1912), «Таълим ва билдурмак-нинг фойдалув ўлмоқи» (1914) каби 25 рисоласи етиб келган.
Ас: Имом Аъзам тарихи, Т., 1995.
ВАСНЕЦОВ Виктор Михайлович [1848. 3(15).5, Лопья қишлоғи, ҳоз. Киров ви-лояти — 1926.23.7, Москва) — рус рас-соми, Петербург БА ҳақиқий аъзоси (1893). Петербург БАда таълим олган (1868—75). 1880-й.лардан миллий тари-хий мавзуларда, эртаклар мазмунига оид асарлар яратди. Эпик асарларида халқ ғоялари ва юксак ватанпарварлик туйғуларини акс эттиришга интилди, қад. рус амалий ва безак санъати анъа-наларини ривожлантирди: «Игорь Свя-тославичнинг қипчоқлар б-н жангидан сўнг» (1880), «Алёнушка» (1881), «Бўрига минган шаҳзода Иван» (1889), «Баҳодирлар» (1881—98), «Шоҳ Иван Васильевич Грозний» (1897) ва б. 1880—90 й.лардаги ишлари театр б-н боғлиқ, бу даврда яратилган асарлари рус театр декорацияси санъати риво-жига кучли таъсир кўрсатган. Тарих музейи учун «Тош даври» маҳобатли
намоёнини яратди (1883—85), Киевда-ги Владимир собори деворий расмла-ри (1885—96) 19-а. 2-ярмида инқироз-га юз тутган анъанавий черков маҳо-батли рангтасвири тизимига руҳий маз-мун ва жўшқинлик киритди. Кўплаб портретлар яратган. В. расмлари асоси-да черков ва афсонавий «Товуқ оёғида-ги уйча» (1883, Абрамцовода) бунёд этилган, Третьяков галереяси фасади қурилган (1902).
ВАСПУРАКАН ПОДШОЛИГИ - ўрта аерларда Васпуракан вилоятида жой-лашган арман давлати (908—1021). В. п.га Ван кўли атрофидаги ҳудудлар кир-ган. Аҳолиси 1 млн. кишидан зиёд бўлгаи. В. п.да 10 га яқин шаҳар, 4 минг-дан ортиқ қишлоқ, 72 қалъа, 115 мо-настир мавжуд эди. 11-а. бошларида В. п.га туркий қабилалар тез-тез ҳужум-лар қилиб турганлар. Византия томо-нидан босиб олинган. ВАССА, тоқи — узбек меъморлигида синчкор биноларда кенг қўлланилади-ган қурилиш материали. В. оқтол ғўла-ларидан тайёрланиб, бинолар шифти-га қўиилган тўсин (болор)лар устига зич терилади. Тўсинларининг устига В.лар терилгач, устидан бўйра ёки бордон ёпилади. В.лар, баъзан оҳак б-н оқар-тирилади ёки ранг-баранг бўёқлар б-н бўялиб, гуллар ишланади. Вассажуфт иморат — тўсинларига В.лар териб ишланган бино.
ВАССАЛЛИК (лот. vassalus — вассал, vassus — хизматкор) — ўрта аерларда Ғарбий Европада феодаллар бир тои-фаси — вассалларнинг бошқаси — се-ньорлардан шахеий қарамлик муноса-батлари тизими. В., одатда, сеньордан феод олиб, эвазига муайян мажбури-
В.М. Васнецов. «Баҳодирлар» (1881-98).
Васса.
ятларни: ўз хожасини қўриқлаши ва унинг моддий манфаатларини ҳимоя қилиши, бир йилда қирқ кун ҳарбий хизмат ўташи ёки ўз қарамоғидаги мул-ки миқдорига қараб отряд юбориши, шунингдек айрим вақтда пул ёрдами бериши лозим бўлган. Бироқ В. кўпин-ча бу мажбуриятларни бажармай, ўз эгаси — сеньорита қарши ҳам турган. Олий сеньор (сюзерен) вассалига ай-ланган йирик феодалларнинг ҳам уз навбатида вассаллари бўлган. ВАССАРҒА — ўрта ҳамда кечпишар хураки ва винобоп узум нави. Халқ се-лекцияси йўли б-н Ўзбекистонда чи-қарилган. Оқ ва кора В. хиллари бор. Тупи ўртача кучли усади. Гули икки жинсли. Барги катта (16—18 см), беш булакли, кам кертикли, арра тишли. Оқ В.нинг узум бошлари ўртача (бўйи 13— 20 см, эни 6—10 см), цилиндр-конус -симон, ўртача тиғиз. Оғирлиги 250 г. Ғужуми ўртача (17—19 мм), думалоқ, баъзан тухумсимон, сарғиш, карсил-лайди, пўсти юпқа. Авг. ўрталарида пи-шади. Таркибида қанд 21—23% га бо-ради. Ҳосилдорлиги 100—120 ц/га. Қора В.нинг узум бошлари катта (19—24 см), конуссимон, ўртача тиғиз, оғирлиги 300—400 г. Ғужуми ўртача, думалоқ, қора, пўсти қалин, сент.нинг иккин-чи ярмида етилади. Таркибида 22—23% қанд бор. Ҳосилдорлиги 140—160 ц/га. Қора В.дан 1936 й.дан «Вассарға» қизил десерт вино ишлаб чиқарилади. Оқ В. Самарқанд, Бухоро, Тошкент, Фар-ғона вилоятларида, қора В. Қашқадарё вилоятида кўп экилади. ВАССЕРМАН РЕАКЦИЯСИ - захм-ни аниқлаш учун қўлланиладиган се-рологик реакция. Уни кашф этган не-мис олими А. Вассерман (1866—1925) номи б-н юритилади. В.р. комплемент-ни боғлаб олиш реакцияси (КБР)га асосланган бўлиб, у бир йўла учта ан-тигенни ишлатган ҳолда олиб борила-

ди. Текшириладиган зардоб 1:4 нисбатда суюлтирилиб, 4 та пробиркага 0,1 мл дан куйилади. Реакция босқичини крест (+дан то ++++)лар сони б-н ифодала-нади. В.р.нинг мусбат бўлиши, бемор-да захм касаллиги борлигини кўрсата-ди. Захмдан бошқа касалликлар (без-гак, қайталама терлама ва б.)да ҳам В.р. қўйилади.
ВАССОФ, Абдуллоҳ ибн Фазлуллоҳ Шерозий (13-а. 2-ярми — 14-а. 1-чора-ги) — тарихчи, Вассоф ал-Ҳаз-рат — «Олий ҳазратларининг васф қилувчиси» лақаби б-н шуҳрат қозон-ган. Эрондаги Ҳулокуийлар давлати-нинг молия девонида хизмат қилган. 1328 й. «Тажзиат ал-амсор ва тазжият ал-аъсор» («Вилоятларнинг бўлиниши ва асрларнинг ўтиши») номли тарихий асарини ёзиб тугатган. У «Тарихи Вас-соф» («Ваесоф тарихи») номи б-н ма-шҳур бўлиб, 5 қисмдан иборат. 1257 й.дан 1328 й.гача бўлган даврни қам-раб олган. Асар Эрон тарихи учун қим-матли манба ҳисобланади. ВАСФ (араб.— сифатлаш, таърифлаш) — лирика жанри. В.га таом турлари, мева хиллари, сабзавот, фаеллар, кўпик, сув, ёмғир, дўл, ой, муз ва б. ҳаммавзу қилиб олиниши мумкин. Унда инсон нарса орқали кўрсатилади, тас-вир қиёсий туе олади, таққос кутил-маган, фавқулодда бўлади, нарса жон-лантирилади. Инсон образи ва хислати тўғридан-тўғри тасвир этилмайди, ки-тобхон ўйлашга мажбур бўлади, эмо-ционал таъсирланади. В. маърифий-эс-тетик аҳамиятга эга, жанр тузилиши ва вазни ҳар хил бўлиши мумкин. Авесто-да учраши ҳақида ҳам маълумотлар бор. Араб мамлакатларида исломгача бўлган даврдаёқ қасида жанри ичида қўллан-ган; у топишмоқкр, масаята яқин.
В. ҳажми бир байтдан то ўн байтгача ва ундан ортиқ бўлиши мумкин, қис-қалик, лўндалик унинг муҳим томони-дир. В. арабларда мустақил жанр сифа-тида 10-а.да шаклланган. Шу асрда Бу-хорода яшаб, араб тилида ижод қилгаи шоирлар В. ёзганлар. Замонавий узбек адиблари ижодида В. кўплаб учрайди.
Ад.: Абу Мансур ас-Саолибий, Йатимат ад-даҳр, Т., 1976; Адабий турлар ва жанрлар, 2-ж. Т., 1992.
ВАСЮГАН ТЕКИСЛИГИ, Вас юга-
н ь е — Ғарбий Сибирь пасттекислиги жан.даги кўл-ботқоқли улкан текислик. В. т.ни Катта Юган, Васюган дарёлари ва б. дарё водийлари кесиб ўтган. Ғарб ва жан.-ғарбда Иртиш, шим. ва шим.-шарқда Обь водийларига туташган, жан. Бараба даштига қўшилиб кетган. Ер юзаси ясси, бир оз дўнгли бўлиб, қум, гил ва қумоқлардан тузилган, усти
торф б-н қопланган. Ўртача бал. 100 м, энг баланд жойи 166 м. Сувайирғичлар водийлардан атиги 40—60 м кўтарилиб туради. Ботқоқликлар ўрмон б-н қрп-ланган. Нефть ва газ конлари бор. ВАСҚ — қад. ҳажм ва микдор ўлчов бир-лиги (17-а.); Шарқда дон-дун ёки шун-га ўхшаш сочилувчан нарсаларни ўлчашда қўлланилган. В. деганда «бир туя юк» ёки «бир иш ҳайвонига ортил-ган юк» тушунилган; Ўртача 252,342 л ҳажмга тенг бўлган; мае, 1 кг бугдой-нинг ҳажми 1,2987 л бўлса, 252,342 л ҳажм 194,3 кг буғдойга тенг бўлади. ВАТАД — қ. Рукн.
ВАТАН — 1) кишиларнинг туғилиб ўсган жойи, юрти, мамлакати; тари-хан муайян халққа тегишли ҳудуд ҳамда унинг табиати, аҳолиси, ўзига хос та-раққиёти, тили, маданияти, турмуши ва урф-одатлари мажмуи. В.она каби ягона, муқаддас. В. олдидаги қарздор-лик туйғуси, масъулияти ҳар бир етук инсонга хос хусусиятдир. В.ни севиш ватанпарварликца намоён бўлади; 2) бирор нарсанинг, мае, ўсимликнинг юзага келган жойи. ВАТАН — кечки шафтоли нави. Р. Р. Шредер номидаги и.т. ин-тининг Самарканд филиалида А. С Череватенко томо-нидан маҳаллий шафтоли наачари (Рўғо-ни гов х Сариқ нектарин)ни чатишти-риб чиқарилган. Ўзидан чангланади. Да-рахти ўртача ўсади. Шох-шаббаси бақувват. Гули икки жинсли. Меваси йи-рик (130—150 г), думалоқ, эти оч-са-риқ, мевалари мева бандида маҳкам ўрнашган, деярли тўкилмайди. Пўсти тукли. Эти данагидан яхши ажралмайди. Данаги ўртача катталикда. Кўчати экил-гандан кейин 3-йилдан ҳосил қилади. 10—12- йил яхши ҳосил беради. Суго-рилганда меваси йириклашади. Совуққа ва касалликларга чидами ўртача. Март ўрталарида гуллайди. Меваси сент. охи-рида пишади. Ўзбекистоннинг ҳамма вилоятлари учун тавсия этилган. «ВАТАН» — «Ўзбеккино» давлат акция-дорлик компанияси» тасарруфидаги киностудия. 1990 й.да «Ўзбекфильм»дан мустақил киностудия сифатида ажра-либ чиққан. Тошкент ш.да жойлашган. Асосий фаолияти — фильмлар, видео-фильмлар и. ч. ва ижарага беришдир; шунингдек, фильмлар рекламаси б-н ҳам шуғулланади. Ташкил қилингани-дан буён 10 га яқин тўламетражли ва қисқаметражли фильмларни тайёрла-ди: «Тангалик болалар» (реж. Т. Юну-сов), «Абдуллажон» (реж. 3. Мусоқов), «Ярим тундаги блюс» (реж. Р. Маликов, М. Раҳматов), «Биринчи бўса» (реж. Б. Одилов), «Қирқ қулоқ сирлари» (реж. Р. Маликов), «Олтин девор» (реж. Р. Му-
ҳаммаджонов). «Қариб қуюлмаган чол» (реж. М. Абзалов), «Шўрпешоналар» (реж. Ж. Қосимов), «Қиёмат кун» (реж. Д. Абдуллаев) ва б. Студиянинг бадиий раҳбари — Мэлис Абзалов. ВАТАН УРУШИ (1812 й.) - рус ва совет тарихшунослигида Франция-Россия уруши (1812)нинг аталиши. ВАТАНПАРВАРЛИК — кишиларнинг она юртига, ўз eo/ионига муҳаббати ва садоқатини ифодалайдиган тушунча. В. барча кишилар, халқ, миллатлар учун умумий бўлган, асрлар давомида сай-қалланиб келган умуминсоний туйғу, маънавий қадриятлардан бири. Тарихий жиҳатдан В. кишиларнинг ўз ватанла-ри тақдири б-н боғлиқ ижтимоий ри-вожланиш, халқларнинг ўзлари яша-ётган ҳудуднинг дахлсизлиги ва муста-қиллиги йўлидаги кураши жараёнида такомиллашиб келган ҳис-туйғулар жамланмаси ҳамдир. Бу ватаннинг ўтмиши ва ҳозири б-н фахрланишда, унинг манфаатларини ҳимоя қилишда намоён бўлади.
ВАТАР (инг. Vater — кесма) — м ате -матикада эгри чизиқ(ёки сирт)нинг икки нуқтасини бирлаштирувчи тўғри чизиқ кесмаси.
ВАТВОТ, Рашидиддин, Рашид [тахаллуслари (Ватвот — кўршапалак, учар сичқон, адибнинг жуссаси кичик-лигига ишора); асл исми Муҳаммад бин Абдулжалол ал-Умарий] (1087, Балх — 1177 ёки 1183, Хоразм) — шоир, адабиётшунос олим. Балхнинг «Низомия» мадрасасида таълим олган, фалсафа, адаб ҳақидаги илмларни чу-қур ўрганган. Кейинчалик Хоразмга ке-либ, Хоразмшоҳ Отсиз (1127—56) са-ройида ижод қилган. «Саъд-ал-мулк» («Мамлакат бахти») фахрий унвонига сазовор бўлган. Форс ва араб тиллари-да ёзган. Ғазал, рубоий, қитьаларида адолат, одамийлик, инсоний муҳаббат-ни улуғлаган. Қасидалари хоразмшоҳ-ларга бағишланган. Шеърият назария-сига оид «Ҳадоиқ ас-сеҳр фи дақоиқ аш-шеър» («Шеърий нозикликлардан сеҳр боғлари») асари 1156 й.гача Хо-размда ёзилган. Унда тажнис, сажъ, зулқофиятайн, мақлуби мустави, са-вол-жавоб каби шеърий санъатлар ҳақида сўз юритилган. Асар кейинги давр шоир ва адабиёт олимларига қўлланма сифатида хизмат қилган. Адабиётшунос Шарафиддин Ромий (14-а.) бу асарга «Ҳадоиқ ал-ҳақойиқ» («Хақиқат боғлари») номли шарҳ ёзган. Шамс Қайс Розий, Атауллоҳ Ху-сайний шеърий санъатлар ҳақидаги асарларида унга мурожаат қилганлар. Бобур ҳам «Мухтасар» рисоласида В.ни тилга олган.

ВАТЕРЖАКЕТ ПЕЧЬ
ВАТЕРЖАКЕТ ПЕЧЬ (инг. water-jacket, water — сув ва jacket — ғилоф) — металл эритиш печи. Девори пўлат қути — кессондан иборат, қути айланиб юрувчи сув б-н совитилади. В. п.нинг юмалоқ ва тўғри тўртбурчак хиллари бўлади. Қўрғошин, мис, никель, қалайи и.ч.да ишлатилади (қ. Шахта печь).
ВАТЕРПАС (голландча Waterpas) — го-ризонталликни текшириш ва кичик қиялик бурчакларини ўлчаш учун иш-латиладиган оддий асбоб. Шовун осил-ган тик (вертикал) ёгоч (ёки пластмасса) устунча. Устунча тагига асос (брус) маҳкамланади. Ер текислаш ишлари, дурадгорлик ва б. да ишлатилади (яна қ. Адилак, шайтон).
ВАТЕРПОЛО (инг. water-polo) — спорт тури (қ. Сув полосы). ВАТИКАН (Vaticano, Stato della Citta del Vaticano) — Италия пойтахти — Рим-нинг ғарбий қисмидаги Монте-Вати-кан тепалигида жойлашган мустақил шаҳар-давлат. Католик черковининг сиёсий, маъмурий ва мафкуравий мар-кази, унинг бошлиғи — Рим папаси қароргоҳи. Қарийб ҳамма томони тош девор б-н ўралган. Майд. 0,44 км2. Дои-мий аҳолиси 1 минг кишига яқин (700 киши В. фуқароси). Расмий тиллари — лотин ва итальян тиллари.
Давлат тузуми. В.— чекланмаган те-ократик монархия. Конституцион ҳуж-жатлари 1929 й.да қабул қилинган. Давлат бошлиғи — Рим папаси. 1996 й.фев. да папа Иоан Павел II томонидан чи-қарилган янги Конституцияга муво-фиқ, у, одатда, кардиналлар орасидан яширин овоз бериш орқали овозлар-нинг учдан икки қисмига эга бўлган
Ватиканнинг умумий кўриниши.
Ватикан герби.
тақдирда кардиналлар ҳайъати томонидан умрбод сайланади. Олий қонун чи-қарувчи, ижрочи ва суд ҳокимияти папа қўлида. Айни вақтда у Рим католик черковининг ҳам бошлиғи ҳисоб-ланади. Папа ҳузуридаги маслаҳат орга-ни — кардиналлар ҳайъати черковнинг энг муҳим ишларини муҳокама қилиш ва папани сайлаш учун йиғилиб тура-ди. Рим папаси Иоанн Павел II (264-папа) 1978 й. 16 окт.да сайланган. Бу кун В.да миллий байрам сифатида ни-шонланади.
Тарихи. Илк ўрта аср даврида В. Рим папаларининг турар жойи, 1377 й.дан бошлаб эса доимий қароргоҳи. 8-а.дан черков давлати сифатида мавжуд. 1870 й.да Италия бирлашиши муносабати б-н Италия қироллиги таркибига қўшиб олинган. 1929 й.да папа б-н Италия хукумати ўртасидаги Латеран битими натижасида В. давлати қайта тикланди ва 1929 й. 11 фев.да мустақил давлат сифатида тан олинди. Католик черковининг халкаро маркази сифатида В. дунёнинг кўпгина мамлакатларидаги ижтимоий турмушга таъсир ўтказади. ЎзР б-н дипломатия муносабатлари 1992 й. 17 окт.да ўрнатилган.
Иқтисодиёти. Давлат иқтисодий негизини капитал маблағлардан туша-диган даромадлар, миллий католик

Ватикан байроғи.
черковларнинг бадаллари, диндорлар-нинг эҳсонлари ташкил қилади. В.— дунёнинг йирик саноат-молия моно-полияларидан бири (унинг олтин ва валюта бисоти 12 млрд. АҚШ доллари-дан ортиқ деб тахмин қилинади). Ўзи-нинг молиявий, иқтисодий операция-лари ва ишончли вакиллари орқали қудратли халқаро корпорациялар, банк-лар б-н узвий боғланган. В. бир қанча компания ва банклар акциясига эга. Италия, Буюк Британия, Швейцария, Франция, Испания, шуиингдек АҚШ ва Лотин Америкаси мамлакатларидаги саноат тармоқлари корхоналарига қўйилган сармоядан катта фойда олиб туради. Италия, Германия, Испания ва б. мамлакатларда катта ер майдонлари-га эга. Хорижий сайёҳлик ва почта мар-калари чиқариш, сувенирлар сотиш ҳам кўп даромад келтиради. Пул бир-лиги — итальян лираси; нумизматлар учун В. лираси ҳам зарб этилади.
Матбуоти. В.нинг расмий нашрла-ри: «Акта апостолике седис» («Ҳаво-рий арш ҳужжатлари», ойлик бюллетень, 1909 й.дан), «Аннуарио Понти-фичио» («Папа йилномаси», йиллик маълумотнома), «Оссерваторе делла до-меника» («Якшанбалик шарҳ», като-ликлар учун ҳафтанома), «Оссерваторе романо» («Рим шаркдовчиси», кун-далик газ., 1861 й.дан). Шунингдек итальян, француз, испан, португал, немис, инглиз тилларида ҳафталик на-шрлари мавжуд. «Адженциа Интернационале Фидес» В. агентлиги 1926 й.да ташкил этилган. В. радиосига 1931 й. 12 фев.да асос солинган, 1957 й.да қайта ташкил этилган. «Чентро Телевизиво Ватикане» — В. телевизион маркази 1983 й.да барпо этилган.      /
Меъморлиги. Илк ўрта асрларда вужудга кела бошлаган В. маъмурий мажмуасига 15— 16-а.ларда яратилган кўпдан-кўп иншоотларни ўз ичига олувчи В. сарой ансамбли (майд. 55 минг м2) киради. Ўз навбатида ансамбль де-ворлари Б. Микеланжело, П. Перужи-но, С. Боттичелли, Д. Гирландайо иш-лаган расмлар б-н безатилган Сикстин капелласи, Беато Анжелико ишлаган
ВАУЧЕР

расмлар б-н безатилган Николай V ка-пелласи, Рафаэль мўйқалами сайқал берган пешайвонлар ва заллар, Уйғо-ниш даври услубидаги ички ҳовлилар (меъмор Д. Браманте), барокко услубидаги дарвозахона (меъмор Л. Берни-ни), шунингдек кўзни қамаштиради-ган кутубхона, бадиий музейлар ва б.дан иборат. В. боғларида Пий IV ка-зиноси, В. пинакотекаси (17-а.гача бўлган итальян рассомлари асарлари тўплами) биноси ва б. бор. В. мажмуа-сига Авлиё Пётр собори (меъморлар Д. Браманте, Микеланжело, К. Мадерна ва б.), Навон майдонидаги қатор ко-лонналар (меъмор Л. Берннни) қўши-либ кетган.
ВАТИН — бир ёки икки томони тукли момиқ полотно. Пахта, жун ёки ара-лаш толалардан 3—12 мм калинликда тайёрланади. Уч усудда: трикотаж мато устига пахта ёки жун толаларини йўрмаб, юпқа пахта ёки жун толалари қатламининг икки томонига ип газла-ма ленталари тикиб ва пахта қатлами-нинг икки томонидан дока қоплаб тайёрланади. Қишлик кийим-бошларга пахта ўрнига солинади. ВАТМАН — тушда чизмалар ва расмлар чизиш учун мўлжалланган сифат-ли чизмачилик қоғози. Латта-путтага махсус эритмада ишлов бериб тайёр-ланадиган масса (бўтқа)дан тайёрланади. 18-а.да яшаган инглиз саноатчиси Ж. Ваттман (Уотмен) номидан олин-ган.
ВАТТ — Халқаро бирликлар тизими (СИ)да қувват ўлчов бирлиги. Вт б-н белгиланади. Инглиз ихтирочиси Ж. Уатт шарафига қўйилган. 1Вт=107эрг/с= = 1Ж/с=0,102 кгкм/с =1,36-10-3 от кучи. Техникада киловатт (1 кВт=103 Вт) ва мегаватт (1 МВт=106 Вт)лар кенг қўлланилади.
ВАТТЛАР (нем. — Watten, голландча — wadden — соҳил саёзликлари) — Болтиқ, Охота, Ирландия денгизлари, Шимолий денгиз ва Оқденгизда, АҚШ нинг Атлантика океани соҳилида денгиз сатҳи кўтарилганда сув босадиган ва денгиз суви пасайганда очилиб қола-диган жойлар. Денгиз суви кўтарилганда оқинди чўкавериб, В. аста-секин кўта-рила боради. В. ер юзаси ўрнини тез-тез ўзгартириб турувчи новлар ва даре ўзанлари б-н ўйилган. Баъзан В. тўғон б-н тўсилади, шундан сўнг ботқоқлик қуриб, унумдор ерлар (польдер)га ай-ланади.
ВАТТМЕТР (ватт ва... метр) — ўзга-рувчан ва ўзгармас ток электр занжи-ри қувватини ўлчашда ишлатиладиган асбоб. Электродинамик, ферродина-мик, индукцион, электростатик ва
иссиқпик В.лари бор. Иши икки магнит майдонининг ўзаро таъсирига асос-ланган. Аниқ ўлчайдиган электродинамик В. (раем) қўзғалмас ғалтак 1, қўзғалувчан ғалтак 2, пружиналар 3 ва ҳаво тинчлантиргичи 4 дан иборат. Қўзғалмас ғалтак йўғон мис симдан кам ўрамли қилиб ясалади; у электр занжирга кетма-кет уланади. Бу ғалтак В.нинг ток чулғами деб аталади. Қўзғалувчан ғалтак ингичка симдан кўп ўрамли қилиб ясалади ва электр зан-жирига параллел уланади. Бу ғалтак В.нинг кучланиш чулғами деб аталади. Ғалтакларда ток ўтганда магнит майдони ҳосил бўлади ва қўзға-лувчан ғалтак қўзғалмас ғалтакка нис-
Эл. тармоги
Электродинамик ваттметр-нинг тузилиш ва уланиш схе-маси.
батан вазиятини ўзгартиради. Кўзғалув-чан ғалтак ўқига маҳкамланган В. мили занжирдаги қувват қийматини кўрса-тади. Кейинги йилларда рақамли В.лар ишлаб чиқарила бошланди. Уларнинг асосини микропроцессорлар ва аналог рақамли ўзгартиргичлар ташкил этади. Уларнинг аниқпиги анча юқори, пух-та ишлайди. Ўлчаш натижаларини ра-қамларда кўрсатади ва б. ВАТТО (Watteau) Антуан (Жан Анту-ан) (1684.10.10, Валансьенн, француз Фландрияси — 1721.18.7, Ножан-сюр-Марн, Париж яқинида) — француз
А. Ватто. «Тантиқ» (тахминан 1718).
рассоми, француз реалистик санъати-нингасосчиси. 1717 й.да «Қиферу оро-лига зиёратга» (Лувр, Парижда) йи-рик асари учун акад. унвони берилган. В. ижоди француз рангтасвири, графи-каси ва безак санъати ривожининг янги босқичини бошлаб берди, асарларига алоҳида ишқий ва жўшқин эҳтирослар олиб кирди («Бивуак», «Суғур кўтар-ган савояр», 1716 ва б.). В. илк бор санъ-атда истеҳзо ва куюнчаклик б-н йўғрил-ган нозик руҳий ҳолатларни акс эттир-ди («Венеция байрами», «Муҳаббат тантанаси» ва б.). В. мероси (айниқса безак нафосати б-н) рококони услубий йўналиш сифатида ривожланишига за-мин яратди.
ВАТТ-СЕКУНД — Халқаро бирликлар тизимица иш ёки энергия ўлчов бирлиги. Электр занжиридаги истеъмол энергиясини ўлчашда фойдаланилади. Амалда фойдаланиладиган ўлчов тизи-мида Жоул деб олинган, 1 Втс=1 Жоул. Аслида анча йирик бирлик — киловатт -соат (3 600 000 Втс) кенг ишлатила-ди.
ВАТТ-COAT — иш ёки энергиянинг бирликлар тизимига кирмаган бирлиги; қуввати 1 Вт бўлган механизмнинг 1 соатда бажарган ишига тенг. Вт-соат б-н белгиланади: 1 Втсоат=3600 Ж; 1 кВтсоат=3,6106Ж. ВАУЧЕР (инг. voucher — тилхат) — 1) хусусийлаштириш чеки, қимматли қоғоз. Давлат тасарруфидан чиқарила-ётган корхоналарнинг акцияларига ал-маштириш йўли б-н хусусийлашти-ришда иштирок этиш ҳуқуқини бера-ди. В.нинг хусусийлаштирилган мулк улушига кўра белгиланган номинал қиймати ва корхона даромадининг ак-цияларга тақсимланган дивиденд миқ-дорига қараб белгиланадиган курси мавжуд. В.ни корхоналар акцияларига айирбошлаш, дивидендларни тақсим-лаш, акциялар б-н олди-сотди опера-цияларини ўтказиш В. (инвестиция) фондлари орқали амалга оширилади. В.ни хоҳлаган инвестиция фондига топшириш ёки сотиш, сотиб олиш мумкин.
90-й.ларда МДҲ давлатларидан Рос-сияда қўлланилди. Мулкни давлат тасарруфидан чиқаришда хусусийлаш-тириладиган умумий мулк миқдори ва ҳар бир фуқаронинг умумий мулкда-ги ҳиссаси ҳисоб-китоб қилиниб, мулк ҳиссасига мувофиқ бўлган чек-лар (ваучер гувоҳномалари) аҳоли ўртасида тарқатилди. Шунга кўра, бир дона В.нинг номинал қиймати 10 минг Россия рубли даражасида бел-гиланди; 2) ёзма гувоҳлик, кафолат, кафиллик.

ВАФО (тахаллуси; асл исми Ҳабиб Ахмад) (1900.13.7-1936.21.7) - ҳинд ёзувчиси. Замонавий ҳинд адабиёти асосчиларидан. Урду тилида ижод қил-ган. В. исёнкор рухдаги дастлабки шеър ва қўшиқларида инглиз мустамлакачи-ларини фош этгани учун таъқиб қилин-гач, Афғонистонга кетган (1921). «Ки-шандаги Ҳиндистон» (1929), «Бой бе-рилган иш ташлаш» (1930), «Саёқ қўшиқчи» (1932), «Гирни Камгар» (1931), «Юлдузлар» (1935) асарларида миллий озодлик ҳаракати акс эттирил-ган.
ВАФОТ ЭТГАН ДЕБ ЭЪЛОН ҚИ-ЛИШ — қонунда белгиланган муддат мобайнида фуқаронинг қаерда турган-лиги ҳақида доимий яшаш жойида ҳеч қандай маълумот бўлмаган тақдирда унинг суд томонидан вафот этган, деб тан олиниши. Ўзбекистон Республика-си ФК 36-моддасига биноан, агар фу-қаронинг қаерда турганлиги ҳақида унинг яшаш жойида 3 йил мобайнида маълумот бўлмаса, башарти у ўлим хавф солиб турган ёки муайян бахтсиз ҳодисадан ҳалок бўлган деб тахмин қилиш учун асос бўладиган вазиятларда бедарак йўқолган бўлиб, унинг қаер-далиги ҳақида 6 ой мобайнида маълу-мотлар бўлмаса, манфаатдор шахслар-нинг аризасига мувофиқ суд уни В. э. д. э. қ.и мумкин. Ҳарбий ҳаракатлар му-носабати б-н суд бедарак йўқолган ҳар-бий хизматчини ёки бошқа фуқарони ҳарбий ҳаракатлар тамом бўлган кун-дан эътиборан камида 2 йил ўтгандан кейин В. э. д. э. қ.и мумкин. Суднинг бу ҳақдаги қарори қонуний кучга кирган куни фуқаронинг ўлган куни, деб ҳисобланади.
ВАХТАНГ I Горгасар (?-502) - Иберия (Картли) подшоси. Давлат ҳоки-миятини марказлаштириш учун кураш-ган. Унинг даврида Тбилиси ш. қайта қурилиб, пойтахт Мцхети ш.дан Тби-лисига кўчирилган. Картлининг муста-қиллиги учун Эрон босқинчиларига қарши курашда шухрат қозонган. 484 й. грузин ва арманларнинг сосонийларга қарши қўзғолонига раҳбарлик қилган. Арман ва грузин мулкдорларининг хо-инлиги қўзғолон тақдирини ҳал этган. Форслар В.га бўри расми туширилган бош кийим кийиб юргани учун Горгасар — «Бўри боши» деб лақаб қўйиш-ган. Форслар б-н бўлган жангда ўлди-рилган. Грузин халқи В. шарафига қўшиқ ва шеърлар яратган. ВАХТАНГ VI (1675-1737, Астрахон) — Картли ноиби, сўнгра подшоси (1703—24). Грузин ёзувчиси, олим ва сиёсий арбоб. В. VI «Қонунлар тўпла-ми»(Вахтанг қонунлари) деган тўплам,
давлатни бошқариш учун кўрсатмалар ва йўлланмалар тўплами (Дастурула-мал) тузган. 1709 й.да В. VI ташаббуси б-н Тбилисида 1-грузин босмахонаси ташкил қилинган, Грузиянинг 14—18-а.лардаги тарихини яратиш учун олим-лардан иборат гуруҳтузган. 1724 й. эрон-ликлар томонидан тахтдан ағдарилган. Россияда муҳожирликда яшаган. ВАХТАНГОВ Евгений Багратионович [1883.1 (13).2, Владикавказ-1922.29.5, Москва| — актёр, реж., театр арбоби, «Талабалар драма студияси» (1926 й.дан Вахтангов номидаги театр)нинг асос-чиси ва раҳбари. Ўз ижодида К. Станиславский тизими ва ғояларини кенг тарғиб қилган. Москва Бадиий академик театри (МХАТ)нинг 3-студиясида «Тўй» (А. Чехов), «Авлиё Антоний мўъжизаси» (М. Метерлинк), 1-студия-сида «Эрик XIV» (Ю. Стриндберг), «Га-бима» яҳудий студиясида «Гадибук» (Анский) каби спектаклларни саҳна-лаштирди. В. ўзининг сўнгги иши — «Маликаи Турандот» (К. Гоцци) спек-таклида саҳнавий талқиннинг янги қайтарилмас шаклини яратди. В. реж. лик ижодининг энг муҳим томони — театрнинг этик ва эстетик мақсадининг муштараклигидир. Ўзбек актёрларидан М. Уйғур, А. Ҳидоятов, Я. Бобожонов, С. Эшонтўраева, Ҳ. Исломов ва б. 1924— 27 й.ларда Москва узбек драма студиясида Станиславский тизими б-н бир қаторда В. услубида ҳам тарбия топган-лар, Айниқса, бу таъсир студиянинг «Маликаи Турандот» асарини саҳна-лаштиришда ўз ифодасини топди. В. услубининг таъсири Ҳамза номидаги академик драма театри ва б. узбек театр-ларининг 20-й.ларнинг охири ва 30-й.ларнинг биринчи ярмидаги фаолия-тида яққол кўзга ташланган. ВАХШ — Тожикистондаги даре, Панж дарёсининг ўнг ирмоғи. Уз. 524 км. Ҳав-засининг майд. қарийб 39,1 минг км2. В. Орқа Олай тизмасининг шим. ён бағ-ридан бошланиб, Олай водийси бўйлаб оқади; Қирғизистонда Қизилсув, То-жикистон ҳудудига ўтгандан сўнг Сур-хоб («Қизилсув») деб аталади, сўнгра энг йирик ирмоғи — Обиҳингов дарё-си қўшилгандан кейин Вахш номини олади. В. юқори оқимида айрим жой-ларда чуқур дарадан иборат катта ни-шабликдаги водийда тез оқади. Қуйи оқимида кенг водийга чиқади. Жиликўл қишлоғигача ва ундан қуйида, то Панж дарёсига қуйилгунча дарё ўзани тар-моқланади, қалин тўқайзорлар, кўл ва ботқоқликлар кўп учрайди. В. Панж б-н қўшилгандан сўнг Амударё ҳосил бўлади. В. ҳавзасида умумий майд. 4518 км2 ни ташкил этувчи 862 музлик бор.
В. музлик, қор сувларидан тўйинади, йиллик оқимининг 50% июль—сент,-да оқиб ўтади. Қишда (дек.—фев.да) оқим миқцори 10%ни ташкил этади. Ўртача сув сарфи 661 м3/сек. В. энг лойқа дарёлардан, унинг ҳар 1 м3 су-вида 4,5 кг лойқа бор, йиллик миқдо-ри 90 млн. т га тенг. Нояб.—фев.да қирғоқ музлари, муз парчалари оқими кузатилади. В. энергия захираларига бой. Норак ГЭС ва Рогун ГЭС қурилган. В.нинг суви қуйи оқимида қисман су-ғоришга сарфланади. Қуйи оқимида кема қатнайди. В. бўйида Норак, Қўрғонтепа (водийда) ва б. шаҳарлар жойлашган. В.дан йирик Вахш ва Шўрообод каналлари чиқарилган. В.дан ва ҳавзасидаги кўллардан йилига 200— 900 ц балиқ овланади. ВАХШ ВОДИЙСИ - Тожикистондаги Вахш дарёсининг ўрта ва қуйи оқимидаги тектоник ботиқда жойлашган водий. В. в. атрофи тоғлар б-н ўрал-ган, меридиан бўйлаб 110 км дан зиёд масофага чўзилган, эни 7—25 км, бал. 400 м дан 1200 м гача. Майд. 2500 км2. Водийда, асосан, 5 та терраса бор, 2-ва 3-террасалар жуда кенг. Марказий қисмида шим.дан жан.га Вахш дарёси оқиб ўтади, дарёнинг ўрта қисми бўйи-да Қўрғонтепа ш. жойлашган. Иқлими юмшоқ, иссиқ, янв.нинг ўртача т-раси 1—3°, совуқ бўлмайдиган давр 224—242 кун; ёз жуда иссиқ, қуруқ, июлнинг ўртача т-раси 30—ЗГ, максимал т-ра 45—47°, ўртача йиллик ёғин миқдори 150—300 мм. Водийнинг пасттекислик қисмлари оч тусли бўз тупроқ, юқори террасалар ва тоғ олди қияликлари асл (типик) бўз тупроқ, дарё қайирлари, хусусан, Вахш дарёсининг қуйи кис-ми ўтлоқ, ўтлоқи-ботқоқ тупроқлардан иборат. Пастликларда шўрланган бўз тупроқ ва шўрхоклар ҳам учрайди. В. в.да эрта баҳорда ям-яшил эфемерлар, ёзда шувоқ, шўра каби ўсимликлар ўсади, дарё қайирлари ва пастликлар қалин ўт, бута ва тўқай ўсимликлари б-н қоп-ланган. Тўқайзорларда хонгул буғуси, нутрия (сув каламуши), тўнғиз, тўқай мушуги, жайра, сувсар каби ҳайвон-лар; ўрдак, ғоз, лойхўрак, балиқчи қуш, қорабузов, қирғовул каби пар-рандалар яшайди. Вахш дарёси этаги-даги тўқайзорларда Па\лавон тўқай қўриқхонаси ташкил этилган. Фойда-ли қазилмалардан нефть, газ ва ош тузи конлари топилган. В. в.да узун толали пахта экилади, боғдорчилик ривожлан-ган.
ВАХШ ТИЗМАСИ — Тожикистоннинг ғарбий қисмидаги тоғ тизмаси. Вахш дарёси ўрта оқимининг чап соҳили бўйлаб жан.-ғарбдан шим.-шарққа

чўзилган. Уз. 80 км чамасида. В. т. Вахш б-н Қизилсув орасида сувайирғич. Ўрта-ча бал. 1500—2000 м, энг баланд Ҳаз-ратишоҳ чўққиси 3141 м. В. т.нингжан. давоми Илонтов (1760 м) деб атала-ди, у Қизилсув б-н Тоҳирсув ҳавзала-ри орасида сувайирғич. В. т. қумтош, оҳактош, конгломерат, гил каби чўкинди жинслардан таркиб топган. Тог ён бағирларида чала чўл, дашт ўсим-ликлари ўсади, аҳён-аҳёнда дарахт ва буталар учрайди.
ВАХШУНВАР (мил. 5-а.) — эфталийлар подшоси. Тарихчи Феофан Византийский (б-а.)нинг маълумотига кўра, эфталийлар подшоси В. деган ном б-н юритилган. Унинг асл исми Эфталон бўлиб, унинг қабиласини эфталийлар деб аташган. Хитойнинг «Тан шу» йил-номаси ҳам бу маълумотни тасдиқлай-ди. Тарихий манбаларда ёзилишича, В. 457 й.га келганда Ўрта Осиёдан ташқа-ри, Тохаристон ва Бадахшонни ўзига бўйсундирган. Сосонийлар шоҳи Перўз В.га қарши 3 марта муваффақиятсиз юриш қилган ва сўнгги 3-юриши (484 й.)да ўзи ҳалок бўлади. В. Эрон устига жуда катта ўлпон солади ва Марв, Ко-бул, Панжобни ҳамда Шарқий Турки-стондаги Қорашар, Куча, Кошғар ва Хўтанни забт этади. В. раҳбарлигида эфталийлар Ўрта Осиё, Шарқий Эрон, Шим. Ҳиндистон ва Шарқий Туркис-тон ҳудудларидан таркиб топган ягона улкан салтанатни вужудга келтирганлар. ВАШИНГТОН (Washington) Жорж (1732.22.2, Брижс-Крик ш., Виргиния штати—1799.14.12, Маунт Верной) — АҚШнинг 1-президенти (1789—97), Шим. Америкадаги мустақиллик учун уруш пайтида (1775-83) коло-нистлар армияси-нинг бош қўмон-дони (бу армия инглиз мустамла-качилигига бар-ҳам бериб, унинг жанговар ҳаракат-лари AK.III муста-қиллигининг эълон килинишига олиб келди). АҚШ Конституциясини ишлаб чиқиш бўйича Конвент раиси (1787). В. Европа давлатлари ўртасидаги рақобат-чилик муносабатларида АҚШнинг бе-тарафлигини сақпашга ҳаракат қилган. Номзодини 3-марта президентликка қўйишдан бош тортган. ВАШИНГТОН - АҚШнинг шим.-ғар-бидаги штат. Шим.да Канада б-н чега-радош. Майд. 176,6 минг км2. Аҳолиси 5,2 млн.дан зиёд киши (1990-й.лар ўрталари). Маъмурий маркази — Олим-

пия ш. Энг йирик шаҳри — Сиэтл. В. ҳудудининг кўп қисми тоғлар ва ясси тоғлардан иборат. Янв.нинг ўртача т-раси ғарбида 4°, шарқида —2°, —3°, июлники ғарбида 16—17°, шарқида 20—23°. Йиллик ёғин 400—2000 мм. Тоғ-ларида игна баргли ўрмонлар бор. Да-рёлари (Колумбия ва унинг ирмоқла-ри) серсув. Бир қанча ГЭС қурилган. Гидроэнергияга бойлиги жиҳатидан АКШ штатлари орасида 1-ўринда. Ранг-ли ва қора металлургия тармокларидан алюминий, ферроқотишма, электр-кимё ва атом саноатлари тараққий эт-ган. Пьюжет-Саундда кемасозлик кор-хоналари ва ҳарбий-денгиз базаси бор. Авиаракета саноати Сиэтлда («Боинг» з-ди) жойлашган. В. АҚШда ёғоч тай-ёрлаш ва ёгоч саноати бўйича 1-ўрин-да туради. Фанера ва қоғоз ишлаб чи-қарилади. Балиқ-консерва саноати ри-вожланган. В.да Канададан келтирил-ган нефтни қайта ишловчи з-д қурилган. Қ. х. кам тараққий қилган. К-х.га ярокли ерларнинг ярми экинзор, қолгани яйлов. Денгиз бўйи р-нлари сут чорвачилигига ихтисослашган. Колумбия платосида буғ-дой экилади, мева етиштирилади. Денгиз бўйларида балиқ овланади. В.дан му-ҳим автомобиль ва т.й. ўтган. Асосий портлари — Сиэтл ва Такома. ВАШИНГТОН -АҚШ пойтахти, Потомак дарёси бўйида. Маъмурий жиҳатдан 1878 й.дан Колумбия федерал округига тўғри кела-ди. Аҳолиси 567 минг киши, шаҳар атрофи б-н 3,8 млн. киши (1990-й.лар ўрталари).
В. пойтахт шаҳар сифатида 1791 й.да барпо этилган ва АҚШнинг биринчи президенти Ж. Вашингтон номи б-н аталган. 1800 й.да ҳукумат муассасала-ри Филадельфиядан В.га кўчирилди. 1812—14 й.лардаги Англия-Америка урушида шаҳар катта зарар кўрди. Урушдан кейин қайта тикланди. В.да
бир қанча халқаро конференциялар бўлиб ўтган ва халқаро битимлар ту-зилган. 1942 й. янв.да В.да 26 давлат декларацияси имзоланди. Бу деклара-цияни имзолаган ва уни қувватлаган давлатлар «Бирлашган Миллатлар» но-мини олди. 1949 и. апр.даШимолий Атлантика шартномаси ташкилоти (НАТО) ҳам шу ерда имзоланган. В.да президент қароргоҳи (Оқ уй, 1792— 1818 й.ларда қурилган), Конгресс би-носи (Капитолий, 1793—1863), Давлат департаменти, Ҳарбий штаб (Пентагон), министрликлар ва б. олий давлат муассасалари жойлашган. Америка давлатлари ташкилотларининг раҳбарлик органлари ҳам В.да.
В. саноати мамлакат миқёсида аҳами-ятга эга эмас. Саноат маҳсулотлари асо-сан маҳаллий эҳтиёжлар учун ишлаб чиқарилади. Озиқ-овқат, тикувчилик, полиграфия, ҳарбий саноат корхона-лари бор. Аҳолининг кўп қисми давлат хизматида, маиший хизмат кўрсатиш, савдо ва молия ишларида банд. В. йирик транспорт йўллари тугуни. Жан.-ғарбида даре порти, Френдшик халқа-

400
«ВАШИНГТОН ДЕЙЛИ НЬЮС»
Вашингтон ш. Капитолий.
ро аэропорти, метрополитен бор. В. мамлакатнинг йирик илмий ва мада-ний маркази. Шаҳарда кўплаб олий ўқув юртлари, жумладан 5 ун-т: Говард, Ж. Вашингтон ун-тлари ва б., Миллим ФА, Ҳарбий академия, Олий қ. х. мак-таби, илмий жамиятлар, музейлар. Конгресс кутубхонаси ва б. кутубхона-лар, Миллий санъат галереяси жой-лашган. В. ташқи қиёфаси б-н АҚШ нинг бошқа йирик шаҳарларидан фарқ қилади. Унда кўп қаватли баланд би-нолар, йирик корхоналар йўқ. Боғ ва хиёбонлар, ҳайкаллар, ёдгорлик учун қурилган бинолар кўп. Кўплаб турист-лар келиб кетади.
«ВАШИНГТОН ДЕЙЛИ НЬЮС» («Washinqton Daily News») («Вашингтон кундалик янгиликлари») — газета, Вашингтон (АҚШ)да чиқади. 1921 й.да асос солинган. Скрипе — Говард газета концернига қарайди. ВАШИНГТОН КОНФЕРЕНЦИЯСИ (1921.12.11-1922.6.2) - АҚШ, Буюк Британия, Хитой, Япония, Франция, Италия, Нидерландия, Бельгия ва Португалия иштирокидаги конференция; 1-жаҳон урушидан кейин Тинч океани ҳавзасида вужудга келган дав-латлар кучлари нисбатини қайд этди. Бу нисбат АҚШ учун қулай бўлган эди. В. к.нинг энг муҳим қарорлари: Тўрт давлат шартномаси, Беш давлат шарт-
Вашингтон. Олий суд биноси.
номаси, Тўққиз давлат шартномаси. Совет Россияси конференцияга таклиф этилмади. Вашингтонга келган Узок, Шарқ республикаси делегацияси конференцияга киритилмади. «ВАШИНГТОН ПОСТ» («Washinqton Post») («Вашингтон почтаси») — кундалик газета. Вашингтон (АҚШ)да чи-қади. 1877 й.да асос солинган. «Вашингтон пост энд геральд компани» газета-журнал бирлашмаси (Грехемлар хона-дони тасарруфидаги) томонидан нашр қилинади.
ВАЪЗ, хитобат — исломда асосан яхшилик ва эзгуликка чақирувчи даъ-ват. В.ибрат мазмунида ҳам ишлатила-ди. В. айтувчилар, бу борада мутахас-сис бўлган шахслар «воиз» деб юрити-лади. Исломдаги илк воизлардан бири Ҳасан ал-Басрий бўлган. У гарчи араб бўлмаса-да, араб нутқининг машҳур устозларига айланган. Одамларнинг юзига қараб фикрини, кайфиятини сезиб олар ва буни В. вақтида назардан қочирмасди. Исломда тажовузкорлик-ка даъват этиб, ёмонликни ташвиқот қилувчи чақириқлар В. ҳисобланмай-ди.
ВАЯНГОН, Уёнган (Уйғонган) б о б о — қад. шаҳар харобаси (мил. 1— 4-а.лар, 9—14-а.лар). Хоразм вилояти-нинг Шовот туманидаги Манақ (Ам-барманоқ) посёлкасидан 1,5 км жан.-
Оқуй.
шарқда жойлашган. В.ни 1949—50 й.ларда Я. Ғ. Ғуломов тадқиқ этиб ша-ҳар ҳаётини 2 босқичга: кушонлар дав-ри (1—4-а.лар) ва ўрта асрлар (9—13-а.лар)га ажратган. 1973—74 й.ларда В.ни Ўзбекистон ФА Қорақалпоғистон фи-лиалининг Тарих, тил-адабиёт ин-ти археология бўлими ходимлари текши-ришган. В. тарҳи тўртбурчак, икки: ғар-бий (280x360 м) ва шарқий (320x220 м) қисмдан иборат. Ёдгорликда олиб борилган ишлар якунига кўра, В.нинг ғарбий қисми мил. 2—13-а. бошларида обод бўлган. Я. Ғ. Ғуломов В.ни ўрта аср-лардаги Ардахушмисан ш. деб ҳисоб-лаган. В. ҳудудида, шунингдек Абдол-бобо ва шайх Жалолиддин (12—13-а. боши) номли кичик тепачалар, Шайх Ҳасан Саброний макбараси (12—14-алар), Қалмоқ қирилган қабристони (12—14-а.лар) жойлашган.
В. қалъаси номи «Гўруғли» достони-да ҳам тилга олинган.
Ад.: Гулямов Я. Г., История орошения Хорезма с древнейших времен до наших дней, Т., 1975; Мамбетуллаев М., Кдырниязов М. М., Городище Военган. Археология Приаралья, вып. 1, Т., 1982; Мамбетуллаев М., Средневековый могильник Калмаккырылган. Археология Приаралья, вып. 2, Т., 1984.
ВАҚТ — 1) материянинг асосий яшаш шаклларидан бири (қ. Фазо ва вақт); 2) табиатдаги бирор даврий ҳодисага, мае, Ернинг ўз ўқи атрофида айланиш даврига нисбатан ҳисобланадиган ўлчов бирлиги.
Вақтни ўлчаш. Ернинг ўз ўқи атрофида айланиш даври б-н ўлчанадиган В. бирлиги сутка (бир кеча-кундуз) деб аталади. В.нинг каттароқ бирлик-лари ой (Ойнинг Ер атрофида айланиш даври), йил (Ернинг Қуёш атрофида айланиш даври)дир. Ернинг уз ўқи атрофида айланиш даври юлдуз-ларга ёки баҳорги тенг кунлик нуқта-сига нисбатан олинса, юлдуз сутка си, Қуёшга нисбатан ҳисобланса, ҳақиқий Қуёш суткаси, Ўрта-ча Қуёшга нисбатан эса ўртача Қуёш суткаси дейилади. Ойнинг ер атрофида юлдузларга нисбатан айланиш даври — сидерик ой (юлдуз ойи), Ойнинг иккита бир хил фазала-ри орасида ўтадиган давр —синодик ой дейилади. Ниҳоят, Қуёшнинг Ер атрофида кўринма (визуал) ҳаракати юлдузларга нисбатан олинса, сидерик йил (юлдуз йили), баҳорги тенг кунлик нуқтасига нисбатан хисоблан-са,тропик йил ҳосил бўлади. Вақт-нинг энг кичик бирлиги қилиб сутка-нинг 1/86400 қисмига тенг вақт — секунд қабул қилинган. Фан ва техни-када секунднинг мингдан, миллиондан

бир улушлари б-н ҳам иш кўрилади. Олимлар Ернинг ўз ўқи атрофида но-текис айланишини аниқлашди. Шу-нинг учун вақт бирлигининг ўзгармас-лигини таъминлаш мақсадида назарий эфемерид секунд бирлиги қабул қилинган. Эфемерид секунд тропик шлнинг 1/31556925,9747 улушига тенг (махражидаги рақам асримиз боши — 1900 тропик йилдаги секундлар сони). Вақтнинг бошқа бирликлари вақт ўти-шига боғлиқ бўлмаган ўзгармас бир-лик — эфемерид секунд ёрдамида ис-талган давр учун ҳисобламиши мумкин. Демак, вақтнинг асосий бирлиги қилиб, эфемерид сутканинг 1/86400 улушига тенг эфемерид секунд қабул қилинган. Бунда Ернинг ўз ўқи атро-фидаги нотекис ҳаракати ҳисобга олин-ган. Бевосита кузатишларга асосланиб юлдуз вақти аниқланади. Унинг асосий ўлчов бирлиги юлдуз сут-к а с и ҳисобланади. Юлдуз суткасининг бошланиши баҳорги тенг кунлик нуқ-тасининг юқори кульминация пайтига тўғри келади. Шу пайтда юлдуз вакти б-н юрадиган соатлар 0 соат 0 мин. 0 сек.ни кўрсатиши керак. Баҳорги тенг кунлик нуқтаси Ернинг нутацион (қ. Нутация) ҳаракати таъсиридан холи деб қабул қилинган вақт ўртача юлдуз вақти деб аталади. Ернинг юлдузларга нисбатан ўз ўқи атрофида айланиш даври 24 соат 0 мин. 0,0084 сек. ўртача юлдуз вақтига тенг бўлади.
Кундалик ҳаётимизда асосан ўртача Қуёш вақтидан фойдаланамиз. Ўртача Қуёш — экватор бўйлаб тропик йил ичида бир марта те кис айланиб чиқа-диган хаёлий нуктадир. Ўртача Қуёш марказининг юқори кульминация пай-тиўртача туш п а йти деб аталади. Ўртача Қуёш вақти шу пайтдан бош-ланади. Ўртача Қуёш марказининг па-стки кульминация пайти ярим тун деб аталади. Фуқаро вақти шу пайтдан (соат 24ой дан) ҳисобланади ва тақвим (календарь) кун ўзгаради. Астрономия-да 1925 й.гача кун ҳисоби туш пайтида ўзгарар, яъни янги кун кундузи соат 12 дан бошланар эди. 1925 й.дан бош-лаб астрономияда ҳам фуқаро вақти-дан фойдаланилмокда.
Тропик йил 366,2422 юлдуз суткаси-дан иборат; бунда Ер Қуёш атрофини бир марта тўлиқ айланиб чиқади, шу сабабли, Қуёшга нисбатан Ернинг ўз ўқи атрофида айланиш сони кам, яъни 365,2422 сутка бўлади. Шунинг учун 366,2422 юлдуз суткаси 365,2422 ўрта-ча Қуёш суткасига тенг. Бундан қуйи-даги хулосаларга келиш мумкин. Юлдуз вақтининг 24 соати — ўртача Қуёш

вақтининг 23 соат 56 мин. 4,090 секун-дига, ўртача Қуёш вақтининг 24 соати — юлдуз вақтининг 24 соати 3 мин. 56,555 секундига тенг. Юддуз вақтидан ўртача Қуёш вактига ва аксинча ўтиш учун астрономик йилномаларда бош-ланғич меридианнинг ҳар ярим кеча-сига оид юлдуз вақти берилади. Ер ша-рининг ҳар бир жойида шу жойнинг ўз маҳаллий вақги бор. Бу вақг ўша жой меридиани — географик узунламасига боғлиқ. Бир меридиандаги соатлар бир вақтни кўрсатади. Ер ғарбдан шарққа қараб айлангани учун берилган мери-диандан шарқдаги жойларда соат кеч-рок вактни, ғарбдаги жойларда эрта-роқни кўрсатади. Икки жойнинг маҳал-лий вақтлари орасидаги фарқ шу жой-лар географик узунламаларининг соат, минут ва секундлар б-н ҳисобланади-ган фарқига тенг.
Халқаро келишувга биноан, Гринвич меридиани бошланғич (нолинчи) меридиан деб қабул қилинган. Гринвич фуқаро вақти дунё вақти деб қабул этилган. Ҳар бир жойнинг ўз фуқаро вақти бўлиши ўзаро алоқа ва саёҳат-ларда кўп ноқулайликлар туғдиради. Шу сабабли, бир вақтлар турли мамлакат-ларда ўз пойтахт вақтларини қабул қилишган. 1884 й.дан бошлаб, Ер шари 24 соат минтақага бўлинди. Ҳар бир минтақадаги жойлар бир хил вақтга, яъни ўртача меридиан вақтига эга бўла-ди. Минтақалар Гринвич меридианидан бошлаб 0 дан 23 гача рақамланади. Шунинг учун маълум минтақа раками-га тенг сонга фарқ қилувчи бутун со-атга тенг бўлади. Мае, Москва ва Санкт-Петербург 2- минтақада ётган-лиги учун уларнинг маҳаллий вақти Гринвич вақтидан 2 соат, Тошкент 5-минтакада жойлашганлиги учун 5 соат фарқ қилади. Собиқ Иттифоқда мин-тақа вақти ХКС декрета б-н 1919 й. 1 июлдан бошлаб киритилган. Табиий ёруғликдан самарали фойдаланиш ҳамда халқ хўжалиги ва турмушда электр энергиясини мутаносиб тақсим-лаш мақсадида кўп мамлакатларда ёз пайтларида соат миллари 1 ёки бир неча соат олдинга сурилади (қ. Декрет вақти). Тошкент вакти деб юритилади-ган 5- минтақанинг декрет вақти дунё вактидан 6 соат олдиндадир.
Физикада В.ни ўлчаш ўрганиладиган жараёнларга тезлиги ёки такрорланиш даври маълум бошқа жараёнларни тақ-қослашга асосланган. Катта В. оралиқ-лари, мае, млн. ва млрд. йиллар б-н ўлчанадиган осмон жисмларининг ёши уларнинг таркибига (водород ва гелий миқдорига) қараб аниқланади. Кичик-роқ вақт оралиғи — сутка, соат, ми-
нут ва секунд турли соатлар ёрдамида ўлчанади. Илгари қуёш соати, сув соати ва қум соатлар қўлланилган. Хозир В.ни жуда аниқ ўлчашга имкон бера-диган маятникли, кварц ва электрон соатлар ишлатилади. В.нинг жуда ки-чик улушлари (мае, 0,2—0,01 сек.) бошқа усуллар б-н ўлчанади. Мае, портлаш реакциялари секунднинг юз-ларча ва мингларча улуши давомида ўтади. Бундай жараёнлар осциллограф б-н қайд қилинади. Баъзан атом ва ядро жараёнлари секунднинг млн. ва млрд. улушлари ичида ўтади. Аниқ В. астрономия расадхоналарининг вақт хизмат-ларида махсус асбоблар ёрдамида юл-дузларни кузатиб аниқланади, жуда аниқ юрадиган соатлар ёрдамида «сақ-ланади» ва радиосигналлар ёрдамида тарқатилади. В.нинг катта бўлаклари-ни ўлчаш учун йил бирлигига асосланган тақвим қўлланилади.
Электрониканинг ривожланиши му-носабати б-н 20-а. 60-й.ларида астрономик кузатувларга боғлиқ бўлмаган бутунлай янги вақтни ўлчаш тизими пайдо бўлди. Бу тизим квант генера-торлар (атом соатлари) б-н назорат қилиб туриладиган аниқ кварц соат-лардан фойдаланиш га асосланади. В.ни ўлчашнинг бу тизими атом вакти но-мини одди ва ТА /деб белгиланди. Эталон бирлик сифатида атом секунддан фойдаланилади. Унинг қиймати цезий 133 атомидаги энергия ўтишларидан бирининг резонанс частотаси ёрдамида аниқланади. Вақт хизмати атом соатлари ёрдамида аниқ В. радиосигнал-ларини бериб туради. ТА вакт секунд-лари давомийлиги ҳар йили астрономик кузатувлар ёрдамида назорат қилинади. В.ни ўлчашнинг барча ти-зимлари мунтазам равишда бир-бирига таққослаб турилади. Бундай таққос-лашлар натижалари идораси Парижда жойлашган Халқаро вақт бюроси «Ах-боротлари»да эълон қилиб борилади. Узбекистан ФА. Астрономия ин-тида ҳам вақт хизмати б-н шуғулланилади (қ. Астрономия институты, Вакт хизмати).
Ад.: Бакулин П. И., Блинов Н. С, Служба точного времени, М., 1968.
ВАҚГ АЙЛАНИШИ, в а қт инверсия с и — назарий ҳисобларда вақт ишорасининг ўзгариши. Классик механика ёки квант механикада объектнинг сўнгги ҳолатига қараб дастлабки ҳола-ти И. Ньютон ёки Э. Шрёдингер дифференциал тенгламаларидан аниклана-ди. Физик ҳодисалар ўзгаришини ифо-даловчи формулаларда манфий ишо-рали вақт иштирок қилиши мумкин,

бундай формулалардан фойдаланиб тескари йўналишдаги вақт ҳисоблаб чиқилади. В. а. тушунчаси элементар зар-ралар назариясида ҳам муҳим аҳами-ятга эга. Назарий ҳисобларда тўғри ва тескари йўналишлардаги вақт ўтиши ҳақида гапирилса-да, ҳақиқий моддий жараёнларда вақт фақат бир томонга қараб ўтади, яъни ўтмишдан келажак-ка йўналади. Жисмлар ҳолатининг ўзга-риши, радиоактив моддаларнинг еми-рилиши, организмларнинг ҳаёт жара-ёни ва ш. к. табиат ҳодисалари вақгнинг қайтарилмаслигини, унинг фақат бир томонлама ўзгаришини кўрсатувчи да-лиллардир. Вақтнинг қайтарилмаслиги материянинг яшаш шакллари бўлган фазо ва вақт орасидаги муҳим тафо-вутлардан биридир. ВАҚТ БЮДЖЕТИ, аҳолининг вақт бюджети — айрим ходимлар ва улар оиласи ҳамда муайян аҳоли гу-руҳларининг ўз вақтини нималарга (мае, меҳнат қилиш, дам олиш, ўқиш ва б.) сарфлашини ифодаловчи кўрсат-кичлар мажмуи. В. б. 2 га бўлинади: 1) иш вақги (ҳақиқий иш вақти, унумсиз хатги-ҳаракатлар, ишдаги белгиланган танаффуслар, смена қабул қилиш ҳамда топширишга кетган вақг ва ҳ. к.); 2) ишдан ташқари вақт (уй-рўзғор юмушларига, ишга бориб-келишга, физиологик ва маънавий эҳтиёжларни қондиришга, мае, ухлаш, овқатла-ниш, маълумотни ошириш, дам олиш ва б.га кетган вақт). В. б. маълумотлари аҳоли турмуш даражасини қиймат ва натурал кўрсаткичлар воситасида тад-қиқ этиш мумкин бўлмаган алоҳида томонларини ўрганишга ёрдам беради. В. б.ни ўрганиш, асосан 20-а.нинг 20-й.ларидан бошланган (акад. С. Г. Стру-милин ва б.). В. б. тадқиқотларини социолог ва иқтисодчилар ўтказади. 1959 й.да БМТнинг ЮНЕСКО ташкилоти В. б.ни тадқиқ қилувчи халқаро социологлар гуруҳи ташкил этган. Бундай тадқиқот-лар Германия, Япония, АҚШ сингари кўплаб мамлакатларда олиб борилади. В. б.ни ўрганиш асосида меҳнат самара-дорлигини ошириш, турмуш ва дам олишни оқилона ташкил этиш тадбир-лари ишлаб чиқилади. Яна қ. Бўш вақт. ВАҚГ ДОИМИЙСИ - электр занжи-рига таъсир кўрсатаётган куч, занжир-нинг таркиби ва тузилиши, занжир-даги резистор, конденсатор ёки индук-тив қаршилик қиймати тўсатдан ўзгар-ганда занжирдан оқаётган токнинг янги мувозанат ҳолатига қайтиш тез-лигини кўрсатувчи миқдор. Mac, C сиғимли конденсатор R қаршиликли резисторга уланса x=CR вақт ичида конденсаторнинг заряди х фоизга ка-
маяди. В. д. электротехника, радиотехника, электромеханика ва иссиқлик тизимларини ҳисоблашда муҳим роль ўйнайди.
«ВАҚТ» МИЛЛИЙ ДЕПОЗИТАРИЙ-СИ — қимматли қоғозларни ҳисобга олиш, сақлаш ва муомала ҳаракатла-рини қайд этиш, мижозларнинг қим-матли қоғозларга эгалик ҳуқуқини ҳисобга олиш б-н шуғулланадиган му-ассаса. «В.» м. д. Узбекистан Республи-каси фонд бозорларидаги қимматли қоғозлар (акция, вексель ва б.) муома-лаларида уларнинг ҳаракати, сақлани-ши ва ҳисоби б-н бирга акциядорлик жамиятлари, хусусийлаштириш инвестиция фондлари, брокерлик идорала-ри ва б.га депозитарий хизматлари кўрсатади. Мазкур депозитарий ЎзРда очиқ турдаги акциядорлик жамияти. Ўрта Осиёдаги энг йирик депозитарий. Бош идораси Тошкент ш.да жойлаш-ган. 1994 й. 8 июнда ташкил этилган. Вилоятларда 12 филиали ишлайди. ЎзР Давлат мулки қўмитасининг ваколат-ли депозитарийси ҳисобланади. Мижоз-ларга 70 дан ортиқ турли депозитарий хизматлари кўрсатади ва республикада мавжуд бўлган бошқа 6 мустақил депозитарий ишини мувофиқлаштира-ди. «В.» м. д. Узбекистан ҳудудидаги депозитарийлар фаолиятини мувофиқ-лаштириш, хорижий депозитарийлар б-н мухбирлик алоқаларини ўрнатиш ва ҳамкорликда иш юритиш, қиммат-ли қоғозлар бозори қатнашчиларини маълумотлар б-н таъминлаш; миллий ва хорижий қимматли қоғозлар (акция, вексель, облигация, сертификат ва б.)ни жойлаштириш, сақлаш, ҳисобга олиш, уларни Ўзбекистон фонд бозо-ридаги ҳаракатини тартибга солиш (қимматли қоғозлар сохталаштирили-ши олдини олиш, таъминланмаган ва қайд этилмаган акцияларнинг бозорга чиқмаслигини 100% кафолат б-н на-зорат этиб бориш), шунингдек мулк эгаларининг ўз ихтиёридаги қимматли қоғозларни сотиш, совға қилиш, га-ровга бериш, мерос қолдириш ва ш.к.ни ҳисобга олиш ва б. вазифалар-ни бажаради. Депозитарий халқ хўжа-лигининг барча тармоқларидаги 4,8 минг акциядорлик жамиятларига қим-матли қоғозлар бўйича, шунингдек 246 брокерлик идоралари, 13 реестр ком-паниялари ва б. 80 дан ортиқ хусусийлаштириш инвестиция фондларига депозитарий хизматлари кўрсатади. Ўзбе-кистон худудида чиқарилган акцияларнинг 66% миллий депозитарийда, 32% унинг филиалларида сакланади ва ҳара-кати назорат қилинади (1990-й.лар охирлари). Ўзбекистонда мавжуд 19 де-
позитарийларда (Тошкент ш.даги бош идора ва 12 ҳудудий филиаллар, шунингдек 6 мустақил депозитарий) жами 818 минг ДЕПО ҳисоб варақала-ри очилган.
Маҳмуд Косимое.
ВАҚТ НОРМАСИ — теги шли малака-га эга бўлган ишчилар якка ёки гуру\ таркибида муайян ташкилий-техноло-гик шароитларда маълум ҳажмдаги ишни бажариш ёки маҳсулот бирли-гини тайёрлаши учун зарур бўлган вақт; киши-соатларда ҳисобланади. В. н. ин-женерлик ҳисоблари асосида ва хро-нометражда ўлчаб аниқланади. Унинг таркибига иш вақтининг нормаланади-ган унсурлари: асосий, ёрдамчи, таш-килий хизматлар; техника хизмати; дам олиш ва табиий эҳтиёжлар учун кета-диган вақт; технологик ва ташкилий сабаблар б-н боғлиқ танаффус вақтла-ри киради. Техникавий жиҳатдан асос-ланган В. н.ни ишлаб чиқиш ва уни жорий этиш и. ч.ни тўғри ташкил қилишнинг зарурий шартидир (қ. Меҳ-натни нормалаш).
ВАҚТ ПАРАДОКСИ — ҳаракатланаёт-ган жисм ёки тизимдаги соатнинг тинч турган тизимдаги соатдан «орқада қрлиб» юриши. В. п. нисбийлик назария-сидан келиб чиқадиган хулосалардан бири. Нисбийлик назариясига биноан, ҳар қандай ҳаракатдаги жисм ёки ти-зимда соатнинг юриши секинлашади. Соат ўрнига маълум вақт ўтиши б-н такрорланиб турувчи ихтиёрий даврий жараённи текширишимиз мумкин. Ҳаракатдаги тизимда рўй берадиган барча физик, кимёвий, биологик жа-раёнлар мое равишда секинлашади. Мае, эгизаклардан бири катта тезлик б-н саёҳат қилиб қайтиб келган бўлсин, у ҳолда шу эгизак иккинчи эгизакка Караганда кам вақт ўтказади, яъни саё-ҳат натижасида «яшаради». Вакт ҳақида-ги одатдаги инсон тасаввурига зид бўлган бу хулоса эгизаклар парадокси номи б-н машҳур. В. п. соат парадокси ёки Л анжевен парадокси деб юритилади. ВАҚТ ТЕНГЛАМАСИ - ҳақиқий Қуёш вақти (Т„) б-н ўртача Қуёш вақ-ти (Tu) орасидаги фарқни ифодаловчи тенглама: ti=Tn—Tv. Қуёшни кузатиб То аниқланади ва Т„=Т||т1 топилади. В. т. қиймати ҳар бир кун учун астрономик тақвим ва йилномаларда (баъзан, тескари ишора б-н) берилади. Қуёшнинг соат бурчаги б-н ўлчанадиган ҳақиқий Қуёш вақти Ернинг ўз орбитаси бўйлаб нотекис ҳаракатга ҳамда эклиптика-нинг экваторга оғмалиги натижасида текис ўтмайди. Шунинг учун В. т. ик-кита синусоида йиғиндисидан иборат

бўлади. Бу синусоидалардан бирининг даври бир йил, иккинчисиники ярим йилдир. В. т. 15 апр., 14 июнь, 1 сент., 24 дек.да нолга тенглашади, йилига 4 марта: 11 фев.да 14,3 мин., 15 майда 3,8 мин., 27 июлда 6,4 мин. ва 2 окт.да 16,4 мин. энг катта мутлақ қийматга эришади.
ВАҚГ ХИЗМАТИ — 1) вақтни аниқ-лаш ва «сақлаш» ҳамда уни аниқ вақт радиосигналлари ёрдамида узатиш ва қабул қилишга доир уйғунлашган иш-лар мажмуи. Аниқ вақт юлдузларни кузатиш орқали ва б. усуллар б-н аниқ-ланади. Уни астрономик соат ва б. вакт эталонлари ёрдамида «сақланади». В. х. астрометрия тадқиқотлари жумласига киради; 2) вақтни аниклаш, уни аниқ юрадиган соатлар ёрдамида «сақлаш», вақт радиосигналлари ёрдамида узатиш ва қабул қилиш каби ишлар б-н шу-ғулланадиган астрономик муассаса. Астрономик кузатишлар ёрдамида аниқ вақтни топиш — ёритқичлар, мае, юлдузларнинг меридиандан ўтиш (кульминация) пайтида соат тўғрила-масини аниқлашдан иборат. Соат тўгри-ламаси етарлича аниқ бўлиши учун, одатда, 10—12 юлдуз кузатилади. В. х. асосан меридианга ўрнатилган пассаж асбоблар б-н таъминланади. Баъзан, фотографик зенит трубадан ҳам фой-даланилади. Ҳозир фотоэлектрик пассаж асбоби кўп қўлланилади. Ҳар сут-када топилган соат тўғриламаларининг фарқи олиниб, соатнинг суткали юри-ши (илгарилаши ёки орқада қолиши) топилади. Астрономик соатнинг суткали юришига асосланиб, астрономик кузатишлар ўтказилмаган пайтлар учун ҳам аниқ вақтни ҳисоблаб топиш мум-кин. Бундай пайтларда вақт жуда аниқ юрадиган бир нечта астрономик соат ёрдамида аниқланади ва «сакланади». Бунда маятникли соатлар, кварц соатлар, атом соатлардан фойдаланилади. В. х. ҳар куннинг маълум соатларида радио орқали аниқ вақт сигналларини бериб турадиган ст-ялар кўп. Ер юзи-даги В. х. ишларини Париждаги Халка-ро вақт бюроси бошқариб туради. ВАҚТ ЎЛЧОВ БИРЛИКЛАРИ - вақт-ни белгилашда қўлланиладиган бир-ликлар — аср, йил, ой, кеча-кундуз (сутка), соат, дақиқа, секунд (лаҳза), шунингдек вақтнинг 12 йиллик давр — мучал йил ҳисоби; 60 йиллик давр ва б. ўлчов бирликлари (яна қ. Шамсия. Қамария, Ҳижрий йил ҳисоби). ВАҚТБАЙ ИШ ҲАҚИ - қ. Иш ҳақи. ВАҚТИНЧА МЕҲНАТГА ҚОБИЛИ-ЯТСИЗЛИК — ходимнинг соғлиғига кўра нисбатан қисқа муддат давомида ишни бажара олмаслиги. ЎзРда меҳнат
қобилияти муттасил йўқолиб, бемор-нинг меҳнат фаолиятини умуман ёки узоқ муддатга тўхтатиш ёки меҳнат шароитларини жиддий равишда ўзгар-тиришга олиб келган тақдирда, ходим-га Тиббий меҳнат экспертиза комиссияси томонидан ногиронлик бслгиланади. Ходимларнинг, шунингдек меҳнат шартномаси асосида ишлаётган, якка тартибдаги меҳнат фаолияти б-н шугул-ланувчи, шу жумладан, кооператив (ширкат), фермер хўжаликларида меҳ-нат қилаётган фуқароларнинг вақтинча меҳнатга қобилиятсизлигини экспертиза этиш тиббиёт муассасаларининг шифокорлари ёки тиббий маслаҳат комиссияси томонидан амалга ошири-лади. В. м. қ. республика Соғлиқни сақ-лаш вазирлиги томонидан белгиланган касаллик варақаси б-н, айрим қонун-да кўрсатилган ҳолларда эса, тиббий маълумотномалар б-н тасдиқланади.
Касаллик ёки меҳнатда майиб бўлиш оқибатида вақтинча меҳнат қобилия-тини йўқотган ёки протезлаш, яъни ясама аъзолар қўйиш учун протез ортопедия корхонанинг стационарига жойлаштирилган ходимлар давлат ижтимоий суғуртаси ҳисобидан нафақа б-н таъминланади. Шунингдек, ходим санаторий-курортда даволаниш учун юборилган, оиланинг бемор аъзосини парвариш қилиш зарурати туфайли ўз меҳнат вазифаларини бажаришдаи озод этилган ҳолларда, карантин вақтида ҳам В. м. қ. нафақаси тўланади. ВАҚТИНЧА СУҒОРИШ ШОХОБЧА-СИ — тупроқ шўрини ювиш, яхоб бе-риш ва экинларни суғориш мақсади-да очиладиган муваққат ариқ. В. с ш. сувни сув тақсимлагичдан суғорила-диган далагача етказиб беради. У кеч кузда, қишда, эрта кўкламда пол олгич ва ариқ қазигич машиналари ёрдамида очилади. Дала нишаби ва туп-роқ шароитига қараб, В. с. ш. турли узунликда олинади, шўр ювилгандан, яхоб берилгандан кейин, шунингдек ҳосилни йиғиш олдидан кўмиб юбо-рилади.
ВАҚТЛИ ҲУКУМАТ - қ. Муваккат ҳукумат.
ВАҚТНИ ТЕЖАШ ҚОНУНИ - ижтимоий и. ч. самарадорлигини ошириб бориш манбаи ва усулини тавсифлай-диган умумий иқтисодий қонунлардан бири. В. т. қ. меҳнатни, иш вақтини те-жаш, шунингдек иш пайтида вақт оми-лининг қадрланишини билдириб. ил-ғор техника ва технологияни жорий этиш эвазига маҳсулот и. ч.га кетган вақт тежалиб, меҳнат унумдорлигининг ўсишида намоён бўлади. В. т. қ. мазмуни — жонли ва буюмлашган меҳнатни те-
жашни, яъни айни меҳнат жараёнида иш вактини тежашни ҳамда ўтган давр-даги иш вақти сарфларининг натижа-лари (хом ашё, материаллар, машина-лар, жиҳозлар ва бошқа и.ч. воситала-ри)ни тежашни ҳам ўз ичига олади. Шу сабабли меҳнат унумдорлигининг ўси-шн, машина ва жиҳозлардан фойдала-нишни яхшилаш, материалталабликни пасайтириш, хўжалик пропорциялари-ни оптималлаштириш ва бошқалар В. т. қ.нинг амал қилиш кўринишларига киради. Шу жиҳатдан корхона, фирма, ташкилот ва б. илгор техника ва технологияни қўллаш, меҳнатни, и. ч.ни, бошқарувни такомиллаштириб бориш-дан манфаатдор бўлади. Жамият ман-фаатини кўзлаб давлат меҳнат унумдор-лигини иқтисодиётнинг барча тармоқ-ларида узлуксиз ошириш чора-тадбир-ларини кўради. В. т. қ., биринчидан, маҳсулот и. ч. жараёнида бевосита вақт-ни тежаш (маҳсулот и. ч.га кетадиган меҳнат сарфини камайтириш), иккин-чидан вакт фондидан самарали фойда-ланишни талаб этади. Бунда меҳнат унумдорлиги ошиши б-н маҳсулот и. ч.га кетган вақт қисқаради, вақт бир-лигида ишлаб чиқариладиган маҳсулот ҳажми кўпаяди. Жамият нуктаи наза-ридан вақтни тежаш маҳсулот и. ч.да сарф қилинадиган меҳнат ва буюмлашган меҳнат сарфини камайтиришдан иборат. Конкрет корхонада меҳнат унумдорлигининг ўсиши, вақтнинг тежалиши, охир оқибатда жамият ми-қёсида ижтимоий меҳнат унумдорлигининг ошишига олиб келади. Шунинг учун шахсий меҳнат унумдорлигини оширишга қаратилган ҳаракатлар халқ хўжалиги миқёсида сарф-харажатлар-ни камаитиришга ва ижтимоий меҳнат унумдорлигини оширишга бевосита таъсир кўрсатади. Вақтни тежаш усул-лари и. ч.жараёнини тезлашти-радиган чора-тад&ирларни қўллаб и. ч.ни интенсивлаш-т и р и ш (мае, бир ишчининг бир иш жойида иккита ва ундан кўп дастгоҳни бошқариши, и. ч. жараёнида роботлар-ни қўллаш, жараёнларни бошқаришда микропроцессорлар, компьютерларни қўллаш ва б. воситасида вақтни тежаш); бир неча жараёнларни бир вақтда бажариш (мае, асосий технологик операция, ёрдамчи жара-ёнлар, тайёрлов-якунлов, ўлчаш-назо-рат ва б.)дан иборат.
В. т. қ. ишчиларни, фирма, компания ходимлари ва раҳбарларини меҳнат унумдорлигини ошириш, маҳсулот и. ч.га кетадиган вақтни қисқартириш чора-тадбирларини ишлаб чиқиб амалга оширишдан манфаатдор қилади.

Чунки шу йўл 6-н мамлакат иқтисо-диёти ривожланиб, талаб тўлароқ қон-дирилади, аҳоли турмуш даражаси ях-шиланади.
Садир Салимое.
ВАҚГНИ ЎЛЧАШ — тезлиги ёки так-рорланиш даври маълум бўлган жара-ённи (мае, Ернинг Қуёш атрофида айланиш даврини) ўрганилаётган жа-раён (мае, атом реакцияларининг ўтиш вақти) б-н солиштириш (қ. Вақт). ВАҚФ (араб.) — мусулмон мамлакат-ларида давлат ёки айрим шахслар то-монидан диний эҳтиёж ёки хайрия ишлари учун ажратилган мол-мулк. Вақфнома орқали расмийлаштирила-ди. Ер-сув, уй-жой, мактаб, масжид, шифохона ва б. В. мулки бўлиши мум-кин. Ўз мулкини В.га топширган шахс мазкур мулкка нисбатан эгалик ҳуқуқини йўқотади. Лекин унинг ўзи ёки оила аъзолари ёхуд учинчи бир шахс В. мулкидан вақфномада қайд этилган мақсадларда фойдаланилаёт-ганлигини аниқлаш учун В. мулкини бошқариш ҳуқуқини сақлаб қолиши мумкин. Ўз мулкини В. мулки сифати-да топширган шахенинг фарзандлари ёки бошҳа авлодлари мазкур В. мулкидан келадиган даромадлардан на-фақа олиб туриши мумкин. В. мулкини шариат қонуни бўйича давлат бош-лиғи ёки қози назорат қилади. Бу тар-тиб Шарқнинг баъзи мамлакатларида ҳозир ҳам амалда.
Ад:. Бурхониддин Маргинаний, Хидая, Т., 1994; Мухтасар (Шариат қрнун-ларига қисқача шарҳ), Т., 1994.
ВАҚФНОМА — мулк эгалари ўз мол-мулкларини диний эхтиёж ёки хайрия ишлари учун берганлиги тўғрисидаги ҳужжат. В.да мулкнинг вақфта ўткази-лиши сабаби, мулк эгасининг номи, вақф мулкидан фойдаланиш тартиби, вақф қилинган мулкнинг бошқарувчи-си, гувоҳлар кўрсатилади. В.га гувоҳ-лар шаҳодати ва қози тасдиғи керак бўлади.
ВАҲДАТИ ВУЖУД (араб. - жисмо-ний бирлик) — абадий ягона Аллоҳ-гина бор деб ҳисобловчи пантеистик (қ. Пантеизм) таълимот. Бу таълимот -га кўра, жисмоний олам, предмет-лар дунёси ҳақиқий эмас, ҳақиқат фақат Аллоҳда мужассамланган, мод-дий олам Аллоҳнинг нури, шуьла-сидир. В. в. намояндалари (Ибн Ара-бий, Муҳаммад Ғазолий ва б.) худо бутун борлиқни яратиб туради, деб ҳисоблаганлар. В. в. айниқса 17—19-а.ларда Ҳиндистон ва Туркистонда тасаввуфнинг кенг тарқалишига са-баб бўлди.
ВАҲДАТИ МАВЖУД (араб. - мавжу-дот бирлиги) — Аллоҳ б-н бирга ягона моддий олам бор деб ҳисоблайди-ган таълимот. Бу таълимот тарафдор-лари табиатнинг абадийлигини тан оладилар, Аллоҳ оламнинг ўзида, унга сингиб кетган деб қарайдилар. В. м. ва-киллари одам бу дунёдан воз кечмай, тарки дунё қилмай яшашга интилиши керак деган фикрни олға сурдилар. Ҳин-дистонда В. м. қадимдан мавжуд бўлиб, оламни моддийлик асосида тушунишга уста вор даражада аҳамият берар эди. Шунинг учун кўпчилик мусулмон ру-ҳонийлари бу таълимотга шубҳа ва ҳушёрдик б-н қарар эдилар. Киндий, Форобий, Ибн Рушд, Бедил бу таълимот-нинг намояндалари ҳисобланади.
В. м. намояндалари фикрича, табиат абадий, ундаги нарса ва ҳодисалар ўза-ро боғлиқ, дунё ҳамиша ўзгариш, ри-вожланиш ҳолатида туради. В. м. тараф-дорлари мусулмон Шарқида табиатшу-нослик билимларининг ривожланиши учун фалсафий асослар яратиб берди. Муҳаммаджон Қодиров.
ВАҲДОНИЯТ(араб. — яккалик, ягона-лик) — Аллоҳнинг якка-ягоналигини таниш ва эътироф этиш. Исломнинг асосий ғояси ҳисобланади. Яҳудийлик ва христианлик яккахудолик гоясини химоя қилса ҳам, бу динларда узил-ке-сил шаклланмади. Қуръонда айтилгани-дек, яҳудий динида Узайр пайғамбар, христиан динида Ҳазрат Исо худонинг ўғли деб эътиқод қилинади (9:30). В. «Ихлос» сурасида яққол ва равшан баён қилинган. «Анбиё» сурасида эса «Агар (осмону заминда) Аллоҳдан ўзга худо-лар бўлганида ҳар иккиси бузилиб ке-тар эди», дейилган (21:22). Бу оят зар-душтишшкнинг иккихудолик ақидаси-га қарши қаратилган эди. Кўпхудолик эътиқод шаклида тугаб кетганлигига қарамай кишилар онгида турли кўри-нишда пайдо бўлиб туради. Ҳоз. замон-да ислом оламида кўпхудолик ақидаси эскилик сарқити сифатида у ёки бу шаклда учраб қолади. Лекин яккахудолик халқ қалбида чуқур ўрнашганлиги учун у энди ривож толмаяпти. Кўпху-долик халқларни бир-бирига қарама-қарши бўлишига олиб келган, яккахудолик эса уларни бирлаштиришда асосий омил бўлиб хизмат қилган, тор қабилачилик тузумига барҳам бериб, миллатларнинг шаклланишида муҳим аҳамият касб этган.
\А6дулғаниАбдулло]
ВАҲИЙ — ислом ақидасига кўра, пай-ғамбарларга фаришталар орқали Аллоҳ тарафидан юборилган буйруқ ёки кўрсатмалар. В. аниқ ва равшан қилиб
айтилган. Лекин баъзи В.лар тушда кўрилган ишорат шаклида ҳам бўлган. Mac, ҳазрат Иброҳим (ас)нинг туши-да «ўғлинг Исмоил (ас) ни қурбонлик қил» деб буюрилгани ҳам В. деб ҳисоб-ланади. В. Муҳаммад (сав)га фаришта ҳазрат Жаброил орқали нозил бўлган-лиги Қуръони каримда келтирилган. «Унга (бу ваҳийни) бир кучга тўлган, соҳиби қудрат (яъни Жаброил алай-ҳиссалом) таълим бермишдир. Бас, у (аввал) юксак уфқда (кўриниб), тик турди. Сўнгра яқинлашиб, пастлади. Бас, (Муҳаммад алайҳиссаломга) икки камон оралиғида ё (ундан-да) яқин-роқ бўлиб. (Аллоҳ) ўз бандаси (Муҳам-мад алайҳиссалом)га туширган ваҳий-ни келтиради» (53:5—10).
Православие ва католицизмда ҳам муқаддас китоблар, муқаддас ривоят-лар худо томонидан В. қилинган деб талқин этилади.
В.ни Аллоҳ илҳом шаклида ҳам нозил қилган. Буни айрим авлиёларнинг ҳаётида учратиш мумкин. Бироқ авлиё-лар илҳомни ўзларига шахсий кўрсат-ма деб, В.ни эса пайғамбарлар халққа етказиши лозим бўлган кўрсатма деб қабул қилганлар. Жоҳилият даврида (исломдан аввал) бутпараст араблар Каъба ичига Ҳубал номли бутни ўрна-тиб, ундан В. (кўрсатма) олганликла-рини даъво қилиб келганлар ва шу та-риқа гўё ўзларининг кундалик муам-моларини ҳал қилганлар. Ислом даврида Ҳубал синдириб ташланди. В.нинг фақат пайғамбарларга нозил бўлиши мусулмонлик эътиқодини мустаҳкам-лади. Бу борада ҳар хил бидъат ва ху-рофотларни келтириб чиқариш ва дин-га зарарли бўлган турли қўшимчалар-ни киритиш ман қилинди. Диний ту-шунча бўйича В. илоҳий бир куч сифатида инсонларга тўғри йўл кўрса-тиш манбаи бўлиб хизмат қилади.
| Абдулғани А6дулло\
ВАҲИМА — ҳис-туйғу ва кайфиятнинг бузилиш турларидан бири; В.да одам-пи асоссиз қўрқув босади, киши ни-мадандир хавотирланиб, ҳадиксирай-ди, безовта бўлади, кўнгли ғашланиб, ороми йўқолади, руҳан азоб чекади. Унга келажакда фалокат бўлиши му-қаррардек, ўзи ёки яқинларининг ҳаёти хавф остида тургандек туюлади. В. ҳар хил руҳий ҳолатларда турлича намоён бўлади: 1) ёш болаларда воқеаларни тўғри англаш ва тушуниш қобилияти заиф бўлиб, баъзан улар хонада якка қолишдан, тунда юришдан, тушида қурқишади; ёш улғайган сари бу ало-матлар ўз-ўзидан йўқолиб кетади; 2) киши бирор ножўя хатти-ҳаракат қил-са, ўз қилмишидан хавотирланиб, В.га

тушади, қамалиш ёки жазоланишдан қўрқади, тунни бедор ўтказиб, ҳар нар-садан ҳадиксирайди, ороми йўқолиб, кўнгли ғаш бўлиб юради, изтироб че-кади. Табиий офатлар (сув тошқини, ёнғин, зилзила ва ҳ. к.)да ҳам баъзилар В.га тушиши мумкин, уларни қўрқув босади, ўзи ёки яқинларининг ҳаёти-ни ўйлаб, безовта бўлади, ороми йўқо-лади. Бундай В. сабаблари бартараф этилгач, улар тузалиб кетади; нерв сис-темаси заиф ёки касалликка мойил одамларда В. сурункали руҳий касалликка айланиб кетиши, гипертония ёки айрим ички касалликларга сабаб бўлиши мумкин; 3) баъзи юқумли ка-салликлар, тўсатдан заҳарланиб, алаҳ-лашда ёки бирдан бошланган руҳий касалликларда ҳам В. белгилари намо-ён бўлади — бемор сабабсиз қўрқиб, қаттиқ безовталанади; 4) ёши қайтган (кўпинча 50—60 яшар) кишиларда В. руҳий касалликнинг асосий белгилари-дан бўлиб, узоқ давом этади, бемор ғамгин юради, қаттиқ қўрқади, безовталанади, ўзини қўйгани жой топол-майди, келажак фожиали, фалокатли, ўзи ёки яқинларига қандайдир хавф ту-ғилаётгандек туюлади. Бундай В. ўз-ўзи-ни айблаш васвасаси б-н бирга учрай-ди, эҳтиёт чоралари кўрилмаса, бемор ўзини ҳалок қилиши мумкин. В. авж ол-ганда вегетатив нерв системаси фаолия-ти бузилиб, организмда ҳар хил биоки-мёвий ўзгаришлар рўй беради, қонда адреналин, норадреналин ва қанд кўпая-ди, меъда ширасида хлорид кислота камаяди, қон босими ошади, дил ўйнай-ди. В. бўлиб қолган киши руҳий касал-ликлар шифохонасида даволанади. ВАҲМАҚУШ, инуя (Remiz pen-dulinus) — читтаклар оиласига мансуб қуш. Мазкур уруғнинг ягона тури, 10 тача кенжа тури бор. Ўзбекистондаги энг майда қушлардан, уз. 11 см, вазни 10 г ча. Ранги оқишдан тўқ жигарранг ва қорамтиргача бўлади. Бошининг икки ёнида қора йўли бор. Пати майин. Тумшуғи узун ва ўткир учли. В. Европа ва Осиёнинг жан.да тарқалган. Ўзбекис-тоннинг ҳамма жойида (кўпроқ қа-мишзорларда) ўтроқ яшайди. Ўсимлик толалари ва момиқларидан тол ва қамишларнинг сувга осилив турган шохчаларига кичкина осма уя солади. 6—8 дона тухум қўяди. Тухумини фақат модаси босади. Тухумдан 13—14 кунда жўжа чиқади. Жўжалари 16—18 кунда учирма бўлади. В. зараркунанда ҳашарот-лар ва уларнинг личинкалари б-н озиқ-ланиб, қ. х.га фойда келтиради. ВАҲОБОВ Абдусоат (1875—Тошкент— 1934) — халқ созандаси (дуторчи). Ижрочилик фаолиятини 17 ёшида бош-
лаган. Репертуари бой, халқ куйлари ҳамда Фарғона—Тошкент мақом йўлла-рини ўз ичига олган. Тошкент халқ кон-серваторияси (1919—23) ва мусиқа техникумида (1923 й.дан) дутор бўйи-ча даре берган. Е. Романовская В. иж-росидаги йирик туркум чолғу асарлар, чунончи Дугоҳ Ҳусайний, Чоргоҳ, Насруллойи, Наво, Ажам, Сарбозча, Эшвой, Қурд ва б.ни ёзиб олиб нашр эттирган (Ўзбек чолғу музикаси, 1948). ВАҲОБОВ Нажмиддин (1940.10.9, Ур-гут тумани) — Ўзбекистон Республи-каси халқ ўқитувчиси (1997). Самарканд пед. институтининг пед. ва бош-ланғич таълим ф-тини тугатган (1979). Меҳнат фаолиятини 1963 й. Ургут ту-манидаги 55-мактабда бошланғич синф ўқитувчилигидан бошлаган. 1976 й.дан шу мактабда илмий бўлим мудири, 1978 й.дан директор. В. мактабнинг мод-дий-техника базасини мустаҳкамлаш, мактабда ўқув-тарбиявий ишларни та-лаб даражасига етказиш, услубий ишларни такомиллаштириш ва мустаҳкам, узлуксиз таълимни ривожлантиришда юқори натижаларга эришди. ВАҲОБОВА Ўктам Каримовна (1928.25.10, Маргилон) — терапевт-кардиолог. Ўзбекистонда хизмат кўрсат-ган фан арбоби (1980); тиббиёт фанла-ри д-ри (1972), проф. (1973). Самарканд давлат тиббиёт ин-ти педиатрия ф-ти ички касалликлар кафедраси мудири (1973 й.дан), ин-т проректори (1961 — 66), ректори (1966—81), 1987 й.дан терапия кафедраси мудири. Тошкент давлат тиббиёт ин-ти проректори (1982— 86). Илмий ишлари юрак-томир касал-ликлари: юракнинг ишемик касаллиги, гипертония ва атеросклерознинг эпи-демиологияси, клиникаси ва замона-вий даволаш усуллари, шунингдек уг-леводлар ва липидлар алмашинувининг биокимёвий кўрсаткичларини аниқ-лашга оид. «Эл-юрт хурмати» ордени б-н мукофотланган (1998). ВАҲОБОВЛАР (Ваҳобов Исмо-ил, 1949.19.1 ва Ваҳобов Исро-ил, 1951.19.1, Андижон вилояти Ба-лиқчи тумани Чинобод қишлоғи) — ака-ука ҳамнафас хонандалар, Ўзбеки-стон Республикаси халқ ҳофизлари (1999). В. доимо болалик давридан бирга куйлаб, ўзларининг ёқимли, баланд ва тиниқ овозлари б-н шуҳрат қозо-нишган. Тошкент давлат консерватори-ясини тугатишган (1973). Ички ишлар Кўшинлари ансамбли (1973—74), Ўзте-лерадио қошидаги «Маком» ансамбли (1975—92), «Танавор» миллий рақс ансамбли (1992—96)да ишлашган. 1996 й.дан «Мақом» ансамбли хонандалари (1996—99 й.лар Исроил Ваҳобов маз-
Исмоил ва Исроил Ваҳобовлар.
кур жамоанинг бадиий раҳбари). Ижро услубининг ўзига хослиги, қўшиқлар-даги жўшқинлик, баланд, лекин ма-йинлик б-н куйлаш, овозлар ҳамоҳан-глиги хонандалар ижодига хос. Репер-туаридан Шашмақом шўъбалари ва Фарғона — Тошкент мақом йўллари («Мўғулчаи Наво», «Талкини Ушшоқ», «Бает III», «Бает уфориси» ва б.), узбек мумтоз ашулалари-(«Бебокча», «Фи-ғон», «Шароб» ва б.), замонавий бас-такорлар (И. Икромовнинг «Бир кулиб қўй», О. Қосимовнинг «Кутарман») ҳамда ўзлари яратган асарлар («Сени ўйлайман», «Ширин забоним», «Жон Ўзбекистоним», «Яшар севгим», «Дўстларим» ва б.), шунингдек Шарқ халклари қўшиқлари (эронча «Мубо-рак», туркча «Холида», арабча «Ҳаби-бий», афғонча «Лайлижон») кенг ўрин олган.
ВАҲОН ТИЗМАСИ - Тожикистон-нинг чекка жан.даги ва Афғонистон-нинг шим.-шарқидаги тизма, Помир-нинг энгжан. тизмаларидан. В. т.нинг гарбий қисми Шоҳдара ва Панж да-рёлари, шаркий қисми Помир дарёси б-н Ваҳондарё орасида сувайирғичдир. Тизманинг уз. 160 км, ўртача бал. 5000 м, энг баланд жойи 6281 м. Ғарбий кисми Шоҳдара тизмаси деб ҳам ата-лади, шаркий кисми Афғонистон ҳудудида. Тоғ тепаларида ва қияроқ ён бағирларида доимий қор ва музлик-лар (Тожикистон ҳудудида умумий майд. 96,2 км2) кўп. В. т. кембрийдан олдинги давр ва палеозойнинг гранит, гнейс, кристалли сланец ва метамор-фик жинсларидан таркиб топган. В. т.да сийрак тоғ ксерофит ўтлари ва бута-лари усади. 4000 м дан юқорида альп ўтлоқлари бор.
ВАҲШИЙЛИК(варварлик)- 18-19-а.лар фанида қабул қилинган мада-ний-тарихий даврлаштиришга кўра, инсоният тарихи 3 даврининг (ёвво-йилик, В., цивилизация) ўртанчаси. 18-а.нинг 60-й.ларида шотланд файла-суфи А. Фергюсон таклиф этган. Бу хил-да даврлаштиришни америка тарихчи-

си ва этнографи Л. Г. Морган (1818— 81) асослаб берган. Унга кўра, В. ку-лолчилик ихтиро этилиши б-н бошла-ниб, ёзувларнинг пайдо бўлишм б-н якунланган. Кўп тадқиқотчилар бундай даврлаштиришни қўлламайдилар. Ҳоз. замон фанида ибтидоий тарих янгича даврлаштирилмокда.
В. кўчма маънода — ўта шафқатсиз-лик, ёвузлик, қўполликни англатади. ВАҲҲОБИЙЛИК — ислом динининг суннийлик йўналиши ҳанбалия мазҳа-бидаги оқим. Арабистон я. о.нинг мар-казий қисми (Нажд)да 18-а. ўрталари-да пайдо бўлган. Муҳаммад ибн Абдул-ваҳҳоб (1703—92) асос солган (номи шундан). Ибн Абдулвахдоб ақоидда ило-ҳиётчилар Ибн Таймия (1263—1328) ва Ибн Касийр (1300—72)га эргашди. Ибн Абдулваҳҳоб диний тарғиботни тахм. 1730 й.да бошлаган, ўз отасининг ва-фотидан (1740) сўнг уни фаоллаштир-ган, чунки ота-уғил ўртасида даъват-нинг услуби хусусида ихтилоф булган. Турк тилидаги тадқиқотларда Ибн Абдулвахдоб узок, йиллар инглиз жосуси б-н ҳамкорлик қилгани ҳақида далил-лар мавжуд. В. тарафдорлари фикрича, фақат Аллоҳ маъбуд ва исломнинг ман-баи Қуръон ва Суннаакр. Мукаддас жой-ларни зиёрат қилиш, азиз-авлиёлардан дуоларда шафоат-ёрдам тилаш ширк ҳисобланади. Мусиқа, қўшиқ ва уму-ман маънавий тараққиётнинг бошқа кўп кўринишлари бидъат (кейин ки-риб келган янгилик) саналади. Вахло-бийларнинг ибодатлари ҳам тарихан шаклланган ҳанафия мазҳаби қоидала-ридан ажралиб туради. Ваҳҳобийлар динни «тозалаш»га, Муҳаммад (сав) давридаги асл ҳолига келтириш идди-оси б-н ҳаракат қилади.
В.да ғайридинларга, «илк ислом аҳкомларидан чекинган» мусулмонлар-га қарши кураш алоҳида ўрин тутади. Уларнинг даъватини қабул қилмаган-ларнинг барчаси гўё кофирдир. Даст-лабки ваҳҳрбийлар имон масаласидаўта мутаассиблик, сиёсий рақиблар б-н ку-рашда эса ошкора экстремизм б-н ажралиб турган. В. таълимоти ўша пайт-даёқ норозилик туғдирган. Ибн Абдул-ваҳҳобни ҳатто ўзи туғилган жой — Уй-айнадан қувиб чиқаришган. Аммо бу таълимот Арабистон я. о.нинг марка-зий қисмида ўша даврдаги мавжуд му-ҳит учун қўл келган. Зеро бу ерда бир неча майда сулолалар томонидан бош-қарилган амирликлар ўзаро доимо ни-золашиб келардилар. Шундай сулола-лардан бири — саудийлар тахм. 4 а.дан бери ад-Дарияни ўзларига марказ қилиб олиб, атрофдаги амирликларни бирлаштиришга ҳаракат қилардилар.
Амир Муҳаммад ибн Сауд (1725—65) бу ишда В. таълимотидан фойдаланди. Муҳаммад ибн Сауд ва унинг ўғли Аб-дулазиз ибн Муҳаммад (1765—1803) ваҳҳобийлар байроғи остида ярим оролнинг катта қисмини куч б-н эгал-лаб, биринчи саудийлар давлатини барпо қилдилар. Аммо бу давлат 19-а. бошида мисрликлар истилоси натижа-сида қулади. Айни вақтда В. Арабистон я. о.дан ташқарида — Ҳиндистон, Индонезия, Шарқий ва Шим. Афри-када ёйнла бошлади. Иккинчи Саудийлар давлати қисқа муддат (1843—65) ҳукм сурди. Ва, ниҳоят, 20-а. бошида Абдулазиз ибн Абдураҳмон (1880— 1953) охирги бор Саудийлар давлатини тиклаш учун бошланган ҳаракатга раҳбарлик қилди ва ҳоз. Саудия Ара-бистонига асос солди.
В. дастлаб усмонли туркларнинг рас-мий мазҳаби — ҳанафияга қарши ку-рашган бўлса, кейинчалик умуман ха-тарли, реакцион диний-сиёсий оқим-га айланди. Вахлобийлар, одатда, террор ёки давлат тўнтариши йўли б-н ҳокимият тепасига келишга интила-дилар. 19-а.нинг 70-й.ларида Ҳиндис-тон ваҳҳобийлари Калькутта бош су-дьяси Норманни улдириш б-н «шуҳ-рат» қозондилар. 1979 й. нояб. ойида саудиялик ваҳҳобийчи Жуҳайман ал-Ўтайбий гуруҳи мусулмонларнинг энг муқаддас макони — Маккаи Мукарра-ма ш.даги «Масжид ал-Ҳаром»ни бо-сиб олди. Масжидни эгаллагач, бу ерга келиши кутилган подшоҳ Холидни бан-диликка олиш, ораларида бўлган «Маҳ-дий» раҳбарлигида умумхалқ қўзғоло-нини кўтариш, дастлаб Саудия Араби-стони, сўнг бошқа мамлакатларда ҳам «ҳақиқий» ислом ғалабасига эришиш режалаштирилган эди. Саудия ҳукума-ти француз жандармериясининг мута-хассислари ёрдамида икки ҳафтадан ортиқ муддатда бу ҳаракатни бостирди. Расмий маълумотларга кўра, ваҳдобий-лардан 117 киши ўлдирилди ва 143 киши ҳибсга олинди, айни вактда ҳуку-мат кучларидан 127 киши ҳалок бўлди ва 451 киши яраланди.
В. муайян кўринишда Ўзбекистонда ҳам пайдо бўдди. Коммунистик мафкура барбод бўлгач, юзага келган ғоявий бўшлиқни тўлдиришга ҳаракат қилган вахлобийлар ёш авлодни йўлдан уриш-га, ҳар қандай воситани ишга солиб, ўзлари учун ижтимоий муҳит яратиш-га уриндилар. Жамиятда беқарорликни вужудга келтириш мақсадида 1997 й. охирида Наманган ш.да ваҳшиёна қотилликлар содир этишгача бориб етдилар. Ўзбекистон ҳукуматининг из-чил сиёсати В. кўринишидаги диний
экстремизм ва ақидапарастлик ёйили-шининг олдини одци.
Ад.: Каримов И., Узбекистан XXI аср бўсағасида: хавфсизликка тахдид, барқарор-лик шартлари ва тараққиёт кафолатлари, Т., 1997;Ҳусниддинов 3., Ислом: йўналиш-лар, мазҳаблар, оқимлар, Т., 2000.
Аҳаджон Ҳасанов.
ВВЕДЕНСКИЙ Борис Алексеевич (1893.7.4- Москва - 1969.1.4) - рус радиофизиги, акад. (1943). Илмий иш-лари ультрақисқадиапазондагитўлқин-ларнинг тарқалишига оид. Катта Совет Энциклопедияси (БСЭ) 2-нашри бош мухаррири (1951—69). ВВЕДЕНСКИЙ Дмитрий Алексеевич 11887.3(6).1—1956.11.9] — уролог; Ўзбе-кистонда хизмат кўрсатган фан арбоби (1947), проф. (1934), тиббиёт фанлари д-ри (1942). Москва ун-тини тугатган (1911). Ўрта Осиё давлат ун-ти тиббиёт ф-ти урология кафедраси проф. (1934— 56). Урологиянинг турли соҳаларида, хусусан сийдик йўллари касалликлари-ни аниклашда рентген нурларидан фой-даланиш, жарроҳдик йўли б-н даволаш усулини такомиллаштириш устида тад-қиқотлар олиб борган. ВВЕДЕНСКИЙ Николай Евгеньевич [1852.16(28).4 - 1922.16.9] - рус физиологи, И. М. Сеченовнинг шогирди. Петербург ФА акад. (1909). Илмий тад-қиқотлари ҳайвон тўқималарининг ҳар хил таъсиротга жавобини текширишга бағишланган. В. тирик система фақат таъсиротлар таъсирида ўзгариб қолмас-дан, балки ўз фаолияти жараёнида ҳам ўзгариши мумкин деган хулосага келган; бу б-н биринчи бўлиб физиологи-яга «вақг омили» тушунчасини кирит-ган. В. нерв-мускул аппаратами нерв то-лалари, нерв учлари ва мускуллардан ташкил топган турли қисмлари ҳар хил ҳаракатчанликка эга бўлган ҳосила деб қараган. Парабиоз туғрисидаги таъли-мотга асос солган.
ВЕБЕР — ака-ука немис олимлари; 1) Эрнст Генрих (1795-1878) - немис анатоми ва физиологи. Лейпциг ун-ти проф. (1818). Экспериментал психология асосчиларидан бири. Сезги аъзо-лари (эшитиш, кУриш, тери сезгила-ри) физиологияси соҳасидаги и.т. ишлари Вебер-Фехнер қонунига асос булди; 2) Вильгельм Эдуард (1804— 1891) — немис физиги. Петербург ФА хорижий мухбир аъзоси (1863). Илмий ишлари электр ва магнетизм ҳодиса-ларига оид; К. Ф. Гаусс б-н ҳамкорлик-да электр ва магнит бирликлари мут-лақ тизимини ишлаб чиққан. Магнит оқимининг бирлиги унинг номи б-н аталади. В. электр заряди ва модда электр тузилиши узлуклилик характе-

рига эга эканлиги ҳақидаги гипотеза муаллифларидан бири. Ҳаракатдаги за-рядларнинг ўзаро таъсир қонунини кашф қилган. Бир қанча ўлчов асбоб-ларини (мае, магнит индукцияси оқимини ўлчайдиган асбобни) ясаган, Германиядаги биринчи телеграфии курган (1833); 3) Эдуард (1806-1871) -физиолог. Мускулнинг кучи унинг кунда-ланг кесим юзасига тенг эканлигини, томир уриши тўлқинларининг тарқалиш тезлигини аниқлаган. ВЕБЕР (Weber) Альфред (1868.30.7, Эрфурт - 1958.2.5, Гейдельберг) -немис иқтисодчи-социологи. М. Вебер-нинг укаси. Тарих ва маданият социо-логияси концепциясини ишлаб чиққан. Унга кўра, тарихнинг бориши энг ақл-ли кишилар амалга оширадиган маъ-навий ижод жараёни б-н белгиланади. ВЕБЕР (Weber) Карл Мария фон (1786.18.11, Эйтин - 1826.5.6, Лондон) — немис композитори, пиани-ночи, дирижёр. Немис романтик опе-раси асосчиси. 1804 й.дан турли шаҳар-ларда опера дирижёри бўлиб ишлаган. «Эркин мерган» (1820) операси Европа мусиқа театри тарихида салмоқли ўрин эгаллаган. «Оберон» эртак-роман-тик операси (1826), «Турандот» (1821, К. Гоцци асари асосида) спектаклига ёзган мусиқаларида Шарқ халқлари куйларидан фойдаланиб, мусиқий ори-ентализмга ҳисса қўшган. «Рақсга чор-лов» пьесаси, пуфлама созлар учун концертлари машҳур. ВЕБЕР (Weber) Макс (1864.21.4, Эрфурт — 1920.14.6, Мюнхен) — немис сиёсий иктисодчиси, социолог ва сиё-сатчи.Дш* социологияси асосчиси. Таж-рибадан олинган билим б-н тахминий муҳокамани бир-бирига аралаштириб юбормасликни талаб зтган. Марксизмга қарши чиққан. Ғарбий Европа капита-лизми пайдо бўлишида протестантчи-лик жуда катта аҳамиятга эга бўлган, деб ҳисоблаган.
ВЕБЕР — Халқаро бирликлар тизими СИ да магнит оқими бирлиги; немис олими В. Вебер номи б-н аталган. Қис-қача Вб б-н белгиланади. Махсус кон-турда бир секундда нолгача текис ка-майганда бир вольт э. ю. к. индукция-лайдиган магнит оқими 1 Вб деб оли-нади. 1 Вб=1 Тлм2=108 максвелл. ВЕБЕР АППАРАТИ (немис олими Э. Г. Вебер номи б-н аталган) — айрим суякли балиқларда сузгич пуфагини ички қулоқ б-н боғлаб турадиган, ўза-ро ҳаракатчан туташган 4 жуфт суяк-чалар. В. а. сузгич пуфаги (товуш резо-натори) ҳажмининг ўзгаришини қабул қилиб, уни трансформация қилади ва ички қулоққа ўтказади. В. а.га эга
бўлган карпсимонлар, лаққалар, ха-рацинсимонлар 13 кГц гача, бу аппа-ратга эга бўлмаган балиқлар фақат 2,5 кГц гача частотали товушларни эши-та олади.
ВЕБЕРН (Webern) Антон (1883.3.12, Вена — 1945.15.9, Зальцбург якинида-ги Миттерзиль) — австрия композитори, дирижёри ва мусикашуноси. Композиция бўйича А. Шёнбергдан сабоқ олган (1904—08). Дирижёр сифатида Австрия ва Германия шаҳарларида ишлаган (1908—13, 1917—38). Янгн Вена мактаби асосчиларидан. Ижодида по-лифоник услуб бирмунча мураккаблаш-тирилган додекафония техникаси б-н уз-вий боғланган. В. таркибан камер асар-лар басталаган, ҳажман минимализм-га интилган, мусиқий пуантилизмга замин яратган. Айнан шу хусусиятлари б-н 20-а. композиторлик ижодиёти (ху-сусан, мусиқий авангардизм)га катта таъсир кўрсатган.
ВЕБЕР-ФЕХНЕР ҚОНУНИ - пси-хофизиканинг асосий қонуни, немис физиологи ва анатоми Э. Г. Вебер оч-ган (1834) ва физик Г. Т. Фехнер уни ривожлантирган. Бу қонунга асосан, бир-бирига яқин бўлган икки таъси-ротни фарқ қилиш фақат таъсирот ку-чига эмас, балки рецепторлар (мае, теридаги босим сезувчи ҳужайралар) нинг зич ва сийраклигига, марказий нерв системасининг функционал ҳола-тига ҳам боғлиқ. В.—Ф. қ.га кўра таъсирот кучи геометрик прогрессия (1, 2, 4, 8, 16 ва ҳ. к.) б-н ошеа, сезги кучи арифметик прогрессия (1, 2, 3, 4, 5 ва ҳ. к.) б-н ошади. Лекин таъсирот жуда кучеиз ёки жуда кучли бўлганда В.—Ф. қ. айтарли тўғри келмаслиги кейинги тадқиқотларда аниқланди. ВЕБЛЕН (Veblen) Торстейн (1857.30.7, АКШ Висконсин штати — 1929.3.8, Калифорния штати, Менло-Парка) — америка иқтисодчиси ва социологи. Чикаго, Станфорд, Миссури ун-тла-рида иқтисодиёт проф. Ғарб сиёсий иқтисодида институционализмнинг асосчиларидан бири. У ижтимоий дарвинизм тарафдори. В.нинг фикрича, моддий и.ч. ижтимоий ҳаётнинг асоси саналади, жамиятни ривожлантириш-да техник интеллигенция муҳим ўрин тутади. В. ғоялари технократик назария-ларда кенг фойдаланилган. Ҳар қандай жамиятни саноат машинаси тарзида, иқтисодий ин-тларни унинг таркибий қисмлари тарзида қарайди. В. тарих асосий икки синф — муомала соҳасида иш кўрадиган бизнесменлар ва моддий и.ч.ни ташкил этувчи саноатчилар ўртасидаги курашдан иборат деб қарайди.
ВЕГА — Лира юлдузлар туркумининг 00-визуал юлдуз катталигидаги, Шим. ярим шардаги энг ёруғ юлдузи (Лира а си). Кўриниш равшанлиги — 0,14, спектри АО, ранги — зангори-оқ. В., Денеб (Оққуш а си) ва Ат-тоир (Бургут а си) ёзги осмонда яхши кўринади ва ёзги катта учбурчакни ҳосил қилади. В.ни баҳор. ёз ва кузда кўриш мум-кин.
ВЕГА КАРПЬО (Vega Carpio) Лопе Феликс де (1562.25.11 — Мадрид — 1635.27.8) — испан драматурги. Уйғо-ниш даврининг йирик вакили. 2000 дан ортиқ пьеса, 20 та поэма ва лирик шеърлар муаллифи. «Аркадия» (1598) диний, «Ўз юртида саргардон» (1604) ишқий можаролар мавзуидаги, «Доротея» (1632) суҳбат тарзидаги романла-ри бор. «Бизнинг давримизда янги санъ-ат комедиялар яратади» шеърий трак-татида (1609) В. К. Уйғониш даври дра-маларининг асосий йўналишларини тасвирлайди. В. К. пьесаларининг кўпчи-лиги ўз ватани ва б. мамлакатлар тари-хидан олинган ижтимоий-сиёсий мав-зуларда. «Фуэнте Овехуна» (1619), «Бегуноҳлар қони» (1623), «Севилья юлдузи» (1623), «Жазо қасос эмас» (1635) ва б. пьесаларида мустабид под-шо ҳокимияти танқид қилинади. «Граф Фернан Гонсалес ёки Кастилиянинг озод этилиши» (1625), «Кастилия судья-лари» (1618), «Кордовалик донгдор Педро Карбонеро» (1603) ва б.да та-рихий воқеа-ҳодисалар халқ қаҳрамон-лик драмаларига айланган. В.К.нинг «Ит ўзи ҳам емас, отга ҳам бермас» (1618), «Хетафлик деҳқон қизи» (1620), «Кўза кўтарган қиз» (1627), «Рақс ўқитувчиси» (1593), «Ўз севги-лисининг қули» (1627—47) каби ко-медиялари маккорлик, севги машма-шалари ҳақидаги комедиялардир. В. К. пеьсалари Уйғониш даври испан дра-матургиясининг мумтоз намуналари-дир.
ВЕГЕТАРИАНЛИК (лот. vegetabiJis -ўсимликка оид) — овқатланиш тарзи; гўштни чеклаб, асосан мева ва сабза-вотларни тановул қилиш. Шу зайлда овқатланувчилар вегетарианлар дейи-лади. В. жуда қадимдан маълум. Гўшт маҳсулотлари истеъмол қилишни че-гаралаш даражасига кўра вегетарианлар бир неча тоифага бўлинади. Улар-нинг энг ашаддийлари ёки «кекса вегетарианлар» ҳар қандай гўшт маҳсу-лотлари, шунингдек сут, тухум ва ёғларни инкор этишади. «Ёш вегетарианлар» эса ўсимлик маҳсулотларидан ташқари сут, тухум ва сариёғ истеъмол қилишади. Улар гўшт организмни за-ҳарли чиқиндиларга тўлдирувчи, умр-

ни қисқартирувчи ва инсонни баджаҳл қилувчи маҳсулот деб ҳисоблашади. Аксинча, гўштни истеъмол қилувчи-лар эса уни қимматли оқсиллар ман-баи ҳамда тўла ҳазмли деб таъкидлай-дилар. Овқатланиш тўғрисидаги ҳоз. за-мон фани (диетология) овқат модда-ларини ҳам ҳайвон, ҳам ўсимлик маҳсулотларидан иборат, яъни аралаш бўлиши мақбул деб ҳисоблайди (қ. Ов-қатланиш).
Мева ва сабзавотларни пишириш ва узоқ муддат сақлаш жараёнида вита-минларнинг камайиб кетиши туфайли вегетарианлар уларни янгилигида хом-лигича ейишни тавсия қилишади. За-монавий тиббиёт фани амалиётда гўштсиз ҳам, ўсимлик маҳсулотлари асосида сут ва тухум қўшиб тайёрлан-ган озиқ-овқатлардан парҳез таом си-фатида фойдаланишни афзал ҳисоб-лайди. Баъзи хасталиклар — моддалар алмашинувининг бузилиши (мае, подагра), юрак-томир касалликларини даволашда маълум муддатга вегетари-ан овқатлар тавсия этилади. ВЕГЕТАТИВ КЎПАЙИШ - вегетатив органлар ёки уларнинг бир қисмидан янги организм пайдо бўлиши; кўп ҳужайралилар учун хос. В. к.да ҳам бир ҳужайралиларнинг жинсий кўпайиши сингари клонлар — генетик жиҳатдан бир хиддаги индивидлар гуруҳи вужудга келади.
1.Ўсимликларда В. к.таллом их-тисослашмаган қисмининг ажралиши (кўпчилик сув ўтлари ва юксак замбу-руглар) ёки талломдан ихтисослашган қисмлар ажралиши (харасимон сув ўтларида туганаклар, сфацеллярия сув ўтида бачки куртаклар, лишайниклар-да соредиялар ва изидиялар, замбуруғ-ларда споралар) орқали кўпайишдир. Юксак ўсимликларда В. к. регенерация қобилиятидан, мохсимонларда эса она организмнинг бир неча бўлакка бўли-нишидан иборат. Плаунлар, очиқ уруғ-ли ёки гулли ўсимликларда В. к. ер уст-ки ўрмаловчи ёки ётиб ўсувчи поя қис-мининг бир бўлаги ҳисобига амалга ошади. Ихтисослашган В. к. ривожлана-ёттан ёш организмлар ва уларнинг бош-ланғичи (тушиб кетадиган куртаклар, барг ёки илдиздаги қўшимча куртаклар), новдадан ҳосил бўладиган ихтисослашган қисмлар (туганак, пиёзбо-ши, бачки илдизлар) орқали содир бўлади. В. к. ҳар йили ёки икки йилда бир марта, кўп йиллик ўсимликларда эса бир неча йилда бир марта рўй бе-ради. В. к. вегетатив орган ҳужайрала-рининг кўпайиб кетиши ва пайдо бўла-диган янги индивидларнинг янги май-донни эгаллашидан иборат. В. к. хилига
қараб ҳосил бўладиган ҳар хил типда-ги клонлардан ўсимликлар селекция-сида фойдаланилади.
2. Ҳайвонларда В.к.бўлиниш (тана бир қисмининг ажралиб чиқиб янги организм ҳосил қилиши) ёки куртакланиш орқали содир бўлади. Кўп ҳужайралилар орасида В. к. говактанли-лар, бўшлиқичлилар, ясси чувалчанг-лар, мшанкалар ва айрим ҳалқали чу-валчангларда; хордалилар орасида қобиқлиларда учрайди.
ВЕГЕТАТИВ  НЕРВ СИСТЕМАСИ
(лот. vegetatio — ўсиш, ривожланиш, қўзғалиш) — одам ва умуртқали ҳай-вонлар нерв системасининг бир кис-ми; В.н.с.нинг толалари барча ички аъзоларнинг силлиқ мускулларига тар-қалиб, улар фаолиятини киши ихтиё-рисиз (автоном ҳолда) бошқариб ту-ради. Аммо В.н.с. анимал (скелет мус-кулларигача тарқалувчи) нервлар сингари бош мия катта ярим шарлари пўстлоғи бошқарувида фаолият курса-
Жинсий аьэолар
Одам вегетатив нерв системасининг тузялиш ва боғланиш схемаси: кўк рангда — парасимпа-тик, қизил рангда — симпатик нерв системаси ифодаланган; А—орқа миянинг бўйин бўли-ми, Б— кўкрак, Я—бел, Г— думғаза, Д— чегара симпатик пояси.
ВЕГЕТАЦИОН УСУЛ

тади. Бу терминни фанга биринчи марта француз врачи М. Биша киритган (1801) ва унинг соматик нерв системаси фаолиятидан фарқини илмий жиҳатдан асослаб берган. Инглиз физиологи Ж. Ленгли (1903) В.н.с.ни «ав-тоном нерв системаси» деб атади, чун-ки В.н.с.нинг фаолияти онг б-н бош-қарилмайди, шу сабабли «автоном» ёки ихтиёрсиз нерв системаси деб ҳам юри-тилади.
В.н.с. моддалар алмашинуви жараё-нида қатнашадиган барча аъзоларнинг (юрак-қон томир, нафас, ҳазм қилиш, ажратиш, кўпайиш) тўқима ва мускул-лар трофикасини (trophe — овқат) бе-восита ёки гуморал (суюқлик муҳит во-ситасида) йўл б-н идора этади. В.н.с. жойланиши ва фаолиятига кура ани-мал нерв системасидан бирмунча фарқ қилади. Анимал нерв системаси фақат кўндаланг-тарғил (скелет) мускуллар-ни идора қилса, В.н.с. ҳужайралар, тўқималар ва силлиқ мускулларни нерв б-н таъминлайди. Анимал нервлар мия стволи (устуни) ва орқа миянинг барча сегментларидан бир текисда чиқа-ди, вегетатив нервлар эса марказий нерв системасининг маълум қисмлари-дан (ўрта ва узунчоқ миядан, орқа миянинг барча кўкрак ваучта бел сегмент-ларида ўзига тегишли умуртқалар ора-лиғидан, шунингдек думғаза соҳаси-дан, иккинчи — тўртинчи думғаза умуртқалари оралиғидан) тарқалади. Анимал нервлар орқа миядан чиқиб узилмасдан ишчи аъзоларга боради. Вегетатив нервлар мия соҳасидан чиқ-қандан сўнг йўл-йўлакай вегетатив ту-гунларда тўхтаб, кейин ишчи аъзоларга тарқалади. Бундан ташқари, тугун-дан олдинги толаларнинг ҳар бири ту-гундан кейинги бир қанча толаларга ўз таъсирини ўтказади. Анимал нервлар миелин (ёғ) пардага ўралган ва йўғон-роқ, вегетатив нервлар эса миелинсиз ва ингичка бўлади. Вегетатив нервлар асосан анимал нервлар таркибида, қон томирлар деворида чигаллар ҳосил қилиб тарқалади. Вегетатив нервлар-нинг ҳар бири ҳам сезувчи, ҳам ҳара-катланувчи толалар вазифасини бажа-ради. Уларда импульс (таъсир)лар се-кундига 10 м тезликка етади. Соматик нервлар таркибидаги толалар (сезувчи ва ҳаракатланувчи) эса алоҳида, миелин пардали бўлгани учун уларда импульс секундига 100 м тезликка етади.
В.н.с. фаолиятига кура симпатик ва парасимпатик нерв системасига ажра-тилади. Симпатик нерв системаси ад-реналинга ўхшайдиган симпатии, парасимпатик нерв системаси эса ацетилхолин  воситаси таъсирида
қўзғалади. Бу моддалар қонга ва лимфа суюклигига шимилиб, улар оркали нервлар қўзғалади. Марказий нерв системаси ташқи ва ички муҳит таъсирла-рига В.н.с. орқали жавоб беради ва орга-низмни доим ўзгариб турадиган муҳит-га мослаштиради. Одатда симпатик нервлар функцияси жиҳатидан парасимпатик нервларга қарама-қарши таъсир кўрсатади. Симпатик нервлар куз қорачиғини кенгайтиради, сўлак ва б. ажралишини камайтиради, юрак кис-қаришини кучайтиради, меъда ва ичак ҳаракати (перистальтика)ни сусайти-риб, уларнинг шира чиқариш фаолия-тини пасайтиради, ўпка, бронхларни кенгайтиради. Парасимпатик нервлар эса аксинча кўз қорачиғини сиқиб то-райтиради, сулак безлари ишини кучайтиради, юрак фаолиятини пасайтиради, ичак ҳаракатини тезлаштиради, ўпка, бронхларни торайтиради. В.н.с. соматик нерв системаси б-н бир бутун ҳамжиҳат булиб ишлайди, уни марказий нерв системасининг олий булим-лари, асосан бош мия катта ярим шар-лари пустлоғи назорат қилиб туради. Мае, организмга совуқ таъсир қилган-да симпатик нервлар қУзғалиб, қон то-мирлар тораяди. Гипофиз, буйрак усти бези, қалқонсимон без фаолияти куча-яди, натижада бир талай адреналин ажралиб, организмда иссиқлик сақла-нишини таъминлайди. Аксинча, организмда иссиқлик кўпайиши туфайли парасимпатик нервлар қўзғалади. В.н.с.нинг фаолияти турли касалликлар даврида, об-ҳавонинг ўзгариши, ташқи ва ички таъсирлар орқали ўзгаради.
Носир Ахмедов.
ВЕГЕТАТИВ ОРГАНЛАР (у с и м л и к -ларда) — юксак ўсимликларнинг озикданиши ва ташқи муҳит б-н моддалар алмашинувини таъминлайдиган қисми. Вегетатив купайиш вазифасини бажаради. Асосий В. о. барг ва пояли новда ҳамда илдиз ҳисобланади. Барг фотосинтез, илдиз сув ва минерал мод-даларни шимиб олиш вазифасини бажаради. Эволюция жараёнида В. о. усим-ликлар қуруқликка чи-қиши б-н тузилиши-нинг мукаммаллашуви туфайли пайдо булган. Тубан куп ҳужайрали % Усимликлар (сув ўтла-ри) ва замбуруғларнинг вегетатив танаси (талло-ми) бирмунча содда ва бир  хилда  тузилган
Вегетаиион уй.
бўлиб, органларга бўлинмайди (ипси-мон ва айрим пластинкасимон сув ўтла-ри, замбуруғлар мицеллейси). Кўпчи-лик йирик яшил ва қўнғир сув ўтла-рининг ташқи кўриниши юксак ўсим-ликлар органларига ўхшайди, яъни баргеимон, поясимон ёки иддизеимон бўлади, лекин тўқима тузилишига эга бўлмаган қисмларга бўлинади. Ҳайвон-ларда В. о. га баъзан нафас олиш, ҳазм қилиш, айириш ва б. органлар кири-тилади (яна қ. Генератив органлар). ВЕГЕТАЦИОН СУҒОРИШ - ўсув даврида тупрокда оптимал намлик яра-тиш учун экинларга сув қуйиб туриш. Бу даврдаги сув бериш сони ва муд-датлари тупрокдаги намлик захираси, ўсимликнинг ривожланиш фазаси, су-ғориш мақсадларига боглиқ. Экинни ундириб олиш, ўғитлашдан кейинги (ўғитни эритиш мақсадларидаги), со-вуқ уришдан сақяаш учун суғоришлар ҳам В. era киради (яна қ. Суғориш). ВЕГЕТАЦИОН УЙ — деворлари ва томи ойнаванд, шамоллатиб туришга мослаштирилган кичик бино, турли вегетацион тажрибалар олиб борилади. Ойнаванд уй ёнида металл тўр б-н ўралган (паррандалардан ҳимоя қилиш мақсадида) махсус майдонча бўлади. Тунги совуқ пайтида ва об-ҳаво айни-ганда вегетацион идишларда ўстирил-ган ўсимликлар жойлаштирилган ва-гончалар темир излар орқали ғилдира-тиб уйга киритиб, кундуз кунлари ва ҳаво илиқ пайтларда эса яна майдон-чага чиқариб қўйилади. В.у. мумкин қадар кўпроқ ёруғлик б-н таъминлан-ган ва яхшилаб шамоллатиб турилади-ган бўлиши керак. Шунга кура, В.у. лар соя тушмайдиган очиқ жойга қурила-ди. Бинода тажрибага тайёргарлик кўриш учун ёрдамчи хоначалар ҳам бўлади (яна қ. Вегетацион усул). Ўзбе-кистондаги қатор и.т. ин-тларида замо-навий жиҳозланган В.у.лар қурилган. ВЕГЕТАЦИОН УСУЛ - ўсимликлар агрокимёси ва физиологиясига оид и. т. ишларида қўлланиладиган лаб. усулла-ридан бири; вегетацион идишларга утқазилган ўсимликларни вегетацион уй,

иссиқхона, оранжерия, фитотрон ва б.да ўстириш. В. у. ёрдамида озиқ моддалар-нинг физиологик роли, уларнинг ўсим-ликларга кириб бориши, муҳит реак-циясининг (рН) аҳамияти, суғориш нормаси, ўсимликнинг озиқ эритмаси концентрацияси, т-ра, кимёвий ҳимоя воситалари, гербицидларга муносабати ўрганилади, шунингдек тупроққа соли-надиган турли хил ўғитлар синаб кўри-лади. Ўсимлик қандай муҳитда (сув, қум, тупроқ) ўстирилишига қараб В. у.нинг бир неча асосий кўринишлари мавжуд: юксак ўсимликлар б-н тажри-баларни сув, қум ва тупроқли муҳитда ўтказиш мумкин. Кўпчилик тадқиқот-ларда ўсимлик табиий шароитга яқин бўлган субстратда ўстирилиши мақсад-га мувофиқ. Субстрат биологик жиҳат-дан инерт бўлиши лозим, шунда оли-надиган натижа аниқ бўлади. ВЕГЕТАЦИЯ (лот. vegetatio — уйғо-ниш, жонланиш) — ўсиш, кўкариш, ўсимлик организмининг фаол ҳолати (қ. Вегетация даври). ВЕГЕТАЦИЯ ДАВРИ — 1) метеоро-логик шароитларга кўра йилнинг ўсим-лик ўсиши ва ривожланиши мумкин бўлган даври. В.д.да ўсимлик органик моддалар ҳосил қилади, уруғ, дон, туганаклар, мевалар ва б. хўжалик аҳамиятига молик маҳсулотлар шакл-ланади ва етилади. Мўътадил иқлимли минтақаларда В.д.баҳордаги охирги қорасовуқлгм бошлаб кузда тушадиган биринчи қорасовуқ ўртасидаги вақтга тўғри келади. Тропик ва субтропик иқлим минтақаларида эса бу давр йилнинг деярли ҳамма фаслини ўз ичига олади; 2) қ.х. экинларининг тўлиқ ри-вожланиш цикли учун, яъни ўсимлик уруғининг униб чиқишидан бошлаб ҳосил йиғилгунгача бўлган зарурий давр (биол.да бир ва икки йиллик ўсим-ликларда уруғнинг унишидан ўсимлик умрининг тугашигача ёки кўп йиллик ўсимликларда эрта баҳорда уйғониш-дан қишда «уйқу»га киришгача бўлган давр). Совуққа чидамлилиги турлича бўлган ўсимликларда В. д. бир жойнинг ўзида ҳар хил: иссиқсевар ўсимликлар-да қисқа, совуққа чидамли ўсимлик-ларда узун бўлиши мумкин. В. д. кетма-кет ўтувчи бир қатор фазаларга бўли-нади: ғўзада — шоналаш, гуллаш, кўсак тугиш ва очилиш; ғалла ўсим-ликларида — тупланиш, бошоқ тор-тиш, гуллаш, сут (мум) пишиш ва тўлиқ пишиш фазалари. Ҳар бир экин тури ва нави В. д.нинг узун-қисқали-ги, айрим ривожланиш фазаларининг муддатига боғлиқ. В. д. ривожланиш даври давомида ўсимликнинг олган уму-мий иссиқгсик миқдори б-н белгила-
нади. Ўсимликларда В. д.нинг узун-қис-қалигини ҳисобга олиб, совуқ эрта тушадиган шимолий р-нларда эртапишар навлар, совуқ кеч тушадиган жан. р-нларда кечпишар навлар экилади. В. д. ташқи шароитга ва навнинг ирсий ху-сусиятларига ҳам боғлиқ. Бир шароит-да эртапишар деб ҳисобланган нав ик-кинчи бир шароитда кечпишар бўли-ши мумкин. Mac, суғориладиган деҳ-қончилик шароитларида ғўзанинг В. д. баҳорда, ҳаво т-расининг ўсимлик ривожланиши учун қулай доимий биологик минимум даражадан (10°) бар-қарор кўтарилишидан то кузги, ўсим-лик баргларини нобуд қиладиган қора-совуқ тушгунга қадар ўтадиган вақтга тўғри келади. Ҳар йили пахтанинг пи-шиб етилиши 4000—4900° фаол т-ра йиғиндиси б-н ифодаланган термик ресурслар эвазига амалга ошади. В. д.да-ги ўртача ойлик т-ра баҳор ва кузда 15° дан, езда эса 30° дан юқори бўлиши лозим. Ҳар қандай экиннинг муайян ривожланиш фазаси ўтиши учун маъ-лум миқдорда самарали т-ра йиғинди-си талаб этилади, шунга кўра турли ғўза навлари учун В.д. ҳам ҳар хил; ғўзанинг эртапишар навлари учун В. д. 90—100 кун, кечпишар навларида 140 кун ва ундан ҳам кўпроқ (чигит униб чиққан-дан бошлаб то дастлабки кўсаклари етилгунга қадар бўлган давр). Ўзбекис-тонда иқдим, тупроқ шароитлари ва навларига кўра экинларнинг В.д. кун-лари (сутка ҳисобида) ўртача қуйида-гича: арпа 60—110, кузги буғдой 240— 300, сули 100—120, маккажўхори 80— 90 дан 130 гача, қовун 60—80 дан 110—125 гача, ер ёнғоқ 120—160, кунжут 90—120.
Ренат Назаров.
ВЕДА АДАБИЁТИ — қ. Ведалар. ВЕДА ДИНИ — мил. ав. 1-минг йил-ликда Ҳиндистонда вужудга келган дин. Ведалар орқали маълум. Ҳиндуизм дини шаклланишининг дастлабки босқичи. В.д.да дастлаб табиат кучлари ва ҳоди-салари антропоморфик (инсон қиёфа-сига ўхшатиб) тасаввур этилган. В.д.да яхши ва ёмон худолар, рухдар ҳақида-ги тасаввурлар асосий ўрин эгаллади. Унда политеизм (кўпхудолик) ҳукмрон бўлган. В.д.да сиғиниш маросимлари асосан худоларга қурбонлик қилиш, овқат, ҳайвонлар келтириш ва турли урф-одатларни бажаришдан иборат бўлган. Кейинчалик коҳинларнинг ало-ҳида қатлами — браҳманпар ажралиб чиқиб, диний маросимлар тизими му-раккаблашди. В.д.нинг кейинги эволю-цияси натижасида браҳманизм вужудга келди.
ВЕДА ТИЛИ — қад. ҳинд тилннинг илк кўринишларидан бири. ВЕДАПАР (санскритча веда — билим)— Ҳиндистон ёзма адабиётининг қад. ёд-горлиги. Мил. ав. 2-минг йилликнинг охири — 1-минг йилликнинг бошида яратилиб, В. тўпламлари деб номлана-ди. Бу маданий ёдгорликдан бизгача 4 та кием (самҳита): «Ригведа» (қасида, мадҳия, дуолар тўплами), «Самаведа» (қўшиқлар тўплами), Аюрведа ёки Яжурведа (қурбонлик қилиш йўллари), Атҳарваведа (сеҳрли дуолар тўплами) етиб келган. Веда адабиёти бир неча минг йиллар давомида шаклла-ниб, қад. ҳиндлар тарихидаги турли жа-миятларнингдиний-фалсафий, эстетик тараққиёт даражаларини ифодалайди. В. ичида энг қад.си «Ригведа» ҳисоб-ланэди. У 10 китоб (мандала) дан иборат. Бунда табиатдаги нарса ва ҳоди-салар (осмон ўзгариши, қуёш, юлдуз-лар, момақалдироқ, шамол, ёмғир, тоғлар, дарёлар) илоҳий кучлар си-фатида гавдалантирилиб, улар шара-фига қўшиқдар, мадҳиялар тўқилган, уларга қурбонликлар келтирилган. Ин-соният ҳаёти, унинг бахт-саодати ана шу кучларга боғлиқ ҳолда тасаввур қилинган, «Ригведа»га кўра, Индра — момақалдироқ илоҳи, Митра — Қуёш тангриси, Варуна — Осмон маъбуди, Агни — Олов маъбуди, Яма — ажал, ўлим келтирувчи, Сама — Ой маъбу-даси, Рита — Коинот тартибини анг-латади. «Ригведа» қўшиқларини тўпловчилар риши (илоҳий қўшиқлар-ни тўқувчи донишманд)лар деб атал-ган. Беруний «Ҳиндистон» асарида ёзи-шича, инсон бўла туриб, илмлари са-бабли фаришталардан афзал ва ортиқ бўлган ҳикматшунослар ришилар, деб аталганлар. Шунинг учун фаришталар ришилардан фойдаландилар, чунки ришилар билим эгасидирлар. Ришилардан юксакда фақат Бароҳим тура-ди. «Ригведа» китобида қад. дунё фал-сафий тафаккурининг ўзига хос бади-ий ифодаси кўринади. Унда қад. ҳинд-лар олам сирлари ҳақида фикр юритади. Mac, ҳеч нарсага таянмаган ва ёпиштирилмаган Қуёш нега қулаб тушмайди? Кечаси Қуёш қаёққа кета-ди, у қаерда? Шамол қаерда туғилиб, қаерга боради? Оламнинг асосини нима (ёки нималар) ташкил этади? В.да бу ва б. кўплаб бундай муаммолар кўтарилган. Шарқ файласуфлари тўрт унсур — сув, олов, ҳаво, тупроқни барча мавжудотларнинг асоси деб бил-ганлар. Бу жиҳатдан Веда фалсафаси Арасту замонидаги, кейинроқ Форо-бий замонидаги фалсафий тафаккур-га таъсир этган.

В. адабиёти В.дан ташқари браҳман-лар, аранйакалар ва упанишадлардан иборат. Қад. Ҳиндистонда варна (кас-та)чилик жамияти вужудга келганида браҳманлар адабиёти ривожланган. Браҳманларда самҳиталардаги коҳин-ларнинг диний маросимлари шарҳлаб бериладм.
«Аранйакалар» (айнан «Ўрмон кито-би») жамиятдаги жабр-зулмдан, ғараз-ли, тубан, мол-дунёга ўч одамлардан ўрмонларга қочиб, ёлғизликда яшаган-ларга бағишланган.
Упанишад (махфий таълимот)лар асосан фалсафий-диний рисолалардир. Упанишадларда фалсафий масалалар анча кенг ёритилган бўлиб, ҳиндлар тангриси Браҳма (Берунийда — Баро-ҳим) борлиқнинг ибтидоси ва инти-ҳоси, барча мавжудотларнинг асоси, деб улуғланади. Упанишадларга кўра, моддий олам, шу жумладан, инсон ҳам Атма-Браҳмадан пайдо бўлган ва ушан-га қайтади. Бу фикр исломдаги — су-фийлар (Ибн Арабий, Мансур Ҳаллож ва б.)нинг бутун борлиқ Аллоҳнинг тажаллийси, жамоли, яхши, пок ин-сонлар ҳақ висолига етишиб, у б-н қўшилиб кетади, деган фикрларига уйғундир. Упанишадларда айтилишича, инсон бунга эришиш учун муайян ах-лоқий мезонларга, карма ва дхарма таъ-лимотига риоя қилиши керак. Упанишадларга кўра, ҳар бир инсон ўзидаги илоҳий дхармаларга мувофиқ яшайди. Агар инсон бу дунёдаги ҳаётида поки-за, эзгу ниятлар б-н яшаса, қайтадан дунёга келишда яна инсон бўлиб кела-ди. Аксинча бўлса, одам тубан, ҳайво-ний ишлар қилса, кейинги келишида жони ҳайвонга кўчади. Беруний «Ҳин-дистон» асарида ёзишича: шу табақа-лар (браҳманлар, кшатрий-ҳарбийлар, вайшья — деҳқонлар, чорвадорлар, шудра — қуйи табақа вакиллари)дан кимнинг халос бўлишга тайёр ва лойиқ экани ҳақида ҳиндларнинг фикри тур-личадир. Баъзи ведашунослар браҳман-лар ва кшатрийдан бошқалар қутулиш (нажот)га қобил эмас, чунки В.ни ўрга-нишга фақат улар ҳақли холос, дейди-лар.
Ансориддин Иброҳимов.
ВЕДАНТА (санскритча айнан — веда-лярнинг охири) — Ҳиндистонда тар-қалган диний-фалсафий оқим. Мил. ав. 4-а.да ҳинд мутафаккири Бадараяна асос солган. В.га, кенг маънода В.нинг ўзи, пурвамиманса, вишнуизм ҳамда шиваизмнннг баъзи таълимотлари ки-ради. В. тарафдорлари кўп худолар аста-секин ягона худога айланади, ягона худо ҳаёт нафаси, умумоламнинг «Мен»и, яъни «мутлақ борлиқ» — Браҳмааир,
ҳамма парса Браҳмадан пайдо бўлади, деган фикрни олға сурадилар. Уларнинг фикрича, Браҳма ҳамма нарсани би-лади, ҳамма нарса ундан яралади, ҳатто инсон ҳам онг сифатида унга қўшилиб кетади. В. браҳманизмга, кейинроқҳин-дуизмта фалсафий асос бўлади. В.нинг ўрта асрлардаги намояндалари Шанка-ра, Раманужа эди. 19-а.да Рамакришна ва Вивекананда В. ғояларини Ҳиндис-тон воқелиги б-н боғлашга ҳаракат қилди.
ВЕДДЛАР — халқ, Шри Ланканинг туб аҳолиси. 1 минг кишига яқин (1990-й.лар ўрталари). Веддоид ирқита оид. Ҳинд-Эрон гуруҳига мансуб тилда сўзлашадилар. Буддизм ва ҳиндуизм ди-нига эътиқод қилишади. ВЕДДОИД ИРҚИ — катта экваториал (негр-австралоид) ирқига мансуб ирқ-лардан бири. В.и.га сочнинг тўлқинси-мон бўлиши, юз ва бадандаги тукнинг (австралоид ирққа нисбатан) озлиги хосдир. Марказий ва Шарқий Ҳиндис-тонда (веддлар, шунингдек биҳарлар, бхилларнинг айрим гуруҳлари ва б.), Ҳиндихитой мамлакатлари (сеноилар ва б.) ва Индонезияда (тоала ва б.) тарқалган.
ВЕЗ АЛИЙ (Vesalius) Андрей (1514.31.12, Брюссель - 1564.15.10, Занте) — Уйгониш даври табиатшуно-си ва ҳоз. замон анатомияси асосчиси. 1539 й.дан Падуя ун-тида проф. Анато-мияни ўқитишда биринчи бўлиб ўлик-ни ёриш усулини қўллаган. В. «Одам та-насининг тузилиши ҳақида» номли асарида (1543), ўзининг тадқиқот маъ-лумотларига асосланиб, одам танаси-нинг тузилишини илмий изох^аб бер-ган. В. кашфиёти Гарвейнмнг қон айла-ниш доирасини ўрганишига замин бўлди. В. анатомияни ўрганишнинг янги усулини ишлаб чиққанлиги учун чер-ков томонидан таъқиб қилинган. ВЕЗДЕХОД (рус— барча ерда юра ола-ди) — нотекис йўллар, ботқоқликлар, қорли ва б. юриш қийин бўлган жой-ларда юра оладиган рельссиз транспорт воситаси. В., одатда, махсус шинали, пневмоғалтакли, гусеница юритмали (занжирли) автомобиллардан иборат бўлади. Трансмиссиясига қўшимча уза-тиш қутиси ёки тортиш кучиии оши-ришга имкон берадиган механизмлар қўйилади.
ВЕЗЕР — Германия шим.даги даре, Шимолий денгизга қуйилади. Верра ва Фульда дарёларининг Мюнден ш. ёни-да қўшилишидан ҳосил бўлган. Уз. 440 км (ирмоғи Верра бошидан ҳисобла-ганда 724 км); энг катта ирмоғи — Ал-лер. Ҳавзасининг майд. 46 минг км2. Қор ва ёмғир сувларидан тўйинади. Баҳор-
да тошади. Ўртача йиллик сув сарфи қуйи оқимида 312 м3/сек. Кичикроқ ГЭСлар қурилган. Қуйилиш жойидан юқорига томон кема 529 км масофада (Кассель ш.гача), денгиз кемалари эса Бремен ш.гача қатнай олади. Эльба ва Эмс дарёлари б-н каналлар орқали боғланган. Дарё бўйида йирик денгиз порти Бремерхафен жойлашган. ВЕЗНЕ — қад. оғирлик ўлчов бирлиги. Шарқ мамлакатларида қўлланилган; қиймати ишлатиш жойларига қараб ҳар хил, мае, Туркияда 1В=11,545 кг, Бас-рада 1В= 14,25 кг бўлган. ВЕЗУВИАН (идокраз) (Везувий вулкани номидан) — оролсимон си-ликатлар синфига мансуб минерал. Тури кўп. Берийлийли В., титанли В., магнийли В., фругардит, вилюит, цип-рин ва б. маълум. Кимёвий формуласи CaI0Al4(Mg,Fe)2(OH, F)4[Si04]5|Si207Jr Тетрагонал сингонияли. Призматик, кристаллар, радиал толасимон донача-лар. Ранги сарғиш-яшил, қўнғир, са-риқ, қора (вилюит), ҳаворанг (цил-рин), кулранг. Шишасимон ялтирайди. Қаттиқлиги 6,5—7. С оғ. 3,4. В. скарн-ларда (гранат, эпидот б-н), роговик-ларда, ўзгарган магматик жинсларда, гидротермал ертомирларда ҳосил бўла-ди. В. Ўзбекистонда кўп. В.нинг йирик тўпламлари Чатқол (Сандалаш, Ғова-сой, Чимён, Кумушкон, Суренота, Сумсар), Қурама (Олмалиқ) тизмала-рида ва Ғарбий Ўзбекистоннинг W— Мо конларида (Қўйтош, Темирқапиғ, Лангар, Ингичка, Тим, Қоратепа, Са-ритов) учрайди. В. Германия, Италия, АҚШ, Россия ва б. жойларда ҳам маълум. Шаффоф турларидан турли буюм-лар тайёрланади,
ВЕЗУВИЙ — Европанинг материк қис-мидаги сўнмаган ягона вулкан. Апеннин я. о.да, Неаполь ш. яқинида (Жан. Италия). 3 конус ҳосил қилган. Ички, энг каттаси ва ёши В. бўлиб, бал. 1277 м. Кратеридан ва янги оқиб чиққан лава орасидан т-раси 400° ли сув буғлари ва газлар чиқиб туради. В. отилганда ба-зальтли лава оқиб чиқади. Ана шу пай-тларда кўпинча момақалдироқ бўлиб, жала қуяди; ёмғир суви кул б-н арала-шиб сел ҳосил қилади. Мил. 79 й. да Помпей, Геркуланум ва Стабия ш.ла-ри шундай оқим остида қолиб кетган. В. 1631, 1794, 1822, 1906 ва 1944 й.лар-да, охирги марта эса 1957—59 йларда отилган. 1842 й.да 608 м баландликда вулканология расадхонаси қурилган. 800 м баландликкача боғ, токзор, қара-ғайзорлар бор. Туризм ривожланган. ВЕЙМАР — Германиядаги шаҳар, Тюрингия ерида. Ильм дарёси бўйида (Эльба ҳавзаси). Аҳолиси 60 минг ки-

шидан зиёд (1990-й.лар ўрталари). Транспорт йўллари тугуни. Комбайн, аниқ ўлчов асбоблари з-ди, полиграфия корхоналари бор; кимё, қоғоз, озиқ-овқат саноати ривожланган.
Шаҳар илк бор 975 й.дан тилга олин-ган. 1573 й.дан герцоглик, 1815 й.дан Саксен-Веймар-Эйзенах Буюк гер-цоглиганинг (1918 й.гача) бош шаҳри. 18-а. 2-ярми — 19-а. бошларида Германия маорифи маркази. Ф. Лист номи-даги консерватория, пед. ин-ти; Гёте миллий музейи, Шиллер уй-музейщ, Миллий театр бор. 16—18-а.ларДа қурилган меъморий ёдгорликлар саЦ-ланган: Герцог саройи (1790—1803 й.ларда қайта қурилган). Бельведер сэ-ройи (1726—32), Меъморий ва қури-лиш олий мактаби (1904—07) ва б.
2-жаҳон уруши йилларида В. яқини-да энг йирик концлагерлардан бири Бухенвальд барпо этилган эди. В.даИ. С. £а*(1703 ва 1708-17), К. М. Виланд (1772-1813), И. В. Гёте (1775-1832), И. Г. Гердер (1776-1803), И. Ф. Шиллер (1799-1805), Ф. Лист (1848-61) яша-ганлар ва ижод қилганлар. ВЕЙН (Vane) Жон Роберт (1927) -Англия кимёгари ва фармакологи. Про-стагландинларни ажратиб олиш ва улар кимёси ҳамда биокимёсини ўрганиш устида иш олиб борган. Нобель муко-фоти лауреата (1982; С. Бергстёрм ва Б. Самуэльсон б-н ҳамкорликда). ВЕЙСМАН (Weismann) Август (1834.17.1, Франкфурт-Майн — 1914.5.11, Фрейбург) — немис зоологи, эволюцион таълимот назариётчи-си. Фрейбург ун-ти проф. (1873 й.дан). 1860 й.дан Дарвин таълимотини ҳимоя қилиш, уни илмий жиҳатдан асослаш ва ривожлантириш устида назарий тад-қиқотлар олиб борган. Генларнинг дис-кретлиги, уларнинг хромосомаларда жоилашганлиги ва онтогенездаги роли ҳақидаги ҳоз. замон тасаввурларини олдиндан айтиб берган. В.нинг ирсият ва индивидуал ривожланиш тўғриси-даги назарияси баъзи камчиликлардан холи бўлмаса ҳам, бу тўғридаги замо-навий тушунчалар учун асос бўлган дейиш мумкин. 20-а.нинг 40-й.ларида В. яратган ва унинг ўзи неодарвинизм деб атаган таълимот дарвинизмни ри-вожлантиришга қўшилган катта ҳисса бўлди.
ВЕЙССИТ (америкалик руда қазиб олувчи корхона раҳбари П. Вейс но-мидан) — минерал. Кимёвий форму-ласи CusTe3. Гексагонал сингонияли. Майда доначалар ҳолида. Ранги оқ, ял-тироклиги металлсимон. Каттикдиги 3. С.оғ. 6. В. олтинли гидротермал ерто-мирларида ҳосил бўлади. Кам учрайди.
Ўзбекистонда фақат Қўшбулоқ (Қура-ма тизмаси) олтин конида топилган. В. Швеция (Фалун) ва АҚШ (Гуд-Хоуп) олтин конларида бор. В. олтин борли-гидан дарак берувчи минерал. ВЕКСЕЛЛАРНИ ДИСКОНТЛАШ - қ. Дисконт.
ВЕКСЕЛЬ (нем. Wechsel — айирбош-лаш) — кўрсатилган муддатда муайян миқдордаги пулни тўлаш мажбурияти қайд этилган қарздорлик ҳақидаги рас-мий ҳужжат; қимматли қоғоз. У универсал тўлов, кредит ва ҳисоб восита-си бўлиб, халқаро савдода тўлов мажбурияти; қисқа муддатли (6 ой) тижо-рат-кредит воситаси; банклараро узоқ муддатли муносабатларни шаклланти-рувчи восита; банклардан ссуда олиш учун гаров (шунингдек тижорат банки марказий банкдан ссуда олишда бера-диган гаров) тарзида кенг қўлланила-ди. В.нинг асосан оддий В. (қарздор томонидан муайян суммани белгилан-ган муддатда қайтариш ҳақида қарз берувчи олдидаги мажбурият), ў т к а з -ма В. (қарз берувчининг қарзни В.ни такдим этувчига ёки ҳужжатда кўрса-тилган шахсга тўлаш ҳақидаги буй-руги), хазина В. (ўз харажатларини қоплаш учун давлат томонидан чиқа-рилади), моли я В. (бир банк бошқа банкка қарз пули олиш учун беради), тижорат В. (товар эгасига гаров тарзида берилади) ва б. турлари бор.
В. ҳисоб воситаси ва айирбошлаш ҳужжати сифатида Европа мамлакат-ларда 17-а.да шаклланди. 19-а.нингохи-ридан бошлаб Туркистондаги хусусий тижорат банклари савдо-сотикда В. му-омаласини кенг йўлга қўйган. Собиқ Иттифоқда, шу жумладан Ўзбекистон-да В. янги иқтисодий сиёсат даврида (давлат ҳамда кооператив корхоналар ўртасидаги муносабатларда) ҳам иш-латилган. 1930—32 й.лардаги кредит ис-лоҳотида бевосита мақсадли банк ор-қали кредитлашга ўтилиши б-н мам-лакат ичида В. муомаласи тугатилган. Бошқа кўпгина давлатларда В. муома-лалари 1930 й. Женевада қабул қилин-ган «Вексель тўғрисида»ги конвенция-га мувофиқ олиб борилади. Унда В.нинг куйидаги мажбурий унсурлари бўлиши қатьий белгиланган: В. белгиси — «Вексель» ёзуви; В.да кўрсатилган суммани сўзсиз тўлаш мажбурияти; қарз тўлов-чи ва биринчи В. эгасининг номи; ремитент номи; тўлов муддати ва жойи; В. тўлдирилган сана ва манзил; В. берувчининг имзоси.
В. ни амал қилиш муддатини чўзиш (В. пролонгацияси) қонунга мувофиқ ёки трассант ва трассатнмт ўзаро келишуви асосида амалга оширилади.
ЎзРнинг 1993 й. 2 сент.даги «Қиммат-ли қоғозлар ва фонд биржаси тўғриси-да»ги қонунига мувофиқ 1994 й.дан бошлаб Ўзбекистонда В.лар муомалага киритилди. В.лар нақд пулсиз ҳисоб-китобларни амалга оширишнинг энг қулай воситаси сифатида корхона ва ташкилотларда кенг қўлланилади.
Эсон Эгамов.
ВЕКСЛЕР Владимир Иосифович (1907.19.2, Житомир - 1966.22.9, Москва) — рус физиги, акад. (1958). Заряд-ланган зарраларни тезлатиш физикаси ва техникаси бўйича илмий мактаб асосчиси. У космик нурлар таркибида электрон-ядро жалалари борлигини аниқпаган (1937), электронлар тезлат-гичи — микротрон лойиҳасини (1944), кейинроқ автофазалаш принципини тавсия қилган. В. раҳбарлигида Дубна ш.дасинхротрон (1947) ва 10млрд. эВ га мўлжалланган протон тезлатгичи — синхрофазотрон (1957) ишга туширилди.
ВЕКСЛЕР (Wechsler) Дэвид (1896.12.1, Леспеди, Руминия — 1981.2.5, Нью-Йорк-Сити) — америкалик психолог ва психиатр. Нью-Йорк ун-ти тиббиёт коллежи клиник психологияси проф. Бельвью шифохонасининг бош психологи (Нью-Йорк). Интеллектни тадқиқ этиш бўйича машҳур. Интеллектни ўлчаш В. шкаласи, «Хотиранинг В. шка-ласи» тестларининг муаллифи. Биринчи бўлиб вербал (нутқий) ва амалий интеллект тестларини бир батареяга бирлаштирган. Интеллектдан ташкари-даги омиллар ғоясини илгари сурган. В. «ёлғонни аниқпаш детектори» мосла-масидан бирини таклиф этган. Асосий ишлари интеллект назариялари, дина-микасига, катта ёшдагиларда интеллект ва хотиранинг ёшга кўра ўзгариши каби масалаларга бағишланган. ВЕКТОР (лот. vector — элтувчи, кўчув-чи) — тўғри чизиқнинг йўналишга эга бўлган кесмаси. Бу кесма учларидан бири В.нинг боши, иккинчиси эса охи-
ри бўлади. 1-расмда   .„ _     эканлиги
кўрсатилган. Боши б-н охири устма-уст тушганВ.ноль вектор дейилади. В., одатда, қора ҳарфлар ёки устига стрелка қўйилган оддий ҳарфлар б-н кўрса-тилади, мае, боши А нуқтада, охири В нуқгада бўлган В. бундай белгилана-
ди:
 еки
аЪ
ёки ёхуд а. Физика,
1'расм Вектор ифодалари.
1-рас»

мат. ва механиканинг фақат сон б-н эмас, балки йўналиш б-н ҳам ифода-ланадиган микдорларни текширувчи масалалари В. тушунчасига олиб кела-ди. Мае, куч, тезлик В. микдорлардир. Узунлиги тенг бўлиб, йўналиши бир хил бўлган икки В. бир-бирига тенг
бўлади. 2-расмда АВ = СД экани тас-
вирланган. Айтиб ўтилган В. миқдорлар-дан силжиш, тезлик, тезланиш каби-ларни фазонинг исталган нуктасидан чиққан В. б-н тасвирлаш мумкин. Бун-дай В. микдорлар эркин векторлар дейилади. Куч, бурчак тезлик син-гари В. микдорларни тўла аниклаш учун уларнинг сон қийматлари, йўналиш-ларидан ташқари яна таъсир чизиқла-рини ҳам билиш зарур (мае, кучни фақат шу куч йуналиши бўйича кўчи-риш мумкин). Бундай В. микдорлар сирпанувчи векторлар дейилади. Фазода бирор О нуқга маълум бўлса, шу нуктага нисбатан фазодаги бошқа исталган нукта, мае, М нукта вазият-ни ОМ=г б-н аниклаш мумкин. г вектор М нуктанинг радиус вектори дейилади. Текислик ёки фазодаги ҳар қандай В.ни координаталар бошидан чиққан деб ҳисоблаш мумкин. Шу са-бабли, В. учининг вазияти координаталар б-н аниқланади. Шунга кўра, ҳар қандай В. текисликда иккита (х,х2), фазода учта (лг,*^), ва ўлчовли фазода п та (xt,xv...,x^ сон б-н аниқланади. ВЕКТОР ДИАГРАММА - гармоник қрнун бўиича ўзгарувчи физик катта-ликлар қиймати ва улар орасидаги му-носабатларнинг вектор куринишидаги график тасвири. Электротехника, акустика, оптика ва б. соҳалардаги ҳисоб-лашларда қўлланилади. ВЕКТОР КУПАЙТМА— вектор а нинг вектор Ь га кўпайтмаси; [а, ft] каби бел-гиланади ва қуиидагича аниқпанади: 1) вектор [а, Ь\ узунлиги в ва Ь лар узун-ликларининг улар орасидаги бурчак <р синусига кўпайтмасига тенг (а ва ft орасидаги икки бурчакдан jt дан катта бўлмагани олинади); 2) вектор [а, Ь\ вектор а ва ft га перпендикуляр; 3) фазо ориентациясига мувофиқ векторлар а, Ь, \а, ft] учлиги ҳар доим ўнг ёки ҳар g доим чап (қ. Вектор ҳисоб). В.к. геометрия, механика ва физикада кенг қўлла-нилади.
ВЕКТОР МАЙДОН — ҳар бир нуқта-си Рп» а(Р) вектор берилган соҳа. В. м. с тушунчаси кўпгина физик ҳодисалар ва жараёнларга хос (мае, ҳаракатланаёт-ган суюклик зарралари тезликларнинг векторлари ҳар бир пайтда В. м. ҳосил қилади). Математик жиҳатдан В. м. G
соҳадаги ўзгарувчан Р нуқтанинг а{Р) вектор-функцияси ёрдамида аниқдани-ши мумкин (қ. Вектор ҳисоб). В. м. наза-рияси табиатшуносликнинг турли со-ҳаларида қўлланилади. ВЕКТОР ҲИСОБ — мат.нинг вектор устида бажариладиган амаллари ва бу амалларнинг хоссаларини текширади-ган бўлими. В. ҳ. 19-а.да физика, механика талаблари асосида вужудга келди ва ривожланди. Инглиз математиги У. Гамильтон, немис математиги Г. Грасман, инглиз физиги Ж. Максвелл В. ҳ. тараққиётига катта ҳисса қўшишди. Америка физиги Ж. Гибсс В. ҳ.ни ҳоз. кўринишга келтирди. В.ҳ.векторлар алгебраси ва векторлар анализидан иборат. Векторлар алгебрасининг қои-далари одатдаги алгебра қоидаларидан тубдан фарқ қилади: улар вектор миқ-дорларининг физик хоссаларини ифо-далайди. Мае, икки кучнинг тенг таъсир этувчисини параллелограмм қоида-си бўйича топиш мумкинлигини на-зарда тутиб, томонлари қўшилувчи векторлардан иборат параллелограмм диагоналями тасвирловчи янги с век-торга кучлар параллелограми — бир нуқтадан чиққан а ва b векторларининг
—» йиғиндиси дейилади:   ОС = с = а+Ь
(раем, 1). Айириш амалига тескаридир: a-b=a+(-b); бу айрим векторлар парал-лелограмининг иккинчи диагонали ВА ни тасвирлайди. Иккитадан ортиқ век-торнинг йиғиндиси «занжир» қоидаси асосида аниқланади: биринчи вектор охирига иккинчи вектор, иккинчиси-нинг охирига учинчиси қўйилади ва ҳ.к. Биринчи вектор бошини энг сўнгги вектор охири б-н туташтирувчи вектор йиғиндини беради (раем, 2). Вектор-ларни қўшиш амали ўрин алмаштириш ва гуру\лаш қоидаларига бўйсунади: a+b=b+a; a+(b+c)=(a+b)+c. Бир текисликда ётмаган учта вектор йиғиндиси шу векторлардан ясалган параллелипи-пед диагоналини тасвирловчи вектор-

дан иборат (раем, 3). Векторларни қўшиш, айириш ва сонга кўпайтириш амаллари чизиқли амаллар дейилади. Векторнинг декарт координатлари (қ. Декарт координаталар системаси) унинг учта декарт ўқидаги проекция-ларидан иборат (раем, 4). Механика ва физиканинг кўп масалалари нуқтанинг скаляр ва вектор табиатли функцияла-рини киритишни талаб этди. Мае, бир текис иситилмаган жиемнинг т-раси нуқтанинг скаляр функциясидир, оқиб турган суюклик моддасининг тезлиги нуқтанинг вектор-функциясидир. ВЕКТОР-ФУНКЦИЯ, вектор-функцияси — қийматлари векторлардан иборат функция (қ. Вектор ҳисоб).
ВЕКУА Илья Нестерович (1907.23.4, Шешелети қишлоғи, Абхазия — 1977.2.12, Тбилиси) — грузин математиги ва механиги, акад. (1958). Асосий илмий ишлари хусусий ҳосилали дифференциал тенгламалар ва уларнинг тат-биқига оид. Эллиптик типдаги тенгла-маларни ечишда комплекс ўзгарувчи-нинг функциялари назариясидан фой-даланиб яратган янги усуллари, сингуляр интеграл тенгламаларга дойр тадқикртлари ҳамда уларни мат.нинг бош-қа тармоқларига қўллашга дойр ишлари б-н кенг танилган. Механика соҳа-сида қайишқоқ қобиқлар математик назариясининг янги вариантини илга-ри сурган.
ВЕКЦИЯ (лот. vectio — кўчиш) — ҳаво массаси, иссиқлик, сув буғи, энергия, тезлик уюрмаси, радиоактив парчала-ниш маҳсулотлари ва б.нинг атмосфе-рада кўчиши. Ҳаво массасининг гори-зонтал кўчиши адвекция, ҳаво массасининг вертикал йўналишида тартиб-ли кўчиши конвекция деб аталади. ВЕКШИНСКИЙ Сергей Аркадьевич 11896.15.(27)10, Псков - 1974.20.9, Москва] — рус физиги, акад. (1953). Электроника, электр вакуум техника-си ва металлография соҳасидаги йи-рик мутахассис. В. кртишмалар олиш ва металлография усулларини тадқиқ қилиш устида ишлаган. Қотишмалар-ни металлографик йўл б-н текшириш-нинг янги усулини ишлаб чиққан (1946). В. раҳбарлигида тайёрланган электрон асбоблар ва қурилмалар, юқори вакуумли қурилмалар амалда кенг қўлланилади.
ВЕЛАСКЕС, Родригее де Сильва Веласкес (Rodrigues de Silva Velasquez) Диего (1599.4 ёки 5.6, Севилья — 1660.6.8, Мадрид) — испан рассоми, жаҳон реалистик санъатининг йирик намояндаси. В. асарлари дадил, аник, кузатишлари, яратаётган харак-

терини чуқур билиши, уйғунликни ўткир ҳис этиши, нозик ва бой ко-лорити б-н ажралиб туради. Дастлаб халқ маиший ҳаётидан лавҳалар ярат-ган («Нонушта», тахм. 1617; «Сув со-тувчи», тахм. 1620 ва б.). 1623 й.дан Мадридда сарой рассоми. Қирол тўпламлари (кўпроқ Тициан асарла-ри)ни ўрганиш ҳамда П. Рубенс б-н учрашув В. маҳоратини камолга етказ-ди, дунёқарашини чуқурлаштирди. В. ўз даври санъатида ҳукм сурган шарт-лиликни дадил бузиб, мавжуд ҳаётни борича акс эттирувчи кенг умум-лашма мазмунли асарлар яратиш йўлларини излади. «Бреда қалъаси-нинг таслим бўлиши» (1634) асари Европа санъатида тарихий жанрда яратилган муҳим реалистик асар бўлиб, унда инсонийлик, ғолиб ва мағлублар ўртасидаги ахлоқий муно-сабатлар холисона ёритилган.
В.нинг портрет устаси сифатида шаклланишида сарой ҳаёти муҳим роль ўйнади, инсонни чуқур ўрга-нишга, гердайган ва совуқ илтифот ниқоби остига яширинган қалб ҳолатига кириб боришга ўргатди. Портретлар («Герцог Оливарес», «Инфант Бальтасар Карлос», 1634— 35), сарой аҳли, дўстлари, шогирд-ларининг бел ва кўкрак қисмигача тасвирланган қиёфаларини яратди. «Венера ойна қаршисида» (1651) асарида янгича композиция ечими-ни топган. «Медичилар вилласи» (1650—51) ва б. асарларида табиат-нинг яхлит тасвирий образларини яратган. Ҳаётининг сўнгги йиллари-да машҳур «Лас Менинас» (1656), «Чархчилар» (1657) каби асарлари дунёга келди.
ВЕЛАСКО ИБАРРА (Velasco Ibarra) Хосе Мария (1893.19.3, Кито - 1979) — Эквадор президента (1934—35, 1944-47, 1952-56, 1960-61 ва 1968— 72 й.ларда). Тарафдорлари томонидан 1952 й.да ташкил этилган партия — веласкочиларнинг Миллий Федерация-си раҳбари.
ВЕЛДЕ( van de Velde) Хенри (Анри) Клеменс ван де (1863.3.4, Антверпен — 1957.25.10, Цюрих) — бельгиялик меъмор ва безак санъати устаси. «Модерн» услубининг бошловчиларидан. Немис «Веркбунд» бирлашмаси (меъ-морлар, безак санъати усталари ва са-ноатчиларни бирлаштирувчи)нинг асосчиларидан бири (1907). Мебель лойиҳаларида (1894 й.дан), интерьер безакларида (Германия, Хагендаги Фолькванг музейи, 1901—02) ва курили шларда (Брюсселдаги Блуменверф уйи, 1895) «модерн» услуби ташаббус-кори сифатида эгри чизиқли шакл ва безаклардан фойдаланган. Меъмор ва назариётчи сифатида рационализм асосчиси ва раҳбарларидан бири бўлган (Веймардаги Бадиий саноат мактаби, 1904; Кёльндаги Веркбунд театри, 1914). Кейинроқ функционализм асосчиларидан, назариётчиси ва раҳбарларидан бири бўлди (Веймардаги меъморлик ва қурилиш олий мактаби; 1904—07; Гент-даги кутубхона, 1935—40; Оттерлода-ги Крёллер-Мюллер музейи, 1938—54 ва б.).
ВЕЛИГЕР, елканча (лот. velum — елкан ва gerum — олиб юрувчи) — кўпчилик қориноёқпилар ва икки та-вақали моллюскаларнинг пелагик ли-чинкаси. В. бир хил турларда тухумдан чиқади, бошқаларида трохора личин-касидан пайдо бўлади. В.нинг велуми, оёғи, ичаги, кўзлари, мувозанат орган-лари (статоциетлар), чиғаноқ безлари бўлади. Чиғаноқ безлари ишлаб чиқа-рувчи личинкали чиғаноғи (протокон-ха) ичига В. танасининг олдинги қис-mhs бошқа органлари ва органлар сис-темаси кириб туради. Баъзи В.лар сув қаърида узоқ вакт сузиб юради ва сув оқими б-н узоқ масофага тарқалиб ке-тади. В. сув тубига чўккач, вояга етган моллюскага айланади. Чучук сув мол-люскалари орасида фақат дрейссена-ларнинг В. личинкаси бўлади. ВЕЛИКАЯ — РФ Псков вилоятидаги даре. Бежаници қирларидан бошланади, дельта ҳосил қилиб Чудь-Псков кўлига қуйилади. Уз. 430 км, ҳавзасининг майд. 25,2 минг км2. Асосий ирмоклари: Исса, Синяя, Утроя (чапда), Сороть, Чере-ха, Пскова (ўнгда). Ўртача йиллик сув сарфи Пятоново қишлоғи ёнида 134 м3/ сек. В. ноябрдан апр. бошигача музлаб ётади. Қуйилиш еридан В.да ёғоч оқизи-лади. 40 км масофада кема қатнайди. В. соҳилида Остров, Псков ва Опочка ш.лари жойлашган.
ВЕЛИКИЕ ЛУКИ - РФ Псков вилоятидаги шаҳар. Ловать дарёси ёкасида. Аҳолиси 116 минг кишидан зиёд (1999). Т.й. тугуни. Машинасозлик ва метал-
лсозлик (ўрмон ва торф саноати учун машиналар, юқори вольтли аппарату-ралар ва б.), енгил, озиқ-овқат, ёғоч-созлик саноати корхоналари бор. Қ.х. ин-ти, театр, 2 музей мавжуд. В. Л. 1166 й.дан маълум, 1211 й.дан қалъа. В. Л. яқинида М. П. Мусоргский ва С. В. Ко-валевскаянинг мемориал музейи бор. ВЕЛИКОРОССИЯ- 19-а.-20-а. бош-ларида Россия Европа қисмининг рас-мий номи; 17-а. ўрталаригача Рус дав-лати таркибига кирган, унда рус ахолией кўпчиликни ташкил қилган (илга-ри Великая Россия деб аталган). 30 губерняни ўз ичига олган. ВЕЛИКОРУСЛАР (великорослар) — рус адабиётларида 19-а. ўрталарида рус-ларнинг аталиши. Ҳоз. замон илмий адабиётларида рус тилидаги 3 та асосий лаҳжани англатиш учун «шим. великорус», «жан. великорус», «ўрта великорус» атамаларида сакданиб қолган. ВЕЛЛИНГТОН, Уэллингтон (Wellington) — Янги Зеландия пойтах-ти, Шимолий о.нинг жан.да, Тинч оке-аннинг Порт-Николсон қўлтиғини ўраб турувчи тоғ ён бағрида жойлашган. Иклими субтропик денгиз иклим, янв.нинг ўртача т-раси 16°, июлники 8°, йиллик ёғин қарийб 1445 мм. Тез-тез зилзила бўлиб туради. Аҳолиси 335,5 минг киши (1996). Денгиз порти (юк ортиш ва тушириш 15 млн.т). Четга гўшт, жун, ёғ, сут маҳсулотлари, ме-валар, қ. х. машиналар и чиқарилади, четдан саноат маҳсулотлари, буғдой, чой, кофе, какао келтирилади. Хал-қаро аэропорт бор. Мамлакатнинг му-ҳим иқтисодий ва маданий маркази. Озиқ-овқат, машинасозлик, металлургия, ёғочсозлик, қоғоз, енгил саноат корхоналари мавжуд. Ун-т, политехника ин-ти, Янги Зеландия Қироллик жа-мияти, Янги Зеландия нафис санъат академияси, миллий расмлар галерея-си, миллий музей, театрлар ва ботаника боғи бор. Шаҳарга инглиз мустам-лакачилари томонидан 1840 й.да асос солинган. Инглиз давлат арбоби, герцог А. Веллингтон (1769—1852) номи б-н аталган. 1865 й.дан пойтахт. ВЕЛОДРОМ (велосипед ва юн. dromos
—  югуриш, югуриш жойи) — велосипед спорти машқпари ва мусобақалари ўтказиладиган спорт иншооти. Велосипед пойгаси учун қилинган йўл, томо-шабинлар ўтирадиган жой, ёрдамчи хоналар ва б. бўлади. ВЕЛОСИПЕД (лот. velox — тез ва pes
—  оёқ) — оёқ б-н ҳаракатга келтира-диган 2 ёки 3 ғилдиракли энг оддий машина. Инсоннинг ҳаракатланиш во-ситаларидан бири. Қўлда (инвалидлар В.) ва мотор (двигатель) ёрдамида
ВЕНА

ҳаракатлантириладиган В.лар ҳам бор. В. ғилдирак /, рама 2, эгар 3, руль 4, педаль 5, занжир 6 ва икки чарх (юл-дузча) 7дан иборат (раем). Педаль бо-силганда унга бириктирилган чарх зан-жирни, занжир эса орқа ғилдирак ўқига маҳкамланган чархни айланти-ради. В. қул ёки оёқ тормози б-н тўхта-тилади. Ғилдиракларнинг ўлчамига қараб, эркаклар, аёллар ва бо-лалар В.лари вазифасига қараб, од-дий В., универсал В., спорт В., мах-сус (циркда, юк ташишда ишлатила-диган, тиркама аравачали В., В.-рикша), В.-дрезина (рельеда юриш учун) бўлади. Дастлабки В.—4 ғилдиракли самокатни Г. Гантшель (Германия, 1649), Р. Ла Рошелли (Франция, 1693), Л. Шамшуренков (Россия, 1752), Овен-ден (Англия, 1761) ясашган. Металлдан ясалган биринчи икки ғилдиракли В.ни Россияда оддий деҳқон Е. М. Артамонов (1801) қурди. Унинг педаль ўрна-тилган олдинги ғилдираги орқадагиси-дан анча катта бўлган. 19-а. 50-й.ларида немис механиги Ф. М. Фишер В.ни му-каммаллаштириб, деярли ҳоз. ҳолатига келтирган. Ҳоз. икки ғилдиракли оддий В.ларнинг тезлиги 10—30 км/соат, оғирлиги 8—16,5 кг. Моторли В.лар со-атига 30—50 км тезлик б-н ҳаракатла-нади. Спорт В., анча енгил бўлади, тезлиги соатига 70 км гача боради. Ҳозир ҳам В.ни «қайта кашф қилувчилар» учраб туради (мае, бир неча одам қатор ўтириб ҳайдайдиган В., бир ғилдирак-ли В. ва ҳ.к.).
Оддий енгил велосипед.
ВЕЛОСИПЕД СПОРТИ - велосипед б-н трек, шоссе, паст-баланд жойда пойга қилиш, шунингдек фигурали юриш, велобол ва велополо мусоба-қалари. Европада 1860-й .ларда пайдо бўлган. 1896 й.дан Олимпия ўйинлари дастурига киритилган; 1893 й.дан трек-да, 1921 й.дан шосседа, 1929 й.дан ёпиқ биноларда, 1950 й.дан кросс бўйича жаҳон биринчиликлари ўтказилади. Халқаро велосипедчилар уюшмасига (UCI; 1900 й. асос солинган) 152 мам-лакат аъзо.
1997 й. Узбекистан В. с. федерацияси қайта ташкил қилинди. Шу йили В. с. дан 6 халқаро спорт устаси тайёрланди. Ўзбекистонда етишиб чиққан М. Колю-
Велосипед пойгаси.
шее, Ш. Захриддинов, А. Жамолидди-нов, Ф. Галиуллина ва б. жаҳон бирин-чилиги учун ўтказилган пойгаларнинг ғолибларидир.
ВЕЛОСИПЕД-КРАН — юқни кўтариш ва кисқа масофага ташиш учун мўлжал-ланган машина. Бир изли рельеда юра-ди (раемга қ.). Икки ёки тўрт ўқли ара-вача /, тирак 2 ва тирак атрофида ай-ланувчи стрела 3 дан иборат. Юқори қис-мидаги ролик 4 лари шипга ўрнатилган балка 5ларга таянади. В.-к. б-н 10 т гача юкни кўтариш ва ташиш мумкин. В.-к. юк стреласининг қулочи 3—7 м; электр токи б-н ишлайди. Асосан и.ч. цехлари-да ва ёпиқ омборларда ишлатилади.
4
I
Велосипед-кран.
ВЕЛУМ (лот. velum — елкан) — айрим умуртқасиз ҳайвонларнинг ҳаракатла-ниш органи. Гидромедузалар ва сифо-нофораларнинг медуозоид зооидлари-да бу орган эктодерманинг соябон че-тида жойлашган мускулли бурмаси ҳисобланади. Бундай бурмалар тананинг ички томонига йўналган. Медуза тана-си ва В. қисқарганида сув соябондан
суриб чиқарилиши туфайли медуза або-рал томони б-н олдинга ҳаракат қила-ди. Кубомедузаларнинг аналогик органи веляриум, қориноёқлилар ва икки паллали моллюскалар личинкаларини эса велигер дейилади. В. икки бўлакли ёки тоқ орган, бошида жойлашади, узун киприклари бўлади. В. сузиш ва озиқ зарраларни оғизга ҳайдаш учун хизмат қилади.
ВЕЛЬЯМИНОВ-ЗЕРНОВ Владимир Владимирович [1830.31.10(12.11), Петербург — 1904.17(30).!, Киев] — та-рихчи, шарқшунос, тилшунос, нумизмат, археолог. Петербург ФА акад. (1861). В.-З. «Қирғиз-қайсақлар ҳамда Россия б-н Ўрта Осиёнинг Абулхайрхон (1748—65) вафотидан кейинги муно-сабатларига оид тарихий маълумотлар» (1—2жилд; 1853—55), «Муҳаммад Али-дан Худоёрхонга қадар Қўқон хонлиги ҳақида тарихий маълумотлар» (1856) каби асарларида Ўрта Осиё ва Қозо-ғистон халқлари тарихини тадқиқ эт-ган. Қўқон, Бухоро ва Хива хонликла-рида мавжуд бўлган пул муносабатла-рига оид асарлар ёзган. А. Навоий асар-лари асосида 16-а.да тузилган «Абушқа» луғатини нашр эттирган (1867). ВЕЛЮР (франц. velours — духоба, лот. villosus — тукли, пахмоқ) — 1) тоза жун толаларидан тўқиладиган калта тукли газлама ёки калта ва майин тукли мато (фетр); мовутнинг бир тури. В. туклари ундан тикиладиган буюмларга куркам ва бежирим кўриниш беради. Майин жунли қўй (меринос қўйи) нинг аъло навли жунини йигириб тай-ёрланган толалардан тўқиладиган В.-драп жуда қадрланади. В.дан устки ки-йим-бошлар, бош кийимлар ва б. ти-килади. Кўпчилик В.ни бахмал (духоба) б-н адаштиради. В. бахмалдан тўқилиши б-н тубдан фарқ қилади; 2) буғу, чўчқа, қўй ва б. моллар териси-дан ошлаб ва хромлаб тайёрланадиган калта тукли юмшоқ бахмалсимон чарм — замш. В. тайёрлашда цирконий ёки титан тузлари ишлатилади, альбумин-лар, крахмаллар, ўсимлик елимлари ҳам қўшилади. Нам таъсирига чидамли бўлиши учун В.га алюминий ёки хром-ли совунлар, силикон б-н ишлов бе-рилади. В .дан асосан устки кийим-бош ва пойабзал тикилади. ВЕНА — Австрия пойтахти. Дунай дарё-си бўйида. Альп тоғларининг шим.-шарқий тармоғи — Вена Ўрмони (Ви-нервальд) тоғи этагида жойлашган. Аҳолиси 1,6 млн. дан зиёд киши (1990-й.лар охирлари). В.да янв. нинг ўртача т-раси — 1,5°, баъзан — 12° дан —18° гача совуқлар ҳам бўлиб туради. Июл-нинг ўртача т-раси 20°.

ВЕНА АРБИТРАЖЛАРИ
1    Тасвирий санъат Акаиемияси
2    Бош почтамт
3    Франц-Иосиф саройи
4    Ш«н«руи саройи
5    Парламент Сшност* Сан-Стефан собори
7   Марчазий Европа 6а
В. маъмурий жиҳатдан провинция (ер) ҳуқуқига тенглаштирилган шаҳар. Қуйи Австрия ерининг маъмурий мар-кази.
1 -а.да В. ўрнида Рим легионларининг лагери (Виндобон) бўлган. Манбалар-да В. номи дастлаб 881, сўнгра 1030 й.дан тилга олинади. 12-а. ўрталаридан Австрия герцогларининг қароргоҳи. 16-а.дан кўп миллатли Австрия-Габсбурглар давлатининг пойтахти. В. 18—19-а.лар-дан Европа маданияти (айниқса мусиқа маданияти)нинг йирик марказларидан бири. 1805—06 ва 1809 й.ларда В.га Наполеон 1 қўшинлари бостириб кир-ган. 1814—15 й.ларда Вена конгрессы ча-қирилган. 1848—49 й.ларда В. револю-цион кураш маркази. 1867—1918 й.ларда В. Австрия-Венгрия пойтахти. 1938 й. мартда немис қушинлари Австрия-ни, шу жумладан В.ни ҳам эгаллади. 1945 й. 13 апр.да фашистлардан озод қилинди, ўша йили июлда В.да Авст-
риянинг оккупация зоналари ва В.ни идора          қилиш
ҳақидаги битимлар имзоланди. 1955 й. майда В.да муста-қил ва демократик Австрияни тиклаш ҳақидаги давлат шартномаси имзоланди, окт. да Австрия парламенти Ав-стриянинг доимий бетарафлиги ҳақида қонун қабул қилди. В. Австриядаги энг йирик, Европадаги муҳим транспорт йўллари тугуни. Шве-хат халқаро аэропор-ти бор. В. мамлакат-нинг сиёсий, иқти-содий ва маданий маркази, йирик дарё порти. Мамлакатдаги саноат и. ч.нинг қарийб ярми В.га тўғри келади. Машинасозлик, (электротехника, транспорт машиналари), кимё, ти-кувчилик, пойабзал, полиграфия, озиқ-овқат саноати ривожланган. Экспорт учун кийим-бош, пойабзал, мусиқа ас-боблари ва б. ишлаб чиқарилади.
В.нинг марказий қисмида Стефан собори (12—15-а.лар), Барокко усулида қурилган Карл Борромей черкови (1716-37), Шёнбрунн (тахм. 1695-1700), Шварценберг (1697-1715), Шёнборн (1706-11), Бельведер (1714— 24) каби сарой ва бинолар сақланган. 19-а.да ва 20-а.нинг бошларида қурил-ган бинолар (музей, 1870—91; театр, 1870—88; Сецессион кўргазмалар би-носи, 1899) модерн услубига хосдир. В.да ФА, Вена университеты, бир қанча олий мактаблар, Мусиқа санъат академияси, Бург театри, опера теат-ри, Л. Бетховен, Й. Гайдн, В. А. Моцарт, Ф. Шуберт, И. Штраус уй-музей-лари ва б. бор. 15 дан ор-тиқ музей, кўргазма заллар ва саройларда бадиий санъатнинг но-дир коллекциялари сақланади. Энг йирик кутубхоналари: Мил-лий кутубхона, ун-т кутубхонаси. Метрополитен бор. В. — ЮНИ-ДО, МАГАТЭ ва б. хал-қаро ташкилотларнинг қароргоҳи.
Вена ш. Карл Борромей черкови.
Вена ш. Бург театр биноси.
ВЕНА АРБИТРАЖЛАРИ (1938 ва 1940) — Германия б-н Италия ўртаси-да Чехословакия ва Руминияга тегиш-ли ҳудуднинг бир кисмини Венгрияга олиб бериш тўғрисида Вена ш.да (Австрия) қабул қилинган қарорлар. Венгрия Чехословакиянинг венгерлар яшайдиган кисмини талаб қилиб чиқ-қанлиги муносабати б-н В.а. қарорла-рига (1938 й. 2 нояб. ва 1940 й. 30 авг.) биноан Словакия ва Закарпатье Укра-инасининг жан. туманлари, шунингдек Шим. Трансильвания Венгрия тасарру-фига берилди. Париж сулҳ шартнома-сига (1947 й. 10 фев.) кўра В. а. уз кучи-ни йўқотди.
ВЕНА ДАВЛАТ ОПЕРАСИ (Wiener Staatsoper) — Европадаги етакчи опера театрларидан. Австрия мусиқа мада-ниятининг йирик маркази. 1918 й.дан ҳоз. номда. 17-а.нинг ўртасида сарой операсисифатидаташкил топтан. 18-а.нинг иккинчи ярмида В. д.о. заминида мил-лий опера услуби шаклланган. 19-а.да мазкур театрда немис, австрия, италь-ян ва француз комлозиторлари (Л. Бетховен, К. Вебер, Ж. Россини, Ж. Верди, Р. Вагнер, Ш. Гуно ва б.) асарлари саҳналаштирилган, 20-а.да мумтоз опе-ралар б-н бирга замонавий компози-торлар асарлари қўйилди (К. Орф, П. Хиндемит, Ф. Пуленк, И. Стравинский ва б.). В. д. о.да Австрия ва Европа мам-лакатлари етакчи хонандалари, дунё-га машҳур дирижёрлар (Б. Вальтер, О. Клемперер, В. Фуртвенглер, Л. Берн-стайн, Г. Караян ва б.) фаолият кўрсат-ган. Ҳоз. биноси 1869 й.да қурилган. ВЕНА КЛАССИК МАКТАБИ - 18-а. нинг 2-ярми ва 19-а.нинг бошида Ве-нада мусиқа санъатида қарор топган

ижодий йўналиш. Асосчилари — Й. Гайднва В. Моцарт. Л. Бетховен ижоди В. к. м.нинг сўнгги ва юксак даврини ташкил қилади. Операда ислоҳ бошла-ган X. Глюк (1714—87) ижоди ҳа.м шу оқим б-н боғлиқ. Маърифатпарварлик ва Буюк Франция инқилоби ғоялари таъсирида шаклланган бу йўналишнинг муҳим ижодий белгиларидан келажак-ка ишонч, воқеликни тараққиёт жара-ёнида кўрсатиш, инсонпарварлик ва халқчиллик бўлган. В. к. м. композитор-лари профессионал ва халқ мусиқаси ривожи тажрибасини умумлаштирди-лар. универсал мусиқа тилини ишлаб чикдилар. Уларнинг ижодида симфония, соната, концерт, квартет каби жанрлар ўзининг мумтоз шаклини топ-ди. янги хилдаги опера ҳамда симфо-ник оркестрлари вужудга келди ва опера жанри ислоҳқилинди. В. к. м. мусиқа тарихида энг муҳим даврлардан бири \исобланади; мусиқа санъатининг ке-йинги ривожига баракали таъсир кўрса-тиб, турли миллий композиторлик мактаблари юзага келишида муҳим роль ўйнаб келмоқда.
ВЕНА КОНВЕНЦИЯЛАРИ (1961 ва 1963) — дипломатик ва консуллик муносабатларига бағишланган кон-венциялар. Дипломатик муносабатлар тўғрисидаги Вена конвенцияси 1961 й. 18 апр.да Вена ш.да, дипломатик муносабатлар ва иммунитетлар масалала-ри бўйича БМТ конференциясида қабул қилинган. Давлатлар бошлиқла-ри ҳузуридаги дипломатик ваколатхо-налар мақоми ва вазифаларини белги-лаб берувчи бу асосий халқаро ҳуқуқий ҳужжат 53 моддадан иборат бўлиб, жум-ладан давлатлар ўртасида дипломатик муносабатлар ўрнатиш тартибига, дипломатик ваколатхоналар раҳбарларини таминлаш ва чақириб олишга, мазкур ваколатхона ходимларининг дипломатик мақомларига, уларга ва оила аъзо-ларига бериладиган имтиёз ва дахлсиз-ликларга, улар вазифа олган мамлакат-ларга кслиши ва қайтишига, қабул қилувчи мамлакат ҳудудида ўзларини қай шаклда тутишларига оид қоидалар-дан иборат. Ваколатхоналарнинг муай-ян дипломатик мақомга эга раҳбарла-ри ва ваколатхона дипломатик ходим-лари орасидан сардор (дуайен)ни, ваколатхонанинг муваққат ишлар ва-килини тайинлаш масалалари юзаси-дан \ам қоидалар баён қилинган.
Консуллик алоқалари тўғрисидаги Вена конвенцияси 1963 й. март — апр.да, БМТ халқаро ҳуқуқ ҳайъатининг лойиҳасини кўриб чиқиш учун 92 дав-лат вакиллари қатнашган Вена конференциясида қабул қилинган. Мазкур

конвенция халқаро муомалада ишти-рок қилувчи барча давлатлар ўртаси-даги консуллик алоқаларини тартибга солиб туради.
ВЕНА КОНГРЕССИ (1814-15) -Наполеон I армияси тор-мор этилгач, ғолиб давлатлар Вена ш.да ўтказган анжуман. В. к.да Туркиядан ташқари барча Европа давлатлари қатнашган. Мақсад — Наполеон I урушлари нати-жасида барҳам топган тартибларни ва бир неча мамлакатларда мустабид су-лолаларни қайта тиклаш, бопапартчи-лик тузумига, инқилобий ҳаракатлар ҳамда янги урушларга йўл қўймаслик, ғолиб давлатларнинг ҳудудий даъвола-рини қондириш каби масалаларни кўриб чиқишдан иборат эди. В.к.да Франциянинг янги чегараси тортишув-сиз белгиланди. унинг учун анчагина енгил сулҳ шартномаси тузилди. Австрия, Англия, Испания, Португалия, Пруссия, Россия, Франция, Швеция якунловчи бош ҳужжатга имзо чекиш-ди. Унга кура, Франция босиб олган ерларидан ажралди. Бельгия ва Голландия Нидерландияга бирлаштирилди, Швейцария чегараси кенгайтирилиб, бетараф давлат деб эълон қилинди. Англия Голландия ва Франция мустамла-каларини уз тасарруфига олди. Польша қироллиги Россияга ўтди, герман дав-латларидан иборат Герман иттифоқи тузилди, Австрияга Италиянинг талай ҳудудлари олиб берилди ва ҳ.к. ВЕНА ТЎГАРАГИ - фалсафий тўга-рак, мантиқий позитивизм асослари-ни ишлаб чиққан. 1922 й. Вена ш.да вужудга келган. Асосчилари — М. Шлик, О. Нейрат, Ф. Кауфман, К. Гёдель ва б. 1926 й.дан — Р. Карнап. В.т.нинг фалсафий концепцияси Э. Мах, Л. Витгенштейн, Б. Рассел ҳамда ўтмишдаги фал-сафанинг эмпирик ва рационалистик, панлогистик анъаналари таъсирида шаклланди ва субъектив идсализмнинг кўриниши сифатида намоён бўлди. В. т. фалсафий муаммоларни формал ман-тиқ б-н боғлашга, фан тилини манти-қий таҳлил қилишга уринди. Математик мантиқ аппарати та\лил қилиш воситаси сифатида таклиф этилди. Тад-қиқот услуби сифатида В.т. олға сурган мантиқий эмпиризм эмпиризмни рационализм б-н бирлаштиришга ури-ниш эди. В.т. 1939 й.гача фаолият курсатди.
ВЕНА УНИВЕРСИТЕТИ - Европада-ги энг қадимги ун-тлардан бири. 1365 и. ташкил этилган. Австриянинг Вена ш.да жойлашган. Католик теология, протестант теология, юридик ва сис-сий фанлар, фалсафа ва табиий фан-лар, тиббиёт ва б. соҳалар бўйича му-
тахассислар тайёрлайди. Ун-тда 70 мин-гдан ортиқталаба таълим олади. Кутуб-хонаси (1365 й. ташкил этилган) да 2 млн.га яқин асар сақланади. ВЕНАЛАР (лот. vena — вена, кўк қон томир) — веноз қонни (карбонат ангидрид б-н тўйинган) аъзо ва тўқима-лардан юракка олиб келувчи кон то-мирлар (ўпка В.и бундан мустасно, улар артериал қон ташийди). Одамда учта В. тизими мавжуд. Юқори ко-вак вена гавданинг юқори ярми (бош, бўйин, қўл ва кўкрак)дан юракка қон келтиради, пастки ковак вена гавданинг пастки ярми (оёқ, чаноқ, ёнбош, қорин бўшлиғидаги жуфт аъзолар ва жигар)дан юракка қон ўтказади; дарвоза (қопқа) вена қорин бўшлиғидаги (жигардан бошқа) тоқ аъзолардан жигарга веноз қон келтиради ва жигардан тозаланиб чиққан қон пастки ковак венага, гавданинг ҳамма қисмидан келадиган қон эса юракнинг ўнг бўлмасига қуйилади. Кислороди камайган, тўқималардалод-далар алмашинувица ҳосил бўлган чи-қиндилар, карбонат ангидрид (СО2) б-н тўйинган (веноз) қон ковак В. орқали юракка боради. Ўпкада карбонат ангидрид газидан тозаланиб, кислород б-н тўйинган (артериал) қон ўпка В.и орқали юракнинг чап бўлма-сига қуйилади. В. девори артерия дево-рига қараганда юпқароқ, эластик тўқи-маси ва мускуллари ҳам камроқ бўлга-ни учун бу томирлар осонгина пучаяди ва ёрилади. Кўпчилик В.да қопқоқлар (клапанлар) борлиги учун қон оқими фақат юракка йўналади, тескари оқа олмайди. В.да қон артериялардагига нисбатан секин оқади. Хар бир артерия ёнида иккитадан вена бор. Тери ости артериялари ёнида В. бўлмайди. Баъзи ковак аъзолар (бачадон, тўғри ичак, қовуқ ва б.) атрофида В. жуда кўп бўлиб, улар ҳатто вена чигалини ҳосил қилади. Организмдан қон чиқа-риш, дори юбориш, қон қуйишда тери остидаги В. (кўпинча тирсак венаси, ёш болаларда бўйинтуруқ венаси)дан фой-даланилади. В. касалликларидан веналар-нинг варикоз кенгайиши, тромбофлебит кўпроқ учрайди.
ВЕНАЛАРНИНГ ВАРИКОЗ КЕНГАЙИШИ (лот. varix — веналарнинг кенгайиши) — веналарнинг кенгайиб чў-зилиши ва тугун-тугун бўлиб қолиши. Асосан юза жойлашган веналар: оёқ, тўғри ичак (қ. Бавосир), уруғ тизимча-си (қ. Варикоцеле) ва қизилўнгачнинг шиллиқ қавати остидаги веналар кен-гаяди. Вена деворининг туғма заифли-ги. мўртлашуви, қопқоқлари (клапан-лари)нинг етишмовчилиги томирлар-

да қон оқиши маромини издан чиқа-риб, улар ичидаги босимнинг ошиши-га олиб келади. Оғир жисмоннй иш қилиш, тик оёкда ишлаш (касбга ало-қадор), чаноқ веналарини ҳомилали бачадон эзиб қўйиши ва б. касаллик-лар натижасида қон оқишининг қи-йинлашуви сабаб бўлади. Кенгайган ве-налар тери остидан тугун-тугун (вари-коз тугунлар) бўлиб, бўртиб кўриниб туради.
Касаллик аста-секин пайдо бўлади. Кенгайган веналар оёкда бўлса, бемор тик турганида яққол кўзга ташланади. Веналари кенгайган жой терисининг қон б-н таъминланиши бузилиши оқи-батида шу соҳа териси юпқалашиб, ранги ўзгаради, салга жароҳатланади-ган бўлиб қолади, кейинчалик шу жой-да трофик яра ҳосил бўлиши мумкин. Оёқ оғрийди, бемор тез чарчайди, оғриқ айниқса узоқтуриб қолганда ёки кечга бориб зўраяди, оёқ шишиб, юриш қийинлашади. Веналаржуда кен-гайиб, уларда қон оқиши қийинлаши-ши, турли яллиғланишлар ва тромб-лар (қ. Тромбофлебит) пайдо бўлиши мумкин.
Давоси, одатда, касалликнинг кечи-шига боғлиқ; енгилроқ хилида эластик бинт боғлаш, махсус пайпоқ кийиш, бадан тарбия, даво физкультураси, ен-гил гимнастика, шунингдек физиоте-рапевтик муолажалар, дори-дармонлар буюрилади. Касаллик зўрайиб кетганда жарроҳлик усули қўлланилади. Олдини олиш учун енгил бадан тарбия машқ-ларнни бажариш, ишдан кейин озроқ масофага секин пиёда юриб бориш, организмни чиниқтириш (чўмилиш, қуёшда тобланиш ва б.), витаминлар қабул қилиш лозим. ВЕНГЕР МУСКАТИ, Ванилия, Мускат де Жезю, Мускат крокан, Мускат Примави — келиб чиқиши номаълум бўлган хўра-ки ва винобоп узум нави. Евросиёнинг узумчллик ҳудудларида тарқалган. Рос-сиянинг жан., Ўзбекистон, Козоғис-тон ва Кирғизистонда р-нлаштирилган. Тупи ўртача ўсади. Гули икки жинсли. Барги ўртача (диаметри 15—16 см), тўгарак, кам кертикли. Беш бўлакча-ли, тўқ яшил. силлиқ, туксиз, чети арратишли, барги шапалоғи асосининг (барг бандита яқин қисми) кенглиги б-н бошқа мускат навларидан ажралиб туради. Узум боши ўртача (бўйи 15—17 см, эни 9—11 см), цилиндр-коннус-симон, ўртача тиғиз, оғирлиги 180— 200 г. Ғужуми ўртача (17—18 мм), ду-малоқ, оқ-яшил, сершира, эти карсил-лайди, хушбўй мускат ҳиди келиб туради. Ҳосили куртак ёзишдан бошлаб
фаол ҳарорат йиғиндиси 2700—2900° да 140—150 кунда (авг.нинг иккинчи ярмида) пишади. Таркибида 25—26% қанд бор. Ҳосилдорлиги 80—130 ц/га. Бу нав енгил, унумдор тупроқларда яхши ўсиб, мўл ҳосил беради. Со-вуққа, касаллик ва зараркунандалар-га чидамсиз. Асосан, Самарқанд, Сир-дарё ва Тошкент вилоятларида тар-қалган.
ВЕНГЕР ТИЛИ —венгерлартили. Фин-угор тиллари оиласининг угор гуруҳига мансуб. У асосан Венгриянинг ўзида ва у б-н чегарадош бўлган Руминия, Чехия, Словакия, Сербия ва Украинанинг Закарпатье вилоятларида тарқалган. В. т. да 13,83 млн. киши сўзлашади.
В. т. фонетикаси учун унлиларнинг ҳам палатал, ҳам лабиал уйғунлашуви хосдир. Бу ҳолат сўз негизларида кўшимча орттирилганда кузатилади. Сўз ургуси эса асосан биринчи бўгинга ту-шади. В. т. морфологик нуқтаи назардан агглютинатив. Отлар сон (бирлик ва кўплик), кслишик (20 га яқин) б-н турланади. Уларда грамматик жинс йўқ. Сифат ва сонлар бошқа сўзлар б-н би-тишув орқали бирикади. Отлар суффикс ва негизлар бирикуви воситасида яса-лади. Феъллар сон (бирлик ва кўплик), уч шахе, уч замон, уч майл (аниклик, буйруқ, шарт) б-н тусланади. Ёрдам-чи сўзлар — кўмакчи, боғловчи, юк-ламалар, аниқ ва гумон артикллари-дан иборат. Лексикасида кўпгина тур-кий ва немис тилларидан ўзлашган сўзлар бор.
В. т. ёзма ёдгорлиги 14-а. нинг 2-яр-мига оид бўлиб, қабр тошларида уч-райди. 17-а. дан венгер адабий тили шакллана бошлаган. Ёзуви лотин алиф-боси асосида.
ВЕНГЕРКА — серҳосил олхўри нави. Ватани Ғарбий Европа. Ўзбекистонда ва Туркманистонда экилади. Дарахти ўртача ўсади, бал. 4—5 м. Барги йирик, гуллари йирик, оқ, хушбўй. Ўзидан чангланади. Меваси йирик (45—50 г), тўқ бииафша рангда. Эти тиғиз, ши-
рин, хушхўр. Таркибида 17,2 % қанд, 1 % кислота, каротин. С витамин и бор. Сугориладиган майдонларда яхши ҳосил беради. Кўчати экилгандан кейин 5-йили ҳосилга киради. Бир тупи 130 кг гача мева беради. 30 йилгача яхши ҳосил қилади. Зараркунанда ва касалликларга чидамли нав. Апр. ўрта-ларида гуллайди, меваси авг. охирла-рида пишади. Ўзбекистоннинг ҳамма вилоятларида экилади. Меваси янгили-гида ейилади, қоқи солинади, компот, мураббо тайёрланади. ВЕНГЕРЛАР (ўзларини мадьяр деб аташади) — халқ, Венгриянинг асо-сий аҳолиси (9,95 млн. киши). Руминия (1,86 млн. киши), Словакия (580 минг киши), Югославия (400 минг киши), АҚШ (600 минг киши), Канада (120 минг киши) да ҳам яшай-дилар. Умумий сони 13,83 млн. киши (1990-й.лар ўрталари). Венгер тилида сўзлашади. Диндорлари асосан като-ликлар.
Венгерка.
Венгерлар анъанавий кийимда.
Милоднинг бошларида ҳоз. Венгрия ҳудудида кельт қабилалари, кейинчалик готлар, гуннлар, аварлар, 6-а. дан бошлаб славян қабилалари келиб жой-лаша бошлаган. 9-а. охирида ҳоз. Венг-рияни ташкил этган минтақаларни тур-кий уғир (угор) ларга мансуб мажор (мадьяр) ёки хунгар (венгер) кўчман-чи чорвадор қабилалари забт этган. Бу қабилалар дастлаб Кама дарёсининг ўрта ва қуйи оқими бўйларида яшаб, сўнгра Қора денгиз соҳилларига кўчиб боришган, у ердан уларни бижанақлар (печенеглар) сиқиб чиқаришган. 10-а. да ташкил топган илк венгер давлати (Венгрия қироллиги) доирасида мадь-ярлар Дунайдаги славянлар ва б. қаби-лалар б-н аралашиб венгер элати -таш-кил топган.
ВЕНГРИЯ (Magyarorszag), Венгрия Республикаси (Magyar Koztar-sasag) — Европанинг марказий қис-мида, Дунай дарёсининг ўрта оқими-да жойлашган давлат. Майд. 93 минг км2.

Аҳолиси 10,44 млн. киши (2000). Пой-тахти — Будапешт ш. Маъмурий жи-ҳатдан 19 вилоят (медье) га бўлинади. Будапешт алоҳида маъмурий бирлик қилиб ажратилган.
Давлат тузуми. В. — демократик дав-лат. Амалдаги конституцияси 1949 й. 20 авг.да қабул қилинган (кейинчалик ўзгариш ва қўшимчалар киритилган). Давлат бошлиғи — президент (2000 й.дан Ф. Мадл). Президент мамлакат қуролли кучларининг бош қўмондони ҳисобланади, ҳукумат бошлиғини тай-инлайди, қамал ёки фавқулодда ҳолат эълон қилиш ҳуқуқига эга. Унинг ва-колат муддати — 5 й. Қонун чиқарувчи органи — парламент — Давлат мажли-си. Уни аҳоли ялпи тенг ва яширин овоз бериш йўли б-н 4 й. муддатга сайлайди. Ижроия ҳокимият органи Вазирлар Кенгаши бўлиб, унга бош вазир бош-чилик қилади.
Табнатн. Мамлакат ҳудуди асосан те-кисликдан иборат. Дунай дарёсининг сўл соҳили — Катта Ўрта Дунайнинг бир қисмида 100 — 200 м баландлик-даги тепаликлар учрайди. Дунайнинг ўнг соҳили 150—200 м баландликдаги Дунантуль ўр-қир текислиги ва Ўрта Венгер тоғларининг массивлари (Ба-конь, Вертеш, Пилиш, Мечек ва б.) дан иборат. Мамлакатнинг шим.-ғарби-да Кичик Ўрта Дунай пасттекислиги-}тнгжан. қисми (Кишальфёльд), шим.-шарқда Карпат тоғларининг этаклари (мамлакатнинг энг баланд нуқтаси — Матра массивидаги Кекеш тоғи, 1015 м), ғарбда Альп тоғларининг ён бағри (бал. 500—800 м) жойлашган. Асосий фойдали қазилмалари: боксит, қунғир ва тошкўмир, нефть, табиий газ, уран, марганец, темир рудалари. Балатон кўли қирғоқларида шифобахш термал ва маъданли иссиқ сув булоқлари бор. Иқлими — мўьтадил, континентал. Янв. да ўртача т-ра — 2, —4°, июлда 20, 22,5°. Йиллик ёғин миқдори шарқда 450 мм дан жан.-ғарбда 900 мм гача. Шар-қида қурғоқчилик бўлиб туради. Ёгин-нинг кўпи ёз бошида ва кузда ёғади. Дунай дарёси В. ни ва унинг пойтахти — Будапештни кесиб ўтади. Унинг ир-моқлари — Тиса, Раба. В. да кўллар кам, энг каттаси Балатон кўли. Ерларининг кўп қисми — қора тупроқ. Тоғ ва адир-ларда қўнғир ўрмон ва карбонатли чим. Тиса ва Дунай водийларида аллювиал тупроқпар. Альфёльдда шўрланган кам унум тупроклар учрайди. В. ҳудудининг 17,6 % ўрмон б-н қрпланган. Ўрмон-лар асосан тоғ ён багирларининг 300— 400 м дан баланд қисмларида сакла-ниб қолган. Ҳайвонлардан қуён, дала сичқони, юмронқозиқ, тулки, типра-
тикан, қушлардан тўрғай. қораялоқ, қизилиштон, бойқ-уш. қамишзорларда сув паррандалари учрайди. В. да Киш-балатон қўриқхона-си, Тихань, Хорто-бад ва б. миллий боғ-лар бор.
Аҳолининг 97% венгерлар, шунинг-дек немислар, сло-ваклар, хорватлар, руминлар, яҳудий-лар, серблар, сло-венлар, поляклар, лўлилар ва б. ҳам яшайди. Аҳолининг ўртача зичлиги: 1 км: га 115 киши тўғри келади, 62% аҳоли шаҳарларда исти-қомат қилади. Диндорлар асосан като-ликлар (64%) ва протестантлар (23%). Расмий тили — венгер тили. Йирик шаҳарлари: Будапешт, Мишкольц, Дебрецен, Сегед, Печ.
Тарихи. В. ҳудудида дастлабки ман-зилгоҳлар палеолит даврида пайдо бўлган. Бу ерда скиф, иллирий, кельт қабилалари яшаган. Мил. ав. 1-а. охири ва мил. 2-а. бошларида уларни Рим им-перияси забт этган. Кейинчалик, хал-қларнинг буюк кўчиши даврида В. ҳудудида герман ва туркий элатлар ке-либ жойлашган. 6-а. да славянлар кел-ган. Ҳоз. венгерларнинг аждодлари мил. давр бошларида Қора денгиз бўйлари-да яшар эди. Кўчманчи чорвадор венгер қабилалари 9-а. охирларида ғарбга силжиб, ҳоз. В. ҳудудига келиб жойлашган. В. давлатининг шаклланиши-
да 997 й. христианликнинг қабул кили-ниши ва князь Иштван I нинг тахтга ўтириши муҳим роль ўйнади. У 1000 й.да ўзини қирол ва давлатни қирол-лик деб эълон қилди. 10-а. нинг ик-кинчи ярмидан бошлаб деҳқончилик ривож топди, ерга хусусий мулкчи-лик кучая борди. Мўғулларнинг ҳужу-ми (1240—41) В. ни вайрон қилди. Бу даврда қирол Бела JV (1235—70) Ав-стрияга қочди. 1242 й. да босқинчилар кетгач, қирол қайтиб келиб, мамлакат хўжалигини қайта тиклаш, мам-лакатни мустаҳкамлаш чораларини кўрди: майда ва ўрта дворянларга им-тиёзлар берди, қўшни давлатлар б-н алоқа ўрнатди. Унинг вафотидан кей-ин феодал тарқоқлик кучайди. Карл Роберт (1308—42) ва унинг ўғли Лай-ош (Людовик) (1342—82) даврида ҳокимият марказлаштирилиб, мамлакатнинг иқтисодий тараққиётига эъти-бор берилди.
Венгрия табиати кўриниши.

Венгрия герби.
15-а. бошидан В. га турклар тахдид сол-ди. Дастлаб 1416, 1418 и. ларда турклар В. жан.га бостириб кирди. Мамлакатда-ги феодал тарқоқлик туркларга қарши муваффақиятли кураш олиб боришга ха-лақит берди. Ички низолар кучайди, деҳ-қонларни эксплуатация қилиш зўрай-ди. Ўзаро урушлар, деҳқонлар ғалаёни мамлакатни тобора заифлаштирди. Мо-хач яқинида венгерлар султон Сулай-мон армиясилан енгилиб (1526), В. нинг марказий ва жан. қисми Туркияга (150 й. давомида) қарам бўлиб қолди, ғар-бий ва шим. қисми Австрияга ўтди. Вен-гер дворянлари Австрия монархи Фердинанд Габсбургни ўз қироли деб тан олди. В. нинг шарқида Трансильвания князлиги ташкил топди, кейинчалик у ҳам Австрияга қарам бўлиб қодди (1858).
18-а. дан бошлаб чет эл зулмига қар-ши озодлик кураши кучайди, бу кураш Ференц II раҳбарлигида 10 й. да-вом этиб, пировардида мағлубиятга учради. 1711 й.ги Сатмар сулҳига му-вофиқ, Австрия ўз таъсирини бутун В. ҳудудига ўтказа бошлади. Габсбург-лар ўтказган қатор ислоҳотлар ва «маърифатли абсолютизм» сиёсатига қарамай, 18-а. охиридаги Француз буржуа инқилоби таъсирида В. да Австрия ҳукмронлигига қарши норози-лик кучайди. 1848 й. 15 мартда В. да
Балатон кули.
помешчиклар тузуми ва Австрия зулмига қарши инқилоб бошланди. 1849 й. 5 янв. да Австрия қўшинлари В. пой-тахтига кирди. В. нинг барча қонунла-ри бекор қилинди, мамлакат Австри-янинг вилоятига айлантирилди. 1867 й. Австрия ҳукумати вен rep ҳукмрон доиралари б-н келишиб Австрия-В. монархиясини тузди.
1 -жаҳон уруши натижасида бу монархия парчаланди. 1918 й. окт.даги инқи-лоб натижасида В. мустақил давлатга айланди (16 нояб.да республика деб эълон қилинди). 1919 й. 21 мартда В. Совет Республикаси бўлди. У 1919 й. 1 авг.да ағдарилгач, мамлакатда Хорти диктатураси (1920—44) ўрнатидди. В. Италия ва Германия б-н яқинлашди. Мамлакат иқтисодиёти Германия фа-шизмига хизмат қилдирилди. 2-жаҳон урушида Германиянинг иттифоқчиси сифатида қатнашди. 1944 й. мартда гит-лерчилар В. ни босиб олдилар. Улар ҳокимият тепасига Ф. Салашини қўйди-лар. 1944 й. сент.да В. немис қўшинла-ридан озод қилина бошлади. 1944 й. 22 дек.да тузилган В. мувақққат миллий ҳукумати орадан 6 кун ўтгач, Герма-нияга қарши уруш эълон қилди. 1945 й. 4 апр.да В. немис кўшинларидан бутун-лай озод этилди. 1946 й. 1 фев.да В. республика деб эълон қилинди. 1949 й. дан Венгрия Халқ Республикаси деб атал-ди. Мамлакатда саноат, банклар, транспорт давлат ихтиёрига олинди, ер ис-лоҳоти ўтказилди. Компартиянинг бир партияли режими кенг миқёсда ижти-моий норозиликка сабаб бўлди. 1956 й. окт.даги халқ исёнида демократик эр-кинликлар берилиши талаб қилинди. Шўро қуролли кучлари бу исённи шаф-қатсизларча бостирди. Варшава шарт-номасидан чиқмоқчи эканини эълон қилган И. Надь ҳуқумати қамоққа олин-
Вснгрия байроғи.
ди. Шундан кейинги йилларда Я. Кадар бошчилигидаги мамлакат раҳбарияти мафкуравий муроса ва хўжалик исло-ҳоти ўтказиш йўли б-н Венгрия соци-алистик ишчи партиясининг мавқеи-ни мустаҳкамлашга уринди. 1989 й. да 1949 й. ги конституция ўзгартирилиб, В. демократик ҳуқуқий давлат деб эълон қилинди. 1989 й. 18 окт.да мамлакат В. Республикаси деб аталди. В. 1955 й.дан БМТ аъзоси. ЎзР б-н дипломатия му-носабатларини 1992 й. 3 мартда ўрнат-ган. Миллий байрамлари: 15 март — 1848—49 й. буржуа инқилобининг бош-ланиши; 20 авг. — В. давлати асосчиси Авлиё Иштван куни; 23 окт.—1956 й. инқилоб ва озодлик кураши бошлан-ган кун ва 1989 й. В. Республикаси эълон қилинган кун.
Асосий сиёсий партиялари ва касаба уюшмалари. В. ишчи партияси (1918 й.да асос солинган В. Коммунистик партиясининг вориси, 1948 й.дан В. меҳнаткашлар партияси деб аталган. 1989 й. 7 окт.даги 14-съездда партия фаолиятини тўхтатиш ва унинг неги-зида социалистик ишчи партиясини тузишга қарор қилинди. Бу партия 1993 й. мартидан В. ишчи партияси деб ата-ладиган бўлди), В. социалистик партияси (1989 й.да ташкил этилган), В. демократик форуми (сиёсий ташкилот сифатида 1987 й.да тузилган), Эркин демократлар иттифоқи (1988 й. да асос солинган ва сиёсий партия тарикаси-да 1989 й.да шаклланган). Касаба уюшмалари: Мустақил касаба уюшмалари демократик лигаси (1988 й.да муста-қил касаба уюшмаларини бирлашти-риш мақсадида тузилган), В. касаба уюшмалари федерацияси (Умумвенг-рия касаба уюшмалари негизида бар-по этилган; Таъсис съезди 1990 й.да бўлган).
Хужалиги. В. — индустриал-аграр мамлакат. Саноати илғор техника б-н қуролланган, қ.х. юксак даражада ри-вожланган. Ялпи ички маҳсулотда са-ноатнинг улуши 35,5%, қишлоқ ва ўрмон хўжалигининг улуши 12%.
Саноати нинг етакчи тармоклари: машинасозлик, қора ва рангли металлургия, электроника, озиқ-овқат, мебель ва енгил саноат. Ёқилғи-энерге-тика балансида кумир асосий ўрин эгаллайди (Татабанья, Орослань, Бор-

шод, Мечек ва б. конлар). Нефть ва та-биий газ қазиб олиш ривожланган. Электр энергия асосан иссиқпик электр ст-яларида ҳосил қилинади (йилига ўртача 32,5 млрд. кВт-соат электр энергия ҳосил қилинади). Қора металлургия асосан четдан келтириладиган руда ва кокс асосида ишлайди. Бу тармоқ-нинг асосий марказлари: Мишкольц, Озд ва Дунайварош. Боксит-алюминий саноати ҳал қилувчи аҳамиятга эга (Альмашфюзит, Айка, Татабанья, Инот, Ньирад-Деаки ва б.). Машина-созликнинг асосий тармоқлари — электр техника, приборсозлик, алоқа воситалари, ҳисоблаш техникаси, тиб-биёт асбоб-ускуналари и.ч., шунинг-дек транспорт воситалари, айниқса ке-масозлик, т.й. вагонлари, автобус и. ч. («Икарус» з-длари) ривожланган. Металл қирқиш станоклари, кимё, енгил, озиқ-овқат саноати учун асбоб-ускуна-лар, қ.х. машиналари, ёритиш прибор-лари ҳам ишлаб чиқарилади. Машина-созликнинг асосий марказлари: Будапешт, Дьёр, Мишкольц, Секешфехер-вар ва Дебрецен. Фармацевтика корхоналари Будапешт ва Дебреценда жойлашган. Кимё саноати (маъданли ўғитлар, органик синтез маҳсулотлари и.ч.) муҳим аҳамиятга эга. Енгил са-ноат тармоқлари орасида тўқимачилик, тикувчилик, пойабзал и.ч. (Будапешт, Дьёр, Сегед, Печ ва б. шаҳарларда), озиқ-овқат саноати (виночилик, мева-сабзавот консерва, ун тортиш, қанд-шакар, гўшт саноати ва б.) ривожланган.
Қишлоқ хўжалигида асосий ўринни деҳқончилик олади. Ҳайдала-диган ернинг 2/3 қисмига ғалла экила-ди. Техника экинларидан қанд лавла-ги, кунгабоқар, тамаки, шунингдек картошка етиштирилади. Сабзавотчи-лик, боғдорчилик ва узумчилик маҳ-сулотининг анчагина қисми чет элларга чиқариб сотилади. Чорвачиликнинг асосий тармоқлари— чўчқачилик ва паррандачилик. Қорамолчилик, қўйчи-лик ва сут маҳсулотлари етиштириш ҳам ривожланган. Балатон кўлида ва Дунай дарёсида балиқ овланади.
Транспорти. Т. й. ва автомобиль транспорти В. транспортининг асоси-ни ташкил килади. Т. й.ларнинг уз. — 7752 км (2277 км электрлаштирилган), автомобиль йўлларининг уз. —30 минг км дан ортиқ, ички сув йўлларининг уз. 1,6 минг км ни ташкил этади. Дунай дарёсида кемалар катнайди; у канал орқали Балатон кўли б-н туташтирил-ган. Асосий порти — Будапешт ш.
В. четга асосан машиналар ва асбоб-ускуналар, химикатлар, электр ашёла-
ри, боксит, дори-дармон, кийим-ке-чак, қ. х. ва озиқ-овқат саноати маҳсу-лотлари чиқаради. Четдан хом ашё, ёқилғи, енгил ва юк автомобиллари, тракторлар, дон комбайнлари, маъданли ўғитлар ва б. сотиб олади. Чет эл сай-ёҳлиги ривожланган. В. иктисодиётига хорижий сармоя жалб этиш суръатла-ри анча юқори. В. нингташқи савдода-ги мижозлари — Ғарбий ва Шарқий Европа мамлакатлари. Пул бирлиги — форинт.
Тиббий хизматга Соғлиқни сақлаш вазирлиги раҳбарлик қилади. В. да 90 мингдан ортиқ ўринли касалхоналар бор; 30 мингга яқин шифокор тиббий ёрдам кўрсатади. Шифокорларни Будапешт, Сегед, Печ, Дебрецендаги тиб-биёт ин-тлари тайёрлайди.
Халқ маорифи, илмий ва маданий-маърифий муассасалари. В. да 8 й. лик мажбурий бошлангич таълим жорий этилган. Давлатга, черковга карашли, хусусий ўрта ўқув юртлари бор. В. да 887 ўрта махсус ўқув юрти ва 91 олий ўқув юрти ҳамда коллежлар ишлайди. Будапешт университеты В. даги энг йирик олий ўқув юртидир. Печ ш.даги ун-т (1367 й. ташкил этилган) ҳам мам-лакатдаги энг қад. ўқув юртларидан. В. да Венгрия Фанлар академияси, геол., зоотехника, фармакокимё ва бошқа и. т. институтлари бор. Йирик кутубхона-лари: Давлат кутубхонаси, Будапешт ун-ти, парламент кутубхоналари. В. да Миллий музей (1802 й. ташкил этилган), Миллий галерея, Тасвирий санъ-ат, табииёт-тарих, илмий-технология (ҳаммаси Будапешт ш.да), Шопрон ш.да Ференц Лист, Секешфехерварда қирол Иштван музейлари мавжуд.
Матбуоти, радиоэшиттириши ва теле-кўрсатуви. В. да бир қанча газ. ва жур. лар нашр этилади. Энг йириклари: «Дей-ли ньюс» («Кундалик янгиликлар», инглиз ва немис тилларидаги кундалик газ., 1979 й. дан), «Курир» (мустақил кундалик газ., 1990 й.дан), «Мадьяр немзет» («Венгер миллати», кундалик сиёсий газ., 1938 й. дан), «Мадьяр хир-лап» («Венгер газетаси», кундалик сиёсий газ., 1968 и. дан), «Непсабадшаг» («Халқ эрки», кундалик газ., 1942 й. дан), «Непсава» («Халқ сўзи», кулда-лик газ., 1873 й. дан), «Сабадшаг» («Озодлик», ҳафталик газ., 1990 й. дан), «Кортарш» («Замондош», ойлик адабий жур., 1957 й.дан), «Мадьяр шайто» («Венгрия матбуоти», ойлик жур., 1960 й.дан), «Май магазин» («Замонавий журнал», ойлик жур., 1981 й.дан). В. телеграф агентлиги (МТИ) 1880 й. да, В. радиоси 1924 й.да, В. телевидениеси 1957 й. да ташкил этилган.
Адабиётининг тарихи халқ оғзаки ижодидан бошланади. Унинг айрим парчалари ўрта асрларга оид лотин ти-лидаги рисолаларда сақланиб қолган. Номаълум муаллифнимг «Венгерлар-нинг ишлари» рисоласи шу жумладан-дир. Венгер тилидаги дастлабки ёзма адабиёт обидалари — «Қабр устидаги ваъз», «Ассизлик Францискнинг сар-гузашти» асарлари 13—14-а. ларга ман-суб. Я. Паннониус ва Б. Балашши 15— 16-а. ларда лирик шеърлари б-н маш-ҳур бўлдилар. Турклар зулмига қарши мустақиллик йўлидаги курашга бағиш-ланган асарлар миллий адабий тилнинг шаклланишига баракали таъсир қилди. М. Зринининг «Сигет фалокати» эпик достонида миллий бирлик ғояси мадҳ этилди. М. Дьёндьёшининг эпик асарлари 17-а. венгер классицизмининг на-мунасидир. 18-а. да маърифатчилик ада-биёти пайдо бўлди. Бу даврда «Агис», «Файласуф», «Тарименнинг саёҳати» асарларининг муаллифи Д. Бешшенеи, демократик руҳдаги «Доротея» ҳажвий эпоси б-н шуҳрат қозонган М. Чоко-наи-Витез ижоди муҳим. Й. Катони, М. Вёрёшмарти, миллий мадҳия матни-нинг муаллифи Ф. Кёльчеи романтик асарлари б-н танилди. 19-а. нинг 40-й. ларида адабиётда реализм куртаклари кўрина бошлади. Й. Этвёш «Қишлоқ но-тариуси», «1514 йилда Венгрия» роман-ларида эски феодал тартибларини тан-қид қилди, Дожи бошчилигидаги деҳ-қонлар қўзғолонини акс эттирди. «Паҳ-лавон Янош», «Миллий қўшиқ» эпик достонларининг муаллифи Шандор Петёфи венгер шеъриятини халқчил-лик, демократизм, реализм гоялари б-н бойитди. Петёфи шеърияти 1848—49 и. лар инқилобида зўр аҳамият касб этди. Бу даврда Я. Араннинг Толди ҳақидаги поэмалар трилогияси («Толди», «Толди кечаси», «Толдининг муҳаббати»)
Будапешт. Венгрия парламенти биноси.

ва қатор шеърларида деҳқонларнинг феодал тузумга қарши норозиликлари ифодаланди.
Венгер адабиётига шоир Э. Ади кат-та ҳисса қўшди. Унинг «Венгер дашти-да», «Венгер якобинчиси қўшиғи», «Дьёрдь Дожи невараси», «Жанговар йўл» каби асарлари жамиятни қайта қуриш руҳи б-н суғорилган. 1- ва 2-жаҳон урушлари орасидаги даврда венгер инқилобий лирикасининг йирик вакили А. Йожеф асарлари кенг тар-қалди. Испан миллий озодлик курашида генерал Лукач номи б-н шуҳрат қозон-ган ёзувчи Мате Залка қатор асарла-рида, шунингдек «Добердо» романида озодлик йўлидаги курашчилар образи-ни яратди, меҳнаткашлар онгининг уйғонишини ҳаққоний тасвирлади. В. адабиётининг йирик вакиллари Л. Мештерхази, А. Беркеши, И. Добози, Л. Эрдёш асарлари янги инсоннинг шаклланиши масалаларига бағишлан-ган. Таникли шоирлардан Д. Ийеш, И. Шимон, Г. Гараи лирик асарлари, Й. Дарвашнинг «Бадмаст ёмғир» романи ва Д. Фекётнинг «Врач ўлими», Ф. Шан-тининг «Соат йигирма», И. Эркеннинг «Тотовлар хонадони» қиссалари ижти-моий мавзунинг чуқур таҳлил этили-ши, руҳий ҳолат тасвирининг теран фалсафийлиги б-н В. адабиётида ало-ҳида ўрин олади.
Меъморлиги. В. ҳудудида палеолит ва неолит даврларига оид манзилгохлар-нинг қолдиклари, скиф-сармат ва антик маданиятларнинг ёдгорликлари то-пилган. Милоднинг дастлабки асрлари-га мансуб Қад. Рим меъморий ёдгорликлари сакланган. 11—12-а. ларда Печ, Эстергомда меъморлик мактаблари ву-жудга келди. 11 —13-а. ларда роман ва готика услубидаги қўрғонлар, қасрлар ва турар жойлар қурилди. 15-а. нинг 2-ярмидан Уйғониш даври тамойиллари вужудга кела бошлади. 17-а. охирлари-да австрияликлар таъсирида барокко услуби ёйилди. 19-а. да классицизм ус-луби таркибтопди. 19-а. охирида Буда-пештни қуриш авж олди (парламент биноси, опера театри ва б.). 19—20-а. бусагасида венгер «модерни» меъмор-лигида халқ меъморлиги усулларидан фойдаланилди. 20-а. ўрталаридаги В. меъморлари салобатли саноат, турар жой, маъмурий бинолар барпо этишга киришдилар. Комло, Варианати, Будапешт ш. ларида жаҳоннинг энг куркам меъморий мажмуалари барпо этилди. Будапештдаги марказий стадион (меъ-мор К. Давид ваб.), бинокорликсано-ати касаба уюшмаси ходимлари уйи (меъмор Л. Гардораш ва б.), Дунай да-рёсига қурилган Эржебет кўприги (меъ-
мор П. Шали), Балатон кўли бўйидаги меҳмонхоналар ва б. бинолар В. меъ-морлигининг муваффақияти бўлиб, индустриал асосда барпо этилган.
Тасвирий санъати. В. ҳудудида сопол ҳайкаллар (неолит даври), кельт ва скифларнинг санъат ёдгорликлари сақланиб қолган. Рим даври манзил-го\ларида турли расмлар, ҳайкалча-лар, гулдонлар топилган. Ўрта асрлар-даги рассомлик, ҳайкалтарошлик (Ав-лиё Георгийнинг отга миниб турган ҳайкали, , 14-а., Мартон ва Дьердь Коложварлар ишлаган) ҳамда бадиий ҳунармандлик буюмлари сақ-ланган. Уйғониш даврида (15-а. охир-лари, 16-а. бошлари) В. санъати нж-сак босқичга кўтарилди. Ўтмиш анъа-налари турклар ҳукмронлиги даврида ҳам маҳаллий тусда давом этди. Бу нар-са ёзма китобларни безашда, амалий-безак санъатида намоён бўлди. 17-а. охири, 18-а. бошларида барокко услубидаги портрет рассомлиги ривожлан-ди (А. Маньоки). 19-а. да портрет (М. Барабаш), манзара (ота-бола Марко-лар), рассомлик, ҳайкалтарошлик (И. Ференци), сураткашлик (М. Зичи) ривожланди. 1848—49 й.лардаги ин-қилобдан кейин озодлик ғоялари б-н суғорилган тарихий картиналар яра-тилди (В. Мадарас, Б. Секей). Машҳур рассом М. Мункачи эса ижтимоий ҳаётни ифодаловчи чуқур ғояли картиналар яратди. 19-а. охири, 20-а. бошларида И. Ревес, А. Феньеш, Я. Тор-няи, К. Керишток, Д. Руднаи каби рас-сомлар венгер рассомлиги анъанала-рини давом эттирдилар. М. Ижо, А. Штробль каби ҳайкалтарошлар реалис-тик асарлар яратдилар. Шу давр В. санъатида Ш. Холлоши асос солган Над-бань реалистик рассомлик мактаби катта роль ўйнади. В. нинг 20—30-й.лар санъатида Дюла Деркович ва Иштван Деши-Хубер каби машҳур рассомлар ижод қилдилар. Фашизм тартиби ўрна-тилгандан кейин кўпгина тараққий-парвар рассомлар чет элларда ишла-дилар, мамлакатда қолганлари ижтимоий ўткир таъсирчан асарлар яратдилар. Рассомлардан Берталан Пор, Аурель Бернат, Иштван Сёньи, ҳай-калтарошлардан Бени Ференци, Жиг-монд Кишфалуди-Штробль, Йожеф Шомодьи, Тамаш Вига, Дёрдь Ше-гешди, Ференц Ковач ва б. Венгрия тасвирий санъатини бойитдилар. В. да ?:.:алий санъат ҳам қад. анъаналарга эга; Ноэми Ференц яратган гобелен-лар, Маргит Ковач яратган сопол бу-юмлар эътиборли.
Мусиқаси. Венгер халқ қўшиқлари бир овозлидир; қад. оҳанглари эса мари,
удмурт, чуваш куйларини эслатади. Игриц деб аталувчи венгер халқ бах-ши-достончилари ҳақидаги дастлабки маълумот Ю-а.гатааллукли. Христиан-лик расмий дин бўлиб қолгач (10-а.), Григорием хоралиыннт таъсири кучайди. Профессионал В. мусиқаси (13-а. дан) зодагонлар орасида равнақ топди. Унда Ғарбий Европа мусиқаси б-н венгер халқ мусиқа оҳанглари қўшилди. 16-а. да лютня ижрочиси ва хонанда Ш. Ти-нодининг тарихий мавзудаги дастлабки дунёвий қўшиклари, Б. Бакфарк каби созанда-композиторларнинг чо-лғу асарлари нашр этилди. 17—18-а. ларда В. зодагонларининг кўпчилиги ўзла-рининг хор ҳамда чолғу капеллалари б-н ном чиқаришди.
18-а. охиридан чолғу мусиқасининг янги рақсбоп жанри — вербункош тараний этди. Унинг шаклланишида В. лўли созандалари катта роль ўйнади. Кейинчалик миллий мусиқанинг асо-сий услуби даражасига кўтарллган вербункош барча жанрларга таъсир қилди. Композитор Й. Рузичка шу услуб за-минида биринчи В. операси («Беланинг қочиши», 1822) ни езди. Ўз ижодида вербункош б-н Италия операнавислик тажрибасини қўшган 19-а. атокли ком-позитори Ф. Эркель «Банк бан», «Лас-ло Хуньяди», «Дьёрдь Дожа» сингари миллий озодлик ҳаракати руҳидаги операларни яратди. Вербункош оҳанг-лари Гайдн, Моцарт. Бетховен, Шуберт, Брамс, Берлиоз, Лист сингари композиторларни илҳомлантирди. 1834 й. да дастлабки Миллий мусиқа мактаби ташкил топди. Шунинг заминида Ф. Лист Мусиқа академиясини барпо қил-ди (1918 й. дан Лист номидаги Олий мусиқа санъати мактабига айланган). Пештда опера театри (1837), Миллий консерватория (1840, кейинчалик олий мусиқа мактаби деб иомланган) барпо бўлди. 1853 й. Филармония жамияти ташкил топди. Машҳур пианиночи, композитор Ф. Лист фаолияти 19-а. В. мусиқа тараққиётида катта роль ўйна-ди. Б. Барток, 3. Кодай сингари композитор ва мусиқашунослар халқ ижоди асарларини ўрганиб, В. мусиқа мада-нияти ривожига катта ҳисса қўшдилар. 20-а. да Ф. Легар, И. Кальман, В. Якоби оперетталари оламга машҳур бўлди. В. мусиқаси тараққиётида А. Михай, П. Кадоша, Р. Марош, Э. Серванский, Ф. Фаркаш, Д. Ранки. П. Ярданьи, Ш. Со-колаи, Ж. Дурко сингари композитор ва мусиқашуносларнинг хизматлари катта.
Театри. Театр куртаклари 9-а.даги кўчманчи венгерларнинг уйинлари ва маросимларига бориб тақалади. Қизиқ-

чи-масхарабозлар ва бахшилар ўзига хос халқ маданиятининг намояндала-ри эди. 17-а. охири — 18-а. бошларида мактаб театрлари раем бўлди. 18-а. бо-шида сарой театр труппалари юзага келди. 1790 й.да биринчи профессионал театр ташкил қилинди. 1837 й.да Пештда «Пешти мадьяр синхаз» ном-ли доимий театр (1840 й. дан Венгер миллий театри) очилди. В. театрининг шаклланишида актёрлардан М.'Ленд-ваи, Г. Эгрешши, Р. Лаборфальви, М. Ясаи, реж. Э. Паулаи катта роль ўйна-дилар. 19-а. охирида яна бир қатор ви-лоятларда театрлар ташкил этилди. 1-ва 2- жаҳон уруши орасида В. театри чуқур тушкунликка учради. Урушдан кейин янги театрлар ишга туширилди: Будапештда Ш. Петёфи номидаги театр, М. Йокаи номидаги театр, Сегед, Печ ва б. шаҳарлардаги театрлар. Реж. лардан Т. Майор, Э. Геллерт, К. Казимир, Л. Вамош, актёрлардан Г. Байор, К. Тольнаи, А. Шомлаи, М. Габор, £. Руткаи, Л. Башти машҳур.
1925 й.да Будапештда турғун оперетта театри (1949 й. дан Миллий театр) ташкил қилинди. Балет санъати 19-а. охирида пайдо бўлиб, 20-а. бошида ривожланди. Будапештдаги Миллий театр қошида балет мактаби бор. В. да эстрада, қўғирчоқ театри, цирк ва цирк мактаби ҳам мавжуд.
Киносн. 19-а. охирида дастлабки хроника фильмлари суратга олина бошлади. 1896 и. Будапештда биринчи кинотеатр очилди. 1901 й. да венгер фильми «Раке» (реж. Б. Житковский) яратилди. Шу фильмдан илмий-оммабоп кино тари-хи бошланган. 1912 й. 14 окт.да миллий бадиий кинематография юзага келди. 1912 й. дан В. фильмлари мунтазам су-ратда ишлаб чиқарила бошлади. Кей-инги йилларда В. да яратилган фильм-лар ҳаққонийлиги, жиддий масалалар-ни кўтариб чиққанлиги б-н ажралиб ту-ради. В. кинематография илмий тадқиқот ин-ти (1956), Театр ва кино ин-ти бор. В. да ишлаб чиқарилган кўпгина бадиий ва қисқа метражли фильмлар халқаро кинофестивалларда мукофотланган. 60—80-й. лардаги энг яхши фильмлар: «20 соат» (реж. 3. Фабри), «Ота» (реж. И. Сабо), «Ноумид» (реж. М. Янчо), «Фотосурат» (реж. П. Зольнаи) ва б. И. Печи, К. Тольнаи, М. Габор, Л. Башти, Е. Руткаи кабилар В. киносининг машҳур актёрларидир.
Ўзбекистон-В. муносабатлари. Венгер ва узбек халклари ўртасидаги алоқалар тарихи ўтган аердан бошланади. Бир неча машҳур венгер сайёҳининг Ўрта Осиёга қилган сафарини бу йўлдаги дастлабки одим дейиш мумкин. 19-а. да
Туркистонга венгер сайёҳлари Г. Вам-бери, Енё Зичи, 20-а. бошида Дёрдь Алмаши келиб, сўнгра ўз саёҳатлари тўғрисида китоблар нашр қилдириш-ган. В. 1991 й. 26 дек.да ЎзР нинг муста-қиллигини тан олди. 1992 й. икки дав-лат ўртасида дипломатия муносабатлари ўрнатилгач, шу йили март ойида Узбекистан Бош вазири раҳбарлигида-ги делегация В. Республикасига таш-риф буюрди, икки мамлакат ўртасида савдо-иқтисодий муносабатлар тўғри-сидаги ҳукуматлараро битим имзолан-ди. Мазкур ҳужжат икки давлатнинг тенг ҳуқукли ва ўзаро манфаатли асос-да ҳамкорлиги учун илк асос бўлиб хизмат қила бошлади.
1993 й.нинг апр.да Узбекистонга В. ташқи ишлар вазирлигининг давлат ко-тиби раҳбарлигидаги делегация ташри-фидан сўнг икки давлат ўртасида сиё-сий, иқтисодий, маданий алоқалар йўлга қўйилди. Тез орада «Могюрт», «Боглина» каби венгер фирмалари Узбекистонга кириб кела бошлади. «Могюрт» фирмаси орқали юртимизга машҳур «Икарус» автобуслари ва улар-нинг эҳтиёт қисмлари келтирила бош-лаган бўлса, яна бошқа фирма ва ком-паниялар дори-дармон, енгил саноат маҳсулотларини олиб келиш б-н шу-ғулланишга киришди. Жиззах вилояти-нинг Зафаробод туманида венгриялик шериклар б-н паррандачилик соҳаси-да ҳамкорлик йўлга қўйилди.
1995 й. Тошкентда В. савдо ва мада-ният маркази ишга тушди. Марказ та-шаббуси б-н 1996 й. нинг кузида очил-ган кўргазма зали пойтахт аҳолиси ва меҳмонларига яхши хизмат кўрсатди.
Мамлакатларимиз ўртасидаги ўзаро савдо-сотиқнинг салмоқли қисмини Узбекистан пахтаси ва В. буғдойи эгал-лайди. Жумладан, 1996 й. В. га 25 млн. АҚШ доллари ҳажмида пахта ва пахта маҳсулотлари жўнатилди. В. дан эса жами 20 млн. АҚШ доллари ҳажмида турли товарлар келтирилди.
1997 й.нинг дастлабки саккиз ойида товар айирбошлаш қарийб 30 млн. АҚШ долларини ташкил этди.
УзР Ташқи иқтисодий фаолият миллий банки В. нинг «Банк Будапешт». «Марказий Европа халқаро банки», «Венгрия ташқи савдо банки», «Банк Мажяр Хитель», «Банк Мажяр Куль-керескедельми», «Банк Интер-Европа» банклари б-н вакиллик муносабатлари ўрнатган. В. Эксимбанки эса УзР Ташқи иқтисодий фаолият миллий банкининг асосий ҳамкоридир.
УзР Ташқи иқтисодий алоқалар ва-зирлигида В. нинг «Нови Трейд КФТ» фирмаси (ҳар қандай турдаги «Икарус»
автобусларини етказиб бериш ва улар-га сервис хизмати кўрсатиш) ва «Гедеон Рихтер акциядорлик жамияти» расмийлаштирилган. Мазкур вазирлик-да венгер сармояси иштирокидаги «Файз Лтв Текстиль» (ип газлама са-ноати), «Ревина» (озуқа моддалари и. ч.), «Shark caola» (упа-элик ва пардоз-андоз буюмлари и.ч.), «Нови Трейд-Р» (воситачилик хизматлари) қўшма корхоналари ва 100% венгер сармояси қўйилган «Нордакс» (ташқи савдо фаолияти), «Трабикум» (улгуржи савдо), «Viklar Revmip» (кимёвий маҳсу-лотлар и.ч.) корхоналари рўйхатга олинган.
В. президентининг 1997 й. окт.даги Узбекистонга ташрифи якунлари икки давлат ўртасидаги муносабатларда бурил иш ясаш учун шароит вужудга кел-тирди, жумладан, ҳар томонлама ҳам-корлик ва дўстона муносабатларли яна-да чуқурлаштириш тўғрисидаги декларация, дипломатик паспортга эга бўлган фуқароларнинг ўзаро визасиз сафари тартиби ҳақидаги битим. сай-ёҳлик соҳасида ҳамкорлик тўғрисида-ги битим имзоланди. ВЕНГРИЯ МИЛЛИЙ ГАЛЕРЕЯСИ (Magyar Nemzete galena) — Будапештдаги венгер санъатининг йирик музейи. 1957 й. ташкил этилган. 19—20-а. ларга оид рангтасвир, графика ва ҳайкалта-рошлик асарларини ўз ичига олган. А. Хаусман барпо этган (1894—96) бино-да жойлашган.
ВЕНГРИЯ ТЕКИСЛИГИ - Ўрта Дунай текиатгининт Венгрия ҳудудида-ги, Дунайдан шарқдаги қисми. ВЕНГРИЯ ТЕЛЕГРАФ АГЕНТЛИГИ, ВТА (Magyar Tavirati Iroda, MT1) — Венгрия давлат ахборот агентлиги. 1880 й.да асос солинган. Будапештда жойлашган. Хорижий мамлакатларда ўз мухбирхоналарига эга. 20 дан ортиқ мамлакат б-н шартнома асосида мунтазам ҳамкорлик қилади. Венгрия мат-буоти, радиоэшиттириш ва телевиде-ниеси ҳамда хорижий мамлакатлар учун халқаро ва ички аҳвол ҳақида инглиз, француз ва б. тилларда тезкор ахборотлар етказиб беради, бюллетен-лар чиқаради.
ВЕНГРИЯ ФАНЛАР АКАДЕМИЯСИ — Венгриянинг олий илмий муассаса-си. 1825 и. ташкнл этилган. Будапешт ш.да жойлашган. 1949 й.гача маданий-маърифий ва нашр этиш ишлари б-н шуғулланган. 1949 й. қайта ташкил эти-либ, Венгрия ФА га айлантирилган. 1989 и. дан Венгрия Республикаси ФА. Академия таркибида турли фанлар бўйича бўлимлар мавжуд. Академияда 180 дан ортиқ акад., 100 га яқин мух-

бир аъзо, 160 дан зиёд фахрий аъзо бор. Академия таркибида 40 га яқин и.т. института ва илмий марказ ишлайди. Академия бир қанча илмий жур. ва дав-рий нашрлар чиқаради. Кутубхонаси (1826 й. ташкил этилган) да 1 млн. га яқин асар сақланади. ВЕНД, венд системаси, венд м а ж м у и (қад. славян кабилалари — вендлар, венедлар номидан) — проте-розойккт бевосита қуйи кембрий сис-темасидан олдинги энг юқори стратиг-рафик бўлими. В. тоғ жинслари мажмуи ва улар ҳосил бўлган вақт интервали-ни (570—680 млн. йил муқаддам) анг-латади. Палеозоологик ва палеогеогра-фик жиҳатдан В. рифей ва кембрийдан аниқ ажралиб турса ҳам умуман фане-розойга яқинроқ. В. 1950 й.да Б. С. Соколов томонидан ажратилган, барча қитъаларда топилган. В. қатламлари нефть ва газга истиқболли. ВЕНДЕТТА (итал. vendetta — ўч олиш) — Сардиния ва Корсика о. ларида ўдди-рилган қариндош уруғлари учун қон-ли ўч (хун) олиш одати (удуми). Ўрта денгизда ҳукмронлик қилишга интил-ган Шим. Африкадаги қабилалар ва денгиз қароқчиларининг босқинчилик юришларидан энг куп азият чеккан Корсика о. аҳолиси ўзида жанговарлик ва мустаҳкам оила тузуми асосларини сақлаб қолган. Шу туфайли Корсика В. си ўзига хос хусусиятларга эга эди. В. хусусий уруш тури бўлиб, уруғ-оила-нинг манфаатлари ёхуд шаъни йўлида амалга оширилган. В., одатда, зинокор-ларга, айғоқчига нисбатан, шунингдек сохта гувохлик оқибатида айбсиз шахе ўлимга ёки каторгага ҳукм этилган бўлса ва б. ҳолларда қўлланилган. Бу ҳолда, одатда, оилавий кенгаш чақи-рилиб етказилган зиён-заҳмат, ўч олиш воситалари ва ҳатто ярашиш масала-лари атрофлича муҳокама этилган. В. масаласи ҳал қилинса, уни қай шакл-да ва ким томонидан амалга оширили-ши белгиланган. Одатда, бу ишни ба-жариш оила шаъни учун ҳаётини кур-бон қилишга тайёр бўлган бўйдоқ йи-гитларга юклатилган. Рақибга «эҳтист бўл» деган мазмунда огоҳлантирувчи белги жўнатилган. Бироқ уруш эълон қилинган пайтдан эътиборан ҳам узоқ муддатли келишувга йўл қўйилган ва бу одатни ҳеч ким, ҳатто энг ашаддий корсикалик бандит ҳам уни бузишга журъат қилмаган. В. да турли хил л,ар-бий ҳийлалар, пистирмалар, яширин суратда ўлдириб кетиш ва б. га йўл қўйилган. В. ни амалга оширган шахе кўпинча бир умрга тинч ҳаётни тарк этиб, йўлтўсар, қароқчига айланиб кет-ган. 17-а. охири — 18-а. бошларида В.
____________ВЕНД____________
туфайли 28 минг қотиллик содир этилган. 20-а. бошларида ҳам мавжуд бўлган. ВЕНЕПУНКЦИЯ (веналар ва лот. punctio — санчиш) — диагностика (контраст модда юбориб рентген қилиш) ёки даволаш (дори юбориш) мақсади-да вена қон томирига нина санчиш. Агар венага пункция орқали катетер қўйил-са, бир неча кунгача дори юбориб ту-риш ҳам мумкин. Кўпинча ўмров ости ва уйқу веналари пункция қилинади. Жуда зарур ҳоллардагина (аҳволи оғир беморга сурункасига ва кўп миқдорда қон ва б. суюқ дорилар юбориш лозим бўлганда) В. қилиш тавсия этилади, акс ҳолда пункция қилинган жой ва атро-фидаги аъзоларнинг шикастланиши, ве-нанинг яллиғланиши — флебит, тромбофлебит, тромбоэмболия каби асорат-лар рўй бериши мумкин. ВЕНЕРА — Қад. Римда баҳор маъбу-даси ва боғдорчилик ҳамда полиз-саб-завотчилик ҳомийси. Кейинчалик юнон маъбудаси Афродитата таққосланиб, муҳаббат ва гўзаллик маъбудасига ай-лантирилган. Санъатда В. идеал аёл гўзаплигини ифодалайди. ВЕНЕРА, Зуҳра — Қуёш системаси-нинг Куёшдан узоқлиги жиҳатдан ик-кинчи сайёраси. Куёшдан ўртача узоқ-лиги 0,723 астрономик бирлик (108,3 млн. км), массаси Куёш массасининг 0,9528 улушини ташкил этади, ўртача зичлиги 5,27 г/см3 (Ерники 5,5 г/см3) орбита эксцентриситета — 0,0068 (яъни Қуёш атрофида айланиш йўли деярли дойра), орбита текислиги эклиптика б-н 3°23'7" бурчак ташкил этади. В. орби-тасида 35 км/сек тезлик б-н ҳаракат-ланиб, Қуёш атрофини 224 сутка 14 соат 49 мин. (0,62 йил) да тўла бир марта айланиб чиқади. В. айланиш ўқининг фазодаги вазияти ва ўз ўқи атрофида айланиш даври ҳақида аниқ маълумот йўқ. 1961 й.дан бошлаб со-биқ Иттифоқ ва АҚШда ўтказилган баъзи радиолокацион кузатишларга қараганда, В. ўз ўқи атрофида соат милига тескари томонга айланади. Айланиш даври 117 кун. В. нинг Ерга ҳар доим бир томони кўринади. В. нинг бу-лутли қобиғи б-н бирга ҳисобланган диаметри 12228 км. В. учун иккинчи космик тезлик 10,2 км/сек (Ер учун 11,2 км/сек). В. нинг Ердан энг яқин масофаси 38 млн. км, энг узок, масо-фаси 261 млн. км. Сайёрани эрталаб шаркда ёки ксчқурун ғарбда Қуёшдан k'J.ih б-н 48° узоқликда кўриш мумкин. Итальян астрономи Галилей 1610 й. да биринчи бўлиб В. нинг Ойга ўхшаш турли фазаларда кўринишини кузатган. Кстма-кет келган иккита бир хил фа-залари орасида ўтадиган вақт (синодик
даври) 584 кун. В. нинг кўринма диаметри 10"— 64". Қуёш системасида Куёш ва Ойдан кейин энг ёруғ жисм-дир. Равшанлиги — 3,3; — 4,3 юлдуз катталигида. В. атрофини куюқ булутли атмосфера ўраб туради. В. атмосфера-сини биринчи марта М. В. Ломоносов сайёранинг Қуёш дискидан ўтиш ҳоди-сасини кузатиб очган (1761). Бундай ҳодиса июнь ёки дек. ойларида, ҳар 8: 105,5; 8, 121,5 йилда такрорланиб туради. Охирги марта 1874 й. 9 дек. ва 1882 й. 6 июнда В. қуёш дискидан ўтган. Яқин келажакда бу ҳодиса 2004 и. 8 июнда ва 2012 й. 6 июнда рўй беради. В. атмосфе-раси, асосан, карбонат ангидрид ва ис гази (-90—95%), азот (-5%), кислород (1%) дан иборат. Атмосферада сезилар-ли даражада сув буғи топилмаган. Ер-дагига қараганда 100000 баравар кам водород бор. В. атмосферасининг бундай таркиби ва қуюқлиги сабабли, унинг сиртини Ердан кўриб бўлмайди. Атмосферасининг асосий массаси 60 км қалинликдаги қатламда жойлашган. Назарий ҳисобларга кўра, унинг юқори қисмидаги босим 300—600 мб. Куёшга қараган томонида т-ра 400±70°, тескари томонида 200+120°. В. га учирилган «Венера-4» (1967), «Венера-5» (1969), «Венера-6» (1969), «Венера-7»> (1970), «Венера-9» ва «Венера-10» (1975) сайёралараро автоматик ст-ялар (САС) ёрдамида олинган маълумотларга кара-ганда, сайёра сиртидан 25 км баланд-ликда босим 1 атм га тенг, т-ра 40°. Сиртида босим 15—20 атм, т-ра -280°. Қуёш нури Ерга қараганда В. га 2 баравар ортиқ тушгани б-н унинг 70% и яна фазога қайтарилади (В. альбедоси 0,7, Ерники эса 0,36). Шунинг учун В. ва Ер Куёшдан деярли бир хил миқ-дорда иссиқлик олади. В. нинг инфра-қизил нурларини унинг қуюқ атмос-фераси тутиб қолади, шу сабабли, унинг т-раси юқори бўлади. Парник эффекти деб аталувчи бу ҳодиса туфайли Ернинг ўртача т-раси 40° юқори бўлса, В. да унинг таъсири катта бўла-ди. В. даги магнит майдонининг диполь момнети Ерникига қараганда 10000 баравар кичик бўлганидан унинг магнит майдони деярли йўқ деса бўлади. Тупроғи ғоят иссиқ, асосан, қум-тош-ли сахро бўлиши керак. В.да ҳаёт бор-ми деган масала ҳал қилинган эмас. В. «Венера-11»ва«Венера-12»САС(1978), АКШ «Маринер» (1967), «Пионер-Венера» ва «Пионер-Венера-2» ст-ялари (1978) ёрдамида ҳам тадқиқ қилинган. «ВЕНЕРА» — Венера сайёрасини ва космик фазой и ўрганиш учун мўлжал-ланган сайёралараро космик аппарат-ларнинг умумий номи; уларни учириш
ВЕНЕСУЭЛА

«Венера-9» («Венера-10») сайёралараро стан-цияси: 1—тушириш аппарати; 2— илмий аппаратура; 3— антенна; 4— қуёш батареяси; 5— орбитал аппарат.
дастури. Бортида сайёра ва сайёралараро фазони тадқиқ қилишга мўлжалланган и. т. асбоблари, мўлжал олиш (ориен-тирлаш) ва тузатиш киритиш (коррек-циялаш) қурилмалари, сайёралараро алоқа боғловчи ва кема вазиятини ёки орбитасини ҳисоблаб берувчи махсус радиоасбоблар, электр энергия манбаи ва қуёш батареялари жойлаштирилган. «В.» дастлаб кўп босқичли ракета ёр-дамида Ер атрофидаги сунъий йўддош орбитасига чиқарилади, сўнгра унга айланаётган орбитасига мое параболик тезлик бери лад и. «В.» нинг энг катта старт массаси тахм. 5 т. Биринчи «В.» 1961 й. учирилган. «В-4» Венера сайё-расини бевосита текширган (1967), «В-7» Венера сиртига юмшоқ қўнган (1970), «В-9» Венера сиртини суратга олган (1975). 1981—83 й.лар мобайнида 16 та «В» учирилган. ВЕНЕРИК КАСАЛЛИКЛАР, тано-сил касалликлари, зуҳровий касалликлар — жинсий йўл б-н юқадиган захм, сўзак, юмшоқ шанкр, трихомоноз, микоплазмоз, хламидиоз, чов лимфогранулематози, жинсий аъзолар соҳаси учуғи, шунингдек орт-тирилган иммун танқислиги синдроми (ОИТС)нинг умумий номи. В. к. жуда қадимдан маълум. Гиппократ, Цельс, Гален ва б. асарларида ҳам В. к. ҳақида маълумотлар бор. Кам ривожланган мамлакатларда аҳолининг оғир аҳвол-да яшаши, ишеизлик, баъзи аёллар-нинг ҳеч қаерда ишламай фоҳишалик б-н шуғулланиши, эркакларнинг мод-дий қийинчилик туфайли дуч келган аёллар б-н жинсий алоқада булиши, алкоголизм, гиёҳвандлик ва б. В. к. нинг тарқалиши ва кўпайишига за мин яра-тади. В. к. (айниқса захм, сўзак ва хламидиоз) кенг тарқалиши мумкин. Улар кишилар соғлиғига путур етказишдан ташқари, жамият учун ҳам хавфлидир. В. к. вактида даволанмаса ёки нотўғри даволанса касаллик сурункали туе олиб, бемор узоқ вақтгача иш қобили-ятини йўқотади, кўпинча ногирон
бўлиб қолади. Сўзак бўлган эркак ёки аёл узил-кесил даволанмаса, жинсий заиф, умрбод бепушт бўлиб қолиши мумкин. В. к. б-н оғриган беморларнинг ички аъзолари ва марказий нерв систе-маси издан чиқади. Захм бўлган аёл ҳомиладор бўлиб, ўз вақгида даволанмаса, бола ё улик ёки захм б-н касал-ланиб, майиб-мажруҳ бўлиб туғилади (туғма захм). В. к. б-н оғриган бемор ўз вақтида тери-таносил касалликлари диспансерига мурожаат қилиб, мутахас-сис врач кўрсатмаси бўйича даволанса, албатта, тузалиб кетиши мумкин. Саёқ юриш, ичкиликка ружу қилиш, тасо-дифий жинсий алоқаларга йўл қўйиш В. к. нинг кўпайишига сабаб бўлади.
ЎзР да В. к. га қарши курашиш учун махсус диспансерлар ва б. даволаш-про-филактика муассасалари мавжуд. Улар касалликни юқтирганларни қидириб топиб, даволанишга мажбур қилади-лар, бу б-н В. к. нинг бошқаларга юқиш хавфининг олди олинади. В. к. нинг ол-дини олишда ҳомиладор аёллар, бола-лар муассасалари, озиқ-овқат соҳаси ходимларининг белгиланган муддатда врач кўригидан ўтиб туришлари муҳим. Аҳоли орасида В. к. нинг ёмон оқибат-лари, унинг олдини олиш ва давола-тиш зарурлиги тўғрисида тушунтириш ишларини олиб бориш зарур. Бемор ўзида венерик касаллик борлигини била туриб бошкалар б-н жинсий алоқа қилиб, касалликни юқтирса ЎзР жи-ноят қонунлари кодексига мувофиқ жиноий жавобгарликка тортилади. ВЕНЕРН — Швеция жан.даги кўл. Ден-гиз сатҳидан 44 м баландликда. Майд. 5,5 минг км2 (Европада Ладога ва Онега кўлларидан кейин 3-ўринда). Уз. 140 км, эни 80 км га яқин, чуқ. 100 м гача. Кўл ўрни тектоник ҳаракатлар натижасида вужудга келган. Қирғоқлари паст, куч-ли емирилган, орол кўп. Кўлга 30 дан ортиқ дарё қуйилади ва биргина Гёта-Эльв дарёси оқиб чиқади. В. дек. — янв. да муз б-н қопланиб, апр.да муздан бўшайди. Кемалар катнайди. В. Гётеборг — Стокгольм ички сув йўли (Гётака-нал) нинг бир қисмидир. Энг йирик портлари — шим.да Карлстад, шарқда Мариестад ва жан.-ғарбда Венерсборг. ВЕНЕРОЛОГИЯ (Венера ва ... логия) — клиник тиббиёт соҳаси; венерик касал-ликларнинт юзага келиш ва тарқалиш сабаблари, диагностикаси ва клиник кечишини ўрганади, уларнинг олдини олиш ва даволашнинг энг мақбул йўл-йўриқларини ишлаб чиқади. В. дерматология, социал гигиена, инфекцион касалликлар, акушерлик ва гинекология, терапия, серология ва б. бир қанча тиббиёт фанлари б-н узвий боғланган.
18-а. гача барча венерик касалликлар бир касаллик деб қаралган бўлса. 1830 й. француз венерологи Ф. Рикор сўзак ва захм алоҳида-алоҳида касаллик эканлигини исботлади. 19-а. га келиб бактериологиянинг ривожланиши венерик касалликларнинг келиб чиқиши сабабларини очишга асос бўлди. А. Нейс-сернинг сўзакни қўзғатувчи гонококк-ни (1879), О. В. Петерсон ва А. Дюк-рейнинг юмшоқ шанкр стрептобацил-ласини (1887—89), Э. Гофман ва Ф. Ша-удиннинг захмни қўзғатувчи оқиш трепонемани (1905) топиши В. нинг ривожланишида муҳим ўрин тутди. Не-мис бактериологи ва иммунологи Вас-серман захм серодиагностикаси усули (Вассерман реакциям) ни ишлаб чиқпи (1906, А. Нейссер б-н ҳамкорликда).
В. мустақил фан сифатида ўқитила бошланди. 1932 й. Узбекистан тери ва венерик касалликлар и. т. ин-ти таш-кил қилинди. Ҳозир барча тиббиёт ин-т-ларининг тери ва таносил касалликлари кафедраларида дерматовенеролог врачлар етиштирилади. Олимлардан У. М. Мираҳмедов захмни аниқлашда оқиш трепонемаларни иммобилизация қилиш реакцияси (ОТИР) устида, М. А. Ғуломова захмни пенициллин ва б. дорилар б-н даволаш, Ҳ. Ҳ Ҳусанов захм касаллигида терининг гистологик ўзгаришлари ва ҳ. к. устида илмий из-ланишлар олиб боришди. К. А. Йўлдо-шев захм б-н оғриган беморлар ички аъзоларининг функционал ҳолатини ўрганди ва уларни даволаш, диспансер ҳисобидан ўчиришда янги клиник-серологик услубларни ишлаб чикди. Р.А. Капкаев ва Э. Г. Ким захмни қўзғатув-чи оқиш трепонеманинг морфология-си, унинг кўпайиш йўлларини ва бу касаллик б-н организмнинг HLA сис-темаси ўртасидаги боғлиқлик қай да-ражада эканлигини ўрганишди. Ҳозир Ўзбекистон дерматовенерология и. т. ин-тида бу соҳада илмий тадқиқот ишла-риолиб борилади.
ВЕНЕСУЭЛА (Venezuela), Венесуэла Боливар Республикаси (La Republica Bolivariana de Venezuela) — Жан. Американинг шим. даги давлат. Шим.дан Кариб денгизи ва Атлантика океани б-н Уралган. Майд. 912,1 минг км2. Аҳолиси 23 млн. киши (1999). Пой-тахти — Каракас ш. Маъмурий жиҳат-дан федерал (пойтахт) округ, 22 штат, 72 федерал ҳудудга бўлинган.
Давлат тузуми. В. — федератив республика. Амалдаги конституция 1999 й. 30 дек.дан кучга кирган. Давлат ва ҳуку-мат бошлиғи — президент (1999 й. фев. дан Уго Рафаэль Чавес Фриас). У 6 й. га сайланади, кетма-кет иккинчи мар-
426
ВЕНЕСУЭЛА
та сайланиши мумкин. Қонун чиқарув-чи ҳокимият бир палатали парламент — Миллий ассамблея; у аҳоли томо-нидан умумий тўғри яширин овоз бе-риш йўли б-н S й. га сайланади. Иж-роия ҳокимиятни президент бошчили-гидаги ҳукумат амалга оширади.
Табнатн. В. ҳудуди рельефига кура 3 қисмдан иборат: шим.-ғарб ва шим.да Анд тоғларининг бир қисми — Сьер-ра-де-Периха ва Кордильера-де Мери-да тоғлари (Боливар чўққиси, 5007 м), марказида Ориноко текисликлари (Льянос Ориноко) — бал. 40—150 м гача бўлган аллювиал пасттекислик ва жан.-шарқда Гвиана ясситоғлиги — денудацион текислик (300—400 м) бор. В. нинг асосий қазилма бойлиги нефть (В. чекка букилмаси ва Маракайбо бо-тиғида) ва газ; темир рудасининг йи-рик конлари, марганец рудаси, олмос, олтин, никель ва вольфрам конлари ҳам бор.
Иқлими иссиқ субэкваториал бўлиб, езда ёғин кўп ёғади, қиши қуруқ, жан.-ғарбда эса иқдими экваториал, нам. Ойлик ўртача т-ра 25° дан 29° гача, шим.-ғарбда 280 мм, марказий қисми-да 750—1200 мм, жан.-шаркда 2000 мм гача ва жан.-ғарбда ҳамда Кордильера-де Мериданинг шим. ён бағирлари-да 2000—3000 мм гача ёғин ёғади. Дар-ёлари кўп, асосан Ориноко дарёси ҳав-засига к и ради; Ориноконинг юқори оқими ва унинг ўнг ирмоқлари (Вен-туари, Каура, Карони ва б.) серосто-на, жуда кўп шаршаралар ҳосил қила-ди (дунёда энг баланд Анхель шарша-раси — 1054 м В. ҳудудида), чап ир-моқларида кема қатнайди. Энг йирик кўли — Маракайбо кули. Кизил латерит (ферраллит ва феррит) тупроқлар кўпроқ учрайди, жан.-шарқий важан-.да подзоллашган латерит, Қуйи Лья-носнинг шим.да ва Маракайбо пастте-кислигининг жан.да ўтлоқи-ўрмон ва ботқоқ тупроқлар тарқалган. В. ҳудуди-

нинг ярмидан купи ўрмон, доимий яшил ўрмонларда қимматбаҳо дарахт-лар усади, баланд тоғларда утлоқлар бор. Льяносда саванналар, пасттекис-ликларида мангра чакалакзорлари кўп. Миллий боғлари: Канайма, Серрания-ла-Неблина, Хауа-Сарисаринама ва б.
Ҳайвонот дунёси жуда бой. Бу ерда маймунлар, майда буғулар, ялқов чу-молихўр, зирҳлилар ва б. ҳайвонлар яшайди. Қушлардан қора тумшуқли қўтон, катта шафтолихўр, тўти, колиб-рилар бор. Дарёларда кайман (тимсоҳ) ва электрик илонбалиқлар кўп. Аҳолиси. Асосан, венесуэллар (90%). В. нинг жан.да ярим кўчманчи индейс қабилалари, шарқца, Ориноко дельта-сида варрау, ғарбда, Колумбия чега-расида чибча, кариб ва аравак қабила-лари яшайди. Давлат тили — испан тили. Диндорлар асосан католиклар. Шаҳар аҳолиси 84%. Йирик шаҳарла-ри: Каракас, Маракайбо, Баркисиме-то, Валенсия ва б.
Тарихи. Кадим замонлардан В. ҳуду-дида аравак, кариб ва б. майда шева-ларда гаплашадиган индейс қабилала-ри яшаган. Бу қабилалар ибтидоий-жа-моа тузумининг турли босқичларида бўлиб, овчилик, балиқчилик ва деҳ-қончилик б-н шуғулланган. 1498 й. X. Колумб В. соҳилларига кириб келган. 1499 й. испанларнинг А. де Охеда экс-педицияси В. қирғоқларини Маракайбо қўлтиғигача текширганида индейс-ларнинг сувда қозиқлар устига қурил-ган турар жойларини кўриб, бу диёр-ни В. (кичик Венеция) деб аташди. 16-а. бошларида испанлар В. ни босиб олди. 1810 й. В. да мустақиллик учун кураш бошланди. Бу курашга Ф. Мирандо, кейинчалик С. Боливар раҳбар бўлди. Натижада 1811 й. В. мустақилликка эришди. 1819 й. В. Буюк Колумбия Рес-публикаси таркибига кирди. 1830 й. дан В. — мустақил давлат. 19-а. нинг 2-яр-мидан мамлакатга чет эл капитали су-қилиб кирди. 1913 й.да нефть конлари очилди. Нефть чиқаришнинг тез суръ-атлар б-н усиши натижасида ишлаб бсрувчи саноатнинг бир қанча тармоқ-
лари пайдо булди, бу эса мамлакатнинг ижтимоий ва иқтисодий тараққиётига ҳал қилувчи таъсир қилди. 1947 й. генерал Медина Ангарита ҳарбий режи-ми ағдарилгач, атоқли ёзувчи Ромуло Гальегос мамлакат президенти бўлиб қолди. Гальегос ҳукумати чет эл нефть компаниялари даромадларидан давлат фойдасига олинадиган солиқни кўпай-тирди, бу компанияларнинг фаолия-тини чеклайдиган бир қанча тадбир-лар кўрди, саноатда давлат секторини яратиш, аграр ислоҳот Утказиш тўғри-сида қарор қабул қилди. Ана шу тад-бирлар, шунингдек В. нинг сиёсий мус-тақилликка эришиш йУлидаги ҳаракати чет эл монополияларининг норозили-гига сабаб булди. 1948 й. нояб.да бир гуруҳ зобитлар чет эл монополиялари ёрдамида давлат тўнтариши ўтказди. Перес Хименес 1952 й.да мустабид диктатура режим и урнатди. П. Хименес ҳукумати даврида (1952—58) В. иқти-содий асоратга тушди. Бироқ мамлакат-даги барча сиёсий кучлар бирлашиб, диктатурага карши қуролли қўзғолон кўтарди ва 1958 й. янв.да Хименес ҳуку-мати ағдарилди. Бу ғалаба натижасида мамлакатда демократик йўлдан бориш, меҳнаткашларнинг энг муҳим талабла-рини қондириш имконияти туғилди. Бироқ президент Р. Бетанкур ҳукумати миллий мустақилликни ҳимоя қилиш ва миллий иқтисодиётни ривожланти-риш керак деса-да, амалда реакцион кучларга ён бериш сиёсатини юритди. Р. Бетанкурнинг реакцион сиёсатидан мамлакатдаги барча сиёсий гуруҳлар норози эди. 1963 й.дек.да сайланган президент Р. Леони ҳукумати ана шуни ҳисобга олиб, ички ва ташқи сиёсатда жуда усталик б-н иш тута бошлади. Бироқ бу сиёсат ўз моҳиятига кўра, миллат манфаатига зид сиёсат булга-нидан мамлакатда илғор кучларнинг қаршилиги кучая борди. 1968 й. апр. да ҳукмрон «Демократик ҳаракат» парти-ясида парокандалик руй берди ва у 1968 й. президент сайловида мағлубиятга учради. 1968 й. президент сайловида Социал-христиан партиясининг рахба-ри Р. Кальдера ғалаба қозониб, 1969— 74 й. лардаги муддатга давлат бошлиғи қилиб тайинланди. Шундан кейин ҳам В. да давлат президенти бир неча марта ўзгарди. В. 1945 й. дан БМТ аъзоси. УзР б-н дипломатия муносабатларини 1996 й. 26 апр.да ўрнатган. Миллий байрами — 5 июль — Мустақиллик эълон қилин-ган кун (1811).
Сиёсий партиялари ва касаба уюш-малари: Демократик ҳаракат, 1941 й.да асос солинган; Халқ сайлов ҳаракати, 1967 й. да тузилган; Миллий конвер-

генция, 1993 й.да асос солинган; Рес-публикачи демократик иттифоқ, 1946 й.да тузилган; Социал-христиан партия, 1946 йда тузилган; Социализм учун хара-кат, 1971 й. тузилган; В. Коммунисток партияси, 1931 й. ташкил этилган; Радикал иш партияси; Бешинчи Республика ҳаракати, 1997 й. асос солинган; Сўл инқилобий ҳаракат, 1960 й. тузилган. Касаба уюшмалари: В. меҳнаткаш-лари ягона маркази, 1963 й.да тузилган; В. меҳнаткашлари конфедерацияси, 1936 й. да ташкил этилган.
Хўжалнги. В. — Лотин Америкасида иқтисодий жиҳатдан ривожланган мамлакатлардан бири. Унинг хўжали-ги нефть қазиб олиш ва уни қайта иш-лашга ихтисослашган. Бу соҳада В. ду-нёда олдинги ўринлардан бирида ту-ради. Давлат нефть ва газ саноати, электр энергетика, темир руда қазиб чиқариш ва нефть кимёси тармокда-рини ўз ихтиёрига олган. В. ялпи маҳ-сулотида саноат 48% ни, хизмат кўрса-тиш тармоғи 45 % ни, қ.х. 7% ни ташкил этади.
Саноати. Мамлакат валюта ту-шумларининг 90% дан кўпроғини нефть саноати таъминлайди. Нефтни қайта ишловчи 12 з-д йилига салкам 80 млн. тонна нефтни қайта ишлайди. Шунингдек табиий газ, юқори сифат-ли темир рудаси, боксит, марганец, никель, олтин, олмос, тошкўмир ҳам қазиб олинади. Йилига 61 млрд. кВт-соат электр энергия ҳосил қилинади (ярмидан купи ГЭС ларда). Киме ва нефть кимёси саноати, автомобилсоз-лик, қора металлургия ривожланган. Озиқ-овқат, тўқимачилик, чарм-пойабзал, қоғоз, цемент саноати кор-хоналари бор. Асосий саноат марказ-лари: Каракас, Маракайбо, Валенсия, Маракай, Пуэрто-Кабельо, Ла-Гуайра.
Қишлоқ хўжалиги. Иқтисодий фаол аҳолининг 12 % га яқини шу со-ҳада банд. Йирик ер эгалиги устун. Ер майдонининг 2% га яқини ишланади. Яйлов ва ўтлоқлар 18%, бошқа ерлар 80%. К-х. маҳсулотлари қийматининг ярми деҳкончиликка тўғри келади. Ammo у мамлакатнинг озиқ-овқатга бўлган эҳтиёжини қондирмайди. Деҳ-қончилик асосан тоғ ён бағирларида ва денгиз соҳилларида ривожланган. Анд тоғларидаги ўрмонларни кесиш ва ён-дириш йўли б-н ҳам ер очиб деҳкон-чилик қиладилар. Асосий озиқ-овқат экинлари: маккажўхори, шоли, кофе, какао. Бундан ташқари картошка, дук-какли экинлар, шакаркамиш, суғори-ладиган ерларда пахта ҳам етиштири-лади. Чорвачиликда қорамол, чўчқа, қўй ва эчки боқилади. Каракас, Мара-
Венесуэла байроғи.
кайбо атрофларида йирик сутчилик фермалари бор. Аммо аҳолининг сутга бўлган эҳтиёжи фақат 50 % қондири-лади. Денгиз ва дарёларда балиқ овла-нади.
Транспорти. Ички юк ташиш-нинг 90% га яқини автомобиль транс-портига тўғри келади. Автомобиль йўлларининг уз. 101 минг км, т. й. лар-нинг уз. 336 км. Денгиз савдо флоти мав-жуд. Асосий портлари — Ла-Салина, Пуэрто-Кабельо, Маракайбо, Амуай, Пунта-Кардон. Четга чиқариладиган маҳсулотларнинг 9/10 қисмини нефть ва нефть маҳсулотлар ташкил этади; шунингдек алюминий, темир рудаси, прокат, кимёвий маҳсулотлар, минерал хом ашё, олтин ҳам чиқаради. Чет-дан машина ва асбоб-ускуна, эҳтиёт қисмлар, озиқ-овқат маҳсулотлари, дори-дармон, транспорт воситалари, буғдой, маккажўхори, сут маҳсулотла-ри олади. Ташқи савдодаги асосий ми-жозлари: АҚШ, Бразилия, Германия, Канада, Италия, Япония ва б. Пул бирлиги — боливар.
Тиббий хизматга В. Соғлиқни сақлаш вазирлиги раҳбарлик қилади. Давлат даволаш муассасаларида бепул тиббий хизмат кўрсатилади, хусусий шифокор-лар ҳам бор. Мамлакатдаги касалхона-ларда 40 мингга яқин ўрин бор. 15 минг шифокор хизмат кўрсатади. Шифокор-ларни ун-тларнинг 7 ф-ти тайёрлайди.
Маорифи, илмнй ва маданвй-маъри-фий муассасалари. Мамлакатда 7 ёшдан 14 ёшгача бўлган болаларга бепул маж-бурий таълим берилади. Бошланғич мак-табда 6 й., ўрта мактабда (лицейда) 5 й. ўқитилади. Хусусий мактаблар ҳам бор. Каракасда Марказий ун-т, Валенсия, Маракайбо, Мерида ш.ларида ун-тлар мавжуд. Миллий тил академияси (1882), тиббиёт академияси (1904), бОданортиқ и. т. муассасаси ва 60 илмий жамият, Каракасда Миллий ку-тубхона (1883), Тас-вирий санъат, тарих ва С. Боливар музей-лари бор.
Венесуэла қишлоқла-рида.
Матбуоти, радиоэшиттнрншн ва те-лекўрсатуви. В. да нашр этиладиган йирик газ.лар: «Насиональ» («Миллат», 1943 й.дан), «Универсаль» (1909 й.дан), «Ультимас нотисиас» («Сўнгги хабар-лар», 1941 й.дан), «Мундо» («Жаҳон», 1958 й.дан). Йирик жур.лари: «Момен-то» («Лаҳза», 1959 й.дан), «Элите» («Элита», 1925 й.дан). Венпрес ҳукумат ахборот агентлиги 1975 й.да тузилган; «Иннак» хусусий ахборот агентлиги 1958 й.дан бери ишлайди. Радиоэшит-тириш 1930 й.дан (асосан испан тили-да), телекўрсатувлар 1952 й.дан олиб борилади. Вир қанча радио ва телест-ялар бор. Радиоэшиттириш ва теле-кўрсатувларни В. Миллий радиоси ва В. Миллий телевидениеси назорат қи-лади.
Адабиёти. Испанлар босиб олгунча бўлган индейсларнинг халқ оғзаки ижоди намуналари сақданиб қолмаган. Ёзма адабиёт асосан испан тилида ри-вожлаиа бошлади. 19-а. бошларида ҳажв-чи В. Салиас, шоир X. А. Монтенегро, драматург X. Д. Диас, публицистлар Ф. Миранда ва С. Боливар асарларида маъ-рифатпарварлик ғоялари акс этди. В. му-стақилликка эришгандан кейинги янги адабиётнинг шаклланишида шоир ва олим Андреас Бсльонинг маърифат-парварлик руҳида ёзилган «Поэзияга мурожаат», «Тропик деҳқончилик ша-рафига» поэмалари муҳим роль ўйнай-ди. 19-а. нинг 2-ярмидан В. адабиётида романтизм ҳукмронлик қилди. Бу оқим-нинг X. П. БоНальде, X. Р. Енес, X. Каль-кано каби намояндалари ижодида Европа ва Америка романтизми асарла-рига тақлид кучли. 19—20-а.лар чега-расида натурализм ва модернизм оқимлари пайдо бўлди. Демократик ва инқилобий ҳаракатлар таъсирида тан-қидий реализм ривожланди. Мамлакатдаги ижтимоий зиддиятлар, меҳнат-кашларнинг қашшоқ ҳаёти Р. Гальегос («Салар оиласидан охирги киши», 1920; «Донья Барбара», 1929; «Қашшоқ негр», 1937), Р. Д. Санчес («Нефть», 1936), М. О. Сильва («Безгак», 1939;

«Бўш қолган уйлар», 1957) каби ёзув-чилар ижодида ўз ифодасини топди. Г. Л. Каррери «Менинг эътирозим» (1962) ҳикоялар тўпламида, Э. Суберо «Зул-матда» (1963), Э. Коломбани «Бугун хитоб қиламан» (1963) китобларида халқ оммасининг норозилик кайфия-ти ва курашларини акс эттирдилар. Тарақҳийпарвар адиблар тинчлик, демократия йўлида баракали ижод этмоқ-далар.
Меъморлиги ва тасвнрий санъати. Пальма шохлари ёпилган кулбалар индейсларнинг турар жойлари бўлган. 16-а.дан бошлаб испанлар томонидан шаҳарлар бунёд этила бошланди. 18-а. да В. шаҳарларида бинолар, асосан, шаҳар майдони атрофида (барокко ус-лубида) қурилди. Ла-Гуайра, Пуэрто-Кабельо, Каракас ва б. шаҳарларда икки қаватли турар жой, савдо, маъ-мурий бинолар ҳамда ибодатхоналар қурилиши авж олди. 19—20-а. ларда В. да Европа усулида қурилган кўп қават-ли ҳар хил меъморий иншоотлар кад кўтарди. Л. Урданета, Р. Гарема, Г. Бер-мудес каби меъморлар етишди. Қури-лиш, асосан, Каракас да ривожланди. Лотин Америкасининг машҳур меъмо-ри К. Р. Вильянуэва иштирокида В. да ун-т шаҳарчаси ва б. бинолар қурилди. Замонавий меъморлик темир-бетон конструкииялар асосида ривожланди.
В. ҳудудида испанлар босиб олгунга қадар индейслар кулолчилиги ва қоя рассомлиги ривожланган эди. 17—18-а. лар рассомлиги ва ҳайкалтарошлиги асосан диний характерда. 19-а. бошла-рида маҳаллий портрет санъати вужудга келди (X. Ловера). 19-а. ўрталарида озод-лик ҳаракатининг таъсирида ватанпар-
варлик руҳидаги тарихий ҳайкалтарош-лик (М. Гонсалес, Э. Паласиос-и-Ка-вельо) ва рассомлик (М. Товар-и-Товар, А. Мичелена) ривожланди. 19-а. охири — 20-а. бошларида жанрчи А. Мичелена, романтик К. Рохас, манзарачи Ф. Брандт, импрессионизм вакиллари — Э. Боггио, Р. Монастериос каби рас-сомлар ижод қилдилар. В. санъатида реализм б-н бир қаторда модернизм оқимлари ҳам тарқалган.
Театры. Каракасда 16-а. дан бошлаб театр томошалари ора-сира курсатила бошлади. 1853 й. Маракайбода биринчи миллий комедия («Виждонсиз, бахил ва дангаса», М. Фернандес) саҳналаш-тирилди. 19-а. нинг охири — 20-а. нинг биринчи ярмида В. драматургиясидаги жонланиш театр санъатида ҳам ўз ак-сини топди. 50-й. ларда бир неча театр мактаблари очилди. Каракасда Комедия театри, «Театр мунисипаль», «Театро насьональ», «Полиэдро», «Атенео» ва б. театрлар бор. Маракайбо, Баркиси-мето, Мерида каби шаҳарларда ҳам театрлар мавжуд. И. Грамко, С. Ренхи-фо, В. Франко, И. Чокрон ва б. нинг пьесалари қўйилади. А. де Пас-и-Мате-ос, К. Ортис, А. Лопес, Н. Куриель, X. Торрес ва б. театр арбоблари машҳур. 1959 й.дан В. театри фестивали утказиб турилади.
Киноси. В .да биринчи фильм («Каракасда карнавал») 1909 й. суратга олинган. Миллий кино санъати эса 20-а.нинг 30-й.ларида юзага келди. 1948— 54 й.ларда Каракасда «Боливар фильм» киностудияси ишлади. Бир неча кинопрокат фирмаси бор. В. да йилига 2—3 тўла метражли фильм ишлаб чиқари-лади. В. да тайёрланган «Морена Кла-
ра» кўп қисмли бадиий фильми Ўзбе-кистон телевидениеси орқали бир неча марта намойиш этилди. С. Энрикес, У. Петерсен, М. Л ара, Р. Чальбауд, А. Рохас, Э. Фернани, Э. Монтехо В. нинг машҳур кино арбобларидир.
В. нинг ЎзРдан географик жиҳатдан олислиги сабабли улар Уртасидаги сав-до-иқтисодий алоқалар эндигина ри-вожлана бошлади. Икки мамлакат уртасидаги товар айланмаси 1997 й.да ати-ги 0,2 минг АҚШ долларини ташкил зтди.
ВЕНЕСУЭЛЛАР — халқ, Венесуэла-нинг асосий аҳолиси (17,3 млн. киши). Умумий сони 17,4 млн .дан зиёд киши (1990-й.лар Урталари). 80% га яқини — метислар, мулатлар, самболар, 5% га якини — негрлар. Испан тилида сузла-шади. Диндорлари— асосан католиклар. ВЕНЕТЛАР — 1) қадимда Адриатика денгизининг шим. қиргоқлари, По дарё-сининг шим.-шарқида яшаган қабила-лар гуруҳи; уларнинг этногенези маъ-лум эмас. 2). Мил. ав. 58—51 й.лардаги Галль юришлари пайтида Юлий Цезарь томонидан буйсундирилган кельт каби-ласи.
ВЕНЕТЛАР ТИЛИ — ҳинд-европа тил-лари оиласининг алоҳида тармоғи. Ве-нетлар қабилаларининг ёзув ёдгорлик-лари шу тилда битилган (жами 250 га яқин). Булар бағишлов ва қабр тошла-ридаги ёзувлар булиб, Шим. Этрус алифбосига монанд алифбода (унга юнон ҳарф-белгилари қўшилган), шу-нингдек бир қисми лотин ёзуви асосида битилган (мил. ав. 6—1-а.лар). ВЕНЕЦИАНОВ Алексей Гаврилович [1780.7 (18). 2- Москва - 1847. 4(16). 12] — рассом, рус тасвирий санъатида маиший жанр асосчиларидан. Дастлаб ишқий муносабатларни мадҳ этувчи лирик портретлар яратди. Айниқса, унинг ижодида деҳқонлар ҳаёти акс этган ва рус табиати гўзаллиги нозик дид б-н ифодаланган асарлар алоҳида Урин тутади. «Шудгорда. Баҳор», «Деҳ-қон чолнинг боши», «Захарка», «Лав-лаги тозалаш» ва б. шулар жумласидан. У куп асарларини натура (борлиқнинг ўзига қараб чизиш) дан ишлаган. ВЕНЕЦИЯ — Италиянинг шим.даги шаҳар, Адриатика денгизининг Венеция қўлтиғида. Венеция вилояти ва Венеция провинциясининг маъмурий маркази. В. 2 киемдан иборат: тарихий марказ (аҳолиси 100 минг киши атрофида) 150 канал б-н ажралиб тур-ган 118 оролда жойлашган ва материк-даги саноатлашган порт қисми. В. нинг ороллардаги қисми — музей шаҳар, денгиз курорти, халкаро туризм маркази. Аҳолиси 450 мингдан зиёд киши

(1990-й.лар охирлари). В. даги канал-лар (рио) устига 400 дан ортиқ кўприк қурилган. Каналлардан энг муҳими Катта каналнинг уз. 3,8 км бўлиб, ша-ҳарни бутунича кесиб ўтган. Материк-ка энг яқин орол т. й. (1846 и. дан) ва автомобиль йўлли (1932 й. дан) кўприк орқали туташган. Йирик порт (юк ор-тиб-тушириш йилига 30 млн. т). Ҳаво йўллари тугуни. Лидо о.да халқаро аэропорт бор.
Мил. ав. 5-а.дан бошлаб В. да аҳоли яшаган. 9—10-а.ларда Ғарбий Европа б-н Шарқ ўртасидаги савдода воситачилик роли ни ўйнаган. 4-салиб юриши нати-жасида (1202—04) В. Ўрта денгиз им-периясига айланади (Истанбулнинг бир қисми, Мармар денгизидаги бир неча гавань, Эвбей, Крит ва б. оролларни эгаллади). 15-а. бошларига келиб, В. ўзга вилоятларни босиб олиш сиёсатини юритди. Истанбулнинг турклар тасар-руфига ўтиши (1453) ҳамда Буюк географик кашфиётлардан сўнг савдо йўлининг Ўрта денгиздан Атлантика океанига кўчиши В. мавқеига катта за-рар етказди. 17—18-а. ларда В. чукур туш-кунликка юз тутди. 1797 й. В. ни Франция қўшинлари ишғол қилди ва Кам-поформий сулҳига мувофиқ у Австри-яга берилди. 1848—49 й.лардаги инқилоб туфайли В. мустақил республика бўлди. 1866 й. В. яна Италия тар-кибига кирди. 19-а. охири — 20-а. бош-ларида В. йирик саноат марказига ай-ланди. В. 1943 й. немис қўшинлари то-монидан оккупация килинди. 1945 й. апр. қўзғолони натижасида озод қилинди. В.
Венеция кўчаларидан бири.
га саноат хом ашёлари (металл, нефть, кумир, пахта толаси ва б.) четдан кел-тирилади. В. да одатдаги шаҳар транс-порти йўқ, йўловчилар қайиқлар ва моторли кемаларда ташилади. В. Ита-лиянинг иқтисодий жиҳатдан анча та-раққий қилган марказларидан. Йирик саноат корхоналари В.нинг материк-даги чекка қисмларида. Кемасозлик, рангли металлургия (алюминий, рух), нефтни қайта ишлаш, кимё, тўқима-чилик, машинасозлик,озиқ-овқат, ойна, полиграфия саноати тармоқла-ри ривожланган. Қурол-аслаҳа, нефть-кимё, кокс-кимё, алюминий прокатла-ри ва чинни з-длари, т.й. устахоналари бор. Шунингдек, қадимдан анъана бўлиб келаётган бадиий буюмлар, нафис тўрлар ва б. ҳунармандчилик буюмлари ҳам ишлаб чиқарилади. В. га туристлар кўп келади. Лидо о.да машҳур халқаро денгиз курорти жойлашган. Санъат ака-демияси, савдо, тиббиёт ва Адриатика денгизини ўрганиш ин-ти, ун-т бор. Кузги кучли шамоллар таъсирида денгиз суви сатҳининг кўтарилишидан В. да шаҳар майдонлари ва кучаларини сув босади. В. асрлар давомида тобора сув остига чўкаяпти. Ундаги моддий ва ма-даний ёдгорликларни сақлаб қолиш учун чоралар изланмоқда.
В. да (13-а.да) Италиядаги асосий рассомлик мактабларидан бири вужудга келди ва ўзига хос тарзда ривож топди (қ. Венеция мактаби). В. да Академия галереяси, археология музейи, шиша буюмлари музейи (Мурано о.да) бор. Меъморий ёдгорликлардан Сан-Мар-
Венециянинг денгиз томондан кўриниши.
ко собори (9—15-а.лар), Сан-Марко қад. кутубхонаси (16-а.), саройлар (15-а., 15-а. охири), черков ва монастир-лар (15—16-а. лар) ва б. сақданган. ВЕНЕЦИЯ МАКТАБИ - Италиядаги асосий рангтасвир мактабларидан бири; Уйғониш даврида энг гуллаган даврини бошдан кечирган. Бу даврга хос бўлган оламнинг жўшқинлиги ва ранг-баранглигини ҳиссий сезиш В. м. рангтасвирида ўзининг ёрқин бадиий ифодасини топди. Унда мойбўёқ ранг-тасвири ифода имкониятларининг му-каммаллиги, айниқса колоритга эъти-борнинг устунлиги кўзга ташланади. Венеция санъаткорлари Византия ва готика анъаналарини узлаштирган ҳолда жозибадор санъат мактаби яратдилар, асарларига тасвирнинг текис юзалиги, олтин заминнинг умумийлиги, безак нақшлар хос бўлиб, соф бўёқлардаги тантанали ҳамоҳанглиги б-н ажралиб туради. Илк Венеция Уйғониш даври (15-а. ўрталари ва 2-ярми) намоянда-лари асарларида дунёвийлик ортди, дунёни реал тасвирлаш, фазо ва ҳажм-ни беришга интилиш кучайди; анъа-навий диний мавзулардаги лавҳаларда Венециянинг кундалик ҳаётидан ёр-қин ҳикоя қилинади. Антонелло да Мессина, Ж. Беллини ижодида Юксак Уйгониш даври санъатига утиш сези-лади. Содда ҳикоянавислик ўрнини оламни умумлашма, мураккаб кўрини-шини яратишга интилиш эгаллади, уларда ахлоқий маъноларга тулиқ улуғ-вор инсон қиёфалари жўшқин руҳцаги табиат б-н табиий уйғунликда намоён

бўлади (Ж. Беллини, Б. Жоржоне, В. Тициан ва б.). Б. Жоржоне асарларида инсон б-н табиатнинг уйгунлиги мав-зуи ўзининг мумтоз ифодасини топди; В. Тициан портретларида руҳан мурак-каб яхлит инсоний характерлар алоҳи-да ўрин тутади. 16-а. ўрталарида тари-хий вазият туфайли Уйғониш даври-нинг ҳаётбахш ғоялари инқирозга уч-райди. В. Тицианнинг сўнгги асарларида драматизм, мураккаб руҳий тўқнашув-ларии ёритиш, тасвирий оҳанг бениҳоя таъсирчанликка эга бўлди.
В. м. намояндалари ижодида 17-а. Европа санъати ривожига таъсир кўрсат-ган янги бадиий шакл ва хусусиятлар шаклланди, янги жанрлар (тарихий жанр, батал жанри, гуруҳ портретлар яратиш) юзага келди. 18-а. да ҳаётбахш байрамоналик б-н жўшқин ва енгил, нозик колоритли кенглик уйғунлашган маҳобатли безак рангтасвири (Ж. Б. Тьеполо ва б.), жўшқин кўтаринки руҳ-даги маиший жанр ривожланади (Ж. Б. Пьяццетта ва б.), Венециянинг ўзига хос қиёфасини яратувчи меъморий манзара (ведуто) кенг тарқалди. В. м. га хос бўлган нур-ҳаво муҳити (пленэр) ни бериш масалаларига бўлган эъти-бор 19-а. рассомларини илҳомлантир-ган.
ВЕНЕЦИЯ ШИШАСИ - асосан дам бериб (ҳаво пуфлаб) тайёрланадиган бадиий идишлар, мунчоқ, кўзгу ва б. 13-а. дан Венецияда ишлаб чиқарила-ди. Айниқса, 16-а. да тайёрланган юпқа ва нафис қадаҳлар, вазалар машҳур. ВЕНТА — Литва ва Латвиядаги даре, Жимай (Жмуд) қирларидан бошланиб, Болтиқденгизига қуйилади. Уз. 346 км, ҳавзасининг майд. 11,8 минг км2. Қуйи қисми тинч оқади. Қор, ёмғир ва грунт сувларидан тўйинади. Ўртача сув сар-фи 95 м3/сек. В. дек.дан мартгача муз-лаб ётади. В. да Пилтене пристанигача кема қатнайди, қуйилиш жойида Вен-тспилс ш. бор.
ВЕНТИЛ ФОТОЭЛЕМЕНТИ - ёруғ-лик энергиясини бевосита электр энер-гиясига айлантирадиган яримўтказгич асбоб. Иши фотоэффект ҳодисасига асосланган. 1953 й. кремний (Si) моно-кристаллидан ф.и. к. 6% бўлган В. ф. олинди, кейинчалик ф. и. к. 15% гача етказидци. Ф. и. к. 1% гача бўлган оддий В. ф. асосан автоматикада қўлланилади. Кремний В. ф. сунъий йўлдош ва кос-мик кемалар бортига ҳам ўрнатилади, ўлчов асбобларини электр энергияси б-н таъминлаб туради. ВЕНТИЛЛИ УЗГАРТИРГИЧ -электр токини бир турдан иккинчи турга ўзгартирувчи қурилма. Асосий иш органи — вентил. Ўзгарувчан токни
ўзгармас токка айлантирувчи; ўзгар-мас токни ўзгарувчан қилувчи (инвертор); бир хил частотали ўзгарувчан токни бошқа частотали токка ўзгар-тирувчи; бир хил кучланишли ўзгар-мас токни бошқа кучланишли ўзгар-мас токка ўзгартирувчи хиллари бор. Бошқарилувчи тўғрилагичларда ўзга-рувчан вентиллардан фойдаланилади. Ўзгарувчан вентил ўзгармас ток куч-ланишини нолдан бошлаб энг катта қийматларгача ўзгартириш имконини беради. Фойдаланилган вентилнинг хилига қараб электрон, ион ва ярим-ўтказгичли бўлади.
В. ў. қуйидаги функционал қисмлар-дан ташкил топган: коммутация асбоб-лари (ўчиргичлар ёки контакторлар, ҳимоя қурилмаси ва б.); кириш ва чи-қиш электр сигналларини кузатувчи ўлчов қурилмалари; трансформаторлар; ток ўзгариш тезлигини чегараловчи, шовкинларни пасайтирувчи, текислов-чи ва энергия тўпланишининг олдини олувчи фильтрлар; тиристорли ҳимоя қурилмалари; ўзгартиргични ишга ту-ширувчи, ҳи моя ловчи ва ўчирувчи ти-зимлар; қўшимча элементли вентил блоклари; вентилларни бошқарувчи тизим; совитиш тизими; ахборотга иш-лов бериш ва кузатиш қурилмаси; бош-қарув тизимининг ва қўшимча қурил-маларнинг энергия манбаи; қурилма қобиғи ёки каркас.
Ўзгартиргичлар ва энергетика элек-троникаси қурилмалари амалда доимо ахборот электроникаси ва куч элект-роникаси элементлари асосида ярати-лади. Махсус аналог, рақамли ва ара-лаш аналог-рақамли микросхемалар куч электроникаси ахборот қурилмала-рининг асосини ташкил этади. Замо-навий яримўтказгичли ўзгартиргичлар, махсус микросхемалар, айниқса, мик-ропроцессорлар нисбатан ихчам ва сод-да ўзгартиргич қурилмаларини яратиш имконини беради. Келажакда улар ёр-дамида универсал тўғрилагичлар, янги ўзгартиргич қурилмалар яратиш мум-кин.
ВЕНТИЛЬ (лот. ventilo — пуфлайман эсаман) — 1) бир томонлама ўтказув-чанлик хоссасига эга бўлган электр ас-бобларининг умумий номи. Тўғри ток йўналишида кам қаршиликка, теска-ри ток йўналишида эса катта карши-ликка эга бўлади. Бошқача айтганда, В. токни бир («тўғри») йўналишда яхши, иккинчи («тескари») йўналишда ёмон ўтказади. Бу хоссаси туфайли В. токни тўғрилаш қурилмаси сифатида кенг қўлланилади. В. лик хусусияти металл ва электролит (электролитик В.), металл ва газ (ион В.), вакуумдагл ме-
талл ва яримўтказгич ёки ҳар хил тар-кибли икки яримўтказгич (яримўтказ-гич В.) чегарасида намоён бўлиши мумкин. В. ларнинг бошкариладиган ва бошқарилмайдиган хиллари бўлади. В. тўғриланаётган ток куввати (Вт, кВт), кучи (а), иш кучланиши (В., кВ), куч-ланишнинг тўғри йўналишда пасайи-ши, тескари йўналишда тешиб ўтиш кучланиши ва б. кўрсаткичлар б-н ифо-даланади. В. радиоприёмниклар, кучли энергетика қурилмалари, электр уза-тиш линиялари, автоматика, электроника, ҳисоблаш техникаси, ўта юқори частоталар техникаси ва радиоқурил-маларда детектор, тиристор ва тўғри-лагич сифатида ишлатилади. Умуман, диодларнинг ҳамма турлари, электролитик тўғрилагичлар ва мантикий эле-ментлар ҳам В. жумласига киради; 2) суюқлик, газ ёки буғ оқими йўлини очиб юбориш ёки беркитиб қўйиш, бу оқим миқцорини кўпайтириш ёки ка-майтириш учун мўлжалланган қурил-ма. Оддий В. — водопровод жўмраги. Уни қувур (труба) га бириктириш учун икки учига ички резьба кесилади. Катта В. лар корпусининг икки ёнида фланец бўлади. В. маховиги (банди) қўлда буралади. Қувурдан оқаётган суюқлик ёки газ босими ўзгарганда ишга туша-диган электр ёки гидравлик двигатель ёрдамида В.ни автоматик тарзда бош-қариб туриш ҳам мумкин. В. водопровод, газ кувурлари, саноат трубопро-водлари, санитария-техника қурилма-ларида ишлатилади; 3)мусиқада — валторна, труба каби мис пуфлама мусиқа чолғулари стволи узунлигини узайтириш учун мўлжалланган механизм. Пуфлама мусиқа асбобида В. сифатида айланма клапан- барабан ишлатилади. Ижрочи В. дан фойдаланиб турлича баландликдаги табиий товуш қаторларини ҳосил қилади.
Трубопровод вентили:   1—
шпиндельвинт; 2— сальникли қопқоқ; 3— клапан тарел-каси; 4— клапан эгари; 5— корпус.
ВЕНТИЛЯТОР (лот. ventilo — пуфлайман, эсаман, силкитаман) — ҳаво ёки газларни ҳайдовчи ёки сўрувчи қурил-ма. Одатда, В. ҳаво ёки газни 0,15 МПа гача босим б-н ҳайдайди ёки сўради. Асосий иш элементи мотор ва паррак-

ли ғилдирахдан иборат. Бинолар ва шахталар ҳавосини тозалаш, қ.х. маҳ-сулотлари (дон, пахта, пичан) ни қувур орқали узатиш, донни тозалаш, саралаш ва қуритишда қўлланилади. В. нинг ҳайдовчи, сўрувчи ва аралаш хил-лари бўлади. Ишлаш тарзига кўра, ҳаво оқими ўқ бўйлаб йўналган ёки ў қа в и й В. ва марказдан қочма В. га бўлинади. Ўқавий В. (1-расм) цилиндрик кожух 5, парракли ғилди-рак 3, коллектор /, кираётган ҳавони йўналти-рувчи аппарат 2, чиқаётган ҳавони йўналтирувчи аппарат 4ва уюрма              1-расм. 6 дан иборат. Марказдан қочма В.да (2-расм) паррак 2 айланганда ҳаво оқими коллектор / дан паррак каналларига киради ва марказдан қочма куч таъси-рида спирал шаклидаги кожух З ичига ўтиб, чиқиш тешигига ҳайдалади. Ҳосил қилади-ган босимига қараб, В. лар уч турга бўлинади: а) паст б о -симли (100 мм сув уст. дан паст) — донни саралаш ва тозалаш ҳамда комбайн В. лари; б) ўрта-ча босимли (100 мм дан 300 мм гача сув уст.) — пичан учун мўлжал-ланган; в) юқори босимли (300 мм дан 1500 м гача сув уст.) — дон учун мўлжалланган. Хоналарни шамол-латиш учун мўлжалланган В. лар, кўпинча, юмшоқ парракли қилиб иш-лаб чиқарилади. Қаерда ишлатишга мўлжалланганлигига қараб, В. лар са-ноат ва маиший хилларга бўлинади. Саноат В. лари саноат корхоналари, шахталар, метрополитен йўлаклари ва б. жойларда, маиший В. лар турар жой бинолари, жамоат бинолари, уй-жой-лар, идоралар ва б. жойларда қўллани-лади. В. лар деворлар ичига, шипларга ўрнатилади; стол устига ва полга қўйи-ладиган В. лар ҳам бўлади. ВЕНТИЛЯЦИЯ (лот. ventilatio — ша-моллатиш) — хоналарнинг ҳавосини алмаштириб туриш ҳамда бу ишни амалга оширадигаи қурилмалар маж-муи. Шахталар, саноат корхоналари, турар жой бинолари, жамоат уйлари ҳавосини янгилаш учун қўлланилади. Биноларнинг ҳавоси вақт ўтиши б-н физик ва кимёвий жиҳатдан салбий
2-расм.
томонга ўзгаради, чунки одам териси, нафас аъзолари орқали, ускуналарнинг ишлаш жараёнлари туфайли ва б. йўлла-ри б-н ташқи муҳитга иссиқлик. сув буғлари, карбонат ангидрид ва қўлан-са ҳидли моддалар (тер, органик мод-даларнинг бузилиш маҳсулотлари ва б.) ажралади. Маълумки, катта ёшдаги одам нормал (20°) т-рада ташки му-ҳитга 1 соатда 22—40 л карбонат ангидрид, 100—200 ккал иссиқлик ва 50 г сув буғи чиқаради. Ёпиқ хоналар ҳаво-си ўзгарганда организмдаги баъзи жа-раёнлар бузилиб: киши димиқиб қола-ди. Баъзи саноат корхоналаридан чи-қадиган бадбўй ҳид ва кимёвий модда-лардан ифлосланган ҳаво кишиларнинг марказий нерв системаси, юрак-томир системаси, ички аъзолари ва ҳатто му-шакларига таъсир этиб, кон босими-ни оширади, юрак урушини тезлаш-тиради, ички босимини кўтариб юбо-ради ва ҳ.к. Кишиларнинг яшаши, иш-лаши ва дам олиши учун мўътадил шароит яратиш да В. муҳим омил ҳисоб-ланади. Иссиқ минтақали жойларда, шу жумладан Ўрта Осиё ҳудудида В. нинг аҳамияти айниқса катта. Шунинг учун бўлса керак ота-боболаримиз, устала-римиз, қад. меъморларимиз унга азал-дан эътибор бериб келишган. Эшик ва дсразанинг юқори қисмига ишланган панжаралар, ошхона, новвойхоналар томидаги очиқ мўрилар В. вазифасини ўтаган.
В. нинг табиий васунъий хил-лари бўлади. Табиий В.да хоналар де-раза ва эшиклар орқали шамоллатила-ди. Сунъий В.да махсус қурилмалар (вентилятор ва б.) ишлатилади. Сунъий В. ҳаво ўз-ўзидан алмашинадиган (хона ичидаги ва ташки ҳаво оғирллк-лари орасидаги фарқ ҳисобига) ва маж-буран (вентилятор ёрдамида) алмаш-тириладиган хилларга бўлинади. Саноат биноларида зарарли ва портлаш хав-фи бўлган газ ҳамда чанглар эжектор ёрдамида чиқариб турилади. Турар жойларда эшик, ром орқали ҳаво доимо алмашиниб туради (табиий В.), ташки ҳаво т-раси хонадаги ҳаво т-расидан қанча кўп фарқ қилса, ҳаво шунчалик яхши алмашинади. Кўп қаватли уйлар-да хоналар ҳавосини тоза тутиш учун ошхона, ванна, ҳожатхона ҳавоси В. ти-зими ёрдамида алмаштириб турилади. В. умумий (ҳамма хоналар марказлаш-ган усулда шамоллатилади) ва маҳал-лий (хоналар алоҳида-алоҳида шамоллатилади) хилларга ҳам бўлинади. Театр, кинотеатр, ресторан, мактаб, ка-салхона ва б. жамоат биноларида асосан сунъий ва умумий шамоллатиш тизи-ми ишлатилади. Хоналарни В. ёрдами-
да шамоллатиб туришдан ташқари уларнинг т-раси ва намлигини мўъта-диллаб туриш ҳам зарур. Бу тадбир кондиционер ва иситиш тизимлари ёрдамида амалга оширилади. ВЕНТСПИЛС (1917 й. гача расмий номи Виндава) — Латвиядаги ша-ҳар (1378 й.дан). Болтиқ денгизи бўйи-даги музламайдиган денгиз порти. Т. й. станцияси. Аҳолиси 50,6 минг киши (1999). Балиқ ва ёғочсозлик саноати-нинг йирик маркази. Минерал ўғитлар, қурилиш материаллари ишлаб чиқари-лади. Тикувчилик ф-каси, вентилятор з-ди, денгиздан балиқ овлаш тарихи музейи бор. Орден қасри (1290 й. қуриб битказилган) сақланган. В. 1242 й.дан маълум.
ВЕНТУРИ НАЙЧАСИ, Вентури сарф ўлчагичи — суюқлик, газ ёки буғ сарфини ёки тезлигини ўлчаш учун қўлланиладиган қурилма. Иши су-юқдик, газ ёки буғ оқимининг маҳал-лий (айрим жойда) торайишини таъ-минлашга асослапган. Итальян олими Ж. Вентури (1746—1822) номи б-н ата-лади. В. н.да торайган жойда оқим тез-лиги ўзгариб, босимнинг ўзгаришига сабаб бўлади, натижада босимлар фа-рқи (р„—р,) вужудга келади. Бу эса сарф ва оқим тезлиги б-н боғлиқ. Бо-сим дифференциал манометр б-н ўлча-нади. Бундаги ўлчаш хатолиги 2—10% ни ташкил қилади.
ВЕПС ТИЛИ — вепслар тили. Фин-угор тиллари оиласи (Болтиқбўйи-фин гу-руҳи) га мансуб. Бу тилда тахм. 13 минг-дан ортиқ киши сўзлашади (1992). Улар Карелия ва кисман Россия ҳудудида яшайди. 1930-й. ларда яратилган алиф-боси оммалашмади. 1980-й.лар охири-дан янги алифбо яратиш учун ҳаракат бошланган.
ВЕПСЛАР (вепсь, вепся, ўзларини бепся деб атайдилар) — РФ даги халқ. Ленинград, Вологда вилояти ва Каре-лияда яшайдилар, 13 минг киши (1992). Вепс тилида сўзлашади. Диндорлари — православлар.
ВЕРАКРУС — Мексика штати, мам-лакатнинг жан.-шарқида, Мексика қўлтиғи соҳилида. Майд. 71,7 минг км2. Аҳолиси 6,2 млн.дан зиёд киши (1990-й.лар ўрталари). Маъмурий маркази — Халапа ш. Шарқий Сьерра-Мадре тоғ-лари ён бағрига туташган денгизбуйи пасттекислигида жойлашган. Тропик плантация хўжаликлари (кофе, шакар-қамиш, апельсин, бан&н, ананас, какао ва б.) бор. Мексикаиинг асосий нефть саноати р-ни. Нефть (Тампико, Поса-Рика, Туспана р-нлари) ва табиий газ (Поса-Рика) олинади ва қай-та ишланади. Қора металлургия (Be-

ракрус ш.) ривожланган. Тўқимачи-лик, озиқ-овқат саноати корхоналари бор.
ВЕРАКРУС— Мексика шарқидаги ша-ҳар, Веракрус штатида. Мексика қўлтиғи соҳилидаги порт. Аҳолиси 439 минг киши (1990). Транспорт тугуни. Савдо маркази. Мамлакатга четдан кел-тирилган юкларнинг деярли ҳаммаси В. порти орқали ўтади. В. орқали четга кофе, тамаки, тери маҳсулотлари чи-қарилади. Металлургия, қисмлардан автомобиль йиғиш, тамаки, кемасоз-лик, ип газлама, алюминий, озиқ-ов-қат саноати ривожланган. Нефть, нефть кимёси ва чоксиз қувурлар з-длари, шаҳар яқинида ТЭС бор. В. га 1519 й.да асос солинган. Меъморий ёдгорликлар-дан Сан-Хуан де Улуа қалъаси (1528— 17-а.), Аюнтамьенто ратушаси (1627 й.дан қурила бошланган), 18-а. черко-ви сакланган. Денгиз курорти; туризм ривожланган.
ВЕРАНДА (франц. veranda)— бинога ёпиштириб солинган ёзги (сунъий иси-тилмайдиган) курилма; ён томонлари очиқ ёки ойнабандли юпқа девор б-н тўсилган бўлади. В., одатда, бир, баъ-зида икки қаватли (бино қаватига қараб) бўлиб, санаторий, дам олиш уйлари, болалар боғчалари, жан. даги уй-жой ва б. биноларда кенг қўллани-либ, езда хонани қуёшдан саклаш ва ҳордиқ чиқариш жойи сифатида фой-даланилади. Ўрта Осиё ва Шарқ меъ-морлигида тарқалган айвоннинг бир тури.
ВЕРБАЛ НОТА (лот. verbalis — огза-ки) — дипломатик ҳужжат, кундалик масалаларга дойр дипломатик ёзишма-ларнинг кенг тарқалган шакли; одатда, элчихоиа, миссия, ташқи ишлар махдсамаси номидан 3-шахсда ёзилади, имзо қўйилмайди, фақат муҳр босила-ди. Дипломатик тажрибада В. н. дан огза-ки баёнот сифатида ҳам фойдаланила-ди. У шахсан топширилади ёки курьер орқали юборилади.
ВЕРГИЛИЙ (Vergilius) Марон Публий (мил. ав. 70. 15. 10-19.21.9) - Рим шо-ири. Рим республикаси инқирозининг гувоҳи бўлган. «Буколикалар» («Чўпон қўшиқлари»; мил. ав. 42—38) ва «Геор-гикалар» («Деҳқончилик ҳақида дос-тон»; мил. ав. 36—29) достонида тинч қишлоқ ҳаёти, чўпонларнинг табиат қучоғидаги осойишта, фароғатли тур-муши мадҳ этилади. В. нинг машҳур «Энеида» достони троялик қаҳрамон Энейнинг дарбадар кезишлари ва у қат-нашган урушлар тасвирига бағишлан-ган. Бу асари «Илиада» ва «Одис-сея»-га тақпидан ёзилган, унда Қад. Италия манзараси кўтаринки руҳда тасвир
этилган. В. ижоди классицизм даври шеърияти учун намуна ҳисобланган. Достонларидан парчалар Ойбек таржи-масида нашр қилинган (1939). ВЕРГУЛ (франц. vergul) — тиниш бел-гиси(,). Энг кўп қўлланадиган тиниш белгилар жумласига киради. Қўлланиш ўрни, шакли турли даврларда ва тур-ли тилларга оид ёзувларда турлича бўлган. Узбек тилида В. тескари пеш, пеш, ярим туриш, ярим тиниш каби номлар б-н ҳам юритилган. В. дастлаб қисқа пауза учун ишлатилган, кейин-чалик унинг қўлланиш доираси ва ва-зифаси кенгайган. Узбек тилида В. уюшиқ (Сен куйчи, пахтакор, олим...) ва ажратилган бўлакларни (Азизга, со-биқ талабага, бу сўз ёқмади), кириш (Лекин, менимча ҳақсиз) ва киритма конструкцияларни (Ёлғиз боришга, очиғини айтсам, юрагим дов берма-ди), ундалма (Азизлар, бир оз сабр қиламиз) ва ундов сўзларни (Ҳой, нима қиляпсан?), «ҳа», «йўқ», «хўп», «қани»... каби сўзларни, нуткда так-рорланган сўзларни, боғловчисиз ва мураккаб қўшма ran таркибидаги гап-ларни (Кун ботиб, осмон қорайган), муаллиф гапини кўчирма нутқдан аж-ратиш (Бугун мен келолмайман, — деди у) учун ишлатилади. В. қавс, қўштирноқ б-н қўлланганда улардан кейин, тире б-н қўлланганда ундан олдин қўйилади, кўп нуқта б-н кел-ганда тушиб қолади. ВЕРГУЛСИМОН ҚАЛҚОНДОРЛАР — тенг қанотлилар туркуми қалқондор-лар оиласига мансуб ҳашаротларнинг бир неча тури, танасининг қалқони вергулсимон эгилганлиги учун шундай ном берилган. Ўрта Осиё В. қ. (Lepido-saphes mesasiatica) танаси сарғиш-мал-ла, уз. 3,5—4,7 мм. Кенг маънода поли-фаг, Ўрта Осиё эндемиги. Личинкаси ва урғочиси терак, тол, наъматак, ка-тальпа, шунингдек олма, нок ва б. ме-вали дарахтларда озиқланади ва кўпа-яди. Йил давомида 2 наели ривожла-нади, тухуми дарахтларнинг танаси ва бутоқларида қалқон остида қишлайди. Эркин яшовчи наели май ойи бошла-рида пайдо бўлади ва ўсимликларга ёпишиб олиб, умрини охиригача бу жойни тарк этмайди. Олма вергулсимон қалқондори (Lepidosaphes ulmi) олдинги турга нисбатан оқишроқ ранг-да, танаси кичикроқ (2,5—3,0 мм), мевали дарахтлар (олма, нок, беҳи, шафтоли, олхўри, ўрик, гилос ва б.) га зиён келтиради. Йил давомида бит-та наели ривожланади. В. қ. га қарши курашиш учун кузда, эрта кўкламда дарахтлар барг ёзмасдан олдин 8% ли минерал мой эмульсияси пуркалади.
ВЕРДИ (Verdi) Жузеппе (1813. 10. 10, Парма, Ронколе қишлоғи — 1901. 27.1, Милан) — итальян композитори, опера жанрининг йирик устаси. 7 ёшидан мусиқадан сабоқ олган. 15 ёшида ибо-датхонада органчи, оркестр дирижёри бўлиб, Буссето ш.да концертлар ташкил қилган. У ўз асарларида қаҳрамонларнинг ички дунёсини чу-кур очишга, инсон қадр-қимматини, ҳақ-ҳуқуқини \имоя қилишга ин-тилган, жамиятда-ги ижтимоий ил-латларни фош қилган. «Риголетто» (1851), «Трубадур» (1853), «Травиата» (1853) каби операларида инсонпарвар-лик ғоялари юксак эҳтирос б-н олға су-рилган. Услубида жўшқин, ҳаяжонли мусиқа ривожи б-н оҳангдор куйлар, ёрқин ҳамда содда ифодавий воситалар уйғунлашган. «Бал-маскарад» (1859), «Дон Карлос» (1867), «Аида» (1870) опералари В. ижодининг чўққисидир. В. Шекспир асарлари асосида яратилган иккита иодир операси («Отелло» муси-қали фожиаси, 1886; «Фальстаф» комик операси, 1892) да янги, муттасил му-сиқа ривожига асосланган услуб намо-ён бўлган, опера жанри ислоҳ қилин-ган. В. асарлари жаҳон театрлари репер-туаридан муносиб ўрин олган. Ўзбекис-тонда ҳам «Риголетто», «Аида», «Травиата», «Трубадур» каби опералари саҳнага қўйилган. ВЕРДИКТ (лот. vere dictum — ҳақ ran айтиш) — айрим хорижий мамлакат-ларда қасамёд этувчи маслаҳатчилар (присяжнийлар)нинг айбланувчи айб-дор ёки айбдор эмаслиги тўғрисидаги хулосаси. Қасамёд этувчилар В.и улар ҳайъати (коллегияси) томонидан айрим масалалар, ишлар бўйича, жум-ладан, шахснинг айбдор ёки айбдор эмаслиги ҳақидаги асосий масала юза-си дан чиқарилади. Ҳайъат муҳокама давомида белгиланган муддатда якдил қарорга эришмаган такдирда, айбдор-лик В.и қасамёд этувчиларнинг кўпчи-лиги 3 асосий саволиинг ҳар бирига айбдорликни тасдиқловчи жавоблар учун овоз берса; жазодан озод қилувчи айбсизлик В.и қасамёд этувчиларнинг 6 нафардан кўпроғи 3 асосий савол бўйича айбдорликни рад қилувчи қарор чиқарган тақдирда қабул қилинади. Қолган 2-даражали саволлар бўйича қарор қасамёд этувчиларнинг оддий кўпчилиги томонидан белгиланади, овозлар тенг бўлса, айбланувчи фой-

дасига қарор чиқарилади. В. чиқариш учун саволлар аниқ бўлиши, уларга фақат «ҳа, айбдор» ёки «йўқ, айбдор эмас», деб жавоб берилиши шарт. ВЕРЕШЧАГИН Василий Васильевич [1842. 14 (26). 10, Череповец, Новгород губерняси — 1904. 31. 3 (13.4), Порт-Артур] — рус рассоми. Петербург БА (1860—63) ва Париждаги Жером уста-хонаси (1864—65)да таълим олган. Сай-ёр рассомлар (передвижниклар)га яқин бўлган. Батал жанрита мансуб кўп сон-ли асарларида уруш даҳшатларини ма-ҳорат б-н кўрсатган. Туркистонни бо-сиб олишда (1867-68, 1869-70), рус-турк (1877-78) ва рус-япон (1904-05) урушларида рус қўшинлари сафида қатнашган. Чор Россиясининг Туркис-тондаги босқинчилик сиёсатини ёқла-ган, бу эса туркий халқларни камси-тувчи, қонли уруш манзаралари тас-вирланган асарларида ўз ифодасини топган: «Бангилар» (1868), «Туркис-тон» туркуми (1871—74), «Тўсатдан ҳужум» (1871), «Тантана» (1872), «Қул боланинг савдоси» (1872), «Темур дар-возаси» (1872—73), «Зиндон» (1873) ва б.
В. В. Верешчагин. «Темур дарвозаси» (1872—73). Третьяков галереясида.
ВЕРИФИКАЦИЯ (лот. verus — ҳақиқий ва facio — бажараман) — мантиқдаги тушунча. Бунда фаннинг назарий қоидаларини кузатилаётган объектлар, ҳиссий маълумотлар, экспериментлар-га таққослаш йўли б-н уларни текши-риш, тажрибавий тасдиқлаш тушуни-лади. В. қоидаси мантиций позитивизм-нинг асосий тушунчаларидан бўлиб, тажриба асосида бевосита текшириб кўрилмаган илмий далилларнинг би-лиш аҳамиятини инкор этади. Ҳоз. за-мон мантиққа оид услубий адабиётлар-

да оддий «верификационизм»га нисба-тан кескин танқидий муносабат мав-жуд бўлиб, В.га илмий билим ривож-ланишининг мураккаб. зиддиятли жа-раёни сифатида, бир-бири б-н келиш-майдиган назариялар ва уларнинг тажрибада олинган маълумотлари ўрта-сидаги ўзаро муносабатлар натижаси сифатида қаралмоқда. ВЕРМАХТ (нем. Wehrmacht, Wehr -қурол, мудофаа ва Macht — куч) — 1935—45 й.ларда фашистлар Германи-яси қуролли кучларининг номи. 2-жа-ҳон уруши (1939—45) арафасида В. ҳисобида 3 млн.га яқин ҳарбий бўлган, 1943 й. декабрида эса 11 млн.га яқин ҳарбийни бирлаштирган. ВЕРМЕР Делфтлик (Vermeer van Delft) Ян (1632. 31. 10 - Делфт -1675.15.12) — голланд рассоми. Делфт-да ишлаган. У яратган шаҳарликлар ҳаётидан олинган кичик ишқий расмлар («Хат ўқиётган қиз», «Бир бокал вино»), табиат манзаралари акс этган асарлари («Делфтнинг кўриниши», «Кичкинагина кўча» ва б.)да кундалик ҳаётни шоирона ҳис эта билиш, му-жассамотларни мумтоз аниқлик б-н яратилгани, борлиқни қандай бўлса шундайлигича тасвирлангани ҳамда тасвирлар ҳаётийлиги, бой ва нозик ко-лорити б-н кўзга ташланади. ВЕРМИКУЛИТ (лот. vermiculus — чу-валчанг) — гидрослюда гуруҳидаги минерал. Қиздирганда куйиб, кўпчий-ди, ҳажми 10—25 марта ошиб чувал-чанг шаклини олади. Таркибида марганец, темир, алюминий, кремний оксиди, кислород ва водород бор. Моноклин сингонияли. Юпқа тангачаси-мон, варақсимон кристаллар ёки пла-стинкасимон агрегатлар. Ранги қўнғир-сариқ, қўнғир, тўқ яшил. Ялтироқли-ги шишасимон ва садафсимон. Қаттиқдиги 1—1,5. С оғ. 2,3. В. гиперген жараёнида магний-темирли слюдалар-нинг нураши натижасида ҳамда гидро-термал ертомирларида ҳосил бўлади. Ўзбекистонда Султон Увайс, Нурота (Лангар кони) тоғларидан топилган. Йирик конлари Қозоғистон (Барчин), РФда (Урал, Саха-Якутияда), АҚШ ва Австралияда учрайди. В. иссиқ ва со-вуқни ўтказмайдиган изолятор сифатида қурилишда (бетонга аралашма), қ.х.да (тупроқ намлигини сақдовчи) ишлатилади.
ВЕРМИКУЛИТЛИ БЕТОН - тўлдир-гичи кўпчиган вермикулит бўлган ен-гил бетон. Боғловчи материаллар сифатида цемент, битумлар, эрийдиган шиша, синтетик смола ва б. ишлатилади. Иссиқ сақлайдиган ва конструкци-он-иссиқ сақлайдиган хиллари бор.
Иссиқ сақлайдиган (теплоизоля-цион) В.б. учун энг юқори т-ра 600° (боғ-ловчиси цемент бўлганда) ва 150° (боғ-ловчиси синтетик смола бўлганда) ҳисобланади. Бундай В.б.дан плиталар, қобиқлар, сегментлар, блоклар тайёр-ланади, у саноат жиҳозлари, катта сув ва газ қувурларини иссиқлик жиҳатдан изоляциялаш, тўсувчи қурилиш конст-рукцияларини иссиқ сақдайдиган қилиш учун ишлатилади. Конструкцион-иссиқ сақлайдиган В.б.дан де-вор панеллари, ораёпмаларнинг пли-талари ва б. тайёрланади. Цемент ёки эрийдиган шиша қўшиб тайёрланган бундай В.б. иссиқбардош бўлади ва 800° гача т-рали шароитда қўлланилади. ВЕРМИПСИЛЛЁЗ — ҳайвонларда Vermipsyllidae оиласига мансуб бурга-лар пайдо киладиган инвазион касал-лик. Асосан қўй (қўзичоқларда оғир ке-чади), эчки, ёш бўталоқлар касалла-нади. Касал ҳайвонларда тез озиб ке-тиш, парча-парча жун тўкилиб кетиши, дерматитлар (терининг қиза-риши, қичиши), анемия кузатилади.
Д а в о с и: совуқ даврда инсектицид дустлар — пиретрум, хлорофос ва б.; иссиқ даврда хлорофос эритмаси, три-хлорметафос-3 эмульсияси пуркалади. Олдини олиш: оғилхоналарни ва чорва ҳайвонлари турадиган жойлар-ни трза тутиш.
ВЕРМИШЕЛЬ (итал. vermicelli — чу-валчанглар) — буғдой унидан қорил-ган хамирдан тайёрланадиган узун ип-симон озиқ-овқат маҳсулоти. В. учун хом клейковина миқдори 75% дан кам бўлмаган олий навли ун ишлатилади. Айрим В. хамирига тухум қўшилади. Қорилган хамир винтли, гидравлик, шнекли ёки жўвали прессларда 5—7 Мн/м2 (50—70 кгк/см2) босимда дума-лоқ тешикчалари бўлган панжара орқа-ли ўтказилиб, чўзилади. Чўзилган хамир муайян узунликда кесилади ва 80° гача қиздирилган қуритиш аппаратла-рида ҳаво б-н қуритилади. ВЕРМОНТ — АҚШнинг шим.-шарқи-даги штат. Майд. 24,9 минг км2. Аҳолиси 575 мингдан зиёд киши (1990-й.лар ўрталари). Маъмурий маркази — Монт-пильер ш. Ҳудудининг кўп қисми тоғли (энг баланд жойи 1338 м). Йирик дарёси — Коннектикут. Янв.нинг ўртача т-раси —9°, июлники 19°. Йилига 750 — 1000 мм ёғин ёғади.
В. — Янги Англиянинг иқтисодий жиҳатдан ривожланган ва шаҳарлари кам штатларидан. В. ҳудудининг 1/5 қисми экинзор, катта қисми ўр.мон, қисман яйлов ва яроқсиз ерлар. Қ.х. учун яроқли ерлар фақат торгина даре во-дийларидаги пасттекисликларда бўлса-

да, иқгисодининг асосини қ.х. ташкил этади. Қ. х. товар маҳсулотининг 75% и сут чорвачилигидан сшинади. Экин май-д.нинг 90% ига ем-хашак экинлари экилади. Ёғочсозлик, тўқимачилик, ме-таллсозлик, озиқ-овқат, қогоз саноа-ти корхоналари бор. Асбест, мармар, гранит, мис рудаси қазиб олинади. В.ни шим.дан жанубга Монреаль—Бостон ва Монреаль — Нью-Йорк т. й. кесиб ўтган. Коннектикут дарёси ва Шамплейн кўлида кема қатнайди. Туристлар кўп келади. Йирик шаҳри — Берлингтон. BEPH (Verne) Жюль (1828.8.2, Нант — 1905.24.3, Амьен) — француз ёзув-чиси. Илмий-фантастик роман жанри асосчиларидан бири. Ижодини 1849 й.дан кичик пьесалар ёзиш б-н бош-лаган. 1863 й. биринчи романи — «Ҳаво шарида беш ҳафта» нашр қилинган. В. «Ер марказига са-ёҳат» (1864), «Ер-дан Ойга» (1865), «Ой атрофида» (1869), «Капитан Грант болалари» (1867-68), «Сув остида 20000 километр» (1869— 70), «Ўн беш ёшли капитан» (1878), «Сузиб юрувчи орол» (1895) каби 65 дан зиёд илмий-фантастик, саргузашт ва ижтимоий-танқи-дий роман, қисса ва ҳикоялар муалли-фи. Ўрта Осиёда ҳеч қачон бўлмаган В. «Клодиус Бомбарнак» романида унинг тарихини, географик ўрни ва иқлими-ни, махаллий халкларнинг урф-одатла-рини ҳақиқатга яқин қилиб тасвирлай-ди. Асар қаҳрамони тилидан Тошкент, Самарқанд, Бухоро ш.лари тасвирига тўхталади, Бухорони «Туркистон Рими» дея таърифлайди, Самарқанднинг та-рихий обидаларини, куча ва маҳалла-ларини, боғу роғларини, одамларини тавсифлайди.
В.нинг «Сирли орол» (1941), «Капитан Грант болалари» (1957), «Антифер тоғанинг ажойиб ва ғаройиб саргузашт-лари» (1969), «Сув остида 20000 километр» (1973) ва б. асарлари узбек тилида нашр қилинган. В.нинг асарлари асосида (мае, «Ўн беш ёшли капитан», «Капитан Грант болалари» ва б.) кинофильм-лар яратилган, улар узбек тилига дубляж қилинган. Ойнинг орка томонидаги бир кратер В. номи б-н аталган. ВЕРНАДСКИЙ Владимир Иванович [1863.28.2 (12.3), Петербург - 1945.6.1, Москва] — табиатшунос, минералог ва кристаллограф; геокимё, биогеокимё, радиогеология ва биосфера асосчиларидан бири. Россия ФА акад. (1912), Укра-
ина ФА ташкилот-чиси ва биринчи президенти (1919), Чехословакия (1926) ва Париж (1928) ФА аъзоси. Москва ун-та проф. (1898-1911). В. ўз тадқиқотларида катта амалий аҳамиятга эга булган йирик илмий муаммолар: силикатларнинг тузи-лиши, нодир ва тарқоқ элементлар гео-кимёси, радиоактив минералларни қидириб топиш, геокимёвий жараёнлар-да организмлар роли, тог жинсларининг мутлақ ёшини аниқлаш ва б.ни ил гари сурди; минералларнинг келиб чикиши-да янги эволюцион назарияни (генетик минералогияни) ишлаб чикди. В. радиоактив моддалар аҳамиятини аниқлади (1911). В. биосферша кимёвий элемент-ларнинг тупланиши, алмашиниши ва тарқалишида организмларнинг ролини, биосфера инсон меҳнати ва у қулга ки-ритган илмий муваффақиятлар туфайли аста-секин янги ҳолат — ноосферага ўти-шини биринчи булиб курсатиб берди. ВЕРНЕР (Werner) Альфред (1866.12.12, Мюлуз, Эльзас — 1919.15.11, Цюрих) — швейцариялик анорганик кимёгар, комплекс бирикмалар кимёси асосчиларидан бири. Цюрих ун-та проф. (1893 й.дан). В. маълум булган ва ҳали маълум булмаган жуда кўп бирикмаларни синтез қилган, уларни тартибга ва бир ти-зимга солган. Бу бирикмалар тузилиши-ни исбот қилиш мақсадида амалий усул-лар ишлаб чиққан. В.нинг ички комплекс бирикмалар тўғрисидаги қарашлари купгина органик моддалар (хлорофилл, гемоглобин ва б.)нинг тузилишини аниқ-лашга ёрдам берди. Унинг координаци-он назарияси комплекс бирикмалар кимёсига асос солди ва билимнинг тур-ли фан соҳаларида кенг қўлланилди. Нобель мукофоти лауреати (1913). ВЕРНИЙ — Қозоғистон Республика-сидаги Олмаота ш.нинг 1867 й.дан 1921 й.гача булган русча номи. ВЕРНИСАЖ (франц. vernissaqe — лок-лаш) — кўргазманинг тантанавор очи-лиши. Номи кургазмадан олдин ранг-тасвир асарлари сатҳига лок бериш де-ган маънони билди-ради. Бу одатни француз рассомлари Jb ■ i i i i бошлаб берган.                 ' • '   '       '
ВЕРНЬЕР [ихтирочи, француз мате-матиги П. Вернье (1580—1637) номи-дан] — 1)асбобсозликда — улчаш асбобларида асосий шкала булинмала-ри буйича узунлик ва бурчакларни аниқроқ ҳисоблаш учун мулжалланган қушимча шкала. В. ёрдамида асосий шкала бўлинмалари қийматларининг улушлари аниқланади. Иши кузатувчи киши кўзини асосий ва қўшимча шка-лалардаги 2 чизиқчага (штрихга) тўғри келтиришига асосланган; бунда штрих-лардан бири иккинчисининг давоми бўлиши ва уларнинг учлари мое кели-ши керак. В. асосий шкала бўйлаб сир-панади. Унинг шкаласи бўлинмалари асосий шкаланикига қараганда анча майдароқ бўлади. В.нинг ҳоз. номи — нониус; 2) радиоприёмник ва б. ра-диоаппаратларни радиотулқинларга аниқ созлаш учун мулжалланган мос-лама.
ВЕРОНА — Италиянинг шим.-шарқи-даги шаҳар, Венеция вилоятида. Альп тоғлари этагида, Адиже дарёси бўйида. Верона провинциясининг маъмурий маркази. Аҳолиси 260 мингдан зиёд киши (1990-й.лар урталари). Венеция-дан Миланга ва Падана текислигидан Австрияга Бреннер довони оркали ўти-ладиган муҳим транспорт йуллари ту-гуни. Металлургия, машинасозлик, кимё, полиграфия, тўқимачилик, пойабзал, ёғочсозлик, қоғоз, озиқ-ов-қат саноати корхоналари бор. В.да хал-қаро қ. х. ярмаркалари булиб туради. Индустриал ин-т, ун-т, музейлар, санъат галереяси бор.
В. — қад. шаҳар. Мил. ав. 89 йдан Рим колонияси, 489 й.дан остготлар қиро-лининг қароргоҳи. 1837 й.дан Милан-га, 1405 й.да Венецияга қўшиб олин-ган. 1797 й.дан Австрия таркибига, 1866 й.дан Италия қироллиги таркибига кирган. В.да Қад. Рим меъморий ёдгор-ликлари, ўрта асрда қурилган бинолар, Уйғониш даврига оид саройлар, классик услубда қурилган шаҳар бошқар-маси (ратуша) биноси ва б. сақпанган. ВЕРОНЕЗЕ (Veronese) Паоло (ҳақи-қий исми Кальяри, Caliari) (1528, Верона — 1588. 19.4, Венеция) — Уйғо-ниш даври итальян рассоми. Монумен-тал безак, рангтасвир устаси. Венеция мактаби вакили. В. ижоди (асарлари,

намоён ва дастхатлари) тантанавор руҳ-даги ижроси, меъморлик б-н узвий боғ-лиқлиги, мужассамотларининг кенгли-ги, ёрқин товланувчи кумуш рангнинг устунлиги б-н ажралиб туради. Шунинг-дек унинг асарларндан линий мавзулар, Қад. Рим оқсуякларининг дабдабали ҳаёти ҳам кенг ўрин олган. Картина ва деворий расмларида атлас, зарбоф ва шойи либос кийган забардаст ва гўзал кишилар ифодаланган. Рассом уларни иморат ва мовий осмон фонида тасвир-лайди: Мазердаги Барбаро-Вольпи вил-ласидаги фрескалар, «Канидаги никоҳ» (1563, Лувр), «Куччин ва авлиёлар б-н турган мадонна» (1570), «Венеция зафа-ри» (1578—85), «Агарь ва Исмоил саҳ-рода»(1580 й.лар), «Исо пайғамбарга мотам тутиш» (1580 й.лар) ва б. ВЕРОНИКА СОЧЛАРИ (лот. Coma Berenices) — осмоннинг Шим. ярим шардаги юлдузлар туркуми. Асад, Овчи шмар ва Ҳўкизбоқар юлдуз туркумлари ораларида жойлашган. Ўрта кенглик-ларда қиш, баҳор ва езда кўринади. ВЕРСАЛЧИЛАР — Париж Коммуна-си даврида (1871) коммунарлар томо-нидан Версаль ш.да ўрнашиб олган Тьер бошлиқ ҳукумат ва унга тобе қўшин-ларга берилган ном. Пруссия босқин-чилари кўмагида В. Париж Коммуна-сини қонга ботирганлар. ВЕРСАЛЬ, В ере аи — Франциядаги шаҳар. Ивелин департамелтининг маъ-мурий маркази. Аҳолиси 95 мингдан зиёдкиши (1990-й.ларўрталари). 1624— 26 й.ларда Людовик ХШ қурдирган қаср ўрнида барпо қилинган. 1682—1789 й.ларда Франция қиролларининг қароргоҳи бўлган. 1870—71 й.лардаги Франция-Пруссия аскарлари В.ни оккупация қилган. В.да 1783 й. ҳамда 1919 й. Версаль сулҳ шартномаси имзолангаи. 2-жаҳон уруши пайтида В.ни немис қўшинлари босиб олган. Кейинчалик улардан озод этилган.
В. муҳим т. й. тугуни. Машинасозлик корхоналари мавжуд. Шаҳарда бир неча ҳарбий билим юртлари жойлашган. Шаҳардаги айрим саройлар яхлит меъ-морий ансамбль ҳолига келтирилган (1661—1708 й.лар, классицизм услуби-да). Улуғвор сарой улкан парк б-н узвий боғланган. Саройнинг олд томони салобатли, ичи ҳашаматли. Паркда ҳай-каллар, фонтанлар бор. ВЕРСАЛЬ СУЛҲ ШАРТНОМАСИ -1-жаҳон уруши тугаганидан ксйин ғолиб давлатлар б-н Германия ўртаси-да Версаль ш.да имзоланган сулҳ шартномаси (1919 й. 28 июнб^; Унга биноан Германия илгари босиб олган анчаги-на ҳудудларни бўшатиб берди. Франция — Эльзас ва Лотарингия вилоят-ларини, Польша илгари ўзига тегиш-ли бўлган айрим ҳудудларни қайтариб олди, Германия янгидан ташкил топ-ган Чехословакия, Австрия, Польша давлатларининг мустақиллиги ва дах-лсизлигини тан олди. Германиянинг 100 минг кишидан ортиқ армияга эга бўлиши ва мажбурий ҳарбий хизмат жорий этиши таъқиқлаб қўйилди, у 1-жаҳон урушининг айбдори, деб топи-либ, зиммасига Антанта давлатларига 132 млрд. марка контрибуция (товон) тўлаш мажбурияти юкланди. В.с.ш. Германия иқтисодиёти устидан ғолиб давлатлар назоратини ўрнатди. Гитлер ҳокимият тепасига келгач, В. с. ш.ни буза бошлади, унда кўрсатилган ҳар-бий мажбуриятларни бажармаслигини билдирди (1935 й. 25 май). 2-жаҳон уруши бошларига келиб В.с.ш. бутунлай аҳамиятсиз бўлиб қолди. ВЕРСИЯ (лот. versio — шакл, кўри-ниш) — фольклорда сюжети ва жанри бир хил, аммо композицияси ва ғоявий-бадиий хусусиятлари жиҳат-дан кескин фарқ қилувчи халқ оғзаки ижоди намуналари. Мае, «Алпомиш» достони ўзбек, қорақалпоқ ва қозоқ В.ларида тарқалган. Булар ҳам ўз вари-«w/иларига эга. Шу жиҳатдан В.нинг доираси кенг бўлиб, у вариантларни ўз ичига олади, вари-антларда ифодаланган ғоялар, бадиий-тасвирий воситалар мажмуидан иборат бўлади.
Версаль шаҳри. Сарой ва парклар.
ВЕРСТА — қад. рус ўлчов бирлиги. Қий-мати 500 саженга, яъни 1,0668 км га тенг. 18-а.га қадар чегараларни белги-лаш В.си (1000 сажен; 2,1336 км) қўлланилган. Бундай В. чегараларни белгилаш ва аҳоли яшайдиган пункт-лар орасидаги масофани аниқлаш учун ишлатилган.
ВЕРТИКАЛ (лот. verticalis — тик) — 1) осмон сферасида зенит ва надирягм ўтувчи фаразий катга доира. Шарқ ва гарб нуқгалардан ўгувчи В. биринчи В., жа-нуб ва шим. нуқталардан ўтувчи В. ме-р и д и а н дейилади; 2) текисликка 90° остида ўтказилган тик чизиқ (В. чизиқ). ВЕРТИКАЛ — 1) математикада — тик тўғри чизиқ. В. тўғри чизиқнинг икки ўзаро перпендикуляр текислик (проекциялар текислиги) даги проек-циялари вертикал текислигига парал-лел бўлади, лекин тўғри чизиқ проек-циялари горизонтал текислигига перпендикуляр бўлмайди; 2) ипга осил-ган залвар нарса (мае, учли думалоқ темир, тош) таъсирида ип эгаллайди-ган чизиқ, ҳолат. Курилишда усталар ишлатадиган шоқул (ёки шовун)нинг иши шунга асосланган (яна қ. Адилак). ВЕРТИКАЛ БУРЧАКЛАР - бирининг томонлари иккинчисининг томонлари давомидан иборат бўлган бурчаклар (раем, 1 ва 2, 3 ва 4 бурчаклар). Икки текислик кесишганда ҳосил бўладиган ва ёқлари бири иккинчисининг давоми бўлган икки бурчаклар ҳам В.б дейилади. В.б. бир-би-рига тенг бўлади.            / (^Х^ 12
Вертикал бурчаклар.
ВЕРТИКАЛ ДОИРА АСБОБИ - осмон ёритқичларининг уфқдан баланд-лигини, шунингдек кузатув жойлари-нинг географик координаталарини ўлчаш учун ишлатиладиган астрономия асбоби. Тузилиши ва ишлаш усулига кўра универсал асбобта ўхшайди. В. д. а. горизонтал ўққа ўрнатилган оптик труба ва даражаларга бўлинган доирадан иборат. Уни иккинчи (вертикал) ўқ атрофида исталган вазиятга буриш мумкин. Бу асбобдан асосан юлдузлар-нинг мутлақ каталоглари (жадваллари) ни тузишда фойдаланилади. В. д. а.ни ясаш ғоясини 19-а.да В. Я. Струве ўрта-га ташлаган. 1962 й.да Ленинграддаги Пульково расадхонасида фотографик В. д. а. яратилган, унда ёритқичларни ку-затиш жараёнлари деярли автоматлаш-тирилган.
ВЕРТИКАЛ ДРЕНАЖ - қ. х. ерларини дренаж қилиш тури; суғориладиган ерларнинг оптимал мелиоратив режи-

мини таъмиклаш мақсадида ер ости сувларинн сўриб олиши учун насослар б-н жиҳозланган бурғи қудуқлари сис-темаси. Ўрта Осиёдаги сугориладиган деҳқончилик минтақаларида В.д. туп-/кмршнг шўрланиши ва зах босишига қарши қўлланилдди. В. д.нинг шўрсиз-лантириш самараси шўр ювиш, веге-тацион суюриш, тупроқ-грунт аэрация-си ва тупроқ қоплами зонасидан эри-ган тузларни ер ости сувларининг чу-қурроқ горизонтларига тушириш ёки уларни суғориладиган ҳудуд чегараси-дан ташқарига чиқариб юбориш йўли б-н амалга оширилади.
В. д. горизонтал дренаж кам самара берадиган, тупроқ қатлами сувни сует ўтказадиган, ер ости сувларининг бо-сими катта бўлган қатламларда қури-лади. В. д. биринчи марта 20-а. бошида АҚШда қўлланилиб, «калифорния дренажи» номини олди. Ҳоз. даврда В. д. су-ғорма деҳқончилик ривожланган Жан,-Шарқий Осиё мамлакатларида кенг тарқалган. ЎзРда биринчи марта мели-орациянинг бу усули 1928—30 й.ларда Мирзачўлда синаб кўрилди, 1960 й.дан бошлаб шу жойдаги хўжаликларда кўплаб қурилди. Кейинчалик В. д. Ўзбе-кистонда Марказий Фарғона, Қарши, Сурхон-Шеробод ва Жиззах чўллари-ни ўзлаштиришда, Туркменистан, То-жикистон, Қирғизистон, Озарбайжон-да кенг қўлланилди. Қудуқнинг чуқур-лиги ҳудуднинг литологик тузилишига қараб 30 дан 100 м гача, диаметри 1000 мм гача, сув сарфи майдоннинг гидрогеологик шароитига боғлиқ бўлиб, 15 л/с дан 200 л/с гача бўлиши мум-кин.
ВЕРТИКАЛ ЗОНАЛЛИК - тоғларда баландликнинг ўзгариши б-н табиат ҳодисаларининг қонуний ўзгариши, қ. Баландлик минтақалари. ВЕРТИКАЛ ИНТЕГРАЦИЯ - ягона пировард маҳсулотни и.ч., сотиш ва ис-теъмол килишда умумий иштирок б-н ўзаро боғланган корхоналарнинг и.ч. ва ташкилий бирлашмаси, кооперацияси, ўзаро ҳамкорлиги. Мае, материаллар-ни етказиб берувчилар, узель ва детал-ларни тайёрлайдиганлар, пировард маҳсулотни йиғадиганлар, пировард маҳсулотни сотувчилар ва истеъмолчи-лар В.и. иштирокчилари ҳисобланади. ВЕРТИКАЛ ПЕЧЬ — металлдан ясал-ган узун буюмлар ва вертикал вазиятда пастга ёки юқорига ҳаракатланадиган металл полосаларга термик ишлов (ис-сиқлик ишлови) бериш учун мўлжал-ланган вертикал қурилма. Металлургия ва машинасозликда қўлланилади. В.п.нинг узлукли ва узлуксиз ишлай-диган хиллари бор. Узлукли ишлай-
диган печлар (шахтасимон печлар) да ҳарбий қуролларнинг стволлари, вал-лар, турбиналарнинг роторлари ва б. узун буюмлар тобланади ва бўшатила-ди. Бунда буюмлар газ ёки электр токи б-н қиздирилади. Бундам печларнинг баландлиги 30 м га, иш бўшлиғининг диаметри 4 м гаетади.Узлуксиз иш-лайдиган печларнинг бир ўтишли ва икки ўтишли турлари бор. Иссиқлик ишлови бериладиган полоса печь ор-қали ўтказилади. Бундай В.п.да совуқ-лайин прокатланган полосалар (туну-ка, трансформатор темири, зангламас металл ва б.)га иссиқлик ишлови бе-рилади. Печнинг бал. 30 м га, унда ишлов бериладиган полосанинг уз. 800 м га етади. Печда газ ёқилади. Бундай печь қора металлургияда, совуқлайин прокатланган полосалар ва ленталар и.ч.да қўлланилади, печдаги жараён-лар бошқарувчи ҳисоблаш машинала-ри ёрдамида автоматлаштирилган (к.. Печь).
«ВЕРТИКАЛЬ» — космик зонд. Ер ат-мосфераси юқори қатламларини ва Ер атрофи космик фазосини тадқиқ қилиш учун учирилган космик аппарат. 1967 й. 12 окт.да учирувчи ракета ёрдамида 4400 км баландликка чиқа-рилган. Асосий мақсади: ионосфера (электронлар ва мусбат зарядланган ионлар концентрацияси, электронлар т-раси)нинг баландлик бўйича тақсим-ланишини, космик нурларнинг умумий интенсивлигини, нейтрал водо-> роднинг зичлигини ҳамда радиация минтақаларидан ўтишда турли ҳимоя қатламларидан ўтган радиация дозаси-нинг пасайишини аниқлаш бўлган. «ВЕРТИКАЛЬ» — ер атмосферасининг юқори қатламларини ўрганиш учун мўлжалланган геофизик ракета. «В».нинг асосий қисми ерга қайтариб тушириладиган бўлма ва асбоблар бўлмасидан иборат. Иккала бўлмага ҳам аппаратлар жойлаштирилади. Бу аппа-ратлар ёрдамида қуёш атмосферасида-ги ҳодисалар, Қуёшдан тарқаладиган ультрабинафша ва рентген нурлари-нинг ер атмосферасига таъсири, микрометеорит моддаларнинг ер атрофи-даги бўшлиққа тарқалиши, ионосфера ва ҳ.к. ўрганилади. «В.» ёрдамида ўтка-зилган тадқиқотлар натижалари «Интеркосмос» дастури бўйича ўтказила-диган тажрибалар маълумотларини тўлдиради. 1970—78 й.лар мобайнида 6 та «В» учирилган.
ВЕРТИЦИЛЛЁЗ ВИЛТ, оқпалак — ўсимликларда Verticillium dahliae Klebahn замбуруғи қўзғатадиган касал-лик. Деярли барча экинларни зарарлай-ди (қ. Вилт).
ВЕРТОЛЁТ — тикка кўтариладиган ва қўнадиган ҳаводан оғир учиш аппарата; унда кўтариш кучини битта ёки бир нечта (кўпинча, иккита) элтувчи винт вужудга келтиради. В. турган жойидан кўтарилади, тиккасига пастлаб қўна-ди, осмонда бир жойда муаллақ тури-ши, вертикал ўқ атрофида исталган томонга бури лиши, хоҳлаган йўналиш-да тўғри учиши мумкин. В.ни ниначи-га қиёсан ясашга кўп уринишлар бўлган. Дастлабки уриниш 15-а.га тўғри кела-ди. В.нинг биринчи расми итальян оли-ми Леонардо да Винчи қўлёзмаларидан бирида топилган. У геликоптер (юн. heliros — спирал, винт ва pteron — қанот) ясаш ғоясини берган, лекин уни амалга оширолмаган. Юқорига кўтарила оладиган дастлабки В. (геликоптер) моделини рус олими М. В. Ломоносов 1754 й.да ясаган. Унда двигатель ролини пружина ўтаган, унинг икки томонга айланадиган икки винти бўлган. Винт-қанотли аппаратлар, яъни В.лар ясаш ғоясини Францияда 1835—65 й.ларда П.д.' Амеркур ва Г.де Ланделл ривожлантиришди. Рус олими Б. Н. Юрьев 1912 й.да ҳаво винти назариясини ривожлантириб, В. схема-сини таклиф қилди ва 1930 й.да шу схема бўйича, асосий элементлари за-монавий В.никига ухшаш бир винтли, бир ўринли ЦАГИ 1—ЭА русумли жа-ҳонда биринчи В.нинг тажриба варианта ни ясади. Шу б-н у вертолётсоз-ликка асос солди. 1941 й.да у И. П. Бра-тухин б-н бирга икки винтли «Омега» вертолётини ясади ва 1946 й.да учириб намойиш қилди. Шундан кейин бирин-кетин турли русумдаги В.лар ясала бошлади. Россияда М. Л. Миль ва Н. И. Камов раҳбарлигидаги илмий-лойиҳа-лаш муассасаси, АҚШда «Сикорский». «Боинг», «Белл», «Каман», Францияда «Сюдавиасьон», Англияда «Уэстленд», Италияда «Агуста» фирмалари В.созликка катта ҳисса қўшишди. В.лар-ни кўплаб и.ч. собиқ Иттифоқда 1951 й. бошланди. М. Л. Милнинг «Ми-4», «Ми-6», «Ми-8», «Ми-10», «Ми-12» В.ла-ри, кейинчалик Н. И. Камовнинг «Ка-15», «Ка-18, «К-25», «К-26», «Ка-50» «Учувчи акула» ҳарбий В. ва б. русумли
4-74 С-«Чинук» (АҚШ).

В-12 (Россия).
В. ишлаб чиқарила бошлади. Ҳозир тур-ли-туман русумли В.ларни и.ч. тарақ-қий этган.
В.нинг тезлиги 350 км/соат гача ета-ди (агар қўшимча двигатель ўрнатилса 500 км/соат дан ошади), 50 т гача юкни кўтариб уча олади. В.нинг бир винтли, икки винтли ва кўп винтли, қанотли ва қанотсиз хиллари бўлади. Ҳар қандай схемадаги В. планер (фюзеляж, шасси, бошқариш органлари, электр, радио ва навигация жиҳозла-ри), винтли элтувчи тизим (элтувчи винтлар), двигатель (куч) қурилмаси (қ. Вертолёт двигатели) дан иборат. Механик юритмали бир винтли В.да булардан ташқари қуйруқ винти ва бу винтни бошқариш тизими ҳам бўлади. В.лар халқ хўжалигида (қ.х. зараркунан-далари б-н курашиш, йўловчилар ва юкни ташиш), геол.-қидирув ишлари-ни бажариш, гравиметрик суратга олиш, музликларни кузатиш, ўрмон-даги ёнғинларни ўчириш, йирик жи-ҳозларни ташиш ва ўрнатишда, қури-лишда, бориш қийин бўлган жойларга шифокорларни олиб боришда, қутқа-рув ишлари ва б. ишларда кенг қўлла-нилади. В.лардан ҳарбий ишда ҳам фой-даланилади (яна қ. Авиация). ВЕРТОЛЁТ ДВИГАТЕЛИ — вертолёт винтини ҳаракатга келтириш (айланти-риш) учун мўлжалланган авиация двигатели. У поршенли ички ёнув двигатели ва ҳаво реактив двигатели бўлиши мумкин. Вертолёт парвозга кўтарилаёт-
Эркнн турбиналн турбовинтли вертолёт двигатели: /—компрессор; 2—ёниш камераси; 3— компрессорни ҳаракатлантириш турбина-си; 4— эркин турбина.
ган ёки пасайиб қўнаётган пайтда қув-ватни қисқа муддатга ошириш учун қўшимча равкища ракета двигателилян фойдаланиш мумкин. Баъзи вертолётлар (мае, икки валли турбовинтли двига-теллар ўрнатиладиган кўп двигателли вертолётлар)да самолётларнинг турбовинтли двигателлари қулланилади. ВЕРТХЕЙМЕР (Wertheimer) Макс (1880. 14. 4, Прага - 1943. 12. 10, Нью-Йорк) — немис психологи, 1929 й.дан Франкфурт ун-тида проф. 1933 йдан АҚШда. К. Коффка ва В. Кёлер б-н бнргагештальт-психологияга асос солган. Ҳаракатларни идрок килишни тадқиқ этган, унумли фикрлаш тўғрисида асарлар ёзган. ВЕРХАРН (Verhaeren) Эмиль (1855.21.5, Сент Аман — 1916.27.11, Руан) — бельгиялик шоир, драматург, танқид-чи. Француз тилида ижод қилган. Лу-вен ун-ти юридик ф-тини тугатган. «Ро-ҳиблар» (1886) тўпламида ўрта асрлар-даги роҳибларнинг ёрқин йиғма обра-зи берилган. «Оқшомлар» (1887), «Ҳалокат» (1888), «Қора машъаллар» (1890) асарлари декадентлик шеърия-ти руҳига яқин, буларда турмушни фожиавий тасаввур этиш кучли. «Тел-ба қишлоқлар» (1893), «Ғала-ғовур шаҳарлар» (1895) тўпламларида ижти-моий зиддиятларнинг (шу жумладан, шаҳар ва қишлоқ ўртасидаги зиддиятларнинг ҳам) ҳалокатли эканлигини англаш ифодаланган. «Турмуш қирра-лари» (1899), «Бебош кучлар» (1902), «Ранг-баранг ёғду» (1906) ва б. тўплам-ларидаги шеърларида В. инсоннинг яратувчилик фаолиятини, ижодни, севги ва қатъиятни тараннум этади. В.нинг ишчилар ҳаётидан ёзилган «Шафақлар» пьесаси (1898), атоқли рассомлар (X. Рембрандт, 1904; П. Рубенс, 1910) ва ёзувчилар (У. Шекспир, Ж. Расин, В. Гюго) ҳақида и. т.лари бор. ВЕРШОК (рус.) — метрик ўлчов тизими (қ. Бирликлар тизими) жорий қилинган давргача Россияда ишлатиб
келинган узунлик бирлиги.   IB = yg"
аршин = l-j дн?йм=44,45 мм. 19-а. охи-
ри ва 20-а. бошларида Россияга карам ўлкаларда, жумладан Туркистонда ҳам қўлланилган.
ВЕСЕЛОВСКИЙ Николай Иванович (1848—1918.12.4) — рус археологи ва шарқшуноси. 1890 й.дан Петербург ун-ти проф. Петербург ФА нинг мухбир аъзоси (1914). Туркистон тарихи ва ар-хеологиясини ўрганган. Туркистон тарихи, этн.сига оид бир қатор мақола-лар нашр эттирган. 1885 й. археологик қазишлар олиб бориш учун Туркистон
ўлкасига юборилган.Лфросиёбда архео-логик қазиш ишлари олиб борган. Са-марқанддаги 14—15-а. обидалари — маежид ва ёдгорликлар альбоми ва Амир Темур мақбараси нақшларининг рангли жадвалини тузиб, нашр эттирган.
ВЕСПУЧЧИ (Vespucci) Америго (1454, Флоренция — 1512.22.2, Севилья) — денгиз сайёҳи. Испания ва Португалия флотида хизмат қилган. 1499 ва 1501 — 02 й.ларда Жан. Американинг шимо-лига уюштирилган экспедицияларда қатнашган. В. биринчи бўлиб, у ерлар дунёнинг янги қитъаси деган фикрни илгари сурган ва уни Янги Дунё деб атаган. Кейинроқ лотарингиялик хари-ташунос М. Вальдземюллер (1505) Колумб кашф этган материкни В. шара-фига Америка деб аташни таклиф этган. Кейинчалик бу ном ҳаммага ман-зур бўлди, 1538 й.дан Меркатор харитасидан бошлаб Шим. Америка хам шундай атала бошлади. ВЕСТА — кичик сайёра (астероид)лар-нинг энг йирикларидан бири (4-рақам-ли). Немис астрономи В. Ольберс кашф қилган (1807). В. оддий кўз б-н кўриш мумкин бўлган ягона кичик (равшан-лиги 6'/2 юлдуз катталигида) сайёра, диаметри 555 км. Қуёшдан ўртача узоқ-лиги 2,2 дан 2,6 астрономик бирлик гача, Қуёш атрофида айланиш даври 504 кун. В. Тошкентда 1900 й.дан бошлаб кузатилади.
ВЕСТГОТЛАР, визиготлар, тер-винглар — герман қабиласи, гот-ларнкнт ғарбий тармоғи. Мил. 3—4-а.ларда Днестр дарёсининг ғарбий то-монида яшаган В. 4-а.нинг 70-й.лари-да гуннлар сиқуви остида Дунай дарёсидан ўтиб Мёзияга ўрнашганлар (қ. Халқларнинг буюк кўчиши). 418 й. Жан. Галлияда Ғарбий Рим империяси ҳуду-дида маркази Тулуза ш. бўлган илк варвар қироллигини барпо этганлар. 5-а. 2-ярмида В. Испаниянинг катта қис-мини эгаллаб олганлар. 507 й. франк-лар томонидан Жан. Галлия босиб олингач, бу ер В. қироллигининг асо-сий ҳудуди бўлиб қолган; 6-а. ўртаси-дан унинг пойтахти Толедо ш. бўлган. В. айрим маҳаллий ер эгалари қулида-ги ҳайдаладиган ерларнинг 2/3 қисми-ни тортиб олганлар. Рим тартиботи б-н яқиндан танишиш В.ларга уруғ-қаби-лачилик муносабатларидан илк мулк-чилик тузумига ўтиш имконини бер-ган. Вестгот қироллигида ҳукмрон эт-ник гуруҳ бўлган босқинчи В. аста-се-кин маҳаллий испан-рим аҳолиси б-н аралашиб кетган. 711—718 й.ларда В. давлати араблар томонидан забт этил-ган (яна қ. Испания).

«Туркистон» саройи (Тошкент ш.) вестибюли.
«ВЕСТИ КАРАКАЛПАКСТАНА» («Қо-рақалпоғистон хабарлари») — Қорақал-поғистон Республикаси Жўқорғи Кен-геси ва Қорақалпоғистон Вазирлар Кенгашининг ижтимоий-сиёсий газе-таси. Ҳафтада 2 марта рус тилида чи-қади. Дастлаб (1919 й.да) Тўрткўлда чиққан, 1941 и. окт.дан Нукусда чиқа-ди, номи бир неча бор ўзгарган. 1992 й.дан ҳоз. номда. Газ.да республика иқтисоди, маданияти, тарихи ва сиё-сатига дойр мақолалар чоп этилади. Адади 2265.
ВЕСТИБУЛЯР АППАРАТ (лот. vestibulum — дахлиз, йўлак) — умурт-қали ҳайвонлар ва одам ички қулоғи-нинг бир қисми; бош б-н тананинг фазодаги вазияти ўзгаришини ва гав-данинг қай томонга ҳаракатланаётган-лигини сезадиган аъзо. В.а. вестибуляр анализаториинт периферик рецептор-ларидир. Бу рецепторлар ички қулоқ даҳлизининг саккулус ва утрикулус деб аталадиган парда халтачаларида (отолит аппарат) ҳамда ярим дойра каналларининг кенгайган учларида (ампуляр аппарат) жойлашган. Халтачалар ва ярим дойра каналлар тўқима суюқдиги (эндолимфа) б-н тўла бўлади. Мувозанат рецепторларидан статик (гавданинг ҳолати б-н боғлан-ган) ва динамик (тезланиш б-н боғ-ланган) сигналлар келади. Бу сигнал-лар сезувчан толалар механик таъсир-ланганда рўй беради. Гавда ҳолати ўзгарганда сезувчан толаларга отолит томондан таъсир этаётган куч йўнали-ши ҳам ўзгаради. Шунинг учун В.а. кат-тик таъсирланганда (мае, денгиз ка-саллигида) кўнгил беҳузур бўлиб, бош айланади, ранг ўчади, юрак уриши, нафас олиш тезлиги ўзгаради. Кучли вестибуляр таъсирот ҳадеб такрорлана-
верганда унга нисбатан бўладиган реакция кучеизланади. Шунинг учун ден-гизчилар, учувчилар ва космонавтлар-ни жисмоний чиниқтиришда вестибуляр машқ қўлланилади. ВЕСТИБЮЛЬ (франц. Vestibule) -маъмурий-маиший ва жамоат (театр, кино, ресторан, идора ва ш.к.) бино-ларида ва баъзида катта уйларда эшик (ташқари)дан кираверишдаги кенг хона бўлиб, эшикни фойе б-н ўзаро боғлай-ди. В.дан кўпроқ кийим-кечак ечила-диган, газ.-жур. сотиладиган жой си-фатида фойдаланилади. ВЕСТ-ИНДИЯ (инг. West Indies - ай-нан Ғарбий Ҳиндистон) — Атлантика океанининг Кариб денгизида жойлашган бир неча минг оролнинг умумий номи. Шим. ва Жан. Америка материк-лари оралиғида. Багама о.ларини, Катта ва Кичик Антиль о.лари (қ. Аншиль оролпари) ва б. оролларни ўз ичига ола-ди. Шим. Америкага мансуб. Умумий майд. 240 минг км2 га яқин. Аҳолиси 35 млн. киши (1990-й.лар ўрталари), кўпчилиги негр, мулат ва креоллар. Ре-льефининг аксари қисми тоғли, кар-стли жойлар кўп. В.-И.да тез-тез ер қимирлаб туради. Кичик Антиль о.ла-рида сўнмаган вулканлар бор. В.-И. ороллари мезокайнозой ёшидаги вул-каник ва чўкинди жинслардан тузил-ган. Энг баланд чўққиси Гаити о.даги Трухильо тоғи — 3175 м. В.-И.да фой-дали қазилма кўп. Кубада марганец, хромит ва темир рудалари, Тринидад о.да табиий асфальт, нефть, Ямайка о.да боксит конлари бор. В.-И.да тропик пассат ва экваториал муссон иқлим ҳукмрон. Янв.нинг ўртача т-раси шим.да 21°, жан.да 26°. Ўртача йиллик ёғин 1000—1500 мм. Дарёлари қисқа, тез оқади. Доим яшил ўрмонлар, са-
ванналар бор. В.-И. тропик бўронлар пайдо бўладиган жой. Текислик қисм-ларида шакарқамиш, кофе, тамаки, пахта етиштирилади. В.-И.да Антигуа ва Барбуда, Багама Ороллари, Барбадос, Гаити, Гренада, Доминика, До-миникана Республикаси, Куба, Сент-Винсент ва Гренадина, Сент-Китс ва Невис, Сент-Люсия, Тринидад ва Тобаго, Ямайка давлатлари ҳамда Буюк Британия, Нидерландия, Франция ва АҚШ мулклари бор. Оролларнинг кўпчилиги Христофор Колумб томони-дан 1492—1502 й.ларда Ҳиндистонга денгиз орқали ғарбдан бориладиган йўлни қидириш вақтида кашф қилин-ган. Колумб оролларни Ҳиндистоннинг бир кисми деб ҳисоблаган ва шу боис Ҳиндистон деб атаган. Европаликлар ҳақиқий Ҳиндистонни кашф қилган-ларидан сўнг ундан фарқлаш учун «Ғарбий» сўзи қўшилган. ВЕСТОН НОРМАЛ ЭЛЕМЕНТИ -кучланишни аниқ ўлчайдиган гальваник элемент. Унинг электр юритувчи кучи 20° да 1,0183 вольтга тенг. Элект-рокимёда турли системаларнинг электр юритувчи кучларини тенглаш-тириш усули б-н ўлчашда ишлатила-ди. Элементнинг манфий электроди кадмий (кадмий ҳавода оксидланади, шунинг учун 10% кадмий б-н 90% симоб қотишмаси ишлатилади), мус-бат электроди симоб (Н)-сульфат б-н қопланган симоб, электролити эса кадмий сульфатнинг тўйинган эрит-маси ва кристалларидан иборат. В. н. э.нинг электр юритувчи кучи симоб катионларининг қотишмадаги кад-мийнинг оксидланишидан ҳосил бў-лади.
ВЕСТФАЛ СИНДРОМИ - наелдан наелга ўтадиган нерв касаллиги. Бунда қўл-оёқ вақт-вақти б-н фалаж бўлиб қолади. Баъзи беморларда бош миянинг ҳаракатлантирувчи нервлари ҳам зарар-ланиши мумкин. Лекин бош мия нервлари, айниқса юз нерви ва кўзни ҳара-катлантирувчи нервлар борган мускул-лар нормал ишлайди. Фалажланган қўл-оёқдаги пай рефлекслари заифлашади ёки йўқолади. Касаллик хуружи, одат-да, бир неча соат давом этади. Хуруж-лар бўлмаган пайтда бемор ўзини яхши сезади.
ВЕСТФАЛ ФЛОРАСИ - Англия, Франция, Германия, Белгия ва Донец ҳавзаси ҳудудларида карбон даврида тарқалган флора. Карбон даврида бу ҳудудлар Ер шарининг иссиқ ва нам тропик қисми бўлган. Даставвал В. ф., асосан, қад. палеозой қирққулоқлила-ри, понабарглилари ва птеридосперм-лари   каби   ўсимликлардан   иборат

бўлган. Кейинчалик В.ф.нинг таркиби ва жойлашган майдони кенгая борган. Ўзбекистонда Бўкантов, Олой ва Тур-кистон тоғларининг ўрта карбон қат-ламларидан В.ф.нинг қолдиқлари то-пилган. Ўзбекистондаги В.ф.нинг таркиби лепидодендрон, стигмарияларга ўхшаш ўсимликлар б-н бойиган. Демак В. ф.иинг қолдиқлари топилган Ўзбе-кистон ҳудуди карбон даврицл Ер ша-рининг иссиқ ва нам қисми бўлган. ВЕСТФАЛИЯ (Westfalen) — Германия-даги Рейн ва Везер дарёлари оралиғи-даги тарихий вилоят. Илк ўрта асрлар-да саксларнннт ғарбий тармоғи бўлган вестфал қабилалари яшаган ҳудуд. 1807 й.да Наполеон I маркази Кассель ш. бўлган Вестфал қироллигини (1807— 13) тузган. 1815—1945 й.ларда Пруссия вилояти (маркази — Мюнстер), 1946 й.дан Шим. Рейн-Вестфалия ерининг бир қисми.
ВЕСТФАЛИЯ СУЛҲИ - Германия, Швеция, Франция б-н Муқаддас Рим империяси ўртасида Вестфалия (Герма-ния)нинг Мюнстер ш.да 1648 й. 24 окт. да имзоланган сулҳ. Европадаги 30 й.лик урушга барҳам берди, унинг оқибати-да Европада содир бўлган ҳудудий ўзга-ришлар, империядаги диний муноса-батлар ва сиёсий тузумга оид масала-ларни ҳал этди. Швеция ва Франция
империяга қарашли айрим ерларни ўз тасарруфига одди, Швейцария ва Голландия империя таркибидан чиқиб, мустақилликка эришди. Оқибатда Германия кучсизланиб, парчалана бошла-ди.
ВЕТЕРАН (лот. veteranus, vetus — кекса сўзидан олинган) — 1) Қад. Римда армия хизматини ўтаб бўлган солдат. В.ларга ер ажратилган (Италия ёки унинг провинцияларида) ёки пул му-кофоти, шунингдек Рим фуқароси ҳуқуқи берилган, улар ҳар хил маж-буриятлардан озод этилган; 2) кекса жангчи, ўтмишдаги уруш қатнашчиси; 3) бирор соҳада узоқ йил ишлаган ёки хизмат қилган киши (мае, меҳнат В. и, уруш В. и).
ВЕТЕРИНАРИЯ, ветеринария тиббиёти, байтария (лот. veterinarius — ҳайвонларни парвариш қилувчи, ҳайвонларни даволовчи) — ҳайвонлар касалликларини ўрганувчи фанлар мажмуи ҳамда ҳайвонлар ка-салликларининг олдини олиш ва улар-ни йўқотиш, аҳолини одам ва ҳайвон-лар учун умумий бўлган касалликлар-дан муҳофаза қилишга қаратилган тад-бирлар тизими. В. шартли равишда 3 гуруҳга ажратиладиган фанларни ўз ичига олади: ветеринария- биология  фанлари — ҳайвонларнинг
сомом ва касал организмлари тузили-ши ва ҳаёт фаолиятини, касаллик қўзғатувчиларини, дори моддаларининг организмга таъсирини ўрганади (ҳайвон-ларнинг нормал ва патологик анато-мияси, физиологияси, ҳайвонлар био-кимёси, В. микробиологияси, вирусология, микология, физиология ва б.); клиник фанлар — ҳайвонлар касалликларини, уларни аниқлаш усул-ларини, касалликларнинг олдини олиш ва уларни бартараф этишни ўрга-нади [эпизоотология ва инфекцион касалликлар, паразитология, инвази-он касалликлар, ички юқумли бўлма-ган касалликлар, хирургия, акушерлик ва гинекология (сунъий қочириш б-н бирга) ва б.^ветеринария-санитар и я ф а н л а р и — ҳайвон организ-мига ташқи омиллар таъсирини, ҳай-вонлар яшайдиган муҳитни яхшилаш муаммоларини (зоогигиена), шунингдек ҳайвонлардан олинадиган маҳсу-лотлар ва хом ашё сифати масалалари-ни ўрганади (В. санитарияси, В.-санитария экспертизаси).
В. зоотехника, биол., кимё ва б. фанлар б-н чамбарчас боғлиқ. В. мутахас-сислари олиб борадиган тадбирлар (профилактика, даволаш, эпизоотия-га қарши кураш, ветеринария-санитария тадбирлари) чорвага касалликлар

етказадиган зарар ҳажмини қисқарти-риш имкониятини яратади, чорва бош сонини саклаб қолишни ва чорвачи-лик маҳсулотлари и. ч.ни кўпайтириш-ни таъминлайди. Ҳайвонлар ва одам учун умумий бўлган касалликларга қар-ши кураш, ҳайвонот маҳсулотлари си-фатини назорат қилиш одамларнинг касалликларга чалинишини камайти-ришга ёрдам беради.
Одамлар ҳайвонларни қўлга ўргатган ва улардан хўжалик мақсадларида фой-даланган даврдан бошлаб ҳайвонлар-ни даволаб ҳам келганлар.
Ўзбекистонда кенг тармокли В. му-ассасалари ва ташкилотлари, и.т. ин-тла-ри ва ст-ялари, В. бўйича мутахассис-лар тайёрлайдиган олий ўқув юртлари ва техникумлари ташкил этилган. Ўзбе-кистонда В. врачлари Самарқанд қ.х. ин-твда тайёрланади (1929 й.дан). В. со-ҳасидаги и. т. ишлари Ўзбекистон ветеринария ин-ти (Самарканд вилояти)-да олиб борилади (қ. Ветеринария институты). Республикадаги бир қатор қ.х. коллежларида ўрта махсус маълу-мотли В. мутахассислари тайёрланади. Республикада В. фани ривожига Г. И. Скрябин, М. А. Султонов, Ж. Азимов, Н. В. Баданин, Э. Ҳ. Эргашев, Н. М. Мат-чонов, Р. X. Хаитов, Б. С. Салимов, М. Аминжонов, Ш. Азимов, А. О. Орипов, Т. Қ. Қобилов, О. М. Мавлонов, А. Л. Рўзимуродов, 3. Н. Норбоев, Ж. Шопў-латов, С. И. Вохддов, Ш. И. Ибрагимов, X. 3. Ибрагимов, Ш. Т. Расулов, Д. X. Нарзиев, Ф. X. Мажидов ва б. катта ҳисса қўшдилар. Республикада В. ишларига умумий раҳбарликни Қишлоқ ва сув хўжалиги вазирлигининг Ветеринария бош бошқармаси олиб боради. В. вази-фалари, В. хизматини ташкил этиш асослари, В. мутахассисларининг ҳуқуқ ва бурчлари ЎзРнинг «Ветеринария тўғрисида» қонунида (1993 й. 3 сент.) белгилаб берилган (қ. Ветеринария хиз-мати).
Ад.: Ветеринария врачлари учун қисқача справочник, Т., 1968;Шопўлатов Ж., Ветеринария асослари, Т., 1993.
Мубошир Мусаев.
«ВЕТЕРИНАРИЯ» — ветеринария ма-салаларига оид илмий-и.ч. журнали. ЎзР Қишлоқ ва сув хўжалиги вазирлиги Давлат ветеринария бош бошқармаси-нинг нашри. 1996 й. март ойидан Тош-кентда чиқади. Уч ойда бир марта узбек ва рус тилларида нашр килинади. Жур-налда ветеринариянинг назарий ва ама-лий масалалари, чорва ҳайвонлари ка-салликларининг олдини олиш ва да-волашда фан ва илғор тажрибалар ютуклари, ветеринария-санитария эк-спертизаси, ветеринария хизматини
ташкил этиш, зоогигиена мутахассис-лар маслаҳатлари, Ўзбекистонда ветеринария тарихи ва б. оид мақолалар эълон килинади. Адади 867 нусха. Бош муҳаррири Зиёдулла Йўлдошев. ВЕТЕРИНАРИЯ АКУШЕРЛИГИ -клиник фан, жинсий жараённинг норма ва патология масалалари б-н шу-ғулланиб (уруғлантириш, оталаниш, бўғоз бўлиш, туғиш ва туққандан сўнгги давр), шунингдек сут безлари ва янги туғилган ҳайвонлар касаллик-ларини ўрганади. В. а. қишлоқхўжали-ги ҳайвонларини сунъий қочириш на-зарияси ва амалиётини ишлаб чиқади, ҳайвонларнинг туғишига ёрдам бериш ва бош сонини кўпайтириш йўллари-ни ўргатади. В.а. ҳайвонлар морфоло-гияси, физиологияси, биокимёси, микробиологияси, зоогигиенаси, хи-рургияси ва б. фанларга таяниб иш олиб боради. Ветеринария соҳасидаги олим-лар ҳайвонларнинг қисир қолиши, бола ташлаши ва мастит касалликлари таснифини, бўғоз моллар диагности-касининг турли усулларини, жинсий аъзо ва туғруқ йўлларида содир бўла-диган касалликларни даволаш йўлла-рини ишлаб чиқиб, ҳаётга татбиқ этди. Акушерлик муаммоларининг илмий асослари б-н ЎзР Ветеринария, Чор-вачилик и. т. ин-тлари, Самарканд қиш-лоқ хўжалиги ин-ти, шунингдек ветеринария лаб.лари шуғулланади. ВЕТЕРИНАРИЯ ДОРИХОНАСИ -ветеринария доктори рецепти б-н дори тайёрлайдиган, уни сақлайди-ган ва таркатадиган муассаса. Ветеринария дорихонаси икки хил бўлади: 1) қ. х. ҳайвонлари касалликларига қарши курашадиган ст-ялар қошида-ги В.д. фақат шу муассасага қарашли ҳайвонларни даволаш учун дори тай-ёрлайди, дорини ҳайвон эгаларига уйда даволаш учун тарқатади. Бу хил-даги В.д.сида ветеринария доктори ёки фельдшери хизмат килади; 2) зооветтаъминот тизимидаги В.д. жа-моа, ширкат, акционерлик, фермер-лик хўжаликларини, шунингдек ветеринария шифохоналарини дори ҳамда керакли асбоблар б-н таъминлайди. Бу хил В.д. дорини фақат ветеринария доктори ва ташкилотларнинг талабномасига мувофиқ тарқатади, ўзида рецепт б-н дори тайёрламайди. Шаҳарларда ҳам дорини аҳоли ва таш-килотларга сотадиган ветеринария дорихоналари бор. ЬьТЕРИНАРИЯ ИНСТИТУТИ, Академик К. И. Скрябин номи-даги Ўзбекистон ветеринария илмий тадқиқот инсти-тути  (ЎзВИТИ) — Марказий Осиё-
даги йирик и.т. муассасаси. Самарканд вилоятининг Тойлоқ қишлоғида жой-лашган (1959 й.дан). Дастлаб Туркис-тон Ер ишлари халк комиссарлиги ветеринария бошқармаси қошидаги ўлка ветеринария-бактериология лаб. тарзида 1924 й.да Тошкентда ташкил этилган. 1926 й.да Ветеринария-бактериология ин-тига айлантирилди. 1934 й.дан ҳоз. номда. 1978 й.да К. И. Скрябин номи берилган. Ин-т илмий тадқиқотларнинг асосий йўналишлари: чорва моллари ўртасида таркалган юқумли, инвазион ва юқумсиз касалликларини ўрганиш ва уларга қарши кураш, турли вакци-налар ва даволаш препаратлари яра-тиш, Ўзбекистоннинг иссиқ иқлим шароитида чорвачиликни ривожланти-риш учун муҳим ветеринария-санитария тадбирларини ишлаб чиқиш ва б. иборат. Ин-тда 17 лаб., Қарши ва На-воий таянч пунктлари, хўжалик ҳисо-бидаги и. ч. бўлими бор (2000). Республика ветеринария хизмати ин-т илмий ишланмалари асосида мамлактимиз ҳудудида қорамолларнинг ўлат ва плевропневмония, отларда юқумли пневмония, манқа, юқумли энцефаломиелит, плевропневмония каби чорвачи-ликка жуда катта зиён келтирадиган касалликларни бутунлай йўқотишга эришди. Ҳайвонларнинг куйдирги, қорасон, қутуриш, сарғайма, қўтир, чечак ва б. юқумли касалликларидан келадиган зарар таъсири камайтирил-ди. Чорва молларидаги бруцеллёз (Р. Г. Яраев, Н. X. Шевченко, М. С. Обиджо-нов, Р. А. Исматова), туберкулёз (Г. В. Ни, М. А. Рўзимуродов), қутуриш (Н. М. Маматов), тейлориоз (И. X. Расулов), брадзот (А. А. Волкова), эчкилар плев-ропневмонияси (Ф. Д. Лукашенко), ценуроз ва эхинококкоз (М. А. Аминжонов), колисалмонеллёз ва пастереллёз (И. Д. Бурлуцкий, А. К. Сиддиқов, Р. У. Булханов, А. Абдусатторов, Т. Б. Тўра-қулов, И. В. Ряснянский, Ж. Пармонов), паррандалар колибактериози (О. Ҳоши-мов, Ф. Ниёзов) касалликларига қар-ши янги самарали вакциналар, лейкоз диагностикуми (X. С. Салимов, М. К. Бугаев), пироплазмидозларнинг олдини олиш ва даволашда диамидин (А. Ғофуров, Т. X. Раҳимов), гельминтоз-ларга қарши таъсири кенг бўлган аце-томизол (А. О. Орипов) каби препарат -лар яратилди ва улардан амалиётда самарали фойдаланилмоқда. Ин-т фаоли-яти И. X. Иргашев, Н. М. Матчонов, Ф. Ибодуллаев, А. Рўзимуродов, Т. Бой-муродов, М. Аминжонов, X. Салимов, А. Орипов, У. Я. Узоқов, Г. С. Пўлатов, Н. X. Ениллеева каби олимлар номи б-н боғлиқ. Ин-т юқори малакали илмий

мутахассислар етиштирувчи марказ ҳисобланади. Ин-тда 85 илмий ходим, шу жумладан 12 фан д-ри, 32 фан ном-зоди ишлайди. Ин-тда аспирантура ва докторантура бор. Илмий асарлар, мо-нографиялар, услубий кўрсатмалар, йўриқномалар, қўлланмалар, тавсия-лар ва б. нашр этади. ВЕТЕРИНАРИЯ ЛАБОРАТОРИЯСИ — ветеринария хизмати тизимида ҳай-вонлардаги касалликларни аниклайди-ган лаборатория. Ҳайвонларнинг касал-ликлари ва ўлиш сабабларини аниклаш мақсадида турли хил и.т. ва кузатиш ишлари олиб боради. В. л.да бактерио-логик, серологик ва гемотологик таҳ-лиллар бажарилади, патологик материал текширилади, сут, гўшт ва б. чор-вачилик маҳсулотлари санитария жи-ҳатдан таҳлил қилинади, кимёвий ва токсикологик таҳлиллар ўтказилади. В.л. касалликларнинг олдини олиш ва улар-ни даволаш учун антибиотиклар ва б. препаратлар тайёрлайди, ветеринария соҳасидаги фан ютуқлари ва илғор таж-рибаларни тарғиб қилади. В. л. текши-риш ва б. ишларни ўзи хизмат қилаёт-ган ҳудуддаги фермер, ширкат, акци-онерлик, жамоа хўжаликлар ва давлат ветеринария муассасаларининг буюрт-маларига мувофиқ бажаради. Тайёрлан-ган антибиотик ва б. ҳар турдаги пре-паратларни хўжаликларга сотади. Гўшт-сут ва озиқ-овқат назорат ст-ялари улар қарамоғида бўлиб, деҳқон бозорлари-да гўшт, сут ва б. чорвачилик ҳамда деҳқончилик маҳсулотларини экспертиза қилади. Ўзбекистонда 3 республика В. л. (юқумли касалликлар диагнос-тикаси лаб.; ўта хавфли касалликлар лаб.; ветеринария препаратлари лаб.), 13 вилоят, 126 туман ва туманлараро, 246 ветеринария-санитария эксперти-заси лаб.лари ишлайди (2000). ВЕТЕРИНАРИЯ ХИЗМАТИ - мамла-кат, ҳудудий зоналар ёки халқ хўжа-лигининг айрим тармокларида, корхо-налар, транспорт, давлат чегараси, қуролли кучларда жами ветеринария тадбирларини амалга оширадиган ветеринария ташкилотлари ва муассаса-лари мажмуи. В. х. мамлакатда ҳайвон-лар (шу жумладан парранда, мўйнали ҳайвонлар, баликлар, асаларилар) ка-салликларининг олдини олиш ва улар-ни йўқотиш б-н шуғулланади; қ. х. ҳай-вонларининг маҳсулдорлигини оши-ришга каратилган ветеринария тадбир-лари ўтказилишини ташкил этади; ветеринария-санитария жиҳатидан ха-тарсиз ҳайвонот маҳсулотлари ва хом ашё тайёрланишини таъминлайди, аҳолини одам ва ҳайвонлар учун уму-мий бўлган касалликлар (зооантропоноз-
лар)дан, мамлакат ҳудудини бошқа дав-латлардан ҳайвонларнинг юқумли ка-салликлари кириб келишидан муҳофаза килади. Бу вазифаларни бажариш учун ветеринария ишига раҳбарлик ва ветеринария тадбирларини ташкил этиш мамлакат миқёсида марказлаштирилган ҳолда олиб борилади.
Ҳайвонларни касалликлардан мухр-фаза килиш ва даволаш ишлари улар-ни хонакилаштириш давридан бошлан-ган. ДавоЛаш б-н чўпон, отбоқар ва б. чорвадорлар шуғулланган. 1929 й. очил-ган Самарканд қ. х. ин-тида ветеринария мутахассислари тайёрлана бошла-ди. Вилоятлардаги қ. х. ва зооветерина-рия техникумларида ветеринария фельд-шерлари тайёрланди. 1959 й. Самарканд вилоятида биологик препаратлар тай-ёрлайдиган к-т ишга туширидди. 1976 й. Самарқандда зарарли бўғимоёклилар-га қарши кураш Ўрта Осиё лаб. ташкил этилди (Ўзбекистон мустақиллик-ка эришгач, у Ўзбекистон ветеринария-санитарияси ва акарологияси и. т. ин-тига айлантирилди).
Узбекистан Республикасининг «Ветеринария тўғрисида»ги қонуни (1993 й. 3 сент.)га биноан мамлакатда давлат ветеринарияси, идоравий ва хусусий В.х. ташкил топди.
Давлат В. х.ни Қишлоқ ва сув хўжалиги вазирлиги ҳузуридаги Давлат ветеринария бош бошқармаси, вило-ятлар ва Тошкент ш. давлат ветеринария бошқармалари, туманлар, вилоят ва туман бўйсунувидаги шаҳарларнинг давлат ветеринария бўлимлари, улар қарамоғидаги хайвонлар касалликлари-га қарши кураш ст-ялари (туман ветеринария ст-ялари), диагностика мар-казлари, ветеринария шифохоналари, лаб.лари, экспедициялари, ҳайвонлар касалликларига қарши кураш қисмла-ри, деҳқон бозорларидаги ветеринария-санитария экспертизаси лаб.лари ва давлат ветеринария тармоғининг бошқа муассасалари амалга оширади.
Идоравий В. х. вазирлик, идора, корхона, муассаса ва ташкилотлар та-сарруфида бўлиб, ветеринария мутахассислари ўз ваколатлари доирасида ҳай-вонларга идоравий ветеринария назо-рати ва В. х. кўрсатишни амалга оширади. Хусусий В. х. б-н ветеринария врачи бўлган Узбекистан Республикасининг фуқаролари ва б., шунингдек ветеринария фельдшерлари ва техник-лари ветеринария врачи назоратида шуғулланиши мумкин.
Республикадаги чорва ва уй ҳайвон-ларида 80 дан ортиқ тур ва юқумли, гижжа касалликлари учрайди. Уларга қарши курашда олдини олиш тадбир-
чоралари, эмлаш, гижжасизлантириш ишлари олиб борилади. Шунга карамай цутуриш, лептоспироз, сальмонеллёз, тейлериоз, қорасон, фасаллёз, гемонхоз, ценуроз, эхинококкоз, манезиоз каби касалликлар вақт-вақти б-н чорвага кат-та зиён етказади. Кейинги йилларда республикада қорамоллар ўлати, отлар манқаси, плевропневмония каби чорва молларига қирон келтирадиган касалликлар кузатилмади.
Республика давлат В. х. тармопща 2504 нафар ветеринария врачлари, 2486 нафар ветеринария фельдшерлари; идоравий В. х. тармоғида 1719 нафар ветеринария врачлари ва 2872 нафар ветеринария фельдшерлари, хусусий В. х. тармоғида эса 1231 нафар ветеринария мутахассислари ишлайди. Давлат В. х. тизимида 13 вилоят ветеринария бўли-ми, 165 та туман ветеринария шохоб-чалари, 13 вилоят ветеринария лаб., 126 туман ва туманлараро ветеринария лаб.лари, 246 ветеринария-санитария экспертизаси лаб.лари, 55 участка ветеринария шифохоналари мавжуд (1998).
Абдулла Қуранбоев, Мубошир Мусаев.

касал ҳайвон ва паррандаларни даво-лайдиган муассаса. В. ш. касал ҳайвон ва паррандаларга дастлабки ёрдам кўрсатиш ва касаллик олдини олиш чо-раларини кўради, зоонозлар эпидеми-ясига қарши ветеринария-санитария ва айрим профилактика тадбирларини амалга оширади, аҳоли ўртасида ветеринария соҳасида тушунтириш ишла-рини олиб боради. Шаҳар, туман ва участка В. ш. бор. Участка В. ш. эса туман ветеринария шифохонаси қошида тузилади. Булардан ташқари кўчма ветеринария шифохонаси ҳам бўлади. Унинг вазифаси юкррида келтирилган-лардан ташкари яйловларга ва чорва моллари жойлашган ерларга ветеринария мутахассисларини зарур дори-дар-монлар ва биологик препаратлар б-н бирга тезликда етказиб боришдан ибо-рат. Кучма ветеринария шифохонасида керакли асбоб-ускуна, жиҳоз, идиш ва дори-дармонлар бўлиб, буларнинг ҳам-маси махсус автомашинага ўрнати-лади.
ВЕТЕРИНАРИЯ-САНИТАРИЯ НАЗОРАТИ — чорвачилик фермалари, паррандачилик ф-калари, гўшт-сут к-тлари, ҳайвонот маҳсулотлари ва хом ашёсини тайёрлаш, қайта ишлаш, сақ-лаш ва ташиш б-н шуғулланадиган корхоналарнинг ветеринария-санитария ҳолати устидан давлат ва и.ч. назо-рати тизими.

Турли касалликларнинг олдини олишда, ҳайвон ва паррандаларни сўйишда, маҳсулотларни ташишда, ҳайвонлар, ҳайвонлардан олинган маҳ-сулотлар ва хом ашёни экспорт-импорт ва улар б-н савдо қилишда В.-с.н. ғоят катта аҳамиятга эга. Назорат тадбирла-ри аҳолини юқадиган касалликлардан асраш, ҳайвонлар ўртасида юқумли касаллик пайдо бўлишига йўл қўймас-лик мақсадида ўтказилади. В.-с. н.нинг вазифаси гўштни қайта ишлаш корхо-наларига ветеринария хизмати кўрса-тиш, деҳқон бозорларида маҳсулотлар-ни текшириб туриш, ҳайвонларни бир жойдан иккинчи жойга кўчириш, улар-нинг маҳсулотларини четга чиқариш ва келтириш устидан назорат ўрнатишдан иборат. В.-с. н. мамлакатимиздаги ҳамма ветеринария муассасалари, жумладан гўшт-сут ва б. озиқ-овқатларни назорат қилиш ст-ялари, тери, жун маҳсу-лотларини текшириш лаб.лари, давлат чегара пунктлари, гўшт маҳсулотлари-ни қайта ишлаш корхоналари қоши-даги и. ч.-ветеринария назорат бўлими томонидан олиб борилади. В.-с. н.нинг асосий тартиби Узбекистан Республи-касининг «Ветеринария тўғрисида» қонунида (1993 й. 3 сент.) батафсил белгиланган. Узбекистан Республикаси Қишлоқ ва сув хўжалиги вазирлиги Ветеринария бош бошқармаси мамла-катда В.-с. н.га раҳбарликни амалга оширадиган марказий орган бўлиб, унинг кўрсатмалари шу соҳадаги идо-ра ва корхоналар учун сўзсиз бажари-
лиши лозим.                 _____________
\Пўлат Мўминов.\
ВЕТЕРИНАРИЯ-САНИТАРИЯ СТАНЦИЯСИ — шаҳар, шаҳар атро-фидаги жамоа, ширкат, акционерлик ва фермер хўжаликларининг чорвачи-лик объектларига, шунингдек тери, жун маҳсулотларини қайта ишлайди-ган корхоналар ҳамда озиқ-овқат кор-хоналарига хизмат қилувчи муассаса. У махсус машиналар б-н жиҳозланган бўлади. В.-с. с. хизмат қилаётган ҳудуд-даги чорвачилик ва б. биноларни, ҳай-вон хом ашёлариии дезинфекция қила-ди; ўлган ҳайвонларни утилизация кор-хоналарига, мусодара қилинган маҳсу-лотларни, гўштни қайта ишлаш корхоналарига элтиб топширади. Шунингдек, В.-с.с. ҳайвонлар қутуришига қарши кураш олиб боради, ветеринария идораларига ветеринария-санита-риянинг ҳамма масалаларида маслаҳат-лар беради, ҳайвон, парранда ва чорвачилик маҳсулотларини қайта ишлаш корхоналари, ветеринария-санитария з-длари ва утилизация қурилмалари устидан назорат қилиб туради.
ВЕТЕРИНАРИЯ-САНИТАРИЯ ЭКС-ПЕРТИЗАСИ — 1) ҳайвонот маҳсулот-ларини санитария-гигиена жиҳатидан баҳолаш усулларини ўрганадиган фан. В.-с. э.нинг асосий вазифаси — ҳайвон-лардан олинадиган, озиқ-овқат (гўшт, сут, балиқ, тухум), озуқа-ем, хом ашё (тери, жун, момиқ, пат-пар) маҳсу-лотлари орқали қўзғатувчилари одам-ларга юқадиган касалликларнинг олдини олишдан иборат. Мустақил фан тармоғи сифатида 20-а.да шаклланди. Ундан илгари гўштшунослик ва овқат-ланиш гигиенаси фанлари таркибида ўрганилар эди. В.-с. э. мустақил кафед-раларга эга бўлган ветеринария ин-тла-ри ва ветеринария ф-тларида ўқитила-ди, тиббиёт ин-тларида овқатланиш гигиенаси курсига киради. В.-с. э. бўйи-ча и. т. ишлари тегишли олий ўқув юрт-лари кафедраларида, и. т. ин-тларининг махсус лаб.ларида олиб борилади.
2) Ҳайвонот маҳсулотларининг ис-теъмол талабларига жавоб беришини аниклайдиган ветеринария мутахассис-ларининг амалий фаолияти соҳаси. В.-с. э.нинг асосий вазифаси одамларни сифати бузилган чорвачилик маҳсулот-лари орқали касалланишдан асраш, ҳайвонларни сўйишгача, сўйишда ва сўйишдан кейин маҳсулотларни қайта ишлашда санитария қоидаларига риоя қилиш, нимталанмаган гўшт ва б. аъзо-ларини текшириш, гўшт, сут, балиқ маҳсулотларининг истеъмолга яроқли-лигини аниқлаш ва б.дан иборат. Гўшт саноати корхоналарида, паррандачи-лик ф-калари, совуқхона, база, омбор-лар, деҳқон бозорлари, лаб.ларда В.-с. э.ни ветеринария врачлари, ветеринария участкалари ва кушхоналарда ветеринария фельдшерлари ўтказади. В.-с. э.нинг тўғри ўтказилишини давлат ветеринария инспекциялари назорат қилади.
В.-с. э. яроқсиз деб топган маҳсулот-ларни истеъмолга чиқариш мумкин эмас. Ўзбекистонда 246 В.-с. э. лабора-
торияси ишлайди (2000);____________
\Пўлат Мўминов.\
ВЕТЛУГА — РФнинг Европа қисми марказидаги дарё, Волганинг йирик чап ирмоғи. Уз. 889 км, ҳавзасининг майд. 39,4 минг км2. Асосан қор сувла-ридан тўйинади. Нояб. бошларидан апр. ўрталаригача музлайди. В.да ёғоч оқизи-лади. Қуйилиш жойида ўртача сув сар-фи 255 м3/сек. Қуйилиш жойидан 700 км масофада кема қатнайди. Соҳилида Ветлуга ш. жойлашган. ВЕТО (лот. veto — тақиқлайман) — ривожланган давлатларда биронта орган, ташкилот қонуни ёки қарори-нинг кучга киришини тўхтатиш ёки
кучга киришига йўл қўймаслик ҳуқуқи. Давлат бошлиғи қонун чиқарувчи парламент, олий мажлис қабул қилган қонунлар бўйича В. ҳуқукига эга. Мут-лақ В.— давлат бошлиғининг парламент қабул қилган қонунни узил-ке-сил рад қилиш ҳуқуқи; нисбий В.— давлат бошлиғининг қонун кучга киришини фақат тўхтатиб қўядиган рад жавоби; бунда парламентга мазкур қонунни 2-марта овозга қўйиш б-н қабул қилиш ҳуқуқи берилади; умумий В.— бутун ҳужжатни яхлит ҳолда рад этиш имкони; қисман В.— бирон-бир ҳужжатнинг айрим қисмлари ёки мод-дасигина рад қилиниши. Баъзан пар-ламентнинг юқори палатаси ҳам қуйи палатанинг қарорини тақиқлашда В. ҳуқуқидан фойдаланади. Халқаро ҳуқуқда: БМТ Уставининг 27-мод-дасига биноан БМТ Хавфсизлик Кен-гашининг доимий аъзолари В. ҳуқуқига эга. Хавфсизлик Кенгашида муҳокама қилинадиган масалалар Кенгаш аъзо-ларининг бир фикрда бўлишини талаб қилади. Улардан бирортаси муҳокама қилинаётган қарорнинг қабул қилини-шига розилик билдирмаса, қарор рад қилинган ҳисобланади. ВЕХИЧИЛИК («Вехи» тўплами номи-дан олинган) — рус диний-фалсафий оқими (20-а. бошлари). Унинг намоян-далари — Н. А. Бердяев, С. Н. Булгаков, П. Б. Струве, С. Л. Франк, М. О. Гершензон ва б. «Вехи» («Рус зиёли-лари тўғрисида мақолалар») тўплами-да (Москва, 1909) инқилобий-социа-листик кайфиятдаги зиёлиларнинг мафкураси, жумладан атеистик материализм, сиёсий радикаллик ва народ-никлик ғояларини кескин танқид қилиб чиқдилар. Вехичилар маънави-ятни ижтимоий ғоялардан устун қўйиб, шахснинг ички (ботиний) ҳаёти инсоннинг бирдан-бир ижодий куч манбаидир, деб ҳисобладилар. 1917 й. октябрь тўнтаришидан кейин «Вехи» муаллифлари большевикларнинг ғоявий душманлари сифатида улар назарияси ва амалиётига қарши фикр-лар б-н чикдилар. Ленин кўрсатмаси б-н В. ҳаракатининг лидерлари хориж-га бадарға қилинди (1922). Қайта қуриш йилларида (1985—91) Н. А. Бердяев, С. Н. Булгаков, С. Л. Франк ва б. В. оқими вакилларининг асосий асар-лари, жумладан «Вехи» тўплами қай-та нашр этилди.
ВЕЧЕ — қад. ва ўрта аср Русь давлати-даги Халқмажлиси (10—14-а.лар). Унда муҳим жамоат ишлари муҳокама этил-ган ва ҳал қилинган. 11—12-а. 2-ярми-да рус шаҳарларида князь ҳокимияти сусайиши муносабати б-н В.нинг фао-

лияти кучайган. В. уруш ва тинчлик ма-салаларини ҳал этган, князларни ча-қиртирган ва ҳайдаган, қонунлар қабул қилган, бошқа мамлакатлар б-н битим-лар тузган ва б. Новгород, Псков ва Вятка ерида 15-а. охири — 16-а. бошла-ригача сақланиб қолган. «ВЕЧЕРНИЙ ТАШКЕНТ» («Тошкент оқшоми») — Тошкент шаҳар ҳокимия-тининг рус тилида чиқадиган ижтимо-ий-сиёсий газетаси (қ. «Тошкент оқшо-ми»).
ВЁРСТКА, саҳифалаш ёки саҳи-фа — 1) матбаада — босма қолип тайёрлаш жараёни. Терилган матн гран-калари, безаш элементлари (расмлар ва ҳ.к.) ва б.дан газ., жур. ва китобнинг муайян тарҳ (формат)ли саҳифалари (полосалари)ни ҳосил қилишдан иборат; 2) хатоларни тузатиш учун саҳи-фаланган матн нусхаси (корректура). ВЗВОД (рус.) — рота, батарея тар^\ кибига кирадиган ҳарбий бўлинма. Бир нечта (2—4) бўлинма, расчёт ёки эки-паждан иборат. Дастлаб 17-а. охирида пиёда ва отлиқ, кейинчалик артиллерия қўшинида тузилган. Янги қўшин турлари пайдо бўлиши б-н В. улар тар-кибига ҳам кирган. ЎзР ҳарбий хизма-тида ҳам В. тузилиши сақланиб қол-ган.
ВИА, вокал-инструментал ансамбль — мусиқий эстрада жамоаси. Иштирокчилари ўзлари чалаётган соз (асосан электрогитара)лар жўрлигида куйлашади. 1960-й.ларда чет элрок-му-сиқаси таъсирида (собиқ Иттифоқ рес-публикаларида) ташкил топган. Дастлаб ёшлар мусиқа ҳаваскорлиги шак-лида (ўқув юртларида, маданият уйла-рида), кейинчалик профессионал, саҳнавий мусиқа ижрочилиги тарзида ривожланган. Репертуаридан ёшлар ҳаёти мавзуидаги қўшиқ ва ашулалар, композиторларнинг эстрада асарлари, қайта ишланган халқ қўшиқлари ўрин олган. «Песняры» (Белоруссия), «Веселые ребята» (Москва), «Дос-Мукасан» (Олмаота), Ўзбекистонда — «Ялла» (1971), «Наво» (1976), «Садо» (1981) каби В.лар машҳур. ВИДЦУК (лот. via — йўл ва duco — ўтка-заман) — йўллар чукур жарлик, сув-сиз дара, ботқоқлик ва б. б-н туташа-диган жойларга куриладиган баланд ва узун кўприксимон иншоот. В. металл, тош, бетон ва темир-бетондан ишла-нади; одатда, кўп қулочли ва шунга яраша кўп таянчли бўлади (расмга к,.); равоқсимон ва тўғри тўртбурчак шакл-да тўсинли қилиб қурилади. Жарлик, дара, ботқоқликларни тупроқ б-н тўддириш жуда қимматга тушадиган ва замин жуда бўш бўлган ҳолларда В. қўл
келади. Тош В. Кдц. Римда ҳам қурил-ган ва асосан равоқсимон бўлган. Металл ва темир-бетон В.лар 19-а.дан бошлаб курила бошлаган. В. қуришда меъморлар ва муҳандисларнинг маҳо-ратлари уйғунлашиб кетиши лозим. Таянчлари (устунлари) иншоот ўрта-сига томон баландлашиб ёки калтала-шиб бориши (яъни таянчларнинг ба-ландлиги ҳар хил бўлиши) б-н В. эс-такададан фарқ қилади. Ўзбекистон ҳудудида қадим замонлардан бери акведук (жарлик, дара, сой, анҳор ва б. устидан сув ўтказиш учун қуриладиган иншоот) қурилиб келинади.
Металлдан ишланган темир йўл виадуки.
ВИБОРГ — РФ Ленинград вилоятида-ги шаҳар. Фин қўлтиғи соҳилидаги орол ва ярим оролларда жойлашган. Саймен канали яқинидаги муҳим денгиз порти, т. й. тугуни. Аҳолиси 81 минг киши (1999). 1293 й.да В.да шведлар қалъа курган, кейинчалик шу қалъа атрофи-да шаҳар вужудга келган. 1721 й. Ниш-тадт сулҳ шартномасига мувофиқ В.ни Россия эгаллаган. 1918—40 й.ларда Финляндия (Виипури деб аталган) тар-кибида. 1940 й. яна Россияга қўшиб олинган. В. атрофи денгиз бўйи иклим курорта. В.да электр асбоблари, балиқ овлаш саноати ускуналари, қурилиш материаллари ишлаб чиқарилади, озиқ-овқат ва енгил саноат корхона-лари ҳамда тиббий билим юрти, ўлка-шунослик музейи ва б. музейлар бор. ВИБРАТОР (лот. vibro — тебранаман) — 1) механик В. — механик тебра-ниш (титраш)лар ҳосил қиладиган қурилма; мустақил равишда ёки вибрация машиналари ва ускуналарнинг узели тарзида ишлатилади. Материал-ларни зичлаш, мае, қурилишда грунт-ларни шиббалаш, бетон крришмалар-ни зичлаш, қуймаларни опокалардан чиқариш, иншоот, асбоб ва аппарат-ларнинг титрашга турғунлигини си-наш, қозиқ қоқиш ва б. да қўлланила-ди; 2) электр В.— электромагнит тебранишларни вужудга келтирадиган (тебраниш манбаи бўлган) ток ўтка-зувчи материал ёки диэлектрикдан
иборат штир, металл сим бўлаги. В. од-дий ёки мураккаб антенналарнинг элемента сифатида ишлатилади. ВИБРАФОН (лот. vibro — тебранаман ва юн. phone — товуш) — урма чолғу асбоб, металлофон тури. Товушлари муайян баландликка эга. 20-а. бошида их-тиро қилинган. Фортепиано клавишла-рига ўхшаш икки қатор жойлашган турли узунликдаги металл пластинка-лардан иборат. Учи юмшоқ чўплар б-н чалинади. Пластинкалар остида ци-линдрсимон резонаторлар, улар усти-да кичик электр двигатели ёки пружи-нали механизм айлантирадиган паррак-лари бўлади. Товуши майин, оҳангдор, тебранма (дириллама) хусусиятга эга. Одатда, эстрада, опера, симфоник ор-кестрларда ишлатилади. ВИБРАЦИОН БУРҒИЛАШ, титрама бурғилаш — қудуқларни бур-ғилаш усулларидан бири. Иши вибра-торнинт бурғилаш асбобини титрама (тебранма) ҳаракатлантиришига асос-ланади. В.б.да электр-механик вибратор бурғилаш қувурларининг юқори учига, гидравлик вибраторлар искана устига, яъни қудуқнинг ичига ўрнати-лади.
ВИБРАЦИОН ТЎҚМОҚ, титрама тўқмоқ — ерга ёғоч, металл ва темир-бетон қозиқларни, қозиқоёқлар, қувурлар, устунлар ва б.ни қоқиш ҳамда суғуриб олиш учун мўлжаллан-ган зарбий-титрама машина. В.т.нинг титрама иш органи қоқиладиган қозиқ-нинг каллагига пружинали осма орқа-ли боғланган бўлади, шунинг учун қозиққа титрама таъсир қилиш б-н бирга унга даврий зарб импульелари-ни бериб, унинг ерга ботишини жа-даллаштиради. Титрама иш органининг муҳраси қозиқнинг каллагига зарбий таъсир кўрсатади. В. т. бир двигателли ва икки двигателли бўлиши мумкин. В. т.дан музлаган материалларни юм-шатишда, ерни шиббалаш да ҳам фой-даланилади.
Вибрацион (титрама) тўқмоқнянг ншлаш схе-масн: 1—йўналтирил-ган тебранишлар титрама уйғоткичи; 2—небаланс; 3— тепки; 4— сандон; 5—пружина осмаси; б—қозиқоёқ.
ВИБРАЦИОН ЎЗГАРТИРГИЧ, титрама ўзгартиргич — паст кучла-нишли ўзгармас токни электр-механик вибратор ёрдамида юқори кучланиш-ли ўзгармас токка айлантириб беради-ган электр аппарат. Аппарат ўзгармас ток манбаи (мае, 2,5—24 В кучланиш-

ли электр аккумулятор)га уланганда унинг. электр магнити якор (пўлат плас-тинка)ни титрашга мажбур қилади (номи шундан). Шунда якор қисмаси (контакти) ток манбаини навбатма-навбат трансформатор бирламчи чул-ғамининг дам у ярмига, дам бу ярмига улайди, натижада иккиламчи чулғам-да бир хил ишорали пульсланувчан юқори кучланишли ўзгармас ток ин-дукцияланади (вужудга келади). Кучла-нишнинг пульсланувчанлигини электр фильтр бартараф қилади. Аппарат чи-қишида юқори кучланишли ўзгармас ток ҳосил бўлади. В. ў. автомобиль ра-диоприёмниклари, кичик узатиш-қабул қилиш ст-ялари ва ҳ. к.да ишлатилади. Паст кучланишли ток манбаида ишлай-диган транзистор пайдо бўлганидан сўнг В. ў. кам қўлланиладиган бўлди. ВИБРАЦИЯ (лот. vibratio — тебраниш, титраш), титраш — эластик жисм-ларнинг механик тебраниши, титраши. Фойдали ва зарарли хиллари бор. Вибратор, вибрация машинаси ёрдамида атайлаб ҳосил қилинадиган фойдали В. технологик операцияларда (вибраци-он ташишда, вибрацион кесишда, бе-тонни зичлашда), машина ва қурил-малар (виброболғалар, қозиқ қоққич-лар)да фойдаланилади. Зарарли В. транспорт ҳаракатланганда, машина ва асбоблар ишлаганда пайдо бўлади; улар конструкцияларни бузишга олиб келади, инсон соғлиғига зарарли таъсир қилади (қ. Вибрация касаллиги). Зарарли В.ни камайтириш учун виброизоляция усули қўлланилади, динамик сўндиргичлар ва б.дан фойдаланилади. ВИБРАЦИЯ КАСАЛЛИГИ - касб ка-салликларидан бири; вибрациянинт одамга узок, вакт таъсир этишидан ке-либ чиқади. Касалликнинг кечиши ва характери титраш таъсиротининг кучи ва зарбига боғлиқ; бундай титраш гав-данинг маълум қисмига (мае, қўлга, қисман вибрация) ва бутун организм-га (умумий вибрация) таъсир этади. Айрим касбдаги кишилар ишлатаётган қўл асбобларининг зарби ёки улардан тўғри фойдалана олмаслик, гавдани нотўғри тутиш, совуқ, шовқин ва б. В.к.га сабаб бўлиши мумкин. Касаллик-да қўл панжасининг зирқираб оғриши ва толиқиши, совуққа таъсирчанлик, бош оғриғи, тез чарчаш, асабийла-шиш, юрак-томир фаолиятида жиддий ўзгаришлар ва б. кузатилади. Давоси ка-салликка сабаб бўлган омилни иложи борича эртароқ бартараф этишдан ибо-рат. Турли дори-дармонлар, физиоте-рапевтик муолажалар, тегишли курорт-ларда бўлиш комплекс даволанишнинг таркибига киради.
ВИБРАЦИЯ МАШИНАСИ, титра -ма машина — иш органи тебранма (титрама) ҳаракатланадиган машина. Тебранишлар (титрашлар) частотаси Гц нинг бир неча улушидан 10 кГц гача, амплитудаси 1 м дан мкм улуш-ларигача бўлган В. м. бор. Юритмаси-нинг турига кўра механик, электр, гидравлик, пневматик хилларга; энергия-ни механик тебранишлар энергиясига айлантириш усулига кўра марказдан қочма, поршенли, кулачокли, криво-шин-шатунли, электромагнитли, маг-нитострикцион, пьезоэлектрик ва б. хилларга; титраш (вибрация) ҳосил қилинадиган спектрал таркибига кура моногармоник (синусоидал), бигармо-ник, полигармоник тебранишли хилларга; иш органининг нуқталари тра-екторияси шаклига кўра тўғри чизиқ-ли, доиравий, эллипис, винтсимон йўналишли ва б. хилларга бўлинади. В. м. қурилиш, машинасозлик, кон сано-ати, озиқ-овқат саноати, қ. х., тиббиёт ва б. соҳаларда ишлатилади. ВИБРАЦИЯ ТЕХНИКАСИ - механик тебранишлар (титрашлар, вибрация-лар)ни ҳосил қилиш усуллари ва во-ситалари мажмуи; шунингдек титраш-ларни бошқариш, улчаш, назорат қилиш ва зарарли титрашлар б-н ку-рашиш усуллари. В. т. воситаларига фойдали ишлар (мае, грунт, бетон қориш-маларни зичлаш, иншоот ва аппарат-ларни синаш ишлари)ни бажариш учун атайлаб ҳосил қиладиган вибрация машинаси, вибрация стендлари, асбоблар, аппаратуралар, қурилмалар; титраш-ларни бошқарадиган ва уларни улчай-диган аппаратлар; титрашга қарши техника воситалари, яъни зарарли тит-рашларни сундириш, изоляциялаш қурилмалари киради.
В. т. воситаларининг иш органлари юритмасини титратишнинг энг кенг тарқалган тури марказдан қочма усул-да, поршень, кривошин-шатун ёрдамида титратиш ҳисобланади. В. т.да вибрация параметрлари (силжишлар, тез-ликлар ва тезланишлар, частота, фаза, амплитудалар)ни ўлчаш б-н виброметр и я шуғулланади. У идя виброметр ва акселерометр каби асбоблардан фойдаланилади.
В. т.нинг масалаларидан бири инсон-лар, асбоблар, машина ва иншоотлар-ни титрашнинг зарарли таъсирларидан ҳимоя қилиш ҳисобланади. Бунинг учун қўшимча энергия манбаларини талаб қилмайдиган одатдаги пассив вибро-изоляциядан ташқари статик ва динамик мувозанатлаш усуллари, инерция-ли ҳамда эластик параметрлар ва б. қУлланилади.
ВИБРИОЗ — қорамол ва қуйларда учрайдиган юқумли касаллик (қ. Кам-пилобактериоз).
ВИБРИОН (Vibrio) - Vibrionaceae оиласига мансуб уруғ; спора ҳосил қилмайдиган вергулсимон бактериялар. Уз. 0,5—1,5, йуғонлиги 0,3—0,6 мкм. Хивчинлари бир ёки бир нечта ҳужай-ранинг бир қутбида жойлашади. В. учун полиморфизм хос. Сувда, тупрокда, одам ва ҳайвонлар ичагида яшайди. В. патоген ва сапрофит булади. 100 дан ортиқ тури маълум. Mac, Vibrio cholera! asiaticae одамларда вабо касаллигини қўзғатади. Бу В.ни биринчи марта не-мис олими Р. Кох 1883 й.да Мисрдаги вабо эпидемияси вактида беморларнинг ахлати ва нобуд булганларнинг ичаги-ни текширишда аниқпаган. Микробиолог Н. Ф. Гамалея касалликдан улган товуқ ва каптарларда одамда касаллик қўзғатиш хусусияти булмаган В.ни аниқлаган. Бундан ташқари, целлюло-зани емирувчи, фақат ҳайвонлар ёки қушларни, ҳашарот ва балиқларни ка-саллантирувчи В. ҳам учрайди. ВИБРОИЗОЛЯЦИЯ - одамлар ва иншоот, машина, асбобларни титраш (вибрация)нинг зарарли таъсиридан ҳимоя қилиш. Бунда титраш манбаи б-н ҳимоя қилинаётган объект орасига титрашлар энергиясини ютадиган, яъни титрашларни юмшатадиган мос-лама ёки қурилма — демпферлар қўйиш орқали амалга оширилади. Одатда, пассив В. қўлланилади. Бундай ҳолларда титраш манбаИ таъсирида деформация-ланувчи оралиқ элемент виброизолятор вазифасини бажаради. Муҳим ҳол-ларда паст частотали вибрацияни (се-кинроқ титрашларни) камайтириш учун актив В. қўлланилади. Бунда эластик элементларнинг деформациялани-шини автоматик ростлаш тизими бош-қаради.
ВИБРОКАТОК, титрама галтак — валик (жува)ларидан бири тебранма (титрама) ҳаракат қиладиган ер текис-лаш машинаси. Бир ва икки секцияли, силлиқ кулачокли, панжарасимон жўвали (бир, икки ва уч жўвали) узи-юрар В.лар бор. Марказдан қочма виб-роуйғотгичи ички ёнув двигателицам ҳаракатланадиган бир секцияли В. (1-расм) ва виброуйғотгичи ва ғалта-ги механик тарзда ҳаракатланадиган икки секцияли Узиюрар В. (2-раем) кенг. ишлатилади.
1-раем.
ВИВЕРРАСИМОНЛАР

ВИБРОМАЙДОН — қурилиш майдон-лари ва з-длар шароитида бетон ва те-мир-бетон буюмлар (мае, блоклар, плиталар, девор панеллари, кўп ғовак-ли тўшамалар, кўприкларнинг қулоч-лари элементлари) тайёрлашда бетон қоришмаларни зичловчи титрама машина. Тебраниш тарзига кўра доира-вий, вертикал, горизонтал йўналишда титрайдиган ва зарбий хилларга, тузи-лишига кўра ромли ва блокли хилларга бўлинади. Титрашлар В.дан унга маҳ-камланган, ичига бетон қоришмаси солинган қолипга узатилади. Қолип В.га электромагнит, пневматик, гидравлик ёки механик қисувчи мосламалар б-н маҳкамланади (қ. Вибратор). ВИБРОМЕТР (лот. vibro — тебратаман ва ... метр) — тебранувчи (титровчи) жисмлар (машиналар, иморат ва б. ин-шоотлар)нинг механик тебраниши ва титрашини ўлчайдиган асбоб. Кўрсат-кичларни қайд қиладиган В.виброграф деб аталади. В.нинг корпуси тек-шириладиган объект (мае, самолёт)га маҳкам боғланади, корпус объект б-н бирга титраганда В.даги юк ўз инер-цияси таъсирида дастлабки вазиятини сақлашга интилади. Шунда корпус ва юкнинг бир-бирига нисбатан силжи-ши В. ёрдамида ўлчанади. В. 10 Гц дан 20 кГц гача ва ундан ортиқ частотада 0,1 мкм дан 1 м гача силжишларни ўлчайди. В. турли қурилмаларнинг титрашини ўлчашда, геофизика ва сейс-мологияда қўлланилади. ВИБРОПЛИТА — қовушмайдиган грунтлар (тупроқлар) ва чақиқ тош шағаллардан иборат йул заминларини зичловчи титрама машина. Силжиш усулига кўра қўлда силжитиладиган, ўзи силжийдиган, бир жойдан иккин-чи жойга кўчириладиган хилларга, юритмасининг турига кўра электрик, пневматик, гидравлик усулларда ва тки ёнув двигателилгн ҳаракатланади-ган хилларга булинади. Ички ёнув дви-гателидан харакатланадиган ва ўзи силжийдиган В. кенг ишлатилади. ВИБРОПРОКАТ — йирик ўлчамли йиғма темир-бетон конструкциялар ва буюмлар (панеллар, текис ва қовурға-ли плиталар, қобиқлар ва б.)ни маши-
нада тайёрлаш усули. Бетон қоришма-сини титрама усулда зичлашга ва қолипланадиган буюмларни титрама прокатлаш стани валик (жува)лари ора-сида прокатлашга асосланган. Бунда бир йўла бетонга тезкор усулда иссиклик ишлови бериш ва уни қотириш жара-ёнлари ҳам кўзда тутилади (қ. Темир-бетон конструкциялар ва буюмлар). ВИБРОТРАНСПОРТ, титрама та-ш и ш — сочилувчан ва донали мате-риалларни, ластасимон аралашмалар ва суюкликларни титрама иш органи ёрдамида қисқа (мае, 300 м гача) ма-софага элтувчи қурилма; шу ишларни амалга ошириш (ташиш) жараёни. В.т. жумласига титрама конвейер, вибра-цион насос, вибрацион бункер, виб-рацион Хартум (хобот) лар ва б. кира-ди. Уларнинг иши вибрацион (титрама) ташиш машиналарининг иш органлари титраши таъсирида матери-алларнинг илгарига силжиб туришига асосланган. В.т. корхоналар, тегирмон-лар, қурилиш, конлар, шахталарда, материалларни вагонларга ортишда ва б. мақсадларда ишлатилади. В.т.да ташиш жараёни мобайнида турли техно-логик жараёнларни ҳам бажариш, мае, материалларни совитиш, қиздириш, қуритиш, саралаш, сувсизлантириш, кимёвий ва физик-кимёвий жараёнларни амалга ошириш хам мумкин. ВИБРОШТАМПЛАШ - йиғма темир-бетон конструкциялар ва мураккаб шаклли буюмлар (қовурғали панеллар, зинапоялар ва б.)ни механизация усу-лида қолиплаб тайёрлаш. Бу усул бетон қоришмага бир вақтнинг ўзида ҳам титрама куч ҳам штамп кучи (босими) таъсир зттиришга асосланган (қ. Темир-бетон конструкциялар ва буюмлар). ВИВАЛЬДИ (Vivaldi) Антонио (1678.4.3, Венеция — 1741.28.7, Вена) — италь-ян композитори, скрипкачи, дирижёр ва педагог, концерт жанрининг асос-чиси. Ижодида турли чолғулар (асосан, скрипка) га мулжалланган концертлар (жами 465 та) марказий ўрин тутади. В. муайян воқеликларни ёрқин ифода этувчи (4 қисмли «Йил фаеллари» каби) асарлари б-н дастурли симфо-низмта ҳам асос солган. Ўнлаб диний ва дунёвий мавзудаги кантата ва ора-ториялар, 40 дан ортиқ опералар ярат-ган. Булар орасида Шарқ лавҳаларини экзотик тарзда акс эттирувчи «Дарий-нинг тождор бўлиши», «Армида Миср лагерида», «Александр Ҳиндистонда» каби асарлар ҳам мавжуд. 1735 й. Верона ш.да илк бор саҳналаштирилган Амир Темур ҳақидаги операси Евро-пада соҳибқирон қиёфасини гавдалан-тирувчи дастлабки асарлардандир.
В. ижодига қизиқиш 20-а.да қайта-дан уйғонди, Сиена ш.да «Антонио Вивальди итальян института» ташкил эти-либ, композитор мероси атрофлича ўрганилмоқда.
ВИВАРИЙ (лот. vivus — жонли) — турли ҳайвонлар, аксарият тажриба-экс-периментал ишларда фойдаланилади-ган ҳайвонлар асраладиган бино, ҳай-вонхона. В.дан ҳайвонларни кўпайти-риш питомниги тарзида фойдаланиш ҳам мумкин. Одатда, В.ларда ит, му-шук, қуён, сичқон, денгиз чўчқаси ва б. сакланади. В. таркибига аквариум, ин-секторий, террариум, қушлар учун во-льерлар ҳам кириши мумкин. ВИВЕКАНАНДА Свами (асл номи Нарендранатх Датта) (1863.12.1, Калькутта — 1902.4.1, Белур) — ҳинд му-тафаккири, диний ислоҳотчи ва жамоат арбоби. 1880—84 й.ларда Калькутта ун-тида фалсафани ўрганди. Рамакришна таълимоти б-н танишди. 1893 й. веданта таълимотини тарғиб қилиш мақса-дида АҚШ, Буюк Британия, Хитой, Японияга сафар қилди. 1897 й. «Рамакришна ҳидояти» диний-ислоҳотчилик жамиятига асос солди. В. «Ҳиндистон-ни қайта тиклаш» оқимининг вакили сифатида мамлакат озодлиги ва муста-қиллиги учун курашчилар сафига қўшидди. Халқ оммасини Ҳиндистон-нинг ягона умиди ва асосий кучи деб, ҳиндуизмнп мустақиллик учун кураш-нинг мафкуравий воситаси деб билли. Диний, табақавий ва миллий тенгеиз-ликка қарши чиққан В. ижтимоий тар-кибни ўзгаришсиз қолдирган ҳолда ислоҳотлар ўтказиш тарафдори эди. В. таклиф этган «ислоҳот» маънавий ҳаёт доираси б-н чегараланиб, жамият ва шахсни қайта тарбиялаш, онгда «инқи-лоб» ясаш, ҳар бир шахс ва миллатда маориф орқали веданта ғояларини ёйиш б-н кифояланар эди. Ислоҳ этил-ган диннинг вазифаси, В. фикрича, аҳолининг энг камбағал доираларига ёрдам беришдир. Санъат, илм-фан ва дин — буларнинг ҳаммаси ҳақиқатга етишишнинг ҳар хил йўллари, холое Аммо ҳақиқатга эришишнинг зарурий шарти Шанкара (788—820)нинг ягона қарашини билишдир.
В. таълимоти Ҳиндистонда озодлик ҳаракатига ёрдам берди. ВИВЕРРАСИМОНЛАР (Viverridae) -йиртқич сут эмизувчилар оиласи. Гав-дасининг уз. 85 см гача, оғирлиги 8— 12 кг бўлган ҳайвонлар. Оёқлари кал-та, кўпинча 5 панжали, думи узун, битта турининг думи тутувчи типда. Баъзи В. анал тешиги олдида мускус ишлаб чиқарадиган ҳид безлари бор. 71 тури, 35 уруғи: генеталар, циветалар,

мангустлар, бинтурангалар, мунголар, сурикатлар, фоссалар ва б. маълум. Ки-чик, Ғарбий ва Жан. Осиёда, Африка ва Жан.-Ғарбий Африкада тарқалган. Ер устида, айрим турлари дарахтда яшай-ди. Кўпчилиги тунда фаол ҳаёт кечи-ради. Йилига 1 марта, баъзан 2 марта 1—6 тадан, кўпинча 2—4 тадан бола-лайди. Майда сут эмизувчилар, қуш-лар, судралиб юрувчилар, ҳашаротлар, баъзан мевалар б-н озиқланади. Кўпчи-лик турлари мускуси учун овланади. 4 тури ва 1 кенжа тури Халқаро Кизил китобга киритилган. ВИВИАНИТ (инг. минералоги Ж. Г. Ви-виан номидан) — фосфатлар синфига кирувчи минерал. Кимёвий формуласи Ғе3[РО4]2-8Н2О. Моноклин сингонияли. Қўшимчалари: Mn, Mg, Ca, Ғе+3. Ранг-сиз, кўкимтир кристаллар, нурсимон, толасимон агрегатлар. Шаффоф, вақт ўтиши б-н кўк ёки тўқ яшил рангга ки-ради. Ялтироклиги шишасимондан хира садафсимонгача. Кдттиқлиги 1,5—2. С.оғ. 2,7—2,9. Нураш маҳсулоти. Торфли ер-ларда кенг тарқалган. Иккиламчи мине-раллар ҳамда пирит, пирротин минерал-лари нураш маҳсулотларида учрайди. Бавария (Германия), Югославия, РФ (Москва ёнидаги торфли ерларда), Украина (Керчь темир руда ҳавзасида, Во-линь торфли ерларида, Закарпатье), Англия, Боливияда В. конлари топил-ган. Фосфорли ўғит сифатида ва баъзан кўк бўёқ тайёрлашда ишлатилади. ВИВИПАРИЯ (лот. vivus — тирик, pario
—  туғаман) — уруғнинг пишиб етил-маган мева ичида она ўсимликнинг ўзидан кўкариб чиқиши. Ўта нам иқлимли тропик дарахтларнинг пиш-маган меваларида   илдизчали муртаги
— гипокотили пайдо бўлади. Муртак уз. 50—70 см га етгач, узилиб, тупроққа тушиб ўса бошлайди. В. ташқи кўри-нишдан донли ўсимликларнинг илдиз ҳосил қилиб ўсиб чиқишига ўхшайди. Гулдаги метаморфоз туфайли пиёзча-лар (қўнғирбош) ва туганакларни (тирик туғар гречиха) тез ўсиб чиқиб осон тўкилиши ҳам В. дейилади. Бундай ҳолат яшаш муҳити жуда ноқулай бўлган қутб, баланд тоғ ва чўл минтақалари-да учрайди. В. ўз моҳиятига кўра веге-татив кўпайиш ҳисобланади. ВИГВАМ (алгонкинча) — Шим. Америка индейслари — алгонкинлар турар жойи. Конуссимон чайла — «типи»дан фарқпи равишда гумбазсимон шаклда бўлган. Йўғон поялар дойра ёки овал шаклда ерга қоқиб чиқилиб, уларнинг учи ингичка қисми марказга эгиб бир-лаштирилган. Ингичка поядан синч девор қилинган; усти шохлар, пўстлоқ, бўйра б-н ёпилган.
ВИГНЕР (Wigner) Юджин (Эуген) Пол (1902.17.11, Будапешт) — америкалик назариётчи-физик. АҚШ ва Миллий ФА аъзоси. 1930 й.дан АҚШда. Бирин-чилардан бўлиб (1931) гуруҳлар наза-риясини ва симметрия ғоясини квант механикага татбиқ қилишнинг самара-лилигини кўрсатиб берган. Зарралар-нинг сочилиш назарияси ва қаттиқ жисмлар назариясига доир муҳим иш-лар муаллифи. Биринчи америка ядро реакторини яратганлардан бири. Нобель мукофоти лауреата (1963). ВИДАЛЬ РЕАКЦИЯСИ - ич терлама (қорин тифи) ва паратифларни аниқ-лаш учун қўлланиладиган иммунобио-логик реакция. Француз врачи Ф. Ви-даль таклиф этган (1896). Реакция агглютинация ҳодисасига асосланган. Бе-морнинг қон зардоби камида 1:200 нисбатда суюлтирилганда агглютинация ҳодисаси рўй берса, В.р. мусбат бўлади. Бу эса диагностик титр ҳисоб-ланади. Серодиагностиката асосланиб ҳафта оралатиб В.р. қўйилганида реакция титри ортиб боради (1:400; 1:800 ва ҳ.к.).
ВИДЕМАН ЭФФЕКТИ - электрони оқаётган ферромагнит стерженни бўйлама магнит майдонига жойлашти-рилганда унда буралиш деформация-сининг ҳосил бўлиши. 1858 й.да немис физиги Г. Видеман очган. В.э.— бўйла-ма магнит майдони ва электр токи ҳосил қилган айланма магнит майдони қўшилишидан ҳосил бўлган май-донда магншпострикция кўринишлари-дан бири. Агар электр токи (ёки магнит майдони) ўзгарувчан бўлса, стер-женда айланма тебраниш пайдо бўлади. ВИДЕМАН - ФРАНЦ ҚОНУНИ -қаттиқ жисмларнинг электрон иссиқ-лик ўтказувчанлиги б-н электр ўтка-зувчанлигини боғловчи муносабат. 1853 й.да немис физиклари Г. Видеман ва Р. Франц очган. Бир хил т-рада электрон иссиклик ўтказувчанликнинг электр ўтказувчанликка нисбати барча метал-лар учун бир хил. Бу нисбат мутлақ т-ра б-н универсал доимий — Лоренц сони (1=2,45-Ю-8 ВтОм/К2) орқали чизикди тўғри мутаносиб боғланган. В.-Ф.қ. хона т-расида кўпгина металлар учун экспериментал тасдиқланган. Аммо баъзи металлар (мае, бериллий, марганец) учун бу қонундан четга чи-қишнинг табиати номаълум.
В.—Ф.қ. яримўтказгичларга ҳам таал-луқли, лекин бу ҳолда Лоренц сони юқоридаги қийматдан фарқ қилади. ВИДЕО ...(лот. video — қарайман, кўряпман) — қўшма сўзлар таркибий қисми бўлиб, ўзи қўшилиб келган сўзларга тасвир элтувчи (видеосигнал-
лар), электр сигналларига алоқадорлик маъноси ифодасини беради. Шунинг-дек, тасвир узатиш тизими (видеоте-лефон)да фойдаланиладиган система ва қурилмаларга ҳам алоқадорликни анг-латади (мае, видеомагнитофон, видеотелефон).
ВИДЕОЁЗУВ — телевизион, радиоло-кацион ва б. тасвир ҳамда товуш сиг-налларини магнит лентага, дискка (қ. Магнит ёзув) ёки кинолентага (қ. Фотографик ёзув) ёзиб олиш ва қайта кўрсатиш ҳамда эшиттириш. Телекўрса-тувлар, видеофильмлар, ҳужжатли ва бадиий дастурларни сақлаб қўйиш ва зарур пайтларда товушли қилиб қайта кўрсатишга имкон беради. В.дан ўқув мақсадларида ҳам кенг фойдаланила-ди. В.ни видеомагнитофон орқали амалга оширишнинг сигналларни кинолентага ёзиб олишдан анча афзаллиги бор, чунки унда плёнкага ишлов бериш, босиб чиқариш ва монтаж қилишдек мураккаб жараёнларга эҳтиёж бўлмай-ди. Видеомагнитофонда дастурни тўлиқ, қисман, у ер, бу еридан кўрса-тавериш мумкин. Бир лентанинг ўзига бир неча марта қайта В.ни амалга оши-риш мумкин. Ҳужжатли теледастурлар (репортаж, интервью, суҳбат ва б.)ни тайёрлашда В. томошабинда «ўзи ҳам иштирок этиш» таассуротйни ҳосил қилади. В. ёрдамида «замон ва макон» муаммоси ижобий ҳал этилади, чунки у вақт ҳам «танламайди», жойни ҳам «писанд қилмайди», яъни В.ни ҳамма вақг, ҳамма ерда қўллаш мумкин. ВИДЕОКУЧАЙТИРГИЧ — видеоим-пульсларни кучайтириб берувчи электрон қурилма. Асосан, микросхемам асосида қурилади. В. телевизион при-ёмникларда детектордан кейин, телевизион узайтгичларда эса модулятор-дан оддин уланади. В. видеосигналлар-нинг тўла спектрини етарли даражада (энг паст товуш частотасидан бир неча мегагерцгача) бир текис кучайтириб бериш имкониятига эга бўлиши шарт. В. телевизион, радиолокацион, осцил-лографик ва б. аниқ аппаратларда ишлатилади.
ВИДЕОМАГНИТОФОН (видео... ва магнитофон) — тасвир ва товушлар-нинг юқори сифатли электр сигналла-рини магнит лента (диск)га ёзиб олиб, уни қайта кўрсатиш ва эшиттиришга имкон берадиган аппарат. Биринчи В. 1950-й.лар охирида АҚШда кейин бош-қа мамлакатларда яратилди. Магнит лентали В.нинг асосий қисми айланув-чи видеоканалларни созлайдиган тюнер ва лента тортувчи механизм, сигналларни ёзиб олиш — қайта эшиттириш каналлари, лента ўрашни ва ви-

деокаллакнинг айланиш частотасини ростловчи тизимлардан, бошқариш бловдан иборат. В. ишлатилишига кўра рўзғорда ишлатиладиган, профессионал ва махсус хилларга, бир жойга ўрнатиладиган ва бир жойдан иккин-чи жойга олиб бориладиган хилларга, рангли ва оқ-қора тасвирда кўрсатади-ган хилларга бўлинади. Ёзиб олиш вақ-тида тасвир ва товушларнинг электромагнит сигналлари телевизион приём-никдан (ёки бошқа қурилмалардан) В.га келади ва магнит лентага (диск-ка) ёзиб олинади. Қайта кўрсатишда магнит лента (диск)дан тасвир ва товушларнинг электромагнит сигналлари телевизион приёмникка (қабул қил-гичга) келади ва телеэкранда тасвир (товуш б-н биргаликда) ҳосил бўлади. В.да кадрни вақтинча тўхтатиб туради-ган курилмаси бор. В.да ранг берувчи сигналларга ишлов беришнинг 3 та тизими (системаси) бор: СЕКАМ, ПАЛ ва НТСЦ. Бир тизимдан бошқа-сига ўтказиш учун уларнинг микросхе-малари ўзгартирилади ёки телевизорга ўрнатилган декодер ёрдамида амалга оширилади. Замонавий В.ларга рангли тасвирларни ва товушни рақамли ёзиб олиш ва қайта кўрсатиш тадбиқ этил-ган. Бу б-н тасвир ва товуш сифати бир меча мартага яхшиланди ва В.нинг ўзи ихчамлаштирилди. В. телевидениеда, и.т.да, тиббиётда, спортда, ўқув маш-ғулотлари ва б. да қўлланилади. ВИДЕОНАЗОРАТ ҚУРИЛМАСИ, монитор — телекўрсатувлар олдидан кўрсатувлар тракти тайёрланаётган, созланаётган, кўрсатувлар кетаётган пайтда эфирга узатиш нуқгалари (уза-тувчи камеранинг чиқиши ва б.)даги тасвирлар сифатини назорат экранла-рида визуал (кўриб туриб) назорат қилиш учун мўлжалланган қурилма. Оқ-қора телевидениеда ҳам, рангли телевидениеда ҳам В. қ. учун ушбу умумий узеллар хос: кинескоп, тасвир сигнал-лари кучайтиргичи, сатр ва кадрни ёйиш блоки, синхронлаш импульсла-ри селектори ва узелларни электр б-н таъминлаш манбаи. Оддий телевизион кабул қилгичдан фаркли равишда В. қ.да оралиқ ва юқори тасвир ҳамда товуш частоталарини кучайтириш каскадла-ри бўлмайди. В. қ. телемарказда бир неча узатувчи камера ишлаётган пайтда реж. га бир неча тасвирдан биттасини тан-лаб олишга, умуман телекўрсатувлар-ни бошкариб туришга ёрдам бе ради. ВИДЕОСИГНАЛ — тасвир ҳосил қилинадиган ўзгарувчан электр сигнал. Кўпинча, В. дейилганда тасвир сигнал-ларининг ўзи тушунилади. В. узатила-ётган тасвирларга мое келувчи ҳар хил
амплитудали импульслар (еритилганлик даражаси, узатиш муддати ва б.)дан иборат-бўлади. Телевидениеда В. (телевизион сигнал) параметрлари объект тасвирининг алоҳида участкаси равшан-лигига мутаносиб бўлган электр тебра-нишлардир. Бундай сигнал электр-ёруғ-лик ўзгартиргичлар (мае, вид икон, су-перортикон) ёрдамида ҳосил қилина-ди. В.дан фототелеграфия ва радиолокацияда ҳам фойдаланилади. ВИДЕОФИЛЬМ — видеомагнит лен-таси (тасмаси)га (киноплёнкага эмас) ёзилган фильм. Бадиий, илмий-омма-боп, ҳужжатли-публицистик, хрони-кал ва б. турлари мавжуд. Гарчанд ки-нофильмга оид хусусиятларни ўз ичига олса-да, эстетик ва технологик и.ч. жиҳати б-н ундан фарқ қилади. Mac, суратга олишнинг кўп камерали услу-бини қўллаш; электронли монтаж қилиш; ҳар қандай мураккаб кадр олишга имкон берувчи ўзига хос ус-тунлиги; магнит тасмасига ўчириб бир неча бор қайта ёзиш мумкинлиги ва б. В. 20-а.нинг 50-й.лари Европа теле-видениесида пайдо бўлиб, кейинчалик кенг таркалган. Ўзбекистонга В. 70-й.лар кириб келди. Илк бор кўп қисмли В. («Улугбек хазинаси») 1972 й. намойиш килинган. Кейинчалик «Диёнат», «Гир-доб», «Алишер Навоий», «Бобур», «Кеча ва кундуз», «Сўнгги ўқ», «Кўн-гил кўчалари», «Домла»: «Чархпалак», «Шайтанат» каби В.лар кўрсатилди. Амир Темур таваллудининг 660 й.лиги муносабати б-н «Буюк Амир Темур» бадиий фильми б-н бир каторда 6 қисм-ли бадиий, туркум хужжатли ва илмий-оммабоп В.лар яратилди. Шунингдек, Гёте, Байрон, Стендаль каби мумтоз адабиёт вакилларининг асарлари ҳам В. сифатида кўрсатилди. Ўзбекистонда реж.лардан Ҳ. Алиев, Ҳ. Қаҳрамонов, М. Мирзааҳмедов, М. Маҳкамов, М. Муҳамедов, Ю. Розиқов В.лари машҳур.
Анвар Ёқубхўжаев.
ВИДИКОН (видео ...ва юн. likon — тасвир) — фотоўтказувчи нишонли узатувчи телевизион трубка; телекамера-нинг асосий элементи. Ички фотоэффект ёрдамида объектнинг оптик тас-вирини электр сигналига айлантиради. В. таркатувчи ва саноат телевидениеси тизимида узатувчи трубканинг асосий тури.
В.нинг асосий элементи нишон; у шаффоф ўтказгич тагликка ўтказилган юпқа қатламли яримўтказгичли фото-қаршиликлар мажмуидан иборат. Даст-лабки В.ларнинг нишони SbS3 дан тай-ёрланган. Студиядаги узатишлар учун нишони ёруғликка нисбатан юқори
сезгирликка ва кичик инерцияга эга бўлган РЬО дан ясалган В. (плюмбикон, ледикон) кўп қўлланилади. Селенид кадмийнииг (хальникон ёки кадми-кон), Se—As—Те нинг (сатикон), ZnS— Cd—Те нинг (ньювикон) гетероўтиш-ларига асосланган нишонлар кичик қоронғилик токига (ёруғлик тушмаган-да) эга. Бундай В. студиядан ташқари-да рангли репортаж камералари учун қўлланилади.
Рангли тасвирларни узатиш учун ёки мое рангли фильтрлар б-н 3 та В., ёки нишони ёруғлик фильтрларининг дав-рий тузилишига эга бўлган, 3 асосий рангли тасвир (кўк, қизил, яшил)ни қўшувчи ва ажратувчи махсус конст-рукцияли битта В. ишлатилади. Нишони рентген нурланишига сезгир бўлган аморф Se дан ясалган В. рентген телевизион дефектоскопияда ишлатилади. ВИДОИЙ (?, Каттақўрғон -?) — узбек шоири. 19-а. Каттақўрғон адабий муҳитига мансуб романтик услуб ва-килларидан бири. Ҳаёти ҳақида маълу-мот топилмаган. Ижодида дунёвий адабиёт анъаналарига риоя қилган, лирик шеърлар яратган. Шеъриятида самимий севги, ахдида қатьий булишлик, садо-қат, яхшиликни улуғлаган. Маънавий-ахлоқий қашшоқлик, адолатсизлик, жабр ва зулм каби иллатларни фош қилган. Навоийнинг «Харобот аро кир-дим ошифта ҳол, Май истарға илким-да синган сафол» байти такрорланиб келувчи таржеъбандига татаббу тарзи-да 10 та таржеъбанд ёзган, шеърлари-га назиралар боғлаб, буюк ўтмишдо-шининг ижодий анъаналарини давом эттирган. В.нинг 4 минг байтга яқин шеърни ўз ичига олган девони бизгача етиб келган.
ВИЖАЯВАДА, Безвада — Ҳиндис-тоннинг жан.-шарқидаги шаҳар, Анд-ҳра-Прадеш штатида. Кришна дарёси-нинг Бенгалия қўлтиғига қуйилиш ери яқинида жойлашган. Аҳолиси 700 минг-дан зиёд киши (1990-й.лар Урталари). Шаҳардан Мадрас, Калькутта ва Ҳай-дарободга муҳим т. й. ва автомобиль йўллари утган. В.да машинасозлик, қурилиш, цемент, озиқ-овқат ва тўқи-мачилик саноати корхоналари бор. В. яқинида ерларни суғориш учун Кришна дарёсига ирригация иншоотлари қурилган.
ВИЖАЯНАГАР — Ҳиндистонда, Кришна дарёсидан жан.да 14—17-а.лар-да мавжуд бўлган давлат; Ҳиндистон-нинг аксар қисмида мусулмон суло-лалари ҳукмронлик қилаётган даврда ҳиндларнинг энг йирик давлати. Жан. ҳинд халқлари (телугу, тамил, канна-ра ва тулу)нинг Де#ш султонлигигг қар-

ши кураши натижасида вужудга кел-ган (1336). Пойтахти — Вижаянагар ш. (лугавий маъноси — ғалаба шаҳри). Де-варайя II даври (1422—46)да бутун Жан. Ҳиндистон В.га қўшиб олинган, Цейлон ва Бирмага ҳарбий юришлар қили-ниб Баҳманийлар султонлиги устидан бир неча ғалабаларга эришилган. Криш-надеварайя даври (1509—29)да В. қуд-ратли давлатга айланган. В.да жан. ҳинд халкларининг санъати ва адабиёти та-раққий этган. Бироқ ички низолар, қўшни султонликлар б-н бўлган мут-тасил урушлар натижасида В. заифлаш-ган. Бижапур, Аҳмаднагар, Бидор ва Голконда султонликлари б-н бўлган урушда (Таликот жанги, 1565) мағлу-биятга учрагач, В. майда султонликлар-га бўлиниб кетган.
ВИЖДОН — ахлоқий тушунча, яхши-лик нима-ю, ёмонлик нималигига жа-воб берадиган ички ишонч, ўз хатти-ҳаракатлари учун ахлоқий масъулият-ни англаш. В. шахснинг ахлоқий жиҳатдан ўз-ўзини назорат қила олиш, ўзида ахлоқий бурчни мустақил шак-ллантириш ҳамда ўзидан уни адо этишни талаб қилиш ва ўз хатти-ҳара-катларига баҳо бериш қобилиятини ифодалайди. В. дастлабки ахлоқий майл бўлиб, ташқи таъсир туфайли ривож-ланиши ёки сўниши мумкин. У эҳти-рос, ҳиссиёт шаклида шахснинг ўз хат-ти-ҳаракатлари учун уялиш, пушай-мон бўлиш ёки ахлоқий қониқиш си-фатида намоён бўлади. В. яхшилик, бурч, бахт, ҳаломик каби бошқа ахло-қий тушунчалар б-н боғлиқ. Жамият-нинг ривожланиши, маънавий, ахло-қий юксалиши б-н В. тушунчасининг мазмуни ва моҳияти бойиб боради. Унинг моҳияти ижтимоий муҳит б-н белгиланади. Виждон эркинлигитушун-часи В. тушунчасининг муайян қисми-ни ташкил этади.
Ад.: Каримов  И. А., Истиқлол ва маъ-навият, Т., 1994.
ВИЖДОН ЭРКИНЛИГИ - ижтимо-ий-фалсафий тушунча; ҳар кимнинг ўз эътиқодига кўра, мазкур жамиятда мав-жуд ижтимоий меъёрларни бузмаган ҳолда виждони буюргани бўйича яшаш, ишлаш имконияти. Бунда динга муно-сабат масаланинг бир томони ҳисоб-ланади. Сиёсий жиҳатдан В.э.гадемок-ратия кўринишларидан бири сифати-да қаралади. Юридик нуқтаи назардан В.э. инсоннинг асосий шахсий ҳуқукла-ри сирасига киради ва демократик эр-кинликлардан бири ҳисобланади. Ўзбе-кистонда у ЎзР Конституциясида, «Виждон эркинлиги ва диний ташки-лотлар тўғрисида»ги қонунда (1991 й.
14 июнда қабул қилинган, 1998 й. 1 майда янги таҳрири тасдиқланган) на-зарда тутилган. Конституцияга кўра, «ҳамма учун виждон эркинлиги кафо-латланади. Ҳар бир инсон хоҳлаган дин-га эътиқод қилиш ёки ҳеч қайси динга эътиқод қилмаслик ҳуқуқига эга» (31-модда). Ўзбекистон Республикасининг Конституцияси бўйича, диний қараш-ларни мажбуран сингдиришга йўл қўйилмайди. Айни вақтда янги таҳрир-даги «Виждон эркинлиги ва диний таш-килотлар тўғрисида»ги қонунга кўра, динга муносабатидан қатъи назар фу-қароларнинг тенглиги таъминланади (4-модда). Ушбу қонунда таъкидлани-шича, ҳеч бир динга ёки диний эъти-қодга бошқаларига нисбатан бирон-бир имтиёз ёки чеклашлар белгиланишига йўл қўйилмайди. Қонун муайян ёшга етган фуқароларнинг ўз диний эҳти-ёжларини қондириш учун диний таш-килот тузиш, олий ва ўрта диний ўқув юртларида таълим олиш тартиб-қоида-ларини ҳам белгилаб берган. Айни вақг-да диндан давлат ва Конституцияга қарши тарғибот олиб боришда, мил-латлараро адоват уйғотишда, вазиятни беқарорлаштирувчи уйдирмаларни тар-қатишда, аҳоли ўртасида ваҳима чиқа-ришда ҳамда давлат, жамият ва шахсга қарши қаратилган бошқа ғаразли мақ-садларда фойдаланишга йўл қўйилмай-ди (5-модда).
ВИЗА (франц. visa, лот. visis — кўздан кечирилган, қаралган) — 1) турли дав-латлар фуқароларининг бошқа бирон-бир давлатга кириши, ундан чиқиши, қисқа муддат яшаши ёки давлат ҳуду-дидан ўтиши учун ҳукумат масъул органлари томонидан (мае, ташқи ишлар вазирлиги, ички ишлар вазир-лиги) фуқаро паспортига қўйиладиган махсус расмий рухсат белгиси. В.лар оддий, туристик, хизмат ва диплома-тик турларга бўлинади. Оддий В. фуқа-роларга шахсан фойдаланиш учун, туристик В.— уюшган ёки якка сайёҳ-ларга, хизмат В.си— давлат ва ҳукумат органларининг хизматчи шахсларига хизмат юзасидан, дипломатик В. эса дипломатик мақомга эга бўлган масъул кишиларга берилади. В.лардан бир ёки кўп марта фойдаланиш мумкин. Бир марта фойдаланиладиган В. курса-тилган муддат ичида В. берувчи мамла-катга бир марта келиб-кетиш учун рух-сатномадир. Кўп марта ишлатиладиган В. кўрсатилган муддат ичида рухсат берган давлатга бир неча маротаба келиб-кетиш ҳуқуқини таъминлайди. Шунингдек, кўпгина мамлакатларда фукаро паспортларига ўз мамлакатидан хорижий юртларга чиқиш учун рухсат-
нома — В. белгиси қўйилиши мумкин; 2) бирон ҳужжат устидаги ёзув — ро-зилик белгиси; ҳужжатнинг ички ке-лишувини ифодалайди. Амалиётда бирон-бир ҳужжатни тайёрлаган шахснинг бу ҳужжатга масъуллигини тас-диқловчи имзосини, шунингдек мансабдор шахснинг муайян ҳужжат-даги фикрга (илтимос ёки талабга) розилигини англатади. ВИЗАНТИИ — Босфор бўғозининг Европа соҳилидаги юнон полней (к,. Полис). Тахм. мил.ав. 660 й.да асос со-линган. Мил. 330-й.ларда Шарқий Рим империясиштт пойтахти. Кейинчалик унинг ўрнида Константинополь ш. бар-по этилган. 1453 й.дан Истанбул деб аталади.
ВИЗАНТИЯ (Византия импери-я с и) — Рим империяси парчалангач, унинг иқтисодий жиҳатдан ривожлан-ган шарқий қисмида вужудга келган давлат (4—15-а.лар). Энгравнақтопган даврида унинг таркибига Болқон я.о.нинг катта қисми, Кичик Осиё, Сурия, Фаластин, Миср, Киренаика, Месопотамиянинг бир қисми, Ғарбий Арманистон ва Грузия, Херсонес, Кипр ва Крит о.лари кирган. Пойтахти — Константинополь ш. бўлган. Мамла-катнинг номи Босфор соҳилидаги юнон полней — Византийдзм олинган. Ахрли-си — юнонлар, сурёнийлар, қибтий-лар, арманлар, грузинлар ва б. Давлат тили 4—6-а.ларда лотин тили, кейинчалик юнон тили бўлган. Ҳунарманд-чилик ва савдо-сотиқнинг ривожланиш даражаси, шаҳар турмушининг жўшқинлиги жиҳатидан ўша даврда В. Ғарбий Европа мамлакатларидан анча илгарилаб кеттан эди. Арабистон, Қора денгиз бўйи, Эрон, Ҳиндистон, Хи-той б-н савдо-сотиқ бир оз кўпайди. В. географик жиҳатдан қулай жойлашган-лиги туфайли Шарқ б-н Ғарб ўртасида маданий-иктисодий алоқаларнинг кучайи-шига сабаб бўлди, сиёсий ва ҳарбий марказга айланди. Император Юстиниан I ҳукмронлиги даври (527—565)да маъмурий ва ҳуқуқий ислоҳотлар ўтка-зилди, марказий давлат мустаҳкамлан-ди, кучли армия вужудга келтирилди. Бу эса Юстинианга 533—534 й.ларда Шим. Африкадаги вандаллар давлати-ни, 555 й.да Италиядаги остготлар қироллигини, Жан.-Шарқий Испания-ни босиб олиш имконини берди. 6-а.нинг сўнгги ўн йиллиги ва 7-а. бош-ларида ички таназзул ва ташқи сиёсатда муваффақиятсизликлар рўй берди. Ар-мияда ғалаён бошланди, кенг халқ ом-маси унга қўшилди. 6-а. охири —7-а. бошларида В. ҳудудининг анчагина қис-мини славянлар ишғол этди. 7-а.нинг

70-й.ларида В.нинг шим.-ғарбий чега-расида қад. булғорлар давлати — Болгария барпо бўлди. 636—642 й.ларда араблар В.дан Сурия, Фаластин, Юкрри Месопотамия ва Мисрни, 693— 698 й.ларда Шим. Африкадаги ерларни тортиб олди. Италиядаги лангобардлар В. ҳудудининг анчагина қисмини бо-сиб олди. 8—9-а.ларда В. ҳудудига сла-вянлар кўчиб келиши муносабати б-н улардаги ҳукмрон жамоа муносабатла-ри таъсирида эркин қишлоқ жамоала-ри мустаҳкамланди. Бироқ 10-а.да йи-рик ер эгалиги кучайиб, В. шаҳарлари 7—9-а.лардаги таназзулдан сўнг яна қад ростлади, савдо-ҳунармандчилик уюш-малари вужудга кедди, давлат уларнинг фаолиятини қўллаб-қувватлади. 10-а. ўрталарида В. араблардан Юқори Ме-сопотамияни, Кичик Осиё ва Сурия-нинг бир қисмини, Крит ва Кипр о.ла-рини қайтариб олди. Арманистон ва Грузияда В.нинг таъсири кучайди. В. Ғарбий Болгар подшолигини босиб олди (1018). 13-а. бошларидан ички тар-қоқпик авж олди, марказий ҳокимият инқирозга юз тутди, чет эллик исти-лочиларнинг хуружи кучайди. Салиб юриши қатнашчилари В. ҳудудининг бир қисмини босиб олиб, Лотин им-периясита асос солдилар. Шу б-н бирга В. ерларида мустақил юнон давлатла-ри: Никей, Трапезунд империялари, Эпир давлати пайдо бўлди. 1261 й.да Никей императори Михаил VIII Палео-лог В. империясини қайта тиклади. Па-леологлар сулоласи (1261—1453) қарор топди. Бироқ В. ўзининг қад. қудратини тиклай олмади. 1453 й.да Константинополь усмонли турклар тасарруфига ўтган. 15-а.нинг 60-й.лари бошида В. импери-яси барҳам топди, унинг ҳудуди Усмонли турк империяси таркибига кирди. В. Рим, юнон ва эллинизм анъаналари таъсирида вужудга келган ўзига хос ма-даният маркази бўлган эди. Маорифи. В.да антик давр таъли-ми анъаналари сақланиб қолди ва 12-а.гача маориф Европанинг бошқа жой-ларига қараганда юқори савияда эди. Бошланғич таълим (ўқиш ва ёзишни ўргатиш) хусусий мактабларда 2—3 йил давомида амалга оширилган. 7-а.гача ўқув дастури мажусий динлар афсона-ларига, кейинроқ Библия китоблари-га асосланган. Ўрта маълумот грамматика ўқитувчиси раҳбарлигида олинган. Дастурга орфография (имло кридала-ри), грамматика нормалари, талаффуз, шеър ёзиш қоидалари, нотиқлик санъа-ти, шунингдек ҳужжатлар тузиш услу-бияти киритилган. Фалсафа ҳам ўқув дарслари жумласига кирган. Айрим мактаблар дастурида тарих дарси ҳам

Турклар томонидан Кон-стантинополнинг эгалла-ниши. Француз миниатю-раси.
бўлган. В. да монастир мактаблари ҳам бор эди. 4—6-а.ларда қад. даврдан қолган олий мактаблар (Африка, Искандария, Байрут, Антиохия, Ғазо, Фаластин Кесариясида) ўз фаолиятини давом эттирди. 425 й. Константинопол-да барпо этилган олий мактаб (аудиторий) бошқа олий мактабларни сиқиб чиқарди. Константинополь аудиторий-си давлат муассасаси, унинг проф.ла-ри давлат хизматчилари ҳисобланар, пойтахтда даре бериш фақат уларга рухсат этилган. 9-а. ўрталарига келиб, Магнавр олий мактаби ишлай бошла-ди. Бу мактаб олий дунёвий амалдор ва дин пешволарини тайёрлар эди. 11-а. ўрталарида Константинополда юридик ва фалсафий мактаблар давлат муассасаси сифатида очилди. 12-а.да олий мак-табда тиббиёт фани ҳам ўқитила бош-лади. 1204 й.дан кейин В.да олий мактаб тугатилди. Монастирлар ҳузурида-ги мактаблар давлат мактабларини тобора сиқиб чиқараверди. Бундай мактаблар, одатда, муаллимнинг вафоти-дан кейин ёки у қувғинга учрагач, ёпи-либ қоларди. В.нинг кад. кутубхоналари
илк даврдан нари ўтмади. Искандария кутубхонаси 391 й.да вайрон этилди. Константинополь кутубхонаси (356 й.да асос солинган) 475 й.ги ёнгинда ку-йиб кетди. Кейинги давр кутубхоналари ҳақидаги маълумотлар кам бўлса ҳам, император, патриарх, монастирлар кутубхоналари, олий мактаблар-нинг ва хусусий шахсларнинг кутубхоналари бўлганлиги маълум. Техникаси.В.га антик давр қ.х. тех-никаси (ҳўкизга қўшиладиган омоч ва пичан йиққич, сунъий суғориш тизи-ми) ҳамда ҳунармандчилиги мерос бўлиб қолган. Бу ҳол В.нинг деҳқон-чилик, заргарлик, шойи тўқиш, ҳаша-матли иншоотлар қуриш, кемасозлик (9-а.дан бошлаб қиялама елкандан фойдаланилган) ва б. соҳаларда 12-а. гача Европада илғор давлат бўлиб қоли-шига имкон берди; 9-а.дан бошлаб сир-кор керамика, шиша тайёрлаш (қад. усуллар бўйича) раем бўлди. Бироқ,

византияликларнинг ота мерос анъа-наларини сақлаб қолишга интилиши техника тараққиётига озми-кўпми тўсқинлик қилди. 12-а. дан бошлаб В. ҳунармандчилигининг Ғарбий Европа ҳунармандчилиги (шишасозлик, кема-созлик ва ҳ.к.)дан орқада қолишига сабаб бўлди. 14—15-а.ларга келиб эса, В. тўқимачилиги итальян тўқимачили-ги б-н рақобат қила олмай қолди. Математика ва табиий файла р . В.да мат.нинг жамоатчилик ўрта-сидаги нуфузи ўрта асрларнинг асосий фанлари ҳисобланган фалсафа ва но-тиқлик санъатига нисбатан жуда паст бўлган. 4—6-а.лардаги В. математикла-ри асосан қад. алломаларнинг асарла-рини шарҳлаш б-н машғул бўлишган: Феон (4-а.) Евклид ва Птолемей асар-ларини чоп қилдирган ва шарҳлаган, Иоанн Филопон (6-а.) Аристотелнинг табиатшуносликка доир илмий асарла-рини шарҳлаган, Евтокий Аскалон (6-а.) эса Архимеднинг шундай ишлари-ни шарҳлаш б-н шуғулланган. Баъзи масалаларда В. фани антик давр фани-га нисбатан бир оз илгари силжиди: Иоанн Филопон жисмларнинг тушиш тезлиги уларнинг оғирлигига боғлиқ эмас, деган хулосага келди; Аё София ибодатхонасини қуриб машҳур бўлган меъмор ва муҳандис траллик Анфилий ўт олдирувчи кўзгулар ишига доир янги талқинини таклиф қилди. 9-а.га келиб табиий фанлар борасида бир оз юкса-лиш кузатилди. Ихтирочи Лев Математик биринчи марта ҳарфлардан алгебрам к тимсоллар сифатида фойдаланди. Маълумотларга кўра, 12-а.да араб ра-қамларини жорий қилишга уриниш бўлган бўлса керак. Сўнгги В. матема-тиклари шарқ фанига жуда қизиқиш-ган. Трапезунд олимлари (Григорий Хиониад, 13-а.. унинг издошлари Григорий Хрисококк ва Исаак Аргир,
14-а.) араб ва форс мат.си ва астроно-миясини ўрганишган. Шарқ фани меросининг ўрганилиши Феодор Ме-литиннотанинг «Уч китобдаги астрономия» (1361) мажмуа асарининг яра-тилишига ёрдам берди. Космология соҳасида византияликлар анъанавий та-саввурларга риоя қилишган. Улардан баъзилари Библияда келтирилган ду-нёқарашларга ишонган бўлса, бошқа-лари Ернинг шарсимонлиги ҳақидаги таълимот Библияга зид эмас, деб ҳисоблаганлар. Илми нужум инсон тақ-дирини осмон ёритқичларининг ҳара-кати б-н боғлангани учун православ илоҳиётчилари томонидан қаттиқ тан-қид қилинди ва таъқибга дучор бўлди. 14-а.да Никифор Григора тақвим (ка-лендарь)ни ислоҳ қилишни таклиф этди, қуёш тутилишини олдиндан ай-тиб берди. Бу таклиф ва башоратлар астрономия кузатувлари б-н бевосита боғлиқ бўлган.
В.да географиянинг бошланиши-га фем(вилоят)лар, шаҳарлар, епископ бошлиқ маъмурий бирликларнинг рас-мий тавсифлари асос бўлди. Тахм. 535 й.да Иерокл 64 фем ва 912 шаҳарнинг тавсифини ўз ичига олган «Синекдем» тўпламини тузди. Бу тўплам кейинги даврларда ёзилган географик асарлар учун замин бўлди. 10-а.да Константин Багряиородний В. фемлари тавсифини ўз даври анъаналари асосида тузиб чиқ-ди. Шу боис унинг асаридаги кўп маъ-лумотлар ўша даврдаги мавжуд маълумотларга гшд. Савдогарлар, зиёратчи-ларнинг саёҳат тавсифлари ҳам ўша географик адабиётлар тоифасига ман-суб. 4-а.да ёзилган муаллифи номаълум саёҳатномада Ўрта денгиз батафсил баён қилинган, портлар орасидаги ма-софалар кўрсатилган, муайян жойда ишлаб чиқарилган товарлар ҳақида га-пирилган ва ҳ.к. Қуйидагиларнинг саё-
Византия императори Юстиниан 1.
Малика Феодора ка-низаклари билан бир-га (мозаика).
ҳат тавсифлари сақланган: савдогар Косма Индикоп-ловнинг (6-а.) «Христиан топог-рафияси» асари (бунда умумкосмо-логик тасаввурлар-дан ташқари бевосита кузатув таассу-ротлари, Арабис-тон, Африка ва б. жойлардаги турли мамлакатлар ва халқ-лар ҳақида аниқ маълумотлар мавжуд), Иоанн Фокнинг (12-а.) Фалас-тинга, Андрей Ливадиннинг (14-а.) Фаластин ва Мисрга, Канан Ласкарис-нинг (14-а. охири ёки 15-а. боши) Германия, Скандинавия ва Исландияга са-ёҳатлари тавсифлари. Византияликлар географик хариталар тузишни ҳам бил-ганлар.
Тиббиёти. В.да ривожланган тиб-биёт мавжуд бўлган. 4-а.да пергамлик шифокор Орибасий тиббий энциклопедия яратган, шифокор Никшба жар-рохдик бўйича дарслик ёзган. Констан-тинополда махсус жарроҳлик ва аёл-лар касалликлари бўлимлари бўлган касалхоналар ташкил этилган, уларнинг ҳузурида тиббиёт билим юртлари очилган. Симеон Сиф овқатнинг хос-салари ҳақида китоб ёзган (11-а.). Николай Мирепс фармакопеяга оид қўлланма тузган (13-а.). Иоанн Актуарий тиббиётга доир асарларида ўзининг амалий мушоҳадаларини баён этган. Фалсафасиимперия қарортопиши ва христианлик тарқалиши туфа или (6—7-а.лардан) пайдо бўла бошлади. Унинг тараққиётида расмий черков ақидалари 6-н дунёвий фан, фалсафий фикр вакилларининг қарашлари ўрта-сидаги курашнинг таъсири бор. Юнон черковининг пешволари Прокопий (465—525), византиялик Леонтий (475—543), Иоанн Дамаскин бу фал-сафанинг ўтмишдошлари бўлганлар. В. фалсафаси асосан Платон — Аристотель ғоялари ҳамда асарларини тушун-тириш ва тарқатишдан иборат эди; у «Кутубхона» тўплами (857 й.гача)нинг муаллифи Фотий (820—891)дан бош-ланиб, Михаил Пселл (1018—78) ва Никифор Влеммид (1272 й. в. э.) ижо-дида ўзининг юксак чўққисига чиқди. Кейин И тал и яда Уйғониш даврида

қайта ривожланди. Бунда В. Виссарион (1403—72), трапезундлик Георгий (1396—1484) ва б.нинг хизмати катта-дир. В. фалсафасидаги иррационал оқим Симеон (1025—92) мистикаси ва Николай Кавасила (14-а.) ғояларида на-моён бўлди. В. фалсафаси ўрта аср схо-ластикаси, Италия Уйғониш даври ва славян мамлакатлари, Грузия, Арма-нистондаги фалсафий фикрнинг ри-вожланишига катта таъсир ўтказди. В.да тарих фани бир мунча ривожлан-ган. Кесарийлик Евсевий қад. замонлар-дан мил. 324 й.гача бўлган дунё тари-хини, жумладан, Шим. Кора денгиз бўйининг тарихини баён этишга ҳара-кат қилиб кўрди. Кесарийлик Проко-пий ва Агафий император Юстиниан давридаги В. тарихини ёритдилар. 6— 10-а.ларда жаҳон тарихи воқеанавис-лиги Иоанн Малала, Феофан Исповедник, Феофилакт Симокатта, Георгий Амартол каби тарихчиларнинг асосий тарихий жанрлари бўлди. 11—12-а. ўрта-ларида византиялик тарихчилар (Лев Диакон, Никита Хониат ва б.) ўзлари шоҳид бўлган воқеаларни қаламга олишга интилдилар. 13-а.дан В. тарих фани инқирозга юз тутди. Ҳуқуқшунослиги.В. маданияти-га хос анъанавийлик ва изчиллик В. ҳуқуқшунослигида айниқса яққол кўзга ташланади. Рим ҳуқуқини мунтазам тар-тибга солиш, фуқаролик ҳуқуқи маж-муаларини тузиш б-н В. ҳуқуқшунос-лигига асос солинди. Улардан энг му-ҳими Corpus juris civilis («Каноник ҳуқуқ мажмуаси»)дир (6-а.)- В. ҳуқуқшу-нослиги айни шу мажмуага таянди, ҳуқуқшунослар вазифаси асосан шу мажмуани талқин қилиш ва қайта баён этишдан иборат бўлиб қолди. 6—7-а.ларда Corpus juris civilis қисман ло-тин тилидан юнон тилига таржима қилинди. Мазкур таржималар Васили-ки қурама тўпламининг асосини ташкил этади, ундан кўпинча ҳошиялардаги изоҳлари б-н бирга қайта-қайта нусха кўчирилди. Василикиларга илова тар-зида хилма-хил маълумотнома — қўлланмалар, шу жумладан «синопсислар» тузилган, уларда мақолалар ҳуқуққа оид айрим масалалар бўйича алифбо тартибида жойлаштирилган. В. ҳуқуқшу-нослигида Рим ҳуқуқидан ташқари чер-ков соборларининг қарор (қоида)лари-га асосланган черков фатволари ҳуқуқи ҳам ўрганилган. Константинополда олий ҳуқуқ мактаби ташкил этилгач, 11 -а.да суд қарорлари тўплами — «Пир» («Тажриба»)да Константинополь суди-нинг тажрибаси умумлаштирилди. 12-а.да В. ҳуқуқшунослари (Зонара, Ари-стин, Валсамон) черков соборлари
қоидалари талқин этилган бир неча китоб чиқариб, унда черков фатволари ҳуқуқи б-н Рим ҳуқуқини мувофиқ-лаштиришга уринишди. В.да нотариат ҳам ташкил қилинган, 13—14-а.ларда айрим фемларнинг маҳкамалари ҳуж-жатлар учун маҳаллий хизмат дафтар-чалари тузиб чиққан.
Адабиёти. В. адабиётиўзигахосли-ги, янги шакл ва жанрларнинг бойли-ги б-н ажралиб туради. Унинг тарихи 3 асосий даврга бўлинади. Биринчи давр-да (4—6-а.лар) у антик адабиёт анъа-наларини давом эттирди, айни вақтда унга христиан дини мафкураси таъсир ўтказди (шоирлар Нонна, 4—5-а.лар, Агафий, Павел Силенциарий, 6-а.). Авлиё-анбиёлар қиссаси (агиография) ни яратиш авж олди. Иккинчи даврда (7—9-а.лар) черков таъсирида диний адабиёт устунлик қила бошлади (крит-ли Андрей, Иоанн Дамаскин, Феодор Студит). Шоирлардан Кассия, Иоанн Грамматик, Игнатий, патриарх Фотий дунёвий асарлар ёзишди. Халқ ижоди-ёти ривожланди. Охирги, учинчи даврда (10—15-а.лар) диний, дунёвий, бадиий ва илмий адабиётнинг турли жанрлари ривожланди. Император Константин VII Багрянородний, Свида, Симеон Метафрасий ва б. шу даврнинг энг таникли ёзувчиларидир. Михаил Аселл, митиленлик Христофор (11-а.), Мануил Олобол, Мануил Фил (13— 14-а.лар) сарой адабиёти вакиллари-дир. Бу даврда ҳажвия кенг оммалаш-ган (12-а.).
Меъморлиги. В. меъморлигининг ривожланган даври 6-а.га тўғри кела-ди. Бу даврда Константинополь жаҳон-даги йирик шаҳарлардан бири ҳисоб-ланган. Шаҳар атрофи мустаҳкам қалъа деворлари б-н ўралиб, хандақлар қазилган (5-а.нинг 1-ярми). Шаҳар мар-кази (Агустион майдонида Қад. Рим меъморлиги таъсирида зафар токи (арк) лари, форумлар, черков бинолари, император саройи, отчопар, акведук-лар қурилган. В. меъморлик мактабида «плинфа» (ясси кенг ғишт) кўп қўлла-нилган. Ибодатхона қурилишида базилика услубидан фойдаланилган. Кейин-чалик бу услуб қўшни мамлакатлар меъморлигига таъсир қилган. Ибодат-хоналар ташқи кўриниши қўпол ва оғир бўлиб, ички кўриниши эса, ак-синча, ўта ҳашамдор бўлган (Салони-кидаги Авлиё Дмитрий базиликаси, 5-а; Авлиё Георгий ротондаси, 4-а. охири-да қайта қурилган). Константинопол-даги Аё София ибодатхонаси (532— 537) юксак маҳорат б-н қурилган ма-ҳобатли иншоот бўлиб, гумбазининг диаметри 31,4 м, бал. 55 м дир. Турар
жой бинолари асосан кўп қаватли, бош тарзи равоқли қилиб қурилган, паст-ки қаватида савдо расталари ва устахо-налар жойлашган.
7—9-а.ларда В. ибодатхона қурилиши-да ўрта аср итальян меъморлиги услу-бига хос бўлган ренессанс анъаналари асосида иншоотларнинг хочсимон гум-базли мумтоз тури қўлланилган (Ни-кеядаги Успения черкови, 7-а.; Сало-никидаги Аё София черкови, 8-а.). 9— 13-а.ларда бинолар пойгумбазидаги қалқонсимон бағаллар тош бўлаклари ва ғиштдан мавжли безакдор қилиб терилиб, равоқсимон поғонали шакл-да кошин қопланиб, рангли суратлар ишланган [Мирелейон ибодатхонаси (туркча Будрум жоме, 930 й.), Феодор черкови (туркча Килисе жоме, 11-а.нинг 2-ярми), Пантократор ибодатхона мажмуаси (Зейрек жоме, 12-а.) ва 6.J. 14—15-а.лар меъморий безакла-рида Болқон славян меъморлиги таъси-ри кўзга ташланади [Салоникидаги беш гумбазли Апостол черкови (туркча Соуксу жоме, 12—15-а.лар); пастқам П-симон шаклдаги галереяли марказий катта гумбазли хона ва атрофидаги 4 бурчакда жойлашган кичик гумбазли хоналардан иборат бўлган]. Пастки қавати базилика шакл и да, юқори қава-ти эса хочсимон гумбазли кўринишда-ги биноларнинг (Константинополдаги Текфур саройи, 14-а; Мистра ҳукмдор-лари саройи 13—15-а.лар) интерьерла-ри безакларида Мистра ш. манзарала-ри ва монастир мажмуалари (Афон ва б.) кўриниши акс эттирилган.
Тасвирий санъати. Қад. даврдан ўрта асрларга ўтиш бадиий маданият-да чуқур инқирозларни юзага келтир-ди; тасвирий санъатнинг айрим турла-ри вужудга келди, мавжудлари йўқо-либ кетди. Черков ва давлат эҳтиёжла-
Равеннадаги Теодорих мақбараси (тахм. 519 й).

ри б-н боғлиқ бўлган санъат турлари (ибодатхона тасвирлари, икона ва ки-тоб миниатюраси) муҳим аҳамият касб этди. Қад. ижодий услуб ўрнига ўрта асрларга хос хусусиятлар (жумладан, шартлилик) шаклланди; ҳайкалтарош-лик инқирозга учради, қад. нафис шакл-лар емирилди, маълум даврдан кейин В. санъатида ҳайкалтарошлик бутунлай йўқолиб, фақат бўртма тасвирларда сақланиб қолди. Бадиий ҳунармандлик буюмлари (тош, суяк, металл), 4—5-а.лар черков кошинлари (Авлиё Георгий черкови, 4-а. охири)дагина қад. оҳанглар муҳим бўлиб, борлиқ гўзал-лигини аввалгидек ҳис этиш сезилиб туради. Қад. усуллар В. санъатида китоб миниатюраларида такрорланди («Иисус Навин ўрамли ёзувлари»); рангтасвир-нинг барча турлари линий мавзудаги тасвирларни ишлашга бўйсундирилди. меъморий манзаралар ўрнини мавҳум ҳашамдор тилла замин эгаллади, тас-вирлар текис юзали қилиб ишланди.
9— 10-а.ларда ибодатхона деворий расмлари доимий бир тизимга келти-рилди; девор ва гумбазлар қатъий тар-тибдаги кошинкори безаклар ва фрес-калар б-н қопланди, ички безакларда ягона мазмунга бўйсундирилган меъморий бадиий муҳит (бунга иконалар ҳам киради) яратилди: Аё София ибо-датхонаси (6—12-а.лар), Афина яқини-даги Дафна монастири (11-а.) мозаи-калари, «Владимир Момо Ҳавоси» ико-наси ва б.
Китоб миниатюраси тараққий этди, бу даврда заргарлик безагидан унумли фойдаланилди, расмларда аниқ ҳаётий лавҳалар, тарихий шахслар портретла-ри ўз аксини топди. Ҳайкалтарошлик
Галла Плацидия мақ-барасининг ички беза-ги (тахм. 450 й., Равенна).
нақшли икона ва ўймакори безаклар (капител, меҳроб тўсиклари ва ш.к.)да кўзга ташланади. Амалий безак санъ-ати (бадиий мато, ранг-баранг эмал тўсиқлар, фил су-яги ва металлдан ишланган буюм-лар) юксак даража-да ривожланди. В.нинг бу даврдаги тасвирий санъати анъаналари юнон ўрта асрлар санъа-тидан ўзлаштирилган ҳамда Марказий, Шарқий ва Жан. Европа мамлакатла-рида бир қанча миллий бадиий мак-табларнинг шаклланишига кучли таъ-сир кўрсатган.
Театри. В. дунёвий театри антик театрнинг вориси бўлган. 4-а.да Кон-стантинополда 4 та театр бор эди, мим ва пантомима (сўзсиз, имо-ишорали) ҳангомалар ҳамда долзарб мавзудаги томошалар кўрсатиларди. Черков томоша кўрсатишни христиан динига душман, маъжусийлик унсури деб ҳисоб-лаб, В.даги антик театр анъаналарини йўқотиб, актёрларни христиан жамоа-ларидан чиқариб юборди. Театр иншо-отлари бузиб ташланди, драма асарла-рининг қўлёзмалари йўқ қилинди. Черков мимларга айниқса шафқатсизлик қилди, аммо уларнинг анъаналари халқ оммаси орасида давом этаверди. В. черкови диний тарғибот мақсадида Библия ва ибодат расм-русумлари руҳида-ги драмаларни авж олдирди.
Мусиқаси. В. дунёвий профессионал мусиқасида сарой байрам — ибо-датларида табрик сўзлари кўпчилик томонидан қироат б-н айтилиши (аккламация), шеърий парчалар чолғулар жўрнавозлигида жимжимадор оҳанг-ларда куйланиши (эвфемия) ҳамда тан-танали тадбирларда куповозли мадҳия (полихромия)ларни ижро этиш кенг тарқалган. Созлардан гидравлос (сув органи), труба, цимбала, кейинчалик пневматик орган кабилар машҳур бўлган. Диний мусиқада Библия матн-ларини бир овозда, жўрсиз, ўзига хос оҳанг б-н ўқиш (псалмодия), 4-а.дан бошлаб халқ оҳангларига яқин бўлган
бадиҳа (тропарь)лар, куйи ривожлан-ган фалсафий лирик қўшиқ (гимн)лар асосий ўрин эгаллаган. 5—6-а.ларда яшаган шоир ва мусиқачи Роман Хуш-хон шаклан ривожланган асар (кондак-лар)лар яратган. Иоанн Дамаскин (7— 8-а.лар) диний мадҳияларнинг энг атоқли муаллифидир. 9-а.гача Европа-да пешқадамлик қилган В. мусиқаси кейинчалик инқирозга учраган. Сўнгги давр санъаткорларидан Иоанн Кукузель (14—15-а.лар) мусиқа назариётчиси ҳамда мадқиялар муаллифи сифатида машҳур бўлган.
В.нинг маданияти, фани, санъати, маорифи ва адабиёти Осиё, Шим. Африка, Европадаги кўпгина мамлакат-ларнинг маданий тараққиётига катта таъсир ўтказди. Шу сабабли В. маданий мероси олимлар томонидан ҳамон ўрга-ниб келинмоқда (қ. Византияшунослик). ВИЗАНТИЯ ҲУҚУҚИ -6-15-а ларда-ги Византия империясининг ҳуқуқи. В. ҳ. Рим ҳуқуқита асосланган. 6—8-а.лар-да Византияда Феодосии ва Юстиниан кодекслари амал қилган. 726 й.да «Эклога»— фуқаролик ва жиноят ҳуқуқдари мажмуаси тузилган. «Деҳ-қончилик қонуни» (8-а.), черков ва дунёвий ҳуқуқлар мажмуаси —«Номока-нонлар», Арменопулонинг «Олти ки-тоби» (1345) В.ҳ-нинг асосий манбаи ҳисобланади. В.ҳ. хусусий ер эгалигига асосланиб, савдо-сотиқ, ижара, қарз, гаров шартномалари алоҳида ўрин эгал-лайди. Византиянинг никоҳ-оила ва мерос ҳуқуқида черков таъсири изчил бўлган. В.ҳ. Ғарбий Европа ва Одд Осиё мамлакатлари қонунчилигига таъсир кўрсатган.
ВИЗАНТИЯШУНОСЛИК, визан-тистика — Византиянинг тарихи, ҲУКУҚИ, тили ва маданий меросини (адабиёти, фалсафаси, санъати ва б.) ўрганувчи гуманитар фанлар мажмуи. В. алоҳида билим тармоғи сифатида 19-а. 2-ярмида, фанда «Византия» терми-ни қарор топган чоғда шаклланди. Ле-кин В.нинг илдизлари чуқур бўлиб, у узоқ ўтмишга бориб тақалади. Визан-тиядан ташқарида унинг маданияти ва тарихига қизиқиш илк ўрта асрлардаёқ тарихий тақдирлари Византия импери-яси б-н чамбарчас боғлиқ бўлган Ар-манистон, Грузия, жан. славян мамлакатлари ва Қад. Русда намоён бўлган. Ғарбий Европада Византияга бўлган эътибор Уйғониш даври (15—16-а.лар) да, айниқса усмонли турклар 1453 й. Константинополни эгаллаб, Европадаги бошқа давлатларга хавф сола бош-лаганларидан сўнг кучайган. Mac, 17— 18-а.ларда Францияда В.га қирол са-ройи ҳомийлик қилиб, ундан сиёсий

мақсадларда фойдаланганлар: Византия марказлашган монархиянинг на-мунаси сифатида тасвирланган. Ш. Дю-канж, П. Лемерль (Франция), Э. Гиббон (Буюк Британия), К. Крумбахер (Германия), В. Г. Васильевский, М. В. Левченко, Е. А. Косминский (Россия), А. Грегуар (Бельгия), Г. А. Острогорский (Югославия), М. Мейендорф (АҚШ) ва б. В. ривожига салмоқли ҳисса қўшганлар. В. бўйича 1924 й.дан бери халқаро конгресслар чақирилиб турилади. Византияшуносларнинг хал-қаро ассоциацияси мавжуд (1955). Ҳозирда В.нинг илмий марказлари АҚШ, Буюк Британия, Франция, ГФР, Бельгия, Австрия, Германия, Италия, Россия ва б. мамлакатлардаги ун-т ва фанлар академияларида бор. В.га оид даврий нашрлар турли мам-лакатларда чоп этилмоқда.
Бобур Ғиёсов.
ВИЗГО Михаил Сигизмундович (1902.11.10, Бухоро вилояти Когон ш.— 1980.18.3, Киев) — гидротехник олим, Узбекистан ФА мухбир аъзоси (1952), техника фанлари д-ри (1947), проф. (1940), Ўзбекистонда хизмат кўрсатган ирригатор (1950). Ўрта Осиё пахтачилик-ирригация политехника ин-тини тугатган (1930). 1925 й.дан Ўрта Осиё ирригация и.т. ин-тида, Тошкент ирригация ва қ.х.ни механи-зациялаш инженерлари ин-тида му-ҳандис, катта илмий ходим, раҳбар-лик лавозимида. 1963—76 й.ларда Украина гидротехника ва мелиорация и.т. ин-тида ишлади. Илмий ишлари гидротехника иншоотларининг қуйи бъефларида ювилишга қарши кураш ва бу ҳодисалар назариясига бағиш-ланган. Бир қанча сув тўғони ва ГЭС қурилишида қатнашган. ВИЗГО Тамара Семёновна (1906.25.4, Польша, Ломжа ш.—1998.30.5, Москва) — мусиқашунос, Ўзбекистонда хизмат кўрсатган санъат арбоби (1976). Санъатшунослик фанлари д-ри (1969). Тошкент консерваториясини тугатган (1940). Тошкент мусиқа билим юртида (1939—46), Тошкент консерваторияси-да (1944—53) даре берган. Санъатшунослик и.т. институтида илмий ходим (1943—91), мусиқа бўлими мудири (1947—52), директор ўринбосари (1952—57). Тадқиқотлари асосан узбек композиторлик мусиқа маданиятининг юзага келиши ва ривожига, Ўрта Осиё мусиқа созлари тарихига бағишланган. 3 жилдли «Узбек совет мусиқаси тари-хи» тўплами (рус тилида, Т., 1972—91), «Мусиқа тарихи тасвирларда. Марказий Осиё» (немис тилида, Лейпциг, 1987) китобининг муаллифларидан бири.
ВИЗЕ ЯРУСИ (Бельгиядаги Визе ш. номидаи) — эрта карбон даврининг пастдан иккинчи яруси. 1882 й.да бель-гиялик олим Ч. Дюпон ажратган. Ден-гиз оҳактошлари орасида турли ҳайвон-ларнинг қолдиқлари (брахиопода, го-ниатит ва ҳ.к.) учрайди. В. я. жинсла-ри РФ (Рус платформаси, Олтой, Сибирь, Донбасс, Урал), Англия, Франция, КХДР ва б. жойларда, Ўрта Осиёда, жумладан Ўзбекистонда, маъ-лум. Днепропетровск-Донецк, Львов-Волинь чўкмаларида В.я. жинсларидан нефть, газ, кумир, доломит ва б. кон-лар топилган. Ўзбекистонда В.я. жинс-лари Чатқол-Қурама, Туркистон, Ҳисор тоғларида бор. Жан. Тяньшанда нефть белгилари В.я. жинсларидан топилган.
ВИЗЕЛЬ Георгий Александрович (1912.29.8, ҳоз. Қозоғистоннинг Балхаш ш.) — театр рассоми, Ўзбекистонда хизмат кўрсатган санъат арбоби (1964). Москва бадиий ин-тини тугатган (1934). 1935 й.дан Тошкентда рус опера ва балет театрида ишлаган. Тошкент театр ва рассомлик санъати ин-тида даре берган (1965—80). Муқимий театрида (1948—85), Ёш томошабинлар театрида (1985—91) бош рассом. В. «Евгений Онегин», «Алпомиш», «Муқимий», «Тоҳир ва Зуҳра», «Фарҳод ва Ширин», «Қирқ қиз», «Ўғирланган умр» каби спектаклларга декорация эскизлари ишлаган.
ВИЗЕР (Wieser) Фридрих (1851.10.7, Вена — 1926.22.7, Санкт Гильген) — Австрия иқтисодчиси, сиёсий иқтисод-даги Австрия мактаби намояндаси. 1903 й.дан Вена ун-тида сиёсий иқтисод проф. У К. Менгер ва Э. Бём-Баверкб-н биргаликда меъёрий нафлик назария-сини ишлаб чиқди ва мазкур атамани фанга киритди (қ. Меъёрий нафлик на-зарияси). Маркснинг қийматнинг меҳ-нат назарияси ва қўшимча қиймат на-зариясини рад этишга ҳаракат қилди. В. яратилган маҳсулотнинг и.ч.нинг 3 омили — меҳнат, ер ва капитал ҳисса-сига тўғри келадиган муайян қисмла-ри қиймати назариясини яратди. У кий-мат, пул ва реал даромадлар нисбатига қараб белгиланадиган пул назариясини илгари сурди. В. қарашлари Ғарб мамлакатларидаги иқтисодиёт фаыига катта таъсир кўрсатган. ВИЗИЛДОҚ ҚУНҒИЗЛАР (Carabidae) — йиртқич қўнғизлар кенжа туркуми оиласи. Уз. 12—90 мм, танаси одатда чўзиқ, мўйловлари кўпинча ипсимон, оёклари узун, югурувчан. Устқанотла-ри кўпинча чоклар орқали ўзаро ёпи-шиб кетган, остқанотлари ривожлан-маган. Ранги аксарият ҳолларда қора
ёки қўнғир, металлга ўхшаш ялтироқ, иаьзан чипор. Кўпчилик турларида ҳимоя суюқлиги ишлаб чиқарадиган анал безлари бўлади. В.қ. тупроқда ва унинг сиртида, баъзан дарахтлар ва уларнинг ёғоч қисмида, чумоли ва тер-митлар уяларида, ғорларда ҳаёт кечи-ради. Кўпчилик турлари тупрокда яшай-диган ҳар хил умуртқасиз ҳайвонлар б-н озиқланади. Хусусан, сулув қўнғиз-лар капалакларнинг қуртлари, асл ви-зилдоқлар (Carabus) ҳашаротлар ва моллюскалар б-н озиқланади. Ўсим-ликхўр В.қ. экинларга, мае, донхўр В.қ. (Zabrus tenebrioides) буғдойга зиён кел-тиради. Бир қанча В.қ., мае, тўпчилар қуртлари бошқа қўнғизлар ғумбагида эктопаразитлик қилади. Бир йиллик, икки йиллик, баъзан узоқроқ генера-цияга эга. В.қ. устида зоогеографик, географик ўзгарувчанлик ва ҳаётий фор-малари бўйича бир қанча тадқиқотлар олиб борилган. В.қ. микроиқлим, туп-роқ ва ўсимлик қоплами шароитининг ўзгаришига жуда сезгир бўлганидан биоиндикатор сифатида фойдаланилади. 30 мингдан ортиқ тури шимолдан экватор-гача бўлган ҳудудларда тарқалган, бир қанча турлари турли мамлакатлар Кизил китобига киритилган. Ўзбекистон-да 400 дан ортиқ тури учрайди.
Чўл визилдоғи.
ВИЗИР (нем. Visier) -1) ўқ отиш қуроллари ва асбобларнинг ўртасида ўйиғи (тирқиши) бўлган мўлжалга олиш мосламаси; 2) фотоаппаратлар-га бириктириб қўйиладиган кўриниш қидиргич асбоб; кўриниш (тасвир)нинг қайси қисми фотопластинкага туши-шини (сиғишини) аниқлаш учун хизмат қилади; 3) шамол таъсирида са-молётнинг учиш йўналишидан оғиши-ни ўлчайдиган асбоб; 4) геодезия ас-бобларида бирон бир нуқтага йўналтириш (визирлаш)га имкон бера-диган мослама.
ВИЗУАЛ КУЗАТИШ (лот. visualis -кўриш...) — бирон бир ҳодиса (мае, ой тутилиши)ни оддий кўз б-н (қора шиша орқали) ёки асбоб (мае, дур-бин) орқали бевосита кузатиш. Бундай кузатишларда аниқ натижалар олиш қийин. В.к.лар чоғида эҳтиёт чоралари кўрилиши шарт.

ВИЗУАЛ ЮЛДУЗ КАТТАЛИГИ
ВИЗУАЛ ЮЛДУЗ КАТТАЛИГИ - қ.
Юлдуз катталиги.
ВИЗУАЛ ҚЎШАЛОҚ ЮЛДУЗ  - те-
лескопда қўшалоқ бўлиб кўринадиган юлдуз; оддий кўз б-н қаралганда бош-қа юлдузлардан фарққилмайди. Кўпин-ча қўшалоқ юлдузларнинг бири иккин-чисидан бир неча секунд бурчак нари-да жойлашган бўлади. В.қ.ю. оптик ва физик жиҳатдан қўшалоқ бўлиши мум-кин. Оптик В.қ.ю. таркибига кирадиган юлдузлар Ердан ҳар хил узоқликда бўлиб, уларнинг нур йўналишлари та-содифан ёнма-ён тушади. Физик В.қ.ю. фазода бир-бирига яқин жойлашади, ўзаро тортишиш кучи б-н боғланган бўлади ва иккаласи битта юлдуз систе-масини ташкил этади. ВИКА (Vicia L.) — дуккакдошлар оила-сига мансуб бир ва кўп йиллик ўсим-ликлар туркуми, ем-хашак экини. Европа, Осиёнинг шим.-шарқий минта-қалари, Шим. Африка, Жан. Америка-да тарқалган 150 га яқин тури бор. 12 тури экилади. Экма В. ватукли В. турлари дон, кўк ўт, силос, сенаж олиш учун экилади. Экма В. (v. sativa) бир йиллик баҳори, тукли В. (v. villosa) кузги экин. Пояси тўрт қиррали. Барг-лари патсимон мураккаб. Гуллари оқ, ўзидан, баъзан четдан чангланади. Ме-васи (дуккаклари) яссироқ бўлиб, 4— 8 уруғли, 100 кг пичанида 45,8 озуқа бирлиги ва 12,3 кг ҳазм бўладиган протеин бор. 1000 дона уруғи вазни 400—
Вика.
1300 г. Уруғи таркибида 24—30% оқсил бор. Гектаридан 200—250 ц кўк масса, 30—60 ц пичан, 20 ц дон олиш мумкин. В. суғорилганда мўл ҳосил беради. Ўзбекистонда В.нинг экилади ган бир тури (V. faba) бокла деб ата-лади. В. тупроқда жуда кўп миқдорда азот тўплайди, шунинг учун кўпгина экинларга яхши ўтмишдош ҳисобла-нади.
ВИКАРЛАНУВЧИ ТУРЛАР (лот. Vikarius — ўрин алмашинувчи) — географик ва экологик жиҳатдан бир-би-рининг ўрнини эгаллай оладиган яқин қариндош турлар. Mac, тилоғочлар уруғи ареали В.т.: Сибирь тилоғочи
(Россиянинг Европа қисми, Ғарбий Сибирь), даур тилоғочи (Шарқий Сибирь), Америка тилоғочи (Шим. Америка) турларининг узлуксиз қатори-дан иборат. Альп тоғларида рододендрон ареалида унинг В.т. қаттиқбаргли рододендрон (оҳакли тупроқларда), жавдар рододендрони (силикатли туп-роқларда), Евросиёда пахмоқ оёқ (қумда) кичик рододендрон (соз туп-роқларда) ҳисобланади.
В.т. тушунчаси таксономик жиҳат-дан бир-биридан кескин фарқ қила-диган, лекин конвергент ўхшаш, му-айян ҳаётий формаларга мансуб бўлган, биоценозларга ўхшаш экологик муҳитни эгаллаган турлар, мае, кўрсичқон (Европа), тиллакўрсичқон (Африка) ва халтали кўрсичқонга (Австралия) нисбатан ҳам қўллани-лади.
ВИКАСОЛ (Vikasolum), К, в и там и-ни— қондаги протромбинни кўпай-тириб, крннинг ивиш хоссасини оши-радиган — қон тўхтатадиган синтетик препарат. Украина олими Палладии томонидан синтез қилинган (1941—44). Қон кетганда, шунингдек беморларни операцияга тайёрлашда ишлатилади; 3—4 кун ичирилади ёки мускул ораси-га юборилади. Қоннинг ивиш хоссаси ошиб кетганда В. бериб бўлмайди. Кўпроқ акушерлик амалиётида қўлла-нилади.
ВИКЕ-ФРЕЙБЕРГА Вайра (1937.1.12, Рига) — Латвия президента. Юридик фанлари д-ри, Латвия ФА ва Канада илмий академияси аъзоси. 1945 й.дан чет элда яшаган; 1999 й.дан Латвияда. Торонто ун-тини (1960) ва Монреал-даги Макгил ун-тини (1965) тугатган. 1954 й.дан Канада тижорат банки хо-дими, Торонтодаги мактабда тарбия-чи, суғурта конфедерациясида таржи-мон, коллежда испан тили ўқитувчи-си, касалхонада психолог. 1964—98 й.ларда Монреалдаги ун-тда лектор, ассистент, проф.; айни вактда 1984— 89 й.ларда Канада Илмий кенгаши вице-раиси, Ригадаги Латвия ин-ти директори. 1999 й. июлдан Латвия Рес-публикаси президенти. «ВИКИНГ» — Американинг Марсни тад қиқ қилишга мулжалланган орби-тал-қўндирилувчи космик аппарати (КА). Массаси 3420 кг, бал. 4,9 м. «В.» орбитал (ОБ) ва қўндирилувчи (ҚБ) блок лардан ташкил топган. «В.-1» ва <".-2» лар «Титан ЗЕ» учирувчи ракета ёрдамида 1975 й. 20 авг. ва 9 сент.да учи-рилган. «В.-1»нинг ҚБ Марсга 1976 й. 20 июлда, «В.-2» эса Марс сиртига 1976 й. 3 сент.да оҳиста қўндирилди. Ҳар иккала «В»нинг ОБлари Марс ва унинг
йўлдошларига дойр бир неча минг рас-мини Ерга узатдилар. ОБ берган маъ-лумотлар асосида сайёра сиртининг иссиқлик ва сув буғлари микдори бўйи-ча хариталари тузилган. ВИКИНГЛАР (қад. скандинавча) - 8-а. охири — 11-а. ўрталарида Европа мам-лакатларига денгиз йўли орқали сав-до-сотиқ учун борган, қароқчилик ва босқинчилик юришлари қилган скан-динавлар. Русда уларни варяглар, Ғар-бий Европада норманнлар деб аташ-ган. 9-а.да В. Шим.-Шарқий Англияни, 10-а.да эса Шим. Францияни босиб ол-ганлар. В. Шим. Америкага кадар етиб боришган.
ВИККЕРС УСУЛИ - металлур-гияда материалларнинг қаттиқлиги-ни аниқлаш усулларидан бири. Бу усулда материал сиртига тўрт қиррали пирамида шаклидаги олмос учлик ботири-лади, таъсир эттирилган кучнинг сирт-да пирамида қолдирган изи юзига нис-бати намунанинг Виккерс бўйича қат-тиқлиги бўлади ва HV б-н белгиланади. Ботириш кучи синалаётган буюмнинг қаттиқлиги ёки қалинлигига қараб тан-ланади (50, 100, 200, 300, 500, 1000 Н). В.у. бўйича қаттиқлик, қаттиқлик ўлчагич б-н аниқланади. У синашни стационар шароитда ўтказишга ва ботириш изининг ҳар икки диагоналини 1 мкм хатоликкача (ўлчаш микроско-пи б-н) ўлчашга имкон беради. В.у. металл ва қотишмаларнинг юпқа юза қатламлари, юпқа листлар қаттиқли-гини аниқлаш учун жуда қулай ҳисоб-ланади.
136-
Викксрс усули: а— намунага ботирилади-ган пирамида; 6— пирамиданинг намунада-ги изи.
ВИКО (Vico) Жамбаттиста (1668.23.6-Неаполь —1744.23.1) — италиялик файласуф. 1698 й.дан Неаполь ун-тида проф. Халқлар тарихи ва психологияси фалсафаси асосчиси. Платон ва Ф. Бэ-конта алоҳида ихлос б-н қараган. Декарт б-н баҳс-мунозарага киришиб, шахс заковатига умуминсоний ақлни қарама-қарши қўйган. Тарихий жараён объектив тарзда кечиши ғоясини ил-гари сурган. Биз фақат қилаётган иш-ларимизнигина билишимиз мумкин, деган фикрдан келиб чиқиб, тарих фанини инсониятнинг ўз хатти-ҳара-
ВИКТОРИЯ

катлари тўғрисидаги билими деб ҳисоблаган. В. барча миллатларнинг ай-ланма ҳаракат йўсинида тараққий эти-ши назариясини ишлаб чиққан. Ҳар бир халқ ўз тараққиётида 3 давр — худолар (давлат бўлмаган ҳолат, ко-ҳинларга бўйсуниш), қаҳрамонлар (аристократик давлат) ва инсоният (демократик республика ёки ваколат-ли монархия) даврини бошидан ке-чиради; бу бамисоли инсон ҳаётининг болалик, ўспиринлик ва етуклик дав-рларига ўхшайди. Ҳар бир давр жами-ятнинг ялпи таназзули ва парчаланиб кетиши б-н тугайди. Даврлар ижтимо-ий тўнтаришлар натижасида алмаши-нади. Асосий асари: «Миллатларнинг умумий табиати ҳақидаги янги фан-нинг асослари» (1725). ВИКОНТ (франц. vicomte) —1) Каро-лингларнинт Франк давлатида граф ўринбосари; 2) Ғарбий Европа мам-лакатларида дворянлар унвони (граф б-н барон оралиғидаги унвон). Англия ва б. мамлакатларда сакланиб қолган. Одатда, графнинг катта ўғли В. унвони б-н аталган.
ВИКТОР ЭММАНУИЛ II (Vittorio Emanuele) (1820.14.3, Турин -1878.9.1, Рим) — Сардиния қироли (1849—61), Бирлашган Италиянинг 1-қироли (1861-78). Рисоржименто ҳаракати дав-рида либераллар (К. Кавур ва б.)ни қув-ватлаган ва республика — демократлар лагери б-н курашган, лекин айни пай-тда Ж. Гарибальдииинт ҳарбий ғалаба-лари ва омма орасидаги машҳурлигидан ўзининг сулолавий мақсадларида фой-даланишга ҳаракат қилди. ВИКТОРИЯ (Victoria) (1819.24.5, Лондон — 1901.22.1, Осборн) — Буюк Британия қироличаси (1837—1901), ганно-вер сулолаатннг охирги вакили. 1876 й.да Ҳиндистон императрицаси деб эълон қилинган. Ғарб адабиётида В.нинг инглиз тахтини бошкарган дав-ри — «Виктория асри» деб номланган. ВИКТОРИЯ — Рим афсоналарида ғалаба маъбудаси. Юнонларнинг Ника-сита тўғри келади.
ВИКТОРИЯ (Victoria) — нилуфардош-ларга мансуб кўп йиллик ўт. Жан. Аме-рикадаги Амазонка ва Ориноко дарё-ларининг тинч оқадиган жойларида усади. Барги жуда йирик, дойра шак-лида, диаметри 2 м гача. Баргининг чети тепага букилган. Усти яшил, ости қиз-ғиш, сувга ботиб турган йўғон томир-лари ва қаттиқ тиканлари бор. Томир-лари орасида ҳаво пуфакчалари бўлга-нидан, барг 50 кг гача юкни кўтара олади. В. манзарали ўсимлик сифатида оранжерея ва ботаника боғларида ўсти-рилади. В. ўз ватанида йил давомида,
аквариумларда авг.да гуллайди. Гули-нинг диаметри 40 см гача. Гули оқ, хушбўй, бир ярим сутка давомида гуллайди. Ғунчаси оқшом пайтида сув юза-сига кўтарилиб. оқ булиб очилади, тонг отгандан сўнг оч қизил тусга киради, кундузи ёпилади, қоронғи тушгач тўқ қизил тусга киради; иккинчи кеча ўтиб, тонг отгач яна сув остига чўкади. Сув остида мева ҳосил қилади. Меваси ичидаги нўхатдек уруғи истеъмол қилинади.
ВИКТОРИЯ — Жан. Африканинг Замбези дарёсидаги шаршара. В. дунёда энг катта шаршаралардан бири. Эни 1800 м. Сув 120 м баландликдан эни 130 м, чуқ. 140 м бўлган базальтли тор дарага отилиб тушади. Маҳаллий аҳоли уни Мози-оа-тунья, яъни «Гулдураётган буг» деб атайди. Секундига урта ҳисоб-да 1400 м3 сув тушади. В.да кичикроқ ГЭС қурилган. В. ва унга ёндош ҳудуд-ларнинг табиат манзаралари ва ноёб ҳайвонларини муҳофаза қилиш мақса-дида Замбези дарёсининг жан. соҳили-да Виктория-Фоле мил ли й парки таш-кил этилган. В.ни 1855 й.да инглиз сайёҳи Д. Ливингстон кашф этган ва инглиз қироличаси номи б-н атаган.
Виктория шаршараси.
ВИКТОРИЯ (Victoria) Виктория-Ньянза (Victoria Nyanza), Укере-ве — Экваториал Африкадаги чучук сувли кўл. Танзания, Кения ва Уганда ҳудудларида. Денгиз сатҳидан 1134 м ба-ландликдаги Шарқий Африка тектоник букилмасидажойлашган. Майд. 68 минг
км2 (катталиги жиҳатидан дунёда 2-ўринда турадиган чучук сувли кўл), уз. 320 км, эни 275 км. Ўртача чуқ. 40 м, энг чуқур жойи 80 м. В.— Виктория сув омборининг бир қисми. Қирғоқ чизиғининг уз. 7 минг км дан ортиқ; қулай қўлтиқлари кўп, ярим орол, орол ва бухталар бор. Кўл атрофи баланд текислик. В.га қуйиладиган дарё-лардан энг каттаси Кагера. Кўлга йилига ўрта ҳисобда 114 км3 сув йигила-ди (16 км3 дарёлардан, 98 км3 ёғиндан). Виктория-Нил дарёси В.дан йилига 21 км3 сув олиб чиқади, кўлдан 93 км3 сув бугланади. В. суви ГЭС тўғони орқали тартибга солиб турилади. В.да бўрон-лар бўлиб туради. Кўлда балиқ кўп, қўлтиқ ва дарёларнинг қуйилиш жойларида тимсоҳлар учрайди. Соҳилида одам ва ҳайвонларда трипаносомоз ка-саллигини тарқатувчи цеце пашша тар-қалган. Кемачиликривожланган. Йирик портлари: Энтеббе (Уганда), Мванза, Букоба (Танзания), Кисуму (Кения). Рубондо о.да миллим парк ташкил этилган. В.ни 1858 й.да инглиз сайёҳи Ж. Спик европаликларга маълум қил-ган.
ВИКТОРИЯ (Victoria) — Австралия шим.даги даре. Уз 570 км, ҳавзаси 7,5 минг км2. Катта Қумли чўлдаги Кимберли платосидан бошланиб, чўл жой-лардан оқиб ўтади. Тимор денгизининг жан.даги Жозеф-Бонапарт қўлтиғига қуйилади. Водийси тор, дарасимон. Ўртача сув сарфи 200 м3/сек. Май — нояб.да даре саёзланади, юқори ва ўрта оқимида, ҳатто қуриб қолади. Серёмғирли дек.— фев.да тўлиб, баъ-зан тошиб оқади. Қуйилиш жойидан қарийб 150 км ичкаригача кема қат-найди.
ВИКТОРИЯ — Австралия Иттифоқи-нинг жан.-шарқидаги штат. Майд. 227,6 минг км2. Аҳолиси 4,5 млн. киши (1993). Маъмурий маркази — Мельбурн ш. Жан.да бал. 1986 м гача бўлган Австралия Альп тоғлари ва соҳил бўйида кам-бар унумдор Гипсленд текислиги бор. Шим.-ғарбини Муррей дарёсининг аллювиал текислиги эгаллаган. Икли-ми денгиз бўйида субтропик ва юмшоқ, Мельбурнда янв.нинг ўртача т-раси 20", июлники 9". Йиллик ёгин 600— 1000 мм, тог тизмаларининг жан. ён багрида 2000 мм. Тоғли қисмлари асо-сан эвкалипт ўрмонлари б-н қоплан-ган. Шим.га томон ўрмонлар сийрак-лашиб, бутазорлар, сўнгра қуруқ дашт бошланади. В.нинг майдони кичик бўлса ҳам (мамлакат ҳудудининг 3%), иқтисодий жиҳатдан ривожланган штат. В.да мамлакат аҳолисининг 1/4 қисми, экин майд.нинг 1/5 қисми жойлашган

Виктория шаҳри.
ва у саноат маҳсулоти қийматининг 1/3 ни беради. Асосий саноат тармоқлари: металлсозлик ва машинасозлик. Киме (минерал ўғитлар), нефтни қайта иш-лаш, самолётсозлик, тўқимачилик, ҳарбий саноат ривожланган; жун газ-лама ва пойабзал корхоналари бор. Асосий саноат маркази — Мельбурн ш. Қўнғир кумир (Яллурнда), нефть (Лейкс-Энтрансда), олтин (Бединго ва Балларатда) қазиб чиқарилади. Қ.х. юксак даражада ривожланган. Бугдой, арпа, сули экилади; боғ ва токзорлар кўп, вино тайёрланади. Чорвачилиги кўп тармокди, асосан сут, гўшт-жун етказиб беришга ихтисослашган. Т.й. ва автомобиль йўллари кўп. Асосий порт-лари — Мельбурн ва Жилонг. Мельбурн-да ун-тлар ва ин-тлар бор. В. 1907 й.да ташкил этилган.
ВИКТОРИЯ — Канададаги шаҳар, Ванкувер о.нинг жан.-шарқида. Британия Колумбияси провинциясининг маъмурий маркази. Аҳолиси 71,2 минг киши (1991). Тинч океан соҳилидаги порт. В. орқали четга ёғоч ва балиқмаҳ-сулотлари чиқарилади. Кемасозлик ва ёғочни қайта ишлаш саноати ва туризм ривожланган. Ун-т бор. Шаҳарга 1849 й.да асос солинган. ВИКТОРИЯ — Сейшель Ороллари дав-латининг пойтахти (1976 й.дан), Маэ о.да. Аҳолиси 30 минг киши чамасида. Халқаро аэропорт бор. Ҳинд океани соҳилидаги порт. В. орқали четга копра (кокос ёнғоғининг мағзи), долчин ва ваниль чиқарилади. В. Африка б-н Ҳин-дистон орасида қатнайдиган кемалар-ни ёқилғи б-н таъминлайдиган база. Озиқ-овқат, мебель, радиоэлектроника, тамаки саноати, балиқ маҳсулот-лари қайта ишланадиган корхоналар бор. Ҳунармандчилик ривожланган. Туризм' маркази.
ВИЛАНД (Wieland) Генрих Отто (1877.4.6, Пфорцхейм, Баден — 1957.5.8, Штарнберг) — немис органик кимёгари ва биокимёгари. Фалса-фа фанлари   д-ри (1901), экстраорди-
нар проф. (1909), Фрейбург ун-ти проф. (1917). Асосий ишлари гормонлар, стероидлар, алкало-идлар, хлорофилл ва гемоглобин ки-мёсига бағишланган, Тирик организм-ларда органик бирикмаларнинг оксид-ланиши, шу жумладан биологик оксид-ланиш жараёнларини чуқур ўрганган, дегидридланиш назариясига (Палладии В. б-н бир вақт-да) асос солган. Ўт кис-лоталари ва шунга ўхшаш бирикмалар тузилишини аниқлаган. Нобель муко-фоти лауреати (1927). ВИЛИЯ (литовча Нярис) — Белоруссия ва Литвадаги даре, Нямунас (Не-ман)нинг ўнг ирмоги. Минскдан шим. даги ботқоқликлардан бошланади. Уз. 510 км, ҳавзасининг майд. 25,1 минг км2. Қор, ёмғир ва ер ости сувларидан тўйинади; баҳорда тўлиб оқади. Ўртача сув сарфи 182 м3/сек. В. ҳавзасида 1,5 мингдан зиёд кўл бор. В.нинг айрим қисмларида кема қатнайди. Соҳилида Вильнюс ва Каунас ш.лари жойлаш-ган. ВИЛЛА (лот. villa — қўрғонча, ер-мулк)
—  шаҳар ташқарисидаги катта боғли ҳовли-жой. Дастлаб Италия (мил. ав. 3-а)да барпо этилган. В.нинг villa rustica
—  турар жой ва хўжалик қурилишла-ридан иборат бўлган меъморий маж-муа, villa urbana — дам олиш ва кўнгил очар маскан, шунингдек атрофи бог б-н ўралган кўшк, ҳайкал ва фавворали йирик турлари кенг тарқалган. 19-а.да В.лар катта шаҳар ва шаҳар атрофида, шунингдек хушманзара жойлар, маҳал-лий дам олиш масканларида имтиёзли равишда қурилган боғли, шинам хусу-сий уйлардан иборат бўлган. 20-а.дан
—  алоҳида қурилган кам (1, 2, 3) қа-ватли шинам уй биноси. ВИЛЛАРИ ЭФФЕКТИ — механик де-формаииялар (чўзилиш, буралиш, эги-лиш ва б.)нинг ферромагнетиклар маг-нитланувчанлигига таъсири. Итальян физиги Э. Виллари (Е. Villari,  1836— 1904) очган (1865). Магнитланганда ўлчамлари қисқарадиган ферромагнетиклар (мае, никель) чўзилганда маг-нитланганлигини камайтиради.  Бу ҳодиса тескари (манфий) В. э. деб ата-лади. Аксинча, магнитланганда ўлчам-
лари узаядиган ферромагнетиклар (мае, таркибида 65% никель бўлган темир-никель қотишмасидан ясалган стержень) чўзилганда магнитланганли-гини кўпайтиради. Бу ҳодиса тўғри (мусбат) В. э. деб аталади. Айтиб ўтил-ган материаллар сиқилганда В. э. ишо-раси тескарисига ўзгаради. В.э. юз бе-ришига сабаб ферромагнетикларга механик куч таъсир эттирилганда улар-нинг структураси ўзгаришидир. В. э. тех-никада муайян магнит хоссаларига эга бўлган материаллар яратишда кенг қўлланилади.
ВИЛЛЕМИТ (Нидерландия қироли Вильгельм I номидан) — оролсимон силикатлар кенжа синфига мансуб минерал. Кимёвий формуласи Zn2 (Si О4). Кўшимчалари Mn, Ca, Mq. Синго-нияси тригонал. Рангсиз, яшилсимон ёки сарғиш-қўнғир. Ультрабинафша ва катод нурларида люминесценциялана-ди. Ялтираши шишасимон, ёғсимон, смоласимон. Призматик ва баъзан иг-насимон кристаллар. Одатда, донадор ёки радиал шуъласимон агрегатлар. Каттиклиги 5—6. С. оғ. 3,8—4. Кўрғошин-рухли конларнинг оксидланиш зона-сида, шунингдек баъзи бир контакт-метасоматик конларда ҳосил бўлади. Рух олинадиган руда. Ранги тиниқ турлари қимматбаҳо тош ҳисобланади. АҚШ, Замбия, РФ (Шарқий Забайкалье, Приморье), Украинада, Ўрта Оси-ёда, жумладан Ўзбекистонда (Курама тизмаларида), Қирғизистонда (Кумуш-тов) топилган.
ВИЛЛЕМСТАД — Кюрасао о.даги шаҳар, Нидерландияга қарашли Ки-чик Антиль о.ларининг маъмурий маркази. Аҳолиси 125 минг киши (1990). Кариб денгизидаги порт. В.да Венесу-эладан келтирилган нефть қайта иш-ланади; четга нефть маҳсулотлари чи-қарилади. Тамаки ф-каси. цемент з-ди бор.
ВИЛОЯТ — маъмурий-ҳудудий бирлик. Ўрта асрлардан маълум. Шарқнинг айрим мамлакатлари (Афғонистон, Тур-кия ва б.), шунингдек Ўрта Осиё хонликлари В.ларга бўлинган. 1924 й. шўролар ўтказган миллий-давлат чега-раланиши арафасида Туркистон АССР 6 В.— Сирдарё, Самарканд, Фарғона, Закаспий (Туркманистон), Еттисув, Амударё В.лари, бир қанча уезд ва во-лостлардан ташкил топганди. ХХСР эса 3 В. ва Хива туманига, БХСР 15 В.га бўлинганди. В. ўз навбатида туманлар-га, туман эса ке/шларга бўлинган. 1925 й. 13 янв.дан уезд деб юритила бошла-ди. Кейинчалик русча «область» номи б-н қайта ташкил этилди. Узбек тили давлат тилига айланиши муносабати б-н

тарихий маъмурий-ҳудудий бирлик номи сифатида «В» сўзи қайта тик-ланди.
Ўзбекистон Республикасининг амал-даги (1992) Конституциясида (68-мод-да) Узбекистан Республикаси В.лар, туманлар, шаҳарлар, шаҳарчалар, қишлоқлар, овуллар, шунингдек Қо-рақалпоғистон Республикаси дан ибо-ратлиги мустаҳкамлаб қўйилган. Ҳозир ЎзР да 12 В. бор. В.лар ўз навбатида ту-манларга бўлинади. В.лар чегаралари-ни ўзгартириш, шунингдек янги В.лар ташкил қилиш, уларни тугатиш ЎзР Олий Мажлиси розилиги б-н амалга оширилади. В.ларда ЎзР Конституция-си бўйича ҳоким бошчилик қиладиган халқ депутатлари кенгаши ҳокимият-нинг вакиллик органидир. Бу кенгаш давлат ва фуқароларнинг манфаатла-рини кўзлаб, ўз ваколатига тааллуқли масалаларни ҳал этади. В. халқ депутатлари кенгаши ва В. ҳокимларининг ва-колат муддати — 5 йил. В. ҳокимлари Президент томонидан тайинланади ва лавозимдан озод қилинади ҳамда В. халқ депутатлари кенгаши томонидан тасдикланади. В. ҳокимлари ўз ваколат-ларини яккабошчилик асосларида амалга оширади, ўзлари раҳбарлик қилаётган органнинг қарорлари ва фаолияти учун шахсан жавобгардир (яна қ. Ҳоким).
ВИЛОЯТИ ФАҚИҲ (араб.-форс.-фа-қиҳнинг ҳукмронлиги) — ислом ҳуқуқшунослиги асосида бошқарилади-ган давлат тузуми. Илк исломда бундам тушунча охир замон якинлащганда амалга ошадиган энг адолатли ижти-моий тузумни англатган. Шиаликт бу тушунча «яширинган имом махдий»-нинг келиши ва адолат ўрнатиши ҳақидаги ғояга боғланган. 1979 й.даги Эрон ислом инқилоби натижасида бу ғояни амалга ошириш, амалда имом зиммасига юклаш мумкинлиги ҳақида-ги ақидалар вужудга келди. Эрон Ислом Республикасига 1989 й.гача раҳ-барлик қилган оятуллоҳ ал-узмо Руҳал-лоҳал-Мусавий ал-Хумайний ана шун-дай В. ф. раҳбари вазифасини бажарди, яъни у давлатнинг бирор лавозимида бўлмаса ҳам, амалда бутун Эрон иж-тимоий ҳаётига раҳбарлик қилди. Ҳоз. кунда ҳам Эронда сайлаб қўйилган президент турмушнинг барча соҳала-рида диний раҳбар б-н бамаслаҳат фа-олият кўрсатади.
ВИЛТ (инг. to wilt — сўлиш), оқ па-лак, сўлиш — такомиллашмаган замбуруғлар қўзғатадиган ўсимлик ўтказувчи найлари касалликлари (тра-хеомикозлар). Вертициллёз В. ва фуза-риоз В. турлари бор.
Вертициллёз В.ни Verticillium dahliae Klebahn замбуруғи қўзғатади. Икки паллали ўсимликларнинг қарийб 400 дан ортиқ турини зарарлайди. Ай-ниқса, Ўзбекистонда кўпроқ ғўза, кам-роқ кунжут, дағал каноп, жут, зиғир, бақалажон, қалампир, помидор, картошка, нўхат, қовун, тарвуз, мош, ловия, ер ёнғоқ, кунгабоқар; мева да-рахтларидан шафтоли, ўрик, олма ва б. ўсимликлар касалланади. Замбуруғ-нинг ривожланиши учун қулай ҳаро-рат 18—26°, тупроқ намлиги 60—80%. Замбуруғ ҳарорат —20" гача пасайган-да ҳам ҳалок бўлмайди. Тупрокда ва ўсимлик қолдиғида ривожланаётган замбуруғ соғлом ўсимликка ўтади. Вертициллёз В.нинг асосий белгилари: ўсимлик барглари пастдан юқорига қараб зарарланади, ксилема томир де-ворлари қораяди. Кенг япрокуш ўсим-ликлар (бақалажон, дағал каноп, қовун ва б.)нинг остки яшил баргларида са-риқ доғлар пайдо бўлади, кейин барг қўнғир тусга кириб қурийди, тўкилиб кетади. Энсиз япрокли ўсимликлар (каноп, кунжут, жут ва б.) баргларида эса билинар-билинмас сариқ доғлар пайдо бўлиб, барглар сўлийди, эгилади ва тўкилади. Майда баргли ўсимлик (зи-ғир, нўхат ва б.) барглари сарғаяди, қурийди, кейин тўкилади ёки увала-ниб кетади. В. б-н касалланган мева да-рахтларида барглар тўсатдан сўлиши ёки аста-секин қуриб тўкилиши мум-кин. Ғўза кучли зарарланганда деярли ҳамма барглари тўкилади, кўсаклари эса муддатидан олдин қурийди ва очи-
либ кетади, тола сифати кескин пасая-ди, чигит мойдорлиги ва унувчанлиги ёмонлашади. Ғўза кучли зарарланганда ҳосили 30—35% гача, кўсаклар сони эса 14—15% гача камайиши мумкин.
Фузариоз В.ни Fusarium oxysporum f.v. Bilai замбуруғи қўзғатади. Фузариоз В. қўзғатувчисининг ривожланиши кўп жиҳатдан вертициллёз В.никига ўх-шаш. Кўпчилик маданий ўсимликлар: беда, дон, сабзавот-полиз экинлари, ғўза, тут ва б. касалланади. Ҳамма иқлим зоналарида тарқалган. Замбуруғ тупроқ-нинг 0—60 см қатламида сапрофит ҳолда, ўсимликда эса паразит бўлиб яшайди. Ўсимликнинг касалланиши ва нобуд бўлиши ҳаётий фаолияти кескин бузилишидан, томирларнинг замбуруғ иплари б-н бекилиб қолиши ва улар ажратадиган заҳарли моддалар (фуза-рий кислота, ликомаразмин ва б.) таъ-сирида юз беради. Фузариоз В. б-н ак-сарият ингичка толали ғўза касалланади. Бунда ғўза баргининг томирлари ва тўқималари сарғаяди. Тўрсимон доғлар барг юзасини бутунлай қоплайди ва барглар тўкилиб кетади. Касалликнинг ўсимлик танасидаги белгиси — поя кўндаланг кесилганда сув ўтказувчи найчаларнинг қўнғир тусга кирганли-гидир.
Кураш чоралари: алмашлаб экиш, уруғликни экишдан оддин до-рилаш, даладан ўсимлик қолдиклари-ни йиғиштириб олиш, оралиқ ва кўкат экинларни (кузги жавдар, хантал, рапс, кузги нўхат) экиш, асосий ҳай-дашдан олдин чириган гўнг солиш,
Вертициллёз вилт: /—поя томирларидаги замбуруғ мицелийси; 2— касалланган поя кесими; 3— зарарланган барг; 4— касалланган ғўза тупи. Фузариоз вилт: 5—қўзғатувчи мицелийси; б—зарарланган барг.

инфекцияга чидамли навларни экиш. Ўсимликнинг касалликка чидамлили-гини ошириш учун ғўзаларга 2—5 чин барг чиқарганда карбамид (мочевина)-нинг 1,5% ли эритмасини пуркаш (100 л сувда 1,5 кг). Трактор ва қ.х. машина-ларини ғўзаси касалланган далалардан соғлом далаларга ўтказишдан олдин уларни кучли босимли сув б-н ювиш ва формалин б-н дезинфекция қилиш керак.
Лд.:Авазходжаев М. X., Зельцер С. Ш ., Физиологические факторы вилтоу-стойчивости хлопчатника, Т., 1980; Бородин Г. И., Рунов В. И., Физиолого-биохимические основы патогенности возбудителя вертициллезного вилта хлопчатника, Т., 1983.
ВИЛЬГЕЛЬМ I (Wilhelm) Гогенцол-лерн (1797.22.3- Берлин -1888.9.3) -Пруссия қироли (1861 й.дан) ва Германия императори (1871 й.дан). 1858— 61 й.лари ақли заиф қирол Фридрих Вильгельм IV ҳузурида регент. В. I дав-рида Пруссияни, кейин Германия им-периясини амалда О. Бисмарк бошқар-ган.
ВИЛЬГЕЛЬМ I Фотиҳ (Willian the Conqueror) (1027/28, Фалез, Франция — 1087.9.9, Руан) — инглиз қироли (1066 й.дан). Нормандия сулоласидан, Нормандия герцоги (1035 й.дан). 1066 й.да норманд, француз ва итальян фе-одалларидан тузилган қўшин б-н Англия қирғоқларига тушган ва Гастингс ш. яқинида қирол Гарольд II нинг инг-лиз-саксон қўшинларини енгиб, инглиз қироли бўлган. Барча феодалларни бевосита қиролга вассаллик карамли-гини ўрнатган.
ВИЛЬГЕЛЬМ II (Wilhelm) Гогенцол-лерн (1859.27.1, Потсдам -1941.4.6, Утрехт вилояти, Нидерландия) — Германия императори ва Пруссия қироли (1888—1918), Вильгельм /нинг невара-си. 1-жаҳон урушининг ташаббускор-ларидан бири. Германиядаги 1918 й. нояб. инқилоби пайтида тахтдан ағда-рилган. Нидерландияга қочган ва 1918 й. 28 нояб.да тахтдан воз кечган. ВИЛЬГЕЛЬМСХАФЕН (Германия императори Вильгельм I номи ва нем. хафен — гавань, порт сўзидан) — ГФР даги шаҳар, Қуйи Саксония ерида. Аҳолиси қарийб 91 минг киши. Шим. денгиз соҳилидаги, Эмс-Яде канали-нинг қуйилиш жойидаги порт (юк ор-тиш ва тушириш йилига 20 млн. т ча-масида). Мамлакатнинг четдан нефть қабул қилиб оладиган муҳим бандар-гоҳи (Весселинг ш.га 360 км га нефть қувури тортилган). Машинасозлик (жум-ладан ҳисоблаш машиналари, кемасоз-лик), рангли металлургия, нефтни қай-
та ишлаш, кимё, тикувчилик, тўқима-чилик, ёғочсозлик саноати корхонала-ри бор. Балиқовлаш маркази. Шаҳарга 1853 й.да ҳарбий денгиз базаси сифа-тида асос солинган. ВИЛЬДАНОВ Румиль Жиангирович (1939.24.11, Бишкек -1987.18.2, Москва, Тошкентда дафн этилган) — композитор, Ўзбекистонда хизмат кўрсат-ган санъат арбоби (1977). Тошкент кон-серваториясини (1962, композиция бўйича) битирган. 1962—68 й.лари ва 1982 й.дан Тошкент консерваторияси-да ўқитувчи. 4 симфония (1962, 1967, 1968, 1971), 2 фортепиано (1965, 1968) ва скрипка (1968) концертлари, оратория, кантата, симфоник поэма, тор-ли квартет ва б. камер асарлар, хор, романс ва қўшиклар муаллифи. 1970-й.лардан асосан киномусиқа б-н шуғул-ланган. 100 дан ортиқ бадиий, ҳужжат-ли, мультипликацион ва телефильмлар-га мусиқа ёзган. Муқимий театрида «Ун иккинчи кеча», (Шекспир асари асо-сида, 1971), «Андро ва Сандро» (Т. Ху-гаев асари асосйда, 1975) мусиқали комедиялари, Навоий театрида «Нота-ниш аёл», «Заҳарланган ҳаёт», «Элегия» бир актли балетлари саҳналаштирилган (1980). Ҳамза номидаги Узбекистан Дав-лат мукофоти лауреати (1983). ВИЛЬНЮС (аввалги номлари Вильно, Вильна) — шаҳар, Литва Рес-публикаси пойтахти, йирик саноат ва маданият маркази. Нярис (Вилия) ва Вильня (Вильняле) дарёлари туташган ерда. Шаҳар Вильня дарёси номи б-н аталган (литвача вильня, вильнис — «тўлқин» демак).
Янв.нинг ўртача т-раси —5,3°, июл-ники 17,9°. Т.й. ва автомобиль йўллари тугуни. Аҳолиси 591,2 минг киши (1999). В. биринчи марта 12-а. йилномасида тилга олинган. 1323 й. Литва князи Ге-диминас мамлакат пойтахтини Литва-нинг қад. пойтахти Тракайдан В.га кўчирган. Литвани Россия империяси босиб олгач (1795), В. губернянинг маъ-мурий маркази бўлди. 1918 й.да В.да ҳокимнятни большевиклар эгаллаб олди. 1920—39 й.ларда В. панлар Польшаси таркибида бўлди, 1940 й.дан Литва пойтахти. 2-жа-ҳон урушида катта за-рар кўрган В. қисқа муддат ичида қайта тикланди ва Болтик-
Вильнюс шаҳрининг Нярис дарёси ажратиб тур-ган қадимги ва замонавий қисмлари.
ВИЛЬНЮС
бўйи иқтисодий р-нининг энг йирик иқтисодий, маданий марказларидан бири бўлиб қолди. Республика ялпи саноат маҳсулотининг аксарият қисми В.да ишлаб чиқарилади. Машинасозлик (станоксозлик, асбобсозлик, иссиклик аппаратуралари, электр двигателлари, электр пайвандлаш ва савдо-сотиқ ас-боблари, радио ўлчов приборлари, қ.х. машиналари ва б.) ва металлсозлик етакчи ўриндатуради. Кимё, енгил (тикувчилик ва пайпоқ-трикотаж ф-кала-ри, пойабзал, атторлик корхоналари), озиқ-овқат (гўшт к-ти, кондитер, та-маки ф-калари, ёг, пиво з-длари) саноати корхоналари бор. Қурилиш ма-териаллари ва мебель ишлаб чиқари-лади. В.дан 10 км нарида жойлашган Янги Вильняда йирик саноат р-ни ву-жудга келган. В.— мухим маданий мар-каз. В.да республика Фанлар акаде-мияси (1940 й.дан), илмий тадқиқот ин-тлари, 5 олий ўқув юрти (шу жум-ладан Вильнюс университети, консерватория), 150 га яқин оммавий кутуб-хона, 12 музей (шу жумладан суратлар галереяси, халқ санъати, тарих-этног-рафия музейлари), 5 театр (Литва опера ва балет театри ва б.) ва б. муассаса-лар ишлаб турибди. В.да меъморий ёдгорликлардан Баланд қаср (14—15-а.лар) қолдиклари, Ми-калоялус готика черкови (14-а.), бер-нардинчилар черкови ва ибодатхонаси
ВИЛЮЙ

(16-а.), Оное черкови (16-а.) ва Ми-коло черкови (16— 17-а.лар), ун-т би-нолари мажмуи (16-а. 2-ярми — 19-а. 1-ярми), Казимеро (1604—18), Тересес (1634—50), Пятро ир Повило (1668— 75), Котринос (17-а. охири —18-а. ўрта-си) барокко черковлари, меъмор Л. Стуоки-Гуцявичюснинг классик стили-даги бинолари (кафедраль собор, 1777—1801; ратуша 1786—99) сақлан-ган. 1940-й.лардан сўнг янги турар жой р-нлари (Лаздинай, 1967 й.дан; Жир-мунай, 1968 й.дан) ва жамоат бинолари («Няринга» меҳмонхонаси, 1960; Спорт саройи, 1971; Опера ва балет те-атри, 1973) вужудга келди. ВИЛЬНЮС УНИВЕРСИТЕТИ - Лит-вадаги энг йирик ва кўҳна ун-т. 1579 й. Вильнюс академияси сифатида ташкил этилган. 1832 й.да ёпилган. 1919 й.да қайта тузилган. Мат., физика, биол., кимё, иқтисод ва б. соҳалар бўйича мутахассислар тайёрлайди. Тиббиёт хо-димлари ва ўқитувчиларни тайёрлаш ҳамда қайта тайёрлаш бўлими мавжуд. 17 мингга яқин талаба таълим олади. Илмий кутубхонаси (1570 й.да ташкил этилган)да 2,5 млн.дан ортиқасар сакланади.
ВИЛЬСОН (Уилсон; Wilson)^ Гарольд (1916.11.3, Хаддерсфилд ш., Йоркшир — 1995) — Буюк Британия бош вазири (1964-70, 1974-76). Лейбористлар партиясининг раҳбарларидан (1963— 76). В. ҳукумати ташқи сиёсат соҳасида АҚШ б-н ҳарбий-сиёсий иттифоқни сақдаш ва мустаҳкамлаш, НАТО ҳар-бий блокини кучайтириш йўлидан бор-ган. В. иқтисод масалалари бўйича бир қанча илмий асарлар ёзган. ВИЛЬСОН (Уилсон; Wilson) Роберт Вудроу (1936) — америкалик радиоастроном. 1965 й.аареликтив нурланишни кашф этганлиги учун Нобель мукофо-тига сазовор бўлган (А. Пензиас б-н ҳамкорликда, 1978). ВИЛЬСОН (Уилсон; Wilson) Томас Вудро (1856.28.12, Стантон -1924.3.2, Вашингтон) — АҚШ давлат арбоби. Давлат ҳуқуқи ва сиёсий иқтисод проф. Нью-Жерси штати губернатори (1910 й.дан). Демократик партиядан икки марта AK.LU президенти этиб сайлан-ган (1913—21). Шўролар Россиясини парчалаб ташлаш режасини тузган. Миллатлар иттифоқтт таъсис этиш тарафдори бўлган. Тинчликни мустаҳ-камлаш йўлидаги фаолияти учун Нобель мукофотини олган (1920). ВИЛЬСОН (Уилсон; Wilson) Чарльз Томсон Рис (1869.14.2, Гленкорс — 1959.15.11, Эдинбург) — инглиз фи-зиги, Британия Қироллик жамияти аъзоси (1900). В. буғларнинг турли агент-
лар, хусусан тез учувчи зарядланган зарралар таъсирида конденсациялани-ши (майда суюқлик томчиларга айла-ниши)га оид тадқиқотлар олиб борди. Бу ишлар натижасида В. 1912 й.да мик-розарралар изини кузатишга имкон бе-рувчи асбоб (Вильсон камераси)\\ч их-тиро қилди. Нобель мукофоти лауреата (1927).
ВИЛЬСОН КАМЕРАСИ - зарядланган атом зарралари (протон, электрон ва б.)нинг ҳаракат траекториясини ку-затиш, импульси ва заряди ишораси-ни аниқлаш учун мўлжалланган асбоб. Иши ўта тўйинган буғнинг конденса-цияланишига, бошқача айтганда тез зарядланган зарраларнинг изи бўйлаб ҳосил бўладиган ионларда майда суюқ-лик томчилари ҳосил бўлишига асос-ланган. Стереоскопик тасвирни ҳосил қилиш учун зарралар излари бир неча фотоаппаратлар ёрдамида фотосуратга олинади. Камера ҳажми тез кенгай-ганда т-ра кескин пасаяди, шу туфай-ли буғ ўта тўйинади. Ч. Вильсон ихтиро қилган (1912). В.к. ёрдамида ядро реак-цияларида вужудга келадиган элемен-тар зарраларнинг турғунлигини, ядро-нинг фаоллиги ва б. хусусиятларини ўрганиш мумкин. В.к. бир неча ўн йил-лар давомида зарядланган зарралар из-ларини қайд қиладиган ягона детектор вазифасини бажарди. 50—60-й.ларда у ўз аҳамиятини йўқотди ва ҳозир пуфак камераси ва учқун камераси ишлатил-моқда.
ВИЛЬШТЕТТЕР (Willststter) Рихард Мартин (1872.13.8, Карлсруэ —1942.3.8, Локарно, Швейцария) — немис ки-мёгари ва биокимёгари. Цюрих олий техника мактаби (1905—12), Берлин-даги кайзер Вильгельм кимё ин-ти (1912-15), Мюнхен ун-ти (1916-25) проф. Асосий ишлари тропин, атропин, кокаин алкалоидлари, қон пигментла-ри ва хлорофиллнинг кимёвий тузи-лишини ўрганишга бағишланган. В. анилин бўёқлари ва ўсимлик пигментлари (антоцианлар ва флавонлар)ни текшир-ган. Ферментлар кимёсига катта ҳисса қўшган, каталитик гидрогенизация, фотосинтез ва целлюлозанинг парча-ланиш жараёнларини урганиш бораси-да тадқиқотлар ўтказган. Нобель мукофоти лауреата (1915). ВИЛЬЯМС Василий Робертович (1863.27.9- Москва -1939.11.11) -тупроқшунос олим ва агроном, акад. (1931). ВАСХНИЛ акад. (1935). Илмий ишлари агрономик тупроқшунослик масалаларига, тупроқ пайдо бўлиш жараёнларига бағишланган. В. ўсимлик б-н тупроқ орасида моддалар алма-шинуви, миграцияси, тупроқ унум-
дорлигида биологик омилларнинг ролига оид назарияларни яратди. Де-ҳқончиликнинг ўт-далали алмашлаб экиш тизимини ишлаб чикди, органик ва минерал ўғитлардан самарали фойдаланган ҳолда тупроқ унумдор-лигини тиклаш йўлларини илмий асослади.
ВИЛЬЯМС, Бон Кретьян Вильяме, Бертлет — серҳосил ўртапи-шар нок нави. 1796 й.да Англияда та-содифий топилган кўчатдан чиқарил-ган. Урта Осиё, Россиянинг жан., Украина, Закавказье ва б. жойларда р-нлаштирилган. Дарахти ўртача катта-ликда (25—30 ёшида бал. 6,5 м, шох-
Вильямс нок нави.
шабба кенглиги 6,5 м га етади), сер-барг, новдалари йўғон, оч сариқ. Барг-лари йирик, гуллари ўртача. Меваси йирик, чўзиқроқ. Сирти ғадир-будир, пўсти юпқа, майда нуқталари бор, сар-ғиш-қизил товланади. Эти оқ, мазали, ширали, ҳушбўй, ширин, мулойим. Тар-кибида 10,4% қанд, 16,6% қуруқ мод-да, 0,33% кислота бор. Уруғлари майда. Кўчати экилганидан сўнг 4—5-йили ҳосилга киради. Кучли ўсадиган пайван-дтагда яхши ривожланиб мўл ҳосил беради. Апр. бошида гуллайди, авг. ик-кинчи ярмида пишади. Ҳар йили ҳосил беради. Ҳосилдорлиги юқори, бир тупи 185 кг гача мева беради. Бу нок янгили-гида истеъмол қилинади, қоқи соли-нади (қоқисининг сифати юқори). Ёзги нокларнинг жаҳон андозаси (стандарт нав) ҳисобланади ва б. навлар учун эталон бўлиб хизмат қилади. Ўзбекистоннинг барча ҳудудларида экиш учун (гармсел эсадиган минта-қалардан ташқари) тавсия қилинган (яна қ. Нок).
ВИЛЮЙ — Шарқий Сибирнинг ғар-бидаги даре, Ленанинг чап ирмоғи. Ўрта Сибирь ясситоғлигидан бошланиб Якутск ш.дан 300 км ўтгач, Лена даре-

сига қуйилади. Уз 2650 км, ҳавзасининг майд. 454 минг км2. Юқори ва қуйи оқимлари кенг водийдан осойишта оқади. В. қор ва ёмғир сувларидан тўйи-нади. Ўртача сув сарфи 1480 м3/сек. Окт. нинг ўрталаридан майнинг ўрталари-гача музлаб ётади. В.да қуйилиш ери-дан 1371 км масофада кема қатнайди. Чернишевский посёлкасида ГЭС ва сув омбори қурилган.
ВИМА КАДФИЗ, Кадфиз II (мил. 1-а.) — Кушон подшолиги шоҳларидан — кушоншоҳ (47—78). Кужула Кадфиз-нинг угли ва вориси. Тахм. 30 йил под-шолик қилган. В. К. даврида Кушон подшолиги ҳудуди кенгайган, хусусан Ҳиндистоннинг бир қисми қўшиб олинган. В. К. даврида пул ислоҳоти ўтказилган, тангалар олтин ва мисдан зарб қилинган. Олтин тангалар: 1 ди-нор (8 г га яқин), 2 динор, 1/4 динор ва эҳтимол 1/2 динор қиймати б-н чи-қарилган. В. К. даврида Кушон подшо-лигининг сиёсий маркази Сугдда бўлиб, Ҳиндистондаги мулкларни но-иблар бошқарган. В. К. зарб этган тан-галарнинг орқа томонида ҳиндларнинг Шива худоси б-н буқа-зебу, олди томонида эса В. К.нинг меҳроб олдида турган сурати акс этган. ВИМПЕРГ (нем. Wimperg) — готика меъморлигидаги баланд, чўққисимон безакли фронтон, пештоқ ва дарчанинг юқори қисми. В.лар равоқ-ли, тўрсимон
III ю^У 1|р_ ёки ўйиб иш-ланган бўртма нақшлар б-н безатилган.
Вимперг.
ВИН (Wien) Вильгельм (1864.13.1, Гафкен, Шарқий Пруссия — 1928.30.8, Мюнхен) — немис физиги. Мутлақ қора жисм нурланиш қонунини наза-рий жиҳатдан асослаб берган (1893); магнит ва электр майдонида канал нур-лари оғишини текширган, эркин элек-тронли атомлар нурланиши вақтини ўлчаш усулини ишлаб чиққан. Нобель мукофоти лауреати (1911). ВИН НУРЛАНИШ ҚОНУНИ - мут-лақ қора жисм нурланиш спектрида энергиянинг т-ра бўйича тақсимлани-ши ҳақидаги қонун.  Планк нурланиш
қонунинниг катта частоталар учун ху-сусий холи. 1893 й.да В. Вин топган. В. н. қ.га мувофиқ нурланиш энергияси зич-лиги — Ег частота v ва мутлақ т-ра Т б-н қуйидагича боғланган:
бунда:
 — функция.
(1) тенгликнинг тўлқин узунлиги ор-қали ифодаси:
(2)
бунда: с=3-108 м/с — ёруғлик тезлиги.
(2)  дан Ехт — функция максимумига тегишли  тўлқин  узунлиги   Хми қуйи-даги муносабатни қаноатлантиради:
К;т=ь,                     О)
бунда: b — Вин доимийси, А=0,2897 см-К.
(3)   ифода Вин силжиш қонуни деб аталади. В. н.қ. юқори (мае, 600° дан юқори) т-раларни ўлчаш учун татбиқ қилинади. Кўпгина асбоблар (мае, пирометр, термостат) В. н.қ.га асосан ясалган.
ВИН СИЛЖИШ ҚОНУНИ - муво-занатли нурланиш энергияси спектри максимумига тўғри келувчи тўлқин узунлиги Яма|ц. нинг нурланаётган жисм-нинг мутлақ т-расига тескари пропор-ционал эканлигини ифодаловчи қонун: ^•макс'Т—Ь, бунда b — Вин доимийси, 0,2897см-К га тенг. В.с.қ. т-ра ўзгарган-да мутлақ қора жисмикнт нурланиш спектрида максимум энергиянинг сил-жишини кўрсатиб беради. Бу қонунни дастлаб В. Вин 1896 й.да термодинамик мулоҳазалар асосида яратди. ВИНА (санскрит) — торли-тирна-ма ҳинд мусиқа чолғу асбоби. Тирноқ-лар б-н ёки кўрсаткич ва ўрта бармоқ-ларга кийдирилган нохунлар б-н чертиб чалинади. 20 га яқин тури мавжуд. Энг мукаммали — сарасвати В. Жан. Ҳиндис-тонда тарқалган бўлиб, профессионал мусиқа ижрочилигида кенг қўлланила-ди. Унда 4 асосий ва 3 қўшимча (садола-нувчи) тор, 19—24 сурма парда бўлади. Товуши майин, сержилва, тембр ранг-ларига бой, мусиқа имкониятлари кенг.
Сарасвати вина.
ВИНДАУС (Windaus) Адольф Отто Рейнгольд (1876.25.12, Берлин — 1959.9.6, Гёттинген) — немис кимё-гари ва биокимёгари. Гёттинген кимё ин-ти директори ва проф. (1915—44). Стероидларнинг тузилиши устида тад-қиқотлар ўтказган. Ультрабинафша нурлар таъсирида эргостериндан Д, витамин ҳосил бўлишини аниқлаган (1932). В. синтез йўли б-н гистамин ол-ган, рахитга қарши моддаларни ўрганган. Нобель мукофоти лауреати (1928).
ВИНДЗОРЛАР СУЛОЛАСИ - инглиз қироллари сулоласи (1901 й.дан). 1917 й.гача Саксен-Кобург-Гот сулоласи деб аталган. В. с. вакиллари: Эдуард VII, Георг V, Эдуард VIII, Георг VI, Елизавета II.
ВИНДИКАЦИЯ (лот. vindicatio - та-лаб қилиб олиш) — мол-мулкни бош-қа шахснинг қонунсиз эгалигидан та-лаб қилиб олиш. Мулк бирон-бир шахе (фукаро ёки юридик шахс)нинг қонун-сиз эгалигида бўлса, мулк эгаси ўз мулкини натура (асли) ҳолатида қай-тариш ҳақида бу шахсга нисбатан суд-да даъво қўзғатишга, ўз мол-мулкини унинг қонунсиз эгалигидан талаб қилиб олишга ҳакли.
Мол-мулкни талаб қилиб олинган-да даромадлар ва харажатларни тўлаш тартиби тегишли қонунларда белгилаб берилган (ЎзР ФК, 228—230-модда-лар).
ВИНДХУК — Намибиянинг пойтахти, денгиз сатхидан 1600 м баландликда жойлашган. Аҳолиси 114,5 минг киши (1999). Муҳим т. и. ва автомобиль йўлла-ри тугуни. Т. й. ррқали Атлантика океа-ни соҳилидаги Уолфиш-Бей порти б-н боғланган. Халқаро аэропорт бор. В. қоракўл тери савдосининг маркази. Озиқ-овқат саноати (вино, ликёр и.ч.), тайёр қисмлардан автомобиль йиғув корхоналари, тикувчилик ф-калари бор.
ВИНЕР (Winer) Норберт (1894.26.11, Колумбия, Миссури — 1964.19.3, Стокгольм) — америкалик математик, кибернетика асосчиси. Дастлаб-ки илмий ишлари мат. асослари, на-зарий физика (квант назарияси ва нисбийлик назарияси) математик анализ ва эҳтимоллар назариясига оид. Электрон ҳисоблаш машиналарини ишлаб чиқиш ва уни баллистик ҳисоблар учун татбиқ қилишда қат-нашди. В. жонли ва жонсиз система-ларни бошқаришга оид асосий та-моийлларнинг умумийлиги ҳақидаги ғояни илгари сурди. Шу тариқа фан-нинг янги бир соҳаси кибернетика деб атала бошлади.
ВИННИПЕГ

ВИНИЛ ЭФИРЛАР - тўйинмаган оддий ва мураккаб эфирлар; оддийла-рининг формуласи СН2=СН—OR, му-раккабларининг формуласи СН,=СН— OCOR, бу ерда R — алкил радикал (СН3, С2Н. ва ҳ.к.); В. э.нинг қуйи го-мологлари рангсиз суюқлик, юқори гомологлари эса қаттиқ моддалардир. Сувда кам эрийди, органик эритувчи-ларга яхши аралашади. Саноатда В.э. спиртлар ва карбон кислоталарни калий гидроксид ёки калий алкоголят-лари иштирокида ацетилен б-н винил-лаш усулида олинади. В. э. полимерлар олишда мономер, алкид смолалар, полистирол и. ч.да модификатор, нитроцеллюлоза олишда пластификатор, органик синтезда ярим маҳсулот, дон маҳсулотларини узоқ муддат саклашда биологик жараён ингибитори сифати-да қўлланилади.
ВИНИЛАЦЕТАТ, СН3СООСН=СН2 -сирка кислотанинг винил эфири; ранг-сиз суюқлик. Мол. м. 86,09, қайнаш т-раси 73°, зичлиги 934,2 кг/м3 (20° да). Оддий органик эритувчиларда яхши эрийди, сувда эрувчанлиги 2,0—2,4%. Саноатда В. палладий тузлари иштирокида, кислородли мухитда сирка кис-лотага этилен таъсир эттириб олинади. Полимерлаш йўли б-н В.дан пластмасса, лок, елим ва органик шиша тайёр-лашда ишлатиладиган поливинилаце-тат олинади.
ВИНИЛАЦЕТИЛЕН, бутенин, СН2=СН-СзСН — тўйинмаган углеводород; ўткир ҳидли заҳарли газ. Мол. м. 52,76, суюқланиш т-раси —138°, қай-наш т-раси 5,5°. Сувда эримайди, органик эритувчиларда яхши эрийди. Аце-тилендан олинади. Елим тайёрлашда ва синтетик каучук и. ч.да хом ашё сифа-тида ишлатилади.
ВИНИЛИДЕНХЛОРИД, 1,1-д и х л о р -этилен, СН2=СС12 — рангсиз суюқ-лик; ҳиди хлороформ ҳидига ўхшаб кетади. Мол. м. 96,94; қайнаш т-раси 31,7°, зичлиги 1212 кг/м3. Сувда эримайди, органик эритувчиларда яхши эрийди. Ҳавода ўз-ўзидан полимерла-нади, шунинг учун ингибиторлар, мае, гидрохинон иштирокида сақла-нади. 1, 1,2-трихлорэтанни дегидрох-лорлаш йўли б-н олинади. В. сополи-мерлар, поливинилиденхлорид, ме-тилхлороформ ва б. органик бирикма-лар и.ч.да қўлланилади. ВИНИЛЛАШ — органик бирикмалар молекуласига винил гуруҳи — СН=СН2 киритиш. Энг муҳим винилловчи мод-далар — ацетилен НС=СН, винилгало-генидлар СН2=СНХ (Х-галоген) ва ви-нилмагнийбромид (Норман реактиви) CH2=CHMgBr. Саноатда ацетилен б-н
В. натижасида спиртлардан оддий винил эфирлар, карбон кислоталардан эса мураккаб эфирлар, мае, винил-ацетат олинади. Цианид кислота (HCN) ни В.да акрилонитрил, водород хло-ридни В.да винилхлорид, ацетилен-нинг ўзини В.да винилацетилен ҳосил бўлади.
ВИНИЛПИРИДИН КАУЧУКЛАР -синтетик каучуклар; диен углеводород-ларнинг винилпиридинлар ёки улар-нинг ҳосилалари б-н сополимерлани-шидан ҳосил бўлган маҳсулотлар. Бутадиен (I) б-н 2-метил-5-винилпиридин (Н)нинг сополимери энг кўп тарқал-ган бўлиб, умумий формуласи қуйи-дагича:
[- СН2- СН = СН - СН2-]П- [- СН2- СН -]т
бу ерда R—СН3 ёки Н.
В. к. да винилпиридин занжирининг микдори одатда 30% дан ошмайди. Винилпиридин занжиридан ташқари, стирол, акрилонитрил, метакрил кислота занжирларига эга бўлган учламчи сополимерлар ҳам маълум. В. к. сувли эмульсияда мономерларни сополимер-лаб олинади. Бензол, толуол, бензин-да эрийди, 15% дан ортиқ винилпири-дини бўлган каучуклар кетон ва мураккаб эфирларда эрийди. Пиридин гуруҳлари борлиги сабабли В. к. ион-лаштирувчи нурлар таъсирига чидам-ли бўлади. Хлоранил иштирокида В. к.дан олинган резина 200° гача т-рада мойлар, эритмалар, синтетик сурков мойлари таъсирига чидайди. В. к.дан тайёрланган резина совуққа ўта чидам-лилиги б-н бутадиен-нитрил каучук-лардан тайёрланган резинадан фарқ қилади.
В. к. —50 дан 180° гача ҳароратда ишлатиладиган зичловчи резина шланг-лар тайёрлашда, шунингдек автомобиль шиналари, елим, мойга ва гидравлик суюқликларга чидамли резина маҳсулотлар и. ч.да қўлланилади. ВИНИЛХЛОРИД, СН2=СНС1 - мо-нохлорэтилен, рангсиз газ. Мол. м. 62,50; қайнаш т-раси — 13,8°, суюкланиш т-раси —158,4°, зичлиги 983 кг/м3 (15°да). Хлороформ, дихлорэтан ва эфирда яхши, сувда ёмон эрийди. В. дигалоид-ли ҳосилалардан бир молекула водород галогенидни тортиб олиш ва ацетилен углеводородларига бир молекула водород галогенид бириктириш йўли б-н олинади. В. асосан поливинилхло-рид, турли сополимерлар,  винилиден-
хлорид ва метилхлороформ и. ч.да хом ашё сифатида қўлланилади. ВИНИПЛАСТ — поливинилхлорид асосида олинган, таркибида пластификатор бўлмаган пластик масса. Поли-винилхлориддан ташқари, В. таркиби-га стабилизаторлар ва қайта ишлашни осонлаштирувчи моддалар киради. Баъ-зан В. таркибига бўеклар (рангли бу-юмлар олишда), тўлдиргичлар (таннар-хини арзонлаштириш, физик-механик хоссаларини ўзгартириш мақсадида) ва модификаторлар (баъзи хоссаларини яхшилаш учун) қўшилади. В.ни қайта ишлаш усуллари олинаётган буюм ту-рига боғлиқ. В.— ёнмайдиган, ҳидсиз, термопластик материал, уни механик ишлаш осон. Турли материаллар (бетон ва ёғоч юзалари)га яхши елимла-нади, 20—80° ҳароратда диэлектрик хоссага эга. Кислоталар, ишқор ва али-фатик углеводородлар таъсирига чидамли; ароматик ва хлорланган углеводородлар таъсирига чидамсиз.
В. кимё саноатида коррозияга карши конструкцион материал сифатида (идишлар, қувурлар, вентиляция қу-рилмалари, кимёвий ускуналар қисм-лари, лаб. жиҳозлари ва ҳ. к.), сув б-н таъминлаш, канализация, ирригация ва мелиорация тизимларида, қурилиш ва б. ерларда ишлатилади. ВИННИПЕГ, Уиннипег (индейс-ларнинг кри қабиласи тилида — лойқа сув) — Канаданинг жан.даги оқар кўл. Денгиз сатҳидан 217 м баландликда жойлашган. Майд. 24,3 минг км2. Чуқ. 28 м гача. Уз. 442 км, эни 100 км. Со-ҳиллари паст ва ботқрклик. В.га Сас-качеван, Ред-Ривер ва б. бир неча дарё-лар қуйилади, ундан Нельсон дарёси оқиб чиқади. Нояб.дан апр.гача музлай-ди. В. қад. Агассис кўлининг қолдиғи. Кўлда кема қатнайди, балиқ овланади. В. соҳилида провинциал Уайтшелл парки (орнитологик буюртма қўриқхона-си б-н) бор.
ВИННИПЕГ — Канаданинг жан.даги шаҳар. Манитоба провинциясининг маъмурий маркази. Ассинибойн дарё-сининг Ред-Ривер дарёсига қуйилиш ерида жойлашган. Аҳолиси 617 минг киши. Транс-Канада т. й. ва автомобиль йўлларининг муҳим тугуни. Аэропорт бор. Канада дашт р-нларининг савдо-тақсимот маркази. В. дунё аҳамиятига эга дон бозори. Озиқ-овқат, тикувчи-лик, мебель, полиграфия, кимё, электротехника саноатлари, нефтни қайта ишлаш, металлсозлик ва машинасоз-лик, қурилиш материаллари и. ч. каби тармоқдар мавжуд. Ун-т бор. Шаҳарга 1873 й.да асос солинган. 1873 й.дан В. деб атала бошлаган.

ВИННИЦА — Украинадаги шаҳар, Винница вилоятитшг маркази. Жан. Буг дарёси бўйида. Т. й. тугуни. Аҳрлиси 381 минг киши (1999). Шаҳар биринчи марта 1363 й.дан тилга олинган. Украина-нинг йирик саноат ва маданият мар-казларидан. В.да озиқ-овқат (ёғ-мой, мева консерва ва гўшт), енгил (пойаб-зал, тикувчилик, трикотаж, атторлик ф-калари ва б.), кимё (кимё к-ти), машинасозлик (шу жумладан трактор агрегатлари, асбобсозлик, электротехника, радиотехника аппаратурала-ри, подшипник з-длари) ва металлсоз-лик саноатлари ривожланган. Қурилиш материаллари ишлаб чиқарилади. 3 олий ўқув юрти, мусиқа, тиббиёт билим юртлари, 3 музей, мусиқали драма те-атри, қўғирчоқ театри ва филармония ишлаб турибди. 1793 й.дан Россия им-перияси қўл остида бўлиб келган. Иезуит (17-а.), доминикан (18-а.) ва капуцин (18-а.) ибодатхоналари, Юрьев (18-а.) ва Николаев (18-а.) ёғоч чер-ковлари сақланган.
ВИННИЦА ВИЛОЯТИ - Украина таркибидаги вилоят. 1932 й. 27 фев.да тузилган. Майд. 26,5 минг км2. Ахрлиси 194,6 минг киши (1999), 25 туманга бўлинган, 10 шаҳар, 29 шаҳарча бор. Жан.да Молдавия Республикаси б-н чегарадош. Маркази — Винница ш.
Вилоят ҳудудининг аксари қисми Подолия ва Днепр бўйи қирларида жойлашган. Иқлими мўътадил конти-нентал. Янв.нинг ўртача т-раси — 4, —6", июлники 18,8—20,5°. Йилига 500— 550 мм ёғин ёғади. Вегетация даври 200 кун. В. в.дан Жан. Буг, Днепр оқиб ўта-ди. Тупроғи асосан қоратупроқ ва сур тупроқ. Ҳудудининг 12,6% ўрмон. Елик, бўри, тулки, ўрмон сувсари, олмахон, қуён, кемирувчилар, даре қирғоқдари-да қундуз, ўрдак, ғоз яшайди. Асосий аҳолиси — украинлар (92% га яқин); шунингдек рус, яҳудий, поляк ва б. ҳам яшайди.
В.в. Украинанинг асосий қанд лав-лаги экиладиган ва шакар-канд саноа-ти ривожланган р-нларидан бири. Са-ноати қ.х. хом ашёсини қайта ишлашга ихтисослашган. 40 га яқин шакар-қанд з-ди, 10 дан зиёд спирт з-ди, йирик консерва з-длари ва к-тлари ишлаб турибди. Гўшт ва сут саноати катта урин эгаллайди. Машинасозлик ва металл-созлик саноати корхоналарида асосан қ.х. ва озиқ-овқат саноатлари учун машина ва ускуналар ишлаб чиқарилади. Қурилиш материаллари саноати маҳал-лий каолин (Глуховецк), гранит ва б. қазилмаларни ишлайди. Винницада фосфат ўғити к-ти бор. Пойабзал, тикувчилик ф-калари ишлаб турибди.
Қ. х. лавлагикорлик-ғаллачилик ҳамда гўшт-сут чорвачилигига ихтисослашган. Ғалла экинларидан кузги буғдой, дон-дуккаклилар, маккажўхори экилади. Шунингдек сули, тариқ, гречиха, кун-габоқар, картошка, тамаки, ем-хашак экинларидан беда, йўнғичка етишти-рилади. Боғдорчилик ва Днестр дарёси бўйида токчилик ривожланган.
Чорвачиликда сут-гўшт қорамолчи-лиги ва чўчқачилик етакчи ўринда. Паррандачилик, ҳовуз балиқчилиги ва асаларичилик ривожланган. Т. й. узун-лиги қарийб 1200 км. Муҳим т. й. йўна-лишлари: Киев — Одесса, Киев — Львов. Хўжалик юкларининг асосий қисми т. й. ва автомобиль транспортида ташилади. Жан. Буг ва Днестр дарёла-рида кема қатнайди. Винницада аэропорт бор.
ВИНО (лот. winum — айланувчи, ўра-лувчи) — узум ва мевалар шарбати ёки турпини ачитқилар иштирокида спирт -ли бижғитиш йўли б-н тайёрланади-ган ичимлик. Қадимда Шарқ халқлари В.ни шароб, май, мусаллас деб юри-тишган. Ҳоз. даврда В. жаҳондаги 45 мам-лакатда ишлаб чиқарилади ва деярли барча мамлакатларда истеъмол этила-ди. Жаҳон мамлакатлари ўртасида Франция ва Италияда энг кўп узум виноси ишлаб чиқарилади (аҳоли жон бошига ўртача 83—86 л узум виноси истеъмол қилинади). Айрим турдаги маркали В.лар узумнинг фақат бир на-видан тайёрланади.
Ўзбекистонда В., асосан, узумдан тайёрланади. Етилган узум В.си таркибида 75—85% сув, 9—20% спирт, вино ва олма кислоталари, кам микдорда лимон, сут, каҳрабо кислоталари, глюкоза ва фруктозадан иборат қанд, мик-роэлементлар, ферментлар, витамин-лар ва б. моддалар бўлади.
В.ни о қ (фақат шарбатни бижғитиш йўли б-н), қизил (шарбат ва турпини бирга бижғитиш йўли б-н) ва к а х е т и н (шарбат, турп ва ғужум бош-ларини бирга бижғитиш йўли б-н) усул-ларда тайёрлаш мум-кин. Қувватлантирил-ган В.нинг соф В.дан фарқи таркибидаги спирт (1 литрида 200 г гача) ва қанднинг (220 г гача) юқори микдорда бўлишида-дир.
В. ранги (оқиш, пушти, қизил), ма-заси, хушбўйлиги, кучлилиги ҳамда тайёрлаш технологияси б-н ҳам фарқ-ланади. В.нинг мусаллас (табиий), куч-ли, десерт (ширин), газли ва хушбўй хиллари бор. Мусаллас узум шарба-тини бижгитиб олинади; таркибида 9— 12% спирт бўлади. Бундай В. соф (тўла бижғиган, таркибида деярли қанд қол-маган) ва ярим ширин (таркибида 3— 8% қанд бўлган) хилларга бўлинади. Оқ В. коньяк и. ч.да хом ашё ҳисобланади. Қувватлантирилган В. (мадера, портвейн, херес ва б.) соф (таркибида 17— 20% спирт, 3% гача қанд) ва ярим ширин (17—20% спирт, 10% гача канд бўлган) хилларга бўлинади.Д есерт В. таркибида 12—17% спирт бўлади; қанд миқдорига кўра ярим ширин (5—10% қанд), ширин (10—20% қанд) ва ликёр (20% дан кўп қанд) хилларга бўли-нади. Шампан В. мусалласларни иккинчи марта бижғитиб ва қанд қўшиб тайёрланади. Таркибида 10,0— 13,5% спирт бўлади; қанд таркибига қараб, соф (2,5% қанд), ним ширин (4,5%), ярим ширин (6,5%) ва ширин (8,5%) хилларга бўлинади. Газлан-г а н В. мусалласларни карбонат ангидрид газига тўйинтириб тайёрланади. Таркибида 10—12% спирт ва 5% қанд бўлади. Xу ш б ў й В. (вермут, мускат) нинг кучли (18% спирт ва 10% қанд) ва десерт (16% спирт ва 16% канд) хиллари бўлади. Ёқимли таъм бери-ши учун уларга хушбўй ўтлар, илдиз-лар, барг ва б.нинг дамламаси қўши-лади.
Бўғзи тор шиша идиш (бутилка)лар-га қуйилган В.ни салқин ва қуруқ (8— 16°) биноларда сақпаш лозим. Спирти даражаси паст ва шампань В.лари бу-тилкани ётқизилган ҳолда сақланган-да сифати бузилмайди. Оқ мусаллас ва шампань В.лари 3—5, кизил В.лар 5— 10, десерт В.лар 18—20 йил, ликёр ва кучли В.лар 100 йил сифатини йўқот-май сақланиши мумкин. Ўзбекистонда В.нинг 60 дан ортиқ навлари: «Баян
Қизил ва оқ винолар.
ВИНО-АРАҚ САНОАТИ

Кучли винолар.
Десерт ва
ликёрли
винолар.
ширей», «Ркацителли», «Биҳишти», «Фарҳод», «Вассарға», «Оқ мусаллас», «Ўзбекистон», «Қизил мусаллас», «Сижжак», «Қора гўзал», «Каберне», «Пино» ва б. ишлаб чиқарилади (яна қ. Вино-арак саноати, Виночилик).
Омонулла Абдуллаев.
ВИНО КИСЛОТАЛАР НООС-СН(ОН)-(НО)СН-СООН - диокси-каҳрабо кислоталар. Мол.м. 150,09; ранг-сиз кристаллар. 3 та стереоизомер (D, L ва мезовино кислота) ва рацемат (узум кислота) ҳолида мавжуд, суюқ-ланиш т-раси 170°; қоронғида ишқа-ланса шуълаланади. Сувда яхши, спирт-да қийинроқ эрийди. Кўпгина мевалар шарбатида бор, узум шарбатида 1,7% гача бўлади; Вино тошидан олинади. Мис, алюминий, уч валентли темир тузлари б-н ўзаро таъсир этиб, сувда яхши эрийдиган комплекс бирикмалар (Фелинг реактиви) ҳосил қилади. Газ-ли ичимликлар тайёрлашда, қандолат-чиликда, аналитик кимёда, тўқимачи-ликда, тиббиётда ишлатилади. ВИНО СПИРТИ - қ. Этил спирт. ВИНО ТОШИ, С4Н5О6К - туз, калий гидротартрат. Узум шарбатида бўлади. Мусаллас тайёрлашда узумни бижғи-тиш пайтида ажралиб, ачитқи б-н ара-лаш чўкиб қолади. В. т.дан вино кислота олинади. Тўқимачиликда, нон ёпишда ва б. соҳаларда ишлатилади.
ВИНО-АРАҚ САНОАТИ - озиқ-ов-қат саноати тармоғи. Бу тармокда узум ва мева ҳамда резавор мевалар виноси, шарбати, шампан виноси, коньяк, этил спиртидан тайёрланган ўткир ичимликлар, ҳар хил арақ турлари, ликёр-арақ маҳсулотлари (ликёрлар, бальзамлар ва б.) ишлаб чиқарилади.
Токчилик ва виночилик тарихида вино Юнонистон, Финикия ва б. жойларда мил. ав. 5-а.дан бошлаб тай-ёрлангани ҳақида маълумот бор. Унинг тарихи Шарқда ҳам мана шу даврларга. ҳатто ундан ҳам узоққа бориб тақалади. Юнон тарихчиси Геродот «Тарих» асари 1-китобининг 204—216 бобларида массагет қабила-лари уюшмасининг ҳукмдори Тўма-рис ҳақида ҳикоя қилар экан, Эрон шоҳи Кир //Тўмариснинг мардлиги-га ҳийла б-н жавоб берганини — унинг ўғли Спаргаписесни қўшини б-н шароб ичириб асир олганлигини ёзади.
Узбекистан ҳудудида олиб борилган археологик тадқиқотлар бу ерда ҳам қадимдан узум шарбатидан шифобахш ва хуш кайфият бағишловчи ичимликлар тайёрланиб истеъмол қилинган-лигини кўрсатади. Дастлабки пайтларда мусаллас хонаки усулда тайёрланган. Кейинчалик кўпроқ шарбат олиш мақ-садида махсус қурилма ихтиро қилин-ган. Оққўрғон туманидаги Ҳанқа харо-баларидан узум шарбатини сиқиб чи-қаришга мўлжалланган мослама — та-рапан (тош тахта) топилган. Тош тахтадан катта айлананинг ичига са-ватда ёки қопда узум бошлари қўйил-ган. Сўнг улар устига оғир тош босил-ган. Юк оғирлашган сайин узум шарбати ҳам кўпайиб, тошга ўйилган ариқчалар орқали кичик айланага оқиб ўтган. Бу ерда шарбат тиндирилиб, то-заланиб хумларга ёки бошқа идишлар-га оқизилган. Баъзан узум бошлари оғир тош ёрдамида эмас, балки ёғоч дастак воситасида эзғиланиб, шарбати сиқиб чиқарилган. Баъзи жойлар-дан топилган шароб ичиладиган идиш-лар сиртига бу ичимликни тайёрлаш жараёнлари тасвирланган суратлар ишланган. Суратларда пресс-тарапан, узумни эзғилаётган одамлар, тол чи-виқларидан ясалган сават-қоплар акс эттирилган.
Хонадонларда узумдан мусаллас (май, шароб, чоғир), сирка, ғалла до-нидан бўза каби ичимликлар тайёрланган. Ammo ислом дини маст қилувчи ичимликлар истеъмол этишни тақиқ-лагани сабабли бу ҳунарлар кенг ёй-илмай, анъанавий тарзда давом этиб келган.
Европа мамлакатларида хонаки усулда вино тайёрлаш ўрнини аста-секин мураккаб, айни чогда кўп микдорда и.ч. имкониятини берувчи технологиялар эгаллади, яъни виночилик саноат миқ-ёсига кўчди. 16— 17-а.ларда — Франция, Италия, Испания, Португалияда, кей-инроқ Россияда В.с. гуркираб ривож-лаиди. Шампан, коньяк, винонинг тур-ли навлари («Херес», «Мадера», «Малага», «Марсала», «Портвейн» ва б.) яратилди. 19—20-а.ларда Ғарбда виночилик яна ҳам юқори даражада тарақ-қиётга эришди.
Россия Ўрта Осиёни босиб олгани-дан кейин В.-а.с. корхоналари Ўзбе-кистонда ҳам пайдо бўла бошлади. Да-стлаб 1866 й.да саноатчи-сармоядор И.И. Первушин Тошкентга келиб Са-лор ариғи бўйида вино цехини очди. Аввалига дондан, кейин кишмишдан спирт ишлаб чиқара бошлади. Айни вақтда сифатли винолар и.ч. учун хом ашё базасини яратишга киришди. Шу мақсадда 1869—70-й.ларда Тошкент атрофида 100 га майдонда узумнинг Европа навлари экилди. 1871 й.да 10 минг дал шароб сакланадиган ертўла қурилди. Тез орада И.И. Первушин цехи кенгайиб «И. Первушин ва ўғил-лари» з-дига айланди. 3-д чиқарган «Тошкент қизил виноси», «Оппорто», «Султони» ҳамда «Кагор» навли винолар 1872 й.да Москвада Политехника, 1879 й.да Парижда Жаҳон кўргаз-маларида олтип ва кумуш медаллар б-н такдирланди. Ҳоз. «Тошкентвино» комбинаты шу з-д асосида юзага келган.
Первушинлар б-н айни пайтда яна бир бошқа саноатчи-сармоядор Д.Л. Филатов Самарқандда вино з-дини курган (1869). Орадан 4 йил ўтгач, Париж ва Антверпенда утказилган жахрн кўргазмаларида «Самарқандлик Филатов богида етиштирилган узумдан тайёрланган» виноларга олтин ва кумуш медаллар берилди. 1885 й.га келиб унинг корхонасида йилига 9 минг дал оқ ва қизил навли винолар ишлаб чикарил-ди. Ҳоз. кунда бу з-д Ўзбекистондаги энг йирик вино корхоналаридан ҳисобла-нади (қ. Самарканд вино комбината).
19-а. охирларида, шунингдек куп-дан-куп майда, асосан хонаки усулда вино ишлаб чикарадиган шаробсозлар (Н.И. Иванов, И.И. Мурашко, П.С. Ерин ва б.) ҳам фаолият кўрсатиш-ган.
20-а. бўсағасида Тошкентга икки та-рафдан т.й. олиб келиниши б-н Россия-дан кўплаб аҳоли кўчириб келтира бошланди. Натижада винога бўлган та-лаб ҳам кескин ортди. Т.й. туфайли

ВИНО-АРАҚ САНОАТИ
Узбекистан виноларини четга чиқа-ришга ҳам имкон бўлди. 1912— 13-й.лар-да Туркистонда вино и.ч. 1 млн. дал га етди. 1-жаҳон уруши ва Окт. тўнтари-шидан кейин ривожланаётган В.-а.с. та-наззулга юз тутди. Виночилик корхо-налари бирин-кетин фаолиятини тўхта-тишга мажбур бўлди. 1919 й.да вино-чиликни тиклаш чоралари кўрилди. Виночилик корхоналари (50 дан ор-тиқ) давлат тасарруфига ўтказилди. 1922 й.да улар «Турквино» давлат бир-лашмасига кирди. 1926 й. янв.га келиб «Турквино» тугатилиб «Ўзбеквино» давлат треста ташкил этилди. 1928 й. 30 янв.да бу трест «Ўзозиқовқатсаноат»га бирлаштирилиб, «Ўзқишхўжсаноат» давлат трести тузилди. 1926 й.дан В.-а.с.да анча жонланиш бўлди, токзор-лар кенгайди. Мавжуд вино корхона-ларида узумни қайта ишлаш яхшила-ниб, и.ч. қуввати оша борди. Шу йили ва кейинги йилларда Бухоро, Денов, Шахрисабз, Янгийўл, Китоб ва 6. жой-ларда вино-арақ з-длари ишга туши-рилди.
30-й.да Ўзбекистонда виночилик, токчиликни оёққа турғазиш, янада ри-вожлантиришда кимёгар-проф. М.А. Ховренконинг хизмати катта. У Ўзбе-кистонда қаерда қандай навлар истиқ-болли эканлигини, қайси нав виноларини и.ч. мақсадга мувофиқлигини илмий-амалий жиҳатдан асослаб бер-ди. «Ўзбеквино» трестининг бош ви-ночиси сифатида М.А. Ховренко «Гу-лякандоз», «Ширин», ликёрли «Каберне», «Алеатико», «Ўзбекистон», «Фарҳод» навли виноларнинг техно-логик схемаларини ишлаб чикди. Бу винолар биринчи марта Самарканд вино з-дида етиштирилди. М.А. Ховренко ташаббуси б-н 1929 й.да Самар-қандда токлик ва виночилик тажриба ст-яси ташкил этилди. Виночилик со-ҳасида мутахассислар тайёрлашни
Самарканд вино комбинати маҳсулотлари чашначилар кўригида.
кучайтириш мақсадида 1929 й.да Ўрта Осиё ун-ти қошида токчилик ва виночилик кафедраси очилиб, М.А. Ховренко унга раҳбарлик қилди. Тармоққа етук мутахассислар тайёрлашда маз-кур кафедранинг аҳамияти катта бўлди.
Оғир уруш йилларида Тошкент шам-пан виноси заводи ишга туширидци (1944). 1955—56 йлардан В.-а.с. тез суръатлар б-н ривожлана бошлади. 1955 й.да Любляна ш. (Югославия)да бўлиб ўтган вино маҳсулотлари халқаро ярмаркасига 20-а.да илк бор Ўзбекистон виночилари 7 хил вино навлари («Фарҳод», «Буваки», «Ширин», «Гулякандоз», «Алеатико», «Юмалоқ», «Узбекистан») б-н иштирок этди. Уларнинг ҳаммаси кумуш медалга сазовор бўлди. Кўп ўтмай «Ўзбеквино» трести қошида ва ҳар бир корхонада маҳсулот сифатини назорат қилиб бера-диган дегустация (чашначилик) комис-сияларининг тузилганлиги тармоқца бу борадаги ишларни тартибга солиш ва изчил асосда йўлга қўйишда имконият берди. 1956 й.дан тармоқца агросаноат интеграцияси сари қадам ташланди. Асо-сий маҳсулот етиштирувчилар — йирик хўжаликлар ва вино з-длари бирлаш-тирилди. 1975 й.да тармоқ «Ўзмевасабза-вотузумсаноат» бир-лашмаси таркибига кирди. Урушдан кейинги йилларда Ўзбе-кистонда В.-а.с.ни ривожлантиришда ва сифатли навли винолар етиштиришда Н.С. Собиров, О. Алимов, О.А. Абдул-лаев, А.И. Махмудов, СВ. Воҳидов, М. Мирзаев, С.Х. Хай-
Ўзбекистон вино-арақ саноати маҳсулотлари-дан намуналар.
даров, Р.Б. Саидаҳмедова ва б.нинг хизмати катта.
Ўзбекистон мустақилликка эришга-нидан кейин В.-а.с.да туб ўзгаришлар бўдди. Ўзбекистон ҳукуматининг қарор-лари асосида тармоқ давлат монопо-лиясидан чиқарилиб «Ўзмевасабзаво-тузумсаноатхолдинг» компанияси тузилди. Узумчиликка ихтисослашган ҳудудларда янги корхоналар ва иш жойлари ташкил этилди. Вино-арақ маҳсулотлари и.ч. б-н шуғулланадиган корхоналар сони 61 тага етди. Булар-дан 14 таси қўшма ва жамоа корхона-ларидир (2001). Тармокнинг етакчи корхоналари: «Тошкентвино», Самар-қанд вино к-ти, «Шоҳруд» фирмасининг Бухоро вино заводи, Тошкент шампан виноси заводи, «Осиё» фирмасининг Наманган вино заводи, «Мастона» ак-циядорлик жамиятининг Қўқон вино заводи, «Янгийўл» фирмасининг Ян-гийўл вино заводи, «Конвин» Ўзбекис-тон-Америка қўшма корхонасининг Ғазалкент вино заводи, «Навигул» Ўзбе-кистон-Болгария қўшма корхонаси (Андижон вилояти Хўжаобод тумани), «Фаровон» Ўзбекистон-Италия қўшма корхонаси (Тошкент вилояти Зангио-та тумани), «Янис» Ўзбекистон-Испа-ния қўшма корхонаси (Наманган ви-лоятининг Янгиқўргон тумани), «Пар-кент шампани» Ўзбекистон-Россия қўшма корхонаси (Тошкент вилояти Паркент тумани) ва б.
ЎзРда В.-а.с. тармоғи учун зарур бўлган ректификатланган этил спирти ишлаб чиқарувчи янги қувватлар бар-по этилди («Ўзкимёсаноат»га қарашли Янгийўл, Қўқон ва Андижон биокимё з-длари). Эндиликда, илгаридан ишлаб келаётган «Тошкентвино» ва Самар-қанддаги «Зарафшон» з-дларидаги кув-ватлар ҳисобга олинса, йилига 5,0 млн. дал дан кўпроқ спирт и.ч. имконияти яратилди: бу маҳсулот тури бўйича ҳам мустақилликка эришилди, Украина, Россия ва б. давлатлардан спирт келти-ришга барҳам берилди. Ўзбекистон спиртини экспорт қилиш имконияти яратилди. Виночилик тармоғидаги туб ўзгаришлардан яна бири маҳсулот тур-ларини кўпайганлиги ва уларнинг си-фати бирмунча яхшиланганлигидир. Собиқ Иттифоқ даврида янги турдаги вино-арақ маҳсулотини яратиш ва уни ҳаётга татбиқ қилиш жуда ҳам мушкул бўлган. Ишлаб чиқариладиган маҳсулот турлари чегаралаб қўйилган эди. Энди эса узумнинг тури ва унинг сифатига ҳамда вино ишлаб чиқарувчи з-днинг технологик имкониятларига қараб, Ўзбекистон иқлим шароитига мослаш-ган технологик қоидалар яратилди ва
виночилик

шу асосда янги турдаги маҳсулотлар и.ч. йўлга қўйилди. Рақобат учун керакли омиллар яратидди. Вино-арақ ва б. ал-коголли ичимликлар и.ч. учун зарур бўлган қўлланмалар, Ўзбекистон дав-лат стандарти ва б. норматив ҳужжат-лар «Шаробсоз» ижодий маркази то-монидан ишлаб чиқилиб, ҳаётга тад-биқ этилади. Олиб борилган ижодий ишлар самараси ўлароқ, тармоқда ишлаб чиқарилаётган маҳсулот турлари 150 дан ошиб кетди. Уларнинг кўпла-ри мустақиллик туфайли жаҳон кўрик ва ярмаркаларида муваффақиятли қат-нашиб келмокда (50 дан ортиқ олтин, кумуш ва  медаллари совриндо-ри бўлди). Ўзбекистон вино-арақ маҳ-сулотлари жаҳонга танила бошлади. Жум-ладан 1998 й. Ғазалкент вино з-дининг «Сижжак», «Оқтош», Самарканд вино к-тининг «Ўзбекистон», «Гулякандоз» винолари Сан-Франциско (АҚД1) жаҳон ярамаркасида «сифат-ли маҳсулот» сертификатини олди. 2000 й. Хўжаобод шароб корхонасининг «Пино» табиий виноси Францияда бўлиб ўтган кўргазмада совриндор бўлиб, мах-сус диплом б-н такдирланди.
Ўзбекистон винолари экспорта йил-дан-йилга ортиб бормокда. Шу борада Ўзбекистоннинг десерт (ширин) ва ликёр винолари таҳсинга сазовордир. Булар жумласига «Узбекистан», «Алеа-тико», ликёрлик «Каберне», «Вассарға», «Юмалоқ», «Гулякандоз» ва «Портвейн» туридаги бир нечта хил винолари ки-ради. Табиий винолардан эса «Наманган садафи», «Қора гўзал» («Тошкент-вино»), «Сижжак» (Ғазалкент вино з-ди), «Каберне» (Қўкрн вино з-ди), «Пино» (Хўжаобод з-ди), «Биҳишти» (Бухоро вино з-ди) ва шунга ўхшаш бошқа винолар, «Самарканд бальзами», «Бухоро бальзами» юкрри сифат дара-жасига эга. Янгийўл ва Самарканд виночилик корхоналарида ишлаб чиқари-лаётган «Ўзбекистон», «Шодлик», «Ан-ҳор». «Самарканд», «Афросиёб» ва б. ко-ньяклар ўзининг юқори сифати б-н ажралиб туради. Булар халқаро кўриклар-да олтин ва кумуш медаллар б-н тақ-дирланган. Бундан ташқари мамлакатда арақнинг «Тошкент», «Ўзбекистон», «Осиё», «Зарафшон», «Турон», «Масто-на», «Андижон», «Тошкент оқшоми», «Чимён» каби махсус навлари ишлаб чи-карилмокда. В.-а.сдаташкил этилаётган Кўшма корхоналар и.ч. ҳажмини янада кўпайтириш имконини беради. Узбеки-стонда 2000 й.да 7,116 млн. дал арак маҳсулотлари, 5,65 млн. дал узум виноси, 13,67 млн. дал узум виноси хом ашё-си, 3,802 млн. бутилка шампан виноси, 131 минг дал коньяк ишлаб чиқарилди.
30-6532
Ад.: Самарканд виноси, М., 1971; Бурьян Н.И., Микробиология виноделия, Ялта, 1997; Виноградные вино и коньяки [каталог; составитель творческий центр «Шаробсоз»], Т., 1999; Справочник по виноделию, Симферополь, 2000.
Омонулла Абдуллаев.
ВИНОГРАДОВ Александр Павлович 11895.9(21)8, Петербург - 1975.16.11, Москва] — геокимёгар ва биогеокимё-гар олим, собиқ Иттифоқ ФАнинг акад. (1953), вице-президенти (1967— 75). Илмий ишлари геокимё ва космос кимёсига бағишланган. В. фанга биоки-мёвий провинция тушунчасини кирит-ди, Ер пусти вужудга келишининг универсал механизми гипотезасини так-лиф қилди. Ер пусти жинсларидаги кимёвий элементларнинг ўртача миқ-дорини аниклади (1957, 1962). Ер ва Ер тоифасидаги сайёраларнинг кимёвий эволюцияси назариясини ишлаб чиқ-ди. Ойдан олиб келинган тоғ жинслари геокимёсини ўрганди. В. нинг раҳбар-лигида бир неча металлар синтез қилинган. Уран изотопларининг пар-чаланиш жараёнларини аниқлаган. ВИНОГРАДОВ Иван Матвеевич (1891.2.9, Псков вилояти —1983, Москва) — рус математиги, акад. (1929). Собиқ Иттифок ФА Математика ин-ти директори (1932 й.дан). Илмий ишлари турли арифметик функциялар-нинг йиғиндисини ифодаловчи тақри-бий формулаларнинг аниқлигини ба-ҳолашга бағишланган. Кўп ишлари Варинг муаммосшт ҳал этишга оид. В. ҳар бир тоқ сонни учта туб сон йиғиндиси шак-лида ифодалашнинг асимптотик фор-муласини чиқарди (1937). В. ўзи ярат-ган тригонометрик йиғиндилар усу-лини янада такомиллаштирди ва тур-ли-туман бошқа масалаларга татбик қилди.
ВИНОЧИЛИК — узум ва б. мевалар шарбатини турпсиз ёки турпи б-н биж-ғитиб вино тайёрлаш. Ўзбекистонда вино О к, кишмиш, Бахтиёрий, Биҳиш-ти, Буваки, Доройи, Султоний (Жаус), Сояки, Тойфи, Ҳусайни, Вассарға, Тагоби, Нимранг, Паркент, Каттақўр-ғон каби маҳаллий навлардан; Баян ширей, Венгер муската, Опорто, Рислинг, Ркацителли, Серсиаль, Алеати-ко, Каберне, Пино, Морастель, Мур-ведр, Пушти мускат, Саперави, Тавк-вери каби Европа узум навлардан тай-ёрланади. ЎзРда 60 дан зиёд хил вино чиқарилади, улардан кўпчилиги халқ-аро кўргазмаларда медаллар б-н тақ-дирланган (қ. Вино-арак, саноати).
Оқ вино (мусаллас), асосан ок узум-дан, шунингдек шарбати рангсиз бўла-диган ҳар хил тусдаги узумдан тайёр-
ланади. Узум техник пишиклик даври-да (узум таркибидаги қанднинг мик-дори маълум даражада етганда) узила-ди, махсус машинада эзилади, кейин мева пусти ҳамда уруғидаги ранг ви-нога чиқмаслиги учун эзилган узум шарбати тезда прессланиб, турпидан ажратилади, насос ёрдамида чан ва б. идишларга қуйилиб, 12—24 соат тин-дирилади ва ачиб қолмаслиги учун 1 гл га 8—15 г ҳисобидан сульфат кислота қўшилади, кейин бижғитиш учун бочка, темир-бетон резервуар ва металл цистерналарга ўтказилиб, биж-ғитиш ачитклсидан 2% қўшилади. 18— 25° да 2—3 ҳафтада вино тайёр бўлади. Тиниқ қисми бошқа идишларга қуйи-либ, омборларда сакланади. Ўзбекис-тонда тайёрланадиган овқат устида ичи-ладиган оқ винолар: «Наманган садафи», «Баян ширей», «Оқтош» ва б.
Қизил вино (мусаллас) фақат кизил ва қора узум навларидан тайёрланади. Қизил вино тайёрлашда узум шарбати турпи б-н бижгитилади. Бунда мева пўсти ҳамда уруғи таркибидаги бўёв-чи, ошловчи ва минерал моддалар эриб, винога ранг киритади. Узум турпи аралаш шарбатга 2% ачитқи қўшиб, 27—30° да 5—6 кун бижғитилади. Кейин вино бошқа идишларга қуйилиб, омборларда тоза етилгунча сакланади. Ўзбекистонда тайёрланадиган овқат устида ичиладиган қизил винолар: «Сижжак», «Гулбулоқ», «Вассарға», «Каберне», «Қора гўзал» ва б.
Кучли ва десерт (ширин) ва ликёр винолар етилиб пишган серқанд узум (Буваки, Алеатико, Вассарға, Саперави, Морастель) навларидан тайёрланади. Уларни тайерлашда ок ва кизил мусаллас виноларини олиш усуллари ҳамда асбоб-ускуналаридан фойдалани-лади. Бунда эзилиб, мева бандларидан ажратилган узум массаси пресслангунча чанларда тиндирилиб, иситилади ва спирт қўшиб кучайтирилади. Натижа-да мева пўсти ҳамда уруғи таркибидаги хушбўй ҳид ва ранг берадиган моддалар винога ўтади, винога алоҳида маза киради, спирт кўшилса вино кучи ортади. Ўзбекистонда тайёрланадиган кучли ва десерт (ширин) винолар: «Фарҳод», «Портвейн», «Узбекистан», «Чашма», «Шоҳруд», «Ширин» ва б.
Шампан вииоси энг яхши узум навларидан, Ўзбекистонда, асосан, Баян ширей, Ркацителли, Каберне ва Рис-лингдан тайёрланади. Буларнинг тар-кибида 17—20% канд, 8—11% кислота бор. Янги узилган узум 4 соатдан ке-чиктирмай эзилиб, мева бандларидан ажратилади, кейин прессланиб шарбати ажратиб олинади. Шарбат паст (10—

12°) т-рада 14—16 соат ёки 25—30°да 18—24 соат тиндирилади, рангини ти-ниқ қилиш учун ҳар 1 дал шарбатга 2—3 г бентонит қўшилади. Тиндирил-ган шарбат қуйқасидан ажратилиб, бижғитиш идишларига ўтказилади. Биж-ғитишда т-ра 14—18° бўлиши керак. Бижғитиш тугаши б-н (қанди 0,2% дан ортиқ қолмаганда) шарбат бошқа идишларга қуйилади. Тайёр вино 10— 15 минг дал дан қилиб, шампан з-дига юборилади. Шампан з-дларида вино материалларга қанд ва бижғитиш учун тоза ачитқи қўшиб, махсус шиша идишларга қуйилади. Герметик берк шиша идишларда бижғитилган шампан виноси карбонат ангндридга тўйинади. Шунингдек, шампан виноси герметик ёпиладиган металл идишларда, резер-вуарларда ҳам тайёрланади. Ўзбекистон-да тайёрланадиган шампан винолари: «Ўзбекистон шампани», «Дурдона», «Наврўз», «Гулшан» ва б.
Винолар белгиланган кондицияда бўлиши (расо етилиши) учун яна идишдан идиш га қуйилиб, қуиқасидан ажратилади, бир турдаги винолар ара-лаштирилади. Бир неча хил винолар бир-бирига қўшилиб, сифатли вино олинади. Винони қуйқадан тозалаш учун фильтрдан ўтказилади.
Мева ва резавор мева виноси. Бу вино мева ва резавор мева ширасини спиртли бижғитиш йўли б-н олинади. У кўпинча спирт, қанд моддаси, ай-рим пайтларда (кислоталилигини ошириш учун) ичимлик сув қўшиб бижғитилади. Мева резавор мева ши-расидан мусаллас, кучли, ширин, хушбўй, асалли ва мевали винолар тайёрланади.
Мусаллас винода қанд моддаси де-ярли бўлмайди, спирти эса 10—13%. Кучли вино таркибида 16—18% спирт, 7—10% қанд моддаси бўлади. Ширин вино таркибида 16% спирт, 10—16% қанд моддаси бўлади. Хушбўй винога хушбўй ўт ва илдиз ширала-ри, доривор қўшилади; таркибида 16—18% спирт, 8—16% қанд моддаси бўлади.
Асалли вино — мева ва резавор мева ширасига қўшиладиган қандни камай-тириб, унинг ўрнига асал солиб тайёрланади. Тайёр бўлган винодан янги асал ҳиди келиб туради. Таркибида 14— 16% спирт ва 30% гача қанд моддаси бўлади.
Мевали вино (таркибида 17% спирт, 7% канд моддаси бўлади) тай-ёрлашда, хушбўй вино сингари, мева ва резавор мева, мева қоқи, узум ва шампан винолари чиқитлари қўши-лади.
Кейинги йилларда винони микробиологи к ва кимё-технология жиҳатидан назорат қилиш соҳасида катта и.т. иш-лари олиб борилди. В. масалалари Ўзбе-кистонда акад. P.P. Шредер номидаги Боғдорчилик, узумчилик ва виночилик институтида, шунингдек Тошкент аг-рар университеты, Тошкент техника ун-ти, Самарканд қишлоқ хўжалиги ин-ти ва б. олий ўқув юртларининг махсус кафедраларида ўрганилади. Олий маълумотли мутахассислар асо-сан Тошкент техника ун-ти ва Тошкент аграр ун-тида, ўрта маълумотли мутахассислар Р. Мусамуҳамедов номидаги Мева ва сабзавотчилик коллежи-да тайёрланади.
Олим Алимов.
ВИНТ (нем. Gewinde — қирқма, резьба) — 1) резьбали цилиндрик стержень. Машина ва станокларнинг қисм-ларини ҳаракатлантириш (ю р г и з и ш винти) учун мўлжалланган, детал-ларни бир-бирига бириктириш (би-риктириш винти) учун ишлати-ладиган хиллари бўлади. Биринчисида В. винтли узатманинг етакчи звеноси ҳисобланади. Етакланувчи звено етакчи звено резьбасига монанд резьба ке-силган рейкадан иборат бўлади. Ик-кинчисида стерженга ташқи резьба кеси- лади, каллагида шлица (бура-гич, яъни отвертка учун ариқча) бўла-ди; 2) вертолёт, самолёт кеманинг ҳаракатланишини таъминлайдиган винтсимон парракли вал (ҳаво В.и., эшкак В.).
ВИНТ НАКАТЛАШ - совуклайин на-катлаш усулида металл деталлар сир-тида винтсимон шакллар (резьбалар) ҳосил қилиш (қ. Резьба накатлаш). ВИНТ СИРТ — қўзғалмас ўқ атрофи-да ўзгармас бурчак тезлик б-н айла-нувчи ва айни вақтда шу ўқ бўйлаб ўзгармас тезлик б-н илгарилама ҳара-катланувчи текис чизиқ ҳосил қилади-ган сирт. Ҳаракат қилувчи текис чизиқ тўғрн чизиқ бўлса, у чизганВ. с. геликоид дейилади (раем-га қ.). Хусусий ҳолда ҳаракатланувчи тўғри чизиқ ўқни тўғри бурчак остида кесса, тўғри геликоид ҳосил бўлади.
Винт сирт.
ВИНТ ЧИЗИҚ — доиравий цилиндр ёки доиравий конус сиртида ётган (раем, а) ва уларнинг ҳамма ясовчи-лар б-н тенг бурчаклар ҳосил қилади-ган спиралсимон, фазовий эгри чизиқ (раем, б). Цилиндр ёки конуснинг ясов-чиси бўйлаб илгарилама текис ҳаракат қилган нуқта ҳам В. ч. чизади. Ясовчи-нинг соат мили ёки унга тескари йўналишда ҳара-кат қилишига қараб, ўнақай ёки чапақай В. ч. ҳосил бўлади.
Винт чизиқ.
ВИНТ ҚИРҚИШ АСБОБИ - металл деталларнинг ташқи ва ички сиртла-рида винтсимон шакллар (резьбалар) олиш учун мўлжалланган қурол (қ. Резьба қирқиш асбоби).
ВИНТЛИ БИРИКМА- деталлар бир-бирига винт ёрдамида бириктирила-диган резьбали бирикма. В.б.нинг болт-ли бирикмадан фарқи шуки, бунда гайкага ҳожат бўлмайди, чунки бирик-тириладиган деталнинг ўзи ички резьбали, винт эса ташқи резьбали бўла-ди. В.б. ажралувчан бирикмалар жум-ласига киради: винтли отвертка ёрдамида тескарига бураб бўшатиб, деталларни бир-биридан ажратиб олиш мумкин.
ВИНТЛИ КБМА — эшкак винт (ғил-дирак) б-н ҳаракатланадиган кема. За-монавий ўзиюрар кемаларнинг кўпи эшкак винтли. Кеманинг қуйруқ қис-мига ўрнатиладиган бир ва бир неча эшкак винтли кемалар мавжуд. Баъзи В. к. (музёрар, паром) ларда эшкак винт кеманинг тумшуқ қисмига ҳам ўрна-тилади (яна қ. Кема, Кема двигатели). ВИНТЛИ КОНВЕЙЕР, шнек - со-чилувчан юкларни (мае, донни) го-ризонтал ва қия текисликда яқин ма-софага узлуксиз ташийдиган қурил-ма. Иш орган и новда жойлашган винт (раемга қ). Ҳаракатлантириш меха-низми ёрдамида винт айланганда юк нов бўйлаб силжийди. В. к. қурилиш-да (цемент ва б.), электр ст-яларида (кумир кукуни ва б.), кимё саноати ва б. тармоқларда чангийдиган, за-ҳарли ва б. материалларни ташишда ишлатилади.
Винтли конвейер схемасн: /—юрит-ма; 2—пичоқ; 3— винт.
ВИОЛЛЕ-ЛЕ-ДЮК

ВИНТЛИ УЗАТМА - бир-бирига муайян бурчак (асосан, 90°) остида айқаш жойлашган валларнинг бири-дан иккинчисига цилиндрик винтли ғилдираклар воситасида ҳаракат уза-тиш учун мўлжалланган узатма. Вал-лар айқаш жойлашганлиги туфайли В. у. ёрдамида бир валдан бир неча валга ҳам бир неча йўналишда ҳара-кат узатиш мумкин. В. у. асосан ас-бобларнинг кинематик узатмаларида қўлланилади.
ВИНТЛИ ҒИЛДИРАК - қийшиқ тишли цилиндрик ғилдирак; винтси-мон тишли узатмада айланма ҳаракат-ни ўзаро айқаш валлар орасида узатиш учун қўлланилади. В. ғ. илашишга қар-шилиги юқрри бўлган материаллардан тайёрланади. Шунингдек, жуфт бўлиб ишлайдиган В. ғ.лар тобланган пўлат — тобланган пўлат, чўян — , чўян
—  пластмасса, пўлат — , пўлат
— пластмасса сингари материаллардан ҳам ясалади.
ВИНТ-МОТОРЛИ ҚУРИЛМА- тор-тиш кучини ҳосил қилувчи бир (ёки бир неча) двигатели ва бир (ёки бир неча) ҳаво винти бўлган самолёт, вертолёт, винтокрыл, аэрочана ва б.нинг куч қурилмаси. Ёнилғи ва мой б-н таъ-минлаш, совитиш, бошқариш тизим-лари ва б. ҳам В.-м.қ. таркибига кира-ди.
ВИНТОКРИЛ (нем. Gewinde — резьба ва рус. крыло — қанот), винт-қанотли учиш аппарати — вер-толётта ўхшаб тикка кўтарила ва қўна оладиган, самолётга ўхшаб уча олади-ган учиш аппарати. Унда кўтариш кучини бир ёки иккита винт ва қанотдан иборат кўтариш тизими вужудга кел-тиради. Кўтарилиш ва қўнишда В. худ-ди вертолёт каби, илгарига учишда эса самолётга ўхшаб бошқарилади. В.да турбовинтли двигатель ишлатилади. В.нинг тезлиги — 500—600 км/соат, 20 т гача юк кўтара олади. В. ҳарбий мақ-садларда, халқ хўжалигида (асосан, юк ташишда) чекланган кўламда қўллани-лади.
ВИНТСИМОН ТИШЛИ УЗАТМА -машинасозликда — ўзаро муайян (одатда, 90°) бурчак остида жойлашган, аммо бир нуқтада кесишмай-диган валлар орасида ҳаракат узатувчи механизм. Айланма ҳаракатни иккин-
Уқлари орасидаги бурчак 90" бўлган винтсимон тишли узатма.
чи валга узатиб берувчи ва айланма ҳаракатни илгарилама ҳаракатга айлантириб берувчи хиллари бор. Би-ринчиси иккита винтсимон тишли ғил-диракдан, иккинчиси винтсимон тишли ғилдирак б-н тишли рейкадан иборат. В. т. у. асосан асбобларнинг кинематик занжирларида қўлланилади. ВИНТСИМОН ҲАРАКАТ  - қаттиқ жисмнинг муайян тезлик 0 даги тўғри
чизиқли илгарилама ҳаракати ҳамда ўша тезликка параллел аа, ўқ атрофи-да о бурчак тезлик б-н айланма ҳара-кати йипшдисидан ташкил топган му-раккаб ҳаракати (расмга қ.). аа, ўқнинг йўналиши ўзгаришсиз қолганда В.ҳ. қилувчи жисмни механикада винт (бу-рама), аа, ўқни эса винт ўқи дейилади. Жисмнинг шу винт ўқида ётган исталган нуқтаси винт бир марта тўлиқ айланганда ўтадиган масофа-сини винт қада-
Винтсимон ҳаракат.
ми А, катталик Р=д/ш ни винт параметри дейилади. й)   вектор-
нинг учи томо-нидан қараганда жисм ҳаракати соат мили ҳаракати йўналишига тес-кари бўлса, $ ва ш векторлар бир то-
монга йўналган ҳолда винтни ўнақай винт, турли томонга йўналган ҳолда эса чапақай винт дейилади. Р кўрсаткич доимий бўлганда, винт қадами h=2nd/a> ҳам доимий бўлади. Қаттиқ жисмнинг ҳар қандай мураккаб ҳаракатини уму-мий ҳолда элементар ёки оний В.ҳ.лар-дан ташкил топган деб ҳисоблаш мумкин. В.ҳ. винтли конвейер, винтли насос ва б. винтли қурилмаларда амалга ошади.
ВИНЬ — Вьетнам марказий қисмида-ги шаҳар, Нгетинь провинциясининг маъмурий маркази. Ши-м.дан жан.га борувчи ма-гистрал т. й. ёқасида. Аҳолиси 154 минг киши.
«Чаен» Америка винтокрили.
Мамлакатнинг саноат-энергетика ва транспорт маркази. Механика устахо-налари, ёгочсозлик ва озиқ-овқат са-ноати корхоналари, иссиқлик электр ст-яси бор. В.га денгиз порти — Бент-хюй туташиб кетган. Шаҳар яқинида Вьетнам президенти Хо Ши Мин (1890—1969) туғилган. ВИНЬОЛА (Vignola, асли фам. Бароц-ци, Barozzi) Жакомо да (1507.1.10, Виньола, Эмилия-Романья — 1573. 7. 7, Рим) — итальян меъмори. Сўнгги Уйғониш даври вакили, йирик наза-риётчи. Саройлар (Капраролдаги Фар-незе саройи, 1558—73), виллалар (Рим-даги папа Юлия III вилласи, 1550—55), черковлар (Римдаги Иль Жезу черко-ви, 1568—84) қурилишида Уйғониш даври меъморлиги принципларини барокко ва классицизм элементлари б-н уйғунлаштирган ҳолда янги меъморий қисмлар яратишга интилган. Микелан-жело вафотидан сўнг (1564) Римдаги авлиё Петр собори қурилишига раҳбар-лик қилган. «Меъморликнинг беш ордер қоидалари» номли мумтоз трактат муаллифи (1562). В. ижоди меъморлик-да барокко услубини шаклланишида му-ҳим роль ўйнаган.
Ж. Виньола. Римдаги папа Юлия III вилласи.
ВИНЬЯ-ДЕЛЬ-МАР - Чилидаги ша-ҳар, Тинч океан соҳилидаги порт. Вальпараисо агломерацияси таркибида. Аҳолиси 305 мингдан зиёд киши (1990-й.лар ўрталари). Т. й. станцияси. Киме, тўқимачилик, озиқ-овқат саноати корхоналари, шаҳар яқинида нефть з-ди бор. Иклим курорти ва туризм маркази. Шаҳарга 1874 й. асос солинган. ВИОЛЛЕ-ЛЕ-ДЮК (Viollet-le-Duc) Эжен Эмманюэль (1814.27.1, Париж — 1879.17.9, Лозанна, Швейцария) — француз меъмори, меъморлик тарих-
468
ВИОЛОНЧЕЛЬ
чиси ва назариётчиси. Меъморий ёдгор-ликларни тиклаш назариётчиси ва ама-лиётчиси. Биби Марям ибодатхонаси (1845, Ж. Б. Лассю б-н ҳамкорликда), Каркасон мудофаа иншооти, Пьерфон қалъаси ва б. биноларни таъмирлаган. Асарлари: «Француз меъморлигининг изоҳли луғати» (10 жилд, 1854—68), «Меъморлик ҳақида суҳбат» (2 жилд, 1858-72) ва б.
ВИОЛОНЧЕЛЬ (итал. violoncello) -скрипкастлотар оиласига мансуб тор-ли-камонли соз. Бас-тенор регистрли. 4 тори квинта оралиғида созланади. Диа-пазони 5 октавага яқин. Умумий уз. 155 см. Ижро пайтида В.ни тик ҳолатда ушлаб саҳнага қўйишади. 15-а. охири — 16-а. боши да Европада халқ камонли созлари ривожи натижасида юзага кел-ган. Якканавоз соз сифатида ҳамда тур-ли ансамбль ва оркестрлар таркибида ишлатилади. Ўзбекистонда В. ижрочи-лиги 19-а. охирида шаклланган. Ўзбекис-тон композиторлари-дан С. Жалил В. ва оркестр учун концерт, Г. Мушель, Б. Гиенко, Ф. Янов-Яновский, С. Ка-римхўжаев, Н. Зоки-ровлар турли пьесалар ёзган.
Виолончель.
ВИПЕРАЛАР — илонлар кенжа тур-кумининг қора илонсимонлар оиласига кирадиган уруғи (қ. Kflpa илонлар). «ВИР» — винобоп узум нави. Ҳоз. Ўзбе-кистон ўсимликшунослик ин-тида Тав-квери нави б-н Птибуше навини ча-тиштириб чиқарилган. Тупи кучли усади. Гули икки жинсли. Барги ўртача (бўйи 13—15 см, эни 12—13 см), тўга-рак, чуқур кертикли, беш бўлакли, юзи силлиқ. Чети арра тишли. Орқаси-да туклари бор. Узум боши ўртача (бўйи 13—15 см, эни 8—10 см), цилиндрси-мон, ўртача тиғиз, огарлиги 160—180 г. Ғужуми ўртача, думалоқ, қора, серши-ра, этидан олча таъми келади, пўсти юпқа. Авг. охири — сент. бошида пиша-ди, таркибидаги қанд 24—26%. Ҳосил-дорлиги 250—300 ц/га. Бу навдан юқори сифатли десерт винолар тайёрланади. Тошкент ва Самарканд вилоятларида тарқалган.
ВИР КИШМИШИ - эртапишар хўра-ки, майизбоп узум нави. Ҳоз. Ўзбекис-
тон ўсимликшунослик ин-тида Баба-ри ва Кора кишмиш навларини ўзаро чатиштириб чиқарилган. Тупи кучли ўсади. Гули икки жинсли. Барги катта (бўйи ва эни 20—22 см), тўгарак, беш бўлакчали, ўртача кертикли, тўқ яшил, туксиз, чети арра тишли. Узум боши ўртача цилиндр-конуссимон, банди калта, ўртача тиғиз, оғирлиги 350—360 г. Ғужуми ўртача, тухумсимон шаклда, яшилсимон сариқ, этдор, сершира, уруғи йўқ, пўсти юпқа. Авг. ўрталарида пишади. Таркибидаги қанд 23—25%. Ҳосилдорлиги 200—250 ц/га. Ўзбекис-тоннинг барча вилоятларида ўстири-лади.
ВИРАЖ (франц. virer — бурилмоқ, ту-сини ўзгартирмоқ) — 1) бурилиш; 2) учувчиликда (пилотажда) горизонтал текисликда берк эгри чизиқ (айлана) ҳосил қилиб учиш; самолётни бир хилда ёнга оғдириб, ўзгармас илга-рилама тезлиқда 360" буриб учирила-ди. В. учувчидан катта маҳорат талаб қилади; 3) автомобиль йўли бурили-ши жойи, велосипед треки, автодром қайрилмаларида бир томонлама кўндаланг нишаби бўлган қисми; 4) анҳор, канал, нов ва б.нинг равон буриладиган жойи тубидаги кўндаланг нишаблик; 5) фотографияда — фо-тотасвирга ранг беришда ишлатила-диган эритма.
ВИРГАЦИЯ, бурмалар виргация с и (лот. virga — тармоқланиш) (геол.) — tof жинслари бурмаларининг елпигичсимон тармокланиши. В., одат-да, бурмаланган зонанинг чўкишидан ва бурмаланишнинг тугалланишидан пайдо бўлади. В.ни фанга Э. Зюсс( 1885) киритган. В., одатда, бурмаланган tof тизмаларининг тугаётган жойларида яққол кўринади. В.га Шим. Тяньшан-нинг гарбий чеккасидаги Чу-Или, Каратов ва Чатқол тизмаларининг елпигичсимон бурмалари, Ҳисор-Олай тоғ системасининг ғарбидаги Нурота тоғ-лари, Тожикистон депрессияси ва Дар-воз бурмаларининг елпигичсимон тармокланиши мисол бўлади. ВИРГИНИЯ, Виржиния - АҚШ нинг шарқий қисмидаги штат. Атлантика океани сохдлида. Майд. 105,7 минг км2. Аҳолиси 6,5 млн.дан зиёд киши (1990-й.лар ўрталари). Аҳолининг қарийб 47% шаҳарларда яшайди. Маъ-мурий маркази — Ричмонд ш. В.нинг ғарбида бал. 1743 м гача бўлган Аппалачи тоғ тизмалари, ўрта кисмида Пидмонт платоси, шарқида ботқоқли Атлантика бўйи пасттекислиги бор. Янв.-нинг ўртача т-раси — Г дан 5° гача, июлники 23—26°. Йилликёғин 1000 мм. Игна баргли ва аралаш ўрмонлар бор.
В. индустриал-аграр штат. Тошкўмир, табиий газ ва қурилиш материаллари қазиб чиқарилади. Саноатининг асосий тармоқлари: кимё (сунъий тола, ўғит, портловчи моддалар и. ч.), электротехника, радиоэлектроника, тамаки, озиқ-овқат, ип газлама, ёғочсозлик, кемасозлик. Энг йирик саноат маркази
—  Роанок ш. Порт шаҳарлари — Нор-фольк,  Портсмут, Ньюпорт-Ньюс, Данвилл. Ер-сув асосан йирик фермер хўжаликлари қўлида. В.нинг ер юзаси-да эрозия жараёни кучли бўлганидан экинзорларнинг бир қисми яроқсиз бўлиб қолган. Боғдорчилик ва полиз-чилик ривожланган. Муҳим экинлари: тамаки, буғдой, маккажўхори, ер ёнғоқ, пахта. Қ. х. товар маҳсулотининг қарийб ярми чорвачиликдан олинади. Кўпроқ қорамол, парранда ва чўчқа боқилади. Балиқ овлаш ҳам ривожланган. В.нинг Атлантика океани соҳили-даги Хэмптон-Роде гаванида кемалар қурилади.
ВИРГИНИЯ ОРОЛЛАРИ - Вест-Ин-диядаги (100 га яқин) майда ороллар. Буюк Британия (майд. 153,4 км2, ахолией 13 минг киши, 1987; маъмурий маркази — Род-Таун ш.) ва АҚШ (майд. 355 км2, аҳолиси 104 минг киши, 1993; маъмурий маркази — Шарлотта-Амалия ш.) мулки. Аҳолиси негр ва мулат-лар. В. о. неоген даври оҳактошларидан тузилган, рельефи текислик. В. о.да тоғ ҳосил бўлиш жараёни давом этмоқда. Энг баланд жойи 543 м. Иклими иссиқ ва нам тропик иқлим. Йиллик ёгин 1200 мм. Тез-тез бўрон бўлиб туради. Доим яшил ўрмонлар бор. Аҳоли ша-карқамиш ўстириш, сабзавотчилик, чорвачилик б-н шуғулланади. Нефтни қайта ишловчи, алюминий, соат, ром, шакар-қанд и. ч. корхоналари бор. Чет-га шакар-қанд, ром, цитрус мевалари ва чорва моллари чикарилади. Туризм ривожланган. В.о.ни 1493 й.да X. Колумб кашф этган. ВИРИАТ (Viriathus) (? - мил. ав. 139)
—  Испанияда Рим империяси истиб-додига қарши мил. ав. 147—139 й.лар-да кўтарилган қўзғолон раҳбари, cap-карда, лузитанлар қабиласи чўпони. Рим претори Гальба томонидан (ўза-ро тузилган сулхга хилоф равишда) қуролсиз лузитанларни қатл этиш ва қулликка олиш ҳақидаги фармон қўзғолонга сабаб бўлган. 141 й. В. Рим-да мустақил ҳоким сифатида тан олин-ган. 139 й. В.нинг Рим консули Квинт Сервилий Цепионга сотилган яқин сафдошлари В.ни ўлдиришган. Фақат шундан кейингина Лузитания римлик-лар томонидан узил-кесил бўйсунди-рилган.
ВИРУСЛАР

ВИРИЛИЗМ (лот. virilis — эркакка хос) — аёлларда эркакларга хос ик-киламчи жинсий белгилар пайдо бўли-ши; эндокрин касаллик. Бунда соқол, мўйлов ўсиши, овоз дўриллаши, скелет мускулларининг жадал ривожла-ниши ва б. кузатилади. Буйрак усти бези пўстлоқ қаватининг ҳамда гипофиз олдинги бўлаги функциясининг бузилиши ва турли касалликлар туфай-ли тухумдонда юзага келган ўзгариш-лар сабаб бўлиши мумкин. Бунда ту-хумдон фаолияти сусаяди, жинсий аъзолар ва кўкрак безлари кичраяди, ҳайз кўриш издан чиқади. В.ни эндокринолог врач консерватив йўл б-н да-волайди. Айрим ҳолларда жаррохлик усули қўлланилади. ВИРОГЕНИЯ (вируслар ва юн. genia — яратиш, келиб чиқиш) — вирус б-н ҳужайранинг ўзаро муносабати. Бунда вирус геноми ҳужайра хромосомасига кириб олади. В.да вирус ўз-ўзидан репродукция қилинмайди, балки вирус-нинг нуклеин кислотаси хўжайин ҳужайраси ДНК си б-н бирга репли-кацияланади. В.га сабаб бўладиган вируслар меъёрдаги вируслар дейилади. Уларга лизогения пайдо қиладиган бак-териофаглар ва онкоген вируслар ки-ради. Онкоген вируслар б-н зарарлан-ган ҳужайраларда ирсий ўзгаришлар рўй беради, бу ўзгаришлар туфайли хўжайин ҳужайраси чексиз бўлади ва бўлинади. Трансформацияланган ҳу-жайраларда вирус геноми вирус ДНК си шаклида бўлади. ВИРТАНЕН Артури Илмари (1895.15.1 — 1973.11.11) — финляндиялик био-кимёгар. Хельсинки ун-ти проф. (1931 й.дан), айни вақтда Фин технология ин-ти проф. (1931—39) ва Биокимё ин-ти директори (1931—73), Финляндия Академияси президенти (1948—63). Асосий ишлари ем биокимёсига бағиш-ланган. Бактериал ва ферментатив жа-раёнларни тўхтатувчи рН 4 га тенг бўлган хлорид ва сульфат кислоталар-нинг аралашмасидан фойдаланиб ем-ларни консервалаш усулини ишлаб чиққан (1928—29). Бу усул олим номи б-н аталиб («АИВ-усули»), кўп мам-лакатларнинг қ. х.да кенг қўлланилган. Сут ва ёғни коноервалаш, пишлоқ и. ч. технологиясини такомиллаштириш ус-тида и. т. ўтказган. Нобель мукофоти лауреата (1945).
ВИРТУАЛ ЗАРРАЛАР (майдонларнинг квант назариясида) — қисқа вақт Д/ давомида мавжуд бўлувчи оралиқ ҳолатдаги зарралар. Улар худди реал зарралар каби квант сонлар-спин, электр ҳамда барион зарядлар ва б. га эга бўлса ҳам, ушбу зарралар учун
энергияси Е, импульси р ва массаси т орасидаги (реал зарралар учун ўринли бўлган) одатдаги боғланиш бажарил-майди: Eh^pV+m^4. Бундай бузилиш ҳолатининг мавжудлиги В. з. энергияси ва уларнинг мавжуд бўлиш вақти Д/ орасидаги квант ноаникликлар муносабати At~h/E (бунда h — Планк дои-мийси)дан келиб чиқади. В. з.нинг яшаш умри жуда қисқа бўлганлиги учун, бу ҳол ўз навбатида В. з.ни тажрибада қайд қилишга халақит беради, шунинг учун ҳам В.з. оралиқ вазиятларда мавжуд бўла-ди. В. з. ўзаро таъсирнинг ташувчилари воситаларидир. Мае, иккита электрон-нинг ўзаро таъсири бир электроннинг виртуал фотонни чиқариши ва иккин-чи электрон томонидан унинг ютили-шидан иборатдир. Юқори энергияли ад-ронлар бир-бирлари б-н В. з. мажмуаси воситасида таъсирлашадилар. Ушбу ўза-ро таъсир пайтида В. з. ютилиши ва чиқарилиши импульс ва энергия орасидаги боғланишнинг бузилишисиз юз бермайди.
ВИРТУОЗ (лот. virtus — жасорат, истеъ-дод) — ўз санъатининг ижро техника-сини мукаммал эгаллаган (туб маънода — ижровий қийинчиликларни моҳиро-на енга оладиган) санъаткор (созанда, хонанда ва б.). В. атамаси Европада 18-а.дан маълум. Фортепиано мусиқасида Ф. Лист, скрипка ижрочилигида Н. Паганини, хонандаликда бельканто ус-талари В. сифатида танилган. Шарқ му-сиқа маданиятида ижровий имконият-лари ниҳоятда кенг бўлган Мунир Башир (Ироқ), Рави Шанкар (Ҳиндистон), Умм Кульсум (Миср), Бисмиллохон (Покис-тон) ва б., Ўзбекистонда Уста Олим Комилов, Домла Ҳалим Ибодов, М. Қориёқубов, Ф. Содиқов, Т. Алиматов, А. Исмоипов, А. Абдурашидов каби катор созанда ҳамда ҳофизлар ўзининг юксак иж-рочилик маҳорати б-н шуҳрат қозонган. ВИРУЛЕНТЛИК (лот. virulentus - за-ҳарли) — микроорганизмларнинг касаллик қўзғатиши. В. фақат касаллик қўзғатувчи (патоген) организмлар тур-ларига хос бўлиб, патоген тур бир ёки бир гуруҳ биотиплар, ўсимлик нави ёки ҳайвон зотида танлаб касаллик қўзға-тиш хусусияти б-н белгиланади. Мае, вилт касаллигини қўзғатувчи вертицил-лиум авлодига мансуб V. dahliae Kleb. замбуруғи кўпгина экинлар учун ви-рулент ҳисобланиб, уларнинг сўлишига сабаб бўлади. Ўзбекистонда ўтказилган тадқиқотлар асосида тупроқда верти-циллиум замбуруғининг 2 ирқи мавжудлиги ва улар, айниқса экиладиган ғўза навлари ва полиз экинлари учун вирулент эканлиги аниқланди. Mac, замбуруғнинг 2-ирқи «Тошкент» типи-
даги ғўза навларига, 108-Ф, С-4727 ва б. навларга, 1-ирқи эса 108-Ф типида-гн навларга вирулентдир. Патогеннинг В. хусусияти ўсимликка касалликни сунъий юқтириш б-н ёки табиий дала шароитларида аниқланади. В. организм-нинг қаршилик кўрсатиш қобилияти-га боғлиқ (қ. Патогенлик).
Валерий Сеноедов.
ВИРУНГА — Шарқий Африкадаги ҳоз. замон вулканизми области, Киву кули-дан шим.га томон йўналган тектоник ботикда жойлашган. 8 та йирик ва кўплаб (400 дан ортиқ) майда ҳара-катдаги ва сўнган вулканлар гуруҳи. В. вулканик майдони базальт ва лейцит-ли лавалардан тузилган бўлиб, 1800 м ва ундан ортиқ баландликда. Энг баланд жойи — Карисимби сўнган вул-кани (4507 м); Ғарбдаги Ньирагонго (3470 м) ва Ньямлагира (3056 м) вул-канлари фаол ҳаракатда. 2300—2500 м баландликкача доим яшил сернам экваториал ўрмонлар, бутазорлардан иборат; ундан юқориси лавали майдон-лар. Вирунга миллий парки: фауна ре-зервати бор. Фаунаси таркибида — тоғ гориллалари, шимпанзе, фил, қоплон-лар, бегемот, шунингдек бошқа туёқ-ли ҳайвонлар учрайди. Тоғ гориллалари қўриқхонаси бор. ВИРУСЛАР (лот. virus — заҳар) — фа-қатгина тирик ҳужайраларда кўпайиб, ўсимлик, ҳайвон ва одамда юқумли касаллик қўзғатувчи микроорганизмлар. Ўтмишда «В.» термини ҳар хил касаллик қўзғатувчиларга, айниқса номаъ-лум агентларга нисбатан қўлланилган. Француз олими Л. Пастер бир қанча касалликларнинг келиб чиқишида бак-терияларнинг ролини исботлаб берга-нидан сўнг В. тушунчаси «микроб» сўзининг синоними сифатида қўллани-ла бошланди. Касаллик қўзғатувчи бу икки гуруҳ агентлари, яъни бактерия-лар б-н В. ўртасидаги муҳим фарқ рус олими Д. И. Ивановский (1892) ва кей-инчалик бошқалар тамаки мозаикаси ҳамда жуфт туёқли ҳайвонларнинг оқсил касали қўзғатувчилари бактериал сузғич (фильтр)дан ўтишини исбот-лагач, аниқланди.
В. табиатда кенг тарқалган, одам, ҳайвонлар ва ўсимликларда ҳар хил оғир касалликларни пайдо қилади. Улар махсус тарқатувчи ёки механик йўл б-н тарқалади. Кўпчилик В. йиллаб тирик-лик хусусиятини йўқотмайди, қулай шароитга (тирик ҳужайрага) тушиб қолиши б-н касаллик қузғата бошлай-ди. Айрим В. (мае, грипп В.) ташқи муҳитда ўз хусусиятини йўқотади. В. қўзғатадиган касалликнинг пайдо бўли-шига кўпинча фақат битта вирус зар-

раси сабаб бўлиши мумкин. Мае, бит-та полиомиелит вируси зарраси (моле-куласи)дан бир неча соатда миллиард-лаб В. вужудга келади. В.нинг кўпайи-ши цитоплазмадаги аминокислоталар б-н боғлиқ. Миллионлаб В. молекула-лари йиғиндиси микроскоп остида крис-таллар ёки Х-таначалар шаклида кўри-нади. Касаллик ҳолатини қўзғатиш ху-сусияти, касаллик қўзғовчи бошқа агентларга нисбатан жуда кичиклиги ва одатдаги сунъий озуқали муҳитда ри-вожланмаслиги В.нинг ўзига хос хусу-сиятидир. Фақат баъзи бактериофаглар бундан мустасно, уларни лаб. шарои-тида кўпайтириш мумкинлиги исбот-ланган. Лаб.да ўрганиш имконияти бўлган барча В. ҳар хил физик усуллар б-н бирмунча аниқ «ўлчанган». Улар-нинг диаметри 10—300 мкм. Таёкча, шар ёки ипсимон шаклда бўлади. Ўсим-лик ва ҳайвонларда касаллик қўзғатув-чи кўпгина В. юмалоқ шаклда. Буғдой ва беда мозаикаси В. ташқи кўриниши б-н бактерия таёқчаси ёки ўққа ўхшай-ди. В. тузилишини электрон микроскоп ва рентгенда тадқиқ қилиш орқали баъзи нозик таркибий қисмлари аниклан-ган. Уларнинг ҳаммасида ички модда, асосан нуклеин кислотадан иборат бўлиб, у оқсил қобиқ б-н ўралган. Бир неча тур В.нинг кимёвий таркиби ўрга-нилган, холос. Вакциналар В.нинг ту-зилиши ҳам, чамаси оддий бактерия-ларники каби мураккаб. Унинг тарки-бида нуклеопротеинлар, углеводлар ва липоидлар бор. Нуклеин кислотаси де-звксирибоза шаклида, липоидлар гу-руҳи эса холестерол, фосфолипид ва нейтрал мой кўринишида учрайди. Фи-топатоген В. таркибида рибонуклеин кислота (РНК), ҳайвон ва одамларда касаллик қўзғатувчи В.да эса РНК ёки ДНК (дезоксирибонуклеин кислота) бор. Баъзи В. тозаланган препаратлар ҳолида олиниб, уларнинг бир қисми тоза ҳақиқий кристаллар (мае, тама-ки некрозининг В.), бошқалари эса суюқ кристаллар (мае, тамаки мозаикаси В.) ёки шаклеиз чўкмалар ҳосил қилади. В.ни ажратиб олиш ва тозалаш учун ультрацентрифугаланади, турли хил физик-кимёвий усуллардан фой-даланилади.
В.нинг таснифи (классификацияси) ва уларни ифодалайдиган белгилар ҳали қабул қилинмаган. Уларга ҳам худди ҳайвонлар ва ўсимликларга бе-риладиган тур ва туркум номи бери-лади, халқ ифодалари, ҳар хил қис-қартмалардан фойдаланилади, касалла-нувчи организмнинг туркум номи б-н аталиб, ёнига рақам қўйилади ёки В. морфологик, кимёвий хоссалари ва
репродуктив хусусиятларига биноан уруг ва оилаларга бирлаштирилади. В. уруғининг лотинча номига virus сўзи (мае, Enterovirus), оиласи номига viridae сўзи (мае, Poxviridae) қўши-либ ёзилади.
В. организмга ҳар хил йўллар б-н киради, мае, В. ўсимлик ҳужайрала-рига четдан фақат улар шикастланга-нида кириши мумкин. Грипп В. ва б.да ҳужайра қобиғини бузиш хусусиятига эга бўлган ферментлари бор. В. организмга киргач, инфекциянинт латент ёки яширин даври бошланади. Кўпги-на В. ҳужайраларда тўпланиб, ҳужайра ичида ўзига хос таркибий қисмлар ҳосил қилади (қ. Вирусли грануллёз). В. б-н зарарланган ўсимликлар, одатда, бутун ҳаёти давомида инфекция ўчоғи бўлиб қолади. В. экологик, биологиква б. омиллар таъсирида вужудга келади-ган кучли ўзгарувчанликка эга. В. таби-атда кенг тарқалган бўлиб, улар жуда кўп хўжайинга эга. Асосан, сўрувчи ҳашаротлар, каналар ва нематодалар б-н тарқалади. Баъзи В. уруғлар орқали тарқалади ва деярли барча В. касал ўсимлик жинссиз кўпайтирилганда ав-лодга ўтади. В.нинг патологик таъсири хилма-хил бўлиб, асосан, уларнинг кўпайишидан хўжайин организмида юз берадиган оқсил ва нуклеин алмаши-нувининг бузилиши б-н белгиланади (қ. Вирусли касалликлар). В.ни вирусология фани ўрганади.
Ад.: М этьюз Р., Вирусы растений, пер. с англ., М., 1973; Вирусы и микробы в жизни растений [Сб. ст.), Кишинев, 1981.
Абдукарим Зикирёев.
ВИРУСЛИ ГЕПАТИТ - ўткир юқум-ли касаллик; жигар ҳужайраларининг зарарланиши, умумий интоксикация белгилари, тери ва шиллиқ қаватлар-нинг сарғайиши, пешобнинг тўқ са-риқ ёки «пиво»га ўхшаш, нажаснинг оқимтир тусга (гилвата рангига) кириши, жигар, баъзан талоқнинг ҳам катталашиши б-н ифодаланади. В. г. де-ганда бир-бирига ўхшаш олти хил гепатит тушунилади, булар А, В, С, Д, Е, G вируслари қўзғатадиган касал-ликлардир. Улар юқишига қараб оғиз орқали (А, Е) ва парентераль йўл б-н юқадиган (Б, С, Д, G) хилларга аж-ратилади. А ва Е вирусли гепатитларда вируслар беморнинг ахлати орқали таш-қарига чиқади. Шунинг учун ахлат, сув, озиқ-овқат маҳсулотлари, бемор фой-даланган буюм ва нарсалардан ифлос-ланиш жуда хавфли ҳисобланади. Парентераль йўл б-н юқадиган В. г.лар шприц, игна ва б. тиббий асбобларни етарли зарарсизлантирмаслик оқибати-
да, шунингдек қон ва қон препаратла-ри қуйиш ҳамда турли тиббий муола-жалар (гинекологик, стоматологик ва б.) вақтида юқиши мумкин. В. г.лар даврий кечиши б-н характерланади, унинг яширин, бошланғич, авж олган, орқага қайтиш ва соғайиш даврлари ажратилади. Касалликнинг яширин даври унинг турига қараб ҳар хил: А ва Е вирусли гепатитларда 7 кундан 60 кун-гача, парентераль йўл б-н юқадиган хилларида 2 ҳафтадан 6 ойгача, баъзан 1 йилгача давом этиши мумкин. В. г.лар енгил, ўрта ва оғир, шунингдек асо-ратсиз ва асоратли, ўткир, сурункали ҳамда вақг-вакти б-н қайталаниб ту-радиган шаклларда кечади; баъзан ара-лаш хиллари ҳам кузатилади. Ҳомила-дор аёллар ва болаларда касаллик оғир-роқ кечади. В. г.ларнинг шакли-шамо-йили турлича: гриппга ўхшаш, диспептик, астено-вегетатив, артрал-гик аломатлар, аралаш синдромлар б-н ҳамда латент (клиник белгисиз). Касаллик гриппга ўхшаб бошланганда бемор тўсатдан қалтирайди, эти уви-шади. боши оғрийди, ҳарорати кўта-рилади, аъзойи бадани қақшайди, йўта-лади ва ҳ.к. Диспептик аломатлар б-н бошланганида бемор кўнгли айниб қусади, меъда соҳасида бир оз оғриқ бўлади, баъзан ичи кетади; унинг ма-дори қуриб, иштаҳаси пасаяди, ўнг қовурғаси остида оғриқ пайдо бўлади. Астено-вегегатив аломатлар б-н бошланганда беморнинг боши айланади, оғрийди, кўп терлайди, ўта инжиқ, йиғ-лоқи бўлиб қолади. В.гларнинг бошлан-ғич даври қандай синдром б-н кечиши-дан қатъи назар, шу касалликка хос 3 белги кузатилади: 1) сийдикнинг пиво рангида бўлиши; 2) ахлат рангининг оқариши; 3) кўпчилик (деярли 90%) ҳолларда жигарнинг катталашиши.
Касалликнинг «сариқлик даври» ҳам ўзига хос тарзда кечади. Кўз оқи сар-ғайиши б-н В. г.нинг авж олган даври бошланади; А шаклида бемор сарға-йиши б-н унинг аҳволи анча енгилла-шиб тузалинқирайди. Парентераль йўл б-н юқадиган В. г.ларда, оғиз орқали юқадиганларига нисбатан сариқлик даври узоқроқ чўзилади, бемор тезда тузалавермайди, дармони қурийди, кўнгли айнийди, баъзи ҳолларда бадани қичийди (холестатик хили). В. г.ларнинг хилига қараб унинг клиник ало-матлари турлича намоён бўлиши мумкин: сариқсиз ўтадиган шаклида пигмент алмашинуви бузилмаганлигл сабабли бемор сарғай-майди, сийдиги ва ахлатининг ранги ўзгармайди, қонда билирубин миқдо-ри меъёрида бўлади. Билинар-би-

л и н м а с белгилар б-н ўтадиган шак-лида беморнинг кўзи қисқа муддат сал сарғаяди, билирубин миқцори ҳам тез-да уз аслига келади. Субклиник шаклида клиник белгилар деярли ку-затилмайди, уни фақат лаб. текширув-ларидан билиш мумкин. В. г.нингвирус ташиб юрувчилик шакли анча мураккаб, у яширин ҳолда кечиб, бора-бора сурункали туе олади. Касал-ликнинг сурункали хили анча огир асо-ратларга (уткир жигар энцефалопати-яси, геморрагик, шиш-асцитик синдром ва б.) сабаб бўлиши мумкин.
В. г. ташҳиси (диагнози) асосан бе-мордан олинган маълумотлар, касал-ликка хос аломатлар, қон таҳлили ва б. асосида қўйилади. В. г.нинг бошлан-гич даври диспептик, катарал ва сохта ревматоид синдромларда кузатиладиган белгиларга ўхшаб кетганлиги боис, уни ана шу касалликлардан фарклай билиш лозим.
В. г.ларнинг олдини олишда шахеий гигиена қоидаларига бекаму куст амал қилиш, касалликни ўз вақтида аниқ-лаб, беморни касалхонага ётқизиш ва у б-н яқин бўлганларни тиббий кўрик-дан ўтказиш ҳамда у тутган идиш-то-воқ ва буюмларни дезинфекция қилиш муҳим. Касалхонадан чиққан беморлар маълум муддат диспансер назоратида бўлишлари лозим. Касалликнинг олдини олиш мақсадида А ва В гепатитлар-га қарши вакцинация қилинади (эм-ланади). У янги туғилган чақалоқлар-га, 2-марта эса 1 ойлигида тери остига юборилади. Ревакцинация бола 6 ойлигида утказилади. Эмлаш натижасида 95% болаларда касалликка қарши иммунитет пайдо бўлади; эпидемиологик жараёнларга қараб катталарга ҳам вакцина юборилади, у биринчи бор қилингандан кейин орадан 1 ой ва 6 ой ўтгач қайта эмланади. Эмлаш натижасида иммунитет пайдо бўлиб, у 15— 20 й.гача сакланади ва касаллик тар-қалишининг олдини олади, вирус та-шувчилик ҳимояланади. Профилактика мақсадида болаларга гаммаглобулин (нормал иммуноглобулин) дан укол қилинади. Даволаш асосан беморнинг умумий аҳволи ва касалликнинг клиник белгиларига қараб олиб борилади; енгилроқ хилида деярли дори-дармон-лар берилмайди, кун тартиби ва пар-ҳезга (қ. Парҳез билан даволаш) риоя қилиш тавсия этилади. Касалликнинг бошқа шаклларида ҳам парҳез ва кун тартибига амал қилишдан ташқари, глюкоза, витаминлар, тузли эритма-лар, қон ҳамда плазма ва қон ўрнини босувчи суюқликлар, зарур ҳолларда гормонлар, антибиотиклар ва ҳ. к. бую-
рилади. Беморга витаминлар, углевод-лар, оқсилга бой овқатлар, шунингдек турли мева шарбатлари берилади.
Шавкат Назаров.
ВИРУСЛИ ГРАНУЛЁЗ - ҳашаротлар, айниқса капалакларнинг вирусли ка-саллиги. Касалликни Bergoldiavirus тур-кумига мансуб вирус қўзғатади. Касаллик тўқима хужайраларидаги вирус-нинг таркибий қисми-гранула ёки до-началарнинг бўлиши (ташқи куринишидан бактериялар спорасига ўхшайди) б-н аниқланади. Кузги тун-лам В. г.и «сохта сариқ» деб номланади ва у куринишидан ипак қуртининг са-риқ касаллигига жуда ухшайди. Кузги тунлам барча ривожланиш даврида В. г. б-н зарарланади. Инфекция зарарку-нанда организмига овқат б-н бирга киради. В. г.дан микробиологик ҳимоя усулида фойдаланилади.
Гранулёз вируси асосида вирин-ОС препарати (ипак қурти учун безиён) ишлаб чиқилган. Препаратни озиқла-ниш даврида кузги тунламга қарши қўллаш мумкин. Зараркунандани 80—90% гача нобуд қилади. Титри 1 г да 4 млрд. гранула булган суспензия экинларга пуркалади. Суспензия сарф нормаси 100 г/га; иш суюқлиги 200 л/га.
ВИРУСЛИ КАСАЛЛИКЛАР, в и р о з -л ар — вируслар қўзғатадиган касал-ликлар. В. к.га одам, ҳайвон ва усим-ликларда учрайдиган жуда кўп юқум-ли касалликлар киради. Одамларда вируслар қўзғатадиган грипп, қизамиқ, сув чечак ва чин чечак, вирусли гепатит, полиомиелит, энцефалит, қуту-риш, геморрагик иситма каби касалликлар бирмунча мукаммал урганил-ган. Купинча тери касалликларини ҳам вируслар пайдо қилиши аниқлан-ган.
Ҳайвонларнинг В. к.ига киров (оқсим), ўлат, орнитоз, пситтакоз, паррандалар гриппи, Ньюкасл касалли-ги, Руфт водийси иситмаси, қўйлар-нинг катарал иситмаси ва б. киради. Улар эпизоотиялар шаклида кечиб, катта иқтисодий зарар етказади.
Ўсимликларда В. к. ғоят хилма-хиллиги б-н ажралиб туради. Купгина к,, х. экинлари (айниқса, вегетатив йул б-н купаядиганлари) касалланади. Ви-розлар бошокли усимликлар, картошка, мевали, сабзавот, резавор мевали ва б. ўсимликларга энг кўп зарар кел-тиради. Кўпинча, ўсимлик ҳосилининг камайишига ва сифатининг пасайиши-га сабаб булади. Мае, бугдой, арпа ва б. усимликларга ғумбакланиш вируси эрта юққанда бошоклар пуч булади; ви-
русли мозаика б-н касалланган кузги буғдой умуман ҳосил бермайди. Купчи-лик В. к. қишлоқ хужалигида яқиндан бери (20-а.) салбий аҳамиятга эга булиб келмокда. В. к. ўсимлик организмида чуқур ўзгаришларга сабаб бўлади. Энг характерли узгаришлар ассимиляция аппаратида юз беради. Ассимиляция маҳсулотлари илдиз, илдизмева, туга-нак (куп йиллик усимлик турларида қишловчи орган булиб, одатда, улар-да озиқ моддалар сакланади) ва ўсим-ликнинг бошқа кисмларига етиб бор-майди. Умуман, ўсимликлар қатор ана-томик ва морфологик ўзгаришларга учрайди. Натижада усимлик ривожла-пиши сусаяди ва умумий ҳолати ёмон-лашиб, «наел айниш аломатлари» ку-затилади. Ассимиляция маҳсулотлари-нинг барглардан оқиши ушланиб қоли-ши туфайли баргда крахмал кўпайиб кетади. Касалликнинг ўзгариш харак-терига кўра В. к. икки гуруҳ: мозаика-лар ва сариқларга бўлинади. М о з а и -каларнинг асосий белгиси — барг рангининг олачипор бўлиши (мае, та-маки, картошка, помидор, лавлаги ва б. мозаикаси); бунга хлорофилли аппа-ратдаги узгаришлар сабаб булади. Са-риқ касали учун умумий хлороз (баргнинг рангеизланиши), усишнинг бузилиши, купинча паканалик характерли; баргларнинг буралиши, бури-шиши, уларда углеводларнинг ҳаддан ташқари тўпланиши натижасида барг-лар дағал ва мўрт бўлиб қолади (бо-шоклилардаги ғумбакланиш, ғуза, картошка барглари буралиши ва б.да).
Кўпгина В. к.ни ҳашаротлар (усимлик битлари, цикадалар, трипелар, оққанотлар, қандалалар ва б.), баъзи-ларини (буғдойнинг тарам-тарам мозаикаси ва б.) каналар тарқатади. Инфекция касал ўсимликдан соғломига бир-бирига текканида, бир-бирини енгил жароҳатлаганда (мае, шамол таъсирида) утиши ҳам мумкин. В. к.нинг деярли ҳаммаси ўсимлик жинс-сиз кўпайганда авлодга осонгина ўта-ди. Ўсимликларнинг вирусларга нисба-тан ута сезгирлиги амалда катта аҳами-ятга эга. Бунда инфекция туқиманинг маълум бир қисмидагина булиб, бошқа ерга тарқалмайди ва усимликнинг умумий касалланиши рўй бермайди. Химоя чораларини қўллаш учун В. к. белгила-рини аниклаш зарур. Диагноз қўйишда касаллик белгилари, ҳужайра ичидаги таркибий қисм шакли, серологик реакция, касалликнинг юқумлилиги, вирус қисмларининг морфологияси, касалланган усимлик ширасини бакте-риологик фильтрдан утиши ва б. ҳисоб-га олинади.

Ка с алл икнинг олдини олиш ва кураш чоралари: агротехник чора-тадбирлар; вирус ташув-чи ҳашаротларга қарши кураш; вирус-га чидамли ёки ўта сезгир навларни экиш (қ. Ўсимликларни ҳимоя қилиш).
Ад.: Вирусные болезни растений, М., 1967; Вирусные болезни сельскохозяйственных растений, Л., 1974.
Султон Алимуҳамедов.
ВИРУСОЛОГИЯ {вируслар ва ...логия) — вируслар ҳақидаги фан, биол.нинг бир тармоги. В. тарихи 1892 й.да рус олими Д. И. Ивановскийнинг тамакида мозаика касаллигини вужудга келтира-диган микробларни аниқлашидан бош-ланади. 1893 й.да немис бактериолог-лари Ф. Леффлер ва П. Фрош қорамол-ларда оқсил (яшчур) касаллигини, 1901 й.да америкалик Рид ва б. сариқ иситмани пайдо қиладиган микробларни оддий бактериологик фильтрдан ўтиб кетишини аниқлашди. «Вирус» ту-шунчаси биринчи марта голланд М. Бейеринк (1898) ва немис генетиги Э. Баур (1904) ишларида учрайди. 1911 й.да америкалик Ф. Т. Роус товукларда хавфли ўсма пайдо қилувчи вирусни то-пади. Бактерия вируслари (бактерио-фаглар)нинг топилиши, вакцина ви-русини тўқималар культурасида унди-риш, вирус зарраларини кумуш б-н бўяш методларининг ишлаб чиқили-ши, тамаки мозаикаси вирусини кристалл ҳолида ажратиб олиб, унинг оқсил табиатини, вирус таркибига нуклеин кислота киришининг аникда-ниши В.нинг ривожланишида катта роль ўйнади. 20-а ўрталарида вируслар-нинг тузилиши электрон микроскоп ёрдамида ва рентгенструктура анализи методи б-н текширила бошланди. В. тек-шириш объектига кўра қ.х., ветеринария ва тиббиёт В.сига бўлинади. В.нинг ривожланиши молекуляр генетика б-н узвий боғлиқ. 1952 й. вирус ДНКси,
1956 й. вирус РНКси, 1955 й. вирус зар-раларининг РНК ва оқсилдан ўз-ўзи-дан тўпланиши ҳодисаси аниқланди,
1957   й. вируслар интерференцияси, ДНК-синтези кашф этилди.
Замонавий В. умумий ва махсус В.га бўлинади. Умумий В. вирусларнинг тузилиши принциплари, кўпайиши, хўжайин-ҳужайра ўртасидаги муноса-батларнинг келиб чиқиши, вирусларнинг табиатда тарқалишини ўрганади. Молекуляр В. вируслар нуклеин кис-лоталари тузилиши ва функциясини, вирус генларининг экспрессияси ме-ханизмларини, организмнинг вируслар қўзғатадиган касалликларга чидамли-ги табиати ва вирусларнинг молекуляр эволюциясини ўрганади. Махсус В.
одам, ҳайвон ва ўсимлик вируслари гу-руҳларини тадқиқ қилади.
Ўзбекистонда В. соҳасидаги тадқиқот-лар 20-а. ўрталарида бошланган. Д. X. Ваҳобов, А. Ю. Абдукаримова, Н. К. Турсуметова, М. 3. Исамуҳамедов, В. Мирзаҳмедов ва б.нинг ишлари ғалла, ғўза, сабзавот ва б. экинлар вирусла-рини ажратиб олиш, вирус касаллик-ларини аниқлаш ва уларга қарши кураш чораларини ишлаб чиқишга ба-ғишланган. Сўнгги йилларда вируслар-ни интерферон ҳосил қилиш фаоллигини ошириш (А. Сайитқулов), гепатит вируси штаммлари ва оқсил-ларининг структура ҳамда функцияла-рини ўрганиш ва вирусли касаллшслар-нинг замонавий ташҳисини ишлаб чи-қиш (А. М. Иванова) борасида бир қан-ча ишлар амалга оширилди. Ўсимлик вирусларини ўрганиш соҳасидаги и. т. ишлари Узбекистан ФА Микробиология институтипя, ЎзМУнинг биол., тупроқшунослик ф-тида, тиббиёт В.си соҳасидаги ишлар Вирусология инсти-тути ва тиббиёт олий ўқув юртлари кафедраларида олиб борилади. ВИРУСОЛОГИЯ ИНСТИТУТИ -Ўзбекистон ФА Вирусология институти — одамлар учун ўта хавфли бўлган юқумли касалликлар, жумладан вируслар қўзгатадиган касал-ликларнинг тарқалиши, вирусларнинг ташқи муҳитда сақланиши қонуният-ларини ўрганадиган, фундаментал ва амалиёт учун тадқиқотлар олиб бора-диган ин-т. Ўрта Осиё минтақаларида вирусларнинг тарқалиши, вирусли касалликлар ривожланишининг минтақа-вий қонуниятларини ўрганиш мақса-дида собиқ Иттифоқ Тиббиёт ФА Д.И. Ивановский номидаги Вирусология ин-тининг Тошкентдаги филиали си-фатида 1978 й.да ташкил этилган. 1988 й.дан Ўзбекистон Соғлиқни сақлаш вазирлигига қарашли мустақил ин-т, 1991 й.дан Тиббиёт ФА Ўрта Осиё бўлими ин-ти, 1994 й.дан Ўзбекистон ФА қарамоғида. Ин-тда гепатит вирусларини аниқлаш ва ташҳислаш, вирусли гепатитлар эпидемиологияси, бо-лалар ва катталарда учрайдиган гепа-титлар клиникасини ўрганиш, жигар ҳужайраларини иммун-электрон мик-роскопик морфологиясини ўрганиш, интерферон, детоксикация, арбовирус-ларни ўрганиш лаб.лари бор. В.и.нинг илмий йўналиши республикада вирусли гепатит ҳамда арбовирусларта хос касалликларнинг вирусларини аниқ-лаш ва уларнинг ўзига хос ҳамда улар келтириб чиқарадиган касалликларнинг ривожланиши ва кечиши қону-ниятларини ўрганишга қаратилган. Ин-
т вирусли касалликларни ўз вақтида аниклаш ва олдини олиш, асоратлари-ни тугатиш тадбирларини ишлаб чи-қади ва тиббиёт амалиётига татбиқ эта-ди. 20 йил давомида олиб борилган тад-қиқотлар натижасида МДҲ давлатла-ри орасида биринчи бўлиб вирусли гепатитнинг А, В, С, Д, Е тури бор-лиги ва улар ўзига хос қонуниятлар ҳамда фаркларга эга эканлиги, эпидемиологияси, клиник ривожланиши ва қолдиражак асоратлари б-н ҳам бир-бириданфарққилишианиқланади. 1988 й.да В.и. ташаббуси б-н В гепатитга кар-ши ўтказилган эмлаш туфайли бу ка-салликнинг камайиши исботланди ва шу асосида дастур ҳамда лойиҳалар ишлаб чиқилди. Минтақада арбовирус-ларнинг турлари, уларнинг экогеогра-фияси аникланди. Бир минтақадан ик-кинчи минтақага вируслар ва улар ман-баларининг кўчиб юриши ҳамда касал-ликнинг рўёбга чиқишига оид қонуниятлар ўрганилди. Интерферон лаб. Ўзбекистонда кенг тарқалган до-ривор ўсимликларда вирусларга таъсир этувчи моддаларни ўрганиш ва амали-ётга татбиқ этиш б-н шуғулланади. Детоксикация лаб. бемор организмидаги суюқликлар ва ҳужайраларда мавжуд бўлган заҳарли моддаларни парчалаш ва уларни организмдан чиқариб юбо-риш усуллари устида изланишлар олиб боради.
Ин-тда 4 фан д-ри, 15 дан ортиқ фан номзоди ва бир қанча илмий ходим-лар фаолият кўрсатади (2001). ВИСБАДЕН — Германиядаги шаҳар. Гессен ерининг маъмурий маркази. Аҳолиси 264 мингдан зиёд киши (1990-й.лар ўрталари). Транспорт йўллари ту-гуни. Рейн дарёси бўйидаги порт. В. ва шаҳар атрофида машинасозлик (шу жумладан оғир машинасозлик, электротехника жиҳозлари, аниқ механика ва оптика буюмлари), кимё-фармацев-тика, цемент, озиқ-овқат саноати, жумладан шампан винолари и. ч. кор-хоналари бор. Полиграфия саноати ри-вожланган. Таунус тоғи этагида 117 м баландликда машҳур бальнеологик курорт жойлашган. Иклими юмшоқ. Бе-морлар иссиқ минерал булоқлар суви ва балчиқ б-н даволанади. ВИСКИ (инг. whisky — оби ҳаёт) — ўткир алкоголли ичимлик (ҳажмга кўра спирт миқдори 40—50%). Асосан Англия ва АҚШда тарқалган. В. дон хом ашёсидан тайёрланган сусло (атала)ни ачитиб, сўнгра ҳайдаш йўли б-н оли-нади. Етилган В.га дистилланган сув ва тозаланган спирт, айрим ҳолларда вино, хушбўй моддалар экстрактлари қўшилади.

ВИСКОЗА (лот. viscosus — ёпишқоқ), целлюлоза ксантогенати — целлюлозани ўювчи натрий (NaOH) эритмаси ва углерод сульфид б-н иш-лаб олинадиган модда. Тоза В. оч са-риқ, гоҳо қўнғир ва тўқ яшил рангда бўлади. В. эритмасининг зичлиги 20°да 1120 кг/м3. Таркиби: 7—10% целлюлоза ксантогенати, 5,7% ўювчи натрий, 82—85% сув. 1 кг тола олиш учун 12— 14 кг В. эритмаси сарфланади. В. олиш учун целлюлоза ксантогенати ишқор эритмасига қўшиб аралаштирилгач, совитилади ва фильтрлаб бир оз ваку-умда сакланади. Бунда унинг таркиби-даги ҳаво пуфакчалари чиқиб кетади. В.дан олинадиган толаларнинг хосса-сини яхшилаш учун унга пигментлар, бўёқлар, карбонатлар ва б. бирикмалар қўшилади. В.га сирт фаол моддалар (аминлар, аминофенол ва полиэтилен-оксид)нинг қўшилиши ундан тола ҳосил бўлишини осонлаштиради. В.дан сунъий ипак, газлама, плёнка ва б. иш-лаб чиқаришда фойдаланилади (қ. Вискоза толалар).
ВИСКОЗА ТОЛАЛАР — табиий целлюлозани кимёвий усулда қайта иш-лаб олинадиган сунъий толалар. Ёғоч целлюлозаси, арзон химикатлар В. т. учун хом ашё ҳисобланади. В. т. олиш учун целлюлоза 18% ли ишқор эритмасига солинади. Ишқорланган целлюлоза углерод сульфид б-н ишланиб, целлюлоза ксантогенати ҳосил кили-нади. Ксантогенат ўз навбатида кучсиз ўювчи натрий эритмасида эритилади. Олинган қовушоқ эритма — вискоза фильтрланади, 1—2 сутка етилтирила-ди, сўнгра майда тешикча (фильера) лар орқали ўтказилиб, сульфат кислота ва унинг тузлари солинган чўкти-риш ванналарига куйилади. Бу ерда тола қотади, кейин сувда ювилади ва ғал-такларга ўраб олинади. В.т.ни саноатда и.ч. дастлаб 1905 й.да Англияда бош-ланган, кейин бошқа давлатларга тар-қалган. Ҳозир В.т. ишлаб чиқариш ҳажми бошқа сунъий толалар ҳажми-нинг тахм. 40—45% ини ташкил қила-ди. В. т. тўқимачилик ва корд иплари, штапель толалар ҳолида ишлаб чиқа-рилади. В. т.дан тўқилган газламани бўяш осон, у гигиена талабларига жа-воб беради, хом ашёси арзон. Камчи-лиги — нам текканда пишиклигини анча йўқотади, ғижимланувчан бўла-ди. Махсус таркиб б-н ишлов бериб, бу камчиликларни йўқотиш мумкин. В. т.ни пахта, жун, штапель толаларга қўшиб, ундан турли-туман газламалар тўқилади. В. т.дан шойи ва штапель газламалар, трикотаж буюмлар, техника-вий маҳсулотлар олиш, улардан тўқил-
ган газламалардан кийимлар тикиш мумкин.
ВИСКОЗИМЕТР (лот. viscosus — қову-шоқ ва ...метр) — суюқлик ва газлар-нинг қовушоқлигини аниқлайдиган ас-боб (қ. Қовушоқлик). Капилляр, ротаци-он, шарчали, ультратовуш В.лари кенг тарқалган. Капилляр В.нинг иши ингичка думалоқ найча (капилляр)дан маълум ҳажмли (миқдорли) суюклик ёки газни ўтказиб кўришга асосланган. Ротацион В.да синаладиган қовушоқ модда икки ўқдош жисм (цилиндрлар, конуслар, сферик жисмлар) орасида-ги тирқишга солинади. Жисмлардан бири (ротор) айланади, иккинчиси қўзғалмай туради. Қовушоклик буровчи моментга (бурчак тезлиги маълум) ёки бурчак тезлигига (буровчи момент маълум) қараб аниқланади. Ш а р ч а -л и В.да қовушоқлик синалаётган модда ичида шарнинг ҳаракатланиш тезлигига қараб аниқланади. Ультратовуш В.нинг иши магнитострикцион материалдан ясалган ва синалаётган модда ичига солинган пластинка теб-ранишларининг модда ичида сўниш тезлигини ўлчашга асосланган. Бу В.лар қовушоқликни динамик (Пас.) ва кинематик (м2/с) қовушоқлик бирлик-ларида ифодалашга имкон беради. Су-юқликларнинг қовушоқлигини шарт-ли бирликларда ўлчашга имкон бера-диган В. ҳам бор. Бундай В. даражаларга бўлинган найчали идиш-дан иборат. Бундай В.да қовушоқлик муайян вақг мобайнида найчадан оқиб ўтган суюқлик ҳаж-мига қараб аниқданади. Бунда қовушоқлик секунд (с)да ва Энглер гра-дусидя ўлчанади.
Капилляр вискозиметр: Д—
кенг жой; А—тор жой; В— та ҳажми; Б— капилляр.
ВИСКОЗИМЕТРИЯ - физиканинг қовушоқликни ўлчаш б-н шуғулланади-ган бўлими. Газ ва суюкликларнинг қовушоқлигини паст ва юқори т-ралар ҳамда босимли шароитларда ўлчашга тўғри келади. Mac, суюлтирилган газ-лар, эритилган металлар, юқори босимли сув буги ва б.нинг қовушоқли-гини ўлчаш анча мураккаб. В. ана шун-дай шароитларда қовушоқликни ўлчаш масалаларини ҳал қилиш б-н шуғул-ланади. Қовушоқликни ўлчашнинг 4 асосий усули: капилляр, ротацион, шарчали ва ультратовуш усуллари кенг тарқалган. Буларнинг иши тегишлича Пуазейль қонуни, Стоке конуни ва ўқдош
цилиндрлар орасида суюқликнинг оқиш қонуниятларига асосланган (қ. Вискозиметр).
ВИСКОНСИН - АҚШнинг шим.да-ги штат. Мичиган ва Юқори кўллар ора-лиғидаги текисликда жойлашган. Майд. 145,4 минг км2. Аҳолиси 5 млн.дан зиёд киши (1990-й.лар ўрталари). Маъмурий маркази — Мадисон ш. Энг йирик шаҳ-ри — Милуоки. Янв. нинг ўртача т-раси
—  6° дан — 13°гача, июлники 18—22°. Йилига 750 мм ёғин ёғади. Дарёлари (Висконсин, Чиппева, Блэк-Ривер) Миссисипи ҳавзасига киради. Ҳудуди-да 2 млн. га дан ортиқ аралаш ўрмон-лар бор. Иқтисодининг муҳим тармоғи
—  қ.х. ерининг асосий қисми ўтлоқ ва яйловлардан иборат. Маккажўхори ва ем-хашак ўтлари,  буғдой, тамаки, картошка ва қанд лавлаги экилади. Боғдорчилик ва полизчилик ривож-ланган. Чорвачилиги сут етиштириш-га ихтисослашган. Сутли маҳсулотлар и. ч.да етакчи ўринда. Қ. х. маҳсулотла-рини қайта ишлаш, ёғочсозлик, цел-люлоза-қоғоз, мебель и. ч., машина-созлик ва металлсозлик, озиқ-овқат саноати корхоналари бор. Pyx рудаси қазиб олинади. Буюк кўлларда кема қатнайди. Юқори кўл соҳилларида курорт кўп.
ВИСКОНТИ (Visconti) Лукино (1906.2.11, Милан- 1976.7.3, Рим) -итальян режиссёри. Қаршилик кўрса-тиш қатнашчиси. Неореализм асосчи-ларидан. «Ер титрамокда» фильми неореализм чўққиларидан бирига айлан-ди. Энг яхши фильмлари: «Энг гўзал», «Рокко ва унинг ака-укалари», «Вене-циядаги ўлим», «Людвиг», «Интерьер-даги оила портрети», «Бегуноҳ» ва б. 1945 й.дан театр режиссёри сифатида ҳам ишлаган. Драма ва опера театрла-рида спектакллар қўйган («Уч опа-син-гиллар», «Ваня тоға», «Травиата», «Трубадур» ва б.).
ВИСЛА — Польшадаги энг катта даре. Уз. 1047 км, ҳавзасининг майд. 198,5 минг км2. Ғарбий Карпат (Силезия Бес-киди) тоғларидан бошланиб, Болтиқ денгизининг Гданьск қўлтиғига дельта ҳосил қилиб қуйилади. Йирик ирмоқ-лари: ўнгдан — Дунаец, Вислока, Сан, Ғарбий Буг ва б.; чапдан — Пилица, Брда. В. бошланган жойидан 40 км гача тоғ орасидан, Пшемша б-н қўшилгач текисликдан оқади; ёзда Карпат тоғ-ларига ёққан жалалар натижасида то-шади. Ўртача йиллик сув сарфи 1090 м3/сек. В. Польшанинг муҳим транспорт магистрали. Қуйилиш жойидан Пшемша ирмоғи қўшилган жойгача 940 км масофада кема қатнайди. В. каналлар орқали Неман, Днепр, Одра дарёлари

6-н қушилган. В. бўйида Варшава, Краков, Плоцк, Торунь ш.лари, дельта-сида Гданьск ш. жойлашган. ВИСЛА ҚЎЛТИҒИ - Болтиқ денги-зининг Гданьск бухтасидаги саёз қўлтиқ. Польша ва РФ нинг Калининград вилояти ҳудудида. Уз. 90 км, кенг-лиги 2—2,5 км, чуқ. 3—5 м. Денгиздан қумли Болтиқ ёйи орқали ажралган (уз. 60 км), шим.-шаркда Гданьск бухтаси б-н бўғоз орқали туташган (кенглиги 860 м). Қўлтиққа Преголя дарёси ва Висла дарёси тармоғи — Ногат қуйи-лади. Портлари — Калининград ва Балтийск (РФ).
ВИСЛА-ОДЕР ОПЕРАЦИЯСИ - 2-жаҳон уруши давридаги ҳарбий операция (1945.12.1—3.2). 1-Белоруссия ва 1-Украина фронтлари (Совет Иттифоқи Маршаллари Г. К. Жуков ва И. С. Конев) Висла дарёси бўйида немис қўшинларининг «А», шунингдек 26 янв.да эса «Марказ» (ген.-полковник И. Гарпе, 17 янв.дан — ген.-полковник Ф. Шёрнер) армиялари мудофаа-сини ёриб ўтиб Варшавани озод қил-ганлар (17 янв.), Бреслау ва Познанда душманнинг йирик қўшинлар гуруҳи-ни қуршовга олганлар. Польшанинг ғарбий қисмини озод қилганлар, Одер дарёсини кечиб Германия ҳудудига кирганлар ва Берлинга ҳужум қилиш учун қулай мавқени, эгаллаганлар. ВИСМАР — Германиянинг Меклен-бург-Олд Померания еридаги шаҳар. Болтиқ денгизидаги Висмар қўлтиғи-нинг жан. соҳилида. Аҳолиси 55 минг киши (1990-й.лар ўрталари). Мамлакат-нинг юк обороти бўйича ва асосий ба-лиқ овлайдиган йирик портларидан бири. Кемасозлик ва унга хизмат қила-диган корхоналар ривожланган. Озиқ-овқат (шакар-қанд), ёғочсозлик, қоғоз, кимё саноати корхоналари бор. В. қадимда савдо марказларидан бири бўлган. 1229 й.дан шаҳар, 1256-1358 й.ларда Мекленбург князларининг қароргоҳи, 1648—1803 й.ларда Швеция таркибида бўлган. Меъморий ёдгорлик-ларидан Николайкирхе готика черко-ви (1381 й.) ва б. сақланган. ВИСМУТ (нем. Wismut; лот. Bis-muthum), Bi — Менделеев даврий сис-темасининг V гуруҳига мансуб ким-ёвий элемент, тартиб раками 83, ат. м. 208,98, оч пушти-кумуш ранг металл, суюқланиш т-раси 271,3°, қайнаш т-раси 1564°, зичлиги 9,8 г/см3. Мосс шкаласи бўйича қаттиқлиги 2,5. Ер пўстлоғидаги миқдори оғирлик жиҳа-тидан 2105%. Барқарор изотопининг масса сони 209. Бир неча радиоактив изотопи маълум: 2HBi, 2l0Bi, 212Bi, 211Bi ва 2l3Bi. Энг аҳамиятлиси 210Bi нейтрон-
лар б-н нурлантириш орқали олинади. В. алкимё даврида ҳам маълум эди, уни сурма, қалай ва қўрғошиннинг бошқа кўриниши деб ўйлашган. 18-а. ўртала-рида ярим металл хоссасига эга бўлган мустақил элемент деб эътироф этилди. В. табиатда ҳар хил бирикмалар ҳолида учрайди. Асосий минераллари — вис-мутли охра Bi2O3, висмут ялтироғи Bi2S3, козалит Pb2Bi2S5, тетрадимит Bi2TeS, бисмутин Bi,CO,(OH)4.
В. нодир элементлардан ҳисоблана-ди. У висмут рудалариаан, мис, қўрғо-шин, қалай рудаларини қайта ишлаш жараёнида ҳосил бўладиган чиқинди-лардан пирометаллургик ва гидроме-таллургик усулда ажратиб олинади. Ўз бирикмаларида -3, +1, +2, +3, +4, +5 га тенг валентликларини намоён қила-ди. Bi+3 бирикмалари кўпроқ учрайди; Bi+5 бирикмалари кучли оксидловчи. В. қуруқ ҳавода барқарор, намлик таъси-рида юпқа оксид парда б-н қрпланади. 500°дан юқори т-рада қиздирилса, В. ёниб, Bi2O3 ҳосил қилади. В. водород хлорид ва сульфат кислотада эримай-ди, нитрат кислотада яхши эрийди. Киздирилганда галогенлар, олтингу-гурт ва б. б-н бирикади. В.нинг ангид-риди Bi2O5 ва водороднинг бирикиши-дан ҳосил бўлувчи гидриди ВШ3 (бе-қарор заҳарли газ) маълум. В. осон су-юқланувчан қотишмалар компоненти магнит майдони кучланишини ўлчов-чи асбоб ва ядро реакторларида иссиқ-лик ташувчи сифатида қўлланилади. В. препаратлари тиббиётда кртирувчи, юқумсизлантирувчи ва қуритувчи мод-да сифатида (дерматол, ксероформ ва б.) ишлатилади, меъданинг яра касал-лигида ва ичакнинг яллиғланиш касал-ликларида В. гидрокси нитрати ичири-лади, захмни даволаш учун бисмове-рол, бийохинол ва б. мускул орасига юборилади.
ВИСМУТ, соф висмут — минерал. Асосан соф туғма металл — Bi дан ибо-рат. Тригонал сингонияли. В. майда до-началар, занжирсимон, варақасимон кристаллар. Кумушсимон оқ, кулранг ва сарғиш. Ялтироклиги металлсимон. Кат-тиклиги 2,5. С. of. 9,8. Асосан гидротер-мал эритмалардан ҳосил бўлади. Пегматит, скарн, грейзен, юқори ҳароратли гидротермал конларда касситерит, вольфрамит, молибденит, шеелит, қўрғо-шин, рух, мис, темир сульфидлари, шунингдек кобальт ва никель арсенадла-ри, соф кумушли рудалар б-н бирга ҳосил бўлади (яна қ. Висмут рудалари). В. Ўзбекистонда Қўшбулоқ, Чодак, Уста-расой, Бурчмулла, Лангар, Ингичка, Яхтон, Чоштепа, Қўйтош конларида учрайди. Висмут олинадиган руда.
ВИСМУТ РУДАЛАРИ - висмут олинадиган бирикмалар. Соф туғма висмут, висмутин, тетрадимут, козалит, бисмит, бисмутит минералларидан ташкил топади. Қалай, вольфрам, мис, қўрғошин ва б. металларнинг рудалари б-н кўпинча бирга учрайди. Дунёда олинадиган висмутнинг 90% таркибида висмут бўлган қўрғошин, рух, мис, қалай рудалари ва концентратларининг металлургияда қайта ишланишидан олинади. Рудаларда висмутнинг микдо-ри 0,01, баъзан 0,1%. Висмут олинадиган конларда 1% дан кўпроқ. Бундай конлар жуда кам.
В.р. эндоген конлари постмагматик ва гидротермал бўлиб, гранит тоғ жинслари б-н генетик боғлиқ. В. р.ни грейзенли,' кварц-томирли (вольфрамит, берилл, молибденит, висмутин, козалит), скарнли (шеелит, мис, по-лиметалли), колчеданли (висмут б-н), олтин-висмутли ва б. кўп конлари маълум. Экзоген шароитларда туб конлар-ни емирилишидан базобисмутит ва бисмутитли аллювиал ва делювиал-ал-лювиал сочмалари ҳосил бўлади.
Йирик В.р. конлари Боливия, Мексика, АҚШ, Перу ва б. мамлакатлар-да, РФ (Забайкалье), Ўзбекистонда (Устарасой) топилган.
В.р. осон эрийдиган қотишмалар олишда ва шиша саноатида нур син-дириш кўрсаткичи юқори бўлган ши-шалар и. ч.да, шунингдек тиббиёт ва б. соҳаларда қўлланилади. ВИСМУТИН, висмут ялтироғи — сульфидлар синфига кирувчи минерал. Кимёвий формуласи Bi2S3. Кўшим-чалари Sb, Se. Ромбик сингонияли. Чўзиқ призма, игнасимон, радиал шуъ-ласимон, елпиғичсимон, йирик кристаллар. Ранги рухсимон оқ, қўрғошин-симон кулранг. Ялтироклиги металлсимон, электр ўтказмайди. Қаттиклиги 2— 2,6. С. or. 6,8—7,2. В. юқори ҳароратли гидротермал ертомирларда, грейзенли, контакт-метасоматик конларда пирит, арсенопирит, Zn, Pb, Cu, Fe сульфид-лари ва қалай, вольфрам, молибден, соф-туғма висмут ва б. минераллар б-н бирга ҳосил бўлади. Оксидланиш зо-насида осон парчаланиб иккиламчи оксидлар (висмут охраси), сульфаок-сидлар, висмутнинг сувли карбонатла-ри ҳосил бўлади. В. Ўзбекистонда Чат-қол (Устарасой, Бурчмулла) ва Кура-ма (Адрасмон, Қизилгута, Теракли,. Тошкескан, Қўшбулоқ, Чодақ, Мис-кон, Қўшмасой) тизмаларидаги руда-ли конлар ва Ғарбий Ўзбекистон (Лангар, Ингичка, Уғат, Чоштепа, Оққўр-ғон, Чуюн конлари)да топилган. Висмут олинадиган руда.  В. кимёвий

асбоблар ишлашда ва тиббиётда кенг қўлланилади.
ВИСОЦКИЙ Владимир Семёнович (1938.25.1 - Москва - 1980.25.7) -рус актёри, шоир, қўшиқлар муалли-фи ва ижрочиси. Таганкадаги Москва драма ва комедия театрида актёр (1964—1980). 30 га яқин фильмларда суратга тушган. В. ижодида 400 дан ор-тиқ қўшиқяар мавжуд: кулгили ва ҳаж-вий, лирик қўшиқлар, романтик бал-ладалар ва ҳ.к. Айниқса, унинг қудрат-ли завқ ва ҳаққоният туйғуси б-н йўғрилган, кучли ички ҳиссиёт ва зўр эҳтирос ила ижро этилган фожиали асарлари машҳур. В. бир неча бор Ўзбе-кистонда бўлган ва Тошкент, Навоий, Чирчиқ каби шаҳарларда концерт бер-ган (1973, 1979).
ВИСЦЕРАЛ (лот. viscera — ички) — анатомияга оид термин. Одам ёки ҳай-вонларнинг ички аъзоларига тегишли эканлигини билдиради. Мае, В. мус-куллар — ички мускуллар; В. скелет — умуртқали ҳайвонлар ва одамларда огиз бўшлиғи ҳамда ичакнинг олдинги қис-мида жойлашган скелет элементлар. ВИТАЛ БЎЯШ (лот. vita - ҳаёт) -организм тириклигида унга зарарсиз бўёқдар (мае, нейтрал қизил бўёқ, ли-тийли кармин, трипан кўки) киритиб, ҳужайра ва тўқималарига ранг бериш. В. б. ҳужайра ва тўқималар ҳолатини тек-шириш усулларидан бири. В. б. ҳужай-раларда юз берадиган биокимёвий ва физиологик жараёнларни ўрганишга ёрдам беради. Организмга юборилган бўёқ тирик хужайраларнинг баъзи ки-ритмаларига, мае, вакуолалар ва за-хира моддаларга ранг беради. Ҳужайра нормал ҳолатда бўлса, бўёқ доначалар шаклида тўпланади, ядро б-н цитоплазма эса рангеизлигича қолади. Агар ҳужайра зарарланган бўлса, бўёқ доначалар ҳосил қилмасдан ядро ва про-топлазмага ёйилиб кетади. ВИТАЛИЗМ (лот. vitalis — ҳаётий) — биол.даги оқим. Организмларда ҳаётий ҳодисаларни бошқарадиган, номоддий ғайритабиий кучлар («ҳаётий куч», «жон» ва б.) бор деб тушунтиради. В.нинг асосий қоидалари қад. дунёда пайдо бўлган. Аристотель ҳаёт асосида гўё номоддий динамик ибтидо — «энтелехия» ёки жон ётади, деган тасав-вурни ривожлантирди. 17-а.да голланд олими ван Гельмонт органлар фаоли-ятини ва бутун организмни руҳий кучлар ёки «архей» бошқаради, деб ҳисоб-лади. 18-а.да немис врачи Г. Шталь организм аъзоларининг тузилиши ва вази-фасини бажаришдаги мувофиқлиги номоддий ибтидо — жон томонидан белгиланади, деб билди. 18-а. охири —
19-а. бошидаги табиатшунослик ютукла-ри хаётнинг моҳияти ҳақидаги виталис-тик тасаввурларнинг хатолигини исбот-лади. Лекин, 19-а. охири — 20-а. бошида жамият тараққиётининг ижтимоий-иқтисодий ўзига хос хусусиятлари, иде-алистик оқимларнинг кучайиши муно-сабати б-н неовитализм шаклида янги-дан пайдо бўлди. В.нинг турли кўриниш-лари ҳоз. замон биол.сида ҳам намоён бўлмоқда. Бу организм ҳаёт фаолияти ўзига хос хусусиятининг номоддийли-гини эътироф этишда кўринади. ВИТАМИН САНОАТИ - тиббиёт са-ноати тармоғи; синтетик витаминлар, коферментлар ва уларнинг препаратла-ри (драже, таблетка, капсула, ампула, ғўлак, концентрат ва б.) ҳамда ўсим-ликлар ва ҳайвонлардан олинган хом ашёдан витаминли препаратлар ишлаб чиқаради. Витаминлар озиқ-овқат маҳ-сулотларининг озуқалик қимматини оширади, даволаш амалиётида, шу-нингдек чорвачиликнинг маҳсулдорли-гини кўтариш мақсадларида ем-хашак-ни витамин б-н бойитишда қўллани-лади. Собиқ Иттифокда витамин и. ч. 20-а.нинг 30-й.лари бошларида вужудга келган. Дастлаб табиий хом ашёдан витаминли препаратлар олиш ўзлашти-ридди (қ. Витаминли ўсимликлар). Ке-йинчалик С ва К3 витаминларини синтетик йўл б-н ишлаб чиқариш йўлга қўйилди. 1949 й.дан Иттифоқ олимла-ри ишлаб чиққан технология асосида саноат миқёсида бошқа витаминларни ҳам синтез йўли б-н олиш ўзлаштирил-ди (мае, тиамин — В, витамини). 1955 й.да маълум бўлган барча асосий вита-минларнинг синтезлаш схемаси ишлаб чиқилди. В. енинг кейинги тараққиёти витамин и. ч.нинг синтетик усуллари-ни яратиш ва уларни амалиётга жорий этиш б-н боғлиқ бўлди. Технологик жараёнларнинг характерига кўра бу усуллар табиий маҳсулотдан витамин олишга қараганда анча мураккаб бўлса-да, витаминларни кимёвий соф ҳолда олиш имкониятини беради. Бу эса даволаш амалиётида уларни қўллаш ва чорва концентратларини тайёрлашда витаминларни аниқ миқдорларда қўшишда муҳим аҳамият касб этди. Бундан ташқари, сунъий (синтез) усулда витамин олиш харажатлари табиий хом ашёдан витамин олиш хара-жатларидан анча кам бўлади. Витамин ишлаб чиқарувчи комбинат ва з-длар — ихтисослаштирилган корхоналар ҳисобланади. 90-й.лар бошига қадар Ўзбекистонга тиббиёт мақсадлари ва чорвачилик эҳтиёжлари учун витаминлар ҳамда витамин концентратлари асо-сан четдан келтирилган. Ўзбекистонда
Тошкент кимё-фармацевтика з-дида 6 турдаги витаминлар (В гуруҳи витамин-лари, аскорутин, аскорбин кислота), «Сурхон Ажанта» қўшма корхонасида В гуруҳи витаминлари ишлаб чиқари-лади (2000).
Ривожланган мамлакатларда — АҚШ, Япония, Буюк Британия, Германия, Франция, Швейцария, шунингдек Польша, Руминия, Венгрия, Болгари-яда В. с. яхши ривожланган. Мазкур дав-латларда витамин ишлаб чикариш б-н кимё-фармацевтика фирмалари шуғул-ланади.
ВИТАМИНЛАР (лот. vita - ҳаёт),дар -мон дори — тирик организмнинг ҳаёт фаолияти ва нормал моддалар ал-машинуви учун зарур бўлган органик бирикмалар. Улар турли хил кимёвий тузилишга эга. Озиқ моддалар тарки-бида қандайдир моддалар етишмасли-ги натижаейда одамлар касал бўлиши тўғрисидаги маълумотлар қад. Хитой китобларида, кей'инчалик Гиппократ асарларида қайд этилган. В.ни илмий нуқтаи назардан ўрганиш 18-а.да бош-лаган. Инглиз врачи Ж. Линд (1757), француз физиологи Ф. Мажанди (1816), рус врачи Н. И. Лунин (1880), голланд врачи Эйкман (1897), инглиз олими Ф. Хопкинс (1906)лар В.ни ўрганишга жуда катта ҳисса қўшдилар. Организм-да В. синтез қилинмайди, киши ўзи учун зарур В.ни турли овқат моддала-ри б-н олади. Овқатда В. етишмаганда гиповитаминоз, мутлақо бўлмаганда авитаминоз пайдо бўлади. В.нинг асосий манбаи ўсимликлардир (қ. Витаминли ўсимликлар). В. ҳосил бўлишида микроорганизмлар ҳам катта роль ўйнайди. В.нинг биологик аҳамияти моддалар алмашинувига ростловчи таъ-сир этишдан иборат. В. организмда со-дир бўладиган кимёвий реакцияларни кучайтиради, организмнинг озиқ мод-даларни ўзлаштиришига таъсир кўрса-тади, ҳужайраларнинг нормал ўсиши-га ва бутун организмнинг ривожлани-шига ёрдам беради, организмда фер-ментлар таркибига кириб, уларнинг нормал функцияси ва фаоллигини таъ-минлайди. В. организмда энергия алма-шинувида (В,, В2 В.), аминокислота-лар (В6, В12 В.) ва ёг кислоталар (пан-тотенат кислота) биосинтезида, фоторецепция жараёнида (А витамин), қон ивишида (К витамин) ва кальцийнинг ўзлаштирилишида (Д витамин) ишти-рок этади. Шундай қилиб, организмда бирор витамин етишмаса ёки бутунлай бўлмаса, моддалар алмашинуви бузи-лади. Озиқ-овқатда В. етишмаганда ки-шининг меҳнат қобилияти пасаяди, организмнинг касалликларга ҳамда ташқи

муҳитнинг ноқулай таъсирига чадами камаяди. Витамин етишмовчилигига ов-қат таркибида В. кам бўлишигина эмас, балки уларнинг ичакда сўрилиши, тўқималарга етказиб берилиши ва биологик фаол шаклга айланиши жараён-ларининг бузилиши ҳам сабаб бўлади. Лекин баъзи В.нинг физиологик эҳти-ёждан ортиқроқ бўлиши гипервитами-нозга олиб келиши ҳам мумкин. Ке-йинги йилларла 30 дан зиёд витамин-нинг кимёвий тузилиши тўла ўргани-либ, кўплари синтез қилинди (қ. Витамин саноати).
Дастлаб В. шартли равишда лотин алифбосининг бош ҳарфлари: А, В, С, Д, Е, Р ва ҳ.к. б-н белгиланган. Кейин-чалик В.нинг кимёвий тузилишига би-ноан халқаро стандартлаштиришнинг ягона номи қабул қилинди. В.сувда эрийдиган, ёғда эрийдиган ва витамин-симон бирикмаларга ажратилади. Ёғда эрийдиган В.га А, Д,"1 Е ва К, сувда эрийдиганларига В комплекси витамин-лари ва С, РР киради. В.дан ташқари организмда турли ўзгаришларга учраб В.га айланадиган моддалар — прови-таминлар ҳам бор. Провитаминларга ка-ротинлар (А провитамин), Д витамин-га айланадиган баъзи бир стеринлар (эргостерин ва б.) киради. Одамнинг В.га бўлган бир кунлик эҳтиёжи орга-низмнинг умумий ҳолатига, меҳнат тарзига, соғ ёки касаллигига боғлиқ. Одам ҳаёти учун В.дан айниқса А, В, В2, С, Д, РР нинг аҳамияти катта (жад-валларга қ.).
Сувда эрийдиган витаминлар ва одамнинг уларга бўлган кунлик эҳтиёжи
Ёғда эрийдиган витаминлар ва одамнинг уларга бўлган кунлик эҳтиёжи
Витаминлар
Кунлик микдор
болаларга    катталарга
Аскорбин кислота (С витамин)
Биотин (Н витамин)
Кобаламин, циан-кобаламин (В|г витамин)
Никотин кислота, никотинамид (РР витамин, В, витамин)
Пантотенат кислота (В5 витамин)
Пиридоксин (В( витамин)
Рибофлавин (В2 витамин)
Тиамин (BL витамин)
Фолат кислота (В, витамин)
30-70 мг    50-100 мг
-          150-200 мкг
0,5—2 мкг        2 мкг
5-20 мг      14-20 мг
—              10 мг ча 0,5-2 мг      1,5-28 мг
1-3 мг      1,9-3,0 мг
0,5-2,0 мг    1,4-2,4 мг
50—400 мг      400 мкг
Витаминлар
Кунлик микдор
болаларга        катталарга
Кальциферол -лар (Д витаминлар)
Каротиноид-лар (А провитамин)
Ретинол (А витамин)
Токофероллар (Е витаминлар)
Филлохинон, менахинон (К витаминлар)
500 ХБ (12,5    100 ХБ (2,5
мкг холекаль-  мкг холекаль-
циферол)         циферол)
аниқ белги-     аниқ белги-
ланмаган         ланмаган
1650-5000 ХБ  5000 ХБ (1,5
(0,5-1,5 мг)     мг)
хар кг вазнга    20 мг 0,5 мг дан
чакалокларга    0,2—0,3 мг 1—12 мкг
Қуйида кўпроқ қўлланиладиган В. тавсифи келтирилди.
Ретинол (А витамин) таби-атда кенг тарқалган. Ўсимлик тўқима-ларида А провитамин (организмда ре-тинолга айланадиган каротиноид пиг-ментлар) ҳолида учрайди. Кўриш пиг-ментлари ҳосил бўлишида қатнашиб, организмнинг нормал ўсишини, кўзнинг турли даражадаги ёруғликка мослашишини таъминлайди. Организмда ретинол етишмаса, тери қуришиб оқаради, қипиқланади, мугузланади, унда майда тошмалар пайдо бўлади, те-рининг йирингли касалликлари авж олади, соч қуруқ, хира бўлиб, тўкила бошлайди, тирноқ мўртлашиб қолади. Ёруққа қарай олмаслик, шабкўряик, конъюнктивит, блефаритта асосан А витамин етишмаслиги сабаб бўлади. А провитамин (каротин) ўсимликларда, айниқса уларнинг яшил баргларида, А витамин ҳайвон ва балиқ жигарида, балик мойияь кўп.
Тиамин (В, витамин) — кўпгина озиқ-овқат маҳсулотлари тар-кибига киради. У асосан доннинг мур-таги ва қобиғи (кепаги)да бўлади. Тиамин организмда углеводлар алмашину-вида муҳим аҳамиятга эга; овқат угле-водларга сероб бўлса, уларни ўзлаштириш учун тиамин кўпроқ та-лаб қилинади. Тиамин бўлмаса, полиневрит касаллиги рўй беради. Организмда бу витамин бўлмаса ёки етишмаса, нерв системасининг оғир касаллиги — бери-бери пайдо бўлади, шунингдек ичак перистальтикаси сусаяди, қабзи-ят, мускуллар бўшашиши, жисмоний ва руҳий иш қобилиятининг пасайи-ши кузатилади.
Рибофлавин   (В2   витамин)
— ўсиш жараёнида қатнашади ва ўсти-рувчи омилларга киради. Оқсил, ёғ ва углеводлар алмашинувида иштирок этади. Марказий нерв системаси ҳола-тини ростлайди, кўз гавҳаридаги моддалар алмашинувига таъсир этади, ёруғликни сезиш ва ранг ажратишга ёрдам беради. Рибофлавин организмга озиқ-овқат б-н киради, овқатда рибофлавин етишмаса оғиз бурчаги, лаб ёрилади (қ. Лаб бичилиши), соч тўкила-ди, конъюнктивит ва блефарит кузатилади. В2 витамин асосан ҳайвон маҳ-сулотлари — тухум, пишлоқ, сут, гўшт ҳамда галла ва дуккакли ўсимликларда мўл-кўл.
Пиридоксин   (В6   витамин)
—  кўпгина ўсимлик ва ҳайвон маҳсу-лотлари: ачитқи, буғдой муртаги, жи-гар, балиқ, мол гўшти ва дуккакли дон-да бўлади. У оқсил ва ёғнинг нормал ҳазм бўлишини таъминлаб, азот алмашинувида муҳим роль ўйнайди. Организмда пиридоксин етишмаса болалар ўсмай қолади, меъда-ичак иши бузи-лади, камқонлик рўй беради. Ҳомила-дорларда стоматит, терининг яллиг-ланиши, қўзғалувчанлик, уйқусизлик кузатилади. Киши организми учун за-рур микдордаги пиридоксин ичак бак-териялари таъсирида ҳосил бўлади.
Никотинамид, никотин кислота (РР витамин) ҳужай-раларнинг нафас олишида, оқсиллар алмашинувида катнашади, организмда ўсимлик оқсилларининг ҳазм бўли-шини тезлаштиради, меъданинг секрет ва ҳаракат фаолиятини нормаллашти-ради, меъда ости бези ишлаб чиқара-диган секрет ва шира таркибини ях-шилаб, жигар ишини барқарорлашти-ради. Организмда никотин кислота етишмаса пеллагра касаллиги рўй беради. Никотин кислота уй паррандаси, мол гўшти, жигари, буйрагида, ачит-ки, гуруч кепаги, бугдой муртагида кўп бўлади.
Фолат кислота (В, витамин) баъзи аминокислоталар алмашинувида ва синтезида, шунингдек нуклеин кцслоталар синтезида катнашади, кўмикнинг қон яратиш функ-циясини кучайтиради, В12 витамин-нинг яхши ўзлаштирилишига ёрдам беради. Фолат кислота ўсимлик ва ҳай-вон маҳсулотларида, айниқса, жигар, буйрак ва яшил баргларда кўп. Ичак микроорганизмлари фолат кислотани кўп микдорда синтезлайди.
Цианкобаламин мин)  — юқори биологик фаол мод-да. Метионин, нуклеин кислоталар синтезида ва қон яратилиши жараёнида
(В 12   вита-
ВИТАМИНЛИ ЎСИМЛИКЛАР
477
қатнашади. Организмга овқат б-н ки-ради, у организмда етишмаса, кам-қонлик пайдо бўлади. Цианкобаламин мол жигарида айниқса кўп. Тиббиёт-да, чорвачилик ва паррандачилиқда кенг қўлланилади.
Пантотенат кислота (В5 витамин) — ўсимлик ва ҳайвон тўқи-маларида кўп. Нерв системаси ҳамда буйрак усти ва қалқонсимон безлар фа-олиятини нормаллаштиради.
Аскорбин кислота (С витамин) — моддалар алмашинувида, би-риктирувчи тўқималарнинг ўзлаштири-лишида, бу тўқималарнинг нормал ҳолатда тутиб турилиши ва тиклани-шида муҳим аҳамиятга эга. Организмда С витамин етишмаса, тоғай ва суяк тўқималари тузилиши бузилади, лав-ша (цинга) касаллиги рўй беради. Организмда аскорбин кислота ҳосил бўл-майди ва тўпланмайди. С витамин саб-завот ва меваларда бўлади. Аскорбин кислота турли поливитамин препарат-лари таркибига киради.
Кальциферол (Д витамин) моддаларнинг минерал алмашинувига, суяк ҳосил бўлишига таъсир кўрсата-ди. У ёш болалар скелетининг жадал ўсиши ва суякланиши даврида айниқ-са зарур. Организмда Д витамин етишмаса рахит касаллиги пайдо бўлади. Тунец, треска ва б. балиқлар мойи кальциферол манбаи ҳисобланади.
Токоферол (Е витамин, кўпайиш витамини) мускул ва жинсий безлар фаолиятини кучайтира-ди, ички аъзоларда ёғда эрийдиган бар-ча В., айниқса ретинол тўпланишига ёрдам беради. Ўсимликларнинг яшил кисми ҳамда улардан олинадиган мойда (мае, кунгабоқар мойида) мўл бўлади.
Филлохинон (К витамин) — қон ивишининг асосий омиллари-дан бири. Организмда К витамин етиш-маганда турли аъзолар (бурун, милк, меъда-ичак ва б.)дан кон кетиши ку-затилади. Филлохинон салат, карам, исмалоқ, қичитқи ўтнинг яшил қис-мида бўлади. Юқорида айтиб ўтилган В.дан ташқари, организм учун зарур бўлган бошқа биологик фаол моддалар (витаминсимон бирикмалар) ҳам бор. Буларга биофлавоноидлар, холин, инозит, липоат, орот, пангамат, па-рааминбензоат кислоталари ва б. моддалар киради.
Мева, сабзавот ва б. масаллиқлар узок, сақланганда ва нотўғри пиширилганда В. камаяди. В.дан энг беқарори аскорбин кислота бўлиб, уни офтоб, иссиқ ва нам ҳаво бузиб қўяди. Овқат пишир-ганда В., айникса аскорбин кислота яхши сақланиши учун сабзавотни тез
артиб, ювиб. тўғраб, қайнаб турган сувга солиш, қозон қопқоғини ёпиб қўйиш керак. В. препаратлари дорихо-наларда мавжуд, аммо биологик таъ-сири кучли бўлгани учун В.ни фақат врач маслаҳати б-н қабул қилиш ло-зим.
Ад.: Соҳибов Д., Витаминлар ва улар-нинг ҳаёт учун аҳамияти, Т., 1991.
Ўзув Зокиров, Абдукарим Зикирёев.
ВИТАМИНЛИ ОЗУҚАЛАР - ўсимлик б-н ҳайвон чиқиндиларидан тайёрла-надиган сервитамин озуқа, аралаш ем. Витаминларнинт етишмаслиги ҳайвон-лар организмида гиповитаминоз касал-ликларини келтириб чиқаради. Ёш, бўғоз ва соғиладиган молларда айникса витаминларга талаб катта бўлади. Айрим витаминлар ҳайвон организми-нинг ўзида, мае, А витамини каро-тиндан, Д витамини стериндан синтез-ланади. Ковш қайтарувчи ҳайвонлар-нинг меъда йўлидаги микрофлора таъ-сирида С, К, В гуруҳидаги витаминлар вужудга келади. Пекин ҳайвонлар ра-ционида витаминга бой озуқаларнинг бўлиши муҳим аҳамиятга эга. Ҳайвон ўзининг организми учун муҳим бўлган витамин А ни каротинга бой яшил ўтдан олади. Каротин дуккакли ўтлар (беда, қашқарбеда ва б.)да кўп. Булар-нинг 1 кг ида 30—100 мг; 1 кг силосда 20—40 мг, 1 кг оддий пичан унида 110—250 мг каротин бор. Балиқ унида ҳам витамин А кўп. Д гуруҳи витамин-лари яшил ўтда йўқ, аммо офтобда қуритилган пичанда ультрабинафша нур таъсирида витамин Д2 пайдо бўла-ди. Витамин С ни кўпроқ ёш ўсимлик кўкатида (1 кг кўк бедада 900 мг), ил-дизмеваларда (1 кг сабзида 380 мг) бўлади. Дуккакли ўтлар, буғдой кепаги витамин Е га бой. Витамин К ўсимлик-нинг яшил баргларида, сифатли пичан ва силосда, илдизмевали ўсимлик баргларида кўп (1 кг кўк бедада 90 мг). В гуруҳи витаминлари кўпчилик ўсим-лик ва ҳайвонот чиқиндиларидан олинадиган озуқаларда бўлади. Қишда озуқа рационини витаминлар б-н бо-йитиш мақсадида донни махсус муҳит-да ўстириб, кўкатидан фойдаланилади. Витаминли озуқа қўшимчаларнинг бир қанча турлари саноат усулида ишлаб чиқарилади.
ВИТАМИНЛИ ЎСИМЛИКЛАР -барги, меваси, гули ва б. органларида витаминлар ёки провитаминлар (витаминлар пайдо бўладиган бирикмалар) мавжуд бўлган ўсимликлар. Турли ўсим-ликларда витаминлар миқдори бир хил эмас, витаминлар ўсимлик баргида, генератив органларда (мевасида, уру-
Айрим ўсимликларда энг муҳим внтамннлар-нинг ўртача микдорларн (мг%)
	Ўсимликлар
	Каротин
	В,
	в2
	рр
	С

	Картошка
	асари
	0,1
	0,05
	0,9
	ю

	Карам
	асари
	0,06
	0,05
	0,4
	30

	Сабзи
	18 гача
	0,06
	0,06
	0,4
	5

	Пиёз (бошпиёз)
Помидор
	0,03 2
	0,03 0,06
	0,04 0,04
	0,2 0,5
	10 40

	Олма
	0,1
	0,04
	0,03
	0,3
	7

	Олча
	0,3
	0,05
	0,06
	0,4
	15

	Узум
	-
	0,06
	0,04
	0,2
	3

	Олхўри
	0,1
	0,06
	0,04
	9,5
	5

	Смородина
	0,7
	0,06
	-
	-
	300

	Апельсин
	0,3
	0,08
	0,03
	0,2
	40

	Лимон
	0,4
	0,04
	-
	0,1
	40

	Наъматак (тозаланган меваси)
	4гача
	—
	—
	—
	4500


ғида) ёки айрим қисмларида (уруғ қобиғида, муртагида) тўпланиши мум-кин. А провитаминлар (каротин) асосан илдизмевалардан сабзида, помидор, қовоқ, кўк нўхат, наъматак, смородина, облепиха, петрушка, пиёз ва айрим ем-хашак экинлари (беда, йўнғичқа ва б.)да кўп учрайди. Ачит-қилар, шунингдек жавдар, буғдой, шоли, маккажўхори дони, қўзиқорин, айрим сув утлар, купгина сабзавотлар-нингяшил қисми Вгуруҳи витаминлари (тиамин, рибофлавин, никотин кислотаси ва б.)га бой. Витамин С (аскорбин кислотаси) жуда куп усим-ликларда, хусусан деярли барча сабза-вотлар ва меваларда, айникса етилма-ган ёнғоқ, қора смородина, наъматак, гулкарам, қулупнай баргида мавжуд. Витамин К (филлохинон) беда бар-гида, кУк карам, газанда ўт, рябина, помидор меваларида куп. Провитамин Д (стеринлар) ачитқи, қўзиқр-рин, мойли Усимликлар мевасида анча миқдорда бор. Витамин Е (токоферол-лар) — айрим бошоқди ўсимликлар-нинг донида, купгина сабзавотларнинг яшил баргларида, мойли экинларнинг меваларида бор. Витамин Р (биофлавоноидлар) наъматак, цитрус усимлик-лари меваларида кўп. В.ў. инсон, шунингдек ҳайвонлар учун витаминлар манбаи ҳисобланади ва витамин сано-ати учун хом ашёдир (айрим ўсимлик-ларда учрайдиган витаминлар микдо-ри жадвалда берилган).
Абдукарим Зикирёев.
478
ВИТВАТЕРСРАНД
ВИТВАТЕРСРАНД — дунёдаги энг йи-рик олтин-уранли ҳавза (кон). ЖАР ҳудудида (Трансвааль ва Оранж про-винциялари) жойлашган. 1884 -й.да очилган. 1886 й.дан эксплуатация қили-на бошлаган. 1952 й.дан йўл-йўлакай уран олинмоқда. 1980 й.гача кондан 36 минг т олтин олинган. Бу эса иқтисо-дий ривожланган ва ривожланаётган давлатларда олинган олтиннинг қарийб 1/3 қисмини ташкил этди. Олтиннинг умумий захираси 15,5 дан 18,7 минг т гача, товар рудасидаги ўртача' миқцо-ри 9,3 г/т. 10 та горизонтдан 4000 м гача чуқурлиқдан олтин олинади. Руда қазиб олишнинг йирик марказлари: Йоханнесбург, Клерксдорп, Одендал-срюс, Белком. Шахталарда т-ра 50° дан юқори. U3Og нинг умумий захираси 128 минг т, руда таркибидаги ўртача миқ-дори 0,02—0,05%. 1970-й.лар 2-ярмида ҳар йили 3,2 дан 5,5 минг т гача уран олинган. 1970 й.да энг кўп олтин олинган (1000,4 т). Кейинги йилларда олинган олтиннинг миқдори аста-секин ка-мая борди. Йўл-йўлакай пирит, осмий-ли иридий гуруҳи минераллари, пла-тинали металлар ва кумуш олинади. Рудаланиш асосан қуйи протерозой даври Витватерсранд системасида жойлашган. Рудали конгломератлардаги руда жинслари (рифлар) рудасиз кварцит қатламлари б-н бирга учрайди. Конгломератлар рифлар ҳосил қилган, уларнинг саноатбоп хиллари банкет деб аталади. Алоҳида конгломерат катлам-ларининг қалинлиги 2—3 см дан 3 м гача, уз. 3—4 км гача. Рудали майдонда 3 ярус (юқрри, ўрта ва қуйи) жинслари иштирок этган. Қуйи ярус архей даври гнейс ва кристалли сланецлар-дан, ўрта ярус кечки токембрий сланец, кварцит, конгломерат ва вулкан жинсларидан ва юқори ярус палеозой ётқизиқларидан ташкил топган. В. ҳосил бўлиши мунозарали. Бир гуруҳ олимлар В. қад. даре дельталари сочма-лари бўлиб кейинчалик метаморфлаш-ган десалар, бошқалар гидротермал жа-раёни иштнрок этган деб ҳисоблайди-лар.
ВИТГЕНШТЕЙН (Wittgenstein) Людвиг (1889.26.4, Вена - 1951.29.4, Кем-бриж) — австриялик файласуф ва ман-тиқшунос, аналитик фалсафа намоян-даси. 1929 й.дан Англияда яшади, Кем-брижун-ти проф. (1939—47). Фалсафий фаолиятининг дастлабки даврида, Б. Расседлан кейин фалсафани мантиқий таҳлил қилишни ишлаб чикди. В. «Ман-тиқий-фалсафий рисола» (1921) аса-рида ўзи яратган сунъий тил қурили-ши тартибларини текширди. Унингча, бу тил мантиқий жиҳатдан бекам-кўст,
яъни оддий (табиий) тиддаги кўп маъ-ноли сўзлардан, мантиқий ноаниклик-лардан холи. В. тилдан, онгдан ташқари объектив реаллик, борлиқ мавжудлиги-ни инкор этди. В.нинг таъкидлашича, тилдаги камчиликларни аниклаш ва бартараф қилиш фалсафанинг вазифа-сидир. В.нинг бу қарашлари лингвис-тик фалсафа тараққиётига таъсир кўр-сатди.
ВИТЕБСК — Белоруссия Республика-сидаги шаҳар. Витебск видоятининт маркази. Ғарбий Двина дарёсининг баланд соҳилида жойлашган. Ғарбий Двина дарёсидаги пристань. Йирик т. й. ту-гуни. Ахрлиси 361,8 минг киши (1999). В. биринчи марта 1021 й.ги солнома-ларда тилга олинган. Белоруссиянинг Минск ва Гомель ш.ларидан кейинги йирик саноат маркази. Енгил саноат етакчи ўринда туради. Тўқимачилик саноати корхоналари (пайпоқ-трико-таж ф-каси, гилам к-ти), тикувчилик, пойабзал, зиғир тола ф-калари бор. Бошқа муҳим тармоқ машинасозлик-дир (станоксозлик, электр асбоблари, радио ва соат деталлари, мотор ремон-ти, тракторлар учун эҳтиёт қисмлар чиқарадиган з-д, металл буюмлари, асбобсозлик, телевизион з-д ва б. з-длар мавжуд). Озиқ-овқат саноати (гўшт, ун ва парранда к-тлари, ёг-экстракция з-ди ва б.) ривожланган. В.да Белорус-сияда энг йирик ёғочсозлик к-тлари-дан бири, уйсозлик к-ти, қурилиш материаллари к-ти, оҳак материалла-ри ва б. к-тлар ишлаб турибди. 4 олий ўқув юрти, 2 театр, 2 музей, Благо-вешченск черкови (12-а.) бор. ВИТЕБСК ВИЛОЯТИ - Белоруссиянинг шим.-шарқидаги вилоят. 1938 и. 15 янв.да тузилган. В.в.да 19 шаҳар ва 26 шаҳарча бор. Майд. 40,1 минг км2. Аҳолиси 1434,7 минг киши (1999), аго-сан белоруслар, шунингдек рус, укра-ин, поляк, яҳудий ва б. ҳам яшайди Маркази — Витебск ш.
Ер юзаси асосан текислик, қатор те-палар ва улар орасида ботқоклашган пастликлар кўп. В. в.нинг шим.да Полоцк пасттекислиги, Улла дарёси бўйлаб Чашники, шим.-шаркда Сураж пастликлари, жан.да ва шарқда Орша (262 м), Витебск (296 м) қирлари бор. Фойдали қазилмалари: торф, гил, ойна қумлари, доломит, оҳактош, шифо-бахш балчиқ ва минерал булоклар. Иқлими мўътадил континентал. Янв.-нинг ўртача т-раси —7,5°. Йилига 550— 600 мм ёғин тушади. Вегетация даври 177—185 кун. Йирик дарёлари: Ғарбий Двина ва Днепр ҳамда уларнинг ир-моклари. Тупроги, асосан, чимли подзол тупроқ. Ҳудудининг 1/3 қисми
ўрмон. Майд.нинг 12% ўтлоқ, 8% бот-қоклик.
Тўқимачилик-трикотаж, машинасоз-лик, кимё, ёқилғи ва озиқ-овқат саноати устун туради. Станоксозлик, асбобсозлик, электр ва радиотехника, нефтни қайта ишлаш каби кўпгина янги саноат тармоклари барпо этилган. Машинасозликнинг муҳим марказлари: Витебск (станоксозлик, даре кема-созлиги) ва Орша (станоксозлик, енгил машинасозлик, локомотив ва вагон тузатиш з-длари). Кимё саноати ҳам ривожланган. Полоцкда нефтни кайта ишлаш з-ди бор. Бу корхона асосида кимё мажмуаси барпо этилган. Оболда биокимё ф-каси қурилган.
В. в. Белоруссиянинг муҳим енгил саноат р-нидир. Вилоятда Белоруссия зи-ғиртола з-дларининг 1/3 қисми жойлашган. Гилам тўқиш корхоналари ҳам барпо этилган (Витебск). Тикувчилик, чарм пойабзал, шиша тола корхоналари бор. Қурилиш материаллари и. ч. тараққий этган. Уйсозлик, оҳак материаллари к-тлари, силикат ғишт, ёғочсозлик ва мебель и. ч., қоғоз, гўшт, сут, консер-ва, ун тортиш, макарон, спирт-арақ корхоналари мавжуд. В. в.да сут-гўшт чорвачилиги етакчи ўринда. Зиғир ва картошка етиштирилади. Шунингдек ғалла, ем-хашак, сабзавот-полиз экин-лари экилади. Қорамол, чўчқа, қўй, парранда боқилади. Даре ва кўллардан балиқ овланади. Т. й. ва автомобиль йўллари асосий транспорт тури. В. в. худу-дини Санкт-Петербург — Киев, Москва — Брест, Невель — Полоцк — Мо-лодечно т. й. магистраллари кесиб ўтган. Ғарбий Двина ва Днепр дарёларида кема қатнайди. В. в.да 5 олий ўқув юрти, драма театри, 11 музей бор. ВИТЕЛЛОГЕНЕЗ (лот. vitellus — сариқ-лик ва ...генез) — сариклик ҳосил бўли-ши, ооцитларнинг тез ўсиш фазасида уларда сариқлик синтезланиши ва тўпланиши. Бу жараёнда ооцитнинг иштироки оогенез типига боғлиқ. С о -литар оогенезда сариклик оқсил-лари ооцитнинг гранулалашган эндоп-лазматик тўрида (яъни эндоген) син-тезланади; Гольжи комплексида эса сариқлик гранулалари шаклланади ва углеводлар оқсилларга бирикади. А л и -ментар оогенезда сариқлик оқсилларининг асосий қисми тухум-дондан ташкарида (яъни экзоген) син-тезланади ва пиноцитоз орқали гемо-лимфадан ёки қондан ооцитга ўтади; сариклик гранулалари эса вителлоге-нин оқсилидан пиноцитоз пуфакчалар-да шаклланади. Бу пуфакчалар бир-бири ва Гольжи комплекси моддалари б-н қўшилади. Бир қанча моллюскалар
виттиг

ва сувда>ҳамда куруклиқда яшовчиларда кристаллик тузилган сариқлик грану-лалари митохондрияларда шаклланади. ВИТЕРИТ [инглиз олими W. Withering (1741—1799) номидан] — карбонатлар синфига кирувчи минерал. Кимёвий формуласи ВаСО3. Ромбик сингонияли. Ранги оқ, кулранг, сариқ, баъзан ранг-сиз. Яхлит буйраксимон, шарсимон, толасимон агрегатлар, камдан кам кри-сталлар. Қаттиклиги 3—3,5, с. ог. 4,3. В. чаыги одам организмига заҳарли таъсир этади. Одатда гидротермал конларда кальцит, доломит Рв, Zn, Fe сульфид-лари, кўпинча барит б-н бирга учрай-ди. Экзоген шароитда ҳосил бўлган тур-лари маълум. В.нинг йирик конлари жуда кам. Ягона ўзига хос В. кони Анг-лияда (Нортумберленд). Чуқурликдаги иссиқ сувлардан ҳосил бўлади. В. барий ва унинг тузлари олинадиган руда. РФ (Челябинск вилояти), Украина (Донбасс, Подолия ва б.), Туркманистонда топилган. Ўзбекистонда барит томирла-рида учрайди (Қурама тизмаси ва б.). Резина ва қоғоз саноатида, юқори си-фатли оқ бўёқ тайёрлашда ишлатилади. ВИТИЛИГО (лот. vitiligo — тери усти касаллиги) — терининг айрим қисм-ларида нормал пигментнинг йўқоли-ши (қ. Пес).
ВИТИМ (юқори қисмида — Витим-кан) — Шарқий Сибирдаги даре, Ленанинг йирик ўнг ирмоғи. Икат тиз-масининг шарқий ён бағридан бошла-нади. Уз. 1837 км, ҳавзасининг майд. 225 минг км2. Юқори ва ўрта қисмида жан.-шарқ ва шаркдан Витим ясситоглари-ни айланиб, қуйи қисмида эса Становой тоглиги ва Патом тоғлиги ўртаси-дан оқиб ўтади. Тоғлар орасидан чиқ-қач, дарё водийси кенгаяди; қуйилиш жойида каттагина дельта ҳосил қилган. В., асосан, ёмғир, қисман қор ва грунт сувларидан тўйинади. Ўртача сув сар-фи 1520 м3/сек. В. ноябрь бошларидан майнинг ўрталаригача музлаб ётади. В.да қуйилиш жойидан Бодайбо ш.га-ча (300 км) кема қатнайди. В. ҳавзаси-да олтин ва слюда конлари бор. ВИТИМ ЯССИТОҒЛИГИ - РФ Бурятия Республикаси ва Чита вилояти-даги ясситоғлик, Витим дарёсининг юқори оқимида. Бал. 1200—1600 м. Энг баланд жойи — 1753 м. В. я. асосан, гранит, оҳактош, кристалли сланец ва базальт жинсларидан ташкил топган. 15 дан зиёд қад. вулканлар бор. Йиллик ёғин 300—400 мм. Қиш совуқ ва қор қоплами юпқа (8—15 см) бўлганидан ер абадий музлаб ётади. Дарё оралиқ-лари тилоғочли тайга, пастликлар бу-тазорлар,  утлоклар  ва  ботқоқликлар б-н қопланган.
ВИТОВТ (Витаутас) (1350-1430) — Литва улуғ князи (1392—1430), Кейстутнинг угли. Ворскла дарёси бўйи-даги жангда (1399) Амир Темур ва Идику қўшинларидан мағлубиятга учраган. Москва князлигига 3 марта бостириб кирган (1406—08), Смоленский олган (1404). Грюнвальд жанги (1410)да немис рицарларини тор-мор келтириш таш-килотчиларидан бири. ВИТОЛ Язеп (Витоль Иосиф Иванович) [1863.14(26). 7, Валмиера — 1948.24.4, Любек) — латиш компози-тори, мусиқашуноси ва педагог; латиш миллий композиторлик мусикаси асос-чиларидан. 1886 й.да Петербург консер-ваториясини тамомлаб шу ерда 1918 й.гача даре берган (1901 й.дан проф.). 1919 й.да Латвия консерваториясига асос солган (1944 й.гача шу консерва-ториянинг ректори ва проф. бўлган). В.нинг хор асарлари, романс ва қўшиқлари, фортепиано пьесалари, «Лиго байрами» (1889), «Драматик увертюра»си (1895), «Қимматбаҳо тош-лар» (1924), «Куз қўшиғи» (1928) каби симфоник асарлари машҳур. ВИТРАЖ (франц. vitrage, лот. vitrum — шиша) — рангли ойна (шиша) парча-ларидан териб ёки ёруғлик ўтказади-ган бошқа материаллардан фойдала-ниб, дераза, эшикларга ҳар хил ранг-ларда нақш, тасвир ишлаш санъати; шунингдек дераза, тўсиқлар ўрнидаги (тўлиқ ёки қисман ишланган) шиша
Витраж (Тошкент цирки биносида).
намоён. Дераза ўрнидаги рангли В. нур-лар жилвасини ҳосил қилади, интерь-ернинг ифода таъсирини орттиради. Дастлабки содда В. намуналари Қад. Миср (мил. ав. 2 мингинчи йил) ва Рим (мил. 1-а.)да топилган. Роман услубида қурилган ибодатхоналарда (Франция-даги Шартр собори, Германиядаги Ауг-сбург собори, 12-а. бошлари), готика соборларида В. кенг қўлланилган, бўял-ган шишалардан ўтаётган нур бино ичини жозибадор кўрсатган. Кейинча-лик рангеиз ёки рангли шишаларга силикат бўёқларда рангтасвир асарлари ишлаш техникаси қўлланилган. 20-а.га келиб В. ишлаш маҳорати ошди, В. учун шишалар махсус усулда ишлана бошланди. Кейинги йилларда шиша ёки пластмасса, цемент ва темир-бетон б-н мустаҳкамланадиган усули кенг тарка-либ, В.нинг имконият доираси кенгай-ди. Ўзбекистонда В. 20-а. 60-й.ларидан ривожланди, қатор маҳобатли асарлар яратилди. «Зарафшон» ресторани, «Узбекистан» меҳмонхонаси, Темурий-лар давлати тарихи музейи В.лари шу-лар жумласидан.
ВИТРЕН (лот. vitrum — шиша) — қазилма кўмирнинг асосий таркибий қисмларидан бири. Кимёвий таркиби торфларнинг ғумусли моддаларига ўхшаш. Ялтироқ, ўсимлик тўқималари-нинг кислородсиз нам шароитда чири-шидан ҳосил бўлади. В.да углерод кўп, қўнғир кўмирдан антрацитга ўтишда таркибидаги Н, О ва учиб кетадиган моддалар камайиб боради. В. турли қалинликдаги қатлам ёки линза ҳоли-да учрайди. В. кўмирнинг энг кам кул-ли таркибий қисми. ВИТРУВИЙ (Vitruvius) — рим меъмо-ри ва муҳандиси (мил. ав. 1-а.нинг 2-ярми). «Меъморлик ҳақида ўн китоб» илмий асари б-н танилган. Унда ша-ҳарсозлик, муҳандис-техник ва бади-ий масалалар таҳлил қилиниб, қад. эл-линистик юнон ва рим меъморлигида тўпланган назарий ва амалий тажри-балар умумлаштирилган. В. трактати 15-а.да чуқур ўрганилиб, 17—18-а.лар меъ-морий ордер шаклларини яратишда му-ҳим роль ўйнаган.
ВИТТИГ (Wittig) Георг (1897.16.6-1987.26.8) — немис органик кимёгари. Тадқиқотлари мураккаб ва танқис органик бирикмалар синтезига бағишлан-ган. Фениллитий таъсирида оддий эфирларнинг спиртларга қайта гуруҳ-ланишини асослаган (1942, Виттиг қай-та гуруҳланиши). Пентафенилфосфор-ни синтез қилган (1952). Карбонил бирикмалар ва алкилиденфосфоранлар-дан олефинлар олиш реакциясини кашф этган (қ. Виттиг реакцияси, 1954).

ВИТТИГ РЕАКЦИЯСИ
Трипиенценни синтез қилган (1956). ЯНР усули б-н ароматик пропеллан-нинг тузилишини аниқлаган (1971). Нобель мукофоти лауреати (1979, Г. Ч. Браун б-н ҳамкорликда). ВИТГИГ РЕАКЦИЯСИ - альдегид-лар ёки кетонларга фосфор илидлари (алкилиденфосфоранлар) таъсир этти-риб олефинлар олиш. Г. Виттиг кашф этган (1954). Бу реакция учун, одатда, янги тайёрланган илидлардан фойда-ланилади. Уларни трифенилалкилфос-фонийга литийорганик бирикмалар ёки гексаалкилтриамидоалкилфосфо-нийга ишқорлар таъсир эттириш усули б-н олинади. В. р. нозик органик синтезда, мае, бошланғич бирикма-дагидан бир атом углероди кўп бўлган альдегидлар, шунингдек, полиенлар, гетероциклик бирикмалар олишда кенг кулланилади.
ВИТТИХЕНИТ (Германиядаги Витти-хен жой номидан) — минерал. Кимё-вий формуласи CUjBiSj. Ромбик синго-нияли. Майда ҳалқасимон ва пластин-касимон ва шаклеиз агрегатлар. Ранги тўқкулранг, қўрғошинсимон. Ялтироқ-лиги металлсимон. Қаттиқлиги 2—3. С. of. 6,3—6,7. Гидротермал контакт-метасоматик конларда мис ва висмут минераллари б-н бирга ҳосил бўлади. В. Ўзбекистонда Қурама (Қалмоқкир, Оқтош, Адрасмон, Мазбулоқ) ва б. вольфрам-молибден конлари (Ингич-ка, Яхтон, Чоштепа)да учрайди. В. Гер-манияда (Виттихен), АҚШда (Бьют) ва б. жойларда маълум. Мис, висмут олинадиган руда.
«ВИТЯЗЬ» — 1) елкан-винтли ҳарбий кема (корвет). «В».да 1871 й. Н. Н. Миклухо-Маклай Янги Гвинея оролига етиб борган; 2) рус экскурсия кема-сининг номи (1836 й. қурилган). «В», ёрдамида рус адмирали С. О. Макаров раҳбарлигидаги экспедиция 1886—89 й.ларда дунё айланаси бўйлаб сузган ва океанографияга оид катта тадқиқотлар ўтказган; 3) океанология, океанография ва гидробиология соҳасида и. т. ишлари олиб бориш учун 1948 й. курил-ган кема. Бир қанча лаб. ва мураккаб асбоб-ускуналар б-н жиҳозланган бу кемада 1949 й.дан Тинч океан, Ҳинд ва Атлантика океани ҳамда денгизлар-ни ҳар томонлама ўрганиш, улардаги ҳайвонлар б-н ўсимликлар оламини текшириш юзасидан и. т. ишлари олиб борилган. Хусусан океаннинг чуқур (6000 м) жойларида яшайдиган ҳай-вонларнинг янги-янги турлари топил-ган. «В». 1979 и. фойдаланишдан чиқа-рилиб, Калининград портига қўйил-ган; 4) қад. Русда довюрак, жасур жангчи.
ВИФИНИЯ — Кичик Осиёнинг шим.-ғарбидаги тарихий вилоят (ҳоз. Туркия-да). Мил. ав. тахм. 700 й.да бу ҳудудга фракий қабилалардан бўлган вифин-лар келиб жойлашган. Мил. ав. 7—6-а.ларда Лидия, мил. ав. 6—4-а.ларда ахо-манийлар ҳукмронлиги остида бўлган. Мил. ав. 297—74 й.ларда мустақил Ни-комедия подшолиги (асосчиси Нико-мед I номидан). Мил. ав. 74 й.дан Рим, Византия таркибида. Мил. 14-а.да турк-лар томонидан забт этилган. ВИФЛЕЕМ (черков-славянча; қад. яҳудийча Бетлехем, ҳоз. Байт-Лахм) — Фаластиндаги шаҳар, Қуддуснинг жан. да. Библияга биноан подшох. Довуднинг ватани ва Исо пайғамбар таваллуд топ-ган жой.
ВИХАРА (санскритча Vihara — алма-шиш, жойини ўзгартириш) — будда монастири; шунингдек Ҳиндистонда-ги қоятошларга ўйиб ишланган сунъ-ий ғорларнинг махсус тури бўлиб, улар будда роҳиблари туриши учун ҳужра вазифасини ўтаган. Ҳиндистондаги Би-ҳар вилоятининг номи ҳам у ерда В.нинг кўплиги туфайли қўйилган. В.лар буддизм вужудга келган даврдан маълум. Бухоро ш. номи В.дан олинган деган тахминлар мавжуд. ВИХУХОЛЛАР (Desmana) — ҳаша-ротхўр сут эмизувчилар туркумининг бир уруги. В. оиласига киради. В и х у -холь (Desmana moschata) Волга, Дон ва Урал дарёларида тарқалган. Тузили-ши сувда яшашга мослашган. Бўйи 20— 22, думи 18—20 см ча, ҳашаротхўр сут эмизувчиларнинг энг каттаси. Тумшуғи учида узун хартумчаси, орқа оёқ пан-жалари орасида сузгич пардаси бор. Думи тангачалар б-н қопланган, думи остида ёғсимон ҳидли модда — мушк (мускус) ажратадиган безлар бор. Бу модда б-н В. жунуни мойлайди. Мўйна-си ипакдек майин ва силлиқ, усти тўқ жигарранг, ости кумушдек оқ. В. уяси-ни қирғоқларга қуради. Баҳорда урчий-ди. Ҳомиладорлик даври 50 кун, 1—5 та бола туғади. Боласи бир ёшда вояга етади. В. сув ҳашаротлари, зулук, моллюска ва майда балик^ар б-н овқатла-нади. Йилига икки марта (ёз ва қиш-да) туллайди. Вихухолнинг иккинчи тури Galemus уруғига мансуб бўлиб, битта тур Пиренеи В. — D. pyrenaicus Пиренеи ярим оролидаги тоғ дарёларида яшайди, сони жуда камайиб кет-ган. Иккала тури ҳам Халқаро Қизил китобга киритилган. ВИЦЕ... (лот. vice — ўрнига) — қўшма сўзнинг таркибий қисми бўлиб, ёрдам-чи, ўринбосарлик лавозими маъноси ифодасини англатади (мае, вице-президент, вице-адмирал).
ВИЦЕ-ПРЕЗИДЕНТ - 1) айрим дав-латларда (АҚШ, Лотин Америкаси мамлакатлари ва б.) давлат бошлиғи-нинг ўринбосари, қоида бўйича, президент б-н бир вақтда сайланади. В.-п. одатда махсус ваколатга эга бўлмайди: у президентнинг топшириқларини ба-жаради, президент лавозимдан четлаш-тирилса, вафот этеа, истеъфога чиқса ва ҳ. к. ҳолларда президентнинг вако-латлари ва вазифалари В.-п.га ўтади; 2) турли миллий ва халқаро ташкилот-ларда президент ўринбосари; 3) баъзи илмий муассасалар (академия, илмий жамият ва ҳ. к.)да сайлаб қўйиладиган лавозим (мае, Узбекистан Фанлар ака-демиясининг вице-президенти). ВИЦЕ-ҚИРОЛЛИКЛАР - 16-а.дан испан мустамлакаларининг мустақил-лик учун уруши (1810—26 й.лар)гача бўлган даврда Испаниянинг Америка-даги мустамлакаларида вице-қироллар (қирол ҳокимияти вакиллари) бошқа-руви остида бўлган маъмурий-ҳудудий бирликлар.
ВИЧЕГДА — РФ Европа қисмининг шим.даги даре, Шим. Двинанинг ўнг ирмоғи. Уз. 1130 км. Ҳавзасининг майд. 121 км2. Тиман қирларининг жан. чек-касидан бошланади. В.нинг юқори қис-мида остоналар бор. Қуйи қисмида бот-қоқли кўлмаклар ҳосил бўлган. Қор ва ёмғирдан сув олади. Ўртача сув сарфи 116 м3/сек. Ёғоч оқизилади. Нояб. бош-ларида музлаб, апр. охирларида муздан бўшайди. Асосий ирмоқдари: Шим. Кельтма, Сисола, Вишера, Вимь. Воль-дино пристанигача (938 км) кема қат-найди. В. бўйида Сиктивкар, Сольви-чегодск, Котлас (қуйилиш ерида) ш.лари жойлашган. ВИШАКХАПАТНАМ — Ҳиндистонда-ги шаҳар, Бенгалия қўлтиғи соҳили-да, Андҳра-Прадеш штатида. Аҳолиси 750 мингдан зиёд киши (1990-й.лар ўрталари). Мамлакатнинг муҳим порт-ларидан бири (юк тушириш ва ортиш йилига 10 млн. т). Четга нефть маҳсу-лотлари, темир ва марганец рудалари чиқаради; четдан кимё ўғитлари учун хом ашё келтирилади. Судоверфь, нефтни қайта ишлаш, станоксозлик, фосфор ўғитлари, қўрғошин и. ч. кор-хоналари бор. Йирик металлургия к-ти қурилган. Балиқовланади. ВИШАПЛАР — бал. 5 м гача бўлган тошдан ясалган балиқ ҳайкаллари; қадимда (мил. ав. 2- ёхуд 1-минг йил-ликда) сув ва ҳосиддорлик маъбудини акс эттирган. Кавказ ва Мўғулистонда учрайди.
«ВИШИ» — Францияда 1940 й. июль — 1944 й. авг.да мамлакатни немис қўшинлари оккупация қилиб туриш-

ган даврда мавжуд булган қўғирчоқ ту-зумнинг номи. А. Ф. Летен ҳукумати урнашган Виши ш. номидан олинган. 1944 й. Франция озод этилгач, қўғир-чоқ тузум тугатилган, «В.» раҳбарлари эса ватан хоинлари сифатида судга тор-тилганлар.
ВИШИНСКИЙ (Вышинский)Андрей Януарьевич [1883.28.11 (10.12), Одесса - 1954.22.11, Нью-Йорк, АҚШ] -собиқ Иттифоқ прокурор ўринбосари ва прокурори (1933—39). Акад. (1939). В. асарларида баён этилган «ҳуқуқий» қоидалар қонунчиликни қўпол равиш-Да бузиш, оммавий қатағонларни амалга ошириш учун хизмат қилди. Жумладан, айбланувчининг ўз айби-га ўзи иқрор бўлиши — асосий исбот-далилдир, деб қарашдан иборат ғай-риқонуний усул кенг қўлланидди. В. 30-й.ларда «Москва маркази» (1935 й. янв.), «Троцкийчи-зиновьевчи тер-рорчилик маркази» (1936 й. авг.), «Шўроларга қарши троцкийчилар маркази» (1937 й. янв.) ва «Ўнг троцкий-чи блок» (1938 й. март) устидан (жумладан Акмал Икромов, Файзулла Хўжаев) сохта суд жараёнларида ста-линча қатағон сиёсатини фаол амалга оширди.
ВИШКВАРЦЕВА Нина Рафаиловна (1941.19.2, Андижон ш.) — Ўзбекис-тон Республикаси халқ ўқитувчиси (1996). Тошкент пед. ин-тини тугатган (1965). 1965 й.дан Шайхонтоҳур тума-нидаги 19-мактабда бошланғич сииф ўқитувчиси. В.нинг дарси кўргазмали материаллар, турли ўйинлар б-н юқори савияда ташкил этилиб, расм, мусиқа ва рақс б-н мужассамлаштирилади. Унинг таълим тизимига олиб кирган янги педагогик технологиялари бола-ларнинг ақлий, мантиқий ривожлани-шида катта самара беради. ВИШНЕВЕЦКИЙ Дмитрий Иванович (?—1563) — князь, украин магнати. 1550 й.ларда Черкасск ва Канев оқсо-қоли (старостаси). Турк ва қримтатар бос-қинларидан сақланиш учун Кичик Хортица о.да қаср қурдирган (1556). Рус қўшинларининг Қрим хонлигига қар-ши юришида қатнашган (1558). Молдавия тахти учун олиб борилган кураш-га аралашган (1563), турклар томони-дан асирга олиниб қатл этилган. ВИШНЕВСКИЙ Александр Александрович (1906—1975) — жарроҳ, Тиб-биёт ФА акад. (1957), Россия (1956) ва Ўзбекистонда (1963) хизмат кўрсатган фан арбоби, тиббиёт хизмати генерал-полковниги (1963), тиббиёт фанлари д-ри (1936), проф. (1939). 1948 й.дан Тиббиёт ФА Жарроҳлик ин-тининг ди-ректори. Айни вақтда 1956 й.дан Ар-

мня бош жарроҳи. Митрал стеноз бўлган юракни жаҳонда биринчи бўлиб операция қилган (1953); сунъий қон айланиш аппарати ёрдамида «очиқ юрак» операциясини биринчи бўлиб амалга оширган (1957). Туғма ва ҳаётда орттирилган юрак порогини операция қилиб даволашнинг янги усули В. раҳ-барлигида ишлаб чиқилган. ВИШНЕВСКИЙ МАЛҲАМИ - қа-йин дарахтининг смоласи (қатрони), ксероформ ва канакунжут мойи ара-лашмасидан иборат малҳам; антисептик (юқумсизлантирувчи) модда; тар-кибини рус хирурги А. В. Вишневский таклиф этгани учун унинг номи б-н аталган. Йирингли ва ётоқ яралар, шу-нингдек жароҳатларни даволашда қўлланилади.
ВИШНИЙ ВОЛОЧЁК - РФ Тверь ви-лоятидаги шаҳар. Виши ни Волочёк сув системаси (1709 й.дан ишлайди) бўйи-даги пристань. Москва — Санкт-Петербург автомобиль йўли устида. Т. й. стан-цияси. Аҳолиси 64,5 минг киши (1999). Тўқимачилик саноатининг йирик маркази. Ип газлама к-ти, йигириш-тўқиш ва трикотаж ф-калари. механика, ойна-шиша, автомобиль тузатиш з-длари, каравот, пианино, ойна ф-калари, ёгоч-созлик ва озиқ-овқат саноати корхона-лари ишлаб турибди. Қурилиш матери-аллари ишлаб чиқарилади. Драма теат-ри, ўлкашунослик музейи бор. ВИШНУ — веда динида оламларни сақ-лаб турувчи ва муҳофаза қилувчи худо. Коинотнинг ички куч-қувватини ифо-
далаган. Браҳма ва Шива б-н илохий триада (учлик)ни ташкил этган. Вишнуизм ҳиндуизма&пл 2 асосий оқимдан бири (иккинчиси — шиваизм) бўлиб, асосан Шим. Ҳиндистонда тарқалган. ВИШНУИЗМ,вайшнавизм -ҳин-дуизмнчнг 2 асосий оқимидан бири (шиваизм қаторида). Асосан Шим. Ҳин-дистонда тарқалган. Эътиқодчилари Вишнупк абадий жонли табиат мужас-сами сифатида ва олий худо деб била-дилар. В.да мил. ав. 1-минг йиллик ўрта-сидаёқ монотеистик йўналиш намоён бўлди ва линий маросимлар зарурли-гини рад этувчи бхакта — худони се-виш ва унга садоқат ақидаси яратидди. Мил. 11-а.дан бошлаб В.да сектантлик йўналишлари пайдо бўлади, бу йўна-лишлардан айримлари табақачилик-ка ажратишларга қарши чиқиб, бхакта таълимоти б-н яқиндан боғланиб қол-ган эди. Бхакта тарғиботчиси — жан. ҳиндистонлик файласуф ва диний ис-лоҳотчи Романужа (1137 и. в. э.) шри-вайшнавлар тариқатига асос солди. У ҳозир ҳам В.да энг йирик тариқатлар-дан бири ҳисобланади. ВЛАДИВОСТОК — РФдаги шаҳар, Приморье ўлкасининг маркази (1888 й.дан). Сибирь т. й. магистралининг охирги пункти. Тинч океан соҳилидаги йирик порт. Йирик аэропорт бор. Золотой Рог бухтаси атрофида ва Амур қўлтиғининг шарқий соҳили бўйлаб амфитеатр шаклида жойлашган. Ахолией 648 минг кишидан зиёд (1999). В. 1860 й.да бунёд этилган. 1862 й.дан
Владивосток. Денгиз порти.

порт, 1880 й.дан шаҳар. В.да кема ту-затиш корхоналари бор, балиқ консер-ва з-длари учун технологик линиялар, кон-шахта асбоб-ускуналари, конвей-ерлар, насослар, металл конструкция-лар ишлаб чиқарилади. Озиқ-овқат са-ноати корхоналаридан балиқ, гўшт к-тлари, сут з-длари, кондитер ф-каси, қурилиш материаллари саноати корхоналаридан темир-бетон конструкция-лари ва йирик панелли уйсозлик з-длари мавжуд. Узоқ Шарқца кит, краб, ёввойи ҳайвонларни овлаш ва рефрижератор флоти базаси.
В.да 8 олий ўқув юрти, 13 махсус ўрта ўқув юрти, Россия ФАнинг Узоқ Шарқ бўлими, 3 театр, филармония, 3 музей ва суратлар галереяси бор. Меъморий ёдгорликлардан денгиз вокзали (1965), меҳмонхона (1965), Маданият уйи (1967), кенг формата и кинотеатр (1969) мавжуд.
ВЛАДИГЕРОВ Панчо (1899.1.3, Цюрих — 1978, София) — болгар компо-зитори, пианиночи, дирижёр ва педагог. Болгария халқ артиста (1949). Мил-лий композиторлик мактабининг йирик вакили. Ижодида болгар мусиқа фольклоридан кенг фойдаланган, за-монавий болгар мусиқасининг қатор жанрлари (концерт, соната, фортепиано мусиқаси ва б.)га асос солган. Романтик, кўтаринки руҳ б-н суғорил-ган мусиқий образлариинг ёрқинлиги, гармониянинг нафислиги, оркестр во-ситаларининг бойлиги В. услубига хос. «Вардар» рапсодияси (1922), фортепиано концертлари (5 та, 1918—62), «Шоҳ Калоян» опсраси (1936) машҳур. ВЛАДИКАВКАЗ (осетинча Д з а у ж и -кау) (1931—44 ва 1954—90 й.ларда Оржоникидзе, 1944—54 й.ларда Дзау-жикау) — РФ даги шаҳар (1860 й.дан). Шим. Осетия пойтахти, Терек дарёси соҳилида. Т. й. станцияси. Аҳолиси 325 минг кишидан зиёд (1999). Машинасоз-лик (электротехника, приборсозлик ва б.), рангли металлургия, кимё, шиша, ёгочсозлик, енгил, озиқ-овқат саноати корхоналари, 4 олий ўқув юрти (шу жумладан Шим. Осетия ун-ти), 4 театр, Шим. Осетия бадиий музейи, К. Л. Хетагуров номли Шим. Осетия адабиёт музейи, Хетагуров уй-музейи б-н бир-га Шим Осетия бирлашган музейи ва б. бор. Туризм ривожланган. В.га Грузия Ҳарбий йўлини қўриқлаш учун 1784 й. рус калъаси сифатида асос со-линган.
ВЛАДИМИР — РФ даги шаҳар, Владимир вилоятининг маркази. Клязьма дарёсининг чап сохилида. Т. й. ва автомобиль йўллари тугуни. Аҳолиси 356 минг кишидан зиёд (1999). Шаҳар са-
ноатида машинасозлик («Владимир трактор з-ди», «Автоприбор», «Электроприбор», электр мотори ва бошқа и. ч. бирлашмалари) етакчи ўринда. Кимё саноати ривожланган (синтетик смола, пластмасса ва пластмасса буюмла-ри). Қурилиш материаллари, тикувчи-лик ва трикотаж буюмлари, озиқ-ов-қат саноати корхоналари, иссиқлик электр маркази бор. В. 1108 й.да князь Владимир Всеволодович Мономах то-монидан Ростов-Суздаль князлигини химоя қилувчи қалъа сифатида барпо этилган. В.да «Олтин дарвоза» (1158— 64), Успение (1158—60) ва Дмитриев (1194—97) соборлари сакланган. Политехника ва пед. ин-тлари, 11 махсус ўрта ўқув юрти, 2 театр, Владимир-Суздаль тарихий меъморий ва бадиий музей-қўриқхона бор. ВЛАДИМИР I (7-1015) - Новгород князи (969 й.дан), Киевнинг улуг князи (980 й.дан) Святослав I нинг кенжа ўғли. Вятичлар, радимичлар ва ятваг-ларни бўйсундирган; бижанаклар, Волга Булгорияси, Византия ва Польша б-н уруш олиб борган. Унинг даврида Десна, Осётр, Трубеж, Сула ва б. дарёлар бўйлаб мудофаа истеҳкомлари барпо этилган, Киев ш. қайтадан мустаҳкам-ланиб, тошдан иншоотлар курилган. 988—989 й.ларда христианликни дав-лат дини сифатида жорий этган. В. I даврида Қад. Русь давлати равнақ топ-ган, унинг халқаро обрўси ошган. Рус шеърий киссаларида В. 1 «Красное Сол-нишко» («Қуёш») деб аталган. Рус пра-вослав черкови томонидан авлиёлар қаторига қўшилган. ВЛАДИМИР II Мономах (1053-1125, Киев) — Смоленск (1067 й.дан), Чернигов (1078 й.дан), Переяславль (1093 й.дан) князи, Киевнинг улуғ князи (1113 й.дан). Всеволод I (Киевнинг улуғ князи) ва Византия императори Константин Мономах қизининг фарзанди. Киев боярлари томонидан шаҳар қўзғо-лони пайтида чакиртирилган. Князлар ўртасидаги ўзаро низоларга қарши ку-рашган. Судхўрларнинг зўравонлигини чекловчи низом ишлаб чиққан. Фар-зандлари учун ёзган «Панднома»сида уларни Руснинг бирлигини мустаҳкам-лашга даъват қилган. ВЛАДИМИР ВИЛОЯТИ — РФ тарки-бидаги вилоят. 1944 йил 14 авг.да ту-зилган. Майд. 29,0 минг км2. Аҳсшиси 1660 минг киши (1995), 80% шаҳар-лик. Вилоят таркибида 21 шахар, 36 ша-ҳарча бор. Маркази — Владимир ш. В. в. Шаркий Европа текислигида жойлаш-ган. Ер усти бир оз паст-баланд текис-лик (энг баланд жойи 236 м). Иклими мўътадил континентал. Янв.нинг ўрта-
ча т-раси — 1Г, июлники 17°. Йилига 480—580 мм ёғин ёғади. Вегетация дав-ри 160—180 кун. Асосий дарёлари: Ока ва Клязьма. Тупроқлари асосан, турли хил механик таркибдаги чимли подзол тупроқлар. Мешчера пасттекислигида ботқоқ тупроқлар, Ока ва Клязьма во-дийларида чимли аллювиал тупроқлар.
Энергетикаси четдан келтирилган ёқилғи асосида ишлайди, торф қазиб чиқарилади. Иссиқлик электр ст-яси бор. Асосий саноат тармоклари — машинасозлик ва металлсозлик. Трактор, электр моторлари, автоприбор (Владимир), экскаватор, мотоцикл (Ковров), тепловоз, музлатгич (Муром), радиоаппаратура ва телевизорлар (Александров), кабель (Кольчугино) ва б. ишлаб чиқарилади. Енгил саноат (асосан зиғир толасидан газлама и. ч. ва трикотаж буюмлар) корхоналари ҳам бор. Ойна-шиша, жумладан техник ойна, биллур идишлар (Гусь-Хрустальний ва б.) ишлаб чикарилади. Ёгочсозлик саноати ривожланган. Бадиий буюмлар саноати — каштачилик, заргарлик корхоналари, миниатюралари (Мстёра) б-н ҳам машҳур.
Қ. х.да асосан картошка, зиғир эки-лади. Шаҳарлар атрофида — сабзавот-чилик, Опольеда боғдорчилик ривожланган. Чорвачилиги сут-гўшт етишти-ришга ихтисослашган. Қорамол, чўчқа, қўи ва эчки боқилади. Т. й. зич жойлаш-ган. Автомобиль йўллари ривожланган. Ока ва Клязьма дарёларида кема қат-найди. 1992 й.да 11 ўрта махсус ўқув юрти, 2 олий ўқув юрти, 2 театр, музей фаолият кўрсатади. ВЛАДИМИР ОТ ЗОТИ — оғир юк тортувчи от зоти. Россиянинг Владимир ва Иваново вилоятлари хўжалик-ларида 20-а.нинг 30-й.ларида маҳаллий йирик юк тортувчи от зотларини клей-дестал, тайр ва суффолок каби Англия от зотлари б-н чатиштириб яратилган. 1946 й.да зот сифатида тасдикланган. В. о.з.нинг туей тўриқ, пешонаси ва оёқларида оқ белгилари бор. Айғирла-рининг вазни 700 кг, биялариники 550
Владимир от зоти.

кг, тойчалари туғилганида 50—60 кг. Машҳур айғирлари си нов пайтида 16 т дан ортиқ юк тортган. В.о.з. Россиянинг ўрта минтақаларида боқилади. Бу зот Ўзбекистонда ҳам учрайди. В. о. з.дан кўпчилик мамлакатлар ва минтақаларда маҳаллий от зотларини яхшилашда фойдаланилган.
ВЛАДИМИР - ВОЛИНЬ КНЯЗЛИ-ГИ — қад. рус князлиги. Ғарбий Буг ва Припять дарёларининг ўнг ирмоқлари-дажойлашган. 12-а.нинг 1-ярмида Қад. Русь давлатидан мустақил бўлиб ажра-либ чиққан. 1199 й. ўз ҳукмронлиги ос-тига Галич ва Волинь ерларини бир-лаштирган.
ВЛАДИМИРОВ Георгий Петрович (1914.7.4, Самара вилояти Новоспасск ту-мани) — адабиётшунос. Ўзбекистонда хизмат кўрсатган фан арбоби (1960), филол. фанлари д-ри (1954), проф. (1954). Тошкент давлат педагогика ин-тини ту-гатган (1939). ТошДУ рус адабиёти кафед-расида ўқитувчи (1945—54), кафедра му-дири (1954—87), филол. ф-ти декани (1945—51; 1953—59), Узбекистан Ёзув-чилар уюшмаси котиби (1963—65). «Звезда Востока» жур. бош муҳаррири (1968—81). Ҳамза номидаги Узбекистан Давлат мукофоти лауреати (1973). Илмий иш-лари рус адабиётига, адабий алокаларга бағишлангаи.
ВЛАДИМИРОВА Нинель Васильевна (1929.24.4, Николаев ш.) — адабиётшунос, таржимон. Ўзбекистонда хизмат кўрсатган фан арбоби (1984), филол. фанлари д-ри (1981). Ўрта Осиё давлат ун-ти шарқ ф-тини тугатган (1950). Ўзбекистон ФА Тил ва адабиёт ин-тида илмий ходим (1950—81; 1985 й.дан), директор ўринбосари (1981—85). Узбек адабиётида ҳикоя жанри, бадиий тар-жима назарияси ҳақида и. т. ишлари олиб борган. Ойбекнинг «Мукаммал асарлар» тўплами (1—20; 1975—82) ту-зувчиларидан. Сайд Аҳмад («Уфқ»), Мирмуҳсин («Меъмор»), Мирзакалон Исмоилий («Фарғона тонг отгунча») романлари ва бир қанча ҳикояларни («Анор» тўплами, 1967) узбек тил ид а н рус тилига таржима қилган. «Эл-юрт ҳурмати» ордени б-н мукофотланган (1999).
ВЛАДИМИР — СУЗДАЛЬ КНЯЗЛИГИ — Шим.-Шарқий Русдаги йирик кад. рус давлати. 10—12-а. ўрталарида Киев Руси таркибидаги Ростов-Суздаль удел князлиги бўлган. Пойтахтлари — Ростов, Суздаль, 12-а. ўрталаридан улуғ князлик. Пойтахти — Клязьма дарёси бўйидаги Владимир ш. (1157). Мўғул-лар томонидан 1238 й. вайрон қилин-ган. Владимирнинг улуғ князи унвони 13—14 й.ларда Шим.-Шарқий Русда
бош унвон саналган. В.-С. к. ерлари Русь давлати таркибига кирган. ВЛАДИСЛАВ II (Vladislav II) Ягеллон (1456—1516) — Чехия (1471 й.дан) ва Венгрия (1490 й.дан) қироли. Казимир IV нинг ўғли. Шаҳарлар ҳуқуқи ҳисо-бига чех дворянларининг имтиёзлари-ни мустахкамлаган (1500). ВЛАСОВ Владимир Александрович (1902.25.12-Москва-1986) - рус ком-позитори ва дирижёр. Қирғизистон (1946) ва Россия (1973) халқ артиста. Қирғиз мусикали театри асосчиларидан. 1936—42 й.ларда Қирғиз мусиқали драма театри (ҳоз. опера ва балет театри)-нинг раҳбари. В. Фере ва А. Малдибаев б-н биргаликда биринчи қирғиз мусикали драма («Олтин қиз»), опера («Ай-чурек») ва балет («Анар»)ларини ярат-ган. 10 опера («Манас», «Тўхтағул», «Олтин қиз» ва б.), 5 балет («Селькин-чек», «Асал» ва б.), симфоник ва камер асарлар муаллифи. Қирғнзистон Давлат мукофоти лауреати (1970). ВЛАСОВА Нина Александровна (1930.5.5, Воронеж вилояти, РФ) — биолог-ботаник. Узбекистан ФА акад. (2000), биол. фанлари д-ри (1975). Ўрта Осиё ун-тининг биол.-тупроқшу-нослик ф-тини та-момлаган (1951). Ўзбекистон ФА Ўсимликлар экс-периментал био-л.си ин-тида илмий ходим, катта илмий ходим (1957-82), пахта толасининг ри-вожланиш биол.си лабораторияси раҳ-бари (1982—95). Илмий ишлари селекция мақсадларида турли геномли гуза навларини эмбриологик, цитологик ва анатомик тадқиқ этиш, чигитда тола ва тукларнинг ҳосил бўлиши ва ривож-ланиши масалаларига бағишланган. ВЛКСМ (рус. Всесоюзный ленинский коммунистический союз молодёжи сўзларидан) — қ. Бутуниттифоқ ленин-чи коммунистик ёшлар союзы. ВОБКЕНТ (ўғуз шевасидаги «воб» ёки «ваҳобкент» — «бўз, қўриқааги қиш-лоқ» маъносида) — Бухоро вилояти-даги шаҳар (1981 й.дан). Вобкент ту-манининт маъмурий маркази. В. — кўҳна шаҳарлардан бири. Ўрта асрларда В. ат-рофида бир неча қишлоқ-қўрғонлар бўлган. В.нинг ғарбида жойлашган Нар-шах қишлоғи шулардан бири. 10-а.да яшаган тарихчи олим Наршахий шу қишлоқда таваллуд топган. Наршах қишлоғи Муқанна қўзғолони марказла-ридан бири бўлган.
В. 14-а. ҳужжатларида ўз қозисига эга бўлган қасаба, яъни шаҳар сифатида Вобкана номи б-н тилта олинади. 16-а дан бошлаб В. икки ном — Вобкана ва Комот деб юритила бошлаган. 17-а.нинг тарихчи олими Маҳмуд ибн Валининг («Баҳр ул-асрор»; 1634—41) китобида В. тумани номи Комот шаклида келти-рилади. В. ҳақида Мирзо Баденинг «Мажмаъ ал-арқом» («Рақамлар маж-муи»; 18-а.) китобида ҳам маълумотлар учрайди. 19-а. 2-ярмига оид вақф ҳуж-жатларида келтирилишича, Комот тумани (ҳоз. Вобкент тумани)даги Нарчоқ (Наршах) қишлоғида ҳунармандлар кўп бўлган. В .да қадимда Мадраса, хаммом, бозор масжиди, Кўҳна Вобканд, Воб-канд Қўрғони каби тарихий обидалар бўлиб, ҳозирда сақланмаган.
В. Бухорони Самарканд ва Тошкент б-н боғловчи автомобиль магистрал йўли ёқасида жойлашган. В.нинг ўрта-сидан Зарафшон дарёсининг ирмоғи Вобкент дарёси кесиб ўтган. Яқин т. й. стапцияси — Бухородан 28 км. Моли-си қарийб 16 минг киши (2001), асо-сан ўзбеклар; шунингдек рус, тожик, татар, озарбайжон ва б. хам яшайди. Туман ташкилотлари, пахта лункти, ҳунармандчилик ва бадиий бую мл ар цехи фаолият кўрсатади. Меъморий ёд-горликлардан Вобкент минораси бор.
В.да 1993 й. 120 ўринли вилоят соғ-ломлаштириш маркази ишга туширил-ди. Қ.х. касб-ҳунар коллежи (600 ўрин-ли), умумий таълим мактаблари, стадион, дорихона, даволаш муассасала-ри, маиший хизмат ва жамоат овқатланиш пунктлари, новвойхона, саноат моллари ва болалар дунёси ма-газини, бозор, кутубхона, маданият уйи, меҳмонхона, ёзги ва кишки ки-нотеатрлар, алоқа бўлими, маиший хизмат пунктлари мавжуд.
Қаҳрамин Ражабов.
ВОБКЕНТ МИНОРАСИ — Бухоро вилояти Вобкент ш.даги меъморий ёд-горлик (12-а.). Ўн икки қиррали супа асосга ўрнатилган ғўла (қуйи қисми-нинг диаметри 6,19 м, юқори қисми-ники — 2,81 м) шаклида рангдор, пи-шик ғиштлардан қурилган. Бир пайт-лар ёнида мавжуд бўлган масжид томонидан кириб, юқорига айланма зинапоя орқали чиқилган. Бўртма нақшли 10 белбоғ б-н қисмларга аж-ратилган, ҳар бир қисми бир-бирига ўхшамайдиган қилиб ғишт териб нақшланган, қуйисидаги нақшларора-сида қурилган йили ва қурдирган шахс (Садр Бурҳониддин Абдулазиз II) нинг номи куфий услубида ёзилган. Мипо-ранинг учи кенгайтирилиб, қафаса ишланган (диаметри 3,66 м), ғишт те-

риб ишланган 10 равоқ орасида 10 дарча ҳосил килинган, дарчаларнинг қуйиси ғишт панжара б-н тўсилган. Миноранинг ташқи кўриниши кўп жиҳатдан Минораи калонга ўхшайди, лекин муқарнаслари анча содда. Минора супаси тупроқ остида қолган, қурилган пайтида унинг бал. 2,3 м бўлганини археологик тадқиқотлар кўрсатади. Миноранинг умумий баланд-лиги эса 40,3 м.
ВОБКЕНТ ТУМАНИ — Бухоро видоя-твдаги туман. 1926 й. 29 сент.да таш-кил этилган. В. т. жан.да Бухоро тума-ни, ғарбда Пешку, Ромитан туманла-ри, шим.да Шофиркон туман и, шим.-шарқда Ғиждувон тумани ва шарқда Навоий вилоятининг Қизилтепа тума-ни б-н чегарадош. Майд. 0,29 минг км2. Аҳолиси 101 минг киши (2001). В.т.да бир шаҳар (Вобкент), 11 кишлоқ фу-қаролари йиғини (Имомқозихон, Ку-мушкент, Пермаст, Роҳкент, Хайра-ботча, Халач, Харгўш, Эҳсон, Янги-кент, Қипчоқ, Қўнғирот) бор. Марка-зи — Вобкент ш.
Табиати. В. т. ҳудудичўл б-н воҳа орасидаги текисликда жойлашган. Иқлим континентал. Июлнинг ўртача т-раси 28—30", янв.ники — 0° дан —2* гача. Йилига 140—200 мм ёғин тушади. Вегетация даври 150—180 кун. Туман ҳудудидан Зарафшон дарёси оқиб ўта-ди ва Аму-Бухоро машина канали бор. Тупроғи асосан бўз тупроқ. Янтоқ, ширинмия, аччиқмия, шўра, ажриқ, қамиш, ялтирбош, қирқбўғин, коврак, отқулоқ ва б. ўсади. Ёввойи ҳайвонлар-дан бўри, тулки, чиябўри, қуён, юм-ронқозиқ, эчкемар, тошбақа ва б. яшайди.
Аҳолиси, асосан, ўзбеклар; рус, тожик, озарбайжон, татар, корейс ва б. миллат вакиллари ҳам яшайди. 1 км2 га 317,6 киши тўғри келади. Шаҳарлик-лар 16 минг киши. Қишлоқ аҳолиси 8S минг киши (2001).
Хўжалиги. Туман хўжалигининг асосини қ. х. ташкил этади. Қ. х.нинг асо-сий тармоғи — пахтачилик. Пахта, галла, полиз экинлари, сабзавот, беда, маккажўхори экилади. В. т.да 15 ширкат хўжалиги, ижара хўжалиги, пар-рандачилик ф-каси, хўжаликлараро бўрдоқичилик корхонаси, 5 саноат и. ч. корхонаси, 10 қурилиш корхонаси, 3 автокорхона, 300 дан зиёд тадбиркор-лик б-н шуғулланувчи корхоналар, шу-нингдек 290 деҳқон ва фермер хўжа-ликлари, якка тартибда тадбиркорлик б-н шуғулланувчи фуқаролар фаолият кўрсатмокда. Туман ширкат ва шахсий хўжаликларида 40,2 минг қорамол, 48,7 минг қўй ва эчки бор. В. т.да механиза-циялашган кўчма қурилиш колоннаси, қурилиш бошқармалари, маиший хиз-мат кўрсатиш к-ти, автобазалар бор. Туман ҳудудидан Тошкент — Бухоро — Урганч — Нукус автомобиль магис-трал йўли ўтган.
2000/2001 ўқув йилида 46 умумий таълим мактаби, 1 мусиқа мактаби, 2 иқтидорли болалар лицейи, 1 бизнес мактаби, 1 касб-ҳунар коллежи, 50 дан зиёд оммавий ва болалар кутубхонаси, 18 клуб, 480 ўринли касалхона, 16 врачлик амбулаторияси, 29 қишлоқ врачлик пункти бўлиб, уларда 213 врач, 1218 ўрта маъ-лумотли тиббий ходим ишлайди. 1933 и.дан «Вобкент ҳаёти» туман газ. чи-қади (адади 1210).
Вобкент шахридаги Ви-лоят аёлларни соғлом-лаштириш маркази.

ШОФИРКОН ШО Ф И Р
БУ
• Туман маркидари О Бош^а адом пуиняаря
Вобкент ш.да Вобкент минораси, В. т.нинг Хайробод ширкат хўжалиги ҳудудида «Чашмаи Айюб» мақбараси (1208—12), Абдулазизхон мадрасаси (15—16-а.лар), Вобкент ҳаммоми (16— 17-а.лар), Сўфидеҳқон хонақоси (17— 18-а.лар), Пермаст қишлоғида Тошма-чит ва б. тарихий обидалар мавжуд. ВОДЕВИЛЬ (франц. Vaudeville) - 1) нақаротли қўшиқ (куплет) ва мусиқа жўрлигида ижро этиладиган енгил ҳаж-вий пьеса (комедия). Одатда, латифа-симон мазмунга асосланади, баъзан рақс б-н ижро этилади. В. 18-а.нингохи-ридан бошлаб Франция профессионал театрининг оммабоп жанри бўлиб қол-ган, 19-а.да бутун Европага тарқалган. Кейинчалик В. ўрнини оперетта, варьете, мюзик-холл ва б. жанрлар эгалла-ган; 2) ҳажвий опера, пьесалар охи-рида спектакль иштирокчиларинингто-мошабинларга мурожаат қилиб айта-диган қўшиғи. Унда шу асарнинг панд-насиҳатомуз хулосаси ҳажв ёки ҳазил-мутойиба шаклида ифодаланади. Мае, С. Юдаковнинг «Майсаранинг иши» ҳажвий операсидагй В. ВОДИЙ — рельефнинг узунасига чўзил-ган ботиқ шакли. Ҳосил бўлишига кўра эрозион ва тектоник В. бўлади. В.лар-нинг дастлабки шакли, асосан эрозия натижасида, вақтинча оқар сувлар ҳосил қилган жарликлардир. Бир канча шундай жарликлар бирлашиб суви ҳав-зага қуйилгунгача катталаша боради. В. ён багри баланд ёки паст, тик ёки кия, ёндан Караганда (профили) ботиқ, тўғри қавариқ ёки зина шаклида (тер-расалар) бўлиши мумкин. Туб жинслар-нинг ётишига (структурасига) қараб синклиналь (А), антиклиналь (Б),  моноклиналь (В),  узилма
водник

Водийларнинг структура типларя:
А—синклиналь во-днй; Б—антиклиналь водий; В—моноклиналь водий; Г—узилма натижа-сида ҳосил бўлган водий; Д—грабен ўрнидаги водий.
(Г) ва грабен (Д) В.лар бўлади (схемага қаранг). Шакли-га қараб В. қуй-идагиларга бўлинади: 1) дара— тор В., ён бағирлари тик бўла-ди, тоғли жойларда учрайди. Тожикис-тон ва Ўзбекистоннинг бир қанча ту-манларида танги дейилади; 2) каньон — таги анча тор, ён башрлари жуда тик, чуқур В., тоғ ва платоларда учрайди. Ўрта Осиёда қо п ч и ғ а и дейилади; 3) кўндаланг кесими V- с и м о н В., асосан тоғларда бўлади; 4) таги те кис В., текисликларда кўп учрайди; 5) тоғорасимон В. — троглар; тоғларда музликларнинг ҳаракати на-тижасида вужудга келади. В.нинг ён ба-ғирларида террасалар бўлади. Тектоник чўкиш натижасида пайдо бўлган баъзи бир ботиқлар — В.ларга Ўрта Осиёда-ги Зарафшон водийси, Олай водийси, Фарғона водийси, Шим. Америкадаги Калифорния водийси ва б. бунга ми-сол бўла олади. Бундай В.ларда аҳоли кўпинча зич яшайди.
Ғарбий Тяньшандаги водий (Бўстонлиқ ту-мани).
ВОДИЙ МУЗЛИГИ - тоғ дарёси водийси бўйлаб жойлашган музлик. Муз-лик шакли, характери ва ҳаракат йўна-лиши водий б-н боғлиқ. В. м. морфоло-
гик жиҳатдан 2 қисмга бўлинади: юқори — тўйиниш қисми ёки фирн ҳавзаси, унда моддалар аккумуляция-си абляциядан ортиқча бўлади ва қуйи қисм — унда абляция аккумуляциядан кўпроқ бўлади. В. м.нинг абляция кис-ми музлик тили дейилади. Музлик во-дийнинг қайси қисмини эгаллашига қараб цирк (кар) типидаги, альп типидаги мураккаб (ёки полисинтетик) тип ва қадимги ёки дендрит типидаги В. м.лари бўлади. Фирн ҳавзаси бўлмаган ва қор кўчкиси ҳамда ён ба-ғирлардан қулаб тушадиган музликдан тўйинадиган В. м. туркистон типи, довондаги фирп даласидан тоғ тизма-сининг иккала томонига оқиб тушадиган музлик қармоқ музлик дейилади.
В. м.нинг тоғ музликлари ва музлик қопламлари оралиғидаги ўткинчи шакллари, тўрсимон музлик ёки Шпицберген типи, тоғ олди ёки а л я с к а типи ҳам булади. Музлик қопламлари орасидаги В. м. т а -шқарига чиқадиган музлик дейилади.
ВОДИЙ ШАМОЛИ — тоғли ўлкалар-даги водийларда кундузи водий бўйлаб юқорига, кечаси юқоридан пастга эса-диган шамол. В. ш. кундузи сийрак ат-мосферадан ўтиб тушадиган қуёш нур-лари тоғ ён бағирларини тез қизитиб юбориши натижасида тоғда эркин ат-мосферадаги шу баландликдаги босим-га нисбатан босимнинг камайиб кети-ши натижасида вужудга келади. Тунда тоғларда узун тўлқинли нур (иссиқлик) тарқалиши кучли бўлганидан ҳаво тез совиб, оғир ҳаво водий бўйлаб пастга йўналади. В. ш. тоғ бризи деб ҳам ата-лади.
ВОДИЙ-ал-АРАБА — Ғарбий Осиё-даги узилма водий, Иордания ва Ис-роил давлатлари чегарасида. Ҳор (Ал-Ҳор) ботиғини (Улик денгиздан жан. га томон) Қизил денгизнинг Ақаба қўлтиғи ботиғи б-н боғлайди. Уз. 125 км чамасида, кенглиги 10—20 км. Чўл ландшафти устун; ёғин 100 мм дан кам, мавсумий дарёлар бор. Хурмозор-ли воҳалар учрайди. Водий бўйлаб Эйлат — Тель-Авив нефть қувури ўтган.
ВОДИЙ-МАДОНИ — Судандаги ша-ҳар, Марказпй регионнинг маъмурий маркази. Аҳолиси 145 минг кишидан-зиёд. Кўк Нил бўйидаги даре порти. Мамлакатнинг асосий суғориладиган деҳқончилик ҳудудининг транспорт тугуни ва савдо маркази. Пахта тоза-лаш, озиқ-овқат саноати корхоналари, автомобиль таъмирлаш устахоналари, ун-т бор.
ВОДИЛ — Фарғона вилоятидати қишлоқ. Фарғона тумани маркази. Шоҳимардонсой бўйида жойлашган. Аҳолиси 29 минг киши (2000). Яқин т. й. станцияси — Фарғона (25 км). Пахтачилик, боғдорчилик ва чорва-чилик б-н шуғулланилади. В.да маи-ший хизмат кўрсатиш пунктлари, пиллани қайта ишлаш з-ди, 9 уму-мий таълим мактаби, 1 лицей, 1 му-сиқа мактаби, болалар санаторийси, кинотеатр, 3 касалхона, кинотеатр, 5 кутубхона бор. Фарғона—Шоҳимар-дон, Водил—Олтиариқ автомобиль йўллари ўтади.
ВОДИЛ ҚАБРИСТОНИ — жез даври-да яшаган чорвадор қабилаларга ман-суб қабристон (мил. ав. 2-минг йиллик-нинг охири ва 1-минг йилликнинг бошлари). 1956 й. Олай тоғи этаклари-нинг Водил тумани (Фарғона водийси) қисмидан археологлар— Н. Г. Горбунова ва Б. 3. Гамбурглар топган. В. қ. ҳудудида 273 мозор қолдиғи бор. В. қ.да-ги қабрларнинг 32 таси текширилган-да улар кимларнингдир томонидан ол-дин ҳам очилганлиги, мурда суяклари жойидан қўзғатилганлиги ва улардаги кўп буюмлар ўғирланганлиги аниқлан-ди. Текширилган гўрлардан фақат на-қшли сопол идиш парчалари, жездан ишланган бир неча билагузук, исирға-лар, баргсимон ўқ учлари ва б. буюмлар топилди. В. қ.даги топилмалар анд-роново маданиятигг кўп жиҳатдан ўхшаб кетади.
ВОДИЛИЙ (тахаллуси; асл исми Сўфиев Абдураҳмон) (1893, Фарғона, Водил қишлоғи — 1965, Тошкент) — узбек шоири. Эркин фикрлиликда айб-ланиб қувғин ва таъқибларда яшаган. В.нинг «Девон»и (1963), фарзандларига ёзган ўгитлари бор. Абдураҳмон Жо-мийнинг тасаввуфга оид китоби, Фа-ридуддин Атторнинг «Мантиқ ут-тайр», Атшер Навоийнинг «Лисон ут-тайр» достонларининг қиёсий, насрий баёнлари ҳамда Муҳаммад Ҳодийнинг «Алвоҳи интибоҳ» асарларииинг ўзбек-ча табдили В. қаламига мансуб. Шеър-ларида озодлик йўлида курашган эрк-севар ватандошларининг фикри, ни-ятлари акс эттирилган.
Ас: Шеърлар, Т., 1999.
ВОДНИК — Қорақалпоғистон Респуб-ликаси Хўжайли туманиая™ шаҳарча (1958 й.дан). Амударёнинг чап соҳили-да, яқин т. й. станцияси — Хужайлидан 11 км шим.-шарқда. Аҳолиси 6 минг киши (2000). В.да пахта тозалаш з-ди, мактаб, кутубхона бор. В. б-н Тахиятош, Хўжайли ва б. шаҳарлар орасида автомобиль қатнови мавжуд.

ВОДОПРОВОД ТАРМОҒИ
ВОДОПРОВОД ТАРМОҒИ (рус. водопровод сув қувурлари), су в қувур-лари тармоги — сув таьминоти-нинг асосий қисмларидан бири; истеъ-молчиларга сув етказиб бериладиган сув қувурлари ва қурилмалари мажмуи. В. т. ташқи ва ички қисмларга булина-ди. Таш қи В. т. кўча (ҳовли) тармоғи деб аталади; бу тармоқ қувурлари кўча-лар, йўллар, ҳовлиларда зовур қазиб кўмилади. И ч к и В. т. ташқи тармоқ-дан тортиб кетилади. Ички тармоққа кўп қаватли турар жойлар, хусусий уйлар, жамоат бинолари, корхоналар-нинг и. ч. бинолари қувурлари ва б. ки-ради. В. т. магистрал ва тармоаданувчи хилларга ҳам бўлинади. Магистрал В. т. сув б-н таъминланадиган ҳудуднинг узоқроқ жойларига сув олиб кетиш учун мўлжалланади. Тармоқланувчи В. т.дан айрим маҳаллий тармоқдарга (уйлар, ҳовлилар, жамоат биноларига) сув бери лад и. Аҳоли яшайдиган пунктлар-да ётқизиладиган В. тдаги сув босими 6 ат дан ошмаслиги лозим. ВОДОРОД (Hydrogenium), H—Менделеев даврий системасининг биринчи гуруҳига мансуб кимёвий элемент; ат. м. 1,00797. Одатдаги шароитда рангсиз, ҳидсиз газ бўлиб, таъми йўқ. Металлар-га кислоталар таъсир эттирилганида ёнувчи газ ажралиши 16- ва 17-а. кимё-гарларининг асарларида кўп эслатиб ўтилади. 1766 й.да инглиз кимёгари Г. Кавендиш ажралаётган газни йиғиб текшириб, «алангаланувчи ҳаво» деб атади ва ана шу газ флогистон бўлса керак, деб ўйлади. 1783 й.да А. Лавуазье сувни анализ ва синтез қилиш йўли б-н унинг таркиби мураккаб эканини ис-бот этди. 1787 й.да эса «алангаланувчи газ»ни янги элемент деб таърифлади ва унга ҳоз. hydrogene (юн. hydro—сув ва gennao—туғдираман) номини бер-ди. Русча «В.» номини 1824 й.да М. Ф. Соловьев таклиф этган.
В. табиатда кенг тарқалган бўлиб, Ер пусти (литосфера ва гидросфера) даги миқдори оғирлиги бўйича 1%, атом-лар сони бўйича 16% ни ташкил этади. Ерда энг кўп тарқалган бирикма — сув (оғирлиги бўйича 11,19% В.) таркибида ҳамда кумир, нефть, табиий газлар, тупроқ, шунингдек, ҳайвон ва ўсим-лик организмлари (яъни оқсиллар, нуклеин кислоталар, ёғлар, углеводлар ва б.) таркибида учрайди. В. эркин ҳодда жуда кам, табиий газларда озгинч, ат-мосферада жуда оз бўлади. Ер атрофи-да протонлар оқими сифатида Ернинг ички («протон») радиацион минтақа-сини ҳосил қилади. Фазода энг кўп тар-қалган элемент ҳисобланади. Плазма сифатида Қуёш ва купчилик юлдузлар
оғирлигининг ярмини, юлдузлараро муҳит ҳамда газ туманликларининг асосий қисмини ташкил этади. Бир қатор сайёраларда Н2 сифатида эркин ҳодда, метан СН4, аммиак NH3, сув Н2О, =СН, =NH, —ОН, =SiH, =РН ва б. радикаллар сифатида учрайди.
Оддий В. икки барқарор изотоп: ен-гил В. ёки протий ('Н) ва оғир В. ёки дейтерий (2Н ёки D) лардан иборат. Табиий бирикмаларида бир атом 2Н га ўртача 6800 та 'Н туғри келади. Радиоактив изотопи — ўта оғир В. ёки тритий (3Н ёки Т) сунъий йўл б-н олин-ган. Бунинг ярим емирилиш даври Т1/2=12,262 й. Табиатда тритий космик нурлар нейтронларининг таъсирида азотдан ҳосил бўлади. Жуда беқарор изотопи 4Н ҳам олинган. В. атоми бош-қа элементлариникига нисбатан оддий бўлиб, ядро ва битта электрондан иборат. Электроннинг ядро б-н боғланиш энергияси (ионизация потенциали) 13,595 эВ га тенг.
В. маълум моддалар ичида энг енги-ли бўлиб (ҳаводан 14,5 баравар енгил), зичлиги 0,0899 г/л (0° ва 1 атм). В. — 252,6° да қайнайди (суюқланади) ва — 259,1° да суюқланади (қотади). Барча газлар ичида В. энг куп иссиқ утказув-чандир (0° ва 1 атмда 4,16-10 -* кал/см сек. град). В. сувда кам эрийди (20° ва 1 атмда 0,0182 мл/г), лекин металлар (Ni, Pt, Pd ва б.) да, айниқса палладийда яхши эрийди.
Оддий шароитда молекула ҳолидаги В. фаол эмас, бундай ҳолда фақат ме-таллмаслар б-н (фтор, нур таъсирида хлор б-н ҳам) бирика олади. Қизитил-ганда кўпгина элементлар б-н бирика-ди. Атом ҳолидаги В. молекула ҳолида-ги В.га нисбатан кимёвий жиҳатдан жуда фаол ҳисобланади. В. кислород б-н сув ҳосил қилади: Н2+1/2О2=Н2О; бунда 68,3174 ккал/моль иссиқлик аж-ралади (25° ва 1 атм.). Одатдаги шароитда реакция секин, 550° дан юқорида эса портлаш б-н боради. Водород-кислород аралашмасининг портлаш чега-ралари 4 дан 92% Н2 гача, водород-ҳаво аралашмасиники эса 4 дан 74% Н2 гача (2 ҳажм Н2 ва 1 ҳажм О, аралашмаси қалдироқ газ деб аталади). В. оксидлар-дан кислородни тортиб ола олиши са-бабли кўпгина металларни қайтариш мақсадларида ишлатилади.
CuO+H,=Cu+H2O; Fe3O4+4H>3Fe+4H2O
L. галогенлар б-н галогенводородлар ҳосил қилади, мае,
Н2+С12=2НС1.
Бунда фтор б-н портлаш орқали, хлор ва бром б-н нур ёки қиздириш
орқали бирикади, йод б-н эса фақат қиздирилганида реакцияга киришади. В. азот б-н бирикиб, аммиак ҳосил қилади: 3H,+N2=2NH3. Олтингугуртб-н бирй-Кканда водород сульфид ҳосил бўлади. Юқори т-рада соф ҳолдаги углерод б-н бирикиб, метан беради. Металлар б-н бевосита бирикиб, гидрид-лар ҳосил қилади. H,+2Li=2LiH. В. нинг углерод (И)-оксид б-н реакиияси ама-лий аҳамиятга эга бўлиб, бунда т-ра, босим ва катализаторга қараб турли хил органик бирикма (мае, формальдегид, метанол ва б.) лар олиш мумкин. Тўйинмаган углеводородлар В. б-н реакцияга киришиб, тўйинган углеводо-родларга айланади (қ. Гидрогенлаш). В. баъзи электроманфий элементлар (мае, Ғ, О, N, С, В, С1, S, Р) б-н водород боғ ҳосил қилади.
В. саноатда табиий ва йулакай газ-лардан, кокс гази ва нефтни қайта ишлащда ҳосил бўлувчи газлардан оли-нади. Электролиз йули б-н сувдан ҳам олинади. Метандан сув буги ёки кислород таъсир эттириб олиниши асосий йуллардан ҳисобланади.
В. 18-а.дан бошлаб ҳаво шарларини тўлдириш учун ишлатнлиб келган. В. аммиак, метил спирт, синтетик бензин (синтин) и.ч.да, қаттиқ ва оғир суюқ ёқилғилар, ёғларни гидрогенлаш-да, хлорид кислота синтезида, нефть маҳсулотларини тозалашда, металларни кавшарлаш ва қирқишда ишлатилади. В. изотоплари - дейтерий ва тритий атом энергетикасида кенг қўлла-нилади.
Сталина Қосимова.
ВОДОРОД БОМБАСИ - вайрон қилиш кучи катта булган портловчи бомба. Таъсири термоядро реакциясигя асосланган (қ. Ядро қуроли). ВОДОРОД БОҒ — бир ёки икки мо-лекуладаги икки ёки бир неча атом орасида водород атоми орқали боғла-ниш. Водород бошқа элементлардан атомида ягона электрони борлиги б-н фарқ қилади. У бу электронини электр-манфийроқ элементга бериб, ионли ёки қутбли бирикма ҳосил қилганида, унинг ядроси (Н+) бутунлай ёки бир қадар электрсизланади. Н+ ионининг радиуси жуда кичик бўлганлигидан, у ўз атрофида анчагина кучли электр майдонини вужудга ке л тирад и. Агар бундай ядро олдига электрманфийроқ бир элемент яқин келса, унинг элект-ронларини тортади ва натижада водород боғланиш ҳосил бўлади. Сув моле-куласи, шунингдек суюқ ҳолатдаги водород фторид молекуласи бир-бири б-н В. б. воситасида бириккан бўлади:
ВОДОРОД ЦИАНИД

бу ерда В.б. 3 нуқта б-н белгиланган. Карбон кислоталар, лактамлар одатда димерлар ҳосил қилади. Mac, чу.моли кислота (I) нинг 2 молекуласидаги бир молекула димери (И) нингҳосил бўли-ши:

В. б. энергияси 3—8 ккал/моль га яқин бўлиб, иккинчи тартибдаги боғланиш жумласига киради. Бир молекуладаги икки ёки бир неча атом орасида В. б. бўлган моддалар (мае, оқсилларда) жуда кўп учрайди. Оқсилларнииг жуда катта молекуласида мингларча В. б. бор-лиги туфайли улар барқарор бўлади. ВОДОРОД БРОМИД, НВг - водород б-н бром бирикмаси, рангеиз, ҳавода тутайдиган бўғувчи газ; қайнаш т-раси — 66,7°, суюқланиш т-раси — 86,9°; сувда яхши эрийди. Сувдаги эрит-маси (бромид кислота) ўткир ҳидли, рангеиз суюқлик, жуда кучли анорганик кислоталардан бири. Ҳаво-да аста-секин оксидланади. Кучли қай-тарувчи. В. б. саноатда юқори т-рада платина ёки активланган кумир ёрда-мида бром буғи б-н водородни ўзаро таъсир эттириб, лаб.да эса фосфор бро-мидни сув б-н гидролизлаб олинади. Бромидлар олиш учун ва баъзи органик реакцияларда катализатор сифати-да ишлатилади.
ВОДОРОД ГЕНЕРАТОРИ - квант генератор. Водород атомлари дастаси ёрдамида ишлайди. Ўта юқори часто-талар диапазонида жуда барқарор электромагнит тебранишлар манбаи ҳосил қилиш учун ишлатилади. В. г.да водород атомлари водород мрлекулалари-дан злектр разряди воситасида олинади, унда атомлар манбаидан ташқари сараловчи магнит тизим, резонатор ва фторопласт ёки тефлондан ясалган махсус йиғувчи колба бўлади. Водород атомининг спектрал чизиқлари оддий (тўлқин узунлиги Х=21 см) бўлгани учун В. г. да аммиакли молекуляр гене-раторга (Х=1,26 см) нисбатан спектр чизиқларининг кенглигини аниқроқ ўлчаш мумкин.
ВОДОРОД ЙОДИД, HJ - водород б-н йод бирикмаси: рангеиз, ҳавода тинмай тутайдиган бўғувчи газ; қайнаш
т-раси —35,4°, суюкланиш т-раси — 50,9°, зичлиги 2,86 г/см3, юқори т-рада парчаланиб, водород б-н йодга ажра-лади. Сувдаги эритмасийодид кислота дейилади. У жуда кучли кислота ва қайтарувчидир; ҳавода осон оксид-ланиб, йод ажратиб чиқаради. Саноатда 500° да водородни катализатор (платина) иштирокида йод б-н бирикти-риб, лаб.да эса фосфор йодидни гидролизлаб олинади. В. й. йодидлар тайёрлашда, органик синтезда қайта-рувчи сифатида қўлланилади. ВОДОРОД КЎРСАТКИЧ, рН - эрит-мадаги водород ионлари концентраци-ясининг ўнлик манфий логарифмида олинган қиймати. Бу сон В. к. деб ата-лади ва рН б-н белгиланади: рН=— lg[H+]. Тоза сувда ёки нейтрал муҳит-даги сувли эритмада 25° да водород ионлари [Н+| ва гидроксид ионлари [Н~] нинг концентрациялари тенг: [Н+|=[ОН-]=110-7. Шу т-радаги Н+ ва ОН~ ионлари концентрацияларининг кўпайтмаси:             %
KHjO=[H+][OH-]=10-710-7=10-14.
Демак, маълум т-рада Н+ ва ОН~ ионлари концентрациялари кўпайтмаси ўзгармас сон бўлиб, бу ионлар кон-центрациясини улардан бирининг кон-центрацияси б-н ифодаласа бўлади; одатда буни [Н+] б-н ифодалаш қабул қилинган. Демак, нейтрал муҳитда: pH=-Ig[H+]=-]gl0-7=7 бўлади. Агар рН<7 бўлса, муҳит кислотали, рН>7 бўлса, муҳит ишқорий бўлади. рН қий-мати 7 дан қанчалик кичик бўлса, эрит-мадаги Н+ ионларининг концентраци-яси шунчалик катта, мухит шунчалик кучли кислотали бўлади ва аксинча рН қиймати 7 дан қанчалик катта бўлса, эритмадаги ОН~ ионларининг концентрациялари шунчалик катта ва муҳит шунчалик кучли ишқорий бўлади. Туп-роқ муҳитини аниқлашда, тўқимачи-лик, бўёқчилик, кўнчилик, қоғоз, кимё ва озиқ-овқат саноатида В. к.нинг аҳамияти катта.
ВОДОРОД ПЕРОКСИД, Н,О2- водород б-н кислород бирикмаси, рангеиз суюқлик, зичлиги 1,46 г/ем3. Суюқла-ниш т-раси —0,41°, қайнаш т-раси 150,2°. Сув б-н яхши аралашади. Соф ҳолдаги В. п. турғун, лекин оғир метал-лар ва ионлари таъсирида сув б-н кис-лородга парчаланади. Органик моддалар ва фаол металларнинг оксидланиши ҳамда кислороднинг катодда қайтари-лиши натижасида ҳосил бўлади. Лаб.да металл пероксидлар (BaO,, Na2O,) нинг суюлтирилган кислоталар б-н ўза-ро таъсири натижасида, саноатда эса алкилантрагидрохинонлар, биринчи
навбатда 2-этил, 2-учламчи бутил- ва 2-пентилантрагидрохинонларни авто-оксидлаш усули б-н олинади. Сувдаги 30 % ли эритмаси пергидрол дейилади. В. п. таркибидаги кислород атомлари ҳам оксидловчи, ҳам қайтарувчи хоссага эга. В. п. ипак, жун ва мўйна каби маҳсулотларни оқартиш учун, тиббиётда ва озиқ-овқат саноатида де-зинфекцияловчи модда сифатида ишлатилади.
ВОДОРОД СУЛЬФИД, H2S- водород б-н олтингугурт бирикмаси; рангеиз ва заҳарли газ, палағда тухум хдци келади; қайнаш т-раси — 60,38°, суюқпаниш т-раси —8,29°, сувда эриб, сульфид кислота (жуда кучеиз) ҳосил қилади; бу кислотанинг тузлари сульфидлар деб аталади. Таркибида 2 валентли олтингугурт борлиги учун В. с. жуда кучли қайтарувчидир. В. с. техникада нефть, табиий ва саноат газларини қайта ишлаш йўли б-н, лаб.да эса металл сульфидларга суюлтирилган сульфат кислота таъсир эттириб олинади. Аналитик кимёда катионларни аниқлашда ишлатилади.
ВОДОРОД ТЕРМОМЕТРИ, газ термометри — иши газ (мае, водород) нинг босими т-рага боғлиқли-гига асосланган т-ра ўлчаш асбоби. Т-рани ўлчаш учун ичига водород (ёки гелий, азот) тўлдирилган баллон (капилляр орқали манометрта туташти-рилган) т-раси ўлчанадиган муҳитга жойлаштирилади. Ўлчанган газ ҳажми ёки босими қийматини унинг ҳолат тенгламасип қўйиб, т-ра ҳисоблаб чи-килади.
ВОДОРОД ФТОРИД, HF - ўткир ҳидли рангеиз газ. В. ф. 19,43° даёқ су-юқпикка айлаиади. Ҳавода кучли тутаб, унинг намлиги таъсирида томчисимон эритма ҳосил қилади. Суюқ ҳолдаги В. ф. нинг зичлиги 991 кг/м3, қайнаш т-раси 19,43°, суюқланиш т-раси — 83,1°. Сувда чексиз миқдорда эриб фторид кислота ҳосил қилади. В. ф. бошқа кислоталардан фарқли ўлароқ кремний (IV)-okchh б-н реакцияга киришади:
SiO2+4HF=SiF4+2H2O
В. ф. нинг шишаларни хиралаштириши шу реакцияга асосланган бўлиб, саноатда ундан шишаларга гул ва турли бел-гилар чизишда фойдаланилади. В. ф. табиий бирикма — флюорит (CaF2) га концентрланган сульфат кислота таъсир эттириб олинади. В. ф. фтор, сунъ-ий креолит ва фторорганик бирикма-лар олишда қўлланилади. ВОДОРОД ЦИАНИД, цианид кислота, HCN — кучли заҳар; ранг-сиз, учувчан, ўзига хос ҳидли суюқ-

лик; қайнаш т-раси 25,7°; суюқланиш т-раси —13,1°, жуда кучсиз кислота; ач-чиқ бодом, ўрик, шафтоли ва олча мағ-зида глюкозидлар тарзида учрайди. Са-ноатда аммиак ва метаннинг ҳаво б-н аралашмасини катализатор (платима) иштирокида, лаб.да эса баъзи цианид-лар (NaCN), K4[Fe(CN4),,)] га суюлти-рилган сульфат кислота қўшиб, қиз-дириш йўли б-н олинади. В. ц. организм-да ферментатив жараёнларни тўхтата-ди. В. и. қ. х. зараркунандаларига қарши кураш, дезинфекциялашда ишлатила-ди. Киме саноатида полимерлар (акри-лонитрил, метакрилат ва б.) и. ч. да, синтетик сут кислота тайёрлашда, туз-лари олтинни рудалардан ажратиб олишда ва б. мақсадларда қўлланилади. ВОДОРОД ЭЛЕКТРОД —водород ат-мосферасида водород ионлари Н+ бўлган эритмага ярмисигача тушириб қўйиладиган платина пластинка ёки майдаланган платина қопланган сим. Платина б-н эритма ўртасида қуйида-ги реакция: Н2 0 2Н+ +2 е ҳисобига ҳосил бўлувчи потенциаллар фарқи водород ионлари концентрацияси, газ ҳолдаги водород босими ва т-рага бог-лик. В- э.дан кучли оксидловчилар, қай-тарувчилар, тўйинмаган органик би-рикмалар ва баъзи металлар (мае, қўрғошин, мис, кумуш, олтин) туз-лари бор муҳитда фойдаланиш мумкин эмас. В. э. гальваник занжирларнинг электр юритувчи кучини, алоҳида электродлар потенциали ва водород кўрсаткич рН ни ўлчаш учун қўллани-лади.
ВОДОРОДСИМОН АТОМЛАР - 1) тузилиши водород атомига ўхшаш,яфо ва битта электроняан иборат енгил эле-ментларнинг ионлари. Бундай атомли элементлар (Не+, Ве3+ ва б.) фақат атом рақамлари б-н бир-биридан фарқ қила-ди. В. а. энергияси сатҳи ва спектри водород атоми энергияси сатҳи ва спект-рига ўхшайди, лекин энергия масшта-би ва ўтиш частотаси z2 марта (z— эле-ментнинг атом рақами) ортиши б-н ундан ажралиб туради; 2) янги атом-лар деб номланадиган беқарор зарра-чалар. Уларга биринчи навбатда водород атоми ядроси (протон) дан ва ман-фий зарядланган элементар заррача (мюон М", П~ мезон, К~ мезон ва б.)дан ташкил топган мезоатомлар, кейин электрон ва мусбат зарядланган элементар заррачалардан ташкил топган системалар: позитрон, мюон М+, П+ ёки К+ мезон (тегишлича позитроний, мюоний, пионий, каоний деб номланадиган заррачалар)дан ташкил топган системалар киради. Бу системалар модда орқали юқорида келтирил-
ган элементар заррачалар ўтганда ҳосил бўлиб, кимёвий реакцияларга водород атомига ўхшаш киришади. ВОЕВОДА (рус.) — 1) қушин бош-лиғи, славян халқпарида ҳукмдор. Рус-да 10-а.дан маълум. Россия давлатида — полк, отряд (15-а. охири — 18-а. боши), шаҳар (16-а. ўртаси — 1775) ва вилоят (1719—75) бошлиги. 2) (Вое-водлик) — Польшадаги асосий маъ-мурий-ҳудудий бирлик. ВОЕВОДИНА—Югославияда, Сербия Республикаси таркибидаги мухтор ўлка. Майд. 21,5 минг км2. Аҳолиси 2 млн. кишидан зиёд (1990-й.лар ўрталари). Маъмурий маркази — Нови-Сад. Икли-ми мўътадил, континентал. Июлнинг ўртача т-раси 22—24°, янв.ники 1,2 — 2,6°. Йиллик ёгин 550—750 мм. Йирик дарёлари: Дунай, Тиса, Тамиш.
В. да 6-а.да славянлар, 9-а. охирида венгерлар яшаган. 10-а.дан Венгрия қироллиги таркибига кирган, 1526— 1918 й.ларда В. ҳудуди Габсбурглар мо-нархияси қўли остида, 1918 й.дан Серб, хорват ва словенлар қироллиги (1929 й.дан Югославия) таркибида. 1945 — 63 й.лар мухтор вилоят, 1963 й.дан мухтор ўлка.
В. — Сербиянинг хўжалиги энг ри-вожланган қисми. Қ. х. боғдорчилик ва токчилик, гўшт-сут чорвачилигига их-тисослашган. Саноати маҳаллий хом ашёга асосланган. В. нинг шарқий қис-мида нефть ва газ чиқарилади. Тўқима-чилик, машинасозлик, кимё, электротехника, целлюлоза-қоғоз, цемент, озиқ-овқат саноати ривожланган. ВОЖИБ (араб. — мажбурият, бурч) ислом шариати тушунчаси. Мусулмон-лар Аллоҳ ва Муҳаммад (ас) амрлари-гина эмас, якка ҳукмдор (халифа, под-шо, амир, хон) лар фармойишини ҳам бажариши мажбурий эканлигини анг-латади. Мажбурийлик нуктаи назари-дан В. фарзцгм кейин, суниат талабла-ридан олдин туради. Исломда В. ни ин-кор этиш оғир гуноҳ ҳисобланса-да, кофирликка нисбат берилмайди. «Под-шоҳнинг амри вожиб» деган тушунча Қуръонда бор. Суннийликая В. га шариат тушунчалари бўйича фарз б-н сун-нат орасидан жой бериш — ҳанафия мазҳабидагина эътироф этилган. Бошқа уч мазҳабда В. алоҳида тушунча сифа-тида қабул қилинмаган. Уларда фарз-дан кейин бевосита суннатга ўрин бе-рилган. В. ни эса улар фарзга қўшиб ьСоришган. Бинобарин улар ҳанафия мазҳабидаги В. ларни фарз ҳисоблай-дилар. Мае, беш вақт намоз, рўза, за-кот, ҳажни ҳанафийлар фарз леса, улар фарз ҳам, В. ҳам деб атайверадилар.
Абдулазиз Мансур.
ВОЖИД АЛИХОН ҲИНДИСТОНИЙ
(19-а., Ҳугли бандаргоҳи, Бенгалия) — қомусчи олим. Отаси адиб, асли тур-кистонлик бўлган. В. А. Ҳ. 12 ёшидаёқ турли илмлардан хабардор бўлган. 15— 16 ёшларида саёҳатга чиқиб, билим-ларини оширган, сўнг мударрислик қилган. Асосий асари 2 жилдли «Матла ул-улум ва мажма ул-фунун» («Илмлар боши ва фанлар мажмуаси», 1846) қрмусидир. 1-жилд («Матла ул-улум») да фанлар асоси, уларнинг пайдо бўли-ши ва ривожланиш тарихи баён қилин-ган. 2- жилд («Мажма ул-фунун») да қимматли амалий маълумотлар, жум-ладан Марказий Осиё хаттотлик, му-саввирлик, кандакорлик, дурадгорлик, кўнчилик, муқовасозлик ва б. касблар ҳақида маълумот тўпланган. Ҳар жилд-нинг махсус бобида мусиқа (хусусан, ҳинд ва форс мусиқа анъаналари) ҳақида фикр юритилган. В. А. Ҳ. Хоразм-га келиб мударрислик қилган, унинг асари тошбосма тарзида (Канпур, 1889; Лакхнау, 1908 ва б.) Туркистонда кенг тарқалган. Асарлари Беруний номида-ги Шарқшунослик и. т. институтида сақ-ланмокда (инв. NN 8787, 6817, 6818, 2838, 5250).
Лд.:Аведова Н. А., Сведения о технике живописи в энциклопедии Важида Али, в кн.: Из истории живописи Средней Азии. Традиции и новаторство, Т., 1984.
ВОЗЕҲ (тахаллуси; асл исми Қори Раҳ-матулло Бин Ашур Муҳаммад) (1817/18-1893/94, Бухоро) - узбек шоири, адабиётшунос, хаттот, географ. Бухоро мадрасаларидан бирида ўқиган (1844 й.гача). 1853—56 й.ларда Кармана ҳокими хизматида бўлди. Сарой му-ҳити б-н келишолмай, Бухорога қай-тади ва умрининг охиригача фақирона ҳаёт кечиради. В. узбек, тожик ва араб тилларида, турли жанрларда ижод қил-ган. Шеърлари турли баёз ва мажмуа-ларда учрайди, девон тузмаган. «Ақоид ун-нисо» («Аёллар учун қоидалар») рисоласи, «Савониҳ ул-масолик ва фаросих ул-мамолик» («Йўлларнинг қулайликлари ва мамлакатларнинг ма-софалари») ва б. асарлари ўша даврда-ги адабий-бадиий, ижтимоий-сиёсий муҳитга оид, шунингдек геогр. ва этн. бўйича маълумотларга бой. «Кони лаз-зат ва хони неъмат» («Лаззат манбаи ва неъмат дастурхони») асари Туркистонда раем бўлган турли нонлар ва ширинликларнинг инсон саломатлиги-га фойдали хусусиятлари ҳақида. 18— 19-а. нинг 1-ярмидаги адабий муҳитни ўрганишда қимматли манба ҳисоблан-ган «Туҳфат ул-аҳбоб фи тазкират ул-асҳоб» («Суҳбатдошлар таржимаи ҳоли-

дан дўстларга туҳфа», 1871) тазкира-сида Қўқон ва Бухоро хонлигида яша-ган шоир ва давлат арбоблари ҳақида маълумотлар, уларнинг асарларидан намуналар келтирилган. Асар 29 боб-дан иборат, ҳар бир боб шоирлар та-халлусининг араб алифбосидаги тарти-би асосида тузилган. В. асарларининг қўлёзма нусхалари Ўзбекистон ФА Қўлёзмалар (инв. №75) ҳамда Шарқ-шунослик (№50/11, 60, 2336/1, 2304/1, 1470, 854/1, 852/1) ин-тларида сақла-нади.
ВОЗИҲ (тахаллуси; асл исми Мирзо Шафий Содиқ ўғли) (1796, Ганжа— 1852.28.11, Тифлис)— озарбайжон шо-ири, маърифатпарвари. Fa зал, масна-вий, рубоий жанрларида ижод қилган. Ҳажвий шеърлар ёзган. Уларда жамият нуқсонларини фош қилган, шахе эр-кинлиги учун курашга чақирган. Ом-мани маърифатга даъват этган. Кўпги-на лирик шеърлари халқ қўшиқларига айланиб кетган. В. нинг «Зулайҳо ва Ҳафиза», «Тифлис билан видолашув» каби қўшиқлари ҳаётга муҳаббат б-н суғорилган. «Мирзо Шафий қўшикла-ри» (1881) китоби куп тилларда нашр қилинган. В. дареликлар яратган, озарбайжон тили ва адабиётидан луғатлар ва хрестоматиялар тузишда қатнашган. ВОЗНЕСЕНИЕ ОРОЛИ - Атлантика океанининг марказий қисмидаги вул-каник орол, Буюк Британия мулки. Майд. 88 км2. Аҳолиси 1,4 минг киши (1989). Маъмурий маркази ва порт шаҳ-ри — Жоржтаун. Ер юзаси платодан иборат; трахит, риолит ва базальт жинс-лардан таркиб топган. Ўчган вулкан кратери кўп (30 дан ортиқ). Энг бал. жойи 858 м (Грин-Маунтин тоғи). Иқлими тропик пассатли иссиқ иклим. Йиллик ёғин 700 —1000 мм. Ўтўсим-ликлари кенг тарқалган, ўрмонлар бор. Сабзавот, мевалар етиштирилади. Орол-ни 1501 й.да Вознесение байрами куни португаллар кашф этган. ВОЗНЕСЕНСКИЙ Андрей Андреевич (1933.12.5, Москва) — рус шоири. Шеърлари ўта замонавийлаштирилган-лиги, мураккаб образлилиги ва ритмик тизими б-н ажралиб туради. «Аксил-дунёлар» (1964), «Витраж ишлари ус-таси» (1976), «Адаштирув» (1978) тўпламлари, «Усталар» (1959), «Лон-жюмо» (1963). «Оза» (1964), «Авос» (1972), «Чоҳ» (1986) ва б. поэмалар муаллифи. В. нинг «Видео—шеърият», «Россия—қиморхона», «Чалкаш ша-моллараро» каби шеърий ва насрий ки-тоблари нашр қилинган. Шўро тузуми даврида В. ҳақгўйлиги, адолатпарвар-лиги учун таъқибга учраган. 1966 й.ги Тошкент зилзиласи пайтида Тошкент-
да бўлиб, «Тошкентга ёрдам беринг!» достонини ёзган. В. Алишер Навоий ҳақида «Алишер Навоий — улуғ шоир... Навоийнинг минг йилларга татирли аҳамияти бор...», деб унга юксак баҳо берган.
«Мангу ризқ» асари Сирожиддин Саййид томонидан узбек тилига тар-жима қилинган (1990). ВОЗРОЖДЕНИЕ — Орол денгизининг марказий қисмидаги орол. Қорақалпо-ғистон Республикаси ҳудудида. 1961 й. га қадар майд. 216 км2 бўлган. Энг баланд жойи 56 м. Ер юзаси текислик бўлиб, қум ва қумоқлардан таркиб топтан. Дўиг қумлар учрайди. Доимий оқар сув йўқ, дарахт ўсмайди. Чўл ва чала чўл ўсимликларидан юлғун, шўра, оқбош, қўшбарг, янтоқ кабилар қум-ли, ўтлоқи-тақир ва шўрхок ерларда тарқалган. 1961 й.дан Орол денгизи сат-ҳининг муттасил пасайиб бориши на-тижасида В. нинг майдони айниқса шим.-ғарб ва жан.-ғарб томон кенгай-ди. Янги вужудга келган қуруқлик асо-сан қумликдан иборат бўлиб, ниҳоят-да шўр. Бу ерда сийрак ҳолда бир йиллик шўралар (қора ш^ра ва қизил шўра), гоҳо юлғун ва қорабароқ учрайди. В. да аҳоли яшамайди. ВОИЗ (араб.) — жамоат олдида нутқ сўзловчи, воизлик б-н шуғулланувчи киши, профессионал нотиқ. В. лар чу-қур билим, юксак маданият ва махсус ижрочилик салоҳияти (чиройли ва таъсирчан овози, аниқ ва равшан та-лаффуз, ўз замонаси учун етакчи тил-ларни мукаммал билиш ва б.) га эга бўлган. Мусулмон шарқининг йирик олимлари, дин арбоби, адиб ва б. кўпинча етук В. лар ҳам бўлганлар. Хожа Муайяд Меҳнагий, Мавлоно Риёзий, Ҳусайн Воиз Кошифий, Мавлоно Муин Воиз Ҳиравий, Баҳоуддин Ва-лад, Жалолиддин Румий, 20-а.да муф-ти Зиёвуддинхон Эшон Бобохон ўғли ва б. сўз қудрати ва жонли нутқ санъа-ти б-н ўз замонасининг машҳур В. лари бўлганлар.
ВОИЗЛИК САНЪАТИ - жамоат олдида нутқ сўзлаш, нотиқлик санъати; илмий-сиёсий маъруза, баҳс, муноза-ра, тарғибот ва ташвиқотнинг асосий воситаси сифатида кенг ижтимоий мав-қега эга бўлган санъат. Юнонистонда воизлик риторика дейилган. Қадимда Шарқ мамлакатларида ҳукмдор шахсан ўзи жамоат олдига чиқиб, ўз сиёсати, халқаро аҳвол ва б. ҳақида нутқ сўзла-ган. Эл олдига чиқиш, айниқса жума намози, ҳайит, наврўз кунлари ва б.да, мамлакатлараро уруш бошлангандаги йиғинларда одат тусига кирган. 9-а.га келиб, бу муҳим ишни хушовоз, таъ-
сирчан гапирадиган, ишонтира олади-ган махсус кишилар — воизларга топ-ширганлар. Шундай қилиб, В. с. шакл-ланган. Ривожижараёнида дабирлик (давлат аҳамиятидаги ёзишмаларни иншо этиш ва ўқиб бериш), хатиб-лик (диний, сиёсий майлдаги нотиқ-лик), музаккирлик (диний-ахло-қий масалаларни шарҳлаб бериш) каби тармоқлари вужудга келган. В. с. нинг нутқ матнлари, тингловчиларнинг би-лими, ижтимоий мавқеи ва б. хусуси-ятларга кўра турли мақом (қисм) лар-га бўлинган: султониёт (юқори табақа учун), хутубу жиҳодия (жанговар нутқ-лар), ғарибона мақом (оддий халқ учун) ва б. В. с. ижтимоий ва бадиий жиҳатдан муҳимлиги туфайли асрлар давомида ривожлана борди. Ўрта аср-ларда В. с. нинг назарияси ва талқин услубларини ёритувчи илмий, услубий ва хрестоматик асарлар яратилди. В. с ни ўргатувчи махсус соҳа — калом илми, балоға илми юзага келди. В. с ўтмишда катта ижтимоий қудрат касб этган, ҳоз. нотиқлик санъати ривожи-да муҳим роль ўйнаган.
Сотимхон Иномхўжаев. ВОИС КУЛОЛ (19-а. ўрталари - Хоразм вилояти Хонқа тумани Мадир қишлоғи—1913) — кошинкор (кошин-паз) уста, кулол, кўзагар. Отаси уста Ис-моил б-н бирга ишлаб ҳунар ўрганган. Хоразм меъморлигига ранг-баранг хом кошинлар тайёрлаган, кейинчалик элга юқори сифатли қоплама кошинлар ишлайдиган уста сифатида танилади. Устахонасида катта ҳажмли сопол хум ва кўзалар ишлаб чиқарган; 19-а. охири — 20-а. бошида Хивада қурилган кўпги-на йирик ансамблларнинг бош тарзи (фасади) ни безашда иштирок этган. Жумладан Нуруллабой саройи (1906— 12), Исломхўжа мадрасаси ва минора-си (1908—10). почта биноси (1910), ка-салхона (1911—13) ва б. ВОИСОВ Болта (1892—Хоразм вилояти Хонқа тумани Мадир қишлоғи—1958)
Б. Воисов ишлаган бодия.
490
воиш
— кулол, кошинкор уста, Хоразм ку-лоллиги мактаби вакили. Ҳунарни ота-си Воис кулол ва уста Мадрасулдан ўрганган. 20-а. бошларида Хива меъмо-рий ансамблидаги йирик биноларни бе-зашда кошинкор сифатида қатнашган. Мураккаб меъморий нақш мужассамот-лари тузган, ёдгорликларни тиклаш учун кошинлар тайёрлаган. Нақшли со-пол идишлар, айниқса қалами услуби-да нақшланган бодиялар тайёрлаш В. ижодида асосий ўрин тутади. В. ишла-ридан намуналар республика ва чет мам-лакатлар музейларида сақланади. ВОИШ — ток ўстириш усулларидан бири. Қўш қаторлаб (қаторлар ораси 4— 5 м, қаторлардаги туплар ораси 2,5— 3 м) экилган токлар бал. 2,0—2,5 м, кенглиги 3 м қилиб қурилган бақувват ёғоч сўрига кўтарилади (қ. Сўри).
Воиш.
ВОЙНИЧ (Voynich) Этель Лилиан (1864. 11.5, Корк, Ирландия—1960. 28.7, Нью-Йорк) — инглиз адибаси. Берлиндаги олий мусиқа мактабини тугаттан (1885). 1887—89 й. ларда Россияда яшаган. 1920 й дан АҚШда. Италия халқ озоддик ҳара-кати (1830—40) га багашланган «Сўна» (1897) романи ёзувчига халқаро шуҳрат келтирди. В. нинг «Жэк Реймонд» (1901), «Оливия Латам» (1904), «Узилган дўстлик» (1910), «Пойабзалингни еч» (1945) романлари Италия, Россия, Польша халқларининг инқилобий кура-ши ҳақида. «Сўна» романи Мирзакалон Исмоилий томонидан узбек тилига тар-жима қилинган (1956). ВОКАЛ МУСИҚА - куйлаш учун мўлжалланган мусиқа. В. м. га якка, ансамбль ҳамда хор тарзида, шунингдек мусиқа чолғулари жўрлигида ёки уму-ман жўрсиз (мае, катта ашула, а капелла хорлари каби) ижро этиладигаи асарлар киради. Барча турларида хонан-да овози етакчи ўрин тутади. В. м., асо-сан, бадиий матн (шеърият) б-н бог-лик. Шу б-н бирга сўзсиз ижро этила-диган вокализ ҳам В. м. дир. ВОКАЛ САНЪАТИ - қ. Хонандалик. ВОКАЛИЗ (лот. vocalis — унли товуш; садоланувчи, куйловчи) — сўзсиз, унли товушларда куйлаш учун яратил-ган этюд ёки овоз машқи; овозни ши-радор қилишга ва хонанда маҳоратини
оширишга хизмат қилади (Ж. Конко-не, Г. Панофка, М. Глинка, А. Варламов ва б.). Концерт ижроси учун мўлжалланган мустақил мусиқа асари сифатида ҳам учрайди (С. Рахманинов, овоз ва фортепиано учун «Вокализ»; Р. Глиэр, «Овоз ва оркестр учун концерт»; В. Успенский, «Вокализ»; Ик. Акбаров, «Ҳамза» кинофильмига ёзилган «Зул-фия вокализи»; М. Левиев, «Сўзсиз қўшиқ»; Б. Гиенко, «Овоз ва оркестр учун концерт» ва б.). ВОКАЛИЗАЦИЯ — унли товушларда куйлаш; вокал мусиқанинг асосий бадиий (ифодавий) усулларидан. Сўз бўғинини икки ва ундан ортиқ товушларда куйлаш В. нинг энг оддий хили-дир. Бошидан охиригача бирон-бир сўзнинг бўғинлари куйланадиган асарлар ҳам учрайди. Мае, «Аллилуйя» (В. Моцарт), «Мадҳия» (М. Глинканинг «Иван Сусанин» операси эпилогида). В. халқ (хусусан ўзбек) мусиқа ижодида ҳам мавжуд. (к,. Ҳанг). ВОКЗАЛ (инг. Vauxhall — Лондондаги сайргоҳ боғнинг номи) — йўловчилар ва транспортга хизмат кўрсатиш учун мулжалланган бино ёки бинолар маж-муи. 17-а.да инглиз Жейн хоним Вокс (Jane Vaux) Лондон яқинига боғ ва ко-шона зал қурдирди. Т. й. курилгандан кейин ст-ядаги бино ҳам «воксал» (Вокс зал и) деб юритилди. Дастлабки В. (Анг-лияда Стоктон—Дарлингтон линияси-даги В.) 19-а. бошларида қурилди. 19-а. охири — 20-а. бошларида деярли барча катта шаҳарларда В. лар пайдо бўлди.
В. нинг т. й. вокзал и, аэровокзал, автовокзал хиллари бор. В.да ст-я бино-си, йўловчи платформалари (перрон) ва ўтиш йўллари бўлади. В. биносида билет кассалари, маълумотлар бюроси, кутиш зали, почта ва телеграф, тиб-
биёт пункти, болали оналар хонаси, ресторан ва буфетлар, юк хоналари, қўл юкини саклаш камералари; катта В. ларда эса автоматик юк сақлаш камералари, билет босиш ва сотиш ма-шиналари, электр компостерлар ва маълумот бериш автоматлари ҳам бўла-ди. Тошкентда икки т. й. вокзал и — «Марказий» (биринчи биноси 1901 й.да, ҳоз. 1957 й.да қурилган) ва «Жа-нубий» (1985Й.) вокзал бор. «Марказий» т. й. вокзалида юқоридаги қулай-ликлардан ташқари, перронга олиб чи-қадиган ер ости йўлаги ҳам бор. Автовокзал шаҳарлар орасида ва шахар атрофига қатнайдиган автобус йўлов-чиларга хизмат кўрсатиш учун мулжалланган иншоотлар мажмуидан иборат. Тошкентдаги «Тошкент» ва «Самарканд» автовокзалларида юқорида айтиб ўтилган қулайликларнинг купи бор (қ. Автовокзал). Аэровокзал ҳаво транспорти йуловчиларига хизмат курсатиш учун мулжалланган бинолар мажмуи; аэропортнинг асосий иншо-оти. Аэровокзалда билетлар сотилади ва қайд қилинади; багажлар қабул қили-нади ва берилади; самолётларнинг ке-лиши ва кетиши ҳақида маълумот бе-риб турилади; йуловчиларга почта ва тиббиёт хизмати кўрсатилади ва ҳ. к. Халқаро ҳаво йўлларидаги аэровокзалда чет элга кетаётган ва чет элдан келаёт-ганларнинг ҳужжатлари ва багажлари текшириладиган булим ҳам бўлади. Аэровокзалдаги барча бинолар вазифа-сига қараб 3 гуруҳга бўлинади: йўлов-чилар учун мулжалланган заллар (билет сотиш ва кайд қилиш заллари; кутиш зали; кафе ва ресторанларнинг сав-до заллари); қўшимча бинолар (юкхоналар, болали аёллар учун ажра-тилган хоналар, алоқа бўлими ва б.);
Тошкентдаги эски темир йўл вокзали (20-а. бошида олинган тарихий сурат).

хизмат-эксплуатация хоналари. Йўлов-чиларга қулайлик туғдириш ва асосий аэровокзалнинг ишини енгиллатиш учун катта шаҳарларда қўшимча аэро-вокзаллар ташкил қилинади. Mac, Тошкентдаги аэровокзал и при к В.лар жумласига киради. Унаа маҳаллий трас-саларда қатнайдиган самолётлар учун мўлжалланган қўшимча аэровокзал бор. Ўзбекистоннинг деярли барча вилоят-лари марказларида т. й. вокзал и, аэровокзал ва автовокзал бор. Бир йўла т. и. автобус, сув ва ҳаво транспорти йўлов-чиларига хизмат қиладиган б и р л а ш -г а н (комплекс) В. лар ҳам бўлади. Бир-лашган В. йўловчиларга жуда қулайлик туғдиради. Mac, бир шаҳардан поезд -да бир В. га келиб тушган йўловчи ўша жойнинг ўзида бошқа шаҳарга ёки ат-рофига қатнайдиган автобусга билет олиши мумкин ва аксинча. Ўзбекястон-да бирлашган В. лар йўқ. ВОКОДЕР (инг. voill coding — товуш-ни кодлаш)—алоқа каналидан нутқ эмас, балки нутқни таҳлил қилиш на-тижасида ҳосил бўладиган сигналлар (кодлар) узатиладиган телефон алоқа тизими. Товуш сигналининг частота спектрини (товуш тўлқинлари йиғин-дисиии) қисқартириб беради, бир нор-мал телефон алоқа канали ўрнида юз-дан ортиқ алоқа канали ҳосил қилиш-га имкон беради. В. асосан товуш ана-лизатори ва товуш синтезаторидан иборат. Товуш анализатори параллел ишдовчи бир неча электр фильтрдан тузилган. У узатилаётган товуш сигнал-ларининг айрим хусусий белгиларини аниқлаб, уларни линияга узатади. Товуш синтезатори эса шу белгиларга қараб асосий товушни қайта тиклайди. В. нинг камчилиги шуки, тикланган товуш узатилаётган товушга ўхшамай-ди («механик товуш» ҳосил бўлади). В. махсус алоқа йўлларида қўлланилади.
Марказий темир йўл вокзали (Тошкент, 2000).
ВОЛ — қад. ҳинд оғирлик ўлчов бир-лиги; ратш, туда ўлчов бирликлари б-н қуйидагича боғланган:
1В=«Зратш=1/32 тула = 0,3766 г.
ВОЛА (тахаллуси; асл исми Эшонхў-жа Мириноятулло ўғли) (1770 — Самарканд вилояти Иштихон туман и — 1842) — ўзбек шоири. Возеҳттг «Суҳ-батдошлар таржимаи ҳолидан дўстлар-га туҳфа» тазкирасида келтирилишича. В. туғма кўзи ожиз бўлган. Шунга кара-май у туркий ва форсий тилларда ижод қилган. В. 19-а. Каттақўрғон адабий му-ҳитига мансуб Шавқий. Нодим, Хи~ ромийлар б-н ижодий мулоқотда бўлган. Навоий, Ҳофиз шеърларига таз-мин, мухаммаслар боғлаган. Шеърла-ри ижтимоий, фалсафий ва ишқий мавзуда. Уларда меҳнаткаш халқ ҳаёти, турмуш машаққатлари, ўз қашшоқли-гидан норозилик, шу б-н бирга эзгу орзулар ифода этилган. Баъзи манба-ларда шеърларидан 2 та девон тартиб бергани ва басзлар тузгани ҳақида маъ-лумот келтирилади, аммо улар ҳали то-пилмаган. Турли баёзларга кирган 3 минг мисрадан ортиқ шеърлари бизга-ча етибкелган. » ВОЛГА (қадимда Ра, ўрта асрларда И т и л ёки Э г е л) — РФ Европа қис-мидаги энг йирик ва серсув даре. Уз. 3530 км (сув омборлари қурилишидан' олаин 3690 км). Ҳавзасининг майд. 1360 минг км'. Валдай қирларидан бошла-ниб (228 м балапдликдан), Каспий ден-гизига дельта ҳосил қилиб (майд. 19 минг км2) қуйилади. В. га 200 тача ир-моқ қўшилади. Чап ирмоқлари ўнг ир-моқларига нисбатан кўп ва серсувроқ. В. Верхит. Стерж, Вселуг, Пено, Вол-го каби бир қанча кўллардан оқиб ўта-ди. Ўнг ирмоқ — Ока қуйилиш жойи-дан В. нипг ўрта оқими (то Кама дарё-си қуйилишигача) бошланади ва дарё
Волга бўйи қирларининг шим. ва шар-кий ён бағирлари бўйлаб оқиб, Жигули тоғларини айланиб ўтади ва Самара ёйи деб аталадиган жуда катта тир-сак ҳосил қилади. Волгоград ш. яқини-да В. дан уз. 520 км бўлган Ахтуба чап тармоғи ажралиб чиқади. В. нинг чап ирмоқпаридан Молога, Шексна, Кострома, Унжа, Ветлуга, Кама, Самара, Катта Иргиз ва б.; ўнг ирмоқпаридан Ока, Сура, Свияга энг йирик ирмоқ-лардир. В. асосан қор (йиллик оқими-нинг қарийб 60%), грунт (30%) ва ём-ғир (10%) сувларидан тўйинади. Ёз ва қишда дарё суви жуда камайиб кета-ди, баъзан езда кетма-кет жала ёғган-да сув сатҳи кўтарилади. В. нинг юқори ва ўрта қисми нояб. охирида музлаб, апр. ўртасида эрийди, қуйи қисми эса дек. ўртасида музлаб, март ўртасида муздан бўшайди. Қуйилиш еридан Ржевгача (3256 км) мунтазам кема қат-найди. В. нинг сув режимини тартибга солиш, дарёни чуқурлаштириб, кема-лар қатновини яхшилаш ва арзон электр энергия олиш мақсадида дарё-да ГЭС лар қурилди. В. Волга-Болтиқ сув йўли орқали Болтиқ денгизи б-н, Шим. Двина сув системаси ва Оқ ден-гиз-Болтиқ канали орқали Оқ денгиз б-н, кема қатнайдиган Волга-Дон канали орқали Азов ва Қора денгизлари б-н, Москва ш. б-н Москва номли канал орқали боғланган. В. соҳилида Тверь, Ярославль, Нижний Новгород, Қозон, Ульяновск, Самара, Саратов, Волгоград, Астрахон ш. лари жойлаш-ган. В. да 70 тур балиқ яшайди, булар-дан 40 тури овланади. Дарёда ёғоч, ёғочсозлик маҳсулотлари, нефть, туз, руда, бинокорлик материаллари, галла, мева ва б. ташилади. В. ҳавзасида Волга-Кама, Жигулевск, Астрахон қўриқхоналари. Самарская Лука табиат миллий боғи мавжуд. Антропоген таъ-сир натижасида В. да экологик вазият кескин ёмонлашди. В. нинг табиий маж-муасини тиклаш учун илмий изланиш-лар олиб борилмокда. ВОЛГА АВТОМОБИЛЬ ЗАВОДИ (ВАЗ) — Россиянинг енгил автомобил-лар ишлаб чиқарувчи йирик саноат корхонаси. Самара вилоятининг Тольятти ш.да жойлашган. Йиллик лойиҳа қуввати 660 минг автомобиль и. ч. га мўлжалланган. 1967 й. қурилиши бош-ланиб, Йиллик лойиҳа қуввати 220 минг автомобиль бўлган 1-навбати 1971 й. Италиянинг «Фиат» корпорацияси б-н ҳамкорликда курилган. «ФИАТ-124» автомобили негизида яратилган «Жигули» ВАЗ-2101 русумли кичиклитраж-ли енгил автомобилларини ишлаб чи-, қарган. 2-навбати 1972 й.да ишга туши-

рилган (лойиҳа қуввати 220 минг автомобиль). Кейинги йилларда корхона «Жигули» русумидаги енгил автомо-билларнинг бир неча модификацияла-рини яратди ва ишлаб чиқарди (ВАЗ-2103, ВАЗ-2104, ВАЗ-2105, ВАЗ-2106, ВАЗ-2107, ВАЗ-2108, ВАЗ-2109 ваҳ. к.). 80-й, лар охирига келиб корхона ВАЗ-2199 русумдаги замонавий дизайн ва турли қулайликларга эга бўлган енгил автомобилларни (5 ўриндиқли) и. ч. ни йўлга қўйди. Ҳоз. вақтда корхона шу вақтгача ишлаб чиқараётган енгил ав-томобилларнинг баъзи такомиллашти-рилган русумлари б-н бирга бутунлай янги русумдаги «Князь Владимир» енгил автомобилларни етказиб бермоқда (2000). Корхона ўз маҳсулотларини экс-портга ҳам чиқаради (қ. Автомобиль саноати). 90-й. лар бошигача Ўзбекис-тонда шахсий автомобилларнинг асо-сий қисмини ВАЗ автомобиллари таш-кил этган.
ВОЛГА БУЛҒОРЛАРИ, Волга-Кама булғорлари (Кама булғор-лари, булгорлар) — Азов бўйларида 7-а. да кўчманчилик қилиб юрган, сўнгра (7-а. нинг 2-ярмида) Ўрта Волга бўйла-рига кўчиб борган туркий қабилалар. Ўрта Волга ва Кама дарёси бўйларида В. б. угор-фин тил оиласига мансуб ма-ҳаллий қабилалар б-н аралашиб кет-ганлар ва кучли ҳарбий ташкилотга эга бўлганлари туфайли Волга-Кама ҳав-засида сиёсий гегемонликни қўлга ол-ганлар, бу ерда туркий тиллар кенг тарқала бошлаган. В. б. бошқа маҳаллий қабилаларни халқ бўлиб шаклланиши-да ва давлат (қ. Волга-Кама Булғория-си) барпо этилишида бош ролни ўйна-ган. Уларнинг авлодлари — чувашлар, Қозон татарлари ва б. ВОЛГА БУЙИ ҚИРЛАРИ - Волга-нинг ўнг соҳили бўйлаб Нижний Новгород ш.дан Волгоградгача чўзилган қирлар. Волга б-н Дон дарёлари ҳавза-лари орасидаги сувайирғич. В. б. қ. Волга устидан тик кўтарилиб, Ока-Дон пасттекислигига қияланиб боради. Энг баланд ери (Хвалинск ш. яқинида) 375 м. Эни 500 км. В. б. қ. нинг айрим қисмла-ри тоғ (Змеев тоғлари, Жигули тоғла-ри ва б.) деб аталади. Оҳактош, доломит, гил, қум, мергеллардан таркиб топган. Шим.-ғарбий ва шим.-шарқий қисмларида карст рельеф шакллари учрайди. Шим. кенг баргли ўрмонлар б-н қопланган. Айрим жойлари ўрмон-дашт, жан. даштдан иборат. ВОЛГА-БОЛТИҚ СУВ ЙЎЛИ (собиқ Мария сув йўли) — Волга дарёсини Болтиқ денгизи, Оқ денгиз — Болтиқ канали орқали эса Оқ денгиз б-н боғ-ловчи сунъий сув йўли. Череповец ш.га-
ча Рибинск сув омборидан, Ковжа дарёси, Мария канали, Витегра дарёси, Онега канали, Свирь дарёси, Ладога кўли ва Нева дарёси орқали ўтади. Мария сув тармоғи 19-а. бошларида курил-ган. 1964 й.да тубдан қайта қурилган ва В.-Б. с. й. номини олган. Умумий уз. 1100 км. Энг саёз жойи 4 м. 5000 т гача си-ғимли кемалар қатновига мўлжаллан-ган.
ВОЛГА-ДОН КЕМА ҚАТНОВИ КАНАЛИ — Волга ва Дон дарёларини боғловчи канал. Сув йўлининг уз. 101 км (шундан 45 км даре ва сув омборла-ридан ўтади). Канал 1948—52 й.ларда курилган. В.-Д. к. қ. к. Волгограднингжан. қисмидан бошланиб, Сарпа даре во-дийси, Ергени қирлари этаклари, Волга-Дон сувайирғичи бўйлаб, Червленая дарёси водийсига чиқади, сўнгра Варвара, Береслав (Червленая дарёсида), Карповка сув омборлари (Карповка дарёсида) орқали Калач ш. яқинида Цимлянск сув омборига қўшилади (Дон дарёси шу ерда Цимлянск сув омборига қуйилади). Каналда Волга қиялигида (20 км масофада) кемалар-ни 88 м баландликка босқичма-босқич кўтариб берадиган бир камерали 9 та шлюз, Дон қиялигида кемаларни Цимлянск сув омборигача 44 м пастликка босқичма-босқич тушириб берадиган 4 шлюз қурилган. Сув йўлининг юк та-шишдаги аҳамияти катта. ВОЛГА-KAMA БУЛҒОРИЯСИ - Ўрта Волга ва Куйи Кама ҳавзасида Волга булғорлари, фин-угор халклари ва б. барпо этган давлат (10—14-а.лар). В.-К.Б. 10-а. нинг 2-ярмигача Хазар хоқон-лигта қарам бўлган. Лекин 965 й. Киев Русининг буюк князи Святослав хазар-ларни тор-мор келтиргач, В.-К. Б. мус-тақил давлатга айланган. Пойтахтлари: Булғор ш., 12-а.дан Билар ш. Араб ха-лифалиги, Византия, шаркий славян-лар ва б. б-н савдо-сотиқ муносабатла-ри олиб борган. Киев Руси, кейиича-лик Владимир-Суздаль князлиги б-н ҳарбий ва савдо соҳасида рақобатда
бўлган. 1241 й.га келиб мўғуллар томо-нидан босиб олинган. 13-а. 2-ярмида Булгория ва Жукотин князликлари ташкил топган. 14-а. 90-й. ларида Амир Темур томонидан тор-мор келтирилган. 15-а. 30-й. ларида В. -К. Б. ерларини рус-лар босиб олганлар. Шундан сўнг фа-қат Козон ш. мустақил бўлиб қолиб кейинчалик у Ҳозон хонлиги марказига айланган. В. -К. Б. Шарқий Европанинг ўрта аср тарихида муҳим роль ўйнаб, татар ва чуваш халклари маданиятида сезиларли из қолдирган. ВОЛГОГРАД (1925 и. гача Царицин, 1961 й. га қадар Сталинград) — РФ даги шаҳар, Волгоград вилоятининг марка-зи. Волга дарёсининг ўнг соҳилида. Йирик даре порти, аэропорт бор. Т. й. тугуни. Кема қатнайдиган Волга-Дон каналининг бошланғич пункти. Аҳоли-си 1005 минг киши (1999). Шахарга 1589 й.да асос солинган. 18-а. охирига қадар ҳарбий истеҳком бўлган. 1942 й. июли-дан 1943 й. фев.гача В. да немис қўшин-лари б-н шиддатли жанглар бўлган. В. РФнинг йирик саноат марказларидан бири. Саноатнинг етакчи тармоқлари: машинасозлик ва металлсозлик (трак-торсозлик, кемасозлик, нефть маши-насозлиги, моторсозлик ва б.), металлургия (алюминий, қувур, пўлат сим-канат з-длари). Ёғочсозлик, озиқ-овқат саноати, қурилиш материаллари и. ч., электр энергетика ҳам ривожланган. Консерва, маргарин, сут, пиво з-длари, кондитер ф-каси, гўшт к-тлари, темир-бетон, уйсозлик з-длари, енгил саноат корхоналари (кўн з-ди, тикув-чилик ф-калари ва б.) бор. В. да 7 олий ўқув юрти (шу жумладан 3 ун-т), 5 театр, музейлар (Мамай қўрғонидаги ёдгорлик ансамбли, ўлкашунослик му-зейи, тасвирий санъат музейи ва б.), мавжуд.
ВОЛГОГРАД 5/95 — ўртаги помидор нави. 1953 й. да Волгоград селекция ст-я-сида чиқарилган. Пояси бақувват, шох-ланмай тик усади, барглари тукли, шода мева тугади. Меваси йирик (100—
Волгоград. Волга дарёси соҳили.
волинь вилояти

120 г.), ясси-юмалоқ, юмалоқ, эти қаттиқ. Кўчати уруғдан униб чиққани-дан ҳосил пишишига қадар вегетация даври 100—120 кун. Асосан парниклар-да етиштирилган ва пикировка қилиб ўстирилган кўчатлари далага 10—25 апр.да экилади. Далада гуллаганидан ксйин ҳосили 50—55 кунда пишади. Касаллик ва зараркунандалардан кам зарарланади. Узоққа юборишга ғоят чи-дамли нав. Ҳосилдорлиги 150—250 ц/га. Тошкент вилояти, Фарғона водийсида куп экилади. Ўзбекистоннинг барча вилоятлари учун р-нлаштирилган. ВОЛГОГРАД ВИЛОЯТИ - РФ тарки-билаги вилоят. 1936 й. 5 дек.да ташкил этилган. Майд. 113,9 минг км2. Аҳолиси 2645 минг киши (1999), шаҳарликлар 76%. В. в.да 19 шаҳар, 32 шаҳарча бор (1991). Маркази — Волгоград ш.
В. в. Қуйи Волга бўйида дашт ва чала чўл зонасида. Волга дарёси водийси вилоят ҳудудини 2 қисмга: ғарбий — ўнг соҳил ва шарқий (Заволжье) қисм-ларга ажратади. В. в.да нефть, табиий газ, ош тузи ва магний тузи (Эльтон кўлида), фосфорит конлари топилган. Минерал булоқлар мавжуд. В. в. нинг иқлими континентал, қуруқ. Янв. нинг ўртача т-раси — 8 дан — 12" гача, июл-ники 23°. Йилига 350 мм ёғин ёғади. Асосий дарёлари: Волга ва Дон. Йирик кўллари: Эльтон, Горькосолёнос; Цим-лянск ва Волгоград сув омборлари бор. В. в. энергетика асосини Волга ГЭС, Волгоград ГРЭСлари ва б. иссиқлик электр марказлари ташкил қилади. Металлургия (пўлат сим-канат, қувур, алюминий з-длари), машинасозлик (тракторсозлик, минора кранлари, подшипниклар, электротехника, нефть, озиқ-овқат саноатлари учун жи-ҳозлар) саноатлари ривожланган. Ви-лоятда кимё ва нефть кимёси (синтетик тола, синтетик каучук, шина, техник резина, азот-кислород з-длари) саноатлари катта ўрин эгаллайди. Қу-рилиш материаллари ишлаб чиқари-лади. Енгил (асосан тўқимачилик), ёғочсозлик ва озиқ-овқат (гўшт, сут, ун-ёрма, ёғ-мой, консерва) саноати тармоқлари ривожланмоқда. Асосий саноат марказлари — Волгоград, Волжский, Камишии, Урюпинск, Михай-ловка. В. в.да ғалла экинларидан бурдой, тариқ, техника экинларидан хан-тал (горчица) экилади, полизчилик (тарвуз), сабзавотчилик ривожланган. Чорвачиликда кўпроққорамол, қўй ва чўчқа боқилади. Боғдорчилик ривожланган. Транспортида т.й., сув йўли ва автомобиль йўллари катта ўрин тута-ди. В.в.да 8 олий ўқув юрти, 4 театр, 5 музей бор (1999).
ВОЛГОГРАД СУВ ОМБОРИ - Волга даресида Волга ГЭС тўғони қурилиши натижасида пайдо бўлган сув омбори. Майд. 3117 км2, ҳажми 31,5 км3, уз. 540 км, энг кенг эни 17 км, ўртача чуқ. 10,1 м. Волга дарёси сувини турли мавсумларда тартибга солади. Энергетика, сув транс-порти, ирригация ва сув таъминоти учун хизмат қилади. В.еда Саратов, Камишии портлари ишлайди. Балиқ овланади.
ВОЛГОГРАД ТРАКТОР ЗАВОДИ (1961 й.гача Сталинград трактор заводи, СТЗ) — собиқ Иттифоқ тракторсозлик саноатининг энг йирик ва даст-лабки корхонаси. Волгоград ш.да жой-лашган. 1930 й. ишга туширилган. 1942 й.гача СТЗ-1, СТЗ-5. СТЗ-8 ғилдирак-ли тракторлар ишлаб чиқарган. Уруш даврида ҳарбий техника ва қурол-ас-лаҳа тайёрлаган. 1943 й. завод бутунлай вайрон этилган. 1944 й.да з-д қайта тик-ланиб, гусеницали (занжирли) тракторлар (ДТ-54, ДТ-55 ва б.) и.ч.га мос-лаштирилган.
Ҳоз. вақтда қ.х.да кенг қўлланадиган ДТ-75 тракторларини ишлаб чиқаради (қ. Тракторсозлик). 3-д-да ишлаб чика-рилган тракторлар 90-й.ларнинг ўрта-ларигача Ўзбекистон қ.х. машина-трактор паркининг асосий қисмини ташкил этган.
ВОЛЕЙБОЛ (инг. volley ball, volley — уриб қайтармоқ ва ball — копток) — жамоа бўлиб ўйналадиган спорт ўйи-ни; ўртасидан тўр б-н (эркаклар му-собақаси учун 2,43 м ва аёллар мусо-бақаси учун 2,24 м баландликда) бўлинган 9x18 м ли майдончада ўйна-лади. Бир жамоа 6 кишидан иборат бўлиб, 2 жамоа ўйнайди. Ўйинчилар тўпни қўл б-н уриб, рақиб майдонига
Волейбол  мусобақаси.
туширишга ҳаракат қиладилар. Коп-токни уч уришда рақиблар томонига ўтказиш лозим. Мусобақа 3 ёки 5 қур ўйналади. В. АҚШда пайдо бўлган (1895). Халқаро федерация (FIVB; 1947 й. асос солинган) га 180 дан ортиқ мамлакат аъзо. 1964 й.дан Олимпия ўйинлари дастурига киритилган, 1949 й.дан жаҳон биринчиликлари ўткази-лади.
В. Ўзбекистонда 1920 й.дан ўйналади. ЎзР 1991 й. Халқаро В. федерациясига, 1992 й. Осиё В. конфедерациясига аъзо бўлиб кирди. Ўзбекистонда бу спорт тури б-н 700 мингдан ортиқ киши мун-тазам шуғулланади. У мактабларда ом-мавий тус олган, жисмоний тарбия бўйича дастурнинг ажралмас қисми ҳисобланади.
ВОЛИЙ (араб.— ҳоким, ноиб) — ўрта асрларда Шарқ мамлакатларида вилоят ҳокими (ноиби). В.лар хон ва под-шоҳ тарафидан тайинланиб, вилоят-нимг мутлақ ҳокими ҳисобланган. Му-стамлака мамлакатларга метрополия томонидаи тайинланган ҳокимлар ҳам шарқманбаларида В. деб аталган. Mac, Миср ва Ҳиндистонга 18—19-а.ларда юборилган инглиз вице-қироллари В. деб аталган (яна қ. Вице-қиролликлар, ноиб).
ВОЛИНЬ ВИЛОЯТИ - Украинанинг шим.-ғарбидаги вилоят. 1939 й. 4 дек.да тузилган. Майд. 20,2 минг км2. Аҳолиси 1071 минг киши (1999), шаҳарликлар 49%. 11 шаҳар, 21 шаҳарча бор. Маркази — Луцк ш.
В.в.нинг кўп қисми Полесье паетте-кислигида, озроқ (жан.) қисми Волинь қирларининг шим.-ғарбида жойлашган. Фойдали қазилмалари: тошкўмир, торф, бўр, гил, қум, оҳактош, мергель. Иқлими мўътадил континентал. Июлнинг ўртача т-раси 18,6°, янв.ни-ки —4,5°. Йилига 550—600 мм ёғин ёғади. Вегетация даври 200 кун. Дарёлари: Припятнинг бош қисми ва унинг ўнг ирмоқлари. Тупроғи чимли подзол ва қрратупроқ. Ҳудудининг '/5 кисми ўрмон, '/4 кисми ботқрқлик.
Озиқ-овқат (шакар-қанд, гўшт), машинасозлик (автомобилсозлик, при-борсозлик, қ.х. машиналари, подшипниклар ва б.) саноати етакчи ўринда. Львов-Волинь ҳавзасида кўмир қазиб чнқарилади. Ўрмон ва ёғочсозлик саноати корхоналаридан тахта тилиш з-длари (Цумань. Заболотье, Киверци), ёғочсозлик (Киверци), мебель к-ти (Цумань) ва кимё-ўрмон хўжаликла-ри (Луцк, Ковель), енгил саноат тар-мокларидан тикувчилик ва пойабзал ф-ка-лари (Луцк, Владимир-Волинский ва

ВОЛКОВ
Ковель) бор. Донли экинлар (кузги буғдой, гречиха, арпа, маккажўхори), техника экинлари (қанд лавлаги, то-лали зиғир), сабзавот, картошка эки-лади. Сут-гўшт чорвачилиги ва чўчқа-чилик асосий ўрин тутади. Қўй ва эчки ҳам боқилади. Стирь дарёсида кема қат-найди.
ВОЛКОВ Александр Николаевич (1886.19.8, Фарғона -1957.17.12, Тошкент) — Узбекистан халқ рассо-ми (1946). Тошкент рассомлик билим юртида ўқитувчи (1919—46). Ижоди-ни рангтасвир асарлар чизиш б-н бош-лаган («Анорли чойхона», 1924, Третьяков галереясида), «Туялар саҳро-да», «Созандалар», «Она», «Қозоқ қизи» (ҳаммаси —1926, Москвада, рассомнинг оиласида), «Теримчи қиз-лар» (1932, Третьяков галереясида), «Темирчининг устахонаси» (1929), «Шоҳимардонда туш пайти» (1933, ик-каласи Архангельск Тасвирий санъат музейида) асарларида Узбекистан манзаралари ва кишиларини гавдалан-тирган. Асарларида миллий характер, меҳнатсеварлик, ҳаёт шавқи акс эт-тирилган («Бригаданинг далага чиқи-ши», 1932—33; «Йўлсизликка ҳужум», 1932—34, иккаласи Қорақалпоғистон санъат музейида; «Экскаваторларни йиғиш», 1935, Ўзбекистон санъат музейида). Манзаралар (Фарғона кўри-нишлари акс эттирилган «Тоғ қиш-лоғи» туркуми, 1926—27), портретлар (Ҳамза, 1946—56, Қорақалпоғистон санъат музейида; автопортретлар, 1934, 1944, Ўзбекистон санъат музейида), натюрмортлар («Дала гуллари», 1955, Ўзбекистон санъат музейида) ҳам яратган.
А. Волков. «Автопортрет» (1939).
ВОЛЛАСТОНИТ [инглиз кимёгари У. X. Волластон (1766—1828) номидан] — юқори т-рада ҳосил бўладиган ме-таморфик минерал. Кимёвий формула-си Ca3(Si3O9). Триклин сингонияли. Кўпинча елпиғич ёки узунчоқ ва тола ҳолидаги кристаллар. Ранги оқ, кулранг ёки қизғиш тусли. Садафсимон ялти-роқ. Қаттиқлиги 4,5—5; с. of. 2,8—2,9. В. Марказий Осиёдаги гранит интрузия-ларининг оҳактошлар б-н туташган жойида ҳосил бўлган. Табиатда пироксен, гранат, амфибол, кальцит ва кварц б-н бирга учрайди. В. юқори куч-ланишларга бардош бера оладиган электр иссиқлик изоляторлари, ко-шинлар, ғишт, минерал пахта, мах-сус фильтрлар и.ч.да қўлланилади. Ғар-бий Ўзбекистоннинг Зирабулоқ-Зиё-вуддин, Нурота, Қоратепа ҳамда Чат-қол, Ҳисор ва Қурама тоғларида кўп учрайди. Ўзбекистонда В.нинг 40 дан ортиқ йирик конлари топилган. ВОЛОГДА — РФ даги шаҳар, Вологда вилоятининг маркази. Т. й. тугуни. Вологда дарёси бўиидаги пристань. Ахолией 290,6 минг киши (1999). Шаҳар ҳақидаги дастлабки маълумотлар 1147 й.дан бошлаб учрайди. 16—17-а.ларда йирик савдо-сотиқ маркази бўлган. Са-ноатининг асосий тармоғи машинасоз-лик ва металлсозлик. Озиқ-овқат сано-ати корхоналари бор. Енгил саноат ҳам катгагина ўрин тутади: зиғир тола к-ти, тикувчилик, пўстин ф-калари, мебель к-ти, қурилиш материаллари корхоналари бор. Тўр (кружево) тўқишнинг муҳим маркази. 3 олий ўқув юрти, 3 театр, 3 музей, жумладан суратлар га-лереяси бор.
ВОЛОГДА ВИЛОЯТИ — РФ таркиби-даги вилоят. 1937 й. 23 сент.да тузилган. В. вда 15 шаҳар ва 14 шаҳарча бор. Майд. 145,7 минг км2. Аҳолиси 1367 минг киши (1999). Маркази — Вологда ш. В. в.нинг ер юзаси текислик. Қазилма бой-ликлари: торф, қўнғир темиртош, ўтга чидамли гил, кварц қумлари, ош тузи ва минерал булоқлар. Иклими мўъта-дил континентал. Янв.нинг ўртача т-раси — 14°, июлники 18". Йилига 500 мм ёғин тушади. Энг йирик дарёлари: Сухона, Юг, Молога, Шексна ва б. В. в.дан Волга-Болтиқ сув йўли ва Шим. Двина капали ўтади. Кўллари: Онега, Белое, Кубена. Жан.-ғарбида Рибинск сув омбори бор. Тупроклари чимли-подзол, аллювиал ва чимли карбонат-ли, ботқоқ тупроқлар. Майд.нинг 70— 80% ўрмон, 12% ботқоқлик.
В. в. РФдаги энг йирик ёғоч тайёрлаш ва ёғочсозлик саноати р-нларидан бири. Йирик целлюлоза-қоғоз к-тлари, қр-ғоз, картон ф-калари, фанера корхо-
налари бор. Қора металлургия (Чере-повецда металлургия к-ти, Великий Устюгда қуйиш-механика з-длари) етакчи тармоқ ҳисобланади. Машина-созлик (Череповец, Вологда), металлсозлик (арра, ёғоч тилиш рамалари, судраш тракторлари, қоғоз тайёрлаш машиналари ва б. ишлаб чикарилади), ўрмон кимёси, енгил саноат ҳам му-ҳим ўрин тутади. Озиқ-овқат саноати-да чорвачилик маҳсулотларидан сут, гўшт, ёғ, пишлоқ тайёрланади. Кўллар-дан балиқ овланади. Бадиий ҳунарман-дчилик (кружево тўқиш ва б.) ривож-ланган.
Қ.х. сут чорвачилиги ва зиғирчиликка ихтисослашган. Асосий экинлари — жавдар, сули, арпа, толали зиғир, ем-хашак экинлари, картошка, сабзавот. Чорвачиликда қорамол, чўчқа, қўй ва эчки, парранда боқилади. В.в. ҳудуди-дан Москва — Архангельск, Киров — Санкт-Петербург т.й. ўттан. Волга-Болтик сув йўли ва Шим. Двина сув систе-масида кемалар қатнайди. В. в.да 3 олий ўқув юрти, 3 театр, 4 музей бор. ВОЛОКУША (рус.) -1) баҳорда экин экиш олдидан шудгорнинг ўнқир-чўн-қирларини текислайдиган қ.х. қуроли. Бир-бирига занжирлар б-н боғланган ёғоч ғўлалардан иборат; у кесакларни майдалаб текислайди ва тупроқдаги на-мнинг буғланиб кетишига йўл қўймай-диган тупроқ қатламини ҳосил қила-ди; 2) ўрилган пичаи, буғдой похол-ларини, юлинган ғўзапояларни тўплаб, ғарамга ташиш учун мўлжалланган қ.х. қуроли. Тиркама ва ўрнатма хиллари бор. Ўрнатма хили кенг тар-қалган. Унинг асосий қисмлари: хаскаш аппа-рати, олдинги ўнг ва чап крон-штейн-лар, сурувчи бруслар ва кўтариш ме-ханизми. Кўтариш механизми трак-
Ер текислайдиган волокуша.
Хашак йиғадиган волокуша.

тор шассисидаги гидроиилиндрлар ер-дамида ишлайди.
ВОЛОС — Грециядаги шаҳар, Эгей денгизининг Пагаситикос бухта (қўл-тиқча)си бўйидаги порт. Фессалия та-рихий-географик вилоятидаги Магни-сия номининг маъмурий маркази. Ахрлиси Ю7 мингдан зиёд киши (1990-й.лар ўрталари). Савдо маркази. Металлургия, тўқимачилик, озиқ-овқат, та-маки, кўн-тери, иеллюлоза-қоғоз са-ноати корхоналари бор. В. орқали четга пахта, тамаки, зайтун чиқарилади. Византия даври қалъаларининг харобала-ри сақланган. Шаҳарга 19-а.да асос со-линган. 1955 й. зилзиладан сўнг қайта қурилган.
ВОЛОСТЬ (рус.) — Россияда уезд тар-кибига киргаи қуйи маъмурий-ҳудудий бўлинма. Туркистонда бўлис, вўлис деб юритилган. В. 1861 й.гача Россия ҳуду-дида давлатга ва монастирларга тегиш-ли қишлоқ жойларида маъмурий-ҳуду-дий р-н сифатида ташкил қилинган. 1861 й.ги ислоҳотдан сўнг, Россиянинг ҳамма қишлоқ жойларида В. қуйи маъ-мурий-ҳудудий бирлик бўлиб қолган. Россия Туркистонни босиб олгандан сўнг, Туркистоннинг бутун ҳудуди (Бухоро амирлиги ва Хива хонлигидан ташқари) обл., уезд, В.ларга бўлин-ган. Туркистон генерал-губернаторли-гига ҳарашли жойлар 5 обл., 27 уезд ва 603 В. га бўлинган (1917). Ўрта Осиёда миллий-ҳудудий чегараланиши ўтка-зилгандан сўнг (1925 й.да) Ўзбекистон ҳудудида 241 В. бўлган ва 1926 й. ги иқтисодий-маъмурий р-нлаштиришга қадар сақланиб турган. ВОЛОСТЬ СУДИ - Россияда умумий судлардан алоҳида турган (ажратилган) қуйи табақа дсҳқон суди (1861 — 1917). Ҳайъати раис ва суд маслаҳатчилари-дан иборат бўлиб, маҳаллий урф-одат-ларга таянган ҳолда, деҳқонлар турму-шида кўп учрайдиган фуқаролик ва жиноят ишларини кўрган, 1861 й.ги ер ислоҳотидан кейип қишлоқларда волость миқёсида деҳқонлар ўртасидаги олди-бердиларни, мулк тақсимлаш ва меросга оид ишларни мухркама қил-ган. В. с (ҳайъати аъзолари) деҳқонлар-нинг умумқишлоқ йиғинида сайлан-ган, раиси юқори маъмурият тасдиғи-дан ўтказилган. Туркистонда волость (кент — қ. Вилоят) қози ва бийлари фақат ҳудудий жиҳатдан шаҳар қози ва бийларидан фаркланган. 1917 й. Октябрь тўнтаришидан сўнг В. с. тугатилган. ВОЛОХЛАР (влахлар) — шарқий роман элати. Ўрта асрларда Болқон я.о.да яшаган чорвадор қабилаларга славян-лар томонидан берилган ном; ҳоз. мол-дован ва руминлар аждоди.
ВОЛХОВ — РФ Европа қисмининг шим.-ғарбидаги дарё. Ильмень кўлидан бошланиб, Ладога кўлига қуйилади. Уз. 224 км. Ҳавзасининг майд. 80,2 минг км2. Қуйи қисмида Волхов ГЭС бор. Нояб. охирларида музлаб, апр. бошларида муздан бўшайди. В .да бошидан охири-гача кема қатнайди. В. Вишний Волочёк сув системасига киради. Асосий пристанлари: Новгород, Волхов, Ки-риши, Новая Ладога. ВОЛЬВОКССИМОНЛАР (Volvo-cophyceae) — яшил сув ўтлари синфи. Якка ҳужайра (доналиелла, хламидомонада) ёки колония (вольвокс, пан-дорина, эудофина) бўлиб ўсади, ўсув даврида ҳаракатчан. Ҳужайрасида ко-сасимон пиреноидли хлоропласт, қизил «кўзча», қисқарувчи вакуол, 2 (баъзан 4,8) та хивчин бўлади. Якка ҳужайра В. қаттиқ қобиқсиз. В. бўйига бўлиниш орқали, қобиқли В. зооспо-ралар ҳосил қилиш орқали жинссиз кўпаяди. Колония В.нинг жинссиз кўпайиши зооспораларнинг колония ичида яна қўшилиб, янги колония ҳосил қилиши орқали содир бўлади. Жинсий кўпайиш геологамия, изогамия, гетерогамия ёки оогамия тарзида рўй беради. Асосан оқмайдиган чучук сувларда, қисман тупроқда учрайди. Қулай шароитда жуда тез кўпайиб сув-нинг «гуллаши»га сабаб бўлади. Бир неча юз тури маълум. ВОЛЬКАМБРИЯ (Volcameria) - тиз-магулдошлар оиласига мансуб хушман-зара ўсимлик. Ер юзининг Шарқий ва Ғарбий қисмларида 90 га яқин тури учрайди. Бута, ярим бута, баъзан дарахт-лардан иборат бўлади. Барглари новда-да қарама-қарши ёки дойра ҳосил қилиб жойлашади. Тўпгуллари рўвак шаклида, хушбўи ҳидли. Айрим турла-рининг пояси ўрмаловчи, баъзи тур-лари гултувакларда хушманзара ўсим-лик сифатида ўстирилади. ВОЛЬТ — Халқаро бирликлар тизими (СИ)да электр кучланиш, электр по-тенциаллари айирмаси ва электр юри-тувчи куч (э.ю.к.)нинг ўлчов бирлиги. А. Вольта номига. қўйилган. В б-н бел-гиланади. IB — электр занжирда 1Вт қувват сарфлаганда кучи 1А ўзгармас ток вужудга келтирувчи электр кучланиш. Иккинчи томондан IB электр май-дон нуқтасининг шундай потенциали-ки, унда жойлашган 1Кл заряд 1Ж потенциал энергияга эга бўлади. ВОЛЬТА (Volta) Алессандро (1745.18.2-Комо - 1827.5.3) - италь-ян физиги ва физиологи. Илмий иш-лари электр, кимё ва физиологияга дойр. Электр асбоблари (электрофор, электрометр, конденсатор, электрос-
коп ва б.)ни ихти-ро қилган. В. 1775 й.да ёнувчи газ — метанни топган, Л. Галъвани кашф қилган «жонли электр»га қизиқиб қолиб, бу борада тажрибалар ўтказ-ган. В. 1800 й.да биринчи ўзгармас ток    манбаи    —
Вольта устунини кашф қилган, ҳар хил металлар бир-бирига текканда электрлашиб қолишини аниқлаган ва улар орасида пайдо бўладиган кучланиш қиймати бўйича жойлаштириб чиққан. Электр кучланиш бирлиги (вольт) В. номи б-н аталган.
В. ҳайвонлар б-н қиёсий-физиологик тажрибалар ўтказиб. нерв толалари, ичаклар ва ошқозоннинг мушаклар ва скелетга нисбатан электр токини кўпроқ ўтказишини кузатган. У одамнинг кўриш ва таъм билиш органлари электрдан қўзғалишини аниқлаган. ВОЛЬТА — Ғарбий Африкадаги дарё, асосан Гана ҳудудидан оқиб ўтади. Оқ В. ва Қора В.нинг қўшилишидан ҳосил бўлади. Гвинея қўлтиғига дельта ҳосил қилиб қуйилади. Уз. 1600 км, ҳавзаси-нинг майд. 384 минг км2. Асосий ир-моғи — Оти дарёси. Ёғингарчилик даври (июль — окт.) да тўлиб оқади, баъзан тошади. Бу вақтда сув сатҳи 14 м гача кўтарилади. Қуйилиш еридан бош-лаб 400 км масофада кема қатнайди. Дарё ўзани серостона. Балиқ овланади. Гидроэнергия ресурсларига бой. В.да йирик Акосомбо ГЭС (Ганада) ва Вольта сув омбори қурилган. Асосий порт-лари: Кете-Крачи ва Акосомбо. ВОЛЬТА — ингичка пахта толасидан полотно ўрилишда тўқиладиган ипакдек майин ип-газлама. Фактураси (тўқили-ши) жиҳатдан батистгя яқин туради, лекин ундан бир оз дағалроқ бўлади. Кўпинча, ранг-баранг гуллар босиб, оч ва ёрқин рангларга бўяб, баъзан охор-лаб ва гулдор қилиб ишлаб чиқарилади. В .дан аёлларнинг енгил ёзги кўйлакла-ри ва ич кийимлари тикилади. ВОЛЬТА ЁЙИ — қ. Электр ёйи. ВОЛЬТА УСТУНИ — амалда ишлатиш учун ярокли дунёда биринчи кимёвий ток манбаи; кетма-кет уланган бир нечта вольта элементиаян иборат гальваник батарея. А. Вольта таклиф қилган. В.у. элементларининг электродлари электролит шимдирилган ғовак материал (мовут ва қоғоз)дан қилинган қистир-мали дисклардан иборат. Кимёвий реакция натижасида В.у. чиқикларида по-тснциаллар фарқи вужудга келади.

Унинг қиймати кетма-кет уланган бар-ча элементларнинг э.ю.к.га тенг бўлади (100 В ва ундан катта бўлиши мумкин). В.у. амалда қўлланиш (мае, электр ёйи ҳосил қилиш) б-н бирга бошқа анча мукаммал кимёвий электр токи манба-ларининг яратилишига асос бўлди. ВОЛЬТА ЭЛЕМЕНТИ - мусбат элек-троди — мис пластинка, манфийси — рух, электролити — натрий хлорид эритмаси ёки сульфат кислотадан ибо-рат гальваник элемент (э.ю.к. 1,0 В). А. Вольта таклиф қилган. В.э. токнинг кимёвий манбаи бўлиб, зарядланиш пайтида улардан ўтувчи ток ҳосил қиладиган электр-кимёвий реакциялар энергияси ҳисобига электр энергия ажралади. Электр аккумляторлардан фарқли равишда, В.э. зарядсизлангани-дан сўнг уни дастлабки ҳолатига қай-тариш мумкин эмас. ВОЛЬТ-АМПЕР — Халқаро бирликлар тизими (СИ)да ўзгарувчан ток тўлиқ қувватининг ўлчов бирлиги. Электр зан-жирдаги ток кучи А таъсир қиймати-нинг унинг қисмларидаги кучланиш В га кўпайтмасидан иборат. В-А б-н бел-гиланади. Фаол қувват (бирлиги — ватт) ва реактив қувват (бирлиги — вар) хилларга бўлинади. В.-А манба-нинг занжирга берган энг кўп қувва-тини ёки электр занжири истеъмол қиладиган тўла қувватни билдиради. Номинал тўла қувват ўзгарувчан тоқца ишлайдиган электр машиналари, тран-сформаторлар параметрларини, шу-нингдек номинал кучланишда уларда-ги энг катта ток кучини аниқлаш им-конини беради. Ток ва кучланишнинг амалдаги қийматлари амперметр ва вольтметр б-н ўлчанади. ВОЛЬТ-АМПЕР ХАРАКТЕРИСТИКА-СИ — ток / нинг электр занжир эле-ментига қўйилган кучланишига ёки электр занжир элементидаги кучланиш тушишининг элемент орқали ўтаётган электр токига боғланишини ифодалов-
J
чи график: l=f(U). В-а.х. асбобларнинг турига қараб тўғри чизиқ ёки эгри чи-зиқ кўринишида бўлиши мумкин. Агар элемент қаршилиги ток қийматига бог-лик бўлмаса, В-а.х. координата боши орқали ўтувчи тўғри чизиқдан иборат бўлади. В-а.х. ёрдамида асбобларнинг ху-сусиятлари тўғрисида маълумотлар олиш ва уларнинг тегишли параметрларини аниқлаш мумкин. Электрон асбобларнинг қандай схема ва қурилма-ларда ишлатилиши уларнинг В.-а.х.га қараб белгиланади.
ВОЛЬТАМПЕРМЕТР — ўзгарувчан ва ўзгармас электр занжиридаги ток кучи ва кучланишни ўлчайдиган асбоб. Маг-нитоэлектр, электромагнит, электродинамик, тўғрилагич, иссиқлик ва ра-қамли микроэлектрон турлари бор. В.лар кўчма ва шчитларга ўрнатилади-ган қилиб ишлаб чиқарилади. В. лаб.-ларда, з-д цехларида, кундалик турмуш ва дала шароитларида қўлланилади. Кейинги вақтларда В.ларнинг анча ихчам ва пухта ишлайдиган замонавий хиллари ишлаб чиқарилмоқца. Уларнинг асосини микроэлектрон схемалар ташкил этади. В. ток кучини ампер (А), кучланишни вольт (В)ларда ўлчайди.
Вольтамперметр.
Электр асбобларнинг вольт-ампер характе-ристикаси.
ВОЛЬТАМПЕРОММЕТР — электр занжиридаги ток кучи, кучланиш ва қар-шиликни ўлчайдиган асбоб. Асосан маг-нитоэлектр миллиамперметр ва яримўт-казгичли тугрилагич асосида турли В.лар ишлаб чиқаршгади. Mac, Ц56 русумли В. 0,0003 дан 6 ампергача ток кучини, 0,3 дан 600 вольтга-ча кучланишни, 3000 кОм гача кар-шиликни ўлчайди. Кейинги вақтларда ўта ихчам ва пухта рақамли В.лар ишлаб чиқарилмокда. Влар кундалик тур-
Вольтамперомметр.
мушда, з-дларда, лаб.ларда ҳар хил электр ва радиожиҳозларни текшириш, тузатиш ҳамда радиомонтаж ишларини бажаришда кенг қўлланилади. ВОЛЬТЕР (Voltaire) 1тахаллуси; асл номи Мари Франсуа Аруэ (Arouet)j (1694. 21.11 - Париж - 1778. 30. 5) -француз' ёзувчиси, файласуф, тарихчи. Франция ФА (1746), Россия ФА фах-рий (1746) аъзоси. Эркин фикрлилик-да айбланиб қамалган (1717, 1725). Биринчи фожиа асари «Эдип» қамоқда ёзилган; саҳналаштирилган (1718). 1726 йда Англияга сургун қилинган. Умрининг кўп қисми муҳожирликда кечган (1726— 78). Дидро бошчилигидаги «Энциклопе-дия»ни нашр этишда фаол иштирок эт-ган (1751-78).
В. уз эстетик қарашлари ва драматик асарларида классицизм анъанаси йўди-дан борган, черков мутаассиблигига қарши курашган («Заира», 1732; «Аль-зира», 1736). Француз ижтимоий ва дав-лат тузумини ўзгартириш гоясини ил-гари сурган. У ҳокимиятни озодлик, тенглик ва биродарлик қонунларига қатъий амал қилувчи одил гюдшоҳ бошқаришини орзу қилган. Унингча, конституцияли монархия энг оқилона давлат тузумидир.
В. фалсафада деист (қ. Деизм) Ж. Локк, И. Ньютоннинг назариялари та-рафдори. У моддий дунё мавжудлиги-ни, жамият тараққиётини тан олса-да, «уни ҳаракатга келтирувчи куч» — Худо, деб билган («Фалсафий мактуб-лар», 1733; «Метафизика туғрисидаги рисола», 1734; «Ньютон фалсафаси-нинг асослари», 1738 ва б.).
В. лирикаси Эпикур фалсафаси руҳи-да («Лисабон ҳалокати ҳақида достон», 1756 ва б.). Достонларида тескаричи гу-руҳлар, абсолютизм тизими танқид қилинган («Генриада», 1728; «Орлеан қизи», 1735 ва б.). Фалсафий қиссала-ри («Задиг», 1748; «Кандид», 1759; «Сод-дадил», 1767 в б.)да ҳамма нарса яхши дея даъво қилувчи мутлақ ишончниҳам, ҳамма нарса ёмон дегувчи мутлақ туш-кунликни ҳам рад этади, қирол са-ройи, суд маъмурияти ва ҳарбий амал-дорларни фош қилади. Достонларида Шарқ мавзуидан кенг фойдаланди. В. Амир Темур ва Улуғбек даври тарихи-ни яхши билган. Улуғбекнинг «Зижи Кўрагоний», Д. Ербелонинг «Шарқку-тубхонаси» қомуси, Клавихонинг «1403 — 1406 йилларда Самарқанддаги Темур саройига саёҳат кундалиги» (1582) каби асарлар б-н танишган. Тарихий мавзудаги «Миллатларнинг ҳолатлари ва одатлари ҳақида» (1753—58) кито-бида ер юзидаги қатор давлатлар, монарх ҳукмдорлар ҳақида маълумот бе-

ради. Асарнинг 3-жидди Амир Темур ва темурийлар хук-вдорлигига багиш-ланган. Бунда Амир Темурнинг ўз давлатини кен-гайтириш йўлида олиб борган юришлари, турк султони Боязид б-н қилган жанги, Ўрта Осиёда юритган сиёсати, Самар-қанднинг пойтахт бўлгани хусусида хикоя қилади. В. Улуғбек ҳақида, унинг подшолиги, Самарқандда илму маъри-фатни тараққий эттириб, фан ривожига катта ҳисса қўшганини ҳурмат б-н таъ-кидлаб «Улуғбекнинг буюклиги, унинг қилган ишлари б-н белгиланади. У Са-марқанд-да биринчи Фанлар академи-ясини яратди, ер куррасини ўрганди, коинот ва юлдузларни кашф этиб ма-шҳур жадвал тузди...», деб ёзади. В. ижо-ди француз инқилобини (1783—94) ғоявий тайёрлашда, умуман жаҳон ижтимоий-фалсафий тафаккурида му-ҳим ўрин тутади. Асарлари жаҳон хал-қлари тилларига, хусусан узбек тилига («Загид ёки такдир», 1995) таржима қилинган.
ВОЛЬТМЕТР — электр занжиридаги кучланишни ўлчайдиган асбоб. Кучла-нишни вольт ёки милливольтларда кўрсатади. Асбоб шкаласи вольтларда, милливольтлар ва микровольтларда кўрсатадиган даражаларга бўлинган. Шунинг учун В.нинг бир ёки кўп диа-пазонли амперметр, омметр ва баъзи бошқа катталикларни ўлчашга мослаш-тирилган қурилмалар б-н бирга ясал-ган универсал ва рақамли хиллари бор; улар магнитоэлектрик, электромагнит, иссиқлик, электростатик, электродинамик, лампали, яримўтказгичли ва микросхемали бўлади. Ўзгарувчан ток электрон В .лари диодли тўғрилагичлар, кучайтиргич ва ўлчаш механизмидан ташкил топган. Ўзгарувчан ток В.лари-нинг асосий қисмлари: тўғрилагич (Т), ўзгарувчан ток кучайтиргичи (К), ўзгармас ток кучайтиргичи (ЎТК) ва ўлчаш механизми (ЎМ)дан иборат. Ўлчаш механизмлари кўпчилик ҳоллар-да рақамли қилиб ясалади.
Тўғрилагичларда юқори частотали диодлардан фойдаланилганда электрон В.лар 20—30 Гц дан 100—300 МГц гача чегарада аниқ ишлайди. Ўзгармас ток
Вольтметрнинг элекгр занжирига уланиш схемаси.

электрон В.ининг асосий қисмини модулятор (М), кучайтиргич>(К), тўғрилагич (Т) ҳамда ўлчаш механизми ташкил этади. Универсал электрон В.лар ҳам шундай тузилган. Юқорида кўрсатилган схемаларда асосан замо-навий яримўтказгичли элементлар (ди-одлар, транзисторлар ва турли интеграл микросхемалар) ишлатилади. Ра-қамли В.ларнинг турли хиллари, мае, Ф 219, Ф229, В7-38 русумлилари кун-далик турмушда ва и.ч.да ишлатилади. ВОЛЬТМИЛЛИАМПЕРМЕТР - ток занжиридаги кучланиш ва ток кучини ўлчайдиган электр асбоби. Магнито-электр, электромагнит, электродинамик, иссиқлик, тўғрилагич ва б. универсал В.лар бор. Магнитоэлектр В.лар ўзгармас ток кучи ва кучланишни, бошқалари эса ўзгармас ва ўзгарувчан ток ва кучланишни ўлчайди. В. кучланишни вольт (В)да, ток кучини миллиампер (МА)да кўрсатади. В.лар кун-далик турмушда ва и.ч.да қўлланила-ди.
ВОЛЬТОММЕТР — ток занжиридаги кучланиш ва қаршиликни ўлчайдиган электр асбоби; вольтметр ва омметр-дан иборат. В.лар ўзгармас ток занжи-рида қўлланилади. Тўғрилагич В.лар универсал асбоб бўлиб, ўзгарувчан ва ўзгармас ток занжиридаги кучланишни, ўзгармас ток занжиридаги қарши-ликни ўлчайди. У ўлчаш механизми, яримўтказгичли тўғрилагич ва қўшим-ча резисторлардан иборат. Универсал В.ларнинг замонавий вариантлари микроэлектрон схемалар асосида яра-тилмокда. Улар анча ихчамлиги ва пух-талиги б-н лампали ва транзисторли ўлчов асбобларидан ажралиб туради. Уларни ишлатиш анча қулай ва осон. В.лар электр энергияси ишлатилади-ган жойларда, кучланиш ва қаршилик-ни ўлчаш ва кузатиб туриш зарур бўлган лаб., цехлар ва электр устахо-наларида қўлланилади. ВОЛЬТ-СЕКУНД - қ. Вебер. ВОЛЬФ (Wolff) Каспар Фридрих (1734. 18. 1, Берлин — 1794. 22.2, Петербург) — немис биологи. Ўсимликлар вегета-тив органларининг метаморфози тўғри-сидаги таълимотнинг юзага келишида катта ҳисса қўшган. Эпигенез назария-сининг асосчиси. Преформизмта қарши чиққанлиги учун Германиядан кетиш-га мажбур бўлган. В. Петербург ФА аъзо-си (1767 й.дан) 1767 й.дан умрининг охиригача Россияда ишлаган. В. биринчи бўлиб эмбрион варақлари тўғриси-даги ҳоз. замон таълимотига асос солган. Унинг илмий ишлари эмбриология фанининг ривожланиши учун замин бўлган.
ВОЛЬФ СОНИ — Қуёш фаоллигининг миқдорий (сонли) кўрсаткичларидан бири. Швейцария астрономи Р. Вольф 19-а. ўрталарида киритган. Ушбу формула R=k (10g+/) б-н ифодаланади (формуладаги / — Қуёш гардишидаги доғлар ва бу доғларни бирлаштиради-ган гуруҳлар сони, к — коэффициент). Коэффициент к куп омилларга (теле-скопнинг катта-кичиклилигига, кўри-нувчанлик шароити ва б.га) боғлиқ бўлади. Халқаро система сифатида Цюрих (Швейцария) расадхонаси 1849 й.да эълон қилган В.с. {к=\) қабул қилинган. В.с. қиймати 2000 йилдан ортиқ вақт (1749 й.дан) мобайнида аникланган, шунга қарамай у жуда аниқ сон ҳисобланмайди. В.с. Қуёш фаолли-гини ва б. кўпгина геофизик ҳодиса-ларни таққослаш учун қўлланилади. ВОЛЬФАРТ ПАШШАСИ (Wohlfartia magniflca) — тахин пашшалар оила-сига кирадиган ҳашарот. Танаси оч кул-ранг, устида қора доғлари бор, уз. 9— 13 мм. Жан. Европа, Шим. Африка, Марказий Осиёда тарқалган. Қанот чи-қаргани ўтлоқлар ва яйловлардаги ўсимликлар гулида кўп учрайди. В. п. урчиш вактида ҳайвонлар яшайдиган жойларга келиб, етилган (уз. 1 мм ча) личинкаларини (120—160 тадан) ҳай-вон танасидаги яра-чақаларга, шунин-гдек кўз, бурун, оғиз шилимшиқ пар-даларига, қулоқ супраларига ташлаб кетади. Личинкаларининг яраларда яшаш даври 2,5—3 кун. В.п. йилига.6 марта бўғин бериши мумкин. В.п. ли-чинкалари одамларга ҳам тушиши мумкин. Улар одамнинг яра жойига, тери бурмалари ёки кўз ва бурнига тушганда тўқималарни еб, тузалиши қийин яралар пайдо қилади.
Кураш чоралари: личинкалар ярадан пинцет б-н териб ташланади, яра хлорформли сув, хлорофос эрит-маси б-н ювилади. Уй ҳайвонлари яра-сидаги личинкалар қиртишлаб олина-ди, яра лизол, вольфартол, йодоформ, ксероформ, креолин б-н ювилади. ВОЛЬФ-РАЙЕ ЮЛДУЗЛАРИ - т-раси ёритувчанлиги жуда юқори бўлган юл-дузлар синфи. Бошқа қайноқ юлдузлар-дан кенг полосали нурланиш спектри-да водород, гелий, кислород, углерод, азот мавжуд бўлиши б-н фаркланади. В.-Р.ю. француз астрономлари В. Вольф ва Ж. Райе номлари б-н боғлиқ. Шу олимлар ўша юлдузларнинг хусусият-ларини биринчи марта аниқлашган (1867). Галактикада тахм. 130 В.-Р.ю. маълум. Уларнинг ёритувчанлиги Қуёш ёритувчанлигидан 4000 марта ортиқ, эффектив т-раси 50000° дан юқори. Уларнинг радиуси 10—15 Қуёш радиу-

сига тенг, массаси 10 Қуёш массаси-ни ташкил қилади. Кўпчилик В.-Р.ю. яқин қўшалоқ юлдузлар ҳисобланади. Одатда, йўлдошлари 0 спектр синфи-даги нормал қайноқ юлдузлар жумла-сига киради. В.-Р.ю. спектрларида нур-ланиш полосалари кенглиги 50—100 А. ВОЛЬФРАМ (Wolframium), W - Менделеев даврий системасининт VI гуруҳ элементи; тартиб сони 74, ат. м. 183,85; оч кулранг, қийин суюқланувчи оғир металл. Табиий В. масса сони 180, 182, 183, 184 ва 186 бўлган бешта барқарор изотоп аралашмасидан иборат. 1781 й.да швед кимёгари К. В. Шееле В.ни тунг-стен минерали (кейинроқ эса шеелит) дан вольфрам ангидриди WO, сифати-да ажратиб олган. 1783 й.да испан ки-мёгарлари ака-ука д' Эльхуярлар \УО3ни вольфрамит минералидан ва уни углерод б-н қайтариб, металлнинг ўзини олишди ва уни В. деб аташди. В. узок йиллар давомида саноат миқёси-да қўлланилмай келди. Табиатда кам тарқалган бўлиб, Ер пўстидаги микдори оғирлиги жиҳатидан 110-4%. Минерал ҳолида асосан вольфраматлар сифатида учрайди. Булардан вольфрамит (Fe, Mn) WO, ва шеелит CaWO4 саноат аҳамиятига эга.
В. куб шаклида кристалланади, зич-лиги 19,3 г/см3, суюқланиш т-раси 3380+10*, қайнаш т-раси 5900°. 400-500° да W ҳавода сезиларли даражада WO, гача оксидланади, Сув буғлари 600° дан юқорида уни WQj гача оксидлайди. Га-логенлар, олтингугурт, углерод, кремний ва бор В. б-н юқори т-рада (фтор эса кукун ҳолатдаги В. б-н хона т-раси-да) реакцияга киришади. Водород б-н суюқланиш т-расигача реакцияга ки-ришмайди; азот б-н 1500° дан юқорида нитрид ҳосил қилади. Оддий шароитда В. хлорид, сульфат, нитрат ва фторид кислоталар ҳамда зар суви таъсирига чи-дамли; 100° да улар б-н бир оз реакцияга киришади; Фторид ва нитрат кислоталар аралашмасида тез эрийди. В. ўз бирикмаларида 2 дан 6 гача валентли бўлиб, юқори валентлилари барқарор.
В. тўртта оксид ҳосил қилади: юқори оксиди — 6-оксид WO3 (вольфрам ангидриди), паст оксиди — 4-оксид WO2 ва икки оралиқ оксиди — W10O2, б-н W,OM. Вольфрам ангидриди лимон ранг-ли кукун бўлиб, ишқор эритмасида эриганда вольфраматлар ҳосил қилади. Сув ҳамда кислоталарда эримайдиган сариқ кукундан иборат вольфрамат кислота — H2WO4188° да сув ажратиб, WO3 га ўтади. В. хлор б-н хлоридлар ҳамда оксихлоридлар ҳосил қилади. Булардан муҳимлари WC16 ва WO2C12 дир. В олтингугурт б-н икки сульфид —
WS2 ва уч сульфид WS, ҳосил қилади. В. карбидлари — WC ва W2C қийин эрув-чи бирикмалар бўлиб, 1000—1500° да В.нинг углерод б-н бирикишидан ҳосил бўлади.
Вольфрамит ҳамда шеелит концен-тратлари (50—60% WO3) В. ва унинг бирикмалари учун хом ашё бўлиб хиз-мат қилади.
В. ҳоз. замон техникасида тоза металл ҳамда қотишмалар сифатида иш-латилади. Электр лампаларда, радиоэлектроника ва рентген техникасида электровакуум асбоблари тайёрлаш учун фойдаланилади. В.нинг бирикмалари техниканинг турли тармокдарида қўлланилади.
Темиржон Отацўзиев.
ВОЛЬФРАМ КАРБИД, WC - вольфрам монокарбид, кулранг, гексого-нал панжарали кристалл модда. ос-мо-дификацияси барқарор бўлиб, 2525° дан юқорида (5-WC кубсимон панжарали кристалл ҳолатга ўтади, 2720° да парчаланади. Зичлиги 15,6 г/см3, Моос шкаласи бўйича қаттиқлиги 9. Ҳавода 430° гача барқарор, 800—1200° да WO3 гача оксидланади. Нитрат ва сульфат кислоталар б-н, хлорид ва нитрат кислоталар аралашмаси (3:1) б-н бирга қайнатилганда реакцияга киришади. Водород атмосферасида, айниқса сув буғлари иштирокида қиздирилганда таркибидаги углерод микдори кескин камаяди. 500° дан юқорида хлор б-н бирикади- В.к. вольфрам б-н углеродни водородли муҳитда 1430—1630° да қиз-дириб олинади. Уни W(CO)6 ни 1030°да парчалаб, вольфрамат кислота, WO3 га 900—1000° да водород ва метан газла-рини таъсир эттириб олиш ҳам мум-кин. В.к. металлокерамика қаттиқ қо-тишмаларининг асосини ташкил қила-ди. У чўян, пўлат, латун, сополларга ишлов берадиган асбоблар тайёрлаш-да, металлар юзасининг ишқаланишига чидамли крпламаси катализатор сифатида кўлланилади.
ВОЛЬФРАМ РУДАЛАРИ - техника ва иқтисодиётнинг замонавий ривожлан-ган даражасида вольфрам миқдорини ажратиб олишда фойда келтирадиган табиий минерал ҳосилалар. Вольфрам-нинг 20дан ортиқ минерали (вольфрамит (Mn, Fe) [WOJ, шеелит (CaWO4), гюбнерит Mn[WOJ ва б.) маълум. В.р. табиатда касситерит (SnO2), молибденит (MoS2), pyx, мис, қўрғо-шин, соф олтин б-н бирга учрайди. Вольфрамитда 74—76% гача, шеелит-да 80% гача \Ю3бўлади. В. р.да кўп миқ-дорда тантал ва скандий элементлари қўшимча ҳолида учрайди. В.р. бойитиш ф-каларида турли аралашмалардан то-
заланиб, гравитацион, флотацион ме-тодлар б-н сараланиб, концентрат (50— 60%ли) ҳолига келтирилади. В.р. кон-лари ҳосил бўлишига қараб грейзен, контакт-метасоматик, гидротермал, пегматит-пневматолит, штокверкли турларга бўлинади ва гранит интруза-лари б-н генетик боғлик- Гидротермал конлар В.р.га бой. Скарнли ва штокверкли турлари энг катта конлар ҳисоб-ланади. В.р. конлари гранитлар кенг тарқалган р-нларда учрайди. Туб кон-ларнинг ювилиб кетишидан вольфрамит ва шеелитли делювиал ва аллюви-ал сочмалари ҳосил бўлади. В.р.нинг Ўзбекистон (Нурота тоғлари) да, хо-рижий мамлакатлардан РФ (Байкал-орти, Приморье) Қозоғистон, ХХР, КХДР, Бразилия, Боливия, Австралия, Португалия, Перу, Таиланд, АҚШ, Мьянмада конлари топилган. В. р.нинг 80% га яқини юқори т-рага чидамли қотишмалар, лак-бўёқлар ва коррозия-га чидамли материаллар олишда ҳамда электротехника, радиотехника, тибби-ётда фойдаланилади. ВОЛЬФРАМ ҚОТИШМАЛАРИ -вольфрамнинт металлар — молибден (Мо), рений (Re), мис (Си), никель (Ne), кумуш (А) ва б., оксидлар (ThO2), карбидлар (TiC — титан карбиди) ва б. бирикмалар б-н -ҳосил қил-ган қотишмалари. Кукун металлургиям усулида ёки компонентлар (таркибий қисмлар)ни ёйли печь ва электрон-нур-ли печда қовуштириш йўли б-н олинади. Компонентлар вольфрам (W)HHHr ўтга чидамлилигини оширади, плас-тиклигини яхшилайди (т-ра 500° гача бўлганда), ишлов берилувчанлигини осонлаштиради, унда зарур физикавий хоссалар пайдо қилади. Саноатда асосан металл-керамик В.қ. ишлатилади. Улар вольфрам карбиди кукунлари б-н титан карбиди кукунларига боғловчи модда (кобальт) қўшиб аралаштириш, ҳосил бўлган аралашмани махсус қолипларда пресслаш, шундан кейин 1500°—2000° да қовуштириш йўли б-н тайёрланади. Бундам қотишмалар ни-ҳоятда қатгиқ бўлади, бунга сабаб улар-нинг тахм. 95 фоизи карбидлардан ибо-ратлиги. В.қ. электр-вакуум асбобларда қиздиргичлар, экранлар тайёрлаш учун, 2500° гача т-рада ишлатиладиган термопар материаллар сифатида, ракета ва самолётларнинг баъзи деталлари-ни, гироскоп роторини тайёрлашда ишлатилади. Таркибида 3—10% никель ва 2—5% мис бўлган В.қ. «оғир қотиш-малар» деб аталади. Улар радиотерапия-да — нурланишдан ҳимоя қиладиган материал ҳамда радиоактив препарат-лар сақданадиган контейнерлар тайёр-

ланадиган материал сифатида ишлати-лади. Таркибида 15% молибден бўлган қўш В.қ- реактив двигателларнинг пар-ракларини тайёрлашда қўлланилади. ВОЛЬФРАМАТЛАР — вольфрамат кислоталарнинг тузлари. В. нормал (таркибида WO42" иони бўлган оддий В., моновольфраматлар), изополивольфра-матлар (изополивольфрамат кислоталарнинг тузлари), поливольфраматлар
(таркибида  \УпОз~+1 иони бўлган В.)
ва гетерополивольфраматлар (гетеропо-ливольфрамат кислоталарнинг тузла-ри)га бўлинади. Оксидланиш даражаси + 1 ва +3 га, гоҳо +2 (Са, Sr, Ва, РЬ)га тенг бўлган металл моновольфрамат-ларнинг структурасига WO4 тетраэдр-лари киради. Ишқорий металлар, магний ва таллий (I)-моновольфраматлар сувда яхши эрийди; эритмаларидан кристаллогидратлар ҳолида ажралиб чиқади. Моновольфраматлар металл тузлари эритмаларига ишқорий металлар В.ини таъсир эттириб ёки стехио-метрик миқдордаги металл оксидлари WO3 б-н бирга 600—800° да қиздириб олинади. Табиатда моновольфраматлар шееллит CaWO4, вольфрамит (Fe, Mn) WO4 ва б. минераллар кўринишида уч-райди. Моновольфраматларга 600—800° да WO3 таъсир эттирилса поливольфраматлар ҳосил бўлади. Моновольфраматлар эритмаларидаги \УО42~анионла-рининг кислотали муҳитда поли-конденсацияланиши натижасида изо-поливольфраматларнинг анионлари ҳосил бўлади. Ишқорий металлар В. ва силикат, фосфат, арсенат ёки борат кислоталарнинг тузларидан ташкил топган эритмаларда кислотали муҳит-да гетеровольфраматларнинг комплекс анионлари, мае, [x(W3Ol0)J (8-п) ҳосил бўлади. Бу ерда х—Si, P, As, Bi, п—оксидланиш даражаси. Гетероволь-фраматлар эритмалардан кристаллогидратлар ҳолида ажралиб чиқади, мае, K3[P(W3O,0)4]-4H2O. Калий ва натрий мо-новольфраматлари вольфрам ла-ри и.ч.да қўлланилади. Магний, кадмий ва рух моновольфраматлари — люминофорлар ишқорий металлар ва нодир элементларнинг қўш В. тарки-бига киради. Ba3WO6 термокатодлар тайёрлашда, кадмий ва тербий моновольфраматлари лазер материали сифатида ишлатилади.
ВОЛЬФРАМИТ — вольфраматлар гу-рухига мансуб минерал, кимёвий фор-муласи (Fe, Mn) [WO4]. Қўшимчалари Zn, Mg, Та, Nb, Th, Sc ва б. Моноклин сингонияли. Призматик кристал-лар. В.нинг темирга бой тури — фербе-рит, марганецга бой тури — гюбнерит.
Ранги қўнғир-қора. Қаттиқлиги 5—5,5; с. оғ. 6,7—7,5. Таркибида темир бўлган хиллари оғирроқ, кучсиз магнитли ху-сусиятга эга. Грейзенлар ва кварц то-мирларида мусковит, топаз, флюорит, берилл, висмутин, касситерит, молибденит, арсенопирит, камроқ антимонит б-н бирга учрайди. Вольфрам оли-надиган асосий руда. В.дан олинган вольфрам металлургияда ўта қаттиқ қотишмалар тайёрлашда, электротехника, кимё, чинни саноати ва кулол-чиликда ишлатилади. В. Ўзбекистоннинг Чатқол ва Нурота тоғларида учрайди. ВОЛЮНТАРИЗМ (лот. voluntas — ирода) — 1) иродани борлиқнинг энг олий куриниши, тамойили деб каровчи фал-сафий оқим. В. таълимотида инсоннинг иродаси биринчи ўринга қўйилади. Қад. давр фалсафасидаги акл-идрок, рацио-нализмдан фаркди ўрта аср фалсафа-сида, мае, А. Августин таълимотида ирода биринчи ўринга чиқдди. А. Шопенгауэр амалий идрокни илгари сур-ган Кант фалсафасига таянса ҳам, ле-кин ундан фарқли равишда ироданинг акл-идрокдан устунлигини ёқлаб чиқ-ди ва бу б-н Кант фалсафаси, классик фалсафадан ўзгача йўл тутди. Ф. Ницше ҳам Шопенгауэр таъсирида фалсафа-нинг марказига инсон иродасини қўяди. Лекин унинг талқинида ирода ҳоким-ликка интилишни билдиради. Ницше ҳокимликка эришиш учун иродани ишга солиш инсон фаолиятининг ҳал қилувчи ҳамда энг асосий қобилияти-дир, деб талқин қилади, мутлақҳоким-ликка, ҳокимиятга эришиш учун ўта кучли ирода эгалари бўлган «олий шахога сиғинишни фалсафий асос-лашга уринади; 2) тарихий жараёнлар-нинг объектив қонуниятларига риоя қилмасдан, жамоатчилик б-н ҳисоб-лашмасдан, ўзбошимчилик б-н сиёсат юритиш, ўз хоҳиш- иродаси ни ҳамма нарсадан юқори қўйиш. В. собиқ Шўро-лар даврида кенг қулоч ёйди. Ўзбошим-чалик, халқ оммаси манфаатларига зид қилмишлар салбий оқибатларни кел-тириб чиқарди.
ВОЛЮТА (итал. voluta — жингалак) — ўртасида «кўз» ишланган чулғам (спи-рал)симон меъморий безак. Ионий ор-дерида устун бошасинчнг таркибий қисми. Коринф ордерида ва б. услуб-ларга хос каллакларда ҳам учрайди (қ. Меъморлик ордерлари). В. бино қисмла-рини туташти-рувчи меъмо-
Волюта (Нисадан топилган безак бўлаги).
рий қисм, карниз, пештокларни, эшик ва дераза ҳошияларини (асосан Сўнгги Уйғониш ва барокко меъморлигида) безаган.
ВОМБАТЛАР (Vombatidae ёки Phascolomyidae) — халталилар оиласи. Австралияда миоцендан бошлаб маъ-лум. Уз. 67—105 см, вазни 15—27 кг. Думи рудиментар, оёкларида йирик тирноқлари бор. Сут бези сўрғичи 2 та. Тишлари доимо ўсиб туради, курак тишларининг орқа томони эмалсиз. Жан.-Шарқий Австралия, Тасмания ва Флиндере о.ларида учрайди. Пасттекис-лик, тоғ ўрмонлари ва саванналарда яшайди. 30 м гача узунлиқда ин қура-ди. Ўсимликхўр. Бир йилда 1 марта битга бола туғади. 2—3 тури маълум. Бир тури Халқаро Қи-зил китобга киритилган.
Вомбат.
«ВОМИҚ ВА УЗРО» - Яқин ва Ўрта Шарқ халқдарининг оғзаки ва ёзма адабиётида кенг тарқалган анъанавий эпик асар. Мавзу Шарқхалклари фольк-лори ва адабиетига юнон адабиётидан ўтган деган фикр мавжуд. Давлатшоҳ Самарқандий ҳамда ўрта аср ижод-корлари асарларидаги маълумотларга кўра, ушбу мавзу Исломгача ҳам маш-ҳур бўлган. Асарнинг вариант ва вер-сиялари кўп. Уларни анъанавий мавзу ва образлар силсиласи бир-бирига яқин-лаштиради. Барчасида ошиқ-маъшуқ-нинг саргузаштлари ҳикоя қилинади. Фольклор нусхаларига кўра, араблар-нинг саъд қабиласи бошлиқларидан бири Сокиннинг ёлғиз ўғли Вомиқ гул сайлига кетаётиб, чавандоз Зайднинг қизи Узрони учратади. Ёзма адабиёт-даги вариантларда Вомиқ Узронинг су-ратини кўриб унга ошиқ бўлади. Се-вишганлар саргузашти тенглик, адолат учун кураш, халқлар дўстлиги мавзу-лари б-н узвий боғланиб, ижобий қаҳрамонлар зулмга қарши курашчи ва эзгу хислатли кишилар сифатида гав-даланади. «В. ва У.»ни узбек, озарбай-жон, туркман, турк ва б. халқдар бах-шилари ҳам куйлаганлар. Раҳматулла Юсуф ўғлият ёзиб олинган «Вомиқ ва Узро» достони диққатга сазовор.
Ёзма адабиётда «В. ва У.» мавзуида шоир Унсурий (11-а.), Ҳусайн Дами-рий Исфахоний (16-а.) ва б. асарлар яратганлар.
ВОНА — КҲЦР ва Корея Республика-сининг пул бирликлари. 1947 й.да Корея банкининг муомаладаги иенаси ўрнига чиқарилган. 1В.=100 чон. Халқ-

аро ифодаси — W (KRW). В.нинг АҚШ долларига нисбатан расмий курси Корея Республикасида 1278 В. =1 доллар (2001, янв.).
ВОНСАН — КХДРдаги шаҳар, Кан-вондо провинциясининг маъмурий маркази. Мамлакат шарқидаги, Япон денгизи соҳилидаги йирик денгиз порти ва балиқ овлаш базаси. Аҳолиси 274 минг киши (1989). Т. й. тугуни. Маши-насозлик (жумладан кемасозлик ва ва-гонсозлик) з-длари, озиқ-овқат, кўн, целлюлоза, кимё, тўқимачилик, ранг-ли металлургия корхоналари, бир қан-ча олий ўқув юртлари ва илмий тадқи-қот ин-тлари бор.
ВОНСОВСКИЙ Сергей Васильевич (1910.20. 8, Тошкент) — физик олим, акад. (1966). Илмий ишлари металлар ҳамда яримўтказгичларнинг магнит ва электр хоссаларини, ферромагнетизм-ни ўрганишга, ўтиш металлари ва қотишмалар учун ўта ўтказувчанлик назариясини яратишга бағишланган. В. ферромагнитлар қутб моделларини так-лиф қилган ва бу моделлар асосида Кюри нуқтаси яқинидаги ферромаг-нитларнинг умумий назариясини иш-лаб чиққан (к,. Антиферромагнетизм). ВОРИСЛИК — 1) табиат, жамият ва билиш тараққиёти жараёнида ҳодиса-лар ўртасидаги алоқадорлик; жамият-да ижтимоий ва маданий қадриятлар-нинг авлоддан авлодга ўтиши ҳамда ўзлашиши; аньаналарнинг амал қили-ши; 2) вафот этган шахе (мерос қол-дирувчи) ҳуқуқ ва мажбуриятларининг ўз меросхўрларига ўтиши (қ. Ворислик ҳукуқи).
ВОРИСЛИК ҲУҚУҚИ - вафот этган шахе мерос бўйича ҳуқуқдари ва мажбуриятларининг юрисларига ўтиш тарти-бини белгиловчи хукуқий меъёрлар маж-муаси; фуқаролик ҳуқуқининг бир қисми. Фуқаронинг вафотидан кейин ворисларга ўтадиган мол-мулки мерос мулк ҳисоб-ланади. Ворислик васият (қ. Васиятнома) ва қонун бўйича амалга оширилади. Мерос таркибига мерос очилган пайт-да мерос қолдирувчига тегишли бўл-ган, унинг ўлимидан кейин ҳам бекор бўлмайдиган барча ҳуқуқ ва мажбури-ятлар киради. Аммо мерос қолдирув-чининг шахеи б-н чамбарчас боғлиқ бўлган ҳуқуқ ва мажбуриятлар, хусу-сан юридик шахе ҳисобланган тижо-рат ташкилотлари ва б. ташкилотларга аъзолик, уларда иштирок этиш ҳуқуқи; пенсия, нафақа ва б. тўловлар олиш ҳуқуқи; мулкий ҳуқуқлар б-н боғлиқ бўлмаган шахеий номулкий ҳуқуқлар мерос таркибига кирмайди. Ворислик тўғрисидаги бу ва б. умумий қоидалар, жумладан умумий биргаливдаги мулк
бўлган мол-мулкни мерос килиб олиш, мероснинг очилиш пайти ва жойи. ме-росхўр бўлиши мумкин бўлган фуқа-ролар, нолойиқ меросхўрларни мерос-дан четлатиш ҳақидаги қоидалар Узбекистан" Республикаси ФК 1112—1119-моддаларида белгилаб берилган. Мерос қолдирувчининғ болалари (шу жумладан фарзандликка олинган болалари), эри (хотини) ва ота-онаси (фарзандликка олувчилар), вафотидан кейин ту-ғилган болалари тенг улушларда қонун бўйича 1-навбатдаги В.ҳуқуқига эга бўладилар. Ўзбекистон Республикаси ФК 1136—1141 -моддаларида яна 2,3, 4, 5-навбатдаги В.лик ҳуқуқига эга бўлган фуқаролар, авлодлар ва б. санаб ўтилган, қонун бўйича меросхўрлар мана шу моддаларда назарда тутилган навбат тартибида ворисликка чақири-лади. Меросдан мажбурий улуш олиш ҳуқуқи, мерос олишда эр (хотин)нинг ҳуқуқи, қонун бўйича мерос олинган-да меросни муҳофаза қилиш ва уни бошқариш ҳақидаги қоидалар Ўзбеки-стон Республикаси ФКда (1142—1144-моддалар) белгиланган. ВОРКУТА — РФ Коми Республикаси-даги шаҳар (1943 й.дан), Воркута дарё-си бўйида, Қутб доирасидан 160 км шим.да. Котлас ш.дан борадиган т.й. нинг охирги ст-яси. Аҳолиси 117 минг киши (1999). Печора кўмир ҳавзасида кўмир қазиб чиқариладиган йирик мар-каз (Воркута кўмир к-ти бор). В.да ёғоч к-ти, механика, тузатиш-механика, қу-рилиш материаллари (цемент, ғишт) ва б. саноат корхоналари бор. Драма ва қўғирчоқ театрлари, телемарказ ишлаб турибди. В. 1931 й. вужудга келган. ВОРОБЬЕВИТ — минерал, берилткт рангеиз, пушти тури. Қўшимчалари: ишқорий элементлар, марганец. ВОРОНЕЖ — РФдаги шахар, Воронеж вилоятининг маркази (1934 й.дан). Йирик т.й. тугуни, Воронеж дарёсининг Дон дарёсига қуйилиш жойидаги пристань. Аҳолиси 905 минг киши (1999). В. Марказий Қоратупроқ иктисодий р-ни-нинг асосий индустриал маркази ва Россиянинг йирик саноат марказлари-дан бири. В.да машинасозлик (вагон ту-затиш з-ди, экскаватор, темирчилик-пресс ускуналари, фойдали қазилма-ларни саралаш ускуналари, станоксоз-лик, телевизор ва радиоприёмник, радиодеталь, қ. х. машинасозлиги), кимё (синтетик каучук, фармацевтика з-длари), қурилиш материаллари з-длари, озиқ-овқат (ёғ-мой, ун-ёрма, сут к-тлари, кондитер, макарон ф-калари ва б.), ёгочеозлик, енгил саноат (пойаб-зал, тикувчилик) ривожланган. В.да 9 олий ўқув юрти (шу жумладан ун-т),
ўлкашунослик, бадиий, тасвирий санъ-ат музейлари, 4 театр, телемарказ бор. 17—18-а.ларнинг меъморий ёдгорлик-лари сакданган. В.га 1585 й. қалъа сифа-тида асос солинган ва кейинчалик Рус давлати чегараларини жан. томонга жа-дал кенгайтиришда таянч пункти бўлган. ВОРОНЕЖ ВИЛОЯТИ - РФ тарки-бидаги вилоят. 1934 й. 13 июнда тузил-ган. Майд. 52,4 минг км2. Ахрлиси 2475 минг киши (1999), 15 шаҳар ва 22 ша-ҳарча бор (1991). Жан.да Украинанинг Луганск вилояти б-н чегарадош. Маркази — Воронеж ш. В. в.нинг каттагина қисмини У рта Россия қирлари (энг баланд жойи 242 м) ва Ока-Дон текис-лиги эгаллаган. Жан.-шарқий қисмида Калач қирлари бор. Фойдали қазилма-лари: мергель, бўр, ҳар хил гил, кварц куми ва б. Иқлими мўътадил континен-тал. Янв. нинг ўртача т-раси шим.да — 10,5°, жан.да —8,5°, июлники 19,6°— 21,8°. Йилига 550—560 мм ёғин ёғади. Вегетация даври 190—200 кун. Асосий дарёси — Дон ва унинг ирмокдари: унгда — Ведуга, Девица, Тихая Сосна, Черная Калитва, Потудань, чапда — Воронеж, Битюг, Осередь ва б. Асосан, қоратупроқ, даре водийларида аллю-виал ўтлоқи тупрокдар тарқалган. Вилоят дашт ва ўрмон-дашт зонасида. Ўрмонлар, асосан, даре водийларида қолган. Вилоятда Воронеж қундуз қўриқҳонаси ва Хопёр вихухоль қўриқ-хонаси ташкил қилинган.
Саноатининг энергетика базасини Воронеж ГРЭС, Новий Воронеж АЭС ва йирик корхоналарнинг ТЭЦлари ташкил этади. Машинасозлик — саноатининг етакчи тармоғи. Кимё, енгил ва озиқ-овқат саноати, савдо, сув хужа-лиги учун технологик асбоб-ускуналар, металл қирқувчи станоклар, темирчи-лик-пресс машиналари, экскаватор-лар, ер қазийдиган фрезер машиналар, турли қ. х. машиналари, жумладан дон тозалайдиган машиналар, куприк кон-струкциялари ва б. буюмлар ишлаб чи-қарилади. Телевизор, радиоприёмник ва радиола и.ч. катта аҳамиятга эга. Кимё саноати ривожланган (синтетик каучук, шина, фармацевтика препаратла-ри Воронежда). Қурилиш материаллари: ўтга чидамли буюмлар (Семилуки), цемент (Подгоренский), сопол плита-лар, йиғма темир-бетон (Воронеж), бўр ва оҳак (Копанишче) тайёрланади. Озиқ-овқат саноатида ёғ, шакар-қанд, гўшт, ун-ёрма тармоқлари ривожланган. Ғалла, картошка ва сабзавот-по-лиз ҳамда техника экинлари ва ем-ха-шак экинлари экилади. Чорвачилик, асосан гўшт-сут етиштиришга ихтисос-лашган. Паррандачиликда холмогори

ғози кўп. В. в.да қорамол, чўчқа, қўй, парранда боқилади. Т. й. ривожланган. Асосий т. й. магистраллари (Москва — Воронеж — Ростов-Дон ва Пенза — Лиски — Харьков) электрлаштирил-ган. Дон ва Воронеж дарёларида кема қатнайди. В. в.да 9 олий ўқув юрти, 4 театр, 4 музей бор.
ВОРОНЕЖ ОТ ЗОТИ - арава, чана ва қўшга қўшиладиган, юк ташишга мослашган от. Воронеж вилоятининг қатор туман ва хўжаликларида Россия-да битюг номи б-н маълум бўлган ма-ҳаллий отларни оғир юк тортувчи ва йўртоқи от зотлари б-н чатиштириб чиқарилган. В. о. з. қишлоқ хўжалиги ва б. ишларни бажаришца ишчанлиги б-н ажралиб туради. Озуқа ва шароит тан-ламайди, чидамли. Зот ичида қорамтир ва қора тусли отлар кўп. Айгарларининг тирик вазни 550 кг, биялариники 525 кг. Деҳқон ва фермер хўжаликларида ишлатиш учун В. о. з. қўл келади. ВОРУХ КИТОБАЛАРИ, В о р у х к а -тибалари — ёзув ёдгорлик. Исфай-рамсой (Фарғона водийси)нинг юқори қисмидаги Ворух қишлоғи яқини (4 км нари)дан топилган. У тик қоятошга ку-фий ёзувда ўйиб битилган. В. к. баланд-лиги 2 м., уз. 6,15 м. 1041 й.га оид 1-китобада қорахонийлар сулоласига мансуб Исфара ҳукмдори Абулфазл Аб-бос Арслон Тегиннинг номи ва наса-би, унинг айрим ишлари ёзилган. 2-китоба ҳали ўқилмаган; буниси 8-а. охи-ри — 9-а. бошларида ёзилган деб тах-мин қилинади. В. к. қорахонийлар сулоласи ҳукмронлиги тарихини ўрга-нишда муҳим манба ҳисобланади. ВОСЕ ҚЎЗҒОЛОНИ (1887-1888) -Бухоро амирлиги ҳудудида бўлиб ўтган халқ қўзғолони. 19-а.нинг 70-й.ларига-ча Кўлоб, Қоратегин, Дарвоз, Вохон, Рўшон, Шуғнон вилоятлари ярим мус-тақил мулк (шоҳлик, беклик)лар эди. 70—80-й.ларда чор мустамлакачи маъ-мурлари ёрдамида мазкур вилоятлар ва мулклар амирлик ҳудудига қўшиб олинди. Шу муносабат б-н бу бой тоғ-ли ўлкани солиқ ва б. баҳоналар б-н талон-тарож қилиш бошланди. Бунинг устига 1881 й.дан бошлаб Афғонистон томондан чигирткалар ёпирилиб, экинларни нобуд этди. Чигирткага қар-ши амир ва мустамлакачи маъмурлар ҳеч қандай тадбиру чора кўрмадилар. 1885 й. экинлар ҳосил берганда амир омиллари келиб, қурғоқчилик йилла-ри (1881—84) учун ҳам хирож талаб қидди. Шу талаб халқнинг тўлиб тур-ган сабр косасини тошириб юборди. Халқ қўзғадди. Унга Ховалинг амлок-дорлигида яшайдиган Абдулвосе деган деҳқон йигит бошчилик қилди. Сари-
ҳисор, Махдумдор, Зувоили, Қизил-мозор қишлоқларидан минг нафарга яқин қўзғолончи келиб қўшилди. Восе бошчилигидаги қўзғолончилар Қизил-сув дарёсининг ўнг қирғоғида жойлаш-ган Балжувон тоғ қалъаси томон юр-дилар. Бек ҳузурига элчи жўнатдилар. Лекин элчилар ўлимга маҳкум этилди. Бек сарбозлари қўзғолончиларга карата ўт очдилар. Икки ўртадаги қонли жангда қўзғолончиларнинг қўли баланд келди. Бек ўз одамлари б-н Конгурт қалъасига чекинди. Восе Балжувонни эгаллади ва маҳбусларни озод этди. Балжувон бегига Кўлоб, Ҳисор ва Бухо-родан ёрдам келди ва у Балжувонни қўзғолончилар қўлидан қайтариб олиш-га муваффақ бўлди. Восе қўзғолончи-лари сафи янада кенгайди ва Балжувон яна эгалланди. Шу орада Ҳисор беги Остонақул қушбеги Кўлоб, К,о-ратегин сарбозлари б-н етиб келди. Ну-рек яқинидаги жангда Восе бошлиқ қўзғолончилар енгилди. Восе Ховалинг қалъаси томон чекинади. Унга эргаш-ган қўзғолончиларни сарбозлар таъқиб этиб, қирғин уюштирадилар. Балжувон беги қўлга тушган 40 нафар қўзғолон раҳбарини қалъа оддида қатл эттиради. Восе Ховалинг туманида бир шўроб-даралик таниши уйига беркинади. Уй эгаси сотқинлик қилиб, Восени бекка тутиб беради. Балжувон беги Абдулқо-дир уни 130 нафар асирлар б-н бирга Остонақул қушбегига топширади. Восе ва б. қўзғолон раҳбарларини Шахри-сабзгача, Амир Абдулаҳад қароргоҳи-гача сазойи қилиб пиёда ҳайдаб бора-дилар. Амир уни Оқсарой олдида дорга остиради. Бошқа бир гувоҳликка кўра амир Восени ўз қабулига киритган. Восенинг аччиқ сўзларига чидай олма-ган амир ёнидаги қўриқчиларига «Чоп!» деб буюрган. Бир сарбоз Восенинг бо-шига қилич урган. Баъзи манбаларда Восенинг Юсуф, Оллоёр, Кулух ми-рохўр, Азим, Ризо каби жанговар дўстлари бўлгани, қўзғолончилар са-фида аёллар ҳам иштирок этгани, мае, Сайда исмли қиз отаси б-н бирга сар-бозларга қарши жанг қилгани айтила-ди. Восе ўлдирилгач, Ҳасан, Давлат деган ўғиллари қўзғолонни яна давом эттирдилар. Лекин, мустамлакачи маъмурлар улардан шафқатсизларча ўч олдилар. Халқ қаҳрамони Восе ҳақида достон, қўшиқлар тўқилган. Абдурауф Фитрат «Восе исёни» (1931) драмаси-ни, Ғани Абдулло «Восе» (1937) му-сиқали драмасини, Мирзо Турсунзода «Восе қўзғолони» операси либреттоси-ни (1939), Сотим Улуғзода «Восе» дра-маси ва романини ёзган.
Наим Норқулов.
ВОСИТАЧИ — товар (хизмат)лар иш-лаб ниқарувчилар б-н истеъмол этув-чи (сотувчи ва харидор)лар ўртасида алоқалар ўрнатиш, шартномалар, кон-трактлар тузишда ёрдам кўрсатувчи шахе, фирма, ташкилот. В. вазифаси-ни бажарувчилар хизмат доирасига кўра агент, брокер, дилер, маклер, комиссионер, коммивояжер деб аталади. В.ЛИК тадбиркорликнинг бир кўрини-шидир.
ВОСИТАЧИ УСУЛИ - ўсимликлар селекциясидаги усуллардан бири; икки тур ўсимликнинг чатишмаслигини учинчи тур ўсимлик ёрдамида барта-раф этиш. Мае, агар А ва В ўсимлик турлари ўзаро чатишмаса, у ҳолда А тур ўзига яқин С тур б-н чатиштири-лади, олинган дурагайни эса В тур б-н чатиштирилади. В.у.ни биринчи бўлиб И.В. Мичурин ишлаб чиққан ва амал-да татбиқ этган. В.у. ғўза селекциясида географик узок, тур ичида дурагайлаш-да турларнинг чатишмаслигини бар-тараф этиш усулларидан биридир. Во-ситачи сифатида гетерозиготали информация-га эга дурагайларнинг биринчи бўғинидан фойдаланганда В.у. самарали бўлади. Мексика ғўзасини африка-осиё ғўзаси б-н чатиштириб олинган бепушт дурагайнинг хромо-сомалар йиғиндисини икки карра кўпайтириб, харкнес диплоид ғўзаси б-н эркин чатишадиган гексаплоид шакли яратилган.
ВОСИТАЧИЛИК (дипломатия да) — икки ёки бир неча давлатлар ўрта-сида музокаралар олиб борилишини йўлга қўйиш ва музокаралар жараёни-да иштирок этиб, улар муваффақия-тини таъминловчи воситалардан бири. В. вазифасини, одатда, нуфузли давлатлар, халқаро ташкилотлар вакиллари бажарадилар. Машъум «совуқ уруш» тугалланиб, Шарқ б-н Ғарб ўртасидаги муносабатларда мухолиф-лиқдан мулоқотларга ўтилиши шаро-итида маҳаллий можароларни тинч йўл б-н ҳал қилиш учун В.дан кенг фой-даланилмовда. Мае, БМТнинг, БМТ Бош котиби, унинг муовинлари, мах-сус вакиллари ва маълум мақсадларда тузилган миссиялари В. фаолияти ту-файли турли минтақалар (Африкада — Ангола ва Намибия, Лотин Америка-сида — Никарагуа ва Сальвадор, Осиё-да — Кампучия, Европада — Босния)-да юз берган қуролли можаролар тўхта-ди, Европа Иттифоқининг қатор аъзо-лари, АҚШ ва Россия вакилларидан иборат собиқ Югославия бўйича алоқа гуруҳи Босния ва Герцеговинада содир бўлган урушни тугаллашга эришди.

ВОСИФИЙ
ВОСИФИЙ (тахаллуси; асл исми Зай-ниддин Маҳмуд ибн Абдулжамил) (1485/86, Ҳирот - 1551 ёки 1566, Тошкент) — адиб. Мунший оиласида ту-ғилган. В. араб тили, адабиёт, фиқҳ ва б. билимларни пухта эгаллаган. Ҳирот-да Шохрух мадрасасида таҳсил кўрган (1511 й.гача). Ҳусайн Бойкаронинг ўғли Фаридун Ҳусайнга котиблик, бошқа ўғилларига муаллимлик қилган. 16 ёши-да Навоий б-н танишган. Ижодини Ҳиротда, Навоий адабий мактабида бошлаган. Шоҳ Исмоил таъқибидан қочиб, Мовароуннаҳрга кетган. Самарканд, Бухорода яшаган (1512—15), сўнг Фаркат (ҳоз. Паркент), Тошкент, Шаҳ-рисабзга саёҳат қилган. 1518 й.да Кел-ди Муҳаммадхон (Султон Муҳаммад) томонидан Шоҳрухияга чақирилган, 1525 й.дан умрининг сўнгги йилларига-ча Тошкентда яшаган.
В. Кедди Муҳаммадхоннинг Хуросон-га юришларида қатнашган (1528—29). 1540 й.дан Бароқхон саройида давлат ҳужжатларини тузган.
В.нинг ижодий фаолияти 12—13 ёши-даёқ бошланган. Насрнинг кўпгина тур-ларида (мактуб, ариза, ҳикоя каби), ба-диий, сажъ услубида яхши ижод қилган. Ранг-баранг ташбеҳлар ишлатишдаги, айниқса муаммо санъатидаги маҳорати-га Алишер Навоий юқори баҳо берган. В.нинг бир қанча шеърий ва насрий асарларини ўз ичига олган «Бадоеъ ул-вақоеъ» («Нодир воқеалар», 1-қисм, 1517—18; 2-қисм, 1539) китобида Ху-росон, Мовароуннаҳр, Туркис-тон ва Эрондаги 1532 й.гача бўлган даврдаги ил-мий, адабий, тарихий ва маданий ҳаёт акс эттирилган. Ибн Сино, Жомий, Навоий, шунингдек Қосим Али Қонуний, Чақар, Чангий, Устод Ҳасан Удий, Ҳофиз Басир, Устод Шайхи Нойи каби мусиқашунослар, айрим давлат арбоб-лари ҳақида муҳим маълумотлар келти-рилган. Китоб Ўрта Осиё халқлари тари-хи ва маданияти ҳақида муҳим манба ҳисобланади. Акад. Б.Л.Дорн, В.В. Бар-толвд, проф. Якубовский, Бертельс, Ай-ний ва б. ўз илмий тадқиқотларида ундан фойдаланганлар. Мазкур асарда Тошкент ва унинг вилоятидаги сиёсий воқеалар, адабий муҳит, хусусан унда шоирлар, адиблар тўпланишиб мушоиралар ўтказ-ган Кайковус чорбоғи ҳақида қизиқар-ли воқеалар баён килинган. Чорбоғ ша-ҳар қўрғонидан ташкарида бўлиб, В. у ерда хон ва султонлар учун шифохона бўлганлигини ҳам ёзган. Тошкент ва унинг атрофида яшаб ижод эттан шоирлар, рассомлар, хатготлар ва б. машҳур кишилар ҳақида, вилоят ҳудудида фой-даланиб турилган темир ва феруза кон-лари тўғрисида маълумотлар берилган.
«Бадоеъ ул-вақоеъ»нинг 83 байтдан ибо-рат маснавийсида Тошкентнинг гўзал-лиги, боғ-роғлари, ҳавоси ва зилол сув-лари мадҳ этилган.
В. имом Қаффол Шоший мақбараси эшигидан кираверишда ўнг томонга дафн этилган.
Ас.: Бадоеъ ул-вақоеъ (Нодир воқеалар; таржимон Н. Норкулов), Т., 1979.
ВОСИҚОВА Мамлакат Собировна (1924. 25. 12 - Тошкент - 1997.12.1) -ҳуқуқшунос олима, жамоат арбоби. Ўзбе-кистонда хизмат кўрсатган фан арбоби (1994), Ўзбекистонда хизмат кўрсатган юрист (1974). Юридик фанлари д-ри (1978), проф. (1986). Тошкент юридик ин-тини тугатган (1946). Узбекистан Адлия вазирининг ўринбосари (1952—57), Узбекистан Олий Суди раисининг ўрин-босари (1957—60). Ўзбекистон Олий Кен-гаши Президиумида юридик бўлим му-дири (1960—64), Ўзбекистон Вазирлар Кенгаши ҳузуридаги юридик комиссия раиси (1964—70). Ўзбекистон Адлия ва-зири (1970—84). 1984 й.дан Тошкент давлат иқтисодиёт ун-тида ҳуқуқ асослари кафедраси мудири. Унинг бевосита иш-тироки ва раҳбарлигида кўп жилдли қонунлар тўплами ва қонунлар мажмуа-си (1984) ҳамда узбек тилида фуқаро-лик, жиноят, жиноят-процессуал, никоҳ ва оила кодексларига шархлар тайёрла-ниб нашр этилган. «Шухрат» медали б-н такдирланган (1994). «ВОСТОК» — 1) Ер атрофидаги ор-битада учиш учун собиқ Иттифоқда яратилган бир кишилик космик кема (КК)ларнинг номи. «В.»да 1961 й. 12 апр.да космонавт-учувчи Ю. А. Гагарин дунёда биринчи марта космосга пар-воз қилди. КК Бойқонур космодроми-дан учиридди. Ер атрофини бир марта айланиб, Ерга қўндирилди. Орбита пе-ригейи бал. 181 км, апогейи бал. 327 км. «В.» ККси сфера шаклдаги қўндирила-диган аппарат (бу кием айни вақтда космонавт кабинаси ҳам ҳисобланади), борт аппаратлари ва тормозлайдиган ҳаракат қурилмаси жойлаштирилган қисмлардан иборат. КК охирги босқи-чининг учирувчи ракета б-н бирга уму-мий оғирлиги 6,17 т, уз. 7,35 м, учирувчи ракетасиз соф оғирлиги 4,73 т, қўндириладиган аппаратнинг оғир-
«Восток» коемнк ке-маси: 1—тушириш аппарата; 2— асбоб-лар бўлими; 3—элтув-чи ракетанинг охирги босқичи.
лиги 2,4 т ва диаметри 2,3 м. 1961 — 1963 й.ларда 6 та «В.» 6 космонавтни космосга олиб чикди; 2) собиқ Итти-фокда ККларни учирадиган 3 поғона-ли элтувчи ракета; учала поғонада ҳам суюқ ёнилғи ишлатилади. ВОТКИНСК - РФнинг Удмуртия Рес-публикасидаги шаҳар (1935 й.дан) Вотка ва Шаркан дарёлари соҳилида (Кама ҳавзаси). Т.й. станцияси. Аҳолиси 104,7 минг киши (1999). В. қад. металлсозлик з-длари ёнидаги қишлоқ ўрнида вужудга келган (1759). В. рус композитори П. И. Чайковскийттт ватани. В. да машина-созлик, ёғочсозлик, озиқ-овқат саноа-ти корхоналари, П. И. Чайковский уй-музейи бор. В.дан 30 км узоқликда, Кама дарёсида Воткинск ГЭС қурилган. ВОТУМ (лот. votum — хоҳиш, ирода) — сайлов ёки ваколатли муассасада сайловчилар кўпчилиги томонидан ифодаланган ёхуд қабул қилинган фикр ёхуд қарор. В.нинг бир неча тур-лари мавжуд:
Ишонч В. и — парламент бошқа-рув тизими амалда бўлган давлатлар парламент амалиётида қоида тариқаси-да ҳукумат ёки айрим вазирнинг сиёсий йўли, муайян тадбири ёки қонун лойиҳасининг қуйи палата томонидан маъқулланиши. Ишонч В.и тўғрисида-ги масалани қўйиш ташаббуси б-н ҳукуматнинг ўзи, парламент фракция-лари ёки депутатлар гурухлари чиқи-ши мумкин. Ишончсизлик В.и— парламент бошқарув тизими амадда бўлган давлатлар парламент амалиётида қоида тариқасида ҳукумат ёки айрим вазирнинг сиёсий йўли, муайян тадбири ёки қонун лойиҳасининг қуйи палата томонидан номаъқул деб топи-лиши. Мазкур В. тўғрисидаги масала ҳукуматнинг ўзи, парламент фракция-лари ёки депутатлар гуруҳларининг ташаббуси б-н қўйилади. Ҳукуматга ишончсизлик В.и билдирилиши амалда ҳукуматнинг истеъфога чиқишига ва янги ҳукумат тузилишига (яъии сиёсий тангликка) ёхуд парламент (қуйи палата) тарқатиб юборилишига ҳамда муддатидан аввал парламент сайловла-ри ўтказилишига сабаб бўлади. М а ж -бурий В. — айрим мамлакатларда муомалага лаёқатли барча фуқаролар-нинг давлат ҳокимияти органларига сайловларда, албатта, қатнашишини талаб этувчи юридик мажбурият. П л ю -рал В. — айрим мамлакатларда сай-ловчиларнинг муайян тоифалари сайловларда 2 ёки ундан ортиқ овозга эга бўлишини тақозо этадиган тартиб. Сайлов В.и — парламент, президент, муниципалитетга сайловлар бўйича якуний натижалар.
ВОҚЕЛИК

ВОТЧИНА — 1) Россияда ер эгалиги-нинг меросий равишда ўтадиган қад. тури. 10—14-а.лар (князь, бояр, монас-тир В.си ), 13—15-а.ларда ер эгалиги-нинг ҳукмрон шакли. 15-а. охирида по-местьегг қарши турган, лекин 16—17-а.ларда у б-н яқинлашиб, 18-а. бошида бирлашиб кетган ва янги тур имение вужудга келган. Кейинчалик В. — ҳар қандай феодал ер эгалиги. 2) Россия тарихий адабиётларида феодал ер эгалиги мажмуаси ва у б-н алоқадор тобе деҳқонларга бўлган ҳуқуқларни анг-латувчи термин. В. синонимлари — сеньория, манор, поместье. ВОФУРУШ (форс, во — очиқ, фуруш — сотувчи) — 1) Туркистонда 20-а. бошларигача бозор ва гузарларда пой-абзал сотувчи дўкондор. В.лар, одатда, маҳси, ковуш, этик сотишган, баъзан ўзлари ҳам пойабзал тайёрлашган, ко-сиблардан арзон-гаровга олиб, қиммат-роқ нархда сотишган. Хусусий ҳу-нармандчилик даврида Туркистон бо-зорларида В.лик авж олган эди; 2) баъ-зи шаҳарларда, хусусан Тошкентда эгар олиб сотувчи дўкондор. ВОЯГА ЕТМАГАНЛАР — амалдаги ЎзР қонунчилигига кўра, 18 ёшга ет-маган фуқаролар. В.е.ни тарбиялаш ва-зифаси — давлат бурчи, фуқароларнинг эса конституциявий мажбурияти ҳи-собланади. ЎзР Конституциясида фуқа-ролар каби В.е.нинг билим олиш, меҳ-нат қилиш, дам олиш, мулқдор бўлиш каби ҳуқуқдари таъминланган (36,40,41-моддалар). Ўзбекистон Республикаси ФКда 14 ёшдан 18 ёшгача бўлган В.е.нинг муомала лаёқати белгиланган, улар ота-оналари, фарзандликка олув-чилари ва ҳомийлари розилигисиз мус-тақил равишда: 1) ўз иш ҳақи, стипен-дияси ва б. даромадларини тасарруф этиш; 2) фан, адабиёт ёки санъат аса-рининг, ихтиронинг ёхуд ўз интеллектуал фаолиятининг қонун б-н қўриқ-ланадиган бошқа натижасининг муал-лифи ҳуқуқини амалга ошириш; 3) қонунга мувофиқ кредит муассасала-рига омонатлар қўйиш ва уларни тасарруф этиш; 4) майда маиший би-тимларни ҳамда бошқа битимларни тузишга ҳақпи эканлиги кўрсатилган, бошқа битимларни улар ўз ота-оналари, фарзандликка олувчилари ёки ҳомийларининг ёзма розилиги б-н ту-задилар. Улар розилигига биноан тад-биркорлик фаолияти б-н шуғулланаёт-ган ёки меҳнат шартномаси бўйича ишлаётган 16 ёшга тўлган В.е. муома-лага тўла лаёқатли деб эълон қилини-ши мумкин (27-, 28-, 29-моддалар). В.е. меҳнатга оид муносабатларда катта ёш-даги ходимларга тенглаштирилади, ле-
кин меҳнат муҳофазаси, иш вақги, таъ-тиллар бериш ва б. меҳнат шартлари бўйича қўшимча имтиёзлардан фойда-ланади. ЎзР Меҳнат кодексида 18 ёшга тўлмаган шахсларни ишга қабул қилишдаги кафолатлар, уларнинг меҳ-натга оид ҳуқуқлари ва ҳ.к. белгилаб берилган (239—247-моддалар). В.е.нинг жиноий ишларини юритишда махсус қонун меъёрлари орқали қўшимча ҳуқуқлар кафолатланган (қ. Вояга ет-маганлар жавобгарлиги). ЎзР Вазирлар Маҳкамаси, вилоят, шаҳар ва туман ҳокимликлари ҳузурида Вояга етмаган-лар иши б-н шуғулланувчи комиссия-лар тузилган.
ВОЯГА ЕТМАГАНЛАР ЖАВОБГАРЛИГИ — 18 ёшга тўлмасдан жиноят содир қилган шахсларнинг жавобгарлиги, жиноят қонунига биноан та-йинланадиган, қатъий чекланган жазо турлари. ЎзР жиноят қонунида вояга етмаганлар содир этадиган жиноятлар-нинг ўзига хос хусусиятлари ва б. ҳолат-лари эътиборга олиниб, алоҳида жа-вобгарлик белгиланган. Булар: а) жарима; б) ахлоқ тузатиш ишлари; в) қамоқ; г) озодликдан махрум қилиш жазоларидан биридир. Улар жиноят-нинг тури ва характерига қараб тайин-ланади ва вояга етмаганларга нисбатан жазонинг бошқа турлари, қўшимча жазолар тайинланиши мумкин эмас (ЎзР ЖК, 81-модда). Вояга етмасдан жиноят содир қилган шахсларга нисбатан тайинланадиган жазо миқцори ва муддатлари анча қисқартирилган. Ах-лоқ тузатиш ишлари 1 ойдан 1 й. гача муддат доирасида белгиланади ва бу жа-зони ўташ учун маҳкумни ўзи яшаёт-ган жойдан бошқа жойларга жўнатиш мумкин эмас. Қамоқ жазоси 1 ойдан 3 ойгача муддат доирасида тайинлана-ди. Озодликдан маҳрум қилиш мудда-ти ҳам вояга етмаганлар ёши ва жино-ятнинг ижтимоий хавфлилик даража-сига қараб белгиланади: у 16 ёшга тўлмаганларга — унча оғир бўлмаган жиноят учун — 3 й.гача; оғир жиноят учун — 6 й.гача; ўта оғир жиноят учун — 10 й.гача; 16 ёшдан 18 ёшгача бўл-ганларга — унча оғир бўлмаган жиноят учун — 4 й.гача; оғир жиноят учун 7— й.гача; ўта оғир жиноят учун — 10 й.гача муддат доирасида тайинланади ва ҳар қандай ҳолда бу муддатлардан четга чиқилиши мумкин эмас (ЎзР ЖК 85- ва 86-моддалари). Суд томонидан озодликдан маҳкум этишга ҳукм қилинган вояга етмаганлар жазони Вояга етмаганлар тарбия колониясида ўтайди. Вояга етмаганларни жавобгар-ликдан ёки жазодан озод қилишнинг алоҳида қоидалари тадбиқ қилинади.
Шунингдек, жинояти учун 3 й.дан кўп бўлмаган муддатга озодликдан маҳрум қилинган ёки ундан ҳам енгилроқ бош-қа жазо олган вояга етмаганларни суд жавобгарликдан ёки жазодан озод қилиб, жиноий жазо ҳисобланмаган қуйидаги мажбурлов чораларини қўллаши мумкин: а) суд белгилайди-ган шаклда жабрланувчидан узр сўраш; б) 16 ёшга тўлган шахе зиммасига ет-казилган зарарни ўз маблағи ҳисоби-дан ёки меҳнати б-н тўлаш ёки зарарни бартараф қилиш мажбуриятини юклаш; в) вояга етмаганни махсус ўқув-тарбия муассасасига жойлашти-риш. Унинг жиноятлари ҳақидаги иш-ларни юритиш тартиби умумий қоида-лар, шунингдек Узбекистон Республикаси ЖПК 548—564-моддалари асоси-да белгиланади.
«ВОЯЖЕР» («Voyager») — америка космик аппарати. Юпитер, Сатурн ва уларнинг йўлдошларини тадқиқ қилиш учун мўлжалланган. Тадқиқотлар манёвр учун Юпитернинг тортишиш майдонидан фойдаланган ҳодла учиш траекторияси-дан туриб амалга оширилади. Массаси 733 кг. 1977 й.да «В-1» ва «В-2» учи-рилган.
ВОҚЕАНАВИС — 1) мусулмон Шарки мамлакатларида сарой мансаби. В. лар ҳукмдор топшириғига биноан мамлакат-да бўлиб ўтган барча воқеаларни кунма кун ёзиб боришган. Шунингдек, элчи-лар ҳузурида ҳам В. мансаби бўлган, у сафар кундаликларини ва элчихонада-ги барча ёзув-чизув ишларини олиб борган. Мае, Аврангзебнинт Бухорога келган элчиси Забардастхон ҳузурида Хожа Абдулмаъоний Балхий В. манса-бида бўлган. 2) Расмий йўл б-н қўйил-ган махфий кузатувчи, айғоқчи, жосус. ВОҚЕЛИК — табиий ва ижтимоий-та-рихий ҳодисаларни ифодаловчи объектив реаллик. Кенг маънода мавжуд оламни, дунёни, борлиқ мазмунини ифодаласа, тор маънода тайин предмет, ҳодиса, жараёнларни англатади. Фалсафа тарихида В. турлича талқин этилган. Хусусан ўрта аср фалсафасида илоҳиёт б-н боғлаб тушунтирилган: 16—17-а. файласуфлари (Т. Гоббс, Р. Декарт) В.ни фазо ва вақтц» мавжуд моддийлик сифатида талқин этдилар. В.ни мантиқий билишнинг муҳим босқичи деб ҳисоблаган Гегель, В. — ўз-ўзини англашга интилган мутлақ ғоянинг муайян ҳолати, моҳият ва мавжудлик-нинг бирлигидир, деб тушунтиради. В.ка диалектик ёндашиш, уни бир буту н л икда, умумий ва ўзаро алоқадор-лиқца текшириш ундаги муҳим йўна-лиш, боғланишларни англашга имкон беради. В.ни ҳақиқий баҳолаш, ундан

тўғри хулосалар чиқариш В.ни ўзгар-тиришнинг гарови саналади. Ҳаёт жа-раёнларини синчковлик б-н кузатиш ва ўрганиш орқали В. моҳиятини тўғри тушуниш, унинг ривожланиш тенден-циясини аниқлаш, келажакни олдин-дан кўра олиш мумкин. ВОҚИФ (тахаллуси; асл исми Паноҳ Меҳци ўғли) (1717-1797) — озарбай-жон шоири, давлат арбоби. Араб ва форс тилларини яхши билган. В. Қора-боққа келиб (1759), Шуша ш.да мак-табдорлик, сўнгра Қорабоғ ҳукмдори Иброҳимхон саройида 27 йил вазир-лик қилади. Мамадбек Жавоншир ҳоки-миятни эгаллагач (1797), В. ва унинг ўғли Алибекни қатл этади. В.нинг илк шеърлар тўплами 1856 й.да нашр этил-ган. М. Ф. Охундов В. шеърларини тўпла-ган ва буларни немис олими Адольф Берже Лейпцигда нашр этган (1867). Нисбатан тўлиқ ҳисобланган сайлан-маси 1945 й.да тайёрланган. «Бинафша», «Мен ҳақиқатни қидирдим», «Куйлай-дирман икки гўзални» сингари шеър-лари халқ ўртасида машҳур бўлган. В. озарбайжон ёзма адабиётига ошиқ (бах-ши)ларнинг «қўшма» жанрини олиб кирди, ғазал ва мухаммасларнинг гўзал намуналарини яратди, бадиий ижод-ни халқ оммасига яқинлаштирди. Унинг ижоди чуқур лириклик, фалсафий му-шоҳада, юртпарварлик ғоялари б-н йўғрилган. В. асарлари оқин ва хонан-далар репертуаридан кенг ўрин олган. «Танланган шеърлар»и ўзбек тилида нашр этилган (1969). Самад Вурғун В. ҳаётининг сўнгги даврини акс эттирув-чи «Воқиф» драмасини ёзди (1937). ВОҲА — 1) чўл ва чала чўлларда обод қилинган ер. В.да намгарчилик қўшни р-нларга нисбатан кўп. Ер ости сувла-ри юза бўлиб, булоқлар чиқиб ётади, дарёлар вақг-вақги б-н тошиб туради. В. лар кўпинча дарё, кўл, канал ва қудуқлардан сув б-н таъминланади. Майдони бир неча ўн км2 дан бир неча ўн минг км2 гача бўлади. Шим. Африка, Ғарбий Осиё ва Марказий Осиё чўлларида машҳур В.лар бор. Тошкент, Мурғоб, Хоразм, Бухоро В.лари, Фар-ғона водийсидаги В.лар ҳам анча катга. Одатда, В.ларда аҳоли зич яшайди. 2) Антарктиданинг муздан холи бўлган жойлари.
ВОҲА ТУПРОҚЛАРИ — суғорма деҳ-қончилик минтақаларидаги тупрокдар. Кенг дарё водийлари, тоғлараро сой-ликлар ва тоғ этакларининг нишаб те-кисликларидаги воҳаларда тарқалган. Ўрта Осиё В. т. қадимдан деҳқончилик қилиб келинаётган ҳудудлардаги туп-роқларнинг асосий қисмини ташкил этади.
Суғорма деҳқончилик таъсирида В. т. мутлақо янги белгиларга эга бўлиб боради. Суғориладиган ерлар-га бериладиган сув б-н бирга озиқ моддаларга бой оқизиқлар келади. Амударё сувларидаги ўртача йиллик оқизиқлар миқдори Термиз ш. ёни-да 206 млн. т, Нукус ш. ёнида эса 104 млн. т ни ташкил этади. Оқизиқ-ларнинг асосий қисми каналларда чўкиб қолади, шунинг учун суғо-риш шохобчаларини тез-тез тозалаб туриш зарурати туғилади. Зарафшон дарёси ҳавзасидаги далаларга суғо-риш суви б-н бирга ҳар йили гек-тарига 10,8 — 17,8 т гача оқизиқ жинслар, жумладан, ўртача 2350 кг/га СаСО3 485 кг/га К2О ва 0,41 кг/гача Р2О5 оқиб келади. Суғори-ладиган ерларга келиб тушадиган агроирригацион ётқизиқлар миқдо-ри йилига 0,8—1,3 мм га ортади. Самарканд, Бухоро, Мурғоб ва Хоразм сингари қад. воҳалардаги бун-дай ётқизиқлар қалинлиги 1—2 м ва ундан ортиқ.
Морфологик тузилиши, агрокимё-вий, агрофизик, биологик хусусият-лари ва мелиоратив ҳолатига кўра Ўрта Осиёнинг суғорма деҳқончилик минтақаларидаги В. т. турли типлар-га, яъни чўл минтақасининг ўтлоқи-воҳа, ботқоқи-воҳа ва тақирли-воҳа тупроқларига, сур тупроқлари минта-қасининг ўтлоқи-воҳа, ботқоқи-воҳа ва сур тупроқли-воҳа тупроқлари ти-пига мансуб. Агроирригацион ётқи-зиқлар қалинлигига кўра: юпқа (35— 50 см), ўртача (70—80 см) ва жуда қалин (1 м дан кўп) бўлган тупроқ-ларга ажратилади.
В. т.нинг пайдо бўлиш жараёни ўзи-га хос зонал белгиларга эга. Бу жараён-ни икки асосий босқичга бўлиш мумкин. Биринчи босқичда В. т.нинг табиий бел-гилари (қўриқлик) сақланиб қолади. Mac, ҳайдаш ва суғориш таъсирида туси, қалинлиги, структураси, чимли ва чим ости қатламларининг жойлани-ши турлича бўлган сур тупроқлардан зичлиги, механик таркиби деярли бир хил, кулрангроқ ҳайдалма ва янада зичроқ ҳайдов ости қатламлар шакл-ланади.
Ад.: Баҳодиров М., Тупроқшунослик, Т., 1971; Эрматов А. Қ., Суғориладиган деҳқончилик, Т., 1983.
Абдураҳим Эрматов.
ВОҲА ЧИГИРТКАСИ, италия ч и -гирткаси (Calliptamus italicus L.) — Ҳ--Ч.ИҚИЙ чигирткалар оиласига мансуб зараркунанда ҳашарот. Эркаги танаси-нинг уз.  14,5—24 мм, урғочисиники
24—41 мм. Бақувват танаси тўқ қўнғир-дан оч кулранг ёки сарғиш кулрангга-ча. Тухумли кўзачасининг катталиги 14—41 мм бўлиб, кўпинча уватларга, дала, йўл четлари, партав ерлардаги чимга қўяди. Европа, Шим. Африка, Хитой, Кавказ, Ғарбий Сибирь, Жан. Олтой ўлкаси, Қозоғистон ва Ўрта Осиёда тарқалган. В.ч. шувоқ-бошоқ-ли ўсимликлар ўсадиган чўлларга хос. Жуда кўпайиб кетган йиллари ғўза, дуккакли, полиз, бошоқли ва б. экин-ларга зарар келтиради (яна қ. Чигирт-ка).
ВОҲИД Абдураҳмон (1940.4.8, Жом-банг) — Индонезия президента. Жом-бангдаги ислом мактаб-интернати (1964), Қоҳирадаги Ал-Азҳар ун-ти ва Бағдод ун-ти (1970)ни тугатган. Меҳ-нат фаолиятини Жомбанг ислом мак-табида муаллимликдан бошлаган. 1972 й.дан Жомбангдаги Ҳошим Ашуари ун-тининг илоҳиёт ф-тида лектор ва декан, 1974—84 й.ларда Жомбанг, сўнгра Жакартадаги ислом интернат мактаби директори; айни вақтда Нахдат ул-Ула-мо ноҳукумат ислом ташкилоти аъзо-си, шу ташкилот Олий диний кенга-шининг биринчи котиби (1978—84); 1984 й.дан ташкилот раиси. 1999 й. окт. дан Индонезия Республикаси прези-денти. Халқуйғониш партияси асосчи-си (1998).
ВОҲИДОВ Восит Воҳидович (1917.13.12, Туркистон т.- 1994. 1.6, Тошкент) — жарроҳ, Узбекистан ФА акад. (1979), Ўзбекистонда хиз-мат кўрсатган фан арбоби (1967). ТошМИни тугатган (1939). ТошМИ умумий жарроҳ-лик кафедраси му-дири (1963-75). 1975 й.дан Тошкент жарроҳлик илмий маркази директори, ТошМИ госпитал хирургия кафедраси мудири. Асосий илмий ишлари кўкрак ва қорин бўшлиғи аъзолари, юрак-томир касалликлари диагностикаси ва уларни жарроҳлик йўли б-н даволашни такомиллашти-ришга бағишланган. В. Ўзбекистонда биринчи бўлиб юрак, ўпка, қон то-мирлар ва қизилўнгачда операциялар ўтказган. Жаҳон жарроҳлар ассоциация-сининг ҳақиқий аъзоси (1971 й.дан), «Узбекистан тиббиёт журнали» бош муҳаррири (1979—92). Тошкент жар-ро\лик илмий маркази, Тошкент ш. кўчаларидан бири В. номи б-н ата-лади.

ВОҲИДОВ Эркин Воҳидович (1936.28.12, Фарғона вилояти Олти-ариқ тумани) — шоир, драматург, жа-моат арбоби. Узбекистан халқ шоири (1987), Ўзбекистон Қаҳрамони (1999). ТошДУ филол. ф-тини тугатган (I960). «Ёш гвардия» нашриётида муҳаррир, бош муҳаррир (1960—63; 1975—82), Ғафур Ғулом номидаги Адабиёт ва санъат нашриётида муҳаррир, бош му-ҳаррир (1963—70), директор (1985— 87), «Ёшлик» жур. бош муҳаррири (1982-85).
Илк, шеърий тўплами — «Тонг на-фаси» 1961 й.да нашр этилган. «Қўшиқ-ларим сизга» (1962), «Юрак ва ақл» (1963), «Менинг юлдузим» (1964), «Муҳаббат» (1976), «Келажакка мак-туб» (1983), икки жилдли сайланма («Муҳаббатнома» ва «Садоқатнома», 1986), «Куй авжида узилмасин тор» (1991), «Яхшидир аччиқ ҳақиқат» (1992) асарларига кирган достон ва шеърларида замондошларимиз ҳаёти, қувонч-изтироблари тўғрисидаги ҳақиқат юксак самимият ва маҳорат б-н тараннум этилган.
Тошкент зилзиласи воқеалари б-н боғлиқ «Палаткада ёзилган достон» (1966)да халқнинг сабот-матонати, ру-ҳий оламининг гўзаллиги, халқлар дўстлиги ифодаланган. «Ёшлик дево-ни» (1969)да мумтоз адабиётининг энг яхши анъаналарини давом эттирди, кўҳна ғазалга янги, замонавий руҳ ба-ғишлади. 70-й.ларнинг охири — 80-й.ларнинг бошида ҳаётда рўй берган ўзгаришлар, янгиланишлар шоирнинг «Тирик сайёралар» (1978), «Шарқий қирғоқ» (1982), «Бедорлик» (1985) каби тўпламларига кирган шеърларида ўз ифодасини топган.
В. шеъриятида 20-а.нинг 2-ярмининг маънавий муҳити бадиий тахлил эти-лади. Унинг шеъри ҳаёт гўзаллиги маъ-рифатини кашф қилиб боради. Зидди-ятли, мураккаб дунёда инсоннинг асил ўрни ва яшамоқнинг асил маъно-маз-мунини аниқдайди. В. шеъриятида ин-сон шуниси б-н қимматлики, у ҳаёт-нинг аччиқ ҳақиқатларидан, қарама-қаршиликларидан, ҳаёт диалектикаси-дан асло кўз юммайди, юз ўгирмайди, балки шу тинимсиз ҳаракатдаги диалектика ичида ҳаёт оқимига, атроф муҳитга, ўзини қуршаган борлиққа дадил, матонат б-н фаол таъсир кўрса-тишга интилади. Шоирнинг шеъриятида даврнинг безовта, изловчан руҳи ўзига хос, такрорланмас образларда акс этади. Изтиробли ўйлар, ўткир публи-цистик руҳ, кескин кинояли оҳанг б-н тўлиқ етук асарларида ўз даврининг адолатсиз тузумидан норозилик, иж-
тимоий турғунлик, эгасизлик, қулчи-лик, машъум якка ҳукмронлик ва маккорона кўри-нишдаги истибдод найрангларига қарши исёнкор ва туғёнли сўзини ай-тади. Миллатнинг уйғониши, ўзини таниши, маъри-фатли оламда бошқа илғор халқлар қаторидан ўз тарихий ўрнини топиши учун қайғуради. Озодлик, зиёлилик ва ҳақиқат В. ижодининг етакчи ғоялари-дир. Бу жиҳатдан В. Беҳбудий, Чўлпон, Авлоний, Қодирий сингари маърифат-парварларнинг 60-й.лардаги ижодий давомчиси сифатида майдонга чикди. В.нинг «Орзу чашмаси», «Нидо» (1964), «Қуёш маскани» (1970), «Бах-мал» (1974), «Рухлар исёни» (1978— 79), «Тошкент садоси» (1983) каби асарлари ўзбек достончилигининг етук намуналаридандир. «Руҳлар исё-ни»да оташин бенгал шоири Назрул Ислом сиймоси орқали ватан озодли-ги ва миллий истиқлол ғоялари тараннум этилган. «Ўзбегим» қасидаси (1968) коммунистик мустабид тузум даврида миллий уйғонишимизга баракали таъсир кўрсатди. «Донишқишлоқ латифа-лари» туркум шеърий асарлари социал сатиранинг ёрқин намунаси бўлиб, уларда халқчил Матмуса сиймоси ор-қали давр ва ҳаётнинг маълум бир ҳоди-
Эркин Воҳидов (рассом А. Баскаков асари, 1974).
саларига ўткир кулгили, ҳажвий муно-сабат билдирилган.
Ўзбекистон миллий мустақилликни қўлга киритганидан сўнг мамлакатда бошланган маънавий-маърифий юк-салиш даврида В. шеъриятининг аҳамияти янада ортиб, ёруғ келажакка ишонч, миллий қадриятларга ҳур-мат ҳамда ватанпарварлик руҳида тар-биялайдиган юксак маънавий омил бўлиб хизмат қилмоқда. В. драматург сифатида ҳам элга танилган («Олтин девор», 1969; «Истанбул фожиаси», 1985; ва б.). «Олтин девор» комедия-сида турли комик ҳолатлар тасвирла-нади, инсон руҳиятининг турфа хил товланишлари енгил кулги қилинади, «Истанбул фожиаси»да асар қаҳрамон-ларининг қисмати даврнинг энг му-ҳим воқеалари — 2-жаҳон уруши, урушдан кейинги ижтимоий-маънавий ҳаётдаги ўзгаришлар, муаммолар б-н боғлиқликда ёрқин ва таъсирли ифодаланган.
В.нинг «Шоиру шеъру шуур» (1987), «Изтироб» (1992) китобларига кирган мақолалари, суҳбатлари, мумтоз ва ҳоз. адабиётимиз намояндалари ижодини таҳлил этувчи тадқиқотлари ўзбек пуб-лицистикаси ва адабиётшунослиги ри-вожига муносиб ҳисса бўлиб қўшилди. У И. Гётенинг «Фауст» асарини, С. Есе-ниннинг шеърларини ўзбек тилига тар-жима қилиб, алоҳида китоб ҳолида нашр эттирган. Бундан ташкари Ф. Шиллер, Иқбол, Улфат, Р. Ҳамзатов, Л. Украинка, А. Блок ва б. турли халклар шо-ирлари асарларини ҳам узбек тилига таржима қилган. В. асарлари чет эл (не-мис, француз, рус, инглиз, урду, ҳинд, араб ва б.) ҳамда қардош туркий халклар тилларида («Олтин девор», «Сайланма», «Нидо» ва б.) нашр этилган. Асарлари («Олтин девор», «Истанбул фожиаси») Ҳамза театры, вилоят те-атрларида саҳналаштирилган, «Олтин девор» комедияси Покистоннинг Лахор ш. театрида қўйилган.
В. Ўзбекистон Олий Кенгаши депу-тати (Ошкоралик масалалари қўмита-си раиси; 1990—95); 1995 й.дан Узбекистан Олий Мажлиси депутати ва Халқаро ишлар ва парламентлараро алоқалар қўмитаси раиси. В. «Буюк хиз-матлари учун» ордени б-н мукофотлан-ган (1997). Ҳамза номидаги Ўзбекис-тон Давлат мукофоти лауреати (1983).
Ас: Сайланма асарлар [4 жилдли]. 1-ж. (Ишқ савдоси], Т., 2000.
Ад.: Иноғомов Р., Шоирлик қисмати, Т., 1999; Содиқова Т., Эл — устозим, Т., 1997.
Раҳматулла Иноғомов, Иброҳим Ғафуров.

воҳидов
ВОҲИДОВ Шавкат (1932.11.10, Самарканд) — физик олим, Узбекистан ФА акад. (2000), Узбекистонда хизмат кўрсатган фан арбоби (1982), «Коинот» илмий и.ч. бошқармаси Бош директори (1980 й.дан). Узбекистон Республикаси Космонавтика фе-дерацияси президента (1987 й.дан), иқтидорли мактаб ўқувчилари Халқа-ро аэрокосмик мактаби ташкилот-чиси ва раҳбари (1990 й.дан). Илмий ишлари кат-тик жисмлар физи-каси, космонавтика, спектроскопия, кристаллография, радиотехника ва алоқа, асбобсозликка оид. В. раҳбарлигида орбитадаги сунъий йўлдошларга метеорлар, фазодаги чи-қиндилар ёки махсус жисмлар б-н таъ-сир кўрсатилганда шу ҳодиса қачон ва қаерда содир бўлганлигидан хабар бе-радиган ихчам йўлдош, шунингдек та-биий офатлар (сел, қор уюмининг кўчи-ши ва б.) юз беришидан хабар беради-ган ва олдини оладиган асбоблар, қ.х. ускуналари яратилди. ВОҲИДОВ Ҳамид Фозилович (1925.10.12, Андижон вилояти Қўрғонтепа тумани) — файласуф олим. Узбекистонда хизмат кўрсатган фан арбоби (1976), фалсафа фанлари д-ри (1971), проф. (1973), 2-жаҳон уруши қатнашчиси. Тошкент юридик ин-тини тугатган (1950). Тошкент театр ва рассомлик санъати ин-ти фалсафа ва эстетика кафедраси мудири (1961—1979), ТошДУ фалсафа кафедраси мудири (1979). Марказий музей Тошкент филиалининг директори (1979—88). 1988 й.дан Тошкент дав-лат санъат ин-тининг илмий ишлар бўйича проректори ва фалсафа кафед-расининг проф. Илмий ишлари Урта Осиё халкдарининг ижтимоий-сиёсий ва фалсафий фикри тарихи, маъри-фатпарварлик ғоялари муаммоларига бағишланган.
ВОҲОН ТИЛИ — воҳонлар тили. Панж дарёсининг бўйларида — Тожи-кистон ва Афғонистонда ҳамда Шар-қий Туркистонда, қисман Покистон-да тарқалган. Ҳинд-европа тиллари оиласининг Ҳинд-Эрон тиллари гуру-ҳига мансуб. Сарикўл, ишкошим, ятноб, язғулом, шуғнон, рушан каби ҳоз. мав-жуд кичик халқлар тиллари б-н ало-қадор. Шарқий эроний тиллардан суғд, сак, тохар, хоразмий тиллари узбек тилининг шаклланишида катта аҳами-ят касб этган субстрат тиллар булиб,
улар ҳоз, улик тиллар саналади. Узбек тилининг шарқий эроний тил субстра-тини ўрганишда, юқоридаги улик тиллардан ташқари В.т.нинг ҳам аҳамия-ти катта. В. т.нинг узбек тили б-н ало-қаси бир неча минг йилликдир. В. т.нинг ўзбек тилига алоқасини кўрса-тувчи отлардаги кўплик шакли — ыш (врыт — «биродар», врытыш — «би-родарлар»), кишилик олмоши (узбек шеваларида «ўзим»). В.т. Уз ёзуви ва ада-бий тилига эга эмас. Шунинг учун бу тилда узбек тилидаги шарқий эроний тиллар б-н муштарак бўлган сўзлар-нинг қад. шакли куп учрайди: калава — калла, баф — боп (менбоп, бопла-моқ).
Ад.: Грюнберг А. Л., Стеблин-Каменский И.М., Языки Восточного Гиндукуша: Ваханский язык, М., 1976. Пахалина Т. Н., Ваханский язык, М., 1975.
ВОҲОНДАРЁ — Афғонистоннинг энг чекка шим.-шарқидаги тоғ дарёси. Ваҳ-жир дарёсининг қуйи қисми, Панж дарёсининг боши. Уз. 220 км. В. Ҳин-дукуш тизмаси шарқий тармоқлари-нинг шим. ён бағрида 5000 м баланд-ликдаги музликдан бошланади. В.га Ҳиндукуш тизмасининг шим. ва Во-ҳон тизмасининг жан. ён бағирлари-дан куп ирмоқлар қўшилади. В. Тожи-кистон ва Афғонистон давлат чегара-си буйлаб оқувчи Помир дарёси б-н қўшилгандан сунг Панж дарёси но-мини олади. В. қояли баланд тоғлар орасидан тор водий (эни 1—2 км)да оқади.
ВРАНГЕЛЬ Фердинанд Петрович (1797, Псков - 1870, Тарту) - рус денгиз сайёҳи, адмирал, Петербург ФАнинг фахрий аъзоси (1855 й.дан). Россия геогр. жамиятининг муассис-ларидан бири. 1817—19 й.ларда «Камчатка» кемасида дунё айланаси бўйлаб сузишда қатнашган. 1820—24 й.ларда Колима экспедициясига бошчилик қилган. Экспедиция Сибирь соҳили-нинг Индигирка дарёсидан Колючи қУлтиқчасигача булган қисмини тав-сифлади ва харитага туширди, таби-ий бойликлари ва халқлари ҳақида маълумотлар туплади. Чукотка денги-зи шарқидаги оролнинг (кейинчалик В. номига қўйилган) Урнини аниқла-ди. 1825—27 й.ларда дунё айланаси буйлаб сузган экспедицияга раҳбар-лик қилган. 1829—35 й.ларда Амери-кадаги рус қишлоқларини бошқарган. 1835—57 йларда денгиз ишлари ва-зири. 1864 й.да истеъфога чиққан. В. номига Аляска я. о.даги тоғ ва бурун қўйилган.
ВРАНГЕЛЬ ОРОЛИ - Шим. Муз оке-анидаги орол, Шарқий Сибирь ва Чукотка денгизлари оралиғида. Майд. 7300 км2. Оролнинг энг баланд жойи 1096 м, филлит, гранит, гнейс, кристалли сланецлардан тузилган. Икдими жуда совуқ. Йиллик ўртача т-ра —1 Г. Ёз сал-қин ва қиска, июлнинг ўртача т-раси 2° дан 2,5" гача. Табиати Арктика тун-драсига хос. Қутб ст-яси бор (1926 й.дан). 1976 й. оролда қўриқхона таш-кил этилган (оқ айиқ, оқ ғоз, морж, мушкли буқа яшайди). Орол рус денгиз сайёҳи Ф. П. Врангель номига қўйил-ган.
ВРАЧ (рус.) — олий маълумотли тиб-биёт ходими; оғзаки нутқца «доктор» (лот.) В. маъносини англатади (маҳал-лий талаффузда «дўхтир» дейилади). В. фаолияти беморларни даволаш ва ка-салликларнинг олдини олиш чорала-рини кўришдан иборат. В. шифокор бурчи ҳақидаги тушунчани ҳам ўз ичига оладиган врачлик этикаси (қ. Тиббиёт деонтологияси)т& амал қилади. Бирин-чи шошилинч тиббий ёрдам бериш — В. бурчларидан биридир. В.лар бир неч-та мутахассисликларга ажратилади: бакалавр, умумамалиёт шифокори, магистр, соғлиқни сақлаш ташкилотчи-лари, терапевтлар (ички касалликлар бўйича), педиатрлар (болалар касал-ликлари бўйича), неонатологлар (янги туғилган чақалоқларга қарайдиган), жаррохлар, санитария В.лари, акушер-гинекологлар (аёллар касалликлари бўйича), невропатологлар (нерв касалликлари бўйича), психиатрлар (руҳий касалликлар бўйича), дерматовенеро-логлар (тери ва таносил касалликлари бўйича), стоматологлар (тиш ва оғиз бўшлиғи касалликлари бўйича), ото-риноларингологлар (қулоқ, томоқ ва бурун касалликлари бўйича), ортопед-травматологлар (туғма ва орттирилган шикастликлар бўйича), онкологлар (ўсма касалликлари бўйича), гемато-логлар (қон касалликлари бўйича), трансфузиологлар (қон хизмати бўйи-ча), урологлар (сийдик ажратиш тизи-ми касалликлари бўйича), инфекцио-нистлар (юқумли касалликлар бўйича) ва ҳ.к. В.нинг асосий вазифаси инсон соғлиғини сақлашдир; бу Узбекистан врачининг қасамёдида баён этилган. Ўзбекистонда 1- ва 2-Тошкент, Самарканд, Андижон, Бухоро тиббиёт ин-т-лари, Тошкент тиббиёт педиатрия ин-ти ҳамда Урганч, Нукус, Фарғона ун-тларининг тиббиёт ф-тлари В.лар етказиб беради. В.ларни ихтисослашти-риш ва малакасини ошириш мақсади-да улар махсус ин-т (Тошкент врачлар малакасини ошириш института ва б.)

ва чет элларга юбориб турилади. Ама-лий фаолияти ва меҳнат стажига кўра олий, биринчи ва иккинчи тоифали В.лар бўлади.
ВРАЧ НАЗОРАТИ (жисмоний тарбия ва спортда)— жисмоний тарбия ва спорт б-н шуғулланмоқ-чи бўлганларни саралаш, бажарилаёт-ган машқларинг улар организмига таъ-сирини (ижобий, салбий) ўрганиш мақсадида ўтказиладиган тиббий назо-рат; спорт тиббиётининг асосий кис-ми. В. н. нинг асосий вазифалари: жисмоний тарбия ва спорт б-н шуғуллан-моқчи бўлганларнинг саломатлиги, функционал ҳолатини аниқлаш ва олинган натижаларга асосан уларнинг машқлар б-н шуғулланиши учун раци-онал тавсияномалар бериш; жисмоний тарбия ва спорт б-н шуғулланиш жа-раёнида машқлар таъсирида жисмоний ривожланиш, саломатлик, функционал ҳолатда бўлаётган ўзгаришларни мунтазам кузатиб туриш; машқларни нотўғри бажариш оқибатида келиб чи-қадиган патологик ҳолатларни аниқ-лаш, олдини олиш ва даволашдан ибо-рат.
Назорат врачи жисмоний машқлар воситаларини қўллашда врачлик-жис-моний тарбия диспансерларининг ташкилий-методик ишларига раҳбар-лик қилади; жисмоний тарбия ва спорт б-н шуғулланмоқчи бўлганлар ёки шуғулланаётганларни тиббий кўрикдан ўтказади; оптимал ҳаракат тартибини кўрсатади; жисмоний тарбия ва спорт бўйича врачлик консуль-тациясини беради; жисмоний тарбия дарслари ва спорт машқлари жараё-нида врач-педагог назоратини олиб боради; оммавий спорт тадбирларида тиббий ёрдам кўрсатади. В. н. бўйича ташкилий-методик раҳбарликни врач-лик-жисмоний тарбия диспансерла-ри олиб боради.
ВРАЧЛАР КОНСУЛЬТАЦИЯ КО-МИССИЯСИ (ВКК) - Ўзбекистонда даволаш ва профилактика муассасала-ри (поликлиникалар, касалхоналар, диспансерлар ва б.)даги махсус комиссия. Бош врачнинг экспертиза бўйича ўринбосари (ВКК раиси), тегишли бўлим мудири ва даволовчи врачлар-дан тузилади. Фақат ВКК касаллик ва-рақаси муддатини чўзиш, вақтинча меҳнатга қобилиятсизлик бўйича баҳс ва жанжалли масалаларни ҳал қилиш, касаллиги узоқ давом этган беморлар-ни меҳнат қобилиятини аниқдаш тиб-бий-эксперт комиссиясита юбориш ҳуқуқига эга. ВКК санаторий-курорт-ларда даволаниш учун йўлланма бериш, меҳнат шароитларини ўзгарти-
риш ёки бетоблиги туфайли енгилроқ ишга ўтказиш (вақтинча ёки доимий) тўғрисида тавсияномалар ҳам беради. Беморни ВКК га даволовчи врач, даволаш муассасасининг бўлим мудири, касаба уюшмасининг суғурта врачи юборади. Бундан ташқари, ВКК даволовчи врачлар фаолиятини назорат қилади ва тегишли маслаҳатлар беради.
ВРАЧЛИК ПУНКТИ - ЎзР шаҳар ва қишлоқларида ташкил этиладиган тиббий муассаса. Ўзбекистон Респуб-ликаси Вазирлар маҳкамасининг «1996—2000 й.ларда қишлоқлар ижти-моий инфраструктурасини ривожлан-тириш дастури тўғрисида» чиқарган (1996.21.5 №182) қарорига мувофиқ биринчи марта 1996 й.да ташкил этил-ган. В. п. да камида 10—12 хона, жум-ладан катта ёшдаги кишилар ва бола-ларни умумий қабул қиладиган врач хонаси, рўйхатга олиш, муолажа қилиш, электрокардиография, физиотерапия, аёлларни кўздан кечириш, шунингдек болаларни эмлаш (вакцинация) хоналари бўлади. Кундузи ётиб даволанадиган хоналар, дорихона ҳам бўлиши шарт. В. п. ўзи хизмат кўрсата-диган аҳоли ўртасида профилактик ва соғломлаштириш ишларини олиб боради. Муайян ҳудудда яшайдиган 1500—2000 аҳолига 1 врач умумий амалий ёрдам кўрсатади. В. п. оналар ва болалар соғлиғини муҳофаза қила-ди; сил, онкологик, таносил касал-ликларига қарши кураш олиб боради; аҳоли ўртасида соғлом турмуш тарзи-ни тарғиб этади.
В. п. ходимларининг вазифаси қуйи-дагилардан иборат: шошилинч тиббий ёрдам кўрсатиш; пунктга бирик-тирилган катта ёшдаги кишилар ва болалар ўртасида касалликларни ўз вақтида аниқлаш ва соғломлаштириш ишларини олиб бориш; уйга бориб тиббий ёрдам кўрсатиш; пунктда кундузи ётиб даволанаётган ва уйда даво олаётган беморларга муолажа қилиш; болаларни ўз муддатида эмлаш; маълум муддатларда ва тасдик,-ланган ҳужжатларга мувофиқ аҳоли-ни профилактик тиббий кўрикдан ўтказиб туриш; меҳнатга қобилият-сизликни аниқлаш ва касаллик ва-рақаси бериш.
ВРАЧНИНГ СИР САКДАШИ - врач-лар ва б. тиббиёт ходимларининг бе-морлар ҳақидаги маълумотларни зин-ҳор ошкор қилмаслик бурчи. Юқумли касалликлар тарқалиш хавфи туғилган-да ҳамда суд-тергов органлари ва тиббий муассасалар талаб қилганда сир сақданилмайди. В.с.с. ва умуман даво-
лаш-профилактика муассасаси ходимларининг сир саклаши ЎзРнинг соғ-лиқни сакдаш тўғрисидаги қонунлари ва врач қасамёдида қайд этилган. Тиббиёт ходимлари қонун б-н белгилан-ган В.с.с. бурчини ҳамиша ёдда тутиш-лари ва унга қатъий амал қилишлари зарур.
ВРЕВСКИЙ ҚОНУНЛАРИ- эритма-буғ тарзидаги қўш тизимларнинг термодинамик назарияси асосини ташкил қиладиган қонунлар (Д. П. Коновалов қонунлари б-н бирга). Рус физик-ким-ёгари М. С. Вревский (1871—1929) аниқлаган (1911). В.қ. эритмалар буғи-нинг т-раси, таркиби б-н эритма ком-понентлари (таркибий қисмлари)нинг парциал босими орасидаги, бирга қай-наётган аралашмалар буғи т-раси ва таркиби орасидаги муҳим боғлиқлар-ни ифодалайди. Микдор жиҳатидан В.қ. эритма компонентлари буғланганда ажраладиган иссиқликнинг эритмалар буғи таркиби ўзгаришига таъсирини билдиради.
ВРОЦЛАВ — Польшанинг жан.-ғар-бидаги шаҳар. Вроцлав воеводалиги-нинг маъмурий маркази. Одра дарёси бўйидаги порт. Аҳолиси 640 мингдан зиёд киши (1990-й.лар ўрталари). В. йил-номаларда дастлаб 980 й.да Бреславль номи б-н тилга олинган. Бир неча аср немислар қўл остида (1945 й.гача) Си-лезиянинг бош шаҳри (Бреслау) бўлган. В. йирик саноат шаҳри ва муҳим т. й. тугуни. Транспорт машинасозлиги, ста-ноксозлик, приборсозлик, электротехника, ўлчов асбоблари, кимё, тўкима-чилик, тикувчилик, полиграфия, озиқ-овқат саноати ривожланган. В.да ун-т, илмий тадқиқот ва политехника ин-тлари, йирик илмий кутубхона, опера театри, музейлар, ботаника ва ҳайвонот боғлари бор. Шаҳарда меъмо-рий ёдгорликлар кўп: бир неча черков, ратуша биноси (14—16-а.лар) ва б. сақ-ланган.
ВРУБЕЛЬ Михаил Александрович [1856.5(17).3, Омск - 1910.1(14).4, Петербург] — рус рассоми. Петербург БА акад. (1905). В. ўрта асрлар ва Уйғо-ниш даври санъати, антик дунё мифо-логияси ва рус эртакларидан илҳом-ланган; юксак маҳобатли услуб ва мил-лий шакллар излаш, безакка эътибор унинг асарларига «модерн» услубига хос хусусиятлар бахш этган. «Эрон ги-лами фонидаги қиз» (1886), «Настарин гул» (1900), «Ҳамлет ва Офелия» каби асарлари рассомга шуҳрат келтирди. «Демон» (1890) асарида «мангу мавзу» яхшилик ва ёмонлик масаласини рам-зий маънода ёш, гўзал, паҳпавон исён-кор Демон қиёфасида ифода этди. Шу-

нингдек, «Венеция» (1894), «Фолбин» (1895), «Оққуш-малика» (1900) каби асарлари ҳам машҳур. ВТУЛКА (рус.) — асбоб, машина ва механизмнинг цилиндр ёки конус шакл-ли ичи тешик детали. Ғилдирак, подшипник ва электр изоляция В.си каби хил-ларга бўлинади. Ғилдирак В.си — гуп-чакнинг ўққа тегиб турадиган марказий қисми; подшипник В.си— антифрикцион материалдан ясалган ёки металлдан ясалиб, сиртига антифрикцион материал қуйилган ичи тешик цилиндр; электр изоляция В.си— электр изоляция ма-териалидан ясалган найча. Бинолар де-вори, асбобларнинг металл сирти ва ҳ.к. оркали электр сими ўтказилганда кўйиб кетилади. Металл кесиш станокларида ишлатиладиган ўтиш В.си ҳам мавжуд. У конуссимон қуйруқли кесиш асбоби (мае, парма)ни станок шпинделига маҳ-камлаш учун ишлатилади. ВУАЛЬ (франц. voile — парда, чойшаб) — 1) тўқимачиликда — жун, пахта толалари ва ипакдан тўқиладиган силлиқ, шаффоф газлама. Охорлаб, бўяб ёки гул босиб ишлаб чиқарилади. Кўпинча, ўнги кашта гуллар б-н беза-тилади. В.дан асосан аёллар кўйлаги, баъзан дераза пардалари, каравот чой-шабларитикилади; 2)фотография-да — очилтирилгандан кейин фото-тасвирнинг қорайиброқ чиққан жой-лари. Асосан, жуда сезгир фотоматери-алларда кузатилади. ВУД ҚОТИШМАСИ - осон эрийди-ган қотишма (эриш т-раси t3=68°). Tap-киби 50% висмут (Bi), 25% қўрғошин (Pb), 12,5% pyx (Sn), 12,5% кадмий (Cd) дан иборат. Инглиз муҳандиси Ж. Вуд 1860 й.да таклиф қилган. Қуйма моделлар тайёрлашда, ёнғинга қарши қурилмалар ва сигнал аппаратларда, металлографик шлифлар қуйиш ва б.да ишлатилади.
ВУДВОРД (Woodward) Роберт Берне (1917.10.4-1979.8.7) - америкалик органик кимёгар. Гарвард ун-та профес-сори (1950 й.дан). В. мураккаб ва биологик муҳим органик бирикмалар: хинин (1944), кортизон (1951), резерпин (1956), хлорофилл (1960), тетрациклин-ни (1962) синтез қилган, шунингдек стрихнин, террамицин б-н ауреомицин, магнамицин, тетродоксин ва б. бир қан-ча мухим табиий бирикмаларнинг ту-зилишини аниқлаган, органик реакци-ялар механизмига дойр бир қанча му-ҳим тадқиқотлар ўтказган. Нобель му-кофоти лауреати (1965). ВУДВОРТС (Woodworth) Роберт (1869. 17.8, Белчертаун, Массачусетс штати, АҚШ - 1962.4.7, Нью-Йорк-Сити) -АҚШда  функционал психологиянинт
асосчиларидан бири. 1909 й.дан Колумбия ун-ти профессори. Динамик психология ғоясини олға сурган, унинг асосий вазифаси — психик фаолият-нинг турли шакллари нима учун ва қандай пайдо бўлиши ҳамда амалга ошишини ўрганиш деб хисоблаган. В. фикрича, хулқ б-н онг психологиянинг асосий предметидир. В. психология ил-мида биринчи бўлиб ғайриодатий хулқ кўринишларини аниқлаш сўровнома-сини ишлаб чиқди. «Динамик психология» (1918) асарида мотивация, ид-рок қилиш, ўқитиш ва фикр юритиш назарияларини бирга қўшиш асосида хулқ-атвор нималигини тушунтирди, «Психология» (1921) асари эса мукам-мал дарслик бўлиб қолди. ВУЖУДИ МУМКИН ВА ВУЖУДИ ВОЖИБ — ўрта аср Яқин ва Ўрта Шарқ фалсафасидаги тушунчалар. Бун-га кўра мавжудот 2 га — вужуди мум-кин (имконий мавжуд нарсалар) ва вужуди вожиб (зарурий мавжуд нарса-лар)га бўлинади. Вужуди мумкин — сабабсиз вужудга келмайдиган нар-салардир. Вужуди вожиб — ўз-ўзи-дан мавжуд, унинг мавжудлиги бошқа нарсадан эмас, ўз табиатидан, моҳия-тидан келиб чиқади. Вужуди мумкин вужуди вожиб сабабли мавжуддир.
Форобий барча мавжудотни 6 дара-жага булади: биринчиси, вужуди вожиб — Аллоҳ; қолган 5 таси — ақл, жон, шакл, материя, осмон — вужуди мумкин. Бу даражалар бир-бири б-н сабаб-натижа шаклида боғланган, биринчиси уз сабабига эга эмас. Ибн Сино ҳам бу тушунчаларни шу тарзда таъ-рифлаган.
ВУЖУДИЮН — ўрта аср Яқин ва Ўрта Шарқда кенг тарқалган фалса-фий таълимот; пантеистик (қ. Пантеизм) дунёқарашни ифодалайди. Унга кўра, Аллоҳ ва реал борлиқ бир бутун вужуд — мавжудотни ташкил этади. Аллоҳ ва борлиқни бир-бирисиз та-саввур этиб бўлмайди, улар сабаб-оқибат шаклида бир-бири б-н узвий боғланган. В. таълимоти турли мутафак-кирлар томонидан турли мазмунда тал-қин қилинган.
ВУЛ Бенцион Моисеевич (1903.9.5, Белая Церковь, Россия — 1985, Москва) — физик олим, акад. (1972). Ил-мий ишлари диэлектриклар ва яримўт-казгичлар физикасига оид. Янги сегне-то-электрик — барий титанат (BaTiO3) ни кашф этди (1944) ва унинг хосса-ларини текширди. В. раҳбарлигида яри-мўтказгичли диодлар, триодлар, квант генераторлари ишлаб чиқилди. У ярим-ўтказгичли лазерларни ихтиро қилди ва уларнинг бошқа тур лазерлардан афзал-
лигини аниқпади (бундай лазерларнинг ф.и.к. 100 фоизга яқин). ВУЛКАН (лот. vulcanus) — қад. Рим ми-фологиясида олов, ёнгин, ўчоқ худо-си, олов б-н боғлиқ бўлган касб-ҳунар-лар ҳомийси. Юнон мифологиясидаги олов ва темирчилик санъати худоси Ге-фестга тўғри келади. Кўп тилларда та-рқалган «вулкан» (вулқон) сўзи шун-дан келиб чиққан (қ. Вуяканлар). ВУЛКАН БОМБАСИ - вулкандан пластик ёки суюқ ҳолатда отилиб чи-қиб, ҳавода учиб кетаётган пайтда турли шаклларда (ноксимон, дуксимон, тухумсимон, шарсимон, лентасимон ва ҳ. к.) қотган лава парчаси. В. б. узунли-ги бир неча см дан 5—7 м гача. В. б. майдаланиб вулкан қумлари ёки кукун-ларига айланади. Ўзбекистонда Томди, Курама, Чатқол тоғларида палеозой эрасининг силур, девон давридаги вулкан тоғ жинсларида катталиги 15 см дан 1,5 м гача В. б. учрайди. ВУЛКАН ГАЗЛАРИ — вулкан отилаёт-ганда ва тинчигандан сўнг ажралиб чи-қадиган газлар. Вулкан отилаётганда ажралиб чиқадиган газлар эруптив ва вулкан отилиши тинчигандан кейин куч б-н ва бурқираб ажралиб чиқадиган газлар фумарол, мофет ва сольфатар газлар деб аталади. В.г. вулкан кратери, вулкан ён бағирлари ёриқларидан, лава оқимлари ва пирокластик жинслардан ажралиб чиқади. Эруптив газлар тарки-бида Н2О, Н2, НС1, HF, H2S, CO, СО2 ва б. аниқланган. В.г. ер ости сувлари зонасидан ўтганда иссиқ булоқлар ҳосил қилади. Эруптив газлар портлаб вулкан қай тарзда отилишларини белгилайди ва лавани оқишига таъсир этади. Фумарол газлар лавадан ва пирокластик жинслардан ажралиб чиққан газларнинг ат-мосферадаги газлар ва лава остидаги органик маҳсулотлар б-н реакцияга ки-ришишидан ҳосил бўлган газлар ара-лашмасидан иборат. ВУЛКАН ТОҒ ЖИНСЛАРИ, в у л к а -нитлар — вулканларнинг отилиши-дан пайдо бўлган тоғ жинслари. Отилиши тарзига кўра, В. т. ж. 2 хилга бўли-нади: эффузив ва вулканоген-бўлакли жинслар. Эффузив В. т. ж. лаванинг ер юзига оқиб чиқиб қотишидан ҳосил бўлади (базальтлар, андезитлар, диа-базлар, вулкан шишаси ва б.). Вулка-ноген-бўлакли жинслар вулканнинг портлаб отилишидан вужудга келади. Булар иккига бўлинади: бўш (вулкан кули, қуми ва б.) ва зичлашган, це-ментлашган (вулкан туфлари, туф брекчия лари ва б.). Эффузив жинслар-нинг шакли лаванинг ёпишқоқлиги ва вулкан областлари рельефига боғлиқ. Кам ёпишқоқ базальт лавалари қоплам

ва оқимлар ҳосил қилади. Оқиб чиқ-қан ёпишқоқ лавалардан гумбаз ва иг-насимон шакллар ҳосил бўлади. Канал-лардан оқиб чиқувчи лава қотиб, дайка ва некклар таркиб топади. В. т. ж. қад. ва замонавий вулкан областларида кўп тарқалган. Ўзбекистонда қадимги В. т. ж. Қурама, Чатқол, Ҳисор ваЎзбекистон-нинг ғарбидаги тоғларда мавжуд. В. т. ж. б-н олтин (Қўшбулоқ) полиметалл ва б. рудали конлар боғлиқ. В. т. ж. қури-лиш, абразив материали сифатида ҳам кўп ишлатилади.
ВУЛКАН ШИШАСИ - аморф вулкан тоғ жинси. Ёпишқоқ нордон лавани тез совишидан ҳосил бўлади. Нордон (липарит), баъзан асосли (базальт) эффу-зив жинсларининг ҳаммаси В.ш.дан ташкил топган бўлиши мумкин. Обсидиан, смола тоши, перлит, пемза, та-хилит ва сордавалитлар В.ш.дан ибо-рат бўлиб, фақат айрим хусусиятлари-га қараб бир-биридан фарқланади. Кўп сувли В.ш. лаванинг денгиз остида қотишидан ҳосил бўлади. Серговак В.ш. пемза деб аталади. Пемза қурилиш саноатида ишлатилади. Ўзбекистонда Чатқол-Қурама (Ғовасой) тизмалари-даги вулкан жинсларида В.ш. учрайди. ВУЛКАНИЗАЦИЯ - 1) каучукни ре-зинага айлантириш жараёни. В. агент-лари (олтингугурт, органик пероксид-лар, баъзи синтетик смолалар) иш-тирокида ёки ионловчи радиация таъ-сирида амалга оширилади. В.да пластик каучукнинг барча физик-механик хос-салари яхшиланиб, резинага айланади. Каучукни олтингугурт б-н ишлаш на-тижасида тўрсимон тузилиш (структура) ҳосил бўлади. В.ни турли хил органик моддалар ва тезлаткичлар (акти-ваторлар — ZnO, MgO ва б.) б-н тез-латиш мумкин. Бу жараён 140...200° да бажарилади. В. қорақуя иштирокида олиб борилса, тезлиги ортади. Каучук-ка 0,5—5% олтингугурт қўшилса, камера ва покришка ясаладиган юмшоқ резина ҳосил бўлади. Олтингугурт миқ-дори 30—50%га етказилса, эластик бўлмаган қаттиқ резина (эбонит) оли-нади. Каучукни олтингугурт б-н В. ис-сиқ В. дейилиб, уни биринчи марта 1839 й. Ч. Гудьир (АҚШ) очган. 1846 й.да А. Парке совуқ В. жараёнини так-лиф килди. Кейинги вақтларда олтин-гугуртсиз ва қиздирмай В. реакцияси-ни ўтказиш мумкинлиги аниқланди. Ионловчи радиация (кобальтнинг радиоактив гамма-нурланиши, тезлатил-ган электронлар оқими) ёрдамида олиб бориладиган В.га радиацион В. дейи-лади. Бу усудда кимёвий таъсирларга ва иссиққа чидамли резиналар олинади; 2) автомобиль, велосипед, мотоцикл-
нинг резина камералари ва покриш-каларини ямаш. Махсус аппарат — вулканизатор ёрдамида амалга оширилади; 3) қоғозга кимёвий ишлов бериб, унинг пишиқлигини, қовушоқлигини, электр изоляция хоссаларини яхши-лаш; 4) қоғоз ва б. толали материал-лардан пишиқ чармсимон материал— вулканфибра олиш. Вулканфибрадан тасмалар, жомадонлар, изоляция плас-тиналари ва б. буюмлар тайёрланади. ВУЛКАНИЗМ — магманинг ер қаъри-дан ер юзасига отилиб чиқиши б-н боғлиқ бўлган ҳодисалар мажмуи. В. натижасида ҳаракатга келган магма Ер пўстида қотгач, интрузив жинсларни ва ер юзасига отилиб чиқиб вулкан жинсларини ҳосил қилади. В. жараён-лари Ер пўстининг чуқур қисмларида бўлганда магма ўчоқлари ва каналлари ҳосил бўлади, уларнинг атрофидаги тоғ жинслари юқори ҳарорат ва магманинг таъсир этишидан ўзгаради. Ер юзасида вулкан конуслари (қ. Вулканлар), вулкан гумбазлари, калъдералар, лава оқимла-ри, пемзали қопламлар, гейзерлар, ис-сиқ булоқлар ва ш. к. ҳосил бўлади. Турли хил В. жараёнлари содир бўлиши натижасида Ер пўстидаги тоғ жинсларининг ҳажми ҳар йили 5 км3 га кўпаяди. В. жараёнида атмосферага кўп вулкан газ-лари, сув буғлари ажралиб чиқади ва ернинг газ ҳамда гидросфера қобиғини ҳосил қилади. В. б-н кўпгина йирик металл (олтин, кумуш, сурма, маргимуш ва б. рудалар) ва нометалл (олтингугурт, алунит, боратлар, қурилиш материалла-ри ва б.) хамда қимматбаҳо тошлар кон-лари боғлиқ, жумладан Ўзбекистонда Қурама тизмасидаги алунит конлари. В. кучли планетар жараён; вулканлар, кальдералар, лава оқимлари ва майдон-лари Ой, Марс, Меркурий ва Ио (Юпитер йўддоши)да аниқланган. ВУЛКАНЛАР, вулқонлар (Вулкан номидан) — Ер пўстидаги ёриқлар, ка-наллар орқали лава, иссиқ газ, сув буғ-лари ва жинс бўлакларини чиқариб турадиган геологик тузилма. В. марка-зида асосий вулкан канали жойлашган бўлиб, юқори мантиядаги магма ҳав-засидан (магма ўчоғи) магма ва б. вулкан жинслари шу канал орқали кўта-рилади. В. каналининг юқори қисми В. бўғзи, каналнинг воронкасимон теши-ги кратер деб аталади. В.нинг отили-ши, лаванинг қотиши жараёнида буғ ва вулкан сувлари ажралиб чиқади. В. отилиши қисқа, даврий ва узок, давом этиши, баъзилари бутунлай сўниб қолиши мумкин. Шунга кўра В. сўнма-ган, сўнган, тинчиган хилларга бўли-нади. В.нинг кўтарилган каналлари шаклига қараб марказий ва ёриқлар-
дан отиладиган хилларга бўлинади. Марказий В.да маҳсулотлар марказий кавакдан отилиб чиқади, ёриқлардан отиладиган В. очилиб қолган ёриқ ёки бир қанча унчалик катта бўлмаган ко-нуслардан иборат. Сўнмаган В.га доим ёки даврий отиладиган, иссиқ газ ва сув чиқиб турадиган В. ҳамда В. отил-гани ҳақида тарихий маълумотлар мавжуд бўлган В. киради. Тинчиган В. ҳоз. пайтда тинч ҳолатда, аммо унинг тубида суюқ магма ўчоғи бўлиб, вақт ўтиши б-н у фаоллашиши мумкин. Сўнган В.га кучли емирилган ва ювилган, бутунлай ҳаракатдан тўхта-ган В. киради. Сўнмаган В. геосинклиналь областларда тарқалган. Уларнинг деярли учдан икки қисми Тинч океан қирғоклари ва оролларида, Узок. Шарила Камчатка я. о. ва Курил о.ларида, ўчган В. Кавказ, Забайкалье, Марказий Осиё, Украина (жумладан Карпат тоғлари ва Қрим я.о.)да жойлашган. Сўнмаган В. отилиш хусусиятларига қараб Гавайи, Стромболи, Вулкан, Гумбазли типларига бўлинади: 1) Гавайи типидаги В.дан (Тинч океан-даги Гавайи о.лари номидан) т-раси 1200—1300° бўлган суюқ базальт лава-си тўхтовсиз чиқиб туради. Гавайи о.ла-ридаги Мауна-Лоа, Килауэа ҳамда Камчатка я. о.даги (Плоский, Толба-чик) В. 2) Стромболи типидаги В. (Липар о.ларидаги Стромболи вул-кани номидан); кучли портлаб, вулкан бомбалари отилиб, сўнгра т-раси 1200—1300° бўлган базальт, андезит таркибли лавалари окиб чикдди. Стромболи типдаги В. Апеннин я. о.да (Везувий), Камчатка я. о.да (Ключи сопка-си) бор. 3) Вулкан типидаги В. (Тиррен денгизининг жан.-шарқида жойлашган вулкан номидан) отилганда қаттиқ портлайди, вулкан бомбалари ва куллари отилиб чиқади. Камчатка я. о.даги Жупанов, Карим сопкаси бу типдаги В.га киради. 4) В. отилишининг Гумбазли типи учун қуюқ ёпиш-қоқ (андезит, дацит, липаритлй) лавани газ босими туфайли В. каналидан сиқиб, итариб чиқариб гумбазлар (Пюи-де-Дом ва Камчаткадаги Марка-
Вулканлар: /—Гавайи типи; 2— Стромболи типи; 3— Везувий вул-кани (Стромболи типи); 4— Вулкан типи.

зий Семячик В.), криптогумбазлар (Сёва-Синдзан В.), конус-гумбазлар (Иванов В.) ва обелисклар ҳосил бўли-ши мумкин. Магма ўчоғи ернинг юқори мантия қисмида 50—70 км (Камчатка-даги Ключи сопкаси, Гавайи о.лари-даги Килауэа) ёки Ер пустила 5—6 км (Везувий) чуқурликда бўлади. В. Тинч океан ва унга ёндош материкларда куп. Дунёдаги 691 ҳаракатдаги В.нинг 418 таси ўша р-нда. Камчатка я.о.да 28, Курил о. лари да 40 В. мавжуд. Ўзбекис-тонда В. тўртламчи даврда сўнган. В. кратерлари ва жинслари Қурама, Том-ди тоғларида кўп тарқалган. Тинч оке-анда кучли сув ости В. отилиб туради. Бундай В. отилганда бал. 30 м га етади-ган сув тўлқинлари (цунами) кўтари-либ, қирғоққа яқин кўп шаҳар ва қиш-локларни вайрон қилади. В. маҳсулот-лари газсимон {вулкан газлари), суюқ (лава) ва қаттиқ (Вулкан тоғ жинсла-ри) бўлади. В.да сув ва газ таъсиридан магматик ёки атрофдаги чўкинди, ме-таморфик жинсларда руда ҳосил қилув-чи ҳар хил элементлар ва турли фой-дали қазилмалар ҳосил бўлади. Mac, олтингугурт, алунит, темир, марганец, фосфорит, кумуш, қўрғошин, pyx,
Камчатка ярим оролида вулкан отилиши (1975).
симоб, мис, қалай, олмос конлари, жумладан Ўзбекистоннинг Чатқол, Қурама ва ғарбий қисмидаги баъзи бир конлар В.дан пайдо бўлган. В. жинсла-ридан бино ва иншоотлар қуришда, иссиқ сувлари (гейзерлар) дан электр энергия олишда, уйларни иситиш ва тиббиётда ишлатилади. Ер шаридаги энг машҳур В. жадвалда келтирилган.
Ер шарндаги энг машҳур вулканлар
	Номи
	Мамлакат, ҳудуд
	Баланд-лиги, м.

	Льюпьяйльяко
	Аргентина-Чили
	6723

	Котопахи
	Эквадор
	5896

	Килиманжаро
	Танзания
	5895

	Орисаба
	Мексика
	5700

	Дамованд
	Эрон
	5604

	Попокатепетль
	Мексика
	5462

	Ключи Сопкаси
	Россия
	4750

	Меру
	Танзания
	4567

	Мауна-Лоа
	Гавайи ороллари
	4170

	Эребус
	Антарктида
	3794

	Фудзияма
	Япония
	3776

	Семеру
	Индонезия
	3676

	Этна
	Италия
	3340

	Гекла
	Исландия
	1491

	Везувий
	Италия
	1277

	Кракатау
	Зонд бўғози
	813


Ад.: Влодавец В. И., Вулканы Земли, М., 1973; Апродов В. А., Вулканы, М., 1982.
ВУЛКАНОГЕН ЧЎКИНДИ ЖИНСЛАР — вулкан ва чўкинди материал-лардан ташкил топган тоғ жинслари. Вулканларнинг портлаб отилишидан ҳосил бўлган қаттиқ, бўлакли ва ким-ёвий (сувда эриган) бўлиши мумкин. Бўлакли ёки пирокластик материаллар (суюқ лава маҳсулотлари, вулкан кат-тик ва б. жинсларнинг майдалангани) бўш, палахсалар, вулкан бомбалари, лапиллалар, вулкан қумлари ва кулла-ри тўпламини ташкил этади. Чўккан жойларида цементлашишидан ёки бошқа жойга олиб бориб ётқизилганда тоза, кўпинча бир хил таркибли, оз-роқ чўкинди маҳсулотли (10% дан кўп эмас) В.ч.ж.— вулкан туфлари ҳосил бўлади. Кўпроқ қўшимчалар аралашган-да туффитлар ва жуда оз туф компонента қўшимчаси бўлган чўкинди жинслар ҳосил бўлади. Бўлакларнинг катта-кичиклигига кўра В.ч.ж. дағал бўлакли (10 мм дан катта), йирик (0,1—2 мм), ўртача (0,1—2 мм), май-да (0,01—0,1 мм) ва жуда майда (0,01 мм дан кичик) бўлакли турларга бўли-нади. Минерал таркиби бўйича, энг аввало вулкан компонентининг тарки-бига қараб фарқланадилар. Иссиқ ва суюқ ҳолда отилган жинслар сув ос-тида ёки қурукликда ётқизилса хемо-ген В.ч.ж. ҳосил бўлади. Mac, кўпчи-лик яшмалар, баъзи бир темир, марганец рудалари, фосфоритлар ва б, Ўзбекистонда Чатқол-Қурама тоғлари-да вулкан жинслари тарқалган жой-ларда В.ч.ж. учрайди. ВУЛКАНОЛОГИЯ — динамик геология-нинг бўлимларидан бири. Вулканларнинг в ужу д га келиш жараёнлари ва сабаблари, тузилиши ва отилиб чиқ-қан жинслар таркиби, ер юзида жой-ланиш қонуниятларини ўрганади. В.нинг амалий мақсади вулкан отили-шини олдиндан айтиш методларини ишлаб чиқиш, вулкан жинслари (ис-сиқ сув, буғ ва ҳ.к.) дан хўжаликда фойдаланишдан иборат. В.га оид даст-лабки маълумотлар мил. ав. 1 -минг йил-лик ўрталарига тўғри келади. 1842 й.да Везувий вулкани ён бағрида махсус ил-мий муассаса — вулканологик расад-хона ташкил қилинди. В. бошқа фан-лар (геол., геотектоника, геофизика, физика, кимё, петрология ва геокимё) б-н узвий боғлиқ. Шу билимлар ютуқ-ларидан фойдаланиб В. геол. фанлари-нинг назарий масалаларини (вулкан энергиясининг манбалари, магма эво-люцияси шароитлари, Ер пустила чу-қур ва 5фталиқ магма ўчокларининг жойлашиши, вулканизмнинг Ер пўсти-ни ҳосил бўлишидаги роли) ҳал этиш-да иштирок этади. В.нинг палеовулка-

нология соҳаси қад. вулканларни ўрга-нади. В. соҳасидаги и. т.лар РФ (Петро-павловск-Камчатск вулканология ин-ти, Сахалин вулканология лаб.), Ўзбе-кистон, Арманистон, Грузия илмий тадқиқот ин-тларида бажарилмоқда. Россия ФАнинг «Камчатка вулканология станцияси» (1935 й.да ташкил қилинган) дунёда энг йирик тадқиқот марказларидан биридир. В.ни рус олим-ларидан Ф. Ю. Левинсон-Лессинг, А. Н. Заварицкий, америкалик Макдональд, франциялик Г. Тазиев, швейцариялик Ритман ва б. ривожлантирдилар. В. со-ҳасидаги маълумотлар жаҳонда вулканология ва сейсмологияга тегишли жур.ларда, «Ўзбекистон геология жур-нали» ва б. жур.ларда нашр этилади. В. соҳасидаги тадқиқотларни Вулканология ва Ер қаъри кимёси Халқаро ассо-циацияси (1967 й.дан) мувофиклаш-тириб туради. Ушбу ташкилот раҳнамо-лигида дунё вулканлари харитаси нашр қилинган (1979).
ВУЛЬВИТ (лот. vulva — аёлларнинг ташқи жинсий аъзолари) — аёллар ташқи жинсий аъзоларининг яллиғла-ниши; одатда қин яллиғланиши б-н бирга кечади (яна қ. Кольпит). ВУЛЬФЕНИТ [австриялик минералог Ф. Вульфен (1728—1805) номидан] — вольфраматлар ва молибдатлар синфига мансуб минерал, кимёвий формуласи РЬ[МоО4]. Тетрагонал сингонияли, квадратчалар шаклидаги кристаллар. Ранги сариқ, бўз ранг, қўнғир, гоҳо рангсиз, олмоссимон ялтироқ. Қаттиқ-лиги 3,5. C.of. 6,3—7,0. Қўрғошин-қалай конларининг оксидланиш зонасида ҳосил бўлади. Қўрғошин ва озроқ миқ-дорда молибден олинадиган руда. Жа-зоир, Австралия, АҚШ, Югославия ва б. жойларда йирик конлари бор. Ўзбе-кистонда қўрғошин ва қалай конлари-да (Олмалиқда ва б. жойларда) топил-ган.
ВУНДЕРКИНД (нем. Wunderkind, айнан — ажойиб бола) — зўр ва фавқулодца ноёб қобилиятларини, фаолиятнинг бирор турига лаёқатини барвақг намоён этувчи бола (қ. Истеъдод). «В». сўзи ки-нояли маънода ҳам ишлатилади. ВУНДТ (Wundt) Вильгельм (1832.16.8, Мангейм — 1920.31.8, Гросботен, Лейпциг яқинида) — немис психологи, физиологи, файласуфи ва тилшуноси. Экспериментал психология асосчила-ридан бири. Лейпциг ш.да В. томони-дан 1879 й.да яратилган дунёдаги би-ринчи психологик лаб. халқаро экспериментал психология маркази бўлиб қолди; унда сезгилар, «реакция вақти», ассоциациями^, диққат, содда ҳисси-ётлар ўрганилган. В. руҳий ҳаётда иро-
дани марказий омил деб ҳисоблаган. «Аналитик интроспекция» ғояси (ўз-ўзини кузатиш)ни илгари сурган. ВУППЕРТАЛЬ — ГФР даги шаҳар. Шим. Рейн-Вестфалия ерида, Вуппер дарёси бўйида. Аҳсшиси 372,4 мингдан зиёд киши (1990-й.лар ўрталари). Му-ҳим транспорт йўллари тугуни. Герма-ниядаги тўқимачилик саноатининг йирик маркази. Тўқимачилик машина-созлиги, электротехника асбоблари, кимё-фармацевтика, қоғоз, резина са-ноати ривожланган. В. 1929—30 й.лар-да Бармен, Эльберфельд ва б. шаҳар-ларнинг қўшилишидан вужудга кел-ган.
ВУЧЕТИЧ Евгений Викторович [1908.15(28).12, Екатеринослав — 1974.12.4, Москва] — рус ҳайкалтаро-ши. БАнинг ҳақиқий аъзоси (1953). 1931 й. Самарқандга келиб, Тасвирий санъат ф-касида ишлаган ва Ленинград БАда ўқиб (1931-33), 1933 й.дан яна Самар-қандга қайтиб келган. Ростовда Самар-қандда яратган асарларининг кўргазма-сини ўтказган. «Генерал Чуйков» (1947), «Назарали Ниёзов» (1948), венгер ҳай-калтароши Ж. Штробль (1955), ёзувчи
Е.В. Вучетич. «Қиличлардан омоч ясаймиз!» (1957). , гранит (Нью-Йоркдаги БМТ биноси оддига ўрнатилган).
М. Шолохов (1958)ларнингреал образ-ларини яратган. Урушда қахрамонлик кўрсатган жангчилар хотирасига бағиш-ланган ёдгорлик ҳайкаллари Вязьма (1946), Берлин (1946—49), Волгоград (1957—67) ш.ларида ўрнатилган. Унинг «Қиличлардан омоч ясаймиз» номли машҳур асари Брюсселда Гран при му-кофотини олган (1958). ВЬЕНТЬЯН — Лаос пойтахти, Меконг дарёсининг чап соҳилидаги порт. Ало-ҳида маъмурий бирлик қилиб ажратил-
ган. Аҳолиси 531,8 минг киши (1990-й.лар ўрталари). В.га 13-а.да асос со-линган. 16—18-а. бошларида (вақг-вақ-ти б-н) Лансанг давлатининг пойтахти, 1899 й.дан Франция Лаоси маъмурий маркази, 1946—75 й.ларда Лаос қироллигининг пойтахти бўлган. 1975 й. дек.дан Лаос Халқ Демократик Рес-публикаси пойтахти. В.да давлатнинг асосий олий органлари жойлашган. Мамлакатнинг муҳим савдо маркази. Автомобиль йўллари ва Меконг дарёси орқали қўшни мамлакатлар б-н боғ-ланган. Аэропорт бор. Мамлакатнинг деярли барча импорт ва экспорти В. орқали ўтади. Саноати шоли оқловчи, кўн, ип газлама ва шойи, кимхоб, мебель ишлаб чиқарувчи майда корхона-лардан иборат. Ун-т, ин-т-лар, Мил-лий кутубхона, музейлар бор. Меъмо-рий ёдгорликлари: Фра-Кео (1565), Сисакет (1820) ибодатхоналари, қирол саройи ва б.
ВЬЕТНАМ, Вьетнам Социалис-тик Республикаси (Cond Hoa Ха Hoi Chu Nghia Viet Nam), BCP - Жан.-Шарқий Осиёда, Ҳиндихитой я.о.даги давлат. Майд. 330 минг 991 км2. Ахолией 76,3 млн. киши (1999). Маъмурий жи-ҳатдан 63 вилоят (тинь) ва марказга бўйсунувчи 4 шаҳар — Ханой, Хошимин (собиқ Сайгон) Хайфон ва Хюэга бўлинади. Пойтахти — Ханой ш.
Давлат тузуми. В.— социалистик республика. Амалдаги конституцияси 1980 й. 19 дек.да қабул қилинган (кейинча-лик ўзгартиш ва тузатишлар киритил-ган). Давлат бошлиғи Миллат мажлиси томонидан 5 й. муддатга сайланадиган президент (1997 й.дан Чан Дик Лионг). Давлат ҳокимиятининг олий органи ва қонун чиқарувчи ҳокимият — Миллат мажлиси. Ижроия ҳокимиятни бош ва-зир бошчилигидаги ҳукумат амалга оширади.
Табиатн. Мамлакат ҳудудининг 80% дан ортиғи тоғлар ва ясси тоғлардан иборат. Шим.да чуқур дарё водийла-рига бўлинган Юньнань тоғлиги, марказий ва жан. қисмларида Аннам тоғ-лари тизимининг айрим массивлари (Контум, Дарлак, Мнонг ва б.) жойлашган. В.нинг энг баланд нуқгаси ҳам шу ерда — 3280 м. Денгиз соҳили паст-текисликлардан иборат, уларнинг энг катталари шим.да Хонгха ва жан .да Меконг дарёлари этакларида. Иқлими — қишда қурУҚ, езда серёмғир муссон субэкваториал. Ўртача т-ра шим. да июлда 27°, 29°, янв.да 14°, 17° дан жан.да 24°,26° гача. Йиллик ёғин миқ-дори 1500—3000 мм. Июнь ва авг. да тайфунлар бўлиб туради. Дарёлари сер-сув. Ўларнинг энг катталари — Меконг

Вьетнам герби.
ва Хонгха. Қир ва тоғларда қизғиш-сариқ латерит, дарёларнинг этаклари-да — аллювиал тупроқлар. В. худуди-нинг 40% ўрмон б-н қопланган; тоғ-ларнинг қуйи ён бағирларидаги дои-мий яшил тропик ўрмонлар баландликдаги субтропик ўрмонларга уланиб кетади. Ясситоғликлар ва пла-толарда сийрак саванна ўрмонлари ва буталар усади. Водийларда бамбуклар, денгиз соҳилларининг айрим жойла-рида мангра ўрмонлари учрайди. Бать-ма-Хайван миллий боғи ва кўпгина қўриқхоналари бор. Ўрмонларда гиббон, макака, айиқ ва йўлбарс, катта бўғма илон, йирик эчкемарлар, оқ ва яшил тўти, саванналарда ҳинд фили, каркидон, жайран, ёввойи буқа, жай-ра, товус, бургут, дельта ва ботқоқ-ликларда қизил ғоз, лайлак, қарқа-ра, ўрдак, ёввойи ғоз, дарёларида ба-лиқлар яшайди.
Аҳолисининг 80% вьетнамлар. Таи-лар, кхмерлар, мео ёки мяолар, ман ёки яолар, хмонглар, хитойлар ва б. ҳам

яшайди. Расмий тили — Вьетнам тили. Аҳолининг 20,1% шаҳарларда истиқо-мат қилади. Диндорларнинг — 55% буд-давийлар, 7% католиклар. Ислом ди-нига эътиқод қилувчилар ҳам бор. Йирик шаҳарлари: Ханой, Хошимин, Дананг, Хайфон, Намдинь.
Тарихи. Мил. ав 1-минг йилликнинг ўрталарида ҳоз. Шим. В. ҳудудида вьет-намларнинг аждодлари яшаган. Мил. ав. 3-а.да Қизил дарё дельтасида уларнинг илк қулдорлик давлати — Аулак таш-кил топган. Шу давр қад. Вьетнам хал-қи — лаквьетлар маданиятининг пай-до бўлиши даври ҳисобланади. Мил. ав. 207 й.да Аулак вьетлар давлати — Нам-вьет б-н қўшилиб кетди. Мил. ав. 2—1-а.ларда Намвьетга Хитойнинг Хан су-лоласи ҳукмрон эди. Бу давлат 7-а.гача Зяо-ти, кейин Аннам деб номланиб келди. Лаквьетлар хитой феодаллари-нинг хитойлаштириш сиёсати ва зул-мига қарши узоқ вақт курашди ва, ниҳоят, 939 й.да мустақилликка эриш-ди. 968 й.да мамлакат Дайковьет (Буюк Қад. Вьет) номини олди. Кейинчалик бу давлат Жан-Шарқий Осиёдаги йирик феодал давлатга айланди. Ли суло-ласи даври (1069—1225) да мамлакат Дайвьет деб атала бошлади. Пойтахт Танг-Лонг (ҳоз. Ханой)га кўчирилди.
16-а.дан бошлаб Ҳиндихитойга Европа савдогарлари кела бошлади. Се-кин-аста Португалия (1535), Голландия (1631), Франция (1672) савдо-ти-жорат идоралари пайдо бўлди. Улар сав-догарлар б-н миссионерларга таяниб, ярим оролни мустамлака қилишга ки-ришди.
18-а. ўрталарида бутун мамлакатда иқгисодий танглик вужудга келди. Мар-казий вилоятларда деҳқонларнинг ғала-ёнлари кучайиб кетди. 1771 й.да деҳ-қонларнинг энг йирик қўзғолони бош-ланди. Бу қўзғолон тарихда Тэйшенлар қўзғолони номи б-н машҳур. Мамлакат жан. кисмининг ҳукмдори Нгуен Ан Тэйшенлар қўзғолонини бостириб, Шим. В.ни ҳам эгаллади. 1804 й.да мамлакат В. номини олди. Нгуен Ан ўзини Зя Лонг номи б-н хоанг (император) деб эълон қилди (1806). Пойтахт Хюэ ш.га кўчирилди. Кончилик ривожлан-ди, товар-пул алоқалари кенгайди. Аммо В. халқининг мустақил ривож-ланишига мустамлакачи давлатлар та-жовузи тўсқинлик қилди. Франция «миссионерларни ҳимоя қилиш» баҳо-наси б-н В.га қарши уруш очиб (1858), 1884 й.да ўз мустамлакасига айлантир-ди. 1887 й.да Франциянинг Кохинхин (Жан. В.) мустамлакаси, Аннам (Мар-казий В.) ҳамда Тонкий (Шим. В.) протекторатлари Камбожа ва Лаос б-н
Вьетнам байроғи.
бирга Ҳиндихитой Иттифоқига бир-лаштирилди. Чет эл ҳукмронлиги ўрна-тилиши даврида ва ўрнатилгандан кейин кўтарилган халқ қўзғолонлари бора-бора миллий озодлик ҳаракатига айланиб кетди ва 20-а. бошларида у янги босқичга кўтарилди. Францияда муҳожирликда юрган Нгуен Аи Куок (Хо Ши Мин) Франциянинг бошқа мустамлакаларидан келган муҳожирлар б-н бирга француз мустамлака халкла-ри Лигасини тузди. Шу вактда мамлакатда ишчилар ҳаракати ҳам ривожла-на борди. 1930 й.да Йенбай портидаги вьетнамлардан иборат ўқчи полкнинг французларга қарши кўтарган қўзғоло-ни миллий озодлик курашининг авж олишига туртки бўлди.
2-жаҳон уруши даврида япон мили-таристлари В.ни босиб олгач (1940), ватанпарвар кучлар япон ва француз мустамлакачиларига қарши курашди. 1941 й. май ойида В. мустақиллиги учун кураш Лигаси (Вьет-Мин) ташкил қилинди. 1944 й. дек.да қуролланган отрядлар, партизан гуруҳдари ва халқ лашкарлари бирлашиб, В. озодлик ар-мияси тузилди. 1945 й.нинг майида озодлик учун курашаётган ҳамма кучлар В.ни озод қилиш армияси (кейинчалик В. халқ армияси)га бирлаштирил-ди. Июнда Шим. В.нинг олти вилояти японлардан озод килинди. Марказий ва Жан. В.да партизанлар кураши ҳамда озодлик Умум Вьетнам Миллий кон-гресси қуролли қўзғолонни бошлаш тўғрисида қарор қабул қилди ва Хо Ши Мин раҳбарлигида Миллий озодлик комитети (Муваққат ҳукумат) тузилди. Мамлакатнинг кўп қисми мустамлака-чилардан озод қилиниб, 1945 й. 2 сент. да мустақил В. Демократах Республи-каси (ВДР) тузилди. 2-жаҳон урушида япон милитаристлари тор-мор қилин-гандан сўнг 1945 й. дек.дан бошлаб В.га француз мустамлакачилари бостириб кирди. Улар аввал В. жан .да ҳарбий ҳаракатларни авж олдирдилар, сўнг бутун мамлакат бўйлаб босқинчилик урушини олиб бордилар. Француз қўшинларининг қатор мағлубиятлари (айниқса 1954 й. Дьенбьенфу атрофи-да) ҳамда жаҳондаги тинчликсевар куч-ларнинг талаби натмжасида Франция ҳукумати урушни тўхтатишга ва 1954 й.

Женева битимини тузишга мажбур бўлди. БироқЖан. В. маъмурлари 1955 й. окт.да Жан. В.ни мустақил республика деб эълон килди ва мамлакатда террорчи режим ўрнатилди. Мамлакат АҚШ ҳарбий базасига айланди. Жан. В. ватанпарварларининг диктатурага қар-ши кураши халқ кураши тусини олди. 1964—65 й.ларда Жан. В. ватанпарвар-ларига қарши уруш олиб бораётган АҚШ ВДР га хам ҳужум қидци. 1964 й. авг. бошларида бир неча ҳарбий истеҳ-ком ва аҳоли пунктлари, 1965 й. 7 фев. дан ВДР нинг жан. вилоятлари, кейин-чалик бутун мамлакат бомбардимон қилинди. 1969 й.да Жан. В. Республика-си Инқилобий муваққат ҳукумати ту-зилди. 1973 й. янв.да Парижда урушни тўхтатиш ва В.да тинчлик ўрнатиш тўғрисида битим имзоланди. 1976 й. июлда Шим. ва Жан. В.ни бирлашти-риш тугалланди, В. Социалистик Рес-публикаси тузилди. В. 1977 й.дан БМТ аъзоси. ЎзР б-н дипломатия муносабат-ларини 1992 й. 17 янв.да ўрнатган. Мил-лий байрами — 2 сент.— Мустақиллик эълон қилинган кун (1945).
Снёснй партияси, касаба уюшмасн ва б. жамоат ташкнлотлари. В. Коммунис-тик партияси, 1930 й.да тузилган; В. ватан фронти, ВСР сиёсий партия ва жамоат ташкилотларини бирлаштирув-чи ягона фронт, 1977 й.да тузилган; В. меҳнат умумий конфедерацияси, 1929 й.да тузилган. Жаҳон касаба уюшмала-ри федерациясига киради.
Хужалиги. В. саноати ривожланган аграр мамлакат ҳисобланади. Ялпи ички маҳсулотда қ.х. ва ўрмон хўжалигининг улуши 36,6%, саноатнинг улуши — 20,9%ни ташкил этади.
Саноати таркибида енгил ва озиқ-овқат тармоқлари устун. Жуда кўп ки-чик шоли оқлаш, қанд-шакар, пиво ва консерва з-длари, чой ва тамаки ф-калари бор. Ханой, Намдинь, Хайфон, Хошимин ва б. шаҳарларда тўқи-мачилик к-тлари, трикотаж ф-калари ишлаб турибди. Электр энергия асосан иссикдик электр ст-яларида ҳосил қилинади (йилига ўртача 10,8 млрд. кВт-соат). Кончилик саноатида тошкў-мир, қалай (Каоланг вилоятида), хромит (Кодинь), апатит, вольфрам қазиб олинади. Каобангда капай, Лангшон-да алюминий, Тхайнгуен, Бьенхоада пўлат эритиш корхоналари бор. Маши-насозлик маҳсулотлари орасида станок-лар, қ.х. машиналари, кончилик маши-на-ускуналари, насослар, радиоприём-никлар, телевизорлар, транспорт во-ситалари и.ч. асосий ўринни олади. Машинасозлик корхоналари асосан Ханой, Хошимин, Бьенхоа, Камфа,

Хайзионг ва Хадонг ш.да жойлашган. Қора ва рангли металлургия, метал-лни қайта ишлаш саноати мавжуд. Хайфон ва Хошиминда кемасозлик корхоналари, Ханой, Вьетчи, Ламтхао ш.ларида ва мамлакат жан.да кимё саноати корхоналари ишлаб турибди. Бинокорлик материаллари саноати корхоналари, ёгочсозлик ва целлюло-за-қоғоз, каучукни қайта ишлаш корхоналари бор.
Қишлоқ хўжалиги соҳасида меҳнатга лаёқатли аҳолининг қарийб 75% машғул. 5 млн.га ерда қ.х. ишлари олиб борилади. Айрим ҳудудларда 2—3 марта ҳосил олинади. В.да асосий қ.х. экини шоли. Батат, маниок, маккажў-хори, сабзавот, техника экинларидан шакарқамиш, чой, тамаки, шунингдек ананас, банан, кофе, каучук, эфир мойли экинлар ҳам етиштирилади. Чор-вачиликнинг асосий тармоғи — чўчқа-чилик. Бундан ташқари қорамол, пар-ранда боқилади. Балиқ овланади.
Транспорти. Т.й.нинг уз.— 2,6 минг км, автомобиль йўлларининг уз.— 300 минг км, ички сув йўлларининг уз. — 40 минг км га яқин. Асосий ден-гиз портлари: Хошимин, Хайфон, Дананг, Хонггай, Камфа. Хошимин ва Ханойда халқаро аэропортлар бор.
В. четга нефть, кумир, шоли, каучук, қалай, кофе, балиқ ҳамда денгиз ва қ.х. маҳсулотлари чиқаради. Четдан нефть маҳсулотлари, ўғит, пўлат, прокат, цемент, пахта, машина асбоб-ус-куналари олади. Ташқи савдодаги асосий мижозлари: Япония, Сингапур, Гонконг, Жан. Корея, Франция, Австралия, Германия. Пул бирлиги — донг.
Тиббнй хнзмати. Мамлакатда бепул тиббий хизмат жорий этилган. Шарқ тиббиёти ходимлари уюшмаси ҳузури-да кенг тармоқли даволаш-фармацевтика кооперативлари мавжуд. Уларнинг кўплари ҳузурида шифохоналар, бундан ташқари 400 га яқин уезд поли-клиникалари ва кўпгина диспансерлар бор.
Халқ маорнфи, нлмнй ва маданнй-маърнфий муассасаларв. В.нинг таълим тизими бир неча босқичдан иборат: биринчи босқич — мактабгача таълим (болалар боғчалари); иккинчи босқич — мактаб таълими. 5 й.лик бошланғич таълим 6 ёшдан ўтган болалар учун мажбурий. Мамлакатда 13092 бошлан-ғич мактаб бўлиб, уларда 9 млн. 725 мингдан ортиқ ўқувчи таълим олади. Ўрта мактабларда ўқиш 7 й. бўлиб, уларда 3 млн. 815 минг ўқувчи таълим олади; учинчи босқич хунар таълими (ҳунар-техника билим юртлари); тўртинчи босқич — олий таълим. Мам-
лакатда 104 олий ўқув юрти, жумла-дан 6 ун-т бор. Уларда 120 мингга яқин талаба ўқийди. Йирик олий ўқув юртлари: Ханой ун-ти (1918 й. ташкил этилган), Хошимин ун-ти (1917 й. ташкил этилган), политехника, адабиёт, тиббиёт-фармацевтика ин-тлари. В. ҳоз зиёлиларининг анча қисми олий таъ-лимни Ўзбекистонда олишган. Тошкент-даги деярли барча олий^ўқув юртлари-да В. талабалари ва аспирантлари таълим олган. В.да 60 дан ортиқ и.т. муас-сасаси бор. 1977 й. ташкил этилган «Нгиадо» и.т. марказида мат., физика, кимё, биол. ва Ер ҳақидаги фан соҳа-сида тадқиқотлар ўтказилади. 1977 й.да Фанлар академияси ташкил этилган. В.даги йирик кутубхоналар: Ханой, Хо-шиминдаги марказий ва илмий кутубхоналар, ун-тларнинг кутубхоналари. Ханойда тарих, В. халқ армияси, Инқ-илоб, Хошиминда миллий музей, «Америкалик агрессорларнинг жиноят-лари» музейи бор.
Магбуотн, радноэшвттнрнпш ва те-лекўрсатувн. В.да 30 марказий ва 19 ма-ҳаллий нашриёт бор. Мамлакатда 100 дан ортиқ газ. ва жур.лар нашр эти лад и. Энг йирик газлар: «Нян зан» («Халқ», кундалик газ., 1951 й.дан), «Сайгон зяй фонг» («Озодлик», кундалик газ., 1975 й.дан), «Ханой мой» («Янги Ханой», кундалик газ., 1957 й.дан), «Фу ни Вьетнам» («Вьетнам аёллари», ҳафта-лик газ., 1953 й.дан), «Лао донг» («Меҳ-нат», ҳафталик газ., 1943 й.дан); йирик жур.лар: «Вьетнам» (Вьетнам, рус, инглиз, француз, испан тилларида чиқадиган ойлик жур., 1954 й.дан), «Вьетнамиз тред-юнионз» («Вьетнам касаба уюшмалари», инглиз, француз ва испан тилида чиқадиган жур.). 1945 й.дан Вьетнам ахборот агентлиги фао-лият кўрсатади.
Вьетнам деҳқонлари.

ВЬЕТНАМ
В. радиоэшиттириш ва телекўрсатуви-ни маданият ва ахборот вазирлиги на-зорат қилади. Телекўрсатувга 1966 й. Жан. В.да, 1970 й. Шим. В.да асос солинган.
Адабнётн. В.да қадимдан халқ оғзаки ижодиёти ривожланган. Илк ёзма ёд-горликлар 10— 14-а.ларда пайдо бўлди. Ўрта асрлар адабиёти буддизм, кейин-роқ Конфуций ақидалари таъсирида шаклланди. Нгуен Чайнинг «Она тили-даги шеърлар тўплами» (15-а.) бизга-ча етиб келган Вьетнам сўзлашув тили-даги энг кдд. адабий ёдгорликдир. 18-а. ва 19-а. бошларидаги адабиётда Уйғониш даври анъаналарига яқин тамойиллар, инсон шахсига кучли эътибор руҳи акс этди. Нгуен Зунинг «Тилка-пора қалб ноласи» достони, шоира Хо Суан Хи-онг қаламига мансуб дилрабо шеърлар В. мумтоз адабиётининг энг яхши асар-ларидир. 19-а. 2-ярми шеъриятида ва-танпарварлик оҳанглари устунлик қил-ди (Нгуен Динь Тьеу, Нгуен Тхонг), ҳажвчилик йўллари кучайди (Нгуен Кхюен, Ту Сионг). 20-а. бошлари шеъ-рияти ва публицистикаси маърифат-парварлик ва ватанпарварлик ғоялари-ни ифода этди. Замонавий насрий жанр-лар: ҳикоя, драма, роман пайдо бўлди. 30-й.ларда вужудга келган «Янги шеъ-рият» ҳаракати шеър тузилиш тизими-ни қайта қуришга кўмаклашди. Инқи-лобий адабиёт юзага кела бошлади — То Хиу шеърлари, Хо Ши Миннинг «Бамбук аждаҳо» комедияси, «Зиндон кундалиги» назм тўплами, ҳикоя ва публицистикаси шу жумлага киради. 20-
а.  2-ярмида Во Хюи Там, Нгуен Динь Тхи, Дао By, Нгуен Хонг, Нгуен Кхай, Нгуен Минь Теунинг романларида ва
б. ёзувчиларнинг қисса ҳамда ҳикояла-
Хошимин шаҳри кўчаларида.
рида ватан ҳимоячисининг қаҳрамон-ликлари тасвирланди. В.нинг ҳоз. таниқ-ли шоир ва ёзувчилари: То Хиу, Нго Тат То, Нго Туан, То Хоай, Нгуен Динь Тхи, Нгуен Конг Хоан, Нгуен Ван Бонг.
Меъморлиги. Мишон ва Донгзионг ш.ларида буддизм ва браҳманизмнинг 7—13-а.ларга мансуб минорасимон тош ибодатхоналари (Мишондаги Бо-Кхат-Ре-Соа ибодатхонаси, 7—10-а.лар; ҳоз. Куинён яқинидаги «Олтин минора», «Кумуш минора», «Мис минора» ибодатхоналари, 11—12-а.лар), Биньсонва Гуэдаги кўп поғонали миноралар, Ха-нойдаги Конфуцийга бағишланган «Адабиёт маскани» деб аталувчи ибо-датхона мажмуалари (11-а.) сақланиб қолган. Кейинги даврларнинг меъмо-рий обидалари орасида Ханой яқини-даги Бут-Tan (14-а.гача), Тхайбинь ви-лоятидаги Кэо (17-а.) ибодатхона мажмуалари, Ханой яқинидаги Диньбанг қишлоғида қурилган кўп устунли ин-шоотларни (18-а.) кўрсатиш мумкин. 18-а. охири — 19-а. бошларига мансуб саройлар ўймакорлик ва лок б-н бе-затилган (Хюэ ш.даги «Мукаммал уйғун-лик саройи»). Француз мустамлакачи-лари ҳукмронлиги даврида (19-а. ўрта-ларидан) шаҳарларда модерн ва функционализм услубларидаги бинолар қурилди. 20-а.нинг 60—90-й.ларида са-ноат (Ханой, Каобанг ва б. шаҳарлар-даги з-длар) ва жамоат иншоотлари (Политехника ин-ти, Хо Ши Мин мав-золейи), турар жой даҳалари тикланди ваянгилари қурилди. Нгуен Ван Нинь, Нгуен Као Луен, Хоанг Ти Тьеп, Чан Хи Тьем ва б. В.нинг етакчи меъморла-ри ҳисобланади.
Тасвнрнй санъати. В. халқларининг бетакрор ва ўзига хос бадиий ижодиёти мил. ав. 1-а.лардан бошланган. 9—12-а.лардаги монументал ҳайкалтарошлик ғоят нафислиги б-н ажралиб туради (чакьелик раққоса ва созанданинг бўртма тасвири). 11—15-а.лар ҳайкал-тарошлигида ҳайвонларнинг гўзал ва мутаносиб қиёфасини яратиш кўзга ташланади. 15—18-а.ларда портрет ранг-тасвири ривожланди. В.да қадимдан амалий безак санъати — металлга гул солиш, кулолчилик, каштадўзлик, фил суяги ўймакорлиги, лок б-н безаш ва ҳ.к.ларнинг ҳар хил турлари кенг ёйил-ган. Ҳоз. тасвирий санъатда рассомлик ва графика (Лионг Суан Ньи, Фан Ке Ан, Нгуен Ван Ти, Нгуен Дик-Нунг, То Нгок Ван ва б.), ҳайкалтарошлик (Чан Ван Лам) ривож топган.
Муснқаси. В. профессионал мусиқа-сида хитой, шунингдек асосан тьям ва будда диний мусиқа маданиятининг
таъсири сезилади. Миллий операда ашула б-н бирга речитатив, нутқ, рақс, имо-ишора ҳам учрайди. Чолғу асбоб-лари: пуфлаб чалинадиган — бамбук кхен, найсимон шао бау, тиеу, пи-дой ва б., гобой тоифасидаги пи рам ланг; торли (1 тордан 42 торгача) — қад. бир торли бау, чанг тоифасидаги тхап-лук; зарбли — турли барабанлар, гонг-лар, бубен ва б., 1945 й.дан кейин мамлакат шим.да миллий мусиқа ма-данияти юксалди, оммавий ватанпарварлик қўшиқлари кенг ёйилди, катта шаклдаги мусиқа турлари (оратория, кантата, симфония) ривожланди. Опера оммалашди (компози-торлар До Ньюан, Ньят Лай, Нгуен Суан Хоат, Нгуен Ньео Туи). 1960 й.дан балет юзага келди (компози-торлар Чан Куй, Хоан Ван, Нгуен Динь Тан ва б.). Ханойда консерватория, мусиқа мактаблари, опера те-атри, симфония ва халқ чолғу асбоб-лари оркестрлари, давлат хори, қўшиқ ва раке ансамбли бор.
Театри. Халқ маросимлари В. театри-нинг манбаидир. Тео халқ театри, ту-онг ва кайлионг театрлари ана шу ма-росимлар замиридан етишиб чиққан. Мулойим рақслар, мусиқа ва қўшиқ-лар уларнинг ифода воситаси бўдди. 20-а. бошларида Ханойда кить-ной деб атал-ган замонавий сўзлашув услубидаги драма театри вужудга келди. Театр саҳ-насида миллий драматургларнинг асар-лари («Виждон азоби», «Фуонг исмли қизнинг қабри») ва жаҳон мумтоз дра-матургияси намуналари (Шекспир, Мольер пьесалари) қўйилди. 1946—54 й.лардаги уруш даврида кить-ной ак-тёрлари ҳарбий қисмларда «Ватанга садоқат қасами», «Ватан учун жон бер-моқ» каби ватанпарварлик руҳидаги то-мошаларни кўрсатишди. 20-а.нинг охирги ўн йилликларида тео, туонг, кай-лионг ва айниқса кить-ной театр-ларининг фаолияти кучайди. 1961 й.да олий драма мактаби очилган. В.да профессионал ва ҳаваскорлик труппалари, анъанавий халқ кўгарчоқ театри мав-жуд. Биринчи профессионал қўғирчоқ театри 1957 й. Хананда ташкил этил-ган.
Кнноси. В. ҳужжатли киносининг асосчилари орасида операторлар Хуанг Me, Май Лок, Куанг Туй, Фен Нги-емлар бор. 1953 й.да кино и.ч.га раҳ-барлик қилувчи миллий бирлашма ташкил этилди. 1956 й.да Ханойда киностудия, 1959 й.да Миллий кино мактаби барпо этилди. Фильм л ар орасида «Ти Хао исмли қиз» (реж. Фам Ки Нам), «17-параллель», «Ханойлик қиз-ча» (икковининг реж. Хай Нинь), «Ав-
вяткин

густ юлдузи» (реж. Чан Дак)ни кўрса-тиш мумкин. Ўзбекнстон—В. муносабатлари. ВСР
ташқи ишлар вазирининг 1994 й. фев. да ЎзРга ташрифи чоғида имзоланган «Савдо-иқтисодий ҳамкорлик тўғриси-даги битим» ва Ўзаро маслаҳатлашув-лар ҳақидаги баённома иктисодий му-носабатларни ривожлантиришга имкон яратди. ЎзР Президенти И. А. Каримов-нинг 1996 й. март ойида ВСР га рас-мий ташрифи икки мамлакатнинг ўза-ро муносабатларида янги босқич бўлди. Ташриф якунида «Ўзбекистон Респуб-ликаси б-н Вьетнам Социалистах Рес-публикаси ўртасидаги давлатлараро муносабатларнинг асослари ва ҳамкор-лик тўғрисида шартнома», «Инвести-цияларни ўзаро рағбатлантириш ва ҳимоя қилиш тўғрисида», «Савдо-иқгисодий ва фан-техника ҳамкорли-ги бўйича Ўзбекистон — Вьетнам ҳуку-матлараро комиссиясини тузиш ҳақида»ги келишувлар ва б. ҳужжатлар имзоланди. ЎзР Ташқи иқтисодий фа-олият миллий банки б-н В. ташки сав-до банки ҳамкорлик тўғрисида шартнома имзоладилар.
Ўзбекистоннинг ВСР б-н товар ай-ланмаси 1996 й.да 4,4 млн. АҚШ дол-ларини ташкил қилди. Ўзбекистон В.га пилла, ёғ ва мой, электр асбоб-уску-налари юборади ва ундан чой ҳамда турли хизматлар олади. ЎзР Ташқи иктисодий алоқалар вазирлигида «Дон-гшон» ва «Ўз-Хишако-Интернейшнл» қўшма корхоналари ташқи иктисодий фаолият қатнашчиси сифатида рўйхатга олинган. Улар тўқимачилик маҳсулот-ларини и.ч., савдо-воситачилик ама-лиёти, шунингдек пилла ва ипак чи-китларини харид қилиш б-н шуғулла-нади.
Вир неча йиллар давомида Ўзбекис-тонда В. учун мутахассислар тайёрлан-ган. Мутахассислар асосан энергетика, қурилиш, автоматика ва ҳисоблаш тех-никаси, гидрогеол., инженерлик геол. си, тиббиёт, юриспруденция, шарқшу-нослик, қ.х. ва мелиорация каби соҳа-лар бўйича тайёрланган. 1995 й. 22 дек. да «Узбекистан — Вьетнам» дўстлик жамияти тузилган.
ВЬЕТНАМ АХБОРОТ АГЕНТЛИГИ (ВАА) — Вьетнам матбуот агентлиги,
1945 й.да асос солинган. Шим. ва Жан. Вьетнам ҳудудлари қўшилгач, Жан. Вьетнамни Озод қилиш матбуот агент-лиги (1961 й.да ташкил бўлган) б-н бирлашган (1976). ВАА Вьетнамдаги бир қанча шаҳарларда, шунингдек дунё-нинг кўпчилик мамлакатларида ўз мух-бирхоналарига эга. Маркази — Ханой ш.да.
ВЬЕТНАМ ТИЛИ — австроосиё тил-лари оиласига мансуб тил. Вьетнамнинт расмий тили. Бу тилда 61 млн.дан ор-тиқ киши сўзлашади (1990-й.лар ўрта-лари). Ёзуви лотин алифбоси асосида. ВЬЕТНАМЛАР (ўзларини кинь, вьет деб атайдилар) — халқ, Вьетнамнинг асосий аҳолиси (61 млн.киши). Шунингдек Камбожа, Таиланд, Лаос, АҚШ ва б. мамлакатларда ҳам яшайдилар. Уму-мий сони — 62,15 млн. киши (1990-й.лар ўрталари). Вьетнам тилида сўзла-шади. Диндорлари — асосан буддавий-лар, даочилар, конфуцийчилар; бир қисми католиклар ва аждодлар руҳига ҳамда синкретик (аралаш) динларга эътиқод қилади.
ВЭЙ ЧЖЕН (580-643) - Хитой та-рихчиси. Хитой императорларининг Суй сулоласи (581—618) тарихига оид «Суй шу» («Суй хонадонининг тари-хи») номли асар (85 бобдан иборат) ёзган (Янь Ши-гу ва Кхун Ин-да б-н биргаликда). Унда императорнинг иктисодий сиёсати, армиянинг тузилиши, мамлакатнинг моддий аҳволи, халқ-нинг урф-одати ҳақида маълумотлар келтирилган, шунингдек 83- бобида Марказий Осиё (ҳоз. Жан. Қирғизистон, Помир, Тошкент ва б.) ҳамда Шар-қий Туркистон (Харашар, Куча, Қаш-қар, Хўтан) ҳақида ҳам муҳим маълу-мотлар бор.
ВЮРТЦИТ (француз кимёгари Ш. Вюртц номидан) — минерал. Кимёвий формуласи Р—ZnS. Сфалеритнинг полиморф тури. Гексагонал сингонияли. Толасимон, варақсимон, елпиғичси-мон, колломорф кристаллар. Ранги са-риқ, қўнғир. Ялтироқлиги шишаси-мон, олмоссимон. Қаттикдиги 3,5—4. С. оғ. 4—4,5. Гидротермал ертомирлар-да ҳосил бўлади. Табиатда кам учрай-ди. Ўзбекистонда В. Новгарзон (Қура-ма тизмаси)даги қалай ва Учқулоч (Ўзбекистон ғарби)даги полиметалл
конларида топилган. В. Қозоғистонда (Қизилэспе), Қирғизистонда (Кара-вон), АҚШда (Грин-Ривер) маълум. Рух олинадиган руда. ВЮРЦБУРГ МАКТАБИ - 20-а. бош-ларида психология ва фалсафада юза-га келган йўналиш. Асосчиси — Вюрц-бург ун-ти (Германия) проф. О. Кюль-пе. Унинг раҳбарлигида К. Бюлер, Н. Ах, А. Мессер, О. Зельц, К. Марбе, Г. Уотт каби таниқли психологлар ижод этган-лар. В. м. вашплгри тафаккурва ирода хусусиятларига тааллукди муаммолар б-н машғул бўлган. Тадқиқот услубия-ти ўз-ўзини экспериментал кузатиш-дан иборат. Унинг моҳияти қўйилган саволларга синалувчи жавоб бериш б-н чегараланмасдан, балки бу жараёнда юз берган ҳис-туйғуларини ҳам изоҳдаб беришини тақозо этарди. Эксперимент-тажрибалар учун атайлаб мутахассис психологлар танлаб олинган. В. м. та-факкурни воқеий олам ҳиссий тимсо-ли, нутқ б-н боғланмаган руҳий ҳоди-са сифатида талқин қилади. В. м. геш-тальтпсихологиягг таъсир кўрсатди. В. м. 1901—09 й.ларда фаолият кўрсатиб, сўнгра тарқалиб кетди. ВЯТКИН Василий Лаврентьевич [1869.18(30).8, Еттисув - 1932.26.6, Самарканд] — археолог, проф. (1923). Тошкент ўқитувчилар семинариясини тугатган (1894). Самарканд ўлкани ўрга-ниш музейининг ташкилотчиси (1896) вадиректори. В. 1905—31 йларда Афро-сиёбда қазиш ишлари олиб бориб, тад-қиқотлари ҳақида «Афросиёб — кўҳна Самарканд ўрни» (1926) асарини ёзган. Улуғбек расадхонаси (15-а.) ўрнини аниқлаган ва у ерда қазиш ишлари олиб борган (1908—09, 1914); Самарканд меъморий ёдгорликларини ўрганиш ва муҳофаза қилишга катта эътибор берган («Мирзо Улуғбек ва унинг Самар-қанддаги расадхонаси», «Қадимги Самарканд ёдгорликлари», 1927, «Қадим-ги Самарканд архитектураси», 1929). Бу-хоро (1920) ва Хоразм (1929) да муҳим археологик тадқиқотлар олиб борган. Ўрта асрларга дойр кўплаб шарқ қўлёз-маларини тўплаган, шарҳлаган ва нашр эттирган. Рус мактаблари учун «Узбек тили дарслиги» ва «Форс тили дарсли-ги»ни тузган (1923). Улуғбек расадхонаси ёнига дафн этилган.

Г — узбек Кирилл алифбосининг тўр-тинчи ҳарфи. Яқин тил орқа, портлов-чи, жарангли ундош. Сўз боши (гул, гўзал), ўртаси (югур, эгар), охири (барг, тонг)да келади. Сўз охирида туб ўзбек еўзларида деярли учрамайди, бошқа тиллардан ўзлашган сўзларда жарангсизлашади (педагог — педагок, бульдог — бульдок ва ҳ.к.). 1995 й.да қабул қилинган узбек лотин алифбоси-да олтинчи ҳарф. Туркий халқлар, жум-ладан ўзбек халқи учун умумий булган ёзувларда бу ҳарф ўзига хос шаклга эгадир. Улар қуйида келтирилди.
	Elys тури
	Бел г и
	Сана

	Авеста
	С
	Мил. ав. 6 — 4 - а

	Урхун - Енисей ёзуви
	
	5 - 8 - а

	Туркий (уйгур) ёзув
	
	8 - 13 - а

	Сугд ёзуви
	—
	Мил. ав. 1 - минг й. охири — 13 • а

	Араб ёзув и
	S
	13 - и - 1929 п.

	Лотин ёзуви
	G
	1929 - 1939 п.

	Кирилл ёзуви
	Г
	19-10 - 1995 п.

	Лотин ёзуви
	G
	1995 п. дан


ГААГА — Нидерландиядаги шаҳар, Шим. денгиз соҳилидаги порт (Схеве-нингин аванпорти). Қирол саройи ва ҳукумат кароргоҳи. Жан. Голландиянинг маъмурий маркази. Аҳолиси 444 минг-дан зиёд киши (1990-й.лар Урталари, шаҳар атрофи б-н 685 минг). Каналлар, автомобиль ва т. й. тармоқлари орқали Рейннинг қуйи окимидаги Роттердам порти б-н, расмий пойтахт Амстердам ва мамлакатнинг бошқа шаҳарлари б-н боғланган. Г.— асосан маъмурий ва сиёсий марказдир. Шаҳар дастлаб 11 -а.га оид тарихий манбаларда тилга олинган. Г. 16-а. охиридан Генерал штат-ларнинг мажлис утказадиган жойи ва 17-а. бошидан ҳукумат қароргоҳи. Г.да БМТнинг Халқаро суди, Халқаро ҳакам (бетараф вакил)лар судининг Доимий палатаси, Халқаро ҳуқуқий ҳужжатлар бюроси ва б. жойлашган. Г.да муҳим тарихий ҳужжатлар қабул қилган бир
қанча халқаро конференциялар булиб ўтган (қ. Гаага конвенциялари). Транспорт йўллари тугуни. Г. да радио ва телеаппаратура, электрон асбоблар ва телеграф аппаратураси ишлаб чиқариладиган йирик саноат корхоналари, шаҳар че-тида авиация з-длари, кемасозлик, чуян қуйиш корхоналари бор. Озиқ-овқат ва енгил саноат корхоналари куп. Ёғоч, ойна каби материаллардан бадиий бу-юмлар тайёрланади.
Меъморий ёдгорликларидан готика услубида қурилган Риддерзал (13-а.), Трибунал (13-а.) ва б. сакланган. Г.да Қироллик нафис санъат академияси, Маурицхейс (Қироллик расмлар гале-реяси) Муниципал музейи, почта, кийимлар, халқаро матбуот музейла-ри, статистика ин-ти бор. ГААГА КОНВЕНЦИЯЛАРИ - 1) Гаага ш.да ўтказилган 1- ва 2- тинчлик конференцияларида (1899 ва 1907) уруш олиб бориш қонун-қоидалари тўғрисидаги халқаро конвенциялар. 1-Гаага конференциясида (1899) Буюк Британия, АҚШ, Германия, Франция, Италия, Япония, Скандинавия мамлакатлари, жами 27 давлат вакил-лари қатнашиб, жумладан халқаро ни-золарни тинч йўл б-н ҳал этиш, уруш пайтида тинч аҳолини ҳимоя қилиш-га, ҳарбий асирлар, ярадорлар ва бе-морларни жойлаштиришга оид қоида-лар ишлаб чиқилган. 2-Гаага конфе-
Гаага шаҳри марказий қисми.
ренциясида (1907) 44 давлат вакилла-ри бетараф давлатларнинг бурч ва ҳуқуқлари, ҳарбий ҳаракатларни бош-лаш ва урушда денгиз кучлари томо-нидан душман ҳудудини бомбардимон қилиш тартиблари, заҳарлайдиган газ-ларни ишлатмаслик ва б. тУғрисида келишиб олинган; 2) ҳарбий тУқна-шув рУй берган ҳолатда маданий бой-ликларни муҳофаза қилиш тўғрисида-ги 1954 й. конвенцияси; 3) халқаро хусусий ҳуқуқ бўйича 1902—05, 1954, 1955, 1956, 1961 й.ларда тузилган ва б.конвенциялар.
ГАБАРДИН (франц. gabardine, асл маъ-носи — узун камзул) — жун газлама. Майин қўй жунидан тўқилади. Аркок ва танда ипларининг ўзига хос (саржа усулида) ўрилиши туфайли Г. сиртида 60—70° кия йўналган бўртма йўл (чи-викЗ ҳосил бўлади. Г. дан баҳор ва куз-да кийиладиган мавсумбоп енгил паль-толар, аёллар костюми ва ҳарбий (зо-бит)лар кийим-боши тикилади. ГАБАРИТ (франц. gabarit) — бинолар, вагонлар, кемалар, кўприклар, машина-лар, тунеллар ва б.нинг ташки ва ички чегаравий қиёфаси; энг катга ташки ва ички ўлчамлари (узунлиги, баландлиги, эни, кулочи). Мае, туннеллар ва кўприк-ларнинг ўлчамлари транспорт воситала-ри, кемаларнинг бемалол ва хавфеиз ўтиб кетишини таъминлаши лозим. Бинолар, иншоотлар, қурилмаларнинг т.й. изига якинлик Г.и автомобиль ва автопоездлар-нинг стандарт бўйича рухсат этиладиган Г.и ва б. фарқпанади. ГАББРО (Италиянинг Ливорно ш. жан. даги жой номидан) — асос таркибли магматик тог жинслари. Деярли бир хил микдорда асосли плагиоклазлар, пироксенларааи ташкил топган. Оддий Г. плагиоклаз ва моноклинли пироксен-дан иборат. Тури кўп. Плагиоклаз ва ромбик пироксенли тури норит, плагиоклаз ва оливинли тури т р а к -толит дейилади. Плагиоклазга бой Г. (85—90%) плагиоклазитлар номи б-н маълум. Лабрадорит тури фақат плаги-оклазни Лабрадор хилидан ташкил то-пади. Лабрадорит купинча чиройли ҳаворанг ёки кукиш бўлиб товланади.

Катта чуқурликда қотган типик Г.да кристалларнинг ўлчами тахм. бир хил.
Табиатда йирик шток, лакколит, ло-полит, дайка шаклларида учрайди. Уларнинг ўлчами жуда йирик. Мае, Канададаги Дулут массивининг майд. 5 минг км2га тенг. Ўзбекистонда Нурота, Ҳисор, Чатқол-Қурама тоғларида маъ-лум. Хорижда Г.нинг йирик массивла-ри Украина, ЖАР, Франция, Шотландия ва б. жойларда бор. Г. яхши силлик,-ланади. Ҳайкалтарошликда, бинокор-ликда безаш материал и.
Г. интрузивлари б-н магнетит, титан-магнетит, никель ва мис сульфидли руда конлари боғлиқ. ГАБЕН (Gabin) Жан (ҳақиқий исми Жан Алекси Монкорже) (1904.17.5, Мериель — 1976.15.11, Париж) — француз киноактёри. Кинода 1930 й.дан фаолият кўрсатган. Экранга демократизм руҳини, эркинлик, инсон шахеига ҳур-мат, эҳтиром туйғуларини олиб кирди. «Кун бошланмокда», «Малапага девор-лари остида», «Давримиз зўравонлари», «Тун — менинг подшолигим», «Ўлжага тегманг», «Архимед, дайди», «Мушук», «Париж орқали» каби фильмларда бош ролларни ижро этган. ГАБЕР (НаЬег) Фриц (1868.9.12, ҳоз. Вроцлав, Польша — 1934.29.1, Базель) — немис анорганик кимёгари. Карлсруэ Олий техника мактаби проф. (1898 й.дан). Берлин физик-кимё ва электро-кимё ин-ти директори (1911—13). Асо-сий ишлари аммиакнинг кимё-техно-логияси ва электрокимёга бағишлан-ган. Ярим саноат қурилмасида илк бор суюқ аммиак олган. Нитробензолнинг электрокимёвий қайтарилиши натижа-сида анилин ҳосил бўлишини ўрган-ган (1900). Эритмаларнинг рН ини ўлчашда қўлланиладиган шиша элект-родни кашф этган (1909). Нобель му-кофоти лауреата (1918). ГАБИОН (итал. gabbione — катта ка-так) — тош тўлдириладиган сим тўр яшик; даре қирғокларини ювилиб ке-тишдан асраш, сув оқимини ростлаш ва мустаҳкамлаш иншоотлари қуриш-да фойдаланилади. Одатда, уз. 3—5 м, эни ва бал. 1 м атрофида, тўр сими-нинг йўғонлиги 1—6 мм бўлади. Сувда оқиб келадиган тошлар Г. симларини қирқиб юбормаслиги учун четларига йирик тошлар солинади. Г. нинг усти баъзан цемент б-н сувалади. ГАБИТУС (лот. habitus — қиёфа, кўри-ниш) — 1) организмларнинг ташқи қиёфаси, қадди-қоматнинг умумий кўринишини ифода этувчи белгилар мажмуи; 2) кристалларнинг ташқи кўриниши, қиёфаси. Г. узунчоқ призма, пирамида ва куб шаклида бўлади.
ГАБОН (Gabon), Габон Республика с и (Republique Gabonaise) — Марказий Африкадаги давлат. Майд. 267,7 минг км2. Аҳолиси 1,19 млн. киши (1997). Пойтахти — Либревиль ш. Маъ-мурий жиҳатдан 9 вилоят (провинция)-га бўлинади.
Давлат тузумн. Г. — республика. 1990 й. майда қабул қилинган ва 1997 й. апр. да тузатишлар киритилган конституция амал қилади. Давлат бошлиғи — президент (1967 й.дан Омар Бонго). У умумий тўғри сайлов ҳуқуқи асосида 7 й. муддатга сайланади ва қайта сайланиши мумкин. Қонун чиқарувчи ҳокимият — икки палатали парламент (Миллат мажлиси ва Сенат). Ижроия ҳокимият-ни президент б-н Вазирлар Кенгаши амалга оширади. Вазирлар Кенгаши-нинг аъзолари ва бош вазир президент томонидан тайинланади ва унинг ол-дида масъулдирлар.
Табнатн. Г. экваториал ва субэкваториал ўрмонлар минтақасида жойлаш-ган. Г.нинг ички қисмини Жан. Гвинея қирлари эгаллаган. Шайю тоғларидаги Ибунжи чўққисининг бал. 1580 м. Ун-дан шим.-ғарбда Хрусталь тоғлари (Дана чўққиси 1000 м) бор. Атлантика океани соҳилини эни 200 км гача бўлган паеттекислик эгаллаган. Фойда-ли қазилмалардан марганец, уран, те-мир рудаси бор. Иқлими иссиқ ва сернам, экваториал ва субэкваториал иклим. Июлнинг ўртача т-раси 22—24°, апр.да 25^27°. Уртача йиллик ёғин 1500—2000 мм, океан соҳилида эса 2500—3000 мм. Дарёлари куп ва серсув. Энг катта дарёси Огове. Г. ҳудудининг 80% и калин доимий яшил ўрмонлар. Тупроғи қизил-сариқ латерит тупроқ. Ўрмонларда қимматбаҳо ёғоч олинади-ган қизил, сариқ, эбен, сандал, оку-ме ва б. дарахтлар ўсади. Соҳил мангра ўрмонлари б-н қопланган. Ҳайвонлар-дан фил, буйвол, қоплон, кийик, сиртлон, маймунлар, дарёларда бегемот, тимсоҳ ва б. яшайди. Ҳар хил қуш-лар, ҳашаротлар (жумладан цеце паш-ша) кўп. Миллий боғлари: Вонга-Вонг, Оканда.
Аҳолиси асосан фанг, мпонгве, мбе-те, пуну ва б. Расмий тил — француз тили, аммо аҳолининг кўпчилиги фанг, баньяби ёки бакота тилларида сўзлашади. Диндорлар — асосан хрис-тианлар (70%). Аҳолининг 20% анъа-навий динларга эътиқод қилади, 10% мусулмонлар. Аҳолининг 45,7% шаҳар-ларда яшайди.
Тарнхн. Г.нинг қад. ва ўрта асрларда-ги тарихи кам ўрганилган. Г.га европа-ликлар кириб келган вақгда (1485 й.да биринчи бўлиб Португалия денгизчи-
Габон герби.
лари пайдо бўлган) бу ерда қабила-уруғчилик тузуми емирилаётган эди. 16-а.даёқ Европа (Португалия, Франция, Голландия, Англия) ва Америка қул савдогарлари Г.ни Экваториал Афри-када қул овланадиган асосий майдон-га айлантирганлар. 1839 й.дан фран-цузлар Габон дарёсининг қирғоғида ўз қишлоқларини қуриб, мамлакатни аста-секин босиб ола бошладилар. Г. халқининг мустамлакачиларга қарши кураши 1-жаҳон урушигача давом этди. Г. дастлаб Франция Конгосининг бир қисми эди. 1886 й.дан алоҳида маъму-рий бирликка айланган. 1903 й.да (1910—58 й.ларда Француз Экваториал Африкаси таркибида) расман Франция мустамлакаси деб эълон қилинди.
2-жаҳон урушидан сўнг Г.нинг тур-ли жойларида бошланган миллий озод-лик кураши уюшган оммавий ҳаракат-га айланди. 40—50-й.ларда дастлабки миллий партиялар ва касаба уюшма-лари ташкил топди. 1958 й.да Г. ички мухторият ҳуқуқига эга бўлиб, Франция Ҳамкорлиги аъзолигига қабул қилинди ва шу йили республика деб эълон этилди. 1960 й. 15 июлда Франция ҳукумати Г.га мустақиллик бериш-га мажбур бўлди, 17 авг.да эса Г. мус-тақил давлат деб эълон қилинди. Г. 1960

й.дан БМТ аъзоси. 1992 й. 10 янв.да ЎзРнинг суверенитетини тан олган. Миллий байрами — 17 авг.— Муста-қиллик куни (1960).
Сиёснй партияларн ва касаба уюш-малари. Г. демократик партияси, ҳукм-рон партия, 1968 й.да тузилган; Г. та-раққиёт партияси, мухолифатдаги партия; Миллий тикланиш учун ҳара-кат (МОРЕНА), мухолифатдаги партия, 1981 й.да тузилган. Г. касаба уюшмалари конфедерацияси, 1969 й.да асос солинган.
Хўжалигн. Г. табиий ресурсларга бой бўлишига қарамай, иқтисодий жиҳат-дан орқада қолган. Ялпи ички маҳсу-лотда саноат улуши 52,8%, қишлоқ ва ўрмон хўжалиги улуши 11,4%. 1950 й. охиридан кончилик саноати ривожла-на бошлади (асосан Франция капитали ҳисобига). Қ. х.да майда деҳқон хўжа-лиги устун. Жамоа ва хусусий ер эга-лиги мавжуд. Экспорт қилинадиган асо-сий экин маҳсулотлари кофе ва какао. Қ. х.да ер ёнғоқ, қалампир, маниок, банан, маккажўхори, шоли, ёғли пальма ва б. етиштирилади. Чорвачилик суст ривожланган. Атлантика океанининг Г. соҳилига яқин жойларида балиқ ва кит овланади. Овчилик (жумладан, фил су-яги тайёрлаш), ёввойи дарахт мевала-рини териш аҳолининг қўшимча маш-ғулотидир.
Г.нинг соҳилидан ва унга ёндош шельф кисмидан нефть ва табиий газ олинади. Йилига 914 млн. кВт-соат электр энергияси ҳосил қилинади. Г. окуме ёғочи тайёрлашда дунёда 1-ўрин-да. Африкада энг катта фанер з-ди Порт-Жантилда (йилига 60 минг куб метр фанер тайёрлайди). Ишлаб берув-чи саноати қ. х. маҳсулотлари (шоли, кофе, пальма ёғи ва б.)ни қайта иш-ловчи корхоналардан иборат. Пуэнт-
Клереттда йилига 600 минг т нефтни қайта ишловчи з-д мавжуд. Пиво з-ди, тегирмон, кислород-ацетилен з-ди, кема қуриш корхоналари, тўқимачи-лик, тикув ф-каси бор.
Т. й. узунлиги — 652 км, автомобиль йўллари уз. — 10 минг км га яқин (2 минг км га яқини қаттиқ қопламали). Кема йўлларининг умумий уз.— 1700 км. Муҳим денгиз портлари — Порт-Жантиль ва Либревиль. Бу шаҳарларда халқаро аэропортлар бор. Г. четга нефть, марганец рудаси, уран концентрати, ёғоч, ёғоч маҳсулотлари, какао, кофе чикаради. Четдан машина ва ускуналар, транспорт воситалари, озиқ-овқат, металл, металл буюмлар, газлама ва б. келтиради. Ташқи савдодаги мижозла-ри: Франция, Германия, АҚШ, Япония, Жан. Корея ва Буюк Британия. Пул бирлиги — Африка франки.
Маданияти. Г. мустақилликка эриш-ган пайтда 14 ёшдан катта бўлган аҳолининг 77% и саводсиз эди. 1959 й.да 6—16 ёшли болалар учун мажбурий таълим ҳақида қонун қабул қилинди. Дарслар француз тилида ўқитилади. Ўқиш муддати бошланғич мактаблар-да 6 й., тўлиқсиз ўрта мактаб (коллеж) ларда 4 й., тўлиқ ўрта мактаб (лицей)-ларда 7 й. Профессионал таълим бош-ланғич мактабни тугатганларни қабул қиладиган 2 босқичли (4 ва 3 й.лик) техника лицейларида ва 3 й.лик техника коллежларида амалга оширилади. 1970 й. Либревилда Миллий ун-т таш-кил этилган. Илмий муассасалари: Тропик ўрмончилик тадқиқот маркази, Фан ва техника бўйича тадқиқот бю-роси, Геол. ва кончилик тадқиқот бю-роси, Тропик қ. х. илмий тадқиқот ин-ти. Илмий тадқиқотлар Либревиддаги ун-тда ҳам олиб борилади. Ун-тда ку-тубхона мавжуд.
Г.да «Габон-матэн» («Тонгги Габон»), Насьоналист» («Миллатчи»), «Юньон» («Иттифоқ»), «Патриот» («Ватанпарвар»), «Журналъ офисьель де ла Репюблик Габонэз» («Габон Респуб-ликасининг расмий газетаси») каби газ. лар ва бир қанча жур.лар нашр этила-ди. Г. матбуот агентлиги 1961 й.да тузилган. Г. радио-эшиттириш ва теле-кўрсатуви 1975 й. ташкил этилган бўлиб, у ҳукумат ихтиёрида.
Огове ларёсида ёғоч оқизиш.
Г. халқларининг анъанавий турар жойлари — тўғри бурчакли, томи икки томонга нишаб қилиб пальма шохла-ридан ёпилган ёғоч уйлардир. Либревиль марказида замонавий меъморлик бинолари (губернатор саройи, француз амалдорлари уйи, савдо дўкон-лари) қурилган. Ёғоч ўймакорлиги, фил суягидан безакли буюмлар ишлаш, бадиий тўқиш ва каштачилик ривожланган. Ёғочдан ишланган ҳайкалчалар ва бюстлар (фанг қабиласи), мис қоп-лаб силлиқ ишланган «мбулу-нгуму» шакллари (бакота қабиласи) ўзига хос миллий кўринишга эга.
«Йўл бўлсин, Кумба?» деган бирин-чи тўла метражли бадиий фильмни француз реж. А. Феррани б-н габонлик С. Оже 1971 й.да яратди. «Тамтамлар тинди» (1972), «Жуз» (1975) фильмла-рида ижтимоий муаммолар ўртага қуйилган.
ГАВОР Деннис (Денеш) (1900.5.6, Будапешт — 1979) — венгер физиги, голография асосчиси. 1927 й.дан Герма-нияда, 1934 й.дан Буюк Британияда, 1967 й.дан АҚШда. Голографиянинг умумий назариясини ишлаб чиққан (1948—51) ва дастлабки голограмма-ларни ҳосил қилган, биринчи голог-рафик микроскопии яратган. Илмий ишлари электроника, оптика, ахборот-лар назарияси, алоқа назариясига оид. Нобель мукофоти лауреата (1971). ГАБОРОНЕ — Ботсванашнт пойтах-ти. Мамлакатнинг жан.-шарқида, Мозамбик ва ЖАРнинг порт шаҳарларига борадиган т. й. ёнида. Аҳолиси 134 минг киши (1990-й.лар ўрталари). Г. мамлакатнинг савдо шаҳри. Аҳолисининг кўп қисми қ. х. б-н шуғулланади. Озиқ-овқ-ат саноати корхоналари, аэропорт, ун-т бор.
ГАБР ҚАЛЪА, Гавр қалъа — Урта Осиёдаги қад. қалъалар харобаси. Ис-лом дини тарқалгунга қадар (8-а.) Ўрта Осиё аҳолиси оташпарастлик (зар-душтийлик) динига эътиқод қилган бўлиб, уларни «габр» ёки «муғ» деб атаганлар. Габрлар хўжалик ва ҳарбий мудофаа учун кўплаб қалъа ва қўрғон-лар барпо этганлар. Оташпарастларнинг қалъа ва қўрғонлари вайронага айла-ниб асл номи йўқолиб кетгач, аҳоли ўртасида улар «габр қалъа» ёки «габрлар қалъаси» деб аталадиган бўлган.
Ҳоз. археологик қазишлар натижасида Ўрта Осиё худудида шундай калъаларнинг ўнлаб қолдиқпари топиб ўрганилган: 1) Марв (Туркманистондаги ҳоз. Мари яқинида) ш.нинг энг қад. қисми харобаси, парфияликлар яшаган Мурғоб воҳасининг маркази. Майд. 3,5 км2. Шим. қисмида қалъа қўрғони жойлашган.
ГАВАЙИ ОРОЛЛАРИ
519
Археологи к қазишлар пайтида металл буюмлар ишланадиган устахоналар, ибодатхона, кўшк қолдиқлари ва те-гирмончилар гузари (3-а.) очилган. 8— 9-а.ларга келтанда Марв ш.нинг маркази Султон қалъага кўчиб, Г.қ. арки харобага айланади. Шунга қарамай, кулолчилар маҳалласида ҳаёт яна анча йиллар давом этган. Г. қ. да 8—9-а.ларга мансуб масжид харобаси ҳам топилган;
2)  Амударёнинг ўнг қирғоғидаги Султон Увайс тоғининг этаги (Қорақал-поғистоннинг Беруний тумани)да жой-лашган қалъа харобаси. Қад. Хоразм ма-даниятига алоқадор бўлиб, 4-а.да қурилган. Майд. 200x450 м2 атрофида. Кушонлар давлатининг шим. томонда-ги таянч истеҳкоми бўлиб, Амударёда кемалар қатновини назорат қилиб тур-ган. Қалъа пахса ва хом ғиштдан тик-ланган бўлиб, қалин девор б-н ўраб олинган; икки қаватли шинакхоналарга эга бир неча минораси бор. Қазиш пайтида уй-жой қолдиқлари, деворлари накшланган зал, тош пойдеворли ус-тунлар қолдиғи ва ҳайкаллар топилган;
3)  Чирманёб каналининг қуйи қисми (Туркманистоннинг Тошҳовуз вилоя-ти)да жойлашган қад. Хоразм мадани-ятига оид калъа харобаси. Мил. ав. 1-а.да қурилган. Майд. 450x125 м2. Бу ер кадимда обод воҳа бўлиб, довон ўза-нида сув қуригандан кейин харобага айланган. 5—6-а.ларда Хоразм ҳукмдор-лари Г.қ.нинг бир қисмини янгидан тиклаб, ундан ҳарбий истехком сифа-тида фойдаланганлар. Аҳоли қудуқлар-дан ҳам фойдаланган. Г. қ. тепалигининг устида 3—4-а.ларга мансуб арк қолдиғи ҳозиргача сақланган.
Ад.: Толстое   С. П„ Қадимги Хоразм маданиятини излаб, Т., 1964.
ГАБРИЕЛЬ (Gabriel) Жак Анж (1698.27.10 - Париж - 1782.4.1) -француз меъмори. 18-а. классицизм асос-чиларидан бири. 1742 й.дан қиролнинг биринчи меъмори ва меъморлик ака-демиясининг президенти. Г. лойиҳаси асосида қурилган бинолар аниқ ва ёр-қин шаклдалиги, безакларининг на-фислиги б-н ажралиб туради [Версал-даги Кичик Трианон (1762—64), Па-риждаги Людовик XV майдони (ҳоз. Тотувлик майдони) лойиҳаси ва қури-лиши (1753—75) ва б.нинг муаллифи]. ГАБРЛАР (форс.) — 1) асосан ўрта асрларда номусулмонларнинг мусул-монлар орасидаги номи. 2) Эрондазд/»-душтийликка эътиқод қилувчилар. Араб истилоларидан сўнг Ҳиндистонга кўчиб кетган Г.нинг ҳозиргача яшаёт-ган авлодлари у ерда форслар деб ата-лади.
ГАБРОВО — Болгариядаги шаҳар. Ян-тра дарёсининг иккала соҳилида, Стара-Планина тоғларидаги Шипка дово-ни яқинида жойлашган. Аҳолиси 83 минг киши (1990). Машинасозлик (тўқимачилик саноати учун машина-лар, радиоэлектроника) саноати ри-вожланган. Тўқимачилик, шу жумладан трикотаж ва кўн пойабзал саноатининг йирик маркази. Озиқ-овқат, мебель и. ч. корхоналари, юмор ва сатира уй-му-зейи бор. Ҳар йили халқаро юмор фес-тиваллари ўтказилади. ГАБРОНЕМОЗ, габронематоз — тоқ туёқли ҳайвонлар, асосан, отлар-да Habronema туркумига мансуб нема-тодалар қўзғатадиган гельминтоз касал-ликлар. Ҳамма жойда, айниқса Ер юзи-нинг жан. зоналарида тарқалган. Г. кузға-тувчилари майда нематодалар (уз. 8—12 мм) оралиқ хўжайинлар (асосан паш-шалар, кўпроқ визилдоқ пашшалар) иштирокида ривожланади. Етук пара-зитлар меъдада жойлашиб, унинг шил-лиқ каватини шикастлайди, безларнинг атрофияга учрашига сабаб бўлади. Личинкалари тери ва ўпкада яралар ҳосил қилади. Касал ҳайвонларда ка-тарал гастроэнтеритлар, озиб кетиш кузатилади. Меъда Г.ини даволашда углерод хлорид (СС12) ва йод эритмаси ишлатилади. Тери яралари Г.ида 2—3% трипан яшили эритмаси б-н ишлов берилади.
Олдини олиш: пашшаларгақар-ши кураш.
ГАБСБУРГЛАР (Habsburger) - Авст-рияда ҳукмронлик қилган сулола (1282 й.дан герцоглар, 1453 й.дан эрцгерцог-лар, 1804 й.дан Австрия императорла-ри). 1526 й. Чехия ва Венгрияни (у ер-ларда қирол деб аталганлар) ва б. ҳудудларни қўшиб олиб кўп миллатли улкан давлатни (1867—1918 й.ларда Австрия-Венгрия) монархлари бўлган-лар. Г. «Муқаддас Рим империяси» им-ператорлари (1438—1806 й.ларда доимий равишда, 1742—45 й.лардан таш-қари), шунингдек Испания қиролла-ри (1516—1700) ҳам эдилар. Асосий вакиллари: Карл V, Филипп II (Испа-нияда), Мария Терезия, Иосиф II, Франц Иосиф I. Г. ижтимоий тараққиёт душманлари, Европа халкларининг миллий озодлик ҳаракатларини бўғув-чилар сифатида тарихда ном қолди-ришган. Австрия-Венгрия империяси таркибига кирган ўлкаларда мустамла-качилик сиёсатини юритганлар. ГАВАЙИ — Тинч океандаги Гавайи архипелагидаги энг йирик орол. Майд. 10,4 минг км2. Бирлашиб кетган базальт қалқонли бешта вулкан: Мауна-Кеа (4205 м), Мауна-Лоа (4170 м), Хуала-
лаи (2521 м), Кохала (1678 м) ва Ки-лауэа (1247 м) дан иборат. Мауна-Лоа ва Килауэа — ҳаракатдаги вулканлар. Иқлими тропик денгиз иқпими, шим.-шарқий ён бағирлари жуда сернам (йи-лига 3600 мм ёғин ёғади). Тоғ ён ба-ғирлари ананас, шакарқамиш ва б. тропик ўсимликлар плантациялари б-н банд. Энг йирик шахри — Хило. Г.да миллий парк ва вулканология расад-хонаси бор.
ГАВАЙИ — АҚШ штати. Тинч океандаги Гавайи о.ларида. Майд. 16,7 минг км2. Аҳолиси 1172 мингдан зиёд киши (1990-й.лар ўрталари), америкаликлар, европаликлар, японлар, филиппинлик-лар, хитойлар ва б. Маҳаллий халқ — гавайиликлар (170 минг киши, 1992). Шаҳар аҳолиси 70%. Расмий тил — ин-глиз тили. Маъмурий маркази — Гонолулу ш.
Табиати ҳақида Гавайи оролаарита қаранг.
Қ. х.— иқгисодиётининг асосини таш-кил этади. 1 млн. га ерга экин экилади. Энг яхши ерлар экспорт экинлари — ананас, шакарқамиш, кофе, сизаль, банан б-н банд. Истеъмол учун асосан шоли экилади. Гулчилик ривожланган. Чорвачилик иккинчи даражали аҳами-ятга эга. Қанд-шакар ва мева-консерва саноати корхоналари бор.
Тинч океандан ўттан ҳаво ва денгиз йўлларининг муҳим тугуни. АҚШ ва Канадани Шарқий Осиё мамлакатла-ри, Филиппин, Австралия ва Янги Зеландия б-н боғлайди. Ички юк та-шишда денгиз ва автомобиль транспорта аҳамияти катта. Йирик денгиз порти — Гонолулу. Туризм ривожланган. Г.ни 1778 й.да Ж. Кук кашф қилган. Испания-Америка уруши даври (1898)да АҚШ тасарруфига ўтган. 1908 й.дан АҚШнинг Тинч океандаги ҳар-бий-денгиз базаси, 1959 й.дан АҚШ-нинг 50-штати.
ГАВАЙИ АНТИЦИКЛОНИ - атмос-феранинг доимий таъсир маркази. Тинч океаннинг шим. қисмидаги субтропик ва тропик кенгликлардаги субтропик антициклон. Баъзи синоптик жараён-ларда иккита, гоҳида учта алоҳида Г.а. кузатилади. Маркази Гавайи о.ларидан шимолроқда; тармоғи Осиё соҳиллари томон узоққа чўзилган. Г.а. марказида ҳаво босими янв. да 1022 гПа дан, июл-да 1026 гПа дан юқори бўлади. Г.а. кўрсатилган ҳудудларда кенг ва шид-датли, илиқ ва камҳаракатчан антицик-лонларнинг устивор мавжудлиги нати-жасида вужудга келади. ГАВАЙИ ОРОЛЛАРИ, Сандвич ороллари — Тинч океандаги архипелаг. Ороллар 3600 км га чўзилган 24

та вулкан оролидан иборат. Бал. 4205 м. (Мауна-Кеа учган вулкани). Энг йи-рик ороллари: Гавайи, Мауи, Моло-каи, Оаху ва б. Ҳаракатдаги вулканлар кўп. Иқлими тропик денгиз иқлим. Энг иссиқ ой — авг.нинг ўртача т-раси 21— 25°, фев.ники 18—2Г. Ўртача йиллик ёғин 3500—4000 мм. Дарёлари калта. Туп-роғи кизил, қизил-қўнкир, тоғларда тоғ-ўрмон қўнғир тупроқ. Нам тропик ўрмонлар, қуруқ ён бағирлар эса саванна ва бутазорлар б-н қопланган. 90% ўсимлиги эндемик. Туризм ва дам олиш зонаси; иқлим курортлари мавжуд. ГАВАЙИ ТИЛИ — гавайиликлар тили. Гавайи о.ларида тарқалган полинезия тилларидан бири. Европаликлар ҳамда шим. америкаликлар келгунга қадар орол аҳолиси фақат шу тилда сўзлаш-
	ГАВАНА
	
	
	
	
	

	1280
Мексика
	
	
	
	

	К ў Л  Т И Г И      283
	
	
	аи
	

	m              J$W
	щ
	щ
	
	

	
	Лес-Пинт
	ш
	й
ярйо
	ЛО^НП^л°аЯе"

	
	(•Л
	
	V
	

	
	
	g/ .■
	
	

	Сантиго-де-Лас-1
	ieracD
	а'басар
Ранно--Боерос
	Планда кўрсатилган: 1. Фанлар Академияси 2. Гавана Ривьера 3. Хосе Марти халқаро аэропорти 4. Муниципалитет 5. Университет


ган. Г.т.бой оғзаки адабий ижодга эга бўлган, аммо 19-а. 1-ярмидан унутила бошлаган. Г.т. 19-а. 1-ярмидан лотин алифбосига мосланган ва бу ёзувда биринчи газ. чиқади (1834). Гавайи о.ла-рининг АҚШ томонидан аннекция қилингани туфайли (1898) Г.т.да фа-қат оролнинг полинез аҳолисининг авлодлари — гавайилик этник гуруҳ-лар ва уларнинг купчилигини ташкил этган метислар (175 минг киши; 1992) кундалик турмушда сўзлашадилар, хо-лос. Ҳоз. гавайиликларнинг аксарият қисми инглиз тилида сўзлашади. ГАВАЙИЛИКЛАР - халқ, Гавайи ороллари (АҚШ)нинг туб аҳолиси. 170 минг киши (1992). Гавайи тилица сўзла-шади. Диндорлари — протестантлар ва католиклар. Антропологик жиҳатдан полинезия ирқита кира-ди. Г.нинг аждодла-ри кад. даврларда Жан.-Шарқий Оси-ёдаги Таити о.дан кўчиб келишган. Г. асосан деҳқончилик ва балиқчилик б-н шуғулланадилар. ГАВАНА - Куба-нинг пойтахти. Гавана провинцияси-нинг маъмурий, му-ҳим иқтисодий, си-ёсий ва маданий маркази. Куба о.нинг шим.-ғарби-да,           Мексика
қўлтиғи соҳилида. Г. шаҳар атрофи б-н Катта Г.ни ташкил қилади. Аҳолиси 2,3 млн. киши (1997).
Г.га 1515 й.да асос солинган. 1592 й.дан шаҳар ва Испания губернатори-нинг қароргоҳи. 16-а. охиридан Г. Ис-паниянинг Антил о.ларидаги энг катта порти. 1762 й.да Г.ни ва бутун Кубани инглизлар босиб олди. 1763 й.да яна испанлар қўлига ўтди. 18—19-а.ларда Г. Антил о.ларидаги қуллар бозорининг йирик маркази бўлди. 1902 й.дан Куба Республикаси пойтахти.
Г. мамлакатнинг энг йирик транспорт йўллари тугуни. Г. порти орқали Куба-нинг 3/5 импорти ва 1/4 экспорти ўта-ди. Шаҳар асосий т. й. магистрали ва мамлакатни ғарбдан шарққа кесиб ўта-диган бош автострада устида жойлаш-ган. Жан.-ғарбий чеккасида Хосе Марти халқаро аэропорти жойлашган. Г. мамлакат саноат маҳсулотининг қарийб ярмини беради. Корхоналарнинг кўпчилиги шаҳар четида. Тўқимачилик ва озиқ-овқат саноати кўпроқ ривож-ланган. Тикувчилик, металлсозлик, кема ремонти, кимё саноати корхона-лари ҳам бор. Пўлат қуйиш, авторемонт, неф^тни қайта ишлаш ва б. з-длар мавжуд. Иирик бинолари: Миллий ка-питолий, «Гавана Либре» ва «Гавана Ривьера» меҳмонхоналари. Гавана-дель-Эсте турар жой р-ни қурилган.
Г.да ун-т (1728), ФА (1962), техника, қ.х., иқгисод, пед. ин-тлари, ку-тубхоналар, театрлар бор. Йирик му-зейлари: Миллий музей, Л. Монтане, Антропология музейи, Э. Хемингуэй уй-музейи ва б.
ГАВАНА УНИВЕРСИТЕТИ - Куба-даги энг йирик олий ўқув юрти. 1728 й. ташкил этилган. Бир неча марта ёпил-ган. 1960 й.да қайта ташкил этилган. Ижтимоий фанлар, табиий фанлар, технология, тиббиёт, иқтисод, қ. х. ва б. соҳалар бўйича мутахассислар тай-ёрлайди. 16 мингга яқин талаба таълим олади.
ГАВАР ГАЗ-НЕФТЬ КОНИ - Саудия Арабистонида жойлашган газ-нефть кони (Форс кўрфазидаги нефть-газли
Гавана шаҳри. Марказий қисми.
ГАВР
521
ҳавзага мансуб). Хуфуф ш.дан 20 км ғарбда. Дунёдаги энг йирик кон. 1948 й.да очилган. 1951 й.дан ишга туширил-ган. Газ-нефть уюми 1,5—3 км чуқур-ликда жойлашган. Нефтнинг дастлаб-ки захираси 10,14 млрд. т, газники 1,01 млрд.м3. Ўлчами 16—25x230 км, амп-литудаси 370 м га тенг кўтарилмаси-мон баландликда жойлашган. 5 та ки-чик дўнгликлар б-н мураккаблашган. Уюмлар қуббали қатламда. Араб жубай-ла, друма свиталари газ-нефтли оҳак-тошлари 1550—2050 м чуқурликда жойлашган. Газ уюми коннинг жан. чек-касида 3000 м. чуқурликда пермь дав-ри ётқизиқларидан топилган. Қалинлиги 50 м га тенг калькаренит-ли ва оолитли оҳактошлардан ташкил топган ётқизиқлар нефтга жуда бой. Қатламнинг дастлабки босими 22,5 мПа, ўтказувчанлиги 800—1500 мД. Нефтни зичлиги 850—865 кг/м3, қову-шқоқлиги 6,1—6,6 мПа-с. Кондан 322 та фаввора бераётган бурғи қудуқлари-дан газ ва нефть олинмоқда. Бир йилда қарийб 280 млн. т нефть олинади. Нефть ва газ узатувчи қувурлар орқали Рас-Таннура (Форс кўрфази қирғоғи) ва Янбо (Қизил денгиз қирғоғи) портла-рига жўнатилмоқда. АҚШнинг «Арам-ко» компанияси томонидан ишлаб чи-қарилмокда.
ГАВГАМЕЛА ЖАНГИ - Македония -лик Александр бошчилигидаги юнон-македон қўшини б-н Доро ///Кодоман раҳбарлигидаги ахоманийлар қўшини ўртасида ҳоз. Арбил (Ироқ) яқинидаги Гавгамела (ҳоз. Талл-Гомель) қишлоғи яқинида содир бўлган жанг (мил.ав. 331 й. 1 окт.). Доро қўшини таркибида форс-лар ва ёлланма юнон аскарларидан та-шқари Бақтрия сатрапи Бесс қўмон-донлиги остида бақтрияликлар, суғ-дийлар, ҳиндлар бўлган. Бундан таш-қари Доронинг ҳарбий иттифоқчиси бўлган Мавак бошчилигидаги отлиқ, камончи саклар ҳам етиб келиб қўшин-нинг сўл қанотини эгаллаганлар. Арри-оининг бўрттириб ёзишича, Доро қўшинида 40 минг отлиқ, 1 млн.га яқин пиёда жангчи, 200 чалғи ўрнатилган жанг араваси ва ҳиндлар олиб келган 15 та фил бўлган. Александр қўшинида 7 минг отлиқ ва 40 мингга яқин пиёда жангчи бўлган. Жанг отлиқ қўшинлар-нинг шиддатли муҳорабаси б-н бош-ланган. Унда сакларнинг қўли баланд келган, чунки уларнинг отлари зирхди совутпўш б-н муҳофазаланганди. Бироқ македон қўшинининг қулай жойлаш-ганлиги ва форсларнинг Доро бошчилигидаги марказига берган қақшатқич зарбаси натижасида Доронинг сароси-мага тушиб жанг майдонини ташлаб
қочганлиги жанг тақдирини Александр фойдасига ҳал қилган. ГАВДА — умуртқали ҳайвонлар ва одамнинг танаси, боши, қул-оёқлари ва думи (ҳайвонларда) мажмуи. ГАВДА ВАЗНИ (антропология-да), одамнинг оғирлиги ёки массаси — жисмоний тараққиёт ва тан сиҳатликнинг асосий кўрсаткич-ларидан бири. У ёшга, жинсга, бўй-бастга, меҳнат ва турмуш тарзига, ов-қатга ва ташқи муҳитнинг бошқа омилларига боғлиқ. Г. в. шунча бўлиши керак деган аниқ бир чегара қабул қилинмаган, лекин одам етарли ва тўғри овқатланмаганда, моддалар ал-машинуви бузилганда, эндокрин ва асабий-руҳий касалликларда Г.в. кама-яди. Жисмоний тарбия ва спорт маш-ғулотлари, кўп терлаш ва пуст таш-лашдан (чақалоқларда) кейин Г.в. анча камаяди, аксари орадан маълум муд-дат ўтгач, аввалги аслига келади. Ов-қатга ружу қилиш, бадан тарбия ва б. фаол ҳаракатлар қилмаслик кишининг семириб, Г.в.нинг ортиб кетишига сабаб бўлади.
ГАВДА ТЕМПЕРАТУРАСИ - одам ва иссиқ қонли ҳайвонлар ҳароратининг кўрсаткичи; организмда иссиқлик уз-луксиз ҳосил бўлиши ва атрофга чи-қариб турилиши туфайли Г. т. доим бир хидда сақланади. Организмнинг ички муҳит ва тери т-раси фарқ қилинади. Ички аъзолар т-раси унда кечадиган биокимёвий жараёнлар жадаллигига қараб ўзгариб туради. Жигар ҳарорати юқори (39° гача), тери т-раси ички аъзолар т-расига нисбатан анча паст бўлади. Одатда қўлтиқ, баъзан оғиз бўшлиғи, тўғри ичак т-раси ўлчанади. Одамда Г. т. қўлтиқдан ўлчанганда аксари 36—36,8° бўлади (баъзи кишиларда 36° дан сал паст ёки 37°дан сал юқори бўлиши мумкин). Гавда сиртидаги ҳаро-рат ички аъзолар т-расидан анча паст. Г. т. тўғри ичакдан ўлчанганда қўлтиқ-дагига нисбатан 0,5—0,8° ортиқ чиқи-шининг сабаби ҳам шу. Г. т. кун бўйи озгина ўзгариб туради, эрталаб камроқ, кундузи соат 12—16 ларда юқорироқ бўлади. Ташқи муҳит шароитлари но-қулай бўлганида ёки киши жисмоний зўриққанда, шунингдек турли касалликларда ёки терморегуляция бузилганда (гипертермия) Г. т. ўзгаради. Кўпинча яллиғланиш ва юқумли ка-салликлар ҳароратнинг кўтарилиши б-н кечади (қ. Иситма), касалликка таш-ҳис қўйишда бунинг аҳамияти катта. Турли заҳарланишлар, тинкани қури-тадиган касалликларда Г.т.нинг паса-йиши (гипотермия) кузатилади. Г.т. тиб-биёт термометри б-н ўлчанади.
ГАВЕЛ (Havel) Вацлав (1936.5.10) -Чехия президенти (1993 й.дан). 1989— 92 й.ларда Чехословакия президенти; чех драматурги. Чехия олий техника мактабини, Нафис санъат академия-сининг театр ф-тини тугатган. 1950 й.дан «На Забрадли» театрида саҳна техниги, драматург, реж. ассистенти бўлиб ишлаган. 1968 й. «Мустақил ёзувчилар клуби» уюшмаси раиси. Кейинчалик Чехословакияда инсон ҳуқуқларини ҳимоя қилиш ҳаракати етакчиларидан бири бўлган. Бир неча марта қамалган. 1989 й.дан «Фуқаро-лик форуми» ҳаракати етакчиси. Чехословакия воқелиги тўғрисидаги «Боғ тантанаси» (1963 й. саҳналашти-рилган, 1964 й. эълон қилинган), «Билдириш» (1965 й. саҳналаштирил-ган), «Аудиенция» (1975 й. радио ор-қали эшиттирилган), «Васваса» (1985), «Ассонанс» (1987) сатирик пьесалари муаллифи. ГАВИАЛ (Gavialis gangeticus) — тим-соҳлар туркумига мансуб тур. Танаси-нинг уз. 6,6 м гача, орқа томони қорам-тир, қўнғир-яшил; қорин томони сар-гиш-яшил. Тумшуғи узун ва ингичка, олдинги учи кенгайган. Эркаклари тум-шуғининг кенгайган учида юмшоқ тўқимадан иборат ўсимтаси бўлади. Бу ўсимта ҳинд сопол тувагига ўхшаш бўлганидан бу ҳайвонларга гавиал, яъни тувак (ghara) деган ном берил-ган. Тишлари узун, ингичка ва ўткир, юқори жағида 27 та, пасткисида 24 та. Ҳиндистон я. о. ва Мьянмадаги Ҳинд, Ганг, Маханади, Браҳмапутра, Коло-дана дарё тизимларида тарқалган. Асо-сан балиқлар, баъзан қушлар ва майда сут эмизувчилар, ўлимтиклар б-н озиқ-ланади. Ҳаётининг кўп қисмини сувда ўтказади. Урғочиси 40 тагача тухум қўяди. Г. одам учун ҳеч қандай хавф туғ-дирмайди. Ноёб тур сифатида Халқаро Қизил китобга киритилган. ГАВР — Франциядаги шаҳар, Сена да-рёси Сена қўлтиқчасига (Ла-Манш бўғози) қуйиладиган жойда. Аҳолиси 196 минг киши (1990). Йирик порт, Парижнинг аванпорти: Четга чиқари-ладиган юкларнинг 70—80% нефть. Гавань яхши жиҳозланган. Кемасозлик, машинасозлик, кимё, цемент, ип газ-лама, озиқ-овқат саноати, рангли металлургия, нефть тозалаш корхонала-ри бор. Г. орқали четга нефть, пахта, кофе, шакар-қанд чиқарилади. Океанография ин-ти, шаҳар яқинидаги чер-ковда (11—14-а.лар) ўрта аср ҳайкал-тарошлиги ва археология музейи бор. Г. 1517 й.да балиқчилар шаҳарчаси ўрнида барпо этилган. 17—18-а.ларга оид меъморий ёдгорликлар сакланган.

ГАВҲАР
ГАВҲАР — қимматбаҳо тош; бриллиант, жавоҳир; сунъий усулда қирралан-ган, тарашланган ва сайқал берилган олмоснинг халқтилидаги номи. Томон-лари 6, 8, 12, 16, 24, 36, 48 ва ундан кўп қиррали бўлади. Қирраларига туш-ган нур турли рангларга парчаланиши туфайли Г. камалакдек товланади. Зи-рак, узук, шода, тўғноғич каби зий-нат буюмларига ишлатилади. Йирик Г.лар асрлар бўйи сақланиб, кўпинча уларда қайси йили кимнинг қўлига тушганлиги ва қаерда сақланганлиги ёзилган бўлади. Бундай Г.лар тарихий аҳамиятга эга бўлиб, махсус рўйхатга олинади. Халқ тилида дур, марварид ва б. қимматбаҳо тошлар ҳам Г. деб юри-тилади (яна қ. Олмос). ГАВҲАРШОД БЕГИМ, Гавҳаршод оға (1379—1457) — Шоҳрухшмт хо-тини. Жанглардан бирида Чингизхонни ўлимдан сақлаб қолган мулозим Қиш-лик авлоди — чиғатоий зодагон Ғиё-суддин тархоннинг қизи. 1393 й. Шоҳ-рухга теккан, ундан уч ўғил (Улуғбек, Бойсунғур, Муҳаммад Жўқи) ва икки қиз кўрган. Шоҳрух давлатни идора қилишдан кўра кўпроқ тоат-ибодат, диний китоблар мутолааси б-н машғул бўлмоқни афзал кўрганидан, аввал унга девон ишларини бошқаришни, сўнг вилоят ҳокимлари ва қўшин сар-кардаларини тайинлаш, ҳатто кимга қандай инъому, кимга қандай жазо бе-риш ҳуқуқини ҳам топшириб қўйган. Mac, 1440 й. машҳур тарихчи — Фасиҳ Аҳмад Хавофий Г.б.нинг буйруғи б-н икки марта зиндонга ташланган.
Г.б. салтанат тахтига валиаҳд тайинлаш борасида ҳам ўз ихтиёри бўйича иш тутиб, Шоҳрухнинг Муҳаммад Жўқини тахт вориси қилиб тайинлаш ниятида эканлигига қарамай, набира-си Алоуддавлани валиаҳдликка муно-сиб кўради. Чунончи, у 1444 й., Шоҳ-рух оғир бетоб бўлиб қолганда махфий фармон б-н Алоуддавлани валиаҳдлик-ка тайинлайди. Аммо, Шоҳрух тез кунда шифо топиб, унинг бу режаси амалга ошмай қолади. Г. б. Қазвин, Рай, Қум вилоятлари ҳокими — набираси Сул-тон Муҳаммад Ҳамадон ва Исфаҳонни эгаллаб, Шерозни қамал қилганда (1446) Шоҳрух б-н биргаликда унга қарши қўшин тортади-да, Султон Му-ҳаммадни исёнга ундаган амалдорлар қаторида бир неча саййидларни ҳам қатл этмоқни Шохрухдан қаттиқ талаб қилади. Шунда Шоҳрух унинг сўзига кириб, ҳатто Амир Темур ҳам қатл эт-моққа журъат қилмаган саййидларни ўлимга буюради. Саййидлар дор остида туриб Шоҳрухни дуои бад қиладилар. Кейин, Шоҳрух Шероздан Ҳиротга
қайтаётиб йўлда тўсатдан вафот этади (1447 й. 12 март).Давлатшоҳ Самарқан-дий Шохрухнинг ўлими ва унинг ав-лодларининг тез орада қирилиб кетга-нини мазкур саййидларнинг қарғиши б-н боғлайди.
Шундан сўнг Г.б. қўшин қўмондон-лигини набираларидан бири — Абдул-латифга топшириб, Алоуддавла Мир-зога Ҳирот мудофаа иншоотларини мустаҳкамлаш зарурлиги ҳақида махфий мактуб йўллайди. Бундан огоҳ бўлган Абдуллатиф бувиси Г.б.ни \ибс-га олиб, отаси — Улуғбекка бобоси Шоҳрухнинг вафот этгани хусусида хабар жўнатади. Натижада темурийлар ўртасида тахт учун кураш бошланиб, Султон Абу Сайд Ҳиротни эгаллайди-да, Г.б.ни қатл қилади. Г.б. Бойсунғур дахмасига дафн қилинган (қ. Гавҳаршод бегим меьморий мажмуаси).
Ад.: Фа й з и е в Т., Темурийлар шажара-си, Т., 1995.
ГАВҲАРШОД БЕГИМ МЕЪМОРИЙ МАЖМУАСИ - 1) Машҳад (Эрон) марказида Ҳирот ҳукмдори Шоҳрух Мирзонинг хотини Гавҳаршод бегим шарафига (меъмор Қавомиддин Шеро-зий) қурилган (1405—19) масжид. Ат-рофи айвонли катта ҳовли (55x45 м) нинг тўрт тарафида тўрт хона бўлиб, уларнинг жан.дагиси катта ва гумбазли. Унга минорали улкан пештоқ орқали кирилган. Миноралар тепаси қафаса б-н безатилган. Масжидга рангли кошинлар-дан нафис ва гўзал безаклар ишланган. Масжиднинг шим. томонида Имом Ризо мақбараси, шарқ томонида Мадраса, ғарбида эса шаҳар карвон саройи жой-лашган бўлиб, булар масжид б-н йўлак-ча орқали ўзаро боғланган.
2) Ҳирот (Афғонистон) Мусаллоси-даги катта меъморий ёдгорлик (1418— 38). Масжид, Мадраса ва темурийлар авлоди мақбарасидан иборат бўлиб, Шохрухнинг хотини Гавҳаршод бегим саъй-эҳтимоми б-н 20 й. мобайнида қурилган (кейинчалик мақбарага Гав-ҳаршод бегимнинг ўзи, ўғли Бойсунғур Мирзо дафн этилган). Бош меъмор — Шоҳрухнинг сарой меъмори Қавомид-дин Шерозий. Мақбара ёнига кейинчалик Ҳусайн Бойқаро маҳобатли Мадраса ва хонақоҳ қурдирган. Катта кис-ми, жумладан мадрасанинг ўзи ҳам сақланмаган, мақбара, 8 минорадан 1 таси, масжид ва мадрасанинг хароба-ларигина сакланиб қолган. Мусалло-нинг бош биноси — масжид 106x64 м майдонни эгаллайди. Баланд пештоқ-дан масжид ҳовли (52x49 м) сига ки-рилади. Ҳовлининг атрофи 4 айвон ва икки қаватли турли хоналар б-н ўрал-
ган, у курбон ва рўза ҳайитлари, жума намозларини ўқишга мўлжалланган. Гав-ҳаршод бегим мадрасаси ҳовлининг шим.да бўлиб, масжиднинг ҳам, мадрасанинг ҳам бурчакларида миноралар бўлган, улар мармар ва кошин қоплаб безатилган. Мурабба тарҳли мақбара 1432 й.да қуриб тугалланган, айниқса, унинг қовурғали гумбази ўзига хос жозибали. Гумбаз сиркор ғишт териб нақшланган, унинг қурилишида меъмор Имомиддин, ҳиротлик усталар — Хожа Мирали Ҳиравий ва Хожа Ми-рак Ҳиравийлар катнашган. Ичкарида-ги нозик ва нафис наққошлик безак-ларини Бойсунғур Мирзо яратган. ГАГАЛАР (Somateria) — ғозсимонлар туркумининг ўрдаксимонлар оиласига мансуб қушлар уруғи. Европа, Осиё, Шим.Америкада яшайдиган йирик денгиз ўрдаклари; 4 тури мавжуд. Боши катта, бўйни қисқа, тумшуғи кенг ва калта. Оғирлиги 3 кг гача. Уясини тундра ёки денгиз ораларига қуради. Коло-ниядаги уялар сони 10 минггача етган-лиги маълум. Одатда 4—5 та тухум қўяди. Модаси 24—27 кун тухум босади. Ту-хумдан чиққан болалари 1,5—2 сутка-дан кейин модаси б-н денгизга тушиб кетади. Оддий Г. (S. mollssima)HHHr юм-шоқ парлари иссиқлик саклаш хусу-сиятига эга. Ҳар бир уяда 18—20 г тоза пар бўлади. Г. парларини йиғиш кадим-дан маълум. Г. тухумларини йиғиш, пари учун кўплаб овлаш натижасида 20-а. бошларида сони камайиб кетган эди. Ҳимоя чоралари кўрилиши муно-сабати б-н сони ва ареали тикланди. Кўзойнакли гага (S. fischeri), тоғ гагаси (S. spectabilis), кичик ёки сибирь гагаси (Polysticta stelleri) колония бўлиб кўпаймайди. Г. денгиз умуртқасизлари, моллюскалари б-н озиқланади.
Оддий гага (нари ва модаси).
ГАГАРАЛАР (Gaviiformes) — қушлар-нинг бир туркуми. 5 тури: қизилтомоқ гагара (G. stellata), қоратомоқ гагара (G. arctica), оқбўйинли гагара (G. pacifica), оқ тумшуқли гагара (G. adamsii), қутб гагараси (G. immer) мавжуд. Нисбатан йирик қушлардан. Оғирлиги 1 кг дан 6,4 кг гача. Сув муҳитида яшашга жуда яхши мослашган. Ҳаётининг асосий

қисмини сувда ўтказади, кўпайиш учун қуруқликка чиқади, аммо ерда юра олмайди. Г. денгиз қушидир. Чучук сув-ли ҳавзаларда миграция ва урчиш дав-рида учрайди. Г. Шим. ярим шарнинг совуқ ва мўътадил минтақаларида тар-қалган. Кўпайиш даврида Осиё, Европа ҳамда Шим. Американинг тундра ва ўрмон зоналарида яшайди. Кўпинча 2 та тухум қўяди. Тухумларни модаси ва нари навбат б-н 24—29 кун босади. Ту-хумдан чиққан жўжалар сувга тушиб су-зиб кетади. Асосан майда балиқпар б-н озиқланади. Ўзбекистонда қизилтомоқ ва қоратомоқ Г. қишлаш ва учиб ўтиш даврида аҳён-аҳёнда учрайди. ГАГАРИН Юрий Алексеевич (1934.9.3, Смоленск вилояти, Клушино қишлоғи — 1968.27.3) — космонавт учувчи, дунеда биринчи бўлиб космик фазога парвоз этган. Қаҳ-рамон (1961), полковник. Жуковский номидаги Ҳарбий-ҳаво му-ҳандислик акаде-миясини битирган (1968). 1961 й. 12 апр.да «Восток» космик кемасида парвоз қилиб, 1 соат 48 мин .да ер шарини айланиб учди. Космонавтлар экипажларини ўқитиш ва машқ қил-диришда қатнашди. Самолётда машқ қилаётган вақтида фалокат юз бериб ҳалок бўлди. Халқаро авиация федера-цияси қарори б-н 1968 й.да Юрий Алексеевич Гагарин номидаги олтин медаль таъсис этилди. Жаҳондаги кўп шаҳарларда Г. номи абадийлаштирил-ган. Жумладан Узбекистоннинг Жиззах вилоятида шаҳар унинг номига қўйил-ган; Тошкент ш.да ҳайкали ўрнатил-ган. Ойнинг орқа томонидаги кратерга Г.номи берилган.
ГАГАРИН — Жиззах вилояти Мир-зачўл туманидаги шаҳар (1974 й.дан). Туманнинг маъмурий маркази. Космонавт учувчи Ю. А. Гагарин номи б-н ата-лади. Яқин т. й. станцияси — Ержар. Г.дан Жиззахгача бўлган масофа 72 км. Аҳолиси 20,2 минг киши (1995); асосан ўзбеклар. Г.да пахта тозалаш з-ди, маиший хизмат кўрсатиш корхонала-
ри, кўчма қурилиш колонналари, уму-мий таълим мактаблари, махсус му-сиқа ва спорт мактаблари, соғлиқни саклаш муассасалари ва б. бор. ГАГАРКА (Alca torda) — чистиклар оиласига мансуб денгиз қуши. Катта-лиги хонаки ўрдақдек, усти қорамтир-қўнғир, қорни оқ. Сувда яхши сузади ва шўнғийди, ерда юра олмайди. Қу-руқликка фақат тухум қўйиш учун чи-қади. Шим. Атлантиканинг мўътадил кенгликларидаги Европа ҳамда Америка қирғоқ/шрида ва оролларида тар-қалган. Денгиз қирғоқлари ҳамда орол-лардаги баланд жар ва қояларга колония бўлиб уя солади, бундай жойлар «қушлар бозори» деб аталади. Битта тухум қўяди, уни нари б-н модаси гал-ма-галдан босади. Г. майда баликлар б-н озиқланади.
ГАГАТ (юн. gagates — қора каҳрабо) — тошкўмирнинг тўқ қора, ўта ялтироқ тури. Қайишқоқ. Синиш юзаси чиғаноқ-симон. Қаттиқлиги 3—3,5. С оғ. 1,3—1,4. Денгиз лойқалари остида кўмилиб қол-ган дарахт қолдиқларининг метамор-физмга учрашидан ҳосил бўлади. Мезозой ва кайнозой ётқизиқпарида кўпин-ча соф ҳолда, баъзан қумтош, мергель, бир оз ўзгарган тошкўмир ва қўнғир кўмир қатламлари орасида уюм ёки бўлаклар шаклида учрайди. Г. осон жи-лоланади. Шарқ мамлакатларида майда заргарлик буюмлари (мунчоқ, тасбеҳ ва б.) тайёрлашда ишлатилади. ГАГАУЗ ТИЛИ — гагаузлар тили. Тур-кий тилларнинг жан.-ғарбий (ўғуз) гу-руҳига мансуб. Молдавия ва Украй-нанинг жан.да, Шим. Кавказ, Руми-ния, Шим.-Шарқий Болгарияда тар-қалган. Г.т.да гаплашувчиларнинг умумий сони 220 минг киши (1990-й.лар ўрталари). Бу тил лексикасида болгар, рус, молдаван каби қўшни тилларнинг таъсири бор. Г. т. фонетикаси-даги асосий хусусият — иккиламчи чўзиқ унлилар мавжуд бўлиб, дифтон-глашувнинг юзага келиши ва сўз бо-шида юқори ва ўрта кўтарилишдаги унлилар олдидан ундошларнинг «й» ла-шувидир. Кўпгина ундошлар олд катор унлилар б-н ёнма-ён келганда юмшай-ди; гапда сўзлар эркин тартибда кела-ди. Ёрдамчи сўзлар воситасида бирик-ма ҳосил қилиш ривожланган. Г.т.нинг асосан чодирлунг-қумрат (марказий) ва вулканешт (жан.) лаҳжалари бор. Г.т.нинг ёзуви 1957 й.дан қабул қилин-ган, кирилл-рус графикасига асослан-ган. Алифбога фонетик талабга кура «а», «б», «у» ҳарфлари қўшилган. ГАГАУЗЛАР — Молдавия (153 минг киши) ва Украина (40 минг киши)да яшовчи туркий халқ. Шунингдек РФ
Гагаузлар. «Дзю-ава» фольклор ансамбли.
(10 минг), Болгария, Руминия, Греция, Туркия, қисман Қозоғистон (Сир-дарё бўйлари) ва Ўзбекистонда (Тошкент вилояти) ҳам яшайди. Умумий сони — 220 минг киши (1990-й.лар ўрталари). Гагауз тилиая сўзлашади. Диндорлари — православлар. Г.нинг аждодлари туркий ўғуз, уз, қипчоқлар ва б. бўлиб, кейинчалик уларнинг тар-кибига славянлашган болгарлар арала-шиб кетган. Г.да антропологик жиҳат-дан монголоидлик хусусиятлари сақ-ланган. Г.нинг моддий-маънавий мада-нияти болгарларга яқин. ГАГИК I (?—1020) — Ани подшолиги шоҳи (990—1020). Арман ерларини бир-лаштирган. Мамлакатнинг марказлаш-тириш сиёсатини ўтказган; унинг даврида пойтахт Ани ш. йирик савдо-ҳунармандчилик ва маданий марказга айланган.
ГАГРА — Грузиянинг Абхазия Респуб-ликасидаги шаҳар. Қора денгиз бўйи-даги порт. Т. й. станцияси. Аҳолиси 26,6 минг киши (1990-й.лар урталари). Денгиз бўйи иқлимий ва бальнеологик курорт. Ёзи иссиқ (авг.нинг ўртача т-раси 23°), қиши юмшоқ (янв.нинг Урта-ча т-раси 6°), йилига 1400 мм гача ёғин тушади. Аэро-гелио-талассо-терапия ва водород сульфидли сув б-н даволаш йўлга қўйилган. Нафас йўллари, қон айланиш органлари, нерв системаси даволанади. Санаторийлар, дам олиш уйлари, пансионатлар, турбаза бор. Май ойидан окт.гача денгизда чуми-лиш мумкин. Озиқ-овқат саноати кор-хоналари (гўшт к-ти, сут, вино, балиқ з-длари) ва курортга хизмат қилувчи корхоналар бор.
ГАДОИЙ (тахаллуси; асл исми ҳозир-ча номаълум) (1403/04 — 15-а. охири) — шоир. Ғазал жанри,  аруз илми ва

шеърият қоидаларини яхши билган. Асосан туркий (ўзбек) ва қисман форс тилида ғазал, қитъа, туюқ, мустазод, қасидалар яратган. Г. ўз ижоди б-н 15-а. узбек мумтоз шеърияти ривожига кат-та ҳисса қўшган. Хусусан, унинг ғазал-лари мазмунан ҳаётийлиги, бадиий ва шаклан баркамоллиги б-н ажралиб туради. Айрим ғазал ва қитьаларида шо-ирнинг ўз ҳаёти лавҳалари ва руҳий кечинмалари акс этган. Шеъриятида «чарх жафоси», «рўзғор жаври»дан фи-ғон, «ғурбат меҳнати» ва «роҳиблар тазйиқидан» шикоят оҳанглари сези-лади. Г. шеърлари арузнинг халқ қўшиқ-ларига яқин рамал, ҳазаж баҳрларида ёзилган; тили халқона содда, вазни енгил, шух ва уйноки. Г.нинг 15-а. 2-ярми — 16-а. бошларида номаълум ко-тиб томонидан кучирилган «Девони Гадо» асари бор. Унга 2974 мисрадан иборат 230 ғазал, 1 мустазод, 1 каси-да, 5 қитъа, туюқ кирган. «Девон»даги қасида темурий шаҳзода Муҳаммад Жаҳонгир Мирзонинг ўғли Ҳалил Сул-тон мадҳига бағишланган. Девон қулёз-маси Париж Миллий кутубхонасида (инв. № 981), микрофильми ва фото-нусхаси Ўзбекистон ФА Шарқшунос-лик ин-тида сақланади. Г.нинг форсий-даги шеърлари Фаҳри Ҳиравийнинг «Радойиф ул-ашъор» тазкирасига ки-ритилган. Г. шеърлари Туркия (1960) ва АҚШ (1971) да босилиб чиққан.
Ас: Шеърлар, Т., 1965; Девон, Т., 1973. ГАДОЛИНИЙ (Gadolinium), Gd -Менделеев даврий системаси III rypy-ҳининг лантаноидлар туркумига ман-суб кимёвий элемент; тартиб раками 64, ат. м. 157,25. Еттита барқарор изото-пи маълум: Gd152, Gd154, Gd155, Gd1S6, Gd1", Gd158 ва Gd160, Г.нинг бир неча сунъий радиоактив изотопи олинган. Г. 1880 й.да Швейцария кимёгари Ж. Ма-риняк томонидан кашф этилган булиб, фин кимёгари Ю. Гадолин шарафига қуйилган. Ер пустида оғирлиги жиҳа-тидан 5,4-10"4% ни ташкил қилади, га-долинит ва б. минераллар таркибида уч-райди. Г. зичлиги 7,85 г/см3, суюкданиш т-раси 1313°, ферромагнит хоссасига эга кулранг металл. Г. оддий шароитда (20°) ҳавода аста-секин, 100° дан юқорида тез оксидланади. Минерал кислоталар (фторид кислотадан таш-қари) б-н таъсирланади. Ишқор эрит-малари таъсирига чидамли. Қиздирил-ганда водород, азот ва галогенлар б-н бирикади. Г. уз бирикмаларида уч ва-лентли.
Гадолиний (Ш)-оксид, Gd2O5 — оқ кристалл модда. а-ва р-мо-дификациялари маълум. Зичлиги 7,618 г/см3, суюқланиш т-раси 2350°, сувда
эримайди. Gd2(C2O4)3, ёки Gd(NO3)3 ни одатда 800—1000°да парчалаб олинади.
Гадолиний(1П)-хлорид, GdCl3 — оқ кристалл модда. Зичлиги, 4,541 г/см3. Суюқланиш т-раси 605°, сувда яхши эрийди. 200° дан юқорида, Gd2(C2O4)3 га хлор ёки СС14 таъсир эт-тириб, Г.ни хлорлаб ва б. усулларда олинади.
Гадолиний (111)-фторид, GdF, — оқ кристалл модда. Оддий шароитда орторомбик панжарали моди-фикацияси (зичлиги 7,058 г/см3) бар-карор булиб, 1075° да зичлиги 7,33 г/см3, суюқланиш т-раси 1232° булган гекса-гонал панжарали модификацияга ута-ди. Г. бирикмаларига газ ҳолатидаги НҒ ёки уларнинг сувдаги эритмаларига фторид кислота таъсир эттириб олинади.
Металл ҳодцаги Г. GdCl3 ёки GdF, ни кальций б-н қайтариб олинади. Г. те-мир, никель, кобальт б-н бирга магнит қотишмалари компоненти, ядро реакторларининг созловчи узаги (ней-троыларни ютади) сифатида ишлати-лади. Европий ёрдамида фаоллаштирил-ган Gd2O3 қизил рангда шуълаланади-ган люминофор, тербий ёрдамида фа-оллаштирилган Г. оксисульфиди эса рентгенолюминофордир. ГАДОЛИНИТ (фин кимёгари Ю. Га-долин номидан) — минерал. Кимёвий формуласи Y2Fe22+Be2[0(SiO4)]2. Моноклин сингонияли. Кам тарқалган, приз-матик кристаллар, яхлит доначалар. Ранги қора, қўнғир, кўкимтир-қора, баъзан рангсиз. Ялтироқлиги мумсимон. Қатгиклиги 6,5—7. С. of. 4,0—4,7. Топаз, флюорит, касситерит, циркон, гранат, ортит, фергусонит минераллари б-н бирга учрайди. Ўзбекистонда Г. Чатқол-Қурама тоғларидаги гранитоидлар ва пегматитлар, Ғарбий Ўзбекистондаги рудали скарнлар (Ингичка)да учрайди. Г. конлари Россияда Кола я.о.да (Кей-ви), Италияда (Бавено), Норвегияда (Ивеланд) ва АҚШда (Льяко) топил-ган. Бериллий ва иттрий олинадиган руда.
ГАДФИЛЬД ПЎЛАТИ [инглиз металлурги Р. А. Гадфильд (1858—1940) номидан] — юкрри босимлар ёки зарбий таъсирларга, ейилишга (ишқаланишга) қаршилиги юқори булган пулат. Таркибида марганец (11—14%) ва углерод (0,9—1,3%) микдори куплиги б-н бош-қа пулатлардан фарқ килади. Г.п.дан тайёрланган шаклдор қуймалар сано-атда (майдалагичларнинг жағлари ва тегирмон шарлари тайёрлашда) ва транспортов (рельс крестовиналари, т. й. стрелка ўтказгичлари тайёрлашда) иш-латилади.
ГАЖАК — 1) аёлларнинг икки чакка-сидан тушиб турган соч толалари, зул-фи; 2) аёлларнинг зийнат буюми; чак-кага тақиладиган жуфт тақинчоқ. Асо-сий шакли бодом куринишида булиб, охирги қисми жингала каби букилган; 2 та илгаги булиб, бири қулоққа, бири бош кийимига ёки сочга мустаҳкамла-нади, шунда Г. чаккада горизонтал жойлашади. Буюм юзаси майда феруза кузлар ҳалкаси б-н Уралган йирик, ранг-ли шиша кузлар б-н безатилган; асо-сига маржон ва зиғиракли шокилалар ўрнатилган, орқа томонида куш пати Урнатишга мулжалланган найчалари бор. Олтин, кумуш ва б.дан жуфт қилиб ясалади. Тошкент, Самаркандда тил-лақош б-н бир ансамблни ташкил килади. Бухоро, Самарқандда қушгажак, ярим ой, бодомбарги хиллари ҳам тар-қалган; 3) зулф, жингала кўриниши-даги нақш элементи; нақш мужасса-мотида тўлдирувчи вазифани ўтайди.
Гажак.
ГАЖЖАК — меъморликда равоқлар кўндаланг кесишиши натижасида пай-до бўлган калқонсимон шакл. Хона де-ворлари устига, равоқлар қатори ораси-га ишланади. Г. ёрдамида хона деворла-рига ўрнатилган равоклар дойра ҳолига келтирилади. Г. ғўлаларининг йуғонлиги равоқпар орасининг кенглигига боғлиқ булиб, кичик биноларда Г. кесмасининг ҳар томони 8—12 см га баравар булади. Г.нинг учлари бир-бирига ва негизлари равокдарга тиралиб туради. Баъзан равоқ ораларига Г. ўрнатилмай, ҳошия ғишт-лари гумбаз негизига мослаб терилади. Г.нинг устма-уст ишланган мураккаб тури ҳам кенг қўлланилган. Гумбаз ос-тидаги ҳалқа девор равоқ б-н Г.нинг те-пасидан ўтади, шу сабабли Г. поялари равоқ ёйининг тахм. ярим баландлигига тиралиб, учлари эса равоқ учлари б-н бир хил баланд-
ликда булиши                        "
лозим.
Гажжак: а—\о-шия чизгиси; в— равоклар орасига ишланган гажжак ғуласи.

ГАЗ — 1) узунлик ва масофани ўлчаш учун мўлжалланган қад. ўлчов бирли-ги; аршин. Ўрта Осиё, шу жумладан Ўзбекистоннинг баъзи жойларида зар деб ҳам юритилган. Қиймати 0,71 м деб қабул қилинган. Газ 3 хил усудда аниқ-ланган: 1-усулда узатилган қўлнинг бармоқлар учидан елкагача бўлган ма-софа (70^-75 см) (биринчиси); кўкрак-нинг ўртасигача бўлган масофа (80-Г-90 см) (иккинчиси); то иккинчи елкагача бўлган масофа (105-5-110 см) (учин-чиси). 2-усулда Г.нинг ўлчами 1 бар-моқ=6 арпа дони (1 арпа дони 6 ишчи от ёлига тенг) орқали аниқланади. Ўзбекистон ҳудудида 1Г.=24 бармоқ бўлган; агар 1 бармоқ 2,18+2,28 см бўлса, 1Г. тахм. 52,32-^54,72 см бўлган. 3-усул бўйича Г.нинг ўлчами муш-тум (тутам) орқали аникланади. Бунда 1 муштум 4 бармоққа тенглигидан, шунингдек бош бармоқнинг кўтарил-ган ҳолатдаги узунлиги 3 бармоққа тенглигидан янги узунлик ўлчов бирлиги — «муштум кўтарилган бош бармоқ б-н» пайдо бўлади ва у миқдор жиҳа-тидан 7 бармоқ қийматига тенг ҳисоб-ланади. Шулардан 1Г.=6 муштум + 1 муштум кўтарилган бош бармоқ б-н = 6-4 бармоқ + 7 бармоқ =31 бармоқ. Де-мак, бу усулда 1Г. 31 бармоққа тенг экан. Энди 1 бармоқнинг ўртача 2,18+2,28 см га тенглигидан 1 Г.нинг қиймати аниқланади: 1Г.= 31 бармоқ =31 (2,18+2,28)=б7,58+70,68 см.
Қаерда ва нима учун ишлатилишига қараб Г.нинг қиймати ҳар хил бўлган: Хоразмда Г. икки хил ўлчовга эга бўлган: ер ўлчаш учун, мато ўлчаш учун, яъни 1 ер Г.и=49 бармоқ, 1 мато Г.и=28 бармоқ; 1 бармоқ Хоразмда 2,078 см эканлиги ҳисобга олинса, 1 ер Г.и=101,882 см; 1 мато Г.и=58,184 см эканлиги келиб чиқади. Агар 1 бар-моқни 2,18 см га тенг деб олинса, унда 1 ер Г.и=49-2,18=106,82 см; 1 мато Г.и=28-2,18=61,04 см эканлиги келиб чиқади. Бухорода ҳам икки хил Г. ўлчами қўлланилган. Биринчиси — од-дий Г. 24 бармоққа тенг. Ҳар бир бар-моқ (Хоразмдагидек) 2,078 см га тенг килиб олинган. Шунда 1Г.=24 бармоқ = 49,875 см бўлган. Иккинчиси Бухоро қарисининг учдан бирига тенг бўлган. Бухоро шоҳ Г.и 106,82 см га тенг. Яна Г.нинг икки шоҳ Г.ига тенг бўлган қиймати ҳам бўлган ва у халқ орасида катта Г. деб ҳам юритилган. Бухорода 1740 й.дан бошлаб қиймати 36 бар-моққа тенг бўлган Г. ҳам қўлланилган. Унинг қиймати 1Г.=36бармоқ = 36-2,18=78,48 см бўлган. Самарканд, Тошкент ва Фарғонада ҳам Г.нинг икки хил қиймати қўлланил-
ган. Улардан бири 40 бармоққа, иккинчиси эса 49 бармоққа тенг бўлган. 1 бармоқ = 2,18 см эканлигидан биринчиси — 1Г.=40 бармоқ = 87,2 см; иккинчиси — 1Г.=49 бармоқ=106,82 см. Г. амадда минг йиллардан бери қўлла-ниб келинган Хоз. кунда ҳам Г. халқ орасида, я-вни муомалада миқдори 0,71 м бўлган узунлик ўлчови бирлиги си-фатида қўлланилмоқда; 2) азалдан халқ орасида қўлланиб келинган, узунлик жиҳатидан 0,71 м га тенг бўлган аршин ёки олчин каби узунлик ўлчов во-ситаси — рейка; 3) Ўзбекистоннинг баъзи жойларида Г. ҳажм ўлчов бирлиги. Mac, Г. б-н мой ҳажми ўлчанган, 1Г. ҳажм = 310-=-325 куб см га тенг бўлган, бу эса 0,310+0,325 л га тўғри келади; 4) тўқимачиликда — полотно ўришда тўқилган енгил шойи газлама; ҳарир Г.дан дурра, шарфлар тикилади.
Ад.: Аҳроров   Н., Қадимий ўлчов бир-ликлари, Т., 1996.
ГАЗ — қ. Газлар.
ГАЗ АЛМАШИНУВИ - нафас олиш, фотосинтез ва б. жараёнларда газлар-нинг организм б-н ташқи муҳит ўрта-сида алмашинуви. Организм нафас хара-катлари вақтида кислород олиб, карбонат ангидрид, моддалар алмашину-вининг бошқа газсимон маҳсулотлари ва сув буғини чиқаради; бу деярли бар-ча организмдаги моддалар алмашинуви жараёнининг зарур ҳолати. Кислородсиз диссимиляция жараёни содир бўлиши мумкин эмас. Шунинг учун организм истеъмол қилган кислород микдорига қараб, унда содир бўладиган оксидла-ниш жараёнининг жадаллиги ва шу б-н бирга пайдо бўлаётган энергия миқ-дори ўзгаради. Углеводлар, ёғлар ва оқсиллар оксидланганда энергия ажра-либ чиқади. Қабул қилинадиган кислород б-н чиқариладиган карбонат ангидрид миқдори организмнинг ҳаёт фао-лияти шароитига, муҳит т-расига, ов-қат таркиби ва б.га қараб турлича бўлади. Организмнинг кислородга эхтиёжи орт-ганда газ етказиб берувчи аъзо ва сис-темаларнинг фаолияти бошқача бўла-ди: нафас ва қон айланиши тезлашади, қоннинг физик-кимёвий хоссалари ўзгаради. Бир ҳужайрали организмлар-да Г.а. оддий диффузия йўли б-н кечади. Одам ҳамда юксак ҳайвонларда Г.а.ни таъминлайдиган махсус аъзо ва систе-малар эволюция жараёнида вужудга келган ва ривожланган. Одамдаги Г.а. клиникаларда текширилади, бу касал-ликни аниқлашда диагностик аҳамият-га эга. Ҳайвонлардаги Г.а.ни ўрганиш кўпгина биологик муаммоларни ҳал қилиш имконини беради.
ГАЗ АНАЛИЗАТОРИ — газлар аралаш-маси таркибини миқдор ва сифат жи-ҳатидан аниқлаш учун ишлатиладиган асбоб. Дастаки ва автоматик хиллари бор. Дастаки (абсорбцион) Г.а.да маъ-лум ҳажмдаги газ аралашмаси турли эритмалар тўлдирилган бир неча идиш-дан бирин-кетин ўтказилади; бу эритмалар газларни ютиб оғирлашади. Mac, калий ишқор эритмаси карбонат ан-гидридни, пирогаллол эритмаси кис-лородни, мис (У)-хлориднинг аммиак-ли эритмаси углерод (77)-оксидни юта-ди. Кўпинча, газ аралашмасидаги ёнув-чи газларни турли шароитларда мис (/У)-оксид б-н бирга қиздириб ёнди-риш усулидан ҳам фойдаланилади. Мае, водород, углерод (УУ)-оксид ва метан миқдори шу тариқа аниқланади. Автоматик Г. а.да асосан газ аралашма -сининг турли физик хоссалари (мае, электр ўтказувчанлиги, босими, мас-саси, ҳажми, т-раси, магнитланиш хусусияти) узлуксиз қайд қилиб бори-лади. Ишлаш тарзига кўра, волюмет-рик (кимёвий Г. а.), термокимёвий, термокондуктометрик (электр Г. а.), электр-кимёвий, денсиметрик, магнит, оптик, радиоактив хиллари бўлади. Бу-лардан ташкари, ультрабинафша Г. а. хам бор. Бундай асбобда газлар аралашмаси таркибидаги галогенлар, симоб бугла-ри, баъзи органик бирикмалар миқдо-ри аникланади. Г. а. саноатда, тиббиёт-да, и. т. ишларида қўлланилади. ГАЗ АНАЛИЗИ — аналитик кимёнинг бир соҳаси. Бунда газ аралашмалари-нинг таркиби сифат ва миқдор жиҳат-дан аникланади. Газ аралашмасини анализ қилишда кимёвий, физик-кимёвий ва физик усуллар қўлланилади. Кимёвий реакцияларга асосланган усулда газ аралашмасида қандай моддалар борлигини билиш учун у махсус реагентлар (ёки реагент шимдирилган қоғозлар)-дан ўтказилади. Mac, газ аралашмасида водород сульфид борлигини билиш учун аралашма қўрғошин ацетат эритмаси (ёки ўша эритма шимдирилган қоғоз)дан ўтказилади. Аралашмада водород сульфид бўлса, реагент (ёки қоғоз) қораяди. Газлар миқдорини аниқдаш учун аралашма ютувчи моддалар солинган махсус идишлардан ўтказилади. Эритма солинган идишнинг тажрибадан аввалги ва кейинги оғир-лиги солиштирилиб, ютувчи моддага қанча газ ютилганлиги аникланади. Металлургия, кимё саноати ва нефтни қайта ишлаш саноатида ёниш жараён-ларини назорат қилишда махсус ад-сорбцион ёки абсорбцион хроматограф қурилмаларидан фойдаланилади. Таркиби номаълум газ аралашмаси анализ

ГАЗ АНИҚПАГИЧ
қилиниши учун маълум ҳажмли мах-сус идишлардан автоматик газ анали-зи юритувчи бирон бир соф инерт газ (мае, Н2, Не, Аг)да суюлтирилиб тар-киб ва кўрсатгичлари олдиндан маълум бўлган сорбентлардан ўтказилади. Табиийки турли ютилиш ҳажм ва си-фат кўрсаткичларга эга бўлган ҳар бир газ бошқалари б-н аралашмаларда вақг ва ҳажм бирлиги миқдорида ушбу сор-бентдан ажралиб тўхталиб ўтади ва сез-гир қурилмалардан ўтганда бажарувчи механизмлар ўта аниқпик б-н уни ёзиб олади. Замонавий хроматографлар ЭҲМ ёрдамида мукаммаллашган бўлиб, улар газлар ёрдамида газ ва углеводородлар аралашмаларини 0,1—1,0% гача аниқ-лик б-н анализ қилиш имкониятини беради (қ. Газ анализаторы). Газ аралаш-масини аниқлаш учун усулни танлаш газ аралашмасининг тахминий тарки-бига боғлиқ. Фан ва техникада газ ана-лизи усулининг аниклик, сезгирлик да-ражаси ва аниқланиш тезлиги муҳим аҳамиятга эга.
ГАЗ АНИҚЛАГИЧ — конлар ва сано-ат бинолари атмосферасидаги зарарли газ (мае, метан) миқдорини аниқлай-диган асбоб. Метаннинг иссиқдик ўтка-зишини ўлчашга асосланган. Асбоб карбонат ангидрид (СО2)ни ва намликни ютувчи колонка, кабул қилгич, гальванометр, насос ва энергия б-н таъ-минлаш блокларидан иборат. Аккуму-лятордан ток берилганда таъминлаш блокларидаги платина спиралнинг қар-шилиги ўзгариб, электр кўпригининг мувозанати бузилади. Мавжуд метан микдори гальванометрнинг фоизларда даражаланган шкаласида қайд қили-нади.
ГАЗ БАЛЛОНЛИ АВТОМОБИЛЬ -сикилган ёки суюлтирилган ёнувчи газ-ларда ишловчи автомобиль; газ баллон-лари автомобиль шассисига, баъзан тепасига ўрнатилади. Табиий газлар, нефтни кайта ишлаш ва қазиб олишда йўлакай олинадиган газлар ва тош кўмирни қайта ишлаб олинадиган кокс газлари сиқилган ҳолатда бўлади. Си-қилган газ баллонга 20 МН/м2 гача босим б-н ҳайдалади. Суюлтирилган газлар: пропан-бутан ва пропилен-бутилен одатдаги т-рада суюлтирилиб, баллонларга 1,6 МН/м2 босим б-н ҳай-д ал ад и; суюлтирилган метан газ атмосфера босимида ва —161,3° т-рада суюлтирилиб, 1 МН/м2 босим б-н изо-термик баллонларга ҳайдалади. Г.б.а.-нинг суюқ ёнилғида ишлайдиган автомобиллардан афзаллиги шундаки, бунда двигатель деталлари кам ейила-ди, қисиш даражасини ошириш ҳисо-бига двигатель қувватини ошириш им-
кони бўлади, ёнилғи тежалади, двига-телдан чиқадиган газларнинг заҳарли-лиги камаяди.
ГАЗ БИЛАН ИСИТИШ - биноларни иситиш усулларидан бири. Бунда ёнувчи газларнинг иссиқлигидан фойдала-нилади. Иситилган ҳаво ёрдамида мар-казлаштирилган усудда иситиш; газ ас-боблари воситасида иситиш ва б. Би-ринчи усулдан иқлими юмшоқ жойларда фойдаланилади. Бу усулда газ калориферна ёниб, ҳавони илитади. Илиқ ҳаво мўрилар орқали хоналарга берилади. Иккинчи усул — газ асбоб-лар воситасида иситишда якка қизди-риш асбоблари, печлар ва қозонлар-дан фойдаланилади. Бунда ажраладиган ёниш маҳсулотлари хонадан шамолла-тиш (вентиляция) қурилмалари ёрдамида ҳаво б-н бирга чиқариб юбори-лади. Гигиена жиҳатдан энг қулайи мўрили газ асбоблари (мае, каминлар) ҳисобланади. Турар жой бинолари, жа-моат ва саноат биноларини иситишда газдан фойдаланишнинг энг афзал то-мони шундаки, газни ёққанда ажраладиган ёниш маҳсулотлари ҳавони унча ифлослантирмайди, газ истеъмолчи-ларга қувурлар орқали келтирилади, автоматик ва масофадан бошқариш қурилмалари газ асбобларининг хавф-сиз ишлашини таъминлайди. ГАЗ БИЛАН КЕСИШ - қ. Кислород би-лан кесиш.
ГАЗ ВА СУЮҚЛИКЛАРНИНГ ОҚИ-ШИ — газсимон моддалар ва суюқлик-ларнинг босим таъсирида ҳаракатлани-ши. Газ (ёки суюқлик) секин оққанда қатламлари ўзаро параллел жойлаша-ди. Бундай оқим ламинар оқим дейи-лади. Газ (ёки суюқлик) тез оқса, қат-ламлари ўзаро аралашиб кетади. Бундай оқим турбулент оқим дейилади. Газ ва суюқлик катламлари бир-бирига нисбатан ҳаракатланганда улар ораси-даички ишқаланиш кучи, яъни қову-шоқлик пайдо бўлади. Най ичида ламинар оқимнинг турбулент оқимга утиши Рейнольде сони pzV? б-н ифода-ланади. Бунда: р — газ ёки суюқлик зичлиги, 8 — оқиш тезлиги, г — най-нинг радиуси, г| — қовушоқлик коэф-фициенти. Газларнинг қовушоқлик ко-эффициенти суюқликларникидан бир неча юз баравар кичик бўлади. Газ ёки суюкдик найда окиши учун найнинг икки учида босимлар фарқи Ар=р,—р2 бўлиши шарт. Ламинар оқим учун маълум вакт ичида найдан оқиб ўтган газ (ёки суюқлик) ҳажми Пуазейль фор-
муласи б-н ифодаланади:   V = vro ,

(бунда Ар— босимлар фарқи, / — най
узунлиги). Жуда паст босимда (вакуум -да) газларнинг оқиши нормал шаро-итдагидан фарқ қилади. Газ оқкан вақт-да молекулалари бир-бири б-н тўқнаш-маса, бундай оқим молекуляр оким дейилади. Молекуляр окимда найдан оқиб ўтган газ миқдори молекулалар тезлигига ва най радиусининг кубига тўғри пропорционал, қовушоқлик ко-эффициентига боғлиқ эмас. Г. ва с.о.ни ўрганиш аэродинамика, газ динамика-си фанларининг асосий масалаларидан ҳисобланади.
ГАЗ ГЕНЕРАТОРИ (газ... ва лот. generator — ҳосил қилувчи) — 1) асо-сан қаттиқ ва суюқ ёқилғилардан ёнувчи газ ҳосил қиладиган аппарат. Г.г.нинг транспорт ва муқим (стационар) турлари бор. Транспорт Г.г.да ўтин, пистакўмир, антрацит ва торф каби қаттиқ ёқилғилардан автомобиль ва тракторларнинг двигателлари учун ёнувчи газ олинади. Муқим Г.г. қизи-тиш, пишириш ва эритиш печлари ўрнатилган саноат корхоналари учун газ ишлаб чиқаради. Г.г. кўпинча ички деворлари ўтга чидамли ғиштдан тери-ладиган шахтадан иборат бўлади. Бу шахтага юқоридан ёқилғи солиб тури-лади, пастдан ҳаво юборилади, ёқилғи қатламини колосникли панжара кўта-риб туради. Г.г.нинг иши ёнилғини юқори т-раларда ҳавода оксидлашга ва сув буғида оксидлашга асосланган. Босим остида ва буғ-кислород аралашма-сидан фойдаланган ҳолда кўмирдан таркибида 15% гача метан бўлган ша-ҳар гази ҳосил бўлади; 2) суюқлик-ли ракета двигатели генератор и — ёқилғи ёки унинг компонент-лари ёниши ёки парчаланиши (термик, каталитик ва ҳ.к.) ҳисобига қайноқ газ (т-раси 200—900°) ишлаб чиқарилади-ган аппарат. Бундай газ турбонасос аг-регатини ҳаракатга келтириш учун иш жисми ҳисобланади. Бундай Г.г.нинг асосий иш органлари — аралаштириш каллаги ва каллак.
ГАЗ ГОРЕЛКАСИ — газни ҳаво (кислород) б-н аралаштириб, ёнувчи ара-лашма ҳосил қиладиган мослама. Қиз-дириш асбоблари, печлар, газ плита-лари, қозон ўтхоналари ва б.га ўрна-тиб ишлатилади. Г.г. асосий (доимо ишлаб туришга мўлжалланган) ва ёр-дамчи хилларга. кенг ва ингичка аланга ҳосил киладиган, аралашмани уюрма-ли ёндирадиган ҳамда алангаси узун ва тўғри оқиб ёнадиган хилларга бўлина-ди. Г.г. газ ва ҳаво каналларига бўлин-ган корпусдан иборат. Ҳаво ва газ қувурлари Г.г.га калта найча орқали уланади. Берилаётган газ босимига караб, Г.г. паст босим (5кПа гача), ўрта
ГАЗ КОМПРЕССОРЛИ СТАНЦИЯ

Газ-мазут горелкасн: У—корпуси; 2— аралаш-тириш камераси; 3— мазут бериш ростлагичи.
босим (5—300 кПа) ва юқори босим (300 кПа дан юқори) горелкаларига бўлинади. Газ асбоби хилига қараб, го-релкалар сони ҳар хил бўлади. Mac, тўрт камфарали газ плиталарида 4 та Г.г. ишлатилади. Г.г. узун ва думалоқ қилиб ишлаб чиқарилади. Умуман, Г.г. диффузион, инжекцион, газ турбина-ли, аралаш (газ-мазутли, чанг-газли) хилларга бўлинади. Диффузион Г.г.да ёқиш камерасига газ ва ҳаво келади. Газ ва ҳавонинг аралашуви ёниш камера-сида юз беради. У саноат печлари ва қозонларида ишлатилади. Инжекцион Г.г.да ҳаво газ оқими энергияси ҳисо-бига сўрилади (инжекцияланади), ҳаво б-н газнинг аралашуви горелка корпуси ичида юз беради. Бундам горелкалар иссиқхоналарни иситишда, нефтни қайта ишлаш з-длари печларида, бош-қа саноат печларида ишлатилади. Газ турбинали Г.г.да ҳаво газ турбинаси ҳаракатга келтирадиган вентилятор ёр-дамида берилади. Унинг иш унумдор-лиги келаётган газ босими катталиги б-н тартибга солиб турилади. Бундай горелка катта газ қозонларида ишлатилади. Ёруғлик берувчи аланга ҳосил қилиш зарур бўлган ёки газнинг ўзи б-н зарур т-ра ҳосил қилиб бўлмайди-ган ҳолларда аралаш Г.г.дан фойдала-нилади. Металларни пайвандлаш ва қирқишда ишлатиладиган Г.г. ҳақида Кислород билан кесиш мақоласига қ. ГАЗ ДВИГАТЕЛИ — газ ҳолатидаги ёқилғи ёки ёнилғи б-н ишлайдиган ички ёнув двигатели. Унда ёқилғи сифатида табиий газлар ёки қаттиқ ёқилғидан газ генераторида олинадиган сунъий газлар ҳамда металлургиядаги чиқинди газлар (домна, кокс газлари ва б.), ёнилғи сифатида суюлтирилган газлар ишлатилади. Газ босими атмосфера босимига-ча пасайтирилиб, ҳаво б-н аралашти-рилади, двигатель цилиндрига кирити-лади ва электр учқуни б-н ўт олдири-лади. Дизель циклида ишлайдиган Г. д. кенг тарқалган.
ГАЗ ДИНАМИКАСИ - гидроаэроме-ханиканинг сиқилувчан туташ муҳит-лар (газ ва суюқликлар) ҳаракатини ва уларнинг қаттиқ жисмлар б-н ўзаро
таъсирлашувини ўрганиш б-н шугул-ланадиган бўлими. Термодинамика, акустика, динамик метеорология б-н уз-вий боғлиқ. Асосий вазифалари: газ (ҳаво)да ҳаракатланаётган жисмлар (са-молётлар, ракеталар, снарядлар ва б.)га таъсир қиладиган кучларни аниқлаш хамда шу жисмларнинг энг қулай шакл-ларини яратиш; реактив двигателлар, аэродинамик қувурлар ва б.нинг энг муҳим қисмлари — сопло ва диффу-зорлар ҳамда бошқа каналларнинг қулай шаклларини топиш; портлаш, детонация ва б. ҳолларда пайдо бўла-диган тўлқинларнинг тарқалиш қону-ниятларини аниқлаш ва ҳ.к. Ҳоз. замон Г.д.да юқори т-раларда газнинг оқиб чиқишида содир бўладиган ҳодисалар, мае, кимёвий реакциялар (диссоциация, ёниш, ва б. кимёвий реакциялар) ҳамда физикавий жараёнлар (ионла-нишлар, нурланишлар) ҳам текшири-лади. Газнинг сиқилиши (кичик тезлик-да) динамик метеорологияда тадқиқ қилинади, электр ва магнит майдон-лар мавжудлигида электр ўтказувчан газларнинг ҳаракати магнитик газ ди-намикасида ўрганилади. Газни туташ муҳит деб қараб бўлмайдиган, газ мо-лекулаларининг ўзаро таъсирини ҳамда қаттиқ жисм б-н таъсирини ўрганиш лозим бўлган ҳолларда сийракланган газнинг молекуляр-кинетик назарияси-га асосланган сийракланган газ дина-микаси қонуниятлари б-н иш кўрила-ди. Г.д. сиқиладиган газ оқимлари на-зариясини, зарбий тўлқинлар наза-риясини, иссиқлик алмашинуви (конвектив ва нурли) назариясини ҳам ўз ичига олади. Г.д.нинг бош қонунла-ри механика ва термодинамика қонун-ларининг ҳаракатланаётган газ муҳи-тига татбиқи асосида юзага келган.
Д. Бернулли, немис олими Б. Риман, инглиз олими У. Ранкин, француз олими А. Гюйгоньо, рус олимлари С. А. Чаплигин. М. В. Кельдиш, А. А. Фридман ва б. Г.д. тараққиётига катта ҳисса қўшдилар. Ҳар хил газ аппаратлари, газ машиналари ва двигателлари и.ч.да Г. д. масалаларини ҳал қилишнинг аҳами-яти катта. Г. д. қонунлари баллистик қурилмалар, компрессор, турбиналар, реактив двигателлар, газ қувурлари ва б.ни ҳисоблашга татбиқ қилинади. ГАЗ ДОИМИЙСИ — идеал газнинг ҳолат тенгламасия&т универсал физик катталик. R б-н белгиланади. Хал-қаро бирликлар тизимида Л=8,314 Ж/ (К-моль)= 1,987 кал/(Кмоль). Г. д. нинг физик маъноси: 1 моль идеал газни изобарик равишда (ўзгармас босимда) Г қиздирилганда у бажарадиган ишга тенг катталик.
ГАЗ КАРОТАЖИ — нефть ва газ кон-ларини топиш усули. Г. к. бурғилашда ишлатиладиган гилли қоришма, баъзан кернда газеимон ва енгил суюқ углево-дородлар микдори ва таркибини мун-тазам аниқлаб бориш йўли б-н бажари-лади. Керн олиб бурғилашда Г.к. кернда бажарилиши ҳам мумкин. Г. к. саноатда 1940 й.лар аввалидан тадбиқ этила бош-лади. Нефть ва газли қатламлар орқали қудуқ ковланаётганда углеводородлар бурғилаш қоришмасига аралашиб у б-н бирга ер юзасига чиқади. Бурғилаш қоришмасидан ажратиб олинган газ ўрганилади. Олинган маълумотлар асосида диаграмма тузилади. Диаграмма бурғи қудуғи кесмасини бошланишидан охиригача бўлган оралиғидаги углево-дороднинг таркиби ва миқцори ўзгари-шини яққол кўрсатади. Диаграмма ёр-дамида нефть ёки газли қатламнинг жойлашган чуқурлиги аниқланади.
Г. к. да махсус автомашиналарга ўрна-тилган ст-яларда турли асбоблар ёрда-мида бурғи қудуғининг чуқурлиги> ков-ланиш тезлиги, бурғилаш қоришмаси-нинг циркуляцияси, қудуқда нефть бор-йўқлиги ва у қандай чуқурликда жойлашганлиги кузатилади. Бурғи қуду-ғининг ковланиш тезлиги ва чукурли-гини ҳисобга олган ҳолда маълумотларга ўзгартишлар киритиб борилади. Булар нефть ва газ уюмларининг жойлашган чуқурлигини аниқ белгилашга имкон беради. Г. к. шунингдек қудуқ ковлаш тўхтатилгандан кейин ҳам давом этти-рилади. Бурғилаш қоришмасининг нефть ва газ уюмлари бор жойлардаги қисми углеводородларга бойийди. Кейин бурғилаш қоришмасининг одатда-ги циркуляцияси бошланади (бурғилаш пайтидек) ва Г.к. бажарилади. Натижа-да суюқликнинг углеводородларга бо-йиган интервали аниқланади. Бурғи қудуғининг чуқурлиги ва бурғилаш қоришма циркуляциясини ҳисобга олувчи тузатишлар киритилиб қудуқ кесмаси бўйича нефть газ уюмларининг жойлашган ўрни аниқпанади. Кўмирли қатламларнинг газлилигини ўрганиш-да Г. к. кам қўлланилади ва асосан ёнув-чи масса бирлигида метаннинг микдо-рини аниқпашда фойдаланилади. ГАЗ КОМПРЕССОРЛИ СТАНЦИЯ — табиий газни қазиб олиш, узатиш ва сақпашда газнинг босимини кўтариб берадиган қурилма. Вазифасига қараб, магистрал газ қувурларидаги бош (асосий) ст-я, магистрал газ қувурларида-ги ст-я, ер ости газ омборларидаги ора-лиқ ст-я ва газни ер қатламларига қайта ҳайдайдиган ст-яга бўлинади. Бош Г. к. с. газ конидан келаётган газ босимини кўтариб беради, оралиқ (йўлдаги) Г. к. с.

газ қувурида босими камайган газ босимини кўтариб беради, ер ости газ омборларидаги Г. к. с. истеъмолчига бе-рилаётган газ босимини меъёрлашти-риб туради, газни ер қатламларига қай-та ҳайдайдиган Г. к. с. газни қазиб олиш пайтида газ босимини зарур даражада тутиб туради. Г. к. с.нинг асосий жиҳози компрессор қурилмаларидан иборат. Г. к. с. диспетчерлик пунктидан, тўлиқ автоматлаштирилган Г. к. с. марказий диспетчерлик пунктидан туриб бош-қарилади.
ГАЗ КОНДЕНСАТЛАРИ - табиий газнинг йўлакай, рангсиз, тиниқ, ҳаракатчан турли углеводородлар ара-лашмаси; метан қатори (алифатик), ароматик (ациклик) ва нафтенин (алициклик) тизимли таркибга эга. Табиий газ конларининг деярли 60— 70% и Г. к. бўлиб, уларнинг тизим тар-киблари коннинг параметрларига (Т, Р ва б.) боғлиқ. Газ конларининг чу-қурлиги (150—5500 м), газ ҳаракати, босими, мазкур коннинг ҳолатига қараб Г. к. углеводородлари ушбу кон гази б-н турли нисбатда фазавий му-возанатда бўлади. Демак, Г. к. газ қудуқ-ларидан газга нисбатан турли миқдор-да эриган ҳолда (50—800 г/м3) ишлаб чиқарилади.
Г. к. кўпроқ газ-нефть ҳавзаларидан газ и. ч. жараёнида нормал шароитда газда эриган углеводородлар мажмуа-сини конденсатлаб (суюлтириб) оли-нади. Зеро табиий газни баъзи йўлакай қўшимча сув, турли заҳарли газлар ва б.дан тозаламасдан истеъмолчиларга (Г. к. узатиш қувурларига) бериб бўлмай-ди. Шунинг учун газни қайта ишлаш саноатининг мукаммал рационал ва хавфсиз и. ч. тизими шакллантирилади. Ўзбекистоннинг Муборак, Шўртан, Учқир, Газли, Зеварди, Кўкдумалоқ ва б. газни қайта ишлаш з-длари йилига 50 млрд/м3 газнинг деярли 90% ини тозалаб истеъмолчиларга етказиб беради. Г. к. махсус қурилмаларда мақбул
ҳолга келтирилиб, нефтни қайта ишлаш корхоналарида нефть б-н бирга бензин, керосин ва дизель ёнилғиси олиш учун ишлатилади. Бухоро нефтни қайта ишлаш корхонаси фақат Кўкду-малоқ Г. к. дан ёнилғи олади.
Г. к. дан фақат ёнилғи эмас, балки яна кўп моддалар: бензол, толуол ва ксилоллар, лок бўёқ тизимли эритув-чилар ва махсус композицион суюл-тирувчилар олиш мумкин. Г. к. органик ва нефть-кимёвий синтезлар учун му-ҳим хом ашё, халқ хўжалигида ярим маҳсулот сифатида ишлатилади (қ. Газ саноати).
Ад.: Национальная корпорация «Узбек-нефтегаз», Т., 1998.
Аҳмаджон Алимов.
ГАЗ КОНДЕНСАТОРИ - газсимон диэлектрикли конденсатор. Г. к. жумла-сига газ ёки ҳаво тўлдирилган ва ваку-умли конденсаторлар киради. Электр занжирлари, асбоблари ва қурилмала-рида қўлланилади (қ. Электр конденсатор).
ГАЗ КОНЛАРИ — Ер пўстининг маъ-лум бир қисмидаги аниқ тектоник структурада жойлашган табиий газ уюмлари. Табиий газлар алоҳида газ кони ҳолида ёки нефть б-н бирга (нефть-газ конлари) учрайди. Г. к. кўп табақали ва бир табақали конларга бўлинади. Кўп табақали Г.к. кесмасида бир майдонда турли чуқурликда уст-ма-уст жойлашган бир қанча газ уюмлари бўлади. Г. к. кесмасининг турли масофаларида ҳар хил газ уюмлари учрайди. Г. к. фазовий умумийлашган газ йиғилиш зоналарида гуруҳланган ва газли ёки газ-нефтли платформа (қуббасимон дўнглик, платформа ички чўкмалари ва б.), геосинклиналь (тоғлараро водийлар, ўрталиқ массив-лари), ўтиш (тоғ этаги ботиғи) тур-ларига бўлинади. Кўп табақали Г. к. газ алоҳида-алоҳида бурғи қудуқларидан ёки ҳамма табақани кесиб ўтган битта бурғи қудуғидан чиқарилади. Г. к. газла-
Ўзбешстои газ ҳавзаларн газ конденсатларининг таркибн ва баъзи хоссалари
	Газ ҳавзаларининг номи
	Тизимли углеводородлар таркиби (% ҳисобида)
	Хоссалари

	
	Ароматик
	Нафтенин
	Парадонли
	с. оғ.
кг/м'
	Синдириш кўрсаткичи

	Муборак (шим.)
	8,8
	29,1
	62,1
	72*
	1,4274

	Кўқдумалоқ
	12,0
	15,0
	73,0
	768
	1,4392

	Учқур
	24,2
	36,7
	39,1
	787
	1,4486

	Газли
	32,0
	23,0
	45,0
	765
	1,4460

	Муборак (жануб)
	10,0
	32,0
	5,8
	850
	1,4281

	Шўртан
	29,0
	22,0
	49,0
	762
	1,4417


ри таркибида углеводороддан ташқари карбонат ангидриди (СО2), азот (N), водород сульфиди (H2S), нодир газлар-дан гелий, аргон ҳам бўлади. Г. к. соф (ёки қуруқ газ) ва ёғли Г. к. га бўлина-ди. Соф. Г. к. газлари метан (94—99%) ва оз микдорда этандан иборат. Мойли Г. к.да метан ва этандан ташқари маъ-лум микдорда пропан (С3Н8), бутан, изобутан (С4Н|0) ва пентан (С5Н12) учраши мумкин.
20-а. охиригача юздан ортиқ мамла-катда қарийб 16000 нефть ва газ кони топилган. Булардан 400 га яқини сув остида. Улар океан қирғоғига яқин ер-ларда бир неча юз метрдан 3,5 км гача чуқурлиқдаги ётқизиқларда жойлашган. Каспий денгизида, Калифорния ва Аляска қирғокларида, Форс, Мексика (Гольф-Коста қисмида) қўлтиқларида газ ва нефть конлари палеозой, мезозой ва кайнозой эраларининг ғовак ва дарз кетган жинсларида жойлашган. Энг катта конлардан Уренгой, Заполярное, Газли, Медвежье конлари маълум. Ўзбекистонда олинаётган газнинг бир қисми қўшни давлатларга экспорт қилинади. Ўзбекистонда 100 дан ортиқ нефть ва газ конлари мезозой ва кайнозой эралари жинсларидан топилган. Улардан 45 таси газ-конденсат ва газ-нефтли конлар бўлиб, Бухоро, Қашқ-адарё, Сурхондарё, Фарғона, Анди-жон, Наманган вилоятларида ва Қо-рақалпоғистон Республикасида жойлашган. Бухоро-Хива нефть-газ минтақасида 17 йирик газ кони бор (Учқир, Денгизкўл, Ўртабулоқ, Кўкду-малоқ, Зеварди ва б.). Фарғона водий-си ва Сурхондарё вилоятида газ конлари юра, бўр, палеоген ётқизиқлари-да, Қашқадарё, Бухоро вилоятларида юра ва бўр, Қорақалпоғистон Республикасида эса фақат юра ётқизиқлари-да аникланган. Газ ва нефть уюмлари тўпланган ётқизиқларнинг умумий қалинлиги бир неча 100 м дан 10—12 км гача. Ўзбекистонда аникланган газнинг умумий захираси 5429 млрд. м3, разведка қилингани эса 489 млрд.м3. Газли ва Шўртан газ конлари ноёб кон-лардир. Ҳисор тоғларинингжан.-ғарби-да (Одамтош, Гумбулоқ), Сурхондарё-да (Гажак), Устюртда (Шахпахти) катта газ конлари бор. ОПЕК (нефть экспорт қилувчи мамлакатлар ташкилоти) мамлакатларида жаҳондаги газ захира-сининг 40% мавжуд. Шунинг 28% Форс кўрфазида. Дунёда олинадиган газнинг 10—11% ОПЕК мамлакатларига тўғри келади. Жаҳондаги газнинг 1996 й.даги ҳисобланган захираси 140-103 млрд. м3, олинган газнинг микдори 2310 млрд. м3 га тенг. 1990-й.ларда дунё миқёсида
ГАЗ РУЛИ

22 та супергигант газ кони бўлган, шундан 11 таси РФ (Ғарбий Сибирь)-да жойлашган. Францияда (Лак), Жа-зоирда (Хесси-Р'Мель), Аляскада (Прудхобей), Қозоғистонда (Қорачиға-ноқ, Жерибой, Узен), Туркманистон-да (Шотлик, Гугуртли, «Юбилей») йи-рик газ конлари бор. Ўзбекистонда 1997 й.да 51,2 млрд.м3 газ чиқарилган, би-нобарин Республика газ чиқариш бўйи-ча 6—7 ўринни эгаллаган. ГАЗ ЛАЗЕР — актив (фаол) муҳити газлар, буғлар ва уларнинг аралашма-лари (СОг Ar, He+Ne аралашмаси ва б.) дан иборат бўлган лазер. Г. л.лари-нинг нурланиши ўта монохроматик ва ёйилиш бурчаги ўта кичик бўлади. Лазер спектроскопиясида, голография, лазер технологияси, материалларга ишлов бериш, тиббиёт ва б. соҳаларда частоталар репери (белгиси) сифатида қўлланилади (қ. Лазер). ГАЗ ОМБОРИ, ер ости газ ом-бори — газ сақланадиган табиий ёки сунъий резервуар. Ер усти ва ер ости Г. о.ларига бўлинади. Ер ости Г.о. саноат аҳамиятига эга, чунки уларда катта миқцорда (бир неча млн.дан млрд. м3 гача) газ сақлаш мумкин. Ер ости Г. о. самараси жуда юқори ҳамда хавфсиз. Г.о.нинг халқ хўжалигида ёқилғига бўлган мавсумий талаб ўзгарувчанли-гини меъёрлаштиришда муҳим иқти-содий аҳамияти бор. Уларнинг бир тури нефть ёки гази тугаган бўшлиқларда, Ернинг сувли қатламларида (газ сув ичига қамалади) қурилиши мумкин. Бундай омборларда табиий газ газ ҳолатида сақланади. Унинг бошқа тури ташландиқ шахта, туннель, ғорлар, конларнинг қазилган йўлларида қури-лади. Тоғ жинслари бўшлиқдарида газ аксарият ҳолларда атроф ҳароратида ва 0,8—1,0 Мн/м2 (8—10 кгк/см2) ва ундан ортиқ босимда сиқилган ҳолда сақланади. 60-й.лардан бошлаб табиий газни саноат миқёсида ер усти ва ер ости омборларида атмосфера боси-мида, паст ҳароратда, суюқ ҳолатда саклаш қўлланилади. Ишлатиб бўлин-ган нефть ва газ конлари ўрнида қури-ладиган Г. о. арзон ҳамда қулай ҳисоб-ланади.
Биринчи ер ости Г. о. 1915 й. Канада-да ишлатиб бўлинган кон ўрнида қурилган. Газни ер остида саклаш АҚШ да ривожланган. Германия, Польша, Франция ва б. мамлакатлар-да ҳам ер ости Г. о.лари мавжуд. Рос-сияда дастлаб 1958 й.да Самара вило-ятида Башкатов ер ости Г.о. газдан бўшаган кон ўрнида бунёд этилган. И. А. Чарновнинг назарий иши асосида ер ости сувли қатламларида газ сақ-

лаш технологияси дунёда биринчи бор ишлаб чиқилди (Санкт-Петербург, Гатчинск Т.о.; 1963). Шёлковск Г. о. ду-нёдаги йирик Г.о.лардан бири [3,0 млрд. м3 газ 11 Мн/м2 (ПО кгк/см2) босимда сакланади].
Ўзбекистонда асосан ер ости Г. о.лари 60-й.лар ўрталаридан «Ўзтрансгаз» давлат бирлашмаси тизимида курила бошлади. 1965 й. Узбекистан ва Қозо-ғистон чегарасида биринчи Т.о.— Пол-торацк Г.о. ер ости сувли қатламида қуридди (45 бурғи қудуғи бўлиб, 1995— 96 йилги мавсумда олинган газ ҳажми 345 млн. м3 бўлди). 1978 й.да эса Ўзбе-кистон ва Қирғизистон худудида 1-Шим.Сўх Г.о. бунёд этидди (72 бурғи қудуғи бўлиб, 1996 й.да ундан олинган газ ҳажми Ўзбекистондаги барча Г.о.лардан олинган газнинг 14% ни ташкил қилди). 1983 й.дан Қирғизис-тонда Мойлисув Г.о. қурилди (5 бурғи қудуғи бор; сув қатламида йиғилган газ радиуси 7—8 км га боради). 1984 й.да 2-Шим. Сўх Г.о. бунёд этилган (45 бур-ғи қудуғи бор). 1988 й.га келиб Газли Г.о. қуридди (бу Г.о. ҳажм жиҳатидан анча катта бўлиб, 205 бурғи қудуғи бор). Бу Г.о.даги босимнинг ниҳоят пастли-ги (1,0 кгк/см2) жаҳон тажрибасидаги ягона ҳолат саналади. 1999 й.да Хўжао-бод Г.о. (Андижон вилояти) нинг 1-нав-бати ишга туширидди. Ҳоз. барча Г.о.-ларнинг имкониятлари газ истеъмоли-даги мавсумий ўзгаришларнинг 70— 75% ни тартиблашга етади. Ёқилғига бўлган мавсумий талаб ўзгарувчанли-гини янада барқарорлаштириш мақсад-ларида янги Г.о. бунёд этиш устида (мае, Тошкент вилоятида янги Г.о. қуриш бўйича) изланишлар олиб бо-рилмоқда.
Акбархўжа Раҳимов.
ГАЗ ПАЙВАНД, газ билан пай-вандлаш — металларни газ аланга-сида суюқланиш т-расигача қиздириб бириктириш. Ёнилғи сифатида ацетилен, метан, пропан, нефть газлари ва
Қувур чокларинн газ-пресс б-я пайвандлаш схемаси: /—горелка; 2— пайвандланадиган қувур; 3— горелка алангалари; 4— газ қувур-лари; 5— совитувчи сув қувурлари.
б. ишлатилади. Г.п.да эрийдиган чок сими қўлланилади. Юпқа пўлат детал-лар, чўян буюмлар, рангли металлар ва қотишмалардан иборат бирикмалар-ни пайвандлашда кенг қўлланилади. Қу-вурлар, т.й. рельелари ва б. чокларини пайвандлашда газ-пресслаш усулидан фойдаланилади. Бунда чоклар пайвандлаш горелкалари б-н 1—2 мин. қизди-рилади, шундан сўнг қувур (ёки рельс) нинг уланадиган жойлари гидравлик қурилма б-н сиқилади. Шунда қувур (ёки рельс) учлари бир-бири б-н мус-таҳкам бирикиб қолади. ГАЗ ПЕЧИ — табиий газ, кокс, генератор гази, домна газлари ёки уларнинг аралашмалари б-н ишлайдиган печь. Г. п.нинг тузилиши оддий, ўтга чидамли ғиштдан терилади. Қаттиқ ёқилғи ёки суюқ ёнилғи б-н ишлайдиган печларни Г. п.га айлантириш осон. Бунинг учун уларга газ горелкалари ўрнатиш кифоя. Г. п. ойна, пўлат, рангли металларни эритишда, металларни прокатлаш ва штамплаш олдидан қиз-диришда, металл буюмларга термик ишлов беришда, нон ёпиш ҳамда қан-долат маҳсулотларини пишириш, қури-тиш ва б. учун ишлатилади. ГАЗ РАЗРЯДИ — ташки электр май-дон таъсирида газ ёки газлар аралаш-масидан электр токининг ўтиш жараё-ни. Мустақил ва номустақил хилларга бўлинади. Газ ёки газ аралашмаларида ташки ионлаштирувчига боғлиқ бўлма-ган разряд мустақил Г.р. дейилади. Газ ёки газ аралашмасида ташки ион-лаштирувчи таъсирида содир бўлади-ганразрядганомустақил Г. р. дейилади. Тож разряд, учкунли разряд, мил-тиллама разряд ва ей разряди муста-қил Г. р. жумласига киради. ГАЗ РАЗРЯДЛИ АСБОБЛАР - электр разряди ҳосил килиш учун газ ёки бур-дан фойдаланиладиган электр-вакуум асбоблар. Уларга ток тўғрилагичлари — симобли тўғрилагичлар, газотронлар, тиратрон, игнитронлар; кучланиш стабилизаторлари ва бўлгичлари; алоқа линиялари ва қурилмаларидаги ўта куч-ланишдан сақловчи разрядниклар; ёруғ-лик манбалари: люминесцент лампалар, газ лампалари, электр ёйи лампалари киради. Г. р. а.нинг катод ва анодлари шиша ёки керамик баллонлар ичига ўрнатилиб, усти юпқа металл қатлами б-н қопланади. Газ разрядли ёруғлик манбалари, газ лазер ва б. асбоблар ало-ҳида гуруҳни ташкил қилади (яна қ. Ион асбоблар).
ГАЗ РУЛИ — самолётлар, ракеталар, космик кемалар ва б. учиш аппаратла-рини бошқариш учун мўлжалланган қурилма. Парвознинг ҳаво рули унча

самара бермайдиган қисмида (кўтари-лиш ва пасайишда, учишнинг дастлаб-ки участкаларида, ҳавосиз бўшлиқлар-да) қўлланилади. Тузилиши жуда од-дий (газ оқимининг тортиш йўнали-шини ўзгартирадиган пластина) ҳамда мураккаб (шаклдор соплоли аппарат) бўлиши мумкин.
ГАЗ САНОАТИ — ер бағридан табиий газ чиқариш, қаттиқ ва суюқ ёқилғи-лардан сунъий газ олиш, аҳоли ва са-ноат таъминоти учун қувурлардан газ юбориш ҳамда газдан кимёвий маҳсу-лотлар олиш саноати. Газнинг асосий тури ер багрининг 200—7000 м чуқур-ликдаги ғовак жинсларида бўладиган ёнувчи табиий газдир. Унинг таркиби метан (СН4)дан иборат. 1 м3 табиий газ 8000—8500 ккал иссиқлик беради. Нефть таркибидан ажралган газлар ҳам бўлади, улар нефть конларидан нефть б-н бирга чиқади. Бундай газлардан 10000 ккал/м3 гача иссиқлик ажралади. Сунъий газлар қаттиқ ва суюқ ёқилғи-ни термик йўл б-н қайта ишлаш ҳамда кўмирни ер остида газга айлантириш натижасида ҳосил қилинади. Генератор гази, кокс гази кабилар сунъий газлар ҳисобланади. Генератор газининг 1 м3 1000—1050 ккал иссиқлик беради. Газ ёқилғиси истеъмолчиларга магистрал газ қувурлари, газни маълум босимда узатадиган мураккаб компрессор ст-ялари ва ер ости газ омборлари воси-тасида етказилади.
Г. с. дастлаб 18-а.нинг охири — 19-а. бошларида Буюк Британия, Франция, Бельгия каби давлатларда тошкўмир-дан олинган газдан шаҳарни ёритиш мақсадида фойдаланиш йўлга қўйил-гандан бошлаб шакллана бошлади. Ке-йинчалик 19-а.нинг 2-ярмида кумир-дан газ олувчи қурилма — газ генераторы яратилди. Бундан ташқари 20-а.нинг 20-й.ларигача нефть газларидан ҳам фойдаланиб келинди. Лекин бу дав-ргача ҳали табиий газ захиралари аниқ-ланмаган, улардан фойдаланилмас эди.
Табиий газ захиралари топилгач, унинг афзалликлари (бошқа ёқилғи турлари-га нисбатан табиий газни қазиб олиш осонлиги ва арзонлиги, технологик жараёнларни автоматлаштиришнинг қулайлиги, меҳнат шароитини енгил-латиши ва б.) Г. с.нинг тез суръатлар б-н тараққий этишига олиб келди. Шунинг учун газ конларини топиш ва уларни ишга тушириш ишларига катта аҳамият берилди.
Дунёдаги газнинг геологик захираси 150—170 триллион м3 га етади. Аммо унинг минтақалар бўйлаб тақсимлани-ши турлича бўлганлиги боис Г. с.нинг дунё мамлакатлардаги ривожи ҳам тур-личадир.
Ўзбекистонда табиий (нефть б-н чи-қадиган) газ 1932 й.дан олина бошлади, лекин у вақтда чиқарилган табиий газнинг миқдори жуда ҳам оз эди (йи-лига 0,7—3 млн. м3). Республикада 50-й.лар охиригача газнинг яхши ўрганил-ган захираси 24 млн. м3 ни ташкил эт-ган бўлса, 60-й.ларга келиб қатор газ конларининг очилиши ва ишга туши-рилиши б-н бу соҳада туб бурилиш ясалди. 1962 й.га келиб Газли газ-нефть конинкнг очилиши б-н Ўзбекистонда улкан магистрал газ қувурлари яратиш-га асос солинди (Жарқоқ— Бухоро— Самарканд— Тошкент газопроводи; 1960, Бухоро — Урал газопроводи, 1963; Бухоро—Тошкент—Бишкек— Ол-маота газопроводи, 1965; Ўрта Осиё— Марказ газопроводи, 1967). 1968 й.га келиб Узбекистан конларидан газ тар-қатадиган қувурлар уз. (Ўрта Осиё — Марказ газопроводини ҳисобга олма-ганда) 8500 км га етди.
Ўзбекистон мустақилликка эришгач, Г. с.ни ривожлантириш соҳасида ҳам ислоҳотлар ўтказила бошлади. Нефть ва газ саноати ҳамда улар б-н боғлиқ барча корхона, ташкилот, муассасалар яго-на бошқарувга бирлаштирилиб, «Ўзбек-нефтгаз» миллий корпорациям ташкил этилди. Мамлакатнинг ёқилғи муста-қиллигига эришиш ва экспорт салоҳия-тини ошириш йўли-да корпорация томо-нидан   бир   қанча лойиҳа ишлари ре-жалаштирилди.
Шўртан газ мажмуаси-нинг умумий кўриниши.
Ҳоз. вактда Устюрт, Бухоро — Хива, жан.-ғарбий Ҳисор, Фарғона, Сурхон-дарё каби нефть ва газга бой ҳудуд-ларда 175 та нефть ва газ конлари очил-ган. Газ қазиб олиш эса 2000 й.да 1990 й.дагига нисбатан 1,37 баробар ошди. Шўртан газ конидаги ҳоз. мавжуд им-кониятлардан фойдаланиб суткасига бир неча ўн т гача суюқ газ ва йилига бир неча минг т юқори сифатли ол-тингугурт олиш мумкин. Г. с. тармоғи-даги магистрал газопроводлар тизими-ни кенгайтириш, янги ер ости газ ом-борларини яратиш, шунингдек мав-жудларини техник жиҳозлаш, қайта таъмирлаш ишлари жадал олиб борил-мокда. Мае, Газли — Нукус, Пахта-кор — Янгиер — Тошкент газ йўлла-ри қурилиши ниҳоясига етказилди. Бу тармоқ Қорақалпоғистон ва Хоразм-ни республиканинг ўз гази б-н таъ-минлаш имкониятини-берди (бунгача мазкур ҳудуд Туркманистондан газ олган). Ҳоз. мавжуд газ саноати корхо-налари йилига 47 млрд. м3 газни қайта ишлаш ва 350—400 минг т олтингу-гурт ажратиб олиш имкониятига эга. (яна қ. Газ омбори). 1999 й.да республика Г.с.да 55,6 млрд. м3 газ, шу жум-ладан 24,1 млн.м3 сиқилган газ ишлаб чиқарилди.
Акбархўжа Раҳимов.
ГАЗ СЕПАРАТОРИ — газ қудукдари-дан чиқариб олинаётган газларни намдан ҳамда углеводород конденсат-лари, қаттиқ зарралар ва б. ёт аралаш-малардан тозалайдиган аппарат. Маъ-лумки, нам ва аралашмалар газни ташишни қийинлаштиради, қувур-ларни чиритади, газ йўлида тиқин-лар пайдо бўлишига сабаб бўлади. Г. с.нинг гравитацион, марказдан қрч-ма (циклонли), инерцион (чўктирма) ва жалюзали хиллари бор (яна қ. Газларни тозалаш).
ГАЗ СИНГДИРУВЧАНЛИК - босим ошганда ёки камайганда жисм орқали газ ўтишига асосланган қаттиқ жисм хос-саси. Қаттиқ жисм тузилиши ва босим-лар фарки катталигига қараб, Г. с.нинг диффузион оқим, молекуляр эффузия, ламинар оқим хиллари бўлади.
Қаттиқ жисмлар (мае, полимер плёнкалар ёки ёпмалар)да ғоваклар бўлмаганда Г. с.нинг диффузион оқим хили вужудга келади. Бунда газ қаттиқ жисм чегара қатламида эриб, диффу-зияланади ва жиемнинг бошқа томо-нидан ажралиб чиқади.
Г. с.нинг молекуляр эффузия хилида газ жисм ғовакларидан сизиб ўтади. Бу ғовакларнинг диаметри газ молекула-ларининг ўртача эркин югуриш узун-лиги X дан кичик бўлиши керак (бо-
ГАЗ ТУРБИНАЛИ ДВИГАТЕЛЬ

сим 10~3-Н0~4 мм сим. уст. бўлганда; 1 мм сим. уст.=133,322 Н/м2).
Жисм ғовакларининг диаметри эр-кин югуриш узунлигидан анча катта бўлганда Г. с.нииг ламинар оқим хили вужудга келади.
Модданинг Г. с. коэффициента/'(м'/с-Н ёкисм2/с-ат; 1 см2/с-ат=1,0210-»м4/с-Н) босим бир бирликка камайганда жисм-нинг газ оқимига тик бўлган юза бирлиги орқали 1 с да ўтган газ ҳажми б-н тавсифланади. Коэффициент Р газ табиатига боғлиқ. Қуйида баъзи мате-риалларнинг 20°С даги 7*(см2/с-ат) қий-матлари берилган:
Металлар.............................10-18-10-'2
Шиша.................................Ю-15—10-'°
Полимерлар (плёнкалар) ... 10"12—10~5
Суюқпиклар.........................10~7—10~5
Қоғоз, чарм.............................10—5—10
Аморф полимерлар (каучуклар) энг катта, кристалл полимерлар (мае, полиэтилен) анча кичик, шишасимон полимерлар жуда кичик Г. с. га эга. ГАЗ СЪЁМКАСИ — 1) газеимон угле-водородларни аниқлашга асосланган нефть ва газ конларини қидириб то-пиш методи. Нефть ва газ уюмларидан ажралиб чиққан газеимон углеводород-ларни уларни қоплаб турган қоплам ор-қали ер юзасигача бўлган миграцияси-га асосланган. Рус геологи В. А. Соколов таклиф қилган. Ер юзасига сизиб чиқадиган углеводородларнинг миқдо-ри оз бўлишига қарамай улар чуқур-ликда нефть ва газ уюмлари борлиги-дан дарак беради. Г. еда газ намунаси (тупроқ остидаги ҳаводан) ёки 2—3 м чуқурликдан тоғ жинсидан намуна оли-ниб, сўнгра ундан газ ажратиб олина-ди. Олинган газ намунасида метан, этан, пропан ва б. углеводородлар аниқ-ланади. Таҳлил натижасида «газ анома-лияси», яъни углеводородлар концен-трациясининг тўпланган жойи аниқла-нади. Текширилаётган майдондаги газ аномалияси шу жойда нефть ва газ кони борлигининг белгиси ҳисобла-нади.
2) Шахта иншоотларида метаннинг ажралиб чиқиши шиддатини аниқлаш методи. Г. с. ҳаводан олинган намуна-дан метан концентрациясиии аниқлаб ва кон иншоотидан ўтаётган ҳавонинг миқдорини ўлчаш б-н бажарилади. Кўндаланг ва бўйлама Г. с. маълум. Бўйлама Г. еда иншоот узунлиги бўйича газ концентрацияси ва дебитининг ўзгариши аниқланади, кўндаланг ке-симли Г. с.да иншоотнинг кўндаланг кесими бўйича газ концентрацияси-нинг ўзгариши кузатилади. Қайтадан бажарилган Г. с. вақт бўйича газнинг ажралиб чиқиши шиддатини ўлчаш
имкониятини беради. Бажарилган иш-лар натижасида Г. с. харитаси тузилади. Харитада нефть ва газ уюмлари тўплан-ган жойлар шартли белгилар б-н кўрса-тилади. Бу метод нефть ва газ қидириш ишларини анча тезлаштириши мумкин. ГАЗ ТАРМОҒИ — ёқилғи сифатида ишлатиладиган газларни ташиш ва ис-теъмолчиларга тарқатиш учун мўлжал-ланган газ қувурлари, иншоотлари ва қурилмалари мажмуи (тизими); аҳоли яшайдиган пунктларни газ б-н таъмин-лаш тизимининг таркибий қисми. Ша-ҳар Г. т. ҳар хил диаметрли ва босимли газ қувурларидан; газ босимини пасай-тириш узеллари — газ тартиблаш пун-ктлари (ГТП) ва газ тақсимлаш ст-яла-ри (ГТС)дан; асбобларга келаётган газ босимини доимий тутиб турадиган индивидуал ростлагичлардан; газ омбор-лари; (газгольдерлар)дан иборат бўла-ди. Г. т. босимни ўлчаш асбоблари; автоматика, алоқа ва огоҳлантириш (сигнализация) қурилмалари, зулфинлар б-н жиҳозланади. Вазифасига қараб, Г. т. нинг тарқатиш ва киритиш хиллари бўлади. Тарқатиш Г. т. газни ГТП ва ГТС ҳамда газ омборларидан истеъмол қилинадиган жойга бериш учун хизмат қилади. Киритиш Г. т. газни бевосита истеъмолчиларга беради-ган бино ва иншоотларга газ бериш учун мўлжалланади. Шаҳар Г. т. бўйича газ муайян босимда, яъни 0,05 кгк/см2 (5 кН/м2)дан 12 кгк/см2 (1200 кН/м2) гача босимда берилади. Аҳоли яшайдиган пунктларда Г. т. одатда берк ҳалқа-симон тизим тарзида ташкил қилина-ди. Бу тизим газ таъминотининг узлук-сизлигини таъминлайди. Газ қувурла-ри ер остидан ҳам, ер устидан ҳам ўтказилиши мумкин. ГАЗ ТАҚСИМЛАШ (ички ёнув двига-телларида) — ички ёнув двигатели киритиш ва чиқариш органларининг дав-рий ҳаракати (очилиб-ёпилиши) натижасида юз берадиган жараён. У двигатель цилиндрининг янги заряд б-н тўлишини (сўриш, кириш) ва иш ба-жариб бўлган газнинг цилиндрдан чи-қиб кетишини (чикариш, чиқиш) таъминлайди. Двигателнинг тури ва тузили-шига қараб, Г. т. клапан (қопқоқ)ли, шайбали, золотникли (клапансиз), тир-қишли ва аралаш бўлиши мумкин. Кема ва тепловоз ички ёнув двигателлари (ди-зеллар)даги Г. т. тизимида қўшимча ку-лачоклар ва реверсив қурилмалар (қ. Реверс) бўлади. Булар двигатель тирсак-ли валининг айланиш йўналишини ўзгартиришга имкон беради. ГАЗ ТАҚСИМЛАШ СТАНЦИЯСИ -газ босимини фойдаланиш учун хавф-сиз даражагача пасайтириш ва истеъ-
молчиларга тарқатиш учун мўлжаллан-ган иншоот. Унда газ қабул қилинади, аралашмалардан тозаланади, босими пасайтирилади, истеъмолчиларга бери-лаётган газ микдори ҳисобга олинади; газ қувурларининг газ босими тўғри-лаб турилади. Г. т. с.да газни тозалаш, ўлчаш, ростлаш, назорат қилиш қурил-малари, автоматик асбоблардан фой-даланилади. Вазифасига қараб, Г. т. с. магистрал газ қувури тармоғидаги, газ конидаги ва автоматик хилларга; на-зорат-тақсимлаш пунктлари, газ босимини ростлаб туриш пунктлари ва қурилмаларига бўлинади. Шаҳарларни, аҳоли яшайдиган пунктларни, корхо-наларни, жамоа хўжаликларини, хона-донларни тоза ва ишлатиш учун хавф-сиз босимли газ б-н бир меъёрда таъ-минлаб туришда Г. т. с. нинг аҳамияти катта.
ГАЗ ТЕРМОМЕТР — т-рани ўлчаш асбоби. Иши идеал газ босими р ёки ҳажми V нинг т-рага боғлиқлигига асосланган: pV=RT (R — газ доимий-си). Т-ра шкалаларини тузиш т-рани Г.т. воситасида ўлчашга асосланган. Г. т.дан Халқаро амалий т-ра шкаласининг репер (таянч) нуқталарини аниқлашда бирламчи т-ра асбоби сифатида фой-даланилади. Одатда доимий ҳажмли Г.т.дан фойдаланилади; унда т-ранинг ўзгариши газ босимининг ўзгаришига мутаносиб юз беради. Г. т. воситасида т-ра 2 дан 1300 К гача оралиқда ўлча-нади. Бунда эришиш мумкин бўлган аниқлик 3-10—3—2-10—z К ни ташкил қилади.
ГАЗ ТУРБИНАЛИ ДВИГАТЕЛЬ (ГТД) — ёқилғи ёнганда ажраладиган қизиган газда ишловчи иссиқлик двигатели. Асосан, газ турбшшеи, компрессор, газ генератори, ёниш камераси ва ҳаво иситкичдан иборат. Г. т. д.ни яра-тиш гоясини биринчи марта 1791 й.да инглиз ихтирочиси Ж. Барбер таклиф килган. Биринчи Г. т. д.нинг лойиҳаси-ни рус муҳандиси П. Д. Кузьминский
Газ турбинали двигатель: /—компрессор; 2— ёниш камераси; .?—форсунка; 4— сопло аг-регати; 5—турбинанинг иш ғилдираги; 6— чиқариш патрубоги.

ГАЗ ТУРБИНАЛИ ЭЛЕКТР СТАНЦИЯ
1892 й.да таклиф қилиб, 1900 й.да курган. Бошқа ихтирочилар уни такомил-лаштирган. Г. т. д.ларнинг қуввати 100 МВт дан юқори. Газнинг потенциал энергияси турбина куракларида кине-тик энергияга, сўнфа қисман механик энергияга (ишга) айланади. Г. т. д.нинг ёниш босими ўзгармас ва ёниш ҳажми ўзгармас хиллари бўлади. Ёниш босими ўзгармас Г. т. д.да ёқилғи узлуксиз ёнади, ёниш ҳажми ўзгармасида дав-рий ёнади. Биринчи Г. т. д. кўп тарқал-ган. Унда компрессорда қисилган атмосфера ҳавоси ёниш камерасига ке-лади ва унга ёнилғи берилади; ёнилғи аралашмаси ёниб, ҳавони қиздиради, сўнгра газ турбинасида газсимон ёниш маҳсулотларининг энергияси механик ишга айланади; бу ишнинг кўп қисми компрессорда ҳавони қисиш учун сарф бўлади, қолган қисми ҳаракатланти-риш агрегатига узатилади. Агрегат ис-теъмол қиладиган иш Г. т. д.нинг фой-дали иши ҳисобланади. Г. т. д.да суюқ ёнилғи ва газ ёқилади, қаттиқ ёқилғи фақат электр ст-яларига ўрнатилган Г. т. д. учун ишлатилади. Газнинг турбина-га кириш олдидаги т-раси қанча юқори бўлса, Г. т. д.нинг ф. и. к. ҳам шунча кат-та бўлади. Г. т. д. саноатда, авиацияда (қ. Реактив двигатель), кема ва локомо-тивларда, электр ст-яларда, газ ҳайдаш ст-яларида (газ компрессорларини юр-гизиш учун), нефть ҳайдаш з-дларида ишлатилади.
ГАЗ ТУРБИНАЛИ ЭЛЕКТР СТАНЦИЯ — электр генераторни ҳаракатга келтириш учун газ турбинасиагм фой-даланиладиган иссиқлик электр стан-цияси. Ер остида кўмирни газлаш маҳ-сулотида ишлайдиган ст-я сифатида пайдо булган. Г. т. э. с. тиркама фургон-лар ёки т. й. платформаларида кўчириб юрилади. Уни ишга тушириш, ёнилғи ва мой бакларини тўлдириш автомат-лаштирилган. Ундан кон ва қурилишда вақтинча фойдаланилади. Асосий электр тармоқларида авария юз берган ёки кўп энергия керак бўлган ҳоллар-да Г. т. э. с.ни эҳтиёт манба сифатида ишлатиш мумкин.
ГАЗ ТУРБИНАСИ - узлуксиз ишлайдиган иссиклик двигатели. Босим остида турган ва юқори т-рага эга бўлган газ энергияси Г. т.нинг куракли аппа-ратида валнинг механик энергиясига айланади. Сиқилган газ ёниш камера-сида, ядро реактори ва б.да киздири-лади. Газ турбинами двигателнннг бир кисми сифатида пайдо бўлган ва тузи-лиши жиҳатидан буғ турбинаситг ўхшайди. Г. т. сопло аппарати иш ғил-дираги б-н турбина поғонасини таш-кил этади (расмга қ.). Г. т.нинг актив
Бир погоняли газ турбинаси: 7—турбина вали; 2—сопло аппарати кураклари; 3—турбина диски; 4— иш ғилдираги кураклари.
(фаол) ва реактив турбина хиллари бор. Амалда барча Г. т. кўп поғонали турбина ҳисобланади; қуввати 100 МВтдан ошади.
ГАЗ ТУРБИНАСИ ЁНИЛҒИСИ - газ турбинасица ишлатиладиган углеводород газлари ёки суюқ нефть. Газсимон Г. т. ё. (табиий газлар) магистрал газ қувурларининг газ ҳайдаш ст-яларида ишлайдиган газ турбинали курилмалар-да, суюқ Г. т. ё. эса транспорт ва йирик муқим (стационар) газ турбиналарида ёқилади. Г. т. ё.га қуйиладиган асосий талаблар: таркибида ванадий жуда кам — (2—6)—10~4% бўпиши, кул жуда кам чиқиши лозимлиги. Газ турбинаси ку-ракларини занглатмаслиги, сиртларга қурум ва кул ўтириб қолмаслиги учун Г. т. ё.га махсус модда қўшилади. ГАЗ ТЎЛДИРИШ СТАНЦИЯСИ -автомобилларга газ тўлдириш компрессор ст-яси. Мамлакатни муқобил ёқилғига бўлган эҳтиёжини қондириш мақсадида 1984 й.да «Ўзбектрансгаз» ИЧБ таркибида «Ўзбекавтогаз» бош-қармаси ташкил этилди. Сўнгра у Ўрта Осиё республикалари ва Қозоғистон-даги жами Г. т. с.ни бирлаштирган «Ўрта Осиёавтогаз» бошқармасига ай-лантирилди. Кейинчалик «Ўзбекав-тогаз» ҳудудий бошқармаси «Ўздав-нефтмаҳсулот» давлат-акциядорлик бирлашмаси таркибига кирди. 1997 й.да мазкур бошқарма негизида америка-лик ҳамкорлар б-н биргаликда «Газ-компрессор» қўшма корхонаси тузил-ди. Ўзбекистонда газ саноатинчнт ри-вожланиши б-н газ ёқилғиси захира-ларини яратиш, трубопровод транспорти тармоғини кенгайтириш, шунингдек Г. т. с.лар қуришга алоҳида аҳамият берилди.
Ўзбекистонда дастлабки Г. т. с 1984 й. (суткасига 500 автомобилга газ ёқил-ғиси тўддириш қуввати б-н) Тошкент ш.да ташкил этилди. 1986 й.да янги турдаги — блок-комплектли (суткасига 250 автомобилга газ ёқилғиси тўдди-риш қувватида) Г. т. с. фойдаланишга топширилди. ЎзРда 32 Г. т. с ишлаб ту-рибди (шундан 18 таси суткасига 500 автомобилга, 14 таси эса 250 автомобилга хизмат кўрсатади, 1999). Мавжуд Г. т. с.лар умумлаштирилганда суткасига 1 млн. 720 минг м3 ёки йилига 370 млн. м3 сиқилган табиий газни истеъ-молчиларга етказиб беради. Бу б-н йилига 282 минг т нефть мотор ёқилғиси тежалади. 1999 й.га қадар «Газкомпрес-сор» қўшма корхонаси хизмат курса-тадиган автомобиллар сони 12408 га етди. Умуман газдан мотор ёқилғиси сифатида фойдаланишнинг ривожлан-тирилиши ёқилғига бўлган талабни қондиришдан ташқари, мамлакат иктисодига катта фонда келтиради.
Акбархўжа Рахимов.
ГАЗ ҚУВУРИ, газ узаткич (газопровод) — ёнувчи газларни қазиб олинган ёки ишлаб чиқарилган жойи-дан истеъмол қилинадиган жойигача узатиш (етказиб бериш) учун мўлжал-ланган иншоотлар (қувурлар, таянч-лар, йўлакай бинолар) мажмуи. Биринчи марта Г. қ.дан мил од бошларида Хи-тойда фойдаланилган. Бунда табиий газ бамбукдан ясалган қувурларда узатил-ган. 18-а. охирида Европада газ чўян, 19—20-а.ларда эса пулат қувурларда узатилган. Ҳозир газ қувурлари ер ос-тидан, ер устидан (таянчлар устидан) утказилиши мумкин. Г. қ. магистрал (газ узоқ жойларга, мае, бошқа шаҳар ёки мамлакатларга етказиб бериладиган), маҳаллий (газ бирон бир ҳудуд доира-сида етказиб бериладиган) ва шаҳар (газ муайян бир шаҳар доирасида етказиб бериладиган) хилларга булинади.
Газ қувурини ётқизиш.
ГАЗАНДАДОШЛАР

Қувурларни коррозиядан сақлаш учун изоляциялаш, катод ва протекторли ҳимоя усулларидан фойдаланилади. Г. қ. 5,5—10,0 МН/м2 гача босимга чидай-диган қилиб қурилади. Г. қ. диаметри ҳар хил (720 дан 1420 мм гача) бўлади. Г. қ.даги газ босимини газ-компрессор ст-яси меъёрга солиб туради. Г. қ.нинг охирги пунктларида газ тақсимлаш ст-ялари курилади. Бу пунктлардан газ ис-теъмолчиларга тарқатилади. ГАЗ ҚУВУРЛИ ҚОЗОН - қизиш сир-ти қувур (труба)лардан иборат бўлган буғ қозони. Қувурлар ичидан ёнувчи газлар ўтиб, уларни қиздиради, нати-жада қувурларни қамраб турган сув қайнайди. Ўт қувурли, тутун қувурли ва иккови бирлаштирилган хиллари бор (яна қ. Буғ қозони). ГАЗ ҲИСОБЛАГИЧ - вақт бирлиги ичида ўтадиган газ ҳажмини ўлчайди-ган асбоб; табиий ва заҳарли бўлмаган бошқа газларга мўлжалланган. Ишлаш тарзига кўра диафрагмали, турбинали роторли ва б. хиллари бор.Диафрагмали Г. ҳ.да ўлчаш қурилмаси газ ўтказмайдиган диафрагмалар б-н аж-ратилган иккита камерадан иборат.
Рўзғорда иш-латиладиган газ ҳисоблагич.
Махсус клапанлар тизими туфайли диафрагмалар ҳисоблагичнинг кириш ва чиқиш найчаларидаги газларнинг босимлари фарқи ҳисобига илгари-ланма-қайтма ҳаракат қилади. Диаф-рагмаларнинг бу ҳаракатини кинема-тик қурилма жамлагич роликларининг айланма ҳаракатига айлантиради. Бун-дай Г. ҳ.лар рўзғорда ишлатилади. Турбинали Г.ҳ.да турбина орқали ўтадиган газ оқими тезлигини оқим тўғрилагич бараварлайди. Ўлчаш меха-низми парракли турбина ва редуктор-дан иборат бўлиб, турбина ўки икки таянчга маҳкамланган. Магнитли узат-ма турбинанинг айланишини ҳисоблаш қурилмасига узатади. Ҳисоблаш қурил-масидаги роликли жамлагич ҳисобла-гичдан ўтаётган газ ҳажмини ўлчайди. Бундай Г. ҳ. паст, ўрта ва юқори бо-симли газларда ишлайди, уларни тур-ли ҳисоблаш қурилмаларига улаб қўйиш мумкин. Бундай Г. ҳ. саноатда ишлатилади.
ГАЗАКЎТ (Gentiana L.) — газакўтдош-лар (эрбаходошлар) оиласига мансуб кўп йиллик ўсимлик. Ўзбекистонда 7 тури бор. Ўзбекистонда кенг тарқалган тури (G. olivieri griseb.) паст бўйли (10— 30 см), кўп йиллик ўт. Барглари тук-сиз; гуллари кўк-бинафша, кўк; по-янинг юқори қисмида 1—3—6 тадан бўлиб, соябонсимон тўпгулларда жой-лашган. Меваси чўзиқ кўсакча. Уруғла-ри майда. Май—июнда уруғлайди. Адир ва тоғларда чағир тошли қуруқ ён ба-ғирларда ўсади. Халқ табобатида безгак, меъда касалликларига даво қилиш ҳамда оғиз чайиш, қон кетишини тўхтатиш ва яраларни даволашда қўлла-нилади.
ГАЗАКЎТДОШЛАР (Gentianaceae) — икки уруғ паллали ўсимликлар синфи-га мансуб туташ тожли ўсимликлар оиласи. Гуллари йирик, ёрқин тусли, ту-гунчаси 1—2 чаноқли (уяли), меваси — кўсакча. Ер юзида 70 туркумга мансуб 1000 га якин тури бор. Узбекистонда 4 туркумга мансуб 15 тури усади. Айрим турларидан халқ табобатида Доривор ўсимлик сифатида фойдаланилади. ГАЗАНДА, қичитқи ўт (Urtica L.) — 1) газандадошлар оиласига мансуб кўп йиллик ёки бир йиллик утлар тур-куми. Барглари арра тишли, булаклар-га бўлинган, қарама-қарши жойлашган. Барглари ва пояси қичитқи туклар б-н қопланган. Гуллари жуда майда, бир жинсли, барг қўлтиғидаги бошоқси-мон тўпгулларга йиғилган. Меваси ён-гоқчасимон. Шим., камроқ Жан. ярим шарда ҳамда тропикларда 40—50 тури тарқалган. Узбекистонда битта тури бор. Соя, заҳ ерлар, дал ал ар, боғлар ва б. ерларда усади. Бу турдан тиббиётда қон тўхтатувчи восита сифатида фойдаланилади. Ёш новдалари истеъмол қилина-ди. Поясидан арқон, дағал мато туқиш-да ишлатиладиган иплар тайёрланади; 2) зоологияда сувда ва қуруқликда яшовчилар б-н судралиб юрувчиларнинг умумий номи (қ. Судралиб юрув-чилар), жонли тидда, калтаке-сак, илон, ҳашаротлар ва ургимчакси-монлар сингари бадбуруш, йирт-қич, заҳарли ёки бадбўй мах-луқларга нисба-тан ишлатиладиган сўз.
Газанда.
ГАЗАНДАДОШЛАР, қ и ч и т қ и д о ш -
л ар (Urticaceae) — икки уруғ паллали усимликлар синфига оид оила. Мор-фологик тузилишига кура тутдошлар оиласига якин туради. Бир уйли ёки икки уйли утлар, ярим буталар ва бу-талар, баъзан, ёғочли юмшоқ, кичик дарахтлардан, камдан-кам лианалардан иборат. Барглари оддий, қарама-қарши ёки кетма-кет жойлашган. Гуллари майда, 700 га яқин тури бор. Г. ер шари-нинг деярли барча минтақаларида, купинча тропик ҳудудларда тарқалган. Узбекистонда 2 туркумга мансуб 4 та ёввойи ва битта маданий қорли беме-рия тури усади. Доривор ва тола бера-диган турлари ҳам бор.

ГАЗ-БЕТОН — бетоннинг бир тури. Цемент қоришмаси (портландцемент, янчилган оҳак ва б.) б-н газ ҳосил қилувчи қўшимчалар (алюминий, рух, магний ва водород пероксид кукуни) аралашмасидан тайёрланади. Алюминий ёки бошқа қўшимчалар кальций гидрат оксиди б-н кимёвий реакцияга киришганда ажраладиган водород ара-лашмани кўпиртиради. У қотгач, ғовак тузилишли Г.-б. ҳосил бўлади. Г.-б., асосан, бинолар учун иссиқлик изоляция ва конструктив-иссиқлик изоляция материали сифатида ишлатила-ди.
ГАЗГА ЧИДАМЛИЛИК - ўсимлик-ларнинг ҳаводаги заҳарли газлар кон-центрациясига чидамлилиги. Газга чи-дамли ўсимликлар зарарли газларни тўқималарида тўплаб, ҳавони тозалаш-га ёрдам беради. Ўт ўсимликлардан чалов, райграсе, бетага; дарахт ва бута-лардан қайрағоч, жийда, нормушк ка-билар газга чидамли ҳисобланади. Ша-ҳарларни кўкаламлаштиришда газга чидамли турлар ҳисобга олиниши ло-зим.
ГАЗДАН ҚУТҚАРУВ ИШЛАРИ - за-ҳарли газлар ажралиши, портлаш ва ёнғин чиқиши хавфи бўлган саноат корхоналарида иш хавфеизлигини таъ-минлашга дойр тадбирлар мажмуи. Газ б-н боғлиқ фалокатларнинг олдини олиш, авария юз берганда унинг оқибатларини тугатиш, саноат бино-лари ҳавосидаги зарарли ва хавфли аралашмалар миқдорини ўлчаб туриш, газдан муҳофаза қилиш ва қутқариш воситаларининг ҳолатини назорат қилиш, корхона ходимларини бундай воситалардан фойдаланиш қоидалари б-н таништириш ва б. тадбирларни ўз ичига олади. Бу тадбирларни амалга ошириш махсус хизматлар: газдан қут-қариш ст-ялари ва кўнгилли газдан қутқариш дружиналари зиммасига юк-ланади. Газдан қутқариш ст-ялари рес-пираторлар, ҳаво аппаратлари, газни-қоблар, кислород ёстиқлари ва б. эхти-ёт воситалари б-н таъминланади. Ава-рияларнинг олдини олиш ва оқибатларини тугатишда худди кон-лардаги қутқариш ишларида қўллана-диган тадбирлар ва воситалардан фой-даланилади (қ. Конда куткарув жиҳоз-лари).
ГАЗ-ДИЗЕЛЬ, газ-суюқликли двигатель — дизелсимон газ двигатели (к Дизель). Унда газ-ҳаво аралаш-маси двигатель цилиндрида юз бера-диган сиқиш жараёни охирида цилиндр-га пуркаладиган озгина суюқёнилғи-дан алангаланади. Г.-д. асосан газ ҳайдаш қурилмаларида қўлланилади.
ГАЗЕТА (итал. gazzetta — чақа пул) — кундалик воқеалар тўғрисида матери-аллар эълон қилинадиган даврий (вақт-ли) босма нашр. Оммавий ахборот ва тарғиботнинг асосий воситаларидан бири. Унинг вазифаси жамиятнинг ах-боротга бўлган эҳгиёжини, маънавий интеллектуал талабларини қондириш-дан иборат. Г. фақат ижтимоий-сиёсий, маънавий ҳаёт объекти бўлиб қолмай, балки моддий и. ч. объекти, и. ч.-иқти-содий муносабатлар соҳаси ҳамдир. Шу б-н бирга Г. товар — моддий маҳсулот ҳам ҳисобланади. Г. ҳажми 2 саҳифадан 100 саҳифагача ва ундан кўп бўлиши мумкин.
Г. ижтимоий-сиёсий, иқтисодий, маданий-маърифий ва илмий ҳаётга оид долзарб ахборотни ҳозиржавоблик б-н турли адабий шакл (жанр)ларда оммага етказади ва шу йўл б-н ўз ўқув-чиларида кундалик турмуш воқеаларига нисбатан маълум муносабат ва тасав-вур пайдо бўлишига, сиёсий, иқтисо-дий, ахлоқий ғоя ва эътиқодлар шакл-ланишига таъсир кўрсатади, жамоат-чилик фикрининг маҳсули ва ифода-чиси сифатида намоён бўлади. Ҳуқуқий демократик жамиятда Г. фаолияти те-гишли қонунчилик асосида кечади. У ўзи тарқатаётган ахборотнинг холис ва ҳаққонийлиги учун қонун олдида жа-вобгар ҳисобланади, халқ маънавий қудратини юксалтиришга, омма ижти-моий онгини ривожлантиришга кўмак-лашади, ҳокимият б-н жамият ўртаси-да холис воситачи вазифасини ўтайди. Жамият ва халқ номидан бошқарув идораларининг фаолиятини назорат остига олади. Демократик жамиятда кафолатланган сиёсий эркинликлар, жумладан матбуот эркинлиги Г. фао-лиятининг самарали бўлиши учун қулай имконият яратади. Авторитаризм ва тоталитар тузум шароитида эса Г. бундай имкониятдан амалда маҳрум-дир.
Г.да турли жанр ва услублардан, ай-ниқса ахборот ва б. публицистик жанр-лардан фойдаланилади. Уларда ахборот агентликларининг расмий хабар-лари, ҳисоботлар, репортажлар воқе-аларни ҳозиржавоб тарзда ёритишга хизмат қилади; шару,, суҳбат (интервью), тақриз ва б. воситасида воқеа-лар ва уларни келтириб чиқарувчи са-баблар изоҳлаб берилади; мақола, об-зорлар ва шархларда воқелик таҳлил қилинади; булардан ташқари Г.да ла-вҳа, очерк, памфлет, фельетон каби публицистик жанрлардан ҳам фойдаланилади; шунингдек унда газетхон-ларнинг хатлари, назм ва насрда ёзил-ган бадиий асарлар, чизма ва фотосу-
ратлар босилади. Г.ни безатиш ўзига хос бўлиб, бу аввало Г. мазмунини га-зетхонга қизиқарли ва оммабоп тарзда етказиш, муҳим хабар ва фикрлар-га уларнинг эътиборини жалб этишга қаратилади. Г. фаолияти бош муҳаррир, бўлимлар мудирлари, турли йўналиш-даги мухбирлар (репортёр, шарҳлов-чи ва б.)дан иборат таҳририят томо-нидан ташкил этилади ва бошқарила-ди. Кўпгина Г.ларнинг махсус мухбир-лари, мамлакатнинг ичида вахорижий давлатларда ўз мухбирлари бўлади. Г.лар факс, «Интернет» тизими, телефон ва телекс воситалари орқали дунёнинг турли чеккаларидан зуд ах-боротларни олиб туради.
Г.нинг ибтидоий тури дастлаб Рим-да — мил. ав. 1-а.да (варака ва бюлле-тиеклар шаклида), Хитойда 7-а.да («Ди бао» — «Пойтахт ахбороти» номи б-н) чиққан. Ҳоз. газеталарнинг дастлабки турлари 16—17-а.ларда Европада пайдо бўлган. Улар хусусий шахслар, ак-сарият матбаачилар, ноширлар, почта ходимлари томонидан нашр қилинган. Илк Г.лар ҳафтада ва 15 кунда бир марта чоп этилиб, кам нусхада бўлган. Уларда асосан сарой янгиликлари, ти-жорат хабарлари босилган. 16-а.да Ве-нецияда ёзма ахборотлар учун «газет-та» деган чақа пул тўлашган (номи ҳам шундан). 1631 й.да Парижда қирол Людовик XIII (1586—1653) нинг шах-сий шифокори ва йилномачиси Теоф-раст Ренодо парижлик китобфурушлар — Луи Вандом ва Жан Марпэн б-н биргаликда «La Gazzette» номли вақт-ли босма нашрни ташкил этади. Ҳоз. маънодаги «газета» термини мана шу нашр ташкил қилингач, сўзлашувда раем бўла бошлаган, деган фикр мав-жуд.
Г.чилик 18-а.дан эътиборан, айниқ-са Англия, Германия, Франция, Италия, АҚШ мамлакатларида тараққий қила бошлади ва бу мамлакатларда кўплаб ижтимоий-сиёсий йўналишда-ги кундалик Г.лар пайдо бўлди. Маз-кур даврда тармоқ, яъни соҳа Г.лари ҳам таркиб топди. Умумсиёсий нашрлар қаторига иқтисодиёт, тижорат, илм-фан, адабиёт, спорт ва б. соҳаларга ихтисослашган махсус Г.лар қўшилди. Г.лар чиқариш б-н хусусий ноширлар-дан ташқари турли ижтимоий гуруҳлар, сиёсий партиялар, фирма ва компани-ялар ҳам шуғуллана бошлади. Шу та-риқа Г.лар турли сиёсий қарашлар, мафкуралар жарчисига айлана борди, унинг пайдо бўлиши ва равнақ топи-шида ижтимоий ҳаётнинг фаоллашу-ви, оммада ижтимоий ахборотга эҳти-ёжнинг ортиши, савдо, саноат ва мао-

рифнинг юксалиши, босмахона ан-жомлари ва қоғоз и. ч.нинг ривожла-ниши, ахборот тўплаш, уни қайта ишлаш ва тарқатиш муассасалари тар-моғининг кенгайиши ва б. омиллар муҳим аҳамият касб этди.
Демократах қадриятларнинг, сиёсий эркинликларнинг умумжаҳон миқёси-да эътироф қилиниши ва жамият ҳаётига сингиши туфайли Г.лар йўна-лиши ва мазмунида жиддий ўзгариш-лар содир бўлади. Демократик ривож-ланиш йўлидан бораётган мамлакатлар-да Г.лар ўзларини шахе ва жамият ман-фаатларининг ҳимоячиси сифатида намоён этмоқдалар.
Г.чилик тараққиёти Ўзбекистонда ҳам ўз тарихига эга. Бу ерда 19-а.нинг 70-й.ларидан «Туркестанские ведомости» Г.сининг чиқа бошлаши Туркис-тонда даврий матбуотнинг ибтидоси бўлди. Унда ўлка тарихи, маданияти, геогр.си, этнографияси, саноати ва б.га оид мақолалар босилган. Шу б-н бир вақтда ўзбек тилида «Туркистон вилоя-тининг газети» ҳам нашр этила бош-лади. 1917 й.гача Туркистонда бу икки Г.дан ташқари, турли вактларда ўзбекча ва русча (баъзан қирғиз ва тожик тил-ларида) 100 дан ортиқ Г.лар чиққан. Улар асосан савдо, саноат марказлари — Тошкент, Самарқанд, Ашхобод, Қўқон, Андижон, Фарғона ва б. ша-ҳарларда нашр этилган. Булар вазифа-си, даврийлиги ва б. хусусиятлари жи-ҳатидан турлича эди. 20-а. бошида ҳоз. Ўзбекистон ҳудудида тараққийпарвар ўзбек маърифатчилари томонидан нашр қилинган «Тараккий», «Хуршид», «Шуҳрат» (1906—07), «Бухоройи Ша-риф», «Самарканд», «Садои Туркистон», «Садои Фарғона»( 1912—15), «Нажот», «Фарғона нидоси», «Турк эли», «Хурри-ят», «Эл байроғи» (1917—18) каби Г.лар миллий газетачилик тарихида муносиб ўрин эгаллайди. Уларда миллий тарақ-қиёт муаммолари ўз ифодасини топ-ган. Айниқса «Тараққий» биринчи бор эркинлик, тенглик ғояларини илгари сурди, жадидларнинг қарашларига мослашиб, истиқлолнинг маънавий замини масаласига катта эътибор бер-ди. Шунинг учун ҳам ЎзР Олий Кенга-ши «Тараққий» Г.сининг 1-сони чиқ-қан 27 июнь (1906) санасини ўзбек журналистларининг касб байрами — Матбуот ва оммавий ахборот восита-лари ходимлари куни сифатида нишон-лаш тўғрисида қарор қабул қилди (1993).
Ўзбекистонда шўро тузуми даврида ўзбек ва б. маҳаллий тилларда, шу-нингдек рус тилида янги йўналиш-даги Г.лар тизими таркиб топди. Бу-
ларнинг барчаси («Совет Ўзбекисто-ни», «Правда Востока», «Ҳақиқати Ўзбекистон», «Қишлоқ ҳақиқати», «Ўқитувчилар газетаси», «Ёш ленин-чи» ва б.) коммунистик мафкура на-зорати остида нашр этилган, тотали-тар тузум мақсадларига хизмат қилиб, компартия хоҳиш-иродасини ифода этган. Уларнинг саҳифаларида халқ тарихини сохталаштирувчи, миллий қадриятларни ерга урувчи, мамлакат-даги якка ҳокимлик сиёсатини кенг қўллаб-қувватловчи, даҳрийликни тарғиб этувчи мақолалар кўплаб босилган. Узбекистан мустақилликка эришгач (1991), Г.ларга мафкуравий яккаҳокимлик барҳам топди. Шундан сўнг мавжуд Г.лар ўз сиёсий йўнали-шини, мазмун-моҳиятини тубдан ўзгартирди. Айримларининг номи ҳам ўзгарди: «Совет Ўзбекистони» — «Ўзбекистон овози», «Ҳақиқати Ўзбе-кистон» — «Овози тожик», «Қишлоқ ҳақиқати» — «Қишлоқ ҳаёти», «Ўқитувчилар газетаси» — «Маъри-фат», «Ёш ленинчи» — «Туркистон», «Ленин учқуни» — «Тонг юлдузи» номи б-н чиқа бошлади.
ЎзР нинг юридик ва жисмоний шахс-лари «Оммавий ахборот воситалари тўғрисида»ги қонун (1997)га биноан Г.лар таъсис этиш ҳуқуқига эга бўлди. Ўзбекистонда тур ва хил жиҳатдан фарқ-ланувчи кенг тармоқли Г.лар тизими таркиб топди. Айни пайтда ЎзР да 507 номда (шундан 77 таси республика, 162 таси вилоят, 176 таси туман, 45 таси кўп нусхали) Г.лар нашр этила-ди. Буларнинг бир галги ўртача уму-мий адади қарийб 2,1 млн. нусхадан иборат (2001).
Г.лар узбек, рус, қозоқ, тожик, қорақалпоқ, корейс, инглиз ва б. тилларда чиқади. Ўзбекистоннинг етак-чи Г.си— «Халк сўзи» ва «Народное слово» Ўзбекистон Республикаси Олий Мажлиси ва Республика Вазир-лар Маҳкамасининг нашридир. Бу Г.лар ҳафтасига 5 марта чоп этилади. Ўзбекистондаги ошкоралик ва демократия муҳитида юзага келган янги партиялар ҳам ўз Г.ларини нашр эта бошладилар (қ. «Ўзбекистон овози», «Миллий тикланиш», «Адолат», «Фи-докор»). Бундан ташқари турли ҳуку-мат идоралари, халқ ҳаракатлари, уюшмалар, жамғармалар муассисли-гида нашр этилаётган Г.лар («Бир-лик—Единство», «Хуррият», «Узбекистан адабиёти ва саньати», «Мулкдор», «Менинг мулким» — «Частная собственность», «Соғлом авлод», «Савдо-гар» ва б.) ҳам чиқади.
Бозор  иқтисодиёти   шароитида
кўплаб реклама-тижорат, хусусий Г.лар пайдо бўлди. «Даракчи», «Тасвир», «Бизнес-вестник Востока», «ЭКО», «Садо», «7x7», «Заковат», «Восточные вести», «Қизилқум» каби Г.лар шу-лар жумласидандир. Уларнинг бир галги адади 30 мингдан 250 минггача нус-хани, ҳажмлари 48—64 саҳифани («Бизнес-вестник Востока», «Соликдар ва божхона хабарномаси») ташкил қилади (яна Қ. Матбуот, Журналистика).
Тоҳир Пидаев, Жаббор Раззоцов.
ГАЗИАНТЕП — Туркиянинг жан.да-ги шаҳар, Газиантеп элининг маъму-рий маркази. Аҳолиси 600 мингдан зиёд киши (1990-й.лар ўрталари). Су-рияга борувчи т. й. станцияси. Автомобиль йўллари тугуни. Машинасозлик, озиқ-овқат, тўқимачилик, цемент, силикат-керамика, ёғочсозлик ва цел-люлоза-қоғоз саноати, спирт-арақ, совун ишлаб чиқарувчи корхоналари бор. Қ. х. маҳсулотлари савдоси ўткази-лади.
ГАЗЛАМА — аркок ва танда ипларининг ўрилишидан ҳосил бўладиган, пардозланган ва ишлатишга тайёр мато. Ўлчаб — газлаб (қ. Газ) сотилганлиги учун шундай номланган. Г. қадимда да-рахт пўстлоқларидан қўлда, кейинча-лик толалардан ёғоч дастгохлар, дўкон-лар, тўқув станокларида тўқилган. Ҳозир асосан автомат станокларда тўқилади.
Оқартирилган, сидирға ёки гулли, ўнг томони тукли ва туксиз Г.лар бўла-ди. Г.дан кийим-кечактикилади, рўзғор буюмлари тайёрланади, у техниканинг турли соҳаларида ишлатилади. Г.лар танда (ўриш, бўйлама) ва арқоқ (эн-лама) ипларнинг ўрилиши, уларнинг материали, эни, пардоз турлари, иш-латилиши б-н бир-биридан ажралади (ип газлама, жун газлама, ипак газла-ма ва ҳ. к.). Г.нинг пишиқлик, кири-шувчанлик, чўзилувчанлик, қалинлик хоссалари бор. Пишиқлик — танда ва арқоқ ипларининг пишитилиши ва ўрилишига боғлиқ, у махсус динамометр ёрдамида аникданади. Чўзилув-чанлик — танда ва арқоқ иплари йўна-лишида тортилганда йиртилгунча узай-иши. Динамометрда пишиқликни ўлчаш вақтида аниқланади. Киришув-чанлик — сақлаш, ҳўллаш, ювиш ва б. ҳолларда ўлчамининг қисқариши. У танда ва арқоқ ипларининг материали ва хоссалари, тўқиманинг тузилиши ҳамда пардозлаш хилларига боғлиқ; Г. 3—10% киришиши мумкин. Қалинли-ги танда ва арқоқ ипларининг йўғон-лигига, зичлиги ва пардоз турларига

боглиқ. Кийимлик Г. ларнинг қалинлиги 0,1—5,0 мм, техникада ишлатилади-ганлариники бундан қалин бўлади. Қа-линлик махсус асбоблар б-н ўлчанади. Г.ларни пардозлашда тукини йўқотиш, оҳорини тўкиш, оқартириш, бўяш, гул босиш, тараш ва б. ишлар бажарилади. Тукини йўқотиш — Г. юзига чиқиб қол-ган ип ва толаларни олиб ташлаш; куй-дириш ёки қирқиш йўли б-н бажарилади. Куйдириш учун Г.лар қизитил-ган металл юзасидан ёки газ алангаси устидан тез ўтказилади. Қирқиш эса махсус машиналарда тез айланувчи пичоқлар ёрдамида бажарилади. Бунда Г. текис ва чиройли бўлиб чиқади. Оҳорини тўкиш — танда ипларидаги оҳорни ювиш, бунда Г. махсус эритма-ли ҳовузда ивитилади, сўнгра ювиб оҳордан тозаланади. Оҳори тўкилган Г. бўялади, гул босишда бўёвчи модда-лар ипларга яхши ўрнашади ва ювил-ганда айнимайди. Оқартириш — тўқи-мадаги табиий сарғиш рангни йўқотиб, газламага оқ тус бериш. Г.лар тўлиқ оқартирилгандан сўнг бўялади ёки гул босилади. Сидирға бўяш — Г.ларни тур-ли ранглар б-н бир хил қилиб бўяш. Гул босиш — Г.нинг ўнг томонига тур-ли ранглардан махсус машиналарда безаклар тушириш. Тараш — тўқима-даги арқоқ ипларини титиб, толалари-ни юзага чиқариш жараёни. Бу жараён ниналик тасма (кардо-лента) ёрдамида тарашлаш машиналарида бажарилади. Бунда Г.лар (мовут, пахмоқ ва б.) иссиқ сақлайдиган ва майин бўлади. Хоналарни безаш, мебелларга қоплаш, эшик ва деразаларга тутиш учун иш-латиладиган Г. безак мато деб аталади. Бундам матолар тўқилади ёки пардоз-лаш вақтида гул босиб тайёрланади. Улар пишитилган ҳар хил рангли ип-лардан (пахта, жун, ипак ва кимёвий толалар ҳамда металл иплардан) тўқи-лади. Безак Г.лар жаккард машинаси ёрдамида йирик гулли ўрилишда тўқув дастгохларида ёки қўлда тўқилади. Ўнги текис, ғадир-будур ва тукли бўлади. Бундай газламалар пишиқ, ёруғбардош бўлиши керак (яна қ. Атлас, Банорас, Батист, Беқасам, Бўз, Чит, Тўқима-чилик, Тўқувчилик).
Ад.: Олимбоев Э. Ш. ваб., Тўқувчилик технологияси ва тўқув станоклари, Т., 1987.
ГАЗЛАР (франц. gaz) — модда ҳолат-ларидан бири. Ҳар бир модда т-ра ва босим ўзгаришига қараб қаттиқ, суюқ ва газ ҳолатда бўлади. Mac, сув қаттиқ (муз), суюқ (сув) ёки газ (буғ) ҳолат-да бўлиши мумкин. Г. молекулалари си-қилувчан, ҳаракатчан, зичлиги жуда кичик, бир-бири б-н тез аралашади. Г.
ташқи таъсир бўлмаганда идиш ҳаж-мининг ҳаммасини эгаллайди. Г. молекулалари орасидаги тортишиш кучи қаттиқ ва суюқ жисм молекулаларини-кидан анча кичикдир. Нормал шароит (273, 15К т-ра ва 1,01 105 Па босим)да Г. зичлиги суюкдиклар зичлигига нис-батан 1000 баравар кам ёки газ молекулалари орасидаги масофа суюқлик-ларникига нисбатан 10 баравар катта бўлади. Шундай бўлса ҳам нормал шароитда 1 см3 газда 310" дона молекула бор. Г. учта катталик: босим (р), ҳажм (V) ва т-ра (Т) б-н ифодаланади. Бу катталиклар маълум бўлса, газ ҳола-тини аниқлаш мумкин. р, V ва Т кат-таликларнинг ўзгариши бир-бирига боғлиқ. Ҳолатининг ўзгаришига қараб, Г. ҳар хил хусусиятли бўлади. Мае, куч-ли сиқилган газнинг физик хусусият-лари нормал босимдаги газникидан фарқ қилади. Нормал босим ва т-рада-ги Г. ҳолати Клапейрон тенгламаси
 = ТГ
 ифодаланади (m —
идишдаги газ массаси, ц — газнинг мол. м., R — газ доимийси). Бу тенгламада молекулаларнинг ўзаро таъсир кучи ва хусусий ҳажми ҳисобга олинмаган, шу-нинг учун бу қонунга бўйсунувчан Г. идеал Г. дейилади. Табиатда идеал Г. йўқ, лекин нормал шароитдаги ва яна ҳам юқори т-ра ва паст босимдаги Г.га Клапейрон тенгламасини татбиқ қилиш мумкин. Босим жуда юқори ва т-ра жуда паст бўлган шароитда   Ван-дер-Ваальс  тенгламаси
Р + -jkW ' b) = f RT татбиқ қилина-
ди. Бунда Pi = -^г — молекулаларнинг
ўзаро таъсиридан пайдо бўлган ички босим, Ь — молекулаларнинг хусусий ҳажми; а — берилган Г. учун ўзгармас катталик. Ван-дер-Ваальс тенгламаси-га бўйсунувчи Г. реал Г. дейилади. Нормал шароитда Г.да иссиқлик ўтка-зувчанлик, диффузия ҳодисалари ва б. ички ҳодисалар кузатилади. Бу ҳодиса-лар молекулаларнинг доимо тартибсиз ҳаракати ва бир-бири б-н тўқнашуви натижасидир (1-жадвалга қ.).
Нормал шароитда Г. ўзидан электр токи ўтказмайди, лекин босим ва т-ранинг ўзгариши б-н Г.нинг бу хусу-сияти ўзгаради. Ҳар қайси реал газ ўзига хос критик т-ра (Тк) гача совитилган-да суюқликка айланади. Мае, сув учун Тк=374,2°К, шунда сув буғ ҳолатида, кислород учун ТК=91,14°К, шунда у газ ҳолатида бўлади ва ҳ.к.
Г.нинг барча турлари моддий дунё-нинг ҳам энергетик бошқарувчисидир, чунки кислород-азот Г. аралашмаси ёқилғиларни (ички энергияси мўл мод-далар мажмуаси) турли соҳаларда ёки умуман табиатда ёниши (вулканлар ҳаракати, катта ўрмон ҳудудларининг ўт олиши ва б.) маълум даражада плане-тамизнинг ҳоз. энергетик ҳолатини ҳам бошқариб туради. Г.нинг ноёб оксидла-ниш ва оксидлаш, ёқиш ва ёндириш, портлаш ва портлатиш хоссаларидан ҳаётимизда, халқ хўжалигида, техникада ва улкан ҳажмдаги лойиҳаларни амалга оширишда фойдаланилади. Г. чирокла-ри, лампалари, алангалаткичлари, ўчоқлари, кавшарлагичлари, ёриткич-лари, турбиналари, иситкичлари, дви-гателлари, конденсаторлар, совитгич-лар, очгичлар, турбинали электр стан-циялар, турбинали автомобиллар, ло-коматив турбовозлари, лазерлари ва б.
1-жадвал
Баъзи газларнияг иормал шароитдаги физик хоссалари
	Газлар
	Азот
	Аргон Ar
	Водород
	Ҳаво
	Кислород
	Карбонат ангидрид
со2

	Газ хоссалари
	
	
	
	
	
	

	Массаси, 1 моль(г)
	28,013
	39,948
	2,0156
	28,960
	31,999
	44,011

	Зичлиги кг/м3
	1,2506
	1,7839
	0,0899
	1,2928
	1,4290
	1,976

	Ўзгармас ҳажмдаги иссиқлик сиғими, ДжДкг.К)
	20,80
	12,48
	20,35
	20,81
	20,89
	30,62(55")

	Товуш тезлиги м/сек
	333,6
	307,83
	1286
	331,5
	314,8
	260,3

	Қовушқоқпиги (г|10*) Пас
	16,65
	21,006
	8,40
	17,13
	19,14
	13,76

	Иссиқлик ўгказувчанлиги (А10!), Дж (мск)
	2,376
	1,645
	16,84
	2,41
	2,44
	1,45

	Диэлектрик киритувчанлиги (е - 1)10'
	1,588
	1,536
	1,272
	1,590
	1,531
	1,9888

2-жадвал
Нефтнинг йўлакай газлари таркибн (% ҳисобида)
	Газ номи
	сн4
	
	с,н,
	
	
	N2ea6.

	Йўлакай газлар Нефтга нисбатан Стабиллашцан сўнг
	1-5 35-90 1-5
	1-4 4-20 5-15
	2-3 3-30 20-30
	1-2
2-13 30-40
	0,5-1 1-4 15-25
	0,2-0,5 0,5-11


Турли усулларда нефтни қайта ишлащцан ҳосил бўладиган газлар
(% ҳисобида)
3-жадвал таркиби
	Таркиби
	Тўғри
	Пиролиз
	Суюқ фазали
	Буғ фазали
	Каталитик

	
	ҳайдалганда
	
	крекинг
	крекинг
	крекинг

	Гидроген (Н2)
	1
	12
	3-4
	7-9
	5-6

	Метан (СН4)
	11-46
	55-57
	40-50
	28-30
	10

	Этан (С2Нб)
	3-17
	5-7
	17-18
	13-14
	3-5

	Пропан (СЭН„)
	9-28
	0,5
	10-15
	3-4
	16-20

	Буганлар (С4Н10)
	14-34
	0,2
	5-6
	1-15
	42-46

	Этилен (СгН4)
	-
	16-18
	2-3
	20-23
	3

	Пропилен (С5Н6)
	-
	7-8
	6-8
	15-18
	6-11

	Бутиленлар (C4Hg)
	-
	4-5
	4-5
	6-40
	5-6

	С; ва юқорилар
	14-30
	2-3
	4
	3
	5—12


тараққиётнинг асосий моҳиятини бел-гилайди. Бунда юқорида келтирилган айнан Г.дан ташқари нефтни қайта иш-лаш, йўлакай, табиий ёнувчан (метан, этан, пропан, бутан) Г.дан амалда кенг фойдаланилади (2-жадвал).
Нефтни қайта ишлаш Г.и нефтнинг термокрекинги ёки ҳайдаш маҳсулотларининг каталитик крекинги, пиролизи ҳамда каталитик гидро-генлашдан ҳосил бўлади. Нефтнинг тез-лик крекингидан ҳосил бўладиган Г. таркиби айнан олинган нефть турига, чуқур кимёвий қайта ишланганда эса жараёнлар олиб бориш усуллари ва шароитларига боғлиқ бўлади (3-жадвал).
Нефтни чуқур кимёвий қайта ишлаш жараёнида Г. таркибида тўйин-маган Г. ҳам ҳосил бўлади. Бу Г. сано-атда органик ва нефть-кимёвий син-тезларда ярим маҳсулот ёки мономер-лар сифатида кўп қўлланилади. Республикамизда Кўкдумалоқ «нефть-газоконденсат-газ» конида йўлакай Г.дан фойдаланиш тажрибадан ўтмоқ-да. Бу Г. таркибида метан — 89%, этан — 0,3%, пропан — 0,2%, бутанлар — 0,6%, Г. конденсати — 6—7% ва б. Г. (N2, CO2, H2S) - 1,2% бўлади. Г. са-ноатда кенг ишлатилади (қ. Газ са-ноати).
Л<Э.:Ахмедов Р. Б., АтаджановА. Р., Газ в народном хозяйстве Узбекистана, Т., 1974; Бароз В. И., Добыча нефтяного газа, М., 1983.
Аҳмаджон Алимов.
ГАЗЛАР КИНЕТИК НАЗАРИЯСИ -
газларнит асосий физик хоссалари, айниқса, сийраклаштирилган газ хоссалари ҳақидаги назария; унга кўра газлар узлуксиз (тартибсиз) иссиқпик ҳаракатида бўлган, бир-бирига таъсир қилмайдиган зарралар (молекулалар ёки атомлар) тўпламидан иборат. Етар-лича сийраклаштирилган газларда молекулалар оралиғи молекулаларнинг ўзаро таъсир кучи радиусидан катта. Мае, 1 см3 газда 10" молекула бўлса, уларнинг оралиғи 10-' см ёки 100 А, ўзаро таъсир кучининг радиус и бундан 10—20 баравар кичик. Идеал газлар- -нинг молекулалари бир-бири б-н таъ-сирлашмайди, улар ҳамма йўналишда бир хил тезлик б-н ҳаракатланади. Г. к. н.га асосан газ ҳажмининг ҳамма жо-йида т-ра ва босим бир хил (иссиқлик мувозанати), молекулалар тартибсиз ҳаракатланади, т-ра ёки босим ўзгар-са, мувозанат бузил ад и, энергия, босим, т-ра ва ҳ. к. градиентлари ҳосил бўлади. Г. к. н.да диффузия ҳодисаси — мо-
лекулаларнинг масса ташиши, иссиқ ўтказувчанлик — молекулаларнинг энергия ташиши, қовушоқлик — молекулаларнинг ҳаракат миқдор ташиши деб қаралади. Г. к. н.да молекулалар S диаметрли шарлар деб қаралади, бу диаметр эркин ўтиш йўли / б-н қуйи-дагича боғланган: /=1/7г62л0, бунда л0 — тўқнашишлар сони. Г. к. н. космология, элементар зарралар физикаси, плазма физикасида кенг татбиқ қили-нади.
ГАЗЛАРНИ СУЮЛТИРИШ - газлар-ни критик (чегаравий) т-радан паст-роқ т-раларда сиқиш йўли б-н суюқ ҳолатга ўтказиш. Критик т-раси атроф муҳит т-раси (амалда 220 К) дан юқори бўлган Cl2, СО2, NH3 ва б. газларни са-ноат мақсадларида суюлтириш учун компрессорлар воситасида сиқилади, сўнгра иссиқлик алмаштиргичда конденсация л анад и. Бу ҳолда совитувчи агент (сув ёки номакоб) газнинг кон-денсацияланиш иссиқлигини олиб ке-тади. Критик т-раси хона т-расидан паст бўлган газларни суюлтириш учун те-гишли совитиш циклларидан фойда-ланган ҳолда, даставвал, уларни ҳар бир газга хос бўлган критик т-радан пастроқ т-рагача совитилади, сўнгра тегишли босим остида сиқиб, суюқ ҳолга келтирилади. Жадвалда баъзи моддаларнинг критик т-раси Тк (К), критик босими/^ (МПа) ва критик со-лиштирма ҳажми ^(Ю6 м3/мол) келтирилган:
	Моддалар номи
	Кимёвий бел-гиси
	т«' к
	Р., МПа
	V..
Ю'м'/мол

	Гелий
	Не
	5,19
	0,227
	57,4

	Водород
	н2
	33,24
	1,30
	65,0

	Азот
	
	126,25
	3,400
	90,1

	Карбон оксиди
	СО
	132,93
	3,499
	93,0

	Кислород
	о3
	154,58
	5,043
	78

	Олтингугурт
	H,S
	373,6
	9,007
	97,4

	Сув
	Н2О
	647,30
	22,12
	56

	Симоб
	Hg
	1460
	166,1
	48


Паст т-раларда қайнайдиган газлар (N2, O2 ва б.)ни суюлтиришда каскад усули қўлланилган. Чуқур совитиш усу-лида қуйидагилардан фойдаланилади: 1. Газни дросселлашда (мае, вентил ор-қали) газнинг совиши Жоул— Томсон эффекты туфайли юз беради. Бу ҳолда дросселлаш олдидан газнинг т-раси Жоул — Томсон эффекта туфайли ўз ишорасини ўзгартирадиган инверсия

нуқтасидан пастроққа туширилиши лозим. Шу сабабли ҳам, мае, Н2 ни суюқ N2 б-н, Не ни эса суюқ Н2 б-н совитилади; ҳаво кўпинча аммиак ёки фреон б-н совитилиб, суюқликнинг чиқиш миқаорини орттириш мумкин. 2. Газни детандерда суюлтирищда изо-энтропик кенгайтириш усулидан фой-даланилади. Циклнинг термодинамик қайтувчанлигини ошириш учун турли-ча т-ралар маромида ишлайдиган бир нечта детандер ишлатилади. Мае, Не ни икки детандерли циклда суюлтириш учун совуқдик уч т-ра босқичида ҳосил қилинади.
Дастлабки ҳаво суюлтириш машина-ларида (немис муҳандислари К. Линде ва Гемпсон, 1895) газларни критик т-радан паст т-рагача совитиб, сўнгра суюлтириш учун дросселлаш усулидан фойдаланилган. Бунда Жоул — Томсон эффектидан ташқари муҳим усул — қарши оқимда иссиқдик алмашиш усулидан фойдаланилган. Водород ва ге-лийни суюлтиришда Жоул—Томсон эффектидан фойдаланишга асосланган ушбу усул ҳоз. суюлтириш техникаси-нинг асосини ташкил этади.
Газ адиабатик кенгайишда ташқи иш бажариб совиши юз берадиган детан-дерлардан биринчи бор француз мухан-диси Ж. Клод ҳавони суюлтиришда фойдаланди (1902). Кейинчалик бу де-тандерлар такомиллаштирилди. Юқори самара б-н ишлайдиган турбодетандер П. Л. Капица томонидан яратилди (1934). Бу машина гелийни дастлаб суюқ водород б-н эмас, балки суюқ азот б-н совитишга мосланган эди. Детандерда кенгайтириш йўли б-н совитиш меъё-рига етказилади, газни суюлтириш эса бевосита дроселлашда рўй беради. Ушбу усул янада такомиллаштирилиб (аме-рикаликолим С. Коллинз, 1947), унинг суюқ гелий тайёрлаш унумдорлиги 30 литр/соатгача етказилди.
Суюлтирилган газлар паст т-ралар-ни ҳосил қилишда муҳим аҳамиятга эга. Суюқ газ устидаги бугни жадал ҳай-даш йўли б-н деярли барча газларни қотиш т-расигача совитиш, гелийнинг 3Не изотопини жадал буғлатиш орқа-ли 0,3 К т-рага эришиш мумкин. Шу ҳолатда 3-106 Па босим остида сиқиш орқалигина уни қаттиқ ҳолатга ўтка-зиш мумкин.
ГАЗЛАРНИ ТОЗАЛАШ - саноат кор-хоналаридан ажралиб чиқаётган газларни ортиқча (қаттиқ, суюқ ва газ ҳоли-даги) аралашмалардан холи қилиш жараёни. И. ч. жараёнларида ҳосил бўла-диган газлар таркибида ҳар хил қўшим-ча моддалар бўлиши табиий. Г. т. нати-жасида қимматбаҳо маҳсулотлар ушлаб
қолинади, кейинги қайта ишлаш жа-раёнига ёмон таъсир қиладиган ёки аппаратларни емирадиган зарарли моддалар ажратилади, ташқи ҳавога чиқа-диган ифлосликлар камайтирилади. Г. т.да газлардаги қўшимча моддаларни суюқликларга юттириш (адсорбция); электростатик кучлар таъсирида ёки оғирлик кучи таъсирида чўктириш; сув б-н тозалаш; фильтрлаш усулларидан бири; абсорбер, адсорбер ва б. аппарат -лар ишлатилади.
ГАЗ-ЛАФОН ҚАТОР ТЕПАЛАРИ -Сурхондарё вилояти Шеробод тумани-даги тизма. Шеробод-Сариқамиш паст тоғ тизмалари таркибига киради. Шеробод ш.дан 4 км шим.да жойлашган. Ўртача бал. 500—600 м, энг баланд нуқ-таси 669 м. Г.-Л. қ. т. тик қоялар, ён багри тик жарликлар, ўнқир-чўнқирлик-лар, шунингдек қатор тепаликлардан иборат. Иклими қуруқ, ёғин миқдори кам (150—200 мм). Таркибида туз бўлган жинслар тарқалган. Галофит (шўра) ўсимлиги кўп ўсади. Асосан яйлов сифатида фойдаланилади. Туп-роқ эрозияси, яйлов дегрессияси кенг тарқалган.
ГАЗЛАШ — 1) минерал сувлар, мева шарбатлари, квас, пиво ва шампан виноларини карбонат ангидрид (СО2) гази б-н тўйинтириш. Г. ичимликларга вишиллаш хусусиятини беради, улар-нинг баданга сингишини яхшилайди, таъмини ёқимли қилади. Г.нинг икки усули бор: газни тўғридан-тўғри суюқ-ликка бериш (мае, мева шарбатлари, минерал сувлар; бунда махсус аппарат-лардан фойдаланилади. 1 л ичимликка 0,3—0,5 мг карбонат кислота қўшила-ди); ичимликларни бижғиш вақтида ажралиб чиққан газ ҳисобига тўйин-тириш (мае, шампан виноси, пиво, квас); 2) ёқилғиларни Г. — кумир, мазут, торф, ёгоч, сланец ва б. ёқилғи-лардан генератор гази олиш. Газ генераторы ёрдамида ёқилғини юқори т-рада ҳаво ёки сув буғи б-н оксидлаб амалга оширилади. Агар Г. босим остида буғ-кислород аралашмасидан фой-даланиб бажарилса, таркибида 15% гача метан бўлган шаҳар гази ҳосил бўлади. Г.да қўшимча маҳсулот — генератор смоласи ҳам олинади. ГАЗЛИ — Бухоро вилояти Ромитан туманиялгк шаҳар (1977 й.дан). Қизил-қум чўлида жойлашган. Бухоро ш.дан 106 км шим.-ғарбда. Аҳрлиси 8,2 минг киши (2001). Г. йирик газ конларининг топилиши (1956) натижасида вужуд-га келган. 1960-й.ларда Г.дан Урал (Екатеринбург, 2100 км)га, Россия Европа қисмининг марказига, Тош-кентга газ қувурлари ўтказилган. Г.да
газ ва нефть конларини қидирувчи «Бухоронефтьгаз» бирлашмаси, ўрта мактаб, кинотеатр, маданий-маиший хизмат тармоқдари бор. Г. Бухоро — Ур-ганч автомагистрали ёқасида. ГАЗЛИ ГАЗ-НЕФТЬ КОНИ - Бухоро вилояти Ромитан тумани ҳудуди-да, Бухоро ш.дан 100 км чамаси шим.-ғарбда жойлашган. 1956 й. очилган. Геологик тузилишида юра, бўр, палеоген ва неоген ётқизиқлари қатнаш-ган. Юра ётқизиқлари қизил рангли қумтош ва гил жинсларидан (калин-лиги 100 м гача) тузилган. Бўр систе-масининг барча яруслари ётқизиқла-ри учрайди.
Г. г.-н. к. чўзиқ ассиметрик антикли-налда жойлашган. Газли антиклинали ёнида Қурбонали ва Кўҳнагумбаз бра-хиантиклиналлари бор. Неоген қатлам-лари бўйича структура гумбази жуда кенг, уз. 30 км, бал. 30—40 м. Шим. қаноти хийла ётиқ, энкайиш бурчаги Г30\ жан. қаноти тикроқ — 10—15°. Олай қатлами бўйича бурма уз. 43 км, кенглиги 10—16 км, бал. 200 м. Палеоген (эоцен) қатламлари бўйича ассиметрик. Бўр ётқизикларида бурма гумбази иккита қуббадан тузилган. Ғарб томондагиси кўпроқ кўтарилган, ясси шаклда, кенглик буйича чузилган. Куб-ба бал. 40 м. Бурма гумбази ётиқ (ГЗО1), қанот қиялиги шим.да 2° гача, жан.да 20°.
Г. г.-н. к. захираси бўйича улкан кон-лар қаторига киради. Газнинг умумий захираси 500 млрд. м3. Энг йирик газ уюми С2 тоифаси бўйича турон кеси-мининг пастки қисмидаги 8-А гори-зонтда жойлашган. 12-А горизонтнинг айрим қатламларида газнинг гумбазеи-мон уюмлари очилган.
А ва Б горизонтларида фақат газ, В да газ ва нефть уюми бор.
Газли конидаги нефтнинг с. of. 0,8125 дан 0,8222 гача. Олтингугурт 0,10— 0,33%, парафин 0,68% гача, смола 7,9% гача, асфальтенлар 0,17—0,78% гача. Газнинг с. of. 0,587 дан 0,612 гача. Таркибида метан (СН„)—93,6—94,8%, H2S-0,3%, СО2-0,2-0,7%, қолгани 2,3 дан 5,2% гача С2ва б.
Г. горизонтдаги газ уюми уз. 6,2 км, кенглиги 3,6 км, бал. 33 м. Нефть уюми уз. 8,3 км, кенглиги 4,4 км, бал. 16 м. Д горизонтда газ уюми уз. 5 км, кенглиги 2,0 км, бал. 19 м. Нефть уюми уз. 6 км, кенглиги 3 км, бал. 11 м. Е. горизонтда газ уюми уз. 1 км, кенглиги 0,6 м, бал. 3 м. Нефть уюми уз. 2 км, кенглиги 1,2 м, бал. 5 м. Г. г.-н.к.дан Қо-зоғистон ва Қирғизистонга газ қувури тортилган.
Фозил Бекбоев.

ГАЗЛИ ГАНГРЕНА - анаэроб (Bacterium perfringens, В. oldematiens, Vifrion Septicus, Hystoleticus^ap қўзға-тадиган инфекцион касаллик. Улар ўзи-дан тўқималар ва қон таначаларини эритиб юборадиган заҳар чиқаради. Чуқур йиртилган, эзилган, кенг жаро-ҳатларда кузатилади. Асосан юмшоқ тўқималарга, кўпроқ ёғ қатламига ва мускулларга зарар етказади. Бунда тўқи-малар шишиб кетади, ирийди (некроз), ичида газ тўпланади, беморнинг умумий аҳволи оғир бўлади. Касаллик оғир ва тез ўтиб, кўпинча ўлимга са-баб бўлади.
ГАЗЛИ ЗИЛЗИЛАСИ - Ер курраси-даги кучли зилзилалардан бири. Бухо-ро ш.нинг шим. ғарбида 1976 й. 8 апр.-да маҳаллий вақт б-н соат 7 дан 41 мин. ўтганда бўлган. Зилзила магнитудаси Рихтер шкаласи бўйича М—7,0. Эпи-центрда кучи 8—9 балл бўлган. Эпицентр яқинига жойлашган Газли ш. қаттиқ шикастланган. 17 май куни так-рорланган зилзила Газли ш.ни вайро-нага айлантирди. Зилзила магнитудаси энергияси М—7,3, кучи 9 баллдан ошди. Ҳар иккала тебранишнинг мар-кази ер юзасидан 20 ва 25 км чуқур-ликда жойлашган. Зилзила ўчоғининг уз. 60 км, кенглиги 20 км. Кетма-кет бўлган тебранишлар кучи Бухоро, Ро-митанда 7 балл, Когон, Зарафшон, Томдибулоқ, Қоракўл, Чоржўйда 6 балл, Навоий, Каттақўрғон, Самар-қанд, Жиззах ҳамда Хива, Беруний, Урганчда 5 балл, Тошкент, Олмалиқ, Ангрен, Денов, Термизда 4 балл, Нукус, Андижон, Фарғонада 3 баллга етди.
Г. з. эпицентри Газли ш.дан 20 км шим.даги Қорақир этакларида бўлган. Бу жойда ер қаъридан Жан. Тяньшан сейсмоген ер ёриқлари зонаси ўтган. За-монавий тектоник ҳаракатларнинг ку-чайиши натижасида сейсмоген синиқ-лар бўйича жан.-шаркдан шим.-ғарб томонга кескин силжишлар Г. з.га са-баб бўлган. Зилзиладан кейин тузилган сейсмик р-нлаштириш харитасида Газ-ли атрофларида зилзиланинг кучи 9 баллдан ортиқ бўлган. 1984 й. 20 март-даги такрор зилзилада 15—20 км чу-қурликдаги сейсмоген ёриқлар тектоник ҳаракатларнинг фаоллашиши натижасида ер юзасигача чиқҳан. Ёриқ-лардан қум аралаш сув отилган. Эпицентр ва унинг ён атрофида зилзила шиддатли бўлганлиги туфайли бино ва иншоотлар вайронага айлан-ган. Қорақир кўлининг туби кўтарилиб ёриқларнинг кенглиги 60—70 см гача етган. Ер ёриқпаридан отилиб чиққан сувнинг иссиклиги 45°—46° бўлган. Бо-
шқа жойларда эса сув кескин камай-ган. Зилзиланинг магнитудаси унинг ўчоғида М—7,2, эпицентрда кучи 10 баллга етган. 1976 й.даги зилзилалар сингари Газлида 8—9 балл, Бухорода 7 балл, Навоийда 6 балл, Самарқандда 5—6 балл, Урганч, Жиззах, Нукусда 5 балл ва Тошкентда 4 баллга етган. Зилзиладан Газли ш. бутунлай вайрон бўлган. Шунингдек, газ конларидаги иншоотлар, компрессор ст-ялар ва б. ишдан чиққан.
1976 й.даги зилзила каби 1984 й.даги
Г. з. ҳам Жан. Тяньшан сейсмоген зона-
сида пайдо бўлди (қ. Сейсмоген зоналар).
Ад.: Газлийские землетрясения 1976 и
1984 гг., Т., 1986.
Рашод Иброҳимов.
ГАЗЛИ ИНДИКАТОР (газ ва лот. indico
—  кўрсатаман, аниқдайман) — ахбо-ротларни кўринадиган ҳолга келтириб берадиган газ тўлдирилган назорат ас-боби. Унда асосан биқсима разряднит катод соҳаси нурланишидан фойдала-нилади. У катта (юзларча ва мингларча нит) ёрқинлик ҳосил қилади. Г. и.нинг сигналли, белгили, чизиқли, матрица-ли хиллари бор. Сигналли Г. и. — неон индикатор лампалари ва кичик сатҳ кучланиш индикаторлари; буларда ах-борот нуқталар ёки кичик ёруғ соҳа-лар тарзида кўринади. Белгили Г. и.да ахборот ёруғ электродлар ҳосил қила-диган белгилар тарзида кўринади. Чи-зиқли Г. и. — аналог ва дискрет инди-каторлар; буларда ахборот ёруғ устун-ча ёки нуқта тарзида кўринади. Мат-рицали Г. и.да ахборот ясси экранда нурланиб турадиган нуқталар мажмуи тарзида кўринади. Г. и. техника ва тур-мушда, и. т. ишларида, авария вазият-ларининг оддини олишда кенг қўлла-нилади (яна қ. Индикатор). ГАЗЛИ-НУКУС ГАЗОПРОВОДИ   -газ магистрали. Ўзбекистоннинг шим. даги истеъмолчилар эҳтиёжини респуб-ликанинг ўз гази б-н қондириш мақ-садида (Урганч ш. тармоғи б-н бирга) қурилган. Газ йўлининг 1-навбати 1994 й.да ишга туширилган (уз. 94 км), 1997 й.да курилиш якунланган. Умумий уз. 317,7 км (жумладан Урганч ш. тармоғи 28 км). Газ йўлида 1020 мм ли қувур-лар ётқизилган. Ундан лойиҳа қуввати бўйича йилига 8 млрд. м3 дан кўпроқ газ ўтади.
ГАЗЛИФТ, эрлифт (газ ва инг. lift
—  кўтармоқ) — қудуққа туширилган қувур орқали суюқлик (сув, нефть)ни юқорига чиқариш қурилмаси. Сиқил-ган газ ёки ҳаво компрессор ёрдамида бошқа қувур орқали суюқликка юбо-рилади, газ ёки ҳаво суюқлик б-н ара-лашиб, газ-суюқлик ёки сув-ҳаво
эмульсиясини ҳосил қилади. Эмульсия иккинчи қувур орқали юқорига кўта-рилади. Юқорида сепаратор ёрдамида нефть ёки сув, газ ёки ҳаводан ажра-тиб олинади. Г. сувни 200 м гача, не-фтни 1000 м гача кўтариши мумкин. Суюқликларни юқорига чиқаришнинг бошқа техника воситаларидан фойда-ланиш ноқулай ёки мумкин бўлмаган ҳолларда Г. қўл келади. Сую кликни (асосан, сувни) юқорига кўтариш учун атмосфера ҳавосидан фойдаланилади-ган кўтаргичлар ҳам бор. Улар эрлифт ёки мамут-насослар деб аталади. ГАЗЛИ - ЧИМКЕНТ ГАЗ ҚУВУРИ — газ магистрали. Жан. Қозоғистонни Бухоро (Газли газ-нефть кони) табиий гази б-н таъминлаш учун қурилган. Г.— Ч.г.қ. 1987 й.да ишга туширилган. Умумий уз. 621 км (шу жумладан Ўзбекис-тон ҳудудида 312 км). Бу газ йўлида 1220 мм ли қувурлар ётқизилган бўлиб, компрессор ст-ялари қурилган. Лойиҳа қув-вати бўйича йилига 8 млрд. м3 газ етка-зиб беради.
ГАЗНИ ҚУРИТИШ - газлар тарки-бидаги сув буғларини ажратиб олиш. Физик-кимёвий ҳамда физик усуллар ёрдамида бажарилади. Физик-кимёвий усул абсорбция ва адсорбция усуллари-ни ўз ичига олади.Абсорбция усул-лари газлардаги сув буғларини суюқ моддаларга юттиришга асосланган. Бу усулда куритиладиган газ аввал сови-тилади, кейин абсорбцион аппарат-нинг пастки қисмига киритилади. Ап-паратнинг юқори қисмидан газ йуна-лишига қарама-қарши абсорбент эрит-маси (мае, диэтиленгликол) берилади. Абсорбент сифатида кальций хлорид (35—40%), глицерин (85%), диэтиленгликол (85—97%), учэтиленгликол, сульфат кислота (94—96%) ва б. мод-даларнинг эритмалари ишлатилади. Газ таркибидаги намлик абсорбентга ўта-ди. Бундай усулда қуритилган газ тар-кибида купи б-н 0,2 г/м3 нам қолади. Адсорбция усуллари қўлланилган-да газлардан нам қаттиқ моддалар — адсорбентларга ютилади. Адсорбент сифатида қаттиқ ҳолдаги CaCI2, NaOH, КОН, MgO, P2O5, бокситлар, силика-гел, алюмогел ва б. ишлатилади. Бу моддалар ўз оғирлигига нисбатан 2% дан 10% гача намни юта олади. Адсор-бентлар газларни абсорбентларга нисбатан яхшироқ қуритади. Физик усуллар нам газни иссиқдик алмашиш ап-паратларида сув ёки бошқа иссиқлик ютувчи суюқпиклар б-н совитиш, газни сиқишдан сўнг совитиш ва сиқил-ган газни бирданига кенгайтиришга асосланади. Газларни ўта қуритиш учун одатда, икки поғонали схема татбиқ
540
ГАЗОЙЛ
этилади. Бунда нам газ дастлаб абсорб-цион ва сўнгра адсорбцион қурилма-ларда қуритилади. Г.қ-дан мақсад кўп компонентли газларни фракцияларга ажратиш, ёнувчи газларни қувурлар орқали жўнатиш ва б. Саноат учун Г.қ.нинг аҳамияти катта. ГАЗОЙЛ (газ ва инг. oil — мой) — со-ляр мойи; молекуласида асосан 12 дан 35 тагача углерод атоми бўлган углево-дородлар ва таркибида олтингугурт, азот ва кислород бўлган қўшимчалар-дан иборат аралашма. Мол.м. 150—500, қайнаш т-раси 200—500°. Нефтни қай-та ишлаш жараёнида керосин ва ен-гил саноат мойлари оралиғида ажра-либ чиқади. Г. асосан дизель ёқилғиси, каталитик крекинг учун хом ашё ва сурков мойлари сифатида ишлатилади. ГАЗОЛИН (газ ва лот. oleum — мой) — табиий нефтни ҳайдаш ёки саноат газларини ажратиш усули б-н олина-диган суюқ ҳолатдаги тўйинган угле-водородлар (асосан бутан, пентан ва гексанлар) аралашмаси. Карбюратор двигателлари учун ёқилғи (газ, бензин), смола, ёғлар ва эфир мойлари учун эритувчи (петролей эфири) сифатида қўлланилади. ГАЗОТРОН — анод ва катод электрод-ларидан иборат бўлган энг оддий ион асбоб. Ичига аргон ёки симоб буғлари тўддирилган шиша баллон. Агар Г. элек-тродларига етарли қийматдаги анод кучланиши берилса, термоион эмиссия натижасида катод сиртидан электрон-лар ажралиб, электр майдон таъсири-да мусбат зарядланган анод томон ҳара-катланади. Бунда электронлар газ атом-лари б-н тўқнашиб, уларни электрон ва мусбат ионларга ажратади. Натижа-да ионлашган газнинг турли рангдаги плазма ҳолати юзага келиб, унинг электр ўтказувчанлиги кескин кўтари-лади ва электр разряди (ток ўтиши) содир бўлади. Шу сабабли, ишлаш та-мойили электр разряди ҳодисасига асосланган Г.лар электрон асбобларга нисбатан катта ток, юқори ф.и.к.га ва катта кучайтириш коэффициентига эга бўлади. Г.дан асосан ўзгарувчан токни ўзгармас токка айлантирадиган тўғри-лагич сифатида фойдаланилади. ГАЗОТУРБОВОЗ — газ турбинали двигатель, электр генератор ва тортувчи электр двигатель ўрнатилган локомотив. Газ турбинали двигатель таркиби-даги эркин поршенли газ генератори газ турбинасини зарур параметрли иш жисми б-н таъминлайди; у поршенла-ри эркин ҳаракатланадиган ички ёнув двигатели ва поршенли компрессорном иборат. Кўпчилик Г.лар электр узатув-чи очиқ циклли, бир валли, газ тур-
бинали қурилмага эга. Бундам Г. куч қурилмаси турбина вали б-н редуктор орқали боғланган газ турбинаси, компрессор, ўзгармас ток генератори ва тортувчи электр двигателидан иборат. Булардан ташқари Г.да уни юргизиб юбориш учун мўлжалланган дизель қурилмаси ҳам бўлади. Қурилманинг асосий вазифаси — генераторнинг ай-ланиш тезлигини компрессор б-н ёниш камерасига ҳаво бера бошлашдаги ай-ланиш тезлигига етказиш. Г.нинг газ турбинали қурилмаси оғир суюқ ёқил-ғида ёки газда ишлайди. Қуввати шун-га мое тепловозларга нисбатан Г.нинг енгилроқ, ихчам, сувга эҳтиёжсиз, оддий. Камчилиги — ф.и.к. кам. ГАЗПАНА — аҳолини заҳарли газлар ва радиоактив моддалар таъсиридан сақлаш учун мўлжалланган махсус бино ёки иншоот. 1- ва 2-жаҳон уруши даврида фақат газдан сақланишга мўлжалланган. Ядро қуроли пайдо бўлгач, ҳавони заҳарлайдиган газдан бошқа заҳарли моддалар ҳам кўпайди. Аҳоли, уй ҳайвонлари ва паррандалар-ни шу моддалардан муҳофаза қилиш учун махсус Г.лар қуришга эҳтиёж пайдо бўлди. Аҳолини заҳарли моддалар таъсиридан узоқроқ сақлаб туриш учун Г. герметикланиши (ҳаво кирмайдиган қилиниши) ва ичида тоза ҳаво етарли бўлиши шарт. Г.ни герметиклаш учун деворлари ва томлари монолит ёки махсус конструкциялардан қурилади, эшиклари зич қилиб ясалади. Г. ҳаво-сини алмаштириб туриш учун фильтр-лайдиган шамоллатиш мосламаси қўйилади.
ГАЗ-ПРЕССЛИ ПАЙВАНД - металл стерженлар, қувурлар, шаклдор детал-лар, т. й. рельслари ва б.ни газ аланга-сида қиздириб учма-уч бириктириш. Бунда деталларнинг бириктириладиган жойлари (чоклари) пайвандлаш горел-касидан чиқадиган газ алангасида юм-шагунча қиздирилади ва қисилади (прессланади). Чокларни қиздириш ацетилен-кислород алангасида, қисиш гидравлик қурилмада амалга оширила-ди.
ГАЗСИЗЛАНТИРУВЧИ (ДЕГАЗАЦИЯ-ЛОВЧИ) МОДДАЛАР — заҳарловчи моддаларни кимёвий усудда зарарсиз-лантириш учун қўлланиладиган моддалар. Г.м. заҳарловчи моддалар б-н кимёвий реакцияга киришиб, улар-нинг таъсирини камайтиради ёки бу-тунлай йўқотади. Г.м. сифатида гексах-лормеламин (C3N6C16), дихлорамин (C6H5SO2NC12 ёки CH3C6H4SO2NC12), хлорамин (C6H5SO2NNaCl), калий пер-манганат (КМп4О4), водород пероксид (Н2О2), аммиак суви, каустик сода,
кальцинацияланган сода, хлорли оҳак каби кимёвий бирикмалар ишлатилади. Заҳарловчи моддалар ва бактерия-лар б-н зарарланган сувни тозалаш учун Са(СЮ)2 ни қўллаш мумкин. ГАЗ-СУЮҚЛИКЛИ ДВИГАТЕЛЬ -суюлтирилган газда ишлайдиган инки ёнув двигатели. Автомобиль, автобус, автокжлагичлар ва б.да қўлланилади (қ. Газ двигатели).
ГАЗ-ЧАНГ БУЛУТЛАРИ - к. Галактик туманликлар.
ГАЗЧУП — 1) сувоқчилик асбоби. Тўрт ёки уч қиррали қилиб ва юзини сил-ликлаб ёғочдан ясалади. Уз. 70 см дан 2 м гача бўлади. Г.нинг эшик, дарча, меҳроб ёнларини сувайдиган в а с с а Г, деворнинг бурчак, pax, бозиларини чиқариб текислайдиган pax Г. ва де-ворни силликлайдиган мола Г. каби хиллари бор; 2) узунликни ўлчашда ишлатиладиган қад. ўлчаш қуроли; узунлиги бир газга тенг (қ. Газ). Баъзан чўп-газ деб ҳам юритилади. ГАЗ-ЭЛЕКТР ПАЙВАНД - электр пайванд тури. Бу усулда металлар аргон, гелий, водород, азот, карбонат ангидрид газлари ва сув буғлари иш-тирокида электродлар б-н пайвандла-нади. Булар (газлар ва сув буғлари) пайванд чокларни атмосферадаги кислород ва азот таъсиридан асрайди. Г.-э.п. эрийдиган ёки эримайдиган электродлар ёрдамида бажарилади. Сифат-ли пўлатлар ва рангли металлар шу усудда пайвандланади (яна қ. Пайвандлаш).
ГАИТИ, Аити — Вест-Индияяати Катта Антил о.лари гуруҳидаги орол. Шим.да Атлантика океани, жан.да Кариб денгизи б-н чегарадош. Куба о.дан Шамолли бўғоз, Пуэрто-Рико о.дан Мона бўғози орқали ажралиб ту-ради. Майдони ён атрофдаги майда ороллар б-н бирга 77,2 минг км2. Аҳоли-си 14,5 млн.дан зиёд киши (1990-й.лар ўрталари), асосан негр ва мулатлар. Г. вулканик ва мезокайнозойнинг чўкин-ди жинсларидан ташкил топган. Рельеф шаклларида тоғ тизмалари текто-ник ботиклар б-н алмашиниб туради. Иклими тропик пассат иклим. Текис-ликларда ўртача ойлик т-ра 23—29°, ён бағирларда йиллик ёғин 2000 мм, ички водийларда эса 1300 мм, кузда тез-тез довуллар бўлиб туради. Оролни ғарбдан шарққа тўртта тоғ тизмаси ке-сиб ўтган. Марказий Кордильера тоғ-ларидаги Дуарте чўққиси (3175 м) Вест-Индиянинг энг баланд нуқтаси-дир. Аҳоли асосан текисликларда яшай-ди. Қазилмалардан боксит, олтин бор. Г.да зилзила бўлиб туради. Шим.-шар-қи ва жан.да доим яшил тропик ўрмон-

лар, тоғ орасидаги текисликларда саванна ва ксерофит ўсимликли сийрак ўрмонлар бор. Оролни 1492 й.да X. Колумб кашф этган ва уни Эспаньола деб атаган. Г. да Гаити ва Доминикана Рес-публикаси жойлашган. ГАИТИ (Haiti), Гаити Республи-каси (Republigued'Haiti) — Вест-Ин-диядаги давлат. Катта Антил о.лари гу-руҳидаги Гаити о.нинг гарбий қисми-ни ва бир қанча майда ороллар, жум-ладан Гонав ва Тортю о.ларини ўз ичига олади. Майд. 27,8 минг км2. Аҳолиси 7,3 млн. киши (2000). Пойтахти — Порт-о-Пренс ш. Маъмурий жиҳатдан 9 депар-таментга, департаментлар округларга, округлар эса жамоа (коммуна)ларга бўлинади.
Давлат тузумя. Г.— республика. 1987 й. 29 мартдаги референдумда маъқул-ланган конституция амал килади. Давлат бошлиғи — президент. У умумий тўғри яширин овоз бериш йўли б-н 5 й. муддатга сайланади. Янги муддатга так-рор сайланиши мумкин эмас. Қонун чиқарувчи ҳокимият — Миллий ассамблея (икки палатали парламент). Иж-роия ҳокимият президентга ва бош ва-зир бошчилигидаги ҳукуматга тегиш-лидир.
Табиатн. Рельефи тоғли, ҳудуди асо-сан бўр даври ва палеоген-неоген жинслардан таркиб топган. Бу жинслар орасида йирик алюминий рудаси кон-лари бор. Иқлими — тропик пассат иқлим. Уртача ойлик т-ра 22—28°, ёғин шамолга рўпара ён бағирларда йилига 2000 мм дан кўпроқ, шамолга тескари ён бағирларда ва ботикларда 500—800 мм. Кема қатнайдиган йирик дарёси — Артибонит. Г. жан.да қимматбаҳо дарахт-ли ўрмонлар кўп. Артибонит дарёси водийсида сертикан бутазор ва кактус-зорлар бор. Миллий боғи — Ла-Сига-дель.

Аҳолисннинг 99% дан кўпроғи — га-итилар. 16—18-а.ларда Африкадан кел-тирилган қулларнинг авлодларидир (90% негрлар, қолганлари мулатлар). Аҳолининг 30,3% шаҳарларда яшайди. Давлат тили — француз тили, лекин аҳолининг деярли ҳаммаси гаити креол тилида гаплашади. Расмий дин — католик дини. Йирик шаҳарлари — Порт-о-Пренс, Кап-Аитьен, Гонаив, Ле-ке.
Тарихн. 15-а. охиригача бу оролда индейс қабилалари яшаган. 1492 й. X. Колумб экспедицияси оролни кашф этиб, уни Эспаньола деб атаган. 17-а.да Сан-Кристобаль о.га (Гаити о. яқини-да) жойлашиб олган француз қароқчи авантюристлари секин-аста Эспаньола-нинг ғарбий кисмини эгаллаган. 17-а. охиридан Г. Францияга қарам ҳудудга айланиб, Сан-Доминго деб аталган. Маҳаллий халқ оқ танлилар б-н тенг ҳуқуққа эга бўлиш мақсадида 1791 й. қўзғолон кўтарди. Франция мустамла-качиларига қарши кўтарилган қўзғолон раҳбари Ф. Д. Туссен-Л увертюр узоқ муддатли жанглардан сўнг оролдан француз, шунингдек инглиз ва испан мустамлакачиларини ҳам қувиб чиқар-ди.
1801 й. Сан-Домингода қулдорлик бекор қилинди, шу йили ассамблея чақирилди, конституция қабул қили-ниб, Ф. Д. Туссен- Л увертюр Сан-До-мингонинг умрбод ҳокими килиб сай-ланди. 1802 й. Франция оролни ўзига қаратишга ҳаракат қилиб кўрди. Аммо 1803 й. Вертье яқинидаги жангда мағ-лубиятга учради. 1804 й. 1 янв.да Мус-тақиллик декларацияси эълон қилин-ди. Лотин Америкасида биринчи бўлиб мустақилликка эришган бу давлат яна ўз номи б-н Гаити деб атадди. 1806 й.ги конституцияга биноан, Г. республика деб эълон қилинди. 1822 й. оролнинг шарқий (испан) қисми Г.га қўшиб олинди. Г.нинг шарқий (собиқ испан) қисми 1844 й. ажраб чиқиб, мустақил давлат — Доминикана Республикаси ту-зидди. 19-а. охиридан Г.га АҚШ капитали кириб кела бошлади. 1915 й. сент. да имзоланган битимга мувофиқ АҚШ Г. молиясини ўз назоратига олиб, мам-лакатни АҚШ протекторатига айлан-

тирди. Мамлакатда авж олган миллий озодлик ҳаракати оқибатида АҚШ 1934 й.да Г.дан ўз аскарларини олиб чиқди. 2-жаҳон уруши даврида Г. АҚШ нинг ҳарбий ва хом ашё таъминоти базасига айланди. 1957 й. окт. сайлови натижасида ҳокимият тепасига диктатор Ф. Дювалье келди. У барча илғор ташкилотларни тақиқлади. 1964 й. Дювалье ўзини «умрбод президент» ва «Гаити миллатининг отаси» деб эълон қидди. У ва унинг сулоласи 1986 й. бош-ларигача мамлакатни бошқарди. Диктатура ағдарилгач, мамлакатдаги сиё-сий ҳолат беқарор бўлиб турди. 1990 й.да сайланган президент Ж. Б. Аристид 1991 й. сент. ҳарбий тўнтариш натижасида лавозимидан четлатилиб, мамлакатдан ҳайдаб юборилди; 1994 й.да у яна лавозимига тикланди. 1995— 2000 й.ларда мамлакат президенти Рене Преваль, 2000 й.дан яна Ж.Б. Аристид. Г.— 1945 й.дан БМТ аъзоси. Миллий байрами — 1 янв. — Муста-қиллик куни (1804).
Снёсий партияларн ва касаба уюш-маларн. Г.да демократияни тиклаш ҳаракати, 1986 й.да тузилган партия; Демократия ва ўзгаришлар миллий фронти, 1990 й. тузилган; Г. коммунист-лари бирлашган партияси, 1968 й. таш-кил этилган; «Лавальяс фамий» партияси, 1996 й. тузилган; Инқилобий илғор миллий партия, 1986 й. ташкил этилган; Г. христиан-демократик партияси, 1978 й. тузилган; Г. меҳнаткашлари мух-тор касаба маркази, 1980 й. тузилган; Г. ишчилари миллий иттифоқи, 1951 й. ташкил этилган.
Хужалиги. Г.— Лотин Америкасида иқтисодий жиҳатдан энг қолоқ мамла-катлардан бири. Ялпи ички маҳсулотда қ.х.нинг улуши 34%, саноатнинг улу-ши 13,2% ни ташкил этади.
Қ. х.да асосий экин — кофе; агава, шакарқамиш, пахта, цитрус экинлар, банан, маккажўхори, шоли, тамаки ҳам экилади. Тоғларида яйлов чорва-чилиги ривожланган; қорамол, эчки, қўй боқилади. Денгиз жониворлари овланади. Тоғларда қимматбаҳо ёғоч тайёрланади.
Энергетика четдан келтириладиган нефть асосида ишлайди. Бир йилда иш-лаб чиқариладиган электр энергия 359 млн. кВт-соат. Ер ости бойликларидан

боксит, мис қазиб чиқарилади. Озиқ-овқат ва енгил саноат корхоналари, қанд-шакар з-длари, сизаль (агава яп-роғидан олинадиган луб тола)ни даст-лабки ишлаш ф-калари, совунгарлик, шоли оқлаш ва б. корхоналар бор. Пой-тахт яқинида дори-дармон ишлаб чи-қарувчи фармацевтика з-ди, цемент корхоналари жойлашган. Мирагон яқинида глинозём, алюминий оксиди з-ди бор. Асосий саноат маркази ва ден-гиз порти — Порт-о-Пренс ш. Т.й.лар уз.— 376 км, автомобиль йўллари уз.— 4 минг км га яқин, жумладан қаттиқ қопламали йўллар — 1,5 минг км. Халқа-ро аэропорти бор. Четга, асосан кофе, боксит, сизаль ва қанд чиқарилади. Четдан нефть маҳсулотлари, газлама, озиқ-овқат, турли машиналар келти-рилади. Савдо-сотиқдаги асосий мижо-зи — АҚШ. Пул бирлиги — гурд.
Маорифн, маданий-маърифий ва ил-мий муассасалари. Г.да 7—12 ёшдаги болалар учун пулсиз мажбурий бош-ланғич таълим жорий қилинган бўлса-да, аҳолининг кўпчилиги (62%) савод-сиз. 6 й.лик бошланғич, 7 й.лик ўрта мактаблар, 3 й.лик ҳунар-техника, қ.х. билим юртлари ва б. мактаблар, бир қанча коллежлар бор. 3—6 ёшли болалар учун мактабгача тарбия муассаса-ларининг аксарияти хусусийдир. Порт-о-Пренсда ун-т ва 3 олий техника мак-таби, Миллий кутубхона (1940), Мил-лий музей (1938), Г. халқлари музейи (1949), Бадиий марказ (1944) бор.
И. т. муассасаларининг асосий кис-ми ун-т таркибида. Етакчи и.т. муассасалари: Ижтимоий фанлар соҳасида-ги тадқиқот маркази, этнология, эндокринология ин-тлари. Мамлакатда-ги илмий ишларга Илмий тадқиқотлар миллий кенгаши умумий раҳбарлик қилади.
Матбуоти, радиоэшиттиршпи ва те-лекўрсатуви. Г.да бир қанча газ. ва жур.-
лар нашр этилади. Йириклари: «Матэн» («Тонг», кундалик газ., 1908 й.дан), «Монитер» («Мураббий», ҳафтада 2 марта чиқадиган расмий газ.), «Нувел-лист» («Хабарчи», кундалик кечки газ., 1898 й.дан), «Букан» («Гулхан», онда-сонда чиқадиган газ., 1969 й.дан); Г. матбуот агентлиги — ГАП ҳукумат ах-борот агентлигидир (1981 й.да тузил-ган). Миллий алоқа кенгаши радио-эшиттириш хизмати ҳисобланади (1969 й. ташкил этилган). Мамлакатда 33 радио ва 5 телест-я бор. Жумладан, Г. Миллий радиоси, «Радио Анти-Ин-тер», «Радио Метрополь» радиост-яла-ри, «Гаити миллий телекўрсатуви» ҳукумат хизмати, Г. телекўрсатуви ти-жорат хизмати мавжуд.
Адабиёти (француз тилида). Фольк-лорида индейс ва Ғарбий Африка ада-биётининг таъсири бор. 18—19-а.лар адабиётида Г. халқларининг мустақил-лик учун кураши ўз аксини топди. Г. мустақилликка эришгандан сўнг поэзия ва драматургия, кейинроқ француз адабий оқимлари таъсирида ро-манчилик, публицистика ривожланди. Миллий озодлик ҳаракатининг куча-йиши (1915—34) натижасида Ж. Ру-мен, Ж. Бриер, Э. Румер, Р. Камил каби шоир ва ёзувчилар ижодида миллий ифтихор, ижтимоий норозилик-лар янгича мазмун ва услубда, қаҳра-монона образларда талқин этилди. Ж. Синеас, Т. Филипп, Пьер Марселей ижодида оддий меҳнаткашлар ҳаёти акс этди.
2-жаҳон урушидан сўнг адабий жара-ёнда юксалиш юз берди. «Қора руда» (1956), «Денгиз ҳайвонининг кундалиги» (1964) шеърий тўпламлари (Р. Депестр), «Шудринг эгалари» (Ж. Румен), «Тангри кулгуси» (Э. Сент-Аман), «Нафрат уруғи» (А. Лёспес), «Кўз очиб юмгунча» (Ж. С. Алексис) романларида мухим ижтимоий муаммолар қаламга олинди.
Меъморлиги ва тасвирий санъати.
Г.да индейсларнинг қад. маданият на-муналари — қўдда ишланган турли со-пол шакллар сақланган. 1808—16 й.ларда Кап-Аитьен яқинида Ла-Фе-рьер қалъаси ва 18-а. француз сарой-ларига ўхшаш Сан-Суси саройи, 1920-й.ларда эса Порт-о-Пренсда Миллий сарой курилди. Негр ва мулатларнинг халқ ижоди (ёғоч ниқоблар, деворий расмлар) Г. ҳаёти ва табиатини севиб, уни содда, бироқ рангдор расмлари б-н тасвирловчи мустақил ўқиб ўрган-ган рассомлар (Ф. Обен, Э. Ипполит, Л. Пуассон) ижодига асос бўлди. Ёғоч ўймакорлари (Ш. Нормиль, А. Лафон-тан) негрлар ҳаётидан турли манза-ралар яратганлар.
ГАИТИЛАР — халқ, Гаитининг асосий аҳолиси (6,6 млн. киши). Шунинг-дек Доминикана Республикаси, АҚШ, Куба, Багама о.ларида ҳам яшайдилар. Умумий сони 7,2 млн. киши (1992). Креоллашган француз тилида сўзлаша-дилар (гаити креоль тили). Диндорлари — католиклар, шунингдек синкретик «сув»га сиғинувчилар ҳам бор. ГАЙ (Gaius) (?—?)— 2-а. Сабин макта-бига мансуб Рим ҳуқуқшуноси. Император мутлақ ҳокимияти ҳамда чеклан-маган хусусий мулкчилик тарафдори бўлган. Рим хусусий ҳуқуқига оид дарс-лик («Институция») муаллифи. Г. дарс-лигидан айрим гарб мамлакатлари қонунчилигида (мае, Франция фука-ролик кодекси, 1804) фойдаланилган (яна қ. Рим ҳуқуқи). ГАЙАНА (Guyana), Гайана Кооператив Республикаси (Cooperative Republic of Guyana) — Жан. Аме-риканинг шим.-шарқидаги давлат. Майд. 215 минг км2. Аҳолиси 900 минг киши (1997). Пойтахти — Жоржтаун ш. Маъмурий жиҳатдан 10 округга бўли-нади.
Давлат тузуми. Г.— Ҳамдўстлик тар-кибидаги республика. Амалдаги консти-туцияси 1978 й. июддаги референдумда қабул қилинган ва 1980 й. 6 октябрдан кучга кирган. Давлат ва ҳукумат бош-лиғи — президент. У умумий тўгри овоз бериш йўли б-н 5 й. муддатта сайлана-ди. Конун чиқарувчи ҳокимиятни бир палатали парламент — Миллат мажли-си амалга оширади. Ижроия ҳокимият президент ва бош вазир бошчилигида-ги вазирлар маҳкамаси ихтиёрида. Ва-зирлар маҳкамаси Миллат мажлиси олдида жавобгардир.
Табнатя. Атлантика соҳили пастлик бўлгани учун денгиз тўлқини пайти-да қирғоқдаги ерларни сув босади. Шим. ва шим.-шарқи ботқоқ босган паеттекисликдан, маркази ва жан.
ГАЙАНА
543
Гвиана ясситоғлигидан иборат (Ро-райма тоғи бал. 2772 м). Г.да олтин, ниобий (колумбит), марганец, олмос, боксит конлари бор. Иқлими субэкваториал, иссиқ ва сернам. Ўртача ойлик т-ра Жоржтаунда 26—28°, йил-лик ёғин 2230 мм. Дарёлари кўп. Йи-риклари — Эссекибо ва Корантейн. Ҳудудининг 85% га яқини доимий яшил нам ўрмонлар б-н қопланган. Шим.-ғарб, шим. ва шим.-шарқда са-ванналар. Кайетур миллий боғи ташки л этилган.
Аҳолисининг 54% ҳиндистонликлар, 36% африкаликлар. Негрлар, дурагай-лар, мулатлар, хитойлар, индейслар хам яшаиди. Давлат тили — инглиз тили. Диний эътиқодига кўра кўпчилик аҳоли протестантлар бўлиб, католик-лар, мусулмонлар, ҳиндулар ҳам бор. Шаҳар аҳолиси — 31%. Йирик шаҳар-лари: Жоржтаун, Бартика ва б.
Тарихи. Қадимда Г. ҳудудида индейслар яшаган. Г.ни биринчи бўлиб испан-лар кашф этган (1499). 16-а. охирлари-да инглизлар Г. қирғоқларига келган-лар. Кейинроқ голланд савдогарлари Эссекибо, Демерара ва Бербис дарёлари бўйига келиб жойлашиб, бу ер-ларни ўзлаштира бошладилар. Улар Аф-рикадан келтирилган негр қуллар ёр-дамида плантация хўжаликлари барпо этдилар. 18-а. охири — 19-а. бошларида Г.га эгалик қилиш учун Буюк Британия, Голландия ва Франция ўртасида кураш бўлиб турди. 1814 й.ги Англия-Голландия сулҳига биноан Г. Буюк Британия ихтиёрига ўтди ва 1831 й.дан Британия Гвианаси деб аталадиган

бўлди. 1834 й.да қулдорлик бекор қилинди. 1838 й.дан бошқа мамлакат-лардан, айниқса Ҳиндистон ва Хитой-дан арзон иш кучи келтиридди. Г. аҳоли-си миллий-озодлик учун курашди. Бу кураш 2-жаҳон урушидан кейин кес-кин туе олди. 1953 й.да Британия Гвианаси меҳнаткашлари ички ўзини ўзи бошқаришни кенгайтиришга эришди. 1966 й. 26 майда Британия Гвианаси мустақил давлат деб эълон қилинди ва у Г. деб номланди. 1970 й.дан Г.— республика. Ўша йилдан БМТ аъзоси. 1992 й. 8 янв.да ЎзР суверенитетини тан ол-ган. Миллий байрами: Республика куни -23фев. (1970).
Сяёсий партиялари ва касаба уюш-маси. Халқ тараққийпарвар партияси, ҳукмрон партия, 1950 й. тузилган; Халқ миллий конгресси, мухолифатдаги партия, 1955 й. ташкил этилган; «Бир-лашган куч», мухолифатдаги партия, 1960 й. тузилган; Меҳнаткашлар итти-фоқи, мухолифатдаги партия, 1977 й. ташкил этилган. Г. касаба уюшмалари конгресси, 1940 й. да асос солинган.
ХўжалНгн. Иқгисодиётининг асоси — қ.х. ва кончилик саноати. Ялпи ички маҳсулотда қ.х. ва балиқчилик 40,1% (шу жумладан қанд-шакар и.ч. 28,4%), саноат 16,1% (шу жумладан кончилик 11,7%)ни ташкил этади. Океан соҳили-да, Демерара ва Бербис дарёлари во-дийларида деҳқончилик қилинади. Асо-сий экинлари: шакарқамиш ва шоли. Кокос пальмаси, кофе, какао, цитрус мевалари, ананас, маниок, батат ва б. ҳам етиштирилади. Қимматбаҳо ёғоч тайёрланади. Яйловларда кўпроқ кора-мол боқилади. Дарё ва денгизларда ба-лиқ овланади.
Саноатидаги ривожланиш фойдали қазилмалар, аввало боксит, шунинг-дек олтин, олмос, марганец қазиб олиш б-н боғлиқ. Иқгисодиётнинг асо-сий тармоқлари давлат назоратига олинган. Электр энергетикада иссиқлик электр ст-ялари устун. Бир йилда 219 млн. кВт-соат электр энергияси ҳосил қилинади. И.ч. саноати заиф ривожлан-ган. Асосий тармоқлари: қанд-шакар, пиво, тамаки, ёғочсозлик. Г. роми жа-ҳонга машҳур. Т.й. уз. — 88 км, автомо-
Гайана байроги.
биль йўллари уз.— 7,2 минг км. Асосий портлари: Жоржтаун, Нью-Амстердам. Четга қанд-шакар, боксит, шоли, олмос, ром, ёгоч-тахта, озиқ-овқат маҳ-сулотлари, алюминий оксиди чиқара-ди. Четдан турли машиналар, нефть маҳсулотлари, транспорт воситалари, қурилиш материаллари, сут маҳсулот-лари, ун ва газлама олади. Буюк Британия, АҚШ, Канада б-н савдо қила-ди. Пул бирлиги — Г. доллари.
Маданияти. 6—14 ёшдаги болалар учун мажбурий ўқиш йўлга қўйилган. Таълимнинг ҳамма турлари — бепул. 6 й.лик бошланғич, 7 й.лик ўрта мактаб-лар, ҳунар-техника билим юртлари, 2 коллеж бор. Ўқитувчилар Жоржтаунда-ги пед. коллежида ва 2 ўқув марказида тайёрланади. Илмий марказлари: Г. жа-мияти, Америка ахборот маркази, Г. халқаро муносабатлар ин-ти ва б. Жоржтаун ун-ти, Миллий кутубхона, Г. музейи мавжуд. Г.да нашр этилади-ган йирик газ. ва жур.лар: «Войс оф лейбор» («Меҳнат садоси», газ., 1980 й.дан), «Гайана кроникл» («Гайана ах-бороти, кундалик газ., 1881 й.дан), «Миррор» («Кўзгу», ҳафталик газ., 1962 й.дан), «Нью нейшн» («Янги миллат», ҳафталик газ., 1955 й.дан), «Сандер» («Момақалдироқ», ҳар чоракда чиқа-диган жур., 1950 й.дан), «Санди кроникл» («Якшанба ахбороти», ҳафтано-ма, 1881 й.дан). Г. ижтимоий алоқалар агентлиги ҳукумат ахборот хизмати бўлиб, у 1989 й.да тузилган. «Гайана бродкастинг корпорейшн» ҳукумат ра-диоэшиттириш хизмати 1979 й.да ташкил этилган. «Гайана телевижн» ҳуку-мат телехизмати 1993 й.да тузилган.
Индейслар уйи («Умана яна»).

ГАЙДАМАКЛАР
Адабиёти инглиз тилида. Фольклор-ни Г. туб жой аҳолиси — индейслар яратган, кейинчалик шакарқамиш плантацияларида ишлатиш учун кел-тирилган негрлар ва ҳиндлар ҳам бу жараёнга қўшилган. Ёзма адабиёт 19-а.да пайдо бўлди: «Колонист» тахаллус-ли муаллифнинг «Демерарадаги тунги ўйлар» лирик шеърлар тўплами, қул-ликдан фарёд чеккан С. Оливеранинг шеърлари, Т. Доннинг «Мўминларнинг қалб изҳори» тўплами ва б. А. Сеймур «Гвиана устида булут» достонида асо-сий тарихий даврларни тасвирлаган. Миллий озодлик кураши кучайган пайт-да М. Картернинг жўшқин шеърияти катта аҳамият касб этди. Кейинги вақт-ларда наср ривожланмоқда.
Мустамлака даврининг қийинчилик-ларига қарамай, профессионал санъат ривожланди, у индейс ва негр анъа-наларини ўзида мужассамлаштирди. Ёғоч ўймакорлиги, нақшинкорлик, рамзий тасвирлар намуналари мавжуд. Г.даги меъморий иншоотлар асосан ёғочдан ясалган бўлиб, уларнинг ус-луби ҳар хил (испанча, голландча, инглизча услублар таъсири сезилади). Турар жойлар, одатга кура, баланд ғиштин тиргаклар устига кебрачо, бамбук, пальма ёғочларидан бир қаватли қилиб қурилган. Жоржтаунда дунёдаги энг катта ёгоч черков (меъмори А. Блом-филд) савлат тўкиб турибди. 1945 й.дан сўнг мамлакат пойтахтида замонавий бинолар қуридди. ГАЙДАМАКЛАР - қ. Ҳайдамаклар. ГАЙДН (Haydn) Франц Йозеф (1732.31.3, Рорау қишлоғи, Жан. Австрия — 1809.31.5, Вена) — Австрия композитори, капельмейстер, Вена классик мактабиншт йирик вакили. 24 та опера, 100 дан ортиқ симфония, турли чолғулар учун 35 концерт, ди-ний кантата ва мессалар, фортепиано сонаталари, турли таркибдаги камер ансамбллар (шу жумладан, 83 торли квартет) ва б. асарлариинг муаллифи. «Дунёнинг яратилиши» (1798) ва «Йил фасллари» (1801) ораториялари ҳамда 1796—1802 й.ларда яратилган мессалар Г. ижодининг чўққисидир. Айрим асар-лари («Кутилмаган учрашув» операси, 1775)да Шарк, мавзуларини экзотик тарзда ифода этган.
Г. ўз ижодида австрия, венгер, хорват, итальян ва б. халқлар қўшиқлари ва рақс куйларидан кенг фойдаланган. Асарларига ёрқин ва жозибали образ-ларнинг хилма-хиллиги, мусиқа тили-нинг соддалиги б-н бирга ғоявий бу-тунлик, мусиқа ривожи усулларининг мукаммаллиги хос. Г. ўз ижоди б-н симфония, квартет каби мусиқа жанрла-
ри, симфонизм мусиқа услубининг шакл-ланишига катта ҳисса қўшган. 20-а.да Кёльнда Г. института ташкил этилган. ГАЙДУЗЕК (Cajdusek) Даниел Карл-тон (1923) — Америка врачи, вирусологи ва эпидемиологи. Одамда вирус-лар қўзғатиб аста-секин кечадиган ка-салликлар (яширин даври бир неча йил давом этадиган ва асосан марказий нерв системасига зарар етказадиган касалликлар)ни аниқдаган; бу касал-ликларнинг сабаблари, келиб чиқиш механизмлари ва хусусиятлари, кечи-ши устида тадқиқот олиб борган. Нобель мукофоти лауреата (1976; Б. Блам-берг б-н ҳамкорликда). ГАЙДУКЛАР (ҳайдуклар) (венгерча hajduk — пиёдалар) — 1) жан. славян халқдари, молдаванлар ва б.нинг 15— 19-а.ларда усмонли турк истилочилари-га қарши қуролли кураши катнашчила-ри. 1877—78 й.лардаги рус-турк уруши даврида Г. рус қўшинлари б-н бирга Бол-гарияни озод қилишда қатнашганлар; 2) 18—19-а.ларда Венгрия ва Польшадаги йирик магнатлар ва помешчиклар хиз-матида бўлган енгил куролланган жанг-чилар; 3) Россияда Петр I замонида бой-ларнинг отлиқ малай(қарол)лари. ГАЙКА — 1) машина ва механизмлар-нинг қисмларини бир-бирига маҳкам-лашда ишлатиладиган деталь; винт ёки болтга бураб киритилади. Г. ичи резь-бали, сирти олти ёки тўрт қиррали ва думалоқ бўлади. Тожсимон ва қулоқли Г.лар ҳам бор. Г.нинг ўлчамлари, одат-да, стандартлардан олинади, лекин баландлиги 0,8 d дан кичик бўлмасли-ги керак (d — болт ёки винтдаги резь-бали қисмнинг ташқи диаметри). Г. пўлат, рангли металл ва полимерлар-дан тайёрланади. Аввал токарлик ста-нокларида думалоқ ёки қиррали материал қирқиб олинади, сўнгра тегиш-ли станокларда унга резьба очилади; 2) винтли механизмларда винтнинг ай-ланма ҳаракатини бошқа деталь ва узел-ларнинг илгарилама ҳаракатига айлан-тириб берадиган деталь. Мае, домкрат -да шундай Г. бор.
ГАЙМАНОВ МОЗОРҚЎРҒОНИ - қад. мозорқўрғон (мил. ав. 4-а.). Украинада-ги Запорожье вилоятининг Васильев туманидаги Балки қишлоғи яқинида жойлашган. Қўрғон атрофи тош териб (тошғов) иҳоталанган. 1969—70 й.ларда текширилган. Г.м.дан скифларнинг «ҳайвон услуби»да ишланган 250 цан зиёд олтин безаклари, шунингдек қурол-яроғ, сопол идишлар, кўплаб рўзғор буюмлари топилган. Скиф жанг-чиларининг бўртма тасвири туширил-ган кумуш зарҳал идиш айниқса диқ-қатга сазовор.
ГАЙМОР БЎШЛИҒИ - буруннинг қўшимча бўшлиғи; юқори жағ суяги -нинг танасида жойлашган. Инглиз ана-томи Н. Гаймор аниқлаган (1651). Ҳозир бу бўшлиқ тепа жағ коваги номи б-н аталади. Г. б. турли шакл ва ҳажмда бўлиб, тепадан ёноқ суяги, ташқари-дан тепа жағ суяк танасининг юз плас-тинкаси, пастдан қаттиқ (суяк) танг-лай б-н чегараланган. Ички қисмида жойлашган турли шаклдаги тешик бурун бўшлиғига очилади. Г. б.нинг де-ворлари қон томирларга бой шиллиқ қават б-н қопланган бўлиб, бурун бўшлиғига кирган ҳавони илитиб, нам-лаб, чанг тозалашда қатнашади. Чақа-лоқ ва ёш болаларда Г. б. ва унинг шил-лиқ қавати унчалик ривожланмаган, ҳажми кичик бўлгани учун совуқ ҳавода тез шамоллаб, яллиғланиши мумкин (қ. Гайморит).
ГАЙМОРИТ — юқори жағ суяги бўшлиғи (қ. Гаймор бўшлиғи) шиллиқ қаватининг яллиғланиши. Кечишига кўра ўткир, ўртача ўткир ва сурункали хиллари фарқ қилинади. Шамоллаш, грипп, тумов ва б. инфекцион касал-ликлар, шунингдек бурун бўшлиғи ва чириган тишдан яллиғланиш жараён-ларининг Гаймор бўшлиғига тарқали-ши, баъзан юқори жағ суягининг ши-кастланиши сабаб бўлади. Ўткир Г.ни вақтида даволамаслик ёки чала даво-лаш, баъзан аллергия оқибатида сурункали Г. рўй бериши мумкин. Г.да бе-морнинг дармони қурийди, эти уви-шади, ёноқлари шишади, ҳарорати кўтарилади, юқори жағи ва боши оғ-рийди, бошини бурганда оғриқ зўра-йиб, бурни битади; кўпинча буруннинг бир томонидан йиринг (йирингли Г.) ёки шилимшиқ (катар а л Г.) оқади, бурундан нафас олиш қийин-лашади. Ярим ўткир ва сурункали Г.да касаллик аломатлари бирмунча сует намоён бўлади. Сурункали Г. баъзан яширин кечиб, сепсис, менингит, бош мия абсцесси ва б. жиддий асоратлар авж олиши мумкин. Г.нинг олдини олиш учун организмни чиниқтириш, спорт б-н шугулланиш, соф ҳаво ва сув муолажаларидан баҳраманд бўлиш, шунингдек тумов, тиш чири-ши ва б. касалликларни ўз вақтида да-волатиш керак. Ўткир Г.да турли дори-дармонлар буюрилади, сурункалида кўпинча жарроҳлик усули қўлланила-ди.
ГАЛ (гал, Gal) — СГС бирликлар ти-зимида тезланиш бирлиги; Г. Галилей (G. Galilei) номи б-н аталади. 1 гал= 1 см/с2, шунингдек улуш бирлиги миллигал ҳам қўлланилади (1 мгал=10"5 м/с2).
ГАЛАКТИКА

ГАЛАКТИК ЙИЛ — Қуёш ва унга яқин юлдузларнинг биргаликда Галактика ўзаги атрофида тўла бир марта айла-ниб чиқишига кетадиган вақг. Тахм. 230 млн. йилга тенг.
ГАЛАКТИК КООРДИНАТАЛАР - ос-мон гумбазида галактик узунлик / ва галактик кенглик b дан иборат коор-динаталар тизими. Сомон йўли ўртаси-дан экватор б-н t=62° бурчак ташкил қилиб ўтувчи текисликка нисбатан ёритқичларнинг вазиятини билдира-ди. Текислик осмон гумбази б-н кеси-шиб, галактик акватории ҳосил кила-ди. Чиқиш тугунининг тўғри чиқиши 280°; Галактика қутбининг экваториал координаталари A=12h49m, .D=+27,4; / — чиқиш тугунидан соат мили ҳаракатига тескари йўналишда ҳисобланадиган ҳамда ёритқич ва Галактика қутбидан ўтувчи катта доира-гача бўлган масофа, Ь — ёритқичнинг галактик экватордан баландлиги. Г.к.нинг сон қийматлари кузатиш дав-рига боғлиқ эмас. Г.к. юлдузлар астро-номиясида қўлланилади. ГАЛАКТИК ТОЖ — Галактика атро-фини ўраб турувчи кўринмас юлдузлар ва қора материядан иборат қобиқ. Дастлабки космик нурларни текшириб олинган маълумотларга қараганда юл-дузларда баъзи элементлар, айниқса, литий, бериллий ва бор кўп. Бу элементлар ядро реакцияси натижасида юлдузларда қисқа муддатда «ёниб» та-мом бўлади. Космик нурлар таркиби-да кальций, темир, никель каби оғир элементлар уларнинг космосдаги ўрта-ча микдоридан бир неча ўн баравар ортиқ. Литий, бериллий ва борнинг кўп бўлишига сабаб, оғир ядролар (асосан, протон ва альфа зарралар)-нинг юлдузлараро газ б-н тўқнашуви-дир. Ўта янги юлдузларнинг чақнаши-дан ҳосил бўладиган космик нурлар ва электронлар Галактиканинг 10-6— 10"5 э кучланишдаги магнит майдони куч чизиқлари йўналишида ҳаракат қилади ва Ерга етиб келгунча Галактика атрофида миллиард йиллар ай-ланиб юради.
ГАЛАКТИК ТУМАНЛИКЛАР - Галактика таркибига кирадиган газ, чанг ёки газ-чанг булутлари. Шаклига қараб, диффуз, планетар, ўта янги юлдузларнинг портлаши қоддиқлари ва б. хил-ларга бўлинади. Диффуз туман-ликлар Галактика умумий газ-чанг қатламининг бир қисми. Эмиссион, нурланувчи (нур қайтарувчи) ва қора (хира) Г.т. фарқ қилинади. Эмиссион Г.т. бир ёки бир неча қўшни қайноқ юлдузларнинг ультрабинафша нурла-ниши (люминесценция) таъсирида пор-

лаб кўринади. Бундам Г.т. т-раси 800 К, зичлиги 10"23—10-21 г/см3, массаси — бирдан бир неча ўн Қуёш массаси (Ms)ra тенг. Нурланувчи Г.т.нинг нур-ланиши қайноқлиги пастроқ қўшни юлдузларнинг ёруғлик сочиши б-н боғ-лиқ. Қора (хира) Г.т. Сомон йўли ёки нурланувчи Г.т. фонида кўринади. Қора туманлик б-н нурланувчи туманлик орасидаги фарқ шуки, қора туманлик яқинида ёритилган юлдузлар бўлмай-ди. Қора туманлик т-раси 5—50 К, зичлиги 102—104 мол/см3, массаси — 103— 104 Мв. Баъзан бу уч тур туманликлар биргаликда учрайди. Планетар Г.т. ҳал-қасимон ёки аморф туманлик бўлиб, марказида ўзак (т-раси 50—100 минг К бўлган юлдуз) жойлашган. Ана шу ўзак туманликнинг люминесцент нурланишига сабаб бўлади. Уларнинг т-раси 10—20 минг К, зичлиги ҳар см3 да мингдан ўнларча минг атомгача, массаси 0,1 Ме чамасида. Бу туманликлар ва уларнинг ўзаклари кизил гигант-ларнинг эволюцияси жараенида ҳосил бўлади. Ўта янги юлдузларнинг портлаши қолдиқпари ингичка толасимон эмиссион туманликлар бўлиб, ўта янги юлдузнинг портлаши натижасида ву-жудга келади. Бу туманликлар синхротрон радионурланиш ва иссиқлик спек-трли майин рентген нурланиш манбаи ҳисобланади. Туманлик ичида баъзан пульсар, яъни портлаган юлдуз қолдиғи кузатилади.
ГАЛАКТИКА (юн. Galaktikos — сутли, сутсимон) — умумий ўзаро тортишиш кучи б-н боғланган ҳамда Қуёшни ҳам ўз ичига олган 200 млрд.дан ортиқ юлдузнинг улкан гравитацион систе-маси. Г.да юлдузлардан ташқари юлдузлараро муҳит — газ, чанг ва турли май-да космик зарралар ҳам бор. Умумий кўриниши жиҳатидан машҳур Андромеда туманлиги б-н деярли бир хил, ўлча-ми жиҳатдан эса ундан сезиларли фарқ қилади. Диаметри тахм. 30 минг парсек (пк); 1 пк=206264,8 астрономик бир-лик (а.б.)=3,2615 ёруғлик йили (ё.й.)=30,856-1015 м; умумий массаси тахм. 2-1041 кг (10й та Қуёш массасига тенг). Қуёшга яқин атрофда зичлиги ~4-10"21 кг/м3. Г.нинг узбек тилидаги номи Сомон йўли, чунки қадимдан юлдузлар маълум бир текисликка (Г. эк-ваторига) нисбатан зич жойлашиб ол-ганлиги кузатилган бўлиб, ота-бобола-римиз уни арава кетидан тўкилиб борга н сомондан ҳосил бўлган йўлга, юнонлар эса ерга тўкилган сутга ўхшат-ганлар. Юнон файласуфи Демокрит Сомон йўли сон-саноқсиз юлдузлардан иборат деб тахмин қилган эди. Шун-дай эканлигини биринчи бўлиб Г. Га-
\
I
\
Галактика     / симметрия у текислиги /
Галактика. Галактика модели (ён қиррасидан қаралгандаги ҳол). Нуқталар тарзида баъзи шарсимон тўдалар кўрсатилган. Расмдаги ўлчамлар тахминий: тожнинг ўлчами аслида Сомон йўли диаметридан ўн марта катга.
лилей исботлади (1610). Инглиз астро-номи В. Гершель 18-а.да Г.ни изчил ўргана бошлади. Кейинчалик уни жа-ҳондаги кўп олимлар ўрганишди ва Г.нинг янги-янги қирраларини аниқ-лашди. Ўзбекистонда Г.га доир масала-лар асосан Ўзбекистон ФА Астрономия ин-тида ва Ўзбекистон Миллий ун-ти астрономия кафедрасида ўргани-лади.
Г. массасининг 97% ини юлдузлар ташкил этади. Сомон йўли маркази Г. ўзагида бўлиб, Г. унинг атрофида дифференциал тарзда айланиш хусусиятига эга. Г. айланиш ўқи Сомон йўли текис-лигига перпендикуляр бўлиб, унинг шим. қугби Вероника сочлари юлдуз тур-куми йўналишида, жан. қутби эса Ҳай-калтарош юлдуз туркумида жойлашган. Г. ўзагидан Қуёшгача бўлган масофа 32,6 минг ё. й.=30,85610"м га тенг. Қуёш системаси Сомон йўли маркази атрофида 250 км/сек тезлик б-н ҳара-кат қилиб, 230 млн. йил ичида бир марта тўла айланиб чикдди. Қуёш системаси Г.нинг экваториал текислиги-дан атиги 66,22-1013 км га тенг масофа-да ётади. Бу масофа Г.миз ўртача қалин-лигидан тахм. 150 марта кичик.
1£=**?=--?Щ;jT-^-' Марнаэга
2000    1000       0       1000  2000 Парсеклар
Галактика. Қуёшдан ўтувчи ва галактик текисликка тик кесимда жойлашган юлдузлар учун тузилган диаграмма.
546
ГАЛАКТИКАДАН ТАШКАРИ АСТРОНОМИЯ
Галактика. 1. Галакти-канинг ташқаридан кўриниши. 2. Эклиптик галактика. 3. Сомон йўлининг бир қисми.
4.  Спирал  галактика.
5. Персейдаги қўшалоқ тарқоқ тўдалар.
Г.нинг оптик диапазонда кўринади-ган қисмига ён томондан қаралганда у чўзинчоқ, юпқа линза шаклига эга. Унинг диаметри бўйича жойлашган асосий масса Сомон йўлини ташкил қилади. Г. тузилишига дойр тадқиқот-лар электромагнит нурланиш спектри-нинг барча диапазонларида олиб бо-р ил ад и. Г.мизда инфрақизил нурлар, рентген нурлари ва ҳатто гамма-нур-лар манбалари топилди. Г. таркиби, массаси ва б. параметрлари бўйича у турлича алоҳида компонентлар — ўзак, диск, балж, гало ва тождан иборат экан. Геометрик ва кинематик жиҳатларидан диск ва гало бир-биридан кескин фарқ қилади. Дискнинг ёши гало ёшидан камида 2 марта кичик. Юлдузларнинг физик характеристикалари нуқтаи на-заридан ва таркиби жиҳатидан эса Г. асосан иккита ташкил этувчи тўплам-ларга бўлинади. I тур юлдуз тўпламига энг ёш, қайноқ юддузлар, ўта гигант-лар, узун даврли цефеидалар, янги ва ўта янги юлдузлар, газ-чанг моддала-ри ҳамда юлдузларнинг тарқоқсимон тўдалари киради. Бу тўплам объектла-ри фақат Сомон йўлида, унинг симметрия текислиги ва яқин атрофида . жойлашиб, Г.нинг бошқа жойларида, хусусан, ўзак ёки гало кисмларида уму-ман кузатилмайди. Уларни текислик
ташкил этувчи қисм объектлари ҳам дейилади. I тур тўпламидаги юддузлар Сомон йўли текислигида спиралсимон тармоқлар чизиб жойлашган. Айнан шу сабабли бизнинг Г. спирал галактика-лар синфига киради. II тур юлдуз тўпла-мига қисқа даврли цефеидалар, субкарлик, қизил гигант каби юлдузлар ҳамда юлдузларнинг шарсимон тўдалари киради. Улар, асосан, Г.нинг сфера ташкил этувчи қисмидан жой олган. Бу тўпламдаги юлдузларнинг Г. симметрия текислигига нисбатан тезликлар дис-персияси қиймати I тур тўпламдаги юлдузларникидан анча катта. Бунинг сабаби Г.миз келиб чиқиши ва эволю-цияси б-н боғлиқ. II тур объектлари бор ерда I тур тўпламидан бирорта объект кузатилмайди ва, аксинча, II тур объектлари текислик ташкил этувчи қисмида кўринмайди. Ушбу далил Г.миз сферик шаклдаги газеимон ул-кан булутнинг гравитацион сикилиши натижасида пайдо бўлганлигини, ҳозирги тузилиши эса аввал сфера ташкил этувчи қисм юлдузлари вужудга келганлигини кўрсатади.
Г. маркази Қавс юлдузлар туркумида жойлашган. У кўпроқ чангдан иборат қалин қатлам б-н ўралган. Г. маркази-нинг ёрқинлиги 1042 эрг/с. Ўзак, асосан, қизил гигантлар, қуйи спектрал
синфларнинг митти юддузларидан иборат. Г.миз ўзаги ва Сомон йўли қисми бир қарашда тинч, сокин бўлиб кўри-нади. Аслида эса уларда тинимсиз ва жўшқин кечаётган турли физик жара-ёнлар, жумладан, юлдузлар портлаши, газ оқими узлуксиз ажралиб туриши ёки мураккаб тўқнашувлари, юлдузлар коллапега учраш ҳолатлари, пульсар ва қора ўраларнинг вужудга келиши ҳоди-салари кузатилади.
ГАЛАКТИКА АСТРОНОМИЯСИ - к. Галактика.
ГАЛАКТИКАДАН ТАШҚАРИ АСТРОНОМИЯ — астрономия бўлими; Галак-тикамиздан ташқарида бўлган Коинот-нинг барча жисмлари (бошқа галакти-калар, улар тўдалари, квазарлар ва б.) ни ўрганади.
ГАЛАКТИКАЛАР

ГАЛАКТИКАЛАР — улкан юлдузлар (юзларча млрд. юлдузлар) системаси. 20-юлдуз катталигигача равшанликдаги Г.дан -75 млн. таси топилган. Бизга энг яқин учтасини (Катта ва Кичик Магеллан булутларини, Андромеда туман-лигини) телескопсиз кўриш мумкин. Г. тўртга бўлинади: эллиптик (Е), спираль (S), нотўғри (If) ва линзасимон. Эллиптик Г.нинг шакли эллипсоидга ўхшаш бўлиб, ёрқинлиги марказдан четга қараб камайиб боради. Структу-расини деярли кўриб бўлмайди. Кўрин-ма эллипсини, босиқлигига кўра, ЕО дан Е7 гача типларга ажратилади. Спираль (5) Г.да спираль қанчалик та-раққий этган бўлса, унда ўзак шунча-лик кичик бўлади. Ўзаги катта бўлиб, спираль шохобчалари таранг ўралган Г. Sa б-н, очиқ тараққий этган спираль шохобчали кичик ўзакли Г. Se б-н, ора-лиқ Г. эса Sb б-н белгиланади. Баъзи S Г.да ўзакнинг икки қарама-қарши то-монидан спираль шохобча чиқади. Уларни белгилашда қўшимча В ҳарфи қўлланилади. Mac, SBa, SBb ва SBc. H о t ў г р и (If) Г. мутлақ ёрқинлиги ва сферик (II) ёки текислик (I) ташкил этувчиларининг кўп-озлигига қараб, икки синфга бўлинади. Г.лар таснифи-ни схематик равишда шундай ёзиш мумкин:
Е1-Е2-ЕЗ-Е4-Е5-
-E6-E7-S*
Sa-Sb- Sc SBa, SBb, SBc
Бу схемани америка астрономи Э. Хаббл тузган. Бу схемага киритиш мумкин бўлмаган Г. пекуляр Г. дейила-ди. Хаббл 600 та ёруғ галактиканинг типлари бўйича тақсимланишини аниқлади (фоиз ҳисобида):
Е    Sa+SBa   Sb+SBb   Sc+SBc 17        19           26           38
Бу статистикага жуда кам микдордаги нотўғри Г. киритилмаган. Одатда, Г. туп-туп бўлиб, ҳатто юзлаб, минглаб тўда-ланиб кўринади. Бизга энг яқин Галактика (Галактикамиз) бошқа 18 галактика б-н бирга маҳаллий системани ташкил этади. Бунга Андромеда юлдуз туркумидаги 5 галактика (NgC 147, 185, 205, 221, 224), Ҳайкалтарош, Печь, Қавс, Кит, Учбурчак, Кассиопея, Жирадо, Цефей, Жавзо, Асад юлдуз туркумларидан биттадан галактика ва, ниҳоят, бизга энг яқин Г.— Катта ва Кичик Магеллан булутлари киради. Галактикалар астрономиясида масофа-ни ўлчаш учун килопарсек — кпк (1 кпк=1000пк=3,08571021 см) ва мего-парсек — мгпк (1 мгпк=106пк=103
кпк=3,0857-10м см) қўлланилади. Ўрта ҳисобда Г. тўдасининг катталиги 3 Мпк бўлиб, кўриниши бўйича тарқоқ ва сферик тўдаларга ажратилади. Тарқоқ тўдага Сунбула юлдуз туркумидаги бизга энг яқин гигант туда мисол бўла олади. У бир неча минг, асосан, спираль Г.дан иборат бўлиб, осмонда 120 кв градус майдонни эгаллайди. Марка -зи биздан 11 мгпк узокда. Вероника соч-лари юддуз туркумидан Г. сферик тўда-сида, асосан, эллиптик ва линзасимон Г.дан 30000 дан ортиғи топилган. Унинг узоқлиги 70 мгпк. Г. тўдалари, ўз нав-батида, фазода нотекис тақсимланган. Атрофимизда диаметри -50 мгпк ли фазода жойлашган Г. гурухи ўтагалактика деб аталувчи гигант системани ташкил этади. Ўтагалактика мар-кази Сунбула юлдуз туркумидаги тўда-да бўлиб (галактик координаталар сис-темасида 1=255°, Ь=+75°), унинг атрофида бошқа Г. тўдалари айланади. Бу айланма ҳаракатда қатнашувчи Га-лактикамизнинг чизиқли тезлиги =500 км/с. Ўтагалактика қутбининг коорди-наталари: /=15°, Ь=+6°. Ҳозирча ўтага-лактикалардан 20 таси топилган. Улар орасидаги масофалар тахм. уларнинг ди-аметрига тенг. Галактика спектри юлдуз спектридан деярли фарқ қилмайди. У кўпинча A, F ва G синф юлдузлари спектрига ўхшаш бўлиб, айрим ҳоллар-да устига газ туманликлари ёруғлани-шига хос эмиссион чизиқлар тушиб қолади. Демак, Г., асосан, юлдуз ва диффуз материядан иборат. Спираль ва нотўғри Г. «ёш» ва қайноқ юлдузлар кўпроқ бўлганлиги сабабли, спектри бўйича А ва Ғ синфларга, «кари» юл-дузли эллиптик Г. эса G ва К синфларга тегишли бўлади. Г. узоқлигини ўлчашнинг бир қанча усуллари мавжуд. Узун даврли цефеидалар равшанлиги-нинг ўзгариш даври бўйича «давр — мутлақ равшанлик» диаграммасидан узоқлик модули (М—т) ни ҳисоблаш Г. гача масофани ўлчашнинг асосий усулидир. Цефеиданинг кўринма рав-шанлигини ўлчашда галактикалараро ва юлдузлараро ютилишни ҳисобга олиш керак. Янги юлдузлар максимум-да —7™ бўлишига, Г.даги шарсимон тўдалар ёрқинлиги, тахм., Галактика-миздаги шарсимон тудаларнинг мутлақ ёрқинлиги б-н бир хиллигига, бир хил Г.нинг ўртача диаметрлари тахм. баро-бар бўлишига ва б. бир қанча реал маъ-лумотларга асосланиб, Г.нинг узоқли-гини улчаш усуллари ҳам бор. Хаббл кашф қилган «қизилга силжиш» ҳоди-сасига асосланган узоқдикни ўлчаш усули ҳоз. пайтда ёруғ Г. (спектрини аниқлаш мумкин бўлганлари) учун
кенг қўлланилади. Бунда галактика спектридаги спектрал чизиқларнинг қизил томонга силжиш микдори галактиканинг узоқлигига мутаносиб. Агар кузатилаётган силжиш Допплер эффекты     деб      фараз      қилинса,
Ьг = с^ = Нг ёки да = £ = Я   бўла-
ди. Бунда #.=540 км/с/мгпк — Хаббл доимийси. Бу усулни 10 Мпк дан узокда жойлашган. Г. учун қўллаш мумкин.
Галактикагача бўлган масофа г ва унинг ўлчанган кўринма равшанлиги m бўйича мутлақ равшанлик М~т+5— 51 gr ҳисобланади. Энг катта Г.нинг фотографик мутлақ равшанлиги Mpg——21r". Умуман, £ва S Г. учун ўрта ҳисобда Mpg=—19"-3. Бу эса =4-10' та Куёш равшанлигига баробар. Кўпинча, ҳатто бир типдаги Г. катталиги, ёрқин-лиги, массаси ва б. хусусиятлари б-н бир-биридан кескин фарқ қилиши мумкин. Энг катта спираль ва эллиптик Г.нинг диаметри 25—35 кпс энг кичиклариники 2—3 кпс. 1-жадвадда т=8,0 дан равшан (яъни мактаб телес-копида ҳам кўриш мумкин) бўлган Г. ҳақида баъзи маълумотлар келтирилган.
Г.нинг турли қисмлари спектрлари-даги спектрал чизиқларни ўзаро со-лиштириш ёки, умуман, спектрал чи-зиқларнинг кенгайишига қараб муай-ян галактиканинг айланиш даврини аниқлаш мумкин. Кўпинча, галактика ташқи қисмларининг айланиш даври =10° й. атрофида бўлади, марказий қисмлари (ўзак атрофлари) қаттиқ жисм каби айланади. Агар Г. ташқи қисмларининг айланиш тезлигига оид спектрал маълумот олишнинг иложи бўлса, унинг массасини аниклаш мумкин. Бундан ташқи қисмидаги юлдузлар (ёки тўдалар) ўзак атрофида Кеплер қонуни бўйича ҳаракат қилади, деб фараз қилинади ва марказга интилув-чи куч тезланиши б-н тортиш кучи тезланишини ўзаро тенглаштириб,
т = ~~г~ масса ҳисобланади. Қўшалоқ
Г.нинг массасини топиш учун спект-рдаги спектрал чизиқларнинг силжи-ши К. ни ўлчаб, массалар маркази атрофида айланиш даври Т хисоблана-
ди:
4я2    а3     _  m2 -~J~-~fi' Г.нинг ерқин-
лиги ва массаси орасидаги муносабат қонуни Галактикамиздаги юлдузлар-нинг мутлақ ёрқинлиги ва массаси орасидаги муносабатга ўхшайди. Агар бирон йўл б-н галактика ёрқинлиги аниқланса, унинг массасини «ёрқин-

	Галактикалар
	Тури
	Диаметри (кпк)
	Узоклиги (кпк)
	Кўринма равшанлик (m)
	Мутлақ равшанлик (М)

	Бизнинг галактика
	Sb
	30,0
	-
	-
	-20,3

	Катга Магеллан булути
	Jr
	7,7
	52
	0,1
	-19,1

	Кичик Магеллан булути
	Ir
	2,6
	71
	2,4
	-16,8

	Ҳайкалтарошдаги система
	Е
	-
	ПО
	7,0
	-13,0

	Печдаги система
	Е
	-
	200
	7,0
	-15,0

	Ngc55
	Sc
	12,0
	1900
	7,1
	-19,2

	Андромеда туманлиги
	Sb
	40,0
	570
	3,5
	-20,0

	NGC 253
	Sc
	13,0
	2200
	7,0
	-20,0

	NGC 598
	Sc
	5,7
	600
	5,8
	-18,5

	NGC 3031
	Sb
	16,0
	3000
	6,9
	-20,9

	NGC 4945
	S
	14,0
	5000
	7,0
	-22,0

	NGC 5128
	E
	15,0
	3800
	6,0
	-23,0


лик — масса» диаграммасидан топиш мумкин.
Кузатилаётган Г.дан кўпининг мас-саси 10'— 10й Қуёш массаси т@ га тенг. Агар карлик (митти) системалар ҳисоб-га олинмаса, ҳар бир галактиканинг ўртача массаси -10" т@ бўлади. Одат-да, Галактиканинг юлдуз ва плазма бу-лутларидан иборат бўлган марказий қуюқ қисмидан газ ва булут кўрини-шидаги модда катта тезлик б-н отилиб чиқади. Г.дан модданинг отилиб чиқиш тезлиги бир неча ўн км/с, фаол ўзак-ли Г.да ҳатто бир неча минг км/с га етади. Мае, М82 номли галактика бун-дан бир неча миллион йиллар илгари портлаган. Ундан ҳар томонга ~1000 км/с тезлик б-н массаси 5-106 М@ га баробар газеимон толалар сочилган. Агар галактикада кучли портлаш рўй берса, у интенсив радиотўлқинлар ман-баига айланади; у радиогалактика де-йилади. Биздан 170 мгпк узокда жой-лашган Оққуш юлдуз туркумидаги «Оққуш А» деб аталувчи радиогалак-тиканинг радионурланиши оптик диа-пазондаги нурланишдан 6 марта куп.
1963 й.да ўтаюддуз деб аталган янги объектлар топидди. Ўтаюддуз ҳам ра-дионурланиш манбаи. Бизга энг яқин ўтаюддузгача бўлган масофа 500 мгпк, унинг кўринма равшанлиги 13 т, мут-лақ ёрқинлиги энг улкан галактика-никидан ~ 100 баробар катта. Ўтаюл-дузнинг диаметри жуда кичик — бир ёруғлик йилидан катта эмас. Спектрида газларнинг бир неча минг км/с тезлик-да тартибсиз ҳаракат қилишига мое
келадиган кенг эмиссион чизиқдар мавжуд. Олимлар бундай объектларнинг энергия манбаи ўзак реакцияси бўла олмайди, уларда гравитацион энергия ажралиш ҳодисаси рўй бераётган бўлса керак, деб тахмин қилишади.
Салоҳиддин Нуритдинов.
ГАЛАКТИКАЛАРАРО МУҲИТ - қ.
Галактикалар.
ГАЛАКТОЗА (цереброза), С6Н12О6 — оддий углевод, моносахарид; мол. м. 180,16.4-углерод атомидаги водород (Н) ва гидроксил (ОН) гурухларининг молекулада фазовий жойлашуви б-н глюкозааан фарқ қилади. Сут қанди (лактоза)нинг таркибига киради. Г. та-биатда кенг тарқалган, эркин ҳолда ҳамда ди-ва трисахарид ҳолида учрай-ди (яна қ. Шакар).
ГАЛАКТУРОН КИСЛОТА - бир асос-ли органик кислота; галактозадат 6-углерод атомининг оксидланишидан ҳосил бўлади, ўсимликлардаги пектин (елим) моддалари таркибига киради; сапонинларда, баъзи микробларнинг ўзига хос полисахаридларида, хантал ва зиғир уруғларининг шилимшиғида ҳам бор. Карбоксилаза ферментининг таъсирида ўсимликларда L-арабиноза-га айланади. Мол. м. 194,14. Кристалл ҳолда бўлиб, сувда, ишқорларда ва карбонат, бикарбонат эритмаларида яхши, углеводородлар ва б. органик эритма-ларда оз эрийди, металлар ва органик моддалар б-н туз ҳосил қилади. Г.к. кўпгина физиологик фаол моддалар таркибига киради, унинг глюкозидла-ри тупроқ таркибида кўп учрайди. Ил-мий мақсадлар учун ишлатилади.
ГАЛАНТАМИН (Galanthaminum) -бойчечак ва унгерния ўсимлигининг айрим турларидан олинадиган алкалоид. Аччиқ оқ порошок. Тана ва силлиқ мускуллар тонуси пасайганда, ҳаракат-лантирувчи ва сезувчи нервлар функ-цияси бузилганда, полиомиелит ва бо-лаларнинг церебрал фалажида қўллани-лади. Г. гидробромиднинг сувдаги эрит-маси тери остига юборилади. ГАЛАОСИЁ — Бухоро вилоятидаги шаҳар, Бухоро туманы маркази. Вило-ят марказидан 9 км, яқин т. й. станци-яси — Когондан 21 км. Аҳолиси 12,6 минг киши (2001). Г.да пахта тозалаш з-ди, пахта пункта, қ. х. машиналари-ни таъмирлаш устахонаси, маиший хизмат кўрсатиш к-ти, сут-ёғ, нон з-длари бор. Қ.х. касб-ҳунар коллежи (450 ўринли), ўрта мактаб, кутубхона, ма-даният саройи, туғруқхона, поликлиника ва туман касалхонаси мавжуд. ГАЛАПАГОС ОРОЛЛАРИ (испанча galapago — тошбақа) — Тинч океан-нинг экватор қисмидаги бир гуруҳ (13 та йирик ва бир қанча майда) ороллар. Жан. Америкадан 1000 км ғарбда, Эквадор Республикаси таркибида. Энг йирик ороллари: Исабела, Фернанди-на, Сан-Сальвадор, Санта-Крус ва Сан-Кристобаль. Майд. 7,8 минг км2. Аҳолиси 9,8 минг киши (1990-й.лар ўрталари). Г. о. 1935 й.дан миллим парк деб эълон қилинган. Г. о. вулкан отили-шидан пайдо бўлган, бал. 1707 м гача. Иқлими қуруқ, йиллик ўртача т-ра 23'. Г. о.да тропик ва совуқ минтақа ўсим-ликлари ҳамда ҳайвонлари — лиана б-н мох, тропик қушлар б-н Антарктика балиқчи қуш (чайка)лари, тўти-қуш б-н пингвин ва тюлень ёнма-ён учрайди. Эндемик турлар кўп. Уруғи тугаб бораётган баҳайбат тошбақа ва калтакесак бор. Маъмурий маркази — Бакерисо-Морено.
ГАЛАТИЯ — қадимда Кичик Осиё я.о.нинг марказий қисмида жойлашган мамлакат. Галатлар қабиласи номидан олинган. Мил. ав. 25 й.дан Рим импери-яси, сўнгра Византия таркибида. Мил. 11-а. да салжукийлар, 14-а. да эса ус-монли турклар томонидан эгаллаб олинган.
ГАЛАТЛАР — қад. кельт қабилалари. Мил. ав. 278 й.да Кичик Осиё я.о.га бо-стириб кириб, мил. ав. тахм. 232 й. Кичик Осиёнинг марказий қисмида ўрна-шиб олганлар (қ. Галатия). ГАЛАЦ — Руминиядаги шаҳар, Дунай дарёсининг чап соҳилидаги денгиз ке-малари кира оладиган порт. Галац жу-децининг маъмурий маркази. Аҳолиси 307,4 минг киши (1990). Йилномалар-да 14-а.дан тилга олинган. Халқаро сав-

до маркази сифатида 16-а.дан маълум. Т. й., денгиз, даре, автомобиль ва қувур транспорта йўлларининг муҳим тугу-ни. Йирик металлургия маркази. Ме-таллсозлик ва машинасозлик, жумла-дан кемасозлик, қ. х. машинасозлиги з-длари, озиқ-овқат саноати, тўқима-чилик, кўн пойабзал, ёғочсозлик, қурилиш материаллари ва лак-бўёқ корхоналари бор. Четга қ. х. маҳсулот-лари ва ёғоч-тахта чиқаради. Г. орқали мамлакатга темир рудаси, кокс, пахта, асбоб-ускуна ва б. келтирилади. Г. балиқ саноати ривожланган р-ннинг маркази. Олий ўқув юртлари, мадани-ят саройи, музейлар бор. ГАЛДАН, Галдан-Бошоқтухон (1645—1697) — Ойрат хонлиги ҳукм-дори (1670 й.дан) Ботур Хунтойжи-нинг ўғли. Марказлаштирилган Ойрат хонлигидаги ҳокимиятни мустаҳкам-лаш сиёсатини юргизган, 1640 й. даги Монгол — ойрат қонунларини тўлғиз-ган. 1672 й.дан Россия б-н савдо ва дип-ломатик муносабатлар олиб борган. Г. 17-а.нинг 70—80-й.ларида Шарқий Туркистондаги хонликларни ўзига тобе этган. 1688 й. Халха (Шим. Монголия) ҳокимлари б-н бўлган урушда ғалаба қозонган. 1690 й.дан Ойрат хонлигини босиб олмоқчи бўлган Манжурлар им-ператори Кансига қарши уруш олиб борган. Канси қўшинидан енгилгач, заҳар ичган.
ГАЛДАН-ЧЕРЕН, Галдан-Цэрэн (?-1745) — Ойрат хонлигининг ҳукмдори (1727—45). 18-а.нинг 30-й.ларида Халха (Шим. Монголия) учун манжурлар-нинг Хитойдаги Цинь сулоласи б-н урушлар олиб борди. Г.-Ч.нинг мақса-ди 1691 й.дан бери манжур сулоласи қўл остида бўлган Халхани ўзига тобе этиб мустақил монгол давлати барпо килиш эди. Икки томон ўртасида ту-зилган сулҳ битими (1739)га кўра, Ол-той тоғлари ҳар икки давлат ўртасида чегара деб тан олинди. Г.-Ч. 1740—45 й. л ар да ҳоз. Қозоғистон ва Ўзбекистон ҳудудларига бостириб келган, бироқ Фарғона водийсида ўтроқ аҳолининг қаттиқ қаршилигига дуч келгач, чеки-нишга мажбур бўлган. Г.-Ч. Қоратегин (Тожикистон) орқали ўтиб, ҳоз. Афғо-нистоннинг шим. вилоятларини тала-ган. Цинь ҳукмдорлари Г.-Ч. вафотидан сўнг хонлиқдаги ички низолардан фой-даланиб, унинг ерларига ҳужум қила-дилар (1755—57) ва Амурсана бошчи-лигидаги қўзғолонни бостириб (1757), Ойрат хонлигини тугатадилар. Г.-Ч. ҳукм-ронлиги даврида деҳқончилик, ҳунар-мандчилик (мовут тўқиш, металл бу-юмлар ишлаш), савдо-сотиқ ривож-ланди.
ГАЛДИРОВЎТ (юқори оқимида Қу-руқгалдировўт) — Жиззах вилояти Зо-мин туманияат сой, Зоминсувнинг ўнг ирмоғи. Туркистон тизмасининг шим.-ғарбий ён бағирларидан оқиб тушади. Уз. 30 км, ҳавзасининг майд. 61,6 км2. Қор, ёмғир ва булоқ сувларидан тўйи-нади. Сув сарфи ойлар, фасллар бўйи-ча кам ўзгаради. Ўртача йиллик сув сарфи 66 л/сек. Баъзан ёмғир кўп ёғган вақтларда тошади ва сув сарфи 5,0 м3/ сек га етади.
ГАЛЕН (Galenus) Клавдий (тахм. 129, Пергам — 201, Рим) — қад. рим врачи ва табиатшуноси. Шаркда Жолинус ҳ а к и м номи б-н машҳур. Тиббиёт ва фалсафага оид кўплаб асарлар муалли-фи. «Инсон танасининг қисмлари ҳақида»ги мумтоз асарида биринчи марта бир бутун организмни анато-мик-физиологик жиҳатдан тасвир-лаб берган. Ҳай-вонларда ўтказил-ган вивисекция тажрибаларини тиббиётга жорий килган. Г. шифо-бахш дорилар (қ. Гален препаратлари) деб аталувчи дори-дармонларни ҳайвон ва ўсимлик хом ашёларидан тайёрла-ган. Табобат тарихида қон айланиш тўғрисидаги дастлабки ғояларни илга-ри сурган. Одам анатомияси ва физио-логияси илмий диагностика, даволаш ва профилактиканинг асоси эканлиги-ни кўрсатиб берган. Г. антик тиббиёт ҳақидаги тасаввурларни ягона таъли-мот тарзида умумлаштириб, 15—16-а.ларга қадар табиатшуносликнинг ри-вожланишига катта таъсир кўрсатган. Г. файласуф сифатида сезгилардан таш-қари ақл ҳам билиш ва ҳақиқат ман-баидир, деб ҳисоблаган. Перипатетик-лар таълимоти б-н стоиклар таълимо-тини боғлаб олиб борган. Ўзининг номи б-н аталувчи силлогизмнинг тўртинчи фигураси ҳамда тўрт мизож ҳақидаги таълимоти машҳур. Унинг «Фалсафа тарихя» асари олим вафотидан кейин тахм. 500-й.да тузилган бўлиб, у тиббиёт талабалари учун дарслик ҳисоб-ланган. Г. таълимоти черков томонидан қонунлаштирилган ва у тиббиётда кўп асрлар мобайнида ҳукм сурган. ГАЛЕН ПРЕПАРАТЛАРИ (Praeparata galenica, s, Galenica)— ўсимликлар (ил-дизи, барги, гули, пўстлоғи ва б.), минераллар ва ҳайвонлар хом ашёси-ни қайта ишлаб олинадиган дорилар. Кдц. Рим врачи Клавдий Гален номи б-н юритилади. Факат Гален даврида эмас,
балки ҳозир ҳам турли фармацевтик усуллар б-н тайёрланган ҳар хил дорилар Г. п. деб аталади. Кўпчилик Г.п. хом ашёдан, уни сув, спирт, эфир ёки спирт б-н сув, эфир б-н спирт аралаш-малари воситасида экстракция қилиб олинади. Бошқалари эса, одатда, би-рор доривор модданинг сув, спирт ёки ёғдаги эритмасидан иборатдир. Г. п.нинг асосий гурухлари: экстрактлар, настой-калар, хушбўй сув ва спиртлар, шар-батлар, эритмалар, совунли спиртлар, совун-крезолли препаратлар ва ҳ. к. За-монавий шифобахш препаратлар (пепсин, тиреоидин, алой, кора смородина экстрактлари, аллилсат ва б.) Г. п. сирасига киради.
Неогален (новогален) препаратлари ўсймлик хом ашёсидан тайёрла-ниб, балласт моддалардан мумкин қадар тозаланган ва биологик жиҳат-дан стандартлантан алохида Г. п. дир. Буларни инъекция (мае, тери ости га юбориш) учун ишлатса бўлади. ГАЛЕНИТ (лот. galena — қўрғошин рудаси), қўрғошин ялтироғи — сульфидлар синфига мансуб минерал. Кимёвий формуласи PbS. Г. 86,6% қўрғошин ва 13,4% олтингугуртдан иборат. Таркибида кўпинча Se, Ag, Bi, Sb, Sn, Zn, Fe, Cd ва б. қўшимчалари бўлади. Куб сингонияли. Кристаллари мураккаб куб шаклида. Друза ва скелет, оқма колломорф масса, камроқ куб ва октаэдр кристаллари кўринишида уч-райди. Ранги қўрғошинсимон кулранг, металлсимон ялтирайди. Қаттиклиги 2— 3. С. ог. 7,4—7,6. Г. ўрта ва паст т-рали гидротермал конларда сфалерит, халькопирит, арсенопирит, пирит, пирротин ва б. б-н бирга учрайди. Нураганда Г.нинг юзаси оксидланиб церуссит ёки англезит минералига айланади. РФда (Олтой, Шим. Кавказ, Шарқий Сибирь, Приморье), Қозоғистон, АҚШ, Канада, Австралияда хамда, Африка қитьа-сида йирик конлари бор. Узбекистонда Нурота, Чатқол-Қурама тоғлари ва б. жойларда конлари маълум. Асосан қўрғошин олинадиган руда. Тиббиётда ва бўёқ тайёрлашда ишлатилади. ГАЛЕРЕЯ (франц. qalerie) — 1) пешай-вон, бостирма; биноларда ён деворла-ридан бири ўрнига устунлар ўрнатил-ган усти ёпиқ, узун, энсиз айвонли қурилма; узун балкон; 2) ён деворла-рининг бири ойнаванд қилиб қурил-ган узун зал; 3) ўрта асрларда сарой ва уйларнинг раем ва ҳайкаллари б-н бе-затилган йўлаклари; 4) томоша зали-нинг юқориги яруси (ўриндиқлари); 5) кўпгина бадиий музейларнинг номи (мае, Третьяков Г.си; Ўзбекистон БА-нинг «Истиқпол» Г.си, 2000).

ГАЛЕРЕЯЛИ УЙ
ГАЛЕРЕЯЛИ УЙ — кўп қаватли турар жой биноларининг олд деворлари урнига қурилган бир томони очиқ галерея (пешайвон)ли бино, хоналарга асосан бир томон (пешайвон)дан ки-рилган, зинапоя ва лифт б-н ўзаро боғланган. Г. у.даги пешайвон тўсиғида рангли, турли шаклдаги панжара (қуёш нурини тўсадиган қурилма)лардан фой-даланилиб, бинонинг меъморий шак-ли бойитилган (Бухородаги Ипакчилик ф-касининг ишчилар ётоқхонаси, 1948; меъмор М. Булатов, Навоийдаги кўп қаватли Г. у., 1965; меъмор И. Орлов ва б.).
ГАЛЕТЛИ БАТАРЕЯ — электр токи батареяларининг бир тури; ясси қат-лам-қатлам тузилишли «қуруқ» гальваник элементлар — «галетлар»ни кет-ма-кет улаб ясалади. Галетлардан фой-даланиш натижасида батареяларнинг иш ҳажмидан самаралироқ фойдалани-лади, кўрсаткичлари яхшиланади. Г. б.нинг улчамлари ва э. ю. к. микдори галетларнинг сонига ва ўлчамларига боғлиқ бўлади. Г. б.дан алоқа аппарат -ларида, геофизика асбоблари ва б.да мустақил электр энергияси манбаи ҳамда анод батареяси сифатида фойда-ланилади.
ГАЛИКАРНАС (юн. Halikarnassos) -қадимда Кичик Осиёнинг жан.-карбида, денгиз бўй и да жойлашган йирик шаҳар, савдо ва маданий маркази (Тур-киядаги ҳоз. Бодрум ш.). Юнонистон-нинг Арголида вилоятидан чиққан до-рий қабилалари томонидан Кария ви-лоятида мил.ав. тахм. 1200 й. асос со-линган. «Тарих отаси» — Геродот ватани. Мил.ав. 560—548 й.ларда Лидия ҳукм-ронлиги остида, кейинчалик ҳам де-ярли доимо ўзгалар (Эрон, Афина, Спарта, Рим) қарамлигида бўлган. Г. ҳокими малика Артемизия I юнон-форс урушлари даврида Эроннинг тобе иттифоқчиси эди. Унинг вориси, тиран Лигдамид даврида Г. аҳолиси ша-ҳарда демократик ислоҳотлар ўткази-лишини талаб қилганлар (тарихчи Геродот шу пайтда Г.дан крчишга маж-бур бўлди). 454 й. Г. Афина денгиз иттифоқига қабул қилинган. Мавсол (353 й. в. э.) ва унинг хотини Артемизия II даврида Г. ўз тараққиётининг юксак чўққисига етган. Мавсол Г.ни Кариянинг пойтахтига айлантириб, шаҳарда кўплаб саройлар, ибодатхона-лар қурдирган, шаҳар ҳудуди кенгай-ган. Мавсол вафотидан сўнг унинг хо-тираси шарафига Г.да «дунёнинг етти мўъжизаси»дан бири — Галикарнас мақбараси (мил.ав. тахм. 353) бунёд этилган. Мил. ав. 334 й. узок, муддатли қамал ва қаттиқ қаршиликдан сўнг
Г.ни Александр эгаллаб шаҳарни вай-рон қилдиради. Кейинчалик қайта тик-ланган; мил. ав. 129 й. Г. Римнинг Осиё провинцияси таркибига киритилган. 15-а. гача Г. номи остида маълум бўлган. 1402 й. диний иоаннийлар ордени томонидан, 15-а. ўрталарида эса усмон-ли турклар томонидан босиб олинган. ГАЛИЛЕИ (Galilei) Галилео (1564.15.2, Пиза - 1642.8.1, Арчетри, Флоренция яқинида) — итальян фи-зиги, астрономи ва механиги; аниқ табиатшунослик асосчиларидан бири. Г. аслзодалар оиласида дунёга келган. Ота-сининг ундови б-н Пиза ун-тига ки-риб (1581), тиббиётни ургана бошла-ган. Бу ерда Аристотель физикаси б-н танишган, Евклид ва Архимед мат.сини Урганган. Геом. ва механикага қизиқиб кетгач, Г. тиббиётдан воз кечиб, 4 йил мобайнида мат.ни ўрганган ва ихчам-гина «Кичик тарозулар» асарини ёзган (1586; 1655 й. нашр қилинган). Бу асари уни итальян математиклари орасида машҳур қилган. Г. механика б-н астой-дил шуғулланган. Кейинчалик инерция қонунинк кашф этган, кучларни қўшиш қоидасини ифодалаб берган, кўчирма ҳаракат тезлиги доимий бўлган чогдаги нисбийлик принципини ярат-ган, механик ҳаракатнинг асосий курсаткичларини микдорий жиҳатдан аниқлаган. Жисмнинг қия текисликда-ги ҳаракати, маълум бурчак остида отилган жисмнинг ҳаракати, эркин тушиш ҳақидаги қонунларни дастлаб Г. кашф этган, ҳаракатнинг сақлани-ши тўғрисидаги муҳим фикрга тегиш-ли тушунчаларни киритган. Галилей — Ньютон механикаси илмнинг муҳим тармоғига айланди. Г. олам тузилиши-ни тушунтиришда Н. Коперник йулидан борди. Ўзи ясаган (32 марта катта қилиб кУрсатадиган) телескоп ёрдамида Ой сиртининг нотекислигини, Венера фа-засининг Узгаришини, Қуёш доғлари-ни, Юпитернинг 4 та йулдошини кашф қилди ва Қуёшнинг уз ўқи атрофида айланишини исботлади. Г.нинг бу иш-лари «Юлдуз хабарчиси» (1610—11) асарида баён қилинган. «Олам тузили-шининг икки асосий системаси ҳақида диалог» (1632) асарида гелиоцентрик систематлт тўғрилигига асосли далил-лар келтирган. Абу Райҳон Беруний қаби Г. ҳам Аристотелнинг «енгиллик кучи» тушунчасига қарши чиқиб, фа-қат оғирлик кучини тан олди. У таби-ий ҳодисаларни тажриба ва математик фикрлаш асосида тушунтиришга ҳара-кат қилган.
Г. дунёқараши — механистик материализм. У оламдаги барча ҳодисалар мод-дий асосга эга бўлиб, механика қонун-
ларига бўисунади, деб тушунган, схо-ластиката қарши чиққан. Механистик материализм-нинг барча нуқсон-лари Г. дунёқа-рашига ҳам таал-луқли. Г. ўз замонасининг ил-гор гояли кишила-ридан       булган.
Г.нинг истеъдоди фан соҳалари б-н чек-ланиб қолмайди: у мусиқачи, рассом, санъат шинавандаси, адабиётшунос ҳам бўлган. Унинг илмий рисолалари равон ва оддий тилда ёзилганлиги учун улар-ни ҳам бадиий адабиёт жумласига қўшиш мумкин. У лотин тилини мукам-мал эгаллаган. Н. Коперникнинг гелио-центризмини қатъий ёқлагани учун Г. 1633 й.да католик черков томонидан инквизиция судига берилган, натижада Н. Коперник таълимотидан воз кечиш-га мажбур бўлган ва 1633 й. 22 июнда черковда таз чукиб тавба қилган; унга Ер ҳаракати тўғрисида гапириш ва асар-ларини нашр қилиш тақиқлаб қўйил-ган. Г. умрининг охиригача «инквизиция асири» ҳисобланган. Г. 1637 й.да кўр бўлиб қолган. Асрлар ўтиб хақикат қарор топди: 1992 й.да Рим папаси Иоанн Павел 2 инквизиция суди карорини но-тУғри деб топди ва Г.ни оқлади. ГАЛИЛЕЙ АЛМАШТИРИШЛАРИ -қ. Нисбийлик назарияси. ГАЛИЛЕЙ НИСБИЙЛИК ПРИНЦИ-ПИ — Ньютоннинт классик механи-касида барча инерциал саноқ тизим-ларининг физикавий тенг ҳуқуқлилик принципи. Бу ҳолат механика қонун-лари бирдай бўлганида намоён бўлади. Бирор инерциал саноқ тизимида ўтка-зиладиган ҳар қандай механик тажри-балар асосида муайян тизим тинч ҳолатда ёки туғри чизиқли текис ҳара-катда эканлигини аниқлаб бўлмайди. Бу ҳолатни биринчи булиб 1636 й.да Г. Галилей аниқлаган.
Моддий нуқтанинг ҳаракати нисбий-дир: унинг ҳолати, тезлиги, траекто-риясининг шакли ушбу ҳаракат қайси инерциал саноқ тизими (саноқ жис-ми)га нисбатан қаралишига боғлиқ. Шунинг б-н бирга, классик механика крнунлари барча инерциал саноқ ти-зимларида бирдай бўлади. Механик ҳаракатнинг нисбийлиги ва механика қонунларининг турли инерциал саноқ тизимларида бирдай булиши Г. н. п. маз-мунини ташкил қилади. Математик жи-ҳатдан Г. н. п. механика тенгламалари-нинг ҳаракатланаётган нуқталар коор-динаталарини (вақтнинг ҳам) битта

инерциал саноқ тизимидан бошқасига ўтишдаги алмаштиришларга — Галилей алмаштиришларига нисбатан ин-вариантлигини ифодалайди (қ. Нисбий-лик назарияси).
Классик механикада моддий жисм (т масса)нинг ҳаракати Ньютоннинг ик-кинчи қонуни б-н белгиланади:
бунда Ғ — қўйилган барча кучларнинг умумий ташкил этувчиси; кучлар (ва массалар) инвариантдир (улар бир санок тизимидан бошқасига ўтганида ўзгармайди). Шу сабабли Галилей алмаш-тиришларида юқоридаги тенглама ўзгар-майди. Бу тенглама Г. н. п.нинг математик ифодаланишидир. Г. н. п. жисмлар ёруглик тезлигига нисбатан анча кичик тезликлар б-н ҳаракатланган ҳол учун-гина ўринли. Ь ~ с бўлган ҳолларда Галилей алмаштиришлари Лоренц алмашти-ришлари б-н алмаштирилиши лозим. ГАЛИЛЕЯ (юн. Galilaia, қад. яҳудийча Галил — вилоят) — Шим. Фаластин-даги тарихий вилоят. Дастлабки аҳоли-си хурритлар ва хананейлар бўлган. Мил. ав. 13—12-а.ларда исроилликлар босиб олиб, ўрнашиб олганлар. Асосий мар-казлари — Сепфорис, Гисхала, Тиве-риада. Христиан анъаналарига кўра, Г. Исо пайғамбарнинг диний тарғиботи юритилган асосий жой бўлган. Мил. ав. 2-а. охирида Иудея (Яҳудия)га қўшиб олинган. Мил. ав. 1-а. ва мил. 1-а.да Г.да Рим б-н чамбарчас боғлиқ бўлган яҳудий қулдорлик аристократияси ва Рим томонидан тайинланган подшолар — Ирод, Агриппа II ва б.га қарши халқ қўзғолонлари бўлиб ўтган. ГАЛИМУЛЛИНА Илира Хайруловна (1945.16.6, Нукус ш.) - Ўзбекис-тон Республикаси халқ ўқитувчиси (1995). ТошДУнинг кимё ф-тини ту-гатган (1968). 1968 й.дан Кегайли ту-мани, Тахиатош ш. мактабларида кимё ўқитувчиси, мактаб директори ўрин-босари. 1986 й.дан Тахиатош ш.даги 1-мактаб директори. Г. ёш авлодни тар-биялашда ўзи бошқарган педагогик жамоа б-н режали иш олиб бормоқ-да, ўқувчиларнинг билим савияси йилдан-йилга яхшиланмоқца. 1998/99 ўқув йилида мактаб «Ўзбекистон гео-графияси» фани бўйича тажриба-си-нов майдони этиб белгиланди ва си-нов натижаларига кўра мактаб юқори баҳога сазовор бўлди. ГАЛИСИЯ — Испаниянинг шим.-ғар-бий қисмидаги мухтор вилоят, Атлантика океани соҳилида. Майд. 29,4 минг км2. Аҳолиси 3,15 млн. киши (1990-й.лар ўрталари). Маъмурий маркази — Ла-Ко-рунья. Бош шаҳри — Сантьяго-де-Ком-
постела. Г. таркибига Ла-Корунья, Луго, Оренсе, Понтеведра провинциялари киради.
Г.да қадимда галлеклар қабиласи яшаган, кейинчалик вилоят ҳам кабила номи б-н аталган. 5-а. бошларида Г.ни свевилар, 8-а. бошларида араблар эгал-лади. 718 й.да араблар мағлубиятга уч-рагач, Г.ни Астурия қироллари ўзла-рига бўйсундирдилар. Г. 1065—72 й.лар-да мустақил қироллик бўлган, 1072 й.да Кастилияга қўшиб юборилган. 1936 й. Г.да референдум ўтказилиб мухтор вилоят эълон қилинди.
Рельефи тоғлик, бал. 400—600 м, шарқида 1800 м гача, тор даре водий-лари б-н ўйилган. Қирғоқларида қулай табиий бухталар бор. Иқлими мўътадил океан иқлими, йилига 2500 мм ёғин ёғади. Кенг баргли тоғ ўрмонлари ва бутазорлар кўп.
Г. асосан аграр вилоят. Чорвачиликда қорамол, чўчқа боқилади. Маккажў-хори, жавдар, картошка экилади. Ба-лиқ овлаш ва ўрмончилик катта аҳамиятга эга. ГЭС кўп. Кемасозлик ривожланган (мамлакат кемасозлиги-нинг 1/2 қисми). Озиқ-овқат (балиқ, айниқса сардина консервалари и. ч.) саноати, автомобиль и. ч., нефтни қайта ишлаш ва алюминий з-длари бор.
ГАЛИСИЯЛИКЛАР (ўзларини галье-го деб аташади) — Испаниядаги халқ, Галисиянинг асосий аҳолиси. Шунинг-дек Аргентина, Бразилия ва Америка-нинг бошқа мамлакатларида яшайди-лар. Умумий сони 4,2 млн. киши (1990-й.лар ўрталари). Галисияликлар тилида сўзлашади. Диндорлари — католиклар. ГАЛИСИЯЛИКЛАР ТИЛИ - ҳинд-европа тиллари оиласининг роман гу-руҳига мансуб тил. Галисиянинг рас-мий (испан тили б-н бир қаторда) тили. Унда сўзлашувчилар сони 4,2 млн.дан ортиқ (1990-й.лар ўрталари). Ёзуви ло-тин графикаси асосида. ГАЛИТ (юн. hals — туз), тош тузи — NaCL таркибли минерал; қ. Тош тузи.
ГАЛИУЛЛИНА Фатма Қосимовна (1969.30.5, Чирчиқ ш.) — велопойга бўйича жаҳон чемпиони, халқаро тои-фадаги спорт устаси. 1983 й.дан велосипед спорти б-н шуғулланади. 1986 й.дан Узбекистан Мудофаа вазирлиги Марказий ҳарбий спорт клубида хиз-мат килади. Италия, Франция, Германия, Австрия, Корея ва б. мамлакат-ларда ўтказилган нуфузли халқаро му-собақалар қатнашчиси. 1997 й. Ипоҳ ш.да (Малайзия) ўтказилган 25 км га шахсий пойгада жаҳон чемпиони бўлган (36 мин.).
ГАЛИФАКС — Канаданинг жан.-шар-қидаги шаҳар, Янги Шотландия про-винциясининг маъмурий маркази. Муз-ламайдиган бухта бўйида. Аҳолиси 114 минг киши (1990-й.лар ўрталари). Транс-Канада т. й.нинг охирги ст-яси, Атлантика океани бўйидаги порт, юк ортиш ва тушириш йилига 10 млн. т дан ортиқ. Кемасозлик, автомобилсоз-лик, нефтни қайта ишлаш, озиқ-ов-қат, жумладан балиқ-консерва, қанд-шакар з-длари бор. Канаданинг балиқ овлайдиган муҳим базаларидан бири. 2 та ун-т бор. Шаҳар 1749 й.да барпо этил-ган.
ГАЛИЦИЯ - Ғарбий Украина ва Польша ерлари бир қисмининг (Украи-нанинг ҳоз. Ивано-Франковск, Львов, Тернополь вилоятлари, Польшанинг Жешув ва Краков воеводалигининг катта қисми) тарихий номи. Речь По-сполитаттт 1- (1772, Шарқий Г.) ва 3- (1795 й., Ғарбий Г.) бўлиниши на-тижасида Австрия империяси томонидан эгаллаб олинган. 1772—1918 й.лар-да Габсбурглар империяси вилояти (расмий номи — Краков буюк герцог-лиги б-н биргаликдаги Галиция қирол-лиги ва Лодомерия) бўлган. 1918 й.дан Польша таркибида. Шарқий Г. 1939 й.дан Украина таркибига қўшилган. ГАЛЛАР — Галлияп» яшаган келыплар-нинг римликлар томонидан аталиши. Г. мил.ав. 6-а. бошларида Рейн ортидан Франциянинг ғарбий ва жан.-ғарбий вилоятларига келиб ўрнашишган. Мил. ав. 5-а.да Г. Шим. Италияга бостириб кириб мил.ав. 390 ёхуд 380 й. Римни эгаллашган, бироқ кейинчалик чеки-ниб По дарёсининг шим.даги ерларга (Цизальпин Г.си, 222 й. римликлар томонидан тобе этилган) жойлашганлар. 3-а.да Г. Швейцарияни эгаллашган; 2-а.да Г.нинг сўнгги тўлқини — белг-лар — Галлиянинг шим.-шарқий р-нла-рини макон тутганлар. Г. ўзига хос юк-сак маданиятга эга бўлишган (қ. Латен маданияти).
ГАЛЛАР ТИЛИ — ҳинд-европа тиллар оиласининг кельт гуруҳига мансуб. 5— 6-а.ларда Галлия ҳудудида лотин тили томонидан сиқиб чиқарилган. Европа-нинг бошқа ҳудудларида бундан ҳам олдинроқ истеъмолдан қолган, ҳоз. улик тил.
ГАЛЛАТ КИСЛОТА, С7Н^О5 - 3,4,5-триоксибензоат кислота, ёруғлик таъ-сирида қораядиган рангсиз кристалл модда. Мол. м. 170,11; суюкланиш т-раси 220° (беқарор модификация), 240° (бар-қарор модификация, ажралиш б-н). Спиртда, қайноқ сувда яхши, совуқ сувда, эфирда оз эрийди; уч валентли темир тузлари б-н реакцияга киришиб,

кўк-қора тусга киради. Чой, дуб пўстлоғи ва б. ошловчи моддали ўсим-ликлар таркибида бор. Таннинларни ферментлар ёрдамида парчалаб олина-ди. Бўёқ, пирогаллол, дори, қора сиёҳ и.ч.да қўлланилади. ГАЛЛЕ — Германиядаги шаҳар, Сак-сония-Анхальт ерида. Заале дарёси бўйида. Аҳолиси 303 минг киши (1990-й.лар ўрталари). Транспорт йўллари ту-гуни, даре порти. Киме саноатининг йирик маркази. Машинасозлик ривож-ланган, йирик вагонсозлик з-ди бор. Озиқ-овқат, кимё-фармацевтика ва ёгочсозлик корхоналари мавжуд. Ша-ҳар яқинидан кумир ва тош тузи қазиб чиқарилади. Мамлакатнинг китоб нашр қилувчи марказларидан бири. Табиий фанлар академияси (1652), ун-т (1694), иккита илмий тадқиқот ин-ти, пед. ин-ти, театрлар, ҳайвонот боғи, музейлар бор. 14— 16-а.ларга оид меъморий ёд-горликлари сақланиб қолган. ГАЛЛЕЙ (Halley) Эдмунд (1656.29.10, Хаггерстон, Англия — 1742.14.1, Гринвич) — инглиз астрономи ва геофизи-ги. Оксфорд ун-ти проф. (1703), 1720 йдан Гринвич расадхонаси директори. Илмий ишлари сайёра ва кометалар-нинг ҳаракати назариясига, Ер магне-тизмини тадқиқ қилишга оид. Г. юлдуз-ларнинг хусусий ҳаракатлари борлиги-ни аниқлаган. Бир комета («Галлей») унинг номи б-н аталади. Ердан Куёш-гача масофа {астрономик бирлик)ни аниқлаш усулини ишлаб чиққан. Ос-моннинг Жан. ярим шаридаги 321 юл-дуз учун каталог (жадвал)ни (1676—78), 1698—1700 й.лардаги экспедиция на-тижасида биринчи мукаммал геомагнит харитани тузган (1701). ГАЛЛЕЙ КОМЕТАСИ — думли юлдуз. Инглиз олими Э. Галлей 1705 й.да кашф қилган ва унинг Қуёш системаси аъзо-си эканлигини исботлаган. Кометанинг Қуёш атрофида айланиш даври тахм. 76 йилга тенг. 1910 ва 1986 й.ларда Қуёш-га яқинлашганида аввалдан тузилган бир қанча халқаро дастурларга муво-фиқкузатув ишлари олиб борилди. 1910 й.да Қуёшга яқинлашишида унинг думи 140° бўлиб, Ер шари унинг думи орасидан ўтган бўлиши керак, орби-тасининг эксцентриситети 0,967, пе-ригелийда Қуёшдан узоқлиги 0,6 астрономик бирликка тенг. Қуёшга ҳар гал яқинлашганида илгаригига қараганда хирароқ кўринади. 1986 й.га яқин ке-лишида ҳам 1910 й.дагига қараганда 2— 3 марта хирароқ эди. Шунга қарамай, оддий телескопик кузатишлардан таш-қари Г.к.га собиқ Иттифоқ («Вега-1», 1986.6.3, «Вега-2», 1986.9.3), АҚШ, Япония, Франция, Германия («Жот-
то», 1986.14.3)дан махсус космик ап-паратлар учирилиб, Г.к. яқинида ҳар томонлама текширишлар олиб борилди.
ГАЛЛИЙ (Gallium), Ga — Менделеев даврий системасининг III гуруҳига мансуб кимёвий элемент; тартиб рақа-ми 31; ат.м. 69,72; барқарор изотопла-ри: Ga«»(61,2%) ва Ga71(38,8%). Сунъ-ий радиоактив изотопларидан Ga72 (ярим емирилиш даври 14,2 соат) радиоактив индикатор сифатида қўлла-нилади. Г.ни 1875 й.да француз кимё-гари Лекок де-Буабодран кашф этган ва Франциянинг лотинча номи б-н «галлий» деб атаган. Г. кумуш каби оқиш-кулранг металл. Табиатда нодир минераллар: зенгеит Ga(OH)3 галлит CuGaS2 ва б. ҳолида учрайди. Г. Ер пўстлоғида оғирлик жиҳатидан 1,8-10-3%, денгиз ва океан сувларида 3-1О"5% ни ташкил қилади.Атом радиуси 0,139 нм-. Қаттиқ Г.нинг зичлиги 5,904 г/см3 (20° да), суюқланиш т-раси 29,5°; қай-наш т-раси 2205°. Г. кимёвий хоссалари жиҳатидан алюминийга жуда ўхшайди, ҳавода кейинги оксидланишдан химоя-ловчи оксид парда б-н қопланади. Бо-сим остида қиздирилганда Г. сув б-н бирикиб гидроксид ҳосил қилади. Галлий гидроксид Ga(OH)3 амфотер. Г. оддий шароитда минерал кислоталар б-н таъсирланиб тузлар, ишқор эрит-малари ёки ишқорий металлар карбо-натлари б-н реакцияга киришиб гид-роксогаллатлар беради. Хона т-расида хлор ва фтор б-н, бром б-н эса —35° даёқ (20° да — алангаланиш б-н), қиз-дирилганда йод б-н реакцияга кириша-ди. Водород, азот, углерод, кремний ва бор б-н бирикмалар ҳосил қилмайди. Г. кўпгина металлар б-н галлидлар ҳосил қилади. Улардан аҳамиятлилари NbGa ва Y3Ga дир. Г. маргимуш, фосфор, сурма б-н бирикиб, тегишли галлий арсенид, галлий фосфид, галлий антимонид, олтингугурт, селен ва теллур б-н 600—1100° да халькогенидлар ҳосил қилади. Ga2S3 — оқ (зичлиги 3,650 г/см3), оч сариқ (3,74 г/см3) ёки тўқ сариқ кристалл модда. Суюкланиш т-раси 1125°. Ga2S2 — сариқ рангли кристалл модда, суюкланиш т-раси 1015°; зичлиги 3,75 г/см3. Ga2Se2— тўқ қизил кристалл модда. Суюқланиш т-раси 960°, зичлиги 5,03 г/см3; яримўтказгич сифатида қўлланилади. Ga2Te3— қора рангли кристалл модда. Суюқланиш т-раси 810°; зичлиги 5,582 г/см3. Г. ва унинг бирикмаларига 1050—1200° да аммиак таъсир эттириб галлий нитрид GaN олинади. Унинг суюкланиш т-раси -1700°; зичлиги 6,1 г/см3; радиотехни-када, диэлектрик қопламалар тайёр-
лашда ва истиқболли лазер материал сифатида қўлланилади. Г., асосан, алюминий ва рух хом ашёларини қайта ишлашда ҳосил бўладиган чиқиндилар-дан олинади. Г. юқори т-раларни ўлчай-диган термометрлар, яримўтказгичлар, махсус оптик шишалар тайёрлашда ишлатилади.
Рустам Маърупов.
ГАЛЛИЦАЛАР — қ. Шишчивинлар. ГАЛЛИЯ — тарихий вилоят. По дарёси б-н Альп тоғлари оралиғи (Цизальпин Г.си) ҳамда Альп тоғлари, Ўрта денгиз, Пиренеи я. о., Атлантика океани оралиғи (Трансальп Г.си)да жойлаш-ган. Мил. ав. 6-а.дан кельтлар (римлик-лар уларга галлар деб ном берган) ке-либ ўрнашган. Мил. ав. тахм. 220 й. Цизальпин Г.си ҳудуди Римга тобе қилиниб унинг провинциясига айлан-тирилган. Мил. ав. 58—51 й.ларда Трансальп Г.си ҳудуди Юлий Цезарь томонидан босиб олиниб, Римнинг 4 та провинцияси (Нарбонна Г.си, Луг-дун Г.си, Аквитания ва Белгика) га бўлинган. Мил. 5-а. бошидан Г. ҳудуди герман қабилалари томонидан босиб олина бошлаган ва 5-а. охирида Франк давлати таркибига кирган. ГАЛЛОВЕЙ ҚОРАМОЛ ЗОТИ - асосан гўшти учун боқиладиган зотлардан. 19-а.да Шотландиянинг жан.-шарқида иқлими нам ва совуқ, қишда ёғингар-чилик кам бўладиган тоғли Галлоуэй ҳудудида чиқарилган. Британия о.лари-даги энг қад. зотлардан бири. Гавдаси мутаносиб; бўйни йўғон, кўкраги кенг, сағриси текис, бели қисқа, оёқлари калта, туёғи кенг ва қаттиқ. Ранги асосан, қора, лекин курагидан белигача оласи бўлган сарғимтир ранглилари ҳам учрайди. Буқаларнинг тирик вазни 700—800 кг, сигирлариники 450—500 кг, бузоқлари майда туғилади, лекин тез усади. 7—8 ойлик бузоқлари 180— 200 кг, ғунажинлари 18 ойлигида 280— 320 кг, шу ёшдаги буқачалари 380— 420 кг гача боради. Сўйилганда гўшт чиқиши 60—65%. Гўшт сифати яхши. Буюк Британия, АҚШ, Канада, Аргентина, Бразилияда боқилади. Ўрта Осиё ва Қозоғистоннинг тоғли ҳудуд-ларида боқиладиган зотларнинг гўшт сифатини яхшилашда фойдаланилган. Зотни ўрганиш Қозоғистон чорвачилик и.т. ин-тининг Минбоев номидаги таж-риба хўжалигида олиб борилади. ГАЛЛОН (инг. gallon) — инглиз ўлчов тизимида ҳажм (сиғим, сиғдирувчан-лик) бирлиги. Буюк Британияда 1Г=4,54609 дм3, АҚШда суюқдик учун 1Г=3,78543 дм3, қуруқ жисмлар учун 1Г=4,405 дм3. Г. нинг улуш бирликлари — пинта ва унция.

ГАЛЛУАЗИТ (бельгиялик геолог Ж. Б. Омалиус д'Аллуа номидан) — гил минерали. Қатламли силикатлар кенжа синфига мансуб. Кимёвий формуласи Al4[Si4O10](OH)8-4H2O. Қўшимчалари Ғе+3; Сг3+. Моноклин сингонияли. Одат-да оқрангли. Сарғиш, қизғиш, кўким-тир хили ҳам бор. Қаттиқлиги 1—2,5. Сол. оғ. 2—2,6. Г. мумсимон ва чинни-симон агрегатлар. Кристаллари чўзиқ. Нураш маҳсулоти. Габбро, диабаз ва порфир тоғ жинсларининг нурашидан ҳосил бўлади. Г. Ўзбекистонда Қурама тизмасида, Марказий Қизилқумдаги тоғликларда топилган. РФ (Жан. Урал, Халилово), Украина (Кривой Рог), Бельгия, Марокаш, Германияда учрай-ди. Керамика хом ашёси, мис, рух, никель конлари даракчиси. Шунингдек катализаторлар тайёрланади. ГАЛЛЬ ЮРИШЛАРИ, Юлий Це-зарнинг галль юришлари — римликларнинг Юлий Цезарь бошчи-лигида Трансальп Галлияси ва Брита-нияни босиб олиш мақсадида мил. ав. 58—51 й.ларда уюштирган 8 та ҳарбий юриши. Ҳоз. Швейцария худудида яша-ган гельвет қабилаларининг ҳаракати Г.ю. бошланишига туртки бўлган. Рим-нинг Галлия провинцияси ва Рим ит-тифоқчилари бўлган эдуй қабилалари-ни ҳимоя қилиш баҳонасида Цезарь гельветлар устига юриш қилиб уларни Бибракта яқинида тор-мор келтирган (мил. ав. 58), Шим. Галлия (ҳоз. Эльзас) даги свевларни Рейн ортига қувиб юборган, белглар ва б. қабилаларнинг қаршилигини синдирган, Цезарь Гал-лияда Рим гарнизонини жойлаштириб 57 й.да мамлакат забт этилгани ҳақида сенатга хабар берган. Бироқ галль қаби-лаларининг қўзғолонлари давом этмоқ-да эди. Қўзғолончиларни эҳтимол ту-тилган иттифоқчиларидан махрум этиш мақсадида Цезарь икки марта (55 ва 54) Британияга ҳарбий юриш уюштирган, икки марта (55 ва 53) Рейн дарёсини кечиб ўтган. 52 й. арвернлар қабиласи бошлиғи Верцингеториг раҳбарлигида умумий қўзғолон кўтарилган. Қўзғолон-чилар дастлаб, римликлар устидан Гер-говия ш. яқинида (ҳоз. Клермон-Фер-ран яқинида) ғалабага эришади. Лекин қўзғолончилар орасида аҳиллик бўлма-гани, зодагонларнинг қўзғолон раҳба-рига ишончсизлик б-н қарашлари улар-нинг кучини заифлаштирган. Цезарь Верцингеториг аскарини Алезия ш.да қамал килган ва унга ёрдамга келган қўшинни тор-мор келтирган ҳамда қамаддагиларни таслим бўлишга маж-бур қилган. Қаршилик кўрсатишга уринган қабилалар 51 й.да бўйсунди-рилган.
ГАЛЛЮЦИНАЦИЯ (лот. haUucinatio -хом хаёл, бемаъни, хато) — йўқ нарса ва ҳодисаларни бордек идрок этиш. Идрок этилган йўқ образлар ташки тас-вирга эга бўлиб, улар борлиқда реал нарсалар каби ўрин олади ва шу ту-файли бемор буларнинг ростлигига ишонади, аслида йўқ нарсаларни кўра-ётган, эшитаётгандек бўлади. Руҳий ва инфекцион зарарланишлар, бош мия шикастлари, алкоголизм б-н боғлиқ психозларда, гиёҳвандликнинг баъзи хили, руҳий изтироб ва ҳ.к. оқибатида юзага келади. Г.ни биринчи бўлиб француз психиатри Ж. Эскирол таъ-рифлаб берган (1817). Г.лар бош мия барча фаолиятининг бузилиши б-н боғлиқ бўлиб, у фақат идрок этиш ва тасаввур қилишнинг бузилишигина бўлмай, балки беморнинг атроф му-ҳитга бўлган муносабати, унинг ҳис-сиёти ва тафаккурларининг ҳам ўзга-ришидир. Г.нинг оддий ва мураккаб-лиги, қайси анализаторга тааллуқли-лиги, галлюцинатор образларнинг тасвири ҳамда пайдо бўлиш шароити-га қараб бир неча хилга ажратилади. Г.нинг оддий хили, яъни элементар Г.га фотопсиялар (кўз олдида уч-қун, тутун ёки туман кўриниши) ҳамда аказмлар (қулоққа шовқин, қарсил-лаган товуш эшитилиши) кириб, улар ҳар доим предметсиз юзага келади. Г.нинг мураккаб хили доим предмет-ли ва тасвирий табиатга (беморнинг кўз ўнгида унга ташланаётган ҳайвон ёки қон кўриниши мумкин) эга бўлади.
Табиатига кўра (сезги аъзолари ёки анализаторлар бўйича) кўриш, эши-тиш, ҳид билиш, таъм билиш, тактил ва умумий сезги, шунингдек вестибу-лятор ва мотор Г.лар фарқ қилинади. Беморда бир вақтнинг ўзида бир нечта Г. кузатилади. Мае, бемор (аслида йўқ) таниш ёки нотаниш кишиларни кўри-ши, гапларини эшитиши; гулларни кўриб уларни ушлаши ёки ҳидлаб кўри-ши мумкии. Г.дан императив маз-мундаги эшитиш Г.и хавфли, бунда ғойибдан келган товуш беморга бирор иш (ўзини ўлдириш, овқат емаслик, уйни ёқиш, атрофидагиларга тажовуз қилиш) буюради. Асли йўқ товушга бемор итоат қилиб баъзан жиноятга қўл уриши, ўз-ўзига ёки ўзгалар жонига қасд қилиши мумкин. Г. пайдо бўлиш вақти ва шароитига кўра гипногагик (уйқу олди) ва гипнопампик (уйғониш вақтида), клиник кечишига қараб эса чин васохта хилларга ажратилади. Г.ни имюзшшан фарқламоқ керак. Г. кўпгина руҳий касалликларнинг ўзига хос белгиларидан ҳисобланади.
Мцрқобил Халчлов.
ГАЛО (франц. halo, юн. halos — Қуёш ёки Ой гардиши) — атмосферада со-дир бўладиган оптик ҳодиса. Асосан муз кристалларидан ташкил топган патси-мон қатламли баланд булутларда ёруғ-ликнинг синиши ва қайтиши натижа-сида рўй беради. Г. кўпинча ёруғ ранг-дор дойра, дойра ёйи, ёруғ устунча-лар, доғлар ва б. шаклларда Куёш ёки Ой атрофида кузатилади. ГАЛОГЕН ЖИНСЛАР - хемоген чўкинди жинслар. Арид иқдимда кури-ётган денгиз ҳавзаларида, лагуналарда ва шўр сувли кўлларда тўйинган эрит-малардан галогенез жараёнида кристал-ланади. Табиатда кенг тарқалган чўкин-ди жинсларнинг асосийларидан ҳисоб-ланади. Г. ж.га галитдан ташкил топган галитли, сильвинли ҳамда карналлит-ли (карналлит, галит), гипсли (гипс), астраханитли (астраханит, галит), со-дали (табиий сода, мирабилит), кўп минералли (ланбейнит, каинит, кизерит, сильвин, галит, полигалит) жинс-лар ва б. киради. Г. ж. ташқи муҳит (ай-ниқса, сув) таъсиридан тез парчала-ниб эрийди. Пермь даврининг чўкинди жинслари таркибида кўп учрайди. Г. ж. озиқ-овқат, кимё саноати ва қ. х.да иш-латилади.
ГАЛОГЕНЕЗ (юн. hals — туз, genesis — пайдо бўлиш) — арид зоналаридаги шўр сув ҳавзаларида буғланиш нати-жасида осон эрийдиган тузларнинг чўкишидан туз уюми ҳосил бўлиш жа-раёни. Тузли эритма ниҳоятда шўр (ҳатто туз кристаллари бор) бўлиб, рапа деб аталади. Таркиби ва туз тўпла-нишининг навбатланиши ҳавзадаги дастлабки сувнинг гидрокимёвий тури-га боғлиқ. Г. икки босқичдан: узоқ муд-дат тўпланиш концентрацияланган на-макобни асосий захираси тўпланади; қисқа — намакоблардан осон эрийдиган туз чўкиндилари ҳосил бўлади. Ҳосил бўладиган минераллар ва харак-терли элементларга кўра карбонатли. сульфатли ва хлоридли Г. бўлади. Ҳав-зани тўйинтирувчи сувнинг келиб чи-қишига қараб континентал ва денгиз Г. маълум. Денгиз Г. Ер ривожланиши тарихида катта роль ўйнаган. Г. учун қуйидаги шароитлар зарур: арид иқлим, ҳавзани сув б-н интенсив таъ-минланиш имконияти; туз чўкиши учун доимий бир текис бўлмаган бо-тиқдикнинг бўлиши. Г. жараёни нати-жасида фақат туз қатламларигина эмас, балки Ер қаърида ўта концентрацияланган намакобларнинг асосий захираси ҳам ҳосил бўлади. ГАЛОГЕНИДЛАР — галогенларнинт бошқа элементлар б-н ҳосил қилган кимёвий бирикмалари. Г.га, одатда, га-

логен атомининг электр манфийлиги бошқа элементларникига Караганда юқори бўлган бирикмалар киритилади. Аралаш ва полигалогенидлар, гидро-галогенидлар, оксогалогенидлар, окси-галогенидлар, гидроксогалогенидлар, тиогалогенидлар ва комплекс Г. мав-жуд. Элемент — галоген боғланишига кўра оддий Г. ионли ва ковалентли хил-ларга бўлинади.
Г.ни тўғридан-тўғри элементлардан, галогенводородларни ёки уларнинг кис-лоталарини элементлар б-н реакцияга киритиб олиш мумкин.
Г. табиатда минераллар ҳолида, денгиз ва уммонлар сувида учрайди. Баъзи Г. (мае, натрий хлорид, калий хлорид, кальций хлорид) тирик организм тар-кибига киради.
Г. техникада галогенлар олишда, ишқорий ва ишқорий-ер металлар син-тезида, шиша ва б. анорганик матери-аллар компоненти сифатида қўллани-лади. ГАЛОГЕНЛАР (юн. hals — туз ва genes
—  туғилиш), галоидлар — Менделеев даврий системаси VII гуруҳининг асосий гуруҳчасига мансуб кимёвий элементлар (фтор F, хлор С1, бром Вг, йод J ва астат At). Г. металлар б-н бири-киб туз ҳосил қилади (мае, ош тузи NaCl). Г.нинг сиртки электрон қавати-да 7 та электрон бор. Г. металлар б-н бирикканида уларнинг бир электрони-ни тортиб олиб, қайтарилади. (қ. Ок-сидланиш-қайтарилиш реакцияси). Г. реакцияга киришувчан бўлиб, кўпгина кимёвий элементлар б-н бевосита би-рикади. Г. металлар ва металлмаслар б-н бирикиб галогенидлар, кислород б-н оксидлар (фтордан ташқари) ҳосил қилади. Г.нинг атом  радиуси ортиши б-н кимёвий фаоллиги фтордан йодга томон камайиб боради. Оддий шароит-да фтор ва хлор газ, бром суюқлик, йод ва астат қаттиқ моддалардир. Астат
—  радиоактив элемент. Г. молекуласи икки атомли. Барча Г. (фтордан ташка-ри) сувда эрувчан. Бром б-н йод трих-лорэтан, этанол ва б. эритувчиларда яхши эрийди. Г. (астатдан ташқари) табиатда кенг тарқалган; кўпгина минераллар таркибига киради. Денгиз сув-лари таркибида бўлади; эркин ҳолда уч-рамайди. Кимёвий хоссалари жиҳати-дан Г.га ўхшаш бўлган дициан (CN)2, диоксоциан (CON)2, дитиоциан (SCN)2 псевдогалогенлар,   таркибида CN, CON, SCN гуруҳлари бор металлар тузлари псевдогалогенидлар деб аталади.
ГАЛОГЕНЛАШ,  галоидлаш   — органик моддаларнинг молекулалари-га галогенлар киритиш; тор маънода
молекулалардаги водород ёки бошқа қандайдир бир атом (функционал ГУРУҲ) ўрнига галоген атоми (F, C1, В, J)hh киритиш. Мае, метанга хлор таъсир эттирилганда метил хлорид ҳосил бўлади: СН4+С12->СН3С1+НС1. Қўш ёки уч боғли органик бирикмалар галогенларни бириктириб, кўп га-логенли моддаларга айланиши мумкин:
СН=СН+Вг2->СНВг=СНВг. ГАЛОГЕНЦИАНЛАР, ц и а н г а л о г е -нидлар, умумий формуласи XCN — цианид кислотанинг ангидридлари (бу ерда X — галоген атоми; хлор, бром, йод ёки фтор бўлиши мумкин). Ранг-сиз, учувчан захарли бирикмалар. Г. сувда қисман, спирт, эфир ва б. органик эритмаларда осон эрийди. HCN ёки NaCN сувдаги эритмаларига галогенларни таъсир эттириб, фторциан эса CF2=NHhh 420—450° да вакуум остида пиролиз қилиб олинади. Хлорциан гер-бицидлар ва бўёқ саноатида, бром ва йодцианлар органик синтезда, хусусан нитриллар олишда қўлланилади. ГАЛОИДЛАР — қ. Галогенлар. ГАЛОМОРФ ТУПРОҚПАР - тупроқ-лар гуруҳи, уларнинг таркиб топиши енгил эрувчан тузлар иштирокида ке-чади (қ. Тупроқларнинг шўрланиши, Шўрланган тупроқлар). ГАЛОФИЛЛАР (юн. hals — туз ва... фил) — ўта шўрланган муҳитда ҳаёт кечирадиган организмлар. Г.га асосан 30%о дан кам бўлмаган шўрланишда ҳаёт кечирадиган стеногалин денгиз ҳайвонлари — нурлилар, форамини-фералар, коралл полиплар, сцифоид медузалар, коралл рифларида яшов-чи ҳайвонлар — кўпчилик нинатери-лилар, бошоёқли моллюскалар, бир қанча қисқичбақасимонлар, кўп тук-ли ҳалқали чувалчанглар ва микроор-ганизмлар киради. Г. гуруҳига материк-даги шўрланиш 24%о дан 100%о, ҳатто 300%о гача бўлган сув ҳавзаларида яшайдиган ҳайвонлар, мае, қисқич-бақасимонлардан артемия, қонсўрар чивин (Aedes togoi) қурти ва б. киради. Г. осморегуляция орқали танасида-ги осматик фаол моддалар концент-рациясини доимий, яъни улар яшайдиган денгиз сувидагига нисбатан паст даражада сақлаб туради. Кучли шўрлан-ган ва шўрхок ерларда ўсадиган ўсим-ликлар галофитлар дейилади. ГАЛОФИТЛАР (юн. hals — туз ва hyton — ўсимлик) — шўрланган тупроқларда ўсадиган ўсимликлар, асосан шўра-дошлар оиласига мансуб турлар киради. Танаси ва барги серэт, сертуз, чўл минтақасида кенг тарқалган. Ўзбекис-тонда балиқкўз, қизилшўра, оқшўра ва б. ўсади. Г. шўрланиши 0,3—20%о гача
бўлган тупроқларда ўсади. Кучли шўрланган тупроқларда ўсадиган ўсимликлар облигат Г., кам шўрлан-ган тупроқца ўсадиган ўсимликлар факультатив Г. дейилади. Шўрланган туп-роқларда тузлар микдори кўп, осмо-тик босим юқори бўлади. Тупроқда сувни бошқа (Г. бўлмаган) ўсимлик-лар ўзлаштира олмайди. Облигат Г.ни барги ва пояси этдор, ҳужайра цитоп-лазмасида туз кўп бўладиган эугало-фитларга (қорашўра, оқшўра, шўрбу-та) ва тўқималарида тўпланиб қолган тузларни махсус безлар орқали ажра-тиб чиқариб турадиган киногалофит-ларга ажратилади.
ГАЛТЕЛЬ (нем. Hohlkehle - ўйиқча, нов) — 1) буюм (деталь)ларнинг бир сиртидан иккинчисига равон ўтилади-ган жойи. Г. буюмларнинг мустаҳкамли-гини оширади, ички кучланишини ка-майтиради; 2) юз томони шаклдор қилиб йўнилган энсиз узун ёғоч. Мебель и. ч. ва қурилишда ишлатилади; 3) рандаиинт бир тури; тахта сиртини шаклдор қилиб рандалаш учун ишлатилади. ГАЛУА (Galois) Эварист (1811.26.10, Бур-ла-Рен — 1832.30.5, Париж) — француз математиги. Даражаси тўртдан юқори бўлган алгебраик тенгламалар умумий ҳолда радикалларда ҳал бўлмаслигини исботлаган. Фанга группа, кичик группа, нормал бўлувчи, майдон каби фундаментал тушунчалар-ни киритган. Г. майдонларга тааялуқли масалаларни группалар назарияси ма-салаларига келтирган. У яратган тенгламалар назарияси (Галуа назарияси) алгебра фанинигина эмас, балки уму-ман 19-а. математикасининг ривожла-нишида ҳам муҳим ўрин тутди. Г. сиё-сат б-н ҳам шуғулланган. У «Халқ дўстлари» деб аталган махфий республика жамиятининг аъзоси бўлган. Қи-роллик тузумига очиқдан-очиқ қарши чиққанлиги учун икки марта қамалган. Г. дуэдда ўлдирилган. ГАЛУА НАЗАРИЯСИ - бир номаъ-лумли алгебраик тенгламалар, яъних"+ +а^-'+а2х":!+а11_1х+а11=(0)...(1)кўртт-шидаги тенгламалар назарияси. Э. Галуа яратган. Г.н га кўра, (1) тенглама-нинг илдизлари унинг аг а2,..., ап ко-эффициентлари орқали тўрт арифметик амал ҳамда илдиздан чиқариш амали ёрдамида ифода этилиши керак. Шунинг учун кўпинча бундай масала (1) тенгламанинг радикалларда ечили-ши ҳақидаги масала деб аталади. п=1 ва и =2 бўлган ҳоллар учун бу масала-нинг ечими қадимдан маълум. п=3 ва п—4 учун масала уйғониш даври (16-а.) итальян математиклари Бомбелли, Ферро, Кардано, Тарталья, Феррари

томонидан ечилган. Кейинги уч аср мобайнида (1) тенгламани и =5 учун радикалларда ечиш борасидаги ури-нишлар натижа бермади. Ниҳоят, 1824 й.да норвег математиги Н. Г. Абель п —5 бўлганда (демак, ҳар қандай п>5 бўлганда ҳам) умуман (1) тенгламани радикалларда ечиб бўлмаслигини ис-бот қилди. Шундан кейин бирор аниқ (1) кўринишдаги тенгламани радикалларда ечишнинг зарур ва етарли шарт-лари қандай, деган ва шунга ўхшаш масалалар келиб чиқа бошлади. Г.н. бу хил масалаларни бундай ҳал қилади: ҳар бир тенгламага шу тенглама илдиз-ларининг баъзи чекли ўрнига қўйиш-лари группаси таққослаб кўрилади (бу группа (1) тенгламанинг Галуа группаси дейилади). Энди бу группада баъзи хоссалар (группанинг ечимига эга-лиги) бажарилган ёки бажарилмаган-лиги текширилади. Г.н. мат.нинг бошқа масалаларига ҳам татбиқ қилинади. ГАЛУРГИЯ (юн. hals — туз ва ergon — иш) — кимёвий технологиянинг тур-ли минерал тузлар олиш усулини ўрга-нувчи ва ишлаб чиқарувчи тармоғи. Top маънода — табиий тузларни қайта иш-лаш. Денгиз сувлари, чўкиб қолган туз қатламлари, шунингдек кўллар ҳамда туз ҳавзалари Г. саноати учун хом ашё манбаи бўлиб хизмат қилади. Айрим тузларни ажратиб олиш учун табиий ва саноат шароитида буғлатиш ёки кристаллизация жараёни қўлланилади. ГАЛЬВАНИ (Galvani) Луиджи (1737.9.9 - Болонья - 1798.4.12) -итальян анатоми ва физиологи. Электр ҳақидаги таълимот асосчиларидан бири, экспериментал электрофизиология асосчиси. Мускулларнинг қисқари-шидаги электр ҳодисасини биринчи бўлиб тадқиқ қилган ва металлар электролит б-н туташганда потенциаллар фарқи ҳосил бўлишини пайқаган. Шу сабабли электр токининг кимёвий манбаи унинг шарафига Гальваник элемент-лар деб номланган.
ГАЛЬВАНИЗАЦИЯ (Л. Гальвани номи-дан) — тиббиётда кучи (50 ма) ва куч-ланиши паст (60—80 В) бўлган ўзгар-мас электр токи б-н даволаш, электротерапия усули. Беморга ток кўпин-ча пластинкасимон қўрғошин электродлар оркали берилади. Баданни куйдириб қўймаслик ва ток танага бир текис тақсимланиши учун электродлар сув б-н ҳўлланган мато устидан қўйи-лади. Г. таъсирида организмнинг ҳужай-ра ва тўқималарида мураккаб физик-кимёвий жараёнлар (тўқима суюқли-гининг ҳаракати, ионларнинг тақсим-ланиши, ҳужайра мембранасининг ўтказувчанлиги, шунингдек моддалар
алмашинуви ва ферментатив жараён-ларнинг ўзгариши) рўй беради. Г. нерв системасининг фаолиятини яхшилай-ди, оғриқни босади, шикастланган нерв толалари ва б. тўқималардаги тик-ланиш, сўрилиш жараёнини тезлатади. Радикулит, неврит, невралгия, бўғим-ларнинг сурункали яллиғланиши, мия-нинг зарарланишидан келиб чиқади-ган асоратлар, моддалар алмашинуви касалликлари ва ш.к.ни даволашда қўлланилади.
ГАЛЬВАНИК ЭЛЕМЕНТЛАР -электр токи манбаларининг умумий номи; электролит ва унга ботирилган иккита турли хил металл пластинка (электрод)лян иборат. Бундай элемент-ларнинг яратилишига итальян олими, физиолог Л. Гальвани жониворлар ус-тида ўтказган тажрибалар асосий турт-ки бўлди (номи шундан). Г.э.да кимёвий реакция натижасида ҳосил бўлган энергия бевосита электр энергиясига айланади. А. Вольта яратган вольта ус-туни биринчи Г.э. бўлган. 19-а. ўртала-ригача Г.э. ягона электр токи манбаи ҳисобланган. Электродлардан бири (мусбати) анод, иккинчиси (манфий-си) катод деб аталади. Реакция натижасида электродларда потенциаллар фарқи ҳосил бўлади. Бу электродларни туташтириб турадиган симда электр токи вужудга келади. Энг кўп тарқал-ган Г.э.да мусбат электрод ўрнида кўмир таёқча, манфий электрод ўрни-да рух таёқча, электрод ўрнида эса нов-шадил эритмаси ишлатилади. Суюқ электролит ўрнида қуюқ пасталар қўлланилса, «қуруқ» элемент (Леклан-ше элементи) ҳосил бўлади. Г.э.да реа-гентлар сарфланиб (зарядсизланиб) бўлганидан сўнг у ишга яроқсиз ҳолга келади, яъни уларни қайта зарядлаб бўлмайди. Г.э. ихтиро қилиниши б-н ток хусусиятларини ўрганиш ва ундан фойдаланиш им-кони юзага келди, электротехника-нинг фан сифати-да шаклланишига асос солинди.
Гальваник элемент схемаси.
Ыслород
ГАЛЬВАНО... (Л. Гальваниномидан) — гальваник токка тааллуқли бўлган қўшма сўзларнинг таркибий қисми (мае, гальванометр, гальванотехника ва б.)
ГАЛЬВАНОДИАТЕРМИЯ - электр б-н даволаш усули; бунда гальваниза-
ция б-н диатермия баданга бир вақтда таъсир эттирилади. Юқори частотали ток ҳужайраларнинг утказувчанлигини оширади, гематоэнцефалик барьерни бўшаштириб, дори модда ионларининг организм тўқималарига кириши учун қулай шароит туғдиради. Г.да гальванизация ҳамда диатермия аппаратла-ридан фойдаланилади (яна қ. Электрофорез). Подагра, ревматизм, юрак-то-мир касалликлари, артериосклероз, гипертония касалликлари, шунингдек ҳар хил чандикларни даволашда қўлла-нилади.
ГАЛЬВАНОКАУСТИКА (гальвано... ва юн. kaustikos — куйдирувчи, ловилла-тувчи), гальванотермия, электрокаустика — 1) электр токида қиздирилган махсус учликлар (гальва-нокаутерлар) б-н тирик тўқималарни куйдириш усули. Бунда ўзгармас электр токи манбалари ёки ёритиш тармоқ-ларидан ток олинади (ток кучланиши 2—4 В бўлиб, 20 ма га мўлжалланган). Хавфсиз кичик ўсмалар, сўрғичсимон ўсиқларни емириш, полипларни олиб ташлаш, теридаги ва юздаги айрим нуқсонлар (чандиқлар)ни йўқотиш, сурункали тонзиллитни даволаш учун қўлланилади; 2) металлга туширилган раемни гальвани токи б-н ишлаш. ГАЛЬВАНОМАГНИТ ҲОДИСАЛАР -электр токи оқаётган қаттиқ ўтказгич-ларнинг электр хоссаларига магнит маидонининг таъсири юзага келтирган ҳодисалар. Ток ўтаётган ўтказгичда қўшимча электр потенциаллар фарқи ҳосил бўлади ёки электр қаршилиги ўзгаради. Бунга сабаб магнит маидонининг ўтказгич электр зарядлари ҳара-катига таъсиридир. Ферромагнит метал-ларда Г. ҳ.ни биринчи бўлиб В. Томсон (1856) аниклаган. Г. ҳ.га қуйидагилар киради: Холл эффекти — магнит майдонидаги ўтказгичда электр ва магнит майдонларига тик йўналишда э.ю.к. пайдо бўлади;Эттингсгаузен эффекти — жисм (яримўтказгич)да кўндаланг йўналишда т-ралар фарқи ҳосилбўлишигабоғлиқ;Магнит р е -зистив эффект — жисм (яримўт-казгич)нинг қаршилиги ортиши (ёки камайиши)ни ифодалайди; Hep нет эффекти — жисм (яримўтказгич) да бўйлама электр майдони ҳосил бўли-ши ёки термик э.ю.к. ўзгариши б-н боғлиқ. Г. ҳ. яримўтказгичлар, кристал-лар, ферромагнитлар ва б.дан фойда-ланишда ҳисобга олинади. ГАЛЬВАНОМЕТР (гальвано... ва ...метр) — жуда кичик ток, кучланиш ва электр микдорини ўлчайдиган ас-боб. Иши электр токи майдони б-н магнит маидонининг ўзаро таъсирига асос-

ланган. Ишлаш тарзига кўра, магнито-электрик, электромагнит, электродинамик ва термоэлектрик; ток турига қараб, ўзгармас ва ўзгарувчан ток Г.ла-рига бўлинади. Ўзгармас ток Г.лари, асосан, магнитоэлектр системасида бўлади. Г.ларнинг хилма-хил конструк-циялари ичида ўзгармас ток занжир-лари учун қўзғалувчан рамкали ва ўзга-рувчан ток занжирлари учун тебранув-чан магнитли турлари кенг тарқалган. Ўзгарувчан ток Г.лари барча система-ларда ишлаб чиқарилади. Г.лар милли ва кўзгули бўлиши мумкин. Милли Г.ларда шкала бўлимлари қийматини мили кўрсатади. Кўзгули Г.нинг қўзға-лувчи қисмига кичкина кўзгу маҳкам-лаб қўйилади. Кўзгудан қайтган нур шкалага тушиб, ўлчанаётган электр токи ёки кучланиш қийматини кўрса-тади. Г. асосан икки жуфт қўзғалмас ғалтак, магнитлар системаси ва кўзгу-дан иборат. Ўлчанаётган ток ғалтаклар чулғамидан ўтаётганида мил магнит ток кучига яраша оғади. Кўзгу бу оғишни кузатиб туришга имкон беради. Қўзғал-мас магнитли Г.да эса ғалтак қўзғала-ди. Бошқа турдаги (баллистик, вибра-цион, термогальванометр) Г.лар бир-биридан тузилиши, айниқса схемотех-никаси б-н фарқланади. Г.нинг асосий кўрсаткичи — унинг сезгирлиги. Mac, ўзгармас ток Г.лари 5-10"11 А ток кучи-ни: 5-10-" В кучланишни сезади.
Кейинги йилларда интеграл микро-схемали асбоблар, айниқса, ўта аниқ ва сезгир рақамли электр ўлчов асбоб-лари, шу жумладан, ўта сезгир Г.лар ишлаб чикарилмокда. Уларнинг сезгир-лик даражаси ниҳоятда юқори бўлган-лиги учун тиббиётда, физиологик тад-қиқотлар ўтказишда ва кўплаб техно-логик жараёнларда, техниканинг тур-ли соҳаларида кенг ишлатилмокда.
Кўзгули гальванометр:
1— ёритқич (лампа); 2—шкала; 3— гальванометр; 4— кўзгу.
ГАЛЬВАНОПЛАСТИКА - к. Гальванотехника.
ГАЛЬВАНОСКОП — электр занжири-да ток бор-йўқлигини ва ток йўнали-шини аниқлайдиган асбоб. Тузилиши милли гальванометры ўхшайди.
ГАЛЬВАНОСТЕГИЯ — қ. Гальванотехника.
ГАЛЬВАНОСТЕРЕОТИПИЯ - босма қолип тайёрлашнинг электролитик усу-ли (қ. Стереотипия). Б. С. Якоби кашф қилган (1838). Бўртма босма қолипи (клише) дан мум, пластмасса ёки қўрғошин матрица тайёрлаб олинади. Сўнгра унга электролитик усулда юпқа (0,25—0,30 мм) мис, никель ёки те-мир қатлами ўстирилади, натижада босма рельефи (бўртмаси) ҳосил бўла-ди; ҳарфлар бўйи б-н тенглаштириш учун орқасидан босмахона қотишма-си қуйилади ва механик ишлов бери-лади. Г. қуйма стереотипларга нисба-тан анча аниқ босишга имкон беради, катта босимга чидайди. Бу усул кўп расмли китоб ва жур., рангли репро-дукцияларни кўп нусхада босишда қўлланилади.
ГАЛЬВАНОТЕХНИКА — амалий элек-трокимёттт бир соҳаси; металл ва металлмас буюмлар сиртига электролитик усулда металл қоплаш жараёни. Г.ни рус олими Б. С Якоби кашф этган ва техник жиҳатдан асослаб берган (1838). Г. электр кристалланиш, яъни металл бирикмаларнинг сувдаги эрит-маси орқали электр токи ўтказилганда металларнинг мусбат зарядланган ион-лари катодга ўтириши хоссасига асос-ланган (қ. Электролиз). Электролитнинг тури ва таркибини, электролиз режи-мини (ток зичлиги, т-ра ва аралашти-риш жадаллигини) ўзгартириб, Г. жа-раёнларини ростлаб туриш мумкин. Г. асосан икки кисмдан — гальваностегия ва гальванопластикадан иборат. Гальваностегия — буюм сиртида мустаҳкам юпқа металл қоплама ҳосил қилиш, гальванопластика — тур-ли буюмлар (матрицалар)дан қалин аниқ нусхалар кўчириш. Булардаги барча жараёнлар гальваник ванналарда ўтади. Ишлатиладиган электролит тар-кибига қараб, бундай ванналар керамика, сирланган чўян, пўлат, органик шиша ва б. материалдан ясалиши мумкин. Гальваностегия гальванопластикага Караганда кўпроқ қўлланилади. Ундан мақсад: тайёр буюмлар ёки ярим фаб-рикатларнинг коррозиябардошлигини яхшилаш"(рухлаш, кадмийлаш, қўрғо-шинлаш йўли б-н), ишқаланувчи юза-ларнинг ейилишга чидамлилигини ошириш (хромлаш, темирлаш йўли б-н), сиртларга ҳимоя-безак бериш (никеллаш, хромлаш, қимматбаҳо ме-таллар қоплаш йўли б-н) ва б. Гальваностегия автомобилсозликда, авиация, радиотехника, электроника саноатида, рўзғор буюмлари ишлаб чиқариш ва б. соҳаларда кенг қўлланилади.
Гальванопластика нусхаси олинади-ган буюм (матрица)ларнинг тескари сиртларини тайёрлаш усуллари ва қоп-ланадиган металлнинг анча (ўнларча ва юзларча марта) қалинлиги б-н гальва-ностегиядан фарқ қилади. Матрицалар металл ёки нометалл материалдан, қопланадиган материал (нусха матери-али) эса мис, темир ва б. материал-лардан бўлиши мумкин. Нусха матери-али сифатида мис кенг тарқалган, темир эса қоплагич сифатида камроқ қўлланилади. Никель ҳам қоплагич сифатида кенг ишлатилади. Рельефли (бўртма) буюмлар (медаль, танга ва б.) нусхаларининг аниқ тасвирини гальванопластика усули б-н олиш усули кенг тарқалган. Бу усул б-н буюмнинг фазовий тасвирини ёки нусхасини олиш учун мум ёки гипсдан унинг аниқ нусхаси ясалади. Нусха сирти электр ўтказувчан бўлиши учун унга графит кукунлари сепилади. Шундан кейин буюмнинг нусхаси катод сифатида те-гишли металл тузининг эритмаси со-линган электролитик ваннага тушири-лади. Электролиз вақтида буюмнинг металл нусхаси ҳосил килинади.
Гальванопластика матбаада (қ. Гальваностереотипия), граммпластинка матрицаларини тайёрлашда, электрометаллургия ва техниканинг бошқа соҳаларида кенг ишлатилади. ГАЛЬМИРОЛИЗ (юн. halmuros - шўр ва lusis — парчаланиш), су в ости нураши — бирламчи чўкиндилар-нинг денгиз остида эриши, оксидла-ниши ва б. жараёнлар таъсирида кимё-вий ва минерал таркибининг ўзгари-ши. Чўкинди ҳосил бўлиш тезлиги ка-майса сув ости нураши авж олади. Бундай ҳоллар денгиз ва океанларнинг пелагик зоналарида, сув ости тизма тоғларида кузатилади. Фақат денгиз чўкиндиларида вужудга келадиган баъ-зи бир минераллар (глауконит, шамот зит ва б.) нинг келиб чиқишини, вулкан туфларининг сув остида ўзгариши ва улардан бентонитлар ва б. гиллар-нинг таркиб топишини Г. жараёни б-н боғлайдилар. Г. жараёни тезлиги денгиз сувидаги туз ва газларнинг хусусияти-га ва чўкиндиларнинг тўпланиш суръ-атига қараб аниқланади. ГАЛЬТОН, Го л тон (Galton) Фрэнсис (1822.16.2, Бирмингем — 1911, 17.1, Лондон) — инглиз психологи ва антропологи. Оксфорд ва Кембриж ун-тларининг фахрий д-ри. Евгеника-нинг асосчиларидан бири. Г. биринчи-лардан бўлиб, экспериментал ва математик методлар асосида одамлар ўрта-сида индивидуал-психологик тафовут-лар мавжудлиги ҳақидаги таълимот —

дифференциал психологишп ишлаб чик,-ди. Ч. Дарвин эволюцион назарияси таъ-сирида бўлган Г. одамлар орасидаги бу тафовутларни аксарият наслий омил-лар б-н тушунтиради. Шахе ривожла-нишида бу омилларнинг роли ҳақида-ги масаланинг қўйилиши ўзига хос но-ваторлик бўлган, бироқ улар аҳамия-тини ошириб юбориш одамнинг ижтимоий моҳиятини инкор этувчи бир ёклама хулосаларга олиб келди. Г. одам табиатини такомиллаштиришни ирсият қонуниятлари асосида ўта иқти-дорли, ақлан ва жисмонан кучли одам-ларни ажратиб олиш орқали амалга ошириш мумкин деб ҳисоблади. Г. шахс-нинг психик сифатларини ташҳис қилиш мақсадида маълум асбоблар яратди, наслийлик ва ташқи таъсир нисбатини аниклаш имкониятини бе-рувчи илмий услублар ишлаб чиқди. Индивидуал тафовутларни ўрганишда mec/ллардан фойдаланиш ғояси Г.га та-аллуқлидир.
ГАЛЬШТАТ МАДАНИЯТИ - жез ва илк темир даври археологах маданияти (тахм. мил. ав. 10—5-алар). Ўрта Европа-нинг жан. қисми, хусусан, Австрия, Югославия, Чехия, Словакия ва Германия ҳудудларида кенг тарқалган. 1846 й. Гальштат ш. (Жан.-Ғарбий Австрия) яқинидан топилгани учун шу номни олган. Г. м.ни яратганлар иллирий ва кельт қабилалари бўлган. Уларнинг ҳаётида деҳқончилик асосий ўрин эгал-лаган, ер хайдашда омочдан кенг фой-даланган. Гальштатликлар, шунингдек кулолчилик, туз, мис ва темир қазиб олиш, савдо-сотиқ б-н машғул бўлиш-ган. Аҳоли ярим ертўла ва ёғоч уйларда яшашган. Темирдан зеб-зийнат буюм-лари ва қуроллар ишланган. Илк Галь-штатда темир ва жездан ишланган хан-жар, ойболта, искана, пичоқ, пайкон-лар куп учрайди. Жангчиларнинг бош кийими жездан қилинган, совутлари теридан ишланиб, жез б-н қопланган. Аёллар қўл ва оёқларига билагузуклар, бўйинларига фил суяги, шиша ва жездан ясалган мунчоклар тақишган. Топил-малар ичида феруза кўзли мунчоклар, металл идишлар учрайди. ГАМА (da Cama) Васко да Гама (1469, Синиш, Португалия — 1524.24.12, Кочин, Ҳиндистон) — пор-тугалиялик денгизчи, Европадан Ҳин-дистонга борувчи денгиз йўлини из-лашни якунлаган. Г. экспедицияси дав-рида португалларга Африканинг ғарбий қирғоқлари бўйлаб борувчи денгиз йўли аллақачон маълум бўлиб, Ҳинд океанига олиб чиқувчи йўл Бартоло-меу Диаш томонидан 1487—88 й.ларда топилган эди. 1497 й. июль ойида Г.
бошчилигидаги экспедиция 3 та кемада Лисабондан чиқиб Яхши Умид бурни ор-қали 1498 й. Сомалининг Малинди бан-даргоҳига лангар ташлади. У ердан денгиз йўлини мукаммал биладиган Аҳмад ибн Мажидни олиб унинг ёрдамида Ҳиндистон ғарбидаги Коликут ш.га етиб борди. Шундай қилиб Г. экспедицияси Африканинг жан.-шарқий соҳилини (Малиндигача) кашф қилди ва Ҳинд океанини кесиб ўтди. Г. 1488 й. авг. охи-рида зироварлар ортилган кемада Коли-кутдан ватанига йўл одди ва 1499 й. сент. да Лисабонга етиб борди; экспедицияда қатнашган 168 кишининг фақат S5 таси тирик қайтди (қолганлари йўлда ҳалок бўлди). Экспедиция Португалиянинг Ҳиндистондаги мустамлакачилик экс-панциясига йўл очди. Г. 1502 й. 20 та кемада яна Ҳиндистонга келиб Коликут ш.ни ғорат қидди, маҳаллий ҳукмдор-лар қаршилигини шафқатсизларча бос-тирди ва катта ўлжа б-н 1503 й. яна Лисабонга қайтиб борди. Г. 1524 й. Ҳиндис-тоннинг вице-қироли этиб тайинланди ва ўша йили Ҳиндистонга учинчи охир-ги экспедицияга бошчилик қилди ва ўша ерда вафот этди.
Ад.: Магидович И. П., Очерки по истории географических открытий, М., 1967.
ГАМАДРИЛ (Papio hamadryas) - май-мунларнинг бир тури. Тор бурунли май-мунлар кенжа туркумининг марта шка-лар оиласига ва павианлар уруғига ман-суб. Жуни кулранг, эркагида ёпинғич-га ўхшаган ёли бор. Шу белгиси б-н бошқа павианлардан фарқ қилади. Бўйи 1 м ча, думи калта. Юзининг жунсиз қисми, қулоғи ва катта қуймич қадоғи қизил. Арабистон я.о. (Судан) ва Эфи-опияда тарқалган. Тоғ бағридаги қояларда ва очиқ текисликларда пода бўлиб яшайди. Қари эркаги подага бошчилик қилади. Қад. аждоди дарахтларда яшаган. Йил бўйи урчийди. Биттадан туғади. Ўсимлик ва чумолилар б-н озиқ-ланади. Баъзан боғларга ва экинларга зиён етказади. Г. қадимдан Мисрда му-қаддас ҳайвон ҳисобланади. ГАМАЗИДЛАР (Gamasoidea) — пара-зитоформ каналарнинг катта оиласи, 20 оила, 3000 турдан иборат. Танаси-нинг уз. 0,3—4 мм, сарғиш жигарранг, оёқлари тирноғининг остида хўжайин танасида ўрмалаб юришга мослашган сўрғичлари бор. Оғиз органлари қон сўришга мослашган, қорин қисмининг икки ёнида нафас тешиклари бўлади. Г. қушлар танаси, бурун бўшлиғи, ўпка-си ва ҳаво халтачаларида; айрим тур-лари кемирувчи ҳайвонлар инида ва танасида яшайди. Г. тухум қўйиб, ай-римлари тирик туғиб кўпаяди. Тухум-
дан чиққан майда нимфалар 2 марта туллаб вояга етади. Бир йилда 8—10 марта наел қолдиради. Г. отларга энцефаломиелит, паррандаларга спирохе-тоз касаллигини қўзғатувчи паразит-ларни тарқатади.
ГАМБИТ (итал. dare il gamdetto — ча-лиш) — шахматда ўйинни бошлаш усулларидан бири. Сипоҳларни тезроқ ўйинга чиқариш ёки тахта марказида устунликка эришиш мақсадида даст-лабки юришлардаёқ пиёда ва баъзи ҳолларда эса, ҳатто, сипоҳ қурбон қилииадиган ўйин боши (дебют)нинг номи. Г. айниқса 19- ва 20-а. бошларида жуда кенг тарқалган эди. Ҳоз. замон му-собақаларида Г.ларга қарши пухта ҳимоя усуллари топилгани учун улар камдан-кам қўлланади. ГАМБИЯ — Ғарбий Африкадаги дарё, Гвинея, Сенегал ва Гамбия ҳудудида оқади. Уз. 1200 км, ҳавзасининг майд. 180 минг км2. Гвинея Республикасида-ги Фута-Жаллон платосидан бошлана-ди, паеттекисликдан оқиб, Атлантика океанига қуйилади. Қуйилиш ерида эни қарийб 20 км. Ўзани эгри-бугри; орол ва остоналар кўп, ўрта оқимида соҳи-ли ботқоқлашган. Июндан окт. ойигача тошиб туради. Қуйилиш жойидан бош-лаб 350 км масофада кема қатнайди. Ўртача сув сарфи 2000 м3/сек. Дарё соҳилида Банжул порти жойлашган. ГАМБИЯ (Gambia), Гамбия Рес-публикаси (Republic of Gambia) — Ғарбий Африкадаги давлат. Ғарбда Атлантика океани б-н туташ. Майд. 11,3 минг км2. Аҳолиси 1,24 млн. киши (1997). Пойтахти — Банжул ш. Маъмурий жи-ҳатдан 6 вилоятга бўлинади.
Давлат тузуми. Г.—республика. Британия Ҳамдўстлиги таркибига киради. Амалдаги конституцияси 1996 й. 8 авг. даги референдумда маъқулланган. Давлат бошлиғи — президент. У ялпи яши-рин овоз бериш йўли б-н сайланади. Қонун чиқарувчи орган — 49 депутат-дан иборат Миллим мажлис (бир па-латали парламент). Ижроия ҳокимият-ни президент ва ҳукумат амалга оши-ради.
Табиати. Г. қитъа ичкарисига Гамбия дарёси соҳили бўйлаб 350 км кириб бо-ради. Худуди текисликдан иборат. Ер ости бойликлари кам, фақат ильменит кони топилган. Иқлими экваториал-

муссон иқлим; ёзи (июнь—окт.) серё-ғин, қиши (нояб.—май) қуруқ. Июл-нинг ўртача т-раси 27°, фев.да 23°. Мам-лакат ичкарисида йиллик ёғин 750— 1000 мм, соҳилларда 1300—1500 мм. Ўсимликлари, асосан, акация ва бао-баблар ўсадиган типик саванналардан иборат. Г. майдонининг 29,2% и ўрмон, шундан 34 минг га ер қўриқхоналар б-н банд. Маймун, гиппопотам, тим-соҳ, парранда ва ҳашаротлар кўп. Мил-лий боғи — Ривер-Гамбия.
Аҳолиси. Асосий аҳолиси банту тил-ларида гаплашадиган фульбе, волоф, диола, манжак; манде тиллари гуруҳига мансуб малинке, солинке ва б. Расмий тил — инглиз тили. Аҳолининг 85% мусулмон, қолгани анъанавий маҳал-лий динларга эътиқод қилади; христи-анлар (4%) ҳам бор. Шаҳар аҳолиси 21,5%. Энг катта шаҳри — Банжул.
Тарихи. Г.нинг қад. ва ўрта асрларда-ги тарихи кам ўрганилган. 13—16-а.лар-да Г. ҳудуди Африканинг йирик дав-лати Мали, кейинчалик Сонгаи таркибида бўлган. Қабила-уруғчилик босқичидаги аҳоли асосан қ. х. ва ҳунар-мандчилик б-н шуғулланган. 15-а. ўрта-ларидан Г. ҳудудига португаллар, кейинчалик инглизлар кириб кела бош-лади. 18-а.нинг 60-й.ларида Англия Г.нинг бир қисмини эгаллади ва уни мустамлакасига айлантирди. 19-а.нинг 2-ярмида Г.нинг кўп қисми инглиз му-стамлакачилари қўлига ўтди ва бу ҳудудда инглиз протекторати ўрнатил-ди. Аҳоли мустамлакачиларга қарши шиддатли кураш олиб борди. 19-а.нинг 90-й.ларида йирик халқ қўзғолонлари бўлди. Фоди Кабба раҳбарлигидаги қўзғолон 1901 й.га келибгина бости-рилди.
20-а.нинг 20-й.ларидан мамлакатда озодлик ҳаракати бошланиб кетди. 1920 й.да Г. вакиллари Британия Ғарбий Африкаси Миллий конгрессини тузиш-да иштирок этди. Бу конгресс Африка халқдарининг сиёсий ҳуқуқдарини кен-гайтириш учун кураш олиб борди. 2-жаҳон урушидан кейин, 1963 й. 4 окт. да Г.га ички ўзини ўзи бошқариш
Гамбия байроғи.
ҳуқуқи берилди. 1965 й. 18 фев.да мус-тақил деб эълон қилинди. 1970 й. 24 апр.дан Г.—республика. 1965 й.дан БМТ аъзоси. Миллий байрами — 18 фев.— Мустақиллик куни (1965).
Снёсий партияларн ва касаба уюш-маси. Ватанпарварлик йўналиши ва бун-ёдкорлик йўлидаги иттифоқ партияси, 1996 й.да тузилган; Г. халқ партияси, 1986 й.да асос солинган; Халқ тарақ-кийпарвар партияси, 1959 й.да тузилган; Бирлашган демократик партия, 1996 й.да тузилган; Миллий конвент партияси, 1975 й.да асос солинган. Г. меҳнат конгресси касаба уюшмаси, 1935 й.да тузилган, Жаҳон касаба уюш-малари федерацияси ва Африка касаба уюшма бирлиги ташкилоти аъзоси.
Хўжалнги. Г. — аграр мамлакат. Му-стамлакачиларнинг узоқ ҳукмронли-ги натижасида ер ёнғоқ етиштириш-га ихтисослашган хўжалик вужудга келган. Мустақилликка эришилгандан кейин турли кооперативлар тузиш рағбатлантирилди, ер ёнғоқ тозалаш з-длари давлат ихтиёрига олинди. Ялпи ички маҳсулотда қ.х.нинг улу-ши 23%, саноатнинг улуши 14% ни ташкил этди.
Қишлоқ хўжалиги — хўжалик-нинг асосий тармоғи. Майда деҳқон хўжаликлари кўпчиликни ташкил эта-ди. Деҳқончиликда ибтидоий қ.х. қурол-лари ишлатилади. Ҳайдаладиган ерлар Г. ҳудудининг 1/5 ини эгаллайди. Қ. х.да ер ёнғоқ (1 йилда 100 минг т дан ор-тиқ), шоли, шунингдек тариқ, маниок, маккажўхори, оқ жўхори, дуккак-лилар, банан ва цитрус ўсимликлари ўстирилади. Мойли пальма мевалари терилади. Сабзавотчилик б-н ҳам шу-ғулланилади. Қорамол, қўй, эчки, чўчқа боқилади. Ба-лиқ овланади. Ҳар йили 30 минг т ба-лиқ тутилади. Ўрмонларда тропик дарахтлар ёғочи тай-ёрланади.
Саноати қ. х. маҳсулотларини қай-та ишлайдиган кичкина корхоналардан иборат. Банжул, Кау-Ур ва Кунтаурда ер ёнғоқ тозалаш, ер ёнғоқдан мой олиш з-длари, обжувоз, тахта тилиш з-длари, ички кийимлар ва парфюмерия буюмлари ф-калари, кемасозлик устахоналари, пойабзал ва тўқимачи-лик ф-калари, алкоголли ва алкогол-сиз ичимлик з-длари бор. Ҳунарманд-чилик тараққий этган. Йилига 67 млн. кВт-соат электр энергия ҳосил қйли-нади. Асосий транспорт артерияси — Г. дарёси, унинг қуйилиш жойидан 350 км масофагача кема қатнайди. Т. й. йўқ. Автомобиль йўлларининг уз. 2,4 минг км дан ортиқ. Асосий денгиз ва даре порти — Банжул. Юндум ш.да халқаро аэропорт бор. Г. четга ер ёнғоқ ва ундан олинган маҳсулотлар чиқаради. Четдан тўқимачилик маҳсулотлари, машина ва асбоб-ускуналар, озиқ-овқат маҳсулот-лари, ичимлик ва тамаки келтирилади. Ташқи савдодаги мижозлари: Франция, Буюк Британия, АҚШ ва б. Пул бирлиги — даласи.
Маорифи, матбуоти ва радиоэшитти-риши. Г.да мажбурий таълим жорий этилмаган; 6 й.лик бошланғич мактаб-да ўқиш пулсиз, 6—7 й.лик ўрта мак-табда ўқиш пулли. Дарслар асосан инглиз тилида олиб борилади. Ҳунар-тех-ника ва пед. ўқув юртлари хам бор. Г.да олий ўқув юрти йўқ. Ўрта мактабни ту-гатганларнинг бир қисми олий маълу-мот олиш учун чет элга юборилади. Г.да «Гамбиан тайме» («Гамбия вақти», ҳаф-тасига 2 марта чиқадиган газ., 1981 й.дан), «Гамбия ньюс» («Гамбия янги-ликлари», ҳафталик ҳукумат газ., 1943 й.дан), «Гамбия онуорд» («Гамбия та-раққиёт йўлида», ҳафталик газ., 1968 й.дан), «Нейшн» («Халқ», ҳафтасига 2 марта чиқадиган газ., 1964 й.дан), «Уор-кер» («Ишчи», ҳафтасига 3 марта чиқа-диган газ.) газ.лари, «Гамбия аутлук» («Гамбия истиқболи», 1922 й.дан ойи-га 3 марта чиқади) бюллетени, «Гамбия мэгэзин» («Гамбия журнали», ҳар чоракда чиқади) жур. нашр этилади.
Гамбия  дарёси  соҳи-лида.

Г. ахборот агентлиги мавжуд. Г. радио-си ва телекўрсатуви ҳукумат хизмати бўлиб, 1962 й.да ташкил этилган.
Халқ санъати. Чипта, бўйра, сават тўқиш, уларни рангли қамиш нақшлар б-н безаш, ёғоч ўймакорлиги, қайиқ ва уй-рўзғор буюмлари ясаш кенг тар-қалган. Ҳайкалтарошлик ва маска (ни-қоб) ишлаш (ўлган кишининг юзидан гипсга туширилган тасвир) б-н ҳам шуғулланилади. Фил суяги, металлдан зеб-зийнат буюмлари ясайдилар. ГАМБУЗИЯ (Gambusia) — карпсимон-лар туркумига кирадиган майда балиқ. Г. Шим. Американинг шарқий ҳудудла-ри ва қисман Жан. Америка сув ҳавза-ларида яшайди. Эркагининг бўйи 4 см, урғочисиники 7 см гача. Г. сув ҳаша-ротларининг ғумбак ва личинкалари, майда қисқичбақасимонлар б-н озиқ-ланади. Эркагининг қорин сузгич кано-ти ўзгариб, қўшилиш органига айлан-ган. Тухум урғочисининг жинсий йўли-да уруғланади ва 25—28 кунда ривож-ланиб, майда (7—8 мм) чавоқ балиқ шаклида туғилади. Г. чавоклари бир ойда вояга етади ва кам нобуд бўлади, шу боисдан у жуда тез кўпаяди. Безгак чи-винларининг сувда яшайдиган личинка ва ғумбакларини йўқотиш мақсади-да 1930—40 й.ларда Г. Ўрта Осиёда, жумладан Ўзбекистонда иқлимлашти-рилган. Г. безгак чивинини йўқотишда катта аҳамиятга эга. Бироқ кейинги вактларда Г. Ўрта Осиё сув ҳавзаларида кўпайиб кетганлиги туфайли фойдали балиқпар озиғига «шерик» бўлиб, ба-лиқчиликка қисман зиён етказмоқда.
Оддий гамбузия: юқорида — урғочиси, пастда эркаги.
ГАМБУРГ — Германиядаги йирик ша-ҳар ва порт. Қуйи Эльбанинг ҳар икки соҳилида, дарёнинг Шимолий денгиз-га қуйилиш жойидан 110 км юкрриси-да. Маъмурий жиҳатдан Г. ерини ташкил этади. Майд. 755 минг км2. Аҳолиси 1,7 млн. киши (1990-й.лар ўрталари).
Г. 9-а.дан қалъа сифатида маълум. 831 й.дан епископлик, 834—845 й.ларда архиепископлик маркази. 12—13-а.лар-да ўзини ўзи бошқариш ҳуқуқига эриш-ган. 1510 й.дан империянинг эркин шаҳри. 16-а.да Европадаги йирик порт-лардан. 1815 й.да Германия иттифоқи таркибига эркин шаҳар сифатида кир-ган. 2-жаҳон уруши арафасида Г. порти
Гамбург шаҳри.
орқали Германиянинг 1/2 экспорти ва импорти ўтган. Урушдан кейин Г. Англия оккупация қилган зонада қолган, 1949 й.дан ГФР таркибида.
Г. — т. й., автомобиль ва ҳаво йўлла-ри тугуни, мамлакатда сув йўллари ке-сишган марказ сифатида аҳамияти катта. Халқаро аэропорт ва метрополитен бор. ГФРдаги жами савдо флоти тон-нажининг 2/3 қисми Г. ҳиссасига тўғри келади. Портида йилига 60 млн. т юк ортиб туширилади. Саноатининг асо-сий тармоқлари: электротехника, озиқ-овқат, умумий машинасозлик, кема-созлик, самолётсозлик (А 321 аэробус-лари ишлаб чиқарилади), космонавтика, аниқ механика, оптика, кимё, мис саноати, нефтдан маҳсулотлар олиш, кўн, мебель, тўқимачилик. Г.— муҳим банк ва хизмат кўрсатиш маркази. Гамбург фонд биржаси Европанинг энг қад. биржаларидан (1558-й.да ташкил этилган). Ҳар йили турли халқаро ихтисос-лашган ярмаркалар ўтказилади.
Ун-т (1919), Олий мусиқа ва тасви-рий санъат мактаби, ядро тадқиқотла-ри ин-тлари бор. Г. — кино санъати-нинг маркази. Опера театри (1678), ба-диий музей, этн. ва ибтидоий тарих музейи, санъат ва ҳунармандчилик музейи ва б. мавжуд. Г.да меъморий ёд-горликлардан Катариненкирхе (14-а. охири — 15-а. боши), Якобикирхе (14-а.), Михаэлискирхе (1750—62, «Катта Михель» минораси б-н, бал. 132 м) черковлари бор.
ГАМЕТАЛАР (gameta — хотин, gametes — эр) — ҳайвон ва ўсимликларнинг жинсий ҳужайралари. Г. ирсий белги-ларни ота-онадан авлодга ўтказиш функциясини бажаради. Г. хромосома-си гаплоиддир. Уруғланиш жараёнида икки гаплоид ҳужайра қўшилиб, дип-
лоид хромосомали зиготани ҳосил қилади. Зиготадан янги организм ри-вожланади. Морфологик жиҳатдан жинсий жараёнлар гетерогамия, изогамия ва зигогамия типида содир бўлади (яна қ. Тухум, Сперматозоид). ГАМЕТАНГИЙ, гаметадон (гаме-талар ва юн. angeion — жой, идиш) — 1) баъзи ўсимликларда гаметалар ҳосил бўладиган бир ёки кўп ҳужайрали жинсий орган. Айрим тубан ўсимликларда (мае, улотриксдошлараа) Г. оддий ве-гетатив ҳужайрадан иборат. Г. кўпчилик қўнғир ва қизил сувўтлар, тубан (ооми-цетлар) ва юксак (аскомицетлар, ба-зидиямицетлар) замбуруғлар ҳамда архегониал ўсимликлар учун хосдир. Юксак ўсимликларда гаметалар махсус аъзолар — антеридий (эркак гамета ҳосил бўладиган) ва оогоний ёки ар-хегонийларда (тухум ҳужайра ҳосил бўладиган) етилади; 2) баъзи замбу-руғлардаги кўп ядроли ҳужайралар. ГАМЕТОГЕНЕЗ (гаметалар ва ... генез) — жинсий ҳужайралар — гаметалар-нингривожланиши.Ҳайвонларда Г. диффуз ва локал бўлади. Гаметалар диффуз Г.да тананинг истаган қисми-да (ғовактанлилар, айрим бўшлиқич-лилар, ясси чувалчанглар), локал Г.да махсус жинсий безлар — гонадаларда (кўпчилик ҳайвонларда) ҳосил бўлади. Умуртқали ва кўпчилик умуртқасиз ҳайвонларда гаметалар бирламчи жинсий ҳужайралар (гоноцитлар)дан ву-жудга келади. Гоноцитлар экто- ёки эндодерма ҳисобидан биринчи мейотик бўлинишдан сўнг ёки эмбриогенезнинг дастлабки даврларида ҳосил бўлади. Умуртқали ва айрим умуртқасизлар муртагида содир бўладиган илк Г.да гоноцитлар гонадалар шаклланиши лозим бўлган жойдан узоқроқда пайдо бўлади ва қон, тўқима пластлари орқа-ли ёки фаол ҳаракатланиб гаметалар ихтисослашган жойга кўчиб ўтади. Г. кечроқ рўй берадиган ҳайвонларда (гидралар, лишанкалар, қобиклилар) пайдо бўладиган ва улар ихтисослаша-диган жой ўзаро мое келади. Гоноцитлар жинсий детерминация бўлганидан сўнг сперматогенез (уруғ ҳужайралар-нинг кўпайиб, ихтисослашуви) ва ооге-нез (тухум ҳужайраларнинг кўпайиб ихтисослашуви) бошланади. Сут эмизув-чиларда сперматогенезнинг айрим бос-қичлари ва умуман барча жараёнлари муддати қатъий белгиланган бўлиб, уларнинг тезлиги гормонал омилларга боғлиқ бўлмайди. Оогенезда эса тухум ҳужайраларнинг етилиши анча узоқ давом этади ва гормонлар таъсирида бўлади. Г.га онтогенезнинг илк босқи-чи сифатида қаралади. Г.нинг бузили-

ши уруғланган тухум ва бўлажак орга-низмнинг ривожланишига катта таъсир кўрсатиши мумкин. Г. ўсимликлар-да мегаспорагенез ва микроспорагенез деб аталади.
ГАМЕТОФИТ (гаметалар ва фито...) — наели алмашиниб ривожланадиган ўсимликларнинг жинсий наели (бўғи-ни). Г. спорадан ҳосил бўлади. Наел ал-машиниш типига биноан Г. ҳар хил бўлади. Наели изоморф алмашиниб турадиган сув ўтларида Г. мустақил ҳаёт кечирадиган ва ташқи кўриниши б-н диплоид спорофитдан деярли фарқ қилмайдиган бўғин ҳисобланади. Гете-роморф циклли организмлар (ламинария сув ўтлари)да Г. кучсиз шохлана-диган ва йирик спорофитдан кескин фарқ қилади. Наели гетероморф алмашиниб турадиган юксак ўсимликлар-дан фақат мохларнинг Г.и барг ва по-яли яшил ўсимлик ҳисобланади. Папо-ротниклар, уруғли ўсимликларда Г. кучсиз ривожланган ва узоқ яшайди.
Юксак ўсимлйклар эволюцияси да-вомида Г. аста-секин редукцияга учра-ган.
ГАМЗАТОВ Расул — қ. Ҳамзатов Расул. ГАМИЛЬКАР БАРКА (Hamilcar Barca) (мил. ав. 285—229) — Карфаген саркар-даси. Ганнибамшт отаси. 1-Пуни уру-ши (мил. ав. 264—241)да римликлар ус-тидан Сицилияда бир неча бор ғалаба қозонган (мил. ав. 247—241). Мил. ав. 237—229 й.ларда Испаниянинг жан.-ғарбий қисмини забт этган, шаҳарлар-дан бирини қамал қилиш пайтида ҳалок бўлган.
ГАМИЛЬТОН (Hamilton) Уильям Ро-уан (1805.4.8, Дублин — 1865.2.9, Дан-синк) — ирланд математиги ва меха-ниги. Ирландия ФА президенти (1837 й.дан), Дублин ун-ти астрономия ра-садхонаси проф. ва директори (1827 й.дан). Комплекс сонлар назариясининг аниқ расмий баёнини берган. Ўзига хос сонлар системаси — кватернионлар деб аталувчи тўрт бирликли (1, i, j, г) сис-темани тузди (1843). Шу система тўғри-сидаги назарияси векторлар анализы тараққиётига катта ҳисса бўлиб қўшил-ди. Г. вариацион усулни (энг кам таъсир принципини) механикага татбиқ этди (рус математиги М. В. Остроградский ҳам мустақил равишда аниқла-ган). Бу принцип механик ва физик жараёнларнинг дифференциал тенгла-маларини келтириб чиқаришда асосий воситалардан ҳисобланади (қ. Остроградский— Гамильтон принципи). ГАМИЛЬТОН — Бермуда ороллари (Буюк Британия мулки)нинг маъмурий маркази, энг йирик порти. Бермуда о.даги қулай гавань қирғоғига жойлаш-
ган. Аҳолиси 1,6 минг кишидан зиёд. Кема йўлларининг тугуни. Кема таъ-мирлайдиган корхоналари бор. Курорт жой.
ГАМИЛЬТОН — Канаданинг жан.да-ги шаҳар, Онтарио провинциясида. Аҳолиси 600 минг киши (1990-й.лар ўрталари). Онтарио кўлининг ғарбий со-ҳилидаги порт (юк ортиб тушириш 15 млн. т). Халқаро аэропорт. Мамлакат-нинг йирик маданий ва саноат маркази. Ишлаб чиқарилган саноат маҳсуло-тининг ҳажми бўйича Канадада 3-ўрин-даги шаҳар. Қора металлургиянинг йирик маркази. Электротехника, металлсозлик, оғир ва транспорт ма-шинасозлиги, тўқимачилик, целлюло-за-қоғоз саноати корхоналари, ун-т, ботаника боғи бор. Шаҳарга 1813 й.да асос солинган.
ГАМИЛЬТОН ОПЕРАТОРИ - рам-зий вектор (набла оператор, V — оператор). У. Гамильтон топтан (1853). Дифференциал оператор. Декарт координа-таларида (к,. Декарт координаталар системаси) бундай ифодаланади:
ГАММА, ран г л ар га мм ас и — ўза-ро уйғун (бири етакчи бўлган) ранг туслари сираси. тасвирий ва амалий бе-зак санъатида бадиий асар яратишда кенг қўлланилади. Илиқ, совуқ, ёрқин ранглар Г.си фарқланади (қ. Колорит). ГАММА ТУНЛАМИ (Phytometra gamma L.) — тунламлар оиласига мансуб капалак. Қанотлари ёйилганда 40—48 мм; олдинги қанотлари тўқ қўнғир ёки кул-рангроқ бўлиб, юнон ҳарфи — гамма (у) шаклидаги кумушсимон доғи бор (номи шундан); Россиянинг Европа қисмида, Кавказ, Марказий Осиё ва б. ерларда тарқалган. Жуда кўп экинлар: дуккаклилар, сабзавот, маккажўхори ва б.ни зарарлайди. Тухуми тиниқ оқ, ярим шар шаклида, радиал жойлаш-
бунда /, j, к — координата орталари. ГАММА (Г, у) — 1) юнон алифбоси-нинг учинчи ҳарфи; 2) кичик масса-ларни ўлчашда ишлатиладиган масса бирлиги; у б-н белгиланади: ly^O"6 г = 10-' кг, кўпинча микрограмм (мкг) деб аталади; 3) геомагнетизмда эрстед-нинг юз мингдан бир улуши, ly =10"s Э; 4) гамма-нурлар б-н боғлиқ бўлган қўшма сўзларнинг таркибий қисми. Мае, гамма-аппарат, гамма-дефектос-копия ва б.
ГАММА, мусиқада — дастлаб ўрта аср Европа илмида мусиқа товушка-торининг энг паст товуши. Кейинча-лик муайян лад товушларининг октава орасидаги тартиби. Г. асосий поғонадан бошланиб юқорига ёки пастга йўнал-ган бўлади. 7 товушли (диатоник лад-ларда), 12 товушли
(хроматик), Шарқ-    i fl  i___________
да 17,22 ва ҳатто 48 g товушли Г.лар мав- ' жуд. Турли Г.ларни ижро этиш — ўқув ц жараёнида кенг тар- * қалган мусиқа машқ- , ларидан.                      g
Гамма тунлами.
ган қирралари бор. Қурти (уз. 40 мм ча) яшил рангда, уч жуфт қорин оёқлари бор (шу б-н бошқа тунламларпян фарқ-ланади). Курт, ғумбак ва капалак ҳолида қишлайди. Г.т. ларининг кўплаб учиб чиқиши ҳарорат 20° ва ундан ортиқ бўлганда кузатилади. Капалаклари ту-хумини 1—2 тадаи (ҳаммаси бўлиб 500—1400 гача) бегона ўтлар, шунин-гдек йўнғичқа, нўхат, шолғом, картошка ва б. ўсимликларнинг барги ор-қасига қўяди. Йилига 2—5 авлод бера-ди. Бир авлоднинг ривожланиш даври 25—45 кун. Сернам йиллари Г.т. жуда кўпайиб, экинларга сезиларли зарар етказади.
Кураш чоралари: ерларни куз-да ҳайдаш, уруғни ўз вақтида экиш, бегона ўтларни йўқотиш, қатор орала-рига ишлов бериш; 1 м2 ердан 2—3 қурт

топилганда 80% ли техник хлорофос (1 кг/га) пуркаш; тухум қўйиш даври-да икки марта экинзорга 20—50 минг/га ҳисобида трихограмма қўйиш. ГАММА-АППАРАТ, телерадий аппарат — асосан, рак ва б. хавфли ўсмаларни гамма-нурлар б-н даволаш-да, шунингдек материал ва буюмлар-нинг нуқсонларини аниқлашда ишла-тиладиган аппарат (қ. Дефектоскопия). Калта фокусли ва узун фокусли турла-ри бор. Калта фокуслиси 5 см гача чу-қурликдаги ўсмаларга, узун фокуслиси ундан чуқурроқдаги ўсмаларга нур бериш учун ишлатилади. Г.-а.нинг бир ўқ атрофида айланадиган (ротацион) ёки ўзаро перпендикуляр икки ўқ атрофида силжийдиган (ротацион-кон-вергент) хиллари бўлади. Беморни тўғри ётқизиш, нурлар дастасини ка-саллик ўчоғига ғуж тушириш учун ап-паратнинг рентген, оптик ёки механик марказловчиларидан фойдаланилади. Г.-а.нинг баъзи турларида ионлаш ка-мералари бор, булар бемор гавдасидан ўтган нурларни ўлчаб туради. Г.-а. ўрна-тилган бинонинг деворлари, шипи ва эшиги теварак-атрофга гамма-нурлар-ни ўтказмайдиган қилиб ишланади. ГАММА-АСТРОНОМИЯ - астроно-миянинг космик жисмлар ва юлдузлар-аро муҳитнинг физикавий ҳолатини уларнинг гамма-нурланишлари бўйича ўрганиш б-н шуғулланадиган бўлими. Ер сунъий йўлдошлари ва космик ке-малар бортига гамма-нурларни қайд қилувчи асбоблар ўрнатиб, улар воси-тасида космик фазони текшириш мум-кин. Космик нурлар (протон ва оғир атом ядролари) юлдузлараро газ атом-лари ядролари б-н тўқнашганда космик гамма-нурлар ҳосил бўлади. Г.-а. гамма-нурларни ҳосил қилувчи зарра-ларнинг космик фазода тарқалишини ўрганади, юлдузлараро муҳитдаги газ-лар зичлигини аниклайди. Кузатишлар-га кўра 1 м2 юзага 1 с да энергияси 50 МэВ дан ортиқ бўлган 10 та фотон ту-шади. Қуёшда портлаш юз берганда энергияси 0,5 МэВ ли нурлар ҳосил бўлиши ҳам аникланди. Г.-а. соҳасида-ги тадқиқотлар космологияда (галак-тикалараро қайноқ газларни кузатиш), квазарлар, нейтрон юлдузлар, галактика ва галактикадан ташкари рентген ва гамма-нурланишлар дискрет манба-лари табиатини ўрганишда муҳим. ГАММА-ГЛОБУЛИН (у-глобулин) -қон зардоби оқсилининг таркибий кис-ми; таркибида касаллик кузғатувчи тур-ли хил микроорганизмларни нейтрал-лайдиган иммуноглобулинлар бўлади. «Г.-г.» терминини биринчи марта Швеция кимёгари А. Тиселиус киритган (1937).

Г.-г. вируслар, бактериялар ва б.ни за-рарлаб нобуд қилади, шунинг учун болаларда учрайдиган вирусли ва ин-фекцион касалликлар (қизамиқ, кўкйўтал, эпидемик гепатит, полиомиелит ва ҳ.к.)ни даволаш, шунингдек жарроҳлик операцияларидан кейинги йирингли асоратларнинг олдини олиш (стафилококка қарши Г.-г.) мақсади-да ишлатилади. Г.-г. донор қонидан ёки плацентар қон (туққандан кейин йўлдошдан чиқадиган қон) дан, пре-паратлари эса маълум касаллик б-н оғриб тузалган кишилар ёки махсус вакцина юборилган ҳайвонлар (кўпин-ча от) қонидан олинади. Беморлар б-н мулоқотда бўлган ёки касалликни ўзи-га юқтирган кишиларга профилактика мақсадида мускул орасига юборилади. Г.-г. таъсирида касаллик енгил кечади ва асоратлар қолмайди. ГАММА-ДЕФЕКТОСКОПИЯ - бу-юмларнинг ички нуқсонларини гамма-нурлар ёрдамида аниқлаш усули. Ме-таллар (кобальт, иридий ва б.)нинг радиоактив изотоплари чиқараётган гам-ма-нурларнинг ютилишини ўлчашга асосланган. Г-д. б-н ишлаётганда биологик муҳофаза зарур. ГАММА-КАРОТАЖ — тоғ жинсларида-ги табиий гамма нурланишни бурғи қудуқларида ўрганиш усули. Рус олим-лари Г. В. Горшков, Л. М. Курбатов, А. Г. Граммаков, В. А. Шпак (1933) томони-дан ишлаб чиқилган ва тавсия этилган. Тоғ жинсларида табиий y нурланиш таркибида U ва Th нинг бўлиши, уларнинг парчаланиш маҳсуллари 24lBi, 208TL ва б. ҳамда 40К изотопларини мавжудлигига боғлиқ. Г.-к. ўтказиш учун интеграл ёки спектрометрик сцинтилляция аппарат-лари ишлатилади. Г.-к. уран ва торий ру-даларини ва улар б-н бирга учрайдиган кали или тузлар, слюдалар ва нодир ме-талларни излаш, разведка қилиш ва улардан намуна олишда қўлланилади. ГАММА-КВАНТ (у-квант) — катта энергияга (одатда 105 электрон-вольтдан катта) эга электромагнит майдон кван-ти. Зарра ва антизарралар аннигиляция-сида ҳосил бўладиган фотонлар хам у-квантлар дейилади. Г.-к.. мае, атом яд-роларидаги квант ўтишлар ва элементар зарралар ўзгаришида юзага келади. ГАММА-НУРЛАНИШ (у-нурланиш) — тўлқин узунлиги 10" см дан кичик қисқа тўлқинли электромагнит нурланиш; радиоактив ядролар ва элементар зарралар парчаланганда, заря дли тез зарраларнинг модда б-н ўзаро таъ-сири вақтида, шунингдек электрон-позитрон жуфтларининг аннигиляция-си ва б.да пайдо бўлади. Атом энергияси исталган қийматларни эмас, балки
энергетик сатҳлар деб аталувчи маълум катталикларни қабул қилади. Бундай сатхдар ядрода ҳам мавжуд. Уларнинг пасткиси асосий сатҳлар, катта энергияли сатҳлар эса уйғонган сатҳлар дейилади. Кўпинча, ядролар а-емирилиш, fi-емирилиш ёки ядро реакцияларидан кейин уйғонган ҳолат-да бўлиб, Г.-и. натижасида асосий ҳолатга ўтади. Уйғонган ҳолатдан асосий ҳолатга ўтиш вақти жуда кичик; у 10"'° — 10"13 с га тенг. Умуман, ядро катта энергияли ҳолатдан кичик энергияли ҳолатга ўтган пайтда Г.-н. рўй беради. Г.-н. энергияси ядронинг даст-лабки Е1 ва нурланишдан кейинги Ef ҳолати энергиялари фарқига тенг: £,— Ef-hv, бунда: v — нурланиш частота-си, А — Планк доимийси. Г.-н. рўй бе-риши учун ҳаракат микдори моменти ва жуфтлик сақланиш қонуни бажари-лиши лозим. Ядро бир энергетик сатҳ Et дан иккинчи энергетик сатҳ Ef га ўтганда у-нурланишнинг ҳаракат миқ-дори моменти t=\ бўлса, бундай Г.-н. диполь нурланиш, 1—2 бўлса квадруполь нурланиш, /=3 бўлса актуполь нурланиш дейилади ва ҳ.к. Ядронинг электр зарядлари қайта тақсимланиши натижасида электр нурланиш Е спин ва орбитал магнит моментлари ўзгариши натижасида магнит нурланиш Мсодир бўлади. Ядронинг Г.-н. рўй бериши учун ярим емирилиш даври 10** — 1015 с га тенг бўлиши керак. Ядронинг ярим емирилиш даври Г.-н. энергияси, масса сони ва ядро спинига боғлиқ. Ҳар хил энергетик ҳолатдаги ядролар спини фарқи катта бўлса ( | Д/| >4) ядро еми-рилиши қийинлашади ва яшаш вакти ортади. Бу изомер ҳолат, уйғонган ядро эса изомер ядро дейилади. Ядро бир энергетик сатҳдан иккинчи энергетик сатҳга ўтганида Г.-н. рўй бер-масдан конверсион электронлар чиқа-риши мумкин. Уйғониш энергияси атом қобиғидаги электронларга утиши натижасида электрон атомдан ажралиб чиқади. Бу ҳодиса ички конверсия, электронлар эса ички конверсион электронлар дейилади. Конверсион электронлар сонининг у-нурлар сон и га нисбати ички конверсия коэффициенти дейилади:
 = о, + а, + а
и---,
бунда  aA-,ai,aA/,... — атомнинг К,
L, М қобиғидаги ички конверсия ко-эффициентлари. у-нурлар жисмлар-дан ўтганида фотоэффект ва Комп-тон эффектлари рўй беради ва элек-

трон-позитрон жуфти пайдо бўлади. Конверсион электронлар энергияси-ни магнит спектрометрлар б-н ўлчаб, Y-нурлар энергияси аниқланади. у-нурлар энергияси катта (£>1,02МэВ) бўлса, магнит-спектрометр, сцин-тилляторлар INaJ(TI) кристалл), яримўтказгич [Ge(Li)], детектор б-н ўлчанади.
Г.-н. дан инсон фаолиятининг турли соҳаларида кенг фойдаланилади. Мае, тиббиётда зарарли шишларни даволаш учун кобальт тўплар қўлланилади (у-нурлар энергияси-1,3 МэВ), касаллик-ларни олдиндан билиш учун радиоактив иоддан (£г~0,3 МэВ) ва б. ўнлаб гамма-фаол препаратлардан фойдаланилади. Табиий калий таркибидаги калий = 40 табиий радиоактив изотоп-нинг гамма-нурланиши инсон гавда-сидаги радиоактивликни аниқлаш учун хизмат қилади.
\Раҳим Бекжонов.\
ГАММА-НУРЛАНИШ ДЕТЕКТОРЛА-
РИ — қ. Ядро нурланиш детекторлари. ГАММА-НУРЛАР (у-нурлар) — гам-ма-нурланиш натижасида ажраладиган нурлар.
ГАММА-СПЕКТРОМЕТР - гамма-нурланиш энергиясини ўлчайдиган ас-боб. Магнитли, кристалл (дифракци-он) ва сцинтилляцион Г.-с. кўпроқ иш-латилади. Магнитли Г.-с. иккилам-чи электронлар (тепки электронлар, фото-электронлар, электрон-позитрон жуфтлар)ни тазушл килишда ишлати-лади. Магнитли Г.-с.нинг тури — гам-ма-годоскоп электронлар траектория-си ва энергиясини аниклайди. Кристалл Г.-с.нинг ишлаши кристалл панжара-да у-нурланиш дифракцияланишига асосланган. Кристалл Г.-с. гамма-нур-ланиш энергиясини жуда тўғри ўлчай-ди, лекин тузилиши мураккаб бўлгани учун кам ишлатилади. Гамма-квант моддага ютилганда пайдо бўладиган ик-киламчи электронни сцинтилляцион Г.-с. қайд қилади. Бундай Г.-с.нинг ажрата олиш қобилияти магнитли ва кристалл Г.-с.никидан кичик, лекин содда ва ишлатиш қулай бўлгани учун кўп қўлланилади. Г.-с. ядро реакцияла-рини ва элементар зарраларни қайд қилишда, металлургия ва ҳ.к. соҳалар-да ишлатилади.
ГАММА-СПЕКТРОСКОПИЯ - гам-ма-нурланиш спектрлари, энергияси ҳамда гамма-емирилиш содир бўлади-ган атом ядроларининг хоссаларини ўрганувчи спектроскопия бўлими. Гам-ма-нурланиш спектрлари олиш учун махсус асбоблар ихтиро қилинган (қ. Гамма-спектрометр).
ГАММА-ТЕРАПИЯ, кюри-терапия — гамма нурлар таъсирида даволаш; нур б-н даволашнинг бир тури. Г.-т.нинг бир неча хили фарқ қилинади: дистанцией Г.-т. махсустелегамма-терапевтив мосламаларда амалга оши-рилади, бунда гамма-нурлар манбаи . сифатида радиоактив кобальтдан (кўпроқ қизилўнгач, ўпка ва б. аъзо-ларнинг чуқурроқ жойлашган ўсмала-рида) фойдаланилади; аппликаци-о н усулда радиоактив гамма-препарат бевосита ўсмага (тери ва тери ости ёғ қаватидаги) қўйилади; тўқималар о р а с и г а Г.-т. ўтказилганда нурланти-риш манбаи (игна, гранулалар) ўсма-ли тўқима (пастки лаб, ёноқ, ютқин ва б. аъзолар шиллиқ қавати раки)га юборилади; бўшлиқлараро Г.-т.— Г.т.нинг бу хилида радиоактив модда табиий бўшликлар (қизилўнгач, бача-дон, тўғри ичакнинг хавфли ўсмала-ри)га юборилади; радиохирургик усулда жаррохлик усули нур бериш б-н бирга қўлланилади. Г.-т. касалхона шароитида махсус аппаратлар ёрдами-да амалга оширилади. ГАММА-ФУНКЦИЯ - математик анализдаги муҳим функциялардан бири. Мае, хХ) тенгеизлик учун аниклан-
ган
 е   d
 функция. Г.-ф.ни Л.
Эйлер 1729 й.да киритган. Г.-ф.нинг асо-сий хусусиятлари: 1. Д*+1)=хДдс). 2. Исталган бутун сон учун: Г(п+1) = п!
=7, 2 ... п. 3.   Пх)Г(1-х) = ^. 4.
/(JC) = iJ
 ■ Исталган ком-
плекс сон z учун Г.-ф.
формула б-н аниқланади. Комплекс аргументли Г.-ф. учун ҳам 1, 3, 4-хусу-сиятлар ўринли.
ГАМОН, гамонлар (юн. gamos — никоҳ, жуфтлашув) — жинсий ҳужай-ралардан чиқадиган ва уруғланишга ёрдам берадиган моддалар. Ўз жинси ва қарама-қарши жинс гаметаларига махсус таъсир кўрсатиб, уларнинг учра-шувига, сперматозоиднинг тухум ҳужайрага қўшилишига ёрдам беради. Урғочи гаметалар ажратиб чиқаради-ган моддалар гиногамонлар (Гг), эркаклари ажратадиганлари андро-гамонлар (Аг) деб аталади. Г. сувўт-лар, замбуруғлар, моллюскалар, ҳал-қали чувалчанглар, нинатерилилар ва хордалиларда топилган. Айрим Гг лар сперматозоидларнинг ҳаракатини ку-
чайтирса, бошқаси сперматозоидларнинг агглютинациясини келтириб чи-қаради. Баъзи Аг сперматозоидларнинг ҳаракатчанлигини сусайтиради. Бош-қалари тухум кортикал қатлами ва тухум қобиғини эритувчи сперматозоид лизинининг суюқланишига олиб кела-ди. Г.лар қуйи молекулали бирикмалар, оқсиллардир.
ГАМСАХУРДИА Константин Симонович [1891.3(15).5, Абаша шаҳарчаси — 1975.17.7, Тбилиси) — грузин ёзувчи-си. Грузия ФА акад. (1944). Илк ҳикоя-лар тўплами — «Мен кўриб турган диёр» (1924), романи — «Диониснинг табассуми» (1925)да декадентлик таъ-сири кучли. 3 жил дли «Ойнинг ўғирла-ниши» романи (1935—36)да Грузия қишлоқларидаги ижтимоий ўзгариш тасвирланган. «Қўли гул уста» романи (1939) тарихий мавзуда. 4 китобдан иборат «Давид Бинокор» романи (1946—58)да грузин халқининг 11-а.да миллий мустақиллик учун кураши ба-диий акс этган. «Ток гуллаганда» романи (1956) ташландиқ ерларни боғ-роғларга айлантираётган грузин деҳ-қонларига бағишланган. Данте («Ило-\ий комедия») ва Гёте («Ёш Вертернинг изтироблари») асарлари-ни грузин тилига таржима қилган. «Ойнинг ўғирланиши» романи узбек ти-лида нашр этилган (1973). ГАМСУН (Hamsun) (тахаллуси; асл фамилияси Педерсен) Кнут (1859.4.8, Лом — 1952.19.2, Норхольм) — норвег ёзувчиси. Ижоди 1877 й.дан бошланган. «Очарчилик» (1890) қиссасида ёш, кдшшоқ бир ёзувчининг бошига туш-ган мусибатлар, руҳий изтироблари ифодаланган. «Мистерия» (1892), «Пан» (1894) каби романларида натурализм ва янги романтизм унсурлари уйғунлашиб кетади. Г.нинг қаҳрамонлари табиатга яқин, жамиятдаги адолатсизликларга қарши турувчи мураккаб тоифадаги, зиддиятларга тўла, руҳан бой инсонлар-дир. «Виктория» (1898) романи нозик руҳий кечинмаларга бойлиги, деталлар-нинг аниқпиги ва чуқур лиризм б-н ажралиб туради. «Ҳукмронлик остона-сида» (1895), «Ҳаёт ўйини» (1896), «Тунги шафақ» (1898) каби драмаларида марксча ғоялар қаттиқ танқид қилина-ди. «Қудуқ ёнидаги хотинлар» (1920). «Сўнгги боб» (1923), «Дайдилар» (1927), «Август» (1930), «Ҳаёт давом этади» (1933), «Ҳалқа тораяди» (1936) ва б. романларида ёлғизлик ва бугунги шаф-қатсиз дунё олдидаги чорасизлик туй-ғулари акс эттирилган. «Виктория» романи ўзбек тилида нашр этилган (тар-жимон Крдир Мирмуҳамедов). Нобель мукофоти лауреати (1920).

ГАН Арнольд Павлович (1928.1.1, ҳоз. Себеж ш., Россия) — монументалист рассом, Ўзбекистонда хизмат кўрсат-ган санъат арбоби (1989). П. Ганнкнт ўғли. 1955 й.дан Тошкентда. Республика рас-сомлик билим юртида даре берган (1955—62). Узбекистан маҳобатли ранг-тасвири ривожига муносиб ҳисса қўшди. Асарлари: Жиззах театри (Ч. Аҳмаров б-н ҳамкорликда, 1981), Тош-кент метрополитенининг Космонавт-лар бекати (1984), «Туркистон» концерт зали (1994), Украина элчихона-сидаги «Карпатлар» (1997) деворий расмлари, Темурийлар тарихи давлат музейидаги витраж (1996, А. Ахметшин б-н ҳамкорликда) ва б. Асарлари чет мамлакатлар хусусий галереялари, республика музейларида сакланади. ГАН, Хан (Halm) Отто (1879.8.3, Франкфурт-Майн — 1968.28.7, Гёттин-ген) — немис физиги ва радиокимё-гари. Асосий илмий ишлари радиоак-тивлик, ядро кимёси ва ядро физика-сига оид. Бир қанча изотопларни ва янги радиоактив элемент-протакти-нийни (австриялик физик Л. Майтнер б-н ҳамкорликда) кашф этган; бирин-чи бўлиб табиий радиоактив элемент-ларда ядро изомериясини очган (1921). Геологик жинсларнинг ёшини ва крис-талларнинг ҳосил бўлиш жараёнлари-ни аниқлашда радиоактив усулларни қўллаган; нейтронлар таъсири остида уран ядроларининг парчаланишини топган (немис физиги Ф. Штрасман б-н ҳамкорликда, 1938). Бу кашфиёт ядро энергиясидан фойдаланишда дастлаб-ки қадам бўлди. Нобель мукофоти лау-реати (1944).
ГАН Павел Викторович (1894.29.6, ҳоз. Себеж ш., Россиянинг Псков вилоя-тида — 1967.29.1, Тошкент) — манза-рачи рассом, Ўзбекистонда хизмат кўрсатган санъат арбоби (1965). 1928 й.да Ўрта Осиёга келиб, Самарқанд-да, 1935 й.дан Тошкентда яшаган. Республика рассомлик билим юртида даре берган (1936—57). Асарларида Узбекистан, хусусан Бўстонлиқ манзаралари («Чирчиқ водийсида», 1952; «Тоғ оқшо-ми», «Оқшом», 1956; «Чимён этагида», 1957) акс эттирилган. Кўплаб этюдла-ри, портретларида меҳнат аҳлини улуғ-лаган, манзараларида инсонни табиат-нинг ажралмас қисми сифатида акс эттирган.
ГАНА — Африкадаги қад. давлат (мил. 4—13-а. боши); ҳоз. Мавританиянинг жан. қисми ва Мали Республикасининг ғарбий қисмини ўз ичига олган. Г. аҳолиси манде халқлари гуруҳига ман-суб сонинкелардан ташкил топган. Давлат пойтахти — Кумби-Сале ш. Г- аҳоли-
си деҳқончилик, чорвачилик, металл-ни қайта ишлаш б-н машғул бўлган. Г. нинг энг тараққий этган даври 9—11-а. ўрталарига тўғри келади. 13-а. бошида Мали (Г. нинг жан.даги вилояти) ҳокимлари кучайиб, Г. ҳудудида Мали давлатини барпо этганлар. Ҳоз. Гана давлати номи Г. дан олинган. ГАНА (Ghana), Гана Республика-с и (Republic of Chana) — Ғарбий Аф-рикада, Гвинея қўлтиғи соҳилидаги давлат. Майд. 238,5 минг км2. Аҳолиси 18,1 млн. киши (1997). Пойтахти — Аккра ш. Маъмурий жиҳатдан 10 вилоят-га бўлинади.
Давлат тузумн. Г. — республика. Британия Ҳамдўстлиги таркибига киради. Амаддаги конституцияси 1992 й. 28 апр. даги референдумда маъқулланган ва 1993 й. 7 янв.да кучга кирган. Давлат бошлиғи — президент. У тугри умумий овоз бериш йўли б-н 4 й. муддатга сай-ланади ва яна бир муддатга қайта сай-ланиши мумкин. Қонун чиқарувчи ҳокимият 200 депутатдан иборат бир палатали парламент ихтиёрида. Ижроия ҳокимиятни президент ва ҳукумат амалга оширади.
Табиатн. Г. Шим. ярим шар субэкваториал минтақасининг саванна ва нам тропик ўрмонлар доирасида жойлаш-ган. Соҳил қисми паст, қумли, лагу-налар кўп. Ҳудудининг анчагина қис-ми бал. 150—300 м ли текислик. Мар-казида Ашанти (300 м) ва Кваху (Ак-вава тоғи, 788 м) платолари, шарқида Того тоғи бор. Иқпими — экваториал-муссон, жан.-ғарбида экваториал иқлим. Мартнинг ўртача т-раси 27—32°, авг.ники 23—26°. Йиллик ёғин соҳил-нинг ғарби, шим. ва марказда 1000— 2000 мм, соҳилнинг шарқи ва Аккра-да 650—750 мм. Нояб.—дек.да Саҳрои Кабирдан қуруқ ва иссиқ шамол эсиб туради. Дарёлар кўп, остонали, серём-
ғир мавсумда кемалар қатнайди. Энг катта дарёси — Вольта. Босумтви (34 км2, чуқ. 71 м) Г.даги ягона кўлдир. Майдонининг 10%и ўрмон. Қимматбаҳо дарахтлар (вава, махагони, утиле, ма-коре ва б.), соҳилда мангра чакалак-зорлари кўп. Ҳайвонлардан фил, арс-лон, буйвол, гиппопотам, сиртлон, маймун, кийик, қушлар, илон (кобра, мамба), ҳашарот (цеце пашшаси) ва б. бор. Миллий боғлари — Моле, Дитья ва б.
Аҳолнсининг 73% и нигер-конго тил-лари гуруҳига мансуб халқлардир (ашанти, фанти, адангме, эве); шим. вилоят-ларида гур тиллари гуруҳига кирувчи халклар (моей, гурма, груси, тем ва б.) яшайди. Давлат тили — инглиз тили. Аҳолининг аксарияти маҳаллий динлар-га эътиқод қилади, христианлар, му-сулмонлар ҳам бор. Шаҳар аҳолиси 33%. Йирик шаҳарлари — Аккра, Кумаси, Тема, Такоради, Кейп-Кост.
Тарнхя. Европаликлар кириб келмас-дан илгари ҳам (15-а.) Г.да қ. х. ва мада-ният ривожланган. Қитъанинг айрим жойлари б-н савдо-сотиқ қилинган. Г.га дастлаб португаллар келиб, жуда кўп олтин (олтин кўплиги учун бу ер Олтин Қирғоқ дейила бошланган) ва қул олиб кетган. Кейинчалик инглиз (1553), гол-ланд (1595), швед (1640), даниялик (1642), немис (1682) савдогарлари кел-ган. Англия рақибларини секин-аста су-риб чиқариб. Ашанти ва унинг атрофи-даги худудларни ўзининг мустамлакаси деб эълон қилди (1901). Инглизлар олтин ва олмос ташиб кета бошлади. Аҳоли какао етиштиришга мажбур қилинди.
Г. халқининг мустамлакачиликка кар-ши кураши тинимсиз давом этди. 2-жаҳон урушидан кейин бу кураш ай-ниқса куч а иди. 1949 й. июнда тузилган Конвент халқ партияси Г.га мустақил-лик берилишини талаб қидди. 1956 й. инглизлар Олтин Қирғоққа доминион-лик берди. 1957 й. 6 мартда Олтин Kfip-ғоқГана (4—11-а.ларда Ғарбий Судан-даги Гана давлати номидан) номи б-н мустақил давлат деб эълон қилинди. 1960 й. 1 июддан Г.—республика. Г. 1957 й.дан БМТ аъзоси. ЎзР б-н дипломатия муносабатларини 1993 й. 28 окт.да ўрнатган. Миллий байрами — 6 март — Мустақиллик куни.
Сиёсий партняларм, касаба уюшмаси. Миллий демократик конгресс партияси, 1992 й. тузилган; Халқ миллий конвент партияси, 1992 й. ташкил этил-ган; ЭГЛЕ партияси, 1992 й.да тузилган; Янги ватанпарварлик партияси, 1992 й.да ташкил. этилган. Г. касаба уюшмалари конгресси, 1957 й.да асос солинган.

Хўжалнгн. Г.— аграр мамлакат. Ялпи ички маҳсулотда қ.х.нинг улуши 41,4%, саноатнинг улуши 14,2%.
Саноатида кон саноати аҳамият-ли. Фойдали қазилмалардан олтин, ол-мос, боксит, марганец рудаси қазиб олинади, йилига ўртача 6,1 млрд. кВт-соат электр энергияси ҳосил қилина-ди. Денгиз соҳили лагуналаридан туз олинади. Қайта ишлаш саноатида алюминий, металлургия, нефтни қайта ишлаш, кимё корхоналари мавжуд. Те-мада алюминий эритиш, пўлат қуйиш, нефтни қайта ишлаш, автомобиль ши-наларини таъмирлаш, химикатлар, бўёқ тайёрлаш з-длари, тўкимачилик, озиқ-овқат корхоналари бор.
Қишлоқ хўжалиги. Г. дунёда етиштириладиган какаонинг 28,0% ини беради. Экспорт учун яна кофе, копра (кокос ёнғоғи мағизи), банан, цитрус мевалар, ер ёнғоқ ҳам етиштирилади. Маҳаллий эҳтиёж учун маниок, ямс, батат, таро, тариқ, сорго, маккажўхо-ри, шоли, зайтун, сабзавот ва б. етиштирилади. Шакарқамиш э кил ад и. Чор-вачилигида қорамол, қўй, эчки, чўчқа боқилади. Денгиздан балиқовланади. Т. й.ларнинг уз.— 1285 км, автомобиль йўллари — 36,7 минг км. Асосий денгиз портлари — Тема, Такоради.
Г. четга какао, ёғоч материаллар, минерал хом ашё (олтин, о л мое, боксит, марганец рудаси), турли маҳсулотлар чиқаради. Четдан машина ва транспорт воситалари, озиқ-овқат, ичимликлар ва тамаки олади. АҚШ, Япония, Буюк
Гана пойтахти — Аккра ш.
Британия, Германия, Нидерландия б-н савдо қилади. Пул бирлиги — седи.
Маорифи ва нлмий муассасалари. 1961 й.дан 6—15 ёшли болалар учун бепул мажбурий таълим жорий этилган. Бош-ланғич, ўрта мактаблар, ҳунар билим юртлари, пед. билим юртлари бор. Ху-сусий мактаблар ҳам очилган. Олий ўқув юртлари: Аккрадаги Г. ун-ти (1948), Кумасидаги Аниқ ва табиий фанлар ун-ти (1951), Кейп-Костдаги ун-т коллежи (1962) ва б. Илмий муассасалари: Ижтимоий ва табиий ФА, Илмий ва индустриал тадқиқотлар кенгаши, 10 и. т. института, 14 илмий жамият; Мил-лий кутубхона, Г. миллий музейи (1957), Миллий табиий фанлар музейи, Ботаника боғи бор.
Матбуоти, радноэшиттнрнши ва те-лекўрсатувн. Г.да бир қанча газ. ва жур. лар нашр этилади. Йириклари: «Гани-ан тайме» («Гана вақти», инглиз тили-да чиқадиган кундалик газ., 1958 й.дан), «Дейли грэфик» («Кундалик воқеалар», инглиз тилида чиқадиган кундалик ҳукумат газ., 1950 й.дан), «Ивнинг ньюс» («Кечки янгиликлар», ҳафталик кечки газ., 1974 й.дан), «Миррор» («Кўзгу», ҳафталик ҳукумат газ., 1953 й.дан), «Экспириенс» («Таж-риба», хотин-қизлар учун ҳафталик газ., 1991 й.дан). Г. ахборот агентлиги — ҳукумат ахборот маҳкамаси бўлиб, 1957 й.да ташкил этилган. Г. давлат ра-диоэшиттириш корпорацияси мамла-катдаги барча радиоэшиттириш ва те-лекўрсатувларни назорат қилади. Радио-эшиттиришлар 1961 й.дан, телекўрса-тувлар 1965 й.дан олиб борилади.
Адабиёти. Г. халқларининг ёзма ада-биёти асримиз бошларида инглиз тилида вужудга кела бошпади. А. Ахум, Э. Самсон, А. Ажайе, К. Хейфорд, С. Д. Мене, Г. Б. Баннерман, Р. Е. Г. Арматту ва б. публицистларнинг китоб ва мақо-лалари кенг тарқалди. 20—50-й.ларда яратилган адабий асарларнинг асосий мавзуи тарих ва этн.га оид. Г. Р. Аккуа-нинг «Фанта халқи» достони, Ж. Б. Дан-квнинг «Учинчи аёл» пьесаси, К. Фиа-ванинг «Бешинчи лагуна», «Анло тари-хининг саҳифалари» драмалари ва б. асарлари Г. халқларининг миллий бир-лигини тушуниш ва англашда катта ахамиятта эга. Шу даврда таржима адабиёти ҳам пайдо бўлди. 1957 й.дан ке-йин ижтимоий ва сиёсий мавзуларга қўл урилди. Поэзия, драматургия, проза ривожланди. Янги ижтимоий ва сиёсий мавзулар вужудга келди. Г. халқлари бой фольклор анъаналарига ҳам эга.
Меъморлнги ва тасвирий савъати. Г.да уй-жой қурилиши қад. анъаналар асосида ривожланган (лой-гувалалар-

дан айлаиа ва тўртбурчак шаклида ишланиб, томини пальма шохи, пўстлоқ, похол ва шиферлар б-н ко-нусга ўхшаш ёки икки нишабли қилиб беркитишган). Хоз. Г.да маҳал-лий кабила бошлиқларининг сарой-лари сақланган, улар лойдан қурилиб (бал. 5 м гача), устуни ва деворлари геометрик ўйма нақшлар б-н безал-ган. Аккра, Кумаси каби катта шаҳар-ларда темир-бетон, алюминий ва ой-налардан қурилган замонавий кўп қаватли бинолардан иборат янги квар-таллар барпо этилган.
Г.да заргарлик, кулолчилик, тўқув-чилик, ёғочсозлик, фил суяги ўйма-корлиги урф бўлган, олтин, кумуш ва дан бадиий буюмлар ясаш ривожланган. Безак буюмлар, яроғ-асла-ҳалар, вазалар ишланади. Г.да муста-киллик эълон қилингач, профессионал санъат шаклланиб, бадиий кургазма-лар ташкил этилди. Замонавий санъат -корлар реалистик услубда ижод қила бошладилар (ҳайкалтарош ва рассом Кофи Антубам, рассомлар Э. Р. Сви-тинг, А. О. Бартимеус ва б., графикачи Ж. Д. Окае). Г.да Маданият ва санъат ин-ти, Ачимота (Аккра яқинида) коллежи қошидаги Бадиий мактаб, Куша-сида меъморлик ва курили ш, ҳунар-мандлик мактаблари бор.
Театри. Рақс санъати кенг тарқалган. Барча томошалар рақссиз ўтмайди. Ас-римизнинг 20-й.ларида Г.да кўчма концерт гурухлари вужудга келди. 1962 й. Г. ун-ти қошида Мусиқа ва драма макта-би ташкил этилди (рақс ф-ти ҳам бор). Халқ рақс ансамбли тузилди (1962). 1958 й. шоира Э. Сазерленд ташкил қилган драма студияси 1963 и. ун-тга қўшилиб, мусиқа ва драма мактаби б-н хамкорликда «Шоҳ Эдип» (Софокл), «Ҳамлет» (Шекспир)ни саҳналаштир-ди. Реж. Ф. Мориссо-Леруа «Театр-клуб» труппасини (1961), Миллий драма жа-миятининг ярим профессионал жамо-аси (1965)ни тузди. Г.да А. Букананинг хусусий труппаси, «Ўйинлар уйи» ярим профессионал театри мацщур.
Киноси. Дастлабки бадиий фильми — «Озодлик келди» (нигериялик кинема-тографчилар б-н ҳамкорликда 1967 й.да яратилган). 1963 й.да киностудия қурил-ди, давлат кино корпорацияси тузилди. (1968), «Ўз ишингдан қолма» (1971) ва б. фильмлар яратилди.

ГАНГ, Ганга — Ҳиндистон ва Банг-ладешдаги даре. Уз. 2700 км, ҳавзаси-нинг майд. 1120 минг км2, Браҳмапут-ра б-н биргаликда 2055 минг км2. Ҳимо-лай тоғларида 4500 м дан ҳам баланд-роқжойлардан, ирмоқдари Бҳагиратҳи ва Алакнанданинг қўшилишидан бош-ланади. Ирмоқлар қўшилгач, Г. Ҳимо-лай тоғларининг чуқур дараларидан оқади. Ҳинд океанининг Бенгалия қўлтиғига қуйилади. Қуйилиш ерида Браҳмапутра б-н қўшилиб, жуда катта (100 минг км2) дельта ҳосил қилади. Энг йирик ирмоқлари: ўнгдан — Жам-на, Сўн, Дамодар, чапдан — Гомати, Гҳагҳра, Гандак, Багмати, Гҳугри, Маҳананда. Юқори қисми тоғлардан, қуйи оқими кенг Ҳинд-Ганг текисли-гидан оқиб ўтади. Ўзанининг кенглиги 400—600 м, қуйи оқимида 2 км, кўпдан-кўп шохобча, канал, қолдиқ ўзанлар бор, баъзан ботқоқликлар уч-райди. Тўйиниши турлича: баланд тоғ-лардаги қор, Ҳимолай тоғларидаги музлик ва қуйи қисми муссон ёғини-дан сув олади. Май—сент. ўрталарида тўлиб оқади. Авг.—сент. ойларида сув сатҳи 10—12 м га, баъзан 15 м гача кўта-рилади. Г.нинг ўртача сув сарфи 13 минг м3/сек., қуйилиш ерида 38 минг м3/сек. Г. (Браҳмапутра дарёси б-н биргаликда) серсувлиги жиҳатидан ер шарида Амазонка ва Конгодан кейин 3-ўрин-да туради. Г. океанга йилига ўрта ҳисобда 350 млн. т га яқин оқизиқ келтиради. Қуйилиш жойидан Ҳардвар ш.гача (1450 км) кема қатнайди. Г.нинг хўжа-ликдаги аҳамияти жуда катта. Г. ва унинг ирмоқларл бўйида Оллоҳобод, Бано-рас (Варанаси), Патна, Агра, Деҳли, Калькутта каби йирик шаҳарлар жой-лашган. Г.дан айниқса, ўрта оқимида суғоришда фойдаланилади. Г. ҳиндулар-нинг муқаддас дарёси.
ГАНГЛИЙ (юн. ganglion — тугун) — 1) нерв тугуни; нерв ҳужайралари, толала-ри ва улар атрофидаги тўқималар тўпла-ми. Вегетатив нерв системасида кўпроқ, бош мия ва орқа мияда камроқ бўлади; 2) бўғим халтаси девори ёки пай қини-нинг ўзгариши натижасида пайдо бўла-диган ва ичида лиқилдоқ моддаси бўлган шиш. Кўпроқ билак-панжа бўғимининг орқа (дорсал) томонида учрайди. Пианино чалувчи, кир ювувчи, машинкада ёзувчи кишиларда (эркакларга нисбатан аёлларда кўпроқ) касб касаллиги сифа-тида учраб туради. Нўхатдан ёнғоқ кат-талигигача бўлади. Г. бор одамнинг би-лаги ёки болдири кўпинча иш охирида қақшаб оғрийди. Г. ўз-ўзидан йўқолиб кетиши ёки уни жаррохдик йўли б-н олиб ташлаш мумкин. ГАНГЛИОБЛОКАТОРЛАР, г а н г л и -олитиклар, ганглиоплегик дорилар — асосан вегетатив ганглий-ларда нерв қўзғалишининг синапсдаи ўтишини сусайтирадиган моддалар. Г. симпатик ва парасимпатик ганглийлар-да бир нейрондан иккинчи нейронга импульс ўтишини сусайтиради, нати-жада артериал томирларда қон босими пасаяди, периферик томирларда (мае, оёқ томирларида) қон юриши тезла-шади, меъдадан шира чиқиши камая-ди, меъда-ичак ҳаракати сусаяди ва ҳ.к. Бундай дориларга бензогексоний, пен-тамин, пирилен ва ш.к. киради. Г. периферик қон томирлар спазмида (об-литерацияловчи эндартериит), гипертония кризи, каузальгия, меъда яра-си, бронхиал астманинг баъзи хиллари ва б. ҳолларда қўлланилади. ГАНГЛИОНЕВРОМА (ganglioneuroma; лот. ganglion — нерв тугуни + неврома), ганглиома — вегетатив ва мар-казий нерв системаси турли бўлимла-ри ганглий ҳужайрасининг хавфсиз
Ҳиндуларнинг муқаддас дарёси — Ганг соҳилида.
ўсмаси. Марказий нерв системасида кам учрайди. Ўсмирларда ва балоғатга етган-ларда, кўпинча хотин-қизларда учрайди, секин ўсади. Кўкс оралигининг ор-қасида, қорин пардасининг орқасида-ги бўшлиқца ва буйрак усти безида бўла-ди. Баъзан каттагина бўлиб, капсулага ўралиб туради. Умуртқа поғонаси яқини-да бўлганда умуртқа каналининг ичига қараб ўсиб, орқа мияни эзиб қўяди. Г. бошқа аъзоларга тарқалмайди, лекин кўп бўлиши мумкин. Ўсма жарроҳпик йўли б-н олиб ташланади. ГАНГРЕНА (юн. gangraina — ириш), қорасон — тирик тана, аъзо ёки тўқималар бир қисмининг ириб нобуд бўлиши, некрозннш бир тури. Барча тўқима ва аъзоларда (тери, тери ости ёғ қатлами, мускуллар, ичак, ўт пуфа-ги, ўпка), кўпинча қўл-оёқ ва қорин бўшлиғидаги аъзоларда учрайди. Г. асосан қон томирлари кам бўлган соҳа ва аъзолар (мае, бармоқлар, қўл-оёқпан-жаси, қулоқ чиғаноғи)да тез ривожла-нади. Тўқима ва аъзоларнинг эзилиши, совуқуриши, куйиши, уларга қон кел-май қолиши, қон томирларига тромб, эмбол (қ. Тромбоз, Эмболия) тиқилиб қолиши (томирлар жароҳатланиши ёки атеросклерозда торайиши ва б.), турли механик, кимёвий (кислота, ишқор таъсири) ва физик омиллар (50° дан юқори ёки 20° дан паст т-ра, альфа- ё бета-нурлар) Г.га сабаб бўлиши мумкин. Юрак-томир фаолиятининг, моддалар ал машину вининг бузи лиши, ави-таминозлар, чекиш. спиртли ичимлик-ларга ружу қилиш ва б. ҳам Г.га олиб келиши мумкин. Қуруқ, ҳўл ва газли Г. (қ. Газли гангрена) фарқ қилинади. Ҳалок бўлган тўқимага қон кам келиши ва шу жойдаги тўқима суюқлиги-нинг буғланиши сабабли тўқима нам-лиги тез камайганда қуруқ Г. вужуд-га келади; веналар ишлаб тургани ҳолда артерия беркллиб қолиб, ириган тўқи-ма қурийди, қотади, буришади. Ириган тўқима қуриб қолгунча чиритувчи микроблар тушса, қуруқ Г. ҳўл Г. га айланади. Тўқима суюқлиги кўп бўлиб, ириш жараёни секин-аста авж олган-да ҳам ҳўл Г. рўй беради. У кўпинча ички аъзолар (ўпка, ичак)да пайдо бўлади. Қўл-оёқ учидаги ириган тўқиманинг қуришига ташқи шароит имкон бер-маганда ҳам ҳўл Г. кузатилади. Бунда рангсиз-кўкимтир терида қизғиш ва қорамтир веналар кўринади, ҳар жой-ҳар жойда эпидермис кўчиб, ўрни пил-чираб туради. Ҳўл Г. ўз вақтида даво-ланмаса, тўқима тобора ириб, турли нохушликларга олиб келади. Даво асосан Г. хавфини туғдирувчи касалликни даволашдан иборат; турли дори-дар-

монлар, антибиотиклар ва жарроҳлик усули қўлланилади. Г.нинг олдини олиш учун касалликка хос илк аломат-лар пайдо бўлганда дарҳол врачга му-рожаат этиш лозим.
Ҳайвонларда Г. кўпроқ ўпка, ичак-қорин, тери, елин, бармоқ, қулоқ чиғаноғи ва думда учрайди. Те-рининг Г. бўлган қисми қуриб қотади, жигарранг ва қора тусга киради. Касал-лик оғир ўтганда, тери кўкариб қорая-ди, шишади, тўқималар юмшаб, ирий бошлайди, қон аралаш ифлос суюқ-лик оқади, гавда ҳарорати кўтарила-ди, юрак фаолияти бузилади, нафас олиш қийинлашади, иштаҳа йўқолади.
Д а в о с и: қуруқ Г.да пиоктаниннинг спиртдаги 2—3% ли эритмаси, генци-анвиолет, дерматол, висмут, ксероформ, оқ стрептоцид ишлатилади. Ҳўл Г.да эса некрознинг тарқалиб кетиши-га йўл қўймаслик ва ириган тўқималар-ни тезда ажратиб олиш мақсадида қуруқ ҳаво ванналари, соллюкс, новокаин блокадаси ва б.дан фонд алан и л ад и. ГАНДАБУЛОҚСОИ - Сурхондарё вилояти, Бойсун туманилат» сой. Аму-дарёга қуйиладиган (ўнгдан) Шеробод-сойнинг ўнг ирмоғи. Бойсун тоғининг жан.-шарқий ён бағридаги булоқлар-дан бошланади. Уз. 11 км. Баҳорда қор, ёмғир сувларидан, қолган пайтларда булоклар сувидан тўйинади. Г.нинг ҳав-заси унча баланд бўл мага ни дан кам сувли, лекин баҳорги жала ёмғирлар-дан сўнг суви кўпайиб, тошқинлар ҳам бўлиб туради.
ГАНДАМАК ШАРТНОМАСИ - 1879 й. 26 майда Кобул яқинидаги Гандамак қишлоғида Англия б-н Афғонистон ўртасида тузилган тинчлик шартнома-си. Г. ш.ни Афғонистон амири Ёқубхон б-н Буюк Британия ҳукуматининг ва-кили Луи Каваньяри имзолаган. Г. ш.га мувофиқ, Афғонистон ташқи сиёсат масаласида мустақил ҳаракат қилиш-дан маҳрум бўлди; ҳукуматнинг ички сиёсатини Британиянинг Афғонистон-даги элчиси белгилайдиган бўлиб қол-ди. Бундан ташқари Қандаҳор шаҳри, Қуррам, Сиби, Пишин вилоятлари инглиз ҳукмронлиги остига ўтди. Хай-бар ва Мичин довонларида инглизлар назорати ўрнатилди. ГАНДАСОЙ — Қашқадарё вилояти, Яккабоғшуманияату! сой. Яккабоғдарё-га чапдан қуйиладиган Шўрсойнинг ирмоғи. Бойсун тоғининг шим.-ғарбий ён бағирларидан оқиб тушувчи 10 га яқин мавсумий сув оқадиган ирмоқ-ларнинг қўшилишидан ҳосил бўлади. Уз. 10 км. Қор, ёмғир сувларидан тўйина-ди. Г.да асосан баҳор ойларида сув оқади.
ГАНДБОЛ (нем. hand - қўл, ball -тўп), қўл тўпи — спорт ўйини. 19-а. охирида Европада пайдо бўлган. Дания-лик Хальгер Нильсон ихтиро этган (1898). Г. учун катталиги 40x20 м ли майдон керак; оғирлиги 325—475 г, ай-ланаси 54—58 см бўлган чарм тўп б-н ўйналади. Майдоннинг икки томонида эни 3 м, бал. 2 м бўлган дарвозалар ўрнатилади. Ҳар бир жамоада 7 ёки 11 ўйинчи қатнашади. Ўйинчи тўп б-н фақат 3 қадам қўйиши ва уни қўлида 3 сек.гача тутиб туриши мумкин. Ўйин 2 бўлимдан иборат бўлиб, эркаклар му-собақаси 1 соат, аёллар мусобақаси 50 мин. давом этади. Халқаро Г. федераци-ясига (IHF; 1946 й. асос солинган) 106 мамлакат аъзо. 1972 й.дан эркаклар, 1976 й.дан аёллар Г.и Олимпия ўйин-лари дастурига киритилган. 1938 й.дан эркаклар ўртасида, 1956 й.дан аёллар ўртасида жаҳон биринчилиги ўткази-лади. Ўзбекистонда Г. 1923—24 й.ларда пайдо бўлиб, биринчи мусобақа 1926 й.да Тошкентда ўтказилган. 1991 й. Ўзбе-кистон Республикаси Г. федерацияси тузилди. Республиканинг барча вило-ятларида Г. бўйича болалар спорт мак-таблари, эркаклар, аёллар ва болалар жамоалари бор. 1991 й.дан Узбекистан чемпионата мунтазам ўтказилади. Ўзбе-кистон Г.чилари терма жамоаси (аёллар) Осиё чемпионатида 4-ўринни эгаллади ва Германияда ўтказилган жаҳон биринчилиги мусобақаларида қатнашди (1997). Ўзбекистонда хизмат кўрсатган спорт устозлари Ф. Абдураҳ-монов, В. Каплинский, хизмат кўрсат-ган спорт устаси, Олимпия ўйинлари ва жаҳон чемпиони М. Васильев, хал-қаро миқёсдаги спорт устаси, жаҳон чемпиони С. Землянова, спорт устала-ри А. Абзалова, Ольга Абдулла ва б.нинг Г. ривожланишида катта ҳиссаси бор. ГАНДИ Индира (тўлиқ исми Индира Приядаршни Неру) (1917.19.11, Оллоҳ-обод — 1984.31.10, Дехли) — Ҳиндис-тоннинг сиёсат ва давлат арбоби. Ж. Нерунинт қизи. Швейцария, Англия ва Ҳиндистон олий ўқув юртла-рида таълим олган. 1938 й.дан Ҳиндис-тон Миллий конг-ресси (ҲМК) партияси аъзоси. Инглиз мустамла-качилик истибдо-дига қарши кураш-да фаол қатнашган. 1947 й.да Ҳиндис-тон мустақилликка эришгач, хотин-қизлар ҳаракатида иштирок этган. Г. 1959—60 й.ларда ҲМК раиси, Л. Б.
Ulacmpu ҳукуматида ахборот ва радио-эшиттириш вазири (1964—66), бош ва-зир (1966—77). 1977 й. нинг март ойида бўлиб ўтган парламент сайловларида ҲМК мағлубиятга учради ва ҳокимият-ни қўлдан бой берди. 1977 й.дек.да юз берган ички зиддиятлар натижасида ҲМК иккига бўлиниб кетди ва Г. 1978 й.нинг янв.да ўз тарафдорларининг ҲМК (И) янги партиясини тузди ва унинг раиси этиб сайланди. 1980 й. муд-датидан илгари бўлиб ўтган сайловлар-да ҲМК(И) ғалаба қилди ва Г. яна бош вазир лавозимини эгаллади. Г. террор-чилар томонидан отиб ўлдирилган. ГАНДИ Мохандас Карамчанд (1869, Гужарот вилояти — 1948.30.1, Деҳли) — Ҳиндистон миллий озодлик ҳарака-ти раҳбарларидан бири, таниқли му-тафаккир. Ҳинд хал-қи уни «Маҳатма» («Буюк қалб») деб атайди. Унинг номи б-н боғлиқ бўлган гандизм таълимоти Ҳиндистондаги асосий ҳукмрон партия — Ҳиндис-тон Миллий конг-рессининг расмий мафкураси ҳисобла-нади. 1887 — 91 й.ларда Англияда ҳукуқшунослик бўйича маълумот ола-ди. 1891 й.дан адвокатлик вазифасида, 1893—1914 й.ларда Жан. Африкадаги (Англия мустамлакаси) гужарот савдо фирмасида ҳуқуқшунос-маслаҳатчи. Наталдаги олмос, кўмир, олтин кон-ларида, шакарқамиш плантацияларида ёлланиб ишлаётган ҳинд деҳқонлари-нинг инсоний ҳуқуқларини ҳимоя қилиб 22 йил кураш олиб борди. Г. «са-тьяграха» («куч ишлатмасдан кура-шиш») тактикасини ишлаб чиқци. У 1915 й.дан Миллий конгресс ишларида фаол катнаша бошлади. Г. инглиз мус-тамлакачиларига қарши тинч намойиш-лар ўтказиш, чет эл товарларини бойкот қилиш, расмий мансаб ва унвон-лардан воз кечиш, солиқ тўлашдан бош тортиш каби кураш усуллари орқали меҳнаткаш оммани курашга жалб этди. Г. бир неча марта қамалган (1922—24, 1930—31,1942—44). Г. ҳиндулар б-н му-сулмонларнинг ўзаро дўстлигини мус-таҳкамлашга интилди. Кастачиликка қарши курашди. Г.нингҳиндуизмтя эъти-қоди чуқур бўлган; бошқа динларга ҳур-мат б-н қараган. Г. бутун фаолиятида дин б-н сиёсатни бир-бирига боғлашга ҳара-кат қилган. Г.нинг барча динлар ҳам-корлиги ва дўстлиги ҳақидаги ғоялари Ҳиндистондаги реакцион унсурларнинг ғазабини келтирган. Ҳиндуларнинг ре-

акиион шовинистик ташкилоти аъзоси томонидан отиб ўлдирилган. ГАНДИ Ражив (1944.20.8, Бомбай -1991.21.5, Шри-Перумпудур) — Ҳин-дистоннинг давлат ва сиёсат арбоби. Индира Гандинмнт ўғли, Ҳиндистон ва Англия ун-тларида олий маълумот ол-ган. 1980 й.дан Ҳиндистон сиёсий ҳаётида фаол иш-тирок эта бошла-ган ва Ҳиндистон Миллий конгресси (ҲМК) партияси-нинг ёшлар ташкилоти га раҳбар-ликқилган. 1981 й. июнида Хиндистон парламентининг халқ (қуйи) палатасига сайланган, 1983 й. фев. ойида ҲМК (И) Умумҳиндис-тон қўмитасининг бош котиби. 1984 й. 31 окт.да Индира Гандининг ўлимидан сўнг халқ палатасидаги ҲМК (И) фракцияси раҳбари этиб сайланган ва Хиндистон Республикаси бош вазири, айни пайтда Ҳиндистон Ташқи ишлар вазири (1984—88). 1989 й. сайловларда ҲМК (И) мағлубиятга учрагач, Г. ҳуку-мати истеъфога чиққан. У террорчилар томонидан ўддирилган. ГАНДИЗМ — ижтимоий-сиёсий, ди-ний-фалсафий таълимот. М. К. Ганди томонидан ишлаб чиқилган ва ҳинд миллий озодлик ҳаракатининг мафку-расига айланган. Г. га^ш/дуиамназарий асос қилиб олинган. Келиб чиқиши қад. ҳинд анъаналарига бориб тақалади. Ижтимоий-сиёсий масалаларни ҳал қилишда диний ахлоқ нуктаи назари-дан ёндашиш бу таълимотга хос хусу-сият. Ер юзида «сарвадойя», яъни «уму-мий фаровонлик жамияти» қуриш ғоясини илгари сурган. Бу мақсадга эришишнинг усули — «сатьяграха», яъни «куч ишлатмасдан курашиш»дир. Тарихан шаклланган тартиботлар ҳамда урф-одатларни сақлаб қолиш зарур, уларни куч ишлатмасдан аста-секин янги мазмун б-н тўлдириб, қайта қуриш керак. Г. жамиятдаги тенгсизлик-ни рад этади, кастачиликка қарши чи-қади. Ҳиндистон мустақилликка эриш-ганидан (1947) ва М. Гандининг фо-жиали ўлимидан (1948) кейин Г. миллий озодлик кураши мафкураси сифатидаги мавқеини йўқотди.
Ад.: Ҳиндистонда ижтимоий фикрлар, Т., 1973; Джавахарлал Неру, Взгляд на всемирную историю, т. 3, М., 1975.
ГАНДИКАП (инг. handicap) 1) спорт мусобақасида рақиб томонларнинг ку-чини бараварлаштириш мақсадида куч-сизроқ томонга енгиллик бериш. Бел-
гиланган шартлар буйича бериладиган енгиллик (масофа ёки вақтни қисқар-тириш) фора дейилади. Фора даража-си мусобақа қатнашчиларининг тайёр-гарликдаги фарқларига қараб белгила-нади. Г. енгил ва оғир атлетика, қайиқ спорти, сувда сузиш, шахмат, шашка мусобақаларида берилади; 2) турли отлар қатнашадиган пойга. ГАНДИМИЁН ШАРТНОМАСИ -Россия қўшинлари 1873 й. баҳорида Хи-вани эгаллагандан сўнг, 1873 й. 12 авг. да Россия б-н Хива хонлиги ўртасида (Хива яқинидаги Гандимиён (Гандум-кон) қишлоғидаги хоннинг ёзги бегала) тузилган шартнома. Шартномага кўра, хон рус подшосининг вассалига айланди ва мустақил ташқи сиёсат юр-гизишдан маҳрум этидди. Амударёнинг ўнг қир-гоғидаги ерлар Россияга ўтди ва у ерда Амударё бўлими ташкил эти-либ, Туркистон генерал-губернаторли-ги таркибига киритилди. Бўлим бош-лиғига Хива ҳукуматининг фаолияти-ни кузатиб туриш топширилди. Г. ш.га биноан рус савдо кемаларининг Аму-дарёда эркин ҳаракат қилиши учун имтиёзли ҳуқуқ берилди. Рус саноатчи ва савдогарлари бутун хонлик ҳудуди-да божсиз савдо килиш, ер сотиб олиш, саноат корхоналарини қуриш ҳуқуқини олди. Рус фуқароларини маҳаллий суд-лар суд қилолмайдиган бўлди. Бундан ташқари, хон Россия ҳукуматига 2 млн. 200 минг сўм товон тўлаш мажбурия-тини олди. Шундай қилиб, Г. ш. Хива хонлигини Россиянинг мустамлакаси-га айлантириб қўйди. ГАНДИСИШАНЬ, Трансҳимолай тоғлари — Тибет тоғлигинингжан. даги тоғлар, Хитойда, Ҳимолай тоғла-рига параллел, 1600 км масофага чўзил-ган, кенглиги 300 км гача. Уларни жан. да Цангпо (Браҳмапутра) ва Ҳинд (юқорида) дарёси водийлари ажратиб туради. Г. альп бурмаланишида ҳосил бўлган. Оҳактош, сланец, кварцит ва гранитлардан таркиб топган. Энг катга тизмалари: жан.да Кайлас ва Ньенчен-Тангла, шим.да Алинг-Гангри. Энг баланд чўққилари: Алинг-Гангри (7315 м), Ньснчен-Тангла (7088 м). Қор ва кичик-роқмузликлар б-н қопланган. Тибетнинг бош шахри — Лхаса ана шу тоғлар ора-сида. Тоғ-тундра ва тоғ-ўтлоқ усимлик-лари ўсади. Кўл кўп. ГАНДУМ (форс. — буғдой) — форс-ларнинг қад. оғирлик ўлчов бирлиги; айнан буғдой донинпнт ўзгинаси. Кий-мат жиҳатидан арпа дони қиймати (0,048 г) га тенг.
ГАНДХАРА — қад. Ҳиндистоннинг шим.-ғарби (ҳоз. Покистон, Афғонис-тон, Ҳиндистон ҳудудида)даги вилоят.
Ригведада қайд этилган гандхари қаби-ласи номидан олинганлиги тахмин эти-лади. Биҳистун китобаларииа Гадара ви-лояти номи битилган. Мил. ав. 6-а. охи-рида, ахоманийларнинг Ҳиндистонда-ги мулклари таркибида бўлган. Қад. ҳинд адабий ёдномаларида Г. бир пайтлар му-стақил давлат булиб, пойтахти Такси-ла ш.да жойлашганлиги айтилган. Мил. ав. 4-а.дан Г. Мауриялар империяси ва б. давлатлар, мил. 1—3-а.ларда эса Кушон подшолиги таркибида бўлган. Кушонлар даврида бу ҳудудда вужудга келган юк-сак, ўзига хос бадиий санъат мактаби Г. номи б-н аталган. Бу санъат Ўрта, Марказий ва Шарқий Осиё халқлари-нинг ўрта аср санъати тараққиётига сезиларли таъсир курсатган (қ. Гандха-ра санъати).
ГАНДХАРА САНЪАТИ - Қад. Гандха-/>а вилояти санъати. Кушан подшолиги даври (1— 4-а.лар)да ривожланган. Би-ҳистун ёзувларида Гадара номи б-н тилга олинган. Гандхара қабиласи номидан келиб чиққан деб тахмин қили-нади. Ўрта денгиз атрофи мамлакатла-ридан Хитой, Хиндистон ва Марказий Осиёга савдо йуллари Гандхара орқа-ли ўтган. Қад. ҳинд бадиий анъаналари заминида шакланган Г.с.да юнон-рим эллинистик санъати таъсири (нақшлар-да, безак услуби, кийимлар, баъзан қиёфалар талқинида) кузатилади.
Будда дини санъати сифатида шаклланган Г.с.нинг узига хос томонлари ҳайкалтарошлик, буртма тасвир ва диний иншоотлар (ступа ва монастирлар; мае, Дхармараж ступаси, Мохра-Мо-рад монастири ва б.)да ёрқин намоён булган. Будда инсон қиёфасида бирин-чи марта Г.с.да тасвирланди ва шу ерда унинг рисоладаги қиёфаси яратилди. Будда тимсоли аста-секин бир қолип-га солинган ва турли куринишда иш-ланган (яна қ. Будда санъати). ГАНЖА (1804-1918 й.ларда Елизавет-поль, 1935—89 й.ларда Кировобод) — Озарбайжон Республикасидаги шаҳар, Ганжасой дарёси буйида. Т. й. станцияси. Аҳолиси 282,2 минг киши (1991). Енгил (пахта тозалаш з-ди, туқимачилик, гилам-мовут к-тлари ва б.) ва озиқ-ов-қат саноатлари ривожланган. Алюминий, приборсозлик, чинни з-длари ва б. бор. 3 олий Уқув юрти (шу жумладан Озарбайжон қ. х. академияси), 2 театр, улка-шунослик, археология ва этн. музейла-ри мавжуд. Г.га 7-а.да асос солинган. 12— 13-а.ларда Озарбайжоннинг йирик сав-до-хунармаидчилик ва маданий маркази. Г. 18-а.да Ганжа хонлигининг пойтахти. Гуй Имом ибодатхонаси мажмуаси (14— 17-а.лар), Жоме маежиди (17-а.) ва б. сакланган.

ГАНЖА ХОНЛИГИ
ГАНЖА ХОНЛИГИ - Озарбайжон-нинг Кура дарёси водийсида 18—19-а. бошларида мавжуд бўлган давлат. Мар-кази — Ганжа ш. 1795 й. Эрон босиб олган; 1804 й.дан Россия империяси таркибида.
ГАНЖА ШАРТНОМАСИ - Россия б-н Эрон ўртасида Ганжа ш.да тузил-ган шартнома (1735 й. 10 март). Тур-кияга қарши урушга тайёрланаётган рус ҳукумати Эрон б-н иттифоқ тузи-ши лозим эди. У Дарбанд ва Боку ш.ла-рини (атрофидаги вилоятлар б-н бирга) Эронга ўтказди. Эрон ҳукума-ти шартноманинг 1-моддасига муво-фиқ, Дарбанд ва Бокуни ўзга давлат-лар эгаллашидан сақлаш мажбурияти-ни ўз устига олди, 2-моддасига бино-ан Туркия босиб олган ерларнинг ҳаммаси қайтариб олингунча туркларга қарши урушни давом эттириши лозим эди. 3-моддада ҳар иккала томон тур-клар б-н тарафлардан бирининг ман-фаатига зид келадиган ҳеч қандай му-зокара олиб бормаслик ва сулҳ шарт-номаси тузишда ҳам биргаликда қат-нашиш мажбуриятини олди. Г. ш. Россиянинг Эронда эркин савдо олиб боришини таъминлаган илгариги Россия ва Эрон битимларини ҳам тасдиқ-лади.
ГАНЖА-ҚОРАБОҒ, Ганжий Қо-рабох (жой номидан) — икки қисм-дан иборат хоразмча (рақсбоп) лирик қўшиқ. Биринчи қисми 3/4 ўлчовидаги вазминроқ дойра усулида, иккинчи қисми эса ундан жонлироқ 6/8 ўлчо-видаги хафиф усулида ижро этилади. Лапар йўлидаги Г.-Қ.нинг чолғу ва ашула йўллари, айниқса Тамарахоним ижросида машҳур бўлган. Буларни композитор М. Бурҳонов яхлит асар тарзи-да «Гўзал қизга» номи б-н жўрсиз хор учун қайта ишлаган. «Лазги», «Айтсам-ми, ё айтмасам», «Қурбон ўлам» ашу-лалари қатори Хоразм воҳаси мусиқа услуби Кавказ халқпари (Озарбайжон, Доғистон) мусиқаси б-н ўзаро яқин-лигини ва ижодий таъсирини ифода-лайди.
ГАНЖА-ҚОРАБОҒ МАДАНИЯТИ -қ. Хўжали-Кедабек маданияти. ГАНЗА (қад. нем. Hanse — иттифоқ) — Любек ш. бошчилигида шим. немис шаҳарларининг савдо ва сиёсий итти-фоқи (14—16-а.лар; расман 1669 й.га-ча). Г.нинг гуллаб яшнаган даври (14-а. нинг 2-ярми — 15-а.нинг бошлари) да бу иттифоққа 100 тача шаҳар. жумла-дан Ревель (Таллин), Дерпт (Тарту), Рига кирган. Ғарбий, Шим. ва Шаркий Европа ўртасидаги савдода воситачи-лик қилиб, Шим. Европа савдосида гегемон бўлган. Г. флот ва айрим ша-
ҳарларнинг қўшинларидан иборат ўзи-нинг ҳарбий кучларига эга бўлган. Г. Европанинг ғарбида ва марказида тўқи-мачилик, кон саноатини ривожланти-риб, Шаркий Европадаги бу соҳалар-ни тараққиётига тўсқинлик қилган. 16-а. ўрталарида Г. ўз ўрнини голланд, инглиз ва француз савдогарларига бўшатиб берган.
ГАНИМВД — 1) Юпитертт учинчи табиий йўлдоши; диаметри қарийб 5150 км; Г. Галилей 1610 й.да кашф этган. Сайёрадан узоқлиги 1,07 млн. км, унинг атрофини 7,15 суткада бир марта айланиб чиқади. Қуёш системаси йўддошларидан энг йириги ҳисоблана-ди. Ёруғлиги 5—6 юлдуз катталигида. «Пионер-10» косм и к кемасида Г. сир-ти текширилган ва сирти муз «совут» б-н қопланганлиги, атмосфера борли-ги аниқданган; 2) кичик сайёра; раками (номери) 1036. Немис астрономи В. Бааде кашф этган. Орбитасининг экс-центритети катта бўлганлигидан Г. Марс орбитасининг ичига киради. Ерга 34 млн. км гача якинлашади; 3) қад. юнон афсоналарида Зевс ўғирлаб кет-ган ва ўзининг косагули қилиб олган гўзал йигитнинг номи. ГАНН ДИОДИ— икки электродли р-п ўтишсиз яримўтказгич асбоб. Унда электр магнит тебранишларни генера-циялаш ёки кучайтиришда Ганн эффек-тидан фойдаланилади. Энг кўп қўлла-ниладиган Ганн генераторлари бўлиб, улар GaAs ёки JnP монокристаллари-дан ясалган, қалинлиги 1,5—10 мкм ва диаметри 20—150 мкм бўлган диск-дан иборат. Дискнинг қарама-қарши томонларига металл контактлар қоп-ланади. Г.д. ўта юқори частоталар зан-жирининг фаол элементи тарзида хиз-мат қилади. Унинг иш частоталари -10-120 ГГц, ф.и.к. -2-10%. Узлук-сиз маромдаги қуввати -200 МВт, импульс маромда (~10ГГц частотада) 200 Вт.
ГАНН ЭФФЕКТИ — N-симон ҳажмий вольт-ампер характеристикали ярим-ўтказгичларда электр токининг юқори частотали тебранишларини генерация-лаш. Г.э.ни америкалик физик Ж. Ганн (J. Gunn) электрон ўтказувчанликли GaAs ва JnP намуналарида кузатган (1963). Г.э. доимий кучланиш мароми-да намуналарда доимий равишда пай-до бўладиган, кўчадиган ва йўқолади-ган кучли электр майдон соҳасининг мавжудлиги туфайли юзага келади. Бу соҳа Ганн домени дейилади. Г.э.да теб-раниш частотаси намуна узунлигига тескари мутаносиб бўлади. Уз. 30—50 мкм ли GaAs кристалдда тебраниш частотаси -0,3—2 ГГц.
ГАННИБАЛ, Анн и бал Барка (мил. ав. тахм. 247 ёки 246, Карфаген — мил. ав. 183, Вифиния) —Карфаген сар-кардаси. Гамилъкар Барканчнт ўғли. 2-Пуни уруши даври (218—201) да Альп тоғларидан ошиб ўтиб, Тицин, Треб-бия дарёлари (218), Тразимен кўли (217), Канна (216) яқинида римлик-лар устидан ғалаба қозонган. Зама (Шим. Африка) ёнидаги жанг (202) да Г. Рим қўшинидан мағлубиятга уч-раган ва Рим шартлари асосида сулҳ битими имзолашга мажбур бўлган. Урушдан сўнг Г. Карфагенни бошкар-ган. Римга қарши янгидан уруш очиш-га тайёргарлик кўраётганидан Римда-гилар хабардор бўлиб қолганларидан хавфсираган Г. Сурия подшоси Анти-ох III ҳузурига қочиб бориб унинг ҳар-бий маслаҳатчиси бўлган. Антиох III Римга қарши уруш (мил. ав. 192— 188)да енгилгач, римликлар Г.ни бе-ришни талаб қилганлар. Г. Арманис-тон, сўнгра Вифинияга яширинган. Вифиния подшоси Прусий Рим тазйиқи остида Г.ни улар қўлига топ-ширмоқчи бўлганидан хабар топган Г. заҳар ичиб ўлган. ГАННИБАЛ Абрам (Иброҳим) Петрович (тахм. 1697—1781) — рус ҳарбий муҳандиси, генерал-аншеф (1759). Эфиопия князи ўғли. Петр /нинг ка-мердинери ва котиби. А. С. Лушкиннит бобокалони. Пушкин Г. хотирасини «Буюк Пётрнинг ҳабаши» номли қис-сасида абадийлаштирган. ГАННОВЕР — Германиядаги шаҳар, Лейн дарёси бўйидаги порт, Қуйи Саксония ерининг маъмурий марка-зи. Аҳолиси 517 мингдан зиёд киши (1990-й.лар ўрталари). Т.й. ва ҳаво йўллари тугуни. Халқаро аэропорт бор. Саноат ва молия-савдо маркази. Ма-шинасозлик, хусусан транспорт маши-насозлиги, электротехника, резина, рангли металлургия, кимё, озиқ-ов-қат, тўқимачилик саноати корхонала-ри бор. Г. атрофи ГФР даги йирик нефть олинадиган р-н. Г.да ҳар йили халқаро саноат ярмаркалари ўтказила-ди. Шахарда техника, ветеринария, пед. олий ўқув юртлари, мусиқа ва театр академияси, метрополитен, ун-т, опера театри, музейлар ва б. мавжуд. Меъ-морий ёдгорликлардан Эски ратуша (1413-55) ва Лейбниц уйи (1648-52) бор. Г. 12-а.дан маълум. 1866 й.дан 1945 й.гача Пруссиядаги Ганновер провин-циясининг маъмурий маркази бўлган. ГАННОВЕР СУЛОЛАСИ - инглиз қироллари сулоласи (1714—1901). Су-лола вакиллари: Георг I, Георг II, Георг III, Георг IV, Вильгельм IV, Виктория.
ГАНЧКОРЛИК
569
ГАНЧ — оқиш, сарғиш тусли маҳал-лий қурилиш материали. Гипс (40 — 70%) б-н тупроқнинг табиий аралаш-масини куйдириб (қиздириб) тайёрла-нади. Сувоқчилик ишларида, ганч ўймакорлигида, қуйма безак шакллар тайёрлашда, ҳайкалтарошликда иш-латилади. Г.га минерал бўёкдар ара-лаштириб, ҳар хил рангли қоришма-лар ҳосил қилиш мумкин (минерал бўёқ нисбати 1:10 дан ортмаслиги ке-рак). Мураккаб қурилмалар (ҳашамат-ли бинолар, айниқса гумбазлар, ра-вокдар ва б.) да соф ҳолда ишлатила-ди. Алебастрта нисбатан секинроқ қот-ганлиги учун девор ва шифтни сидирға сувашда, шакллар тайёрлаш, ўйиб нақш солиш, устидан бўяб тас-вир ишлаш учун қулай. Намга чидам-сизлиги туфайли Г. асосан иншоотлар-нинг ички томонларига ишлатилади. Г.нинг ганчхок тури опций ганч б-н соз тупроқ аралашмасидан иборат бўлиб, асосан деворлар ғиштини те-ришда, қора сувоққа ишлатилади; тез ганч тури (тез қотадиган пишиқ Г.) кўпроқ қора сувоққа, гул ганч тури эса (энг майда ва нозик Г.) асосан пардоз безагида фойдаланилади. Ўймакори ва қолипаки ишлар ҳам гул-ганчда бажарилади. ГАНЧ ЎЙМАКОРЛИГИ - ўймакорлик тури; амалий санъатнинг кенг тарқал-ган соҳаси. Ганчга ўйма нақш ва тасвир ишлашнинг қулайлиги Г. ў.нинг ривож-ланишига олиб келди. Ганч қоришма-си янгилигида осон кесилади, бу ун-дан шакллар ўйиш, ясаш имконини беради, лекин қотгандан сўнг у тошга ўхшаб қолади. Г.ў.да нақшлар махсус металл кескичлар воситасида текис (2— 3 мм) ва чуқур (2—3 см) ўйиб солина-ди, ўйилган нақш юзи рангли ва ранг-сиз гулганч б-н пардозланади. Пардоз турларидан чок пардоз, пах пардоз, лўла пардоз, шабақа пардозлар кенг қўллани-лади. Нақш мужассамотини анъанавий ўсимликсимон (ислимий) ва ҳандасий (гирих) нақшлар ташкил этади. Г. ў. жа-моат бинолари, турар жойларни беза-тишда кенг қўлланилади. Жумладан тах-мон, токча, жавонлар ўйма нақшлар б-н, уларнииг юқори девор б-н шифт туташган жойлари шарафалар б-н беза-тилади, атрофлари энсиз занжира б-н ўралади.
Ўрта Осиё ҳудудида 1-а.дан ганчга ўйма нақш ишланган. Хоразмдаги Туп-роққалъа, Бухородаги ҳукмдорлар са-ройлари ва б. жойлардаги археологик қазишлар жараёнида Г. ў. намуналари топилган. Кдд. қалъа шаҳарлар бинолари безагида ва илк ўрта асрлар ёдгор-ликларида ўйиб, бўяб, бўрттириб тас-
вирлар ишланган (Варахша, Панжа-кенпг, Афросиёб ва б.), терракота (со-пол) ҳайкалчалар топилган. Ислом дини кириб келиши б-н маҳобатли бинолар (сарой, Мадраса, масжид, мақ-бара, карвонсарой ва б.) безагида тас-вирлар ўрнини ўйма гириҳ ва ислимий нақшлар эгаллади. Ўзбекистонда сақ-ланган меъморий ёдгорликлар қадим-да нақш санъати юксак даражада ри-вожланганлиги, усталар ҳандасани пух-та ўрганиб, Г. ў. санъатини яхши эгал-лаганликларини кўрсатади. Термиз шоҳлар саройи (12-а.) даги Г. ў. намуналари қолипаки усулида тайёрланиб, сўнг деворга мустаҳкамланган, 12—13-а.ларда Хоразмда муқарнас санъати ривожтопган. 14—15-а. ларда маҳобат-ли бинолар безакларида сиркор ғишт, кошиндан кўп фойдаланилган бўлса ҳам, уларга ганчдан муқарнас, шара-фалар кўп ишланган, нақшлар жози-баси ҳозир ҳам диққатни тортади (мае, Хўжа Аҳмад Яссавий мақбара-си). 17 — 19-а.ларга мансуб бинолар: Самарқанддаги Регистон ансамбли, Бухородаги Абдулазизхон мадрасаси, Хи-вадаги Паҳлавон Махмуд мақбараси, Тошҳовли саройи, умуман Бухоро, Самарқанд, Тошкент, Қўқон, Хоразм меъморий ёдгорликларидаги Г. ў. намуналари бу даврларда шу жойларда Г. ў.нинг ўзига хос услублари, муста-қил мактаблари шаклланганлигини кўрсатади. Бухородаги Ситораи Моҳи Хоса, Самарқанддаги Калонтаров уйи, Тошкентдаги Половцев уйи (ҳоз. Ўзбе-кистон амалий санъат музейи бино-си), Хивадаги Нуруллабой саройи, Қўқондаги Худоёрхон ўрдаси, кўп сон-
Ислимий ва гириҳлардан тузилган ганч бе-заги.
Я0! IB
Уста Т. Арслонқулов яратган ганч намоён (Амалий санъат музейида).
ли шахеий уйлар безаклари шундан да-лолат беради.
Г. ў. касби «устоз-шогирд» усулида ав-лоддан авлодга ўтган! 20-а. 60-й.ларидан Г. ў.дан бадиий билим юртларида, ба-диий корхоналар қошида, ҳаваскор-лик тўгаракларида таълим берилади. Республика рассомлик коллежида бадиий ганч ўймакорлиги бўлими очилган (1994). Узбекистан шаҳар ва қишлоқпа-рида бунёд этилган аксарият жамоат бинолари халқ усталари иштирокида бе-затилди: Муқимий театрининг ҳоз. би-носи (1943), Навоий театри биноси (1947) ва б. бинолар. Навоий театри биноси республикада мавжуд Г. ў. услубла-рини ҳисобга олган ҳодда фойеларни бир неча залга ажратиб, ҳар бир зал махсус услубда безатилди: Бухоро зали (Уста Ширин Муродов), Тошкент зали (Т. Арслощулов), Самарканд зали (Уста Кули Жалилов), Хива зали (А. Болтаев). 20-а.нинг 2-ярмида бунёд қилинган бинолар: Узбекистан халқлари тарихи музейи, Халқлар дўстлиги саройи, Тур-кистон саройи, Темурийлар тарихи дав-лат музейи, Олий Мажлис биноси ва б. Г. ў. б-н безатилди.
Халқ усталари Г. ў. соҳасидаги мил-лий анъаналарни давом эттириб ривож-лантирмокдалар ва замонавий мавзу-лар б-н бойитмокдалар.
Сурайё Алиева.
ГАНЧКОР — ганчга нақш ўювчи уста,
ганч ўймакори. Яна қ. Ганчкорлик, Ганч
ўймакорлиги.
ГАНЧКОРЛИК— бадиий ҳунармандлик
тури; амалий санъатнинг ганчда ишлаш
б-н боғлиқ соҳаси. Биноларни безаш-
да, меъморий деталлар ишлашда, де-

ГАНЬСУ
Муҳаммад Аминхон мадрасаси (Хива) ички деворларига ишланган ганч безаклари.
вор ва шифтларни сувашда, безак шакллар ҳамда ўйма нақш ва тасвир-лар яратишда кенг қўлланилади. Г.да безак икки усулда бажарилади: уйма-кори усулида бино девори ганч сувоқ қилиниб, безатиладиган қисмига нақш ишланади (қ. Ганч ўймакорлиги); қолипаки усулида тайёр безак ганч тахталарида безатиладиган сиртга ўрна-тилади. Қолипаки усули безакни бир-данига кўп микдорда тайёрлаш имко-нини беради (ҳозир корхоналарда қолиплар ёрдамида ҳам кўп нусхада тайёрланади).
Узбекистан ҳудудида ганчнинг мул-лиги ҳамда унда ишлашнинг қулайли-ги Г.ни қадимдан махсус касб сифати-да шаклланишига сабаб бўлган; маҳо-батли бинолар қурилиши ва умуман меъморлик, амалий ва тасвирий санъат ривожи б-н узвий боғлиқ ҳолда ривож-ланган. Қадимдан тош, ғишт, сопол, ёғоч б-н бир қаторда ганчдан ҳам кенг фойдаланилган; уйма нақш ва тасвир ишлашга қулайлиги эса ганч ўймакор-лигини ривожлантирган. ГАНЬСУ — Хитойнинг шим.-ғарбида-ги провинция. Майд. 366,5 минг км2. Ахрлиси 22,4 млн. кишидан зиёд (1990-й.лар ўрталари). Маъмурий маркази — Ланьчжоу. Рельефи, асосан, тоғлик. Иқлими континентал. Йиллик ёгин 150—400 мм, жан.-шарқида 600 мм гача. Аксари қисми тоғ дашти ва тоғ чули ландшафтларидан иборат. Г. асосан деҳқрнчилик р-ни. Хуанхэ дарёси-нинг юқори оқимида суғориб экила-диган деҳқончилик қадимдан ривож-ланган. Г. майдонининг 11% экинзор.
Буғдой, тариқ, гаолян, маккажўхори, арпа, қанд лавлаги, тамаки, пахта эки-лади. Чорвачилик ривожланган (қўй, қорамол,    қўтос, туя, йилқи боқила-ди). Юйминь атроф-ларида нефть чиқа-рилади ва қайта ишланади. Озроқ тош-кўмир,    мис    ва темир     рудалари қазиб чиқарилади. Кимё ва металлсоз-лик саноати корхоналари бор. Г. ҳудуди мил. ав. 3—2-а.ларда хитойликлар томо-нидан эгалланган. Г. провинция сифа-тида 13-а.да Цинъюань, Линчжао ва Фин вилоятларининг бирлашувидан вужудга келган.
ГАНЬЦЗЯН — Хитойнинг шарқидаги дарё, Янцзи ҳавзасига мансуб. Уз. 760 км, ҳавзасининг майд. 82 минг км2. Энг йирик ирмоқлари: Юаньшуй, Цзинь-цзян, Ляошуй. Наньлин тоғларидан бошланади. Тоғ оралиғидаги водийдан оқиб, Поянху кулига қуйилади. Ўртача йиллик сув сарфи 2300 м3/сек, ёз ой-ларида тўлиб оқади. Қуйилиш жойидан Ганьчжоу ш.гача кема қатнайди. Ёғоч оқизилади.
ГАОШАНЬ (хитойча — тоғликлар) — Тайвань (Хитой) о. даги халкдар гуруҳи (атайял, цоу, амэй, бунун ва б.). 340 минг киши (1990-й.лар ўрталари). Ин-донез гуруҳига мансуб тилларда сўзла-шади. Анъанавий диний эътиқодлар сақланган.
ГАП — муайян тил қонуниятига кўра грамматик ва интонациявий шакллан-ган нутқ бирлиги. Фикр шаклланиши ва ифодаланишининг асосий восита-си. Г. сўз, сўз бирикмаларига қарама-қар-ши қўйиладиган синтактик категори-ядир. Предикативлик, модаллик, хабар интонацияси, маром-оҳанг, тугал-ланганлик, сўзлар тартиби Г.нинг муҳим хусусиятларидандир. Коммуни-кативлик — Г.нинг бош вазифаси. Г.лар қуйидаги нуқтаи назардан тас-ниф қилинади: а) таркибидаги предикатив бирликнинг миқдорига кўра.
Бунда содда гап, қўшма гап фарқлана-ди; б) коммуникатив вазифасига кўра. Бунда Г.лар 3 тур га бўлинади: дарак гап, сўрок гап ва ундов гап; в) эстетик вазифасига кўра эмоционал (сўзлов-чининг турли эмоциясини, эмоционал муносабатларни ифодаловчи) гап ҳамда интеллектуал (ҳеч қандай эмо-цияларсиз фақат фикрнинг ўзини ифодалайдиган, коммуникатив вази-фани бажарадиган) гаплар мавжуд. Гап бўлаклари Г.ни ташкил этувчи қисм-лар ҳисобланади. Узбек, умуман тур-кий тиллар учун тил бирликларининг нутқда грамматик хусусиятлар асоси-да бирикувидан ташкил топган синтактик бутунликдан иборат Г.лар хос-дир.
ГАП — дУст-тенгқур, ҳамкасблар урта-сида навбат б-н утказиладиган зиёфат, меҳмондорчилик, суҳбатли кечалар. Г. иштирокчилари энг купи б-н 20—25 ёки энг ози 6—12 кишидан иборат «бир туп», «бир жура» булиб уюшадилар, уларнинг ҳар бири «жура», «улфат» деб номланади. Г. Тошкент, Сирдарё ви-лоятлари, Фарғона водийсида «гап», «навбат», Ўзбекистоннинг жан. вило-ятларида «гаштак» (айрим жойларда «гапи гаштак»), Қашқадарё вилояти-нинг баъзи жойларида «халфана», Хо-разм вилоятида «қатор зиёфат», «ути-ришма», «гурунг», номлари б-н ҳам аталади. Г. мажлиси маълум касб эгала-ри, ҳунармандлар ёки ҳаммаҳалла тенг-қурлар ўртасида утказилган. Косиблар, отбоқар, аравакаш, мешкоб, буёқчи, дурадгор ва ҳ.к. алоҳида-алоҳида тўпларга уюшган. Ўтмишда Ўрта Осиё-да маданий ҳордиқ муассасалари бўлма-ганидан Г. дам олиш ва вактни кўнгил-ли ўтказишнинг бир тури бўлган. Г. маж-лислари ё навбат б-н ёки ўртада маб-лағ тўплаб ўтказилган. Ўртада маблағ тўплаб зиёфат ейиш «тўкма» деб атал-ган ва, одатда, кеч куздан то баҳорга-ча ҳар куни ўтказилган. Тукма бой та-бақалар орасида (Чирчиқ-Оҳангарон, Фарғона водийлари) купроқ тарқалган эди. Г. навбати келган жура меҳмонхо-нага зиёфат масаллиқларини то ўгини-гача олиб келган. Таомларни тайёрлаш учун жУралар орасидан 2—3 киши ош-пазликка белгиланган. Г.да суҳбат, ўйин, ашулалар бўлиб, одобдан таш-қари гап-сўз бўлмаган. Кеча давомида аскиябозлик, шеърхонлик, турли мав-зуларда ширин суҳбатлар утказилган. Г.да жўраларнинг сони бир мавсум учун ўзгармай қолган. Баъзи жойларда эса тўп таркиби йилдан-йилга ўзгаришсиз давом этган. Бир тўпда Г. еган жўралар ҳар қандай ишда бир-бирларига ёрдам берганлар, деҳқончилик ишлари, имо-

рат қуриш. тўй, аза, қувонч ва муси-батда ҳамкор ва ҳамдард бўлганлар. Г. бериш ўзбек, тожик ҳамда уларга яқин жойларда ёки аралаш яшовчи қозоқ, қирғиз ва уйғурлар орасида ҳам тар-қалган.
ГАП БЎЛАКЛАРИ — ran тузилмасида муайян сўроққа жавоб бўлиб, маълум бир синтактик вазифани бажарувчи сўз ва сўз бирикмалари. Г. б. ran тузилмаси-даги аҳамиятига кўра қуйидаги 2 асо-сий турга ажралади: 1) бош бўлаклар — гапнинг предикатив асосини таш-кил этувчи эга ва кесим&ан иборат бўла-ди; 2) иккинчи даражали бўлаклар — бош бўлаклар б-н ёки ўзаро бир-бир-лари б-н тобе алоқада бўлади, ҳоким бўлак маъносини аниқдаб, тўлдириб, изоҳлаб келади ҳамда асосий хусуси-ятларига кўра аниқловчи, тўлдирувчи ва ҳолта бўлинади.
ГАПЛОИД (юн. haploos — якка, оддий ва eidos — тур) — бошланғич тур со-матик хромосомалари тўпламининг фақат ярмигагина эга бўлган индивид. Бошланғич тур асосий хромосомалар тўпламини (п) ўзида тулиқ сақловчи Г. эугаплоид дейилади.Анеугапло-ид (гетерогаплоид) — хромосомалар тўпламида бутун бир хромосома ёки унинг сегменти ортиқ ёки кам бўлган Г.дир. Диплоид турлардан келиб чиқ-қанмоногаплоидлар ва полиплоид турлардан келибчиққанполигаплоид л а р фарқланади (қ. Полиплоидия). Бир неча бир хил геномларни ўз ичига олувчи полигаплоидлар — автопо-лигаплоидлар, ҳар хил геном хромосомалар тўпламини ўзида сақловчи-лар эса — аллополигаплоидлар дейилади.
Ҳароратнинг таъсири, ёт чанглар, нурлантирилган чанглар ва уларнинг турли хилдаги аралашмаси б-н чангла-ниш гаплоидияга сабаб бўлади. Г.ли ўсимликларнинг орган ва ҳужайрала-рининг ўлчами диплоидларникига қараганда кичик бўлади. Г.ларни дип-лоидлаш б-н юқори пуштлиликка эга бўлган гомозиготали линиялар ярати-лади. Г. гулли ўсимликларда кенг тар-қалган.
ГАПЛОЛОГИЯ (юн. gaplos — якка, оддий ва логия) — сўздаги кетма-кет кел-ган икки бир хил ёки ўхшаш фонетик таркибли бўғинлардан бирининг тушиб қолиши. Бу ҳодиса сўз ясалиши, кўпроқ қўшма сўз ясалиши жараёнида кечади. Mac, «қайн» ва «ини» сўзларидан «қайнини» қўшма сўзи ясалган, ёнма-ён келган бир хил бўғинлардан бир «ни» бўғини тушиб қолган: қайии. Бу чет тилидан ўзлашган сўзларда ҳам ку-затилади: минерал +о+ логия минера-
лология сўзидаги битта «ло» бўғини қисқариб, «минералогия» шаклида та-лаффуз этилади. Г. кўпроқ оғзаки нутқ-да, айниқса тез гапирганда, баъзан адабий тилда ҳам учрайди. ГАПЛОФАЗА (юн. haploos —. оддий, биттадан ва phasis — намоён бўлиш) — организмнинг ривожланиш циклила ҳужайра ядросидаги хромосомалар тўплами гаплоид (биттадан) бўлган давр. Г. турли организмларда ривожланиш циклининг ҳар хил даврига тўғри келади. Кўпчилик ҳайвонларда Г. жинсий ҳужайралардан иборат; яшил сув ўтларида зиготадан бошқа барча давр Г. ҳолатида бўлади. Гулли ўсимликларда Г. етилган чанг зарра-чалари ва чанг найчаси (эркаклик Г.) ҳамда муртак халтасидан (урғочилик Г.) иборат.
ГАПРИНДАШВИЛИ Нона Терентьевна (1941.3.5, Зугдиди ш.) — грузин шахматчиси, аёллар ўртасида 5-жаҳон чемпиони (1962—1978). Г. аёллардан 1-бўлиб эркаклар ўртасидаги халқаро гроссмейстер унвонини олган. «Оскар» шахмат совриндори (1982). Грузия Мил-лий олимпия қўмитаси президенти (1989 й.дан).
ГАПТЕНЛАР (юн. hapto — ўзаро таъ-сирлашиш) — антигенлик хусусияти-га тўла эга бўлмаган кимёвий модда-лар. Улар тегишли антпителолар ёки лимфоцитлар б-н ўзига хос ўзаро таъ-сирлашиш хусусиятига эга. Тўла қий-матли антигенлардан ўзи мустақил ҳолатда иммун жавоб қайтара олмасли-ги б-н фарқ қилади. Г.ни аксарият оқсиллар б-н боғлаб, уларга иммуно-генлик бериш мумкин. Ҳайвонлар орга-низмига бундай комплекс юборилган-да антителолар ҳосил бўлади. Ҳар хил табиатли модцалар — аминокислоталар, пептидлар, сахара, полисахаридлар, нук-леотидлар, нуклеин кислоталар, липид-лар, стероидлар, витаминлар, анти-биотиклар ва б. Г.га мисол бўла олади. Аллергенлар деб аталадиган баъзи Г.
организмга кириб, тўқималар оқсил-лари б-н бириккач, аллергия пайдо қилиши мумкин.
ГАРАЖ (франц. qarer — ёпма остига жойлаштириш) — автомобиллар сақ-ланадиган ва таъмирланадиган, уларга техник хизмат кўрсатиладиган бино ёки бино ва иншоотлар мажмуи. Ер ости-да, ер устида бир қаватли ва кўп қават-ли қилиб қурилади. Боксли ва манеж залли хиллари бўлади. Боксли Г.да автомобиллар турадиган жой бир-би-ридан сим тўр б-н ажратилади, манеж залли Г.да бир-биридан ажра-тилмайди. Кўп қаватли Г. йиғма темир-бетон ва ой на дан қурилади. Г.да автомобиллар юқори қаватларга тўғри ёки айланма кия йўл (рамп)лардан юриб чиқади ёки лифт ёрдамида кўтари-лади.
ГАРАЙЛАР (Гирейлар, Герайлар) — Қрим хонлари сулоласи (1427—1783). Хонлик тахтига даъвогар сифатида Ҳожи Гарай (1466 й. в.э.) томонидан асос солинган. 1449 й. Қрим хонлиги Олтин Ўрдадан мустақил бўлиб ажра-либ чиққан. Г. ҳокимияти йирик уруғ-лар [ширин, баҳрин, қипчоқ, манғит (мансур), арғин] таъсири остида бўлиб, уруғ бошлиқлари хон ҳузури-даги кенгаш таркибига кирганлар. Ҳожи Гарайнинг ўғли Менгли Гарай даврида Қрим хонлиги Туркиянинг вассалига айланган (1475). 18-а.да Россия Қримни эгаллаш учун Туркия б-н курашган. Кучук-қайнаржа сулҳ шарт-номасига кўра, Г. Қримнинг мустақил ҳукмдорлари деб тан олинган; 1783 й. Россия Қримни босиб олиши б-н Қримнинг сўнгги хони Шагин Гарай тахтдан воз кечган. ГАРАНГЛИК - қ. Карлик. ГАРАНТ (франц. garantir — таъминла-моқ, кафолат бермоқ) — қ. Кафил. ГАРАШАСОЙ — Жиззах вилояти Фо-риш туманидаги сой. Зарафшон дарёси
Гярайлар. Қрим хонлари саройи ҳовлиси (Қрим. Боғчасарой та-рихий-меъморий му-зейи).

ҳавзасидаги Тусунсойта қуйилувчи Нак-куршсошшнт чап ирмоғи. Нурота тоғ-ларининг жан. ён бағирлари (бал. 1700 м) даги булоқлардан бошланувчи 30 дан ортиқ майда ирмоқнинг қўшили-шидан ҳосил бўлади. Уз. қарийб 30 км, ҳавзасининг майд. 103 км2. Мавсумий қор, ёмғир ва булоқ сувларидан тўйи-нади. Г. ҳавзасида ёғин кам, сойнинг ўртача йиллик сув сарфи Михоям қиш-лоғи ёнида 0,2 м3/сек. Йиллик оқим ҳажмининг 60—80% фев.—май ойлари-га тўғри келади. Қолган ойларда Г. ўза-ни (айниқса қуйи оқимида) кўпинча қуруқ бўлади. Баъзан кучли жала ём-ғирлардан сўнг Г.да сел тошқинлари ҳам кузатилади. Г.дан Михоям, Гара-ша ва Чақирчуқур қишлоқлари ерлари суғорилади.
ГАРВАРД АСТРОНОМИЯ РАСАДХОНАСИ — Гарвард университетининт и. т. муассасаси. 1839 й.да қурилган, 1955 й.да Кембриждаги Смитсон астрофизика расадхонасига бирлаштирилган. Г. а. р. метеорларни фотографик усулда кузатиш, ўзгарувчан юлдузлар ва ме-тагалактикани ўрганиш, космология ва б. ишлар б-н шуғулланади. Асосий асбоблари: 1,5 м ли рефлектор, 60 ва 80 мм ли Шмитд телескопи, 18 мм ли радиотелескоп ва б. Расадхонада кўп йиллар давомида олинган ярим мил-лиондан ортиқ фотосуратлар сақлана-ди. Г. а. р. таркибига: ун-тнинг ўзида жойлашган астрономия расадхонаси (1844 й.дан). Бостон, Клаймакс (АҚШ, Колорадо штати) ва Блумфонтейн (ЖАР) да жойлашган астрономия ва метеорларни кузатиш ст-яла-ри киради.
ГАРВАРД МАКТАБИ - Ғарб мамла-катлари сиёсий-иқтисодида 1-жаҳон урушидан сўнг вужудга келган йуна-лиш. Статистик ва математик тахлил усулларини қўллаган ҳолда иктисодий цикл табиати ва хўжалик конъюнкту-расини ўрганиш б-н шуғулланган. 1917 йилда АҚШнинг Гарвард ун-ти қоши-да ташкил этилган Иқтисодий тад-қиқотлар қўмитаси теварагида шакл-ланди. Унинг таниқли вакилларидан бири — У. Митчелл. Г.м. иктисодий туш-кунлик кучайган даврда, иктисодий бўҳронларни бартараф этиш воситала-рини излаш муҳим муаммога айланган шароитларда юзага келди. 20-а.да Г.м. қарашлари Буюк Британия, Франция, Германия, Италия, Австрия, Польша каби давлатларда кенг тарқалди (20-й.ларда бу мамлакатларда иқтисодий башорат мақсадларида статистик мате-риалларни ўрганадиган конъюнктура ин-тлари ташкил этилган). Г.м. объектив иқтисодий қонунларни инкор
этишга олиб келадиган «инқирозсиз цикл» ғоясини илгари сурди. Г.м. караш-ларига кўра, иқтисодий юксалиш ва инқирозларнинг асосий сабаби пул ти-зимидаги ўзгаришлар бўлиб, пул ти-зими фаолиятини тартибга солиш б-н иқтисодий инқирозларнинг олдини олиш мумкин.
Ҳоз. Ғарб сиёсий иқтисодиётида Г.м.нинг инқирозларни бартараф этиш мумкинлиги, бу мақсадларда давлат-нинг иқтисодиётга аралашуви ва бош-қариладиган капитализм назарияси ғоялари кенг ёйилган. ГАРВАРД УНИВЕРСИТЕТИ - АҚШ даги қад. ун-тлардан бири. 1636 й. коллеж сифатида ташкил этилган. Бостон ш. яқинидаги Кембриж ш.да жойлашган. 1639 й.дан коллежга ўз мулкининг ярми ва кутубхонасини васият қилиб қолдирган инглиз вазири, санъат ба-калаври Ж. Гарвард номи б-н аталади. 19-а.нинг 1-чорагида ун-тга айланти-рилган. Ун-т ижтимоий, табиий ва юри-дик фанлар, тиббиёт, пед., амалий физика, сиёсий иқтисод, муҳандислик ва б. соҳалар бўйича мутахассислар тай-ёрлайди. Ун-тда 20 мингга яқин талаба таълим олади. Кутубхонаси (1638 й. ташкил этилган)да 8 млн.га яқин асар сақ-ланади.
ГАРВЕЙ Вильям, Харви Уильям (Harvey William) (1578.1.4, Фолкстон, Кент графлиги — 1657.3.6, Лондон) — инглиз врачи ва табиатшуноси. Ил-мий физиология ва эмбриология асос-чиларидан бири. Қон айланиши ҳақида-ги таълимотни яратган. Хусусан одам ва ҳайвонлар гавдасида доим маълум миқдордаги қон берк доирада айланиб юришини исботлаб берган. Бу жара-ёнда юрак асосий роль ўйнашини кўрсатиб, юракдан қон артериялар ор-қали чиқиб, веналар орқали қайтиши-ни аниқлаган, юрак ҳар гал қисқар-ганда чиқадиган қон миқдорини бел-гилаган. Умрининг охирги йилларида ҳайвонларнинг индивидуал ривожла-нишини ўрганган. Эпигенез назария-сини биринчи бўлиб таърифлаб берган.
ГАРВИ (Garvey) Маркус (1887, Ямай-ка о. — 1940. 10. 6, Лондон) — Ямайка миллий қаҳрамони, америка-лик негрларнинг «Ортга — Африка-га» деб аталувчи миллатчилик руҳи-даги ҳаракати (гарвизм) нинг ғоявий раҳбари; негрларнинг аҳволини яхши-лаш бўйича Умумжаҳон ассоциация-си асосчиси (1914). Ямайка мамлака-тини ўзини-ўзи бошқариш ҳуқуқига эга бўлиши учун курашган. Халқ сиёсий партияси (1929) ва б. ташкилот-лар тузган.
ГАРДЕН (Харден) Артур (1865. 12.10, Манчестер — 1940. 17.6, Борн-Энд, Бакингемшир) — инглиз биокимёга-ри. Лондон тиббиёт профилактикаси ин-ти директори (1907 й.дан) ҳамда Лондон ун-ти проф. (1912 й.дан). Асосий ишлари биокимё ва энзимология-га бағишланган. Кофермент никотин-амидадениндинуклеотид (НАД)ни кашф қилган. Қанднинг фосфорли эфири — гексозомонофосфатни топ-ган (1914). Бижғиш жараёнини тезлаш-тирувчи қатор ферментлар — карбок-силаза, каталаза, пероксидазаларни текширган. Нобель мукофоти лауреата (1929, Г. К. А. С. Эйлер-Хельпин б-н ҳамкорликда).
ГАРДЕНИЯ (Gardenia) — рўяндошлар оиласига мансуб доим яшил буталар туркуми. Барглари яхлит, этли, ялти-роқ, қарама-қарши жойлашган. Гулла-ри хушбўй, оқ, сарғиш ёки бинафша ранг, шохларининг учида ёки барг қўлтиғида жойлашган. Гултожи карнай-симон, 5—9 бўлакли. Резавор-мева ту-гади. 250 тача тури бор, асосан тропик зоналарда усади. Баъзи тур лари, мае, қатма-қат гулли Г. (G. florida), цитрио-дора Г. (G. Citriodora) хушбўй ва ман-зарали ўсимлик сифатида хоналарда ўстирилади.
ГАРДЕР БЕЗИ (Glandula nictitans) — қуруқликда яшовчи купчилик умурт-қали ҳайвонлар кўзидаги пирпиратув-чи парда бези. Мугуз пардани мойлаб турадиган ёғли модда ажратади. Купчилик ҳайвонларда Г. б. пастки қовоқнинг ичида (бурун томонда) куз бурчагида жойлашган. Г.б. тупроқ ичида яшовчи судралиб юрувчилар (мае, амфисбен-лар ва кур илонлар)да яхши ривожлан-ган. Кўпчилик сут эмизувчиларда, жум-ладан одамда редукцияга учраган. Без-ни биринчи марта Швейцария анато-ми И. Гардер буғуларда тасвирлаб берган (1694).
ГАРДИЗИЙ Абу Саъид Абдулхай (11-а.) — форс тарихчиси. Унинг ҳаёти ҳақида маълумот бизгача етиб келмаган. Г.нинг 1050—52 й.ларда ёзилган «Зайн ал-ахбор» («Хабарлар зийнати») асари-да пешдодийларяяи бошлаб, 1032 й.га-ча бўлган араб халифалари тўғрисида-ги маълумотлар, 1041 й.гача булган Ху-росон тарихи ва ғазнавийлар султони Султон Маҳмуднинг набираси Мавдуд замонасигача бўлган воқеалар шарҳ-ланган. Асар охирида мусулмон, мажу-сий, яҳудий, зардуштий ва ҳинд бай-рамлари, Ҳиндистон ва туркий қаби-лалар ҳақидаги боблар илова қилинган. «Зайн ал-ахбор»нинг тоҳирийлар, саф-форийлар, сомонийлар ва ғазнавийлар тарихига оид қисми 1928 й. Муҳаммад

Нозим томонидан Теҳронда нашр этил-ган. «Зайн ал-ахбор»нинг Хуросон та-рихига оид қисми Ўзбекистонда нашр қилинган (Т., 1991). ГАРДИШ — 1) буюмнинг айланма сирти, доираси. Мае, ғилдирак Г.и; 2) бадиий мискарликда кенг қўлланила-диган нақшлардан бири. Г. баркаш, ла-ган каби буюмларнинг ички юзаси че-тига чизилган доиралардан иборат бўлиб, уларнинг ораларига нақш со-линади; 3) кўчма маънода: такдир. Мае, фалак Г.и;
ГАРДМАН (Гардабони) — Кавказ Ал-банияси ҳудудидаги князлик; мил. 4-а. дан маълум. Савдо йўллари туташган ерда географик жиҳатдан қулай жой-лашуви Г.нинг иқтисодий ва сиёсий ривожланишига имкон берган. Г. сосо-нийларта тобе бўлган. 6-а. охири — 7-а. бошларида, меҳронийлар сулоласи дав-рида Г. юксалган. Меҳронийлар мустаҳ-кам Г. қалъасини қурдирганлар ва Бар-даа ш.ни қўшиб олиш ҳисобига ўз мул-кларини кенгайтирганлар. Пойтахт Г. қалъасидан Бардаага кўчирилган. Г.нинг энг кучли ҳукмдорларидан бири Жавоншир бўлган. Унинг авлодлари араншоҳ унвони б-н аталган. Г. ҳоким-лари сосонийлар, сўнгра арабларга қар-ши мустақиллик урушлари олиб бор-ганлар. 8-а. бошида бутун Озарбайжон каби Г. ҳам Араб халифалиги томонидан забт этилиб (705) меҳронийлар ҳокимияти тугатилган. ГАРДУН (форс. — фалак,осмон, айла-на, такдир), гардония — 1) Ўн икки мақом туркумида 6 овозадан бирининг номи. Шу боисдан овозаларнинг тар-кибий қисми мураккаботларга нисба-тан Гардунияий Буслик, Гардунияий Нигор номлари қўлланилган; 2) Шаш-маком таркибидаги дойра усули ва шу усул жўрнавозлигида ижро этиладиган такрорий (айланма) куйлар. Г.лар Ирокдан бошқа барча мақомларнинг чолғу қисмидан ўрин олган ва ҳар бир мақом номи б-н бирга аталган: Г.и Буз-рук, Г.и Рост ва ҳ.к. Г.лар жозибали ҳамда ёқимли мусиқа асарларидир. Уларга хос кўтаринки рухдаги куй тинг-ловчига қувноқ, тантанавор кайфият бағишлайди.
Гардун усули.
ГАРИБАЛЬДИ (Garibaldi) Жузеппе (1807.4.7, Ницца - 1882. 2. 6, Капрера о.) — Италия халқ қахрамони, генерал, Рисоржименто инқилобий қано-тининг раҳбарларидан бири. Жан. Аме-
рика республика-ларинииг муста-қиллиги йўлида 10 й. дан ортиқ ку-рашган. 1848—49 й.лардаги Италия инқилоби қатнаш-чиси, Рим Респуб-ликасини мудофаа қилиш (1849) ташкилотчиси. 1848, 1859 ва 1866 йларда Г. раҳбарлигидаги кўнгилли ас-карлар Австрияга қарши озодлик уруш-ларида шуҳрат қозонган. Италиянинг жан. ни озод қилиш б-н 1859—60 й.лардаги Италия инқилоби ғалабасини таъ-мин этган. «Минглар» ҳарбий юриши-га бошчиликқилган (I860). 1862 ва 1867 й.ларда Римни папа ҳокимиятидан қуролли йўл б-н халос этишга урин-ган. 1870—71 й.ларда Франция-Пруссия уруши даврида кўнгилли бўлиб Франция томонида урушган, Вогез ар-миясига қўмондонлик қилиб, прус ар-миясини бир неча бор жиддий мағлу-биятга учратган.
ГАРЛЕМ, Харлем — Нидерландия-даги шаҳар, Шим. Голландия провин-циясининг маъмурий маркази. Аҳоли-си 149 мингдан зиёд киши (1990-й.лар ўрталари). Шим. денгиз бўйидаги порт. Металлсозлик, машинасозлик, тўқи-мачилик, трикотаж, парфюмерия, озиқ-овқат саноати корхоналари бор. Ташқи бозорга гул (лола, нарцис, гу-лисумбул) чиқарадиган р-ннинг маркази. Музейлар ва 14—17-а. ларга оид меъ-морий ёдгорликлар бор. ГАРМ СЕРИЯСИ (Помирдаги Гарм қишлоғи номидан) — архей ва қуйи протерозой эраларига мансуб тоғ жинс-лари мажмуаси. Парагнейс, ортогнейс, кристалли сланецлар, мармар тошлар-дан иборат. Қуйи ва юқори свиталарга бўлинади. Қалинлиги 3 км га яқин. ГАРМДОРИ — қ. Қалампир. ГАРМИЁН — майиз тури. Ғужуми йи-рик ва уруғли Каттақўрғон, Нимранг, Султоний каби узум навларидан тай-ёрланади. Узум боши саватга солиниб, 0,3—0,4% ли қайноқ ишқорли эритма-га 3—5 мин. ботириб олинади ва оф-тобда қуритилади. Г. рангдор бўлсин учун узум ишқорга (каустик сода эрит-маси) ботирилгандан сўнг олтингугурт б-н дудланади ва қуритиш майдонча-сига ёйилади (қ.Дудлаш). Қуритиш 4— 12 кун давом этади. 26—30% майиз ту-шади. Г. йирик, хушхўр, сершира (қ. Майиз солиш).
ГАРМО МУЗЛИГИ — Помирдаги муз-лик. Вахшнинг чап ирмоғи Обихингов ва Панжнинг ўнг ирмоғи Ванч дарёси-
нинг бошланиш қисмида (Тожикистон Республикаси). Уз. 30,4 км, эни қарийб 2 км, майд. 115 км2. Чуқур водийда жойлашган. Музликнинг учи 2980 м баландликда, музлик тили морена б-н қопланган.
ГАРМО ЧЎҚҚИСИ — Помирдаги тоғ чўққиси (Тожикистон Республикаси). Фанлар академияси ва Дарвоз тизма-лари қўшилган жойда. Бал. 6595 м. Гар-мо ва География жамияти музликлари бор.
ГАРМОН, гармоника — дамли (пневматик) тилчали мусиқа чолғу ас-боби. 2 та ёғоч қоплама, одатда, тугма-симон клавишлар, дам (ҳавони ҳара-катга келтирувчи мослама) ҳамда ичида ўрнатилган металл тилчалардан иборат. Ҳаво босимининг ўзгариши натижаси-да тилчалар садоланади. Ўнг томонда-ги клавишлар воситасида мелодик, чап томондагилари б-н жўрнавоз товуш
Гармон.
(аккорд)лар ҳосил қилинади. 1822 й.да немис устаси К. Ф. Л. Бушман ясаган Г. кейинги турлари учун асос бўлган. 19-а.нинг 30-й.ларида Г. ишлаб чиқариш Россия (Тула)да бошланган. Кейинча-лик татар, мари, кабардин каби халқ-ларда ҳам кенг ёйилган. Г.нинг бир ёки икки қаторли, диатоник ва хроматик турлари мавжуд. Ўзбек халқ созандала-ри, айниқса, Хоразм халфалари 19-а.дан буён Г.дан фойдаланиб келади. Фарғонада Ориф Гармон (Тошматов) ҳам шу соз б-н машҳур бўлган. Г.нинг такомиллаштирилиши натижасида аккордеон ва баян чолғулари юзага кел-ган.
ГАРМОНИК АНАЛИЗ - мат.нинг функцияларни тригонометрик қатор-ларга ёйиш ва тригонометрик интег-раллар б-н ифодалашга бағишланган бўлими. Даври 2ti бўлган ихтиёрий дав-рий / (х) текис функцияни тригонометрик қатор шаклида тасвирлаш
мумкин:   f(x) = -2- + Ё o^cos^+^sin^,
2.       л=1
бунинг коэффициентлари ушбу фор-мулалар б-н аникланади:

а° = ^
"и = ~ jf{x)cosnxdx,
b. =-
sin nx dx,
Фан ва техниканинг кўп соҳалари-да, айниқса, математик физикада Г. а. катта ўрин тутади. Мае, тор, мембрана, эластик стерженларнинг тебрани-шига дойр масалаларни ҳамда иссиқ-лик ўтказиш тенгламасини математик физикада Г.а. (Фурье методи) ёрдами-да ечиш мумкин. Турли функцияларни тригонометрик қаторлар ва интеграл-лар орқали ифодалаш масаласи б-н Г. Риман ва А. Лебег ҳам шуғулланишган. ГАРМОНИК АНАЛИЗАТОР (мате-матикада) — даврий функцияларни тригонометрик қаторларга ёйиш ва интеграллар б-н ифодалаш коэффиии-ентларини ҳисоблайдиган асбоб. Ҳар қандай Г.а. таркибига киритиш қурил-маси, кўпайтириш қурилмаси ва ин-теграллаш қурилмаси киради. Г.а.нинг асосий кўрсаткичлари: бериладиган функция тури (график, электр сигнал, механик силжиш ва б.), гармониканинг энг катта номери, бир йўла ҳисобла-надиган коэффициент сони. Механик, электрик, оптик ва б. хиллари бор. Механика, радиотехника, электротехника, акустика ва б. соҳаларга оид масалаларни ечишда ҳам қўлланилади. Механик Г.а. амалда кенг ишлатилади. ГАРМОНИК ТЕБРАНИШЛАР - физик (ёки бошқа ҳар қандай) катталик-нинг вақт ўтиши б-н синусоидал қонун х =А sin (шг+ф) бўйича ўзгара-диган тебранишлари. Бундах — тебра-наётган катталикнинг / пайтдаги қий-мати (механик Г.т. учун — силжиш ёки тезлик, электрик Г.т. учун — кучла-ниш ёки ток кучи), А — Г. т. амплиту-даси, о— бурчак частотаси, (о/+<р— фазаси, Ф— бошланғич фазаси. Барча тур тебранишлар ичида Г.т.нинг ало-ҳида хоссаси шундаки, у ҳар қандай чизи1у1И системадан ўтганда унинг шакли ўзгаришсиз қолади. Шу б-н бир-га, ҳар қандай ногармоник тебраниш-ни гармоник тебранишлар тарзида тас-вирлаш мумкин.
ГАРМОНИК ФУНКЦИЯЛАР - Лаплас тенгламасини каноатлантирадиган бирор соҳада биринчи ва иккинчи тар-тибли ҳосилалари б-н узлуксиз бўлган ҳақиқий функциялар. Муҳим вектор
майдонларнинг потенциаллари (мае, сиқилмайдиган бир жинсли суюқлик ҳаракатида тезлик потенциали, жисм ичида т-ранинг тарқалиши ва б.) Г.ф. ҳисобланади. Икки х, у ўзгарувчининг Г. ф. и комплекс z = х + iy ўзгарувчи-нинг аналитик функцияси / (х) б-н узвий боғланган. Ҳар бир и (х, у) Г.ф. бирор аналитик / (х) функциянинг ҳақиқий ёки мавҳум қисми ва, аксин-ча, ихтиёрий аналитик функциянинг ҳақиқий ва мавҳум қисмлари Г. ф. бўла-ди. Г. ф. назариясининг энг муҳим ма-салалари чегаравий масалалардан ибо-рат. Булардан бири Дирихле масаласи бўлиб, бунда бирор соҳа ичидаги Г. ф. соҳа чегарасида берилган қийматлари-га асосан изланади. Г. ф. назариясининг бу ва б. чегаравий масалаларини ечиш учун назарий ва амалий жиҳатдан аҳамияти катта бўлган турли усуллар ишлаб чиқилган. Г.ф. назариясини физика ва техника масалаларига татбиқ қилишда чегаравий масалаларни сопли ечиш усулларини ишлаб чиқиш жуда муҳим (қ. Математик физика тенг-ламалари).
ГАРМОНИК ҚАТОР - ҳадлари нату-рал сонларга тескари сонлардан таш-кил топган қатор:
Г.қ. узоклашувчи катордир. Г. қ.нинг бу хусусиятини 1673 й.да Г. Лейбниц ис-ботлаган. Г. қ.нинг иккинчи ҳадидан бошлаб ҳар бир ҳади қўшни (олдин ва кейин келадиган) икки ҳадининг гармоник ўртаси бўлганидан шундай ном б-н аталган.
ГАРМОНИКА (юн. harmonikos — оҳангдош) — бир қатор оиладош му-сиқа созлари (аккордеон, гармон, лаб Г.си ва б.)нинг умумий номи. ГАРМОНИЯ (юн. harmonia — боғла-ниш, мутаносиблик) — 1) кўп овозли мусиқанинг асосий ифода воситалари-дан бири. Бунда асар мазмуни куй ри-вожи орқалигина эмас, балки унга ҳамоҳанг бўлган турли аккордпарнинг алмашинуви ёрдамида ифодаланади. Г. муайян лад ва тоналликка оид аккорд-ларнинг садоланиш хусусиятларига ҳамда уларнинг мусиқа жараёнидаги турғунлиги ёки беқарорлигига асосла-нади. Одатда (гомофонияуспубиаа) бош куй юқори овозда (баъзан ўрта ёки паст овозларда) баён этилиб, узга овозлар-да унга узвий боғлиқ бўлган куй пар-чалари ҳам маълум Г. мажмуини таш-кил этиши мумкин. Композиторлар аккордлар мувозанатидан турлича фой-даланиб ўзларига хос Г. услубларини кашф этишган. Шунингдек, муайян
ижодий йўналиш (мае, Вена классик мактаби), оқим (мусиқавий романтизм, импрессионизм), миллий мактаб намояндалари ҳам маълум Г. мажмуига таянишган; 2) мусиқашуносликнинг муайян тадқиқ соҳаси ҳамда махсус мусиқа ўқув юртларида ўзлаштирила-диган фан.
Ад.: М а з е л ь Л., Проблемы классической гармонии. М., 1972; Закржевская С, Гармония в творчестве композиторов Узбекистана, Таджикистана и Туркмении, Т., 1979; Азимова  О., Гармония, Т., 1999.
ГАРМОНИЯЛАШ - бир овозли куй-ни ҳамоҳанг аккорд (кўптовушлик)лар б-н бойитиш, кўп овозли мусиқавий ижод тури, гармония ўқув фан и да кенг қўлланилаётган машклардан. Ўзга му-аллифлар (айниқса, халқ) куйларини Г. композитордан юксак дид ва маҳо-рат талаб этади. Миллий композитор-лик мактабларининг юзага келишида ҳам Г. муҳим босқич вазифасини ўтай-ди. Германияда — И. С. Бах, Л. Бетховен; Россияда — М. Балакирев, Н. Рим-ский-Корсаков, А. Лядов; Венгрияда — Б. Барток; Польшада — К. Шимановс-кий; Украинада — Н. Лисенко; Арма-нистонда — Комитас; Қозоғистонда — Е. Брусиловский; Ўзбекистонда — В. Успенский, Г. Мушель, М. Бурҳонов-лар бу соҳада ўзига хос анъана ярат-ганлар.
Ад.: Кон Ю., Некоторые вопросы ладового строения узбекской народной песни и её гармонизации, Т., 1979.
ГАРМСЕЛ (тож. гарм — иссиқ, сел — оқим) — иссиқ қуруқ шамол. Г. Ўрта Осиёдаги маҳаллий шамоллардан бири, асосан Копетдоғ олдида, Ғарбий Тянь-шанда ва тог олди текисликларида эса-ди. Ҳаво массасининг атм босими юқори бўлган зонадан интенсив кўчи-ши натижасида ҳосил бўлади. Жан. ва Шаркдаги тоғ массивлари ҳаво масса-ларининг горизонтал ҳаракатига тўсқинлик қилади. Шунинг учун якин-лашаётган фронт томон ҳаракатлана-ётган ҳаво юқори қатлам ҳавоси б-н алмашади. Ҳаво массасининг бевосита тоғлар устида пасайиб борадиган бу ҳаракати ён бағридан пастга ва водий-га қараб эсадиган фён (тоғли жойлар-да эсадиган иссиқ қуруқ шамол) туси-ни олади. Г.нинг тезлиги турлича: ен-гил шабададан жуда кучли шамол (шторм) тезлиги (0,2 м/с — 25 м/с) гача бўлиши мумкин. Илиқ ҳаво массасининг пастга тушиши туфайли ҳаво-нинг ер устки қатлами т-раси кескин кўтарилиб, 40° дан ҳам ошади, нис-бий намлиги эса анча камаяди. Баланд-ликдаги ҳаво қатламлари қанча иссиқ

ва қуруқ бўлса, улар қанча катта ба-ландликдан тушса, ер юзасига етиб келганда уларнинг т-раси шу қадар юқори, намлиги эса кам бўлади. Ўрта Осиё ҳудуди Г. тез-тез эсиб тура-диган р-нга киради. Г. кўп эсадиган р-нлар: Қизиларвот, Тахтабозор, Чор-шанга, Қуйи Панж, Хўжанд, Кўкорол ва б. Г. Бухоро, Самарканд, Сирдарё, Тошкент вилоятларида тез-тез эсиб туради. Фарғона водийсида камроқ ку-затилади. Г. йилнинг ҳамма фаслларида эсиши мумкин, лекин ёз яқинлашган сайин Г. такрорланиши ортиб боради. Тупроғи қуруқ бўлган жойларда Г. эс-ганда шарқий шамолнинг тезлиги ор-тиши б-н тўзонли бўрон пайдо бўлади. Г. қурғоқчиликнинг такрорланишига сабаб бўлади. Г. баҳор ва езда қ. х. ўсим-ликларига катта зарар етказади. Қуруқ иссиқ шамол туфайли транспирация ва ялпи буғланиш кучаяди; иссиқ қум ва чанг ўсимлик танасини жароҳатлайди, натижада ўсимликларда сув баланси бузилади ва уларнинг айрим қисмлари қурийди ва ўлади, мевалари ривожлан-май қолади; айниқса ёш новдалар, қот-маган бошоқлар, ғўзанинг шонаси, гули ва кўсаклари зарарланади. Узоқ эсадиган Г. айн икса хавфлидир. Г.нинг зарарли таъсирини камайтириш мақ-садида дала атрофига иҳота дарахтла-ри ўтқазилади, суғориш тупроқ нами-ни сақлаб қолишга ёрдам берадиган тадбирлар б-н биргаликда амалга оши-рилади. Г. сингари шамоллар Ўрта Осиё-дан бошка жойларда ҳам учрайди (мае, Мисрда «хамсин», Арабистон я.о.да «самум», Жазоирда «сирокко» деб ата-лади).
Светлана Чанишева, Ҳамид Абдуллаев.
ГАРМСЕР, Даштистон — 1) Эрон жан. ва Покистоннинг ғарбида жойлаш-ган чўл. Уммон қўлтиги ва Ҳўрмуз бўғо-зи соҳилида, Загрос ва Макрон тоғла-ри этагида. Эни 80 км.гача, уз. 1000 км дан зиёд, Г. денгиз бўйи паеттекисли-гига ўтиб борувчи, баъзи жойлари бот-қоқлашган қия пролювиаль текислик-дан иборат. Соҳилбўйи қисми бир неча қатор қум тепалардан ташкил топган. Уларни тор водийлар ажратиб туради. Иқпими тропик иқлим, ёғин кам (ўрта-ча йиллик ёгин 120 мм). Янв. ойининг ўртача т-раси 19,4°, июлники 32,5°. Туп-роғи шаклланмаган чўл тупроқ, айрим ерлари шўрхок. Чўл ўсимликлари усади, даре водийларида ўсимлик нисба-тан кўпроқ. Қиш ойларида Г. эфемер ўсимликлар б-н қопланади. Соҳил бўйлаб мангра тўқайзорлари учрайди. Яйлов чорвачилиги ривожланган. 2) Афғонистон жан.-ғарбидаги чўл.
ГАРМЧАШМА СВИТАСИ (Помирда-ги Гармчашма дарёси номидан) — ар-хей эрасининг Вахон сериясига ман-суб тог жинслари мажмуи. Геолог М. И. Рабкин Помирдаги Шоздара тизмаси-да ажратган (1941). Гнейс, мигматит ва қисман мармар тошдан иборат, калин-лиги 1500—2000 м. Помир тоғининг жан.-ғарбида тарқалган. ГАРНИ — қад. қалъа ва турар жой қол-диғи. Еревандан 27 км шарқда жойлаш-ган арман подшоларининг ёзги қарор-гоҳи (мил. ав. 2-а.— мил. 17-а.). Қалъа деворида 7 тўғри бурчакли минора бор. Девор ва минора чегалар б-н ўзаро му-стаҳкамланган йирик базальт тошлар-дан тикланган. Археологик қазишлар натижасида Г.нинг энеолит ва жез дав-ридан тортиб, то ўрта асрларгача бўлган бир неча маданий қатлами аниқланган. Сатҳига ранг-баранг тош терилган катта ҳаммом харобаси (3-а.) ва бир неча ибодатхона бор. Ибодат-хоналарнинг энг каттаси (4,82x16,02) мажусий қабилаларга мансуб бўлиб, Кичик Осиё я.о. даги ибодатхоналарига ўхшашдир. Г. қабрларидан жез ва те-мирдан қилинган меҳнат қуроллари, ҳарбий аслаҳалар, зеб-зийнат буюм-лари топилган.
Гарни. Ибодатхона (1-асрнинг 2-ярми).
ГАРНИЗОН (франц. qarnison; garnir — таъминламоқ, қуроллантирмоқ) — му-айян аҳоли пункти ёки маълум чегара-га эга р-нда доимий ёки вақтинча жой-лашган ҳарбий қисмлар, ҳарбий ўқув юртлари ва муассасалари мажмуи. Г.да-ги ҳарбий қисмлар командирларининг ишига Г. бошлиғи раҳбарлик қилади (қ. Гарнизон хизмати).
ГАРНИЗОН ХИЗМАТИ - гарнизоны жойлашган ҳарбий қисм хизматчила-ри учун белгиланган махсус хизмат. Г.х. гарнизон бошлиғи томонидан белгила-ниб, тегишли ҳарбий хизматчилар томонидан амалга оширилади. Г.х. гарни-
зон шахсий таркиби орасида ҳарбий тартиб ва интизомни таъминлаш, уларнинг яшаши ва жанговар тайёргарли-ги учун қулай шароит туғдириш, гарнизон қўшинлари қатнашуви б-н бўладиган ишларни (мае, қўшинлар парадини ўтказиш, лозим бўлган вақт-ларда фахрий қоровуллар тузиш, ҳалок бўлган ҳарбий хизматчиларни дафн қилиш ва ҳ.к.) бажариш, шунингдек қўшинларни ёнғинга ва табиий офат-ларга қарши курашга жалб қилиш каби ишларни амалга оширади. ГАРНИТУРА, тўплам (франц. qarniture) — муайян мақсад учун мўлжалланган нарсалар йиғиидиси: 1) мебель Г.си (гарнитур) — вазифаси жиҳатидан умумий бир мақсадга қара-тилган (зал, ошхона, ётоқхона ёки ка-бинетни жиҳозлаш учун зарур бўлган) мебеллар мажмуи; 2) кийим-кечак Г.си — аёлларнинг ички ёки устки ки-йимлари тўплами; 3) шрифт Г.си — босмахонада ҳарф териш учун зарур материаллар, бундай Г. шрифти ўлчам-лари (кегли) ҳар хил бўлиши мумкин, лекин қиёфаси (тўғри, курсив ва б.) бир хил бўлиши керак. ГАРНЬЕ (Gamier) Жан Луи Шарль (1825.6.11 - Париж - 1898.3.8) - француз меъмори. Париждаги нафис санъат мактабида ўқиган (1842—48). Эклектизм руҳидаги дабдабали иншоотлар яратган (Париждаги «Гранд-Опера», 1861—75; Монте-Карлодаги опера театри, 1878— 79 ва Казино, 1861—1910 кабилар). ГАРОВ, закалат — 1) пул қарз олинганда қарз олувчи уни қайтариб бериши кафолатига қўйган мулки. Қарз тўланмаса, мулк қарз берувчи ихтиё-рига ўтади; 2) бирор нарса ёки ҳодиса ҳақида баҳслашувчи икки киши (то-мон) ўртасидаги шарт. ГАРОВ СИФАТИДА ТУТҚУНЛИККА ОЛИШ — шахени тутқунликка олиб, давлат, халқаро ташкилот, жисмоний ёки юридик шахедан бирон-бир ҳара-кат содир этиш ёки бирон-бир ҳаракат содир этишдан ўзини тийиб туришни талаб қилиб, гаров сифатида ушлаб турилган шахени озод қилиш шарти-ни қўйишдир. Г.с.т.о. Ўзбекистон Рес-публикаси ЖК бўйича жамоат хавф-сизлигига қарши жиноятлардан ҳисоб-ланади. Бунда айбдор шахени тутқун-ликка олиб, ўз талабларини қўяр экан, энг аввало туткунликка олинган шахени, шунингдек бошқа шахсларнинг соғ-лиғи ва ҳаётини хавф остида қолдира-ди. Жиноят субъекти 16 ёшга тўлган ҳар қандай ақли расо шахс бўлиши мумкин. Агар тутқунликка олинган шахс бир киши бўлса, айбдорнинг мол-мул-ки мусодара қилиниб, 10 йилгача муд-

датга озодликдан махрум қилиш б-н; Г.с.т.о. вояга етмаган шахсга нисбатан, 2 ёки ундан ортиқ шахсга нисбатан содир этилган бўлса, шунингдек оғир оқибатлар келиб чиқишига сабаб бўлса, мол-мулк мусодара қилиниб, 10 йил-дан 15 йилгача озодликдан маҳрум қилиш б-н жазоланади (ЎзР ЖК 245-модда).
ГАРОВ ҲУҚУҚИ (фуқаролик ҳуқуқида) — бир шахснинг мажбу-риятларни таъминлаш учун бошқа шахсга мол-мулкка оид ҳуқуқни бери-ши (гаров)ни тартибга солувчи ва мус-таҳкамловчи хуқуқий меъёрлар мажмуи. Ўзбекистонда Г.ҳ. гаров тўғрисида шарт-нома тузилган пайтдан ёхуд шартнома нотариал тасдиқланиши шарт бўлса — нотариал тасдиқданган пайтдан, шартнома рўйхатдан ўтказилиши шарт бўлганида эса — рўйхатдан ўтказилган пайтдан бошлаб вужудга келади. Гаровга оид ҳуқуқий муносабатлар, жумладан: гаровга қўйилган мол-мулкка бўлган ҳуқуқлар, бошқа шахсга ўтганида га-ровнинг сакланиши, гаров тўғрисида-ги шартнома бўйича ҳуқуқлардан бош-қа шахе фойдасига воз кечиш, гаров б-н таъминланган мажбурият бўйича қарзни бошқа шахсга ўтказиш, гаровга олувчининг ҳамда гаровга қўювчи-нинг ҳуқуқлари, мажбуриятлари ва ҳ.к. Узбекистан Республикаси ФК, Узбекистан Республикаси «Гаров тўғриси-да»ги қонунининг янги таҳрири (1998 й. 1 май) асосида тартибга солинади. ГАРОВХОНА, ломбард — гаровга қўйилган муайян буюмлар эвазига маъ-лум муддатга пул (маблағ) бериб ту-радиган муассаса. Буюмнинг қиймати томонларнинг келишувига кўра баҳо-ланади, гаровга қўйилган буюм эгаси-га номи ёзилган Г. тилхати берилади. Олинган пул ўз вақтида қайтарилма-са, қўйилган буюм Г. мулкига айлана-ди ва Г. қўйилган буюмларни сотишга ҳақди. Шунингдек, Г. қимматбаҳо уй-рўзғор буюмларини сақлаб бериш учун ҳам қабул қилади. Г.га буюмлар фақат маблағ олиш учун эмас, баъзан мазкур буюмнинг ишончли сақланишини таъминлаш учун ҳам қўйилади. Буюмларни гаровга қўйиб кредит бериш биринчи марта 15-а.да Франция-нинг Ломбардия вилоятидан чиққан судхўрлар томонидан жорий этилган («ломбард» сўзи ҳам шундан келиб чиқ-қан). Ўзбекмстонда ҳам Г.лар фаолият кўрсатади. Мае, Тошкент ш. гаровхо-налар бирлашмаси (бирлашма тарки-бида 3 Г. мавжуд, 1966 й.да ташкил этилган) ишлайди.
ГАРОННА — Франциянинг жан.-ғар-бидаги дарё. Уз. 647 км. Ҳавзасининг
майд. 56 минг км2. Пиренеи тоғларидан бошланиб, Атлантика океанининг Бис-кай қўлтиғига Дордонь дарёси б-н бир-галикда Жиронда эстуарийсини ҳосил қилиб қуйилади. Дарё юқори оқимида тоғ дарёси, қуйи оқимида типик те-кислик дарёсидир. Қор ва ёмғир сувла-ридан тўйинади. Ёмғир ёққанда ва тоғ-лардаги қор эриганда қаттиқ тошади. Қуйилиш ерида ўртача сув сарфи 680 м3/сек. Каналлар системаси орқали Ўрта денгиз б-н боғланган. 190 км масофада (Бордо ш.гача) океан кемалари қатнай-ди. Дарёга сув омборлари, ГЭСлар қурилган. Суғоришда фойдаланилади. ГАРРИК (Garrick) Дейвид (1717.19.2, Херефорд — 1779.20.1, Элтрон, Лондон яқинида) — инглиз актёри. Европа театрида маърифий реализм асос-чиси ва саҳна ислоҳотчиларидан бири. Театр жамиятни тарбияловчи восита деб ҳисоблаган. 1742—76 й.лар «Друри-Лейн» (Лондон) театрида ишлаган. У Шекспир асарларида бош роллар (Ҳам-лет, Отелло ва б.)ни ўйнаб шуҳрат қозонган.
ГАРСИА ЛОРКА (Garcia Lorca) Федерико (1898.5.6, Фуэнтевакерос — 1936.19.8, Гранада яқинида) — испан шоири ва драматурги. Унинг ижоди испан халқ оғзаки ижоди анъаналари-ни янгича талқин этиш асосида шакл-ланди. «Қўшиқлар» (1927), «Лўлилар романсероси» (1928) каби асарларида оғир ва фожиали воқеа-ҳодисаларни бошидан кечирган жабрдийда киши-ларга, оддий меҳнаткашларга ҳамдўст-лик ва хайрихоҳлик туйғулари кучли ва ёрқин акс этган. «Шоир Нью-Йоркда» шеърлар тўплами (1935, нашри 1940), «Ажойиб кавушдўз аёл» пьесаси (1930), «Қонли тўй».(1933), «Иерма» (1934) трагедиялари ва «Бернард Альба уйи» (1936) қахрамонлик драмасида оддий кишиларнинг золимлар зулмига қар-ши нафрати ифодаланган. Гранада исё-нида фашистлар томонидан отиб ўдди-рилган. Асарлари ўзбек тилига ҳам тар-жима қилинган («Испан жандармлари ҳақида романс», «Гитара», «Театр ҳақида сўз», «Чорраҳа», «Чавандоз қўшиғи» ва б.)
Ас.:Эт қайғули шодлик. Шеърлар ва дос-тонлар [Испанчадан Шавкат Раҳмон таржи-маси], Т., 1989.
ГАРСИА МАРКЕС (Garcia Marquez) Габриель (1928, Аракатака) — колум-биялик ёзувчи. «Эль Эспектадор» (Е1 Espectador») газ.нинг Богота ва Евро-падаги репортёри. 1959—60 й.ларда Куба «Пренса Латина» агентлигининг мухбири. Дастлаб сценарийлар ёзган. «Тўкилган япроқлар» (1955), «Полков-никка ҳеч ким ёзмайди» (1958), «Ға-
разли соат» (1962) повестлари реали-стик руҳда ёзилган, «Гранде-Она дафн маросими» (1962) тўпламига кирган ҳикоялари фантастикага бой. «Юз йил танҳо-ликда» (1967—70) роман эпопеяси Колумбия тарихи-га бағишланган. «Вабо ва муҳаббат»
(1985)  романида фольклор ва мифо-логиядан фойдаланиб, ўзига хос мил-лий онгни тиклашга ҳаракат қилган. Г.  М.нинг «Юз йил танҳоликда»
(1986)   романи   узбек тилига таржи-ма қилинган. Нобель мукофоти лауреата (1982).
ГАРТЛИ, Хартли (Hartley) Дейвид (1705.30.8, Армли - 1757.28.8, Бат) -инглиз мутафаккири, ассоциатив психология асосчиларидан бири. Одамхул-кини бошқаришда психик жараёнлар-нинг аниқ қонуниятларини яратишга интилар экан, Г. бунда Ньютон физи-каси тамойилларини қўллаб кўришга ҳаракат қилди. Г. фикрига кўра, ташқи муҳитдаги (эфирдаги) тебраниш сезги органларида, мия ва мускулларда ўзи-га хос тебранишни юзага келтиради.
Ж. Локк таълимоти изидан борган Г. биринчилардан бўлиб ассоциация меха-низмини психик фаолиятни тушунти-ришнинг универсал қоидасига айлантир-ди. Г. фикрича, одамнинг руҳий олами «бирламчи элементлар» (ҳис қилиниш-лар)нинг аста-секин мураккаблашиб бо-риши натижасида уларнинг боғланиши (ассоциацияси) орқали пайдо бўлади. Ривожланишга ундовчи кучлар — роҳат ва азобдир. Г. таълимоти механистик бўлишига қарамай, психикани тушу-нишда олға томон қўйилган катта қадам бўлди. Бу таълимот этика, эстетика, пед., биол. каби фанлар тараққиётига сезилар-ли таъсир кўрсатди.
ГАСПРИНСКИЙ (Гаспралик) Исмо-илбек (1851.21.3, Боқчасарой яқини-даги Ажикўй қишлоғи —1914.11.9, Боқчасарой) — жадидчшшк ҳаракати-нинг асосчиси, ёзувчи ва публицист. Г.нинг отаси Мустафо Гаспринский Россия ҳарбий дворяни (прапоршчик) бўлиб, Ялта ш. яқинидаги Гаспра қиш-лоғидан эди. Г. қишлоқ мусулмон мак-таби, Оқмачит (ҳоз. Симферополь) гимназияси ва Воронежда, Москва кадетлик корпусида ўқиди (1864—67). Қримга қайтгач, рус тили ўқитувчиси бўлиб ишлади (1867—70). Истанбул ва Сорбонна (Париж) ун-тларида ўқиди (1871—75). Жазоир, Тунис, Миср, Гре-

цияда бўлди. Парижда француз социа-листлари ва либералларига яқинлаш-ди. Туркияда Ёш турклар ҳаракати раҳ-барлари б-н танишди (1875—77). Боқ-часарой ш. мэри қилибсайланди(1877). Г. туркий халклар тарихи ва адабиёти-ни ўрганиб, Шарқ б-н Ғарб оламини таққослаш имкониятига эга бўлди. Г. «Русия мусулмонлиги» (Симферополь, 1881) илк рисоласида Европа цивили-зациясидан кўр-кўрона андоза олишга қарши чиқиб, уни танқидий қабул қилишга, мусулмонларни илм-фанни эгаллашга, техника ютуқларидан фой-даланишга даъват этди. «Оврупо мада-ниятига бир назар мувозини» (Истан-бул, 1885) асарида эса социализм ғоялари б-н баҳсга киришиб, унинг асосий тамойилларини шубҳа остига олди. Г. Россия мустамлакасидаги бар-ча мусулмон халқлар маорифини туб-дан ислоҳ қилиш, дунёвий фанларни ўқитиш масаласига алоҳида эътибор берди. Боқчасаройда дастлабки «усули жадид» (янги усул) мактабини очди (1884). Туркистон генерал-губернатори Н. О. Розенбахга мусулмон мактаблари-ни ислоҳ қилишга доир лойиҳасини юборди. Рад жавобини олгач, 1893 й. Туркистонга ўзи келди, Бухоро, Самарканд, Тошкентда бўлиб, тараққийпар-вар зиёлилар б-н учрашувлар ўтказди.
Г. жадидчилик ғояларини кенгроқ ёйиш учун «Таржимон» (1883 й. 10 алр. дан), «Миллат» (1908), «Болалар ола-ми» (1908—15), «Уйғониш» (Қоҳира, 1908, араб тилида) газ.лари, «Аёллар олами» жур. (1908—10), «Ха-ха-ха!» ҳаж-вий ҳафтаномасини чиқарди. Жадид мактаблари учун «Хўжаи сибён» («Болалар муаллими») дарслигини, «Раҳ-бари муаллимин ёки муаллимларга йўлдош» (1898) китобини ёзди.
Г. мусулмон миллий озодлик ҳарака-тининг йўлбошчиси сифатида танилди. У Кавказ, Волгабўйи, Миср ва Ҳин-дистонга бориб, умуммусулмонлар қурултойини чақиришга ҳаракат қил-ди. Бутун Россия мусулмонлари 3 та конгресси ишида фаол қатнашди (1905—06). Дастлабки умуммусулмон сиёсий партияси «Иттифоқ ул-мусли-мин»ни тузиш ташаббускорларидан бири бўлди (1906). «Дор ул-роҳат мусулмонлари» илмий-фантастик асари, «Юз йилдан сўнг. 2000-сана» бадиий-публицистик романи, «Туркистон ула-моси» китобининг муаллифи.
Ад.: Қосимов Б.. Исмоилбек Гаспра-ли, Т., 1992.
Қаҳрамон Ражабов.
ГАССЕНДИ (Gassendi) Пьер (1592.22.1, Шантерсье - 1655.24.10, Париж) — француз файласуфи, мате-

матиги, астроно-ми. Г. схоластлар қарашлари ва улар-нинг Аристотель таълимотини сох-талаштиришига қарши кураши ҳамда Демокрит-Левкипп атомис-тик қарашлари, Эпикур этикасини тарғиб қилганли-ги, материалистик сенсуализм мавқеи-да туриб Р. Декартнинг «туғма ғоялар» назариясини танқид қилганлиги учун иезуитлар томонидан таъқиб этилган. Г. фикрича, физика — ҳақиқатга етиш, этика — бахт-саодатга эришиш, ман-тиқ — ҳақиқий билимни янглишишдан фарклаш йўлини кўрсатади. Г.нинг таъ-кидлашича, бўшлиқ ва атомлгр — мав-жудлик тимсоли. Макон ва замон — чек-сиз, улар йўқликка юз тутмайди. Атом-лар худо томонидан яратилган, улар гоят даражада кўп, лекин бениҳоя эмас. ГАССЕР (Gasser) Герберт Спенсер (1888—1963) — Америка физиологи. Нерв толаларидаги биоэлектр потенци-алларини электрон осциллограф ёрда-мида тадқиқ қилган. Нобель мукофоти лауреати (1944; Ж. Эрлангер б-н ҳам-корликда).
ГАСТЕРОМИЦЕТЛАР (юн. gasteros -меъда, қорин ва mykes — замбуруғ) — базидияли замбуруғларнинг холобази-диялар кенжа синфига мансуб тартиб-лар гуруҳи. Г.нинг кўпчилиги серчирин-ди тупроқларда сапрофит ҳолда ўсади. Мева таналари ёпиқ, юмалоқ, тухум-симон ёки анжирсимон бўлиб, тупроқ остида ёки тупроқ устида ўтроқ ҳолда, аиримлари эса махсус оёқчалар устида жойлашган. Мева таналари ичида бе-ҳисоб базидиоспоралар етишади; қо-биғи маълум жойларидан ёки умумий ҳолда ёрилгач, споралар атрофга тар-қалади. Г.га ер юлдузи (Geaster), ер хина (Bovista) мисол бўла олади. ГАСТРЕЯ НАЗАРИЯСИ - кўп ҳужай-ралилар аждодлари тузилишининг ҳоз. замон кўп ҳужайрали ҳайвонлари он-тогенезининг дастлабки даврларида (бластула ва гаструла) такрорланиши тўғрисидаги назария. Э. Геккель томонидан ишлаб чиқилган (1872). Г.н.га кўра, барча кўп ҳужайралиларнинг аж-доди колония бўлиб яшовчи бир ҳужай-ралилар бўлган, улар бластулага ўхшаш бир қават ҳужайралардан шарсимон колония — бластея ҳосил қилган. Бундан кейинги эволюция ҳоз. кўп ҳужайралилар эмбрионал ривожлани-шидаги инвагинация, яъни бластула деворининг ичкарига ботиб киришига
ўхшаш бўлган. Бу ҳодиса туфайли гаст-рулага ўхшаш икки қават бўлиб жойлашган эмбрион — гастрея ҳосил бўлган. Ички ҳужайралар қавати — эндодерма ички бўшлиқни ўраб турган. Ички бўшлиқ бластопор тешик орқали ташқарига очилган. Гастреянинг тузилиши бўшлиқичлиларга ўхшаш бўлган. Шунинг учун ҳам Г.н. тарафдор-лари бўшлиқичлиларни кўп ҳужайра-лиларнинг аждодлари дейишади. ГАСТРИТ (юн. gaster — меъда, ошқо-зон) — меъда шиллиқ қаватининг ял-лиғланиши; кўпинча меъданинг секрет (меъда шираси ажралиши) ва ҳаракат фаолиятининг издан чиқиши б-н бир-га кечади. Одамларда нотўғри овқатла-ниш, спиртли ичимликларга ружу қилиш, аччиқ ва шўр нарсаларни мун-тазам истеъмол қилиш, овқатдан заҳарланиш, билар-билмас турли до-рилар қабул қилиш, аллергия, Heli-cobacter pylori микроби ва б. сабаб бўлади. Касалликнинг кечишига қараб ўткир ва сурункали Г. фарқ қилинади. Ўткир Г.да тўш остида нохуш оғриқ сезилади, қорин дам бўлади, кўнгил айнийди, оғиз бемаза бўлади ва ҳ.к. Баъзан беморнинг тинкаси қурийди, т-раси кўтарилади, қайт қилади; қорин қулдираши ва ич кетиши мумкин. Ўткир Г.нинг айрим белгилари ўткир аппендицит, холецистит, панкреатит ва б. касалликларда ҳам кузатилади, шунинг учун дарҳол врачга мурожаат этиш зарур. Бемор парҳез ва врач бу-юрганларига вақтида амал қилса тезда тузалиб кетади, акс ҳолда касаллик сурункали туе олади. Сурункали Г. ов-қатланиш тарзининг мунтазам бузили-ши, ўз вактида овқат емаслик ёки бир ўтиришда меъёридан ортиқ овқат ейиш, нуқул қуруқ ёки аччиқ, иссиқ, шўр овқатлар истеъмол қилиш ва б. туфайли юзага келади. Кўпинча руҳий толиқиш, спиртли ичимликлар ва та-макининг зарарли таъсирида, шунинг-дек айрим дорилар (аспирин, бутади-он)ни мунтазам пала-партиш ичиб юриш натижасида ҳам вужудга кели-ши мумкин. Бемор тишларининг йўклиги ёки касаллиги, муртак бези, ўт пуфаги, меъда ости безининг сурункали яллиғланиши ҳам касаллик авж олишига олиб келади. Меъда секретор фаолиятининг ҳолатига қараб г и п е -рацид ёки гипоацид (меъда шираси ажралиши секретор ва кислота-лилигининг ортиши ёки камайиши) Г. фарқ қилинади. Сурункали Г.нинг белгилари ҳам ўткир Г.га ўхшаш бўлади, лекин бунда касаллик тезда ўтиб кет-май узоқ чўзилади, кўпинча беморнинг ичи бузилади (дам ич кетади, дам қаб-
578
ГАСТРО...
зият кузатилади), тили караш бойлай-ди. Касаллик зўриққанда унинг аломат-лари авж олади. Сурункали Г. вақт-вақги б-н (баҳор ва куз кезлари) қузиб ту-риши мумкин. Г. б-н оғриган беморлар оилавий врач назоратида бўлиши ло-зим. Парҳезга риоя қилиш, физиотерапия муолажалари, дори-дармон, минерал сувлар, шунингдек санато-рий-курортларда даволаниш керак.
Ҳайвонларда овқатланиш режи-мининг бузилиши ёки уларга бузилган ем-хашак, ифлос сув берилиши, за-ҳарли ўт еб қўйиши, кимёвий дори-ларнинг нотўғри қўлланиши натижа-сида пайдо бўлади. Касал ҳайвон бўша-шиб қолади, иштаҳаси пасаяди, оғиз шиллиқ пардаси қурийди, сарғаяди, тили оқаради, оғзидан қўланса ҳид келади. Баъзан ҳарорати кўтарилади, сийдик миқдори камаяди. Г. б-н қаттиқ оғриган ҳайвонларда умуман бўша-шишдан ташқари томир уриши сусая-ди ёки бир текис урмайди, қон боси-ми пасаяди. Қорамолнинг бели букча-йиб қолади, сути камаяди, тишини ғижирлатади, титрайди. Чўчқалар қор-нини ерга бериб ётади. От совуқ нарса-лар ва деворни ялайди.
Д а в о с и: касаллик сабаби аниқла-ниб, бартараф қилинади, ҳайвон тинч қўйилади, дастлабки 1—2 кун ярим оч қолдирилади, ич сурадиган дорилар ичирилади. Кейин ҳайвонни қувватга киритадиган дорилар берилади. Касал-лиги ўз вактида аниқланган ва вактида даволанган ҳайвонлар 1—2 ҳафтада ту-залиб кетади. Уларда Г. камдан-кам ҳол-ларда сурункали формата ўтади (у ўткир Г.нинг такрорланиши оқибатида келиб чиқиши мумкин). Бунда касаллик узоққа чўзилиб кетмаслиги учун Г.ни вактида даволаш зарур. ГАСТРО..., гастр... (юн. gaster — меъда, ошқозон, қорин) — қўшма сўз бўлаги; меъдага дахлдорликни билдиради (мае, гастроэнтерит, гастрит ва б.). ГАСТРОДУОДЕНИТ - меъда ва ўн икки бармоқ ичак шиллиқ қаватининг яллиғланиши. Г. кўпинча гастрит, меъда яраси (қ. Яра касалпиги), панкреатит б-н оғриган, шунингдек меъдада ўсадиган микроб Helicobacter pylori ва ҳар хил гижжалари (лямблия, аскарида ва б.) бор кишиларда учрайди. Ўткир ва сурункали Г. фарқ қилинади. Ў т к и р Г .да беморнинг кўнгли айнийди, қуса-ди, ичи кетади, тўш ости сохасида оғриқ бўлади. Ўткир Г.нинг вактида олди олинмаса, у сурункали шаклга ўтади. Сурункали Г .да меъда ёки ўн икки бармоқ ичак яраси каби касал-ликларнинг белгилари кузатилади. Даво касалликнинг кечиши ва белгиларига
қараб тайинланади. Касалликнинг ол-дини олишда унинг ил к белгилари намоён бўлиши б-н дарҳол врачга му-рожаат этиш муҳим. Helicobacter pylori микробига қарши антибиотиклар, мет-ронидазол ва депол каби дорилар иш-латилади.
ГАСТРОЛЬ (нем. gast — меҳмон, rolle — роль) — артист (ёки артистлар жа-моаси)нинг доимий иш жойидан таш-қари (бошқа туман, шаҳар, мамлакат) да томоша кўрсатиши, концерт бери-ши. Ғарбий Европа мамлакатларида 18-а., айниқса 19-а.нинг 2-ярмида театр санъати йирик намояндаларининг якка Г.лари авж олди. 19-а. охири — 20-а. бошларида декорация қурилмалари б-н кўчиб юриб, спектакллар кўрсатувчи театрлар кўпайди. Бу даврда Тошкент, Самарқанд, Қўқон, Андижон ш.лари-да рус, татар, озарбайжон артистлари ва б. жамоалар (В. Комиссаржевская, 1910; Г. Қориев раҳбарлигидаги татар «Сайёр» труппаси, 1912—13; Сидқий Руҳилло раҳбарлигидаги озарбайжон мусиқали театри, 1910 ва б.) узбек томошабинларини илғор Европа мада-нияти б-н таништирган.
20-й.лардан кейин Юсуфжон қизиқ Шакаржонов, Уста Олим Комилов, Абдуқодир найчи, Т. Жалилов, Тама-рахоним, М. Қориёқубов каби санъат-корлар Россия ва Ғарбий Европа ша-ҳарлари (Москва, Санкт-Петербург, Берлин, Париж, Лондон)да Г.да бўлиб, миллий узбек санъатини тарғиб қидди-лар. Кейинги йилларда Навоий театри, Ҳамза театри, Горький театри, Аброр Ҳидоятов номидаги театр, «Баҳор», «Ялла» каби ансамбллар мунтазам Глар-га чиқиб турибдилар. Глар халқаро ма-даний алоқаларни мустаҳкамлашга ва турли халқлар маданиятининг ўзаро бойишига хизмат қилади. ГАСТРОНОМ (гастро... ва nomos — қонун) — совуқ енгил таомлар ва ало-ҳида усулда тайёрланган озиқ-овқат маҳсулотлари б-н савдо қилувчи магазин. Катта савдо заЛи булган ва турли озиқ-овқат маҳсулотлари б-н чакана савдо қилувчи магазин ҳам, кўпинча, Г. дейилади.
ГАСТРОПТОЗ (гастро... ва юн. ptosis — пастга тушиш) — меъданинг ўз ўрни-дан пастга тушиши. Кўп туққан аёллар-да, озиб кетган ва узоқ ўтириб ишлай-диган кишиларда учрайди. Корин де-вори тонусининг пасайиши, диафрагмам и нг баъзи касалликлари, упка эмфиземаси, экссудатив плеврит сабаб бўлади. Г.да қорин бўшлиғида оғирлик сезилади, қорин дам бўлиб, бемор ҳадеб кекираверади, қулоғи шанғил-лаб, боши айланади. Қорин мускулла-
ри бўшашиб, пастки қисми осилиб кетади, меъдада сув борлиги сезилади. Беморга тез ҳазм бўладиган тўйимли овқат буюрилади, вақтинча енгил ишга ўтиш тавсия этилади, қорин мускул-ларини мустаҳкамлаш учун махсус бадан тарбия ва массаж қилинади. Ҳоми-ладорлик вактида ва туққандан кейин шахсий гигиена қоидаларига риоя қилиш, санаторий ва курортларда даволаниш тавсия этилади. ГАСТРОФИЛЁЗ — тоқтуёкди ҳайвон-ларнинг ҳазм органларида учрайдиган сурункали инвазион (юқумли) касаллик. Касалликни Castrophilidae оиласига мансуб меъда бўкасининг личинкаси қўзғатади (қ. Бўкалар). Урғочи бўкалар ҳайвон бош қисми жунига кўплаб (600 та гача) тухум қўяди. 4—10 кунда ту-хумдан чиққан личинкалари ҳайвон-нинг оғиз бўшлиғи томон ҳаракатла-нади ва лунж, тил шиллиқ қавати ор-қали оғиз бўшлиғига тушиб, ҳазм органларига ўтади, меъда ва ўн икки бармоқли ичакда 9—10 ой яшайди ва баҳор, ёз ойларида ҳайвон тезаги б-н тушиб ғумбакка айланади. Ҳазм орган-ларининг шиллиқ пардаси шикастла-ниб катар, камқонлик, ориқлаш кузатилади. Анемия касаллиги вужудга келади. Тойларда эса кўпинча тўғри ичак ташқарига чиқиб қолади, ҳазм орган-лари фаолияти бузилади. Олдини олиш: терига ёпишган бўка тухум-лари қашлағичда қириб ташланади. Бўкалар учадиган даврда. ҳафтада бир марта инсектицидлар б-н ҳайвонлар тери қопламига ишлов берилади ёки ҳайвон танаси иссиқ сув б-н ювилади. Бу иш бўкаларнинг учадиган даврида ҳар 10 кунда такрорланади. Д а в о л а ш: окт.— ноябрь ойларида ҳайвонларга 1% энвест пастаси берилади. Г.лар Ўзбекис-тоннинг барча вилоятларида таркалган. ГАСТРОЦЕЛЬ (гастро...ва юн. koilia — бўшлиқ), бирламчи ичак — кўп ҳужайрали ҳайвонлар эмбрионида гас-труляциянинг инвагинация йўли б-н ҳосил бўлиш вақтида шаклланадиган гаструла бўшлиғи. Г.нинг девори инвагинация бўлаётган бирламчи эктсу-дермадан вужудга келади. Кейинчалик Г. дефинитив ичак бўшлиғига айланади. Бир қатор умуртқасиз ҳайвонлар-да, суякли балиқларда, баъзи юксак умуртқали ҳайвонларда Г. ҳосил бўлмайди.
ГАСТРОЭНТЕРИТ (гастро... ва юн. entera — ичак) — меъда ва ингичка ичак шиллиқ қаватининг яллиғланиши. Организмни заҳарлаб, умумий инфек-цион касалликни вужудга келтиради-ган микробларнинг овқат б-н меъда-ичакка кириб кўпайиши кўпинча Г.га

сабаб бўлади. Ҳўл мева ва сабзавотлар-ни ювмасдан ейиш, хеш сут ичиш, айниган гўшт ва балиқ маҳсулотлари-ни истеъмол қилиш, шунингдек кўп спиртли ичимлик ичиб, жуда кўп ов-қат ейиш натижасида келиб чиқади. Одамларда Г. ўткир ва сурункали кеча-ди. Ўткир Г.да бемор тўсатдан сас-сиқ кекирик бўлиб, кўнгли айнийди, қайт қилади, ичи кетади, қорни сан-чиб, қаттиқ оғрийди, ичи қулдирайди. Кўпинча организмнинг заҳарланиш белгилари ҳам қўшилади: бош оғриб ҳарорат кўтарилади, лабга учуқ тоша-ди, касаллик оғир кечса, юрак-томир фаолияти бузилади (беморнинг ранги ўчиб, томири сезиларсиз ва тез-тез уради, ҳушдан кетади). Касаллик ен-гил ўтса, бемор тезда тузалиб кетади. Оғир кечганда узоқ давом этиб, жи-гар, буйрак, қовукда асорат қолдири-ши мумкин. Сурункали Г. кўпроқ касалликнинг ўткир даври даволанмас-дан ўтказиб юборилганда, шунингдек мустақил касаллик сифатида ҳам юзага келиши мумкин. Касалликнинг олдини олиш учун овқатланиш тартибига ва шахсий гигиена қоидаларига қатъий риоя қилиш керак (яна қ. Овқатдан за-ҳарланиш). Махсус парҳез буюрилади, дори-дармонлар тавсия этилади.
Г. б-н оғриган ҳайвонларда меъ-да-ичак деворининг чуқур қатламлари зарарланади; ҳайвоннинг умумий аҳво-ли оғирлашади. Бузилган, моғорлаган, чириган ем-хашакдан, ифлос сувдан, кимёвий моддалар ҳамда ўсимликлар-дан заҳарланиш натижасида келиб чи-қади. Касал ҳайвон бўшашади, гавда т-раси кўтарилади, мускуллари титрай-ди ва тиришади, ҳеч нарса емайди, кўпинча шилимшиқ ва қон аралаш ичи кетади, қорни ичига тортилади, қорин девори безиллаб туради. Г. 2—3 кундан 15 кунгача давом этади. Ҳайвон инток-сикациядан ва юрак фаолиятининг су-сайишидан ўлиши мумкин. Касал ҳай-вон тезда подадан ажратилади, оч қўйилади, меъдаси 0,85% ли натрий хлорид эритмаси б-н ювилади, сурги бериб ичи тозаланади. Кейин зиғир уруғи, зиғир кунжараси, гуруч ва сули ёрмасидан қайнатма тайёрланиб, ку-нига 2—3 маҳал 0,5—1 л дан ичирила-ди. Касал ҳайвон ичагидаги бижғиш ва чириш жараёнини камайтириш учун ихтиол, салол ва буриштирувчи дори-лар берилади, сульфаниламид пре-паратлар ҳамда антибиотиклардан фойдаланилади. Ҳайвонларда интокси-кациянинг олдини олиш ва юрак фао-лиятини яхшилаш учун камфора мойи, кофеин берилади, венага глюкоза эритмаси юборилади.
ГАСТРОЭНТЕРОКОЛИТ (гастро... ва юн. enteron — ингичка ичак, kolon — йўғон ичак, itis — яллиғланиш) — меъда-ичак (хусусан, ингичка ва йўғон ичак)нинг ўткир яллиғланиши. Организмнинг оғир металлар, ишқорлар, спирт б-н заҳарланиши, касаллик қўзғатувчи вирус ва бактериялар таъ-сири, овқатланиш маромининг бузи-лиши, овқатдан ёки доридан юзага келадиган аллергия ва б. сабаб бўлади. Кўпинча, бактериялардан зарарланиш туфайли рўй беради. Меъда шираси тар-кибида кислота миқдорининг камайи-ши, организмда витамин етишмасли-ги, жисмонан зўриқиш; спиртли ичим-ликларга ружу қилиш каби омиллар ҳам Г.га сабаб бўлиши мумкин. Касаллик, одатда, тўсатдан бошланади, беморнинг кўнгли айниб, тўхтовсиз қайт қилади, ичи кетади, қорни оғриб, қул-дирайди, иштаҳаси йўқолади. Баъзан организмнинг заҳарланиш белгилари ҳам қўшилади; бош оғриб, гавда ҳаро-рати кўтарилади, оғирроқ кечганда юрак-томир фаолияти заифлашади, жигар ва талоқ катталашади; қувват-сизлик, хушдан кетиш ҳоллари куза-тилади. Ўткир Г. тўла даволанмаса, сурункали туе олиб, гастрит, колит каби асоратлар қолдириши мумкин. Даво касалликка сабаб бўлган омилни бар-тараф этишдан иборат, асосан парҳез буюрилади.
ГАСТРОЭНТЕРОЛОГИЯ (гастро..., энтеро... ва ...логия) — ички касаллик-ларни ўрганадиган фаннинг бир бўли-ми; ҳазм аъзоларининг тузилиши ва функцияларини, шу аъзоларда учрай-диган ноинфекцион касаллик сабабла-ри ва ривожланиш механизмларини ўрганади ҳамда уларни аниклаш, да-волаш ва олдини олиш усулларини иш-лаб чиқади.
Сўнгги йилларда радиоизотоп, радио-телеметрик, ультратовуш диагностика (У 11), лапароскопия, фиброгастроско-пия, фибродуоденоскопия, меъда-ичак йўлининг турли қисмларидан олинади-ган аспирацион биопсия, жигар ва меъ-да ости безини пункция қилиб биопсия олиш ҳамда компьютер томография усуллари жо-
Гаструляцмя типларн:
а—инвагинация; б— эпиболия; в—иммиграция; г—делямина-ция.
рий қилинди, меъда-ичак йўли касал-ликларининг тажриба модели ишлаб чиқилди; меъданинг гипер ва анацид ҳолати ҳамда ичакнинг тажриба пато-логиясида микроб (мае, Helicobacter pylori) б-н меъда-ичакнинг айрим ҳужайралари ўртасидаги боғланиш ўрга-нилди. Тўқималарнинг ҳаёт вақтида ту-зилишини ўрганиш, улардаги биологик фаол моддалар ва ферментлар миқдо-рини аниклаш клиник амалиётга жо-рий қилинганлиги туфайли ҳазм аъзоларининг касалликларини ўрганиш ва уларнинг олдини олиш имкониятига эга бўлинди.
Ўзбекистондаги барча тиббиёт илмий тадқиқот ин-тлари, шунингдек Тош-кент давлат тиббиёт ин-тлари, республика гастроэнтерология ва диетология илмий марказлари Г. муаммолари ус-тида и. т. ишлари олиб бормокда. ГАСТРУЛА — кўп ҳужайрали ҳайвон-ларнинг гаструляция давридаги мурта-ги. Биринчи марта рус биологи А. О. Ковалевский (1865) таърифлаб берган, Г. тушунчасини фанга иемис биологи Э. Геккель киритган (1874). Одатда, эрта, ўрта ва сўнгги Г. даврлари бўлади. Сўнгги Г. даврида эмбрион икки — ташки (бирламчи эктодерма) ва ички (бир-ламчи энтодерма) қаватдан ташкил топали. Деярли барча кўп ҳужайрали-ларда (ғовактанлилар, бўшлиқичлилар, тароқпилардан ташқари) учинчи қават (мезодерма) хам ҳосил бўлади. Бирламчи оғизлиларда учинчи қават телобла-стлардан вужудга келади. Иккиламчи оғизлиларда эса мезодерма материали бирламчи экто- ва эндодерма тарки-бига кириб ва улардан гаструляция даврида ажралиб чиқа бошлайди. Икки қаватли эмбрион — Г.нинг кашф эти-лиши ҳайвонот дунёси тараққиётининг умумийлигини исбот этишда катта аҳамиятга эга бўлди (қ. Гастрея назари-яси).
ГАСТРУЛЯЦИЯ — кўп ҳужайрали ҳай-вонлар муртагида дастлабки муртак вараклари — эктодерма ва эндодерма-нинг ҳосил бўлиш жараёни. Г. бластула

лавридан кейин бошланиб, гаструла ҳосил бўлиши б-н тугалланади. Бўшлиқ-ичлилар, ғовактанлилар, тароқлилар-дан бошқа кўп ҳужайралиларда Г.да учинчи муртак варағи — мезодерма шакллана бошлайди. Г. 4 хил усулда амалга ошади: инвагинация, яъни ботиб кириш —бластула девори (бластодерма) бир қисмининг бластула бўшлиғи (бластоцел)га ботиб кириши; иммиграция, яъни кўчиб ўтиш — бластула деворининг бир жойи ёки бир неча жойидан айрим ҳужайраларнинг бластула бўшлиғига кўчиб ўтиши; эпиболия, яъни ўраб олиш — бластула вегетатив қутбидаги йирик ҳужай-раларни унинг анимал қутбидаги май-да ҳужайралар ўраб олиши; делями-нация, яъни қаватланиш — морула ҳужайраларининг майдаланмасдан экто- ва эндодермага ихтисослашуви ёки ҳужайраларни муртак сиртига нис-батан параллел бўлиниши орқали экто-ва эндодерманинг ҳосил бўлиши. Одат-да Г. бирданига бир неча усулда амалга ошади.
ГАТАУЛИН Радион (1965.23.11, Тош-кент) — енгил атлетикачи, жаҳон чем-пиони (1994). Хизмат кўрсаттан спорт устаси (1988). Лангар б-н сакрашда бир неча бор Ўзбекистон, собиқ Иттифоқ ва Европа чемпиони (1982, 1983, 1986, 1989, 1990, 1994). 24-Олимпия ўйин-лари (Сеул, 1988)нинг кумуш медали совриндори (5 метру 8S см). Ёпиқ зал-ларда 6,0 м ва 6,02 м баландликдан сакраб жаҳон рекорди ўрнатган (1989). ГАТТЕРМАН—КОХ РЕАКЦИЯСИ -углерод (П)-оксид б-н газсимон водород хлорид аралашмасини ароматик уг-леводородларга таъсир эттириб альде-гидлар олиш усули. Реакцияда А1С13 б-н СиС12 аралашмаси катализатор бўлиб хизмат қилади. Реакция» бензол, алкил ва галогенбензоллар, шу-нингдек полициклик бирикмалар (мае, нафталин) киришади. Ароматик бирикмалар фақат HF б-н BF, аралашмаси иштирокида шаклланади.

Г. — К.р.ни 1897 й.да немис кимё-гарлари Л. Гаттерман б-н Ю. Кох кашф этган. Саноатда бензальдегид, п-хлор-бензальдегид ва алкилбензальдегидлар олишда қўлланилади. ГАТЧАСОЙ — Навоий вилояти Нуро-та туманидаги сой. Г. Нурота тоғ тиз-масининг унча баланд булмаган шим-ғарбий ён бағирларидан оқиб тушувчи
8 та майда ирмоқнинг қўшилишидан ҳосил бўлади. Уз. 18 км. Қуйи қисми Қизилча қишлоғидан 5 км шим.-ғарб-да қумликларга сингиб тугайди. Г. ҳав-засида ёғин кам ёғади, шунинг учун ўзани кўпинча қуруқ бўлади, баҳорги кучли жала ёмғирлар пайтидагина суви кўпаяди.
ГАТЧИНА (1923-29 й.ларда Троцк, 1929—44 й.ларда Красногвардейск) — РФ Ленинград вилоятидаги шаҳар (1796 й.дан). Санкт-Петербургдан 45 км жан.-ғарбдаги т. й. тугуни. Санкт-Петербург
—   Псков автомобиль йўли ёнида. Аҳолиси 81,3 минг кишидан зиёд (1999). Машинасозлик ва металлсозлик кор-хоналари, мебель ф-каси, ўлкашунос-лик музей и бор. Г. 1499 й.дан Хотчино қишлоғи сифатида маълум. 18-а. боши-да Г. — малика Наталья Алексеевна-нинг, 1765 й.дан граф Г. Г. Орловнинг мулки (унинг даврида сарой-парк ансамбли қурилиши бошланган). 1783— 96 й.ларда князь Павел Петрович (император Павел 1), 1881—83 й.ларда император Александр III қароргоҳи. 18-а. Сарой-парк мажмуаси, Приорат са-ройи (1798—99), Сарой парки ва б. парк-лар сақланган.
ГАУБИЦА (чех. houfnice — тошотар)
—  ҳарбий (дала) артиллерия таркиби-га кирувчи 100 мм ва ундан ортиқ ка-либрли артиллерия куроли. У 65° бур-чак ҳосил қилиб, юқорига ва очиқ жойлардаги нишонга отишга, шунинг-дек ёпиқ (траншея, кузатув пунктлари ва б.) ҳамда дала мудофаа иншоотла-ри (блиндаж, пана жойлар, ёпиқ тран-шеялар ва б.)ни ўққа тутишга мўлжал-ланган. Г. стволи (нили) калталиги, ўқи узоққа бормаслиги (17 км дан ошмай-ди), тезотарлиги (минутига 1—6 гача отиши) б-н оддий замбараклардан фарққилади (яна қ. Замбарак). ГАУМАТА (сохта Бардия) — мидия-лик мубод (коҳин), ахоманийлар под-шоси Камбис (Кир II ўғли)га қарши чиққан. У ўзини Камбис томонидан яширин равишда ўлдирилган Кир-нинг кенжа ўғли — Бардия деб атаб, мил. ав. 522 й. тахтни эгаллаб олган. Доро I   раҳбарлигидаги фитначилар томонидан тахтдан ағдарилиб, қатл этилган.
ГАУПТВАХТА (нем. Hayptwache — бош қоровул) — ҳарбий хизматчиларни вақтинча банди қилиб сақлаш учун ажратилган махсус хона. Гарнизон Г.си ёки қўшин Г.си бор. Оддий ёки қатъий жазоланганлар бандилик муддатини умумий ёки якка камераларда ўтайди-лар. Г.да кун тартибини гарнизонда гарнизон коменданти, қўшинлар бўлими-да қисм командири белгилайди.
ГАУПТМАН (Hauptmann) Герхарт (1862.15.11, Оберзальцбрунн — 1946.6.6, Агнетендорф) — немис ёзув-чиси. Немис адабиётида натурализмнк бошловчилардан. Илк ижодида ижти-моий танқид, биол. қонуниятларини мутлақлаштириш («Кун чиқиш олди-дан», 1889; «Роза Бернд», 1903; «Кун ботиш олдидан», 1932, драмалар) се-зиларли даражада бўлса, кейинроқ рам-зий («Чўккан қўнғироқ», 1896, драма-эртак), тасаввуфга мойил бўлган. «Тўқимачилар» (1892) драмаси Силе-зия тўқимачилари қўзғолони ҳақида. «Қишки баллада» (1917), «Халоскор Белий» (1920), «Индиподи» (1920) дра-малари, «Буюк Она орол» (1924), «Ёш-лик даврим саргузаштлари» (1937) ва б. романлар муаллифи. Нобель мукофоти лауреата (1912).
ГАУР (Bos gaurus) — жуфт туёқлилар туркумининг қувушшохлилар оиласи-га мансуб ёввойи қорамол. Ҳиндистон, Непал, Ҳиндихитой я. о.да тарқалган. Г. 10—12, баъзан 30—40 тадан пода бўлиб, 600—1700 м баландликдаги тоғ ўрмонларида яшайди, ўсимликлар б-н озиқпанади. Эркаги танасининг уз. 3 м га яқин, бўйи 2,2 м ча. Урғочиси ки-чик бўлиб, бўйи 1,5 м дан ортиқ бўлмайди. Бўғозлик даври 8—9 ой, ту-ғиш даври май—июндан окт.гача. Бит-та бола туғади. Г. гўшти ва териси учун овланган. Жаҳон «Қизил китоби»га киритилган. Ҳиндистонда қўлга ўрга-тилган. Хонаки хили гаял деб аталади.
Гаур.
ГАУРЛИ ТИЗМАСИ - Сурхондарё вилоятининг шим.-ғарбидаги тог тиз-маси. Бойсунтоғ системасига киради. Шим. қисмида жойлашган Хўжа Гур-гурота тоғларидан Қайроқсой дарёси-га қадар жан.га деярли меридионал йўналишда 8—10 км га чўзилган. Ўрта-ча бал. 2400—3000 м, энг баланд нуқ-таси 3300 м. Ер юзаси парчаланган, тек-тоник кўтарилишлар таъсирида юзага келган рельеф шакллари (денудация-тектоник) тарқалган. Ўртача йиллик т-ра 2000 м баландликда 10°. Янв.нинг ўртача т-раси 1500 м баландликда 2°, июлники 25—26°. Ўртача йиллик ёғин миқдори 800—900 мм. Асосан қўнғир
ГАФНИЙ

тоғ ўрмон тупроқлари, оч қўнғир баланд тоғ тупроқлари тарқалган. Бир йиллик (эфемер), куп йиллик (эфемероид) ўсимликлар кенг тарқалган бўлиб, улар сермаҳсул тоғ яйловлари ресурсларининг асоси ҳисобланади. Олма, нок, олча, дўлана, бодом, ёнғоқ, тол, терак, учқат, наъматак, зирк, доривор ўсимликлардан ки-йикўт, чойўт, зира, ровоч, анзур пиёз куп учрайди. Арчазорлар катта майдон-ни эгаллаган. Нодир ва хушманзара ландшафтлар, табиат ёдгорликлари, рекреация (дам олиш) объектлари кўп. Тупроқ эрозияси, яйлов дегрессияси кенг тарқалган.
ГАУСМАНИТ (немис минералоги И. Ф. Л. Гаусман номидан, 1782—1859) — мураккаб оксидларнинг кичик синфи-га кирувчи минерал. Кимёвий форму-ласи MnMiijO^ Таркибида 31% МпО ва 69% Мп2О3 бор. Қўшимчалари Ғе, Zn, Ва, Mg, Са ва б. Тетрагональ сингония-ли. Одатда заррали агрегатлар, баъзан октаэдр шаклидаги кристаллар ҳолида. Ранги қора. Қатгиқлиги 5—5,5. С. of. 4,7— 4,9 г/см3. Метаморфлашган чўкинди, контакт-метасоматик ва гидротермал марганец конларида ҳосил бўлади. Бра-унит, магнетит, гематит, барит, пси-ломелан, пиролюзит, вад минераллари б-н бирга учрайди. Ўзбекистонда Қура-ма тизмасида (Қўрғошинкон, Сартабў-ткон), ва Қоратепа тоғларида (Тахтақо-рача) марганец конида бор. Уралдаги баъзи бир (Сапальск) ва Қозоғистон-даги (Найзатас) марганец конларининг асосий руда ҳосил қилувчи минерали. Саноат аҳамияти кам. Қора металлур-
Бойсунтоғ системасидаги Гаурли тизмаси.
гияда ферромарганец олишда ёки чўян эритишда шихталаш учун ишлатилади. ГАУСС (Gauss) Карл Фридрих (1777.30.4, Брауншвейг - 1855.23.2, Гёттинген ш.) — немис математиги, физик, астроном, геодезист. 1807 й.дан Гёттинген ун-тининг проф. ва астроно-мик расадхона ди-ректори. Алгебра-нинг асосий теоре-масини, яъни ҳар қандай алгебраик тенгламанинг ка-мида битта илдизи бўлишини Г. би-ринчи бўлиб исбот этган. Г.нинг дифференциал геометрия, геодезия, по-
тенциаллар назарияси, магнетизм, чек-сиз қаторлар назариясига оид илмий иш-лари ҳам муҳим. Г. ноевклид геометрияб-н ҳам шуғулланган. Г.нинг сиртлар назариясига дойр квадратик формалар назарияси, сиртни эгиш натижасида тўлиқ эгриликнинг ўзгармай қолишини исбот-лайдиган теоремаси мат. тараққиётида муҳим. В. Вебер б-н бирга электромагнит бирликлар мутлақ системасини яратди. Магнит индукцияси ўлчов бирлиги Г. номи б-н аталади. Г. 1833 й.да В. Вебер б-н бирга Германияда биринчи бўлиб электромагнит телеграф қурган. ГАУСС — Халқаро бирликлар тизимиаа магнит индукция бирлиги. К. Гаусс номи б-н аталган. Гс б-н белгиланади. Кучланганлиги 1 эрстед га тенг магнит майдони ҳосил қилган магнит индукция 1 /сбўлади. 1 /с= 10""4 тесла.
ГАУСС ТЕОРЕМАСИ — электроста-тиканинг асосий теоремаси. Берк сирт орқали ўтаётган электр майдон кучланганлиги £ оқими б-н шу сирт ичида жойлашган заряд q катталиги орасида-ги боғланишни ифодалайди. Берк сирт 5орқали ўтаётган оқим jV шу сиртнинг ҳамма элементлари орқали ўтаётган оқимлар йиғиндисига тенг:
N = Е EnliSj = 4лд.
Г. т. Кулон қонуни (қўзғалмас нуқта-вий зарядларнинг вакуумда ўзаро таъ-сирлашуви қонуни)дан келиб чиқади. Г. т.ни К. Гаусс таклиф қилган. ГАУСС ФОРМУЛАСИ - аниқ интег-ралларни тақрибий ҳисоблаш учун ишлатиладиган формула:
+ A2/(x2)+...+AJ(xn)l
бунда: At — коэффициентлар; jc(. — абс-циссалар (булар махсус жадвалларда берилади). К. Гаусс номи б-н аталган. ГАУСС ЭГРИЛИГИ  — қ.  Мукаммал эгрилик.
ГАУСТОРЛАР (лот. haustor — ичувчи, ютувчи, сўрувчи) — 1) паразит ҳолда ҳаёт кечирадиган ўсимликлар (мае, чирмовиқ)нинг яшил ўсимликларга ёпишиб, улардан озиқ модда сўриб олувчи ўсимтаси, сўрғичи; 2) паразит замбуруғлар (мае, ун-шудринг замбу-руғлари)да вегетатив ипнинг яшил ўсимлик ҳужайраси ичига санчилиб кирган учи; 3) озиқ моддаларни ну-целлюс ва муртак қопчасидан ривож-ланаётган эмбрионга ўтказиб берувчи бир ҳужайрали ёки кўп ҳужайрали ўсимта; 4) йўсинлардаги спорогон бан-дининг остки қисми, у гаметофит тўки-масига санчилган бўлади. ГАФНИЙ (лот. Hafnium), Hf - Менделеев даврий системасининг IV гуру-ҳига мансуб кимёвий элемент; тартиб рақами 72, ат.м. 178,49. Массаси Hf74, Hf176, Hf", Hf78, Hf" ва Hf180 га тенг изотоплар аралашмасидан ташкил топ-ган. Сунъий изотопларидан энг муҳим-лари Hf7S ва Hf". Голландия олими Д. Костер ва Венгрия олими Г. Хевеши 1923 й.да бу элементни эркин ҳолда олдилар ва Копенгаген (лот. Hafhia) шаҳри шарафига Г. деб атадилар. Г. тар-қоқ элемент, асосаи цирконий мине-ралларига аралашган ҳолда учрайди. Оғирлик жиҳатидан Ер пўстининг (3—4) 10~4% ини ташкил этади. У ку-мушдек кулранг, ялтироқ, яхши бол-ғаланувчан ва чўзилувчан металл, зич-лиги 13,82 г/см3 (20° да), суюқланиш

т-раси 2222±30°, қайнаш т-раси 5400°. Оддий шароитда турғун, чунки юзасида ҳосил бўлган металл оксиди уни ке-йинги тўла оксидланишдан сақлайди. Г. сувда, ишқор ва аммиак эритмала-рида эримайди. НС1 ва H3SO4 да жуда секин эрийди. Юқори т-рада галоген-лар, азот, углерод, кремний ваг водород б-н бирикади. Азот б-н 700—800° да нитрид HfN, галогенлар б-н 200— 400° да тетрагалогенидлар, углерод б-н 1800—2000° да карбид НГС, кремний б-н 1000° да силицидлар Hf2Si, Hf5Si, HfSi ва HfSi2, водород б-н 350-400° да гидрид HfH2 ҳосил қилади. Бирик-маларда +2 ва +3 валентли бўлиши ҳам мумкин, лекин асосий валентлиги +4 га тенг. Г. тузларининг сувдаги эритма-лари гидролизланганида мураккаб полимер ва кўп ядроли комплекс ионлар ҳосил бўлади.
Гафний диоксид, НГО2 — оқ кристалл модда; зичлиги 9,68 г/см3, суюқ-ланиш т-раси 2780°. Сувда эримайди, концентрланган НС1 ва HNO3 таъси-рига берилмайди, концентрланган фторид ва сульфат кислоталар, суюқдан-тирилган ишқорлар б-н реакцияга ки-ришади.
Умумий формуласи HfO2 xH2O бўлган ўзгарувчан таркибли кристалл ёки гелсимон бирикмалар; ҳосил қила-ди.
Г.нинг нитриди, бориди, карбиди ўта қэттиқ, мўрт ва электр ўтказувчан мод-далардир. Г.дан электрон лампалари-нинг катодлари ва махсус қотишмалар тайёрланади, ядро техникасида нейтрон зарраларини ютувчи модда сифа-тида, органик моддаларни синтез қилишда катал и затор лар сифатида қўлланилади.
ГАШЕК Ярослав (1883.30.5, Прага -1923.3.1, Липнице) — чех ҳажвчи ёзув-чиси. Унинг ижодида ижтимоий сатира асосий ўринни эгаллайди. «Қотил суд олдида» (1907), «Шахтадаги фалокат» (1908) ҳажвий асарларида Австрия монархияси танқид қилиниб, унинг зулмига қарши чех ва б. халқлар норо-зилиги ифодаланган. Г. асарларида Австрия давлат маҳкамалари, фирқалар, ахлоқ ва маданият, черков ва руҳоний-лар дунёсидаги иллатлар танқид қили-нади, миллий ва ижтимоий зулм ости-да қолган халкнинг оғир аҳволи тас-вирланади. 1-жаҳон уруши арафасида «Шоввоз аскар Швейк ва бошқа ажо-йиб воқеалар» (1911) ҳикоялар тўпла-ми унга катта шуҳрат келтиради. «Шоввоз аскар Швейкнинг жаҳон урушида-ги саргузаштлари» ҳажвий-реалистик романи (1921—23, асар тугалланмай қолган) урушга ва миллий зулмга кар-
ши ёзилган. Унда халқнинг оғир тур-муши ёрқин образларда акс эттирил-ган. Бу асар кўплаб хорижий тилларга, шунингдек «Шоввоз Швейкнинг бо-шидан кечирганлари» номи б-н узбек тилига таржима килинган (1971).
Ас: Ёвғон шўрва. Ҳикоялар, Т., 1963. ГАҲЧИЛИК — бирор металл таркиби-даги бошқа металлни (одатда, олтин-дан мис ёки бошқа металлни, кумуш-дан қалайини) ажратиб олиш касби, қадимда заргарликнинг бир соҳаси. Г. б-н шуғулланувчи уста гаҳчи деб юри-тилган. Ўтмишда заргарлар олтин, ку-муш, қалайи, қўрғошин, мис, жез каби металларни болгалаб, эговлаб, эритиб ёки қийиб турли заргарлик бу-юмлари ясаганларида уларнинг ғаш (ерга тўкилган ва кўрадаги кулга эриб тушган зарра)ларини гаҳчиларга сот-ганлар. Гаҳчилар эса уларни сувда ювиб, кул ва тупроқдан, шунингдек бир-биридан ажратиб олганлар. Узбек заргарлари ҳали артелларга уюшмаган даврларда Г. кенг тарқалган. Ҳозир заргарлик корхоналарида бирор металлдан бошқа металлни ажратиш кимёвий усулда бажарилади. ГВАДАЛАХАРА — Мексикадаги шаҳар, Халиско штатининг маъмурий маркази. Мексика тоғлигининг жан.-ғарбий қис-мида, денгиз сатҳидан 1500 м баланд-ликда жойлашган. Аҳоли сони жиҳати-дан мамлакатда 2-ўринда туради; 1,6 млн. киши (1990-й.ларўрталари). Муҳим т. и. ва автомобиль йўллари тугуни. Хал-қаро аэропорт бор. Ғарбий Мексиканинг иқтисодий маркази. Озиқ-овқат, тўқи-мачилик, кўн пойабзал, металлсозлик, машинасозлик, кимё, кулолчилик кор-хоналари; ун-т бор. Меъморий ёдгорлик-лардан собор (1571—1618), Санта-Мо-ника черкови (1720—33) ва б. сақлан-ган. Г.ни 1530 й.да испанлар бунёд эт-ган ва у Марказий Американи мустамлакага айлантиришда таянч пун-ктларидан бири бўлган. ГВАДАЛКВИВИР (араб. Водий ал-Ка-бир — Азим даре) — Испаниянинг жан.даги даре. Уз. 560 км, ҳавзасининг майд. 57 минг км2. Андалусия тоғлари-нинг шим. этагидан бошланиб, Атлантика океанининг Кадис қўлтиғига 8 км кенгликдаги эстуарий ҳосил қилиб қуйилади. Фев.—март ойларида тўлиб оқади. Жала ёққанда сув сатҳи 7—9 м гача кўтарилади. Езда сув кам бўлади. Ўртача йиллик сув сарфи 164 м3/сек. Асосий ирмоқлари: Кичик Гвадиана, Хениль, Гуадалимар, Уэльва. Севилья ш.гача денгиз кемалари қатнайди. Су-ғоришда фойдаланилади. ГЭСлар қурилган. Дарё бўйида Кордова ва Севилья ш.лари бор.
ГВАДЕЛУПА — Франциянинг Вест-Индиядаги мулки. Шамолли о.лар гу-руҳидаги йирик Гваделупа о. ва ёндош майда ороллар (Мари-Талант, Дезирад, Ле-Сент, Сен-Бартельми, Птит-Тер ва Сен-Мартен о.нинг шим. қисми)дан иборат. Умумий майд. 1,8 минг км2. Аҳолиси 418 минг киши (1990-й.лар ўрталари), асосан африкаликлар ва му-латлар; қисман европаликлар. Маъмурий маркази — Бас-Тер. Йирик шаҳри ва порти — Пуэнт-а-Питр. Расмий тил — француз тили.
Г.нинг ер юзаси асосан оҳактошлар-дан тузилган плато ва вулканик мас-сивлардан иборат. Сўнмаган Суфриер вулкани (бал. 1467 м) Кичик Антил о.ларидаги энг баланд чўққидир. Ороллар маржон рифлари б-н ўралган. Иқли-ми тропик, пассатли, иссиқ ва сернам. Йилига 1500—2000 мм ёғин ёғади. Нам тропик ўрмонлар бор (ҳудудининг 38%).
Г.ни 1493 й.да X. Колумбкашф этган. 1635 й.да французлар босиб олган. 1674 й.да расман Франция мустамлакаси деб эълон қилинди. Г. 19-а. бошигача французлар б-н инглизлар ўртасида бир неча марта қўлдан-қўлга ўтиб турди. 1946 й.да Г. Франциянинг «денгиз ортидаги департамента» макрмини олди.
Иқтисодиётида қ. х. етакчи ўринда. Асосан маҳсулоти экспорт қилинади-ган экинлар: шакарқамиш (экин майд. нинг 50%), банан, кофе, какао, шунингдек ананас, цитрус мевалар ҳам етиштирилади. Чорвачилигида кора-мол, эчки ва чўчқа боқилади. Балиқ ов-

ланади. Саноати қ. х. маҳсулотини қай-та ишлайди. Четга шакар, банан, ром ичимлиги чиқаради. Четдан тамаки, ичимликлар, саноат хом ашёси, ёқилғи, транспорт воситалари, уску-налар келтирилади. Г. экспортининг 75%и, импортининг 90%и Францияга тўғри келади. Гваделупа табиат парки бор. Туризм ривожланган. Пул бирлиги — франция франки. ГВАДИАНА (араб, водий — даре ва лот. anas — Г.нинг қад. номи) — Испания ва Португалиядаги даре. Уз. 820 км, ҳавзасининг майд. 68 минг км2. Ла-Манч платосидан бошланиб, Атлантика оке-анининг Кадисс қўлтиғига қуйилади. Суғоришда фойдаланилади. Қишда ва баҳорда тўлиб оқади. Ўртача сув сарфи 80 м3/сек. Қуйи оқимида кема қатнай-ди. Катта сув омбори ва ГЭС қурилган. ГВАЛИОР(Гвалияр, Гвалиур) — Шим. Ҳиндистондаги князлик (1948 й.гача). 1948—56 й.ларда Мадҳья-Бҳарат княз-ликлари иттифоқида бўлган. 1956 й.дан Г. ҳудуди — Мадҳья-Лрадеш штатининг бир қисми.
ГВАРДАФУЙ (сомалиликлар тилида Асир) — Сомали я. о.нинг (Африка) шарқий чеккасидаги бурун. Адан қўлти-ғига кираверишда, 1Г49' ш. к. ва 5Г17' шқ. у.да. Африканинг энг шарқий чек-каси — Ҳафун бурни (5Г23' шқ. у.)дан бир оз ғарброқда жойлашган. ГВАРДИЯ (итал. — guardia) — ҳарбий қушиннинг сараланган имтиёзли кис-ми. Г. дастлаб, Италияда 12-а.да пайдо бўлиб, давлат байроғини қўриқловчи сара аскарий қисм (кароччио)ни анг-латган. Мунтазам қўшинлар (асосан ёлланма аскарлардан тузилган) вужудга келиши б-н ички (ҳукмдорни қўриқ-ловчи) ва ташқи (жанговар мақсадлар-да) ҳарбий қисмга бўлиниб, бошқа қисмларга нисбатан қурол-яроғи, кий-ими ва таълими яхши бўлган. Кейин-чалик Франция (15-а. боши), Англия, Швеция, Россия, Пруссия (17-а.) ва б. мамлакатларда пайдо бўлган. Россия-да Г. (лейб-Г.) 17-а. 90-й.ларида Пётр I томонидан тузилган (1918 й. бекор қилинган). 2-жаҳон уруши йиллари (1939—45) совет қуролли кучларининг жангларда ўрнак кўрсатган қисмлари, кемалари, қўшилма ва бирлашмаларига Г. унвони берилган. Г. мазмунидаги ас-карий қисм Ўрта Осиё халқларида ҳам қадимдан мавжуд бўлган. Мае, Сомо-нийлар давралг турк ғуломларидан ибо-рат қисм, Чингизхон ва Амир Темур қўшинида баҳодирлар қисми. ЎзР Ва-зирлар Маҳкамасининг 1992 й. 23 янв. даги қарорига биноан республика Қу-\ролли Кучларинингтаркибий қисми — миллий гвардия тузилган.
ГВАТЕМАЛА (Guatemala), Гватемала Республикаси (Republica de Guatemala) — Марказий Американинг шим.-ғарбидаги давлат. Майд. 108,9 минг км2. Аҳолиси 11,5 млн. киши (1999). Пойтахти — Гватемала ш. Маъ-мурий жиҳатдан 22 департаментга бўлинади.
Давлат тузуми. Г. — республика. Амал-даги конституцияси 1986 й. 14 янв.да кучга кирган, 1994 й.да ўзгартишлар киритилган. Давлат бошлиғи — президент, умумий овоз бериш йўли б-н 4 й. муддатга сайланади. Қонун чиқарувчи орган и — бир палатали Миллий конгресс. Ижроия ҳокимиятни Президент бошчилигидаги ҳукумат амалга ошира-ди.
Табяати. Г. ҳудудининг ярмидан кўп қисми 1000—3000 м баландликдаги тоғлик бўлиб, жан.да қатор вулканлар (Тахумулько — 4217 м, Акатенанго — 3975 м ва б.) эни 40—60 км дан ош-майдиган паеттекисликка туташиб ке-тади. Тез-тез зилзила бўлиб туради. Фой-дали қазилмалари: полиметаллар, олтин, кумуш, нефть, хромит ва марганец рудалари. Иклими — субэкваториал, пассат-муссон. Ўртача т-ра: паст-текисликларда 23—27", тоғ ораларида-ги платоларда 15—20°. Йиллик ёғин: тоғларнинг шим.-шарқий ён бағирла-рида 3500 мм гача, жан.-ғарбий ён ба-ғирларида 2000 мм гача, паеттекислик-лар ва ички ботикларда 500—1000 мм. Мотагуа, Полочик дарёларида кема қатнайди. Исабель кули бор. Ҳудудининг 60% га яқини доимий яшил тропик ўрмонлар б-н қопланган, тоғликнинг ички қисмларида қарағай-дуб ўрмон-лари, жан.да барг ташловчи ўрмонлар, саванналар ва бутазорлар бор. Ўрмон-ларда қимматбаҳо ёғоч, каучук бера-диган дарахт кўп. Миллий боғлари — Тикаль, Рио-Дульсе, Атитлан ва б.
Аҳолисн. Асосан испан-индейс дура-гайлари (ладинолар) бўлиб, улар гва-темаллар миллатининг ўзагини ташкил этади. Қолганлари киче, какчикель, маме, кекчи ва б. элатлардан иборат. Шаҳар аҳолиси — 38,4%. Расмий тили — испан тили. Кўпчилик диндорлар — католиклар.
Тарихи. Мил. ав. 2-минг йилликкача Г. ҳудудида яшаган индейс қабилалари деҳқончилик ва овчилик б-н шуғуллан-ган. Мил. бўсағасида пайдо бўлган ша-ҳарларда майя маданияти вужудга кел-ди. 1523 й. испанлар Г.ни босиб олди, кўпгина маҳаллий қабилаларни қириб ташлаб, Испания мустамлакасига ай-лантирди. 1560 й.да Г. генерал-капитан-лиги ташкил этилди. 1821 й., Амери-кадаги Испания мустамлакаларининг
мустақиллик учун уруши давомида (1810—26) мамлакат мустақилликка эришди. 1824 й.да қулчилик бекор қилинди. 1823 й. 1 июлда пойтахти Гватемала ш. бўлган Марказий Америка бирлашган вилоятлари номли федера-тив республика тузидци. 1839 й. Марказий Америка федерацияси парчаланиб, Г., Гондурас, Никарагуа, Сальвадор ва Коста-Рика давлатлари ажралиб чиқ-ди. l-жаҳон урушида Г. Антанта тара-фида бўлди. 1898-1920 ва 1931-44 й.лар мамлакатда диктаторлик тузуми ҳукмронлик қидци. Президент X. Ар-бенс Гусман ҳукумати (1951—54) бир қанча тадбирларни амалга оширишга интилди, лекин ҳарбий фитна натижа-сида ағдарилди. 1954—65 ва 1970—85 й.ларда ҳам турли ҳарбий гурухдар томонидан тўнтаришлар уюштирилди. 1985 й.дан фуқаролар ҳукумати ҳоки-мият тепасига чиқди. Г. 1945 й.дан — БМТ аъзоси. Миллий байрами — 15 сент. — Мустақиллик куни (1821).
Снёснй партнялари, касаба уюшмала-ри. Миллий авангард партияси; Инсти-туцион-демократик партия, 1965 й. тузилган; Г. меҳнат партияси, 1949 й. тузилган; Г. христиан-демократик партияси, 1968 й.да асос солинган; Г. республикачилар фронти, 1994 й.тузил-ган; Миллий озодлик ҳаракати партияси, 1960 й. тузилган. Г. касаба уюшма мухтор федерацияси, 1957 й. тузилган; Касаба уюшма бирлиги миллий қўми-таси, 1976 й.да асос солинган; Касаба уюшмалари миллий фронти, 1968 й. ташкил этилган; Меҳнаткашлар миллий касаба уюшма маркази, 1972 й. тузилган; Г. касаба уюшма кенгаши, 1955 й.да асос солинган, Халқаро эркин касаба уюшмалари конфедерациясига ки-ради.
Хўжалиги. Г. — қолоқ аграр мамлакат, иктисодиёти тропик ўсимлик маҳ-

сулотларини экспорт -уигашга ихтисос-лашган. Ялпи ички маҳсулотда ■ қ. х., ўрмон хўжалиги ва балиқчиликнинг улуши 26%, саноатнинг улуши 15%. Мамлакат аҳолисининг 2,5% экинзор-ларнинг 85% га эгалик қилади. Асосий экини кофе, пахта, шакарқамиш, банан; шунингдек абаку, эфир мойли экинлар, тамаки ҳам етиштирилади. Асосий озиқ-овқат экинлари: маккажў-хори, шоли, картошка, ловия, сабза-вот. Чорвачилик 2-даражали аҳамиятга эга. Қорамол, чўчқа, қўй боқилади. Қимматбаҳо ёғоч (бальса, бакаут ва б.) турлари, чикле смоласи тайёрланади. Саноати заиф ривожланган. Рух, вольфрам, сурма, қўрғошин, никель, си-моб, кумуш, оз микдорда нефть (мамлакат эҳтиёжининг 25%) қазиб олина-ди. Озиқ-овқат, кўнчилик, тўқима-чилик, нефть кимёси, бинокорлик материаллари корхоналари бор. 2,3 млрд. кВт-соат электр энергияси ишлаб чи-қарилади. Эскуинтле ва Пуэрто-Барри-ос яқинидаги нефть маҳсулотлари з-дла-ри четдан келтирилган хом ашё асоси-да ишлайди. Ҳунармандчилик ривожланган. Т.й. уз. — 819 км, автомобиль йўллари уз. — 17,3 минг км. Панамери-ка автойўли Г. орқали ўтади. Асосий ден-гиз портлари: Пуэрто-Барриос, Сан-Хосе, Чамперико. Гватемала ш.да хал-қаро аэропорт бор. Г. четга кофе, пахта, банан, қанд-шакар, гўшт, ёғоч,
Гватемала табиати кўриниши.
бинокорлик материаллари ва б. чиқа-ради. Четдан озиқ-овқат, автомобиллар, асбоб-ускуна, нефть келтирилади. АҚШ, Германия, Марказий Америка мамлакатлари, Япония, Мексика б-н савдо-сотиқ қилади. Пул бирлиги — кетсаль.
Маорифи, илмий ва маданий муасса-салари. Бошланғич мактаблар ҳузури-да болалар боғчалари ва мактабгача тарбия бўлимлари бор. Бошлангич таъ-лим 6 й.лик (қишлоқ жойларда 3 й.лик), ўрта мактаблар 5 й.лик; ҳунар-техника мактаблари ҳам бор. 5 ун-тда мутахассислар тайёрланади. Колониал музейда расмлар, ҳайкалтарошлик асарлари, Сантьяго музейида қурол-яроғ, мебель, санъат асарлари, Қад. ки-тоб музейида тарихий ва бадиий асар-лар, Чичикастенанго музейида майя-киче маданий обидалари, Миллий та-рих ва нафис санъат музейида рассомлик, ҳайкалтарошлик, гравюра буюмлари, қад. тангалар, Археология ва этн. музейида майя маданияти ёд-горликлари сақланади. Гватемала ш.да Миллий кутубхона мавжуд. И. т. ва таж-риба-конструкторлик ишлари илмий ва техника тадқиқотлари миллий кенга-ши ва ФА орқали мувофиқлаштириб борилади. И. т. марказлари: Атом энергияси ин-ти, Электрлаштириш ин-ти, Антропология ва тарих ин-ти, Геогр. ин-ти, Метеорология ва сейсмология ин-ти, расадхона, Тиббиёт, физика ва табиий ФА, Майя-киче тили академия-си ва б.
Матбуоти, радиоэшиттириши ва те-лекўрсатуви. Г.да бир қанча газ. ва жур. лар нашр этилади. Йириклари: «Диа-рио де Сентроамерика» («Марказий Америка газетаси», 1880 й.дан), «Им-парсиаль» («Холис», кундалик кечки газ., 1922 й.дан), «Насьон» («Миллат», кундалик газ., 1969 й.дан), «Ора» («Соат», кундалик кечки газ., 1944 й.дан), «Пренса либре» («Эркин мат-буот», кундалик газ., 1951 й.дан). Миллий радиоэшиттириш ва телекўрсатув бош бошқармаси ҳукумат хизмати бўлиб, у 1931 й. ташкил этилган. Мам-лакатдаги радиоэшиттириш ва теле-кўрсатувларни назорат қилади. «Вое де Гуатемала» («Гватемала овози») ҳуку-мат радио ст-яси, бир қанча тижорат телест-ялари мавжуд.
Адабиёти асосан испан тилида. Майя қабилаларининг қад. маданиятини, шу жумладан юксак даражада ривожланган адабиётини мустамлакачилар йўқ қилиб юборган. Бир неча ёдгорликлар-гина сақланиб қолган. Испания ҳукм-ронлиги йилларида Г. адабиёти тақли-дий тусда бўлган. 18-а.дагина ҳақиқий
Гватемала байроғи.
адабий асарлар яратилди (А. Пас-и-Сальгадо, Р. Ландивар каби ёзувчилар). Мустақилликка эришилгач, адабиёти романтик йўналишдан борди. 19-а. охир-ларида реалистик роман пайдо бўдди. 20-а. бошларидаги адабий жараёнда модернизм оқими ҳукмронлик қидди. 19-а. — 20-а. биринчи ярмида Р. А. Са-ласар, Э. Мартинес Собраль, М. Сото Холл, Ф. Кальдерон Авила, Р. Алевало Мартинес каби реалист ёзувчилар ижод қилишди. 1944—54 й. инқилобидан сўнг М. А. Астуриас, Л. Кордоса-и-Арагон, Р. Лейва, О. Р. Гонсалес, У. Альварадо ва б. машҳур бўлди.
Меъморлиги ва тасвирий санъати. 3— 9-а.ларда Г. ҳудудида майя индейсла-рининг маданияти ва санъати гуллаб яшнаган. Тикаль, Каминалыую, Кири-гуа марказларида ўша даврга мансуб пирамида ёки минора шаклидаги пой-деворга қурилган ибодатхоналар, са-ройлар, эҳромлар, бўртма тасвирли тошлар сақланиб қолган. Мустамлака даврида бир қаватли уйлардан ташкил топган тўғри кўчали янги шаҳарлар (Антигуа, Чичикастенанго) барпо этилди. Қалин деворли азим бинолар қурилиб, барокко услубига хос ганч-корлик ва ўймакорлик нақшлари б-н безатилди. Театр, президент саройи, ҳукумат саройи ва б. шулар жумласига киради. Кейинги йилларда замонавий бинолар қад кўтарди.
Тасвирий санъатида хал к, ижоди анъаналари давом этиб келмокда (қизил, оқ ва қора газламалардаги геометрик нақшлар, рўмол ва шол-чалардаги одам, ҳайвон тасвирлари ва ҳар хил нақшлар, лой ва сопол идиш-ларга ишланган турли безаклар ва б.). Рассомлик санъати линий анъаналар таъсирида ривожланди. 19—20-а.лар-да индейсларнинг турмуш манзарала-ри тасвирланган асарлар яратилди (рассомлар А. Гальвес Суарес, Т. Фон-сека, Р. Ласо, ҳайкалтарошлар X. Ур-руэла, Р. Галеотти Торрес ва б.). Г.да тўқувчилик, каштачилик, кулолчи-лик, пальма баргидан турли буюмлар ясаш каби бадиий ҳунармандчилик кенг тарқалган. Гватемала ш.да миллий нафис санъат мактаби, Кесаль-тенангода маҳаллий нафис санъат мактаби мавжуд.
ГВИАНА

ГВАТЕМАЛА — Гватемала Республи-каси пойтахти. Гватемала тоғлигининг жан.-шарқий қисмидаги водийлардан бирида (1S02 м баландликда) жойлаш-ган. Аҳолиси қарийб 2,4 млн. киши (1999), асосан индейс ва креоллар. Иклими субэкваториал, пассатли муссон иқлим. Ўртача ойлик т-ра 15—20°. Йиллик ёғин 500—1000 мм.
Г. 1524 й.да Сантьяго номи б-н курила бошлаган. 1541 й. Агау вулкани отил-ганда ва 1917 й. дек. ҳамда 1918 й. янв.-даги зилзилада бутунлай вайрон бўлиб, кейинчалик қайта тикланган. Т. й. ор-қали Тинч океан соҳили ва Кариб ден-гизининг портлари б-н боғланган. Хал-қаро аэропорт бор. Г. — мамлакатнинг муҳим саноат маркази. Озиқ-овқат, тўқимачилик, кўн пойабзал, мебель корхоналари, т. й. устахоналари бор. Меъморий ёдгорликлардан католик собори (1782—1815) сакланган. Г.да бир неча ун-т, Олий политехника макта-би, Ҳарбий академия, Иқгисод мак-таби, Миллий консерватория, ФА (1930), Миллий ин-т (1945), Антропология ва тарих ин-ти (1946), Метеорология ва сейсмология ин-ти, расадхо-на, Миллий кутубхона ва б. бор. ГВАТЕМАЛЛАР — халқ, Гватемала-нинг асосий аҳолиси (5,6 млн. киши). Умумий сони 5,7 млн. киши (1990-й.лар ўртаси). Асосан испан-индейс метис-лари (ладино). Испан тилининг гвате-мал лаҳжасида сўзлашадилар. Диндор-лари — асосан католиклар. ГВАЯК СМОЛАСИ — гваяк дарахти (Guaiacum officinale)HHHr ўзаги тарки-бида (22% гача) учрайдиган смола.
Қизил-қўнғир рангли бўлиб, спирт, ацетон, эфир ва ишқор-ларда эрийди. Суюқланиш т-раси 85°, зичли-ги 1200 кг/м3. Майдаланган дарахт танасини қуруқ ҳайдаш ёки қайнатиш йўли б-н олина-ди. Г. с.нинг спирТдаги эрит-маси оксидлов-чилар таъсирида
яшил ёки ҳаво ранг тусга киради. Ге-моглобинга реактив сифатида қўллани-лади.
ГВАЯКОЛ (2-метоксифенол), о-С6Н4(ОН)ОСН3 — ўзига хос ҳидли ранг-сиз кристаллар. Мол. м. 124,13; зичлиги 1129 кг/м3. Суюқланиш т-раси 28,5°, қайнаш т-раси 205°. Ҳавода ва ёруғлик таъсирида қораяди. Этанол, эфир, хлороформ, муз ҳолидаги сирка кислота, ишқор эритмаларида яхши эрийди, 17° ли сувда 1,7% эрийди; сув буги б-н бирга ҳайдалади; йод ва олтингугурт-ни эритади. Г.нинг ишқорий тузлари сувда яхши, кальцийли ва магнийли тузлари эса оз эрийди. Г.нинг спиртда-ги эритмаси темир (Ш)-хлорид таъсирида ҳаво рангга, сўнгра яшил рангга киради. Метилланганда вератол (1,2-ди-метоксибензол), диметилланганда пи-рокатехинга айланади. Г.ни синтетик йўл б-н о-анизидиндан ҳам олиш мум-кин. Г. хушбўй моддалар, мае, ванилин, эвгенол, изоэвгенол, санталидол и. ч.да, пирокатехин олишда, баъзи шифобахш препаратлар, мае, фтива-зид, папаверин, тиокол тайёрлашда, атир-упа ва озиқ-овқат саноатида қўлланилади.
ГВИАНА, Франция Гвианаси (Guyane) — Жан. Американинг шим.-шарқидаги мамлакат. Франция мулки («денгиз ортидаги департамента»). Майд. 91 минг км2. Аҳолиси 157 минг киши (1990-й.лар охирлари), асосан креол, индейс ва негрлар. Ахрлисининг ярми Г.нинг маъмурий маркази — Кайенна ш.да яшайди. Расмий тил — француз тили.
Табиати. Г. Гвиана ясситоғлиги-нинг шим.-шарқида жойлашган. Ер юзасининг ўртача бал. 300—400 м, энг баланд жойи 850 м. Иклими субэкваториал, иссиқ ва сернам. Ўртача ойлик т-ра 26—28°. Йиллик ёғин 3200—3500 мм. Асосий дарёлари: Марони, Ояпо-ки. Г. ҳудудининг 90%и қимматбаҳо ёгоч берадиган сернам тропик ўрмонлар б-н қопланган.
Т а р и х и . Қадимдан Г. ҳудудида ов-чилик, балиқ овлаш, ёввойи ўсимлик меваларини йиғиш б-н кун кечирувчи кўчманчи индейслар яшаган. Г.ни даст-лаб 1604 й.да французлар босиб олган ва бу ерда 1634 й.да Кайенна ш.ни бар-по этган. Г. ҳудуди 17-а. ўрталаридан 19-а бошларигача Франция, Буюк Британия, Португалия, Нидерландия дав-латлари ўртасида талаш бўлиб келди. 1817 й.дан французлар Г.да мустаҳкам ўрнашиб олдилар. 18-а. охиридан 20-а. бошигача Г. француз сиёсий маҳбусла-ри сургун қилинадиган жой бўлган. 1946 й. 19 мартда Г.нинг мустамлака мақо-ми Франциянинг денгиз ортидаги де-пертаменти қилиб ўзгартирилди.
Хўжалиги. Аҳолининг асосий машғулоти — деҳқончилик. Маҳсулоти экспорт қилинадиган экинлардан ша-карқамиш (асосан ром тайёрлаш учун), кофе, какао, банан; ички эҳтиёжлар учун маккажўхори, шоли, цитрус ме-валар ва сабзавот етиштирилади. Кора-мол, чўчқа боқилади. Океандан денгиз ҳайвонлари, балиқ овланади.
Саноатининг асосий тармоқлари: ол-тин қазиб чиқариш, ёғоч тайёрлаш.
ГВИАНА(Фр)

Олтин экспорт моллари қийматининг қарийб ярмини, ёғоч 1/4 қисмини таш-кил этади. Озиқ-овқат, ёғочсозлик са-ноати корхоналари бор. Четга креветка (қисқичбақанинг майда тури), пушти дарахт экстракти, хом тери, балик, мойи чиқаради. Четдан қурилиш мате-риаллари, ёқилғи, матолар, турли жи-ҳозлар келтирилади. Ташки савдо асо-сан Франция б-н олиб борилади. Ден-гиз ва ҳаво йўллари орқали Франция, Англия, АҚШ ва б. мамлакатлар б-н боғланган. Куру ш. яқинида Франция-нинг космик тадқиқотлар бўйича мил-лий маркази ва космодром жойлашган.
Пул бирлиги — франция франки. ГВИАНА ОҚИМИ - Жан. Америка-нинг шим. - шарқий қирғоқлари яқини-даги илиқоқим (Атлантика океанида), Жан. Пассат оқимининг тармоғи. Сан-Роки бурнидан (Бразилияда) бошла-ниб, Гвиананинг шим.-ғарбий қирғоқ-ларидан ўтади ва Шим. Пассат оқими-га қўшилиб кетади. Сувининг ўртача йиллик т-раси 23 — 28°, шўрлиги 35 — 36,5 %о, тезлиги соатига 1,8 — 2,3 км. ГВИАНА ЯССИТОҒЛИГИ - Жан. Американинг шим.-шарқидаги ясси-тоғлик. Шим. ва жанубда Ориноко ва Амазонка пасттекисликлари, ғарб ва шарқда Анд тоғлари ва Атлантика оке-ани оралиғида. Ғарбдан шарққа 2000 км га чўзилган. Энг баланд нуқтаси 3014 м (Неблина тоғи). Кембрийдан олдин-ги кристалл жинслардан тузилган. Йи-рик темир руда, шунингдек олтин, олмос конлари, дунё аҳамиятига эга боксит, уран ва марганец рудаси конлари бор. Иқпими иссиқ, субэкваториал (ўртача ойлик т-ра 22 — 28°). Йили-га 1200 мм дан 3500 мм гача ёғин ёғади. Даре кўп. Г. я. ҳудудида дунёдаги энг баланд (1054 м) Анхель шаршараси бор. Қизил-сариқ латерит тупроқли ерлар-да сернам тропик ўрмон (гилея) лар кенг тарқалган. Ҳайвонот дунёси жуда бой. Бу ерда неотропик областнинг Бразилия кичик областига мансуб япалоқ бурунли маймунлар, ялқов, чумо-лихўр, зирҳлилар, тапир, ягуар каби ҳайвонлар, паррандалар, ҳашаротлар яшайди. Г. я. да аҳоли сийрак. Кам сон-ли индейслар овчилик, балиқ тутиш ва ибтидоий деҳқончилик б-н шуғуллана-ди. Чет эл компаниялари бу ерда ер ости бойликлари қазиб чиқаради, қим-  ■ матбаҳо ёғоч тайёрлайди. Г. я. да Бразилия, Венесуэла, Гайана, Суринам Колумбия давлатлари ва Гвиана (Франция мулки) жойлашган. ГВИДО Д'АРЕЦЦО (Guido d'Arezzo), Ареццолик   Гвидо   (990-й. лар, Ареццо, Тоскана вилояти — 1050. 17.5, Помпоза) — итальян мусиқачиси, чер-
ков хори раҳбари. Ўрта аср мусиқа ама-лиёти соҳасида йирик ислоҳотчи. За-монавий нота тизимига асос қўйган. Ҳар бир чизиқда товуш баландлиги ҳарфлар б-н ифодаланган 4 чизиқли нота ёзувини амалда қўллаган. Бу му-сиқа асарини ёзиб олишга қулай им-коният яратиб, композиторлик ижоди ривожида муҳим роль ўйнаган. Мусиқа товушларини янги номлаш тартиби, оралиқ (интервал)лари муайян нисбат-даги 6 поғонали товушқаторни кирит-ган (ut-re-mi-fa-sol-la).
Баъзи мусиқашунослар (мае, В. М. Беляев) Г. д' А. нинг нота ёзуви исло-ҳига Шарқ (араб) чолғу табулатураск таъсир кўрсатганлигини таъкидлаган. ГВИНЕЯ (Guinee), Гвинея Рес-публикаси  (Republique de Guinee)
— Ғарбий Африкадаги давлат. Майд. 246 минг км2. Аҳолиси 7,4 млн. киши (1990-й.лар охири). Пойтахти — Конакри ш. Маъмурий жиҳатдан 8 вилоят (провин-ция)га, вилоятлар 35 префектурага бўлинади.
Давлат тузуми. Г.— республика. Амал-даги конституцияси 1991 й. 23 дек.да кучга кирган. Давлат ва ҳукумат бош-лиғи — президент (Л. Конте; 1998 й. қайта сайланган). У умумий яширин овоз бериш йўли б-н 5 й. муддатга сай-ланади ва яна бир марта қайта сайла-ниши мумкин. Конун чиқарувчи ҳоки-миятни Миллат мажлиси (бир палата-ли парламент), ижроия ҳокимиятни президент бошчилигидаги ҳукумат амалга оширади.
Табиати. Г. ҳудуди субэкваториал мин-тақада. Қирғоқлари парчаланган. Рель-ефи, асосан, ўртача баланд (800—1000 м) ва паст тоғлар, ясси платолардан (300—400 м) иборат. Энг баланд жойи
—  Нимба тоғи, 1752 м. Океан соҳили тор пасттекислик. Фойдали қазилмалар-дан боксит, темир, олмос, олтин ва б. бор. Иклими экваториал-муссон, ис-сиқ, ёзи сернам. Энг иссиқ ойнинг (март ёки апр.) ўртача т-раси 27—30°, энг баланд жойларида 23° гача, энг салқин ойники (авг.) 24—26°, баланд-

Гвинея герби.
ликларда 18° гача. Ўртача йиллик ёғин
1200—4000 мм. Ёмғирли мавсум мам-лакат шим.да 5 ой, жан.да 7—10 ой. Дарёлари кўп ва серсув. Асосий дарё-лари: Гамбия, Бафинг, Нигер ва Конкуре. Г. ҳудуди қизил, қизил-сариқтуп-роқли. Энг кўп ўсимлиги — саванна. Соҳилда мангра ўрмонлари бор. Г. да тартибсиз овлаш натижасида фил, гиппопотам, кийик, ёввойи чўчқа, қоплон, гепард каби ҳайвонлар кам қолган. Маймун, илон, ҳар хил қуш, балиқ, ҳашаротлар (жумладан, цеце пашша) жуда кўп.
Аҳолиси. Г.да фульбе, малинке, сусу ва б. халқлар яшайди. Давлат тили — француз тили. Аҳолининг 89% мусул-мон, 1,5% христиан, қолгани маҳал-лий динларда. Шаҳар аҳолиси 25,6%. Йирик шаҳарлари: Конакри, Киндиа.
Тарнхи. Ҳоз. ҳудудининг бир қисми Гана (тахм. 4—13-а.лар) ва Мали (тахм. 13—16 а лар) каби ўрта аср давлатлари таркибига кирган. 1725 й.да Ғарбий Африканинг шим.дан кириб келган кўчманчи чорвадор фульбе кабиласи Фута-Жаллонда ҳарбий феодал давлат тузган. 15-а. ўрталарида Г.да дастлабки европаликлар пайдо бўлган. Кўп ўтмай унинг қирғоқ бўйи ерлари мустамла-качилар қўл остига ўтгач, улар 19-а. гача минглаб маҳаллий аҳолини қул қилиб Америкага олиб бориб сотган.
19-а.да французлар Г.ни тобе этиш учун кескин кураш олиб борди. Франция бу курашда ғалаба қозонди ва 1880—90-й.ларда уни босиб олди. 1895 й. Франция Гвинеяси номи б-н алоҳи-да мустамлакага айлантирилди. Г. халқи мустамлакачиларга қарши узоқ вақт курашиб келди. 19-а.нинг 70—90-й.ла-рида малинке халқининг курашини, Фута-Жаллондаги қўзғолонларни (1900) французлар қийинчилик б-н бостирди. 1904 й.да Г. Франция Ғарбий Африкаси таркибига қўшиб олинди. Ҳукуматни француз губернатори бош-қарди. 1-жаҳон урушидан сўнг Г.да ев-ропаликларнинг банан, ананас, кофе плантациялари пайдо бўла бошлади. Кейинчалик саноат корхоналари (асо-

сан кончилик саноати) вужудга келди. 2-жаҳон урушидан сўнг Г.да миллий озодлик ҳаракати авж олиб кетди. 1945—46 й.ларда мамлакатда сиёсий партиялар, тўгараклар тузилди. Африка Демократах Бирлашмасининг сек-цияси сифатида 1947 й.да ташкил топ-ган Г. Демократик партияси мустамла-качиликка қарши бўлган барча куч-ларни бирлаштириш вазифасини ўз зиммасига олди. 1958 й. 2 окт. референ-думига мувофиқ Г. мустақил республика деб эълон қилинди. 1978 й.дан 1984 й.гача Г. Халқ Революцион Республи-каси деб аталди. 1984 й. апр.да Г. Рес-публикаси номини олди. Г. 1958 й.дан БМТ аъзоси. ЎзР б-н дипломатия му-носабатларини 1993 й. 24 июнда ўрнат-ган. Миллий байрами —2 окт.— Мус-такиллик куни (1958).
Снёсий партняларн, касаба уюшмаси. Г. халқи бирлашмаси (1992 й.да тузил-ган), Бирлик ва тараққиёт партияси (1992 й.да тузилган), Тараққиёт ва ян-гиланиш учун иттифоқ партияси (1998 й.да тузилган). Г. меҳнаткашлари кон-федерацияси (1984 й. тузилган) мам-лакатнинг ягона касаба уюшмаси мар-казидир.
Хужалиги. Г.— кон саноати нисбатан ривожланган аграр мамлакат. Ялпи ички маҳсулотда қ.х. улуши 28%, сано-ат улуши 27,5% (жумладан, кон саноати улуши 23,9%)ни ташкил этади. Му-стақилликка эришгач, Г. миллий иқти-содиёти анча тез ўса бошлади. Аж-набийларга қарашли компаниялар, банклар, электр ст-ялар, бир қанча корхоналар давлат ихтиёрига олинди.
Қишлоқ хўжалиги — Г. иқтисодиёти-нинг негизи. Меҳнатга қобилиятли аҳолининг 74% қ.х.да банд. Асосий қ.х. экинлари — кофе, банан, ананас, шоли; шунингдек оқжўхори, маккажў-хори, тариқ, маниок, батат, ер ёнғоқ ва б. экинлар ҳам экилади. Энг муҳим техника экини — ёғли пальма. Чорва-чилик — қ.х.да қолоқ тармоқ; қорамол, қўй ва эчки боқилади, балиқ овланади. Электр энергиянинг кўпини ГЭС-лар беради. Йилига 521 млн. кВт-соат электр энергия ҳосил қилинади. Г.да гугурт-тамаки ва тўқимачилик к-тла-ри, ғишт, мебель, автомобиль ва велосипед йиғиш, консерва, ёғ, сабза-вот-мева консервалаш, ёғоч тилиш з-длари бор. Т. и. уз.—662 км, автомобиль йўллари уз.—28,4 минг км. Муҳим автомагистрали Конакри, Киндиа, Канкан, Бейла, Нзерекоре ш.лари орқали ўтади. Йирик денгиз портлари: Конакри, Камсар. Мамлакат ичкари-сида юкларнинг купи Мило дарёсида ташилади. Г. четга алюминий оксиди,

кофе, банан, олмос, олтин, боксит, пальма ёғи, ананас, темир руда чиқа-ради. Четдан асбоб-ускуна, қ.х. маши-налари, автомобиль, нефть маҳсулот-лари, металл буюмлар, озиқ-овқат ва б. олади. АҚШ, Франция, Германия, Испания, Камерун б-н савдо қилади. Пул бирлиги — Г. франки.
Тнббий хизмати, маорифи, илмнй му-ассасаларн. Г.да аҳолини эмлаш ва кам-бағалларга тиббий хизмат — бепул. Ши-фокорлар Конакри политехника ин-ти-нинг тиббиёт ф-тида ва чет элларда тайёрланади. Мустақиллик эълон қи-линган пайтда катта ёшли аҳолининг 90% саводсиз, одий ўқув юртлари йўқ эди. 1968 й.да саводсизликни тугатиш миллий бошқармаси тузилди, бош-ланғич мактабда миллий тиллар ўқити-ла бошлади. 7 ёшдан бошлаб болалар учун 6 й.лик мажбурий бошланғич таъ-лим жорий этилди. Ўрта мактаб 6 й.лик. Ҳунар-техника таълими малакали иш-чилар тайёрлайди. Олий уқув юртлари: Конакри политехника ин-ти. Канкан политехника ин-ти, Фулайя қ.х. ин-ти. И.-т. ишлари Конакри и.-т. ва ҳужжат-лаштириш ин-ти, Киндиа микробиология ин-ти, Канкан шоли, Киндиа мева ин-тлари, океаншунослик, гелиофизика ва тропик иқлим шароитида конструктив материалларни синаш и. т. марказида олиб борилади.
Матбуоти, радиоэшиттиришн ва теле-курсатуви. Г.да бир қанча газ. ва жур.-лар нашр этилади. Йириклари: «Жур-наль офисьель де Гине» («Гвинея рас-мий газетаси», француз тилидаги ҳуку-мат хабарномаси, ойига 2 марта чиқади), «Хоройя» («Қадр-қиммат», француз тилидаги ҳафталик газ., 1961 й.дан чикади), «Фонике» (ойлик жур., 1974 й.да асос солинган). Г. матбуот агентлиги 1960 й.да тузилган. Г. радио-эшиттириш ва теле-курсатуви хизмати ҳукуматга қарашли. Миллий телекурса-тув 1977 й. майдан буен бериб борилади.
Нигер    дарёсининг юқори оқимида.
Адабиёти. Г. халклари фольклор наму-наларига бой. Ёзма адабиётида қасида тарзида ёзилган достонлар кенг тар-қалган. Тарихий ва диний мавзуларда-ги қасидалардан баъзилари (Муҳаммад Али Тьямнинг «Хожа Умар ҳаёти», 1935) халқ орасида машҳур.
Г. адабиётида янги поэзия қад. анъа-налар асосида француз тнлида таркиб топди. Кейта Фодеба сиёсий мавзудаги «Африкада тонг», «Ярим кеча» (1950) достонларини халқ афсоналари асосида яратган. Рай Отра (Мамаду Траоре) мустамлакачиликка карши шеърлар езди («Озодлик сари» туплами). Ўз ижо-дини автобиографик қисса («Қора бола», 1953) б-н бошлаган Камара Лей «Қиролнинг қараши» модернистик ро-манини, «Ҳайкал кўзлари» ҳикоясини нашр эттирди. «Фаралако», «Ассиату сентябрда» романларининг муаллифи Э. Сиссе мустақиллик учун кураш ғоясини илгари сурган. А. Фантуренинг «Тропиклар доираси» ва «Сахел қўши-нидаги киши» романларида мустамла-качиликдаи кейинги воқелик муаммо-лари кўтарилган.
Меъморлигн ва тасвнрий санъати. Г. халқларининг қад. турар жойлари юма-лоқ шаклда қурилиб (ўтовга ўхшаш), томи қамиш б-н ёпилган. 2-жаҳон урушидан кейинги бинолар қурилишида замонавий меъморлик намуналари яққол кўринди. Бу биноларда хоналар-ни қуёшдан сакловчи буғот, панжара-лардан фойдаланилган. Мустақиллик йилларида Конакрида жамоат ва сано-ат бинолари: политехника ин-ти, стадион, радиомарказ, босмахона ва б. қурилди.
Г. ҳудудидан одам ва ҳайвонларнинг ҳайкалчалари, уйма безакли ва буялган ёғоч буюмлар, одамларнинг ёғоч шакллари (афсонавий ҳайвон бошли, геометрик шаклли), ёғоч ва суякдан ясалиб турли рангга бўялган ниқоблар (диний маросимларда кийилган) то-пилган. Қамишдан буюм ясаш (турли рангга бўялган сумка, елпиғич, сават ва б.), геометрик ҳошияли рангдор матолар туқиш ривожланган. Г.да профессионал санъат ривожланмагаи.

Театр санъати қад. Қишлоқ байрамла-рида юзи ва таналари бўялган, серҳа-шам кийим ва ниқоблардаги раққос-лар ўйини кўпинча театр томошалари-га айланиб кетади. 1948 й. Г. шоири К. Фодеба Парижда «Африка балети» ан-самблини тузди. Шу асосда «Г. Африка балетлари» ташкил топди (1958). 1964 й.да «Жолиба» миллим ансамбли тузил-ди. Ҳар йили бадиий ҳаваскорлар тўга-ракларининг кўриги ўтказилади. Вило-ятларда баҳордан кузгача драма, фольклор, балет, қўшиқ мусобақалари утка-зиш одат тусига кирган.
Мамлакатда йилига 2—3 фильм яра-тилади. 30 га яқин кинотеатр бор. ГВИНЕЯ ОҚИМИ - Атлантика океа-нининг Гвинея қўлтиғи шим. қисмида-ги илиқ оқим; ёзда Пассатлараро (Экваториал) терс оқим б-н, қишда Ка-нар оқими тармоғи б-н қўшилади. Йил-лик ўртача т-раси 26 — 27°, шурлиги 34,5 — 35%о, тезлиги соатига 0,4 — 2,7 км, ёзда тезлиги ортади. ГВИНЕЯ ҚЎЛТИҒИ — Атлантика оке-анининг Экваториал Африка соҳилла-ри б-н туташган жойидаги қўлтиқ. Шим. да Пальмас ва жан.да Лопес бурунла-ри оралигида. Майд. 753 минг км2. Энг чуқур жойи 5207 м. Г. қ. 2 та қўлтиқ — Биафра ва Бенингга ажратилган. Орол кўп (Биоко, Сан-Томе, Принсипи ва б.). Сувининг шўрлиги 34 — 35%о, йил-лик т-раси 25 — 27". Сув қалқиши ярим суткали (2,7 м гача). Г. қ. га Конго, Нигер, Вольта, Огове ва б. дарёлар қуйи-лади. Асосий портлари — Ломе, Лагос, Аккра, Либревиль ва б. ГВИНЕЯ-БИСАУ (Guine-Bissau), Гвинея-Бисау Республикаси (Republics da Guine-Bissau) — Ғарбий Африкадаги давлат. Атлантика океани соҳилида. Г.-Б. таркибига материк қис-мидан ташқари БЪлама ва Бижагош о. лари киради. Майд. 36,1 минг км2. Аҳолиси 1,1 млн. киши (1990-й.лар охи-ри). Пойтахти — Бисау ш. Маъмурий жиҳатдан Бисау мухтор сектори, 8 округ ва 37 туманга бўлинади.
Дявлат тузуми. Г.-Б. — республика. Амалдаги конституцияси 1991 й. майда қабул қилинган. Давлат бошлиғи —

президент. У умумий яширин овоз бе-риш йўли б-н 5 й. муддатга сайланади. Қонун чиқарувчи органи 102 депутат-дан иборат бир палатали парламент — Миллат халқ мажлиси. Ижроия ҳоки-миятни президент амалга оширади, у ҳукумат аъзолари ва бош вазирни та-йинлайди.
Табиати. Материкдаги қисми текис, айрим жойлари ботқоқпи пасттекислик. Соҳилида қўлтиқлар ва дарё эстуарий-лари кўп. Боксит, фосфорит, олтин, темир рудаси, цирконий, нефть кон-лари бор. Иқлими экваториал муссон-ли, ёзи серёмғир, қиши қуруқ. Янв. нинг ўртача т-раси 24°, июлники 26°. Йиллик ёғин соҳилда 2000 мм дан ор-тиқ, мамлакат ичкарисида 1200 — 1500 мм. Дарёлари (Жеба, Корубал, Кашеу) қисқа, аммо серсув. Ўсимликлари саванна ва доимий яшил нам тропик ўрмонлардан иборат. Ўрмонларда май-мун, буйвол, кийик, леопард, бегемот, тимсоҳ, тўнғиз ва ҳар хил қушлар яшайди.
Аҳолиси баланте, мандьяк, мандин-ка, фульбе, манжак ва б. элатлардан иборат. Расмий тили — португал тили. Шаҳар аҳолиси 19,9%. Аҳолининг яр-мидан купи маҳаллий, анъанавий дин-ларга, 35% и ислом динига эътиқод қилади, бир қисми христианлар. Йи-рик шаҳарлари: Бисау, Болама, Габу, Кашеу.
Тарнхн. Г.-Б. халқининг қад. ва ўрта асрлардаги тарихи ўрганилмаган. 15-а. дан бошлаб Португалия мустамлакачи-лари ҳоз. Г.-Б. ҳудудини қул бозорига айлантирдилар. 16 — 18-а. ларда порту-галиялик қул савдогарлари бу ерда бир неча таянч базалар (Фарин, Кашеу, Бисау ва б.) куриб, юз минглаб қул-ларни Америка ва Вест-Индияга олиб кетдилар. 19-а. да Африкани бўлиб олиш бошланган вақтда Португалия Г.-Б. ус-тидан назоратни янада кучайтирди. 1879 й. алоҳида мустамлака деб эълон қилин-ди.
Г.-Б. аҳолиси мустамлакачиларга қар-ши кескин курашиб, таянч базаларига тез-тез ҳужум қилиб турди. 1908 й. мустамлакачиларга қарши кўтарилган халқ қўзғолони 1915 й. гача давом этди. 2-
жаҳон урушидан кейин миллий озод-лик ҳаракати кенг туе олди. 1951 й. да Г.-Б. Португалиянинг «денгиз орти ви-лояти» мақомини олган булса-да, мустамлака ҳолати ўзгармади.
1956 й. да «Гвинея ва Яшил Бурун ороллари мустақиллик Африка партия-си» мустақиллик курашига раҳбарлик қилди. 1962 й. да қуролли кураш бош-ланиб, 1970 й. бошларида мамлакат-нинг ўчдан икки қисми мустамлакачи-лардан озод қилинди ва ҳукуматнинг маҳаллий органлари тузилди. 1972 й. маҳаллий мухторият ҳуқуқини олди. Шу йили Миллат халқ мажлисига депутат-лар сайланди. 1973 й. 24 сент. да Миллат халқ мажлисининг биринчи сессияси мустақил Г.-Б. Республикаси тузилган-лигини эълон қилди. Португалиядаги фашистлар режими ағдарилгач (1974), Португалиянинг янги ҳукумати 1974 й. 10 сент.да Г.-Б. мустақиллигини тан олди. Г.-Б. 1974 й. дан БМТ аъзоси. Миллий байрами — 24 сент. — Мустақил-лик куни (1973).
Снёсий партиялари, касаба уюшмалари. Гвинея ва Кабо-Верде мустақилли-ги африкаликлар партияси, 1956 й. да тузилган; Бирлашган социал-демокра-тик партия, 1991 й. да тузилган; Г.-Б. қаршилик кўрсатиш партияси — Ба-Фата ҳаракати, 1986 й. да тузилган; Ижтимоий янгиланиш партияси, 1992 й. да тузилган. Г.-Б. меҳнаткашлари миллий бирлиги касаба уюшмаси, 1961 й. да асос солинган, Жаҳон касаба уюшмалари федерацияси ва Африка касаба уюшмалари бирлиги ташкилотига киради.
Хужалиги. Г.-Б — иқтисодий жиҳат-дан заиф ривожланган аграр мамлакат. Мустамлакачиларнинг кўп асрлик ҳукм-ронлиги натижасида мамлакат иқтисо-диёти қолоқ, монокультура йўналиши-да бўлиб, ярим кустар саноатга эга. Ҳукумат бир ёқлама ривожланишга барҳам бериш чораларини кўрмоқда. Ялпи ички маҳсулотда қ. х. нинг улуши 40%, саноатнинг улуши 10 %. Меҳнат-га яроқли аҳолининг 80% қ. х. да банд. Асосий қ. х. товар маҳсулотлари: ер ёнғоқ, пальма мағизи, ёғи ва б. Пахта, канакунжут, каучукли ўсимликлар, шоли ҳам етиштирилади. Чорвачилик-да қорамол, чўчқа, эчки, қўй боқила-ди. Балиқовланади.
Саноати қ. х. маҳсулотларини дастлаб-ки қайта ишлайдигаи корхоналардан иборат. Ер ёнғоқ тозаловчи ва шоли оқповчи з-длар, ер ёнғоқ ва пальма ёғи ишлаб чиқарадиган ф-ка, ёғоч тилиш, ғишт з-длари, совунгарлик ва целлюлоза з-длари, кема таъмирлаш устахо-налари бор. Қимматбаҳо ёғоч тайёрла-
гвоздков
Гвинея-Бисау байроғи.
нади. Т. й. йўқ. Автомобиль йулларининг уз. 4,6 минг км. Ички сув йулларининг уз. — 1,8 минг км. Бисау ш. да халқаро аэропорт бор. Денгиз портлари: Бисау, Болама, Кашеу. Четга ер ёнғоқ. пальма ёғи ва мағизи, каучук, ёғоч ва ёғоч материаллари чиқарилади. Четдан цемент, газлама, нефть маҳсулотлари, озиқ-овқат, тамаки келтирилади. Ташқи савдодаги асосий мижозлари: Португалия, Испания, Франция, Швеция, АҚШ, Сенегал. Пул бирлиги — Африка франки.
Маорифи. Мустамлакачилик даврида кўпчилик африкаликлар учун фақат 2 й.лик бошланғич мактаблар бор эди. 4 й.лик бошланғич ва 7 й.лик ўрта мак-табларда европаликлар ва дурагайлар ўқиган. Мустақилликка эришилгандан сўнг 7 ёшдан 13 ёшгача бўлган бола-ларнинг мажбурий бепул умумий таъ-лими тўғрисидаги қонун жорий этил-ди. Бошланғич мактабдаги ўқиш муд-дати — 4 й., ўрта ўқув юртларида —7 й. Бундан ташкари 6 й.лик бошланғич ва 3 й.лик тўлиқсиз ўрта мактаб негизида тўлиқ ўрта маълумот берадиган 2 й.лик лицейлар мавжуд. Мамлакатда олий ўқув юрти йўқ. Ёшлар олий маълумот-ни чет элларда олади. Ўқитувчилар тай-ёрловчи курслар мавжуд.
Матбуоти, радиоэпшттирнпш. Г.-Б.да нашр этиладиган йирик газ.лар: «Ли-бертасау» («Озодлик», португал тили-даги ҳафтанома, 1960 й.дан), «Но пин-ча» («Олға», асосан португал тилида, айрим мақолалари креол тилида чиқа-диган ҳафтанома, 1975 й.дан). Г.-Б. ах-борот агентлиги ҳукумат ахборот маҳ-камаси бўлиб, 1975 й.да тузилган. Г.-Б. Республикаси миллий радиоэшиттириш хизмати 1975 й.да ташкил этилган.
Меъморлиги ва тасвирий санъатн. Аҳолининг турар жойлари жуда хил-ма-хил. Соҳил бўйидаги пасттекислик-ларда яшовчи баланте қабиласи тўғри бурчакли пастқам уйларда истиқомат қилади. Бу уйларнинг деворлари 4 ус-тунга маҳкамланган қамишдан тўқи-либ, лой б-н сувалган. Томи похол б-н ёпилиб нишаби икки томонга ёки 4 то-монга қаратилган. Ҳар бир уй бир неча хона ва қазноқдан иборат бўлган. Бир неча уй баланд қалин девор б-н ўра-либ, қўрғон тусини олган ва унинг ўртасида қабила бошлиғининг уйи
жойлаштирилган. Мамлакат ички ту-манлари (фульбе, мандинка қабилала-ри қароргохдари) аниқ ва равон режа-ланган. Тўсиқсиз уйлар тўғри ва кенг кўчалар бўйлаб жойлаштирилган. Мар-каздаги майдон турли байрам ва йи-ғинларни ўтказишга мўлжалланган. Уйларнинг деворлари лойдан ёки хом ғиштдан тикланган ва сомонли конус-симон том б-н ёпилган. Дарвозалар, тўсинлар, устунларга оҳу, сигир, илон ва қушларнинг қиёфаси ўйиб тасвир-ланган. Байот ва папел қабилаларининг катта-катта оилалари кўп хонали (4— 10 хонагача) уйларда яшайди. Бу уйлар тўғри бурчакли, доирасимон ёки чўзиқ шаклда бўлиб, похол томининг нишаби 2 томонга қараган ёки конус-симон қилиб ишланган.
Бадиий ҳунармандчилик айниқса оролларда ривожланган. Қизил ва қора ёғочдан ҳамда фил суягидан аждодлар-нинг ҳайкалчалари, диний буюмлар, майда рўзғор асбоб-анжомлари (мае, ўсимликлар тасвирланган қошиклар), турли жониворлар қиёфасидаги ниқоб-лар ясалади. Қабила бошликларининг ўриндиқ ва тахтлари, қўндоқ, жовон, тоғораларга турли нақшлар туширилиб, ҳайвонлар, қушлар, илонлар ва балиқ-лар тасвирланади. Ёғоч ва сигир шохи-дан қурол (ўқ-ёй, ўқдон, найза, қал-қон) ясаш авж олган. Хорижий сайёҳ-ларга мўлжаллаб кўпгина буюмлар ясалади. Қитъадаги элатлар орасида фульбелар ҳайкалча, пойабзал, безак буюмлари, мусиқа асбоблари ясашга моҳир. Мандьяклар ва папеллар орасида тўқувчилик ҳамда бадиий каштачи-лик ривожланган.
Муснқаси. Г.-Б. мусиқа маданияти мамлакатда яшовчи кўпгина элатлар-нинг мусиқий анъаналарини ўз ичига олади. Баланте, фульбе, мандинка ва б. халқларнинг мусиқаси Ғарбий Африка мамлакатлари (Гвинея, Сенегал,
Бисау ш.даги карнавал қатнашчилари.
Гамбия, Мали) мусиқий санъатига жуда ўхшашдир. Айниқса гриотлар кора, балафон, кусунди каби мусиқа асбоб-ларида куйларни моҳирона ижро эти-шади. Қад. анъанага эга бўлган барабан дасталари юксак ижрочилик маҳорати-га эришганлар. Мустақиллик йиллари-да миллий мусиқа анъаналарини сак-лат ва ривожлантириш маданий сиё-сатнинг муҳим йўналишларидан бири бўлиб қолди. Бисау ш.да маданий мар-каз — Маданият уйи ишлайди. ГВОЗДИКОВ Александр Васильевич (1903, ҳоз. РФ Волгоград вилояти — 1973, Тошкент) — ўрмоншунос, Ўзбе-кистонда хизмат кўрсатган фан арбоби (1970), проф. (1969). Саратов қ.х. ин-тини тамомлаган (1929). Сурхондарё округида ўрмон мелиорация партияси бошлиғи ва округ ўрмон мелиоратори (1929—36), Узбекистан ўрмон хўжали-ги ва агроўрмон мелиорацияси и.т. ин-тида сектор мудири (1936—41). 2-жаҳон уруши қатнашчиси (1941—46). 1946 й.дан Тошкент қишлоқ хўжалиги ин-ти ўрмончилик ва ўрмон мелиорацияси кафедраси мудири. Илмий ишлари Ўрта Осиё шароитларида ўрмончилик, агроўрмон мелиорацияси, қумларни мустаҳкамлаш ва б. масалаларга бағиш-ланган.
ГВОЗДИКОВ Михаил Андрианович (1880, ҳоз. Украинанинг Полтава вилояти — 1954, Тошкент) — театр рас-соми, Узбекистан халқ рассоми (1945). Москвадаги Строганов рассомлик мак-табида ўқиган (1896—1901). 1934 й.дан Тошкентда; Навоий театрида ишлаган. Биринчи ўзбек операси «Бўрон» (М. Ашрафий, С. Василенко, 1939) спек-таклига ишлаган декорациялари муваф-фақият қозонган. Г. яратган саҳна бе-заклари асар мазмунига мое манзара-лар топа олганлиги, яхлит ва уйғун колорити, тиниқранглари б-н диққатга сазовор («Князь Игорь», «Борис Годунов», «Фауст», «Лақма», «Мис чаван-доз» ва б.). Г. узбек театр рассомлари Ш. Шораҳимов, М. Мусаевга устозлик қилган.
ГВОЗДКОВ Вячеслав Алексеевич (1947.20.4, Сливенш., Болгария) — реж. Ўзбекистонда хизмат кўрсатган санъат арбоби (1989). Саратов театр билим юртининг актёрлик бўлимини (1968), Ленинград театр, мусиқа ва кинематография ин-тининг реж. лик бўлимини (1979) тугатган. 1968—84 й.лар турли театрларда, 1984—89 й.лар М. Горький номидаги академик рус драма театрида бош реж. 1990 й.дан Санкт-Петербург театрида бош реж. Тошкент рус драма театрида қўйган энг яхши спсктакллари: «Учдан олтига

қадар» (А. Чхеидзе), «Зинуля» (А. Гельман), «Сўнгги қабул» (В. Дозорцев), «Виждон диктатураси», «Марҳумлар нидоси» (М. Шатров) ва б. ГДАНЬСК — Польшанинг шим.даги шаҳар. Болтиқ денгизи бўйида, Висла дарёси соҳилидаги йирик порт. Халқа-ро аэропорт бор. Сопот ва Гдиня ш.ла-ри б-н Труймясто ш. агломерациясини ташкил этади. Гданьск воеводалиги-нинг маъмурий маркази. Аҳолиси 465 минг киши (1990-й.лар ўртаси).
Шаҳар илк бор 997 й.да тилга олин-ган. 10—13-а.ларда Шарқий Помор князлигининг маркази. 1793—1918 й.ларда Пруссия қўл остида, сўнгра Германия ҳукмронлигида бўлди. 1919 й.да «Эркин шаҳар» деб эълон қилин-ди. 1939 й.да немис-фашист қўшинла-ри томонидан босиб олинган. 1945 й.да шаҳарни озод қилишда узбек генерали Собир Раҳимов қатнашган.
Г. портида йиллик юк ортиб-тушириш қарийб 20 млн. т. Г. орқали четга кумир, ёғоч-тахта ва б. чиқарилади; четдан руда, фосфатлар ва б. келтирилади. Са-ноатида машинасозлик, айниқса кема-созлик, электротехника етакчи урин-да. Киме (лак, бўеқ), озиқ-овқат, не-фтни қайта ишлаш, тикувчилик сано-ати ҳам ривожланган. Г.— муҳим маданият маркази. Ун-т, политехника, пед., мед., денгизчилик ин-тлари, ил-мий муассаса ва ташкилотлар, опера ва драма театрлари бор. Меъморий ёд-горликларидан ратуша (14— 15-а.лар), Биби Марям костёли (14—16-а.лар), Катта арсенал (17-а. бошлари) ва б. сақ-ланган. Шаҳар 2-жаҳон уруши вақтида катта зарар кўрди. Урушдан кейин қайта қурилиб, янги турар жой ва жамоат бинолари бунёд этилди.
Гданьск. Шаҳар бошқармасининг биноси.
ГДАНЬСК ҚЎЛТИҒИ, Гданьск бухтаси — Болтиқденгизидаги муз-ламайдиган саёз қўлтиқ. Қуруқдикка 74 км кириб борган, киравериш қисми-нинг кенглиги 107 км, чуқ. 115 м гача, сувининг шўрлиги 8%о. Қирғоқлари қумли. Г.қ.га Висла дарёси қуйилади. Соҳилида Балтийск (РФ) ва Гданьск ҳамда Гдиня (Польша) порт шаҳарла-ри жойлашган.
ГДИНЯ — Польша шим.даги шаҳар. Гданьск воеводалигида; Болтиқденгази бўйидаги порт. Сопот ва Гданьск ш.ла-ри б-н Труймясто ш. агломерациясини ташкил қилади. Аҳолиси 252 минг киши (1990-й.лар ўртаси). 1924-36 й.ларда халқаро аҳамиятга эга бўлган йирик порт қурилиши муносабати б-н шаҳар тез ўсди. Йиллик юк ортиб-тушириш 10 млн. т. Г. орқали четга кумир чиқарилади; четдан рудалар, нефть маҳсулотлари келтирилади. Саноат тар-мокларидан машинасозлик, асосан ке-масозлик ва озиқ-овқат саноати (балиқ, ёғ, гўшт ва б.) ривожланган. Балиқ овлаш базаси. Олий денгиз ва ҳарбий денгиз ўқув юртлари, денгиздан балиқ овлаш илмий тадқиқот ин-ти, океанография, ҳарбий денгиз музейлари ва денгиз аквариуми бор. ГЕБА — юнон мифологиясида абадий ёшлик худоси, Зевс ва Геранинт қизи, худолар базмида соқийлик қилган. Ге-раклнит хотини.
ГЕББЕЛЬС Йозеф Пауль (1897.29.10-1945.1.5) —1933 й.дан фашистлар Гер-манияси тарғибот идорасининг бош-лиғи. Ирқчилик, зўравонлик ва бос-қинчилик урушларининг ғоявий раҳ-намоси. 1944 й.да ёппасига ҳарбий сафарбарлик бўйича империя вакили қилиб тайинланган. Германия таслим бўлиши арафасида ўзини-ўзи ўлдирган. Нюрнберг халқаро суд жараёнида асо-сий нацист ҳарбий жиноятчиларидан бири деб топилган. ГЕБРИД ОРОЛЛАРИ - Атлантика океан идаги архипелаг. Шотландиянинг шим.-ғарбида. 500 дан ортиқ майда оролдан (Льюис, Скай, Малл ва б.) иборат. Буюк Британия таркибида. Майд. 7,5 минг км2. Ташқи Гебрид ва Ички Гебридларга бўлинади, улар Норт-Минч, Литл-Минч бўғозлари ва Гебрид бурни орқали ажралиб туради. Ороллар кристалл жинслар ва базальт крпламларидан ташкил топган. Релье-фи пасттекислик ва паст тоғлардан иборат (бал. 1009 м гача). Кўп қисми тошлоқ ва ботқоқли ерлар. Лава дала-лари, қад. музлик излари сақланган. Иқлими мўътадил, денгиз иқлими; янв.нинг уртача т-раси 4—6°, июлни-ки 12—14°, йиллик ёғин 1000—2000 мм.
Яйлов куп, баъзан қайинзорлар учраб туради. Аҳоли асосан балиқ овлаш, чор-вачилик б-н шуғулланади. Мовут иш-лаб чикарилади. Туризм ривожланган. ГЕВЕЛИЙ (Hekelius) Ян (1611.28.1-Гданьск —1687.28.1) — поляк астро-номи. 1641 й.да Гданьскда Европада энг йирик расадхона курган. «Селенография ёки Ой рельефи-нинг баёни» (1647) асарини ёзиб, селенография-га асос солган. Ой-нинг батафсил ха-ритасини (1647), 1564 юлдузнинг каталоги (рўйха-ти)ни (1687) туз-ган. Г. Куёш ҳолати жадвалини тако-миллаштирган; Ойнинг оптик либра-циясини топган (қ. Ой либрацияси) ва 4 кометани кашф қилган. 1690 й.да «Юлдузлар осмонининг атласи» («Уранография») чоп эттирилган. Мазкур атлас акад. В. П. Шчеглов томонидан бир неча марта қайта нашр қилинган. Ат-ласда келтирилган икки гравюрада ўша даврнинг машҳур астрономлари ораси-дан Улуғбекка ҳам фахрли ўрин берил-ган.
ГЕВЕЯ (Hevea brasiliensis) — сутлама-дошлар оиласига мансуб каучукли да-рахт. Табиий каучук манбаларидан бири. Буйи 20—40 м, танасининг диа-метри 50 см, барги этль, мураккаб. Гуллари майда, оқимтир-сарғиш, бир жинсли ва бир уйли, руваксимон тупгул ҳосил қилади. Меваси кусакча. Уруғи қаттиқ пустли, каучук олиш учун Г. пўстлоғи тилинади, оқиб чиқ-қан сутсимон шира (латекс) қуюқла-шиб, каучукка айланади. Бразилия ўрмонларида Г. ёввойи ҳолда ўсади. Малайя, Индонезия, Шри Ланка ва қис-ман Африканинг тропик ҳудудларида ҳамда Жан. Америкада экилади. 5—6 ёшидан 25—30 ёшгача каучук беради. Г.нинг гектаридан йилига ўртача 500 кг каучук йиғилади.
ГЕГЕЛЧИЛИК — Гегель таълимотини ривожлантиришга ҳаракат қилган фал-сафий оқим. 19-а.нинг 30—40-й.лари-да Германияда вужудга келган. Г. вакил-лари диний масалалар юзасидан муно-зараларда Гегелни ортодоксал теизм руҳида талқин этувчи консерватив кекса (ўнг қанот) гегелчилар (Гешель, Дауб ва б.) ва Гегелнинг «оламий руҳ»и га қарама-қарши равишда айрим шахс-ларнинг тарихда ўз-ўзини англаши аҳамиятини қайд этувчи ёш (сул қанот) гегелчилар (Руге, Бруно, Бауэр, Фейербах, Штраус ва б.)дан ибо-

рат эди. Ўнг ҳамда сўл гегелчилар ўрта-сида оралиқ гегелчилар (К. Розенкранц, И. Э. Эрдман ва б.) ҳам бўлган. К. Маркс ва Ф. Энгельс Гегель диалектик услу-бининг «рационал мағзи»ни ўзлари-нинг тарихни материалистик тушуниш назариялари негизига қуйдилар. Фран-цияда Г.ка Кузен асос солди, Тэн, Ренан, Гамелен, Андлер ва б. томони-дан ривожлантирилди. Англияда Г.ни Стирлинг «Гегель сири» асари (1865) б-н бошлаб берди. Бозанкет, Мак-Таг-гарт, Холдейн (виконт Клоанский), Бейли ва б. мазкур йўналишга мансуб булганлар. Г. Италияда ҳам кенг ривож топди (Жоберти, Росмини, Жентиле, Кроче). Шунингдек Россия, славян мамлакатлари, Скандинавия ва Гол-ландияда кенг тарқалди. Гегель таъли-моти ўзга миллатлар онгига узоқ давр мобайнида таъсир кўрсатди. 20-а.нинг 20-й.ларидан Гегель ғояларига қизиқиш борасида янги давр бошланди (қ. Нео-гегелчилик).
ГЕГЕЛЬ (Hegel) Георг Вильгельм Фридрих (1770. 27. 8, Штутгарт — 1831. 14. 11, Берлин) — йирик немис фай-ласуфи, немис мумтоз фалсафасининг энг машҳур вакили. 1788—93 й. ларда Тюбинген ин-тида тахсил олган. Бу ерда фалсафа ва илоҳиётни ўрганган. Берн-да (1793—96), Франкфурт-Майнда (1797—1800) зодагон оилаларда ўқитувчи, Иена (1801—07), Гейдель-берг (1815—18) ун-тларида проф., Нюрнберг гимназиясида (1807—16) директор, айни пайтда, «Бамберг газета-си» да муҳаррир, Берлин ун-ти проф. (1818-28), ректори (1829-30).
Г. ўз таълимотини бутун Ғарб фалса-фаси ривожининг якуни, деб ҳисоб-лаган бўлса-да, аслида, уни Янги давр Европа фалсафаси тараққиётининг сўнгги, юқори босқичи дейиш мумкин.
Г. фалсафий таълимотида барча та-биий ва ижтимоий ҳодиса ҳамда жара-ёнларнинг тубида «оламий руҳ», «ола-мий ақл», «мутлақ руҳ», «мутлақ ғоя», деб аталмиш мавҳум руҳий ибтидо бор-лигини асослашга ҳаракат қилган. Мазкур руҳий ибтидо шунинг учун ҳам оламий, мутлақки, унинг мавжудлиги ҳеч қандай бошқа нарсага боғлиқ бўлмай, у табиат ва жамият вужудга келгунича мавжуд бўлган. Бу-маънода, «оламий», «мутлақ» руҳ тушунчаси «илоҳий онг» тушунчасига ҳамоҳанг ва мутаносибдир. Файласуфнинг эътироф этишича, фалсафанинг мазмуни, унинг эҳтиёж ва манфаатлари диннинг эҳтиёж ҳамда манфаатлари б-н тамо-мила муштарак, умумийдир; динга хос нарса абадий ҳақиқат, худо ва уни ан-глашдир; фалсафа динни қай даража-
да кашф қилса, ўзини шу даража-да намоён этади ва аксинча, у қай да-ражада ўзини намоён этса, динни шу даражада кашф қилади; дин ва фалсафа ўзаро мутаносибдир. Г. нинг фикрича, агар худо динда эъти-
қод шаклида тасаввур қилинса, у фал-сафада мантиқий йўл б-н билинади.
Г.нинг таъкидлашича, худо барча нарсаларда мавжуд бўлиб, у фақат соф тафаккурдагина, ўзининг моҳиятига мутаносиб шаклда, мукаммал намоён бўлади. Г. фалсафасида якун топган мут-лақ билим худонинг инсон тимсоли-даги «ўзини ўзи билишдан» бошқа нарса эмас.
Г. таълимотида ривожланиш «триада» — 3 босқичлилик (тезис, антитезис ва синтез) шаклида юз беради. Шунга му-вофиқ, мазкур фалсафанинг марказий тушунчаси — «мутлақ руҳ» диалектик ривожланиш жараёнида 3 босқични босиб ўтади: 1. «Мутлақ руҳ» нинг табиат яратилганига қадар бўлган соф тафаккур босқичи. 2. «Мутлақруҳ» нинг табиатга айланиши. 3. «Мутлақ руҳ» нинг табиатнинг инкори сифатида яна ўзига қайтиши. Г. таълимотига биноан олам руҳий табиатга эга, унинг риво-жи шу сабабдан ҳам юз берадики, соф илоҳий тафаккурнинг ички мазмуни, муайян босқичда, унга ҳеч ҳам мутаносиб бўлмаган жисмий борлиқ — табиат шаклига ўтади ва шу боис, унинг учун мудҳиш ҳолат — зиддият вужудга келади. Ҳаракат — диалектик ривож-ланишнинг муҳим тамойили бўлиб, у айни зиддиятнинг маҳсулидир. Худди табиатнинг ўзида руҳнинг ундан, яъни ўзининг «ўзгача борлиғи — бегонала-шувидан» яна «ўзига қайтиши» бошла-нади. Ўз ҳаётининг илк босқичларида ҳали табиат қўйнида бўлган инсон онг-нинг вужудга келиши (феноменология) натижасида ўз мавжудлигининг ибти-доий ҳолатидан аста-секин узилиб, кўтарила, юксала бошлайди ва у руҳий мавжудот («субъектив руҳ») сифатида, ўзининг бундай моҳиятини тегишли (англовчи ва хохловчи) хусусияти ва унинг мазмунига мое тарзда пайқамас, ўзлаштирмас экан, ибтидоси қандай бўлса, шундайлигича қолаверади.
«Объектив руҳ» нинг кўринишлари ижтимоий ҳаёт шакллари — ҳуқуқ, ах-лоқ, урф-одат ва давлат ҳам худди шун-дай тадрижийлик жараёнларини босиб ўтади. Бу ерда ҳам бошка жойлардагидек,
учинчи босқич узидан аввалги иккита-сининг омихтаси (синтези) ҳисобланади. Ижтимоий ҳаётда ҳуқуқий мазмун б-н ахлоқий эътиқоднинг муштараклиги ҳал қилувчи аҳамият касб этади. Мазкур муш-тараклик давлат тимсолида ўзининг олий ифодасини топади.
Худо субъективлик б-н объективлик-нинг (билувчи ва билувчига боғлиқ бўлмаган моҳиятнинг) бирлигидир. Субстанция (моҳият) ва билувчи (субъект) нинг мутлақ айнийлигини мушоҳада қилиш, тасаввур этиш ва билиш, яъни «мутлақ руҳ» нинг учта шакли «объектив руҳ» нинг тегишли кўринишларига таянади. Мазкур муш-тараклик санъатда «мушоҳада» қилина-ди, динда эса «тасаввур» этилади, фа-қат мутлақ илм — фалсафада у билинади, яъни айни шу ерда пировард мақсадга — инсон чекланган моҳияти-нинг чексизликка дахлдор бўлишлигига эришилади. Илоҳий ақл б-н ана шу муштараклик Г. фалсафасининг сир-синоати, асл маъносини ташкил этади. Г. нинг фалсафий таълимоти давлат ва тарихни тушуниш соҳаларига катта таъсир курсатди. У умумий жаҳон та-рихига «оламий руҳ» нинг ўзини ўзи англаш жараёни ва шу б-н бирга «озод-ликни англашдаги тараққиёт» сифатида қарайди. Бироқ озодлик шундан иборатки, инсон ўзининг «мутлақ ғоя» б-н моҳиятан бирлигини билади ва ўзи-ни объектив руҳ ҳосилалари ҳамда унинг хоҳиш-иродаси (давлат ва ҳуқуқ) б-н тенглаштиради. Бу ҳосилалар пировард натижада «мутлақ руҳ» томони-дан вужудга келтирилгандир. Озод фу-қаро ўзининг умумозодлик б-н жиддий ўхшашлигини англайди, қонун ташқи буйруққа ўхшаб кўринишини унинг ўзи билади.
Г. фалсафасида табиат ва тафаккурнинг, айни пайтда жамият диалектик ривожланишининг пойдор тамойилла-ри — зиддият, сифат ва микдор ўзга-ришлари, инкорни инкор крнунлари ифодаланган.
Г. таълимоти тизимининг турли соҳа-ларида Шарқ, жумладан Ўрта Осиё халклари тарихи, фалсафаси, диний, бадиий ва умуман маънавий дунёси ма-салалари тегишли тарзда талқин топган.
Асосий асарлари: «Руҳ феноменоло-гияси» (1807), «Мантиқ фани» (1812— 16), «Фалсафа фанлари энциклопедия-си» (1817), «Ҳуқуқ фалсафаси» (1821), «Дин фалсафаси буйича лекция-лар»(1832), «Фалсафа тарихи буйича лекциялар» (1833—36), «Эстетика бўйича лекциялар» (1835—38), «Тарих фалсафаси буйича лекциялар» (1837). Абдулҳафиз Жалолов.

ГЕГЕМОНЛИК (юн. hegemonia — раҳ-барлик, ҳукмронлик) — ҳукмрон бўлишга, бошқа мамлакатлар ва халқ-лар устидан ҳукмронлик қилишга ин-тилишга асосланган сиёсат. Г. — дав-латлар ва халқдар тенг ҳукуқлигининг бевосита акси, халқаро муносабатлар-да қарор топиши лозим бўлган идеал-нинг қарама-қаршисидир. Ўзбекистон ўз сиёсатида Г. нинг ҳар қандай кўри-нишларидан воз кечиш, барча мамлакатлар ва халқлар б-н тенгма-тенг му-носабатда бўлиш тарафдоридир. ГЕГЕНБАУР (Gegenbaur) Карл (1826. 21.8, Вюрцбург — 1903. 14. 6, Гейдель-берг) — немис биологи, қиёсий ана-томияда филогенетик йўналиш асосчи-ларидан бири. Йена (1855 й. дан) ва Гей-дельберг (1872 й. дан) ун-тлари проф. Умуртқасиз ҳайвонлар эмбриологияси-да 2 қаватли (кейинчалик гаструла деб аталган) личинка ҳосил бўлишини би-ринчи бўлиб тасвирлаган, медузалар-нинг кўпайиши ва ривожланишини ўрганган. Умуртқалилар тухуми битта ҳужайрадан иборат бўлишини исбот қилган. Скелет филогенияси мисолида органлар гомологияси принципларини ишлаб чиққан. Жуфтоёқларнинг келиб чиқишини исботлаш учун «Икки то-монлама архиптеригия» назариясини кашф этган; бош суягини акулалар тоғайидан келиб чиқишини кўрсатиб берган. Г. биогенетик қонунта танқидий назар б-н қараган. Унинг қиёсий ана-томик тадқиқотлари битта типга ман-суб бўлган вояга етган ҳайвонларни текшириш б-н чекланган. Унинг «архетип» органлар ғояси ўз даврида қиёсий анатомик тадқиқотларнинг на-мунаси сифатида катта аҳамиятга эга бўлди. Г. қарашлари Дарвингача бўлган давр натур фалсафий анъаналарининг ифодаси эди.
ГЕДЕНБЕРГИТ (швед минералоги Л. Геденберг номидан; 19-а.) — пироксен-лар гуруҳига мансуб минерал. Г. — ди-опсид изоморф қаторининг охирги ҳади. Магнийга бой тури салит деб ата-лади. Қўшимчалари Мп ва Ғе3+. Кимё-вий формуласи CaFe(Si2O6). Моноклин сингонияли. Ранги тўқ яшилдан қрра-гача. Ялтироқлиги шишасимон. Деярли шуъласимон агрегатлар, чўзиқ призма-лар. Г. б-н ильваит, магнетит, темирли гранатлар, кальцит, эпидот ва б. бирга учрайди. Қаттиқлиги 5,5 — 6. С. of. 3,6. Оҳактошли скарнлар, магнетитли кон-ларда учрайди. Нураш натижасида кремнийли темир охрасига айланади. ГЕДИМИН, Гедиминас (? - 1341) -Литванинг буюк князи (1316 й. дан). Литва буюк князи Витеннинг укаси (1293 — 1315). Г. немис рицарларини
кўп мағлубиятга учратган. Тверь буюк князлиги б-н биргаликда Москва княз-лигининг бирлаштириш сиёсатига қар-ши турган. 13-а. да Литва феодаллари томонидан бошланган ғарбий рус ер-ларини босиб олишни давом эттирган. ГЕДИН Свен Андерс (1865.19.2-Стокгольм —1952.26.11) — швед сайёҳи. 1893 й.дан 1902 й.гача Тибет ва Марказий Осиёнинг шим.-ғарбини тад-қиқ этган. 1905—08 й.ларда Трапезунд (Трабзон)дан чиқиб Эроннинг шим.-шарқи, Кашмир орқали Браҳмапутра ва Сатлаж дарёларининг бошланиш жойигача етиб бориб, Трансҳимолай тоғларини тадқиқэтди. 1923 й.да Шим. Америка, Япония, Монголия ва Сибирь орқали дунё бўйлаб саёҳат қилди. 1927—35 й.ларда Хитой, Монголия, Ғарбий Тибет ва Шарқий Туркистон-ни ўрганди.
ГЕДОНИЗМ (юн. hedone — роҳат, ҳузур, лаззатланиш) — ҳузур-ҳаловат-га, лаззатланишга интилиш инсоннинг олий мақсади деб ҳисобловчи ахлоқий таълимот. Унга кўра, ҳузур-ҳаловатга интилиш инсонга табиатан хос, унинг бутун хатти-ҳаракати, мақсади шунга қаратилган. Г. бахт-саодатга эришиш ахлоқнинг асоси деб таълим берувчи эвдемонизмаан фарқланади. Г. юнон фал-сафасида кенг тарқалган эди. Кирен мактаби вакиллари лаззатланишни ин-сон хаётининг бирдан-бир мақсади сифатида талқин қилиб, хулқ-атворда-ги ахлоқий беқарорлик ва тубанликни шахсий фазилатлар тарзида тарғиб қил-ган. Эпикур бахтли ҳаёт руҳий хотир-жамликдан иборат, деб ҳисоблаган. Беру ний фикрича, ҳакиқий лаззатланиш — бу илм лаззати, чунки қанча кўп илм-га эга бўлмайлик, у инсон меъдасига тегмайди, ўзидан бездирмайди. Бош-қалари эса вақтинча, нисбий, беқарор-дир. Шундай экан, илмдан ташқарида-ги эҳтиёжларни қондиришга қаратил-ган барча саъй-ҳаракатлар ҳақиқий лаззатланиш бўла олмайди.
Европада Уйғониш даврида гедонис-тик таълимот ривожланиб борди. Инсон ўзининг табиий эҳтиёжларини тўла-тўкис қондириш учун интилишга ҳақлидир, деган ғоялар илгари сурил-ди. Кант Г.га қарши чиқиб, уни соғлом акл маҳсули эмас, балки ақлга зид ҳис-сий турткилар ҳосиласи, деб баҳолади. Ахлоқ-одоб соҳасининг вакили Г. Уильяме фикрича, айрим шахслар лаззатланиш мақсадида одамларга нисбатан зўравонлик ишлатмаслиги лозим, акс ҳолда умуминсоний ҳуқуқ, ахлоқий меъёр ва тамойилларга зид бўлади. Г. ғояси янги давр утилитаушзмида ўз ифодасини топди.
ГЕЙГЕР (Geiger) Ханс (1882.30.9, Нейштадт —1945.24.9, Потсдам) — немис физиги. Э. Резерфорд б-н ҳамкор-ликда зарядланган зарраларни қайд қилувчи асбоб (Гейгер — Мюллер ҳи-соблагичи)ни ихтиро қилган (1908). Инглиз физиги Ж. Неттол б-н ҳамкор-ликда Гейгер — Неттол қонунинн кашф қилган (1911-12).
ГЕЙГЕР-МЮЛЛЕР ҲИСОБЛАГИ-ЧИ — ёруғлик ва рентген нурлари, космик зарралар, а-, [$- зарралар, у-квантларни текшириш учун мўлжал-ланган асбоб. Дастлаб (1908 й. да) X. Гейгер ва Э. Резерфорд а-зарралар учун газ-разрядли ҳисоблагични лойиҳалаш-ган, кейинчалик X. Гейгер ва В. Мюллер ҳисоблагични мукаммаллаштирган. Г. — М. ҳ. герметик берк цилиндрик идиш бўлиб, унинг ўқи бўйлаб ингич-ка сим (катод) тортилган. Цилиндрик идиш (анод вазифасини бажаради) 0,1
—  0,2 атм босимгача газ (ҳаво, водород, гелий, аргон ва ҳ. к.) б-н тўлди-рилади, унда зарралар тушадиган ки-чик тешик бўлади (1-расм). Г.—М. ҳ. ни улаш схемаси 2-расмда берилган; бунда: Vo — газ разряди ҳосил қилувчи бошланғич потенциал; Г.—М. ҳ. да потенциал V гача (V = 500 — 1000 В) ортади, ҳисоблагичга тушган зарядланган зарра газни ионлаштиради ва ток разряд (чақнаш) ҳосил қилади, нати-жада ҳисоблагичда 10' — 10"6 с да бир жуфт ион пайдо бўлади, ҳисоблагич
Vn— У токи /—=—  гача ортади; бунда: R
Кқ                                        қ
— газ разрядининг ички қаршилиги. Бу ток импульси кучайтиргичга берилади, сўнгра электромагнит ҳисоблагич уни қайд қилади. Г.—М. ҳ. га тушган ҳар бир зарра ток импульсини ҳосил қилади ва ҳар сафар қайд қилинади (қайд қилиш вақти Ю"4— 10"3 с). Г. — М. ҳ. физика, биол., тиббиёт, саноат ва техниканинг бир  қанча  соҳаларида  кенг ишлати-лади.
Шиша наи               v Катод   Анод
Гейгер-Мюллер ҳисоблагичи. Кучайтнргич
о
 о i
.         .х. г             Э.М.
i r I/       Tr <R   ҳисоблагич 3 l *0       '^ ^
Гейгер-Мюллер ҳисоблагичли қайд қилувчи қурилма схемаси.
ГЕЙ-ЛЮССАК ҚОНУНЛАРИ

емирилиш даври б-н а-зарра энергия-си орасидаги боғланишни ифодалай-диган қонун; қуйидаги формула б-н
ифодаланади: ]gT = C + -f=, ыЕ
бунда Е — а-зарра энергияси (Мэв), Т — ярим емирилиш даври (с), Сва D — доимий микдорлар. Бу қонун катта энер-гияли оьзарра чиқарувчи ядронинг ярим емирилиш даври кичик бўлишини бил-диради. X.Гейгерва Ж. Неттол 1911 — 12 й. ларда аниклашган. Г. — Н. қ. баъзи эле-ментларнинг ярим емирилиш даврини аниқлашда татбиқ қилинади. ГЕЙДЕЛЬБЕРГ, Хайдельберг — Германиядаги қад. шаҳар, Баден-Вюр-темберг ерида. Неккар дарёсининг Рейнга қуйилиш жойидаги пристань. Аҳолиси 139 минг киши (1990-й.лар ўртаси). Станоксозлик, полиграфия са-ноати учун ускуналар, электротехника, фармацевтика, тамаки, кўн-тери саноати корхоналари, босмахона бор. 1386 й.дан Гейдельберг университеты мавжуд. Курфюрстлар қасри (13—17-а. лар) ва 15— 18-а. ларга оид меъморий ёдгорликлар сақданган. Туризм ривож-ланган. Г. манбаларда илк бор 1196 й. да қайд этилган.
ГЕЙДЕЛЬБЕРГ ОДАМИ - питекан-/я/юяларга яқин қазилма одам. Гейдельберг ш. яқинидаги Мауэр қишлоғидан Г. о. нинг пастки жағи топилган (1907). Қад. лиги 400 минг йилга яқин. Унда ияк бўлмай, тузилиши х'удди маймун-никига, аммо тишларининг тузилиши одамникига ухшайди. Жағ суяги б-н биргаликда сут эмизувчи ҳайвонлар-нинг суяк қолдиқлари ҳам топилган.
Гейдельберг одами (пастки жағ).
ГЕЙДЕЛЬБЕРГ УНИВЕРСИТЕТИ,
Карл Рупрехт номидаги Гейдельберг ун-ти — Германиядаги қад. ун-тлардан бири. 1386 й. да ташкил этилган ва 4 анъанавий ўрта аср ф-ти (эркин санъат, илоҳиёт, тиббиёт, ҳуқуқ) дан иборат бўлган. Гейдельберг ш. да жойлашган. Ўқув ва илмий муас-саса сифатида тикланиши Гейдельберг-нинг Баденга қўшилиши (1803) дан кейин бошланган. 19-а. да у Германиядаги етакчи ўқув юртларидан бирига айланди. Унда файласуфлар Г. Гегель ва К. Фишер, кимёгар Р. Бунзен, физик Г. Кирхгоф, табиатшунос Г. Гельмгольц, тарихчи Ф. Шлоссер ва б. ишлади. Фал-сафа, теология, юридик, табиий фан-

лар, тиббиёт ва б. соҳалар бўйича му-тахассислар тайёрлайди. 27 мингдан ортиқталабатаълимолади. Кутубхона-си (1386 й. ташкил этилган) да 1 млн. дан ортиқ асар сақланади. ГЕЙЗЕНБЕРГ (Heisenberg) Вернер Карл (1901.5.12, Вюрцбург - 1976.1.2, Мюнхен) — немис назариётчи-физи-ги. Квант механика асосчиларидан бири. Ноаникликлар муносабаттт таърифлаб берган (1927). Ёйилиш матрицаси де-ган тушунчани фанга киритган (1943). Илмий ишлари квант механика, квант электродинамика, майдоннинг реляти-вистик назарияси, магнетизм, космик нурлар физикаси, элементар зарралар назарияси ва табиатшунослик фалса-фасига оид. Нобель мукофоти лауреати (1932).
ГЕЙЗЕРИТ — 1) минерал, оқёки кул-ранг оқма опал; 2) иссиқ булоқ (гейзер) лардан чиқадиган сув таркибида-ги кремнийнинг чўкишидан ҳосил бўлган жинс. Кремний оксиди қўшим-часи бўлади. АҚШ, Исландия, Янги Зеландия, Россия (Камчатка) да уч-райди. Тоза Г. қимматбаҳо тош ҳисоб-ланади.
ГЕЙЗЕРЛАР (исландча geysir — шид-датли оқим) — вақт-вақти б-н қайноқ сув ва буғ фаввора бўлиб отиладиган булоқлар. Г. асосан, сўниш арафасида-ги ёки яқинда сўнган вулканлар ён ат-рофида вужудга келади. Ёриқлардан сув катта босим ва юқори т-рада шиддат б-н (қайноқ сув 20—40 м, буғ 150 м баландликкача) отилиб чиқади. Г. суви нисбатан тоза, бир оз минераллашган (1—2 г/л). Кимёвий таркиби хлорид-натрийли ёки хлорид-гидрокарбонат-натрийли. Силикат ангидриди (SiO2) кўп бўлади. Вулкан каналининг оғзида ва ён бағрида гейзерит ҳосил бўлади. Г. мунтазам ва номунтазам турларга бўли-нади. Г. нинг отилиш цикли ва алоҳида босқичлари мунтазам хилида доимий, номунтазамида ўзгарувчан. Г. босқичла-рининг ҳаракати бир неча минут ёки ундан кўпроқ давом этиши мумкин. Тинчиган вакти эса бир неча минут-дан бир қанча соат ёки кун бўлади. Исландия, Канада, Япония, Хитой, АҚШ, Янги Зеландия ва Россия (Камчатка) да Г. кўп. Г. дан хоналарни иси-тишда, энергетикада фойдаланилади. ГЕЙЛАНДИТ (инглиз минерал тўпловчиси Г. Гейланд номидан) — цеолитлар гуруҳига мансуб минерал. Кимёвий формуласи Ca[Al2Si7Olg]-6H2O. Моноклин сингонияли. Игнасимон, тангасимон, варақсимон ва елпиғич-симон агрегатлар ҳолида учрайди. Ранги оқ, кулранг, қўнғир-қизил. Ялтироқ-лиги шишасимон. Қаттиқлиги 3,5—4,0.
С. of. 2,1—2,2. Г. гидротермал ертомир-ларининг устки қисмида ҳосил бўлади. Г. Қурама тоғларида (Қалмоққир, Са-ричеку, Қўрғошинкон, Накпай), Чат-қол (Шабрез) ва Нурота тоғларининг шим. ён бағирларида топилган. Германия (Гарц), Ҳиндистон (Бомбай яқинида), АҚШ (Нью-Жерси), Канада, Грузия, РФ (Красноярск ўлкаси) да маълум.
ГЕЙ-ЛЮССАК (Gay-Lussac) Жозеф Луи (1778.6.12, Сан-Леонар -1850.9.5, Париж) — француз кимёгари ва физи-ги. Париж ФАаъзоси (1806), Петербург ФА хорижий фахрий аъзоси (1826).
1802 й.да Даль-отондан мустақил равишда газлар-нинг иссиқдан кенгайиш қонуни-ни кашф этди (қ. Гей-Люссак конун-лари). 1808 й.да газ-ларнинг ўзаро би-рикишида ҳажмий нисбатлар қонуни-ни ва шу йили Л. Тенар б-н ҳамкорликда ўювчи натрий ва калий ишқорларини темир қирин-диси иштирокида қиздириб, натрий ва калий олиш усулини ишлаб чикди. Би-ринчи бўлиб 1811 й.да соф цианид кислота ҳосил қилди. Г.-Л. тузларнинг сув-да эрувчанлик диаграммасини тузиб, аналитик кимёда ҳажмий анализ усул-лари (титрлаш, алкалиметрия, ациди-метрия)ни жорий қилди. 1827 й. сульфат кислота и. ч.нинг нитроза усулини такомиллаштирди; сульфат кислота з-дларининг қўрғошин камераларида ҳосил бўладиган азот оксидларини ют-тириш учун махсус миноралар қуриш-ни таклиф этди ва уларни ишга тушир-ди. Гигрометр, спиртометр, барометр, термометр, насосга ўхшаш бир қанча асбобларни ихтиро қилди. ГЕЙ-ЛЮССАК ҚОНУНЛАРИ - 1) газларнинг иссиқликдан кенгайиш қонуни: асосий газ қонунларидан бири; унга кўра ўзгар-мас босимда газ массасининг ҳажми т-ра ўзгариши б-н чизиқли ўзгара бо-ради: V=V/l+a.J); бу ерда: Vo ва V, -газнинг бошланғич ва охирги т-ралар-даги ҳажмлари, / — шу т-ралар фарқи, av — ўзгармас босимда газ ҳажмининг кенгайиш коэффициенти, барча газлар учун 1/273,15 К-'га тенг. Г.-Л. қ. идеал газлар учунгина тўғри. 1802 й.да Ж. Л. Гей-Люссак аниқлаган; 2) ҳажмий нисбатлар қонуни: т-ра ва босим бир хил бўлганда кимёвий реакцияга киришаётган газларнинг ҳажми бир-бирига нисбатан ҳам ва бу реакцияда

ҳосил бўлган газсимон модданинг ҳаж-мига нисбатан ҳам оддий нисбатда бўла-ди (мае, 1 ҳажм водород 1 ҳажм хлор б-н бирикади; айни вақтда 2 ҳажм водород хлорид ҳосил бўлади: Н2+С12=2НС1. Бу ерда газлар ҳажмининг нисбати 1:1:2 га тенг). Фақдт идеал газлар учунгина тўғри. Ж. Л. Гей-Люссак 1808 й.да аниқ-лаган. Бу қонун Авогадро конунитюг очи-лишида катга роль ўйнаган. ГЕЙНЕ (Heine) Генрих (1797.13.12, Дюссельдорф — 1856.17.2, Париж) — немис шоири, публицист, танқидчи ва мутафаккир. Бонн, Гёттинген, Берлин ун-тларида ўқиган (1819—25). Биринчи шеърий тўплами «Қўшиқлар китоби» (1827) романтизм руҳида ёзилган бўлиб, унда немис-лар ҳаётидаги меш-чанлик, худбинлик қораланади. Кейин-ги «Йўл манзара-лари» (1826-31) насрий асарида ҳам шу йўналишни да-вом эттириб, ин-сон эрки, шахеини хўрловчи тартиб-ларга қарши чиқа-ди, бу тартибларни ҳимоя қилувчи куч-ларни, давлат идораларини танқид қилади. Шундан сўнг Г. Германиянинг ҳукмрон доиралари б-н келиша олмай, 1831 й.да Парижга кетишга мажбур бўлади ва у ерда умрининг охиригача сиёсий маҳбус сифатида яшаб қолади. «Француз ишлари» (1832), «Лютеция» (1854) китоблари француз сиёсий ҳаётининг йилномасидан иборат. 1843— 44 й.ларда ёзилган «Замонавий шеър-лар», шунингдек «Атта Тролль» (1842), «Германия. Қиш эртаги» (1844) поэма-лари ўз даврининг илғор асарларидан-дир. «Атта Тролль» мажозий достон бўлиб, «ҳайвонлар эпоси» тарзида ёзилган, ўткир ҳажвий йўналишга эга. Бунда Пиренея тоғларида яшовчи халқ сий-мосида немис мешчанлари ва сохта ин-қилобчилар фош қилинган. «Германия» достонида эса оғир меҳнат б-н яшаёт-ган немис ишчиларининг образи тас-вирланган. Шоирнинг ижодий фаолия-тида муҳим аҳамиятга эга бўлган «Ро-мансеро» (1851), «Эътироф» (1854) шеърий китоблари ҳам мавжуд.
Г.нинг асарлари 20-й.ларда Чўлпон, 30-й.ларда Миртемир ва 1997 й.да Аб-дулла Шер таржимасида узбек тилида нашр этилган.
Ас: Лирик шеърлар, Т., 1940.
ГЕЙНСБОРО (Gainsborough) Томас (1727, Садбери, Суффолк — 1788.2.3, Лондон) — инглиз рангтасвир рассо-ми. 18-а. инглиз портрет мактабининг
йирик намояндаси. Г. ижодини манза-ралар чизиш б-н бошлаган («Корнард ўрмони», 1748), дастлабки портретла-ри самимий жозибаси б-н кўзга таш-ланади. 70-й.ларда А. ван Дейк, А. Ватто таъсирида етук портретчи-рассом сифатида шаклланган. Қаҳрамонлари бой маънавияти, ички эркинлик, фав-қулодда ҳолатлари б-н ажралиб туради. Айниқса, ўсмирлар ва аёллар жозиба-ли ва нозик тасвирланган («Кўк ки-йимли бола», 1770; «Сара Сиддонс портрети», 1784—85). Расмлари ораси-да манзара ва деҳқонлар ҳаётидан иш-ланган лавҳалар муҳим ўрин тутади («Бозорга бораётган арава», 1786 ва б.). ГЕЙНЦЕЛЬМАН Вильгельм Соломонович (? —1922, Тошкент) — меъмор-муҳандис. Ўзбекистонда Европа услу-бидаги бинолар қурилишини бошлаб берган. Тошкентдаги кўп йирик бинолар, жумладан Давлат палатаси (1887), Спас-Преображение собори (А. И. Рязанов, И. М. Погосский б-н ҳамкорлик-да) ва ёнидаги алоҳида қурилган қўнғироқхона (1888, сақланмаган), Князь Н. К. Романов саройи (1889—90, ҳоз. Ташқи ишлар вазирлиги қабул уйи) Г. раҳбарлигида қурилган. Давлат банки (1895), Реал билим юрти (1898, ҳоз. Ташқи иқтисодий алоқалар вазирлиги маъмурий офиси), Расадхона (1873—1901) ва б. турар жой бинолари лойиҳалари муаллифи. Андижон зилзи-ласи (1901) оқибатларини ўрганиб, сейсмик туманларда бинолар қурили-шининг дастлабки қоидаларини ишлаб чиққан (1906). 1908—12-й.ларда Тош-трамнинг биноси ва трамвай йўллари-ни лойиҳалашда қатнашган. Византия-роман услубидан кенг фойдаланиш Г. ижодига хос.
ГЕЙРОВСКИЙ (Heyrovsky) Ярослав (1890.29.12 - Прага - 1967.27.3) -чех кимёгари. Чехословакия ФА аъзо-си (1952 й.дан). Прага ун-ти проф. (1922 й.дан), Прага физик-кимё ин-ти, Прага Давлат полярография ин-ти дирек-тори (1950 й.дан), 1964 й.дан мазкур ин-т унинг номи б-н аталган. Тадқи-қотларнинг полярографик усули асос-чиси. Япон олими М. Шиката б-н ҳам-корликда аналитик кимё учун биринчи полярограф ясаган. Нобель мукофо-ти лауреати (1959).
ГЕКАТЕЙ МИЛЕТЛИК (мил.ав. тахм. 546—480) — юнон географи, сайёҳи, тарихчиси, ёзувчи. Мамлакатшунос-ликка оид дастлабки географик асар-лардан бири — «Ер тавсифи» (икки қисмдан иборат асар: «Европа», Шим. Осиёни ҳам ўз ичига олган ва «Осиё», бунга Миср ва Ливия ҳам киритилган) нинг муаллифи. Асарга қуруқликнинг
одам яшайдиган қисми туширилган харита ҳам илова қилинган. Г. М. ушбу харитасида ўша вақтгача бошқа хари-таларда кўрсатилмаган учинчи қитъа
— Ливия (Африка)ни кўрсатган. Унинг чегараси Нил дарёси бўйлаб ўтказил-ган. Лекин харита ҳозиргача топилма-ган. Бироқ Геродот ва б. муаллифлар-нинг харита ҳақидаги ахборотлари ва «Ер тавсифи»нинг 300 дан ортиқ сақ-ланиб қолган қисмлари юнонларнинг географик тасаввурлари ҳақида маъ-лумот беради. Г. М.нинг бошқа асари
— «Генеалогия» («Насабнома») юнонларнинг миф ва ривоятларини ўз ичига олган.
ГЕККЕЛЬ (Haeckel) Эрнст (1834.16.2, Потсдам — 1919.9.8, Йена) — немис биологи. Йена ун-тида проф. (1862— 1909). Тропик зоналарда (Цейлон оро-ли ва б.) илмий ишлар олиб бориб, денгиз ҳайвонлари, айниқса, радиоля-риялар ҳақида катта асарлар ёзган (1862). Организмларнинг индивидуал ривожланиши (онтогенез) б-н унинг аждодларининг тарихий ривожланиши (филогенез) уртасидаги Дарвин томо-нидан аниқланган ўзаро боғланишни биогенетик конун тарзида таърифлаб берган. Ҳаёт давомида пайдо булган белгиларнинг наедцан-наелга утишини тан олган.
ГЕККОНСИМОНЛАР (Gekkonidae), чангалбармоқлилар — калтаке-саклар оиласи. Уз. 30 см ча. Боши катта, ғадир-будур тангачалар б-н қоплан-ган. Оёқлари яхши ривожланган, бар-моқлари кенг. Бармоқларининг ости шох пластинкали майда сўрғичлар (қиллар) б-н қопланган. Сўрғичлари ва чангал бармоқлари ёрдамида Г. девор, дарахт, қоя, жар каби тик жойларда, ҳатто, ойна бетида юра олади. Думи си-нувчан, синган қисми қайтадан ўсиб чиқади (қ. Регенерация). Г. товуш чиқа-ради. Ранги оч кулранг ёки тўқ жигар-ранг. Улар ҳар хил майда ҳашаротлар, личинкалар, ўргимчаклар б-н озиқла-
Совутли геккон.
ГЕКСАЭДР
595
нади. 480 тача тури маълум. Тропик, субтропик ва мўътадил иқлимда, жум-ладан, Қозоғистон, Ўрта Осиё, Кавказ ва Қримда тарқалган. Айрим турла-ри Қизил китобга киритилган. Г. тунда фаол ҳаракат қилади. Ўзбекистонда 8 тури учрайди. Дашт ва чўлларда, лой-дан қурилган эски иморатлар девори-да яшайди. Чўлдаги турлари ин ковлай-ди. Ўзбекистонда калтакесаклардан одамлар ҳазар қилади. Ваҳоланки, Г. бе-озор жонивор бўлиб, зарарли ҳашарот-ларни еб фойда келтиради. Г.нинг типик вакилларидан: Туркистон ҳаром калтакесаги; тароқ бармоқли геккон, паррак думли геккон ва б. маълум. ГЕКЛА, Хекла — Исландия о.нинг жан.-ғарбий қисмидаги сўнмаган вулкан. Ёрикли вулканлар типига кйради (уз. 27 км ли актив вулканлар занжи-рида жойлашган). Бал. 1491 м. Андезит ва базальт лаваларидан ташкил топган. Г.нинг отилиб турганлиги тарихий ман-баларда 1004 й.дан бошлаб қайд этил-ган. Ҳозиргача ҳаммаси бўлиб 20 Марта кучли (энг кўп вайронгарчилик кел-тиргани 1766, 1947—48 й.ларда) отил-ган. Г. атрофларидан жуда кўп газ чиқиб туради.
ГЕКСАМЕТИЛЕНДИАМИН, NH,(CH2)6NH2— органик бирикма, кучсиз аммиак ҳидли рангсиз кристал-лар. Мол. м. 116,21. Суюкланиш т-раси 39—42°, қайнаш т-раси 204—205°, зич-лиги 825 кг/м3. Сув, спирт, эфир ва б. органик эритувчиларда яхши эрийди. Г. ва унинг сувдаги эритмалари ҳаводан карбонат ангидрид ютади (2% ли 1 ҳажм эритма 20° да 11,7 ҳажм). Г. али-фатик аминларга хос барча кимёвий хоссаларни намоён қилади. Олтин, ку-муш, мис, платина ва б. металларнинг тузлари б-н қийин эрувчан рангли комплекс бирикмалар беради. Карбон ва минерал кислоталар таъсирида тузлар, мае, дигидрохлорид (суюқланиш т-раси 258°) ва дигидробромид (суюкланиш т-раси 263°) ҳосил қилади. Г. са-ноатда адипин кислота динитрилини мис-кобальт катализатори иштироки-да кайтариш усули б-н олинади: StaC— (CH2)4-CsN+4Hj-*NH2(CH2)6NH2. Г. полиамид тола (найлон) и.ч.да муҳим хом ашё ҳисобланади. У ингибитор, катализатор сифатида ва б. мақсадларда ҳам қўлланилади.
ГЕКСАМЕТИЛЕНТЕТРАМИН (Hexamethylentetraminum), уротропин, гексамин, уризол, ме-тенамин — антисептик модда, аммиакни формальдегиднинг сувдаги эритмасига таъсир эттириб олинади. Рангсиз ёки оқ ҳидсиз кристалл модда.
Мол. м. 140,19, зичлиги 1270 кг/м3 (25°). Сувда эрийди; 14° дан паст т-рада бар-қарор моногидрат ҳосил қилади. Эфир, бензол ва тетра-хлорэтанда ёмон эрийди. Чучмал, бир оздан кейин аччиқтаъ-ми сезилади. Кучсиз кислоталар б-н беқарор тузлар беради; кучли кислоталар таъсирида NH3 ва формальдегидга ажралади; ишқор эритмалари таъсирига чидамли. Г.— кучсиз нуклеофиль: бензил-, аллил- ва фенацилгалогенидлар б-н моноалкил гексамин тузларини ҳосил қилади. Г.нинг сирка кислотада-ги эритмаси кучсиз оксидловчи бўлиб, аминларни альдегидлар ёки кетонлар-га айлантиришда ишлатилади. Аммоний нитрат ва сирка альдегид иштирокида тутовчи HNO, ни нитролашда Г. порт-ловчи модда — гексоген ҳосил қилади. Саноатда Г. вакуумда формальдегидга аммиак таъсир эттириб олинади. Г. дори препарат (уротропин, кальцекс), антисептик модда, фенол-формальдегид смолаларни қотирувчи, фунгицид, портловчи моддалар и.ч.да бошлангич маҳсулот сифатида ишлатилади. У ёқилғи ўрнида («қуруқ спирт»), аналитик кимёда эритмалар таркибидаги Fe(HI), AI(Ill), Cr(IH), Ti(IV) бирик-маларини чўктиришда ҳам қўлланила-ди. Илк бор Г.ни А. М. Бутлеров 1861 й.да NH3 ва полиформальдегиддан синтез қилган. Цистит, пиелит ва сийдик йўлларининг бошқа яллиғланиш касал-ликларида, баъзи аллергик касаллик-ларда қўлланилади. Таблетка шаклида ва 40% ли эритмаси 5—10 мл дан ампулада чикарилади. ГЕКСАН, С6Н14— тўйинган углеводород, рангсиз суюклик. Мол. м. 86,18. 5 та изомери бор. Нормал Г. СН3—(СН2)4— СН3нинг суюкланиш т-раси —95,32°, қайнаш т-раси 68,74°, зичлиги 659,4 кг/м3. Сувда эримайди, органик эритувчиларда яхши эрийди. Нефтнинг бензин фракцияси ва газоконденсат-лар таркибида бўлади. Катализаторлар иштирокида 100—450° т-ра, 1,5—5 МПа босимда изомерланиб изогексанлар ҳосил килади. Изогексанлар, шунинг-дек нефтнинг оғир фракция лари, га-зойл ва нефт қолдиқдарини крекинг-лашда ҳам ҳосил бўлади. Улар мотор ёнилғиларининг компоненти, Г.нинг ўзи эса эрувчи ҳамда паст т-раларда ишлатиладиган термометрларда суюклик сифатида қўлланилади. ГЕКСАТИУРАМ — ўсимликларни фи-топатоген замбуруғлардан ҳимоя қилишда ишлатиладиган кимёвий препарат. Асосан уруғликни дорилашда қўлланилади. 50% ли тигам (ТМТД) ва 30% ли гексахлорбензолнинг (ГХБ) механик аралашмаси (80% ли ҳўлланув-
чан кукун). Бугдойнинг чанг крракуя-сига ва илдиз чириш касаллигига, мак-кажўхорининг пуфакли қоракуяси ва моғорланишига, ғўзанинг илдиз чири-ши касаллигига қарши қўлланилади. Г. б-н уруғларни дорилаш уруғлик тай-ёрланаётган вақтда ёки экишдан олдин марказлаштирилган ҳолда ўтказилади. Сарф нормаси бир тонна ғалла уруғ-лигига 2 кг, бир тонна чигитга 8—10 кг. Ишлатишдан олдин препарат 5—10 л сув б-н намланади. Кам заҳарли. Куму-лятив хоссага эга.
ГЕКСАХЛОРАН, гексахлорцик-логексан, ГХЦГ, гаммексан, бензогексахлорид (С6Н6С16) — сиртдан таъсир этувчи инсектицид. Техник Г. ўткир, ёқимсиз ҳидли, пушти ёки сарғиш кулранг кристалл модда. 8 изомери мавжуд. Шундан фақатгина гамма изомер кучли инсектицидлик ху-сусиятига эга. Зараркунандаларга қар-ши курашда уларнинг ҳар биридан мустақил равишда ёки бошқа препа-ратларга аралаштириб фойдаланилган. Юқори кумулятив хусусиятга эга бўлганлиги сабабли Г.ни қ.х. мақсадла-рида ишлатиш 1970 й.дан бошлаб ман қилинган, аммо унинг қолдиқлари ҳанузгача тупроқда аниқланиши мум-кин.
ГЕКСАХЛОРЦИКЛОГЕКСАН - қ. Гексахлоран.
ГЕКСАХЛОРЭТАН (перхлор-этан), С2С16 — камфора ҳидли ранг-сиз кристаллар. Учта кристалл ҳолдаги модификациям эга. 43,6° гача ромбик панжарали, 43,6—71,1° да триклин пан-жарали, 71, Г дан юқорида кубик панжарали модификация барқарор. Суюкланиш т-раси 187° (ёпиқ капиллярда), қайнаш т-раси 185,6° (ўз-ўзидан ҳай-далади), зичлиги 2091 кг/м3. Спирт, эфирда оз, углерод сульфидда яхши эрийди. Сувда эрувчанлиги 0,005% (22,3°); сув б-н азеотроп аралашма ҳосил қилади. Г. 200° ва ундан юқори т-рада қаттиқ ишқор, ишқорнинг спирт-даги эритмаси таъсирида оксалат кис-лотагача гидролизланади. Саноатда по-лихлорэтанлар ёки тетрахлорэтиленга хлор бириктириб олинади. Газсизлан-тирувчи таблеткалар и.ч.да, алюминий-дан ясалган жиҳозлар тайёрлашда, тутовчи аралашмалар ҳосил қилишда ишлатилади.
ГЕКСАЭДР (юн. hex — олти ва hebra — ёқ) — 1) олти ёқли геометрик шакл. Мунтазам олти ёқли, яъни куб, беш бурчакли пирамида, параллелепипед, ке-сик тўртбурчакли пирамидалар Г.га мисол бўлади; 2) олти қиррали крис-таллографик шакл (қ. Кристаллографик сингониялар).

ГЕКСИЛРЕЗОРЦИН, С12Н|8О2 -икки атомли фенолнинг ҳосилалари-дан бири. Рангсиз кристалл модца. Су-юқланиш т-раси 67—69°, қайнаш т-ра-си 178—180°. Г. спирт, эфир, ацетон, хлороформ ва ўсимлик мойларида эрийди, сув ва петролей эфирида кам эрийди. Илмий мақсадлар учун сунъий усулда тайёрланади. Табиий ҳолда уч-рамайди. Г. дори тайёрлашда ва бакте-рияларга қарши курашда ишлатилади. ГЕКСИТЛАР, НОСН2(СООН)4СН2ОН — олти атомли алифатик спиртлар; ширин таъмли рангсиз кристаллар. Сув ва спиртда яхши эрийдиган, эфирда эримайдиган органик моддалар. Г. тар-кибида 4 та асимметрик углерод атоми бўлиб, 10 та стереоизомер ҳолида мав-жуд. Г. этерификацияга осон берилади; оксидланиши натижасида гексозалар ҳосил бўлади. Баъзи Г. (D-маннит, D-сорбит, дулышд ва D-идит) табиатда учрайди.
ГЕКСЛИ, Хаксли (Huxley) Томас Генри (1825.4.5, Илинг - 1895.29.6, Истборн, Суссекс) — инглиз табиат-шуноси. Ч. Дарвин сафдоши ва таъли-мотининг давомчиси. Қироллик кончи-лик мактаби проф. (1854—95), Лондон қироллик жамияти котиби (1871—80), президенти (1883—85). Илмий ишлари зоология, қиёсий анатомия, палеонтология, антропология ва эволкшион таълимотга оид. Г. медузалар б-н полип-лар ўртасида боғлиқлик борлигини ис-ботлаб берди (1849); ҳамма умуртқали ҳайвонлар калла суягининг тузилиши умумийлиги тўғрисидаги ғояни илгари сурди. Судралиб юрувчилар б-н қушлар чаноғи ва оёклари тузилишини қиёсий анатомик ўрганиш асосида улар урта-сидаги умумийликни кўрсатиб берди. Геол. соҳасида Ер пўстининг бирданига келиб чиққанлиги тўғрисидаги эски ту-шунчани танқид қилди ва гомотаксис, яъни бир хилдаги фацияларнинг чўкма-га тушиши ғоясини илгари сурди. ГЕКСОГЕН, циклотриметилен-тринитритамин — C3H6N6O6 куч-ли портловчи модда. Уротропиннннт нитро ҳосиласи. Мол. м. 222,126; рангли кристаллар; суюқланиш т-раси 205° (ажралиш б-н); зичлиги 1816 кг/м3. Иш-қаланиш ва зарб таъсирида портлаб ке-тади. Сувда эримайди; спирт, эфир, бензол, толуол, хлороформда ёмон, ацетон, концентрланган нитрат ва сир-ка кислотада яхши эрийди. Уротропинга концентрланган HNO3 ёки унинг NH4NO3, СН3СООН ёхуд (СН3СО)2О б-н аралашмасини таъсир эттириб оли-нади. Детонатор-капсулаларда, парафин ва б. моддалар б-н аралаштирилиб, артиллерия снарядларида ишлатилади.
ГЕКСОД (юн. hex — олти ва (электрод) — олти электродли, яъни катод, анод ва тўртта тўрли электрон лампа (расм-га қ.). Тўрларнинг 2 таси бошқаради ва 2 таси экранлайди. Электр тебраниш-лар частоталарини силжитиш учун, мае, супергетеродин радиоприёмник-ларида ишла-тилган. Кейин-чалик гептод б-н алмашти-рилган.                   С3
Гексод схемаси:
К-катод; С,, С2, С3, С, - тўрлар.
ГЕКСОЗАЛАР, CjHuO,, — молекуласи-да олтита углерод атоми бўлган моно-сахаридлар. Табиатда кенг тарқалган. Ўсимлик ва ҳайвон тўқималарида соф ҳолда ҳамда полисахаридлар таркиби-да учрайди. Карбонил гуруҳига кўра Г. альдогексозалар ва кетогексозаларга бўлинади. Альдогексозаларга мансуб глюкоза, галактоза ва манноза табиатда эркин ҳолда ёки глюкозидлар, полисахаридлар ҳамда фосфор эфирлари сифатида гликопротеидлар, гликоли-пидлар ва б. мураккаб бирикмалар тар-кибига киради.
Кетогексозалардан энг кўп тарқалга-ни — фруктоза. Г. полисахарид ҳамда гликозидларни гидролиз қилиш йўли б-н олинади. Альдо-ва кетогексозалардан баъзилари (аллоза, акроза, глю-тоза, галтоза) синтетик йўл б-н ҳам олинган. Г. нейтрал ва кучеиз кислота-ли муҳитда барқарор. Барча Г. турли қандлар ва уларнинг ҳосилаларини синтез қилишда асосий хом ашёдир. Глюкоза озиқ-овқат маҳсулоти ва дори-дармон сифатида ҳамда спирт саноа-тида ишлатилади.
ГЕКСОЗОФОСФАТЛАР - мураккаб эфирлар, гексозаларни фосфат кисло-тасининг бир ёки икки қолдиғи б-н би-рикишидан ҳосил бўлади (мае, гексо-монофосфат СцНпО5(РО4Н2), гексоди-фосфат С6Н10О„(РО4Н2)2. Г. — ўсимлик, ҳайвон ва микроорганизмлар тўқима-ларида углеводородларнинг алмашину-видан ҳосил бўладиган муҳим оралиқ модда). Гексозаларнинг фосфат кислота б-н бирикиб алициклик шаклга ай-ланиши туфайли моддалар алмашину-ви осонлашади.
ГЕКТАР (гекто... ва ар) — метрик ўлчов тизимида майдон ўлчов бирли-ги; ер сатҳини, баъзан сув сатҳини ўлчашда қўлланилади, га б-н белгила-нади. 1 га ҳар томони 100 м бўлган квад-
рат юзага тенг: 1 га= 10000 м2=10 ар=0,915 десятина = 107641 кв. фут = 12 таноб = 0,73 ботмон (8 пуд). ГЕКТО... (юн. hekation — юз) — ясама сўзлар таркибида (олддан) келиб, бош-ланғич микдор 100 карра ортиклиги-ни билдиради. Қисқача Г. ҳарфи б-н белгиланади. Мае, 1 ГВт = 100 Вт; 1ГПа = 100_Па.
ГЕЛЕНСОЙ — Қашқадарё вилояти Шаҳрисабз туманицаги сой. Окдарё (Оқсув)нинг чап ирмоғи. Ҳисор тизма-си ғарбий тармок^арининг ғарбий ён бағридаги кичик куддан бошланади. Уз. 21 км. Г.да йил давомида сув оқади. ГЕЛИБОЛУ, Галлиполи ярим о р о л и — Туркиянинг Европа қисми-даги ярим орол. Сарос қўлтиғи б-н Дар-данел бўғози орасида. Уз. 90 км, эни 20 км гача, энг баланд жойи 374 м. Палеоген даврининг қумтош, гилларидан тузилган. Иқлими субтропик. Ўрта ден-гиз бўйи ўсимликлари ўсади. Энг йи-рик шаҳри ва денгиз порти — Гелибо-лу (Галлиполи). 1-жаҳон уруши (1915) даврида Г.да Дарданел операцияси (Англия б-н Франция Қора денгиз бўғоз-ларини қўлга киритиш учун Г.га десант туширган; бироқ бу операция му-ваффақиятсиз чиққан) ўтказилган. ГЕЛИЙ (лот. Helium), He—Менделеев даврий системасининг саккизинчи гуруҳ кимёвий элементи, тартиб раками 2, ат.м. 4,0026, рангсиз ва ҳидсиз газ. Табиий Г. икки изотоп аралашма-сидан иборат (3Не, 4Не). 1868 й.да француз астрономи Ж. Жансен ва инглиз астрономи Р. Локьер қуёш спектрида янги сариқ чизиқни аниқладилар. У ўша вақгда маълум бўлган элементлар чи-зиғига сира ўхшамасди. Бу номаълум элементга Г. деб ном берилди (юн. helios — қуёш). 1895 й.да инглиз кимёгари У. Рамзай Г.ни радиоактив клевеит ми-нералидан олишга муваффақ бўлди. Клевеитни қиздирилганда ажралиб чиқ-қан газ спектрида ҳам ўша чизиқ бор эди. Ерда Г. жуда кам: 1 м3 ҳавода бор-йўғи 5—24 см3, 1 кг ер моддасида 0,003 мг Г. бор. Г. фазода энг кўп тарқалган элементлардан бири (водороддан ке-йин 2-ўринда туради). Космос массаси-нинг деярли 23% и Г.дан иборат. У ҳажм жиҳатидан ер атмосферасининг 0,0005% ини ташкил этади. Ер юзида Г. асосан Ер пўстидаги радиоактив элементлар (клевеит, монацит ва торианит) таркибида учрайди. Г. саноат миқёсида табиий газлардан ва нефть газларининг углеводородли ёки азотли бирикмала-ридан олинади. Кўпгина нефть ва газ конларида табиий Г. захиралари бор. Ер юзидаги Г.нинг асосий қисмини 4Не ташкил   этади. 4Не уран, торий каби

радиоактив элементларнинг парчала-нишидан ҳосил бўлади. 3Не жуда оз миқдорда учрайди. Таркибида 2 г уран ва 10 г торий тутган 1 т гранит радиоактив парчаланганда 1 мг Г. ажралиб чи-қади. Атмосферада водороднинг оғир изотопи тритий (Т) парчаланганда 3Не ҳосил бўлади. Г. нормал шароитда бир атомли газ. Зичлиги 0,17846 г/л, қай-наш т-раси — 268,9°. Г. нормал босим-да ҳар қанча совитилганда ҳам суюқ ҳолатини сақлай оладиган ягона мод-да. Г. 2,5 МПа босим остида кристалла-нади. Иссиқлик ўтказувчанлиги 0,1437 Вт/(м.к.). Г. атомининг радиуси 0,85 дан 1,33 Е гача. 20° да 1 л сувда 8,61 см3/л, этанодда 3 см3/л Г. эрийди. 4Не изотоп-ларидан иборат суюқ Г.нинг ажойиб хоссалари бор. У таркибида Г. бўлган табиий газлардан олинади. Г.нинг инерт-лик хоссасидан металларни қирқишда, пайвандлаш ва озиқ-овқат маҳсулотла-рини консервалашда фойдаланилади. Г.нинг ёнмаслиги ва зичлигининг ки-чиклиги стратостатларни тўлдиришда қўл келади. Г. юқори иссиқлик ўтказўв-чанлиги, кимёвий инертлиги, ядро ре-акциясидаги нейтронлар б-н деярли реакцияга киришмаслиги туфайли атом реакторларини совитишда қўлланила-ди. Суюқ ҳолдаги Г. ер юзидаги энг со-вуқ суюқпикдир, у турли илмий тек-ширишларда совиткич сифатида иш-латилади.
ГЕЛИКОИД (юн. helikos — спирал ва eidos — тур) — винтсимон (спиралси-мон) сирт турларидан бири; тўғри чи-зиқ қўзғалмас ўқ атрофида доимий бурчак тезлигида айланиб, айни пайт-да шу ўқ бўйлаб доимий тезликда ил-гарилама ҳаракатланганда ҳосил бўла-ди. Тўғри чизиқ қўзғалмас ўқни тўғри бурчак остида кесган ҳоддаги Г. тўғри Г. дейилади. Г. барча нуқталарида ўрта-ча эгрилиги нолга тенг бўлган сиртлар (минимал сиртлар) жумласига киради. Г.дан техникада кенг фойдаланилади. ГЕЛИКОПТЕР [юн. helix (helikos) -спирал, винт ва pteron — қанот, пат] — вертолётнинт эскирган номи. ГЕЛИО..: (юн. helios — Қуёш) — қўшма сўзларнинг таркибий қисми. Қу-ёшга, қуёш нури, қуёш энергиясига оидлик маъноларини беради (мае, гелиобиология, гелиостат). ГЕЛИОБИОЛОГИЯ (гелио... ва биология) — биофизикаиинт қуёш активли-гининг Ер биосферасидаги ҳар хил ҳодисалар б-н боғланишини ўрганади-ган бўлими. Қуёш тирик организмлар-га бевосита (электромагнит нурланиш, қуёшдаги чақнашлардан юқори энер-гияга эга бўлган протонлар) ва билво-сита (Ер ионосфераси, магнитосфера-
си ва атмосферасига Қуёш радиацияси таъсири орқали) таъсир этиши мум-кин. Г. ана шу омилларнинг биологик системалар ҳолатига таъсири қонуни-ятларини ўрганади, уларни миқаорий жиҳатдан тах^ил қилиб, таъсир меха-низмини аниқдайди. Г.га рус олими А. Л. Чижевский (1915) асос солган. Аммо қуёш активлигининг Ердаги тирик организмлар ҳаётига таъсирини унгача швед С. Аррениус ва б. ҳам кўрсатиб ўтишган. Таниқли олимлардан М. Фор, Г. Сарду, Г. Валло (Франция), М. Така-та (Япония), Ж. Пиккарди (Италия), Н. А. Шульц, В. П. Десятов (Россия) Г.нинг ривожланишига катта ҳисса қўшишди. Қуёш активлиги одамлар нерв системасининг функционал ҳола-тига, уларнинг касалланиши ва ўли-мига, ўсимликлар ҳосилдорлигига, ҳайвонлар, жумладан зараркунанда ҳашаротларнинг кўпайиш интенсивли-ги, ҳайвонлар миграцияси ва б. бир қанча биологик ҳодисаларга таъсир этиши тўғрисида далиллар мавжуд. Бу ҳодисалар даврий такрорланиб туриши ёки апериодик хусусиятга эга бўлиши мумкин. Бундай ҳодисаларнинг намо-ёи бўлиши, интенсивлиги ва фазовий тарқалиши муайян гелиофизик омил-ларга яхши мое келади. Хусусан биологик жараёнларнинг аниқ такрорланиб туриши қуёш активлигининг 11 йиллик ва ундан кўпроқ циклига ҳамда қуёшнинг ўз ўқи атрофида айланиши-га боғлиқлиги аниқланган. Қуёшдаги фаол майдонларнинг давомийлиги бу майдонлардан тарқалаётган нурлар таъ-сирининг даврийлигини белгилайди. Апериодик ўзгаришлар, одатда, Қуёш-даги чақнашлардан кейин пайдо бўла-диган геомагнит бўронлар б-н тушунти-рилади. Гелиофизик омиллар тириклик-нинг мавжудлиги шарти (фотосинтез, биологик ритм ва б.) бўлиши б-н бир-га биосферада содир бўлиб турадиган кўнгилсиз ҳодисаларни келтириб чи-қариши мумкин. Гелиофизик ҳодиса-ларнинг табиатини ўрганиш ва олдин-дан тушунтириб бериш экология, кос-мик биол., тиббиёт ва қ. х.да катта аҳамиятга эга.
Ад.: Ч и ж е в с к и й А. Л., Влияние солнечной активности на биосферу, М., 1982; Проблемы космической биологии, т. 43, М., 1986.
ГЕЛИОГЕОФИЗИКА(гелио... ва геофизика) — Қуёшда бўладиган жараёнларнинг геофизик ҳодисаларга таъсирини ўрганадиган илмий йўналиш. Куёшнинг сокин ҳолатдаги нурланиши (унда фаол жараёнлар йўқ вақти) вақт бўйича бир хил спектрнинг ҳамма диапазонидаги электромагнит нурланишидан (рентген, ультрабинафша, кўринувчи, ин-
фрақизил ва радиодиапазондаги) ва корпускулаларнинг кучеиз оқими (асо-сан, электрон ва протонлар)дан иборат. Юқорида қайд этилганлардан Ер юза-сига фақат кўринувчи ва радионурла-нишлар етиб келади. Кўринувчи нурла-нишлар тропосфера ва гидросферами ке-лаётган асосий қувват (энергия)ни ет-казади ва уларнинг иссиқлик ва динамик ҳолатини белгилайди. Ультрабинафша ва рентген нурланишлар ат-мосферанинг юқори катламларини ион-лаштиради (ионосфера қатламини ҳо-сил килади) ва шу усулда узоқ масо-фаларда қисқа тўлқинда радиоалоқалар ўрнатиш имконини беради. Корпуску-ляр нурланиш Ернинг радиацион бел-богини ҳамда Қуёшдан қарама-қарши тарафга йўналган Ер магнитосфераси думини зарралар б-н тўлатиб туради.
Қуёшда фаол жараёнлар пайдо бўлга-нида рентген, ультрабинафша ва радиодиапазондаги нурланишлар кучая-ди ва корпускуляр оқимлар секундига бир неча юз км ва ундан ҳам юқори тезликда пуркала бошланади. Қисқа тўлқинли нурланишларнинг кучайиши ионосфера қатламларининг зичлигини оширади, бу эса Ернинг кундузги қис-мида қисқа тўлқинда радиоалоқалар-нинг сусайишига ёки йўқ бўлишига ва узун тўлқинда радиоалоқаларнинг ях-шиланишига олиб келади. Корпускула-лар радиацион белбоғларни тўйинти-риб, ўзлари ҳам катта тезланиш олади ва Ер қутбларида атмосферанинг ионосфера қатламларига етиб келади. Бундан радиоалоқаларни бузадиган, қутб ёғдўсини ва тунги осмон ёруғли-гини кучайтирадиган, зарядланган зарралар оқимининг ҳаракати натижаси-да магнит бўронларини келтириб чи-қарадиган аномал ионлашиш пайдо бўлади. Магнит майдоннинг тўлқинла-ниши ҳар хил электр ускуналарининг ток ўтказгичларида индукцион ток ҳосил қилиб бу ускуналарнинг ишига халақит беради. Корпускуляр оқимлар Ер атмосфераси циркуляцияси харак-терини ҳам ўзгартириб, Ер ўзига оладиган иссиқликнинг умумий миқ-дорини ўзгартирмаган ҳолда унинг Ер юзида қайта тақсимланишига олиб келади, бу об-ҳавонинг ўзгариб кетиши-га олиб келиши хам мумкин. Г. ёрдами-да Қуёш корпускулалари б-н боғлиқ бўлган электромагнит майдонларнинг Ер биосферасидаги ҳар хил ўзгариш-ларга таъсири ҳам ўрганилади. ГЕЛИОГРАВЮРА {гелио... ва гравюра) — чуқур босма усулларидан бири. Бос-ма қолип фотографик ва кимёвий усул-лар б-н тайёрланади. 19-а. 2-ярмида кашф этилган. Бунда тасвир диапози-

тиви пигмент қоғозга туширилади, нусхаси мис пластинка (растр)га кў-чирилади. Ҳосил қилинган нусхага ким-ёвий ишлов бериб, чуқур босма эле-ментлари ҳосил қилинади. Сўнгги йил-ларда Г. ўрнига, кўпинча, ракель чу-қур босма усули қўлланилади. ГЕЛИОГРАФ (гелио... ва ...граф) — 1) метеорологияда — Қуёш нур со-чиб турадиган вактни, яъни Қуёш уфқ устида турган ва уни будут тўсмаган вақтни автоматик тарзда қайд қилади-ган асбоб. Ишлаш тарзи қуёш нурла-рининг ё иссиклик, ёки кимёвий таъ-сирига асосланган. Узлуксиз қайд қилиб борадиган актинограф ҳам Г. сифатида хизмат қилиши мумкин (к,. Актинограф); 2) астрономияда — Қуёш-нинг фотосуратини олиш учун ишла-тиладиган телескоп. Объективи фотографик нурларда сурат олишга мослаш-тирилган. Қуёш тасвирини каттароқ қилиб суратта олиш учун камера Г. фо-кусидан ташқарига ўрнатилади. Шу мақсадда қўшимча оптик тизим — окуляр ёки қисқа фокусли фотографик объектив ишлатилади. Айрим спектрал чизиқда Қуёш фотосуратини олиш учун спектрогелиограф ишлатилади; 3) ҳарбий ишда — 19—20-а.лар бошларида ёруглик нурини қайтарув-чи кўзгу ёрдамида Морзе алифбоси сигналларини узатувчи асбоб. Бундай Г. б-н кундузи 18—40 км гача, кечаси 3—8 км гача сиг-налларни узатиш мумкин бўлган.
Гелиограф: 1 — соат-ларга бўлинган қоғоз лента; 2 — шар линза.
ГЕЛИОГРАФИК КООРДИНАТАЛАР
— қуёш сиртидаги объектлар ўрнини белгилайдиган микдорлар — гелиогра-фик кенглик (ф) ва гелиографик узун-лик (/). (ср) — қуёш сиртидаги аниқпа-ниши лозим бўлган нуқтага хаёлан ўтказилган перпендикуляр б-н Қуёш экватори текислиги орасидаги бурчак. Қуёш экваторининг фазодаги ўрни қуёш сиртидаги объектларни кузатиш йўли б-н аникланади. Объектлар экватор те-кислигининг эклиптика текислигига оғиш бурчаги / ва Қуёш экватори тугун нуқтасининг чиқиш бурчаги О. б-н белгиланади. Инглиз астрономи Р. К. Кэррингтон томонидан 1854 й. учун қабул қилинган қиймат: /=7° 15', Q=73°40/ишлатилади. Г. к.га тегишли маълумотлар махсус журналда йилнинг исталган куни учун Гринвич вақти —
Гелиографик координаталар схемасн:   / —
Қуёш экватори; 2 — Қуёш ўқи; 3 — нурий чизиққа перпендикуляр; 4 — Ерга томон йўналиш; 5 — дискнинг кўринма маркази.
0h00m б-н берилади (раем). Расмда Р — Қуёш айланиш ўқининг осмон сфераси проекцияси б-н осмон меридиани орасидаги бурчак, D — Ер — Қуёш йўна-лишида ўтказилган перпендикуляр б-н Қуёш ўқи орасидаги бурчак (—7°<D< <+7°). Агар Қуёшнинг Шим. қутби Ер томонга оғган бўлса, D нинг қиймати мусбат, акс ҳолда манфий бўлади. / ни аниқлашда бошланғич меридиан сифатида 1854 й.нинг 1 январи Гринвич вақти б-н 0h00m да Қуёш экватори тугун нуқтасининг чиқиш бурчагидан ўтган меридиан қабул қилинган. Унинг Қуёш атрофида айланиш даври — 25,38 сутка. Юқоридаги қийматлар воситаси-да исталган вақт учун марказий мери-диандан Кэррингтон меридианигача бўлган масофа (1)ни ҳисоблаш мумкин. Амалда Қуёш сиртидаги объектларнинг координаталарини махсус тўр восита-сида тез аниқлаш мумкин. Шим. ярим шардаги объектларнинг гелиографик кенглик (ф) мусбат, Жан. ярим шарда-гиларники манфий бўлади. Гелиографик узунлик (I) Қуёшнинг марказий меридианидан ғарб томонда жойлаш-ган деталларда мусбат қийматга, шарқ томонда жойлашганларида эса манфий қийматга эга бўлади. ГЕЛИОКОНЦЕНТРАТОР (гелио..., лот. con. — бирга, centrum — марказ, ўчоқ) — қуёш радиацияси зичлигини оши-риш мақсадида қуёш нурларини бир жойга тўплаш (фокуслаш) учун мўл-жалланган қурилма; бир ёки бир неча кўзгу ёки линзадан иборат. Г.нинг асо-сий қисмлари бикр (қаттиқ) бирикти-рилган корпус ва кўзгу ёки линзалар тўплами. Г.нинг қайтарувчи сирти параболоид, конуссимон, тороидал, тар-кибий (ҳар хил ясси кўзгулардан иборат), кўзгу-линзали ва б. кўринишда бўлиши мумкин.
Қуёш нурларини тўплаб, ундан фой-даланишга уриниш қадимдан маълум. Мае, Архимед, француз олимлари Т. П. Бюффон ва А. Л. Лавуазьенинг ёнди-риш қурилмалари, кейинчалик ҳар хил
шаклдаги Г.лар пайдо бўлди. Ўзбекис-тонда диаметри 10 м ли параболоид кўринишидаги Г. 1946 й.да яратилган. Шундан кейин Франция, АҚШ ва Японияда ҳам худди шундай параболоид Г.лар ясалди. Улар бир-биридан диаметри б-н фарқ қиларди, холос. Кейинчалик кўзгуларнинг умумий юза-си 20 минг м2 га етадиган йирик Г. ҳам пайдо бўлди. Г. қуёш иссиқлик-куч қурилмалари, қуёш энергетика курил-малари ва б.да қўлланилади. Параболоид Г. ёрдамида ҳосил қилинадиган энг юқори энергия зичлиги 35-Ю3 кВт/м2 (Қуёш сиртида нур энергияси зичлиги 74-Ю3 кВт/м2) (яна қ. Гелиотехника, Гелиоқурилма).
ГЕЛИОМЕТР (гелио... ва метр) — ос-мон сферасида кичик (Г гача) бурчак-ларни ўлчаш учун ишлатиладиган аст-рономик асбоб; телескопнинг бир тури. Объективи тенг иккига бўлинган бў-либ, иккала кисми бирга турганда юлдуз тасвири битта, винтини бураб бир-биридан силжитилса, тасвир иккита бўлиб кўринади. Исталган вазиятда турган икки юлдуз (S, ва Т,) орасидаги бурчакни ўлчаш учун Г. объективини ўз ўқи атрофида айлантириб, уни иккига бўлган чизиқни иккала юлдузни бирлаштирувчи чизиқ устига тўғри кел-тирилади (расмга қ.). Объектив қисм-ларини силжитиб Т, юлдуз тасвири ҳосил бўлган иккинчи S, тасвир б-н устма-уст туширилади. Силжитиш қий-мати махсус шкаладан аникланади. Буни ва объективнинг бурилиш бур-чагини билган ҳолда юлдузлар орасидаги масофа ва уларнинг вазифалари бурчаги ҳисоблаб топилади. Г. ёрдамида йирик юлдузлар- ч нинг диаметрини ч<^ vs ҳам ўлчаш мумкин.         XJ/     \
Гелиометр. Юлдузлар            \   ^ s*
орасидаги бурчакни            ^v   ^ "\
ўлчаш схемаси.                         *~ ~"" "\
ГЕЛИОПАЙВАНДЛАШ (гелио... ва пайвандлаш) — кўзгулар ёки линзалар тўплами ёрдамида пайвандлаш зона-сига жамлаб (фокуслаб) туширилган қуёш нурлари таъсирида қиздириш ва эритиш йўли б-н металларни бирик-тириш усули. Бунда пайвандланиши керак бўлган буюм қуёш нури тушади-ган дарчали камера ичига жойлашти-рилади. Жамланган нурлар дастаси шу дарча орқали ўтиб, пайвандланиши зарур бўлган жойни қиздиради. Г. усу-лида қийин эрийдиган металларни пайвандлаш мумкин. Бу усул қуёш радиа-цияси етарли бўлган жойларда қўлла-нилади (қ. Гелиокурилма).
ГЕЛИОТЕХНИКА

ГЕЛИОС (Гелий) — юнон мифология-сида Қуеш худоси, Қуёш нурининг ва Қуёш ҳарорати илҳомбахш кучининг тимсоли; титанлар Гиперион ва Феянинг уғли. Баланд осмондаги Г. худолар ва одамларнинг ишларини кузатиб туради. ГЕЛИОСЕЙСМОЛОГИЖгедио..., сейс-мо..., ... логия) — Қуёшнинг ички ту-зилишини тадқиқ қилишга қаратилган замонавий астрофизика йўналиши. Г. деб аталишига сабаб бу соҳа ҳам сейс-мик тўлқинларни ўрганиш асосида Ернинг ички тузилишини ўрганувчи фан — сейсмология каби акустик тўл-кинларни ўрганиб, Қуёшнинг ички ту-зилиши тўғрисида маълумотлар тўп-лашга имкон беради. Г.да Қуёшнинг ички тузилишини ўрганиш Доплер тез-лигини ўлчаш, Қуёш ёрқинлиги ва диа-метрининг ўзгаришини қайд этишга асосланади. Қуёш юзаси даврий равиш-да кўтарилиб ва пасайиб (тебраниб) ту-риши туфайли унинг узоқлашуви ва яқинлашуви ёруғлик спектрал чизиғига таъсир кўрсатади. Қуёш гардишининг турли қисмлари спектрал чизиқлари-ни таҳлил қилиб тезликлар тақсимо-тини Доплер эффектита асосан топиш усули Г.да кенг қўлланилади. Қуёш теб-ранишларини қайд этишда спектрал чизиқнинг ниҳоятда тор (ангстермнинг юздан бир улуши) соҳасини ўтказа ола-диган фильтрдан фойдаланилади. Теб-раниш даврини катта аниқликда ўлчаш учун узоқ вақт (бир неча ой) давоми-да узлуксиз кузатувлар ўтказиш керак. Тунда ва ҳаво булут бўлган пайтдаги узилишларнинг ўрнини қоплаш учун Қуёшни турли қитъалардан туриб ку-затиш керак. Шунинг учун ҳам Г. соҳа-сидаги тадқиқотлар халқаро ҳамкорлик дастурлари доирасида бажарилади. Бун-дай дастурлардан бири — ИРИС лойи-ҳасида Ўзбекистон ФА Астрономия ин-ти ҳам иштирок этади. Тошкент вилоя-тининг Қумбел тоғига лойиҳа телеско-пи ўрнатилган. Тебранишларни кузатишдан олинган маълумотлар асосида конвектив зона чуқурлиги ва Қу-ёшнинг ички айланиш тезлиги, Қуёш қаърида товушнинг тарқалиш тезлиги ва Қуёш моддасининг нотиниқлиги, босим ва т-ранинг радиус бўйлаб тар-қалишлари ўрганилади. Г. усуллари Қуёш юзасидаги фаол соҳаларни улар ҳали пайдо бўлмасданоқ ўрганишга, унинг қаъридаги гелий миқдорини аниқлашга ҳамда нейтрино муаммола-рини ечишга ёрдам беради.
Собит Плёсов.
ГЕЛИОСКОП (гелио... ва юн. skopeo — қарайман, кузатаман) — Қуёш сирти-ни кўриб кузатишга мосланган телескоп. Қуёшга махсус фильтрсиз телес-
коп б-н бевосита қараб бўлмаслиги са-бабли, Қуёшдан келаётган нурни куч-сизлантириб берувчи турли Г.дан фойдаланилади. Қуёш нурлари телескоп фокуси олдига ўрнатилган шиша кўзгу (схемага қ.) S дан қайтиб, қўшалоқ призма Pv Р2 га келади (призмалардан бири Рх махсус шиша — кренглассдан ясалган, иккинчиси Р2 га суюқлик тўлдирилган), унда синиб окулярга ту-шади. Суюқликнинг нур синдириш ко-эффициенти кренглассникидан кичик бўлгани учун окулярга тушган нур ин-тенсивлиги кўзгуга тушган нурникига қараганда камроқ бўлади. Ҳозир Қуёш сирти асосан фотографик усуллар б-н тадқиқ қилинган-лиги туфайли Г. ик-кинчи даражали ўрин тутадиган бўлиб қолди.
Гелиоскоп схемаси.
ГЕЛИОТЕРАПИЯ (гелио... ва терапия)
— даволаш ва профилактика мақсади-да қуёш нуридан фойдаланиш (яна қ. Ҳаво ва куёш ванналари). ГЕЛИОТЕХНИКА (гелио... ва техника)
— техниканинг қуёш нурларини амал-да фойдаланиш учун қулай бўлган бош-қа тур энергияга айлантириш б-н шу-ғулланадиган соҳаси; қуёш энергияси-дан техник максадларда фойдаланиш усуллари ҳақидаги фан. Ер сиртига етиб келадиган қуёш нурлари жуда катта иссиқпик манбаи ҳисобланади. Ана шу манбадан самарали фойдаланиш усулла-рини топиш, турли қурилмалар, энергия манбаларини яратиш Г.нинг асо-сий вазифаси. Қуёш йилига 1800 дан 3000 соатгача нур сочиб турадиган жойларда гелиоқурилмалар ва гелио-энергетика ст-яларидан фойдаланиш
натижасида кўп миқдорда ёқилғи ва энергия тежалади. Лекин бундай қурил-ма ва ст-яларни бутун йил мобайнида бирдай ишлатиб бўлмаслиги улардан фойдаланишни қийинлаштиради. Шун-га қарамай, дунёнинг кўпгина мамла-катларида, шу жумладан Ўзбекистон-да Г.га оид тадқиқртлар олиб борил-мокда. Мае, Узбекистан ФА Энергетика ва автоматика ин-тида, Ўзбекистон ФА «Физика-Қуёш» ИИЧБнинг Физика-техника ва Материалшунослик ин-тла-рида Г.га оид ишлар бажарилади. «Фи-зика-Қуёш» ИИЧБга қарашли Физика-техника ва Материалшунослик ин-тла-рида, Узбекистан ФА Энергетика ва автоматика ин-ти ва ЎзРнинг бир қанча олий ўқув юртларида Қуёш энергия-сидан фойдаланиб биноларни иссиқ сув б-н таъминлаш, қуёш ошхонаси яратиш, уйларни иситиш, кам қувват-ли истеъмолчиларни электр энергияси б-н таъминлаш, Тошкент вилоятининг Паркент туманида иссиқлик қуввати 1 МВт бўлган катта қуёш сан дон и ёрда-мида юқори т-ра шароитида и. т. ишла-ри амалга оширилади. Республикада фундаментал фанлар тараққиётига ало-хида эътибор берилмокда. Материалшу-
Гелиотехника.
Қуёш сув исит-гичи.
Қуёш ошхонаси (1971, Ўзбекистон ФА Физика-техника ин-тида яратилган).
нослик и.т. ин-ти юқори зичликка ва ҳар хил спектрга эга бўлган нурланиш-ларни моддалар б-н ўзаро таъсири, қуёш сандонида иссиққа чидамли ма-териалларни синтез қилиш, иссиққа ва ишқаланишга чидамли электр изоляция хоссаларига эга бўлган материал-лар физика-кимёвий технологияларини яратиш ва б. бўйича илмий ишлар олиб бормоқда. Қуёш сандони ёрдамида қўшилмалари бўлмаган тоза металлар эритиб олинади. Қуёш энергетикаси-нинг келажаги порлоқ. Қуёш ва водород энергетикаси экологик тоза, қулай, шовқинсиз ва чексиз. Олиб борилаёт-ган илмий изланишлар натижасида қуёш космик электр ст-лари ва қуёш нуридан фойдаланиб ишловчи турли қурилмалар ва автомобиллар ишлаб чи-қарилмоқда. Кучма қуёш электр стан-

цияларини кўплаб яратиш ишлари тез-лаштирилмоқда, айниқса кўчма қуёш электролизёрларини яратиш ва улардан фойдаланиш экологик тоза водород энергиясини олишга ёрдам беради.
Рабон Авезов.
«ГЕЛИОТЕХНИКА» - Узбекистан ФАнинг халқаро илмий техника жур-нали. 1965 й.дан нашр қилина бошла-ган. Икки ойда бир марта рус тилида чиқарилади. «Г.» «Allerton Press» Inc фирмаси (АҚШ) томонидан инглиз тилига ўгирилиб нашр қилинади ва бутун дунёга тарқатилади. Журнал қуёш радиацияси ва унинг концентрацияси (тўпланиши)га доир тадқиқотлар, куч-ли нур оқимларининг моддаларга таъ-сири, қуёш энергиясини бошқа тур энергияга айлантириш, ундан техни-када, тиббиётда, қ. х.да, турмушда, коммунал, жамоат ва турар жой бино-ларини иситиш ва иссиқ сув б-н таъ-минлашда фойдаланиш, экологик жи-ҳатдан тоза энергия (қуёш, шамол энергияси, геотермал энергия) ман-баларининг ҳоз. шароит ва келгусидаги аҳамияти ҳақидаги мақолаларни чоп этади. «Г.» гелиотехника ҳамда унга ало-қадор фан ва техника соҳаларининг ютуқлари, ривожланиш истиқболлари тўгрисидаги, гелиотехника бўйича ас-боблар, машиналар ва қурилмаларнинг янги конструкциялари ҳақидаги хабар-ларни ёритади. Журнал саҳифаларида МДҲ давлатлари, АҚШ, Франция, Бельгия, Германия, Туркия, Покистон, Исроил, Миср, Ҳиндистон, Эфиопия ва б. давлатлар олимларининг мақола-лари ҳам бериб борилади. «Г.» бош му-ҳаррирлари: У. О. Орипов (1965—76), С. А. Азимов (1977-88), М. С. Саидов (1989 й.дан). Адади 156 дона (1998). ГЕЛИОТРОП (гелио... ва юн. tropos — бурилиш, йўналиш) — триангуляция-да горизонтал бурчакларни аниқ ўлчаш учун ишлатиладиган геодезик асбоб. Г.нинг асосий қисми — ясси кўзгу бўлиб, у қуёш нурларини бир геодезик пунктдан иккинчиси йўналишида қайтаради. Ана шу иккинчи пунктда теодолит ёрдамида горизонтал бурчаклар аниқ ўлчанади.
ГЕЛИОТРОП — безак буюмлари тай-ёрланадиган ўртача қимматбаҳо минерал, халцедоннит бир тури. Ранги тўқ яшил, оч-қизил доғлари бор. Г.дан мўъжаз идиш, қутича, ваза ва ҳ. к. иш-ланади.
ГЕЛИОТРОПИН, пиперонал, С8Н6О3 — хушбўй ҳидли, органик би-рикма, рангсиз кристаллар. Мол. м. 150,13. Суюқданиш т-раси 37°, қайнаш т-раси 264°; Совуқ сувда оз, спирт, эфир, бензол ва б. органик эритувчи-
ларда яхши эрийди. Сув буғи б-н осон ҳайдалади. Гелиотроп ва сирень гулла-рида, ванил ва баъзи эфир мойлари таркибида учрайди. Саноатда Г. сафрол-ни КОН иштирокида изомерлаш, сўнг-ра ҳосил бўлган изосафролни хромли аралашма ёки озон таъсирида оксид-лаш усули б-н олинади. Озиқ-овқат са-ноатида, атир-упа и. ч.да, шунингдек ироқи совунни хушбўй қилишда иш-латилади.
ГЕЛИОФИЗИКА (гелио... ва физика), қуёш физикаси — астрофизика бўлимларидан бири. Қуёш физикаси муаммоларини ўрганиш б-н шуғулла-нади. Фотометрик, спектрофотометрик ва радиоастрономик усулларни қўллаш йўли б-н Қуёш атмосферасининг т-раси, зичлигини, модда ҳаракати ва магнит майдонларнинг тақсимланиши ва ўзгаришини ўрганади, турли хил тек-шириш натижаларига асосланиб, Қуёш атмосфераси ва ички тузилиш модел-ларини ишлаб чиқади. Г. Қуёш атмос-ферасида кузатиладиган ҳар хил тузил-малар (доғлар, машъаллар, протубе-ранцлар, тож тузилмалари)нинг физик табиати ва ривожланишини, уларда рўй берадиган тез ўзгарувчи жараёнлар табиатини текширади, Қуёш юзида кузатиладиган жараёнларни (мае, 5™ ли тебраниш) ўлчашга асосланиб, Куёш-нинг ички тузилишини ўрганади (гелио-сейсмология), моделни текширади ва тўғрилайди. Г.га доир кузатув ва и. т. ишлари расадхоналарда олиб борилади, унга космонавтика ҳам «кўмаклашади». Mac, 1973 й. «Скайлеб» космик ст-яси-га (АҚШ) ўрнатилган рентген телескоп ёрдамида Қуёшнинг рентген нурлани-ши ўрганилди, космик аппаратлар Ку-ёшнинг ультрабинафша нурлари табиатини ўрганишга ёрдам беради. Узбеки-стонда Г.га доир и. т. ишлари Ўзбекис-тон ФА Астрономия ин-тида, ЎзМУ Астрономия кафедрасида, Тош ДПУда олиб борилади (яна қ. Ҳуёш).
Ад.: Нуритдинов С.  Н ., Сомон йўли физикаси, Т., 1989.
ГЕЛИОЦЕНТРИК КООРДИНАТА-
ЛАР — космик жисмлар вазиятини Қуёш маркази ва эклиптика текисли-гига нисбатан белгиловчи координата-лар системаси. Катта сайёралар, асте-роидлар, кометалар ва б. осмон жисм-ларининг ҳаракатини тасвирлашда қўлланилади.
ГЕЛИОЦЕНТРИК СИСТЕМА -Қуёш системасининг тузилиши ҳақида-ги тасаввур; унга кўра, Куёш марка-зий жисм булиб, бошқа сайёралар, шу жумладан Ер ҳам Қуёш атрофида ва ўз ўқи атрофида айланиб туради. Бу таъли-
мотни поляк олими Н. Коперник ярат-ди. Мил. ав. 4-а.да юнон файласуфи Гераклит Ер шар шаклида, у ўз ўқи атрофида айланади, юлдузлар эса қўзғалмас, деб айтган. У Меркурий ва Венера Қуёш атрофида айланиб, Қуёш б-н бирга Ер атрофида ҳаракатланади, деб уйлаган. Мил. ав. 3-а.да яшаган Самослик Аристарх юлдузлар жойлашган сфера ва Қуёш қўзғалмайди, Ер эса марказида Қуёш жойлашган айлана бўйлаб ҳара-катланади, деган фикрни айтган. Абу Райҳон Беруний «ал-Қонун ал-Масъу-дий»асарида Аристарх таълимотига му-рожаат қилиб, Ернинг ҳаракати ҳақида ёзган эди. Аммо бу фикрлар ривожлан-мади ва то 16-а.гача Птолемейннш гео-центрик система ҳақидаги таълимоти ҳукмрон бўлиб келди. Н. Коперник «Осмон сфераларининг айланиши» асари-да (1543) Ер ҳаракати тўғрисидаги ғоя-ни математик усулда исботлаб берди. Г. с. таълимотига кўра: 1) оламнинг марказида Ер эмас, балки Қуёш туради; 2)Ер ва б. шарсимон сайёралар Қуёш атрофида фақат бир йўналишда ҳара-катланади ҳамда бирор диаметр атрофида айланади; 3) сайёраларнинг Қуёш атрофидаги йўли (орбитаси) айлана-дан иборат; 4) сайёралар бир хил тез-ликда текис ҳаракат қилади. Бундан ташқари, Коперник Ой Ер атрофида айланади ва Ер б-н бирга Куёш атрофида ҳаракатланади, деб ҳисоблайди. Коперник осмон ёритқичларининг сутка-лик кўринма ҳаракати Ернинг ўз ўқи атрофида айланиши натижасида, Қу-ёшнинг йиллик кўринма ҳаракати эса Ернинг Қуёш атрофида йиллик айланиши натижасида содир бўлишини ту-шунтирди. Немис астрономи И. Кеплер Н. Коперник таълимотини ривожлан-тириб, сайёраларнинг ҳаракат қонун-ларини очди. Г. с. геоцентрик система тарафдорларига қақшатқич зарба берди. Ж. Бруно, Г. Галилей Г. с. ғоясининг тараққиётига катта ҳисса қўшишди. 1677 й.да И. Ньютон ўзининг бутун олам тортишиш қонунини кашф этди ва бу б-н сайёраларнинг Куёш атрофида ҳаракат қилиш сабабларини очиб берди. 1957 й. 4 окт.да бошланган космик эра, яъни Ер суньий йўлдошларининг учирилиши, космик ракеталарнинг Ой ва сайёраларга парвози Г. с. ғоясининг тўғри эканлигини исботлади. Г. с. таби-атшуносликнинг ривожланишида оламшумул ўрин тутди. ГЕЛИОҚУРИЛМА— Қуёш радиацияси энергиясини фойдаланиш учун қулай бўлган бошқа тур энергияга (мае, иссиклик ёки электр энергия-сига) айлантириб берадиган қурилма. Г. қуришга, яъни Қуёш иссиқлигидан

Қуёш инсолятори (1878, француз ихтирочи-си О. Мушо ясаган).
фойдаланишга қадимдан интилишган. Мае, мил. ав. 1500 й. Мисрда оддий қуёш иссиқлик қурилмаси ясашга ури-нишган, лекин то 18-а.гача тузукроқ қурилма ясалмаган. 18-а.да Россияда (М. В. Ломоносов), Франиияда (Ж. Бюф-фон), Англияда (Д. Гершель) турли Г.лар синаб кўрилган, лекин булар унча яхши натижа бермаган. 19-а. 2-ярмидан бошлаб Г. б-н шуғулланиш яхшироқ йўлга қўйилди. Француз ихтирочиси О. Мушо (1878), рус олими В. К. Церас-кий (1890) анча мукаммал қурилма-лар ясашди. Рус олими Б. П. Вейнберг қуёш энергиясидан фойдаланишга оид текширишлар олиб бориш учун мах-сус «қуёш уй» жиҳозлади. 1927 й.да В. Н. Бухман Қозоғистонда 24 ясси кўзгу-дан иборат қуёш рефлектори ясади, унинг ёрдамида сув иситиларди. В. Н. Бухман касалларни даволаш учун қуёш рефлекторидан фойдаланишга оид таж-рибалар ҳам ўтказди. Собиқ Иттифоқ ФА Энергетика ин-ти гелиотехника лаб. 1932—35 й.ларда Самарқандда қурил-ган қуёш қурилмаларини ҳисоблаш учун зарур баъзи гелиофизик маълу-мотларни аниқпади. Бу лаб.нинг амалий ишларидан мева қуритгични кўрса-тиш мумкин. Ўзбекистон ФА Физика-техника ин-ти томонидан F. Ё. Умаров раҳбарлигида 60-й.ларда Г. яратиш бо-расида бошланган и. т. ишлари ҳозир-гача давом эттирилмоқца. Чорвоқ ГЭС яқинига қурилган қуёш энергияси б-н сув иситадиган қурилмада тажрибалар ўтказилди, ин-тда гелиоошхона, ге-лиоуйлар қурилди ва синаб кўрилди ва б. Ииллик радиация тахм. 1000 ккал/ см2 дан юқори (йиллик қуёш вақти 1800—3000 соат) бўлган жойларда (жумладан Ўзбекистонда) қуёш энергиясидан фойдаланиш иқтисодий нуқ-таи назардан мақсадга мувофиқ. Иссиқ-лик қурилмаларида қуёш энергияси иссиқликка айлантирилиб, ундан маи-ший ёки технологик мақсадларда фой-даланилади. «Қайноқ қутича» типида-ги сув иситкичда 70—90' ли иссиқ сув
олиш мумкин. Юқори т-ра ҳосил қилиш учун қуёш нурини тўпловчи курилмалар қўлланилади. Кейинги йил-ларда материалшунослик фани тез суръатлар б-н ривожланиши натижа-сида қуёш энергиясини тўпловчи катта қурилмалар — гелиоконцентратор-ларга эътибор кучайди. Бундай курилмалар ёрдамида янги материалларни яратиш, материаллар хоссаларини ях-шилаш учун уларни нур ёрдамида қайта ишлаш, материалларнинг иссиқлик хоссаларини ўрганиш, ўта соф материаллар олиш, пайвандлаш ва б.ни амалга ошириш мумкин. Катта қуёш концентраторларининг амалий аҳамия-тини эътиборга олиб, 1987 й.да Тош-кент ш.дан 45 км узоқликда Паркент туманида С. А. Азимов раҳбарлигида иссиқлик қуввати 1 МВт бўлган Катта Қуёш сандони (КҚС) қурилди (раем-га қ.). КҚС махсус технологик тизим б-н жиҳозланган ва горизонтал ўққа ўрнатилган катта икки кўзгули оптик-энергетик қурилмадан (фокус масофа-си 18 м, ўлчами 54x42 м) иборат. Кос-мик муҳитда, космик учиш аппарат-ларини энергия б-н таъминлаш ва б.да Г. (қуёш батареяси)нинг аҳамияти катта. Қуёш энергияси фотоэлементлар, кремнийли қуёш фотобатареялари (ф.и.к. 5—11%) ёрдамида электр энер-гиясига айлантирилади. Ҳозиргача қуёш
Катта Қуёш сандонининг оптик схемаси ва кўриниши (Тошкент вилояти Паркент тума-ни).
энергиясидан фойдаланиб ишлайдиган мева, сабзавот ва дон қуритгичлари, биноларни иситиш қурилмалари, со-виткичлар, сувни чучуклаштиргичлар, автомобиллар яратилди. Г. арзон иссиқ-лик энергияси олишга имкон беради, тиббиёт ва қ. х.да муҳим роль ўйнайди. ГЕЛЛАР (лот. gelo — қотяпман) — кат-тик моддаларнинг баъзи хоссаларини на-моён қилувчи дисперс системалар б-н суюқёки газсимон муҳит. Коллоид зар-рачалар ёки полимерларнинг макромо-лекулалари орасида молекулалараро кучлар таъсири туфайли ички структу-ралар ҳосил қилиш натижасида оқув-чанлик хоссасини батамом йўқотган система и в и қ ёки, бошқача айтган-да. гель деб аталади. Г. шакл саклаш, мустаҳкамлик, пластиклик ва б. хосса-ларга эга. Улардаги бу хоссалар турли табиатли, молекуляраро кучлар орқа-ли ўзаро боғланган, дисперс фаза зар-рачаларидан ташкил топган структура ҳосил қилувчи турларнинг мавжудли-ги сабабли вужудга келади. Гель ҳосил бўлганида системадаги дисперс фаза ва дисперсной муҳит миқдорлари ораси-даги нисбат ўзгармай қолади. Баъзи гел-ларнинг таркибида дисперс фаза жуда оз миқдорда (1—2% гача) бўлади. Таркибида суюклик кўп бўлган ана шун-дай геллар лиогеллар деб аталади. Улар юқори молекуляр модда эритма-ларининг ивишидан ҳосил бўлади. Булар каторига кисель, қатиқ ва б. кира-ди. Қуруқ ҳолатда олинган, таркибида суюқлик оз бўлган юқори полимер мод-далар ҳам геллардир. Улар қаторига ду-радгорлик елими, крахмал, каучук ва б. киради. Таркибида суюқлик оз бўлган ана шундай қуруқ геллар ксерогел-л а р деб аталади. Кўпинча, коагуляция ёки «тузланиш» ҳодисалари натижасида ҳам геллар ҳосил бўлади. Улар к о а -геллар дейилади. Суюқликка солин-ганда бўкиб ўз ҳажмини оширадиган ксерогеллар эластик геллар, бу-килмайдиганлари эса мўрт геллар деб аталади. Желатин, каучук эластик геллар, силикат кислота, темир (III)-гидроксид, аммоний гидроксид геллар мўрт геллардир. Структура ҳосил қил-ган система (гель)нинг структура ҳосил қилмаган система (золь)га изотермик айланиши тиксотропия деб аталади. Тиксотропия ҳодисаси катта амалий аҳамиятга эга. Мае, ерни бурғилашда бурғи лой, кварц ва б. тог жинслари қаватидан ўтади. Сув қуйиб пармалан-са, тоғ жинслари қуюқ массага айла-ниб бурғилашни қийинлаштиради. Агар сув ўрнига тиксотроп лой эритмаси (мае, бентонит суспензияси) ишла-тилса, у тог жинси б-н аралашиб, тик-
602
ГЕЛЛ-МАН
сотроп система ҳосил қилади ва бур-ғилаш осонлашади. Тиксотроп геллар вақт ўтиши б-н ҳажмини кучайтириб, дисперсион муҳитни сиқиб чиқара бошлайди. Гелнинг ўз-ўзича икки қаватга (суюқ эритма ва зич гелга) ажралиш жараёни — синерезис са-ноат моллари ва озиқ-овқат и. ч. техно-логиясида кўп учрайди. Г. ҳосил бўли-ши тоғ-кон ишида, полимер матери-аллар, катализаторлар ва сорбентлар и. ч.да, фармацевтика, атир-упа ва озиқ-овқат саноатида муҳим аҳамиятга эга. ГЕЛЛ-МАН (Gell Mann) Марри (1929.15.9, Нью-Йорк) — америкалик назариётчи-физик. Илмий ишлари май-доннинг квант назарияси, элементар зарралар физикаси, ядро физикасига оид. Фанга ажиблик тушунчасини ки-ритган ва унинг сақланиш қонунини очган (япон физиги К. Нишижимадан мустақил ҳолда, 1953). Элементар зарралар системасини (1961), кварклар ги-потезасини (1964) таклиф қилган. Нобель мукофоти лауреати (1969). ГЕЛОНИИ (Жилоний) Муҳиддин Абдуқодир ибн Абий Солиҳ Жан-гийдўст (1077, Гелон вилояти, Эрон— 1166) — форс илоҳиётчиси, мутасав-виф. 18 ёшида Бағдодга келади ва жуда кўп олимлардан сабоқолади. Унингхан-балия мазҳабига оид ваъзлари шуҳрат қозонади. Кейинчалик Г. Қуръон таф-сирчиси ва муфтий сифатида фаолият кўрсатади. У ҳадис ва фиқҳ илмлари-дан даре беради. Г. ҳанбалия мазҳабида қатъий турган, Муҳаммад (сав) сун-натларига сўзсиз риоя этган. Ваъзлари-да мусулмонлар учун зарур бўлган ўнта ахлоқий қоидани баён этган. Г. ўзининг тарикат услубини вужудга келтирмаган, бирор тариқатга бошчилик килмаган бўлса ҳам уни қодирия суфийлик тари-қатининг асосчиси деб ҳисоблайдилар. Ammo, ҳақиқатда эса, бу тариқат унинг авлодлари ёки муридлари томонидан фақат 13-а.нинг ўрталарида, баъзи му-тахассисларнинг фикрича, ҳатто 15-а.да вужудга келган. Халқоммаси уни муъжи-за курсатишга қодир бўлган азиз-авлиё ва бечораларнинг ҳомийси деб, улуғ-лар эди. Унга Ғавсул Аъзам («улуғ ҳимо-ячи») ва пири дастгир («мададкор пир») лақабларини беришган. Г. мақбараси Бағдодда бўлиб, исломдаги машҳур му-қаддас жойлардан бири ҳисобланади.
Г.нинг «Ал-ғунйа ли талиб тариқ л-ҳаққ» («Ҳақ йўлидан борувчи толиб-лар йўлини туғрилаш») асари сақла-ниб қолган. Бу асарда ҳанбалия мазҳа-би нуқгаи назаридан исломдаги 73 фир-қага булинган мусулмон жамоасининг ижтимоий, ахлоқий бурч ва вазифала-ри баён қилинган.
ГЕЛОНЛАР — мил. ав. 1-минг йиллик ўрталарида Скифияда яшаган қад. кабила. Геродотншг фикрига кўра, Г. юнон шаҳарларидан будинлар ерига кўчиб келган эллинлар бўлиб, бу ерда ёғоч-дан Гелон ш.ни бунёд этганлар; улар деҳқончилик, боғдорчилик б-н шуғул-ланишган, скифлар!гинг ахоманийлар подшоси Доро I б-н бўлган урушида қатнашганлар. Ольвиялик юнонлар Г.ни маҳаллий қабила, будинларнинг бир қавми деб ҳисоблашган. ГЕЛЬВЕЦИЙ (Helvetius) Клод Адриан (1715.31.1-Париж-1771.25.1) — француз файласуфи, психологи. Г. фикрича, олам моддий, вақт ва фа-зода чексиз, доимий ҳаракатда; та-факкур ва сезги материянинг хосса-сидир. Инсоннинг онги ва эҳтироси-ни ижтимоий ривожланишнинг асо-сий ҳаракатлантирувчи кучи деб ҳисоблади. Г. билиш назариясида аг-ностицизмта қарши, материалистик сенсуализм тарафдори. У хотиранм билишнинг иккинчи қуроли, тафак-кур сезгиларимиз йиғиндиси, деб таъкидлади. Г. худонингмавжудлиги, оламнинг яратилганлиги, жоннинг абадийлиги ғояларини танқид қил-ди. Г. ижтимоий муҳит деганда сиё-сий ҳаётни, қонунчиликни тушунган. Ижтимоий ҳаёт юридик қонунларга боғлиқ деб, тенгликни кишиларнинг қонун олдидаги тенглиги маъноси-да талқин этган. У умумий тенгликни инкор этган. Г. кишиларнинг интеллектуал ва ахлоқий қиёфасини шакллантиришда муҳитнинг ҳал қилувчи аҳамиятини кўрсатган. У этикада диний ва спиритуалистик қарашларни танқид қилиб, ахлоқий тасаввурларнинг тажрибавий келиб чиқиши, уларнинг индивид манфа-атлари б-н шартланганлигини исбот-лади. Г. 18-а. охиридаги француз буржуа инқилобини ғоявий тайёрлашда муҳим ўрин тутди. Асарлари: «Ақл тўғрисида» (1758), «Инсон тўғриси-да, унинг ақлий қобилиятлари ҳамда тарбияси ҳақида» (1772, вафотидан кейин).
ГЕЛЬВИН (лот. helvus — каҳрабосимон сариқ) — минерал; каркасли силикат-лар кичик синфига кирувчи бериллси-ликат. Кимёвий таркиби (Mn, Fe, Zn)8 lBeSiOJ,,S2. Таркибида 13,6% ВеО бор. Куб сингонияли. Тетраэдр кристаллар, шаклсиз зарралар ва доналар. Ранги сариқ, яшил, қизил қўнғирдан ранг-сизгача. Шишасимон ялтироқ, смолага ўхшайди. Қаттиклиги 6—6,5. С оғ. 3,2— 3,5. Пегматит томирлар, грейзенлаш-ган сиенитлар, гранитлар, сульфид минералларига бой скарнларда учрай-
ди. Ўзбекистонда Чатқол, Қурама (Қўрғошинкон), Зирабулоқ (Ингичка) тоғларида бор. Бериллий олинадиган руда. Хорижда РФ (Урал), Қозоғистон, Норвегия, АҚШ, Руминия, Германия-да топилган.
ГЕЛЬЗЕНКИРХЕН - Германиядаги шаҳар, Шим. Рейн-Вестфалия ерида. Аҳолиси 294 мингдан зиёд киши (1990-й.лар ўртаси). Эмшер дарёси ва Рейн-Херне канали бўйидаги йирик порт. Т. й. ва автомобиль йўллари тугуни. Рур ҳавзасининг энг йирик саноат марказ-ларидан бири. Г.да тошкўмир қазиб чиқариш, кокс-кимё, металлургия са-ноати етакчи ўринда. Машинасозлик, кимё, электротехника, ойнасозлик, нефтдан маҳсулотлар олиш, тўқимачи-лик корхоналари ҳам бор. Г.да Германия кончилик саноатининг бошқарма-си жойлашган. Гигиена ин-ти бор. Ша-ҳар Рур тошкўмир ҳавзасининг ривож-ланиши муносабати б-н 19-а.нинг 2-ярмида вужудга келган. Биринчи шахта 1858 й.да қурилган. ГЕЛЬМГОЛЬЦ (Helmholtz) Герман Людвиг Фердинанд (1821.31.8, Потсдам—1894,8.9, Берлин) — немис та-биатшуноси. «Кучнинг сақланиши ҳа-қида» (1847) асарида биринчи бўлиб энергиянинг сақланиш қонунинк математик жиҳатдан асос-лаб, бу қонуннинг умумийлигини кўрсатган. Энг кичик таъсир прин-ципини иссиқлик, электр ва ёруғлик ҳодисал ари га қўллаб, бу прин-ципнинг термоди-намиканинг иккинчи қонуни б-н боғланганлигини очиб берган. У биринчи бўлиб ҳаммага тушунарли шаклда электрнинг атом табиати ғоясини ил-гари сурган. Г. суюқликларнинг уюрма ҳаракати назариясини ривожлантириб, механик ва электромагнит жараёнлар-ни текшириш учун бу назариянинг амалий қўлланишига дойр бир қанча мисоллар берди. У ёруғликнинг электромагнит назариясини ва аномал дисперсия назариясини тараққий эттир-ган. Фанга эркин ва боғланган энергия-лар деган тушунчани киритган. Кўриш ва эшитиш физиологиясига оид маса-лаларни илмий жиҳатдан тўғри талқин қилган. Г. мускулларда иссиклик пайдо бўлишини аниқлаб, уни ҳамда нерв импульсларининг тарқалиши тезлиги-ни ўлчаган.
ГЕЛЬМИНТЛАР (Helminthos. юн. helmins, helminthos — чувалчанг, гиж-

жа) — ҳар хил систематик гуруҳларга мансуб паразит чувалчанглар гуруҳи. Г.га 5 типга мансуб жониворлар, жум-ладан ясси чувалчанглардан моногенея-лар, сўрғичлилар, тасмасимон чувалчанглар ва цестодсимонлар; тўгарак чувалчанглардан нематодалар ва қилчу-валчанглар; ҳалқали чувалчанглардан зулуклар; тиканбошлилар, немертин-лар ҳамда систематик ўрни тўлиқ аниқ-ланмаган ортонектидлар ва дициемид-лар киради. Г. экологик гуруҳ бўлиб, жуда хилма-хил жониворларни ўз ичига олади. Тери-мускул халтаси, тана органларининг учта эмбрионал варак,-дан ҳосил бўлиши; танаси олдинги қис-мининг ихтисослашиб, ёпишув ёки сезги органлари ҳосил қилиши ҳамда билатерал симметриялик ҳамма Г. учун хос бўлган умумий белги ҳисобланади. Паразитлик қилиш хусусиятига бино-ан Г.ни стационар ва факультатив па-разитларга ажратилади. Биринчи гуруҳ-га одам, ҳайвон ва ўсимлик паразит-лари (тасмасимон чувалчанглар, тре-матодлар, тиканбошлилар ва кўпчилик нематодалар); иккинчи гуруҳга — кўпчилик зулуклар, айрим киприкли чувалчанглар ва немертинлар киради. Личинкалик даврида ҳашаротлар та-насида паразитлик қиладиган, вояга ет-ган даврида эса эркин яшайдиган қил-чувалчанглар Г.нинг ўзига хос гуруҳи-ни ҳосил қилади. Паразитлик қилади-ган жойига биноан Г. ташқи — экто-паразитлар (моногенеялар, кўпчилик зулуклар, немертинлар ва турбеллари-яларнинг бир қисми) ҳамда эндо-паразитлар (кўпчилик гельминтлар)га ажратилади.
Паразит ҳаёт кечириш таъсирида Г.нинг ҳаракатланиш, хўжайин тана-сидан ташқарида фаол озиқ қидириш хусусиятлари йўқолган; бир қанча тур-ларида ҳазм системаси редукцияга уч-раган. Бунинг ўрнига ёпишув органлари ривожланиб, пушти кескин ош-ган, ривожланиш цикли мураккабла-шиб, кўплаб потенциал хўжайинларни зарарлашга имкон берадиган бўлган. Г. личинкаси кўпинча тўла-тўкис ёки қисмаи асосий хўжайин организмидан ташқарида ривожланади. Ривожланиш хусусиятига биноан Г. геогельминтлар ва биогельминтларга ажратилади. Геогельминтлар ташқи муҳитда, биогель-минтлар бошқа ҳайвонлар — оралиқ хўжайин организмида ривожланади. Айрим биогельминтлар оралиқ хўжа-йиндан ташқари қўшимча, ҳатто резерв хўжайинга ҳам эга бўлади. Сўрғичлилар ва тасмасимон чувалчанглар синфига мансуб бир қанча Г.да жинсий кўпайиш б-н бирга личинка-
лик партеногенез ҳам учрайди. Жинсий ва жинссиз галланиб кўпайиш турнинг сақланиб қолиш имконияти-ни оширади. Ўзбекистонда умуртқали ҳайвоиларда 1000 дан ортиқ Г. паразитлик қилади.
Лд..Матжонов Н. М., Азимов Ж. А., Гехтин В. И., Одам ва ҳайвонлар-нинг кўринмас ёвлари, Т., 1977; Пармо-нов М., Сайидқулов Б., Пармо-нов   Ж., Эпизоотология, Т., 1996.
ГЕЛЬМИНТОЗЛАР (юн. helmins, helminthos — гижжа, қурт) — одам, ҳайвон ва ўсимликларда паразит чувалчанглар — гелшинтлар қўзғатадиган ка-салликлар. Одамда гижжаларнинг 150 дан ортиқ тури учрайди. Яшаш шаро-итлари: иқлим, тупроқнинг ҳолати, деҳқончилик хусусиятлари ва аҳоли-нинг гигиеник кўникмалари даражаси-га қараб турли минтақаларда турли хил гижжалар учрайди. Асосан гижжаларнинг 4 синфи: нематодалар, цестода-лар, трематодалар ва акантоцефаллар паразитлик қилади. Шунга кўра текши-риш чогида топилган гижжанинг синфига караб нематодоз, цестодоз, тре-матодоз, акантоцефалез каби гуруҳлар-га ажратилади; ҳар бир гуруҳга бир неча турдаги гижжалар киради. Мае, энте-робиоз, аскаридоз нематодоз гуруҳига, ҳўкиз солитёри, чўчқа солитёри, кенг тасмали гижжалар цестодозлар гуруҳи-га мансуб. Одам гижжаларнинг оралиқ ёки мутлақ хўжайини бўлиши мумкин. Г. кечишида ўткир ва сурункали давр фарқ қилинади. Олимлар орасида одамда гельминтларнинг бўлиши маълум жиҳатдан унинг қрн гуруҳига ҳам бог-лик, деган фикрлар мавжуд. Ўзбекис-тонда Г.дан энтеробиоз, гименолепи-доз ва аскаридоз кўпроқ учрайди. Гель-минтлар одамнинг нафас олиши, ов-қат ҳазм қилиши, мускул системаси, жигар, талоқ, қон, мия, кўз ва б. аъзо-ларида паразитлик қилади. Гижжаларнинг хили, сони ва қайси аъзода бўли-шига қараб касаллик ҳар хил кечади. Г.да одамнинг вазни ҳамиша камая-ди, у ланж, инжиқ бўлиб қолади, боши айланади ва ҳ. к. Гижжа ичакда бўлса, ич қотади ёки ич кетади, кўнгил ай-нийди, баъзан бемор қайт қилади, жигарда бўлса, кўз оқи ва бадан сарғая-ди, ўпкада бўлса, йўтал тутади. Г.да кўпинча меҳнат қобилияти пасаяди, бола яхши ўсмайди, хотираси сусаяди ва ҳ. к. Гижжаларнинг личинкалари ёки тухумлари топилишига қараб ташҳис қўйилади. Серологик реакциялар (им-мун флуоресцентлаш, бевосита гемаг-глютинация реакциялари ва ҳ. к.)дан фойдаланиш Г.ни эрта аниқпаш ва вақ-тида ташҳис қўйиш имконини беради.
Г.нинг оддини олиш учун аҳоли орасида кенг тушунтириш ишлари олиб бориш, покизаликка риоя қилиш му-ҳим. Айниқса, ясли-боғчага қатнайди-ган болаларнинг ҳар бирига алоҳида тувак бўлиши ва қўлларини бот-бот совунлаб ювиб туришига алоҳида эъти-бор бериш лозим. Аҳолини тоза ичим-лик суви б-н таъминлаш, чала пиши-рилган овқатни истеъмол қилмаслик, кўкат ва меваларни обдон ювиб ишла-тиш, хом гўшт тўғрашга ишлатилади-ган тахтакачни пишганига ишлатмас-лик Г.нинг кескин камайишига олиб келади. Кўкатларни ишлатишдан I соат олдин 3%ли ош тузи эритмасига солиб қўйиб, кейин яхшилаб чайиб ташлан-са, гижжа тухумлари буткул йўқолади. Гижжаларнинг турига қараб Г.нинг давоси ҳар хил. Беморни даволашда яхши наф берадиган дорилар мавжуд. Уларни фақат врач б-н маслаҳатлашиб қўллаш лозим.
Ҳайвонларнинг Г.ни юқтириш йўл-лари турлича. Гельминт тухумлари ёки личинкалари бўлган ем-хашак ва сув-ни истеъмол қилиш орқали ёки гельминт личинкаси тери орқали организм-га кириб олади. Г. кўпинча касал ҳай-вондан унинг қорнидаги боласига юқади. Нематода личинкаси аксарият ўсимлик поясига ёки илдизига бема-лол кириб олади. Г. оқибатида ҳайвон-ларнинг маҳсулдорлиги, ўсимликлар-нинг ҳосили камаяди, ҳайвонлар ўла-ди, ўсимликлар нобуд бўлади. Бу ўз навбатида халқ хўжалигига катта иқти-содий зарар етказади.
Ўзбекистонда трематодозлардан фас-циолёз, ориентобильгарциоз, дикроце-лиоз; цестодозлардан мониезиоз, ти-занцезиоз, авителлиноз, эхинококкоз, ценуроз; нематодозлардан аскаридоз ва аскаридиоз, параскаридоз, оксиуроз, гемонхоз, нематодироз, хабертиоз, дик-тиокаулез, протостронгилидезлар қ. х. ва уй ҳайвонларида кўп учрайди.
Г.га қарши курашишда гўшт ва б. маҳсулотларни ветеринария-санитария назоратидан ўтказиш, тирик личинка-лар топилган тақдирда истеъмолга ярок-сиз деб топиш, аҳоли яшайдиган жой-лар тозалиги, гўнгдан ўгит сифатида фойдаланиш ишлари устидан қагьий назорат ўтказиш ва б. махсус чоралар кўриш зарур.
Ад.: А з и м о в Д. А., Трематоды — паразиты животных и человека, Т., 1986; Матча-нов Н. М., Азимов Ж. А., Гехтин В. И., Одам ва ҳайвонларнинг кўринмас ёвлари, Т., 1977; Пармонов М., Сайид-қулов Б., Пармонов Ж., Эпизоотология, Т., 1996.
Шоносир Шоваҳобов, Жалолиддин Азимов, Эркинжон Шакарбоев.

ГЕЛЬМИНТОЗООНОЗЛАР - табиий шароитда қўзғатувчиси одамларда ва ҳайвонларда паразитлик қилиб яшов-чи гельминтоз касалликлар гуруҳи. Г. атамаси J929 й.да рус олимлари К. И. Скрябин ва Р. С. Шульцар томонидан фанга киритилган.
Г. икки гуруҳга бўлинади. Биринчи гу-руҳга тарихий тараққиёт (филогенез) жараёнида фақат ҳайвонлар организми-га мослашган Г. қўзғатувчилари киради. Одам бу қўзғатувчилар учун факультатив хўжайин бўлиши мумкин. Бу гурухга фасциолёз, дикроцелиоз, ценуроз, ци-стицеркоз, дипилидиоз, трихинеллёз ва б. касалликлар мисол бўлади. Биринчи гуруҳ гельминтозларга одам танасига жойлашиб, унинг организмини маълум патологик ўзгаришларга олиб келиб, аммо ўзи жинсий вояга етмайдиган гель-минтларни хам киритиш мумкин. Мае, итларнинг унцинариоз касаллиги қўзға-тувчисининг личинкаси, сут эмизувчи ва кушларнинг шистосоматит личинка-лари одам териси орқали ўтиб, дерма-титни пайдо қилади.
Иккинчи гуруҳга қўзғатувчисининг биологик ривожланишида одам ишти-роки шарт бўлган Г. киради. Мае: тени-идоз, тениаринхоз кабилар. Тениарин-хоз Ўзбекистонда Хоразм, Бухоро, Самарканд вилоятлари, Қорақалпоғистон Республикаси аҳолиси ўртасида учрай-ди (пиёз ва гармдори қўшилган хом қий-ма гўшти — «ижжан» истеъмол кили-ниши унинг асосий сабабидир).
Г. б-н зарарланишда эпизоотологик ва эпидемиологик жараёнларнинг бир неча ҳолатлари фарқ қилинади: а) одам ва ҳайвонлар гельминтлар учун асосий хўжайин ҳисобланади (мае, опистор-хоз, шистосомоз, фасциолёз, дифилло-ботриоз, дипилидиоз). Бундай ҳолатда одам ва ҳайвонлар бир-бирига касал-ликни юқтирмайди; улар инвазия ман-баи бўлиб, бошқа бирор оралиқ ёки қўшимча хўжайин ҳисобланади; б) одам асосий хўжайин, ҳайвонлар — оралиқ хўжайин бўлади (мае, тениаринхоз ва тениозларда қорамоллар ва чўчқалардан касалликлар одамларга юқади; в) баъ-зи бир тур \айвонлар асосий хўжайин бўлиб, одам оралиқ хўжайин вазифа-сини ўтайди (мае, эхинококкоз); г) одам ва ҳайвонлар битта тур гельминт учун бир вақтнинг ўзида ҳам асосий хўжайин, ҳам оралиқ хўжайин бўлиши мумкин (мае, трихинеллёз).
Гўшт маҳсулотларини ветеринария-санитария назоратидан ўтказиш, аҳо-лининг умумий ва санитария мадани-яти даражасини ошириш, яйловлар ва ҳайвонлар сув ичадиган жойларнинг касаллик қўзғатувчисининг тухум ва
личинкалари б-н ифлосланишига йўл қўймаслик, табиий-географик шароит ва б.ни яхшилаш Г.га қарши кураш ва уларни йўқотишда катта аҳамиятга эга. Жалолиддин Азимов, Эркинжон Шакарбоев.
ГЕЛЬМИНТОЛОГИЯ (гельминтлар ва ...логия) — паразит чувалчанглар — гельминтлар ҳамда одам, ҳайвонлар ва ўсимликларда улар келтириб чиқара-диган касалликларни ўрганадиган фан. Г. паразит чувалчангларнингтузилиши, физиологияси, биокимёси, ривожла-ниши, экологияси, географик тарқа-лиши ва зоология системасидаги ўр-нини, шунингдек уларнинг хўжайин организмига таъсирини ўрганади, Гельминтоз касалликларга (қ. Гелъмин-тозлар) ташҳис қўйиш, уларнинг клиник белгилари, патогенези, эпидеми-ологияси ва эпизоотологиясини ўрга-ниш, улар асосида даволаш ва про-филактик тадбирлар ишлаб чиқиш ҳам Г.нинг вазифаларига киради. Паразит чувалчангларни ўрганиш туфайли Г., бир томондан, зоологиянинг бир тар-моғи бўлса, иккинчи томондан, гель-минтларнинг патогенлик хусусияти ва уларга қарши кураш чораларини ўрга-ниш орқали клиник фанлар — патфи-зиология, патанатомия, биокимё, иммунология ва б. б-н боғланган. Амалий Г. тиббиёт ва агрономия Г.сига ажрати-лади. Г.нинг бундай бўлиниши аксари-ят сунъий бўлса-да, амалий жиҳатдан зарур ҳисобланади. Тиббиёт Г.си одам организмида паразитлик қиладиган гельминтларни ўрганади. Агрономия Г.си ўсимликлар гельминтларини ўрга-ниш ва уларга карши кураш тадбирла-рини ишлаб чиқиш б-н шуғулланади. Ветеринария Г.си эса хонаки, ов қили-надиган ва ёввойи ҳайвонларда паразитлик қиладиган гельминтларни ва уларга қарши кураш чораларини ўрга-нади. Одамларда паразитлик киладиган гельминтлар тўгрисидаги дастлабки маълумотлар Абу Али ибн Сннонинг «Китоб-аш-шифо» асарида учрайди. Унда ибн Сино одам ичагида паразит-лик қиладиган «катта ва узун қурт» (қорамол тасмасимони), «қовоқ уру-ғига ўхшаш қурт»(қовоқсимон гижжа), «митти қурт» (кичик занжирсимон гижжа) ва б. ҳамда улар келтириб чиқара-диган касалликларни даволаш ҳақида маълумотлар берган. Г. соҳасидаги дастлабки тадқиқот рус сайёҳи А. П. Фед-ченко томонидан 1868 й.да олиб бо-рилган. У Самарқандда риштанинг биол. сини ўрганган. Г. соҳасидаги тадқи-қотлар 20-а.нинг 20-й.ларидан бошлаб Ўрта Осиё давлат ун-ти, Тиббиёт па-разитологияси ин-ти ҳамда бир қанча тропик ст-яларнинг ташкил этилиши
б-н кенгайиб борди. Л. М. Исаев ришта ҳаётини ўрганиб, унга қарши кураш чораларини ишлаб чиқди ва тиббиёт паразитологияси соҳасидаги тадқиқот-ларни бошлаб берди. Бу борадаги иш-лар кейинчалик С. Н. Бобожоновнинг тадқиқотларида ўз аксини топди. Ўзбе-кистонда ветеринария Г.си соҳасидаги тадқиқотларга Н. В. Бадан и н асос сол-ган. Ёввойи ва уй ҳайвонлари гельминт-ларининг турлар таркиби, биологик ва экологик хусусиятлари ҳамда уларга қарши кураш усуллари М. А. Султонов, И. X. Эргашев, Ж. А.Азимов, Н. М. Мат-жонов, А. Н. Брудастов, Б. С. Салимов. Ш. А. Азимов, М. А. Аминжонов, А. О. Орипов, С. Дадаев, Г. С. Пўлатов ва б.нинг ишларида акс этган. Ўзбекис-тонда фитогельминтларни ўрганишни Е. С. Кирьянова бошлаб берган. Турли хил қ.х. экинлари илдизи ва унинг ат-рофидаги тупроқ нематодаларини ўрга-ниш А. Т. Тўлаганов ва шогирдлари ишлари б-н боғлиқ. Ғўза, каноп, саб-завот ва ем-хашак экинлари, субтропик ўсимликларнинг нематодалари ўрганилган; бўртма нематодаларига қарши курашнинг профилактик ва ки-мёвий усуллари ишлаб чиқилган (А. Т. Тўлаганов, О. 3. Усмонова, О. Мавло-нов, 3. Норбоев, Ш. Хуррамов, А. И. Землянская ва б.). Тупроқда эркин яшовчи гельминтларнинг индикатор-лик хусусиятлари, паразит фитогель-минтлар эволюцияси улар зарарлайди-ган ўсимликлар б-н бирга бориши очиб берилган (О. Мавлонов, 3. Норбоев). Фитогельминтларнинг 600 дан ортиқ тури, жумладан 80 га яқин янги тури аниқланган. Кейинги йилларда Г.да асосий эътибор экология, биокимё ва б. эксприментал тадқиқотларга қаратил-мокда, гельминтлар б-н улар хўжа-йинлари ўртасидаги паразит хўжайин ва филогенетик муносабатлар тадқиқ қилинмоқда. Г. соҳасидаги ишлар ки-шилар соғлиғини сақлаш, қ. х. ҳайвон-лари маҳсулдорлиги ва экинларнинг ҳосилдорлигини оширишда катта амалий аҳамиятга эга, Гельминтологик тадқиқотлар Ўзбекистон ФА Зоология, Ветеринария ва Чорвачилик ин-тлари лаб.лари, ЎзМУда, шунингдек, Тер-миз, Самарканд, Нукус давлат ун-тла-ри, Тошкент, Самарканд, Андижон тиббиёт ин-тлари, Тошкент педагогика ун-ти ҳамда Самарканд ва Тошкент давлат аграр ун-тлари кафедраларида олиб борилади.
Жалолиддин Азимов, Очил Мавлонов.
ГЕЛЬМИНТОСПОРИОЗЛАР - ўсим-ликларда Helminthosponum туркумига мансуб замбуруғлар қўзғатадиган касал-
ГЕМАТОЛОГИЯ
605
Гельминтоспориозлар.
ликлар. Аксарият ғалла ва техника экинлари зарарланади. Касаллик ғўза кўсакларининг чаноқларида ҳам учра-ши қайд этилган. Арпа, буғдой, сули, маккажўхори Г. б-н касалланганда ўсимлик баргида қўнғир доғлар пайдо бўлиб, доғлар остидаги тўқималар ўла-ди. Кучли зарарланган маккажўхори совуқ урганга ўхшаб қолади. Шоли Г. б-н касалланганда униб чиққан май-салари чирийди, баргларида доғлар ҳосил бўлади. Натижада экин сийрак-лашиб кетади. Касалланган майсанинг илдиз бўғзида зайтун ёғи ранғида ғу-борлар, баргларида эса майда тўқ-қўнғир доғлар пайдо бўлади. Арпа, су-лининг барглари, барг қини ва дони тўрсимон доғланиш кўринишини ола-ди, ўсимлик бош тортмайди.
Кураш ч о р а л а р и: кузги шудгор-ни сифатли бажариш, ерга фосфорли-калийли ўғитлар солиш, экишни ўз вақтида қисқа муддатларда ўтказиш, майсаларни азотли ўғитлар б-н озиқ-лантириш. Экиладиган уруғликни рак-сил (1,5 кг/т) ёки деразали препарат-лари (2 л/т) б-н дорилаш керак.
Латип Муҳамедов.
ГЕМ (юн. haima — қон) — гемоглобин-нинг оқсилсиз қисми, унга қизил ранг бериб ту ради; протопорфирин IX ва икхи валентли темир моддасидан ибо-рат комплекс бирикма. ГЕМАГТЛЮТИНАЦИЯ (гемо... ва агглютинация) — серологик реакция; қуйилаётган қон реципиент (қон олув-чи бемор)нинг қон гуруҳига мое кел-маганда, қон шаклли элементларидан эритроцитларнинг бир-бирига ёпи-шиб, ғуж бўлиб чўкиши. Бевосита ва билвосита Г. фарқ қилинади. Бевосита Г.да эритроцитларнинг ёпишиб қоли-ши унга антитело — гемагглютинин-ларнинг тўғридан-тўғри таъсири туфай-ли рўй беради. Агар гемагглютинин ва эритроцитлар бир турдаги организмга хос бўлса, изогемагглютинация содир бўлади. Бу қон гуруҳини аниқ-лаш ва донорни тўғри танлашда қўл келади. Агар юқоридаги ҳолат ҳар хил турдаги организмга хос бўлса,  г е т е -
роагглютинация рўй беради, бу асосан айрим инфекцион касалликлар (мае, инфекцион мононуклеоз)да ку-затилади. Билвосита Г.да тегишли антиген ёки гаптен б-н ишланган эритроцитлар ёпишиб қолади. Бу реакция айрим инфекцион ва аллергик касал-ликларда қўлланилади. Эритроцитларнинг ғуж бўлиб ёпишиб қолиши ви-руслар таъсирида (мае, гриппда) ҳам рўй бериши мумкин. Вирусли касаллик-ларни аниқлашда бу реакцияларнинг ўзига хос томонларидан фойдаланила-ди.
ГЕМАНГИОМА (юн. haima — қон, angeion — томир) — қон томирлари-нинг хавфеиз ўсмаси. Кўпинча ёш бо-лаларда томирнинг туғма ортиқча тар-моқларидан ривожланади. Бола туғил-ган заҳоти ёки сал ўтгандан кейинроқ кўзга ташланади, баъзида ёши катта-ларда ҳам кузатилади. Тананинг турли соҳаларида, кўпроқ лаб, юз ва бўйин-да учрайди. Бола ўсган сайин Г. ҳам кат-талашади ва ҳийлагина жойни эгаллаб о л ад и. Ўз вақтида даволанмаса, бошқа аъзоларга ўтиши мумкин. Г. тери ва шиллиқ қаватда, мускул, бириктирув-чи тўқима ва суякларда, шунингдек жигар, буйрак ва б. аъзоларда ҳам бўла-ди. Жаррохлик йўли б-н ўсма олиб ташланади (яна қ. Ангиома). ГЕМАРТРОЗ (гемо... ва юн. arthron — бўғим) — бўғим бўшлиғига қон қуйи-лиши. Кўпинча бўғимнинг очиқ ёки ёпиқ шикастланиши (бойламларнинг чўзилиши ва узилиши, бўғим ичидаги синиқ ва ш. к., ҳатто лат ейиш) сабаб бўлади. Геморрагик диатез, шунингдек операциядан кейин ҳам Г. рўй бери ш и мумкин. Г. тизза, боддир-панжа, тир-сак, билак-кафт уста бўғимларида кўп-роқ кузатилади. Белгилари: бўғим ши-шиб, катталашади, безиллаб туради, ҳаракат қийинлашади. Г.ни фақат врач даволайди.
ГЕМАТИТ (юн. haima — қон), темир ялтироғи — темирнинг кенг тар-қалган минерали. Кимёвий формуласи Ғе2О3. Таркибида 70% гача темир бор. Баъзан титан (11% гача TiO2 титаноге-матит), алюминий (14% гача А12О, — алюмогематит), марганец (17% гача — марганец-гематит), сув (Н,0 8% гача гидрогематит) аралашмалари бўлади. Тригонал сингонияли. Кристаллари кўпинча пластинкасимон, варақсимон, буйрак шаклида, ранги пўлатранг — кулрангдан қорагача. Ярим металлси-мон ялтирайди. Чиннига чизилса қизил из қолдиради. Қаттиқлиги 6—6,5. С. of. 5,3. Қиздирилганда магнитланади, 1594° т-рада эрийди. Г. интрузив жинсларда, гидротермал конларда кварц, барит,
магнетит, хлорит б-н бирга ва вулкан кратерлари деворларида учрайди. Ну-раш жараёнида темир гидроксидлари-нинг сувсизланиши натижасида ҳам Г. ҳосил бўлади. Регионал метаморфизм жараёнида Г.нинг жуда катта массала-ри вужудга келади. Ўзбекистонда Чат-қол-Қурама тоғларидаги темир конла-рида (Суренота. Ғова, Тўрангли, Ча-қадамбулоқ), кўп металли конларда (Қўрғошинкон, Олтинтопкан, Кон-сой) кўп тарқалган. Украина (Кривой Рог), РФ (Курск магнит аномалияси, Урал тоғлари, Сибирда), АКШ, Канада, Бразилия, Ҳиндистон ва б. мам-лакатларда йирик конлари бор. Г. руда-лари чўян ва пўлат олишда муҳим хом ашё \исобланади. Тоза кукунсимон хил-лари бўёқ тайёрлашда ишлатилади: Г. — темир олинадиган руда. ГЕМАТО... (юн. haima — қон) — гемо... ни англатади.
ГЕМАТОЛОГИЯ (гемо... ва ..логия) — қон ва уни ишлаб чиқарадиган кўмик-нинг таркиби, функциялари, касаллик-лари хақидаги фан. Г. қонни оптик, электрон, фазал и-контраст, флуоресцент микроскопия, микрокинематография, микроскопик гисто- ва цитокимёвий усуллар ёрдамида ўрганади. Кон систе-маси касалликларини аниклашда Г. пун-кцион биопсиядан (организмнинг ҳаёт-лик даврида кўмик, лимфа тугунлари, талоқ, жигар ҳужайралари ва тўқима-ларидан олиб текшириш), биокимёвий, ферментологик, цитогенетик, кимёвий-генетик, спектроцитофотометрик (де-зоксирибонуклеин ва рибонуклеин кис-лоталарини текшириш йўли б-н), ра-диоизотоп-иммунологик, электрофорез ва иммуноэлектрофорез, тўқималарни кулыурал ўстириш ва б. усуллардан фой-даланади.
Гематологик касалликлар 19-а.дан бошлаб мунтазам тадқиқ қилинган. Немис олимларидан Р. Вихров (1845), Э. Нейманн (1870) лейкозни, инглиз врачи Т. Аддисон (1855) ва немис врачи А. Бирмер (1872) пернициоз ане-мияни, немис олими П. Эрлих (1888) апластик анемияни, француз олими Г. Гайем (1898), немис олими О. Мин-ковский (1900) ва француз олими А. Шоффар (1907) гемолитик анемияни тасвир этишди. Рус олимларидан А. А. Максимов томонидан кашф этилган қон яратилишининг унитар назарияси Г.нинг ривожланишида катта аҳамият касб этди.
Кон системаси касалликларини кли-ник-морфологик усул б-н ўрганиш классик Г.нинг вужудга келишига асос бўлди. Олимлардан М. И. Арини1н тўш суягини пункция қилиш усулини

(1927), И. А. Кассирский унда ишлати-ладиган пункцион нинани ҳамда лимфа тугунлари, талоқ, жигар пунктат-ларининг цитологик диагностика усул-ларини жорий қилишди, бу усуллар қон системаси касалликларини бемор-ларда тезроқ ойдинлаштириш имкони-ни беради, анемияларнинг таснифи ва даволаш усуллари ишлаб чиқилди. Ўзбе-кистонда аҳоли орасида учрайдиган ге-молитик ва темир танқислиги б-н бог-лик камқонликларнинг турлари, келиб чиқиш сабаблари атрофлича ўрганил-ган, уларни даволашни оптималлаш-тириш, ташҳисини осонлаштириш им-кониятлари ишлаб чиқилган. Ҳоз. юқо-рида қайд этилган камқонликларнинг экологенетик жиҳатлари аниқланмоқ-да (С. М. Баҳромов, X. Қ. Фармонқулов, А. А. Бугланов, Г. Т. Калменов, X. М. Қо-зоқбоева, Ж. Т. Тожиев, Қ. Ж. Болтаев ва б.).
Қон яратилиши ва анемияларнинг келиб чиқиш механизмини изотоплар ёрдамида аниклаш катта роль ўйнади. Америкалик олим В. Касл овқатда витамин В|2 (цианкобаламин) етишмас-лиги пернициоз анемияга сабаб бўли-шини аниклади (1929). 20-а.нинг 60-й.ларига келиб деярли барча гемоли-тик анемияларнинг келиб чиқиши ўрганилиб, кўпгина янгиликлар қўлга киритилди. Ирсий сфероцитар гемоли-тик камқонликда талоқнинг олиб таш-ланиши ушбу дарддан тузалиш мум-кинлигини кўрсатди.
Геморрагик диатезлардан тромбоци-топеник пурпурда бемор талоғини олиб ташлаш, тромбастенияда унга адено-зинтрифосфат кислотани буюриш мақ-садга мувофиқ эканлиги маълум бўлди.
Тромб ҳосил бўлишига тўсқинлик қиладиган препаратлар (гепарин, фиб-ринолизин ва б.), шунингдек крнни ивитувчи системанинг фаоллигини ва томирлар деворининг пишиқлигини оширадиган препаратлар (рутин ва б.) ишлаб чиқарилди.
20-а.нинг ўрталаридан бошлаб Г.нинг янги тармоғи — иммуногем а т о -логия анча ривож топди. Унга кон гурухлари ва резус-фактор ҳақидаги таълимот (Г.нинг энг муҳим бўлими — қон қуйиш шунга асосланади), организм -нинг ўз тўқималарига нисбатан анти-телолар пайдо бўлиши (аутоиммуниза-ция) ва ёт тўқималарга нисбатан ан-тителолар ҳосил бўлиши ҳақидаги би-лимлар киради.
Ирсий-оилавий қон касалликларини ҳар томонлама (клиник, хромосома, биокимёвий, ирсий, геногеографик, оилавий ва б. жиҳатдан) ўрганишга катта эътибор қаратилди. Шу боис қон
гуруҳлари (АВО, резус-фактор ва б. система бўйича), уларга нисбатан пайдо бўладиган изоиммунизация — изо-се р о л о гия нинг ривожланишига, қонни қуйишда тамомила бехатарлик-ни таъминлаш чораларига катта эътибор берилди. Ана шу уринишларнинг якуни сифатида амалиётда компонент гемотерапия (яхлит қон ўрнига унинг айрим бўлакларини — эритроцитар масса, лейкоцитлар ва тромбоцитлар концентратларини қуйиш) кенг кўлам-да қўлланила бошланди. Лейкозлар ҳақидаги билимлар мажмуаси — лей-козологиянинг ривожи бу касал-ликларда моно- ва полихимиотерапия усулларининг ишлаб чиқилиши ва жорий этилишига олиб келди.
Ўзбекистонлик олимлар кўмикни кўчириб ўтказишда ҳар хил иммуно-депрессантлар қўллаш посттрансфузи-он асоратлар ва уларнинг олдини олиш масалалари, болаларда учрайдиган ирсий ва орттирилган қон системаси касалликларини ўрганиш, идиопатик тромбоцитопенияда жарроҳлик усули-дан кенг фойдаланиш бўйича натижа-ли илмий изланишлар олиб боришди (Ҳ. А. Ҳакимов, А. Т. Тўраев, У. А. Олти-боев, А. Р. Раҳматуллаев, К. К. Солиев ва б.). Г.нинг замонавий йўналишлари: донорлик хизматини замонавий талаб ва имкониятларга монанд равишда ташкил этиш, қон ўрнини босадиган дорилар ва қон касалликларининг эко-логик генетик жиҳатларини батафсил аниқлаш ва даволашни такомиллашти-риш ва ҳ. к.
Ўзбекистонда Гематология ва кон қуйиш институты, шунингдек тибби-ёт ин-тларининг терапия клиникала-ри ва илмий лаб.лари ҳамда Тошкент врачлар малакасини ошириш ин-ти-нинг Г. кафедраларида Г. соҳасида изланишлар олиб борилади.
Ад.: Аграненко В. А., Б а храмов С. М., Жеребцов Л. Е., Компонентная гемотерапия, Т., 1995; Петров В. Н., Бахрамов СМ., Фарманкулов X. К., Железодефицитные анемии, Т., 1995; На-жмиддинов С. Т., Клиник гематология асослари, Т., 1998.
Саиджалол Баҳромов.
ГЕМАТОЛОГИЯ ВА ҚОН ҚУЙИШ ИНСТИТУТИ, Ўзбекистон Соғ-лиқни сақлаш вазирлиги Гематология ва қон қуйиш илмий тадқиқот институти —и.т. муассасаси. Ўрта Осиё давлат ун-ти тиб-биёт ф-ти жарроҳлик клиникасидаги Қон қуйиш хонаси (1930) 1934 й. да Марказий қон қуйиш ст-ясига айлан-тирилди. 1940 и. шу ст-я асосида Қон
қуйиш ин-ти ташкил этилди. 1959 й.дан ҳоз. ном б-н аталади. Ин-тда камқон-ликлар, лейкозлар, гемобластозлар, геморрагик диатезлар (гемофилия, тром-боцитопения)нинг олдини олиш ва даволаш, қон қуйилгандан кейинги гепатит ва шок ҳолатларини ўрганиш; аёллар ва болалар камқонлигини гемог-лобинли таҳлиллаш, кўмик, қон ва унинг компонентларини консервалаш ҳамда трансплантация қилиш, шунингдек донорликнинг айрим масалалари ва ҳ. к. га оид тадқиқотлар олиб борилади. Ин-тда 295 ўринли 8 клиник бўлим (катталар ва болалар гематоло-гияси, жарроҳлик, кундузги бўлим ва б.), консультатив поликлиника, 25 даволаш-диагностика лаб. ва бўлимлар, қон қуйиш ст-яси, виварий, кутубхо-на бор. Ин-т лаб.да бир неча турдаги қон компонентлари ва препаратлари тайёрланади. Ин-тда 5 фан д-ри ва 15 дан зиёд фан номзодлари, 30 га яқин малакали гематолог ва трансфузиолог-лар хизмат қилади (2001). Ин-т ЎзРда гематология ва қрн қуйиш муаммола-ри бўйича илмий ва услубий марказ ҳисобланади. Ин-т вилоят, шаҳар, туман қон қуйиш ст-ялари ва Қизил Ярим Ой жамияти б-н бирга донорлик-ни ривожлантириш масалалари б-н шу-ғулланади. Илмий ишлар иашр этади. ГЕМАТОМА (гемо... ва юн. ота — ўсма)
—  тўқима орасига ва тана бўшлиқла-рига қон қуйилиши. Турли шикастла-нишлар, лат ейиш, суяклар синиши, чиқиши ва б. оқибатида рўй беради. Юмшоқ тўқималар эзилишидан пайдо бўлган кичикроқ Г. бир оз шишиб, оғрийди, ўша соҳа мўматалоқ бўлиб, қонталашади (қ. Қонталаш). Ўз вактида тўғри даво қилинса, ҳеч бир нуқсон-сиз тузалиб кетади; асосан шу соҳага ором берилади, совуқ қилинади ва боғ-лаб қўйилади. Ҳаёт учун муҳим аъзо-лар (бош мия, жигар ва б.) зарарлан-ган бўлса, зудлик б-н врачга мурожаат этиш зарур, акс ҳолда оғир асоратлар-га сабаб бўлиши мумкин. ГЕМАТО-ЭНЦЕФАЛИК БАРЬЕР (ге-мато... ва юн. enkephalos — бош мия)
—  орқа мия суюқлиги ва мия ўртаси-даги моддалар алмашинувини танлаб бошқарадиган физиологик тузилма, тўсиқ. Г-э.б. таркибига мия капилляр-лари эндотелийси, нейроглия элемент-лари, мия томирларининг чигаллари, мия қобиқлари ва б. киради. Г-э.б. марказий нерв системасини қонга ёт моддалар (заҳарлар, вируслар ва ҳ. к.), шунингдек дори моддалари (мишьяк, си-моб бирикмалари) тушишидан ҳимоя қилади ҳамда орқа мия суюқлигининг таркиби ва хоссаларини тартибга со-

либ туради. Г-э.б. фаолияти вегетатив нерв системам ва ички секреция безла-ри ажратган маҳсулотлар томонидан бошқарилади. Г-э.б. гистогематик барь-ерлар гуруҳига мансуб. ГЕМАТУРИЯ (гемато... ва юн. шоп — сийдик) — сийдиқда қон бўлиши, қон аралаш сийдик келиши. Буйрак ва сийдик йўли касалликларида (нефрит, буйрак сили ва ўсмасида, буйрак тоши касаллигида, сийдик йўллари шикаст-ланганда), гоҳо юрак-томир ва қон касалликларида, шунингдек баъзи юқум-ли касалликларда кузатилади. Г.да сийдик ним пушти, қизғиш ва тўқ қизил бўлиб, катта-кичик ва шакли ҳар хил қон ивиқлари аралашиб чиқади. Г.га сабаб бўлган асосий касаллик давола-нади.
ГЕМЕРАЛОПИЯ (юн. hemera — кун, alaos — кўр ва ops, opos — кўз) — қ. Шапкўрлик.
ГЕМИ... (юн. hemi — ярим, ним) — қўшма сўз таркибида келиб, ярми, тенг ярим маъносини ифодалайди (мае, ге-миплегия). ГЕМИЗИГОТАЛИК(гелш... ва зигота)
— организмдаги бир ёки бир неча ген-лар ўз аллель жуфтларига эга бўлмаган ҳолат. Гетерогамет организмлар жинсий хромосомаларидаги генлар шундай ҳолатга эга. Гемизигота ҳолатида рецес-сив генлар гаплоид ҳамда диплоид организмларда намоён бўлиши мумкин. Шунингдек, Г. хромосомаларнинг қай-та жойланиши (транслокация, деле-ция, нотўғри кроссинговер ва б.) нати-жасида ҳам пайдо бўлади. Г.дан ўсим-ликлар селекциясида моносом хромо-сомали организмлар (моносомиклар) олиш орқали хромосомаларнинг тар-кибини аниқлашда фойдаланилади. ГЕМИМОРФИТ — минерал; қ. Каламин.
ГЕМИНИДЛАР (лот. Gemini) - эги-заклар юлдуз туркумидаги метеорлар оқими. Ҳар йили фаол бўлади, 1—17 дек.да кузатилади. Қуёш атрофида ай-ланиб чиқиш даври жуда қисқа (1,7 йил). Дастлаб 1862 й.да кузатилган. ГЕМИПЛЕГИЯ (геми... ва юн. piegin
—  шикастланиш) — гавда ўнг ёки чап ярминингтўлиқфалажланиши. Кўпин-ча гипертония, атеросклероз, ревматизм, қанд касалликларида мияга қон қуйилиши ёки мия қрн томирларининг беркилиб қолиши сабаб бўлади. Г. мия ўсмаси, яллигланиши ва жароҳатлани-шининг аломати бўлиши ҳам мумкин. Г.га сабаб бўлган касаллик даволана-ди, дори-дармомдан ташқари фалаж-ланган оёқ-қўл уқаланади, шифобахш физкультура буюрилади ва физиотерапия усуллари қўлланилади.
ГЕММА (лот. gemma — қимматбаҳо тош, дур) — ўйма тасвирли сайқал-ланган жавоҳирлар, глиптика асари. Тасвир текис юзадан чуқурлаштириб ўйиб ишланадиган (инталия) ва замин-ни ўйиб бўртма тасвир ҳосил қилина-диган (камея) тури фарқланади. Қадим-да ва ўрта асрларда Г.нинг тумор, узук кўзи ва б. алоҳида муҳр вазифасини ўтовчи тури (инталия) кенг тарқалган. У б-н мактуб, ҳужжат, буйруқлар муҳр-ланган. Г.да кўпинча ҳайвон, одам тас-вирлари, рамзий белгилар ва ёзувлар ўйиб ишланган. Ҳозир Г. тўғноғич, ку-лонларда иш-латилади, узукка ўрнати-лади.
Гемма (муҳр).
ГЕММОЛОГИЯ( гемма ва ...логия) — жавоҳирлар (қимматбаҳо ва ярим қим-матбаҳо тошлар)ни ўрганувчи фан. Қа-димда жавоҳирлар ва улардан ишланган буюмлар Европада гемма деб атал-ган. Баъзи олимлар Г.ни минералогия-нинг бир соҳаси деб ҳисоблайдилар. Геммологлар фикрича, Г. мустақил фан. Г. жавоҳирларнинг физик хусусиятла-ри, кимёвий таркиби, безаклик фази-латлари, конлари минерагенияси, ишлов бериш технологиясини, шунингдек тайёрланган буюмларнинг бозор нархларини белгилаш, уларга бўлган эҳтиёжнинг ўзгариб туриш қонуният-ларини, жавоҳирларни сунъий равиш-да тайёрлашни ўрганади.
Дунёнинг кўп мамлакатларида (асо-сан АҚШ, Англия, Германия, Япония) Г. ин-тлари, бирлашмалари, уюшмалари, лаб.лари мавжуд. Махсус «Геммология» журнали нашр қилина-ди (АҚШ, Япония). Ўрта Осиё, хусу-сан Ўзбекистон ҳудудида қимматбаҳо тошлар хоссаларини ўрганиш ва улардан заргарлик буюмлари ясаш мил. ав. 1-минг йилликдан маълум. Абу Райҳон Беруний «Минералогия» асарида жаво-ҳирларнинг пайдо бўлиши, уларнинг физик, кимёвий хоссалари ҳақида ёз-ган. Г. асосан 20-а. бошларида минерал хом ашёларни текширишнинг янги усуллари (қутбли оптика, рентгенст-руктурали таҳлил, спектрометрия ва б.) қўлланила бошлангандан сўнг тез шаклланди. Г.нинг ривожланишида Россияда А. Е. Ферсман, Г. П. Баринов ва б.нинг қимматбаҳо тошлар тўғри-
сидаги асарлари муҳим роль ўйнади. Ўзбекистонда ҳозир амалий Г. тарақ-қий этган бўлиб, ўзбек заргарларининг ишларида ўз ифодасини топган.
Щаматжон Исмоиаов.] ГЕММУЛАЛАР (лот. Gemmula — май-да куртакча) — 1) кўпчилик чучук сув говактанлилари (бодяга) ва айрим ден-гиз ғовактанлиларининг қишки тиним ҳолатидаги ички куртаклари. Ғовактан-лилар мезоглейи озиқ моддаларга бой, диаметри 0,3 мм келадиган амёбасимон ҳужайраларнинг шарсимон тупламидан иборат. Г. кремнезем (қумтупроқ)дан иборат спикулалар, яъни амфидисклар б-н мустаҳкамланган икки қават мугуз (спонгин) қобиқ б-н ўралган. Иккала қават ўртасида ҳаво сакдовчи бўшлиқ, қобиқ сиртида эса юпқа парда б-н ёпилган чиқариш тешикчаси бўлади. Баҳорда Г. пўсти ёрилиб, унинг ичида-ги ҳужайралар ташқи муҳитга чиқади ва сув тубига ёпишиб, янги ғовактан-лиларни ҳосил қилади. Сув оқими ва сув ҳайвонлари орқали тарқалади; 2) Ч. Дарвиннинг пангенезис назарияси бўйича ирсиятнинг гипотетик бирли-ги (энг кичик заррачаси). ГЕМО ... (гем..., гемато...) (юн. haima — қон) — қўшма сўз таркибида келиб, ўзи қўшилган сўз маъно ифода-сидан қонга алоқадорликни англатади (мае, гемоглобин).
ГЕМОГЛОБИН НЬ (гемо... ва лот. globus — ер, курра) — одам, умуртка-ли ва баъзи умуртқасиз ҳайвонлар қонида бўладиган нафас пигменти, му-раккаб оқсил. Қонга қизил тус беради, нафас аъзоларидан тўқималарга кислород ва тўқималардан нафас аъзола-рига карбонат ангидрид олиб ўтади. Оқсилли қисм — глобин ва темир пор-фирин — гемаян иборат. Г. кислород б-н қўшилиб, беқарор бирикма ҳосил қилади. Кислороднинг парциал боси-ми бирмунча юқори бўладиган ўпка ка-пиллярларида Г. кислородга бойийди, тўқима капиллярларида эса кислород-ни ҳужайра ва тўқималарга беради. Тур-ли организмда Г.нинг тузилиши тур-лича. Соғлом одамнинг 100 г қонида 13—16% Г. бор. Аёллар қонидаги Г. миқ-дори эркаклардагидан кам бўлади. Г. миқдори махсус асбоб — гемометр б-н аникланади. Г. миқдорини аниқлаш муҳим диагностик аҳамиятга эга. Қон касалликларининг аксарияти (анемия) Г. таркибининг бузилиши б-н боғлиқ. ГЕМОГЛОБИНУРИЯ (гемоглобин ва юн. uron — сийдик) — гемоглобиннинг сийдик б-н чиқиши. Қон гемолизга уч-раганда рўй беради. Кислоталар, баъзи дорилар (мае, хинин, сульфаниламид-лар, левомицетин, гентамицин ва ҳ.к.)

дан заҳарланганда, куйишда, организм-га мое келмаган қон қуйилганда, узоқ вақт юрилганда, қаттиқ совқотганда кузатилади. Г.да сийдик қизаради, аммо тиниқ бўлади. Даво асосан Г.га сабаб бўлган омилни бартараф этишдан ибо-рат.
ГЕМОДИАЛИЗ (гемо... ва диализ) — қонни заҳарли моддалардан тозалаш, қон муҳити ва сув-минераллар алма-шинувини мувозанатлаш усули. Асосан ўткир ва сурункали буйрак етишмов-чилигидя, кислоталар, ишқорлар ва б. моддалардан заҳарланганда, организм-га мое қелмайдиган қон қуйилган ҳол-ларда қўлланилади. Г.да вена ёки артерия қони махсус капиллярли диализа-тордан ўтказилиб, қон таркибидан ор-тиқча сув, сийдикчил ва б. кераксиз моддалар сўриб олинади. Сурункали буйрак етишмовчилигида организмни буйракни кўчириб ўтказишга тайёр-лашда асосий муолажа ҳисоблаиади. Ўткир буйрак етишмовчилигида Г. қўллаш зарарланган буйракка дам бе-риб, сўнгра унинг фаолияти тиклани-шига олиб келади.
ГЕМОДИНАМИКА (гемо... ва динамика )— томирларда қон оқиши; Г. гид-ростатик босим томирлар системаси-нинг турли қисмларида турлича бўли-ши туфайли рўй беради (маълумки қон юқори босимли соҳадан паст босимли соҳага томон оқади). Бунда асосий омил юрак қисқаришлари бўлиб, ўртача ёшдаги одамнинг юраги ҳар кискарган-да томирларга 60—70 мл ёки мин.га 4,5—5 л қон ўтказади. Юракнинг мин. лик ҳажми деб аталадиган бу жараён юрак-томирлар системаси фаолияти-нинг асосий кўрсаткичи ҳисобланади. Қон томирларининг эластиклиги, кўк-рак бўшлиғида босимнинг манфий бу-лиши, диафрагма ва скелет мускулла-рининг қисқариши туфайли қон томирлар системасида тўхтовсиз оқиб ту-ради. Шунинг натижасида кон б-н тўқималар ўртасида мунтазам равишда моддалар алмашинуви рўй беради (қ. Го-меостаз).
ГЕМОЛИЗ (гемо... ва юн. lysis — еми-рилиш, парчаланиш), гематолиз, эритроцитолиз — қизил қон та-началари (эритроцитлар)нинг парчала-ниб, гемоглобиннннт кон плазмасига ўтиши. Нормал ҳолатда Г. эритроцит-ларнинг ҳаётий циклини якунлайди; одам ва ҳайвонлар организмида у уз-луксиз равишда содир бўлиб туради (физиологик Г.). Баъзи касаллик-ларда, организм заҳарланганда, бадан куй ганда, гуруҳи ёки резус-фактори тўғри келмаган қрн қуйилганда ёки дорилар қабул қилинганда патоло-
ги к Г. рўи беради. Г. туфайли қон қип-қизил, локлангандек бўлиб қолади; камқонликка, оғир хили эса ўлимга сабаб бўлади.
ГЕМОЛИМФА (гемо... ва лимфа) — очиқ қон айланиш системасига эга бўлган умуртқасиз ҳайвонлар (бўғим-оёқлилар, моллюскалар)нинг қон то-мирлари ва ҳужайралараро бўшлиқла-рида айланиб юрадиган суюқдик. Г.да оқсиллар, кўпинча нафас пигментла-ри (гемоглобин, гемоцианин), фаго-цитлар, баъзан эритроцитлар бўлади. Г. озиқ моддалар, кўпинча кислородни ҳужайра ва тўқималарга етказиб бериб, моддалар алмашинуви натижасида ҳосил бўладиган парчаланиш маҳсулот-ларини олиб чиқиб кетади. ГЕМОНХОЗ — қўй, эчки, қорамол, туя ва б. кавш қайтарувчи ҳайвонлар ширдонида Haemonchus туркумига мансуб нематодалар қўзғатадиган гельминтоз касаллик. 6 ойлик қўзиларда баҳор ва ёз фаслларида, бир ёшли қўйларда эса қиш охири ва эрта ба-ҳорда учрайди. Касаллик қўзғатувчи нематода (гемонхус) ширдонда, ингичка ичакларда паразитлик қилиб, тухум қўяди. Тезак аралаш ташқарига тушган тухумлардан бир суткада личинкалар чиқади, 4—5 суткада инвазион (юқади-ган) ҳолатга келади. Ҳайвонлар сув ёки ўт б-н личинкаларни ютиб, Г. б-н ка-салланади. Касалланган ҳайвоннинг иштаҳаси йўқолади, ичи кетади, ориқ-лайди. Личинкалар ширдонга тушиб, пўст ташлайди, шиллиқ пардага ёпи-шиб ривожланади, етук эркак ва урғо-чи гемонхусларга айланади. Гемонхус-лар ҳайвон организмида бир йилча яшаб, сўнгра паразитлик қобилияти-ни йўқотади, тезак б-н ташқарига чи-қариб ташланади. Д а в о с и: Г. б-н касалланган ҳайвонлар фенотиазин, фен-бендазол, нилверм, нафтамон, моран-тел-тартрат б-н даволанади. О л д и н и о л и ш: катта ёшдаги қўй ва эчкилар баҳорда ва ёз охирида дегельминтиза-цияланади, фенотиазин-туз аралашма-си ичирилади; яйловлар ўзгартирилади. ГЕМОРРАГИК ДИАТЕЗ (юн. hai-morrhagikos — қон кетишига мойил, diathesis — мойиллик ) — қон кетишига мойиллик б-н давом этадиган турли ҳолатлар (тери, бўғимларга қон қу-йилиши; бурун, милк қонаши, бача-дон, буйракдан қон кетиши, пичоқ кесганда, тиш оддирганда кўп қон кетиши). Арзимаган сабаб (мае, кичик жароҳат ёки лат ейиш) б-н тўсатдан қон оқиши ёки тўқимага қуйилиши мумкин. Г. д.да анчагина тўқималарга бир тал аи қон қуйилади, қон кетиши эса узоқ давом этиб, ҳадеганда тўхта-
тиб бўлмайди. Тўқималарга қон қуйил-ганда, мае, тери ва шиллиқ қаватлар-да майда-майда нуқталар пайдо бўла-ди ёки улар «қонталашиб» қолади. Қон ивиш жараёни ҳамда томир девори ўтказувчанлигининг бузилиши натижасида рўй беради. Г. д. ирсий (қ. Гемофилия) ёки ҳаётда орттирилган бўлиши мумкин. Ирсий Г. д. яқин қариндош-лар никоҳидан туғилган болаларда кўпроқучрайди. Ҳаётда орттирилган Г. д. қон тизими касалликларининг асорати бўлиши ва турли ёшдаги ки-шиларда учраши мумкин. Кўп қонаш ҳолати қоннинг ивиш хусусиятини па-сайтирадиган дорилар қабул қилинган-да, шунингдек организмда витаминлар (хусусан, аскорбин кислота ва рутин) етишмаганда, овқат таркибида янги сабзавот ва мевалар бўлмаган ҳолларда ҳам кузатилади. Касаллик сабабини фақат врач аниқлаб, даво тайинлайди. Г. д. витамин етишмаслиги окибатида юзага келган бўлса, аскорбин кислота ва рутинга бой овқатлар (янги олма, қора смородина, наъматак, цитруслар ва б.) ейиш тавсия этилади. Касаллик-нинг олдини олиш учун тиббиёт-гене-тика маслаҳатхонаси мутахассислари-га учрашиш; ҳаётда орттирилган хили-да юзага келтирган омилларни бартараф этиш лозим.
ГЕМОРРАГИК ИСИТМА- т-ра кўта-рилиши, тери остига ва ички аъзолар-га қон қуйилиши б-н давом этадиган вирусли касалликлар гуруҳи. Геморра-гик нефрозонефрит, Қрим Г. и.си, Омск Г. и.си ва б. хиллари бор. Касаллик вируси юмронқозиқ, дала сичқони ва б. кемирувчиларда бўлиб, улардан одамга турли йўллар б-н (кемирувчи-лар тезаги б-н ифлосланган озиқ-ов-қат, сув орқали, шунингдек кана чақ-қанда) юқади. Касалликнинг барча шаклларида калтираш, иситмалаш, бош оғриғи, дармон қуриши, терида майда қон қуйилишлар (тошмалар) кузатилади: бурун, милк қонайди, айрим аъзолар, жумладан буйраклар зарарла-нади, шу сабабдан бел қаттиқ оғриб, беморга тинчлик ва уйқу бермайди. Касаллик енгил кечганида бемор исит-малайди, лекин қон оқиши ва буйрак зарарланиши кузатилмайди. Касалликнинг ҳамма хилида ҳам бемор касал-хонада даволаниши лозим. Даво касалликнинг белгиларига қараб тайинлана-ди, юрак ва буйрак фаолиятини маро-мига келтирадиган, қон оқишини тўхтатадиган ва б. дори-дармонлар бу-юрилади. Г. и.нинг олдини олиш учун кемирувчиларни қириш, озиқ-овқатни жипс берк идишда сақлаш, канани йўқотиш керак.
ГЕМПШИР ҚЎЙ ЗОТИ

ГЕМОРРАГИЯ (юн. haimorragia) — қон томир деворлари шикастланганда, ўт-казувчанлиги бузилганда қоннинг таш-қарига чиқиши (қ. Ҳон кетиши). ГЕМОРРОЙ (юн. haima — қон ва rheo
—  оқаман) — қ. Бавосир. ГЕМОСПОРИДИОЗЛАР - уй ҳай-вонларининг қизил қон таначаларида ва ретикулоэндотелиал система ҳужай-раларида паразитлик қилувчи бир ҳужайрали гемпоспоридийлар қўзғата-диган касаллик. Г. б-н ҳамма ҳайвон-лар касалланиши мумкин. Асосан, ка-налар орқали юқади. Гемоспоридийлар қизил қон таначалари (эритроцитла-р)да кўпайиб қонни бузади. Касал ҳай-вонлар ҳарорати кўтарилади, маҳсул-дорлиги пасаяди, ичи бузилади. қони камаяди, қон аралаш сияди, кўпчи-лик ҳолларда ўлади. Давоси: Г. б-н оғриган ҳайвонларга флавакридан, сульфантрол, пироплазмин, гемоспо-ридин, наганин ва б. дори-дармонлар берилади.Олдини о л и ш : кўклам ва ёз ойларида каналарга қарши қўлла-ниладиган препаратлар воситасида ҳайвонлардаги каналар йўқотилади. Пода канали ердан бошқа жойга кўчи-рилади.
ГЕМОСПОРИДИЯЛАР,  қон   спо-ралари   (Haem osporidia) — кокци-диясимонлар синфига мансуб туркум. 10 авлоди ва 100 дан ортиқ тури бор. Катталиги бир неча мм. Судралиб юрувчилар, қушлар ва сут эмизувчи-лар, жумладан, одам қони эритроцит-лари ва эпителий ҳужайраларида паразитлик қилади. Айрим Г. оғир касаллик келтириб чиқаради. Хўжайин ал-маштириш йўли б-н ривожланади. Асосий хўжайини қон сўрувчи чивин-лар, оралиқ хўжайини умуртқали ҳай-вонлар ва одам. Чивинлар қон сўрга-нида паразитнинг спорозоитларини юқтиради. Г. чивинлар ички органла-рида шизогония (кўп марта жинссиз бўлиниш) орқали кўпаяди. Бир неча марта жинссиз кўпайиб наел берган-дан сўнг қизил қон таначалари ичига кириб, гаметоцитларга айланади. Ҳара-катчан зигота (оокинета) ошқозон деворида ривожланиб, ооцистага айланади. Унинг ичида эса кўплаб спо-розоитлар пайдо бўлади. Спороциста-лар асосий хўжайинининг сўлак без-ларига ўтади. Г.дан безгак плазмодий-си одамларда безгак касаллигини келтириб чиқаради. ГЕМОТЕРАПИЯ  (гемо...  ва терапия)
—  қон б-н даволаш. Бунинг учун бе-морга консервланган қон ва унингтар-кибий қисмлари (плазма, эритроцит-лар, лепкоцитлар ва тромбоцитлар) қуйилади, шунингдек қондан тайёрла-

надиган препаратлар: альбумин (орга-низмда оқсил етишмаганда), фибриноген, гемофилияга қарши глобулин, гамма-глобулин, тромбин ва б. қўлла-нилади. Беморнинг ўз қонини ўзига (тери остига ёки мускул орасига) ёки донордан олиб қуйиш — аутогемоте-рапия амалда кенг раем бўлган (яна қ. Қон қуйиш).
ГЕМОТОРАКС (гемо... ва юн. thorax— кўкрак қафаси) — плевра бўшлиғига қон йиғилиши; асосан, кўкрак қафаси жароҳатланганда, лавша, геморрогик ди-атезда, ўпка сили ёки ўсма (рак, сар-кома)ая кузатилади. Плевра бўшлиғида 200 мл дан кўп қон йиғилганда Г. учун хос белгилар пайдо бўлади. Г. ташҳиси рентгенологик текшириш ва плевра пункцияси асосида қўйилади. Йиғил-ган қон хджмига кўра, Г. кичик (қон плевра синусида йиғилади), ўрта (қон кўкрак ўртасигача чиқади) ва катта (субтоталь, тоталь) бўлади. Унча катта бўлмаган Г. кўкрак оғриғи, йўтал б-н кечади, у зўрая борган сари, нафас қи-сиши, ҳансираш, цианоз (кўкариб ке-тиш). юрак фаолиятининг издан чи-қиши кузатилади. Дори-дармонлар б-н даволаш наф бермаса, жаррохлик усу-ли қўлланилади.
ГЕМОТРАНСФУЗИЯ (гемо... ва лот. transfusio — қуйиш) — қ. Қон қуйиш. ГЕМОФИЛИЯ (гемо... ва юн. philia — мойиллик), тўхтамасдан қон о қи ш и — қон оқишига мойиллик б-н ифодаланадиган ирсий касаллик. Қон плазмасида қоннинг ивиши учун за-рур бўлган омиллар етишмаслиги са-баб бўлади. Г. асосан эркакларда учраса ҳам онадан ўтади, яъни бувадан наби-рага соғлом қизи орқали ўтади. Г. бел-гилари ёшликданоқ пайдо бўлиб, бола улғайган сари камайиб боради. Бемор лат еганида териси остига, мускули орасига ва бўғимига кўп қон қуйила-ди; тилини тишлаб олганида, тиши-ни олдирганида ва б. ҳолларда ҳам жуда кўп қон оқиб, ҳаёти хавф остида қола-ди. Йирик бўғимлар (тизза, болдир-панжа бўғими)га қон қуйилиб, улар-да кучли ўзгаришлар содир бўлади. Қон ивишининг бузилиши Г.ни бошқа хил қон оқишлардан ажратиб турадиган асосий белгидир: беморнинг венаси-дан қон олиб пробиркага солиб қўйил-са, соатлаб ивимайди. Бунга бемор қонида оқсил модда, яъни антигемо-филь глобулин етишмаслиги сабаб бўлади. Г.нинг А, В ёки Кристмас ка-саллиги ва С (ҳақиқий Г. деб ҳисоб-ланмайди) хиллари бор. Бемор ўзини ҳар хил шикастлардан эҳтиёт қилиши керак. Давоси: янги олинган қон ёки плазма қуйилади; беморга тўғридан-
тўғри донордан қон қуйиш, соғлом одам плазмасидан тайёрланган концен-тратларни қўллаш яхши наф беради. Зарур ҳолларда жарроҳлик усули қўлла-нилади.
ГЕМОФТАЛЬМ (юн. haima - қон ва ophthalmos — кўз) — кўз соққасининг ичига қон қуйилиши. Г. кўз шикастланганда ва организмнинг умумий касал-ликлари (гипертония, қандли диабет, атеросклероз, буйрак ва қон касаллик-лари) оқибатида рўй беради. Бемор кўз олди қоронғилашиб, кўрмай қолгани-ни сезади. Кўзнинг шишасимон тана-сига қуйилган қон жуда ҳам секин сўрилади. Шишасимон тананинг хира-лашиши, тўр парданинг кўчиши, кўз ичи босимининг ортиши сабабли кў-риш ўткирлигининг пасайиши Г.нинг асоратлари ҳисобланади. Даво Г.га сабаб бўлган касалликни бартараф этиш-дан иборат. Қоннинг сўрилишини тез-лаштириш учун ферментлар ва биоген стимуляторлар буюрилади. Қон бутун-лай ёки қисмаи сўрилиши мумкин, зарур бўлганда қоннинг сўрилмай қол-ган қисми жарроҳлик усули б-н оли-нади.
ГЕМОХРОМАТОЗ (гемо... ва юн. chromatos — бўёқ, ранг) — ирсий касаллик; темир алмашинувининг бузилиши, унинг ичакларда кўплаб сўри-лиши ҳамда тўқима ва аъзоларда тўпла-ниши б-н ифодаланади. Жигар цирро-зи, қандли диабет, тери пигментацияси каби белгилар намоён бўлади; доминант ҳамда рецессив йўл орқали насл-дан наслга ўтади.
ГЕМОЦИАНИНЛАР— баъзи моллюс-калар ва бўғимоёқлилар гемолимфаси-нинг кўк яшил рангли нафас олиш пигменлари. Г. организмда кислородни ташиш функциясини бажаради. Кимё-вий таркиби — мураккаб оқсиллар (ме-таллопротеидлар)дан иборат. Г. кўпчи-лик моллюскалар гемолимфасида эри-ган ҳолда бўлади. Оксидланган Г. кўкиш рангли, қайта тиклангандан сўнг ранг-сиз бўлади.
ГЕМПШИР ҚЎЙ ЗОТИ — ярим ма-йин жунли қўй зоти.  19-а.нинг 1-яр-Гемпшир кўй зоти.

мида Буюк Британиядаги Хэмпшир (Гемпшир), Уилтшир ва б. графликлар-да маҳаллий дағал жунли ва дурагай қора бошли қўйларни саутдаун зотла-ри б-н чатиштириб чиқарилган. Қўч-қорларининг гавдаси йирик, шохи йўқ, оғирлиги 100—110 кг, совлиқларини-ки 65—70 кг. Жун толаси уз. 8—10 см (асосан трикотаж маҳсулотлари тайёр-ланади, қўзиларининг жуни жуда қадр-ланади). Қўчқорлари 5—6, совлиқлари 3—4 кг жун беради. Ҳар 100 қўйдан 120—140 қўзи олинади. Қўйлари тез етилади. Гушт етиштириш учун 9—11 ҳафталик қўзилари сўйилади (15—16 кг). Бу зот Буюк Британия, Германия, АҚШ ва б. мамлакатларда боқилади. МДҲда айрим қўй зотларини чиқариш-да Г. қ. з.дан фойдаланилган. ГЕН (юн. genos — уруғ, келиб чиқиш) — ирсиятнинг элементар бирлиги ва моддий асоси. Г. организм белги ва ху-сусиятларини наслдан наслга ўтказиш функциясини бажаради. Г. тушунчаси-ни генетикага даниялик олим В. Иоган-сен (1909) киритган. Г. ДНК (баъзи ви-русларда РНК) молекуласининг бир қисми бўлиб, тирик ҳужайра оқсилла-ридан бирининг тузилишини белгилаб беради ва шу оқсиллар орқали айрим белги ёки хоссаларнинг ривожланиши-ни таъминлайди. Организмнинг турга хос ва индивидуал хусусиятлари тўғри-сидаги жами генетик ахборот, яъни Г.лар йигиндиси — генотипа» бўлади. Барча организмлар, жумладан бактерия ва вирусларнинг ирсияти Г.даги нуклеотидларнинг ДНКда жойлашиши тартибига ва уларнинг сонига боғлиқ. Юксак ривожланган организмларда Г. махсус нуклеопротеид тузилмалар — хромосомалар таркибига киради. Г.нинг асосий функцияси фермент ва б. оқсил-лар синтезини ҳужайра РНКси ишти-рокида белгилаб беришдир. Унинг бу функцияси кимёвий тузилишига бог-лик. Г.нинг тузилиши ўзгарганда ҳужай-ралардаги муайян биокимёвий жараён-лар бузил ад и, натижада мавжуд жара-ёнлар ёки белгилар кучаяди, сусаяди ёки йўқолиб кетади. Мае, инсон кўзи-нинг қора ёки мовий, атиргулнинг қизил ёки оқ ранги, пахта толасининг узун ёки қисқа булиши, қ.х. ҳайвонла-рининг маҳсулдорлиги ва экинларнинг ҳосилдорлиги, шунингдек тирик мав-жудотларда бошқа турли морфологик, физиологик, биокимёвий белги ва ало-матларнинг юзага келиши ҳамда тегиш-ли хусусиятларга эга бўлиши махсус Г.ларнинг таъсирига боғлиқ. Организм-да белгилар кўп, уларнинг ривожла-нишини таъмин этувчи Г.лар сони яна-да кўп, чунки аксарият белгиларнинг
ривожланишини кўп Г.лар таъмин эта-ди. Мае, инсонда 10000 га яқин Г. мавжуд. Г. мутациялар натижасида ўзгари-ши мумкин. Бир жуфт нуклеотиднинг бошқа бир жуфт нуклеотид б-н алма-шиниши, нуклеотидларнинг кама-йиши, икки баравар ортиши ёки ўрин алмашиниши ана шундай узгаришга са-баб бўлади. Мутация туфайли организмларда фенотипик тафовутларни келти-риб чиқарадиган Г., яъни аллеллар пайдо булади, улар ўзининг бирор таъ-сири жиҳатидан бошқасига қараганда устун туриши (доминант аллель), бирор таъсиротни юзага чиқармайдиган бўлиши (рецессив аллель) мумкин. Табиий шароитда, инсон иштироки-сиз, атроф муҳит омиллари таъсирида организмларда ирсий ўзгарувчанлик, яъни спонтан мутация келиб чиқади. Бундай ирсий ўзгарувчанлик организмлар эволюцияси жараёни учун манба бўлади. Сунъий шароитда радиация нурлари ва кимёвий моддалар таъсир эттириш усули б-н ирсий узгарувчан-ликни тезроқ ва кўплаб олиш мумкин. Мутагенезнинг бу хилини эксперимен-тал ёки индукцион мутагенез деб ата-лади. Унинг кашф этилиши генетика-нинг муҳим ютуғи бўлиб, селекцияда катта амалий аҳамият касб этади. Организм ва ҳужайранинг ирсий хоссалари тегишли Г.ларга боғлиқ. Улар орасида-ги муносабатлар жуда мураккаб бўлиб, бир белгининг пайдо булишига бир неча Г. таъсир кўрсатиши (полимерия) ёки кўпгина белгиларнинг пайдо були-ши битта Г.га боғлиқ бўлиши ҳам мумкин (яна қ. Генетик код, Ирсиятнинг хромосома назарияси).
Ад.: Инге-Вечтомов С. Г., Генетика с основами селекции, М., 1989; Тўрақулов ё. Ҳ., Молекуляр биология, Т., 1994.
Жўра Мусаев.
...ГЕН (юн. genes — келиб чиқиши, асли, туғма) — қўшма сузнинг тарки-бий қисми булиб, бирон нарсадан ҳосил булиш ёки келиб чиқишни курсатади (мае, канцероген). ГЕНДЕЛЬ (Handel) Георг Фридрих (1685.23.2, Галле - 1759.14.4, Лондон) — немис композитори. 1706—10 й.ларда Италияда яшаб, клавир ва орган ижрочиси сифатида шуҳрат қозонган. 1717 й.дан Англияда яшаган. 1720—41 й.ларда Лондон опера теат-ри (Қирол мусиқа академияси)нинг раҳбари. «Ринальдо» (1711), «Рада-мист» (1720), «Юлий Цезарь» (1724), «Ричард I» (1727), «Ксеркс» (1738) каби 40 дан ортиқ тарихий опера ёз-ган. Шарқ мавзуларида «Темур» (1724), «Кир, Форсия подшоси» (1728), «Пор,
Ҳиндистон подшоси» (1731) опе-раларини яратиб, улар таркибига эк-зотик саҳналар киритган. Оратория жанрини туб-дан қайта ишлаб, монументал. улуғ-ворлик ва драматизм б-н сугорил-ган асарлар ижод
қилган. Г. хор мусиқаси устаси, шунингдек оммабоп, таъсирчан мусиқа услубини яратган. Кантаталар, оркестр ва орган концертлари, чолғу сюита, соната, очиқ ҳавода ижро этишга мое «Сув сатҳи мусиқаси» (1716), «Мушак-бозлик мусиқаси» (1749) ва б. асарлар муаллифи. Лондон (1843), Лейпциг (1856), Галле (1955) ш.ларида Г. жа-миятлари ташкил этилган. 1952 й.дан Галле ш.да Г. мусиқа байрамлари ўтка-зилади.
ГЕНЕАЛОГИЯ (юн. genealogia — шажа-ра) — ёрдамчи тарих фанларидан бири (17—18-а.ларда вужудга келган). Билим-ларнинг амалий соҳаси, шажаралар тузиш. Уруг ва оилаларнинг келиб чи-киши, айрим шахслар тарихи ва қарин-дошлик алоқаларини Урганади (қ. Ша-жара).
...ГЕНЕЗ (юн. genesis — келиб чиқиш, юзага келиш) — қушма суз таркибий қисми, шаклланиш, юзага келиш, ҳосил булиш кечими, жараёни б-н боғлиқлик маъно ифодасини англата-ди (мае, гистогенез ва б.). ГЕНЕРАЛ (лот. generalis — умумий, бош) — қуролли кучлардаги ҳарбий унвон (даража). Дастлаб, 16-а.да Францияда жорий қилинган. Россия-да 17-а.нинг 2-ярмидан маълум. Ўзбе-кистон қуролли кучларида Г.-майор, Г.-лейтенант, Г.-полковник, армия Г.и каби Г.лик унвонлари белгилан-ган. Қуролли кучлар турлари ва қўшин турларида Г.лик унвонига (армия Г.и-дан ташқари) тегишли қушин номи қўшиб аталади (мае, артиллерия Г.-майори).
ГЕНЕРАЛ-ГУБЕРНАТОР - 1) 1703— 1917 й.ларда Россия маҳаллий маъму-риятидаги олий мансаб. Унинг қўлида фуқаролик ва ҳарбий ҳокимият булган. 1775 й. Россияда бир ёхуд бир неча гу-берня ёки вилоят (област)лардан ташкил топган маъмурий-ҳудудий бирлик-лар тузилиб, уларни Г.-г.лар бошкар-ган. Мае, Россия Туркистонни босиб олгандан сўнг Туркистон генерал-губер-наторлиги ташкил қилинган (1867). Туркистоннинг биринчи Г.-г.и этиб К. П. фон Аоу«/>лаитайинланган. 2) Брита-
ГЕНЕТИК АХБОРОТ

ния Ҳамдўстлиги мамлакатлари тарки-бида бўлиб, инглиз қиролини давлат раҳбари сифатида тан олувчи айрим давлатлар (одатда, собиқ доминионлар) да инглиз қироли номидан иш юри-тувчи мансабдор шахе. ГЕНЕРАЛИССИМУС (лот. genera-lissimus — энг олий) — баъзи мамла-катлар қуролли кучларидаги олий ҳар-бий унвон. Дастлаб 1569 й. Францияда жорий этилган. Россияда Г. унвон сифатида Петр 1 томонидан жорий этилган (1716). А. Д. Меншиков (1717), А. В. Суворов (1799) ва б. шу унвонга сазо-вор бўлишган. Собиқ Иттифоқца Г. ун-вони 1940 й. таъсис этилган ва фақат И. В. Сталинга берилган. 20-а.да Испа-нияда Ф. Франко, Хитойда Чан-Кай-ши, КХДРда Ким Ир Сен ва б.нинг Г. унвони бўлган.
ГЕНЕРАТИВ ОРГАНЛАР (лот. genero — яратаман, ҳосил қиламан) — ўсим-ликларнинг жинсий кўпайиш функци-яси б-н боғлиқ бўлган органлари. Веге-татив ва жинссиз кўпайиш органлари б-н бирга репродуктив органларга ки-ради. Турли систематик гуруҳдаги ўсим-ликларда Г.о. ҳам турлича бўлади. Спо-рали ўсимликларнинг Г.о. антеридий ва архегоний, гулли ўсимликларнинг бун-дай органи эркакли гаметофити ва мур-так халтаси ҳисобланади. Уруғли ўсим-ликларда эволюция натижасида ҳосил бўлган гул ҳам Г. о. дейилади. Тубан сув ўтларида Г.о. ихтисослашмаган бўлиб, фақат физиологик жиҳатдан ўзаро фарқ қилади. Очиқуруғлилар Г. о. редукцияга учраган. Гул чангчиларининг тўплами андроцей, уруғчиларининг тўплами гинецей деб аталади.
ГЕНЕРАТОР (лот. generator — ишлаб чиқарувчи) — ташқи энергия манбаи ҳисобига электр энергияси ишлаб чи-қарувчи ёки энергияни бир турдан ик-кинчи турга ўзгартирувчи қурилма; аппарат ёки машина. Mac, ацетилен Г.и, муз Г.и, буғ Г.и, газ Г.и, электр Г. и ва ҳ. к. Хусусан, электр Г.лари ўзгар-мас ток, ўзгарувчан ток Г.ларига бўли-нади. Г. тушунчаси ўзгарувчан ва ўзгар-мас ток электр машиналарига ҳам,
Мусбат тескари боғланишли занжир

Генераторнинг умумий макромодели.
Стандарт сигнал генераторининг тузилиш схемаси.
электр тебранишларини ҳосил қилув-чи асбобларга ҳам бир хил қўлланила-ди. Биринчи ҳолда, механик энергия электр энергиясига айлантирилса, ик-кинчи ҳолда манбанинг электр энергияси маълум частотали, керакли шакл ва қувватли тебранишлар энергиясига айлантирилади. Г.нинг умумий макромодели қуйидаги схемада кўрсатилган. Г.лар асосан турли кўрсаткичлар асо-сида яратилади. Г.ларнинг электр машина, лампа, транзистор; микросхе-мали, ёйли, импульели, гидротурбина, буғ турбина, ҳар хил частотали, молекуляр ва б. хиллари бўлади. Мисол тариқасида стандарт сигнал генераторининг тузилишини кўриш мумкин (схемага қ.). Уларнинг кўпчилиги 50— 100 кГц дан бир неча минг МГц гача частотада ишлайди. Г.нинг асосий функционал қисмини 50 кГц — 30 МГц чегарада ишлайдиган сигнал генератор-лари ташкил этади. Унинг частотаси махсус чегараланган диапазонларда ва ўзгарувчан сиғимлар ёрдамида бир те-кис созланади. Частотани ўзгартиш аниқпиги, одатда, 0,5—1,5% оралиғи-да бўлади. Сигнал Г.дан модуляторга бе-рилади. Модуляторда сигнал амплиту-даси бўйича модуляцияланади. Моду-ляцияловчи сигнал вазифасини ички паст частота Г.и (/=1000 Гц) ва ташқи уланган Г.лар бажариши мумкин. Г.лар радиоузатиш, радиоқабул қилиш ва те-левизион қурилмаларда, ўлчов техни-касида, турли технологик жараёнлар-да, фан ва техниканинг турли соҳала-рида қўлланилади. Улар ёрдамида кўплаб электротехника ва радиоэлектроника қурилмалари яратилгаи, янги «генератор-машина» тизимлари ишлаб чиқарилади (қ. Эяектр-машина генератори, Ўлчаш генератори). ГЕНЕРАТОР ЛАМПА — юқори частотали тебранишларни ҳрсил қилувчи ва кучайтирувчи электр-вакуум асбоб. Иш частотасига кура, паст частотали (/^ах<200 кГц), узун ва қисқа тўлқинли (/^>х<25 МГц), ультрақисқа тўлқинли (Упах<600 МГц) ва дециметр-сантиметр-
ли (4„^600 МГц) хилларга бўлинади. Г. л. кучайтиргич электрон лампалар каби ишлайди, лекин тузилишига кура айрим хусусиятлари б-н улардан фарқ қилади. Г. л.ларни лойиҳалаш жараёнида уларда ажраладиган иссиклик энергия-сини камайтириш муаммосини ҳал қилиш талаб этилади. Айниқса Г. л. элек-тродларида ажраладиган бир неча 100 кВт энергияни энг кам миқдоргача пасайтириш катта муаммо. Шунинг учун ҳам бунда сунъий совитиш усул-ларидан кенг фойдаланилади. Кучли Г. л. (100 кВт гача), ҳаво ёрдамида, сув ёрдамида совитилади. Г. л.ларнинг ано-ди очиқ цилиндр ёки тўғри бурчакли параллелепипед кўринишида бўлиб, молибден, тантал, ниобий ва қотиш-малардан ясалади. Юқори қувватли Г. л.ларнинг аноди стакан кўринишида ясалади. Ўта юқори частотали Г. л.ларнинг аноди эса кўпчилик ҳолларда стержень кўринишида бўлади. Г. л.ларнинг қобиқлари шиша, керамика, металл, металл-шиша, ва металл-керами-кадан тайёрланади. Г. л. триод, тетрод ва пентод лампалар асосида яратилади. Комбинацией Г. л.лар: иккиланган три-одлар, иккиланган тетродлар, иккиланган пентодлар икки тактли генера-торларда фойдаланилади. Триод-пентод асосида яратилган Г. л.лар ҳам ишла-тилади. Янги турдаги Г. л. — магнетрон, клистрон ва б. ҳам яратилган. Уларда электрон оптика усулларидан фойда-ланиш натижасида электродлараро ток тақсимоти анча яхшиланди, электрод-ларда ажраладиган энергия анча камай-тирилди, лампаларнинг фойдали иш коэффициенти оширилди. Г. л.лар турли радиоузатгич қурилмаларда, радио-эшиттириш, радионавигация, радиоастрономия, радиометеорология, радиогеология, радиобошқарув, радио-алоқа, телевидение, юқори частоталар техникаси ва махсус радиоэлектрон қурилмаларда ишлатилади. ГЕНЕРАЦИЯ (лот. generatio — тузил-мок) — Қ- Авлод.
ГЕНЕТИК АХБОРОТ - оқсил моле-куласининг тузилиши ҳақидаги ахбо-ротнинг ДНК (дезоксирибонуклеин кислота)да нуклеотидларнинг бирин-кетин келиш тартиби шаклида кимёвий тилда ёзилиши. Г. а.нииг реализация қилиниши репликация ва транскрипция ҳолида амалга ошади. Репликация жараёнида ДНК оқсил синтезида бевосита иштирок этмайди. Она ҳужайра бўлинаётганида ДНК ҳам иккига ажралади. Ҳар бир занжир қар-шисида комплементарлик асосида ик-кинчи ДНК занжири ҳосил бўлади. ДНК репликацияси деб аталадиган бу

жараён ирсий белгиларнинг наслдан-наслга ўзгармай ўтишини таъмин-лайди.
Г.а. амалга ошишининг иккинчи бос-қичи оқсил синтезини бошқарувчи уч хил РНК (рибонуклеин кислота) моле-куласининг синтез қилинишидан ибо-рат. Бу жараён транскрипция (кўчириб ёзиш) дейилади. РНКнинг барча тур-лари ядрода синтезланади.
Информацион РНК (иРНК) трансляция жараёнида ДНК занжирлари-нинг бирида ҳосил бўлиб, унинг ай-рим бўлагидан аниқ нусха кўчириб олади. РНК молекуласида ДНК дан углевод дезокрибоза ўрнига рибоза, азот-ли асос тиминнинг ўрнига урацил бўлиши ҳамда битта занжирли эканли-ги б-н фарқ қилади. иРНК ДНКдаги оқсил тузилиши ҳақидаги ахборотни оқсил синтез бўладиган рибосомага ташиб келтиради. Оқсил синтезида транспорт РНК (тРНК) ҳам иштирок этади. Бу РНК цитоплазмадаги амино-кислоталарни рибосомага етказиб бе-ради. Оқсил синтезида иштирок этади-ган учинчи молекула — бу рибосомал РНК (рРНК) ҳисобланади. Оқсил синтезида иРНК молекуласидаги нуклео-тидлар тартиби шаклида ёзилган Г. а. аминокислоталарнинг оқсил молекуласида жойланиши тартибига ўтказили-ши трансляция (таржима қилиш) жа-раёни деб аталади.
ГЕНЕТИК ГОМЕОСТАЗ - қ. Популя-цион гомеостаз.
ГЕНЕТИК ИНЖЕНЕРИЯ - молеку-ляр генетика соҳаси; генларнинг таби-атда учрамайдиган янги бирикмалари-ни генетик ва биокимёвий усуллар ёр-дамида мақсадга мувофиқ ҳолда вужуд-га келтириш б-н шуғулланади. Муайян организм ҳужайрасидан ажратиб олин-ган ген ёки генлар гуруҳини нуклеин кислотанинг маълум молекулалари б-н бириктириб, ҳосил бўлган дурагайни бошқа организм ҳужайрасига киритиш-га асосланган. Вируслар ва б. ҳар қан-дай тирик мавжудот ҳужайраларининг ирсий программасини мақсадга муво-фиқ моделлаштириш, янги штамм вирус ва микроорганизмлар, ўсимлик, ҳайвон ҳужайраларининг янги хилла-рини, ўсимлик навлари ва ҳайвон зот-ларининг қ. х. учун зарур шаклларини яратиш ва б. Г. и. вазифасидир. АҚШ олими П. Берг ходимлари б-н бирга вирус ва микроорганизмлар ирсий молекуласи қисмларини пробиркада улаб, рекомбинант ДНК олиши Г. и. нинг вужудга келишига асос солди (1972). Г. и. умумий генетика, молекуляр генетика, молекуляр биология, биоорганик кимё, микробиология, ўсимликшунос-
лик каби биологик фанлар назария-лари ҳамда тадқиқ этиш усулларининг бир-бирини тўлдириши туфайли шакл-ланди. Г. и.нинг ривожланишида генетик энзимология ва нуклеин кислота-лар кимёси ютуклари катта аҳамиятга эга. Молекуляр даражада олиб борила-диган ишлар натижаси икки хил фермент — рестрикцией эндонуклеаза ва лигазага боғлиқ. Рестриктазалардан (300 дан ортиқ хили бор) ДНК молекула-сини ҳар хил қисмларга ажратишда, лигазадан эса уларни яна қайта бир-лаштиришда фойдаланилади. Г. и.да энг кўп ишлатиладиган рестриктаза (Есо Rb) 1971 й.да олинган. Г. и.нинг ри-вожланиш тарихи in vitro шароитида (организмдан ташқарида) рекомбинант ДНК молекулаларини, яъни ҳар хил плазмидалар (хромосомаларсиз, муста-қил яшаш хусусиятига эга ДНК ҳалқа молекулалари), ҳаттоки плазмида б-н фаглар орасида дурагайлар ёки вектор молекул алар (хўжайин ҳужайрада мус-тақил қайта тиклана олиш хусусиятига эга ДНК молекуласи) олиш мум-кинлигини принципиал исботлашдан бошланган. Кейинчалик прокариотлар (шаклланган ядроси йўқ организм-лар)га тааллуқли хромосома генлари б-н ҳар хил плазмидалар орасида рекомбинант молекулалар олинди. Вектор молекулаларга эукариот (шаклланган ядрога эга) организм (асосан, ҳай-вон ва ўсимлик) генлари ДНКсини
киритиш Г. и.нинг катта ютуғидир. На-тижада ҳайвон генларини бактерия ҳужайраларида кўпайтириш ва экспрессия қилиш (генларни клонлаш) имко-нияти вужудга кедди. Ниҳоят, Г. и. б-н ҳужайра инженерияси ютуқларининг синтези туфайли биотехнология фани шаклланди.
Абдусаттор АбдуКаримов, Сотиболди Жатаев.
ГЕНЕТИК КАСАЛЛИКЛАР - қ. Ирсий касалликлар.
ГЕНЕТИК КОД — ирсий ахборотни нуклеин кислоталар молекуласида нуклеотидлар кетма-кетлиги тартиби-да ёзишнинг тирик организмларга хос бўлган ягона системаси. Дезоксирибо-нуклеин кислотаси (ДНК) молекуласида маълум тартибда жойлашган муайян сондаги нуклеотидлар синтезла-наётган оқсил занжирининг таркиби-даги аминокислоталар хили, сони, уларнинг жойлашиш тартибини бел-гилаб беради. ДНК молекуласидаги нуклеотидлар 4 хил бўлиб, улар аде-нин-А, тимин-Т, гуанин-Г ва цито-зин-Ц лардан иборат. Табиатда 300 га яқин аминокислоталар учрайди, ле-кин тирик организмлардаги оқсиллар таркибига 20 та аминокислота ки-ради.
Ҳужайрада оқсилнинг синтез қили-ниши жараёнида унинг таркибидаги ҳар бир аминокислотанинг жойланиши учта нуклеотид томонидан кодла-
иРНК молекуласининг генетик кода
	
	
	
	Кодондаги
	азотли асоснинг ҳрлати
	
	

	Кодоннинг иккинчи нуклеотиди

	У
	Ц
	А
	Г

	
	УУУ
	Фен
	УЦУ
	
	УАУ     Up
	УГУ
	Цис
	У

	V
	УУЦ
	
	УЦЦ
	Сер
	УАЦ    J
	УГЦ
	
	Ц

	
	УУА
	Лей
	УЦА
	
	УАА       терминатор
	УГА
	терминатор
	А

	
	УУГ
	
	УЦГ
	
	У А Г        терминатор
	УГГ
	Трп
	Г

	
	ЦУУ
	
	ЦЦУ
	
	ЦАУ   1
	ЦГУ
	
	У

	п
	ЦУЦ
	Лей
	ЦЦЦ
	Про
	ЦАЦ   j   "С
	ЦГА
	Аре
	Ц

	
	ЦУА
	
	ЦЦА
	
	
	ЦГА
	
	А

	
	ЦУГ
	
	ЦЦГ
	
	ЦАГ    J
	ЦГГ
	
	Г

	
	АУУ
	
	АЦУ
	
	ААУ    1
	АГУ
	
	У

	
	АУЦ
	Иле
	АЦЦ
	Тре
	ААЦ    J
	АГЦ
	
	Ц

	
	АУА
	
	АЦА
	
	ААА    1 Лиз
	АГА
	Арг
	А

	
	АУГ
	Мет
	АЦГ
	
	ААГ    j
	АГГ
	
	Г

	
	ГУУ
	
	ГЦУ
	
	ГАУ     \Асп
	ГГУ
	
	У

	г
	ГУЦ
	Вал
	гцц
	Ала
	ГАЦ    Г"
	ГГЦ
	Тли
	Ц

	
	ГУА
	
	ГЦА
	
	ГАА     j Гл
	ГГА
	
	А

	
	ГУГ
	
	ГЦГ
	
	ГАГ     j    У
	ГГГ
	
	Г


ГЕНЕТИК ФОНД
613
нади. Уни триплет (учлик) ёки к о -дон деб аталади. Демак, ДНК моле-куласидаги кодонларнинг жойлашиш тартиби улар синтез қиладиган оқсил молекуласи таркибидаги аминокисло-таларнинг жойлашиш тартибини ифо-далайди. Оқсил молекуласида амино-кислоталар сони қанча бўлса, ДНК нинг шу оқсилни ифодаловчи, яъни синтез қилинишини таъмин этувчи қисми бўлган ген ҳам шунча кодондан ташкил топади.
Оқсилнинг синтезида ДНК ва унинг қисми бўлган ген эмас, балки бошқа нуклеин кислота — рибонуклеин кислота (РНК) иштирок этади. У уч хил: информацион — иРНК, транспорт — тРНК ва рибосома — рРНК. иРНК ДНК асосида синтез қилиниб ундаги генетик ахборотни рибосомаларга олиб келади, иРНК таркибида ҳам ДНК даги каби 4 хил нуклеоидлар мавжуд. Уларнинг учтаси — А, Г, Ц ДНК даги каби, факат иРНК да Т нинг ўрнига У-урацил учрайди; тРНК цитоплазма-даги аминокислоталарни рибосомаларга етказиб беради. Рибосомаларда ами-нокислоталар маълум тартибда кетма-кет уланиб полипептид занжир синтез-ланади. Уларнинг маълум сонда бирикиши туфайли оқсиллар ҳосил бўлади. Оқсиллар организм белги ва ху-сусиятларининг ривожланишида иштирок этади.
Ҳоз. вактда барча аминокислоталар-нинг кодонлари аникланган. 20 хил аминокислоталарнинг иккитаси фақат бир хил кодон б-н, қолганлари эса икки ва ундан ортиқ кодонлардан бит-таси орқали кодланади. Мае, лизин аминокислотаси ААА ёки ААГ, серии эса — УЦУ ёки УЦЦ б-н кодланади. 64 триплетдан 3 таси — УАА, УАГ, УГА аминокислоталарни кодламайди ва полипептид занжир синтези тугагани-ни билдиради. Улар терминация сиг-налини беради
Г. к.нинг тузилиши ва функционал белги ҳамда хусусиятлари барча орга-низмларга хос, универсал хоссаларга эга ва тургун бўлади.
Ад.: Игне-Вечтомов, Генетика с основами селекции М., 1989;Тўрақул ов ё, Молекуляр биология, Т., 1993.
Жўра Мусаев.
ГЕНЕТИК КОЛЛЕКЦИЯ - белги ва хусусиятлари б-н ўзаро ўхшаш ва уларнинг ривожланишини таъмин этувчи генлар бўйича гомозиготали организм линиялари йиғиндиси. Илмий ва методик асосланган фундаментал генетик тадқиқотлар учун база ҳисобланади. Селекцияда янги нав даражасига етиш арафасида турган келажак нав селек-
цион линия деб аталади. Г.к.ни ташкил этадиган генетик линиялар қуйи-даги гуруҳларга бўлинади: т о з а линиялар ёки изоген линиялар. Уларни яратиш учун ўз-ўзидан (буғдой, нўхат) ёки қисман четдан чангланув-чи ўсимликлардан фойдаланилади. Мае: гузанинг изоген линиялари бир неча и ил ўз-ўзидан чанглантириш (инбридинг усули) ва танлаш натижасида яратилди;инбред ёкиинцухт линиялар (илгари «инбред» атамаси ҳайвонлар, «инцухт» атамаси ўсимлик-лар генетикасида қўлланиб келинган, ҳозир кўпроқ «инбред линия» атамаси қўлланилмоқда)ни яратишда четдан чангланувчи ўсимликлар, мае, макка-жўхорини кўп йиллар давомила маж-буран ўз-ўзига чатиштириш ва танлаш орқали унинг инбред линияси ярати-лади. Инбридинг узоқ йиллар давом эттирилса инбред линиялардан изоген линиялар яратилиши мумкин; аутб-ред линиялар ўсимликларда тур-лараро чатиштириб олинган дурагай-лардан экспериментал полиплоидия орқали ҳосил қилинган амфидиплоид линиялар; цитогенетик линиялар ўсимликларнинг хромосомалари сони ва тузилиши бўйича яратилган линиялар. Ўзбекистонда ғўза бўйича яратилган ва юқорида айтиб ўтилган тўрт хил линиялар мажмуасидан ибо-рат Г.к. асосан УзМУ ва 1992 й.дан бошлаб Узбекистан ФА Генетика ва ўсимликлар экспериментал биологи-яси ин-ти б-н ҳамкорликда яратилди ва ривожлантирилмоқда. Бу Г.к. 40 йилдан ортиқдавр ичида олиб борил-ган классик генетика (менделизм), му-тацион генетика, физиологик генетика ва цитогенетика соҳасидаги фундаментал и. т.ларнинг натижасидир. Коллекциядаги изоген ва мутант ли-нияларнинг умумий сони 200 дан ор-тади.
Тажриба натижасида олинган линиялар касалликларга, зараркунан-да ҳашаротларга, ноқулай табиий ша-роитларга (қурғоқчилик, шўрхок-лик) чидамлилиги б-н ажралиб ту-ради.
Ғўза генетик коллекциясининг изоген, мутант, амфидиплоид, моносом линиялари фундаментал ва амалий генетик, молекуляр, экологик тадқиқот-лар учун ҳамда янги навлар яратишда селекцион ишлар учун бошланғия материал сифатида самарали ишлатил-мокда.
Ад.: Мусаев Д.А., Генетическая коллекция хлопчатника и проблемы наследования признаков. Т., 1979.
Шарифжон Турабеков.
ГЕНЕТИК ТАҲЛИЛ — организмлар-даги ирсияш ва ўзгарувчанликнн ўрга-ниш усуллари йиғиндиси. Г. т. ёрдамида организмлар белги ва хусусиятлари-нинг ўзига хос ривожланиш фарқлари ўрганилади, бу фарқларни назорат қилувчи генлар миқдори ҳамда уларнинг ўзаро таъсир характери аниқла-нади. Г. т. цитогенетик, молекуляр-ге-нетик, популяцион, анеуплоид, мута-цион ва гибридологик таҳлилларни ўз ичига олади. Цитогенетик усул ёрдамида хромосомалар структурам ва функциялари б-н маълум белгининг ривожланиши ўртасидаги ўзаро боғлиқ-лик ўрганилади. Молекуляр-гене-т и к усул дан генларнинг молекуляр тузилиши б-н улардаги мавжуд ахбо-рот (информация)га мувофик, синтез-ланувчи оқсиллар орасидаги муноса-батларни ўрганишда фойдаланилади. Популяцион усул генетик тад-қиқотларда мат. ва вариацион статистика усулларини қўллашта асосланган. Моносом ва нуллисом хромосомалар-дан фойдаланишга асосланган анеуплоид усул геномнинг ҳар бир хромосомасида жойлашган генларни, шунингдек айрим хромосомаларнинг ирсий аҳамиятини аниқлашга имкон беради (қ. Моносом таҳлил). М у т а ц и -он усул ёрдамида радиация ва кимё-вий моддаларнинг организмга кўрса-тадиган мутаген таъсири ўрганилади; айрим локус (ген)лардаги мутациялар-нинг содир бўлиш даражаси, спектри, табиати ҳамда хромосома аберрация (аномал тузилиш)ларининг характери текширилади.
ГЕНЕТИК ФОНД, г е н о ф о н д {ген ва франц. fond — асос) — индивидларда мавжуд бўлган ва мазкур популяциянн ташкил қилувчи генлар йиғиндиси. Г. ф. ирқ ва турларнинг пайдо бўлиш жа-раёни асосидир. «Г. ф.» терминини фанга рус олими А. С. Серебровский ки-ритган (1928). Популяциядаги генларнинг нисбий такрорланиши етарли да-ражада катта популяциялар миқёсида ва танлаш рўй бермайдиган шароит-ларда авлоддан-авлодга ўзгаришсиз ўта-ди. Популяциялар Г. ф. мутациялармушт вужудга келиши, дурагайлаш (бирон-бир бошқа популяциядан генларнинг ўтиши) ва табиий танланиш натижасида ўзгаради. Кроссинговер ёки мейоз-да хромосомаларнинг қайта тақсимла-нишидан юзага келувчи рекомбинация геннинг янги бирикмаларини ҳосил қилади. Натижада вужудга келган янги фенотиплар муайян даражада яшовчан-ликка қулай ёки, аксинча, ноқулай бўлиши мумкин. Н. И. Вавиловбирлам-чи ва иккиламчи ген марказлари

ҳақидаги тушунчани ифодалаб берди (қ. Маданий ўсимликларнинг келиб чиқиш марказлари). Тур популяциялари Г. ф. таркиби тарихан ген марказларида шаклланган. Ботаник олим П. М. Жуковский маданий ўсимликларнинг келиб чиқиш ва шакл ҳосил қилишининг 12 та мегамарказини аниқлади. Бироқ таксономик таркибининг кенг кўлам-да рўй бераётган қашшоқланиши ва кўпгина экосистемалар структураси-нинг соддалашиб бориши уларнинг оптимал даражада фаолият кўрсатиши-ни ҳамда барқарорлигини чеклаб қўимокда. Кўп популяцияларгина эмас, балки кўпгина турлар ва ҳатто туркум-лар йўқолиб кетмокда, натижада ин-соният қимматли генетик материалдан маҳрум бўлмоқца. Г. ф.ни сақлаб қолиш-да ўсимликлар (флора) геог.си ва дунё коллекциялари (генлар банки)ннш аҳамияти катта. Дунё коллекцияси — жуда турли-туман генотиплар, агроэко-логик белги ва хусусиятлар йиғиндиси бўлиб, улардан ижодий илмий ишлар-да фойдаланилади. Мае, 30-й.ларда Мексикадан Н. И. Вавилов келтирган акала ғўза популяцияси Узбекистан, Тожикистон, Туркманистонда янги се-лекцион навларни яратиш учун асос бўлди.
Ғўза туркумига оид 50 га яқин ёв-войи турларнинг ва 4 маданийлашти-рилган турларга оид 6 мингдан ортиқ коллекцион нусхалар, юзлаб кўп ге-номлик синтетик шакллар Ўзбекистон ФА Генетика ва ўсимликлар эксперимента! биологияси ин-тининг жаҳон-га машҳур Г.ф.да сақланиб келмоқца ва манба бўлиб ишлатилмоқаа.
Ад.: Генофонд технических культур — резерв развития агрокомплекса Среднеазиатского региона, Т., 1986.
ГЕНЕТИК ЮК — популяция ирсий ўзгарувчанлигининг бир хили; табиий танланиш жараёнида нисбатан яхши мослашмасдан қирилиб кетаётган ин-дивидларнинг вужудга келишини таъ-минлайди. Г. ю. мутацион, сегрегацией ва оралиқ хилларга ажратилади. Мутацион юк популяцияларда мутант ал-лелларнинг қайта вужудга келиши б-н боғлиқ. Табиий танланиш туфайли бун-дай аллелларнинг такроран пайдо бў-лиш имконияти катта эмас; улар по-пуляциядаги мутацион босим туфайли мавжуд бўлади. Рецессив мутациялар эса гетерозигота ҳолатда бутунлай бо-сиб турилади ёки жуда кучеиз даражада салбий таъсир кўрсатади. Сегрегаци-он юк табиий танланиш турли йўна-лишда таъсир этадиган ҳолатларда юз беради. Бу эса популяциянинг яхши
мослашмаган қисми таркибига кирув-чи битта ёки ҳар икки гомозигота синф-нинг ажралиб бориши эвазига ундаги полиморфизмнинг турғун сақланиши-га олиб келади. Бу жараёнда мутация-нинг асосий қисми гетерозигота ҳолат-да ижобий таъсирга эга бўлади ва қатор авлодлар давомида танланиш орқали сақланиб қолади. Оралиқ юк муҳит шароитида бирор ўзгариш юз берганида ҳамда илгариги адаптив нормани таъ-минлаб турган аллел эндиликда салбий таъсирга эга бўлганда амалга оша-ди. Бу хиддаги шароитларда микроэво-люциянинг оралиқ босқичида ҳар ик-кала, яъни эски ва вужудга келган янги аллелларнинг частоталари ҳам юқори бўлади. Бу ҳол полиморфизмни келти-риб чиқаради.
Мутацияларнинг зарарлиги ҳақида-ги тушунча нисбий эканлиги эътибор-га олинганда Г. ю. эволюциянинг генетик резерви бўлиб ҳам ҳисоблана-ди. Бу резерв популяцияда янги мос-ланиш хусусиятларининг келиб чиқишига олиб келувчи генетик ти-зимнинг яратилишига хизмат қили-ши мумкин.
ГЕНЕТИК ҲИМОЯ УСУЛИ (ўсим-ликлар ҳимоясида) — касаллик қўзға-тувчилар ҳамда бегона ўтларга қарши курашда икки организм: паразит ва хўжайин ўсимликларнинг ўзаро таъ-сиридан фойдаланишга асосланган усул. Табиатда ўсимлик нави, тури ёки нав-лар ҳамда турлар гуруҳи паразит-ларнинг фақат муайян формалари ёки ирқпари б-н зарарлаиади. Паразитлар-нинг вирулентлиги (касаллик қўзғата олиш хусусияти) ва ўсимликнинг ка-салликка чидамлилиги ирсий таъмин-ланади ва улар фақат ўзаро таъсир натижасидагина фенотипик намоён бўлади. Касаллантириш даражаси па-разитнинг ўсимлик организмига па-тологик таъсири, яъни жавоб реак-цияси даражаси б-н белгиланади. Қ. х. экинлари касалликлари, мае, ғўза вилтига қарши муваффақиятли кура-шиш учун унинг қўзғатувчиси — вер-тициллиум замбуруғининг барча генетик фондини, ирқ ва форма ҳосил қилиш сабаблари ҳамда йўлларини, ўсимликнинг касалликка чидамли навларини яратишда фойдаланиш мумкин бўлган ўсимлик генетик фон-дини аниклаш зарур. Паразитлар ўзга-рувчанлигини ўрганишда барқарор белгили ҳар хил мутантлардан фойдаланиш замбуруғнинг вирулентли генларини белгилаш ва аниқдаш им-конини беради.
Америкалик генетик олим Х. Флор (1955) тадқиқотлар натижасига асосла-
ниб, хўжайин ва паразитнинг ўзаро генетик муносабати тўғрисида «генга ген» деб номланган, яъни ҳар бир касаллик туғдирувчи генга мое келадиган чидам-лилик гени бўлади, деган гипотезани илгари сурди. Бу гипотезанинг тўғрилиги вертициллёз вилт замбуруғи б-н ғўза-нинг ўзаро таъсирини ўрганишда исбот-ланди. «Тошкент» типидаги ғўза навларини р-нлаштиришда касаллик б-н за-рарланиш суръати кескин ўзгаради. Зам-буруғнинг ғўзанинг 108-Ф навини зарарлайдиган барча формалари ҳам янги навларга мослаша олмади. Бироқ ҳар йили бир навни кетма-кет бир жойга экиш натижасида мазкур нав учун патоген бўлган замбуруғ формаси тупрокда йиғилиб қолади ва касалликнинг ўсиб боришига сабаб бўлади. Шунинг учун паразит форма ва ирқларини генетик тадқиқ этишни узлуксиз олиб бориш керак. Генетик таъминланган паразит вирулентлиги ва ўсимлик чидамлилиги белгиларининг ўзаро таъсирини ўрга-ниш, унинг физиологик-биокимёвий табиатини кашф этиш, улардаги ўзга-рувчанлик амплитудаси ҳамда йўнали-шини аниқлаш мутахассисларга элифи-тотияни прогнозлаш, ўсимликнинг мазкур нави ёки тури учун патоген паразит форма ҳамда ирқпарининг вужудга келиши ва тарқалишининг олдини олиш, селекция ишларини мақсадга мувофиқ олиб боришга имкон беради. Г. ҳ. у. ўсимлик касалликлари тарқали-шининг олдини олишда энг истиқбол-ли усуллардан (яна қ. Иммунитет, Ўсим-ликларни ҳимоя килиш).
Абдукарим Зикирёев, Ася Рисбоева.
ГЕНЕТИКА (юн. genezis — келиб чи-қиш, пайдо бўлиш) — барча тирик организмларга хос бўлган ирсият ва ўзгарувчанликни ҳамда уларни бошқа-риш методларини ўрганадиган фан. Г.нинг асосий вазифаси ирсиятнинг моддий асослари ҳисобланадиган хромосома, генлар ва нуклеин кислоталар (ДНК, РНК) тузилиши ҳамда функ-цияларини тадқиқ қилиш орқали орга-низмлар белги ва хусусиятларининг ривожланиши ва келгуси авлодларга ўтишини очиб беришдан иборат. Ҳар хил физик ва кимёвий омиллар таъ-сирида организмларда ирсий ўзгарув-чанликнинг пайдо бўлиши ва унинг организмлар эволюциясидаги аҳами-ятини тадқиқ қилиш ҳам Г.нинг ва-зифалари қаторига киради. Маданий ўсимликларнинг серҳосил навлари, ҳайвонлар ва микроорганизмларнинг маҳсулдор зотлари ва штаммларини яратиш; ирсий касалликларнинг пайдо бўлиш сабабларини ўрганиш асо-

сида уларнинг олдини олиш ва даво-лаш усулларини ишлаб чиқиш; эко-логик муҳитнинг ирсиятга салбий таъ-сир этувчи омилларини ўргаииб, ге-нофондни сақлаб қолишни генетик жиҳатдан асослаб бериш Г. тадқиқот-ларининг амалий муаммоларини ифо-далайди.
Г.нинг мустақил фан сифатида шакл-ланишида чех олими Г. Мендель томо-нидан 1865 й.да ирсият қонунларининг очилиши катта аҳамиятга эга бўлди. Нўхат устида олиб борган тажрибала-ри асосида Г. Мендель Г.нинг асосий метода ҳисобланган дурагайлаш орқа-ли ирсиятни ўрганиш методига асос солди. У организмлар белги ва хусуси-ятларини келгуси авлодга бериши ирсият омиллари (ҳоз. тушунчага кўра ген-лар) б-н боғлиқлигини таъкидлайди. Мендель очган қонунлар узоқ вақт эътибордан четда қолди. Фақат 1900 й.да де-Фриз (Голландия), К. Корренс (Германия) ва Э. Чермак (Австрия) тадқиқотлари туфайли бу крнунлар қайта кашф қилиниб, Мендель ном и б-н аталадиган бўдди. Шу сабабдан 1900 й. Г.нинг мустақил фан сифатида таш-кил топган йили ҳисобланади. Бироқ Г. термини 1906 й. инглиз олими У. Бэт-соннинг таклифи б-н берилди. Г.нинг кейинги ривожланиши натижасида Мендель кашф этган қонунларнинг универсаллиги уни барча организмлар-га, жумладан одамга ҳам тааллуқли эканлиги исбот қилинди. Кейинчалик организмдаги аксарият белгиларнинг ирсийланишида икки ва ундан ортиқ генлар иштирок этиши б-н боғлиқ бўлган комплементарлик, эпистаз, полимерия, плейотропия ҳодисалари ҳамда белгилар ирсийланишида аллел булмаган генларнинг мураккаб узаро таъсиридан иборат комбинирланган тип кашф этилди. Г.нинг Мендель асос солган ушбу йўналиши ҳоз. даврда янада тез ривожланмоқда. Бу йўналиш классик генетика, яъни менделизм деб ата-лади. Мендель яратган ирсият қонун-ларини исботлашда цитология фани эришган ютуқлар ҳам катта аҳамиятга эга. Цитологик тадқиқотлар туфайли ирсиятнинг моддий асоси ҳисобланган хромосомалар мавжудлиги, улар сони ҳар бир турнинг барча индивидлари учун бир хил бўлиши аниқланди. Г. та-рихида америкалик генетик Т. X. Морган (1911) ва унинг ходимлари (К. Бри-жес, А. Стертевант ва Г. Меллер) то-монидан асослаб берилган ирсиятнинг хромосома назарияси алоҳида ўрин тутади. Бу' назариянинг очилишида Морган ва ходимларининг жинс гене-тикаси ва белгиларнинг жинс б-н бог-
лиц ҳолда ҳамда уларнинг бириккан ҳолда ирсийланишини ўрганиш нати-жалари катта аҳамият касб этди. Маз-кур назарияга биноан организмлар белги ва хусусиятларининг ирсийланиши ирсият бирлиги — генлар орқали амал-га ошади; генлар хромосомаларда кўп миқдорда ҳамда тегишли таркибда чи-зиқ-чизиқбўлибжойлашади. Биттахро-мосомада жойлашган генлар биргалик-да ирсийланади ва улар бириккан генлар деб аталади. Ирсийланиш-нинг бу хили бириккан ҳолда ирсийланиш лей и л ад и. Бириккан генларнинг ирсийланиши Менделнинг учинчи қонунига мое келмайди. Битта хромосомада жойлашган генларнинг бириккан ҳолда ирсийланиши ҳақида-ги Морган кашф этган қонуният Г.нинг тўртинчи фундаментал қонуни ҳисобланади. Бироқ бириккан ҳолда ирсийланиш мутлақ бўлмасдан, бир қанча ҳолларда авлодда ота-она белги-ларига нисбатан ажралиш рўй беради. Бу ҳодиса гомологик хромосомалар-нинг чалкашуви (кроссинговер), яъни иккита хромосома айрим қисмлари-нинг ўзаро ўрин алмашиниши натижасида содир бўлади. Бу соҳадаги и. т.лар туфайли хромосомаларда генларнинг жойлашиш тартиблари аниқланди, яъни хромосомаларнинг генетик хари-талари тузилди. Морган ва ходимларининг тадқиқотлари Г.нинг бир тармоғи бўлган цитогенетиканинг пайдо бўлишига асос солди. Генларнинг ту-зилиши ва фаолиятининг молекуляр асосларини кимёвий, физик, кибернетик методлар ва математик моделлаш-тириш орқали тадқиқ қилиш молекуляр Г.нинг ривожланишига олиб кел-ди. Молекуляр Г. соҳасида эришилган муваффақиятлар ДНК кодининг кашф этилиши (Ж. Уотсон, Ф. Крик, 1953); оқсил молекулалари таркибига кирув-чи аминокислоталарнинг биосинтез жараёнида оқсил ҳосил бўлишидаги иштирокини таъмин этувчи ирсий ах-борот (код) бирлиги бўлган нуклео-тидлар триплетининг аниқланиши (М. Ниренберг, Г. Маттей, С. Очоа ва Ф. Крик, 1961—62); геннинг молекуляр-генетик таърифи изоҳланиши (Бидл, Татум); лаб. шароитида ДНК молеку-ласининг сунъий синтез килиниши (А. Корнберг, 1958); ген функцияси, яъни оқсил синтез қилиниши регуляцияси молекуляр механизмининг очиб бери-лиши (Ф. Жакоб, Ж. Моно, 1961-62) б-н боғлиқ. Бу соҳада назарий тадқи-қотларнинг ривожланиши натижасида Г.нинг амалий соҳаси — ген ин-женерияси ва биотехнология пайдо бўлди.
Ирсиятнинг мутация назарияси кашф этилиши (де-Фриз, 1903) Г. тарихидаги муҳим воқеалар-дан бири бўлди. Бу назарияга биноан кучли таъсир этувчи омиллар (мутаген-лар) таъсирида организмларнинг ген-лари тубдан ўзгариб, янги турғун хрлат-да наелдан-наелга бериладиган ўзгарув-чанлик пайдо бўлади. Бу жараён мутагенез, ирсий ўзгарган белги эса мутация; мутацияга эга бўлган организм ўз навбатида мутант деб аталади. Ушбу назария дастлаб рус олими С. И. Кор-жинский томонидан янги далиллар б-н тасдикланди. Немис олими Г. Меллер 1927 й.да дрозофила пашшасига радиация нурларини таъсир эттириб, сунъий шароитда кўплаб мутация олиш мумкин эканлигини исботлади. У таж-рибада ҳосил бўлаётган мутацияларни ҳисобга олиш, уларнинг табиатини ўрганиш методини ишлаб чикди. Рус олимлари Г. А. Надсон ва Г. С. Филиппов (1925) рентген нурлари таъсир эттириб, маданий ўсимликларнинг ҳар хил мутацияларини олишди. Инглиз олими Ш. Ауэрбах, рус олими И. А. Рапопорт айрим кучли таъсир этувчи кимёвий моддалар таъсирида мутация олиш методини ишлаб чикди. Бу тад-қиқотлар мутацион Г. йўналиши-нинг пайдо булишига олиб келди. Э в о -л ю ц и о н Г. организмлардаги генетик қонуниятларни популяция даражасида текширади. Бундай маълумотлар эволю-цион таълимотни генетик асослашга имкон берди. Эволюцион Г. дурагайлаш, мутагенез, алоҳидаланиш (изоляция), кучиш (миграция), танлаш, генлар дрейфи, популяция тўлқини каби омилларнинг эволюциядаги аҳамияти-ни тушуниб олишга имкон беради. Тур-лар эволюцияси, ҳайвонлар зоти ва ўсимлик навлари яратишнинг генетик асосларини урганиш имконини берув-чи генетик-математик методлар ишлаб чикилди (инглиз олимлари Р. Фишер, Ж. Холдейн, америкалик олим С. Райт, 1920—30; рус олимлари С. С. Четвериков, Н. П. Дубинин ва б.). Н. И. Вави-ловнинг ирсий ўзгарувчанликнинг гомологик қаторлар қонуни, маданий ўсимликларнинг келиб чиқиш гено-центрлари ҳақидаги таълимоти ҳамда географик жиҳатдан узоқ формаларни чатиштириш ва иммунлик тўғрисида-ги назариялари ўсимликлар селекция-си самарадорлигини оширишда катта аҳамиятга эга бўлди. Бу ғоялар мевали дарахтларнинг бир қанча серҳосил ва совуққа чидамли навларини етишти-риш учун асос бўлди. Сўнгги йилларда радиация ва кимёвий мутагенлар ёр-дамида мутация вужудга келтириш усу-

ли тобора кенг қўлланилмоқда. Бир қатор антибиотиклар, аминокислота-лар ва биологик фаол моддаларнинг мутант штаммлари вужудга келтирил-ган.
Ўзбекистонда маданий ўсимликлар генетикаси ва селекцияси соҳасидаги и. т. ишлари бошланғич материал ҳисоб-ланган ўсимликлар генофондини яра-тиш б-н боғлиқ. Ўсимликлар генофон-ди ўсимликларнинг икки коллекция-сини ўз ичига олади. Улардан бири ўсимликларнинг маданий навлари, чала ёввойи ва ёввойи аждодларининг дунё коллекциясидир.
Ўзбекистонлик олимлар Г. С. Зайцев, Ф. М. Мауер, А. А. Абдуллаев ва б.нинг саъй ҳаракатлари туфайли мамлакати-мизда маданий ўсимликларнинг бой коллекцияси барпо этилди. Сўнгги йилларда ғўзанинг соф гомозиготали изоген, мутант, моносомик ва транс-локацион линиялар генетик колле.к-циясини яратиш устида тадқиқотлар олиб борилди (Ж. А. Мусаев). ТошДУ (ҳоз. ЎзМУ)нинг бир гуруҳ олимлари томонидан ғўзанинг муҳим морфоло-гик, биологик, хўжалик аҳамиятига эга белгиларнинг генетик асослари ўрганиб чиқилди ва генетик коллекцияси яратилди. Коллекциянинг асо-сий қисми изоген линиялар мажмуа-сидан иборат бўлиб, ўзининг сифати ва сони жиҳатидан мамлакатлар ичи-да ягона ҳисобланади. Бундай коллек-циялар ғўзанинг моносом ва трансло-кацион линиялари бўйича ҳам барпо этилган. Кейинги йилларда Г. соҳаси-даги тадқиқотлар Генетика ва ўсимлик-лар экспериментал биологияси инсти-тутит ҳам олиб борилди. Ғўза цито-генетикаси ва селекцияси соҳаларида-ги тадқиқотларнинг ривожланишига С. С. Канаш, Л. Г. Арутюнова, Ф. М. Мауер, А. А. Абдуллаев, А. И. Автономов, Л. В. Румшевич, С. М. Мираҳмедов, С. С. Содиқов, Б. П. Страумал ва б. катта ҳисса қўшди. Н. Н. Назиров, О. Ж. Жа-лилов олиб борган тадқиқотлар асо-сида радиобиология, радиацион селек-циянинг назарий ва амалий асослари ишлаб чиқилди. Ғўза мутагенези соҳа-сида бир қанча муҳим тадқиқотлар олиб борилди (Ш. И. Иброҳимов, А. Э. Эгамбердиев ва б.). Г. соҳасидаги тад-қиқотлар боғдорчилик ва токчилик, дончилик, шоличилик, сабзавотчи-лик, ботаника ин-тларида ҳамда бир қанча олий ўқув юртлари кафедрала-рида олиб борилади.
Ҳайвонлар генетикаси ва селекцияси соҳасидаги тадқиқотлар чорвачилик, қоракўлчилик ва ипакчилик и. т. ин-тларида амалга оширилади. С. И. Шодмо-
нов ишлаб чиққан иммуногенетик метод кррамоллар селекцияси самарадор-лигини ошириш имконини берди. С. А. Азимов олиб борган генетик ва селек-цион тадқиқотлар натижасида сермаҳ-сул товуқ зотлари етиштирилди. В. А. Струнников, У. Н. Насруллаев ва б. олиб борган изланишлар туфайли ипак қур-тининг келгусида эркак капалаклар ривожланиб чиқадиган тухумларини тухумлик давридан ажратиб олиш им-конияти туғилди. Одам генетикаси ва молекуляр биологияга оид и. т. ишлари тиббиёт ва педиатрия олий ўқув юртлари кафедраларида ҳамда эндокринология, биокимё, иммунология, вирусология, онкология ва радиология и. т. институтларида амалга оширилади. Молекуляр Г., биокимё, ген инженерия-си ва биотехнология соҳасидаги илмий изланишлар генетика ва ўсимликлар экспериментал биологияси, биоорганик кимё, микробиология каби илмий тадқиқот ин-тлари ва ЎзМУда олиб борилади.
Г.фанлари системаси. Текши-радиган объектига биноан Г. одам Г.си, ҳайвонлар Г.си, ўсимликлар Г.си, микроорганизмлар Г.си, вируслар Г.си каби бир қанча фанларга бўлинади. Бу фанлар ҳам ўз навбатида бир қанча хусусий фанларга (мае: ўсимликлар Г.си, ғўза Г.си, буғдой Г.си, шоли Г.сига) ажратилади. Қўлланиладиган илмий методларига биноан классик Г.ни (Мендель), цитогенетика, биокимё, молекуляр, физиологик, эко-логик Г. каби тармокларга бўлиш мум-кин.
/4й.; Генетика и наследственность. Сб. статей: Пер. с. франц. М., 1987; Вавилов Н. И., Происхождение и география культурных растений, Л., 1987; Айала Ф., Кай-гар Ж., Современная генетика, т. 1—2, М., 1988; Инге-Вечтовом С. Г., Генетика с основами селекции, М., 1989; Холиқов П .  X. ва б., Биология, Т., 1996.
Жўра Мусаев, Сапёра Мусаева.
ГЕНЕТИКА ВА ЎСИМЛИКЛАР ЭКСПЕРИМЕНТАЛ БИОЛОГИЯСИ ИН-
СТИТУТИ, Ўзбекистон ФА Генетика ва ўсимликлар экспериментал биологияси илмий тадқиқот институти — генетик инженерия, биотехнология, генетика, ўсимликлар физиологияси ва биокимёси, қ. х. экинлари агробиоло-гияси бўйича йирик илмий ва муво-фиқлаштирувчи марказ. 1997 й.да Ўзбе-кисточ ФА Генетика ин-ти ва Ўсим-ликлар экспериментал биологияси ин-ститутининг қўшилишидан ташкил топган (Генетика ин-ти 1992 й.да Ўрта
Осиё фитопатология и. т. ин-ти, Ўзбе-кистон ФА ин-тлари таркибидаги бир неча турли лаб.лар базасида ташкил этилган). Тошкент вилояти Қибрай ту-манида жойлашган. Ин-т таркибида 20 лаб., 0,8 га майдонли фитотрон, илмий жиҳозларни таъмирлаш ва улардан фойдаланиш бўлими, Фарғона филиали, Сирдарё таянч пункти, 2 экспериментал база ва Пискент тумани-да Дўстбеков номидаги жамоа хўжали-ги бор. Ин-тга дала тажрибалари учун 23 га, кенг микёсдаги дала тажрибалари учун 600 га ер (Сирдарё вилояти-да) ажратилган. Ин-т фаолиятининг асосий йўналишлари: молекуляр-гене-тик ва ген инженерияси тадқиқотла-рини қўллаган ҳолда трансген ўсимлик-лар, ҳайвонлар ва микроорганизмлар олиш биотехнологиясини яратиш бўйича идоралараро «Ген инженерия маркази» дастурини амалга ошириш; генетика ютук^ари негизида ғўза, буғ-дой, маккажўхори ва б. экинларнинг янги навларини яратиш, республика-да тарқалмаган экинлар интродукция-си; ўсимликлар генетик ресуреларини сақлаш ва улардан фойдаланиш соҳа-сида фундаментал тадқиқотлар ўтка-зиш; ўсимликлар биокимёси ва физиологияси соҳасида шўрга, қурғоқчилик-ка чидамлилик механизмларини аник,-лаш, онтогенезни бошқариш бўйича тадқиқотлар олиб бориш; қ. х.да пес-тицидларни қўллашнинг вируслар, микроорганизмлар, ҳайвонлар ва ўсим-ликлар ирсий аппаратига таъсирини ўрганиш; мамлакатимизда ва чет эллар-да ишлаб чиқарилган пестицидлар, ўстириш стимуляторлари, ўсимликлар-ни ҳимоя қилиш воситалари синови-ни ташкил этиш ва б.
Ин-тда йирик илмий йўналишлар ва мактаблар шаклланди; миқдорий бел-гиларга кўра ғўза генетик коллекцияси, қимматли хўжалик белгиларининг ирсийланиши ва ўзгарувчанлиги ўрга-нилди (акад. Ж. А. Мусаев); цитоэмбри-ологик, генетик, кариологик, анато-мик усуллар б-н жаҳон ғўза генофон-ди коллекцияси яратилди (акад. А. А. Абдуллаев), ғўза, мош, бодринг транс-ген ўсимликлари олинди (А. Абдукари-мов); янги ғўза навларини яратишда гетерозис ҳодисасидан, радиация ва ки-мёвий мутагенездан фойдаланиш йўллари (Н. Н. Назиров, О. Жалилов), ғўза геноми тузилмаси ва функционал фаоллиги ўрганилди (А. П. Иброҳимов) ва б. Ин-тда ғўзанинг 30 дан ортиқ р-нлаштирилган навлари яратилган (Тошкент ғўза навлари, АН ғўза навлари, Юлдуз ва б.). Ин-т фаолияти Ф. М. Мауер, С. С. Содиқов, С. X. Йўлдошев, С.

М. Мираҳмедов, В. С. Шардаков, В. Л. Голодковский, Ж. А. Мусаев, А. А. Аб-дуллаев, М. В. Муҳаммаджонов, А. А. Аб-дукаримов, О. Ж. Жалилов, И. А. Власова, А. П. Иброҳимов, Ҳ. С. Самиев ва б. олимлар номи б-н боғлиқ. Ин-тда аспирантура бор. Илмий тўпламлар натр этади.
Абдусаттор Абдукаримов.
ГЕНЕТТА (Genetta) — йиртқич дар-рандалар туркумининг виверрасимон-лар оиласига мансуб авлод. Бир неча тури бор. Асосан, Африка саванна-ларида ва тропик ўрмонларда яшай-ди. Европа генеттаси (Genetta genetta) Испания ва Франция ўрмонларида учрайди. Танасининг уз. 55 см, думи 40 см ча. Анал безлари ҳидли модда ажратади. Териси калта ва майин оч кулранг жуп б-н қопланган, танасининг икки ёнида ҳар хил шаклдаги қора доғлари бор. Думи қора, 7—8 тача оқ ҳалқаси бор. Тунги ҳайвон; майда кемирувчилар, қушлар ва тур-ли ҳашаротлар б-н озиқланади. Баъ-зан уй паррандаларига ҳам ҳужум қилади. Қулга тез ўрганади. Майда ке-мирувчиларни йўқотиш мақсадида уйда асралади. Мўйнасидан фойдала-нилади.
Генетта.
ГЕНИАЛЛИК (лот. genialis — генийга хос. самарали) — юксак даражадаги истеъдод, инсон ижодий кучларининг олий даражада намоён бўлиши. ГЕНИЙ (лот. genius) — 1) Рим мифо-логиясида дастлаб маъбуд, уруғнинг бобокалони, кейинчалик эркаклик ху-доси, эркак ботиний кучи ва қобили-ятларининг мужассами. Ҳар бир эркак ўз Г.сига эга, деб ҳисобланган. Г. эркак феъл-атворини шакллантирадиган, уни умр давомида муҳофаза қиладиган эзгу куч саналган. Римликлар Г. тимсолида оила, жамият, шаҳар ва бутун Рим хал-қининг ҳомийларини ҳам эъзозлаган-лар; 2) олий даражадаги ижодий қоби-лият соҳиби (қ. Даҳо).
ГЕНЛАР БАНКИ, ген л ар библиотек а с и — донор организмдан ажра-тиб олинган, мақсадга мувофиқ генетик информацияга эга ДНК ёки унинг қисмлари мажмуи. Г. б.ни ҳосил қилиш учун ДНК рестриктаза ферменти таъ-сирида парчаланади, кейин вужудга келган барча қисмларни аралашмада вектор молекула (хўжайин ҳужайрада мустақил қайта тиклана олиш хусуси-ятига эга ДНК молекуласи)га лигаза ферменти ёрдамида қўшилади. Натижа-да организм барча генларини ўзида сақловчи дурагай плазмидалар (ёки бактериофаглар) аралашмаси ҳосил бўлади. Агар бундай дурагай плазмидалар ёки бактериофагларни бактериал ҳужайра ёки фаг бўлаклари ичига ки-ритилса, алоҳида клонлар (буларнинг ҳар бирида организмнинг қайсидир гени б-н бирга рекомбинат ДНК бўла-ди) коллекцияси вужудга келади. Бу клонлар (умумий бошланғич авлоднинг жинссиз кўлайишидан вужудга келган ҳужайра ёки индивидлар мажмуи) ҳам-маси биргаликда организм барча гено-мини ташкил этади. Бактериал ёки фаглар клонининг бундай коллекция-сини чексиз кўпайтириш ҳамда бошқа ташкилотларга бериш ва ундан ҳар доим зарур генларни излаб топиш учун бошланғич материал сифатида фойда-ланиш мумкин.
Германияда Макс Планк ин-ти хо-димлари Г. б.дан фойдаланган ҳолда помидор ва картошка ҳужайрасини бириктириб, илдизида картошка, по-ясида помидор меваси етиладиган янги дурагай яратдилар.
Узбекистан ФА Генетика ва ўсим-ликлар экс-периментал биологияси ин-тида Х-фаги асосида ғўзанинг му-каммал Г. б. яратилди. Ундан клонлар-ни саралаш (скрининг) б-н ғўзанинг фойдали хусусиятларини намоён қилувчи генларини ажратиб олиш ва келажакда мақсадга мувофиқ генлар мажмусига эга бўлган ғўза навларини яратишда фойдаланиш мумкин.
Ад.: Биотехнология (под. ред. А. А. Баева), М., 1984;Уотсон Д., Туз Дж., Курц Дж., Рекомбинатные ДНК: [Пер. с. англ.), М., 1986.
Абдусаттор Абдукаримов, Сотиболди Жатаев.
ГЕНЛАР ДРЕЙФИ (голландча drijven — сузмоқ, қувиб ҳайдамоқ), генетик-автоматик жараёнлар — тасодифий омиллар таъсирида қатор авлодлар давомида популяцияларда генлар частотасининг ўзгариши. Г. д., одатда, популяциялар ирсий ўзгарув-чанлигининг пасайишига олиб келади. Г. д. табиий офатлар (ўрмонларнинг
ёниши, сув тошқини), зараркунапда-ларнинг кенг тарқалиши ва б. натижа-сида популяция индивидлари сони кес-кин камайиб кетганида аниқ намоён бўлади. Г. д. тазйиқи остида популяция генотипик таркиби динамикасининг характерли хусусияти гомозиготланиш жараёнининг кучайишидан иборат. Бу ҳодиса популяция ареалининг торайи-ши туфайли яқин қариндош индивидлар ўртасидаги чатишиш имконияти-нинг ортиши б-н боғлиқ. Натижада тасодифий равишда генлар частотала-рининг ўзгариши туфайли айрим ал-лелларнинг сақланиб қолиши, бошқа-сининг йўқолиши рўй беради. Ажралиш пайтида вужудга келган баъзи гомози-готали формалар янги муҳит шарои-тига мосланишда қимматли бўлиб чи-қиши ва улар табиий танланиш таъси-рига учраб, кейинчалик популяция индивидлари сонининг орта бориши б-н кенг тарқала бошлаши мумкин. Г. д. на-зарияси 20-а.нинг 40-й.ларида амери-калик генетик С. Райт ҳамда ундан мус-тақил равишда рус олимлари Д. Д. Ромашов ва Н. П. Дубининлар томонидан ишлаб чиқилган.
ГЕНЛАР МАРКАЗИ - к, Маданий ўсимликларнинг келиб чиқиш марказла-
Ри-

генларнинг белгилар ривожланишидаги иштироки. Бир геннинг ўзи бир неча хил белгилар ривожлаиишига ҳамда бир неча хил генлар бир белгининг ривожланишига таъсир кўрсатиши мумкин. Бундай таъсир бир ген аллел-лари (аллелли таъсир) ёки турли генларнинг аллеллари (аллел бўлмаган таъсир) орасида содир бўлади. Генларнинг аллелли ўзаро таъсирини ўрганиш натижасида Мендель қонунлари кашф этилган. Организмлардаги кўпчилик белгиларнинг ирсийланиши фақат бир ген эмас, балки аллел бўлмаган бир неча генларнинг фаолиятига ҳам бог-лик. Аллел бўлмаган Г. ў. т. комплемен-тар, эпистаз, полимерия, комбинир-ланган (аралаш), плейотроп таъсир хилларига бўлинади.
1.Г. ў. т.нинг комплементар (тўлдирувчи) таъсири, яъни комплементария икки ёки ундан ортиқ аллел бўлмаган генларнинг ўзаро таъсири туфайли организмда ота-она-да кузатилмаган янги белги ривожлана-ди. Мае, товукларда тожнинг гулсимон ва нўхатсимон шакллари баргеимон (оддий) шаклига нисбатан доминант ҳисобланади. Гулсимон тожли товуқлар нўхатсимон тожли хўрозлар б-н чатиш-тирилганда Ғрда ёнғоқсимон тожли то-вуқлар олинади. Ёнғоқсимон тожли

паррандалар ўзаро чатиштирилганида Ғ^а ёнғоқсимон, гулсимон, нўхатси-мон ва баргсимон тожли товуқлар 9:3:3:1 нисбатда тўртта фенотипик синф-лар олинади. Ғ,да кузатилмаган янги белги, яъни ёнғоқсимон тожнинг ри-вожланиши гулсимон тожни ривожлан-тирувчи, мае, А гени б-н нўхатсимон тожни ривожлантирувчи доминант В генининг ўзаро комплементар таъси-рига боғлиқ. Ота-она сифатида олин-ган гулсимон тожли товуклар ўз гено-типида гулсимон тожни назорат қилув-чи А генининг доминант аллелларига ҳамда нўхатсимон тожни бошқарувчи В генининг рецессив аллелларига (ААвв), ота сифатида олинган нўхатсимон тожли хўрозлар эса, аксинча — ааВВ гено-типга эга бўлган. Ота-она ва биринчи авлод паррандаларининг генотипини қуйидагича кўрсатиш мумкин: Р 9 Аавв (гулсимон тожли) X С ааВВ (нўхатсимон тожли) Ғ, АаВв (ёнғоқсимон тожли).
Белгиларнинг комплементар типда ирсийланиши 9:7; 9:6:1; 9:3:4 нисбатда ҳам бўлиши мумкин.
2.Г.ў.т.нинг эпистатик типи, эпистаз — бир геннинг аллеллари бошқа генлар аллелларининг фаолия-тини босиб туришидан иборат. Мае, А>В ёки В>А, а>В ёки в>А. Аллел бўлмаган генлар фаолиятини босиб турувчи аллел генлар супрессорлар ёки ингибиторлар деб аталади. Улар доминант ёки рецессив ҳолатда бўлиши мумкин. Доминант эпистаз таъсирида бир геннинг доминант аллели бошқа аллел бўлмаган ген фаолиятини босиб туради. Доминант эпистазда белгилар ажралиши Ғ2 да 13:3 ёки 12:3:1 нисбатда содир бўлади. Рецессив эпистаз бир томонлама ёки икки томонлама бўли-ши мумкин. Биринчи ҳолда бир ген рецессив аллелли гомозигота ҳолатда бошқа геннинг доминант ёки рецессив аллеллари фаолиятини босиб туради, яъни аа>В ёки аа>вв бўлади. Бу ҳолда Ғ2 да белгилар 9:3:4 нисбатда рўй бера-ди. Икки томонлама рецессив эпистазда аа>В-, вв>А- бўлганидан, фенотип бўйича ажралиш Ғ2 да 9:7 нисбатда содир бўлади.
З.Г.ў.т.нинг полимерия типи, яъни полимерия — бир белги-нинг ривожланишига икки ва ундан ортиқ аллел бўлмаган генларнинг бир хилда таъсир кўрсатишидан иборат. Бундай полимер генлар бир хил ҳарф б-н белгиланиб, бир-биридан индекс-лари орқали фарқ қилади. Mac, A,A,a2a2a,a,A,A2; АДА^ ёки а,а,а2а2. Полимерия ҳолида наслдан-наслга ўтиш кумулятив ва нокумулятив типда
бўлади. Кумулятив полимерияда фено-типда пайдо бўладиган белги доминант аллелларнинг сонига боғлиқ, нокумулятив полимерияда эса белгининг ри-вожланиши доминант аллелларнинг сонига боғлиқ эмас. Кумулятив поли-мерияга мисол қилиб 1908 йилда швед олими Г. Нильсон-Эле ўтказган тажри-ба натижасини келтирамиз. Тўқ қизил ва оқ донли буғдой ирқларини чатиш-тириб биринчи авлодда (Ғ,) донлари қизил бўлган дурагай ўсимлик олинади. Улар ўзаро чатиштирилганида Ғ, да ранги (тўқ қизилдан оч қизилгача) ва оқ рангли бўлган ўсимликлар 15:1 (15 та рангли 1 та оқ) пайдо бўлади. Дон-лар 15:1 бўлган. 15 қисм дон рангининг тўқ қизилдан оч қизилгача ўзгариши улар генотипидаги қизил рангни таъ-мин этувчи доминант ген аллелларининг сонига боғлиқ. Бу мисолда келти-рилган бугдой навлари икки жуфт полимер генлар б-н бир-биридан фарқ қилади.
Р 9 А,А,А.А2 (дони тўқ қизил) X С а,а,а2а2 (дони оқ)
FlA,a,A2a2 — қизил донли.
Нокумулятив полимерияга ачамби-ти ўсимлигида қўзоқ меваси шакли-нинг ирсийланиши мисол бўлади. Ачамбити мевасининг учбурчак шак-ли овал шакли устидан доминантлик қилади. Учбурчак мевали ачамбити овал мевали ўсимлик б-н чатиштирилганда F, да учбурчак мевали дурагайлар, F2 да эса 16 ўсимликдан 15 тасининг меваси учбурчак, биттаси овал бўлади. Бу мисолда ҳам ота-она ўсимликлар икки жуфт полимер генлар орқали бир-биридан фарқ қилади. Ammo F, да ўсим-ликлар мевасининг учбурчак шакли доминант аллелларнинг сонига боғлиқ эмас. Мае: 4 та (А,А,А2А2) ёки фақат 1 та (А,а,а2а2 ёки а,а,А2а2) доминант аллел бўлганида ҳам мева учбурчак бўла-ди. Шундай қилиб, учбурчак мевали ўсимликларнинг ривожланиши доминант аллелларнинг сонига боғлиқ бўлмайди.
4.Г.ў.т.нинг комбинирланган типи. Бир белгининг ривожланиши-да бир вақтнинг ўзида комплементар, эпистаз, полимерия, плейтропия тип-ларининг биргаликда таъсир кўрсати-шидан иборат. Бу ҳолат, одатда, геном тузилиши мураккаб бўлган аллополип-лоид организмларда кузатилади. Бу тип-даги таъсир чигит устидаги тук ва тола қатламининг ирсийланишини ўрганиш жараёнида аникланган. Чигит туклари-нинг ривожланишини тўртта аллел бўлмаган генлар — I-i, Ft,—ft,, Ft2—ft2 ва Fc—fc назорат қилади. Таъсир қилиш хусусиятига биноан бу генлар уч гуруҳга
бўлинади: 1) ген-ингибитор (I-i); бу-нинг доминант аллели гомозигота (II) ва гетерозигота (И) ҳолатда асосий (Ft,, Ft2) ва ёрдамчи (Fc) генлар таъсири-ни тўхтатиб қўяди ва фенотипик жи-ҳатдан туксиз чигит ривожланади; 2) асосий генлар — Ft,—ft, ва Ft2—ft,. Улар доминант аллеллар бўлиб, полимерия типида таъсир кўрсатиб, чигитнинг микропиледа тукларининг ривожланишини назорат этади. Бу генлар фақат ген ингибиторнинг рецессив гомозигота (ii) ҳолатида ва ёрдамчи (Fc—fc) геннинг аллел ҳолатига боғлиқ бўлма-ган ҳолда таъсир этади. Микропиледа туклар фенотипда намоён бўлиши да-ражаси генотипдаги асосий генларнинг доминант аллеллари сонига боғлиқ; 3) ёрдамчи ген — Fc—fc. Унинг доминант аллели асосий геннинг бирор доминант гомозигота ҳолати б-н ўзаро таъсир қилиб, чигитнинг халаза ва ён қисм-ларида тукларнинг ривожланишини назорат қилади. Ёрдамчи ген доминант гомозигота ҳолатда (ҒсҒсда) чигит бир текис ва қалин тук б-н қопланади, гетерозигота (Fcfc) ҳолатида эса туклар нотекис ривожланади. Шундай қилиб, чигит туклари полигенлар (эпистаз, полимерия, комплементар), асосий ва ёрдамчи генлар ҳамда ген-модифика-торнинг ўзаро мураккаб таъсири нати-жасида ривожланади. Чигит узун тола-сининг ривожланишини камида икки гуруҳга мансуб генлар назорат қилади. Полимер генлар функциясига кўра икки га бўлинади: асосий — 1ЛЛ—Нл ва
LiD—liD; ҳамда ёрдамчи
г .А     ..а Li,   - b, ,
Li2  - h2 ва Li,  - li, , Li2 - li2 .   Ep-
дамчи генлар асосий генларнинг фенотипик ривожланишини кучайтириш хусусиятига эга. Улар генотипда асосий полимер генларнинг доминант аллеллари бўлганида таъсир кўрсатади. Чигит туклари ривожланишини назорат қилувчи асосий генлар Ft,, Ft2 то-лани чигитнинг маълум қисмида ривожланишига плейотроп таъсир кўрса-тади.
5. Генларнинг плейотроп таъсири — бир геннинг бир неча белгилар ривожланишига таъсири. Мае; қоракўл қўйлари қўзиларида жуннинг кулранги (шерозий) доминант ген томонидан бошкарилади. Ана шу ген бўйича доминант гомозиготали бўлган қўзичоқлар туғилгандан сўнг сутдан чиққач ошқозон-ичак йўлининг тўлиқ ривожланмаганлиги сабабли но-буд бўлади. Демак, жуннинг кулранги-ни ривожлантирувчи доминант ген го-

мозигота ҳолатда ҳазм қилиш система-сида нуқсоннинг пайдо бўлишига олиб келади. Дрозофилада кўзнинг оқ ран-гини белгиловчи ген пуштнинг кама-йиши ва улар ҳаётининг қисқаришига сабаб бўлади.
Шарифжон Турабеков, Мирадҳам Абзалов. ГЕНОКОПИЯ (ген... ва лот. copia — кўп) — ҳар хил генларнинг аллеллари томонидан назорат қилинадиган фено-типнинг бир хилдаги ўзгариши. Г. ке-либ чиқишининг сабаби белгиларнинг кўп генлар томонидан бошқарилиши-дир (қ. Генларнинг ўзаро таъсири).
Ҳужайрада молекула биосинтези кўп босқичда амалга ошиши туфайли бит-та — биокимёвий йўлнинг турли бос-қичларини назорат қилувчи ҳар хил генларнинг мутациялари бир хил на-тижага, яъни реакция занжири еўнгги маҳсулотининг ҳосил бўлмаслигига, бинобарин, фенотипнинг бир хилда ўзгаришига олиб келиши мумкин. Mac; дрозофила пашшасининг ҳар хил хро-мосомаларида жойлашган генлар ре-цессив аллелларининг ҳар бири муста-қил равишда кўзнинг айнан ўша бир хил ёрқин-қизил рангини таъмин эта-ди. Бунда рецессив аллелларнинг ҳар бири қўнғир пигмент синтезининг бос-қичларидан бирини бузган бўлади. Г. муаммоси тиббиёт генетикасида акту-ал ҳисобланиб, агар ота-оналар ўхшаш касалликларга эга бўлишса, у ҳолда уларнинг авлодларида ирсий касаллик-нинг намоён бўлиш эҳтимоллигини олдиндан айтиб бериш имконини бе-ради.
ГЕНОМ (нем. Genom) — хромосома-лар (унда жойлашган генлар б-н бир-га) гаплоид тўплами; индивид генетик тузилишининг асосий элементлари мажмуи. «Г.» терминини фанга немис биологи Г. Винклер киритган (1920). Гаплофазада ҳар бир ҳужайра битта Г.га, диплофазада эса иккита Г.га эга бўлиб, зигота ҳосил бўлишида уларнинг бири эркак, иккинчиси урғочи гаметалардан ўтган бўлади. Г. асосий генетик ва физиологи к системаларни ўзида намоён қилиб, унинг генетик жиҳатдан мукаммаллиги нормал гамета ва зиготаларнинг ҳосил бўлиш за-минидир. Ҳаётчан, аммо қисман ҳосил-дор полиплоид формалар камида бир жуфт гомологик Г.га эга бўлиши шарт; қолган хромосомалар бўйича турли чет-ланишлар бўлиши му.мкин, бу эса ри-вожланишга деярли таъсир кўрсатмай-ди. Агар конъюгацияланувчи (гомологик хромосомаларнинг яқинлашувчи) хромосомалардаги генларнинг чизиқ-ли жойлашиши айнан ўхшаш бўлса, у ҳолда иккала Г. мутлақо ўхшаш (гомо-
логик) бўлади. Чала гомологик Г.да дупликация (хромосома участкасининг икки ҳисса ортиши) ҳамда деления (хромосома участкаларининг етишмас-лиги) натижасида юз берадиган рецип-рок транслокация (хромосоманинг икки участкаси ўзаро ўрин алмашади) ва инверсия (хромосома участкаси ҳолатининг ўзгариши) туфайли барча ёки айрим конъюгацияланувчи хромосомаларнинг қисман айнан ўхшашли-ги кузатилади. Сегментли айнан ўхшаш-лик б-н хромосома конъюгациясининг типи ва даражаси, шунингдек уруғла-ниш микдори аниқланади. Эуплоидия (бир бутун Г. нормал сонининг ортиши) ва анеуплоидия (хромосомалар сонининг хромосоманинг каррали нормал гаплоид тўпламига тенг бўлмаган ҳолдаги ўзгариши) Г.ли мутацияларта олиб келади.
Абдуқодир Эргашев.
ГЕНОТИП (ген ва юн. typos — из, шакл) — муайян организм хромосо-малари ва цитоплазмасидаги барча генлар мажмуи. «Г.» терминини фанга да-ниялик биолог В. Йогансен киритган (1909). Г кенг маънода организм хро-мосомаларидаги, шунингдек хромосо-малардан ташкари (цитоплазма ва пла-стида)даги генларни ҳам қамрайди. Г. ўзаро таъсир кўрсатадиган генларнинг ягона системаси ҳисобланади ва унда-ги ҳар бир геннинг функционал фао-лияти генетик муҳитга боғлиқ. Г. организм муҳити б-н ўзаро таъсирга кири-шиб, белгининг фенотипик намоён бўлишини таъминлайди. Мае, ғўзанинг антоциан рангини Rp — гр гени (инг-лиз. Red plant — қизил рангли ўсим-лик) назорат қилади (қ. Антоцианлар). Бу белгининг фенотипик намоён бўли-шига гендан ташқари ташқи муҳит омиллари, жумладан қуёш нури ҳам таъсир кўрсатади. Ёритилганлик дара-жасига қараб бир хил Г.ли (Rp Rp) ўсимликларда белгининг фенотипик намоён бўлиш даражаси турлича бўли-ши мумкин. Демак, Г. организм реакция нормалари ирсийланишини белгилай-ди. Г. тор маънода фақатгина организ-мдаги маълум бир белги ривожлани-шини назорат қилувчи генлар гуруҳи-ни ёхуд айрим генларни билдиради. Мае, ғўзада Г. симподия типлари бўйи-ча SS, Ss (чекланмаган), ss (чеклан-ган); барг шакли бўйича — 0101 (кер-тикли), 01 ol (оралиқ шаклда), ol о! (четлари текис оддий шаклда) кўри-нишида белгиланади. Ҳар икки белги бўйича эса Г. — SS0101, ss ol ol, ss 0101 ва б. шаклларда ифодаланади.
Шарифжон Турабеков. ГЕНОФОНД — қ. Генетик фонд.
ГЕНОЦИД (юн. genos — уруг, кабила ва лот. caedo — ўлдираман) — халқаро жи-ноятларнинг бир тури: ирқи, миллати, дини, этник таркибига кўра, аҳоли гу-рухларини ёппасига ёки қисман жисмо-нан қириб юборишга қаратилган ҳара-кат. БМТ Бош Ассамблеясининг Г. жи-ноятларининг олдини олиш ва уларни амалга оширганлиги учун жазолаш тўғрисидаги конвенциясига (1948) кўра, Г. қаттиқ қораланади, айбдор шахсларга нисбатан халқаро жиноий жавобгарлик белгиланади. Бунда мазкур шахсларнинг ижтимоий мавқеи, Г. тинчлик ёки уруш вақгида содир этилганлиги ҳисобга олин-майди. Конвенциями имзолаган давлат-лар ўз ҳудудларида Г.ни амалга оширув-чи ва унга ундовчи шахсларни жазолаш бўйича ҳуқуқий меъёрларни ишлаб чи-қиш мажбуриятини уз зиммаларига ола-дилар. Ирқий камситишнинг барча шак-лларини йўқ қилиш тўғрисидаги БМТ конвенциясида (1965) ҳам Г. қаттиқ қораланади (қ. Ирқчилик, Апартеид). 2-жаҳон уруши даврида гитлерчилар Гер-маниясининг славян ва яҳудий миллат-ларига мансуб аҳоли (тахм. 12 млн. ки-ши)ни оммавий қирғин этиши (қ. Фашизм), Пол Пот ва Иенг Сари тўдасининг Кампучия халқига қарши ваҳшиёна жиноятлари (улар оқибатида 3 млн. киши йўқ қилиб юборилди) ва ҳ. к. Г.нинг энг ашаддий кўриниши ҳисоб-ланади.
ГЕНРИ (Henry) Жозеф (1797.17.12, Олбани — 1878.13.5, Вашингтон) — америкалик физик. АҚШ Миллий ФА аъзоси ва президенти (1868 й.дан). Электромагнетизм тараққиётига катта ҳисса қўшган. 1828 й.да биринчи марта катта кувватли электромагнитлар ва электр двигателлар яратган, ўзиндук-ция ҳодисасини кашф этган (1832, М. Фарадейдан мустақил ҳолда), конденсатор разрядининг тебранма табиати-ни аниқлаган (1842). Индуктивлик бир-лиги — генри унинг номига қўйилган. ГЕНРИ — Халқаро бирликлар тизими (СН)ла индуктивликбирлит. Ж. Геириша-рафига шундай номланган. Контурдаги ток 1 А га ўзгарганда 1 с да берк занжир-да 1 В ўзиндукиия э.ю.к. ҳосил қиладиган индуктивликка тенг. Гн б-н белгиланади. 1 Гн=1В-с/А=1Вб/А=10»см (СГСМ бир-лиги)=1,1110-'2 СГСЭ бирлиги. ГЕНРИ ҚОНУНИ - ўзгармас т-ра ва пастроқ босимларда газнинг бирон су-юқликда эрувчанлиги шу газнинг эрит-ма устидаги босимига тўғри пропорци-онал; бунда газ эриётган суюқликка нисбатан оғирлик концентрациясида ифодаланади. Бу қонунни инглиз оли-ми У. Генри яратган (1803). Г. қ. идеал эритмалар учунгина ўринли.

ГЕНРИХ
ГЕНРИХ (Henry) — Англияда:
Генрих 1 (1068, Селби - 1135.1.12, Лион-ла Форе) қирол (1100 й.дан). Вильгельм I Фотиҳнинг кичик ўғли. Инглиз баронларини ўз тарафига оғди-риб, тахтни қонунсиз эгаллаган. Қирол-ликни анча мустаҳкамлаган. Унинг дав-рида бошқарувнинг марказий орган и — қироллик курияси (жангчи эркак-лар уюшмаси) ташкил этилган.
Генрих II Плантагенет (Генрих Анжуйский) (1133.5.3, Ле-Ман - 1189, Шинон) қирол (1154 й.дан). Планта-генетлар сулоласининг биринчи ваки-ли. Францияда катта мулклари бўлган. Қиролликни мустаҳкамлайдиган исло-ҳотлар ўтказган. Г. II даврида (1169) Ирландия босиб олина бошланган.
Генрих III (1207.1.10, Уинчестер — 1272.16.11, Лондон) — қирол (1216 й.дан), плантагенетлар сулоласидан. Г. III нинг чет эллик авантюристлар ва Рим куриясига таянган ҳолда мамла-катни бошқаришга интилиши барон-ларнинг норозилигига сабаб бўлди. Ба-ронларни шаҳарликлар ва деҳқонлар-нинг юқори табақаси қўллаб-қувватла-ди (Фуқаролар уруши, 1263—67). Г. III даврида 1-инглиз парламенти чақирил-ган.
Генрих IV (тахм. 1366. апр., Болинг-брок қасри, Линкольншир графлиги — 1413.20.13, Лондон) - қирол (1399 й.дан). Ланкастерлар сулоласининг асосчиси. Ричард II томонидан ағдарил-ган. Г. IV даврида парламент ҳуқуқи кенгайтирилган.
Генрих V [1387.16.9(?), Монмут -1422.31.8, Буа-де-Венсенн| — қирол (1413 й. дан). Ланкастерлар сулоласидан. Г. V Юз йиллик уруш (1337-1453) даврида Азенкурда французларни тор-мор қилган (1415) ва Франциянинг шим. ни (Париж б-н биргаликда) босиб ол-ган.
Генрих VI (1421.6.12, Виндзор — 1471.21.5, Лондон) — қирол (1422— 61), Ланкастерлар сулоласидан. 9 ой-лик чақалоқпигида тахт тепасига кел-ган. Ҳизил ва оқ гумар уруши даврида енгилган. Тахт тепасига қисқа муддат-ли келиши (1470 й. окт. — 1471 й. апр.) дан сўнг яна тахтдан ағдарилган ва Та-уэрда ўддирилган.
Генрих VII (1457.28.1, Пембрук -1509.21.4, Ричмонд) — қирол (1485 й.дан). Тюдорлар сулоласи асосчиси. Босворт жанги (1485 й. 22 авг.)да Ричард III ни енгиб, тахтни эгаллаган. Г. VII даврида инглиз абсолютизмига асос солинган.
Генрих VIII (1491.28.6, Гринвич -1547.28.1, Лондон) - қирол (1509 й.дан). Тюдорлар сулоласидан. Г. VIII
даврида Реформация ўтказштян. 1534 й. англикан чсркови раҳбари деб эълон қилинган. 1536 ва 1539 й.лар монастир ерлари мусодара қилиниб дворянларга берилган. Г. VIII и.ч. воситаларидан маҳ-рум қилинган деҳқонларга қарши қатор қонунлар чиқарган. ГЕНРИХ (Heinrich) — Германия қироллиги ва «Муқаддас Рим империя-си»даги қироллар. Энг машҳурлари:
Генрих I (тахм. 876—936.2.7. Мемле-бен, Саксония) — Германия қироли (919 й.дан). Саксония сулоласининг асосчиси. Швабия ва Бавария герцог-ларининг исёнини ён беришлар йўли б-н бостирган. Лотарингияни қўшиб олган (925), полаб славянлари ерлари-ни босиб олишни бошлаб берган.
Генрих III (1017.28.10-1056.5.10) -Германия қироли ва «Муқаддас Рим империяси» императори (1039 й.дан). Италияга қилган юришида (1046—47) у б-н рақобат қилган папалар папалик тахтидан туширилган.
Генрих IV (1050.11.11-1106.7.8, Льенс) — Германия қироли ва «Му-қаддас Рим империяси» императори (1056 й.дан). Франконлар сулоласидан. Черков ҳокимияти унвонлари учун Рим папалари (Григорий VII ва б.) б-н ку-раш оли б борган.
Генрих V (1081.8.1-1125.23.5, Утрехт) — Германия қироли, «Муқаддас Рим империяси» императори (1106 й.дан). Франконлар сулоласидан. Черков ҳокимияти унвонлари учун папалар б-н бўлган урушни Вормс конкордата б-н тугатган. Г. V вафоти б-н франконлар сулоласи барҳам топган.
Генрих VI (1165, Нимвеген — 1197.28.9, Мессина) — Германия короли ва «Муқаддас Рим империяси» императори (1190 й.дан). Штауфенлар сулоласидан. Сицилия тахти меросхў-рига уйланиши б-н Сицилия қиролли-гини штауфенлар мулкига қўшиб олган.
Генрих VII (тахм. 1275-1313.24.8, Сиена яқинида Буонконвенто) — Германия қироли ва «Муқаддас Рим империяси» императори (1308_ й.дан). Люксембурглар сулоласидан. Ўғли (Ян Люксембург)нинг чех қироли бўлиб сайланишига эришган. Италияни қай-тадан империяга бўйсундириш учун 1310 й. унинг ҳудудига бостириб кира-ди, бироқ муваффақиятсизликка уч-райди.
ГЕНРИХ (Henri) — Франция кирол-лари. Энг машҳурлари:
Генрих II (1519.31.3, Сен-Жермен-ан-Ле—1559.10.7, Париж) — қирол (1547 й.дан). Валуа сулоласидан. «Алан-гали палата»ни таъсис этган (1547). Г.
II қўшинлари 1552 й. Мец, Туль, Верден («Муқаддас Рим империяси»даги епископликлар)ни эгаллашган. Италия уруши (1494—1559)га якун ясаган, Като-Камбрезия сулҳини имзолаган (1559).
Генрих III (1551.19.9, Фонтенбло — 1589.2.8, Сен-Клу) - қирол (1574 й.дан). Валуа сулоласининг сўнгги ва-кили. Генрих Наваррский ва Гизлар б-н кураш олиб борган. 1588 й. майда Париждаги халқ қўзғолони («Баррика-далар куни») туфайли Шартрга қоч-ган. Қўзғолончи парижликлар Г. III ни тахтдан ағдарилган деб эълон қилган-лар. Г. III Генрих Наваррский б-н ке-лишиб у б-н Парижга юриш қилган. Гизлар тарафдори бўлган роҳиб томонидан ўлдирилган.
Генрих IV (1553.13.12, По, Беарн -1610.14.5, Париж) — қирол (1588 й.дан, расман 1594 й.дан). Бурбонлар сулоласининг биринчи вакили. Антуан Бурбоннинг угли. 1562 й.дан Наварра қироли Генрих Наваррский. Диний урушлар даврида гугенотлар раҳбари. 1593 й. католик динини қабул қилган-дан сўнг, 1594 й. Париж уни қирол деб тан олган. Г. IV 1598 й. Нант эдиктини эълон қилган. Унинг олиб борган сиё-сати абсолютизмни мустаҳкамлашга хизмат қилди. Католик мутаассиб Ра-вальяк томонидан ўлдирилган. ГЕНТ, Ган — Бельгиянинг шим.-ғар-бидаги шаҳар, Лис ва Шельда дарёла-ри қўшилган жойда. Шарқий Фландрия провинциясининг маъмурий маркази. Аҳолиси шаҳар атрофи б-н 230,2 минг киши (1992). Г. ёзма манбаларда 7-а.дан бошлаб тилга олинган.
Транспорт йўлларининг тугуни. Г. аҳамияти жиҳатидан мамлакатда 2-ўриндаги денгиз порти (юк ортиш ва тушириш йилига 25 млн. т). Канал ор-қали Шим. денгизга чиқилади. Г. Бельгиянинг асосий. саноат марказларидан бири. Тўқимачилик (ип газлама) сано-ати қадимдан (10-а.дан) ривожланган. Машинасозлик, металлсозлик, электротехника, кимё, озиқ-овқат, қоғоз са-ноати корхоналари бор. Қадимдан тўр (кружева) тўқиш б-н машҳур. Экспорт учун гул етиштирилади, гуллар кўргаз-маси ўтказилади. Четдан пахта ва зи-ғир толаси, кумир, нефть махсулотла-ри келтирилади. Урта аср меъморий ёд-горликларидан готика собори (12—16-а.лар), шаҳар минораси (12—14-а.лар) сақланиб қолган. Г. фламанд халқи ма-даниятининг маркази. Ун-т (1817), му-зейлар бор. Туризм ривожланган. Ша-ҳарга 7-а.да асос солинган. Г. ўрта аср фламандлар шаҳри қиёфасини сақлаб қолган.

ГЕНУЯ — Италия шим.даги шаҳар, Лигурия денгизининг Генуя қўлтиғи соҳилида. Генуя провинциясининг маъ-мурий маркази, Лигурия вилоятидаги энг катта шаҳар. Аҳолиси 700 минг ки-шидан зиёд (1990-й.лар ўрталари). Маъмурий жиҳатдан йўлдош шаҳарлари б-н бирга Катта Г. деб аталади. Г. мил. ав. 1-а.да лигурлар турар жойи бўлган, 3-а.да римликлар босиболган. 16-а.дан Испания, сўнгра Австрия қўл остида. 1805 й.да Франиияга қўшиб олинган. 1815 й.дан Сардиния қироллиги таркибида. Г. мамлакатнинг йирик порти ва му-қим саноат марказларидан. Италия шим.даги саноат р-нлари ташқи савдо алоқаларини Г. орқали олиб боради. Мамлакатдаги барча экспорт ва импорт-нинг 1/5 қисми Г.дан ўтади (юк ортиш ва тушириш йилига қарийб 50 млн. т). Г. орқали четдан кўпроқ нефть, кумир, темир, пахта толаси, ёғоч-тахта, дон келтирилади; четга тайёр саноат маҳ-сулотлари чиқарилади. Г. йўловчилар та-шиладиган йирик порт, т. й., автомобиль ва ҳаво йўллари тугуни. Халқаро аэропорт бор. Катта Г.да Италиядаги йирик кемасозлик, самолётсозлик, авиация ва кема моторлари, турбина-лар, қозонлар и. ч., локомотивсозлик, тракторсозлик, электр ускуналари, ҳар-бий саноат, аниқ механика, металлургия ва нефтни қайта ишлаш саноатла-ри жойлашган. Тўқимачилик, жут, кимё, озиқ-овқат ва б. саноат корхона-лари ҳам бор. Шаҳарда бир неча ис-сиқлик электр маркази, ун-т (15-а.), олий ўқув юртлари, Нафис санъат ака-демияси, Шаҳар музейи (1892 й.дан), суратлар галереяси, опера ва драма те-
Генуя шаҳрининг соҳил қисми.
атрлари ва б. ишлаб турибди. Г.га турист-лар кўп келади.
Меъморий ёдгорликлари кўп, жум-ладан Санта-Мария ди Кастелло чер-кови (11-а.), Сан-Лоренцо собори (11-а.), 16—17-а.ларда қурилган сарой-лар ва б. бор. Г. Христофор Колумбнинг ватани.
ГЕО... (юн. ge — Ер) — қушма суз тар-кибий қисми бўлиб. Ерга алоқадорлик маъносини ифодалайди (мае, геология, геодезия, география ва б.). ГЕОАКУСТИКА(гео... ва акустика), ер акустикаси — акустиканинг ер қобиғи тузилиши ва хоссаларини ўрга-ниш мақсадида эластик тўлқинларнинг ер қобиғида тарқалишини ўрганадиган бўлими. Ер остида содир бўладиган порт-лаш, инфратовуш ва ультратовуш ҳоди-саларини ўрганади; зилзилани олдин-дан айтиб бериш, ер юқори қатламла-рининг тузилиши ва хусусиятларини аниқлаш учун эластик тўлқинлар б-н боғлиқ ҳодисаларни ўрганиш (сейсмик разведка, сейсмик зондлаш, сейсмик моделлаш ва ультратовуш эхолокация-си) масалалари б-н шуғулланади. Сейсмик разведка усули товуш тўлқинла-рининг синиш ва қайтиш хусусиятла-рига асосланган ҳолда ер пўстлоғида фойдали қазилма қатламларининг жой-лашиши ва чуқурлигини аниқлаш учун қўлланилади, тўғон, гидростанция, кўприк ва б. иншоотлар қуриладиган жойнинг қаттиқлиги ва таркиби ҳақида зарур маълумотлар беради. Ер қимир-лашини олдиндан айтиб бериш учун сейсмик моделлашда ультратовушдан фойдаланилади. Шу мақсадда ультратовуш сейсмоскопи ясалган; у сейсмик
масалаларни ва айрим сейсмик разведка масалаларини ҳал қилишда ишла-тилади. Мае, Ўзбекистон ФА Механика ва иншоотларнинг сейсмик мустаҳ-камлиги ин-тида, Сейсмология ин-тида бажариладиган и. т. ишларида Г. методларидан кенг фойдаланилади. ГЕОАНТИКЛИНАЛЬ (гео..., анти ... ва антиклиналь) — Ер пўстининг геосинклиналь системаси доирасидаги алоҳи-да кўтарилган қисми. Узунлиги бир неча юз км га, кенглиги ўнларча км га ета-ди. Г. кўпинча бир қанча геологик давр-лар давомида мавжуд бўлган. Геосин-клиналнинг ривожланиш даври охир-ги босқичида бурмаланган тоғликлар-нинг ядросига айланади. Г.га Курил ороллари ёйи, Марказий Қозоғистон, Урал ва б. мисол бўлади. Г. геосинкли-наллардан уни ташкил этган жинслар қалинлигининг камлиги ва баъзи бир чўкинди жинс горизонтларининг йўқ-лиги б-н фарқланади. Г.да интенсив бурмаланишлар содир бўлади. Г.даги тоғ жинслари кам ўзгаради. Айрим р-ннинг тектоник тузилиши ва Ернинг геологик ривожланиши тарихини ўрганиш-да Г.нинг аҳамияти катта. ГЕОБОТАНИКА (гео... ва ботаника) — ер юзида ўсимлик жамоаларининг муҳит б-н боғлиқ ҳолда жойланиши-ни, таркибини ва тақсимланиш қону-ниятларини Урганадиган фан. У фитоценология, экология ва ўсимликлар гео-графияситааЬк булимлардан иборат. Фитоценология тарихий тараққиёт жараёнида муайян ташқи муҳитга мос-лашган усимликлар тупламини ўзаро ва муҳит б-н чамбарчас богланган ҳолда ўрганади. Шундай қилиб, ташқи муҳит ўсимлик жамоасига ва ўз навба-тида ўсимлик жамоаси ташқи муҳитга таъсир кўрсатади. Mac, ўсимликлар тупроқцан озуқа моддалари ва сув олиб, ўсиш ва ривожланишга сарфлайди, ўсимликларнинг қуриб қолган қолдиқ-лари тупроққа тушиб, уни органик моддаларга ёки ҳар хил тузларга бойи-тади. Жамоани ташкил қилган усимликлар ўртасидаги мураккаб боғланиш-ни ташқи муҳит (ёруғлик, намлик, ҳаво, озуқа моддалар) сиз тасаввур этиб бўлмайди. Ўсимликлар жамоаси бир тур ёки бир неча тур ўсимликдан таркиб топади ва ҳар хил поғоналарни ҳосил қилади. Буни Ўзбекистон тоғла-ридаги ёнғоқзорларда ҳам кўриш мум-кин: юқоридаги биринчи поғонани ёнғоқ дарахти, ундан пастки иккинчи поғонани олма ва дўлана, учинчи по-ғонани раъногул каби буталар, пастки тўртинчи поғонани эса ўтлар ташкил этади. Ўсимликлар жамоасида ҳукмрон-лик қилувчи (кўп учровчи) ўсимликка

(турга) доминант (устун турувчи), бошқа ўсимликлар (турлар)га й ў л д о ш усимликлар дейилади. Бир хил доминант ва унга йулдош турларга эга бўлган усимликлар жамоаси ассоциация-н и ҳосил қилади. Турлича муҳитда ўса-диган, фақат йулдош турлари б-н фарқ-ланадиган ассоииациялар усимликлар формациясига бирлашади. Г.нинг энг юқори бирлиги усимликлар типи — бир-бирига ухшаш формацияларни ўз ичига олади.
ГЕОГРАФИК АТЛАС - географик ха-риталарнинг умумий дастур^ асосида альбом шаклида тайёрланадиган сис-темали тўплами. Г. а.нинг дастлабки туплами мил. 2-а.да Клавдий Птолемей томонидан яратилган. Хоразмий бошчи-лигида олимлар Ер меридиани ёйини улчаганлар, халифа Маъмун (813— 833)нинг кўрсатмасига биноан бир крича хариталар (мае, «Дунё харитаси») тузилган. 10-а.да араб географлари ал-Истахрий ва Ибн Ҳавқал томонидан яратилган 21 харитадан иборат «Ислом атласы» деб аталувчи тупламда мусул-мон олами тасвирланган. Г. а.лар 15-а. охиридан, Буюк географик кашфиётлар Ер ҳақидаги тасаввурларини кенгайти-риб, мустамлакачилик натижасида сав-до ва денгизда сузиш равнақ топган-дан кейин географик хариталарга кат-та эҳтиёж туғилгач, кенг тарқала бош-лади. Атлас харитаграфиясининг ривожланишига фламанд Авраам Ор-телий (1527—98), Герард Меркатор (1512—94) ва б. салмоқли ҳисса қўшган. «Атлас» термини дастлаб 1595 й. географик хариталар тупламига нисбатан ишлатилган. Термин Ливиянинг афсо-навий подшоҳи Атлас номидан олин-ган, кейинчалик бу ном оммалашиб кетган. 16-а. охирида биринчи марта атласлар махсус вазифани бажариш учун нашр этилган (мае, Л. Вагенер-нинг 2 жилдли денгиз навигация ха-риталари тўплами, 1584—85). Уша вақ-тдан куп жилдли катта бичимли Г. а.лар нашр қилина бошланди. Г. а.лар тузиш 17-а.да Нидерландияда ривож топди. Семён Ремезов 1701 й. тузган «Сибирь чизма китоби»ни руслар биринчи рус Г. а. деб ҳисоблайдилар. 18-а.да Париж, Петербург ва Берлин ФАда Г. а.лар тузиш етакчи уринни эгаллади. 19-а.дан мавзули (тематик) атласлар пайдо бўлди. Ўзбекистон ҳудуди тасвирланган дастлабки хариталарнинг тўлиқ нусха-лари 1914 й.да нашр этилган «Россия-нинг Осиё қисми атласи»да берилган. Ҳозирги Г. а.ларнинг ўзига хос хусуси-яти шундаки, улардаги хариталар уза-ро уйгунликда булиб бир-бирини тулдиради.
Г. а.лар ғоятда хилма-хил. Қанча ҳудудни қамраши (дунё, айрим мам-лакатлар, вилоятларнинг атласлари), мазмуни (умумий географик хариталар, мавзули хариталарнинг соҳа атласлари, мае, геологик, иқлим, қ. х. атласлари), вазифаси (илмий-маълумотномали, Улкашунослик, уқув, туристик, йул атласлари ва ҳ. к.) б-н фарқ қилади.
Г. а.лар ўлчами ҳам ҳар хил: катта ат-ласлардан (1928 й. нашр этилган Миср атласи) чўнтак атласларигача бор. Нашр этилган муҳим Г. а.лар орасида Дунё-нинг катта совет атласи (1937—40), Дунё атласи (уч жилдли, 1954), Денгиз атласи, Дунё халқлари атласи (1964), Географик кашфиётлар тарихи ва тадқи-қотлари атласи (1959), Антарктида атласи (1-жилд, 1966), Оксфорд иқтисо-дий атласи (1965), Европада Чехословакия (1935 ва 1966), Италия (1940), Бельгия (1949), Дания (1949) ва б., Африкада — Миср (1928), Гана (1949), Марокаш (1955), Осиёда — Ҳиндистон (1957, дастлабки нашри), Исроил (1956-64) ва б., АҚШда Мей-ер атласлари (1911), Канада (1957), Бразилия (1966) атласлари ва б.нинг аҳами-яти катта. 1963 й. Узбекистон атласи, 1980—81 й.ларда Ўрта Осиё республи-калари ичида биринчи бўлиб, узбек ва рус тилларида Узбекистон уқув атласи, 1982—85 й.ларда Узбекистон ФА География булими томонидан 2 жилдли Узбекистон Республикаси илмий маъ-лумотномали атласи нашр қилинди. Ат-ласнинг 1-жилдида Узбекистоннинг та-биий шароити ва ресурелари (геол.си, иқпими, сув ресурелари, тупроғи, усим-лик ва ҳайвонот дунёси) акс эттирил-ган. Биринчи марта экологияга оид, ба-шорат қилиш ва баҳолаш хариталари бе-рилди. Атласнинг 2-жилдида аҳоли, са-ноат, қ. х., транспорт, ўрта ва олий таълим, соғлиқни саклаш, рекреация, маданият ва ҳар бир иқтисодий географик р-н ва б. хариталар ўз аксини топ-ган. Тошкент ш.нинг 2000 йиллик юби-лейига 1983 й. Тошкент Г. а. яратилди. 1984 й. Узбекистон Ер тузиш лойиҳа ин-ти томонидан Узбекистон Агросаноат ком-плекси альбоми нашр этилди. Узбекистоннинг пахтачилик (1985), тиббиёт-географик (1987) атласлари тузилди. 1999 й. узбек ва рус тилларида ўқувчи-лар учун Узбекистон Республикасининг географик атласи нашр этилди.
Лд.:Салищев К. А., Географические атласы (Итоги науки. Картографический сб., 1-3, М., 1964-68); Мирзалиев Т., Мухитдинов Ш. М., Базарбаев А., Атласное картографирование в Узбекистане, Т., 1990.
Тургунбой Мирзалиев.
ГЕОГРАФИК БАШОРАТ - табиий муҳит ва худудий и. ч. системаларининг ўзгариш йўналишларига илмий асос-ланган ҳолда олдиндан кўра билиш. Г. б. тадқиқот предмети ёки жараённинг ўзгариши мумкинлиги тўғрисидаги маълумотларни йиғиш ва таҳлил қилишдан иборат. Башорат муддатлари мақсадга қараб 1 суткадан 15 йилгача, гоҳо 15 йилдан ҳам куп булиши мум-кин. Г. б.да умумилмий (мантиқий, сис-темали, мутахассислар баҳоси ва б.) ва махсус географик (системалараро, сис-темали, даврийлик, ландшафт инди-кацияси, палеогеографик ва ҳ. к) усул-лар кенг қулланилади. Г. б. да глобал (сайёравий) миқёсдаги башоратлашти-риш амалий аҳамиятга эга, чунки ин-сон хўжалик фаолияти натижасида тур-ли хил чиқиндилар чиқарилаётганлиги туфайли ҳаво ва сув ҳавзаларининг иф-лосланиш даражаси тобора хавфли бўлиб бормоқда. Ҳавога кўплаб углеводород, олтингугурт, чанг ва б. кимё-вий чиқиндиларнинг чиқарилиши са-бабли Ер юзида ҳавонинг ўртача т-раси 1890 й.даги 14,5" дан 1980 й. 15,2° гача ошишига сабаб бўлди, бу миқцор 2001 й.да 1,2° ва 2050 й. да 4° гача кутарили-ши башорат қилинмокда. Бу ҳол, одат-да, дунё «иссиқхона эффект» б-н бог-лиц. Ҳаво т-раси ортиб бориши қутб-лардаги музликларнинг эришини тез-лаштиради ва Дунё океани сатҳининг кўтарилишига таъсир этади. Ҳавода уг-лероднинг ортиб бориши нам тропик ўрмонларнинг аёвсиз кесилиши, органик ёқилғиларнинг куплаб ёқилиши ва автомобиль транспорта фаолияти б-н боғлиқ. Айниқса, озон қатламининг юпқаланиши, чўл зоналарининг кен-гайиб бораётганлиги, дунё океанининг ифлосланишини тадқиқ қилишда сайёравий башоратнинг аҳамияти ниҳоят-да катта. Улка миқёсидаги башорат на-тижалари маълум ҳудудлар бўйича амалга оширилади (Урта денгиз, Каспий денгизи, Орол денгизи, «ишқор-ли» ёмғир муаммолари). Маҳаллий башорат айрим саноат корхоналари, сув ҳавзалари, шаҳарлар, воҳалар бўйича тайёрланади. Г. б. натижаларига кура олдиндан тегишли чора-тадбирларни қўллаш эҳтимол тутилаётган нохуш ҳодиса ва жараёнларнинг олдини олиш имконини беради.
Асомиддин Рафиқов.
ГЕОГРАФИК 3OHAJIAP - қ. Табиий географик зоиалар.
ГЕОГРАФИК ЗОНАЛЛИК - Ер географик (ландшафт) қобиғининг дифференциация қонунияти. Г. з. турли ландшафт типларининг қутбдан экваторга томон алмашиниб, турли географик

минтақалар, географик зоналар ва зо-началар ҳосил бўлишида ўз аксини топган (қ. Табиий географик зоналар). Улар биринчи навбатда географик кенг-ликка боғлиқ равишда Ер юзасига ту-шаётган қуёшнинг нурли энергияси миқдорининг ўзгаришига боғлиқ. Г. з. иқлимий, гидрологик, геокимёвий ва геоморфологик жараёнларга, тупроқ ва ўсимлик қопламига ва ҳайвонот дунё-сига, қисман чўкинди жинслар ҳосил бўлиши каби кўпчилик компонентлар ва табиий-ҳудудий мажмуаларга хос. Экватордан қутбларга тушаётган қуёш нурлари бурчагининг камайиши кенг-лик радиацион минтақаларни — иссиқ минтақа, 2 мўътадил ва 2 совуқ мин-тақани вужудга келтиради. Ҳар бир географик минтақа ва секторга зоналар тўплами ва уларнинг изчиллиги хос. Г. з.нинг йирик табиий мажмуалари асо-сий дифференциацияси қонуният си-фатида дастлаб 1898 й. В. В. Докучаев томонидан аниқланди. ГЕОГРАФИК КЕНГЛИК - қ. Географик координаталар. ГЕОГРАФИК КООРДИНАТАЛАР -ер сатҳидаги нуқтанинг вазиятини экватор текислиги ва бошлангич меридиан текислигига нисбатан ўлчанган кенглик ваузунлик деб аталувчи бурчак қийматлари. Астрономик ва гео-дезик Г. к. бўлади. Референц-эллипсоид сиртида геодезик ўлчашлар натижаси-да олинган ва ҳисобланган кенглик ва узунлик геодезик координаталар дейилади. Улар, одатда, В ва J ҳар-флари б-н белгиланади.Астрономик координаталар ўша нуқталарнинг референц-эллипсоид сиртида осмон ёритқичларини кузатиш орқали аниқ-ланган координаталарга айтилади. Бу координаталар <р ва у б-н белгиланади. Геодезик координаталар берилган нуқ-тадан референц-эллипсоид устига ту-ширилган нормал чизиғига боғлиқ, Г. к. эса ўша нуқтадан туширилган шовун чизиғига нисбатан олинади.
Кенгликлар меридиан бўйлаб экватор-нинг ҳар икки томонига қараб 0° дан 90° гача ҳисобланади ва экватордан шим.-даги кенгликлар шим., жан.дагилари — жан. кенгликлар деб аталади. Мае, Тош-кент ш. 4ГЗС ш. к.да жойлашган. Узун-ликлар бошланғич меридиан 0° дан 360° гача ёки шарққа (шарқий узунлик), ёхуд ғарбга (ғарбий узунлик) ҳисобланади. Мае, Самарканд ш. 67° шқ. у.да жойлашган. Шунингдек, бошланғич меридиан 0° дан 180° гача шарққа ва ғарбга ҳисоб-лашда ҳам қўлланилади. Улар параллел-лар бўйлаб ҳисобланади. Халқаро кели-шувга мувофиқ, Лондон чеккасидаги эски Гринвич астрономик расадхонаси-
дан ўтувчи меридиан «бошланғич меридиан», «нолинчи меридиан» деб қабул қилинган. Қадимда узунликларни ўлчаш-да турли жойлардан ўтган меридианлар — Ферро олари (Канар оларида), Париж, Берлин, Рим, Нанкин расадхоналари, Россия учун 19-а.гача Пулково расадхо-насидан ўтган меридиан бош меридиан қилиб олинган. Шаркда Ўрта асрларда ха-рита тузишда Хўжанд ш.дан ўтган мери-дианни бош меридиан деб қабул қилин-ганлиги тўғрисида маълумотлар бор. ГЕОГРАФИК ЛАНДШАФТ - Ер географик қобиғининг табиий тараққиёт давомида вужудга келган ва ўз табиати б-н бошқа жойлардан фарқ қиладиган қисми. Кенг маънода географик ёки табиий ҳудудий мажмуа (мае, тайга зонаси, шу зонанинг айрим провин-цияси ёки р-ни, ботқоқлик ҳудуд ва ҳ. к.); баъзан Г. л. терминига типологик маъно ҳам берилади (тайга ландшаф-ти, ботқоклик ландшафти деганда ўз табиатига кўра ўхшаш, лекин бир-би-ридан узоқда бўлган жойлар тушуни-лади). Тор маънода Г. л. келиб чиқиши ва тараққиёт тарихига кўра бир хил, геологик фундамента бир бутун, релье-фи бир типда, иқлими умумий, гид-ротермик шароити, тупроқлари, био-ценозлари ўхшаш бўлган муайян ҳудуд. Шу маънода Г. л. табиий географик районлаштириш категорияларидан бири. Ландшафтлар ҳақидаги таълимот-ни ривожлантиришга Л. С. Берг салмоқ-ли ҳисса қўшган Г. л.ни ўрганиш катта амалий аҳамиятга эга, чунки кишилик жамиятининг хўжалик фаолияти уму-ман географик муҳитда эмас, балки муайян Г. л.да ўтади (қ. Маданий ландшафт). Ҳар бир Г. л.нинг тузилишини моддалар ва энергия алмашиниши жа-раёнлари аниқлайди. ГЕОГРАФИК МАЖМУА - барча та-биат компонентлари (тоғ жинси, рельеф, иқлим, ер ости ва ер усти сувла-ри, тупроқ, ўсимлик ва ҳайвонот дунё-си) ўзаро қонуний узвий алоқада ва акс таъсирда бўлиб турадиган, муайян макон ва замонда уйғунлашган табиий ҳосила. Объектив мавжуд регионал ва зонал таксономик бирликлар (географик қобиқ, қитъа (қуруқлик), океан (сув муҳити), ёритилиш ва иқлим мин-тақалари, табиат зоналари, ўлка, р-н, ландшафт, жой типи, фация) Г. м.дир. Энг йирик Г. м. географик қобиқ бўлса, энг кичиги фация ҳисобланади. Г. м.лар ўзаро ва унинг компонентлари ўртасида модда ва энергия доимо алмашиниб туради. Г. м. (ландшафт)нинг бирорта компоненти узгарса, бошқа компонентлари ҳам ўзгаради, сифат ва миқдор жиҳатдан янги Г. м. шаклланади.
ГЕОГРАФИК МИНТАҚАЛАР- қ. Табиий географик минтакалар. ГЕОГРАФИК МУҲИТ - табиатнинг инсоният жамияти мавжуд бўлган, одамнинг бутун ҳаёти ва и. ч. фаолияти рўй берадиган қисми. Инсон ўзига ке-рак бўлган барча нарса — сув, ҳаво, озиқ-овқат, турар жой ва б. қурилиш-лар учун зарур бўлган материаллар, бутун саноат учун хом ашёларни Г. м.дан олади. Жамият ривожланиб бор-ган сари Г. м. доираси ўзгариб, кенга-йиб боради. Жамият тараққиётининг дастлабки босқичларида кишилар асо-сан ҳаёт учун зарур табиий манбалар (ёввойи усимлик мевалари ва ҳайвон-лар, унумдор тупроқ ва ҳ. к.)дан фой-даланган. Кейинчалик ишлаб чиқарув-чи кучлар ривожланиши б-н табиий бойликлар (металл, ёғоч, иссиқлик манбалари ва ҳ. к.) меҳнат воситала-рига айланиб, аҳамияти орта боради. Г. м. жамият тараққиёти ва фаровонлиги-нинг доимий, зарур шартларидан бири, у меҳнат тақсимотига ва и. ч. тар-мокларининг тўғри жойлаштирилиши-га фаол таъсир кўрсатади. Чунончи, Узбекистан иқпими иссиқ ва тупроғи унумдор бўлгани учун ўзбеклар кадим-дан пахтачилик ва боғдорчилик б-н, қозоқлар эса қулай яйловларга эга бўлганлиги учун чорвачилик ва ғалла-корлик б-н шугулланиб келмоқда. Ке-йинги даврда ер ости бойликларини ўзлаштириш ҳам салмоқли ўрин эгал-лади.
Г. м. кишиларнинг маданияти, руҳий ҳолати, турмуши, урф-одатларига, кийинишига ҳам таъсир кўрсатади ва буларнинг таркиб топишида катта аҳамият касб этади. Ўз навбатида жамият ҳам Г. м.га таъсир кўрсатади. Кишиларнинг тобора ўсиб борадиган эҳтиёжларини қондириш учун табиатнинг янги ҳудудлари ва б. табиий бой-ликлари хўжаликка жалб қилинади. Инсоннинг таъсири оқибатида Г. м. анча ўзгаради. Mac, чўлларда воҳалар вужудга келди, даштлар экин далаларига айлантирилди, бир неча ўнлаб сув ом-борлари қурилди, қуритилган ботқоқ-ликлар ўрнида ўтлоклар пайдо бўлди. Булар маҳаллий иқлимга ҳам таъсир кўрсатади. Чунончи, воҳаларда ҳаво т-раси кундузи атрофдаги чўлдан 4—5° паст, тунда эса юқори бўлади. Инсон Г. м.даги ҳайвонлар ва ўсимликларга ҳам кучли таъсир кўрсатади. Айрим турлар йўқолади, янги турлар вужудга келади. Қурилган сув омборлари дарёлар оқимини ўзгартириб юборади. Бундай ўзгаришлар техноген (антропоген) ўзгаришлар дейилади. Инсон Г. м.га ёки унинг бирор элементига таъсир этаёт-

ганда унинг келтириб чиқариши мум-кин бўлган салбий оқибатларни яхши-лаб ўрганиши зарур. Акс ҳолда салбий ўзгаришлар Г. м.га ҳам, инсонга ҳам катта зарар етказиши мумкин. Г. м. ин-сон фаолияти таъсиридан ташқари та-биий жараёнлар таъсирида ҳам ўзгара-ди. Булар кўпинча даврийлик хусусия-тига эга. Инсон буларни чуқур ўрга-ниши ва ҳаёт фаолиятида доим назар-да тутиши керак.
Потихкамол Ғуломов.
ГЕОГРАФИК НОМЛАР, т о по н и м -л а р — Ер юзасидаги географик объект-ларнинг атоқли номлари. Топонимлар орасида ҳудудлар номи — хоронимлар (Осиё, Мовароуннаҳр, Орол бўйи), сув — гидронимлар (Орол денгизи, Аму-дарё), рельеф — оронимлар (Заркоса тоғи, Камчик довони), аҳоли турар жойлари — ойконимлар (Тошкент ш., Самарканд ш., Гўзалкент қишлоғи) ва б. номлар фарқ қилинади. Г. н. вужудга келган вақти, қайси тилга мансубли-ги, мазмуни ва тузилишига кўра бир-биридан фарк қилгани ҳолда жуда бар-қарордир. Г. н.да географик шароитлар, тарих, тил, маданият, цивилизация ва б. омиллар акс этган бўлади. Г. н.ни топонимика тадқиқ қилади.
Ад.: Ҳасанов Ҳ. Ҳ., Ер тили, Т., 1977; Ҳасанов Ҳ . Ҳ.., Ўрта Осиё жой номлари тарихидан, Т., 1965; Қораев С, Географик номлар маъноси, Т., 1978.
ГЕОГРАФИК ТАДКИҚОТ МЕТОД-ЛАРИ — география фанлари предме-тини билишнинг услуб ва усуллари мажмуаси. Г. т. м. ёрдамида турли хил географик маълумотларни адабиёт-лардан ва бевосита дала шароитида тадқиқот жараёнида тўплаб таҳлил қилинади ҳамда улардан фаннинг ме-тодологиясини яратиш, назарий-ил-мий ва амалий мақсадларда фойдала-ниш йўл-йўриқлари аникланади. Г. т. м. илм-фан тараққиётини (таълимот ва гояларни) таъминлайдиган, тад-қиқотчининг мақсад ва вазифалари-ни мақсадли йўналишда амалга оши-радиган энг муҳим тадбир. Г. т. м. икки йўналишда — табиий ва йқтисодий географик тадқиқот методлари б-н олиб борилади:
Табиий географик методлар — табиатда содир бўладиган нарса ва ҳодисаларни, табиат б-н жамият ўрта-сидаги муносабатларни илмий билиш-да қўлланиладиган усуллар мажмуидир. Асосий методлари: экспедиция, стационар, кузатиш, қиёслаш, харитагра-фик, аэрофотографик, космик, математик, районлаштириш ва ҳ. к. Ушбу методлар ёрдамида асосан географик мажмуа ва компонентлар ҳамда географик муҳит тадқик этилади.
Иқтисодий географик методлар — жамиятда содир бўладиган икти-содий, ижтимоий ва сиёсий ўзгариш-ларни намоён қилишда қўлланилади-ган усуллар мажмуидир. Асосий методлари: статистик маълумотлар таҳ-лили, харитаграфик, конструктив, мо-деллаштириш, мажмуа, кузатиш ва ҳ. к.
Мазкур методлар ёрдамида хўжалик тармоқларини оқилона ҳудудий таш-кил этиш ва уларни жойлаштириш, кишиларнинг қулай яшаш шароитла-рини барпо этиш, и. ч. соҳасида иқти-содий самарадорликни ошириш чора ва тадбирларини таклиф этиш каби масала (муаммо)лар ечилади. ГЕОГРАФИК УЗОҚ ШАКЛЛАРНИ ДУРАГАЙЛАШ — ҳар хил географик тур, туркум ва улардан юқори таксо-номик бирликларга мансуб бўлган ўсимликларни чатиштириш; дурагайлаш турларидан бири. Г. у. ш. д. тур ичи-да, турлараро ва туркумлараро дурагай-лашгабўлинади.Тур ичидаГ.у.ш.д. — бир тур миқёсида экологик-геогра-фик узоқ навларни ёки турнинг мада-ний ва ёввойи вакилларини чатишти-ришдан иборат. Бу дурагайлаш конгру-ент (ота-оналар бир хил геномга эга) чатиштиришга киради (нусхаларни чатиштириш осон бўлади ва олинган ду-рагайлар наел беради). Бундам дурагай-лашдан қ. х. экинлари селекциясида на-вларнинг касалликларга чидамли ва б. қимматли хўжалик белгиларини яхши-лаш ишларида фойдаланилади. Чунон-чи бир йиллик перу гўзасини Перудан олинган кўп йиллик ғўза б-н чатиш-тириб ингичка толали ғўзанинг фуза-риоз вилтга чидамли навлари яратил-ган. Мексика ғўзаси навларини унинг ёввойи кенжа тури — мексиканум не-рвозум б-н чатиштириб, вертициллёз вилтга чидамли Тошкент навлари яра-тилган. Турлараро Г. у. ш. д. ҳар хил турга мансуб ўсимликларни чатиштириш, янги нусхалар олишда муҳим манбадир. Бу усул маданий ўсимлик-лар селекциясида самарали қўлланила-ди. Буғдой, кунгабоқар, картошка, та-маки, ғўза ва б. экинларнинг куплаб навлари шу усулда яратилган. Турлараро дурагайлаш инконгруент (ота-она нусхалар хромосомалари йиғиндиси-нинг мое келмаслиги, улар сонининг ҳар хиллиги ёки цитоплазмага боғлиқ бўлган тафовутлар мавжудлиги) чатиш-тиришлар гуруҳига киради ва бундай дурагайлашда (генетик ва физиологик номутаносиблик туфайли) уруғ кам ҳосил бўлади. Бу ҳодиса негизида кўпайиш органлари тузилишидаги но-мувофиқликлар туфайли чанг найча-
лари б-н уруғчи тумшуқчаси тўқима-сининг номутаносиблиги, турларнинг тараққиёти жараёнида хромосомалар структурасининг ўзгариши ва генетик номутаносибликнинг келиб чиқиши, ривожланишининг турли босқичлари-да муртакнинг нобуд бўлиши сингари турли-туман сабаблар ётади.
Туркумлараро Г. у. ш. д. — бир оилага мансуб айрим туркумлар вакил-лари чатиштирилади. Дурагай уруглар олиш усуллари ишлаб чиқилмагани сабабли Г. у. ш. д.нинг бу хили ўсим-ликлар селекциясида қўлланилмайди (қ. Дурагайлаш).
Султонмурод Норимов.
ГЕОГРАФИК УЗУНЛИК - к Географик координаталар. ГЕОГРАФИК ХАРИТАЛАР - ер юза-сининг табиат ва жамиятдаги воқеа ва ҳодисаларнинг маълум бир вақтдаги ҳолати умумлаштириб, кичрайтириб кўрсатилган текисликдаги тасвири. Г. х. учун харитаграфик проекциялар, шарт-ли белгилар ва харитаграфик генерализация (саралаш) хос. Г. х. ўзининг мазмуни, тасвири, кўргазмалилиги ва замонавийлиги бўйича харитаграфик модель ҳисобланади.
Г. х.нинг биринчи хусусияти — харитаграфик проекциялар ёрдамида ер-даги ва б. сайёралардаги объектларнинг ўрни, планли ўлчамлари ва шакли ҳақида тўғри маълумотлар олишга им-кон беради.
Г. х.нинг иккинчи хусусияти — харитаграфик белгилардан фойдаланган ҳолда: а) ер юзасининг бирор қисми-ни ёки ҳаммаси (ҳатто сайёралардаги) ни масштаб асосида кичрайтириб, масш-табга тўғри келмайдиган зарур объект-ларни масштабсиз шартли белгилар б-н тасвирлаш мумкин; б) харитада ер юзасининг рельефини (мае, горизон-таллар ёрдамида) текисликда ёйиб кўрсатиш мумкин; в) Г. х.да тасвирла-наётган воқеа ва ҳодисаларнинг фақат ташқи кўринишигина эмас, уларнинг ички тузилиши ва мазмуни ҳам тасвир-ланади (мае, денгиз хариталарида чу-қурлиги, сувининг кимёвий таркиби, оқим тезлиги, денгиз тубининг релье-фи, флора ва фаунаси ва ҳ. к.); г) сез-ги органлари бевосита қабул қилмай-диган ҳодисаларнинг тарқалишини ва бевосита эришиб бўлмайдиган алоқа ва муносабатларни кўрсатиш мумкин (мае, магнит стрелкасининг оғиш бур-чагини); д) айрим объектларга хос кам аҳамиятли томонлари, ҳодиса ва детал-ларини истисно қилиш ва уларнинг умумий ҳамда асосий белгиларини аж-ратиб бериш мумкин.

Г. х.нинг айниқса учинчи хусусияти — тасвирланаётган воқеа ва ҳодисалар-ни танлаш, тўлдириш, яъни харита-график саралаш (генерализация) ва умумлаштириш мумкин.
Мазмунига кўра умумгеографик ва мавзули (тематик) хариталарга бўли-нади. Умумгеографик хариталар масш-таби бўйича — йирик масштабли, ўрта масштабли ва майда масштаблиларга бўлинади. Лекин улар қайси масштаб-да тасвирланса ҳам, уларнинг мазму-нини ташкил этган элементларнинг асосийлари сакланиб қолади. Булар — сув объектлари, рельеф, тупроқ ва ўсимлик қоплами, аҳоли яшайдиган жойлар, алоқа йўллари ва алоқа воси-талари, давлатлар ва улардаги маъму-рий чегаралар ҳамда ижтимоий-иқти-содий элементлар (саноат, қишлоқ хўжалиги ва б.)дир.
Мавзули хариталар бирорта мавзуга бағишланган бўлади. Мавзу тўлиқ тас-вирланади, лекин географик асосини умумгеографик хариталарнинг элемент-лари ташкил қилади, яъни мавзуга мое қилиб географик асос яратилади. Мавзули географик хариталар икки синф-га — табиий географик хариталар ва ижтимоий-иқтисодий географик хариталарга бўлинади. Табиий географик хариталарга геол., тектоника, геофизика, сейсмология, ер ости сувлари (гидрогеология), геоморфология, иклим, гидрология, тупроқ, ўсимлик ва ҳай-вонот дунёси, экология ва б. соҳаларга бағишланган хариталар киради. Ижти-моий-иқтисодий хариталарга аҳоли ва демография, саноат, қ. х., транспорт, маиший хизмат, атроф муҳитни муҳо-фаза қилиш, сиёсий-маъмурий хариталар ва ҳ. к. киради.
Г. х. тасвирланган худудига кура, дунё, материк, океан, алоҳида мамлакатлар, регионлар, вилоят ва туман харитала-рига бўлинади. Вазифасига кўра, мах-сус хариталар (ўқув, туристик, навигация, лойиҳа ва ҳ. к.)га ажратилади.
Мавзуси тор хариталарга соҳа хари-талари (мае, иклимнинг бир соҳасига бағишланган хариталар), иқлимга тўла характеристика берилган булса умумий иклим хариталари дейилади. Хариталар-да тасвирланаётган мазмун кўп маълу-мотли бўлиб, улар орасидаги ўзаро боғлиқликни тасвирлаб, улардаги қонуниятларни очиб берса комплекс хариталар деб аталади.
Табиатнинг айрим элементлари (мае, шамоллар), муайян жойнинг аҳолиси (мае, туғилиш), иқтисодиёти (мае, пахта ҳосилдорлиги) ва мадани-яти (мае, театрлар), уларнинг хусуси-ятлари ва аломатлари кўрсатилса ана-

литик хариталар дейилади. Бир қанча соҳаларни қўшиб, кўп мазмун битта харитада тасвирланса синтетик хариталар дейилади.
Г. х. ичида ижтимоий-иктисодий хариталар нисбатан кенг ривожланаётган соҳа. Ушбу йўналишнинг шаклланиши ва ривожланиши жамият тараққиётида ижтимоий-иктисодий омиллар ролининг ошиб бориши, иқтисодий ва ижтимоий жараёнларда ҳудудий фарқларнинг ку-чайиб бориши б-н бевосита боғлиқ.
Динамик ижтимоий-иктисодий ҳоди-саларни, уларнинг ҳудудий фарклари-ни чуқур та\лил этиш зарурати хари-таграфия фанидан тадқиқотни кенгай-тиришни, янги ўзига хос объектларни ва нисбатан мураккаб жараенларни қўшишни талаб этади. Мае, қўшма корхоналар, акционерлик жамиятлари, фермер хўжаликлар, фирмалар ва б.
Г. х. ижтимоий-иктисодий ва маданий объектларнинг жойланиши, ижтимо-ий-сиёсий жараёнлар ва ҳодисаларга хос ҳудудий фарқларни акс эттириб-гина қолмасдан, балки уларга хос ҳуду-дий комплекс қонуниятларини ҳам аниқлашга имкон беради. Бунинг асо-сида ижтимоий-иктисодий ва сиёсий жараенларни миллий ва турли ҳудудий миқёсларда башоратлаштириш, режа-лаштириш ва бошқаришнинг мустаҳ-кам илмий-методологик асосларини тайёрлаш мумкин. Шу нуқтаи назардан янги типдаги хариталар яратишни давр тақозо қилмоқда (мае, башорат қилиш, баҳолаш, режалаштириш, ло-йиҳалаш ва б. хариталар). ЎзРда шу со-ҳага бағишланган хариталар тузиш ус-тида иш олиб борилмокда.
Ад.: Мирзалиев Т. М., Проблемы комплексного и тематического картографирования Узбекистана, Т., 1987.
Тургунбой Мирзалиев.
ГЕОГРАФИК ҚОБИҚ, ландшафт қобиғи, эпигеосфера — Ернинг литосфера, гидросфера, атмосфера ва биосфералар ўзаро туташадиган ва бир-бирига таъсир этадиган қобиғи. Г. қ.нинг таркиби ва тузилиши жуда мураккаб. Унинг юқориги ва пастки чегаралари ҳам шартлидир. Атмосферада Г. қ. стра-топауза буйлаб ўтади деб ҳисоблайди-лар, чунки Ер юзасининг атмосфера жараёнларига бўлган иссиқлик таъси-ри шу чегарагача давом этиб, литое -ферада эса гипергенез области қуйи қисмигача боради. Г. қ. бутун гидросфе-рани, Ер пўстининг юқори қаватини ва атмосферанинг қуйи қисми (25—30 км қалинликдаги қатлам)ни ўз ичига олади. Г. қ.нинг энг қалин қисми 40 км га яқин.
Г. қ.нинг Ердаги бошқа қобиқлар-дан фарқи: Г. қ. Ердаги ва космосдаги жараёнлар таъсирида шаклланади; литосфера, атмосфера туташиб, ўзаро таъсир этиб туради — турли хил эр-кин энергияларга ниҳоятда бой, унда моддаларнинг барча агрегат ҳолати уч-райди; Қуёшдан келадиган иссиқлик тўпланади; инсоният жамияти мавжуд.
Ер пўстини ташкил этадиган тог жинслари рельеф б-н бирга, ҳаво мас-салари, сув, тупроқ қатлами ва биоце-нозлар, қутбий кенгликларда ва баланд тоғлик жойларда тўпланган музликлар Г. қ.нинг асосий моддий компонентла-ридир. Гравитацион энергия, сайёра-нинг ички иссиқлиги, Қуёшнинг нур энергияси ва космик нурлар энергия-си эса асосий энергетик компонент-ларидир.
Г. қ. қуйидаги муҳим хусусиятларга эга: 1) таркибий қисмлари ўртасида бетўхтов модда ва энергия алмашини-ши туфайли Г. қ. яхлит бир бутунни ташкил этади; 2) моддалар (улар б-н боғлиқ ҳолда энергия) айланма ҳара-кат қилиб туради. Табиатда моддаларнинг айланиб юриши турлича: улар-дан баъзилари механик ҳаракатлардир (атмосфера циркуляцияси, денгиз оқимлари), бошқаларида модданинг агрегат ҳолати ўзгаради, учинчилари-да унинг кимёвий таркиби ҳам ўзга-ради (биологик айланма ҳаракат); 3)ритмиклик, яъни жараён ва ҳоди-саларнинг вақт ўтиши б-н такрорла-ниши. Бу, асосан, астрономик ва геологик сабабларга боғлиқ. Суткалик (кун ва туннинг алмашиниши), йил-лик (йил фаелларининг ўзгариши), аср ичида (мае, ҳар 25—50 й.да) иқдим, музлик, кўл сатҳи, дарёлар-даги сув микдори ва б.нинг такрорий ўзгариб туриши, аердан кўп (мае, ҳар 1800—1900 й.ларда ва салқин-сернам иқлимли даврнинг қуруқ ва иссиқ иқлимли давр б-н алмашиб туриши), геологик ритмлар (каледон, герцин, альп тог ҳосил бўлиш босқичларидан ҳар бирининг 200—240 млн. йил давом этиши) ва ҳ. к. ритмлар фарқ қили-нади; 4) экзоген ва эндоген кучлар-нинг ўзаро таъсири остида Г. қ.нииг яхлит система сифатида бетухтов ривожланиши; 5) Ернинг шакли ва Қуёш энергиясининг Ер юзасида тақ-симланишидан келиб чиқадиган зо-наллик ҳамда регионаллик хусусияти.
Г. к.ни табиий географияўрганади. Г. қ. ғоясига дастлаб П. И. Броунов (1910) ва Р. И. Аболин (1914) ёндашди. Г. қ. терминини А. А. Григорьев (1932 й.дан) асослади.
Потихкамол Ғуломов.

ГЕОГРАФИК ҚУТБЛАР
ГЕОГРАФИК ҚУТБЛАР (Шимолий қутб ва Жанубий қутб) — Ер айлани-шидан ҳосил бўлган хаёлий ўқнинг Ер юзаси б-н кесишган нуқталари. Г. қ.да Ер меридианларининг ҳаммаси туташа-ди. Унда одатдаги дунё томонлари йўқ, кун ва тун алмашинмайди. У ерда Қуёш ярим йил чиқмайди ва ярим йил бот-майди (қ. Қутб тунива Ҳутбкуни). Г. қ. нуқтаси Ер юзасида мураккаб зтри чи-зиқ бўйлаб силжиб юради, яъни томонлари 26 м бўлган квадрат ичида ўз ҳола-тини ўзгартириб туради. Ер шаклининг шарга деярли ўхшаш бўлганлиги туфай-ли, қутбларга Қуёш нури ётиқ (23 '/2° дан юқори бўлмайди) тушади, нати-жада Г. қ. атрофида жуда кенг майдон-нинг иқлими совуқ, кучли шамол ва изғиринлар бўлади. Шимолий Г. қ. Шимолий Муз океанининг муз б-н қоп-ланган суви устида жойлашган. Шимолий Г. қ. (89°55' ш. к.)га биринчи бўлиб америкалик қутбшунос Р. Пири (1909 й. 6 апр.) етиб борган. Жанубий Г. қ. (88°23' ж. к.) Антарктида материгининг Тинч океан соҳилига яқин муз қоплами ус-тидадир, биринчи бўлиб унга норве-гиялик тадқиқотчи Р. Амундсен (1911 й. 14 дек.) борган.
ГЕОГРАФИЯ (юн. гео... ва ...график) — Ернинг географик қобиғи, унинг структура ва динамикаси, алоҳида ком-понентларини ҳудудлар бўйича ўзаро таъсири ва тақсимланишини ўрганади-ган фанлар мажмуи. Антик дунё ғарб олимлари Ер юзасининг манзарасини Г. сўзи б-н ифодалаганлар. Г. термини-ни дастлаб Эратосфен (мил. ав. 276—194 й.ларда яшаган) киритган. Ўрта Осиё-да 9— 10-а.лардан бошлаб Г. сўзи маъ-носида «сурати арз», «етти иқлим», «Китоб ал-масолик ва-л-мамолик» («Мамлакатлар ва масофалар китоби») иборалари қўлланилган. 19-а.да ва 20-а. бошларида узбек тилида Г. арабча та-лаффуз б-н «жуғрофия» шаклида ёзил-ган. Кейинроқ Г. шакли расмий туе олди. Ҳоз. даврда «Г.» ўрнига «Г. фанлари сис-темаси» иборасини қўллаш илмий жи-ҳатдан тўғрироқдир.
Г. фанлари системаси 3 асосий тар-моққа бўлинади: а) табиий, яъни та-биий географик фанлар — уларга табиий география (умумий ер билими, ландшафтшунослик ва палеогеографи-яни ўз ичига олади), геоморфология, иқлимшунослик, қуруқлик гидрологи-яси, океанология, гляциология, геокриология, тупроклар Г.си ва биогеография киради; б) ижтимоий ва иқти-содий географик фанлар — умумий ва регионал иқтисодий Г., хўжалик тар-моқлари Г.си (саноат Г.си, қ. х. Г.си, транспорт Г.си ва б.), аҳоли Г.си, сиё-
сий Г.; в) харитаграфия. Ундан ташқа-ри Г.га мамлакатшунослик, тиббий Г., рекреация ва ҳарбий Г.-ҳам киради. Ке-йинги йилларда, коинотни ўрганиш ривожланиши б-н селенография (Ой Г.си), космос ершунослиги каби со-ҳалар ҳам вужудга келди. Ер сунъий йўлдошлари ва космик кемадан туриб Ер юзасининг суратини олиш ва хари-тасини тузиш усуллари ҳам яратилди. Г. энг қад. фанлардаыдир. Одамзод пайдо бўлгандан кейин муайян давр ўтгач, табиий муҳит б-н жамиятнинг ўзаро муносабатлари натижасида, ов-чилик, ерни ишлаш ва савдо-сотиқ эҳтиёжларига кўра яқин-узоқ масофа-ларга бориб келиш, теварак-атрофни билиш ва турли-туман халклар ўртасида ўзаро муомала қилиш бошланган. Одам-лар илмий-амалий мақсадларда денгиз йўлларини ва жойларнинг табиатини, хўжалиги ва халқларини ўрганиб тур-ганлар. Шу йўллар б-н географик маъ-лумотлар тўпланган, девор ва тошлар-га битилган, қоғозга ёзилган. Мил. ав. қад. дунёнинг маданият марказларида (Турон, Шим. Ҳиндистон, Хитой, Бо-бил ва Оссурия, Миср ва Юнонистон-да) дастлабки илмии хулосаларга эри-шилди. Доира 360 градусга бўлинди, сутка 24 соат деб белгиланди, географик кенглик ва узунлик ифодалари юзага келди. Ер шар шаклида деган фикр майдонга келди (юнон олимлари Фалес, Пифагор, Эратосфен ва Аристотель), дастлабки глобус ва ибтидоий харита ясалди (Анаксимандр), дунё қитъаларига ном берилди. Искандария-лик математик ва географ Эратосфен (мил. ав. 3-а.да) Ер айланасининг узун-лигини ўлчаб кўрган ва Ер меридиа-нининг (ҳоз. ўлчов бирлигида) 39816 км лигини аниқлаган. Бу эса ҳақиқий узунлигига анча яқиндир. Ер юзида иссиқ, мўътадил ва совуқ минтақалар борлиги, яъни географик зоналлик ту-шунчаси ҳам қад. дунё Г.сининг наза-рий ютуқларидандир. Ўша даврда баъ-зилар Ер юзида сувлик кўп десалар, бошқалар, аксинча, қуруқлик кўп дер эдилар. Шунингдек, Қуёш б-н Ернинг муносабати хусусида ҳам икки муло-ҳаза бўлган. Айрим олимлар (айниқса Птолемей) оламнинг марказини Ер ҳисоблаб, Қуёш ва сайёралар эса унинг атрофида айланади (геоцентрик наза-рия) десалар, бошқа олимлар гелио-центрик назарияни илгари сурдилар, яъни оламнинг маркази Қуёшдир, Ер ва б. сайёралар унинг атрофида айланади деганлар. Александр (Искандер Макдуний)нинг Эрон, Турон ва Ҳин-дистонга юришлари ҳамда финикия-ликларнинг Ўрта денгиз ва Африка те-
варагидаги сузишлари географик тасав-вурларни бирмунча кенгайтирди. Уму-ман, юнон олимлари Шарқдаги илм-фан марказларининг ютуқларидан ха-бардор бўлганлар ва улардан ўз асар-ларида фойдаланганлар. Страбон (мил. ав. 63 йил — мил. 21 й.) дунё Г.сидан 17 жилдли китоб езди (2 жилди умумий Г., 8 жилди — Европа, 1 жилди — Африка, 6 жилди — Осиё), Клавдий Птолемей (90—168 й.лар) Г. ва хари-таграфик проекцияларга дойр 8 жилд китоб езди. Туронлик ва эронликлар-нинг муқаддас китоби Зенд Авестода айрим географик маълумотлар бор. Унда дунёдаги мамлакатлар — Эрон-веж, Сугд, Муру (Марв), Бахди (Бақ-трия), Нисоим (Жан. Туркменистан), Ҳўрую (Хирот), Ҳафта Ҳенду (Етти Ҳиндистон) ва б. тилга олинган, баъ-зилари таърифланган.
Ўрта асрларда византиялик Земарх (6-а.) Шарқий Дашти Қипчоққа саё-ҳат қилди, норманлар (скандинавия-ликлар) 9—10-а.ларда Атлантика океанининг шим.да сузиб, Исландия, Гренландия ва Шим. Америкагача са-фар қилдилар, рус поморлари Шим. Муз океанидаги айрим оролларни ўзлаштира бошладилар. 13-а. ўрталари-да Франция қироли Людовик IX нинг элчиси сифатида Ўрта Осиёга Рубрук келиб кетди, италиялик Плано Кар-пини Монголиягача етиб борди. Ўрта асрларда европаликларнинг географик тасаввурларига энг катта таъсир этган воқеа — Марко Полонинг 25 йил да-вом этган Хитой саёҳати (13-а. охири) бўлди. Ўрта асрларда Шарқ мамлакат-ларида маданиятнинг юксалиши, бир қанча мустақил давлатларнинг барпо этилиши, савдо-сотиқ авж олиши натижасида Туркия, Ироқ, Эрон, Ҳин-дистон ва Мовароуннаҳрда Г. фани анча ривож топди. Унинг энг йирик намо-яндаларидан бири Муҳаммад ибн Мусо Хоразмий (8-а. охири — 9-а. ўрталари) Г.га дойр «Сурат ул-арз» китобини езди. Унда дунёдаги 537 шаҳарнинг коорди-наталари ва қисқача изоҳи берилган. Ас-лида бу китоб каттагина бир географик атласнинг изоҳномаси бўлган. Хоразмий бу китобини ёзишда Птолемейнинг «География» асаридан қисман фойда-ланган. Бу б-н қад. дунё Г.сининг ме-роси сақлаб қолинди. 9-а.дан эътибо-ран араб ва форс тилларида яратилган барча географик асарлар Хоразмий китобига асосланган. Шундай қилиб, Хоразмий бутун Шарқ Г.сининг асос-чиси бўлиб қолди. Аҳмад Фарғоний (9-а.) ва Абу Абдулла Жайхоний (9—10-а.)лар ҳам географик асарлар яратиш-ди. Фарғоний Мисрдаги Нил дарёси

сувининг сатҳини кузатиш учун Қоҳи-ра ш. ёнида «миқёс жадиди» — нило-метрни яратганини алоҳида таъкидлаш лозим. Бундан ташқари Қуёш тутили-ши, Ернинг юмалоқ шаклда эканли-гини исботлаган. Ернинг ўлчамлари тўғрисида ҳоз. замон маълумотларига жуда ҳам яқин бўлган катталикларни ишлаб чиққан. Абу Зайд ибн Саҳл Бал-хий (850—934) «Сувор ул-ақолим» («Иқлимлар сурати») географик асари-ни ёзиб, унга кўпгина хариталарни илова қилди, Абу Зайд асарини эрон-лик Истаҳрий ва Ибн Ҳавқал яна кен-гайтириб, «Китоб ал-масолик ва -л-ма-молик» асарини ёздилар. 10-а.да яша-ган араб географлари Масъудий ва Му-қаддасийлар, 12-а. олими Идрисий ўз замонаси аҳдини дунё Г.си б-н таниш-тиришда катта хизмат қилдилар. Шарқ Г.си фанига Беруний ва Ибн Синонинг таъсири жуда катта бўлди. Берунийнинг барча йирик асарлари («Қадимги халқ-лардан қолган ёдгорликлар», «Ҳин-дистон», «Минералогия», «Геодезия», «Маъсуд қонуни») кўп жиҳатдан Г.га тааллуқли. Беруний Шарқда биринчи бўлиб глобус ясади, «Маъсуд қонуни» китобида 603 жойнинг географик ко-ординаталарини аниқлаб ёзди, бошқа бир китобига дунё харитасини илова қилди. Беруний Ҳиндистонда туриб, Ер айланасининг узунлигини ўлчади. «Геодезия» китобида Амударёнинг оқими ўзгаргани ва Қорақум чўлининг пайдо бўлишини тасвирлади ва ҳ. к. У наза-рий жиҳатдан илк бор ғарбда, Атлантика океани ортида катта қуруқлик мавжудлигини таъкидлаган. 5 асрдан сўнг европаликлар бу қуруқдикнинг Америка қитъаси эканлигини кашф эт-ганлар. 11-а.да балхлик Носир Хисрав 7 йил давомида саёҳат қилиб, 15 минг км йўл босди — Мовароуннаҳрдан Африка шим.гача, Арабистон ва Ҳин-дистонгача саёҳат қилиб, «Сафарнома» китобини ёзди. Махмуд Кошғарий Мар-казий Осиёдан Кичик Осиё я.о.гача кезиб, туркий қабилаларнинг тили, урф-одатлари, шаҳарлари, дарё-кўлла-ри, тог-яйловларини тасвирлаган «Девону луғотит турк» асарини ёзиб қрл-дирди. Китобга дунё харитаси ҳам илова қилинган. 13-а. бошида Марв ш.да (ҳоз. Туркманистоннинг Мари ш.дан 30 км шарада) яшаган Абдулла Ёқут Ҳамавий «Муьжам ул-булдон» географик луғатини ёзган. Шим. африкалик (марокашлик) араб Ибн Баттута 14-а.нинг энг машҳур сайёҳидир, у 25 йил мобайнида 100 минг км дан ортиқ ма-софани кезиб чиқди — Арабистон я. о., Ҳиндистон, Хитой, Суматра о., Мо-вароуннаҳр, Жан. Европа ва Саҳрои Ка-
бирни саёҳат қилди. 15-а. бошларида Са-марқанд расадхонасида темурий ҳукм-дор Мирзо Улуғбек раҳбарлигида аст-рономик ва географик жадваллар тузи л ди. Али Қушчи Самарқандда ва Ис-танбулда географик асарлар ёзди. 16-а. бошида Заҳириддин Муҳаммад Бобур Ҳиндистонга келиб, машҳур тарихий-географик асар — «Бобурнома»ни ярат-ди. 15-а. ўртаси — 17-а.да Буюк географик кашфиётлар натижасида деярли барча материкларнинг шакли белгилан-ди, ер юзасининг катта қисми тадқиқ қилинди, номаълум мамлакатларнинг табиати ва хўжалиги ҳақида маълумот-лар олинди. 17-а.нинг 1- ярмида яшаган голландиялик географ Б. Варени-уснинг «Умумий география» китоби ўша даврнинг энг йирик географик асари бўлди. Варениус биринчи бўлиб Ер ҳақидаги билимлар системасидан умумий география ва хусусий регио-нал географияни ажратди. 16—17-а.лар-да харитаграфия бўйича катта муваф-фақиятларга эришилди, харитаграфик проекциялар ишлаб чиқилди (Г. Мер-катор). 18-а. охири ва 19-а. давомида Африка, Жан. Америка, Австралиянинг ички р-нларида географик тадқиқотлар олиб борилди. 19—20-а.ларда Марказий Осиёда илмий тадқиқотлар қилинди.
Табинй география. Узбекистонда, бу-тун Ўрта Осиёдаги каби, ўлканинг та-биий шароити ҳамда табиий ресурсла-рини комплекс тадқиқ этиш ва географик ғояларнинг бу жараён б-н бево-сита боғлиқ ҳолда ривожланиши 4 асосий илмий йўналишда амалга ошиб, такомиллаша борди. Булар: қиёсий-тас-вирий, табиий-тарихий, экологик-гео-график ва регионал-ландшафтшунос-лик йуналишларидир.
Ўрта Осиёда табиий-географик тад-қиқотларнинг қиёсий -тасвирий (тасвирий география) йўналиши 19-а.нинг 2-ярми — 20-а. бошида вужудга келди. Турли ҳудудларнинг географик тасвирини яратишда П. П. Семёнов-Тяньшанский, И. В. Мушкетов, А. П. Федченко. В. А. Обручев, В. И. Масальский ва Л. С. Берг каби рус табиатшу-нослари ҳисса қўшдилар. Бу йўналиш Н. Л. Корженевскийнинг қиёсий-тасви-рий географик тадқиқотларида ўз ифо-дасини топди. Республикада бу илмий йўналишда Н. Г. Маллицкий, О. Ю. По-славская, Н. Д. Долимов, М. Қ. Қориев, О. А. Мўминов кўп йиллар илмий фао-лият кўрсатиб, ўлканинг турли қисм-лари ва бутун Ўзбекистонни табиий географик тасвирлашга муносиб ҳисса қўшдилар.
Ўзбекистонда географик тадқиқот-ларнингтабиий-тарихий йўнали-
ши 20- а. бошида ўлкани руслар томо-нидан ўрганиш жараёнида шаклланди. Бу илмий йўналиш турли ҳудудлар туп-роқ ва ўсимлик қопламини ландшафт-лар фонида мажмуали ўрганиш мето-дикаси ва методологиясига асосланган ва унинг йирик маркази Ўрта Осиё Давлат ун-ти таркибидаги Тупроқшу-нослик ва геоботаника ин-ти эди.
Экологик-географик йўна-лиш 1920—30-й.ларда шаклланди.
Бу йўналишнинг вакиллари эколог ва географлар Д. Н. Кашкаров (1878— 1941)ва Е. П. Коровин (1891-1963) эди. Ўрта Осиё чўллари ва баланд тоғ-лари ўзига хос табиий комплекс ва «ҳаёт макони» сифатида қиёсий эко-логик ва географик жиҳатдан ўрганил-ди. Бу мактабнинг илмий ғояларини янги юқори босқичга кўтаришда Узбе-кистон академиклари зооэколог Т. 3. Зоҳидов ва ботаник-географ ҳамда эколог Қ. 3. Зокировлар салмокли ҳисса қўшди. Т. 3. Зоҳидов чўллар экологик биоценологияси, Қ. 3. Зокиров эса Ўрта Осиё фитоэкологияси, ўсимлик қоп-ламини экологик тоифалаштириш ҳамда интеграл баландлик минтақала-ри (чўл, адир, тоғ, яйлов)ни ажратиш масалалари бўйича ўз йўриқномалари-ни яратдилар.
Регионал-ландшафтшунос-лик йўналиши юқоридаги уч комплекс йўналиш ва кўплаб тармоқ географик йўналишларнинг синтези сифатида вужудга келди. Бу йўналишга дойр илк тадқиқотлар 1929—30 й.лар-да олиб борилди. Ўрта Осиё комплекс табиий-тарихий районлаштирилди ва айрим йирик ҳудудларнинг ландшафт хариталари тузилди. 1943 й. Ўрта Осиё-нинг экологик тамойиллар асосида мажмуали географик районлаштириш концепцияси ва схемаси яратилди. 1950-й.лар охиридан Ўрта Осиёни табиий районлаштириш ва ландшафт ха-риталарини яратиш б-н Ўрта Осиё давлат ун-тининг географ олимлари шу-ғулландилар. 1960—70 й.ларга келиб, Ўзбекистонда маҳаллий ландшафтшу-нос олимларнинг сафи шаклланди. Улар Москва (П. Б. Баратов, А. А. Рафиков, М. У. Умаров, П. Н. Ғуломов, А. Маматов, Б.О. Бахриддинов, О. Рахма-туллаев, С. Абдуллаев, И. Абдуғаниев), Санкт-Петербург (А. Саидов, М. Расу-лов, Ш. Эргашев, Т. Раҳимов, Ю. Сул-тонов), Львов (Л. Алибеков, Т. Жума-боев), Воронеж (А. Абдулқосимов), Боку (С. А. Нишонов), Ашхобод (И. Назаров), Қозон (Т. Оллоназаров) ва Тошкент (Ш. С. Зокиров, И. А. Ҳаса-нов, А. Зайниддинов, А. Соатов) ланд-шафтшунослик мактабларига мансуб-

дирлар. Уларнинг ҳар бири муайян ҳу-дудларни районлаштириш ва ландшафт хусусиятларини таҳлил қилиш, табиий ресурсларни баҳолаш б-н шу-ғулландилар. Мелиоратив география (А. А. Рафиқов, И. А. Ҳасанов), рекреация географияси (3. Маҳаматиллаев, А. Зо-киров), ландшафтлар рекультивация-си (Ҳ. Ваҳобов) ва геокимёси (И. Н. Степанов, Ў. Абдуназаров, Ҳ. Маъсу-дов) бўйича ҳам тадқиқотлар ўтказ-дилар.
Ўзбекистон Республикаси ФА Сейсмология ин-ти таркибидаги География и. т. бўлими 1958 й.дан бошлаб географик тадқиқотлар олиб борди.
Табиий география, ландшафтшунос-лик ва экологияга дойр тадқиқотлар Тошкент ш.дан ташқари Самарканд (Л. Алибеков, А. Абдулкрсимов. О. Раҳма-туллаев), Жиззах (С. А. Нишонов), Фар-ғона (О. Ю. Султонов, А. Мақсудов, И. Абдуғаниев), Бухоро (И. Назаров), Қар-ши (А. Маматов, С. Абдуллаев) ва б. шаҳарларда ҳам олиб борилади.
Геоморфология. Ўзбекистонда геоморфология ва у б-н боғлиқ тўртлам-чи давр шаклланиши геоморфолог Ю. А. Скворцов ва геолог Н. П. Васильков-скийлар номи б-н, Республика геомор-фологиясининг кейинги ютуклари гео-граф-геоморфологлардан — О. Ю. По-славская, Н. А. Когай, Г. Ф. Тетюхин, М. М. Маматқулов, Э. Д. Мамедовлар-нинг кўп йиллик тадқиқотлари б-н боғлиқ.
Метеорология ва иқлимшунослик. Бу соҳа бўйича республикада мумтоз иқлимшунослик (климатография), синоптик метеорология ва динамик иқлимшунослик, микроиқлимшунос-лик, агрометеорологик ҳамда агроиқ-лимшунослик, биоиқлимшунослик ва шаҳар иқлимшунослиги илмий йўна-лишлари вужудга кедди.
Микроиқлимий ва агрометеорологик тадқиқотлар 20-й.ларда Мирзачўл-да воҳа иқлимини ўрганишга дойр иш-лар б-н бошланди. 1950- й.лардан Ўрта Осиё давлат ун-тида агрометеорология, ерга яқин ҳаво қатламлари фи-зикаси бўйича мунтазам тадқиқотлар олиб борилди ва унда Л. Н. Бабушкин, А. Т. Муқминова, М. А. Орифхонова каби кўплаб метеоролог ҳамда иклим-шунослар иштирок этди. Агрометеорологик ва агроиқлимий тадқиқот иш-ларини ривожлантиришга С. А. Сапож-никова, Ф. А. Муминов, Д. Матмуро-дов, А. С. Ҳасанов, А. Абдуллаев каби тадқиқотчилар ҳам муносиб ҳисса қўшдилар.
Синоптик метеорология ва динамик икдимшуносликка дойр ишлар Тош-
кентда В. А. Жоржио, В. А. Бугаевлар фаолияти (1930—60 й.лар) б-н боғлиқ.
Б. А. Айзенштат Ўрта Осиё ландшафт-лари, хусусан қумли чўлларнинг балан-сини ўрганиш б-н шуғулланди.
Гидрология. Ўрта Осиё гидрология-си б-н Э. М. Ольдекоп ва Л. К. Давидов-лар, 1950—70 й.ларда тоғ гидрология-си б-н В. Л. Шульц шуғулланди. У Ўрта Осиёни географик-гидрологик тамо-йиллар асосида районлаштирди ва ўлка сув оқимининг асосий қонуниятлари-ни баён этди. В. Л. Шульцнинг раҳбар-лигида Л. И. Шалатова, И. Р. Алимуҳа-медов гидролог тадқиқотчилар етишиб чикди.
Ўрта Осиё гидрологияси бўйича илмий ишлар О. П. Шчеглова ва унинг шогирдлари Г. Е. Глазирин, А. Р. Расу-лов, Р. С. Саидова, Ф. Ҳикматов ва б.нинг фаолияти б-н боғлиқ.
Республикада сел оқимларини географик ва гидрологик ўрганиш б-н Ф. К. Кочерга, П. М. Карпов, Т. Мустафа-қулов, Р. Г. Вафин, В. П. Пушкаренко, С. Тўлаганов ва А. Саидовлар шутуллан-дилар.
Гидрологик тадқиқотлар мажмуида даре ўзанидаги динамик жараёнларни ўрганиш С. Т. Алтунин ва А. М. Муҳаме-дов раҳбарлигида амалга оширилди.
1960-й.лардан Р. А. Алимов, А. 3. Зо-ҳидов, В. П. Светицкий, Н. И. Зудина ва б. обикор ерлар сув баланси ва туз режимини ўрганиш бўиича ишлар олиб бордилар.
Хўжаликка хизмат кўрсатиш нуқтаи назаридан гидрологик башорат бўиича ўтказилган тадқиқотлар П. М. Машуков ва 3. В. Жоржиолар номи б-н боғлиқ. Гидрологик жараёнларни моделлашти-риш муаммолари бўйича Ю.Н. Иванов, Ю. М. Денисовнинг тадқиқотлари диққатга сазовор. Обикор деҳқончилик б-н боғлиқ гидрология муаммолари ҳам олимларнинг диққат марказида бўлди (Г. Н. Трофимов, Н. К. Лукина, Е. М. Ви-динеева, Қ. Домлажонов ва б.).
Н. Л. Корженевский 1930 й. Ўрта Осиё музликларининг каталоги (жадвали)ни яратди ва кўпгина тоғ музликларини биринчи бўлиб тавсифлади. Кейинча-лик Ўзбекистонда Г. Е. Глазирин, В. Г. Коновалов, В. Ф. Суслов, А. С. Шчетин-ников, В. Ноздрюхин, А. А. Крейтер, М. А. Носиров, А. Акбаров каби гляциолог мутахассислар етишиб чиқди.
Ўрта Осиё кўлларини ўрганишга олимлардан Н. Л. Корженевский, Л. А. Молчанов, Н. Г. Маллицкий, A.M. Никитин ва б. ҳисса қўшдилар.
Ўзбекистонда гидрометеорологик тадқиқотларнинг асосий марказлари В.А. Бугаев номидаги Ўрта Осиё реги-
онал гидрометеорология и. т. института (Тошкент), Узбекистон Миллий ун-ти, Узбекистон ФАнинг Геология ва геофизика ҳамда Сув муаммолари ин-т-ларидир.
Илмий ва амалий гидрологик тадқи-қотлар асосан гидрометрия, сув эро-зияси ва ўзан жараёнларини ўрганиш (А. Р. Расулов, Т. Жўраев, С. Р. Саидова, М. Мирзиётов, Ф. Хикматов), гидро-кимё (Э. Чембарисов, К- Домлажонов), гидроэкология (А. Назаров, А. Абдураҳ-монов, 3. Сирлибоева), гидромелиорация (Ш. Юнусов, Э. Жўрабеков) ва ирригация тарихи (А. Раззоқов), сув ресурсларини ўрганиш (Ш. Муродов, С. Каримов, У. Турсунов), музликшу-нослик (М. А. Носиров, А. Акбаров), кўлшунослик (О. Нуриддинов) каби йўналишлар бўйича муваффақиятли давом этмоқда.
Тупроқлар географияси. 1920 й. Ўрта Осиё ун-ти таркибидаги Тупроқшунос-лик ва геоботаника ин-тида тупроқшу-нос Н. А. Димо раҳбарлигида тупроқ қоплами географик ландшафтларнинг таркибий қисми ва кўзгуси, айни вақт-да қ. х. ишлаб чиқаришининг асоси ҳамда ресурси сифатида ўрганилди.
Регионал тупроқшуносликнинг хил-ма-хил муаммолари устида А. М. Расу-лов, А. Максудов, Ҳ. Мақсудов ва А. Неъматов, Ж. С. Сатторов ва Л. Турсу-новлар тадқиқотлар олиб борган.
Ўзбекистонда географик тупроқшу-нослик Ўрта Осиё тупроқларини географик, экологик ва геокимёвий жи-ҳатдан ўрганиш асосида ривожланди (Ў. Абдуназаров, Ҳ. Маъсудов, Л. Камолов ва б.).
Биогеография. Биогеографик тадқи-қотлар мактабининг асосчилари зоолог Д. Н. Кашкаров б-н ботаник Е. П. Коро-виндир.
Ўзбекистонда биогеографик тадқи-қотлар айни вактда уларнинг икки асосий тармоғи — ботаник география ва зоогеография йўналишларида ҳам шаклланди. 1920—40 й.ларда ўлка ўсим-ликлари ва ҳайвоноти географик-экологик ўрганилди (М. П. Попов, Р. И. Аболин, Е. П. Коровин, П. А. Баранов, И. А. Райкова, М. М. Советкина, И. И. Гранитов).
Ўзбекистонда ботаник география-нинг ривожланиши ва миллий илмий кадрларни етиштиришда акад. К- 3. Зо-киров ва Узбекистон ФА нинг мухбир аъзоси И. И. Гранитов салмоқли ҳисса қўшдилар.
1950-й.лардан бошлаб ўсимликлар географияси, экологияси ва физиоло-гияси бўйича узбек ботаникларидан — М. М. Орифхонова, П. Қ. Зокиров, X.

М. Охуновнинг илмий асарлари боси-либ чиқди. Шунингдек, ботаник-географик и. т.лар ривожига Д. К. Саидов, М. М. Набиев, Т. А. Одилов, О. X. Ҳаса-нов, А. И. Усмонов, Ў. Пратов, С. С. Соатовлар ҳам муайян ҳисса қўшди-лар.
Ҳайвонлар географиясига дойр тад-қиқотларни Ўзбекистонда зооэколог Д. Н. Кашкаров ва зоогеограф Н. А. Бобринскийлар олиб борди. Узбекис-тон зоогеографиясининг кейинги ри-вожи Т. 3. Зоҳидов, И. И. Колесников, Р. Н. Мекленбурцев, Ҳ. Солиҳбоев, Ғ. С. Султонов, В. П. Костин, Г. И. Ишу-нин ва б.нинг илмий фаолияти б-н боғлиқ.
Иқтисодий ва ижтимоий география. Республикада иқтисодий ва демогра-фик тадқиқотлар 1920-й.лардан бош-ланган. Иқтисодчи ҳамда географлар Г. Н. Черданцев, Н. Н. Кожанов, Н. К. Яро-шевич, Ю. И. Пославский, А. И. Головин ва б. иқтисодий районлаштириш-нинг назарий ва амалий муаммолари, Ўрта Осиё ишлаб чиқарувчи кучлари-ни ҳудудий жойлаштириш ҳамда ри-вожлантириш масалалари, аҳоли ва қишлоқ аҳоли турар жойларини муфас-сал ўрганиш муаммолари б-н шуғул-ландилар.
50-й.ларда 3. М. Акрамов, К. Н.Бед-ринцев, К. ИЛапкинлар қ. х.ни иқтисо-дий таҳлил қилдилар.
50—60-й.ларда Узбекистоннинг ҳуду-дий ишлаб чиқарувчи кучларини жойлаштириш, мажмуали ривожланти-риш, районлаштириш ҳамда башорат қилиш уч асосий илмий йўналиш — қ. х. географияси, аҳолишунослик, аҳоли географияси ва ижтимоий география йўналишларида тадқиқотлар олиб борилди.
Иқтисодий районлаштириш ва мажмуали иқтисодий географик тадқиқот-лар. Ўрта Осиё ва Ўзбекистонни иқти-содий районлаштириш масалаларига 40-й.ларда Тошкентда яшаган географ В. М. Четиркин катта эътибор берди. Кейинчалик унинг асосий фикр ва ғоялари З.М. Акрамов, К. Н. Бедрин-цев, А. К. Бедринцев, И. К. Нарзиқулов ва б.нинг ижодий изланишларида ри-вожлантирилди.
Республика ишлаб чиқарувчи кучларини мажмуали ўрганишга дойр йирик тадқиқотлар 1950-й.ларда Ўзбекистон ФА Ишлаб чиқарувчи кучларни ўрга-ниш кенгаши (СОПС) томонидан бош-лаб берилди. Иктисодий географик ва мажмуали географик тадқиқотларни олиб боришда 1958 й. ташкил этилган Ўзбекистон ФАнинг География бўли-ми катта роль ўйнади.
Қишлоқ хўжалиги географияси. Узбеки стон қ. х.ни мажмуали ўрганиш ва башорат қилиш, табиий шароит ва ре-сурсларига қ. х. нуқгаи назаридан баҳо-лашга дойр тадқиқотлар олиб борилди (К. И. Лапкин). Узбекистоннинг чорва-чилигини (Қ. А. Абирқулов), аграр-са-ноат мажмуини (А. Р. Рўзиев ва А. М. Содиқов), Фарғона водийсининг қ. х.ни (О. Абдуллаев) ўрганиш бўйича тадқи-қотлар амалга оширилди. Узбекистан қ. х.ни турли регионлар ва тармоқлар бўйича ташкил этиш муаммолари ўрга-нилди (Р. А. Ходиев, Т. Э. Эгамбердиев, Т. Тожимов, С. С Саидкаримов, Т. Жу-маев, К. К. Қурбонов, Ш. Азимов, Р. У. Усмонов).
Аҳолишунослик ва аҳоли географияси. Аҳолишунослик муаммоларини илмий ўрганиш Н. В. Смирнов, Т. И. Раи-мов, О. Б. Отамирзаев, А. С. Солиев, А.А. Қаюмовларнинг тадқиқотларида ўз ифодасини топди.
1960-й.ларда Тошкент ун-тининг география и. т. бўлимида М. К- Қорахонов раҳбарлигида мажмуали аҳолишунос-лик муаммолари турли йўналишларда тадқиқ этилди, айни вақтда қишлоқ жойларини ўрганиш бошланди (Р. Ва-лиева, Г. Р. Асанов, Э. Сафаров).
1972 й. ТошДУ да Аҳолишунослик муаммолари и. т. лабораторияси иш бошлади.
Йирик пойтахт шаҳарлар (Т. И. Раи-мов, Э. Тошбеков) ва шаҳар агломера-цияларини (О. Б. Отамирзаев, Н. X. Ма-матқулов) ҳамда умуман региондаги аҳоли пунктлари тизимлари, урбани-зациянинг ривожланишини (Т. И. Раи-мов, О. Б. Отамирзаев, А. С. Солиев, X. С. Салимов ва б.) ўрганиш ҳам географ-ларнинг диққат марказида бўлди.
Ўрта Осиёда қишлоқ аҳоли турар жой-ларининг шаклланиши, ҳудудий тақ-симланиши ва ривожланиши масалалари тадқиқ қилинди (Г. Р. Асанов, А. Б. Ботиров, А. А. Каюмов, Т. Д. Жумаев, Т. Маллабоев, Э. С. Сафаров, М. Я. Янги-боев ва б.). Аҳолининг миграцияси (С. Н. Кононенко), табиий ўсиши (М. Бўри-ева, А. Ғаниев), демографик ривожланиши (А. Саъдуллаев) масалалари ҳам ўрганилди. Ижтимоий географиянинг илмий-назарий асослари ҳам тадқиқ этилмоқда (А. А. Каюмов). Республикада саноат географияси (С. Зокиров, Н. Султонов ва б.), транспорт географияси, маиший хизмат географияси, геоэкология ва ижтимоий экологиянинг иқти-содий географик жиҳатлари бўйича та-дкиқотлар олиб борилмоқда.
География тарихи. Ўртаосиёлик ўрта аср географлари ва сайёҳлари илмий меросини ўрганиш б-н Ҳ. Ҳ. Ҳасанов
шуғулланди. Ўрта Осиё табиатини 17— 18-а.ларда ўрганиш тарихи б-н А. В. Панков ва Р. Л. Югай шуғулландилар. 19-а.нинг 2-ярмидаги географик тад-қиқотлар тарихини А. А. Азатьян, 3. Н. Донцова. Н. И. Леонов, А. М. Очилов ўргандилар.
Ўрта Осиёни 20-а.да географик ва экологик ўрганиш тарихи масалалари-ни Р. У. Раҳимбеков ўрганди. Ўрта Осиё географияси тарихининг айрим масалалари (И. Иноғомов, А. М. Очилов, У. Обидов ва б.) ўрганилди.
Харитаграфия. Ўрта Осиё ва Узбекистоннинг умумий географик харитала-рини тузиш б-н географ Н. Л. Корже-невский шуғулланди. Е. П. Коровин 1933 й. тузиб, «Урта Осиё ва Козоғистон ўсимликлари» монографиясига илова қилган геоботаник харита муҳим био-географик, экологик ва географик аҳамият касб этди. 1920-й.ларда харитаграфия б-н Р. И. Аболин, 1930—50 й.ларда И. И. Гранитов шуғулланди. 1940—50 й.ларда Узбекистоннинг географик жиҳатдан муҳим аҳамиятга мо-лик тупроқ ва тупроқ-иқлим харита-лари нашр этилди. 1960-й.ларда «Уз-Гипрозем» ин-ти ишлаб чиқариш ҳамда ўқув мақсадларида 1:1000000 ва 1:1500000 масштабли 10 дан ортиқ қ. х. харитасини ва ландшафтлар харитаси-ни нашр этди. Уша йилларда Узбекис-тон барча вилоятларининг табиий-ўлкашунослик ўқув хариталари чоп этилди (Т.М. Мирзалиев).
Узбекистан харитаграфиясининг илмий марказлари Узбекистан Миллим ун-тининг Геодезия ва харитаграфия кафедраси ва Узбекистан ФАнинг Сейсмология и-ти таркибидаги География бўлимидир. ТошДУ хариташунослари (Т. М. Мирзалиев, Е. Г. Бродский, А. Э. Эгамбердиев, Л. М. Қўзибоева, Л. Г. Со-лиева) ташаббуси ва иштирокида 1981 й. Узбекистоннинг биринчи ўқув-маъ-лумотномали атласи рус ва узбек тил-ларида нашр этилди.
География бўлими 1981—2000 й.ларда Узбекистоннинг 70 босма табоқдан зиёд академик атласи, Тошкент шаҳ-рининг атласи, пахтачилик ва тиббий-география атласлари, «Туркистон — умумий уйимиз» альбом атласи, Узбекистоннинг экологик харитасидан таш-қари табиатни муҳофаза қилиш, чўлла-шиш ва ландшафт хариталарини нашр қилди. Л. X. Ғуломова харитаграфик та-дқиқотларда космик усуллардан фой-даланиш бўйича, М. Асомов, Ш. Буз-руков, А. Бозорбоев, Ж. Корабоев, Т. Қорабоевалар харитаграфиянинг турли йўналиш ва мавзулари бўйича тад-қиқотлар олиб бормокдалар.

География бўлими республика ҳуду-дини мажмуали табиий ва ижтимоий-иқтисодий географик ўрганиш, табиий муҳитни муҳофаза қилиш муаммо-лари ва табиатнинг инсон таъсирида ўзгаришини башорат қилиш, мавзули ва ҳудудий атлас ва хариталар тузиш масалалари б-н шуғулланади. Бўлим таркибида ўлкани мажмуали географик башоратлаш, атроф муҳит муҳофаза-си, харитаграфия ва масофадан тадқиқ этиш лаб.лари фаолият кўрсатмоқаа. Бўлимда ҳозиргача 8 та докторлик ва 50 дан зиёд фан номзодлиги диссерта-циялари ҳимоя қилинди. Бўлим Россия, Хитой, Франция, Германия ва МДҲ давлатлари ФА ларининг и. т. муассаса-лари б-н ижодий ҳамкорлик қилмоқда. Ўзбекистонда географик тадқиқот иш-лари ва географ кадрлар тайёрлаш иш-лари б-н Мирзо Улугбек номидаги Ўзбекистон миллим ун-ти, Алишер На-воий номидаги Самарканд давлат ун-ти, Низомий номидаги Тошкент давлат пед. ун-ти, вилоят ун-тлари шуғул-ланади.
Амалий география ҳоз. замон географик тадқиқот йўналишларидан бири. Асосий мақсади географик илмий ва амалий билимларни янада чуқурроқ тахлил қилиш, табиат ва жамиятдаги мавжуд ҳамда вужудга келаётган тур-ли табиий-географик, геоэкологик ҳамда ижтимоий ва иқтисодий-геогра-фик муаммоларни ҳал қилишдан ибо-рат. Бу соҳа табиий ва ижтимоий-иқти-содий геогр. ҳамда харитаграфия фан-ларига тегишли. Яна қ. Амалий география.
География таълими. Узбекистан ҳуду-дида Г. 18—19-а.ларда мадрасаларда умумий ҳодда, 19-а.нинг 80-й.ларида рус-тузем мактабларида, 1900 й.дан янги усул мактабларида дастур бўйича ўқитилди. 19-а. 90-й.ларидан Г.дан би-ринчи ўқув қўлланмаси — «Ер хусуси-да илмдан олинган сўзлар» узбек ти-лида нашр этилди. 1880-й.ларда Ҳожи Юсуф Ҳайъатий (1842—1924) географик глобус ясади. 1905 й.да янги усул мактаблари учун «Туркистон ва унга ёндош мамлакатларнинг харитаси» нашр қилинди.
20-а.да Туркистонда география таълими ривожланди. М. Беҳбудийнкнт «Қисқача умумий география» (1902), «Аҳоли географиясига кириш» (1903), Фотиҳ Каримнинг «География» (1914), Муҳаммад Аминкаримийнинг «Жугрофияи риёзий» (1914), Мунав-варқори Абдурашидхон ўғлининг «Ер юзи» (1915), Н.И. Балашовнинг «Тур-кистон география ўқумлиги» (1922) дарсликлари нашр этилди. 1930 й.дан
1990 й.гача умумий таълим мактабларида фақат Ўзбекистон табиий ва иқтисодий геогр.си маҳаллий муал-лифлар ёзган дарслик ва қўлланма-лар асосида ўқитилди. Г.ни ўқитиш методикаси бўйича ўқув қўлланмала-ри, дарсликлари нашр қилинди. Г.га оид О. Иброҳимовнинг «География терминлари» (1935), М. Бектемиров ва Саидрасуловнинг «Қисқача русча-ўзбекча география терминлари луға-ти» (1940), Н, Долимов ва б.нинг «Географик терминларнинг қисқача русча-ўзбекча луғати» (1953), Ҳ.Ҳ. Ҳасановнинг «Географик терминлар луғати» (1964), С. Қораев, П. Ғуломов, Р. Раҳимбековнинг «Географик терминлар ва тушунчалар изоҳли луға-ти» (1979) яратилди. Бу даврда олий геог. таълими ҳам анча ривожланди. давлат ун-тлари ва педагогика ин-тла-рида Г. ф-тлари очилди. Олий мактаб-лар учун Г.дан дарслик ва ўқув қўлланмалари ўзбек тилига таржима қилинди ҳамда янгилари ёзилди. Г. таълимининг янги давлат стандарта, ўқув дастурлари ишлаб чиқилди. Бир қанча янги дарсликлар, ўқув қўллан-малари, географик терминлар луғати ва хариталар яратилди.
Ад.: Преображенский В. С. и др., География в меняющемся мире. Век XX. М., 1997, 274 с; Ҳ ас а но в Ҳ., Ўртаосиёлик географ ва сайёхлар, Т., 1964; Қориев М., Ўрта Осиё табиий географиней, 2-нашр, Т., 1968.
Зиёвуддин Акрамов, Асомиддин Рафицов, Шуҳрат Азимов.

— Ванч дарёси юқори оқимидаги во-дий музлиги. Фанлар Академияси номидаги ва Дарвоз тизмалари орасида (Тожикистон Республикаси). Г. Ж. м.га атрофдан жуда кўп кичик-кичик муз-ликлар келиб қўшилади. Уз. 24 км, эни 800—1300 м, майд. қарийб 64,4 км2. Музликнинг охирги учи 2660 м баланд-ликда.
ГЕОДЕЗИК АЗИМУТ - берилган нуқ-тадан ўтган ҳақиқий меридиан текис-лиги б-н муайян нуқтадан референц-эллипсоидга нормал (тик) ўтган текис-лик орасидаги икки ёкли бурчак. Қий-мати меридианнинг шим. йўналишидан соат мили ҳаракати бўйича 0° дан 360° гача ҳисобланади (қ. Азимут). ГЕОДЕЗИК АСБОБЛАР - геодезик ки^нрув ва тадқиқот ишларида ҳамда қурилишда қўлланиладиган ўлчов во-ситалари, қуроллари мажмуи; астрономия-геодезия тармоқларини, нивелир тўрларини ясашда, планларни суратга тушириш (съёмка)да, муҳандислик ин-
шоотлари, радиотелескопларнинг антенна қурилмалари ва б.ни қуриш, тиклаш ва улардан фойдаланишда ма-софаларни, бурчакларни, паст-баланд-ликларни ўлчаш учун ишлатиладиган механик, оптик-механик, электр-оптик ва радиоэлектрон қурилмалар ва ҳ. к.
Масофалар (чизиқларнинг узунлик-лари)ни ўлчашда пўлат ўлчаш лентала-ри (20—50 м), инвар ленталар, осма инвар симлар (24 м), оптик кузатиш трубали масофа ўлчагичлар, радиома-софа ўлчагичлар, электр-оптик масофа ўлчагичлар ва б.дан фойдаланилади. Йўналишларни аниқлаш ва бурчакларни ўлчашда астролябия, буссоль, теодолит ва б. ишлатилади. Паст-баланд-ликларни ўлчашда асосан оптик-механик нивелирлар, нивелирлаш рейкала-ридан фойдаланилади. График суратга олишда асосан мензул суратга олиш усули қўлланилади. Бунда асосий курол кипрегель ва мензула ҳисобланади.
Ўзбекистонда қадимдан астрономия ва меъморликда устурлаб (астролябия) дан кенг фойдаланишган. ГЕОДЕЗИК АСТРОНОМИЯ - амалий астрономия бўлими; астрономик кузатиш натижаларини геодезия ва хари-таграфияда қўллаш усулларини ишлаб чиқиш б-н шуғулланади. Хусусан, харитаграфия ишларида ер сиртида таянч сифатида бирорта астрономик пунктни аниқлаш Г. а.нинг энг муҳим вазифа-ларидан ҳисобланади. Астрономик пун-ктнинг географик узунламаси ва кенг-ламаси жуда катта аниқлик б-н астрономик кузатишлар ёрдамида топилади. Топографик суратга туширишларда ҳам бундай пункт ҳисоб боши ва таянч нуқ-та деб олиниб, ундан кўп йиллар да-вомида геодезик ишларда фойдаланилади.
ГЕОДЕЗИК БЕЛГИЛАР - жойларда геодезик пунктларни белгилаш ва маҳ-камлаш учун қуриладиган ер усти ин-шоотлари (устунлар, пирамидалар, ёғоч ёки металл мосламалар ва б.) ҳамда ер ости қурилмалари (бетон мо-нолитлар ва б.). Ўлчаш ишларида ас-боб Г. б.га қараб визирланади. Теодолит Г. б. устига ердан маълум даражада баланд қилиб ўрнатилади. Агар теодолит 10 м гача баланд ўрнатилиши ке-рак бўлса, унда пирамида, ундан ҳам баландда ўлчаш ишлари олиб борила-диган бўлса, мураккаб сигнал тарзида қурилади. Г. б.ларнинг баландлиги ха-ритада горизонталлар ёрдамида аниқ-ланади.
ГЕОДЕЗИК ЙЎЛДОШЛАР - Ернинг махсус сунъий йўлдошлари. Ер сирти-даги бир-биридан узоқ (бир неча минг км) нуқталарнинг аниқ географик ко-

ординаталарини топиш мақсадида оптика ёки радиотехника усуллари б-н кузатиш учун учирилади. Кузатиш олиб бораётган пунктларнинг, мае, 2 та пунктнинг географик координаталари аниқ бўлса, Г. й.ни шу пунктлар б-н бир вақтда кузатган ва географик координаталари номаълум бўлган ихтиё-рий пунктнинг вазияти космик триангуляция ёрдамида топилади. Кузатиш барча пунктларда бир вақтда олиб бо-рилгани сабабли, у синхрон кузатиш деб аталади. Бу космик усул ер сирти-даги бир-биридан олис қитьалар, орол-лар ва оддий геодезик ўлчашлар учун ноқулай бўлган бошқа пунктларнинг координаталарини аниқлашда жуда қўл келади. Бундан ташқари Ер шаклини ва гравитация майдонини ҳам шундай кузатишлар ёрдамида аниқласа бўлади. Г. й. пассив ёки актив бўлиши мумкин. Пассив Г. й. ҳеч қандай сигнал юбор-майди, ердаги кузатувчи аппарат улар-ни Қуеш нури ёритганда фотосурати-ни олади. Актив Г. й. эса радиосигнал юборади ёки маълум аниқ вақтда ёниб-ўчиб турадиган сигнал лампалари б-н таъминланган бўлади. Г. й. 4—6 минг км баландликда ҳаракатланади. «Анна», «Секор», «Геос» ва «Пагеос» йўлдош-лари АҚШда чиқарилган Г. й.лардир. Импульс лампалар б-н таъминланган биринчи америка йўлдоши «Анна-IB» 1962 й.да учирилган. ГЕОДЕЗИК ПУНКТ — координаталари маълум бўлган бирор нуктага нис-батан вазияти геодезик усуллар б-н аникданадиган нукта. Г. п. координаталари (вазияти)ни аниқлашда координаталари маълум нуқта сифатида баланд жойлашган нукталар танланади. Г. п. координаталари асосан триангуляция усуллари б-н белгиланади. Г. п.лардан узок, муддат фойдаланиш мақсадида уларнинг ер сиртидаги ўрни геодезик марказ деб аталадиган махсус бетон
қуйма (монолит) б-н белгилаб қўйи-лади. Бундан ташқари Г. п.да пирамида шаклидаги минора (геодезик сигнал) қурилади (раемгак,.). Г. п. мажмуигеодезик таянч шохобчалари дейилади. Булар давлат геодезик, ма-ҳаллий геодезик ва план олиш шохоб-чаларига бўлинади. Геодезик таянч шохобчалари топографик планлар олиш учун таянч пункт бўлиш б-н бирга халқ хўжалиги ва мудофаасига дойр геодезик ва муҳандислик-техник масалалар-ни ҳал қилишда ҳам асос ҳисобланади. Mac, давлат геодезик таянч шохобчалари маълумотларидан фойдаланиб, Ер шакли ва ўлчамлари, Ер қобиғининг ҳаракати, қитъаларнинг силжйши, океан ва денгизлар сатҳининг фарқи ва б. аникланади.
ГЕОДЕЗИК ТАРМОҚ - ер юзасида триангуляция, тршштерация ва полиго-нометрия асосида барпо этиладиган тармоқ. Аниқлиги бўйича 4 даражага бўлинади; тармоқлари 20—25 м дан бир неча юз метргача бўлиши мумкин. Асосан учбурчак шаклида барпо этилади. Тармоқнинг нуқталари жойда марказ-лар б-н белгиланади. Марказлар эса бетон, темир-бетон, металлдан ясали-ши мумкин. Улар 2—2,5 м чуқурликдан бошлаб қурилади. Марказнинг устида ёғоч ёки металлдан пирамидалар ўрна-тилади. Г. т. бурчаклари эса аниқтеодо-литлар б-н ўлчанади. Ўлчаш аниқлиги (0,7) дан 2" гача, баъзи ҳолларда аниқ-лик бундан ҳам юқорироқ бўлиши мумкин. Г. т. нуқталарининг координаталари геодезик ва астрономик ўлчашлар-дан, баландликлари эса бошланғич деб олинган денгиз сатҳига нисбатан ни-велирланиб топилади.
Г. т. Ер сунъий йўлдоши технология-си асосида барпо этилмоқда. ГЕОДЕЗИК УЗОҚЛИК ЎЛЧАГИЧ -масофани ўлчайдиган оптик асбоб. У б-н масофани ўлчаш тарзи тенг томон-ли учбурчак ABC (раем) баландлиги S б-н асоси (АС) қаршисида ф бурчак-нинг ўзаро боғланиши формуласига асосланади:
бунда АВ=1 (базис) ва р"=20626//,8. Г. у. ў. ўзгармас бурчакли (ip=const) ёки ўзгармас базисли (/=const) бўлиши мумкин. Ўзгармас базисли оптик асбоб-лар орасида геодезияда қўш тасвирли асбоблар кенг қўлланилади. Булар геодезик асбоблар (теодолит, кипрегель)-нинг кузатиш трубасига кийдириб ишлатилади. Улар орқали рейка-базага қаралганда бир-бирига нисбатан маълум оралиққа силжиган қўш тасвир
кўринади. Ана шу силжиш катталиги асбобдан рейкагача бўлган масофага боғлиқ; уни ўлчаб зарур масофани аниклаш мумкин. Ипли Г. у ў. энгсодда асбоб бўлиб, геодезик асбобларнинг кузатиш трубасидаги иплар тўрига па-раллел қилиб бир хил ораликда ўтка-зилган иккита горизонтал ёки вертикал чизиқдан иборат. Масофа S=kl+c
(k = —Z- коэффициент,
c=const) формула          б-н ҳисобланади.
Масофани ўлчаш схемаси.
ГЕОДЕЗИК ЧИЗИҚ - ер сиртида ис-талган жойда олинган икки нуқта ора-сидаги чизиқ. Шар юзасида — катта дойра ёйи, цилиндр ён томонининг юзасида — бурама чизиқ йўли, эллипсоид сиртида — иккиланма эгри чи-зиғи бўлиб, унинг ҳар нуқтасига тегиб ўтган текислик шу нуқтадаги юзага нормал (тик) чизиқдан ўтади.
Ер шари ва эллипсоид юзасидаги бир нуқта параллели радиуси г нинг шу нуқтадаги геодезик азимути синусига кўпайтмаси шу Г. ч. учун ўзгармас миқ-дор бўлади, яъни r6sina=c. ГЕОДЕЗИЯ (гео... ва юн. daio — бўла-ман) — Ернинг шакли ва ўлчамлари-ни аниқлаш, Ер юзасини план ва ха-риталарда тасвирлаш ҳамда муҳандис-лик иншоотларини қуришдаги қиди-рув ишлари, уларни лойиҳалаш, қуриш ва улардан фойдаланишда бажарилади-ган ўлчаш ишлари ҳақидаги фан.
Г. олий геодезия, геодезия ёки топография, муҳандислик геоде-зияси, харитаграфия ва фототопография каби мустақил фанларга бўлина-ди. Ер шакли ва ўлчамларини аниқлаш, мамлакат хариталарини тузиш учун ке-ракли бош геодезик асосни барпо этиш, уни замонавий талабларга жа-воб берадиган даражада сақдаб туриш, катта майдонларда олиб бориладиган геодезик ўлчаш ишлариии ташкил этиш, уларни бажариш б-н олий Г. шу-гулланади. Ер юзасининг айрим бўлак-ларини план, харита ва профилларда тасвирлашда бажариладиган геодезик ўлчаш ишлари б-н муҳандислик гео-дезияси, Ер юзасининг катта бўлаги-ни тасвирлаш усуллари б-н харитаграфия, жойнинг план ва хариталарини фотосуратлардан фойдаланган ҳолда тузиш усулларини фототопография фани ўрганади.

Қадимда ер ўлчаш ва хўжалик ишла-ри учун план ҳамда хариталар тузишда Г.дан фойдаланишган. Мил. ав. 7-а.да Бобил ва Оссурияда лойдан ишланган тахтачаларга географик хариталар ту-зишган. Мил. ав. 6—4-а.ларда Ернинг шарсимон эканлигини айтишган. Мил. ав. 3-а.да Мисрда унумдор ерларни бўлиш ва ўлчаш б-н шуғулланганлар. Кейинчалик жойларни ўлчаш ва Ер ўлчамларини аниқлаш, тарх тузиш, муҳандислик иншоотларини қуришда Г. ўлчашлар бажарилган. Мисрлик олим Эратосфен тўғри геометрик принцип-лар асосида биринчи марта Ер шари-нинг радиусини аниқлаган. Шу давр-ларда Аристотель ишларида «Г.» астрономия, харитаграфия ва геогр. б-н боғлиқ бўлган билимлар тармоғи си-фатида намоён бўла бошлади. Мил. ав. 2-а.да астроном ва математиклар жой-нинг географик кенглиги ва узунлиги ҳамда хариталардаги меридианлар ва параллеллар тўғрисида тушунчалар ки-ритишган. Юнонистон ва Миср олим-лари Ернинг шакли ва ўлчамларини аниқлаганлар. Г. фани Арабистон, Хи-той, Ҳиндистон ва Ўрта Осиёда ҳам тараққий этган.
9-а. бошларида Абу Абдулло Муҳам-мад ибн Мусо Хоразмий, кейинчалик Абу Райҳон Беруний Ернинг ўлчамла-рини аниқлаганлар. Абу Райҳон Беру-нийнинг геодезияга оид асари «Турар жойлар орасидаги масофани текшириш учун жойларнинг чегараларини аниқ-лаш» — «Геодезия» илк асар бўлиб унда харитаграфияга дойр кўп масалалар ечилган ва Г.нинг фан сифатида шак-лланишига ана шу китоби асос бўлган. Ўша даврда халифа Маъмуннинг топ-шириғига биноан биринчи марта ал-Мавсил (Мосул) ш. яқинида градус ўлчамлари бажарилиб, Ер шарининг радиуси аниқ ўлчаб топилган. Ҳоз. за-мон Г. ва геодезик ишларнинг ривож-ланиши 17-а.да қараш трубасининг ва триангуляция усулининг ихтиро кили-нишидан бошланган. Бурчак ўлчаш ас-боби — теодолитнинт пайдо бўлиши ҳамда унинг қараш трубаси б-н бир-лаштирилиши триангуляцияда бурчак ўлчашларнинг аниқпигини оширади. Ер сиртидаги нуқта баландлигини аниқ-лайдиган барометр ихтиро қилинди, топографик хариталар тузишни содда-лаштирувчи топографик суратга олиш-нинг график усуллари ишлаб чи^ивди. 18-а. ўрталарида француз олими А. Кле-ро Ер шаклининг асосий назариясини ишлаб чиқци ва Ер сфероидида географик кенгликка боғлиқ ҳодда оғирлик кучининг ўзгариш қонунини асослаб берди. Тортишиш қонунининг ярати-
лиши ва геодезик экспедицияларнинг ўтказилганлиги Г. Ер шакли ва уни ўрганиш усуллари ҳақидаги мустақил фан сифатида намоён бўлди. Сўнгги йилларда космик Г. ривожланган фан-лар қаторидан ўрин олди, чунки ривожланган мамлакатларда геодезик ўлчаш ишларининг асосий қисми Ер сунъий йўлдоши технологияси асосида бажарилмоқда. Айни вақтда Ўзбеки-стоннинг давлат геодезик тармоғи янги технология — Ер сунъий йўлдоши технологияси асосида қайта барпо этил-моқца. Ўзбекистонда Г.га дойр и.т. иш-лари Ўзбекистон ФА Астрономия ин-ститутипя, ЎзМУ, Тошкент техника ун-тида, Тошкент ва Самарканд архи-тектура-қурилиш ин-тлари ва Тошкент қ. х.ни ирригациялаш ва механизация-лаш ин-тида олиб борилади (яна қ. Астрономия). Асосий геодезик ишларни Вазирлар Маҳкамаси ҳузуридаги Г. харитаграфия ва кадастр бош бошқарма-си бажаради.
Лд.. Қўзибоев Т., Геодезия, 1975; На-зиров А., Геодезия, Т., 1978; Норхўжа-ев К. Н., Инженерлик геодезияси, Т., 1984; Нишонбоев Н., Амалий геодезия. Меъ-морчилик обидаларини таъмирлашга оид геодезик ишлар, Т., 1992; Нишонбоев Н., Амалий геодезия. Мақбул усулларда ечила-диган геодезик ишлар, 1992;Дўстмуҳаме-дов М. Ю., Муҳандислик геодезияси, Т., 1998.
Носир Нишонбоев.
ГЕОИД (гео... ва юн. eidos — кўриниш) — океан сувлари тинч ва мувозанатда турган пайтда юзасини қуруқлик таги-дан фикран давом эттиришдан ҳосил бўлган Ер шакли. Г. сирти Ер юзаси-нинг ҳар бир нуқтасида шовун чизиққа перпендикуляр бўлади. Г. устидаги қуруқлик массасининг тузилиши ва зичлигини билмай туриб Г. юзасининг шаклини аниқлаб бўлмайди. Шу боис Г. юзаси ўрнига унга жуда яқин бўлган квазигеоид (сохта геоид, геоидсимон) ишлатилади. Квазигеоид юзасини аниқ-лашда Г. устидаги қуруклик массасининг зичлигини апиқлаш шарт эмас. Бунда юзалар фарқи 2 м дан ошмайди ва геоид юзаси деб юритилади. ГЕОКИМЁ (гео... ва кимё) — Ернинг кимёвий таркиби, кимёвий элемент-лар ва уларнинг барқарор изотоплари-нинг Ер ва турли геосфераларда тар-қалиш ва бир жойдан иккинчи жойга кўчиш қонуниятларини ўрганувчи фан. Г. терминини фанга дастлаб швейца-Р^"1ик кимёгар К. Ф. Шёнбейн кирит-ган (1838). Г. 20-а. бошланишида геол. ва ким' фанлари туташган жойда вужуд-га кедди. В. И. Вернадский (Россия), В. М. Гольдшмидт (Норвегия), А. Е. Ферсман (Россия) Г.нинг асосчилари хисоб-
ланади. 20-а.нинг 1 -ярмида ўтказилган и. т. ишлари натижасида Г. мустакил фанга айланди. Г. бўйича биринчи йи-рик илмий ахборотлар тўплами амери-калик олим Ф. У. Кларк томонидан бажарилган. Ўрта Осиё олимларидан Ҳ. М. Абдуллаев, О. М.Акрамхўжаев, Ҳ. Н.Бой-муҳамедов, И. \.Ҳамробоев, А. С. Уклон-ский, К. И. Сатпаев, С. Т. Бадалов ва б. Г.ни янада ривожлантирдилар. Олиб борилган и. т. ишлари натижасида Г.нинг янги тармоклари — космогео-кимё, радиогеокимё, биогеокимё, аналитик Г., физик Г., гидрогеокимё, литосфера Г.си, органик Г., литогенез Г., изотоплар Г.си, табиий жараёнлар Г.си, нодир элементлар Г.си ва б. ву-жудга келди. Г.нинг бу соҳалари фой-дали қазилмаларни излашда назарий асослардан хисобланади. Г. методлари геологик методлар б-н биргаликда ишлатилади. Г. океаншунослик, биол., туп-роқшунослик ва б. фанларнинг маълу-мотларидан кенг миқёсда фойдалана-ди. Қуёш, Ой, юлдузлар, метеоритлар ва б. сайёралар каби Ер ҳам юздан ор-тиқ кимёвий элемент ва уларнинг изо-топларидан ташкил топган. Элементлар Ердаги жинсларда тарқалиши, ион ва изотоплари хусусияти ва ташқи электрон қобиғининг тузилишига қараб а т м о ф и л (атом ҳолида учраши), с и -дер о фи л (темир ва темир гуруҳи элементлари), халькофил (олтин-гугурт ва маргимуш б-н), л и то фи л (кислородли), б и о ф и л (органик мод-далар б-н), гидрофил (сувда эрув-чан), нейтрал (соф ҳолда), галоген о фи л (хлор ва йод б-н) гуруҳла-рига бўлинади.
Америка олимлари Ойдаги тоғ жин-сида оз микдорда Аи, Cd, Zn, Ag, Br, Bi, Те, Со, Си, Ga, Pd, Rb, Cs кимё-вий элементлари борлигини радиоки-мёвий нейтрон-активация усули б-н аниқдашган. Буларнинг тарқалиш қону-ниятлари Ер куррасининг ички ва таш-қи тузилиши б-н чамбарчас боғлиқ. Ер курраси бир неча қават — геосфера-лардан иборат: 1) ташқи қават — атмосфера; 2) гидросфера; 3) биосфера; 4) литосфера — қаттиқ жинслар.
Атмосфера таркибидаги карбонат ангидриди (С02) бошқа элементлар б-н бирикиб, карбонат жинсларни ва ми-нералларни ҳосил қилган.
Биосферада геокимёвий жараёнлар тирик организмларнинг бевосита ишти-рокида бўлади. Натижада турли хил фой-дали қазилмалар (нефть, газ, тошкўмир, оҳактош, диатомитлар, олтингугурт, гипс, фосфорит, темир, марганец ва б.) ҳосил бўлган. Тоғ жинсларининг нура-шида ҳам микроорганизмлар қатнашади.

Литосфера, мантия ва Ер ядроси кимё-вий таркиби, уларда буладиган кимёвий, геокимёвий ва геофизик жараёнларига қараб бир-биридан фаркланади. Ер кур-расининг ўртача таркибини асосан эле-ментларнинг даврий системасидаги 16 элемент Ғе(39,75%), О2(27,71%), Si( 14,58%) ва б. ташкил этади. Бошқа элементлар 0,2—0,5% га тенг.
Кимёвий элементларнинг Ер пусти тоғ жинсларидаги ўртача миқдори (кларки)ни аниқлаш фойдали қазилма-ларни излаб топишда муҳим аҳамият-га эга. Баъзи бир металлар (қўрғошин, симоб, мис, олтин ва б.) жуда оз миқ-дорда бўлса ҳам маълум шароитда бир жойга тўпланиб, конлар ҳосил қилиш хусусиятига эга. Айрим элементлар (висмут, рений, кадмий ва б.) муста-қил руда кони ҳосил қилмайди. Улар вольфрам, молибден, рух рудаларида аралашма ҳолида учрайди. Бундай ру-далар механик бирикма ва соф элемент ёки изоморф шаклида бўлади. Геокимёвий қонуниятларни билиш одамлар-нинг и.ч. амалиётида, атроф муҳитни ҳимоя қилиш ва қўриқлашда аҳамияти муҳим. География фанида ҳам геокимёвий йўналиш — ландшафт геокимё-си ривожланмокда. Г. соҳасидаги и. т. иш-лари хорижда (АҚШ, Россия, Украина) ва Ўзбекистонда Геол. ва геофизика ин-тида, Геол. ва минерал ресурслар Давлат қўмитасидаги айрим геокимё партияларида, нефть ва газ конлари геол.си ва разведка килиш, гидрогеология ва муҳандислик геологияси ин-т-ларида ва олий ўқув юртларидаги мах-сус лаб.ларда бажарилмокда. Бу ишлар натижасида Ўрта Осиё ва Қозоғистон-да полиметалл, мис ва уран конлари топилди. Жумладан, Ўзбекистонда Ол-малиқ, Мурунтов, Қушбулоқ, Қизи-лолма ва б. конлар. Бу конларда асосий элементлар (Аи, Си, Мо)дан ташқари нодир элементлар (Os, Re, Jr, Se, Та, Tl ва б.) қўшимча ҳолда учрайди.
Қаҳҳор Ўринбоев, Степан Вадалов.
ГЕОКИМЁВИЙ АНОМАЛИЯ   - Ер
пўстининг муайян кимёвий элементлар ёки улар бирикмаларининг концен-трацияси кларкцан кўплиги ёки кам-лиги б-н фарқ қиладиган ва фойдали қазилмаларда йиғилган жойига нисба-тан (руда жисми, нефть ёки газ уюми ва б.) қонуниятли жойлашган участ-каси (ер юзаси). Г. а. манфий ва мусбат бўлади. Мусбат Г. а.да тог жинсларида элементлар кларкдан 2—3 марта кўп, манфий Г. а.да эса аксинча бўлади. Г. а. мусбат ёки манфий бўлишидан қатьи назар геологик кидириш ва суратга ту-шириш (съёмка) ишларида қўллани-лади. Мае, Ўрта Осиёда уран конла-
рини қидиришда манфий Г. а., олтин конларини қидиришда эса маргимуш-нинг мусбат Г. а.си муҳим роль ўйнайди. ГЕОКИМЁВИЙ ДАВРЛАР- геологик тарих босқичи. Тог жинсларида қандай-дир кимёвий элемент ёки элементлар гуруҳининг тўпланиши ва кўпинча улар-нинг муайян типли ва таркибли конла-рининг ҳосил бўлиши. Г. д. бир неча юз млн. йилга тенг бўлиши мумкин. Ҳар қайси Г. д.да маълум металлнинг йиғи-лиш шароитини аниқлайдиган маълу-мотлар бўлади. Mac, дунё миқёсида те-мирли фациялар-итабиритлар, темир рудали конлар ва темирли кварцитлар-нинг жадал ҳосил булишига, эхтимол, ҳаётнинг илк пайдо булиши. Ер атмос-ферасининг кислород б-н бойиши ва бу-нинг натижасида Дунё океани суви му-ҳити характерининг жиддий ўзгариши сабаб бўлган. Ҳар бир элемент ёки элементлар гуруҳлари (халькофил, био-фил, литофил ва б.) учун Ернинг геологик ривожланиш жараёнида Г. д. аниқ-ланган. Мае, Ер пустила кора сланец-ларни ҳосил қилувчи биофил элементлари (30 дан зиёд) учун кетган вақт катархейдан голоценгача бўлиб, 3,5 млрд. йилга тенг ва 15 Г. д.дан иборат. Йирик, жаҳонга молик ҳисобланган Витватерсранд (Жан. Африка), Мурунтов олтин конлари, Германия, Польша ва б. жойлардаги мис конлари ўша дав-рларда ҳосил бўлган. ГЕОКИМЁВИЙ ЖАРАЁНЛАР - тоғ жинслари, минераллар, шунингдек уларни ҳосил қилган эритма ва қориш-маларнинг кимёвий таркибини ўзга-риш жараёнлари. Г. ж. натижасида кимёвий элементлар миграцияси (баъзила-рининг йўқолиши, бошқаларининг келиб қолиши ва концентрациялани-ши), уларнинг валентлик нисбатини ўзгариши содир бўлади. Г. ж. литосфера, гидросфера ва атмосферанкнг паст-ки қатламларида яхши ўрганилган. Ернинг юқори мантия сида буладиган Г. ж. тўғрисида маълумотлар жуда кам. Ернинг қуйи мантия ва я д р о сидаги Г. ж. тўғрисида фақат гипотезалар маълум. Г. ж. геологик тарих олди, эндоген, эк-зоген ва метаморфоген хилларига бўли-нади. Геологик тарих олди Г. ж. Ернинг ҳосил бўлиши б-н боғлиқ бўлган жа-раёнларни қамраб олган. Эндоген Г. ж. магманинг Ер юқори мантиясидан келиб чиқиши, газеизланиши ва турли кисмларга ажралиши б-н бошланади. Магманинг дифферениияси натижасида ундан турли таркиб ва тузилишли минераллар ҳосил бўлади. Асосли ва ўта асосли магма совиганда ундан бирин-чи навбатда темир, магний, кальций, хром, титан, платина ва платина гуру-
хининг элементлари қаттиқ фазага ўта-ди. Сўнгра ўта асосли ва асосли тоғ жинслари ва улар б-н биргаликда магнетит, хромит ва б. рудали минераллар ҳосил бўлади.
Экзоген Г. ж. Ернинг юза қисмида кислород иштирокида содир бўлади ва тог жинслари ва улардаги минералларнинг нурашини ҳамматурлари (парчаланиш, гидротацияланиш, карбонатланиш ва б.)ни ўз ичига олади. Экзоген Г. ж. 10 хилга: туб гипергенез, педогенез, сингенез, диагенез, катагенез, галогенез, гид-рогенез, механогенез, биогенез ва тех-ногенезга бўлинади. Баъзи элементларнинг ҳосил булиши учун алоҳида Г. ж. бўлиши шарт. Мае, галогенез жараёни — калий, натрий, магний, хлор сульфата; биогенез — углерод, азот, фосфор, йод, бром, олтингугуртнинг пайдо булишида муҳим роль уйнайди. ГЕОКИМЁВИЙ ПРОВИНЦИЯ - Ер пўстининг тоғ жинсларида муайян кимёвий элементларнинг куп ёки кам (кларкжа нисбатан) микдорда учрай-диган алоҳида қисми. Магматик тоғ жинсларида айрим элемент кларкдан куп учраса у ҳолда тоғ жинслари шу элементга бой ҳисобланади. Г. п.ни Урга-ниш регионал геокимёнинг купгина вазифаларини ҳал этишга ёрдам бера-ди. Куп микдорда учраган элементлар кимёвий таркибининг ўзига хослиги-ни Урганиб, Г. п.да конларнинг геокимёвий қидириш ишларини мақсадга мувофиқ режалаштириш мумкин. Кларкдан элемент қанча кўп учраса, фойдали қазилма конини топишга имкони-ят яратилади. Магматик жинсларнинг рудага бой комплексларида кимёвий элементлар рудасиз жинсларга нисбатан меъёрсиз тарқалган бўлади. ГЕОКИМЁВИЙ ТЎСИҚЛАР — Ер пУстининг айрим участкаларида муайян кимёвий элементлар миграция им-кониятининг кескин камайиш зонала-ри. Аралашмада айни вақтда кимёвий элементларнинг чукиши кузатилади ва улар концентрациясининг кескин оши-шига, жумладан, саноат аҳамиятига эга бўлган конларнинг вужудга келишига олиб келади. Руда қатламларининг вужудга келиш омилларига қараб техно-ген ва табиий хилларга бўлинади. Та-биий Г. т. ўз навбатида физик-кимёвий, механик, биогеокимёвий тусикдарга булинади. Физик-кимёвий Г. т. аҳами-ятли булганлиги учун яхши ўрганил-ган. Г. т. руда ҳосил бўлиш жараёнлари-да муҳим роль уйнайди. Фойдали қазил-ма конларини ишга солишда сунъий (техноген) Г. т.ни ҳосил қилишнинг муҳим аҳамияти бор. Бунда Г. т. атроф муҳитни ифлосланишдан сақлайди.

ГЕОКИМЁВИЙ ЦИКЛЛАР
ГЕОКИМЁВИЙ ЦИКЛЛАР - тадри-жий кечадиган кимёвий жараёнлар мажмуи. Г. ц.да кимёвий элементлар бир қанча миграциядан кейин, турли фи-зик-кимёвий қайта ўзгаришларда ми-нераллар ҳосил қилиб иштирок этади, изотоп таркибини ўзгартириб, дастлаб-ки ҳолига қайтади. «Г. ц.» термини рус олими А. Е. Ферсман томонидан 1922 йда таклиф этилган. 1927 й.да В. И. Вернадский Ер пўстидаги кўпгина кимёвий элементларнинг Г. ц.да иштирок этишини «Геохимия очерклари» асари-да асослаб берди. У Ер пўстининг турли зоналарида бирикма, молекула ва кристаллар ҳосил қилиб, бир шаклдан иккинчи шаклга ўтиб, айланиб юра-диган водород, бор, азот, кислород, натрий, магний, алюминий каби 40 дан ортиқ кимёвий элементларни Г. ц. ҳосил қилувчи элементлар гуруҳига киритди. Геокимёвий тадқиқотлар асосида Г. ц.нинг барча босқичлари учун юқори-даги кимёвий элементлардан баъзила-ри (Н, CI, N, О, С, Р, S, К, Na) характерли эканлиги, бошкалари эса фақат геосфера, литосфера, гидросфера ва атмосфера Г. и.ни ҳосил қилиши мумкинлиги исботланди. Сўнгги йил-ларда физик ва кимёвий хусусиятла-рига кўра элементлар умумий ва хусу-сий Г. ц.да иштирок этиши аниқланди. Хусусий Г. ц.да элементлар битта зо-нада (геосфера), умумий Г. ц.да эса Ер пўстининг турли зоналарида бирикма, молекула ҳолида иштирок этади. Бундай ҳолат Г. ц.да фақат айрим элементлар иштирок қилишини кўрсата-ди ва Г. ц. тушунчасига аниклик киритди, яъни геосферада элементларнинг бирикмалар тўпламини ҳосил қилиш жараёни Г. ц. деб юритиладиган бўлди. Г. ц. магматик, постмагматик, гипер-ген, чўкинди жинс ҳосил қиладиган эрта ва кечки диагенез ва метаморфик жараёнларни ўз ичига олади. Г. ц. ало-ҳида кимёвий элементлар учун ҳам ку-затилади.
ГЕОКИМЁВИЙ ҚИДИРИШ - литосфера, гидросфера, атмосфера ва биосфе-/шда кимёвий элементларнинг тарқа-лиш қонуниятларини ўрганишга асос-ланган фойдали қазилма конларини топиш методлари. Геологик қидириш мақсадида ўрганилаётган моддаларнинг хусусиятига кўра Г. қ. литокимёвий, гидрокимёвий, атмокимёвий (газли) ва биокимёвий методларга бўлинади. Тоғ жинслари, тупроқ, табиий сувлар, Ер атмосфераси ва ўсимликларда кимёвий элементларнинг конлардан узоқлашган жойлардаги ўртача миқцори (кларк со-нига яқин) геокимёвий муҳитни анг-латади. Фойдали қазилма кони якини-
да кимёвий элементларнинг микдори кўп бўлиб, геокимёвий аномалияни ҳосил қилади. Геокимёвий аномалия-лар конлар ҳосил булишида вужудга келган бирламчи ва уларнинг емири-лишидан ҳосил булган ва иккиламчи элементлар сочилиш доирасидан ибо-рат булиб, кон борлигидан дарак бе-ради.
Г. қ. текширилаётган жойдаги тоғ жинсларидан маълум тартиб буйича намуналар олиб, улардаги элементларни мунтазам равишда аниқлаш орқали бажарилади. Г. қ.дан рудали конларни излашда кўпроқ фойдаланилади. Бунда Г. қлардан энг муҳими литокимёвий съёмка, яъни тоғ жинслари ва уларнинг нураган маҳсулотларидан кўплаб намуналар олишга асосланган. Бу метод асосида нодир металлар ва олтиннинг кўп конлари топилган. Гидрокимёвий метод ер усти ва ости табиий сувларидан қуруқ чукинди ҳосил қилиб, кейинчалик уни спектрал ёки кимёвий анализ қилиб таркибини ўрганишга асосланган. Атмокимёвий метод углеводородли газлар миқдорини тупроқдаги ҳавода ёки тоғ жинслари намунасида аниқлашга мулжалланган. Биокимёвий метод усимликларнинг кимёвий таркибини улардан кул ҳосил қилиб текшириш-дан иборат.
Г. қ. натижасида фойдали қазилма конларининг элемент-индикаторлари микдорини тасвирловчи харита ва чиз-малар тузилади. Улар асосида геологик маълумотларни инобатга олиб аниқ-ланган геокимёвий аномалиялари тал-қин қилинади. Г. қ. методларини ривож-ланишида Ўзбекистонда С. Т. Бадалов, Р. Толиповлар уз ҳиссаларини қўшди-лар. Сийрак ва нодир элементлар конларини қидиришда Г. қ.дан кенг фойдаланилади.
ГЕОКРИОЛОГИЯ (гео... ва ...криология) — Ер пўстидаги музлаган (тўнган) қатлам (криолитозона)нинг тузилиши, таркиби, хоссалари, келиб чиқиши, тарқалиши ва ривожланиш тарихини, шунингдек уларнинг тўнгиши ва эри-ши б-н боғлиқ жараёнларнинг геофизик ва геологик қонуниятларини ҳамда криоген геологик жараён ва ҳодисалар-ни Урганадиган фан. Умумий, регио-нал ва тарихий, музлаган тоғ жинслари термодинамикаси, тоғ жинслари, музлаган тоғ жинслари ва музликлар, муҳандислик, криолитозонадаги ер ости сувларини тадқиқ қилиш, крио-литология, мелиоратив Г.га бўлинади. Г. методларига геокриологик съёмка ва харита тузиш, шунингдек музлаган тог жинслари қалин қатламларининг гео-
динамик режими, геокриоген жараён ва ҳодисалар натижасида мавсумий музлаш ва эриб кетишни мунтазам ку-затишлар киради. Булардан ташқари Г. музлаган грунтларнинг физик-механик ва иссиқлик физикаси хоссаларини лаб.да Урганади. Музлаш ва эриб кетиш жараёнларини ҳал этишда Г. математика методлари ва ЭҲМдан фойдала-нади.
Г. фан сифатида 20-а.да геол., геогр., геофизика ва муҳандислик-техника фанлари б-н бирга пайдо будди. Г. буйича 1940-й.ларда кенг миқёсда и. т.лар утказилди. 1950-й.ларда и. т.лар амали-ётига «геокриология» термини кири-тилди.
ГЕОЛОГИК ЁШ — қандайдир геологик ҳодиса (тоғ жинслари қатламлари-нинг ҳосил бўлиши, денгизнинг бо-сиб кириши, бир турдаги жонзотлари-нинг қирилиб кетиши, лаваларнинг қуюлиши, интрузияларнинг ёриб кириши ва ҳ.к.)дан кейин утган вақт. Минг ва млн. йиллар б-н ўлчанади.
Мутлақ ва нисбий Г. ё. ажратилади. Мутлақ Г. ё. — тоғ жинслари ёши-нинг вақтнинг мутлақ бирлигида ифо-даланиши; минераллар таркибидаги радиоактив элементлар (уран, торий, калий, рубидий ва б.)нинг парчаланиши-ни ўрганиш асосида ҳисоблаб чиқилади. Одатда, млн. йил ҳисобида улчанади. Термин шартли равишда ишлатилади, чунки олинган рақамлар «мутлақ» эмас ва энг кам хато ±5% б-н берилади.
Нисбий Г.ё. — тоғжинсларинике-симда бир-бирига нисбатан Узаро жой-лашишига кура аникланади. Кичик бур-чак б-н энкайган қатламларнинг ости-дагиси қад., устидагиси ёш ҳисобла-нади. Бир-биридан узоқда жойлашган чўкинди тоғ жинслари қатламларини солиштириб умумий стратиграфия шкаласи тузилган. Қатламларда топилган тошқотган ҳайвонот ва усимлик-лар қодциғини тахлил қилиб жинслар умумий шкалага таққосланади, яъни нисбий Г. ё. аниқланади (яна қ. Геохронология).
ГЕОЛОГИК ЙИЛ ҲИСОБИ - қ. Геохронология.
ГЕОЛОГИК КЕСИМ, геологик профиль — жойнинг геологиктузи-лишининг вертикал текисликдаги график тасвирй. Бундай кесим тоғ жинс-ларининг йўналишига кундаланг қилиб, айрим ҳолларда эса бирор бур-чак остида тузилади. Г. к. геологик хари-таларнп тулдиради ва уни аниқлаш-тиради. Ер юзасида олиб борилган геологик кузатишлар, бурғилашдан олинган маълумотлар ва турли геофизик усулларнинг натижаларидан Г. к. тузиш-

да фойдаланилади. Г. к.да тоғ жинсла-рининг ўзаро муносабати, ёши, қат-ламларнинг қалинлиги, фацияларнинг бир-бирига ўтиши тасвирланади. Г. к.га жойнинг рельефи ва геологик тузили-шини кўрсатувчи геологик харита, то-пографик профиль ва маркшейдерлик планлари асос қилиб олинади. Мухан-дислик Г. к. антропоген жинсларнинг қалин ғилофи б-н қопланган р-нлар учун жуда муҳим. Г. к. турли масштабда: 1:1000000 (регионал кесим)дан 1:1000— 1:50 (муфассал кесим)гача бўлади. Г. к.нинг вертикал ва горизонтал масш-таби бир хил бўлади. Муҳандислик геол. сила, т. й. ва сув омборлари куришда ишлатиладиган Г. к.нинг вертикал мас-штаби горизонтал масштабга нисбатан 10 ва ҳатто 100 баравар катта бўлиши мумкин.
ГЕОЛОГИК СЪЁМКА - Ер пусти му-айян қисмининг геологик тузилиши ва ундаги фойдали қазилмаларни топиш ва истиқболини аниклашнинг дала геологик тадқиқотлари мажмуи. Г. с. тоғ жинсларининг табиий очиқ жойлари-ни, tof иншоотлари ва бурғи қудуқла-ридан олинган материалларни ўрга-ниш, тоғ жинслари, минераллар ва тошқотган ҳайвон ва ўсимлик қолдиқ-ларидан намуналар олиш, уларни турли таҳлиллар б-н ўрганиш ва шулар асосида харита тузишни ўз ичига ола-ди. Г. еда ер юзасининг рельефи, геологик тузилиши, тоғ жинсларининг ёши, бошланғич ва кейинги жараён-лардаги ўзгаришлари, магматик жинсларнинг пайдо бўлиши хусусияти ўрга-нилади. Г. с. дала ва камерал ишлар давр-ларига бўлинади. Дала ишлари даврида дала геологик харитаси тузилади.
Ҳамма кузатишлар дала кундалик дафтарида кайд этилади. Камерал ишлар даврида олинган намуналар лаб.да турли усуллар б-н тадқиқ этилади. Шу маълумотлар асосида далада тузилган геол. харитага аникдиклар киритилади ва геологик ҳисобот тузилади. Қуйида-ги масштабда давлат Г. с. бажарилади: майда масштабли (1:1000000, 1:500000 ва ундан кичик), ўрта масштабли (1:200000, 1:100000), йирик масштабли (1:50000, 1:25000) ва муфассал (10000).
Г. с.ни энг кўп тарқалганлари марш-рутли, майдонли ва инструменталдир. Маршрутли Г. еда жойнинг кўп қисми маршрутлар б-н кузатилади. Маршрут -ларни йуналиши кўпинча тоғ жинслари ва тузилмалар йўналишига кўнда-ланг бўлади. Майдонли съёмкада май-доннинг ҳаммаси кузатиш нуқталари б-н қопланади. Асбоблар ёрдамида қилинган Г.с. 1:10000 ва ундан йирик-
роқ масштабда бажарилади. Майдонли съёмкадан фарқи шундаки, геологик объектлар топографик харитага махсус асбоблар ёрдамида туширилади. Кейинги вакдда чуқурлик Г. с. кенг микёсда ривожланди. Бундай Г. с. Ер пўсти қалин қатламининг геологик тузилишини аникдаш мақсадида бажарилади. Чуқур-лик Г. с. геофизик, геокимёвий метод-лар ёрдамида, бурғи қудуғини кавлаш, геоморфологик тахдил, аэросуратлар-ни ўрганиш асосида бажарилади. Ўзбе-кистон Республикаси ҳудудида турли масштабда Г. с. бажарилган (қ. Геологик хариталар).
Анвар Жўлиев.
ГЕОЛОГИК ХАРИТАЛАР - Ер пусти юқори қисмининг муайян участкаси геологик тузилишини тасвирловчи хариталар. Геологик съёмка ва геологик тадқиқотлардан йиғилган маълумотлар асосида тузилади. Г. х. қидирув, разведка ишларида асосий ҳужжат ҳисобла-нади. Г. х.дан Ер пустининг тузилиши ва тог жинслари б-н боғлиқ руда кон-лари туғрисида тегишли маълумот олинади. Г. х. асли геологик, литологик-фациал, палеогеографик, муҳандис-лик-геологик, гидрокимёвий, фойдали қазилмалар, башоратли, тектоник, металлогеник, магматик формациялар ва б. хариталарга булинади. Асли Г. хлар-да тоғ жинсларининг ёши, таркиби, ётиш шароити турли белги ва ранглар-да ифодаланади. Тектоник харита — маълум жой ва воҳанинг тектоник тузилишини; металлогеник харита — металлар ва қазилма бой-ликларнинг ҳосил булишини ҳамда уларнинг тарқалишини; магматик формациялар харитасида — магматик тоғ жинсларининг формаци-ялари ифодаланади. Бундан ташқари, махсус хариталар (ер ости сувлари, геофизик хариталар ва б.) ҳам тузилади.
Гидрокимёвий харита — сув-ларнинг кимёвий таркибини, уларда-ги тузларнинг микдорини, грунт, ар-тезиан, минерал сувларнинг хусусият-лари ва жойланишини акс эттиради. Гидрогеологик хариталарда ер ости сувларининг сифати (таъми, ҳиди, чучуклиги, шурлиги ва б.), ер юзасидан пастда жойлашган биринчи сувли қатлам (ҳавза)нинг сув бериш хусусияти, ер ости сувларининг тури (грунт, артезиан, қатламлараро, ер усти ва карст сувлари) акс эттирилади. Г. х. турт хил масштабда тузилади (қ. Геологик съёмка). Йирик масштабли ва муфассал хариталарда стратиграфик колонка ва геологик кесмалар ҳам бе-рилади.
Ўзбекистон геологик харитаси, Узбекистан магматик формациялари харитаси, Фарғона ва Устюртнинг тектоник тузилиши ва нефть-газга истиқбол-ли харитаси, Ўзбекистоннинг палеозой фундаментининг таркиби ва тектоник тузилиши харитаси ва б. тузилган.
Ғайбулла Фатҳуллаев.
ГЕОЛОГИК ҚИДИРИШ - фойдали қазилма конларини очиш ва истиқбо-лини аниклаш учун бажариладиган геологик, геокимёвий ва геофизик тад-қиқотлар. Г. қ. геологик съёмка б-н бирга утказилади. Шунингдек, аввал бажарилган геологик съёмка материаллари асосида ҳам Г. қ. олиб борилади. Қиди-риш утказилаётган жойларда фойдали қазилмалар борлиги эҳтимолини курса-тувчи ёки фойдали қазилмалар жойла-шишини башоратловчи хариталар кенг куламда ишлатилади.
Фойдали қазилма конларининг ҳосил булиши шароитларининг жой геол. сининг айрим унсурлари б-н боғ-ликлиги Г. қ. ишларида муҳим. Фойдали қазилма конлари борлигидан ёки конлар ҳосил булиши имконияти мав-жудлигидан дарак берувчи турли геологик омиллар, структура элементла-ри ва б. қидириш белгилари деб юри-тилади. Стратиграфик, литологик, тектоник, петрографик, геокимёвий, геоморфологик ва б. қидириш белгилари бор. Туб жинсларнинг очиклиги даражаси, буш жинслар қопламининг қалинлиги, жойнинг рельефи ва б. геологик шароитларга қараб Г. қ.да махсус дала ва лаб. ишлари бажарилади. Ер устида олиб бориладиган геологик-ми-нералогик тадқиқотлар даре тош булак-лари, музлик валунлари ва шлих ме-тодларини Уз ичига олади. Антропоген бўш ётқизиқлар б-н крпланган жойларда музлик валунлари, даре шағаллари, қиялик сочмаларидан руда булаклари қидириб топилиб, уларнинг тарқалиш шароитларига қараб руда булаги қайси жойдан келтирилганлиги аниқланади. Шлих ювиш усулида даре қуми ва ён бағир буш ётқизиқлардан шлих наму-наси олиниб, махсус новда ювилиб, оғир фракция (шлих)аа қимматбаҳо минераллар (олтин, платина, қалай-тош, вольфрамит, олмос ва б.) аниқ-ланади. Назарий тахминларга асосланиб чуқурликда руда конлари бўлиш эҳти-моли булган жойларда Г. қ.да бурғи қудуқлари гоҳо чуқур шахта ва штоль-нялар ковланади. Геокимёвий тадқиқот-лар металлометрик, гидрокимёвий, эманацион, газли, биогеокимёвий ва геоботаник съёмкалар ўтказилиб бажарилади. Геофизик тадқиқотлар тоғ жинс-

лари ва фойдали қазилмаларнинг бир қанча физик хоссаларининг бир-бири-дан фарқини ўрганишга (мае, қайиш-қоқлик, магнитлилик, электрўтказув-чанлик, зичлик, радиоактивлик) асос-ланган. Бундай тадқиқотларда самолёт, вертолёт, Ер сунъий йўлдошларидан кенг миқёсда фойдаланилади. ГЕОЛОГИЯ (гео... ва ...логия) — Ер пусти ва Ернинг тузилиши, таркиби, ҳаракатлари ва ривожланиш тарихи ҳақидаги фанлар мажмуи. Г.нинг даст-лабки даври узоқ ўтмишдан бошланиб тоғ жинслари, минераллар, рудалар ҳақидаги маълумотлар б-н боғлиқ. Г. терминини биринчи марта норвегия-лик олим М. П. Эшольт (1657) ишлат-ган. Г.нинг умумий методи қиёсий-та-рихий метод бўлиб, ўтмишни билиш, замонавий тараққиётни ўрганиш ор-қали бўлади (к,.Актуализм). 18-а. ва 19-а бошларида Г. табиатшуносликнинг мус-тақил тармоғига айланди (хорижда У. Смит, А. Г. Вернер, Ж. Геттон, Ч. Лай-ель, М. В. Ломоносов, В. М. Севергин). Ҳоз. Г. бир неча тармоқлардан иборат: стратиграфия, тектоника, динамик, денгиз геологияси, минералогия, петрография, литология ва геокимё, фойдали қазилмалар Г.сидан иборат. Г. та-биий география, геофизика («қаттиқ» Ер физикаси), кристаллография, палеонтология ва б. фанлар б-н яқиндан боғлиқ. Амалий аҳамиятга эга бўлган-лари: гидрогеология, муҳандислик геологияси, геокриология ва б. Шунингдек, бошқа табиий фанлар билан туташ-ган жойида таркиб топган янги йўна-лишлар — петрокимё, петрофизика, тектонофизика ва б. Г.нинг алоҳида тармок^арини ташкил этади. Г.да 3 асосий йўналиш мавжуд: тавсифий Г.
—  минераллар, тоғ жинслари, улар-нинг таркиби ва ётиш шаклини ўрга-нади; динамик Г.— геологик жараён-лар ва улар эволкшиясини тадқиқ қилади; тарихий Г. ва геохронология
— Ер пусти ривожланишининг изчил-лигини ўрганади.
Г. Ер юзасида (ёки оз чуқурликда) бўладиган жараёнларни ўрганишда табиий геОгр. фанлари (геоморфология, гляциология, иқлимшунослик, гидрология, океаншунослик ва б.) ютуқла-ридан фойдаланади; чуқурликдаги жа-раёнлар, радиологик ёшни аниқлаш-да, геологик кддирув ва разведкада геокимё ва геофизика методлари қўлланилади («қаттиқ» Ер физикаси, сейсмология б-н бирга).
Г. фан сифатида одамларнинг амалий фаолияти негизида таркиб топди ва ри-вожланди. Узоқ ўтмишда одамлар те-мир, мис, олтин каби соф металлар
қатори қалай, мис бирикмаларига бой рудаларни ҳам топа билганлар. Шунингдек, улар Ернинг, тоғ жинсларининг ҳосил бўлиши, қуруқлик ва денгизлар-нинг тарқалиш масалаларини ҳал этишга ҳам уринганлар. Юнон файла-суфи Фалес атрофдаги ҳамма нарсалар сувдан ҳосил бўлган ва сўнгра қайта-дан сувга айланган деб ҳисоблаган. Мил. ав. 6—5-а.ларда тоғ тепаларида денгиз моллюскаларининг тошқотган чиға-ноқлари топилганда. Страбон (мил. ав. 63 й. — мил. 1-а. нинг 20-й.лари) Ер доимий ўзгаришда, ҳаракатда бўлиб гоҳо кўтарилган, натижада орол ва қитъалар ҳосил бўлган, гоҳ қайтадан чўккан, деган фикр юритган. 18-а.нинг 2-ярмида Г. фан бўлиб шаклланди. Рус олими М. В. Ломоносов «Ер қатламла-ри ҳақида» (1763) асарида табиатнинг қонуний эволюцияси ғоясини олға сурди. Шотланд геологи Ж. Геттон «Ер назарияси» (1788) китобида Ер тари-хини даврий равишда бир континент-нинг йўқ бўлиши ва янги континент-нинг вужудга келишининг тўхтовсиз такрорланувчи циклларидан иборат деб тасвирлаган. 18-а.нинг охири — 19-а.нинг бошида У. Смит, Ж. Кювье, П. С. Паллас, Д. И. Соколовлар стратиграфия ва геологик йилномага асос солдилар. М. В. Ломоносов ва К. Гофф (19-а.нинг 1-ярми) актуализм прин-ципини ишлаб чиқдилар. Г. назарий асосларининг кейинчалик ривожлани-ши 1829 й.да Эли де Бомон яратган контракция назарияси (бу назарияга кўра тектоник ҳаракатларнинг сабаб-чиси Ер ядросининг қисқариши бўлган) ва америка олими Ж. Холл (1811—98) томонидан ишлаб чиқил-ган геосинклиналляр тўғрисидаги таъ-лимот асосида бўлди. 1930-й.ларда Г.дан нефть ва газ геол.си мустақил соҳа бўлиб ажралиб чикди. Бу соҳанинг асосчиси И. М. Губкин нефть ва газ кон-ларининг органик йўл б-н пайдо бўли-ши тўғрисида янги гипотеза яратди ва натижада Волга-Урал оралиғида «Ик-кинчи Боку» нефть кони топидди.
Узбекистан ҳудудида фойдали қазил-маларни излаб топиш ва ўрганиш жуда қадим вақглардан бошланган. Геологик изланишлар ўртаосиёлик олимлар — Хоразмий, Фаргоний, Форобий, Ибн Сино, Абу Райҳон Берунийларнинг асарларида ўз аксини топган. Минераллар ва уларнинг таснифига Абу Али ибн Сино ҳам кўп аҳамият берган. Унинг «Шифо китоби» асарида тошлар, ав-вало, майда гил чўкиндиларининг бир-бирига ёпишуви, сўнгра қотиши ту-файли пайдо бўлганлиги таъкидлана-ди. У осмондан тушган тош (метеорит)
лар ҳақида ҳам ўз фикрини айтган. Ибн Сино тоғ ҳосил бўлиш ва зилзилалар сабабини тушунтириб, қуруқликлар бир неча бор денгиз б-н алмашиниб турганлигини таъкидлайди. Беруний-нинг минераллар ҳақидаги асарлари айниқса катта илмий ва амалий аҳами-ятга эга. У «Минералогия», «Киммат-баҳо тошларни ўрганиш учун маълумотлар тўплами» каби асарларида 50 дан ортиқ минерал ва маъдан: олтин, кумуш, мис, темир, қалай, маргимуш ва айрим мис қотишмалари ва б. тўғри-сида маълумот бериб, Мовароуннаҳр-да қандай конлар борлигини айтган. Минералларни қаттиқлиги, с. of. каби физик хоссаларини ўрганган. Ернинг ёшини аниқлашда ҳам олимнинг ҳис-саси бор. Ўрта Осиё ҳудудини режали равишда урганиш И. В. Мушкетов фаолияти б-н боғлиқ (19-а.). У Ўрта Осиё-нинг тўлиқ, ҳақиқий илмий геологик ва тектоник схемасини тузди. 20-а. бошларида К. И. Богданович, В. Н. Вебер, Д. В. Наливкин, В. А. Обручев ва б. тад-қиқот ишлари олиб боришган. Ўзбе-кистонда геологик тадқиқотлар олиб бориш 1920-й.лардан кейин жадал-лашди. Ўрта Осиё давлат ун-ти (Тош-кент)нинг физика-математика ф-тида геолог олимлар О. К. Ланге, М. М. Протодьяконов, А. С. Уклонский, В. Г. Мухин, Н. Ф. Безобразовалар раҳбарли-гида геолог мутахассислар бўлими ташкил этилди.
1920-й.лар ўрталаридан геологик тад-қиқот ишлари марказий геол. ташки-лотларидан ташқари жойлардаги муас-сасаларда ҳам олиб борилди. Ўзбекис-тонда геол. хизмати ташкил этилди.
1928 й.да Тошкентда геологларнинг съезди чақирилди. Съезд Ўрта Осиёда олиб борилган геологик тадқиқотлар-га якун ясади. Съездда Ўрта Осиёнинг кумир, нефть, олтингугурт, рангли металлар, нодир металларга бой экан-лиги эътироф этилди. 1930—40 й.лар-да регионал Г.га оид ишлар қилинди ва айрим кон ва р-нлар мукаммал тек-ширилди. 1931 й.да Ўрта Осиё давлат ун-ти ҳузурида Ўрта Осиё геол. ва кддирув бошқармаси ташкил килиниб, 1933 й.да Ўрта Осиё индустрия ин-тининг кон ф-тига айлантирилди. 1932 й.да Фанлар қўмитаси тузилди. Унинг қоши-да гидрогеология ва муҳандислик геол. яси, геол. ва минералогия секторлари ишлай бошлади. 1937 й.да Ўзбекистон-да геология и. т. институти ташкил этилди, натижада геол.нинг деярли ҳамма соҳалари бўйича юқори малакали олимлар етиштириш имконияти яра-тилди ва и.т. ишлари авж олди. Ўша йили Ўзбекистоннинг майда масштаб-

ли геологик харитаси ва унга оид уч жилдли «Ўзбекистон геологияси» аса-ри (1937-39), шунингдек Узбекистон-нинг минерал хом ашё бойликларини тадқиқ қилинишига бағишланган йирик илмий асарлар нашр этилди. А. В. Коро-левнинг «Олмалиқнинг структураси ва металлогенияси», В. Н. Наследовнинг «Ғарбий Тяньшан ва Ўзбекистон метал-логениясининг асосий белгилари» ва б. илмий асарларида Ўрта Осиё рудали р-нларининг геологик тузилиши ва руда конлари тасвирлаб берилди.
Ҳ. М. Абдумаев «Ўрта Осиёнинг шее-литли скарн конлари» (1947) илмий асарида шеелитли скарнлар, уларнинг истиқболлари ҳақида янги назарияни олға сурди. Унинг раҳбарлигида отқин-ди жинслар б-н рудали конларнинг генетик боғлиқлиги ҳақидаги муаммо устида иш олиб борилди. Бу тадқиқот-ларга Ҳ. М. Абдуллаев «Рудаланишнинг гранитоид интрузивлар б-н генетик боғликлиги» асарида якун ясади. Бу асар Ўзбекистонда биринчи бўлиб Давлат мукофотига сазовор бўлди (1959). Олимнинг илмий фикрларини Узбекистан ФАнинг акад.лари Ҳ. Н. Боймуҳа-медов, И. Ҳ. Ҳамробоев, Ҳ. А. Акбаров, мухбир аъзолари Э. М. Исамуҳамедов ва проф.лар Қ. Л. Бобоев, И.М. Мирхўжа-ев, Р. А. Мусин ва б. янада ривожлан-тирдилар. Улар Ернинг чуқур қатлам-ларида содир бўладиган жараёнлар б-н генетик боглиқ бўлган эндоген кон-ларни вертикал зоналар бўйлаб жой-лашиши ҳақидаги назарияни ишлаб чикдилар. Бу назария асосида Узбе-кистоннинг металлогеник харитаси тузи лди.
1960-й.лардан Ўзбекистонда геологик тадқиқотлар атрофлича олиб борилди. Петрометаллогеник тадқиқотлар (Ҳ. М. Абдуллаев, И. Ҳ. Ҳамробоев, Э. М. Иса-муҳамедов, Ҳ. Н. Боймуҳамедов, Қ. Л. Бобоев, Т. Ш. Шоёқубов, Т. Н. Доли-мов), минерал геокимёвий тадқиқот-лар (А. С. Уклонский, 3. М. Протодьяконов, С. Т. Бадалов), литологик, гид-рогеологик (В. И. Попов, Н. П. Петров, О. М. Акрамхўжаев, А. Г. Бобоев, В. И. Троицкий), гидрогеологик (X. Т. Тўла-ганов, М. М. Крилов, Н. А. Кенесарин, Н. Н. Тожибоев, С. Ш. Мирзаев), му-ҳандислик геол.си (F. О. Мавлонов), геофизика (Е. М. Бутовская, В. И. Уло-мов, Ф. Зуннунов ва б.), геотектоника ва регионал геология ва б. тадқиқотлар (М. А. Аҳмаджонов, О. М. Борисов), сейсмология тадқиқотлари, метаморфизм тадқиқотлари (И. М. Мирхўжаев) кенг кўламда олиб борилди, респуб-ликада кўп олтин, газ ва нефть конлари топилди.
Кейинги пайтларда Узбекистан геолог олимлари томонидан Тяньшан тоғ-ларининг Урал тоглари б-н генетик боғлиқлиги тўғрисидаги фикр олға су-рилди. Бу муаммонинг ижобий ҳал қилиниши б-н Тяньшан тоғларида Уралга хос металл конларини қидириш мақсадга мувофиқ бўлади, тоғ тизма-лари орасида жойлашган чўлларнинг бағрида турли металл конларини қиди-риб топиш истиқболларини кенгайти-ради. Қизилқумда ва Султон Увайс тоғ-ларида Урал тоғларига хос олтин, те-мир, никель каби конларнинг очили-ши юқоридаги муаммони ижобий ҳал қилишга олиб келмокда.
Узбекистан геол.сини ўрганиш, турли масштабдаги махсус геологик хари-талар тузилганлига, минерал хом ашё конларининг очилиши, уларни разведка қилиб ва и. ч.га топширилганлиги Ўзбекистон Геология ва минерал ре-сурслари давлат қўмитаси геолог мута-хассислари олиб борган ишларининг маҳсулидир.
Кейинги йилларда геолог олимлар океанлар тубининг тузилиши, тарки-бини ўрганишга киришдилар. Океан тубидаги чўкинди жинслар ичида те-мир, марганец, полиметаллар борли-ги, шунингдек океан қирғоқларида туз чўкиндилари ва улар б-н нефть ва газ қатламлари боғлиқ эканлиги маъ-лум бўлди. Океан тубида тарқалган жинсларнинг таркибий тузилиши ва уларнинг ҳосил бўлиш пайти ва ша-роитлари мукаммал ўрганилди. Олин-ган маълумотлар асосида океан тубининг тобора кенгайиб бораётганлиги ҳақида янги гипотеза ишлаб чи-қилди.
Узбек геол. мактаби республикада ҳам, ундан ташқарида ҳам геол.га оид илмий и. ч. вазифаларини муваффақи-ятли ҳал қилган кўплаб машҳур геолог олимларни етиштирди (Ҳ. М. Абдуллаев, О. М. Акрамхўжаев, Ҳ. Н. Боймуҳа-медов, Н. П. Васильковский, В. Г. Гарь-ковец, Э. М. Исамуҳамедов, Н. А. Кенесарин, А. В. Королев, Ғ. О. Мавлонов ва б.).
Ҳоз. пайтда геол.нинг палеонтология ва стратиграфия, динамик геол., петрология, палеогеография, тектоника, геофизика, минералогия ва б. соҳала-ри бўйича и. т. ишлари УзР Давлат Геология ва минерал ресурслар қўмитаси тасарруфидаги илмий тадқиқот ин-тла-рида, Узбекистон ФА Геология ва геофизика ин-тида ҳамда УзМУ ва Тош-ТУда бажарилмоқда.
Ад.: Абдуллаев X. М., Собр. соч., т. 1—7, Т., 1964-69; Акрамходжаев А. М ., Литология нефтегазоносных меловых
отложений Ферганской депрессии, Т., 1960; Обручев В. А., Геология асарлари, Т., 1955; Эндогенные рудные формации Узбекистана, Т., 1968; Геология газовых месторождений Узбекистана, Т., 1971.
Щухтор Аҳмаджонов. \
ГЕОЛОГИЯ ВА ГЕОФИЗИКА ИНСТИТУТИ - Узбекистон ФА Ҳ. М. Абдуллаев номидаги Геология ва геофизика институ-ти — Узбекистондаги йирик и. т. муас-сасалардан бири. 1937 й. Узбекистон ХКС қошидаги Узбекистон фанлар комитета (1943 й.дан, УзФА)нинг геол. ва минерал ресурслар и. т. секторлари-нинг гидрогеология ва муҳандислик геологияси негизида Тошкент ш.да ташкил этилган. 1959 й.да ин-тдан Нефть ва газ конлари геол.си ва раз-ведкаси, 1960 й.да Гидрогеология ва муҳандислик геологияси ин-тлари аж-ралиб чикди. 1962 й.да институтга Ҳ. М. Абдуллаев номи берилган. 1966 й.да ин-тнинг сейс-мология бўлими асосида Узбекистон ФА Сейсмология и. т. института ташкил этилди.
Ин-тнинг илмий йўналишларини белгилашда Узбекистон ФА акад.лари Ҳ. М. Абдуллаев, А. С. Уклонский, Ғ. О. Мавлонов, В. И. Попов, И. \. Ҳамробо-ев, О. М. Акрамхўжаев, Ф. А. Усмонов, Т. Н. Долимое, мухбир аъзолари Э. М. Исамуҳамедов, А. В. Королев, Е. М. Бутовская, О. М. Борисов; фан д-рлари М. О. Аҳмаджонов, С. Т. Бадалов, Қ. Л. Бобоев, Н. П. Васильковский, М. 3. Зо-киров, П. В. Панкратьев, А. В. Покровский, Р. А. Мусин, М. И. Исмоилов, фан номзодлари Н. П. Петров, А. А. Крейтер ва б. салмок^и ҳисса қўшди-лар.
Ин-тдаги барча и. т.лар 11 лаб.да олиб борилади. Ин-т Узбекистонда геол. фа-нининг турли йўналишида олиб борил-ган фундаментал тадқиқотларнинг мар-кази бўлиб келди. Хусусан рудали конларнинг тарқалиш қонуниятларини ўрганадиган фан — металлогениянинг асосчиларидан бири Ҳ. М. Абдуллаев-нинг геол. фанининг ривожланишида-ги хизматлари беқиёс бўлди. 1990-й.лар-да ин-тда металлогениянинг янги йўна-лиши — статистик металлогенияга асос солинди. Ин-т Узбекистон ва Урта Осиё-да тадқиқотлар бўйича мувофиклашти-рувчи бош ташкилот ҳисобланади (Урта Осиё петрография қўмитаси ташкил этилган). Ин-тда геол.нинг термометрия (термобарокимё), мутлақ геохронология (изотоплар геологияси), био-кимё, экспериментал петрография ва минералогия, математик геол., микро-минералогия, технологик геокимё каби янги йўналишлари ташкил қилинди. Ер

пўстининг чуқур қисмлари ва юқори мантиясини комплекс ўрганиш (И. Ҳ. Ҳамробоев, Е. М. Бутовская) «Юқори мантия», «Помир-Ҳимолай лойиҳа-си», «Литосфера» халқаро дастурлари доирасида амалга оширилди. Бу тад-қиқотлар натижасида Урта Осиёда Ер пўстининг чуқур қисмлари ҳақида да-стлабки маълумотлар олинди. Ин-тда геол. фанининг фундаментал йўналиш-лари амалиёт б-н узвий боғлиқ ҳолда олиб борилади. Ўзбекистонда бир қан-ча рудали майдонлар ўрганилди, ис-тиқболи аниқланди. Мурунтов, Чарми-тон, Кўкпатос олтин конлари, Шо-возсой литий кони очилди. Ин-т Ол-малиқ, Навоий ва Маржонбулоқ кон-металлургия к-тларининг техно-логик линиялари қурилишида ишти-рок этди.
1990-й.ларда ин-тда минерал хом ашёларни баҳолаш ва қайта ишлаш тех-нологияларини минералогик-геокимё-вий асослари бўйича янги йўналиш ташкил қилинди.
Ин-тда қарийб 170 ходим, жумла-дан 3 Узбекистан ФА акад., 16 фан д-ри ва 34 фан номзоди хизмат қилади (2001). Булар орасида Ўзбекистонда хизмат кўрсатган фан арбоблари (И. Ҳ. Ҳам-робоев, С. Т. Бадалов, Е. М. Бутовская, Ф. А. Усмонов), Ўзбекистонда хизмат кўрсатган геологлар бор. Ин-тда олиб борилган и. т.лар 5 марта А. Беруний номидаги Ўзбекистон Давлат мукофо-ти б-н такдирланган (1970, 1977, 1981, 1986, 1988). Айни пайтда ин-тда халқа-ро дастур бўйича ҳам и. т. ишлари ба-жарилади. 12 мамлакат (АҚШ, Канада, Хитой ва б.) б-н ҳамкорликда Ер пўсти чуқур қатламларининг тузили-ши б-н металл концентрацияларининг ўзаро боғлиқлиги; Франциянинг Гренобль ун-ти олимлари б-н ҳамкорлик-да нефть-газли ҳудудларда техноген зилзилаларнинг вужудга келиш омил-лари ва уларни башоратлаш; Германия (Бавария ери)даги Байрёйт ун-ти б-н ҳамкорликда музликларнинг иқлим, тупроқ ҳосил бўлишига ва экология таъсири муаммолари устида и. т. ишлари бажарилмокда.
Абдужалил Ортиқов.
ГЕОМАГНЕТИЗМ — геофизика фанининг Ер магнит майдонини ўрганувчи соҳаси (қ. Ер магнетизми). ГЕОМАГНИТ КЕНГЛИК - Ер магнит майдони эгилиш бурчаги 1 нинг бир хил қийматга эга бўлган нуқтала-рини бирлаштирувчи чизиқчар — изоклин чизиқпар ёки магнит кутби (шим. ва жан.) б-н кузатилган нуқта ораси-даги бурчак.
ГЕОМАГНИТ МЕРИДИАН - Ер сир-тининг вертикал текислик б-н кесиш-ган чизиги; бу текислик Ер сиртидаги нуқта орқали ҳамда шим. ва жан. геомагнит кутбларшл бирлаштирадиган тўғри чизиқ орқали ўтади. ГЕОМАГНИТ ЭКВАТОР - Ер сирти-ни кесиб ўтган текислик чизиғи; бу текислик Ер марказидан унинг бир хилда магнитланган ўқи (Ер магнит диполи ўки)га тик ўтади (қ. Геомагнит кутблар).
ГЕОМАГНИТ ҚУТБЛАР - Ер магнит ўқининг Ер сирти б-н кесишган нуқ-талари. Сиртдан қараганда, Ерни, магнит ўқи Ер айланиш ўқи б-н тахм. 11,5° бурчак ҳосил қиладиган бир жинсли магнитланган шар деб ҳисоблаш мум-кин. Г. қ.да изогон чизиклар тугун бўлиб йиғилади. Географик қутбларга яқин жойлашгани учун шим. ва жан. Г. қ. дейи-лади.
ГЕОМАГНИТОФОН (гео... ва магнитофон) — қ. Геофон.
ГЕОМЕТРИК АКУСТИКА - акусти-канинг товуш нурлари ҳақидаги тасав-вурлар асосида товуш тарқалишини ўрганадиган бўлими. Асосан товуш нури траекторияси ва тўлқин сирти силжи-шини аниклаш б-н шугулланади. Нур-ларнинг энг оддий кўриниши, яъни тўғри чизиклар бир жинсли муҳитлар-да кузатилади. Г. а. қонунлари геометрик оптика (мае, ёруғликнинг қайтиш ва синиш) қонунлари кабидир. Г. а. усул-лари акустиканинг барча бўлимлари (молекуляр акустика, товуш акустика-си, гидроакустика, меъморлик акусти-каси ва ҳ. к.) масалаларини ҳал қилиш-га татбиқ этилади. Г. а. қонунлари асосида товушни бир жинсли бўлмаган муҳитлар (денгиз, атмосфера)да тар-қалишининг тақрибий назариясини яратиш мумкин.
ГЕОМЕТРИК АЛМАШТИРИШ— тўғри чизиқ, текислик ёки фазони ўза-ро бир қийматли акслантириш; маъ-лум қонуният ва қоидаларга асосан берилган фигурадан янги фигура ҳосил қилиш. Mac, ўқсимметрияси ёки мар-казий симметрия — энг оддий Г. а. Уни қуйидагича таърифлаш ҳам мумкин. Маълум қоида асосида текисликнинг ҳар бир М нуктасига шу текисликдаги аниқ Af нуқта мое келтирилса, текисликдаги нуқталарни алмаштириш йўли аникданган ёки қисқача, алмаштириш берилган дейилади ва бу рамзий тарз-да куйидагича кўрсатилади: f(M)=M\ Бундаги М' нуқта М нуқтанинг образи (акси), М нукта эса М' нуқтанинг про-образи (асли) дейилади, / рамзи ал-маштиришнинг нимадан иборатлиги-ни кўрсатади. М' нуқганинг вазияти М
нуқтанинг вазиятига боғлиқ бўлгани учун Af нуқта М нуқтанинг аргумента, М нукта эса Af нуқтанинг функ-цияси дейилади. Фигуралар аналитик усулда ҳам алмаштирилиши мумкин. Геометрияда ҳар бир нуқтанинг про-образи биттагина нукта бўлган образ-ларни ҳосил қилувчи Г. а.лар муҳим. Бундай Г. а., одатда, ўзаро бир қий-матли алмаштириш дейилади. Геометрияда учрайдиган ҳамма ўзаро бир қий-матли алмаштиришлар ичида ҳаракат деб аталувчи Г. а. мухим ўрин тутади (ҳар қандай икки М ва N нуктани ту-таштирадиган алмашинувчи фигура-нинг MN кесмаси шу нуқталарнинг образлари М' ва N' ни туташтирувчи кесмага тенг бўлса, бундай алмаштириш ҳаракат деб аталади). Геометрияда айрим алмаштиришлар б-н бир қатор-да Г. а.лар тўплами ҳам аҳамиятли. Бу-лардан группа деб аталган тўпламлар яна ҳам муҳимроқ. Г. а.лар геометрия-нинг етакчи ва самарали йўналишла-ридан бири ҳисобланади. ГЕОМЕТРИК ИЗОМЕРИЯ (кимёда) — фазовий изомериянинг бир тури; молекулада углерод атомларини ўзаро бирлаштирувчи ўқ бўйлаб уларнинг айланишини истисно қиладиган қўша-лоқ боғ ёки цикл мавжудлигидан уг-лероднинг ҳар бир атоми б-н ҳар хил иккита атом ёки радикал богланганда рўи берадиган ҳодиса. Буни дихлорэтан мисолида кузатиш мумкин:
•н
ЧС1
цис-дихлорэтан      транс-дихлорэтан
Бир изомернинг молекуласидаги хлор атомлари қўш боғнинг бир томонига, иккинчи изомернинг молекуласида эса иккала томонига жойлашган. Г. и. цис-ва транс изомерия деб ҳам аталади. Цис ва транс изомерлар физик ва кимёвий хоссаларига кўра бир-биридан фарқ қилади.
ГЕОМЕТРИК НИВЕЛИРЛАШ -икки нукта орасидаги нисбий баланд-ликни аниклаш. Нивелир асбоби б-н го-ризонтал чизиқ ўтказиш орқали бажа-рилади (чизмага қ.). Бунда/4 ва В — жой-даги нуқталар. / — асбоб горизонти. Нивелир рейкалари нуль томони б-н баландлик белгиси устига қўйилади. Нуқталар орасидаги нисбий баландлик
h=a— b
ифодасидан топ и л ад и (a, b — орқадаги ва олдиндаги рейкалардан олинган са-ноқлар).
ГЕОМЕТРИК ЯСАШЛАР

В'
Геометрик нивелирлаш.
Агар А нуқтанинг баландлиги берил-ган бўлса, унда  В нуқтанинг баланд-
#В=ЯА+А бўлади.
Асбоб ва рефракция хатоликларини камайтириш мақсадида нивелирлаш икки нуқта ўртасидан амалга ошири-лади.
ГЕОМЕТРИК ОПТИКА - оптика-нинг ёруғлик нурлари ҳақидаги тасав-вурлар асосида оптик нурланиш (ёруғ-лик)нинг тарқалиш қонуниятларини ўрганадиган бўлими. Г. о. қонунлари манбадан чиқаётган ёруғликнинг тўлқин узунлиги атрофдаги нарсалар-нинг ўзларига хос ўлчамларидан кўплаб марта кичик бўлган ҳолдагина ўринли бўлади. Бу ҳолдаёруғлик нуриде-ган тахм. тушунчани ишлатиш мумкин. Ёруғлик нури сифатида ёруғлик энер-гияси оқими тарқалаётган чизиқ тушу-нилади. Hyp диафрагмалар ёрдамида ҳосил   қилинади   (расмга қ.)- Деярли
ёйилмасдан тарқалувчи ёруғлик нури-га мисол қилиб лазер нурини кўрса-тиш мумкин.
Мустақил тарқалувчи ёруғлик нурлари ҳақидаги тасаввур қад. дунё фани давридаёқ вужудга келган эди. Юнон олими Эвклид нурнинг тўғри чизиқли тарқалиш ва ёруғликнинг кўзгудан қай-тиш қонунини кашф қилди. 17-а.да бир қатор оптик асбоблар (кузатиш труба-си, телескоп, микроскоп ва б.) кашф қилиниши ва уларнинг кенг қўллани-ши муносабати б-н Г. о. жуда тез ри-вожлана бошлади. Шу даврда голланд математиги В. Снелл ва Р. Декарт то-
Геометрик оптика. / — сочилувчи (а); йиғи-лувчи (б); параллел (в) нурлар; 2— ҳақиқий (а) ва мавҳум (б) тасвир; 3 — астигматик нурлар.
Ёруғлик нурини диафрагмалар ёрдамида шакллантириш.
монидан ёруғлик нурларининг икки муҳит чегарасида синиш қонунлари тажриба асосида кашф қилинди. 17-а. ўрталаридаёқ француз олими П. Ферма Г. о.нинг асосий принципини қуйида-гича ифодалаган эди: икки нуқта орқа-ли ўтувчи ёруғлик нури шу нукталар оралиғида энг қисқа вакт кетадиган йўл бўйлаб юради. 18-а.дан бошлаб оптик системаларининг ҳисоблаш усуллари такомиллаша борган сари Г. о. амалий фан сифатида ривожлана борди.
Г. о.да озгина тушунча ва қонунлар (ёруғлик нури тўғрисида тасаввур, ёруғликнинг қайтиши ва синиши қонунлари)га асосланиб, кўпгина му-ҳим амалий натижаларни олиш мумкин.
ГЕОМЕТРИК ПРОГРЕССИЯ - ҳар бир ҳадининг олдинги ҳадига нисбати ўзгармас бўлган сонлар кетма-кетлиги. Бу нисбат Г. п. маҳражи дейилади. Номи қуйидаги хоссасидан келиб чиққан: мусбат сонлардан ташкил топган Г. п.нинг ҳар бир ҳади икки қўшниси-нинг геометрик ўртасида» иборат. Г. п.да ҳар бир сон олдинги сонни дои-мий сонга кўпайтириб аниқланади (2, 8, 32, 128,... q =4). Махражи q бўлган Г. п. ҳадлари q, aq, aq2, aq* ва ҳ. к. п — ҳади a=aq"~x, бу ерда a — Г.п.нинг бирин-чи ҳади.
Г.п.нинг қатьий таърифи: at-a ва л=2 дан бошлаб a=an_Kq. Дастлабки п та ҳадининг йиғиндиси
°» - "  q-\
Mac, шахмат тахтасининг биринчи катагига 1 дона, 2-катагига 2 дона, 3-катагига 4 дона ва ҳ. к., кейинги катак-ка аввалгисидан икки марта кўп буғ-дой донаси қўйилса, жами буғдой до-налари сони 5"64=264—1 та бўлади.
Маҳражи — \<q<\ бўлган Г. п.лар чексиз камаювчи дейилади, чун-ки |д,|>|в2|>|а3|>... Бу ҳолда п чексиз
ўсганда Sn йиғинди -TZ\  миқдорга ин-
тилиб, у чексиз камаювчи Г. п.нинг йиғиндиси дейилади. Бундан, мае, 0,66666666... чексиз ўнли каср 2/3 га тенглиги келиб чиқади. ГЕОМЕТРИК УСЛУБ (санъатда) — юнон санъати тараққиётининг илк босқичлари (мил. ав. 9—8-а.лар)даги ба-диий услуб. Айниқса ваза рассомлиги, қисман майда шакллар ҳайкалтарош-лиги, глиптика ва амалий безак санъати (идишлар, қуроллар ва б.)да юк-сак даражага кўтарилган. Нақшлар (ай-лана, бурма, хоч, учбурчак ва б.) аниқ ва қатьий, услубнинг ривожланган дав-рида (Дипилион вазалари, мил. ав. 8-а.) одам қиёфаси содда, соф геометрик шаклларда тасвирланган. Заргарлик буюмларидаги кичик бўртма тасвирлар ва ҳайкалчалар ҳам шу услуб-да тайёрлан-ган.
Амфора (мил. ав. 8-а. 2-ярми, Мюнхен).
ГЕОМЕТРИК ЯСАШЛАР - геометрик фигураларни маълум асбоблар ёки во-ситалар ёрдамида ясаш ҳақидаги таъ-лимот. Г.я. масаласи асосан тўғри чи-зиқлар, кўпбурчаклар, айланалар ва б.ни ясашдан иборат. Булар асбоб ва во-ситалар (мае, чизғич, циркуль, гўния, бир томонли чизғич ва ҳ.к.) ёрдамида бажарилади. Г.я., одатда, текисликда ва фазода ясаш усулларига бўлинади. Текисликда Г.я. б-н Н. Н. Лобачевский шуғулланган. Фазода Г. я. чизма геометрия усуллари б-н боғлиқ. Текисликда

ҳам, фазода ҳам Г. я. маълум аксиома-ларга, бошқача айтганда, ясалиши жиҳатидан жуда содда бўлган элемен-тар масалаларга келтирилади. Г.я.нинг асосий усуллари: нуқталарнинг геометрик ўрнини топиш, геометрик алмаш-тиришлар, жумладан, гомотетия усу-ли, ўхшашлик усули, алгебраик усул. ГЕОМЕТРИК ЎЛЧАШЛАР - чизиқ-нинг узунлиги, бурчакнинг катталиги, фигуранинг юзи ёки ҳажмини таъриф-лаш ва ҳисоблаш. Ўл ч а м тушунчаеи-га асосланади. Фигуранинг ўлчами та-йин ўлчов бйрлиги ва унинг улушлари б-н қамраб ҳисобланади. Бушга шакл кўчирилганда ўлчами ўзгармаслиги (инвариантлик), фигуралар қўшилган-да ўлчамлари ҳам қўшилиши (аддитив-лик) хоссаларига асосланилади. Агар чекли қадамда ўлчам аниқ топилса, у рационал сон бўлади. Акс ҳолда (мае, томони 1 га тенг квадратнинг диагонали ўлчанганда) Архимед аксиомаси қўлланиб, ўлчам аввал тақрибан то-пилади, сўнг улушлар чексиз майда-ланиб лимитга ўтилади. Эгри чизиқлар ва сиртлар ўлчами (мае, айлана узунлиги, шар ҳажми) шу усулда таъриф-ланади.
ГЕОМЕТРИК ЎРТА - я та мусбат сон-лар (в,, a2, av ..., ап)нинг шу сонлар кўпайтмасидан олинган л-даражали арифметик илдизи. Мае, мусбат а ва b сонларнинг Г. ў.си — g = Jab . г. ў. ҳар доим а б-н b орасида ётади. У a:q=q:b шартни қаноатлантиргани учун ўрта пропорционал (мутаносиб) ҳам дейилади. Диаметри АВ-АС+СВ бўлган айланада CD перпендикуляр узунлиги а=|ЛС| ва Ь=\ВС\ кесмаларнинг Г. ў.си бўлади. Бу айлана радиуси а ва b нинг арифметик ўртаси бўлгани учун ҳар доим -Jab < t^b-. Бу каби тенгеизлик п
та мусбат соннинг Г. ў.си g = -J^ -аг...а„
б-н арифметик ўртаси учун ҳам ўрин-ли (Коши тенгеизлиги). ГЕОМЕТРИК ҚАТОР -  геометрик прогрессия ҳадларидан тузилган қатор:
а1+а1д+а2д7+...+а1д"+... Бу қатор \q\<l да яқинлашувчи бўлади ва унинг йиғиндиси s = j^ га тенг.
ГЕОМЕТРИЯ (гео... ва метрия) — мат. нинг предмет шакллари ва шаклий муносабатларини ўрганадиган бўлими. Ер ўлчаш б-н боғлиқ равишда пайдо бўлган. Номи шундан. Мае, очиқ ци-линдрсимон идишнинг (1-расм) шак-ли, ҳажми, сиртининг юзи Г. ўрганиш объектлари, унинг ранги ёки қандай моддадан ясалгани эса Г.ни қизиқтир-
1-расм.
майди. Шунингдек, асоси дойра бўлса ҳам, шаклда эллипс б-н тасвирла-ниши Г.га мансуб муносабатдир. Г. ту-шунчаларни мав-ҳумлаштириб, идеал лаштириб ўрганади. Mac, цилиндр-симон идишнинг асоси доирадан бир оз фарқ қилиши, ясовчиси тўппа-тўғри бўлмаслиги мумкин, сирти қалинлик-ка эга, асоси б-н ён сирти тик туташ-май, силлиқланган бўлади, лекин Г.да бу каби тафеилотлар соқит қилинади. Шундай йўл б-н ўлчамларга эга бўлма-ган нуқта, ҳар икки томонга чексиз да-вом этувчи тўғри чизиқ каби тушунча-лар, параллеллик, симметриклик каби муносабатлар ҳосил қилинади. Бунинг эвазига татбиқ доираси жуда кенг, маълум маънода мутлақ ва универсал та-биатли қонуниятлар аниқланади.
Г.га оид дастлабки маълумотлар Қад. Бобил ва Мисрда кузатув йўли (эмпирик усул) б-н тўпланган. Мае, бир жуфт параллел тўғри чизиқни учинчи тўғри чизиқ кесиб ўтса, ҳосил бўлган 8 та бурчакдан тўрттадани ўзаро тенг (2-расм); то-монлари 3, 4 ва 5 бирлик бўлган уч-бурчакнинг бир бурчаги тўғри (3-расм). Геометрик хоссаларни тўплаш юнонлар томонидан давом эттирилган. Улар ичида 2-расмдаги каби содда да-лиллар ҳам, Пифагор теоремаси каби тўғрилиги ўзидан ўзи равшан бўлма-ганлари ҳам учрар эди. Бу мўаммо ус-тида мушоҳада айрим далилларни бо-шқаларидан соф мантиқий йўл б-н чиқаришга олиб келган. Тайин геометрик хоссани мантиқий мушоҳада б-н келтириб чиқариш исбот, исботланган хосса эса теорема деб атала бошлаган. Дастлабки шундай далиллардан бири Фалес (мил. ав. 625-548 й.лар) теоре-масидир. Юнон файласуфи Пифагор академиясида мантиқ ва мат. муҳим ўрин тутиб, мунтазам теоремалар ис-ботини излаш €-н шуғулланишган. Та-биийки, бунда имкони борича оз да-лилдан бошқа барча далилларни келтириб чиқаришга уринилган. Бу ури-нишлар якуни сифатида Евклид ўзининг машҳур «Негизлар» асарини яратади. Бу асар нафақат мат. тарихи-да, балки умуман тафаккур тараққиё-
2-расм.
тида беқиёс ўрин тутиб, 2000 йил да-вомида мантиқий мушоҳада намунаси бўлиб хизмат қилди. «Негизлар» да Евклид нуқта, тўғри чизиқ, текислик, тенглик, тўғри чизик ёки текисликнинг нуктадан ўтиши (инцидентлик) каби тушунчаларни асос қилиб олиб, кес-ма, бурчак, кўпбурчак, параллеллик, пер-пендикулярлик каби тушунчаларга таъ-риф беради. Худди шу сингари 10 та геометрик далилни исботсиз қабул қилади (улар аксиомалар ва постулат-лар деб аталган) ва бирин-кетин тео-ремаларни келтириб чиқаради. Mac, 2-расмда келтирилган хоссадан учбур-чак бурчакларининг йиғиндиси ёйиқ бурчак (яъни 180°) га тенглиги (4-расм), бундан тўртбурчак бурчакларининг йиғиндиси 360° бўлиши, бундан эса тўртбурчакнинг учта бурчаги тўғри бўлса, тўртйнчиси ҳам тўғри бўлиши келиб чиқади ва ҳ. к.
Қад. Миср ва Бобилда Г. амалий эҳти-ёжлар: майдонлар юзини ўлчаш, навигация, астрономия, меъморлик ма-салаларини ҳал қилиш учун вужудга келган бўлса, Юнонистонда Г. санъат сифатида ҳам ривожланиб, юксак на-тижаларга эришди. Хусусан, циркуль ва чизғич ёрдамида шакллар ясаш ривож топди. Юнонларнинг бу соҳада эриш-ган даражаси шундан ҳам кўринадики, улар қўйган мунтазам кўпбурчаклар ясаш масаласи 1796 й. (К. Ф. Гаусс), дойра квадратураси масаласи эса 1882 й.дагина (Ф.Линдеманн) ҳал қилинди. Юнонлар доира ва б. айрим эгри чи-зиқли шакллар юзлари, пирамида, конус ва шар ҳажмларини ҳисоблашда интеграл ҳисоб элементлари қўллаган-лар {Архимед ва б.). Пергалик Аполло-нийга мансуб конус кесимлари наза-риясини эса шубҳасиз юнон Г.сининг гултожиси дейиш мумкин.
Мил.нинг 3-асридан кейин юнон Г.си умуман маданият б-н бирга ин-қироз томон юз тутди, лекин Г. араб шарқи мамлакатлари, Ўрта Осиё ва Ҳиндистонда тараққий қила борди.
7—8-а.лар давомида Ҳиндистонда Г.га оид айрим ютуқлар қўлга киритилган бўлса ҳам (мае, айланага ички чизил-ган тўртбурчак юзи учун Браҳмагупта формуласи), фан тарихида-ги уйғониш 9-а.дан араб ти-лида ижод қил-ган Яқин ва Ўрта Шарқ, хусусан, ўрта-
3-расм.

осиёлик олимлар фаолияти б-н боғлиқ. Аҳмад ал-Фарғоний стереографик про-екцияга оид Птолемей қолдирган тео-ремаларнинг исботини берди, текис-лик тригонометрияси ва сферик тригонометрия яратилди (Баттоний, Бе-руний, Насриддин Тусий, Абул-Вафо ва б.). Алгебра геометрияга ва геометрия алгебрага татбиқ қилина бошлади. Бу ғоялар 16-а.дан Европа олимлари томонидан ривожлантирилиб, аналитик геометрияга асос солинди, (П. Ферма, Р. Декарт). Шу даврдан бош-лаб меъморлик ва тасвирий санъат юксалиши муно-
4-расм.
сабати б-н перспектив акслантириш хоссалари ўрганилди ва проектив геометрия вужудга келди. 18-а.да дифференциал ва интеграл ҳисоб ихти-ро қилингач, Г. масалаларини ечиш-нинг стандарт усуллари ишлаб чи-қилди ва силлиқ чизиқлар ҳамда сиртларни ўрганувчи дифференциал геометрия ривожланди. Ясси чизиқ, фазодаги чизиқ ва сирт мое ра-вишда
x=x(t)
У = АО
х = x(t) У = y{t) z = z(t)
x = x(u, v)  = y(u,v)  = z(u,v)
кўринишдаги формулалар б-н берила-ди. Mac, x=('/J+rcosv/)cosi/, y-(R+ +rcosv)s'inu, z—rsinv тенгламалар тор деб аталувчи сирт ҳосил қилади (5-расм). Агар бу ерда u-2t, v=3r деб олин-са, тор устида ётувчи чизиқ тенглама-си ҳосил қилинади (у тугунли бўлиб, уч япроқ деб аталади, 6-расм). Б. Риман
5-расм.
6-расм.
кичик бўлаклари юқоридаги каби сис-темалар б-н бериладиган объектлар у-ихтиёрий ўлчамлиқу ра м a (manyfold) тушунчасини киритди. Шундан сўнг Г. бутун мат. учун кучли қуролга айланди (С. Ли, Э. Картан ва б.). Хусусан, бу ён-дашув нисбийлик назариясида муҳим татбикдар топди. 19-а. охири ва 20-а. бошида чизиқлар, сиртлар ва қурама-ларнинг гўё резинкадан ясалган деб исталганча деформациялаганда ўзгар-майдиган хоссалари йигилиб борди.
41-6532
Уларни ўрганишда дифференциал ҳисоб усуллари етмас ёки ожизлик қилар эди. Мае, Мёбиусяпроғиннт (7-расм) фақат битта томони борлиги, уч япроқ тугунини ечиб бўлмаслиги шун-дай хоссаларга киради. Бу масалалар Г.нинг янги бўлими — топология ту-ғилишига олиб келди. У эса, ўз навба-тида, 20-а. мат.сини ифодаловчи Г., алгебра ва функциялар назариясининг синтезидан иборат йўналиш — хилма-хил фазоларни ўрганишга пойдевор бўлди.
Евклиднинг «Негизлари» 2000 йил давомида мантиқий қатъийлик наму-наси бўлиб келганлигига қарамай, унинг айрим ўринларига танқидий на-зар б-н қаралиб такомиллаштирилган: бошлангич тушунчалар таркиби қайта кўриб чиқилган, нукталарнинг тарти-бига оид ва узлуксизлик аксиомалари б-н тўлдирилган, қатор аксиомалар эса бошқалари орқали исботланиб, теоре-малар қаторига ўтказилган. Бу иш Д. Гильбертнинг «Геометрия асослари» асарида якунланди.
7-раем.
Деярли Евклид замонидан бошлаб унинг 5-постулати ёки унга тенг кучли параллеллик аксиомасинм исботлашга жуда кўп уринилган (жумладан, Насриддин Тусий, Умар Хайём, И. Г. Ламберт), чунки математикларда у теорема бўлиши керак деган ишонч ҳукм сурган, хилма-хил «исботлар» ҳам так-лиф этилган, леккн бу исботларнинг барчасида мантиқий носозлик учрай-ди — Евклид аксиомасига тенг кучли бошка тасдикдан (мае, учбурчак бур-чакларининг йигиндиси 180° га тенг-лигидан) фойдаланиб кетилган. Бу со-ҳадаги изланишлар аввал Евклид Г.си-дан параллеллик аксиомаси соқит қилинган мутлақ Г., сўнг параллеллик аксиомаси ўрнига унинг инкори аксиома қилиб олинган ноевклид Г. (Лобачевский геометрияси, 1826 й.) ихтиро қилинишига олиб келди. Евклид Г.си ҳам, ноевклид Г. ҳам бир хил даражада зиддиятдан холи эканлигини қатьий исботлаган Ф. Клейн группа ту-шунчаси ёрдамида Г. соҳаларининг тас-нифини берди (Э р л а н ген дасту-р и). Унга мувофиқ ҳар бир Г. ўзининг геометрик алмаштиришлар группаси б-н ифодаланади. Шаклларнинг бундай
алмаштиришларда ўзгармай қоладиган (инвариант) хоссалари тегишли Г. со-ҳаларининг ўрганиш объекти бўлади (жадвалга қ.).
Жадвал
Геометрия соҳалари
	
	Группа кан-
	

	Г.соҳа-
	дай алмаш-
	Инвариант

	сининг
	тиришлардан
	тушунча

	номи
	ташкил
	намуналари

	
	топган
	

	Евклид
	ҳаракатлар
	тенглик, кесма ва

	Г.си
	
	унинг узунлиги,

	
	
	бурчак ва унинг

	
	
	катгалиги, юза ва

	
	
	ҳажм

	Ўхшашлик
	ўхшаш алмаш-
	ўхшашлик, кес-

	Г.си
	тиришлар
	малар нисбати,

	
	
	бурчак ва унинг

	
	
	каггалиги

	Аффин Г.
	аффин алмаш-
	параллеллик, па-

	
	тиришлар
	раллел кесмалар

	
	
	нисбати, оғирлик

	
	
	маркази

	Проектив
	проектив ал-
	нуқтанинг тўғри

	Г.
	маштириш-
	чизиқ ва текис-

	
	лар
	ликка мансублиги,

	
	
	кесмаларнинг

	
	
	ангармоник

	
	
	нисбати

	Дифферен-
	локал (мое
	чизиқлар ва сирт-

	циал Г.ва
	равишда
	лар эгрилиги, век-

	дифферен-
	глобал)
	тор майдонлар-

	циал
	диффеомор-
	нинг махсус нуқ-

	топология
	физмлар,
	талари орасидаги

	
	ЯЪНИ СИЛЛИҚ
	боғланишлар

	
	алмашти-
	

	
	ришлар
	

	Алгебраик
	рационал
	диофант тенглама-

	Г.
	функциялар
	ларининг рацио-

	
	б-н берилув-
	нал ечимлари

	
	чи алмашти-
	

	
	ришлар
	

	Топология
	гомеоморфи-
	сиртнинг бир ёки

	
	змлар (узлук-
	икки томонлили-

	
	сиз алмашти-
	ги, тугуннинг ечи-

	
	ришлар)
	лиш ёки ечилмас-

	
	
	лиги


Клейн нуқтаи назаридан махсус нисбийлик назарияси Лоренц группасига мое келувчи Г.дир. Шаклларнинг хос-саларини ўрганишда уларнинг кула-мига қараб Г. яна икки турга бўлина-ди: шаклларнинг кичик (маҳаллий) соҳалари хоссаларини ўрганувчи с о -ҳалар геометрияси ва шакллар-ни яхлит объект сифатида ўрганувчи тўла (глобал) Г. Ҳозирги даврда Г. ма-тематиканинг барча соҳаларида, шакл ва ҳолатларга дойр тушунчаларни та-саввур қилишда қўлланилмокда.

Ўзбекистонда ҳам Г. тарихига оид тадқиқотлар олиб борилади (Г. П. Мат-виевская, А. Аҳмедов ва б.)- ЎзМУ, СамДУ математиклари томонидан Г. ривожлантирилмоқда.
Абдулла Аъзамов.
ГЕОМЕХАНИКА (гео... вгмеханикатн) (тоғ жинслари механикаси) — табиий ва технологик омиллар таъсиридан тоғ жинсларининг физик-механик хоссала-ри, зўриқиш ҳолати, деформациялани-ши ва емирилишини ўрганадиган фан. Таъсир этувчи омилларнинг асосийла-ри термик (Ернинг совиши ва исиши) ва механик (гравитация, Ернинг айла-ниши натижасида ҳосил бўладиган мар-каздан қочувчи кучлар, коинот жинсларининг тортилиши) жараёнлар ҳисобланади. Г.нинг асосий вазифаси Ер пўсти айрим участкаларининг зўриққан деформацион ҳолати (каттиқ, суюқ ва газ ҳолатидаги фазалари)нинг ўзгариши-ни тушунтириш ва келажакда бўлади-ган ўзгаришларни башорат қилишдан иборат. Г. тоғ жинслари механик хусу-сиятларининг пайдо бўлиш объектив қонуниятларини ва Ернинг маълум қисм-ларининг силжиши, мустаҳкамлани-ши ва емирилиши сабабларини ўрга-нади. Г. 19- ва 20-а.лар бўсағасида гео-физиканинт бир бўлими сифатида геол. ва механика фанларининг туташган со-ҳасида вужудга келган. Муҳандислик геол.си, яхлит муҳит механикаси, гид-ро ва газ-механика, термодинамика б-н ҳам алоқадор. Бу фанларнинг ме-тодлари Г. тадқиқотларида кенг ишла-тилади.
ГЕОМОРФОЛОГИЯ (гео..., юн. morphe — шакл ва ...логия) — ер юзасининг рельефи ҳақидаги фан. Г. қуруқлик ҳамда океан ва денгизлар тубининг ташқи қиёфасини, келиб чиқиши, ёши тари-хий тараққиёти, ҳоз. динамикаси ва тарқалиши қонуниятларини ўрганади. Ҳоз. геологик даврдаги рельефни Г. ер юзасининг ўтмишдаги тараққиётининг якуни сифатида ўрганади.
Ер юзаси бир томондан Ер пўстини ва иккинчи томондан гидросфера ҳамда атмосферани бир-биридан аж-ратиб турадиган чегарадир. Ер юзаси-га бир вақтнинг ўзида рельефни пайдо қилувчи эндоген жараёнлар ва экзо-ген жараёнлар таъсир этади. Оғирлик кучининг бевосита таъсири остида содир бўладиган гравитация жараён-лари ҳам рельеф ҳосил қилиш аҳами-ятига эгадир. Ер—Қуёш—Ой система-сининг ўзаро тортишиш кучи ҳам ер рельефи га катта таъсир кўрсатади (ден-гиз ва океан сувларининг, Ер пўсти-нинг кўтарилиб-пасайиб туриши). Ки-шилик жамиятининг фаолияти ер ре-
льефининг ўзгаришида катта омил ҳисобланади.
Г.нинг асосий принципларидан бири шуки, рельеф географик компонент-лардан бири сифатида бошқа компонент-лар ва географик шароит б-н бевосита боғлиқ ҳолда ўрганилади. Релъефга бош-қа омиллар таъсир этибгина қолмай, рельефнинг ўзи ҳам уларга таъсир кўрса-тади ва улар оркали ўзига ҳам таъсир этади. Литосфера, атмосфера, гидросфера ва биосфералгф ўртасидаги ўзаро мурак-каб алоқа Г.нинг Ер ҳақида фанлар си-стемасида тутган ўрнини белгилаб бе-ради. Геолдан олинган маълумотлар ва методлардан рельефнинг урганилаётган жойдаги геологик тузилиши ва тарақ-қиётига боғлиқ эканлигини аниқдашда фойдаланилади.
Табиий геогр., иқлимшунослик, гидрология, океанология, тупроқшунос-лик, геоботаника берган маълумотлар рельефнинг табиий-географик шароит ва айрим табиий компонентларга бог-лиц эканлигини аниқлаш учун зарур; геофизика берган маълумотлар эса рельеф тараққиёти жараёнининг табиий моҳияти ва Ернинг қаттиқ, суюқ, газ ҳолатидаги қобиқлари б-н ўзаро му-носабатини ўрганиш учун керак.
Г. бир қанча тармоқларга бўлинади; у мумий Г.—рельефнинг шакллани-ши ҳақидаги жуда кенг масалаларни ўрганади;хусусий Г.— рельефни бир ёки бир неча алоҳида геоморфологик кўрсаткичлар бўйича тадқиқ этади; р е -гионал Г. — ер юзаси алоҳида ҳуду-дий қисмларининг конкрет рельефи-ни ўрганади; ер рельефининг регионал жиҳатдан муҳим хусусиятлари с а й ё -равий Г. томонидан ўрганилади. Г.нинг алоҳида тармоғи — палеоге-оморфология ўтмиш геологик даврларнинг (кўпинча кўмилиб ёт-ган) рельефини ўрганади ва узок, геологик даврларда ер юзасининг қан-дай бўлганини аниқлайди. Хўжалик-ка тегишли масалаларни ҳал қилиш-да ишлатиладиган геоморфологик тадқиқотлар якунларининг назарий асослари а м а л и и Г. томонидан иш-лаб чиқилади.
Умумий Г. бир қанча бўлимларни ўз ичига олади. Улардан энг йириклари: материкларнинг ер юзаси рельефини ўрганадиган қуруқли к Г.си ва ден-гиз ҳамда океан туби рельефини ўрга-надиган д е н г и з  Г.си.
Кўпгина назарий масалалар математик тадқиқотлар методи ёрдамида ҳал қилинади. Г.нинг асосий иш методи дала экспедициялари тадқиқотлари, геоморфологик съёмка ёрдамида мах-сус геоморфологик хариталар тузиш-
дан иборатдир. Экспедицион тадқиқот-лар б-н бирга стационар ва экспери-ментал асосда ҳам геоморфологик жараёнлар устида тадқиқотлар ўткази-лади. Дала ишлари харитаграфия ва геодезия методлари, аэрометод, геофизика ва б. инструмента™ кузатиш методлари асосида олиб борилади. Чунон-чи, денгиз тубини геоморфологик тад-қиқ қилишда навигация аппаратураси, эхолот, сейсмозонд ва б. асбоблардан фойдаланилади.
Г. маълумотларидан фойдали казилма кон лари ни қидириш (қидириш Г.си), саноат, гидроэнергетика иншоотлари, автомобиль ва т. й., денгиз портларини лойиҳалашда (муҳандислик Г.си), май-дондан хўжаликда ва қ. х.да фойдаланиш, тупроқ эрозиясига қарши кураш тадбир-ларини ишлаб чикишда фойдаланилади. Геоморфологик тадқиқотларнинг нати-жалари геологик, географик тадқиқот-ларга асос бўлиб хизмат қилади.
Г. мустақил фан сифатида 19-а. охи-ри ва 20-а. бошларида шаклланди. Чет эл олимларидан биринчилардан бўлиб Г.нинг назарий, методологик ва ама-лий асосларини У. М.Дэйвис (Америка Г. мактабининг етакчиси) б-н В. Пенк (Европа Г. мактабининг етакчиси) яратди. Улар рельеф тараққиётининг асосий йўналишларини организмлар тадрижийлик назариясига татбиқан илмий жиҳатдан тавсифлади. Натижа-да Г. Ер ҳақидаги фанлар орасидан мус-таҳкам ўрин олди. Россияда Г.га П. А. Кропоткин, В. В. Докучаев, И. В. Мушкетов, И. С. Шчукин, Я. С. Эдельштейн, К. К. Марков ва б. асос солди. Туркис-тон ҳудудларини геоморфологик ўрга-нишда ва Г.нинг назарий концепция-ларини ишлаб чиқишда 20-а.нинг ўрта-лари ва 2-ярмида бирмунча ютуқларга эришилди. Бу даврда геоморфолог олимлар геоморфологик сатҳлар, гео-тектура, Ернинг морфоструктураси ва морфоскульптураси, морфологик ком-плекслар, геоморфологик цикллар ҳақида илмий фикрларни ривожлан-тирдилар. Ер пусти ва мантиясининг таркиби ҳақидаги янги маълумотлар асосида ер рельефи ва Дунё океани туби рельефининг келиб чиқиши ва ри-вожланиши ҳақида янги концепция-лар яратилмоқда. Рельефни таснифлаш, флювиаль, карст, музлик, тўнг ер, эол рельефларнинг шаклланиши, қирғоқ-лар морфологияси масалаларини ишлаб чиқишда катта ютуқларга эришилди. 1990-й.ларда регионал геоморфологик тадқиқот килишда салмоқли иш-лар қилинди. Геоморфологик хариталарни тузиш методикаси ишлаб чиқилмоқда. Тадқиқот қилишнинг ха-

ритаграфик методи, аэрометод, геоде-зик ва геофизик методлар, стационар ва экспериментал тадқиқот методлари такомиллаштирилмокда. Рельеф гео-метрияси, кинематика ва динамикаси масалаларига алоҳида эътибор берил-мокда. Г.нинг ривожланишига ўзбекис-тонлик олимлардан Ғ. О. Мавлонов, М. М. Маматқулов, О. Ю. Пославская, А. А. Абдужабборов, Н. А. Когай, Г. Ф. Тетюхин ва б. ҳам салмокли ҳисса қўшдилар.
Халқаро миқёсда Г. ишларини коор-динациялаш Халқаро география итти-фоқининг комиссия ва ёрдамчи комис-сиялари томонидан амалга оширилади (амалий Г., геоморфологик харитагра-фиялаш методикаси ва б. бўиича). Ўзбе-кистонда геоморфологларнинг ишлари ва Г. масалалари Узбекистан ФА Сейсмология ин-ти қошидаги География бўлими томонидан координациялана-ди ва География жамиятининг съезд-ларида муҳокама қилинади.
Ад.: К и н г Л., Морфология земли. Изучение и синтез сведений о рельефе Земли, |пер. с анг.1, М., 1967; Леонтьев О. К., Ринатов Г. И ., Общая геоморфология, М., 1988; Соатов А. А., Шерматов М . Ш ., Даре водийлари ва террасалари, Т.,   1972.
Абдурасул Соатов.
ГЕОПОТЕНЦИАЛ — Ернинг тортиш кучи ва Ернинг суткалик айланиши натижасида ҳосил бўлган марказдан қочма кучлардан иборат куч майдони. Унинг Қуёш, Ой ва коинотдаги бошқа жисм ҳамда Ер атмосфераси массасига ҳам боғлиқлиги бор. Потенциал см2с~2 ўлчов бирлигига эга. Оғирлик кучининг Ер массасини тортиши б-н боғлиқ бўлган қисмигина Ер тортилиш потен-циали ёки Г. дейилади. Г. Ер шакли ту-зилишини ўрганишда, астродинамика-ПЯ сунъий йўлдошлар ҳаракатини ўрга-нишда қўлланилади. ГЕОСИЁСАТ, географик сиёсат — сиёсатшуносликдаги назария. Г. тер-мини муайян бир мамлакат ўрни, та-биий бойликлари, иклими ва б. географик омилларининг давлат ташқи сиё-сатига (географик-сиёсий стратегияси ва ҳ. к. га) муайян таъсирини ифода-лаш учун ишлатилади. Г. тушунчасини биринчи бор Р. Челлен (Швеция) ил-мий муомалага киритган. Г. назарияси 19-а. охири ва 20-а. бошларида Ф. Рат-цель (Германия), А. Мэхэн (АҚШ), X. Маккиндер (Буюк Британия) томонидан ишлаб чиқилган, Г. Киссинжер, 3. Бжезинский (АҚШ) ва б. томонидан ҳоз. дунёдаги сиёсий жараёнларга тат-биқан ривожлантирилган. Г.га оид ил-мий қарашларга давлатнинг географик
жойлашуви (макони) б-н унинг ички ва ташқи сиёсати ўртасидаги уйғунлик принципи асос қилиб олинади. Ўзбе-кистон ўз ташқи сиёсатида маълум да-ражада Г.нинг асосий тамойиллари-ни ҳам ҳисобга олади. ГЕОСИНКЛИНАЛЬ (гео... ва синклиналь), геосинклиналь минтақа — Ер пўстининг узун (ўн, юзлаб км), нисбатан тор ва чуқур чўкмаси. Денгиз ҳавзалари тубида вужудга келади ва одатда, ер ёриқпари б-н чегараланган, чўкинди ва вулкан жинсларининг қалин қатлами б-н тўлган бўлади. Узоқ давом этган шиддатли тектоник дефор-мациялар натижасида Г. мураккаб бур-мали структура — тоғ тизимларига ай-ланади. Одатда, океандан қитьага ўтиш зонасида ёки қитъалар оралиғида жой-лашади. Г. океан туби Ер пўстининг қитъа Ер пўстига айланиши деб тушу-нилади. Ҳоз. замон Г. аналогига чекка ва ички денгизларнинг (чуқур сув ости новлари б-н бирга) ороллар ёйи ми-сол бўла олади. Шу маънода Г. — геосинклиналь минтақа синоними.
10-а.да Абу Райҳон Беруний ўз даври фан ютуқларини умумлаштириб тоғ-ларнинг пайдо бўлиши ва йўқ бўлиб кетиши табиий омиллар асосида юз беришини талқин этувчи назарияни олга сурган эди. Г. тушунчасини фанга киритишни 1873 й.да америкалик олим Ж. Дана таклиф этган. Унинг фикри-ча, бурмаланиш жараёни ва чўкинди жинсларнинг кўплаб тўпланиши б-н тоғ ҳосил бўлиш жараёни ўртасида генетик бирлик бор. 20-а. бошларида бу таълимотни европалик олимлардан Э. Ог (француз), Г. Штилле ва Э. Краус (немис), Э. Аргон ва П. Арбенцлар (швейцариялик) янада ривожланти-риб, унинг даврий қонунияти, жойла-ниши ва тузилиши устида илмий иш-лар олиб бордилар. Г. хийла мураккаб, унинг турли хиллари маълум. Ер пўсти-нинг энг йирик Г. структуралари бир-лашиб Г. минтақасини ташкил этади (Ҳ. М. Абдуллаев, Ю. М. Шейнман, В. Е. Хаин). Евросиё материгида туртга: Ўрта денгиз, Урал-Монголия, Тинч океан ва Атлантика Г. минтақалари бор. Бу-ларга тузилиши бир хил бўлган турли ёшдаги бурмаланган тоғликлар мансуб, улар қад. платформалар б-н чегараланган. Г. минтақалар ўз навбатида Г. обла-стларга бўлинади. Г. областлар умумий йўналишдаги ҳар хил таркибга, тузи-лишга эга бўлган бир қанча Г.лардан ва ўрталик массивлардан ташкил топ-ган. Г.ларнинг уз. 2000 км гача, эни 50 дан 150 км га етади. Г. бурмаланиш фазаси б-н фарқланади, мае, герцин бурмаланиш фазаси, каледон бурмала-
ниш фазаси. Г. дастлаб тез чўкади ва охирги даврида, аксинча, кўтарилади, бурмаланади ва, ниҳоят, тоғликлар ҳосил қилади. Унинг вужудга келиши ва ривожланиши чуқур дарзлар пайдо бўлиши б-н боғлиқ. Г. области р-нла-рида кучли бурмаланиш, шиддатли вулкан, интрузив пайдо бўлиш жара-ёнлари ва кучли зилзилалар бўлади. Г.лар чўкинди жинсларнинг қалинли-гига қараб синклинорий ва антикли-норий структуралари га, тузилишига қараб эвгеосинклиналь ва миогеосин-клиналга бўлинади. Г.нинг ривожланиши даврий қонуният асосида боради ва бир тектоник цикл давомида бўлади-ган ва бир-бирига қарама-қарши икки бошланғич ҳамда етук босқичларни ўз ичига олади. Биринчи босқичда Г. тез чўкади, натижада V шаклдаги дарзлар б-н чегараланган чуқур денгиз ҳавза-лари вужудга келиб, чўкинди жинс-лар кўп тўпланади. Бунда асосли ва ўта асосли магматик жараёнлар бўлади. Иккинчи босқич кўтарилиш даврида Г. системага айланади, тоғликлар қад кўтаради. Чўкинди жинслар бурмаланади, деярли ўрта таркибли лавалар оқиб чиқади, интрузивлар ҳосил бўлади, метаморфизм (тоғ жинсларининг ўзгари-ши) кучаяди. Зилзила ўчоқлари доим ҳаракатда бўлади. Г. чўкиш ва кўтари-лиш даврида атрофдаги структуралар ҳам анча ўзгаради. Чўкиш даврида Г. ат-рофида ҳавзалар вужудга келади, кўта-рилиш даврида эса тоғ олди чуқурлик-лари ҳосил бўлиб, уларда чўкинди, моласс формациялари тўпланади. Г.нинг даврий ривожланиш қонуния-тига асосланиб, палеозой эрасида каледон, герцин, мезо-кайнозой эрасида альп Г. бурмаланиш цикллари бўлганлиги аниқланган. Қозоғистон ҳудудидаги Талас, Қирғизистон тизма тоғлари каледон бурмаланиш фазаси-да, Узбекистан ва Қирғизистон ҳуду-дидаги Олай, Зарафшон, Туркистон, Чатқол, Угом, Писком тоғлари герцин бурмаланиш фазасида пайдо бўлган Г.лар ҳисобланади. Г.да темир, мис, қўрғошин, қалай, вольфрам конлари бўлади. Г. маълум ҳудуднинг геологик ривожланиш тарихини ўрганишда му-ҳим аҳамиятга эга.
ГЕОСТРОФИК ШАМОЛ - (гео ... ва юн. strophe — бурилиш, айланиш) — ишкаланиш кучи бўлмаган, горизон-тал босим градиент кучи С б-н Ер ай-ланишининг оғдирувчи кучи А муво-занатлашган шароитда ҳавонинг текис ва тўғри чизиқли горизонтал ҳаракати. Г. ш. параллел тўғри чизиқли изобара-лар бўйлаб Шим. ярим шарда босим градиентидан ўнг томонга ва Жан. ярим

шарда чап томонга тўғри бурчак остида оғиб йўналади. Г. ш. тезлиги др
*      2cosin(pp    Эя
тенглама б-н ифодаланади. Г. ш. тезлиги О? горизонтал босим градиенти др га пропорционал. Бир хил босим гра-диентларида у ҳаво зичлиги р га ва географик кенглик синусига тескари пропорционал. Агар тезликни м/с ва босим градиенти гектопаскалда (ҳар 111,2 км да) ифодаланса:
4,8Ар
Г. ш. — градиент шамолуптт хусу-сий ҳоли ҳисоб-ланади.
Геострофик шамол.
ГЕОСФЕРАЛАР (гео... ва сфера) — Ерни ташкил этган концентрик қобиклар. Ернинг устидан марказига то-мон атмосфера, гидросфера, Ер пусти, мантия, ядро Г.лари ажратилади. Ички ва ташқи Г. фарқ қилинади. Ташқи Г. атмосфера ва гидросфера, ички Г. Ер пусти, мантия ва ядродан иборат.
Г.нинг ички тузилиши тўғрисидаги тасаввурлар геофизика маълумотларига асосланган. Ер пусти мантиянинг ус-тида жойлашган ва ундан Мохоровичич юзаси б-н ажралган. Ер пўстининг қалинлиги океанлар тубида 3—12 км, континентал зонада ўртача 35 км, энг қалин жойи тоғликлар остида 50—84 км. Мохоровичич юзасининг тагида 2900 км чуқурликда Ер мантияси ўрнашган. У иккига — юқори ва қуйи мантияга ажралади. Юқори мантиянинг калин-лиги 850—900 км, қуйи мантияники — 2000 км га яқин. Мантиянинг Ер пусти остида жойлашган қисми субстрат деб юритилади. Ер пусти субстрат б-н бир-галикда литосферани ташкил эта-ди. Юқори мантиянинг пастки қисми бўлган астеносферанинг массаси юқори даражада пластик бўлганлиги-дан сейсмик тўлқинлар оралиқ қатлам-ларга қараганда секинроқ тарқалади. Астеносфера қуйи мантиядан Голицин қатлами б-н ажралган. Бу катламда сейсмик тўлқинлар тез ҳаракатланади. Ер ядроси ташки ва ички ядрога бўлина-ди. Булар оралиғида қалинлиги 300 км га тенг ўтиш зонаси жойлашган. Ер ядросининг радиуси 3500 км га яқин. Ички ядрода сейсмик тўлқинларнинг тезлиги ўзгармайди. Кўпчилик тадқи-қотларга кўра ядро ва мантиянинг қуйи
қисми юпқа концентрик қатламлардан тузилган, агрегат ҳолати бир хил, зич, қайишқоқ.
ГЕОТЕКТОНИКА (гео... ва тектоника) — геология фанининг соҳаси. Ер пўсти ва юқори мантияси (тектоно-сфера)нинг таркиби, ҳаракатлари, де-формацияси ва ривожланишини ўрга-нади (қ. Тектоника). ГЕОТЕКТУРА {гео... ва лот. tectura — қоплам) — Ернинг энг йирик рельеф белгилари: материклар ва океан ботиклари. Рельефнинг Г. элементла-ри умумсайёравий (планетар) кучлар б-н боғлиқ. Улар Ер пусти структура-ларининг шаклланишида қатнашади-ган бошка жараёнлар б-н ўзаро таъ-сирда.
ГЕОТЕРМАЛ РЕСУРСЛАР - Ер қаъри иссиқлиги захираси. Гидрогео-термал (термал сувлар) ва петрогео-термал (350° ва ундан ортиқ даражага-ча қизиган қуруқ тоғ жинслари) ре-сурсларга бўлинади. Г. р.нинг саноати тараққий этган мамлакатлар ёқилғи-энергетика балансидаги улуши ўртача 5-10%. Гидротермал ресурслардан ис-сиклик манбаи сифатида (40° дан 100— 150° гача бўлгани) ва электр қуввати и.ч.да (150° дан 300° гачаси) фойдала-нилади [Италия (Тоскана), АҚШ (Калифорния), Янги Зеландия, Япония (Хоккайдо о.), Мексика, РФ (Ғарбий Сибирь, Шим. Сахалин)да]. Ўзбекис-тонда Фарғонада артезиан илиқсув ҳав-залари бор.
ГЕОТЕРМИК ГРАДИЕНТ - ҳар 100 м га чуқурлашган сари Ер пўстидаги тог жинслари т-расининг кўтарилиб борадиган микдори. Г. г. турли жойда ер юзасининг шакли, тоғ жинслари-нинг иссиқлик ўтказувчанлиги, ер ости сувларининг айланиб юриши, вулкан ўчоқларига яқинлиги, Ер пўстида юз берадиган турли кимёвий реакцияларга кура ўзгаради. Чуқурлаш-ган сари т-ранинг кўтарилиб бориш қонунияти Ер каъридан юзасига то-мон иссиқлик оқими мавжудлигини кўрсатади. Бу оқимнинг миқдори Г. г.нинг иссиқлик ўтказувчанлик коэф-фициенти кўпайтмасига тенг. Кўпин-ча, Г. г. микдори 0,5 дан 20° гача ўзга-риб, уртача 3° га тенгдир. Аномал Г. г. (30-40°/км ва ундан ортиқ) микдори Талас—Чатқол—Қурама ва Шарқий Қирғизистон майдонларига тааллуқли, паст Г. г. (20—25°/км) Фарғона, Но-рин аномал зоналари, Шим. ва Ўрта Тяньшаннинг марказий қисмлари, Жан. Тяньшаннинг баъзи бир қисмла-рига хос. Г. г.нинг Уртача миқдори (27— ЗГ/км) Норин ботиғининг ғарбий қисмида кузатилган.
ГЕОТЕРМИК ПОҒОНА - Ер пусти-нинг метр ҳисобидаги чуқурлик интер-вали, бунда т-ра ҳар бир интервалда Г га ортиб боради. Ўрта ҳисобда Г. п. 30-40 м га тўғри келади, кристалл жинс-ларда эса бир неча марта катта (120— 200 м гача). Чуқурлиги ва жойлашган ўрнига қараб 5 дан 150 м гача (бевоси-та ўлчаш мумкин бўлган жойларда) узгариб туради.
ГЕОТЕРМИК ЎЛЧАШЛАР - парма-ланган қудуқларда геотермик градиент-ни аниқлашда ҳамда қатор разведка-қидириш ва техник масалаларни ечиш-да қўлланиладиган усуллар. Г. ў.да асо-сан қудуққа тушириладиган қаршиликли электр термометр ишлати-лади. Бу асбобнинг ишига мис электр қаршилигининг т-рага нисбатан мута-носиб Узгариши асос қилиб олинган. Бурғилаш суюқлиги ва тоғ жинслари-нинг ҳар хил т-рага эга булганлиги учун иссиқлик ҳолати мувозанатга келгандан сунг, яъни бурғилаш тамом бўлгандан бир неча кун ўтгандан сўнг геотермик градиент ўлчанади. Иссиқлик диаграм-маларида чукурлик ошиши б-н т-ранинг умумий ўсиши ва газ, нефть, кумир, сульфид маъданлари б-н боғлиқ айрим аномалиялар намоён бўлади. Олинган маълумотлар каротаж натижаларини таҳдил қилишда қўлланилади. ГЕОТЕРМИКА (гео... ва юн. therme — иссиқлик, иситма) — Ернинг иссиқ-лик майдонини ўрганувчи фан. Ер қобиғидаги қатламлардан иссиқлик-нинг кўтарилиши (ўтиши) тоғ жинс-ларининг иссиқлик ўтказувчанлиги, иссиқдик сингдирувчанлиги, т-ра Т утказувчанлиги б-н боғлиқдир. Ер юза-сидаги т-ранинг тарқалиши ташқи шароитларга ҳам боғлиқ. 15 км ва ундан ортиқ чуқурликда т-ранинг миқ-дор ўзгариши жуда ҳам кичик (градус-нинг улуши). Т-ранинг бундай узгариши Ер заминидаги шароит ва унинг юзасидаги қад. иссиқлик манбалари б-н боғлиқдир. Ер ости суви ва рельеф Ернинг фақат 100-200 м чуқурлиги-гача т-ра ўзгаришига таъсир кўрсатади. Ернинг т-ра маълумотлари пармалан-ган қудуқлар, тоғ жинслари, заминдан чиқаётган лавалариинг т-расини бево-сита ўлчаш, чуқурдаги моддаларнинг электр ўтказувчанлигини баҳолаш ва ҳар хил назарий ҳисоблаш б-н (иссиқ-лик манбаларининг жойлашиши, ис-сикдик тарихининг таҳдили асосида) йиғилади. Бу маълумотлар т-ранинг Ер юзасидан чуқурликка қараб ортишини кўрсатади. Бу ортиш тезлиги ҳар хил чуқурлик ва ҳудудларда ўзгарувчан бўлиб, иссиқлик ўтказиш коэффици-енти X ва иссиқлик оқимининг зичли-

ги Q б-н боғликлиги аниқланган. Ер-нинг юқори қатламидаги кристаллан-ган Я =(5—8)* 10° ва чўкинди жинслар-даХ=(2-5)*10~3кал/смстрад. б-н ифо-даланади. Ўртача Q Ерда — 1,2—1,5, океандаги чуқур ботиқларда — 0,2-0,6, қалқонларда — 0,7—1,1, океан орали-ғидаги тизмалар ва баъзи геосинкли-налларда — (2,5)—8*10~6 кал/см2с га тенгдир. Жуда юқори Q миқдори оти-либ турган вулканлар майдонига таал-луқдидир. Q нинг аномал ҳолати гео-иднинг эллипсоид юзасидан қочиш қийматининг тахм. тарқалишига мое келади. Бу эса мантиядаги ҳаракат йўна-лиши (конвекция) катакларининг бор-лиги б-н Q нинг боғлиқлигини кўрса-тади. Ердан ажралиб чиқаётган иссиқ-ликнинг кўп қисми жинсларнинг ис-сиқлик ўтказувчанлиги б-н боғлиқ. Бунда иссиқ сувларнинг ҳаракати, вул-канларнинг отилиши ва б. жараёнлар-нинг унча аҳамияти йўқ. Замонавий ис-сиқлик оқимининг табиатини тушун-тириш учун Ердаги қалинлиги 20—25 км «гранит» ва 100—200 км «базальт» қат-ламларидан ажралиб чиқаётган иссиқ-лик микдорини аниклаш лозим. Замин-даги т-рани баҳолаш эса жуда аниқ эмас, чунки чуқурлик ортиши б-н ха-толик ҳам ортиб боради. Бунинг сабаби т-ра жараёнини ташкил қилувчи т-ра манбаларнинг аниқмаслигидадир. Ер-нинг 100 км чуқурлигида т-ра 1000— 1400° га тенглиги ҳар хил усуллар б-н аниқланган бўлса-да, бундан ҳам чуқур-роқца т-ра 2,0—2,5 марта фарқланади. Ўзбекистоннинг Чуст-Поп ҳудудида ис-сиқлик аномалия майдони мавжуд.
Қад. геотермик даврлардаги т-ра ша-роитлари ҳар хил метаморфизм фация-ларига тааллуқли тоғ жинсларининг ва интрузивларнинг мавжудлиги ҳамда қатор кимёвий элементларнинг изотоп нисбатлари (кўпинча, кислород қўлла-нилади) асосида топилади. Олинган маълумот ва хулосалардан геодинамика, геотектоника, магматизм, уран, нефть-газ, иссиқ маъданли сув манба-ларини, табиий буг конларини излаш ва қидириш, тоғ-техник шароитни ба-ҳолаш, бўлажак зилзила ўчоқларини аниқлаш, геофизик муаммоларни ечишда фойдаланилади.
Акбар Ёрмуҳамедов, Қаҳҳорбой Абдуллабеков.
ГЕОТЕХНОЛОГИЯ (гео... ва технология) — фойдали қазилмаларни Ер қаъридан қазиб олишнинг махсус кимёвий, физик-кимёвий, биокимё-вий ва микробиологик ёки уларнинг ётган жойларида қайтадан ишлаш ме-тодлари. Г. ер остида одамлар иштиро-кисиз бажарилади. Фойдали қазилма-
лар Г.да бурги қудуғи орқали қазиб оли-нади. Г. га ер остида кумирни газлаш-тириш, бактериал ишкррсизлантириш, олтингугуртни эритиш, қаттиқ ҳолдан газ ҳолатига ўтувчи жинсларни ҳайдаш, вулкан жинслари ва иссиқ сувлардан минералларни ажратиш, нефть ва нефть маҳсулотларини термик йўл б-н олиш ва б. мисол бўлади. Дунё бўйича олтингугуртнинг 2/3 қисми кучли иси-тилган сув ёрдамида ер остида рудали жисмлардан эритиб олинади, бунда унинг сифати юқори бўлади (99,99%). Шу йўл б-н 80-90° да эрийдиган асфальт, бура (танакор), озокерит (тоғ муми) ва б. эрувчи минералларни қазиб олиш мумкин. Г. саноат рудаси кам бўлган ва тарқоқ элементлар бор кон-ларда ишлатилади. Г. илмий йўналиш бўлиб, фойдали қазилмаларни ажратиб олишнинг оптимал технологияси би-лан шуғулланади.
ГЕОТРОПИЗМ (гео... ва юн. tropos — бурилиш, йўналиш, қайрилиш) — ўсимлик органларининг ер тортиш кучи йўналишига қараб Ер марказига нисбатан муайян ҳолат олиши. Г. мус-бат, яъни тўғри (мае, илдизнинг паст-га қараб ўсиши) ва манфий, яъни тес-кари (мае, поянинг юқорига қараб ўсиши) бўлади. Г. туфайли ўсимликлар-нинг илдизи тупроққа кириб боради. ГЕОФИЗИК АНОМАЛИЯЛАР - Ер физик майдони қийматининг тоғ жинслари физик хусусиятларидаги фарқи ва улар тузилиши ҳамда таркибининг бир хил эмаслиги сабабли умумий (норма-даги) қийматдан оғиши. Г. а.га қараб Ернинг ички тузилиши ва Ер пўсти-ни, айниқса унинг юқори қисмини ўрганадилар. Г. а. майдоннинг геологик тузилишига, тоғ жинслари таркибига, ер ёриқларига боғлиқ. Г. а.нинг интен-сивлиги ер юзасининг ҳар бир нуқта-сида кузатилаётган ва нормадаги (на-зарий) физик майдони кўлами қийма-тининг фарқи б-н белгиланади. Бу геологик тузилиши бир хил жинедан деб фараз қилинган ва Ер қаъри моддала-ри физик хусусиятларининг тегишли-ча тақсимланиши асосида ҳисоблаб чиқилади. Гравитацион, магнит, сейсмик, термик, электр, радиоактив ва б. аномалиялар фарқ қилинади. Ернинг нормал гравитацион, геомагнит ва геотермик майдонлари энг кўп тадқиқ этилган. Г. а. уларнинг табиатини аниқ-лаш, Ернинг чуқур қатламларини ўрга-ниш, фойдали қазилмаларни башорат-лаш, қидириш ва разведка қилиш мақ-садида ўрганилади.
ГЕОФИЗИК ЙЎЛДОШ - Ер сунъий йўлдоши (ЕСЙ) орбитасидан туриб, Ернинг геофизик параметрлари — ат-
мосферасининг зичлигини, геомагнит майдонини, радиацион майдонини тад-қиқ этиш учун учирилган сунъий йўлдош. Шундай турдаги биринчи ЕСЙ
—  собиқ Иттифоқда 1958 й.да учирилган Ернинг учинчи сунъий йўлдоши эди. 1964 й. ва ундан кейинги йилларда АҚШ орбитал геофизик расадхонала-ри сериясини, қутб ёғдулари ҳамда кутб «қалпоқ» лари (музликлари)ни тадқиқ қилиш учун қутбий орбитал геофизик расадхоналарни учирди. Баъзи ҳоллар-да ЕСЙларидаги ўлчашлар ер сирти-даги ст-ялардан ўлчашлар махсус дас-тури б-н уйғунлаштирилган ҳолда амал-га оширилди. Г. й.лари ичида метеоро-логик ЕСЙ алоҳида ўрин тутади. Геофизик кузатишлар орбитал ст-ялардан амалга ошириладиган комплекс тадқиқотлар дастурининг таркибий қисми ҳам бўлиши мумкин. ГЕОФИЗИК РАЗВЕДКА УСУЛЛАРИ
—  фойдали қазилма конларини қиди-риш ва разведка қилиш мақсадида Ер қобиғи   тузилишини   физик   усуллар б-н ўрганиш; геофизикатж таркибий қисми. Г. р. у. табиий майдонлар (гравитацион, магнит, электр, сейсмик, термик, ядровий нурланишлар)ни ўрга-нишга асосланади. Бу майдонлар параметрлари ер устида, ҳавода ва ер ости (шахта ва бурғи қудуқлари)да ўлчана-ди. Олинган маълумотлар геологик структуралар, руда ва б. конларнинг жойлашишини   аниқлаш,   асосий кўрсаткичларини ўрганишда ишлатилади. Г. р. у.да табиий ва сунъий ҳосил қилинадиган физик майдонлардан фойдаланилади. Табиий майдон усул-лари нисбатан арзон ва бир хилдаги, осон солиштириладиган маълумотлар бергани учун катта ҳудудлардаги иш-ларда кўлланилади. Бу усул қимматбаҳо бурғилаш ва тоғ ишларининг аниқ йўналишларини белгилаб, уларнинг самарадорлигини оширади. Шунинг учун рекогносцировка ишларида асо-сан табиий майдонли Г. р. у. (магниторазведка), кичик ҳудудлардаги ишлар-да асосан сунъий физик майдонлар (сейсморазведка) қўлланилади. Қўлла-ниладиган физик майдонлар табиати-га қараб, Г. р. у. қуйидаги хилларга бўли-нади: Ер тортиш кучи майдонини ўрга-нувчи гравиметрик разведка; Ер табиий  магнит майдонини ўрганувчи магниторазведка;  Ернинг табиий электр майдонини, асосан, сунъий ҳосил қилииадиган ўзгармас ва ўзга-рувчан электромагнит майдонларни ўрганувчи электроразведка; портловчи моддаларни портлатиш ёки механик зарбларда ҳосил қилинадиган ва Ер қобиғида тарқалувчи сейсмик тебра-

нишлар майдонини ўрганувчи сейсморазведка; тоғ жинсларининг иссиқлик ўтказувчанлиги орасидаги фарққа асос-ланиб, бурғи қудуқларидаги т-рани ўрганувчи геотермик разведка; тоғ жинс-лари ва рудаларнинг табиий радиоактив нурлаиишини ўрганувчи ядро гео-физикаси; бурғилаш қудуқларидаги физик майдонларни урганувчи каротаж; бурғилаш қудуқлари оралиқлари-даги руда гавдаларини аниқлашга асос-ланган бурғи қудуқлари геофизикаси. Г. р. у., айниқса, ғовак қатламлар ости-даги, чуқур жойлашган, денгиз ва оке-анлар туби остида ётган фойдали қазил-ма конларини қидириш ва разведка қилишда муҳим ўрин тутади (яна қ. Геологик кидириш).
ГЕОФИЗИКА — Ер шарининг умумий физик хоссаларини, унинг қаттиқ, суюқ ва ҳаво қатламларидаги жараён-ларни ўрганадиган фанлар мажмуи. Учта катта бўлим: Ер физикаси, гидрофизика ва атмосфера физикасидан иборат. Г.нинг хусусий усуллари хил-ма-хил бўлиб, улар қаттиқ, суюқ ва ҳаво қатламларининг хусусиятларини ўрганиш б-н бир-биридан фарқ қила-ди.
Г.нинг бевосита Ерни ўрганиш б-н шуғулланадиган қисми амалий ва умумий бўлимлардан иборат. Амалий Г.га электр разведка, сейсмик разведка, гравиметрик разведка, магнит-разведка, радиометрия усуллари киради; улар фойдали қазилма конларини қидириш-га каратилган. Умумий Г. эса Ернинг ички, устки қатламларидаги физик майдонлар ва жараёнларни ўрганади.
Умуман Г.нинг айрим соҳалари б-н илмий нуқтаи назардан шуғулланиш 16-а. охирларидан бошланган. 19-а. ўрта-ларида Г. мустақил фанга айланди, 20-а. 40—60-й.ларига келиб изчил система сифатида шаклланди. Ўзбекистонда Г.нинг вужудга келиши 1867-70 й.лар-да Тошкентда физик расадхона очили-ши б-н бошланди. Геомагнит ўлчашлар 1871 й.дан маршрутлар бўйлаб ўтказил-ган, 1877 й.дан эса мунтазам равишда расадхонада олиб борилган. 1901 й.да Тошкентда Ўрта Осиёда биринчи сейсмик ст-я очилди, 1928 й.да магнит расадхона ташкил этилди. 1930-40 й.ларда Узбекистан барча ҳудудлари-нинг магнитометрик ва гравиметрик хариталари тузилди.
Атмосфера физикаси соҳасидаги дастлабки муҳим натижалар 19-а. охи-ри — 20-а. бошларида олинди. Биринчи марта атмосфера циркуляцияси, циклонларнинг тараққий этиш назария-лари ишлаб чиқилди. 20-а. 40-й.лари урталаридан бошлаб Г.га дойр ишлар
комплекс ривожлана бошлади. Газ ва нефть чиқиши эҳтимоли бор жойлар ўрганилди (Ю. Н. Годин, Б. П. Лебедев, И. И. Крейнес, М. В. Мухин ва б.). Руда-га бой жойларнинг ўрганилиши нати-жасида Бухоро — Хива ҳудудида, Фар-гона ва Сурхондарё водийларида қим-матбаҳо қазилма бойлик конлари аниқ-ланди. 40-й.лар охиридан бошлаб чукур сейсмик зондлашнинг нуқта усулини қўллаб изланишлар ўтказилди. 50-й.лар охирида узлуксиз профиллаш тартиби-даги чуқур сейсмик зондлаш усули ишлаб чиқилди ва Ўрта Осиёнинг кўп қисмида шу усулдан кенг фойдаланил-ди. 50-60-й.лар ўрталарида нефть ва газ конларини излаш б-н бирга чуқур пар-малаш лойиҳалари тайёрланди (Б. Б. Таль-Вирский, И. С. Вольвовский, А. М. Колпаков, Т. Л. Бобожонов, В. В. Рубо ва б.).
Кибернетика фанининг тараққий этиши, Ер сунъий йўлдошларининг учирилиши Г. фанининг жадал ривож-ланишига сабаб бўлди. Геофизик тад-қиқотлар геофизик ҳодисаларни бевосита кузатишлар натижаларига асосла-ниб, махсус асбоб ва усуллардан фой-даланиб бажарилади. Бундай ишлар гидрометеорология ст-я тармоқлари, Г. расадхоналари, магнит расадхона, Ер сунъий йўлдошларини кузатиш пункт-лари, сейсмик ст-ялар ва б.да олиб борилади.
60-й.лардан бошлаб Г.нинг сейсмо-логик, палеомагнетизм ва б. усуллари қўлланиб, Ўзбекистонни сейсмик хавф-лилик жиҳатидан р-нлаштириш, Ер пўсти қатламларини геологик ёшини аниклаш ишлари олиб борилди. Нати-жада геологик, тектоник ва б. маълумот-ларни ҳам таҳлил қилиб, Ўзбекистон-нинг сейсмик р-нлаштирилган хариталари (1966, 1978) тузилди. Мазкур ха-риталардан қурилиш ишларида муҳим аҳамиятга эга бўлган меъёрий ҳужжат сифатида фойдаланиб келинмокда.
1966 й. 26 апр.да юз берган Тошкент зилзиласидан сўнг Г.нинг айрим усуллари Ўзбекистонда кенг миқёсда қўлла-нила бошлади. Жумладан, Тошкент, Фарғона, Қизилқум геодинамик поли-гонлари ташкил қилиниб, бу жойлар-да сейсмологик, магнитометрик, электрометрик, гравиметрик усуллар б-н зилзилаларни олдиндан билиш (прогноз қилиш) муаммоси бўйича изланишлар олиб борилди. Ер пўстидан тарқаладиган электромагнит импульс -лар ва атмосферадаги ионосфера ток қатламларининг ҳолатини ўрганиш каби усуллар ҳам олдиндан билиш му-аммосини ечиш йўлида қўлланила бошлади. Ушбу сўнгги икки усул зил-
зилаларни олдиндан билиш мақсадида дастлаб Ўзбекистонда қўлланилди. Г.да бу йўналишда муҳим илмий-амалий аҳамиятга эга бўлган янги натижалар олинди. Жумладан, Ер магнит майдо-нида кузатилган ўзгаришлар орқали 1978 й. 2 ноябрдаги Олай, 1982 й. 6 май-даги Чимён, электромагнит импульс -ларининг ўзгариши бўйича эса 1976 й. 17 майдаги Газли, сейсмик усул ёрда-мида 1984 й. 18 фев.даги Поп зилзила-ларининг вақти, жойи ва кучи башо-рат қилинди. Бу натижалар шу соҳада дунё миқёсида биринчи маротаба олинган илмий-амалий ютуқдар бўлди (F. О. Мавлонов, В. И. Уломов, Қ. Н. Аб-дуллабеков, С. С. Ҳусамиддинов, С. X. Максудов ва б.). Г.нинг сейсмологик, электрометрик, геологик, гидрогеоло-гик усулларнинг мажмуи асосида 1966— 98 й.ларда Тошкент, Андижон, Фар-ғона, Наманган, Самарканд каби 20 дан ортиқ шаҳар, йирик саноат қури-лиш объектлари учун микрорайонлаш-тириш хариталари яратилди ва халқ хўжалигига қўллаш учун жорий этилди.
1970 й.дан бошлаб Ер пўсти ва юқори мантиясини урганишда чуқур сейсмик зондлаш, сейсмология, гравиметрик разведка, электр разведка, магнит разведка усулларидан фойдаланилди (Е. М. Бутовская, Ф. X. Зуннунов, В. А. Пак, Т. Е. Эргашев ва б.). Зилзилалар, порт-лаш вужудга келтирадиган тўлқинлар-ни ялпи қайд қилиш усули б-н Помир — Ҳимолай халқаро лойиҳаси буйича Италия, Ҳиндистон, Покистон олим-лари б-н ҳамкорликда и.т. ишлари олиб борилди (И. Ҳ. Ҳамробоев, Е. М. Бутовская, Т. Л. Бобожонов).
Ер пўстининг ҳар хил чуқурликла-рида рўй берадиган физик, механик жараёнларнинг табиати мураккаб экан-лиги экспериментал Г.ни ташкил қилиш ва ривожлантиришга сабаб бўлди. Хусусан. тог жинслари намуна-ларининг магнит, электр, тўлқин утка-зиш ва б. физик хусусиятлари лаб. ша-роитида ҳар хил босим ва т-ра таъси-рида ўрганилди (М. X. Боқиев, С. X. Мақсудов ва б.). Олинган натижалар кучли зилзилалар табиатини аниклаш, уларнинг тайёрланиш жараёни назария-сини яратиш ва зилзилаларнинг магнит, электр, электромагнит майдон-ларда пайдо булган даракчиларини таҳ-лил қилишда фойдаланилди.
Ўзбекистонда Г.га дойр и.т. ишлари ЎзР Геология ва минерал ресурслар қўмитаси, Гидрометеорология бош бошқармаси, Геодезия, харитаграфия ва кадастрлар бошқармаси, «Ўзбекнеф-тегаз» холдинг корлорацияси, Ўзбекис-

тон ФА Геология ва геофизика ва Сейсмология ин-тлари, Мирзо Улуғбек но-мидаги Узбекистан миллий ун-ти, Бе-руний номидаги Тошкент давлат техника ун-тида олиб борилади.
Собитжон Мақсудов, Ҳусан Отабоев.
ГЕОФИТЛАР (гео... ва юн. phyton — ўсимлик) — янгиланувчи куртаклари ва захира озиқ моддалари ер ости органларида тўпланадиган кўп йиллик ўт ўсимликлар (картошка, пиёзгулдош-лар, илдизпояли буғдойдошлар). Г. ўсимликларнинг ҳаётий шаклларидан бири бўлиб, криптофитлар гуруҳига киради.
ГЕОФОН (гео... ва ...фон) — Ер қоби-ғининг юқори қатламларида тарқала-диган товуш тўлқинларини қабул қилувчи аппарат. Ичига иккита эгилув-чан юпқа металл пластинка орасига маҳкамланган залвар масса жойлашти-рилган қутидан иборат. Ер қатламида тарқалаётган товуш тебранишлари ерга тегиб турган қути корпусини тебран-тиради, қути ичидаги залвар масса эса инерция ҳодисаси туфайли қимирламай туради. Г. кўпинча виброграф каби иш-лайди. Маълум узунликдаги товуш тўлқинларини тутиб оладиган асосий элемента пьезокварц кристалидан иборат Г. пьезогеофон деб аталади. Электр-механик ўзгартиргичлар, кучайтиргич ва тебранишларни қайд қилувчи осциллограф б-н таъминланган Г. сейсмограф дейилади. Г. тоғ жинсларини, денгиз тубини акустик жиҳатдан текшириш-да, конда қутқарув ишларини олиб бориш ва б.да қўлланилади. Конларда эшитиш қийин бўлган товуш сигнал-ларини тутиб қайд қиладиган махсус магнитофон мосламали Г. геомагни-т о ф о н деб аталади. Унда конда ава-рияга учраган кончилар турган жойни аниқлаш учун авария юз берган жой-дан келаётган сигналлар магнит лен-тага ёзиб олинади.
ГЕОХРОНОЛОГИК ШКАЛА - уму-мий стратиграфик шкала бирликлари-га эквивалент бўлган геохронологик бўлимларнинг иерархия (қуйи бўлим-ларнинг юқори бўлимларга босқичма-босқич бўйсуниш) системаси.

Геохронологик бўлимлар илмий жи-ҳатдан куравий миқёсда тарқалган, аммо кесимларнинг тўлиқ эмаслиги ва изохрон сатхларни кузатиш усуллари-нинг чегараланганлиги сабабли фақат йирик геохронологик бўлимларгина кенг миқёсда белгиланган. Радиологик геохронометрия маълумотлари бўйи-ча ҳоз. вақтда фанерозой эратема, система, бўлим, ярус, даврларининг ҳамда бир қанча замон ва асрларнинг давом этган вақти аниқланган. Радиологик ёшни аниқлаш токембрий Г.ш. учун айниқса муҳим, чунки токембрий учун ҳозиргача умумий қабул қилинган бўлимлар йўқ (қ. Геохронология).
ГЕОХРОНОЛОГИЯ (гео... ва хронология) (геологик йилнома) — Ер пўстидаги тоғ жинсларининг ҳосил бўлиш кетма-кетлиги ва ёши ҳақида-ги таълимот. Нисбий ва мутлақ Г.га бўлинади. Нисбий Г. тоғ жинсларининг Стенсен қонуни деб аталмиш кетма-кет қатламланиш принципига асосланган. Бу принципга кўра усти-да ётган қатлам (чўкинди жинслар қатламларининг дастлабки ҳолати бу-зилмаганда) пастидагидан ёш бўла-ди. Интрузив тоғ жинсларининг нисбий ёши қатламли тоғ жи не лари б-н ўзаро муносабатига қараб аниқлана-ди. Геологик кесимдаги қатламлар-
нинг кетма-кетлигини аниқдаш маз-кур р-ннинг стратиграфиясини таш-кил этади. Бир-биридан узокда жой-лашган ҳудудларнинг стратиграфиясини солиштиришда палеонтологик метод ишлатилади. Бу метод ҳалок бўлган ҳайвон ва ўсимликларнинг жинслар-даги тошқотган қолдиқларини ўрга-нишга асосланган.
Ҳар қайси давр учун ўзига хос ҳай-вон ва ўсимликларнинг тошқотган қол-диклари мавжуд. 19-а. бошларида тоғ жинсларининг нисбий ёшини аниклаш-да палеонтологик методни биринчи марта У. Смит (Англия), Ж. Кювье (Франция) татбиқ этган. Ч. Лайель, Ч. Дарвин ва В. О. Ковалевскийларнинг палеонтология соҳаси бўйича и. т.лари палеонтологик методнинг асосини ярат-ди. Геологлар куп йиллар давомида қил-гаи мехнати эвазига Ер пўстида қатлам-лар йўналишининг умумий кетма-кетлигини аниқлашди. Кейинча-лик бу стратиграфия шкаласи номини олди. Шкаланинг юқори қисми (фанерозой) палеонтологик метод асосида пухта қилиб тузилган, пастки қисми учун (токембрий) тошқотган қолдиқ-ларнинг яхши сакланмаганлиги сабабли палеонтологик метод чекланган бўлиб, натижада унчалик мукаммал бўлимларга ажратилмаган. Тоғ жинсларининг метаморфизми (ўзгарувчанлик)
1- жадвал
Геохронология шкаласи (1993)

даражаси ва б. белгилари бўйича токем-брий архей (ёки археозой) ва проте-розойга бўлинган. Шкаланинг фанеро-зой қисми 3 гуруҳга (ёки эратемалар-га): палеозой, мезозой ва кайнозойга ажратилган. Гуруҳлар ўз навбатида си-стемаларга, системалар бўлимларга, бўлимлар эса ярусларга бўлинган (1-, 2-жадвалга қ.). Шкаланинг бир неча гу-руҳларни бирлаштирган қисми эоно-тема деб юритилади (мае, фанерозой эонотемаси). Токембрий учун шкалада эонотемаларни бирлаштирган акроте-ма берилган. Стратиграфик шкала Г. шкаласини тузиш учун асос ҳисобла-нади. Стратифафик шкаланинг ҳар қай-си бўлимига Г. шкаласининг маълум бўлими мое келади. Бўлим (эпоха) ярус (аср)ларга бўлинган. Гуруҳ (эратема) эрага тўғри келади. Стратиграфик ва унга мослашган Г. шкаласи 1881 й.да Италиянинг Болонья ш.да иккинчи халқаро геологлар конгрессида тасдиқ-ланган ва ўша вақтдан бутун жаҳонда умумий ҳисобланади. Кейинчалик па-леонтологик методнинг такомиллаши-ши натижасида олинган янги маълу-мотлар асосида Г. шкаласига ўзгарти-ришлар киритилмоқда.
Мутлақ Г.да тоғ жинслари ва ми-нералларнинг радиометрик ёши аниқ-ланади. Минг ва млн. йиллар б-н ўлча-нади. Кимёвий элементларнинг радиоактив парчаланиши тезлиги доимий бўлиб, ташқи муҳит таъсиридан ўзгар-майди. Мутлақ Г.ни 20-а. бошларида франциялик П. Кюри ва англиялик Э. Резерфорд таклиф қилишган. Улар то-монидан мутлақ Г.га қўлланилган принцип айни пайтгача ишлатилмоқ-да. Мутлақ Г.да радиоактив парчаланиши узок, йиллар давом этадиган (млрд. йил) уран ва торий элементлари иш-латилади. Токембрийнинг Г. шкаласи тоғ жинсларининг мутлақ ёшини кўп марта аниқлаб тузилган. Парчаланиш-нинг охирги маҳсулотига қараб мут-лақ Г.нинг қўрғошин, гелий, аргон, кальций, стронций ва б., шунингдек радиоуглерод методлари мавжуд. Бу-лардан қўрғошин (уран-торий-қўрғо-шинли), аргон (аргон-калийли) ва стронций (рубидий-стронций) мето-ди кўп ишлатилади. Қўрғошин методи минераллардаги (уранинит, монацит, циркон, ортит) радиоген қўрғошин-ни тадқиқ қилишга асосланган. Бу метод энг ишонарли ҳисобланади. Унинг ижобий томони шундаки, минерал-нинг ёши бир-бирига боғлиқ бўлма-ган учта тенглама ёрдамида аникдана-ди.
(ех"-1),                 (1)
1-жадвалнинг давоми
	1
	2
	3
	4

	м
е
3
о
3
о й MZ
	lOpaJ 69,0
	Юқори Jj              19,0
	Титон Jjtt Кимериж J^km Оксфорд J3o
	Волж

	
	
	Ўрта J;                  25,0
	Келловей J2kl Бат J2bt Байос J2b Аален J3a
	

	
	
	Қуйи J,                25,0
	ToapJ,t Плинсбах!^ Синемюр J^ Гетганг J(h
	

	
	Триас Т 35,0
	Юқори Т3            18,0
	Рэт Т3Р Норий T3N Карний T3k
	

	
	
	Ўрта T2                 12,0
	ЛадиН Ту Анизий Т;а
	

	
	
	Қуйи Т,                5,0
	Оленек Т^ Ҳинд TLi
	

	П
а л е о
3 О
й PZ
	Пермь Р
38,0
	Юқори Р2            10,0
	Татар P2t Қозон P2kz Уфа P2u
	

	
	
	Куйи Р,                28,0
	Кунгур P,k Артин Р^ Сакмар Prs Ассель Р^
	

	
	Тошкўмир С 74,0
	Юқори С,             14,0
	Гжель C;g Касимов C3k
	

	
	
	Ўрта С2                 20,0
	Москва C2m Бошқирд С2Ь
	

	
	
	Қуйи С,                40,0
	Серпухов С^ Визе С(у Турне C,t
	

	
	Девон D 48,0
	Юқори D,             14,0
	Фамен D3fm Фран D3f
	

	
	
	Ўрта D2                 13,0
	Живет D2zv Эйфель D2ef
	

	
	
	Қуйи D,                21,0
	Эмс D,e Прага D,zg Лохков D,
	

	
	Силур S 30,0
	Юқори S2             13,0
	Пржидоль S2p Лудлов S2ld
	

	
	
	Қуйи S,                17,0
	Венлок SjW Лландоверий SL1

1-жадвалнинг давоми
	1
	2
	3
	4

	
	Ордовик О 67,0
	Юқори О^             10,0
	Ашгилл O,as
	

	
	
	Ўрта О,               30,0
	Карадок О;к Лландейло O;ld Лланвирн O2t
	

	
	
	Қуйи О,              27,0
	Арениг О,а Тремадок O,t
	

	
	
	Юқори в,            18,0
	Оқсой езак Сак 63s Айиқсўккан €3as
	

	п
а л е о
3
о й
	Кембрий 6 65,0
	Ўрта62                17,0
	Май e;m Амгин €2am
	

	
	
	қуйи е,          зо.о
	Тойон е,т Ботом е,Ь Атдабан €Lat Томмот e,t
	Лен 6,1 Алдан е^

	Протерозой PR
	ВендУ 80,0
	Юқори V2            50,0 Қуйи V,                30,0
	
	

	Архей AR
	
	Юқори AR2          650 Қуйи AR, >          400
	
	


2- жалвал
Фанерозой даврларинннг давом этнш муддати, млн. йил
	Эон
	Эра
	Давр
	Р.Армстронг бўйича (1974)
	В.Харланд бўйича (1982)

	
	
	
	Даврнинг бошланиш ёши
	Даврнинг давом этиши
	Даврнинг бошланиш ёши
	Даврнинг давом этиши

	Фанерозой
	Кайнозой
	Тўртламчи
	2
	2
	2
	2

	
	
	Неоген
	62 64
	24,6
	22,6

	
	
	Палеоген
	
	65
	42,4

	
	Мезозой
	Бур
	140
	76
	144
	79

	
	
	Юра
	208
	68
	213
	69

	
	
	Триас
	242
	34
	248
	35

	
	Палеозой
	Пермь
	284
	42
	286
	38

	
	
	Карбон
	360
	76
	360
	74

	
	
	Девон
	409
	49
	408
	48

	
	
	Силур
	436
	27
	438
	30

	
	
	Ордовик
	500
	64
	505
	67

	
	
	Кембрий
	564
	64
	590
	85


(2) (3)
Pb, U, Th — минераллардаги қўрғо-шин, уран ва торий изотоплари миқ-дори: \, Л2, X, - "8U, 235U, "2Th изо-топлар парчаланишининг константла-ри. Агарда (1) тенгламани (2) тенгла-мага бўлинса, унда қуйидаги тенглама келиб чиқади:
207pb  _ aUl_
206Pb ~ e""-l
Бу тенглама ҳақиқатга энг яқин ёшни фақат бир марта ўлчанган тенглама
207
*"РЬ SPb
коният беради. Айни пайтда
235
 тен'
гламанинг қиймати 137,7 га тенг ва барча минерал, тоғ жинсларида бир хил. Радиоактив минералларда радиоген қўрғошин б-н биргаликда оддий қўрғо-шин қўшимчалари борлиги сабабли ёшни аниқлашда тузатишлар кирити-лади. Қўрғошин рудасишшг изотоп тар-киби бўйича аниқланган ёш модель ё ш деб юритилади. Амалда модель ёш-нинг ҳақиқий ёшга мое келиши ёки келмаслиги кўпчилик конларда куза-тилган.
Аргон метод и калийли минералларда аргоннинг радиоген тўплани-шига асосланган. Зарур материалларни осонгина олиш мумкин бўлганлиги сабабли аргон методи кўп ишлатилади. Методнинг камчилиги фақат ички на-зорат қилиш имконининг йўқлигида-дир. Чунки аргон методида тог жинс-лари ва минералларнинг ёши факат битта тенглама орқали аниқпанади.
Стронций методи , 87Rb ни радиоактив парчаланиб 87Sr га айлани-шига асосланган. Бу метод кам ишлатилади.
Радиоуглерод методи 60000 ёшгача бўлган турли геологик объект-ларнинг ёшини аниклашда муҳим.
Абсолют Г.га оид тадқиқотлар катта назарий ва амалий аҳамиятга эга. Тад-қиқот натижалари илмий адабиётлар-да кенг ёритилади. Ўзбекистонда Г. со-ҳасидаги ишлар Ҳ. М. Абдуллаев номи-даги Геология ва геофизика институти ҳамда Минерал ресурслар институтида бажарилади. Ўзбекистоннинг ғарби ва жан.даги магматик тоғ жинсларининг мутлақ ёши аникланган.
Султонбой Ҳусанов.

ГЕОЦЕНТРИК КООРДИНАТАЛАР -
осмон жисмлари (Қуёш, Ой, сайёра-лар ва б. жисмлар) координаталарининг Ер марказига нисбатан аниқланадиган тизими. Хусусан, сунъий йўддошлар-нинг координаталари ҳам Г. к.да ифо-даланади.
ГЕОЭКОЛОГИЯ — экологиянинг юқори босқичдаги экосистемаларини, шу жумладан биосферани ўрганувчи фан. Г. (ландшафт экологияси, географик экология) 20-а. 30-й.ларида немис олими К. Тролль томонидан таклиф қилинган, лекин тармоклараро фан сифатида 90-й.лардан шакллана бош-лади. Г. табиий ва инсон томонидан ўзгартирилган юқори босқичдаги эко-системаларнинг таркиби, структураси, мавжуд бўлиш қонуниятлари ва эво-люциясини ўрганади. Ернинг экологик муаммолари тўғрисидаги барча билим-ларни жамлайди ва табиий фанлар, хусусан биол., геогр., геол. фанлари тадқиқот натижаларидан фойдаланади. Асосий мақсади Ерда ҳаётни таъмин-ловчи муҳитни сакдаб қолишга қара-тилган.
Г. ҳудудда тирик организм (шу жумладан инсон)нинг атроф муҳит б-н бўлган ўзаро алоқасини ўрганади. Бу жиҳатдан Г. географик (ҳудудий) ва экологик (системали субъект — муҳит) тадқиқот турини ўз ичига олади. Ҳудуд-ларда экологик вазиятлар қаноатланар-ли даражадан фалокат даражасигача ўзгариши мумкин. Ушбу муаммолар-нинг ечимида Г. фани бошқа табиий фанлар б-н биргаликда катта аҳамият касб этади.
ГЕПАРД (Acinonyx jubatus) — мушук-симонлар оиласига мансуб йиртқич сут эмизувчи, гепардлар (Acinonyx) ypy-ғининг ягона тури. Танасининг уз. 123— 150 см, думи 63—75 см. Оёқлари узун ва ингичка, тирноқлари ичкарига тор-тилмаслиги б-н бошқа мушуксимон-лардан фарқ қилади. Юнги сарғиш қум рангда, майда қора доғлар б-н текис қопланган. Болалари танасининг устки
Гепард.
томонидаги узун тик юнглари пахмоқ мантия (ёпинғич) ҳосил қилади. Африка, Жан.-ғарбий Осиё (Эрон, Аф-ғонистон, Балужистон) ва Ўрта Осиё-да тарқалган. 1972 й.гача онда-сонда Туркманистоннинг жан.да учраб турар-ди. Кундузи ҳаёт кечиради. Ҳомиладор-лиги 84-95 сутка. 2-4 та бола туғади. Тўқай, дашт, чўл ва тоғ этакларида яшайди. Туёқли ҳайвонлар (кийиклар, қўйлар) ни ов қилади. Ўлжасига пана жойдан ташланади ва қисқа масофада қувиб етади (тезлиги соатига 110 км гача). Қадимда қўлга ўргатилган Г. дан ов қилишда фойдаланилган. Ҳозир сони жуда камайиб кетган, табиатда бутун дунё бўйича бир неча юзта сақланиб қолган. Узбекистан Республикаси ва Халқаро Кизил китобга киритилган. Тут-қунликда яхши кўпаяди. ГЕПАТАРГИЯ (юн. hepar — жигар, argia — фаолиятсизлик) — жигар етишмов-чилиги ёки унинг заҳарланишидан ке-либ чиқадиган касаллик ҳолати. Г. тер-мини немис врачи Г. Квинке ва Э. Топ-пе-Зейлер томонидан таклиф этилган (1912). Г. гепатитлар (ўткир ва сурунка-ли), ҳомиладорлар эклампсияси, жигар веналарининг ўткир тромбози, жигар циррози ёки холестази, шунинг-дек организмнинг гепатотроп заҳарлар (бензол, заҳарли замбуруғлар) ва баъ-зи бир дори моддалари б-н заҳарлани-ши оқибатида келиб чиқади. Жигар ҳужайралари некрозга учрайди, руҳий-асабий фаолият издан чиқади. Бемор алаҳсирайди, териси саргайиб кетади, кўз қорачиғи кенгаяди, кўриш қоби-лияти пасаяди ва эс-ҳуш ўзгаради, бора-бора беморнинг аҳволи оғирла-шиб, жигар комаси ривожланиши мумкин. Даво касалликнинг кечиши ва клиник белгиларига қараб олиб борилади. Беморни тинч қўйиш, овқат таркиби-дан ҳайвон оқсилларини чеклаш, врач кўрсатмаси бўйича дори-дармонлар бериш лозим. Г.нинг олдини олиш учун жигар касалликлари, хусусан вирусли гепатитдан сақланиш, меъда-ичак йўлларидан қон кетиши ёки инфекция киришига йўл қўймаслик, дориларни, айниқса, наркотик, диуретик ва седа-тив дориларни суиистеъмол қилмаслик талаб этилади.
ГЕПАТИТ (юн. hepar; hepatos — жигар) — жигар яллиғланиши б-н кеча-диган касалликлар гуруҳи. Инфекцион {вирусли гепатит А, В, С, Е, D) ёки ноинфекцион Г. (мае, овқатдан заҳар-ланиш) ҳамда бирламчи ва иккилам-чи инфекцион Г. бўлади. Г. бруцеллёз, безгак, захм ва б. инфекцион касалликлар, шунингдек сурункали меъда-ичак касалликларида кузатилади. Мишьяк,
заҳарли замбуруғлар, кампирчопон (гелиотроп), саноатда, қ. х. ва рўзғорда ишлатиладиган заҳарлар (дихлофос, хлорофос, карбофос, алкогол)дан за-ҳарланиш ҳам Г.га сабаб бўлиши мумкин. Алкоголизмда Г. оғир ўтиб, жигар ириб кетиши (некроз) мумкин. Г. ўткир ва сурункали бўлади. Уткир Г. да кўз оқи ва бадан саргаяди, жигар каттала-шади, жигар соҳасида оғирлик ва оғриқ пайдо бўлади, беморнинг кўнгли ай-ниб, қусади, иштаҳаси йўқолади, оғзи тахир бўлади. Баъзан ҳомиладорлик ток-сикозларида ҳам ўткир Г. рўй беради. Ўткир Г. ўз вақтида даволанмаса, бемор парҳез қилмаса, жигарнинг мах-сус (паренхиматоз) тўқимаси бирик-тирувчи тўқима б-н алмашинади (қ. Жигар циррози). Ўткир Г. баъзан 2-3 ойга чўзилиб, сурункали Г.га айланади. Ка-салликминг бошланиш даврида беморнинг аҳволи деярли ўзгармайди, ҳатто ишлайверади, касаллик эса зўрая бо-ради. Беморнинг кўз оқи ва бадани сар-ғайганда, т-раси нормал бўлса ҳам, ўринга ётқизиб, врач чақириш керак. Г. заҳарланиш оқибати бўлса, беморни дарҳол касалхонага жойлаштириш лозим. Г. бўлган бемор ётиши, жигар со-ҳасини иссиқ тутиши керак. Бемор ов-қатида осон ҳазм бўладиган углевод, оқсил ва витаминлар етарли, ёғ кам бўлиши зарур. Кўпроқ ҳўл мева, сабза-вот шарбати, қанд-шакар, мураббо, асал, оқ нон, шунингдек, енгил ҳазм бўладиган овқатлар — ширгуруч, шов-ла, сут, қатиқ, пишлоқ ва творог бую-рилади (сутли овқатлар ва, айниқса, творогда жигар ҳужайраларини емири-лишдан сақдайдиган моддалар бор). Жигар функцияси касалликдан кейин жуда секин аслига келади. Сурункали Г.нинг олдини олиш учун бемор узоқ вақт (баъзан бир-икки йилгача) сабр-тоқат б-н оилавий врач назоратида да-воланиши, маълум тартиб (овқатланиш ва дам олиш)га риоя қилиши керак.
Эркин Қосимов.
ГЕПАТОЗ (юн. hepar — жигар ва osis — касаллик) — бир қатор жигар ка-салликларининг умумий номи; яллиғ-ланиш аломатлари озгина бўлгани ёки умуман бўлмагани ҳолда жигар парен-химасининг дистрофик ўзгариши б-н ифодаланади. Ёғли, пигментли ва хо-лестатик хиллари бор. Ёғли Г.да жи-гарни ёғ босади, бу — овқатланиш тар-зи бузилганда, жигар тўқимасига за-ҳарли, айниқса спиртли моддалар таъ-сир этганда, шунингдек гипоксия ва эндокрин бузилишлар, хусусан канд-ли диабетда кузатилади. Пигмент алма-шинуви бузилганда пигментли Г. рўй беради. Холестерин ва ўт кислота-

си алмашинувининг бузилиши натижа-сида жигар ичида ўт туриб қолганда ёки айрим дори моддалари, мае, аминазин, гормонал-кортикостероид препа-ратлар суиистеъмол қилинганда холе-стати к Г. пайдо бўлади. Даво ҳамда касалликнинг олдини олишда энг му-ҳими Г.га сабаб бўлган омилни барта-раф этишдан иборат. Г.нинг ҳамма хил-ларида овқатланиш тартиби, парҳезга риоя қилиш, агар касаллик бирор дори қабул қилинганида рўй берса, уни дар-ҳол тухтатиш керак. ГЕПАТОЛОГИЯ (юн. hepar — жигар ва ...яогия) — гастроэнтерология фанининг бир бўлими; жигар ва ўт йўллари ка-салликларининг келиб чиқиш сабабла-ри, клиник кечиши, диагностикаси ҳамда даволаш ва олдини олиш усулла-рини ўрганади. Хусусий ва умумий Г. фарқ қилинади. Г. жигарнинг тузилиши ва фаолиятини ўрганиш борасида электрон микроскопия, гистокимё, ультра-центрифугалаш, хроматография, радиоизотоп текшириш, ЭҲМ ва б. тадқиқот-ларга асосланади. Тиббиёт техникаси-нинг такомиллашганлиги (мае, пункцион нина ва зондлар, лапароскопия, ангиография ўтказиладиган аппа-ратлар) Г.нинг жадал ривожланишига им кон берди. Ҳоз. Г. олдида турган энг муҳим муаммолардан бири гепатит, вирусли гепатит, гепатоз, жигар цирро-зи каби жиддий касалликларнинг олдини олиш ва даволашга қаратилган. Г. ўз амалиётида жигарни пункция қилиш, радиоизотоп сканирлаш, ультратовуш ташҳиси (УТТ), иммунологик, компьютер томография каби текшириш усул-ларидан фойдаланади. ГЕПИДЛАР(лот. Gepidae) — готлартя қардош бўлган герман қабилалари гу-руҳи. 2-а.да Скандинавиядан Болтиқ денгизининг шарқий соҳилига кўчиб ўтишган. 2-а.нинг охирида готлар ор-тидан жан.-шарққа қараб силжишган. 4-а.нинг охирида гуннларнинг қабила-лар иттифоқига кирган. 6-а.нинг 2-яр-мида лангобардлар ва аварларнинт бир-лашган кучлари томонидан бўйсунди-рилган. Г.нинг қолганлари 9-а.да вен-гер элатининг шаклланишида қатнашган.
ГЕППЕРТ-МАЙЕР (Goeppert-Mayer) Мария (1906.28.6, Катовице, Польша — 1972.20.2) — америкалик назариёт-чи-физик. АКД1 миллий ФА аъзоси. 1931 й.дан АҚШ да ишлаган. Илмий ишлари квант механика, кристалл панжаралар назарияси, статистик механика ва ядро физикасига оид. Иккиламчи бета-еми-рилииат олдиндан айтиб берган ва на-зариясини ишлаб чиққан (1935). Й. Йен-сендан мустақил равишда атом ядроси
электрон қобиғи моделини яратган (1951). Нобель мукофоти лауреати (1963, Й. Йенсен б-н ҳамкорликда). ГЕПТАН, С7Н|6 — тўйинган углеводород. Мол. м. 100,21.9 та изомери маьлум. Нормал Г. СН3(СН2)5—СН3 кучеиз ўзига хос ҳидли рангсиз суюқлик. Суюқла-ниш т-раси — 90,61°, қайнаш т-раси 98,43°, сувда эримайди, эфир ва органик эритувчиларда яхши эрийди. Тўйинган углеводородларнинг барча кимёвий хоссаларига эга. Ҳаво б-н порт-ловчи аралашма ҳосил қилади. Нефт-нинг бензин фракциялари ва газ кон-денсатлари таркибида бўлади, катали-тик реформинг жараёнида изомерланиб изогептанларга ва дегидроцилланиб то-луолга айланади. Г.ни бензин фракци-яларидан цеолитларда абсорбциялаб ажратиб олиш мумкин. Карбюратор ёқилғиларининг детонацион бар-қарорлигини аниклашда эталон сифа-тида қўлланилади (Г.нинг октан сони 0 га тенг деб қабул қилинган). Изомер-ларидан 2,2,3-триметилбутан (триптан) амалий аҳамиятга эга бўлиб, мотор ёқилғиларига қўшимча сифатида иш-латилади.
ГЕПТОД (юн. hepta — етти ва электрод), пентагрид — етти электродли, яъни катод, анод ва бешта тўрли электрон лампа. Тўрларидан иккитаси бош-қарувчи, иккитаси экранловчи ва бит-таси ҳимояловчи ҳисобланади. Г. три-од-гептод лампаси таркибига киради. Г. супергетеродин радиоприёмникларда юқори частота электр тебранишларни ўзгартириш ва силжитиш учун
ишлатилади.
и
С,
Гептод схемаси: К— катод; С,, С2, С3, С4, С, — тўрлар; А — анод.

ГЕРА — юнон мифологиясида худолар маликаси, Зевснинг синглиси ва хоти-ни. Никоҳ ҳомийси. Шафқатсизлик, қаҳр-ғазаб ва рашк қилиши б-н ажра-либ турган. Қад. Рим мифологиясидаги Юнонатй мое келади. ГЕРА — Германиядаги шаҳар, Тюрингия ерида. Вайсе-Эльстер дарёси соҳи-лида. Аҳолиси 128 мингдан зиёд киши (1990-й.лар ўрталари). Т. й. ва автомобиль йўллари тугуни. Тўқимачилик (жун газлама тўқишнинг қад. маркази), ма-шинасозлик саноатлари ривожланган. Пойабзал, резина, мебель, озиқ-овқат корхоналари, пианино ф-каси, театр, ботаника боғи, кончилик ин-ти бор.
13—18-а.ларга оид меъморий ёдгорлик-лар сақданган. Шаҳарга 995 й.да асос солинган.
ГЕРАКЛ (лот. Hercules, шарқ адабиёт-ларида Хиракл) — юнон афсоналари-даги қаҳрамон, Зевс б-н оддий аёл Алкменанинг ўғли. Афсоналарга кўра, беқиёс кучга эга бўлган. У миелсиз 12 жасорат кўрсатган. Г. немей шерини ва
Гераклнинг шер билан олишуви. Лисипп (мил. ав. 4-а.)нинг юнон оригиналидан Рим нусха-си. Мармар. Санкт-Петербург. Эрмитаж.
кўп бошли лерней аждаҳосини ўлдир-ган, эриманф тўнғизини тирик тутган, стимфол жоду қушларини қириб таш-лаган, амазонкалар маликаси Ипполи-танинг камарини олган, подшоҳ Дио-медни енгиб, йиқитган ва б. мардлик-лар кўрсатган. Шунингдек, Антейни енгган, Прометейни озод қилган. Хо-тини Деянира уни билмай заҳарлаган. Зевс уни ўлмайдиган қилган. Юнонис-тоннинг кўпгина жойларида, кейинча-лик Италияда Г.га эътиқод қилинган. Г. ҳақидаги афсоналарда инсоннинг та-биатнинг даҳшатли кучларига қарши кураши акс этган. Г. Геркулес номи б-н ҳам машҳур.
ГЕРАКЛИЙ — Боспор подшолигиниит Азов денгизи бўйларида жойлашган шаҳри. Юнон географлари Страбон, Птолемей асарларида қайд этилган. Кўпчилик олимларнинг фикрича, Г.нинг қолдиқлари Казантип бурнида-ги (ҳоз. Қрим я.о.нинг Мисово қиш-лоғи яқинида) шаҳар харобаси ўрнида бўлган. Қазишмалар натижасида милод-нинг дастлабки асрларига оид иморат-лар қолдиқлари ва ёнғин қатлами очил-ган. Афтидан Г. тахм. 270 й.да готлар томонидан вайрон этилган.

ГЕРАКЛИТ Эфеслик (Herakleitos Ephe-
sios) (мил. ав. тахм. 544—483) — юнон
файласуфи,   Иония файласуфларидан
бири. Олий аристократлар оиласида ту-
ғилган. Фалсафа тарихида биринчи
бўлиб   объектив
диалектика тамой-
илларини кўрсатиб
берган. Унинг ду-
нёқарашига Шарқ
фалсафаси, хусу-
сан зардуштийлик
фалсафаси жиддий
таъсир кўрсатган.
Г.нинг асарларида
зардуштийлик,
«Авесто»аа баён
этилган ғояларга, қад. ҳинд упанишад-
ларига оид лавҳалар учрайди.
Г.нинг «Табиат ҳақида» асаридан бизгача 130 парча (фрагмент) етиб келган. У бу китобни жуда мураккаб тилда, илмнинг мағзини чақа ола-диган, фаросатли ва доно китобхон-ларга мўлжаллаб ёзганлигини ай-тади.
Г. оламни тўхтовсиз алангаланиб ва сўниб турувчи оловдан иборат деб бил-ди. Унинг фикрича, ҳамма нарсалар оловдан пайдо бўлган ва ҳамма нарса оловга айланади. Г. оловни оламнинг асосида ётувчи бирламчи элемент, жонли ва ақлли куч деб ҳисоблайди, бошқа нарсалар эса оловнинг турли шаклларига айланган кўринишларидир. Барча нарсалар оловнинг қуюқлашуви ва сийраклашуви оқибатида вужудга келади. Г. дунёдаги ҳамма нарса абадий ҳаракат жараёнида, ҳамма нарса табиат қонунияти — «логос»га бўйсуниб, оқиб, ўзгариб туради, дейди (мае, «айни бир дарёга 2 марта тушиб бўлмайди», «биз кўриб турган ҳар кунги Қуёш янги Қуёш», «биз ўзимиз ҳам ҳар бир лаҳзада янгиланамиз»).
Г.нинг энг муҳим фалсафий ғояси — қарама-қаршиликларнинг кураши ва уйғунлигидир. Унинг фикрича, ўзга-ришлар қарама-қарши кучларнинг таъ-сири натижасидир, қарама-қаршилик-лар абадий курашда, ҳамма нарса ку-раш ва зарурият оқибатида вужудга келади. Г. таъкидлашича, уруш — ҳамма нарсанинг отаси ва подшосидир; у ай-римларга худолар, бошқаларга одамлар сифатида намоён бўлади, айримларни у қулга айлантиради, айримларни эса қулликдан озод қилади. Г. фикрича, оламни билишнинг асосида сезгилар ётади. Фақат тафаккургина доноликка олиб боради. Сезгилар б-н идрок эти-ладиган ҳар қандай моҳият ақлдан яширина олмайди. У оламдаги рўй бе-рувчи жараёнларнинг ички моҳияти-
ни стихияли диалектика воситасида чуқур таҳлил этиб бера одди. Г. таъли-моти юнон фалсафий тафаккурига кат-та таъсир кўрсатди. Бу таълимотни сто-иклар қабул қилиб олдилар ва улар орқали христианлик ва ғарб фалсафа-сига тарқалди. Янги даврда асосан Гегель, Шлейермахер, Лассаль, Ницше ривожлантирдилар.
Бахтиёр Тўраев.
ГЕРАЛЬДИКА (лот. heraldus — жарчи, герольд) — гербшунослик. 19-а.нинг 2-ярмидан гербларни ўрганувчи ёрдам-чи тарих фани; Дастлаб 13-19-а.нинг l-ярмигача дворян, цех ва ер мулкла-рининг гербларини тузиш б-н герольд-лар шуғулланганлар (Г. атамаси шун-дан олинган). 14-а.дан бошлаб гербчи-лар устахонаси ташкил топган, унда мураккаб ва рангли герблар яратилган. Бора-бора уйлар, тарихий ёдгорлик-лар, давлат байроқлари, пуллар ва ҳар-бий қуролларга герб суратларини ту-шириш одат тусига кирган. Г. моддий маданият ёдгорликларини ҳамда герб-ли ва рамзли ёзма манбаларни ўргана-ди, миллий анъаналар, ижтимоий ху-сусиятлар, мамлакатлараро иқтисодий ва маданий алоқаларни ўрганишда ёр-дам беради ва б. Археологик қазишлар Ўзбекистонда ҳам қадимдан муҳрлар, тангалар ва буюмларга шаҳар, давлат, уруғ ёки ҳунармандчилик уюшмалари-нинг герб суратларини тушириш кенг тарқалганини кўрсатади. Улар аждод-ларимизнинг иктисодий ва ижтимоий ҳаётини, турмуш маданияти ва санъа-тини ўрганишга, давлатлар ва сулола-лар тарихини ойдинлаштиришга хиз-мат қилувчи манбалардан биридир. Г. генеалогия, нумизматика, палеография ва сфрагистика кабилар б-н алоқадор. Г. маълумотлари тарих фанининг бошқа соҳаларида ҳам қўлланилади (яна қ. Давлат герби).
ГЕРАНИОЛ, С,0Н18О — органик бирик-ма, рангсиз ёки оч-сариқ рангли атир-гул ҳидли суюқдик. Мол.м. 154,26. Суюқ-ланиш т-раси — 15°, қайнаш т-раси 229-230°, зичлиги 889 кг/м3. Сув-да ёмон эрийди, этанолда ва пропи-ленгликолда яхши эрийди. Гераний, атиргул, цитронелла ва б. эфир мойла-ри тартибида а- ва р\-шакллари аралаш-маси ҳолида бўлади; мураккаб эфир кўринишида ёввойи сабзи мевасидан олинадиган эфир мой и да ҳам мавжуд. Олиниш усуллари: эфир мойларидан ажратиб олиш: цитрални селектив гид-ридлаш; линалоолани ванадий катали-заторлари иштирокида изомерлаш; мирценни гидрохлорлаш; хлоридларни CHjCOONa б-н бирга қиздириш ва ҳосил бўлган ацетатларни гидролиз-
лаш; изопрен б-н хлорид кислотани SnCl, иштирокида теломеризациялаш ва олинган хлоридларни гидролизлаш. Г.нинг цис-изомери (нерол) ҳам а- ва Р-шакллари аралашмаси ҳолида мавжуд бўлиб, Г.га нисбатан хушбўйроқ (атиргул ҳидли) рангсиз суюқлик. Қайнаш т-раси 229-230°, зичлиги 876 кг/м3. Сувда эримайди, этанолда яхши эрийди. Нерол, атиргул ва б. эфир мойларидан ажратиб олинади. Г. ва нерол мураккаб эфирлар, хушбўй моддалар олишда, хушбўй ҳидли атир-yna, со-вун ва ювиш воситалари и.ч. да қўлла-нилади.
ГЕРАСИМОВ Михаил Михайлович [1907.2(15).9, Петербург - 1970.21.7, Москва] — антрополог, археолог ва ҳайкалтарош; одамнинг калла суяги асосида қиёфасини тиклаш илмий мак-таби асосчиси. Тарих фанлари д-ри (1956). Ўрта Осиёга уюштирилган археологик экспедицияларда қатнашган. Сибирдаги Мальта, Сурхондарё вилоятидаги Мачай гори, Тешиктош гори, Тошкент вилоятидаги Обираҳмат ғори каби ибтидоий маконларни текширган. Г. ўзи ишлаб чиққан усул б-н қад. одамлар (питекантроп, синантроп, неандер-таль) қиёфаси (мае, Тешиктош ғори-дан топилган мустье одами юз тузили-ши)ни ва бир неча тарихий шахслар (Ярослав Мудрий, Иван Грозний, Амир Темур, Ибн Сино, Рудакий, Шиллер, Шоҳрух, Улуғбек ва б.) ҳай-кал-портретини яратган. ГЕРАСИМОВ Сергей Аполлинариевич (1906.21.5, Екатеринбург - 1985.28.11, Москва) — рус кино режиссёри, кино назариётчиси. Санъатшунослик фанлари д-ри. 1946 й.дан кинематография ин-тининг проф. (ҳоз. ин-т Г. номида) Г. образларни аниқ ва ўткир штрихларда гавдалантириш устаси. Воқеаларни реал, ишонарли тасвирлашга интилиш, қаҳрамоннинг ўзига хос хусусиятлари-ни, унинг психологик кечинмаларини теран очиб беришга қизиқиш замона-вий мавзуда яратган фильмларида ўз аксини топди. Фильмлари: «Етти бо-тир», «Ўқитувчи», «Маскарад», «Ёш гвардия», «Тинч оқар Дон», «Кўл бўйи-да», «Инсонни севмоқ», «Пётрнинг ёшлиги», «Кизил ва кора», «Эзгу иш-лар бошида», «Лев Толстой» ва б. Г. реж. — устоз сифатида актёрлар б-н иш-лашга, ёшлар дунёқарашининг бади-ий таҳлилига алоҳида эътибор қарат-ган. Реж. айниқса кинороман шаклларига суяниб ижод қилган. ГЕРАСИМОВА Светлана Ивановна (1951.2.2, Тошкент) — Узбекистан Республикаси халқ ўқитувчиси (2000). Тошкент пед. ин-тини тугатган (1974).
ГЕРБИЦИДЛАР

1974 й.дан Тошкснт ш.даги 187-, 64-, 50-мактабларда рус тили ва адабиёти ўқитувчиси, 50-мактаб директори ўринбосари, 1987 й.дан директори. Г. гимназия учун тайёрланган алоҳида ўқув методик режалари ва бошланғич синфлар учун тайёрланган кун тарти-би қўлланмалари муаллифидир. Физика, мат., кимё, биол. йўналишидаги махсус режалар ҳам унинг бевосита раҳбарлигида ишлаб чиқилган. Г. мак-таб моддий техника базасини мустаҳ-камлашда фаол ҳаракат қилди; мактаб-ни педагогик кадрлар б-н таъминлаш ишини яхши йўлга қўйиш мақсдида пед. ўқув юртлари б-н узвий алоқа ўрнат-ган. ГЕРБ (полякча — «herb», нем. «Erbe»
—  «мерос» сўзидан олинган) — бирон-бир мамлакат ёки ҳудудиинг сиёсий ва тарихий характердаги ғоялари мажму-асини, ўзига хос табиий ва хўжалик хусусиятлари, табақавий тафовутлари-ни, шахе, уруғ ва б.нинг шажаралари-ни ифодаловчи алоҳида рамзий белги. Г.лар қуйидаги тур ва тоифаларга бўли-нади: давлат Г.лари; шаҳар, вилоят, гу-берня ва б.нинг Г.лари; корпорация (ўрта аерлардаги цех, гильдия ва би-родарлик)ларнинг Г.лари; уруғларнинг Г.лари. Г.лар ранги, шакллари, расмла-ри б-н  ўзаро фарқланиб, махсус қоидаларга биноан ишланади ва махсус терминлар б-н тавсифланади. Г. антик даврларда пайдо бўлган. Шумер давлатининг Г.ида шер бошли бургут, Қад. Рим давлати Г.ида бургут тасвир-ланган. Амир Темир давлатининг ҳам Г.и бўлган. Бу Г.да 3 ҳалқа тасвир этил-ган бўлиб, бу Амир Темурнинг 3 иқлимда, яъни Шим., Жан. ва Ғарбда ҳукмрон эканига ишорадир. Ўрта аср-ларда кўпгина шаҳарлар ўз Г.ига эга бўлган. Венеция Г.ида қанотли шер тасвир этилган. Ғарбий Европада Г.лар уруғ, меросхўрлик белгилари сифати-да салб юришлари даври (11-12-а.ла-р)да юзага келган. Кейинчалик байроқ-лар, қоғоз пуллар, муҳрлар, қоғозлар-да Г.ларнинг тасвири туширила бош-ланди.  Г.  ва уларнинг тарихи б-н геральдика фани шуғулланади (яна қ. Давлат герби).
ГЕРБАРИЙ (лот. herba — ўт, ўсимлик)
—   1) маълум мақсадлар (флора, систематика, геоботаника, географияга оид тадқиқотлар олиб бориш ва б.) учун махсус усуллар асосида йиғиб қуритилган ўсимликлар коллекцияси. Дунёда ўсимликларнинг 300000 дан зиёд тури сақланадиган 500 га яқин йи-рик Г. бор. Бундай коллекцияларнинг энг катталари Париж, Прага, Лондон (Линней Г.си), Женева (Декамдол ва
Буасье Г.си), Вашингтон, Лондон, Санкт-Петербург, Москва, Тошкент, Томск, Киев каби шаҳарларда тўплан-ган. Тошкент (Узбекистан ФА Ботаника ин-ти ва ботаника боги) да бир млн.дан зиёд ўсимлик нусхалари сақ-ланади.
Умумий Г. (муайян ҳудуд ўсимлик-лари коллекцияси) ва махсус Г. (ов-қатга ишлатиладиган, техник, дори-вор ва б. ўсимликлар коллекцияси) бўлади. Йиғилган ўсимликлар тикила-диган ёки ёпиштириладиган қоғоз 42x30 см ҳажмда бўлиши лозим. Махсус қоғозларга тикилиб ёрлиқлари ёпиштирилган ўсимлик нусхалари дунё бўйича қабул қилинган ягона ти-зим (Энглер тизими) асосида Г.лар учун махсус тайёрланган шкаф ёки қутиларда сақланади. 2) тайёр коллек-циялар (Г.лар) сақланадиган ва улар устида илмий ишлар олиб борилади-ган махсус муассасалар. ГЕРБАРТ (Herbart) Иоганн Фридрих (1776.4.5, Ольденбург - 1841.14.8, Гёттинген) — немис файласуфи, психологи, педагоги. Плюрализм на-мояндаси. Унинг фикрича, дунё ўзгар-мас энг оддий моҳиятлар — «реаллар» дан тузилган. Г. ассоциатив психология тарафдорларидан. Г. талқинида фалсафа — тушунчаларни ишлаб чи-қиш б-н шуғулланади. У болалар тар-бияси жараёнини 3 қисмга бўлади: болаларни бошқариш, тарбиявий таъ-лим ва ахлоқий тарбия. Унинг педагогик карашларида тарбиявий таълим асосий ўринни эгаллайди. Психологи-яни метафизика, тажриба ва мат. га асосланган систематик фан деб ҳисоб-лаган. У мавҳум тафаккур, ҳиссий фа-олият, ирода каби муаммоларнинг психологик жиҳатларини тадқиқ этди. Тўрт босқич (аниқлик, ассоциация, тизим, услуб)ли таълим назариясини илгари сурган. Формал эстетика деб аталмиш фан асосчиси (гўзаллик ман-баи — симметрия, мутаносиблик, маром (ритм) ва б.). ГЕРБЕРТ МАЯТНИГИ - металлар-нинг қаттиқлигини аниқлайдиган ас-боб. 1923 й.да инглиз конструктори Герберт ясаган (номи шундан). Иши таянч нуқтаси синаладиган намуна сиртига ўрнатилган махсус ёйсимон маятникнинг ҳар 10 марта тебраниш даврини ёки биринчи эркин тебраниш бурчагини ўлчашга асосланган. Маятникнинг оғирлиги 2—4 кг, таянч нуқ-таси учига диаметри 1 мм ли шарча ўрнатилади. Синаладиган металл қан-ча қаттиқ бўлса, маятникнинг тебраниш даври (ёки бурчаги) шунча катта бўлади.
ГЕРБИЦИДЛАР (лот. herba - ўт, ўсимлик ва caedo — ўлдираман) — бегона ўтларни йўқотишда қўлланила-диган кимёвий моддалар. Қ. х.да дала, боғ ва токзорлар, ўтлоқлардаги, йўл ёқаларидаги бегона ўтларга қарши қўлланилади. Г.нинг бир неча хил препарат кўринишлари мавжуд: сувда эрийдиган кукунлар (далапон ва б.), сув б-н аралашиб суспензия ҳосил қилувчи кукунлар (пахтон, которан, котофор, прометрин, гезагард, атра-зин, агелон ва б.), сув б-н аралашиб эмульсия ҳосил қилувчи эмульсияла-нувчи концентратлар (трефлан, дуал, банол ва б.), тўлдиргич ҳамда таъсир қилувчи моддалардан ташкил топган гранула (донадор препарат)лар (грану-лали далапон ва б.).
Г. таъсир қилиш хусусиятига кўра ёппасига ва танлаб таъсир этувчи пре-паратлар гуруҳларига бўлинади. Ёппасига таъсир қилувчи Г.данбар-ча турдаги ўсимликларга (аэродромлар-да, юқори вольтли линиялар ўтган жойларда ва б.), танлаб таъсир этувчилардан эса дала экинлари, боғлар, ўрмонзорлардаги бегона ўтлар-га қарши фойдаланилади. Г.ларнинг бу гурухлари ўртасида қатъий чегара кўйиб бўлмайди, чунки кўпгина препаратлар кам миқцорда ишлатилганда танлаб таъсир этувчи бўлса, юқори миқдор-ларда ёппасига таъсир этиши мумкин. Г.нинг танлаб таъсир қилиши экинлар ва бегона ўтлар турига, ўсиш ва уларнинг ривожланиш фазалари ҳамда туп-роқ-иқлим шароитларига боғлиқ. Танлаб таъсир этувчи Г.ни экишдан ол-дин, экиш даврида, экин ёки бегона ўтлар униб чиққунга қадар ёки униб чиққандан сўнг қўллаш мумкин. Mac, трефлан ёки прометрин, одатда, экишдан олдин, бороналашга қадар далалар-да бир йиллик бегона ўтларга қарши сепилади. Бунда Г.нинг танлаш хусу-сияти тупроқ турига, ёғингарчилик микдорига ҳамда препаратнинг тупроқ-да сақланиш муддатларига боғлиқ. Экиш даврида Г. (мае, далапон, которан, дахлор, дуал, котофор ёки прометрин пахта далаларидаги бир йиллик ўтлар, атразин ёки агелон эса макка-жўхори далаларидаги бегона ўтларга қарши) экиш агрегатига ўрнатилган махсус мосламалар б-н солинади. Экин униб чиққунга қадар ҳам юқоридаги Г.нинг биронтасидан фойдаланиш мумкин. Бундай ҳолларда Г.нинг танлаш хусусияти уруғнинг тупрокда жой-лашган чуқурлигига, унинг униб чи-қиш тезлиги (қуввати)га ва препаратнинг тупроқца сақланиш муддатига боғлиқ.

Таъсир қилиш усулига кўра: с и р т -дан (ўсимлик тўқималарига теккан қисминигина нобуд қиладиган; мае, минерал мойлар, нитрафен, ДНОК. ва б.) ва сингиб таъсир қилувчи (ўсимлик танасига шимилиб, сингиб унинг томир ва тўқималари орқали ҳаракатланиб, умумий заҳарланишга олиб келадиган кимёвий моддалар; мае, атразин, агелон ва б.) Г. мавжуд. Сингиб таъсир қилувчи Г. кучи сирт-дан таъсир кўрсатувчи Г. никига нис-батан сустроқ. Уларнинг таъсири жуда секин намоён бўлиб, сарфланадиган эритма ҳажмига, томчилар ўлчамига, пуркашнинг қай даражада текис чиқи-шига боғлиқ. Сингиб таъсир қилувчи Г. илдизи жуда чуқур ўсадиган кўп йиллик бегона ўтларга қарши яхши сама-ра беради.
Г. 3 усулда: ёппасига, лента шаклида ва уялаб сепилади. Препарат ёппасига бутун майдонга (трефлан ёки промет-ринни экишдан аввал, далапонни эса кузги шудгордан сўнг) бир текисда пуркалади. Экиш даврида (бунда лента кенглиги 25—30 см; которан, промет-рин, котофор, агелон, дуал, стомп, атразин ва б.) ва экин униб чиққандан сўнг (бунда ҳимоя зонаси қатор мар-казидан бошлаб икки томонга 12—15 см дан; которан, прометрин) лента усулидан фойдаланилади. Бегона ўтлар даланинг турли жойларида ҳар хил даражада учраса, уларга қарши Г. (мае, кўп йиллик бегона ўтлардан ажриқ ва ғумайга қарши далапон) уялаб пуркалади. Баъзи Г.ни янги ерларни ўзлаш-тиришда ёввойи бута ўсимликларни йўқотишда арборицид, ўсимлик илдиз-ларини қуритадиган десикант (такри-зол, динитрол, пентахлор ва б.), ўсим-лик баргларини тўкишда дефолиант (эндотал ва б.) ва ўсиш ингибиторла-ри (ИФК, динитроортокрезол ва б.) сифатида ишлатиш мумкин; айримла-ри кам миқцорда қўлланилганда ўсиш стимуляторлари каби таъсир кўрсата-ди (2,4-Д, 2,4-ДМ ва б.).
Ҳоз. даврда гербицидлик хусусияти-га эга бўлган 1000 дан ортиқ бирик-малар маълум. Улардан 150 дан кўпроғи бегона ўтларга қарши кураш-да ишлатилади. Биринчи марта Герма-нияда 1934 й.да кимёвий ўтоқ мақсад-ларида органик бирикмалардан ди-нитроортокрезолдан фойдаланилган. Кейинчалик 2,4-Д, 2М-4Х препарат-ларидан фойдаланила бошланди. Г.ни нотўғри қўллаш (юқори дозалар, иш-лов бериш муддатларини бузиш ва б.) тупроқ ва сув ҳавзаларининг ифлос-ланишига, ўсимликлар ва ҳайвонлар-нинг ҳалок бўлишига, биогеоценозда-
Ўзбекистонда ғўза-ғалла-беда алматлаб экишда қўлланувчн гербицидларнинг сарф нормалари ва муддатлари
	Бегона ўтлар
	Гербицидлар
	Доза, кг/га
	Муддати
	Қўллаш усули

	
	
	Ғўзада
	
	

	Шўра, олабута,
	которан,
	1,0-1,6
	экиш даврида
	лента

	итузум, семизут.
	котофор,
	1,0-1,3
	-II-
	-II-

	бўритароқ, курмак,
	прометрин.
	1,3-2,6'
	-II-
	-II-

	итқўноқ,
	дуал.
	0,8-1,0
	-II-
	-II-

	кўк итқўноқ
	трефлан
	4,0-6,0
	-II-
	ёппасига

	
	нитран
	4,0-6,0
	-II-
	-II-

	Ажриқ, ғумай.
	далапон,
	40-50
	кузги шудгордан кейин
	ёппасига

	қўйпечак
	фосулен
	8,0-10,0
	-II-
	-II-

	
	зеллек-супер
	1,0-2,0
	шоналаш даврида
	-II-

	
	фюзилад
	1,0-2,0
	-II-
	-II-


Ғалла  экшнларада
	Шўра, олабута,
	
	
	
	

	итузум, ёввойи
	базагран,
	2,0-4,0
	ўсув даврида
	ёппасига

	турп, юлдузўт, чўл-
	банвел,
	0,8-1,0
	тупланиш фазасида
	-II-

	сабзи, қизил тасма,
	грансгар
	0,15-0,20
	-II-
	-II-

	бурчоқ, қорамуғ,
	парднер
	1,0
	-II-
	-II-

	чакамиғ, жағ-жағ,
	
	
	
	

	Ажриқ, ғумай,
	
	
	
	

	қўйпечак, қамиш,
	банвел
	0,5
	баҳорда
	-II-

	отқулоқ, бўзтикан
	
	
	
	


Маккажўхорвда
	Олабўта, шўра.
	эродилан
	4,0-6,0
	экиш олдин
	ёппасига

	итузум, семизут.
	атразин
	1,0
	экиш даврида
	ле.нта

	бўритароқ
	агелон
	0,8-1,0
	-II-
	-II-


Бедада
	Шумғия,
	керб ультра
	1,0-2,0
	ўсув даврида
	ёппасига

	зарпечак
	пиват
	0,8-1,0
	-II-
	-II-

	
	кусцид
	10-12
	-II-
	-II-


ги биологик алоқадорликнинг бузили-шига сабаб бўлиши мумкин. Кўпгина мамлакатларда, шу жумладан Ўзбеки-стонда Г.ни ишлатиш қонун б-н тар-тибга солинади.
Ад.: Комилова Р., Раҳимов А., Гербицидларнинг ўсимликларга таъсири, Т., 1972; Лозоватская М.А., Химические меры борьбы с сорной растительностью в посевах хлопчатника, Т., 1979; Безуглов В. Г., Применение гербицидов в интенсивном земледелии, М., 1981; Комилова Р., Гербицидлар ва ғўзанинг янги навлари, Т., 1982; Бошокли дон экинзорларидаги бегона ўтларга қарши банвел гербицидини қуллаш бўиича тавсиянома. Т., 20001. Муроджон Рашидов, Абдуманноп Йўлдошев, Темур Ҳасанов.
ГЕРЕФОРД ҚОРАМОЛ ЗОТИ - гўшт учун боқиладиган зот. 18-а.нинг 2-яр-мида Англиянинг Герефорд (Херефордшир) графлигида маҳаллий зотлардан танлаш ва саралаш йўли б-н етишти-рилган. Ранги тўқ қизил, боши оқ, бўйнининг усти, кўкрак ости, қорни-нинг пастки қисми, оёғи ва дум и да оқ белгилари бор, гавда тузилиши гўштдор моллар тузилишига хос. Янги туғилган бузоқларининг вазни 30—33 кг, 18 ой-лигида 400—450 кг. Сигирларининг вазни 550—600 кг, айримлариники 750 кг, букалари 850—1000 кг, айримлари 1100 кг гача. Ҳар бир сигири ўртача 1200—1400 кг ёғли (4%) сут беради. Бўрдоқига боқилганда 65—68% гўшт-

ёғ қилади. Гўшти юмшоқ ва мазали. Г. қ. з. тез етилади, ем-хашак танламайди, шароитга нисбатан чидамли, яйловлар-да боқишга мослашган. Буюк Британия, АҚШ, Канада, Австралия, Янги Зеландия, Россия ва Қозоғистонда кенг тарқалган. Қозоғистонда қозоқи ва қал-миқ қорамол зотларини Г.қ.з. б-н ча-тиштириб оқбош қозоқи қорамол зоти яратилган. Ўзбекистонга Г.қ.з. буқала-ри 1963 й.да келтирилган ва «Зомин-1» наслчилик хўжалигида маҳаллий зот-ларни яхшилашда фойдаланилган, ча-тиштириш натижасида маҳсулдорлиги юқори дурагайлар олинган. ГЕРЕХ — қад. узунлик ўлчов бирлиги. Қиймати 1 газ (ёки 1 аршин) узунли-гининг 16 дан бир бўлагига тенг. Агар 1 газ = (67,58+70,68) см бўлса, унда 1Г.=1/16 (67,58+70,68) см=4,224+4,417 см =4,2+4,4 см бўлади. Борди-ю 1 газ = (106+107) см бўлса, унда 1Г.=1/16 газ=1/16 (106+107) см=6,25+6,69 см бўлади. Асосан, Хоразм ва Бухорода қўлланилган.
ГЕРИАТРИЯ (юн. geron — кекса, кари ва iatreia — даволаш, ғамхўрлик қилиш) — клиник тиббиётнинг кек-саларга хос касалликларни ўрганади-ган, шунингдек уларнинг олдини олиш ва даволаш усулларини ишлаб чиқадиган бўлими: геронтологиянннт муҳим бир соҳаси.
Кексаларда турли касалликларнинг пайдо бўлиши, кечиши ва ривожлани-шининг ўзига хос томонларини ўрга-ниш ҳамда уларнинг оддини олиш; бот қаришга сабаб бўладиган жараёнларни аниқлаш, яшартиш чораларини кўриш; қари ва кексаларга тиббий-ижтимоий ёрдам хизматини ташкил этиш Г. ол-дида турган энг долзарб муаммолардан-дир. Г. мустақил фан сифатида 20-а.га келиб шаклланди. Г. терминини фанга 1990 й. америкалик олим И. Нашер киритди ва клиник тиббиётнинг мус-тақил бир соҳаси деган таклифни ил-гари сурди. Қариётган организмни яшартиш, уларда рўй бериши мумкин бўлган касалликларни аниқлаш ва б.да Г. биологиянинг одамнинг қаришини аниқдаш борасида эришган ютуқлари-га таяниб иш кўради. Кексалар ҳам худ-
Герефорд қорамол зоти.
ди гўдаклардек парваришга муҳтож, шу туфайли ёши қайтган сари уларда рўй бериши мумкин бўлган турли касалликларни вақтида аниқлаб, ўзига хос даволаш ни тақозо этади. ГЕРИНГ (Gorinq) Герман (1893.12.1, "Розенхейм, Бавария — 1946.15.10, Нюрнберг) — фашистлар Германия-сининг асосий ҳарбий жиноятчилари-дан бири. Фашистлар диктатурасини ўрнатишда фаол иштирок этди. Авиация вазири ва Пруссия ҳукумати бош-лиғи бўлди. 1933 й. фев.да рейхстаг ёнғ-инини уюштирган. Ҳарбий-ҳаво кучла-ри бош қўмондони. Гестапо ва концла-герларни ташкил этиш ташаббускори. Нюрнберг халқаро судида ўлимга ҳукм қилинган. Ўзини-ўзи ўлдирган. ГЕРКУЛАНУМ (Herculaneum) -Италиядаги Қад. Рим империяси шаҳ-ри (ҳоз. Неаполь ш. яқинида). Мил. 79-й. 24 авг.да Везувий вулканининг оти-лиши натижасида кулга кўмилиб, қисман бузилган. Ажойиб ҳайкалта-рошлик, рассомлик асарлари, рўзғор буюмлари, шунингдек турар жойлар, ҳаммом, театр, майдон ва б. қазиб то-пилган.
ГЕРКУЛЕС — Гераклниш лотинча номи. Кўчма маънода — жисмонан куч-ли катта одамга нисбатан ишлатилади. ГЕРКУЛЕС — осмоннинг Шим. ярим шаридаги юлдуз туркуми; Аждар, Ҳўкизбоқар, Шим. тож, Илон, Илон элтувчи, Бургут, Ўқ ёй, Тулки ва Лира туркумлари орасида. Қуёш системаси Г.га томон ҳаракатланади. Ўзбекистон-да ёз ва баҳор пайтларида яхши кўри-нади (қ. Юлдузлар харитаси). ГЕРМА (юн. hermes) — бош ҳайкали б-н тугалланган тўрт қиррали устун. Дастлаб юнон мифологиясидаги савдо худоси ва йўловчилар ҳомийси Гермес-нинг (номи шундан), кейинчалик бош-қа худоларнинг, мил. ав. 5-а.дан давлат арбоблари, файласуфлар ва б.нинг пор-третлари тасвирланган. Қад. даврда че-гара белгилари, йўл кўрсаткичлари ва ш.к. вазифаларни ўтаган; 16-а.дан бе-зак ва боғ ҳайкаллари сифатида кенг тарқалган. Ўзбекистонда ҳам Г. намуна-лари яратилган.
ГЕРМАН ТИЛЛАРИ - ҳинд-европа тиллари оиласига мансуб тиллар гуруҳи. Ғарбий Европадаги Буюк Британия, Германия, Австрия, Нидерландия, Бельгия, Швейцария, Люксембург, Швеция, Дания, Норвегия, Исландия мамлакатларида, Шим. Америкада (АҚШ, Канада), ЖАР, Австралия, Янги Зеландия ва Осиёда (Ҳиндистон, Покистон ва б.) кенг тарқалган. Г. т.да 550 млн.га яқин киши сўзлашади (1990-й.лар ўрталари). Г. т. 3 кичик гу-
руҳга бўлинади: шим. (швед, дан, нор-вег, исланд, фарер тиллари); ғарбий (инглиз, немис, нидерланд, Люксембург, африкаанс, фриз, идиш) ва ша-рқий (гот, бургунд, вандал, гепид, ге-рул каби «улик тиллар»). Миллий Г. т. қабила шеваларидан ташкил топган. Герман қабилалари дастлаб Скандинавия я. о. жанубида., Ютландия я. о. ва Шлезвиг-Голштейн ҳудудида жойлаш-ган. Қад. герман шевалари шим. ва жан. гурухларга бўлинган. Мил. ав. 2—1-а.лар-да герман қабилаларининг бир қисми Скандинавиядан Болтиқ бўйидаги ҳудудларга кўчиб, шарқий герман гу-руҳини ташкил этган. Шарқий Скандинавия шевалари асосида кейинчалик швед ва дан тиллари, Ғарбий Скандинавия шевалари асосида эса норвег тили вужудга келди. 19—20-а.ларда Исландия ва Фарер о.ларига Норвегиядан кўчманчилар келишлари натижасида норвег тили ва фарер тили юзага келди. Ҳинд-европа тилларининг ке-йинчалик юзага келган вакили — идиш тили 10—14-а.ларда юқори немис шеваларининг семит ва кейинчалик славян тилларита хос айрим ун-сурлардан ташкил топади. Африкаанс тили эса нидерланд шеваларининг инглиз, немис, француз тиллари ҳамда баъзи африка, малай-португал тиллари б-н қўшилиши натижасида пайдо бўлди.
Г.т.нинг тарихий ривожланиши шарт-ли равишда 3 даврга бўлинади: 1) қад. (ёзув пайдо бўлгандан то 11-а.гача); 2) ўрта (12—15-а.; ёзувнинг ривожланиши ва бу тилларнинг кенг ижтимоий қўлланиши); 3) янги (16-а.дан ҳоз.га-ча; миллий тилларнинг ташкил топи-ши ва такомиллашуви).
Герман миллий-адабий тиллари 16-а.да Скандинавия мамлакатларида, 16— 17-а.да Англияда ва 18-а.да Германия-да шаклланган. Ҳоз. Норвегияда адабий тилнинг 2 шакли мавжуд: риксмол (1929 й.дан букмол) ва лансмол (1929 й.дан нюнор). Инглиз тилининг Анг-лиядан ташқарида тарқалиши унинг АКШ, Канада, Австралия, Янги Зеландия, ЖАР вариантларини келти-риб чикарди. Немис тили ўзининг Австрия вариантига, Швейцарияда яна икки варианти — швейцар шеваси ва адабий тилига эга. 1984 й.да Люксембург тили миллий тил мавқеига эга бўлди.
Г. т. бошқа ҳинд-европа тилларидан қуйидагича фарқланади: кучли динамик урғу биринчи (ўзак) бўғинда бўла-ди; урғусиз бўғинлар редукцияга учрай-ди; унлилар ассимилятив ўзгаради; аб-луат ҳодисаси морфологик хусусият

касб этади; сифатлар кучли ва кучсиз турланади ва ҳ. к.
Г. т. грамматик хусусияти аналитизм-^«шг -турли даражада бўлиши, кели-шикларнинг сони ва турланиши тур-лича эканлиги, феъллардаги турли ало-матлар б-н белгиланади. ГЕРМАНИДЛАР — германийнинт ме-таллар б-н ҳосил қилган бирикмалари. Г. ялтироқлиги металларга хос, мўрт, қаттиқ моддалар. Иккиламчи (мае, FeGe, Cu3Ge) ва учламчи (мае, MnAlGe) Г. мавжуд. Кўпчилигининг суюқланиш т-раси юқори. Mac, Zr5Ge3 нинг суюқланиш т-раси 2330°, HfGe3 ники 2200", Th3Ge2 ники 2000°. Г. акса-риятининг электр ўтказувчанлиги металларга ўхшаш, ўта ўтказувчанлик ҳолатига ўтиш т-ралари юқори. Mac, V3Ge учун у 6,0°К ва Nb3Ge учун эса 6,9°К. Г. орасида яримўтказгичлар (мае, Mg2Ge), ферромагнетиклар (мае, Мп5Се) ҳам бор. Ишқррий ва ишқо-рий-ер металларининг Г.и ҳавода ок-сидланади, сувда гидролизланади, кислоталар таъсирида ажралади. Г. те-гишли элементларни қиздириш ёки эритиш, шунингдек эритмаларни электролиз қилиш, оксидларни қай-тариш ва б. усуллар б-н олинади. Баъ-зи Г. яримўтказгич ва магнит матери-аллар, ядро техникаси ва термоэле-ментлар учун хом ашё, қотишмалар-нинг мустаҳкамлигини оширувчи моддалардир.
ГЕРМАНИИ (лот. Germanium), Ge — Менделеев даврий системасининг IV гуруҳи кимёвий элементи. Тартиб но-мери 32; ат.м. 72,59. Барқарор изотоп-лари бешта: 7"Ge (20,52%), 72Ge (24,43%), 73Ge(7,76%), 74Ge(36,54%) ва 76Ge(7,76%). Г.нинг жуда кўп сунъий радиоактив изотоплари олинган. Г. мав-жудлигини 1871 й.да Д. И. Менделеев олдиндан айтди; уни «экасилиций» деб атади ва даврий системада бу элемент учун жой қолдирди. 1886 й.да немис кимёгари К. Винклер аргиродит номли минерал таркибида ўша вақтда маълум бўлмаган элемент борлигини топди ва унга ватани — Германия шарафига Г. деб ном берди. Г. тарқоқ элемент. Ер пўстида оғирлик жиҳатидан 7-10~4* ни ташкил қилади. Табиатда эркин ҳолда учрамайди. Қушимчалар ҳолида темир, pyx, никель-вольфрам рудаларида, тошкўмир, торф, нефтда, термал сув-ларда, сув ўтларида ва силикатлар таркибида бўлади. Асосий минераллари: германит (6,2-10,2%), аргиродит (3,65-6,93%), рениерит (5,46-7.80%) ва плюмбогерманит (8,18%). Эркин Г. кул-ранг тусли металл; зичлиги 5,33 г/см3, суюқланиш т-раси 938,25°, қайнаш т-
раси 2850°. Олмос типида кристалла-нади. Атом радиуси 1,39 А. Г. мўрт, уни механик ишлаш қийин. Г. типик ярим-ўтказгич. Ҳавода барқарор; чўғ ҳолати-гача қиздирилганида оксидланиб GeO2 га айланади. Г.га суюлтирилган хлорид ва сульфат кислота таъсир этмайди. Нитрат кислота Г.ни GeO2 га қадар ок-сидлайди. Г. ўз бирикмаларида +2 ва +4 валентли бўлади. 500—700° гача қизди-рилганда GeO ва GeO2 гача оксидла-нади. Германий (1У)-оксид GeO2 — кристалл ҳолдаги оқ модда. 1035° гача тетра-гонал панжарали a-GeO2 ҳолатда тур-ғун. Суюкланиш т-раси 1086°, зичлиги 6,277 г/см3. 10,35° дан юқорида a=GeO2 гексагонал панжарали, зичлиги 4,280 г/см3 бўлган 3-GeO2 га айланади. Германий (1У)-оксид Г. олишда оралиқ маҳсулот; махсус шишалар, сирлар, эмаллар, оптик толалар и. ч.да, мухим Г. бирикмалари, германатлар ва б. олишда ишлатилади.
Г. олтингугурт б-н 600-700°да GeS, 1000-1100° да GeS2, селен б-н 500° да GeSe ҳосил қилади. Галогенлар б-н осон реакцияга киришиб, тетрагалогенидлар беради. Азот, кремний, водород, углерод б-н бевосита бирикмайди. Г. ва унинг бирикмалари яримўтказгич материал-лар, турли хил диодлар, транзисторлар, детекторлар, термоэлектрик ва термо-эмиссион материаллар, заргарлик маҳ-сулотлари ва махсус крпламалар тайёр-лашда қўлланилади. ГЕРМАНИЯ (Deutschland), Германия Федератив Республикаси (Bundesrepublik Deutschland), ГФР — Марказий Европадаги давлат. Шим. ва Болтиқ денгизлари соҳилида жойлаш-ган. Майд. 357 минг км2. Аҳолиси 82,16 млн. киши (1999). Пойтахти — Берлин ш. Маъмурий жиҳатдан 16 ер (вило-ят) га, ерлар округларга, округлар ту-манларга, туманлар жамоаларга бўли-нади.
Давлат тузуми. ГФР —федератив республика. Амалдаги конституцияси 1949 й. 23 майда қабул қилинган, унга 1954, 1956, 1990, 1993 ва 1994 й.ларда қўшим-чалар кнритилган. Давлат бошлиғи — федерал президент. У махсус чақири-ладиган федерал мажлис томонидан 5 й. муддатга сайланади ва яна фақат бир марта сайланиши мумкин. Федерал мажлис бундестаг раиси томонидан ча-қирилади ва у бундестаг депутатлари ҳамда ландтаглар (ер парламентлари) томонидан сайланган аъзолардан ибо-рат. Президент иш қобилиятини йўқотса ёки вафот этеа, бундесрат раиси президент ваколатларини бажаради. Қонун чиқарувчи ҳокимиятни парламент амалга оширади. У икки палата: бунде-
стаг ва бундесратдан иборат. Бундестаг аҳоли томонидан 4 и. муддатга сайланади. Бундесрат эса ер ҳукуматлари ўз орасидан 4 й. муддатга тайинлайдиган вакиллардан иборат. Ижроия ҳокими-ят федерал канцлер бошчилигидаги федерал ҳукумат қўлида. Федерал канцлер бундестагда президентнинг так-лифига биноан кўпчилик овоз б-н сайланади. Вазирлар федерал канцлернинг таклифи б-н президент томонидан тайинланади. Ҳар бир ернинг ўз конституцияси, парламент ва ҳукумати бор.
Табиати. Г. манзараси бениҳоя хил-ма-хил ва жозибадор. Паст ва баланд тоғ тизмалари ораларида ясситоғлик-лар, ўр-қирлар, кўллар, кенг ва очиқ текисликлар учраб туради. Шим.дан жан.га томон Г. 5 ландшафт зонасига бўлинади: Шим. Германия паеттекис-лиги, ўртача баландликдаги тог осто-наси, Жан.-ғарбий Германия бурма пойдеворли ўрта тоғлиги, Жан. Германия Альполди ясситоглиги ва Бавария Альп тоғлари. Шим.даги паеттекислик-ларда кўллар, қирли, қум ва тупроқли платолар, яйдоқ ерлар ва торфли бот-қоқлар кўп. Ўрта тоғ остонасидан шим. томондаги ерлар (Қуйи Рейн, Вестфа-лия ва Саксония-Тюрингия ҳавзаси) серҳосил. Жан.да Шарқий Альп тоғла-ри қад кўтарган (энг бал. нуқтаси Цуг-Шпитце тоғи, 2962 м). Шим. денгиз б-н Болтиқ денгизи оралиғидаги паст-баланд қирғоқларда «Гольштейн Швей-царияси» жойлашган. Г. ер остида тош-кўмир, қўнғир кўмир, тузлар жуда кўп. Оз микдорда темир рудаси, нефть, та-биий газ бор. Иқлими мўътадил, денгиз иқлими, ғарб ва шим.-ғарбдан жан.-шарққа томон денгиз иқлимида-ги мўътадил-континентал иқлимга ўта боради. Янв.нинг ўртача т-раси пастте-кисликда 1,5°дан тоғларда —6° гача; қишда сертуман, қор тез эриб кетади. Июлнинг ўртача т-раси пасттекислик-да 18°дан жан. водийларда 20°гача. Йил-лик ёғин миқдори 600-800 мм. Баланд тоғларда ёз салқин, ёғин 1000-2000 мм. Дарёлари: Эльба, Рейн, Дунай, Майн, Везер, Шире, Мозель. Йирик кўлла-ри: Воден, Мюриц. Тупроғи асосан подзол, чимли подзол ва қўнғир ўрмон тупроқларидан иборат. Гарц тог-ларининг шарқий ва шим. тог олди жойларида унумдор қорамтир тупроқ учрайди. Тоғларда қорақайин, дуб, оқ ва қора қарағай ўсади. Буғу, элик, серна (тоғ эчкиси), оҳу ва б. яшайди. Мил-лий боғлари —Бавария ўрмони, Берх-тесгаден.
Аҳолисининг 90% дан кўпроғи не-мислар; қисман дан (даниялик)лар ва

голландлар яшайди. Шаҳар аҳолиси 85% дан ортиқ. Расмий тили —немис тили. Диндорлар —протестантлар (лютеран-лар, 50% дан зиёд) ва католиклар. Аҳоли зичлиги бир км2га 229 киши тўғри ке-лади.Мамлакатда 7,2 млн. чет элликлар ҳам яшайди. Улар умумий аҳолининг 8,9% ини ташкил этади. Йирик шаҳар-лари: Берлин, Гамбург, Мюнхен, Кёльн, Франкфурт-Майн, Дортмунд, Штутгарт, Дюссельдорф, Ганновер, Нюрнберг, Лейпциг, Дрезден.
Тарихя. Археология маълумотларига кўра, Г. ҳудудида инсон 500-300 минг йиллар муқаддам пайдо бўлган. Мил. ав. 1-минг йиллик охирларида Г.да жой-лашиб олган герман қабилалари Рим давлати б-н тўқнашди. Халкларнинг буюк кўчиши деб аталадиган даврдан сўнг Г.да алеманлар, баварлар, шар-қий франклар, сакслар, тюринглар ва фризлар қолгаи.
6—8-а.ларда Г.нинг барча ҳудудини франклар эгаллаб олди. 9-а.да Г. ерлари Шарқий франклар қироллиги тарки-бига киргандан сўнг мустақил герман давлатига йўл очилди.
Штауфенлар сулоласи (1138—1268) даврида Г. ҳудуди анча кенгайди. Ай-рим немис князликлари, айниқса Саксония князлиги «салиб юриши» ниқо-би остида Эльба ва Болтиқбўйи халқ-ларининг ерларини босиб олди.
15-а. охири —16-а. бошларида деҳ-қонлар ва шаҳарликларнинг жабр-зулм-га қарши қўзғолонлари бўлиб турди. Айниқса, аҳолидан ҳар хил баҳоналар б-н турли солиқпар ундириб оладиган католик черковига қарши қаттиқ но-розилик туғилди. Мартин Лютер раҳ-барлигида католик черковига қарши ҳаракат —реформация бошланди (1517). Реформация давридаги оммавий ҳара-катнинг энг юқори чўққиси 1524—26 й.лардаги деҳқонлар уруши бўлди. Бу даврда Шарқий Г.да ўз маҳсулотини ташқи бозорга мўлжаллаган йирик хўжаликлар пайдо бўлди. 1618 й.га ке-либ католик ва протестантларнинг ўза-ро курашлари Европадаги ўттиз йиллик урушттт (1618—48) келиб чиқи-шига сабаб бўлди. Уруш оқибатида Г. катта талафот кўрди. 1648 й.ги Вестфа-лия сулх. шартномасига кўра, Г. бир неча князликларга бўлинди. Ўзининг муҳим географик ўрни туфайли Бран-денбург-Пруссия курфюрстлиги (1701 й.дан Пруссия қироллиги) энг йирик герман давлатларидан бирига айланди. 1740-86 й.ларга келиб, Фридрих II қироллиги даврида прус милитаризми авж олди.
Пруссия Европада буюк давлатга ай-ланиб, Г.да ҳукмронлик ўрнатиш учун
42-6532
Австрия б-н курашни кучайтирди. 1740 й. Пруссия қўшинлари Австрия Силе-зиясига бостириб кирди. Савдо-сотиқ ва саноатнинг ривожланиши Г.да феодал крепостной тузумини бекор қилишни тақозо қилар эди. Француз буржуа инқилоби таъсирида Г.да деҳ-қонлар ҳаракати авж олди. Немис князь ва феодаллари Франциядаги инқилоб-ни бўғиб ташлашни мақсад қилиб олишди. 1792 й. Австрия б-н Франция ўртасида уруш чикди. Пруссия Австрия томонида туриб урушди. Урушда Г. ар-мияси енгилди. 1793 й. 18 мартда фран-цузлар томонидан озод қилинган Майнц ш.да немис тупроғида бирин-
чи демократик республика эълон қилинди. 1803—04 й.ларда Наполеон Г.даги маида давлатларни тугатиб, ўз \укмронлигида Рейн иттифоқи ташкил қилди. 1812 й.ги урушда Россиянинг ғалабаси Г.ни Наполеон \укмронлиги-дан халос қилди. 1813 й.ги Лейпциг жанги (халқлар уруши)дан сўнг Г.нинг барча ҳудуди озод қилинди. 1814—15 й.лар Вена конгресси қарорига кўра, 39 давлатни бирлаштирган Г. иттифоқи тузилди. 1834 й. 18 давлат иштирокида Г. божхона иттифоқи ташкил тогши. Унда Пруссия раҳбарлик ролини ўйнар эди. Бу иттифоқ саноат ва савдони ри-вожлантиришда катта аҳамиятга эга

бўлди. Айниқса т.й. қурилишида Г. кат-та ютуқларни қўлга киритди ва 1850 и.га келиб, Европада иккинчи ўринга чиқиб олди. 1848—49 й.ларда Г.да бур-жуа-демократик инқилоби бўлиб ўтди. Унинг мақсади —мамлакатни бирлаш-тириш, монархия тузумини тугатиш. аграр масалани демократик асосда ҳал этиш эди. Бироқ, буржуазиянинг қўрқоқлиги ва хоинлиги, пролетари-атнинг заифлиги туфайли инқилоб маглубиятга учради. Бу Пруссия ҳукм-дорларини мамлакатни инқилоб йўли б-н эмас, қурол кучи ва урушлар йўли б-н бирлаштириш керак деган хулоса-га олиб келди. Пруссия Дания (1864), Австрия (1866) ва Франция (1870) га қарши олиб борилган урушлардан сўнг Майн дарёсидан Шим.гача бўлган ер-ларда Шим. Германия иттифоқини ту-зишга эрищди. 1871 й.ги Франция-Пруссия урушидан сўнг Г. прусс милитариз-ми асосида бирлаштиридди. 1871 й. 18 янв.да немис князлари Версалда Пруссия қироли Вильгельм 1 ни Германия императори деб эълон қидди.
20-а. бошларига келганда саноат ри-вожи бўйича Г. Европада биринчи ўрин-ни эгаллади. 1-жаҳон урушига тайёр-гарлик кўраётган Г. ҳукумати Франция-Россия иттифоқини бузиб, Франция-ни яккалаб қўймоқчи бўлди. Бу нарса амалга ошмади, аксинча, 1907 й. Франция, Россия ва Англия бирлашиб, Антанта деб аталадиган иттифоқ тузиш-ди. Ўз ҳарбий қудратига ишонган ҳамда Англия Россияни қўлламайди деб ўйла-ган Г. 1-жаҳон урушини бошлаб юбор-ди. 1914 й. 1 авг.да Г. Россияга, 3 авг.да Францияга уруш эълон қилди. 4 авг. да эса Англия Г. га қарши уруш эълон қилди. 1917 й. АҚШ Антанта томонида туриб Г.га қарши урушди. 1918 й.нинг баҳорида Г. армияси ғарбга юриш қил-ди, бироқ мағлубиятга учради. Сент.да эса инглиз-француз кўшинлари томо-нидан тор-мор этилди. Ниҳоят, 1918 й. 5 окт.да сулҳ сўраб, Антантага муро-жаат қидди. 1918 й. 11 нояб.да Компь-енда яраш аҳди тузилди. 9 нояб.да Бер-линда қўзғолон кўтарилиб, монархия тузуми ағдариб ташланди ва Г. республика бўлди.
1919 й. фев.да Веймар ш.да чақирил-ган таъсис мажлисида ишлаб чиқил-
ган Г. Республикаси (Веймар респуб-ликаси) конституцияси 31 июлда қабул қилинди. Г. буржуазиясининг мавқеи мустаҳкамлана борди. Чет эл, айниқса АҚШ сармояси Г.нинг ҳарбий ва саноат иктисодиётини қайта тиклаш им-конини берди. Веймар республикаси реакцион тусга кира борди. 1929 й.да бошланган жаҳон иқтисодий бўҳрони Г. иктисодиётига катта таъсир қилди. Бу шароитда национал-социалистик партия (1919 й. тузилган) фаоллаша борди.
1932 й. март—апр.даги президент сай-ловида Адольф Гитлер 13 млн .дан ор-тиқ овоз одди. Ўша йил нояб. ойида ҳокимият национал-социалистлар қўлига ўтди. 1933 й.да фашистлар дикта-тураси ўрнатилди. А. Гитлер рейхсканцлер, кейинчалик эса давлат бошлиғи бўлиб олди. Шу даврдан бошлаб мам-лакатда террор режими ўрнатидди. Ан-тифашистлар қаттиқ таъқиб остига олинди. 1935 й. умумий ҳарбий хизмат жорий қилинди.
Г. 1936—39 й.ларда Италия б-н бир-галикда Испанияга қарши интервенция уюштирди. 1938 й. мартда Австрияни қўшиб олди. 1939 й. 1 сентда Г. Польша-га ҳужум қилиб, 2-жаҳон уруши (1939-45)ни бошлаб берди. 3 сент. да Англия ва Франция Г.га қарши уруш эълон килди. 1940 й. апр.да Г. Дания ва Нор-вегияни, май—июнда эса Бельгия, Голландия, Люксембург ва Франция-ни босиб олди. 1940 й. сент.да Берлин-да Г., Италия ва Япония ўртасида ҳар-бий иттифоқ тузилди. 1941 й. апр.да Г. Югославия ва Грецияни босиб олди. Шу йили 22 июнда эса Г. уруш эълон қилмасдан СССР га ҳужум қилди. Даст-лабки муваффақиятларига қарамай, герман фашистлари шиддатли зарбага дуч келди. 1945 й. 2 майда иттифоқчи-лар қўшинлари Берлинни эгаллади. 8 майда Г. сўзсиз таслим бўлганлиги ҳақидаги ҳужжатга имзо чекди. Г. тўрт оккупация зонасига бўлинди. 1949 й. авг.да Ғарбий Г.да парламент сайлови ўтказилди. Ўша йили 20 сент.да ГФР тузилди. 1949 й. 7 окт.да Халқ кенгаши Германия Демократик Республикаси (ГДР) тузилганлигини эълон қилди. Икки суверен герман давлати 1990 й. окт.гача алоҳида-алоҳида яшаб келди. Лекин социалистах жамият қуриш йўлини тутган ГДРнинг ижтимоий тур-муш даражаси Ғарбий Германия дара-жасига нисбатан анча орқада қолди — Ғарбий Германия жаҳоннинг тараққий этган мамлакатлари қаторидан ўрин олди. Немис халқининг бирлашиш ор-зуси 1989 й.нинг сўнгида тақиқ рамзи бўлмиш Берлин деворининг бузилиши
Германия байроғи.
б-н ушалди (қ. Берлин деворининг қула-тилиши). 1990 й. 12 сент.да Москвада Германия масаласини узил-кесил ҳал этиш тўғрисидаги шартнома имзолан-ди. ГДР Халқ палатасининг қарорига биноан ГДР ГФРга қўшилди. Натижа-да ягона Г. давлати ташкил топди.
1999 й.дан Г. федерал президента — Йоханнес Pay. 1998 й.дан федерал канцлер —Герхард Шредер. Г. —1973 й.дан БМТ аъзоси. ЎзР б-н дипломатия му-носабатларини 1992 й. 6 мартда ўрнат-ган. Миллий байрами —3 окт. —Г. бир-лиги куни (1990).
ГФРнивг маъмурий бўлиниши
Ерлар
Майя. (км2)
Аҳо-лиси (минг)
Пой-тахти
Баден-Вюртемберг
Республикаси
Берлин
Бранденбург
Бремен
Гамбург
Гессен
Мекленбург-Одд
Померания
Қуйи Саксония
Шим.Рейн-
Вестфалия
Рейнланд-Пфальц
Саар
Саксония Республикаси
Саксония-Ангальт
Шлезвиг-Гольштейн Тюрингия Республикаси
35751 70554
884
20059
404
755
21114
10300 12000
3500 2500 684 1700 6000
	23838
	1800

	47338
	7800

	34071
	17700

	19849
	4000

	12570
	1100

	18337
	4600

	20455
	2800

	15729
	2700

	16251
	2500


Штутгарт Мюнхен
Берлин Потсдам Бремен Гамбург Висбаден
Шверин
Ганновер Дюссельдорф Майнц Саар-брюккен
Дрезден
Магдебург
Киль Эрфурт
Асосий сиёсий партияларн ва касаба уюшмалари. Г. коммунистик партияси, 1968 й.да тузилган; Демократик социализм партияси, собиқ ГДР да 1946 й.да тузилган Германия бирлашган со-циалистик партияси (ГБСП) негизи-да 1989 й.да ташкил этилган; Г. соци-

ал-демократик партияси, 1946 й.да ту-зилган; Христиан-демократик итти-фоқи, 1945 й.дан фаолият курсатади, 1950 й.да ташкилий жиҳатдан ягона партия сифатида расмийлашган; Хрис-тиан-социал иттифоқи, 1945 й.да Ба-варияда асос солинган; Эркин демократик партия, 1990 й.да тузилган: «Ит-тифоқ-90» / «кўкатпарварлар» партияси. 1993 й.да «Кўкатпарварлар» б-н «Иттифоқ-90» партиясининг бирлашу-ви натижасида барпо этилган; Г. мил-лий демократик партияси, 1964 й.да янги нацистлар томонидан тузилган; Республикачилар партияси, 1983 й. асос солинган. Немис касаба уюшмалари ит-тифоқи, 1949 й.да тузилган, Г. бирлаш-ганидан сўнг собиқ ГДРдаги касаба уюшмалари унга қўшилди. Халқаро эркин касаба уюшмалари конфедерация-си ва Европа касаба уюшмалари кон-федерациясига киради.
Хўжалиги. ГФР —юксак даражада ри-вожланган индустриал мамлакат. Умумий иктисодий қудратига кўра дунёда учинчи ўринда, жаҳон савдосида ик-кинчи ўринда туради. Ялпи ички маҳ-сулот таркибида саноат ва қурилиш-нинг улуши 33,6% ни, қ. х.нинг улуши 1,2% ни ташкил этади.
Саноати немис иқтисодиётининг асосий таянчидир. Қўнғир кумир (дунёда 1-ўрин), тошкўмир, нефть, табиий газ, полиметалл рудалар, калий ва оштузи қазиб олинади. Энергетика, қора ва рангли металлургия, машина-созлик, кемасозлик, кимё ва нефть кимёси, ёғочсозлик, озиқ-овқат саноати, чиннисозликғоятривожланган. Г. саноати асосан ўрта корхоналардан иборат. Саноатда банд бўлган барча ходимларнинг 32% дан кўпроғи (2,2 млн. киши) йирик фирмаларда ишлай-ди. «Сименс» концерни, «Фольксваген», БМВ ва «Даймлер-Бенц» каби автомобилсозлик фирмалари, «Хёхст», «Байер» ва БАСФ каби кимё концерн-лари, «Рурколе АГ» кўмир қазиш фир-маси, «ФЕБА» ва «РВЕ» электр техника концерни ёки «Бош» гуруҳи бутун дунёга машҳур бўлиб, дунёнинг ҳамма жойларида филиаллари, корхоналари ёки тадқиқот муассасалари бор. Йирик фирмалар кўпдан-кўп майда ва ўрта корхоналарнинг буюртмачиси ҳисобла-нади. Бу муваффақиятларда бошқари-ладиган иқтисодиётдан 1948 й.да бо-зор хўжалигига ўтилганлиги ҳал қилув-чи омил бўлди. Транспорт воситалари и.ч., машинасозлик, кимё саноати, электр техника, озиқ-овқат, металлургия, кончилик, аниқ механика ва оптика, авиация ва космик саноати асосий тармоқлардир. Техника тараққиё-
ти соҳасида Г. саноати дунёда олдинги ўринлардан бирини эгаллайди. Г. икти-содиёти юксак технологиялардан фой-даланиш туфайли фармацевтика маҳ-сулотлари, энг янги органик кимёвий моддалар ва сунъий материаллар, тиб-биёт электроникаси, оптика ва ўлчов асбоблари и.ч.да, янги автомобиллар яратиш ва машинасозликда, телекоммуникация, атроф муҳитни муҳофаза қилиш технологиялари соҳасида дунёда етакчи ўринда. Г.да қад. ва гўзал анъ-аналарга эга бўлган ҳунармандчилик ривож топган.
Қишлоқ хўжалиги. Г.да қ.х.га яроқли 36 млн. га ер бор. У мўл-кўл юқори сифатли озиқ-овқат махсулот-лари етказиб беради. Қ.х.нинг асосий маҳсулотлари: буғдой, арпа, қанд лав-лаги, картошка, шунингдек узум, мева, сабзавот ва ш. к. Чорвачиликда мол гўшти, чўчқа гўшти, товуқ гўшти ва сут етиштирилади.
Г. ҳудудининг қарийб учдан бир кис-ми (10,7 млн.га) ўрмон б-н қопланган. Мамлакатда ҳар йили салкам 30—40 млн. куб метр ёғоч тайёрланади, бу ҳажм ички эҳгиёжнинг учдан икки кис-мини крплайди. Г. ёғоч экспорт қила-диган энг йирик давлатлардан бири-дир. Шим. ва Болтиқ денгизларида, Гренландия о. атрофларида балиқ ов-ланади.
Т.й. узунлиги —91,4 минг км, автомобиль йўллари уз.—496,6 минг км. Энг катта аэропорти —Франкфурт-Майн ш.да. Бошқа йирик аэропортлари: Бер-лин-Тегель, Берлин-Шенефельд, Бремен, Гамбург, Ганновер, Дрезден, Дюссельдорф, Кёльн /Бонн, Лейпциг, Мюнхен, Нюрнберг, Саарбрюккен ва Штутгарт. Сув йўллари уз.—7467 км. Асосий денгиз портлари: Гамбург, Бре-мен-Бремерхафен, Вильгельмсхафен, Росток.
Г. дунёдаги ташки савдо айланмаси ҳажми бўйича АҚШдан кейин иккин-чи ўринда туради. Г. четга асосан автомобиллар, станоклар, машиналар, кимё маҳсулотлари ва электр техника буюмлари чиқаради. Четдан хом ашё, электр техника ва тўқимачилик маҳсу-лотлари олади. Ташки савдодаги асосий мижозлари: Франция, Италия, Буюк Британия, Нидерландия, Бельгия, АҚШ, Россия, Люксембург. Пул бирлиги —немис маркаси.
Дрезден шаҳри.
Тиббий хнзматн. Г.да 620 мингга яқин ўринли 2300 касалхона, 267 минг врач ишлайди. Бундан ташқари 1300 соглом-лаштириш муассасалари мавжуд.
Маорифи, нлмий ва маданий-маъри-фий муассасалари. Конституцияга би-ноан давлат маориф тизимини умумий назорат қилиш ҳуқуқини ўзида сақлаб қолади. Ҳар бир ерда маориф масала-лари б-н шуғулланувчи вазирлик бор. 6 ёшдан 18 ёшгача бўлган болалар учун таълим мажбурий. Ўқиш муддати —12 й. Жумладан, болалар тўла ўқув ҳафтаси дастури бўйича мактабда 9 й., сўнфа тўлиқсиз ўқув ҳафтаси дастури бўйича ҳунар-техника билим юртида 3 й. ўқий-ди. Мактаблар бир неча босқичга бўли-нади: бошланғич босқич — 1—4-синф-лар (баъзи ерларда 1—6-синфлар). Сўнг ўқувчилар умумий таълим мактабининг уч тоифасига ажратилади; кейинчалик ҳунар таълими олиш ҳуқуқини берадиган асосий мактаб (5—6 й.), касб-кор йўналишидаги тўлиқсиз ўрта таълим ҳуқуқини ва ўрта ҳунар-техника ўқув юртига кириш ва уни битиргач, техника олий ўқув юртига кириш ҳуқуқини берадиган реал мактаб; тўлиқ ўрта маълумот берадиган ва ун-т ҳамда олий ўқув юртларига кириш ҳуқуқини берадиган гимназия. Умумий таълим берадиган мактабнинг янги тоифаси — умумий мактаб ҳам мавжуд. Унда болалар 5-синфдан 10-синфгача ўқийди. Баъзи умумий мактабларда гимназия-ларнинг юқори синфлари тарзида ташкил этилган юқори синфлар бор. Ақли заиф ва ногирон болалар учун махсус мактаблар бор. Уларга ҳам мажбурий таълим жорий этилган.
Ҳунар-техника таълими тизимида ҳунар мактаблари, техника ва муҳан-дислик билим юртлари, турли ихтисос-ликдаги ўрта махсус таълим мактаблари ҳамда махсус олий мактаблар бор. Олий таълим тизимига ун-тлар, олий ўқув юртлари, олий бадиий мактаблар, техника мактаблари ва б. киради. Улар-да ўқиш —пулли. Энг йирик ва қад. олий ўқув юртлари: Гейдельберг, Лейпциг, Росток, Берлин ун-тлари. 1960 й.дан кейин яна 20 та ун-т ташкил этилди. Уларнинг ёнида техника олий билим юртлари ва пед. ин-тлари мавжуд. Мах-

сус олий ўқув юртлари олий таълим-нинг энг ёш ва ҳаммага манзур тоифа-си ҳисобланади. Улардаги таълим ай-ниқса муҳандислик, иқтисодиёт, иж-тимоий таъминот, дизайн ва қ.х. соҳа-ларида кўпроқ амалий тарзда олиб борилади. Г.да ҳар йили 10 млн. фуқа-ро бил им савиясини ошириш имко-ниятига эга. Малака оширишнинг энг яхши ва самарали шакли халқ ун-тла-ридир. Г.да 11 та минтақалараро иқти-содиёт ўқув маркази ва 30 та малака ошириш ин-ти мавжуд. Йирик фирма-лар ўз ходимлари учун алоҳида курс-лар ташкил этади.
Мамлакатдаги и.т. ишлари олий ўқув юртларида, давлат ва хусусий и.т. му-ассасаларида ва иқтисодиёт и.т. бўлим-ларида олиб борилади. Тадқиқотларда Дюссельдорф, Гёттинген, Гейдельберг, Лейпциг, Майнц ва Мюнхенда жой-лашган ФА лари ва 1992 й. қайта ташкил этилган Берлин-Бранденбург ба-диий академияси олий ўқув юртлари б-н узвий ҳамкорлик қилади. Мамла-катда 60 дан ортиқ илмий муассаса ва уларнинг филиаллари мавжуд. «21-аср технологиялари» деб аталган ишлардан ташқари, жумладан, транспорт, экология, соғлиқни сақлаш, информатика, шунингдек майда ва ўрта корхона-ларни қўллаб-қувватлаш соҳаларида тадқиқотлар олиб борилади.
Г.да 3 мингдан кўпроқ музей бор. Ер-лар, шаҳарлар, уюшмаларнинг музей-
Рюген о. табиатининг кўриниши.
лари, ўлкашунослик ва хусусий музей-лар, ибодатхоналар, қасрлар, саройлар-даги музейлар, очиқ ҳаво остидаги му-зейлар шулар жумласига киради. Энг йирик музейлари: Ахендаги собор ха-зинаси, Янги галерея, Берлиндаги «Пруссия маданий бисоти» давлат му-зейи, Бонндаги шаҳар санъат асарлари мажмуаси, Дрездендаги Эски ва Янги усталарнинг расмлар галереяси, «Кук гумбаз», Эссендаги «Фолькванг» музейи каби санъат музейлари, Бонндаги Рейн вилоят музейи, Кёльндаги Рим-Германия музейи, Мюнхендаги Бавария мил-лий музейи каби маданий-тарихий музейлар, Берлин, Франкфурт-Майн, Гёттинген, Гамбург, Кил, Кёльн, Любеке, Мюнхен ва Штутгартдаги этнография музейлари ва б. Йирик кутубхо-налари: Мюнхендаги Бавария давлат кутубхонаси (6 млн .дан ортиқ асар сақ-ланади). «Пруссия маданий бисоти»нинг Берлиндаги давлат кутубхонаси (4 млн. асар), Кёльндаги Марказий кутубхона, Вольфенбюттедцаги герцог Август но-мидаги кутубхона (660 мингдан ортиқ асар) ва б.
Матбуоти, радноэшнттнриши ва те-лекўрсатуви. Г.да нашр этил ад и га и асосий газ. ва жур.лар: «Альгемайне цайтунг («Умумий газета», кундалик газ., 1850 й.дан), «Берлинер морген-пост» («Берлин тонгги хабарлари», кундалик газ., 1898 й.дан), «Боннер рундшау» («Бонн шарҳи», кундалик газ., 1945 й.дан), «Генераль-анцайгер («Ҳаммабоп хабарнома», кундалик газ., 1725 й.дан), «Нойес Дойчланд» («Янги Германия», кундалик газ., 1946 й.дан), «Шпигель» («Кўзгу», ҳафталик суратли жур., 1947 й.дан), «Штерн» («Юлдуз», ҳафталик суратли жур., 1948 й.дан). Дойчер Депеше н-Динст/Альгемайнер Дойчер Нахрих-тендинст —ДДП/ АДН ахборот аген-тлиги; 1946 й.да собиқ ГДРда тузил-ган АДН агентлигининг 1993 й.да Ғарбий Германиянинг ДДП агентли-ги б-н қўшилиши натижасида вужуд-га келган. Дойче Прессе-Агентур-ДПА жаҳон ахборот агентлиги, акциядор-лик жамияти бўлиб, 1949 й.да тузил-ган. «Арбайтсгемайншафт дер эффен-тлих-рехтлихен рундфунканштальген дер Бундесреспублик Дойчланд» — АРД ГФР радио ва телевизион ком-паниялари бирлашмаси, мамлакат ра-диоэшиттириш ва телекўрсатувлари-ни назорат қилади.
Адабиётннинг энг қад. намуналари 8— 9-а.ларга мансуб («Гильдебранд қўшиғи», «Мазребург сеҳри»). Эккехард-нинг лотин тилидаги «Вальтариус» аса-ри 11-а.да яратилган.
Уйгониш даври адабиётига Вольфрам фон Эшенбах, М. Лютер, Т. Мюнцер, Г. Сакс (16-а.) каби шоир ва адиблар салмокли ҳисса қўшди. «Тиль Эйленш-пигель», «Рейнеке Лис», «Фауст» каби халқ китоблари нашр қилинди. Классицизм намояндаси шоир М. Опиц мистик ва дабдабали барокко шеърия-тига қарши немис тилининг софлиги учун курашди. «Минна фон Барн-хельм», «Эмилия Галотти», «Дониш-манд Натан» пьесалари муаллифи Г. Э. Лессинг немис миллий адабиётига асос солди. И. В. Гёте («Эгмонт», «Герман ва Доротея», «Фауст») ва Ф. Шиллер («Қа-роқчилар», «Макр ва муҳаббат», «Орлеан қизи», «Вильгельм Телль») ижо-ди 18-а. ва 19-а. бошлари немис адаби-ётидаги тараққийпарвар ғояларнинг ривожида юксак босқич бўдди. 18-а. 2-ярми ва 19-а. бошларида романтизм пайдо бўлди. Романтиклар (ака-ука А. ва Ф. Шлегеллар, Л. Тик, Л. Уланд ва б.) ўрта аерни, дин ва хурофотни иде-аллаштириб, поэзияда субъективизм-ни тарғиб этишди. 19-а. нинг 30-й.ла-ридаги сиёсий кўтарилиш адабий ҳаёт-ни ҳам жонлантирди. Драматург Г. Бюх-нер, Л. Берне демократия учун курашдилар. Буюк шоир Г. Гейне «Қў-шиқлар китоби» сиёсий лирикаси ва б. тўпламларида феодал реакцияни тан-қид қилди. 1848-49 й.лардаги немис буржуа-демократик инқилоби мағлуби-ятидан сўнг адабий ҳаётда реакцион кайфият кучайди.
20-а. бошларида драматургияда нату-ралистик оқим пайдо бўлди (Г. Гаупт-ман, А. Гольц ва б.), танқидий реализм юксак босқичга кўтарилди. 1-жаҳон уруши даврида ва ундан сўнг А. Цвейг, Б. Келлерман, К. Тухольски, Э. М. Ремарк каби танқидий реалистлар ижти-моий тузумнинг реакцион моҳиятини фош этдилар. Фашистлар ҳокимият те-пасига келгач, кўпчилик тараққийпар-вар езувчилар ватанни тарк этишди ва чет элларда фашизмни фош этувчи асарлар ёзишди. 1945 й.да мамлакат иккига бўлингач, немис адабиёти тур-ли йўллардан ривожланди. Шарқий Г. (собиқ ГДР) да яшаган таниқли езувчилар Т. Манн, Г. Манн, Л. Фейхтвангер кабилар адабий оқимдаги илғор анъанапарни ижодий давом эттирдилар. Эски зиёлилардан Б. Келлерман, А. Цвейг, Г. Фаллада янгича адабий ҳаёт-га фаол қўшилдилар. И. Р. Бехер, Б. Брехт, А. Зегерс, Ф. Вольф, Ф. Фюман фашизмнинг жирканч қиёфасини фош этувчи, инсоннинг жамият олдидаги масъулиятини ифодаловчи асарлар ёзишди. Аммо бу ерда ахборот имко-нияти ва фикрлар эркинлиги бўлма-

ган шароитда уларнинг ижодий имко-ниятлари чекланган эди.
Г.нинг ғарби (ГФР)да яшаган ва фашизм қабоҳатларининг шоҳиди бўлган В. Борхерт, X. В. Рихтер, Г. Бёлль каби адиблар ўзларининг кўрган-кечирган-лари ҳақида таъсирчан асарлар яратиш-ди. Ханс Вернер Рихтернинг ташаббу-си б-н тузилган «47 лар гуруҳи» катта роль ўйнади. Шу гуруҳ ҳар йили ўтка-зиб турган ёзувчиларнинг учрашувлари адабий доирадан чиқиб, сиёсий воқе-ага ҳам айлана борди. Бир қатор адиблар (Ю. Беккер, Р. Бринкман, А. Клу-ге, Д. Веллерсхоф) ижтимоий вокелик-ни талқин этмай, шунчаки тасвирлаш йўлидан бордилар. 70- ва 80-й.ларда эса кўпгина ёзувчилар ижтимоий ва иқти-содий фаолликка интилдилар. Мамла-кат бирлашиши б-н немис адабиёти янги ривожланиш босқичига кирди. Янги воқеликии бадиий идрок қилиш ва акс эттириш учун вақт керак бў-лади.
Меъморлиги. Герман қабилаларининг қад. меъморий ёдгорликлари (ёғочдан ишланган) сақланмаган. Тошдан иш-ланган меъморий ёдгорликлари (Ахен-даги сарой капелласи, 790—805: Фульд-даги муқаддас Михаил черкови, 822) кейинги антик ва Византия меъморлиги таъсирида пайдо булган. 9— 10-аларда базилика хилидаги безаксиз черковлар қурилди. 11-12-а.ларда роман услуби-даги черков ва соборлар (Мария Лах черкови, 1093—1230; Майнцдаги собор, 1100-1230 ва б.) қад кўтарди. 13-14-а.ларда Г.да готика услубига хос би-ноларни янги конструкциялар асоси-да қуриш авж олди. Уйгониш даврида ҳам готика услуби ўз мавқеини йўқот-мади. 17-а.да меъморлик ва тасвирий санъатда лабдабали барокко услуби кенг таркалди. 18-а. нинг 1-ярмида сарой ва черковлар қурилиши янада ри-вожланди ва баъзан барокко б-н рококо қисман бирлаштирилди, 2-ярмида эса классицизм услубида театр, музей ва ўқув муассасалари қурилди.
19-а.да янги қурилиш материаллари —темир ва бетон конструкциялари пайдо бўлиши туфайли модерн услуби урф бўлди. 20-а.да техника тараққиёти б-н конструктивизм ва функционализм қонунлари асосида (П. Беренс, Б. Таут, В. Гропиус, Л. Мис ван дер Роэ ва б.) саноат ва турар жой бинолари барпо этилиб, шаҳарлар лойиҳаси тузилди. Фашистлар диктатураси даврида Г.да дағал ва бесўнақай кўринишли, клас-сицизмга ёт бинолар қурилди. Бу давр-да кўпгина атоқди меъморлар чет эл-ларга кетиб қолдилар. Урушдан кейин айниқса ГДР да бир қолипдаги кўрим-
сиз бинолар қад кўтарди. Кейинги йил-ларда куркам жамоат бинолари, қулай турар жойлар қурила бошлади, шаҳар-ларни обод қилишга киришилди. Г. да инсоннинг эҳтиёжларини ҳар томон-лама назарда тутган замонавий янги меъморлик намуналари тобора кўпайиб бормоқда. Меъморликдаги янги йўна-лишлар гўзал ва қулай иншоотлар яра-тилишига олиб келмокда. Турли ранг-ларга бўялган лифтлар, эскалаторлар, бино ташқарисига ўрнатилган комму-никациялар меъморий безак вазифаси-ни ҳам ўтайди. Устуннинг қоши, карниз ва нақшлар эса бино ҳуснига ҳусн қўшиб, киши кўзини қувонтиради. Штутгартдаги янги давлат галереяси биноси (меъморлар Ж. Стерлинг, М. Уилфорд). Франкфурт-Майндаги 256 метрлик ярмарка минораси (меъмор X. Ян) шу жумлага киради.
Тасвирнй санъати. Г. ҳудудида палеолит ва неолит, жез ва темир даврлари санъати ёдгорликлари топилган. Мил. бошларида герман қабилаларининг иб-тидоий санъати пайдо бўлган. 8—9-а.ларда каролинглар санъати (суяк ўймакорлиги, миниатюра)га Византия, қад. дунё маданияти таъсир этди. 11-13-а.лар санъати (Хильдесхейм собори-нинг  эшиклари, 1015, Рейхе-нау о.даги Оберцель черковининг де-ворий расмлари, миниатюралар) ди-ний характердаги роман услубига ўтиш даври бўлди. 13—14-а.ларда немис го-тикаси тараққий этиб, сарой-рицарлик маданияти элементлари ўсаётган ша-ҳарлар маданияти б-н қўшилиб кетди. Уйғониш даврида инсонпарварлик ғоялари б-н суғорилган реалистик санъат вужудга келди. 15-а.да пайдо бўлган бу санъат (С. Лохнер, Л. Мозер, Г. Мулчер, М. Шонгауэр) 16-а.нинг 30-й.ларида А. Дюрер, X. Хольбейн асар-ларида юксак чўққига кўтарилди. Санъатда 16-а.нинг 2-ярмидан маньеризм, 17-а.дан барокко ҳукмрон бўлиб, 18-а. ўрталарида классицизм пайдо бўлди (Р. Менгс, А. Кауфман, А. Я. Карстенс ва б.). 1848—49 й.лардаги инқилоб даврида жанговар демократик руҳдаги кар-тиналар яратилди (И. П. Газенклевер, К. Гюбнер, К. Ф. Лесинг). 19-а.нингйи-рик реалист рассоми А. Менцель ижо-дида немис ҳаёти ўзининг тўла аксини топди. 20-а. бошларида Г. майда буржуазия оқими —экспрессионизм ватани бўлиб қолди (ҳайкалтарош В. Лембрук ва б.). Фашистлар ҳокимият тепасига келгач, қувғин ва таъқибларга қарамай, баъзи рассомлар (Барлах, Кольвиц, О. Нагель) инсонпарварлик идеалларига содиқ қолдилар. Урушдан кейин утмиш анъаналариии тиклашга киришилди ва
Европа ҳамда Америка санъатидаги янги оқимлардан фойдаланилди. Ҳоз. вақтда йўналишлар нақадар хилма-хил бўлмасин, мутаносиблик йўлига инти-лиш сезилади.
Театр санъати тарихи халқ урф-одат-лари ва ўйинларидан иборат. 11—15-а.ларда халқ сайёр актёрлари —шпиль-манлар санъати авж олди (енгил, шўх, кичик пьесалар қуйилган). 16-а. охир-ларида мактаб драмалари кенг таркалди. Немис актёрларининг биринчи труппалари юзага келди. 18-а.да актриса К. Ф. Нейбер немис театри саҳнаси-га француз классицизми бадиий тамо-йилларини олиб чиқди, театрнинг тар-биявий роли учун курашди. 19-а.да Берлин, Брауншвейг, Дрезден, Дюссельдорф, Гамбург ва б. шаҳарлар театр марказига айланди. 19-а охири ва 20-а. бошларида Э. Поссарт, Л. Барнай, Й. Кайнц каби йирик актёрлар етишиб чикди. l-жаҳон уруши йилларида Г. театри реалистик анъаналардан чекинди. 1927 й.да очилган «Пискатор театри» публицистик йўналишдан борди. Дра-матурглардан Б. Брехт, Ф. Вольф, Э. Толлер, актёрлардан А. Моисеи, Г. Отто, Э. Буш, реж.лардан М. Рейнгардт, Э. Пискатор, Г. Вангенхейм, К. X. Мар-тинлар театр санъатининг ривожлани-шига катта ҳисса қўшдилар. Фашизм даврида театр санъати нацистларнинг тарғибот қуролига айланди. Фашизм тор-мор этилгач, нацизмга қарши рухдаги пьесалар пайдо бўлди. Берлин да 150 та театр ва саҳна бор. Бошка ша-ҳарлардаги театрларнинг ҳам реперту-арлари хилма-хил. Классикларнинг пье-салари ҳам катта муваффақият қозон-мокда. Шиллер, Лессинг ва Клейстдан кейин Б. Брехт асарлари пайдо бўлди. Замонавий драматурглардан баъзилари муваффақиятга эришди. Рольф Хокхут, Харальд Мюллер, Танкред Дорст, Клау Поль шу жумлага кирди.
Мусиқаси. Ўрта аерларда рицарлар санъати пайдо бўдди, миннезингерлар
Франкфурт-Одер шаҳрида.

мактаби шаклланди (Вольфрам фон Эшенбах ва б.); 14-а.да мейстерзингер-лар санъати, 16-а.дан чолғу (айниқса орган) мусиқаси (К. Пауман сингари композиторлар ижодида) ривожланди. Ислоҳот даврида халқ қўшиқлари за-минида протеста нтхорали пайдо бўдди. Г. Шютц немис мусиқасида оратория ва кантата жанрларини ишлаб чиқди, биринчи немис операси «Дафна» (1627)ни езди. 1723 й.дан И. С. Бах фао-лияти бошлангап Лейпциг йирик му-сиқа марказига айланди. 18-а. 2-ярмида мусиқали саҳна жанри —зингшпиль пайдо бўлди (И. Хиллер ва б.). Асосан чет элларда ишлаган Г. Гендель, X. Глюк каби композиторлар Англия, Франция ва б. мамлакатлар мусиқа тараққиётига катта ҳисса қўшди. Й. Гайдн, В. А. Моцарт, Л. Бетховен сингари Вена классик мактаби усталари немис мусиқаси ривожига кучли таъсир ўтказди. Л. Бетховен ижоди немис мусиқасининг чўққисидир. 19-а. бошида мусиқийро-мантизм намояндалари Ф. Шуберт, К. Вебер, Ф. Мендельсон-Бартольди, Р. Шуман, 19-а. 2-ярмида Р. Вагнер. И. Брамс, М. Регерлар ижод қилди. 20-а. бошидан Г.да экспрессионизм (Р. Штраус, А. Шёнберг), неоклассицизм (П. Хин-демит), атонализм каби мусиқий авангардизм оқимлари тарқалди. Фашистлар режими мамлакат мусиқий маданияти-га ҳалокатли таъсир қилди. Илғор кай-фиятдаги мусиқа арбоблари хориждан бошпана топди. Урушдан кейин кекса
Галле шаҳрида.
авлодга мансуб компзиторларнинг ижоди ва фаолияти (К. Орф ва б.) етак-чилик килди. 60-й.лардан кейингина ёш композиторлар (X. Хенце, К. Штокхау-зен) кўзга кўрина бошлади. Берлин, Гамбург, Мюнхен, Франкфурт-Майн, Штутгарт, Лейпциг, Дрезден ва б. ша-ҳарларда опера ва балет театрлари, сим-фоник оркестрлар, Олий мусиқа мак-таблари бор.
Кнноси. Г.да кинематография 1895 и. юзага келган. 1-жаҳон уруши арафа-сида бадиий фильмлар ишлаб чиқа-рила бошланди. 1916-17 й.лар УФА деб аталган йирик и.ч. фирмаси тузилди. Ф. Ф. Мурнау, Г. В. Пабст, Э. Любич каби реж. ларнинг фильмларида за-монасининг ижтимоий мавзулари акс эттирилди. 20-й.ларда немис киноси-да экспрессионизмнинг кучли таъси-ри сезилиб туради. 20-й.лар охири ва 30-й.лар бошида «Краузен бувининг бахт томон сафари» (реж. П. Ютци) ва б. реалистик фильмлар яратилди. 1933 й.юзага келган сиёсий реакция немис кинематографияси ривожланишини тўхтатиб қўйди. 2-жаҳон уруши даврида кино нацизм тарғиботининг қуро-лига айлантирилди. ГФР да 1949 й.дан тижорат ва кўнгилочар фильмлар чи-қарила бошлади. 60-й.лардан эътибо-ран ёш реж.лар бадиий етук экран асарлари яратишди. Кейинчалик за-монавий воқелик ва ахлоқ мавзула-рига эътибор берила бошлади. Дорис Дуррининг «Эркаклар» комедияси, Вольфганг Петерсоннинг уруш ҳақидаги «Сув ости кемаси» фильми каби бадиий пухта картиналар юзага келди. 1984 й.да яратилган «Париж, Техас», 1988 й.да суратга олинган «Берлин осмони», 1986 й.да дунё юзини кўрган «Роза Люксембург» фильмлари томошабинларга манзур бўлди. Тарихий ва замонавий мавзу-даги адабий асарларни экранлашти-ришга киришилди.
Ўзбекистон —Г. муносабатлари. Г. билан ЎзР ўртасида расмий муноса-батлар 1992 й.дан бошланган бўлса ҳам, икки давлат ўртасидаги алоқа-лар узоқ даврга бориб такалади. 20-а. бошларида узбек чеварлари орасида немисларнинг «Зингер» тикув маши-наси ниҳоятда машҳур бўлган. Ўзбе-кистон мустақилликка эрйшгач, икки мамлакат ўртасида тенг ҳуқуқли му-носабат ўрнатилди. Ўзбекистоннинг Ғярбий Европадаги бКринчи элчихо-наси 1993 й.Бонн ш.да очилди. Ўша пайтданоқ ўзаро алоқалар, делегаци-яларнинг ташрифлари йўлга қўйил-ди. Г. Федерал иқтисодий ҳамкорлик вазирининг 1992 й. авг.даги расмий
ташрифи икки томонлама муносабат-ларни ривожлантириш учун асос яратди. Ўзбекистон Республикаси Президенти И. Каримовнинг 1993 й. апр.да Германияга қилган ташрифи ўзаро савдо-иқтисодий муносабатлар-га муҳим омил бахш этган бурилиш воқеаси бўлди. Ушбу ташриф якуни-да имзоланган «Капитал қўйилмалар-ни амалга оширишга кўмаклашиш ва уларни ўзаро ҳимоялаш тўғрисида» шартнома, «Илмий тадқиқот ва му-тахассислар жамғармасини вужудга келтириш» ҳамда «Маданий ҳамкор-лик» тўғрисида битимлар икки давлат ўртасидаги муносабатларнинг ҳуқуқий асосини белгилаб берди.
Ҳамкорлик дастурларини мувофиқ-лаштириш ва тезроқ амалга ошириш мақсадида 1993 й. авг.да идоралараро комиссия ҳамда 1995 й. май ойида Ўзбе-кистон —Г. доимий ишчи гуруҳи тузилди. Мазкур комиссия ва гуруҳ мунта-зам равишда йиғилишлар ўтказиб, ин-вестицияларни кафолатлаш ва суғур-талаш, лойиҳаларни молиялаш, хусусийлаштиришга кўмаклашиш, қимматли қоғозлар бозорини вужудга келтириш каби муҳим масалаларни ҳал қилиб келаётир. 1993 й. Тошкентда Г. тех-никавий ҳамкорлик жамиятининг ва-колатхонаси очилди. Жамият фаолияти туфайли бозор иқтисодиётига оид семинар ва ўқув курслари ўтказиш йўли б-н мутахассислар тайёрлаш, иқтисодий қонунчилик, хусусийлаш-тириш, кичик ва ўрта тадбиркорлик-ни ривожлантириш, атроф муҳитни муҳофаза қилиш, шаҳар йўловчи транспортига доир қонун ва низомлар ишлаб чиқиш, «Оналик ва болаликни ҳимоя қилиш» тадбирлари бўйича мас-лаҳатлар бериш дастури амалга оши-рила бошлади.
1994 й.да Г. савдо-саноат палаталари бирлашмаси Тошкентда Г. иқтисодиё-ти вакили бюросини очди. Унинг асо-сий вазифаси ўзбек ва немис ишби-лармонларини ахборот б-н таъминлаш-дан иборат. Ўша йилнинг июнида Тошкентда К. Аденауэр жамғармасининг ваколатхонаси очилди. Ганновер халқ-аро ярмаркаси ишлаб турган даврда (1994 й. апр.) ўтказилган «Узбекистан иқтисодиёти кунлари» ГФР жамоатчи-лиги ва ишбилармонларини ғоят қизиқтирди.
ГФР президентининг 1995 й. 11—13 апр.да Тошкентга қилган ташрифи да-вомида иккала мамлакатнинг ишбилар-монлари иштирокида қўшма бизнес-семинар ўтказилди. Кейинги йилларда Ўзбекистон банклари, Фанлар акаде-мияси ва турли вазирликлари ҳамда

муассасалари ходимлари учун амалий машғулотлар, конференциялар ва фой-дали учрашувлар бўлиб ўтди. 1995 й.да Штутгарт ш.даги Линден-музейда «Узбекистан. Буюк Ипак йўли мероси» мавзусида очилган кўргазма Ўзбекис-тон-Г. ҳамкорлигини ривожлантириш-да сезиларли воқеа бўлди. 1996 й. 18-19 и юн да «Германия-Марказий Осиё» жа-мияти, «Дойче Банк», Франкфурт-Майн ш. магистрата ва ЎзРнинг ГФРда-ги элчихонаси ташаббуси б-н Франкфурт ш.да «Германияда Ўзбекистон иктисодиёти кунлари» халқаро анжу-мани ўтказилди.
ЎзР Ташқи иқтисодий фаолият мил-лий банки Г.нинг «АКА», «КфВ», «Берлинер Банк» ва «Дойче Банк» каби банклари б-н базис битимлари тузган. Шу битимлар асосида камида 778,7 млн. немис маркаси микдорида турли лойи-ҳаларни маблағ б-н таъминлаш бош-ланди.
ЎзР Президента И. Каримовнинг Г.га 2001 й. 2—5 апр. кунлари қилган ташри-фи икки мамлакатнинг ўзаро муноса-батларида сифат жиҳаткдан янги давр бошланганини билдирди. Ташриф да-вомида молия, сайёхлик, фан-техника, наркотиклар контрабандасига қарши кураш каби соҳалар бўйича ўзаро ҳам-корликни янада кенгайтиришни назарда тутувчи ўн тўртта ҳужжат имзоланди.
ЎзР Макроиқтисодиёт ва статистика вазирлигининг маълумотларига кўра, 1997 й.да мамлакатимизнинг дунё мам-лакатлари б-н ташқи савдо ҳажмлари бўйича Г. 4-ўринни (Россия, Корея Республикаси, Швейцариядан кейин), Европа мамлакатлари орасида эса 2-ўринни (Швейцариядан кейин) эгал-лади. 2000 й.да ўзаро савдо ҳажми 291,9 млн. АҚШ долларини ташкил этди.
Ўзбекистондан Г.га пахта толаси, мис ва ундан ясалган буюмлар, бошқа рангли металлар етказиб берилади ва турли хизматлар кўрсатилади. Г.дан ЎзР га асбоб-ускуна, балиқ маҳсулотлари, қанд-шакар ва қандолат маҳсулотлари, буғдой уни, кимёвий маҳсулотлар, қора металл ва ундан тайёрланган буюмлар, транспорт воситалари, сарёғ ва ўсимлик ёғи, оптик асбоб ва аппарат -лар, сут маҳсулотлари, қоғоз ва картон, пластмасса ва ундан ясалган буюмлар, учиш аппаратлари ва б. етказиб берилади ва турли хизматлар кўрса-тилади. Енгил саноат, пахта ва унинг чиқитларини қайта ишлаш, тиббиёт ва фармацевтика препаратлари и. ч., қ. х. маҳсулотларини қайта ишлаш, юк ва йўловчи ташиш, автосервис, илмий ишланмалар, савдо-сотиқ ва б. соҳалар-да бир нечта қўшма корхона фаолият
юритаётир. ЎзР Ташқи иқтисодий ало-қалар вазирлиги ҳузурида Г.нинг 40 та фирма ва компанияси ваколатхонала-ри расмийлаштирилган. Улар қаторида «Даймлер Бенц», «Сименс», «Алка-тель», «Тиссен», «Люфтганза», «БАСФ», «Саламандер» каби жаҳонга машҳур фирмалар бор.
«Ландтехник-Ташкент», «Чирком», «Уз-Винклер», «Грассо», «ТашВирт», «Интермед Экосан», «Намбум» ва б. қўшма корхоналар қ. х. ускуналари тай-ёрлаш, қ. х. машиналари ва йўл техни-калари, телефон тармокларига хизмат кўрсатиш, новвойчилик ускуналарини олиб келиш ва уларни монтаж қилиш, тиббий дориларни етказиб бериш, гўшт-ёғ маҳсулотлари ва қоғоз ишлаб чиқариш б-н машғул.
Ўзбекистон — Г. муносабатларида Тошкент ва Берлин ш.лари ўртасидаги ҳамкорлик муҳим аҳамиятга эга. Икки давлат пойтахтларининг ҳамкорлиги фақат иқтисодий соҳани эмас, ижти-моий-маданий соҳаларни ҳам кенг қам-раб олган. Г. пойтахти Бонндан Берлин-га кўчирилгач, 2001 й. 3 апр.да Берлинда Ўзбекистон элчихонасининг янги би-носи очидди. Унда ЎзР Президенти И. Каримов қатнашди.
Икки томонлама муносабатларда маданият, санъат, фан, халқ таълими, оммавий ахборот воситалари, соғлиқ-ни саклаш ва спорт соҳаларидаги ҳам-корлик ҳам катта аҳамиятга эга. Г.да Узбекистан маданияти кунлари доира-сида Берлин, Потсдам, Дортмунд, Бонн, Штутгарт, Гамбург, Мюнхен, Ганновер, Висбаден ш.ларида Ўзбеки-стоннинг мусика, тасвирий ва театр санъати кенг намойиш этилганлиги бунинг ёрқин мисолидир. Мамлакати-миз театр ва кино усталари Тюбинг, Берлин, Котбус, Манхайм, Мюльхай-мда ўтказилган фестивалларда ҳам фаол иштирок этишди. Ўз навбатида респуб-ликамизда ҳам Г. маданияти кунлари муваффақиятли ўтди.
Икки томонлама ҳамкорликнинг ривожига К. Аденауэр, Ф. Эберт жам-ғармалари, Гёте номидаги ин-т, Г. олий ўқув юртлари, ун-тлари ректорлари конференцияси, «Дойче Велле» теле-компанияси. «Германия-Ўзбекистон» дўстлик жамияти, «ЭПОГ» Берлин жамоат-маданий бирлашмаси катта ҳисса қўшмоқдалар.
Аденауэр жамғармаси кўмагида Сант-Аугустин ш.да «Амир Темур ва унинг жаҳон тарихида тутган ўрни» мавзуи-да илмий конференция, «Орол эколо-гик фожиасинннг миллий ва халқаро аспектлари» симпозиумлари ўтказилди. Журналистлар гуруҳи ва немис ижо-
дий зиёлилари вакиллари ташаббуси б-н Орол ҳақида ҳужжатли фильм олишга киришилди. Қорақалпоғистон болалар касалхоналарига дори-дармонлар ва тиббиёт ускуналари учун маблағ йиғиш ташкил қилинди ва бу ҳудудда сув то-залаш иншоотларини яратиш учун маб-лағ тўпланди.
Узбекистан Миллий ун-ти ва Самарканд ун-тининг Гумбольдт номидаги ҳамда Бамберг ва Гёттинген ш.ларидаги ун-тлар б-н ҳамкорлиги самарали ри-вожланаётир. ЎзР да немис миллатига мансуб 25 мингга яқин киши яшайди. ГЕРМАНИЯ ДЕМОКРАТИК РЕСПУБЛИКАСИ (Deutsche Demokratische Republik), ГДР —Марказий Европада-ги давлат (1990 й. 3 окт.гача мавжуд бўлган). ГДР Шарқий Германия ҳуду-дида 1949 й. 7 окт.да ташкил этилди. Пойтахти Берлин ш. эди. Германия Бир-лашган социалистик партияси (ГБСП, 1946 й.да тузилган) икки раисидан бири В. Пик (иккинчи раиси О. Гроте-валь эди) бу давлатнинг президенти бўлди. ГДР собиқ СССР бошчилигида-ги Варшава шартномасининг фаол аъзоларидан бўлган. Ташқи сиёсатда собиқ Совет Иттифоқи изидан борди. Ички сиёсатда хусусий мулкчиликни тугатиб, социализм қуриш ниятини эълон қилди. Аввалига кўпгина немис-лар фашизмга қарши бўлган ўз давла-тини барпо этишда бажонидил катнаш-ди. Бироқ, буйруқбозликка асосланган иқтисодиёт, махфий полиция ва ГБСПнинг танҳо ҳукмронлиги аста-секин аҳолининг бу давлатдан ҳафса-ласини пир қила бошлади. Социалистик режали хўжалик собиқ ГДРдаги ки-шиларни шахсий ташаббус ва муста-қилликдан батамом маҳрум этди, иктисодий тараққиётнинг ҳаракатлан-тирувчи кучи бўлмиш ўрта қатлам тугатиб юборилди, омилкорлик ва меҳ-нат фаоллиги фалаж қилиб қўйилди. Иқтисодиётдаги меҳнат унумдорлиги ғарб андозаларига нисбатан паст эди. 1979 й.да бу кўрсаткич ғарб даражаси-нинг 46% ни ва 1989 й.да 30-40% ни ташкил этди. Турмуш даражаси, уй-жой таъминоти паст эди. Мана шуларнинг ҳаммаси ГДР аҳолисининг норозили-гига сабаб бўлди. Фуқароларнинг ГФРга қочиб ўтиш ҳодисалари оммавий туе олди. Аҳолининг ижтимоий соҳада кўпроқ эркинлик бериш ва, ниҳоят, ғарбий қардошлар б-н бирлашиш ҳақидаги талаблари кучайиб борди. 1989 й. кузида ГДРда ўткир ижтимоий-сиё-сий танглик вужудга келди. Берлинни ва, умуман, немис миллатини иккига бўлиб турган Берлин девори қулатил-ди (қ. Берлин ва Берлин деворининг қула-

тилиши). Натижада ГБСП раҳбарияти истеъфога чиқди (1990 й. фев.да ГБСП Демократах социализм партиясига ай-лантирилди). Янги ҳукумат Германия -ни бирлаштириш масалалари юзасидан ГФР ҳукумати б-н музокара бошлади. 1990 й. май ва авг. ойларида имзолан-ган иккита давлат шартномасида ГДРни ГФРга қўшиш шартлари баён этилди. Ўша йил 12 сент.да Москвада собиқ СССР, АҚШ, Буюк Британия, Франция ва иккала Германия вакил-лари томонидан Германия бирлиги масаласини узил-кесил ҳал этиш тўғрисидаги шартнома имзоланди. Унда Германияни бирлаштиришга оид ма-салаларнинг бутун мажмуи ҳал этиб берилди. ГДР олий ҳокимият органи — Халқ палатасининг қарорига биноан 1990 й. 3 окт.да ГДР ГФРга қўшилди ва натижада ягона Германия давлати ташкил тодди.
ГЕРМАНИЯ-ИТАЛИЯ ШАРТНОМАСИ —фашистлар Германияси б-н Италия сиёсий ва ҳарбий ҳамкорлиги тўғрисидаги пакт. 1939 й. 22 майда Берлин ш.да 10 йил муддатга тузилган. Г.-И.ш. ҳар иккала давлатнинг ҳарбий-сиёсий блок тузиш ишини ниҳоясига етказди. У «Берлин-Рим ўқи»ни тузиш ҳақидаги 1936 й. битимининг давоми, 1939—45 й.лардаги 2-жаҳон урушини бошлашга ҳарбий-дипломатик жиҳат-дан ҳозирлик кўришнинг муҳим бос-қичи бўлди. 1940 й. июнда Италия Германия томонида бўлиб урушга кирди. ГЕРМАНЛАР —мил. ав. 1-а.да Шим. ва Болтиқ денгизлари оралиғида, Рейн, Дунай, Висла дарёлари бўйларида ва Жан. Скандинавияда яшовчи, ҳинд-ев-ропа тил гуруҳига мансуб қад. қабила-лар. Г. уруғчилик тузумида яшаган, мил. 1-а.да бу тузум емирила бошлаган. Г. 4— 6-а.ларда Халқларнинг буюк кўчишипя асосий роль ўйнаган, Ғарбий Рим им-периясининг кўп қисмини босиб ол-ган ва бир қанча қиролликлар —вест-готлар, вандаллар, остготлар, бургунд-лар, франклар, лангобардлар каби қиролликларни тузган. Г. ҳоз. катор Ғар-бий Европа халқлари: немислар, гол-ландлар, фламандлар, данлар, швед-лар, норвеглар ва б. этногенезининг асосини ташкил этади. ГЕРМАФРОДИТИЗМ, хунасалик [юн. Hermaphroditos —Гермафродит (Гермес ва Афродита угли; икки жинс-ли бола)] —бир организмда эрка^лик ва урғочилик жинсий органлари бўли-ши. Чин (табиий) ва сохта (аномал) хиллари бор. Чин Г. ҳайвонлар орасида кенг тарқалган. Қориноёқли моллюс-калар, ясси чувалчанглар, камтукли ҳалқали чувалчангларнинг деярли бар-
ча турлари, бир қанча бўшлиқичлилар, мўйловоёқли қисқичбақасимонлар, айрим балиқлар гермафродит бўлади. Чин Г.да битта организмнинг ўзида икки хил (урғочилик ва эркаклик) жинсий ҳужайралар ҳосил бўлади. Бирок кўпчилик турларда ўз-ўзидан уруғ-ланишга монелик қиладиган, яъни яқин инбридингга имкон бермайдиган механизмлар мавжуд (мае, жинсий ҳужайраларнинг бир вактда етилмасли-ги, жинсий аппаратнинг тузилиши уруғ ҳужайрасининг ўша организм жинсий органига тушишга имкон бермаслиги). Деярли барча хордали ҳайвонлар ва одамда фақат сохта Г. учрайди. Сохта Г.да муайян жинсий безлар (мояк ва тухумдон) ташқи ёки ички жинсий органларга мое келмайди. Сохта Г. ташки ва ички бўлади. Эркаклардаги ташки сохта Г.да уругдон бўлади-ю, лекин ташқи жинсий органи аёлларникига бир қадар ўхшаб кетади. Эркакларнинг ички сохта Г.ида тухумдон, етилмаган простата бези ва уруғ пуфакчалари б-н бирга бачадон найлари (уруғ йўллари) ҳам бўлади. Аёллар сохта Г. кам учрайди. Бунда тухумдон бўлади-ю, лекин ташқи жинсий орган ва иккиламчи жинсий белгилар қисман эркакларни-кига ўхшайди.
Сохта Г. б-н туғилган болалар жин-сини аниқлаш қийин. Бунинг учун за-монавий цитогенетик усуллар ёрдами-да одамнинг хромосомалари текшири-лади. Г. жарроҳлик усуллари ва гормо-нал препаратлар б-н даволанади. ГЕРМЕС —юнон мифологиясида даст-лаб чорвадор ва чўпонлар худоси, пода ва яйловлар ҳомийси. Зевс ва Майянинг ўғли. Кейинчалик йўл, йўловчилар,
Дам олаётган Гермес.
Лисипп (мил. ав. 4-а.нинг 2-ярми) томонидан дан ишланган ҳайкалнинг Рим нусхаси. Неаполь. Миллий музей.
савдогарлар ва савдо ҳомийси, ўлчов-лар, сонлар ва лира (мусиқа асбоби) ихтирочиси сифатида сиғинилган. Г. олимп худоларининг хабарчиси, мар-ҳумларнинг жонини аид (ер ости сал-танати, дўзах)га ўтказувчи ҳисоблан-ган. Кўпинча патли шиппак кийиб ол-ган йигитча кўринишида тасвирланган. Қад. Рим мифологиясидаги Меркурий-га тўғри келади.
ГЕРМЕС —Марс ва Юпитер орбита-лари оралиғидаги кичик сапёра. Ерга жуда яқинлашиб ўтади. Немис астро-номи К. Рейнмут 1937 й. очган. Г. охир-ги марта Ерга яқинлашганда улар ора-сидаги масофа 0,6 млн. км. га тенглаш-ган. Г.нинг диаметри тахминан 1 км га тенг. Қуёшдан ўртача узоқлиги 0,004 ас-трономик бирлик (а. б.) га тенг. Г. 1937 й.дан кейин кузатилмаган бўлиб, йўқолган сайёра ҳисобланади. ГЕРМЕТИК КАБИНА -космик кема (К. К.)нинг экипаж, кемани бошқариш пульти жойлашган бўлмаси; К К нинг қўндирилувчи аппарати. Г. к. экипажни космик вакуумдан ажратиб қўйиш (изоляция қилиш) дан ташқари галактик ва Қуёш радиациясидан, метеор заррачаларнинг ҳамда ташки муҳит-нинг т-расидан ҳам ҳимоя қилади. Узоқ мудцатли космик учишларда космонавт-ларнинг иш қобилиятини сақлаш учун Г. к.да ердаги яшаш ва ишлаш шарои-ти (ҳаво муҳити ва гигиеник муҳит) яратилади. Ҳоз. КК ларда кислород ва азотнинг меъёрдаги аралашмаси 0,0975—0,1 МПа босимда, нисбий нам-лиги 45-60%, т-раси эса 18-2 Г да уш-лаб турилади. Г. к. герметиклик (зич берклик)нинг бузилиш ҳолларида кос-монавтларнинг фойдаланиши учун ҳимоя скафандрлари кўзда тутилади. ГЕРМЕТИКЛАР —полимерлар ёки оли-гомерлар асосида ҳосил қилинадиган герметизацияловчи таркиблар. Болтли, парчин михли ва б. бирикмаларнинг тир-қишлари ва чокларини зич беркитиш мақсадида суркаладиган пастасимон ёпишқоқ моддалар. Г. юқори даражада эластик, мустаҳкам, иссиқ ва совуққа, намга, ионлаштирувчи нурга чидамли, баъзи ҳолларда изоляцион хоссаларга эга бўлиши керак. Г. олишда каучуклар (асо-сан полисульфид ёки кремнийорганик суюқ каучуклар, бутадиен, уретан, бутадиен-нитрил каучуклар, фторкаучук-лар, бутилкаучук, полиизобутилен) ва синтетик смолалар, мае, фенолфор-мальдегид, эпоксид смолалар асосий хом ашё ҳисобланади. Авиасозлик, кемасоз-лик, кимё ва радиоэлектроника саноа-ти, қурилишларда қўлланилади. Тиш протезлаш техникаси ва криминалисти-када ҳам ишлатилади.
ГЕРОНТОПСИХОЛОГИЯ

ҒЕРНИАРИЯ (Herniaria) —чиннигул-дошлар оиласига мансуб бир йиллик ва кўп йиллик ўтлар туркуми. Ўзбекис-тонда 2 тури бор. Шулардан туксиз Г. (Н. glabra)HMHr пояси илдиз бўғзидан шохлаб, ерга ёйилиб ўсади. Гули кўрим-сиз, барги тескари тухумсимон. Ўзбе-кистоннинг тоғли р-нларида ўсади. Тар-кибида флавоноид, кумарин, тритер-пенсапоиин ва б. моддалар бор. Тибби-ётда истисқо ва буйрак касалликларида сийдик ҳайдаш учун ишлатилади. ГЕРОДОТ (юн. Herodotos) (мил. ав. 490 ва 480 й. ораси, Кичик Осиёнинг жан.-ғарбидаги Галикарнас —мил. ав. тахм. 425, Афина ёхуд Фурия, Жан. Италия) —«тарих отаси» деб ном олган юнон тарихчиси. Ёшлигида мустабид ҳокими-ят (тирания)га қарши фаол ку-рашган ва Гали-карнасда шундай ҳокимият ўрнатил-гач, ватанини тарк этишга мажбур бўлган. Бир неча вақт Самос о.да яшаган. Мил. ав. тахм. 455—447 й.ларда бутун Кичик Осиё, Миср, Бобил, Финикия, Кирена, Юнонистоннинг Болқондаги шаҳарлари. Қора денгиз соҳиллари бўйлаб (Ольвия ш.гача) саёҳат қилиб, скифлар ҳақида маълумот тўплаган. Узоқ муддат Афинада яшаган; Г.нинг Афина демократиясининг йўлбошчиси Пе-риклта яқинлиги унинг сиёсий қараш-ларига кучли таъсир қилган. Г. тахм. 443 й. Афинадан Фурияга кўчиб ўтган.
Г.нинг асари шартли равишда «Тарих» деб ном олган бўлиб, юнонлар тарихининг энг муҳим сиёсий воқеаси —юнон-форс урушлари (мил. ав. 500—449 й.лар)га бағишланган. Кейинчалик александриялик олимлар Г. асарини музалар сонига караб 9 китобга ажрат-ганлар, ҳар бир китоб музалардан би-рининг номи б-н аталган. Г. «Тарих»и-нинг асосий ғоясини юнон дунёсининг шарқдунёси б-н кураши ташкил қила-ди. Г. Лидия, Мидия. Ахоманийлар давлати тарихи, табиий шароити ва мураккаб ҳаёти, аҳолисининг ўтмиши, дини, ўзига хос урф-одатлари ҳамда маданий ёдгорликларини усталик б-н баён этиб, тарихий воқеаларни кенг тахлил қилган. Асарнинг 5-китобида Г. ўзининг асосий мақсади —юнон-форс урушлари тарихини баён қилишга ки-ришган. Антик адабиётда биринчи бўлиб скифларнинг ҳаёти ва турмуш тарзлари Г. асарида тадрижий суратда баён этилган. Хусусан Г. Ўрта Осиёда
яшаган массагегшшр ҳақида батафсил маълумотлар келтириб, массагетлар маликаси Тўмариснинг ахоманийлар подшоси Кир II б-н бўлган жангини юксак маҳорат б-н баён қилган.
Ас: Рус. пер. — История в девяти книгах, Л., 1972.
Фахриддин Ҳасанов.
ГЕРОЛЬД (нем. Herold, ўрта асрлар-даги лот. heralduxaaH) —ўрта асрларда Ғарбий Европадаги хабар,чи (жарчи), қирол ва йирик мулкдорлар хонадони-да маросимларни бошқарувчи, танта-на, рицарлар кураши ва б. мутасаддиси (бошқарувчиси). Шарқ мамлакатлари-да, хусусан Ўрта Осиё хонликларида тахм. жарчи, эшик огабоши мансабла-рига тўғри келади. Г., шунингдек герб ва шажаралар тузиш б-н ҳам шуғуллан-ган.
ГЕРОН, александриялик Герон (Heronus Alexandrinus) (тахм. 1-а.) — юнон олими. Асарларида («Пневматика», «Механика») антик дунё олимла-ри татбиқий механика соҳасида эриш-ган асосий ютуқларни изчил баён қилиб берган. «Механика»да 5 оддий машина: ричаг, чиғир, пона, винт'ва блокни тасвирлаган. Ўзи ҳам механизм ва автоматлар яратган, булар ўша давр учун анча катта муваффақият эди. Унинг «муқаддас» сув сотиш автомати ҳоз. газли сув сотиш автоматининг ўтмишдоши ҳисобланади. У яратган гидравлик машиналар ёрдамида сув чиқаргичлар такомиллаштирилган «Диоптр ҳақида»ги асарида ерни суратга олиш қоидалари, бурчаклар ўлчанади-ган асбоб — диоптр (ҳоз. теодолитнинг утмищдоши) баён қилинган. «Ирғитиш машиналари тайёрлаш ҳақида» рисо-ласи қад. артиллерия асосларини ёрит-ган. Г.нинг мат.га оид асарлари қад. за-мон амалий мат.сининг қомуси ҳисоб-ланади. «Метрика» асарида турли геометрик шаклларни аниқ ва тақрибий ҳисоблаш қоидалари ва формулалари келтирилган (қ. Герон формуласи). ГЕРОН ФОРМУЛАСИ - учбур-чакнинг юзи учала томони орқали ифодаланувчи формула:
S =
 - <>)(Р " Ь)(р - с) ,
бунда S —учбурчак юзи, а, Ь, с —то-монлари, р —ярим периметри, яъни:
Бу формула Герон номи
р= a±h±c_
б-н аталади.
ГЕРОНТОЛОГИЯ (юн. geron, gerontos —кекса, кари ва ... логия) —тирик орга-низмлар, жумладан, одамнинг қариш жараёнини ўрганадиган фан; тиббиёт
ва биол. фанларининг бир бўлими. Ёши каштан организм касалликларининг хусусиятлари ҳақидаги таълимот —гериатрия, кексайган ва катта ёшдаги кишилар гигиенаси ҳақидаги таълимот —герогигиена, кексалар психика-си ва феъл-атворини ўрганадиган таълимот — геронтопсихология Г.нинг асосий таркибий қисмидир. Инфекцион касалликлардан нобуд бўлишнинг ҳамда болалар ўлимининг камайиши ва б. омиллар умр узайишига ёрдам бера-ди. Қариш сабаблари ҳақида бир неча назария илгари сурилди. И. И. Мечни-ковттт фикрича, ичакда яшайдиган бактерияларда моддалар алмашинуви маҳсулотлари ва организмнинг ўзида азотли моддалар алмашинувининг маҳ-сулотлари (сийдик кислота) киши организмини заҳарлаб, қаришга сабаб бўлади. Ҳоз. Г. қариш сабаблари ва ме-ханизмларини молекула ва ҳужайрадан тортиб то бутун организм даражасида ўрганмоқда. Г., асосан, экспериментал, клиник ва ижтимоий йуналишларда ривожланмокда. Г.нинг ижтимоий гигиена соҳасидаги и.т.лари барвақт қариш сабабларини ижтимоий шаро-итга, кишиларнинг яшаш тарзига бог-лаб ўрганиш, кексайган кишиларнинг моддий таъминоти, меҳнат қилиши, овқатланиши, юриш-туришини мақ-садга мувофиқ ташкил этиш, ижтимоий ва тиббий ёрдам беришнинг энг мақбул усулларини қидириб топишга қаратилган.
Ўзбекистонда Г. ва гериатрия муам-молари I ва II ТошТИ, врачлар мала-касини ошириш ин-ти ички ва асаб ка-салликлари ҳамда жарроҳлик кафедра-ларида проф.лар Р. М. Нурмуҳамедов, А. Р. Раҳимжонов, Э. Й. Қосимов, Н. Н. Насриддинова, М. Г. Рустамовалар, до-центлар Л. Э. Отахонова, М. Ҳ. Ҳожибо-ев ва б. томонидан ўрганилмокда. Ибн Сино Халқаро жамғармаси қошида ташкил қилинган Ибн Сино геронтология маркази (2000 й.) да ҳам Г. со-ҳасида илмий изланишлар олиб борил-мокда (Ш. Б. Эргашев, Л. Э. Йўддошева ва б.).
ГЕРОНТОПСИХОЛОГИЯ (юн. geron —қари, кекса ва психология) —геронтология ва ёш психологияси соҳаси. Умумий психология воситалари ҳамда усулларидан фойдаланиб, кексалар ру-ҳияти ва феълининг ўзига хос хусуси-ятларини ўрганади. Гарчи олимлар ки-шиларда кексайиш туфайли пайдо бўладиган руҳий хусусият ва ўзгариш-ларга аввалдан қизиқиб келсаларда, Г. алоҳида фан соҳаси сифатида 20-а.нинг 2-ярмидагина шакллана бошлади. Унинг вужудга келишига ижтимоий

омиллар: кексалар сонининг кўпайи-ши, уларнинг иш лаёқати ва турмуш шароити масалалари сабаб бўлди. Г. кари кишилардаги умумфизиологик ва психофизик хусусиятлар б-н уларнинг хат-ти-ҳаракатлари, феълининг психологик хусусиятлари ўртасидаги алоқадор-ликни, шахе фаолияти ва б. омиллар б-н боғлиқ ўзгаришларни ўрганади. Г.нинг умумий вазифаси —кишилар-нинг қариганда ҳам бардам, тетик яша-шига ёрдам берадиган воситаларни из-лаб топишдир.
ГЕРОСТРАТ (юн. Herostratos) —Эфес ш. (Кичик Осиё)нинг фуқароси (юнон). Ўз номини абадийлаштириш мақсади-да мил.ав. 356 й. (македониялик Александр таваллуд топган кечаси) дунё-нинг етти мўьжизасидан бири — Эфес-даги Артемида ибодатхонасига ўт қўйган. Мажозий маънода —ҳар қан-дай йўл б-н ҳам шон-шухратга инти-лувчи шуҳратпараст. ГЕРПЕС (herpes; лот. herpo —ўрмалаб юрмоқ) — вируслар қўзғатадиган ка-саллик, бунда баданнинг турли қисми-да тери қизариб, ғуж-ғуж майда пу-факчалар ҳосил бўлади. Касаллик ман-баи бемор ёки вирус ташувчи ҳисоб-ланиб, соғлом кишига улар б-н мулоқотда бўлганда юқади. Совқотиш, шамоллаш, интоксикация, инфекцион касалликлар (грипп, зотилжам ва б.) оқибатида пайдо бўлиши мумкин. Од-дий ва ўраб олувчи Г. фарқ қилинади. Оддий Г. б-н бир ёшгача бўлган бо-лалар деярли оғримайди (онадан ўтган иммунитет ҳисобига); кейинчалик иммунитет кучи сусайиб, қулай шаро-ит туғилса, касаллик рўй бериши мумкин (янгқ.Учуқ).Ўр а б олувчи ёки белбоғсимон Г. (herpes zoster)HH фильтрланувчи нейротроп вирус қўзға-тади (varicella zoster); у ўзининг жуда кўп хусусиятлари б-н сувчечак вируси-га ўхшаб кетади, шу боис адабиётлар-да Г.нинг бу хилини сувчечак вируси қўзғатади дейилади. Касалликнинг ин-кубацион даври 7-8 кун, мустақил ёки бирор бошқа касаллик (зотилжам, плеврит ва б.) асорати сифатида на-моён бўлиши мумкин. Г.нинг бу тури фақат катта ёшли кишиларда учрайди. Бунда баданнинг муайян нерви ёки нерв тармоклари бўйлаб гиперемиялан-ган соҳага, аксарият тананинг бир то-монига пуфакчалар тошади. Тошмалар тошишидан олдин беморнинг кўнгли беҳузур бўлиб, боши оғрийди, бирор нерв пояси бўйлаб тутиб-тутиб тура-диган оғриқ ҳамда худди шу жойлар-нинг ачишиб туриши кузатилади. Пуфакчалар пўсти қаттиқ, ичи тиниқ су-юқликка тўла бўлади, бора-бора суюқ-
лик лойқалана бошлайди. Пуфакчалар бир-бирига қўшилиб, қатор жойлаша-ди, улар атрофи қизариб туради. Пуфакчалар кўз, қулоқ, қовурғалараро нервлар, шунингдек бўйин, бел нерв-лари ва нерв тармоклари бўйлаб тошади. Г. тошган соҳа қаттиқ тортишиб оғрийди, пуфакчалар ёрилиб қўнғир қора қўтир пўстлар ҳосил бўлади. 2—3 ҳафтада касаллик аломатлари йўқолиб, бемор тузалади, баъзан пуфакчалар дав-рий равишда янгидан тошиб туриши мумкин. Тошмалар йўқолиб кетгач, шу жойларда мускуллар парез» ва невралгия сезилади. Пуфакчалар ўрнида ик-киламчи гиперпигментли доғлар, оғир шаклларида эса чандикди ёки атрофи-яли ўзгаришлар қолади. Касаллик енгил кечганда ўз-ўзидан тузалиб кетиши ҳам мумкин. Ўраб олувчи Г. оғирроқ кечга-нида бемор иложи борича ўринда ётиб врач назорати остида даволаииши лозим. Беморнинг ёшига қараб аутоге-мотерапия, гаммаглобулин, антибио-тиклар, витаминлар, физиотерапия (ультратовуш, диатермия ва ҳ.к.) ва ма-ҳаллий муолажалар (малҳамлар) бую-рилади. Г.нинг олдини олиш учун орга-низмни чиниқтириш, мавсумга қараб кийиниш (совқотмаслик ёки жуда исиб кетмаслик), шахсий гигиена қоидала-рига риоя қилиш керак. ГЕРПЕТОЛОГИЯ (юн. herpeton -суд-ралиб юрувчилар ва logos —таълимот) —зоологиянинг бир тармоғи, судралиб юрувчилар б-н сувда ва куруқликда яшов-чиларии ўрганади. Г. илгари фақат судралиб юрувчиларни ўрганган, сувда ва қуруқликда яшовчиларни ўрганувчи бўлим эса батрахология деб атал-ган.
ГЕРРЕРО — Мексикадаги штат, мам-лакатнинг жан.-ғарбида жойлашган. Майд. 63,7 минг км2. Ҳудудининг катта қисмини Жан. Сьерра-Мадре тоғ сис-темаси (бал. 3000 м дан зиёд) эгаллай-ди. Иқлими тропик иқлим, ўртача йил-лик т-ра 25°. Йилига 800 мм гача ёғин ёғади. Аҳолиси 2,6 млн. кишидан зиёд (1990-й.лар ўрталари). Маъмурий мар-кази —Чильпансинго. Г. Мексиканинг хўжалиги яхши ривожланмаган қолоқ штатларидан. Аҳоли асосан деҳқончилик б-н шуғулланади. Унча катта бўлмаган кончилик ва озиқ-овқат саноати кор-хоналари бор. Халқаро денгиз курорти —Акапулько автомобиль йўли орқали Мехико ш. б-н боғланган. ГЕРСДОРФИТ (Австралиядаги никель кони эгаси Герсдорф номидан) —минерал. Кимёвий формуласи NiAsS. Куб сингонияли. Кристаллар ва майда до-началардан иборат. Ранги кумушеимон оқ, кулранг. Ялтироқлиги металлсимон.
Қаттиқлиги 5,5. С. of. 5,6-6,2. Г. гидро-термал ертомирларида ҳосил бўлади. Кам учрайди. Г. Ўрта Осиёда Олмалиқ, Октепа (Қурама тоғи), Тасқазған (Қи-зилқум) ва Бўзатов (Қорақалпоғистон) да маълум. РФ (Урал тоғи), Германия (Гарц), Марокаш (Айт-Аҳмат), Австрия ва б. жойларда топилган. Амалий аҳамияти кам.
ГЕРУЛЛАР, эруллар (лот. Heruli, Eruli) —дастлаб Шим. Европада яша-ган герман кабиласи. 3-а.да Г. (данлар сиқуви натижасида) жан.га қараб сил-жишган. Ш ар қи й Г. готлар б-н бир-галикда Рим империяси ҳудудига бос-тириб киришда қатнашган, кейинчалик гуннлар томонидан бўйсундирил-ган. Гунн қабилалар бирлашмаси парчаланиб кетгач, тахм. 500 й.да Г. Ду-найда ўз «подшоҳлик»ларини тузиш-ган, улар 6-а. бошида лангобардлар томонидан тор-мор қилинган. Ғ а р б и й Г. (286 й. Галлияда қайд этилган) 6-а. бошида франклар томонидан тобе этилган.
ГЕРЦ, Херц (Hertz) Генрих Рудольф (1857.22.2, Гамбург -1894.1.1, Бонн) —немис физиги. Электродинамика масалалари б-н шуғулланган, биринчи бўлиб электромагнит тўлқинларни кашф этиб (1888), уларнинг хоссаси-ни текширган. Электромагнит тўлқинлар ва ёруғ-лик нурларининг ўзаро ўхшашлик-ларини исбот кил-ган, вибратор на-зариясини ишлаб чиққан. Г. тажрибалари Ж. Максвелл электромагнит майдон назариясини амалда исбот қилди ва уларнинг амал-да қўлланишини бошлаб берди. У ёруғ-ликнинг электр разрядига бўлган таъ-сирини пайқади ва шу б-н фотоэлектр ҳодисаси устида текширишлар олиб борилишига сабаб бўлди. Г.нинг наза-рий ишлари ҳаракат қилувчи жисмлар электродинамикасидан, Максвелл тенг-ламаларини тажрибада текшириш ва куч тушунчасини эътиборга олмайди-ган механикани тузишдан иборат. ГЕРЦ (Hertz) Густав Людвиг (1887.22.7, Гамбург -1975) - немис физиги, Мюнхен ва Берлин ун-тлари-да ўқиган. 1954 й.дан Лейпцигдаги физика ин-ти директори. Илмий ишлари спектроскопияга оид. Ж. Франк б-н ҳамкорликда электронларнинг атомлар б-н тўқнашувига дойр тажрибалар (Франк—Герц тажрибаси, 1913)ўтказ-ган. Рентген нурларининг ютилиш

спектрини ўрганган, диффузия, электрон эмиссия, газлардаги разрядлар, плазма физикаси, ультратовуш, ярим-ўтказгичларга оид қатор тадқиқотлар олиб борган. Нобель мукофоти лауреа-ти (1925, Ж. Франк б-н ҳамкорликда). ГЕРЦ — СГС ва Халқаро бирликлар ти-зимиаа частота бирлиги; Г. Р. Герц ша-рафига қўйилган. Гц б-н белгиланади. 1 Гц даврий жараён частотаси бўлиб, бунда 1 с да жараённинг 1 цикли амалга ошади. Г. каррали бирликларда ҳам ифо-даланади: килогерц (1кГц = 103 Гц), мегагерц (1 МГц = 106 Гц) ва ҳ. к. ГЕРЦ ВИБРАТОРИ, Герц диполи —учларида металл шарлари бўлган ва шарлар оралиғига Румкорф ғалтаги уланган мис стержень кўринишидаги оддий антенна; Г. Герц электромагнит тўлқинларнинг мавжудлигини тасдиқ-ловчи тажрибаларида фойдаланган (1888). Герц қўллаган вибраторларнинг энг кичигининг уз. 26 см бўлган; унда 5-Ю8 Гц га тенг частотали тўлқинлар ҳосил бўлган; бу тўлқинларнинг узун-лиги X — 60 см га мое келади (яна қ. Антенна.)
ГЕРЦБЕРГ (Herzberg) Герхард (1904.25.12, Гамбург) —канадалик физик ва физик-кимёгар. Канада Қирол-лиги жамияти аъзоси (1939 й.дан), унинг президенти (1966—67). Саскаче-ван ун-ти проф.(1935 й.дан). Асосий ишлари молекулалар спектроскопияси-га бағишланган. Кислород молекуласи-нинг диссоциацияланиш энергиясини аниклаган (1930). Квадрупол спектр ютилишига асосланиб планеталар ат-мосферасида молекуляр водородни топган (1933-35). СО2, СО, N0, С2Н2 ва СН4 молекулалари спектрини аниқ-лаган. Нобель мукофоти лауреати (1971).
ГЕРЦЕН Александр Иванович (тахал-луси Искандар) [1812.25.3 (6.4), Москва —1870. 9(21 ).1, Париж; Ниц-цада дафн қилинган] —рус адиби, публицист, файласуф, революцион-де-мократ. Москва ун-тини тугатган (1833). 1836 й.дан Искандар тахаллуси б-н матбуотда қатнашган. Лондонда «Эркин рус босмахонаси»ни ташкил этган (1853). «Фанда юзакилик» (1842-43), «Табиатни ўрганиш ҳақида мактублар» (1845—46) асарлари рус материалистик фалсафаси анъаналарининг қарор то-пиши ва тараққиётида салмокди ўрин тутади.
Г. В. Г. Белинский изидан бориб, санъ-атда танқидий реализм тамойилларини қўллаб-қувватлаган. Санъатнинг ҳаёт б-н узвий богликлигини таъкидлаб, ил-гор ғояларни тарғиб этишда адабиётни сиёсий минбар деб ҳисоблаган. «Санъат
санъат учун» деган назарияга, шу-нингдек натура-лизмга қарши ку-рашган. «Ким айб-дор» (1841-46), «Доктор Крупов» (1847), «Ўғризағиз-foh» (1948) асарлари муаллифи. «Кеч-миш ва ўйлар» ав-тобиографик асари
(1852—68) Г. бадиий ижодида марказий ўрин тутади. Асар Россияда инқилобий ҳаракат тарихини реал ва бадиий ёри-тиб берган.
Г.нинг айрим асарлари узбек тилига таржима қилинган («Ўғри зағизғон», 1955).
ГЕРЦИН БУРМАЛАНИШИ (Ва-рис, Варисций бурмалани-ш и) —палеозой эраси иккинчи ярми (девон охири —триас боши)да содир бўлган жараёнлар мажмуи. Бу даврда^р пусти Ер тарихида энг кучли дефор-мациялардан бирига учраган. Палеозой геосинклиналларида жадал бурмала-ниш, тоғ ҳосил бўлиши ва гранитоид-ли интрузив магматизм намоён бўлган ва натижада бурмали тоғ системалари —герцинидлар (Герцин Европаси деб аталмиш Ғарбий Европа, Урал, Тянь-шан, Олтой, Куньлун ва б. бурмалан-ган тоғ системалари) вужудга келган. Г. б. асосан ордовик-силурда ва девон-нинг бошида, унга нисбатан қадимроқ бўлган бай кал асосида вужудга келган денгиз чўкиндилари, вулкан жинсла-рининг қалин қатлами б-н тўлган. Варисций, варис бурмаланиши термини-ни немис олими Э. Зюсс фанга кирит-ган. Г. б. икки даврни ўз ичита олади.
Г. б.нинг биринчи даври — б р е т о н (Америкада —акад) (девон охири — карбоннинг бошланиши) — Аппалачи тоғларида, Канада Арктика архи-пелагида, Анд тоғлари, Марказий Осиё (Куньлун) ва Ғарбий Европада палеозой геосинклиналининг марказий қис-мида намоён бўлган. Г. б. асосий даври —судет (илк карбон охири —ўрта карбон бошланиши) —Европа герци-нидларининг бурмали структуралари-нинг ҳосил бўлишида, палеозой даври геосинклиналларининг бурмаланган тог системаларига айланишида муҳим роль ўйнаган. Г. б. дан кейин илк бор Ғарбий, Марказий ва Жан. Европа, Шим.-Ғарбий Африка (Марокаш Ме-сетаси), Шим. Кавказ ва Кавказолди, Урал, Тяньшан, Олтой, Монголия, Катта Хинган, Аппалачи ва Уошито тоғлари, Канада, Австралия Альп тоғ-лари ва б. тоғ тизмалари ҳосил бўлган.
Шим. Америка Кордильера тоғларида Г.б. бир қанча ички кўтарилмаларни ҳосил калган Герцин тоғ ҳосил бўлиш жараё-ни, шунингдек Европанинг шим.-ғарби, Марказий Крзоғистон, Олтой-Саян бурмали областининг шарқий кисми ва б. жойлардаги каледон бурмали областла-рига ҳам тарқалган. Ўрта денгиз минта-қаси (Динаридлар —Элленидлар, Анадо-лу тоғликлари, Кавказ ва Ҳиндукуш тоғ-ларининг жан. ён бағрилари ва Марказий Помир) да Г. б. тугай бошлайди, аммо шу минтақанинг Ғарбий ва Жан.-Шарқ-ий Осиё қисмида Ҳимолай тоғлари, Мьянма, Малакка я. о.гача бўлган жой-ларда Г. б. бир оз кўтарилмалар, чўкинди тўпланиш жараёнида эса танаффусли узи-лишлар холида бўлган.
Г. б.даги гранит ҳосил бўлиш қўрғо-шин, pyx, мис, қалай, вольфрам, ол-тин, кумуш, уран, руда конларининг Европа, Осиё (Тяньшан ва б.), Шарқ-ий Австралияда таркиб топишига са-баб бўлган. Герцинидларнинг тоғ олди ва тоғликлараро букилмаларида йирик тошкўмир ҳавзалари [Жан. Уэльс, Франк-Бельгия, Украина (Донецк), РФ (Печора, Кузнецк)], шунингдек тош ва калий тузлари конлари (Урал олди букилмаси) бор. ГЕРЦОГ (нем. Herzog) —қад. герман-ларвя қабиланинг ҳарбий доҳийси; ўрта асрларда Ғарбий Европада йирик ер-мулк эгаси; ўрта асрнинг охирларидан —дворянларнинг олий унвонларидан бири. Бу унвон айрим мамлакатларда (мае, Буюк Британияда) ҳозиргача сақпанган.
ГЕРЦШПРУНГ—РЕССЕЛЛ ДИАГРАММАСИ —юддуз спектри ёки т-раси

ГЕРШАНИК
б-н юлдуз ёрқинлиги орасидаги боғла-нишни ифодалайдиган диаграмма. Дания астрономи Э. Герцшпрунг ва аме-рика астрономи Г. Ресселл тузишган. Абсцисса ўқига юлдузнинг спектрал синф-лари, ордината ўқига мутлақ юлдуз катталиги қиймати қуйилади. Г. —Р. д. ёрдамида юлдузларни физик ху-сусиятлари бир хил бўлган гуруҳларга ажратиш ва баъзи физик тасвирлари орасидаги боғланишни ўрганиш мум-кин. Г. —Р. д.нинг юқори қисмида ёрқ-инлиги катта гигант юлдузлар, пастки қисмида ёрқинлиги кичик карлик (митти) юлдузлар, диаграмманинг чап томонида олдинги спектрал синфга оид қайноқ юлдузлар, унг томонида кичик спектрал синфга оид совуқ юлдузлар жойлашган (раем). Г. —Р. д. асоган Қуёш системасига яқин юлдузларни ўрганиш натижасида тузилган. ГЕРШАНИК Роман Васильевич [1898.18.2(3.3), Елизаветград, ҳоз. Кировоград — 1983.21.3, Москва] —рус график рассоми, Ўзбекистонда хизмат кўрсатган санъат арбоби (1944). 2-жа-ҳон уруши йилларида Тошкентда яшаб ижод қилган; республиканинг таниқ-ли кишилари портретларини яратган: «Ўзбекистоннинг машҳур кишилари» (1941-44); «Илгор пахтакорлар» тур-кумлари (1957—58); «Ёш муаллима» (1960—61) ва б. Плакатлар ҳам ишла-ган.
ГЕРШВИН (Gershwin) Жорж (1898.26.9, Нью-Йорк -1937.11.7, Бе-верли-Хилс, Калифорния) —америка композитори ва пианиночи. Миллий опера асосчиси, симфоник жаз услу-бининг намояндаси. 25 ёшида эстрада мусиқаси (жаз қўшиқлари, мьюзикл, ревю) устаси сифатида бутун Америка ва Европада танилган. Кейинчалик симфоник ва концерт мусиқаси, опера жанрига мурожаат этиб, ўзига хос ус-луб яратган. Унда жаз, америка фольк-лори (блюз, регтайм, спиричуэл), му-сиқий эстрада оҳанглари б-н Европа композиторлик ижодиёти шакллари уйгунлашган. 300 га яқин қўшиқ, бир нечта мьюзикл, концерт, симфоник ва фортепиано асарлари, кинофильмларга мусиқалар ёзган. «Блюз услубида рап-содия»си (1924), «Порги ва Бесс» опе-раси (1935) машҳур бўлиб, иккаласи ҳам Ўзбекистонда ижро этилмоқда. ГЕРШЕЛЬ (Herschel) Вильям (Фридрих Вильгельм) (1738.15.11, Ганновер, Германия —1882.25.8, Слау, Лондон яқинида) —инглиз астрономи ва оп-тиги. Лондон Қироллик астрономия жа-мияти аъзоси (1781). 1757 й.да Англия-га келиб, машҳур композитор ва му-сиқа ўқитувчиси сифатида танилади.
Кейинчалик (36 ёшидан) астрономия-га қизиқиб, юзлаб телескоплар ясади. 1781 й. 13 мартда Уран сайёрасини кашф қилди ва унинг икки йўлдоши —Обе-рон ва Титанияни очди, Сатурннинг икки йўлдоши ҳамда унинг ўз ўқи ат-рофида айланишини аниқлади. Г. 2500 дан ортиқ юлдуз тўдалари ва туманлик-ларини ўз ичига олган жадвални тузди. Телескопларни лойиҳалаш ва ясашда унга укаси, истеъдодли механик Александр Г., кейинчалик ўғли, машҳур астроном Жон Г., астрономик кузатув-ларда синглиси, астроном аёл Каролина Г. кўмаклашган. ГЕРШЕНОВИЧ Рафаил Самойлович (1889.12.9 -Тошкент -1960.23.6) -педиатр, Ўзбекистонда хизмат кўрсатган фан арбоби (1943), тиббиёт фанлари д-ри (1935), проф. (1932). Париж леди-атрлар жамияти мухбир аъзоси (1935). Самарканд (1914-18) ва Тошкент (1918—19) т.й. касалхоналари врачи, ТошТИ педиатрия кафедраси (1930— 45), 1945 й.дан госпиталь педиатрия кафедраси мудири. Айни вақтда Тошкент врачлар малакасини ошириш ин-ти педиатрия кафедраси раҳбари (1935— 48). Дизентерия, пеллагра, болалар лейш-маниози, ич терлама каби касаллик-ларни мукаммал ўрганиб, уларни даволаш ва олдини олиш устида тад-қиқотлар олиб борган. ГЕСС (Hess) Виктор Франц (1883.24.6, Вальдштейн —1964.17.12, Маунт-Вер-нон, АҚШ) —австриялик физик, Австрия ФА аъзоси. 1919 й.дан Вена, Грац ва Инсбрук ун-тлари проф. 1938 й.дан АҚШ да. Асосий илмий ишлари кос-мик нурлар физикаси, радиоактивлик, атом физикаси ва оптикага оид. Кос-мик нурларни кашф этган (1912) ва улар интенсивлигининг ўзгаришини кузатган. Нобель мукофоти лауреата (1936).
ГЕСС Герман Иванович [1802.26.7(7.8), Женева -1850.30.11(12.12), Петербург] —рус кимёгари, Петербург ФА акад. (1830). Петербург тоғ-кон ин-ти проф. (1832—49). Г. кимёвий ҳодисаларни ис-сиқлик ҳақидаги таълимот нуқтаи на-заридан текшириб, 1840 й.да термо-кимёнинг асосий қонуни —иссиқлар йиғиндисининг доимийлиги ҳақидаги қонунни кашф қилди (қ. Гесс қонуни). 1842 й.да у тузлар эритмалари бир-би-рига қўшилганда иссиқлик ажралиб чиқмаслиги ва ютилмаслигини (термо-нейтраллик қоидасини) кўрсатиб бер-ди. Г. платинанинг катализаторлик хос-саларини водород б-н кислороднинг ўзаро таъсир этиши мисолида батаф-сил ўрганди. Г. 4 янги минерал топди; мум, ёғоч смолалар, нефть пирогенез
маҳсулотлари ва б. моддаларнинг кимёвий хоссаларини ўрганди. ГЕСС ҚОНУНИ—кимёвий реакция иссиқлик эффектлари йиғиндисининг доимийлиги ҳақидаги қонун, термо-кимёнинг асосий қонуни. Бу қонунга кўра, реакциянинг иссиқлик эффекти реакция учун олинган дастлабки мод-далар ва реакция маҳсулотларининг ҳолатига боғлиқ бўлиб, реакциянинг оралиқ босқичларида ҳосил бўладиган моддалар ҳолатига боғлиқ эмас.
Г. қ. кимёвий реакциянинг иссиқлик эффектини тажриба ўтказмасдан наза-рий йўл б-н ҳисоблаб чиқаришга им-кон беради. Мае, реакция маҳсулотла-рининг ҳосил бўлиши иссиқлик эффектлари йиғиндисидан дастлабки моддаларнинг ҳосил бўлиш иссикдик эффектлари йиғиндиси айирилади:
Q=eQ маҳс.-eQ даст.мод.
1840 й.да Гесс кашф қилган. ГЕССЕН — Германия ери. Г.нинг катта қисми Ўрта Германия тоғларида, оз қисми МаЙн-Рейн пасттекислигида жойлашган. Майд. 21,1 мингкм2. Моли-си 5,84 млн. киши (1990-й.лар ўртала-ри). Бош шаҳри —Висбаден.
8—9-а.ларда графлик бўлган. 13-а. охи-ридан Германия князлиги ҳудуди. 1567 й.да 2 та: Гессен-Кассель (1866 й.дан Пруссия қўшиб олган) ва Гессен-Дармштадт (1866 й.дан —Буюк герцог-лик, 1918 й. дан —Веймар республика-си таркибидаги ер) князлигига бўлин-ган. 1945 й.да Америка ва Франция оккупация зонасида бўлган. 1949 й.дан Германия ери.
Иклими мўътадил. Янв. нинг ўртача т-раси 0-2°, июлники 18—20°. Кенг баргли ўрмонлар (ҳудудининг 40%) ўсади. Қўнғир кумир қазиб чиқарила-ди. Г. Германияда чиқариладиган калий тузларининг 1/3 қисмини беради. Қора металлургия ва металл буюмлар қу-йиш саноати ривожланган. Йирик кимё саноати корхоналари (Франкфурт-Майн, Хёхст, Висбаден ш.ларида) бор. Умумий машинасозлик, айникса, ста-ноксозлик, автомобилсозлик, электротехника саноати ривожланган. Кўнчи-лик ва резина, аник, механика ва оптика буюмлари, ойна саноати ва зар-гарлик корхоналари бор.
Г. ҳудудида т.й. ва автомобиль йўлла-ри зич жойлашган. Рейн ва Майн дарё-ларида кема қатнайди. Асосий транспорт тугуни — Франкфурт-Майн. Туризм Г. иқтисодиётида салмокли ўрин олган.
ГЕССЕН  ПАШШАСИ   (Mayetiola destructor) —ғурра ясарлар оиласига
ГЕТЕРОГЕН СИСТЕМА

мансуб зараркунанда ҳашарот. Уз. 2,5— 3,5 мм, қўнғир тусда. Урғочисининг қорнида қизил ёки қўнғир-сариқ доғ-лар, биқинида пушти чизиқлар бор. Кўкраги қора. Мўйлови қўнғир-сариқ. Қанотининг учи дойра шаклда, четида тукчалари бор, оёғи узун. Г. п. кенг тар-қалган. Асосан, кузги буғдойда сохта пилла даврида қишлайди. Пашшалар ғумбдклари март, апр.да учиб чиқади. Г.п. буғдой, баъзан арпа ва жавдар барг-ларига 500 тагача тухум қўяди. Қуртла-ри барг қинларига кириб ғурра ҳосил қилади. Бир йил давомида учта насли ривожланади. Қуруқ ва иссиқ ёзда ри-вожланиши тўхтайди, ғалла ўримидан
Гессеи пашшаси: урғочиси (чапда); эркаги (ўнгда).
кузги экинлар экилгунча сохта пилла даврида қолади. Г.п. б-н шикастланган ўсимлик қорамтир тусга кириб, барг-лари йириклашади, пояси йўғонлаша-ди ва сўлий бошлайди. Баъзан қуриб қолади. Кураш чоралари: пашша учиш даврида экин 30% ли метафос ёки суми-альфа э. к. (0,3 л/га) пуркалади. ГЕССИТ (Швейцария кимёгари Г. Гесс номидан) —минерал. Кимёвий форму-ласи Ag2Te. Моноклин сингонияли. Ял-тироклиги шишасимон, металлсимон. Ранги қўрғошинсимон кулрангдан пўлатсимонгача. Қаттиқлиги 2—3. С оғ. 8,2-8,4. Г. гидротермал ертомирларида ҳосил бўлади. Массив, зич, заррасимон массалар. Ўзбекистонда олтин (Қўшбу-лоқ, Пирмироб, Бургунда) ва мис (Қалмоққир) конларида топилган. РФ (Олтой), Руминия (Ботес), Австралия (Калгурли), АҚШ (Ред-Клауд)да бор. Қумуш олинадиган руда. ГЕСТАПО (нем. Gestapo, Geheimc Staatspolizei нинг қисқартирилгани) — фашистлар Германиясида махфий дав-лат полицияси. 1933 й. апр.да нацизм-га қарши мухолифатни жисмонан йўқотиш мақсадида тузилган. Герма-ниядан ташқари Г. агентлари жосус-лик б-н шуғулланиб, сиёсий қотил-ликларни амалга оширган. Г. айниқса 1939—45 й.лардаги 2-жаҳон уруши даврида фаол ҳаракат қилган, қатор ажал лагерлари ташкил этган. Германияда фашизм тор-мор қилинганидан кей-ин Г. қонундан ташқари деб эълон
этилган. Нюрнберг процессиаа Г. юз мин-глаб кишиларнинг ҳалок бўлишида айбдор жиноий ташкилот, деб тан олинган.
ГЕТЕРАКИДОЗ —паррандаларда Heterakidae оиласига мансуб нематода-лар қўзгатадиган сурункали инвазион касаллик. Товуқлар Г. (Heterakis gallinarum) кўп учрайди. Нематодалар, асосан, паррандаларнинг кўричагида паразитлик қилиб тухум қўяди, туху-ми ташқи муҳитга тезак б-н чиқариб ташланади. Паррандалар эса инвазион даврига етган нематода личинкалари-ни сув ёки озуқа б-н ютиб касаллана-ди. Нематодалар парранда организми-да 10—12 ой паразитлик қилади. Г. б-н касалланган товуқнинг ҳазм фаолияти бузилади, ичи кетади, ориқлайди, тухум қилиши камаяди. Жўжалар ўсмай-ди, ҳатто, ўлади. Ташҳис нажасни тек-шириш, кўричакда гельминтларни то-пиш орқали қўйилади.
Д а в о с и : паррандаларга фенотиа-зин, фенотиазинга қўшиб нилверм бе-рилади.Олдини о л и ш : жўжалар то-вуқлардан ажратиб боқилади, товуқхо-налар тез-тез тозаланади, дегельминтизация ўтказилади.
ГЕТЕРАЛАР (юн. hetaira — дугона, маъ-шуқа) —1) Юнонистонда турмушга чиқмай эркин ҳаёт кечирувчи турли ижтимоий қатламга мансуб ўқимишли аёллар. Машҳур Г., одатда, яхши маъ-лумот олишган, мусиқа, фалсафа, ада-биёт ва б.дан хабардор бўлиб жамият-да сезиларли роль ўйнашган. Г. тимсол-лари ҳайкалтарошлик, деворий расм-лар, сопол безакларида акс этган; 2) мажозий маънода —енгилтабиат аёллар.
ГЕТЕРИЯЛАР, этериялар (юн. hetaireia — жамият) —1) Юнонистонда фуқароларнинг ҳукумат томонидан расман тан олинган ёхуд махфий (ак-сарият олигархик характердаги) сиёсий иттифоқлари; 2) Грецияда 18-а.нинг 2-ярми — 19-а. бошларида усмон-ли турклар ҳукмронлигига қарши ку-рашни ўз олдига мақсад килиб олган махфий инқилобий жамиятлар. Шулар-дан 1814 й. Одессада барпо этилган «Филики этерия» умуммиллий жамият даражасига кўтарилган. ГЕТЕРО... (юн. heteros — бошқа, ўзга) —қўшма сўз таркибий қисми, ўзи қўшилган сўзга «ўзгача», «ҳар хил», «турли» маънолари ифодасини беради (мае, гетеробатмия, гетерозигота). ГЕТЕРОБАТМИЯ (гетеро... ва юн. bathmos —даража, босқич) —организм турли қисмларининг ҳар хил даражада эволюцион ривожланиши. Г. кўпроқ ўсимликларда  кузатилади.   Mac,
Trochodendraceae ва Tetradendraceace оилаларининг вакилларида ҳақиқий ўтказувчи найлар системаси жуда сод-да тузилган бўлишига қарамай, гулла-ри юқори даражада ихтисослашган. Магнолиядошларда эса, аксинча, гул-лари содда тузилган бўлса-да, ўтказув-чи найлар системаси тузил иши эволюция нуқтаи назаридан анча илгари су-рилган.
ГЕТЕРОГЕН РЕАКТОР - атом реак-ториттт бир хили; унда ядро ёнил-ғиси (уран, плутоний) фаол (актив) зонанинг бошқа элементлари ва мате-риалларидан алоҳида ўрнатилади. Ядро ёнилғиси б-н сусайтиргич (фафит, сув, бериллий ва ҳ.к.) яхлит системани ташкил қилмайди, сусайтиргичлар ядро ёнилғисига нисбатан турлича ўрнатилади. Mac, атом электр ст-яси-даги уран-графитли Г. р.да уран таёқ-чалари графит блокларидаги иш канал-ларига ўрнатилади. Иссиқлик ажрата-диган элементларни совитиш учун Г. р.да катта (140 атм) босимли сув, гелий, баъзи металлар (мае, натрий ва б.) ишлатилади. Булар ядро ёнилғиси-дан иссиқлик олиб, истеъмолчига ет-казади. Ёнилғи ядроларининг бўлиниш реакциясини бошқариб туриш учун борли пўлат, бор ёки кадмий карбид қўлланилади. Г. р. и. т. ўтказиш, электр энергия ҳамда бойитилган уран (ёки плутоний) олиш учун ўрнатилади. ГЕТЕРОГЕН СИСТЕМА (юн. heterogenes — ҳар хил жинсли) — физик хоссалари ёки кимёвий таркибла-ри жиҳатдан ҳар хил қисмлар (турли фазалар)дан тузилган бир жинсли бўлмаган физик-кимёвий система; ўз хоссаларига кўра, ажратувчи сиртлар б-н ажралган турли қисмлардан ибо-рат бўлади. Г. с.нинг бир фазаси б-н қўшни фаза ўртасидаги юзада система-нинг бир ёки бир неча хоссаси (тарки-би, зичлиги, кристалл панжара пара-метрлари, электр ёки магнит майдони ва ҳ.к.) бирданига ўзгаради. Сув ва унинг устидаги сув буғи (агрегат ҳола-тида фарқ бор), ўзаро аралашмайди-ган икки суюқлик — мой ва сув (тар-киби фарқ қилади) ва ҳ. к. Г. с.га мисол бўла олади. Кўпинча Г. с. б-н гомоген (бир жинсли) система ўртасида кескин чегара йўқ. Механик аралашмалар (сус-пензиялар, эмульсиялар) б-н чин (мо-лекуляр) эритмалар оралиғи коллоид эритмалар б-н банд. Коллоид эритма-ларда эриган модда зарралари уларга фаза тушунчасини татбиқ этиб бўлмай-диган даражада майда бўлади. «Г. с.» ибораси физика ва кимёда, айниқса, кимёвий термодинамикада кенг қўлла-нилади.
670
ГЕТЕРОГОНИЯ
ГЕТЕРОГОНИЯ (гетеро... ва юн. gone, goneia — туғилиш, авлод қолдириш) — ҳайвонларда наел алмашиниш шакл-ларидан бири. Г. фақат жинсий насл-нинг бир-бири б-н алмашинувидан иборат бўлиб, жинсий ва жинссиз наел алмашинуви — метагенездан фарқ қилади. Г. фақат умуртқасиз ҳайвонлар (ясси чувалчанглар, тўгарак чувалчанг-лар, бош айлангичлилар, қисқичбақа-симонлар, ҳашаротлар) учун хос. Г.нинг 3 хил шакли мавжуд: 1) айрим жинсли наслнинг гермафродит наел б-н алмашинуви (мае, тўгарак чувалчанглар); 2) айрим жинсли наслнинг парте-ногенетик (уруғланмаган тухумдан кўпаядиган) наел б-н алмашинуви. Ўсимлик шираларида бир неча парте-ногенетик тирик туғувчи наслидан сўнг кузда 2 жинсли (урғочи ва эркак) наели пайдо бўлади. Бу наел уруғланган, қишлаб қоладиган тухум беради. Баҳор-да бундай тухумлардан яна партеноге-нетик тирик тугиб кўпаядиган ҳаша-ротлар чиқади; 3) тузилиши б-н фарқ қиладиган жинсий наелларнинг галла-ниши (мае., бир-биридан мавсумий ранги б-н фар к, қиладиган капалаклар пайдо бўлиши). ГЕТЕРОДИН (гетеро... ва юн. dynamis
—  куч) — кичик қувватли электрон лампа; яримўтказгичли юқори частота генераторы. Г. кўп лампали супергетеродин радиоприёмниклар ва радио-ўлчаш асбобларда юқори частота сиг-налларини ўзгартириш учун ишлати-лади. Радиоприёмниклар қабул қилган у ёки бу частотали тебранишларни че-гараланган оралиқ частотали тебраниш-ларга ўзгартириб беради. Сўнгра бу ора-лиқ частотали сигналлар кучайтирила-ди. Г. чегараланган оралиқ частотали приёмникнинг тузилиши ва созлаш жараёнини соддалаштиради, катта ку-чайтириш коэффициентига эришиш имконини беради, радиоприёмниклар-ни анча такомиллаштиради, уларнинг сезгирлиги ва пухталигини оширади (яна қ. Электрон лампалар, Яримўтказ-гичли асбоблар). ГЕТЕРОЗИГОТА (гетеро... ва зигота)
—  организмнинг гомологик хромосо-маларида бирор ген ҳар хил аллелла-рининг мавжудлиги. Тажрибаларда Г. ҳар хил аллеллар бўйича  гомозигота-ларни чатиштириш орқали олинади. Дурагайлар наели муайян ген бўйича гетерозиготалик бўлиб қолади. Баъзи генлар аллеллари фақат Г.ли ҳолида мавжуд бўлиши мумкин (рецессив летал мутациялар, доминант мутациялар-нинг ҳам рецессив летал натижага олиб келиши). Одамларда тахм. 20% генлар Г. ҳолида бўлади. Ирсий касалликлар кел-
тириб чиқарадиган рецессив аллеллар бўйича Г.ликни (яъни мазкур касаллик ташувчиларни) аниқлаш тиббиёт гене-тикасининг асосий муаммоси ҳисобла-нади. Кўп аллелизмда Г. ўрнига компо-унд (инг, compound — мураккаб) ту-шунчаси ишлатилади. Г. термини хро-мосомалар қайта қурилиши учун ҳам қўлланилади (мае, инверсия, транслокация ёки б. бўйича Г.). ГЕТЕРОЗИГОТАЛИК (юн. гетеро... ва зигота) — генотипа муайян геннинг турлича аллелларига эга бўлган орга-низмлар ҳолати. Гетерозиготатл орга-низмлар геннинг ҳар хил — А ёки а аллелларига эга бўлган гаметаларнинг қўшилишидан ҳамда гомозиготали (қ. Гомозиготалик) организмлар генотипи-даги бир доминант (А-»а) ёки рецессив ген (а—>А) мутацияси натижасида ҳосил бўлиши мумкин. Мае, ғўзанинг ҳосил (симподия) шохлари типи бўйи-ча альтернатив (кескин фарқланувчи) белгили (чекланмаган — SS ва чеклан-ган шохли — ss) линиялари чатишти-рилганда Ss генотипли (моногетерози-гота) ғўза ҳосил бўлади. Шу ген бўйи-ча моногетерозиготалик S—»s ёки s—>S кўринишида вужудга келувчи мутация натижасида ҳам юз бериши мумкин. Организмлар моно-, ди- ва полигете-розиготали бўлади. Бир жуфт аллелли организмлар (Аа) моногетерозиготали, икки жуфтлиги (Аа, Вв) дигетерози-готали, уч жуфтлиги эса (Аа, Вв, Сс) — тригетерозиготали ва уч жуфтдан ошиқ аллеллари бўлса — полигетеро-зиготали деб аталади. Маълум бир геннинг ўз аллели устидан доминантлиги тўлиқ бўлмаса фенотип бўйича организмнинг гетерозигота эканлигини аниқлаш осон, чунки генотипнинг гетерозигота (Аа) ҳолатида фенотипда назарда тутилган белгининг оралиқ шаклда намоён бўлиши кузатилади. Бундай сигнал (дарак берувчи) белги-лар экспериментал мутагенез бўйича тадқиқотларда мутацияларнинг бирин-чи авлод (М,)да юз беришини ҳисобга олишда муҳим аҳамиятга эга бўлиши мумкин. Ғўзадаги барг пластинкасининг шакли, ўсимлик ва тола ранглари ва б. шундай белгилар ҳисобланади. Орга-низмдаги Г. кўп ҳолларда гетерозиста олиб келади.
Абдурафи Ашатов.
ГЕТЕРОЗИС (юн. heteroisis — ўзгариш, фарқланиш) — дурагай қувватининг намоён бўлиши, яъни дурагайлар кўрсаткичининг ота-онанинг ўртача кўрсаткичлари ёки ота-онадан бири-нинг яхши кўрсаткичларига нисбатан устун келиш ҳодисаси. «Г.» терминини фанга америкалик генетик Г. Шелл
киритган (1914). Г. қариндош бўлмаган шаклларни; ҳар хил линия, зот (нав) ва ҳамма турларни ўзаро чатиштириш-дан олинган биринчи авлод дурагай-лари учун хос. Кейинги авлодларда (дурагайлар ўзаро чатиштирилганда) унинг самараси сусаяди ва йўқолади.
Г. ғўзада вегетатив органларнинг куч-ли ривожланиш (соматик Г.), уруғ маҳ-сулдорлиги (репродуктив Г.), шунинг-дек полимер генлар бошқарадиган миқ-дорий тартибдаги қимматли хўжалик белгилари бўйича кузатилади.
Г. ижобий ва салбий бўлиши мумкин. Ижобий Г.да биринчи авлод дурагайи — F, кўрсаткичлари ота-онанинг ҳар иккисиникидан ҳам устун, салбий F, да эса пастроқ бўлади. Турлараро дура-гайлашнинг энг яхши комбинацияла-рида биринчи авлоддаги Г. 50—100% га етади. Тетраплоид турларнинг тур ичи-даги дурагайларида Г. сустроқ бўлиб, 30—40%ни ташкил этади.
Маккажўхорининг оддий ва қўш ли-ниялараро дурагайлари умумий дон ҳосилини 20—30% оширишга имкон беради. Г.нинг генетик асоси — ген ичи-даги, генлараро ўзаро таъсир муноса-батларига асосланган. Г.нинг асосида ётувчи гетерозиготаликнчт аҳамияти-ни исботловчи далиллардан бири та-биий популяциялардаги индивидлар-нинг кўп сондаги генлар бўйича гете-розиготалигидир. Қ.х.да маккажўхори, помидор, пиёз, бодринг, тарвуз, беда ва б. экинларнинг дурагай уруғларини етиштириш усуллари ишлаб чиқилган. Чорвачиликда Г. ҳодисаси дурагайлаш, зотлараро ва зот ичида чатиштиришда кузатилади ва қ.х. ҳайвонлари маҳсул-дорлигини оширишни таъминлайди.
Шарифжон Тўрабеков. ГЕТЕРОЗИС УРУҒЛАР — чатиштириб олинган биринчи бўғин дурагай уруғ-лар (қ. Гетерозис).
ГЕТЕРОКАРИОН (гетеро... ва юн. karyon — ядро) — икки ва ундан ор-тиқ ҳар хил генотипли гаплоид ядро ҳужайра. Гифаларнинг ўзаро қўшили-шидан ҳосил бўлади. Бир хужайрада ҳар хил сифатли ядронинг бўлиши г е т е -рокариоз дейилади. Г. замбуруғлар-да жинсий жараён босқичи сифатида кенг таркалган.
ГЕТЕРОКАРПИЯ (гетеро... ва юн. karpos — мсва) — ўсимликнинг битта турида шакл ва физиологик хусусият-лари б-н ўзаро фарқ қиладиган ҳар хил мевалар бўлиши. Г. асосан ёпиқуруғли ўсимликларда бўлади. Типик Г. тирноқ-гуллар (календулалар)да кузатилади, бунда бир хил мевалар ҳайвонлар ор-қали, бошқалари шамол б-н тарқалиш-га мослашади. Асосан чўдда ўсадиган

бир йиллик ҳамда эфемер ўсимликлар Г. бўлади.
ГЕТЕРОМОРФОЗ (юн. heteros — бош-қа, бўлак ва morphe — шакл) — ҳай-вонларда олиб ташланган органнинг регенерация йўли б-н унга ўхшамай-диган бошқа бирига алмашиниши. Мае, ўн оёқпи қисқичбақасимонлар-да йўқотилган поячали мураккаб кўзла-рининг ўрнига мўйловлар ўсиб чиқи-ши ёки боши қирқиб ташланган ёмғир чувалчанги бошининг ўрнига дум қис-мининг ўсиб чиқиши ва ҳ.к. Г. бир ҳужайрали содда ҳайвонлардан бошлаб хордалиларгача бўлган кўпчилик ҳай-вонлар учун хос, лекин кўпроқ тубан организмларда учрайди. ГЕТЕРОПЛОИДИЯ (юн. гетеро..., plos бу ерда — каррали ва eidos — тур), анеуплоидия, полисемия — организм ҳужайраларида хромосомалар сонининг гаплоид сонига каррали бўлмаган ҳолда ўзгариши. Гетероплоид-ларнинг яшовчанлиги суст бўлади. Г. одамда, дрозофилада, ғўза, бангидево-на, ғалладошлар ва б.да топилган. Ғўза-да хромосомалар (х)нинг асосий сони — 13. Полиплоид турларнинг соматик ҳужайраларидаги хромосомалар сони 2п=52 б-н, асосий сон бўйича эса улар тетраплоид 4п=52 тарзида белгилана-ди. Диплоид турлар 2п=2х=26 га эга. Соматик ҳужайралари 52 та хромосо-мали ғўзалар мейозда 26 та бивалент-лар (иккита гомологик хромосомалар) ҳосил қилади ва тўпламдаги ҳар бир хромосомаси ўз жуфтига эга бўлган дисомик (2п) ҳисобланади. Тўпламда битта хромосома етишмаган (2п—1) ҳолда моносомиклар вужудга келади; бундай ўсимликларнинг соматик ҳужайраларида 51 та хромосома мав-жудлиги сабабли мейозда 25 та бивалент + 1 та унивалент (якка хромосома), яъни 252+1' ҳосил қилади. Икки гомологик хромосома (2п—2) нинг етишмаслигидан нуллисомик (2п— 2=50; 252) лар шаклланади. Асосий тўпламга битта хромосоманинг қўши-лишидан трисомик (2п+1=53; 252+12+|), иккита хромосома қўшили-шидан тетрасомик (2п+2=54; 252+2+12+2 ёки 252+14)лар пайдо бўлади. Агар нул-лисомикда бир жуфт гомологик хромосома етишмаслиги кузатилса, моно-сомикда битта (қ. Гемизиготапик), три-ва тетрасомикларда уч ва тўртгача жуф-тсиз хромосомалар учрайди. Жуфтдаги хромосомалардан бирининг ёки бутун бир жуфтнинг йўқолиши ёки, аксин-ча, қўшилиши ғўзанинг фенотипида маълум ўзгаришларга сабаб бўлади [мае, чанги гамма-нурлар б-н нурлан-тирилганидан сўнг олинган «пакана»
радиомутанти кўпгина миқдорий ва сифат белгиларининг ўзгарганлиги ҳамда анеуплоид сондаги хромосома-лари б-н фарқ қилади]. Соматик ва жинсий ҳужайралардаги айрим жуфт хромосомаларнинг қутбларга ажрали-шидаги бузилишлар Г.га сабаб бўлади. Шунинг учун Г. мейотик ва митотик бўлиши мумкин (қ. Мейоз, Митоз).
Г. ёрдамида генотипдаги айрим хромосомалар ва генларнинг ирсий аҳами-яти, генотип эволюцияси, моносом ва нуллисом генетик тахдил йўли б-н тур-ли белгиларнинг ирсийланиши, хромосомаларнинг навлараро ва ёт турла-раро алмашиниши ўрганилади.
Абдусамат Эгамбердиев.
ГЕТЕРОПОЛИБИРИКМАЛАР   -
комплекс бирикмалар. Улар таркибига лигандлар сифатида молибденли, воль-фрамли, баъзан ванадийли, ниобийли ва б. анорганик изополикислоталарнинг анионлари, шунингдек гетерополикис-лоталар ва уларнинг гузлари киради. Ге-терополикислоталарнинггетерополиа-нионларига [Эп+Ме12О40]«8-">-, [Эп+ Ме|2О42]<12—>-, [Э°+ Ме6О24]"2-")- ва б. мисол бўла олади. Бу ерда Me — вольфрам W ёки молибден Мо, Э — комплекс ҳосил қилувчи атом (гетероатом). Гетерополикислоталар ва уларнинг баъзи тузлари (рубидий, цезий, симоб, аммоний иони, оғир металлар ва органик асослардан ташқари) сувда ва тар-кибида кислород бўлган эритувчилар (спиртлар, кетонлар, оддий эфирлар) да яхши эрийди. Сувли эритмалардан кристаллогидратлар ҳолида ажралиб чиқади. Кислотали ва нейтрал муҳит-ларда нисбатан барқарор бўлиб, иш-қорий муҳитда парчаланади. Гетерополикислоталар сувли эритмалардан, мае, H3PO4+12Na2MoO4 + 12H2SO4 -> H3[PMol2O40J+12Na2SO4+12H2O реакция асосида олиниши мумкин. Гетеро-политузлар эса гетерополикислоталар-ни гидроксидлар ёки металларнинг карбонатлари б-н нейтраллаш жараё-нида ҳосил бўлади. Г. антибиотиклар-ни ажратиб олишда, катализатор сифатида (мае, олефинларнинг оксид-ланишида) қўлланилади. Г.нинг ҳосил бўлишидан аналитик кимёла маргимуш, қалай, сурмани очишда, рубидий, цезий, фосфор, молибден ва б.ни фотометрик усудда аниқлашда фойдаланилади. Баъзи Г. лок, бўёқ и.ч.да қўлланилади. ГЕТЕРОСТИЛИЯ (гетеро... ва юн. stylos — устунча), уруғчи устун-чаларининг ҳар хиллиги — ўсимликда чангчи чангдонлари б-н уруғчи оғизчасининг нисбатан баланд-паст жойланишига кўра бир-биридан
фарқланадиган 2 ёки 3 хил типдаги гулларнинг мавжуд бўлиши. Мае, гул-да уруғчи оғизчаси чангчи чангдони-дан пастда (қисқа устунчали), юқори-да (узун устунчали), ўрта ҳолатда (ўрта устунчали) жойлашган бўлиши мумкин. Бу ҳодиса ўсимлик турлари попу-ляцияларининг эволюцион мосланиш-ларида юзага келган ва ўсимликлар-нинг кўпайиши ҳамда яшовчанлиги ошишида ҳаётий аҳамиятга эга. Г. гул-ли ўсимликларнинг 30 га яқин оила вакилларида кузатилади. ГЕТЕРОТАЛЛИЗМ (гетеро... ва юн. thallos — шохча, новда, бачки) — ве-гетатив ва генератив органларининг ташқи тузилиши жиҳатидан бир-биридан фарқ қилмайдиган баъзи сувўтлар ва замбуруғларда учрайдиган айрим жинслилик. Г. биринчи марта (1904) мукор замбуруғларда аникланган. Жинсий органларининг тузилиши жиҳат-дан кескин фарқ қиладиган айрим ҳар хил жинсли оомицетлар ва замбуруғ-лар ҳам Г.га мисол бўла олади. Замбу-руғларда учрайдиган икки жинслилик эса гомоталлизм деб аталади. ГЕТЕРОТОПИЯ (гетеро... ва юн. topos
—  жой) — эволюция жараёнидаги эм-брионал ривожланишда бирон-бир орган ўрнининг ўзгариб қолиши. Г. тер-минини 1874 й. Э. Геккель таклиф эт-ган. У тубан кўп ҳужайрали ҳайвонлар-да жинсий безлари одатда экто- ёки эндодермада, юксак ҳайвонларда ме-зодермада жойлашганлигини кўрсата-ди. Айрим суякли балиқпарда қорин жуфт сузгичлари кўкрак жуфт сузгич-ларининг орқасида эмас, балки уларнинг олдида жойлашганлиги Г.га мисол бўлади.
ГЕТЕРОТРОФЛАР,   гетеротроф организмлар (гетеро... ва юн. trophe
—  озиқ) — ўзининг озиқланиши учун тайёр органик бирикмалардан фойда-ланадиган организмлар. Бу б-н Г. органик бирикмаларни минерал моддалар карбон, азот, олтингугуртдан синтез қиладиган автотрофларвян фарқ қила-ди. Г.га деярли барча ҳайвонлар ва одам, замбуруглар, бактериялар, айрим паразит ўсимликлар (шунғия, чир-мовуқ) киради.
ГЕТЕРОФИЛЛИЯ   (гетеро... ва юн. phyllon — барг) — битта ўсимлиқда ёки унинг битта шохида ҳар хил шаклдаги барглар бўлиши. Г. айниқса сувда ўсув-чи ўсимликларда яхши ривожланган бўлиб, сув ости барглари сувдан таш-қарида жойлашган баргларидан кескин фарқ қилади. Сув ўсимликлари учун Г. мосланиш хусусиятига эга, чунки куч-ли қирқилган сув ости барглари сувда эриган углерод оксидни яхши ўзлаш-

тиради. Г. қуруқпикда ўсувчи ўсимлик (тут, айрим эвкалипт)ларда ҳам учрай-ди. Г. барглар ёши ёки функциясига боғлиқ бўлиши мумкин. Mac, тутнинг анча эски барглари кенг овал ёки ту-хумсимон шаклда, ҳосил бермайдиган ёш новдаларидаги барглари эса кучли қирқилган бўлади. Тропик эпифит қирқ-қулоқ платицериум дастлаб косасимон барглар ҳосил қилади. Бу барглар ичи-да қирққулоқнинг ҳаво илдизлари жой-лашади. Кейинроқ ҳосил бўлган барглар узун бўлиб, ассимиляция функци-ясини бажаради.
ГЕТЕРОФОНИЯ (гетеро... ва юн. phone — товуш) — мусиқа асари таркибида-ги овозларнинг ўзаро нисбатлари (му-сиқий фактура)га тегишли тушунча, кўп овозлилик тури. Г. бирон куйни бадиҳа усулида бир нечта овоз (чолғу) воситасида ижро этилиши жараёнида юзага келади. Бунда куй оҳангдош овоз-ларда ритмик, интонацион каби ўзга-ришлар б-н баён этилади. Г. оғзаки анъ-анадаги мусиқага, хусусан узбек анъа-навий мусиқа ижрочилигига хос (мае, дутор ёки танбур жўрлигида ашула ай-тиш ва ҳ.к.), бастакорлик ва компози-торлик ижодида ҳам қўлланилмоқда. Яна қ. Унисон.
ГЕТЕРОХРОМАТИН (гетеро... ва хроматин) — ҳужайра цикли давомида хроматиннит конденсирланган (зич тахланган) қисмлари. Г. митоздаврида эухроматинга нисбатан жадал бўялади ва ёруғлик микроскопида ҳатто интерфаза даврида ҳам кўринади. Г. генетик жиҳатдан инертлиги ва ўзида деярли генларни сақламаслиги тўғрисида тах-минлар мавжуд. Г.ли қисмлар хромосома бўйлаб тарқалган бўлиб, одатда цен-тромерата яқин жойлашади. Г. ҳақиқий ва факультатив бўлади. Ҳақиқий Г. ҳужайраларнинг интерфаза даврида ҳам ўз ҳолатини сақловчи хромосома участ-касидир; факультатив Г. эса ҳужайра циклининг маълум бир босқичида фаол бўлади. Г. кўпчилик ҳайвонларнинг ай-ниқса жинсий хромосомалари учун хосдир. Г.ни сунъий йўл б-н (мае, паст ҳарорат таъсирида) олиш мумкин. ГЕТЕРОХРОМИЯ (гетеро... ва юн. chroma — ранг, туе) — ўнг ва чап кўз ей пардаларининг ёки бир кўз ёй пар-даси турли қисмларининг ҳар хил ранг-ли бўлиши. Туғма ёки ҳаёт даврида ке-либ чиқади. Бўйин симпатик нервининг зарарланиши Г.га сабаб бўлади. Деярли ҳамиша Горнер синдроми қайд қили-нади (қорачиқ тораяди, кўз кисиқроқ бўлади, кўз соққаси ичига ботади). ГЕТЕРОХРОНИЯ (гетеро... ва юн. chronos — вақт) — ҳайвонлар ва ўсим-ликлар наслида органлар шакллана
бошлаши вақти ва тезлигининг аждод-ларига нисбатан ўзгариши. Г. орган шаклланишининг анча эрта бошлани-ши ва ривожланишининг тезлашуви (акселерация) ёки органнинг кейинроқ шаклланиши ва ривожланишининг се-кинлашуви (ретардация) орқали намо-ён бўлиши мумкин. Г. орган функция-сининг бошланиши бўлганлиги учун онтогенез давридаги муҳит шароитига боғлиқбўлади. Г. организмларнинг ўзга-риб турадиган шароитга мослашуви сифатида турларнинг тарихий тараққи-ёти (филогенез)аа муҳим аҳамиятга эга. Г. терминини биол.га немис биологи Э. Геккель биогенетик қонуннинг вақ-тинчалик бузилишини ифодалаш мақ-садида киритган. Г. тур ҳосил бўлиши-да яшаш шароити таъсирида ҳайвон-лар ва ўсимликлар тузилишини ўзгар-тирадиган асосий жараён сифатида қаралади. Сут эмизувчилар тили мус-кулларининг анча ривожланиши ва шу туфайли янги туғилган боласининг эмиш ҳаракатларига лаёқатли бўлиши Г.га мисол бўла олади. ГЕТЕРОЦИКЛИК БИРИКМАЛАР (гетеро... ва юн. kyklos — ҳалқа) — моле-куласида ҳалқа сақлайдиган ва бу ҳал-қада углероддан ташқари бир ёки бир нечта бошқа элементларнинг атомла-ри (гетероатомлар)ни тутадиган органик моддалар. Ҳалқасида азот (N), кислород (О), олтингугурт (S) тутадиган Г.б. катта аҳамиятга эга бўлиб, уларга нуклеин кислоталар, оқсиллар ва б. мо-лекулалари тузилишида иштирок эта-диган алкалоидлар, витаминлар, анти-биотиклар ва табиий пигментлар кира-ди. Халқаро номенклатурага асосан му-ҳим Г.б.нинг тривиал номлари сақланиб қолган, мае, пиррол (I), фу-ран (II), тиофен (III). Ҳалқасида 3 та-дан 10 тагача атом тутган моноциклик Г.б.нинг номлари улардаги гетероатом-лар (N — аза, О — окса, S — тиа, Р — фосфа ва ҳ.к.)ни, аъзоларининг сони-ни, ҳалқаларнинг тўйинган ёки тўйин-маганлигини эътиборга олган ҳолда тузилади Мае, азиридин (IV), тиирен (V), тиет (VI), 1,3-диоксолан (VII), пергидропиримидин (VIII).
5 ва 6 аъзоли тўйинмаган Г.б. ароматик хоссага эга бўлганлиги сабабли гете-роароматик бирикмалар деб аталади. Улар (мае, тиофен, пиррол,
пиридин)нинг кимёвий хоссалари бензол ва унинг ҳосилаларига ўхшашдир. Г.б.га купчина моддалар, мае, фуран гуруҳига фурфурол (пластмасса и.ч.да ишлатиладиган хом ашё), пиррол ҳоси-ласига ўсимликлар хлорофили ва қон гемини киради. Г.б. ўсимлик ва тирик организм ҳаёт фаолиятида муҳим аҳамиятга эга. Тиббиётда қўлланилади-ган дори-дармонларнинг деярли ярми Г.б.дан иборат.
ГЕТИНАКС — синтетик смолалар шим-дирилган қоғоз қатламларини пресслаб олинадиган материал. Боғловчи моддалар сифатида кўпроқ фенол-формаль-дегиддан, камдан-кам меламин-фор-мальдегид, эпоксид-фенол-анилин-формальдегид смолалардан фойдалани-лади. Г. таркибида смола миқдори 40—55% бўлади. Баъзан Г. сиртига зар-қоғоз, газлама, шиша ёки асбест тўқи-малар қопланади. Г.нинг мустаҳкамлик, электр изоляция хоссалари юқори. Ли-стлар ва цилиндрик заготовкалар кўри-нишида ишлаб чиқарилади. Трансформатор, телефон, радиоаппаратура бос-ма схемаларини деталлари, втулкалар, тишли ғилдираклар и.ч. ва безак мате-риаллар сифатида ишлатилади. ГЕТЛАР (Getae) — дакларга қардош бўлган қад. фракий қабилалари; мил. ав. 5-а.да Болқон я. о. б-н Дунай дарёси оралиғидаги ҳудудда яшашган (Геродот). Мил. ав. 512 й.даДоро I га қаттиқ қаршилик кўрсатган. Г.га қарши Александр (Искандар Мақцуний) ҳам уруш-ган. Мил. ав. 1-а.да Г. Дунайнинг қуйи оқимининг ҳар икки томони — ғарбда Осим дарёсидан шаркда Қора денгиз қирғокларигача ёйилган ҳудудда яша-ган (Птолемей, Страбон, Овидий). Г.нинг асосий машғулоти — деҳқон-чилик ва чорвачилик. Мил. ав. 1-а.нинг 60-й.ларида Г. қудратли ҳарбий-қабила иттифоқи барпо этган ва бирмунча муддат Ғарбий Понт шаҳарларида Рим ҳукмронлигига чек қўйилган. Мил. ав. 29—27 й.ларда Рим саркардаси Марк Красе Г.ни Римга тобе эттирган, бирок Римнинг ҳукмронлиги мустаҳкам эмасди, чунки Г. озодлик урушини да-вом эттирмоқца эдилар. Фақат 106 й. Траян Г.ни узил-ке-сил бўйсундириб, уларни янги ташкил этилган Рим вилоя-ти Дакия таркибига киритган. Г.нинг озодлик кураши ай-ниқса 3-а.да, вар-варларнинг Рим империясига ҳужуми даврида кучайган. Натижада Дакияда Рим ҳукмронлигиЛврелиандаври (270— 275) га келиб барҳам топган.

ГЕТМАН (полякча hetman, нем. Hauptmann — бошлиқ сўзидан) — 1) Украинада 16—17-а. 1-ярмида казаклар раҳбари, 1648 й.дан Украина ҳокими ва казак қўшинлари бошлиғи; бир қатор деҳқон-казак кўзғолонлари раҳ-бари; 2) Польшада 15—16-а.ларда ёл-ланма қўшинлар қўмондони, 16—18-а.ларда бутун армия (барча қўшинлар) қўмондони.
ГЕТТЕРЛАР(инг. getters),газ ю т у в -чилар — кимёвий ўзаро таъсир ёки адсорбция натижасида газларни (инерт газларцгн ташқари) боғлаш хоссасига эга моддалар. Г. бошқа газлар б-н таъ-сири, кимёвий фаоллиги, уларни эри-тиш (абсорбция) ёки сиртида ушлаб қолиш хоссалари б-н фаркланади. Г. вакуум асбобларида инерт газларни қолдиқ газлардан, қўшимчалардан ва буғлардан тозалашда ҳам қўлланилади. Саноатда буғланадиган ва буғланмай-диган Г. ишлатилади. Буғланадиган Г. газларни асбоб деворларида металли кўзгу ҳосил қилиб боғлайди. Бундай Г. темир, никель ёки мис сим юзасидаги барийдан ташкил топган бўлиб, тегиш-лича (феба, ниба, куба) номланади. Буғланмайдиган Г. — тантал, титан, цирконий, ниобий, торий, шунингдек лантан, церий ва б. нодир элементлар
— асосан газларнинг эриш ёки адсорб-цияланиши натижасида боғлайди. Бундай Г. асбобларга кукун ҳолида жой-лаштирилади ёки улардан шу асбоблар-нинг айрим қисмлари ясалади. ГЕТТЕРЛИ НАСОС — вакуум насоси-нинг бир тури. Иши газлар (инерт газ-лардан бошқа барча газлар) ни ютиш хусусиятига эга бўлган металл ютгич
— геттернинг ана шу хусусиятига асос-ланган.
ГЕТТО — илк ўрта асрларда Ғарбий ва Марказий Европа мамлакатларида яҳудийлар яшаши учун ажратилган шаҳар қисми. Г. истилоҳи итал. ghetta — замбарак заводи сўзидан олинган бўлиб, Венециядаги ушбу завод ёнида 1516 й. яҳудийлар маҳалласи (кварта-ли) таъсис этилган, 2-жаҳон уруши даврида нацистлар томонидан Шар-қий Европанинг бир қанча шаҳарла-рида Г.лар ташкил қилиниб, яҳудий-ларни «қириш лагери»га айлантирил-ди. Бу атама баъзан ҳуқуқи поймол этилган майда миллатлар жойлашган шаҳар туманига нисбатан ҳам ишлатилади.
ГЕФЕСТ — юнон мифологиясида олов ҳамда темирчилик худоси. Касб-ҳунар ҳомийси сифатида эъзозланган. Зевс б-н Геранинг (ёки фақат Геранинг) ўғли. Иккала оёғи чўлоқ, бадбашара бўлган ҳолда соқибжамол Афродитага

уйланган. Г. — қўли гул уста; ер остида-ги баҳайбат темирчилик устахонасида Зевс учун чақмоқ ва момақалдироқлар тайёрлаб беради, деб тасаввур қилин-ган. Г. тўғрисидаги мифлар Юнонистонда бадиий ҳунармандчилик юксак даража-да ривожланганлигини ифода этар эди. Одатда, Г. ҳунарманд кийимида, қўли-да болға ёки омбур ушлаган ҳолда тас-вирланган. Рим мифологиясидаги Вулканы мое келади.
Гефест. Помпейдаги деворга солинган расм. Гефест Фетидага Ахилл учун тайёрланган қалқонни кўрсатмоқда. Тахм. мил. 70 й. Мил-лий музей. Неаполь.
ГЕШТАЛЬТПСИХОЛОГИЯ (нем. Gestalt — шакл, образ, қиёфа, ташқи кўриниш ва психология) — психология-даги оқимлардан бири. 20-а.нинг 20— 30-й.ларида Германияда юзага келган. Г. фон Эренфельснинг яхлитлик идрок-нинг асосий сифати деб ҳисоблайди-ган таълимотига асосланади. Ассоциа-тив психологияга (қ. Ассоциация) зид равишда Г. психиканинг бирламчи ва асосий элементи сифатида сезгиларни эмас, балки яхлит образлар — гештальт-ларни тан олади. Г. тарафдорлари (М. Вертхеймер, В. Кёлер, К. Коффка, К. Левин ва б.) психика моҳиятини ид-рокнинг ўзига хослиги, яхлитлик б-н изохлайдилар. Г. намояндалари асарла-рида идрокнинг шаклланишида тажри-банинг ўрни ўрганилмаган ва бунга эътибор ҳам берилмаган. Улар нуқтаи назарига кўра, гештальтлар (образлар) гўё одам миясидаги электрик жараён-лар туфайли юзага келади. 20-а.нинг 40-й.ларида В. Кёлер миядаги электр май-донлари ўзаро муносабатлари хусуси-даги фикрни мия қисмлари электр за-рядлари б-н тўйиниши ҳақидаги ғоялар б-н тўлдирди. Бу электр зарядлар мия-нинг у ёки бу қисмида узоқ вақтли қўзғалишларни юзага келтиради. Улар-нинг мия бир қисмидан камроқ тўлди-
рилган бошқа қисмига ўтиши айрим иллюзияларни ва идрок хусусиятлари-ни пайдо қилади.
Гештальтпсихологларнинг экспери-ментал методикаси ва улар орқали олинган маълумотлар идрок ва тафак-кур психологиясини маълум даражада бойитди.
ГЕЯ — юнон мифологиясида Ер худоси. Олимп худоларидан илгариги энг қад. маъбуда. Ўз-ўзидан осмон (Уран), денгиз (Понт) ва тоғларни яратган. Уранни эр қилиб олган. Ўлардан худо-ларнинг биринчи авлоди — 6 эркак титан ва 6 аёл титан туғилган, улар-нинг орасида Зевснинг ота ва онаси — Кронос ва Рея ҳам бўлган. Г. Олимп худоларининг ҳаётида фаол иштирок этмаса ҳам, уларга доно маслаҳатлар бериб турган. Вакт утиши б-н Г. такдир ҳукмини биладиган қад. донишмандлик ҳомийси сифатида эъзозланган, шу сабабли уни Фемида б-н тенглашти-ришган. Г. образи қисман Деметра ва Кибелааа гавдаланган. ГЁТЕ (Goethe) Йоханн Вольфганг (1749.28.8, Франкфурт-Майн — 1832.22.3, Веймар) — немис ёзувчиси ва мутафаккири. Янги давр немис ада-биётининг асосчиси. Ижоди 18-а.нинг 70—80-й.лари Германияда мавжуд бўлган «Бўрон ва ҳужум» адабий ҳара-катида иштирок этишдан бошланган. Шу даврда Г. «Гец фон Берлихинген» (1773), «Прометей» (1773) каби дра-малар ва лирик шеърлар яратди. Г. адабий фаолиятининг илк даврига ман-суб «Ёш Вертернинг изтироблари» (1774) романи ўша давр немис адаби-ётида катта воқеа бўлди. Асарда илғор немис ёшлар авлодининг ижтимоий фожиаси ўз аксини топган. 1786—88 й.ларда Г. Италияга сафар қилади. Шу даврда у «Ифигения Тавридда» (1779— 81), «Эгмонт» (1788), «Торквато Тас-со» (1780—89) каби драмалар ёзади. «Шеърият ва ҳақиқат» автобиографик китоби (1811—33), «Вильхельм Май-стернинг ўқиш йиллари» (1793—96), «Вильхельм Майстернинг дарбадарлик йиллари» (1821—29) романларида ин-сон б-н жамият ўртасидаги муносабат масаласи акс этган.
Г. Шарқ мамлакатлари тарихи, ма-данияти, адабиётини чуқур ўрганади, Фирдавсий, Фаридиддин Аттор, Румий, Низомий, Саъдий, Ҳофиз, Жомий каби шоирлар ижоди б-н танишади. Бу пайт-да Ибн Сино, Улуғбек, Алишер Наво-ий ижодларидан намуналар немис ти-лига таржима қилинган эди. Г. «Мағри-бу машриқ девони»ни (1814—19) Шарқ шеъриятидан илҳомланиб ёзган. Девон «Муғаннийнома», «Ҳофизнома», «Ишқ-

нома», «Тафриқно-
ма», «Ранжнома»,
«Ҳикматнома»,
«Зулайхонома»,
«Темурнома», «Со-
қийнома», «Матал-
нома», «Форсий-
нома», «Хулднома»
каби 12 бўлимдан
иборат. Девонда
«булбул»,   «ҳур»,
«фатво», «муған-
ний», «муфти», «тилсим», «мирзо»,
«дарвеш» каби сўзларни аслиятда
қўллайди. Г.нинг «Фауст» фожиаси
(1768—1832) жаҳон адабиётидаги шоҳ
асарлардан ҳисобланади. Бу асар Г.нинг
бутун ижодий фаолияти давомидаги из-
ланишларининг самараси бўлди.
Г. фалсафа, ҳуқуқшунослик, ботаника, геол., геодезия соҳаларига оид асар-лар ҳам яратган.
Г. шеърларини узбек тилига таржима қилиш 20-а.нинг йигирманчи йилла-ридан бошланган (Чўлпон, Ойбек, Шайх-зода ва б.). Кейинчалик Г.нинг «Фауст» (Эркин Вохидов таржимаси, 1972—75), «Мағрибу машриқ девони» (С. Салим Бухорий таржимаси, 1985—90), «Ёш Вертернинг изтироблари» (Я. Эгамова таржимаси, 1975) каби асарлари узбек тилида нашр этилган.
Г. ижоди ҳақида узбек адабиётшунос ва танқидчилари (В. Зоҳидов, И. Ғафу-ров, О. Оллоберганов, Я. Эгамова, Пошали Усмон угли ва б.) адабий-танқ-идий макрлалар ёзишган. Германия-нинг маърифий-маданий тадқиқотлар олиб борувчи нуфузли маркази Г. номи б-н аталади. Гёте ин-тининг филиал-лари жаҳоннинг 78 мамлакатида, шу жумладан Тошкентда ҳам фаолият кўрсатмоқда (1998 й.дан).
Ас: Фауст, 1— 2-китоб, Т., 1972—1975; Ёш Вертернинг изтироблари [роман], Т., 1975; «Мағрибу машриқ девони», Т., 1998.
ГЁТЕБОРГ, Йётеборг (гот қалъаси; германларнинг гот қабиласи номидан) — Швециянинг жан.-ғарбидаги шаҳар. Гёта-Эльв дарёсининг Каттегат бўғози-га қуйилиш жойида. Гётеборг-Бохус ленининг маъмурий маркази. Аҳолиси 433 минг киши (1997, шаҳар атрофи б-н 761 минг киши). Г.га 17-а. бошида асос солинган. 18—19-а.ларда ташқи савдо шаҳри сифатида тез ўсди. 18-а. охирида Гёте канали қазилгач, Г.нинг транспорт мавқеи янада яхшиланди. Г. аҳолисининг сони ва саноат маҳсуло-ти и. ч. бўйича Швеция пойтахтидан кейин 2-ўринда. Г. портининг йиллик юк ортиб тушириши 25 млн. т Т.й. ва сув йўлларининг муҳим тугуни. Асосий саноат тармоклари: машинасозлик
(жумладан автомобилсозлик), металл-созлик, кемасозлик (мамлакатда қури-ладиган кемаларнинг 2/3 қисми), тўқи-мачилик саноатлари. Электротехника ускуналари, шарикли подшипниклар, дизель двигателлари ва турли хил ма-шиналар ишлаб чиқарилади. Ип газла-ма, трикотаж, тикувчилик ф-калари, нефтни қайта ишловчи з-д; ун-т, политехника ва савдо ин-тлари, музей-лар, собор (1802—15 й.лар) бор. Ҳар йили халқаро саноат ярмаркалари ўтка-зиб турилади.
ГЁТИТ (немис шоири И. Гёте номи б-н аталган) — гидроксидлар кенжа синфига мансуб минерал. Кимёвий формуласи FeOOH. Сув таъсирида гид-рогётит (лимонит)га айланади. Ромбик сингонияли. Турли шаклдаги (игнаси-мон, устунсимон) кристаллар ва агре-гатлар ҳолида учрайди. Ранги тўқ қўнғир, қизғиш-қўнғир. Ялтироқлиги олмоссимондан металлсимонгача. Қат-тиқлиги 4,5—5,5. С. оғ. 4,0—4,4. Рудали конларнинг нураш зонасида ва чўкин-ди тоғ жинсларида ҳосил бўлади. Ўзбе-кистоннинг барча рудали конларида учрайди. Темир олинадиган руда. РФ (Жан. Урал), Украина (Керчь я.о.) да конлари бор.
ГЁТТИНГЕН — Германиядаги шахар, Қуйи Саксония ерида. Аҳолиси 122 минг кишидан зиёд (1997). Машинасозлик, электротехника, аниқ механика (при-борлар, асбоб-ускуналар, илмий аппаратура ва б.), оптика саноати ривож-ланган. Йирик нашриёт ва босмахонаси бор. Г. ўрта асрларда мовут и.ч. маркази бўлган. Мамлакатнинг йирик илмий маркази. Қадимги ун-т (қ. Гёттинген университеты) ва ФА (1751) б-н маш-ҳур, 14-а.дан Ганза аъзоси. 1866 й.да Ганновер таркибида Пруссияга ўтган. ГЁТТИНГЕН УНИВЕРСИТЕТИ, Георг Август номидаги Гёттинген ун-ти — Германиянинг йирик ун-тларидан бири. 1737 й. Гёттинген ш.да ташкил этилган. 19-а. бошларида маданий ва миллий сиёсий ҳаракат марказларидан бирига айланган. Маш-хур проф.лар (математик Г. Гауе, та-рихчи Ф. Дальман, филологлар ака-ука Я. ва Б. Гриммлар) фаолияти туфайли ун-тда тарих, сиёсий, табиий ва мат. фанлари етакчи мавқега эга бўлди. Г.у. да Б. Риман, Ф. Клейн, Д. Гильберт, Г. Минковский каби математиклар иш-лаган. Ун-т теология, юридик ва сиёсий фанлар, тиббиёт, фалсафа, иқти-сод, ижтимоий фанлар, табиий-мат., ўрмончилик, қ.х. ва б. соҳалар бўйича мутахассислар тайёрлайди. 30 мингга яқин талаба таълим олади. Кутубхона-сида 2 млн.дан ортиқ асар сақпанади.
ГЗАК, Гза, Кзак — қипчоқлар хони (12-а. охири), Кончакнчнг иттифоқчи-си. Князь Игорь Святославичнинг ҳужу-мини қайтаришда (1185) ҳамда Кон-чакнинг Русга қилган юришида кат-нашган. Князь Игорь устидан ғалаба қозонгандан кейин Г. қўшини Путивль ш. атрофларида ҳаракат қилган. «Игорь полки жангномаси»да эслатиб ўтилган. ГИАЛОПЛАЗМА (юн. hyalos — шиша ва плазма), асосий модда — ҳай-вон ва ўсимлик ҳужайраси цитоплаз-масининг ёруғлик микроскопида кўри-надиган структурага эга бўлмаган кис-ми. Электрон микроскопда Г.нинг уль-траструктураси — мембраналари, рибосомалари кўринади. Бу структура-лар оралиғида матрикс, баъзан Г. деб аталадиган гомоген цитоплазма бўла-ди. Г.нинг бу қисми таркибига оқсил-лар, РНК, полисахаридлар, липидлар ва б. киради.
ГИАЦИНТ — силикатлар синфига мансуб минерал. Цирконнутг шаффоф, тўқ қизил, тўқ сариқ ёки қўнғир ранг-ли тури, кучли олмоссимон ялтироқ. Г.нинг ранги ушбу номдаги гулни эс-латади (номи шундан). Энг сифатли Г.лар Таиланд, Вьетнам, Шри Ланка, ЖАР, Россия [Саха (Якутия), Урал]да олинади. Шунингдек, Украинада ҳам учрайди. Қимматбаҳо тош. ГИАЦИНТ (Hyacinthus) — кўп йиллик ўсимликлар туркуми (қ. Гулисум-бул).
ГИББЕРЕЛЛИНЛАР - ўсимликлар-нинг ўсиш жараёнларини бошқарувчи табиий моддалар (фитогормонлар гу-руҳи). Япон олими Е. Куросава 1926 й.да кашф этган. Кимёвий табиатига кўра таркибида 19 ёки 20 та углерод атоми тутган тетрациклик моно-, ди- ва три-карбон кислоталардир. 70 га яқин Г. маълум. Улар GA, GA^ ва ш.к. белгила-нади. Г. оз миқцорда юксак ўсимликлар таркибида кўп тарқалган. Г. ни замбу-руғлар, кўпгина бактериялар, сувўтлар ҳам синтез қилади. Одатда, ўсимлик тўқималарида унинг 1 кг оғирлигига нисбатан 0,01 дан 1,4 мг гача Г. бўлади. Энг фаол Г.дан бири - гиббереллин кислота бир неча мамлакатларда микробиология саноатиая ишлаб чиқарила-ди. Г. ҳужайраларнинг бўлиниши ва кен-гайиши ҳисобига ўсимлик органлари ўсишини тезлаштиради, нуклеин кис-лоталар ва оқсиллар синтезини фаол-лаштиради, гуллашни тезлаштиради, барг ва меваларнинг қаришини секин-лаштиради. Уруғлик, туганаклар, пи-ёзчаларнинг тиним даврини қисқарти-ради. К-Х-Да уруғсиз узум навлари ҳосил-дорлигини, зиғир ва каноп толаси узунлигини ошириш, уруг, туганак ва

илдизпоялар униб чиқишини тезлаш-тириш мақсадларида қўлланилади. Mac, узумнинг Қора кишмиш навига гулдан тушгандан кейин, ғўралари мошдек бўлганда 50—100 мг/л концен-трацияли Г. эритмаси б-н ишлов берил-ганда (узум боши эритмага ботириб олинади ёки токзорларга пуркалади) ҳосилдорлик 25—50% ортади. Одам ва ҳайвонлар учун зарарсиз.
Абдукарим Зикирёев.
ГИББОНЛАР (Hylobatidae) — кичик одамсимон маймунлар оиласи. Олдинги оёқлари ҳаддан ташқари узун (ёйилга-нида 2 м гача). Думи йўқ, кичкина қуй-мич қадоғи бор. 2 уруғи: асл Г. (Hylobates)ra 6 тур, нисбатан йирик сиаманг ёки ёпишган бармоқлилар (Symphalangus)ra 1 тур (S. Syndactylus) киради. Асл Г. эркаги танасининг уз. 40— 64 см, вазни 4—8 кг, сиамангларники — 47—60 см, вазни 9,5—12,5 кг (20 кг гача). Жинсий диморфизм яхши ривож-ланмаган. Юнги қалин, ранги ҳар хил: кулранг ёки сарғиш-қўнғир тусдан қора ранггача (сидирға тусли Г. ва сиаманг-да). Асл Г.— Жан. Хитой, Ҳиндихитой, Суматра, Ява, Калимантан о.ларида; сиаманг эса Суматра о. ва Малакка я. о.да тарқалган. Г. жуфт ёки 6 тадан, баъ-зан 20—30 тадан бўлиб дарахтларда яшайди, жуда енгил ва тез ҳаракат қилади. Ўсимликларнинг меваси, барг-лари, куртаклари, гуллари, ҳашарот-лар, қушларнинг тухуми, жўжалари б-н озиқланади. Уя қурмайди, шохлар-даги қалин. барглар устида ухлайди. Овози, айниқса катта бўғиз халталарига эга бўлган қора Г. ва сиамангда жуда баланд. Бўғозлик дари 210—235 кун. 5— 10 ёшида жинсий вояга етади, 30—35 йил яшайди. Қалпоқчали гиббон (Н. pileatus), бир хил тусли гиббон (Н. concolor), клосс гиббон (Н. Klossii) Халқаро Қизил ки-тобга ки-ритилган.
Гиббон.
ГИББС (Gibbs) Жозайя Уиллард (1839.11.2 - Нью-Хейвен — 1903.28.4) — америкалик назариётчи-физик, термодинамика ва статистик механика асосчиларидан бири. Термодинамик жа-раёнларни геометрик тушунтириш
усулини ишлаб чиққан. Термодинамик потенциал усулини ишлатиш-ни биринчи бўлиб бошлаб берган. Термодинамик по-тенциалларни мо-лекуляр-кинетик назарияга асосан тушуниш имкони-ятини берадиган статистик механикани вужудга келтир-ган. Г. яратган термодинамик система-лар мувозанати назарияси — Гибсс фа-залар қоидасини келтириб чиқарди. У бир қанча тенгламалар (Г.— Гельм-гольц, Г.— Дюгем, Г.нинг адсорбцион тенгламаси) ни ишлаб чиққан. Статистик физиканинг асосий қонуни — Г. тақ-симотини кашф этган. Ёруғликнинг механик ва электромагнит назарияла-ри масалалари б-н ҳам шуғулланган. ГИББС ПАРАДОКСИ (классик меха-никада) — бир хил газ ҳолати ўзгар-ганда ҳам система эн/яролиясининг ўзгармай қолиши. Бир-биридан тўсиқ б-н ажратилган идишдаги газлар ара-лаштирилганда уларнинг ҳар бири кен-гайиб, идишнинг бутун ҳажмига тар-қалади. Бунда системанинг энтропияси ортади, чунки қайтмас жараён содир бўлади. Ваҳоланки, газ бир хил бўлса, тўсиқни олиб ташлаганда системанинг ҳолати умуман ўзгармайди ва система энтропияси ҳам ўзгармайди. Классик механика асосида қилинган ҳисоб ана шундай натижага олиб келади. Квант статистикадаги зарраларнинг айнийлик принципы Г. п.ни ҳал қилди, яъни бир хил газлар аралашганда энтропиянинг ўзгармаслигини исботлади. ГИББС ТАҚСИМОТИ - маълум т-ра-да атроф муҳит б-н мувозанатда бўлган ўзгармас ҳажмли ва зарралар сони ўзгармас бўлган макроскопик система турли ҳолатларининг тақсимланиш эҳтимоллиги; агар система муҳит зар-ралари б-н алмашина олса, у ҳолда бу тақсимотни катта каноник Г. т. дейила-ди. Изоляцияланган система учун микроканоник Г. т. ўринли; унга кўра, маълум энергияли системанинг барча мик-роҳолатлари тенг эҳтимоллидир. Бу тақ-симотни 1901 й.да очган Ж. У. Гиббс номи б-н аталади.
ГИБЕРНАЦИЯ (юн. hibematio — киш-лаш, қишки уйқу ёки hibernatio — қишки) — 1) йилнинг ноқулай мав-сумида яшаб қолиш учун ҳайвонларда барча ҳаёт жараёнларининг вақтинча тўхташи, кишки уйқу; 2) иссиқ қонли ҳайвонлар ва одам организмы фаолия-тининг сунъий равишда секинлашти-
рилган ҳолати. Терморегуляцияттг ней-роэндокрин механизмларини тўсувчи нейроплегик воситаларни қўллаш ор-қали ҳосил қилинади. Г .да организм кислород танқислиги (гипоксия), оғриқ ва б. таъсирларга анча чидамли бўлади. Г. б-н бирга оз миқдорда наркотик мод-далардан фойдаланиш орқали катта жаррохлик операциялари учун зарур бўлган чуқур наркоз ҳолатини вужудга келтириш мумкин.
ГИБРАЛТАР (араб. Жабал ат-Ториқ— Ториқ тоғи) — Буюк Британиянинг Пиренеи я. о. жанубидаги мулки, қояли ярим орол ва қумли бўйинни эгаллай-ди. Майд. 5,5 км2. Аҳолиси 27 минг киши (1997). Нейтрал зона (кенглиги 500 м) Г.ни Испаниянинг Ла-Линеа ш.дан ажратиб туради. Г. қадимда юнон ва римликларга Кальпе номи б-н маълум эди. 711 й. араб лашкарбошиси Ториқ ибн Сайд қўшин б-н бўгоздан ўтиб, шу қояга истеҳком қурган. Г.ни 1309—33 й.ларда ва 1462 й.дан Испания, 1704 й.дан Англия эгаллади. Г.ни инглиз гу-бернатори бошқаради. 1968 й.да Англия б-н Испания ўртасида Г.ни Испа-нияга қайтариш тўғрисида музокара-лар бўлиб ўтган, аммо ҳар икки томон ҳам бир натижага эришмаган. 1980 й.да бўлиб ўтган қайта музокаралар (1985 й.дан кучга кирди) натижасида гибрал-тарликлар ва испанлар бир-бирлари-нинг ҳудудларига бемалол ўта олиш ҳуқуқига эга бўлдилар.

ГИБРАЛТАР БЎҒОЗИ
Г.нинг ер юзаси оҳактошлардан ту-зилган, карст тоғлари бор. Шаркий ва шим. ён бағри тик. Кўплаб туристлар келади. Хўжалиги Буюк Британиянинг ҳарбий денгиз ва ҳаво базаларига, чет эл туристларига хизмат кўрсатиш б-н боғлиқ. Енгил ва озиқ-овқат саноати ва кема таъмирлаш корхоналари бор. Қ. х. маҳсулотлари етиштирилмайди. Импор-тининг 1/4 озиқ-овқат маҳсулотларига тўғри келади. Г. очиқ порт, кунига 200 кема киради.
ГИБРАЛТАР БЎҒОЗИ - Пиренеи я. о.нинг жанубий чеккаси (Европа) б-н Африканинг шим.-ғарбий учи ўртаси-даги бўғоз. Атлантика океанини Ўрта денгиз б-н бирлаштириб туради. Уз. 65 км, эни 14—44 км, чуқ. 1181 м гача, энг саёз жойи фарватерида 53 м. Шим. да Гибралтар қояси, жан.да юнон аф-соналарига кўра, Геракл (Геркулес) ўрнатган Геркулес устунлари деб ном-ланувчи Жабал-Мусо тоғи бор. Сувнинг остки қисми (ўртача т-раси 13,5°, шўрлиги 33%о) Атлантика океанига, устки қисми (ўртача т-раси 17°, шўрли-ги 36%о) Ўрта денгизга окади. Г. б. қулай географик ўрин эгаллаганлиги учун иқтисодий ва стратегик жиҳатдан му-ҳим аҳамиятга эга. Шим.да Альхесирас ва жан.да Танжер порти бор. Г.б.га ки-раверишда Буюк Британия мулки — Гибралтар жойлашган. ГИБРИД РАКЕТА ДВИГАТЕЛИ (ГРД)
—  гибрид ёнилғи (қаттиқ ёқилғи ва суюқ ёнилғи аралашмаси)да ишлайди-ган ракета двигатели; Г. р. д.да қаттиқ ёқилғи заряди ёниш камерасида туради, унинг устига суюқ ёнилғи (оксид-ловчи) юборилади. Ёниш камерасида ёқилғи б-н оксидловчи кимёвий реак-цияга киришади (яна қ. Суюқ ёнилғили ракета двигатели, Ҳаттиқ ёқилғили ракета двигатели).
ГИБРИД ҲИСОБЛАШ МАШИНАСИ
—  рақамли ва аналог ҳисоблаш маши-налари (РЭҲМ ва АЭҲМ) асосида ташкил топган қурилма. Г. ҳ. м.да ахбо-рот аналог ва рақамли кўринишда ифо-даланади. АЭҲМ ва РЭҲМ лар ҳисоб-лаш ва бошқарувга оид арифметик ва мантиқий амалларни бажаради ҳамда уларни бир кўринишдан бошқа кўри-нишга ўтказади, турли масалаларни аниқ ечади, уларнинг иш унумдорли-гини оширади.
Г. ҳ. м.да масала 2 қисмга бўлиб ечи-лади: бир қисми РЭҲМ ёрдамида, ик-кинчи қисми эса АЭҲМ да ҳал қили-нади. РЭҲМ да аниклик даражаси юқори бўладиган масалалар ечилиб, қолган қисми АЭҲМ да ечилади. Чи-зиқсиз тенгламаларни ҳисоблаш қий-мати, бир-бирига яқин катта сонлар
айирмасини ҳисоблаш, координаталар-ни ўзгартириш, вақт бирлигида ўзга-рувчан қийматларни интеграллаш каби кўплаб амаллар РЭҲМ да ечилади. Тез ўзгарувчан жараёнларни акс эттирув-чи чизиқли дифференциал тенгламаларни ечиш, аниклик даражаси кичик бўлган эмпирик боғланишларни тек-шириш ва бошқарув жараёнида аниқ объект б-н боғланиш учун АЭҲМ иш-латилади (яна қ. Аналог ҳисоблаш ма-шинаси, Рақамли ҳисоблаш машинаси). ГИБРИДОЛОГИК ТАХЛИЛ - организм ирсий хусусиятларини дурагай-лаш, сўнгра дурагай авлод белгилари-ни ўрганиш усули (қ. Дурагайлаш). Г.т. асосчиси — чех табиатшуноси Г. Мендель (1828—84). Г.т.да белги ривожла-нишида қатнашувчи генлар сони (мо-ноген ёки полигенлиги), шунингдек уларнинг ўзаро таъсир характери, би-рикканлик даражаси, кроссинговер фоизи, ўрганилаётган белгилар буйи-ча шаклларнинг гетерозиготалиги аниқлаиади.
Г.т. ўсимликка татбиқ қилишдаги асо-сий тамойиллар: дурагайлаш учун бош-ланғич ота-она ўсимлик сифатида Г.т. қилинаётган ўсимлик (мае, ғўза) генетик коллекциясининг гомозиготали ҳамда ўрганилаётган белгилари муқобил (кескин)лик ҳолати б-н ажралиб тура-диган, ўзидан чангланган (инбред) линияларидан фойдаланиш; ота-она линияларини реципрок чатиштириш ва биринчи авлод — Ғ, дурагайини олиш; доминантлик хусусияти ҳамда белги ривожланишига она организмнинг бел-гиловчи таъсирини аниқлаш; иккинчи авлод Ғ2 дурагайларини ва бекросс таъсирини ўрганиш. Таҳлил натижалари асосида белгининг генетик тузилиши тўғрисидаги фаразни олға суриш; ўзи-дан чангланган Ғ2 ва Ғ3 (такрорий чатиштириш — бекросс натижасида олин-ган) авлодларини кейинги бўғинлар давомида ота-она генлари аллеллари-нинг гомозигота ҳолатига келтирилган турли жуфтларига эга бўлган, назарий кутилган линиялар олингунга қадар ўрганиш.
Шарифжон Тўрабеков.
ГИГА... (юн. gigas — улкан) — каррали бирликларнкнт номларини ҳосил қилиш учун ишлатиладиган олд қўшимча. Асосан бирликдан млрд. (109) марта катталикни билдиради. ГИГАНТ САЙЁРАЛАР - кагга 9 сай-ёра (Венера, Ер, Марс, Меркурий, Нептун, Плутон, Сатурн, Уран ва Юпитер) ичида диаметри каттароқ бўлган улкан (гигант) сайёралар: Нептун, Сатурн, Уран, Юпитер. Буларнинг ичида диаметри (экваториал диаметри) энг кат-
таси — Юпитер — 141700 км. Қолган-ларининг диаметри: Сатурн — 120200 км, Уран — 50700 км, Нептун — 49500 км (яна қ. Сайёралар). ГИГАНТ ЮЛДУЗЛАР - ўлчамлари катта (10—1000 Ro Қуёш радиусига тенг), ёрқинлиги юқори (100—1000 Lo) бўлган юлдузлар (қ. Юлдузлар). ГИГАНТИЗМ (юн. gigas, gigantos — улкан), улканлик, дарозлик — одам бўйининг ҳалдан ташқари баланд бўлиши, патологии ўсиши. Гипофизда ўсиш гормонининг кўп ишланиб чи-қиши сабаб бўлади. Г. кўпроқ эркаклар-да, ўсмирлик даврида учрайди. Бўйи 1,75 м дан баланд кишилар новча, 2 м дан баландлари дароз ҳисобланади (қ. Акромегалия). Г.ни баланд бўйлилик б-н янглиштирмаслик лозим. Г.нинг евнухоид хилида бармоқлар, қўл-оёқ пан-жалари катта бўлади, лекин иккилам-чи жинсий белгилар ва жинсий аъзо-лар яхши ривожланмайди. Баъзан та-нанинг айрим-аъзосигина катта ёки узун бўлади, бу қисман Г. дейилади. Гигант одамлар ҳамиша соғлом бўла-вермайди, улар бош оғриғи, дармон-сизлик, тез чарчаш, қўл-оёклари оғри-шидан шикоят қилишади. Мускуллари олдинига бақувват бўлиши мумкин, кейинчалик эса кучеизланиб қолади. Хотира, руҳий фаолият ҳамда жинсий функцияларнинг бузилиши, шунингдек гормонал ўзгаришлар (қалқонси-мон без, меъда ости бези, жинсий без-ларда) кузатилади. Уларнинг буй-бас -ти мутаносиб бўлмайди, оёқ-қўли, ай-ниқса оёғи узун бўлади, боши ҳийла кичик кўринади. Агар бола тенгқурла-ридан анча баланд бўлса, врачга муро-жаат қилиб, тегишли маслаҳатлар олиш лозим. Гормонал препаратлар, нур б-н даволаш кўпинча яхши наф беради. ГИГАНТОПИТЕКЛАР (Gigantopithe-cus) — қирилиб битган юксак примат-лар уруғи. Г.нинг суяк қолдиқлари (пастки ва юқори катта озик, тишла-ри)ни биринчи марта 1935 й. Жан. Хи-тойда эрта плейстон қатламларида Голландия олими Кенгсвальд топган. Бу топилма кайназойнинг тўртламчи дав-рига мансуб. 1959 й.да Хитой олимла-ри Пэй Вэн Чжун ва Ли ҳам Гуанси вилоятидаги ғорлардан Г.нинг учта бу-тун пастки жағлари ва жуда кўп тиш-ларини топишган. Г.нинг приматлар туркумидаги систематик ўрни тўлиқ аниқланмаган, баъзи белгиларига кура Г. понгидларга, бошқа белгилари б-н гоминидларга яқин. Баъзи олимларнинг фикрича, Г. икки оёқда ерда юрадиган маймунлар бўлган, аммо танасининг кескин йириклашуви туфайли гоми-нидлардан четлашган.

ГИГАФЛОП — суперкомпьютер (тез-кор компьютер)нинг иш тезлигини белгиловчи кўрсаткич. 1 Г.= 109 аиал/с, яъни суперкомпьютер 1 сек.да 1 млрд. арифметик ва мантиқий амалларни ба-жаради. Яқин келажакда бу кўрсаткич бир неча терафлоп (тфлоп) га тенг бўлади. 1 Тфлоп = 1012амал/с, яъни компьютер 1 сек.да бир неча триллион амал бажариши мумкин. Иш унумдор-лиги 1 терафлоп бўлган суперкомпьютер, тахм. 10 млн. шахсий компьютер ишини бажаради (қ. Компьютер). ГИГИЕНА (юн. hygieinos — соғлом) — тиббиётнинг бир соҳаси; кишилар соғ-лиғига турмуш ва меҳнат шароитлари таъсирини ўрганади ҳамда касаллик-ларнинг оддини олиш, яшаш учун энг қулай шароит яратиш, соғлиқни сақ-лаш ва умрни узайтириш чора-тадбир-ларини ишлаб чиқади. Г.нинг бир неча соҳалари бор. Авиацион Г., ҳарбий Г., меҳнат Г. си, болалар ва ўсмирлар Г.си (мактаб Г.си), шахсий Г., ижтимоий Г., овқатланиш Г.си, радиацион Г. ва ҳ.к. Г. физиология, патофизиология, эпидемиология, токсикология, физика, кимё, шунингдек ижтимоий-иқтисодий фанлар б-н чамбарчас боғланган, чун-ки табиий омиллар б-н бирга жамият-нинг иктисодий аҳволи ҳам киши соғ-лиғига таъсир этади. Эҳтиёт ва кунда-лик санитария назорати асосларини илмий асосда ишлаб чиқиш, кишилар-нинг яшаш ва ишлаш шароити ҳамда дам олишини соғломлаштириш бўйи-ча санитария тадбирларини асослаб бериш, болалар ва ўсмирлар соғлиғи-ни сақпаш, санитария қонун-қоидала-рини ишлаб чиқиш, озиқ-овқат маҳ-сулотлари ва уй-рўзғор буюмлари си-фатини санитария экспертизасидан ўтказишда қатнашиш Г.нинг вазифа-сидир. Соғлиқни сақлаш ва касаллик-ларнинг олдини олиш, унумли иш қобилиятини таъминлаш ва умрни узайтириш учун қулай шароит яратиш мақсадида турар жойлар ва и. ч. корхо-налари ҳавоси, сув, озиқ-овқат маҳсу-лотлари, кийим-кечак ва пойабзаллар-нинг гигиеник нормативларини ишлаб чиқиш замонавий Г.нинг энг муҳим ва-зифаларидан биридир. Г.нинг амалий томонини махсус бўлим — санитария ташкил этади. Гигиеник тадқиқртлар-да ташқи муҳит (ҳаво, сув, тупроқ), озиқ-овқат маҳсулотлари, қурилиш ма-териаллари, кийим-кечак ва пойабзал-ларни физик-кимёвий жиҳатдан ўрга-ниш усуллари, санитария статистика-сидан фойдаланган ҳолда бактериоло-гик, биокимёвий, клиник ва демографик текшириш усуллари қўлла-нилади.
Г. энг қад. фанлардан. Кдд. Ҳиндистон қонунлари мажмуасида кийим-кечак-ни алмаштириш, тери ва тишни пар-вариш қилиш, ўсимликлардан тайёр-ланган овқатлар ейиш зарур деб кўрса-тилар, овқатга ружу қилиш тақиқла-нар эди. Мисрда аҳоли яшайдиган жойларни соғломлаштириш учун санитария тадбирлари амалга оширилган. Қад. Хоразм атрофидаги йирик обод шаҳарларда ҳаммомлар, тоза сув оли-надиган иншоотлар бўлган. Қад. юнон-лар шахсий Г.га қатъий амал қилиш-ган. Гиппократ ҳаво, иқлим ва сувни одам соғлиғига таъсир этадиган муҳим омиллар деб атаган. Абу Али ибн Сино-нинг гигиенага доир фикрлари, соғ-лиқни сақдаш қоидалари кўп асрлар мобайнида амалий қўлланма бўлиб кел-ди; у ҳаво ва сув орқали тарқалиб, ка-салликка сабаб бўладиган қандайдир жониворлар бор, деб фараз қилган, сувни қайнатиш ёки фильтрлаш керак, деган талаб эса ана шу фаразга асос-ланган. Г. фани олдига қўйилган вази-фа ва талабларнинг ортиши, гигиеник текшириш усулларининг мураккабла-шиши Г. соҳаларининг мустақил фан сифатида ажралиб чиқишига олиб кел-ди. Илмий Г. 19-а.нинг 2-ярмидан ри-вожлана бошлади. Дастлаб мактаб Г.си (ҳоз. болалар ва ўсмирлар Г.си), ком-мунал Г., овқатланиш Г.си ва ижтимоий Г. майдонга кедди. Ионлаштирув-чи нурлар (радиация)дан ишлаб чиқа-риш, қ.ҳ. ва тиббиётда кенг фойдала-ниш хизматчиларни радиациядан сақлаш ва аҳолини нурланиш хавфи-дан муҳофаза қилиш тадбирларини ишлаб чиқиш муаммосини вужудга келтирди. Бу масалалар б-н радиацион гигиена шуғулланади.
Ўзбекистонда гигиена фанининг ри-вожи С Н. Бобожонов, А. 3. Зохдцов, Ғ. М. Маҳкамов, Қ. С. Зоиров, Р. У. Убай-дуллаев, Ғ. Н. Назиров, Н. Л. Романчен-ко каби олимлар номи б-н боғлиқ. Ҳоз. коммунал гигиена соҳасида Т. И. Ис-кандаров, Ш. Т. Отабоев, М. Т. Тоҳиров, Н. С. Тожибоева, И. И. Ильинский, А. Ҳ. Комилжонов, И. А. Усмоновлар; меҳ-нат гигиенаси соҳасида Н. М. Демиден-ко, О. И. Исҳоқов, О. Р. Азизхўжаев; умумий гигиена бўйича Л. А. Панома-рева, Ш. Т. Искандарова; озиқ-овқат гигиенаси соҳасида Н. Қ. Бобохўжаев, Б. А. Дўсчонов, Ш. С Баҳриддинов, А. С Худойбердиев; болалар ва ўсмирлар гигиенаси бўйича С. С. Солихўжаев, М. Н. Исмоилов, Г. Т. Шайхова, Р. X. Хол-метов; заҳарли кимёвий моддалар гигиенаси ва токсикологияси бўйича Г. Т. Искандарова, А. У. Содиқовлар; ижтимоий гигиена соҳасида Д. А. Асадов, Н.
М. Ма\мудова, А. С. Бобожонов, Т. У. Орипова, Ш. Ш. Шоваҳобов, У. Каримов, Б. М. Маматқулов ва б. и.т. ишлари олиб боради. Ўзбекистонда Санитария, гигиена ва касб касалликлари и.т. ин-тида, тиббиёт ин-тлари ҳамда Тошкент Врачлар малакасини ошириш ин-ти-нинг Г. кафедраларида Г.нинг турли соҳалари бўйича тадқиқот ишлари олиб борилади.
Ад.: Маҳмудова Н. М., Ижтимоий гигиенадан қулланма, Т., 1993; Отабоев Ш. Т., Искандеров Т. И., Коммунал гигиена, Т., 1993.
Тўлқин Искандаров.
ГИГРО... (юн. hygros — нам, ҳўл) — қўшма. сўз таркибий қисми бўлиб, ўзи қўшилган сўз маъноси намлик, намгар-чиликка оидлигини англатади (мае, гигрометр, гигроскопия). ГИГРОМА (гигро... юн. ота — тўпла-ниш) — бўғим олди ёки синовиал хал-тача (пайни қопловчи парда)ларда су-юқлик тўпланиши; бундай халтачалар аксари тирсак ва тизза бўғимлари ат-рофида пайлар епишадиган жойнинг устида бўлади. Г. сурункали кечадиган бурсит ёки тендовагинит асорати ҳисобланиб, қўл ёки оёқнинг доимо урилиб ёки ишқаланиб турадиган қисм-ларида пайдо бўлади. Г. шарсимон шак-лда бўлиб, аста-секин катталаша боради, баъзан товуқ тухумидек келади. Вақтида даволанмаса йиринглаши ёки ёрилиши мумкин. Г.нинг сўрилиб ке-тишига қаратилган дори-дармонлар ва физиотерапевтик муолажалар буюрила-ди, булар ёрдам бермаса, жарроҳпик усули б-н олиб ташланади. ГИГРОМЕТР — ҳаво намлигини ўлчаш учун ишлатиладиган асбоб. Асбобга асос қилиб олинган усулга боғлиқ ҳолда Г. қуйидаги хилларга бўлинади: абсорбци-он, тарозили ёки мутлақ соч толали, тасмали, диффузион-манометрли, кон-денсацион, электролитик, спектрал Г.лар ва психрометр. Мае, тарозили Г. ёрдамида мутлақ намлик (г/м3) гигрос-копик модданинг нам ҳаводан сув буғини сингдири-шига асосан аниқ-ланади. Метеоро-логик амалиётда соч толали, тасмали Г.лар ва психрометр кўпроқ ишлатилади. Соч
Гигрометр схемаси:
/—соч толаси; 2— ёйча, 3— юкча; 4— стрелка; 5—шкала; 6— винт.

толали Г.да ёғсизлантирилган соч то-ласи ҳаво намлигининг ўзгариши на-тижасида узаяди^ёки қисқаради. Унинг шкаласи 0 дан 100 гача бўлакларга бўлинган. Ҳавонинг намлиги ортса, Г.даги соч толаси узаяди, асбоб мили ўнгга бурилади, ҳавода сув буғи камай-ганда соч толаси қисқариб, мил чапга бурилади, шкала кўрсаткичига қараб намлик аникланади. ГИГРОСКОПИК СУВ - tof жинсла-ри зарраларининг юзасини ўраб турув-чи бир молекулали пардасимон сув. Tof жинслари зарралари юзасида молеку-ляр ва электр кучлар ёрдамида ушла-ниб туриб, бир жойдан иккинчи жой-га буғ ҳолатда ҳаракат қилади. Тоғ жинс-ларидаги миқдори фоизларда ифодала-нади. Г.с. гил, соз тупроқларда яхши ушланиб туради, қум, қумтош, шағал-тошларда унча ушланмайди. ГИГРОСКОПИКЛИК (гигро... ва юн. skopeo — кузатаман) — материаллар-нинг ҳаводаги намликни ютиш хосса-си. Сувда хўлланадиган (гидрофиль) ка-пилляр-ғовак тузилишли материаллар (ёғоч, дон ва б.); сувда яхши эрийди-ган моддалар (ош тузи, шакар, баъзи кимёвий бирикмалар) ва б. ғовак материаллар Г. хусусиятига эга. Ғовак ма-териалнинг1 намни ютиш даражаси ҳавонинг намлигига боғлиқ бўлади. Mac, ёғоч учун энг юқори гигроско-пик намлик (Wrar)~30% (масса бўйи-ча), дон учун — 3(5%. Ҳар қайси материал учун Г. хоссасини билиш жуда му-ҳим (уни ташиш, саклаш, қуритиш, намлашда асқотади). Баъзи гигроскопик материаллар (мае, концентирланган сульфат кислота)дан ҳавони қуритиш учун фойдаланилади. ГИГРОСТАТ (гигро... ва ...стат) — иш камерасида ҳавонинг зарур нисбий нам-лигини сунъий ҳосил қилиш ва уни узоқ вақт сақлаб туриш учун мўлжалланган қурилма. Иши ҳавони намлагич ва қуритгич камерала-ри орқали мажбу-рий айлантириш (циркуляциялаш) га асосланган. Гиг-рометрлар, радио-зондлар ва б.ни текширишда иш-латилади.
Гигростат.
ГИГРОФИЛЛАР (гигро... ва ... фил) — сернам шароитда яшашга мослашган қуруқлик организмлари. Г., одатда, бот-қоқлашган майдонлар, нам ўрмонлар,
дарё ўзанлари сув ҳавзаларининг қир-ғоқлари ва сернам тупроқларда (ёмғир чувалчанглари ва б.) ёки чириётган да-рахтларда (ҳашаротлар, кўпоёқлилар) яшайди. Сернам жойларда ўсадиган ўсимликлар гигрофитлар деб аталади. ГИГРОФИТЛАР (гигрс.ва ... фит) -сернам жойларда ўсадиған ўсимликлар. Сувни тежаб сарфлашга имкон бера-диган мосламалари бўлмаслиги б-н кси-рофитларагм фарқ қилади. Улар кути-куласи орқали жуда кўп сув буғлатади. Поялари узун, механик тўқималари деярли ривожланмаган. Илдизи кучсиз ривожланганлиги туфайли, ҳатто сув-нинг қисман етишмаслиги ҳам улар-нинг сўлиб қолишига сабаб бўлади. Дарё ва кўл бўйларида ўсадиган қамиш, савағич, қўға каби ўсимлик-лар Г.га мисол бўла олади. ГИДАЛЬГО— Марс ва Юпитер орби-талари оралиғидаги кичик сайёра (№ 944). Уни фақат кучли телескоплар ёрдамида кўриш мумкин. Немис астро-номи В. Бааде 1920 й.да кашф этган. Ҳаракат орбитаси жуда чўзиқ эллипс-дан иборат бўлганлиги сабабли Қуёш-дан энг узоқлашганда Сатурн орбита-сигача яқинлашиши мумкин. Қуёшдан узоқлиги 1,9—9,7 а. 6.(астРономик бир-лик). Қуёш атрофини айланиб чиқиш даври 13,7 йил. ГИДАТОДЛАР (юн. Hydotod, hydotos
— сув ва hodos — йўл, тешик) — ўсим-ликлардан сув ва тузларнинг қуюқ том-чи ҳолида ажралишига имкон беради-ган барг ҳужайралари. Нам иклимда ўсадиган ўсимликлар учун хос. Сув аж-ратиш Г. орқали пассив (илдиз босими туфайли) ёки эпидерма орқали фаол содир бўлиши мумкин. Г., одатда, барг-ларнинг қирралари ва тишчаларида бўлади. Г. функциясини махсус безли тукчалар (трихомалар) бажариши мумкин. Гидатодли ўсимликлар нам тропик ўрмонларда кўп учрайди. Г. орқали сув ажратиш тупроқ ва ҳаво намлиги юқори бўлганда айниқса жадал бора-ди.
ГИДАТОФИТЛАР (hydatophyton, юн. hydatos — сув ва phyton — ўсимлик)
—  қисман ёки бутунлай сувга ботиб усадиган сув ўсимликпари. Баъзи Г. (лем-на, сальвиния) сув юзида қалқиб, баъ-зилари (валлиснерия, нилуфар, нил-фия ва ҳ. к.) эса илдизи б-н сув тубига ёпишиб усади.
ГИДРА (лот. Hydra) — Осмоннинг Жан. ярим шарида Саратон, Секстант, Коса, Қарға ва Сунбула туркумлари ора-сида жойлашган юлдуз туркуми: энг ёруғ юлдузи — Альфред. Қад. юн. афсо-насида енгилмас тўққиз бошли илон-нинг номига қўйилган.
ГИДРАВЛИК АККУМУЛЯТОР - бо-
сим остида бўлган иш суюқпиғи энер-гиясини тўплаш учун хизмат қилади-ган қурилма. Юклатиш кучи кескин ўзгарадиган қурилмаларда суюқлик ва газлар босимини ҳамда сарфини бара-варлаш учун ишлатилади. Г. а.нинг юк-ламали, пружинали, эластик корпус-ли, поршенли, мембранали, баллон-ли ва б. хиллари бор. Г. а. цилиндрдан иборат бўлиб унинг ичида плунжер юради. Суюқлик кам сарфланаётган пайтда Г. а. насосдан келаётган суюқ-ликни тўплаб, кўп сарфланаётган пайтда иш машиналарига юборади. Г. а. гидравлик қурилманинг иш унумдорлиги-ни оширади.
Насосдан
Прессга      Насосдан       б
Гидравлик аккумулятор: а — юкли; б — бал-лонли; / — резервуар; 2 — поршень; 3 — кж; 4 — сиқилган ҳаволи баллонлар.
ГИДРАВЛИК БОЛҒА — юқори босим остида бўлган суюқлик таъсирида ҳаракатланадиган массанинг оғирлик кучи б-н металларга ишлов берувчи машина. Бунда масса суюқлик босими таъсирида юқорига кўтарилади. Паст-га ўз оғирлик кучи таъсирида зарб б-н тушади ва металлга ишлов беради. Г. б. болғалаш, ҳажмий ва ясси штам-плашда ишлатилади. Тузилиши жиҳа-тидан бошқа энергия элтувчи болға-ларга, мае, буғ-ҳаво болғаларига ўхшайди.
ГИДРАВЛИК ДВИГАТЕЛЬ - суюқ-ликнинг механик энергиясини етакчи звено (вал, шток)нинг механик энер-гиясига айлантирувчи машина. Ишлаш тарзига кура динамик (гидравлик турбина, сув ғилдираги) ва ҳажмий (гидроцилиндр) хиллари бор. Динамик Г. д.да етакланувчи звено суюқлик оқими-нинг ҳаракат миқдори моменти ўзга-риши ҳисобига силжийди ва фақат ай-ланма ҳаракат қилади. Ҳажмий Г. д.да унинг иш органи суюкликнинг гидро-статик босимидан ҳаракатланади; унинг етакланувчи звеноси чегаралан-ган илгариланма-кайтма ёки илгари-ланма-бурилма ҳаракат ҳам (гидроци-линдрларда), чегараланмаган айланма ҳаракат ҳам (гидромониторларда) килиши мумкин. Г. д. иш қисмининг тузилишига кўра поршенли ва ротор-
ГИДРАВЛИК ТАРАН

ли турларга бўлинади. Поршенли Г. д.да иш камераси қўзғалмас бўлиб, сиқиб чиқарувчи қисми илгариланма-қайтма ҳаракат қилади; роторли Г. д.да иш камераси силжийди, сиқиб чиқарувчи қисми ҳаракат қилади. Г. д.нинг аксиал ротор-поршенли тури кенг тарқалган. Ҳажмий Г. д. машиналарнинг гидравлик юритмаларида қўлланилади. Иш су-юқпигининг босими 35 Мн/м2 (350 кг куч/см2). Қуввати 3000 кВт бўлган гид-ромониторлар ишлаб чиқарилади. ГИДРАВЛИК ЗАРБА - қисувли қувур-ўтказгичда оқаётган суюқлик тезлиги-нинг тез (бир онда) ўзгариши натижа-сида (мае, зулфин тез ёпилганда) су-юқликда босимнинг кескин ортиши. Г. з.да босимнинг ўсиши ушбу формула бўйича аниқпанади:
Ар =р(*0-в,)с1
бунда Ар — босимнинг Па да ўзгари-ши, р — суюқдикнинг кг/м3 даги зич-лиги, в„ ва ■&, — зулфинни ёпгунча ва ёпишдан кейин қувурўтказгичда м/с да ўлчанган ўртача тезликлар, с — зар-бий тўлқиннинг қувурўтказгич бўйлаб тарқалиш тезлиги. Мутлақ қаттиқ де-ворлар ҳолида с товушнинг суюқлик-даги тезлиги а га тенг (сувда а =1400 м/с). Қайишоқдеворли қувурларда
с =
бунда D ва 6 — қувур диаметри ва де-ворининг қалинлиги, Е ва е — қувур девори материалининг ва суюқликнинг қовушоқлик модуллари. Г. з. босими жуда катта қийматларга эришганда у ҳалокатга олиб келиши мумкин. Улар-нинг олдини олиш мақсадида қувурўт-казгичларда сақлагич қурилмалар (те-кислагич ҳавзалар, ҳаво қопқоқлари буралма жўмраклар ва б.) ўрнатилади. ГИДРАВЛИК ЗУЛФИН - гидротехника иншооти (тўғон, шлюз ва б.) ор-қали ўтадиган сув сарфини кўпайти-риб-озайтириб турадиган, сув сатҳини зарур баландликда сақлайдиган қурил-ма. Қаерда жойлашганлигига қараб, Г. з. сиртқи (сув сатҳида) ва чукур (сув сат-ҳидан пастга) жойлашган; вазифасига қараб, асосий (иш зулфини), таъмир-лаш, фалокат (авария), қурилиш ва эҳтиёт Г. зларига бўлинади. Г. з. темир, тахта ва темир-бетондан қурилади. Г. з.лар қўлда, механик тарзда ва электр механизмлар ёрдамида кўтариб-туши-рилади. Суғориш шохобчаларида сув сатҳи ва сарфини ростлаб туриш учун бир неча хил автомат Г. з.лардан фой-даланилади. Расмда сув сатҳини бир хилда ушлаб турадиган Г. з. схемаси
кўрсатилган. Қалқовуч  1, ричаг 2 ва
зулфин  3 бир-бири б-н қўзғалмас
қилиб бирлаштирилган. Сув кўпайган-
да қалқовуч ричаг орқали зулфинни
кўтаради, ортиқча сув зулфин остидан
шлюз 4 орқа-
ли ўтади, сув                2
камайганда
эса   зулфин
пастга     ту-
шиб, сув сат-
ҳини      бир
хилда ушлаб
туради.
Гидравлик зулфин схемаси.
ГИДРАВЛИК ПРЕСС - юқори (20-100 МПа) босимли суюқлик таъсири-да ишлайдиган қурилма. У пуансон, иш суюқлиги (мае, мой), штамп, контейнер ва матрицадан иборат (раем). Г. п. б-н қолиплаш, чўзиш, эгиш, эзиш, текислаш, тешиш ва тўғрилаш амал-ларини бажариш мумкин. У саноатнинг турли соҳаларида, қурилишда, озиқ-овқат саноатида турли мағизлардан ёғ олиш, ҳўл мевалардан ш а р б а т олиш, пахта -ни тойлаш, макарон тай-ёрлаш ва б.да ишлатилади.
Пластмассадан буюмлар тайёр-лайдиган гидравлик пресс.
ГИДРАВЛИК РОСТЛАГИЧ - тезлик (айланишлар сони)ни, босим, т-ра, су-юқликлар сатҳи ва б.ни ростлаб турадиган қурилма. Унда ташқи манбадан келтириладиган суюқлик (мой ёки сув) нинг босим энергияси ростловчи органга таъсир қилади. Г. р. фақат интеграл, пропорционал, интеграл-про-порционал ростлаш қонунларини амалга оширади. Г. р.да ўлчанадиган катталикни пропорционал кучга (ёки силжишга) айлантирувчи мембранали, сильфонли ва б. қурилмалардан фой-даланилади. Г. р. металлургия, кокс ки-мёси, кимё саноати ва б.да, шунинг-дек иссиқлик электр ст-яларида буғ қозони босимини ростлашда ишлатилади.
ГИДРАВЛИК САКРАШ - очиқ ўзан-да оқаётган сув сатҳининг кескин (сак-раб) кўтарилиб кетиш ҳодисаси. Одат-да сув оқимини гидротехника иншооти (мае, тўғон) тешигидан ўтказиш пайтида юз беради. Тешикдан босим остида зарб б-н тўлқинланиб чиқаёт-ган сув тинч оқиш ҳолатига ўтаётган-да кузатилади. Дастлаб сув сиртида пайдо бўлган ўркачлар ичида ҳавога тўйинган сув мураккаб айланма ҳара-катда бўлади, сув сатҳи кескин кўта-рилиб кетади. Кейин сув бир оз тинч-ланиб, меъёрий сатхда оқа бошлайди. Г. с. туфайли ўзан қирғоқлари ювили-ши ва ўпирилиши мумкин. Г. с. наза-риясини гидравлика фани ўрганади. Г. era дойр назарий маълумотлар гидротехника иншоотларини лойиҳалашда асқотади.
ГИДРАВЛИК ТАРАН - гидравлик зар-ба таъсирида босим ҳосил бўладиган сув кўтариш қурилмаси. Я, баландлик-даги манба 1 дан қувур 2 бўйлаб ту-шаётган сув зарба клапани 4 орқали ташқарига чиқади. Тушаётган сув чи-қаётганида кўп бўлгани учун қувур 2 да босим ошиб, зарба клапани ёпила-ди, натижада қувурда гидравлик зарб ҳосил бўлади. Зарб кучи таъсирида босим клапани 5 очилиб, сув босим қалпоғи 6 га кўтарилади. Бунда зарб кучи камайгач, клапан 4 яна очилиб, ҳайдаш клапани ёпилади. Бу жараён ҳар 0,5—2 сек.да такрорланиб,босим қалпоғидан ҳаво сиқила боради (динамик босим ошади) ва сувни қувур 7 орқали Н2 баландликдаги идиш 8 га ҳайдайди. Вентиллар 3 ёпилганда Г. т. ишдан тўхтайди. Сувнинг кўтарилиш баландлигини 50 м дан ошириш мумкин. Г. т.ни сув захираси истеъмол қилинадиган миқдордан анча ортиқ бўладиган ва қурилмани манба 1 сат-ҳидан паст жойлаштириш имконияти бор бўлган жойларда ишлатиш мумкин. Г. т. қ. х., кичик қурилишларни сув б-н таъминлаш ва б.да кенг тарқалган. Г. т.нинг иш унуми паст, аммо унинг харажати ускунанинг соддалиги, ту-зилиши ва жуда оддий ишлаши ҳисо-бига қопланиб кетади.
Гидравлик таран.

ГИДРАВЛИК ТРАНСПОРТ
ГИДРАВЛИК ТРАНСПОРТ - матери-алларни сув оқими ёрдамида таший-диган транспорт тури. Босимсиз ва бо-симлихиллари бор. Босимсиз Г. т.да гидравлик аралашма кия нов ва қувур-лар бўйлаб силжиб, босими атмосфера босимига тенг бўлган эркмн сиртга эга бўлади. Босимли Г. т.да гидравлик аралашма қувурларда насослар ҳосил қилган ортиқча босим таъсирида сил-жийди. Ташиладиган зарралар, гидравлик аралашма концентрациясининг зич-лиги ва ўлчамларига ҳамда қувурнинг диаметрига қараб тезлик қиймати 1,5—2 дан 4—5 м/с гача боради. Г. т. гидромеха-низацияда фойдали қазилмаларни та-шиш, уларни бойитиш учун улардан чиқиндиларни чиқариб ташлашда, туп-роқ иншоотлари (тўғон, дамба ва б.)ни кутаришда, қозон қурилмаларидан шлак, кулларни чиқариб ташлашда, фойдали қазилмаларни ташишда, тур л и материаллар (ёғоч чиқиндилари, қоғоз массалари, қанд ва спирт з-длари хом ашёлари ва б.)ни ташишда ишлатилади. ГИДРАВЛИК ТУРБИНА, гидротурбина — суюклик оқими (мае, даре суви) ёрдамида ишлайдиган турбина. Ишлаш тарзига қараб, Г. т. фаол турбина (сув ўз табиий окими б-н таъ-сир қилади) ва реактив турбина (сув босим остида берилади)га; тузилиши бўйича вертикал ва горизонтал хиллар-га бўлинади. Фаол Г.- т. лар ичида ковш (чўмич)ли турбиналар кенг тарқалган. Реактив Г. т. лар сув оқими йўналиши бўйича ўқавий ва радиал-ўқавий тур-биналарга бўлинади. Йирик Г. т. иш ғил-дирагининг диаметри 10 м га етади, қуввати 500 МВт дан ошади. Г. т. дан гидроэлектр ст-яларда генераторларни ҳаракатлантириш учун фойдаланилади. ГИДРАВЛИК УЗАТМА - машина, станок ва механизмларда бошқарувчи (етакчи) валдаги механик энергия ёки ҳаракат бошқарилувчи (етакланувчи) валга суюқлик воситасида узатиб бери-ладиган механизмлар мажмуи. Асосан ҳажмий ва гидродинамик турлари бор. Вазифасига кўра, механик энергия ўзгартириш ёки узатишга мўлжаллан-ган ёки бошқаришни автоматлаштириш мақсадида ҳаракатни ўзгартиришга мўлжалланган хилларга бўлинади. Етакчи куч ва буровчи мо-

Гидромуфта.
ментининг қиймати ўзгартирилиб уза-тиладигани Г. у. гидротрансформатор, ўзгартирилмай узатиладигани гидромуфта дейилади. Мае, гидромуфта (раем) суюқпик тўлдирилган корпус 1, марказдан қочирма насосга ўхшаб ишловчи импеллер 2 ва гидротурбина иш ғиддирагига ўхшаб ишловчи репеллер 3 дан иборат. Г.у.нинг иши марказдан қочирма куч ва буровчи момент таъси-рига асосланган. Валларни бир-биридан ажратиш учун муфта корпусини суюқ-ликдан бўшатиш ёки суюқлик б-н тўлдириш керак. Г. у. узатмалар сонини оҳиста, поғонасиз, шовқинсиз ўзгарти-ришга имкон беради. Г. у. автомобиллар, самолётлар, теплоходлар, тепловозлар, станоклар, вентиляторлар, насослар ва б.да кенг қўлланилади. ГИДРАВЛИКА (гидро... ва юн. aulos — найча) — суюқликларнинг мувозанат ва ҳаракат шартлари қонунларини ўрга-ниш ва шу қонунлардан фойдаланиб, гидротехниканинг амалий масалалар-ни ҳал қилиш б-н шуғулланадиган фан. Гидротехника иншоотлари, гидравлик машиналар, ерни қуритиш ва суғориш, гидроэнергетика, гидромеханизация, сув б-н таъминлаш ва канализация каби муҳандислик масалалари б-н шуғулла-нади (илгари Г. нинг асосий вазифаси сувнинг қувурлардаги ҳаракатини ўрга-ниш бўлган). Г. гидростатика ва гидро-динамикага бўлинади. Гидростатика суюқпикларнинг мувозанат шарт-ларини ва улар б-н туташган қаттиқ жисмларга таъсирини, гидродинамика эса суюқликларнинг ҳаракат қонунларини ва улар б-н туташган кат-тик жисмларнинг ўзаро таъсирини ўрганади. Г. назарий механиката асосланган. У 17-а. охири ва 18-а. бошларида мустақил фан сифатида ривожлана бошлади. Бу соҳада И. Ньютон, Д. Бер-нулли, М. В. Ломоносов, Л. Эйлерннпт хизмати катта. Рус олими Н. Е. Жуковский 1899 й.да дунёга машҳур гидравлик зарба назариясини кашф этди. Г.нинг асосий бўлимларидан бири фильтрлаш назариясини яратди. Техника ва табиатда кўп учрайдиган аралаш-малар (суюқлик, газ ва қаттиқ жисм заррачалари аралашмалари) гидравли-каси айниқса ривожланди. Бу соҳага рус олими Ф. И. Франкель ва узбек олими X. А. Рахматулинпар асос солди. Кўп фазали аралашмалар гидравликаси со-ҳасида Тошкент илмий мактаби бунёдга келди. Узбек олими Ж. Ф. Файзуллаев қувурларда ҳаракатланувчи аралашмалар масалалари б-н шуғулланди, аралашмалар ҳаракатига оид бир қанча масалаларни назарий ва амалий жиҳат-дан ҳал қидди. Фанга Рахматулин-Фай-
зуллаев модели тушунчаси киритилди. Умуман сув механикаси масалаларини ҳал қилиш б-н Г.дан ташқари гидромеханика ҳам шуғулланади. Гидромеханика, асосан, қагьий математик усул-ларга асосланган бўлиб, аниқ математик ечим олиш учун оқим ҳаракати ва турини, ҳатто суюқликларнинг физик хоссаларини ҳам соддалаштириб қарай-ди. Г. назарий механика қонунларига ва тажрибадан олинган содда формулалар-га амал қилиб, техника масалаларини аниқ ҳал қилишга интилади. ГИДРАДЕНИТ (юн. hidros — тер ва aden — без) — тер безларининг (кўпин-ча қўлтиқ ости) йирингли яллиғлани-ши; стафилококкларкўзтятадн- Г.га те-рининг шикастланиши, бичилиши, диабет ва ҳ.к. сабаб бўлади. Касаллик тери остида кичик тугунча пайдо бўли-шидан бошланади. Тугунча усти қиза-риб, оғриб туради, қўл ёки оёқ қимир-латилганда оғриқ зўраяди, т-ра кўта-рилиши мумкин. Баъзан бир неча тугунча бир-бирига қўшилиб, каттагина жойни эгаллайди; бунда Г. анчага чўзи-лади. Бора-бора тугунча юмшаб ёрила-ди ва йиринг чиқа бошлайди. Г. ёрилиб битгач, ўрнида чандиқ қолади. Гоҳо касаллик қайталаниши, бир бездан иккинчисига ўтиши ҳам мумкин. Бе-морни фақат врач даволайди. Антиби-отиклар, физиотерапия, иммунотерапия буюрилади, булар ёрдам бермаса, жарроҳлик усули қўлланилади. Г.нинг оддини олиш учун озодаликка риоя қилиш, қўлтиқ остини бот-бот ювиб туриш керак.
ГЙДРАДЕНОМА — тер безларидан ри-вожланадиган хавфсиз ўсма. Кўпроқ ■хотин-қизларда учрайди. Қовоқда, бўйинда, кўкракнинг ён ва олд томо-нида пайдо бўлади. Кичик, баъзан нўхатдек, тухумсимон ёки думалоқ, қизғиш-сарикдан сариқ-қўнғир ранг-гача, қаттиқроқ бўлади, нормал тери сатҳидан деярли кўтарилмайди, сўри-либ кетмайди, хавфли ўсмага ҳам ай-ланмайди. Жаррохлик йўли б-н олиб ташланади.
ГИДРАЗИН (диамид), H2N-NH2 — аммиак (NH3) ҳосиласи; рангсиз, ҳаводаги сув буғини ютувчи қўланса ҳидли қуюқ суюқлик. Суюқланиш т-раси 2°, қайнаш т-раси 113,5°, зичли-ги 1,008 к/см3 (20° да). Сувдаги эритма-си асосли хоссага эга. Г. ҳаводаги карбонат ангидридни ютади. Кислоталар б-н бирикиб, тузлар ҳосил қилади. Г. аммиак ёки мочевинани гипохлорит б-н оксидлаб олинади. Пластмасса, резина, инсектицид, портловчи модда-лар и.ч.да ҳамда қайтарувчи модда сифатида ишлатилади.
ГИДРАТЛАР

ГИДРАЗОБИРИКМАЛАР - гидразин молекуласида органик қолдиқлар сақ-ловчи бирикмалар; Г. бир ўрин алмаш-ган, симметрик ва носимметрик, ди-ўрин алмашган, уч- ва тетра урин ал-машган бирикмаларга бўлинади. Али-фатик (алкилгидразинлар), ароматик (арилгидразинлар) ёки гетероциклик гуруҳпар қолдиклари сифатида бўлиши мумкин. Гидразид хилидаги ўрин алмашган бирикмалар моно-, ацил- ва ди- ўрин алмашган бирикмалардан ташкил топади. Г.га гидразон ва азин-лар ҳам киради.
Алкилалмашган ва арилалмашган гидразин бирикмаларга метилгидразин CH3NHNH2,               этилгидразин
C2HSNHNH2, диметилгидразин (CH3)2NNH,,           фенилгидразин
C6H5NHNH2 ва б. мисол бўла олади. Қуйи алкилгидразинлар гигроскопик, ҳавода тутовчи бирмунча агрессив (тери, каучук ва шишани емиради) хусусиятга эга бўлган ўзига хос ҳидли суюқликлардир. Улар спирт, сув ва эфирда эриганда куп микдорда иссиқ-лик ажралиб чиқади. Моно- ва диал-килгидразинлар ўз хоссалари жиҳати-дан гидразинга ўхшаш асослардир. Гид-разиннинг органик ўрин алмашган би-рикмалари кучли қайтарувчилар булиб, атмосфера кислороди хона ҳароратида уларни аста-секин оксидлайди. Юзаси кенг булган жойда эса улар уз-ўзидан алангаланиб кетиши мумкин.
Гидразидлар нитрит кислота б-н би-рикиб азидлар ҳосил қилади, улардан эса Курциус реакциясидан фойдалан-ган ҳолда аминлар ҳосил қилиш мумкин; бу реакцияларнинг кетма-кетлиги карбон кислоталардан аминлар олиш-нинг қулай усулидир. Арилгидразинлар бирмунча фаол моддалар бўлиб, қайта гидразинланиш реакцияларига кириша олади. Кислотали муҳитда Фишер реак-цияси орқали қайта гурухланиб индол ҳосилаларини ҳосил қилади.
Носимметрик диалкил- ва диарил-гидразинлар саноатда платина ёки никель катализатори иштирокида нитро-заминларни гидрирлаш усулидан фой-даланиб олинади.
Гидразиннинг органик ўрин алмашган бирикмалари дори-дармонлар, бўёқлар, сунъий оқартирувчилар, по-лимерланиш ва ғовак ҳосил бўлиш жараёнларини тезлаштирувчи моддалар сифатида қўлланилади. Бензол ва то-луолсульфокислоталар гидразидлари, 1,3,5-тригидразино-сим-триазин, 2,2-азо-бис-изобутиронитрил, носимметрик диметилгидразинлар муҳим ракета ёқилғиларидан ҳисобланади.
Қудрат Ахмеров.
ГИДРАЛАР (Hydrida) — бўшлиқичли-лар типига мансуб умуртқасиз ҳайвон-лар туркуми. Кўпинча якка, баъзан вақ-тинча колония ҳосил қилиб яшайди. Скелети йўқ. Танаси халтага ухшаш, ичи ковак. Уз. 3 см гача. Танасининг остки ясси товонга Ухшаш томони б-н сувдаги нарсалар (тошлар, усимликлар, моллюскалар чиғаноғи ва б.)га ёпишиб олади, товони уртасида торгина тешик бор. Танасининг юқори учида жойлаш-ган оғиз тешиги пайпаслагичлар (4-20 та) б-н ўралган. Тана девори ташқи — эктодерма ва ички — эндодермадан иборат. Бу икки қаватни юпқа таянч пластинка (мезоглея) парда ажратиб туради. Эктодермада, айниқса пайпас-лагичларда куйдириш хусусиятига эга булган жуда куп отувчи ҳужайралар булади. Улар ёрдамида Г. душмандан ҳимояланади ёки циклоп ва б. майда жониворларни тутиб олади. Г. йил фасл-ларига қараб жинссиз (куртакланиб) ёки жинсий усулда купаяди. Улар медуза ҳосил қилмайди. Айрим жинсли ёки гермафродит. Гермафродит Г.да эркаклик ва урғочилик жинсий безла-ри танасининг турли қисмларида ҳосил булади. Гонадасида фақат битта тухум ҳужайра етилади. Тухум ҳужайра тана-сида уруғланади. Уругланган тухум ҳужайра ўз атрофига қалин пуст иш-лаб чиқариб цистага айланади ва қиш-лаб қолади. Қишда она Г. нобуд булади. Баҳорда эса зиготадан ёш Г. ривожла-нади. Г.нинг 10 дан ортиқ тури чучук сувларда яшайди. Чучук сув ҳавзалари-да асосан оддий, яъни поячасиз гидра (Hydra vulgaris), поячали, яъни қўнғир гидра (Pelmatohydra oligactis), қоронғи жойда яшай олмайдиган яшил гидра (Chlorohydra viridisisima) ва б. учрайди. ГИДРАНТ (гидро...) — водопровод тар-могига (йулига) урнатиладиган сув олиш колонкаси ёки крани. Кучаларга сув сепиш, ёнғинни учириш, ичимлик сув бормаган жойларга сув олиб кетиш ва б. учун қўлланилади (яна қ. Ўт учириш гидранти).
ГИДРАРГИЛЛИТ (юн. hydor - сув, arqillos — оқ гил), гиббсит — минерал; кимёвий таркиби А1 [ОН]3. Тар-кибида 65% гилтупроқ (А12О3) бор; А13+ урнини эгалловчи Fe3+ ва Ga3+ apa-лашмалари бор. Моноклин системада кристалланади. Рангсиз, садафсимон ялтироқ. Табиатда олти бурчакли тах-тасимон кристаллар шаклида булади. Қаттиқдиги 2,5-3,5; с.оғ. 2,3-2,4. Паст т-рали гидротермал жараёнларда эко-ген нураш натижасида ҳосил бўлиб, латерит, бокситлар таркибида учрайди. Фарғона ва Қизилқум тоғларида бор.
ГИДРАТЛАНИШ - кимёвий моддалар (молекула, атом ёки ионлар)нинг сув б-н бирикиши. Г.да моддалар сувда эрийди. Тузларнинг гидратланиши куп учрайдиган ҳодисадир, чунки тузлар ионлардан иборат, ионлар эса катта-гина электр майдонига эга бўлгани учун сувнинг қутбли молекулаларини узига тортади. Сувда эриган тузнинг айрим ионлари хам гидратланган булади. Ионлар гидратланганда анчагина иссикдик ажралиб чиқади. Ионларнинг Г. иссиқлиги эриётган туз кристалининг емирилишига кетган иссиқлик урнини бемалол қоплайди,шунинг учун кўп тузлар эриганда иссиқяик ажралиб чи-қади. Ионларнинг электркимёвий ҳаракатчанлиги ва туз эритмаларининг бошқа куп хоссалари ионларнинг гид-ратланишига боғлиқ. Г. реакциялари табиатда кенг тарқалган, ундан лаб. иши-да ва техникада, қурилишда кенг фой-даланилади (мае, цементнинг гидратланиши, цементнинг сув б-н кимёвий реакцияга киришиш жараёни, бу ре-акция натижасида цемент тоши юзага келади). Цемент Г. жараёнида сувсиз клинкерли минераллар — кальций си-ликатлар, кальций алюминатлар ва кальций алюмоферитлар, мое равишда кристалл гидратларга — кальций гид-росиликатлар, гидроалюминатлар ва гидроферритларга айланади. Цементнинг Г. тезлиги унинг туйилиш майин-лигига, қотиш ҳароратига, сув-цемент нисбатига, клинкернинг минералогик ва кимёвий таркибига, қориш учун иш-латиладиган сув таркибидаги қўшим-чаларга боғлиқ булади. ГИДРАТЛАР (юн. hydor - сув) - оддий ва мураккаб моддалар (тузлар, кислоталар, асослар ва органик бирик-малар)нинг гидратланиши натижасида ҳосил бўладиган қаттиқ, суюқ ёки газ ҳолидаги моддалар. Г. таркибидаги сув молекулалар шаклида булади. Кимёвий формулаларда сув айрим ёзилади, мае, MgCl2-6H2O ёки [Mg(H2O)6Cl2j. Ҳаро-ратни ошириб ёки атрофдаги буғ бо-симини камайтириб, Г.даги сувни йуқотиш мумкин. Баъзи табиий минераллар (гипс, кизерит, карналлит ва ҳ. к.) Г.дан иборат. Магний хлорид MgCl2 2, 4, 6, 8 ва 12 молекула сувли кристалл огидратлар ҳосил қилади. Сувли эритмаларда Г. ҳолида кристалланган тузлар, кислоталар ва асослар к р и с -таллогидратлар дебаталади, улар-даги сув эса кристаллизация суви деб юритилади. Кристаллогидратлар кимёвий индивидуал моддалар сифатида намоем булади.
Коллоид ҳолидаги зарраларнинг гидратланиши натижасида адсорбцион Г.

вужудга келади. Уларнинг таркиби ўзга-рувчан бўлиб, буғ босими ва т-расига боғлиқ, мае, силикат кислота гелида 25% гача сув бўлиши мумкин. Баъзи моддалар (мае, цеолитлар, протеин-лар) кристаллари ҳам бир қадар сув молекулаларини юта олади. Гидроксид-лар, спиртлар ва углеводлар Г. эмас, чунки уларда сув молекулалари ўрнига элемент ёки гидроксил гуруҳ (Н ва ОН) бўлади.
ГИДРЕМИЯ (гидро... ва юн. haima — қон) — қоннинг суюлиши, унда сув миқдорининг кўпайиши. Бирор сабабга кўра организмда сув-туз алмашинуви-нинг ўзгариши ёки бузилиши натижа-сида юзага келади. Организмга суюқлик кўп кирганда қон суюлиши б-н бирга у мумий ҳажми ҳам ошади. Компенсатор (кўп қон йўқотганда), патологик (юрак етишмовчилиги, операциядан кейинги ҳолат ва б.) ҳамда физиоло-гик (чақалоқларда кўпроқ кузатилади) турлари тафовут қилинади. Гломеруло-нефрит, нефроз, анурия каби касаллик-ларда, шиш қайтганда, асцит камай-ганда, шунингдек анемия б-н хлорозда бир қадар турғун Г. кузатилади. ГИДРИДЛАР— кимёвий элементлар-нинг водород б-н ҳосил қилган бирик-малари. Тузсимон, металлсимон, учув-чан Г.га бўлинади.
Тузсимон Г.га ишқорий ва ишқо-рий-ер металларнинг Г.и киради. Бу Г.да боғланиш ионли бўлиб, водород атоми манфий зарядланади. Тузсимон Г. оқ кристалл модда, юқори т-рада водород ажратиб суюкданади. Бундай Г.ни олиш учун металлар юқори т-рада водород атмосферасида қиздирилади. Куч-ли қайтарувчи (мае, металларни ок-сидларидан ёки галогенидларидан қай-тариш, пўлат ва қийин суюқданувчан металлар юзасидаги қурумни йўқотиш-да) ва истиқболли ракета ёнилғиси сифатида қўлланилади.
Металлсимон Г. кимёвий боғла-ниши жиҳатдан металларга якин бўлиб, металларнинг кристалл панжарасида водород атомларининг жойланиши на-тижасида ҳосил бўлади. Металлсимон Г. — хром, марганец, темир, мис ва платина гуруҳидаги металларнинг Г.и те-гишли металларни юқори т-рада водород атмосферасида қиздириш йўли б-н олинади.
Учувчан Г. — даврий системанинг IV, V, VI ва VII гуруҳлари бош гуруҳ-ларидаги элементларнинг гидридларида кимёвий боғ қутбли ёки ковалент бўла-ди. Уларга SiH4, SnH4, PH3, AsH3, SbH3, H2S, H2Se, H2Te ва қуйи борво-дородлар киради. Шу гурухдардаги оғир злементларнинг гидридлари беқарор. Г.
органик моддаларни синтез қилишда, кучли қайтарувчи сифатида қўллани-лади. Техникада юқори вакуум остида водород бириктириш учун ишлатила-ди (мае, киздирилган металларга сув буғи таъсир эттириш усули). Г. ўзгарув-чан валентли металларнинг турли кимёвий реакцияларида катализаторлик вазифасини ўтайди. Г.нинг термик пар-чаланиши натижасида баъзи элемент-лар (мае, кремний, германий) соф ҳолда олинади.
ГИДРО... (юн. hydor — сув) — қўшма сўзларнинг таркибий қисми; сувга, сув ҳавзаларига оидликни билдиради (мае, гидролиз, гидрометеорология, гидрология).
ГИДРОАГРЕГАТ (гидро... ва агрегат) — гидравлик турбина ва гидрогенератор (электр генератори)дан иборат қурил-ма. Горизонтал ва вертикал хиллари бўлади. Гидроэлектр ст-яларда қўлла-нилади.
ГИДРОАККУМУЛЯЦИЯЛОВЧИ ЭЛЕКТР СТАНЦИЯСИ (ГАЭС), н а -сосли аккумул яци ял овчи электр станция — ишлаш тарзи бошқа электр станциялардан олинади-ган электр энергиясини сувнинг потенциал энергиясига айлантириб (аккуму-ляциялаб), кейин зарур бўлганда уни қайта электр энергияга айлантириб энергия тизими (энергосистема)га бе-радиган гидроэлектр станция. ГАЭС-нинг гидротехника иншоотлари, асо-сан, баланд-паст жойлашган иккита сув ҳовузидан ва бириктириш қувур-ларидан иборат. ГАЭС биносидаги гид-роагрегатлар уч ёки икки машинали бўлиши мумкин. Биринчи ҳолда битта вал га электр машина (двигатель-генератор), гидротурбина ва насос, иккин-чи ҳолда эса электр машина ва гидромашина ўрнатилади. Гидромашина ай-ланиш йўналишига қараб ҳам насос, ҳам турбина сифатида ишлайди. Янги қурилаётган ГАЭС ларга иқтисодий жиҳатдан тежамли бўлган икки машинали агрегатлар ўрнатилади. Электр тар-моқларида ортиқча электр энергия бор пайтларда (мае, кечаси) шу ортиқча энергия ГАЭС учун сувни пастки ҳовуздан юқориги, аккумуляцияловчи ҳовузга кўтаришга сарфланади. Электр тармоқларда кўпроқ энергия талаб қилинганда юқори ҳовуздаги сув, қувурлардан ГАЭСнинг турбина режи-мида ишлайдиган гидроагрегатларига юборилади. ГАЭСда олинган ток электр тармоқларга қайтариб берилади. Сув эса пастки ҳовузга йиғилади. Аккумуляция-ланадиган электр энергиянинг миқцо-ри ҳовуз ҳажмига ва ГАЭСнинг иш бо-симига боғлиқ бўлади. Юқориги ҳовуз
сунъий ёки табиий (мае, кўл) бўли-ши; пастки эса дарёга ўрнатилган тўғонда ҳосил бўлган сув ҳавзаси бўли-ши мумкин. ГАЭСнинг ф.и.к. 0,66 дан ошмайди. АҚШ, Англия, ГФР, Австрия, Франция, Япония, Россия ва б. мамлакатларда ГАЭСлар қурилган. Бир неча минутда ГАЭСни юргизиб юбо-риш ва иш режимларини ўзгартириш мумкин.
ГИДРОАКУСТИКА (юн. hydor - сув ва акустика) — акустиканинг сув ости локацияси, алока мақсадлари ва б. учун товуш тўлқинларининг сув (кўллар, денгизлар, океанлар ва б.)да таркалиш, қайтиш ва сўниш хусусиятларини ўрга-надиган бўлими. Товуш сув остида ҳаво-дагига нисбатан деярли сўнмасдан узоқ масофага тарқала олади. У мае, 500— 2000 Гц частота оралиғида сув остида 15—20 км узоқликка, УТ (ультрато-вуш) частотаси оралиғида эса 3-5 км га етади. Товушнинг сувда тарқалиш узоқлиги сувнинг қовушоқлик хосса-сига, товуш рефракциясига, муҳитнинг бир жинсли бўлмаслигига боғлиқ бўла-ди. Товуш рефракцияси (товушнинг сув остида жуда катта масофага тарқали-ши ҳодисаси) сабабчилари чуқурлик ўзгара борган сари гидростатик босим, туз микдори ва т-ра ўзгариб сув хосса-лари баландлик бўйича бир жинсли бўлмаслигидир. Натижада товушнинг тарқалиш тезлиги чуқурлик бўйича ўзгара боради; юқорида тарқалиш тезлиги т-ранинг кўтарилиши сабабли ортади, пастда эса чуқурлик ортиши б-н гидростатик босимнинг ортиши сабабли тезлик ортади. Шунингдек, тарқалиш тезлиги йил мавсумига ҳам боғлиқ (расмга қ.), қишда ёздагидан узоқроққа тарқалади, чунки ёзда сувнинг юқори ва пастки қатламлари ора-сида т-ралар фарқи бўлгани учун нур-лар пастга томон эгилиб, анча энергия-сини йўқотади. Агар товуш манбаи ва қабул қилгичини шу қатламда жой-
Товуш Товуш тезлиги     манбаи
Товушнинг сувдаги рефракцияси: а — ёзда; б — қишда; чапда — товуш тезлигининг чу-қурликка қараб ўзгара бориши.

лаштирилса, ҳатто ўртача тезликдаги товуш (мае, массаси 1—2 кг бўлган кичик зарядли портлаш товушлари) ҳам юзлаб ва минглаб км масофалар-да қайд қилиниши мумкин. Г. ҳарбий мақсадларда, балиқчиликда, кемалар-ни бошқариш ва б.да кенг қўллани-лади.
ГИДРОАРОМАТИК БИРИКМАЛАР, салициклик бирикмалар —мо-лекуласида беш ёки олти аъзоли углерод ҳалқалари сақловчи органик бирикмалар. Ноароматик хоссага эга. Барча циклик бирикмалар каби Г. б. ҳам бир, икки ёки ундан кўп алоҳида ҳалқали (мае, дициклогексил) ёки конденсат-ланган ҳалқали (мае, декалин) бўла-ди. Г. б.нинг суюкланиш т-раси, одат-да, оғирлиги унга яқинроқ бўлган парафин углеводородларникидан пастроқ. Қайнаш т-раси, зичлиги, синдириш кўрсаткичи худди шунча углерод ато-ми бор парафин углеводородларникидан кўпроқ ва тегишли ароматик углеводородларникидан камроқ.
Г. б.нинг хоссалари парафин углево-дородларнинг хоссаларига яқин. Г. б. оксидланса ён занжири оксидланиши ҳисобига нафтен кислоталар ҳосил бўлади ёки ҳалқа узилиб> шунча углерод атомига эга икки асосли кислота чиқади, мае, циклогексанни оксид-лаб, адипин кислота ҳосил қилинади. Бу кислота найлон полимери и.ч.га кетади. Беш аъзоли Г. б. гидрогенолиз реакцияси орқали — парафин ва изо-парафин углеводородларгт, олти аъзо-лилари эса дигидрогенланиб, тегишли ароматик углеводородларнк ҳосил қила-ди. Г. б. турли табиий органик бирикмалар, мае, эфир мойлари, скипидар, антибиотиклар (стрептомицин), А ва D витаминлар, алкалоидлар таркибига киради.
Г. б. ёқилғилар ва сурков мойлари сифатига яхши таъсир этувчи компо-нентлардир. Улар бензиннинг антидето-национ хоссалариии яхшилайди, сурков мойлари ва керосиннинг қотиш т-расини пасайтиради, дизель ёнилғилар-нинг калориясини оширади, сифатини яхшилайди. Г. б. ичида энг кўп қўлла-ииладигани циклогексан; у капролак-там, адипин кислота ва синтетик то-лалар и.ч.га кетади. ГИДРОАЭРОИОНИЗАЦИЯ - электр зарядли сув зарралари ва газ ионлари-нинг ҳосил бўлиши. Табиий шароитда шалолаларда, тез оқадиган дарёлар бўйида, денгиз суви кўтарилганда, фаввора ва б. жойларда Г. бўлади. Гид-роаэроионизаторлар ёрдамида сунъий йўл б-н ҳам ҳосил қилинади. Нафас аъзолари, юрак-томир, асаб систёма-
си ва б. касалликларни даволашда бош-қа даво муолажаси б-н бирга қўллани-лади (яна қ. Аэроионотерапия). ГИДРОАЭРОМЕХАНИКА (гидро..., аэро... ва механика) — механиканинг суюқ ва газеимон муҳитлар мувозана-ти ва ҳаракатини, уларнинг бир-би-рига ва қаттиқ жисмларга таъсирини ўрганиш б-н шуғулланадиган бўлими. Г. кундалик ҳаёт эҳтиёжлари б-н чам-барчас боғлиқ ҳолда ривожланди. Гидротехника қурилмалари (каналлар, қудуқлар), сувда сузиш воситалари (сол, қайиқ) қадим замонлардан маъ-лум. Г. га асос солган Архимед гидростатика қонунларини кашф қилган, суюқликлар мувозанати назариясини яратган. Кейинчалик, Леонардо да Винчи жисмларнинг суюқпик ва газларда-ги ҳаракатини ўрганган, қушларнинг учишини кузатиб, муҳит қаршилиги мавжудлигини кашф қилган. Б. Паскаль суюқликнинг исталган нуқтасида босим кучи ҳамма йўналишда бир хил бўлишини аниқлаган. И. Ньютон Г. қонун ва тенгламаларини назарий ис-ботлаб берган. Назарий Г. асосчилари Л. Эйлер. Д. Бернулли Г.ни механиканинг қонунларига татбиқ қилишган. 19-а. бошида Г.да қовушоқ суюқлик-лар ҳаракати ўрганилди, у гидравлика, гидротехника ва машинасозлик-нинг тез ривожланишига туртки бўдди. Қовушоқлик кучи ҳар қандай ҳаракат-га қаршилик қилишини тажриба кўрсатди.
19-а. охирида Г.нинг яна бир йўна-лиши — сиқилувчан муҳитлар оқиши-ни ўрганиш ривожланди. Барча суюқ-ликлар амалда сиқилмайди, аксинча, газлар ҳажмини (яъни зичлигини, босим т-расини ошириб) осонгина ўзгар-тирса бўлади; Г. нинг сиқилувчан му-ҳитлар ҳаракатини ўрганадиган бўли-ми газ динамикаси дейилади. Авиация ва ракета техникасининг ривожлани-ши, ЭҲМ, компьютернинг пайдо бўлиши муносабати б-н аэродинамика ва газ динамикаси ҳам ривожланди. Г.нинг сиқилмайдиган суюқликлар ҳаракати мувозанатини ўрганадиган бўлими гидромеханика, иқлим ва об-ҳавони ўрганадиган бўлимидинамик метеорология дейилади. Г. мат., физика ва кимё фанлари б-н уз-вий боғланган. Г. усуллари ва тавсияла-ри авиация, гидромашинасозлик, ке-масозлик, саноат аэродинамикаси, қурилиш, қ. ҳ. соҳаларида кенг қўлла-нилади.
ГИДРОБИОЛОГИЯ (гидро... ва биология) — биол.нинг бир бўлими, сувда яшайдиган организмлар ва уларнинг яшаш шароити б-н ўзаро муносабат-
ларини ҳамда сув қавзаларининг биологик маҳсуддорлигини ўрганади. Г. — экология фани. Сув муҳитидаги яшаш шароити сув ҳавзасининг физик-географик хусусиятлари б-н боғлиқ. Мае, сувнинг кимёвий таркиби, хусусан биоген элементлар ва сувда эриган газ-ларнинг таркиби ҳамда уларнинг миқ-дори, сув туби ётқизиқлари (чўкин-дилари), сувнинг тиниқлиги ва б. ху-сусиятлар сувда яшайдиган организмлар фаолияти б-н боғлиқ. Г. ҳаёт жараёнларини география фанлари — лимнология ва океанология б-н бирга ўрганади.
Сув муҳитининг биологик ресурела-ридан тўғри фойдаланишнинг илмий асосларини ишлаб чиқиш Г.да муҳим ўрин тутади, чунки бу масалалар ден-гизларда балиқ овлаш, шолипояларда балиқ етиштириш, ҳовуз баликчилиги, шунингдек сув ҳайвонларини кўпайти-риш ва овлаш тадбирлари б-н бевоси-та боғлиқ. Аҳолини ва саноатни тоза сув б-н таъминлаш, табиий сувларни иф-лосланишдан сақлаш, ифлосланган сувларнинг ўз-ўзидан тозаланиш жара-ёнлари ҳамда оқар сувларни биологик тозалаш усуллари (санитария Г.си) каби биологик масалалар ҳам Г.нинг муҳим йўналишидир. Сувнинг ифлос-ланганлик даражаси Г. методлари б-н аниқпанади (сув сифатини биологик анализ қилиш). Сув б-н таъминлаш ва кемалар қатновига халақит берадиган биологик сабаблар (кемаларнинг кор-пуси, ҳар хил аппаратлари ва гидротехник курилмаларида, иссиклик электр-станцияларининг трубаларида микро-организмларнинг кўпайиб кетиши, сув ҳавзаларининг сув ўсимликлари б-н ифлосланиши) муаммолари техник Г.га киради. Гидроакустикаларга дойр маълумотлар — товушнинг тарқалиши ва ютилишида планктоннинг таъсирини аниклаш ҳам Г.нинг вазифасидир. Флотдан фойдаланишга халақит берадиган биологик сабабларни, шунингдек биолюминесценцияни навигация Г.си, шолипоялар ўғитланганида шу ердаги сувларда шоли етиштириш б-н бир вақтда балиқ урчитишда гидроби-онтлар ролини қ. х. Г.си ўрганади. Табиий сувларни тасниф қилиш, уларнинг биологик маҳсуддорлигини ўрга-ниш, сув муҳитидаги, моддаларнинг биологик айланиши ва сувдаги энергия оқимини сув ҳавзаларида кечади-ган биологик жараёнларни тадқиқ қилиш ҳам Г.нинг вазифасига киради. Гидробиологик билимлар ва методлар-дан сув ҳавзалари озиқ базасини баҳо-лашда, балиқчиликда кенг фойдалани-лади.

Ўзбекистон сув ҳавзаларини ўрга-нишни 19-а. ўрталарида рус тадқиқот-чилари А. Лемон (1814—42), Ф. Бази-нер (1842), А. И. Бутаков (1848-49) бошлаб берган. Дастлаб тадқиқотлар Орол денгизида балиқ овлаш б-н бог-лик бўлган эди. 20-й. бошларида Орол денгизи фаунасини ўрганишда С. А. Зернов, Л. С. Бергларнинг ихтиология ва Г. соҳасида олиб борган тадқиқотла-ри алоҳида аҳамиятга эга. 1920 й.га ке-либ Ўрта Осиё давлат ун-ти ва Орол балиқчилик ст-ясининг ташкил этили-ши ихтиологик ва гидробиологик тад-қиқотларнинг анча ривожланишига са-баб бўлди. Бу даврда ўтказилган гидробиологик тадқиқотларда ички сув ҳав-заларидан овланадиган балиқлар ва шу сув ҳавзаларининг гидробиологик ре-жими ўрганидди. Сув ҳавзалари ва шо-липояларни гидробиологик тадқиқ қилиш ва уларда балиқ ўстириш юза-сидан илмий тадқиқот ишлари бошлаб юборилди (А. М. Муҳаммадиев). Гидробиологик тадқиқотлар айниқса 20-а. ўрталарида Ўзбекистон ФА Зоология ин-ти ва гидробиология лаб. ташкил этилиши б-н авж олиб кетди. Айнан шу даврда Каттақўрғон, Қўйимозор, Тўдакўл сув омборларида балиқчилик-ни ривожлантириш борасида бир қатор тадқиқотлар ўтказилди (М. О. Абдулла-ев, Ғ. К. Комилов, Л. К. Сибирцева). 1967—79 й.ларда сув омборларининг гидробиологик режими, уларнинг озиқ базасини аниқлаш, шунингдек сунъ-ий ҳовузларда ўстирилаётган балиқлар-нинг маҳсулдорлигини ошириш усти-да илмий изланишлар олиб борилди (А. Омонов, М. О. Абдуллаев ва б.).
1979—81 й.ларда сув ҳавзаларининг биологик режими, сувнинг ифлосла-ниши, сув ҳайвонларининг экология-си, шунингдек балиқлар фаунасининг шаклланиши ва балиқ ресурсларидан оқилона фойдаланиш бўйича и.т. ишлари амалга оширилди (А. М. Муҳам-мадиев, Д. Мансурова, А. Л. Шикидзе ва б.), 20-а.нинг сўнгги йилларида сув
ҳавзалари ҳайвонот дунёсининг биологик хилма-хиллигини сақлаш борасида и.т.лар олиб борилди (К. Сатторов, Б. Комилов, Э. Тогаев, В. Хегай, Ю. Го-лубенко, Т. Солиҳов, У. Мирзаев, Г. Раҳ-матуллаева, А. Кузметов ва б.). Г. соҳа-сидаги ишлар Ўзбекистон ФА Зоология ин-ти, «Ўзбалиқ» корпорациясига тегишли аквакультура ин-ти, ЎзМУ-нинг биол.-тупроқшунослик ф-тида ва б. бир қанча илмий муассасаларда олиб борилади.
Улуғбек Мирзаев.
ГИДРОГЕНЕРАТОР(гие>ро... ва генератор) — гидравлик турбина ёрдамида айланма ҳаракатга келтириладиган синхрон генератор.'Ротори гидротурбина иш ғилдираги ўқига бирлаштирилади. Айланиш ўқининг жойлашишига қараб, Г.нинг вертикал ва горизонтал хиллари; айланиш частотасига қараб, секин (100 айл/мин.гача) ва тез (100 айл/мин.дан юқори) айланадиган хиллари, ҳосил қилинадиган қувватига қараб, кам (50 Мвт гача), ўртача (50— 150 МВт) ва катта (150 МВт дан юқори) қувватли хиллари бор. Секин айланувчи кучли Г.нинг айланиш ўқи вертикал, тез айланувчи Г. (ковшли гид-ротурбинали)ларники эса горизонтал бўлади. Г.лар дарёларнинг топологик ва геологик хусусиятларини эътиборга олиб, тез айланувчи кўпчилик Г.нинг ўқдари вертикал ўрнатилади. Г.ларни конструкииялашда ва монтаж қилиш-да гидроагрегат айланувчи кисмлари-нинг маҳкамланишига ва ротор ҳамда статор чулғамларини совитишга ало-ҳида эътибор берилади. Г.ни уйғотиш-да, одатда, волга ўрнатилган ёрдамчи ўзгармас ток генераторидан, баъзи ҳол-ларда тўғрилагичли синхрон генератор-дан фойдаланилади. Нормал фойдала-ниладиган Г.нинг кучланишни генера-циялаш диапазони 8,8 дан 18 кВ гача, қувват коэффициента (соир)—0,8—0,95. Тез айланувчи Г.нинг ф.и.к. 97,5-98,8; секин айланувчилариники — 96,3-97,5. ГИДРОГЕНЛАШ (hydrogenium — водород) — оддий моддалар (кимёвий элементлар)га ёки мураккаб бирикма-ларга катализатор-лар иштирокида водород бириктириш реакцияси. Кимёвий

бирикмалардан водородни ажратиш — дегидрогенлаш эса Г.нинг акс реакция-сидир. Г. ва дегидрогенлаш органик моддаларни катализаторлар иштирокида синтез қилишнинг муҳим усуллари бўлиб, оксидланиш-қайтарилиш реак-цияларига асосланган. Бу реакциялар саноатда улкан реакторларда олиб бо-рилади. Ёғлар ва кумирни Г. шулар жум-ласига киради. Бошқа қатор реакция-ларда Г. ва дегидрогенлаш реакцияла-ри мужассамлашган ҳолда амалга оши-рилади. Этил спиртнинг катализаторлар иштирокида ацетальдегидга айланиши-дан иборат қайтар реакция бунга ми-сол бўла олад и:
С2Н5ОН
: СН3СНО+Н2Т.
Т-ра кўтарилганда ва Н2 босими пасай-ганда ацетальдегид, акс ҳолда этил спирти ҳосил бўлади. Г. ва дегидроген-лашда баъзи металлар (Fe, Ni, Co, Pt, Os ва ҳ.к.), оксидлар (NiO, CoO, Сг2О3, МоО2 ва ҳ.к.), шунингдек сульфидлар (WS2, MoS2, CrnSm) катализаторлар бўлиб хизмат қилади.
Г. ва дегидрогенлаш саноатда кенг қўлланилади. Mac, кўпгина кимё кор-хоналарига хом ашё бўладиган ва эри-тувчи ҳисобланадиган метил спирт углерод моноксидини pyx-хром оксидла-ри (катализатор) иштирокида гидро-генлаб олинади. Бошқа катализаторлар ишлатилганда, юқори спиртлар ҳам шу усул б-н олинади. Маргарин и.ч. ёғлар-ни Г.га асосланган. Капрон, анид (найлон) ва б. материаллар ишлаб чиқари-ла бошлаши муносабати б-н оралиқ маҳсулотлар (фенолдан циклогексонал, адипин кислота динитрилидан гексаме-тилендиамин ва анилиняан циклогекси-ламин) олишда Г.дан кенг фойдаланилади. СО ни турли катализаторлар иштирокида гидрогенлаб, бензин, кат-тик парафинлар ёки кислородли органик бирикмалар олиш мумкин. Юқори босим остида азот б-н водородни ўза-ро таъсир эттириб, аммиакни синтез-лаш ҳам Г.дир. Г. мономерлар саноати-да каучук ва смолаларш синтез қилиш-да кенг қўлланилади. Синтетик поли-мерлар и.ч.да, стирол ва унинг ҳосилаларини олишда, алкилароматик углеводородлардан — этилбензолни стиролга, изопропилбензолни метил-стиролга айлантиришда дегидроген-лашнинг аҳамияти катта. ГИДРОГЕОЛОГИК КЕСИМ, г и д р о -геологик профиль —ернингмаъ-лум қисмидаги, маълум йўналишида-ги сувли горизонтлар ва сув ўтказмай-диган қатламларнинг вертикаль тузил-ган график тасвири. Г. к. бурга кудуклари қазиш натижасида олинган маълумот-

ларга асосланиб тузилади. Г. к.да ер ости сувлари сатҳининг ер устига нисбатан ҳолати, сувли қатламлардаги сувнинг ҳаракат йўналиши ва қатламларни таш-кил этган тоғ жинсИнинг геологик ёши кўрсатилади. Одатда, Г. к. геологик ке-сим б-н биргаликда сув босган шахта ва карьерларда кончилик ишлари ре-жасининг таркибий қисми ҳисоблана-ди.
ГИДРОГЕОЛОГИК ХАРИТАЛАР - ер ости сувларининг тарқалиши ва кимё-вий таркибини акс эттирувчи харита-лар. Г. х.да сувли горизонтларнинг си-фати, сув бериши, босимли сув систе-масининг қад. замини, геологик струк-тураларнинг ўзаро муносабати, рельеф ва ер ости сувлари тўғрисида маълу-мот берилади. Геологик ва тектоник ха-риталарни инобатга олиб гидрогеоло-гик съёмка натижаларидан фойдалан-ган ҳолда тузилади. Г. х.да сувли гори-зонтлар ва уларнинг комплексларини тарқалиши, манбалар ва уларнинг сув бера олиши, қудуқлар, бурғи қудуқла-ри, карат воронкалари, сувли қалин қатламнинг туби ёки усти, ер ости сувларининг кимёвий таркиби тасвирла-нади.
Г. х. кичик (1:500000), ўрта (1:200000-1:100000), йирик (1:50000 дан йирик-роқ) масштабли бўлади. Г. х. вазифаси-га қараб умумий, асосий сувли гори-зонтлар, махсус хариталарга бўлинади. Умумий Г. х.да сувли комплекслар ва горизонтлар, уларнинг тавсифи сув сақловчи тоғ жинсларининг ёши ва петрографик таркиби, гидрогеологик таянч ва характерли бурғи қудуқлари, йирик сув манбалари, ер остининг сув сатҳи ҳақида маълумотлар кўрсати-лади.
Асосий сувли горизонтлар Г. х.да сувли горизонтларнинг тарқалган майдо-ни, тоғ жинсининг таркиби ва ётиш чуқурлиги, эркин ёки босимли сувлар-ни сатҳи, горизонтларнинг сувлилиги ва минералланиш даражаси кўрсатила-ди. Махсус Г. х. сув таъминоти масала-лари ва сув захирасини баҳолаш, фой-дали қазилма конларининг сувлилиги, минерал сув конларининг чегарасини аниқлаш мақсадида тузилади. Г. х.лар-га, одатда, жойнинг гидрогеологик ша-роитларини тушунтирувчи матн илова қилинади. Гидрогеологик р-нлашти-риш, гидрокимё, ер ости сувлари ва б. хариталар махсус типли хариталарга киради. Уэбекистонда Г. х. 1980-82 й.ларда тузилган.
ГИДРОГЕОЛОГИК ҚИДИРУВ ВА РАЗВЕДКА — ер ости сувларининг ҳосил бўлиш шароитлари, сифати, за-хираси ва тақсимланишини аниқлаш
мақсадида бажариладиган ишлар маж-муаси. Г. қ. ва р. ер ости сувлари ҳақида-ги маълумотларни харитага тушириш б-н боғлиқ бўлиб, йўналишли қиди-рув, бурғилаш, геофизика, аэро- ва космик усуллар ҳамда лаб. ишларини ўз ичига олади. Г. қ. ва р. натижасида ер ости сувларининг табиати, пайдо бўлиш шароитлари, ҳаракати, тарқа-лиши ва уларнинг табиий ресурслари ўрганилади. Ер ости сувлари бор қат-ламларнинг сув ўтказувчанлиги, чуқур-лиги, босими, кимёвий таркиби ва йил давомида "бўладиган микдор ва сифат ўзгаришлари аниқланади. Г. қ. ва р. ишлари турли масштабда (1:500 000, 1:200 000, ljlOO 000 1:50 000 ва б.) олиб борилади. ЎзР худудининг гидрогеологик харитаси 1:200 000 масштабда, су-ғориладиган майдонлар харитаси 1:50 000 масштабда тузилган.
Г. қ. ва р. лойиҳалаш ишлари ўтказиш учун тўлиқ маълумот тўплаш мақсади-да олиб борилади ва дастлабки ҳамда муфассал разведка босқичларига ажра-тилади.
Дастлабки разведка босқичида ер ости сув конларининг геологик, гидрологик шароитлари, улардан фойда-ланиш, захираларининг ҳосил бўлиш жараёнлари ва қонуниятлари ўргани-лади, гидрогеологик параметрлар таж-риба йўли б-н аниқланади. Сув чиқа-риб олиш иншоотларини қуриш лойи-ҳалари ва бурғи қудуқларининг тузи-лиши асослаб берилади. Яна бу босқичда аниқ маълумотлар борасида ўрганилаётган майдоннинг гидрогеологик модели тузилиб, саноат миқё-сида ўзлаштириш учун тайёрланган жойнинг В ва С тоифали захиралари аниқланади. Ер ости суви конларини ишлатиш давомида табиий муҳитга таъсир этиши баҳоланади ва санитария муҳофазаси ҳудудлари аниқла-нади.
Ишлатиш разведкаси дастлабки раз-ведкада аниқланган ер ости сувлари тарқалган ҳудудни йирик (1:50000, 1:25000) масштабда гидрогеологик съёмка қилишдан бошланади. Бу бос-қичда ер ости сувларидан фойдаланиш қидирув ишлари натижасига мувофиқ тартибда олиб борилганлиги, ер ости сувлари захираларини саноат тоифала-рига мослиги ва уларни ошириш им-кониятлари асослаб берилади. Сув чи-қариб олиш иншоотининг ишлаш таж-рибасига асосланиб табиий ёки сув хўжалигидаги ўзгаришларни ер ости сув конлари захирасига микдорий ёки сифат жиҳатидан таъсир этиши ўргани-лади. Бундан ташқари кондан олинган маълумотлар асосида янги майдонлар-
да ер ости суви захиралари аниқлана-ди. Г. қ. ва р. ер ости сувларидан халқ хўжалигининг барча соҳаларида фойдаланиш ва хом ашё (йод, бром, радий ва б.) базасини белгилашда му-ҳим аҳамиятга эга.
ГИДРОГЕОЛОГИЯ (гидро... ва геология) — ер ости сувлари ҳақидаги фан. Ер ости сувларининг таркиби, хос-саси, келиб чиқиши, ҳаракати қону-ниятлари ва тарқалишини, хўжалик-ка фойдаси ва зарарини ўрганади, улардан фойдаланиш йўлларини аниқлайди, техник тадбирларни иш-лаб чиқади. Ер ости сувларини қиди-риш, миқдори ва истеъмол учун яроқлилигини аниқлаш, суғориш, саноат корхоналари эҳтиёжларини қондиришда улардан фойдаланиш, мелиорация, ботқоқ ерларни қури-тиш ва ҳар хил муҳандислик иншоотларини қуриш каби амалий маса-лаларни ҳам ҳал этади. Г. гидрология, геология (шу жумладан муҳандислик геологияси), гидравлика, геофизика, геокимё, гидрокимё, иқлимшунослик, метеорология, тупроқшунослик каби фан соҳалари б-н чамбарчас боғлан-ган; мат., физика, кимё фанлари маълумотларига асосланади, шу фан-ларнинг тадқиқот методларидан фой-даланади.
Ер ости сувлари ҳақидаги билимлар қадим замонлардан бошлаб тўпланиб келган. Шаҳарлар бунёдга келиши ва обикор деҳқончилик раем бўлиши б-н Г. тез ривожланди. Милоддан 2—3 минг йил аввал ҳоз. Ўрта Осиё ва Озарбай-жон, Миср, Ҳиндистон, Хитой каби мамлакатлар ҳудудида 100 м гача чу-қур қудуқлардан сув олинганлиги маъ-лум. Ўша даврдаёқ одамлар минерал сувлар б-н даволанган.. Берунийнинг «Отилиб чиқаётган сувларнинг табиати тўғрисида» рисоласи Г. га оид дастлабки илмий асар ҳисобланади. Асар-да Устюрт, Султонсанжар, Сариқа-миш, Султон Увайсдаги булоқлардан чиқаётган сувларнинг табиати тўғри-сида маълумот берилган. Уйғониш дав-рида ер ости сувлари б-н Ғарбий ев-ропалик олимларидан Агрикола, Па-лисси, Стено ва б. шуғулландилар. 19-а. охири — 20-а.нинг бошларида грунт сувларининг тарқалиш қонуниятлари аниқланди. 19-а.нинг ўрталаригача Г. геологиянинг таркибий қисми бўлиб ривожланди, кейинроқ алоҳида фан бўлиб ажралди. Г.нинг ривожланиши-га французлардан Л. Дарси, Ж. Дюпюи, немис олимларидан Э. Принц, К. Кейльхак, X. Хафёр, америкалик олимлардан А. Хазен, О. Майнцер, А. Лейн, рус геологларидан С. П. Ники-
686
ГИДРОГЕОЛОГИЯ
тин, И. В. Мушкетов ва б., 20-а.нинг 20-й.ларидан В. П. Саваренский ва О. К.77онгесалмоқлиҳиссақўшдилар. 1925 й.да Ўрта Осиё давлат ун-тида Ўрта Осиёда ягона Г. кафедраси ташкил этилди. Ўзбекистон, Қирғизистон ва Туркманистон ҳудудларида гидрогео-логик тадқиқот ишлари олиб борилди. 1930 й.да кафедра қошида ер ости сув-лари бюроси ва бу бюро асосида 1931 й.да Узбекистан ер ости сувлари ин-ти ташкил қилинди. Ўрта Осиё, ай-ниқса, Ўзбекистон ҳудудида кенг ми-қёсда гидрогеологик тадқиқотлар ўтка-зилди ва Узбекистан ҳудудининг би-ринчи гидрогеологик харитаси тузилди. 1934 й.да Ер ости сувлари ин-ти Узбе-кистоннинг ягона гидрометеорологик хизмати таркибига қўшилди.
1957 й.да Ўзбекистонда Г. трести ташкил этилди. Кейинги йилларда бир неча гидрогеологик муассасалар барпо этилди. 1960 й.да Гидрогеология ва муҳан-дислик геологияси институти ташкил қилинди. 1960—63 й.ларда Г.нинг ме-лиоратив гидрокимё, грунт сувлари ре-жими ва баланси, регионал ер ости сувларининг ресурслари, умумий Г. соҳаси бўйича и. т. ишлари олиб борил-ди.
Г. комплекс тадкикртлар олиб борув-чи фан бўлиб қуйидаги тармоқларни ўз ичига олади:Умумий Г. — ер ости сувларининг ҳосил бўлиши, уларнинг физик ва кимёвий хоссалари ва тоғ жинслари б-н ўзаро алоқасини ўрга-нади. 20-а. нинг 30—40-й.ларида умумий Г.нинг янги соҳаси палеогидрогеоло-гия (қад. геологик даврлардаги ер ости сувлари ҳақидаги таълимот) вужудга кедди; ер ости сувлари динамика с и — табиий ва сунъий омил-лар таъсирида ер ости сувларининг ҳаракатини ўрганиб, миқдорини аниқ-лайди; ер ости сувлари тарти-би ва баланси ҳақидаги таълимот ер ости сувларидаги ўзгаришлар (сатҳи, т-раси, кимёвий таркиби, ҳаракати)га оиддир; гидрокимё — ер ости сувлари кимёвий таркибининг вужудга келиш жараёнлари ва улардаги кимёвий эле-ментларнинг миграция қонунларини ўрганади. 1950-й.ларда мустақил йўна-лиш олган радиогидрогеология — ер ости сувларида радиоактив эле-ментларнинг миграциясини тадқиқ қилади (А. П. Виноградов, А. Н. Тока-рев, А. В. Шчербаков);минерал са-ноат сувлари ва термал сув-л а р тўғрисидаги таълимот — минерал сувларнинг пайдо бўлиши ва кимёвий таркибини аниқлайди, уларнинг асо-сий генетик турларини таснифлайди, минерал сувлар манбаини топиб, улар-
дан фойдаланиш йўлларини ўрганади; ер ости сувларини қидириш ва разведка қилиш — суғориш ва сув б-н таъминлашни ташкил қилиш, ер ости сувларини топиш бо-расида иш олиб боради; мелиора-т и в Г. — суғориладиган ва қуритила-диган ҳудудлардан қ. х.да рационал фойдаланиш мақсадида уларнинг гидрогеологик шароитларни яхшилаш ме-тодларини ишлаб чикади. Суғориш меъ-ёрларини аниқлаш, қ. х.ни сув б-н таъ-минлаш, ер ости сувлари тартибини ба-шоратлаш, тупроқнинг шўрланишига қарши курашишда мелиоратив Г.нинг аҳамияти катта.
Ўзбекистонда мелиоратив Г.нинг та-раққиётига М. А. Шмидт, О. К. Ланге, Н. Н. Ҳожибоев, М. М. Крилов, Қ. Ғ. Ғаниев ва б. муҳим ҳисса қўшдилар; фойдали қазилма конлари-н и н г Г.си — ер ости сувларининг са-ноат аҳамиятини аниқлаш, ўрганиш, ўзлаштириш, ишга тушириш б-н шу-ғулланади; регионал Г. — ер ости сувларининг турли табиий шароитларда тарқалиш қонуниятларини геологик структуралар б-н боғлиқ ҳолда ўргана-ди. Регионал Г. геологик съемкага асос-ланади. Г. саноат сувларидан йод, бром, бор, стронций, литий, радий ва б. эле-ментларни ажратиб олиш, термал ва ўта иссиқ сув конларини кидириш ва разведка қилиш, бу сувлардан шаҳар ҳамда аҳоли яшайдиган жойларни иси-тиш б-н ҳам шуғулланади. Гидрогеологик тадқиқотларни Гидрогеология ва муҳандислик геологияси ин-ти, УзМУ, ТошТУ нинг Г. кафедралари олиб боради.
ГИДРОГЕОЛОГИЯ ВА МУҲАНДИС-ЛИК ГЕОЛОГИЯСИ ИНСТИТУТИ («Гидроингео») — Ўзбекистонда гидрогеологик соҳадаги йирик и.т. муас-сасаси. 1960 й.да Ўзбекистон ФА Геология ин-тининг гидрогеология ва му-ҳандислик геологияси бўлими асосида ташкил қилинган ва 1963 й.гача Узбекистан Фанлар академияси тасар-руфида фаолият кўрсатган. 1963 й.да ин-т собиқ Иттифоқ геол. давлат қўми-таси ихтиёрига ўтказилиб, қурғоқ зо-налар бўйича и. т. ишлари олиб бора-диган илмий марказга айлантирилди. 1969 й.дан Узбекистан геол. вазирли-ги (1992 й.дан геология ва минерал ресурслари давлат қўмитаси) тасарруфи-да.
Ин-т ходимлари Урта Осиё ва Жан. Қозоғистон ҳудудида ер ости сувлари захирасининг асосий манбаларини аниқладилар. Узбекистоннинг шаҳар ва қишлоқларини сифатли ичимлик суви б-н.тўла таъминлаш илмий ва
амалий жиҳатдан башорат қилинди, ер ости сувларидан суғоришда фойдаланиш усуллари ишлаб чиқилди. Республика ҳудуди гидрогеологик мелиоратив шароитлари, артезиан сув ҳавзалари, муҳандислик геологияси шароитлари бўйича тоифаланди. Шўрланган ерларнинг мелиоратив ҳолатини яхшилаш учун гидрогеологик мелиоратив тоифалаштириш ва башоратлаш методи ишлаб чиқилиб, шу асосда Урта Осиё регионининг ба-шоратли харитаси тузилди, ер ости сувлари захираларини саклаш, исроф бўлишига чек қўйиш ва ифлослани-шининг олдини олиш муаммолари ҳал қилинди. Узбекистоннинг шаҳар ва қишлоқларида ер ости сувлари сат-ҳининг кўтарилиб кетишини тўхта-тиш чора-тадбирлари ишлаб чиқил-ди. Тоғли жойларда одамлар ҳаётига хавф солаётган ва хўжаликка катта зарар келтирадиган геодинамик жа-раёнлар (тоғ кўчиши, қулаши, сел, карст)нинг вужудга келиш қонуният-ларини урганиш методи яратилди.
Узбекистан ресггубликаси мустақил-ликка эришгандан сўнг, ин-т қуруқ иқлимли минтақаларнинг гидрогеология ва муҳандислик геологияси маса-лалари бўйича и. т. олиб борадиган марказга айланди. Ин-тда айни пайтда ичимлик, минерал, термал ва саноат учун зарур сувларни кидириб топиш, захирасини ҳисоблаш, сувни нефть маҳсулотлари б-н ифлосланишдан саклаш, хавфли муҳандислик, геологик жараёнларни башоратлаш, гидрогеология ва муҳандислик геологияси бўйи-ча тузилган ҳисоб-китоб ва режаларни экспертиза қилиш каби муаммо ва мав-зулар бўйича изланишлар олиб борил-мокда.
Ин-тда 2001 й.да 10 та и. т. лаборато-риясида 128 илмий ходим, шу жумла-дан 3 фан д-ри, 30 фан номзоди ва 36 муҳандис, лаборант ишлади.
1997 й.дан бошлаб «Гидроингео» ин-ти қошида илмий даража беради-ган Илмий кенгаш фаолият кўрсат-моқца.
«Гидроингео»ни илмий йўналишла-рини ишлаб чикишда ва малакали хо-димлар тайёрлашда Ғ. О. Мавлонов, А. Н. Султонхужаев, Н. А. Кенесарин, С. Ш. Мирзаев, В. Г. Самойленко, Н. Н. Ҳожи-боев, А. С. Ҳасанов, Р. А. Ниёзов ва б. салмоқли ҳисса қушдилар. Ин-т бой кутубхонага эга (18 мингдан ортиқ асар).
ГИДРОГЕОТЕРМИЯ — гидрогеоди-намик системаларда т-ра алмашину-ви, ер ости сувлари ва уларга тўйин-ган қатламларнинг т-расини ўзгариб

туриши қонуниятларини ўрганадиган фан. Г. термал (ернинг маълум чуқур-ликларида тўпланадиган ёки ер ёриқ-ларидан юзага оқиб чиқадиган, т-раси 20° дан кам бўлмаган) сувларнинг ҳосил бўлиши, сув микдорининг сут-ка, йил, аср мобайнида ўзгариши ва сарфланиши қонуниятларини ҳамда ер ости бўшлиқпарини ўрганади. Г. ер яд-росидаги иссиқликни ўрганиш б-н алоқадор. Археологик тадқиқотлардан маълум бўлишича, ҳатто жез даври (мил. ав. 5—1-а.лар)да кишилар даво-ланиш мақсадида термоминерал сув-дан фойдаланишган.
Табиатда асосан учта гидрогеотермик режим мавжуд: очиқ, ёпиқ, ва аралаш. Кейинги пайтларда ер ости иссиқ сув-лари тез-тез ифлосланмокда. Бундай ифлосланишларни бартараф этишда термометрик ўлчовлар муҳим роль ўйнайди.
ГИДРОГЛАУБЕРИТ - минерал; натрий ва кальцийнинг сувли сульфати. Кимёвий формуласи Na10Ca3(SO,)g 6Н2О. Ранги оқ, ипаксимон ялтирай-ди, сувда эриб кетади. Г. толасимон, игнасимон, баъзан ўргимчак инига ўхшаш шаклларда учрайди. Зичлиги 1,5. Г. туз конларидаги неоген, тўртламчи давр ётқизиқлари гил, алевролитларда глауберит, гипс, ас-трахонит ва тенардит б-н биргаликда учрайди. Г. дунёда биринчи марта Қо-рақалпоғистондаги Қушқанатов кони-да топилган. Крраумбет ва Борсакел-маснинг тузли кўллари ётқизиқлари-да ҳам учрайди.
ГИДРОГРАФИЯ (гидро... ва ...графим) — гидрологиянинт бир тармоғи, қуруқ-ликдаги сув объектлари (даре, кул, сув омборлари)ни ўрганади. Г. уларнинг ўрни, ўлчами ва режимини, сув объект-ларининг тарқалишини, алоҳида таби-ий-тарихий ва ландшафт-географик зо-наларда уларнинг хўжалик аҳамияти ва улардан фойдаланишни (кема қатнови ва б.) тадқиқ этади. Гидрографик маъ-лумотлар сув объектларини узлашти-ришнинг транспорт ва энергетика аҳамияти, қурғоқчилик, тошқинга қар-ши курашиш, мелиорацияни ривож-лантириш ва б. учун муҳим аҳамиятга эга.
ГИДРОДИНАМИК УЗАТМА - двигатель узатаётган буровчи моментни ёки машина-қурол валининг айланишлар сонини бевосита (поғонасиз) ўзгарти-радиган гидравлик узатма. Вазифаси бир ўқда жойлашган парракли насос ва турбиналарнинг иши ҳисобига амалга оширилади. Улар иш суюқлиги (қову-шоқлиги кичик мой ёки сув) б-н тўлган торсион бўшлиқни ҳосил қила-
диган даражада бир-бирига яқин жой-лаштирилади. Г. у. гидромуфта ва гид-ротрансформаторга бўлинади. Икки (насос ва турбина) парракли ғидцира-ги бўлган ҳамда иккала валдаги буровчи моментлари бир хил булган Г. у.га гидромуфта дейилади; унингф.и.к. 95—98%. Гидромуфта бурғилаш қурил-малари, таъминлаш насослари ва б.да ишлатилади. Учта ёки ундан ортиқ (насос, йўналтирувчи аппарат ва турбина) парракли ғиддираги бўлган Г. у.га гидротрансформаторлар дейилади; бунинг гидромуфтадан фарқи шундаки, унда циркуляцияланадиган суюклик реактордан қўшимча ўтиб, оқим йўналишини ўзгартиради ва тур-бинадаги валнинг буровчи моментини поғонасиз ростлашга (ўзгартиришга) имкон беради. Автомобиль, тепловоз-ларнинг трансмиссиялари, кемалар-нинг куч узатмалари ва б.да ишлатилади.
ГИДРОДИНАМИК ҚАРШИЛИК -суюқлик (газ)нинг жисм ҳаракатига ёки қувур деворининг оқаётган суюқликка (газга) қаршилиги. Г.қ. босим ва ишқа-ланиш кучи таъсирида ҳосил бўлади. Жисм ҳаракатланмай турганда суюқлик (газ) оқса ёки жисм ҳаракатсиз муҳит (суюқлик ёки газ)да ҳаракатланса, Г.қ. жисмга таъсир қилаётган барча кучлар бош вектори проекциясига тенг бўла-
ди ва х б-н белгиланади: х
бунда р — муҳит зичлиги, д — жисм ёки суюклик тезлиги, S — жисмга хос сирт (мае, самолёт учун қанот сирти), Сх — ўлчамсиз коэффициент. Учиш ап-паратларининг Г.қ. и Сх ни аэродинамик қаршилик деб аталади. Г.қ. гидротехника иншоотлари, қурилмалари, аппаратла-ри (турбина қурилмалари, ҳаво ва газ тозалаш аппаратлари, газ, нефть ва сув қувурлари магистрали, компрессорлар, насослар ва б.)да ҳисобга олинади. ГИДРОДИНАМИКА (гидро... ва динамика) — механиканинт сиқилмайдиган суюқликлар ҳаракати ва уларнинг кат-тик жисмлар б-н ўзаро таъсирини ўрга-надиган бўлими. Г. суюқликлар ва газ-лар механикасининг энг ривожланган қисми бўлиб, газ динамикасита оид ма-салалар ҳам шу бўлимда ўрганилади. Су-юқликларнинг назарий моделини ту-зиш асосида ётувчи физик хоссалари каторига уларнинг узлуксизлиги ёки ту-ташлиги, яъни суюқликни тавсифлов-чи физик кўрсаткичларнинг фазода уз-луксиз тақсимланиши, енгил ҳаракат-ланиши ёки оқувчанлиги киради. Г. на-зариясида туташлик ва оқувчанликка, шунингдек суюклик ичидаги ишқала-
нишни тавсифловчи қовушоқликка эга бўлган суюқлик ҳаракатини тавсифлаш учун узлуксизлик тенгламаси ва Навье-Стокс тенгламасидан фойдаланилади. Ушбу тенгламалар суюқликнинг эле-ментар ҳажмига масса ва ҳаракат микдорининг сақланиш қонунларини тат-биқ қилиш натижасидир. Уларни уму-мий ҳолда ечиш анча мураккаб бўлиб, айрим хусусий ҳолларда ва ушбу сод-далаштирувчи тахминлардагина ечим охи рига етказилиши мумкин: қовушоқ-лик мавжуд эмас (идеал суюқлик) — бу ҳол гидродинамиканинг Эйлер тенг-ламаларига олиб келади; кичик қову-шоқлик ҳоли (ҳаво, сув), уюрмасиз ёки потенциал оқим; турғунлашган, ясси ўқавий симметрик бир ўлчамли ҳара-кат. Суюқлик айрим элементар ҳажм-ларининг жадал аралашуви б-н ифо-даланувчи турбулент ҳаракат ҳолида вақг бўйича «ўртачалашган» суюқлик модели ишлатилади. Г. тенгламалари-нинг ушбу ҳоллар ва б. ҳолларда ечиш-да ўхшашлик мезонларидан фойдала-нувчи ўхшашлик назариясига асослан-ган гидродинамик тажрибалардан фойдаланилади.
Г. таркибига фильтрланиш назария-си, суюқликнинг тўлқин ҳаракатлари назарияси, уюрмалар назарияси, кавитация назарияси, глиссирлаш назарияси киради. Г. усуллари воситасида гидравлика, гидрология ва гидротехника масалаларини ҳал қилиш ҳамда гидротурбиналар, насослар, қувурўт-казгичлар (трубопроводлар) ва б.ни муваффақиятли ҳисоблаш мумкин, улардан самолётлар ва кемаларни лойи-ҳалашда фойдаланилади. ГИДРОИЗОЛЯЦИЯ (гидро... ва франц. isolation — ажратиш) — қурилиш конс-трукциялари, бинолар ва иншоотлар-ни сув ва б. агрессив (емирувчи) суюқ-ликлар таъсиридан, шунингдек иншо-отларни сув ювиб кетишидан, фильтр-ланишидан ҳимоя қилиш. Г. ишлари бино, иншоот ва ускуналардан нормал фойдаланишни таъминлайди ҳамда уларнинг пухталигини, кўпга чидам-лилигини оширади. Г. бажариладиган иш тарзига кура — фильтрланишга қар-ши, коррозияга қарши хилларга; иш-латиладиган асосий материал турига кўра — битумли, пластмассали, минерал ва металл қопламанинг қоплани-шйга кўра — бўяладиган, суваладиган, елимланадиган, қуйиладиган, шимди-риладиган, инъекцияланадиган, тўқма хилларга; асосий вазифаси ва конструктив хусусиятига кўра — юзаки қоп-ланадиган Г., «қисилишга ишлайдиган» ва «ажралишга ишлайдиган» Г. хилларга бўлинади.
688

ГИДРОИЗОЛЯЦИЯ МАТЕРИАЛЛАРИ — қурилиш конструкциялари ва иншоотларини, бинони, сув ва кимё-вий агрессив суюқликлар (к-та, ишқор ва б.)нинг зарарли таъсирларидан ҳимоя қилинадиган материаллар. Вази-фасига кура, Г.м.нинг фильтраланиш-га қарши, коррозияга қарши ва герме-тиклайдиган хилларга; асосий матери-алининг турига кўра битумли, пласт-массали, минерал, металл ва б. хиллари бор. Битумли Г.м. эриткичларда су-юқлантирилган битумлар (битум лок-лари ва эмаллари)дан ёки сувда эрий-диган битумлар (битумли эмульсиялар, пасталар)дан фойдаланилади ва бево-сита ҳимоя қилинадиган материаллар-га суркалади. Кейинги вақтларда элас-тиклиги юқори ва ёрилмайдиган би-тумли-полимер Г.м. кенг ишлатилади. Пластмассали Г.м. эпоксид, полиэфир, поливинил ва б. лак-бўёқлар, полимер эритмалар ва бетонлар, полиэтилен, поливинилхлорид пардалар, каучукли герметиклар, резина лента-лар, шишапластлар тарзида ишлаб чи-қарилади ва улар ҳимоя қилинадиган материалларга суркалади, сувалади, елимланади ва қопланади. Минерал Г.м. цемент, лой ва б. қовушоқ минераллар асосида тайёрланиб, цемент ва силикат бўёқлар, гидрофоб тўкмалар, лой-бетон тулдиргичлар тарзида ишлаб чи-қарилади. Улар ҳимоя қилинадиган ма-териалларни бўяшда, сувашда фильтр-ланишга қарши тулдиргичлар сифатида ишлатилади. Металл Г.м. жез, мис, қурғошин, пулат листлар тарзида и.ч., ҳимоя қилинадиган материаллар ура-лади. Ҳозирда металл Г.м.нинг урнини пластмассали, шишапластикали Г.м.лар олмокда.
ГИДРОКАРБОНАТЛАР, бикарбонат л а р — карбонат кислота (Н2СО3)нинг нордон тузлари, мае, NaHCO, (натрий гидрокарбонат). Карбо-натларга ёки гидроксидларга сув ишти-рокида СОг таъсир эттириб олинади. Қиздирилганда карбонатларга айланади. Mac, 2NaHCO3->Na2CO3+H2O+CO,T. Ҳаммаси сувда эрийди. Кальций гидрокарбонат — Са(НСО3)2 сувиинг қаттиқ-лигини оширади. Г. қон реакциясини доим бир хил саклайдиган буфер мод-далар бўлиб, организмда муҳим физио-логик роль ўйнайди. Кўпроқ ишлатила-дигани — натрий гидрокарбонат (натрий бикарбонат, ичимлик сода, NaHCO3) меъда ширасида кислота кўпайганда, мевда ва ўн икки бармоқ ичакнинг яра касаллигида, шунингдек ацидоз б-н да-вом этадиган касалликлар (қандли диабет, юқумли касалликлар ва ҳ.к.)да порошок, таблетка ва эритмалари бую-
рилади, озиқ-овқат саноатида ҳам ишлатилади.
ГИДРОКИМЁ (гидро.. ва кимё) — та-биатдаги сувларнинг кимёвий тарки-бини ҳамда уларнинг кимёвий, физик ва биологик жараёнлар таъсирида ўзга-риш қонуниятларини ўрганувчи фан. Г. геокимё, гидрогеология ва гидрология фанлари б-н чамбарчас боғлиқ. Петрография, минералшунослик, тупроқшу-нослик, гидрогеология, гидробиология ва б. фанларнинг ривожланишида Г.нинг аҳамияти катта. Кимёвий таркиби ва минералланиш даражасига қараб таби-атдаги сувлар чучук (туз 1 л да 1 г ча), тахир (туз 1 л да 1 г дан ортиқ) ва шўр (туз 1 л да 50 г дан кўп) сувларга бўли-нади. Катион ва анионлар миқдорига кура, хлоридли, сульфатли, карбонат-ли ёки натрийли, магнийли, кальций-ли сувлар булади. Аҳоли яшаётган жой, саноат корхоналарини сув б-н таъмин-лаш, оқар сувларни тозалаш, нефть, руда конларини қидиришда Г.нинг роли катта. Г. йодли, бромли, радиоактив, минерал сувлардан халқ хўжали-гида, тиббиётда фойдаланиш йўллари-ни ҳам ўрганади. Г. ер ости сувлари тар-кибини ўрганиш, балиқларнинг тез-тез жой ўзгартириб туриш сабабларини аниклаш ва ҳарбий мақсадларда аҳами-ятли.
Қадимдан одамлар сувларнинг таъ-ми, ранги, ҳиди, иссиқ-совуқлиги, ўювчанлигига қараб турли мақсадлар-да фойдаланишган. Абу Али ибн Сино турли касалликларни даволашда табиий сувлардан фойдаланган. Ўзбекистон-да табиий сувлар кимёсини урганишга F. О. Мавлонов, М. Султонхўжаевлар катта ҳисса қўшди.
ГИДРОКОМБИНЕЗОН, ғаввослик л и б о с и — ғаввосни совқотиш ва ши-кастланишдан сақлайдиган кийим-бош. Сув ўтказмайдиган («қуруқ») ва сув утказадиган («ҳўл») Г.лар бўлади. Сув ўтказмайдиган Г. резиналанган газ-ламадан тикилади. Г. шлеми (бош ки-йими), куйлаги, шими, этиги ва қўлқоплари яхлит ёки алоҳида-алоҳи-да қилиб тайёрланиши мумкин. Г. шле-мига ғаввослик аппаратидан келади-ган нафас олиш найчаси бириктири-лади. Сув утказадиган Г. ғовак резина-дан тайёрланади; у ғаввос баданига ёпишиб туради. Унда шлем б-н кўйлак бирга, шим б-н пайпоқ бирга тикилади.
ГИДРОКОН,гидравлик кон — қазилма бойликлар (мае, кўмир)ни қазиш, ташиш ва ер сиртига чиқариш ишлари сув оқими энергияси ҳисоби-га бажариладиган шахта. Г.да сув ман-баи шахтага окиб келадиган ер ости
сувлари ҳисобланади. Кумир юқори (5— 10 Мя/м2) босимли сув оқими таъсирида увалатилади ёки олдин механик тарзда увалатилиб, кейин сув оқимида ювиб тущирилади. Сувни конга марказ-дан қочма насослар қувурлар орқали ҳайдаб беради. Забойда увалатиб туши-рилган кумир сув оқими таъсирида металл новларда гидрокутаргич камера-сига боради, ундан юқорига чиқари-лади ва бойитиш ф-касига юборилади. Бу ерда кумир аралашмалардан тоза-ланади (бойитилади), сувсизлантири-лади ва қуритилади. Г.да техник-иқти-содий кўрсаткичлар «қуруқ» шахталар-дагидан юқори булади (яна қ. Гидромеханизация).
ГИДРОКОРТИЗОН, кортизол -одам, маймун ва итларнинг буйрак усти бези пўстлоқ қаватида холесте-/шидан ҳосил бўладиган стероид гормон. Организмдан асосан сийдик б-н ажралади. Глюкокортикоид таъсирга эга — жигарда глюкоза ҳосил бўлишй-ни ва унинг қондаги микдорини оширади. Г. жигарда оқсил ва рибонукле-ин кислота синтезини барқарорлаш-тиради, кўпгина бошқа тўқималар (мае, лимфа, мускул тўқимаси, би-риктирувчи туқима)да эса бу жараён-ни тормозлайди. Г. ажралишини адре-нокортикотроп гормон иштирокида гипофиз тартибга солиб туради. Организм учун нохуш ҳолат ёки бирор ка-саллик рўй берганда (қ. Адаптацией синдром, Стресс) Г. ҳосил булиши жа-даллашади. Г. ва унинг препаратлари ҳамда сунъий ҳосилалари — предни-золон, триамцинолон ва б. тиббиёт амалиётида турли касалликларни даволашда ишлатилади. ГИДРОКСИДЛАР —металларнинг умумий формуласи Ме(ОН)п булган (бу ерда п —металлнинг оксидланиш да-ражаси) анорганик бирикмалари. Асос-лик ва амфотерлик хоссаларига эга булиши мумкин. Ишқорий, ишқорий-ер металлар ва Те(1) Г.и ишқорлар де-йилади. Эритманинг муҳитига қараб ҳам кислота, ҳам асос хоссасига эга булган. Г.: Zn(OH)2, Be(OH)2, Ga(OH)3, А1(ОН)3, Sn(OH)2, Pb(OH)2 ва б. амфо-тер Г. дейилади. Улар кислоталар таъсирида тузлар, кучли асослар таъсирида эса гидроксокомплекслар ҳосил қила-ди. Мае, рух гидроксиди кислота б-н ҳам, асос б-н ҳам реакцияга кири-шади:
Zn(OH)2+2HCl Zn(OH)2+2KOH
ZnCl2+2H2O > K2[Zn(OH)4]
Куп Г. ва уларнинг сувдаги эритмалари ҳаводан СО2 ни ютиб карбонат-лар ҳосил қилади. Ишқорий металлар

Г. и (LiOH дан ташқари) қиздирилганда суюқланади, бошқа Г. эса, жумладан LiOH ҳам парчаланади, мае, Cu(OH)2 -» CuO+H2O.
Г. металл оксидларини сув б-н би-риктириб олинади. Баъзи элемент ок-сидлари сувда эримаганлиги сабабли уларнинг Г.ини олиш учун туаларига ишқор таъсир эттирилади. Деярли ҳамма элементларнинг Г.и аниқланган. Уларнинг баъзилари табиатда минерал-лар (мае, гидраргиллит А1(ОН)3, бру-сит Mg(OH)2) ҳолида учрайди. ГИДРОКСИЛ ГУРУҲ, гидроксил — сув қоддиғи, ОН, бир валентли радикал; аксари кимёвий бирикмалар молекуласининг таркибига киради ва уларнинг баъзи хоссаларини белгилаб беради. Мае, сув (Н—ОН), асос (Na— ОН), кислородли анорганик кислота-лар, барча органик кислоталар, спирт ва б. таркибида Г.г. бор. Сувда яхши эрийдиган асослар (ишқорлар) сувли эритмаларда диссоциацияланиб, бир нечта ОН ионларини ҳосил қилади, ишқорларнинг тавсифли хоссалари ҳам шундан келиб чиқади. Г.г.ни бошқа гу-рухларга алмаштириш йўли б-н жуда куп янги кимёвий бирикмалар олиш мумкин.
ГИДРОКСИЛАМИН, NH2OH -рангеиз кристаллар. Мол. м. 33,0298, ромбик панжарали, 32"да эрийди, зичлиги 1335 кг/м3 (10° да). Г. иссиқ-лик таъсирига чидамсиз, гигроскопик модда, қиздирилганда (100° дан ю кори да) портлаши мумкин. Парча-ланганда аммиак, азот ва сув ҳосил қилади. Сув, метанол ва этанол б-н турли нисбатда аралашади, лекин эфир ва бензолдя эримайди. Г. кисло-тали муҳитдаги сувли эритмада бар-қарор бўлиб, кимёвий реакцияларга оксидловчи сифатида ҳам, қайтарув-чи сифатида ҳам кириша олади. Мае, темирни уч валентли бирикмаларидан икки валентли, мисни икки валентли бирикмаларидан бир валентли ва плутонийни тўрт валентли бирикмаларидан уч валентли бирикмаларига-ча қайтара олади. Ҳаво кислороди Г.ни секин   NO2  ва Н2О2 га оксидлайди.
Суюқ ҳолдаги Г. фаол оксидловчилар б-н алангаланиб шиддатли, бром, калий хромат, кумуш нитрат ва б. б-н сует реакция га киришади. Г. таркиби-даги азот ва кислород атомларида бўлинмаган электрон жуфтлари бор-лиги сабабли мустаҳкам (барқарор) комплекслар ҳосил қилади. Унинг платина ва никель б-н ҳосил қилган комплекслари 100° га чидамли кам гигроскопик моддалардир.

Г. кучли кислоталар б-н гидроксил-аммоний катиони тутувчи тузлар ҳосил қилади, булардан хлорид NH,OHC1, сульфат (NH3OH)2SO4 ва перхлорат NH3OHC1O4 лар аҳаммятли-дир. Г. молекуласидаги водород атом-лари турли анорганик ва органик крл-диқларга алмаштирилиши мумкин. Натижада гидроксиламинсульфонат-лар, гипонитритлар, гипонитратлар олиш мумкин бўлади. Саноатда Г. платина катализатори иштирокида NO ни водород б-н қайтариб ёки нитрат кис-лотани палладий иштирокида гидрир-лаб олинади. Г. ва унинг тузлари ок-симлар, гидроксим кислоталари ва баъзи б. моддаларни синтез қилишда қўлланилади. Г. сульфати рангли фото-ва кинотасмада очилтиргич (проявитель) сифатида ишлатилади. Г. перх-лорати эса ракета қаттиқ ёқилғиси учун оксидловчидир. Г. ва унинг тузлари заҳарли.
ГИДРОЛИЗ {гидро... ва юн. lysis —аж-ралиш, парчаланиш) —моддалар б-н сув ўртасида ўзаро таъсир натижасида турли бирикмалар (кислота, асос ва б.) ҳосил бўлиши, жумладан (тузларда) ион алмашинув реакцияси. Г.ни қўйи-даги умумий тенглама б-н кўрсатиш мумкин: А-В+Н-ОН «± А-Н+В-ОН, бу ерда А—В —гидролизланувчи модда (туз), А—Н (кислота). В—ОН (асос) — гидролиз маҳсулоти. Г. анорганик ва органик бирикмаларда кўп тарқалган муҳим жараёндир. Г. тузлар, углеводлар, оқсиллар, эфирлар, ёғлар ва б. турли синфга мансуб бирикмаларда учрайди.
Тузлар гидролизланиши массалар таъсири қонунига бўйсунади. Кўпчилик ҳолларда тузлар гидролизи қайтар ре-акциядир. Г. натижасида эримайдиган ёки енгил учувчан модда ҳосил бўлса, реакция туз бутунлай парчалангунча давом этади. Кучсиз кислота б-н кучли асосдан таркиб топган тузлар гидролиз-ланганда эритма ишқорий муҳитли бўлади:
CH,COONa+HOH# <± CH,COOH+Na++OH-
Кучсиз асос б-н кучли кислотадан таркиб топган тузлар гидролизланган-да эса эритма кислота муҳитли бўлади:
NH4C1+HOH <± NH4OH+H+C1.
Кучсиз кислота ва кучсиз асосдан таркиб топган тузлар тўла Г.га учрайди:
A12S3+6H2O=2A1(OH)3+3H2ST 2Ar+3S2-+6H2O=2Al(OH)3+3H2St.
Кучли кислота ва кучли асосдан таркиб топган тузлар Г.га учрамайди,
уларнинг сувдаги эритмалари нейтрал бўлади. Муҳитнинг кислотали ё ишқорли бўлишини таъминлайдиган буфер эритмалар Г. туфайли мавжуд бўла олади. Бундай эритмаларнинг физиологик аҳамияти ҳам жуда му-ҳим — организмнинг нормал ҳаёт фаолияти учун Н+ ионлари доим бирдай концентрацияда бўлиши за-рур. Ер пўстининг бир қанча геологик ўзгаришлари, минераллар ҳосил бўлиши ва тупроқнинг шаклланиши тузларнинг гидролизланишига бог-лик.
Тузларнинг гидролизланиши кимё саноатидаги кўпгина муҳим жараёнлар-га асос бўлиб хизмат қилади. Органик бирикмаларнинг гидролизланиши — уларнинг сув таъсирида парчаланиб икки ёки ундан ортиқ модда ҳосил қилиши демакдир. Органик моддалар аксари кислота ёки ишқорлар иштирокида гидролизланади. Яна қ. Гидролиз саноати.
ГИДРОЛИЗ САНОАТИ -ўсимликлар ва уларнинг чиқитларидан турли органик бирикмалар ишлаб чиқарувчи са-ноат тармоғи. Ёғоч (қипиғи) ёки қ. х. чиқиндилари (маккажўхори сўтаси, кунгабоқар пўчоғи, шулха, ғўзапоя ва ш. к)ни гидролиз қилинганда углевод қисми сув ва иссиқлик таъсирида ҳамда катализаторлар (минерал кислота ва б.) иштирокида қанд модда-сига айланади. Ҳосил бўлган қанд мод-даси (глюкоза, моноза ва б.) бижғити-либ, ундан ҳар хил спирт олинади. Гидролиз вақтида қанд моддалари б-н бирга фурфурол, фуран, турли органик кислоталар (мае, сирка, лимон кислотаси ва б.), оқсил-витаминли ем қўшимчаси (дрожжи) каби маҳсулот-лар ҳосил қилинади. Ҳозирги замон технологиялари асосида ишлаб чиқа-риш йўналишларига қараб гидролиз усули б-н 1 т қуруқ ёғоч ва қ.х. чиқин-диларидан чорва учун 220 кг оқсил-витаминли аралаш ем қўшимчаси ёки 35 кг оқсилли қўшимча ва 175 л этил спирти ёхуд 105—110 кг оқсилли қўшимча ва 70—80 кг фурфурол олиш мумкин.
Ўзбекистонда Андижон гидролиз з-ди 1953—94 й.ларда ишлади (қ. Андижон биокимё заводи), Фарғона ш., Тошкент вилоятида (Янгийўл ш.) гидролиз з-длари бор (2001). Уларда этил спирти, фурфурол, ксилит, оқсил-ви-таминли қўшимча, триоксиглутар кислота ва б. маҳсулотлар ишлаб чиқари-лади. Г. с. чет мамлакатлардан АКШ, Германия, Франция, РФ, Венгрия, Польшада ривожланган.
Рисқивой Ёқубов.

ГИДРОЛОГИК АХБОРОТ
ГИДРОЛОГИК АХБОРОТ -сув ман-балари (даре, кўл, сув омбори ва ҳ. к.) нинг ўтган даврдаги, ҳоз. ва келажак-да кутиладиган ҳолати ҳақидаги гидрологик маълумотлар тўплами. Гидрологик маълумотлар махсус кузатиш жойлари (гидрологик станция ва гидрологик кузатув манзили)ц» тўпланади. Бу маълумотлар қайта ишланиб, таҳ-лил қилиниб Г.а. сифатида умумлаш-тирилади. Г. а. аҳоли, ишлаб чиқариш ва б. манфаатдор муассасаларга махсус расмий хабарнома (бюллетень) ёки оммавий ахборот воситалари (телевидение, радио, газета) орқали ет-казилади.
ГИДРОЛОГИК БАШОРАТ -даре, кўл ёки сув омборида юз берадиган жа-раёнлар (музлаш, эриш, тошиш, сув сарфи ва б.)нинг боришини илмий тарзда ол дин дан аниқлаш. Башорат қилинадиган жараёнларнинг хилига қараб, Г. б. сувга дойр тахмин ёки муз-га дойр тахминга бўлинади. Сувга дойр тахм-инга мавсумий оқим ҳажми, тош-қин юз бергандаги оқим ҳажми, сув тўлиб оққан ва сув тошқини пайтла-ридаги энг юқори сув ҳажми, турли давр (кун, ой, йил) учун ўртача сув сарфи, тўлиб оқадиган пайт қачон юз бериши ва б.ни олдиндан айтиш кира-ди. Музга дойр тахминлар даре, кўл ёки сув омборининг музлаши ва эриши, муз қалинлиги ва б.ни олдиндан ай-тишни ўз ичига олади. Г. б. қисқа муд-датли (15 кун) ва узок, муддатли (бир неча ой) бўлиши мумкин.
Г. б.га қараб қишлоқ ва сув хўжали-ги, энергетика ташкилотлари сувдан фойдаланиш, энергия ишлаб чиқиш, сув омборларидан фойдаланиш, сув кам йиллари ундан оқилона фойдаланиш, сув кўп йиллари аксинча иншо-отларни, далаларни, аҳолини селдан ҳимоя этиш режалари тузадилар. Г. б. тузишда дарёларда кутилаётган ҳоди-салар ва даре ҳавзасидаги гидрометео-рологик шароитлар орасидаги боғлиқ-ликдан фойдаланилади. Бунинг учун гидрометеорология тармоклари ташкил этилиб, уларда қорнинг баландлиги, ёғиннинг миқдори, муздан эриган сув микдори, ҳаво ҳарорати ва б. (бориш қийии бўлган тоғли ҳудудларда қор-нинг қалинлиги самолётдаги махсус ас-боблар б-н) ўлчанади. Олинган маълумотлар радио орқали марказий гидрологик башорат хизматига келиб туша-ди, қайта ишланади ва турли башоратлар тузилади. Агар ҳисобланган ва амалдаги маълумот орасидаги фарқ 0,67о дан ошиқ бўлмаса (а —меъёрдан ўртача квадратик тебраниш) Г. б. тўғри деб ҳисобланади.
Ўзбекистон дарёларида суғориш ва энергетика учун зарур гидротехника иншоотлари қурилган бўлиб, улар ве-гетацион давр (апр.—сент.) учун ўрта-ча ва максимал сув сарфи башорати, новегетацион давр (окт.—март) учун ўртача сув сарфи ўн кунлик ва кунда-лик, чорак, ойлик тахминлар, сув са-тҳини кескин ошиши ёки камайиши ва ниҳоят, сел келиши тахминлари б-н таъминланади.
ГИДРОЛОГИК ЙИЛ -даре ҳавзаси-да намликнинг тўпланиши ва сарфла-ниши циклини тўла қамраб оладиган вақт. Бу вақт оралиғи дарёлар ҳавзаси-да қорнинг ёғиши, тўпланиши, эрий бошлаши ва ундан сув оқими ҳосил бўлиши даврини ўз ичига олади. Жой-нинг географик ўрни, иқлим шарои-ти, рельефига боглиқ ҳолда Г. й.нинг бошланиши ва тугаши турли географик кенгликларда турлича вақтларга тўғри келади. Шим. кенгликларда Г. й.нинг бошланиши сифатида шим.дан жан.га томон мое равишда 1 сент.дан 1 янв. гача ораликдаги бирор муддат қабул қилинади (Г. й. боши тегишли ойнинг биринчи кунидан бошланади). Г. й. бо-шини ўртача ойлик ҳаво т-раси ва атмосфера ёғинларининг йил давомида тақсимланишига қараб ҳам аниқласа бўлади. Ўрта Осиё дарёлари учун Г. й. боши сифатида 1 окт. қабул қилинган, табиийки, Г. й. охири 30 сент.га тўғри келади. Гидрологик тадқиқотларда календарь йил ўрнига Г. й.дан фойдаланиш анча қулай.
ГИДРОЛОГИК КУЗАТУВ МАНЗИЛИ —сув манбалари (дарё, кўл, канал, сув омборлари ва б.)нинг ҳолати ва тар-тиботи мунтазам кузатиб бориладиган махсус жой. У сув баландлиги ва ҳаро-ратини ўлчаш, қишки тартибот (муз қалинлиги, муз устидаги қорнинг ба-ландлиги)ни кузатиш, сувнинг тўлқинланиши, тиниқпиги ва муаллақ заррачалар таркиби, унинг қиялиги, сув сарфини аниқлаш учун намуна олиш, сувдаги ўсимликларни кузатиш, гидрологик тартибот ва ёғин тўғрисида маълумотлар тўплаш, ёғин ва қор қоплами устида метеорологик кузатишлар олиб бориш ва б. вазифа-ларни бажаради. Шунингдек, муз ҳосил бўлиши ва ёгинни кузатади. Кузатишлар гидрометеорологик ст-я ва кузатув манзиллари учун тайёрланган қўлланма асосида ягона усул ҳамда бир хил асбоблар ёрдамида олиб бори-лади.
Г.к.м.дан олинган маълумотлар қиш-лоқ ва сув хўжалиги учун катта аҳами-ятга эга бўлган гидрологик башорат учун  асос  бўлиб  хизмат қилади.
Г.к.м.лар ишини вилоят гидрологик бошқармалари ва Бошгидромет назо-рат қилиб боради.
ГИДРОЛОГИК РЕЖИМ -сув манбаи (дарё, кўл ва б.) холатининг улар сув тўплайдиган ҳавзанинг табиий географик хусусиятлари, биринчи навбатда иклим шароити таъсирида вақт бўйи-ча қонуниятли ўзгариши. Г.р. сув сат-ҳи, сув сарфи (оқим режими), сув т-раси режими, музлаш ҳодисалари (музлар режими), лойқа оқизиқлар (оқизиқлар режими), сувда эриган моддалар, ўзан ҳолати каби Г.р. эле-ментларининг кунлик, ойлик, мавсумий, йиллик ва кўп йиллик ўзгариш-лари тарзида намоён булади. Сув ман-баининг турига боғлиқ ҳолда дарё, кУл, ер ости сувлари, ботқоқликлар, музликлар Г.р.лари фарқланади. Ҳоз. кунда сув манбаларининг табиий Г.р. инсон хўжалик фаолияти таъсири (ка-наллар, сув омборлари қурилиши) натижасида ўзгарган. ГИДРОЛОГИК СТАНЦИЯ - 1) дарё, кўл, сув омборлари гидрологик режимини Урганиш мақсадида гидрометеорология хизмати тасарруфида ташкил этиладиган и.ч. муассасаси. Г. с. тегишли кузатиш қурилмалари ва асбоблари б-н жиҳозланиб, махсус билим ва малакаларга эга бўлган ку-затувчи ходимлар ва улар фаолият кўрсатишлари учун зарур бўлган бино б-н таъминланади. Г.с.лар ўзига қарашли ҳудуддаги сув манбалари (объектлари)нинг гидрологик режимини ўрганади, ўзига бириктирилган кичик Г.с. лар ва кузатув манзилла-рига раҳбарлик қилади, сув режими-нинг элементлари ҳақида уларда тўпланган кузатиш маълумотларини қайта ишлайди ва умумлаштиради, маълум корхона ва муассасаларни сув манбаларининг гидрологик режими ҳақида тегишли маълумотлар б-н таъ-минлайди. Шунингдек, сув манбалари (асосан дарёлар)да бевосита сув сат-ҳи, сувнинг оқиш тезлиги, сув сарфи, лойқа оқизиқлар, т-ра ва гидро-кимёвий таркиби каби элементларни ўлчаш ёки аниқлаш ишларини бажаради, кузатиш маълумотларини даст-лабки қайта ишлаш ва таҳлил қилиш б-н шуғулланади (яна қ. Гидрологик тармоқлар); 2) денгиз (кўл)нинг ко-ординаталари маълум бўлган бирор нуқтасидаги махсус кузатиш жойи. Унда кемадан туриб денгиз (кўл)нинг аҳволи, об-ҳаво, ҳар хил чуқурликда сувнинг шаффофлиги ва ранги, т-раси ва кимёвий таркиби, оқим йўна-лиши ҳамда тезлиги кузатилади ва ўрганилади.
ГИДРОЛОГИЯ

ГИДРОЛОГИК ТАРМОҚЛАР -сув манбалари (даре, кўл, сув омбори, канал)нинг гидрологик режимини ўрганиш мақсадида гидрологик куза-тишлар олиб борадиган махсус ман-зиллар (гидрологик станция, гидрологик кузатув манзили) мажмуи. Ўзбекис-тондаги Г.т.нинг асосий қисми Ўзбе-кистон Республикаси Вазирлар маҳкамаси \узуридаги Гидрометеорология Бош бошқармаси (Бошгидро-мет) тасарруфида. Умумдавлат Г.т.дан ташқари айрим муассасалар (мае, Та-биатни муҳофаза қилиш давлат қўми-таси, Қишлоқ ва сув хўжалиги вазир-лиги ва б.) га қарашли аниқ мақсад ва вазифаларни кўзлаб иш юритади-ган гидрологик ст-я ва кузатув ман-зиллари мавжуд. Узбекистан ҳудудида дастлабки гидрологик манзил 1896 й. Норин дарёси (Учқўрғон яқини)да ташкил этилган. 1901 й.дан Чирчиқ дарёси (Хўжакент қишлоғи яқини)да, 1913 й.дан эса Амударё (Нукус яқини) да ташкил этилган манзилларда Дои-мий гидрологик кузатишлар олиб бо-рилади. Кузатиш манзиллари сони йил сайин ортиб борди. 2000 й.да 120 дан ортиқ гидрологик ст-я ва кузатув манзили ишлади. Юза сувларнинг сифа-тини кузатиш ҳам Г.т. (70 та даре ва сойда, 11 та сув омборида, 114 та кузатиш жойи)да амалга оширилади. Уларда 65 гидрокимёвий ва 3 гидро-биологик кўрсаткичлар аниқланади (2000). Г.т.да тўпланган маълумотлар айрим табиий ёки маъмурий ҳудудлар сув захиралари миқдорини ва сифа-тини баҳолашда ҳамда улардан сама-рали фойдаланиш б-н боғлиқ бўлган муаммоларни ҳал этишда муҳим аҳамият касб этади. ГИДРОЛОГИК ҲИСОБЛАШЛАР -муҳандислик ёки амалий гидрология-нинг бўлимларидан бири. Алоҳида фан сифатида 19-а.нинг 2-ярмида шаклла-на бошлаган. Г.ҳ.нинг вазифаси дарё-лар сув режимининг турли миқдорий кўрсаткичлари (сув сатҳи, сув сарфи, оқим модули, оқим қалинлиги, оқим коэффициенти ва б.)нинг қийматлари-ни ҳисоблаш ва аниқлаш усулларини ишлаб чиқиш ҳамда амалиётга татбиқ этишдан иборат. Г. ҳ.да турли ҳисоблаш усуллари қўлланилади. Бунда математик статистика, эҳтимоллар назария-си, харитаграфия фанлари ютуқлари-дан фойдаланилади. Кам ёки умуман ўрганилмаган дарёларнинг оким меъё-ри (нормаси), баҳорги-ёзги тўлинсув ҳамда кузги-қишки кам сувли даврлар-даги оқим миқдорлари, оқимнинг йил давомида тақсимланиши, унинг энг катта ва энг кичик қийматлари, лойқа
оқизиқлари кўрсаткичлари, т-ра режи-ми, гидрокимёвий кўрсаткичлари ва б. аниқданади.
ГИДРОЛОГИЯ (гидро... ва ...логиядан) — табиатдаги барча сув, яъни океан ва денгизлар, дарё ва кўллар, қор ва муз-ликлар, сув омборлари, ботқоқликлар ва ер ости сувларини, уларнинг жойла-шиши, хусусиятлари, ўзаро ва атроф табиий муҳит (атмосфера, литосфера, биосфера) б-н таъсири натижасида рўй берадиган ҳодисалар ҳамда жараёнлар қонуниятларини ўрганадиган фан. Г. ўрганиладиган сув ҳавза (объект)лари-нинг жойлашишига кўра океан ва денгизлар Гхи (океанология ёки океанография), қурукдик Г.сига бўлинади. Айрим олимлар ер ости сувлари Г.си (гидрогеология)»» алоҳида қисм сифатида ажратадилар. Фаннинг ҳоз. тараққиёт босқичида Г. атамаси куруклик Г.сининг синоними сифатида ишлатилади.
Г. дастлаб табиий геогр., гидротехника, геол., навигациянинг тармоғи сифатида ривожланди ва илмий бил им-лар тизими сифатида эса 20-а. бошида шаклланди.
Қуруқлик Г.си гидрография, гидрометрия, умумий Г., муҳандислик Г.си каби ўзаро боғлиқ бўлимлардан иборат. Гидрография сув объектларининг ўрни, ўзига хос хусусиятлари, географик тарқалиш қонуниятлари ҳамда улардан халқ хўжалигида фойдаланиш имкониятларини аниқлаб беради. Гидрометрия Г.нинг ўлчов ишларини амалга ошириш усулларини ишлаб чи-қиш ва уларда ишлатиладиган асбоб-ускуналарни яратиш б-н шуғулланади. Умумий Г., одатда, дарёлар гидрологияси (потамология), кўл ва сув омборлари Г.си (кўлшунослик ёки лимнология), қор ва музликлар Г.си (муз-шунослик ёки гляциология), ботқоқ-лар Г.си (ботқоқшунослик ёки тальматология)ни ўрганади. Муҳандис-лик Г.си бевосита илмий, амалий ма-салаларни ҳал этади ва шу мақсадда сув объектларининг динамикасини, уларнинг турли гидрологик кўрсаткич-ларини ҳисоблаш ҳамда башорат қилиш усулларини ишлаб чиқиш б-н шуғулланади. Муҳандислик Г.си тарки-бида ўзан жараёнлари ва ўзан оқими динамикаси, гидрологик ҳисоблашлар, гидрологик башоратлар алоҳида фан сифатида шаклланди ва жадал ривож-ланмоқца. Ўзан жараёнлари ва ўзан оқими динамикаси сув массаларининг ҳаракати, тўлқинлар, улар таъсири натижасида кузатиладиган ўзан емири-лиши, оқизиқлар режими, шу жараёнлар б-н боғлиқ ҳолда ўзан шакли ва қиёфасининг ўзгариб туришини, улар-
нинг турларини ўрганади. Сув транспорта ҳаракатини таъминлаш, сув ин-шоотлари (тўғонлар, кўприклар)ни қуриш учун тегишли хулосалар чиқа-ради. Гидрологик ҳисоблашлар дарё оқимининг кўрсаткичлари (оқим меъ-ёри, энг катта ва энг кичик сув сарф-лари, окимнинг йил давомида тақсим-ланиши, оқим ўзгарувчанлиги)ни аникдаш б-н шуғулланади. Гидрологик башоратлар Г.нинг амалий бўлими бўлиб, гидрологик жараёнларни олдин-дан айтиб бериш (башорат қилиш) усулларини ишлаб чиқади.
Г. фани олдида сув захиралари ва атроф муҳит муҳофазасига тааллуқли бўлган қуйидаги вазифалар пайдо бўлди: 1) сув захираларини миқдор ва сифат жиҳатдан тежаш ва муҳофаза қилиш; 2) табиат ва антропоген омил-лар таъсирида уларнинг ўзгариш қону-ниятларини ўрганиш; 3) амалга оши-рилаётган сув хўжалиги тадбирлари (мелиорация, ирригация, гидроэнергетика, сув захираларини ҳудудлар бўйича қайта тақсимлаш ва ҳ. к.)ни иқтисодий ва экология нуқтаи назари-дан асослаш учун керакли гидрологик маълумотлар б-н таъминлаш. Ушбу му-аммолар замирида Г.нинг янги йўна-лишлари — гидроэкология, мелиора-тив гидрология (суғориладиган ҳудуд-лар гидрологияси ёки агрогидрология) алоҳида фан сифатида шаклланмокда. Г.нинг сув ҳавзаларида кечадиган табиий (физик), кимёвий ва биологик жараёнларни ҳамда улардаги сув массаларининг табиий (физик) хусусият-ларини, сифатини, биологик захираларини ўрганадиган қисмлари гидрофизика, гидрониме, гидробиология деб ата-лади. Сув ҳавзаларининг ҳосил бўлиши, ривожланиши ва ҳудудлар бўйича тақ-симланиши, шунингдек, уларнинг гидрологик тартиби табиий минтақаларга хос бўлган — зонал ва хос бўлмаган — азонал омиллар (жойнинг рельефи, геологик тузилиши)га боғлиқ. Уларни ўрганишда Г. иқлимшунослик, метеорология, геология, гидрогеология, геоморфология, табиий геогр. каби фан-лар маълумотларига таянади. Сув ҳав-заларида кечадиган ҳаракатлар (сув оқимлари) қонуниятларини ўрганиш-да Г. гидродинамика, гидравлика фанлари усулларидан, гидрологик ҳисоб-лашлар ва башоратларда эса аэрокос-мик ва математик усуллардан, замона-вий ҳисоблаш машиналаридан кенг фойдаланади. ЎзРда тоғли ҳамда суғо-риладиган ҳудудлар Г.си бўйича амалга оширилган и. т. ишлари натижалари жаҳон миқёсида тан олинган. Бунда Ўзбекистон Республикаси Вазирлар
692
ГИДРОЛОКАТОР
Маҳкамаси ҳузуридаги Бошгидромет ҳамда Ўрта Осиё регионал илмич тад-қиқот ин-ти, Ўрта Осиё ирригация илмий тадқиқот ин-ти, Ўзбекистон ФА Сув муаммолари ин-ти, Геология ва геофизика ин-ти, «Ўзсувлойиҳа» ин-ти, «Тошсувлойиҳа» ин-ти, Мирзо Улуғбек номидаги ЎзМУ ҳамда Тош-кент ирригация ва қ. х.ни механизаци-ялаштириш муҳандислари ин-тининг қуруқлик гидрологияси кафедралари олимларининг ҳиссалари катта.
Лд:Ра с улов А. Р., Ҳикматов Ф. Ҳ ., Умумий гидрология, Т., 1995.
Фазлиддин Ҳикматов, Даўлетбой Айтбоев.
ГИДРОЛОКАТОР (гидро... ва лот. loco —жойлаштираман) —сув остидаги объектларнинг вазиятини товуш сиг-наллари ёрдамида аниқпайдиган гидроакустик ст-я (асбоб). Г. ёрдамида сув остидаги объект (мае, чўккан кема)-гача бўлган масофа, қия узоқлик бўйи-ча сувга ботиш чуқурлиги, вертикал текислик бўйича объект томонга йўна-лиш бурчаги аникланади. Г.нинг иш-лаш тарзи қуйидагича: генератор иш-лаб чиқарадиган электр кучланишлар импульси «қабул қилиш —узатиш» узиб-улагичи орқали электр-акустик вибраторга боради. Вибратор акустик импульеларни муайян бурчак остида ёки ҳамма йўналишларда сувга тарқа-тади. Объектга тегиб қайтган импульс -ли сигналлар махсус асбоблар (рекордер, радиокарнай, телефон, электрон-нурли трубка) да қайд қилинади ва ишлов берилади ҳамда тегишли кўрсат-кичлар аникланади (раемга қ.)
Г. объектни қидириш усулига кўра, одимли қидириш, секторли қидириш ва доиравий кузатув хилларига бўли-нади.
Гндролокаторнннг блок-схемасн: I — акустик тизими; 2 — буриш қурилмаси; 3 — коммутация қурилмаси; 4 — импульс генерато-ри; 5— к^айтиргич; 6— рекордер; 7— ра-диокарнай; * — телефонлар; 9 — электрон-нурли трубка.
ГИДРОЛОКАЦИЯ (гидро... ва лот. locatio —тарқалиш) —сув ости объект-лари (мае, сувга чуккан кема) вазиятини объектларнинг ўзи тарқатаётган (сует локация) ёки  сунъии ҳосил
қилинган акустик сигналларнинг сув объектларидан қайтиши натижасида юзага келадиган (фаол локация) акустик сигналлар воситасида аниқлаш. Г. кемалар ҳаракатида кўринмайдиган сув ости тўсиқларини ошкор қилиш-да, балиқтўдаларини аникдашда, оке-аннинг физик хоссаларини тадқиқ қилишда, чўккан кемаларни излаш ва б.да катта аҳамиятга эга. ГИДРОМЕТАЛЛУРГИЯ (гидро... ва металлургия) — кимёвий элементларнинг сувдаги эритмаси ёрдамида хом ашё (руда ва баъзи саноат чиқиндилари)-дан рангли металларни ажратиб олиш. Г. бирин-кетин бажариладиган қуйида-ги технологик юмушларни уз ичига олади: рудага механик ишлов бериш, кимёвий ишлов бериш, чўктириш (тиндириш), металлни ажратиб олиш. Рангли металларни ажратиб олиш учун хом ашё майдаланади, майдаланган хом ашё хлорловчи, оксидловчи ва қай-тарувчи муҳитларда куйдирилади, қовуштирилади, сўнгра эритувчи би-рикма б-н ишланади. Натижада пульпа (майдаланган руданинг эритувчи б-н аралашмаси) ҳосил бўлади. Эритувчи бирикма сифатида сульфат кислота, сода, ўювчи натрий, аммиак, цианид ва хлоридлар, натрий сульфид ва б. нин г сувдаги эритмаси ишлатилади. Эритувчи бирикмадаги металл эритма-лари шлам (таркибида металл бўлма-ган майда қўшимчалар) дан ажрати-лади. Бунинг учун пульпа қуритилади, сўнгра тиндириш қурилмалари ва фильтрларда ювилади. Эритувчи бирикмадаги металл эритмалари чанларда (крестовина ва куракчалар ўрнатилган вал ёрдамида) ва кимёвий усул б-н (рух, алюминий кукунлари таъсир эт-тириб) чўкмаган зарралар ва зарарли қўшимчалардан тозаланади. Металл ва унинг бирикмалари эритмадан чўкти-риб олинади. Бу жараёнда электролиз, цементитлаш, сорбция (ион алмашув-чи қатронлар ёки кумир ёрдамида), суюқ экстракция (органик эритувчи-лар ёрдамида) усуллари татбиқ этила-ди. Чўкинди металл ва унинг кимёвий бирикмалари қайта ишланиб, тоза металл (мис, рух, кумуш, олтин ва б.) ёки шунга яқин маҳсулот олинади. Бунинг учун чўкинди қайта кристалла-нади, буғга айлангунга қадар қиздири-лади, қайта эритилади ва электролиз-ланади. Г. усулида олтин, мис, қўрғо-шин, рух, вольфрам ва б. рангли металлар олинади (қ. Асл металлар. Гидролиз, Электролиз). ГИДРОМЕТЕОРЛАР (гидро... ва ... юн. meteora —атмосфера ва осмон ҳодиса-лари) —атмосферада учрайдиган тур-
ли ёғинлар (дўл, қиров, шудринг ва б.). Одатда, сув бути зарраларининг бир ҳолатдан иккинчи ҳолатга ўтишидан ҳосил бўлади. Бундай ҳодисалар метео-рологияда конденсация ва сублимация дейилади (қ. Атмосфера ёғинлари, Булут).
ГИДРОМЕТЕОРОЛОГИЯ ХИЗМАТИ —мамлакатда метеорология, иқлимшу-нослик, агрометеорология, гидрология, гелиофизика соҳаларида халқ хўжалиги учун аҳамиятли вазифалар-ни бажариш ҳамда и. т. ишлари б-н шуғулланадиган корхоналар, ташки-лотлар, муассасалар, марказлар, расад-хоналар, лаб.лар, ст-ялар, кузатув манзилари тизими.
Туркистон ўлкаси ҳудудида Г.х. шаклланиши 19-а.нинг 70-й.ларига тўғри келади. 1867 й.да Тошкент ш.да мунтазам метеорологик кузатишлар йўлга қўйилган. 1870 й.нинг март ойи-дан «Туркестанские ведомости» газе-тасида метеокузатиш маълумотлари ва об-ҳаво тўғрисидаги хабарлар эълон этила бошлади. 1873 й.да Тошкент Астрономия ва физика расадхонаси иш бошлади, тез орада у Туркистон ўлка-си метеорология хизматининг раҳбар марказига айланди. 1876 йилда «Тошкент» расадхона-метеостанцияси очилди. Узбекистан Г.х.нинг расмий ташкил этилган санаси —1921 й. 7 май ҳисобланади. Шу куни ҳар хил идо-ралар таркибидаги кўп сонли метео-станциялар янги ташкил этилган хиз-мат —Туркистон метерология ин-ти («Туркмет»)га бирлаштирилди. 1929 й.да Ўзбекистон Республикаси гидрометеорология бошқармаси таъсис этилди. Хйзмат 1931 й.дан бошлаб та-биий муҳит ҳолати устидан кузатишлар ва гидрометеорологик прогноз-ларнинг ҳамма турларини бирлашти-рувчи яхлит ташкилот тарзида фао* лият кўрсатмоқда. Жаҳон об-ҳаво хизмати тизими доирасида 1967 й.дан Тошкентда метеорологик ахборотлар тўпланади, об-ҳаво хариталари ва прогнозлари тузилади ва Марказий Осиё, Яқин Шарқ мамлакатлари ва Россиянинг Осиё қисмига тарқатила-ди. Республика Г.х. 1967 й.дан Ернинг сунъии иулдошларидан ахборотларни фотосуратлар кўринишида қабул қилиб, амалий ишлар.учун таҳлил қилади. 1972 й.дан табиий муҳит иф-лосланишини мунтазам кузатиш ишлари олиб борилади.
Ўзбекистонда Г.х. давлат бошқарув органлари ва иқтисодиёт тармоклари-ни (сув хўжалиги ва энергетика, агро-саноат мажмуаси, газ ва нефть саноа-ти, автомобиль ва темир йўл транспор-

ти, авиация, алоқа, қурилиш, комму-нал хўжалик ва б.) табиий муҳит ҳола-ти ва иқлимнинг гидрометеорологик шароитлари ва кутилаётган ўзгаришла-ри, гидрометеорологик ҳодисалар ва атмосфера ифлосланишнинг юқори қийматлари туфайли вужудга келган фавқулодда ҳолатлар тўғрисидаги эксперт маълумотлари б-н таъминлайди, офат ҳодисалардан келадиган зарарни камайтириш ёки олдини олиш учун гидрометеорологик жараёнларга фаол таъсир ўтказиш вазифаларини бажара-ди. Республика Г.х. кунлик гидрометеорологик, экологик; декадалик агро-метеорологик ва гидрологик; ойлик гидрокимёвий, гидробиологик бюлле-тенлар, ойлик атроф муҳитнинг иф-лосланиши ҳолати тўғрисида ахборот; йиллик ер усти сувлари режими, ре-сурслари тўғрисида маълумотлар; агро-метеорологик, ҳаво, ер усти сувлари, қуруқлик (ер) сифати ва тупроқнинг ифлосланиши йилномалари, гидроагрометеорология ва экология масалала-ри бўйича илмий мақолалар, тўплам-лар, услубий қўлланмалар ва тавсия-лар нашр қилади. Хизмат кўрсатилаёт-ган вазирликлар, идоралар, трестлар, концернлар, ассоциациялар, фирма-лар, саноат корхоналари сони 2 минг-дан кўпроқ.
Г. х. асосини кузатув тармоклари ташки л этади. Республикада 47 метеороло-гик, 10 гидрологик, 1 сув баланси, 5 кўл, 3 қор-кўчки, 14 авиация метеоро-логик ст-ялари, 1 зонал авиамарказ, 1 баландлик матеомажмуа, 2 атроф му-ҳит мониторниги ст-яси, 87 агрометео-рологик кузатиш пунктлари, вилоятлар-да қ.х. экинларини дўлдан ҳимоя қилиш хизмати (57 пунктга эга; дўлдан ҳимоя майдони 741 минг га) ишлайди (2001).
Ўзбекистон Республикаси миллий Г.х. гидрометеорология, табиий муҳит ифлосланиши мониторинги, иқлим ўзгариши, чўлланиш, қурғоқчилик ва б. масалалар соҳасида фаол ва кўп қиррали халқаро илмий-техник фао-лиятни амалга оширмокда. 1993 й. 2 янв.да Ўзбекистон Республикаси Жа-ҳон метеорология ташкилотита (ЖМТ) аъзо бўяди. Республика Г.х. халқаро ташкилотлар: ПРООН (БМТнинг ривожланиш дастури), ЮКЕП (БМТнинг атрофи муҳит дастури), ЮНЕСКО, Жаҳон банки ва ГФР, АҚШ, Швейцария, Японияда-ги гидрометеорология ташкилотлари б-н гидрометеорология соҳасидаги лойиҳаларни яратиш ва амалга оши-ришда ҳамкорлик қилади.
Ўзбекистонда Г.х.га 1992 й.дан Узбекистан Республикаси Вазирлар Маҳка-
маси ҳузуридаги Гидрометеорология Бош бошқармаси раҳбарлик қилади (қ. «Бошгидромет»).
Ад.: Очерки развития гидрометеорологии в Средней Азии, Санкт-Петербург, 1993; Гидрометеорология Узбекистана, Т., 1996; Ўзбекистон гидрометхизматининг тарихи музейи бўйича йўлкўрсаткич, Т., 1998.
Виктор Чуб, Малика Назарова.
ГИДРОМЕТРИЯ (гидро... ва метрия) —гидрология фанининг ўлчов қисми. Сув объектларининг гидрологик режими элементлари, сув сатҳи, сув сарфи, сувнинг оқиш тезлиги, лой-қалиги, кимёвий таркиби, ҳарорати, музланиш ҳодисалари, сув юзаси-нинг нишаблиги ва б. ўлчаш, кузатиш усуллари ва асбобларни ишлаб чиқиш ҳамда уларни бевосита амалга ошириш ишлари б-н шуғулла-нади.
Қайси сув тури ўрганилишига қараб, Г. атмосфера сувлари Г.си —гидрометеорология, ер усти сувлари Г.си — амалий океанография ва даре Г.сига, ер ости сувлари Г.сига ҳамда суғориш тизимларидан фойдаланиш жараёнида ривожланган Г.нинг муҳим соҳаси — амалий Г.га бўлинади. ГИДРОМЕХАНИЗАЦИЯ (гидро... ва механизация) —ер қазиш ва кон иш-ларини механизациялаш усулларидан бири. Унда технологик жараёнлар ёки уларнинг бир қисми сув оқими энер-гияси ҳисобига бажарилади. Қурилиш ва кон ишларида сув энергиясидан фойдаланиш мил. ав. 1-а.га тўғри ке-лади. Сувдан дастлаб олтин ва қўрғо-шин қазиб олишда, ке йинчалик ка-наллар, ариқ қазишда фойдаланган-лар. Бора-бора бу ишлар механиза-циялаштирилган. Г.даги асосий технологик жараёнлар: кон жинс лари-ни ўпириш (гидромониторлар, зем-лесослар сув оқими, босимли ёки бо-симсиз гидротранспортдан фойдала-нилади), тупроқни оқизиб уюм (дамба, тўғон, кўтарма ва б.) ҳосил қилиш, фойдали қазилмаларни бой-итиш. Булардан ташқари, Г.дан кўмир қазиб олишда, кон жинсла-рини бир жойдан иккинчижойга су-ришда, ариқ ва зовурларни тозалаш-да, суюқ ўғитларни чиқариб олишда, балиқ саноатида балиқларни тўрдан бўшатишда, уларни балиқ з-д-ларига ташишда, иссиқлик электр ст-яларида кул, шлакларни ташиш ва б.да фойдаланилади. ГИДРОМЕХАНИКА (гидро... ва механика) —механика бўлими; суюқпик ва газсимон муҳитларнинг мувозанати ва ҳаракатини, шунингдек суюқликнинг унга ботирилган ёки суюклиқда ҳара-
катланаётган жисм б-н ўзаро таъсири қонуниятларини ўрганади; гидродинамика ва гидростатиката бўлинади. Г. амалиёт б-н узвий боғланган ҳолда ривожланди. Дастлабки гидротехник қурилмалар (каналлар, қудуқлар) ва сузиб юрувчи воситалар (сол, қайиқ-лар) қадимдан маълум. Нисбатан му-раккаб бўлган аэро ва гидромеханик қурилмалар (эшкак, елкан, руль, на-сос)нинг ихтиро қилиниши ҳам узоқ ўтмишга бориб тақалади. Денгизда су-зиш, ҳарбий ишларнинг ривожлани-ши механика асосларининг, хусусан Г.нинг пайдо бўлишига асос бўлди. Муҳит (сув, ҳаво) б-н унда ҳаракат-ланаётган ёки тинч турган жисм ора-сидаги таъсирлар Г.нинг асосий маса-лалари ҳисобланади. Архимед кашф қилган қонун ва суюқликлар мувозанати назарияси поршенли насослар яратишга асос бўлди. Леонардо да Винни жисмларнинг суюклик ва газлардаги ҳаракатни ўрганди, қушларнинг учи-шини кузатиб, муҳит қаршилиги мав-жудлигини кашф килди. Б. Паскаль су-юқликларда босим тарқалиш қонун-ларини кашф қилди. И. Ньютон су-юқликларда ички ишқаланиш қонунларини таҳлил қилиб берди. Бу эса суюқликларнинг жисм юзасига ишқаланиши натижасида ҳосил бўла-диган қаршилик кучларини ҳисоблаш-га асос бўлди. Бу динамиканинг асосий қонунлари ва тенгламаларини бел-гилаб берди. Л. Эйлер ва Д. Бернулли на-зарий гидродинамиканинг асосларини яратдилар. Ж. Лагранж ва О. Коши, Г. Кирхгоф, Г. Гельмголъц, Н. Е. Жуковский, асарларида идеал суюқликларда ҳаракатланаётган жисмларнинг суйри-лигини аниқлашнинг аналитик усуллари ишлаб чиқилди; бу усуллар су-юқликларнинг турли шаклдаги канал-ларда ҳаракатланишига, қаттиқ жисмларнинг суюқлик ва газларда ҳаракатланишига тегишли кўпгина масалаларни ечишда тадбиқ қилинди. Қовушоқ суюқликлар ҳаракатини ўрганиш гидравлика, гидротехника ва машинасозликнинг (ишқаланувчи юзаларни мойлаш) ривожланишига асос бўлди. Замонавий Г. кўпгина бўлимлардан иборат бўлиб, бошқа фанлар, хусусан мат., физика, кимё б-н узвий боғланган (яна қ. Гидроаэромеханика).
Кудратима Латипов.
ГИДРОМОДУЛЬ (юн. hydor —сув, лот. modulus — ўлчов) — муайян вақт да-вомида 1 га экинини суғоришга сарф-ланадиган ўртача сув миқдори. T.(q) 1 га ерга л/сек ҳисобида ифодаланади. Суғориладиган дала Г.—бевосита суғо-

риладиган пайкалга берилган сувнинг ўртача миқдорини билдиради. 1 га ерга бир марта сув беришдаги сув сарфи ёки сугориш Г. (q'H) қуйидаги формула б-н
ҳисобланади.
п' _ /и-1000 _    т Чн     /-86400     /86,4 >
бунда т —сув бериш нормаси, м3/га; / — сув бериш даври, сутка; 1000 — м3/га ни литр га айлантириш коэффициента; 86400 —суткани сек.ларга айлантириш коэффициенти.
Суғориш тармоғидаги сув сарфини топиш учун барча сув бериш Г.лари аниқланади ва сугориш тармоғининг иш жадвали режаси ёки системанинг сувдан фойдаланиш режаси тузилади. Жадвалда ҳар бир экинга алоҳида сув бериш Г.ининг катталиги кўрсатилади. Бу жадвал маълумотлари асосида вертикал ўқ бўйича q нинг, горизонтал ўқ бўйича / қийматлари белгиланиб, Г. графиги чизилади. Графикни тартибга солиш ёки тўлдириш учун ҳар бир экин кўтарадиган чегараларда сув бериш даври давомийлиги (/) ўзгартирилади; баъ-зида эса сугориш нормаси сақланган ҳолда сув бериш нормаси ўзгартири-лади. Ғалла-ғўза-беда алмашлаб экиш экинлари учун Г. неттонинг тахминий кўрсаткичлари қ.х. экинлари грунт сув-лари намидан фойдаланмайдиган ша-роитларда Ўрта Осиё минтақаларида 1 га учун максимал Г. нетто 1,05—0,8 л/с (жан. р-нларда кўпроқ, шим. р-нларда камроқ).
Машарип Бақоев.
ГИДРОМОДУЛЬ БЎЙИЧА РАЙОН-ЛАШТИРИШ —суғориладиган ерлар майдонини қ.х. экинлари сув талаб-лиги, механик таркиби, сизот сувла-ри сатҳи чуқурлигига қараб минтақа-ларга ажратиш. Г.б.р. суғориш канал-ларининг ҳисоб-китоблари ва сувдан

фойдаланишни режалаштириш ва бо-шқариш учун зарур. Барча суғориш ва сув бериш нормалари, сув бериш ора-лиғидаги давр, яъни гидромодуль ор-динаталари эгат б-н суғориш учун белгиланади. Тупроқнинг механик таркиби енгил, грунт сувлари чуқур бўлса, суғориш нормаси каттароқ белгиланади, сув бериш нормаси эса кичик, аммо сони кўпроқ (сув бериш даври чўзилган) бўлади. Тупроқ механик таркибининг оғирлашувчи ва грунт сувларининг кўтарилиши б-н суғориш нормаси камаяди ва сув бериш нормаси ортади. Ҳар бир зонада тупроқ механик таркибига қараб енгил (қумли, қумлоқи), ўрта (енгил ва ўртача қумоқли) ва оғир (оғир қумоқ-ли, гилли ва қатламли) турларга бўлинади. Ўрта Осиёнинг суғорма де-ҳқончилик минтақалари ҳар бир туп-роқ тури тарқалган майдонлар, сизот сувлари сатҳининг чуқурлигига қараб қуйидаги гидромодуль р-нлари ажра-тилади: грунт сувлари сатҳи 3 м дан чуқур; 2—3 м, 1—2 м ва 1 м дан кам бўлган р-нлар. Грунт сувлари сатҳи чу-қурлигига кўра енгил тупроқларда 1, II, III; ўртача тупроқдарда IV, V, ва VI, оғир тупроқдарда VII, VIII ва IX гидромодуль р-нлари белгиланган. Грунт сувлари чуқ. 1 м ва ундан юза бўлган ҳолларда тупроқнинг ҳамма турлари X гидромодуль р-нга кири-тилади.
Суғориладиган майдонларнинг кен-гайиши натижасида тупроқ қатлами ва сув-физик ва кимёвий таркиби турли-ча бўлган ерлар экинзорларга айлан-моқда. Бундай ерларда экинларни ўсти-риш тупроқнинг шўрланиш даражаси ва типига, суғориш сувининг сифати ва тупроқ қатламининг тузилишига кўра турли миқдорда сув талаб қилади. Шунинг учун илмий ва лойиҳа ташки-лотлари агроландшафт Г.б.р., мелио-
Гндромодуль. Ғўза-беда-дон экинлари алмашлаб экиш гидромодули графиги.

ратив ва шўр ювиш режимини ҳисобга олувчи Г.б.р., грунт сувлари ҳосил бўлиши ва суғоришнинг шўр ювиш режими шароитларини ҳисобга олувчи Г.б. р. усулларини яратиш йўнали-шида илмий изланишлар олиб бори л-мокда.
Ад.: Шредер В. Р. и др., Расчетные значения оросительных норм сельскохозяйственных культур в бассейне рек Сырдарьи и Амударьи, Т., 1970; Аҳмедов X. А., Суғориш мелиорацияси, Т., 1977.
Машарип Бақоев.
ГИДРОМОНИТОР (гидро... ва монитор) —катта босимли сув оқими ҳосил қиладиган ва уни зарур жойга йўнал-тирадиган аппарат. Конларда кумир ва tof жинсларини емириш ва ташиш учун; қ. х.да лавлаги, картошка ва б.ни лойдан тозалаш учун ишлатилади. Катта босимли сув Г. стволидан отилиб чиққан пайтда тескари куч пайдо бўлмаслиги учун қувурдан келадиган юқори босимли сув икки ёнга баробар ажралиб, сўнгра яна бирлашадиган
Масофадан ту-риб бошқари-ладнган гидромонитор: 1 — пастки қўзғал-мастирсак;2— ствол; 3 — юқориги айла-нувчи тирсак; 4 — учлик.
қувурлар ёрдамида Г.га берилади. Г. ва-зифасига кўра, очиқ жойларда, ер ос-тида ишлатиладиган ва махсус; иш тар-зига қараб, ўядиган ва ювадиган хил-ларга; вужудга келтирадиган босими бўйича юқори босимли ва паст босимли аппаратларга бўлинади. Г.лар қўл ёрдамида ва узокдан бошқариладиган гидравлик узатмали қилиб ишлаб чи-қарилади. Расмда узокдан бошқарила-диган ихчам Г. кўрсатилган. Узокдан бошқариладиган ўзиюрар Г. айниқса кенг қўлланилади.
ГИДРОМОРФ ТУПРОҚПАР -грунт сувларининг яқин бўлиши (0,5-3,0 м) натижасида доимий капилляр намла-ниш таъсирида шаклланган тупроқдар. Ўрта Осиёда суғориладиган ерларнинг ярмидан кўпини Г.т. ташкил этади. Гео-морфологик шароитлари ва намланиш режимига қараб аллювиал ва саз (булок) режимидаги Г.т. габўлинади. Аллювиал режимдаги Г.т. йирик даре сувидан таъминланиб турувчи грунт сувлари яқин бўлган қайирлар-да, қуйи даре терассаларида ва ҳоз. дельталарда шаклланган. Сирдарё, Аму-дарё, Чирчиқ, Оҳангарон, Зарафшон,
ГИДРОСТАТ

Қашқадарё, Сурхондарё ва б. дарёлар-нинг соҳилларида тарқалган. Саз р е -жимидаги Г.т. сой ва конуслараро пастқамлик ёйилмаларининг перифе-рик ҳамда ўрта қисмларида, шунинг-дек тоғ ён бағри текисликларида тоғ грунт оқимининг нурашидан вужудга келган кичик ёпиқ депрессия (ботиқ)-ларда шаклланади. Бундам режимдаги тупроқлар Тошкент, Самарканд, Мир-зачўл воҳаларида, Китоб-Шаҳрисабз ҳавзаларида, Сурхондарёнинг юқори ва ўрта оқими, шунингдек Ғарбий Фар-ғона ва б. жойларда учрайди. Минерал-лашган грунт сувларининг секин сил-жиши (чўл ва сур тупроқ минтақаси-нинг қисман пастки зоналарига хос) натижасида шўрланган Г.т. ва шўрхок-лар вужудга келади. Тарқалиш ҳудуди-га кўра Г.т. чўл зонаси ва бўз тупроқ минтақасидаги ўтлоқи, ботқоқи ва шўрхок тупроқларга ажратилади.
Г.т.даги тупроқ-грунт қатламининг доимий сернам бўлиб туриши ўзига хос ўсимликларнинг ривожланишига, чи-ринди ҳосил бўлиш, шунингдек сувли ва б. қатламининг доимий сернам бўлиб туриши ўзига хос ўсимликларнинг ривожланишига, чиринди ҳосил бўлиш, шунингдек сувли ва б. қатламлардаги тикланиш жараёнларининг ўзгариши-га сабаб бўлади. Шунинг учун Г.т.нинг чириндили қатлами автоморф туп-ро^ларникига нисбатан қалин, глейла-ниш, шунингдек карбонатли ва гипс-ли қатламлар чуқурроқ жойлашган бўлади. Чўл зонасининг ёш қайир-ал-лювиал ўтлоқи тупроқдарида чиринди-нинг миқдори 0,3—0,5%, ўтлоқи ва ўтлоқи-ботқоқи тупрокларда 7—10%, торфли-ботқоқларда эса 20%ни ташкил этади. Г.т. ўзлаштирилганда, ўз хусуси-ятлари ва тупроқ ҳосил бўлиш жара-ёнлари б-н қўриқ ерлардан кескин фарқ қилувчи воҳа тупроқдари ривож-ланади.
\Ориф Комило<г\
ГИДРОМУФТА —қ. Гидравлик узат-ма.
ГИДРОНЕФРОЗ (гидро... ва юн. nephros —буйрак) —буйрак истисқо-си. Буйрак жоми ва косачаларининг кенгая бориши натижасида буйрак ўлчамининг катталашавериши б-н намоён бўлади. Асосан буйрак жоми-нинг сийдик найига ўтиш қисмида (пиелоуретерал сегмент) механик тўсиқ борлиги Г.га сабаб бўлади. Шу соҳада тош туриб қолиши ёки ўсма пайдо бўлиши ҳам Г.га олиб келади. Г. чақалоқпарда ҳам, кексаларда ҳам учрайди. Бу асосан механик тўсиқнинг катта-кичиклиги ва тўсилиб қолган
соҳанинг қанчалик торайганлигига боғлиқ. Г.да болалар баъзан безовта бўлиб, қорни ёки киндик атрофи си-миллаб оғрийди. Катта ёшдагиларда эса Г. бор тарафдаги бел соҳаси уви-шиб, оғрийди, вақт-вақти б-н оғриқ кучайиши ҳам мумкин. Сийдикда лей-қоцитлар, баъзан эритроцитлар пайдо бўлиб, вақт ўтган сари сийдик зич-лиги камая боради. Беморнинг қорни пайпасланганида буйрак қўлга унна-ши мумкин. Кечиктирилган ҳолларда эса ҳатто қорин олд девори бўртиб туради. Ультратовуш ташҳисда ва эк-скретор урограммада буйрак косача-жом системаси кенгайганлиги қайд этилади. Ташҳис қўйиш кечиккан сари буйрак тобора катталашавериб, ниҳоят суюқлик б-н тўла халтачага ўхшаб қолади ва ўз фаолиятини йўқо-тади. Бу ҳолда жаррохдик усули б-н буйрак олиб ташланади. ГИДРОПОНИКА (гидро... ва юн. ponos —меҳнат, ишлаш) —ўсимликни туп-роқсиз, сунъий муҳитда ўстириш. Г.нинг бир неча усули бор. Ўсимликни майда шағал ёки қумда ўстириш усули кўпроқ қўлланилади. Шағал ёки қум солиш учун чуқ. 25—30 см, эни 80 см ва уз. 240 см ли ясси охур тайёрлана-ди, ичига озиқ моддалар аралаштирил-ган сув келиб туриши учун тешикли қувурчалар ўрнатилади. Қувурчаларнинг тешиклари беркилиб қолмаслиги учун усти сим тўр б-н қопланади. Охур шагал ёки тоза қум б-н тўлдирилади. Уруғ кумга экилади. Кейин йилнинг фасли-га, ўсимликнинг ёши ва хилига, эрит-манинг хусусиятига қараб кунига 1—5 марта озиқ аралашмаси берилади. Ара-лашмани бериш 30—50 дақиқа давом этади. Аралашма концентрацияси вақт-вақти б-н текширилиб, янгилаб тури-лади. Шағал ва қум бир неча йилгача алмаштирилмайди. Г. усулида, асосан, сабзавот, гул, резавор мева, чорва мол-лари ва паррандалар учун сервитамин кўкатлар ўстирилади. Бу йўл б-н йили-га 4—5 марта ҳосил олиш мумкин. Озиқ аралашмасида ўсимлик учун зарур ҳамма моддалар (азот, фосфор, калий, кальций, магний, олтингугурт, темир, марганец, бор, мис, рух, молибден, кобальт ва б.) бўлиши шарт. Уларнинг нисбати йилнинг фаслига, ўсимлик хили ва ёшига қараб ўзгартириб тури-лади.
Рихсивой Жўраев.
ГИДРОСАМОЛЁТ (гидро... ва самолёт) —сувдан кўтарилишга, сувга қўнишга ва сувда сузишга мосланган самолёт. Самолёт шассисига ғилдираклар ўрнига қалқовучлар ўрнатилади ёки корпуси тўғридан-тўғри сувга қўнишга мосла-
шади. Қалқовучлар ёғоч ёки металдцан ичи бўш қилиб ясалади. Барча катта Г.лар «учувчи қайиқ» шаклида металл-дан ишлаб чиқарилади. Баъзи Г.ларда ҳам ғилдирак, ҳам қалқовуч бўлади («самолёт-амфибия»). Г.дан балиқтўда-ларини қидириш, денгизда ҳалокатга учраган одамларни қутқариш, ўрмон-даги ёнғинни ўчириш ва б. мақсадлар-да фойдаланилади.
ГИДРОСЛЮДАЛАР —қатлам структу-рали алюмосиликатлар гуруҳининг слюдасимон минераллари. Таркибида қўшимча сув ва оксоний (Н3О|+) бўли-ши мумкин. Г. турли слюдалартит каолин, монтмориллонит, вермикулит ва хлоритларга босқичли ўтишидаги ора-лиқ маҳсулотидир. Г.нинг энг кўп тар-қалганлари: гидромусковит (иллит), ректорит, глауконит, гидробионит. Қиздирилганда Г.нинг ҳажми анча кен-гаяди. Г.нинг аксарияти гранит, пегматит ва б. тоғ жинслардаги слюдали минералларнинг нураши ва ўзгариши-дан вужудга келади. Шунингдек, Г. алю-мосиликатли денгиз чўкиндиларининг диагенез натижасида парчаланишидан ҳам ҳосил бўлади. Камдан-кам Г. паст ҳароратли гидротермал ҳосилаларида ёндош жинслардаги рудали томирлар-нинг ўзгаришидан пайдо бўлади. Г. адсорбент, минерал ўғит сифатида иш-латилади.
ГИДРОСТАТ (гидро... ва юн. statos — қўзғалмас) —сув остида тадқиқотлар олиб бориш ва сув ости ишларини ба-жариш учун мўлжалланган аппарат. Г. алюминий-магний қотишмалари, шиша-пластика ва б. материаллардан шар (расмга қ.) ёки цилиндр шаклида ясаладиган камера. Сув остини кузатиш қурилмалари, ҳавони регенерациялаш тизими, ёритқичлар, и. т. асбоблари, кино-фотоаппаратлар, электр узатиш-ли линиялари, кабель алоқалари б-н жиҳозланади. У сим арқон (трос) б-н кемадан сув остига туширилади. Камера ичида 1—3 оператор ишлайди. Г.ни 300 м гача сув остига тушириш мумкин (яна қ. Батискаф).
_,а k L}

ГИДРОСТАТИК ПАРАДОКС
ГИДРОСТАТИК ПАРАДОКС, гид-ростатик зидлик —муайян идишга қуйилган суюқликнинг оғир-лиги идиш тубига таъсир қиладиган босим кучидан фарқ қилиш ҳодисаси. Mac, юқорига томон учи кенгайиб бо-радиган идиш (3-расм) тубига таъсир қиладиган босим кучи суюқликнинг оғирлигига нисбатан кичик; учи тора-йиб борадиган идишда (2-расм) эса, аксинча; катта, думалоқ (цилиндрик) идишда (1-расм) иккала куч бир-би-рига тенг бўлади. Бунга сабаб шуки, гидростатик босим/» идиш деворлари-га тик (нормал) таъсир қилади, қия деворларга таъсир қиладиган босим кучи вертикал ташкил этувчи куч />, га эга бўлади. Ана шу куч идиш 1 дагига нисбатан идиш 3 даги ортиқча суюқ-лик ҳажмининг ва идиш 2 даги етиш-маёттан суюқдик ҳажмининг ўрнини қоплай-ди. Г. п.ни француз олими Б. Паскаль 1654 й.да топган.
ГИДРОСТАТИК ПОДШИПНИК -
ишқаланувчи сиртлари орасига мой қатлами босим остида юбориладиган сирпаиувчи подшипник. Г. п. айлана бошлаганда унинг ишқаланиш коэф-фициенти нолга яқин бўлади, яъни деярли едирилмайди. Г. п. катта диаметр-ли, секин айланувчи вал ва роторлар-га ўрнатилад».
ГИДРОСТАТИК ТОРТИШ -суюқ-ликлар ва қаттиқ жисмлар зичлигини ўлчаш усули. Архимед қонунита асослан-ган. Қаттиқ жисмни икки марта —даст-лаб ҳавода, сўнгра зичлиги маълум бўлган суюқлик ичида (одатда, дистил-ланган сувда) ўлчаш (тортиш) орқали шу жисмнинг зичлиги аниқланади. Би-ринчи ўлчашда жисм массаси аниқла-

Гадростатнк тарозн: 1 — шайин; 2 — тош осиладиган шкала; 3 — посанги; 4 — муво-занатни курсатувчи шкала; 5 — шиша қал-қовуч; 6 — рейтер-тошлар; 7 — суюқликли идиш; 8 — термометр; 9 — қаттиқ жисм со-линадиган иккита идиш (юқоридаги a — ях-лит, пастдаги б — тирқишли, уни сувга бо-тирилади).
нади, ҳар иккала тортиш натижалари-га кўра эса унинг ҳажми топилади. Су-юқдикнинг зичлигини аниқдаш учун унинг ичига массаси ва ҳажми аниқ бўлган бирор жисмни (одатда, шиша қалқовучни) тушириб, махсус тарози-да тортиб кўрилади. Қандай аниқдикда ўлчаш зарурлигига қараб, Г. т. техник, аналитик ёки намуна (эталон) таро-зида амалга оширилади. Оммавий ўлчашларда аниқпиги кичикроқ, лекин ишлатиш учун қулай гидростатик та-розидан (конструкциясини немис кимё-гари К. Ф. Mop 1849 й.да таклиф қил-ган) фойдаланилади. ГИДРОСТАТИКА (гидро... ва статика) —гидроаэромеханиканшг суюқ-лик мувозанатини ва унга ботирилган жисмга сокин суюқликнинг таъсири-ни ўрганадиган бўлими. Асосий маса-лаларидан бири суюқдикда босимнинг тақсимланиши (тарқалиши)дир. Босимнинг тақсимланишини билган ҳолда Г. қонунлари асосида суюқликка ботирилган жисмларга, мае, сув ости ке-масига, тўғон деворига сокин суюқлик томон и дан кўрсатиладиган таъсир куч-ларини ҳисоблаш мумкин. Хусусан, жисмларнинг суюқлик сиртида ва ичида сузиш шартларини, шунингдек су-заётган жисмларнинг устуворлик шартларини аниклаш лозим. Бу ҳол кема-созликда муҳимдир. Гидравлик пресс, гидравлик аккумулятор, суюқлик ма-нометри, сифон ва б. машиналар ҳамда асбобларнинг ишлаши Г. қонунларига, хусусан Паскаль қонунигя асосланади. Г.нинг асосий қонунларидан бири — Архимед конуни бўлиб, у суюқдик ва газга ботирилган жисмга таъсир қилув-чи итариш кучлари катталигини бел-гилаб беради.
ГИДРОСУЛЬФАТЛАР, бисульфат-лар — сульфат кислота (H2SO4) нинг нордон тузлари, мае, NaHSO4. Фақат ишқорий металларнинг Г.и маълум. Улар куйи т-раларда тегишли сульфатларни сульфат кислота б-н ўзаро таъсир этти-риб олинади: K2SO4+H2SO4=2KHSO4. Калий ва натрий Г. қиздирилганда тар-кибидаги сувини йўқотиб пиросульфат-ларга айланади: гКНвО^^ЗзО^НрТ. Пиросульфатлар суюқланиш т-расидан юқори т-рагача қиздирилганда сульфат-лар ҳамда сульфат ангидридга ажрала-ди: K2S2O7->K2SO4+SO3T Бундан куй-дирилган, кислоталарда эримайдиган алюминий, хром ва темир оксидлари-ни эрувчан ҳолатга ўтказишда, уларни Г. (ёки пиросульфатлар) б-н бирга юқори т-рада суюқдантириб сульфатлар олишда фойдаланилади:
A12O3+3K2S2O7=A12(SO4)3+3K2SO4.
ГИДРОСУЛЬФИДЛАР —сульфид кис-лотанинг нордон тузлари, мае, калий гидросульфид KHS. Ишқорий метал-ларга H2S таъсир этдирилганда Г. ҳосил бўлади: 2K+2H2S-*2KHS+H2t. ГИДРОСУЛЬФИТЛАР, бисуль-фитлар —сульфит кислота H2SO3 нинг нордон тузлари, мае, KHSO3. Г. қуйидаги реакцияда ҳосил бўлади: K2CO3+2SO2+H2O-»2KHSO3+CO2T. H2SO3 нинг аксари ўрта тузлари —суль-фитларга қарши ўлароқ, барча Г. сувда яхши эрийди, эритмаларда ҳаво кис-лороди б-н секин-аста сульфатларгача оксидланади. Натрий ёки калий Г. қиз-дирилганда пиросульфитлар (метаби-сулфитлар) ҳосил бўлади: 2KHSO3=K2S2O5+H2O. Натрий Г. (NaHSO3) фотографияда ҳамда турли материалларни оқартириш мақсадида, кальций Г. Ca(HSO3)2 ёғочдан целлюлоза олишда ишлатилади. ГИДРОСФЕРА (гидро... ва сфера) —Ер куррасидаги барча сув —океан ва ден-гизлар, даре, кўллар ва ботқоқликлар, доимий қорлик ва музликлар, тупроқ-даги намлик ҳамда ер ости суви маж-муи. Кўпинча, Г. деганда океан ва дарё-лар тушунилади, лекин бу —хато. Г.нинг умумий ҳажми 1491049 минг км3, шундан:
Дунё океани Ер ости сувлари
(гравитацион ва
капилляр) Чучук ер ости
сувлари Музликлар Асрий музлоқ
минтақадаги ер
ости музлари
Кўллар
Тупрокдаги намлик Атмосферадаги
намлик (сув
буғлари)
Ботқоқдиклар Дарёлар
1338000 минг км3
23000 минг км3
105530 минг км3 24000 минг км3
300 минг км3 176 минг км3 16,5 минг км3
12,9 минг км3
11,5 минг км3
2,5 минг км3
Г. Ер массасининг атиги 1/4100 кис-мини ташкил этади. Г.нинг энг асосий қисми —Дунё океани Ер курраси умумий майдони (510 млн. км2)нинг 361 млн.км2 ни, ёки 71% ни Г. қоплаб олган, кўл ва дарёлардаги сувлар эса қуруқлик майдонининг Ъ% часини эгаллаб туради. Ер куррасидаги барча абадий қор ва музликларнинг умумий майдони 21 млн. км2, бу эса Ер юзаси

умумий майдонининг 4% ини, қуруқ-лик майдонининг 14% ини ташкил этади. Г.нинг кимёвий таркиби ден-гиз сувининг ўртача кимёвий тарки-бига жуда яқин, ундаги энг муҳим кимёвий элементлар: кислород —85,8%, водород —10,8%, хлор ва нат-рий — 2,95%. Г. сувлари узлуксиз ва тез ҳара-кат қилиб, табиатда айланиб туради ва атмосфера, литосфера ва биосфера б-н чамбарчас боғланишда бўлади. Г. гидрология, океанология, геология, гео-кимё каби қатор географик фанлар-нинг тадқиқот предмети ҳисоблана-ди.
ГИДРОТЕРАПИЯ (гидро... ва терапия) —қ. Сув билан даволаш. ГИДРОТЕРМАЛ КОНЛАР (гидро... ва юн. therme —иссиқ, қайноқ) —Ер қаърида ҳаракатланадиган қайноқ сувли эритмаларнинг чўкмасидан ҳосил бўлган фойдали қазилма кон-ларининг йирик гуруҳи. Гидротермал эритмалардаги сув манбаи 4 гуруҳга бўлинади: 1) магматик сув —магма совиётганда ва ундан тоғ жинслари кристалланаётганда ажралиб чиқади; 2) метаморфик сув —Ер пўстининг чуқур зоналарида таркибида сув мав-жуд бўлган минералларнинг қайта кристалланишидан ҳосил бўлади; 3) денгиз чўкинди жинслари ғоваклари-да сақланган ва Ер пўстидаги сил-жишлар ёки ички т-ра таъсиридан ҳаракатланадиган сув; 4) ўзидан сув ўтказувчи жинслар орқали Ернинг чуқур қисмларига етиб борадиган метеор сув. Эритмадаги минерал модда-ларнинг чўкишидан шаклланган Г.к. совиётган магмадан ажралиши мум-кин. Қайноқ сувли эритмалар турли кимёвий элементлар (учувчан компо-нентлар)га бой. Бу эритмаларнинг да-стлабки т-раси 700—600° бўлиб, аста-секин совийди ва 50—20° гача пасая-ди. Кўпинча Г. к.да энг кўп руда ҳосил бўлиши 400-100° интервалда содир бўлади. Бу эритмалар асосан ёриқлар бўйлаб ҳаракат қилади. Ер юзига чи-қиш пайтида улардаги босим ва т-ра пасайиб, тоғ жинсларининг бўшлиқ ва дарзликларида турли минераллар кристалланади. Эритмалар баъзан ўзи-да оҳактош, доломит ва б.ни эритиб, қайта кристалланиб, томирсимон ёки қатламсимон Г. к. ҳосил қилади. Руда-га бой қайноқ эритмалар тоғ жинслари б-н реакцияга киришиб, уларни ўзгартиради. Г. к.нинг кўпчилиги антиклиналь бурмаларнинг гумбаз қис-мидан кесиб ўтган ёриқларда жойла-шади. Ёриқдарнинг қайноқ эритмалар б-н тўлиши натижасида уларга мос-лашган шакли ва ҳажми турлича Г. к.
ҳосил бўлади. Г. к.нинг шакли ва ҳажми улар жойлашган тоғ жинсларининг таркиби, структураси ва ётиш ҳолатига боғлиқ; кўпинча томир, штокверк қатламсимон ва нотўғри шаклда учрайди. Г. к.ни сульфид, оксид, соф элементлар, вольфрамат, карбонат ва силикатлар ташкил қила-ди. Г. к.да рудали минераллар нотекис тарқалган, баъзан фақат оғир метал-лар сульфидидангина иборат. Тарки-бидаги асосий руданинг кўплигига қараб Г. к.нинг қуйидаги асосий руда хиллари ажратилади: 1) сульфид ру-далар —мис, рух, қўрғошин, молибден, висмут, никель, кобальт, сурма, симоб конлари; 2) оксид рудалар — темир, вольфрам, тантал, ниобий, қалай, уран конлари учун мансуб; 3) карбонат рудалар, баъзи бир темир ва марганец конларига хос; 4) соф рудалар — олтин ва кумуш; 5) силикат-ли, нометалл конлар (асбест, слюда), шунингдек баъзи бир нодир металл (бериллий, литий, торий, камёб элементлар) конларини ҳосил қилади.
Ад.: Абдуллаев X. М., Генетическая связь оруденения с гранитоидными интрузиями, 2 изд., М., 1954; Бетехтин А. Г., в сб.: Гидротермальные растворы, их природа и процессы рудообразования, Основные проблемы в учении о магматогенных рудных месторождениях, 2 изд., М., 1955; Хамра-баев И. X., Магматизм и постмагматические процессы в Западном Узбекистане, Т., 1958.
ГИДРОТЕРМАЛ МЕТАМОРФИЗМ -
ер остидаги иссиқ эритмалар таъсири-да тоғ жинсларининг ўзгариш жараё-ни Г. м.да гидротермал эритмалар таъсиридан минераллар таркибидаги баъзи бир компонентлар чиқиб кетиб, уларнинг ўрнига айни пайтда бошқа компонентлар ташқаридан олиб кели-нади ва натижада янги минераллар ҳосил бўлади.
ГИДРОТЕХНИК ЗУЛФИН -гидротехник иншоотлар (тўғон, шлюз, қувур, балиқ ўтказгич, гидротехника туннели ва б.)нинг сув ўтказувчи те-
шикларини тўла ёки қисман беркита-диган қурилма. Асосий қисми қўзғалув-чан қурилма, таянч қисмлар ва зичла-гичлардан иборат. Зулфинлар стационар (муқим) бўлади ёки ҳаракатланув-чи механизмлар (чиғир, кўтариш крани, гидравлик кўтаргичлар) ёрда-мида; кам сув ўтказиладиган жойларда қўлда очилади ёки ёпилади. Кўпинча, масофадан туриб ёки автоматик тарзда бошқарилади. Г. з. иншоотда жойлаши-шига кўра сиртқи (сув туширмаси те-пасида) ва чуқур (юқориги бьеф сатҳ-идан пастда); вазифасига кўра асосий (иш зулфини); таъмирлаш пайтида фойдаланиладиган, авария содир бўлганда очиладиган, қурилиш зул-финлари; захира; тузилишига кўра сег-ментли, секторли валикли ва б.; мате-риалига кўра металл (пўлат), ёғоч, те-мир-бетон, пластмассадан ясалган хил-ларга бўлинади (расмга қ.). Механик тарзда ишлайдиган сиртқи зулфинлар кенг ишлатилади. Булар оддийлиги ва пухта ишлаши б-н бошқаларидан фарқ қилади. Г. з. сув сатҳи ва сарфини рост-лаш учун, кема, ёғоч, оқизиқлар ва б.ни ўтказиб юбориш учун хизмат қилади.
ГИДРОТЕХНИК МЕЛИОРАЦИЯ -тупроқнинг ноқулай сув-ҳаво ва туз режими (қурғоқчилик ортиқча намлик ва б.)ни тубдан яхшилашга мўлжаллан-ган инженерлик-техника тадбирлари мажмуи. Ўрта Осиёнинг суғориладиган зоналарида Г.м.нинг қуйидаги турла-ри қўлланилади: суғориш, яйловлар-ни сув б-н таъминлаш, ерларнинг за-хини қочириш, ортиқча ер ости сув-ларини чиқариб юбориш, тупроқни шўрсизлантириш, тупроқ эрозиясига қарши кураш, даре оқимини тартибга солиш ва бошқалар Г.м. қишлоқ хўжа-лиги мелиорациясининг бошқа турла-ри б-н бирга тупроқнинг туз ва сув режимини бошкаришга имкон беради, қ.х. ишлаб чиқаришнинг барқарорли-гини таъминлайди, сув ва ер ресурс-ларидан унумли фойдаланиш имкони-ятини яратади.
Гидротехник зулфинлар: а — ясси; 6 — сегментли; в — секторли; / — шандор; 2 — тортқи; 3 — зулфин; 4 — паз; 5 — шарнирли таянч; 6 — зулфин оёклари; 7 — қрплама; 8 — зулфин токчаси.
698
ГИДРОТЕХНИКА
Г.м. тадбирларини амалга ошириш мақсадида гидротехника иншоотлари қурилади, уларнинг ишлаши суғори-ладиган ерлар сув балансининг кирим (сув манбалари) ва чиқим (сарфлари) қисмлари кўрсаткичларини тубдан ўзгартириб юборади. Суғориладиган ерларга (суғориладиган ҳудуд б-н бир-га) сув чиқариш ва уни тақсимлашни таъминловчи инженерлик иншоотлари ва қурилмалар туркуми суғориш ти-зимини ташкил этади. Дарёлар оқими-ни тартибга солиш учун уларнинг ўза-ни чуқурлатилади ва кенгайтирилади, тўғон ва кўтармалар, сув омборлари қурилади. Шўр босган ерларда шўр ювишга ишлатилган сувлар коллектор-дренаж тармоқлари орқали чиқариб юборилади (қ. Дренаж). Сув эрозия-сига қарши кураш мақсадларида тоғ ён бағирларида сув йиғувчи каналлар қазилади, терассалар ясалади, экин экиладиган ерларни селдан сақлаш учун селдан ҳимоя воситалари қўлла-нади, селхоналар қурилади. Г.м. таш-килий-хўжалик ва агротехника тадбир-лари (алмашлаб экиш, қ.х. экинлари етиштиришда илғор агротехника) б-н бирга олиб бори лад и, қ.х. мелиора-циясининг кимёвий мелиорацияси, агроўрмон мелиорацияси ва б. турлари б-н биргаликда қ.х. ишлаб чиқариши табиий шароитларини яхшилашга қаратилган ягона комплексига ки-ради.
Ад.: Сельскохозяйственные гидротехнические мелиорации, Киев, 1977.
Одил Қодиров.
ГИДРОТЕХНИКА (гидро... ва техника) — техниканинг сув ресурслари (даре, кўл, денгиз, океан, ер ости ва атмосфера, сувлари) дан халқ хўжалиги эҳти-ёжлари учун фойдаланиш ва сув кел-тирадиган зарарларга қарши курашиш ҳамда шу мақсадлар учун ишлатилади-ган гидротехника иншоотларини ло-йиҳалаш ва қуриш масалалари б-н шу-ғулланадиган соҳаси. Г. фан сифатида гидрология, гидрогеология, гидравлика, гидромеханика, тупроқ механикаси, қурилиш механикаси, мухандислик гео-логияси ва б.га таянади. Г. сув оқимла-рининг гидротехника иншоотлари ва ўзанларга таъсирини, сувнинг ўпирув-чи, емирувчи таъсирларидан химоялаш усулларини ўрганади; дарёлар оқими-ни ростлаш усулларини ишлаб чиқа-ди; гидротехника иншоотлари ва асос-ларининг чидамлилик назариясини ишлаб чиқади ва б. Г. соҳасидаги наза-рий изланишлар гидротехника иншоотларини лаб.ларда моделларини ясаб, синовдан ўтказиб, уларни ҳисоблаш ва
қуриш усулларини яратишга имкон беради. Г. амалиётда сув энергиясидан фойдаланиш (қ. Гидроэнергетика), қ. х. ерларини мелиорациялаш, саноат ва б. объектларни сув б-н таъминлаш, аҳоли яшайдиган пунктлар ва корхоналар-нинг худудларидан ортиқча, оқова ва ифлосланган сувларни чиқариб юбо-риш (қ. Канализация), аҳоли яшайдиган пунктлар, корхоналар, иншоотлар ва қ. х. ерларини тошқинлардан саклаш б-н шуғулланади.
Г. қадим замонларда пайдо бўлган. Ўзбекистонда ҳам қадимдан коризлар, сардобалар, тўғоняар, қайнамалар, ак-ведуклар, каналлар қурилган, ернинг шўри ювилган, Сирдарё ва Амударё водийларида гидротехника иншоотлари барпо қилинган. Сирдарёнинг тоғ ва тоғ этаги қисмларида катта-кичик сой (Чортоқсой, Косонсой, Исфарамсой, Шоҳимардонсой) ва дарёдар (Исфара, Чирчиқ, Оҳангарон)да кўпгина каналлар қурилиб, деҳқончилик қилишган. Сирдарё ҳавзасидаги бир қанча сой (Шаҳрихонсой, Марғилонсой, Анди-жонсой) ва канал (Зах, Искандар, Бўзсув, Салор, Хон ва б.)лар, Сурхон-дарё, Қашқадарё ва Зарафшон водийларида, Жанубий Хоразм ҳамда Қора-қалпоғистонда қурилган бир қанча канал ва иншоотлар бизгача сақланиб келган.
Шарқнинг улуғ алломаси Ахмад ал-Фарғоний Нил дарёсига сув сатҳини ўлчайдиган Г. иншоотини қурган. Ўртаосиёлик Муҳаммад Латиф ўғли Ҳасан 18— 19-а.ларда Самарқандда Обираҳмат ариғини, Зарафшонда Мингдона ариғини қаздирган ва 445 га ерга сув чиқарган. Ғузордаги дашт ерларга кориз қаздириб, 800 таноб ерни ўзлаштирган. Хоразм, Туркменистан, Зарафшон водийси ва б. жой-ларда муҳандислик ечими ниҳоятда мукаммал бўлган қадимий тўғонлар, каналлар ва гидротехника иншоотлари барпо этилган.
Узбекистан Республикасида Г. фани-ни ривожлантиришга Ўрта Осиё ирригация илмий тадқиқот ин-ти (САНИ-ИРИ), Ўзбекистон Республикаси ФА нинг Сув муаммолари ин-ти, Тошкент ирригация ва қ. х.ни механизациялаш муҳандислари ин-ти ва бир қатор лойи-ҳалаш ин-тлари олимлари (Р.А. Алимов, A.M. Мухамедов, З.Р. Ҳусанхўжаев, P.P. Абдураупов, Х.А. Ирмуҳамедов, Э.Ж. Маҳмудов, Х.А. Исмоилов, М.Р. Бақо-ев, В.А. Скрилников ва б.) салмокли ҳисса қўшдилар.
Ўзбекистонда 53 сув омбори, 41 ГЭС, 1456 насос ст-яси, 134 минг км зовур-лар, 30 минг км хўжаликлараро канал-
лар, 156 минг км ички тармооқ канал-лари қурилган бўлиб, 4,3 млн. га ер майдонини сугоради.
Машарип Бақоев, Шавкат Раҳимов.
ГИДРОТЕХНИКА БЕТОНИ -сувга чидамли оғир бетон; доимо ёки вақт-вақти б-н сувда ёки сувли муҳитда бўла-диган иншоотларни қуришда ишлати-лади. Г. б. сув ўтказмаслиги, сиқилиш ва кенгайишга чидамлилиги б-н бошқа тур бетонлардан ажралиб туради. Г. б. тайёрлаш учун портландцемент ва унинг турларидан фойдаланилади. Тўлдирувчи сифатида қум, шагал ва майда тош ишлатилади. Г. б.га ҳар хил қўшимчалар (ҳавони тортувчи, юмша-тувчи, зичловчи ва б.) қўшиш б-н унинг сифати оширилади. ГИДРОТЕХНИКА ИНШООТЛАРИ -сув ресурсларидан фойдаланиш ёки сувнинг емириш таъсирига қарши кураш учун қуриладиган иншоотлар. Г. и. вазифаси бўйича 2 гуруҳга —умумий аҳамиятга эга бўлган ва махсус иншо-отларга бўлинади.Умумий аҳами-ятга эга бўлган Г. и. таркибигасув дамлагич, сув олгич, сув ташлама ва сув ростлагич иншоотлари киради. Сув дамлагичлар (тўғон, дамба) иншоот-нинг олди ва орқасида сув босими ёки сув сатҳида фарқлар ҳосил қилади. Сув олгич (сув қабул қилгич) иншоотлар сувни манба (даре, кўл, сув омбори ва ш. к.)дан каналларга оқизиш учун хиз-мат қилади. Сув ўтказгич (водовод) сувни тегишли жойлар (канал, нов, акведук, дюкер, қувурлар, гидротехника тунеллари)га йўналтириш мақсадида қурилади; туташтирувчи иншоотлар (сув туширгич, тезоқар, шовва, канал ростлагичлари) Г. и. турли қисмлари-нинг равон бирлашишини таъминлай-ди. Сув ташлама иншоотлар сув омборлари, каналлар, босимли ҳавзалардан ортиқча сувни чиқариб юборишга хиз-мат қилади. Чиқариб (ташлаб) юбори-ладиган сув миқдорини ростлаш учун сув ташлама иншоотларга зулфинлар ўрнатилади. Ростлагич (йўналтиргич) иншоотлар сув оқими табиий шароитларини ўзгартириш ва яхшилашга, ўзан ва қирғоқларни ювилиб кетишдан, оқизиқларнинг тўпланиб қолишидан, муз таъсири ва б.дан ҳимоя қилишга мўлжалланган. Махсус Г. и. гидроэнергетика (гидроэлектр станция би-нолари, босимли ҳавзалар ва ш. к.), сув транспорти (кема кутаргич шлюзлар, пристанлар ва б.) иншоотлари, мели-оратив (магистрал ва тақсимловчи каналлар, сувни керакли баландликка кўтариш учун насос станцияси, коллектор-дренаж тармоги, тиндиргич, сув

тақсимлагичлар, сув ўлчаш қурилмала-ри ва б.) иншоотлар, сув таъминоти ҳамда канализация иншоотлари ва б. киради.
Г.и. вазифасига кўра асосий (тўғон-лар, босимли деворлар, сув ташлама, ростлаш иншоотлари, туннеллар ва б.) ва ёрдамчи иншоотлар (муздан ҳимоя иншоотлари, ажратиш девор-лари ва б.)га бўлинади. Г.и. капитал-лиги бўйича 4 даражага (4-даражага ёрдамчи иншоотлар киради) бўлина-ди. Қабул қилинган капиталлик дара-жасига мувофиқ Г. и.нинг мустаҳкам-лик даражаси, яъни чидамлилик ва барқарорлилик даражаси аниқпанади, ҳисобий максимал сув сарфи (л/с ёки м'/с), қурилиш материалларига талаб-лар белгиланади. Г.и. бошқа муҳандис-лик иншоотлардан доимий равишда оқиб ёки тинч турган сув таъсири ос-тида бўлиши б-н фарқланади. Сув Г.и.га механик (статистик ва динамик юк, сувнинг зилзила пайтидаги бо-сими, фильтрация босими, муз бо-сими, оқизиқларнинг емириш таъсири ва б.), физик ва кимёвий (мате-риалларнинг занглаши, грунтдаги тузлар эриши, катта тезлик ва вакуум пайдо бўладиган квитация ва б.), биологик (ўт ўсиши ва б.) таъсир ўтказади. Шу сабабли Г.и. қуришда махсус гидротехник бетон, темир-бе-тон ва б. пишиқ материаллар қўлла-нилади. Г.и.дан фойдаланишда замо-навий автоматика ва телемеханика воситалари қўлланилади. ГИДРОТЕХНИКА ТУННЕЛИ -уст-ки тупроқ қатламини қазиб олмаган ҳолда ер қобиғига қуриладиган ер ости сув ўтказгичи. Г. т. грунт (тупроқ) ни қазиб очиш қийин бўлган, аҳоли зич жойлашган ёки ўпирилиб туша-диган тик нишабли ерларга, сув ўтказгич чуқур жойлашган ерларга қурилади. Вазифасига кўра, энергетика, ирригация, кема қатнови, қури-лиш (гидроузелларни қуришда вақ-тинчалик сувни буриш учун) Г.т.ла-рига бўлинади. Г. т. кесим юзининг шакли ва ўлчамлари қуршаб олган тоғ жинсларидан чиқадиган сувнинг ҳара-катига, тоғнинг тик ва ёнлама босими қийматига қараб (овал, тўғри тўртбурчакли, теганасимон, тақаси-мон, дойра) қабул қилинади. Сув босими юқори ҳудудлардаги йирик гидроузеллар қурилишида Г. т. бир неча босқичли қилиб қурилади. Тош-кент вилоятидаги Чорвоқ сув омбо-рига қурилган Г. т.нинг диаметри 12 м, уз. 774 м.
ГИДРОТРАНСФОРМАТОР -к. Гидродинамик узатма.
ГИДРОТУРБИНА,сув турбинаси —сувнинг механик энергияси ҳисоби-га валга айланма ҳаракат берадиган парракли гидравлик двигатель. Асосан ГЭС ларда электр генераторларки ҳара-катга келтириш учун қўлланилади. Иш-лаш тарзига кура Г. фаол (актив) ва (реактив) хилларга, иш ғилдираги ва-лининг жойлаштирилишига кўра, вертикал, горизонтал ва қия ўрнатилади-
Гидротурбина схемаси: / — фаол гидротурбина; 2 — реактив гидротурбина; а — иш ғилдираги; б — сопло; в — йўналтирувчи аппарат.
ган хилларга бўлинади. Г.нинг асосий иш органи иш ғилдираги. Фаол Г.да сув эркин оқимда иш ғилдирагига сопло орқали, реактив Г.да эса сув босим остида йўналтирувчи аппарат орқали берилади (1-расм). Фаол Г.да иш ғил-дирагига келадиган ва ундан чиқади-ган сув босими бир хилда (атмосфера босимига тенг) бўлади. Реактив Г.да иш ғилдирагига бериладиган сув босими атмосфера босимидан ортиқ, ундан чи-кадиган сувнинг босими эса атмосфера босимидан ортиқ ёки кам бўлиши мумкин. Сув оқимининг иш ғилдира-гига таъсири йўналиши бўйича реактив Г. ўқавий ва радиал-ўқавий хилларга, қувватни ростлаш усули бўйича бир марта ростланадиган ва икки марта ростланадиган хилларга бўлинади. Фаол Г. кўпинча ковшли қилиб тайёрланади. Улар парциал ва нопарциал хилларга бўлинади. Парциал Г.да сув иш ғидди-рагига бир ёки бир неча соплолар ор-қали келтирилади ва унда бир вактнинг ўзида иш ғилдирагининг бир ёки бир неча парраги ишлайди. Нопарциал Г.да сув битта ҳалқасимон оқимда берилади ва иш ғилдирагининг барча паррак-лари бир вақтда ишлайди. Йирик Г.лар тезликни автоматик ростлаш қурилмалари б-н жиҳозланади. Гидроаккумуляция электр станцияла-ри ва кўтарилиш сув электр станци-ялариаа насос ре-жимида ҳам, турбина режимида ҳам ишлайдиган
насос-турбина ҳамда двигатель режимида ҳам, генератор режимида ҳам ишлайдиган двигатель-генератордан ташкил топган гидроагрегатлар қўлла-нилади. Янги Г.ни яратишдаги асосий омиллар: қувватни ошириш, Г.ни та-комиллаштириш, сифатини яхшилаш, ускуналарнинг пухталиги ва кўпга чи-дамлилигини ошириш ва б. ГИДРОУЗЕЛ, гидротехника иншоотлари узели —жойлашиши ва уйғунликда ишлаш шароитлари бўйи-ча бирлашган гидротехника иншоотлари гуруҳи. Асосий вазифасига кўра гидроэнергетика (Чирчиқ дарёсидаги Ға-залкент, Сирдарёдаги Фарҳод); энергетика, суғориш, сув таъминоти, балиқчилик хўжалиги учун дарёдан сув олишни таъминлайдиган сув олгичлар (Сух дарёсидаги СариқУрғон ва б.); даре оқимини тартибга соладиган (Чирчиқ дарёсидаги Чорвоқ, Қорадарёдаги Ан-дижон); сув транспорти Г. ва б. гуруҳ-ларга булинади. Аксарият Г. бир йўла бир қанча сув хужалиги вазифаларини ҳал қилишни мўлжаллаб қурилади (Вахш дарёсидаги Тўхтағул —суғориш, энергетика, оқимни тартибга солиш; Амударёдаги Туямўйин —суғориш, оқимни тартибга солиш). Г. паст босимли (тўғон олдидаги сув чуқурлиги — босим фарқи IS м дан ошмайди), ўрта босимли (босим фарқи 15—50 м) ва юқори босимли (босим фарқи 50 м дан юқори) булади. Паст босимли Г. асосан сув олиш ва транспорт эхтиёжла-рига, тоғ дарёларида энергетикага, юқори ва урта босимли Г. эса энергетика, ирригация ва транспорт мақсад-ларига мулжалланади.
Г. таркибига асосий ва ёрдамчи иншоотлар киради. Асосий иншоотлар: зарур босимни ҳосил қилувчи тўғон, сув омбори; сув ташлагич-об-партов (шахтасимон, сифонли, мино-рали, туннелли ва б.), баҳордаги ошиқ-
Нории дарёсида қурил-ган УчқУрғон гяароузелн:
1 — сув ташлама тўгон;
2 — ГЭС биноси; 3 -тупроқ тугон; 4 — канал.

Катта Фарғона каналидаги Ҳаққулобод сув тақсимлагичи.
ча тошқин сувларни қуйи бьефга (тўғон ортига) ташлашга ҳамда сув омбори-ни бўшатиш мақсадида сувни чиқариб юборишга хизмат қилади; тўғон олди-да ҳосил бўлувчи оқизиқ чўкиндилар-ни ювиш учун мўлжалланган қурилма-лар; ростлагич ёки текислагич —тўсқич ва оқим йўналтиргич дамбалар, текис-лайдиган ва қирғоқни мустаҳкамлай-диган иншоотлар; асосий иншоотлар-ни қирғоқ б-н ёки конструкцияларнинг айрим элементларини ўзаро боғлайди-ган бирлаштирувчи иншоотлар (туташ дамбалар, тиргаклар, бўлгич устунлар ва б.); юқори бьефдан муз парчалари-ни чиқариб ташлайдиган, муҳим қисм-ларини муз босимидан ва муз парча-
ларининг тиқилиб қолишидан сақлай-диган муздан сақдагич ёки муз тўсгич-лар; махсус иншоотлар (ГЭС, кема шлюзлари, балиқ ўтказгичлар ва б.)-Ёрдамчи иншоотларга маъму-рий-хўжалик бинолари, йўллар, водопровод ва ш. к. коммуникациялар ки-ради.
Г. асосий иншоотларининг мутано-сиб жойлаштирилиши сув хўжалиги мақсадларига қулай бўлиши (сувни қулай ва мунтазам ўтказиши, иншоот-ларнинг ўзаро мувофиқлигини таъмин-лаши) керак. Айни пайтда Г. эстетик талабларга ҳам жавоб бериши лозим. Ўрта Осиёдаги Г.нинг кўпчилиги ат-рофидаги табиат б-н узвий боғланган
меъморий мажмуани ташкил этади (мае, Зарафшон дарёсидаги Оқдарё-Қорадарё, Исфайрамсойдаги Полмон, Норин дарёсидаги Учқўрғон, Қорада-рёдаги Куйганёр ва б. Г.лар).
Суғорма деҳқончилик шароитлари-да сув тақсимоти ва сув ресурсларидан самарали фойдаланишда Г.нинг аҳами-яти катта. Тошқинлар, музлик ва қор-ликларнинг тез эриши, ёғинлар дав-рида сув Г.нинг сув омборида йиғила-ди. Тўпланган сув дарёларда сув кама-йиб, экинларни сугориш давом этаётган даврда каналларга берилади. Сув кам-чил йилларда Г.лар сув омборлари б-н бирга узлуксиз суғоришни таъмин-лайди.
Машарип Бақоев.
ГИДРОФИЗИКА -геофизика бўлими. Сувнинг физик хоссалари ва гидросфе-равя юз берадиган физик жараёнлар-ни ўрганади. Бундан ташқари, сувнинг молекуляр тузилиши, сув, қор ва муз-нинг физик-механик хоссалари, ради-ацион, электр, радиоактивлик ва акустик хусусиятлари; сув ҳавзасидаги жа-раёнлар —оқимлар, тўлқинларнинг ҳосил бўлиши ва ривожланиши; сув лойқаларининг ҳаракати; сув ҳавзала-рининг исиши, совиши ва буғлани-ши; қор эриши; қуёш нурининг сув сиртига тушиши ва тарқалишини тек-шириш б-н шуғулланади. Г. денгиз фи-зикаси ва қуруқлик сувлари физикаси соҳаларига бўлинади. Ўзбекистонда Гидрометеорология Бош бошқармаси-да атроф муҳитни муҳофаза қилиш бо-расида қуруқлик сувларида инсон соғ-лиғи учун зарарли бўлган элементлар-ни ва уларнинг микдорини аниқлаш ва таҳлил қилиш ишлари б-н шуғул-ланади.

ЎЗМЭ 2- ЖИЛДИ МАҚОЛАЛАРИНИНГ АСОСИЙ МУАЛЛИФЛАРИ РЎЙХАТИ*
Биология, тиббиёт ва кимё илмий таҳририяти
Абдуваҳобов Абдували Абзалов Мирадҳам Азимов Жалолиддин Акбаров Зоирхўжа Алимов Аҳмаджон Аминов Собиржон Арифов Саидқосим Ахмеров Қудрат Аҳмедов Носир Баҳромов Саиджалол Бекназаров Жуманазар Ваҳобов Абдурасул Дадаев Сайдулла Дадахонова Гулчеҳра Зарипов Бакриддин Зокиров Ўзув Зокиров Ҳосил Искандаров Тўлқин Йўлдошев Карим] "омилов Холиджон Мавлонов Очил Мажидов Наби Мамадалиев Абдураҳмон Маърупов Рустам Менлиқулов Парахат Мирзаев Улуғбек Мирзаев Фаттоҳ Муродхўжаев Наримон Мусаев Жўра Мусаева Сайёра
0
К(
Назаров Озод Назаров Шавкат Нурмуҳамедов Раҳим Отақўзиев Темиржон Пратов Ўктам Раҳмонов Раҳматилла Саидқориев Бердимурод Сирожиддинов Насрид-
дин
Сулаймонов Эргаш Толипов Мелис Тошмонов Низом Тўйчиев Сайфулло Тўрабеков Шарифжон Тўрақулов Ёлқин Тўхтаев Анвар Убайдуллаев Абдулла Халилов Мирқобил Шакарбоев Эркин Шарипов Асадулла Шерназаров Элмурод Шоваҳобов Шоносир Шомирзаев Нажиулла Шоусмонов Шорустам Эргашев Норқўзи Эркахўжаева Азиза Қосимов Маҳмуд Қосимов Эркин Қосимова Сталина Ҳамроев Аловиддин
География ва геология илмий таҳририяти
Абдуллаев Раҳмат Абдураҳимов Абдуқаюм Абдуғаниев Исомиддин Азимов Шухрат Айтбоев Даўлетбой Акбаров Ҳабибулла Акрамов Зиёвуддин | Аҳмаджонов Мухтор| Бадалов Степан Баҳритдинов Баҳодир Бейшеев З.Б. Бекбоев Фозил Бенш Фаина | Бобоев Аршавир]
Бобожонов Қудрат Бўриев Омонулло Ёрмуҳамедов Акбар Жумаев Туроб Жўлиев Анвар Ибрагимов Рашид Иброҳимов Рашод Исаҳожиев Бахтиёр
Исмоилов Маматжон|
"овалёв Юрий Мавлонов Абдулла Мирзалиев Турғунбой Мирхўжаев Исмоил Мўминжонов Талъатжон
Назаров Исроил Ни Анатолий Ниёзов Рустам Ортиқов Абдужалил Отабоев Ҳусан Рафиқов Асом | Сейдузова Саида] Смирнова Светлана Соатов Абдурасул Томалак Сервер
Туресбеков Арпай Умархўжаев Мавзурбек Усмонов Уматали Фатҳуллаев Ғайбулла Эргашев Йўлдошбой Ўринбоев Қаҳҳор Ғуломов Потихкамол Ғуломова Гулнора Ҳикматов Фазлиддин Ҳусанов Султонбой
Иқтисодиёт ва қишлоқ хўжалиги илмий таҳририяти
Абдукаримов Абдусаттор Абдуллаев Абдумавлон Абдуллаев Омонулла Абдуллаев Отахон Абдуллаев Ҳамид Абдураҳмонов Лутфулла Азимов Ботир Алимов Олимжон Алимуҳамедов Султон Алихўжаева Санобар Алматов Абдурафи Амиров Абдусаттор Бақоев Машарип Беркинов Бозорбой Бўтаев Маҳмуд Душамов Қўзибой Дьякин Борис Ёқубов Рисқивой Жатаев Сотиболди Жумаев Нодир Жўраев Рихсивой Зикирёев Абдукарим Ишмуратова Рисолат Йўлдошев Абдуманноп I Комилов Ориф| Комилов Ўткир Маҳмудов Латиф Махмудхўжаев Нажмиддин Мусаев Мубошир Муслимов Ҳожиакбар | Мўминов Пўлат] Назарова Малика Норимов Султонмурод Нурмаматов Ҳошим Одилов Зоҳид
Ортиқов Абдураҳим Ортиқов Музаффар Рашидов Муроджон Рахимов Акбархўжа Рисбоева Ася Рўзимуродов Аҳрор Салимов Садир Салимов Ҳайит Саъдуллаев Фазлиддин Симонгулян Наталья Собиров Алишер Собиров Ўлмас Тошпўлатов Эрмуҳаммад Турғунов Толибжон Тўраев Мирҳамид Тўхлиев Нурислом Умаров Фахриддин Холназаров Султон Хўжаев Шомил Чориев Қурбон Чуб Виктор Шодиев Рустам Шодмонов Шерқул Шодмонов Эркин Эгамбердиев Абдусамад Эгамов Эсон Эргашев Абдуқодир Эрматов Абдураҳим Ўлмасов Аҳмаджон Қодиров Одил Қодирхўжаев Орип Қосимов Маҳмуд Ғозибеков Дилшод Ҳамдамов Шариф Ҳасанов Темур
* Муаллифлар номи «Узбекистан миллий энциклопедияси» Давлат илмий нашриёти илмий таҳририятлари бўйича (фақат бир жойда) кўрсатидди.

Комплекс мақолалар ва педагогика илмий таҳририяти
Абдуллаев Йўлдош Йўлдошев Ҳамидулла Мажидов Абдурашид Мустафоев Эсон Муқимов Комил Тоиров Собит
Турдиқулов Эшбой Шоисломов Шоқосим Ўрмонов Абдуқул Қорабоев Толиб Ғаниев Элёр Ҳайитов Шодмон
Маданият ва санъат илмий таҳририяти
Абдуллаев Неъмат Абдуллаев Рустам Авдеева Любовь Аведова Нина Алиева Сурайё Аминов Муроджон 1 Апухтин Олег | Аширова Моҳина
Аҳмедова (Олимбоева) Карима____________
Беков Олимжон Бобожонова Гуля Ёқубхўжаев Анвар Жабборов Аҳмаджон Жумаев Александр Жумаев Исомиддин Зоҳидов Пўлат Зоҳидова Нафиса Иброҳимов Оқил Икромов Ҳамид Иномхўжаев Сотимхон Исмоилова Эльмира | Йўлдошбоева Тамила | Кабиров Жаббор Кароматли (Кароматов) Файзулла
Мадраимов Абдумажид Маматраимова Ҳамро Матёқубов Ботир Матёқубов Отаназар Маҳкамова Сайёра Маҳмудов Жўра Маҳмудов Камол
Тарих илмий
Абдуллаев Ортиқбой Айтбоев Абдухолиқ Альмеев Роберт Аминов Билол Аминов Фармон Аминов Ўткир Асқаров Аҳмадали Аҳмедов Ашраф Аҳмедов Бўрибой Бобобеков Ҳайдарбек Воҳидов Шодмон Губаева Стелла Дадабоев Ҳамидулла
Мирзамуҳамедова Маҳсура Муродова Дилора Назаров Абдуманнон Носиров Муҳиддин Носирова Чаман | Обидов Тўлқинj Расулов Муҳаммадамин Расултоев Жасур Раҳмонов Абдусафий Раҳмонов Мамажон Саматов Шомат Сирожидцинов Салохиддин Сосновская Алла Тешабоев Жўра Токтош Рафаэль Турдиев Абдуқаҳҳор Туробов Муса Турғунов Баҳодир Убайдуллаев Ҳамза Умаров Абдулҳай Фаттоҳова Саодат Фахретдинова Дилора Хўжаниёзова Олмахон Шокаримов Собиржон Эгамбердиев Абдували Юнусов Равшан Яҳёев Абдужаббор Қаюмхўжаева Ёқутхон Қодиров Муҳсин Қосимов Қобил Қўзиев Турсунали Ғафурбеков Тўхтасин
таҳририяти
Дресвянская Галина Жуманазаров Худойназар Зиёев Ҳамид Исмоилов Бекжон Исҳоқов Мирсодиқ Камолиддинов Шамсуд-
дин
Каримов Раҳмон Лунина Светлана Маврулов Абдухалил Мусаев Нуритдин Муқминова Розия Мух£ммаджонов Абдулаҳад
Норқулов Наим Нуриллаев Алексей Обидов Бахтиёр Пидаев Шокир Рашидов Умар Ражабов Қаҳрамон Раупов Соҳиб Раҳмонов Тошпўлат Ртвеладзе Эдвард Саъдуллаев Анатолий Турсунов Жовли Турсунов Сайфулло Усмонова Замира
Файзиев Турғун Хожайов Тельман Хўжаев Бахтиёр Ширинов Темур I Шониёзов Карим! Қорабоев Усмон Қосимов Фарҳод Қурбонов Ғолиб Ғафуров Абдурауф Ғиёсов Бобур Ғиёсов Темур Ғуломов Хондамир Ҳасанов Фахриддин
Тил ва адабиёт илмий таҳририяти
Абдуазизов Абдузуҳур Абдуғафуров Абдурашид Баракаев Раҳматулла Боқиев Набижон Валихўжаев Ботир Дўстқораев Бойбўта Иброҳимов Ансориддин Имомов Комилжон Иноғомов Раҳматулла Исабеков Бахтиёр Йўлдошева Суюма Каримов Наим Каримов Шавкат Мамажонов Салоҳиддин Мираҳмедова Зуҳра Мирзаев Тўра Миртожиев Миразиз Наймов Нусратилло
Нурматова Раъно Орзибеков Раҳмонқул Пидаев Тоҳир Раззоқов Жаббор Ризаев Шуҳрат Саримсоқов Баҳодир Тоҳиров Зоир Турсунқулов Аббос Тўйчиев Уммат Шарафиддинов Озод Эгамназаров Алиназар Эшонқулов Назар Қосимов Бегали Қосимова Адиба Ғафуров Иброҳим Ҳайитметов Абдуқодир Ҳакимов Муҳаммаджон Ҳамидов Ҳамиджон
Фалсафа ва ҳуқуқ илмий таҳрирпяти
| Абдуллаев Абдуғани | Абдуллаев Мираҳмад Абдуллаева Маҳбуба Абдумажидов Ғафур Алиқулов Ҳайдар Баратов Миродил Бобоқулов Сотиболди Валиев Абдулҳай Жалолов Абдулҳафиз
Жумаев Рустам______
| Жўраев Исомиддин | Зокиров Икром Ибратов Бобоқул Имомхўжаев Ахбор Иноятов Анвар Исломов Зайниддин Йўлдошев Саъдулла Каримов Бахтиёр Луқмонов Аҳмаджон Мансуров Абдулазиз Маҳкамжонов Каримжон Мусаев Соат
Муҳитдинов Салоҳиддин Мўминов Асрор Назаров Киём Носиров Расул Нуритдинов Маҳмудхўжа Орипов Зокир Рашидова Дилбар Раҳимов Иномжон Раҳмонов Аъзам Саидаҳмедов Муҳитдин Саидов Акмал Тўраев Бахтиёр Уватов Убайдулла Усмоналиев Мамажон Усмонхўжаев Талъат Хайруллаев Музаффар Шайхова Хотима Шарипов Анвар Шаръий-Жузжоний Абул-
ҳаким
Шигабдинов Ренат Шораҳмедов Даврон

Шоумаров Ғайрат                Қодиров Муҳаммаджон
Эгамбердиев Эминжон        Қурбонов Собир
Юсупов Эркин                     Ҳасанов Аҳаджон
Қаҳдоров Абдулла                Ҳошимова Эътибор
Физика, математика ва техника илмий таҳририяти
Абдуллабеков Қахдорбек Абдуллаев Тоҳир Абдуллаев Фатҳулла Абдураҳмонов Абдуманнон Авезов Рабон Азларов Турсун Акбаров Асқар Асадуллаев Абдулла Аъзамов Абдулла Аъзамов Абдураҳим Аҳмаджонов Иброҳим Аҳроров Нўъмон
[Бекжонов Раҳим| Воҳидов Шавкат Ёқубов Эркин Жўраев Одил Жўрахолов Абдурауф Иброҳимов Собир Икромов Атхам Икромов Жўра Илёсов Собит Иноғомов Эргаш Латипов Абдусалом Латипов Қудратилла
Мажидов Сапи Мамадазимов Маматмуса Мақсудов Собитжон Мирбобоев Воҳид Мирбобоев Миркомил Мириноятов Мирсодиқ Миртожиева Каромат | Мубораков Ёрмуҳаммад! Муродов Шмидт Мухторов Тоҳир Мўминов Ниғматилла Назиров Дилшод Назиров Эргаш Насриддинов Саидакмал Нишонбоев Носир Нуритдинов Салоҳиддин Олимбоев Эркин Ортиқбоев Абдулазиз
Отабоев Ҳусан Паттохов Абдурауф Пўлатов Мирали Раҳимов Абдумажид Сатторов Исроил Тоғаймуродов Йўлдош Турсунметов Комилжон Холисматов Ирмуҳаммад Шамсиев Зоир Шоёқубов Ғофур Қодиров Малик Қодиров Сарвар Қосимов Эркин Қурбонов Мирзааҳмад Қурбонов Саидислом Ҳакимов Рихситилла Ҳамидов Аслом
ТУЗАТИШ
(ЎзМЭ 1-жилдида учраган хатолар)
	Бет
	Устун
	Қатор
	Босилган
	Ўқилиши керак

	15
	1
	Пастдан 21
	суратда
	сурада

	36
	2
	Юқоридан 17
	1599
	1598

	42
	3
	Юқоридан 2
	15
	5

	57
	3
	Пастдан 7
	1663
	1664

	57
	3
	Пастдан 8
	1664
	1663

	61
	1
	Юқоридан 8—11
	Аваз Муҳаммад Иноқ, Авазбий (1782—1804)—
	Аваз Муҳаммяд Иноқ, Авазбий (?—?)—

	
	
	
	Муҳаммад Амин иноқнинг ўғли. Иноқлардан
	Муҳаммад Амин иноқнтг ўғли./йймргардан.

	
	
	
	Хива хони (1794 йдан).А.М.И.ҳукмронлиги
	А.М.И.Хивага ҳукмдорлиги даври (1790—

	
	
	
	даврида
	1804)да

	87
	1
	Юқоридан 1
	avtarkeia
	autarkeia

	87
	2
	Юқоридан 19
	dus
	bus

	87
	2
	Юқоридан 10
	гидронгенлаш
	гидрогенлаш

	116
	1
	Пастдан 13
	б.нинг
	ва б.нинг

	148
	3
	Юқоридан 24
	асборбент
	адсорбент

	196
	3
	Харитада
	Дриатика
	Адриатика

	204
	3
	Юқоридан 21
	легионларинининг
	легионларининг

	224
	2
	Пастдан 7
	таъқикланди
	тақиқланди

	277
	1, 2
л
	Харитада
	Висла
	Днепр

	334
	J
3
	Пастдан 17
	бурғулаш
	бургилаш

	335
	1
	Юқоридан 21
	бурғу
	бурғи

	374
	3
	Пастдан 14
	даҳсизлигини
	дахлсизлигини

	402
	1
	Пастдан 12
	Арьергард
	Арьергард

	430
	2
	Юқоридан 8
	рунклардан
	рукнлардан

	430
	3
	Юқоридан 19
	буғинлигачадир
	бўғинлигачадир

	518
	.3
	Пастдан 15
	буҳронлар
	бўҳронлар

	522
	3
	Юқоридан 25
	Ромитан туманида
	Пешку туманида

	523
	2
	Юқоридан 8
	Ҳиндикуш
	Ҳиндукуш

	554
	3
	Пастдан 12
	Хорун
	Ҳорун

	576
	3
	Юқоридан 21
	куғирчоқ
	қўғирчоқ

	597
	2
	Юқоридан 14—15
	«Дон Жуан» (К. Глюк)
	«Дон Жуан» (Л.Фейгин)

	616
	3
	Пастдан 10
	чертма
	тирнама

	639
	3
	Пастдан 29
	1525
	1633

	670
	1
	Юқоридан 3
	Дуян
	Дуяк

	696
	2
	Пастдан
	дан 900 м баландликда. Аҳолисидан ортиқ
	дан 900 м баландликда. Аҳолиси 2,1 млн.

	
	
	15-17
	(шаҳар атрофи б-н 3,5 млн.).2,1 млн.киши Т.й.
	кишидан   ортиқ (шаҳар атрофи б-н 3,5

	
	
	
	ва автомобиль йўллари тугуни.
	млн.).Т.й. ва автомобиль йўллари тугуни.

	714
	3
	Юқоридан 31
	диффененциал
	дифференциал

№ 252-2001
Алишер Навоий номидаги Узбекистон Республикасининг
давлат кутубхонаси.
УЗБЕКИСТОН МИЛЛИЙ ЭНЦИКЛОПЕДИЯСИ 2-ЖИЛД
«Узбекистон миллий энциклопедияси» Давлат илмий нашриёти.
Тошкент — 2001. (Тошкент, 700129, Навоий кўчаси, 30-уй)
Узбекистон Республикаси Давлат матбуот қўмитаси ижарадаги Тошкент матбаа комбинатида босилди:
М. А. Ғоибов (бош директор), М. Зайтаев, Р. Мусаев, А. Хакимов,
Р. Имомов, Ш. Усмонов, Н. Ҳакимова, В. Панфилов. Комбинат манзили: Тошкент, 700129, Навоий кўчаси, 30-уй.
Рангли хариталар Тошкент харитаграфия фабрикасида босилди
(Тошкент, 700170, Асом Муҳиддинов кўчаси, 6-уй).
Фотографлар: Б.И. Дьякин, А.Е. Зуев, А. Илёсов, К.Л. Минайченко,
Ҳ.Ж. Шораҳмедов, Р.З. Яруллин. Со\а харита муаллифлари: А. Бозорбоев, М.А. Алиева. Харита чизувчи: М. М. Мирзиев.
УзМЭ 2-жилди 1998 йил 11 ноябрда теришга берилди. 2001 йил 25 июнда босишга рухсат этилди.
Коғоз бичими 84х 108 1/16. Офсет қоғозда босилди. 119,52 нашриёт-ҳисоб табоғи. 74,0 шартли босма табоқ. Адади 10000 (1-гал босилиши 5000). Баҳоси шартнома
асосида.6532-буюртма.
